
         តារាងមាតិកា

    
  
    
      	
        ១. ខ្ញុំមានសំណាងដែលបានធ្វើការបម្រើព្រះជាម្ចាស់
      

      	
        ២. ពេលស្ថិតក្នុងការល្បងលពីសេចក្ដីស្លាប់
      

      	
        ៣. ការល្បងលរបស់មនុស្សបន្ទាប់បន្សំម្នាក់
      

      	
        ៤. ការល្បងលនៃកូនចៅរបស់ម៉ូអាប់
      

      	
        ៥. ការទទួលបានព្រះពរតាមរយៈគ្រោះអកុសល
      

      	
        ៦. កេរ្ដិ៍ឈ្មោះ និងលាភសក្ការៈ បាននាំយកការរងទុក្ខមកឱ្យខ្ញុំ
      

      	
        ៧. ការភ្ញាក់រលឹករបស់ទាសករលុយ
      

      	
        ៨. ការស្គាល់អំពីសិទ្ធិអំណាច និងអធិបតេយ្យភាព របស់ព្រះជាម្ចាស់ក្នុងជីវិត
      

      	
        ៩. សេចក្ដីជំនឿមានន័យថាជាការពឹងផ្អែកលើព្រះជាម្ចាស់
      

      	
        ១០. ដួងចិត្តដែលត្រូវបានរំដោះឱ្យមានសេរីភាព
      

      	
        ១១. វិធីតែមួយ ដើម្បីរស់នៅ ដូចជាបុគ្គលពិតម្នាក់
      

      	
        ១២. មានតែភាពស្មោះត្រង់ទេ ទើបនាំមកនូវលក្ខណៈ ដូចមនុស្សបាន
      

      	
        ១៣. ការតស៊ូដើម្បីធ្វើជាបុគ្គលស្មោះត្រង់ម្នាក់
      

      	
        ១៥. បន្ទាប់ពីការកុហក
      

      	
        ១៦. នៅពីក្រោយភាពស្ងៀមស្ងាត់
      

      	
        ១៧. គុណសម្បត្តិខ្សោយមិនមែនជាលេសដោះសាឡើយ
      

      	
        ១៨. គ្រោះថ្នាក់ដែលបណ្ដាលមកពីការយល់ច្រឡំ និងការហួងហែងរបស់ខ្ញុំ
      

      	
        ១៩. ខ្ញុំបានរៀនសូត្រពីរបៀបដែលត្រូវប្រព្រឹត្តចំពោះមនុស្សដោយត្រឹមត្រូវ
      

      	
        ២០. ការអនុវត្តសេចក្ដីពិត គឺជាគន្លឹះនៃការសម្របសម្រួលដ៏សុខដុម
      

      	
        ២១. នៅទីបំផុត ខ្ញុំយល់អំពីអត្ថន័យនៃការបំពេញភារកិច្ចរបស់ខ្ញុំហើយ
      

      	
        ២២. ទីបំផុតខ្ញុំបានរៀនពីរបៀប បំពេញភារកិច្ចរបស់ខ្ញុំ
      

      	
        ២៣. ការថ្វាយចិត្តរបស់ខ្ញុំទៅព្រះជាម្ចាស់
      

      	
        ២៤. រង្វាន់ នៃការបំពេញភារកិច្ចរបស់មនុស្សម្នាក់
      

      	
        ២៥. វិធីដែលមនុស្សម្នាក់គួរតែគិតអំពីភារកិច្ចរបស់ខ្លួន
      

      	
        ២៦. វិធីសម្លឹងមើលភារកិច្ចរបស់អ្នក
      

      	
        ២៧. ការកែតម្រូវបំណងចិត្តរបស់ខ្ញុំនៅក្នុងភារកិច្ចរបស់ខ្ញុំ
      

      	
        ២៧. ខ្ញុំលែងខ្លាចទំនួលខុសត្រូវទៀតហើយ
      

      	
        ២៩. ការប្រែចិត្ត របស់នាយទាហានម្នាក់
      

      	
        ៣០. ការលះបង់ឋានៈមិនមែនជារឿងងាយស្រួលទេ
      

      	
        ៣១. ការប្រកាន់ខ្ជាប់នូវភារកិច្ចរបស់ខ្ញុំ
      

      	
        ៣២. វិញ្ញាណខ្ញុំបានរួច
      

      	
        ៣៣. ច្រវាក់នៃកេរ្ដិ៍ឈ្មោះ និងលាភសក្ការៈ
      

      	
        ៣៤. វាមានអារម្មណ៍ល្អណាស់ក្នុងការយកចេញនូវការក្លែងបន្លំរបស់ខ្ញុំ
      

      	
        ៣៥. ថ្ងៃនៃការដេញតាមកេរ្តិ៍ឈ្មោះ និងភ័ព្វសំណាង
      

      	
        ៣៦. រួចចេញពីកេរ្ដិ៍ឈ្មោះ និងជោគវាសនា
      

      	
        ៣៧. ព្រះបន្ទូលរបស់ព្រះជាម្ចាស់បានធ្វើឱ្យវិញ្ញាណទូលបង្គំញាប់ញ័រ
      

      	
        ៣៨. ការស្វែងរក សេរីភាព ពី ឋានៈ
      

      	
        ៣៩. ការសម្ដែងចេញនូវលក្ខណៈជាមនុស្សនៅទីបំផុត
      

      	
        ៤០. ការព្យាបាលរោគច្រណែន
      

      	
        ៤១. ការជំនួសសេចក្ដីច្រណែនដោយចិត្តសប្បុរស
      

      	
        ៤២. ដកដង្ហើមតិចៗ ដោយគ្មានសេចក្តីច្រណែន
      

      	
        ៤៣. ខ្ញុំត្រូវបានរំដោះដោយសារការបោះបង់ចោលភាពអាត្មានិយម
      

      	
        ៤៤. ទីបំផុត ខ្ញុំមើលឃើញសេចក្តីពិតអំពីខ្លួនខ្ញុំហើយ
      

      	
        ៤៥. ការរស់នៅ ចំពោះព្រះជាម្ចាស់
      

      	
        ៤៦. តើអ្នកផ្គាប់ចិត្តមនុស្ស អាចទទួលបានការសរសើររបស់ព្រះជាម្ចាស់ឬទេ?
      

      	
        ៤៧. តើអ្នកផ្គាប់ចិត្តមនុស្សអាចទទួលបានសេចក្ដីសង្គ្រោះរបស់ព្រះជាម្ចាស់ឬទេ?
      

      	
        ៤៨. អនុវត្តសេចក្ដីពិត ដើម្បីរស់នៅក្នុងលក្ខណៈជាមនុស្ស
      

      	
        ៤៩. របៀបដ៏អស្ចារ្យក្នុងការរស់នៅ
      

      	
        ៥០. អ្វីដែលនៅពីក្រោយ «កេរ្ដិ៍ឈ្មោះល្អ»
      

      	
        ៥១. ខ្ញុំបានឃើញសេចក្ដីពិត នៃការក្លាយជាអ្នកផ្គាប់ចិត្តមនុស្ស
      

      	
        ៥២. លាហើយ អ្នកផ្គាប់ចិត្តមនុស្ស!
      

      	
        ៥៣. ការបន្ធូរចំណងដែលបានចង
      

      	
        ៥៤. សមរភូមិខាងវិញ្ញាណ
      

      	
        ៥៥. ការរំដោះខ្លួនពីខ្នោះនៃចំណង
      

      	
        ៥៦. របៀបដោះស្រាយភាពអាត្មានិយម
      

      	
        ៥៧. គួររាយការណ៍ ឬមិនគួររាយការណ៍
      

      	
        ៥៨. ការលាតត្រដាងអ្នកដឹកនាំក្លែងក្លាយ៖ ការតយុទ្ធផ្ទាល់ខ្លួន
      

      	
        ៥៩. ផលផ្លែនៃរបាយការណ៍ដ៏ស្មោះត្រង់
      

      	
        ៦០. ព្រះជាម្ចាស់សុចរិតណាស់
      

      	
        ៦១. សេចក្តីពិតបានបង្ហាញផ្លូវដល់ខ្ញុំ
      

      	
        ៦២. ការក្រោកឡើងនៅចំពោះមុខនៃភាពបរាជ័យ
      

      	
        ៦៣. តើអ្នកណានិយាយថា និស្ស័យក្រអឺតក្រទម មិនអាចផ្លាស់ប្តូរបាន?
      

      	
        ៦៤. ភាពក្រអឺតក្រទមកើតមានមុនពេលដួលចុះ
      

      	
        ៦៥. លក្ខណៈជាមនុស្ស អាចទទួលបាន តាមរយៈការដោះស្រាយភាពក្រអឺតក្រទម
      

      	
        ៦៦. របៀបដែលខ្ញុំបានផ្លាស់ប្ដូរខ្លួនឯងដែលក្រអឺតក្រទម
      

      	
        ៦៧. ការរស់នៅតាមលក្ខណៈជាមនុស្សបន្តិចបន្ដួចប្រាកដជាល្អណាស់
      

      	
        ៦៨. ការប្រមូលផលផ្លែពីការត្រូវបានលួសកាត់ និងដោះស្រាយជាមួយ
      

      	
        ៦៩. ការវិលត្រលប់ទៅរកផ្លូវត្រូវ
      

      	
        ៧០. លែងធ្វើជាមនុស្សអួតតទៅទៀត
      

      	
        ៧១. គ្រោះថ្នាក់ ដែលបង្កឡើងដោយ ការសម្ញែង
      

      	
        ៧២. ការប្រែចិត្តរបស់មនុស្សពុតត្បុត
      

      	
        ៧៣. សេចក្ដីសង្គ្រោះរបស់ព្រះជាម្ចាស់
      

      	
        ៧៤. ការរៀនចុះចូលតាមរយៈភាពលំបាក
      

      	
        ៧៥. ទុក្ខលំបាកនៃការមានជំងឺ
      

      	
        ៧៦. តាមរយៈជំងឺ នោះបំណងចង់បានព្រះពររបស់ខ្ញុំត្រូវបានបើកសម្ដែង
      

      	
        ៧៧. ការច្រូតផលចម្រូត តាមរយៈជំងឺ
      

      	
        ៧៨. មេរៀន ដែលទទួលបានពី ការមានជំងឺមហារីកថ្លើម
      

      	
        ៧៩. ព្រះពរបានមកពីជំងឺ
      

      	
        ៨០. ការចំណាយភាពយុវវ័យនៅក្នុងពន្ធនាគារ
      

      	
        ៨១. ការរងទុក្ខគឺជាព្រះពររបស់ព្រះជាម្ចាស់
      

      	
        ៨២. ទារុណកម្មនៃបន្ទប់សួរចម្លើយ
      

      	
        ៨៣. ជ័យជម្នះតាមរយៈសេចក្ដីល្បួងរបស់សាតាំង
      

      	
        ៨៤. សេចក្ដីជំនឿដែលមិនអាចបំបែកបាន
      

      	
        ៨៥. ពេលមួយនៃការធ្វើទារុណកម្មដ៏ឃោរឃៅ
      

      	
        ៨៦. ពីមួយថ្ងៃទៅមួយថ្ងៃ នៅក្នុងពន្ធនាគាររបស់បក្សកុម្មុយនីស្ដចិន
      

      	
        ៨៧. ទារុណកម្មដ៏ឃោរឃៅ បានពង្រឹងសេចក្ដីជំនឿរបស់ខ្ញុំ
      

      	
        ៨៨. ការលំបាករបស់គុក
      

      	
        ៨៩. សង្គ្រាមប្រឆាំងនឹងការអូសទាញ
      

      	
        ៩០. សេចក្ដីជំនឿដែលត្រូវបានធ្វើឱ្យគ្រប់លក្ខណ៍តាមរយៈការល្បងល និងទុក្ខវេទនា
      

    

  


១. ខ្ញុំមានសំណាងដែលបានធ្វើការបម្រើព្រះជាម្ចាស់

ដោយ ជិនសួយ (កូរ៉េខាងត្បូង)

ព្រះដ៏មានគ្រប់ព្រះចេស្ដាមានបន្ទូលថា៖ «តើព្រះជាម្ចាស់ប្រោសមនុស្សឲ្យគ្រប់លក្ខណ៍តាមមធ្យោបាយណាខ្លះទៅ? វាអាចសម្រេចបានតាមរយៈមធ្យោបាយនៃនិស្ស័យដ៏សុចរិតរបស់ទ្រង់។ និស្ស័យដ៏សុចរិតរបស់ព្រះជាម្ចាស់មាននូវធាតុផ្សំជាចម្បង ដូចជាសេចក្តីសុចរិត សេចក្តីក្រោធ ឫទ្ធានុភាព ការជំនុំជម្រះ និងការដាក់បណ្ដាសា ហើយទ្រង់ប្រោសមនុស្សឲ្យគ្រប់លក្ខណ៍ ជាចម្បងតាមរយៈមធ្យោបាយនៃការជំនុំជម្រះរបស់ទ្រង់» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «មុនសម័យកាលរបស់ពួកអ្នកស៊ីឈ្នួល មនុស្សមិនបានដឹងអ្វីសោះឡើយអំពីការស្វះស្វែងរកជីវិត អំពីអត្ថន័យនៃការជឿលើព្រះជាម្ចាស់ ឬអំពីព្រះប្រាជ្ញាញាណនៃកិច្ចការរបស់ព្រះជាម្ចាស់នោះឡើយ ហើយគេក៏មិនបានយល់ថា កិច្ចការរបស់ព្រះជាម្ចាស់អាចល្បងលមនុស្សបាននោះដែរ។ ចាប់តាំងពីសម័យកាលរបស់ពួកអ្នកស៊ីឈ្នួល រហូតដល់សម័យកាលសព្វថ្ងៃ មនុស្សមើលឃើញថា កិច្ចការរបស់ព្រះជាម្ចាស់ពិតជាអស្ចារ្យណាស់ ហើយកិច្ចការរបស់ទ្រង់ទៀតសោត មនុស្សមិនអាចវាស់ស្ទង់បានឡើយ។ មនុស្សមិនអាចស្រមៃឃើញអំពីរបៀបដែលព្រះជាម្ចាស់ធ្វើការ ដោយប្រើខួរក្បាលរបស់ខ្លួនឡើយ ហើយគេមើលឃើញពីកម្ពស់ដ៏តូចទាបរបស់ខ្លួន ព្រមទាំងមើលឃើញទៀតថា ភាគច្រើននៃជីវិតរបស់គេគឺជាការមិនស្ដាប់បង្គាប់។ នៅពេលដែលព្រះជាម្ចាស់បានដាក់បណ្ដាសាមនុស្ស ទ្រង់ធ្វើបែបនេះ ដើម្បីចង់សម្រេចឲ្យបានប្រសិទ្ធភាព ហើយទ្រង់មិនបានកាត់ទោសប្រហារជីវិតមនុស្សឡើយ។ ទោះបីជាព្រះអង្គបានដាក់បណ្ដាសាមនុស្សក៏ដោយ ក៏ទ្រង់បានធ្វើតាមរយៈព្រះបន្ទូលប៉ុណ្ណោះ ហើយការដាក់បណ្ដាសារបស់ទ្រង់នោះទៀតសោត តាមពិតទៅមិនបានធ្លាក់ទៅលើមនុស្សឡើយ ដ្បិតអ្វីដែលព្រះជាម្ចាស់បានដាក់បណ្ដាសានោះ គឺជាការមិនស្ដាប់បង្គាប់របស់មនុស្សទេ ដូច្នេះ ព្រះបន្ទូលនៃការដាក់បណ្ដាសារបស់ទ្រង់ក៏ត្រូវបានថ្លែងឡើង ដើម្បីប្រោសឲ្យមនុស្សបានគ្រប់លក្ខណ៍ដែរ។ មិនថាព្រះជាម្ចាស់ជំនុំជម្រះមនុស្ស ឬក៏ដាក់បណ្ដាសាមនុស្សឡើយ កិច្ចការទាំងពីរនេះត្រូវបានធ្វើឡើង ដើម្បីប្រោសឲ្យមនុស្សបានគ្រប់លក្ខណ៍ប៉ុណ្ណោះ៖ កិច្ចការទាំងពីរនេះត្រូវបានធ្វើ ដើម្បីប្រោសឲ្យគ្រប់លក្ខណ៍នូវផ្នែកមិនបរិសុទ្ធដែលមាននៅខាងក្នុងមនុស្ស។ តាមរយៈមធ្យោបាយនេះ មនុស្សត្រូវបានបន្សុទ្ធ ហើយអ្វីដែលកំពុងតែខ្វះខាតនៅក្នុងមនុស្ស ត្រូវបានប្រោសឲ្យគ្រប់លក្ខណ៍ តាមរយៈព្រះបន្ទូល និងកិច្ចការរបស់ទ្រង់។ គ្រប់ជំហាននៃកិច្ចការរបស់ព្រះជាម្ចាស់ មិនថាជាការថ្លែងព្រះបន្ទូលដ៏គំរោះគំរើយ មិនថាជាការជំនុំជម្រះ ឬការវាយផ្ចាលនោះឡើយ សុទ្ធតែត្រូវបានធ្វើឡើងក្នុងគោលបំណងប្រោសឲ្យមនុស្សបានគ្រប់លក្ខណ៍ប៉ុណ្ណោះ ហើយនេះជាកិច្ចការដ៏ត្រឹមត្រូវបំផុត។ នៅគ្រប់យុគសម័យ ព្រះជាម្ចាស់មិនដែលធ្វើកិច្ចការបែបនេះពីមុនមកឡើយ គឺមានតែពេលសព្វថ្ងៃនេះប៉ុណ្ណោះ ដែលព្រះអង្គបានធ្វើការនៅក្នុងអ្នករាល់គ្នា ដើម្បីឲ្យអ្នកយល់អំពីព្រះប្រាជ្ញាញាណរបស់ទ្រង់។ ទោះបីជាអ្នកបានរងការឈឺចាប់មួយចំនួននៅក្នុងអ្នករាល់គ្នាក៏ដោយ ក៏ដួងចិត្តរបស់អ្នកមានភាពខ្ជាប់ខ្ជួន និងមានសន្ដិភាពដែរ។ គឺព្រះពររបស់អ្នកនេះហើយដែលអាចរីករាយបាននៅក្នុងដំណាក់កាលនៃកិច្ចការរបស់ព្រះជាម្ចាស់មួយនេះ។ មិនថាអ្នកអាចទទួលបានបែបណានៅពេលអនាគតឡើយ គ្រប់យ៉ាងដែលអ្នកមើលឃើញអំពីកិច្ចការរបស់ព្រះជាម្ចាស់នៅក្នុងអ្នករាល់គ្នានាពេលសព្វថ្ងៃនេះ គឺជាសេចក្តីស្រឡាញ់។ ប្រសិនបើមនុស្សមិនមានបទពិសោធន៍អំពីការជំនុំជម្រះ និងការបន្សុទ្ធរបស់ព្រះជាម្ចាស់ទេ នោះសកម្មភាព និងសេចក្តីក្លៀវក្លារបស់គេនឹងបន្តនៅកម្រិតសើៗជានិច្ច ហើយនិស្ស័យរបស់គេក៏នឹងបន្តមិនផ្លាស់ប្ដូរដដែល។ តើការនេះរាប់ថាត្រូវបានព្រះជាម្ចាស់ទទួលយកដែរឬ?» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលទាំងនេះរបស់ព្រះជាម្ចាស់ពិតជាធ្វើឲ្យខ្ញុំរំជួលចិត្ត។ ខ្ញុំអាចមានអារម្មណ៍ថាកិច្ចការនៃការជំនុំជម្រះ និងការវាយផ្ចាលរបស់ព្រះជាម្ចាស់ គឺដើម្បីសំអាត និងសង្រ្គោះមនុស្សជាតិទាំងមូល។ ខ្ញុំមិនអាចធ្វើអ្វីក្រៅតែពីការគិតអំពីការល្បងលដំបូងដែលខ្ញុំបានឆ្លងកាត់ បន្ទាប់ពីទទួលយកកិច្ចការរបស់ព្រះជាម្ចាស់នៅគ្រាចុងក្រោយ ដែលជាការល្បងលរបស់អ្នកស៊ីឈ្នួល។

ថ្ងៃមួយក្នុងខែកុម្ភៈ ឆ្នាំ១៩៩១ ខ្ញុំបានចូលរួមការជួបជុំមួយដូចរាល់ដង នៅពេលដែលបងប្រុសម្នាក់បាននិយាយមកយើងដោយរីករាយថា «ព្រះវិញ្ញាណបរិសុទ្ធបានថ្លែងព្រះបន្ទូល!» បន្ទាប់មកបងប្អូនចាប់ផ្តើមអាន៖ «ការសរសើរបានមកដល់ភ្នំស៊ីយ៉ូន ហើយព្រះដំណាក់របស់ព្រះជាម្ចាស់បានលេចមកដែរ។ ព្រះនាមដ៏បរិសុទ្ធពេញដោយសិរីល្អ ដែលមនុស្សទាំងអស់លើកសរសើរនោះ រីកសាយភាយ។ ឱព្រះដ៏មានគ្រប់ព្រះចេស្ដាអើយ! ព្រះសិរសានៃចក្រវាឡ ព្រះគ្រីស្ទនៃគ្រាចុងក្រោយ ទ្រង់គឺជាព្រះអាទិត្យដ៏ចាំងចែង ដែលបានរះឡើងនៅលើភ្នំស៊ីយ៉ូន ដែលលេចត្រដែតឡើងដោយឫទ្ធានុភាព និងអំណាចដ៏ថ្កុំថ្កើងទៅលើចក្រវាឡទាំងមូល...» «ទ្រង់បានបង្កើតអ្នកមានជ័យជម្នះមួយក្រុម ហើយបានសម្រេចផែនការគ្រប់គ្រងរបស់ព្រះជាម្ចាស់។ មនុស្សទាំងអស់នឹងហូរទៅរកភ្នំនេះ។ មនុស្សទាំងអស់នឹងលុតជង្គង់នៅមុខបល្ល័ង្ក! ទ្រង់ជាព្រះដ៏ពិតតែមួយប៉ុណ្ណោះ ហើយទ្រង់សក្ដិសមទទួលសិរីល្អ និងការលើកតម្កើង។ សូមថ្វាយគ្រប់ទាំងសិរីល្អ ការសរសើរតម្កើង និងសិទ្ធិអំណាច ដល់បល្ល័ង្កនៃទ្រង់!» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ទោះបីជាខ្ញុំមិនយល់ពីរឿងនេះទាំងស្រុងនៅពេលដែលខ្ញុំឮព្រះបន្ទូលនេះក៏ដោយ ក៏ខ្ញុំមានអារម្មណ៍ថា វាពិសេសណាស់ មានការរំជួលចិត្ដខ្លាំង ហើយគ្មានមនុស្សណាអាចនិយាយព្រះបន្ទូលបែបនេះបានទេ។ ខ្ញុំដឹងច្បាស់ថាព្រះបន្ទូលទាំងនេះ បានមកពីព្រះជាម្ចាស់ ដែលជាព្រះសូរសៀងរបស់ព្រះវិញ្ញាណបរិសុទ្ធ។ បន្ទាប់ពីនោះមក ពីមួយជំពូកទៅមួយជំពូកនៃព្រះបន្ទូលរបស់ព្រះវិញ្ញាណបរិសុទ្ធ ត្រូវបានបញ្ជូនមកពួកជំនុំរបស់យើងគ្រប់ពេលវេលា ព្រះបន្ទូលដែលបានបើកសម្ដែងពីសេចក្តីពិតជាច្រើននៃសេចក្ដីជំនឿ និងអាថ៌កំបាំងនៃព្រះគម្ពីរ ហើយបានបើកផ្លូវដល់យើងដើម្បីអនុវត្តនូវសេចក្ដីពិត និងចូលក្នុងជីវិត។ ក្នុងអំឡុងពេលនោះ យើងមានការជួបជុំគ្នាស្ទើរតែរាល់ថ្ងៃ ដើម្បីអានព្រះបន្ទូលរបស់ព្រះវិញ្ញាណបរិសុទ្ធ។ វាពិតជាមានការទ្រទ្រង់ និងមានការបំប៉នដល់ចិត្តរបស់យើង។ អ្នករាល់គ្នាបានពោរពេញដោយភាពអំណរ និងរីករាយ ហើយមានអារម្មណ៍ថាមានព្រះពរណាស់។ យើងទាំងអស់គ្នាគិតថាយើងស្ថិតក្នុងចំណោមមនុស្សដំបូងដែលត្រូវបានលើកឡើងនៅចំពោះព្រះជាម្ចាស់ ថាយើងជាអ្នកមានជ័យជម្នះ ដែលព្រះជាម្ចាស់នឹងធ្វើឲ្យយើងមានចំណែកនៅក្នុងនគរស្ថានសួគ៌យ៉ាងពិតប្រាកដ ហើយយើងសមនឹងទទួលការសន្យា និងព្រះពររបស់ព្រះជាម្ចាស់។ ពោរពេញដោយសេចក្ដីជំនឿ យើងទាំងអស់គ្នាបានលះបង់ខ្លួនយើងដើម្បីព្រះជាម្ចាស់។ អ្នកខ្លះរវល់នឹងការចម្លងព្រះបន្ទូលរបស់ព្រះវិញ្ញាណបរិសុទ្ធ អ្នកខ្លះយកព្រះបន្ទូលដាក់ទៅក្នុងតន្រ្តី ដើម្បីធ្វើឲ្យព្រះបន្ទូលក្លាយជាចម្រៀងទំនុកតម្កើង។ នៅពេលនោះកាលៈទេសៈរបស់យើងពិតជាមិនមានភាពប្រសើរទេ ដោយមានបងប្អូនពីរបីនាក់ត្រូវបានចាប់ខ្លួន ខណៈពេលកំពុងជួបជុំគ្នា។ ខ្ញុំមិនខ្មាស់អៀន ឬភ័យខ្លាចទេ ប៉ុន្តែខ្ញុំនៅតែបន្តលះបង់ខ្លួនដោយក្លាហានចំពោះព្រះជាម្ចាស់។

គ្រាន់តែនៅពេលដែលខ្ញុំពោរពេញទៅដោយក្តីសង្ឃឹមនៃការប្រទានព្រះពរ និងការចូលទៅក្នុងនគរស្ថានសួគ៌ ព្រះជាម្ចាស់បានថ្លែងព្រះបន្ទូលថ្មី ហើយបាននាំយើងចូលទៅក្នុងការល្បងលរបស់អ្នកស៊ីឈ្នួល។ ថ្ងៃមួយនៅខែតុលា ខ្ញុំត្រូវបានគេជូនដំណឹងឲ្យទៅជួបជុំនៅក្រុមជំនុំមួយដែលមានចំងាយ២៥ម៉ាយល៍ ដើម្បីប្រមូលព្រះបន្ទូលថ្មីដែលបានថ្លែងព្រះសូរសៀងដោយព្រះវិញ្ញាណបរិសុទ្ធ។ ខ្ញុំគិតថាប្រាកដជាដំណឹងដ៏អស្ចារ្យ ដូច្នេះខ្ញុំបានជិះកង់ដោយរំភើបចិត្ត ហើយជិះទៅកន្លែងជួបជុំ ដោយច្រៀងចម្រៀង និងពេញដោយថាមពល។ នៅពេលខ្ញុំមកដល់ ខ្ញុំមានការភ្ញាក់ផ្អើល ខ្ញុំបានឃើញបងប្អូនរបស់ខ្ញុំហាក់ដូចជាមានបញ្ហា ហើយក្បាលពួកគេឱនចុះ។ បងប្រុសម្នាក់បាននិយាយមកខ្ញុំថា «ព្រះវិញ្ញាណបរិសុទ្ធបានថ្លែងព្រះបន្ទូល។ ព្រះជាម្ចាស់មានព្រះបន្ទូលថា យើងទាំងអស់គ្នាគឺជាអ្នកស៊ីឈ្នួល»។ បងស្រីម្នាក់បាននិយាយថា ភ្នែករបស់គាត់ពោរពេញទៅដោយទឹកភ្នែក «យើងទាំងអស់គ្នាជាអ្នកស៊ីឈ្នួល។ ប្រជាជនចិន គឺជាអ្នកស៊ីឈ្នួល ហើយយើងនឹងមិនទទួលបានព្រះពរអ្វីទាំងអស់»។ ខ្ញុំមិនជឿថានេះជាការពិតទេ។ ខ្ញុំបានប្រញាប់អានព្រះបន្ទូលរបស់ព្រះវិញ្ញាណបរិសុទ្ធ ហើយអានរឿងនេះពីព្រះជាម្ចាស់៖ «នៅក្នុងប្រទេសចិន ក្រៅពីពួកកូនប្រុសច្បងរបស់ខ្ញុំ និងរាស្រ្តរបស់ខ្ញុំ អ្នកដទៃផ្សេងទៀតទាំងអស់ គឺជាកូនចៅនៃនាគដ៏ធំមានសម្បុរក្រហម ហើយនឹងត្រូវបោះចោលជាមិនខាន។ អ្នករាល់គ្នាត្រូវតែយល់ បន្ទាប់ពីនេះទៅប្រទេសចិនគឺជាប្រទេសដែលត្រូវខ្ញុំដាក់បណ្ដាសា ហើយរាស្ត្របន្តិចបន្ដួចរបស់ខ្ញុំនោះ គឺគ្មាននរណាផ្សេងក្រៅពីអស់អ្នកដែលបម្រើដល់កិច្ចការរបស់ខ្ញុំទៅអនាគតឡើយ។ និយាយមួយបែបទៀតគឺ ក្រៅពីពួកកូនប្រុសច្បងរបស់ខ្ញុំ គឺគ្មាននរណាផ្សេងទៀតឡើយ។ ពួកគេសុទ្ធតែត្រូវវិនាសទាំងអស់។ ចូរកុំគិតថាខ្ញុំហួសហេតុខ្លាំងនៅក្នងកិច្ចការទាំងប៉ុន្មានរបស់ខ្ញុំអី។ នេះគឺជាបញ្ញត្តិរដ្ឋបាលរបស់ខ្ញុំ។ អស់អ្នកណាដែលត្រូវបណ្ដាសារបស់ខ្ញុំ គឺជារបស់ផងនៃសេចក្ដីសម្អប់របស់ខ្ញុំ ហើយសេចក្ដីនេះមានចារទុកនៅលើថ្ម» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៩៥ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានរឿងនេះ ធ្វើឲ្យខ្ញុំភ្ញាក់ផ្អើល។ អ្នកស៊ីឈ្នួលត្រូវបានថ្លែងចេញជាច្រើនដងនៅក្នុងព្រះបន្ទូលរបស់ព្រះវិញ្ញាណបរិសុទ្ធ ហើយខ្ញុំតែងតែគិតថាវាសំដៅទៅលើអ្នកមិនជឿព្រះ ប៉ុន្តែវាបែរទៅជាសំដៅទៅលើយើងវិញ។ ព្រះបន្ទូលបានថ្លែងថា ប្រជាជនចិនគឺជាអ្នកស៊ីឈ្នួលដែលនឹងត្រូវបណ្តាសាពីព្រះជាម្ចាស់។ ហើយនៅពេលដែលពួកគេបានបញ្ចប់ការស៊ីឈ្នួលរបស់ពួកគេ នោះពួកគេនឹងត្រូវបោះចោលទៅក្នុងជង្ហុកធំ។ ខ្ញុំមានអារម្មណ៍ថារាងកាយខ្ញុំទាំងមូលចុះខ្សោយ។ ខ្ញុំមិននឹកស្មានថាខ្ញុំជាអ្នកស៊ីឈ្នួលទេ តើសេចក្ដីជំនឿអស់ជាច្រើនឆ្នាំនោះ គ្មានប្រយោជន៍ទេឬ? ខ្ញុំមិនត្រឹមតែមិនទទួលបានព្រះពរនៅក្នុងនគរស្ថានសួគ៌ប៉ុណ្ណោះទេ ប៉ុន្តែខ្ញុំនឹងត្រូវធ្លាក់ចូលក្នុងជង្ហុកធំ! ខ្ញុំមានអារម្មណ៍ដូចជាខ្ញុំត្រូវបានគេបោះចូលទៅក្នុងទីដ៏ជ្រៅ។ ខ្ញុំឈឺចាប់ខ្លាំងណាស់ ហើយការរអ៊ូរទាំបានចាប់ផ្តើមលេចឡើង។ ខ្ញុំបានគិតពីការដែលខ្ញុំបានបោះបង់ការសិក្សាដើម្បីដើរតាមព្រះអម្ចាស់ មនុស្សនៅលើពិភពលោកសើចចំអកឲ្យខ្ញុំ ហើយមិត្តភក្តិ និងគ្រួសារខ្ញុំមិនយល់ទេ ហើយរងនូវការធ្វើទុក្ខបុកម្នេញពីសំណាក់គណៈបក្សកុម្មុយនីសចិន និងស្ទើរតែត្រូវប៉ូលីសចាប់ខ្លួនជាច្រើនដង។ ប៉ុន្តែខ្ញុំមិនដែលរួញរាឡើយ ផ្ទុយទៅវិញនៅតែបន្តលះបង់ខ្លួនឯង និងពលីកម្មចំពោះទ្រង់។ ខ្ញុំបានរងទុក្ខជាខ្លាំង ខ្ញុំបានគិតថាខ្ញុំនឹងចូលទៅក្នុងនគរស្ថានសួគ៌ ហើយរីករាយនឹងព្រះពរ ប៉ុន្តែឥឡូវនេះ ខ្ញុំជាអ្នកស៊ីឈ្នួលដ៏ថោកទាប។ ខ្ញុំមិនអាចយល់បានទេ។ ខ្ញុំអង្គុយនៅទីនោះមួយសន្ទុះ ដកដង្ហើមធំដោយអស់សង្ឃឹម។ បងប្អូនដទៃទៀតបានឱនក្បាលចុះ អ្នកខ្លះស្រក់ទឹកភ្នែក អ្នកខ្លះគ្របមុខ ហើយចាប់ផ្តើមយំយ៉ាងខ្លាំង ហើយប្រុសៗខ្លះថែមទាំងយំយ៉ាងខ្លាំង។

ពេលខ្ញុំត្រឡប់មកផ្ទះវិញបន្ទាប់ពីការជួបជុំ ខ្ញុំស្ទើរតែគ្មានកម្លាំងក្នុងការជិះកង់។ ខ្ញុំឆ្ងល់អស់ហើយថា «តើខ្ញុំអាចក្លាយជាអ្នកស៊ីឈ្នួលដោយរបៀបណា?» ពេលខ្ញុំគិតពីវាកាន់តែច្រើន ខ្ញុំកាន់តែមានអារម្មណ៍ខុស ហើយទឹកភ្នែកខ្ញុំចេះតែហូរមក។ ពេលត្រឡប់មកផ្ទះវិញ ខ្ញុំមិនចាប់អារម្មណ៍ធ្វើអ្វីទាំងអស់ ហើយសូម្បីតែពេលខ្ញុំកំពុងដើរ ក៏ខ្ញុំដើរឱនក្បាល ដោយមិនចង់និយាយជាមួយអ្នកណាឡើយ។ សូម្បីតែដកដង្ហើមក៏មានអារម្មណ៍ថាហត់ដែរ។ ខ្ញុំគ្រាន់តែមិនចង់ក្លាយខ្លួនជាអ្នកស៊ីឈ្នួល ដែលមិនទទួលបានព្រះពរនៅទីបំផុតនោះឡើយ។

ពីមួយជំពូកទៅមួយជំពូកនៃព្រះបន្ទូលរបស់ព្រះជាម្ចាស់ កំពុងត្រូវបានចេញផ្សាយ ហើយខ្ញុំអានម្ដងមួយៗយ៉ាងអន្ទះសា ខ្ញុំសង្ឃឹមថានឹងឃើញពន្លឺនៃក្តីសង្ឃឹមនៅក្នុងព្រះបន្ទូលរបស់ទ្រង់ ហើយមើលថាតើលទ្ធផល់របស់ខ្ញុំអាចផ្លាស់ប្តូរបានទេ។ ប៉ុន្តែមិនត្រឹមតែខ្ញុំមិនបានឃើញអ្វីពីព្រះពរដែលខ្ញុំសង្ឃឹមនោះទេ តែវាគឺជាការជំនុំជម្រះដ៏អាក្រក់ក្រៃលែង។ មានព្រះបន្ទូលមួយចំនួនរបស់ព្រះជាម្ចាស់ជាពិសេស ដែលមានបន្ទូលថា៖ «អស់អ្នកដែលថ្វាយការបម្រើ និងអស់អ្នកដែលជាកម្មសិទ្ធិរបស់អារក្ស គឺស្លាប់ដោយគ្មានវិញ្ញាណ ហើយពួកគេទាំងអស់ត្រូវតែបានលុបចោល នឹងត្រូវបានប្រគល់ទៅក្នុងភាពទទេសូន្យ។ នេះគឺជាអាថ៌កំបាំងនៃផែនការគ្រប់គ្រងរបស់ខ្ញុំ ហើយគឺជាផ្នែកមួយនៃផែនការគ្រប់គ្រងរបស់ខ្ញុំ ដែលមនុស្សជាតិមិនអាចយល់បានទេ។ ទោះបីជាយ៉ាងណាក៏ដោយ ស្របពេលជាមួយគ្នានោះ ខ្ញុំបានធ្វើឱ្យគ្រប់គ្នាបានដឹងអំពីអាថ៌កំបាំងនេះ។ អស់អ្នកណាដែលមិនមែនជាកម្មសិទ្ធរបស់ខ្ញុំ គឺប្រឆាំងនឹងខ្ញុំ។ អស់អ្នកណាដែលជាកម្មសិទ្ធិរបស់ខ្ញុំ គឺជាម្នាក់ដែលស្រុះស្រួលជាមួយខ្ញុំ។ នេះគឺស្របទាំងស្រុង ហើយវាគឺជាគោលការណ៍នៅពីក្រោយការជំនុំជម្រះសាតាំងរបស់ខ្ញុំ។ គោលការណ៍នេះ គួរតែត្រូវបានដឹងដល់គ្រប់គ្នា នោះទើបពួកគេអាចមើលឃើញសេចក្ដីសុចរិត និងយុត្តិធម៌របស់ខ្ញុំ។ គ្រប់គ្នាដែលមកពីសាតាំងនឹងត្រូវបានជំនុំជម្រះ ដុត ហើយប្រែក្លាយទៅជាផេះ។ នេះក៏ជាសេចក្ដីក្រោធរបស់ខ្ញុំដែរ ហើយចេញពីនេះ នោះនិស្ស័យរបស់ខ្ញុំគឺកាន់តែធ្វើឱ្យជាក់ស្ដែងជាងមុន» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០៨ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «បន្ទាប់ពីធ្វើការបម្រើសម្រាប់ខ្ញុំនៅថ្ងៃនេះ នោះពួកគេត្រូវតែចាកចេញ! ចូរកុំនៅក្រវែលក្នុងដំណាក់របស់ខ្ញុំទៀត។ ចូរបញ្ឈប់ការជំហមដ៏ឥតអាម៉ាស់ជានិច្ចរបស់អ្នកទៅ! អ្នកដែលជាកម្មសិទ្ធិរបស់សាតាំង គឺសុទ្ធតែជាកូនរបស់អារក្ស ហើយនឹងត្រូវស្លាប់ជារៀងរហូត» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០៩ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលឃើញព្រះជាម្ចាស់ជំនុំជម្រះ និងដាក់បណ្តាសាអ្នកស៊ីឈ្នួលដូច្នេះ ខ្ញុំបានបាត់បង់ក្តីសង្ឃឹមទាំងអស់ ហើយពិតជាមានអារម្មណ៍ថាខ្ញុំធ្លាក់ចូលត្រង់ទៅក្នុងជង្ហុកធំ។ ខ្ញុំថែមទាំងមិនដឹងថាត្រូវរៀបរាប់យ៉ាងដូចម្តេចអំពីអារម្មណ៍សោកសៅនោះទេ។ ខ្ញុំបានគិតអំពីរបៀបដែលខ្ញុំទើបតែស្ថិតនៅក្នុងការឱបក្រសោបរបស់ព្រះជាម្ចាស់ដោយកក់ក្ដៅក្នុងសេចក្តីស្រឡាញ់របស់ទ្រង់ ប៉ុន្តែឥឡូវនេះ ខ្ញុំត្រូវបានបណ្តេញចេញ ដាក់ទោស និងត្រូវបណ្តាសាពីព្រះជាម្ចាស់ដោយបោះទៅក្នុងជង្ហុកធំ។ ខ្ញុំបានលិចចូលទៅក្នុងការបន្សុទ្ធនៃភាពសោកសៅ ហើយបានទៅជាមានភាពអវិជ្ជមានយ៉ាងខ្លាំង។ ខ្ញុំគ្មានកម្លាំងដើម្បីអធិដ្ឋាន ស្តាប់ចម្រៀងទំនុកតម្កើង ឬអានព្រះបន្ទូលរបស់ព្រះជាម្ចាស់ឡើយ។ ខ្ញុំថែមទាំងចាប់ផ្តើមសោកស្តាយអ្វីគ្រប់យ៉ាងដែលខ្ញុំបានដាក់ចិត្ត ហើយលះបង់ពីមុនមក។ បើខ្ញុំដឹងថាវានឹងទៅជាបែបនោះ ខ្ញុំនឹងទុកផ្លូវឲ្យខ្លួនឯងហើយ តែពេលនេះខ្ញុំគ្មានសល់អ្វីទេ។ ប្រសិនបើមិត្តភក្តិ និងសមាជិកគ្រួសាររបស់ខ្ញុំដែលមិនជឿបានដឹងថាខ្ញុំនឹងក្លាយជាអ្នកស៊ីឈ្នួល ហើយនឹងបញ្ចប់ដោយដៃទទេនោះ តើពួកគេមិនសើចចំអកខ្ញុំដល់ទីបំផុតទេឬអី? តើខ្ញុំយកមុខទៅទុកឯណា? តើខ្ញុំអាចធ្វើអ្វីបាន? នៅពេលខ្ញុំគិតអំពីរឿងនោះ ខ្ញុំពិតជាមានអារម្មណ៍បន្ទោសខ្លួនឯង។ បើគិតពីសេចក្ដីជំនឿជាច្រើនឆ្នាំរបស់ខ្ញុំ ថ្វីត្បិតតែខ្ញុំបានរងទុក្ខបន្តិចក្តី ប៉ុន្តែខ្ញុំរីករាយនឹងព្រះគុណ និងព្រះពរជាច្រើនរបស់ព្រះជាម្ចាស់។ ថ្ងៃនេះខ្ញុំត្រូវបានលើកឡើងដោយព្រះជាម្ចាស់ ដើម្បីស្តាប់ឮព្រះបន្ទូលថ្មីរបស់ទ្រង់ ហើយខ្ញុំបានរៀនពីអាថ៌កំបាំង និងសេចក្ដីពិតជាច្រើន។ ខ្ញុំមិនអាចចាកចេញពីព្រះជាម្ចាស់បានទេទោះមានអ្វីកើតឡើងក៏ដោយ។

ដូចយើងបានកំពុងរស់នៅក្នុងការឈឺចាប់ដែរ យើងបានអានព្រះបន្ទូលទាំងនេះរបស់ព្រះជាម្ចាស់នៅក្នុងការជួបជុំ៖ «ខ្ញុំគ្រាន់តែចង់ឱ្យអ្នករាល់គ្នាថ្វាយអស់ទាំងកម្លាំងរបស់អ្នកចំពោះខ្ញុំ ដោយអស់ពីចិត្ត និងអស់ពីគំនិត ហើយឱ្យអស់ពីសមត្ថភាពរបស់អ្នក។ មិនថាថ្ងៃនេះ ឬថ្ងៃស្អែក មិនថាអ្នកគឺជាមនុស្សម្នាក់ដែលបម្រើខ្ញុំ ឬជាអ្នកដែលទទួលបានព្រះពរឡើយ អ្នកទាំងអស់គ្នាគួរតែប្រើប្រាស់ឱ្យអស់ពីកម្លាំងរបស់អ្នកដើម្បីនគររបស់ខ្ញុំ។ នេះគឺជាករណីកិច្ចដែលមនុស្សត្រូវបានបង្កើតទាំងអស់គួរបំពេញ ហើយវាត្រូវតែបានធ្វើ និងអនុវត្តតាមវិធីនេះ។ ខ្ញុំនឹងប្រមូលផ្ដុំរបស់សព្វសារពើ ដើម្បីផ្ដល់ការបម្រើសម្រាប់ធ្វើឱ្យភាពស្រស់ស្អាតនៃនគររបស់ខ្ញុំថ្មីជានិច្ច ហើយសម្រាប់ធ្វើឱ្យដំណាក់របស់ខ្ញុំស្រុះស្រួលគ្នា និងរួបរួមគ្នា។ គ្មាននរណាម្នាក់ត្រូវបានអនុញ្ញាតឱ្យបំពានខ្ញុំទេ ហើយនរណាដែលធ្វើដូច្នោះ ត្រូវតែឈឺចាប់ដោយការជំនុំជម្រះ ហើយនឹងត្រូវបណ្ដាសា» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ អ្នកដឹកនាំពួកជំនុំនៅពេលនោះ ក៏បានចែករំលែកការប្រកបខ្លះរបស់បងប្រុសពីខាងលើផងដែរ។ «មនុស្សជាច្រើនយល់ថា វាជារឿងគួរឲ្យខ្មាស់អៀនក្នុងការធ្វើជាអ្នកស៊ីឈ្នួល ប៉ុន្តែនោះពិតជាខុសទាំងស្រុង។ ថាយើងអាចធ្វើការបម្រើព្រះជាម្ចាស់នៅថ្ងៃនេះ គឺជាអ្វីដែលទ្រង់បានកំណត់ទុកជាមុន ហើយលើសពីនេះទៅទៀត យើងត្រូវបានជ្រើសរើសដោយព្រះជាម្ចាស់ដើម្បីធ្វើដូច្នេះ។ តាមពិត ការធ្វើការបម្រើដល់ព្រះជាម្ចាស់ដ៏ខ្ពង់ខ្ពស់ និងមានគ្រប់ព្រះចេស្តា គឺជាការដ៏រុងរឿងបំផុត! យើងជាមនុស្សដែលត្រូវបានពុករលួយដោយសាតាំងយ៉ាងជ្រាលជ្រៅ ហើយនៅចំពោះព្រះជាម្ចាស់ យើងទាំងអស់គ្នាគ្រាន់តែជាសត្ដនិករដ៏តូចមួយប៉ុណ្ណោះ។ តើអ្នកណាសមនឹងធ្វើការបម្រើព្រះជាម្ចាស់បាន? ចេញពីគ្រប់មនុស្សទាំងអស់ យើងគឺជាអ្នកដែលព្រះជាម្ចាស់បានជ្រើសរើសដើម្បីបម្រើទ្រង់។ យើងទទួលបានជាច្រើន ហើយនេះពិតជាការលើកកម្ពស់ដ៏អស្ចារ្យពីព្រះជាម្ចាស់។ នេះគឺជាសេចក្តីថ្លែងដ៏ត្រឹមត្រូវបំផុត ហើយប្រសិនបើយើងមិនអាចយល់វានោះទេ នោះយើងគឺជាមនុស្សក្រអឺតក្រទមហួសរបត់គ្រប់យ៉ាង។ ជាការពិតណាស់ ព្រះជាម្ចាស់បានអនុញ្ញាតឲ្យយើង ដែលជាអ្នកខ្វះនូវភាពជាមនុស្សជាតិទាំងស្រុង ដើម្បីបម្រើទ្រង់។ តើអ្នកដឹងទេថា តើទ្រង់បានរងនូវភាពអាម៉ាស់ប៉ុនណា? ទ្រង់ត្រូវប្រឈមមុខជារៀងរាល់ថ្ងៃជាមួយមនុស្សពុករលួយដូចជាយើងរាល់គ្នា តើអ្នកណាក្នុងចំណោមយើង ដែលធ្លាប់គិតពីភាពអាម៉ាស់ដ៏ធំដែលព្រះជាម្ចាស់បានរងទុក្ខនោះ? យើងតែងតែបះបោរទាស់នឹងទ្រង់ ហើយបំពានលើទ្រង់ យើងវិនិច្ឆ័យទ្រង់ដោយសញ្ញាណ និងការស្រមៃរបស់យើងផ្ទាល់ខ្លួន ហើយយើងបានធ្វើឲ្យព្រះហឫទ័យទ្រង់ខ្ទេចខ្ទាំ។ តើព្រះជាម្ចាស់បានរងទុក្ខវេទនាប៉ុនណា? សេចក្តីពិតត្រូវបានលាតត្រដាង យើងពោរពេញទៅដោយនិស្ស័យពុករលួយ ហើយនៅពេលយើងបម្រើទ្រង់ យើងខ្វះមិនដល់នូវសេចក្ដីតម្រូវរបស់ទ្រង់។ បន្ទាប់ពីមានឥរិយាបថបែបនេះ យើងមិនសមនឹងធ្វើការបម្រើព្រះជាម្ចាស់ទេ។ តើយើងអាចសមជាមនុស្សរបស់ទ្រង់ដោយរបៀបណា?» ដោយឮបែបនេះ ធ្វើឲ្យខ្ញុំភ្ញាក់ឡើង។ ព្រះជាម្ចាស់ជាព្រះអទិករ ហើយទ្រង់ខ្ពង់ខ្ពស់បំផុត។ ខ្ញុំជាមនុស្សថោកទាប និងតូចតាច ដូច្នេះការដែលអាចធ្វើការបម្រើទ្រង់ គឺជាការលើកកម្ពស់ និងសេចក្តីសប្បុរសរបស់ព្រះជាម្ចាស់ហើយ។ ប៉ុន្តែខ្ញុំមិនស្គាល់ពីអត្តសញ្ញាណ ឬឋានៈផ្ទាល់ខ្លួនខ្ញុំទេ ដោយជឿថា ការធ្វើជាអ្នកស៊ីឈ្នួលគឺថោកទាប ហើយខ្ញុំមិនមានបំណងចិត្តធ្វើដូច្នេះសម្រាប់ព្រះជាម្ចាស់ទេ។ ខ្ញុំក្រអឺតក្រទម និងមិនសមហេតុផលឡើយ។ បើគិតឡើងវិញ ទោះបីជាខ្ញុំខិតខំប្រឹងប្រែងស្វះស្វែងរក ធ្វើពលីកម្ម និងលះបង់ខ្លួនឯងក៏ដោយ វាគឺដើម្បីតែទទួលបានព្រះពរ ដើម្បីរីករាយនឹងព្រះពរពីនគរស្ថានសួគ៌ប៉ុណ្ណោះ។ ខ្ញុំពិតជាមានការលើកទឹកចិត្ត នៅពេលខ្ញុំអានព្រះបន្ទូលសន្យា និងព្រះពររបស់ព្រះជាម្ចាស់ចំពោះមនុស្ស ហើយខ្ញុំនៅតែបន្ត ទោះបីប្រឈមមុខនឹងការធ្វើទុក្ខបុកម្នេញពីគណៈបក្សកុម្មុនិសចិន (CCP) ក៏ដោយ។ ប៉ុន្តែនៅពេលខ្ញុំអានព្រះបន្ទូលរបស់ព្រះជាម្ចាស់ដែលមានបន្ទូលថា យើងជាអ្នកស៊ីឈ្នួលដែលនឹងត្រូវបោះចូលក្នុងជង្ហុកធំនោះ ខ្ញុំចាប់ផ្តើមត្អូញត្អែរ និងបន្ទោសព្រះជាម្ចាស់ ហើយថែមទាំងគិតពីការក្បត់ និងការបោះបង់ចោលព្រះជាម្ចាស់។ តើខ្ញុំជាអ្នកជឿពិតប្រាកដយ៉ាងម៉េចទៅ? អ្វីដែលខ្ញុំបានផ្តល់ឲ្យ អ្វីដែលខ្ញុំបានពលីកម្ម និងលះបង់ គឺសុទ្ធតែមានភាពសៅហ្មងជាមួយនឹងចំណង់ចិត្ត និងភាពមិនបរិសុទ្ធរបស់ខ្ញុំ។ វាគឺដើម្បីទទួលបានព្រះពរ វាជាការព្យាយាមបញ្ឆោតព្រះជាម្ចាស់ ដើម្បីវែកញែកជាមួយព្រះជាម្ចាស់។ ខ្ញុំអាត្មានិយម និងគួរឲ្យស្អប់ខ្ពើមណាស់។ ខ្ញុំរីករាយនឹងព្រះគុណ និងព្រះពររបស់ព្រះជាម្ចាស់ រីករាយនឹងការទ្រទ្រង់ និងការស្រោចស្រពនៃព្រះបន្ទូលរបស់ទ្រង់ខ្លាំងណាស់ ប៉ុន្តែខ្ញុំចង់ក្បត់ទ្រង់នៅពេលដែលខ្ញុំមិនបានឃើញព្រះពរទាំងនោះមកដល់ខ្ញុំ។ ខ្ញុំខ្វះមនសិការ ឬហេតុផលទាំងស្រុង។ គំនិតនេះបានធ្វើឲ្យខ្ញុំពោរពេញដោយវិប្បដិសារី និងការស្តីបន្ទោសខ្លួនឯង។ ខ្ញុំគឺជាកូនចៅរបស់នាគដ៏ធំសម្បុរក្រហម។ ខ្ញុំជាកម្មសិទ្ធិរបស់សាតាំង ហើយមិនមែនជាចំណែកនៃដំណាក់របស់ព្រះជាម្ចាស់ទេ ហើយសូម្បីតែសេចក្ដីជំនឿរបស់ខ្ញុំ ក៏ត្រូវបានជម្រុញដោយការទទួលបានព្រះពរដែរ។ ព្រះជាម្ចាស់ គឺបរិសុទ្ធ និងសុចរិត ហើយនិស្ស័យរបស់ទ្រង់មិនអត់ឱនចំពោះការប្រមាថឡើយ។ តាមឥរិយាបថ និងអាកប្បកិរិយារបស់ខ្ញុំចំពោះព្រះជាម្ចាស់ ខ្ញុំមិនស័ក្តិសមជាអ្នកស៊ីឈ្នួលទេ។ ខ្ញុំគួរតែត្រូវបានដាក់បណ្តាសា ហើយបញ្ជូនទៅឋាននរកដោយព្រះជាម្ចាស់ជាយូរមកហើយ។ ព្រះជាម្ចាស់មិនបានដាក់ទណ្ឌកម្មខ្ញុំទេ ប៉ុន្តែអនុញ្ញាតឲ្យខ្ញុំរស់នៅដោយមានដង្ហើមដក ដើម្បីឲ្យខ្ញុំមានឱកាសឮព្រះសូរសៀងរបស់ទ្រង់ ទទួលយកការទ្រទ្រង់ជីវិតរបស់ទ្រង់ ហើយធ្វើការបម្រើព្រះជាម្ចាស់ដ៏ខ្ពង់ខ្ពស់បំផុត។ នេះគឺជាការលើកតម្កើងដ៏អស្ចារ្យ ហើយខ្ញុំគួរតែអរគុណដល់ព្រះជាម្ចាស់។ តើខ្ញុំមានសិទ្ធិអីដែលត្រូវត្អូញត្អែរនោះ? ខ្ញុំដឹងថាខ្ញុំត្រូវធ្វើការបម្រើព្រះជាម្ចាស់ឲ្យបានល្អ!

នៅចុងខែវិច្ឆិកា យើងទទួលបានព្រះបន្ទូលថ្មីបន្ថែមទៀតរបស់ព្រះជាម្ចាស់។ ព្រះជាម្ចាស់មានបន្ទូលថា៖ «បន្ទាប់ពីខ្ញុំយាងត្រឡប់ទៅកាន់ស៊ីយ៉ូនវិញ អស់អ្នកដែលនៅលើផែនដីនឹងបន្តសរសើរតម្កើងខ្ញុំដូចជាពេលមុនដែរ។ អស់អ្នកណាដែលជាអ្នកស៊ីឈ្នួលដ៏ស្មោះត្រង់ នឹងទន្ទឹងរង់ចាំដូចមុនដើម្បីថ្វាយការបម្រើចំពោះខ្ញុំ ប៉ុន្តែតួនាទីរបស់ពួកគេនឹងត្រូវបានបញ្ចប់។ រឿងល្អបំផុតដែលពួកគេអាចធ្វើគឺគិតពិចារណាអំពីស្ថានភាពនៃវត្តមានរបស់ខ្ញុំនៅលើផែនដី។ នៅពេលនោះ ខ្ញុំនឹងចាប់ផ្ដើមនាំយកគ្រោះមហន្តរាយមកទម្លាក់លើអស់អ្នកដែលនឹងរងសេចក្ដីទុក្ខលំបាក។ ប៉ុន្តែគ្រប់គ្នាជឿថា ខ្ញុំគឺជាព្រះជាម្ចាស់ដ៏សុចរិត។ ខ្ញុំច្បាស់ជានឹងមិនដាក់ទោសអស់អ្នកដែលជាអ្នកស៊ីឈ្នួលស្មោះត្រង់ឡើយ ផ្ទុយទៅវិញ ខ្ញុំគ្រាន់តែឱ្យពួកគេទទួលបានព្រះគុណរបស់ខ្ញុំ។ ពីព្រោះខ្ញុំបានមានបន្ទូលថា ខ្ញុំនឹងដាក់ទោសអ្នកប្រព្រឹត្តអាក្រក់ទាំងអស់ ហើយមានបន្ទូលថា អស់អ្នកណាដែលប្រព្រឹត្តល្អនឹងទទួលសេចក្ដីអំណរខាងសម្ភារៈដែលខ្ញុំនឹងប្រទាន ដែលបញ្ជាក់ថា ខ្ញុំគឺជាព្រះជាម្ចាស់ផ្ទាល់ព្រះអង្គនៃសេចក្ដីសុចរិត និងភាពស្មោះត្រង់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១២០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានឃើញថាព្រះជាម្ចាស់មិនបានបោះបង់ចោលយើងទាល់តែសោះ ហើយទ្រង់មិនបានដាក់ទោសយើង ដោយព្រោះយើងជាកូនចៅនាគដ៏ធំសម្បុរក្រហមនោះទេ។ ព្រះជាម្ចាស់នៅតែអនុញ្ញាតឲ្យយើងធ្វើជាអ្នកស៊ីឈ្នួលដ៏ស្មោះស្ម័គ្រចំពោះទ្រង់ ហើយសរសើរតម្កើងទ្រង់នៅលើផែនដី។ ការនេះធ្វើឲ្យខ្ញុំមានអារម្មណ៍កក់ក្តៅ ហើយខ្ញុំពិតជាមានថាមពល។ ខ្ញុំពិតជាមានអារម្មណ៍ថា ការដែលអាចធ្វើការបម្រើព្រះជាម្ចាស់ គឺត្រូវបានលើកតម្កើងដោយទ្រង់ ហើយវាគឺជាព្រះពរមួយ។ ក្នុងរយៈពេលនោះ យើងបានច្រៀងចម្រៀងទំនុកតម្កើង «វាជាភ័ព្វសំណាងរបស់ពួកយើង ដើម្បីថ្វាយការបម្រើចំពោះព្រះជាម្ចាស់» នៅរាល់ពេលមានការជួបជុំ៖ «...មានតែតាមរយៈ ការបើកសម្ដែង និងការជំនុំជម្រះនៃព្រះបន្ទូលរបស់ព្រះជាម្ចាស់ប៉ុណ្ណោះ ទើបពួកយើងអាចឃើញថា ពួកយើងពុករលួយ ពេញដោយចេតនា បំណងចិត្តចង់បានព្រះពរ។ តើពួកយើងមានតម្លៃបែបណាក្នុងការរស់នៅចំពោះព្រះជាម្ចាស់? យើងមិនសក្ដិសមនឹងចូលទៅក្នុងនគរស្ថានសួគ៌ ការដែលធ្វើការបម្រើព្រះជាម្ចាស់នោះជាការលើកតម្កើងព្រះអង្គហើយ។ អូ៎! ដោយព្រះគុណរបស់ព្រះជាម្ចាស់ នោះពួកយើងបម្រើទ្រង់ ហើយការដែលអាចបម្រើដល់ព្រះអង្គបាន នោះជាភព្វសំណាងរបស់យើងទៅហើយ។ មិនថាតាមរយៈភ័ព្វសំណាង និងគ្រោះមហន្តរាយទេ ខ្ញុំគ្រាន់តែចង់បម្រើរហូតដល់ទីបញ្ចប់ប៉ុណ្ណោះ។ ថ្ងៃនេះ ពួកយើងបម្រើ ទោះបីជាពួកយើងមានអារម្មណ៍ថាគ្មានតម្លៃក៏ដោយ។ មិនថាលទ្ធផលរបស់ពួកយើងជាអ្វីក៏ដោយ ក៏ពួកយើងនឹងដើរតាមព្រះជាម្ចាស់រហូតដល់ទីបញ្ចប់។ ព្រះជាម្ចាស់ប្រើប្រាស់ព្រះបន្ទូលរបស់ទ្រង់ ដើម្បីបន្សុទ្ធពួកយើង ព្រមទាំងស្ដារហេតុផល និងមនសិការរបស់ពួកយើង។ មើល៍ ពួកយើងសុខចិត្តប្រឹងប្រែងដើម្បីព្រះជាម្ចាស់ ចុះចូលចំពោះផែនការ និងការរៀបចំរបស់ទ្រង់ ដើម្បីបម្រើអស់ទាំងជីវិត និងអស់ទាំងដួងចិត្តរបស់ពួកយើង តែងតែសរសើរសេចក្ដីសុចរិតរបស់ទ្រង់ សេចក្ដីសុចរិតរបស់ទ្រង់» (ចូរដើរតាមកូនចៀម ហើយច្រៀងបទថ្មី)។

នៅពេលដែលយើងមានឆន្ទៈក្នុងការបម្រើព្រះជាម្ចាស់ ព្រះដ៏មានគ្រប់ព្រះចេស្ដាបានថ្លែងនូវព្រះបន្ទូលថ្មី។ នេះគឺថ្ងៃទី២០ ខែកុម្ភៈ ឆ្នាំ១៩៩២ ។ ទ្រង់បានលើកយើងឡើងឲ្យក្លាយជារាស្រ្ដនៃនគរព្រះ ហើយបានបញ្ចប់ដោយការនាំនូវការល្បងលរបស់អ្នកស៊ីឈ្នួល។ ព្រះបន្ទូលរបស់ព្រះជាម្ចាស់ថ្លែងថា៖ «ស្ថានការណ៍បច្ចុប្បន្ននេះមិនដូចអតីតកាលនោះឡើយ ហើយកិច្ចការរបស់ខ្ញុំបានចូលទៅកាន់ទីចាប់ផ្ដើមថ្មីហើយ។ ដោយហេតុនេះ វានឹងមានវិធីសាស្ត្រមួយថ្មី៖ អស់អ្នកដែលមើលឃើញព្រះបន្ទូលរបស់ខ្ញុំ ហើយទទួលយកទុកជាជីវិតរបស់ពួកគេ គឺជារាស្ដ្រនៅក្នុងនគររបស់ខ្ញុំ ហើយដោយស្ថិតនៅក្នុងនគររបស់ខ្ញុំ ពួកគេជាមនុស្សនៃនគររបស់ខ្ញុំ។ ដោយសារតែពួកគេទទួលយកការចង្អុលបង្ហាញនៃព្រះបន្ទូលរបស់ខ្ញុំ ទោះបីជាពួកគេត្រូវបានហៅថាជាមនុស្សរបស់ខ្ញុំក៏ដោយ ក៏ងារនេះមិនមែនជាងារបន្ទាប់បន្សំនៃការត្រូវបានហៅថាជា 'កូន' ខ្ញុំនោះឡើយ» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយមើលឃើញថាព្រះជាម្ចាស់បានប្រែក្លាយអ្នកស៊ីឈ្នួលទៅជារាស្ដ្ររបស់ទ្រង់នៅយុគសម័យនៃនគរព្រះ ខ្ញុំមានអារម្មណ៍ថាមានសុភមង្គល លាយឡំនឹងការសោកស្តាយ និងការស្តីបន្ទោសខ្លួនឯង។ ខ្ញុំសោកស្តាយដែលខ្ញុំមានភាពអវិជ្ជមាន ទន់ខ្សោយ និងគ្មានសេចក្ដីសង្ឃឹមក្នុងអំឡុងពេលនៃការល្បងលរបស់អ្នកស៊ីឈ្នួល ហើយថែមទាំងបានត្អូញត្អែរចំពោះព្រះជាម្ចាស់ ដោយយល់ច្រឡំ និងបន្ទោសទ្រង់។ ខ្ញុំមិនបានមានឆន្ទះក្នុងការធ្វើជាអ្នកស៊ីឈ្នួលទេ។ ខ្ញុំបានខ្វះការលះបង់ និងការស្ដាប់បង្គាប់ចំពោះព្រះជាម្ចាស់ទាំងស្រុង។ នេះធ្វើឲ្យខ្ញុំមានអារម្មណ៍សោកស្តាយជាពន់ពេក និងជាប់ជំពាក់ព្រះជាម្ចាស់។ ខ្ញុំសប្បាយចិត្ត ដែលថាក្នុងនាមជាកូនចៅនាគដ៏ធំសម្បុរក្រហម ដែលបះបោរ និងពុករលួយយ៉ាងខ្លាំង តែដោយសារយើងមិនបានបោះបង់ចោលនៅពេលមានការល្បងល ព្រះជាម្ចាស់បានលើកយើងឡើងឲ្យក្លាយជារាស្រ្ដនៃនគរព្រះ ដើម្បីក្លាយជាសមាជិកនៃដំណាក់របស់ទ្រង់។ ខ្ញុំអាចមានអារម្មណ៍ពីសេចក្តីស្រឡាញ់ដ៏អស្ចារ្យរបស់ព្រះជាម្ចាស់ចំពោះយើង ហើយនិងការដឹងគុណ និងការសរសើរតម្កើងព្រះជាម្ចាស់នៅក្នុងចិត្តខ្ញុំ។

បន្ទាប់ពីឆ្លងកាត់ការល្បងលរបស់អ្នកស៊ីឈ្នួលនោះ ខ្ញុំបានឃើញនូវប្រាជ្ញាដ៏អស្ចារ្យនៅក្នុងកិច្ចការរបស់ព្រះជាម្ចាស់។ ទ្រង់ជំនុំជម្រះ វាយផ្ចាល និងថែមទាំងដាក់បណ្តាសាដល់មនុស្សដោយព្រះបន្ទូលរបស់ទ្រង់ ហើយទោះបីជាព្រះបន្ទូលទាំងនោះរាងធ្ងន់ ដែលធ្វើឲ្យយើងឈឺចាប់ និងមានអារម្មណ៍ពិបាកចិត្តក៏ដោយ ការទាំងអស់គឺដើម្បីសំអាត និងផ្លាស់ប្តូរយើងប៉ុណ្ណោះ។ ទោះបីជាខ្ញុំត្រូវបានបន្សុទ្ធតាមរយៈព្រះបន្ទូលរបស់ព្រះជាម្ចាស់ក៏ដោយ ខ្ញុំបានឃើញនូវនិស្ស័យសុចរិតរបស់ទ្រង់ ទ្រង់ត្រូវបានស្អប់ខ្ពើមដោយចំណង់ចិត្ត និងភាពមិនបរិសុទ្ធរបស់យើង ហើយទ្រង់ត្រូវបានស្អប់ខ្ពើមដោយសារសេចក្ដីជំនឿដែលជំរុញដោយការចង់ទទួលបានព្រះពរ។ បន្ទាប់ពីបទពិសោធន៍នេះ ទស្សនៈរបស់ខ្ញុំចំពោះសេចក្ដីជំនឿ បានផ្លាស់ប្តូរបន្តិច។ ខ្ញុំឈប់ខ្វល់ខ្វាយក្នុងការស្វះស្វែងរកព្រះពរ និងចូលក្នុងនគរស្ថានសួគ៌ ប៉ុន្តែមានអារម្មណ៍ថា ដើម្បីក្លាយជាអ្នកស៊ីឈ្នួលធ្វើការបម្រើដល់ព្រះអាទិករ គឺដើម្បីទទួលបានការលើកតម្កើងដោយព្រះជាម្ចាស់ ហើយវាគឺជាព្រះពរសម្រាប់ខ្ញុំ។ វាធ្វើឲ្យខ្ញុំមានអារម្មណ៍មោទនភាព និងមានកិត្តិយស!


២. ពេលស្ថិតក្នុងការល្បងលពីសេចក្ដីស្លាប់

ព្រះដ៏មានគ្រប់ព្រះចេស្ដាមានបន្ទូលថា៖ «ព្រះជាម្ចាស់យាងមកធ្វើការនៅលើផែនដី ដើម្បីជួយសង្គ្រោះមនុស្សលោកដែលខូចអាក្រក់ ឥតមានពាក្យមុសានៅក្នុងចេតនានេះទេ។ ប្រសិនបើមានមែន ម្ល៉េះទ្រង់ច្បាស់ជាមិនយាងមក ធ្វើកិច្ចការរបស់ទ្រង់ដោយផ្ទាល់នោះឡើយ។ កាលពីមុន មធ្យោបាយនៃសេចក្ដីសង្គ្រោះរបស់ទ្រង់រួមមានទាំងការបង្ហាញនូវសេចក្ដីស្រឡាញ់ និងក្ដីមេត្តាករុណាបំផុត រហូតដល់ថ្នាក់ទ្រង់បានប្រគល់របស់ទ្រង់គ្រប់យ៉ាងទៅឲ្យសាតាំង ជាថ្នូរនឹងមនុស្សជាតិទាំងមូល។ បច្ចុប្បន្ននេះ មិនដូចអតីតកាលទេ៖ សេចក្ដីសង្គ្រោះដែលត្រូវផ្ដល់ឲ្យអ្នករាល់គ្នា សព្វថ្ងៃនេះ កើតឡើងនៅគ្រាចុងក្រោយ ក្នុង អំឡុងពេលបែងចែកមនុស្សម្នាក់ៗទៅតាមជំពូក មធ្យោបាយក្នុងការសង្គ្រោះអ្នក រាល់គ្នា មិនមែនជាសេចក្ដីស្រឡាញ់ ឬក្ដីមេត្តាករុណាទៀតទេ តែជាការវាយប្រដៅ និងការកាត់ទោស ដើម្បីឲ្យមនុស្សលោកអាចត្រូវបានសង្គ្រោះទាំងស្រុងថែមទៀត។ ដូច្នេះ គ្រប់យ៉ាងដែលអ្នករាល់គ្នាទទួលបានគឺជាការវាយប្រដៅ ការកាត់ទោស និងការវាយផ្ចាលឥតមេត្តា ប៉ុន្តែចូរដឹងថា៖ នៅក្នុងការវាយផ្ចាលដ៏កាចសាហាវនេះ គឺឥតមានការ ដាក់ទណ្ឌកម្មសូម្បីតែបន្តិចឡើយ។ មិនខ្វល់ថា ព្រះបន្ទូលរបស់ខ្ញុំគ្រោតគ្រាតយ៉ាងណានោះទេ ប៉ុន្តែ អ្វីដែលកើតមានដល់អ្នករាល់គ្នា គ្រាន់តែជាព្រះបន្ទូលបន្តិចបន្តួច ដែលហាក់ដូចជា សាហាវមែនទែនចំពោះអ្នករាល់គ្នា ហើយមិនថា ខ្ញុំខឹងក្រោធយ៉ាងណានោះទេ អ្វីៗដែលធ្លាក់ស្រោចលើអ្នករាល់គ្នាក៏នៅតែជាពាក្យប្រៀនប្រដៅ ហើយខ្ញុំគ្មានបំណងធ្វើបាបអ្នករាល់គ្នា ឬសម្លាប់អ្នករាល់គ្នានោះទេ។ តើទាំងអស់នេះមិនមែនជាការពិតទេឬអី? ចូរដឹងថា សព្វថ្ងៃនេះ មិនថា ការកាត់ទោសដ៏សុចរិត ឬជាការបន្សុទ្ធ និងការ វាយប្រដៅដ៏កាចសាហាវនោះទេ គ្រប់យ៉ាងគឺសុទ្ធតែដើម្បី សេចក្ដីសង្គ្រោះ។ មិនខ្វល់ថា សព្វថ្ងៃនេះ មនុស្សម្នាក់ៗដែលត្រូវបានចាត់ថ្នាក់ទៅតាមជំពូក ឬលំដាប់ ត្រូវបានលាតត្រដាងអស់ ឬអត់ក៏ដោយគោលបំណងនៃព្រះបន្ទូល និងកិច្ចការទាំងអស់របស់ព្រះជាម្ចាស់គឺ ជួយសង្គ្រោះមនុស្សដែលស្រឡាញ់ព្រះអង្គពិតប្រាកដ។ ការកាត់ទោសដ៏សុចរិតត្រូវបាននាំមក ដើម្បីញែកមនុស្សលោកជាបរិសុទ្ធ ឯការបន្សុទ្ធដ៏កាចសាហាវ ត្រូវបានធ្វើឡើង ដើម្បីសម្អាតពួកគេ។ ព្រះបន្ទូលដ៏គ្រោតគ្រាត ឬការវាយផ្ចាល គឺសុទ្ធតែត្រូវបានធ្វើឡើងដើម្បីបន្សុទ្ធ និងសម្រាប់ជាប្រយោជន៍ដល់សេចក្ដីសង្គ្រោះ» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលព្រះជាម្ចាស់ពិតធ្វើឱ្យខ្ញុំរំជួលចិត្ត ហើយធ្វើឲ្យខ្ញុំគិតពីបទពិសោធន៍ដែលមិនអាចបំភ្លេចបាន ដែលខ្ញុំមានជាង២០ឆ្នាំមុន អំឡុងពេលការល្បងលពីសេចក្ដីស្លាប់។ ខ្ញុំពិតជាដឹងគុណពីការជំនុំជម្រះ និងការវាយផ្ចាលរបស់ព្រះជាម្ចាស់ គឺជាសេចក្តីស្រឡាញ់ និងការសង្គ្រោះរបស់ទ្រង់ចំពោះមនុស្ស។ មិនថាព្រះបន្ទូលរបស់ព្រះជាម្ចាស់មិនពិរោះស្ដាប់ ឬធ្វើឲ្យរកាំចិត្តយ៉ាងណាក៏ដោយ ព្រះបន្ទូលទាំងនោះគឺដើម្បីតែសំអាត និងផ្លាស់ប្តូរយើងប៉ុណ្ណោះ។

វាជាខែកុម្ភៈ ឆ្នាំ១៩៩២។ បន្ទាប់ពីការល្បងលរបស់អ្នកស៊ីឈ្នួល ព្រះជាម្ចាស់បានលើកយើងឡើងធ្វើជាមនុស្សនៅយុគសម័យនៃនគរព្រះ ហើយទ្រង់បានផ្តល់ឲ្យយើងនូវសេចក្ដីតម្រូវរបស់ទ្រង់៖ ផ្តោតលើការអានព្រះបន្ទូលរបស់ទ្រង់ ហើយអនុវត្តព្រះបន្ទូលទាំងនោះ ស្វែងរកឲ្យស្គាល់ព្រះជាម្ចាស់ ធ្វើបន្ទាល់ចំពោះព្រះជាម្ចាស់តាមរយៈការល្បងល និងសម្រេចបាននូវបទដ្ឋានរបស់រាស្រ្ដរបស់នគរព្រះ ឲ្យបានឆាប់តាមដែលអាចធ្វើទៅបាន។ នៅពេលនោះ ព្រះបន្ទូលរបស់ព្រះជាម្ចាស់បានលើកឡើងជាញឹកញាប់ «រាស្រ្តរបស់ព្រះរាជដំណាក់របសខ្ញុំ» «រាស្ត្ររបស់នគរព្រះរបស់ខ្ញុំ»។ ព្រះបន្ទូលទាំងនេះតែងតែធ្វើឲ្យខ្ញុំមានអារម្មណ៍ដូចជាព្រះជាម្ចាស់បានឃើញយើងជាគ្រួសាររបស់ទ្រង់ផ្ទាល់។ ខ្ញុំមានអារម្មណ៍កក់ក្តៅ និងលើកទឹកចិត្តណាស់ ដូច្នេះខ្ញុំបានខិតខំដើម្បីក្លាយជាមនុស្សម្នាក់ក្នុងចំណោមមនុស្សរបស់ព្រះជាម្ចាស់។ ខ្ញុំអធិដ្ឋាន អានព្រះបន្ទូលរបស់ព្រះជាម្ចាស់ ហើយសញ្ជឹងគិតអំពីព្រះហឫទ័យរបស់ទ្រង់ ពីព្រះបន្ទូលទ្រង់។ ខ្ញុំបានបំពេញភារកិច្ចរបស់ខ្ញុំយ៉ាងល្អបំផុតតាមដែលខ្ញុំអាចធ្វើបាន ហើយតាំងចិត្តដើរតាមព្រះជាម្ចាស់អស់មួយជីវិតរបស់ខ្ញុំ។ កាលនោះខ្ញុំអាយុ២២ឆ្នាំ។ បុរសៗដែលអាយុស្រករខ្ញុំ ភាគច្រើនរៀបការមានកូនហើយកាលនោះ។ គ្រួសារខ្ញុំដែលមិនជឿព្រះ បានព្យាយាមស្វែងរកប្រពន្ធឲ្យខ្ញុំ ប៉ុន្តែខ្ញុំបានបដិសេធពួកគេទាំងអស់។

ខ្ញុំធ្លាប់ចូលចិត្តច្រៀងបទ «ចម្រៀងជ័យនៃនគរព្រះ» ខ្លាំងមែនទែន ជាពិសេសត្រង់ឃ្លានេះ៖ «នគររបស់សាតាំងក៏ដួលរលំដោយសារសម្លេងគំនាប់នៃនគរព្រះ គឺត្រូវបំផ្លាញដោយសម្លេងផ្គរលាន់នៃចម្រៀងជ័យរបស់នគរព្រះ ហើយមិនអាចងើបឡើងវិញបានទៀតឡើយ!» «នៅលើផែនដី តើនរណាហ៊ានក្រោកតតាំង? នៅពេលព្រះជាម្ចាស់យាងចុះមកផែនដី ទ្រង់នាំយកភ្លើង យកសេចក្ដីក្រោធ និងយកគ្រោះហមន្ដរាយគ្រប់បែបយ៉ាងមក ឥលូវនេះ នគរនៅលើផែនដី គឺជានគររបស់ព្រះជាម្ចាស់!» («ចម្រៀងជ័យនៃនគរព្រះ (I) នគរព្រះចុះមកក្នុងលោកិយ» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ធ្វើឲ្យខ្ញុំគិតពីរបៀបដែលនគររបស់ព្រះជាម្ចាស់នឹងបើកសម្ដែងនៅលើផែនដី ហើយនៅពេលដែលកិច្ចការរបស់ព្រះជាម្ចាស់ត្រូវបានបញ្ចប់ គ្រោះមហន្តរាយដ៏ធំនឹងមកដល់ ហើយអស់អ្នកដែលប្រឆាំងនឹងព្រះជាម្ចាស់នឹងត្រូវបំផ្លាញ។ ទោះយ៉ាងណាក៏ដោយ យើងដែលដើរតាមព្រះជាម្ចាស់នឹងនៅរស់រាន ហើយព្រះជាម្ចាស់នឹងនាំយើងចូលទៅក្នុងនគរព្រះ ដើម្បីទទួលបានព្រះពរអស់កល្បជានិច្ច។ វាពិតជាអស្ចារ្យណាស់ពេលគិតពីរឿងទាំងអស់នេះ។ នៅពេលនោះ ខ្ញុំគិតថាការទទួលយកព្រះនាមនៃព្រះដ៏មានគ្រប់ព្រះចេស្ដា ហើយត្រូវបានលើកឡើងដើម្បីចូលរួមជាមួយរាស្រ្ដនៃនគរព្រះ មានន័យថាការចូលទៅក្នុងនគររបស់ព្រះជាម្ចាស់នៅក្នុងជីវិតនេះ គឺប្រាកដជាក់ហើយ ដែលគ្មានអ្នកណាអាចយកពីខ្ញុំបានទេ។ ខ្ញុំពិតជារំភើបខ្លាំងណាស់។ វិញ្ញាណរបស់យើងបានរស់ឡើងវិញ ហើយយើងពោរពេញដោយសេចក្តីអំណរ។ យើងបានលះបង់ខ្លួនយើងចំពោះព្រះជាម្ចាស់ដោយមិននឿយណាយ។

ប៉ុន្តែព្រះជាម្ចាស់គឺសុចរិត និងបរិសុទ្ធ ទ្រង់ទតឃើញនៅក្នុងក្រអៅដួងចិត្តរបស់យើង ហើយទ្រង់ដឹងពីសញ្ញាណ ការស្រមើលស្រមៃ និងបំណងប្រាថ្នាដ៏ព្រៃផ្សៃដែលយើងមាន។ គ្រាន់តែពេលដែលយើងពេញទៅដោយក្តីសង្ឃឹមថាយើងនឹងចូលទៅក្នុងនគរព្រះ ហើយរីករាយនឹងព្រះពររបស់ទ្រង់ នៅចុងខែមេសា ព្រះជាម្ចាស់ទ្រង់ថ្លែងនូវព្រះបន្ទូលថ្មី ដែលនាំយើងទាំងអស់គ្នាចូលទៅក្នុងការល្បងលពីសេចក្តីស្លាប់។

ថ្ងៃមួយ អ្នកដឹកនាំពួកជំនុំម្នាក់បានរៀបចំការជួបជុំមួយ ហើយអានព្រះបន្ទូលរបស់ព្រះជាម្ចាស់៖ «ខណៈពេលដែលមនុស្សកំពុងតែយល់សប្ដិ ខ្ញុំយាងទៅកាន់ប្រទេសជាតិនានានៅក្នុងពិភពលោក ដោយចែកចាយ 'ក្លិននៃសេចក្ដីស្លាប់' នៅក្នុងព្រះហស្ដរបស់ខ្ញុំ នៅក្នុងចំណោមមនុស្ស។ មនុស្សទាំងអស់ចាកចេញពីភាពរស់រវើកភ្លាមៗ ហើយចូលទៅក្នុងថ្នាក់បន្ទាប់នៃជីវិតមនុស្ស។ នៅក្នុងចំណោមមនុស្សជាតិ របស់មានជីវិតលែងមានទៀតហើយ សាកសពមានពាសពេញទីកន្លែង អ្វីៗដែលពេញដោយភាពរស់រវើក បាត់ចេញភ្លាមៗមួយរំពេចដោយគ្មានដានឡើយ ហើយក្លិនដ៏គួរឱ្យថប់ដង្ហើមរបស់សាកសព ជ្រួតជ្រាបទៅពាសពេញដែនដី។ ... បច្ចុប្បន្ននេះ នៅទីនេះ សាកសពរបស់មនុស្សទាំងអស់ ដេកតម្រៀបក្នុងភាពច្របូកច្របល់។ ដោយគ្មានមនុស្សណាដឹងសោះ នោះខ្ញុំបញ្ចេញគ្រោះកាចដែលនៅក្នុងព្រះហស្ដរបស់ខ្ញុំ ហើយសាកសពរបស់មនុស្សស្អុយរលួយ ដោយមិនបន្សល់ដានសាច់តាំងពីក្បាលរហូតដល់ចុងជើង ហើយខ្ញុំក៏យាងទៅឆ្ងាយពីមនុស្ស។ ខ្ញុំនឹងមិនជួបជុំជាមួយមនុស្សម្ដងទៀតឡើយ ខ្ញុំនឹងមិនយាងមកនៅក្នុងចំណោមមនុស្សម្ដងទៀតឡើយ ដ្បិតដំណាក់កាលចុងក្រោយនៃការគ្រប់គ្រងទាំងមូលរបស់ខ្ញុំដល់ទីបញ្ចប់ហើយ ហើយខ្ញុំនឹងមិនបង្កើតមនុស្សជាតិម្ដងទៀតឡើយ ខ្ញុំនឹងមិនយកចិត្តទុកដាក់ណាមួយចំពោះមនុស្សម្ដងទៀតឡើយ។ បន្ទាប់ពីអានព្រះបន្ទូលចេញពីព្រះឱស្ឋរបស់ខ្ញុំហើយ មនុស្សទាំងអស់បាត់បង់សេចក្ដីសង្ឃឹម ដ្បិតពួកគេមិនចង់ស្លាប់ទេ ប៉ុន្តែ តើនរណាដែលមិន 'ស្លាប់' ដើម្បីជាប្រយោជន៍ដល់ការ 'មានជីវិត' នោះ? នៅពេលដែលខ្ញុំមានបន្ទូលប្រាប់មនុស្សថា ខ្ញុំគ្មានមន្ដអាគមដែលធ្វើឱ្យពួកគេមានជីវិត នោះពួកគេបញ្ចេញសម្លេងយំដោយការឈឺចាប់។ តាមពិត ទោះបីជាខ្ញុំគឺជាព្រះអាទិករក៏ដោយ ក៏ខ្ញុំគ្រាន់តែមានព្រះចេស្ដាដើម្បីធ្វើឱ្យមនុស្សស្លាប់ប៉ុណ្ណោះ ហើយគ្មានសមត្ថភាពក្នុងការធ្វើឱ្យពួកគេមានជីវិតឡើយ។ នៅក្នុងរឿងនេះ ខ្ញុំសូមទោសចំពោះមនុស្ស។ ដូច្នេះ ខ្ញុំបានមានបន្ទូលប្រាប់មនុស្សជាមុនថា 'ខ្ញុំជំពាក់គេនូវបំណុលដែលមិនអាចសងបាន' ប៉ុន្តែគេបានគិតថា ខ្ញុំសុភាពរម្យទម។ បច្ចុប្បន្ននេះ ដោយការមកដល់នៃតថភាព នោះខ្ញុំនៅតែមានបន្ទូលអំពីបញ្ហានេះ។ ខ្ញុំនឹងមិនក្បត់តថភាពឡើយនៅពេលដែលខ្ញុំមានបន្ទូល។ នៅក្នុងសញ្ញាណរបស់ពួកគេ មនុស្សជឿថា មានវិធីច្រើនណាស់ដែលខ្ញុំមានបន្ទូល ដូច្នេះហើយ ពួកគេតែងតែទទួលយកព្រះបន្ទូលដែលខ្ញុំប្រទានដល់ពួកគេ ខណៈដែលសង្ឃឹមចង់បានអ្វីមួយផ្សេងទៀត។ តើទាំងនេះមិនមែនជាការជំរុញទឹកចិត្តដ៏ខុសឆ្គងរបស់មនុស្សទេឬ? គឺស្ថិតក្រោមស្ថានភាពទាំងនេះហើយដែលខ្ញុំហ៊ានមានបន្ទូល 'យ៉ាងក្លាហាន' ថា មនុស្សមិនស្រឡាញ់ខ្ញុំយ៉ាងពិតប្រាកដឡើយ។ ខ្ញុំនឹងមិនក្បត់មនសិការ ហើយមួលបង្កាច់តថភាពឡើយ ដ្បិតខ្ញុំនឹងមិននាំមនុស្សចូលទៅក្នុងដែនដីដ៏ប្រណីតរបស់ពួកគេឡើយ។ នៅទីបញ្ចប់ នៅពេលដែលកិច្ចការរបស់ខ្ញុំបញ្ចប់ នោះខ្ញុំនឹងដឹកនាំពួកគេទៅកាន់ដែនដីនៃសេចក្ដីស្លាប់» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៤០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលខ្ញុំអាន «ទោះបីជាខ្ញុំគឺជាព្រះអាទិករក៏ដោយ ក៏ខ្ញុំគ្រាន់តែមានព្រះចេស្ដាដើម្បីធ្វើឱ្យមនុស្សស្លាប់ប៉ុណ្ណោះ ហើយគ្មានសមត្ថភាពក្នុងការធ្វើឱ្យពួកគេមានជីវិតឡើយ» ខ្ញុំមានអារម្មណ៍ច្របូកច្របល់។ ខ្ញុំគិតថា «ហេតុអ្វីបានជាព្រះជាម្ចាស់មានបន្ទូលដូច្នេះ?»។ «ជីវិត និងសេចក្តីស្លាប់របស់មនុស្ស ស្ថិតនៅក្នុងព្រះហស្តរបស់ព្រះជាម្ចាស់។ ហេតុអ្វីបានជានិយាយថាទ្រង់ខ្វះ 'សមត្ថភាព' ក្នុងការធ្វើឲ្យមនុស្សរស់ឡើងវិញដូច្នេះ? តើយើងជាអ្នកជឿ នឹងនៅតែស្លាប់នៅទីបំផុតពិតមែនទេ? យើងជារាស្រ្ដនៃនគរព្រះ ដូច្នេះតើយើងអាចស្លាប់ដោយរបៀបណាទៅ? វាមិនអាចទៅរួចទេ! ប៉ុន្តែព្រះជាម្ចាស់នឹងមិនលេងសើចជាមួយយើងឡើយ។ ព្រះបន្ទូលរបស់ទ្រង់បញ្ជាក់យ៉ាងច្បាស់ថា 'នៅពេលដែលកិច្ចការរបស់ខ្ញុំបញ្ចប់ នោះខ្ញុំនឹងដឹកនាំពួកគេទៅកាន់ដែនដីនៃសេចក្ដីស្លាប់'។ តើនេះមិនមានន័យថាយើងនឹងប្រឈមមុខនឹងសេចក្តីស្លាប់ទេឬ? តើមានអ្វីកើតឡើងពិតប្រាកដ?» ខ្ញុំគ្រាន់តែមិនអាចយល់ថា ហេតុអ្វីបានជាព្រះជាម្ចាស់មានបន្ទូលបែបនេះ។ បងប្អូនផ្សេងទៀតដែលនៅជុំវិញខ្ញុំ មើលទៅដូចជាពួកគេក៏វង្វេងវង្វាន់ដែរ។ បន្ទាប់មកអ្នកដឹកនាំពួកជំនុំ បានធ្វើការប្រកបជាមួយយើង៖ «សាច់ឈាមរបស់យើងត្រូវបានពុករលួយជាខ្លាំងដោយសាតាំង។ វាពោរពេញទៅដោយនិស្ស័យរបស់សាតាំង។ យើងក្រអឺតក្រទម បោកបញ្ឆោត អាត្មានិយម និងលោភលន់ ហើយយើងនៅតែកុហក និងបោកប្រាស់គ្រប់ពេលវេលា។ យើងប្រហែលជាជឿលើព្រះជាម្ចាស់ ហើយលះបង់ខ្លួនយើងចំពោះទ្រង់ ប៉ុន្តែយើងមិនអាចអនុវត្តព្រះបន្ទូលទ្រង់បានទេ។ យើងនៅតែវិនិច្ឆ័យ និងបន្ទោសទ្រង់ នៅពេលការល្បងល និងគ្រាវេទនាមកដល់។ នេះបង្ហាញថា សាច់ឈាមរបស់យើងគឺមកពីសាតាំង ហើយរឹងទទឹងនឹងព្រះជាម្ចាស់។ និស្ស័យរបស់ព្រះជាម្ចាស់ គឺសុចរិត បរិសុទ្ធ និងមិនអាចប្រមាថបានឡើយ។ តើទ្រង់អនុញ្ញាតឲ្យមនុស្សដែលជាកម្មសិទ្ធិរបស់សាតាំង ចូលនគរព្រះរបស់ទ្រង់ដោយរបៀបណា? ដូច្នេះនៅពេលដែលកិច្ចការរបស់ទ្រង់បញ្ចប់ គ្រោះមហន្តរាយដ៏ធំនឹងមកដល់ ហើយប្រសិនបើយើងជាអ្នកជឿមិនទទួលបានសេចក្ដីពិត ប្រសិនបើនិស្ស័យជីវិតរបស់យើងមិនផ្លាស់ប្តូរទេ នោះយើងនឹងនៅតែស្លាប់ដដែល»។

ពេលឮការប្រកបនេះពីអ្នកដឹកនាំ ខ្ញុំមានការរំភើបចិត្ត ហើយមិនដឹងថាខ្ញុំគួរមានអារម្មណ៍យ៉ាងម៉េចទេ។ ខ្ញុំមានអារម្មណ៍ថាស្ថានសួគ៌បានធ្លាក់ចុះមកភ្លាមៗ។ ខ្ញុំមានការតក់ស្លុត។ ភាពច្របូកច្របល់ និងការអាក់អន់ចិត្ត មានពេញក្នុងគំនិតខ្ញុំ ហើយខ្ញុំបានគិតថា «ក្នុងនាមជាមនុស្សជំនាន់ចុងក្រោយ តើយើងមិនមានព្រះពរច្រើនជាងគេទេឬ? ព្រះជាម្ចាស់បានលើកយើងឡើងធ្វើជាមនុស្សនៅយុគសម័យនៃនគរព្រះ។ យើងគឺជាសសរទ្រូងនៃនគរព្រះរបស់ព្រះជាម្ចាស់។ តើយើងអាចស្លាប់នៅទីបំផុតយ៉ាងម៉េចកើត? ខ្ញុំបានបោះបង់ភាពជាយុវវ័យ និងក្តីសង្ឃឹមនៃការរៀបការ ដើម្បីដើរតាមព្រះជាម្ចាស់។ ខ្ញុំបានរត់រក លះបង់ខ្លួនខ្ញុំចំពោះព្រះជាម្ចាស់ ហើយបានរងទុក្ខជាច្រើន។ ខ្ញុំត្រូវបានចាប់ខ្លួន និងធ្វើទុក្ខបុកម្នេញដោយគណបក្សកុម្មុយនិស្ដចិន (CCP) រងការចំអក និងបង្កាច់បង្ខូចដោយអ្នកមិនជឿ។ ហេតុអ្វីខ្ញុំនៅតែស្លាប់នៅទីបំផុត? តើការឈឺចាប់របស់ខ្ញុំទាំងអម្បាលម៉ាន គ្មានបានប្រយោជន៍ទេឬ?» ពេលគិតពីរឿងនេះ ធ្វើឲ្យខ្ញុំឈឺចាប់ខ្លាំង។ ខ្ញុំមានអារម្មណ៍ថាមានវត្ថុដ៏ធំទ្រោបលើខ្ញុំ ហើយខ្ញុំស្ទើរតែមិនអាចដកដង្ហើមបាន។ ខ្ញុំបានកត់សម្គាល់ឃើញថាមនុស្សគ្រប់គ្នានៅជុំវិញខ្ញុំ មានអារម្មណ៍អញ្ចឹងដែរ។ អ្នកខ្លះយំស្ងាត់ៗ ខណៈអ្នកផ្សេងទៀតបានខ្ទប់មុខរបស់ពួកគេ ហើយយំ។ បន្ទាប់ពីការជួបជុំ ម្តាយខ្ញុំបាននិយាយដោយដកដង្ហើមធំ «ម៉ាក់អាយុជាង៦០ឆ្នាំ ហើយម៉ាក់បានត្រៀមទទួលសេចក្ដីស្លាប់។ ប៉ុន្តែកូននៅក្មេងណាស់ ជីវិតរបស់កូនទើបតែចាប់ផ្តើមទេ...» ពេលឮគាត់និយាយបែបនេះ ធ្វើឲ្យខ្ញុំកាន់តែពិបាកចិត្ត ហើយខ្ញុំមិនអាចទប់ទឹកភ្នែកបាន។ យប់នោះខ្ញុំបានគេងលើគ្រែ ប៉ុន្ដែគេងមិនលក់សោះ។ ខ្ញុំពិតជាមិនយល់ទេ។ ខ្ញុំបានលះបង់ខ្លួនខ្ញុំដោយក្លាហានចំពោះព្រះជាម្ចាស់ ហើយលះបង់អ្វីៗគ្រប់យ៉ាងដើម្បីដើរតាមទ្រង់ ដូច្នេះហេតុអ្វីបានជាខ្ញុំត្រូវស្លាប់ក្នុងគ្រោះមហន្តរាយធំៗនោះ? ខ្ញុំពិតជាមិនអាចទទួលយកបានទេ ដូច្នេះខ្ញុំចាប់ផ្តើមរកមើលព្រះបន្ទូលរបស់ព្រះជាម្ចាស់ម្ដងហើយម្ដងទៀត សង្ឃឹមថានឹងរកតម្រុយមួយ ដើម្បីដឹងថាតើលទ្ធផលរបស់យើងអាចផ្លាស់ប្តូរបានដែរឬទេ។ ប៉ុន្តែខ្ញុំមិនបានរកឃើញចម្លើយដែលខ្ញុំចង់បានទេ។ ខ្ញុំបានគិតដោយភាពភ្ញាក់ផ្អើលថា «មើលទៅហាក់ដូចជាព្រះជាម្ចាស់ ពិតជាបានថ្កោលទោសយើង ហើយការស្លាប់របស់យើងគឺប្រាកដជាក់។ គ្មាននរណាម្នាក់អាចផ្លាស់ប្តូរវាបានទេ។ វាគឺជាអ្វីដែលស្ថានសួគ៌បានសម្រេច»។

ក្នុងរយៈពេលពីរបីថ្ងៃបន្ទាប់ ខ្ញុំពិតជាមានអារម្មណ៍បាក់ទឹកចិត្តណាស់។ ពេលខ្ញុំនិយាយ គេសឹងតែស្ដាប់ខ្ញុំមិនឮ ហើយខ្ញុំមិនចង់ធ្វើអ្វីសោះ។ ខ្ញុំធ្លាប់តែធ្វើការក្រៅម៉ោងរយៈពេលយូរ ដើម្បីចម្លងព្រះបន្ទូលរបស់ព្រះជាម្ចាស់ រហូតដល់ដៃខ្ញុំឈឺចាប់ ប៉ុន្តែវាមិនដែលរំខានខ្ញុំទេ ខ្ញុំគ្រាន់តែចង់ឲ្យបងប្អូនអាននូវព្រះសូរសៀងថ្មីរបស់ព្រះជាម្ចាស់ឲ្យបានឆាប់តាមដែលអាចធ្វើទៅបាន។ ប៉ុន្តែញ្ញាណនៃការទទួលខុសត្រូវនោះ ត្រូវបានបាត់ទៅ។ ចិត្តឆេះឆួលដ៏ខ្លាំងរបស់ខ្ញុំបានចុះត្រជាក់ភ្លាមៗ។ ពេលដែលខ្ញុំចម្លងព្រះបន្ទូលរបស់ព្រះជាម្ចាស់នាពេលនេះ ខ្ញុំគិតថា «ខ្ញុំនៅក្មេង ហើយមិនទាន់បានរីករាយនឹងព្រះពរនៃនគរស្ថានសួគ៌នៅឡើយទេ។ ខ្ញុំពិតជាមិនចង់ស្លាប់ដូចនេះទេ!» ពេលខ្ញុំគិតចុះគិតឡើង ខ្ញុំចាប់ផ្តើមយំ។ ពេលនោះចិត្តខ្ញុំក្រៀមក្រំចិត្តជាខ្លាំង ហើយឈឺចាប់ដូចជាគេចាក់មួយកាំបិតអញ្ចឹង។ ពិភពលោកបាត់បង់រសជាតិសម្រាប់ខ្ញុំហើយ។ ខ្ញុំមានអារម្មណ៍ថាមានគ្រោះមហន្តរាយដ៏ធំអាចកើតឡើងគ្រប់ពេលវេលា ហើយខ្ញុំមិនដឹងថាពេលណាខ្ញុំនឹងត្រូវស្លាប់ទេ។ ខ្ញុំមានអារម្មណ៍ថាពិភពលោកបានបញ្ចប់ហើយ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ ហើយទទួលបានចំណេះដឹងខ្លះដោយខ្លួនឯង បន្ទាប់មក បន្តិចម្តងៗ ខ្ញុំមានអារម្មណ៍ថាមានសេរីភាព។ ខ្ញុំបានអានរឿងនេះ នៅក្នុងព្រះបន្ទូលរបស់ព្រះជាម្ចាស់៖ «បច្ចុប្បន្ននេះ នៅពេលធ្វើដំណើរឆ្ពោះទៅរកខ្លោងទ្វារនៃនគរព្រះ នោះមនុស្សទាំងអស់ក៏ចាប់ផ្ដើមស្ទុះទៅមុខ ប៉ុន្តែនៅពេលដែលពួកគេមកដល់ខាងមុខខ្លោងទ្វារ នោះខ្ញុំក៏បិទទ្វារ ខ្ញុំបិទឱ្យមនុស្សនៅខាងក្រៅ ហើយទាមទារឱ្យពួកគេបង្ហាញសំបុត្រចូល។ នេះគឺជាការបោះជំហានដ៏ប្លែកមួយ ដែលផ្ទុយទាំងស្រុងពីការរំពឹងរបស់មនុស្ស ហើយពួកគេទាំងអស់ភ្ញាក់ផ្អើល។ ហេតុអ្វីបានជាខ្លោងទ្វារដែលតែងតែបើកចំហយ៉ាងទូលាយ បែរជាត្រូវបានបិទភ្លាមៗយ៉ាងណែននៅថ្ងៃនេះទៅវិញ? មនុស្សទន្ទ្រាំជើងរបស់ពួកគេ ហើយបោះជំហានទៅមុខ។ ពួកគេគិតស្រមៃថា ពួកគេអាចចូលទៅក្នុងផ្លូវរបស់ពួកគេ ប៉ុន្តែនៅពេលដែលពួកគេប្រគល់សំបុត្រចូលក្លែងក្លាយមកឱ្យខ្ញុំ នោះខ្ញុំក៏បោះពួកគេទៅក្នុងបឹងភ្លើងនៅទីនោះ និងនៅពេលនោះ ហើយដោយមើលឃើញ 'ការប្រឹងប្រែងដ៏ផ្ចិតផ្ចង់' របស់ពួកគេនៅក្នុងអណ្ដាតភ្លើង នោះពួកគេក៏បាត់បង់សេចក្ដីសង្ឃឹម។ ពួកគេឱនក្បាលរបស់ពួកគេ ដោយការយំសោក និងមើលឃើញទស្សនីយភាពដ៏ស្រស់ស្អាតនៅក្នុងនគរព្រះ ប៉ុន្តែមិនអាចចូលទៅក្នុងបានឡើយ។ ប៉ុន្តែ ខ្ញុំមិនឱ្យពួកគេចូលទេ ដោយសារតែសភាពដ៏គួរឱ្យអាណិតរបស់ពួកគេ តើនរណាអាចរំខានផែនការរបស់ខ្ញុំ តាមដែលពួកគេចង់បាន? តើព្រះពរនៃអនាគត ត្រូវបានផ្ដល់ជាថ្នូរនឹងភាពខ្នះខ្នែងរបស់មនុស្សឬ? តើអត្ថន័យនៃអត្ថិភាពរបស់មនុស្សស្ថិតនៅលើការចូលទៅក្នុងនគររបស់ខ្ញុំ ដូចដែលមនុស្សចង់បានឬ? ... ខ្ញុំបានបាត់បង់សេចក្ដីជំនឿលើមនុស្សតាំងពីយូរមកហើយ ហើយខ្ញុំបានបាត់បង់សេចក្ដីសង្ឃឹមលើមនុស្សតាំងពីយូរមកហើយ ដោយសារតែពួកគេខ្វះមហិច្ឆតា ពួកគេមិនដែលអាចថ្វាយចិត្តដែលស្រឡាញ់ព្រះជាម្ចាស់ដល់ខ្ញុំឡើយ ហើយផ្ទុយទៅវិញ ពួកគេតែងតែថ្វាយការជំរុញទឹកចិត្តរបស់ពួកគេដល់ខ្ញុំ។ ខ្ញុំបានមានបន្ទូលច្រើនទៅកាន់មនុស្ស ហើយដោយសារតែមនុស្សនៅតែមិនអើពើនឹងដំបូន្មានរបស់ខ្ញុំ នោះខ្ញុំមានបន្ទូលប្រាប់ពួកគេអំពីព្រះរាជតម្រិះរបស់ខ្ញុំ ដើម្បីការពារពួកគេមិនឱ្យយល់ច្រឡំអំពីព្រះទ័យរបស់ខ្ញុំនៅពេលអនាគត។ មិនថាពួកគេរស់ ឬស្លាប់នៅពេលខាងមុខទេ វាជារឿងរបស់ពួកគេ។ ខ្ញុំគ្មានការគ្រប់គ្រងលើបញ្ហានេះឡើយ។ ខ្ញុំសង្ឃឹមថា ពួកគេរកឃើញមាគ៌ាផ្ទាល់ខ្លួនរបស់ពួកគេដើម្បីរស់នៅ។ ខ្ញុំគ្មានអំណាចនៅក្នុងរឿងនេះឡើយ» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៤៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «នៅពេលដែលមនុស្សត្រៀមខ្លួនរួចរាល់ដើម្បីលះបង់ជីវិតរបស់ពួកគេ នោះគ្រប់យ៉ាងនឹងគ្មានន័យ ហើយគ្មាននរណាម្នាក់អាចទទួលបានអ្វីប្រសើរជាងនេះទេ។ តើមានអ្វីដែលមានសារៈសំខាន់ជាងជីវិតនោះ? ដូច្នេះហើយ បានជាសាតាំងគ្មានសមត្ថភាពក្នុងការធ្វើការនៅក្នុងមនុស្សតទៅទៀតទេ ហើយគ្មានអ្វីដែលវាអាចធ្វើបានជាមួយមនុស្សនោះទេ។ ទោះបីជានៅក្នុងនិយមន័យនៃពាក្យ «សាច់ឈាម» និយាយថា សាច់ឈាមត្រូវបានសាតាំងធ្វើឱ្យពុករលួយក៏ដោយ ប្រសិនបើមនុស្សឈប់ធ្វើ ហើយមិនត្រូវបានសាតាំងដឹកនាំ នោះគ្មាននរណាម្នាក់អាចទទួលបានអ្វីប្រសើរជាងនេះពីសាច់ឈាមនោះទេ ហើយនៅពេលនេះ សាច់ឈាមនឹងបំពេញតួនាទីមួយផ្សេងទៀត ហើយចាប់ផ្តើមទទួលការចង្អុលបង្ហាញនៃព្រះវិញ្ញាណរបស់ព្រះជាម្ចាស់ជាផ្លូវការ។ នេះគឺជាដំណើរការដ៏ចាំបាច់មួយ វាត្រូវតែកើតឡើងជាជំហានៗ។ ប្រសិនបើមិនដូច្នោះទេ ព្រះជាម្ចាស់នឹងគ្មានមធ្យោបាយធ្វើការនៅក្នុងសាច់ឈាមដែលមានៈរឹងរូសនោះទេ។ នេះគឺជាព្រះប្រាជ្ញាញាណរបស់ព្រះជាម្ចាស់» («ការបកស្រាយអាថ៌កំបាំងអំពី ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៣៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំពិបាកចិត្តជាខ្លាំង នៅពេលខ្ញុំសញ្ជឹងគិតពីព្រះបន្ទូលរបស់ព្រះជាម្ចាស់។ តើខ្ញុំមិនមានអារម្មណ៍អវិជ្ជមាន និងឈឺចាប់ ដោយសារខ្ញុំខ្លាចស្លាប់ ហើយចង់បានព្រះពរច្រើនពេកទេឬ? ពីមុន ខ្ញុំជឿលើព្រះជាម្ចាស់ដើម្បីបានព្រះពរ និងចូលទៅក្នុងនគរស្ថានសួគ៌។ ទោះបីខ្ញុំបានឆ្លងកាត់ការល្បងលរបស់អ្នកស៊ីឈ្នួល ហើយអាចបោះបង់ចោលបំណងចិត្តរបស់ខ្ញុំដើម្បីទទួលបានព្រះពរបន្តិចបន្ដួច ហើយបានសម្រេចចិត្តធ្វើការបម្រើព្រះជាម្ចាស់ក៏ដោយ ក៏ធម្មជាតិសាតាំងដែលបោកបញ្ឆោត និងអាក្រក់របស់ខ្ញុំ ត្រូវបានចាក់ឬសយ៉ាងជ្រៅ។ នៅពេលដែលព្រះជាម្ចាស់បានបង្កើតយើងជារាស្ដ្ររបស់ទ្រង់ ចិត្តរបស់ខ្ញុំមានការរំភើបម្តងទៀត។ ខ្ញុំគិតថាខ្ញុំប្រាកដជាអាចចូលទៅក្នុងនគរស្ថានសួគ៌នៅពេលនេះ។ ខ្ញុំគិតថា ដោយទទួលយកព្រះនាមរបស់ព្រះជាម្ចាស់ ត្រូវបានលើកឡើងដោយព្រះជាម្ចាស់ ធ្វើជាមនុស្សម្នាក់នៃរាស្រ្ដរបស់នគរព្រះ ដែលលះបង់អ្វីៗគ្រប់យ៉ាង ហើយលះបង់ខ្លួនឯង នោះពិតណាស់ ខ្ញុំនឹងចូលទៅក្នុងនគរស្ថានសួគ៌។ វាប្រាកដណាស់។ នៅពេលដែលកិច្ចការរបស់ព្រះជាម្ចាស់បានបំផ្លាញសញ្ញាណរបស់ខ្ញុំ ហើយដកហូតនូវក្តីសង្ឃឹម និងទិសដៅរបស់ខ្ញុំ ខ្ញុំក្លាយជាមនុស្សទន់ខ្សោយ និងអវិជ្ជមាន ហើយត្អូញត្អែរចំពោះព្រះជាម្ចាស់។ ខ្ញុំថែមទាំងសោកស្តាយចំពោះការលះបង់ដែលខ្ញុំបានធ្វើកន្លងមកទៀតផង។ ខ្ញុំឃើញថារាល់ការខិតខំរបស់ខ្ញុំ គឺដើម្បីទទួលបានព្រះពរពីនគរស្ថានសួគ៌ជាថ្នូរ។ តើខ្ញុំមិនបានធ្វើការវែកញែកជាមួយព្រះជាម្ចាស់ បោកប្រាស់ទ្រង់ ហើយប្រើទ្រង់ទេឬអី? ខ្ញុំមិនបានបើកសម្ដែងអ្វីក្រៅពីការបះបោរ និងការត្អូញត្អែរនៅចំពោះគ្រប់ទាំងការល្បងលនោះឡើយ។ ខ្ញុំចង់ស្តាប់បង្គាប់ទ្រង់ ប៉ុន្តែមិនអាច ហើយខ្ញុំមិនអាចអនុវត្តនូវសេចក្តីពិតដែលខ្ញុំដឹងច្បាស់នោះទេ។ ខ្ញុំដឹងថាខ្ញុំរឹងទទឹងនឹងព្រះជាម្ចាស់ពីធម្មជាតិដែលខ្ញុំមកពីសាតាំង។ មនុស្សដូចខ្ញុំដែលពោរពេញទៅដោយនិស្ស័យរបស់សាតាំង គួរតែស្លាប់ ហើយត្រូវបំផ្លាញចោល។ ខ្ញុំមិនសមនឹងចូលក្នុងនគរព្រះរបស់ព្រះជាម្ចាស់ទេ។ ការនេះត្រូវបានកំណត់ដោយនិស្ស័យសុចរិតរបស់ទ្រង់។ ដោយមានឱកាសដើរតាមព្រះជាម្ចាស់ ហើយដឹងពីនិស្ស័យសុចរិតរបស់ទ្រង់ មានន័យថាជីវិតខ្ញុំមិនបានលះបង់ឥតប្រយោជន៍នោះទេ! បន្ទាប់មក ខ្ញុំបាននិយាយជាសេចក្ដីអធិដ្ឋានដល់ព្រះជាម្ចាស់៖ «ទូលបង្គំមិនចង់រស់នៅដើម្បីសាច់ឈាមទូលបង្គំទៀតទេ ប៉ុន្តែទូលបង្គំចង់ចុះចូលនឹងច្បាប់ និងការរៀបចំរបស់ទ្រង់។ មិនថាទីបំផុតរបស់ទូលបង្គំនឹងទៅជាយ៉ាងណាទេ ទោះបីទូលបង្គំស្លាប់ក៏ដោយ ក៏ទូលបង្គំនៅតែសរសើរតម្កើងសេចក្តីសុចរិតរបស់ទ្រង់ដែរ»។ នៅពេលខ្ញុំឈប់គិតអំពីទីបំផុត និងគោលដៅរបស់ខ្ញុំ ហើយប្រាថ្នាចង់ស្ដាប់បង្គាប់តាមការរៀបចំរបស់ព្រះជាម្ចាស់ ទោះបីត្រូវលះបង់ជីវិតផ្ទាល់ខ្លួនក៏ដោយ ក៏ខ្ញុំមានអារម្មណ៍អស្ចារ្យនៃការមានសេរីភាព។

ប៉ុន្តែនៅពេលនោះ ទោះបីជាយើងអាចស្តាប់បង្គាប់ ហើយដើរតាមព្រះជាម្ចាស់ដោយមិនគិតពីលទ្ធផលរបស់យើងក៏ដោយ ក៏យើងមិនមានគោលដៅដើម្បីបន្តនោះទេ។ ប៉ុន្តែនៅខែឧសភា ឆ្នាំ១៩៩២ ព្រះជាម្ចាស់បានបើកសម្តែងព្រះបន្ទូលជាច្រើនទៀត ប្រាប់យើងឲ្យស្វែងរកដើម្បីស្រឡាញ់ព្រះជាម្ចាស់នៅពេលយើងនៅរស់ ហើយរស់នៅក្នុងជីវិតដ៏មានន័យ។ ព្រះជាម្ចាស់បាននាំយើងចូលទៅក្នុងគ្រានៃការស្រឡាញ់ព្រះជាម្ចាស់ ហើយការល្បងលពីសេចក្តីស្លាប់ត្រូវបានបញ្ចប់។ តាមរយៈការអានព្រះបន្ទូលរបស់ព្រះជាម្ចាស់ ការជួបជុំ និងការប្រកប ខ្ញុំបានដឹងថា ទោះបីវាសនាមនុស្សស្ថិតនៅក្នុងព្រះហស្តរបស់ព្រះជាម្ចាស់ ហើយគ្មាននរណាអាចរួចផុតពីសេចក្តីស្លាប់ក៏ដោយ ក៏ព្រះហឫទ័យរបស់ព្រះជាម្ចាស់មិនចង់ឲ្យយើងប្រឈមមុខនឹងសេចក្តីស្លាប់ដោយភាពអវិជ្ជមានឡើយ។ ទ្រង់ចង់ឲ្យយើងស្វែងរកដើម្បីស្រឡាញ់ទ្រង់ពេលយើងនៅមានជីវិត ដើម្បីអាចអនុវត្តនូវសេចក្ដីពិត បោះចោលនូវនិស្ស័យពុករលួយរបស់យើង ហើយបានសង្រ្គោះយ៉ាងពេញលេញ។ មានតែពេលនោះទេ ទើបយើងសមនឹងចូលក្នុងនគរព្រះរបស់ទ្រង់។ ទីបំផុតខ្ញុំបានយល់ឃើញថា ដោយការដឹកនាំយើងចូលទៅក្នុងការល្បងលនៃសេចក្តីស្លាប់ ព្រះជាម្ចាស់មិនបាននាំយើងទៅរកសេចក្តីស្លាប់របស់យើងទេ ប៉ុន្តែបើកសម្ដែងពីនិស្ស័យដ៏សុចរិតរបស់ទ្រង់ដល់យើង។ ទ្រង់បានធ្វើដូច្នេះ ដើម្បីឲ្យយើងអាចយល់ថាអ្នកណាដែលទ្រង់នឹងសង្គ្រោះ អ្នកណាដែលទ្រង់នឹងបំផ្លាញ ហើយអ្នកណាសមនឹងចូលក្នុងនគរព្រះរបស់ទ្រង់។ ខ្ញុំបានឃើញផងដែរពីរបៀបដែលខ្ញុំត្រូវបានពុករលួយដោយសាតាំង ហើយខ្ញុំអាចបោះបង់ចោលនូវសញ្ញាណ ការស្រមើលស្រមៃ និងបំណងចិត្តរបស់ខ្ញុំដើម្បីបានព្រះពរ។ ខ្ញុំអាចចុះចូលនឹងការគ្រប់គ្រង និងការរៀបចំរបស់ព្រះជាម្ចាស់ ហើយពិតជាបានចាប់ផ្តើមស្វះស្វែងរកសេចក្ដីពិត។ នេះគឺជាសេចក្តីសង្គ្រោះរបស់ព្រះជាម្ចាស់សម្រាប់ខ្ញុំ! ខ្ញុំបានឃើញច្រើនជាងនេះទៅទៀតថា ព្រះជាម្ចាស់មិនជំនុំជម្រះ និងវាយផ្ចាលមនុស្ស ដោយព្រោះទ្រង់ស្អប់យើង ឬចង់ធ្វើបាបយើងនោះទេ ប៉ុន្តែទ្រង់ចង់ដឹកនាំយើងឆ្ពោះទៅរកផ្លូវត្រូវនៃការស្វះស្វែងរកសេចក្ដីពិត និងការសង្រ្គោះវិញ! អ្វីៗគ្រប់យ៉ាងដែលព្រះជាម្ចាស់ធ្វើចំពោះយើងមិនមែនដោយសារព្រឹត្តិការណ៍ដែលនឹងត្រូវកើតឡើងនោះទេ។ ទ្រង់ទទួលបានលទ្ធផលដោយគ្រាន់តែបើកសម្ដែងព្រះបន្ទូល ដែលជំនុំជម្រះ វាយផ្ចាល សាកល្បង និងបន្សុទ្ធយើងប៉ុណ្ណោះ។ កិច្ចការរបស់ព្រះជាម្ចាស់ គឺវ័យឆ្លាតណាស់ ហើយសេចក្តីស្រឡាញ់ និងសេចក្តីសង្រ្គោះរបស់ទ្រង់ចំពោះមនុស្ស គឺពិតប្រាកដណាស់!


៣. ការល្បងលរបស់មនុស្សបន្ទាប់បន្សំម្នាក់

ដោយ ស៊ីងដាវ (កូរ៉េខាងត្បូង)

«ឱព្រះជាម្ចាស់អើយ! មិនថាទូលបង្គំមានឋានៈ ឬអត់ទេ ឥឡូវនេះ ទូលបង្គំយល់ពីខ្លួនឯងហើយ។ ប្រសិនបើឋានៈទូលបង្គំខ្ពស់ នោះគឺដោយសារតែការលើកស្ទួយពីទ្រង់ ហើយប្រសិនបើវាទាប គឺដោយសារតែការអនុញ្ញាតឱ្យកើតឡើងពីទ្រង់។ អ្វីៗទាំងអស់ស្ថិតនៅក្នុងព្រះហស្ដរបស់ទ្រង់។ ទូលបង្គំគ្មានជម្រើសណាទេ ក៏មិនមានការតវ៉ាអ្វីដែរ។ ទ្រង់បានជ្រើសតាំងឱ្យទូលបង្គំកើតនៅក្នុងប្រទេសនេះ និងក្នុងចំណោមមនុស្សនេះ ហើយអ្វីទាំងអស់ដែលទូលបង្គំគួរធ្វើ គឺត្រូវស្ដាប់បង្គាប់ទាំងស្រុង ក្រោមការគ្រប់គ្រងរបស់ទ្រង់ ពីព្រោះអ្វីៗគ្រប់យ៉ាង គឺស្ថិតនៅក្នុងអ្វីដែលទ្រង់បានជ្រើសតាំង។ ទូលបង្គំមិនគិតពីឋានៈទេ។ យ៉ាងណាមិញ ទូលបង្គំគ្រាន់តែជាសត្តនិករប៉ុណ្ណោះ។ ប្រសិនបើទ្រង់ដាក់ទូលបង្គំនៅក្នុងជង្ហុកធំ នៅក្នុងបឹងភ្លើង និងស្ពាន់ធ័រ ទូលបង្គំមិនមែនជាអ្វីក្រៅពីជាសត្ដនិករទេ។ ប្រសិនបើទ្រង់ប្រើទូលបង្គំ ទូលបង្គំគឺជាសត្តនិករ។ ប្រសិនបើទ្រង់ធ្វើឱ្យទូលបង្គំបានគ្រប់លក្ខណ៍ ទូលបង្គំនៅតែជាសត្តនិករ។ ប្រសិនបើទ្រង់ មិនធ្វើឱ្យទូលបង្គំបានគ្រប់លក្ខណ៍ ក៏ទូលបង្គំនឹងនៅតែស្រឡាញ់ទ្រង់ ពីព្រោះទូលបង្គំមិនមែនលើសជាងសត្តនិករទេ។ ទូលបង្គំមិនមែនជាអ្វីឡើយ ក្រៅតែពីជាសត្តនិករតូចតាច ដែលបង្កើតឡើងដោយព្រះអម្ចាស់នៃការបង្កើត ពោលគឺគ្រាន់តែជាមនុស្សម្នាក់ក្នុងចំណោមមនុស្សទាំងអស់ដែលព្រះជាម្ចាស់បានបង្កើតមកប៉ុណ្ណោះ។ គឺជាទ្រង់ហើយដែលបានបង្កើតទូលបង្គំ ហើយឥឡូវនេះទ្រង់បានដាក់ទូលបង្គំម្តងទៀតនៅក្នុងព្រះហស្ដរបស់ទ្រង់ ដើម្បីធ្វើជាមួយទូលបង្គំទៅតាមព្រះហឫទ័យទ្រង់។ ទូលបង្គំមានឆន្ទៈធ្វើជាឧបករណ៍របស់ទ្រង់ និងជាមនុស្សបន្ទាប់បន្សំរបស់ទ្រង់ ពីព្រោះអ្វីៗគ្រប់យ៉ាង គឺជាអ្វីដែលទ្រង់បានជ្រើសតាំង។ គ្មាននរណាម្នាក់អាចផ្លាស់ប្តូរការនេះបានឡើយ។ របស់សព្វសារពើ និងព្រឹត្តិការណ៍ទាំងអស់ គឺសុទ្ធតែស្ថិតនៅក្នុងព្រះហស្ដរបស់ទ្រង់» («ខ្ញុំគ្រាន់តែជាភាវៈដ៏តូចមួយដែលត្រូវបានបង្កើតមកប៉ុណ្ណោះ» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។។ ការច្រៀងចំរៀងទំនុកតម្កើងនៃព្រះបន្ទូលរបស់ព្រះជាម្ចាស់នេះ ពិតជារំជួលចិត្តខ្ញុំខ្លាំងណាស់។ ខ្ញុំមិនអាចជួយអ្វីបានទេ ប៉ុន្តែគិតអំពីបទពិសោធន៍ដែលខ្ញុំមាននៅក្នុងការល្បងលរបស់មនុស្សបន្ទាប់បន្សំម្នាក់។

នៅដើមឆ្នាំ ១៩៩៣ ខ្ញុំមានភារកិច្ចនៃការស្រោចស្រពអ្នកជឿថ្មីនៅក្នុងក្រុមជំនុំ។ ពួកយើងបានស្ថិតនៅក្នុងគ្រោះថ្នាក់នៃការត្រូវបានចាប់ខ្លួន នៅទីកន្លែងដែលពួកយើងបានទៅ ដោយសារតែការធ្វើទុក្ខបុកម្នេញ និងការចាប់ខ្លួនដ៏វីវក់របស់បក្សកុម្មុយនីស្ដចិន លើគ្រីស្ទបរិស័ទ។ ទោះបីជាស្ថិតក្នុងមជ្ឈដ្ឋានដ៏សាហាវឃោរឃៅក៏ដោយ ក៏ខ្ញុំមិនដែលរួញរាឡើយ ប៉ុន្តែនៅតែបន្តនៅក្នុងភារកិច្ចរបស់ខ្ញុំ។ ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ «មានតែមនុស្សដែលស្រឡាញ់ព្រះជាម្ចាស់ទេ ទើបអាចធ្វើបន្ទាល់អំពីព្រះជាម្ចាស់ មានតែពួកគេទេ ទើបជាស្មរបន្ទាល់របស់ព្រះជាម្ចាស់ មានតែពួកគេទេ ទើបអាចទទួលបានព្រះពរពីព្រះជាម្ចាស់ ហើយមានតែពួកគេទេ ទើបអាចទទួលនូវសេចក្ដីសន្យារបស់ព្រះជាម្ចាស់» («អស់អ្នកណាដែលស្រឡាញ់ព្រះជាម្ចាស់នឹងរស់នៅក្នុងពន្លឺរបស់ទ្រង់អស់កល្បជានិច្ច» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់មក ខ្ញុំមានអារម្មណ៍ពេញដោយសេចក្ដីជំនឿ ដើម្បីតាមរកការក្លាយជាមនុស្សម្នាក់ដែលស្រឡាញ់ព្រះជាម្ចាស់។ ខ្ញុំបានគិតថា ការតាមរកប្រភេទនោះនឹងទទួលបានការទទួលស្គាល់របស់ព្រះជាម្ចាស់ ហើយខ្ញុំប្រាកដជាឡើងស្ថានសួគ៌ និងក្លាយជារាស្ដ្រម្នាក់នៃនគររបស់ទ្រង់មិនខាន។

ខណៈពេលដែលខ្ញុំលះបង់ខ្លួនយ៉ាងសាទរ ដោយច្បាស់ថាខ្ញុំនឹងត្រូវបាននាំចូលទៅក្នុងនគររបស់ព្រះជាម្ចាស់ នោះព្រះដ៏មានគ្រប់ព្រះចេស្ដាបានសម្ដែងចេញ នូវព្រះបន្ទូល ដែលបោះខ្ញុំទៅក្នុងការល្បងលរបស់មនុស្សបន្ទាប់បន្សំម្នាក់។ ថ្ងៃមួយនៅក្នុងខែមីនា បងប្អូនបានបញ្ជូនព្រះសូរសៀងថ្មីរបស់ព្រះជាម្ចាស់ទៅកាន់ក្រុមជំនុំរបស់ពួកយើង «សេចក្ដីពិតនៅខាងក្នុង អំពីកិច្ចការនៃការយកឈ្នះ (១)» ខ្ញុំបានអាននៅក្នុងព្រះបន្ទូលរបស់ព្រះជាម្ចាស់៖ «សព្វថ្ងៃនេះ ខ្ញុំធ្វើការនៅក្នុងចំណោមរាស្ត្ររើសតាំង របស់ព្រះជាម្ចាស់នៅក្នុងប្រទេសចិន ដើម្បីបើកសម្ដែងពីនិស្ស័យបះបោរទាំងអស់របស់គេ ព្រមទាំងបកអាក្រាតពីសេចក្ដីអាក្រក់ទាំងអស់របស់គេ ហើយការនេះផ្ដល់នូវបរិបទសម្រាប់ការនិយាយអ្វីៗគ្រប់យ៉ាង ដែលខ្ញុំត្រូវនិយាយ។ បន្ទាប់មកទៀត នៅពេលដែលខ្ញុំអនុវត្តជំហានបន្ទាប់នៃកិច្ចការយកឈ្នះសកលលោកទាំងមូល ខ្ញុំគួរប្រើការជំនុំជម្រះរបស់ខ្ញុំចំពោះអ្នករាល់គ្នា មកជំនុំជម្រះភាពទុច្ចរិតរបស់មនុស្សគ្រប់គ្នានៅក្នុងសកលលោកទាំងមូលដ្បិតអ្នករាល់គ្នាជាតំណាងរបស់ពួកបះបោរក្នុងចំណោមមនុស្សជាតិ។ អស់អ្នកដែលមិនអាចឈានឡើងទៅមុខ នឹងបានត្រឹមក្លាយទៅជាគ្រឿងបន្ទាប់បន្សំ និងជាវត្ថុសម្រាប់បម្រើតែប៉ុណ្ណោះ ចំណែកមនុស្សដែលអាចឈានឡើងទៅមុខ នឹងត្រូវយកទៅប្រើការ។ ហេតុអ្វីបានជាខ្ញុំនិយាយថា មនុស្សដែលមិនអាចឈានឡើងទៅមុខបានត្រឹមដើរតួជាមនុស្សបន្ទាប់បន្សំ? មកពីព្រះបន្ទូល និងកិច្ចការរបស់ខ្ញុំនាពេលបច្ចុប្បន្ន សុទ្ធតែតម្រង់ទៅរកសាវតាររបស់អ្នករាល់គ្នា និងដោយសារតែអ្នករាល់គ្នាបានក្លាយជាតំណាង និងជាគំរូនៃពួកបះបោរក្នុងចំណោមមនុស្សជាតិទាំងអស់។ ក្រោយមក ខ្ញុំនឹងយកព្រះបន្ទូលដែលយកឈ្នះអ្នករាល់គ្នានេះ ទៅកាន់បណ្ដាប្រទេសដទៃទៀត ហើយប្រើព្រះបន្ទូលនេះ ដើម្បីយកឈ្នះមនុស្សនៅទីនោះ ប៉ុន្តែ អ្នកនឹងមិនទទួលបានព្រះបន្ទូលនោះឡើយ។ តើការនេះមិនបានធ្វើឲ្យអ្នកក្លាយជាមនុស្សបន្ទាប់បន្សំទេឬអី? និស្ស័យពុករលួយរបស់មនុស្សជាតិទាំងអស់ ទង្វើបះបោររបស់មនុស្ស ព្រមទាំងរូបភាព និងទឹកមុខដ៏អាក្រក់ របស់មនុស្ស ទាំងអស់នេះគឺសុទ្ធតែត្រូវបានកត់ត្រានៅថ្ងៃនេះ នៅក្នុងព្រះបន្ទូលដែលបានប្រើសម្រាប់យកឈ្នះអ្នករាល់ គ្នា។ បន្ទាប់មក ខ្ញុំនឹងប្រើព្រះបន្ទូលនេះ មកយកឈ្នះមនុស្សពីគ្រប់ប្រជាជាតិ និងគ្រប់គណៈនិកាយ ពីព្រោះអ្នករាល់គ្នា គឺជាគំរូ ជាឧទាហរណ៍ស្រាប់។ យ៉ាងណាមិញខ្ញុំមិនបានប្រកាសបោះបង់អ្នករាល់គ្នាដោយចេតនានោះឡើយ ប្រសិនបើអ្នកធ្វើមិនបានល្អនៅក្នុងការព្យាយាមឲ្យបានរបស់អ្នករាល់គ្នា ដូច្នេះ បញ្ជាក់ថា អ្នកគឺជាមនុស្សដែលមើលមិនជាឡើយ តើអ្នកមិនមែនកំពុងដើរតួជាវត្ថុបម្រើ និងជាគ្រឿងបន្ទាប់បន្សំទេឬ អី? ខ្ញុំធ្លាប់និយាយថា ប្រាជ្ញារបស់ខ្ញុំត្រូវបានប្រើប្រាស់ដោយផ្អែកលើគ្រោងការណ៍របស់សាតាំង។ ហេតុអ្វីបានជាខ្ញុំនិយាយដូច្នេះ? តើនោះមិនមែនជាសេចក្ដីពិតពីក្រោយអ្វីដែលខ្ញុំកំពុងនិយាយ និងកំពុងធ្វើទេឬអី? ប្រសិនបើអ្នកមិនអាចឈានឡើងទៅមុខ ប្រសិនបើអ្នកមិនត្រូវបានប្រោសឲ្យបានគ្រប់លក្ខណ៍ តែបែជាត្រូវទទួលទោសវិញនោះ តើអ្នកមិនក្លាយជាមនុស្សបន្ទាប់បន្សំទេឬអី? ប្រហែលជាអ្នកធ្លាប់បានរងទុក្ខច្រើនគួរសមនៅក្នុងជីវិតរបស់អ្នក ប៉ុន្តែ អ្នកនៅតែមិនយល់អ្វីសោះអ្នកនៅតែកន្តើយនឹងរឿងគ្រប់យ៉ាងក្នុងជីវិត។ ទោះបីជាអ្នកធ្លាប់បានវាយផ្ចាល និងជំនុំជម្រះ ក៏អ្នកមិនធ្លាប់បានផ្លាស់ប្រែទាល់តែសោះ ហើយក្នុងជម្រៅចិត្តរបស់អ្នកគឺអ្នកមិនទទួលបានជីវិតឡើយ។ លុះពេលវេលាដែលត្រូវល្បងលកិច្ចការរបស់អ្នកមកដល់ អ្នកនឹងឆ្លងកាត់នូវការល្បងលដ៏សន្ធោសន្ធៅដូចអណ្ដាតភ្លើង និងទុក្ខវេទនាដែលខ្លាំងក្លាជាងមុនទៅទៀត។ អណ្ដាតភ្លើងនេះនឹងឆេះបន្សុសលក្ខណៈទាំងមូលរបស់អ្នក ឲ្យក្លាយទៅជាផេះផង់។ ពេលមនុស្សម្នាក់ដែលគ្មានជីវិត មនុស្សម្នាក់ដែលគ្មានមាសសុទ្ធក្នុងខ្លួនសូម្បីតែបន្តិច មនុស្សម្នាក់ដែលស្អិតជាប់នឹងនិស្ស័យពុករលួយដ៏ចាស់គំរិល និងមនុស្សម្នាក់ដែលសូម្បីត្រឹមធ្វើជាមនុស្សបន្ទាប់បន្សំក៏មិនអាចធ្វើបានល្អផងនោះ តើធ្វើយ៉ាងណាទើបមិនអាចឲ្យអ្នកត្រូវលុបបំបាត់ទៅបាន?» (ព្រះបន្ទូលលេចមកជាសាច់ឈាម)។ ខ្ញុំពិតជាមានប្រតិកម្មដោយបានឃើញពាក្យ «មនុស្សបន្ទាប់បន្សំ» ត្រូវបានលើកឡើងម្ដងហើយម្ដងទៀតនៅក្នុងព្រះបន្ទូលរបស់ព្រះជាម្ចាស់។ ខ្ញុំបានគិតថា «មនុស្សបន្ទាប់បន្សំស្អីទៅ? ព្រះជាម្ចាស់បានមានបន្ទូលអំពីមនុស្សបន្ទាប់បន្សំ នៅក្នុងព្រះបន្ទូលរបស់ទ្រង់កាលពីមុន ប៉ុន្តែតើនោះមិនមែនសំដៅលើនាគដ៏ធំមានសម្បុរក្រហមទេឬ? ខ្ញុំលះបង់សម្រាប់ព្រះជាម្ចាស់នៅក្នុងសេចក្ដីជំនឿរបស់ខ្ញុំ ហើយខ្ញុំស្វះស្វែងស្រឡាញ់ទ្រង់។ ខ្ញុំគួរតែជារាស្ត្រនៃនគរព្រះរបស់ទ្រង់ម្នាក់។ ម៉េចបានជាខ្ញុំជាមនុស្សបន្ទាប់បន្សំទៅវិញ?» ខ្ញុំបានអានព្រះបន្ទូលរបស់ព្រះជាម្ចាស់ម្ដងទៀត យ៉ាងប្រុងប្រយ័ត្ន។ ព្រះជាម្ចាស់បានមានបន្ទូលថា ជនជាតិចិន គឺជាមនុស្សដែលត្រូវបានធ្វើឱ្យពុករលួយយ៉ាងខ្លាំងបំផុត ដែលថាការតស៊ូរបស់យើងចំពោះព្រះជាម្ចាស់គឺជារឿងអាក្រក់បំផុត ហើយពួកយើងជាតំណាងនៃការបះបោររបស់មនុស្សជាតិទាំងអស់។ ទ្រង់មានបន្ទូលថា បើអ្នកដើរតាមព្រះជាម្ចាស់មិនផ្លាស់ប្ដូរ បើពួកគេមិនបានទទួលជីវិតទេ នោះពួកគេនឹងធ្វើជាមនុស្សបន្ទាប់បន្សំ សម្រាប់កិច្ចការរបស់ព្រះជាម្ចាស់ ហើយពួកគេទាំងអស់នឹងត្រូវបានព្រះជាម្ចាស់កម្ចាត់ចេញ។ នៅពេលដែលខ្ញុំអានព្រះសូរសៀងនេះ ខ្ញុំតឹងទ្រូង ហើយខ្ញុំឆ្ងល់ថា «ខ្ញុំជាមនុស្សបន្ទាប់បន្សំឬ? វាមិនអាចទៅរួចទេ។ បើខ្ញុំពិតជាមនុស្សបន្ទាប់បន្សំ មែន តើខ្ញុំនៅតែអាចចូលទៅក្នុងនគរស្ថានសួគ៌ឬទេ?»

មិនយូរប៉ុន្មានបន្ទាប់ពីនោះ ខ្ញុំបានអានការប្រកបគ្នានេះ ចេញពីព្រះជាម្ចាស់៖ «ដោយព្រោះតែអ្នករាល់គ្នាមានភាពទុច្ចរិត និងបោកបញ្ឆោត ហើយដោយព្រោះតែអ្នករាល់គ្នាខ្វះនូវលក្ខណៈសម្បត្តិល្អ ហើយអ្នកមានកម្ពស់ទាប អ្នករាល់គ្នាមិនដែលស្ថិតនៅក្នុងក្រសែព្រះនេត្ររបស់ខ្ញុំ ឬនៅក្នុងព្រះហឫទ័យរបស់ខ្ញុំឡើយ។ កិច្ចការរបស់ខ្ញុំត្រូវបានធ្វើរួចរាល់ ដោយបំណងព្រះហឫទ័យតែមួយគត់ដើម្បីថ្កោលទោសអ្នករាល់គ្នា ព្រះហស្ដខ្ញុំមិនដែលឃ្លាតឆ្ងាយពីអ្នករាល់គ្នា ហើយការវាយផ្ចាលរបស់ខ្ញុំក៏មិនដែលនៅឆ្ងាយពីអ្នករាល់គ្នាដែរ។ ខ្ញុំបានបន្តជំនុំជម្រះ និងដាក់បណ្តាសាអ្នករាល់គ្នា។ ដោយព្រោះតែអ្នករាល់គ្នាមិនយល់ពីខ្ញុំ សេចក្ដីក្រោធរបស់ខ្ញុំតែងតែមានលើអ្នករាល់គ្នាជានិច្ច។ ទោះបីខ្ញុំតែងតែធ្វើការក្នុងចំណោមអ្នករាល់គ្នាជានិច្ចក៏ដោយ ក៏អ្នករាល់គ្នាគួរតែដឹងអំពីឥរិយាបថរបស់ខ្ញុំចំពោះអ្នករាល់គ្នាដែរ។ វាមិនជាអ្វីទេ ប៉ុន្តែជាការគួរឱ្យស្អប់ខ្ពើម មិនមានឥរិយាបថ ឬគំនិតផ្សេងទៀតទេ។ ខ្ញុំគ្រាន់តែចង់ឱ្យអ្នករាល់គ្នាធ្វើជាមនុស្សបន្ទាប់បន្សំ សម្រាប់ព្រះប្រាជ្ញាញ្ញាណរបស់ខ្ញុំ និងព្រះចេស្ដាដ៏អស្ចារ្យរបស់ខ្ញុំប៉ុណ្ណោះ។ អ្នករាល់គ្នាមិនមានអ្វីក្រៅពីជាមនុស្សបន្ទាប់បន្សំបស់ខ្ញុំទេ ពីព្រោះសេចក្តីសុចរិតរបស់ខ្ញុំត្រូវបានបើកសម្ដែងតាមរយៈការបះបោររបស់អ្នករាល់គ្នា។ ខ្ញុំមានអ្នករាល់គ្នាដើរតួជាមនុស្សបន្ទាប់បន្សំសម្រាប់កិច្ចការរបស់ខ្ញុំ ដើម្បីជាឧបសម្ព័ន្ធអំពីកិច្ចការរបស់ខ្ញុំ...» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានឃើញថា ព្រះជាម្ចាស់ថ្លែងយ៉ាងច្បាស់ថា ពួកយើងគឺជាមនុស្សបន្ទាប់បន្សំ ថាពួកយើងជាគ្រឿងបន្ទាប់បន្សំនៃកិច្ចការរបស់ទ្រង់ ហើយទ្រង់មិនមានអារម្មណ៍អ្វីក្រៅពីស្អប់ខ្ពើមពួកយើងឡើយ។ ខ្ញុំភាំង ហើយមានអារម្មណ៍ថា ខ្ញុំត្រូវបានព្រះជាម្ចាស់បោះបង់ចោល។ ខ្ញុំពិតជាទុក្ខព្រួយណាស់ ហើយការរអ៊ូរទាំកើតឡើងនៅក្នុងខ្លួនខ្ញុំ។ ខ្ញុំបានគិតថា «ខ្ញុំបានជឿជាច្រើនឆ្នាំ បោះបង់ចោលគ្រួសារ និងការងាររបស់ខ្ញុំ ហើយខ្ញុំបានរងទុក្ខជាច្រើនដោយការលះបង់ខ្លួនសម្រាប់ព្រះជាម្ចាស់។ ខ្ញុំបានឆ្លងកាត់ការល្បងលនៃសេចក្ដីស្លាប់ និងការល្បងលនៃអ្នកស៊ីឈ្នួល។ បន្ទាប់មក ខ្ញុំបានចាប់ផ្ដើមតាមរកសេចក្ដីស្រឡាញ់សម្រាប់ព្រះជាម្ចាស់ ដោយគិតថា ការក្លាយជាបុគ្គលនៃនគរព្រះ គឺជារឿងធានាថាបានរួចទៅហើយ។ ខ្ញុំមិនដែលគិតស្រមៃថា ខ្ញុំជាមនុស្សបន្ទាប់បន្សំ ជាវត្ថុបម្រើ និងត្រូវបានកម្ចាត់ចោល នៅពេលដែលខ្ញុំបញ្ចប់ភារកិច្ចជាការបន្ទរចំពោះនិស្ស័យសុចរិតរបស់ព្រះជាម្ចាស់ឡើយ។ ដូច្នេះ តើខ្ញុំបានបង់ថ្លៃអស់រយៈពេលប៉ុន្មានឆ្នាំនេះ បានប្រយោជន៍អី? តើមិត្តភក្ដិ និងសាច់ញាតិរបស់ខ្ញុំនឹងគិតយ៉ាងម៉េច បើពួកគេបានដឹង? ពួកគេមិនអាចយល់ទេ នៅពេលដែលខ្ញុំបោះបង់ចោលការងារ និងគ្រួសាររបស់ខ្ញុំ ដើម្បីសេចក្ដីជំនឿ។ ពួកគេបានសើចចំអកឱ្យខ្ញុំ។ ដូច្នេះនៅពេលនោះ ខ្ញុំចង់ក្លាយជាអ្នកជឿដ៏ល្អ ប្រយោជន៍នៅពេលដែលកិច្ចការរបស់ព្រះជាម្ចាស់បានបញ្ចប់ ហើយគ្រោះមហន្តរាយដ៏ធំៗចូលមកដល់ នោះខ្ញុំនឹងត្រូវបានយកទៅកាន់នគររបស់ទ្រង់។ នោះខ្ញុំអាចលោតកញ្ឆេង ហើយពួកគេទាំងអស់ត្រូវអាម៉ាស់។ តើនរណាទៅគិតថា ទីបញ្ចប់ខ្ញុំទាបដូចជាមនុស្សបន្ទាប់បន្សំ នោះ? មនុស្សបន្ទាប់បន្សំ មិនមានជីវិតឡើយ។ ពួកគេជាសំរាម ថែមទាំងមិនល្អស្មើនឹងអ្នកស៊ីឈ្នួលទៀតផង។ យ៉ាងហោចណាស់ អ្នកស៊ីឈ្នួលអាចបម្រើព្រះជាម្ចាស់មួយរយៈ ហើយរីករាយនឹងព្រះគុណ និងព្រះពររបស់ទ្រង់។ សូម្បីតែក្លាយជាអ្នកស៊ីឈ្នួល ក៏បានដែរ។ ក្នុងករណីណាក៏ដោយ វាស្ដាប់ទៅប្រសើរជាងការក្លាយជាមនុស្សបន្ទាប់បន្សំ»។

ពាក្យ «មនុស្សបន្ទាប់បន្សំ» នៅតែបន្តខ្ទរនៅក្នុងក្បាលរបស់ខ្ញុំ រយៈពេលពីរបីថ្ងៃបន្ទាប់ទៀត ហើយខ្ញុំមិនអាចឈប់ឆ្ងល់ថា «ម៉េចបានជាខ្ញុំគ្មានក្លាយជាអ្វីក្រៅពីមនុស្សបន្ទាប់បន្សំ ទៅវិញ? ហេតុអ្វីបានជាខ្ញុំកើតនៅប្រទេសចិន? បើនាគដ៏ធំមានសម្បុរក្រហម មិនបានធ្វើឱ្យជនជាតិចិនពុករលួយយ៉ាងខ្លាំងទេ នោះខ្ញុំនឹងមិនក្លាយជាមនុស្សបន្ទាប់បន្សំឡើយ! ខ្ញុំបានគិតថា ខ្ញុំនឹងចូលទៅក្នុងនគររបស់ព្រះជាម្ចាស់ ហើយក្លាយជារាស្ត្រម្នាក់របស់នគរព្រះ ដើម្បីរីករាយនូវអ្វីដែលព្រះជាម្ចាស់បានសន្យា។ ខ្ញុំមិនដែលបានគិតថា ទីបញ្ចប់ខ្ញុំក្លាយជាមនុស្សបន្ទាប់បន្សំឡើយ»។ ពេលដែលខ្ញុំគិតពីរឿងនេះកាន់តែច្រើន នោះខ្ញុំកាន់តែពិបាកចិត្ត ហើយខ្ញុំមិនអាចឈប់យំបានឡើយ។ ខ្ញុំបានគិតថា ដោយសារករណីដូច្នោះ នោះគ្មានអ្វីដែលខ្ញុំអាចធ្វើ ក្រៅពីលាឈប់ខ្លួនឯងចំពោះវាសនារបស់ខ្ញុំឡើយ។

បន្ទាប់មក ទោះបីជាខ្ញុំនៅតែបន្តទៅចូលរួមការជួបជុំ និងបំពេញភារកិច្ចរបស់ខ្ញុំក៏ដោយ ក៏ចិត្តរបស់ខ្ញុំមិននៅក្នុងខ្លួនដែរ។ ខ្ញុំគ្មានអ្វីនិយាយទៅកាន់ព្រះជាម្ចាស់ នៅក្នុងការអធិស្ឋាន ហើយខ្ញុំគ្មានចិត្តច្រៀងឡើយ។ ខ្ញុំមិនបានទទួលការបំភ្លឺណាមួយពីព្រះបន្ទូលរបស់ព្រះជាម្ចាស់ឡើយ។ ខ្ញុំមានអារម្មណ៍ថា ចាប់តាំងពីខ្ញុំជាមនុស្សបន្ទាប់បន្សំមក គ្មានប្រយោជន៍អ្វីក្នុងការតាមរកតទៅទៀតឡើយ ដោយសារតែទីបញ្ចប់ ខ្ញុំនឹងត្រូវបានគ្រវែងចោល និងកម្ចាត់ចោល ដោយបោះទៅក្នុងជង្ហុកធំ។ ខ្ញុំពិតជាមានអារម្មណ៍អវិជ្ជមាន និងពិបាកចិត្តណាស់។ នៅល្ងាចមួយ ខណៈពេលដែលខ្ញុំកំពុងតែដេកមិនលក់នៅលើគ្រែ ខ្ញុំបានគិតអំពីព្រះបន្ទូលទាំងអស់នោះ ដែលព្រះជាម្ចាស់ថ្លែងនៅក្នុងកិច្ចការរបស់ទ្រង់នៅគ្រាចុងក្រោយ ដែលបានស្រោចស្រព និងទំនុកបម្រុងពួកយើង ព្រមទាំងការល្បងល និងការបន្សុទ្ធដែលបានបន្សុទ្ធពួកយើង។ ជាពិសេស ខ្ញុំបានគិតអំពីការល្បងលរបស់អ្នកស៊ីឈ្នួល។ នៅពេលនោះ ទោះបីជាព្រះជាម្ចាស់បានដកចេញនូវសេចក្ដីសង្ឃឹមខាងសាច់ឈាមរបស់ពួកយើង និងដាក់បណ្តាសាយើងទៅក្នុងជង្ហុកធំក៏ដោយ ក៏វាជាការល្បងលនៃព្រះបន្ទូលដែរ ហើយអ្វីៗទាំងនេះមិនប្រាកដជាបានកើតឡើងចំពោះពួកយើងឡើយ។ គឺតាមរយៈការល្បងលនោះហើយ ដែលខ្ញុំបានទទួលការយល់ដឹងមួយចំនួន ដែលការជំរុញចិត្តរបស់ខ្ញុំចំពោះសេចក្ដីជំនឿ កំពុងតែទទួលបានព្រះពរ ហើយខ្ញុំបានទទួលបទពិសោធន៍បន្តិចបន្តួចអំពីនិស្ស័យដ៏សុចរិតរបស់ព្រះជាម្ចាស់។ ខ្ញុំបានឃើញថា មិនថាកិច្ចការអ្វីដែលព្រះជាម្ចាស់ធ្វើឡើយ គឺគ្រប់យ៉ាងត្រូវបានបំពេញដើម្បីបន្សុទ្ធ និងសង្គ្រោះពួកយើង។ ខ្ញុំក៏បានចាំពីវិធីដែលខ្ញុំបានតាំងចិត្តនៅចំពោះព្រះជាម្ចាស់ថា ខ្ញុំរីករាយនឹងបម្រើទ្រង់។ បន្ទាប់មក ខ្ញុំមានអារម្មណ៍ថា ខ្ញុំមានវិធីផ្ទាល់ខ្លួនមួយចំនួន ហើយទទួលបាននូវការជំរុញចិត្ត និងគំនិតមួយចំនួន «មិនថាខ្ញុំជាអ្នកស៊ីឈ្នួល ឬជាមនុស្សបន្ទាប់បន្សំ ឡើយ ការបំពេញភារកិច្ចសម្រាប់ព្រះអាទិករ គឺជារឿងត្រឹមត្រូវ និងសមរម្យ ហើយមិនថាអ្វីដែលព្រះជាម្ចាស់រៀបចំនៅពេលអនាគតឡើយ ទោះបីជាខ្ញុំមិនមានលទ្ធផលល្អបន្ទាប់ពីការបម្រើរបស់ខ្ញុំក៏ដោយ ក៏ខ្ញុំនឹងនៅតែបម្រើទ្រង់រហូតដល់ទីបញ្ចប់»។ ដូច្នេះហើយ ខ្ញុំបានបន្តបំពេញភារកិច្ចរបស់ខ្ញុំ។ ប៉ុន្តែដោយសារខ្ញុំមិនបានយល់ពីបំណងព្រះហឫទ័យរបស់ព្រះជាម្ចាស់ ពេលណាដែលខ្ញុំបានគិតអំពីការក្លាយជាមនុស្សបន្ទាប់បន្សំដោយគ្មានទទួលបានជីវិត ឬលទ្ធផលល្អ នោះខ្ញុំនៅតែមានអារម្មណ៍អវិជ្ជមាន និងពិបាកចិត្ត។

នៅដើមខែមេសា ពួកយើងបានទទួលបន្ថែមទៀតនូវសូរសៀងថ្មីរបស់ព្រះជាម្ចាស់។ ខ្ញុំបានអានសូរសៀងនេះ នៅក្នុងព្រះបន្ទូលរបស់ព្រះជាម្ចាស់៖ «នៅក្នុងការស្វែងរករបស់អ្នករាល់គ្នា អ្នកមាននូវសញ្ញាណ សេចក្តីសង្ឃឹម និងអនាគតផ្ទាល់ខ្លួនជាច្រើន។ កិច្ចការបច្ចុប្បន្ននេះ គឺដើម្បីដោះស្រាយនូវបំណងប្រាថ្នាដែលចង់បានឋានៈ និងបំណងប្រាថ្នាហួសប្រមាណរបស់អ្នករាល់គ្នាប៉ុណ្ណោះ។ សេចក្តីសង្ឃឹម ឋានៈ និងសញ្ញាណ គឺសុទ្ធតែជាតំណាងពីបុរាណនៃនិស្ស័យរបស់សាតាំង។ មូលហេតុដែលរឿងរ៉ាងទាំងនេះមាននៅក្នុងចិត្តរបស់មនុស្ស គឺដោយសារតែការបំពុលរបស់សាតាំង តែងតែធ្វើឱ្យគំនិតរបស់មនុស្សកាន់តែអាក្រក់ ហើយជានិច្ចកាល មនុស្សមិនអាចគេចចេញពីការល្បួងរបស់សាតាំងបានឡើយ។ ពួកគេកំពុងរស់នៅក្នុងអំពីអំពើបាប តែពួកគេមិនជឿថាវាជាអំពើបាបនោះទេ ហើយពួកគេនៅតែគិតថា៖ 'យើងជឿលើព្រះជាម្ចាស់ ដូច្នេះទ្រង់ត្រូវតែប្រទានព្រះពរដល់យើង ហើយរៀបចំអ្វីៗគ្រប់យ៉ាងសម្រាប់យើងយ៉ាងសមរម្យ។ យើងជឿលើព្រះជាម្ចាស់ ដូច្នេះយើងត្រូវតែលើសជាងអ្នកដទៃ ហើយយើងត្រូវមានឋានៈ និងអនាគតច្រើនជាងអ្នកដទៃដែរ។ ដោយសារយើងជឿលើព្រះជាម្ចាស់ ទ្រង់ត្រូវតែប្រទានឱ្យយើងនូវព្រះពរដែលគ្មានព្រំដែន។ បើមិនដូច្នោះទេ មិនគួរហៅថាជាអ្នកជឿលើព្រះជាម្ចាស់នោះឡើយ'។ អស់រយៈពេលជាច្រើនឆ្នាំមកហើយ គំនិតដែលមនុស្សបានពឹងផ្អែកសម្រាប់ការរស់រានមានជីវិតរបស់ពួកគេ បានធ្វើឱ្យដួងចិត្តរបស់ពួកគេច្របូកច្របល់ រហូតដល់ចំនុចដែលពួកគេបានត្រឡប់ជាមនុស្សក្បត់ កំសាក និងគួរឱ្យស្អប់ខ្ពើម។ ពួកគេមិនត្រឹមតែខ្វះឆន្ទៈក្នុងការសម្រេច និងការតាំងចិត្តប៉ុណ្ណោះទេ ប៉ុន្តែពួកគេក៏បានត្រឡប់ជាមនុស្សលោភលន់ ក្រអឺតក្រទម និងធ្វើអ្វីតាមចិត្តអ្នកផងដែរ។ ពួកគេខ្វះខ្លាំងមែនទែននូវការតាំងចិត្តណាមួយដែលហួសពីខ្លួនអ្នក ហើយលើសពីនេះទៅទៀត ពួកគេមិនមានភាពក្លាហានបន្តិចសោះ ក្នុងការចាកចេញពីភាពតឹងរ៉ឹងនៃឥទ្ធិពលងងឹតទាំងនេះទេ។ គំនិត និងជីវិតរបស់មនុស្ស គឺស្អុយរលួយណាស់ ដែលទស្សនរបស់ពួកគេលើការជឿលើព្រះជាម្ចាស់ នៅតែអាក្រក់ក្រៃលែងសឹងតែទ្រាំមិនបាន ហើយសូម្បីតែនៅពេលដែលមនុស្សនិយាយអំពីទស្សនរបស់ពួកគេលើការជឿលើព្រះជាម្ចាស់ ក៏សឹងតែមិនអាចអត់ទ្រាំឮដែរ។ មនុស្សទាំងអស់សុទ្ធតែជាមនុស្សកំសាក អសមត្ថភាព គួរឱ្យស្អប់ខ្ពើម និងផុយស្រួយ។ ពួកគេមិនមានអារម្មណ៍ស្អប់ខ្ពើមចំពោះកម្លាំងនៃភាពងងឹតទេ ហើយពួកគេមិនមានអារម្មណ៍ស្រឡាញ់ពន្លឺ និងសេចក្ដីពិតទេ។ ផ្ទុយទៅវិញ ពួកគេខិតខំអស់ពីសមត្ថភាព ដើម្បីបណ្តេញពន្លឺ និងសេចក្ដីពិតចេញ» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ធ្វើឱ្យខ្ញុំឈឺណាស់។ ព្រះបន្ទូលនោះលាតត្រដាងទាំងស្រុង នូវនិស្ស័យបែបសាតាំងរបស់ខ្ញុំ និងគំនិតដើម្បីការរស់នៅផ្ទាល់ខ្លួនរបស់ខ្ញុំ។ ខ្ញុំពិតជាមានអារម្មណ៍អាម៉ាស់មែន។ ខ្ញុំបានគិតត្រឡប់ទៅវិញថា ម៉េចក៏ពីដំបូង សេចក្ដីជំនឿរបស់ខ្ញុំគ្រាន់តែចង់បានព្រះពរអ៊ីចឹង។ «ដោយសារយើងជឿលើព្រះជាម្ចាស់ ទ្រង់ត្រូវតែប្រទានឱ្យយើងនូវព្រះពរដែលគ្មានព្រំដែន។ បើមិនដូច្នោះទេ មិនគួរហៅថាជាអ្នកជឿលើព្រះជាម្ចាស់នោះឡើយ»។ នេះជាអ្វីដែលខ្ញុំបានគិតនៅពេលនោះ។ បន្ទាប់ពីឆ្លងកាត់ការល្បងលនៃសេចក្ដីស្លាប់ និងការល្បងលនៃអ្នកស៊ីឈ្នួលរួចមក ខ្ញុំបានចាប់ផ្ដើមយល់ពីបំណងចិត្តរបស់ខ្ញុំ ក្នុងការទទួលបានព្រះពរ និងសុខចិត្តបម្រើព្រះជាម្ចាស់ ប៉ុន្តែនៅក្នុងជម្រៅចិត្តរបស់ខ្ញុំ បំណងចិត្តចំពោះព្រះពរនោះ នៅតែកប់យ៉ាងជ្រៅដដែល ហើយខ្ញុំមិនត្រូវបានបន្សុទ្ធយ៉ាងពេញលេញឡើយ។ ជាពិសេស នៅពេលដែលខ្ញុំបានឃើញសេចក្ដីសន្យានៃព្រះពររបស់ព្រះជាម្ចាស់ សម្រាប់អស់អ្នកដែលស្រឡាញ់ទ្រង់ នោះបំណងចិត្តចង់បានព្រះពររបស់ខ្ញុំកញ្ជ្រោលឡើងម្ដងទៀត។ ខ្ញុំបានគិតថា ខ្ញុំច្បាស់ជាចូលទៅក្នុងនគរស្ថានសួគ៌មិនខាននៅពេលនេះ ដូច្នេះខ្ញុំបានលះបង់ខ្លួនសម្រាប់ព្រះជាម្ចាស់កាន់តែស៊ុបជាងមុនទៀតផង។ ប៉ុន្តែនៅពេលដែលព្រះជាម្ចាស់បានលាតត្រដាងពួកយើងជាមនុស្សបន្ទាប់បន្សំ ជាគ្រឿងបន្ទាប់បន្សំ និងជាគោលដៅនៃសេចក្ដីស្អប់ខ្ពើមរបស់ទ្រង់ នោះខ្ញុំមានអារម្មណ៍ថា សេចក្ដីសង្ឃឹមរបស់ខ្ញុំចំពោះព្រះពរ ត្រូវបានរលាយបាត់ ថាខ្ញុំគ្មានអនាគត ឬឋានៈតទៅទៀតឡើយ។ ខ្ញុំមានអារម្មណ៍ខុសឆ្ងន់ណាស់ ហើយខ្ញុំពេញដោយការរអ៊ូរទាំ។ ខ្ញុំបានយកការលះបង់ និងការខិតខំធ្វើការរបស់ខ្ញុំ ជាដើមទុនដែលខ្ញុំអាចប្រើប្រាស់បាន ដើម្បីចរចាជាមួយព្រះជាម្ចាស់ ក្នុងការទទួលបានសំបុត្រឥតគិតថ្លៃពីព្រះជាម្ចាស់ ចូលទៅក្នុងនគររបស់ទ្រង់ បើមិនដូច្នោះទេ ខ្ញុំមិនសុខចិត្តបន្តលះបង់ខ្លួនឡើយ។ មានតែដូច្នោះទេ ទើបខ្ញុំដឹងថា ការចង់បានឋានៈ និងបំណងចិត្តដ៏ហួសហេតុរបស់ខ្ញុំធ្ងន់ធ្ងរបែបណា។ ខ្ញុំគ្មានសេចក្ដីស្រឡាញ់ពិត ឬការចុះចូលចំពោះព្រះជាម្ចាស់បន្តិចឡើយ។ គ្រប់យ៉ាងមានលក្ខណៈទិញដូរ បះបោរ និងបោកបញ្ឆោត។ ប្រឈមមុខនឹងតថភាព នោះខ្ញុំជឿទាំងស្រុង។ ខ្ញុំបានឃើញពីរបៀបដែលខ្ញុំត្រូវបានសាតាំងធ្វើឱ្យពុករលួយយ៉ាងខ្លាំង។ ខ្ញុំមានអំនួត វៀចវេរ អាត្មានិយម និងគួរឱ្យស្អប់ គឺគ្មានមនសិការ និងហេតុផលទាល់តែសោះ។ ខ្ញុំក៏បានឃើញនិស្ស័យដ៏សុចរិត និងបរិសុទ្ធរបស់ព្រះជាម្ចាស់ ដែលមិនអត់ទ្រាំនឹងការប្រមាថឡើយ។ មនុស្សម្នាក់ដែលពុករលួយដូចជាខ្ញុំ ដែលត្រូវបានខូចដោយបំណងចិត្ត និងនិស្ស័យពុករលួយជាច្រើន តើព្រះជាម្ចាស់មិនអាចស្អប់ខ្ពើមខ្ញុំយ៉ាងម៉េចកើត? ព្រះជាម្ចាស់ហៅខ្ញុំជាអ្វីក៏ដោយ ព្រះជាម្ចាស់ប្រព្រឹត្តចំពោះខ្ញុំបែបណាក៏ដោយ នោះជារឿងសុចរិត។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ នៅក្នុងការជួបជុំ៖ «អ្នកគួរតែអានឲ្យបានកាន់តែច្រើនអំពីព្រះសូរសៀងទាំងនេះ ដែលព្រះជាម្ចាស់បានបង្ហាញនៅក្នុងអំឡុងពេលនេះ ហើយធ្វើការប្រៀបធៀប ដោយមើលទៅកាន់សកម្មភាពរបស់អ្នក។ វាជាការពិតទាំងស្រុងថា អ្នកគ្រាន់តែជាមនុស្សបន្ទាប់បន្សំប៉ុណ្ណោះ! តើអ្នកមានចំណេះដឹងកម្រិតណាដែរសព្វថ្ងៃនេះ? យោបល់ គំនិត អាកប្បកិរិយា ពាក្យសម្ដី និងទង្វើរបស់អ្នក តើការទាំងអស់នេះមិនមានតម្លៃស្មើនឹងមនុស្សបន្ទាប់បន្សំទេឬអី បើធៀបទៅនឹងសេចក្តីសុចរិត និងភាពបរិសុទ្ធរបស់ព្រះជាម្ចាស់នោះ? តើទង្វើរបស់អ្នករាល់គ្នាមិនមែនជាការបង្ហាញអំពីនិស្ស័យដ៏ពុករលួយដែលត្រូវបានបើកសម្ដែងដោយព្រះបន្ទូលរបស់ព្រះជាម្ចាស់ទេឬ? គំនិត និងយោបល់របស់អ្នក ការជំរុញចិត្តរបស់អ្នក និងសេចក្តីពុករលួយដែលត្រូវបានបើកសម្ដែងនៅក្នុងអ្នក បង្ហាញអំពីនិស្ស័យដ៏សុចរិតរបស់ព្រះជាម្ចាស់ ក៏ដូចជាភាពបរិសុទ្ធរបស់ទ្រង់។ ព្រះជាម្ចាស់ក៏បានប្រសូតមកនៅក្នុងទឹកដីដ៏ស្មោកគ្រោកដែរ ប៉ុន្តែ ព្រះអង្គបន្តរក្សាខ្លួនបរិសុទ្ធពីសេចក្តីស្មោកគ្រោក។ ព្រះអង្គរស់នៅក្នុងពិភពដ៏ស្មោកគ្រោកដូចជាអ្នកដែរ ប៉ុន្តែព្រះអង្គមានហេតុផល និងទស្សនៈយល់ដឹង ហើយព្រះអង្គស្អប់ខ្ពើមសេចក្តីស្មោកគ្រោក។ អ្នកប្រហែលជារកមិនឃើញអ្វីមួយស្មោកគ្រោកនៅក្នុងពាក្យសម្ដី និងទង្វើរបស់អ្នកឡើយ ប៉ុន្តែ ទ្រង់អាចលើកឡើងពីសេចក្តីស្មោកគ្រោកទាំងនោះ ដើម្បីឲ្យអ្នកបានដឹង។ សេចក្តីចាស់ៗទាំងនោះរបស់អ្នក ដូចជា កង្វះនៃការអភិវឌ្ឍ ការយល់ដឹងជ្រៅជ្រះ និងញាណរបស់អ្នក ព្រមទាំងរបៀបរស់នៅចាស់គំរឹលរបស់អ្នក ឥឡូវនេះត្រូវបានលេចឡើងឲ្យឃើញ តាមរយៈការបើកសម្ដែងនាពេលសព្វថ្ងៃនេះ ហើយមានតែតាមរយៈព្រះជាម្ចាស់ដែលយាងមកកាន់ផែនដី ដើម្បីធ្វើកិច្ចការនេះប៉ុណ្ណោះ ទើបមនុស្សអាចមើលឃើញពីភាពបរិសុទ្ធ និងនិស្ស័យដ៏សុចរិតរបស់ទ្រង់» («របៀបសម្រេចបានប្រសិទ្ធភាពចំពោះជំហានទីពីរនៃកិច្ចការនៃការយកឈ្នះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ពិតមែនហើយ ព្រះជាម្ចាស់មិនបានធ្វើឲ្យអ្នករាល់គ្នាក្លាយជាមនុស្សបន្ទាប់បន្សំសម្រាប់ជាប្រយោជន៍ដល់វានោះឡើយ។ ផ្ទុយទៅវិញ មានតែនៅពេលដែលកិច្ចការនេះបង្កើតផលផ្លែវិញទេ ទើបវាស្ដែងឲ្យឃើញថា ការបះបោររបស់មនុស្សគឺជារឿងបន្ទាប់បន្សំមួយចំពោះនិស្ស័យដ៏សុចរិតរបស់ព្រះជាម្ចាស់ ហើយព្រោះតែអ្នករាល់គ្នាជាមនុស្សបន្ទាប់បន្សំ ទើបអ្នកមានឱកាស ដើម្បីស្គាល់ពីការបង្ហាញចេញនូវនិស្ស័យដ៏សុចរិតរបស់ព្រះជាម្ចាស់។ អ្នករាល់គ្នាត្រូវបានជំនុំជម្រះ និងវាយផ្ចាល ដោយសារតែការបះបោររបស់អ្នករាល់គ្នា ប៉ុន្តែជាការបះបោររបស់អ្នករាល់គ្នាវិញទេ ដែលធ្វើឲ្យអ្នកក្លាយជាមនុស្សបន្ទាប់បន្សំ ពោលគឺដោយសារតែការបះបោររបស់អ្នករាល់គ្នានេះហើយ ទើបអ្នកទទួលបាននូវព្រះគុណដ៏ធំធេងដែលព្រះជាម្ចាស់ប្រទានដល់អ្នកនេះ។ ការបះបោររបស់អ្នករាល់គ្នាគឺជារឿងបន្ទាប់បន្សំចំពោះសព្វានុភាព និងព្រះប្រាជ្ញាញាណរបស់ព្រះជាម្ចាស់ ហើយដោយសារតែការបះបោររបស់អ្នករាល់គ្នានេះ ទើបអ្នកទទួលបានសេចក្តីសង្រ្គោះ និងព្រះពរដ៏ធំបែបនេះ។ ទោះបីអ្នករាល់គ្នាត្រូវបានខ្ញុំធ្វើការជំនុំជម្រះដដែលៗក៏ដោយ ក៏អ្នករាល់គ្នាបានទទួលសេចក្តីសង្រ្គោះយ៉ាងធំសម្បើម ដែលមនុស្សពីអតីតកាលមិនធ្លាប់បានទទួលនោះឡើយ។ កិច្ចការនេះគឺជាកិច្ចការដ៏សំខាន់បំផុតសម្រាប់អ្នករាល់គ្នា។ ការក្លាយជា 'មនុស្សបន្ទាប់បន្សំ' ក៏មានតម្លៃខ្លាំងដែរសម្រាប់អ្នករាល់គ្នា៖ អ្នកត្រូវបានសង្រ្គោះ និងបានទទួលព្រះគុណនៃសេចក្តីសង្រ្គោះ ដោយសារតែអ្នកជាមនុស្សបន្ទាប់បន្សំ ដូច្នេះ តើមនុស្សបន្ទាប់បន្សំបែបនេះមិនមានតម្លៃបំផុតទេឬ? តើវាមិនសំខាន់បំផុតទេឬ? នោះគឺដោយសារតែអ្នករាល់គ្នារស់នៅក្នុងពិភពមួយដូចគ្នា ជាទឹកដីដ៏ស្មោកគ្រោកដូចនឹងព្រះជាម្ចាស់ដែរនេះហើយ ទើបអ្នកជាមនុស្សបន្ទាប់បន្សំ និងទទួលបានសេចក្តីសង្រ្គោះដ៏ធំបំផុតនោះ។ បើព្រះជាម្ចាស់មិនបានត្រលប់ជាសាច់ឈាមទេ តើនរណានឹងមានសេចក្ដីមេត្តាចំពោះអ្នករាល់គ្នា ហើយតើនរណានឹងបានមើលថែអ្នករាល់គ្នា ដែលជាមនុស្សទន់ទាបបែបនេះទៅ? តើនរណានឹងបានមើលថែអ្នករាល់គ្នាទៅ? បើព្រះជាម្ចាស់មិនបានត្រលប់ជាសាច់ឈាម ដើម្បីធ្វើការនៅក្នុងចំណោមអ្នករាល់គ្នាទេ តើនៅពេលណាទើបអ្នកនឹងទទួលបានសេចក្តីសង្រ្គោះនេះ ដែលមនុស្សមុនអ្នកមិនធ្លាប់បានទទួលផងនោះ? បើខ្ញុំមិនបានត្រលប់ជាសាច់ឈាម ដើម្បីមើលថែអ្នករាល់គ្នា ដើម្បីជំនុំជម្រះអំពើបាបរបស់អ្នករាល់គ្នាទេ តើអ្នករាល់គ្នានឹងមិនបានធ្លាក់ទៅស្ថានឃុំព្រលឹងតាំងពីយូរណាស់មកហើយទេឬ? បើខ្ញុំមិនបានត្រលប់ជាសាច់ឈាម និងបន្ទាបអង្គខ្ញុំមកនៅក្នុងចំណោមអ្នករាល់គ្នាទេ តើអ្នករាល់គ្នាអាចមានគុណសម្បត្តិគ្រប់គ្រាន់ ដើម្បីក្លាយជាមនុស្សបន្ទាប់បន្សំចំពោះនិស្ស័យសុចរិតរបស់ព្រះជាម្ចាស់ដែរឬ? ... ទោះបីជាខ្ញុំបានប្រើ 'មនុស្សបន្ទាប់បន្សំ' ដើម្បីយកឈ្នះអ្នករាល់គ្នាក៏ដោយ ក៏អ្នករាល់គ្នាគួរតែដឹងថា សេចក្តីសង្រ្គោះ និងព្រះពរនេះត្រូវបានប្រទានមក ដើម្បីទទួលបានអ្នករាល់គ្នា។ វាត្រូវបានធ្វើបែបនេះ គឺដើម្បីជាប្រយោជន៍នៃការយកឈ្នះ ប៉ុន្តែ វាក៏ដើម្បីឲ្យខ្ញុំអាចសង្រ្គោះអ្នកបានកាន់តែប្រសើរផងដែរ។ 'មនុស្សបន្ទាប់បន្សំ' គឺជាការពិត ប៉ុន្តែហេតុផលដែលអ្នករាល់គ្នាជាមនុស្សបន្ទាប់បន្សំ គឺដោយសារតែការបះបោររបស់អ្នករាល់គ្នា ហើយដោយសារតែបែបនេះហើយ ទើបអ្នកទទួលបានព្រះពរ ដែលគ្មាននរណាម្នាក់ធ្លាប់បានទទួលនោះឡើយ។ នៅថ្ងៃនេះ អ្នករាល់គ្នាត្រូវបានបង្កើតមក ដើម្បីមើលឃើញ និងស្ដាប់ឮ។ នៅថ្ងៃស្អែក អ្នករាល់គ្នានឹងទទួលបាន ហើយជាងនេះទៅទៀត អ្នករាល់គ្នានឹងទទួលបានព្រះពរយ៉ាងធំមិនខាន។ ដូច្នេះ តើមនុស្សបន្ទាប់បន្សំមិនមានតម្លៃដ៏ធំបំផុតទេឬ?» («របៀបសម្រេចបានប្រសិទ្ធភាពចំពោះជំហានទីពីរនៃកិច្ចការនៃការយកឈ្នះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបង្ហាញខ្ញុំ ពីអ្វីជាអត្ថន័យនៃការក្លាយជាមនុស្សបន្ទាប់បន្សំ។ ពួកយើងបានកើតនៅក្នុងប្រទេសចិន ដូច្នេះ ពួកយើងទទួលបានការអប់រំ ទទួលរងឥទ្ធិពល និងត្រូវបានធ្វើឱ្យពុករលួយដោយនាគដ៏ធំមានសម្បុរក្រហម នៅប៉ុន្មានឆ្នាំទាំងអស់នេះ។ ពួកយើងពេញដោយទស្សនវិជ្ជាបែបសាតាំង ការជឿថាគ្មានព្រះ បដិវត្ដន៍ និងជំនឿខុសឆ្គងដទៃទៀត។ រាល់គំនិតនីមួយៗរបស់ពួកយើង អាក្រក់ និងផ្ទុយពីសេចក្ដីពិត។ ប៉ុន្តែពួកយើងមិនដឹងរឿងនោះឡើយ ផ្ទុយទៅវិញ ពួកយើងគិតថា ពួកយើងជាមនុស្សល្អ គិតថា ពួកយើងស្របនឹងបំណងព្រះហឫទ័យរបស់ព្រះជាម្ចាស់។ ព្រះដ៏មានគ្រប់ព្រះចេស្ដាលាតត្រដាងយ៉ាងច្បាស់ នូវនិស្ស័យបែបសាតាំងទាំងអស់របស់ពួកយើង ដូចជា ភាពក្រអឺតក្រទម ល្បិចកល និងសេចក្ដីអាក្រក់ ដូច្នោះហើយ ទ្រង់ធ្វើឱ្យពួកយើងជឿជាក់ទាំងស្រុង ដោយសារការបើកសម្ដែងតថភាព។ នៅពេលដែលព្រះជាម្ចាស់សម្ដែងចេញនូវសេចក្ដីពិត ដើម្បីជំនុំជម្រះ និងលាតត្រដាងសេចក្ដីពុករលួយរបស់ពួកយើង នោះនិស្ស័យដ៏សុចរិតរបស់ទ្រង់ នៃការស្អប់អំពើបាប និងអំពើអាក្រក់ បានចេញមកដោយធម្មជាតិ។ ពួកយើងឃើញភាពបរិសុទ្ធ និងនិស្ស័យដ៏សុចរិតរបស់ទ្រង់ ដែលមិនអត់ទ្រាំនឹងការប្រមាថឡើយ ដូច្នេះហើយបានជាសេចក្ដីពុករលួយ និងអំពើអាក្រក់របស់ពួកយើង ក្លាយជារឿងបន្ទាប់បន្សំចំពោះនិស្ស័យដ៏សុចរិតរបស់ព្រះជាម្ចាស់។ ខ្ញុំក៏បានឃើញសេចក្ដីស្រឡាញ់ និងការសង្គ្រោះសម្រាប់មនុស្សជាតិ នៅក្នុងព្រះបន្ទូលរបស់ព្រះជាម្ចាស់ផងដែរ ជាពិសេសនៅពេលដែលទ្រង់បានមានបន្ទូលថា «បើព្រះជាម្ចាស់មិនបានត្រលប់ជាសាច់ឈាមទេ តើនរណានឹងមានសេចក្ដីមេត្តាចំពោះអ្នករាល់គ្នា ហើយតើនរណានឹងបានមើលថែអ្នករាល់គ្នា ដែលជាមនុស្សទន់ទាបបែបនេះទៅ? តើនរណានឹងបានមើលថែអ្នករាល់គ្នាទៅ?» ព្រះបន្ទូលនោះពិតជារំជួលចិត្តខ្ញុំខ្លាំងណាស់។ ខណៈពេលដែលខ្ញុំបានពិចារណាអំពីព្រះបន្ទូលរបស់ព្រះជាម្ចាស់ នោះខ្ញុំបានដឹងថា ព្រះជាម្ចាស់មិនបានបដិសេធ ឬកម្ចាត់ពួកយើង ដោយសារតែភាពកខ្វក់ និងសេចក្ដីពុករលួយរបស់ពួកយើងឡើយ តែផ្ទុយទៅវិញ ទ្រង់មានសេចក្ដីមេត្តាករុណាចំពោះពួកយើង ដែលត្រូវបានសាតាំងធ្វើឱ្យពុករលួយ និងបំផ្លាញជាខ្លាំង។ ទ្រង់បានត្រឡប់ជាសាច់ឈាមដោយផ្ទាល់ ដើម្បីសង្គ្រោះពួកយើង ដោយការរងទុក្ខនឹងការប្រមាថដ៏ធំបំផុត ដើម្បីធ្វើការក្នុងចំណោមពួកយើង សម្ដែងចេញនូវសេចក្ដីពិត ដើម្បីស្រោចស្រព និងទំនុកបម្រុងពួកយើង ដើម្បីជំនុំជម្រះនិងលាតត្រដាងពួកយើង។ ទោះបីជាទ្រង់បានលាតត្រដាងពួកយើងជាមនុស្សបន្ទាប់បន្សំក៏ដោយ ក៏បំណងព្រះហឫទ័យរបស់ទ្រង់មិនមែនដើម្បីកម្ចាត់ពួកយើងឡើយ ប៉ុន្តែដើម្បីឱ្យពួកយើងទទួលស្គាល់បំណងចិត្តចង់បានឋានៈនិងសេចក្ដីសង្ឃឹមចំពោះអនាគតផ្ទាល់ខ្លួនរបស់ពួកយើង ដើម្បីស្គាល់និស្ស័យបែបសាតាំងនៃភាពក្រអឺតក្រទម ការបោកបញ្ឆោត និងអំពើអាក្រក់របស់ពួកយើង ដើម្បីឱ្យពួកយើងអាចតាមរកសេចក្ដីពិត យកចេញនូវសេចក្ដីពុករលួយ និងត្រូវបានសង្គ្រោះយ៉ាងពេញលេញដោយព្រះជាម្ចាស់។ នេះគឺជាសេចក្ដីស្រឡាញ់ និងសេចក្ដីសង្គ្រោះដ៏ជាក់ស្ដែងណាស់របស់ព្រះជាម្ចាស់​សម្រាប់ពួកយើង! នៅពេលដែលខ្ញុំបានយល់ពីបំណងព្រះហឫទ័យរបស់ព្រះជាម្ចាស់ នោះខ្ញុំបានគិតអំពីរបៀបដែលខ្ញុំបានប្រព្រឹត្តចំពោះព្រះជាម្ចាស់ ហើយខ្ញុំចង់ឱ្យព្រះធរណីស្រូបខ្ញុំ។ ខ្ញុំគឺជាភាវៈនៃការបង្កើតដ៏តូចឥតខ្លឹមសារ ដែលត្រូវបានសាតាំងធ្វើឱ្យពុករលួយយ៉ាងខ្លាំង ទាំងកខ្វក់ផង និងថោកទាបផង។ ការអាចបម្រើជាមនុស្សបន្ទាប់បន្សំចំពោះព្រះជាម្ចាស់ ដែលជាព្រះដ៏ខ្ពស់បំផុត ហើយមានឱកាសដើម្បីទទួលបានបទពិសោធន៍នៃកិច្ចការរបស់ព្រះជាម្ចាស់ និងដើម្បីធ្វើជាស្មរទីបន្ទាល់អំពីសេចក្ដីសុចរិត និងភាពបរិសុទ្ធរបស់ទ្រង់ គឺជាព្រះគុណដ៏ធំធេងរបស់ព្រះជាម្ចាស់សម្រាប់ខ្ញុំ! បើមិនមែនដោយសារតែព្រះជាម្ចាស់ត្រឡប់ជាសាច់ឈាម មានបន្ទូល និងធ្វើកិច្ចការនៅក្នុងចំណោមពួកយើងទេ ធ្វើម៉េចខ្ញុំមានឱកាសយល់សេចក្ដីពិតជាច្រើនបាន? ធ្វើម៉េចខ្ញុំមានឱកាសស្គាល់ពីនិស្ស័យដ៏សុចរិតរបស់ទ្រង់បាន? ខ្ញុំមិនត្រឹមតែមិនបានអរព្រះគុណព្រះជាម្ចាស់ប៉ុណ្ណោះទេ ខ្ញុំថែមទាំងព្យាយាមឈ្លោះប្រកែកជាមួយព្រះជាម្ចាស់ អំពីការត្រូវបានហៅជាមនុស្សបន្ទាប់បន្សំម្នាក់ទៀតផង។ ខ្ញុំគ្មានហេតុផល ឬភាពជាមនុស្សណាមួយឡើយ។ នៅពេលដែលខ្ញុំដឹងពីរឿងនេះ ខ្ញុំមានអារម្មណ៍ថា សាតាំងបានធ្វើឱ្យខ្ញុំពុករលួយបែបណា ហើយខ្ញុំបានជាប់ជំពាក់នឹងព្រះជាម្ចាស់បែបណា។ ខ្ញុំចង់ប្រែចិត្តចំពោះព្រះជាម្ចាស់ ហើយខ្ញុំចង់ចុះចូលចំពោះការចាត់ចែងរបស់ព្រះជាម្ចាស់ មិនថាទ្រង់ហៅខ្ញុំជាអ្វី និងមិនថាអនាគត និងវាសនារបស់ខ្ញុំនឹងទៅជាអ្វីឡើយ។ ខ្ញុំចង់តាមរកសេចក្ដីពិត និងការផ្លាស់ប្ដូរនៅក្នុងនិស្ស័យ។

តាមរយៈការឆ្លងកាត់ការល្បងលនៃមនុស្សបន្ទាប់បន្សំ នោះខ្ញុំទទួលបានការយល់ដឹងមួយចំនួនអំពីបំណងចិត្តរបស់ខ្ញុំក្នុងការទទួលបានព្រះពរ និងអំពីនិស្ស័យបែបសាតាំងរបស់ខ្ញុំ ហើយខ្ញុំបានដឹងថា ទោះបីឋានៈខ្ពស់ឬទាប ខ្ញុំគ្មានអ្វីក្រៅពីជាភាវៈនៃការបង្កើតដ៏តូចមួយឡើយ ហើយខ្ញុំគួរតែចុះចូលចំពោះអ្វីដែលព្រះជាម្ចាស់រៀបចំ គ្រប់ពេលវេលា។ ទោះបីជាខ្ញុំកំពុងតែមានតួនាទីជាមនុស្សបន្ទាប់បន្សំសម្រាប់ព្រះជាម្ចាស់ក៏ដោយ ក៏ខ្ញុំត្រូវតែសរសើរតម្កើងសេចក្ដីសុចរិតរបស់ទ្រង់ តាមរកសេចក្ដីពិតឱ្យបានល្អ និងបំពេញតួនាទីរបស់ខ្ញុំក្នុងនាមជាភាវៈនៃការបង្កើត។ នោះគឺជាទីបន្ទាល់ដ៏សមរម្យ ដែលសត្តនិករមួយគួរតែធ្វើ។


៤. ការល្បងលនៃកូនចៅរបស់ម៉ូអាប់

ព្រះដ៏មានគ្រប់ព្រះចេស្ដាមានបន្ទូលថា៖ «គ្រប់កិច្ចការដែលបានធ្វើនាពេលសព្វថ្ងៃនេះ គឺដើម្បីឲ្យមនុស្សអាចត្រូវបានសម្អាតឲ្យស្អាត និងបានផ្លាស់ប្ដូរ ហើយតាមរយៈការជំនុំជម្រះ និងការវាយផ្ចាលដោយព្រះបន្ទូល ក៏ដូចជាតាមរយៈការបន្សុទ្ធ នោះមនុស្សអាចលាងជម្រះសេចក្តីពុករលួយរបស់ខ្លួន ហើយត្រូវបានប្រោសឲ្យបានបរិសុទ្ធ។ ជាជាងគិតថាដំណាក់កាលនៃកិច្ចការនេះជាកិច្ចការនៃសេចក្តីសង្រ្គោះ នោះវាសមរម្យជាងដែលនិយាយថា វាជាកិច្ចការនៃការប្រោសឲ្យបរិសុទ្ធ។ នៅក្នុងសេចក្តីពិត ដំណាក់កាលនេះគឺជាដំណាក់កាលនៃការយកឈ្នះ ក៏ដូចជាដំណាក់កាលទីពីរនៅក្នុងកិច្ចការនៃសេចក្តីសង្រ្គោះដែរ។ គឺតាមរយៈការជំនុំជម្រះ និងការវាយផ្ចាលដោយព្រះបន្ទូលនេះហើយ ទើបព្រះជាម្ចាស់ទទួលបានមនុស្ស ហើយតាមរយៈការប្រើប្រាស់ព្រះបន្ទូល ដើម្បីបន្សុទ្ធ ជំនុំជម្រះ និងលាតត្រដាងនេះហើយ ទើបគ្រប់ទាំងភាពមិនបរិសុទ្ធ សញ្ញាណ ចេតនា និងសេចក្តីប្រាថ្នាផ្ទាល់ខ្លួនដែលមាននៅក្នុងដួងចិត្តរបស់មនុស្ស ត្រូវបានបើកសម្ដែងទាំងស្រុង» («អាថ៌កំបាំងនៃការយកកំណើតជាមនុស្ស (៤)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «កិច្ចការក្នុងពេលនេះចំពោះកូនចៅរបស់ម៉ូអាប់ គឺដើម្បីសង្គ្រោះអស់អ្នកដែលបានធ្លាក់ទៅក្នុងភាពងងឹតដ៏ខ្លាំងបំផុត។ បើទោះបីជាពួកគេត្រូវបណ្ដាសាក្ដី ព្រះជាម្ចាស់សព្វព្រះហឫទ័យដើម្បីទទួលបានសិរីល្អពីពួកគេ ដ្បិតពួកគេគឺជាមនុស្សដំបូងគេដែលដួងចិត្តរបស់ពួកគេគ្មានព្រះជាម្ចាស់។ មានតែការធ្វើឲ្យពួកដែលគ្មានព្រះជាម្ចាស់នៅក្នុងដួងចិត្តរបស់ពួកគេ ស្ដាប់បង្គាប់ និងស្រឡាញ់ទ្រង់ប៉ុណ្ណោះ ទើបជាយកឈ្នះដ៏ពិតប្រាកដ ហើយផលផ្លែនៃកិច្ចការនោះ គឺមានតម្លៃខ្លាំងបំផុត និងគួរឲ្យជឿជាក់ខ្លាំងបំផុត។ មានតែបែបនេះប៉ុណ្ណោះ ទើបជាការទទួលបានសិរីល្អ នេះគឺជាសិរីល្អដែលព្រះជាម្ចាស់ចង់ទទួលបាននៅគ្រាចុងក្រោយ។ បើទោះបីជាមនុស្សទាំងអស់នេះ មានឋានៈតូចទាបក្ដី ក៏ពួកគេក្នុងពេលនេះ នឹងអាចទទួលបានសេចក្ដីសង្គ្រោះដ៏អស្ចារ្យ គឺជាការលើកតម្កើងដ៏ពិតប្រាកដពីព្រះជាម្ចាស់។ កិច្ចការនេះ គឺមានអត្ថន័យខ្លាំងណាស់ ហើយគឺតាមរយៈការជំនុំជម្រះនេះហើយ ដែលទ្រង់បានទទួលមនុស្សទាំងអស់នេះ។ ទ្រង់គ្មានបំណងព្រះហឫទ័យក្នុងការដាក់ទោសមនុស្សទាំងអស់នេះទេ ប៉ុន្តែគឺដើម្បីសង្គ្រោះពួកគេ។ ក្នុងគ្រាចុងក្រោយ ប្រសិនបើទ្រង់នៅតែបំពេញកិច្ចការនៃការយកឈ្នះនៅស្រុកអ៊ីស្រាអែលទៀតនោះ វានឹងគ្មានតម្លៃអ្វីទេ។ បើទោះបីជាវាមានផលផ្លែក្ដី ក៏វានឹងមានតម្លៃ ឬខ្លឹមសារសំខាន់អស្ចារ្យអ្វីដែរ ហើយទ្រង់នឹងមិនអាចទទួលបានសិរីល្អគ្រប់បែបយ៉ាងឡើយ» («ខ្លឹមសារសំខាន់នៃការសង្គ្រោះកូនចៅរបស់ម៉ូអាប់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បានអានព្រះបន្ទូលទាំងនេះពីព្រះជាម្ចាស់ ធ្វើឱ្យខ្ញុំគិតដល់ការល្បងលរបស់ខ្ញុំ ក្នុងនាមជាកូនចៅរបស់ម៉ូអាប់។

ខ្ញុំចាំថា ក្នុងឆ្នាំ ១៩៩៣ ព្រះដ៏មានគ្រប់ព្រះជាម្ចាស់បានសម្ដែងចេញនូវ «សេចក្ដីពិតនៅខាងក្នុងអំពីកិច្ចការនៃការយកឈ្នះ (២)» និង «សារៈសំខាន់ និងអត្តសញ្ញាណរបស់មនុស្ស»។ ទ្រង់បានបើកសម្ដែងថា នៅក្នុងប្រទេសចិន រាស្រ្តរើសតាំងរបស់ព្រះជាម្ចាស់ទាំងអស់ គឺជាកូនចៅរបស់ម៉ូអាប់។ នៅពេលនោះ ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «ពូជពង្សម៉ូអាប់ គឺជាមនុស្សតូចទាបជាងគេបង្អស់ ក្នុងចំណោមមនុស្សនៅក្នុងពិភពលោក។ មនុស្សខ្លះនិយាយថា 'តើមនុស្សដែលតូចទាបជាងគេ មិនមែនជាពូជពង្សរបស់ហាំទេឬអី?' កូនចៅនាគដ៏ធំមានសម្បុរក្រហម និងពូជពង្សរបស់ហាំ មានសារៈសំខាន់ជាតំណាងខុសគ្នា ហើយពូជពង្សហាំ គឺជារឿងមួយផ្សេងទៀត៖ ទោះបីជាពួកគេត្រូវបណ្ដាសាខ្លាំងប៉ុនណា ក៏ពួកគេនៅតែជាពូជពង្សរបស់ណូអេដែរ ចំណែកប្រភពដើមរបស់ម៉ូអាប់ គឺមិនមែនជាមនុស្សបរិសុទ្ធឡើយ៖ ពួកម៉ូអាប់កើតចេញមកពីអំពើសហាយស្មន់ ហើយភាពខុសគ្នា គឺនៅត្រង់ចំណុចនេះហើយ» («សេចក្ដីពិតនៅខាងក្នុងអំពីកិច្ចការនៃការយកឈ្នះ (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «អស់អ្នកដែលខ្ញុំសង្គ្រោះ គឺជាមនុស្សដែលខ្ញុំបានកំណត់ទុកជាយូរមកហើយ ហើយជាមនុស្សដែលខ្ញុំបានរំដោះ ខណៈពេលដែលអ្នករាល់គ្នាគឺជាព្រលឹងដ៏ទន់ខ្សោយ ដែលត្រូវបានដាក់នៅក្នុងខ្លួនមនុស្ស ជាករណីលើកលែងចំពោះក្រឹត្យវិន័យ។ អ្នកគួរតែដឹងថា អ្នករាល់គ្នាមិនមែនជាកម្មសិទ្ធិនៃដំណាក់របស់ដេវីឌ ឬយ៉ាកុបនោះទេ ប៉ុន្តែអ្នករាល់គ្នាជាកម្មសិទ្ធិនៅក្នុងផ្ទះរបស់ម៉ូអាប់ ដែលជាសមាជិកនៃអំបូរសាសន៍ដទៃ។ ដោយសារតែខ្ញុំមិនតាំងសេចក្តីសញ្ញាជាមួយអ្នករាល់គ្នា ខ្ញុំគ្រាន់តែបានធ្វើកិច្ចការ និយាយជាមួយអ្នករាល់គ្នា និងដឹកនាំអ្នករាល់គ្នាប៉ុណ្ណោះ។ លោហិតរបស់ខ្ញុំមិនបានហូរសម្រាប់អ្នករាល់គ្នានោះទេ។ ខ្ញុំគ្រាន់តែធ្វើកិច្ចការរបស់ខ្ញុំនៅក្នុងអ្នករាល់គ្នា ដើម្បីទីបន្ទាល់របស់ខ្ញុំប៉ុណ្ណោះ។ តើអ្នករាល់គ្នាមិនបានដឹងពីរឿងនេះទេឬអី?» («សារជាតិ និងអត្តសញ្ញាណរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំមានការភ្ញាក់ផ្អើល។ ខ្ញុំឆ្ងល់ថា «តើពួកយើងជាកូនចៅរបស់ម៉ូអាប់ឬ? តើនេះជាការពិតឬ? ម៉ូអាប់កើតពីឡុត និងកូនស្រីរបស់គាត់។ គាត់គឺជាផលដែលកើតពីអំពើអបាយមុខ មិនមែនកើតពីប្រភពដើមដ៏បរិសុទ្ធឡើយ ដូច្នេះ ម្ដេចបានជាពួកយើងជាកូនចៅរបស់គាត់ទៅវិញ? ក្នុងសេចក្ដីជំនឿរបស់ខ្ញុំលើព្រះអម្ចាស់ ពួកគេធ្លាប់និយាយថា ពួកយើងជាកូនចៅសាសន៍អ៊ីស្រាអែល ថាពួកយើងមកពីដំណាក់របស់យ៉ាកុប។ ដូច្នេះ ម្ដេចបានជាព្រះជាម្ចាស់មានបន្ទូលថា ពួកយើងជាកូនចៅរបស់ម៉ូអាប់ទៅវិញ?» ខ្ញុំពិតជាមិនអាចទទួលយករឿងនេះបានទេ ប៉ុន្តែក្រោយមកខ្ញុំបានគិតថា «ព្រះបន្ទូលទាំងអស់របស់ព្រះជាម្ចាស់គឺជាសេចក្ដីពិត ហើយទ្រង់គ្រាន់តែបើកសម្ដែងពីតថភាពប៉ុណ្ណោះ។ វាមិនអាចខុសឡើយ! ហេតុដូចម្ដេចបានជាខ្ញុំជាកូនចៅរបស់ម៉ូអាប់ ហើយហេតុដូចម្ដេចបានជាខ្ញុំកើតនៅប្រទេសចិនទៅវិញ?» ខ្ញុំគិតថា ក្នុងនាមជាមនុស្សម្នាក់ដែលឆ្លងកាត់បទពិសោធនៃការជំនុំជម្រះ និងការវាយផ្ចាលរបស់ព្រះជាម្ចាស់ ជាម្នាក់ក្នុងចំណោមមនុស្សដំបូង សម្រាប់កិច្ចការនៃការជំនុំជម្រះ និងការបន្សុទ្ធ នៅគ្រាចុងក្រោយ និងក្នុងនាមជាមនុស្សម្នាក់ដែលត្រូវបានបង្កើតជាអ្នកមានជ័យជម្នះម្នាក់ ជាអ្នកជឿគម្រូម្នាក់នៅចំពោះមុខគ្រោះមហន្តរាយ នោះឋានៈរបស់ខ្ញុំ ត្រូវតែប្រសើរជាងរាស្ត្ររើសតាំងរបស់ព្រះជាម្ចាស់នៅប្រទេសដទៃទៀត។ ប៉ុន្តែគួរឱ្យភ្ញាក់ផ្អើល ខ្ញុំគឺជាកូនចៅរបស់ម៉ូអាប់ ហើយក្រៅពីត្រូវបានព្រះជាម្ចាស់ដាក់បណ្ដាសារ នោះខ្ញុំគឺជាផលនៃអំពើអបាយមុខ។ ខ្ញុំទាបបំផុត និងថោកទាបបំផុតក្នុងចំណោមមនុស្សទាំងអស់។ តើអ្នកមិនជឿនឹងគិតដូចម្ដេចចំពោះខ្ញុំ បើពួកគេដឹងពីរឿងនោះ? តើសមាជិកគ្រួសារខ្ញុំដែលមិនជឿនឹងនិយាយដូចម្ដេច? ខ្ញុំបានបោះបង់ផ្ទះសម្បែង និងការងាររបស់ខ្ញុំ ដើម្បីសេចក្ដីជំនឿ ដោយរងទុក្ខ និងលះបង់ខ្លួនឯង ប៉ុន្តែទីបំផុត ខ្ញុំគ្រាន់តែជាកូនចៅម្នាក់របស់ម៉ូអាប់ប៉ុណ្ណោះ។ វាជារឿងគួរឱ្យអាប់មុខ និងអាម៉ាស់ណាស់។ ខ្ញុំមានអារម្មណ៍ថា ខ្ញុំត្រូវរងទុក្ខដោយភាពស្ងាត់ស្ងៀម។ អំឡុងពេលនោះ នៅពេលដែលខ្ញុំគិតអំពីការក្លាយជាកូនចៅម្នាក់របស់ម៉ូអាប់ ដែលជាផលនៃអំពីអបាយមុខ ខ្ញុំពិតជាអាម៉ាស់ខ្លាំងណាស់ ហើយមិនអាចនៅទ្រាំបង្ហាញមុខបានទេ។ នៅពេលនោះ ខ្ញុំស្នាក់នៅផ្ទះជាច្រើនថ្ងៃ មិនហូប ឬមិនគេងឡើយ ហើយគ្មានចិត្តធ្វើអ្វីមួយនៅផ្ទះទាល់តែសោះ។ នៅក្នុងចិត្តរបស់ខ្ញុំ ខ្ញុំរអ៊ូជានិច្ចថា «ម្ដេចបានជាខ្ញុំក្លាយជាម្នាក់នៃកូនចៅរបស់ម៉ូអាប់ទៅកើត? ម្ដេចបានជាកេរដំណែល និងឋានៈរបស់ខ្ញុំទាបម៉្លេះ?» ខ្ញុំដូចជាមនុស្សម្នាក់ដែលធំដឹងក្ដីក្នុងគ្រួសារអ្នកមាន មានមោទនភាពណាស់ ដោយគិតថា​ខ្ញុំកើតក្នុងត្រកូលខ្ពង់ខ្ពស់ ប៉ុន្តែក្រោយមកនៅថ្ងៃមួយបានដឹងថា ខ្ញុំត្រូវបានបារយកចេញពីកករ ហើយមិនមែនជាកម្មសិទ្ធិក្នុងសែស្រឡាយនោះទាល់តែសោះ។ ខ្ញុំមានអារម្មណ៍ក្នុងខ្លួនមានច្របូកច្របល់ដោយទុក្ខព្រួយ គ្មានទីពឹង និងអន់ថយ ហើយខ្ញុំមិនអាចទទួលយកតថភាពនេះបានទេ។ ខ្ញុំពេញដោយការមិនពេញចិត្ត អវិជ្ជមាន និងការយល់ច្រឡំ។ ខ្ញុំបានគិតថា ក្នុងនាមជាកូនចៅរបស់ម៉ូអាប់ ខ្ញុំត្រូវបានដាក់បណ្ដាសារ ហើយព្រះជាម្ចាស់នឹងមិនសង្គ្រោះខ្ញុំឡើយ។ ខ្ញុំគិតពីរឿងនេះកាន់តែច្រើន នោះខ្ញុំកាន់តែមានអារម្មណ៍ខុសឆ្គង។ វាដូចជាមានទម្ងន់ដ៏ធ្ងន់សង្កត់លើទ្រូងខ្ញុំអ៊ីចឹង ហើយខ្ញុំពិបាកដកដង្ហើមណាស់។ ខ្ញុំលួចចូលទៅក្នុងបន្ទប់ទឹកយំតែឯង។ នៅពេលនោះ គ្រប់គ្នាកំពុងតែរងទុក្ខ។ មនុស្សមួយចំនួនយំ នៅពេលដែលនិយាយដល់រឿងនេះ។

គ្រាន់តែពួកយើងកំពុងតែរងទុក្ខក្នុងទារុណកម្មនេះ ព្រះដ៏មានគ្រប់ព្រះចេស្ដា បានថ្លែងព្រះបន្ទូលរបស់ទ្រង់អំពី «ខ្លឹមសារសំខាន់នៃការសង្គ្រោះកូនចៅរបស់ម៉ូអាប់» ដែលកំពុងបើកសម្ដែងពីសភាពរបស់ពួកយើង និងប្រាប់ពួកយើងពីបំណងព្រះហឫទ័យរបស់ទ្រង់។ ខ្ញុំបានអានព្រះបន្ទូលទាំងនេះមកពីព្រះជាម្ចាស់៖ «កាលពីដើមដំបូងឡើយ នៅពេលខ្ញុំប្រទានដល់អ្នករាល់គ្នានូវឋានៈជារាស្រ្តរបស់ព្រះជាម្ចាស់ អ្នករាល់គ្នាលោតចុះ លោតឡើង ដោយក្ដីអរសប្បាយជាងអ្នកដទៃផ្សេងទៀត។ ក៏ប៉ុន្តែឲ្យតែខ្ញុំមានព្រះបន្ទូលថា អ្នកគឺជាកូនចៅរបស់ម៉ូអាប់ តើអ្នកមានអារម្មណ៍យ៉ាងណាដែរ? អ្នករាល់គ្នាឃ្លាតឆ្ងាយ! តើកម្ពស់របស់អ្នកនៅត្រង់ណា? គំនិតរបស់អ្នករាល់គ្នាអំពីឋានៈ គឺខ្លាំងក្លាពេកហើយ! ... តើការរងទុក្ខវេទនាប្រភេទណា ដែលអ្នករាល់គ្នាបានឆ្លងកាត់ ដែលអ្នកមានអារម្មណ៍ខុសឆ្គងខ្លាំង? អ្នករាល់គ្នាធ្លាប់គិតថា ពេលណាព្រះជាម្ចាស់បានធ្វើទារុណកម្មអ្នករាល់គ្នាដល់កម្រិតណាមួយ នោះទ្រង់នឹងសប្បាយព្រះទ័យ គឺហាក់ដូចជាទ្រង់យាងមកដោយមានបំណងចង់ដាក់ទោសអ្នករាល់គ្នាអ៊ីចឹង ហើយបន្ទាប់ពីដាក់ទោស និងបំផ្លាញអ្នករាល់គ្នា នោះកិច្ចការរបស់ទ្រង់នឹងត្រូវបញ្ចប់។ តើនេះគឺជាអ្វីដែលខ្ញុំបានមានបន្ទូលមែនទេ? តើអ្នកមិនគិតដូច្នេះដោយសារអ្នករាល់គ្នាខ្វាក់ភ្នែកទេឬអី? តើដោយសារអ្នករាល់គ្នាខ្លួនឯង មិនបានខិតខំធ្វើឲ្យបានល្អ ឬថាខ្ញុំដាក់ទោសអ្នករាល់គ្នាតាមគម្រោងការមែនទេ? ខ្ញុំមិនដែលធ្វើបែបនេះទេ នោះគឺជាអ្វីដែលអ្នករាល់គិតចំពោះខ្លួនឯង។ ខ្ញុំមិនធ្លាប់ដែលគិតថាត្រូវធ្វើបែបនេះទាល់តែសោះ ហើយខ្ញុំក៏មិនដែលមានបំណងដូច្នេះដែរ។ ប្រសិនបើខ្ញុំពិតជាចង់បំផ្លាញអ្នករាល់គ្នាមែន តើខ្ញុំនឹងត្រូវការរងទុក្ខវេទនាបែបនេះធ្វើអ្វី? ប្រសិនបើខ្ញុំពិតជាចង់បំផ្លាញអ្នករាល់គ្នាមែន តើខ្ញុំត្រូវការនិយាយជាមួយអ្នករាល់គ្នាដោយស្មោះត្រង់បែបនេះធ្វើអ្វី? បំណងព្រះហឫទ័យរបស់ខ្ញុំគឺបែបនេះ៖ នៅពេលដែលខ្ញុំសង្គ្រោះអ្នករាល់គ្នា នោះនឹងដល់ពេលដែលខ្ញុំអាចសម្រាកបានហើយ។ កាលណាអ្នកមានឋានៈកាន់តែទាប ពួកគេកាន់តែជំទាស់នឹងសេចក្ដីសង្ក្រោះរបស់ខ្ញុំ។ កាលណាអ្នកកាន់តែអាចចូលទៅបានយ៉ាងសកម្ម នោះអ្នកនឹងកាន់តែមានសេចក្ដីសុខ។ កាលណាអ្នករាល់គ្នាឃ្លាតកាន់តែឆ្ងាយ នោះខ្ញុំកាន់តែអន់ព្រះទ័យ។ អ្នករាល់គ្នាតែងតែចង់ពើងទ្រូង និងចង់បានបល្ល័ង្ក ខ្ញុំសូមប្រាប់អ្នករាល់គ្នាចុះថា នោះគឺមិនមែនជាផ្លូវនៃការសង្គ្រោះអ្នករាល់គ្នាពីភាពស្មោកគ្រោកឡើយ។ ការស្រមើលស្រមៃអង្គុយលើបល្ល័ង្ក មិនអាចធ្វើឲ្យអ្នករាល់គ្នាបានគ្រប់លក្ខណ៍ឡើយ។ នោះមិនមែនជាការពិតឡើយ» («ខ្លឹមសារសំខាន់នៃការសង្គ្រោះកូនចៅរបស់ម៉ូអាប់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំមានអារម្មណ៍ខុសឆ្គងណាស់ នៅពេលដែលខ្ញុំបានអានព្រះបន្ទូលនេះ។ ខ្ញុំបានគិតដល់កាលពីមុន ពេលដែលព្រះជាម្ចាស់មានបន្ទូលថា ពួកយើងក្លាយជារាស្ត្ររបស់នគរព្រះ ហើយថា ពួកយើងនឹងត្រូវបានបង្កើតជាអ្នកមានជ័យជម្នះ ជាគម្រូ នោះខ្ញុំក្រអឺតក្រទម និងមិនស្គាល់ថាខ្ញុំជានរណាឡើយ ដោយជឿថា ដោយសារតែខ្ញុំជាម្នាក់ក្នុងចំណោមមនុស្សដំបូងដែលទទួលយកការជំនុំជម្រះ និងការវាយផ្ចាលរបស់ព្រះជាម្ចាស់ និងក្នុងចំណោមមនុស្សដំបូងដែលត្រូវបានធ្វើឱ្យគ្រប់លក្ខណ៍ នោះខ្ញុំត្រូវតែមានឋានៈខ្ពស់ជាងរាស្ត្ររើសតាំងរបស់ព្រះជាម្ចាស់ ពីប្រទេសដទៃទៀត។ ខ្ញុំគិតតែពីខ្លួនឯងជាធំ និងពេញចិត្តនឹងខ្លួនឯង។ ពេលដែលព្រះជាម្ចាស់បើកសម្ដែងថា ពួកយើងជាកូនចៅរបស់ម៉ូអាប់ នោះខ្ញុំឃើញថា ខ្ញុំមានឋានៈ និងកំណើតថោកទាប ហើយថាខ្ញុំត្រូវបានព្រះជាម្ចាស់ដាក់បណ្ដាសារ។ ខ្ញុំគិតថា ព្រះជាម្ចាស់មិនសង្គ្រោះខ្ញុំឡើយ ដូច្នេះ ខ្ញុំមានភាពអវិជ្ជមាន និងមិនអាចដោះដៃចេញពីវាបានឡើយ។ ខ្ញុំដឹងថា បំណងចិត្តរបស់ខ្ញុំចំពោះឋានៈ គឺខ្លាំងពេក ហើយកម្ពស់របស់ខ្ញុំពិតជានៅខ្វះខាត។ តាមពិត ទោះបីជាព្រះជាម្ចាស់លាតត្រដាងពួកយើងជាកូនចៅរបស់ម៉ូអាប់ក៏ដោយ ក៏ទ្រង់មិនដែលមានបន្ទូលថា ទ្រង់នឹងមិនសង្គ្រោះពួកយើងឡើយ។ សរុបមក ទ្រង់បានត្រឡប់ជាសាច់ឈាម នៅក្នុងប្រទេសរបស់នាគដ៏ធំមានសម្បុរក្រហម និងបានសម្ដែងចេញនូវសេចក្ដីពិត ដើម្បីជំនុំជម្រះ និងវាយផ្ចាល ស្រោចស្រព និងផ្គត់ផ្គង់ពួកយើង ប្រយោជន៍ឱ្យពួកយើង ដែលជាមនុស្សពុករលួយ និងថោកទាបបំផុត អាចមានឱកាសត្រូវបានព្រះជាម្ចាស់សង្គ្រោះ។ បំណងព្រះហឫទ័យដ៏សប្បុរសរបស់ព្រះជាម្ចាស់ នៅនៅពីក្រោយរឿងទាំងអស់នោះ! ប៉ុន្តែខ្ញុំមិនយល់ពីបំណងព្រះហឫទ័យរបស់ព្រះជាម្ចាស់ឡើយ។ ខ្ញុំបានគិតថា ក្នុងនាមជាកូនចៅរបស់ម៉ូអាប់ មនុស្សម្នាក់ដែលកខ្វក់ និងថោកទាបដូចជាខ្ញុំ នឹងត្រូវបានព្រះជាម្ចាស់ស្អប់ ថាគ្មានផ្លូវដែលទ្រង់សង្គ្រោះខ្ញុំឡើយ។ ខ្ញុំយល់ច្រឡំ ហើយរអ៊ូរទាំ មានភាពអវិជ្ជមាន នឹងតតាំងនឹងព្រះជាម្ចាស់។ ខ្ញុំគ្មានហេតុផលសោះ! មួយសន្ទុះក្រោយមក ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «សូម្បីតែការមិនទទួលស្គាល់ថា អ្នករាល់គ្នាគឺជាកូនចៅរបស់ម៉ូអាប់ក្ដី តើសារជាតិរបស់អ្នករាល់គ្នា ឬកំណើតរបស់អ្នករាល់គ្នា មិនមែនជាប្រភេទខ្ពង់ខ្ពស់ដែរឬទេ? សូម្បីតែការមិនទទួលស្គាល់ថា អ្នករាល់គ្នាជាកូនចៅរបស់គាត់ក្ដី តើអ្នករាល់គ្នាទាំងអស់មិនសុទ្ធតែជាកូនចៅរបស់ម៉ូអាប់សុទ្ធសាធទេឬអី? តើសេចក្ដីពិតនៃសច្ចភាពនេះអាចកែប្រែបានទេ? តើការបើកបង្ហាញពីលក្ខណៈរបស់អ្នករាល់គ្នាពេលនេះ មិនមែនជាការបង្ហាញខុសពីសេចក្ដីពិតនៃសច្ចភាពទេឬអី? មើលពីភាពជាកញ្ជះគេរបស់អ្នករាល់គ្នា ជីវិតរបស់អ្នករាល់គ្នា និងអត្តចរិតរបស់អ្នករាល់គ្នាចុះ តើអ្នកមិនដឹងថា អ្នករាល់គ្នាជាមនុស្សទាបជាងគេបំផុតក្នុងចំណោមមនុស្សដែលទាបថោកនេះទេឬ? តើអ្នកត្រូវអួតអាងអំពីអ្វីដែរ? ចូរសម្លឹងមើលពីតួនាទីរបស់អ្នកនៅក្នុងសង្គមនេះចុះ។ តើអ្នករាល់គ្នាមិនស្ថិតនៅក្នុងកម្រិតទាបថោកជាងគេបំផុតទេឬអី? តើអ្នករាល់គ្នាគិតថា ខ្ញុំមានព្រះបន្ទូលមិនត្រឹមត្រូវមែនទេ? អ័ប្រាហាំលះបង់ដាក់ថ្វាយនូវអ៊ីសាក់ តើអ្នករាល់គ្នាបានលះបង់ដាក់ថ្វាយអ្វីខ្លះ? យ៉ូបបានលះបង់ថ្វាយនូវរបស់គ្រប់សព្វសារពើ តើអ្នករាល់គ្នាបានលះបង់ថ្វាយអ្វីខ្លះ? មានមនុស្សជាច្រើនដែលបានលះបង់ជីវិតរបស់ពួកគេ បានក្រាបក្បាលចុះ និងបង្ហូរឈាមរបស់ពួកគេដើម្បីស្វែងរកផ្លូវពិត។ តើអ្នករាល់គ្នាបានលះបង់តម្លៃនោះហើយឬនៅ? បើប្រៀបធៀបទៅ អ្នកគ្មានលក្ខណៈសម្បត្តិទាល់តែសោះក្នុងការអរសប្បាយនឹងព្រះគុណដ៏អស្ចារ្យបែបនេះ។ តើវាខុសមែនទេដែលអ្នករាល់គ្នាត្រូវនិយាយថា អ្នករាល់គ្នាគឺជាកូនចៅរបស់ម៉ូអាប់នោះ? ចូរកុំគិតថាខ្លួនឯងខ្ពស់ខ្លាំងពេក។ អ្នកគ្មានអ្វីត្រូវអួតអាងនោះទេ។ សេចក្ដីសង្គ្រោះដ៏ធំធេងបែបនេះ ព្រះគុណដ៏ធំធេងបែបនេះ ត្រូវប្រទានដល់អ្នករាល់គ្នាដោយសេរី។ អ្នករាល់គ្នាមិនបានលះបង់អ្វីឡើយ ក៏ប៉ុន្តែអ្នកអរសប្បាយនឹងព្រះគុណដោយសេរី។ តើអ្នករាល់គ្នាមិនមានអារម្មណ៍អៀនខ្មាសទេឬអី?» («ខ្លឹមសារសំខាន់នៃការសង្គ្រោះកូនចៅរបស់ម៉ូអាប់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ សំណួរនីមួយៗរបស់ព្រះជាម្ចាស់ គោះទ្វារចិត្តរបស់ខ្ញុំ។ ខ្ញុំអាម៉ាស់ និងខ្មាស់អៀនណាស់! ខ្ញុំគិតពីពួកបរិសុទ្ធនៅក្នុងយុគសម័យនានា ពួកគេបានលះបង់ និងស្ដាប់បង្គាប់ព្រះជាម្ចាស់ និងមិនដែលស្ដីបន្ទោសទ្រង់ឡើយ ពេលដែលឆ្លងកាត់ការល្បងលដ៏ធំៗ។ ពួកគេបានធ្វើជាស្មរបន្ទាល់ចំពោះព្រះជាម្ចាស់ និងទទួលបានការទទួលស្គាល់ និងព្រះពររបស់ទ្រង់។ អ័ប្រាហាំស្ដាប់បង្គាប់ព្រះរាជបញ្ជារបស់ព្រះជាម្ចាស់ ដោយការថ្វាយអ៊ីសាក ដែលជាកូនប្រុសជាទីស្រឡាញ់បំផុតរបស់គាត់ទៅព្រះជាម្ចាស់។ គាត់មិនបានចរចានូវលក្ខខណ្ឌ ឬព្យាយាមឈ្លោះប្រកែកជាមួយព្រះជាម្ចាស់ឡើយ តែគ្រាន់តែស្ដាប់បង្គាប់ទាំងស្រុងប៉ុណ្ណោះ។ ហើយនៅពេលដែលយ៉ូបឆ្លងកាត់ការល្បងលដ៏ធំមួយ ដោយបានបាត់បង់កម្មសិទ្ធិរបស់គ្រួសារ និងកូនៗរបស់គាត់ទាំងអស់ រាងកាយរបស់គាត់គ្របដណ្ដប់ដោយបូស គាត់នៅតែសរសើរតម្កើងព្រះជាម្ចាស់ដដែល ដោយនិយាយថា «ព្រះយេហូវ៉ាបានប្រទានឲ្យ ហើយព្រះយេហូវ៉ាក៏ដកយកទៅវិញដែរ។ សូមថ្វាយព្រះពរដល់ព្រះនាមព្រះយេហូវ៉ា» (យ៉ូប ១:២១)។ ប៉ុន្តែខ្ញុំកើតនៅក្នុងប្រទេសរបស់នាគដ៏ធំមានសម្បុរក្រហម បានទទួលការអប់រំក្នុងលទ្ធិមិនជឿថាមានព្រះ ការវិវត្តន៍ជាលំដាប់ និងសម្ភារនិយមតាំងពីក្មេង។ ខ្ញុំមិនដែលដឹងថា មានព្រះជាម្ចាស់ ហើយកាន់តែមិនដឹងពីវិធីថ្វាយបង្គំទ្រង់ទៀតផង។ សេចក្ដីជំនឿរបស់ខ្ញុំ គ្រាន់តែដើម្បីទទួលព្រះគុណ និងព្រះពររបស់ព្រះជាម្ចាស់ប៉ុណ្ណោះ ដើម្បីឱ្យពេលក្រោយ ខ្ញុំអាចចូលទៅក្នុងនគរស្ថានសួគ៌ និងមានវាសនាល្អ។ ពេលប្រឈមនឹងការល្បងល ដោយគ្មានឋានៈ និងមិនទទួលព្រះពរ នោះខ្ញុំយល់ច្រឡំ និងរអ៊ូរទាំ អវិជ្ជមាន និងតតាំងនឹងព្រះជាម្ចាស់។ ខ្ញុំមិនស្ដាប់បង្គាប់យ៉ាងពិតប្រាកដឡើយ ហើយខ្ញុំមិនចាត់ទុកទ្រង់ជាព្រះជាម្ចាស់ឡើយ។ ប៉ុន្មានឆ្នាំនៃសេចក្ដីជំនឿនោះ ខ្ញុំរីករាយនឹងការទំនុកបម្រុងនៃព្រះបន្ទូលរបស់ព្រះជាម្ចាស់ដោយឥតគិតថ្លៃ និងការណែនាំជាជំហានៗនៃកិច្ចការរបស់ព្រះជាម្ចាស់។ ខ្ញុំមិនត្រឹមតែមិនបំពេញភារកិច្ចរបស់ខ្ញុំឱ្យបានល្អ ដើម្បីតបស្នងសេចក្ដីស្រឡាញ់របស់ទ្រង់ប៉ុណ្ណោះទេ តែគ្រប់យ៉ាងដែលខ្ញុំបានថ្វាយត្រឡប់ទៅទ្រង់ គឺការយល់ច្រឡំ និងការរអ៊ូរទាំ ការបះបោរ និងការតតាំងទៅវិញ។ តើខ្ញុំជាអ្នកជឿប្រភេទណា? ទោះបីជាបែបនោះក៏ដោយ ក៏ខ្ញុំគិតពីខ្លួនឯងថាជាដួងនេត្រារបស់ព្រះជាម្ចាស់ ជាមនុស្សម្នាក់ដែលសំខាន់ចំពោះទ្រង់ ហើយខ្ញុំគិតថា ខ្ញុំមានឋានៈខ្ពស់ជាងរាស្ត្ររើសតាំងរបស់ព្រះជាម្ចាស់​មកពីប្រទេសផ្សេងទៀត ថាខ្ញុំមានលក្ខណៈសម្បត្តិល្អបំផុតដើម្បីទទួលបានរង្វាន់ និងព្រះពររបស់ព្រះជាម្ចាស់។ ខ្ញុំក្រអឺតក្រទមណាស់ រហូតមិនស្គាល់អ្វីជាអ្វីឡើយ។ ខ្ញុំមិនស្គាល់ខ្លួនឯងទាល់តែសោះ! បើព្រះជាម្ចាស់មិនបានបើកសម្ដែងនូវធាតុពិតដ៏កខ្វក់ និងថោកទាបរបស់ខ្ញុំទេ នោះខ្ញុំនៅតែគិតថា ខ្ញុំមកពីកុលសម្ព័ន្ធមួយក្នុងកុលសម្ព័ន្ធទាំង១២ របស់យ៉ាកុប ថាខ្ញុំជាកូនរបស់អ៊ីស្រាអែល ជាកូនចៅរបស់ដាវីដ។ ខ្ញុំពិតជាមិនស្គាល់ភាពអាម៉ាស់មែន! ពេលនេះខ្ញុំបានស្គាល់អត្តសញ្ញាណ និងឋានៈរបស់ខ្ញុំ ដូច្នេះ ខ្ញុំបានបន្តដាក់ខ្លួន។ ខ្ញុំមិនបានព្រហើនដូចមុនឡើយ។ ខ្ញុំក៏បានទទួលហេតុផលមួយចំនួននៅចំពោះព្រះជាម្ចាស់ផងដែរ។ នេះគឺជាសេចក្ដីសង្គ្រោះរបស់ព្រះជាម្ចាស់ចំពោះខ្ញុំ! ខ្ញុំមិនគួរមានការទាមទារហួសហេតុណាមួយពីព្រះជាម្ចាស់ឡើយ ហើយនៅទីបញ្ចប់ ទោះបីជាខ្ញុំនឹងមិនមានលទ្ធផល ឬវាសនាល្អក៏ដោយ ក៏ខ្ញុំនឹងនៅតែចុះចូលចំពោះអ្វីដែលព្រះជាម្ចាស់រៀបចំ ហើយសរសើរតម្កើងសេចក្ដីសុចរិតរបស់ទ្រង់ដដែល។

ក្រោយមក ខ្ញុំបានអានព្រះបន្ទូលជាច្រើនទៀតរបស់ព្រះដ៏មានគ្រប់ព្រះចេស្ដា ហើយយល់កាន់តែច្រើនពីសារៈសំខាន់ដែលព្រះជាម្ចាស់ធ្វើកិច្ចការក្នុងកូនចៅរបស់ម៉ូអាប់។ ខ្ញុំបានឃើញថា នេះគឺជាអ្វីដែលព្រះបន្ទូលរបស់ព្រះជាម្ចាស់ថ្លែង។ «កិច្ចការក្នុងពេលនេះចំពោះកូនចៅរបស់ម៉ូអាប់ គឺដើម្បីសង្គ្រោះអស់អ្នកដែលបានធ្លាក់ទៅក្នុងភាពងងឹតដ៏ខ្លាំងបំផុត។ បើទោះបីជាពួកគេត្រូវបណ្ដាសាក្ដី ព្រះជាម្ចាស់សព្វព្រះហឫទ័យដើម្បីទទួលបានសិរីល្អពីពួកគេ ដ្បិតពួកគេគឺជាមនុស្សដំបូងគេដែលដួងចិត្តរបស់ពួកគេគ្មានព្រះជាម្ចាស់។ មានតែការធ្វើឲ្យពួកដែលគ្មានព្រះជាម្ចាស់នៅក្នុងដួងចិត្តរបស់ពួកគេ ស្ដាប់បង្គាប់ និងស្រឡាញ់ទ្រង់ប៉ុណ្ណោះ ទើបជាយកឈ្នះដ៏ពិតប្រាកដ ហើយផលផ្លែនៃកិច្ចការនោះ គឺមានតម្លៃខ្លាំងបំផុត និងគួរឲ្យជឿជាក់ខ្លាំងបំផុត។ មានតែបែបនេះប៉ុណ្ណោះ ទើបជាការទទួលបានសិរីល្អ នេះគឺជាសិរីល្អដែលព្រះជាម្ចាស់ចង់ទទួលបាននៅគ្រាចុងក្រោយ។ បើទោះបីជាមនុស្សទាំងអស់នេះ មានឋានៈតូចទាបក្ដី ក៏ពួកគេក្នុងពេលនេះ នឹងអាចទទួលបានសេចក្ដីសង្គ្រោះដ៏អស្ចារ្យ គឺជាការលើកតម្កើងដ៏ពិតប្រាកដពីព្រះជាម្ចាស់។ កិច្ចការនេះ គឺមានអត្ថន័យខ្លាំងណាស់ ហើយគឺតាមរយៈការជំនុំជម្រះនេះហើយ ដែលទ្រង់បានទទួលមនុស្សទាំងអស់នេះ។ ទ្រង់គ្មានបំណងព្រះហឫទ័យក្នុងការដាក់ទោសមនុស្សទាំងអស់នេះទេ ប៉ុន្តែគឺដើម្បីសង្គ្រោះពួកគេ។ ក្នុងគ្រាចុងក្រោយ ប្រសិនបើទ្រង់នៅតែបំពេញកិច្ចការនៃការយកឈ្នះនៅស្រុកអ៊ីស្រាអែលទៀតនោះ វានឹងគ្មានតម្លៃអ្វីទេ។ បើទោះបីជាវាមានផលផ្លែក្ដី ក៏វានឹងមានតម្លៃ ឬខ្លឹមសារសំខាន់អស្ចារ្យអ្វីដែរ ហើយទ្រង់នឹងមិនអាចទទួលបានសិរីល្អគ្រប់បែបយ៉ាងឡើយ។ ... ការបំពេញកិច្ចការនៅថ្ងៃនេះចំពោះអ្នករាល់គ្នា ដែលជាកូនចៅរបស់ម៉ូអាប់ គឺមិនមែនដើម្បីធ្វើឲ្យអ្នករាល់គ្នាអាប់មុខមាត់ទេ ប៉ុន្តែដើម្បីបើកសម្ដែងនូវខ្លឹមសារសំខាន់នៃកិច្ចការនេះ។ សម្រាប់អ្នករាល់គ្នា កិច្ចការនេះគឺជាការលើកតម្កើងដ៏អស្ចារ្យ។ ប្រសិនបើមនុស្សម្នាក់មានហេតុផល និងមានការយល់ដឹងធ្លុះជ្រៅ ពួកគេនឹងនិយាយថា៖ 'ទូលបង្គំជាកូនចៅរបស់ម៉ូអាប់ ពិតជាគ្មានតម្លៃនឹងទទួលបានការលើកតម្កើងដ៏អស្ចារ្យបែបនេះពីព្រះជាម្ចាស់ ឬព្រះពរដ៏អស្ចារ្យបែបនេះឡើយ។ ចំពោះគ្រប់ការដែលទូលបង្គំធ្វើ និងនិយាយ និងបើតាមឋានៈនិងតម្លៃរបស់ទូលបង្គំ នោះទូលបង្គំគ្មានតម្លៃអ្វីនឹងត្រូវទទួលបានព្រះពរដ៏អស្ចារ្យពីព្រះជាម្ចាស់ឡើយ។ ពួកសាសន៍អ៊ីស្រាអែល មានសេចក្ដីស្រឡាញ់ដ៏អស្ចារ្យចំពោះព្រះជាម្ចាស់ ហើយព្រះគុណដែលពួកគេមាន គឺទ្រង់បានប្រទានដល់ពួកគេ ប៉ុន្តែឋានៈរបស់ពួកគេ គឺខ្ពស់ជាងឋានៈរបស់ពួកទូលបង្គំ។ អ័ប្រាហាំ បានលះបង់យ៉ាងខ្លាំងចំពោះព្រះជាម្ចាស់ ហើយពេត្រុសក៏បានលះបង់យ៉ាងខ្លាំងចំពោះព្រះយេស៊ូវដែរ ការលះបង់របស់ពួកគាត់ គឺច្រើនជាងការលះបង់របស់ពួកទូលបង្គំរាប់រយដងទៅទៀត។ ផ្អែកតាមសកម្មភាពរបស់ពួកទូលបង្គំ ពួកទូលបង្គំពិតជាគ្មានតម្លៃទាល់តែសោះក្នុងការទទួលបានព្រះគុណពីព្រះជាម្ចាស់'» («ខ្លឹមសារសំខាន់នៃការសង្គ្រោះកូនចៅរបស់ម៉ូអាប់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ពូជពង្សរបស់ម៉ូអាប់ត្រូវបណ្តាសា ហើយពួកគេក៏បានទៅកើតក្នុងប្រទេសឱនថយនេះ។ ក្នុងចំណោមមនុស្សទាំងអស់ដែលស្ថិតក្រោមឥទ្ធិពលនៃភាពងងឹត ពូជពង្សរបស់ម៉ូអាប់មានឋានៈទាបជាងគេបំផុត គ្មានអ្វីត្រូវសង្ស័យឡើយ។ ដោយសារមនុស្សទាំងនេះមានឋានៈទាបជាងគេបំផុត តាំងតែពីមុនមក កិច្ចការដែលធ្វើទៅលើពួកគេអាចបំផ្លាញសញ្ញាណរបស់មនុស្សយ៉ាងប្រសើរបំផុត ហើយវាក៏ជាកិច្ចការដែលមានអត្ថប្រយោជន៍ច្រើន សម្រាប់ផែនការទាំងមូលនៃការគ្រប់គ្រងរយៈពេលប្រាំមួយពាន់ឆ្នាំរបស់ព្រះដែរ។ ការធ្វើកិច្ចការបែបនេះក្នុងចំណោមជនទាំងនេះ គឺជាវិធីដ៏ល្អបំផុតក្នុងការបំផ្លាញសញ្ញាណរបស់មនុស្ស ហើយព្រះក៏ចាប់ផ្តើមសករាជមួយដោយប្រើវិធីនេះ។ ទ្រង់បំផ្លាញសញ្ញាណទាំងអស់របស់មនុស្ស ដោយប្រើសករាជនេះ។ ហើយទ្រង់ក៏បញ្ចប់កិច្ចការក្នុងយុគសម័យនៃព្រះគុណទាំងមូលដោយវិធីនេះដែរ។ កិច្ចការដំបូងរបស់ទ្រង់ ត្រូវបានអនុវត្តនៅយូដាក្នុងដែនដីនៃប្រទេសអ៊ីស្រាអែល។ ទ្រង់មិនបានធ្វើកិច្ចការណាមួយ ដើម្បីចាប់ផ្តើមសករាជថ្មីក្នុងចំណោមសាសន៍ដទៃឡើយ។ ដំណាក់កាលចុងក្រោយនៃកិច្ចការរបស់ព្រះ មិនត្រឹមតែត្រូវបានអនុវត្តក្នុងចំណោមជាតិសាសន៍ដទៃប៉ុណ្ណោះទេ ប៉ុន្តែក៏ត្រូវបានអនុវត្តកាន់តែច្រើន ក្នុងចំណោមមនុស្សដែលត្រូវបណ្តាសាព្រះផងដែរ។ ចំណុចមួយនេះ គឺជាភស្ដុតាងដែលអាចបន្ថោកបន្ទាបសាតាំងបាន ហើយដូច្នេះព្រះជាម្ចាស់ក៏ 'ក្លាយជា' ព្រះនៃរបស់សព្វសារពើ នៅក្នុងសកលលោក ជាម្ចាស់នៃអ្វីៗទាំងអស់ ជាកម្មវត្ថុនៃការថ្វាយបង្គំ សម្រាប់អ្វីៗទាំងអស់ដែលមានជីវិត» («ព្រះជាម្ចាស់ គឺជាព្រះអម្ចាស់នៃសព្វសារពើទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំធ្លាប់មានសញ្ញាណថា ព្រះជាម្ចាស់បានកំណត់ទុកជាមុន នូវនរណាដែលទ្រង់សង្គ្រោះ ថាពួកគេគឺជារាស្ត្ររើសតាំងរបស់ទ្រង់ ដូច្នេះ ដោយសារតែប្រជាជនចិនជាកូនចៅរបស់ម៉ូអាប់ ដោយសារតែពួកយើងទាបជាងគេបំផុត ជាអ្នកដែលទទួលស្គាល់ព្រះជាម្ចាស់តិចបំផុត និងតតាំងនឹងព្រះជាម្ចាស់បំផុត ហើយពួកយើងត្រូវបានព្រះជាម្ចាស់ដាក់បណ្ដាសារ និងបដិសេធ ទ្រង់ពិតជាមិនសង្គ្រោះពួកយើងឡើយ។ ប៉ុន្តែនោះមិនមែនជាអ្វីដែលព្រះជាម្ចាស់ធ្វើទាល់តែសោះ។ ទ្រង់មិនបោះបង់ពួកយើង ដោយសារតែពួកយើងថោកទាបឡើយ ហើយទ្រង់មិនបោះបង់ការសង្គ្រោះពួកយើង ដោយសារតែពួកយើងកខ្វក់ និងពុករលួយឡើយ។ ផ្ទុយទៅវិញ ទ្រង់បានត្រឡប់ជាសាច់ឈាមដោយផ្ទាល់ ដោយអត់ទ្រាំនឹងការប្រមាថ និងការរងទុក្ខដ៏ធំធេង ដើម្បីយាងមកក្នុងចំណោមពួកយើង ដែលជាកូនចៅរបស់ម៉ូអាប់ ក្នុងការធ្វើកិច្ចការ ដោយការជំនុំជម្រះ ការវាយផ្ចាល ការសាកល្បង និងការបន្សុទ្ធពួកយើងម្ដងហើយម្ដងទៀត ដោយព្រះបន្ទូលរបស់ទ្រង់។ គ្រប់យ៉ាងត្រូវបានធ្វើ ដើម្បីបន្សុទ្ធ និងសង្គ្រោះពួកយើង។ សេចក្ដីស្រឡាញ់របស់ទ្រង់អស្ចារ្យម៉្លេះទេ! វាដូចជាព្រះអម្ចាស់យេស៊ូវកំពុងតែសោយអាហាររួមតុជាមួយមនុស្សបាបអ៊ីចឹង។ ពួកយើងកាន់តែកខ្វក់ និងកាន់តែអាប់ឱន នោះពួកយើងកាន់តែឃើញសេចក្ដីស្រឡាញ់ និងសេចក្ដីសង្គ្រោះដ៏អស្ចារ្យរបស់ព្រះជាម្ចាស់។ នៅទីបញ្ចប់ ព្រះជាម្ចាស់នឹងសង្គ្រោះពួកយើងយ៉ាងពេញលេញ ដែលយើងជាមនុស្សថោកទាប កខ្វក់ និងពុករលួយបំផុត ចេញពីកម្លាំងដ៏ងងឹតរបស់សាតាំង ដូច្នេះ ពួកយើងអាចធ្វើទីបន្ទាល់ដែលប្រកបដោយសិរីល្អសម្រាប់ទ្រង់។ នេះគឺជាអ្វីដែលនឹងបំបាក់មុខសាតាំងបំផុត។ នេះគឺជាអត្ថន័យនៃកិច្ចការរបស់ព្រះជាម្ចាស់នៅក្នុងកូនចៅរបស់ម៉ូអាប់! ហើយ កិច្ចការរបស់ព្រះជាម្ចាស់នៅក្នុងកូនចៅរបស់ម៉ូអាប់ នៅគ្រាចុងក្រោយ ក៏បានបំផ្លាញសញ្ញាណទាំងអស់របស់ពួកយើងដែរ ដោយអនុញ្ញាតឱ្យពួកយើងឃើញថា ទ្រង់មិនត្រឹមតែជាព្រះជាម្ចាស់របស់ជនជាតិអ៊ីស្រាអែលប៉ុណ្ណោះទេ ទ្រង់ថែមទាំងជាព្រះជាម្ចាស់របស់ភាវៈដែលត្រូវបានបង្កើតទាំងអស់ទៀតផង។ ទ្រង់មិនទតមើលទីណាដែលពួកយើងកើត មិនទតមើលថាតើប្រទេស ឬជាតិសាសន៍ណាមួយរបស់ពួកយើងឡើយ មិនថាពួកយើងជាជនជាតិអ៊ីស្រាអែល ឬជាកូនចៅរបស់ម៉ូអាប់ក៏ដោយ មិនថាពួកយើងត្រូវបានប្រទានពរ ឬដាក់បណ្ដាសារដោយព្រះជាម្ចាស់ក៏ដោយ។ ដរាបណាពួកយើងជាភាវៈដែលត្រូវបានបង្កើត ហើយដរាបណាពួកយើងតាមរកសេចក្ដីពិត និងចុះចូលចំពោះកិច្ចការរបស់ព្រះជាម្ចាស់ នោះពួកយើងអាចត្រូវបានព្រះជាម្ចាស់សង្គ្រោះ។ ព្រះជាម្ចាស់យុត្តិធម៌ និងសុចរិត ជាមួយនឹងភាវៈដែលត្រូវបានបង្កើតនីមួយៗ ហើយមនុស្សម្នាក់ៗមានឱកាសត្រូវបានព្រះអង្គសង្គ្រោះ។ ខ្ញុំកាន់តែពិចារណាពីព្រះបន្ទូលរបស់ព្រះជាម្ចាស់ នោះខ្ញុំកាន់តែមានអារម្មណ៍ពីសារៈសំខាន់នៃកិច្ចការរបស់ព្រះជាម្ចាស់នៅក្នុងកូនចៅរបស់ម៉ូអាប់ និងរបៀបដែលសេចក្ដីស្រឡាញ់ និងសេចក្ដីសង្គ្រោះរបស់ព្រះជាម្ចាស់សម្រាប់មនុស្សពុករលួយ ពិតប្រាកដបែបណា។ ប៉ុន្តែជាអកុសល គុណសម្បត្តិរបស់ខ្ញុំខ្វះខាតណាស់ ហើយការយល់ដឹងរបស់ខ្ញុំពីកិច្ចការរបស់ព្រះជាម្ចាស់នៅមានកម្រិតនៅឡើយ។ ខ្ញុំគ្រាន់តែអាចចែកចាយពីអារម្មណ៍ និងការយល់ដឹងបន្តិចបន្តួចរបស់ខ្ញុំ ប៉ុន្តែខ្ញុំមិនអាចផ្ដល់ទីបន្ទាល់ដ៏ល្អឡើយ។ ខ្ញុំពិតជាជំពាក់ព្រះជាម្ចាស់ច្រើនណាស់។

គិតត្រឡប់ទៅរឿងនេះ នៅពេលនេះ ការឆ្លងកាត់ការល្បងលនៃភាពជាកូនចៅរបស់ម៉ូអាប់ ទោះបីជាខ្ញុំរងទុក្ខបន្តិចក៏ដោយនៅពេលនោះ ក៏ខ្ញុំបានស្គាល់អត្តសញ្ញាណ និងតម្លៃរបស់ខ្លួនដែរ។ ខ្ញុំទទួលបានការយល់ដឹងបន្តិចបន្តួចពីកិច្ចការរបស់ព្រះជាម្ចាស់ ក្នុងការសង្គ្រោះមនុស្សជាតិ និងនិស្ស័យដ៏សុចរិតរបស់ទ្រង់ ហើយចាប់ពីនោះមក ខ្ញុំមិនក្រអឺតក្រទម និងពេញចិត្តចំពោះខ្លួនឯងឡើយ។ ខ្ញុំមានអារម្មណ៍ថា ខ្ញុំពុករលួយ និងថោកទាបបែបណា ថាខ្ញុំមិនមានតម្លៃនៃសេចក្ដីស្រឡាញ់ និងសេចក្ដីសង្គ្រោះរបស់ទ្រង់ឡើយ ហើយខ្ញុំមិនហ៊ានទាមទារពីទ្រង់ម្ដងទៀតឡើយ។ មិនថាព្រះជាម្ចាស់ប្រព្រឹត្តចំពោះខ្ញុំបែបណា ឬមិនថាអ្វីដែលទ្រង់រៀបចំឡើយ ខ្ញុំសុខចិត្តទទួលយក និងចុះចូល។ ខ្ញុំគ្រាន់តែចង់ទទួលយកយ៉ាងស្មោះនូវការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់ប៉ុណ្ណោះ ហើយស្វែងរកការផ្លាស់ប្ដូរនៅក្នុងនិស្ស័យជីវិតរបស់ខ្ញុំ។ ទោះបីជាកូនចៅរបស់ម៉ូអាប់ក៏ដោយ ក៏ខ្ញុំនៅតែត្រូវតាមរកសេចក្ដីពិត និងធ្វើជាស្មរបន្ទាល់សម្រាប់ព្រះជាម្ចាស់ដដែល។ គឺដូចបទទំនុកសរសើរបានសរសេរថា «យើងរាល់គ្នាមិនមែនជាសាសន៍អ៊ីស្រាអែលទេ តែយើងជាពូជពង្សម៉ូអាប់ដែលត្រូវគេបោះបង់ចោល យើងមិនមែនជាពេត្រុសទេ លក្ខណសម្បត្តិរបស់យើង ក៏មិនអាចដូចគាត់ ឬដូចយ៉ូបឡើយ ហើយយើងមិនទាំងអាចប្រៀបធៀបទៅនឹងការតាំងចិត្តរបស់ប៉ុល ក្នុងការរងទុក្ខដើម្បីព្រះជាម្ចាស់ ហើយថ្វាយជីវិតរបស់គាត់ផ្ទាល់ដាច់ដល់ព្រះជាម្ចាស់ឡើយ ហើយយើងអន់ខ្លាំងណាស់ ដូច្នេះហើយ យើងគ្មានគុណសម្បត្តិនឹងអាស្រ័យផលពីព្រះពររបស់ព្រះជាម្ចាស់ឡើយ។ ព្រះជាម្ចាស់នៅតែលើកយើងរាល់គ្នាឡើងនៅថ្ងៃនេះ ដូច្នេះ យើងត្រូវតែផ្គាប់ព្រះទ័យព្រះជាម្ចាស់ ហើយទោះបីយើងពុំមានលក្ខណសម្បត្តិ និងគុណសម្បត្តិគ្រប់គ្រាន់ក៏ដោយ ក៏យើងស៊ូផ្គាប់ព្រះទ័យព្រះជាម្ចាស់ដែរ ដ្បិតយើងបានការតាំងចិត្តបែបនេះរួចហើយ។ យើងជាពូជពង្សម៉ូអាប់ ហើយយើងក៏ត្រូវបណ្ដាសាផង។ ការនេះត្រូវបានប្រកាសដោយព្រះជាម្ចាស់ ហើយយើងមិនអាចផ្លាស់ប្ដូររឿងនេះបានឡើយ ប៉ុន្តែ ការស្ដែងចេញតាមការរស់នៅរបស់យើង និងចំណេះដឹងរបស់យើងអាចផ្លាស់ប្ដូរបាន ហើយយើងបានតាំងចិត្តផ្គាប់ព្រះទ័យព្រះជាម្ចាស់ហើយ» («ដំណោះស្រាយដែលពូជពង្សរបស់ម៉ូអាប់គួរតែមាន» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។


៥. ការទទួលបានព្រះពរតាមរយៈគ្រោះអកុសល

ដោយ ឌូ ជាន (ជប៉ុន)

ព្រះដ៏មានគ្រប់ព្រះចេស្ដាមានបន្ទូលថា៖ «នៅពេលដែលបុគ្គលម្នាក់ក្រឡេកមើលក្រោយទៅលើដងវិថីដែលខ្លួនបានដើរ នៅពេលដែលបុគ្គលម្នាក់រំលឹកពីគ្រប់ដំណាក់កាលនៃដំណើរជីវិតរបស់ខ្លួន នោះគេមើលឃើញថា នៅគ្រប់ជំហាន មិនថាដំណើររបស់គេមានភាពរដាក់រដុប ឬទៅមុខយ៉ាងរលូននោះឡើយ ក៏ព្រះជាម្ចាស់កំពុងតែដឹកនាំផ្លូវរបស់គេ តាមការគូសវាសរបស់ទ្រង់រួចទៅហើយ។ វាជាការរៀបចំយ៉ាងល្អិតល្អន់របស់ព្រះជាម្ចាស់ ជាគម្រោងផែនការយ៉ាងប្រុងប្រយ័ត្នរបស់ទ្រង់ ដែលបានដឹកនាំមនុស្សម្នាក់រហូតមកដល់សព្វថ្ងៃ ទាំងគេមិនដឹងខ្លួន។ ការអាចទទួលយកអធិបតេយ្យភាពរបស់ព្រះអាទិករ ការទទួលបានសេចក្ដីសង្រ្គោះរបស់ទ្រង់ នេះពិតជាសំណាងដ៏ធំបំផុត! ... នៅពេលដែលមនុស្សម្នាក់មិនមានព្រះជាម្ចាស់ នៅពេលដែលគេមិនអាចមើលឃើញទ្រង់ នៅពេលដែលមនុស្សម្នាក់មិនអាចទទួលស្គាល់យ៉ាងពិតប្រាកដអំពីអធិបតេយ្យភាពរបស់ព្រះជាម្ចាស់ នោះគ្រប់ថ្ងៃទាំងអស់របស់គេសុទ្ធតែគ្មានន័យ គ្មានតម្លៃ និងមិនសប្បាយសោះឡើយ។ មិនថាគេនៅទីណា មិនថាគេមានការងារអ្វីឡើយ មធ្យោបាយនៃការរស់នៅរបស់គេ និងការដេញតាមគោលដៅរបស់គេ គ្មាននាំមកនូវអ្វីឡើយក្រៅពីការខូចចិត្តដ៏ឥតស្រាកស្រាន និងទុក្ខវេទនាដោយគ្មានភាពធូរស្បើយ ហើយមនុស្សបែបនេះមិនអាចអត់ទ្រាំនឹងក្រឡេកក្រោយមើលអតីតកាលរបស់គេបានឡើយ។ មានតែនៅពេលដែលមនុស្សម្នាក់ទទួលយកអធិបតេយ្យភាពរបស់ព្រះអាទិករ ចុះចូលចំពោះការចាត់ចែង និងការរៀបចំរបស់ទ្រង់ ហើយស្វែងរកជីវិតមនុស្សដ៏ពិតប៉ុណ្ណោះ ទើបគេនឹងចាប់ផ្ដើមមានសេរីភាពពីគ្រប់ទាំងការខូចចិត្ត និងទុក្ខវេទនា ហើយកម្ចាត់ចោលគ្រប់ទាំងភាពឥតន័យនៅក្នុងជីវិតបន្ដិចម្ដងៗ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់ទាំងនេះ ពិតជាអង្រួនចិត្តខ្ញុំមែន ដោយសារព្រះបន្ទូលនោះគឺជាការពណ៌នាដ៏ត្រឹមត្រូវអំពីជីវិតរបស់ខ្ញុំ។

ខ្ញុំកើតនៅក្នុងគ្រួសារក្រីក្រមួយនៅជនបទ ហើយមនុស្សម្នាបានមើលងាយខ្ញុំពេញមួយជីវិត។ គ្រួសាររបស់ខ្ញុំក្រីក្រ ដូច្នេះពេលខ្លះ ខ្ញុំមិនដឹងថាត្រូវរកម្ហូបមកពីណា សម្រាប់ហូបនៅពេលបន្ទាប់ទេ ហើយខ្ញុំតែងតែស្លៀកសម្លៀកបំពាក់ដែលបងស្រីខ្ញុំឱ្យខ្ញុំ។ សម្លៀកបំពាក់នោះគ្របដណ្ដប់ខ្ញុំ។ មិត្តភក្ដិរួមថ្នាក់ទាំងអស់របស់ខ្ញុំ សើចចំអកដាក់ខ្ញុំ ហើយមិនចង់រាប់រកខ្ញុំឡើយ។ ខ្ញុំពិតជាឈឺចាប់ខ្លាំងណាស់ពេលនៅក្មេង។ ចាប់ពីនោះមក ខ្ញុំបានតាំងចិត្តថា៖ នៅពេលដែលខ្ញុំធំឡើង ខ្ញុំប្រាកដជានឹងរកលុយឱ្យបានច្រើនជាមិនខាន រស់នៅក្នុងជីវិតដ៏ប្រសើរ ហើយគ្មាននរណាម្នាក់នឹងមើលងាយខ្ញុំទៀតទេ។ ដោយសារតែគ្រួសារខ្ញុំគ្មានលុយសោះ ទើបខ្ញុំឈប់រៀនមុនពេលដែលចប់អនុវិទ្យាល័យ ដើម្បីទៅធ្វើការនៅរោងចក្រឱសថនៅជនបទ។ ខ្ញុំធ្វើការលើសម៉ោងច្រើនណាស់ រហូតដល់ម៉ោង ១០ យប់ ទើបខ្ញុំអាចរកលុយបន្ថែមបានបន្តិចបន្តួចទៀត។ ក្រោយមក ខ្ញុំបានឮថា បងស្រីរបស់ខ្ញុំអាចរកលុយបានស្មើនឹងប្រាក់ខែខ្ញុំ ដោយគ្រាន់តែលក់បន្លែប្រាំថ្ងៃប៉ុណ្ណោះ។ ខ្ញុំក៏បានលាឈប់ពីការងាររបស់ខ្ញុំនៅឯរោងចក្រឱសថភ្លាមៗ ដើម្បីទៅលក់បន្លែ។ បន្ទាប់ពីរៀបការរួច ប្ដីរបស់ខ្ញុំ និងខ្ញុំបានបើកភោជនីយដ្ឋានមួយ។ ខ្ញុំបានគិតថា ខ្ញុំនឹងរកលុយបានច្រើនជាងមុនដោយការបើកភោជនីយដ្ឋាន នោះខ្ញុំអាចរស់នៅក្នុងជីវិតដែលថ្លៃថ្នូរ និងប្រសើរ ឱ្យអ្នកដទៃច្រណែន និងសរសើរ។ ប៉ុន្តែការប្រកួតប្រជែងមានភាពតានតឹងណាស់នៅក្នុងមុខរបរនោះ ហើយដើម្បីសន្សំលុយ ពួកយើងគ្រាន់តែជួលអ្នករត់តុម្នាក់ប៉ុណ្ណោះ។ ខ្ញុំធ្វើការងារគ្រប់យ៉ាង រួមទាំងការងារនៅផ្ទះបាយ និងកន្លែងហូបអាហារ។ ពេលខ្លះខ្ញុំហត់ខ្លាំងពេក ឈរក៏មិនកើតដែរ។ មន្ត្រីរដ្ឋាភិបាលខ្លះក៏មកហូបនៅហាងខ្ញុំដែរ ប៉ុន្តែពួកគេមិនដែលឱ្យលុយឡើយ ក្រោយមកក៏មានការផាកពិន័យ និងពន្ធផ្សេងៗដែលខ្ញុំត្រូវបង់។ ពេលខ្លះ ពួកគេយកលេសចោទប្រកាន់ដើម្បីពិន័យពួកយើង ហើយយកលុយដែលរកបានមួយថ្ងៃហ្នឹងទៅទាំងអស់ទៀតផង។ រឿងនេះពិតជាធ្វើឱ្យខ្ញុំខឹងមែន ប៉ុន្តែ ខ្ញុំមិនអាចធ្វើអ្វីបានទេនៅក្នុងប្រទេសចិន។ ខ្ញុំគ្រាន់តែត្រូវឱនក្បាលជានិច្ចប៉ុណ្ណោះ។ សូម្បីតែធ្វើការយ៉ាងលំបាកដូចជាពួកយើង ក៏ពួកយើងមិនអាចរកលុយបានច្រើនដែរ។ ខ្ញុំចាប់ផ្ដើមបារម្ភបន្ទាប់ពីបើកហាងនោះបានមួយរយៈ ដោយគិតថា «ពេលណាទៅទើបខ្ញុំរស់នៅក្នុងជីវិតដ៏ប្រសើរ និងមានលុយច្រើន?»

នៅឆ្នាំ ២០០៨ មានមិត្តភក្ដិម្នាក់បានប្រាប់ខ្ញុំថា ធ្វើការនៅប្រទេសជប៉ុនមួយថ្ងៃមនុស្សអាចរកប្រាក់បានស្មើនឹងធ្វើការដប់ថ្ងៃនៅប្រទេសចិន។ ខ្ញុំរីករាយខ្លាំងណាស់ដោយបានឮបែបនេះ។ ខ្ញុំបានគិតថា ទីបំផុត ខ្ញុំបានរកឃើញឱកាសដ៏ល្អដើម្បីរកលុយខ្លះហើយ។ សេវាថ្លៃអ្នកនាំទៅកាន់ប្រទេសជប៉ុន គឺថ្លៃ ប៉ុន្តែខ្ញុំបានគិតថា «គ្មានអ្វីបានមកដោយគ្មានការលះបង់នោះទេ»។ ដរាបណាពួកយើងមានការងារនៅប្រទេសជប៉ុន នោះពួកយើងនឹងបានលុយនោះមកវិញយ៉ាងឆាប់»។ ប្ដីរបស់ខ្ញុំ និងខ្ញុំបានសម្រេចចិត្តទៅជប៉ុនភ្លាមៗ ដើម្បីដេញតាមសុបិននោះ។ ពេលដែលទៅដល់ទីនោះ ពួកយើងត្រូវធ្វើការពី ១៣ ទៅ ១៤ម៉ោងជារៀងរាល់ថ្ងៃ។ ពួកយើងហត់នឿយស្ទើរស្លាប់ទៅហើយ។ បន្ទាប់ពីធ្វើការ ពួកយើងគ្រាន់តែចង់ទម្រេតខ្លួន និងសម្រាកប៉ុណ្ណោះ។ ពួកយើងមិនចង់ហូបអាហារទេ។ ខ្នងរបស់ខ្ញុំឈឺគ្រប់ពេល ប៉ុន្តែខ្ញុំគ្មានលុយទៅជួបគ្រូពេទ្យឡើយ ដូច្នេះ ខ្ញុំគ្រាន់តែលេបថ្នាំបំបាត់ការឈឺចាប់ ដើម្បីឱ្យខ្ញុំអាចទ្រាំបានប៉ុណ្ណោះ។ ខ្ញុំមិនត្រឹមតែឈឺទេ ថៅកែរបស់ខ្ញុំក៏ស្ដីបន្ទោស ហើយអ្នកធ្វើការជាមួយក៏ធ្វើបាបខ្ញុំទៀតផង។ ពេលមួយនោះ ខ្ញុំបង្កកំហុសបន្តិចបន្តួច ពេលដែលខ្ញុំទើបតែធ្វើការងារនោះដំបូង។ ថៅកែរបស់ខ្ញុំពិតជាច្រឡោតដាក់ខ្ញុំមែនទែន ហើយខ្ញុំពិបាកចិត្ត និងយំទៀតផង។ ប៉ុន្តែតើខ្ញុំអាចធ្វើអ្វីបានក្រៅពីនោះ? ខ្ញុំគ្រាន់តែត្រូវធ្វើចិត្តប៉ុណ្ណោះ ដូច្នេះ ខ្ញុំអាចបន្តរកលុយបានទៀត។ ខ្ញុំប្រាប់ខ្លួនឯងម្ដងហើយម្ដងទៀតថា «ពេលនេះវាពិបាក ប៉ុន្តែនៅពេលដែលខ្ញុំរកលុយបានខ្លះ នោះខ្ញុំនឹងអាចឈរត្រង់ ហើយអាចសម្លឹងមើលមនុស្សចំៗបាន។ ខ្ញុំត្រូវតែបន្តទៅមុខទៀត»។ ដូច្នេះ ខ្ញុំបន្តធ្វើការជារៀងរាល់ថ្ងៃ ដូចជាម៉ាស៊ីនរកលុយអ៊ីចឹង។ មិនដែលរំពឹងទុកសោះថា ត្រឹមឆ្នាំ២០១៥ ខ្ញុំក៏បានធ្លាក់ខ្លួនឈឺ ដោយសារអស់កម្លាំងពីការធ្វើការងារធ្ងន់។ ខ្ញុំបានទៅមន្ទីរពេទ្យដើម្បីឱ្យគេពិនិត្យ ហើយគ្រូពេទ្យបានប្រាប់ខ្ញុំថា ខ្ញុំគ្រិចឆ្អឹងផែលចង្កេះ ដែលគៀបសរសៃ ហើយបើខ្ញុំបន្តធ្វើការ នោះខ្ញុំមិនអាចកម្រើកបានទេ ហើយខ្ញុំនឹងមិនអាចមើលថែខ្លួនបានឡើយ។ ពេលឮគ្រូពេទ្យនិយាយបែបនេះ ដូចជាមានអ្វីវាយខ្ញុំភ្លាមៗអ៊ីចឹង ហើយខ្ញុំមានអារម្មណ៍ថាទន់ខ្សោយមួយរំពេច។ អ្វីៗកំពុងតែរីកចម្រើននៅក្នុងជីវិតរបស់ខ្ញុំ ហើយសុបិនរបស់ខ្ញុំក៏ជិតបានសម្រេចដែរហើយ។ ប៉ុន្តែផ្ទុយទៅវិញ ខ្ញុំបានបញ្ចប់ដោយរងរបួស។ ខ្ញុំមិនអាចទទួលយកវាបានទេ ហើយខ្ញុំបានគិតថា៖ «ខ្ញុំនៅក្មេងនៅឡើយ។ ប្រសិនបើខ្ញុំគ្រាន់តែទ្រាំប៉ុណ្ណោះ នោះខ្ញុំនឹងអាចឆ្លងផុតបញ្ហានេះបាន។ ប្រសិនបើពេលនេះខ្ញុំមិនអាចរកលុយបានខ្លះទេ ហើយត្រឡប់ទៅចិនវិញដោយដៃទទេ តើនោះមិនគួរឱ្យអាម៉ាស់ទេឬ? ដូច្នេះ ខ្ញុំបានទ្រាំ ហើយបន្តទាញរាងកាយទាំងឈឺទាំងជា ដើម្បីធ្វើការ។ នៅពេលដែលឈឺខ្លាំង នោះខ្ញុំគ្រាន់តែបិទកៅអៀក ហើយប្រឹងតស៊ូបន្តទៀតប៉ុណ្ណោះ។ ខ្ញុំបានធ្វើការពេញៗមួយថ្ងៃ ដូច្នេះហើយ បានជាខ្ញុំឈឺចាប់ខ្លាំង រហូតគេងមិនលក់ឡើយនៅពេលយប់។ សូម្បីតែប្រែខ្លួនក៏ពិបាកដែរ។ ពីបីថ្ងៃក្រោយមក ខ្ញុំមានសភាពធ្ងន់ធ្ងរមែនទែន រហូតដល់ខ្ញុំមិនអាចលូនចេញពីគ្រែបាន។

ដោយការដេកនៅលើគ្រែ នោះខ្ញុំមានអារម្មណ៍អស់សង្ឃឹម និងកណ្ដោចកណ្ដែងយ៉ាងខ្លាំង ហើយខ្ញុំឆ្ងល់ថា «ម៉េចបានជាខ្ញុំនៅទីនេះដូច្នេះ ទាំងដែលខ្លួននៅក្មេងសោះ? តើខ្ញុំពិតជានឹងត្រូវបញ្ចប់ដោយការងើបមិនរួចបែបនេះឬ?» ខ្ញុំមានអារម្មណ៍សោកសៅ រកនិយាយអ្វីមិនចេញឡើយ ហើយ ខ្ញុំត្រឹមតែឆ្ងល់ថា «សរុបមក តើមនុស្សរស់នៅដើម្បីអ្វីទៅ? តើគ្រាន់តែរកលុយ ហើយលេចធ្លោរឬ? តើលុយពិតជាមានន័យថា សុភមង្គលមែនឬ? តើការធ្វើឱ្យខ្លួនឯងដួលដោយសារតែលុយ ពិតជាមានតម្លៃឬ?» រយៈពេលជិតសាមសិបឆ្នាំ នៃការធ្វើការដ៏ប្រឹងប្រែង ខ្ញុំបានធ្វើការនៅក្នុងរោងចក្រ លក់បន្លែ បើកភោជនីយដ្ឋាន និងមកធ្វើការនៅជប៉ុន។ ខ្ញុំរកលុយបានខ្លះដែរពីការងារដែលខ្ញុំធ្វើ ប៉ុន្តែខ្ញុំវេទនាច្រើនណាស់។ ដំបូងឡើយ ខ្ញុំបានគិតថា ខ្ញុំសម្រេចសុបិនរបស់ខ្ញុំហើយ ដោយការមកប្រទេសជប៉ុន គិតថាខ្ញុំអាចក្លាយជាអ្នកមានយ៉ាងឆាប់រហ័ស ហើយរស់នៅក្នុងជីវិតដែលអ្នកដទៃច្រណែន។ តែផ្ទុយទៅវិញ ខ្ញុំត្រូវជាប់នៅលើគ្រៃ ហើយអាចអង្គុយលើរទេះរុញអស់មួយជីវិតក៏មិនដឹង។ ដោយគិតឃើញដូច្នេះ ខ្ញុំសោកស្ដាយខ្លាំងណាស់ ដែលខ្ញុំធ្វើឱ្យខ្លួនដុនដាបដើម្បីរកលុយបានខ្លះ និងបានប្រសើរជាងអ្នកដទៃ ។ ខ្ញុំមានអារម្មណ៍ឈឺចាប់ កំសត់ និងទុក្ខព្រួយ។ ខ្ញុំមិនអាចធ្វើអ្វីបានក្រៅពីយំឡើយ។ ខ្ញុំបានស្រែកនៅក្នុងចិត្តថា៖ ស្ថានសួគ៌អើយ សង្គ្រោះខ្ញុំផង! ហេតុអ្វីបានជាជីវិតរបស់ខ្ញុំហត់នឿយ និងពិបាកខ្លាំងម្ល៉េះ?»

ហើយគឺនៅពេលដែលខ្ញុំគ្មានទីពឹង និងមានការឈឺចាប់ដែលសេចក្ដីសង្គ្រោះរបស់ព្រះជាម្ចាស់នៅគ្រាចុងក្រោយបានចូលមករកខ្ញុំ។ ខ្ញុំបានជួបប្អូនស្រីពីរនាក់ដោយចៃដន្យ ដែលជឿលើព្រះជាម្ចាស់។ តាមរយៈការអានព្រះបន្ទូលរបស់ព្រះជាម្ចាស់ជាមួយពួកគេ ហើយស្ដាប់ការប្រកបគ្នារបស់ពួកគេអំពីសេចក្ដីពិត នោះខ្ញុំបានយល់ថា របស់សព្វសារពើត្រូវបានបង្កើតឡើងដោយព្រះជាម្ចាស់ ព្រះជាម្ចាស់ត្រួតត្រាលើសកលលោកទាំងមូល វាសនារបស់មនុស្សគ្រប់គ្នាគឺស្ថិតនៅក្នុងព្រះហស្ដរបស់ព្រះជាម្ចាស់ ព្រះជាម្ចាស់បានដឹកនាំ និងបានទ្រទ្រង់មនុស្សជាតិកន្លងមក ហើយទ្រង់តែងតែថែរក្សា និងការពារមនុស្សជាតិជានិច្ច។ ប៉ុន្តែ ខ្ញុំនៅតែយល់ច្រឡំអំពីអ្វីមួយ។ វាសនារបស់ពួកយើង ត្រូវបានត្រួតត្រាដោយព្រះជាម្ចាស់ ហើយព្រះជាម្ចាស់បាន និងកំពុងដឹកនាំ និងការពារពួកយើង ដូច្នេះ ពួកយើងគួរតែសប្បាយចិត្ត។ ដូច្នេះ ហេតុអ្វីបានជាពួកយើងនៅតែរងទុក្ខដោយជំងឺ និងការឈឺចាប់? ហេតុអ្វីបានជាជីវិតពិបាកម៉្លេះ? តើការឈឺចាប់ទាំងអស់នេះ មកពីណាឱ្យប្រាកដទៅន៎? ខ្ញុំបានសួរប្អូនស្រីទាំងពីរនោះអំពីរឿងនេះ។

ហើយប្អូនស្រី គីន បានអានព្រះបន្ទូលរបស់ព្រះដ៏មានគ្រប់ព្រះចេស្ដាមួយចំនួន ឱ្យខ្ញុំស្ដាប់៖ «តើអ្វីជាប្រភពនៃការរងទុក្ខពេញមួយជីវិត ចាប់ពីការកើត ចាស់ ឈឺ ស្លាប់ ដែលមនុស្សអត់ទ្រាំ? តើអ្វីដែលបណ្ដាលឱ្យមនុស្សមានអ្វីៗទាំងនេះ? មនុស្សមិនមានពួកវាទេ នៅពេលដែលពួកគេត្រូវបានបង្កើតដំបូង មិនអ៊ីចឹងឬ? ដូច្នោះ តើអ្វីៗទាំងនេះមកពីណា? ពួកវាកើតឡើងបន្ទាប់ពីមនុស្សត្រូវបានសាតាំងល្បួង ហើយសាច់ឈាមរបស់ពួកគេកាន់តែអន់ថយទៅៗ។ ការឈឺចាប់នៃសាច់ឈាមរបស់មនុស្ស សេចក្ដីទុក្ខព្រួយរបស់វា និងភាពឥតខ្លឹមសាររបស់វា ក៏ដូចជាកិច្ចការដ៏អាក្រក់បំផុតរបស់ពិភពមនុស្ស កើតឡើងដោយសារតែសាតាំងបានធ្វើឱ្យមនុស្សជាតិពុករលួយប៉ុណ្ណោះ។ បន្ទាប់ពីមនុស្សត្រូវបានសាតាំងធ្វើឱ្យពុករលួយ នោះវាចាប់ផ្ដើមធ្វើទារុណកម្មពួកគេ។ ជាលទ្ធផល ពួកគេកាន់តែអន់ថយទៅៗ។ ជំងឺរបស់មនុស្សកាន់តែស្រួចស្រាល់ ហើយការរងទុក្ខរបស់ពួកវាកាន់តែធ្ងន់ធ្ងរទៅៗ។ មនុស្សបានដឹងពីភាពឥតខ្លឹមសារ និងសោកនាដកម្មនៃពិភពរបស់មនុស្សកាន់តែច្រើន ក៏ដូចជាភាពគ្មានសមត្ថភាពក្នុងការបន្តរស់នៅទីនោះ ហើយពួកគេកាន់តែអស់សង្ឃឹមចំពោះលោកិយ។ ដូច្នេះហើយការរងទុក្ខនេះ ត្រូវបានសាតាំងនាំមកឱ្យមនុស្ស» («ភាពសំខាន់នៃការស្គាល់រសជាតិទុក្ខវេទនាខាងលោកីយ៍របស់ព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ក្រោយមក គាត់បានចែកចាយការប្រកបគ្នានេះ៖ «នៅពេលដែលព្រះជាម្ចាស់បានបង្កើតមនុស្ស ពួកគេត្រូវបានព្រះជាម្ចាស់គង់ជាមួយ ថែរក្សា និងការពារ គ្មានការកើត ចាស់ ឈឺ ឬស្លាប់ និងគ្មានការបារម្ភ ឬការរំខានឡើយ។ មនុស្សបានរស់នៅដោយគ្មានការព្រួយបារម្ភនៅក្នុងសួនអេដែន ដោយរីករាយនឹងរបស់សព្វសារពើដែលព្រះជាម្ចាស់បានប្រទាន។ ពួកគេបានរស់នៅយ៉ាងសុខសាន្ដ និងរីករាយ ក្រោមការដឹកនាំរបស់ព្រះជាម្ចាស់។ ប៉ុន្តែក្រោយមក មនុស្សត្រូវបានសាតាំងធ្វើឱ្យពុករលួយ និងបោកបញ្ឆោត។ ពួកគេបានជឿលើការភូតកុហករបស់វា បានប្រព្រឹត្តអំពើបាប និងក្បត់ព្រះជាម្ចាស់ ដូច្នេះហើយ ពួកគេបាត់បង់ការមើលថែ និងការការពាររបស់ព្រះជាម្ចាស់។ ពួកយើងបានរស់នៅក្រោមការត្រួតត្រារបស់សាតាំងចាប់តាំងពីនោះ ហើយបានធ្លាក់ចូលក្នុងភាពងងឹត។ ពួកយើងរស់ក្នុងជីវិតដែលលំបាក ព្រួយបារម្ភ ឈឺចាប់ និងទុក្ខព្រួយ។ អស់រយៈពេលជាច្រើនពាន់ឆ្នាំ សាតាំងបានប្រើប្រាស់ជាបន្តបន្ទាប់នូវជំនឿផ្ទុយ និងជំនឿខុស ដូចជា សម្ភារៈនិយម លទ្ធិមិនជឿថាមានព្រះ និងការវិវត្ដន៍ ព្រមទាំងការចែកចាយសុភាសិតរបស់បុគ្គលល្បីៗដើម្បីបំភាន់ និងធ្វើឱ្យមនុស្សគ្រោះថ្នាក់ ដូចជា 'គ្មានព្រះជាម្ចាស់នោះឡើយ' 'ជោគវាសនារបស់មនុស្សម្នាក់ ស្ថិតនៅក្នុងដៃរបស់គេ' 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់' 'ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក' និង 'មនុស្សនឹងធ្វើគ្រប់យ៉ាងដើម្បីមានភាពមានបាន' 'លុយអាចបង្វិលពិភពលោកបាន' ។ល។ បន្ទាប់ពីទទួលយកជំនឿខុសដ៏អាក្រក់ទាំងនេះរួចមក មនុស្សបានបដិសេធអត្ថិភាព និងការត្រួតត្រារបស់ព្រះជាម្ចាស់ ហើយដកខ្លួនពីព្រះជាម្ចាស់ ព្រមទាំងក្បត់ទ្រង់ទៀតផង។ ពួកគេកាន់តែអួតអាង និងកាន់តែក្រអឺតក្រទម កាន់តែអាត្មានិយ មានល្បិចកល និងអាក្រក់។ មនុស្សសមគំនិត វាយប្រយុទ្ធ និងសម្លាប់គ្នា ដើម្បីកេរ្ដរ៍ឈ្មោះ ឋានៈ និងទ្រព្យសម្បត្តិ។ ប្ដីប្រពន្ធ មិត្តភក្ដិបោកប្រាស់ និងក្បត់គ្នា សូម្បីតែឪពុក និងកូន ប្រឈមមុខដាក់គ្នា បងប្អូនវាយប្រហារគ្នា។ ពួកយើងបានបាត់បង់ភាពជាមនុស្សដ៏សមរម្យរបស់ពួកយើងទាំងស្រុង ហើយរស់នៅកាន់តែដូចសត្វ ជាជាងមនុស្ស។ ជំនឿខុសរបស់សាតាំង បានបង្កគ្រោះថ្នាក់ដល់មនុស្សជាច្រើន។ ដោយគិតថាពួកគេអាចត្រួតត្រា ឬផ្លាស់ប្ដូរជោគវាសនារបស់ខ្លួនបាន នោះពួកគេតតាំងនឹងជោគវាសនារបស់ខ្លួន។ ពួកគេតតាំងអស់មួយជីវិតរបស់ពួកគេ ហើយពួកគេមិនត្រឹមតែមិនអាចផ្លាស់ប្ដូរជោគវាសនារបស់ខ្លួនបានទេ ពួកគេថែមទាំងបំផ្លាញខ្លួនឯងដោយចេតនាទៀតផង។ មនុស្សជាតិត្រូវបានសាតាំងនាំឱ្យវង្វេង និងធ្វើឱ្យពុករលួយ។ ពួកយើងលំបាករាល់ថ្ងៃ ដោយទទួលរងទារុណកម្មទាំងកាយ ទាំងចិត្ត។ ជំងឺ និងការរងទុក្ខគ្រប់ប្រភេទមានការកើនឡើង។ ការរងទុក្ខ្ខ និងសេចក្ដីខ្វល់ខ្វាយទាំងនេះ ធ្វើឱ្យពួកយើងមានអារម្មណ៍ថា ជីវិតរបស់មនុស្សនៅក្នុងលោកិយនេះ គឺលំបាក និងគួរឱ្យហត់នឿយពេកហើយ។ ទាំងអស់នេះ បានមកបន្ទាប់ពីសាតាំងបានធ្វើឱ្យមនុស្សពុករលួយ គឺជាសាតាំងដែលបង្កគ្រោះថ្នាក់ដល់ពួកយើង ហើយវាក៏ជាផលផ្លែដ៏ល្វីងជូរចត់របស់មនុស្ស ដែលបានបដិសេធ និងក្បត់ព្រះជាម្ចាស់ផងដែរ»។

ការប្រកបគ្នារបស់ប្អូនស្រី គីន បានបង្ហាញខ្ញុំថា ជំងឺរបស់មនុស្ស គឺមានប្រភពដើមមកពីសាតាំង។ បន្ទាប់ពីសាតាំងធ្វើឱ្យមនុស្សពុករលួយ នោះពួកយើងបាត់បង់ការមើលថែ និងការការពាររបស់ព្រះជាម្ចាស់ ដោយបង្កើតឱ្យមានជំងឺ និងការឈឺចាប់គ្រប់ប្រភេទ។ ក្រោយមក ប្អូនស្រីនោះក៏បាននិយាយដូច្នេះ៖ «ព្រះជាម្ចាស់មិនអាចអត់ទ្រាំឃើញមនុស្សជាតិត្រូវបានសាតាំងយកមកលេងសើច និងរំខានឡើយ។ ទ្រង់បានយកកំណើតជាមនុស្សពីរដង ដើម្បីរំដោះ និងសង្គ្រោះមនុស្សជាតិ។ លើកទីមួយ ទ្រង់បានយកកំណើតជាព្រះអម្ចាស់យេស៊ូវ ដោយត្រូវបានគេឆ្កាងជាដង្វាយលោះបាបសម្រាប់មនុស្សជាតិ ដើម្បីរំដោះពួកយើងពីអំពើបាប។ ដោយការជឿលើព្រះអម្ចាស់យេស៊ូវ នោះអំពើបាបរបស់ពួកយើងនឹងត្រូវបានអភ័យទោសឱ្យ ប៉ុន្តែធម្មជាតិបាបរបស់ពួកយើងស្ថិតនៅ ហើយពួកយើងនៅតែមិនអាចមានសេរីភាពយ៉ាងពេញលេញពីអំពើបាបឡើយ។ ព្រះជាម្ចាស់បានយកកំណើតជាមនុស្សជាថ្មីម្ដងទៀតនៅក្នុងចំណោមមនុស្ស នៅគ្រាចុងក្រោយ ដើម្បីសម្ដែងចេញនូវសេចក្ដីពិត និងធ្វើកិច្ចការនៃការជំនុំជម្រះ និងការបន្សុទ្ធ ដើម្បីឱ្យពួកយើងអាចត្រូវបានសង្រ្គោះទាំងស្រុងពីសាតាំង បោះបង់ចោលអំពើបាប និងត្រូវបានបន្សុទ្ធ រហូតដល់ទីបំផុត ពួកយើងត្រូវបានដឹកនាំទៅក្នុងនគររបស់ព្រះជាម្ចាស់។ តាមរយៈការអានព្រះបន្ទូលរបស់ព្រះជាម្ចាស់កាន់តែច្រើន នោះពួកយើងអាចយល់ពីសេចក្ដីពិត និងមានការដឹងខុសដឹងត្រូវ។ ពួកយើងនឹងយល់ពីវិធីដែលសាតាំងធ្វើឱ្យមនុស្សពុករលួយ និងមើលធ្លុះដល់សារជាតិអាក្រក់របស់វាទៀតផង។ ដូច្នេះ ពួកយើងអាចបដិសេធសាតាំង និងគេចចេញពីឥទ្ធិពលរបស់វា នោះវាមិនអាចលេងសើច ឬបង្កគ្រោះថ្នាក់ដល់ពួកយើងតទៅទៀតឡើយ»។ ខ្ញុំមានអារម្មណ៍រំភើបដោយបានឮថា ព្រះជាម្ចាស់បានយាងមកដោយផ្ទាល់ដើម្បីសង្គ្រោះពួកយើង។ ខ្ញុំពិតជាមិនចង់ឱ្យសាតាំងបន្តបង្កគ្រោះថ្នាក់ដល់ខ្ញុំដូច្នោះឡើយ ប៉ុន្តែខ្ញុំមិនទាន់យល់ច្បាស់ពីវិធីដែលសាតាំងបង្កគ្រោះថ្នាក់ដល់ខ្ញុំទេ ដូច្នេះ ខ្ញុំបានសួរប្អូនស្រីទាំងពីរនាក់នោះថា៖ «ខ្ញុំប្រឹងប្រែងធ្វើការយ៉ាងខ្លាំង ដើម្បីឱ្យប្រសើរជាងអ្នកដទៃ និងលេចធ្លោរ ប៉ុន្តែ វាបានបន្សល់ទុកឱ្យខ្ញុំនូវការឈឺចាប់ដែលមិនអាចទ្រាំបានទៅវិញ។ តើសាតាំងមែនទេ ដែលធ្វើបែបនេះចំពោះខ្ញុំ?»

ក្រោយមក ប្អូនស្រី ចាង បានអានព្រះបន្ទូលមួយចំនួន របស់ព្រះដ៏មានគ្រប់ព្រះចេស្ដា ដែលទាក់ទងនឹងសំណួររបស់ខ្ញុំ។ «សាតាំងប្រើវិធីសាស្រ្ដដែលឈ្លាសវៃបំផុត ជាវិធីសាស្រ្តមួយដែលមានភាពស៊ីសង្វាក់គ្នាយ៉ាងខ្លាំងទៅនឹងការយល់ដឹងរបស់មនុស្ស និងមិនមានលក្ខណៈតឹងតែងទាល់តែសោះ ដោយសារតែបែបនេះហើយ ទើបវាធ្វើឲ្យមនុស្សទទួលយករបៀបរបប ច្បាប់ទំលាប់រស់នៅរបស់វាដោយមិនដឹងខ្លួន ដើម្បីសម្រេចបានគោលដៅ ហើយនិងទិសដៅជីវិតនៅក្នុងជីវិតរបស់ពួកគេ មិនតែប៉ុណ្ណោះ ការធ្វើដូច្នេះ ក៏ធ្វើឲ្យពួកគេមានមហិច្ឆតាក្នុងជីវិតដោយមិនដឹងខ្លួនផងដែរ។ មិនថាមហិច្ឆតាជីវិតទាំងនេះមើលទៅអស្ចារ្យប៉ុនណានោះទេ តែវាត្រូវបានផ្សារភ្ជាប់ទៅនឹងពាក្យពីរម៉ាត់គឺ “កិត្តិយស” និង “បុណ្យសក្តិ”។ តាមពិតទៅ គ្រប់មនុស្សទាំងអស់ មិនថាមនុស្សអស្ចារ្យ ឬល្បីល្បាញ ឬមនុស្សធម្មតានោះទេ គឺសុទ្ធតែរស់នៅមានទំនាក់ទំនងទៅនឹងពាក្យទាំងពីរម៉ាត់នេះគឺ “កិត្តិយស” និង “បុណ្យសក្តិ”។ មនុស្សគិតថា នៅពេលដែលគេមានកិត្តិយស និងបុណ្យសក្តិហើយ នោះគេអាចទាញយកប្រយោជន៍ពីវាបាន ដូចជាទទួលបានឋានៈខ្ពស់ និងមានទ្រព្យសម្បត្ដិស្តុកស្តម្ភ ព្រមទាំងរស់នៅរីករាយនៅក្នុងជីវិត។ ពួកគេគិតថាកិត្តិយស និងបុណ្យសក្តិ គឺជាដើមទុនមួយដែលពួកគេអាចប្រើ ដើម្បីទទួលបានជីវិតស្កប់ស្កល់ និងភាពរីករាយនៃជីវិត។ ដោយសារភាពលោភលន់របស់មនុស្យជាតិ ចង់បានកិត្តិយស និងបុណ្យសក្តិនេះ មនុស្សហ៊ានស្ម័គ្រចិត្ត ប្រគល់រាងកាយ ចិត្តគំនិត និងអ្វីទាំងអស់ដែលពួកគេមាន រួមទាំងអនាគត និងជោគវាសនារបស់ពួកគេទៅសាតាំងដោយមិនស្តាយស្រណោះ។ ពួកគេធ្វើដូច្នេះ ដោយគ្មានការស្ទាក់ស្ទើរសូម្បីតែបន្តិច ថែមទាំងមិនខ្វល់ខ្វាយ ដើម្បីស្តារអ្វីៗទាំងអស់ដែលពួកគេបានប្រគល់ឲ្យមកវិញឡើយ។ តើមនុស្សអាចគ្រប់គ្រងលើខ្លួនឯងបានទេ នៅពេលដែលពួកគេស្ថិតក្រោមជំរករបស់សាតាំង និងស្មោះត្រង់ចំពោះវានោះ? ពិតជាមិនអាចទេ។ ពួកគេត្រូវបានគ្រប់គ្រងដោយសាតាំងទាំងស្រុង។ ពួកគេបានលិចចូលយ៉ាងជ្រៅទៅក្នុងភក់ ហើយមិនអាចរំដោះខ្លួនឯងបានឡើយ។ នៅពេលដែលមនុស្សម្នាក់មាន កិត្តិយស និងបុណ្យសក្តិ ពួកគេលែងស្វែងរកអ្វីដែលភ្លឺ អ្វីដែលសុចរិត ឬអ្វីដែលស្រស់ស្អាត និងល្អទៀតហើយ។ នេះគឺដោយសារតែអំណាចងប់ងល់នៃកិត្តិយស និងបុណ្យសក្តិ នៅលើមនុស្សវាធំខ្លាំងពេក ហើយពួកវាបានក្លាយជាអ្វីដែលមនុស្សដេញតាមស្វែងរកនៅក្នុងជីវិតរបស់ពួកគេ និងអស់កល្បជានិច្ចគ្មានទីបញ្ចប់។ តើនេះមិនពិតទេឬអី?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «សាតាំងប្រើកិត្តិយស និងបុណ្យសក្តិ ដើម្បីគ្រប់គ្រងគំនិតរបស់មនុស្សឲ្យគិតតែពីកិត្តិយស និងបុណ្យសក្តិរហូត។ ពួកគេតស៊ូប្រឹងប្រែងដើម្បីកិត្តិយស និងបុណ្យសក្តិ ទទួលរងទុក្ខលំបាកដើម្បីកិត្តិយស និងបុណ្យសក្តិ ស៊ូទ្រាំភាពអាម៉ាស់ដើម្បីកិត្តិយស និងបុណ្យសក្តិ លះបង់អ្វីៗគ្រប់យ៉ាងដែលពួកគេមានដើម្បីកិត្តិយស និងបុណ្យសក្តិ ហើយពួកគេនឹងធ្វើការវិនិច្ឆ័យ ឬការសម្រេចចិត្តណាមួយដើម្បីកិត្តិយស និងបុណ្យសក្តិ។ តាមវិធីនេះសាតាំងបានចងមនុស្សជាមួយនឹងខ្សែដែលមើលមិនឃើញ ហើយពួកគេមិនមានកម្លាំង ឬភាពក្លាហានក្នុងការបោះចោលរបស់នេះឡើយ។ ពួកគេកំពុងទ្រាំទ្រនឹងឧបសក្គ និងទុក្ខលំបាកដ៏ខ្លាំងជាច្រើន ដោយមិនដឹងខ្លួន» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។

បន្ទាប់ពីអានព្រះបន្ទូលរបស់ព្រះជាម្ចាស់ គាត់បានប្រកបគ្នាអំពីសេចក្ដីពិត ពាក់ពាន្ធនឹងវិធីដែលសាតាំងប្រើប្រាស់ កេរ្ដិ៍ឈ្មោះ និងលាភសក្ការៈ ដើម្បីធ្វើឱ្យមនុស្សពុករលួយ។ មានតែដូច្នោះទេ ទើបខ្ញុំដឹងថា សាតាំងគួរឱ្យស្អប់ដល់ម៉្លេះ! សាតាំងប្រើប្រាស់ការអប់រំផ្លូវការ និងឥទ្ធិពលសង្គម ដើម្បីបង្រៀនគោលលទ្ធិពួកយើងជាមួយច្បាប់វិន័យសម្រាប់ជីវិតរបស់វា។ ដូចជា «គ្មានលទ្ធផលណាមួយដែលបានមកដោយភាពងាយស្រួលឡើយ» «ប្រសិនបើអ្នកចង់បញ្ចេញភាពថ្លៃថ្នូរនៅពេលមនុស្សកំពុងសម្លឹងមើល នោះអ្នកត្រូវរងទុក្ខនៅពេលពួកគេមិនបានសម្លឹងមើលមកអ្នក» និង «លុយអាចបង្វិលពិភពលោកបាន»។ ដោយត្រូវបានបោកបញ្ឆោតដោយច្បាប់វិន័យជីវិតទាំងនេះ នោះមនុស្សមានអារម្មណ៍ថា ពួកគេមិនអាចរស់នៅដោយគ្មានលុយបានទេ មនុស្សមានអារម្មណ៍ថា នៅពេលដែលពួកគេក្លាយជាអ្នកមាន នោះអ្នកដទៃនឹងសរសើរពួកគេ ហើយពួកគេនឹងមានសេចក្ដីថ្លៃថ្នូរ ហើយមានអារម្មណ៍ថា ភាពក្រីក្រគឺគ្មានតម្លៃឡើយ។ ដូច្នេះហើយបានជាមនុស្សតស៊ូពេញមួយជីវិតរបស់ពួកគេដើម្បីលុយ កេរ្ដិ៍ឈ្មោះ និងលាភសក្ការៈ ហើយទោះបីជាទៅដល់ណាក៏ដោយក៏ទៅដែរ ដើម្បីឱ្យទទួលបានរបស់ទាំងនោះ មិនថាមានផលវិបាកយ៉ាងណាឡើយ។ មនុស្សកាន់តែពុករលួយ ហើយជីវិតរបស់ពួកគេកាន់តែឈឺចាប់។ នេះគឺជាច្រវាក់ដែលសាតាំងប្រើដើម្បីចងពួកយើង ហើយវាក៏ជាឧបាយកលរបស់សាតាំងដើម្បីធ្វើឱ្យពួកយើងពុករលួយដែរ។ ដោយការប្រឹងប្រែងដើម្បីឱ្យប្រសើរជាងអ្នកដទៃ ដើម្បីរកលុយឱ្យបានកាន់តែច្រើន ដើម្បីឱ្យអ្នកដទៃនឹងសរសើរខ្ញុំ នោះខ្ញុំក្លាយជាម៉ាស៊ីនរកលុយ។ មហិច្ឆតារបស់ខ្ញុំកើនឡើង ខ្ញុំមិនដែលស្កប់ចិត្តឡើយ ហើយខ្ញុំត្រូវបង្ខំចិត្តឈប់ នៅពេលដែលខ្ញុំបានបំផ្លាញសុខភាពខ្លួនឯងប៉ុណ្ណោះ។ ខ្ញុំបានក្លាយជាទាសកររបស់លុយ កេរ្ដិ៍ឈ្មោះ និងលាភសក្ការៈ។ ការតាមរកកេរ្ដិ៍ឈ្មោះ និងលាភសក្ការៈ ពិតជាបានធ្វើឱ្យជីវិតខ្ញុំលំបាកណាស់ ហត់នឿយណាស់! ដោយការស្វែងរករបស់ទាំងអស់ក្នុងប៉ុន្មានឆ្នាំនោះ នោះខ្ញុំបានគ្របដណ្ដប់ដោយការឈឺចាប់ ហើយបញ្ចប់ដោយការរងរបួស។ គ្រប់យ៉ាងនៃការរងទុក្ខនោះ គឺមកពីត្រូវបានសាតាំងធ្វើឱ្យគ្រោះថ្នាក់ និងធ្វើឱ្យពុករលួយ! បើគ្មានការបើកសម្ដែងនៃព្រះបន្ទូលរបស់ព្រះជាម្ចាស់ទេ នោះខ្ញុំនឹងមិនដែលដឹងថា សាតាំងប្រើប្រាស់លុយ កេរ្ដិ៍ឈ្មោះ និងលាភសក្ការៈ ដើម្បីធ្វើឱ្យមនុស្សពុករលួយឡើយ ជាងនេះទៅទៀតនោះ ខ្ញុំនឹងមិនដឹងថា កេរ្ដិ៍ឈ្មោះ និងលាភសក្ការៈនោះ ជាច្រវាក់របស់សាតាំងលើមនុស្សឡើយ។

បន្ទាប់ពីនោះមក ប្អូនស្រី គីន បានមកប្រកបគ្នាជាមួយខ្ញុំជាច្រើន។ មួយរយៈមក ខ្ញុំបានចាប់ផ្ដើមឃើញវិធី ដែលសាតាំងប្រើប្រាស់ដើម្បីធ្វើឱ្យមនុស្សពុករលួយ។ ខ្ញុំក៏បានយល់អំពីអ្វីដែលមានសារៈសំខាន់បំផុតផងដែរ៖ គឺការអានព្រះបន្ទូលរបស់ព្រះជាម្ចាស់ ការតាមរកសេចក្ដីពិត និងការស្ដាប់បង្គាប់ច្បាប់វិន័យ និងការចាត់ចែងរបស់ព្រះជាម្ចាស់។ នោះគឺជាវិធីដ៏រីករាយ និមានអត្ថន័យក្នុងការរស់នៅ ហើយគឺជាវិធីតែមួយគត់ដែលព្រះជាម្ចាស់បញ្ជា!

ថ្ងៃមួយខ្ញុំបានរកឃើញថា ខ្ញុំមានសហការីម្នាក់ដែលបានមកប្រទេសជប៉ុនជាមួយស្វាមីរបស់គាត់ ដើម្បីទៅរកលុយ។ ទោះបីជាពួកគេរកលុយបានខ្លះក៏ដោយ ក៏ក្រោយមក សុខភាពរបស់ស្វាមីគាត់រងទុក្ខ ហើយគាត់ត្រូវតែត្រឡប់ទៅកាន់ប្រទេសចិនវិញដើម្បីព្យាបាល។ ចុងក្រោយ គាត់ត្រូវបានរកឃើញថា កើតជំងឺមហារីកដំណាក់កាលចុងក្រោយ។ គ្រួសាររបស់ពួកគេរស់នៅដោយភាពភ័យខ្លាច និងភាពទុក្ខព្រួយ។ តាមរយៈភាពអកុសលរបស់គាត់ ខ្ញុំមានអារម្មណ៍យ៉ាងជ្រាលជ្រៅអំពីភាពផុយស្រួយ និងតម្លៃនៃជីវិតរបស់យើង។ បើគ្មានជីវិតទេ នោះតើមានលុយច្រើនល្អអី្វទៅ? តើលុយអាចទិញជីវិតបានទេ? បន្ទាប់មក ខ្ញុំបានអានព្រះបន្ទូលនេះ ក្នុងព្រះបន្ទូលរបស់ព្រះដ៏មានគ្រប់ព្រះចេស្ដា៖ «មនុស្សចំណាយពេលពេញមួយជីវិតរបស់គេ ដេញតាមលុយ និងភាពល្បីល្បាញ។ ពួកគេខំស្រវាចាប់អ្វីៗទាំងនេះ ទាំងគិតថា វាជាមធ្យោបាយគាំទ្រតែមួយគត់ ដើម្បីឲ្យគេអាចរួចផុតពីសេចក្តីស្លាប់ ហើយវាប្រៀបបីដូចជាការមានរបស់ទាំងនេះ ធ្វើឲ្យគេអាចមានជីវិតរស់នៅបន្តអ៊ីចឹង។ ប៉ុន្តែ មានតែនៅពេលដែលពួកគេជិតស្លាប់ប៉ុណ្ណោះ ទើបពួកគេដឹងថា របស់ទាំងនេះនៅឆ្ងាយពីពួកគេកម្រិតណា ដឹងថាពួកគេទន់ខ្សោយកម្រិតណាក្នុងការប្រឈមនឹងសេចក្តីស្លាប់ ដឹងថាពួកគេមានភាពផុយស្រួយប៉ុនណា និងដឹងទៀតថា ពួកគេមានអារម្មណ៍ឯកោ និងតែលតាលប៉ុនណា ដោយសារតែភាពទ័លច្រករបស់គេ។ ពួកគេទទួលស្គាល់ថា ជីវិតមិនអាចត្រូវបានទិញដូរ ដោយទឹកប្រាក់ ឬភាពល្បីល្បាញឡើយ មិនថាគេជាមនុស្សមានទ្រព្យសម្បត្តិច្រើនប៉ុនណា មិនថាពួកគេមានមុខតំណែងខ្ពង់ខ្ពស់យ៉ាងណា ទាំងអស់គ្នាសុទ្ធតែក្រីក្រ និងគ្មានសំខាន់សោះឡើយនៅចំពោះសេចក្តីស្លាប់។ ពួកគេទទួលស្គាល់ថា ទឹកប្រាក់មិនអាចទិញជីវិតបាន ភាពល្បីល្បាញមិនអាចលុបបំបាត់សេចក្តីស្លាប់ ហើយទឹកប្រាក់ និងភាពល្បីល្បាញមិនអាចពន្យារជីវិតរបស់គេបានឡើយ សូម្បីតែមួយនាទី ឬមួយវិនាទីក៏មិនបានផង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានអនុញ្ញាតឱ្យខ្ញុំមើលឃើញកាន់តែប្រសើរថា ប្រសិនបើពួកយើងមិនជឿលើព្រះជាម្ចាស់ ឬមិនយល់ពីសេចក្ដីពិតទេ នោះពួកយើងមិនអាចមើលធ្លុះល្បិចបោកប្រាស់របស់សាតាំងឡើយ ហើយពួកយើងមិនអាចមើលឃើញថា សាតាំងប្រើប្រាស់លុយ និងកេរ្ដិ៍ឈ្មោះ ដើម្បីធ្វើឱ្យមនុស្សពុករលួយឡើយ។ ពួកយើងត្រូវបានបឺតស្រូបទៅក្នុងទឹកកួចនេះ ហើយមិនអាចចាកចេញមកវិញបានឡើយ។ ពួកយើងត្រូវបានសាតាំងពង្វក់ និងបង្កគ្រោះថ្នាក់ដោយមិនដឹងខ្លួន ហើយថែមទាំងបំផ្លាញជីវិតខ្លួនទៀតផង។ វាជារឿងគួរឱ្យសោកនាដកម្មមែន។ អរគុណដល់សេចក្ដីជំនឿរបស់ខ្ញុំ ហើយដោយការអានព្រះបន្ទូលរបស់ព្រះជាម្ចាស់ជាច្រើន ទីបំផុត ខ្ញុំបានយល់ពីរឿងទាំងនេះ។ ប្រសិនបើខ្ញុំគ្មានសេចក្ដីជំនឿ ឬមិនអានព្រះបន្ទូលរបស់ព្រះជាម្ចាស់ទេ នោះខ្ញុំនឹងមិនអាចយកសេចក្ដីពុករលួយរបស់សាតាំងចេញបានឡើយ។ ខ្ញុំអាចនឹងកំពុងតែតស៊ូនៅក្នុងភាពងងឹត និងការឈឺចាប់ដោយគ្មានច្រកចេញទេមើលទៅ។

ខណៈពេលដែលខ្ញុំរងរបួស បងប្អូនស្រីៗមកពីក្រុមជំនុំ បានមកសួរសុខទុក្ខខ្ញុំជាច្រើនលើក ហើយបានជួយសម្រាលការឈឺចាប់របស់ខ្ញុំ។ ពួកគេក៏បានជួយការងារផ្ទះ និងមើលថែខ្ញុំដូចខ្ញុំជាគ្រួសាររបស់ពួកគេអ៊ីចឹង។ នៅឯប្រទេសក្រៅ ខ្ញុំមានអារម្មណ៍អង្រួនចិត្តយ៉ាងខ្លាំង ដោយការយកចិត្តទុកដាក់មើលថែពីសំណាក់បងប្អូនស្រីៗទាំងនោះ។ ខ្ញុំកាន់តែមានអារម្មណ៍ដឹងគុណចំពោះព្រះដ៏មានគ្រប់ព្រះចេស្ដាទៀតផង។ ដោយការមើលថែ និងការការពាររបស់ព្រះជាម្ចាស់ នោះខ្ញុំក៏បានធូរស្បើយ មុនពេលដែលខ្ញុំបានដឹងពីរឿងនេះ។

ក្រោយមក ខ្ញុំបានអានព្រះបន្ទូលនេះ នៅក្នុងព្រះបន្ទូលរបស់ព្រះដ៏មានគ្រប់ព្រះចេស្ដា៖ «នៅពេលដែលបុគ្គលម្នាក់ក្រឡេកមើលក្រោយទៅលើដងវិថីដែលខ្លួនបានដើរ នៅពេលដែលបុគ្គលម្នាក់រំលឹកពីគ្រប់ដំណាក់កាលនៃដំណើរជីវិតរបស់ខ្លួន នោះគេមើលឃើញថា នៅគ្រប់ជំហាន មិនថាដំណើររបស់គេមានភាពរដាក់រដុប ឬទៅមុខយ៉ាងរលូននោះឡើយ ក៏ព្រះជាម្ចាស់កំពុងតែដឹកនាំផ្លូវរបស់គេ តាមការគូសវាសរបស់ទ្រង់រួចទៅហើយ។ វាជាការរៀបចំយ៉ាងល្អិតល្អន់របស់ព្រះជាម្ចាស់ ជាគម្រោងផែនការយ៉ាងប្រុងប្រយ័ត្នរបស់ទ្រង់ ដែលបានដឹកនាំមនុស្សម្នាក់រហូតមកដល់សព្វថ្ងៃ ទាំងគេមិនដឹងខ្លួន។ ការអាចទទួលយកអធិបតេយ្យភាពរបស់ព្រះអាទិករ ការទទួលបានសេចក្ដីសង្រ្គោះរបស់ទ្រង់ នេះពិតជាសំណាងដ៏ធំបំផុត! ប្រសិនបើបុគ្គលម្នាក់មានឥរិយាបថអវិជ្ជមានចំពោះជោគវាសនា វាបង្ហាញយ៉ាងច្បាស់ថា ពួកគេកំពុងតែប្រឆាំងនឹងអ្វីៗគ្រប់យ៉ាងដែលព្រះជាម្ចាស់បានរៀបចំទុកសម្រាប់គេ ថាពួកគេមិនមានឥរិយាបថដែលចុះចូលឡើយ។ ប្រសិនបើមនុស្សម្នាក់មានឥរិយាបថវិជ្ជមានចំពោះអធិបតេយ្យភាពរបស់ព្រះជាម្ចាស់ទៅលើជោគវាសនារបស់មនុស្ស នោះពេលដែលគេក្រឡេកក្រោយទៅលើដំណើរផ្លូវរបស់គេ នៅពេលដែលគេចាប់ផ្ដើមយល់អំពីអធិបតេយ្យភាពរបស់ព្រះជាម្ចាស់យ៉ាងពិតប្រាកដ នោះគេនឹងកាន់តែមានបំណងចង់ចុះចូលចំពោះអ្វីៗគ្រប់យ៉ាងដែលព្រះជាម្ចាស់បានរៀបចំ ហើយគេនឹងកាន់តែមានការតាំងចិត្ត និងទំនុកចិត្តក្នុងការអនុញ្ញាតឲ្យព្រះជាម្ចាស់ចាត់ចែងជោគវាសនារបស់គេ ព្រមទាំងឈប់បះបោរទាស់នឹងព្រះជាម្ចាស់មិនខាន។ សម្រាប់បុគ្គលម្នាក់ដែលមើលឃើញថា នៅពេលដែលគេមិនយល់អំពីជោគវាសនា នៅពេលដែលគេមិនយល់អំពីអធិបតេយ្យភាពរបស់ព្រះជាម្ចាស់ នៅពេលដែលគេមានឆន្ទៈបន្តដំណើរទៅមុខទាំងដើរទ្រេតទ្រោត និងឃ្លីងឃ្លោងកាត់អ័ព្ទ នោះដំណើរផ្លូវនេះពិតជាពិបាក និងពិតជាខូចចិត្តយ៉ាងខ្លាំង។ ដូច្នេះ នៅពេលដែលមនុស្សទទួលស្គាល់ពីអធិបតេយ្យភាពរបស់ព្រះជាម្ចាស់ទៅលើជោគវាសនារបស់មនុស្ស មនុស្សដែលវៃឆ្លាតនឹងជ្រើសរើសចង់ដឹង និងទទួលយកវា បោះចោលគ្រាដ៏ឈឺចាប់ នៅពេលដែលពួកគេបានព្យាយាមកសាងជីវិតដ៏ល្អជាមួយដៃទាំងពីររបស់គេ ហើយឈប់តយុទ្ធជាមួយនឹងជោគវាសនា និងឈប់បន្តដេញតាម «គោលដៅជីវិត» របស់គេ តាមរបៀបរបស់គេទៀត។ នៅពេលដែលមនុស្សម្នាក់មិនមានព្រះជាម្ចាស់ នៅពេលដែលគេមិនអាចមើលឃើញទ្រង់ នៅពេលដែលមនុស្សម្នាក់មិនអាចទទួលស្គាល់យ៉ាងពិតប្រាកដអំពីអធិបតេយ្យភាពរបស់ព្រះជាម្ចាស់ នោះគ្រប់ថ្ងៃទាំងអស់របស់គេសុទ្ធតែគ្មានន័យ គ្មានតម្លៃ និងមិនសប្បាយសោះឡើយ។ មិនថាគេនៅទីណា មិនថាគេមានការងារអ្វីឡើយ មធ្យោបាយនៃការរស់នៅរបស់គេ និងការដេញតាមគោលដៅរបស់គេ គ្មាននាំមកនូវអ្វីឡើយក្រៅពីការខូចចិត្តដ៏ឥតស្រាកស្រាន និងទុក្ខវេទនាដោយគ្មានភាពធូរស្បើយ ហើយមនុស្សបែបនេះមិនអាចអត់ទ្រាំនឹងក្រឡេកក្រោយមើលអតីតកាលរបស់គេបានឡើយ។ មានតែនៅពេលដែលមនុស្សម្នាក់ទទួលយកអធិបតេយ្យភាពរបស់ព្រះអាទិករ ចុះចូលចំពោះការចាត់ចែង និងការរៀបចំរបស់ទ្រង់ ហើយស្វែងរកជីវិតមនុស្សដ៏ពិតប៉ុណ្ណោះ ទើបគេនឹងចាប់ផ្ដើមមានសេរីភាពពីគ្រប់ទាំងការខូចចិត្ត និងទុក្ខវេទនា ហើយកម្ចាត់ចោលគ្រប់ទាំងភាពឥតន័យនៅក្នុងជីវិតបន្ដិចម្ដងៗ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់ជាក់ស្ដែងណាស់ ប្រយោគនីមួយៗមានបន្ទូលចាក់ចំដល់ជម្រៅចិត្តរបស់ខ្ញុំ។ ខ្ញុំយល់ចេញពីព្រះបន្ទូលរបស់ព្រះជាម្ចាស់ថា ព្រះជាម្ចាស់គឺជាព្រះអាទិករ ហើយពួកយើងគឺជាសត្តនិកររបស់ទ្រង់។ ជីវិតរបស់បុគ្គលម្នាក់ៗស្ថិតនៅក្នុងព្រះហស្ដរបស់ព្រះជាម្ចាស់ នៅក្រោមការត្រួតត្រា និងការចាត់ចែងរបស់ទ្រង់។ គ្រប់យ៉ាងដែលយើងមាននៅក្នុងជីវិត គឺស្ថិតក្រោមការត្រួតត្រារបស់ទ្រង់ និងត្រូវបានទ្រង់កំណត់ទុកជាមុន។ ការប្រញាប់ប្រញាល់ទៅនេះទៅនោះ គឺពិតជាមិនមែនកត្តាកំណត់ឡើយ។ ព្រះជាម្ចាស់ប្រទានដល់ពួកយើងប៉ុន្មាន គឺពួកយើងទទួលបានប៉ុណ្ណោះ។ ប្រសិនបើព្រះជាម្ចាស់មិនប្រទានអ្វីមួយដល់ពួកយើងទេ នោះមិនថាពួកយើងធ្វើការច្រើនប៉ុនណាឡើយ វានឹងឥតប្រយោជន៍ទេ។ វាដូចទៅនឹងសុភាសិតដែលពោលថា «មនុស្សដាំគ្រាំពូជ តែស្ថានសួគ៌ជាអ្នកសម្រេចនូវការចម្រូត» និង «មនុស្សជាអ្នកទូលស្នើ រីឯព្រះជាម្ចាស់ជាអ្នកចាត់ចែង»។ ពួកយើងគួរតែចុះចូលចំពោះការត្រួតត្រា និងការចាត់ចែងរបស់ព្រះអាទិករនៅក្នុងជីវិតរបស់ពួកយើង។ នេះគឺជាអាថ៌កំបាំងចំពោះសុភមង្គលនៅក្នុងជីវិត! ខ្ញុំក៏បានដឹងថា លុយ និងតំណែង គឺជាកម្មសិទ្ធិរបស់លោកិយ។ ដោយការលះបង់ខ្លួនចំពោះការតាមរកកេរ្ដិ៍ឈ្មោះ និងលាភសក្ការៈ នោះគ្រប់យ៉ាងដែលពួកយើងទទួលនៅទីបញ្ចប់ គឺភាពទទេស្អាត និងការឈឺចាប់។ ទីបំផុត យើងត្រូវបានសាតាំងប្រើប្រាស់។ ខ្ញុំក៏បានគិតត្រឡប់ក្រោយវិញថា ធ្វើដូចម្ដេចទើបខ្ញុំបានរស់នៅដោយទស្សនៈវិជ្ជាអាក្រក់ដូចជា «គ្មានលទ្ធផលណាមួយដែលបានមកដោយភាពងាយស្រួលឡើយ» និងបានតាមរកលុយ និងកេរ្ដិ៍ឈ្មោះទៅវិញ។ ខ្ញុំបានគិតថា ខ្ញុំអាចមានជីវិតដ៏រីករាយ ហើយអ្នកដទៃសរសើរ និងច្រណែន ប៉ុន្តែខ្ញុំមិនបានរំពឹងថា អ្វីដែលខ្ញុំនឹងទទួលបានបែរជាការឈឺចាប់ និងភាពល្វីងជូចត់សោះ ខ្ញុំគ្មានសេចក្ដីស្ងប់ ឬសុភមង្គលឡើយ។ ពេលនេះ ដោយសារខ្ញុំបានអានព្រះបន្ទូលរបស់ព្រះជាម្ចាស់ នោះខ្ញុំយល់ពីបំណងព្រះហឫទ័យរបស់ទ្រង់។ ខ្ញុំមិនចង់តយុទ្ធនឹងជោគវាសនារបស់ខ្ញុំតទៅទៀតទេ ហើយខ្ញុំពិតជាមិនចង់តាមរកកេរ្ដិ៍ឈ្មោះ និងលាភសក្ការៈឡើយ។ នោះមិនមែនជាជីវិតដែលខ្ញុំចង់បានទៀតទេ។ ខ្ញុំបានតាំងចិត្តជ្រើសរើសយកវិធីជីវិតផ្សេង ហើយគ្រប់យ៉ាងដែលខ្ញុំចង់បានគឺ ថ្វាយជីវិតទាំងមូលរបស់ខ្ញុំទៅក្នុងព្រះហស្ដរបស់ព្រះជាម្ចាស់ ដើម្បីឱ្យទ្រង់ចាត់ចែង ប្រឹងប្រែងស្ដាប់បង្គាប់ និងបំពេញភារកិច្ចរបស់ខ្ញុំ។

ដើម្បីចំណាយពេលកាន់តែច្រើនសម្រាប់សេចក្ដីជំនឿរបស់ខ្ញុំ និងដើម្បីចូលរួមការជួបជុំ ខ្ញុំបានបោះបង់ការងារចាស់របស់ខ្ញុំ ហើយទទួលបានការងារថ្មីដែលងាយស្រួលជាងមុន ខ្ញុំតែងតែអានព្រះបន្ទូលរបស់ព្រះជាម្ចាស់នៅពេលដែលខ្ញុំមិនទៅធ្វើការ ហើយនៅពេលខ្ញុំអានកាន់តែច្រើន នោះចិត្តរបស់ខ្ញុំកាន់តែភ្លឺស្វាង។ ខ្ញុំក៏បានរៀនពីប្រភពនៃការប្រព្រឹត្តអំពើបាបរបស់មនុស្សទៀតផង ខ្ញុំយល់ពីវិធីដែលព្រះជាម្ចាស់សង្គ្រោះមនុស្សជាតិមួយជំហានម្ដងៗ យល់ថាមនុស្សគួរតែរស់នៅដើម្បីអ្វី និងវិធីដែលគេគួរតែរស់នៅក្នុងជីវិតដ៏មានន័យ។ ខ្ញុំបានចូលរួមជាមួយបងប្អូនប្រុសស្រីជារឿយៗ ដើម្បីចែករំលែកបទពិសោធន៍របស់ពួកយើង និងរៀនច្រៀងទំនុកតំកើងនៃព្រះបន្ទូលរបស់ព្រះជាម្ចាស់។ នៅពេលនេះ ជីវិតរបស់ខ្ញុំមានសេចក្ដីសុខណាស់ ។ ខ្ញុំមិនរកលុយបានច្រើនដូចដែលខ្ញុំធ្លាប់រកកន្លងមកឡើយ ប៉ុន្តែខ្ញុំមានអារម្មណ៍ស្ងប់ និងមានស្ថិរភាព ដែលខ្ញុំមិនធ្លាប់មានទេពីមុនមក។ ដោយក្រឡេកទៅមើលវានៅពេលនេះ គឺខ្ញុំបានទទួលព្រះពរតាមរយៈគ្រោះអកុសលទៅវិញ! នេះពិតជាសេចក្ដីសង្គ្រោះរបស់ទ្រង់សម្រាប់ខ្ញុំមែន។


៦. កេរ្ដិ៍ឈ្មោះ និងលាភសក្ការៈ បាននាំយកការរងទុក្ខមកឱ្យខ្ញុំ

ដោយ ធាន ធាន (ចិន)

នៅក្នុងនិទាឃរដូវមួយ ខ្ញុំ និងវេជ្ជបណ្ឌិតជាន់ខ្ពស់មួយចំនួនបានចេញទៅចម្អិនម្ហូបនៅខាងក្រៅ។ នៅតាមផ្លូវ អ្នកភូមិនៅតំបន់នោះមួយចំនួនបានស្គាល់វេជ្ជបណ្ឌិតវ៉ាង។ ពួកគេមើលទៅដូចជាសប្បាយចិត្ត និងដឹងគុណណាស់។ ពួកគេបានស្វាគមន៍វេជ្ជបណ្ឌិតវ៉ាងយ៉ាងកក់ក្ដៅ។ បន្ទាប់មក នៅពេលដែលពួកយើងកំពុងតែចម្អិនម្ហូប អ្នកភូមិបានដឹងថាពួកយើងខ្វះសម្ភារមួយចំនួន។ អ្នកភូមិទាំងនោះពិតជាចិត្តល្អណាស់។ នៅពេលដែលពួកគេបានឃើញពួកយើងត្រូវការអ្វីមួយ នោះពួកគេឱ្យរបស់ផ្ទាល់ខ្លួនដល់ពួកយើង។ របស់ចាំបាច់ប្រចាំថ្ងៃមួយចំនួន គឺផ្គត់ផ្គង់មិនគ្រប់គ្រាន់ទេនៅប៉ុន្មានថ្ងៃនោះ ហើយមានតម្លៃណាស់ ឧទាហរណ៍ គ្មានទឹកដោះគោច្រើនឡើយ។ មនុស្សជាច្រើនត្រូវតែតម្រង់ជួរដើម្បីបានវា។ ប៉ុន្តែមនុស្សមកពីរោងចក្រផលិតទឹកដោះគោបានយកមកឱ្យពួកយើង។ ទាំងអស់នេះគឺដោយសារតែកេរ្តិ៍ឈ្មោះរបស់វេជ្ជបណ្ឌិតវ៉ាង។ ខ្ញុំបានឃើញភ្នែកវេជ្ជបណ្ឌិតវ៉ាងដៀងមើល ខណៈពេលដែលគាត់ញញឹម ហើយខ្ញុំមិនអាចធ្វើអ្វីបានក្រៅពីច្រណែនគាត់ ហើយគិតថា៖ «មនុស្សពិតជាឱ្យតម្លៃវេជ្ជបណ្ឌិតវ៉ាងមែន! ពួកគេគោរពគាត់ នៅពេលដែលគាត់ទៅ ហើយគាត់មិនត្រូវបារម្ភអ្វីឡើយ។ គាត់គ្រាន់តែត្រូវបង្ហាញមុខរបស់គាត់ដើម្បីសម្រេចអ្វីៗយ៉ាងងាយ។ ប៉ុន្តែចំពោះខ្ញុំវិញ ខ្ញុំគ្រាន់តែជាគ្រូពេទ្យនៅគ្លីនិកម្នាក់ដែលគ្មាននរណាម្នាក់ស្គាល់ឡើយ។ ខ្ញុំមិនអាចទទួលបានការរាប់រកដូច្នេះទេ។ ខ្ញុំគ្រាន់តែអាចតោងជាយអាវរបស់គាត់ប៉ុណ្ណោះ»។ ប៉ុន្តែក្រោយមក នៅក្នុងការខកចិត្តរបស់ខ្ញុំ នោះខ្ញុំបានក្រឡេកមើលសក់ពណ៌ប្រាក់របស់វេជ្ជបណ្ឌិតវ៉ាង ហើយបានគិតថា៖ «តើខ្ញុំមិននៅក្មេងទេឬ? ប្រសិនបើខ្ញុំសិក្សាអំពីឱសថឱ្យបានសមរម្យ រៀនសូត្រពីវេជ្ជបណ្ឌិតជើងចាស់ ហើយខំប្រឹងប្រែធ្វើការ នោះមិនយូរមិនឆាប់ ខ្ញុំអាចល្បី និងទទួលបានការគោរពដូចពួកគេអ៊ីចឹង»។

ក្រោយមក បន្ទាប់ពីការប្រឹងប្រែងជាបន្តបន្ទាប់អស់រយៈពេលមួយខែ ខ្ញុំអាចមានភារកិច្ចដោយខ្លួនឯង ហើយខ្ញុំក៏មានឱកាសអនុវត្តការវះកាត់ដែរ។ ប៉ុន្តែ នេះគ្រាន់តែជាជំហានទីមួយប៉ុណ្ណោះ។ ខ្ញុំនៅតែត្រូវធ្វើការកាន់តែខ្លាំង។ ដូច្នេះ ក្រោយមក ខ្ញុំបានសិក្សាអំពីទ្រឹស្ដីវេជ្ជសាស្ត្រជាបន្តបន្ទាប់។ ខ្ញុំបានប្រឡងយកជំនាញ ហើយក្រៅពីកិច្ចការ ខ្ញុំបានទៅរៀនថ្នាក់ឱសថគ្រប់ប្រភេទ។ ប្រសិនបើមានការវះកាត់បន្ទាន់ មិនថាក្នុងអំឡុងពេលវេលាធ្វើការ ឬអត់ទេ ខ្ញុំមិនដែលរំលងឱកាសដើម្បីអនុវត្តការវះកាត់ឡើយ។ ពេលខ្លះ នៅពេលដែលខ្ញុំរវល់វះកាត់ ខ្ញុំឃ្លានខ្លាំងណាស់ ប៉ុន្តែខ្ញុំមិនអាចបារម្ភចំពោះរាងកាយរបស់ខ្ញុំបានទេ ដោយសារតែគ្មានចំណុចខុសឡើយនៅក្នុងការវះកាត់។ ពេលខ្លះ ខ្ញុំត្រូវធ្វើការពេញ ២៤ ម៉ោងទៀតផង។ បន្ទាប់ពីចេញពីធ្វើការ ក្បាលរបស់ខ្ញុំលែងគិតកិច្ចការនោះហើយ ហើយរាងកាយរបស់ខ្ញុំអស់កម្លាំងជាខ្លាំង។ ខ្ញុំចង់សម្រាក ប៉ុន្ត ក្រោយមក ខ្ញុំនឹកចាំឪពុករបស់ខ្ញុំដែលតែងតែប្រាប់ខ្ញុំថា «គ្មានលទ្ធផលណាមួយដែលបានមកដោយភាពងាយស្រួលឡើយ» និងរឿងរ៉ាវអំពីការប្រឹងប្រែងធ្វើការដើម្បីសម្រេចគោលដៅរបស់មនុស្សម្នាក់។ ដូច្នេះ ខ្ញុំបានលើកទឹកចិត្តខ្លួនឯងឱ្យបន្ត និងបង្ខំខ្លួនឯងឱ្យបន្តប្រឹងប្រែងធ្វើការតទៅទៀត។ ដរាបណាខ្ញុំទៅដល់ផ្ទះពេលយប់ នោះក្បាលរបស់ខ្ញុំដាក់ដល់ខ្នើយតែម្ដង។ ខ្ញុំអាចធ្វើចលនាដៃជើង ហើយឱ្យរាងកាយដ៏ឈឺចុកចាប់ និងអស់កម្លាំងរបស់ខ្ញុំសម្រាក។ នៅពេលខ្ញុំបិទភ្នែកចង់គេង នោះគ្រប់ភាពលម្អិតនីមួយៗនៃការវះកាត់នឹងចូលមកក្នុងគំនិតរបស់ខ្ញុំ។ ខ្ញុំខ្លាចសភាពផ្លូវចិត្តដែលរេរារបស់ខ្ញុំនឹងបណ្ដាលឱ្យខ្ញុំបង្កើតកំហុសក្នុងការវះកាត់។ ខ្ញុំគិតដល់សហការីចាស់ៗដែលបានបង្កើតកំហុសតិចតួចនៅកន្លែងធ្វើការ ហើយមិនដែលមានសិទ្ធិវះកាត់ម្ដងទៀតឡើយ។ ប្រសិនបើអ្វីមួយខុស នោះខ្ញុំនឹងមិនដែលជោគជ័យឡើយ។ ក្រោយមក ភ្លាមៗនោះ ខ្ញុំមានអារម្មណ៍ធុញទ្រាន់ ហត់នឿយ ភ័យខ្លាច និងព្រួយបារម្ភ។ គំនិតរបស់ខ្ញុំ និងរាងកាយរបស់ខ្ញុំហត់នឿយខ្លាំងណាស់។ ពេលខ្លះ ខ្ញុំអាចគិតដល់កម្មវិធីវះកាត់ដែលត្រូវជ្រើសរើសសម្រាប់ថ្ងៃបន្ទាប់ ហើយមិនថាខ្ញុំទៅដល់ផ្ទះយឺតប៉ុនណាឡើយ ខ្ញុំត្រូវតែត្រួតពិនិត្យ និងរំលឹកឡើងវិញម្ដងហើយម្ដងទៀតនូវចំណេះដឹងវេជ្ជសាស្ត្រដែលខ្ញុំត្រូវការដើម្បីការវះកាត់នោះនៅថ្ងៃបន្ទាប់ ដើម្បីឱ្យខ្ញុំនឹងមិនបង្កើតកំហុសណាមួយឡើយ។ ខ្ញុំហត់នឿយខ្លាំងណាស់ ប៉ុន្តែខ្ញុំជំរុញខ្លួនឯង ដើម្បីឱ្យខ្ញុំអាចធ្វើវាបាននៅថ្ងៃណាមួយ៖ «ចូរប្រឹងប្រែងធ្វើការ! មានពន្លឺនៅចុងបំផុតនៃផ្លូវក្រោមដី!»

ទីបំផុត បន្ទាប់ពីការប្រឹងប្រែង និងការប្ដេជ្ញាចិត្តអស់រយៈពេលប្រាំពីរឆ្នាំរួចមក ខ្ញុំបានក្លាយជាវេជ្ជបណ្ឌិតដែលមានការទទួលស្គាល់។ នៅពេលនោះ ពាក្យសម្ដីដែលលេចធ្លោរបំផុតនៅក្នុងគំនិតរបស់ខ្ញុំគឺ៖ គ្រប់យ៉ាងគឺមានតម្លៃ! នៅពេលដែលតំណែងរបស់ខ្ញុំឡើង នោះថ្លែសេវាមកជួបខ្ញុំក៏កើនឡើងដែរ។ ខ្ញុំអាចធ្វើការវះកាត់ទាំងអស់ដែលអាចដំណើរការបានត្រឹមកម្រិតវេជ្ជបណ្ឌិតដែលមានការទទួលស្គាល់ ហើយឈ្មោះរបស់ខ្ញុំ គឺស្ថិតនៅក្នុងបញ្ជីនៃវេជ្ជបណ្ឌិតវះកាត់ជាន់ខ្ពស់។ ប្រាក់ខែរបស់ខ្ញុំ និងឋានៈរបស់ខ្ញុំឡើង ខណៈពេលដែលសហការីរបស់ខ្ញុំនៅពីក្រោយខ្ញុំ។ ខ្ញុំមានអារម្មណ៍សប្បាយដែលមិនអាចថ្លែងបាន ជាពិសេសនៅតាមផ្លូវដ៏មមាញឹក ជាកន្លែងដែលមនុស្សមួយចំនួនស្គាល់ខ្ញុំ។ ខ្ញុំមិនស្គាល់ពួកគេទេ ប៉ុន្តែពួកគេស្គាល់ខ្ញុំ។ ពួកគេសរសើរខ្ញុំដោយសារតែខ្ញុំជាវេជ្ជបណ្ឌិតវះកាត់ដ៏ល្អម្នាក់។ រូបភាពនៃការសរសើរដែលអ្នកជំងឺបានផ្ដល់ឱ្យខ្ញុំ និងអ្វីៗដែលពួកគេបាននិយាយថា៖ «ខ្ញុំមកជួបអ្នកគ្រូនៅពេលនេះ ហើយខ្ញុំបានធូស្រាលយ៉ាងឆាប់រហ័សបន្ទាប់ពីចំណាយលុយមិនច្រើនផង ខណៈដែលជាមួយអ្នកនេះអ្នកនោះ ខ្ញុំមិនបានធូរស្រាលអស់រយៈពេលយ៉ាងយូរ...» ហើយមនុស្សមួយចំនួនបាននិយាយថា៖ «អ្នកនេះ អ្នកនោះបាននិយាយថា អ្នកគ្រូគឺជាវេជ្ជបណ្ឌិតដ៏ល្អម្នាក់ គាត់បានណែនាំខ្ញុំឱ្យមកជួបអ្នកគ្រូ។ សព្វថ្ងៃនេះ វាពិតជាពិបាកដើម្បីជួបអ្នកគ្រូណាស់...» នៅពេលដែលខ្ញុំឮពួកគេនិយាយរឿងទាំងនេះ ខ្ញុំញញឹមពីត្រចៀកមួយទៅត្រចៀកមួយ។ ខ្ញុំមានអារម្មណ៍សប្បាយនៅក្នុងចិត្តណាស់។ មនុស្សនៅតែចងចាំអ្វីៗទាំងនេះ បន្ទាប់ពីពេលកន្លងហួសទៅដ៏យូរ ហើយអ្នកខ្លះថែមទាំងមកជួបខ្ញុំដោយសារតែខ្ញុំល្បីថែមទៀតផង។ ភ្លាមៗនោះ ខ្ញុំមានអារម្មណ៍ថា កេរ្ដិ៍ឈ្មោះរបស់ខ្ញុំកើនឡើង ហើយពេលនេះខ្ញុំស្គាល់ពីរសជាតិនៃភាពជោគជ័យហើយ។ ប៉ុន្តែបន្ទាប់ពីភាពសប្បាយរីករាយ ខ្ញុំបានគិតអំពីចម្ងាយដែលខ្ញុំឆ្លងកាត់ ចេញពីជាគ្រូពេទ្យថែទាំម្នាក់។ ខ្ញុំអាចគ្រាន់តែធ្វើការវះកាត់ធម្មតាប៉ុណ្ណោះ។ ប្រសិនបើខ្ញុំជាគ្រូពេទ្រថែទាំ ហើយអាចធ្វើការវះកាត់កម្រិតខ្ពស់ នោះអ្នកជំងឺនឹងសរសើរខ្ញុំកាន់តែច្រើន ហើយមនុស្សកាន់តែច្រើននឹងចង់ជួបខ្ញុំ។ តើឋានៈរបស់ខ្ញុំនៅក្នុងក្រសែភ្នែករបស់ពួកគេនឹងមិនកាន់តែខ្ពស់ទេឬ?

បន្ទាប់ពីនោះ ខ្ញុំពន្លឿនជំហានរបស់ខ្ញុំឆ្ពោះទៅកាន់កេរ្ដិ៍ឈ្មោះ និងលាភសក្ការៈ។ ស្វាមីរបស់ខ្ញុំបានរអ៊ូរទាំ និងឈ្លោះគ្នាជាច្រើនជាមួយខ្ញុំ ដោយនិយាយថា ខ្ញុំចំណាយពេលកាន់តែតិចទៅៗជាមួយគាត់។ ខ្ញុំមានអារម្មណ៍ហត់នឿយ និងខុសធ្ងន់ណាស់ ហើយខ្ញុំមិនអាចធ្វើអ្វីបានក្រៅពីសួរខ្លួនឯងម្ដងហើយម្ដងទៀតថា៖ «តើខ្ញុំប្រឹងបែបនោះដើម្បីអ្វី? តើមិនមែនដើម្បីមានអាជីពដ៏ជោគជ័យ និងមានជីវិតដ៏ល្អទេឬ? តើខ្ញុំបានធ្វើអ្វីខុសឬ? ខ្ញុំមិនបានធ្វើអ្វីខុសទេ។ គឺស្វាមីរបស់ខ្ញុំទៅវិញទេ ដែលគ្មានហេតុផល។ គាត់គ្មានមហិច្ឆតាសោះ»។ ខ្ញុំបានជូតទឹកភ្នែកចេញ ហើយបានដាក់ពាក្យដើម្បីបានឱកាសធ្វើការនៅក្នុងអង្គភាពវេជ្ជសាស្ត្រកម្រិតក្រុង ដើម្បីសិក្សាបន្ថែមទៀត ដើម្បីបង្កើនជំនាញវេជ្ជសាស្ត្ររបស់ខ្ញុំបន្ថែមទៀត និងក្លាយជាគ្រូពេទ្យព្យាបាលម្នាក់។ វាគឺជាឱកាសដ៏កម្រ ហើយខ្ញុំស្រឡាញ់វាបំផុត។ ប៉ុន្តែអំឡុងពេលនៃការបណ្ដុះបណ្ដាល ខ្ញុំភ្ញាក់ផ្អើលដោយបានរកឃើញថាខ្ញុំមានទម្ងន់។ ដោយរកឃើញថាខ្លួនឯងមានទម្ងន់ ធ្វើឱ្យខ្ញុំមានអារម្មណ៍វង្វេងវង្វាន់ ហើយខ្ញុំពិតជាមិនបានគិតថា វាជាពេលវាលាសមស្របដើម្បីមានកូនឡើយ។ ខ្ញុំឆ្លងកាត់ច្រើនណាស់ទម្រាំទទួលបានឱកាសនេះ ខ្ញុំមិនអាចបោះបង់វាចោល ដោយសារតែកូនម្នាក់ ហើយបំផ្លាញសេចក្ដីរំពឹងរបស់ខ្ញុំឡើយ។ ប៉ុន្តែក្រោយមកខ្ញុំបានគិតដល់កូន។ ខ្ញុំមិនចង់រម្លូតកូនទេ។ ក្រោយមក ដោយសារខ្ញុំឈរវះកាត់រយៈពេលយូរ និងធ្វើកិច្ចការច្រើនពេក ហើយខ្ញុំមិនហូបអាហារ ដើម្បីធ្វើការវះកាត់ដែលមិនបានគ្រោងទុក នោះទីបញ្ចប់ ខ្ញុំក៏បានរលូតកូន។ ប៉ុន្តែ ខ្ញុំមិនដែលឈប់ការតាមរកកេរ្ដិ៍ឈ្មោះ និងលាភសក្ការៈរបស់ខ្ញុំសូម្បីតែមួយភ្លែតឡើយ។ ខ្ញុំចង់ត្រឡប់ទៅធ្វើការវិញនៅឯមន្ទីរពេទ្យ មួយថ្ងៃបន្ទាប់ពីយកគភ៌ចេញ ប៉ុន្តែរាងកាយរបស់ខ្ញុំទន់ខ្សោយខ្លាំងណាស់នៅថ្ងៃនោះ។ ខ្ញុំមានអារម្មណ៍ថា រាងកាយរបស់ខ្ញុំកំពុងតែបែកដាច់ពីគ្នា។ ក្រពះរបស់ខ្ញុំឈឺ ហើយអវយវៈរបស់ខ្ញុំខ្សោយ។ គ្រប់យ៉ាងដែលខ្ញុំអាចធ្វើបាន គឺដេកនៅលើគ្រែ ហើយសម្រាក។ ប៉ុន្តែខ្ញុំមិនបានគិតដល់កូនដែលរលូត ឬត្រូវថែរក្សាខ្លួនបែបណាឡើយ ខ្ញុំគ្រាន់តែបារម្ភអំពីការសិក្សារបស់ខ្ញុំត្រូវបានពន្យារប៉ុណ្ណោះ ហើយរឿងនោះអាចប៉ះពាល់ដល់ការទទួលសញ្ញាបត្ររបស់ខ្ញុំ។ តើគ្រប់យ៉ាងមិនឥតអំពើទេអី?

បន្ទាប់ពីកិច្ចការដ៏នឿយហត់អស់រយៈពេលប្រាំពីរឆ្នាំទៀត ទីបំផុត ខ្ញុំទទួលបានតំណែងនោះជាគ្រូពេទ្យថែទាំ ដែលខ្ញុំបានសុបិនចង់បាន។ អ្នកជំងឺដែលខ្ញុំបានជួបទាំងអស់ បានរាក់ទាក់ដាក់ខ្ញុំនៅពេលដែលពួកគេបានឃើញខ្ញុំ ហើយនិយាយទៅកាន់អ្នកនៅជំវិញពួកគេថា «វេជ្ជបណ្ឌិត ធៀនបានវះកាត់ខ្ញុំ ហើយបានសង្គ្រោះខ្ញុំ»។ អ្នកជំងឺមួយចំនួនមកលេងខ្ញុំនៅផ្ទះដោយយករបស់ពិសេសៗគ្រប់ប្រភេទនៅតាមតំបន់មកជូន។ អ្នកខ្លះជូនអំណោយ និងប័ណ្ណទិញទំនិញនៅផ្សារដល់ខ្ញុំ ដើម្បីសម្ដែងនូវការដឹងគុណរបស់ពួកគេ។ ពេលខ្លះ ខ្ញុំកំពុងហូបអាហារនៅភោជនីយដ្ឋាន ហើយនៅពេលដែលពួកគេឃើញខ្ញុំ ពួកគេចេញថ្លៃអាហារឱ្យខ្ញុំ ដោយខ្ញុំមិនបានដឹងទៀតផង។ ទោះបីជាទាំងអស់នេះធ្វើឱ្យមនុស្សច្រណែនក៏ដោយ ក៏ភាពសប្បាយរីករាយរបស់ខ្ញុំបានត្រឹមតែបណ្ដោះអាសន្នប៉ុណ្ណោះ។ គ្មាននរណាម្នាក់បានដឹងអំពីភាពលំបាក និងការឈឺចាប់នៅពីក្រោយភាពសប្បាយរីករាយរបស់ខ្ញុំឡើយ។ ខ្ញុំមិនអាចបង្កើតកំហុសសូម្បីតែបន្តិចឡើយនៅក្នុងការវះកាត់ បើមិនដូច្នោះទេ ផលវិបាកនឹងមិននឹកស្មានដល់ឡើយ ហើយខ្ញុំបារម្ភគ្រប់ពេលវេលា អំពីការបង្កើតកំហុសដែលអាចបំផ្លាញខ្ញុំ។ ខ្ញុំប្រុងប្រយ័ត្នខ្លាំងណាស់ ដូចជាដើរលើមុខកាំបិតអ៊ីចឹង។ ខ្ញុំពិបាកចិត្តជាខ្លាំង ហើយគំនិតរបស់ខ្ញុំមិនអាចយកការពិបាកចិត្តនោះចេញបានទេ។ សុខភាពរបស់ខ្ញុំបានរងទុក្ខ ហើយទម្ងន់របស់ខ្ញុំស្រកដល់ប្រហែល ៩០ ផោន។ ដោយការធ្វើការហួសកម្រិតអស់រយៈពេលដ៏យូរ នោះសុខភាពរបស់ខ្ញុំកាន់តែយ៉ាប់ទៅៗ ដូច្នេះហើយទើបខ្ញុំបានរងទណ្ឌកម្មដោយជំងឺដេកមិនលក់ ឈឺក្រពះ និងរលាកថង់ប្រមាត់។ ខ្ញុំហូបមិនបាន សម្រាន្តមិនលក់។ ខ្ញុំរាប់ចៀមពេញមួយយប់ៗ ហើយលេបថ្នាំងងុយគេងដល់ទៅ ៤គ្រាប់ ប៉ុន្តែវាគ្មានប្រយោជន៍ឡើយ។ ពេលថ្ងៃ ខ្ញុំវង្វេងវង្វាន់ ហើយគ្មានកម្លាំងកំហែងឡើយ។ ជើងរបស់ខ្ញុំមានអារម្មណ៍ដូចជាពួកវាធ្វើពីសំណអ៊ីចឹង។ វាពិបាកទ្រាំណាស់។ ខ្ញុំមិនអាចធ្វើអ្វីបានក្រៅពីញញឹមយ៉ាងល្វីងជូរចត់ ហើយគិតថា៖ «ខ្ញុំមានឋានៈ និងទទួលបានការសរសើរពីអ្នកដទៃ ប៉ុន្តែពេលនេះ ខ្ញុំមិនអាចគេង ឬហូបដូចមនុស្សធម្មតាបានទេ»។ ខ្ញុំថែមទាំងចង់គេចពីការងារ គេចចេញពីគ្រប់យ៉ាង ហើយគ្រាន់តែចង់គេងឱ្យស្កប់ប៉ុណ្ណោះ ប៉ុន្តែរឿងនោះគ្រាន់តែជាការរំពឹងខ្យល់ប៉ុណ្ណោះ។ អ្វីដែលកាន់តែយ៉ាប់ជាងនេះនោះគឺថា នៅពេលដែលខ្ញុំត្រូវការការមើលថែ និងការយកចិត្តទុកដាក់បំផុតនោះ ស្វាមីរបស់ខ្ញុំបែជានៅខាងក្រៅកំពុងផឹកស៊ី និងសប្បាយតែខ្លួនឯងទៅវិញ ហើយខ្ញុំត្រូវអត់ទ្រាំនឹងភាពទុក្ខព្រួយរបស់ខ្ញុំដោយខ្លួនឯង។ ខ្ញុំមានអារម្មណ៍សោកសង្រេង និងគ្មាននរណាជួយបានទេ នៅក្នុងយប់ដ៏ស្ងាត់ជ្រងំទាំងនោះ។ ពិបាកគេង ហើយខ្ញុំតែងតែយល់សប្ដិថា ខ្ញុំកំពុងតែរាវរកនៅក្នុងភាពងងឹត ដោយមិនអាចមើលឃើញទិសដៅដែលខ្ញុំឆ្ពោះទៅ ឬផ្លូវទៅផ្ទះវិញឡើយ។ ខ្ញុំមានអារម្មណ៍ភ័យខ្លាច ហើយព្យាយាមតស៊ូ។ ពេលមួយ ខ្ញុំក្រោកពីដំណេកដោយការចាប់ផ្ដើម យំ «អ្ហា!» ញើសហូរនៅលើថ្ងាសរបស់ខ្ញុំ។ ខ្ញុំបានបើកភ្លើង ហើយអង្គុយនៅគែមគ្រែ ហើយបានគិតដល់ការគោរពពីអ្នកជំងឺ និងការសរសើរពីគ្រួសាររបស់ខ្ញុំ ប៉ុន្តែរឿងនោះមិនបានកាត់បន្ថយការឈឺចាប់ទាល់តែសោះ។ ដោយការគិតត្រឡប់ទៅរកការប្រឹងប្រែងដែលខ្ញុំបានធ្វើអស់រយៈពេលប៉ុន្មានឆ្នាំកន្លងមកនេះ នោះខ្ញុំបន្តសួរខ្លួនឯងថា៖ «ខ្ញុំបានប្រឹងប្រែងធ្វើការអស់កន្លះជីវិតរបស់ខ្ញុំ ដើម្បីអាចទៅមុខបាន ប៉ុន្តែនៅទីបញ្ចប់ ក្រៅពីភាពរុងរឿងរយៈពេលខ្លីទាំងនោះ គ្រប់យ៉ាងដែលខ្ញុំបានទទួលគឺរាងកាយដែលមានជំងឺ ស្វាមីដែលក្បត់ និងការរងទុក្ខ ព្រមទាំងការឈឺចាប់ដែលគ្មានទីបញ្ចប់។ ហេតុអ្វីបានជាដូច្នោះទៅវិញ? តើបុគ្គលម្នាក់គួរតែរស់នៅយ៉ាងដូចម្ដេចដើម្បីមានជីវិតដ៏មានតម្លៃ និងមានន័យ?» ខ្ញុំពិតជាចង់យកការឈឺចាប់ចេញ។ ខ្ញុំបានទៅជួបគ្រូទាយ ខ្ញុំបានស្រាវជ្រាវរកចម្លើយនៅក្នុងពាក្យសម្ដីរបស់បុគ្គលល្បីៗ ហើយបានចូលប្រឡូកនឹង «ថាមពលវិជ្ជមាន» ដែលមនុស្សតាមរកខ្លាំងណាស់។ ខ្ញុំចូលរកតាមអនឡាញ ហើយព្យាយាមស្វែងរកចម្លើយនៅក្នុងពុទ្ធសាសនា ប៉ុន្តែគ្មានចម្លើយគួរជាទីពេញចិត្តឡើយ ហើយចម្លើយទាំងនោះមិនបានដោះស្រាយបញ្ហារបស់ខ្ញុំទាល់តែសោះ។ គឺនៅពេលដែលជំងឺរបស់ខ្ញុំឈឺចាប់ដោយមិនអាចអត់ទ្រាំបាន ពេលដែលខ្ញុំមិនអាចមើលឃើញសេចក្ដីសង្ឃឹមនៅក្នុងជីវិត ឬរកឃើញផ្លូវឆ្ពោះទៅមុខបាន នោះព្រះគុណសង្គ្រោះរបស់ព្រះដ៏មានគ្រប់ព្រះចេស្ដា បានចូលមកខ្ញុំ។

បន្ទាប់ពីរកឃើញសេចក្ដីជំនឿនៅក្នុងព្រះជាម្ចាស់ នោះខ្ញុំបានរកឃើញចម្លើយនៅក្នុងព្រះបន្ទូលរបស់ព្រះជាម្ចាស់។ ព្រះបន្ទូលរបស់ព្រះជាម្ចាស់ថ្លែងថា៖ «មនុស្សគិតថា នៅពេលដែលគេមានកិត្តិយស និងបុណ្យសក្តិហើយ នោះគេអាចទាញយកប្រយោជន៍ពីវាបាន ដូចជាទទួលបានឋានៈខ្ពស់ និងមានទ្រព្យសម្បត្ដិស្តុកស្តម្ភ ព្រមទាំងរស់នៅរីករាយនៅក្នុងជីវិត។ ពួកគេគិតថាកិត្តិយស និងបុណ្យសក្តិ គឺជាដើមទុនមួយដែលពួកគេអាចប្រើ ដើម្បីទទួលបានជីវិតស្កប់ស្កល់ និងភាពរីករាយនៃជីវិត។ ដោយសារភាពលោភលន់របស់មនុស្យជាតិ ចង់បានកិត្តិយស និងបុណ្យសក្តិនេះ មនុស្សហ៊ានស្ម័គ្រចិត្ត ប្រគល់រាងកាយ ចិត្តគំនិត និងអ្វីទាំងអស់ដែលពួកគេមាន រួមទាំងអនាគត និងជោគវាសនារបស់ពួកគេទៅសាតាំងដោយមិនស្តាយស្រណោះ។ ពួកគេធ្វើដូច្នេះ ដោយគ្មានការស្ទាក់ស្ទើរសូម្បីតែបន្តិច ថែមទាំងមិនខ្វល់ខ្វាយ ដើម្បីស្តារអ្វីៗទាំងអស់ដែលពួកគេបានប្រគល់ឲ្យមកវិញឡើយ។ តើមនុស្សអាចគ្រប់គ្រងលើខ្លួនឯងបានទេ នៅពេលដែលពួកគេស្ថិតក្រោមជំរករបស់សាតាំង និងស្មោះត្រង់ចំពោះវានោះ? ពិតជាមិនអាចទេ។ ពួកគេត្រូវបានគ្រប់គ្រងដោយសាតាំងទាំងស្រុង។ ពួកគេបានលិចចូលយ៉ាងជ្រៅទៅក្នុងភក់ ហើយមិនអាចរំដោះខ្លួនឯងបានឡើយ។ នៅពេលដែលមនុស្សម្នាក់មាន កិត្តិយស និងបុណ្យសក្តិ ពួកគេលែងស្វែងរកអ្វីដែលភ្លឺ អ្វីដែលសុចរិត ឬអ្វីដែលស្រស់ស្អាត និងល្អទៀតហើយ។ នេះគឺដោយសារតែអំណាចងប់ងល់នៃកិត្តិយស និងបុណ្យសក្តិ នៅលើមនុស្សវាធំខ្លាំងពេក ហើយពួកវាបានក្លាយជាអ្វីដែលមនុស្សដេញតាមស្វែងរកនៅក្នុងជីវិតរបស់ពួកគេ និងអស់កល្បជានិច្ចគ្មានទីបញ្ចប់។ តើនេះមិនពិតទេឬអី?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបំភ្លឺចិត្តរបស់ខ្ញុំ។ ខ្ញុំបាននឹកចាំពីការទៅចម្អិនអាហារជាមួយវេជ្ជបណ្ឌិត វ៉ាង នៅពេលដែលខ្ញុំតាំងចិត្តថា ដរាបណាខ្ញុំមានឋានៈ និងមានជំនាញវេជ្ជសាស្ត្រកម្រិតខ្ពស់ នោះមនុស្សនឹងគោរពខ្ញុំ ហើយខ្ញុំនឹងទទួលបានការរាប់អានពិសេស ហើយជីវិតរបស់ខ្ញុំនឹងដំណើរការយ៉ាងរលូន។ ខ្ញុំក៏បានទទួលយកថ្នាំពុលរបស់សាតាំងដែរ ដូចជា «មនុស្សបន្សល់កេរ្តិ៍ឈ្មោះនៅកន្លែងដែលខ្លួនទៅ ប្រៀបដូចនឹងក្ងានដែលបញ្ចេញសម្លេងគ្រប់ទីកន្លែងដែលវាទៅដែរ» «ចូរធ្វើជាមនុស្សលេចធ្លោជាងគេ» និង «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច» ច្រើនណាស់ ដូច្នេះហើយទើបការដេញតាមកេរ្ដិ៍ឈ្មោះ និងលាភសក្ការៈបានក្លាយជាការតាមរក និងជាគោលដៅរបស់ខ្ញុំនៅក្នុងជីវិត។ ខ្ញុំប្រឹងប្រែងធ្វើការជានិច្ចដើម្បីបង្កើនអាជីពរបស់ខ្ញុំ។ បន្ទាប់ពីខ្ញុំទទួលបានការគោរព និងការសរសើរពីមនុស្សជុំវិញខ្ញុំ នោះខ្ញុំក៏មានអារម្មណ៍អំពីភាពជោគជ័យដ៏ពិត ដែលធ្វើឱ្យខ្ញុំមានអារម្មណ៍ថា ជាប់ជំពាក់នឹងភារកិច្ចដើម្បីបន្តដើរតាមមាគ៌ាដែលខុស។ ខ្ញុំបានចំណាយពេលជាង ១០ ឆ្នាំ ដើម្បីដេញតាមកេរ្ដិ៍ឈ្មោះ និងលាភសក្ការៈ ដោយលះបង់ក្រុមគ្រួសារ និងកូននៅក្នុងផ្ទៃ។ ខ្ញុំបានបំផ្លាញសុខភាពរបស់ខ្ញុំ ហើយបានបន្សល់ទុកនូវរាងកាយដែលមានជំងឺ។ វាគឺជាភាពអាម៉ាស់មួយ ដែលក្រោយពីខ្ញុំលះបង់គ្រប់យ៉ាង ទើបខ្ញុំបានគិតថា៖ «តើកេរ្ដិ៍ឈ្មោះ និងលាភសក្ការៈមានប្រយោជន៍អ្វីដល់ខ្ញុំ? ការដេញតាមវាបាននាំឱ្យខ្ញុំហត់នឿយ និងរងទុក្ខ ហើយទីបញ្ចប់ បន្ទាប់ពីទទួលបានវា ខ្ញុំបែរជានៅតែរងទុក្ខដោយរកពាក្យថ្លែងមិនបានទៅវិញ។ ច្បាស់ណាស់ សរុបមក ការដេញតាមកេរ្ដិ៍ឈ្មោះ និងលាភសក្ការៈគឺជាមាគ៌ាដែលខុស»។ ទីបញ្ចប់ ខ្ញុំបានយល់ថា ការប្រយុទ្ធដើម្បីដេញតាមកេរ្ដិ៍ឈ្មោះ និងលាភសក្ការៈគឺជាកម្លាំងអាក្រក់ដែលរុំព័ទ្ធជុំវិញមនុស្ស ដូចជាខ្សែពួរ ហើយធ្វើឱ្យពួកគេថប់ដង្ហើមអ៊ីចឹង។ វាដូចទៅនឹងខ្សែទាញ ដែលសាតាំងបានដាក់លើរាងកាយរបស់ខ្ញុំអ៊ីចឹង ដែលធ្វើឱ្យខ្ញុំចង់រងទុក្ខ និងលះបង់គ្រប់យ៉ាង។ ទីបំផុត សាតាំងធ្វើឱ្យខ្ញុំទៅកន្លែងដែលវាចង់ឱ្យខ្ញុំទៅ។ ដូចជាព្រះបន្ទូលរបស់ព្រះជាម្ចាស់ថ្លែងថា៖ «សាតាំងប្រើកិត្តិយស និងបុណ្យសក្តិ ដើម្បីគ្រប់គ្រងគំនិតរបស់មនុស្សឲ្យគិតតែពីកិត្តិយស និងបុណ្យសក្តិរហូត។ ពួកគេតស៊ូប្រឹងប្រែងដើម្បីកិត្តិយស និងបុណ្យសក្តិ ទទួលរងទុក្ខលំបាកដើម្បីកិត្តិយស និងបុណ្យសក្តិ ស៊ូទ្រាំភាពអាម៉ាស់ដើម្បីកិត្តិយស និងបុណ្យសក្តិ លះបង់អ្វីៗគ្រប់យ៉ាងដែលពួកគេមានដើម្បីកិត្តិយស និងបុណ្យសក្តិ ហើយពួកគេនឹងធ្វើការវិនិច្ឆ័យ ឬការសម្រេចចិត្តណាមួយដើម្បីកិត្តិយស និងបុណ្យសក្តិ។ តាមវិធីនេះសាតាំងបានចងមនុស្សជាមួយនឹងខ្សែដែលមើលមិនឃើញ ហើយពួកគេមិនមានកម្លាំង ឬភាពក្លាហានក្នុងការបោះចោលរបស់នេះឡើយ។ ពួកគេកំពុងទ្រាំទ្រនឹងឧបសក្គ និងទុក្ខលំបាកដ៏ខ្លាំងជាច្រើន ដោយមិនដឹងខ្លួន។ ដោយសារ កិត្តិយស និងបុណ្យសក្តិនេះ មនុស្សជាតិបានបដិសេធចោលព្រះជាម្ចាស់ ព្រមទាំងក្បត់ព្រះអង្គ ហើយក្លាយជាមនុស្សអាក្រក់កាន់តែខ្លាំងឡើងៗ។ ហេតុដូច្នេះ ពីជំនាន់មួយទៅជំនាន់មួយ មនុស្សត្រូវបានបំផ្លាញក្រោមឥទ្ធិពលកិត្តិយស និងបុណ្យសក្តិរបស់សាតាំង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានឃើញថា សាតាំងពិតជាគួរឱ្យស្អប់បែបណា ហើយខ្ញុំបានអរគុណព្រះជាម្ចាស់អស់ពីដួងចិត្តរបស់ខ្ញុំ។ គឺនៅពេលដែលសាតាំងបាននាំខ្ញុំទៅកាន់ជ្រុងមួយ គឺព្រះជាម្ចាស់មិនគ្រាន់តែគង់ និងទតមើលប៉ុណ្ណោះទេ ទ្រង់ហុចព្រះហស្ដនៃសេចក្ដីសង្គ្រោះរបស់ទ្រង់ដល់ខ្ញុំ លួងលោមខ្ញុំដោយព្រះបន្ទូលរបស់ទ្រង់ លើកទឹកចិត្តខ្ញុំ ហើយបានជួយខ្ញុំរកឃើញប្រភពនៃការឈឺចាប់របស់ខ្ញុំ មានតែព្រះជាម្ចាស់ទេដែលស្រឡាញ់មនុស្សបំផុត។ ទ្រង់បានក្លាយជាសាច់ឈាម ដើម្បីសម្ដែងចេញនូវសេចក្ដីពិត ដើម្បីបង្រៀនពួកយើងឱ្យចេះញែកសេចក្ដីល្អពីសេចក្ដីអាក្រក់ និងញែកភាពវិជ្ជមានពីភាពអវិជ្ជមាន។ ខ្ញុំបានដឹងថា ខ្ញុំមិនអាចបន្តលើមាគ៌ាខុស ដោយចំណាយជីវិតរបស់ខ្ញុំដេញតាមកេរ្ដិ៍ឈ្មោះ និងលាភសក្ការៈឡើយ។ ខ្ញុំគួរតែថ្វាយបង្គំព្រះអាទិករ។ បន្ទាប់ពីនោះ ខ្ញុំបានចំណាយពេលទំនេររបស់ខ្ញុំកាន់តែច្រើនក្នុងការអានព្រះបន្ទូល ហើយធ្វើការប្រកបគ្នាជាមួយបងប្អូនប្រុសស្រីរបស់ខ្ញុំ អំពីអ្វីៗដែលខ្ញុំមិនបានយល់ ហើយពួកយើងបានជួយគ្នា និងបានគាំទ្រគ្នាទៅវិញទៅមក។ មុនពេលដែលខ្ញុំបានដឹង នោះខ្ញុំបានយល់សេចក្ដីពិតមួយចំនួន និងមានការយល់កាន់តែប្រសើរអំពីរឿងមួយចំនួន។ គំនិតរបស់ខ្ញុំមានភាពស្រាកស្រាន្ដកាន់តែច្រើន។ បន្តិចម្ដងៗ ជំងឺដេកមិនលក់របស់ខ្ញុំបានធូរស្បើយ ហើយក្រពះ និងថង់ប្រមាត់របស់ខ្ញុំក៏បានជាសះស្បើយដែរ។ ទាំងអស់នេះគឺជាអ្វីដែលខ្ញុំមិនអាចសម្រេចបាន ដោយការដេញតាមកេរ្ដិ៍ឈ្មោះ និងលាភសក្ការៈឡើយ។ ខ្ញុំពិតជាទទួលបានបទពិសោធន៍អំពីសេចក្ដីសុខរបស់សេរីភាពខាងវិញ្ញាណប្រាកដមែន។

ក្រោយមក ខ្ញុំបានឃើញសហការីរបស់ខ្ញុំកំពុងតែធ្វើការឆ្ពោះទៅរកការឡើងតំណែង ហើយអ្នកទាំងនោះមានជំនាញអាជីពទាបជាងខ្ញុំ អ្នកខ្លះជាសហការីដែលខ្ញុំបានបណ្ដុះបណ្ដាលទៀតផង គ្រប់គ្នាបានក្លាយជាសាស្ត្រាចារ្យរង។ ខ្ញុំមានអារម្មណ៍ថាបាត់បង់។ ខ្ញុំបានគិតថា ប្រសិនបើសុខភាពរបស់ខ្ញុំមិនបាក់ស្រុត និងបានបង្អាក់ខ្ញុំអស់មួយទសវត្សរ៍ទេ នោះបើនិយាយអំពីភាពប៉ិនប្រសប់ខាងជំនាញរបស់ខ្ញុំ យ៉ាងហោចណាស់ក៏ខ្ញុំអាចក្លាយជាសាស្ត្រាចារ្យរងដែរ។ ប៉ុន្តែ ដោយគិតដល់វិធីដែលខ្ញុំធ្លាប់ដេញតាមការឡើងតំណែង ហើយទទួលបានរាងកាយដែលមានជំងឺ ការឈឺចាប់ និងការរងទុក្ខ នោះខ្ញុំដឹងថា នេះគឺជាល្បិចកលមួយដ៏ប៉ិនប្រសប់របស់សាតាំង។ សាតាំងប្រើប្រាស់បំណងចិត្តរបស់ខ្ញុំដើម្បីលួងលោមខ្ញុំឱ្យត្រលប់ចូលនៅក្នុងទឹកកួចនៃកេរ្ដិ៍ឈ្មោះ និងលាភសក្ការៈ។ ប្រសិនបើខ្ញុំបានចាប់ផ្ដើមដេញតាមកេរ្ដិ៍ឈ្មោះ និងលាភសក្ការៈម្ដងទៀត នោះខ្ញុំអាចបញ្ចប់ដោយការបាត់បង់ជីវិតទៀតផង។ តើមានប្រយោជន៍អ្វី? ខ្ញុំបានគិតដល់អ្វីមួយដែលព្រះអម្ចាស់យេស៊ូវបានមានបន្ទូល៖ «នោះតើគាត់នឹងបានផលចំណេញអ្វី ប្រសិនបើមនុស្សម្នាក់ទទួលបានពិភពលោកទាំងមូល ហើយបាត់បង់ព្រលឹងរបស់ខ្លួននោះ? ឬថាតើមនុស្សត្រូវផ្ដល់អ្វីដើម្បីដោះដូរព្រលឹងវិញ្ញាណរបស់ខ្លួន?» (ម៉ាថាយ ១៦:២៦)។ ហើយព្រះដ៏មានគ្រប់ព្រះចេស្ដាមានបន្ទូលថា៖ «ក្នុងនាមជាមនុស្សម្នាក់មានភាពធម្មតា និងជាអ្នកស្វែងរកការស្រលាញ់ព្រះជាម្ចាស់ នោះការចូលទៅក្នុងនគរព្រះដើម្បីក្លាយជាម្នាក់ក្នុងចំណោមរាស្ត្ររបស់ព្រះជាម្ចាស់ គឺជាអនាគតពិតប្រាកដរបស់អ្នករាល់គ្នា និងជាជីវិតមួយដែលមានតម្លៃខ្ពស់បំផុត និងមានសារៈសំខាន់ ហើយគ្មានអ្នកណាម្នាក់មានពរជាងអ្នករាល់គ្នាឡើយ។ ហេតុអ្វីបានជាខ្ញុំមានបន្ទូលបែបនេះ? ដ្បិតអស់អ្នកដែលមិនជឿលើព្រះជាម្ចាស់រស់នៅសម្រាប់តែសាច់ឈាម និងរស់នៅសម្រាប់សាតាំង ប៉ុន្តែសព្វថ្ងៃនេះ អ្នករាល់គ្នារស់នៅសម្រាប់ព្រះជាម្ចាស់ និងរស់នៅធ្វើតាមបំណងព្រះហឫទ័យរបស់ព្រះជាម្ចាស់។ ហេតុនេះទើបខ្ញុំមានបន្ទូលថា ជីវិតរបស់អ្នករាល់គ្នាមានសារៈសំខាន់បំផុត» («ស្គាល់កិច្ចការថ្មីបំផុតរបស់ព្រះជាម្ចាស់ និងដើរតាមដានព្រះបាទារបស់ព្រះអង្គ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានយល់អំពីបំណងព្រះហឫទ័យរបស់ព្រះជាម្ចាស់ចេញពីព្រះបន្ទូលរបស់ទ្រង់។ មិនថាឋានៈរបស់បុគ្គលម្នាក់ខ្ពង់ខ្ពស់ប៉ុនណា ឬកេរ្ដិ៍ឈ្មោះរបស់ពួកគេជាអ្វីឡើយ ការដេញតាមកេរ្ដិ៍ឈ្មោះ និងលាភសក្ការៈគឺជាមាគ៌ាដ៏ខុសឆ្គង ហើយវាគឺជាមាគ៌ាដែលនាំទៅរកសេចក្ដីស្លាប់។ ពួកយើងមិនអាចទទួលបានព្រះពរ ឬការការពាររបស់ព្រះជាម្ចាស់បានទេ បើដើរតាមមាគ៌ានេះ។ មានតែតាមរយៈការស្វែងរកសេចក្ដីពិត និងការបំពេញភារកិច្ចរបស់ពួកយើង ដកខ្លួនពួកយើងចេញពីសេចក្ដីពុករលួយរបស់អ្នកដោយការសម្ដែងចេញនូវកិច្ចការរបស់ព្រះជាម្ចាស់ ហើយព្យាយាមស្គាល់ព្រះជាម្ចាស់ប៉ុណ្ណោះ ទើបពួកយើងអាចមានជីវិតដ៏មានសារៈសំខាន់ និងមានតម្លៃ ហើយទីបំផុតទទួលបានព្រះពររបស់ព្រះជាម្ចាស់។ នេះគឺជាអនាគតដ៏ពិតតែមួយគត់ ដែលបុគ្គលម្នាក់គួរតែមាន។ ប្រសិនបើខ្ញុំបន្តព្យាយាមបំពេញចំណង់ចំណូលចិត្តរបស់សាច់ឈាម នោះមិនត្រឹមតែព្រះជាម្ចាស់មិនបានប្រទានពរដល់ខ្ញុំទេ ទ្រង់ថែមទាំងស្អប់ខ្ញុំទៀតផង។ នេះគឺជាឧទាហរណ៍ជីវិតពិតមួយចំនួនរបស់មនុស្សដែលខ្ញុំបានស្គាល់៖ កូនស្រីរបស់ចៅហ្វាយខ្ញុំបានបញ្ចប់ការសិក្សាពីមហាវិទ្យាល័យ ហើយមានការងារល្អ ដោយរស់នៅឯបរទេស។ ប៉ុន្តែបន្ទាប់ពីការប្រកួតប្រជែងដ៏ស្វិតស្វាញអស់រយៈពេលជាច្រើនឆ្នាំ និងមានភាពតានតឹងខ្លាំងពេក នាងបានបាក់ទឹកចិត្ត ហើយបានលោតចុះពីអគារសម្លាប់ខ្លួន។ ហើយកូនប្រុសរបស់មិត្តភក្ដិខ្ញុំដែលបានក្លាយជាអ្នកចាត់ការទូទៅម្នាក់ទាំងវ័យក្មេង និងទទួលបានភាពជោគជ័យ បានកើតជំងឺក្រិនថ្លើម ដោយសារការទទួលទានគ្រឿងស្រវឹងច្រើនពេក។ គាត់ឈឺមិនបានប្រាំមួយខែផង គាត់ក៏បានស្លាប់ ហើយសក់របស់មិត្តភក្ដិខ្ញុំបានក្លាយជាពណ៌សក្នុងរយៈពេលមួយយប់ ដោយសារការឈឺចាប់ដែលបណ្ដាលមកពីការបាត់បង់កូន។ ខ្ញុំរំលឹកឡើងវិញ នៅពេលដែលបានអានព្រះបន្ទូលរបស់ព្រះជាម្ចាស់ទាំងនេះ៖ «មនុស្សទទួលស្គាល់ថា ទឹកប្រាក់មិនអាចទិញជីវិតបាន កេរ្ដិ៍ឈ្មោះមិនអាចលុបបំបាត់សេចក្តីស្លាប់ ហើយទឹកប្រាក់ និងភាពល្បីល្បាញមិនអាចពន្យារជីវិតរបស់គេបានឡើយ សូម្បីតែមួយនាទី ឬមួយវិនាទីក៏មិនបានផង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ កេរ្ដិ៍ឈ្មោះ និងលាភសក្ការៈ មិនអាចដកមនុស្សចេញពីការរងទុក្ខ ហើយមិនអាចសង្គ្រោះជីវិតរបស់ពួកគេបានឡើយ។ ពួកវាអាចត្រឹមតែអូសទាញមនុស្សត្រឡប់ទៅរកជ្រោះមរណៈប៉ុណ្ណោះ បន្ទាប់ពីមានសេចក្ដីសុខរយៈពេលខ្លីខ្លះៗ។ ដោយបានយល់អំពីរឿងនេះ នោះខ្ញុំមិនដែលត្រូវបានរំខាន ឬរងឥទ្ធិពលពីមនុស្សជុំវិញខ្ញុំឡើយ។ ខ្ញុំចង់ចំណាយពេលវេលាដ៏មានកំណត់របស់ខ្ញុំលើការស្វែងរកសេចក្ដីពិត និងការស្គាល់ព្រះជាម្ចាស់ ការរស់នៅដោយផ្អែកលើសេចក្ដីតម្រូវរបស់ព្រះជាម្ចាស់ និងការបំពេញភារកិច្ចរបស់ខ្ញុំនៅក្នុងដំណាក់របស់ព្រះជាម្ចាស់។

ថ្ងៃមួយ ខ្ញុំបានទទួលទូរស័ព្ទពីនាយកមន្ទីរពេទ្យមួយផ្សេងទៀត។ គាត់បាននិយាយថា «ពេលនេះ បងស្រីចូលនិវត្តន៍ហើយ ដូច្នេះពួកយើងមានផែនការរៀបចំពិធីជប់លៀងមួយសម្រាប់បងស្រី ដើម្បីអបអរសាទរ ហើយពួកយើងអាចជជែកគ្នាអំពីការសហការគ្នាដែលពួកយើងបានជជែកគ្នាកាលពីមុន។ ពួកយើងចង់ព្យួរលិខិតអញ្ញាតពេទ្រថែទាំរបស់បងស្រីនៅក្នុងមន្ទីរពេទ្យរបស់ពួកយើង ដើម្បីទាក់ទាញអតីតអ្នកជំងឺរបស់បងស្រី។ បងស្រីក៏អាចធ្វើការឱ្យពួកយើងបានដែរ ឬបងស្រីអាចក្លាយជាម្ចាស់ភាគហ៊ុនមួយរូប។ អាស្រ័យលើបងស្រីទេ»។ នៅពេលដែលខ្ញុំបានស្ដាប់ឮពាក្យទាំងនេះ ខ្ញុំមិនអាចធ្វើអ្វីបានក្រៅពីគិតថា «ខ្ញុំបានចំណាយពេលស្ទើរពេញមួយជីវិតរបស់ខ្ញុំដេញតាមកេរ្ដិ៍ឈ្មោះ និងលាភសក្ការៈ ហើយតើខ្ញុំយកវាមកធ្វើអ្វី? តើខ្ញុំពិតជានឹងចំណាយពេលពេញមួយជីវិត ដោយកប់នៅក្នុងកេរ្ដិ៍ឈ្មោះ និងលាភសក្ការៈឬ? វាមិនងាយនឹងយកចេញនូវការឈឺចាប់ដោយការដេញតាមកេរ្ដិ៍ឈ្មោះ និងលាភសក្ការៈឡើយ។ ខ្ញុំមិនត្រូវការរាប់ចៀមនៅពេលយប់ ឬរស់នៅជាមួយនឹងការព្រួយបារម្ភ និងការភ័យខ្លាចពេញមួយថ្ងៃតទៅទៀតឡើយ។ ខ្ញុំបានភ្លក់រសជាតិនែសេចក្ដីស្ងប់ផ្លូវចិត្ត ដែលការជឿលើព្រះជាម្ចាស់ និងការយល់ពីសេចក្ដីពិតបាននាំមកឱ្យខ្ញុំ។ ខ្ញុំគួរតែចាប់យកសេចក្ដីសុខនេះឱ្យណែន ប្រសើរជាង។ ក្រៅពីនេះ ទោះបីជាខ្ញុំគ្រាន់តែត្រូវការព្យួរអាជ្ញាប័ណ្ណរបស់ខ្ញុំនៅមន្ទីរពេទ្យក៏ដោយ ប្រសិន បើមានបញ្ហាណាមួយកើតឡើង នោះខ្ញុំនៅតែត្រូវចូលទៅដោះស្រាយដដែល ហើយតើនោះមិនមែនជ្រៀតជ្រែកដល់ការបំពេញភារកិច្ចរបស់ខ្ញុំទេឬ? ខ្ញុំបានគិតដល់ព្រះបន្ទូលរបស់ព្រះដ៏មានគ្រប់ព្រះចេស្ដា៖ «ជិវិតដែលអ្នករាល់គ្នារស់នៅរាល់ថ្ងៃនេះ មានសារៈសំខាន់ណាស់ ហើយវាសំខាន់ខ្លាំងបំផុតចំពោះគោលដៅ និងជោគវាសនារបស់អ្នករាល់គ្នា ដូច្នេះអ្នករាល់គ្នាត្រូវតែស្រឡាញ់អ្វីៗគ្រប់យ៉ាងដែលអ្នករាល់គ្នាមាននៅថ្ងៃនេះ ហើយឲ្យតម្លៃពេលវេលាគ្រប់នាទីដែលកន្លងទៅ។ អ្នកត្រូវតែលៃលកពេលវេលាឲ្យបានច្រើនតាមដែលអ្នកអាចធ្វើបាន ដើម្បីផ្ដល់ផលប្រយោជន៍ច្រើនបំផុតដល់ខ្លួនឯង ទើបអ្នកមិនចំណាយជីវិតនេះជាអាសារឥតការ» («តើអ្នកស្មោះត្រង់ចំពោះអ្នកណា?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំមានភ័ព្វសំណាងណាស់ដែលមានឱកាសដ៏កម្រក្នុងការរកឃើញព្រះជាម្ចាស់។ គឺព្រះជាម្ចាស់ដែលបានធ្វើឱ្យខ្ញុំយល់អំពីអត្ថន័យនៃជីវិត និងបាននាំខ្ញុំចេញពីជ្រោះនៃការឈឺចាប់។ ធ្វើម៉េចខ្ញុំអាចត្រឡប់ទៅរកការឱបក្រសោបរបស់សាតាំងវិញបាន? កិច្ចការរបស់ព្រះជាម្ចាស់ជិតដល់ទីបញ្ចប់ហើយ ហើយខ្ញុំមិនទាន់បានទទួលសេចក្ដីពិតនៅឡើយទេ។ ខ្ញុំត្រូវតែចេះស្រឡាញ់ជារៀងរាល់ថ្ងៃ ហើយស្វែងរកសេចក្ដីពិតនៅក្នុងពេលវេលាមានកំណត់របស់ខ្ញុំ។ នោះគឺជាជីវិតដ៏ស្រស់បំព្រងមួយ! ដោយបានយល់អំពីបំណងព្រះហឫទ័យរបស់ព្រះជាម្ចាស់ នោះខ្ញុំក៏បដិសេធការផ្ដល់ជូនរបស់លោកនាយកមន្ទីរពេទ្យ។ ពេលដែលខ្ញុំដាក់ទូរស័ព្ទចុះ ខ្ញុំមានអារម្មណ៍កាន់តែមានសេរីភាពជាងអ្វីដែលខ្ញុំធ្លាប់មានពីមុនមក។ ខ្ញុំមិនអាចធ្វើអ្វីបានក្រៅពីនិយាយថា «ខ្ញុំគួរតែឈប់ដេញតាមកេរ្ដិ៍ឈ្មោះ និងលាភសក្ការៈតាំងពីយូរមកហើយ»។ មន្ទីរពេទ្យផ្សេងទៀតបានជជែកជាមួយខ្ញុំអំពីការធ្វើការរួមគ្នា។ ខ្ញុំបានបដិសេធទាំងអស់។ ពេលនេះ ខ្ញុំបានវិនិយោគទៅលើការបំពេញភារកិច្ចរបស់ខ្ញុំ។ ខ្ញុំមានអារម្មណ៍ធូរស្រាល និងពេញចិត្តជារៀងរាល់ថ្ងៃ។ នេះគឺជាអ្វីមួយដែលគ្មានភាពសប្បាយរីករាយខាងសម្ភារៈ ឬកេរ្ដិ៍ឈ្មោះ ឬឋានៈណាមួយ អាចយកមកបានទេ។ ខ្ញុំអរព្រះគុណដល់ព្រះដ៏មានគ្រប់ព្រះចេស្ដា ដែលបានសង្គ្រោះខ្ញុំ!


៧. ការភ្ញាក់រលឹករបស់ទាសករលុយ

កាលខ្ញុំនៅក្មេង គ្រួសារខ្ញុំក្រ ហើយឪពុកម្ដាយខ្ញុំគ្មានលទ្ធភាពបង់ថ្លៃសិក្សារបស់ខ្ញុំទេ ដូច្នេះ ខ្ញុំធ្វើបង្គោលរបង រួចយកទៅលក់ដើម្បីបង់ថ្លៃសាលា។ មានម្ដង ពេលខ្ញុំកំពុងធ្វើចម្ការ ខ្ញុំក៏ធ្វើឱ្យមុតម្រាមកូនដៃរបស់ខ្ញុំ។ គ្មានទេលុយសម្រាប់ព្យាបាល ហេតុនេះ បានជាវាមិនអាចជាវិញដូចដើម។ ខ្ញុំនៅតែមិនអាចលាតវាឱ្យអស់ឡើយ។ បន្ទាប់ពីខ្ញុំរៀបការរួច ស្វាមីខ្ញុំ និងខ្ញុំនៅតែក្រដដែល។ មិត្តភ័ក្ដិ និងគ្រួសាររបស់យើងមើលងាយពួកយើង ហើយគេចមុខពីពួកយើង។ ពេលខ្ញុំឃើញការគោរពចំពោះពួកអ្នកមាន ការដែលគេហូបចុក និងស្លៀកពាក់ដោយគ្មានក្ដីកង្វល់ ខ្ញុំច្រណែនគេណាស់។ គេតែងនិយាយថា «លុយអាចបង្វិលពិភពលោកបាន» «លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ» ហើយ «អ្នកដែលបង់លុយឱ្យអ្នកផ្លុំខ្លុយអាចកម្មង់ទំនុកភ្លេងបាន»។ កាលនោះ ខ្ញុំធ្លាប់គិតថាពាក្យសម្ដីទាំងអស់នេះ សុទ្ធតែជាការពិត មានលុយ អ្នកអាចហូបចុកឆ្ងាញ់ និងស្លៀកពាក់ស្អាតបាត ហើយវានាំឱ្យអ្នកទទួលបាននូវការគោរព និងការសរសើរ។ ខ្ញុំធ្លាប់គិតថា លុយគឺជាអ្វីៗគ្រប់យ៉ាង។ ខ្ញុំបានស្បថថា ខ្ញុំនឹងខំធ្វើការ ហើយរកប្រាក់ឱ្យបានច្រើន។ ខ្ញុំគេចឱ្យផុតពីភាពក្រីក្រ ហើយរស់នៅដូចជាអ្នកមាន។

ក្រោយមក ស្វាមីខ្ញុំ និងខ្ញុំ ត្រូវបានគេជួលឱ្យមើលខុសត្រូវអាហារដ្ឋាននៅសាលារៀនមួយ។ មានមនុស្សរាប់រយនាក់មកបរិភោគអាហារនៅទីនោះ។ ដើម្បីសន្សំលុយខ្លះ យើងជួលកម្មករបន្ថែមតែម្នាក់គត់។ ស្វាមីខ្ញុំ និងខ្ញុំ ខំធ្វើការពីម៉ោង ៤ព្រឹក រហូតដល់ពាក់កណ្ដាលអាធ្រាតរាល់ថ្ងៃ។ ខ្ញុំប្រឹងធ្វើការ ទាំងពេលដែលខ្ញុំមានជំងឺផ្ដាសាយធ្ងន់ធ្ងរ។ ដើម្បីរកប្រាក់បន្ថែម ពួកយើងក៏ខំធ្វើការងារស្រែចម្ការជាច្រើនទៀតផងដែរ។ ក្នុងរដូវមមាញឹកខ្លាំង ពួកយើងធ្វើការថែមម៉ោង ដើម្បីដាំដុះ និងប្រមូលផលដំណាំគ្រប់មុខទាំងយប់។ ដោយសារតែយើងធ្វើការទាំងថ្ងៃទាំងយប់ ទើបខ្ញុំឧស្សាហ៍មានអការៈធីងធោង។ ពេលខ្លះ ខ្ញុំងោកពេលកំពុងហាន់បន្លែ ហើយខ្ញុំក៏ធ្វើឱ្យមុតដៃខ្លួនឯង។ ខ្ញុំលាងស្នាមមុតនោះដោយទឹកលាយអំបិល។ វាផ្សាខ្លាំងណាស់...។ ទោះបីជាខ្ញុំនឿយហត់ខ្លាំង គ្រប់ពេលដែលខ្ញុំឃើញប្រាក់ខ្ញុំកើនច្រើន ខ្ញុំមានអារម្មណ៍សប្បាយរីករាយ។ ខ្ញុំមានអារម្មណ៍ថា គ្រប់យ៉ាងដែលខ្ញុំខិតខំ ស័ក្ដិសមហើយ។ ហើយពេលដែលខ្ញុំឃើញអ្នកមានទាំងនោះ ស្លៀកពាក់ស្អាតបាត ផឹកស៊ី សើចក្អាកក្អាយ ខ្ញុំប្រាប់ខ្លួនឯងថា «ខ្ញុំត្រូវតែខំរកប្រាក់ថែមទៀត!» ខ្ញុំធ្លាប់គិតថា ដរាបណាខ្ញុំខិតខំធ្វើការ មិនយូរមិនឆាប់ ខ្ញុំនឹងចូលក្នុងលំដាប់ពួកអ្នកមានទាំងអស់នោះជាមិនខាន។

ដោយសារតែការប្រើប្រាស់ទឹកត្រជាក់រាល់ថ្ងៃ ខ្ញុំក៏មានជំងឺរលាកសន្លាក់រ៉ាំរ៉ៃ។ ឆ្អឹងសន្លាក់របស់ខ្ញុំក៏ចាប់ផ្ដើមខូចទ្រង់ទ្រាយ។ ហើយដោយសារតែការងារនឿយហត់ច្រើនឆ្នាំពេក ខ្ញុំក៏ភ្លាត់គន្លាក់ឆ្អឹងខ្នងខ្ញុំមួយកាំ ដែលនាំឱ្យខ្ញុំហើមសាច់ និងឈឺចាប់ត្រង់ម្ដុំត្រគាក និងភ្លៅ វេជ្ជបណ្ឌិតបង្គាប់ឱ្យធ្វើការវះកាត់ និងសម្រាកនៅមន្ទីរពេទ្យបីខែ ប៉ុន្តែខ្ញុំមិនចង់ឈប់រកប្រាក់ទេ ទើបខ្ញុំបដិសេធ។ ត្រឹមរយៈពេល៣ថ្ងៃយូរណាស់ទៅហើយ។ ហេតុនេះ ខ្ញុំក៏បន្តធ្វើការទាំងថ្ងៃទាំងយប់។ នៅទីបំផុត ដោយសារខ្ញុំបរិភោគអាហារមិនទៀងទាត់ ឬគេងមិនបានគ្រប់គ្រាន់ ខ្ញុំក៏មានអការៈទល់ខ្យល់ក្នុងក្រពះ និងចេះតែចង្អោរ។ បន្តិចក្រោយមក ខ្ញុំក៏កើតជំងឺដុះសាច់ក្នុងស្បូន ស្រុតស្បូន មានជំងឺបេះដូង រលាកសាច់ដុំបេះដូង និងជំងឺដេកមិនលក់ធ្ងន់ធ្ងរ។ ខ្ញុំមានជំងឺមួយហើយមួយទៀតមិនចេះអស់។ យប់ឡើងខ្ញុំគេងមិនលក់ ដោយសារឈឺចាប់ពេក ទ្រាំមិនបាន។ ខ្ញុំស្រក់ទឹកភ្នែកច្រើនរាប់មិនអស់។ ខ្ញុំខាតបង់ហើយ។ ខ្ញុំគិតថា «តើការរស់នៅមានប្រយោជន៍អ្វី? គ្រាន់តែឱ្យយើងចំណាយជីវិតទាំងលំបាកវេទនា ដើម្បីរកប្រាក់មែនទេ?» ខ្ញុំគ្មានចម្លើយទេ។ ខ្ញុំគ្រាន់តែមានអារម្មណ៍ថា ខ្ញុំត្រូវតែមានប្រាក់ដើម្បីសម្រេចឱ្យបានអ្វីមួយនៅក្នុងសង្គម។ ហេតុនេះ ខ្ញុំក៏ប្រាប់ខ្លួនឯងថា «ដរាបណាអ្នកជាមនុស្សស្មោះត្រង់ នោះអ្នកនឹងអាចធ្វើការបានរហូត» ហើយដោយសារពាក្យប៉ុនហ្នឹង ខ្ញុំក៏ត្រឡប់ទៅប្រដេញតាមប្រាក់ទៀត។ តែលុះដល់ថ្ងៃមួយ ខ្ញុំក៏បានទៅមន្ទីរពេទ្យ ហើយពិនិត្យឃើញមានជំងឺមហារីកពីរមុខ គឺមហារីកសួតដំណាក់កាលទី១ និងជំងឺមហារីកសុដន់។ ពេលគេប្រាប់ខ្ញុំដោយចៃដន្យបែបនេះ ខ្ញុំមានអារម្មណ៍អស់រលីងពីខ្លួន។ ខ្ញុំក៏ដេកនៅលើគ្រែ ហើយយំរាប់ម៉ោង។ ខ្ញុំបានទៅរកមន្ទីរពេទ្យគ្រប់ប្រភេទ ដើម្បីព្យាបាល ហើយចាយប្រាក់សន្សំរបស់ពួកយើងស្ទើរអស់រលីង។ ប៉ុន្តែគ្មានបានការអ្វីសោះ ហើយថ្នាំដែលខ្ញុំលេប ធ្វើឱ្យខ្ញុំហើមពេញខ្លួន។ រាល់យប់ ពេលដែលគ្រប់យ៉ាងស្ងប់ស្ងាត់ ខ្ញុំក៏ដេកនៅលើគ្រែ ហើយសម្លឹងមើលតាមបង្អួចទាំងអស់សង្ឃឹម ខ្ញុំបានចំណាយជីវិតមករកប្រាក់ ហើយក្រៅពីមិនអាចក្លាយជាអ្នកមាន សុខភាពខ្ញុំបែរជាត្រូវបំផ្លាញ ហើយជីវិតខ្ញុំក៏វេទនាទៅទៀត។ តើការរស់នៅមានប្រយោជន៍អ្វី? ខ្ញុំមិនចង់ខិតខំរកប្រាក់ឱ្យបានច្រើនរហូតស្លាប់ខ្លួននោះឡើយ។ ប៉ុន្តែ ស្វាមីរបស់ខ្ញុំស្រឡាញ់លុយណាស់។ គាត់និយាយថា៖ «ឱ្យតែឯងនៅរស់ ឯងត្រូវធ្វើការបន្តទៀត!» ភាពព្រងើយកន្តើយរបស់គាត់ ធ្វើឱ្យខ្ញុំមានអារម្មណ៍សោកសង្រេង និងខកចិត្តណាស់ ហើយសំខាន់ជាងគេគឺ តែលតោលតែម្ដង។ ខ្ញុំទើបតែមានអាយុ៤០ប្លាយ។ ខ្ញុំពុំដែលមានជីវិតសប្បាយរីករាយទេ។ ខ្ញុំមិនទាន់បានឃើញកូនប្រុសរបស់ខ្ញុំរៀបការទេ។ ខ្ញុំមិនទាន់ត្រៀមខ្លួនស្លាប់ដូច្នេះទេ។ ខ្ញុំចង់រស់នៅតទៅទៀត។ ប៉ុន្តែ បើគ្មានប្រាក់ តើធ្វើឱ្យខ្ញុំអាចទទួលការព្យាបាល និងនៅរស់រានដោយរបៀបណា? វិធីមានតែមួយគត់ គឺត្រូវរកប្រាក់បន្តទៀត។ ហេតុនេះ ខ្ញុំក៏បន្តធ្វើការទាំងកំពុងលេបថ្នាំព្យាបាល។

មួយឆ្នាំក្រោយមក ស្វាមីខ្ញុំក៏បើករោងចក្រផលិតធ្យូងអនាម័យ ដោយប្រើប្រាក់សន្សំដែលនៅសេសសល់របស់យើង។ មួយឆ្នាំក្រោយមកទៀត គាត់ក៏បើករោងចក្រចម្រាញ់ប្រេងមួយទៀត។ រាល់ថ្ងៃ ខ្ញុំធ្វើដំណើរទៅមករោងចក្រទាំងពីរទាំងកំពុងមានជំងឺ ធ្វើកិច្ចការប្លែកៗ។ បន្ទាប់ពីខំប្រឹងធ្វើការជាច្រើនឆ្នាំ ទីបំផុតយើងក៏រកប្រាក់បានខ្លះ។ យើងបានទិញផ្ទះមួយក្នុងទីក្រុង ទិញឡានមួយគ្រឿង ហើយយើងក៏រីករាយនឹងជីវិតហ៊ឺហារមួយ។ មិត្តភ័ក្ដិ និងសាច់ញាតិរបស់យើង ក៏រាក់ទាក់នឹងយើង ហើយសរសើរយើង។ ឋានៈរបស់ពួកយើងនៅក្នុងសង្គមក៏ប្រែប្រួល។ យើងមានអត្តសញ្ញាណថ្មី។ យើងមានក្ដីសោមនស្សនឹងខ្លួនឯងណាស់។ រយៈពេលជាច្រើនឆ្នាំដែលយើងទ្រាំលំបាកវេទនា ទីបំផុតបានផលហើយ។ ប៉ុន្តែ ពេលវេលាសប្បាយរីករាយមិនស្ថិតស្ថេរទេ។ បន្ទាប់ពីខំប្រឹងធ្វើការអស់ជាច្រើនឆ្នាំ រាងកាយរបស់ខ្ញុំក៏ចាប់ផ្ដើមទ្រុធទ្រោម។ វេជ្ជបណ្ឌិតបានប្រាប់ខ្ញុំថា៖ «ជំងឺរបស់អ្នកស្រីច្រើនពេក។ គ្រឿងក្នុងរបស់អ្នកមិនដំណើរការត្រឹមត្រូវនោះទេ។ យើងមិនអាចជួយអ្វីបាននោះទេ»។ សម្ដីរបស់គាត់ ប្រៀបដូចជាទោសប្រហារជីវិតអ៊ីចឹង។ ខ្ញុំមិនអាចទទួលយកដំណឹងនេះបានទេ។ តើខ្ញុំគួរត្រឡប់ទៅផ្ទះវិញ ដើម្បីរង់ចាំស្លាប់មែនទេ? ខ្ញុំមានលុយ ហើយខ្ញុំកំពុងរីករាយនឹងជីវិតហ៊ឺហាររបស់ខ្ញុំ។ ប៉ុន្តែ តើវាមានប្រយោជន៍អ្វី? ពេលនេះ លុយច្រើនយ៉ាងណាក៏មិនអាចសង្គ្រោះខ្ញុំបានដែរ។ ការឈឺចាប់ដោយសារជំងឺទាំងអស់នេះ សឹងតែធ្វើឱ្យខ្ញុំចង់តែស្លាប់។ តើមានអ្វីខ្លះទៀតដែលខ្ញុំអាចធ្វើបាន? ទោះបីជាខ្ញុំខ្លួនឯងមិនចង់ ក៏ខ្ញុំសម្លឹងមើលមេឃ ហើយទ្រហោរយំថា៖ «ម្ចាស់ថ្លៃអើយ! ជួយខ្ញុំផង!»

ក្នុងវេលាដែលខ្ញុំអស់សង្ឃឹមបំផុត មិត្តខ្ញុំក៏បានផ្សាយដំណឹងល្អរបស់ព្រះដ៏មានគ្រប់ព្រះចេស្ដាអំពីគ្រាចុងក្រោយ។ គាត់និយាយថា ព្រះជាម្ចាស់បានត្រឡប់ជាសាច់ឈាមនៅគ្រាចុងក្រោយ ដើម្បីសង្គ្រោះមនុស្សជាតិ បង្ហាញពីសេចក្ដីពិត និងលាតត្រដាងអាថ៌កំបាំងនានានៃជីវិត។ ទ្រង់បើកសម្ដែងពីប្រភពនៃការអាក្រក់ និងសេចក្ដីងងឹតក្នុងលោកិយ មូលហេតុដែលឱ្យជីវិតរបស់យើងទទេស្អាត និងពោរពេញដោយទុក្ខវេទនា ជំងឺដង្កាត់មកពីណា វាសនារបស់យើងស្ថិតក្នុងដៃអ្នកណា អ្វីទៅដែលអាចធ្វើឱ្យជីវិតរបស់យើងមានន័យពិតប្រាកដ និងរឿងរ៉ាវជាច្រើនទៀត។ លើសពីនេះ គាត់និយាយថា តាមរយៈការអានព្រះបន្ទូលរបស់ទ្រង់ និងឈ្វេងយល់សេចក្ដីពិត យើងអាចមើលឃើញធ្លុះរឿងរ៉ាវទាំងអស់នេះ ហើយទុក្ខវេទនារបស់យើងនឹងថមថយ។ មិត្តរបស់ខ្ញុំក៏អានអត្ថបទព្រះបន្ទូលនៃព្រះដ៏មានគ្រប់ព្រះចេស្ដាឱ្យខ្ញុំស្ដាប់។ «តើអ្វីជាប្រភពនៃការរងទុក្ខពេញមួយជីវិត ចាប់ពីការកើត ចាស់ ឈឺ ស្លាប់ ដែលមនុស្សអត់ទ្រាំ? តើអ្វីដែលបណ្ដាលឱ្យមនុស្សមានអ្វីៗទាំងនេះ? មនុស្សមិនមានពួកវាទេ នៅពេលដែលពួកគេត្រូវបានបង្កើតដំបូង មិនអ៊ីចឹងឬ? ដូច្នោះ តើអ្វីៗទាំងនេះមកពីណា? ពួកវាកើតឡើងបន្ទាប់ពីមនុស្សត្រូវបានសាតាំងល្បួង ហើយសាច់ឈាមរបស់ពួកគេកាន់តែអន់ថយទៅៗ។ ការឈឺចាប់នៃសាច់ឈាមរបស់មនុស្ស សេចក្ដីទុក្ខព្រួយរបស់វា និងភាពឥតខ្លឹមសាររបស់វា ក៏ដូចជាកិច្ចការដ៏អាក្រក់បំផុតរបស់ពិភពមនុស្ស កើតឡើងដោយសារតែសាតាំងបានធ្វើឱ្យមនុស្សជាតិពុករលួយប៉ុណ្ណោះ។ បន្ទាប់ពីមនុស្សត្រូវបានសាតាំងធ្វើឱ្យពុករលួយ នោះវាចាប់ផ្ដើមធ្វើទារុណកម្មពួកគេ។ ជាលទ្ធផល ពួកគេកាន់តែអន់ថយទៅៗ។ ជំងឺរបស់មនុស្សកាន់តែស្រួចស្រាល់ ហើយការរងទុក្ខរបស់ពួកវាកាន់តែធ្ងន់ធ្ងរទៅៗ។ មនុស្សបានដឹងពីភាពឥតខ្លឹមសារ និងសោកនាដកម្មនៃពិភពរបស់មនុស្សកាន់តែច្រើន ក៏ដូចជាភាពគ្មានសមត្ថភាពក្នុងការបន្តរស់នៅទីនោះ ហើយពួកគេកាន់តែអស់សង្ឃឹមចំពោះលោកិយ។ ដូច្នេះហើយការរងទុក្ខនេះ ត្រូវបានសាតាំងនាំមកឱ្យមនុស្ស» («ភាពសំខាន់នៃការស្គាល់រសជាតិទុក្ខវេទនាខាងលោកីយ៍របស់ព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

បន្ទាប់មក មិត្តរបស់ខ្ញុំក៏បាននិយាយក្នុងការប្រកបគ្នាថា៖ «ពេលព្រះជាម្ចាស់បង្កើតយើងមក យើងទាំងអស់គ្នារស់នៅក្រោមការការពាររបស់ព្រះអង្គ រស់នៅដោយសេរីភាពក្នុងសួនអេដែន គ្មានសេចក្ដីស្លាប់ គ្មានជំងឺ ឬក្ដីកង្វល់។ ប៉ុន្តែពេលសាតាំងល្បួង និងធ្វើឱ្យមនុស្សទៅជាពុករលួយ យើងក៏បានក្បត់ព្រះជាម្ចាស់ ហើយបាត់បង់ការថែរក្សា និងការការពាររបស់ព្រះអង្គ។ យើងរស់នៅក្នុងអំណាចរបស់សាតាំង ស្របតាមគោលការណ៍របស់សាតាំង។ យើងប្រជែងគ្នាទាំងនិយាយកុហក បោកប្រាស់ និងឈ្លោះទាស់ទែងគ្នា ដើម្បីតែកេរ្តិ៍ឈ្មោះ ទ្រព្យសម្បត្តិ និងឋានៈ។ នេះហើយជាប្រភពដើមនៃជំងឺ ការឈឺចាប់ និងទុក្ខសោកនៅក្នុងវិញ្ញាណរបស់យើង។ ហើយការរងទុក្ខ និងក្ដីកង្វល់នេះធ្វើឱ្យមនុស្សគ្រប់គ្នាមានអារម្មណ៍ថា ជីវិតនេះឈឺចាប់ណាស់ នឿយហត់ណាស់ ឬលំបាកវេទនាណាស់។ ទាំងអស់នេះកើតឡើង ដោយសារសាតាំងបានធ្វើឱ្យយើងពុករលួយ។ នេះហើយជាសាតាំងដែលកំពុងធ្វើទារុណកម្មយើង ប៉ុន្តែ ព្រះជាម្ចាស់បានយាកមកក្នុងលោកិយនេះក្នុងសាច់ឈាមដើម្បីសង្គ្រោះយើង។ ទ្រង់បង្ហាញនូវសេចក្ដីពិតទាំងអស់ដែលជួយឱ្យយើងអាចទទួលបានសេចក្ដីសង្គ្រោះ និងបានញែកជាបរិសុទ្ធ។ ប្រសិនបើយើងអានព្រះបន្ទូលរបស់ព្រះជាម្ចាស់ និងរស់នៅតាមព្រះបន្ទូលនោះ យើងនឹងអាចទទួលបានការការពារ និងការដឹកនាំរបស់ទ្រង់ ដោះខ្លួនយើងឱ្យរួចពីភាពពុករលួយ និងទទួលបានសេចក្ដីសង្គ្រោះរបស់ព្រះជាម្ចាស់ ហើយទ្រង់នឹងនាំយើងទៅរកគោលដៅចុងក្រោយបង្អស់របស់យើង»។ ស្ដាប់ឮពាក្យសម្ដីរបស់គាត់ដូច្នេះ ខ្ញុំមានអារម្មណ៍មានសង្ឃឹមឡើងវិញ។ ខ្ញុំមានអារម្មណ៍ថា ព្រះដ៏មានគ្រប់ព្រះចេស្ដា អាចសង្គ្រោះខ្ញុំពីទុក្ខវេទនាបាន ហេតុនេះខ្ញុំក៏យល់ព្រមសម្លឹងទៅក្នុងកិច្ចការរបស់ព្រះដ៏មានគ្រប់ព្រះចេស្ដា។ មិត្តរបស់ខ្ញុំក៏បានឱ្យសៀវភៅខ្ញុំមួយក្បាល ដែលមានចំណងជើងថា «ព្រះបន្ទូលលេចមកជាសាច់ឈាម»។ បន្ទាប់មកទៀត ខ្ញុំក៏អានព្រះបន្ទូលរបស់ព្រះជាម្ចាស់រាល់ថ្ងៃ និងបានជួបជាមួយបងប្អូនប្រុសស្រីរបស់ខ្ញុំទៀតផង។

ថ្ងៃមួយ ពេលខ្ញុំថ្វាយបង្គំព្រះតែម្នាក់ឯង ខ្ញុំបានមើលវីដេអូអំណានព្រះបន្ទូលរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «មិនថាអ្នកមានប្រវត្តិបែបណា ហើយដំណើរដែលនៅខាងមុខអ្នកយ៉ាងណានោះទេ គឺគ្មាននរណាម្នាក់អាចគេចផុតពីការរៀបចំ និងការចាត់ចែងរបស់ស្ថានសួគ៌បានឡើយ ហើយគ្មាននរណាម្នាក់អាចគ្រប់គ្រងជោគវាសនារបស់ខ្លួនបានទេ ដ្បិតមានតែទ្រង់ដែលគ្រប់គ្រង លើអ្វីៗទាំងអស់ប៉ុណ្ណោះ ដែលអាចធ្វើកិច្ចការបែបនេះបាន។ ចាប់តាំងពីថ្ងៃដែលមនុស្សបានកើតមក ព្រះជាម្ចាស់បានធ្វើកិច្ចការនេះរួចទៅហើយ ដោយទ្រង់គ្រប់គ្រងលើចក្រវាឡទាំងមូល ដឹកនាំច្បាប់នៃការផ្លាស់ប្ដូរសម្រាប់អ្វីៗទាំងអស់ និងគន្លងចលនានៃរបស់ទាំងអស់នោះ។ មនុស្ស ក៏ដូចជាអ្វីៗទាំងអស់ដែរ គឺត្រូវបានចិញ្ចឹមបីបាច់ដោយស្ងៀមស្ងាត់ និងដោយមិនដឹងខ្លួន តាមរយៈភាពផ្អែមល្ហែម និងទឹកភ្លៀង ព្រមទាំងទឹកសន្សើមដែលមកពីព្រះជាម្ចាស់ ហើយមនុស្សក៏រស់នៅក្រោមការរៀបចំនៃព្រះហស្ដរបស់ព្រះជាម្ចាស់ទាំងមិនដឹងខ្លួនដែរ។ ព្រះជាម្ចាស់ក្រសោបដួងចិត្ត និងវិញ្ញាណរបស់មនុស្សនៅក្នុងព្រះហស្ដទ្រង់ ហើយគ្រប់យ៉ាងនៅក្នុងជីវិតរបស់មនុស្សសុទ្ធតែត្រូវបានមើលឃើញនៅក្នុងព្រះនេត្ររបស់ព្រះជាម្ចាស់។ មិនថាអ្នកជឿ ឬក៏មិនជឿនោះទេ អ្វីៗគ្រប់យ៉ាងទាំងអស់ ទាំងរបស់មានជីវិត និងគ្មានជីវិត នឹងផ្លាស់វេន ផ្លាស់ប្ដូរ ផ្លាស់ជាថ្មី ព្រមទាំងបាត់ទៅវិញតាមព្រះតម្រិះរបស់ព្រះជាម្ចាស់។ នេះជារបៀបដែលព្រះជាម្ចាស់គ្រប់គ្រងលើអ្វីៗទាំងអស់» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលខ្ញុំបានមើលវីដេអូនេះ ខ្ញុំឃើញថាព្រះជាម្ចាស់ជាព្រះអាទិកររបស់យើង ហើយទ្រង់គ្រប់គ្រងសព្វសារពើទាំងអស់។ ព្រះជាម្ចាស់ផ្គត់ផ្គង់ និងបីបាច់មនុស្សទាំងអស់។ វាសនារបស់យើង ជីវិត និងសេចក្ដីស្លាប់របស់យើង ហើយនិងសុភមង្គលរបស់យើង ស្ថិតនៅក្នុងបាតព្រះហស្តរបស់ព្រះអង្គ។ យើងមិនអាចផ្លាស់ប្ដូរអ្វីៗទាំងអស់នេះ ដោយគ្រាន់តែធ្វើខ្លួនមមាញឹកនឹងការងារ ហើយរត់ទៅរត់មកបានឡើយ។ ប៉ុន្តែ ខ្ញុំមិនយល់ពីអធិបតេយ្យភាពរបស់ព្រះជាម្ចាស់ឡើយ។ ខ្ញុំបានព្យាយាមផ្លាស់ប្ដូរវាសនាខ្លួនឯង ដោយពឹងអាងលើកម្លាំងរបស់ខ្លួនឯងផ្ទាល់ ខំប្រឹងដើម្បីឱ្យបានស្ដុកស្តម្ភ។ ប៉ុន្តែ ទោះបីជាខ្ញុំរកប្រាក់បានប៉ុនណា ក៏ខ្ញុំពុំដែលមានអារម្មណ៍សប្បាយរីករាយដែរ។ ព្រលឹងរបស់ខ្ញុំឈឺចាប់ ហើយសុខភាពរបស់ខ្ញុំក៏ខូចបង់។ ពេលនោះទើបខ្ញុំដឹងថា៖ ប្រសិនបើមនុស្សមិនជឿ និងថ្វាយបង្គំព្រះជាម្ចាស់ ហើយប្រសិនបើពួកគេមិនស្ដាប់តាមអធិបតេយ្យភាពរបស់ព្រះអង្គ ហើយប្រសិនបើពួកគេប្រឆាំងនឹងជោគវាសនារបស់គេ ដោយចេញពីបំណងចិត្ត នោះពួកគេនឹងវេទនាជាអសារឥតការ ហើយនឹងធ្លាក់ទៅក្នុងស្ថាននរក បន្ទាប់ពីគេស្លាប់ទៅ។ ក្រោយមក ទើបខ្ញុំដឹងថា ព្រះជាម្ចាស់គឺជាជំនួយដ៏ពិតប្រាកដតែមួយគត់របស់ខ្ញុំ ហើយខ្ញុំបានអធិដ្ឋាន និងថ្វាយសុខភាពរបស់ខ្ញុំដល់ព្រះអង្គ។ ទោះបីជាខ្ញុំរស់ ឬស្លាប់ ខ្ញុំនឹងចុះចូលចំពោះអធិបតេយ្យភាពរបស់ព្រះជាម្ចាស់។

ខ្ញុំបានចូលរួមនៅក្នុងជីវិតពួកជំនុំជារឿយៗ តាំងពីពេលនោះមក។ ខ្ញុំបានឃើញបងប្អូនប្រុសស្រីអានព្រះបន្ទូលរបស់ព្រះជាម្ចាស់ និងដេញតាមឱ្យបានសេចក្ដីពិត ទាំងព្យាយាមបំពេញភារកិច្ចរបស់ពួកគេ និងផ្គាប់ព្រះហឫទ័យព្រះជាម្ចាស់ ហើយខ្ញុំពិតជាសរសើរពួកគេណាស់។ ខ្ញុំចង់រួចមានសេរីភាពពីជីវិតចាស់របស់ខ្ញុំ ហើយរស់នៅក្នុងជីវិតថ្មី។ ហេតុនេះខ្ញុំក៏បានអធិដ្ឋានទៅព្រះជាម្ចាស់ជារឿយៗ ទូលសុំឱ្យព្រះជាម្ចាស់ប្រទានផ្លូវមួយដល់ខ្ញុំ ដើម្បីឱ្យខ្ញុំមានពេលវេលាច្រើនជាងនេះ ក្នុងការចូលរួមការជួបជុំ និងបំពេញភារកិច្ចរបស់ខ្ញុំ។ ក្រោយមក រោងចក្រចម្រាញ់ប្រេងរបស់យើងត្រូវគេស្នើឱ្យរើចេញ ដើម្បីស្ថាបនាផ្លូវថ្មីមួយខ្សែ។ ខ្ញុំមិនចាំបាច់ធ្វើដំណើរទៅមករោងចក្រទាំងពីរ ដូចពីមុនទៀតទេ។ ខ្ញុំមានពេលវេលាច្រើនជាងមុនដើម្បីជួបជុំជាមួយអ្នកដទៃ និងប្រកបព្រះបន្ទូលរបស់ព្រះជាម្ចាស់ ដើម្បីពិចារណាពីព្រះបន្ទូលរបស់ព្រះជាម្ចាស់ និងដើម្បីចូលកៀកកិតនឹងព្រះជាម្ចាស់។ ខ្ញុំមានអារម្មណ៍ថា រាល់ថ្ងៃជីវិតខ្ញុំមានន័យជាងមុន។ មួយរយៈក្រោយមកទៀត សុខភាពរបស់ខ្ញុំក៏ចាប់ផ្ដើមធូរស្បើយជាងមុន។ ខ្ញុំមានអារម្មណ៍ថាមានកម្លាំង ហើយរាងកាយរបស់ខ្ញុំក៏ហាក់ដូចជារឹងមាំជាងមុនដែរ។ ខ្ញុំមានអារម្មណ៍ស្រាកស្រាន្ត និងធូរស្បើយជាងមុន។ ខ្ញុំពិតជាអរព្រះគុណព្រះជាម្ចាស់ណាស់។

ក្រោយមក ខ្ញុំក៏បានមើលវីដេអូអំពីអំណានព្រះបន្ទូលព្រះជាម្ចាស់មួយទៀត។ ព្រះដ៏មានគ្រប់ព្រះចេស្ដាមានបន្ទូលថា៖ «'លុយពិតជាសំខាន់ណាស់នៅក្នុងជីវិតមនុស្ស' គឺជាមនោគមវិទ្យារបស់សាតាំង ហើយវាកំពុងតែរាលដាលនៅក្នុងចំណោមមនុស្សជាតិ និងសង្គមជាតិទាំងអស់។ អ្នកអាចនិយាយថា វាជានិន្នាការមួយ ដោយសារតែវាត្រូវបានបណ្ដុះនៅក្នុងដួងចិត្តរបស់មនុស្សម្នាក់ៗ។ តាំងពីដើមដំបូងមក មនុស្សមិនបានទទួលយកភាសិតនេះឡើយ ប៉ុន្តែ បន្ទាប់មក ពួកគេក៏ព្រមទទួលយកដោយស្ងាត់ស្ងៀម នៅពេលដែលពួកគេចាប់ផ្ដើមមានទំនាក់ទំនងជាមួយជីវិតពិត ហើយចាប់ផ្ដើមមានអារម្មណ៍ថា ពាក្យទាំងនេះពិតជាត្រឹមត្រូវ។ តើនេះមិនមែនជាដំណើរការមួយរបស់សាតាំង ដើម្បីធ្វើឲ្យមនុស្សពុករលួយទេឬអី? ... ដូច្នេះ ក្រោយពេលសាតាំងប្រើនិន្នាការនេះ ទៅធ្វើឲ្យមនុស្សពុករលួយហើយ តើវាត្រូវបង្ហាញចេញនៅក្នុងពួកគេយ៉ាងដូចម្ដេចទៅ? តើអ្នករាល់គ្នាមានអារម្មណ៍ថា អ្នកមិនអាចរស់នៅក្នុងពិភពលោកនេះបាន ដោយគ្មានលុយមួយរៀល ឬរស់នៅសូម្បីតែមួយថ្ងៃ ដោយគ្មានលុយដែរទេ? ឋានៈរបស់មនុស្សត្រូវបានផ្អែកលើទៅចំនួនប្រាក់ដែលគេមាន ហើយការគោរពដែលគេចង់បានពីមនុស្ស ក៏អាស្រ័យលើទឹកលុយផងដែរ។ អ្នកក្រខំឱនលំទោន ទាំងភាពអាម៉ាស់ ឯអ្នកមានវិញរីករាយនឹងឋានៈដ៏ខ្ពង់ខ្ពស់របស់គេ។ ពួកគេឈរពើងទ្រូង ទាំងអំនួត និយាយខ្លាំងៗ ហើយរស់នៅ ទាំងក្រអឺតក្រទម។ តើពាក្យភាសិត និងនិន្នាការនេះនាំមកនូវអ្វីខ្លះដល់មនុស្ស? តើវាមិនមែនជាការពិតទេឬដែលមនុស្សជាច្រើនហ៊ានលះបង់សព្វបែបយ៉ាង ដើម្បីដេញតាមទឹកលុយ? តើមនុស្សជាច្រើនមិនបាត់បង់សេចក្តីថ្លៃថ្នូរ និងសុចរិតភាពរបស់គេនៅក្នុងការដេញតាមលុយកាន់តែច្រើនទេឬ? លើសពីនេះ តើមនុស្សជាច្រើនមិនបាត់បង់ឱកាស ដើម្បីបំពេញភារកិច្ចរបស់គេ និងដើរតាមព្រះជាម្ចាស់សម្រាប់ប្រយោជន៍ជាប្រាក់ទេឬ? តើនេះមិនមែនជាការបាត់បង់មួយសម្រាប់មនុស្សទេឬ? (មែនហើយ) តើសាតាំងមិនអាក្រក់ទេឬដែលប្រើប្រាស់វិធីសាស្ត្រ និងពាក្យភាសិតនេះ ដើម្បីធ្វើឲ្យមនុស្សពុករលួយនៅកម្រិតណាមួយ? តើនេះមិនមែនជាកលល្បិចព្យាបាទមួយទេឬ?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ V» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ បន្ទាប់បានមើលវីដេអូនេះ ខ្ញុំយល់ថា រយៈពេលប៉ុន្មានទសវត្សដែលខ្ញុំបានចំណាយទាំងឈឺចាប់ និងហត់នឿយ គឺមកពីភាពពុករលួយរបស់សាតាំង និងឥទ្ធិពលសង្គម បាននាំខ្ញុំឱ្យដើរតាមនិន្នាការលោកិយ និងថ្វាយបង្គំមាសប្រាក់។ កាលពីក្មេង ខ្ញុំរស់ក្នុងភាពក្រីក្រ គ្មានអ្នករាប់រក និងត្រូវគេមើលងាយ។ ពេលខ្ញុំឃើញពួកអ្នកមានដែលរស់នៅយ៉ាងសុខស្រួល និងមានគេគោរព ខ្ញុំមានអារម្មណ៍ប្រាកដចិត្តថា អ្នកត្រូវតែមានប្រាក់ដើម្បីរស់នៅក្នុងលោកិយនេះ។ «លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ» «លុយអាចបង្វិលពិភពលោកបាន» «អ្នកដែលបង់លុយឱ្យអ្នកផ្លុំខ្លុយអាចកម្មង់ទំនុកភ្លេងបាន» «លុយជាអាទិភាព» ហើយ «មនុស្សនឹងធ្វើគ្រប់យ៉ាងដើម្បីមានភាពមានបាន»។ ការបោកបញ្ឆោតរបស់សាតាំងទាំងអស់នេះ បានចាក់ឫសនៅក្នុងចិត្តរបស់ខ្ញុំ ហើយគ្រប់គ្រងការគិតរបស់ខ្ញុំទៀតផង។ ខ្ញុំបានគិតថា មាសប្រាក់គឺជាអ្វីៗគ្រប់យ៉ាង ជឿថាខ្ញុំអាចធ្វើឱ្យគេសរសើរ គោរព និងមានសុភមង្គល។ ខ្ញុំយកការប្រដេញតាមមាសប្រាក់មកធ្វើជាគោលដៅតែមួយគត់របស់ខ្ញុំ ហើយខ្វល់តែចំពោះរឿងរកប្រាក់ប៉ុណ្ណោះ។ តើនរណាខ្វល់ថា ខ្ញុំមានអារម្មណ៍ធីងធោង ហត់នឿយ ឈឺថ្កាត់ ឬរាងកាយខ្ញុំទ្រាំទ្រមិនបាន? ពេលខ្ញុំគិតពីការក្លាយខ្លួនជាអ្នកមាន ហើយរស់នៅក្នុងជីវិតជាអ្នកមាន ខ្ញុំក៏សង្កៀតធ្មេញ ហើយបន្តធ្វើការតទៅទៀត។ សូម្បីតែពេលដែលខ្ញុំកើតមហារីក ក៏ជំងឺនេះគ្មានផ្លាស់ប្ដូរអ្វីបានដែរ តាមការពិត វាធ្វើឱ្យមាសប្រាក់រឹតតែសំខាន់ ពីព្រោះខ្ញុំត្រូវការវាមកព្យាបាលខ្លួន ហើយរស់តទៅទៀត។ ដល់ដំណាក់កាលហ្នឹងហើយ ខ្ញុំនៅមិនឈប់ខំប្រឹងរកប្រាក់ទៀត។ ខ្ញុំជាប់ចំណងសាតាំងយ៉ាងមាំ ក៏ពុំជាអ្វីសោះក្រៅតែពីទាសករលុយ។ សូម្បីតែពេលខ្ញុំមានឡាន មានផ្ទះ និងមានលុយខ្លះ ហើយមានទាំងការគោរព និងកោតសរសើរ ក៏ខ្ញុំគ្មានអារម្មណ៍សប្បាយចិត្តទាល់តែសោះ។ ខ្ញុំមានជំងឺច្រើនមុខ ហើយមានទាំងជំងឺមហារីកទៀត។ លុយរបស់ខ្ញុំមិនអាចបន្ថយការឈឺចាប់របស់ខ្ញុំបានទេ ហើយវាក៏មិនអាចជួយសង្គ្រោះជីវិតរបស់ខ្ញុំបានដែរ។ ខ្ញុំមានអារម្មណ៍ឈឺចាប់ខ្លាំង និងអស់សង្ឃឹម។ លុយច្រើនជាងនេះក៏នៅតែគ្មានប្រយោជន៍ដែរ។ កាលពីមុន ខ្ញុំយកជីវិតទៅប្ដូរដើម្បីលុយ។ ពេលនេះ ខ្ញុំកំពុងយកលុយមកទិញជីវិតរបស់ខ្ញុំមកវិញ។ ខ្ញុំរស់ដើម្បីរកលុយ តែទីបំផុតខ្ញុំបានត្រឹមបាតដៃទទេ។ ពេលនោះ ខ្ញុំបានឃើញយ៉ាងច្បាស់ថា ការដេញតាមមាសប្រាក់ គឺជាមាគ៌ាជីវិតមិនត្រឹមត្រូវ។ លុយជាអន្ទាក់មួយដែលសាតាំងប្រើដើម្បីឱ្យយើងអន្តរាយ និងធ្វើឱ្យយើងពុករលួយ។ វាជានឹមដែលសាតាំងទាក់ករបស់យើង។ ប្រសិនបើមិនមែនដោយសារព្រះបន្ទូលរបស់ព្រះជាម្ចាស់ទេ ម្ល៉េះពេលនេះ មុខជាមើលមិនឃើញពីវិធីដែលសាតាំងប្រើលុយមករឹតរួតយើង គ្រប់គ្រងយើង និងធ្វើឱ្យយើងឈឺចាប់នោះទេ ហើយសាតាំងនឹងនៅតែដឹកច្រមុះខ្ញុំ ធ្វើទារុណកម្ម និងលេងសើចជាមួយខ្ញុំដដែលហ្នឹង។ ខ្ញុំបានឃើញថា មនុស្សមិនយល់សេចក្ដីពិតទេ ទើបពួកគេមិនដឹងរស់នៅយ៉ាងណា។ ពួកគេគ្រាន់តែដើរតាមមនុស្សទូទៅ ដោយយកលុយជាទី១។ គួរឱ្យអាម៉ាស់ណាស់។ ខ្ញុំសំណាងណាស់ដែលស្ដាប់ឮព្រះសូរសៀងរបស់ព្រះជាម្ចាស់ ចូលទៅចំពោះទ្រង់ និងគេចផុតពីការធ្វើទុក្ខទោសរបស់សាតាំង។ នេះគឺជាសេចក្ដីសង្គ្រោះរបស់ព្រះជាម្ចាស់ ហើយចិត្តរបស់ខ្ញុំពោរពេញដោយការដឹងគុណចំពោះព្រះអង្គ។

ក្រោយមក ពេលស្វាមីខ្ញុំចេញទៅក្រៅទិញអីវ៉ាន់មកផ្គត់ផ្គង់ដំណើរការការងារ នោះខ្ញុំនឹងត្រូវធ្វើការនៅក្នុងរោងចក្រ។ ជួនកាល វាចំនឹងពេលដែលពួកយើងត្រូវជួបជុំគ្នា។ ទោះបីជាខ្ញុំបានចូលរួម ក៏ខ្ញុំនៅមានអារម្មណ៍ជ្រួលច្រាលក្នុងចិត្តដែរ។ ខ្ញុំមានអារម្មណ៍ខុសឆ្គងក្នុងចិត្តរបស់ខ្ញុំ។ ខ្ញុំបានគិតដល់ការដែលខ្ញុំបានធ្វើខ្លួនឱ្យឈឺ ដោយសារតែការរកប្រាក់។ វេជ្ជបណ្ឌិតបានដាក់ទោសប្រហារជីវិតខ្ញុំ។ គឺព្រះជាម្ចាស់ដែលបានសង្គ្រោះខ្ញុំ ពេលខ្ញុំហៀបនឹងស្លាប់ ហើយបានប្រទានឱកាសជាលើកទី២ដល់ខ្ញុំ។ ប៉ុន្តែខ្ញុំមិនអាចបំពេញភារកិច្ចរបស់ខ្ញុំ និងតបស្នងសេចក្ដីស្រឡាញ់របស់ទ្រង់បានឡើយ។ ខ្ញុំមានអារម្មណ៍ថា ខ្ញុំជំពាក់ព្រះជាម្ចាស់។ ខ្ញុំគិតពីអ្វីដែលព្រះអម្ចាស់យេស៊ូវ មានបន្ទូលថា៖ «នោះតើគាត់នឹងបានផលចំណេញអ្វី ប្រសិនបើមនុស្សម្នាក់ទទួលបានពិភពលោកទាំងមូល ហើយបាត់បង់ព្រលឹងរបស់ខ្លួននោះ? ឬថាតើមនុស្សត្រូវផ្ដល់អ្វីដើម្បីដោះដូរព្រលឹងវិញ្ញាណរបស់ខ្លួន?» (ម៉ាថាយ ១៦:២៦)។ នៅក្នុង១ធីម៉ូថេ ៦:៨ ចែងថា «ការមានអាហារ និងសម្លៀកបំពាក់ល្មមឱ្យយើងស្កប់ចិត្តហើយ»។ ប្រសិនបើអ្នកបាត់បង់ជីវិតខ្លួនហើយ តើការរកប្រាក់មានប្រយោជន៍អី? ខ្ញុំបានគិតអំពីការដាក់ជួលរោងចក្រធ្យូងអនាម័យរបស់ខ្ញុំ ខ្ញុំនឹងរកប្រាក់បានតិចជាងមុន តែវានៅល្មមអាចឱ្យខ្ញុំរស់បាន ហើយបន្ទាប់មកខ្ញុំអាចថ្វាយបង្គំព្រះជាម្ចាស់ និងបំពេញកាតព្វកិច្ចរបស់ខ្ញុំបាន។ តែខ្ញុំមានគំនិតទី២ដែរ។ រោងចក្រធ្យូងអនាម័យកំពុងដំណើរការល្អ ហើយវាពិបាកនឹងចាប់ផ្ដើមអាជីវកម្មណាស់។ ការបោះបង់វាចោលបែបនេះគួរឱ្យអាម៉ាស់ណាស់។ ខ្ញុំរារែក។ ខ្ញុំមិនដឹងថាត្រូវធ្វើយ៉ាងណាទេ ហេតុនេះខ្ញុំក៏អធិដ្ឋានសុំជំនួយពីព្រះជាម្ចាស់។

ថ្ងៃមួយ ខ្ញុំបានអានព្រះបន្ទូលរបស់ព្រះជាម្ចាស់ថា៖ «ប៉ុន្តែ មានផ្លូវដ៏សាមញ្ញបំផុតមួយ ដើម្បីរំដោះខ្លួនចេញពីសភាពនេះ ដែលជាការលះបង់ចោលនូវរបៀបរស់នៅចាស់។ វាជាការនិយាយលាហើយទៅកាន់គោលដៅចាស់នៅក្នុងជីវិតរបស់គេ។ ចូរធ្វើការសង្ខេប និងវិភាគទៅលើរបៀបរស់នៅចាស់ ទស្សនៈជីវិតចាស់ ការដេញតាមចាស់ បំណងប្រាថ្នា និងឧត្តមគតិចាស់របស់គេ បន្ទាប់មក ចូរធ្វើការប្រៀបធៀបអ្វីៗទាំងនេះជាមួយព្រះហឫទ័យ និងការទាមទាររបស់ព្រះជាម្ចាស់សម្រាប់មនុស្ស ហើយមើលថាតើមានចំណុចណាខ្លះដែលស្របជាមួយព្រះហឫទ័យ និងការទាមទាររបស់ព្រះជាម្ចាស់ ថាតើមានចំណុចណាខ្លះដែលផ្ដល់នូវគុណតម្លៃដ៏ត្រឹមត្រូវនៃជីវិត ដែលនាំឲ្យគេមានការយល់ដឹងកាន់តែប្រសើរអំពីសេចក្តីពិត និងអនុញ្ញាតឲ្យគេរស់នៅជាមួយភាពជាមនុស្ស និងលក្ខណៈជាមនុស្ស។ នៅពេលដែលអ្នកបន្តអង្កេតមើល ហើយបន្តវះកាត់ពិនិត្យមើលយ៉ាងប្រុងប្រយ័ត្ននូវគោលដៅដែលមនុស្សដេញតាមនៅក្នុងជីវិត និងរបៀបរស់នៅដ៏ច្រើនអនេករបស់គេ នោះអ្នកនឹងរកឃើញថា វាគ្មានចំណុចណាមួយដែលស្របតាមគោលបំណងដើមរបស់ព្រះអាទិករ ដែលទ្រង់បានបង្កើតមនុស្សឡើងមកនោះឡើយ។ ចំណុចទាំងអស់សុទ្ធតែទាញមនុស្សចេញពីអធិបតេយ្យភាព និងការមើលថែរបស់ព្រះអាទិករ។ ទាំងអស់នេះសុទ្ធតែជាអន្ទាក់ ដែលធ្វើឲ្យមនុស្សក្លាយជាខូចអាក្រក់ និងនាំពួកគេទៅរកស្ថាននរក។ ក្រោយពេលដែលអ្នកដឹងអំពីរឿងនេះហើយ កិច្ចការដែលអ្នកត្រូវធ្វើគឺត្រូវលះបង់ចោលទស្សនៈចាស់ៗអំពីជីវិត នៅឲ្យឆ្ងាយពីអន្ទាក់ផ្សេងៗ ហើយអនុញ្ញាតឲ្យព្រះជាម្ចាស់គ្រប់គ្រងលើជីវិតរបស់អ្នក និងធ្វើការរៀបចំសម្រាប់អ្នក។ វាគឺជាការព្យាយាមចុះចូលចំពោះការចាត់ចែង និងការដឹកនាំរបស់ព្រះជាម្ចាស់ ជាការរស់នៅ ដោយគ្មានជម្រើសរបស់បុគ្គល និងការក្លាយជាមនុស្សម្នាក់ដែលថ្វាយបង្គំព្រះជាម្ចាស់» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ការអានព្រះបន្ទូលរបស់ព្រះជាម្ចាស់ ខ្ញុំបានគិតអំពីក្រឹត្យក្រមជីវិតរបស់សាតាំងដែលខ្ញុំពឹងអាងពីមុន ដោយព្យាយាមឱ្យក្លាយជាអ្នកមាន។ ខ្ញុំជឿថា «លុយអាចបង្វិលពិភពលោកបាន» ហើយ «លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ»។ ដើម្បីក្លាយជាអ្នកមាន និងទទួលបានការគោរពពីមនុស្សផងទាំងពួង ខ្ញុំត្រូវតែតស៊ូដើម្បីឱ្យបានប្រាក់។ គ្រានោះ វាឈឺចាប់ និងវេទនាណាស់។ លុយសំខាន់ដល់ម្ល៉ឹងមែនទេ? តើវាអាចឱ្យអ្វីខ្លះដល់ខ្ញុំឱ្យប្រាកដ? លុយអាចទិញផ្ទះ ឡាន វាអាចជួយខ្ញុំឱ្យរស់នៅក្នុងជីវិតដ៏ស្ដុកស្ដម្ភ និងឱ្យខ្ញុំទទួលបានការគោរព ហើយវាអាចឱ្យខ្ញុំមានភាពសប្បាយរីករាយខាងសាច់ឈាមបានជាបណ្ដោះអាសន្ន ប៉ុន្តែវាមិនអាចបំពេញភាពទទេស្អាតនៅក្នុងចិត្តរបស់ខ្ញុំ ឬបញ្ឈប់ការឈឺចាប់របស់ខ្ញុំបានទេ វាមិនអាចឱ្យខ្ញុំមានភាពសុខសាន្ត ឬសេចក្ដីអំណរ វាមិនអាចបញ្ចប់ការរងទុក្ខរបស់ខ្ញុំពីជំងឺ ហើយវាមិនអាចសង្គ្រោះជីវិតរបស់ខ្ញុំបានឡើយ។ ខ្ញុំគិតពីនាយកសាលានៅភូមិរបស់ខ្ញុំ។ គាត់មានទាំងលុយ មានទាំងឋានៈ ប៉ុន្តែគាត់ស្លាប់ដោយសារជំងឺមហារីក។ លុយ និងឋានៈ មិនអាចជួយគាត់ឱ្យគេចផុតពីការរងទុក្ខ និងសេចក្ដីស្លាប់បានឡើយ។ ខ្ញុំបានឮពីពួកអ្នកមានដែលបានរស់នៅក្នុងជីវិតដ៏ឈឺចាប់ និងភាពទទេស្អាត ហើយគេបានសម្លាប់ខ្លួនឯងដើម្បីបញ្ចប់ជីវិតបែបនេះ ក៏បានស្ដាប់ឮមនុស្សដែលនិយាយកុហក បោកប្រាស់ ឈ្លោះប្រកែក និងបញ្ឆោតអ្នកដទៃ បាត់បង់អស់ភាពជាមនុស្ស និងសតិសម្បជញ្ញៈដើម្បីឱ្យបានប្រាក់ដែរ។ រឿងរ៉ាវទាំងអស់នេះ និងបទពិសោធន៍ផ្ទាល់ខ្លួនរបស់ខ្ញុំ ធ្វើឱ្យខ្ញុំមើលឃើញថា ការដេញតាមផលចំណេញជាមាសប្រាក់បានត្រឹមធ្វើឱ្យមនុស្សកាន់តែពុករលួយ និងកាន់តែដុនដាបប៉ុណ្ណោះ។ វាទាញគេឱ្យឆ្ងាយពីព្រះជាម្ចាស់ ហើយឆ្ពើទៅកាន់អំពើបាបវិញ។ ខ្ញុំបានគិតពីយ៉ូប ដែលមិនធ្លាប់ព្យាយាមចង់បានប្រាក់ ឬភាពស្រណុកស្រួលដោយសារមាសប្រាក់នោះឡើយ។ យ៉ូប ចុះចូលចំពោះអធិបតេយ្យភាពរបស់ព្រះជាម្ចាស់ និងព្យាយាមស្គាល់ទង្វើរបស់ព្រះជាម្ចាស់នៅក្នុងគ្រប់សព្វសារពើទាំងអស់ ហើយនៅទីបំផុត គាត់បានទទួលព្រះពរពីព្រះជាម្ចាស់។ ខ្ញុំបានគិតអំពីការដែលពេត្រុសលះបង់អ្វីៗគ្រប់យ៉ាង ដើម្បីដើរតាមព្រះជាម្ចាស់ ពេលដែលព្រះយេស៊ូវត្រាស់ហៅលោក។ គាត់ស្វះស្វែងស្គាល់ព្រះជាម្ចាស់ និងស្រឡាញ់ព្រះជាម្ចាស់ ហើយព្រះជាម្ចាស់ធ្វើឱ្យគាត់បានគ្រប់លក្ខណ៍ ហើយគាត់ក៏បានរស់ក្នុងជីវិតមួយដ៏មានន័យ។ តាមរយៈរឿងនេះ ខ្ញុំដឹងថា ការស្គាល់ព្រះជាម្ចាស់ ការថ្វាយបង្គំព្រះអង្គ ការរស់នៅស្របនឹងព្រះបន្ទូលរបស់ទ្រង់ និងការទទួលការសរសើរពីទ្រង់ ទើបជារបស់ដ៏សំខាន់បំផុតនៅក្នុងជីវិត។ ខ្ញុំពិបាកស្វែងរកសេចក្ដីជំនឿ និងស្វែងរកផ្លូវត្រូវណាស់។ ខ្ញុំដឹងថា ប្រសិនបើខ្ញុំបន្តដេញតាមទ្រព្យសម្បត្តិ និងអំណរសប្បាយខាងលោកិយ ហើយលះបង់ការដេញតាមសេចក្ដីពិត និងសេចក្ដីសង្គ្រោះរបស់ខ្ញុំ នោះខ្ញុំពិតជាល្ងីល្ងើ។ ពេលខ្ញុំគិតពីរឿងនេះ ខ្ញុំក៏មានអារម្មណ៍ស្ងប់។ ខ្ញុំមិនចង់ធ្វើជាទាសករលុយទៀតទេ។ ខ្ញុំគ្រាន់តែចង់មានពេលវេលា និងកម្លាំងច្រើនជាងនេះ ដើម្បីដេញតាមសេចក្ដីពិតប៉ុណ្ណោះ។ បន្ទាប់ពីនោះមក ខ្ញុំក៏បានពិភាក្សាអំពីការដាក់ជួលរោងចក្រជាមួយស្វាមីខ្ញុំ។ ដោយមានជំនួយតាមការរៀបចំដ៏អស្ចារ្យរបស់ព្រះជាម្ចាស់ យើងក៏ដាក់វាជួលបាន។ ខ្ញុំអាចចូលរួមការជួបជុំគ្នាយ៉ាងទៀងទាត់ ព្រមទាំងអាចបំពេញភារកិច្ចរបស់ខ្ញុំទៀតផង។

ពីរឆ្នាំក្រោយមក ស្វាមីខ្ញុំក៏ធ្លាក់ខ្លួនឈឺភ្លាម ហើយស្លាប់បាត់ទៅ។ មរណភាពរបស់គាត់ធ្វើឱ្យខ្ញុំពិបាកណាស់ ហើយវាបង្ហាញឱ្យខ្ញុំឃើញថា ជីវិតផុយស្រួលយ៉ាងណា។ ស្វាមីរបស់ខ្ញុំចំណាយពេលស្ទើរមួយជីវិតរបស់គាត់ រត់ទៅរត់មកដើម្បីព្យាយាមរកប្រាក់។ សម្ពាធឈាមរបស់គាត់ ឡើងហួស២០០ ប៉ុន្តែ គាត់នៅតែបន្តធ្វើការ។ កាលគាត់ប្រេះឆ្អឹងត្រគាក ពេលជាភ្លាម គាត់ក៏ត្រឡប់ទៅធ្វើការវិញភ្លាមដែរ ហើយគាត់មិនសម្រាកទេ ពេលខ្ញុំជំរុញគាត់។ គាត់ក៏ជាទាសករលុយដែរ។ សាតាំងបានគ្រប់គ្រង និងធ្វើឱ្យគាត់វេទនាពេញមួយជីវិត។ គាត់មិនព្រមបោះបង់ទេ ទោះបីជាគាត់ត្រូវប្រឈមនឹងសេចក្ដីស្លាប់ក៏ដោយ។ គាត់ចង់រកប្រាក់ ហើយរស់នៅក្នុងជីវិតស្ដុកស្ដម្ភ ប៉ុន្តែគាត់បែរជាបាត់បង់ជីវិតទៅវិញ។ កេរ្តិ៍ឈ្មោះ និងទ្រព្យសម្បត្តិ មិនអាចសង្គ្រោះគាត់ ឬឱ្យគាត់ធូរស្បើយពីការឈឺចាប់របស់គាត់ ឬជួយគាត់បោកបញ្ឆោតសេចក្ដីស្លាប់បានឡើយ។ ដូចព្រះជាម្ចាស់មានបន្ទូលថា៖ «មនុស្សចំណាយពេលពេញមួយជីវិតរបស់គេ ដេញតាមលុយ និងភាពល្បីល្បាញ។ ពួកគេខំស្រវាចាប់អ្វីៗទាំងនេះ ទាំងគិតថា វាជាមធ្យោបាយគាំទ្រតែមួយគត់ ដើម្បីឲ្យគេអាចរួចផុតពីសេចក្តីស្លាប់ ហើយវាប្រៀបបីដូចជាការមានរបស់ទាំងនេះ ធ្វើឲ្យគេអាចមានជីវិតរស់នៅបន្តអ៊ីចឹង។ ប៉ុន្តែ មានតែនៅពេលដែលពួកគេជិតស្លាប់ប៉ុណ្ណោះ ទើបពួកគេដឹងថា របស់ទាំងនេះនៅឆ្ងាយពីពួកគេកម្រិតណា ដឹងថាពួកគេទន់ខ្សោយកម្រិតណាក្នុងការប្រឈមនឹងសេចក្តីស្លាប់ ដឹងថាពួកគេមានភាពផុយស្រួយប៉ុនណា និងដឹងទៀតថា ពួកគេមានអារម្មណ៍ឯកោ និងតែលតាលប៉ុនណា ដោយសារតែភាពទ័លច្រករបស់គេ។ ពួកគេទទួលស្គាល់ថា ជីវិតមិនអាចត្រូវបានទិញដូរ ដោយទឹកប្រាក់ ឬភាពល្បីល្បាញឡើយ មិនថាគេជាមនុស្សមានទ្រព្យសម្បត្តិច្រើនប៉ុនណា មិនថាពួកគេមានមុខតំណែងខ្ពង់ខ្ពស់យ៉ាងណា ទាំងអស់គ្នាសុទ្ធតែក្រីក្រ និងគ្មានសំខាន់សោះឡើយនៅចំពោះសេចក្តីស្លាប់។ ពួកគេទទួលស្គាល់ថា ទឹកប្រាក់មិនអាចទិញជីវិតបាន ភាពល្បីល្បាញមិនអាចលុបបំបាត់សេចក្តីស្លាប់ ហើយទឹកប្រាក់ និងភាពល្បីល្បាញមិនអាចពន្យារជីវិតរបស់គេបានឡើយ សូម្បីតែមួយនាទី ឬមួយវិនាទីក៏មិនបានផង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ក្រឡេកទៅមើលការដែលខ្ញុំចំណាយពេលស្ទើរមួយជីវិត រត់ទៅរត់មក ខំប្រឹងរកប្រាក់ ខ្ញុំបានឃើញថាទោះបីជាខ្ញុំទទួលបានការគោរព និងការសរសើរក៏ដោយ ក៏ខ្ញុំត្រូវសាតាំងធ្វើទារុណកម្មរហូតដល់ខ្ញុំស្ទើរតែបាត់ចង់ជីវិតរបស់ខ្ញុំដែរ តែព្រះជាម្ចាស់បានសង្គ្រោះខ្ញុំ។ ទ្រង់បានសង្គ្រោះខ្ញុំចេញពីក្ដីកង្វល់ចំពោះមាសប្រាក់ និងបានផ្លាស់ប្ដូរទិសដៅរបស់ខ្ញុំនៅក្នុងជីវិត។ ឥឡូវនេះ ពេលខ្ញុំដេញតាមសេចក្ដីពិត និងបំពេញភារកិច្ចរបស់ខ្ញុំ ខ្ញុំមានអារម្មណ៍ថាមានសេរីភាព និងស្រាកស្រាន្ត។ នេះហើយជារបស់ដែលលុយមិនអាចទិញបាន។ ខ្ញុំអរគុណដល់ព្រះដ៏មានគ្រប់ព្រះចេស្ដា ដែលបានសង្គ្រោះខ្ញុំ!


៨. ការស្គាល់អំពីសិទ្ធិអំណាច និងអធិបតេយ្យភាព របស់ព្រះជាម្ចាស់ក្នុងជីវិត

ព្រះដ៏មានគ្រប់ព្រះចេស្ដាមានបន្ទូលថា៖ «ចំណេះដឹងអំពីសិទ្ធិអំណាចរបស់ព្រះជាម្ចាស់ ព្រះចេស្ដារបស់ព្រះជាម្ចាស់ អត្តសញ្ញាណរបស់ព្រះជាម្ចាស់ផ្ទាល់ព្រះអង្គ និងលក្ខណៈសំខាន់របស់ព្រះជាម្ចាស់ គឺមិនអាចសម្រេចបានដោយពឹងផ្អែកលើការគិតស្រមៃរបស់អ្នកបានទេ។ ដោយសារតែអ្នកមិនអាចពឹងផ្អែកលើការគិតស្រមៃដើម្បីស្គាល់សិទ្ធិអំណាចរបស់ព្រះជាម្ចស់ នោះតើតាមវិធីណាដែលអ្នកអាចសម្រេចបាននូវចំណេះដឹងមួយដ៏ពិតប្រាកដអំពីសិទ្ធិអំណាចរបស់ព្រះជាម្ចាស់? វិធីដើម្បីអាចសម្រេចបាន គឺតាមរយៈការទទួលទានព្រះបន្ទូលរបស់ព្រះជាម្ចាស់ តាមរយៈការប្រកបគ្នា និងតាមរយៈការមានបទពិសោធន៍អំពីព្រះបន្ទូលរបស់ព្រះជាម្ចាស់។ ដូច្នេះ អ្នកនឹងមានបទពិសោធន៍ជាក់ស្តែងបន្តិចម្តងៗ និងការបញ្ជាក់អះអាងពីសិទ្ធិអំណាចរបស់ព្រះជាម្ចាស់ ហើយអ្នកនឹងទទួលបានការយល់ដឹងបន្តិចម្តងៗ និងចំណេះដឹងបន្ថែមអំពីសិទ្ធិអំណាចរបស់ព្រះជាម្ចាស់។ នេះគឺជាវិធីតែមួយគត់ដើម្បីសម្រេចបាននូវចំណេះដឹងអំពីសិទ្ធិអំណាចរបស់ព្រះជាម្ចាស់ គឺមិនមានផ្លូវកាត់នោះទេ។ ការស្នើមិនឱ្យអ្នករាល់គ្នាគិតស្រមៃ មិនដូចគ្នាទៅនឹងការធ្វើឱ្យអ្នករាល់គ្នាអង្គុយស្ងៀមរង់ចាំការបំផ្លាញ ឬបញ្ឈប់អ្នករាល់គ្នាមិនឱ្យធ្វើអ្វីមួយនោះទេ។ ការមិនប្រើប្រាស់ខួរក្បាលដើម្បីគិត និងគិតស្រមៃ មានន័យថាជាការមិនប្រើភាពតក្កៈ និងការសន្និដ្ឋាន មិនប្រើចំណេះដឹងដើម្បីវិភាគ និងមិនប្រើវិទ្យាសាស្ត្រជាមូលដ្ឋាន ប៉ុន្តែផ្ទុយទៅវិញ ជាការសរសើរ ការបញ្ជាក់អះអាង និងការបញ្ជាក់ថា ព្រះជាម្ចាស់ដែលអ្នកជឿមានសិទ្ធិអំណាច បញ្ជាក់ថា ទ្រង់កាន់កាប់អធិបតេយ្យភាពលើជោគវាសនារបស់អ្នក ហើយថា ព្រះចេស្ដារបស់ទ្រង់បញ្ជាក់ថា ទ្រង់គឺជាព្រះជាម្ចាស់ផ្ទាល់ព្រះអង្គដ៏ពិតគ្រប់ពេលវេលា តាមរយៈព្រះបន្ទូលរបស់ព្រះជាម្ចាស់ តាមរយៈការពិត និងតាមរយៈគ្រប់យ៉ាងដែលអ្នកជួបប្រទះនៅក្នុងជីវិត។ នេះគឺជាវិធីតែមួយគត់ដែលគ្រប់គ្នាអាចសម្រេចបានការយល់ដឹងអំពីព្រះជាម្ចាស់» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ I» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំធ្លាប់គិតថា ការឆ្លងកាត់រឿងរ៉ាវធំដុំ ឬការមើលឃើញការអស្ចារ្យ គឺជាវិធីតែមួយគត់ដើម្បីស្គាល់ពីសិទ្ធិអំណាចរបស់ព្រះជាម្ចាស់។ ការយល់ដឹងរបស់ខ្ញុំចំពោះសិទ្ធិអំណាចរបស់ព្រះជាម្ចាស់ ពិតជានៅមានកម្រិតខ្លាំងណាស់។ ខ្ញុំបានឃើញពីព្រះបន្ទូលរបស់ព្រះជាម្ចាស់ថា អ្វីដែលសំខាន់បំផុតសម្រាប់ការស្គាល់សិទ្ធិអំណាចរបស់ទ្រង់នោះ គឺការដកពិសោធព្រះបន្ទូលរបស់ទ្រង់ក្នុងជីវភាពធម្មតា ហើយតាមរយៈការដកពិសោធន៍លើព្រះបន្ទូលរបស់ទ្រង់ យើងនឹងមើលឃើញពីសិទ្ធិអំណាច និងអធិបតេយ្យភាពរបស់ទ្រង់លើអ្វីៗគ្រប់យ៉ាង។ ជំនឿរបស់យើងលើព្រះជាម្ចាស់ គឺកើនឡើងតាមរបៀបនេះឯង។

កាលពីឆ្នាំមុន ស្រាប់តែមានការរុករានយ៉ាងដំណំមួយពីសត្វល្អិត ទៅលើដីប៉េងប៉ោះជិត ១០ អា ដែលគ្រួសារខ្ញុំបានដាំ ហើយពួកវាស៊ីគ្រប់យ៉ាង ពោលគឺទាំងផ្លែ ទាំងផ្កា និងស្លឹក។ ខ្ញុំពិតជាបារម្ភពីរឿងនេះណាស់ ហើយក៏បានពិភាក្សាជាមួយគ្រួសារខ្ញុំ ដើម្បីកម្ចាត់វា។ ការប្រើថ្នាំសម្លាប់សត្វល្អិត នឹងធ្វើឱ្យខូចដី ហើយបន្សល់ទុកសារធាតុមហារីក ដែលធ្វើឱ្យដំណាំផ្សេងៗដែលដាំលើដីនេះមានគ្រោះថ្នាក់សម្រាប់ការទទួលទាន។ ពួកយើងសាកល្បងចាប់ពួកវាដោយដៃ តែពួកវាបង្កកំណើតលឿនពេក។ ពួកយើងប្រឹងចាប់អស់បីបួនថ្ងៃ ប៉ុន្តែអត់មានបានផលអ្វីសោះ ពួកវាចេះតែកើនទៅៗ។ ខ្ញុំក៏ប្រញាប់ប្រញាល់សាកល្បងវិធីសាស្ត្រផ្សេងទៀតដើម្បីកម្ចាត់ពួកវា។ ពេលដែលរឿងនេះកើតឡើង ត្បិតតែខ្ញុំបានអធិស្ឋានទៅព្រះជាម្ចាស់មែន ប៉ុន្តែខ្ញុំមិនបានយល់ពីសិទ្ធិអំណាច និងការគ្រប់គ្រងរបស់ព្រះជាម្ចាស់ទេ ដូច្នេះទ្រង់មិនមាននៅក្នុងចិត្តរបស់ខ្ញុំទេ។ ខ្ញុំមិនដឹងពីរបៀបពឹងផ្អែកលើព្រះជាម្ចាស់ឱ្យបានពិតប្រាកដ និងស្វែងរកព្រះហឫទ័យព្រះជាម្ចាស់ឡើយ។ ខ្ញុំមិនដែលជួបសត្វល្អិតប្រភេទនេះពីមុនមកទេ តែខ្ញុំបានដាំដំណាំអស់ជាច្រើនទសវត្សមកហើយ ហើយក៏មានបទពិសោធន៍គ្រប់គ្រងសត្វល្អិតច្រើនណាស់។ ខ្ញុំគិតថា ខ្ញុំអាចដោះស្រាយបញ្ហានេះបាន ឱ្យតែខ្ញុំព្យាយាមបន្តទៀត។ ខ្ញុំសាកល្បងគ្រប់វិធីសាស្ត្រដែលខ្ញុំចេះ ម្ដងមួយៗ តែខ្ញុំសាកល្បងប្រាំមួយប្រាំពីរវិធីសាស្ត្រហើយ នៅតែគ្មានលទ្ធផល។ តាំងពីខ្ញុំដាំដំណាំរាប់ឆ្នាំមកនេះ ខ្ញុំមិនដែលជួបសត្វល្អិតណាពិបាកកម្ចាត់យ៉ាងនេះទេ។ កន្លងមក ខ្ញុំតែងតែអាចកម្ចាត់ការរុករានរបស់សត្វល្អិតបានរហូត តែម្ដងនេះ វិធីសាស្ត្រដែលខ្ញុំរៀនចេះពីការងារកន្លងមកនោះ សុទ្ធតែអត់បានការទាំងអស់។ ក្រោយមកមិត្តភក្តិខ្ញុំម្នាក់ប្រាប់ខ្ញុំថា សាស្ត្រាចារ្យម្នាក់នៅសាកលវិទ្យាល័យកសិកម្មនិយាយថា ប្រេងស្ដៅជាថ្នាំកម្ចាត់សត្វល្អិតមួយដ៏ល្អ អ៊ីចឹងហើយខ្ញុំក៏ទិញប្រេងនេះភ្លាម ប៉ុន្តែនៅតែមិនបានការដដែល។ ខ្ញុំរកអស់វិធីទៅហើយ នៅតែមិនអាចរកដំណោះស្រាយបាន។ នៅប៉ុន្មានថ្ងៃក្រោយនោះ ខ្ញុំបានទៅមើលវារៀងរាល់ព្រឹក ហើយឃើញដើមប៉េងប៉ោះទាំងនោះ ត្រូវសត្វល្អិតបំផ្លាញ។ ដើមខ្លះជ្រុះផ្កាបន្តកន្ទុយគ្នា ចុងស្លឹកខ្លះឡើងរួញអស់ ហើយផ្លែខ្លះក៏ស្អុយរលួយទៀត។ ខ្ញុំតប់ប្រមល់ក្នុងចិត្ដណាស់។ បងប្អូនប្រុសស្រីបានជួយដាំប៉េងប៉ោះទាំងនោះរាល់ថ្ងៃ។ ពួកគេធ្វើការច្រើនណាស់ ដាក់ជន្លង់ផង តម្រឹមផង ហើយនៅចងដើមវាតម្រង់ទៀត តែដល់ពេលប៉េងប៉ោះកំពុងតែល្អ ហើយការប្រមូលផលដ៏ល្អឃើញនៅនឹងភ្នែកហើយនោះ ស្រាប់តែសត្វល្អិតទាំងនេះមករុករាន។ ខ្ញុំគិតថាការប្រមូលផលនៅឆ្នាំនោះ គឺត្រូវបរាជ័យហើយ។ ឃើញដើមវាគ្របពេញសុទ្ធតែសត្វល្អិតទាំងអស់ ខ្ញុំអស់សង្ឃឹមខ្លាំងណាស់។ អ្នកជិតខាងរបស់ខ្ញុំឈ្មោះវ៉ាង មានបទពិសោធដាំដំណាំ និងដឹងពីសត្វល្អិតច្រើនណាស់ ដូច្នេះខ្ញុំគិតថាគាត់ប្រហែលមានដំណោះស្រាយហើយ។ ខ្ញុំបានទៅសួរគាត់ តែគាត់និយាយថា «តាំងពីខ្ញុំចេះធ្វើចម្ការ ៣០ឆ្នាំមកនេះ ខ្ញុំមិនដែលឃើញអ្វីដូចនេះទេ។ ខ្ញុំបាញ់ថ្នាំសម្លាប់សត្វល្អិត ៣ ដង ក្នុងមួយថ្ងៃ ពួកវាមិនព្រមងាប់ ងាប់តែប៉េងប៉ោះរបស់ខ្ញុំទៅវិញ»។ អ្នកជិតខាងខ្ញុំម្នាក់ទៀត ឈ្មោះ ចាង បាននិយាយទាំងអស់សង្ឃឹមថា «ខ្ញុំថែមទាំងបានលាយថ្នាំសម្លាប់សត្វល្អិតបីបួនមុខបញ្ចូលគ្នាទៀត តែនៅតែមិនអាចសម្លាប់ពួកវាបាន»។ ឮបែបនេះ ពិតជាធ្វើឱ្យខ្ញុំអស់សង្ឃឹមខ្លាំងណាស់។ នេះជាការរាតត្បាតដោយសត្វល្អិត ហើយគ្មានវិធីណាកម្ចាត់វាបានទេ។ មើលទៅប៉េងប៉ោះរបស់ខ្ញុំ ត្រូវបំផ្លាញអស់ហើយ។ ដោយអស់សង្ឃឹម ខ្ញុំក៏អធិស្ឋានទៅព្រះជាម្ចាស់៖ «ឱ! ព្រះជាម្ចាស់អើយ! ទូលបង្គំមិនដឹងថាត្រូវដោះស្រាយការរាតត្បាតនេះយ៉ាងម៉េចទេ។ ទូលបង្គំអស់សង្ឃឹមខ្លាំងណាស់។ សូមបំភ្លឺ និងដឹកនាំទូលបង្គំ ដើម្បីឱ្យទូលបង្គំដឹងពីរបៀបដែលទូលបង្គំគួរឆ្លងកាត់រឿងនេះ និងមេរៀនអ្វីដែលទូលបង្គំគួររៀន។»

ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ នៅក្នុងការជួបជុំម្ដង «នៅក្រោមអធិបតេយ្យភាព និងការត្រួតត្រារបស់ព្រះជាម្ចាស់ របស់សព្វសារពើមានរូបរាង ឬរលាយបាត់ទៅវិញស្របទៅតាមព្រះតម្រិះរបស់ទ្រង់ ហើយមានច្បាប់ ដើម្បីគ្រប់គ្រងលើអត្ថិភាពទាំងនេះ ហើយពួកវាត្រូវចម្រើនឡើង និងបង្កើតកូនចៅឱ្យច្រើនឡើង ដើម្បីគោរពតាមច្បាប់ទាំងនោះ។ គ្មានមនុស្ស ឬអ្វីមួយដែលខ្ពស់ជាងច្បាប់ទាំងនេះឡើយ។ តើហេតុអ្វីទៅ? ចម្លើយតែមួយគត់គឺ៖ វាដោយសារតែសិទ្ធិអំណាចរបស់ព្រះជាម្ចាស់។ ឬអាចនិយាយមួយបែបទៀតថា វាគឺដោយសារតែព្រះតម្រិះ និងព្រះបន្ទូលរបស់ព្រះជាម្ចាស់ និងដោយសារតែសកម្មភាពរបស់ព្រះជាម្ចាស់ផ្ទាល់ព្រះអង្គ។ នេះមានន័យថា វាជាសិទ្ធិអំណាចរបស់ព្រះជាម្ចាស់ និងព្រះតម្រិះរបស់ព្រះជាម្ចាស់ដែលប្រទានឱ្យមានច្បាប់ទាំងនេះ ដែលត្រូវផ្លាស់វេន និងផ្លាស់ប្ដូរ ស្របទៅតាមព្រះតម្រិះរបស់ទ្រង់ ហើយការផ្លាស់វេន និងការផ្លាស់ប្ដូរទាំងនេះ សុទ្ធតែកើតឡើង ឬបាត់ទៅវិញ សម្រាប់ជាប្រយោជន៍ដល់ផែនការរបស់ទ្រង់។ សូមយកជំងឺរាតត្បាតមួយមកធ្វើជាឧទាហរណ៍ទៅចុះ។ ជំងឺនោះបានផ្ទុះឡើង ដោយគ្មានការជូនដំណឹងជាមុនឡើយ។ គ្មាននរណាដឹងអំពីប្រភពដើមនៃជំងឺនោះ ឬហេតុផលដ៏ច្បាស់លាស់ដែលវាបានកើតឡើងឡើយ ហើយគ្រប់ពេលដែលជំងឺរាតត្បាតនោះទៅដល់កន្លែងណាមួយ អស់អ្នកដែលមានសំណាងអាក្រក់ មិនអាចរួចជីវិតពីជំងឺនោះឡើយ។ វិទ្យាសាស្ត្រដែលសិក្សាអំពីមនុស្សមានការយល់ដឹងថា ជំងឺរាតត្បាតទាំងនោះត្រូវបានបង្កឡើង ដោយការរីកសាយនៃអតិសុខុមប្រាណដ៏កាចសាហាវ ឬគ្រោះថ្នាក់ ហើយល្បឿន ចម្ងាយ និងវិធីសាស្ត្រនៃការចម្លងរបស់ពួកវាមិនអាចត្រូវបានព្យាករណ៍ ឬគ្រប់គ្រងបានដោយវិទ្យាសាស្ត្ររបស់មនុស្សឡើយ។ ទោះបីមនុស្សប្រឆាំងតបតនឹងជំងឺរាតត្បាត ដោយគ្រប់មធ្យោបាយដែលគេអាចធ្វើបានក៏ដោយ ក៏ពួកគេមិនអាចគ្រប់គ្រងថា មនុស្ស ឬសត្វណាខ្លះដែលអាចចៀសផុតពីការរងគ្រោះ នៅពេលដែលជំងឺរាតត្បាតនោះផ្ទុះឡើងបានដែរ។ រឿងតែមួយគត់ដែលមនុស្សអាចធ្វើបាន គឺជាការព្យាយាមទប់ស្កាត់ ប្រឆាំង និងសិក្សាស្រាវជ្រាវអំពីជំងឺទាំងនោះ។ ប៉ុន្តែ គ្មាននរណាម្នាក់ដឹងអំពីឫសគល់ដំបូង ដែលអាចពន្យល់អំពីទីចាប់ផ្ដើម ឬទីបញ្ចប់នៃជំងឺរាតត្បាតណាមួយ ហើយក៏គ្មាននរណាម្នាក់អាចគ្រប់គ្រងវាបានដែរ។ ដោយប្រឈមជាមួយការកើតឡើង និងការរីកសាយភាយនៃជំងឺរាតត្បាត វិធានការណ៍ដំបូងដែលមនុស្សត្រូវធ្វើ គឺជាការបង្កើតថ្នាំវ៉ាក់សាំង ប៉ុន្តែជារឿយៗ ជំងឺរាតត្បាតទាំងនោះរលាយបាត់ទៅវិញដោយខ្លួនឯង មុនពេលថ្នាំវ៉ាក់សាំងត្រូវបានផលិតហើយទៅទៀត។ ហេតុអ្វីបានជាជំងឺរាតត្បាតរលាយបាត់ទៅវិញ? អ្នកខ្លះនិយាយថា ជំងឺត្រូវគេគ្រប់គ្រងបាន ខណៈពេលដែលអ្នកផ្សេងទៀតនិយាយថា ពួកវារលាយបាត់ទៅវិញដោយសារតែការផ្លាស់ប្ដូរនៃរដូវកាល...។ ចំពោះថាតើទ្រឹស្ដីទាំងនេះសមហេតុផល ឬយ៉ាងណា វិទ្យាសាស្ត្រមិនអាចផ្ដល់នូវសេចក្តីពន្យល់ និងចម្លើយដ៏ច្បាស់លាស់នោះឡើយ។ មនុស្សមិនត្រូវអំពល់តែជាមួយទ្រឹស្ដីទាំងនេះប៉ុណ្ណោះទេ ប៉ុន្តែក៏ត្រូវអំពល់ជាមួយនឹងកង្វះនៃការយល់ដឹងរបស់មនុស្សជាតិ និងអារម្មណ៍ភ័យខ្លាចចំពោះជំងឺរាតត្បាតដែរ។ នៅក្នុងការវិភាគចុងក្រោយ គ្មាននរណាម្នាក់ដឹងឡើយអំពីហេតុផលដែលជំងឺរាត្បាតទាំងនោះចាប់ផ្ដើម ឬហេតុផលដែលពួកវាបញ្ចប់ទៅវិញ។ ដោយសារតែមនុស្សជាតិមានសេចក្តីជំនឿតែទៅលើវិទ្យាសាស្ត្រ អាងទាំងស្រុងទៅលើវា និងមិនទទួលស្គាល់ពីសិទ្ធិអំណាចរបស់ព្រះអាទិករ ឬទទួលយកអធិបតេយ្យភាពរបស់ទ្រង់ ដូច្នេះ ពួកគេនឹងមិនដែលទទួលបានចម្លើយនោះឡើយ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះជាម្ចាស់គ្រប់គ្រងលើគ្រប់សព្វសារពើ។ គ្រប់យ៉ាងគឺស្ថិតក្នុងព្រះហស្តរបស់ទ្រង់។ ទោះបីវាតូច ឬធំ មើលឃើញ ឬមើលមិនឃើញ របស់ដែលនៅរស់ ឬស្លាប់ គ្រប់យ៉ាងមានជីវិត ឬបាត់ទៅវិញ តាមការផ្លាស់ប្ដូរព្រះហឫទ័យព្រះជាម្ចាស់។ មហន្តរាយទាំងអស់ គឺស្ថិតក្រោមការគ្រប់គ្រងរបស់ព្រះជាម្ចាស់។ មនុស្សមិនដឹងថាអាសន្នរោគ និងការរាតត្បាតនៃសត្វល្អិតមកពីណា ឬត្រូវបង្ការវាដោយរបៀបណានោះទេ។ យើងមិនដឹងថាពេលណាទើបវាបាត់ទៅវិញទេ។ ទាំងអស់នេះ គឺគ្រប់គ្រងដោយព្រះជាម្ចាស់។ ប៉ុន្តែខ្ញុំមិនបានយល់ច្បាស់អំពីសិទ្ធិអំណាច និងអធិបតេយ្យភាពរបស់ព្រះជាម្ចាស់ទេ អ៊ីចឹងហើយទើបពេលសត្វល្អិតទាំងនោះរុករានប៉េងប៉ោះរបស់ខ្ញុំ ខ្ញុំមិនបានចូលមកចំពោះព្រះជាម្ចាស់ ដើម្បីស្វែងរក និងពឹងផ្អែកលើទ្រង់ជាទីមួយទេ បែរជាព្យាយាមរកដំណោះស្រាយដោយប្រើវិធីសាស្ត្ររបស់ខ្លួនឯងទៅវិញ។ ការធ្វើបែបនោះមិនបានផលទេ ប៉ុន្តែខ្ញុំនៅតែមិនទៅរកព្រះជាម្ចាស់ ឬក៏ពឹងផ្អែកលើទ្រង់។ ពេលដែលខ្ញុំដឹងថា សូម្បីតែថ្នាំសម្លាប់សត្វល្អិតក៏អត់បានការនោះ ខ្ញុំមានអារម្មណ៍អស់សង្ឃឹម និងបាក់ទឹកចិត្តណាស់។ ខ្ញុំមានជំនឿលើព្រះជាម្ចាស់ ហើយបាននិយាយពាក្យអធិស្ឋានទៅកាន់ទ្រង់ ប៉ុន្តែទ្រង់មិនមាននៅក្នុងចិត្តរបស់ខ្ញុំទេ។ ខ្ញុំគិតថា ខ្ញុំអាចកម្ចាត់សត្វល្អិតទាំងនេះបានដោយខ្លួនឯង។ ពិតជាក្រអឺតក្រទម និងល្ងង់ខ្លៅមែន! ក្រោយមកទើបខ្ញុំដឹងខ្លួនថា ព្រះជាម្ចាស់ជាអ្នកសម្រេច ពេលណាពួកវាលេចមុខ ហើយពេលណាពួកវារលាយបាត់ទៅវិញ។ វាហួសពីការគ្រប់គ្រងរបស់យើង។ ខ្ញុំនៅតែមិនយល់ពីព្រះហឫទ័យព្រះជាម្ចាស់នៅក្នុងការរុករាននេះ ប៉ុន្តែខ្ញុំដឹងថា ខ្ញុំគ្រាន់តែត្រូវបំពេញចំណែករបស់ខ្ញុំ ហើយទុករឿងសត្វល្អិតឱ្យទៅព្រះជាម្ចាស់។ ខ្ញុំត្រូវចុះចូលនឹងការរៀបចំរបស់ព្រះជាម្ចាស់។ ការដឹងខ្លួននោះ ធ្វើឱ្យខ្ញុំមានសេចក្ដីស្ងប់។ ខ្ញុំបានអធិស្ឋានទៅព្រះជាម្ចាស់ ប្ដេជ្ញាចុះចូល និងឆ្លងកាត់អ្វីដែលទ្រង់បានរៀបចំហើយ។

ប៉ុន្មានថ្ងៃក្រោយមក ខ្ញុំក៏បានទៅចម្ការ ហើយក៏បានឃើញសម្បុកពីងពាងជាច្រើននៅលើដើមប៉េងប៉ោះ។ ខ្ញុំឆ្ងល់ណាស់ថាពួកវាមកពីណា។ ខ្ញុំមើលកាន់តែជិតទៅ ក៏ឃើញសត្វអំបៅអំបែកតូចៗច្រើនណាស់នៅជាប់នឹងសម្បុកពីងពាង ទើបខ្ញុំនឹកឃើញថា ពីងពាងចូលចិត្តស៊ីសត្វអំបៅអំបែកណាស់។ បើគ្មានសត្វអំបៅអំបែកទេ ក៏គ្មានពងដែរ ដូច្នេះសត្វល្អិតក៏ថយចុះទៅតាមនោះដែរ។ ខ្ញុំចាប់អារម្មណ៍ឃើញថាសត្វល្អិតនៅសល់តិចជាងកាលពីពីរថ្ងៃមុនឆ្ងាយណាស់។ ខ្ញុំដឹងថានេះជាស្នាព្រះហស្តរបស់ព្រះជាម្ចាស់ ដែលទ្រង់បាននាំពីងពាងឱ្យមកស៊ីសត្វល្អិត។ ខ្ញុំអរព្រះគុណព្រះជាម្ចាស់ខ្លាំងណាស់! ប្រាំពីរប្រាំបីថ្ងៃក្រោយមក ខ្ញុំឃើញថា សត្វល្អិតទាំងនោះលែងមាននៅលើផ្លែ មែក ផ្កា និងស្លឹករបស់ដើមប៉េងប៉ោះទៀតហើយ។ ខ្ញុំរំភើបខ្លាំងណាស់។ ខ្ញុំមិនដែលនឹកស្មានថា ក្នុងពេលតែប៉ុន្មានថ្ងៃសោះ ពីងពាងនឹងស៊ីសត្វល្អិតទាំងនោះអស់។ ព្រះជាម្ចាស់ពិតជាមានគ្រប់ព្រះ‌ចេស្តាមែន! បើខ្ញុំមិនបានឃើញផ្ទាល់ភ្នែកទេ ខ្ញុំពិបាកនឹងជឿថាជាការពិតណាស់។ ខ្ញុំពេញដោយការដឹងគុណ និងការសរសើរព្រះជាម្ចាស់ណាស់។ អ្នកមិនជឿមិនយល់អំពីការគ្រប់គ្រង និងសិទ្ធិអំណាចរបស់ព្រះជាម្ចាស់ទេ។ ពួកគេគ្រាន់តែជឿ និងពឹងផ្អែកតែលើវិទ្យាសាស្ត្រ ដើម្បីរៀនអំពីមហន្តរាយ និងជៀសវាងមហន្តរាយទាំងនោះប៉ុណ្ណោះ ប៉ុន្តែពួកគេមិនអាចយល់ពីមហន្តរាយទាំងនោះពេញលេញទេ។ ពួកគេគ្មានអ្វីសម្រាប់ពឹងផ្អែក ពួកគេគ្មានអ្វីអាចជួយបានពេលប្រឈមនឹងមហន្តរាយ ដូច្នេះផលដំណាំរបស់ពួកគេរងគ្រោះខ្លាំងណាស់។ ប៉ុន្តែនៅពេលដែលខ្ញុំងាកទៅរកព្រះជាម្ចាស់ ប្ដេជ្ញាចុះចូល និងពឹងផ្អែកលើព្រះជាម្ចាស់ ទ្រង់បានប្រើពីងពាងទាំងនេះឱ្យស៊ីសត្វល្អិតទាំងអស់ ដោះស្រាយបញ្ហាការរុករាននៃសត្វល្អិតបានយ៉ាងងាយ។ រឿងនេះពិតជាបានបង្ហាញខ្ញុំថា ព្រះជាម្ចាស់គ្រប់គ្រងអ្វីៗគ្រប់យ៉ាង និងកេណ្ឌសព្វសារពើ។ ទ្រង់ពិតជាមានព្រះប្រាជ្ញាញាណ និងមានគ្រប់ព្រះ‌ចេស្តាមែន! នៅពេលដល់វេលាដែលប៉េងប៉ោះត្រូវទុំនោះ ខ្ញុំគិតថាការប្រមូលផលនេះប្រាកដជាមិនល្អទេ ដោយសារតែការរុករានរបស់សត្វល្អិតនោះ ប៉ុន្តែគួរឱ្យភ្ញាក់ផ្អើល ការប្រមូលផលបានច្រើនជាងធម្មតាទៅទៀត។ ព្រះជាម្ចាស់ធ្វើការតាមវិធីដ៏អស្ចារ្យ! វាដូចគ្នានឹងអ្វីដែលមានចែងនៅក្នុងព្រះបន្ទូលរបស់ព្រះដ៏មានគ្រប់ព្រះ‌ចេស្តាថា៖ «ស្នាព្រះហស្តទ្រង់នៅសព្វទីកន្លែង ព្រះចេស្ដាទ្រង់នៅសព្វទីកន្លែង ព្រះប្រាជ្ញាញាណទ្រង់នៅសព្វទីកន្លែង ហើយសិទ្ធិអំណាចរបស់ទ្រង់ក៏នៅសព្វទីកន្លែងដែរ។ ក្រឹត្យក្រម និងបញ្ញត្តិនីមួយៗ គឺជាគំរូពីស្នាព្រះហស្តទ្រង់ ក្រឹត្យក្រម និងបញត្តិនីមួយៗ ក៏ស្ដែងឱ្យឃើញពីព្រះប្រាជ្ញាញាណ និងសិទ្ធិអំណាចរបស់ទ្រង់ទៀតផង។ តើនរណាអាចគេចខ្លួនផុតពីអធិបតេយ្យភាពរបស់ទ្រង់បាន? ហើយតើនរណាអាចដកខ្លួនចេញពីការរៀបចំរបស់ទ្រង់បាន? គ្រប់សភាវៈទាំងអស់សុទ្ធតែមានជីវិតនៅក្រោមការឃ្លាំមើលរបស់ទ្រង់ ហើយជាងនេះទៅទៀត គ្រប់សភាវៈទាំងអស់ សុទ្ធតែរស់រាននៅក្រោមអធិបតេយ្យភាពរបស់ទ្រង់។ ស្នាព្រះហស្ត និងព្រះចេស្ដារបស់ទ្រង់ ធ្វើឱ្យមនុស្សជាតិគ្មានជម្រើសអ្វីសោះ ក្រៅតែពីការទទួលស្គាល់ការពិតថា ទ្រង់មានវត្តមានគង់នៅយ៉ាងពិតប្រាកដ ហើយក៏មានអធិបតេយ្យភាពលើគ្រប់សព្វសារពើទាំងអស់» («ឧបសម្ព័ន្ធ ៣៖ មានតែក្នុងការគ្រប់គ្រងរបស់ព្រះជាម្ចាស់ទេ ទើបមនុស្សអាចត្រូវបានសង្គ្រោះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ឆ្លងកាត់រឿងនេះ ខ្ញុំជឿថា សិទ្ធិអំណាច និងព្រះប្រាជ្ញាញាណរបស់ព្រះជាម្ចាស់ពិតជាមានគ្រប់ទីកន្លែងមែន។ អាកាសធាតុ ព្រះអាទិត្យ និងភ្លៀង គឺគ្រប់គ្រងដោយព្រះជាម្ចាស់ ហើយសត្វល្អិតគ្រប់ប្រភេទក៏គ្រប់គ្រងដោយព្រះជាម្ចាស់ដែរ។ គ្មានសភាវៈដែលត្រូវបានបង្កើតណា អាចគ្រប់គ្រងរឿងទាំងអស់នេះបានទេ។ គ្រប់ចំណុចលម្អិតតូចៗនៅក្នុងការបង្កើតរបស់ព្រះជាម្ចាស់ និងការគ្រប់គ្រងភាវៈទាំងអស់ យើងពិតជាអាចមើលឃើញសិទ្ធិអំណាចពិតរបស់ព្រះជាម្ចាស់។ ទ្រង់ពិតជាមានព្រះប្រាជ្ញាញាណ និងមានគ្រប់ព្រះ‌ចេស្តាមែន! ខ្ញុំគិតក្នុងថា មិនថាទៅថ្ងៃអនាគតមានរឿងអ្វីកើតឡើងទេ ខ្ញុំត្រូវតែពឹងផ្អែកលើព្រះជាម្ចាស់ ហើយឈ្វេងយល់ពីស្នាព្រះហស្តរបស់ទ្រង់ឱ្យកាន់តែច្បាស់។

ពីរខែក្រោយមក ពួកយើងបានដាំផ្កាសិរមាន់មួយចំនួន ហើយប៉ុន្មានអាទិត្យក្រោយមក ដើមឡើងខៀវស្រងាត់បានដុះចេញមក។ ខ្ញុំគិតថាពួកយើងប្រាកដជាប្រមូលផលបានច្រើនមិនខាន។ ប៉ុន្តែនៅព្រឹកមួយ ប្រពន្ធខ្ញុំបានប្រាប់ខ្ញុំថា មានដង្កូវខ្មូតខ្នងពេជ្រនៅលើដើមវា ហើយឱ្យខ្ញុំដោះស្រាយ។ ឮបែបនេះធ្វើឱ្យខ្ញុំខ្លាចណាស់។ ដង្កូវទាំងនោះសកម្មណាស់ ហើយពិបាកនឹងចាប់ដោយដៃទៀត ហើយពួកវាបង្កកំណើតលឿនណាស់។ ក្នុងពេលតែមួយថ្ងៃ ឬពីរថ្ងៃ ពួកវាពេញវ័យទៅហើយ។ ពួកវាកើតលើត្រសក់មួយចំនួនដែលពួកយើងបានដាំពីមុន ហើយខ្ញុំបានសាកល្បងវិធីសាស្ត្រច្រើនណាស់ ប៉ុន្តែគ្មានវិធីសាស្ត្របានការទេ។ ពួកវាស៊ីបន្លែរបស់យើងអស់ក្នុងពេលតែប៉ុន្មានថ្ងៃប៉ុណ្ណោះ ហើយសួនរបស់យើងដែលកំពុងតែលូតលាស់ល្អនោះ ក៏ប្រែក្លាយទៅជាដីអត់បានការ។ ខ្ញុំបារម្ភខ្លាំងណាស់ ខ្លាចតែក្នុងពេលប៉ុន្មានថ្ងៃ ពួកវានឹងស៊ីផ្កាសិរមាន់របស់យើងអស់។ ខ្ញុំមិនដឹងថាត្រូវធ្វើយ៉ាងម៉េចទេ។ ខ្ញុំប្រញាប់អធិស្ឋានទៅកាន់ព្រះជាម្ចាស់ និងសុំឱ្យទ្រង់ណែនាំខ្ញុំឱ្យយល់ពីបំណងព្រះហឫទ័យរបស់ទ្រង់។

ក្រោយមកខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «លោកយ៉ូបមាន និងព្យាយាមឱ្យបានសេចក្ដីទាំងនេះ ខណៈដែលលោកពុំអាចមើលឃើញព្រះជាម្ចាស់ ឬស្ដាប់ឮព្រះបន្ទូលរបស់ព្រះជាម្ចាស់ ទោះបីលោកមិនធ្លាប់មើលឃើញព្រះជាម្ចាស់ ក៏លោកបានចាប់ផ្ដើមស្គាល់អំពីមធ្យោបាយដែលព្រះជាម្ចាស់ប្រើសម្រាប់គ្រប់គ្រងរបស់សព្វសារពើទាំងអស់ ហើយលោកយល់អំពីព្រះប្រាជ្ញាញាណដែលព្រះជាម្ចាស់ធ្វើកិច្ចការនេះដែរ។ ទោះបីជាលោកមិនធ្លាប់បានឮព្រះបន្ទូលព្រះជាម្ចាស់ ក៏លោកយ៉ូបដឹងថា កិច្ចការនៃការផ្ដល់រង្វាន់ឱ្យមនុស្ស និងការដកយកពីមនុស្សវិញ គឺសុទ្ធតែមកពីព្រះជាម្ចាស់ដែរ។ ទោះបីជាអាយុកាលនៃជីវិតរបស់គាត់មិនខុសពីមនុស្ស ក៏លោកមិនអនុញ្ញាតឱ្យភាពសាមញ្ញនៃជីវិតរបស់គាត់ ប៉ះពាល់ដល់ចំណេះដឹងរបស់គាត់ចំពោះអធិបតេយ្យភាពរបស់ព្រះជាម្ចាស់លើរបស់សព្វសារពើ ឬប៉ះពាល់ដល់ការដើរតាមផ្លូវនៃការកោតខ្លាចព្រះជាម្ចាស់ និងការគេចចេញពីសេចក្ដីអាក្រក់របស់លោកបានឡើយ។ នៅក្នុងក្រសែភ្នែករបស់គាត់ ក្រឹត្យក្រមនៃរបស់សព្វសារពើ ពោរពេញទៅដោយស្នាព្រះហស្តរបស់ព្រះជាម្ចាស់ ហើយអធិបតេយ្យភាពរបស់ព្រះជាម្ចាស់ អាចត្រូវបានគេមើឃើញនៅក្នុងផ្នែកណាមួយនៃជីវិតរបស់មនុស្ស។ លោកមិនធ្លាប់មើលឃើញព្រះជាម្ចាស់ទេ ប៉ុន្តែ លោកអាចដឹងថា ស្នាព្រះហស្តរបស់ព្រះជាម្ចាស់មាននៅគ្រប់ទីកន្លែង ហើយក្នុងគ្រាដែលលោករស់នៅក្នុងជីវិតសាមញ្ញលើផែនដីនេះ លោក អាចមើលឃើញ និងទទួលស្គាល់ស្នាព្រះហស្តដ៏អស្ចារ្យ និងមហិមារបស់ព្រះជាម្ចាស់ ក្នុងគ្រប់ជ្រុងជ្រោយនៃជីវិតរបស់លោក ហើយគាត់ក៏អាចមើលឃើញការចាត់ចែងដ៏ មហិមារបស់ព្រះជាម្ចាស់ដែរ។ សេចក្ដីលាក់កំបាំង និងភាពស្ងប់ស្ងាត់របស់ព្រះជាម្ចាស់ មិនបានរាំងស្ទះដល់ការដែលលោកយ៉ូបទទួលស្គាល់ស្នាព្រះហស្តរបស់ព្រះជាម្ចាស់ទេ ហើយសេចក្ដីទាំងនេះក៏មិនប៉ះពាល់ដល់ការដែលគាត់ដឹងឮអំពីអធិបតេយ្យភាពរបស់ព្រះជាម្ចាស់លើរបស់សព្វសារពើដែរ។ នៅក្នុងជីវិតប្រចាំថ្ងៃរបស់គាត់ ជីវិតរបស់លោកជាការទទួលស្គាល់នូវអធិបតេយ្យភាព និងការចាត់ចែងរបស់ព្រះជាម្ចាស់ ដែលត្រូវលាក់កំបាំងក្នុងរបស់សព្វសារពើ។ នៅក្នុងជីវិតប្រចាំថ្ងៃរបស់លោក លោក ក៏បានឮ និងយល់អំពីព្រះសូរសៀងនៃព្រះហឫទ័យ និងព្រះបន្ទូលរបស់របស់ព្រះជាម្ចាស់ ដែលស្ងប់ស្ងាត់នៅក្នុងរបស់សព្វសារពើ តែក៏សម្ដែងព្រះសូរសៀងនៃព្រះហឫទ័យរបស់ទ្រង់ និងព្រះបន្ទូលរបស់ទ្រង់ តាមរយៈការគ្រប់គ្រងលើក្រឹត្យក្រមនៃរបស់សព្វសារពើដែរ។ ពេលនោះអ្នកឃើញហើយថា ប្រសិនបើមនុស្សមានភាពជាមនុស្ស និងការដេញតាមដូចលោកយ៉ូប នោះពួកគេអាចទទួលបាននូវការទទួលស្គាល់ និងចំណេះដឹងដូចលោកយ៉ូប ហើយអាចទទួលបានការយល់ដឹង និងចំណេះដឹងអំពីអធិបតេយ្យភាពរបស់ព្រះជាម្ចាស់ លើរបស់សព្វសារពើទាំងអស់ដូចលោកយ៉ូបដែរ» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានឃើញនៅក្នុងព្រះបន្ទូលរបស់ព្រះជាម្ចាស់ថា យ៉ូប ផ្ដោតសំខាន់លើការស្វែងយល់ពីសិទ្ធិអំណាចរបស់ព្រះជាម្ចាស់នៅក្នុងជីវិតប្រចាំថ្ងៃរបស់គាត់ ហើយទទួលបទពិសោធន៍ពីការគ្រប់គ្រង និងព្រះចេស្ដារបស់ព្រះជាម្ចាស់។ តាមរយៈការធ្វើបែបនេះ គាត់មើលឃើញថា អ្វីៗគ្រប់យ៉ាងកើតចេញពីព្រះជាម្ចាស់ ហើយឃើញថា ព្រះជាម្ចាស់ដឹកនាំ និងគ្រប់គ្រងគ្រប់សព្វសារពើ និងវាសនារបស់មនុស្សជាតិ។ យ៉ូបដឹងច្បាស់ថា គាត់មានទ្រព្យសម្បត្តិទាំងអស់នោះ ដោយសារព្រះពរ និងការគ្រប់គ្រងរបស់ព្រះជាម្ចាស់ វាមិនមែនបានមកពីការខំប្រឹងប្រែងរបស់គាត់ខ្លួនឯងទេ។ នៅពេលដែលទ្រព្យសម្បត្តិរបស់គាត់ ត្រូវបានបាត់បង់ គាត់ក៏ជឿថាមានការអនុញ្ញាតទាំងស្រុងពីព្រះជាម្ចាស់ដែរ។ អ្វីដែលត្រូវប្រទានឱ្យ និងអ្វីដែលដកមកវិញ គឺត្រូវបានគ្រប់គ្រង និងកំណត់ដោយព្រះជាម្ចាស់។ ដូច្នេះហើយទើបគាត់មិនត្អួញត្អែ តែបែជាសរសើរតម្កើងព្រះជាម្ចាស់ទៅវិញ។ ប៉ុន្តែនៅពេលរឿងអ្វីមួយដែលពិបាក ឬដែលខ្ញុំមិនចូលចិត្ត បានកើតឡើង ខ្ញុំមិនអាចទទួលយក និងចុះចូលចំពោះព្រះជាម្ចាស់បានទេ។ ខ្ញុំឃើញថាក្នុងចិត្តខ្ញុំមិនមានព្រះជាម្ចាស់ ហើយខ្ញុំនៅខ្វះជំនឿ។ គំនិតនេះធ្វើឱ្យខ្ញុំខ្មាស់អៀនណាស់ ហើយខ្ញុំយល់ថា ព្រះជាម្ចាស់អនុញ្ញាតឱ្យរឿងទាំងអស់នេះកើតឡើង។ ព្រះជាម្ចាស់ចង់ឱ្យខ្ញុំដឹងអំពីព្រះចេស្ដា និងការគ្រប់គ្រងរបស់ទ្រង់ ហើយចុះចូលយ៉ាងពិតប្រាកដចំពោះទ្រង់នៅក្នុងជីវិតប្រចាំថ្ងៃរបស់ខ្ញុំ។ មិនថាយើងអាចកម្ចាត់សត្វល្អិត និងថាតើផ្កាសិរមាន់នឹងបានផលល្អឬអត់នោះ សុទ្ធតែស្ថិតក្នុងព្រះហស្តរបស់ព្រះជាម្ចាស់ទាំងអស់។ ដូចពាក្យចាស់ពោលថា៖ «មនុស្សដាំគ្រាំពូជ តែស្ថានសួគ៌ជាអ្នកសម្រេចនូវការចម្រូត»។ ខ្ញុំបានដឹងថាខ្ញុំគួរតែបណ្ដោយឱ្យអ្វីៗទៅតាមផ្លូវរបស់វា រៀនស្វែងរកបំណងព្រះហឫទ័យរបស់ព្រះជាម្ចាស់ ហើយចុះចូលនឹងការរៀបចំរបស់ទ្រង់។ ខ្ញុំមានអារម្មណ៍ល្អច្រើនជាមួយនឹងគំនិតនេះ ហើយខ្ញុំក៏បានអធិស្ឋានទៅព្រះជាម្ចាស់ដោយស្ងាត់ៗ «ឱ ព្រះជាម្ចាស់អើយ ទូលបង្គំជឿថាផ្កាសិរមាន់បានផលល្អ ឬមិនល្អ គឺស្ថិតនៅក្នុងព្រះហស្តរបស់ទ្រង់។ ទូលបង្គំនឹងបោះបង់ផែនការ និងការព្រួយបារម្ភរបស់ទូលបង្គំ ដកពិសោធន៍ព្រះបន្ទូលរបស់ព្រះអង្គនៅក្នុងបរិបទនេះ ហើយស្ដាប់បង្គាប់ទ្រង់។» ក្រោយពីនោះមក ពួកយើងបានសាកល្បងវិធីសាស្ត្រមួយចំនួនដើម្បីកម្ចាត់ពួកដង្កូវ ប៉ុន្តែគ្មានបានផលអ្វីសោះ។ ប៉ុន្តែខ្ញុំមិនឆេវឆាវទេ។ ខ្ញុំដឹងថារឿងទាំងអស់ គឺស្ថិតក្នុងព្រះហស្តរបស់ព្រះជាម្ចាស់ ហើយបើទោះបីជាយើងមិនបានទទួលការប្រមូលផលដ៏ល្អក៏ដោយ នោះគឺជាបំណងព្រះហឫទ័យរបស់ព្រះជាម្ចាស់។ ខ្ញុំចុះចូលទៅនឹងអ្វីដែលទ្រង់បានរៀបចំរួចរាល់អស់ហើយ។ ពីរបីថ្ងៃក្រោយ ខ្ញុំបានទៅចម្ការបន្លែ ខ្ញុំក៏បានឃើញហ្វូងចាបជាច្រើនកំពុងស៊ីសត្វល្អិតចេញពីផ្កាសិរមាន់។ ខ្ញុំភ្ញាក់ផ្អើលខ្លាំងណាស់ដែលឃើញ ព្រះជាម្ចាស់បានបើកផ្លូវឱ្យខ្ញុំជាថ្មីម្ដងទៀត ហើយដោះស្រាយបញ្ហាដែលខ្ញុំមិនអាចដោះស្រាយដោយខ្លួនឯងបាន។ ខ្ញុំដឹងគុណព្រះជាម្ចាស់ខ្លាំងណាស់! ពីរថ្ងៃក្រោយមក ដង្កូវទាំងអស់ត្រូវចាបស៊ីអស់រលីង។ ពួកយើងរំភើបចិត្តណាស់ ហើយបានអរព្រះគុណ និងសរសើរតម្លើងព្រះជាម្ចាស់ម្ដងហើយម្ដងទៀត។ ព្រះជាម្ចាស់ពិតជាមានគ្រប់ព្រះ‌ចេស្តាមែន!

ក្រោយមក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់ថា៖ «នៅពេលដែលព្រះជាម្ចាស់បានបង្កើតរបស់សព្វសារពើ ទ្រង់បានប្រើវិធីសាស្ត្រ និងមធ្យោបាយគ្រប់ប្រភេទដើម្បីធ្វើឱ្យពួកវាមានតុល្យភាព ដើម្បីធ្វើឱ្យស្ថានភាពភ្នំ និងបឹងបួ រុក្ខជាតិ និងសត្វ បក្សាបក្សី និងសត្វល្អិតគ្រប់ប្រភេទមានតុល្យភាព។ គោលដៅរបស់ទ្រង់គឺអនុញ្ញាតឱ្យភាវៈមានជីវិតគ្រប់ប្រភេទទាំងអស់រស់នៅ និងបង្កើនចំនួននៅក្រោមបញ្ញត្តិដែលទ្រង់បានបង្កើត។ គ្មានវត្ថុណាមួយដែលទ្រង់បានបង្កើតមក អាចចេញក្រៅពីបញ្ញត្តិទាំងនេះបានទេ ហើយបញ្ញត្តិទាំងនេះក៏មិនអាចត្រូវរំលោភបំពានបានដែរ។ មានតែនៅក្នុងបរិស្ថានជាមូលដ្ឋានប្រភេទនេះប៉ុណ្ណោះ ទើបមនុស្សអាចរស់នៅ និងបង្កើនចំនួនដោយសុវត្ថិភាពពីជំនាន់មួយទៅជំនាន់មួយ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ IX» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានឃើញពីព្រះបន្ទូលរបស់ព្រះជាម្ចាស់ថា នៅពេលដែលទ្រង់បង្កើតគ្រប់សារពើទាំងអស់ ទ្រង់ធ្វើតុល្យភាពលក្ខខណ្ឌនៃការរស់រានរបស់ពួកវាតាមមធ្យោបាយគ្រប់ប្រភេទ ដើម្បីឱ្យគ្រប់ភាវៈមានជីវិតទាំងអស់នៅក្រោមការគ្រប់គ្រងរបស់ទ្រង់ រស់រាន និងបង្កកំណើតតាមរបៀបដែលមានសណ្ដាប់ធ្នាប់ គាំទ្រគ្នាទៅវិញទៅមក ហើយពិនិត្យពិច័យគ្នាទៅវិញទៅមក ដូចដែលព្រះជាម្ចាស់បានកំណត់មកហើយនោះ។ គ្មានអ្វីអាចប្រឆាំងនឹងក្រឹត្យក្រមដែលព្រះជាម្ចាស់បានបង្កើតមកនេះទេ។ ព្រះជាម្ចាស់បានបង្កើតសត្វ រុក្ខជាតិ និងសត្វល្អិតគ្រប់ប្រភេទ សម្រាប់តុល្យភាពបរិស្ថាន ដើម្បីការពារបរិស្ថានរស់នៅរបស់យើង និងផ្ដល់ស្ថិរភាព។ បើគ្មានការរៀបចំទាំងនេះពីព្រះជាម្ចាស់ទេ បើគ្មានក្រឹត្យក្រមដែលទ្រង់បានកំណត់ទេ សត្វ និងសត្វល្អិតទាំងឡាយនឹងធ្លាក់ក្នុងភាពវឹកវរ ហើយនោះនឹងធ្វើឱ្យជីវិតរបស់ពួកយើងធ្លាក់ក្នុងភាពវឹកវរ។ ពួកយើងមិនអាចរស់បានទេ។ ព្រះតម្រិះរបស់ព្រះជាម្ចាស់ល្អិតល្អន់ខ្លាំងណាស់។ គ្រប់សព្វសារពើទាំងអស់ បង្ហាញពីព្រះចេស្ដា ព្រះប្រាជ្ញាញាណ និងភាពអស្ចារ្យរបស់ទ្រង់ ហើយលើសពីនេះទៀត គឺសេចក្ដីស្រឡាញ់របស់ទ្រង់លើមនុស្សជាតិ។ ដូចដែលយើងបានឃើញហើយ ពុំមានដំណោះស្រាយណាមួយទេ ចំពោះបញ្ហាសត្វល្អិតដែលកើតលើបន្លែរបស់យើងនោះ ប៉ុន្តែព្រះជាម្ចាស់ប្រើសត្វចាប និងពីងពាងឱ្យស៊ីពួកវា ដើម្បីឱ្យពួកយើងអាចរីករាយនឹងអាហារដែលព្រះជាម្ចាស់បានប្រទានឱ្យយើង។ គ្រប់យ៉ាងដែលបង្កើតដោយព្រះជាម្ចាស់ គឺមានគោលបំណងរបស់វា សូម្បីតែពីងពាង និងចាប ក៏មានបេសកកម្មផ្ទាល់ខ្លួនរបស់ពួកវាដែរ។ ព្រះជាម្ចាស់ប្រើប្រាស់ពួកវាដើម្បីធ្វើឱ្យមានតុល្យភាពបរិស្ថាន។ ព្រះជាម្ចាស់ធ្វើឱ្យគ្រប់របស់សព្វសារពើពាក់ព័ន្ធគ្នាទៅវិញទៅមក។ ទាំងអស់នោះគឺសុទ្ធតែដើម្បីឱ្យយើងអាចរស់រានបានកាន់តែប្រសើរ។ 

សត្វល្អិតតូចៗពណ៌ខ្មៅ និងសត្វខ្ញុងមួយចំនួន បានលេចចេញលើបន្លែផ្សេងទៀតដែលពួកយើងបានដាំ។ ខ្ញុំបានអធិស្ឋានទៅកាន់ព្រះជាម្ចាស់ ហើយក៏បាននឹកឃើញដល់សត្រូវពីធម្មជាតិរបស់សត្វល្អិតទាំងនោះ គឺគីង្គក់។ ពួកយើងបានប្រលែងគីង្គក់ ៥ ក្បាល ទៅក្នុងចម្ការ ហើយក្នុងពេលតែពីរខែប៉ុណ្ណោះ ពួកវាបានកើនចំនួនរហូតដល់ប្រហែល ៣០ ក្បាល។ សត្វល្អិតនោះនៅសល់កាន់តែតិចទៅៗ ហើយពួកយើងក៏ទទួលបានការប្រមូលផលដ៏ល្អ។ ខ្ញុំអរព្រះគុណព្រះជាម្ចាស់ខ្លាំងណាស់ចំពោះរឿងនេះ។ ខ្ញុំបានគិតដល់ព្រះបន្ទូលរបស់ព្រះជាម្ចាស់ «ទោះបីឃ្លាថា 'សិទ្ធិអំណាចរបស់ព្រះជាម្ចាស់' ហាក់ដូចជាមិនអាចវាស់ស្ទង់បានក៏ដោយ ប៉ុន្តែ សិទ្ធិអំណាចរបស់ព្រះជាម្ចាស់មិនមែនសុទ្ធតែពិបាកយល់នោះទេ។ ទ្រង់មានព្រះវត្តមានគង់នៅជាមួយមនុស្ស នៅគ្រប់វិនាទីនៃជីវិតរបស់គេ ហើយដឹកនាំមនុស្សជារៀងរាល់ថ្ងៃ។ ដូច្នេះ នៅក្នុងជីវិតពិត មនុស្សគ្រប់រូបនឹងមើលឃើញ ហើយមានពិសោធន៍នូវទិដ្ឋភាពជាក់ស្ដែងបំផុតនៃសិទ្ធិអំណាចរបស់ព្រះជាម្ចាស់។ ទិដ្ឋភាពដ៏ជាក់ស្ដែងនេះគឺជាភស្តុតាងមួយដ៏គ្រប់គ្រាន់ ដើម្បីបញ្ជាក់ថា សិទ្ធិអំណាចរបស់ព្រះជាម្ចាស់ពិតជាមានមែន ហើយសិទ្ធិអំណាចនេះពិតជាអាចជួយគេឱ្យស្គាល់ និងយល់ពីការពិតថា ព្រះជាម្ចាស់ពិតជាមានសិទ្ធិអំណាចបែបនោះមែន» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំធ្លាប់គិតថា ខ្ញុំត្រូវឆ្លងកាត់រឿងរ៉ាវធំដុំទើបអាចយល់ពីសិទ្ធិអំណាចរបស់ព្រះជាម្ចាស់បាន ដូច្នេះហើយខ្ញុំមិនបានចាប់អារម្មណ៍ដកពិសោធន៍វាតាមរយៈរឿងរ៉ាវតូចៗក្នុងជីវិតប្រចាំថ្ងៃទេ។ បន្ទាប់ពីនោះមក ខ្ញុំមើលឃើញថា សិទ្ធិអំណាចរបស់ព្រះជាម្ចាស់ មិនពិបាកយល់ដូចដែលខ្ញុំបានគិតនោះទេ។ សិទ្ធិអំណាច និងព្រះចេស្ដារបស់ទ្រង់តែងតែជាក់ស្ដែងជានិច្ច ហើយពួកវានៅជាមួយពួកយើងនៅក្នុងជីវិតប្រចាំថ្ងៃរបស់ពួកយើង។ មិនថាវាជារឿងធំ ឬតូចទេ ឱ្យតែពួកយើងផ្ដោតលើការដកពិសោធន៍ព្រះបន្ទូលរបស់ព្រះជាម្ចាស់ ពួកយើងនឹងឃើញពីសិទ្ធិអំណាចរបស់ទ្រង់។

ក្នុងអំឡុងពេលប៉ុន្មានខែនោះ នៅពេលដែលខ្ញុំជួបប្រទះនឹងការរុករានពីសត្វល្អិតទាំងនោះ ដំបូងឡើយ ខ្ញុំដឹងតែពីពឹងផ្អែកលើបទពិសោធន៍របស់ខ្ញុំ និងចំណេះដឹងផ្នែកវិទ្យាសាស្ត្រទេ ប៉ុន្តែវាមិនបានជួយខ្ញុំអ្វីទាំងអស់។ នៅពេលដែលខ្ញុំចុះចូល និងមានបទពិសោធន៍ពីព្រះបន្ទូលរបស់ព្រះជាម្ចាស់ ខ្ញុំបានឃើញស្នាព្រះហស្តរបស់ទ្រង់ ហើយទទួលបាននូវការយល់ដឹងពីសិទ្ធិអំណាច និងអធិបតេយ្យភាពរបស់ព្រះជាម្ចាស់។ ជំនឿរបស់ខ្ញុំចំពោះព្រះជាម្ចាស់ក៏កើនឡើងដែរ។ អរព្រះគុណព្រះជាម្ចាស់!


៩. សេចក្ដីជំនឿមានន័យថាជាការពឹងផ្អែកលើព្រះជាម្ចាស់

ដោយ ឆឹង ឆឹង (អ៊ីតាលី)

ព្រះដ៏មានគ្រប់ព្រះចេស្ដាមានបន្ទូលថា៖ «វាគឺមានតែចេញពីសេចក្ដីជំនឿរបស់អ្នកប៉ុណ្ណោះ ដែលអ្នកនឹងអាចឃើញព្រះជាម្ចាស់ ហើយនៅពេលអ្នកមានសេចក្ដីជំនឿ នោះព្រះជាម្ចាស់នឹងប្រោសឲ្យអ្នកបានគ្រប់លក្ខណ៍។ បើគ្មានសេចក្ដីជំនឿទេ ទ្រង់មិនអាចធ្វើការនេះបានទេ។ ព្រះជាម្ចាស់នឹងប្រទានដល់អ្នក នូវអ្វីដែលអ្នកសង្ឃឹមថានឹងទទួលបាន។ ប្រសិនបើអ្នកមិនមានសេចក្ដីជំនឿទេ នោះអ្នកមិនអាចទទួលបានភាពគ្រប់លក្ខណ៍ទេ ហើយអ្នកនឹងមិនអាចមើលឃើញពីសកម្មភាពរបស់ព្រះជាម្ចាស់ឡើយ ហើយថែមទាំងមិនអាចឃើញនូវព្រះចេស្ដារបស់ព្រះជាម្ចាស់ទៀតផង។ នៅពេលដែលអ្នកមានសេចក្ដីជំនឿថាអ្នកនឹងឃើញសកម្មភាពរបស់ទ្រង់នៅក្នុងបទពិសោធន៍ជាក់ស្តែងរបស់អ្នក ពេលនោះព្រះជាម្ចាស់នឹងលេចមកចំពោះអ្នក ហើយទ្រង់នឹងបំភ្លឺ និងដឹកនាំអ្នកពីក្នុងជម្រៅចិត្ត។ បើគ្មានសេចក្ដីជំនឿនោះទេ ព្រះជាម្ចាស់នឹងមិនអាចធ្វើការនោះបានឡើយ។ ប្រសិនបើអ្នកបាត់បង់សេចក្ដីសង្ឃឹមលើព្រះជាម្ចាស់ តើអ្នកនឹងមានបទពិសោធន៍ក្នុងកិច្ចការរបស់ទ្រង់យ៉ាងដូចម្តេចបាន? ដូច្នេះ មានតែនៅពេលដែលអ្នកមានសេចក្ដីជំនឿ ហើយអ្នកមិនមានការមន្ទិលសង្ស័យចំពោះព្រះជាម្ចាស់ មានតែនៅពេលអ្នកមានសេចក្ដីជំនឿពិតលើទ្រង់ មិនថាទ្រង់ធ្វើអ្វីក៏ដោយ នោះទ្រង់នឹងបំភ្លឺ និងធ្វើឱ្យអ្នកយល់ជាក់ តាមរយៈបទពិសោធន៍របស់អ្នក ហើយមានតែពេលនោះទេ ដែលអ្នកអាចមើលឃើញសកម្មភាពរបស់ទ្រង់។ រឿងទាំងនេះ ត្រូវបានសម្រេចគ្រប់ទាំងអស់ តាមរយៈសេចក្ដីជំនឿ។ សេចក្ដីជំនឿកើតឡើងតែតាមរយៈការបន្សុទ្ធប៉ុណ្ណោះ ហើយក្នុងករណីដែលគ្មានការបន្សុទ្ធ នោះសេចក្ដីជំនឿមិនអាចរីកលូតលាស់បានទេ។ តើពាក្យថា 'សេចក្ដីជំនឿ' សំដៅទៅលើអ្វី? សេចក្ដីជំនឿ គឺជាការជឿដ៏ពិតប្រាកដ និងចិត្តស្មោះត្រង់ ដែលមនុស្សគប្បីមាន នៅពេលដែលពួកគេមិនអាចមើលឃើញ ឬប៉ះអ្វីមួយ នៅពេលដែលកិច្ចការរបស់ព្រះជាម្ចាស់មិនស្របនឹងសញ្ញាណរបស់មនុស្ស នៅពេលដែលវាហួសពីសមត្ថភាពរបស់មនុស្ស។ នេះហើយគឺជាសេចក្ដីជំនឿដែលខ្ញុំបានមានព្រះបន្ទូលនោះ» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ ប្រាប់យើងថា ការមានសេចក្ដីជំនឿពិតលើព្រះជាម្ចាស់សំខាន់ណាស់។ មិនថាយើងអាចនឹងជួបប្រទះការល្បងលប្រភេទណា ឬការលំបាករបស់យើងធំប៉ុនណានោះឡើយ ព្រះជាម្ចាស់ចង់ឱ្យមនុស្សគ្រប់គ្នាជឿលើព្រះបន្ទូលរបស់ទ្រង់ ហើយមានសេចក្ដីជំនឿលើទ្រង់ ពឹងផ្អែកលើព្រះជាម្ចាស់យ៉ាងពិតប្រាកដ និងសហការជាមួយទ្រង់។ នោះគឺជាវិធីតែមួយគត់ ដើម្បីធ្វើបន្ទាល់ពីការត្រួតត្រាដ៏មានព្រះចេស្ដារបស់ព្រះជាម្ចាស់ និងពីអំពើរបស់ទ្រង់តាមរយៈបទពិសោធន៍។ អរព្រះគុណចំពោះការណែនាំរបស់ព្រះជាម្ចាស់ ខ្ញុំខ្លួនឯងផ្ទាល់បានមានបទពិសោធន៍តិចតួចអំពីការនេះ។

នៅព្រឹកថ្ងៃទី ១៨ ខែ វិច្ឆិកា ឆ្នាំ ២០១៦ ខ្ញុំទទួលបានសារមួយតាមអ៊ីនធឺណិត ពីបងប្រុសម្នាក់មកពីប្រទេសអ៊ីតាលី និយាយថាគាត់មានអារម្មណ៍ក្រៀមក្រំខាងឯវិញ្ញាណ ហើយចង់ដឹងបន្ថែមអំពីពួកជំនុំនៃព្រះដ៏មានគ្រប់ព្រះចេស្ដា នៅពេលខ្ញុំអានវា ខ្ញុំអាចដឹងនូវភាពបន្ទាន់ពីការចង់ដឹងរបស់គាត់ និងពីការរង់ចាំការយាងមកត្រឡប់មកវិញរបស់ព្រះអម្ចាស់។ ខ្ញុំបានចាប់ផ្តើមទំនាក់ទំនងជាមួយគាត់តាមរយៈកម្មវិធីបកប្រែ។ គាត់មានអារម្មណ៍ខកចិត្តដោយសារសេចក្ដីពុករលួយ និងការប្រព្រឹត្តិអាក្រក់នៅក្នុងពួកជំនុំកាតូលិក។ ដូច្នេះគាត់បានស្វែងរកជាច្រើនកន្លែងដើម្បីបានពួកជំនុំដ៏ពិតមួយ ចាប់តាំងពីឆ្នាំ១៩៩១មក។ គាត់ក៏បានអានសៀវភៅរបស់ Watchman Nee និង Witness Lee ដែរ ប៉ុន្តែគាត់មិនដែលទទួលបាននូវអាហារខាងវិញ្ញាណណាមួយពិតប្រាកដឡើយ។ គាត់បាននិយាយថា ការរស់នៅដោយគ្មានព្រះអម្ចាស់ គឺឈឺចាប់ គ្មានន័យ ហើយគ្មានសេចក្ដីសង្ឃឹម។ គាត់បានឃើញវីដេអូ និងរូបភាពខ្លះពីពួកជំនុំនៃព្រះដ៏មានគ្រប់ព្រះចេស្ដា តាមអ៊ីនធឺណិត ហើយត្រូវបានភ្ជាប់ទំនាក់ទំនងភ្លាមៗ។ គាត់បាននិយាយថា វាហាក់ដូចជាពួកជំនុំដ៏ពិតមួយ ហើយគាត់ចង់ស្វែងយល់បន្ថែមអំពីវា។ ដោយមើលឃើញពីភាពបន្ទាន់ដែលគាត់កំពុងស្វែងរក តាមរយៈអ្វីគ្រប់យ៉ាងដែលគាត់បាននិយាយ ធ្វើឱ្យខ្ញុំកាន់តែមានអារម្មណ៍ថាបន្ទាន់ជាងមុន។ ខ្ញុំនឹងឃើញរឿងរ៉ាវជាច្រើនដែលខ្ញុំចង់ប្រាប់គាត់ ប៉ុន្តែខ្ញុំមិនអាចប្រាប់រឿងរ៉ាវទាំងនោះជាភាសាអ៊ីតាលីបានទេ។ ខ្ញុំចង់អានព្រះបន្ទូលនៃព្រះដ៏មានគ្រប់ព្រះចេស្ដាឱ្យគាត់ស្ដាប់ ប៉ុន្តែការបកប្រែជាភាសាអ៊ីតាលី មិនទាន់បានបោះពុម្ពនៅឡើយ។ ខ្ញុំចង់ឱ្យគាត់មើលភាពយន្តដំណឹងល្អខ្លះៗ ប៉ុន្តែកំណែជាភាសាអ៊ីតាលីនៃភាពយន្ដទាំងនោះ ក៏មិនទាន់បានចេញផ្សាយដែរ។ គាត់មិនចេះភាសាផ្សេងទេ។ អ្វីដែលខ្ញុំអាចធ្វើបាន គឺផ្ញើវីដេអូតន្រ្ដីជូនគាត់ ពីព្រោះតន្ត្រី និងរបាំ គឺជាភាសាសកល។ ប៉ុន្តែគាត់កាន់តែមានអារម្មណ៍ព្រួយបារម្ភជាងមុន បន្ទាប់ពីបានមើលវា ហើយបាននិយាយដោយអង្វរករថា «សូមប្រាប់ខ្ញុំឱ្យបានឆាប់ ពេលដែលពួកជំនុំមានគេហទំព័រជាភាសាអ៊ីតាលី»។ ដោយឃើញការនេះពីគាត់ ធ្វើឱ្យខ្ញុំនឹកឃើញនូវអ្វីដែលព្រះដ៏មានគ្រប់ព្រះចេស្ដាបានមានបន្ទូលថា៖ «តើអ្នកនឹងប្រាប់បន្តនូវអ្វីដែលបានឃើញ និងបានឆ្លងកាត់ ទៅដល់អ្នកមានជំនឿសាសនាគួរឱ្យសង្វេគគួរឱ្យអាណិត និងស្មោះត្រង់ ដែល ស្រេកឃ្លានសេចក្តីសុចរិត និងកំពុងរង់ចាំឱ្យអ្នក មកឃ្វាលពួកគេ យ៉ាងដូចម្តេច? តើមនុស្សជំពូកណា កំពុងរង់ចាំឱ្យអ្នកមកឃ្វាលពួកគេ? តើអ្នកអាចស្រមៃបានទេ? តើអ្នកដឹងពីបន្ទុកនៅលើស្មារបស់អ្នក បញ្ជាបេសកកម្មរបស់អ្នក និងទំនួលខុសត្រូវ របស់អ្នកដែរឬទេ? តើស្មារតីយល់ដឹងអំពីបេសកកម្មជាប្រវត្តិសាស្ត្ររបស់អ្នកនៅឯណា? តើអ្នកសមនឹងធ្វើជាចៅហ្វាយនៅយុគសម័យក្រោយបានយ៉ាងដូចម្តេច? តើអ្នកមានស្មារតីជាចៅហ្វាយខ្លាំងក្លាដែរឬទេ? តើអ្នកនឹងពន្យល់ពីចៅហ្វាយលើអ្វីគ្រប់យ៉ាងយ៉ាងដូចម្តេច? តើវាពិតជាចៅហ្វាយលើបណ្តាសត្វមានជីវិត និងវត្ថុដែលមានរូបរាងនៅក្នុងពិភពលោកនេះ មែនទេ? តើអ្នកមានផែនការអ្វីខ្លះ សម្រាប់វឌ្ឍនភាពនៃដំណាក់កាលបន្ទាប់នៃកិច្ចការនេះ? តើមានមនុស្សប៉ុន្មានអ្នក កំពុងរង់ចាំឱ្យអ្នកធ្វើជា អ្នកគង្វាលរបស់ពួកគេ? តើវាជាកិច្ចការដ៏ធ្ងន់ធ្ងរ មួយសម្រាប់អ្នកឬទេ? ពួកគេក្រីក្រគួរឱ្យសង្វេគ ខ្វាក់ភ្នែក និងវង្វេងផ្លូវ ទាំងកំពុងទ្រហោយំនៅទី ងងឹត តើផ្លូវនៅឯណា? ពួកគេចង់បានពន្លឺ ដូចជាទេពច្យុតចុះមកភ្លាមៗ ដើម្បីបណ្តេញអំណាចនៃភាពអន្ធការ ដែលបានសង្កត់សង្កិនមនុស្ស អស់ពេលជាច្រើនឆ្នាំមកហើយ។ តាមដែលដឹងមក តើមានអ្នកណាអាចដឹងថា ពួកគេសង្ឃឹមយ៉ាងអន្ទះសា ហើយពួកគេប្រាថ្នាចង់បានការនេះទាំងថ្ងៃទាំងយប់ ខ្លាំងប៉ុនណា? សូម្បីនៅពេល ថ្ងៃដែលមានពន្លឺជះទៅផុត មនុស្សកំពុងរងទុក្ខយ៉ាងខ្លាំងទាំងនេះ នៅតែជាប់នៅក្នុងគុកងងឹត ដោយគ្មានសង្ឃឹមពីការដោះលែងឡើយ តើពួកគេនឹងលែងយំតទៅទៀត នៅពេលណា? គ្រោះអកុសលរបស់វិញ្ញាណផុយស្រួយ ដែលមិនធ្លាប់ទទួលការសម្រាកទាំងអស់នេះ គួរឱ្យខ្លាចណាស់ ហើយពួកគេត្រូវចងជាប់នៅក្នុងស្ថានភាពនេះ ដោយចំណងគ្មានមេត្តាធម៌ និងប្រវត្តិសាស្ត្រមិនចេះផ្លាស់ប្តូរនេះ ជាយូរមកហើយ។ ចុះតើនរណា ធ្លាប់លឺសម្លេងទ្រហោយំរបស់ពួកគេទេ? តើមាននរណាធ្លាប់បានគិតអំពីស្ថានភាពវេទនារបស់ពួកគេទេ? តើអ្នកធ្លាប់គិតទេថា ព្រះជាម្ចាស់មាន ព្រះហឫទ័យព្រួយ និងសោកសង្រេងប៉ុនណា? តើទ្រង់អាចទ្រាំមើលមនុស្សលោកឥតកំហុស ជាមនុស្សដែលទ្រង់បាន បង្កើតដោយព្រះហស្តព្រះអង្គផ្ទាល់រងទណ្ឌកម្មបែបនេះដូចម្តេចបាន?» («តើអ្នកគួរដោះស្រាយជាមួយបេសកកម្មនាពេលអនាគតរបស់អ្នកយ៉ាងដូចម្តេច?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានរឿងនេះហើយ ខ្ញុំបានឃើញថា ព្រះជាម្ចាស់បានផ្ទុកផ្ដាក់ឱ្យយើងផ្សាយដំណឹងល្អ និងធ្វើបន្ទាល់ តែទោះនៅចំពោះមុខសេចក្ដីតម្រូវបន្ទាន់របស់ព្រះជាម្ចាស់ក៏ដោយ ក៏ខ្ញុំមានអារម្មណ៍ដូចជាដៃខ្ញុំត្រូវបានគេចងដែរ។ ខ្ញុំមិនអាចធ្វើបន្ទាល់ពីកិច្ចការរបស់ព្រះជាម្ចាស់នៅគ្រាចុងក្រោយបានទេ។ បងប្រុសនោះបានវង្វេងក្នុងសេចក្ដីងងឹត ហើយបានផុតដៃផុតជើងអស់ជាច្រើនឆ្នាំមកហើយ ប៉ុន្ដែខ្ញុំមិនអាចជួយគាត់ឱ្យទទួលបានការទ្រទ្រង់នៃព្រះបន្ទូលរបស់ព្រះជាម្ចាស់ទេ។ ខ្ញុំមានអារម្មណ៍មិនសប្បាយចិត្តសោះ។ ខ្ញុំស្ទើរតែចង់យំ នៅពេលខ្ញុំឃើញសាររបស់គាត់ ហើយមានអារម្មណ៍ថា ពិបាកចិត្តខ្លាំង។ បើខ្ញុំដកថយវិញ គឺខ្ញុំពន្យាពេលនៃការពិនិត្យពិច័យរបស់គាត់ អំពីមាគ៌ាដ៏ពិតដែលគាត់បានស្វែងរកនិងចង់បាន។ បើខ្ញុំបន្ដទៅមុខ គឺខ្ញុំត្រូវពឹងលើឧបករណ៍បកប្រែដែលមិនត្រឹមត្រូវ ដោយសារតែខ្ញុំមិនអាចនិយាយភាសាអ៊ីតាលីបាន។ ពេលខ្លះការបកប្រែមិនត្រឹមត្រូវ សូម្បីតែរឿងសាមញ្ញៗ មិនចាំបាច់និយាយដល់វាក្យស័ព្ទខាងវិញ្ញាណផង។ ដូច្នេះតើយើងអាចទំនាក់ទំនងជាមួយគ្នាយ៉ាងម៉េច? ខ្ញុំមានអារម្មណ៍ថា ខ្ញុំដូចជាមនុស្សគ។ ខ្ញុំបើកភ្នែកធំៗ ប៉ុន្តែខ្ញុំធ្វើអ្វីមិនកើតសោះ។ ខ្ញុំក៏គិតពីការស្វែងរកបងប្អូនប្រុសស្រី ដែលចេះភាសាអ៊ីតាលីដែរ ប៉ុន្តែខ្ញុំមិនអាចរកបាននរណាម្នាក់ ដែលសមនឹងកិច្ចការនេះទេ។ ដល់ត្រឹមហ្នឹង ខ្ញុំពិតជាមិនដឹងថាត្រូវធ្វើម៉េចទៀត ហើយខ្ញុំបានគិតថា «អ្វីដែលខ្ញុំចេះនិយាយជាភាសាអ៊ីតាលី គឺ 'សួស្តី' និង 'ជម្រាបលា' ។ ដូច្នេះ មិនថាខ្ញុំព្យាយាមយ៉ាងណាក៏ដោយ ខ្ញុំនឹងមិនអាចធ្វើបន្ទាល់ពីកិច្ចការរបស់ព្រះជាម្ចាស់នៃគ្រាចុងក្រោយឡើយ»។ ខ្ញុំពិតជាមានអារម្មណ៍សោកសៅ។

នៅព្រឹកព្រលឹមបន្ទាប់ ខ្ញុំបានទទួលសារពីគាត់ ថា រឿងដំបូងបង្អស់ដែលគាត់បានគិត នៅពេលគាត់ភ្ញាក់ឡើង គឺសួរខ្ញុំអំពីពួកជំនុំនៃព្រះដ៏មានគ្រប់ព្រះចេស្ដា។ ការដែលគាត់នៅតែបន្តផ្ញើសារមកខ្ញុំ បានធ្វើឱ្យខ្ញុំមានការព្រួយបារម្ភយ៉ាងខ្លាំង។ ខ្ញុំបានទូលក្នុងសេចក្ដីអធិស្ឋានបន្ទាន់ថា៖ «ឱព្រះជាម្ចាស់អើយ ទូលបង្គំមិនដែលរៀនភាសាអ៊ីតាលីទេ ហើយទូលបង្គំពិតជាមិនចេះពីរបៀបចែកចាយដំណឹងល្អជាមួយបងប្រុសនេះទេ។ ព្រះជាម្ចាស់អើយ សូមជួយណែនាំទូលបង្គំផង»។ បទគម្ពីរនៃព្រះបន្ទូលរបស់ព្រះជាម្ចាស់នេះបានកើតឡើងភ្លាមៗ បន្ទាប់ពីការអធិស្ឋានរបស់ខ្ញុំ៖ «អ្នកត្រូវតែមានសេចក្ដីជំនឿថា គ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់ ហើយថា មនុស្សគ្រាន់តែសហការជាមួយទ្រង់ប៉ុណ្ណោះ។ បើចិត្តរបស់អ្នកស្មោះត្រង់ នោះព្រះជាម្ចាស់នឹងទតឃើញ ហើយទ្រង់នឹងបើកផ្លូវទាំងអស់សម្រាប់អ្នក ដោយធ្វើឱ្យការលំបាកលែងជាការលំបាកទៀតហើយ។ នេះគឺជាសេចក្ដីជំនឿដែលអ្នកត្រូវតែមាន» («ច្រកចូលទៅក្នុងជីវិត មានសារៈសំខាន់បំផុតចំពោះសេចក្ដីជំនឿលើព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «អ្នកមិនត្រូវបារម្ភអំពីអ្វីឡើយ ខណៈពេលដែលអ្នករាល់គ្នាបំពេញភារកិច្ចរបស់ខ្លួន ដរាបណាអ្នកប្រើប្រាស់កម្លាំងទាំងអស់របស់អ្នក ហើយដាក់ចិត្តរបស់អ្នកទៅក្នុងភារកិច្ចនេះ។ ព្រះជាម្ចាស់នឹងមិនធ្វើឱ្យអ្វីមួយលំបាកសម្រាប់អ្នក ឬបង្ខំឱ្យអ្នកធ្វើអ្វីដែលអ្នកមិនមានសមត្ថភាពធ្វើបានឡើយ» («ច្រកចូលទៅក្នុងជីវិត មានសារៈសំខាន់បំផុតចំពោះសេចក្ដីជំនឿលើព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលនេះបានជួយពង្រឹងសេចក្ដីជំនឿ និងភាពក្លាហានរបស់ខ្ញុំ។ វាជាការពិតដែលរបស់សព្វសារពើស្ថិតនៅក្នុងព្រះហស្តរបស់ព្រះជាម្ចាស់ ហើយដោយសារទ្រង់ របស់សព្វសារពើអាចធ្វើទៅបាន។ អ្វីដែលព្រះជាម្ចាស់ចង់បានបំផុតពីយើងនៅពេលយើងជួបការលំបាក គឺភាពស្មោះស្ម័គ្រ និងកិច្ចសហការ ដែលយើងពិតជាជឿជាក់ និងពឹងផ្អែកលើទ្រង់ ហើយខំឱ្យអស់ពីសមត្ថភាព ដើម្បីធ្វើការជាមួយទ្រង់។ បន្ទាប់មក ព្រះជាម្ចាស់នឹងជួយដោះស្រាយបញ្ហារបស់យើង។ ប៉ុន្តែនៅពេលដែលខ្ញុំជួបប្រទះបញ្ហាបែបនោះ ខ្ញុំបានដឹងថា ព្រះជាម្ចាស់គ្មានកន្លែងនៅក្នុងចិត្តខ្ញុំទេ។ ខ្ញុំរស់នៅក្នុងសញ្ញាណ និងការស្រមើស្រមៃរបស់ខ្ញុំផ្ទាល់ គិតថា ដោយសារខ្ញុំមិនអាចនិយាយភាសាអ៊ីតាលីបាន ខ្ញុំមិនអាចទាក់ទងធម្មតាជាមួយបងប្រុសនោះទេ ដូច្នេះគ្មានផ្លូវដែលខ្ញុំអាចធ្វើបន្ទាល់ពីកិច្ចការរបស់ព្រះជាម្ចាស់បានឡើយ។ ខ្ញុំបានផុងជ្រៅក្នុងភាពលំបាកនេះ ដោយមានអារម្មណ៍អវិជ្ជមាន និងមានភាពស្ទាក់ស្ទើរ។ តើខ្ញុំអាចទទួលបានការណែនាំពីព្រះជាម្ចាស់ ហើយធ្វើបន្ទាល់ពីទង្វើរបស់ទ្រង់តាមវិធីនោះយ៉ាងដូចម្តេច? ខ្ញុំត្រូវការពឹងផ្អែកលើព្រះជាម្ចាស់យ៉ាងពិតប្រាកដ ហើយធ្វើអ្វីគ្រប់យ៉ាងតាមអំណាចរបស់ខ្ញុំដើម្បីសហការជាមួយទ្រង់ ហើយជឿជាក់ថាទ្រង់នឹងបើកផ្លូវឱ្យខ្ញុំ។ ជាមួយនឹងផ្នត់គំនិតនោះ ភ្លាមៗនោះ ខ្ញុំបានគិតពីខព្រះគម្ពីរភាសាអ៊ីតាលីខ្លះដែលខ្ញុំបានដាក់បញ្ចូលគ្នា ពីរយប់ មុនសេចក្ដីទំនាយពីកិច្ចការរបស់ព្រះជាម្ចាស់នៅគ្រាចុងក្រោយ។ ខ្ញុំគិតថា ខ្ញុំអាចប្រើខព្រះគម្ពីរទាំងនោះដើម្បីទាក់ទងជាមួយបងប្រុស។ ដូច្នេះ នៅព្រឹកមួយ ខ្ញុំបានផ្ញើខព្រះគម្ពីរទៅគាត់ដើម្បីជាការទំនាក់ទំនងរបស់យើង។ នៅរសៀលនោះ ខ្ញុំមានការភ្ញាក់ផ្អើលយ៉ាងខ្លាំង ដោយឃើញថាឈុតខ្លីរបស់ខ្សែភាពយន្តជាភាសាអ៊ីតាលី រឿង សេចក្តីអាថ៌កំបាំងអំពីការគោរពប្រណិប័តន៍ព្រះ ត្រូវបានចេញផ្សាយ។ ខ្ញុំបានផ្ញើវាទៅគាត់ភ្លាមៗ។ ក្រោយមក គាត់បាននិយាយថាគាត់យល់ហើយ ថាខ្សែភាពយន្តនេះនិយាយអំពីទំនាយនៅក្នុងព្រះគម្ពីរនៃការយាងត្រឡប់មកវិញរបស់ព្រះអម្ចាស់។ គាត់បានសួរខ្ញុំដោយរំភើបថា «តើព្រះអម្ចាស់បានយាងត្រឡប់មកវិញឬ? តើទ្រង់នៅប្រទេសចិនឬ? តើទ្រង់មានព្រះនាមអីឥឡូវនេះ?» ក្នុងពេលនោះ ខ្ញុំមានអារម្មណ៍ដូចជាគាត់គឺជាចៀមដែលវង្វេង ដែលទើបតែបានឮការហៅរបស់អ្នកគង្វាលរបស់គាត់ ហើយបានរកមើលគ្រប់ទីកន្លែងពីប្រភពរបស់វា។ ខ្ញុំសរសេរទៅគាត់វិញ ដោយមិនបង្ហាញពីការរកាំចិត្តថា «ព្រះនាមរបស់ទ្រង់ គឺព្រះដ៏មានគ្រប់ព្រះចេស្ដា ហើយទ្រង់គឺជាព្រះអង្គដែលត្រូវបានថ្លែងទំនាយនៅក្នុងបទគម្ពីរវិវរណៈ 'ហើយអញជា ព្រះដែលគង់នៅតាំងពីដើម គង់នៅពេលបច្ចុប្បន្ន ហើយនឹងត្រូវយាងមក ជាព្រះដ៏មានគ្រប់ព្រះចេស្ដា' (វិវរណៈ ១:៨)»។ ត្រង់ចំណុចនេះ ខ្ញុំបានឃើញពីរបៀបដែលគ្រប់ទាំងដំណាក់កាលនៃការគ្រប់គ្រងរបស់ព្រះជាម្ចាស់ គឺស៊ីគ្នាទៅនឹងដំណាក់កាលបន្ទាប់។ ខ្ញុំមិនចេះភាសាអ៊ីតាលី ក្រៅតែពីពាក្យសួរសុខទុក្ខសាមញ្ញមួយចំនួន ប៉ុន្តែបទពិសោធន៍នេះ បានផ្តល់ឱ្យខ្ញុំនូវការយល់ដឹងដ៏ជ្រាលជ្រៅមួយ ថាខ្ញុំបានទំនាក់ទំនងយ៉ាងរលូនជាមួយបងប្រុសនោះ តាមរយៈការណែនាំរបស់ព្រះជាម្ចាស់ ហើយខ្ញុំថែមទាំងបានឃើញលទ្ធផលខ្លះផងដែរ។ ខ្ញុំបានឃើញថាអ្វីៗទាំងអស់ស្ថិតនៅក្នុងព្រះហស្តរបស់ព្រះជាម្ចាស់ ថាយើងគួរទុកចិត្ត និងពឹងផ្អែកលើព្រះជាម្ចាស់ដោយឥតក្លែង ហើយធ្វើការជាមួយទ្រង់ដោយអស់ពីចិត្ត។

ខ្ញុំបានប្រឈមមុខនឹងការសាកល្បងមួយទៀតបន្ទាប់ពីនោះ។ បងប្រុសនេះតែងតែសួរខ្ញុំ ថាពេលណាខ្ញុំធ្វើទីបន្ទាល់ដល់គាត់អំពីកិច្ចការនៃគ្រាចុងក្រោយរបស់ព្រះជាម្ចាស់។ ខ្ញុំក៏ចង់ធ្វើទីបន្ទាល់ដល់គាត់ដែរ ប៉ុន្តែយើងនៅតែមានឧបសគ្គលើភាសាដដែល ហើយខ្ញុំនៅតែមិនអាចរកបងប្អូនប្រុសស្រីដើម្បីជួយដដែល។ ប្រសិនបើខ្ញុំរកអ្នកមិនជឿបកប្រែឱ្យ ពួកគេនឹងមិនយល់ពីវាក្យស័ព្ទខាងវិញ្ញាណហើយប្រហែលជាមិនអាចបកប្រែបានល្អនោះទេ។ គិតអំពីបញ្ហាទាំងនេះ ធ្វើឱ្យខ្ញុំមានការអស់សង្ឃឹម។ ខ្ញុំមិនដឹងថាត្រូវធ្វើអ្វីទេ។ ខ្ញុំដូចជាមនុស្សថប់បារម្ភ ហើយនៅមិនស្ងៀមសោះ។ ខ្ញុំបានស្រែករកព្រះជាម្ចាស់ ម្តងហើយម្តងទៀតថា៖ «ឱព្រះជាម្ចាស់អើយ ដៃទូលបង្គំត្រូវបានចង។ ទូលបង្គំមិនដឹងថាត្រូវធ្វើអ្វីទេឥឡូវនេះ ហើយទូលបង្គំមិនដឹង ថាអ្វីដែលទូលបង្គំត្រូវរៀនពីការនេះដែរ។ សូមណែនាំទូលបង្គំ ហើយបើកផ្លូវឱ្យទូលបង្គំផង»។ បន្ទាប់ពីការអធិស្ឋាន ខ្ញុំបានគិតដល់រឿងម៉ូសេដែលឆ្លងកាត់សមុទ្រក្រហម។ ម៉ូសេបានជួបការលំបាកគ្រប់បែបយ៉ាង នៅពេលដែលគាត់ដឹកនាំជនជាតិអ៊ីស្រាអែលចេញពីអេស៊ីព្ទ ប៉ុន្តែគាត់មិនដែលបាត់បង់សេចក្ដីជំនឿលើព្រះជាម្ចាស់សោះឡើយ។ គាត់បានអធិស្ឋាន និងសហការជាមួយព្រះជាម្ចាស់ ហើយបានធ្វើបន្ទាល់ពីភាពអស្ចារ្យជាច្រើនរបស់ព្រះជាម្ចាស់។ ដោយគ្មានសមុទ្រក្រហម និងកងទ័ពដេញតាមពួកគេ ហើយដោយគ្មាន៤០ឆ្នាំរបស់គាត់ នៅវាលខ្សាច់ តើម៉ូសេអាចមានសេចក្ដីជំនឿ និងការធ្វើបន្ទាល់បែបនេះដូចម្ដេចបាន? ដោយមិនប្រឈមមុខនឹងការលំបាកទាំងនោះនៅក្នុងភារកិច្ចរបស់ខ្ញុំ តើខ្ញុំអាចទទួលបានសេចក្ដីជំនឿដ៏ពិតលើព្រះជាម្ចាស់ដោយរបៀបណា? មិនបាច់និយាយទេ ខ្ញុំមិនប្រឈមមុខនឹងអ្វីមួយដូចជាការឆ្លងសមុទ្រក្រហមឡើយ។ ហើយចាប់តាំងពីខ្ញុំបានជួបបងប្រុសនោះតាមអ៊ីនធឺណិតមក ព្រះជាម្ចាស់តែងតែបើកផ្លូវឱ្យខ្ញុំជានិច្ច ហើយខ្ញុំបានធ្វើបន្ទាល់ពីការអស្ចារ្យជាច្រើនរបស់ទ្រង់ ខ្ញុំបានដឹងថា ខ្ញុំគួរតែមានសេចក្ដីជំនឿលើព្រះជាម្ចាស់ ហើយពឹងផ្អែកលើទ្រង់ឱ្យកាន់តែច្រើន។ ពេលមានគំនិតនេះ ខ្ញុំបានដឹងភ្លាមៗ ថាព្រះជាម្ចាស់ចង់ធ្វើឱ្យសេចក្តីជំនឿ និងការពឹងផ្អែករបស់ខ្ញុំលើទ្រង់បានគ្រប់លក្ខណ៍តាមរយៈការលំបាកទាំងនេះ ដើម្បីឱ្យខ្ញុំយល់ដឹងជាក់ស្តែងបន្ថែមទៀត អំពីការគ្រប់គ្រងដ៏មានគ្រប់ព្រះចេស្ដារបស់ព្រះជាម្ចាស់ តាមរយៈបទពិសោធន៍ជាក់ស្តែងរបស់ខ្ញុំ។ នៅពេលដែលខ្ញុំយល់ពីបំណងព្រះហឫទ័យរបស់ព្រះជាម្ចាស់ ខ្ញុំគ្មានការសង្ស័យទេថា ព្រះជាម្ចាស់នឹងបើកផ្លូវឱ្យខ្ញុំ។ យើងបានកំណត់កាលបរិច្ឆេទជួបគ្នាតាមអ៊ិនធើណិត ហើយបងប្អូនប្រុសស្រី បានរៀបចំឱ្យមានប្អូនស្រីអាយុ ១៥ ឆ្នាំ ដែលបានសិក្សាភាសាអ៊ីតាលី មកជាមួយយើងដើម្បីបកប្រែ។ នៅពេលដែលខ្ញុំបានឮថាមានប្អូនស្រីអាយុ ១៥ ឆ្នាំ ម្នាក់នឹងជួយបកប្រែ ខ្ញុំបានគិតពីខ្លួនខ្ញុំ និងពីប្អូនស្រីវ័យក្មេងនោះ។ ខ្ញុំពិតជាមានវ័យក្មេង ខ្ញុំជឿលើព្រះជាម្ចាស់មិនទាន់បានយូរប៉ុន្មានទេ ហើយខ្ញុំក៏មិនដែលបានផ្សាយដំណឹងល្អដែរ។ តើវាមានប្រសិទ្ធភាពឬអត់ ឱ្យក្មេងស្រីតូចម្នាក់ជួយផ្សាយដំណឹងល្អដូច្នេះ? ខ្ញុំមានអារម្មណ៍មិនប្រាកដប្រជាសោះ។ ប៉ុន្តែនៅពេលដែលខ្ញុំបានឮប្អូនស្រីម្នាក់នេះអានព្រះបន្ទូលរបស់ព្រះជាម្ចាស់ជាភាសាអ៊ីតាលីយ៉ាងស្ទាត់ជំនាញ ហើយនាងបាននិយាយថា នាងបានទន្ទេញចាំពាក្យថ្មីៗយ៉ាងឆាប់រហ័ស ខ្ញុំមានការភ្ញាក់ផ្អើល ព្រមទាំងខ្មាសអៀន។ ព្រះជាម្ចាស់បានប្រមូលផ្តុំមនុស្សត្រឹមត្រូវទាំងអស់សម្រាប់កិច្ចការផ្សាយដំណឹងល្អ។ ការនេះបានរំឭកខ្ញុំអំពីបទគម្ពីរនៃព្រះបន្ទូលរបស់ព្រះជាម្ចាស់ថា៖ «នៅពេលដែលការប្ដេជ្ញា ឬសេចក្តីសន្យា ត្រូវបានថ្លែងចេញពីព្រះឱស្ឋរបស់ព្រះជាម្ចាស់ នោះរបស់សព្វសារពើបម្រើការសម្រេចរបស់វា ហើយត្រូវបានប្រើប្រាស់ដើម្បីផលប្រយោជន៍នៃការសម្រេចរបស់វា។ សត្តនិករទាំងអស់ត្រូវបានចាត់ចែង និងត្រូវបានរៀបចំនៅក្រោមការត្រួតត្រារបស់ព្រះអាទិករ ដោយការបំពេញតាមតួនាទីរបស់ពួកវារៀងៗខ្លួន ហើយបម្រើតាមតួនាទីរបស់ពួកវារៀងៗខ្លួន។ នេះគឺជាការបើកបង្ហាញពីសិទ្ធិអំណាចរបស់ព្រះអាទិករ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ I» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ តាមរយៈបទពិសោធន៍នោះ ខ្ញុំបានឃើញថា ព្រះជាម្ចាស់នឹងដឹកនាំខ្ញុំ ដរាបណាខ្ញុំពឹងផ្អែកលើទ្រង់ដោយស្មោះ ហើយខ្ញុំនឹងឃើញការអស្ចារ្យរបស់ទ្រង់។

បន្ទាប់ពីរកឃើញប្អូនស្រីវ័យក្មេងម្នាក់នេះដើម្បីបកប្រែ ទីបំផុត ខ្ញុំអាចទំនាក់ទំនងជាធម្មតាជាមួយបងប្រុសនោះ។ ទម្ងន់ដ៏ធ្ងន់មួយ ត្រូវបានលើកចេញពីខ្ញុំ។ ប៉ុន្តែមិនយូរប៉ុន្មាន ខ្ញុំមិនមានបំណងចិត្តខ្លាំងបែបនេះដើម្បីពឹងផ្អែកលើព្រះជាម្ចាស់ទេ។ ប៉ុន្ដែប្អូនស្រីនោះមានអ្វីម៉្យាងសំខាន់កើតឡើង ហើយនាងមិនអាចជួយបកប្រែទៀតទេ។ ខ្ញុំមានអារម្មណ៍ថាដូចជាដួលរលំនៅពេលខ្ញុំបានឮដំណឹងនេះ។ មានអ្វីជាច្រើនណាស់ដែលខ្ញុំនៅតែចង់ប្រាប់បងប្រុសនោះ ដើម្បីឱ្យគាត់អាចមានមូលដ្ឋានលើផ្លូវពិត។ ប៉ុន្តែដោយគ្មានអ្នកបកប្រែ គ្មានអ្វីដែលខ្ញុំអាចធ្វើបាននោះឡើយ។ បន្ទាប់មក ខ្ញុំបានឮពីមនុស្សម្នាក់ដែលកំពុងស្វែងរកផ្លូវពិត ដែលត្រូវបានគេបំភាន់ដោយពាក្យចចាមអារាមដែលផ្សាយដោយ CCP និងសហគមន៍សាសនា។ ដូច្នេះពួកគេមិនហ៊ានបន្តស្វែងរកផ្លូវពិតទេ។ ខ្ញុំខ្លាចថាប្រសិនបើគាត់មិនត្រូវបានស្រោចស្រពឱ្យទាន់ពេលទេ បងប្រុសជនជាតិអ៊ីតាលីនេះក៏នឹងត្រូវបង្អាក់ផងដែរ។ ខ្ញុំមានអារម្មណ៍ថាគ្មានអំណាច ហើយពិតជាមិនដឹងថាត្រូវធ្វើអ្វីនោះទេ។ បន្ទាប់មកមានថ្ងៃមួយ ខ្ញុំបានឃើញបងប្រុសនោះចែករំលែកនៅលើទំព័រផ្ទាល់ខ្លួនរបស់គាត់ថា៖ «មិត្តភ័ក្រ្ដ បងប្អូនប្រុសស្រី ព្រះយេស៊ូវគ្រីស្ទបានយាងត្រឡប់មកវិញហើយ! ចូរអរសប្បាយឡើង!» ឃើញគាត់បង្ហោះបែបនេះ ធ្វើឱ្យខ្ញុំមានការព្រួយបារម្ភជាខ្លាំង ដោយសារតែគាត់មានមិត្តភ័ក្រ្ដដែលជឿលើសាសនាជាង៣០០០នាក់។ ប្រសិនបើមានអ្នកខ្លះក្នុងចំណោមពួកគេជាពួកទទឹងនឹងព្រះគ្រីស្ទដែលអាចបំភាន់ និងរំខានគាត់នោះ តើគាត់នឹងទៅជាយ៉ាងណា? ខ្ញុំមានអារម្មណ៍ភ័យព្រួយ ដូច្នេះខ្ញុំបានមករកព្រះជាម្ចាស់ដោយការអធិស្ឋាន «ឱព្រះជាម្ចាស់ ដោយគ្មានអ្នកបកប្រែ បងប្រុសនេះមិនអាចទទួលបានការស្រោចស្រពបានភ្លាមៗទេ ទូលបង្គំខ្លាចថាគាត់នឹងដកខ្លួន បន្ទាប់ពីមានការបំភាន់ពីសេចក្ដីសំអាងរបស់អ្នកដទៃ។ តើទូលបង្គំគួរមានបទពិសោធន៍យ៉ាងដូចម្តេច នូវព្រះបន្ទូលរបស់ទ្រង់ ហើយរៀនមេរៀនក្នុងស្ថានភាពនេះ? សូមណែនាំទូលបង្គំផង»។ ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់ បន្ទាប់ពីការអធិស្ឋានរបស់ខ្ញុំ៖ «មនុស្សចំណាយពេលភាគច្រើនរបស់ពួកគេ រស់នៅក្នុងសភាពនៃការមិនដឹងខ្លួន។ ពួកគេមិនដឹងថា ពួកគេគួរពឹងផ្អែកលើព្រះជាម្ចាស់ ឬខ្លួនឯងឡើយ។ ដូច្នេះ ពួកគេចង់ជ្រើសរើសពឹងពាក់លើខ្លួនឯង និងស្ថានភាពដែលមានប្រយោជន៍ ព្រមទាំងមជ្ឈដ្ឋាននៅជុំវិញពួកគេ ក៏ដូចជាមនុស្ស ហេតុការណ៍ និងអ្វីៗដែលមានប្រយោជន៍ដល់ពួកគេ។ នេះគឺជាអ្វីដែលមនុស្សពូកែបំផុត។ អ្វីដែលពួកគេអន់បំផុត គឺការពឹងផ្អែកលើព្រះជាម្ចាស់ និងគោរពទ្រង់ ដោយសារតែពួកគេមានអារម្មណ៍ថា ការគោរពព្រះជាម្ចាស់គឺជាការរំខានណាស់ ពួកគេមិនអាចមើលឃើញ ពួកគេមិនអាចប៉ះពាល់បាន ហើយពួកគេមានអារម្មណ៍ថា ការធ្វើបែបនោះ គឺមិនច្បាស់លាស់ និងមិនមានភាពពិតប្រាកដ។ ដូច្នេះហើយ នៅក្នុងទិដ្ឋភាពនៃមេរៀនរបស់ពួកគេនេះ មនុស្សធ្វើយ៉ាងអន់បំផុត ហើយច្រកចូលរបស់ពួកគេទៅក្នុងវា គឺរាក់បំផុត។ បើអ្នកមិនរៀនពីរបៀបគោរព និងពឹងផ្អែកលើព្រះជាម្ចាស់ទេ នោះអ្នកនឹងមិនដែលឃើញព្រះជាម្ចាស់ធ្វើកិច្ចការនៅក្នុងអ្នក ណែនាំអ្នក ឬបំភ្លឺអ្នកឡើយ។ បើអ្នកមិនអាចឃើញអ្វីៗទាំងនេះទេ នោះសំណួរដូចជា «ព្រះជាម្ចាស់មានអត្ថិភាពឬអត់ ហើយទ្រង់ដឹកនាំគ្រប់យ៉ាងនៅក្នុងជីវិតរបស់មនុស្សជាតិឬអត់» ដែលមាននៅក្នុងជម្រៅចិត្តរបស់ពួកគេ នឹងបញ្ចប់ដោយសញ្ញាសួរ ជាជាងសញ្ញាខណ្ឌ ឬសញ្ញាឧទាន។ «តើព្រះជាម្ចាស់ដឹកនាំគ្រប់យ៉ាងនៅក្នុងជីវិតរបស់មនុស្សជាតិឬទេ?» «តើព្រះជាម្ចាស់សង្កេតពិនិត្យពីជម្រៅចិត្តរបស់មនុស្សឬទេ?» តើមានមូលហេតុអ្វី ដែលអ្នកបង្កើតពួកវាទៅជាសំណួរ? បើអ្នកមិនពឹងផ្អែក និងគោរពព្រះជាម្ចាស់ដោយពិតប្រាកដទេ អ្នកនឹងមិនអាចបង្កើនសេចក្ដីជំនឿពិតនៅក្នុងទ្រង់ឡើយ។ បើអ្នកមិនអាចបង្កើនសេចក្ដីជំនឿពិតនៅក្នុងទ្រង់ នោះចំពោះអ្នក សញ្ញាសួរទាំងនោះ នឹងនៅទីនោះជារៀងរហូត ដោយនៅជាមួយគ្រប់យ៉ាងដែលព្រះជាម្ចាស់ធ្វើ ហើយនឹងគ្មានសញ្ញាខណ្ឌឡើយ» («អ្នកជឿត្រូវតែចាប់ផ្ដើមដោយការមើលធ្លុះនិន្នាការអាក្រក់របស់លោកីយ៍» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានដាស់ខ្ញុំ ហើយទីបំផុតខ្ញុំដឹងថាខ្ញុំបានភ្លេចព្រះជាម្ចាស់ម្តងទៀត។ នៅពេលដែលព្រះជាម្ចាស់ដាក់ខ្ញុំនៅក្នុងស្ថានភាពមួយដែលខ្ញុំមានអារម្មណ៍តែលតោល ជាកន្លែងដែលខ្ញុំមិនអាចទាក់ទង និងមិនដឹងថាត្រូវធ្វើអ្វី ខ្ញុំបានឃើញព្រះជាម្ចាស់ជាខ្សែជីវិតរបស់ខ្ញុំ។ ប៉ុន្តែនៅពេលដែលមានលក្ខខណ្ឌត្រឹមត្រូវនិងមានមនុស្សត្រឹមត្រូវនៅជុំវិញខ្លួន ភ្លាមៗ ខ្ញុំសឹងតែពឹងផ្អែកលើមនុស្សផ្សេងទៀត ដោយព្រោះខ្ញុំមានអារម្មណ៍ថាវាមានលក្ខណៈពិតប្រាកដជាង។ នៅពេលដែលប្អូនស្រីវ័យក្មេងនោះបានមកជួយក្នុងពេលខ្ញុំត្រូវការ ខ្ញុំបានដឹងថាវាជាការដែលព្រះជាម្ចាស់កំពុងធ្វើ។ ប៉ុន្តែក្រោយមក ខ្ញុំនៅតែគិតថា តើបងប្រុសនោះនឹងទទួលយកនូវកិច្ចការរបស់ព្រះជាម្ចាស់នៃគ្រាចុងក្រោយដែរឬទេ ដោយពឹងផ្អែកទាំងស្រុងលើអ្នកបកប្រែនោះ។ ខ្ញុំនៅតែខ្វះសេចក្ដីជំនឿពិតប្រាកដលើព្រះជាម្ចាស់។ ខ្ញុំបានគិតអំពីអ្វីមួយ ដែលព្រះអម្ចាស់យេស៊ូវបានមានបន្ទូលថា៖ «ព្រះវរបិតាដែលបានប្រទានរបស់ទាំងនេះមកខ្ញុំ ធំជាងអ្វីៗទាំងអស់ ហើយគ្មានមនុស្សណាម្នាក់អាចដករបស់ទាំងនោះចេញពីព្រះហស្ដរបស់ព្រះវរបិតាខ្ញុំបានឡើយ» (យ៉ូហាន ១០:២៩)។ ចៀមរបស់ព្រះជាម្ចាស់ ឮសំឡេងរបស់ទ្រង់។ គ្មានពាក្យចចាមអារាម ការកុហក ឬការលំបាកណាមួយអាចឆក់យករាស្ដ្ររបស់ព្រះជាម្ចាស់ ចេញពីព្រះហស្តរបស់ទ្រង់បានឡើយ។ នេះគឺជាការបើកសម្ដែងពីសិទ្ធិអំណាចរបស់ព្រះជាម្ចាស់។ ខ្ញុំគួរតែជឿលើព្រះបន្ទូលរបស់ព្រះជាម្ចាស់ បំពេញភារកិច្ចផ្ទាល់ខ្លួន ហើយស្វែងរកគ្រប់ទាំងផ្លូវ ដើម្បីប្រកបជាមួយបងប្រុសនោះ។ មិនថាគាត់ត្រូវបានបំភាន់ដោយពាក្យចចាមអារាម និងការកុហកក៏ដោយ ក៏មិនមែនខ្ញុំជាអ្នកសម្រេចចិត្តនោះទេ។

បន្ទាប់ពីនោះ ខ្ញុំបានអានរឿងនេះនៅក្នុងព្រះបន្ទូលរបស់ព្រះដ៏មានគ្រប់ព្រះចេស្ដា៖ «សាតាំងបាន និងកំពុងធ្វើឱ្យមនុស្សជាតិពុករលួយអស់រយៈពេលជាច្រើនពាន់ឆ្នាំមកហើយ។ វាបានធ្វើសេចក្តីអាក្រក់ជាច្រើនរាប់មិនអស់ វាបានបោកបញ្ឆោតពីជំនាន់មួយទៅជំនាន់មួយ ហើយវាបានប្រព្រឹត្តអំពើឧក្រិដ្ឋយ៉ាងសាហាវយង់ឃ្នងនៅក្នុងពិភពលោក។ វាបានធ្វើទុក្ខទោសមនុស្ស វាបានបោកបញ្ឆោតមនុស្ស វាបានលួងលោមឱ្យមនុស្សទាស់ទទឹងនឹងព្រះជាម្ចាស់ ហើយវាបានប្រព្រឹត្តអំពើអាក្រក់ដែលបានរំខាន និងបំផ្លាញផែនការនៃការគ្រប់គ្រងរបស់ព្រះជាម្ចាស់ ម្តងហើយម្តងទៀត។ ប៉ុន្តែ នៅក្រោមសិទ្ធិអំណាចរបស់ព្រះជាម្ចាស់ របស់សព្វសារពើ និងសត្តនិករមានជីវិតទាំងឡាយ បន្តគោរពតាមក្រឹត្យវិន័យ និងច្បាប់ដែលព្រះជាម្ចាស់បានដាក់ចេញ។ បើប្រៀបធៀបទៅនឹងសិទ្ធិអំណាចរបស់ព្រះជាម្ចាស់ ធម្មជាតិដ៏អាក្រក់របស់សាតាំង និងលក្ខណៈរបស់វាគឺអាក្រក់ណាស់ គួរឱ្យស្អប់ខ្ពើមណាស់ ព្រមទាំងតូចនិងងាយរងគ្រោះណាស់។ ទោះបីជាសាតាំងដើរនៅក្នុងចំណោមរបស់សព្វសារពើដែលព្រះជាម្ចាស់បានបង្កើតក៏ដោយ ក៏វាមិនអាចធ្វើឱ្យមានការផ្លាស់ប្តូរសូម្បីតែបន្តិចនៅក្នុងមនុស្ស និងអ្វីៗ ព្រមទាំងវត្ថុដែលព្រះជាម្ចាស់បានបញ្ជា» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ I» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានជួយខ្ញុំឱ្យចាកចេញ។ ពិតណាស់ដែលថា អ្វីៗទាំងអស់ស្ថិតក្រោមការគ្រប់គ្រងរបស់ព្រះជាម្ចាស់ ហើយគ្មាននរណាម្នាក់អាចរារាំងនូវអ្វីដែលព្រះជាម្ចាស់ចង់ធ្វើនោះឡើយ។ គ្មាននរណាអាចយកចៀមរបស់ព្រះជាម្ចាស់ទៅណាបានទេ។ បើអ្នកដែលមិនមែនជាចៀមរបស់ព្រះ ចូលទៅក្នុងដំណាក់របស់ព្រះជាម្ចាស់ ពួកគេនឹងត្រូវលាតត្រដាង និងលុបបំបាត់នៅថ្ងៃណាមួយ។ នេះគឺជាសិទ្ធិអំណាច និងព្រះចេស្ដារបស់ព្រះជាម្ចាស់។ ខ្ញុំឃើញថា ខ្ញុំពិតជាមិនយល់ពីព្រះជាម្ចាស់។ ខ្ញុំគឺជាឧទាហរណ៍រស់អំពីរឿងនោះ។ មុននឹងទទួលយកកិច្ចការរបស់ព្រះដ៏មានគ្រប់ព្រះចេស្ដានៃគ្រាចុងក្រោយ ខ្ញុំបានស្តាប់ការកុហកនៃពិភពសាសនា និងបក្សកុម្មុយនីស្ដចិនអស់រយៈពេលប្រាំឆ្នាំ ទោះបីជាមានមនុស្សជាច្រើនរារាំងខ្ញុំក៏ដោយ ព្រះបន្ទូលរបស់ព្រះបានទាញខ្ញុំឱ្យទទួលយកកិច្ចការនៃគ្រាចុងក្រោយរបស់ទ្រង់។ ហើយឥឡូវនេះ គ្មានសាសនាខុសឆ្គង និងការកុហកដែលពួកគេផ្សាយ អាចរារាំង ដល់ខ្ញុំក្នុងការដើរតាមព្រះដ៏មានគ្រប់ព្រះចេស្ដានោះឡើយ។ ពួកគេគ្រាន់តែជួយខ្ញុំឱ្យឃើញទឹកមុខគួរឱ្យខ្លាចរបស់សាតាំងកាន់តែច្បាស់ ហើយពង្រឹងសេចក្ដីជំនឿរបស់ខ្ញុំដើម្បីដើរតាមព្រះជាម្ចាស់ប៉ុណ្ណោះ។ ការនេះត្រូវបានសម្រេចនៅក្នុងខ្ញុំ ដោយព្រះបន្ទូលរបស់ព្រះជាម្ចាស់។ ខ្ញុំបានគិតឡើងវិញ ពីរយៈពេលជិតមួយខែនៃការទាក់ទងជាមួយបងប្រុសនោះ។ យើងមិនបានចែករំលែកភាសា ហើយមិនអាចទាក់ទងគ្នាបានធម្មតានោះទេ ប៉ុន្តែយើងនៅតែបន្តរហូតដល់គាត់ទទួលយកនូវកិច្ចការរបស់ព្រះជាម្ចាស់នៃគ្រាចុងក្រោយ។ គាត់ថែមទាំងរៀបរាប់ពីការផ្សាយដំណឹងល្អ និងការបង្កើតពួកជំនុំនៅប្រទេសអ៊ីតាលីទៀតផង។ តើការទាំងនោះអាចសម្រេចបានដោយគ្មានការណែនាំពីព្រះជាម្ចាស់ ដោយគ្មានព្រះបន្ទូលរបស់ព្រះជាម្ចាស់ដែលយកឈ្នះមនុស្សទេ? ខ្ញុំឃើញថាខ្ញុំពិតជាខ្វះការយល់ដឹងអំពីព្រះជាម្ចាស់មែន។ នៅពេលខ្ញុំផ្សាយដំណឹងល្អ ខ្ញុំចង់និយាយថាសិទ្ធិអំណាចរបស់ព្រះជាម្ចាស់ គឺគ្មានអ្វីប្រៀបផ្ទឹមបានឡើយ ហើយគ្មានកម្លាំងណាអាចរារាំងកិច្ចការរបស់ទ្រង់បានឡើយ ប៉ុន្តែខ្ញុំតែងតែវិភាគអ្វីៗដោយសមហេតុផលជានិច្ច។ នៅពេលប្រឈមមុខនឹងការលំបាកនៃឧបសគ្គភាសា ខ្ញុំបានភ័យខ្លាចបងប្រុសនោះ នឹងត្រូវបណ្តេញចេញ ដោយពាក្យចចាមអារាម និងការភូតកុហករបស់ពួកទទឹងនឹងព្រះគ្រីស្ទ ខ្ញុំបានរស់នៅក្នុងភាពភ័យខ្លាច។ ប៉ុន្តែតាមពិតទៅ មិនថាគាត់អាចទទួលយកផ្លូវពិតបាន ឬអត់ គឺស្ថិតនៅក្នុងព្រះហស្តរបស់ព្រះជាម្ចាស់ វាត្រូវអនុម័តដោយព្រះជាម្ចាស់។ ជំនួសឱ្យការព្រួយបារម្ភដោយគ្មានមូលដ្ឋាន ខ្ញុំគួរតែបំពេញភារកិច្ចរបស់ខ្ញុំឱ្យបានល្អ និងមានការទទួលខុសត្រូវ។ នៅក្នុងគំនិតនោះ ខ្ញុំបាននិយាយជាសេចក្ដីអធិស្ឋានទៅកាន់ព្រះជាម្ចាស់ ដោយមានឆន្ទៈចុះចូលនឹងការគ្រប់គ្រង និងការរៀបចំរបស់ទ្រង់។ គួរឱ្យភ្ញាក់ផ្អើល មិនយូរប៉ុន្មាន ប្អូនស្រីវ័យក្មេងនោះបានផ្ញើសារមកខ្ញុំ ដើម្បីឱ្យខ្ញុំដឹងថានាងនៅទំនេរ ហើយអាចជួយបកប្រែម្តងទៀត។ ទីបំផុតខ្ញុំអាចទំនាក់ទំនងយ៉ាងរលូនជាមួយបងប្រុសជនជាតិអ៊ីតាលី។

ទោះបីជាពេលខ្លះខ្ញុំមានអារម្មណ៍អន់ចិត្ត ហើយពេលខ្លះខ្ញុំមានការព្រួយបារម្ភខ្លាំងមែនទែននៅក្នុងដំណើរការនៃ ការផ្សាយដំណឹងល្អជាមួយបងប្រុសនោះ នៅពេលដែលខ្ញុំពិតជាពឹងផ្អែកលើព្រះជាម្ចាស់ខ្លាំងក៏ដោយ ក៏ខ្ញុំបានឃើញការណែនាំ និងការប្រព្រឹត្ដរបស់ទ្រង់ម្តងហើយម្តងទៀត។ ខ្ញុំបានមើលឃើញថា កិច្ចការទាំងអស់របស់ព្រះជាម្ចាស់ គឺសម្រេចបានដោយព្រះជាម្ចាស់ផ្ទាល់ ហើយសេចក្ដីជំនឿរបស់ខ្ញុំលើទ្រង់បានកើនឡើង។ នេះគឺជាព្រះគុណ និងសេចក្តីមេត្តាករុណារបស់ព្រះជាម្ចាស់។ ខ្ញុំធ្លាប់គិតថាការចែកចាយដំណឹងល្អ គឺជាការជួយសង្គ្រោះអ្នកដទៃ ប៉ុន្តែទីបំផុតខ្ញុំបានដឹងថា នៅក្នុងដំណើរការនោះ ខ្ញុំក៏កំពុងមានបទពិសោធន៍ពីកិច្ចការ និងព្រះបន្ទូលរបស់ព្រះជាម្ចាស់ផងដែរ។ តាមរយៈបទពិសោធន៍នេះ ខ្ញុំ ជា «ថូម៉ាសដែលសង្ស័យ» ពិតជាមានបទពិសោធន៍ពីសិទ្ធិអំណាច និងភាពស្មោះត្រង់របស់ព្រះជាម្ចាស់។ ដូចដែលបានថ្លែងនៅក្នុងព្រះបន្ទូលរបស់ព្រះជាម្ចាស់ថា៖ «នៅពេលដែលមនុស្សម្នាក់ជួបប្រទះការលំបាកដ៏ស្មុគស្មាញបំផុត នៅពេលដែលពួកគ្មាននរណាម្នាក់ដែលត្រូវទៅរក ហើយនៅពេលដែលពួកគេមានអារម្មណ៍គ្មានសង្ឃឹមសោះ នោះពួកគេដាក់ក្ដីសង្ឃឹមតែមួយគត់របស់ពួកគេលើព្រះជាម្ចាស់។ តើការអធិស្ឋានរបស់ពួកគេមានលក្ខណៈយ៉ាងដូចម្ដេច? តើអ្វីជាសភាពនៃចិត្តរបស់ពួកគេ? តើពួកគេស្មោះស្ម័គ្រឬទេ? តើមានការក្លែងបន្លំណាមួយនៅពេលនោះឬទេ? មានតែនៅពេលដែលអ្នកទុកចិត្តព្រះជាម្ចាស់ ហាក់ដូចជាទ្រង់គឺជារបស់ចុងក្រោយដែលអ្នកឱបជាប់ដើម្បីសង្គ្រោះជីវិតរបស់អ្នក ដោយសង្ឃឹមថា ទ្រង់នឹងជួយអ្នក នោះទើបចិត្តរបស់អ្នកស្មោះស្ម័គ្រ។ ទោះបីជាអ្នកអាចមិននិយាយច្រើន ក៏ចិត្តរបស់អ្នកបានពុះកញ្ជ្រោលរួចហើយ។ មានន័យថា អ្នកថ្វាយចិត្តដ៏ស្មោះស្ម័គ្ររបស់អ្នកទៅព្រះជាម្ចាស់ ហើយព្រះជាម្ចាស់ស្ដាប់។ នៅពេលដែលព្រះជាម្ចាស់ទ្រង់សណ្ដាប់ នោះទ្រង់មើលឃើញការលំបាករបស់អ្នក ហើយទ្រង់នឹងបំភ្លឺអ្នក ណែនាំអ្នក និងជួយអ្នក» («អ្នកជឿត្រូវតែចាប់ផ្ដើមដោយការមើលធ្លុះនិន្នាការអាក្រក់របស់លោកីយ៍» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការស្គាល់ព្រះជាម្ចាស់ តម្រូវឱ្យយើងអនុវត្ត និងមានបទពិសោធន៍ពិតប្រាកដនូវព្រះបន្ទូលរបស់ព្រះជាម្ចាស់ តាមរយៈមនុស្ស ព្រឹត្តិការណ៍ និងអ្វីៗដែលយើងជួបរាល់ថ្ងៃ ហើយនិងនៅក្នុងដំណើរការនៃការបំពេញភារកិច្ចរបស់យើង។ នោះគឺជាវិធីតែមួយគត់ដើម្បីស្គាល់ និងកោតខ្លាចព្រះជាម្ចាស់យ៉ាងពិតប្រាកដ។ បទពិសោធន៍របស់ខ្ញុំបានបង្រៀនខ្ញុំឱ្យលើកសរសើរពីរឿងនេះ។ សូមអរព្រះគុណដល់ព្រះដ៏មានគ្រប់ព្រះចេស្ដា!


១០. ដួងចិត្តដែលត្រូវបានរំដោះឱ្យមានសេរីភាព

នៅខែ តុលា ឆ្នាំ ២០១៦ ស្វាមីរបស់ខ្ញុំ និងខ្ញុំ បានទទួលយកកិច្ចការនៃគ្រាចុងក្រោយរបស់ព្រះជាម្ចាស់ នៅពេលដែលពួកយើងនៅឯបរទេស។ ប៉ុន្មានខែក្រោយមក បងស្រី វ៉ាង ដែលបានទទួលកិច្ចការរបស់ព្រះជាម្ចាស់ជាមួយខ្ញុំ ក៏បានរីកចម្រើនយ៉ាងឆាប់រហ័ស ហើយគ្រប់គ្នាកោតសរសើរចំពោះសមត្ថភាពដ៏ពូកែរបស់គាត់។ បន្ទាប់ពីការជួបជុំគ្នាមួយលើកមក ខ្ញុំក៏នឹកឃើញដែលវិធីដែលខ្ញុំបានឮបងស្រី លីន និយាយថា «គ្រប់យ៉ាងដែលបងស្រី វ៉ាង បានប្រកបគ្នានៅថ្ងៃនេះ ស្តីពីការទទួល និងការយល់ដឹងរបស់គាត់អំពីព្រះបន្ទូលរបស់ព្រះជាម្ចាស់ គឺត្រូវបាននិយាយចេញពីចិត្ត។ ហើយមានពន្លឺខ្លះៗ ដែលសម្រាប់ខ្ញុំគឺវាមានប្រយោជន៍ណាស់»។ តាមពិត ដំបូងឡើយ ការស្តាប់ឮនរណាម្នាក់និយាយអំពីរឿងនេះ ធ្វើឱ្យខ្ញុំមានអារម្មណ៍ច្រណែនគាត់បន្តិចដែរ។ ប៉ុន្តែមួយសន្ទុះក្រោយមក ខ្ញុំចាប់ផ្តើមមានអារម្មណ៍អាក់អន់ចិត្ត៖ ហេតុអ្វីបានជាគ្រប់គ្នាសរសើរគាត់ ម្តេចក៏មិនមែនខ្ញុំទៅវិញ? តើខ្ញុំមិនបានរីកចម្រើនទាល់តែសោះឬ? តើមានអ្វីខុសចំពោះការប្រកបគ្នារបស់ខ្ញុំឬ? ខ្ញុំមិនចង់ទទួលស្គាល់ថា គាត់ប្រសើរជាងខ្ញុំនោះទេ ហើយខ្ញុំបានរកវិធីប្រឆាំងគាត់ដោយសម្ងាត់។ ខ្ញុំបានគិតថា អ្នកអាចធ្វើការប្រកបគ្នាបាន ប៉ុន្តែខ្ញុំក៏អាចប្រកបគ្នាបានដូចគ្នា។ ថ្ងៃណាមួយ ខ្ញុំនឹងវ៉ាដាច់អ្នកជាមិនខាន។ ខ្ញុំនឹងសន្សំចំណេះដឹងដែលខ្ញុំទទួលបានពីព្រះបន្ទូលរបស់ព្រះជាម្ចាស់ ហើយចែកចាយព្រះបន្ទូលនោះតែក្នុងពេលប្រកបគ្នាប៉ុណ្ណោះ។ តាមវិធីនេះ គ្រប់គ្នានឹងឃើញថា ការប្រកបគ្នារបស់ខ្ញុំ ក៏ពិតជាក់ស្តែង និងល្អប្រសើរគ្រាន់បើដែរ។

បន្ទាប់ពីនោះមួយរយៈ ខ្ញុំបានកត់ទុកអ្វីៗដែលខ្ញុំបានទទួល និងបានយល់ពីព្រះបន្ទូលរបស់ព្រះជាម្ចាស់ក្នុងសៀវភៅកំណត់ហេតុ។ ដល់ពេលដែលមានការប្រកបគ្នា នោះខ្ញុំត្រូវតែសញ្ជឹងគិតអំពីពួកវាយ៉ាងល្អិតល្អន់នៅក្នុងចិត្តរបស់ខ្ញុំ ដើម្បីរកវិធីដើម្បីចែកចាយពួកវានៅក្នុងការប្រកបគ្នា តាមរបៀបមួយដែលច្បាស់លាស់ មានសណ្តាប់ធ្នាប់ និងប្រកបដោយវិធីសាស្ត្រ ដូចបងស្រី វ៉ាង អ៊ីចឹង។ តែដោយសារមូលហេតុមួយចំនួន នៅពេលដែលខ្ញុំកាន់តែអួតសម្ញែងនៅមុខបងប្អូនប្រុសស្រីរបស់ខ្ញុំ ខ្ញុំកាន់តែឡប់ទៅវិញ។ នៅពេលដែលដល់វេននៃការប្រកបគ្នារបស់ខ្ញុំ គំនិតរបស់ខ្ញុំគិតអ្វីមិនចេញ ចំណែកពាក្យពេចន៍របស់ខ្ញុំក៏និយាយចេញមកទាំងច្របូកច្របល់ដែរ។ ខ្ញុំមិនអាចថ្លែងអោយច្បាស់អំពីការយល់ឃើញដែលខ្ញុំចង់បញ្ជាក់នោះទេ។ ការប្រកបគ្នាបានបញ្ចប់ទៅ ដោយអាម៉ាសខ្លាំងណាស់សម្រាប់ខ្ញុំ។ ថ្ងៃមួយ បន្ទាប់ពីខ្ញុំទៅដល់ផ្ទះ ខ្ញុំបាននិយាយទៅកាន់ស្វាមីរបស់ខ្ញុំថា «នៅពេលដែលប្អូនឮថា មានពន្លឺនៅក្នុងការប្រកបគ្នារបស់បងស្រី វ៉ាង ស្តីពីព្រះបន្ទូលរបស់ព្រះជាម្ចាស់ ក្នុងអំឡុងពេលនៃការប្រកបគ្នា នោះប្អូនមានអារម្មណ៍ដូចជាមិនស្រួលសោះ» ប៉ន្តែបន្ទាប់ពីខ្ញុំនិយាយចប់ ស្វាមីរបស់ខ្ញុំសម្លក់ខ្ញុំ ហើយនិយាយប្រាប់ខ្ញុំដោយស្មោះអស់ពីចិត្តថា «ការប្រកបគ្នារបស់បងស្រី វ៉ាង ពិតជាមានពន្លឺមែន ហើយវាមានសារៈប្រយោជន៍សម្រាប់យើង។ យើងគួរតែអរព្រះគុណព្រះជាម្ចាស់ចំពោះរឿងនេះ»។ «តើនេះធ្វើឱ្យប្អូនមានអារម្មណ៍មិនស្រណុកចិត្តមែនទេ តើវាមិនមែនជាការច្រណែនទេឬ?» ពាក្យសម្តីរបស់គាត់ប្រៀបដូចជាការទះកំផ្លៀងមួយដៃអ៊ីចឹង។ ភ្លាមៗនោះ ខ្ញុំគ្រវីក្បាលបដិសេធ៖ «ទេ មិនមែនអ៊ីចឹងទេ។ ប្អូនមិនមែនដូច្នោះទេ»។ ស្វាមីរបស់ខ្ញុំនិយាយបន្តថា «បងប្អូនប្រុសស្រីរបស់យើងទាំងអស់បានទទួលការសប្បាយរីករាយពីការប្រកបគ្នារបស់បងស្រី វ៉ាង ប៉ុន្តែពេលដែលប្អូនឮបែបនេះ ធ្វើឱ្យប្អូនមានអារម្មណ៍មិនស្រួលសោះ។ នោះមានន័យថា ប្អូនច្រណែនដោយសារតែគាត់មានសមត្ថភាពជាង តើបងនិយាយត្រូវទេ?» ពេលស្តាប់ឮបែបនេះ ធ្វើឱ្យខ្ញុំកាន់តែមិនសប្បាយចិត្តថែមទៀត។ តើអាចទៅរួចទេ ដែលខ្ញុំពិតជាមនុស្សដែលច្រណែនបែបនោះ? ខ្ញុំនិយាយទៅកាន់គាត់ថា «ឈប់និយាយភ្លាម។ ទុកឱ្យប្អូនសម្រួលអារម្មណ៍ ហើយប្អូននឹងគិតដោយខ្លួនឯង។» បន្ទាប់ពីនោះមក ស្វាមីរបស់ខ្ញុំបានប្រាប់បងស្រី លីវ នៅក្នុងក្រុមជំនុំ អំពីអ្វីដែលកំពុងកើតឡើងចំពោះខ្ញុំ ដោយរំពឹងថាគាត់នឹងជួយខ្ញុំបាន។ នៅពេលដែលខ្ញុំឮអំពីរឿងនោះ ខ្ញុំក៏បានទៅរកគាត់៖ «ម៉េចក៏បងនិយាយប្រាប់គាត់ ដោយមិនប្រាប់ប្អូនឱ្យដឹងមុនអ៊ីចឹង? ប្រសិនបើគាត់ប្រាប់គេឯងអំពីរឿងនេះ តើពួកគេនឹងមើលមកខ្ញុំដូចម្តេចទៅ?» កាន់តែគិតអំពីរឿងនេះ ខ្ញុំកាន់តែពិបាកចិត្ត។ ខ្ញុំបានអធិស្ឋានយ៉ាងស្ងៀមស្ងាត់ទៅរកព្រះជាម្ចាស់៖ «ឱ! ព្រះជាម្ចាស់អើយ! សូមប្រទានការនាំផ្លូវដល់ខ្ញុំម្ចាស់ផង។ សូមជួយខ្ញុំម្ចាស់ផង។»

ថ្ងៃបន្ទាប់មក ខ្ញុំបានឆ្លុះបញ្ចាំងខ្លួនឯងអំពីអ្វីដែលខ្ញុំបានបើកសម្តែងនៅក្នុងរយៈពេលនោះ។ វាបានកើតឡើងយ៉ាងចម្លែកចំពោះខ្ញុំ នៅពេលដែលខ្ញុំបានអានព្រះបន្ទូលរបស់ព្រះជាម្ចាស់ ខ្ញុំនឹងរក្សាទុកនូវពន្លឺណាមួយដែលខ្ញុំបានទទួលសម្រាប់ខ្លួនខ្ញុំ ហើយក្រោយមកខ្ញុំនឹងចែករំលែកពន្លឺនោះក្នុងអំឡុងពេលនៃការប្រកបគ្នា។ តាមរបៀបនោះ ខ្ញុំអាចនិយាយអំពីអ្វីៗដែលអ្នកដទៃមិនបានដឹង នោះទើបបងប្អូនប្រុសស្រីរបស់ខ្ញុំនឹងមើលមកខ្ញុំខ្ពស់ជាងមុន។ នៅពេលដែលខ្ញុំបានឃើញបងស្រី វ៉ាង មានពន្លឺនៅក្នុងការប្រកបគ្នារបស់គាត់ ខ្ញុំតែងតែមានអារម្មណ៍ចង្អៀតចង្អល់ ហើយខ្ញុំចង់វ៉ាឱ្យដាច់គាត់។ ខ្ញុំធ្លាប់គិតថា ខ្ញុំពិតជាមនុស្សដែលចូលគេឯងចុះ ហើយមិនដែលចង់គិតរឿងកំប៉ិកកំប៉ុកនោះទេ ដោយសារតែខ្ញុំគឺជាមនុស្សមានចិត្តសាមញ្ញ ប៉ុន្តែពេលនេះ វាបែរទៅជាខ្ញុំអាចក្លាយជាមនុស្សដែលច្រណែនគេទៅវិញ ហើយខ្ញុំបែរជាដាក់ផែនការប្រឆាំងដោយសម្ងាត់ និងប្រណាំងប្រជែងជាមួយពួកគេទៅវិញ។ ម៉េចក៏ខ្ញុំក្លាយជាមនុស្សបែបនេះទៅកើត? ខ្ញុំបានទូរស័ព្ទទៅបងស្រីម្នាក់ ហើយបានសួរគាត់ «បងស្រី តើបងធ្លាប់មានអារម្មណ៍ច្រណែនឬទេ បន្ទាប់ពីបងបានឮពន្លឺនៅក្នុងការប្រកបគ្នារបស់អ្នកដទៃ អំពីព្រះបន្ទូលរបស់ព្រះជាម្ចាស់នោះ?» គាត់បានតបវិញថា «ទេ ខ្ញុំមិនដែលច្រណែនទេ ប្រសិនបើបងប្អូនប្រុសស្រីរបស់យើងមានពន្លឺនៅក្នុងការប្រកបគ្នារបស់ពួកគេ នោះគឺមានសារៈប្រយោជន៍ចំពោះខ្ញុំទៅវិញទេ វាធ្វើឱ្យខ្ញុំពិតជាសប្បាយចិត្ត ហើយខ្ញុំរីករាយខ្លាំងណាស់!» ពេលបានឮគាត់និយាយបែបនោះ ធ្វើឱ្យខ្ញុំមានអារម្មណ៍កាន់តែអាក្រក់ឡើង។ ខ្ញុំមានអារម្មណ៍តឹងតែងមែនទែន ដោយសារតែខ្ញុំជាមនុស្សដែលច្រណែនដល់ថ្នាក់នោះ គ្មាននរណាផ្សេងដែលច្រណែនបងស្រីនោះសោះ គឺមានតែខ្ញុំប៉ុណ្ណោះ។ ដោយរស់នៅក្នុងសភាពមួយបែបនោះ ខ្ញុំបានអធិស្ឋានទៅរកព្រះជាម្ចាស់។ ខ្ញុំនិយាយទៅកាន់ទ្រង់ថា «ឱ! ព្រះជាម្ចាស់អើយ! ខ្ញុំម្ចាស់មិនចង់ក្លាយជាមនុស្សដែលច្រណែននោះទេ ប៉ុន្តែគ្រប់ពេលដែលខ្ញុំម្ចាស់ស្តាប់ឮការប្រកបគ្នាដ៏អស្ចារ្យរបស់បងស្រីម្នាក់នេះ នោះខ្ញុំម្ចាស់ច្រណែនគាត់ដោយមិនដឹងខ្លួន។ ឱ! ព្រះជាម្ចាស់អើយ! ខ្ញុំម្ចាស់មិនដឹងថាត្រូវធ្វើអ្វីនោះទេ។ សូមទ្រង់ដឹកនាំខ្ញុំម្ចាស់ ដើម្បីកំចាត់នូវចំណងនៃការច្រណែនរបស់ខ្ញុំម្ចាស់ផង។»

ក្រោយមក បងស្រី លីវ ដែលមកពីក្រុមជំនុំរបស់ពួកយើងបានមកជួបខ្ញុំ។ គាត់បានធ្វើការប្រកបគ្នាជាមួយខ្ញុំ ដោយផ្អែកលើសភាពរបស់ខ្ញុំ ហើយគាត់ក៏បានអានខគម្ពីរនៃព្រះបន្ទូលរបស់ព្រះជាម្ចាស់៖ «មានមនុស្សមួយចំនួន ដែលតែងតែភ័យខ្លាចថា អ្នកដទៃប្រសើរជាងពួកគេ ហើយខ្ពស់ជាងពួកគេ ថាអ្នកដទៃនឹងត្រូវបានគេគោរព ខណៈដែលពួកគេខ្លួនឯង ត្រូវបានគេមិនអើពើ។ ការនេះនាំឱ្យពួកគេវាយប្រហារ និងបដិសេធអ្នកដទៃ។ តើនេះមិនមែនជាករណីនៃការច្រណែនមនុស្សដែលមានសមត្ថភាពជាងខ្លួនទេឬ? តើនេះមិនមែនជាអាកប្បកិរិយាដ៏អាត្មានិយម និងគួរឱ្យស្អប់ខ្ពើមទេឬ? តើនេះជានិស្ស័យប្រភេទអ្វីទៅ? វាជាចិត្តព្យាបាទ! ដោយគិតតែពីប្រយោជន៍ខ្លួន បំពេញតែបំណងចិត្តរបស់ខ្លួន គ្មានការគិតគូរចំពោះភារកិច្ចរបស់អ្នកដទៃ ឬមិនគិតដល់អត្ថប្រយោជន៍នៃព្រះដំណាក់របស់ព្រះជាម្ចាស់ មនុស្សបែបនេះមាននូវនិស្ស័យដ៏អាក្រក់មួយ ហើយព្រះជាម្ចាស់គ្មានសេចក្តីស្រឡាញ់ចំពោះពួកគេឡើយ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ នៅពេលដែលខ្ញុំបានឮព្រះបន្ទូលរបស់ព្រះជាម្ចាស់ទាំងនេះ ខ្ញុំមានអារម្មណ៍ថា នេះពិតជាសភាពដែលខ្ញុំកំពុងមានមែន។ ការប្រកបគ្នារបស់បងស្រី វ៉ាង ស្តីពីព្រះបន្ទូលរបស់ព្រះជាម្ចាស់គឺជាការបំភ្លឺ ប៉ុន្តែខ្ញុំមិនបានព្យាយាមយល់អំពីសេចក្តីពិត ឬស្វែងរកផ្លូវដើម្បីអនុវត្តចេញពីអ្វីដែលគាត់បាននិយាយនោះទេ។ ផ្ទុយទៅវិញ ខ្ញុំមានអារម្មណ៍ច្រណែនគាត់ទៅវិញ។ នៅពេលដែលការប្រកបគ្នារបស់ខ្ញុំ មិនល្អ ហើយនៅពេលដែលខ្ញុំមិនអាចអួតសម្ញែងបាន តែផ្ទុយទៅវិញ ខ្ញុំចប់ដោយការបន្តុះបង្អាប់ខ្លួនឯងទៅវិញ នោះគំនិតរបស់ខ្ញុំវិលវល់ ហើយខ្ញុំនឹងមានអារម្មណ៍អវិជ្ជមាន និងពិបាកចិត្ត។ ខ្ញុំនឹងភ័យខ្លាចយ៉ាងខ្លាំង ខ្លាចបងប្អូនប្រុសស្រីរបស់ខ្ញុំមើលស្រាលខ្ញុំ។ ខ្ញុំអាត្មានិយម និងគួរឱ្យស្អប់ខ្លាំងណាស់ ហើយគ្រប់យ៉ាងដែលខ្ញុំបានគិតឃើញ គឺការដែលខ្ញុំអាចលេចធ្លោរបាន ខ្ញុំពិតជាមិនអាចអត់ទ្រាំបានទេ នៅពេលដែលឃើញនរណាម្នាក់ធ្វើបានល្អជាងខ្ញុំនោះ។ តើនោះមិនមែនជាការច្រណែន និងឈ្នានីសទេឬអី? គ្មានចំណុចរបស់មនុស្សសាមញ្ញនៅក្នុងនោះទេ! គិតដល់រឿងពីមុន ខ្ញុំក៏ដូច្នោះដែរ មុនពេលដែលខ្ញុំជឿលើព្រះជាម្ចាស់។ នៅពេលដែលខ្ញុំជួបមិត្តភក្តិ និងបងប្អូន អ្នកជិតខាង និងមិត្តរួមការងាររបស់ខ្ញុំ ខ្ញុំតែងតែចង់ឱ្យអ្នកដទៃនិយាយល្អពីខ្ញុំជានិច្ច។ ពេលខ្លះ នៅពេលដែលមិត្តរួមការងារសរសើរកិច្ចការរបស់អ្នកផ្សេងនៅចំពោះមុខខ្ញុំ នោះខ្ញុំនឹងមានអាម្មណ៍មិនស្រួលនោះទេ ហើយដើម្បីឱ្យអ្នកដទៃនិយាយសរសើរខ្ញុំ នោះខ្ញុំប្រឹងប្រែងធ្វើការងាររបស់ខ្ញុំឱ្យបានល្អ ហើយខ្ញុំសប្បាយចិត្តធ្វើវា មិនថាវាពិបាក ឬធ្វើឱ្យខ្ញុំអស់កម្លាំងប៉ុណ្ណានោះទេ។ ខ្ញុំមិនធ្លាប់ដឹងពីរឿងនោះទេ ប៉ុន្តែខ្ញុំគ្រាន់តែគិតថា វាជាមហិច្ឆតាដើម្បីបង្កើនសមត្ថភាពប៉ុណ្ណោះ មានតែពេលនោះទេ ទើបខ្ញុំបានដឹងថា នោះគឺជាការបើកបង្ហាញអំពីនិស្ស័យដ៏ពុករលួយរបស់សាតាំង។ បន្ទាប់ពីនោះមក ខ្ញុំបានមកនៅចំពោះព្រះជាម្ចាស់ជារឿយៗ ហើយបានអធិស្ឋានទៅកាន់ទ្រង់អំពីការលំបាករបស់ខ្ញុំ។ អំឡុងពេលនៃការប្រកបគ្នា ខ្ញុំបានផ្តោតទៅលើការធ្វើឱ្យចិត្តរបស់ខ្ញុំស្ងប់ ហើយស្តាប់ការប្រកបគ្នារបស់អ្នកដទៃ នៅពេលដែលដល់វេនរបស់ខ្ញុំដើម្បីធ្វើការប្រកបគ្នា នោះខ្ញុំលែងបានគិតពីវិធីដែលធ្វើឱ្យការប្រកបគ្នាល្អប្រសើរជាងបងស្រី វ៉ាង ទៀតហើយ។ ផ្ទុយទៅវិញ ខ្ញុំសញ្ជឹងគិតយ៉ាងស្ងៀមស្ងាត់ទៅដល់ព្រះបន្ទូលរបស់ព្រះជាម្ចាស់ ហើយចែកចាយអ្វីដែលខ្ញុំបានយល់ពីព្រះបន្ទូលនោះ នៅក្នុងការប្រកបគ្នា។ ពេលដែលខ្ញុំបានអនុវត្តតាមវិធីនេះ ខ្ញុំពិតជាមានអារម្មណ៍ធូរស្រាល និងមានសេរីភាពច្រើន។

មួយរយៈក្រោយមក ខ្ញុំពិតជាមានអារម្មណ៍ថា ភាពច្រណែនរបស់ខ្ញុំបានថយចុះ បើប្រៀបធៀបពីមុន ប៉ុន្តែនិស្ស័យដ៏ពុករលួយរបស់សាតាំងពិតជាចាស់ឫសគល់យ៉ាងជ្រៅមែន ហើយវានឹងបើកសម្តែងខ្លួន នៅពេលដែលកាលៈទេសៈសមស្របមួយមកដល់។ ក្រោយមក អំឡុងពេលនៃការប្រកបគ្នាមួយចំនួន នៅពេលដែលខ្ញុំបានឃើញថា បងប្អូនប្រុសស្រីដទៃទៀត សរសើរការប្រកបគ្នារបស់បងស្រី វ៉ាង នោះខ្ញុំចាប់ផ្តើមមានអារម្មណ៍ច្រណែនខ្លះៗ ជាថ្មីម្តងទៀត។ បន្ទាប់មក ខ្ញុំមានអារម្មណ៍ដូចជាឃ្លាតឆ្ងាយពីគាត់ ទោះបីជាយ៉ាងណា ការរស់នៅក្នុងសភាពបែបនោះ ធ្វើឱ្យខ្ញុំមិនហ៊ានបើកចំហចំពោះអ្នកដទៃ។ ខ្ញុំព្រួយបារម្ភថា ប្រសិនបើខ្ញុំបើកចំហចំពោះអ្នកដទៃ នោះពួកគេនឹងមើលស្រាលខ្ញុំ។ ដូច្នេះ អំឡុងពេលការប្រកបគ្នាមួយចំនួន ខ្ញុំមានអារម្មណ៍ញញើតមែនទែន។

ល្ងាចមួយ បងស្រី លីវ ទូរស័ព្ទមកខ្ញុំ ដោយមានការព្រួយបារម្ភ គាត់បានសួរខ្ញុំថា តើខ្ញុំមានឆ្លងកាត់ការលំបាកណាមួយទេថ្មីៗនេះ។ ខ្ញុំបានឆ្លើយតបទាំងស្រពិចស្រពិល «តើខ្ញុំពុករលួយណាស់មែនទេ? តើព្រះជាម្ចាស់នឹងបដិសេធមិនសង្គ្រោះមនុស្សដូចខ្ញុំឬ?» ដោយព្រួយបារម្ភខ្លាចគាត់មើលស្រាលខ្ញុំ នោះខ្ញុំមិនបាននិយាយអ្វីឱ្យច្រើនជាងនេះទេ។ ក្រោយមក បងស្រី លីវ បានអានខគម្ពីរនៃព្រះបន្ទូលរបស់ព្រះជាម្ចាស់ឱ្យខ្ញុំស្តាប់៖ «នៅពេលដែលមនុស្សចំនួនឮថា ដើម្បីក្លាយជាមនុស្សទៀងត្រង់ម្នាក់ គេត្រូវតែនិយាយត្រង់ៗឥតលាក់លៀមអំពីរឿងផ្ទាល់ខ្លួនរបស់គេ ពួកគេនិយាយថា 'ការធ្វើជាមនុស្សទៀងត្រង់ជារឿងពិបាក។ តើខ្ញុំត្រូវប្រាប់រឿងគ្រប់យ៉ាងដែលខ្ញុំគិតដល់អ្នកដទៃឬ? បើប្រាប់តែរឿងវិជ្ជមាន តើវាមិនទាន់គ្រប់គ្រាន់ទេឬ? ខ្ញុំមិនចាំបាច់ប្រាប់អ្នកដទៃអំពីរឿងដ៏ខ្មៅងងឹត ឬពុករលួយរបស់ខ្ញុំឡើយ មែនទេ?' បើអ្នកមិនប្រាប់អ្នកដទៃអំពីរឿងទាំងនេះ ហើយមិនពិនិត្យខ្លួនឯងយ៉ាងល្អិតល្អន់ទេ នោះអ្នកនឹងមិនដែលស្គាល់ខ្លួនឯងឡើយ។ បើដូច្នេះ អ្នកនឹងមិនដែលស្គាល់ថា អ្នកជាមនុស្សប្រភេទណាទេ ហើយអ្នកដទៃក៏នឹងមិនអាចទុកចិត្តអ្នកបានដែរ។ នេះជាការពិត។ ប្រសិនបើអ្នកចង់ឱ្យអ្នកដទៃទុកចិត្តអ្នក ជាដំបូង អ្នកត្រូវតែជាមនុស្សទៀងត្រង់ជាមុនសិន។ ក្នុងនាមជាមនុស្សទៀងត្រង់ម្នាក់ ជាដំបូង អ្នកត្រូវតែបើកចំហដួងចិត្តរបស់អ្នក ដើម្បីឱ្យមនុស្សគ្រប់គ្នាអាចស្វែងយល់ពីអ្នក ព្យាយាមយល់អំពីអ្វីៗគ្រប់យ៉ាងដែលអ្នកកំពុងគិត ហើយមើលឃើញពីមុខមាត់ពិតរបស់អ្នក ដូច្នេះ អ្នកមិនចាំបាច់ព្យាយាមក្លែងខ្លួន ឬធ្វើខ្លួនដូចជាមនុស្សល្អឡើយ។ មានតែបែបនេះទេ ទើបមនុស្សនឹងទុកចិត្តអ្នក ហើយចាត់ទុកអ្នកជាមនុស្សទៀងត្រង់។ នេះគឺជាការអនុវត្តដ៏សំខាន់បំផុត និងជាលក្ខខណ្ឌតម្រូវជាមុន ដើម្បីក្លាយខ្លួនជាមនុស្សទៀងត្រង់ម្នាក់» («ការអនុវត្តដ៏សំខាន់បំផុតនៃភាពជាបុគ្គលស្មោះត្រង់ម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីអានព្រះបន្ទូលដែលមកពីព្រះជាម្ចាស់ទាំងនោះ គាត់បានធ្វើការប្រកបគ្នាជាមួយខ្ញុំ «យើងត្រូវតែបើកចំហ ហើយធ្វើការប្រកបគ្នាដើម្បីស្វែងរកសេចក្តីពិត។ នេះគឺជាវិធីមួយដើម្បីទទួលបានការធូរស្រាលខាងវិញ្ញាណ។ វាក៏ជាវិធីមួយដើម្បីអនុវត្តសេចក្តីពិត និងក្លាយជាមនុស្សស្មោះត្រង់ម្នាក់ដែរ។ តាមរយៈការធ្វើបែបនេះ យើងអាចទទួលបានជំនួយពីបងប្អូនប្រុសស្រីរបស់យើង។ ការធ្វើបែបនេះ ធ្វើឱ្យនិស្ស័យដ៏ពុករលួយរបស់យើងអាចត្រូវបានដោះស្រាយកាន់តែឆាប់ ហើយផ្តល់ឱ្យយើងនូវអារម្មណ៍ធូរស្រាល។ ប្រសិនបើយើងមិនចង់ទម្លាក់ការលំបាករបស់យើងនោះទេ នោះយើងនឹងធ្លាក់ទៅក្នុងការបោកបញ្ឆោតរបស់សាតាំងបានយ៉ាងងាយ ហើយជីវិតរបស់យើងមុខជាទទួលរងការឈឺចាប់ដោយសារការបាត់បង់ជាមិនខាន។» បន្ទាប់ពីបានស្តាប់ការប្រកបគ្នារបស់បងស្រី លីវ រួចមក ខ្ញុំបានបញ្ចេញភាពក្លាហានរបស់ខ្ញុំ ហើយបានប្រាប់គាត់ពីអ្វីដែលខ្ញុំកំពុងជួបប្រទះ។ ក្រោយមក បងស្រី លីវ បានអានព្រះបន្ទូលរបស់ព្រះជាម្ចាស់មួយខទៀត៖ «មនុស្សដែលព្រះជាម្ចាស់សង្រ្គោះ គឺជាមនុស្សដែលសាតាំងបានធ្វើឱ្យពុករលួយ ហើយជាលទ្ធផល ពួកគេមាននិស្ស័យដ៏ពុករលួយ។ ពួកគេមិនមែនជាមនុស្សគ្រប់លក្ខណ៍ ដែលឥតសៅហ្មងសូម្បីតែបន្តិច ហើយក៏មិនមែនជាមនុស្សដែលរស់នៅលើកោះតែម្នាក់ឯងនោះដែរ។ សម្រាប់អ្នកខ្លះ នៅពេលដែលសេចក្តីពុករលួយរបស់ពួកគេត្រូវបានបើកសម្ដែងភ្លាមៗ ពួកគេគិតថា 'ខ្ញុំបានប្រឆាំងនឹងព្រះជាម្ចាស់ទៀតហើយ។ ខ្ញុំបានជឿលើទ្រង់អស់រយៈពេលជាច្រើនឆ្នាំ ប៉ុន្តែខ្ញុំនៅតែមិនទាន់បានផ្លាស់ប្ដូរដដែល។ ព្រះជាម្ចាស់ប្រាកដជាមិនចង់បានខ្ញុំទៀតឡើយ!' តើនេះជាឥរិយាបថបែបណាទៅ? ពួកគេបានបោះបង់ខ្លួនឯង ហើយគិតថា ព្រះជាម្ចាស់មិនចង់បានពួកគេតទៅទៀត។ តើនេះមិនមែនជាករណីនៃការយល់ច្រឡំចំពោះព្រះជាម្ចាស់ទេឬ? នៅពេលដែលអ្នកមានគំនិតអវិជ្ជមានខ្លាំងពេក នោះវានឹងមានភាពងាយស្រួលបំផុតសម្រាប់សាតាំងក្នុងការឱ្យរកឃើញចំណុចខ្សោយរបស់អ្នក ហើយពេលដែលវាបានរកឃើញហើយ នោះផលវិបាកពិតជាមិនអាចស្រមៃដល់នោះឡើយ។ ដូច្នេះ មិនថាអ្នកស្ថិតនៅក្នុងទុក្ខលំបាកខ្លាំងកម្រិតណា ឬមានអារម្មណ៍អវិជ្ជមានខ្លាំងបែបណាឡើយ អ្នកមិនត្រូវបោះបង់ចោលឡើយ! ក្នុងពេលដែលជីវិតរបស់មនុស្សកំពុងតែអភិវឌ្ឍ ហើយក្នុងពេលដែលពួកគេកំពុងតែត្រូវបានសង្រ្គោះ ពេលខ្លះ ពួកគេក៏ដើរតាមផ្លូវខុស ឬវង្វេងផ្លូវផងដែរ។ ពួកគេសម្ដែងចេញនូវសភាព និងអាកប្បកិរិយាក្មេងខ្ចីខ្លះនៅក្នុងជីវិតរបស់ពួកគេមួយរយៈពេល ឬពេលខ្លះ ពួកគេចុះខ្សោយ និងមានគំនិតអវិជ្ជមាន និយាយខុសទំនង រអិលដួល ឬជួបការបរាជ័យ។ ចំពោះទស្សនៈរបស់ព្រះជាម្ចាស់ ទាំងអស់នេះសុទ្ធតែជារឿងធម្មតា ហើយទ្រង់នឹងមិនយកព្រះទ័យទុកដាក់ខ្លាំងទៅលើរឿងទាំងនេះឡើយ» («ច្រកចូលទៅក្នុងជីវិត មានសារៈសំខាន់បំផុតចំពោះសេចក្ដីជំនឿលើព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

បងស្រីនោះ បានចែកចាយការប្រកបគ្នានេះជាមួយខ្ញុំ៖ «យើងទាំងអស់គ្នាត្រូវបានសាតាំងធ្វើឱ្យពុករលួយ។ យើងជាមនុស្សក្រអឺតក្រទម មានល្បិចកល អាក្រក់ និងខិលខូច។ និស្ស័យអាក្រក់ទាំងនេះ កប់យ៉ាងជ្រៅនៅក្នុងយើងទាំងអស់គ្នា ហើយបានក្លាយជាធម្មជាតិរបស់យើងទៅហើយ។ ដោយសារតែហេតុផលនេះ ទើបអាកប្បកិរិយា និងឥរិយាបថរបស់យើង បើកសម្តែងអំពីសេចក្តីពុករលួយគ្រប់ច្រកល្ហក។ វាធ្លាប់ធ្វើឱ្យខ្ញុំធុញទ្រាន់មែនទែន៖ ខ្ញុំមានការយល់ដឹងខ្លះៗអំពីនិស្ស័យដ៏ពុករលួយរបស់ខ្ញុំ ហើយខ្ញុំមានអារម្មណ៍ស្តាយក្រោយបន្ទាប់ពីខ្ញុំបើកសម្តែងវា ដូច្នេះ ហេតុអ្វីបានជាខ្ញុំធ្វើវាម្តងទៀតនៅពេលក្រោយ? បន្ទាប់ពីបានអានព្រះបន្ទូលរបស់ព្រះជាម្ចាស់រួចមក ទីបំផុតខ្ញុំបានដឹងថា និស្ស័យអាក្រក់របស់ខ្ញុំពិតជាធ្ងន់ធ្ងរមែន ហើយវាធ្វើឱ្យខ្ញុំចាប់ផ្តើមដឹងថា ការផ្លាស់ប្តូរនិស្ស័យមួយ មិនមែនជាអ្វីដែលអាចកើតឡើងត្រឹមរយៈពេលមួយយប់នោះទេ។ មនុស្សមិនអាចត្រឹមតែប្តូរ បន្ទាប់ពីទទួលបានការយល់ដឹងដោយខ្លួនឯងបន្តិចបន្តួចនោះទេ។ បើគ្មានការជំនុំជម្រះ និងការវាយផ្ចាលរយៈពេលយូរនៃព្រះបន្ទូលរបស់ព្រះជាម្ចាស់នោះទេ បើគ្មានការលួសកាត់ និងដោះស្រាយ ហើយបើគ្មានការល្បងល និងការបន្សុទ្ធនោះទេ នោះការផ្លាស់ប្តូរមិនអាចទៅរួចនោះទេ។ គោលបំណងនៃការយាងមករបស់ព្រះជាម្ចាស់ក្នុងការអនុវត្តការជំនុំជម្រះ និងការវាយផ្ចាល គឺដើម្បីបន្សុទ និងផ្លាស់ប្តូរយើង។ ទ្រង់ជ្រាបពីវិធីដែលសាតាំងបានធ្វើឱ្យយើងពុករលួយយ៉ាងខ្លាំង ហើយទ្រង់ជ្រាបពីកម្ពស់ និងការលំបាករបស់យើងដែលយើងជួបប្រទះ តាមរយៈការព្យាយាមផ្លាស់ប្តូរនិស្ស័យរបស់យើង ដូច្នេះ ទ្រង់អត់ឱន និងអត់ធ្មត់ជាមួយអស់អ្នកដែលស្វែងរកសេចក្តីពិត ព្រះជាម្ចាស់សង្ឃឹមថា យើងមានការតាំងចិត្តដើម្បីស្វែងរកសេចក្តីពិត ហើយសង្ឃឹមថា យើងព្យាយាមផ្លាស់ប្តូរនិស្ស័យរបស់យើងយ៉ាងអស់ពីចិត្ត។ ដូច្នេះ យើងត្រូវតែប្រព្រឹត្តចំពោះខ្លួនឯងឱ្យបានត្រឹមត្រូវ។ យើងត្រូវតែបរិភោគ និងផឹកព្រះបន្ទូលរបស់ព្រះជាម្ចាស់ឱ្យកាន់តែច្រើន ទទួលយកការជំនុំជម្រះ និងការវាយផ្ចាលរបស់ព្រះបន្ទូល បោះបង់ចោលសាច់ឈាម និងយកសេចក្តីពិតទៅអនុវត្ត។ ក្រោយមក ថ្ងៃមួយ និស្ស័យដ៏ពុករលួយរបស់យើងត្រូវតែផ្លាស់ប្តូរ។»

ក្រោយមក ពួកយើងបានអានព្រះបន្ទូលរបស់ព្រះជាម្ចាស់មួយខទៀត៖ «នៅពេលទាក់ទងនឹងមុខតំណែង មុខមាត់ ឬកេរ្តិ៍ឈ្មោះ ដួងចិត្តរបស់មនុស្សគ្រប់គ្នាចាប់ផ្ដើមប្រមើលទុក ហើយអ្នករាល់គ្នាម្នាក់ៗតែងតែចង់មានភាពលេចធ្លោ ចង់មានភាពល្បីល្បាញ និងចង់បានការទទួលស្គាល់។ មនុស្សគ្រប់គ្នាមិនចង់ចុះញ៉មឡើយ ផ្ទុយទៅវិញ គេតែងតែចង់តយុទ្ធ ទោះបីជាការយុទ្ធនោះជារឿងអាម៉ាស់ ហើយមិនត្រូវបានអនុញ្ញាតនៅក្នុងព្រះដំណាក់របស់ព្រះជាម្ចាស់ក៏ដោយ។ យ៉ាងណាមិញ បើគ្មានការតយុទ្ធទេ អ្នកនៅមិនចេះស្កប់ចិត្តដដែល។ នៅពេលដែលអ្នកឃើញនរណាម្នាក់លេចធ្លោ អ្នកក៏កើតចិត្តច្រណែន ស្អប់ និងមានអារម្មណ៍ថា វាមិនយុត្តិធម៌។ 'ហេតុអ្វីខ្ញុំមិនអាចលេចធ្លោបាន? ហេតុអ្វីបានជាបុគ្គលនោះចេះតែលេចធ្លោ ហើយខ្ញុំមិនដែលសោះអ៊ីចឹង?' នោះអ្នកក៏មានអារម្មណ៍ខកចិត្ត។ អ្នកព្យាយាមទប់អារម្មណ៍នេះ តែអ្នកមិនអាចទប់បានឡើយ។ អ្នកអធិស្ឋានទៅកាន់ព្រះជាម្ចាស់ ហើយមានអារម្មណ៍ល្អបានមួយរយៈ ប៉ុន្តែនៅពេលដែលអ្នកជួបស្ថានភាពបែបនោះម្ដងទៀត អ្នកមិនអាចយកឈ្នះវាបានឡើយ។ តើការនេះមិនបង្ហាញពីកម្ពស់ដ៏ក្មេងខ្ចីទេឬ? តើការដែលមនុស្សម្នាក់ធ្លាក់ចូលទៅក្នុងសភាពបែបនេះ មិនមែនជាអន្ទាក់ទេឬអី? ទាំងនេះគឺជាច្រវាក់នៃធម្មជាតិដ៏ពុករលួយរបស់សាតាំង ដើម្បីចងមនុស្សលោក។ ... អ្នកត្រូវតែរៀនលះបង់ និងរៀនទុករបស់ទាំងនេះនៅមួយឡែក រៀនផ្ដល់អនុសាសន៍ដល់អ្នកដទៃ និងរៀនអនុញ្ញាតឱ្យពួកគេលេចធ្លោចុះ។ កុំខំតយុទ្ធ ឬប្រញាប់កេងចំណេញពីឱកាសដែលអ្នកទទួលបាន ដើម្បីចង់បានភាពលេចធ្លោ ឬសិរីរុងរឿងនោះឡើយ។ អ្នកត្រូវរៀនបែរចេញពីការទាំងនេះ តែមិនត្រូវពន្យារក្នុងការបំពេញភារកិច្ចរបស់ខ្លួនឡើយ។ ចូរក្លាយជាបុគ្គលម្នាក់ដែលសម្ងំធ្វើការទាំងគេមិនស្គាល់ ហើយមិនសំញែងទៅកាន់អ្នកដទៃ ខណៈពេលដែលអ្នកបំពេញភារកិច្ចរបស់ខ្លួនប្រកបដោយចិត្តភក្ដីភាព។ បើអ្នកលះចោលកិត្យានុភាព និងឋានៈរបស់អ្នកកាន់តែច្រើន ហើយបើអ្នកលះបង់ផលប្រយោជន៍ផ្ទាល់ខ្លួនរបស់អ្នកកាន់តែច្រើន នោះអ្នកនឹងកាន់តែមានសេចក្តីសុខ ដួងចិត្តរបស់អ្នកនឹងកាន់តែបើកចំហ ហើយសភាពរបស់អ្នកនឹងកាន់តែប្រសើរឡើង។ បើអ្នកខំតយុទ្ធ និងប្រកួតប្រជែងកាន់តែខ្លាំង នោះសភាពរបស់អ្នកនឹងកាន់តែខ្មៅងងឹត។ បើអ្នកមិនជឿទេ ចូរសាកល្បង ហើយចាំមើលចុះ! បើអ្នកចង់ប្រែក្លាយសភាពនេះ ហើយមិនចង់ឱ្យរបស់ទាំងនេះមកគ្រប់គ្រងអ្នក ជាដំបូង អ្នកត្រូវតែទុករបស់ទាំងនោះនៅមួយឡែក ហើយលះបង់វាចោល។ មិនដូច្នោះទេ បើអ្នកខំតយុទ្ធ នោះភាពងងឹតនឹងកាន់តែហ៊ុមព័ទ្ធជុំវិញអ្នក អ្នកនឹងកាន់តែមានចិត្តច្រណែន និងចិត្តស្អប់ ហើយអ្នកនឹងមានសេចក្តីប៉ងប្រាថ្នាចង់បានកាន់តែខ្លាំងឡើងៗប៉ុណ្ណោះ។ បើអ្នកមានសេចក្តីប៉ងប្រាថ្នាចង់បានកាន់តែខ្លាំងឡើង នោះលទ្ធភាពដែលអ្នកបានវា នឹងមានកាន់តែតិច ហើយនៅពេលដែលអ្នកទទួលបានកាន់តែតិច នោះចិត្តស្អប់របស់អ្នកនឹងកើនឡើង។ នៅពេលដែលចិត្តស្អប់របស់អ្នកកើនឡើង នោះដួងចិត្តរបស់អ្នកនឹងកាន់តែខ្មៅងងឹត។ បើដួងចិត្តរបស់អ្នកកាន់តែខ្មៅងងឹត នោះអ្នកនឹងបំពេញភារកិច្ចរបស់អ្នកកាន់តែមិនបានល្អ ហើយបើអ្នកបំពេញភារកិច្ចរបស់អ្នកកាន់តែមិនបានល្អ នោះអ្នកនឹងកាន់តែក្លាយជាបុគ្គលម្នាក់ដែលគ្មានប្រយោជន៍។ នេះជាវដ្ដមួយដ៏កាចសាហាវ និងមានភាពប្រទាក់គ្នា។ បើអ្នកមិនអាចបំពេញភារកិច្ចរបស់ខ្លួនបានល្អទេ នោះអ្នកនឹងត្រូវជម្រុះចោលបន្ដិចម្ដងៗមិនខាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

ការប្រកបគ្នារបស់បងស្រី អំពីព្រះបន្ទូលរបស់ព្រះជាម្ចាស់បានធ្វើឱ្យខ្ញុំដឹង ថា ភាពច្រណែនរបស់ខ្ញុំបានកើតចេញពីការមានមហិច្ឆតាចង់បានឈ្មោះ និងឋានៈខ្លាំងពេក ហើយដឹងថា និស្ស័យរបស់ខ្ញុំក្រអឺតក្រទមខ្លាំងពេក។ ខ្ញុំទទួលបានការបណ្តុះបណ្តាលអំពីការអប់រំរបស់បក្សកុម្មុនីស្តចិន ថ្នាំពុល និងទស្សនវិជ្ជាអំពីជីវិតបែបសាតាំងគ្រប់ប្រភេទ តាំងពីកុមារភាពមក ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច» ហើយ «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក»។ ភាពពិសពុលដ៏អាក្រក់ទាំងនេះបានចាក់ឫសគល់យ៉ាងជ្រៅនៅក្នុងចិត្តរបស់ខ្ញុំ ធ្វើឱ្យខ្ញុំក្រអឺតក្រទម បោកបញ្ឆោតខ្លួនឯង អាត្មានិយម និងគួរឱ្យស្អប់។ ខ្ញុំបានធំធាត់ដោយចំណង់ដ៏ហួសប្រមាណ និងកំណាច មិនថាអ្វីដែលខ្ញុំបានធ្វើនោះទេ ខ្ញុំមានអារម្មណ៍ថា ត្រូវតែឱ្យប្រសើរជាងអ្នកដទៃ។ ខ្ញុំធ្វើបែបនោះនៅក្នុងសង្គម ហើយខ្ញុំក៏ធ្វើបែបនោះនៅក្នុងក្រុមជំនុំផងដែរ។ សូម្បីតែខណៈពេលនៃការប្រកបគ្នា និងការអធិស្ឋាន អំឡុងពេលនៃការជួបជុំគ្នាក៏ដោយ ក៏ខ្ញុំនៅតែចង់ឱ្យប្រសើរជាងមនុស្សដទៃដែរ ហើយខ្ញុំសប្បាយចិត្តតែនៅពេលដែលអ្នកដទៃសរសើរខ្ញុំប៉ុណ្ណោះ។ ពេលដែលនរណាម្នាក់ផ្សេងទៀតអះអាងថា គេប្រសើរជាងខ្ញុំ នោះខ្ញុំមិនអាចទទួលយកបាន ហើយច្រណែនទៀតផង។ ដោយគិតយ៉ាងល្អិតល្អន់ ខ្ញុំនឹងរារាំង ព្រមទាំងធ្វើការប្រឆាំងជំទាស់មនុស្សនោះមិនខាន។ នៅពេលដែលខ្ញុំពិតជាមិនអាចធ្វើបានប្រសើរជាងពួកគេ នោះខ្ញុំនឹងរស់នៅក្នុងភាពអវិជ្ជមាន និងការយល់ច្រឡំតែប៉ុណ្ណោះ ដោយមិនអាចប្រព្រឹត្តចំពោះខ្លួនឯងឱ្យបានសមរម្យនោះទេ ខ្ញុំក៏អាចយល់ច្រឡំអំពីព្រះជាម្ចាស់ផងដែរ ហើយខ្ញុំបានគិតថា ខ្ញុំអាចមិនមែនជាគោលដៅសម្រាប់ការសង្គ្រោះរបស់ព្រះជាម្ចាស់នោះទេ។ ខ្ញុំបានឃើញថា សេចក្តីពុករលួយរបស់សាតាំងបានធ្វើឱ្យខ្ញុំក្រអឺតក្រទម និងផុយស្រួយ អាត្មានិយម និងគួរឱ្យស្អប់ ហើយជីវិតរបស់ខ្ញុំបានក្លាយជាជីវិតវេទនាហួសបរិយាយ។ តាមរយៈព្រះបន្ទូលរបស់ព្រះជាម្ចាស់ទាំងអស់នេះ ខ្ញុំក៏បានរកឃើញផ្លូវនៃការអនុវត្តមួយដែរ។ ខ្ញុំត្រូវតែរៀនដោះលែង រៀនទុកអ្វីមួយដោយឡែក និងដើម្បីអនុវត្តទៅតាមព្រះបន្ទូលរបស់ព្រះជាម្ចាស់។ ខ្ញុំត្រូវតែរៀនបោះបង់សាច់ឈាមផ្ទាល់ខ្លួនចោល ហើយទុកភាពអាត្មានិយម និងឋានៈរបស់ខ្ញុំចោលទៅម្ខាង ហើយរៀនពីចំណុចខ្លាំងរបស់បងស្រី វ៉ាង ឱ្យកាន់តែច្រើន និងប៉ះប៉ូវចំណុចខ្សោយផ្ទាល់ខ្លួនរបស់ខ្ញុំ។ នេះគឺជាវិធីតែមួយគត់ដើម្បីយល់ដឹង និងទទួលបាននូវសេចក្តីពិតកាន់តែច្រើន។

ក្រោយមក ខ្ញុំបានអានខនេះពីព្រះបន្ទូលរបស់ព្រះជាម្ចាស់៖ «មុខងារមិនដូចគ្នាទេ។ មានរូបកាយមួយ។ ម្នាក់ៗបំពេញកាតព្វកិច្ចរៀងៗខ្លួន នៅកន្លែងរបស់ខ្លួន និងធ្វើឱ្យអស់ពីសមត្ថភាពរបស់គេ—សម្រាប់ផ្កាភ្លើងនីមួយៗ មានពន្លឺចាំងមួយ—ហើយស្វែងរកភាពចាស់ទុំក្នុងជីវិត។ ការធ្វើដូច្នេះ នឹងធ្វើឱ្យខ្ញុំសព្វព្រះហឫទ័យ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលដែលខ្ញុំបានអានព្រះបន្ទូលដែលមកពីព្រះជាម្ចាស់ទាំងនេះ នោះខ្ញុំបានយល់ថា ដោយសារតែគុណសម្បត្តិ និងអំណោយទានដែលព្រះជាម្ចាស់ប្រទាន គឺខុសគ្នាសម្រាប់មនុស្សម្នាក់ៗ នោះសេចក្តីតម្រូវរបស់ទ្រង់សម្រាប់មនុស្សម្នាក់ៗខុសគ្នា។ តាមពិត នៅពេលដែលយើងធ្វើគ្រប់យ៉ាងនៅក្នុងអំណាចរបស់យើងដើម្បីបំពេញភារកិច្ចរបស់យើង នោះព្រះហឫទ័យរបស់ព្រះជាម្ចាស់នឹងស្រាកស្រាន្ត។ បងស្រី វ៉ាង មានសមត្ថភាពល្អ ហើយយល់ដឹងពីសេចក្តីពិតបានយ៉ាងឆាប់រហ័សណាស់។ សព្វថ្ងៃនេះ ព្រះជាម្ចាស់រៀបចំឱ្យយើងជួបជុំគ្នា ហើយបំណងព្រះហឫទ័យរបស់ទ្រង់គឺឱ្យយើងរៀនពីចំណុចខ្លាំងរបស់គ្នាទៅវិញទៅមក ហើយបំពេញចំណុចខ្វះខាតផ្ទាល់ខ្លួនរបស់យើង នោះទើបយើងអាចយល់ដឹងសេចក្តីពិតបាន ហើយចូលទៅក្នុងការពិតនៃព្រះបន្ទូលរបស់ព្រះជាម្ចាស់ជាមួយគ្នា។ ខ្ញុំគួរតែដោះស្រាយចំណុចខ្លាំង និងចំណុចខ្វះខាតរបស់ខ្ញុំយ៉ាងសមរម្យ។ មិនថា ព្រះជាម្ចាស់បានរៀបចំឱ្យខ្ញុំមានគុណសម្បត្តិបែបណានោះទេ ខ្ញុំត្រូវតែចុះចូលចំពោះការត្រួតត្រា និងការរៀបចំរបស់ទ្រង់ កែតម្រូវកម្លាំងជំរុញចិត្តរបស់ខ្ញុំ និងតាមរកសេចក្តីពិតដោយអស់ពីចិត្តរបស់ខ្ញុំ។ ទោះបីជាយ៉ាងណាក៏ដោយ ខ្ញុំគួរតែធ្វើការប្រកបគ្នាឱ្យបានច្រើនតាមដែលខ្ញុំយល់ និងអនុវត្តឱ្យបានច្រើនតាមដែលខ្ញុំចេះ។ ខ្ញុំគួរតែខំប្រឹងឱ្យអស់ពីលទ្ធភាព ហើយតាមរបៀបនេះ ព្រះជាម្ចាស់នឹងបំភ្លឺ ព្រមទាំងដឹកនាំខ្ញុំ។ ទីបំផុត ខ្ញុំបានធ្វើការតាំងចិត្តនៅចំពោះព្រះជាម្ចាស់ដូចខាងក្រោម៖ ចាប់ពីពេលនេះតទៅ ខ្ញុំម្ចាស់យល់ព្រមខិតខំខ្នះខ្នែងតាមរកសេចក្តីពិត លែងមានចិត្តចង្អៀតចង្អល់ និងច្រណែនមនុស្សដែលមានសមត្ថភាពជាងខ្ញុំម្ចាស់ទៀតហើយ ហើយស្ដែងចេញនូវភាពដូចគ្នាជាមនុស្សពិតម្នាក់ ក៏ដូចជាដើម្បីបំពេញបំណងព្រះហឫទ័យរបស់ព្រះជាម្ចាស់ផងដែរ។

ការជួបជុំគ្នាបន្ទាប់របស់ក្រុមជំនុំ កើតឡើងយ៉ាងឆាប់រហ័ស។ ខ្ញុំចង់បើកបង្ហាញដល់បងប្អូនប្រុសស្រីរបស់ខ្ញុំ អំពីភាពច្រណែនដែលខ្ញុំមានចំពោះបងស្រី វ៉ាង និងទិដ្ឋភាពនៃនិស្ស័យដ៏ពុករលួយរបស់ខ្ញុំ ដែលខ្ញុំបានបើកសម្តែង ប៉ុន្តែនៅពេលដែលខ្ញុំបានគិតដល់រឿងនោះ ខ្ញុំព្រួយបារម្ភខ្លាចគេមើលមកខ្ញុំយ៉ាងនេះ យ៉ាងនោះ និងខ្លាចបងស្រី វ៉ាងនឹងគិតថាខ្ញុំបែបនេះ បែបនោះ ប្រសិនបើគាត់បានដឹងពីភាពច្រណែនដែលខ្ញុំមានចំពោះគាត់។ ដោយគិតយ៉ាងល្អិតល្អន់ ខ្ញុំមានអារម្មណ៍ស្ទាក់ស្ទើរបន្តិច ក្នុងការប្រឈមមុខនឹងស្ថានភាព។ ខ្ញុំនៅស្ងៀម ដោយអធិស្ឋានទៅរកព្រះជាម្ចាស់។ ខ្ញុំនិយាយថា «ឱ! ព្រះជាម្ចាស់អើយ! សូមទ្រង់ប្រទានសេចក្តីជំនឿ និងភាពក្លាហានដល់ខ្ញុំម្ចាស់ផង។ ខ្ញុំម្ចាស់ចង់ទុកភាពឥតប្រយោជន៍ និងឋានៈរបស់ខ្ញុំម្ចាស់មួយឡែក ខ្ញុំម្ចាស់ចង់ចែកចាយនៅក្នុងការប្រកបគ្នាដោយបើកចំហ ជាមួយបងប្អូនប្រុសស្រីរបស់ខ្ញុំម្ចាស់ ហើយរំលាយឧបសគ្គរវាងពួកយើង។ ព្រះជាម្ចាស់ សូមទ្រង់ធ្វើជាអ្នកនាំផ្លូវរបស់ខ្ញុំម្ចាស់ផង។» បន្ទាប់ពីអធិស្ឋានរួចមក ខ្ញុំមានអារម្មណ៍ស្ងប់ច្រើន ដូច្នេះហើយ ខ្ញុំបាននិយាយពីសភាពរបស់ខ្ញុំ និងគ្រប់យ៉ាងដែលខ្ញុំកំពុងឆ្លងកាត់។ បន្ទាប់ពីឮខ្ញុំនិយាយ នោះបងប្អូនប្រុសស្រីរបស់ខ្ញុំមិនត្រឹមតែមិនមើលស្រាលខ្ញុំនោះទេ ពួកគេទាំងអស់ពិតជាកោតសរសើរភាពក្លាហានរបស់ខ្ញុំដែលអាចអនុវត្តភាពស្មោះត្រង់ ថែមទៀតផង។ ពួកគេបាននិយាយថា បទពិសោធន៍របស់ខ្ញុំបានធ្វើឱ្យពួកគេដឹង ថា មានតែការអនុវត្តទៅតាមព្រះបន្ទូលរបស់ព្រះជាម្ចាស់ប៉ុណ្ណោះ ទើបពួកគេអាចកាត់ចោលនិស្ស័យពុករលួយដ៏អាក្រក់របស់ពួកគេផ្ទាល់បាន ហើយទទួលបានភាពរសាយ និងសេរីភាព។ ពួកគេក៏បាននិយាយដែរថា ពេលនេះពួកគេបានដឹងពីអ្វីដែលត្រូវធ្វើនៅពេលខាងមុខ ពេលដែលពួកគេបានជួបប្រទះស្ថានភាពបែបនេះ។ អំឡុងពេលនៃការជួបជុំជាបន្តបន្ទាប់ នោះខ្ញុំបានរកឃើញពីចំណុចខ្លាំងរបស់បងស្រី វ៉ាង ជាច្រើន៖ កាលកំពុងបរិភោគ និងផឹកព្រះបន្ទូលរបស់ព្រះជាម្ចាស់ នោះគាត់អាចបញ្ចូលសភាពរបស់ខ្លួនគាត់ទៅក្នុងការប្រកបគ្នារបស់គាត់។ នៅពេលដែលគាត់បានជួបប្រទះបញ្ហា នោះគាត់អាចផ្តោតលើការមកនៅចំពោះព្រះជាម្ចាស់ ហើយស្វែងរកបំណងព្រះហឫទ័យរបស់ទ្រង់ និងផ្តោតលើការស្វែងរកផ្លូវមួយ ដើម្បីអនុវត្តចេញពីព្រះបន្ទូលរបស់ទ្រង់។ មានតែពេលឃើញចំណុចខ្លាំងរបស់គាត់ទាំងនេះទេ ទើបខ្ញុំបានយល់ ថា គាត់មិនមែនជាសត្រូវរបស់ខ្ញុំទេ ប៉ុន្តែគាត់គឺជាមនុស្សម្នាក់ដែលអាចជួយខ្ញុំបាន។ មានតែពេលនោះទេ ទើបខ្ញុំដឹងពីជម្រៅចិត្តរបស់ខ្ញុំ ថា គោលបំណងនៃការរៀបចំរបស់ព្រះជាម្ចាស់សម្រាប់ឱ្យយើងធ្វើការជាមួយគ្នា គឺដើម្បីឱ្យយើងរៀនពីចំណុចខ្លាំងរបស់គ្នាទៅវិញទៅមក ដើម្បីបំពេញចំណុចខ្សោយសម្រាប់គ្នាទៅវិញទៅមក។ នៅពេលដែលខ្ញុំគិតដល់វាតាមវិធីនោះ ខ្ញុំមានអារម្មណ៍ស្រឡះខ្លួនទាំងស្រុងតែម្តង។ ពេលនេះ ខ្ញុំមានអារម្មណ៍ថា រាល់ការជួបជុំ គឺជាភាពសប្បាយរីករាយមួយប្រភេទ។ ខ្ញុំលែងទទួលឥទ្ធិពលពីភាពច្រណែនតទៅទៀតហើយ ប៉ុន្តែខ្ញុំអាចយកចំណុចខ្លាំងរបស់អ្នកដទៃ ដើម្បីបំពេញចំណុចខ្សោយផ្ទាល់ខ្លួនរបស់ខ្ញុំ អាចរស់នៅដោយស្រុះស្រួលជាមួយពួកគេ និងមានអារម្មណ៍រសាយនៅក្នុងវិញ្ញាណ។


១១. វិធីតែមួយ ដើម្បីរស់នៅ ដូចជាបុគ្គលពិតម្នាក់

ខ្ញុំធ្លាប់អានរឿងប្រលោមលោកដោយអ្នកនិពន្ធជនជាតិជប៉ុន ដែលនិយាយអំពីអ្នកលក់ម្នាក់ដែលបានលក់សេរ៉ូមបណ្ដុះសក់ ថ្នាំលាបសក់ ប្រេងលាបសក់ កន្ត្រៃជម្រុះសក់ និងកន្ត្រៃតម្រឹមសក់ ឱ្យជាងគំនូរម្នាក់ដែលមានសក់តិច ដោយនិយាយថា វាអាចដោះស្រាយបញ្ហារបស់គាត់បាន។ ជាងគំនូរបានចំណាយលុយជាច្រើន ប៉ុន្តែទីបំផុតសក់របស់គាត់នៅតែស្ដើងជិតទំពែកទៀតផង។ អ្នកនិពន្ធបានប្រើប្រាស់កំណាព្យតិះដៀល ដើម្បីបើកបង្ហាញការឆបោក ដែលអ្នកលក់គ្មានសីលធម៌មួយចំនួនប្រើនៅសព្វថ្ងៃនេះ ដោយការព្រមានប្រជាជនមិនឱ្យត្រូវបានគេបោក។ រឿងប្រភេទនេះ កាន់តែអាក្រក់ទៅៗ ប៉ុន្តែគ្មាននរណាម្នាក់អាចដោះស្រាយបញ្ហានេះបានឡើយ ខ្ញុំក៏ធ្លាប់ជាម្នាក់ក្នុងចំណោមពួកគេដែរ។ ខ្ញុំកុហក និងបោកបញ្ឆោតអតិថិជន ដើម្បីរកលុយឱ្យបានច្រើន។ ខ្ញុំផុងខ្លួនជាមួយវា ហើយមិនអាចឈប់បានឡើយ។ ក្រោយមក ខ្ញុំទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា ហើយខ្ញុំបានយល់សេចក្ដីពិតមួយចំនួនតាមរយៈការអានព្រះបន្ទូលរបស់ព្រះដ៏មានគ្រប់ព្រះចេស្ដា។ ការយល់ឃើញរបស់ខ្ញុំត្រូវបានប្ដូរ ហើយខ្ញុំបានចាប់ផ្ដើមអនុវត្តសេចក្ដីពិត និងភាពស្មោះត្រង់ដោយផ្អែកលើព្រះបន្ទូលរបស់ព្រះជាម្ចាស់។ នេះគឺជាវិធីតែមួយគត់ ដើម្បីរស់នៅដោយបើកចំហ និងមានមានលក្ខណៈជាមនុស្ស។

នៅពេលដែលខ្ញុំបើកហាងធ្វើសក់លើកដំបូង ខ្ញុំបានស្បថថា ខ្ញុំនឹងរកស៊ីយ៉ាងស្មោះត្រង់។ ខ្ញុំក៏ធ្វើបែបនោះ ដោយមិនដែលជាប់ពាក់ព័ន្ធនឹងការកេងចំណេញឡើយ។ ខ្ញុំប្រឹងប្រែងធ្វើអស់ពីលទ្ធភាពសម្រាប់សក់របស់អតិថិជនដែលខ្ញុំបានធ្វើ ហើយតម្លៃសេវារបស់ខ្ញុំគឺទាបជាងអ្នកធ្វើសក់ផ្សេងទៀត។ ប៉ុន្តែបន្ទាប់ពីខ្លួនខ្ញុំហត់នឿយពេញមួយឆ្នាំមក ខ្ញុំសល់ត្រឹមតែ ២.០០០ យ័នប៉ុណ្ណោះ បន្ទាប់ពីចំណាយលើថ្លៃជួល បង់ពន្ធអាជីវកម្ម ថ្លៃរបស់របរប្រើប្រាស់ ថ្លៃកំដៅ។ល។ ខ្ញុំមានភាពមមាញឹកជាងហាងធ្វើសក់នានានៅតាមផ្លូវ ប៉ុន្តែពួកគេរកលុយបានច្រើនជាងខ្ញុំឆ្ងាយណាស់។ ខ្ញុំបានដឹងថា ពួកគេកំពុងតែរកលុយដោយយកលុយលើសពីអតិថិជន ដោយផ្អែកលើវិធីសាស្ត្រដែលមិនសមស្របសម្រាប់ទទួលបានប្រយោជន៍ដ៏អាក្រក់របស់ពួកគេ សេចក្ដីពិតគឺថា ពេលខ្លះខ្ញុំចង់ធ្វើអ្វីដែលពួកគេកំពុងធ្វើដែរ ប៉ុន្តែខ្ញុំមានអារម្មណ៍មិនល្អសោះអំពីការរកលុយតាមវិធីនោះ។ ដូចជាសុភាសិតបុរាណបានពោលថា «ក្រតែមានមោទនភាព»។ មិនថាខ្ញុំក្រប៉ុនណាទេ ខ្ញុំមានអារម្មណ៍ថា ខ្ញុំត្រូវតែរក្សាសុចរិតភាពរបស់ខ្ញុំ។ ខ្ញុំបានគិតយ៉ាងវែងឆ្ងាយ ប៉ុន្តែខ្ញុំបានសម្រេចចិត្តបន្តរកស៊ីដោយផ្អែកលើមនសិការរបស់ខ្ញុំ និងជាបុគ្គលល្អមួយរូប មិនថាខ្ញុំរកលុយបានតិចប៉ុនណាឡើយ។ ដោយធ្វើរបៀបនេះអស់រយៈពេលបីឆ្នាំកន្លងផុតទៅ ហើយអ្នកធ្វើសក់ផ្សេងទៀតដែលបានចាប់ផ្ដើមពេលដូចគ្នាជាមួយខ្ញុំ បានទិញហាងកាន់តែធំជាងមុន ឬកំពុងតែធ្វើជំនួញយ៉ាងធំ។ ពួកគេមួយចំនួនថែមទាំងមានឡានផ្ទាល់ខ្លួនទៀតផង ប៉ុន្តែខ្ញុំពិតជានៅដដែល ដូចជាខ្ញុំកាលពីបីឆ្នាំមុនអ៊ីចឹង។

ថ្ងៃមួយ ឪពុករបស់ខ្ញុំធ្លាក់ខ្លួនឈឺ និងត្រូវបញ្ជូនទៅកាន់មន្ទីរពេទ្យ ហើយការព្យាបាលរបស់គាត់ត្រូវចំណាយប្រាក់រាប់ពាន់យ័ន។ ខ្ញុំគ្មានលុយសន្សំច្រើនទេ។ ខ្ញុំបានខ្ចីលុយយ៉ាងច្រើនតាមតែអាចធ្វើទៅបាន ប៉ុន្តែគ្រាន់តែអាចចំណាយលើថ្លៃព្យាបាលបានពាក់កណ្ដាលប៉ុណ្ណោះ។ ដោយគិតដល់ចំនួនលុយដែលខ្ញុំបានខ្ចី និងមិនដឹងពេលណាទើបខ្ញុំអាចសងបាន ក៏ចាប់ផ្ដើមមានការប្រទាញប្រទង់នៅក្នុងខ្លួនខ្ញុំ៖ តើខ្ញុំគួរតម្លើងថ្លៃបន្តិចឬ? ចុះបើខ្ញុំបន្ថែមតម្លៃបន្តិចចំពោះអតិថិជនដែលជាអ្នកមានធូរធារយ៉ាងម៉េចដែរ? គ្រាន់តែនៅពេលដែលខ្ញុំស្ថិតនៅក្នុងភាពអល់អែកបែបនេះ ស្រាប់តែមិត្តភក្ដិរបស់ខ្ញុំនិយាយដាក់ខ្ញុំថា «ការរងទុក្ខទាំងអស់នេះ គឺដោយសារតែឯងងប់នឹងកិត្តិយសរបស់ឯងពេក។ កម្រៃប្រចាំឆ្នាំរបស់ម្ចាស់ហាងធ្វើសក់ដទៃទៀត គេទទួលបានរាប់ពាន់ ប៉ុន្តែកម្រៃប្រចាំឆ្នាំរបស់ឯងវិញ បានត្រឹមតែពីរបីពាន់ហ្នឹង។ ឯងល្ងង់ដូចគោអ៊ីចឹង។ ប្រសិនបើឯងចង់សងបំណុលទាំងនោះឆាប់ៗ ឯងត្រូវតែឆ្លាតជាងនេះនៅក្នុងការរកស៊ីរបស់ឯង។ ឯងត្រូវការវិធីសាស្ដ្រមួយចំនួននៅក្នុងដៃដើម្បីរកលុយឱ្យបានច្រើនជាងនេះ»។ បន្ទាប់ពីនាងចាកចេញទៅ ម្ចាស់ហាងធ្វើសក់ម្នាក់នៅតាមផ្លូវនោះមកលេង ហើយលេងសើចជាមួយខ្ញុំ៖ «អ្នកពិតជាពូកែដំណើរការហាងធ្វើសក់នេះមែន! អាជីវកម្មល្អ ហើយអ្នកមានកេរ្ដិ៍ឈ្មោះល្អ ប៉ុន្តែគ្រាន់តែវាមិនសូវបានកម្រៃប៉ុណ្ណោះ។ អ្នកចង់ក្លាយជាអ្នកម្ដាយថេរេសាមែនទេ? ប្រសិនបើខ្ញុំមានជំនាញដូចអ្នក ខ្ញុំនឹងក្លាយជាអ្នកមានយូរមកហើយ។ អ្នកស្មោះត្រង់ពេកហើយ។ អ្នកត្រូវតែយល់ច្បាស់ដើម្បីធ្វើជំនួញ ប៉ុន្តែអ្នកធ្វើឱ្យខ្លួនហត់នឿយ ហើយរកលុយបានតិចណាស់។ តើគ្រប់គ្នាមិននិយាយថា 'លុយអាចបង្វិលពិភពលោកបាន' ហើយ 'លុយមកដល់ដៃហើយបើមិនយកមានតែមនុស្សល្ងង់'។ អ្នកគួរតែគិតឱ្យបានវែងឆ្ងាយជាងនេះ»។ យប់នោះ ខ្ញុំគេងប្រែចុះប្រែឡើង គេងមិនលក់សោះ។ «អ្វីដែលអ្នកទាំងពីរបាននិយាយពិតជាសមហេតុផលខ្លះដែរ»។ ខ្ញុំបានគិតថា «ខ្ញុំធ្វើជំនួញយ៉ាងស្មោះត្រង់ទាំងស្រុងតែម្ដង ដូច្នេះតើពេលណាទើបខ្ញុំអាចរកលុយបានខ្លះទៅ? ដូចពួកគេនិយាយថា 'លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ'។ មួយសេនអាចយកឈ្នះសូម្បីតែវីរៈបុរសម្នាក់។ ក្រៅពីនោះ ឪពុករបស់ខ្ញុំឈឺនៅឯមន្ទីរពេទ្យ ហើយខ្ញុំមិនអាចពន្យារពេលការព្យាបាលរបស់គាត់ឡើយ។ ដើម្បីការព្យាបាលរបស់ឪពុកខ្ញុំ ហើយដើម្បីខ្ញុំអាចសងថ្លៃបំណុលបាន នោះការប្រើប្រាស់វិធីមួយចំនួនដើម្បីរកលុយបានខ្លះ គឺជារឿងសមហេតុផល»។ ខ្ញុំលួងលោមខ្លួនឯងតាមវិធីនោះ ហើយបានសម្រេចចិត្តចាប់ផ្ដើមសាកល្បងលើអតិថិជនដែលមានជីវភាពធូរធារជាង។

នៅថ្ងៃបន្ទាប់ អតិថិជនម្នាក់បានចូលមកហាង ចង់ឱ្យខ្ញុំអ៊ុតសក់ឱ្យគាត់។ គាត់មើលទៅពិតជាអ្នកមាន តាមរយៈការវិនិច្ឆ័យលើរបៀបដែលគាត់ស្លៀកពាក់ ដូច្នេះខ្ញុំបានគិតថា ខ្ញុំនឹងឆ្លៀតឱកាសនេះដើម្បីរកលុយបន្ថែម។ នៅពេលដែលគាត់កំពុងតែបង់ប្រាក់ ខ្ញុំគ្រាន់តែទារគាត់ ២០០ យ័ន ភ្លាមៗប៉ុណ្ណោះ។ និយាយឱ្យពិត បេះដូងរបស់ខ្ញុំកំពុងដើរយ៉ាងលឿន ពីព្រោះជាធម្មតា ខ្ញុំយកតែ ១២០ យ័ន ប៉ុណ្ណោះ ដូច្នេះ នៅពេលដែលខ្ញុំទារថ្លៃប៉ុននោះ ខ្ញុំបានគិតថា តើគាត់នឹងចោទប្រកាន់ខ្ញុំពីការទារថ្លៃសេវាលើសឬអត់។ ប្រសិនបើគាត់បាននិយាយថា ថ្លៃពេក នោះខ្ញុំក៏អាចបញ្ចុះតម្លៃបន្តិចដែរ។ ដោយមានអារម្មណ៍ថាខ្លួនឯងខុស នោះខ្ញុំមិនអាចសូម្បីតែសម្លឹងគាត់ឱ្យចំផង។ គាត់គ្រាន់តែត្រៀមប្រគល់លុយប៉ុណ្ណោះ ហើយបានសរសើរជំនាញរបស់ខ្ញុំថែមទៀតផង។ គាត់ពិតជាសប្បាយចិត្តជាមួយនឹងម៉ូតសក់ ហើយបាននិយាយថា ការធ្វើនេះគឺសមនឹងតម្លៃហើយ។ គាត់បាននិយាយថា គាត់នឹងណែនាំខ្ញុំទៅកាន់មិត្តភក្ដិ និងគ្រួសាររបស់គាត់។ បន្ទាប់ពីគាត់ចាកចេញទៅ ខ្ញុំមានអារម្មណ៍មិនស្រួលអស់មួយសន្ទុះ។ គាត់មានការទុកចិត្តច្រើនបែបនោះមកលើខ្ញុំ ប៉ុន្តែខ្ញុំបែរជាកេងបន្លំគាត់ទៅវិញ។ ខ្ញុំគ្មានសីលធម៌សោះ។ ប៉ុន្តែក្រោយក ជាថ្មីម្ដងទៀត «លុយមកដល់ដៃហើយបើមិនយកមានតែមនុស្សល្ងង់»។ បន្ទាប់មក ក៏មានបំណុលរបស់ខ្ញុំផងដែរ ដូច្នេះ ខ្ញុំគ្រាន់តែកប់អារម្មណ៍នៃកំហុសរបស់ខ្ញុំចោលប៉ុណ្ណោះ។ ចាប់ពីថ្ងៃនោះមក ខ្ញុំបានផ្លាស់ប្ដូរអាកប្បកិរិយារបស់ខ្ញុំចំពោះការធ្វើជំនួញ។ នៅពេលដែលខ្ញុំបានឃើញអតិថិជនជាអ្នកមានចូលមកហាង នោះខ្ញុំស្វាគមន៍ពួកគេ ពេញដោយស្នាមញញឹម ហើយខ្ញុំណែនាំសេវាកម្ម និងផលិតផលពិសេសមួយចំនួន។

មានពេលមួយនោះ អតិថិជនម្នាក់បាននិយាយថា គាត់ចង់ឱ្យខ្ញុំកក់សក់ និងធ្វើម៉ូតសក់ឱ្យ ហើយខ្ញុំបានគិតថា «កក់សក់ម្ដងបានតែជាង ១០ យ័នទេ។ ខ្ញុំត្រូវតែរកវិធីដើម្បីទទួលបានលុយច្រើនជាងនោះ»។ ដូច្នេះខ្ញុំប្រាប់គាត់ថា «សក់របស់អ្នកស្ងួតខ្លាំងណាស់។ ប្រសិនបើអ្នកមិនចាប់ផ្ដើមថែរក្សាឱ្យបានឆាប់ទេ នោះវានឹងចាប់ផ្ដើមជ្រុះ ហើយសក់គឺដូចជាមុខទីពីររបស់ស្ត្រីអ៊ីចឹង។ ប្រសិនបើអ្នកមានបញ្ហាលើសក់របស់អ្នក នោះស្ដាយក្រោយក៏យឺតពេលដែរ»។ គាត់ក៏បានជឿលើគ្រប់យ៉ាងដែលខ្ញុំកំពុងនិយាយ ហើយគាត់បានចំណាយ ៣០០ យ័ន លើផលិតផលចិញ្ចឹមសក់ការពារសក់ជ្រុះមួយឈុត ហើយបានក្លាយជាម៉ូយអប់សក់ដោយប្រេង។ ខ្ញុំមានអារម្មណ៍មិនសូវស្រួលបន្តិចដែរ បន្ទាប់ពីគាត់បានចាកចេញទៅ ខ្ញុំពិតជាមានលុយមែន ប៉ុន្តែខ្ញុំមិនច្បាស់ថា តើផលិតផលមានប្រសិទ្ធភាពយ៉ាងដូចម្ដេចឡើយ។ ខ្ញុំបាននិយាយអួតសរសើរពីវា ប៉ុន្តែតើខ្ញុំនឹងធ្វើដូចម្ដេច ប្រសិនបើផលិតផលនោះមិនមានប្រសិទ្ធភាពល្អ ហើយគាត់ត្រឡប់មករអ៊ូរទាំនោះ? ប៉ុន្តែគ្មានអ្វីគួរឱ្យបារម្ភឡើយ។ ខ្ញុំបានលក់វារួចហើយ ដូច្នេះគឺលក់ហើយ។ ប៉ុន្មានថ្ងៃក្រោយមក នៅពេលដែលខ្ញុំកំពុងតែកាត់សក់របស់អតិថិជនម្នាក់ គាត់បាននិយាយថា គាត់មានអង្គែ ហើយរមាស់ស្បែកក្បាល។ ខ្ញុំបានគិតថា «ខ្ញុំអាចណែនាំសាប៊ូកក់សក់មួយចំនួន ដែលខ្ញុំលក់នៅទីនេះ ដូច្នេះ ខ្ញុំអាចរកលុយបានបន្តិចថែមទៀត»។ ខ្ញុំបាននិយាយយ៉ាងប៉ិនប្រសប់ថា «អង្គែ និងស្បែកក្បាលដែលរមាស់ គឺបណ្ដាលមកពីការរលាក ហើយប្រសិនបើវាធ្ងន់ធ្ងរ នោះអ្នកអាចចាប់ផ្ដើមជ្រុះសក់ ដែលនឹងប៉ះពាល់ដល់អារម្មណ៍ដែលអ្នកមានចំពោះខ្លួនឯង»។ គាត់បានសួរខ្ញុំយ៉ាងលឿនថា គួរតែដោះស្រាយបែបណាចំពោះបញ្ហានោះ ដូច្នេះ ដូចការរំពឹងទុក ខ្ញុំក៏បានណែនាំគាត់អំពីសាប៊ូកក់សក់កម្ចាត់អង្គែរបស់ខ្ញុំ ហើយខ្ញុំបានសន្យានឹងគាត់ថា វានឹងមានប្រសិទ្ធភាពល្អ គាត់បានយកសាប៊ូយ៉ាងរីករាយ។ ខ្ញុំទារថ្លៃគាត់ ៦៨ យ័ន សម្រាប់ផលិតផលដែលមានតម្លៃត្រឹមតែ ២៥ យ័ន ហើយគាត់បានអរគុណខ្ញុំម្ដងហើយម្ដងទៀត។ ខ្ញុំបានដឹងថា រកលុយបែបនោះគឺងាយស្រួល។ មិនបាច់ឆ្ងល់ទេដែលម្ចាស់ហាងធ្វើសក់ដទៃទៀតបានក្លាយជាអ្នកមានរួចហើយនោះ។ ខ្ញុំបានគិតថា ខ្ញុំក៏អាចក្លាយជាអ្នកមានយ៉ាងលឿនផងដែរ ហើយខ្ញុំនឹងមិនត្រូវព្រួយបារម្ភអំពីថ្លៃព្យាបាលឪពុករបស់ខ្ញុំនៅមន្ទីរពេទ្យឡើយ។ តាមវិធីនេះ ភាពមិនស្រួលនៅក្នុងចិត្តរបស់ខ្ញុំបានបាត់ទៅបន្តិចម្ដងៗ ហើយខ្ញុំបានជឿថា វិធីតែមួយដើម្បីរកលុយគឺកុហក និងកេងបន្លំ។

ដប់ឆ្នាំកន្លងផុតទៅក្នុងមួយប៉ប្រិចភ្នែក។ ខ្ញុំរកលុយបានមួយចំនួន បំណុលទាំងអស់របស់ខ្ញុំត្រូវបានសង ហើយខ្ញុំថែមទាំងបានទិញផ្ទះមួយ និងឡានមួយគ្រឿងទៀតផង។ ខ្ញុំមិនបានដឹងពីមូលហេតុទេ ប៉ុន្តែទោះបីជាខ្ញុំបានរស់នៅកាន់តែស្រួលក៏ដោយ ក៏ខ្ញុំមិនអាចមានអារម្មណ៍សប្បាយទាល់តែសោះ។ ខ្ញុំតែងតែមានអារម្មណ៍មិនស្រួល និងឥតប្រយោជន៍នេះ។ ពួកគេនិយាយថា «ស្ថានសួគ៌ចាំឃ្លាំមើលទង្វើរបស់មនុស្សលោក» ហើយ «ទៅយ៉ាងណា ត្រលប់មកវិញក៏បែបនោះដែរ»។ ខ្ញុំភ័យខ្លាចអតិថិជនទាំងអស់នោះដែលខ្ញុំពង្វក់នឹងបង្ហាញខ្លួននៅថ្ងៃណាមួយ ដើម្បីសងសឹកជាមួយខ្ញុំ ហើយបន្ទាប់មក កេរ្ដិ៍ឈ្មោះរបស់ខ្ញុំនឹងត្រូវបានបំផ្លាញ។ ខ្ញុំភ័យខ្លាចជាខ្លាំងពេលដែលគិតបែបនោះ ហើយបានរស់នៅក្នុងភាពភ័យខ្លាច។ វាគួរឱ្យនឿយហត់ខ្លាំងណាស់។ ខ្ញុំពិតជាចង់វិលត្រឡប់ទៅរកការធ្វើជំនួញយ៉ាងស្មោះត្រង់វិញ ប៉ុន្តែខ្ញុំមិនអាចនាំខ្លួនឯងឱ្យធ្វើបែបនោះបានទេ។ ខ្ញុំដូចជាចោរម្នាក់ដែលចាប់ផ្ដើមចូលចិត្តវា ខ្ញុំចង់ឈប់ ប៉ុន្តែខ្ញុំមិនអាចឈប់បាន។

គឺដូចជាខ្ញុំកំពុងតែតស៊ូយ៉ាងឈឺចាប់ដោយជាប់នៅក្នុងភក់ជ្រាំនៃអំពើបាបអ៊ីចឹង មិត្តភក្ដិម្នាក់បានចែកចាយដំណឹងល្អអំពីគ្រាចុងក្រោយរបស់ព្រះដ៏មានគ្រប់ព្រះចេស្ដា ជាមួយខ្ញុំ។ នាងបានប្រាប់ខ្ញុំថា ព្រះបន្ទូលរបស់ព្រះជាម្ចាស់ទាំងអស់គឺជាសេចក្ដីពិត ហើយអាចដោះស្រាយការលំបាកទាំងអស់របស់យើង ប្រាប់ថាព្រះបន្ទូលរបស់ព្រះជាម្ចាស់អាចព្យាបាលការឈឺចាប់នៅក្នុងព្រលឹងរបស់យើងបាន។ បន្ទាប់ពីនោះមក ខ្ញុំបានចាប់ផ្ដើមជួបជុំ និងអានព្រះបន្ទូលរបស់ព្រះជាម្ចាស់ជាមួយអ្នកដទៃ ច្រៀងចម្រៀងសរសើរ ហើយខ្ញុំមានអារម្មណ៍ពិតជាស្ងប់ណាស់។ អ្នករាល់គ្នាមិនអាចដាក់តម្លៃលើអារម្មណ៍ប្រភេទនោះបានទេ។ ខ្ញុំបានតាំងចិត្តដើម្បីអនុវត្តសេចក្ដីជំនឿរបស់ខ្ញុំឱ្យបានល្អ។

នៅក្នុងការជួបជុំនៅពេលមួយ បងប្អូនប្រុសស្រីបានអានអត្ថបទព្រះបន្ទូលរបស់ព្រះជាម្ចាស់។ «ភាពស្មោះត្រង់ គឺមានន័យថាអ្នកប្រគល់ដួងចិត្តរបស់អ្នក ថ្វាយដល់ព្រះជាម្ចាស់ មានភាពស្មោះត្រង់ពិតប្រាកដចំពោះព្រះជាម្ចាស់ ក្នុងកិច្ចការគ្រប់យ៉ាង មិនលាក់បាំងសេចក្ដីពិត មិនព្យាយាមបោកបញ្ឆោតអ្នកដែលនៅខាងលើ និងខាងក្រោមអ្នក ហើយមិនធ្វើអ្វីដែលគ្រាន់តែដើម្បីចង់បានការគាំទ្រពីព្រះជាម្ចាស់។ សរុបសេចក្ដីមក ដើម្បីមានភាពស្មោះត្រង់គឺត្រូវមានភាពបរិសុទ្ធនៅក្នុងទង្វើ និងពាក្យសម្ដីរបស់អ្នក ហើយក៏មិនបោកបញ្ឆោតព្រះជាម្ចាស់ និងមនុស្សទាំងឡាយដែរ។ ... ប្រសិនបើអ្នកមានការសម្ងាត់ច្រើនដែលមិនចង់ចែករំលែកប្រសិនបើអ្នកមិនពេញចិត្តក្នុងការលាតត្រដាងអាថ៌កំបាំងរបស់អ្នក ការលំបាករបស់អ្នកចំពោះមុខអ្នកដទៃ ដើម្បីស្វែងរកផ្លូវនៃពន្លឺទេ នោះខ្ញុំនិយាយថាអ្នកជាមនុស្សដែលមិនទទួលបានការសង្គ្រោះដោយងាយទេ ហើយនឹងមិនងាយចេញផុតពីភាពងងឹតបានឡើយ» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលនេះពិតជារុញច្រានខ្ញុំមែន។ ខ្ញុំបានឃើញថា ព្រះជាម្ចាស់សព្វព្រះហឫទ័យមនុស្សស្មោះត្រង់ ហើយទ្រង់ស្អប់មនុស្សបោកបញ្ឆោត។ ការក្លាយជាបុគ្គលស្មោះត្រង់ម្នាក់ គឺជាវិធីតែមួយគត់ដើម្បីចូលទៅក្នុងនគររបស់ទ្រង់។ បងប្អូនប្រុសស្រីទាំងអស់បរិសុទ្ធ ហើយបើកចំហរ។ ទោះបីជាមានពេលខ្លះ ពួកគេអាចភូតកុហក ដើម្បីការពារមុខមាត់ និងឋានៈរបស់ពួកគេក៏ដោយ ក៏ពួកគេតែងតែអាចឆ្លុះបញ្ចាំងពីខ្លួនឯង ហើយអាចបើកចំហ និងស្មោះត្រង់បានដែរ។ ជីវិតរបស់ពួកគេពិតជាមានសេរីភាព និងត្រូវបានរំដោះ។ ខ្ញុំអាចមានអារម្មណ៍ថា ពួកជំនុំគ្មានអ្វីដូចនឹងលោកីយ៍ឡើយ។ ព្រះជាម្ចាស់សព្វព្រះហឫទ័យមនុស្សស្មោះត្រង់ ហើយនរណាដែលម្នាក់កាន់តែស្មោះត្រង់ នោះព្រះជាម្ចាស់កាន់តែសព្វព្រះហឫទ័យពួកគេ ប៉ុន្តែបើពួកគេកាន់តែបោកបញ្ឆោត នោះទ្រង់កាន់តែស្អប់ពួកគេ។ មានតែមនុស្សស្មោះត្រង់ប៉ុណ្ណោះ ដែលអាចទទួលបានសេចក្ដីសុខ និងភាពរីករាយពិតប្រាកដ។ ខ្ញុំពិតជាចង់ក្លាយជាបុគ្គលស្មោះត្រង់ម្នាក់ គឺជាម្នាក់ដែលព្រះជាម្ចាស់សព្វព្រះហឫទ័យ។ ប៉ុន្តែក្រោយមក ខ្ញុំបានគិតអំពីវិធីត្រូវធ្វើម៉េចបើខ្ញុំជាអ្នកធ្វើជំនួញ ហើយនៅក្នុងសង្គមសម្ភារៈនិយមដែលលុយគឺជាអ្វីគ្រប់យ៉ាងបែបនេះ ការធ្វើជំនួញយ៉ាងស្មោះត្រង់មិនត្រឹមតែមានន័យថា អ្នកមិនអាចរកលុយបានប៉ុណ្ណោះទេ ថែមទាំងអ្នកដទៃអាចពង្វក់យើងបានទៀតផង។ គ្មានផ្លូវដែលអាចឈរជើងបាន នៅក្នុងសង្គមនេះបែបនោះឡើយ ហើយនៅទីបញ្ចប់ អ្នកនឹងត្រូវតែបិទទ្វាររបស់អ្នកប៉ុណ្ណោះ។ ប៉ុន្តែព្រះបន្ទូលរបស់ព្រះជាម្ចាស់ថ្លែងយ៉ាងច្បាស់ថា ទ្រង់សព្វព្រះហឫទ័យមនុស្សស្មោះត្រង់ ហើយមនុស្សបោកបញ្ឆោតពិបាកនឹងត្រូវបានសង្គ្រោះណាស់។ ប្រសិនបើខ្ញុំមិនអនុវត្តសេចក្ដីពិតដូចដែលព្រះជាម្ចាស់តម្រូវទេ ប៉ុន្តែនៅតែបន្តបោកប្រាស់ ភូតកុហក និងលួចបន្លំនៅក្នុងអាជីវកម្មរបស់ខ្ញុំ តើការធ្វើបែបនោះនឹងមិនគួរឱ្យស្អប់ចំពោះព្រះជាម្ចាស់ទេឬ? ខ្ញុំបានគិតហើយគិតទៀត ហើយទីបំផុត ខ្ញុំបានសម្រេចចិត្តធ្វើសកម្មភាពស្របទៅតាមព្រះបន្ទូលរបស់ព្រះជាម្ចាស់ និងអនុវត្តការនិយាយសេចក្ដីពិត ព្រមទាំងក្លាយជាបុគ្គលស្មោះត្រង់ម្នាក់។

ថ្ងៃមួយ នៅពេលដែលខ្ញុំកំពុងតែកាត់សក់របស់អតិថិជនម្នាក់ គាត់បានសួរខ្ញុំថា តើសក់របស់គាត់ស្ងួតទេ បើស្ងួត នោះគាត់ចង់ព្យាបាលដោយប្រេងផងដែរ។ ខ្ញុំបានគិតថា «ខ្ញុំគ្រាន់តែអាចទទួលបានដប់យ័នប៉ុណ្ណោះពីការកាត់សក់ម្ដង ប៉ុន្តែការព្យាបាលដោយប្រេងម្ដង យ៉ាងហោចណាស់ក៏បានមួយរយយ័នទៀតដែរ។ អតិថិជនផ្ទាល់បានស្នើឱ្យព្យាបាល ខ្ញុំពិតជាមិនបានជំរុញអ្វីមួយលើគាត់ដើម្បីទទួលបានលុយបន្ថែមឡើយ»។ តាមពិត ខ្ញុំបានសម្លឹងមើលសក់របស់គាត់ ហើយឃើញថា វាមិនស្ងួតផងហ្នឹង ប៉ុន្តែប្រសិនបើខ្ញុំបានប្រាប់ការពិតដល់គាត់ នោះគាត់ច្បាស់ជានឹងមិនចង់ឱ្យខ្ញុំព្យាបាលសក់គាត់ឡើយ។ គ្រាន់តែខ្ញុំមានអារម្មណ៍ថាវង្វេង នោះព្រះបន្ទូលរបស់ព្រះជាម្ចាស់ទាំងនេះបានកើតឡើងចំពោះខ្ញុំ៖ «មក ដើម្បីមានភាពស្មោះត្រង់គឺត្រូវមានភាពបរិសុទ្ធនៅក្នុងទង្វើ និងពាក្យសម្ដីរបស់អ្នក ហើយក៏មិនបោកបញ្ឆោតព្រះជាម្ចាស់ និងមនុស្សទាំងឡាយដែរ» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានប្រទាននូវការរំលឹកដាស់តឿនទាន់ពេលវេលាដល់ខ្ញុំថា មនុស្សស្មោះត្រង់គឺមានភាពជាក់ស្ដែង និងភាពពិតនៅក្នុងពាក្យសម្ដី និងទង្វើរបស់ពួកគេ។ ពួកគេមិនបោកបញ្ឆោតនៅចំពោះព្រះភ័ក្ត្ររបស់ព្រះជាម្ចាស់ ឬចំពោះមុខមនុស្សឡើយ។ ដោយសារតែខ្ញុំចង់ក្លាយជាបុគ្គលស្មោះត្រង់ នោះខ្ញុំគួរតែធ្វើសកម្មភាពឱ្យស្របនឹងព្រះបន្ទូលរបស់ព្រះជាម្ចាស់ ហើយនិយាយសេចក្ដីពិត។ ដូច្នេះ ខ្ញុំបានប្រាប់អតិថិជនថា «សក់របស់អ្នកមិនស្ងួតទេ។ កុំខ្ជះខ្ជាយលុយរបស់អ្នកអី»។ គាត់បានឆ្លើយតបទាំងភ្ញាក់ផ្អើលថា «ខ្ញុំភ្ញាក់ផ្អើលមែនទែនដែលអ្នកមានសុចរិតភាពនៅក្នុងអាជីពបែបនេះ។ សព្វថ្ងៃនេះ មានមនុស្សមួយចំនួនតូចណាស់នៅក្នុងអាជីវកម្មដែលដូចជាអ្នក។ ខ្ញុំច្បាស់ជានឹងឱ្យគ្រប់គ្នានៅក្នុងគ្រួសាររបស់ខ្ញុំមកទីនេះ ដើម្បីទទួលសេវាធ្វើសក់»។ ខ្ញុំរំភើបដែលបានឮអតិថិជននិយាយបែបនេះ ខ្ញុំអរព្រះគុណព្រះជាម្ចាស់ម្ដងហើយម្ដងទៀត។ ខ្ញុំទទួលបទពិសោធន៍អស្ចារ្យ និងផ្អែមល្អែមម៉្លេះទេ ក្នុងការធ្វើជាមនុស្សស្មោះត្រង់ និងនិយាយសេចក្ដីពិត!

នៅថ្ងៃបន្ទាប់ ខ្ញុំបានធ្វើជាបុគ្គលស្មោះត្រង់ម្នាក់ដែលស្របនឹងសេចក្ដីតម្រូវរបស់ព្រះជាម្ចាស់។ មុនពេលដែលខ្ញុំបានដឹង គ្រប់ភាពភ័យខ្លាច គ្រប់ទាំងការព្រួយបារម្ភនៅក្នុងចិត្តរបស់ខ្ញុំបានរលាយបាត់ទៅ ហើយខ្ញុំលែងព្រួយបារម្ភថានរណាម្នាក់នឹងត្រឡប់មក ហើយរអ៊ូរទាំទៀតហើយ។ ខ្ញុំបានគេងលក់ស្រួលជារៀងរាល់យប់។ ខ្ញុំបានគិតថា ខ្ញុំអាចអនុវត្តសេចក្ដីពិត និងនិយាយយ៉ាងស្មោះត្រង់។ ប៉ុន្តែអ្វីដែលធ្វើឱ្យខ្ញុំភ្ញាក់ផ្អើលនោះគឺនិស្ស័យ និងទស្សនវិជ្ជាអាក្រក់របស់ខ្ញុំត្រូវបានកប់យ៉ាងជ្រៅ។ នៅពេលដែលត្រូវបានល្បួងដោយកម្រៃដ៏ច្រើន នោះខ្ញុំបានត្រឡប់រកវិធីចាស់របស់ខ្ញុំវិញ។

ថ្ងៃមួយ មានស្ត្រីប្រាំនាក់បានចូលមកហាង។ ពួកគេទើបត្រឡប់មកពីដើរកម្សាន្ដ ហើយអ្នកបើកតាក់ស៊ីរបស់ពួកគេបានណែនាំហាងរបស់ខ្ញុំ ដូច្នេះពួកគេក៏ចូលតម្រង់មកទីនោះ។ ស្រ្តីម្នាក់បាននិយាយថា «តម្លៃមិនមែនជាបញ្ហាទេ គ្រាន់តែធានាថាធ្វើឱ្យល្អទៅបានហើយ»។ ដោយបានឮគាត់និយាយបែបនេះ ខ្ញុំបានគិតក្នុងចិត្តថា «ជាក់ស្ដែង វានៅក្នុងហោប៉ៅរបស់ខ្ញុំទេ ខ្ញុំនឹងពន្លើសការពិតតែម្ដងនេះទេ ហើយព្រះជាម្ចាស់គួរតែអភ័យទោសដល់ខ្ញុំ»។ ដូច្នេះខ្ញុំបាននិយាយតម្លៃអ៊ុតសក់ដែលពីមុនថ្លៃ ១៦០ យ័ន ទៅជា ២៦០ យ័ន ហើយពួកគេមិនបាននិយាយអ្វីទេ។ ខ្ញុំរកលុយបន្ថែមបាន ៥០០ យ័ន តាមវិធីនោះ។ ខ្ញុំសប្បាយចិត្តយ៉ាងខ្លាំងនៅពេលដែលខ្ញុំទទួលបានលុយ ដោយគិតថាខ្ញុំនឹងមិនបារម្ភអំពីថ្លៃជួលហាងរបស់ខ្ញុំសម្រាប់ខែនោះឡើយ។ ប៉ុន្តែនៅយប់នោះ ខ្ញុំមានអារម្មណ៍ស្រងូតស្រងាត់ ហើយពិបាកចិត្ត។ ខ្ញុំគេងប្រែចុះប្រែឡើង គេងមិនលក់សោះ។

ក្រោយមក ខ្ញុំបានគិតអំពីវិធីដែលខ្ញុំបានដឹងថាការក្លាយជាបុគ្គលស្មោះត្រង់ គឺជារឿងវិជ្ជមាន និងទាក់ទងទៅនឹងវិធីដែលយើងប្រព្រឹត្តខ្លួន ហើយថាតើយើងអាចត្រូវបានសង្គ្រោះ ហើយចូលទៅក្នុងនគររបស់ព្រះជាម្ចាស់ឬអត់។ ដូច្នេះ ហេតុអ្វីបានជាខ្ញុំមិនអាចយកទៅអនុវត្តបាន? តើមានមូលហេតុអ្វីឱ្យពិតប្រាកដ? ដោយការស្វែងរកចម្លើយចំពោះសំណួរទាំងនេះ ខ្ញុំបានមើលវីដេអូមួយ អំពីការអានព្រះបន្ទូលរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «ពីមុន មនុស្សបានបើកអាជីវកម្មរបស់ពួកគេ ដោយគ្មាននរណាម្នាក់ចេះបោកប្រាស់គ្នាឡើយ។ ពួកគេបានលក់របស់របរក្នុងតម្លៃដូចគ្នា ដោយមិនគិតពីអ្នកណាជាអ្នកទិញឡើយ។ តើធាតុផ្សំនៃមនសិការល្អ និងភាពជាមនុស្សមិនត្រូវបានបង្ហាញនៅទីនេះទេឬ? នៅពេលដែលមនុស្សប្រកបអាជីវកម្មដូចនេះ ដោយស្មោះត្រង់ វាបានបង្ហាញឃើញថា ពួកគេនៅតែមានមនសិការ និងជាភាពជាមនុស្សខ្លះនៅពេលនោះ។ ក៏ប៉ុន្តែ ជាមួយនឹងតម្រូវការលុយរបស់មនុស្សដែលចេះតែកើនឡើងជាលំដាប់ នោះមនុស្សក៏ចាប់ផ្តើមស្រលាញ់លុយ ឋានៈ និងបុណ្យសក្តិកាន់តែខ្លាំងឡើងៗ។ សរុបសេចក្ដីមក មនុស្សចាប់ផ្តើមមើលលុយសំខាន់ជាងអ្វីៗទាំងអស់។ នៅពេលដែលមនុស្សចាត់ទុកលុយជារឿងសំខាន់ជាងគេ នោះពួកគេចាប់ផ្តើមលែងខ្វល់ពីកេរ្តិ៍ឈ្មោះ មុខមាត់ និងសុចរិតភាពរបស់ខ្លួនទៀតហើយ តើត្រូវអត់? នៅពេលដែលអ្នកធ្វើអាជីវកម្ម អ្នកនឹងឃើញអ្នកដទៃប្រើមធ្យោបាយផ្សេងៗ បោកប្រាស់គ្នាទៅវិញទៅមកដើម្បីក្លាយជាអ្នកមាន។ ថ្វីត្បិតតែលុយដែលរកបានមក គឺជាលុយដែលមិនសុចរិតក៏ដោយ តែពួកគេកាន់តែមានឡើងៗ។ ទោះបីពួកគេធ្វើអាជីវកម្មដូចអ្នកក៏ដោយ តែគ្រួសារទាំងមូលរបស់ពួកគេរីករាយនឹងជីវិតច្រើនជាងអ្នក ហើយអ្នកក៏ចាប់ផ្តើមមានអារម្មណ៍មិនល្អដោយនិយាយទៅកាន់ខ្លួនឯងថា «ហេតុអ្វីអញមិនអាចធ្វើបាន? ហេតុអ្វីបានជាអញមិនអាចរកប្រាក់បានច្រើនដូចគេ? អញត្រូវគិតពីវិធីដើម្បីរកប្រាក់បន្ថែម ដើម្បីធ្វើឲ្យអាជីវកម្មរបស់អញរីកចម្រើន» ជាងនេះ។ បន្ទាប់មកអ្នកក៏ខំអស់ពីសមត្ថភាព ដើម្បីសញ្ជឹងគិតពីរបៀបរកលុយឲ្យបានច្រើន។ យោងតាមវិធីសាស្ត្រធម្មតានៃការរកលុយ គឺជាការលក់របស់របរក្នុងតម្លៃតែមួយទៅឲ្យអតិថិជនទាំងអស់ រីឯប្រាក់ចំណេញណាមួយដែលអ្នករកបាន គឺបានដោយមនសិការល្អ។ ទោះយ៉ាងណាក៏ដោយ នេះមិនមែនជាវិធី ដើម្បីក្លាយជាអ្នកមានរហ័សទេ។ ការជំរុញឲ្យខំរកប្រាក់ចំណេញបានច្រើន បានធ្វើឲ្យការគិតរបស់អ្នកឆ្លងកាត់ការផ្លាស់ប្តូរបន្តិចម្តងៗ។ ក្នុងអំឡុងពេលនៃការផ្លាស់ប្តូរនេះ គោលការណ៍នៃការប្រព្រឹត្ដរបស់អ្នកក៏ចាប់ផ្តើមផ្លាស់ប្តូរដែរ។ នៅពេលដែលអ្នកបោកប្រាស់នរណាម្នាក់ជាលើកដំបូង នោះអ្នកនឹងប្រាប់ខ្លួនឯងទុកជាមុន ដោយនិយាយថា «អញនឹងបោកប្រាស់គេតែម្តងនេះគត់» អញនឹងមិនធ្វើវាម្តងទៀតទេ។ អញមិនត្រូវបោកប្រាស់មនុស្សជាដាច់ខាត។ ការបោកប្រាស់គេនឹងនាំមកនូវផលវិបាកដ៏ធ្ងន់ធ្ងរ។ វានឹងនាំមកនូវបញ្ហាជាច្រើនដល់អញ!» នៅពេលដែលអ្នកបោកប្រាស់នរណាម្នាក់ជាលើកដំបូង នោះចិត្តរបស់អ្នកមានភាពអល់ឯក។ នេះគឺជាមុខងារនៃសតិសម្បជញ្ញៈរបស់មនុស្ស ដើម្បីធ្វើឲ្យអ្នកមានអារម្មណ៍ខ្វល់ចិត្ត និងស្តីបន្ទោសឲ្យខ្លួនឯង ព្រមទាំងធ្វើឲ្យអ្នកមានអារម្មណ៍ថាខុសប្រក្រតី នៅពេលដែលអ្នកបោកប្រាស់នរណាម្នាក់។ ក៏ប៉ុន្តែបន្ទាប់ពីអ្នកបានបោកបញ្ឆោតអ្នកណាម្នាក់ដោយជោគជ័យហើយ នោះអ្នកឃើញថាអ្នកមានលុយច្រើនជាងមុន ហើយអ្នកគិតថាវិធីនេះ អាចមានអត្ថប្រយោជន៍ច្រើនសម្រាប់អ្នក។ ថ្វីបើអ្នក មានការឈឺចិត្ត ក៏ពិតមែន ក៏ប៉ុន្តែអ្នកនៅតែមានអារម្មណ៍អបអរសាទរចំពោះជោគជ័យរបស់អ្នក ហើយអ្នកមានអារម្មណ៍រីករាយចំពោះខ្លួនឯងថែមទៀតផង។ ជាលើកដំបូង ដែលអ្នកបានយល់ព្រមលើអាកប្បកិរិយា និងរបៀបបោកបញ្ឆោតផ្ទាល់ខ្លួនរបស់អ្នក។ ក្រោយមកទៀត នៅពេលមនុស្សម្នាក់ត្រូវបានបំពុលដោយការឆបោកនេះ វាគឺមិនខុសគ្នាអីនឹងអ្នកដែលចូលរួមក្នុងវង់ល្បែងទេ យូរទៅៗ ក៏ក្លាយខ្លួនជាអ្នកលេងល្បែងយ៉ាងដូច្នោះដែរ។ អ្នកបានផ្តល់ការយល់ព្រមចំពោះអាកប្បកិរិយាបោកប្រាស់របស់ខ្លួនអ្នក ហើយទទួលយកវាដោយមិនដឹងខ្លួន។ អ្នកបានយកការបោកប្រាស់ ធ្វើជាឥរិយាបទពាណិជ្ជកម្មស្របច្បាប់ និងជាមធ្យោបាយ ដែលមានប្រយោជន៍បំផុតសម្រាប់ការរស់រាន និងជីវភាពរស់នៅរបស់អ្នក។ អ្នកគិតថា តាមរយៈការធ្វើបែបនេះ អ្នកអាចរកលុយបានយ៉ាងឆាប់រហ័ស។ នេះជាដំណើរការមួយ៖ មានន័យថា ពីដំបូងឡើយ មនុស្សមិនអាចទទួលយកអាកប្បកិរិយាប្រភេទនេះបានឡើយ ហើយពួកគេក៏មើលងាយអាកប្បកិរិយា និងការអនុវត្តបែបនេះដែរ។ ក្រោយមក ពួកគេចាប់ផ្តើមពិសោធន៍ជាមួយនឹងអាកប្បកិរិយានេះដោយខ្លួនឯង ទាំងសាកល្បងវាតាមវិធីផ្ទាល់ខ្លួនរបស់ពួកគេ ហើយចិត្តរបស់ពួកគេចាប់ផ្តើមផ្លាស់ប្តូរបន្តិចម្តងៗ។ តើការផ្លាស់ប្តូរប្រភេទនេះគឺជាអ្វី? វាគឺជាការយល់ព្រម និងការទទួលយកនូវនិន្នាការនៃគំនិត ដែលបានបង្កើតឡើងនៅក្នុងខ្លួនអ្នកដោយនិន្នាការសង្គម។ ដោយមិនដឹងខ្លួន ប្រសិនបើអ្នកមិនបោកប្រាស់មនុស្សនៅពេលធ្វើជំនួញជាមួយពួកគេទេ អ្នកមានអារម្មណ៍ថា អ្នកជាមនុស្សអន់។ ប្រសិនបើអ្នកមិនបោកប្រាស់មនុស្សទេ អ្នកមានអារម្មណ៍ថា អ្នកបានបាត់បង់អ្វីមួយ។ ការបោកប្រាស់នេះបានក្លាយជាព្រលឹង ជាឆ្អឹងខ្នង និងជាឥរិយាបថ ដែលមិនអាចខ្វះបាន ដែលជាគោលការណ៍នៅក្នុងជីវិតរបស់អ្នកដោយមិនដឹងខ្លួន។ បន្ទាប់ពីមនុស្សបានទទួលយកឥរិយាបថ និងការគិតបែបនេះ តើនេះមិនបាននាំមកនូវការផ្លាស់ប្តូរនៅក្នុងចិត្តទេឬ? ចិត្តរបស់អ្នកបានផ្លាស់ប្តូរ ដូច្នេះតើសេចក្តីស្មោះត្រង់របស់អ្នកបានផ្លាស់ប្តូរដែរឬទេ? តើភាពជាមនុស្សរបស់អ្នកបានផ្លាស់ប្តូរហើយឬនៅ? តើមនសិការរបស់អ្នកបានផ្លាស់ប្តូរហើយឬនៅ? (ផ្លាស់ប្ដូរហើយ» ( មែនហើយ គ្រប់ផ្នែកទាំងអស់របស់មនុស្សឆ្លងកាត់ការផ្លាស់ប្តូរផ្នែកគុណភាព គឺចាប់ពីចិត្តរបស់ពួកគេ ទៅដល់គំនិតរបស់ពួកគេ រហូតដល់កម្រិតមួយដែលពួកគេត្រូវបានផ្លាស់ប្តូរពីខាងក្នុងទៅខាងក្រៅ។ ការផ្លាស់ប្តូរនេះរុញអ្នកកាន់តែឆ្ងាយទៅៗពីព្រះជាម្ចាស់ ហើយធ្វើឲ្យអ្នកកាន់តែមានទំនាក់ទំនងជិតស្និទ្ធនឹងសាតាំង ក៏ដូចជាធ្វើឲ្យអ្នកកាន់តែដូចវាផងដែរ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់ទាំងអស់ ឆ្លុះបញ្ចាំងភាពជាក់ស្ដែង។ ព្រះបន្ទូលគឺពិតជាដូច្នោះ។ ដំបូងឡើយ ខ្ញុំធ្វើតាមមនសិការរបស់ខ្ញុំ ហើយប្រកបអាជីវកម្មយ៉ាងស្មោះត្រង់។ ប៉ុន្តែនៅពេលដែលឪពុករបស់ខ្ញុំត្រូវចូលមន្ទីរពេទ្យ ខ្ញុំត្រូវបានជំរុញពីមិត្តភក្ដិ និងសហការីរបស់ខ្ញុំ នោះខ្ញុំចាប់ផ្ដើមភូតកុហក និងលួចបន្លំ ដើម្បីរកលុយឱ្យបានច្រើន។ ទីបញ្ចប់ ខ្ញុំមិនអាចបញ្ឈប់ខ្លួនឯងបាន។ ខ្ញុំចង់ឈប់ដែរ ប៉ុន្តែខ្ញុំមិនអាចឈប់បាន។ ខ្ញុំបានឃើញថាគ្រប់យ៉ាងគឺបណ្ដាលមកពីសេចក្ដីពុករលួយរបស់សាតាំង។ ខ្ញុំបានទទួលរងឥទ្ធិពលពីសង្គម ហើយបានយកទស្សនវិជ្ជារបស់សាតាំង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «លុយជាអាទិភាព» «លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ» និង «លុយអាចបង្វិលពិភពលោកបាន» ធ្វើជាបាវចនារបស់ខ្ញុំ។ ខ្ញុំបានដើរតាមនិន្នាការអាក្រក់ជាជាងការរកលុយដោយស្មោះត្រង់។ ខ្ញុំបានបោះបង់ចោលនូវបទដ្ឋានគ្រឹះនៃការប្រព្រឹត្តរបស់ខ្ញុំដើម្បីបានកម្រៃ ដោយការរៀនសូត្រពីរបៀបកែសម្រួលវិធីសាស្ត្ររបស់ខ្ញុំទៅរកអ្វីដែលខ្ញុំបានសង្កេតមើលនៅក្នុងអ្នកដទៃ។ ខ្ញុំប្រើខួរក្បាលរបស់ខ្ញុំ ហើយមិនឈប់លួចបន្លំអតិថិជនឡើយ កាន់តែអាត្មានិយម រប៉ិលរប៉ូច អាក្រក់ និងកាន់តែលោភលន់។ ខ្ញុំបាត់បង់មនសិការ ហេតុផល និងកិត្តិយសដែលបុគ្គលធម្មតាម្នាក់គួរតែមាន។ ទោះបីជាខ្ញុំបានរកលុយបានខ្លះពីការភូតកុហក និងការលួចបន្លំអស់ជាច្រើនឆ្នាំ សងបំណុលរបស់ខ្ញុំ ហើយរស់នៅក្នុងជីវិតកាន់តែស្រួលក៏ដោយ ក៏ខ្ញុំមិនបានទទួលបទពិសោធន៍នៃសេចក្ដីសុខដ៏ពិតប្រាកដឡើយ។ ខ្ញុំតែងតែមានអារម្មណ៍ថាមានកំហុសជានិច្ច តែងតែព្រួយបារម្ភអំពីការត្រូវបានបើកបង្ហាញចំពោះការភូតកុហករបស់ខ្ញុំ ហើយបំផ្លាញកេរ្ដិ៍ឈ្មោះរបស់ខ្ញុំ។ ប៉ុន្តែខ្ញុំនៅតែជាប់នៅក្នុងការភូតកុហកនោះ ហើយខ្ញុំមិនអាចគេចចេញបានឡើយ។ បន្ទាប់ពីក្លាយជាអ្នកជឿ សូម្បីតែដឹងថា ព្រះជាម្ចាស់សព្វព្រះហឫទ័យមនុស្សស្មោះត្រង់ ហើយតាំងចិត្តក្នុងការអធិស្ឋានដើម្បីអនុវត្តព្រះបន្ទូលរបស់ព្រះជាម្ចាស់នៅពេលដែលខ្ញុំត្រូវបានល្បួងដោយចំនួនលុយដ៏ច្រើនក៏ដោយ ក៏ខ្ញុំមិនអាចបញ្ឈប់ខ្លួនឯងពីការភូតកុហក និងការលួចបន្លំបានឡើយ។ ខ្ញុំបានឃើញថា ខ្ញុំត្រូវបានសាតាំងធ្វើឱ្យពុករលួយយ៉ាងខ្លាំង។ ទីបំផុតខ្ញុំបានដឹងថា ទស្សនវិជ្ជាសម្រាប់ការរស់នៅរបស់សាតាំងទាំងនេះគឺជារឿងអវិជ្ជមានដែលបំភាន់ និងធ្វើឱ្យគ្រោះថ្នាក់ដល់មនុស្ស។ ពួកវាបានធ្វើឱ្យខ្ញុំពុករលួយខ្លាំងណាស់ រហូតធ្វើឱ្យខ្ញុំកាន់តែអាក្រក់ និងខូចសីលធម៌។ ការរស់នៅដោយទស្សនៈបែបនេះ និងការប្រកបអាជីវកម្មដោយមិនស្មោះត្រង់ មិនមែនជាមាគ៌ាដ៏ត្រឹមត្រូវនៅក្នុងជីវិតឡើយ។ ការយកព្រះបន្ទូលរបស់ព្រះជាម្ចាស់ទៅអនុវត្ត ហើយអនុវត្តសេចក្ដីពិតដូចដែលព្រះជាម្ចាស់តម្រូវ ក្នុងនាមជាបុគ្គលស្មោះត្រង់ គឺជាមាគ៌ាដ៏ត្រឹមត្រូវតែមួយគត់នៅក្នុងជីវិត!

បន្ទាប់មក ខ្ញុំបានអានអត្ថបទព្រះបន្ទូលរបស់ព្រះជាម្ចាស់នេះ៖ «តើមនុស្សម្នាក់អាចក្លាយជាមនុស្សស្មោះត្រង់បានដោយបែបណា? តើមនុស្សម្នាក់អនុវត្តការធ្វើជាមនុស្សស្មោះត្រង់ដោយបែបណា? (ដោយមិនចូលរួមក្នុងការបោកបញ្ឆោត ហើយនិយាយអ្វីដោយគ្មានលាក់ពុត។) នោះគឺត្រឹមត្រូវហើយ ហើយមាននូវសេចក្ដីលម្អិតនៅក្នុងនោះដែរ។ តើពាក្យ 'គ្មានលាក់ពុត' មានន័យដូចម្ដេច? វាមានន័យថា មិននិយាយកុហក ឬបង្កប់នូវចេតនា និងគោលគោលបំណងផ្ទាល់ខ្លួននៅក្នុងសម្ដីដែលអ្នកនិយាយ។ ប្រសិនបើអ្នកបង្កប់ការបញ្ឆោត ឬចេតនានិងគោលបំណងផ្ទាល់ខ្លួន នោះការនិយាយកុហកនឹងកើតមានឡើងដោយឯកឯង។ ប្រសិនបើអ្នកគ្មានការបោកបញ្ឆោត ឬបំណង ឬគោលបំណងផ្ទាល់ខ្លួននៅក្នុងខ្លួនអ្នកទេ នោះអ្វីដែលអ្នកនិយាយនឹងមិនមានលាក់ពុតទេ ហើយវាក៏មិនអាចមានសម្ដីកុហកដែរ។ នៅពេលអ្នកនិយាយថា 'បាទ/ចាស' វាមានន័យថា 'បាទ/ចាស' វាមិនមានន័យថា 'ទេ' នោះទេ។ ការដែលត្រូវបន្សុទ្ធដួងចិត្តរបស់អ្នកជាមុន គឺជាជំហានដ៏សំខាន់បំផុត។ នៅពេលដែលដួងចិត្តរបស់អ្នកត្រូវបានបន្សុទ្ធរួចហើយ បញ្ហានៃភាពក្រអឺតក្រទម និងការកុហកបោកបញ្ឆោត នឹងត្រូវដោះស្រាយបានទាំងស្រុង។ ដើម្បីក្លាយជាមនុស្សស្មោះត្រង់ មនុស្សម្នាក់ត្រូវសម្អាតដួងចិត្តរបស់ពួកគេចេញពីសេចក្ដីកំផិតទាំងនេះ។ តើការធ្វើជាមនុស្សស្មោះត្រង់ស្មុគស្មាញដែរទេ? ទេ វាមិនស្មុគស្មាញទេ។ មិនថាមានសភាពឬនិស្ស័យពុករលួយច្រើនប៉ុនណានៅក្នុងខ្លួនអ្នកនោះទេ គឺមានសេចក្ដីពិតមួយដែលអាចដោះស្រាយវាបានទាំងអស់។ ចូរកុំនិយាយកុហក ឃើញអ្វីថាហ្នឹងចុះ ចូរអនុវត្តស្របទៅតាមសេចក្ដីពិត និងត្រូវមានតម្លាភាពចំពោះគ្រប់កិច្ចការដែលអ្នកធ្វើ។ ចូររស់នៅជាមនុស្សនៅចំពោះព្រះភ័ក្រ្តព្រះជាម្ចាស់ និងរស់នៅក្នុងពន្លឺ» («មាគ៌ាទៅរកការដោះស្រាយនិស្ស័យពុករលួយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានរកឃើញមាគ៌ាមួយក្នុងការអនុវត្តចេញពីព្រះបន្ទូលរបស់ព្រះជាម្ចាស់។ ដំបូង ពួកយើងត្រូវតែកំណត់ការជំរុញទឹកចិត្តឱ្យត្រង់ មិននិយាយភូតកុហក និងមិនមានគំនិតបោកបញ្ឆោត។ ពួកយើងត្រូវតែរស់នៅដោយបើកចំហ ផ្ដល់តម្លៃដល់ការគោរព និងទំនុកចិត្តរបស់មនុស្ស ហើយរស់នៅក្នុងលក្ខណៈជាមនុស្សឱ្យកាន់តែច្រើន។ ព្រះជាម្ចាស់សព្វព្រះហឫទ័យ និងប្រទានពរដល់មនុស្សស្មោះត្រង់។ បុគ្គលប្រភេទនោះមិនរស់នៅក្នុងភាពងងឹត ឬក្នុងភាពឈឺចាប់ឡើយ ហើយពួកគេមិនប្រើខួរក្បាលរបស់ពួកគេឱ្យបន្តការភូតកុហកឡើយ។ ជាពិសេស ពួកគេមិនរស់នៅក្នុងជីវិតជារៀងរាល់ថ្ងៃដោយភាពភ័យខ្លាចថាការភូតកុហករបស់ពួកគេនឹងត្រឡប់មកលងបន្លាចពួកគេឡើយ។ មនុស្សស្មោះត្រង់មិនត្រូវបានរំខានដូច្នោះឡើយ ប៉ុន្តែពួកគេមានសេរីភាព និងមានសន្តិភាព។ នៅពេលដែលខ្ញុំបានយល់ពីអត្ថន័យពិតរបស់វា នោះខ្ញុំបានចាប់ផ្ដើមចង់អនុវត្តក្នុងការធ្វើជាបុគ្គលស្មោះត្រង់ ដូចដែលព្រះជាមា្ចស់តម្រូវ។

ថ្ងៃបន្ទាប់មក អំឡុងពេលរសៀល ខ្ញុំកំពុងតែកាត់សក់របស់អតិថិជនបានពាក់កណ្ដាល ស្រាប់តែមានស្ដ្រីម្នាក់ដែលខ្ញុំបានណែនាំការព្យាបាលបណ្ដុះសក់កាលពីមុន បានដើរចូលមកធ្វើមុខក្រញ៉ូវ ខ្ញុំបានគិតថា «គាត់ប្រហែលជានឹងបង្កបញ្ហាមួយចំនួនហើយមើលទៅ។ ចុះបើគាត់និយាយថា ផលិតផលមិនល្អ ហើយអតិថិជនផ្សេងទៀតស្ដាប់ឮវិញនោះ? វាប្រាកដជាប៉ះពាល់ដល់អាជីវកម្មរបស់ខ្ញុំមិនខាន តើខ្ញុំអាចធ្វើអ្វីបាន ដើម្បីឱ្យគាត់ចេញពីទីនេះ? គ្រាន់តែខ្ញុំកំពុងព្យាយាមរកវិធីដោះស្រាយជាមួយគាត់ ស្រាប់តែខ្ញុំគិតដល់ព្រះបន្ទូលរបស់ព្រះជាម្ចាស់៖ «ចូរកុំនិយាយកុហក ឃើញអ្វីថាហ្នឹងចុះ ចូរអនុវត្តស្របទៅតាមសេចក្ដីពិត និងត្រូវមានតម្លាភាពចំពោះគ្រប់កិច្ចការដែលអ្នកធ្វើ។ ចូររស់នៅជាមនុស្សនៅចំពោះព្រះភ័ក្រ្តព្រះជាម្ចាស់ និងរស់នៅក្នុងពន្លឺ» («មាគ៌ាទៅរកការដោះស្រាយនិស្ស័យពុករលួយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានដឹងថា ខ្ញុំមិនអាចភូតកុហក ឬលួចបន្លំតទៅទៀតឡើយ ហើយមិនថាអ្វីដែលស្ត្រីនោះត្រូវនិយាយ និងមិនថាអតិថិជនផ្សេងគិតអ្វីពីខ្ញុំទេ មិនថាខ្ញុំអាចរកលុយបានបន្ទាប់ពីនោះ ឬអត់ទេ គឺខ្ញុំត្រូវតែស្មោះត្រង់ ដោយផ្អែកលើព្រះបន្ទូលរបស់ព្រះជាម្ចាស់ និងគ្រាន់តែនិយាយសេចក្ដីពិតប៉ុណ្ណោះ បន្ទាប់មកខ្ញុំទទួលយកការរអ៊ូរទាំរបស់គាត់យ៉ាងសមរម្យ គ្រាន់តែគិតបែបនោះនៅក្នុងចិត្ត ស្រាប់តែខ្ញុំបានឮគាត់និយាយទាំងកំហឹងថា «តើអ្នកឯងមិនបាននិយាយថា ថ្នាំបណ្ដុះសក់នេះនឹងជួយឱ្យសក់ដុះច្រើនជាងនេះឬ? ខ្ញុំមិនមានសក់ថ្មីដុះមួយសរសៃសោះ។ អ្នកឯងកំពុងតែបោកប្រាស់ខ្ញុំហើយ មែនទេ?» ខ្ញុំបានប្រាប់គាត់ដោយស្មោះថា «អតិថិជនមួយចំនួនបាននិយាយថា ផលិតផលនេះមានប្រសិទ្ធភាព ចំណែកអ្នកខ្លះនិយាយថា គ្មានប្រសិទ្ធភាព។ ខ្ញុំមិនបានប្រើវាដោយខ្លួនឯងឡើយ ដូច្នេះខ្ញុំមិនអាចនិយាយបានទេ។ ប្រសិនបើអ្នកគិតថា វាមិនមានប្រសិទ្ធភាព ដូច្នេះ កុំប្រើវាតទៅទៀត ហើយខ្ញុំនឹងសងលុយវិញ»។ ដោយបានឮខ្ញុំនិយាយបែបនេះ គាត់ក៏បាត់ខឹង ហើយគាត់និយាយទាំងញញឹមថា «ខ្ញុំគ្រាន់តែចង់ដឹងការពិតនៃបញ្ហាប៉ុណ្ណោះ។ ដោយសារតែអ្នកមានចេតនាស្មោះត្រង់ នោះមិនចាំបាច់សងលុយវិញទេ។ ប៉ុន្តែ ទោះបីជាសក់របស់ខ្ញុំមិនឡើងក្រាស់ដោយការប្រើប្រាស់ផលិតផលនេះក៏ដោយ ក៏វាទន់ និងភ្លឺរលោងជាងមុនដែរ»។ នៅពេលដែលគាត់ចេញទៅបាត់ ខ្ញុំបានគិតដល់អ្វីដែលទើបតែបានកើតឡើង។ ខ្ញុំពិតជាមានបទពិសោធន៍ថា ការមានភាពស្មោះត្រង់ និងការអនុវត្តសេចក្ដីពិត មិនអត់ប្រយោជន៍ឡើយ។ មិនត្រឹមតែទទួលបានការគោរព និងទំនុកចិត្តពីអ្នកដទៃទេ ថែមទាំងមានអារម្មណ៍ល្អទៀតផង។ រឿងនេះបានផ្ដល់ឱ្យខ្ញុំនូវភាពជឿជាក់បន្ថែមទៀត ក្នុងការក្លាយជាបុគ្គលស្មោះត្រង់ម្នាក់។

នៅចុងសប្ដាហ៍មួយ បងស្រីរបស់ខ្ញុំបានមកហាងដើម្បីកក់សក់ ខណៈពេលដែលមានអតិថិជនម្នាក់ចង់លាបសក់។ ខ្ញុំបានក្រឡេកមើលទៅសក់របស់អតិថិជន ហើយបានប្រាប់គាត់ថា «អ្នកដូចទើបតែលាបវាថ្មីៗនេះទេ។ អ្នកគួរតែរង់ចាំមួយរយៈទៅ ពីព្រោះថ្នាំលាបទាំងនេះមានសារធាតុគីមីដែលមិនល្អសម្រាប់អ្នកទេ»។ អតិថិជននោះបានឆ្លើយតបដោយការភ្ញាក់ផ្អើល «ខ្ញុំគ្រាន់តែមិនអាចជឿថា មានមនុស្សប្រកបអាជីវកម្មតាមរបៀបនេះឡើយ។ ទោះជាយ៉ាងណាក៏ដោយ អ្នកកំពុងតែធ្វើល្អហើយ។ ចរិតលក្ខណៈល្អ ធ្វើឱ្យអាជីវកម្មជោគជ័យ!» បន្ទាប់ពីអតិថិជនបានចាកចេញទៅ នោះបងស្រីរបស់ខ្ញុំបានសម្លឹងបែបលេងសើចដាក់ខ្ញុំ ហើយនិយាយថា «តើឯងគ្រុន ឬមានអ្វីមួយកើតឡើងឬ? ជាក់ស្ដែង លុយនោះគឺនៅក្នុងដៃរបស់ឯងសោះ ប៉ុន្តែឯងមិនបានយកវាទេ»។ ខ្ញុំបាននិយាយយ៉ាងស្ងប់ស្ងាត់ថា «ការប្រព្រឹត្តរបស់យើង មានផលប៉ះពាល់ដល់អាជីវកម្មរបស់យើង។ តើមនុស្សម្នាក់ដែលមិនមែនជាបុគ្គលល្អអាចប្រកបអាជីវកម្មដ៏ល្អបានយ៉ាងដូចម្ដេច? បងអាចរកលុយបានយ៉ាងឆាប់រហ័សដោយអសីលធម៌ ប៉ុន្តែមិនយូរទេបង។ ពេលនេះ ខ្ញុំធ្វើអ្វីៗយ៉ាងត្រឹមត្រូវទាំងស្រុង ហើយខ្ញុំមានអារម្មណ៍កាន់តែល្អ តាមរយៈការរកលុយដោយមនសិការ»។ បងស្រីរបស់ខ្ញុំញញឹម ហើយនិយាយថា «នោះមិនមែនជាវិធីដែលឯងបានប្រកបអាជីវកម្មកាលពីមុនទាល់តែសោះ។ ឯងពិតជាបានផ្លាស់ប្ដូរមែន»។ ដោយឃើញបងស្រីខ្ញុំមានការងឿងឆ្ងល់បែបនោះ ខ្ញុំបានអរគុណព្រះជាម្ចាស់ម្ដងហើយម្ដងទៀត។ គឺគ្រប់យ៉ាងដោយសារតែព្រះបន្ទូលរបស់ព្រះជាម្ចាស់ ហើយខ្ញុំបានភ្លក់រសជាតិនៃភាពស្ងប់ពីការធ្វើជាបុគ្គលស្មោះត្រង់ និងការនិយាយសេចក្ដីពិត។

បន្ទាប់ពីនោះ ហាងធ្វើសក់របស់ខ្ញុំមានអតិថិជនជាច្រើននៅរៀងរាល់ថ្ងៃចុងសប្ដាហ៍ និងថ្ងៃឈប់សម្រាក ហើយមនុស្សជាច្រើនបានចូលមកដោយសារតែការនិយាយតៗគ្នា ឬការណែនាំរបស់មិត្តភក្ដិ។ ខ្ញុំធ្លាប់គិតថា ខ្ញុំនឹងមិនដែលឈរជើងនៅក្នុងអាជីវកម្ម ដោយគ្មានការនិយាយភូតកុហកឡើយ ហើយថាមនុស្សនឹងសើចដាក់ខ្ញុំ។ ប៉ុន្តែទីបញ្ចប់ ខ្ញុំបានឃើញថាសញ្ញាណនោះពិតជាគ្មានហេតុផល និងគួរឱ្យអាម៉ាស់ណាស់។ ការល្បីឈ្មោះតាមរយៈទស្សនវិជ្ជារបស់សាតាំងនាំមកនូវការទទួលបានប្រយោជន៍បណ្ដោះអាសន្នប៉ុណ្ណោះ ហើយមិនបានបន្សល់ទុកអ្វីក្រៅពីភាពគ្មានន័យ និងការឈឺចាប់ឡើយ។ វាគឺជាវិធីរស់នៅដែលថោកទាប និងគួរឱ្យស្អប់ខ្ពើម ដោយគ្មានលក្ខណៈជាមនុស្សបន្តិចឡើយ។ ពេលនេះ ខ្ញុំផ្ដោតលើការអនុវត្តសេចក្ដីពិត និយាយយ៉ាងស្មោះត្រង់ និងរស់នៅដោយទៀតត្រង់។ ខ្ញុំមិនត្រឹមតែបានទទួលការគោរព និងទំនុកចិត្តពីអ្នកដទៃប៉ុណ្ណោះទេ ខ្ញុំថែមទាំងមានអារម្មណ៍ស្ងប់ដោយខ្លួនឯងទៀតផង។ វាគឺជាវិធីរស់នៅដ៏អស្ចារ្យ! ការផ្លាស់ប្ដូរបន្តិចបន្តួចដែលខ្ញុំបានឆ្លងកាត់ទាំងអស់ពេលនេះ គឺសូមអរព្រះគុណព្រះបន្ទូលរបស់ព្រះជាម្ចាស់។ សូមអរព្រះគុណចំពោះព្រះដ៏មានគ្រប់ព្រះចេស្ដា!


១២. មានតែភាពស្មោះត្រង់ទេ ទើបនាំមកនូវលក្ខណៈ ដូចមនុស្សបាន

ស្វាមីខ្ញុំនិងខ្ញុំ ជាអ្នករកស៊ីលក់គ្រឿងសង្ហារិមការិយាល័យ។ យើងចាប់ផ្ដើមចេញរកស៊ីដំបូងដោយភាពស្មោះត្រង់ ធ្វើតាមអ្វីៗដែលអតិថិជនសុំ ដោយមិនប្រើប្រាស់សម្ភារក្លែងក្លាយឡើយ។ តែមួយឆ្នាំក្រោយមក បន្ទាប់ពីទូទាត់ថ្លៃចំណាយផ្សេងៗរួច យើងបានសល់ត្រឹមល្មមមួយរស់ៗ។ ម្ចាស់ហាងដែលនៅជាប់គ្នានេះ គេរកស៊ីដូចយើងដែរ ប៉ុន្តែ ពួកគេរកប្រាក់បានច្រើនជាងយើង។ ខ្ញុំដូចជាមិនយល់សោះ៖ ហេតុអ្វីយើងមិនអាចរកប្រាក់បានច្រើនដូចគេ? ខ្ញុំទៅឃ្លាំមើល និងរៀនពីគេថា គេរកប្រាក់យ៉ាងម៉េច។ ថ្ងៃមួយ មានអតិថិជនម្នាក់មកហាងរបស់គេ ហើយកុម្ម៉ង់សាឡុងមួយ តុទទួលភ្ញៀវមួយ និងតុធម្មតាមួយ ហើយចង់ឱ្យពួកគេប្រើសម្ភារដែលល្អបំផុត។ ខ្ញុំបានឃើញម្ចាស់ហាងសន្យានឹងគេថា គេនឹងប្រើសម្ភារដែលមានគុណភាពល្អបំផុត តែក្រោយពេលដែលអតិថិជនម្នាក់នោះចេញបាត់ភ្លាម គាត់យកផលិតផលលេខ៣ ពីរោងចក្ររបស់គាត់ ហើយយកមកជំនួសផលិតផលលេខ១ រួចផ្ញើទៅឱ្យអតិថិជន។ គាត់ចំណេញបាន ១ម៉ឺនយ័ន ក្នុងមួយប៉ព្រិចភ្នែក។ ឃើញពួកគេប្រើល្បិចបែបនេះ ធ្វើឱ្យខ្ញុំភ្ញាក់ផ្អើលណាស់។ ខ្ញុំគិតថា «គេធ្វើអ៊ីចឹងសោះ! តើនេះមិនមែនជាការបោកប្រាស់អតិថិជនទេឬអី? នោះមិនមែនជាវិធីស្មោះត្រង់ ក្នុងការធ្វើអាជីវកម្មទេ»។ តែក្រោយមក ខ្ញុំគិតថា «យើងរកស៊ីដូចគ្នា តែគេរកប្រាក់បានច្រើនជាងយើង ហើយរស់ក្នុងជីវិតដែលល្អប្រសើរជាងយើង ចំណែកយើងវិញ បានត្រឹមមួយរស់ៗ។ ខុសគ្នាឆ្ងាយណាស់»។ ខ្ញុំគិតឃើញថា ខ្ញុំអាចរៀនរកស៊ីខ្លះពីពួកគេ ហេតុនេះ ដើម្បីរកប្រាក់ឱ្យបានច្រើនជាងនេះ ខ្ញុំក៏ចាប់ផ្ដើម លែងខ្វល់ពីសម្បជញ្ញៈរបស់ខ្លួន ហើយចាប់ផ្ដើមរកស៊ីដូចអ្នកជិតខាងដែរ។

មានម្ដងនោះ អតិថិជនម្នាក់មកហាងរបស់ខ្ញុំ ដើម្បីទិញសម្ភារការិយាល័យស្តុកទុក ហើយគាត់សុំឱ្យសម្ភារទាំងអស់មានគុណភាពខ្ពស់។ ខ្ញុំក៏ធានាប្រាប់គាត់ម្ដងហើយ ម្ដងទៀត ដោយនិយាយថា អីវ៉ាន់ទាំងអស់មានគុណភាពល្អ ហើយមានការធានាពេញមួយជីវិត។ ហេតុនេះទើបគាត់មានអារម្មណ៍ស្រណុកចិត្តក្នុងការទិញអីវ៉ាន់ពីយើង។ បន្ទាប់ពីគាត់ចាកចេញទៅ ខ្ញុំក៏បានប្ដូរអីវ៉ាន់ដែលគាត់បានរើស ជាមួយនឹងអីវ៉ាន់លេខ៣ ដែលមើលទៅដូចគ្នាបេះបិទនឹងអីវ៉ាន់លេខ១ ដោយសារតែវាអស់លុយតិចជាង។ ខ្ញុំពិតជាមានអារម្មណ៍មិនស្រណុកចិត្តទេ ពេលយកអីវ៉ានឱ្យភ្ញៀវ។ ខ្ញុំគិតថា «ប្រសិនបើគាត់ដឹង ហើយបង្គាប់ឱ្យសងលុយវិញ វាមិនមែនខាតត្រឹមលុយប៉ុណ្ណឹងទេ។ គាត់នឹងចោទខ្ញុំជាមនុស្សបោកប្រាស់នៅនឹងមុខទៀតផង»។ គំនិតនេះបានធ្វើឱ្យខ្ញុំកាន់តែមានអារម្មណ៍ព្រួយចិត្ត។ បេះដូងរបស់ខ្ញុំលោតកាន់តែលឿន ហើយខ្ញុំមិនអាចសម្លឹងមើលចំក្រសែភ្នែករបស់គាត់បានឡើយ។ ខ្ញុំភ្ញាក់ផ្អើលណាស់ ពេលគាត់ពិនិត្យការកុម្ម៉ង់របស់គាត់ និងមិនបានកត់សម្គាល់អ្វីសោះ ហើយទីបំផុត ខ្ញុំក៏ធូរចិត្តបន្តិច។ ពេលទូទាត់វិក្កយបត្ររួច ខ្ញុំចំណេញបាន១ម៉ឺនថែមទៀត ហើយបើទោះបីជាខ្ញុំមានអារម្មណ៍ខុសឆ្គងកើតឡើង ហើយដឹងថា ទង្វើខ្ញុំមិនស្មោះត្រង់ និងមិនត្រឹមត្រូវតាមសីលធម៌ ខ្ញុំគ្មានជម្រើសទេ ក្រៅតែពីមានចិត្តសប្បាយរីករាយលាក់ក្នុងចិត្ត ចំពោះការរកប្រាក់បានច្រើនលឿនដល់ម្ល៉ឹង។ មួយរយៈក្រោយមក ការភូតកុហក និងការបោកប្រាស់ឥតឈប់ឈររបស់ខ្ញុំ បានបង្កនូវបញ្ហាខ្លះៗចំពោះខ្ញុំ។ ជួនកាលពេលខ្ញុំលក់អីវ៉ាន់ក្លែងក្លាយ អតិថិជននឹងទូរសព្ទមកខ្ញុំ ដើម្បីឱ្យខ្ញុំទៅជួសជុលឱ្យគេ។ ប៉ុន្តែ អីវ៉ាន់ក្លែងក្លាយនោះ ពុំមានសេវាថែទាំនោះឡើយ។ ហេតុនេះ ខ្ញុំត្រូវស្វែងរកលេសគ្រប់យ៉ាង ដើម្បីពន្យារពេល។ ជួនកាលមានគេនិយាយមកទាំងខឹងថា «ម្ចាស់អាជីវកម្មដូចអ្នកឯង គ្មានទំនួលខុសត្រូវបន្ទាប់ពីលក់អីវ៉ាន់រួចទេ។ អ្នកឯងមិនមែនជាមនុស្សគួរឱ្យទុកចិត្តសោះ!» ឮអតិថិជននិយាយពាក្យដូចនេះ មិនមែនជារឿងងាយស្រួលទេសម្រាប់ខ្ញុំ ប៉ុន្តែក្រោយមក ខ្ញុំរកឃើញថា មនុស្សគ្រប់គ្នាផ្សេងទៀត ក៏រកស៊ីដូច្នេះដែរ ដូច្នេះ តើវាមិនមែនជារឿងធម្មតាឡើងស៊ាំទៅហើយ មែនទេ? អារម្មណ៍ខុសឆ្គងនោះ ក៏រលាយបាត់បន្តិចម្ដងៗ។

ពីរបីឆ្នាំក្រោយមក ហើយទោះបីជាខ្ញុំរកប្រាក់បានខ្លះ ហើយរស់ក្នុងភាពស្រណុកស្រួលជាងមុន ក៏ខ្ញុំគ្មានអារម្មណ៍អរសប្បាយក្នុងចិត្តដែរ។ ផ្ទុយទៅវិញ ខ្ញុំគ្រាន់តែមានអារម្មណ៍តានតឹងគ្រប់ពេល ដោយសារខ្ញុំបានលក់អីវ៉ាន់ក្លែងក្លាយច្រើន ខ្លាចថ្ងៃមួយអតិថិជនរកឃើញថា មានបញ្ហាគុណភាពផលិតផល ហើយទូរសព្ទបង្គាប់ឱ្យខ្ញុំសងប្រាក់ ឬប្ដឹងខ្ញុំ។ រឿងនេះនឹងធ្វើឱ្យខ្ញុំខាតបង់ប្រាក់ច្រើនណាស់។ វាក៏នឹងធ្វើឱ្យខ្ញុំខាតបង់កេរ្តិ៍ឈ្មោះ ហើយមនុស្សម្នានឹងនិយាយដើមខ្ញុំ។ ដោយសង្ឃឹមនឹងចៀសរឿងនេះបាន ខ្ញុំតែងតែគិតអំពី វិធីសម្រួលបញ្ហានានា ប្រសិនបើខ្ញុំទទួលបានទូរសព្ទបែបនេះ។ ការរស់នៅបែបនេះ ធ្វើឱ្យខ្ញុំហត់នឿយណាស់។ ខ្ញុំតែងតែគិតថា «ប្រសិនបើខ្ញុំគ្រាន់តែរកស៊ីដោយស្មោះត្រង់ ហើយបញ្ជាទិញតាមអ្វីដែលអតិថិជនស្នើ ដោយមិនផ្ដល់ជូនគេនូវអីវ៉ាន់គុណភាពលេខ២ នោះខ្ញុំមុខជាមិនចាំបាច់ព្រួយបារម្ភពីរឿងនេះគ្រប់ពេលនោះទេ»។ «ប៉ុន្តែ មានការចំណាយច្រើនណាស់ សម្រាប់អាជីវកម្ម និងគ្រួសាររបស់ខ្ញុំ។ ប្រសិនបើខ្ញុំរកស៊ីដោយភាពស្មោះត្រង់ ផ្ដល់ជូនអតិថិជននូវអ្វីដែលគេស្នើ នោះខ្ញុំប្រាកដជាចំណេញមិនច្រើនទេ។ តើគេមិននិយាយថា 'អ្នករកស៊ីមិនដែលស្មោះត្រង់បែបហ្នឹងទេ' តើនោះមិនមែនជាវិធីរកស៊ីក្នុងសង្គមសព្វថ្ងៃទេមែនទេ? ខ្ញុំមិនអាចរកប្រាក់បានច្រើន ដោយគ្មានការបោកប្រាស់នោះទេ ហេតុនេះ ខ្ញុំផ្ដោតតែលើរឿងរកប្រាក់ប៉ុណ្ណោះ»។ ដូច្នេះហើយ ទោះបីជាពេលខ្លះ សម្បជញ្ញៈរបស់ខ្ញុំមានអារម្មណ៍មិនស្រណុក ក៏ខ្ញុំនៅតែប្រើ ល្បិចរកស៊ីបោកប្រាស់ ដើម្បីរកប្រាក់ឱ្យបានច្រើន។

កាលឆ្នាំ២០០៤ ប្អូនថ្លៃស្រីរបស់ខ្ញុំ បានផ្សាយប្រាប់ខ្ញុំអំពីកិច្ចការព្រះដ៏មានគ្រប់ព្រះចេស្ដានៃគ្រាចុងក្រោយ។ តាមរយៈការអានព្រះបន្ទូលរបស់ព្រះជាម្ចាស់ ខ្ញុំក៏ចាប់ផ្ដើមប្រាកដចិត្តថា វាជាកិច្ចការរបស់ព្រះជាម្ចាស់នៅគ្រាចុងក្រោយ ហើយក៏ចាប់ផ្ដើមរស់នៅក្នុងជីវិតជាពួកជំនុំ។ ថ្ងៃមួយ ខ្ញុំអានព្រះបន្ទូលព្រះជាម្ចាស់ ដែលមានចែងដូច្នេះថា៖ «នគររបស់ខ្ញុំតម្រូវឲ្យមានមនុស្សដែលទៀងត្រង់ ជាមនុស្សដែលគ្មានលាក់ពុត ឬបោកបញ្ឆោត។ តើមនុស្សស្មោះត្រង់ និងទៀងត្រង់គ្មានប្រជាប្រិយភាពនៅក្នុងពិភពលោកទេឬ? ខ្ញុំចង់មានន័យផ្ទុយពីនេះ។ វាអាចទទួលយកបានសម្រាប់មនុស្សទៀងត្រង់ក្នុងការចូលមកចំពោះខ្ញុំ។ ខ្ញុំពេញព្រះហឫទ័យនឹងមនុស្សប្រភេទនេះ ហើយខ្ញុំក៏ត្រូវការមនុស្សបែបនេះដែរ។ នេះហើយជាសេចក្តីសុចរិតរបស់ខ្ញុំតែម្ដង» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៣៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «អ្នករាល់គ្នាត្រូវដឹងថាព្រះជាម្ចាស់ សព្វព្រះហឫទ័យនឹងមនុស្សទៀងត្រង់។ ធាតុពិត ព្រះជាម្ចាស់គឺស្មោះត្រង់ ហេតុដូច្នេះ ព្រះបន្ទូលរបស់ព្រះអង្គតែងតែអាចទុកចិត្តបានជានិច្ច។ លើសពីនេះទៅទៀត ទង្វើរបស់ព្រះជាម្ចាស់គឺគ្មានកំហុស និងមិនអាចប្រកែកបានឡើយ ដែលនេះជាមូលហេតុនាំឱ្យព្រះជាម្ចាស់ សព្វព្រះហឫទ័យនឹងមនុស្សទាំងឡាយដែលស្មោះត្រង់នឹងទ្រង់» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ អានព្រះបន្ទូលនេះ ទើបខ្ញុំដឹងថា ព្រះជាម្ចាស់សព្វព្រះទ័យនឹងមនុស្សស្មោះត្រង់ ហើយទ្រង់តម្រូវឱ្យយើងធ្វើជាមនុស្សស្មោះត្រង់ ហើយស្មោះត្រង់ ទាំងក្នុងការនិយាយស្ដី និងការប្រព្រឹត្ត។ យើងមិនគួរបញ្ឆោត ឬបោកប្រាស់ព្រះជាម្ចាស់ ឬមនុស្សឡើយ។ ខ្ញុំគិតថា «ការធ្វើជាមនុស្សស្មោះត្រង់ គឺជារឿងល្អគាប់ ហើយវាស្ងប់សុខ ជាវិធីរស់នៅដ៏ស្រាកស្រាន្ត។ ប៉ុន្តែ នៅក្នុងសង្គមដែលងប់ងល់នឹងលុយនេះ មនុស្សស្មោះត្រង់ ប្រៀបបីដូចជាមនុស្សល្ងីល្ងើ ចំពោះអ្នកដទៃ។ ជាពិសេស ចំពោះអ្នករកស៊ីដូចពួកយើង ការបោកប្រាស់អតិថិជន គឺជាអាថ៌កំបាំងបើកចំហរ។ ប្រសិនបើខ្ញុំស្មោះត្រង់ទាំងអស់ពេក ខ្ញុំនឹងគ្មានប្រាក់ចំណេញ ហើយខ្ញុំបានអីរស់។ អ្នកខ្លះនឹងចាត់ទុកខ្ញុំជាមនុស្សល្ងីល្ងើ ហើយបោកប្រាស់ខ្ញុំមិនខាន។ ប៉ុន្តែ ព្រះជាម្ចាស់តម្រូវឱ្យយើងធ្វើជាមនុស្សស្មោះត្រង់ ដូច្នេះ តើខ្ញុំគួរធ្វើយ៉ាងណាទៅហ្ន៎?» ខ្ញុំបានគិតអំពីការសម្រុះសម្រួលមួយ។ ខ្ញុំនឹងនិយាយ ហើយប្រព្រឹត្តដោយភាពស្មោះត្រង់ទាំងស្រុង នៅក្នុងក្រុមជំនុំ ជាមួយបងប្អូនទាំងប្រុសទាំងស្រី។ ខ្ញុំនឹងមិនចាំបាច់ការពារខ្លួនទេ ហើយគ្មាននរណាសើចចំអកដាក់ខ្ញុំទេ។ ប៉ុន្តែ ខ្ញុំមិនអាចធ្វើជាមនុស្សស្មោះត្រង់នៅកន្លែងធ្វើការបានទេ។ ដូច្នេះ ខ្ញុំក៏ចាប់ផ្ដើមយកវាមកអនុវត្ត។

ថ្ងៃមួយ មានអតិថិជនម្នាក់មកកុម្ម៉ង់តុ និងកៅអី ចំនួន១២០។ គំរូម៉ូដតាំងដែលគាត់ជ្រើសរើស សុទ្ធតែមានគុណភាពល្អ និងមិនធុំក្លិនថ្នាំឈើទេ។ ខ្ញុំក៏គិតថា «ខ្ញុំនឹងប្ដូរអីវ៉ាន់ដែលគាត់កុម្ម៉ង់ ជាមួយផលិតផលរោងចក្រមួយទៀត ដែលមើលទៅដូចគ្នាបេះបិទដូចអីវ៉ាន់ដែលគាត់ចង់បាន ទោះបីជាគុណភាពវាទាបជាង ហើយធុំក្លិនថ្នាំឈើក៏ដោយ។ នោះខ្ញុំនឹងចំណេញបាន ១២០០ យ័នបន្ថែមទៀត។ ខ្ញុំគិតឃើញថា ខ្ញុំនឹងលក់គ្រឿងសង្ហារិមគុណភាពអន់ឱ្យគេ។ តែក្រោយមក ខ្ញុំគិត អំពីថ្នាំឈើដែលវាគ្រោះថ្នាក់ ហើយខ្ញុំមានអារម្មណ៍មិនស្រួលចិត្តសោះ។ តែម្ដងក្រោយទៀត ខ្ញុំដឹងថា ហាងទាំងអស់ក៏រកស៊ីដូច្នេះដែរ។ ប្រសិនបើខ្ញុំមិនបោកប្រាស់គាត់ទេ នោះគាត់នឹងទៅកន្លែងផ្សេង ហើយឱ្យគេបោកគាត់ដដែល។ ខ្ញុំគិតឃើញថា ខ្ញុំអាចនឹងចំណេញប្រាក់នោះបាន។ ហេតុនេះ ខ្ញុំក៏យកផលិតផលក្លែងក្លាយ មកដាក់ក្នុងការកុម្ម៉ង់របស់គាត់ ជាមួយនឹងសម្បជញ្ញៈដ៏ងាយស្រួល។ ពេលខ្ញុំធ្វើការដឹកជញ្ជូនអីវ៉ាន់ឱ្យគាត់ ពីរបីថ្ងៃក្រោយ អតិថិជនក៏សង្ស័យពីគុណភាព និងក្លិនអីវ៉ាន់។ គាត់សួរខ្ញុំថា «ក្រែងថ្នាំនេះគ្រោះថ្នាក់មែនទេ? ម៉េចក៏អ្នកឯងរកស៊ីដូច្នេះ? ខ្ញុំមិនចង់បានអីវ៉ាន់នេះទៀតទេ!» ខ្ញុំចង់ចរចារជាមួយគាត់ និងដាក់តម្លៃពិសេសមួយឱ្យគាត់ ឱ្យតែគាត់ទទួលយកអីវ៉ាន់ទាំងអស់។ ប៉ុន្តែ គាត់មិនទាំងទុកឱកាសឱ្យខ្ញុំនិយាយម្ដងទៀតផង ប៉ុន្តែ គាត់បាននិយាយយ៉ាងមាំ និងម៉ឺងម៉ាត់ ថា គាត់ចង់ផ្ញើអីវ៉ាន់ទាំងអស់ត្រឡប់មកវិញ។ ខ្ញុំគ្មានជម្រើសទេ មានតែយកតុ និងកៅអី ១២០នេះត្រឡប់មកវិញ ក្រោយពេលមខ្ញុំកដល់ផ្ទះ ខ្ញុំកើតទុក្ខណាស់។ ខ្ញុំគិតថា ការរកស៊ីដោយភាពមិនស្មោះត្រង់ គឺជាការងារដ៏លំបាក ហើយចំណាយធនធានច្រើនណាស់។ វាមិនមែនត្រឹមតែលុយទេ តែទាំងកេរ្តិ៍ឈ្មោះ និងកិត្តិយសរបស់ខ្ញុំក៏ខាតបង់ដែរ។ ខ្ញុំកំពុងច្រូតនូវអ្វីដែលខ្ញុំបានសាបព្រោះហើយ។ ប្រសិនបើខ្ញុំរកស៊ីតាមផ្លូវដែលព្រះជាម្ចាស់តម្រូវ ខ្ញុំនឹងរកប្រាក់មិនបានច្រើនទេ តែក៏គ្មាននរណាម្នាក់មិនសប្បាយចិត្តនឹងខ្ញុំ ដោយសារតែការលក់ទំនិញក្លែងក្លាយដែរ ហើយខ្ញុំនឹងមិនធ្វើឱ្យខ្លួនឯងនឿយហត់ ឬមានអារម្មណ៍ភ័យខ្លាចដែរ។ តាមការបោកប្រាស់នេះ ខ្ញុំធ្វើឱ្យខ្លួនឯង និងអ្នកដទៃឈឺចាប់! ខ្ញុំក៏ចូលមកចំពោះព្រះជាម្ចាស់ ដើម្បីអធិដ្ឋាន ដោយទូលថា «ឱព្រះជាម្ចាស់អើយ! ទ្រង់តម្រូវឱ្យយើងខ្ញុំធ្វើជាមនុស្សស្មោះត្រង់ ប៉ុន្តែ ទូលបង្គំនៅតែជាមនុស្សមិនស្មោះត្រង់ ក្នុងការរកស៊ីរបស់ខ្លួន។ អ្វីដែលបានកើតឡើងថ្ងៃនេះ គឺជាការប្រៀនប្រដៅរបស់ទ្រង់ ហើយទូលបង្គំឆ្អែតឆ្អន់នឹងភាពជូរចត់នៃការរស់នៅដូច្នេះទៀតហើយ។ ទូលបង្គំមិនចង់បោកប្រាស់គេតទៅទៀតទេ។ ទូលបង្គំចង់ឱ្យទ្រង់ដឹកនាំទូលបង្គំ ធ្វើជាមនុស្សស្មោះត្រង់។ ទូលបង្គំត្រៀមជាស្រេច ក្នុងការព្យាយាមបំពេញតាមការតម្រូវរបស់ព្រះអង្គ។»

បន្ទាប់មក ថ្ងៃមួយ ពេលខ្ញុំថ្វាយបង្គំតែម្នាក់ឯង ខ្ញុំអានព្រះបន្ទូលព្រះជាម្ចាស់៖ «ខ្ញុំជាព្រះជាម្ចាស់ដែលត្រួតពិនិត្យចិត្តដ៏ជ្រៅរបស់មនុស្ស។ ចូរកុំប្រព្រឹត្តផ្សេងនៅចំពោះមុខរបស់អ្នកដទៃ ប៉ុន្តែ នៅពីក្រោយខ្នងរបស់ពួកគេ ប្រព្រឹត្តផ្សឹងឱ្យសោះ។ ខ្ញុំឃើញយ៉ាងច្បាស់នូវអ្វីៗដែលអ្នកធ្វើ ហើយទោះបីជាអ្នកអាចបំភាន់អ្នកដទៃបានក៏ដោយ ក៏អ្នកមិនអាចបំភាន់ខ្ញុំបានដែរ។ ខ្ញុំឃើញវាទាំងអស់យ៉ាងច្បាស់។ អ្នកមិនអាចលាក់បាំងអ្វីមួយបានទេ។ គ្រប់ការភូតកុហកគឺនៅក្នុងព្រះហស្ដរបស់ខ្ញុំ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤៤ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «តើអ្នកគិតថា នឹងគ្មានរឿងអ្វីកើតឡើងចំពោះអ្នកទេឬ បន្ទាប់ពីអ្នកបានបោកប្រាស់យកប្រាក់ពីនរណាម្នាក់? តើអ្នកគិតថា បន្ទាប់ពីបោកប្រាស់យកប្រាក់នោះទៅ អ្នកនឹងមិនប្រឈមនឹងលទ្ធផលណាមួយទេឬ? បែបនេះ វាមិនអាចទៅរួចនោះទេ។ គឺពិតជានឹងមានផលវិបាក! មិនថាពួកគេជានរណា ឬមិនថាពួកគេជឿថាមានព្រះជាម្ចាស់ឬអត់នោះទេ គ្រប់គ្នាត្រូវតែទទួលខុសត្រូវចំពោះអាកប្បកិរិយារបស់ខ្លួន ហើយទទួលយកលទ្ធផលនៃសកម្មភាពរបស់ពួកគេ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ X» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «ការដែលព្រះជាម្ចាស់ស្នើមនុស្សឱ្យស្មោះត្រង់ បញ្ជាក់ថា ទ្រង់ពិតជាស្អប់អស់អ្នកណាដែលបោកបញ្ឆោត ហើយបញ្ជាក់ថា ទ្រង់មិនសព្វព្រះទ័យមនុស្សបោកបញ្ឆោតទេ។ ការពិតដែលថា ព្រះជាម្ចាស់មិនសព្វព្រះទ័យមនុស្សបោកបញ្ឆោត មានន័យថា ទ្រង់មិនសព្វព្រះទ័យសកម្មភាព និស្ស័យ និងបំណងចិត្តរបស់ពួកគេ។ មានន័យថា ទ្រង់មិនសព្វព្រះទ័យវិធីដែលពួកគេធ្វើអ្វីមួយទេ។ ដូច្នេះហើយ ប្រសិនបើយើងចង់ធ្វើឱ្យព្រះជាម្ចាស់សព្វព្រះហឫទ័យ នោះដំបូងឡើយ យើងត្រូវតែផ្លាស់ប្ដូរសកម្មភាពរបស់យើង និងវិធីដែលយើងរស់នៅជាមុនសិន។ កាលពីមុន យើងបានពឹងផ្អែកលើការភូតកុហក និងការធ្វើពុត ដើម្បីរស់នៅក្នុងចំណោមមនុស្ស ដោយការប្រើប្រាស់វិធីនេះជាធនធានរបស់យើង និងជាមូលដ្ឋាននៃអត្ថិភាព ជីវិត និងមូលដ្ឋានដែលយើងបានប្រព្រឹត្តខ្លួន។ នេះគឺជាអ្វីមួយដែលព្រះជាម្ចាស់ស្អប់» («ការអនុវត្តដ៏សំខាន់បំផុតនៃភាពជាបុគ្គលស្មោះត្រង់ម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

ខ្ញុំអាចដឹងតាមព្រះបន្ទូលរបស់ព្រះជាម្ចាស់ ថា និស្ស័យរបស់ព្រះជាម្ចាស់ សុចរិត បរិសុទ្ធ និងមិនបណ្ដោយឱ្យមានការប្រមាថសោះឡើយ។ ទ្រង់ពិនិត្យពិច័យគ្រប់ទាំងពាក្យសម្ដី និងការប្រព្រឹត្តរបស់យើង ហើយចុងក្រោយ យើងនឹងទទួលគ្រប់យ៉ាងដែលសមនឹងទទួល តាមអ្វីដែលយើងបានធ្វើ។ ខ្ញុំអាចរួចខ្លួនពីការបោកប្រាស់ ដើម្បីរកប្រាក់ឱ្យបានច្រើន បានមួយរយៈប៉ុណ្ណោះ តែខ្ញុំនឹងច្រូតផលផ្លែដ៏ល្វីងជូរចត់ នៅពេលក្រោយ។ ខ្ញុំនឹងធ្លាក់ស្ថាននរក ហើយត្រូវដាក់ទោស បន្ទាប់ពីខ្ញុំស្លាប់ទៅ។ នោះគឺជាច្បាប់ស្ថានសួគ៌។ ខ្ញុំមើលឃើញហើយថា ខ្ញុំល្ងីល្ងើយ៉ាងណា។ ខ្ញុំគិតថា ខ្ញុំអាចធ្វើជាមនុស្សស្មោះជាមួយបងប្អូន ប៉ុន្តែឆបោកក្នុងការរកស៊ីរបស់ខ្ញុំ ដើម្បីផ្គាប់ផ្គុនព្រះជាម្ចាស់ និងឱ្យបានព្រះពរនៅពេលក្រោយ ដោយមិនឱ្យខូចប្រយោជន៍របស់ខ្ញុំនៅពេលបច្ចុប្បន្ន។ ខ្ញុំប្រើល្បិចរបស់ខ្ញុំមកបញ្ឆោតមនុស្សបាន តែមិនអាចបញ្ឆោតព្រះជាម្ចាស់បានទេ។ ខ្ញុំបានចាយប្រាក់អស់ច្រើនគួរសម សម្រាប់តុ និងកៅអីទាំងអស់នោះ។ នោះគឺជាប្រៀនប្រដៅរបស់ព្រះជាម្ចាស់ ប៉ុន្តែទ្រង់ក៏ដាស់តឿន និងសង្គ្រោះខ្ញុំដែរ។ ពុំនោះទេ ខ្ញុំមុខជាបន្តបណ្ដោយតាមចិត្តខ្លួន និងធ្វើជាមនុស្សមិនស្មោះត្រង់ ហើយខ្ញុំប្រាកដជាទទួលនូវទណ្ឌកម្មរបស់ខ្លួន នៅទីបំផុតមិនខាន។ គំនិតនេះបានបន្សល់ឱ្យខ្ញុំនូវអារម្មណ៍ភ័យខ្លាចតិចតួចដែរ ហើយខ្ញុំក៏ចាប់ផ្ដើមសញ្ជឹងគិតអំពីខ្លួនឯង។ ការត្រឡប់ទៅគិតអំពីរយៈពេលកន្លងមកដែលខ្ញុំរកស៊ី ខ្ញុំមិនអើពើនឹងសម្បជញ្ញៈរបស់ខ្លួន ដើម្បីរកប្រាក់ឱ្យបានច្រើន ដោយប្ដូរអីវ៉ាន់មានគុណភាពដែលអតិថិជនបានកុម្ម៉ង់ ជាមួយនឹងអីវ៉ាន់អន់ៗ។ ខ្ញុំបានភូតកុហក និងបោកប្រាស់ ហើយខ្ញុំខិតខំបំភ្លៃថា អីវ៉ាន់អន់នេះ ជាអីវ៉ាន់មានគុណភាពល្អជាង។ សូម្បីតែក្រោយពេលទទួលបានជំនឿ ទាំងដឹងច្បាស់ថា ព្រះជាម្ចាស់តម្រូវឱ្យយើងធ្វើជាមនុស្សស្មោះត្រង់ មិនបោកប្រាស់មនុស្ស ឬព្រះជាម្ចាស់ ក៏ខ្ញុំនៅតែបោកប្រាស់ និងកុហក ដល់អតិថិជន ដើម្បីរកប្រាក់ គឺប្រាក់ដែលរកបានដោយភាពមិនស្មោះត្រង់។ ដោយសារតែប្រាក់ ខ្ញុំមិនបញ្ឈប់សោះ។ ខ្ញុំនៅដំណើរការអាជីវកម្មមិនស្មោះត្រង់របស់ខ្ញុំ ខ្ញុំនៅបោកប្រាស់មនុស្ស សាតាំងបានធ្វើឱ្យពុករលួយ និងគ្មានសម្បជញ្ញៈ ឬវិចារណញាណសោះ។ ខ្ញុំមានល្បិចច្រើន អាត្មានិយម និងគួរឱ្យស្អប់ ខ្ញុំរស់ដូចជាវិញ្ញាណអាក្រក់ដែលគ្មានលក្ខណៈដូចជាមនុស្សសោះ។ វាដូចនឹងអ្វីដែលព្រះអម្ចាស់យេស៊ូវមានបន្ទូលថា៖ «អ្នកមានអារក្សជាឪពុក ហើយអ្នកក៏នឹងធ្វើតាមតណ្ហានៃឪពុករបស់អ្នក។ វាជាឃាតករតាំងពីដំបូងមក ហើយមិនបានស្ថិតនៅក្នុងសេចក្ដីពិតឡើយ ដ្បិតគ្មានសេចក្ដីពិតណាមួយនៅក្នុងវាឡើយ។ នៅពេលវានិយាយកុហក នោះវាបានបង្ហាញឱ្យឃើញអំពីខ្លួនវា៖ ដ្បិតវាជាអ្នកកុហក និងជាឪពុកនៃសេចក្ដីនេះ» (យ៉ូហាន ៨:៤៤)។ «តែចូរឲ្យទំនាក់ទំនងរបស់អ្នកថា មែនគឺមែន ទេគឺទេ ដ្បិតអ្វីៗដែលលើសពីនេះ គឺមកពីអារក្សហើយ» (ម៉ាថាយ ៥:៣៧)។ មានតែអាកំណាចទេដែលតែងតែនិយាយកុហក និងបោកប្រាស់ «នោះហើយអ្វីដែលខ្ញុំបានធ្វើ។ តើខ្ញុំគ្មានលក្ខណៈដូចអាកំណាចទេឬអី?» ឯណាទៅលក្ខណៈដូចជាមនុស្សរបស់ខ្ញុំ? គិតដូច្នេះ ខ្ញុំមានអារម្មណ៍ស្អប់ខ្ពើមខ្លួនឯងខ្លាំងណាស់។ ខ្ញុំមិនចង់និយាយកុហក ដើម្បីប្រយោជន៍ផ្ទាល់ខ្លួនទៀតទេ។ ក្រោយមកខ្ញុំបានអានព្រះបន្ទូលរបស់ព្រះជាម្ចាស់ថា៖ «ចូរធ្វើជាមនុស្សទៀងត្រង់។ ចូរអធិដ្ឋានទៅកាន់ព្រះជាម្ចាស់ ដើម្បីឲ្យទ្រង់កម្ចាត់ចោលសេចក្តីបោកបញ្ឆោតដែលមាននៅក្នុងដួងចិត្តរបស់អ្នក។ ចូរបន្សុទ្ធខ្លួនអ្នក តាមរយៈការអធិដ្ឋានគ្រប់ពេលវេលា ត្រូវទទួលការប៉ះពាល់ដោយព្រះវិញ្ញាណ តាមរយៈការអធិដ្ឋាន នោះនិស្ស័យរបស់អ្នកនឹងផ្លាស់ប្រែបន្ដិចម្ដងៗ» («អំពីទម្លាប់នៃការអធិស្ឋាន» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ភាពស្មោះត្រង់ គឺមានន័យថាអ្នកប្រគល់ដួងចិត្តរបស់អ្នក ថ្វាយដល់ព្រះជាម្ចាស់ មានភាពស្មោះត្រង់ពិតប្រាកដចំពោះព្រះជាម្ចាស់ ក្នុងកិច្ចការគ្រប់យ៉ាង មិនលាក់បាំងសេចក្ដីពិត មិនព្យាយាមបោកបញ្ឆោតអ្នកដែលនៅខាងលើ និងខាងក្រោមអ្នក ហើយមិនធ្វើអ្វីដែលគ្រាន់តែដើម្បីចង់បានការគាំទ្រពីព្រះជាម្ចាស់។ សរុបសេចក្ដីមក ដើម្បីមានភាពស្មោះត្រង់គឺត្រូវមានភាពបរិសុទ្ធនៅក្នុងទង្វើ និងពាក្យសម្ដីរបស់អ្នក ហើយក៏មិនបោកបញ្ឆោតព្រះជាម្ចាស់ និងមនុស្សទាំងឡាយដែរ» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានប្រទានផ្លូវមួយឱ្យខ្ញុំអនុវត្ត។ ខ្ញុំបានដឹងថា ខ្ញុំត្រូវពឹងអាងលើព្រះជាម្ចាស់ នៅក្នុងការប្រឹងប្រែងរបស់ខ្ញុំ ដើម្បីឱ្យក្លាយខ្លួនជាមនុស្សស្មោះត្រង់ ហើយអធិដ្ឋានទូលព្រះជាម្ចាស់អំពីការលំបាករបស់ខ្ញុំ ដើម្បីឱ្យបានរួចពីនិស្ស័យពុករលួយរបស់ខ្ញុំ។ ខ្ញុំក៏បានអធិដ្ឋានពេលដែលការងាររកស៊ីរបស់ខ្ញុំ ពាក់ព័ន្ធនឹងរឿងលុយកាក់ ឬផលប្រយោជន៍របស់ខ្ញុំ។ ចូរទទួលការពិនិត្យពិច័យរបស់ព្រះជាម្ចាស់ ហើយធ្វើជាមនុស្សស្មោះត្រង់។ ខ្ញុំត្រូវតែនិយាយត្រង់ៗ ហើយស្វែងរកសេចក្ដីពិតពីការពិតនានា នៅក្នុងពាក្យសម្ដី និងការប្រព្រឹត្ត។ ខ្ញុំបានអធិដ្ឋាន នៅពេលខ្ញុំទទួលស្គាល់ការទាំងអស់នេះ ដោយព្រមទទួលការពិនិត្យពិច័យរបស់ព្រះជាម្ចាស់ រួចយកព្រះបន្ទូលរបស់ទ្រង់ទៅអនុវត្ត។

ក្រោយមកមិនយូរប៉ុន្មាន មានអតិថិជនម្នាក់មកកុម្ម៉ង់ទូដែកខ្លះ។ គាត់បានសុំទូដែលមានគុណភាពបង្គួរ តែមានគ្រោងមាំ។ ពេលនោះខ្ញុំគិថា «ប្រសិនបើខ្ញុំកុម្ម៉ង់តាមអ្វីដែលគាត់ចង់បាន នោះមុខជាចំណេញមិនច្រើនទេ បន្ទាប់ពីទូទាត់ការចំណាយនានារួច។ ប្រសិនបើខ្ញុំយកអីវ៉ាន់ដែលមិនសូវមាំឱ្យគាត់ ហើយគាត់មើលមិនដឹង ខ្ញុំអាចចំណេញបាន ១ម៉ឺនយ័ន ឬច្រើនជាង ពីការកុម្ម៉ង់នេះ។ ចុះបើខ្ញុំកុម្ម៉ង់អីវ៉ាន់ដែលមិនសូវមាំឱ្យគាត់វិញ តើវាយ៉ាងណា? ខណៈដែលខ្ញុំកំពុងស្ទាក់ស្ទើរក្នុងការសម្រេចចិត្ត ខ្ញុំនឹកចាំពីលទ្ធផលនៃគ្រប់វេលាទាំងអស់ដែលខ្ញុំបោកប្រាស់គេ។ ខ្ញុំមិនត្រឹមតែរកប្រាក់ចំណេញមិនបានទេ តែខ្ញុំត្រូវខាតបង់លុយ ហើយមានអារម្មណ៍មិនល្អទៀតផង។ ខ្ញុំក៏គិតពីការដែលមនុស្សស្មោះត្រង់ នាំមកនូវសេចក្ដីអំណរថ្វាយព្រះជាម្ចាស់ ហើយទទួលបានព្រះពរពីព្រះអង្គ ហើយគិតថា ទ្រង់តម្រូវឱ្យយើងនិយាយប្រាប់នូវសេចក្ដីពិតជាបរិបូរ។ ខ្ញុំមិនអាចមិនអើពើនឹងសម្បជញ្ញៈរបស់ខ្ញុំ ហើយធ្វើរឿងមិនស្មោះត្រង់ ឱ្យតែបានប្រាក់នោះឡើយ។ ខ្ញុំបានដឹងថា ការប្រឈមនឹងការនេះម្ដងទៀត គឺជាការដែលព្រះជាម្ចាស់ល្បងលខ្ញុំ ដើម្បីឱ្យដឹងថា ខ្ញុំអាចអនុវត្តស្របនឹងការតាំងចិត្តដែលខ្ញុំបានធ្វើចំពោះព្រះជាម្ចាស់ឬអត់។ ខ្ញុំបានអធិដ្ឋានទូលព្រះជាម្ចាស់ សុំឱ្យទ្រង់ការពារខ្ញុំពីការល្បួង និងផ្ដល់ឱ្យខ្ញុំនូវកម្លាំងក្នុងការអនុវត្តសេចក្ដីពិត ហើយបោះបង់ខ្លួនឯង រួចធ្វើជាមនុស្សស្មោះត្រង់ ដែលធ្វើឱ្យព្រះជាម្ចាស់សព្វព្រះទ័យ។ ខ្ញុំមានអារម្មណ៍រឹងមាំជាងមុន បន្ទាប់ពីអធិដ្ឋានរួច។ ខ្ញុំបានកុម្ម៉ង់ទូដែកសម្រាប់គាត់ ដូចដែលគាត់បានស្នើ ហើយទោះបីជាខ្ញុំចំណេញមិនច្រើន តែខ្ញុំពិតជាមានអារម្មណ៍ស្ងប់ចិត្តណាស់។ ខ្ញុំក៏មានអារម្មណ៍អស្ចារ្យ ដែលបានអនុវត្តភាពស្មោះត្រង់ ស្របតាមព្រះបន្ទូលរបស់ព្រះជាម្ចាស់។ វាគ្មានអ្វីជាបន្ទុកទេ ហើយខ្ញុំក៏មិនខ្វល់ពីអ្វីដែលនឹងត្រូវកើតឡើងដែរ។

ក្រោយមក ខ្ញុំក៏អានព្រះបន្ទូលព្រះជាម្ចាស់ ដែលចែងថា៖ «មនុស្សដែលកើតមកក្នុងទឹកដីកខ្វក់បែបនេះ បានរងការខូចខាតពីសង្គមយ៉ាងខ្លាំង បានរងឥទ្ធិពលពីក្រមសីលធម៌សក្ដិភូមិ ហើយក៏ទទួលបានការបង្រៀននៅ 'វិទ្យាស្ថានឧត្ដមសិក្សា' ទៀតផង។ ការគិតថយក្រោយ ការអាក្រក់ខូចផ្នែកសីលធម៌ ការយល់ឃើញតូចទាបពីជីវិត ទស្សនៈវិទ្យាសម្រាប់ការរស់នៅដ៏គួរឲ្យស្អប់ខ្ពើម ជីវិតរស់នៅដែលគ្មានតម្លៃទាល់តែសោះ ព្រមទាំង របៀបរស់នៅ និងទំនៀមទម្លាប់ដ៏ថោកទាប ដែលទាំងអស់នេះបានឈ្លានពានដួងចិត្ដរបស់មនុស្សយ៉ាងខ្លាំងក្លា ព្រមទាំងបានធ្វើឲ្យចុះខ្សោយ និងវាយប្រហារមនសិការរបស់ពួកគេផងដែរ។ ជាលទ្ធផល មនុស្សលោកកាន់តែស្ថិតនៅឆ្ងាយពីព្រះជាម្ចាស់ខ្លាំងណាស់ ហើយកាន់តែទាស់ប្រឆាំងនឹងព្រះជាម្ចាស់ច្រើនទៀតផង។ ... សូម្បីពេលដែលពួកគេបានឮអំពីសេចក្ដីពិតហើយក្ដី អស់អ្នកដែលរស់នៅក្នុងភាពងងឹតមិនបានគិតដល់ការយកសេចក្ដីពិតទៅអនុវត្ដទេ ហើយពួកគេក៏មិនមានទំនោរក្នុងការស្វែងរកព្រះជាម្ចាស់ដែរ ទោះបីជាពួកគេបានឃើញការបង្ហាញព្រះកាយរបស់ព្រះជាម្ចាស់ហើយក្ដី។ តើមនុស្សលោកដែលគួរឲ្យស្អប់ខ្ពើមយ៉ាងនេះ អាចមានឱកាសទទួលបានការសង្គ្រោះបានយ៉ាងដូចម្ដេច? តើមនុស្សលោកដែលអាប់អោនខ្លាំងយ៉ាងនេះ អាចរស់នៅក្នុងពន្លឺបានយ៉ាងដូចម្ដេច?» («ការមាននិស្ស័យដែលមិនចេះផ្លាស់ប្ដូរ គឺជាការប្រឆាំងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «វាជាធម្មជាតិរបស់សាតាំងដែលមើលការខុសត្រូវ និងត្រួតត្រាពួកគេពីខាងក្នុង រហូតទាល់តែមនុស្សមានបទពិសោធន៍នឹងកិច្ចការរបស់ព្រះជាម្ចាស់ ហើយទទួលបានសេចក្ដីពិត។ តើធម្មជាតិនោះនាំមកនូវអ្វីខ្លះជាពិសេស? ឧទាហរណ៍ តើហេតុអ្វីបានជាអ្នកអាត្មានិយម? តើហេតុអ្វីបានជាអ្នកការពារតំណែងរបស់ខ្លួន? តើហេតុអ្វីបានជាអ្នកមានអារម្មណ៍ខ្លាំងក្លាបែបនេះ? តើហេតុអ្វីបានជាអ្នករីករាយនឹងរឿងរ៉ាវទុច្ចរិតទាំងនោះ? តើហេតុអ្វីអ្នកចូលចិត្តការអាក្រក់ទាំងនោះ? តើអ្វីជាមូលដ្ឋានសម្រាប់ការចូលចិត្តរបស់អ្នកចំពោះរបស់ទាំងនេះ? តើរបស់ទាំងនេះមកពីណា? តើហេតុអ្វីបានជាអ្នកសប្បាយចិត្តក្នុងការទទួលយករបស់ទាំងនេះម្ល៉េះ? មកដល់ឥលូវនេះ អ្នករាល់គ្នាបានយល់ហើយថា មូលហេតុចម្បងដែលនៅពីក្រោយរបស់ទាំងអស់នេះ គឺដោយសារថ្នាំពុលរបស់សាតាំងនៅក្នុងអ្នក។ ចំពោះអ្វីដែលជាថ្នាំពុលរបស់សាតាំង គឺព្រះបន្ទូលអាចសម្ដែងចេញឲ្យឃើញយ៉ាងពេញលេញ។ ឧទាហរណ៍ ប្រសិនបើអ្នកសួរមនុស្សដែលធ្វើការអាក្រក់ថា ហេតុអ្វីបានជាពួកគេប្រព្រឹត្តការអាក្រក់ នោះពួកគេនឹងឆ្លើយថា 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ ឃ្លាមួយនេះសម្ដែងចេញនូវឫសគល់នៃបញ្ហា។ តក្កសាស្ដរបស់សាតាំងបានក្លាយជាជីវិតរបស់មនុស្ស។ ពួកគេប្រហែលជាធ្វើការទាំងនេះដើម្បីគោលបំណងនេះ ឬក៏គោលបំណងនោះ ប៉ុន្ដែពួកគេគ្រាន់តែធ្វើវាសម្រាប់ខ្លួនឯងប៉ុណ្ណោះ។ មនុស្សគ្រប់គ្នាគិតថា ដោយសារមនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នោះមនុស្សគួរតែរស់នៅដើម្បីជាប្រយោជន៍ខ្លួនឯង និងធ្វើអ្វីៗតាមអំណាចរបស់ពួកគេ ដើម្បីរក្សាតួនាទីមួយដែលល្អ សម្រាប់ជាប្រយោជន៍ដល់អាហារ និងសម្លៀកបំពាក់ស្អាតៗ។ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់' នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីរបស់សាតាំងទាំងអស់នេះគឺជាថ្នាំពុលយ៉ាងច្បាស់របស់សាតាំង ហើយនៅពេលដែលមនុស្សយកវាចូលទៅក្នុងខ្លួន នោះវាក៏ក្លាយជាធម្មជាតិរបស់ពួកគេ។ ធម្មជាតិរបស់សាតាំងត្រូវបានមើលឃើញតាមរយៈពាក្យសម្ដីទាំងនេះ ព្រោះវាតំណាងឲ្យសាតាំងទាំងស្រុង។ ថ្នាំពុលនេះក្លាយជាជីវិតរបស់មនុស្ស ក៏ដូចជាមូលដ្ឋានគ្រឹះនៃអត្ថិភាពរបស់ពួកគេ ហើយមនុស្សដែលពុករលួយត្រូវបានត្រួតត្រាដោយថ្នាំពុលនេះយ៉ាងជាប់លាប់អស់រយៈពេលរាប់ពាន់ឆ្នាំ» («របៀបដើរតាមមាគ៌ារបស់ពេត្រុស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ ជួយឱ្យខ្ញុំដឹងពី មូលហេតុដែលខ្ញុំមិនអាចបញ្ឈប់ខ្លួនឯងពីការនិយាយកុហក និងបោកប្រាស់បាន។ នោះគឺមកពីខ្ញុំត្រូវបានសាតាំងធ្វើឱ្យពុករលួយខ្លាំងពេក។ សាតាំងប្រើប្រាស់សង្គមយើង និងការអប់រំផ្លូវការ មករឹតរួតយើងនៅក្នុងច្បាប់របស់សាតំាង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ» «លុយបង្វិលពិភពលោកបាន» ហើយ «លុយជាអាទិភាព»។ មានពាក្យមួយទៀតថា «អ្នករកស៊ីមិនដែលស្មោះត្រង់បែបហ្នឹងទេ»។ ពាក្យទាំងនេះដក់ជាប់នៅក្នុងចិត្តខ្ញុំ ហើយក៏ក្លាយជាធម្មជាតិរបស់ខ្ញុំ។ ដូច្នេះទីបំផុត ខ្ញុំក៏ត្រូវថ្វាយបង្គំលុយ ហើយមួយជំហានម្ដងៗ ខ្ញុំក៏បោះបង់ស្ដង់ដារដ៏សំខាន់បំផុតនៃការអនុវត្ត ដើម្បីឱ្យតែបានប្រាក់ចំណេញ។ ខ្ញុំកាន់តែអាក្រក់ទៅៗ លោភលន់ទៅៗ ហើយគិតតែប្រយោជន៍ខ្លួនឯងកាន់តែខ្លាំងទៅៗ។ ខ្ញុំជាមនុស្សអាត្មានិយម ហើយបោកប្រាស់។ ក្នុងការប្រកបអាជីវកម្មរបស់ខ្ញុំ ខ្ញុំដាក់អីវ៉ាន់គុណភាពអន់ជំនួសអីវ៉ាន់ល្អ ហើយបង្កការខូចខាត ដោយគ្មានការទទួលស្គាល់ការពិតទៀតផង។ ខ្ញុំគិតពីលុយ និងប្រយោជន៍ផ្ទាល់ខ្លួន សំខាន់ជាងអ្វីៗទាំងអស់ សូម្បីតែសម្បជញ្ញៈ និងសច្ចភាពផ្ទាល់ខ្លួន ក៏ខ្ញុំលក់អស់ដែរ។ ខ្ញុំបាត់បង់អស់ហើយភាពជាមនុស្សធម្មតា។ ខ្ញុំរកប្រាក់បានច្រើនតាមវិធីនេះ ប៉ុន្តែ ខ្ញុំមិនមានអារម្មណ៍ល្អទាល់តែសោះ។ ផ្ទុយទៅវិញ ខ្ញុំតែងមានអារម្មណ៍ហត់នឿយ និងរកលេសការពារខ្លួន។ វាជារបៀបរស់នៅដ៏ឈឺចាប់។ ក្រោយមក នៅទីបំផុតខ្ញុំក៏បានដឹងថា គ្រប់យ៉ាងគឺមកពីសាតាំងធ្វើឱ្យខ្ញុំពុករលួយ ពីព្រោះខ្ញុំរស់នៅតាមក្រឹត្យក្រមរក្សាជីវិតរបស់សាតាំង។ ខ្ញុំក៏ដឹងទៀតអំពី មូលហេតុដែលលោកិយនេះ ងងឹតងងុល និងអាក្រក់ខ្លាំងពេកនាសម័យនេះ។ ពីព្រោះគ្រប់គ្នារស់តាមការបំពុលរបស់សាតាំង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» ហើយ «មនុស្សនឹងធ្វើគ្រប់យ៉ាងដើម្បីក្លាយជាអ្នកមាន»។ ហេតុនេះ ពួកគេយកលុយ កេរ្តិ៍ឈ្មោះ និងឋានៈសង្គម ធ្វើជាព្រះ ឈ្លក់វង្វេងនឹងក្ដីសប្បាយដ៏អាក្រក់ ក្លាយជាមនុស្សដែលរឹតតែអាត្មានិយម លោភលន់ និងអាក្រក់។ មនុស្សឈ្លោះប្រកែកគ្នារឿងលុយកាក់ និងផលប្រយោជន៍ ធ្វើបាប និងបោកប្រាស់គ្នាទៅវិញទៅមក មិនព្រមឈមទាល់តែសោះ។ សូម្បីគ្រួសារ និងមិត្តភ័ក្ដិ ក៏មិនលើកលែងដែរ។ គ្មាននរណាម្នាក់ខ្វល់ពីសម្បជញ្ញៈ ឬសច្ចភាពទៀតឡើយ ហើយពួកគេមើលទៅមិនមែនជាមនុស្សទេ។ សង្គមរបស់យើងប្រៀបដូចជាធុងល័ក្ខ ជាម៉ាស៊ីនកិនសាច់ ជាប់ក្នុងកណ្ដាប់ដៃរបស់សាតាំងយ៉ាងណែន។ បើគ្មានសេចក្ដីជំនឿលើព្រះជាម្ចាស់ទេ ក៏គ្មានផ្លូវស្គាល់សេចក្ដីពិតពីការដែលសាតាំងធ្វើឱ្យមនុស្សពុករលួយយ៉ាងណាដែរ ឬគេចពីឥទ្ធិពលដ៏ខ្មៅងងឹតរបស់វាបានឡើយ។ យើងរឹតតែពុករលួយ និងខូចអាក្រក់ ហើយទីបំផុត យើងក៏ត្រូវសាតាំងលេបត្របាក់តែប៉ុណ្ណោះ។ នោះហើយងជាលទ្ធផលនៃការដែលសាតាំងធ្វើឱ្យយើងពុករលួយ និងឈឺចាប់។ ដឹងរឿងនេះ ខ្ញុំពិតជាអរព្រះគុណចំពោះការការពារ និងការសង្គ្រោះរបស់ព្រះជាម្ចាស់។ បើគ្មានការដឹកនាំ ការបីបាច់ និងការជំនុំជម្រះនៃព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំមុខជាមិនដឹងពីសារៈសំខាន់នៃការធ្វើជាមនុស្សស្មោះត្រង់ទេ។ ខ្ញុំមុខជាមិនដឹងអំពីសារជាតិ និងលទ្ធផលនៃការនិយាយភូតកុហកឥតឈប់ឈរដែរ។ ខ្ញុំមុខជាបន្តរស់ក្នុងកណ្ដាប់ដៃរបស់សាតាំង ដោយបោកប្រាស់ជាប់ជានិច្ច រស់នៅមិនដូចជាមនុស្សទេ។ ទោះបីជាខ្ញុំរកប្រាក់បានច្រើនប៉ុនណា ក៏ទីបំផុត ខ្ញុំនៅតែត្រូវដាក់ទោសនៅស្ថាននរកដែរ។ តាំងពីពេលនោះមក ខ្ញុំក៏អនុវត្តការធ្វើជាមនុស្សដែលនិយាយតែពាក្យពិត ហើយស្មោះត្រង់នៅក្នុងការរកស៊ីរបស់ខ្ញុំ។ ជួនកាល ខ្ញុំពិតត្រូវល្បួងដោយសារប្រាក់ ហើយនៅតែគិតអំពីការបញ្ឆោត និងបោកប្រាស់អ្នកដទៃដដែល តែខ្ញុំដឹងថា ព្រះជាម្ចាស់ស្អប់ទង្វើបែបនេះ ហើយមនុស្សក៏ស្អប់ទង្វើនេះដែរ។ ខ្ញុំក៏អធិដ្ឋានទូលសុំព្រះជាម្ចាស់ ដើម្បីបោះបង់ចេតនាខុសឆ្គងរបស់ខ្ញុំ ហើយអនុវត្តការធ្វើជាមនុស្សស្មោះត្រង់។ ខ្ញុំភ្ញាក់ផ្អើលណាស់ ពេលខ្ញុំធ្វើដូច្នេះ ប្រាក់ដែលខ្ញុំរកបាន ក៏មិនតិចជាងមុនដែរ។ ការរកស៊ីរបស់ខ្ញុំក៏បានប្រសើរឡើង ហើយខ្ញុំមានអតិថិជនកាន់តែច្រើនឡើងៗ។ ខ្ញុំទទួលបានការគោរពពីមនុស្សផងទាំងពួង ហើយអតិថិជនខ្លះ ក៏ត្រឡប់មកទុកចិត្តខ្ញុំវិញ ហើយពួកគេមិនទាំងមកពិនិត្យអីវ៉ាន់ផង ប៉ុន្តែ គ្រាន់តែកុម្ម៉ង់តាមទូរសព្ទ។ ខ្ញុំមានអារម្មណ៍កាន់តែ ស្រាកស្រាន្ត មានសេរីភាព និងមិនបារម្ភ ក្នុងការធ្វើជាមនុស្សស្មោះត្រង់ និងអនុវត្តព្រះបន្ទូលរបស់ព្រះជាម្ចាស់។

មានម្ដងនោះ អតិថិជនម្នាក់មកកុម្ម៉ង់ទូដែក ៥០០គ្រឿង សុំប្រើដែកដែលមានកម្រាស់ ០.៧ ម.ម ខ្ញុំគ្មានរារែកបន្តិចសោះ ដោយដាក់ការកុម្ម៉ង់តាមគាត់សុំចំៗតែម្ដង។ រឿងដែលភ្ញាក់ផ្អើល គឺគាត់ប្រើឧបករណ៍វាស់ ដើម្បីពិនិត្យកម្រាស់ដែក ពេលដែលយើងដឹកអីវ៉ាន់ឱ្យគាត់ តែខ្ញុំមានអារម្មណ៍នឹងនរ គ្មានខ្វល់ព្រួយអ្វីបន្តិច។ បន្ទាប់ពីវាស់រួច គាត់និយាយថា «អ្នកពិតជាមនុស្សគួរឱ្យទុកចិត្តមែន។ មនុស្សជាច្រើន ចង់បានតែប្រាក់ ហើយរកទុកចិត្តមិនបានទេ។ មនុស្សដូចជាអ្នក មានមិនសូវច្រើនទៀតទេ។ ថ្ងៃមុខថ្ងៃក្រោយ ខ្ញុំនឹងកុម្ម៉ង់អីវ៉ាន់ពីអ្នកទៀត»។ ស្ដាប់ឮគាត់និយាយពាក្យនេះ ខ្ញុំមានអារម្មណ៍កាន់តែអស្ចារ្យក្នុងការធ្វើជាមនុស្សស្មោះត្រង់ ដូចព្រះបន្ទូលរបស់ព្រះជាម្ចាស់បានថ្លែង។ ដូចព្រះបន្ទូលរបស់ព្រះជាម្ចាស់មានបន្ទូលថា៖ «ទិសដៅទៅអនាគតនឹងមានលក្ខណៈដូចនេះ៖ អស់អ្នកដែលទទួលបានព្រះសូរសៀងពីព្រះឱស្ឋរបស់ព្រះជាម្ចាស់នឹងមានផ្លូវដើរនៅលើផែនដី ហើយមិនថា ពួកគេជាអ្នកជំនួញ ឬអ្នកវិទ្យាសាស្រ្ត ឬអ្នកអប់រំ ឬឧស្សាហករទេ អ្នកដែលមិនទទួលបានព្រះបន្ទូលរបស់ព្រះនឹងជួបការលំបាកក្នុងដំណើរ សូម្បីតែមួយជំហានក៏ដោយ ហើយនឹងត្រូវបង្ខំឲ្យស្វែងរកផ្លូវពិតវ។ នេះគឺជាអត្ថន័យដែលថា 'បើមានសេចក្ដីពិត អ្នកនឹងដើរបានពេញពិភពលោក បើគ្មានសេចក្ដីពិត អ្នកនឹងទៅណាមិនបានឡើយ'» («រាជ្យមួយពាន់ឆ្នាំបានមកដល់ហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំសូមអរព្រះគុណចំពោះសេចក្ដីសង្គ្រោះរបស់ព្រះជាម្ចាស់!


១៣. ការតស៊ូដើម្បីធ្វើជាបុគ្គលស្មោះត្រង់ម្នាក់

កាលពីពីរបីឆ្នាំមុន ខ្ញុំបានបើកហាងជួសជុលគ្រឿងប្រើប្រាស់មួយកន្លែង។ ខ្ញុំចង់រកស៊ីដោយស្មោះត្រង់ ហើយគ្រាន់តែរកលុយបានតិចតួចដើម្បីឱ្យគ្រប់គ្រាន់សម្រាប់គ្រួសារខ្ញុំប៉ុណ្ណោះ។ ប៉ុន្តែទោះបីជាពួកយើងរវល់ជានិច្ចក៏ដោយ ក៏ខ្ញុំរកលុយបានត្រឹមតែគ្រប់គ្រាន់ចំណាយប៉ុណ្ណោះ ដោយគ្មានសល់ឡើយ។ ពេលខ្លះ ចំណូលខ្ញុំតិចជាងចំណូលអ្នកចូលធ្វើការដំបូងផង។ ប្រពន្ធខ្ញុំតែងតែរអ៊ូដាក់ខ្ញុំពីរឿងនេះ ដោយនិយាយថា ខ្ញុំស្មោះត្រង់ពេក ហើយមិនអាចរកស៊ីបានទេ។ បងថ្លៃខ្ញុំក៏បន្ទោសខ្ញុំដែរ។ គាត់និយាយថា «នេះជាសម័យលុយ ហើយមិនថាឯងប្រើវិធីបែបណាឡើយ ឯងត្រូវតែធ្វើឱ្យមនុស្សប្រគល់លុយរបស់គេ ដើម្បីទទួលបានជោគជ័យ»។ គាត់ក៏បាននិយាយដូចជា «គ្មានទ្រព្យណាដែលបានមកដោយមិនបាច់ខំទេ» និង «លុយអាចបង្វិលពិភពលោកបាន» ដើម្បីដាស់ខ្ញុំឱ្យភ្ញាក់ ហើយដើរតាមនិន្នាការ ដើម្បីឱ្យរកស៊ីដូចអ្នកដទៃ និងមិនរឹងរូសពេក។ មួយសន្ទុះមក ខ្ញុំបានគិតថា ពួកគេពិតជានិយាយសមហេតុផល ប៉ុន្តែខ្ញុំមិនអាចនាំខ្លួនឯងឱ្យលួចបន្លំអ្នកដទៃបានទេ។ ខ្ញុំមិនអាចសម្រុះសម្រួលរឿងនោះជាមួយនឹងមនសិការខ្ញុំបានទេ។

ក្រោយមក ខ្ញុំសម្គាល់ថា លោក គៀន ដែលជាម្ចាស់ហាងជួសជុលគ្រឿងប្រើប្រាស់នៅក្បែរនោះ និងមានជំនាញបច្ចេកទេសតិចតួចដែលគ្រាន់តែអាចជួសជុលបញ្ហាតូចៗប៉ុណ្ណោះ គាត់លើកស្លាកយីហោយ៉ាងធំនៅខាងមុខហាង ដែលសរសេរថា «ជួសជុលគ្រឿងប្រើប្រាស់គ្រប់ប្រភេទក្នុងតម្លៃទាបជាងគេ»។ គាត់បានទាក់ទាញអ្នករកស៊ីជាច្រើនតាមវិធីនោះ។ ប្រសិនបើការងារធម្មតាដែលគាត់អាចជួសជុលបាន គឺគាត់ជួសជុលដោយខ្លួនឯង។ បើមិនដូច្នោះទេ គាត់យកទៅឱ្យហាងផ្សេង ហើយកាត់យកកម្រៃ។ គាត់រកលុយបានច្រើនដែរតាមវិធីនោះ។ ពេលមួយ នៅពេលដែលពួកយើងកំពុងជជែកគ្នា គាត់ប្រាប់ខ្ញុំពីវិធីដែលគាត់រកលុយ។ គាត់និយាយថា នៅពេលដែលរបស់ប្រើប្រាស់ខូចកន្លែងតូចមួយ អ្នកគួរតែដូរគ្រឿងទាំងមូល នោះអ្នកអាចគិតថ្លៃបានច្រើនជាងមុន។ អតិថិជនមិនដឹងជាងយើងទេ។ គាត់និយាយថា យើងកំពុងរស់នៅក្នុងសង្គមដែលយកលុយជាធំ «ឆ្មាស ឬឆ្មាខ្មៅមិនថ្វីទេ ឱ្យតែឆ្មានោះអាចចាប់កណ្ដុរបាន»។ ហើយគាត់និយាយថា ការរកលុយបានមានន័យថាអ្នកមានសមត្ថភាព បើមិនដូច្នោះទេ មិនថាអ្នកល្អយ៉ាងណាឡើយ អ្នកនឹងត្រូវគេមើលងាយ។ បន្ទាប់ពីឮ «ការយល់ឃើញដ៏ល្អ» របស់បុរសម្នាក់ នោះខ្ញុំបានគិតថា «នេះគឺជាយុគសម័យដែលយើងរស់នៅ។ មនុស្សធ្វើអ្វីមួយដើម្បីលុយ ហើយគ្មានសុច្ចរិតភាពឡើយ ដូច្នេះ តើស្មោះត្រង់បានប្រយោជន៍អ្វី? ក្រៅពីនោះ ភាពស្មោះត្រង់នៅក្នុងការរកស៊ីធ្វើឱ្យខ្ញុំទៅមុខមិនរួចសោះ។ បុរសម្នាក់នេះធ្វើកិច្ចការជួសជុលដូចខ្ញុំគ្នា ប៉ុន្តែគាត់រស់នៅក្នុងជីវិតដ៏ប្រសើរ។ គ្រួសារទាំងមូលរបស់គាត់អាចរស់នៅយ៉ាងស្រួល ប៉ុន្តែខ្ញុំវិញ គ្រាន់តែម៉ាគ្រប់ៗប៉ុណ្ណោះ។ មើលទៅ ខ្ញុំដូចជារឹងរូសពេកហើយ។ ខ្ញុំគួរតែរកវិធីដើម្បីរកលុយឱ្យបានច្រើនជាងនេះ ដើម្បីជួយគ្រួសារខ្ញុំ»។ បន្ទាប់ពីនោះមក ខ្ញុំបានចាប់ផ្ដើមរៀនពី «ភាពជោគជ័យ» របស់អ្នកធ្វើការដូចខ្ញុំ ហើយចាប់ផ្ដើមប្រើមធ្យោបាយមិនសុចរិតដើម្បីលួចបន្លំអតិថិជនខ្ញុំ។ ខ្ញុំចាប់ផ្ដើមមានអារម្មណ៍មិនស្រួលសោះ ប៉ុន្តែខ្ញុំធ្វើមិនដឹងមិនឮជាមួយវា ដើម្បីឱ្យខ្ញុំអាចរកលុយបានច្រើនទៀត។

ថ្ងៃមួយ អតិថិជនម្នាក់បានចូលមកដើម្បីជួសជុលគ្រឿងប្រើប្រាស់។ ពេលដែលខ្ញុំដោះយកគ្រឿងដែលមានបញ្ហាចេញ ខ្ញុំក៏បានដោះគ្រឿងមួយចំនួនទៀតដែលនៅដំណើរការល្អចេញដែរ។ ខ្ញុំគិតថា ធ្វើរបៀបនេះ គាត់អាចគិតថាគ្រឿងទាំងនោះខូច ហើយគាត់នឹងមិនដឹងនោះទេ នៅពេលដែលខ្ញុំគិតថ្លៃបន្ថែមពីគាត់។ ភាសិតដែលថា «មានទោសដូចជាចោរ» ពិតជាមិនខុសទេ។ ដំបូងឡើយ ខ្ញុំបារម្ភខ្លាំងណាស់ ហើយបេះដូងរបស់ខ្ញុំលោតយ៉ាងលឿន។ ខ្ញុំខ្លាចគាត់ឃើញ ហើយស្រែកដាក់ខ្ញុំ នោះខ្ញុំនឹងបាក់មុខហើយ។ ប៉ុន្តែខ្ញុំធ្វើមុខស្ងប់ស្ងាត់ ហើយខ្ញុំបន្តដោះដូរគ្រឿងទាំងនោះ។ នៅពេលដែលដល់ពេលគិតលុយ ខ្ញុំក៏គិតលុយបន្ថែម ៥០ភាគរយ លើសពីអ្វីដែលខ្ញុំបានកំណត់។ ខ្ញុំគ្រាន់តែឈ្ងោកមុខចុះ ដោយមិនហ៊ានសម្លឹងមើលគាត់ប៉ុណ្ណោះ។ តែខ្ញុំភ្ញាក់ផ្អើលដែលគាត់បានចេញថ្លៃដោយគ្មាននិយាយមួយម៉ាត់ ដោយមិនគិតអ្វីឡើយ។ ពេលដែលគាត់បានចាកចេញទៅ ខ្ញុំក៏ធូរទ្រូងវិញ។ ខ្ញុំដឹងថាខ្ញុំហូរញើសពេញខ្លួន ហើយខ្ញុំមានអារម្មណ៍មិនស្រួលសោះ។ ប៉ុន្តែនៅពេលដែលខ្ញុំបានឃើញលុយបន្ថែមនោះ អារម្មណ៍នោះបានបាត់ទៅវិញស្ទើរមួយរំពេច។

ចាប់ពីពេលនោះមក ខ្ញុំបានគិតដល់ល្បិចគ្រប់ប្រភេទ ដើម្បីគិតលុយលើសពីអតិថិជន។ ដំបូងឡើយ ខ្ញុំមានមនសិការដែលខុសឆ្គង ប៉ុន្តែខ្ញុំបានលើកទឹកចិត្តខ្លួនឯងដោយស្ងាត់ៗ ដូច្នេះខ្ញុំអាចបន្តរកលុយបន្ថែមបាន។ «ខ្ញុំមិនអាចទន់ជ្រាយទេ 'ខណៈមនុស្សមានចិត្តចង្អៀតចង្អល់មិនមែនជាសុភាពបុរស នោះមនុស្សពិតប្រាកដក៏មិនមែនគ្មានភាពពិសពុលដែរ' ខ្ញុំត្រូវតែឆ្លាត បើខ្ញុំចង់រកលុយ។ ក្រៅពីនេះ គ្រប់គ្នាសុទ្ធតែធ្វើដូច្នេះ មិនមែនតែខ្ញុំទេ»។ មួយសន្ទុះក្រោយមក អារម្មណ៍នៃកំហុសនោះក៏បាត់ទៅ ហើយខ្ញុំកាន់តែមាន «ជំនាញ» រកលុយដែលស្មុគស្មាញជាងមុន។ ខ្ញុំរៀនពីវិធីមើលចិត្តមនុស្ស និងលចិត្តពួកគេ ដោយការប្រព្រឹត្តចំពោះមនុស្សផ្សេងគ្នាតាមវិធីខុសៗគ្នា។ ហើយខ្ញុំបានរៀនពីល្បិចកាន់តែច្រើន។ ជាមួយអតិថិជនដែលមានលុយ ខ្ញុំនឹងផ្គាប់ចិត្តពួកគេដោយនិយាយពីអ្វីដែលពួកគេចង់ស្ដាប់ និងបញ្ជោរពួកគេ នោះខ្ញុំអាចគិតថ្លៃពីពួកគេបានកាន់តែច្រើន។ ជាមួយនឹងអតិថិជនដែលចង់បាន នោះខ្ញុំនឹងធ្វើពុតថាការជួសជុលនេះលំបាក ដូច្នេះខ្ញុំអាចទារលុយបន្ថែមបាន។ ដូច្នេះ ពួកគេនឹងផ្ដល់លុយបន្ថែមឱ្យខ្ញុំ។ អតិថិជនខ្លះឆ្លាតជាងនេះ ដូច្នេះខ្ញុំគិតដល់មូលហេតុដែលពួកគេគួរតែទុកគ្រឿងប្រើប្រាស់របស់គេនៅជាមួយខ្ញុំ។ នៅពេលដែលពួកគេមកយក នោះខ្ញុំនិយាយថាខ្ញុំរកឃើញបញ្ហាផ្សេងទៀត។ ខ្ញុំកំពុងរកលុយបានច្រើនជាងមុន ដោយមិនចំណាយការប្រឹងប្រែងច្រើនឡើយ។ ដូច្នេះហើយខ្ញុំរិះរកវិធីគិតលុយលើសពីអតិថិជនជានិច្ច។ ខ្ញុំរកលុយបានកាន់តែច្រើន ហើយដឹកនាំជីវិតដែលកាន់តែមានផាសុខភាព ប៉ុន្តែខ្ញុំគ្មានអារម្មណ៍រីករាយ ឬអំណរនៅក្នុងចិត្តខ្ញុំឡើយ។ នៅពេលដែលខ្ញុំគិតអំពីរឿងដែលគួរឱ្យស្អប់ដែលខ្ញុំបានធ្វើ នោះខ្ញុំមានអារម្មណ៍ភ័យខ្លាច និងមិនស្រួលឡើយ។ ពេលខ្លះ ខ្ញុំគិតថា «ខ្ញុំគួរតែបញ្ឈប់។ ខ្ញុំមិនគួរបន្តរកស៊ីបែបនេះទេ។ ដូចពួកគេនិយាយថា 'អំពើល្អសងដោយអំពើល្អ ហើយអំពើអាក្រក់សងដោយអំពើអាក្រក់'។ ជាមួយនឹងអំពើអាក្រក់ នោះខ្ញុំនឹងទទួលអ្វីដែលខ្ញុំសមនឹងទទួល»។ ប៉ុន្តែនៅពេលដែលខ្ញុំគិតដល់លុយទាំងអស់ដែលមាននៅក្នុងដៃរបស់ខ្ញុំ នោះខ្ញុំមិនអាចតាំងចិត្តបញ្ឈប់បានទេ។

នៅពេលដែលខ្ញុំកំពុងធ្លាក់ទៅក្នុងអំពើអសីលធម៌ និងភាពស្ពឹក នោះបងស្រីខ្ញុំក៏បានប្រាប់ខ្ញុំអំពីដំណឹងល្អនៃនគររបស់ព្រះដ៏មានគ្រប់ព្រះចេស្ដា។ បន្ទាប់ពីទទួលយកកិច្ចការរបស់ព្រះជាម្ចាស់ ខ្ញុំបានចាប់ផ្ដើមជួបជុំជាមួយបងប្អូនប្រុសស្រី និងអានព្រះបន្ទូលរបស់ព្រះជាម្ចាស់ជាញឺកញាប់។ ម្ដងនោះ ខ្ញុំបានអានព្រះបន្ទូលទាំងនេះ ចេញពីព្រះដ៏មានគ្រប់ព្រះចេស្ដា នៅក្នុងការជួបជុំមួយ៖ «មនុស្សបានដើរឆ្លងកាត់ រយៈពេលទាំងអស់នេះជាមួយព្រះជាម្ចាស់ ប៉ុន្ដែមិនដឹងថា ព្រះជាម្ចាស់គ្រប់គ្រងលើវាសនានៃរបស់សព្វសារពើ និងសត្វមានជីវិតទាំងអស់នោះទេ ហើយក៏មិនដឹងថាព្រះជាម្ចាស់រៀបចំនិងដឹកនាំអ្វីៗទាំងអស់យ៉ាងដូចម្ដេចដែរ។ មនុស្សមិនបានយល់អំពីការនេះ តាំងពីយូរយាណាស់មកហើយរហូតមកដល់សព្វថ្ងៃនេះ។ ចំពោះមូលហេតុ គឺមិនមែនដោយសារតែកិច្ចការរបស់ព្រះជាម្ចាស់លាក់កំបាំងពេក ឬដោយសារផែនការរបស់ព្រះជាម្ចាស់មិនទាន់ត្រូវបានគេដឹងនៅឡើយនោះទេ ប៉ុន្ដែ គឺដោយសារតែដួងចិត្ត និងវិញ្ញាណរបស់មនុស្សនៅឆ្ងាយពីព្រះជាម្ចាស់រហូតដល់ចំណុចមួយដែលគាត់ស្ថិតនៅក្នុងការបម្រើរបស់អារក្សសាតាំង ទោះបីជាគាត់ដើរតាមព្រះជាម្ចាស់ក៏ដោយ ក៏គាត់នៅតែមិនដឹងដែរ។ គ្មាននរណាណាម្នាក់ស្វែងរកស្នាមព្រះបាទារបស់ព្រះជាម្ចាស់ និងការបង្ហាញអង្គទ្រង់របស់ព្រះជាម្ចាស់យ៉ាងសកម្មនោះទេ ហើយគ្មាននរណាម្នាក់មានឆន្ទៈចង់ស្ថិតនៅក្នុងការយកព្រះទ័យទុកដាក់ និងការថែរក្សារបស់ព្រះជាម្ចាស់ដែរ។ ផ្ទុយទៅវិញ ពួកគេប្រាថ្នាចង់ពឹងផ្អែកលើភាពពុកផុយរបស់អារក្សសាតាំង ដែលជាមេកំណាច ដើម្បីសម្របខ្លួនទៅនឹងពិភពលោកនេះ និងច្បាប់ជីវិតដែលមនុស្សអាក្រក់អនុវត្តតាម។ ត្រង់ចំណុចនេះ ដួងចិត្ត និងវិញ្ញាណរបស់មនុស្សបានក្លាយទៅជាសួយសារអាករ និងជាចំណីរបស់អារក្សសាតាំង។ ជាងនេះទៅទៀត ដួងចិត្ត និងវិញ្ញាណរបស់មនុស្សបានក្លាយទៅជាកន្លែងមួយដែលអារក្សសាតាំងអាចរស់នៅ និងជាកន្លែងលេងរបស់វា។ ដូច្នេះ មនុស្សបាត់បង់ការយល់ដឹងរបស់ខ្លួនអំពីគោលការណ៍នៃភាពជាមនុស្ស និងគុណតម្លៃ ព្រមទាំងអត្ថន័យនៃជីវិតមនុស្ស ទាំងមិនដឹងខ្លួន។ ក្រឹត្យវិន័យរបស់ព្រះជាម្ចាស់ និងសម្ព័ន្ធមេត្រីរវាងព្រះជាម្ចាស់ និងមនុស្ស បានរលាយចេញពីដួងចិត្តរបស់មនុស្សបន្ដិចម្ដងៗ ហើយគេក៏ឈប់ស្វែងរក ឬក៏លែងយកចិត្តទុកដាក់ចំពោះព្រះជាម្ចាស់។ តាមរយៈការឆ្លងកាត់ពេលវេលា មនុស្សលែងយល់ពីមូលហេតុដែលព្រះជាម្ចាស់បានបង្កើតខ្លួនមក ហើយក៏មិនយល់ពីព្រះបន្ទូលដែលចេញពីព្រះឱស្ឋរបស់ព្រះជាម្ចាស់ និងអ្វីៗគ្រប់យ៉ាងដែលមកពីព្រះជាម្ចាស់ដែរ។ ដូច្នេះ មនុស្សក៏ចាប់ផ្ដើមប្រឆាំងចំពោះក្រឹត្យវិន័យ និងព្រះរាជក្រឹត្យរបស់ព្រះជាម្ចាស់ហើយដួងចិត្ត និងវិញ្ញាណរបស់គេក៏បានស្លាប់...។ ព្រះជាម្ចាស់បាត់បង់មនុស្សដែលទ្រង់បានបង្កើតពីដំបូងមក ហើយមនុស្សបាត់បង់ឫសគល់នៃដើមកំណើតរបស់ ខ្លួន៖ នេះគឺជាទុក្ខព្រួយនៃពូជមនុស្ស» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ឆ្លុះបញ្ចាំងពីភាពជាក់ស្ដែង។ ទោះបីជាខ្ញុំរកលុយបានច្រើនបន្តិចមែននៅក្នុងលោកិយ ហើយភាពសុខស្រួលខាងរាងកាយប្រសើរជាងមុនក៏ដោយ ក៏នៅខាងក្នុង ខ្ញុំគ្មានអ្វីសោះ និងមានការឈឺចាប់ទៀតផង។ គ្រប់យ៉ាងមកពីខ្ញុំឃ្លាតចេញពីព្រះជាម្ចាស់ ប្រឆាំងនឹងសេចក្ដីតម្រូវរបស់ទ្រង់ ហើយបានរស់នៅដោយក្រឹត្យក្រមរស់នៅរបស់សាតាំង។ នៅពេលដែលខ្ញុំបើកហាងដំបូង ខ្ញុំបានរកលុយដោយមនសិការស្អាតស្អំ ហើយទោះបីជាខ្ញុំរកលុយមិនបាច្រើនក៏ដោយ ក៏ខ្ញុំតែងតែមានសន្ដិភាពដែរ។ ប៉ុន្តែក្រោយមក ខ្ញុំត្រូវបានជះឥទ្ធិពលដោយមជ្ឈដ្ឋានរបស់ខ្ញុំ។ ដោយមើលឃើញអ្នកដទៃមានបានដោយវិធីមិនសុចរិត ខ្ញុំក៏ទទួលឥទ្ធិពលពីឃ្លាដូចជា «គ្មានទ្រព្យណាដែលបានមកដោយមិនបាច់ខំទេ» «លុយអាចបង្វិលពិភពលោកបាន» និង «លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ» និងក្រឹត្យក្រមសម្រាប់ការរស់នៅដទៃទៀតពីសាតាំង។ ខ្ញុំបានដើរតាមនិន្នាការអាក្រក់ និងបោះបង់ចោលគោលការណ៍គ្រឹះផ្ទាល់ខ្លួនដើម្បីរកលុយ ដោយមិនអើពើនឹងមនសិការរបស់ខ្ញុំឡើយ ដើម្បីលេងល្បិចលើអតិថិជន ដើម្បីឱ្យពួកគេចេញថ្លៃលើស។ លុយអាចស្ថិតនៅក្នុងដៃរបស់ខ្ញុំ ប៉ុន្តែលុយទាំងអស់នោះបានមកដោយ សារវិធីអាក្រក់ទាំងអស់។ នៅពេលដែលខ្ញុំគិតដល់រឿងដ៏គួរឱ្យស្អប់ ជារឿងអសីលធម៌ដែលខ្ញុំបានធ្វើទាំងនោះ ខ្ញុំមានអារម្មណ៍គួរឱ្យខ្លាចចំពោះខ្លួនឯង ហើយមិនអាចរកសេចក្ដីស្ងប់បានឡើយ។ ខ្ញុំបានរស់នៅក្នុងភាពភ័យខ្លាច ដែលថ្ងៃមួយនរណាម្នាក់នឹងលាតត្រដាងពីខ្ញុំ នៅពេលដែលខ្ញុំត្រូវគេបរិហារ។ រឿងដែលកាន់តែអាក្រក់ជាងនោះ ខ្ញុំក៏អាចត្រូវគេរាយការណ៍ទៅប៉ូលីសដែរ។ ខ្ញុំមានអារម្មណ៍តឹងតែងជានិច្ច។ វាគឺជាវិធីរស់នៅដ៏ឈឺចាប់មួយ។ ប៉ុន្តែនៅថ្ងៃនោះ ខ្ញុំបានយល់ថាគ្រប់យ៉ាងដោយសារតែការរស់នៅដោយទស្សនៈវិជ្ជារបស់សាតាំង។ វាជាលទ្ធផលដែលក្រឹត្យក្រមរបស់សាតាំងបានចង និងបានពង្វក់។ បើគ្មានការដឹកនាំនៃព្រះបន្ទូលរបស់ព្រះជាម្ចាស់ទេ នោះខ្ញុំនឹងមិនដែលឃើញពីភាពជាក់ស្ដែងនៃវិធីដែលសាតាំងធ្វើឱ្យខ្ញុំគ្រោះថ្នាក់ឡើយ។

ក្រោយមក បងស្រីម្នាក់បានអានអត្ថបទព្រះបន្ទូលរបស់ព្រះជាម្ចាស់មួយចំនួនឱ្យខ្ញុំស្ដាប់៖ «អ្នករាល់គ្នាត្រូវដឹងថាព្រះជាម្ចាស់ សព្វព្រះហឫទ័យនឹងមនុស្សទៀងត្រង់។ ធាតុពិត ព្រះជាម្ចាស់គឺស្មោះត្រង់ ហេតុដូច្នេះ ព្រះបន្ទូលរបស់ព្រះអង្គតែងតែអាចទុកចិត្តបានជានិច្ច។ លើសពីនេះទៅទៀត ទង្វើរបស់ព្រះជាម្ចាស់គឺគ្មានកំហុស និងមិនអាចប្រកែកបានឡើយ ដែលនេះជាមូលហេតុនាំឱ្យព្រះជាម្ចាស់ សព្វព្រះហឫទ័យនឹងមនុស្សទាំងឡាយដែលស្មោះត្រង់នឹងទ្រង់។ ភាពស្មោះត្រង់ គឺមានន័យថាអ្នកប្រគល់ដួងចិត្តរបស់អ្នក ថ្វាយដល់ព្រះជាម្ចាស់ មានភាពស្មោះត្រង់ពិតប្រាកដចំពោះព្រះជាម្ចាស់ ក្នុងកិច្ចការគ្រប់យ៉ាង មិនលាក់បាំងសេចក្ដីពិត មិនព្យាយាមបោកបញ្ឆោតអ្នកដែលនៅខាងលើ និងខាងក្រោមអ្នក ហើយមិនធ្វើអ្វីដែលគ្រាន់តែដើម្បីចង់បានការគាំទ្រពីព្រះជាម្ចាស់។ សរុបសេចក្ដីមក ដើម្បីមានភាពស្មោះត្រង់គឺត្រូវមានភាពបរិសុទ្ធនៅក្នុងទង្វើ និងពាក្យសម្ដីរបស់អ្នក ហើយក៏មិនបោកបញ្ឆោតព្រះជាម្ចាស់ និងមនុស្សទាំងឡាយដែរ» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «នគររបស់ខ្ញុំតម្រូវឲ្យមានមនុស្សដែលទៀងត្រង់ ជាមនុស្សដែលគ្មានលាក់ពុត ឬបោកបញ្ឆោត។ តើមនុស្សស្មោះត្រង់ និងទៀងត្រង់គ្មានប្រជាប្រិយភាពនៅក្នុងពិភពលោកទេឬ? ខ្ញុំចង់មានន័យផ្ទុយពីនេះ។ វាអាចទទួលយកបានសម្រាប់មនុស្សទៀងត្រង់ក្នុងការចូលមកចំពោះខ្ញុំ។ ខ្ញុំពេញព្រះហឫទ័យនឹងមនុស្សប្រភេទនេះ ហើយខ្ញុំក៏ត្រូវការមនុស្សបែបនេះដែរ។ នេះហើយជាសេចក្តីសុចរិតរបស់ខ្ញុំតែម្ដង» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៣៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់មកគាត់បានចែកចាយពីការប្រកបនេះថា៖ «ជាសារជាតិ ព្រះជាម្ចាស់ស្មោះត្រង់។ ទ្រង់សព្វព្រះហឫទ័យ និងប្រទានពរដល់អស់អ្នកណាដែលស្មោះត្រង់។ នៅក្នុងការដោះស្រាយរបស់យើងជាមួយអ្នកដទៃនៅក្នុងលោកិយ ពួកយើងរស់នៅដោយច្បាប់របស់សាតាំង «គ្មានរង្វាន់ណាបានមកដោយមិនខិតខំប្រឹងប្រែងឡើយ»។ ពាក្យសម្ដី និងទង្វើរបស់យើងទាំងអស់ គឺដើម្បីលាភសក្ការៈផ្ទាល់ខ្លួន ហើយយើងបោកបញ្ឆោតដោយគ្មានវិប្បដិសារីឡើយ។ យើងមិនដឹងការធ្វើជាមនុស្សល្អម្នាក់មានន័យដូចម្ដេចឡើយ។ ប៉ុន្តែសេចក្ដីជំនឿលើព្រះជាម្ចាស់ គឺខុសពីនេះ។ ទ្រង់តម្រូវឱ្យយើងស្មោះត្រង់ ឱ្យនិយាយសេចក្ដីពិត និងទៀងត្រង់។ ទ្រង់បង្គាប់ឱ្យយើងទទួលយកការត្រួតពិនិត្យរបស់ទ្រង់នៅក្នុងទង្វើនីមួយៗរបស់យើង ឱ្យយើងបើកចំហរ និងឥតកិច្ចកល ព្រមទាំងមិនព្យាយាមបោកបញ្ឆោត ឬលួចបន្លំព្រះជាម្ចាស់ ឬមនុស្សឡើយ។ មានតែអ្នកស្មោះត្រង់ប៉ុណ្ណោះដែលមានលក្ខណៈជាមនុស្សពិតប្រាកដ ហើយមានតែពួកគេប៉ុណ្ណោះដែលអាចធ្វើបន្ទាល់ និងថ្វាយសិរីល្អដល់ព្រះជាម្ចាស់បាន»។ ខ្ញុំបានទទួលមេរៀនពីព្រះបន្ទូលរបស់ព្រះជាម្ចាស់ថា ទ្រង់សព្វព្រះហឫទ័យមនុស្សស្មោះត្រង់ ហើយខ្ញុំត្រូវតែធ្វើសកម្មភាពទៅតាមសេចក្ដីតម្រូវរបស់ទ្រង់។ ខ្ញុំបានចាប់ផ្ដើមអនុវត្តការនិយាយយ៉ាងស្មោះត្រង់ជាមួយបងប្អូនប្រុសស្រី និងមិនបោកបញ្ឆោតពួកគេឡើយ ប៉ុន្តែនៅពេលដែលពាក់ព័ន្ធនឹងការរកស៊ី ខ្ញុំនៅតែបារម្ភ។ ខ្ញុំមានអារម្មណ៍ថា ការអនុវត្តភាពស្មោះត្រង់ជាមួយបងប្អូនប្រុសស្រីគឺងាយស្រួលជាង ប៉ុន្តែប្រសិនបើខ្ញុំធ្វើដូច្នោះនៅក្នុងការរកស៊ីរបស់ខ្ញុំ នោះខ្ញុំនឹងរកលុយបានតិចជាងនេះឆ្ងាយណាស់ ហើយខ្ញុំអាចត្រូវបិទហាងទៀតផង។ ប៉ុន្តែ ប្រសិនបើខ្ញុំបន្តលួចបន្លំ និងបោកប្រាស់មនុស្សដូចពីមុន តើវានឹងដើរតាមបំណងព្រះហឫទ័យរបស់ព្រះជាម្ចាស់ឬទេ? ដូច្នេះ ខ្ញុំគួរតែធ្វើដូចម្ដេច? ខ្ញុំគិតយ៉ាងច្រើន ហើយទីបំផុត ខ្ញុំរកឃើញចំណុចកណ្ដាលមួយ៖ នៅពេលដែលខ្ញុំនៅឯក្រុមជំនុំ នោះខ្ញុំនឹងស្មោះត្រង់ ប៉ុន្តែនៅក្នុងហាងរបស់ខ្ញុំ នោះខ្ញុំនឹងបន្តជាមួយនឹងមុខរបរដូចធម្មតា។

ថ្ងៃមួយ បុរសវ័យចំណាស់ម្នាក់បានយកទូរទស្សន៍មក។ គាត់និយាយថា រូបភាពដូចជាមិនច្បាស់សោះ។ ខ្ញុំបានឃើញថា គ្រាន់តែត្រូវដូរបំពង់ពណ៌ប៉ុណ្ណោះ ប៉ុន្តែខ្ញុំមិនបានប្រាប់គាត់ទេ។ ខ្ញុំបានតម្លើងវ៉ុលនៃអ៊ីសេ ដូច្នេះគាត់អាចប្រើបានយូរបន្តិចទៀត ក្រោយមកខ្ញុំអាចគិតថ្លៃវា នៅពេលដែលបញ្ហាកើតឡើងម្ដងទៀត និងបានលុយបន្ថែមសម្រាប់ការជួសជុល។ ពីរសប្ដាហ៍ក្រោយមក ទូរទស្សន៍នោះមានបញ្ហា។ គាត់បាននិយាយថា ខ្ញុំធ្វើមិនបានល្អទេ ហើយគួរតែសាកល្បងធ្វើម្ដងទៀត។ ខ្ញុំបានប្រាប់គាត់ថាបំពង់ពណ៌ចាស់ហើយ ហើយត្រូវការដូរ។ ជារឿងភ្ញាក់ផ្អើលចំពោះខ្ញុំ ដែលគាត់បានដឹងពីល្បិចកំប៉ិកកំប៉ុករបស់ខ្ញុំ។ គាត់បដិសេធមិនចេញថ្លៃបន្ថែមទេ គាត់បាននិយាយ ដោយសម្លេងបែបស្អប់ថា «អាក្មេង ឯងគួរតែស្មោះត្រង់ជាងនេះ។ កុំលោភលន់អី!» ខ្ញុំមានអារម្មណ៍អាម៉ាស់មែនទែននៅពេលនោះ ប៉ុន្តែក្រោយមកក៏បំភ្លេចវាចោលដោយគ្មានគិតអ្វីបន្ថែម។ ក្រោយមក ស្ត្រីវ័យចំណាស់ម្នាក់បានយកម៉ាស៊ីនកម្ដៅអាហារដើរចូលមក ហើយខ្ញុំអាចរកឃើញកន្លែងខូចដ៏តូចមួយ។ ខ្ញុំគិតថា ខ្ញុំអាចជួសជុលវាបាន ក្រោយមកខ្ញុំអាចគិតថ្លៃក្នុងតម្លៃសមរម្យបាន។ ប៉ុន្តែក្រោយមកខ្ញុំបានគិតថា គាត់មើលទៅដូចជាអ្នកមាន ដូច្នេះ ការគិតថ្លៃលើសប្រហែលជាមិនអីទេ។ ណ្ហើយ យកអ្វីដែលអ្នកអាចទទួលបានទៅ។ ប៉ុន្តែពីរបីថ្ងៃបន្ទាប់មក គាត់បានត្រឡប់មកហាងវិញ ហើយបាននិយាយថា «ឯងបានគិតលុយលើសពីខ្ញុំ សូមឱ្យមានមនសិការផងលោក។ ស្ថានសួគ៌ឃើញគ្រប់យ៉ាងដែលយើងធ្វើ!» បន្ទាប់ពីគាត់ស្រែកគំហកដាក់ខ្ញុំ ខ្ញុំមានអារម្មណ៍មិនសប្បាយចិត្តឡើយ ហើយខ្ញុំបានគិតដល់អ្វីដែលបុរសនោះបាននិយាយម្ដងទៀត។ ខ្ញុំមានអារម្មណ៍ពិបាកចិត្តនឹងខ្លួនឯង។ ខ្ញុំបានដឹងថា ព្រះជាម្ចាស់កំពុងតែប្រើប្រាស់ហេតុការណ៍ទាំងនេះដើម្បីព្រមានខ្ញុំ ដើម្បីឱ្យខ្ញុំឆ្លុះបញ្ចាំង។

មិនយូរប៉ុន្មាន ខ្ញុំបានអានព្រះបន្ទូលនេះនៅក្នុងព្រះបន្ទូលរបស់ព្រះជាម្ចាស់៖ «ទោះបីអ្វីដែលអ្នកកំពុងតែធ្វើនោះជាកិច្ចការធំដុំ ឬក៏តូចតាចក្ដី ហើយមិនថាអ្នកកំពុងតែធ្វើវា ដើម្បីបំពេញភារកិច្ចរបស់អ្នកនៅក្នុងក្រុមគ្រួសាររបស់ព្រះជាម្ចាស់ ឬសម្រាប់ហេតុផលឯកជនផ្ទាល់ខ្លួនរបស់អ្នកឡើយ អ្នកត្រូវតែពិចារណាមើលថាតើអ្វីដែលអ្នកកំពុងតែធ្វើនោះ ស្របតាមបំណងព្រះហឫទ័យរបស់ព្រះជាម្ចាស់ ក៏ដូចជាថាតើវាជាអ្វីមួយដែលបុគ្គលម្នាក់មានភាពជាមនុស្សគួរតែធ្វើឬអត់។ បើអ្នកស្វែងរកសេចក្តីពិតបែបនេះនៅក្នុងគ្រប់កិច្ចការដែលអ្នកធ្វើ នោះអ្នកជាមនុស្សម្នាក់ដែលជឿលើព្រះជាម្ចាស់យ៉ាងពិតប្រាកដហើយ។ បើអ្នកប្រព្រឹត្តយ៉ាងអស់ពីចិត្តចំពោះគ្រប់កិច្ចការ និងគ្រប់សេចក្តីពិតតាមបែបនេះ នោះអ្នកនឹងអាចសម្រេចបានការផ្លាស់ប្ដូរនៅក្នុងនិស្ស័យរបស់អ្នកមិនខាន។ មនុស្សខ្លះគិតថា នៅពេលដែលពួកគេកំពុងតែធ្វើរឿងផ្ទាល់ខ្លួន ពួកគេអាចព្រងើយចំពោះសេចក្តីពិត ធ្វើតាមចិត្ត និងតាមមធ្យោបាយណាក៏ដោយដែលធ្វើឲ្យពួកគេសប្បាយចិត្ត និងតាមរបៀបបែបណាក៏ដោយដែលផ្ដល់ជាប្រយោជន៍ដល់ពួកគេ។ ពួកគេមិនបានគិតពិចារណាសូម្បីតែបន្ដិចអំពីរបៀបដែលវាអាចនឹងជះឥទ្ធិពលទៅលើក្រុមគ្រួសាររបស់ព្រះជាម្ចាស់ ឬថាតើអ្វីដែលពួកគេកំពុងតែធ្វើនោះ ស័ក្ដិសមនឹងភាពជាពួកបរិសុទ្ធឬក៏អត់ឡើយ។ នៅទីបំផុត ពេលដែលពួកគេបានបញ្ចប់កិច្ចការនេះ ពួកគេកាន់តែមានសេចក្តីងងឹតនៅក្នុងចិត្ត និងមានអារម្មណ៍មិនស្រួល តែពួកគេមិនដឹងអំពីមូលហេតុនោះឡើយ។ តើនេះមិនមែនជាកម្មពៀរដែលគេសមទទួលទេឬ? បើអ្នកធ្វើកិច្ចការដែលព្រះជាម្ចាស់មិនយល់ស្រប នោះអ្នកបានប្រមាថព្រះជាម្ចាស់ហើយ។ បើមនុស្សម្នាក់មិនមានសេចក្តីពិត ហើយធ្វើកិច្ចការដោយផ្អែកលើឆន្ទៈរបស់ខ្លួនជាញឹកញាប់ នោះពួកគេនឹងប្រមាថព្រះជាម្ចាស់ជាញឹកញាប់ដូចគ្នាមិនខាន។ មនុស្សបែបនេះមិនត្រូវបានព្រះជាម្ចាស់ទទួលយកចំពោះអ្វីដែលពួកគេធ្វើឡើយ ហើយបើពួកគេមិនប្រែចិត្តទេ នោះការដាក់ទោសនឹងនៅមិនឆ្ងាយពីពួកគេឡើយ» («ការស្វែងរកបំណងព្រះហឫទ័យរបស់ព្រះជាម្ចាស់ គឺសម្រាប់ជាប្រយោជន៍នៃការអនុវត្តតាមសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «វាជាធម្មជាតិរបស់សាតាំងដែលមើលការខុសត្រូវ និងត្រួតត្រាពួកគេពីខាងក្នុង រហូតទាល់តែមនុស្សមានបទពិសោធន៍នឹងកិច្ចការរបស់ព្រះជាម្ចាស់ ហើយទទួលបានសេចក្ដីពិត។ តើធម្មជាតិនោះនាំមកនូវអ្វីខ្លះជាពិសេស? ឧទាហរណ៍ តើហេតុអ្វីបានជាអ្នកអាត្មានិយម? តើហេតុអ្វីបានជាអ្នកការពារតំណែងរបស់ខ្លួន? តើហេតុអ្វីបានជាអ្នកមានអារម្មណ៍ខ្លាំងក្លាបែបនេះ? តើហេតុអ្វីបានជាអ្នករីករាយនឹងរឿងរ៉ាវទុច្ចរិតទាំងនោះ? តើហេតុអ្វីអ្នកចូលចិត្តការអាក្រក់ទាំងនោះ? តើអ្វីជាមូលដ្ឋានសម្រាប់ការចូលចិត្តរបស់អ្នកចំពោះរបស់ទាំងនេះ? តើរបស់ទាំងនេះមកពីណា? តើហេតុអ្វីបានជាអ្នកសប្បាយចិត្តក្នុងការទទួលយករបស់ទាំងនេះម្ល៉េះ? មកដល់ឥលូវនេះ អ្នករាល់គ្នាបានយល់ហើយថា មូលហេតុចម្បងដែលនៅពីក្រោយរបស់ទាំងអស់នេះ គឺដោយសារថ្នាំពុលរបស់សាតាំងនៅក្នុងអ្នក។ ចំពោះអ្វីដែលជាថ្នាំពុលរបស់សាតាំង គឺព្រះបន្ទូលអាចសម្ដែងចេញឲ្យឃើញយ៉ាងពេញលេញ។ ឧទាហរណ៍ ប្រសិនបើអ្នកសួរមនុស្សដែលធ្វើការអាក្រក់ថា ហេតុអ្វីបានជាពួកគេប្រព្រឹត្តការអាក្រក់ នោះពួកគេនឹងឆ្លើយថា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ ឃ្លាមួយនេះសម្ដែងចេញនូវឫសគល់នៃបញ្ហា។ តក្កសាស្ដរបស់សាតាំងបានក្លាយជាជីវិតរបស់មនុស្ស។ ពួកគេប្រហែលជាធ្វើការទាំងនេះដើម្បីគោលបំណងនេះ ឬក៏គោលបំណងនោះ ប៉ុន្ដែពួកគេគ្រាន់តែធ្វើវាសម្រាប់ខ្លួនឯងប៉ុណ្ណោះ។ មនុស្សគ្រប់គ្នាគិតថា ដោយសារមនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នោះមនុស្សគួរតែរស់នៅដើម្បីជាប្រយោជន៍ខ្លួនឯង និងធ្វើអ្វីៗតាមអំណាចរបស់ពួកគេ ដើម្បីរក្សាតួនាទីមួយដែលល្អ សម្រាប់ជាប្រយោជន៍ដល់អាហារ និងសម្លៀកបំពាក់ស្អាតៗ។ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីរបស់សាតាំងទាំងអស់នេះគឺជាថ្នាំពុលយ៉ាងច្បាស់របស់សាតាំង ហើយនៅពេលដែលមនុស្សយកវាចូលទៅក្នុងខ្លួន នោះវាក៏ក្លាយជាធម្មជាតិរបស់ពួកគេ។ ធម្មជាតិរបស់សាតាំងត្រូវបានមើលឃើញតាមរយៈពាក្យសម្ដីទាំងនេះ ព្រោះវាតំណាងឲ្យសាតាំងទាំងស្រុង។ ថ្នាំពុលនេះក្លាយជាជីវិតរបស់មនុស្ស ក៏ដូចជាមូលដ្ឋានគ្រឹះនៃអត្ថិភាពរបស់ពួកគេ ហើយមនុស្សដែលពុករលួយត្រូវបានត្រួតត្រាដោយថ្នាំពុលនេះយ៉ាងជាប់លាប់អស់រយៈពេលរាប់ពាន់ឆ្នាំ» («របៀបដើរតាមមាគ៌ារបស់ពេត្រុស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានខគម្ពីរនេះបានជួយឱ្យខ្ញុំយល់ថា ព្រះវិញ្ញាណរបស់ព្រះជាម្ចាស់ទតឃើញគ្រប់យ៉ាង។ ខ្ញុំមិនដែលចែកចាយគំនិតដែលនៅក្នុងចិត្តដ៏ជ្រៅជាមួយនរណាម្នាក់ឡើយ ប៉ុន្តែគំនិតទាំងនោះត្រូវបានបើកសម្ដែងនៅក្នុងព្រះបន្ទូលរបស់ព្រះជាម្ចាស់។ ខ្ញុំបានយល់ចេញពីព្រះបន្ទូលរបស់ព្រះជាម្ចាស់ ដែលទ្រង់តម្រូវឱ្យយើងថ្វាយចិត្តរបស់យើងដល់ទ្រង់។ មិនថាយើងកំពុងតែបំពេញភារកិច្ចរបស់យើង ឬធ្វើកិច្ចការផ្ទាល់ខ្លួនឡើយ យើងត្រូវតែអនុវត្តព្រះបន្ទូលរបស់ទ្រង់។ ប៉ុន្តែខ្ញុំអនុវត្តសេចក្ដីពិតនៅក្នុងជីវិតខ្ញុំដោយអន្លើៗប៉ុណ្ណោះ។ ខ្ញុំបានឃើញថា ព្រះជាម្ចាស់ និងបងប្អូនប្រុសស្រីទទួលស្គាល់នៅពេលដែលខ្ញុំស្មោះត្រង់នៅក្នុងក្រុមជំនុំ ដូច្នេះខ្ញុំក៏ធ្វើដូច្នោះ។ ប៉ុន្តែនៅក្នុងការរកស៊ីរបស់ខ្ញុំ ខ្ញុំបានគិតថា ខ្ញុំនឹងបាត់បង់លុយ ហើយវាមិនមានប្រយោជន៍ដល់ខ្ញុំឡើយ ដូច្នោះខ្ញុំមិនបានធ្វើវាឡើយឡើយ។ ខ្ញុំបានដឹងថា ខ្ញុំគ្រាន់តែគិតដល់ផលប្រយោជន៍ផ្ទាល់ខ្លួនប៉ុណ្ណោះ។ ខ្ញុំបានដឹងថាការបោកប្រាស់គឺប្រឆាំងនឹងបំណងព្រះហឫទ័យរបស់ព្រះជាម្ចាស់ ប៉ុន្តែខ្ញុំបានបន្តធ្វើតាមអ្វីដែលខ្ញុំចង់ធ្វើ។ ប្រសិនបើវាមានប្រយោជន៍សម្រាប់ខ្ញុំ នោះខ្ញុំនឹងធ្វើ។ តើការធ្វើជាបុគ្គលដែលមានសេចក្ដីជំនឿវិញនោះយ៉ាងម៉េចដែរ? ក្រោយមកទើបខ្ញុំចាប់ផ្ដើមដឹងថា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» និង «មនុស្សនឹងធ្វើគ្រប់យ៉ាងដើម្បីមានភាពមានបាន» គឺជាក្រឹត្យក្រមរបស់សាតាំងសម្រាប់ការរស់នៅ ដែលបានកាន់កាប់ខ្ញុំ និងក្លាយជាធម្មជាតិរបស់ខ្ញុំ។ ខ្ញុំបានគិតថា ខ្ញុំមិនអាចដោះស្រាយជីវភាពបានទេ បើខ្ញុំមិនរស់នៅដោយផ្អែកលើក្រឹត្យក្រមទាំងនោះ។ ប៉ុន្តែតាមពិត តាមរយៈការរស់នៅរបៀបនោះ ខ្ញុំគ្រាន់តែទទួលបានរបស់របរខាងសម្ភារៈ និងទ្រព្យសម្បត្តិផ្ទាល់ខ្លួនប៉ុណ្ណោះ។ ប៉ុន្តែវាគឺជាវិធីរស់នៅដ៏ថោកទាប និងគ្មានសេចក្ដីថ្លៃថ្នូរឡើយ។ មនុស្សបានអន់ចិត្ត និងច្រានចោលខ្ញុំ ហើយព្រះជាម្ចាស់ស្អប់ខ្ញុំ។ ដូចព្រះអម្ចាស់យេស៊ូវបានមានបន្ទូលថា៖ «ខ្ញុំសូមប្រាប់អ្នកជាប្រាកដថា លើកលែងតែអ្នកត្រូវបានផ្លាស់ប្រែ និងក្លាយជាដូចកូនក្មេងសិន នោះទើបអ្នកនឹងបានចូលក្នុងនគរស្ថានសួគ៌» (ម៉ាថាយ ១៨:៣)។ ហើយព្រះដ៏មានគ្រប់ព្រះចេស្ដាមានបន្ទូលថា៖ «ចូរសរសេរចេញនូវគំនិត និងការគណនាទាំងនោះទាំងអស់របស់អ្នករាល់គ្នាឲ្យបានឆាប់តាមដែលអាចធ្វើទៅបាន ហើយចាប់ផ្តើមធ្វើតាមសេចក្ដីតម្រូវរបស់ខ្ញុំយ៉ាងហ្មត់ចត់។ បើមិនដូច្នោះទេ ខ្ញុំនឹងធ្វើឲ្យមនុស្សទាំងអស់ទៅជាផេះផង់ ដើម្បីបញ្ចប់នូវកិច្ចការរបស់ខ្ញុំ ហើយដែលអាក្រក់បំផុតនោះ គឺធ្វើឱ្យឆ្នាំនៃកិច្ចការនិងការរងទុក្ខទាំងប៉ុន្មានរបស់ខ្ញុំ ត្រឡប់ទៅជាឥតប្រយោជន៍ ដ្បិតខ្ញុំមិនអាចយកខ្មាំងសត្រូវ និងមនុស្សដែលធ្វើការអាក្រក់ទាំងនោះ ហើយដែលមានរូបរាងរបស់សាតាំង ឲ្យចូលមកក្នុងនគររបស់ខ្ញុំ ឬយកចូលទៅក្នុងយុគសម័យបន្ទាប់ បាននោះឡើយ» («អំពើរំលងនឹងនាំមនុស្សទៅកាន់ស្ថាននរក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះជាម្ចាស់បរិសុទ្ធ និងសុចរិត ទ្រង់សព្វព្រះហឫទ័យទទួលយកមនុស្សស្មោះត្រង់។ អស់អ្នកដែលតែងតែភូតកុហក និងបោកប្រាស់ អស់អ្នកដែលមាននិស្ស័យរបស់សាតាំង ដែលតតាំងនឹងព្រះជាម្ចាស់ពីធម្មជាតិ និងបដិសេធមិនប្រែចិត្ត នឹងត្រូវព្រះជាម្ចាស់បំផ្លាញ។ ពួកគេនឹងមិនបានចូលទៅក្នុងនគររបស់ទ្រង់ឡើយ។ បើខ្ញុំមិនបានប្រែចិត្ត ប៉ុន្តែនៅបន្តរស់នៅដោយទស្សនៈវិជ្ជា និងក្រឹត្យក្រមរបស់សាតាំង និងមានភាពវៀចវេរ ព្រមទាំងធ្វើអំពើអយុត្តិធម៌ នោះខ្ញុំនឹងត្រូវលុបបំបាត់។ ដោយការគិតបែបនោះ ខ្ញុំក៏បានអធិស្ឋានទៅព្រះជាម្ចាស់ភ្លាមៗថា «ព្រះដ៏មានគ្រប់ព្រះចេស្ដាអើយ! ទូលបង្គំជឿលើទ្រង់ ប៉ុន្តែទ្រង់មិនមានកន្លែងនៅក្នុងចិត្តទូលបង្គំឡើយ។ ទូលបង្គំនៅតែរស់នៅដោយក្រឹត្យក្រមរបស់សាតាំងដដែល។ ទូលបង្គំមិនចង់បោកប្រាស់ទេ។ ទូលបង្គំចង់ប្រែចិត្ត និងធ្វើជាមនុស្សស្មោះត្រង់»។

មិនយូរប៉ុន្មាន ក្មេងពីរនាក់បានយកទូរទស្សន៍ចូលមកក្នុងហាងខ្ញុំ។ ខណៈដែលខ្ញុំកំពុងធ្វើការ ខ្ញុំអាចស្ដាប់ឮពួកគេជជែកគ្នានៅខាងក្រៅ៖ «ពួកយើងមិនគួរទៅហាងទីមួយនោះសោះ។ ខ្ញុំគិតថា ខាតពេលអត់អំពើ។ សង្ឃឹមថា គាត់អាចជួសជុលវាបាន»។ ដោយស្ដាប់ឮបែបនេះ ធ្វើឱ្យខ្ញុំគិតថា «ម្ចាស់ហាងផ្សេងនឹងប្រកួតប្រជែង ប្រសិនបើពួកគេស្ដាប់ឮរឿងនោះ ដូច្នេះខ្ញុំអាចទារប្រាក់ ២០ ឬ ៣០ យ័នបន្ថែមបានយ៉ាងងាយស្រួល។ វាជារឿងអាម៉ាស់បើមិនយកប្រាក់ដែលមកដល់ដៃដោយងាយស្រួលបែបនេះ ខ្ញុំអាចធ្វើជាមនុស្សស្មោះត្រង់នៅពេលក្រោយ។ ព្រះជាម្ចាស់នឹងមិនថាអ្វីឡើយ បើខ្ញុំមិនអនុវត្តសេចក្ដីពិតត្រឹមតែម្ដងនេះ»។ ប៉ុន្តែក្រោយមក ខ្ញុំបាននឹកចាំពីអ្វីដែលខ្ញុំបានតាំងចិត្តនៅចំពោះព្រះជាម្ចាស់ ហើយខ្ញុំបានគិតដល់ព្រះបន្ទូលរបស់ព្រះជាម្ចាស់៖ «បើមនុស្សម្នាក់មិនមានសេចក្តីពិត ហើយធ្វើកិច្ចការដោយផ្អែកលើឆន្ទៈរបស់ខ្លួនជាញឹកញាប់ នោះពួកគេនឹងប្រមាថព្រះជាម្ចាស់ជាញឹកញាប់ដូចគ្នាមិនខាន។ មនុស្សបែបនេះមិនត្រូវបានព្រះជាម្ចាស់ទទួលយកចំពោះអ្វីដែលពួកគេធ្វើឡើយ ហើយបើពួកគេមិនប្រែចិត្តទេ នោះការដាក់ទោសនឹងនៅមិនឆ្ងាយពីពួកគេឡើយ» («ការស្វែងរកបំណងព្រះហឫទ័យរបស់ព្រះជាម្ចាស់ គឺសម្រាប់ជាប្រយោជន៍នៃការអនុវត្តតាមសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំមានអារម្មណ៍ថា ព្រះជាម្ចាស់កំពុងតែបញ្ជូនការព្រមានដល់ខ្ញុំ។ ខ្ញុំមិនអាចបន្តធ្វើខុសតទៅទៀតទេ។ ខ្ញុំត្រូវតែប្រែចិត្ត និងធ្វើជាមនុស្សស្មោះត្រង់។ បន្ទាប់ពីខ្ញុំជួសជុលរួច ខ្ញុំក៏គិតថ្លៃធម្មតា។ នៅពេលដែលខ្ញុំឃើញស្នាមញញឹមរបស់អតិថិជនខ្ញុំ នោះខ្ញុំដឹងថា ការបើកចំហ និងភាពស្មោះត្រង់ គឺជាវិធីរស់នៅដោយមានសេរីភាពមួយ។

មានម្ដងទៀតនោះ នៅពេលដែលខ្ញុំបានជួសជុលទូរទស្សន៍របស់ស្ត្រីម្នាក់ ថ្លៃជួសជុល គឺ ៥០ យ័ន ប៉ុន្តែគាត់បានឱ្យខ្ញុំលើសនោះពីរដង ហើយបដិសេធមិនទទួលលុយអាប់ឡើយ។ ប៉ុន្ដែខ្ញុំមិនបានទទួលវាទេ ហើយខ្ញុំមានអារម្មណ៍ច្របូកច្របល់។ ហេតុអ្វីបានជាគាត់មានចិត្តសប្បុរសបែបនេះ? ក្រោយមកគាត់និយាយមកខ្ញុំថា «អ្នកទីមួយដែលខ្ញុំបានទៅរកបាននិយាយថា វាជាការងារដ៏ធ្ងន់ ហើយគាត់ចង់បាន ៤០០ យ័ន ដើម្បីជួសជុលវា ប៉ុន្តែខ្ញុំមិនព្រមក្នុងតម្លៃនោះឡើយ។ ក្រោយមក មិត្តភក្ដិបានណែនាំលោក ដោយពន្យល់ថា លោកស្មោះត្រង់ គួរឱ្យទុកចិត្ត ហើយលោកមិនគិតថ្លៃលើសឡើយ។ ពេលនេះខ្ញុំដឹងហើយ ថាគ្រប់យ៉ាងគឺពិតទាំងអស់»។ នៅពេលដែលខ្ញុំឮគាត់និយាយបែបនេះ ខ្ញុំបានគិតថា «មិនមែនដោយសារតែខ្ញុំជាមនុស្សល្អទេ គឺព្រះបន្ទូលរបស់ព្រះជាម្ចាស់ទេតើ ដែលឱ្យខ្ញុំរស់នៅក្នុងលក្ខណៈជាមនុស្ស»។

ការយល់ឃើញរបស់ខ្ញុំចំពោះអ្វីៗក៏បានផ្លាស់ប្ដូរដែរ ចេញពីការអានព្រះបន្ទូលរបស់ព្រះជាម្ចាស់ និងការធ្វើជាមនុស្សស្មោះត្រង់។ ខ្ញុំធ្លាប់គិតថាគ្មានវិធីដើម្បីធ្វើជាអ្នករកស៊ីដែលស្មោះត្រង់ឡើយ គិតថាខ្ញុំមិនអាចរកកម្រៃបានឡើយ ហើយថាខ្ញុំនឹងធ្វើការរកស៊ីខាតបង់ និងត្រូវបិទទ្វារហាងហើយ។ ប៉ុន្តែបន្ទាប់ពីខ្ញុំចាប់ផ្ដើមធ្វើជាមនុស្សស្មោះត្រង់ស្របតាមព្រះបន្ទូលរបស់ព្រះជាម្ចាស់ ខ្ញុំមិនត្រឹមតែមិនរកស៊ីខាតប៉ុណ្ណោះទេ ខ្ញុំថែមទាំងទទួលបានអតិថិជនកាន់តែច្រើនទៀតផងនៅថ្ងៃនេះ។ អតិថិជនខ្លះមកពីឆ្ងាយ ហើយពួកគេទាំងអស់បាននិយាយថា មានមនុស្សម្នាក់បានណែនាំពួកគេ។ ខ្ញុំមិនដែលផ្សាយពាណិជ្ជកម្មអំពីហាងរបស់ខ្ញុំ ឬស្នើឱ្យអ្នកដទៃជំរុញការរកស៊ីតាមវីធីរបស់ខ្ញុំឡើយ។ គ្រប់យ៉ាងគឺដោយសារតែខ្ញុំបានអនុវត្តព្រះបន្ទូលរបស់ព្រះជាម្ចាស់ ដោយសារតែខ្ញុំស្មោះត្រង់ និងត្រង់ទៅត្រង់មក ព្រមទាំងមានសុចរិតភាពដូចដែលព្រះជាម្ចាស់តម្រូវ ទើបខ្ញុំទទួលបានទំនុកចិត្តពីអតិថិជន។ វាគឺជាព្រះពររបស់ព្រះជាម្ចាស់សម្រាប់ការអនុវត្តសេចក្ដីពិត។ រឿងនេះធ្វើឱ្យខ្ញុំគិតអំពីអត្ថបទព្រះបន្ទូលរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «នៅពេលដែលមនុស្សរស់នៅក្នុងលោកិយនេះ ក្រោមឥទ្ធិពលនៃសេចក្ដីពុករលួយរបស់សាតាំង ពួកគេមិនអាចក្លាយជាមនុស្សស្មោះត្រង់បានឡើយ។ ពួកគេអាចត្រឹមតែមានសភាពបោកបញ្ឆោតកាន់តែច្រើនទៀតប៉ុណ្ណោះ។ ទោះបីជាយ៉ាងណាក៏ដោយ បើពួកយើងស្មោះត្រង់ តើពួកយើងអាចមានអត្ថិភាពនៅក្នុងលោកិយនេះឬអត់? តើពួកយើងនឹងត្រូវអ្នកដទៃទាត់ចោលឬទេ? ទេ ពួកយើងនឹងរស់នៅដូចមុន។ នេះគឺដោយសារតែពួកយើងមិនពឹងផ្អែកលើភាពវៀចវេរក្នុងការទទួលទាន និងការដកដង្ហើមឡើយ។ ផ្ទុយទៅវិញ ពួកយើងរស់នៅដោយដង្ហើម និងជីវិតដែលព្រះជាម្ចាស់បានប្រទានឱ្យ។ វាជារឿងសាមញ្ញដែលពួកយើងបានទទួលព្រះបន្ទូលរបស់ព្រះជាម្ចាស់ដ៏ជាសេចក្ដីពិត ហើយមានច្បាប់វិន័យសម្រាប់របៀបរស់នៅ និងគោលដៅជីវិតថ្មី ដែលនឹងដឹកនាំទៅរកការផ្លាស់ប្ដូរនៅក្នុងមូលដ្ឋានគ្រឹះនៃជីវិតរបស់ពួកយើង។ វាជារឿងសាមញ្ញដែលពួកយើងនឹងផ្លាស់ប្ដូរមធ្យោបាយ និងវិធីសាស្ត្រ ដែលពួកយើងរស់នៅ ដើម្បីឱ្យពួកយើងអាចផ្គាប់ព្រះហឫទ័យ និងស្វែងរកសេចក្ដីសង្គ្រោះ។ រឿងនេះគឺប្រាកដជាមិនពាក់ព័ន្ធនឹងអ្វីដែលពួកយើងទទួលទានខាងរាងកាយ អ្វីដែលពួកយើងស្លៀកពាក់ ឬទីកន្លែងដែលពួកយើងរស់នៅឡើយ។ វាគឺជាតម្រូវការខាងវិញ្ញាណរបស់ពួកយើង» («ការអនុវត្តដ៏សំខាន់បំផុតនៃភាពជាបុគ្គលស្មោះត្រង់ម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ សូមអរព្រះគុណព្រះជាម្ចាស់!


១៥. បន្ទាប់ពីការកុហក

ព្រះដ៏មានគ្រប់ព្រះចេស្ដាមានបន្ទូលថា៖ «អ្នករាល់គ្នាត្រូវដឹងថាព្រះជាម្ចាស់ សព្វព្រះហឫទ័យនឹងមនុស្សទៀងត្រង់។ ធាតុពិត ព្រះជាម្ចាស់គឺស្មោះត្រង់ ហេតុដូច្នេះ ព្រះបន្ទូលរបស់ព្រះអង្គតែងតែអាចទុកចិត្តបានជានិច្ច។ លើសពីនេះទៅទៀត ទង្វើរបស់ព្រះជាម្ចាស់គឺគ្មានកំហុស និងមិនអាចប្រកែកបានឡើយ ដែលនេះជាមូលហេតុនាំឱ្យព្រះជាម្ចាស់ សព្វព្រះហឫទ័យនឹងមនុស្សទាំងឡាយដែលស្មោះត្រង់នឹងទ្រង់។ ភាពស្មោះត្រង់ គឺមានន័យថាអ្នកប្រគល់ដួងចិត្តរបស់អ្នក ថ្វាយដល់ព្រះជាម្ចាស់ មានភាពស្មោះត្រង់ពិតប្រាកដចំពោះព្រះជាម្ចាស់ ក្នុងកិច្ចការគ្រប់យ៉ាង មិនលាក់បាំងសេចក្ដីពិត មិនព្យាយាមបោកបញ្ឆោតអ្នកដែលនៅខាងលើ និងខាងក្រោមអ្នក ហើយមិនធ្វើអ្វីដែលគ្រាន់តែដើម្បីចង់បានការគាំទ្រពីព្រះជាម្ចាស់។ សរុបសេចក្ដីមក ដើម្បីមានភាពស្មោះត្រង់គឺត្រូវមានភាពបរិសុទ្ធនៅក្នុងទង្វើ និងពាក្យសម្ដីរបស់អ្នក ហើយក៏មិនបោកបញ្ឆោតព្រះជាម្ចាស់ និងមនុស្សទាំងឡាយដែរ» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះអម្ចាស់យេស៊ូវក៏មានបន្ទូលថា «ខ្ញុំសូមប្រាប់អ្នកជាប្រាកដថា លើកលែងតែអ្នកត្រូវបានផ្លាស់ប្រែ និងក្លាយជាដូចកូនក្មេងសិន នោះទើបអ្នកនឹងបានចូលក្នុងនគរស្ថានសួគ៌» (ម៉ាថាយ ១៨:៣)។ យើងអាចមើលឃើញពីព្រះបន្ទូលរបស់ព្រះជាម្ចាស់ថាទ្រង់ស្មោះត្រង់ ថាទ្រង់ចូលចិត្តភាពស្មោះត្រង់ ហើយស្អប់ភាពបោកបញ្ឆោត ហើយមានតែមនុស្សស្មោះត្រង់ប៉ុណ្ណោះ ដែលអាចទទួលបានការសង្រ្គោះ និងចូលក្នុងនគរស្ថានសួគ៌បាន។ អ៊ីចឹងហើយទើបព្រះជាម្ចាស់ទាមទារម្តងហើយម្តងទៀតថា យើងត្រូវស្មោះត្រង់ ហើយថា ឱ្យយើងដោះស្រាយការជំរុញដែលនាំឱ្យយើងកុហក និងបញ្ឆោតង។ ប៉ុន្តែនៅក្នុងជីវិតពិត នៅពេលដែលមានអ្វីមកប៉ះពាល់ដល់កេរ្តិ៍ឈ្មោះ និងឋានៈរបស់ខ្ញុំ ខ្ញុំមិនអាចធ្វើអ្វីបានក្រៅតែពីកុហក ហើយបោកបញ្ឆោតប៉ុណ្ណោះ។ បើគ្មានការជំនុំជម្រះ និងការបើកសម្តែងព្រះបន្ទូលរបស់ព្រះជាម្ចាស់ បើគ្មានការវាយផ្ចាល និងការប្រៀនប្រដៅពីទ្រង់ទេ ខ្ញុំប្រាកដជាមិនដែលបានប្រែចិត្ត ងាកចេញពីការកុហក ហើយអនុវត្តនូវសេចក្ដីពិត ដូចជាមនុស្សស្មោះត្រង់នោះឡើយ។

ពីរបីឆ្នាំមុន ខ្ញុំបានបំពេញភារកិច្ចជាអ្នកដឹកនាំពួកជំនុំ។ ថ្ងៃមួយ អ្នកដឹកនាំរបស់ខ្ញុំបានសុំឱ្យខ្ញុំចូលរួមការជួបជុំក្រុមការងារ។ ខ្ញុំសប្បាយចិត្តខ្លាំងណាស់។ ខ្ញុំបានគិតអំពីការលំបាក ដែលខ្ញុំកំពុងធ្វើនៅក្នុងពួកជំនុំនាពេលថ្មីៗនេះ ការរៀបចំការជួបជុំ និងការប្រកបជារៀងរាល់ថ្ងៃ ហើយបងប្អូនប្រុសស្រីភាគច្រើនបានចូលរួមយ៉ាងសកម្មនៅក្នុងភារកិច្ចរបស់ពួកគេ។ ក្រុមខ្លះមានការរីកចម្រើនច្រើន ដូច្នេះខ្ញុំគិតយ៉ាងច្បាស់ថាការជួបជុំនេះ នឹងផ្ដល់ឱកាសឱ្យខ្ញុំត្រូវបានគេមើលឃើញ។ ខ្ញុំអាចបង្ហាញដល់អ្នកដឹកនាំ និងក្រុមការងារថាខ្ញុំមានសមត្ថភាពប៉ុនណា ថាខ្ញុំប្រសើរជាងអ្នកដទៃ។ ពេលខ្ញុំបានទៅដល់ ខ្ញុំបានឃើញបងស្រី លីវ  កំពុងមានការពិបាកចិត្តខ្លាំង ហើយគាត់បាននិយាយដោយដកដង្ហើមធំ «តើកិច្ចការស្រោចស្រព និងគាំទ្រដល់បងប្អូនប្រុសស្រីរបស់អ្នកយ៉ាងម៉េចដែរ? យើងកំពុងមានការលំបាក។ ខ្ញុំច្បាស់ជាខ្វះនូវតថភាពនៃសេចក្ដីពិតហើយ។ មានបញ្ហាជាច្រើនដែលខ្ញុំមិនអាចដោះស្រាយបាន»។ ខ្ញុំបានញញឹម ហើយនិយាយថា «កិច្ចការស្រោចស្រពកំពុងដំណើរការយ៉ាងល្អនៅក្នុងពួកជំនុំរបស់យើង គឺល្អប្រសើរជាងមុនទៅទៀត»។ ភ្លាមនោះ អ្នកដឹកនាំបានចូលមកដល់ ហើយចាប់ផ្តើមសួរអំពីកិច្ចការស្រោចស្រពនៅក្នុងពួកជំនុំ។ ខ្ញុំគិតថាវាជាឱកាសរបស់ខ្ញុំដើម្បីបញ្ចេញឱ្យគេឃើញ ដូច្នេះខ្ញុំត្រូវតែធ្វើការបង្ហាញឱ្យបានល្អ។ គួរឱ្យភ្ញាក់ផ្អើល គាត់មិនបានសួរយើងអំពីភាពជោគជ័យរបស់យើងក្នុងកិច្ចការស្រោចស្រពនោះទេ ប៉ុន្តែសួរថា តើបានជួបការលំបាកអ្វីខ្លះ ការលំបាកទាំងនោះត្រូវបានដោះស្រាយតាមរយៈការប្រកបនឹងសេចក្ដីពិតយ៉ាងដូចម្ដេច ហើយការលំបាកមួយណាដែលមិនទាន់បានដោះស្រាយរួច។ ខ្ញុំក៏ភ័យស្លន់ស្លោ។ ជាទូទៅ ខ្ញុំគ្រាន់តែរៀបចំនូវកិច្ចការ ហើយមិនបានដឹងរឿងលម្អិតសោះ ដូច្នេះខ្ញុំមិនបានធ្វើការស្រោចស្រពណាមួយពិតប្រាកដទេ។ ខ្ញុំមិនដឹងថាត្រូវធ្វើអ្វីទេ។ តើខ្ញុំគួរនិយាយអ្វីនៅពេលអ្នកដឹកនាំសួរខ្ញុំ? បើខ្ញុំប្រាប់ការពិត តើគាត់នឹងគិតថាខ្ញុំមិនធ្វើកិច្ចការពិតប្រាកដទេឬអី? ខ្ញុំទើបតែបានអួតប្រាប់បងស្រី លីវ និយាយថា កិច្ចការដែលខ្ញុំទទួលខុសត្រូវគឺ ដំណើរការបានល្អ។ បើខ្ញុំមិនអាចនិយាយលម្អិតទេ តើគាត់នឹងនិយាយថាខ្ញុំអួតអាងដោយឥតបានការទេឬអី? តើខ្ញុំអាចធ្វើអ្វីបាន? ខ្ញុំមានអារម្មណ៍កាន់តែព្រួយបារម្ភខ្លាំងឡើងៗ។ រំពេចនោះ បងប្រុស ចូវ បាននិយាយពីបញ្ហាមួយចំនួនដែលពួកគេបានជួបប្រទះនៅក្នុងកិច្ចការស្រោចស្រពនៅក្នុងពួកជំនុំរបស់ពួកគេ និងអំពើពុករលួយដែលគាត់បានបើកសម្ដែងនៅក្នុងកិច្ចការរបស់គាត់។ បន្ទាប់មក គាត់បានពន្យល់ពីរបៀបដែលគាត់បានស្វែងរកសេចក្ដីពិតដើម្បីដោះស្រាយនូវរឿងរ៉ាវទាំងនេះ។ គាត់បានពន្យល់វាក្នុងលក្ខណៈយ៉ាងពិតប្រាកដ និងលម្អិត ដោយបង្ហាញយើងអំពីផ្លូវនៃការអនុវត្ត។ ខ្ញុំមានអារម្មណ៍ខ្មាសអៀនយ៉ាងខ្លាំង បន្ទាប់ពីបានឮការប្រកបរបស់គាត់។ ដោយដឹងថាខ្ញុំមិនបានធ្វើកិច្ចការពិតប្រាកដណាមួយ ខ្ញុំបានឱនក្បាល ហើយមុខខ្ញុំឡើងក្រហមឆេះ។ បន្ទាប់មកអ្នកដឹកនាំបានសុំឱ្យខ្ញុំនិយាយ។ បេះដូងខ្ញុំលោតខុសចង្វាក់។ តើខ្ញុំគួរនិយាយអ្វី? ខ្ញុំមិនមានព័ត៌មានលម្អិតដើម្បីចែករំលែកទេ ហើយគ្រាន់តែទិដ្ឋភាពទូទៅ នោះបង្ហាញថាខ្ញុំមិនបានធ្វើកិច្ចការពិតប្រាកដទេ។ តើមនុស្សនឹងគិតយ៉ាងណាចំពោះខ្ញុំបើខ្ញុំប្រាប់ការពិត? ខ្ញុំមានអារម្មណ៍ថា ខ្ញុំមិនអាចនិយាយត្រង់បានទេ។ ដូច្នេះខ្ញុំគ្រាន់តែនិយាយថា «ស្ថានភាពរបស់ខ្ញុំ គឺដូចទៅនឹងស្ថានភាពរបស់បងប្រុស ចូវ ដែរ។ មិនចាំបាច់និយាយឡើងវិញទេ»។ អ្នកដឹកនាំបានស្តាប់ឮ ហើយមិននិយាយអ្វីទេ បន្ទាប់មកចាប់ផ្តើមការជួបជុំគ្នាដោយអានព្រះបន្ទូលរបស់ព្រះជាម្ចាស់។ នៅក្នុងការជួបជុំនោះ ខ្ញុំមានអារម្មណ៍ដូចជាខ្ញុំលួចអ្វីមួយពីនរណាម្នាក់។ ខ្ញុំពិតជាមានការតឹងតែង ខ្លាចថ្ងៃដែលអ្នកដឹកនាំខ្ញុំពិនិត្យ ឬត្រួតមើលកិច្ចការរបស់ខ្ញុំ រកឃើញថាការអនុវត្តរបស់ខ្ញុំមិនដូចជាការអនុវត្តរបស់បងប្រុស ចូវ ហើយដកខ្ញុំចេញពីភារកិច្ចរបស់ខ្ញុំដែលមិនបានធ្វើកិច្ចការពិតប្រាកដ ដោយនិយាយកុហក និងបោកបញ្ឆោត។ ការថប់បារម្ភរបស់ខ្ញុំបានកើនឡើង ប៉ុន្តែខ្ញុំនៅតែខ្វះភាពក្លាហានក្នុងការប្រាប់ការពិត។ ខ្ញុំបានដោះស្រាយដោយស្ងៀមស្ងាត់ «ខ្ញុំពិតជាត្រូវធ្វើកិច្ចការឱ្យដូចអ្វីដែលបងប្រុស ចូវ បានធ្វើ ដើម្បីប៉ះប៉ូវភាពមិនស្មោះត្រង់របស់ខ្ញុំនៅថ្ងៃនេះ»។

នៅពេលខ្ញុំត្រឡប់ទៅពួកជំនុំវិញ ខ្ញុំបានជួបជាមួយអ្នកជំនួយ និងអ្នកដឹកនាំក្រុមភ្លាមៗ ដើម្បីផ្តល់ព័ត៌មានលំអិត ធ្វើការប្រកបដោយផ្ទាល់ ហើយឱ្យពួកគេចាប់ផ្តើមភ្លាមៗ។ បន្ទាប់មកខ្ញុំបានជិះកង់ទៅផ្ទះបងស្រី លី។ ខ្ញុំបានប្រាប់គាត់អំពីផ្លូវរបស់បង ចូវ ដោយលំអិត ហើយប្រាប់គាត់ឱ្យចែករំលែកវាជាមួយបងប្អូនប្រុសស្រីដទៃទៀត នៅពេលបំពេញភារកិច្ចស្រោចស្រព។ បីថ្ងៃបានកន្លងផុតទៅយ៉ាងដូច្នោះ ហើយខ្ញុំបានរង់ចាំដោយសេចក្តីរីករាយដើម្បីប្រមូលផលពីកម្លាំងពលកម្មរបស់ខ្ញុំ។ អ្វីជាការភ្ញាក់ផ្អើលរបស់ខ្ញុំ គឺពួកគេបានប្រាប់ខ្ញុំថាពួកគេបានជួបប្រទះបញ្ហាជាច្រើន នៅក្នុងកិច្ចការស្រោចស្រពរបស់ពួកគេ បញ្ហាមួយចំនួន ដែលពួកគេមិនអាចដោះស្រាយបាន ហើយអ្នកថ្មីត្រូវបានបោកបញ្ឆោតយកទៅ តាមរយៈការកុហករបស់បក្សកុម្មុយនីស្ដចិននិងគ្រូគង្វាលសាសនា ដោយសារពួកគេមិនត្រូវបានស្រោចស្រពទាន់ពេលវេលា ដូច្នេះពួកគេមិនហ៊ានមកជួបជុំគ្នាទៀតទេ។ ចិត្តរបស់ខ្ញុំវិលវល់។ តើវាអាចកើតឡើងយ៉ាងដូចម្តេច? ខ្ញុំប្រញាប់ត្រលប់ទៅផ្ទះរបស់បងស្រី លី ហើយនៅពេលគាត់បានឃើញខ្ញុំភ្លាម គាត់បាននិយាយដោយអន្ទះសា «ឥឡូវនេះ តើយើងគួរធ្វើយ៉ាងម៉េចចំពោះបញ្ហាទាំងនេះ ទាក់ទងនឹងកិច្ចការស្រោចស្រពរបស់យើង? ខ្ញុំពិតជាមិនដឹងទេ»។ ខ្ញុំសឹងតែមិនដឹងថាត្រូវនិយាយអីទេ។ ខ្ញុំបានណែនាំគាត់ជាពិសេសតាមរយៈការប្រកប ហើយខ្ញុំបាននិយាយយ៉ាងលំអិតនៅក្នុងការប្រកបរបស់ខ្ញុំ ប៉ុន្តែគាត់នៅតែមិនយល់។ ខ្ញុំឆ្ងល់ថា ពួកគេកើតស្អីហ្នឹង។ ខ្ញុំបានធ្វើការប្រកបយ៉ាងច្បាស់ ប៉ុន្តែពួកគេនៅតែមិនយល់។ តើអ្នកដឹកនាំនឹងគិតយ៉ាងណាចំពោះខ្ញុំ បើកិច្ចការរបស់ខ្ញុំធ្វើមិនបានល្អ? ពេលខ្ញុំគិតពីវាកាន់តែខ្លាំង ខ្ញុំកាន់តែមានអារម្មណ៍អន់ចិត្ត និងធ្លាក់ទឹកចិត្ត។ យប់នោះ ខ្ញុំបានខឹង ហើយឡើងទៅគេង តែមិនលក់ មានអារម្មណ៍ថាគ្មានថាមពលសោះ។ ទីបំផុតខ្ញុំចូលមកចំពោះព្រះជាម្ចាស់ដោយការអធិស្ឋាន៖ «ឱព្រះជាម្ចាស់អើយ ទូលបង្គំខំធ្វើការយ៉ាងខ្លាំងក្នុងភារកិច្ចរបស់ខ្លួនប៉ុន្មានថ្ងៃចុងក្រោយនេះ ប៉ុន្តែទូលបង្គំមិនបានសម្រេចអ្វីឡើយ។ ទូលបង្គំមិនអាចទទួលអារម្មណ៍ពីការណែនាំរបស់ទ្រង់ទេ ហើយទូលបង្គំកំពុងរស់នៅក្នុងភាពងងឹត។ ឱព្រះជាម្ចាស់អើយ តើទូលបង្គំកំពុងធ្វើអ្វីដែលផ្ទុយពីព្រះហឫទ័យរបស់ទ្រង់ ដែលធ្វើឱ្យទ្រង់ខ្ពើមរអើម និងស្អប់ឬ? សូមជួយបំភ្លឺទូលបង្គំផង ដើម្បីឱ្យទូលបង្គំអាចយល់ពីសភាពផ្ទាល់ខ្លួនរបស់ទូលបង្គំ»។

បន្ទាប់មក ខ្ញុំបានអានព្រះបន្ទូលទាំងនេះដែលបានបើកសម្ដែងពីព្រះជាម្ចាស់៖ «តើគោលដៅ និងបំណងរបស់អ្នក បង្កើតឡើងដោយមានរូបខ្ញុំនៅក្នុងចិត្តរបស់អ្នកដែរឬទេ? តើសម្ដីដែលអ្នកបាននិយាយ និងសកម្មភាពដែលអ្នកបានធ្វើ គឺនៅក្នុងវត្តមានរបស់ខ្ញុំមែនទេ? ខ្ញុំត្រួតពិនិត្យលើការគិត និងគំនិតទាំងអស់របស់អ្នក។ តើអ្នកមិនមានអារម្មណ៍ខុសទេឬអី? អ្នកលាក់បាំងទឹកមុខដើម្បីឱ្យអ្នកដទៃឃើញថាអ្នកមិនអី ហើយអ្នកធ្វើដូចជាអ្នកមានការរាប់ខ្លួនឯងជាសុចរិត។ អ្នកធ្វើបែបនេះដើម្បីការពារខ្លួនឯង។ អ្នកធ្វើបែបនេះដើម្បីលាក់បាំងអំពើអាក្រក់របស់អ្នក ហើយអ្នកគិតសូម្បីតែផ្លូវដើម្បីរុញច្រានអំពើអាក្រក់នោះទម្លាក់លើអ្នកដទៃ។ ពិតជាអំពើក្បត់ដែលមាននៅក្នុងដួងចិត្តរបស់អ្នកមែន!» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ចូរកុំប្រព្រឹត្តផ្សេងនៅចំពោះមុខរបស់អ្នកដទៃ ប៉ុន្តែ នៅពីក្រោយខ្នងរបស់ពួកគេ ប្រព្រឹត្តផ្សឹងអោយសោះ។ ខ្ញុំឃើញយ៉ាងច្បាស់នូវអ្វីៗដែលអ្នកធ្វើ ហើយទោះបីជាអ្នកអាចបំភាន់អ្នកដទៃបានក៏ដោយ ក៏អ្នកមិនអាចបំភាន់ខ្ញុំបានដែរ។ ខ្ញុំឃើញវាទាំងអស់យ៉ាងច្បាស់។ អ្នកមិនអាចលាក់បាំងអ្វីមួយបានទេ។ គ្រប់ការភូតកុហកគឺនៅក្នុងព្រះហស្ដរបស់ខ្ញុំ។ ចូរកុំគិតថាខ្លនឯងឆ្លាត ដោយសារអ្នកទទួលបានផលប្រយោជន៍បន្តិចបន្តួចឱ្យសោះ។ ខ្ញុំមានបន្ទូលប្រាប់អ្នកថា៖ ទោះបីជាមានផែនការជាច្រើន ដែលមនុស្សអាចបង្កើតឡើងក៏ដោយ មិនថាមានរាប់ពាន់ ឬរាប់ម៉ឺនក៏ដោយ នៅទីបំផុត ពួកវាមិនអាចគេចផុតពីបាតព្រះហស្ដរបស់ខ្ញុំបានទេ។ របស់សព្វសារពើ និងវត្ថុគ្រប់យ៉ាង គឺត្រូវបានគ្រប់គ្រងដោយព្រះហស្ដរបស់ខ្ញុំ ចូរកុំខ្វល់ពីនរណាម្នាក់ឱ្យសោះ! ចូរកុំព្យាយាមគេច ឬលាក់ពួនខ្ញុំ ចូរកុំព្យាយាមលាក់ពុត ឬបិទបាំង។ តើវាអាចទៅរួចទេ ដែលអ្នកនៅតែមើលមិនឃើញព្រះភ័ក្រ្ដដ៏មានសិរីល្អរបស់ខ្ញុំ សេចក្ដីក្រោធរបស់ខ្ញុំ និងការជំនុំជម្រះរបស់ខ្ញុំ ដែលត្រូវបានបើកសម្ដែងជាសាធារណៈនោះ? អ្នកណាក៏ដោយដែលមិនចង់បានខ្ញុំយ៉ាងស្មោះស័្មគ្រ នោះខ្ញុំនឹងជំនុំជម្រះពួកគេភ្លាមៗ និងដោយគ្មានមេត្តាករុណាឡើយ។ សេចក្ដីអាណិតរបស់ខ្ញុំបានដល់ទីបញ្ចប់របស់វាហើយ មិនមាននៅសល់ទៀតឡើយ។ ចូរកុំព្យាយាមលាក់ពុតតទៅទៀត ហើយបញ្ឈប់វិធីដ៏ឥតប្រយោជន៍ និងឆ្កួតលីលារបស់អ្នកទៅ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤៤ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានឆ្លុះបញ្ចាំងពីខ្លួនឯង បន្ទាប់ពីអានរឿងនេះ។ ខ្ញុំបានប្រញាប់ប្រញាល់ជួបជុំ និងប្រកបជាមួយអ្នកជំនួយ និងអ្នកដឹកនាំក្រុម ប៉ុន្តែតើការទាំងអស់នោះ ធ្វើដើម្បីអ្វី? តើខ្ញុំពិតជាធ្វើវាដើម្បីជាប្រយោជន៍ដល់កិច្ចការពួកជំនុំ ដើម្បីជីវិតបងប្អូនប្រុសស្រីរបស់ខ្ញុំមែនទេ? តើខ្ញុំធ្វើដើម្បីដោះស្រាយបញ្ហាពិតប្រាកដរបស់ពួកគេមែនទេ? ក្រោយមកខ្ញុំបានគិតពីវិធីដែលខ្ញុំគួរកុហកនៅក្នុងការជួបជុំនោះ។ នៅពេលអ្នកដឹកនាំសួរអំពីកិច្ចការស្រោចស្រព ខ្ញុំបានដឹងច្បាស់ថាខ្ញុំមិនបានធ្វើកិច្ចការពិតប្រាកដណាមួយទេ ប៉ុន្តែខ្ញុំបានបោកបញ្ឆោត ដើម្បីកុំឱ្យខ្ញុំមើលទៅដូចជាមនុស្សល្ងង់ ដូច្នេះមនុស្សនឹងមិនឃើញខ្ញុំជាក់ ឬមើលងាយខ្ញុំទេ។ ខ្ញុំបានប្រញាប់ត្រលប់មកវិញ ដើម្បីបំពេញចន្លោះប្រហោងនៅក្នុងកិច្ចការរបស់ខ្ញុំ ដោយធ្វើដូច្នេះដើម្បីមិនឱ្យអ្នកដឹកនាំអាចរកឃើញថាខ្ញុំបានកុហក។ ក្រោយមកខ្ញុំបានដឹងថា ខ្ញុំបានធ្វើការយ៉ាងលំបាកដើម្បីរក្សាការកុហករបស់ខ្ញុំ ដើម្បីបិទបាំងសេចក្ដីពិត ដែលខ្ញុំមិនបានធ្វើកិច្ចការពិតប្រាកដ និងដើម្បីកេរ្តិ៍ឈ្មោះ និងឋានៈផ្ទាល់ខ្លួនរបស់ខ្ញុំ។ ខ្ញុំទើបតែប្រើផ្លូវដែលបងប្រុស ចូវ បានធ្វើការប្រកបគ្នា ជំនួសឱ្យការយល់ដឹងដ៏ពិតអំពីការលំបាកជាក់ស្តែងរបស់បងប្អូនប្រុសស្រី និងដោះស្រាយបញ្ហារបស់ពួកគេ ដោយការប្រកបគ្នាអំពីសេចក្ដីពិត។ ខ្ញុំបានធ្វេសប្រហែសក្នុងភារកិច្ចរបស់ខ្ញុំ ដោយគិតអំពីការជំរុញគួរឱ្យស្អប់ខ្ពើមនោះ។ តើនោះអាចស្របតាមព្រះហឫទ័យរបស់ព្រះជាម្ចាស់យ៉ាងដូចម្តេច? ព្រះជាម្ចាស់ទតឃើញក្នុងជម្រៅចិត្តខាងក្នុងរបស់យើង ដូច្នេះតើធ្វើដូចម្តេចដើម្បីមិនឱ្យទ្រង់ត្រូវទទួលការស្អប់ខ្ពើមដោយសារខ្ញុំ ដែលព្យាយាមបញ្ឆោតទ្រង់ លេងល្បិចដាក់ទ្រង់ ហើយបំភាន់ទ្រង់បែបនោះបានទៅ? ភាពងងឹតដែលខ្ញុំធ្លាក់ចូលទៅក្នុងនោះ គឺព្រះជាម្ចាស់កំពុងវាយផ្ចាល និងប្រៀនប្រដៅខ្ញុំ។ ដោយដឹងពីការនេះ ធ្វើឱ្យខ្ញុំមានអារម្មណ៍ភ័យខ្លាចបន្តិច ហើយខ្ញុំបានគិតអំពីការអនុវត្តសេចក្ដីពិត ហើយបើកចំហនៅក្នុងការជួបជុំបន្ទាប់ ប៉ុន្តែខ្ញុំមានអារម្មណ៍ព្រួយបារម្ភខ្លះៗ ដោយគិតអំពីការដែលខ្ញុំត្រូវនិយាយប្រាប់ពីការកុហកដ៏ធំបែបនេះ។ តើអ្នកផ្សេងទៀតគិតយ៉ាងណាចំពោះខ្ញុំ បើខ្ញុំសារភាព? តើពួកគេនឹងនិយាយថាខ្ញុំមានល្បិចកលទេ?

បន្ទាប់មក ខ្ញុំបានអានអត្ថបទព្រះបន្ទូលមួយទៀតនៃព្រះបន្ទូលរបស់ព្រះជាម្ចាស់។ «នៅពេលអ្នកនិយាយកុហក អ្នកពុំបាក់មុខភ្លាមៗទេ ប៉ុន្តែនៅក្នុងដួងចិត្តរបស់អ្នក អ្នកមានអារម្មណ៍ថា អ្នកត្រូវបានគេបំបាក់មុខទាំងស្រុង ហើយសតិសម្បជញ្ញៈរបស់អ្នកនឹងចោទប្រកាន់អ្នកថាមិនស្មោះត្រង់។ ខាងក្នុងចិត្តវិញ អ្នកនឹងស្អប់ខ្លួនឯង និងគិតថាខ្លួនឯងគួរឱ្យស្អប់ ហើយនឹងគិតថា៖ 'តើខ្ញុំអាចរស់នៅដោយឈឺចាប់បែបនេះយ៉ាងម៉េចបាន? តើវាពិតជាពិបាកខ្លាំងមែនទេក្នុងការនិយាយពីសេចក្ដីពិតនោះ? តើខ្ញុំត្រូវនិយាយកុហកដើម្បីតែកេរ្តិ៍ឈ្មោះរបស់ខ្ញុំមែនទេ? តើហេតុអ្វីបានជាជីវិតគួរឱ្យធុញទ្រាន់ម្ល៉េះសម្រាប់ខ្ញុំ?' អ្នកពុំចាំបាច់ត្រូវរស់នៅក្នុងជីវិតគួរឱ្យធុញទ្រាន់ទេ ប៉ុន្តែអ្នកមិនបានជ្រើសរើសផ្លូវមួយដែលងាយស្រួល និងមានសេរីភាព។ អ្នកបានជ្រើសរើសផ្លូវនៃការរក្សាកេរ្តិ៍ឈ្មោះ និងអំណួតរបស់អ្នក ដូច្នេះជីវិតរបស់អ្នកគឺពិតជាគួរឱ្យនឿយណាយណាស់។ តើអ្នកទទួលបានកេរ្តិ៍ឈ្មោះអ្វីពីការនិយាយកុហក? កេរ្តិ៍ឈ្មោះគឺជារបស់ទទេស្អាត ហើយគ្មានតម្លៃមួយសេនណាឡើយ។ តាមរយៈការនិយាយកុហក អ្នកលក់នូវសុចរិតភាព និងសេចក្ដីថ្លៃថ្នូរបស់អ្នក។ ការកហុកទាំងអស់នេះ ធ្វើឱ្យអ្នកបាត់បង់សេចក្ដីថ្លៃថ្នូរ និងគ្មានសុចរិតភាពចំពោះព្រះជាម្ចាស់ទេ។ ព្រះជាម្ចាស់ពុំសព្វព្រះហឫទ័យនឹងសេចក្ដីនេះទេ ហើយទ្រង់ស្អប់វា។ ដូច្នេះតើមានតម្លៃនឹងធ្វើវាទេ? តើនេះគឺជាផ្លូវត្រឹមត្រូវមែនទេ? វាមិនមែនជាផ្លូវត្រឹមត្រូវទេ ហើយដោយដើរតាមផ្លូវនេះ អ្នកមិនមែនកំពុងរស់នៅក្នុងពន្លឺនោះទេ។ នៅពេលអ្នកមិនរស់នៅក្នុងពន្លឺ អ្នកមានអារម្មណ៍ហត់នឿយ។ អ្នកតែងតែនិយាយកុហក និងព្យាយាមប្រឌិតរឿងកុហកឱ្យស្ដាប់ទៅមានហេតុផល ដោយខំប្រើខួរក្បាលដើម្បីគិតពីរឿងឥតបានការមកនិយាយ ធ្វើឱ្យខ្លួនឯងកាន់តែរងទុក្ខ រហូតដល់ចុងក្រោយ អ្នកគិតថា៖ 'ខ្ញុំមិនត្រូវនិយាយកុហកទៀតទេ។ ខ្ញុំនឹងនៅស្ងៀម និងនិយាយឱ្យបានតិច។' ប៉ុន្តែអ្នកមិនអាចគ្រប់គ្រងខ្លួនឯងបានទេ។ តើហេតុអ្វីទៅ? អ្នកមិនអាចលះបង់របស់ដូចជាកេរ្តិ៍ឈ្មោះ និងកិត្យានុភាពបាន ដូច្នេះអ្នកអាចរក្សាវាបានដោយការនិយាយកុហកប៉ុណ្ណោះ។ អ្នកមានអារម្មណ៍ថា អ្នកអាចប្រើការកុហកដើម្បីរក្សារបស់អស់ទាំងនេះ ប៉ុន្តែតាមពិតទៅ អ្នកមិនអាចនោះទេ។ សម្ដីកុហករបស់អ្នកមិនត្រឹមតែមិនអាចរក្សាសេចក្ដីសុចរិត និងសេចក្ដីថ្លែថ្នូររបស់អ្នកបានទេ ប៉ុន្តែអ្វីដែលសំខាន់ជាងនេះ គឺអ្នកបានបាត់បង់ឱកាសក្នុងការអនុវត្តសេចក្ដីពិតថែមទៀត។ បើទោះបីជាអ្នកបានរក្សាកេរ្តិ៍ឈ្មោះ និងកិត្យានុភាពក្ដី ក៏អ្នកបានបាត់បង់សេចក្ដីពិតហើយ។ អ្នកបានបាត់បង់ឱកាសក្នុងការអនុវត្តសេចក្ដីពិត ក៏ដូចជាឱកាសក្នុងការធ្វើជាមនុស្សស្មោះត្រង់ផងដែរ។ នេះគឺជាការខាតបង់ធំធេងបំផុត» («មានតែការស្មោះត្រង់ប៉ុណ្ណោះទើបមនុស្សម្នាក់អាចសម្ដែងចេញនូវលក្ខណៈដូចរបស់មនុស្សពិតប្រាកដបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ រាល់ព្រះបន្ទូលរបស់ព្រះជាម្ចាស់ បានចូលត្រង់មកក្នុងដួងចិត្តខ្ញុំ។ ខ្ញុំបានរក្សាកេរ្តិ៍ឈ្មោះខ្លួន បន្ទាប់ពីនិយាយការកុហករបស់ខ្ញុំ ប៉ុន្តែខ្ញុំមិនអាចមានអារម្មណ៍ថាមានបំណែកមួយនៃសុភមង្គលនោះទេ។ ផ្ទុយទៅវិញខ្ញុំមានការព្រួយបារម្ភ តែងតែមានអារម្មណ៍មិនល្អចំពោះអ្វីដែលខ្ញុំបានធ្វើជានិច្ច។ ជួនកាល ខ្ញុំមិនហ៊ានប្រឈមមុខជាមួយអ្នកដទៃទេពេលខ្ញុំនិយាយ ដោយខ្លាចពួកគេឃើញការបោកបញ្ឆោតរបស់ខ្ញុំហើយមិនទុកចិត្តខ្ញុំទៀត ខ្ញុំថែមទាំងបានព្យាយាមគ្រប់បែបយ៉ាងដើម្បីបិទបាំងអំពើកុហករបស់ខ្ញុំ ដើម្បីឱ្យគេអាចជឿបាន។ វាជារបៀបរស់នៅដ៏លំបាក និងខ្សោះល្វើយ ហើយខ្ញុំមិនអាចរកឃើញការធូរស្បើយឡើយ។ ខ្ញុំបានកុហក និងបោកបញ្ឆោត ហើយខ្ញុំបានរស់នៅតាមរបៀបដែលគួរឱ្យស្អប់ខ្ពើម និងគ្មានសេចក្ដីថ្លៃថ្នូរ។ ដោយមិនចង់បិទបាំងខ្លួនឯងទៀត ខ្ញុំបានអធិស្ឋានទៅព្រះជាម្ចាស់ ដើម្បីលន់តួ និងប្រែចិត្ត ហើយបានសំរេចចិត្តថាខ្ញុំនឹងបោះបង់ចោលសាច់ឈាមរបស់ខ្ញុំ ហើយបើកចំហនៅពេលក្រោយដែលខ្ញុំបានឃើញបងប្អូនប្រុសស្រី។

ពីរបីថ្ងៃក្រោយមក អ្នកដឹកនាំបានមកចូលរួមការប្រជុំជាមួយយើង ហើយខ្ញុំមានអារម្មណ៍ថា គឺព្រះជាម្ចាស់ទេតើដែលផ្តល់ឱកាសឱ្យខ្ញុំអនុវត្តសេចក្ដីពិត។ ខ្ញុំបានអធិស្ឋាន «ឱព្រះជាម្ចាស់អើយ ទូលបង្គំមានឆន្ទៈបើកសម្ដែងការកុហក និងការបោកបញ្ឆោតរបស់ទូលបង្គំ។ សូមប្រទានឱ្យទទួលបង្គំមានការតាំងចិត្ត ដើម្បីអនុវត្តសេចក្ដីពិត។» នៅពេលខ្ញុំទៅដល់ ខ្ញុំដឹងថាគាត់បានមកហើយ ដើម្បីជ្រើសរើសដៃគូការងារពីចំណោមអ្នកដឹកនាំពួកជំនុំរបស់យើង។ ក្នុងខ្លួនខ្ញុំក៏ហាក់មានបញ្ជាជាប់គាំងក្នុងចិត្ត៖ ក្នុងចំណោមពួកយើងដែលជាអ្នកដឹកនាំពួកជំនុំ លក្ខណៈសម្បត្តិល្អ និងសមិទ្ធផលរបស់ខ្ញុំ គឺប្រសើរជាងអ្នកដទៃ ដូច្នេះប្រហែលជាពួកគេបានឃើញខ្ញុំរួចហើយថាជាបេក្ខជនដែលសមនឹងជ្រើសរើស។ តែបើខ្ញុំប្រាប់ការពិត និងបើកសម្ដែងពីការកុហករបស់ខ្ញុំ តើពួកគេនឹងគិតអាក្រក់ពិខ្ញុំទេឬអី? តើពួកគេគិតថាខ្ញុំខូចពេក ហើយមិនជ្រើសយកខ្ញុំទេ? តើខ្ញុំអាចបង្ហាញមុខរបស់ខ្ញុំម្តងទៀតយ៉ាងដូចម្តេច បើអ្នកផ្សេងត្រូវបានគេជ្រើសរើសវិញនោះ? ខ្ញុំគិតថាខ្ញុំមិនអាចនិយាយអំពីការកុហកនេះបានទេ។ គ្រាន់តែពេលដែលខ្ញុំឱនក្បាលចុះ ដោយមិនបានយកចិត្តទុកដាក់ស្ដាប់ អ្នកដឹកនាំបានសុំឱ្យខ្ញុំចែករំលែកពីស្ថានភាពរបស់ខ្ញុំបច្ចុប្បន្ន។ ខ្ញុំស្ទាក់ស្ទើរក្នុងការបិទបាំង ហើយនិយាយថា៖ «ខ្ញុំស្ថិតក្នុងសភាពល្អ។ ពេលជួបការលំបាក ខ្ញុំដឹងថាត្រូវអធិស្ឋានដល់ព្រះជាម្ចាស់ ហើយស្វែងរកសេចក្ដីពិតដើម្បីដោះស្រាយបញ្ហាទាំងនោះ។» បន្ទាប់ពីនិយាយពាក្យនេះ ខ្ញុំមានអារម្មណ៍ថាខ្ញុំបានធ្វើរឿងគួរឱ្យអាម៉ាស់មួយ ហើយខ្ញុំពោរពេញទៅដោយការថប់បារម្ភ។ ខ្ញុំចាប់ផ្ដើមបែកញើស។ ដោយឃើញដូច្នេះ ខ្ញុំបន្តជូតញើសចេញ អ្នកដឹកនាំបានយកទឹកក្តៅមួយពែងមកឱ្យខ្ញុំ ហើយសួរដោយស្មោះថា តើខ្ញុំមានជំងឺផ្តាសាយទេ? ខ្ញុំបាននិយាយថា «ខ្ញុំមិនដឹងថាមកពីមូលហេតុអ្វីទេ ខ្ញុំគ្រាន់តែមានអារម្មណ៍ថប់បារម្ភ និងមិនអាចបញ្ឈប់ការចេញញើសបាន»។ តាមពិត ខ្ញុំដឹងច្បាស់ណាស់ ថានោះគឺដោយសារតែខ្ញុំបានកុហកម្តងទៀត ហើយមិនបានអនុវត្តសេចក្ដីពិត។ ខ្ញុំបានអធិស្ឋានដោយស្ងៀមស្ងាត់ទៅចំពោះព្រះជាម្ចាស់ថា៖ «ឱព្រះជាម្ចាស់ ទូលបង្គំបានកុហកម្តងហើយម្តងទៀតដោយរឹងរូសមិនព្រមអនុវត្តសេចក្ដីពិត។ ទូលបង្គំរឹងរូសណាស់ បះបោរខ្លាំងណាស់ សូមណែនាំទូលបង្គំ ដើម្បីឱ្យទូលបង្គំអាចអនុវត្តសេចក្ដីពិត និងធ្វើជាមនុស្សស្មោះត្រង់»។

បន្ទាប់មកបងស្រី លីវ បានស្នើសុំឱ្យយើងច្រៀងទំនុកនៃព្រះបន្ទូលរបស់ព្រះជាម្ចាស់។ «ភាពស្មោះត្រង់ គឺមានន័យថាអ្នកប្រគល់ដួងចិត្តរបស់អ្នក ថ្វាយដល់ព្រះជាម្ចាស់ មានភាពស្មោះត្រង់ពិតប្រាកដចំពោះព្រះជាម្ចាស់ ក្នុងកិច្ចការគ្រប់យ៉ាង មិនលាក់បាំងសេចក្ដីពិត មិនព្យាយាមបោកបញ្ឆោតអ្នកដែលនៅខាងលើ និងខាងក្រោមអ្នក ហើយមិនធ្វើអ្វីដែលគ្រាន់តែដើម្បីចង់បានការគាំទ្រពីព្រះជាម្ចាស់។ សរុបសេចក្ដីមក ដើម្បីមានភាពស្មោះត្រង់គឺត្រូវមានភាពបរិសុទ្ធនៅក្នុងទង្វើ និងពាក្យសម្ដីរបស់អ្នក ហើយក៏មិនបោកបញ្ឆោតព្រះជាម្ចាស់ និងមនុស្សទាំងឡាយដែរ។ ប្រសិនបើពាក្យសម្តីរបស់អ្នករអាក់រអួលជាមួយនឹងការដោះសារ និងយុត្តិកម្មដែលគ្មានតម្លៃ នោះខ្ញុំនិយាយថាអ្នកជាមនុស្សដែលស្អប់ខ្ពើមក្នុងការអនុវត្តសេចក្តីពិត។ ប្រសិនបើអ្នកមានការសម្ងាត់ច្រើនដែលមិនចង់ចែករំលែកប្រសិនបើអ្នកមិនពេញចិត្តក្នុងការលាតត្រដាងអាថ៌កំបាំងរបស់អ្នក ការលំបាករបស់អ្នកចំពោះមុខអ្នកដទៃ ដើម្បីស្វែងរកផ្លូវនៃពន្លឺទេ នោះខ្ញុំនិយាយថាអ្នកជាមនុស្សដែលមិនទទួលបានការសង្គ្រោះដោយងាយទេ ហើយនឹងមិនងាយចេញផុតពីភាពងងឹតបានឡើយ។ ប្រសិនបើការស្វែងរកផ្លូវនៃសេចក្តីពិត ធ្វើឱ្យអ្នកពេញចិត្ត នោះអ្នកជាមនុស្សម្នាក់ដែលតែងតែរស់នៅក្នុងពន្លឺជានិច្ច» («ព្រះជាម្ចាស់ប្រទានពរដល់អស់អ្នកណាដែលទៀងត្រង់» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខណៈដែលខ្ញុំច្រៀងទំនុកនេះ ខ្ញុំមានអារម្មណ៍ពិបាកចិត្ត ព្រមទាំងខ្មាសអៀន។ ខ្ញុំបានអធិស្ឋានមុនការជួបជុំ ព្រោះខ្ញុំចង់បើកចំហ អំពីរបៀបដែលខ្ញុំបានកុហក និងបោកបញ្ឆោត ប៉ុន្តែនៅពេលខ្ញុំដឹងថាអ្នកដឹកនាំកំពុងជ្រើសរើសនរណាម្នាក់ដើម្បីធ្វើការជាមួយគាត់ ខ្ញុំមិនចង់បកអាក្រាតអ្វីទាំងអស់។ ខ្ញុំខ្លាចអ្នកដឹកនាំ និងអ្នករួមការងារដឹងថាខ្ញុំមិនបានធ្វើកិច្ចការពិតប្រាកដ ហើយថែមទាំងកុហកទៀត ថាពួកគេនឹងនិយាយថាខ្ញុំខូចពេក ហើយមិនជ្រើសរើសខ្ញុំសម្រាប់មុខតំណែងនោះ។ បន្ទាប់មកខ្ញុំនឹងបាត់បង់ឱកាសធ្វើជាអ្នកដឹកនាំ។ ខ្ញុំមានភាពបោកបញ្ឆោតខ្លាំងណាស់! ព្រះជាម្ចាស់ទតមើលឃើញអ្វីៗទាំងអស់។ ខ្ញុំប្រហែលជាអាចបំភាន់អ្នកដទៃបាន ប៉ុន្តែចុះព្រះជាម្ចាស់វិញ? ព្រះបន្ទូលទាំងនេះពិតជាបានលេចមក៖ «ប្រសិនបើអ្នកមានការសម្ងាត់ច្រើនដែលមិនចង់ចែករំលែកប្រសិនបើអ្នកមិនពេញចិត្តក្នុងការលាតត្រដាងអាថ៌កំបាំងរបស់អ្នក ការលំបាករបស់អ្នកចំពោះមុខអ្នកដទៃ ដើម្បីស្វែងរកផ្លូវនៃពន្លឺទេ នោះខ្ញុំនិយាយថាអ្នកជាមនុស្សដែលមិនទទួលបានការសង្គ្រោះដោយងាយទេ ហើយនឹងមិនងាយចេញផុតពីភាពងងឹតបានឡើយ»។ ខ្ញុំមានអារម្មណ៍កាន់តែមិនស្រួលថែមទៀត។ តើខ្ញុំមិនមែនជាមនុស្សដែលមានទំនុកចិត្តច្រើន ដែលធ្វើឱ្យគាត់ស្ទាក់ស្ទើរមិនចែករំលែក ដូចដែលព្រះជាម្ចាស់មានបន្ទូលទេឬអី? ខ្ញុំបានដឹងយ៉ាងច្បាស់ថា ខ្ញុំមិនដឹងពីភាពជាក់លាក់នៃកិច្ចការស្រោចស្រពទេ ប៉ុន្តែនៅពេលអ្នកដឹកនាំសួរខ្ញុំអំពីវា ខ្ញុំបានលេងល្បិច ហើយបានកុហកដោយចេតនា ហើយនៅពេលដែលខ្ញុំត្រលប់ទៅពួកជំនុំវិញ ខ្ញុំមិនបានបើកចំហទៅចំពោះអ្នកដទៃ ដើម្បីបើកសម្ដែងពីអំពើពុករលួយ និងកំហុសនៅក្នុងកិច្ចការរបស់ខ្ញុំនោះទេ។ ផ្ទុយទៅវិញ ខ្ញុំបានព្យាយាមលាក់បាំងការកុហករបស់ខ្ញុំ ហើយក៏បន្តធ្វើទៀត ខណៈដែលខ្ញុំកំពុងបំពេញភារកិច្ចខ្លួន។ តើខ្ញុំធ្វើភារកិច្ចរបស់ខ្ញុំនោះយ៉ាងដូចម្តេច? ការទាំងអស់គឺដើម្បីការពារកេរ្ដិ៍ឈ្មោះ និងឋានៈរបស់ខ្ញុំ។ ខ្ញុំបានព្យាយាមបំភាន់ព្រះជាម្ចាស់ ហើយបោកបញ្ឆោតមនុស្ស។ ហើយជាថ្មីម្តងទៀត ដើម្បីទទួលបានតំណែងថ្មីនេះ ខ្ញុំបានក្បត់នូវសម្បថ ដោយបោកបញ្ឆោតទាំងព្រះជាម្ចាស់ និងមនុស្ស។ ខ្ញុំបានកុហក ហើយបោកបញ្ឆោតម្តងហើយម្តងទៀត! បន្ទាប់មក ព្រះបន្ទូលទាំងនេះដែលមកពីព្រះជាម្ចាស់បានលេចឡើងចំពោះខ្ញុំ៖ «តែចូរឱ្យទំនាក់ទំនងរបស់អ្នក មែនគឺមែន ទេគឺទេ ដ្បិតអ្វីៗដែលលើសពីនេះ គឺមកពីអារក្សហើយ» (ម៉ាថាយ ៥:៣៧)។ «អ្នកមានអារក្សជាឪពុក ហើយអ្នកក៏នឹងធ្វើតាមតណ្ហានៃឪពុករបស់អ្នក។ វាជាឃាតករតាំងពីដំបូងមក ហើយមិនបានស្ថិតនៅក្នុងសេចក្ដីពិតឡើយ ដ្បិតគ្មានសេចក្ដីពិតណាមួយនៅក្នុងវាឡើយ។ នៅពេលវានិយាយកុហក នោះវាបានបង្ហាញឱ្យឃើញអំពីខ្លួនវា៖ ដ្បិតវាជាអ្នកកុហក និងជាឪពុកនៃសេចក្ដីនេះ» (យ៉ូហាន ៨:៤៤)។ ខ្ញុំដឹងយ៉ាងច្បាស់ថា ព្រះជាម្ចាស់ចូលចិត្តមនុស្សស្មោះត្រង់ ប៉ុន្តែខ្ញុំបានកុហក និងលាក់បាំងការកុហករបស់ខ្ញុំម្តងហើយម្តងទៀត ដោយព្យាយាមបញ្ឆោតព្រះជាម្ចាស់ និងបងប្អូនប្រុសស្រីរបស់ខ្ញុំ។ តើខ្ញុំខុសពីសាតាំងយ៉ាងដូចម្តេច? តើខ្ញុំមានសូម្បីតែបំណែកនៃមនុស្សជាតិត្រឹមត្រូវដែរឬទេ? បើខ្ញុំមិនប្រែចិត្ត ហើយមិនផ្លាស់ប្តូរ ខ្ញុំដឹងថាខ្ញុំនឹងត្រូវប្រឈមមុខនឹងទីបំផុតដូចសាតាំងដែរ។ គំនិតនេះធ្វើឱ្យខ្ញុំភ័យខ្លាច ដូច្នេះខ្ញុំបានអធិស្ឋានដល់ព្រះជាម្ចាស់ ហើយខ្ញុំបានប្រមូលយកភាពក្លាហាន ដើម្បីបំផ្លាញកេរ្តិ៍ឈ្មោះខ្លួនឯងឱ្យខ្ទេច។ ខ្ញុំបានបើកសម្ដែងពីការកុហក និងការគ្រប់បាំង ដែលខ្ញុំបានធ្វើ និងការជម្រុញដ៏គួរឱ្យស្អប់ខ្ពើម មានល្បិចកលរបស់ខ្ញុំ យ៉ាងល្អិតល្អន់ ដោយមិនទុកអ្វីមួយឡើយ។ បន្ទាប់ពីខ្ញុំបានស្អាតទាំងស្រុងហើយ ខ្ញុំមានអារម្មណ៍ដូចជាទម្ងន់ដ៏ធំមួយត្រូវបានលើកចេញ ហើយខ្ញុំស្រាប់តែមានអារម្មណ៍ធូរស្រាលជាងមុន។ ខ្ញុំមានអារម្មណ៍ថាមានសេរីភាព ហើយមានអារម្មណ៍ស្រួលនៅក្នុងចិត្ត។

បងប្អូនប្រុសស្រីមិនបានមើលងាយខ្ញុំទេ ហើយអ្នកដឹកនាំថែមទាំងបានអានបទគម្ពីរនៃព្រះបន្ទូលរបស់ព្រះជាម្ចាស់មកកាន់ខ្ញុំទៀត។ «នៅពេលដែលមនុស្សជាប់ពាក់ព័ន្ធនឹងការបោកបញ្ឆោត តើបំណងអ្វីដែលកើតចេញពីរឿងនេះ? តើពួកគេបើកសម្ដែងនិស្ស័យប្រភេទណា? ហេតុអ្វីបានជាពួកគេអាចសម្ដែងចេញនូវនិស្ស័យប្រភេទនេះ? តើអ្វីជាឫសគល់នៃការបោកបញ្ឆោត? គឺមនុស្សមើលឃើញផលប្រយោជន៍ផ្ទាល់ខ្លួន មានសារៈសំខាន់ជាងអ្វីផ្សេង។ ពួកគេជាប់ពាក់ព័ន្ធនឹងការបោកបញ្ឆោត ដើម្បីទទួលបានផលប្រយោជន៍ផ្ទាល់ខ្លួន ដូច្នេះហើយនិស្ស័យបោកបញ្ឆោតរបស់ពួកគេក៏ត្រូវបានបើកសម្ដែង។ តើបញ្ហានេះគួរតែត្រូវបានដោះស្រាយដោយរបៀបណា? ទីមួយ អ្នកត្រូវតែបោះបង់ចោលផលប្រយោជន៍ផ្ទាល់ខ្លួនជាមុនសិន។ ការឱ្យមនុស្សបោះបង់ចោលផលប្រយោជន៍ផ្ទាល់ខ្លួនគឺជារឿងលំបាកបំផុតដែលត្រូវធ្វើ។ មនុស្សភាគច្រើនគ្មានស្វែងរកអ្វីក្រៅពីផលចំណេញឡើយ។ ផលប្រយោជន៍របស់មនុស្សគឺជាជីវិតរបស់ពួកគេ ហើយការធ្វើឱ្យពួកគេបោះបង់ចោលអ្វីៗទាំងនោះ គឺស្មើនឹងបង្ខំឱ្យពួកគេបោះបង់ចោលជីវិតរបស់ពួកគេ។ ដូច្នេះ តើអ្នកគួរធ្វើអ្វី? អ្នកត្រូវតែរៀនលះបង់ចោល រៀនបោះបង់ រៀនរងទុក្ខ និងរៀនអត់ទ្រាំនូវការឈឺចាប់នៃការបោះបង់ចោលផលប្រយោជន៍ដែលអ្នកស្រឡាញ់។ នៅពេលដែលអ្នកអត់ទ្រាំនូវការឈឺចាប់នេះ ហើយលះបង់ចោលផលប្រយោជន៍ពីរបីយ៉ាងរបស់អ្នក នោះអ្នកនឹងមានអារម្មណ៍ធូរចិត្តបន្តិច និងរួចស្រឡះបន្តិច ហើយតាមវិធីនេះ អ្នកនឹងយកឈ្នះលើសាច់ឈាមរបស់អ្នកបាន។ ទោះបីជាយ៉ាងណាក៏ដោយ បើអ្នកនៅតោងជាប់ផលប្រយោជន៍របស់អ្នក ហើយមិនអាចបោះបង់ចោលពួកវាបានទេ ដោយនិយាយថា 'ខ្ញុំបោកបញ្ឆោត ប៉ុន្តែវាយ៉ាងម៉េច? ព្រះជាម្ចាស់មិនបានដាក់ទោសខ្ញុំទេ ដូច្នេះតើមនុស្សអាចធ្វើអ្វីចំពោះខ្ញុំបាន? ខ្ញុំនឹងមិនលះបង់ចោលអ្វីមួយឡើយ!' នៅពេលដែលអ្នកមិនលះបង់ចោលអ្វីមួយ នោះគ្មានអ្នកផ្សេងរងការបាត់បង់អ្វីឡើយ។ ចុងក្រោយ គឺខ្លួនអ្នកផ្ទាល់ដែលបាត់បង់។ នៅពេលដែលអ្នកទទួលស្គាល់និស្ស័យពុករលួយផ្ទាល់ខ្លួន ជាការពិត នេះជាឱកាសមួយសម្រាប់អ្នកក្នុងការចូលទៅក្នុង រីកចម្រើន និងផ្លាស់ប្ដូរ។ វាគឺជាឱកាសសម្រាប់អ្នកក្នុងការចូលមកចំពោះព្រះជាម្ចាស់ ហើយទទួលយកការពិនិត្យពិច័យរបស់ទ្រង់ ព្រមទាំងការជំនុំជម្រះ និងការវាយផ្ចាលរបស់ទ្រង់។ ជាងនេះទៅទៀត នេះជាឱកាសមួយសម្រាប់អ្នកក្នុងការទទួលបានសេចក្ដីសង្គ្រោះ។ បើអ្នកបោះបង់ចោលការស្វែងរកសេចក្ដីពិត នោះវាស្មើនឹងការបោះបង់ចោលឱកាសដើម្បីទទួលបានសេចក្ដីសង្គ្រោះ និងទទួលយកការជំនុំជម្រះ ព្រមទាំងការវាយផ្ចាល។ បើអ្នកចង់បានផលចំណេញ មិនចង់បានសេចក្ដីពិត ហើយផលចំណេញគឺជាអ្វីដែលអ្នកជ្រើសរើស នោះនៅទីបញ្ចប់ ផលចំណេញគឺជាអ្វីដែលអ្នកនឹងទទួលបាន ទោះបីជាអ្នកនឹងបានបោះបង់សេចក្ដីពិតក៏ដោយ។ ប្រាប់ខ្ញុំមក៖ តើនេះជាការខាតបង់ ឬការចំណេញ? ផលចំណេញមិនអស់កល្បជានិច្ចឡើយ។ ឋានៈ ការគោរពខ្លួនឯង លុយ របស់ខាងសម្ភារ គឺសុទ្ធតែបណ្ដោះអាសន្នទាំងអស់។ នៅពេលដែលអ្នកបំផ្លាញសមាសធាតុនៃនិស្ស័យពុករលួយរបស់អ្នកនេះចេញ ទទួលបានទិដ្ឋភាពនៃសេចក្ដីពិតនេះ ហើយទទួលបានសេចក្ដីសង្គ្រោះ នោះអ្នកនឹងក្លាយជាមនុស្សម្នាក់ដែលមានតម្លៃនៅចំពោះព្រះជាម្ចាស់។ ជាងនេះទៅទៀត សេចក្ដីពិតដែលមនុស្សទទួលបានគឺអស់កល្បជានិច្ច។ សាតាំងមិនអាចយកសេចក្ដីពិតទាំងនេះចេញពីពួកគេបានឡើយ ហើយអ្នកផ្សេងក៏មិនអាចយកបានដែរ។ អ្នកបានបោះបង់ចោលផលប្រយោជន៍របស់អ្នក ប៉ុន្តែអ្វីដែលអ្នកបានទទួលគឺសេចក្ដីពិត និងសេចក្ដីសង្គ្រោះ។ លទ្ធផលទាំងនេះ ជាកម្មសិទ្ធិរបស់អ្នក។ អ្នកទទួលបានពួកវាសម្រាប់ខ្លួនឯងផ្ទាល់។ បើមនុស្សជ្រើសរើសអនុវត្តសេចក្ដីពិត នោះទោះបីជាពួកគេបាត់បង់ផលប្រយោជន៍ផ្ទាល់ខ្លួនក៏ដោយ ក៏ពួកគេនឹងទទួលបានសេចក្ដីសង្គ្រោះរបស់ព្រះជាម្ចាស់ និងជីវិតដ៏អស់កល្បជានិច្ចដែរ។ មនុស្សទាំងនោះគឺជាមនុស្សដែលឆ្លាតបំផុត។ បើមនុស្សទទួលបានផលប្រយោជន៍ ដោយត្រូវលះបង់សេចក្ដីពិត នោះអ្វីដែលពួកគេបាត់បង់គឺជីវិត និងសេចក្ដីសង្គ្រោះរបស់ព្រះជាម្ចាស់។ មនុស្សទាំងនោះល្ងង់បំផុត។ ដ្បិតអ្វីដែលបុគ្គលម្នាក់នឹងជ្រើសរើសនៅទីបញ្ចប់មិនថាជាផលប្រយោជន៍ផ្ទាល់ខ្លួន ឬសេចក្ដីពិតឡើយ នេះគឺជាបញ្ហាដែលបើកសម្ដែងពីបុគ្គលនោះច្រើនជាងអ្នកផ្សេងទាំងអស់។ អស់អ្នកដែលស្រឡាញ់សេចក្ដីពិតនឹងជ្រើសរើសសេចក្ដីពិត។ ពួកគេនឹងជ្រើសរើសចុះចូលនៅចំពោះព្រះជាម្ចាស់ ហើយដើរតាមទ្រង់។ ពួកគេនឹងបោះបង់ផលប្រយោជន៍ផ្ទាល់ខ្លួនរបស់ពួកគេ។ មិនថាពួកគេរងទុក្ខច្រើនប៉ុនណាឡើយ ពួកគេបានតាំងចិត្តក្រោកធ្វើទីបន្ទាល់ដើម្បីផ្គាប់ព្រះហឫទ័យរបស់ព្រះជាម្ចាស់។ នេះគឺជាផ្លូវដ៏សំខាន់នៃការអនុវត្តសេចក្ដីពិត និងការចូលទៅក្នុងតថភាពនៃសេចក្ដីពិត» («ការស្គាល់ពីនិស្ស័យរបស់ខ្លួន គឺជាគ្រឹះនៃការផ្លាស់ប្តូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ឮពីព្រះបន្ទូលទាំងនេះ ធ្វើឱ្យចិត្តខ្ញុំបានភ្លឺ។ ខ្ញុំបានឆ្លុះបញ្ចាំងពីរបៀបដែលខ្ញុំកុហក និងបោកបញ្ឆោតម្តងម្កាល ភាគច្រើនដោយសារតែខ្ញុំខ្វល់ខ្វាយច្រើនអំពីកេរ្តិ៍ឈ្មោះ និងមុខតំណែង ហើយដោយសារតែខ្ញុំមានធម្មជាតិបោកបញ្ឆោត។ ខ្ញុំត្រូវបានអប់រំ និងបញ្ចុះបញ្ចូលដោយសាតាំង តាំងពីខ្ញុំនៅតូច ហើយស្រូបយកសារធាតុពុលជាច្រើនពីវា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «ដូចជាដើមឈើរស់ដោយសារសំបក មនុស្សរស់ដោយសារមុខមាត់របស់គេ» «ការកុហកនឹងក្លាយជាសេចក្ដីពិត ប្រសិនបើវាកើតឡើងដដែលៗរាប់ពាន់ដង» «គ្មានសមិទ្ធផលណាអាចសម្រេចបានដោយគ្មានការកុហកនោះទេ» «ចូរគិតមុនពេលអ្នកនិយាយ ហើយបន្ទាប់មកនិយាយដោយការត្រៀមទុក» ។ល។ ទស្សនវិជ្ជាបែបសាតាំងទាំងនោះ បានក្លាយជាច្បាប់របស់ខ្ញុំដើម្បីការរស់រានមានជីវិត។ ខ្ញុំបានរស់នៅជាមួយនឹងទស្សនវិជ្ជានោះ ដោយកាន់តែអាត្មានិយម បោកបញ្ឆោត និងក្លែងក្លាយ។ ខ្ញុំគិតតែពីផលប្រយោជន៍ផ្ទាល់ខ្លួនប៉ុណ្ណោះ ហើយមិនអាចធ្វើេអ្វីក្រៅតែពីកុហក និងបោកបញ្ឆោតដល់ទីបំផុតប៉ុណ្ណោះ។ ទោះបីខ្ញុំមានអារម្មណ៍ថាមានកំហុស និងបន្ទោសខ្លួនឯងបន្ទាប់ពីនិយាយកុហក ហើយខ្ញុំចង់ប្រែចិត្តនៅចំពោះព្រះជាម្ចាស់ ហើយបើកចំហចំពោះអ្នកដទៃក៏ដោយ ក៏ការភ័យខ្លាចរបស់ខ្ញុំចំពោះភាពអាម៉ាស់ ហើយត្រូវគេសើចចំអក នៅតែធ្វើឱ្យខ្ញុំបិទបាំងដើម្បីខ្លួនឯង ហើយទុកនូវចរិតបោកបញ្ឆោត។ ខ្ញុំមិនមានឆន្ទៈបើកចំហ និងបើកសម្ដែងពីការជំរុញចិត្តដែលមានល្បិចកល និងឥរិយាបថបញ្ឆោតរបស់ខ្ញុំឡើយ។ ជាពិសេស ខ្ញុំខ្វះភាពក្លាហានក្នុងការដាក់មុខមាត់នៅម្ដុំ ហើយមានភាពស្មោះត្រង់ទេ ដោយគិតថានៅពេលដែលខ្ញុំប្រាប់ការពិត មនុស្សនឹងឃើញខ្ញុំថាខ្ញុំជាអ្វី ហើយពួកគេនឹងមិនឱ្យតម្លៃខ្ញុំទៀតទេ។ ខ្ញុំសុខចិត្តតស៊ូក្នុងភាពងងឹត និងការឈឺចាប់ ជាជាងការអនុវត្តសេចក្ដីពិត និងមានភាពស្មោះត្រង់។ ខ្ញុំឃើញពីការដែលខ្ញុំបានពុករលួយដោយសាតាំងយ៉ាងស៊ីជម្រៅ! បើគ្មានព្រះជាម្ចាស់បើកសម្ដែងខ្ញុំតាមវិធីនោះ បើគ្មានការជំនុំជម្រះ និងការបើកសម្តែងនូវព្រះបន្ទូលរបស់ទ្រង់ទេ ខ្ញុំនឹងមិនដែលបានឃើញអំពីធម្មជាតិនៃល្បិចកលរបស់ខ្ញុំយ៉ាងដូចម្ដេច ហើយខ្ញុំនឹងមិនត្រូវបានបណ្ដាលឱ្យអនុវត្តសេចក្ដីពិត និងបើកសម្ដែងពីភាពពិតពីខ្លួនឯងនោះទេ។ ពេលនោះខ្ញុំយល់ឃើញថាការជំនុំជម្រះ និងការវាយផ្ចាលរបស់ទ្រង់ គឺជាការការពារ និងសង្គ្រោះខ្ញុំ ហើយខ្ញុំមានអារម្មណ៍ពីការស្វះស្វែងរកសេចក្ដីពិត និងការអនុវត្តនូវភាពស្មោះត្រង់មានសារៈសំខាន់ប៉ុនណា។

ចាប់ពីពេលនោះមក ខ្ញុំតាំងចិត្តអនុវត្តនិយាយការពិត និងធ្វើជាមនុស្សស្មោះត្រង់។ បន្ទាប់ពីមួយរយៈមក ខ្ញុំរកឃើញថា អ្នកដឹកនាំម្នាក់ដែលចូលរួមជាមួយយើងក្នុងការជួបជុំគ្នា ពេលខ្លះអាចក្រអឺតក្រទម និងគិតថាខ្លួនឯងសុចរិត ហើយមិនងាយទទួលយកយោបល់អ្នកដទៃឡើយ។ ខ្ញុំចង់និយាយទៅកាន់គាត់ពីរបីដង ប៉ុន្តែបន្ទាប់មកខ្ញុំគិតថា «វាមិនអីទេ បើគាត់ទទួលយកអ្វីដែលខ្ញុំនិយាយ ប៉ុន្តែបើគាត់មិនទទួលវិញ តើគាត់នឹងគិតយ៉ាងណាចំពោះខ្ញុំ?» ខ្ញុំបានសម្រេចចិត្តរង់ចាំមើល។ ថ្ងៃមួយគាត់បានសួរខ្ញុំថា «ប្អូនស្រី យើងបានស្គាល់គ្នាមួយរយៈហើយ បើប្អូនឃើញមានបញ្ហាណាមួយនៅក្នុងខ្ញុំ សូមប្រាប់ខ្ញុំឱ្យដឹងផង។ នោះនឹងមានប្រយោជន៍សម្រាប់ខ្ញុំ។» ខ្ញុំមើលគាត់ ហើយហៀបនឹងនិយាយថា៖ «ខ្ញុំមិនបានកត់សំគាល់អ្វីទេ បងអស្ចារ្យណាស់»។ ប៉ុន្តែខ្ញុំដឹងថាវាជាការបោកបញ្ឆោត ដូច្នេះខ្ញុំបានអធិស្ឋានដល់ព្រះជាម្ចាស់ ហើយធ្វើឱ្យខ្លួនខ្ញុំមានឆន្ទៈទទួលយកការពិនិត្យពិច័យរបស់ទ្រង់។ ខ្ញុំមិនអាចបន្តនិយាយកុហក និងបោកបញ្ឆោត ដោយសមគំនិត ដែលជាការស្អប់ខ្ពើមរបស់ព្រះជាម្ចាស់បានឡើយ។ ដូច្នេះខ្ញុំបានបើកចំហ ហើយប្រាប់គាត់អំពីបញ្ហារបស់គាត់។ គាត់ស្តាប់ បន្ទាប់មកងក់ក្បាលយ៉ាងលឿន ហើយបាននិយាយថា៖ «សូមអរព្រះគុណដល់ព្រះជាម្ចាស់! ខ្ញុំនឹងមិនដែលបានដឹងពីរឿងនេះទេ បើប្អូនមិនប្រាប់ខ្ញុំ។ ខ្ញុំពិតជាត្រូវឆ្លុះបញ្ចាំងពីខ្លួនឯង ហើយស្វែងយល់ពីរឿងនេះ។» ខ្ញុំសប្បាយចិត្តណាស់នៅពេលដែលខ្ញុំឃើញគាត់អាចទទួលយកបាន។ ខ្ញុំមានអារម្មណ៍ដែលមិនគួរឱ្យជឿថាមានសន្តិភាព និងការដោះលែង ហើយពិតជាបានបទពិសោធពីការអស្ចារ្យដោយអនុវត្តនូវសេចក្ដីពិត និងធ្វើជាមនុស្សស្មោះត្រង់ជាយ៉ាងណា!


១៦. នៅពីក្រោយភាពស្ងៀមស្ងាត់

ខ្ញុំមិនមែនជាអ្នកនិយាយច្រើនទេ ហើយវាមិនញឹកញាប់នោះទេដែលខ្ញុំបើកចំហ និងនិយាយចេញពីចិត្តនោះ។ ខ្ញុំបានគិតជានិច្ចថា នេះគឺដោយសារតែខ្ញុំមានបុគ្គលិកលក្ខណៈជាមនុស្សដែលមិនសូវចេះមាត់ក ប៉ុន្ដែក្រោយពេលដែលខ្ញុំបានឆ្លងកាត់រឿងរ៉ាវនានា ហើយបានឃើញអ្វីដែលបើកសម្ដែងនៅក្នុងព្រះបន្ទូលរបស់ព្រះជាម្ចាស់ ខ្ញុំបានដឹងថាការដែលតែងតែរក្សាទុកនឹងខ្លួនឯង ហើយមិនដែលចែករំលែកយោបល់របស់ខ្លួនម្ដងម្កាល មិនមែនជាមនុស្សដែលមិនសូវចេះមាត់ក និងមិនមែនជាទង្វើដែលមានហេតុផលទេ។ អ្វីដែលលាក់បាំងនៅក្នុងនោះគឺជានិស្ស័យនៃល្បិចកលបែបសាតាំង។

មួយរយៈមុន ខ្ញុំបានចាប់ផ្ដើមបំពេញភារកិច្ចកែសម្រួលឯកសារ។ ខ្ញុំបានឃើញថា បងប្អូនប្រុសស្រីដែលខ្ញុំបានធ្វើការជាមួយពាក់ព័ន្ធនឹងភារកិច្ចកែសម្រួលឯកសារមានបទពិសោធន៍ល្អណាស់។ ពួកគេបានយល់ពីគោលការណ៍នានា និងមានគុណសម្បត្តិល្អណាស់។ គ្រប់គ្នាមានសុភវិនិច្ឆ័យមួយចំនួន ដែលអាចយល់សេចក្ដីពិត ហើយដែលមានទេពកោសល្យពិត និងការរៀនសូត្រដ៏រឹងមាំ។ រឿងនេះធ្វើឱ្យខ្ញុំវិលក្បុងបន្តិចដែរ។ ខ្ញុំមានគុណសម្បត្តិមធ្យម និងមិនមានតថភាពនៃសេចក្ដីពិតឡើយ ដូច្នេះបើខ្ញុំគ្រាន់តែសម្ដែងចេញម្ដងម្កាលនូវយោបល់របស់ខ្ញុំនៅក្នុងការពិភាក្សារបស់ពួកយើង តើនោះមិនដូចជាការព្យាយាមបង្រៀនត្រីឱ្យហែលទឹកទេឬ? វាគ្មានបញ្ហាទេ បើខ្ញុំនិយាយត្រូវ ប៉ុន្តែចុះបើនិយាយមិនត្រូវវិញនោះ គ្រប់គ្នានឹងគិតថាខ្ញុំកំពុងតែសរសើរខ្លួនឯង ខណៈការយល់ដឹងរបស់ខ្ញុំអំពីសេចក្ដីពិតរាក់កំផែល។ ខ្ញុំមានអារម្មណ៍ថា ធ្វើបែបនោះពិតជារឿងគួរឱ្យអាម៉ាស់ណាស់។ ខ្ញុំព្រមានខ្លួនឯងជានិច្ច ឱ្យរក្សាការបន្ទាបខ្លួន ស្ដាប់ច្រើនជាងនិយាយ។ ដូច្នេះហើយ នៅពេលដែលពួកយើងរុករកបញ្ហាជាមួយគ្នា នោះខ្ញុំកម្រចែករំលែកអ្វីដែលខ្ញុំបានគិតណាស់។ មានពេលមួយ នៅពេលដែលខ្ញុំពិតជាបានផ្ដល់យោបល់ ហើយគ្រប់គ្នាឯកភាពថាវាមិនមែនជាវិធីដ៏ត្រឹមត្រូវ នោះខ្ញុំមានអារម្មណ៍បាក់មុខមែនទែន ហើយមានអារម្មណ៍ដូចជាខ្ញុំមិនគួរប្រញាប់បញ្ចេញយោបល់ ឬខ្ញុំមិនគួរនិយាយចេញ ដែលធ្វើឱ្យខ្លួនឯងឆ្កួតឡប់អ៊ីចឹងសោះ។ ខ្ញុំមានអារម្មណ៍ដូចជាខ្ញុំត្រូវដំណើរការដោយការប្រុងប្រយ័ត្ន និងរក្សាទុកតែនឹងខ្លួនឯង។ នៅក្នុងការពិភាក្សាបន្ទាប់ពីនោះ ខ្ញុំបានធ្វើឱ្យប្រាកដថា ខ្ញុំមិនស្ម័គ្រចិត្តនិយាយអ្វីដែលខ្ញុំបានគិតឡើយ ដោយទុកឱ្យអ្នកដទៃនិយាយជាមុន។

ក្រោយមក បងស្រីម្នាក់ដែលមានគុណសម្បត្តិល្អគួរសម និងពិតជាយល់បានជ្រៅជ្រះ បានចូលរួមក្នុងក្រុមរបស់ពួកយើង ហើយគាត់ត្រូវបានចាត់តាំងឱ្យធ្វើកិច្ចការជាមួយខ្ញុំ។ ម្ដងនោះ នៅពេលដែលពួកយើងកំពុងតែជជែកគ្នាអំពីបញ្ហាមួយ ខ្ញុំមានយោបល់ខ្លះដែលខ្ញុំចង់ចែករំលែក ប៉ុន្តែក្រោយមក ខ្ញុំបារម្ភថា បើការគិតរបស់ខ្ញុំខុស ហើយអ្វីដែលខ្ញុំនិយាយមិនអាចគាំទ្រដល់ការពិនិត្យពិច័យបាន នោះបងស្រីថ្មីនេះអាចគិតថា ខ្ញុំជាមនុស្សធម្មតា និងគ្មានបទពិសោធន៍ឡើយ ហើយខ្ញុំនឹងត្រូវបានលាតត្រដាងនូវលក្ខណៈពិតរបស់ខ្ញុំ។ នោះតើខ្ញុំនឹងធ្វើអ្វី ប្រសិនបើគាត់ចាប់ផ្ដើមមើលងាយខ្ញុំ? ខ្ញុំបានសម្រេចចិត្តបំភ្លេចរឿងនេះ ហើយគ្រាន់តែស្ដាប់អ្វីដែលគាត់ត្រូវនិយាយប៉ុណ្ណោះ។ ខណៈដែលពួកយើងបានពិភាក្សាអំពីបញ្ហានេះនៅពីរបីថ្ងៃបន្ទាប់ ខ្ញុំកម្រចែករំលែកការយល់ឃើញណាមួយរបស់ខ្ញុំណាស់ ប៉ុន្តែគ្រាន់តែចូលរួមជាមួយអ្វីដែលគាត់និយាយ ដោយគិតថា ធ្វើបែបនោះនឹងមិនធ្វើឱ្យខ្ញុំអាម៉ាស់ និងធ្វើឱ្យអ្វីៗកាន់តែងាយស្រួល។ ដោយសារតែខ្ញុំមិនបាននិយាយច្រើន នោះមជ្ឈដ្ឋានការសហការរបស់ពួកយើង មានអារម្មណ៍ដូចជាអាប់អួរបន្តិច។ ពេលខ្លះនៅពេលដែលគាត់បានជួបប្រទះបញ្ហា ហើយខ្ញុំមិនចែករំលែកការយល់ឃើញរបស់ខ្ញុំ នោះពួកយើងគ្រាន់តែជាប់គាំងលើបញ្ហានោះប៉ុណ្ណោះ។ ផលិតភាពការងាររបស់ពួកយើង ពិតជាទាប ហើយការរីកចម្រើននៃកិច្ចការទូទៅត្រូវបានជាប់គាំង។ ខណៈពេលវេលាចេះតែដើរទៅមុខ នោះខ្ញុំកាន់តែនិយាយតិចទៅៗ ហើយសូម្បីតែខ្ញុំពិតជាមានយោបល់ក៏ដោយ ក៏ខ្ញុំគ្រាន់តែបង្វែរវានៅក្នុងគំនិតរបស់ខ្ញុំម្ដងហើយម្ដងទៀតប៉ុណ្ណោះ ហើយពិបាកនឹងហើបមាត់ណាស់។ ខ្ញុំមានអារម្មណ៍បាក់ទឹកចិត្ត ហើយខ្ញុំមិនអាចសម្រេចបានលទ្ធផលច្រើនពីអ្វីមួយនៅក្នុងភារកិច្ចរបស់ខ្ញុំឡើយ។ ខ្ញុំជាប់គាំងនៅក្នុងសភាពបែបនោះ ដោយមានអារម្មណ៍ចម្លែក និងជួបបញ្ហា។ គឺពេលនេះហើយដែលខ្ញុំចូលមកចំពោះព្រះជាម្ចាស់ ដើម្បីអធិស្ឋាន ដោយនិយាយថា «ព្រះជាម្ចាស់ ទូលបង្គំមិនអាចមានអារម្មណ៍ណាមួយអំពីការបំភ្លឺរបស់ព្រះវិញ្ញាណបរិសុទ្ធ នៅក្នុងភារកិច្ចរបស់ទូលបង្គំឡើយនៅប៉ុន្មានថ្ងៃមកនេះ ហើយទូលបង្គំពិបាកនឹងរីកចម្រើននៅក្នុងកិច្ចការរបស់ទូលបង្គំណាស់។ ទូលបង្គំមិនដឹងថានិស្ស័យពុករលួយណាមួយដែលទូលបង្គំកំពុងតែរស់នៅ ដែលធ្វើឱ្យទ្រង់ស្អប់ឡើយ សូមទ្រង់ដឹកនាំទូលបង្គំឱ្យស្គាល់ខ្លួនឯងផង»។ ថ្ងៃមួយ នៅពេលដែលខ្ញុំកំពុងឆ្លុះបញ្ចាំងពីខ្លួនឯងនៅក្នុងការថ្វាយបង្គំរបស់ខ្ញុំ នោះពាក្យ «រប៉ិលរប៉ូច» បានលេចឡើងនៅក្នុងគំនិតរបស់ខ្ញុំភ្លាម។ ខ្ញុំបានរកឃើញចំណុចនេះនៅក្នុងការស្រាវជ្រាវរបស់ខ្ញុំ ដើម្បីរកព្រះបន្ទូលពាក់ព័ន្ធដែលមកពីព្រះជាម្ចាស់៖ «មនុស្សម្នាក់ប្រហែលជាមិនដែលបើកចំហ និងប្រាស្រ័យទាក់ទងនូវអ្វីដែលពួកគេគិត ជាមួយអ្នកដទៃឡើយ។ ហើយគ្រប់អ្វីដែលពួកគេធ្វើ ពួកគេមិនដែលពិគ្រោះជាមួយអ្នកដទៃទេ ដោយពួកគេធ្វើទៅតាមគំនិតរបស់ខ្លួនវិញ ដោយហាក់ដូចជាពួកគេប្រុងប្រយ័ត្នខ្លួនឯងពីអ្នកដទៃគ្រប់ជំហាន។ ពួកគេដាក់កំហិតខ្លួនឯងយ៉ាងតឹងរ៉ឹងតាមដែលអាចធ្វើទៅបាន។ តើនេះមិនមែនជាមនុស្សមានល្បិចកល្បទេឬ? ឧទាហរណ៍៖ ពួកគេមានគំនិតមួយ ដែលពួកគេមានអារម្មណ៍ថាជាគំនិតប្រសើរ ហើយគិតថា «សម្រាប់ឥឡូវនេះ ខ្ញុំនឹងរក្សាទុកវាដោយខ្លួនឯង។ ប្រសិនបើខ្ញុំចែករំលែកវា អ្នករាល់គ្នាអាចប្រើវា ហើយលួចគំនិតរបស់ខ្ញុំ។ ខ្ញុំនឹងមិនឲ្យអ្នកដទៃប្រសើរជាងនោះទេ» ឬប្រសិនបើមានអ្វីមួយដែលពួកគេមិនយល់ច្បាស់ ពួកគេនឹងគិតថា៖ «ខ្ញុំនឹងមិននិយាយអ្វីទេឥឡូវនេះ។ តើមានអ្វីកើតឡើងប្រសិនបើខ្ញុំនិយាយ ហើយមាននរណាម្នាក់និយាយអ្វីដែលប្រសើរជាងខ្ញុំ អ៊ីចឹងខ្ញុំមិនដូចជាមនុស្សល្ងីល្ងើទេឬ? គ្រប់គ្នានឹងឃើញតាមរយៈការដែលខ្ញុំនិយាយ ហើយមើលឃើញភាពកំសោយរបស់ខ្ញុំចំពោះការនេះ។ ខ្ញុំមិនគួរនិយាយអ្វីទាំងអស់»។ ដូច្នេះមិនថាជាទស្សនៈ ឬហេតុផលអ្វីក៏ដោយ មិនថាជាកត្តាជម្រុញអ្វីក៏ដោយ ក៏ពួកគេខ្លាចមនុស្សគ្រប់គ្នានឹងឃើញនូវភាពកំសោយពួកគេដែរ។ ពួកគេតែងតែចូលទៅកាន់គ្នាគេ និងធ្វើកាតព្វកិច្ចផ្ទាល់ខ្លួនគេ ធ្វើរឿងរ៉ាវ និងព្រឹត្តិការណ៍នានា ដោយប្រើទស្សនៈ និងឥរិយាបថបែបនេះ។ តើនេះជានិស្ស័យបែបណាទៅ? ជានិស្ស័យវៀចវេរ បោកបញ្ឆោត និងអាក្រក់» («មានតែតាមរយៈការអនុវត្តនូវសេចក្តីពិតប៉ុណ្ណោះ ទើបអាចធ្វើឲ្យមនុស្សមានភាពជាមនុស្សធម្មតាបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលនេះ បានធ្វើឱ្យខ្ញុំពិបាកចិត្ត។ ព្រះបន្ទូលរបស់ព្រះជាម្ចាស់បានលាតត្រដាងសភាពពិតរបស់ខ្ញុំយ៉ាងឥតខ្ចោះ ហើយពាក្យ «និស្ស័យវៀចវេរ បោកបញ្ឆោត និងអាក្រក់» ពិតជាគួរឱ្យព្រួយបារម្ភ និងធ្វើឱ្យខ្ញុំខ្វល់ខ្វាយ។ ខ្ញុំបានគិតអំពីរបៀបដែលថា តាមរយៈការមិននិយាយដោយផ្ទាល់ ឬការសម្ដែងចេញនូវយោបល់របស់ខ្ញុំម្ដងម្កាល ទោះបីជាវាមានអារម្មណ៍ថា ខ្ញុំជាមនុស្សសមហេតុផលក៏ដោយ ក៏តាមពិតទៅ ខ្ញុំពេញដោយល្បិចកលដែរ។ ខ្ញុំមានការយល់ឃើញ និងយោបល់ផ្ទាល់ខ្លួនអំពីបញ្ហាដែលពួកយើងបានជួបប្រទះ ប៉ុន្តែនៅពេលដែលខ្ញុំមិនមានអារម្មណ៍ច្បាស់ទាំងស្រុងលើអ្វីមួយ នោះខ្ញុំខ្លាចមានអ្វីដែលខ្ញុំបាននិយាយត្រូវបានបដិសេធ ខ្លាចបាក់មុខ និងខ្លាចអ្នកដទៃមើលងាយ។ ដូច្នេះ ខ្ញុំទប់ខ្លួនឯង ដំបូងឡើយ យល់នូវអ្វីដែលអ្នកដទៃបានគិត ហើយក្រោយមក ដកយកគំនិតអ្នកដទៃ។ តើនោះមិនមែនជាការរប៉ិលរប៉ូច និងមានល្បិចកលទេឬ? ខ្ញុំតែងតែគិតថា វាប្រើបានតែចំពោះមនុស្សនៅក្នុងសង្គមដែលប្រើប្រាស់ល្បិចកលជានិច្ច ដែលវៀចវេរ និងមានឧបាយកលប៉ុណ្ណោះ។ មិត្តភក្ដិ និងសហការីរបស់ខ្ញុំទាំងអស់ដែលនៅក្នុងលោកិយបានយល់ស្របថា ខ្ញុំគឺជាបុគ្គលដែលគ្មានល្បិចកលឡើយ ថាខ្ញុំមិនមានបំណងចិត្តដែលលាក់បាំងនៅក្នុងសកម្មភាពរបស់ខ្ញុំឡើយ។ ខ្ញុំតែងតែស្អប់មនុស្សដែលរប៉ិលរប៉ូចដូចសត្វអន្ទង់ ដែលព្យាយាមឥតឈប់ឈរដើម្បីមើលបំណាំគេឡើយ។ ខ្ញុំមិនដែលគិតថាខ្លួនឯងដូច្នោះឡើយ។ ប៉ុន្តែក្រោយមកខ្ញុំបានឃើញថា ទោះបីជាខ្ញុំមិននិយាយកុហកដោយត្រង់ៗ ហើយខ្ញុំមិនធ្វើអ្វីមួយដែលពិតជាដូចមនុស្សទាំងនោះក៏ដោយ ក៏ខ្ញុំនៅតែត្រូវបានដឹកនាំដោយធម្មជាតិដ៏មានល្បិចកលរបស់ខ្ញុំដែរ។ ខ្ញុំប្រុងប្រយ័ត្នក្នុងការដឹងពីអ្វីៗគ្រប់យ៉ាងដែលខ្ញុំបាននិយាយ និងធ្វើ ហើយខ្ញុំគ្រាន់តែទៅនឹងគេនឹងឯងប៉ុណ្ណោះ ដោយខ្លាចគេមើលមកថា ខ្ញុំមិនមានសមត្ថភាព និងខ្លាចមនុស្សមើលឃើញពីលក្ខណៈពិតរបស់ខ្ញុំ។ នៅគ្រប់ជំហាន គឺខ្ញុំមិនស្មោះត្រង់ឡើយ ដោយក្លែងបន្លំខ្លួនដើម្បីការពារកេរ្ដិ៍ឈ្មោះរបស់ខ្ញុំ។ ប្រឈមមុខនឹងការលំបាកនានានៅក្នុងភារកិច្ចរបស់ខ្ញុំ នោះខ្ញុំមិនដែលចែករំលែកពីអ្វីដែលខ្ញុំបានគិតម្ដងម្កាលឡើយ ប៉ុន្ដែខ្ញុំមានល្បិចកល ហើយបោកបញ្ឆោត ដោយលាក់បាំងយោបល់របស់ខ្លួន ហើយកម្របញ្ចេញគំនិតចំពោះផលប្រយោជន៍នៃដំណាក់របស់ព្រះជាម្ចាស់ណាស់។ ទីបំផុត ខ្ញុំបានដឹងថា ខ្ញុំពិតជាមនុស្សរប៉ិលរប៉ូច និងមានល្បិចកល។ ខ្ញុំតែងតែគិតថា ការមិនក្លាយជាអ្នកនិយាយច្រើន គឺជាបុគ្គលិកលក្ខណៈរបស់ខ្ញុំ ខ្ញុំពិតជាមិនបានវិភាគអំពីនិស្ស័យបែបសាតាំង ដែលនៅពីក្រោយបញ្ហានេះឡើយ។ មានតែដូច្នោះទេ ទើបខ្ញុំឃើញថា ខ្ញុំស្គាល់ខ្លួនឯងខ្សោយពេកហើយ។

ខ្ញុំបានអានព្រះបន្ទូលមួយខទៀត ដែលពិតជាបានជួយខ្ញុំអំពីអ្វីៗដែលមានល្បិចកល។ ព្រះជាម្ចាស់មានបន្ទូលថា៖ «សាតាំងធ្វើឱ្យមនុស្សពុករលួយតាមរយៈការអប់រំ និងឥទ្ធិពលនៃរដ្ឋាភិបាលថ្នាក់ជាតិ មនុស្សល្បីល្បាញ និងមនុស្សអស្ចារ្យ។ ពាក្យសម្តីស្មោកគ្រោករបស់ពួកគេ បានក្លាយទៅជាធម្មជាតិនៃជីវិតរបស់មនុស្ស។ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ ជាឃ្លាមួយដ៏ល្បីរបស់សាតាំងដែលត្រូវបានបញ្ចូលទៅក្នុងគ្រប់គ្នា ហើយវាក្លាយជាជីវិតរស់នៅរបស់មនុស្ស។ មានពាក្យផ្សេងទៀតនិយាយពីជីវិតរស់នៅរបស់អ្នកទស្សនៈវិទូផ្សេងៗដែលមានលក្ខណៈបែបដូច្នេះដែរ។ សាតាំងប្រើប្រាស់ភាពល្អប្រសើរនៃទំនៀមទំលាប់វប្បធម៌បុរាណមកអប់រំមនុស្ស បណ្តាលឱ្យមនុស្សជាតិធ្លាក់់ចុះ ហើយហ៊ុំព័ទ្ធដោយរណ្ដៅនៃសេចក្តីហីនវិនាស ហើយនៅទីបំផុតគេនឹងត្រូវបានបំផ្លាញដោយព្រះជាម្ចាស់ ព្រោះតែពួកគេបម្រើសាតាំង ហើយតតាំងនឹងព្រះជាម្ចាស់។ ... នៅតែមានថ្នាំពុលអាក្រក់ជាច្រើននៅក្នុងជីវិតរបស់មនុស្ស ពួកគេមិនមានសេចក្តីពិតទាល់តែសោះនៅក្នុងកិរិយាមាយាទ និងអាកប្បកិរិយារបស់ពួកគេ។ ជាឧទាហរណ៍ ទស្សនវិជ្ជាសម្រាប់ជីវិតរស់នៅ របៀបដែលពួកគេធ្វើកិច្ចការ សុភាសិតដែលនៅក្នុងជីវិតរបស់ពួកគេទាំងអស់ត្រូវបានបំពុលពេញដោយថ្នាំពុលនៃនាគដ៏ធំមានសម្បុរក្រហមដែលមកពីសាតាំង ហើយគ្រប់អ្វីៗដែលហូរចេញមកពីឆ្អឹង និងឈាមរបស់គេគឺសុទ្ធតែចេញមកពីសាតាំង។ ... មនុស្សជាតិត្រូវបានធ្វើឱ្យពុករលួយយ៉ាងសម្បើមពីសំណាក់សាតាំង។ ភាពពិសពុលរបស់សាតាំងត្រូវបានបង្ហូរចេញមកតាមរយៈឈាមនៃបុគ្គលគ្រប់គ្នា ដែលយើងអាចមើលឃើញថា ធម្មជាតិរបស់គេ គឺពុករលួយ អាក្រក់ ហើយប្រតិកម្មនិយម និងត្រូវបានបំពេញ និងបំពុលដោយទស្សនវិជ្ជារបស់សាតាំង គឺជាធម្មជាតិដែលក្បត់នឹងព្រះជាម្ចាស់ទាំងស្រុង។ នេះហើយជាមូលហេតុដែលមនុស្សបដិសេដ ហើយប្រឆាំងទាស់នឹងព្រះជាម្ចាស់ទៅវិញ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានថ្លែងយ៉ាងច្បាស់ទៅកាន់ជម្រៅដ៏ជ្រៅបំផុតនៃដួងចិត្តរបស់ខ្ញុំ។ ខ្ញុំបានឃើញថា កន្លងមក ខ្ញុំកំពុងតែប្រកាន់ខ្ជាប់ទស្សនៈវិជ្ជាបែបសាតាំងដែលថា៖ «ចូរបើកត្រចៀករបស់អ្នក ហើយបិទមាត់របស់អ្នក» និង «ការនៅស្ងៀមគឺជាមាស ហើយអ្នកដែលនិយាយច្រើនមានកំហុសច្រើន»។ តាមរយៈការក្លាយជា «វិទ្យុទទួលសម្លេង» ជាជាង «ប្រដាប់បំពងសម្លេង» ជាមួយអ្នកដទៃ នោះខ្ញុំមិនត្រូវបង្ហាញភាពទន់ខ្សោយរបស់ខ្ញុំ ឬធ្វើដូចជាឆ្កួតឡប់ឡើយ។ ដោយការលាក់បាំងអ្វីដែលខ្ញុំចង់និយាយ នោះទស្សនៈខុសឆ្គងរបស់ខ្ញុំ នឹងមិនដែលបញ្ចេញមកឡើយ ដូច្នេះពិតណាស់ គ្មាននរណាម្នាក់អាចចាប់កំហុសរបស់ខ្ញុំ ឬមិនយល់ស្របជាមួយខ្ញុំឡើយ។ តាមវិធីនោះ ខ្ញុំមានអារម្មណ៍សុវត្ថិភាព ហើយធ្វើបែបនោះ កាន់តែអូសទាញខ្ញុំថា ការដើរតាមគំនិតដែលថា «ការនៅស្ងៀមគឺជាមាស» និង «ចូរបើកត្រចៀករបស់អ្នក ហើយបិទមាត់របស់អ្នក» គឺជាវិធីដ៏វ័យឆ្លាតបំផុតដើម្បីរស់នៅក្នុងលោកិយនេះ។ បន្ទាប់ពីការទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា ខ្ញុំនៅតែមិនអាចធ្វើអ្វីបាន ក្រៅពីបន្តឱ្យរឿងទាំងនេះបញ្ជាការប្រាស្រ័យទាក់របស់ខ្ញុំជាមួយបងប្អូនប្រុសស្រី ខ្ញុំមានអារម្មណ៍ថា ដរាបណាខ្ញុំមិននិយាយច្រើន ឬនៅបន្តបិទមាត់របស់ខ្ញុំ នោះគ្មាននរណាម្នាក់អាចរកឃើញអំពីបរាជ័យ និងចំណុចខ្សោយផ្ទាល់ខ្លួនរបស់ខ្ញុំឡើយ ហើយខ្ញុំអាចការពារមុខមាត់របស់ខ្ញុំបាន។ ខ្ញុំរស់ដោយទស្សនៈវិជ្ជាបែបសាតាំងទាំងនេះ ហើយនៅពេលដែលខ្ញុំចង់ចែករំលែកការយល់ឃើញផ្ទាល់ខ្លួនរបស់ខ្ញុំ នោះខ្ញុំតែងតែគិតគូរការខាត និងការចំណេញ ព្រមទាំងអ្វីដែលមនុស្សដទៃនឹងគិត។ បើខ្ញុំគិតថាមានឱកាសដែលខ្ញុំអាចធ្វើឱ្យខ្លួនឯងអាម៉ាស់ នោះខ្ញុំជ្រើសរើសទៅរកផ្លូវដែលសុវត្ថិភាព ដោយមិននិយាយ ឬមិនធ្វើអ្វីឡើយ។ ថ្នាំពុលរបស់សាតាំងទាំងនេះ បានធ្វើឱ្យខ្ញុំកាន់តែរប៉ិលរប៉ូច និងមានល្បិចកល ហើយធ្វើឱ្យខ្ញុំខ្វល់ខ្វាយ និងប្រយ័ត្នប្រយែងចំពោះអ្នកដទៃកាន់តែច្រើនឡើងគ្រប់ពេលវេលា។ ខ្ញុំមិនផ្ដួចផ្ដើមគំនិតដើម្បីប្រាស្រ័យទាក់ទង ឬចាប់ផ្ដើមឡើយ ហើយកិច្ចការរបស់ខ្ញុំជាមួយអ្នកដទៃពិតជាគួរឱ្យធុញថប់ និងគ្មានអ្វីប្រែប្រួលឡើយ។ គ្មានផ្លូវដែលខ្ញុំអាចធ្វើការងារដ៏គប្បីនៅក្នុងភារកិច្ចរបស់ខ្ញុំតាមវិធីនោះឡើយ។

ដោយទទួលស្គាល់ពីរឿងនេះ នោះខ្ញុំបានចូលមកចំពោះព្រះជាម្ចាស់ដោយការអធិស្ឋាន សុំឱ្យទ្រង់ដឹកនាំខ្ញុំដោះស្រាយបញ្ហានៃនិស្ស័យពុករលួយរបស់ខ្ញុំនេះ។ បន្ទាប់មក ខ្ញុំបានប្រឹងប្រែងប្រកបដោយមនសិការ នៅក្នុងការពិភាក្សាជាមួយបងប្អូនប្រុសស្រី ដើម្បីងាកចេញពីបំណងចិត្តផ្ទាល់ខ្លួនរបស់ខ្ញុំ និងចាប់ផ្ដើមបញ្ចេញគំនិតផ្ទាល់ខ្លួន ដោយគ្មានការបារម្ភអំពីផលប៉ះពាល់របស់វាចំពោះខ្ញុំឡើយ។ ដោយមានគំនិតដែលមិនអភិវឌ្ឍបានល្អ ខ្ញុំចែករំលែកទៅកាន់បងប្អូនប្រុសស្រី សម្រាប់ការជជែកដេញដោល និងការសន្ទនាដែរ។ នៅពេលដែលពួកយើងជួបប្រទះការលំបាកនៅក្នុងភារកិច្ចរបស់ពួកយើង នោះគ្រប់គ្នានឹងអធិស្ឋាន ព្រមទាំងស្វែងរកជាមួយគ្នា គ្រប់គ្នាប្រស្រ័យទាក់ទងជាមួយគ្នា។ ពួកយើងអាចរកឃើញផ្លូវមួយឆ្ពោះទៅមុខតាមវិធីនេះ។ ប៉ុន្តែចាប់តាំងពីខ្ញុំត្រូវបានសាតាំងធ្វើឱ្យពុករលួយយ៉ាងខ្លាំងរួចមក ក៏នៅមានពេលជាច្រើនដែលខ្ញុំមិនអាចធ្វើអ្វីបាន ក្រៅពីធ្វើសកម្មភាពស្របទៅតាមនិស្ស័យពុករលួយរបស់ខ្ញុំឡើយ។ ពេលមួយ នៅក្នុងការពិភាក្សាពាក់ព័ន្ធនឹងបញ្ហាក្នុងភារកិច្ចរបស់ពួកយើង នោះថ្នាក់លើពីរបីនាក់បាននៅទីនោះ។ ខ្ញុំបានគិតក្នុងចិត្តថា «ការបញ្ចេញបញ្ចូលគំនិតទាំងអស់ជាមួយបងប្អូនប្រុសស្រីគឺជារឿងល្អ ប៉ុន្តែដោយមានថ្នាក់លើនៅទីនេះ តើពួកគេនឹងគិតយ៉ាងម៉េចអំពីគុណសម្បត្តិរបស់ខ្ញុំ បើការគិតរបស់ខ្ញុំខុស បើការយល់ឃើញរបស់ខ្ញុំខុសនោះ? ចុះបើពួកគេគិតថា ខ្ញុំមិនសក្ដិសមនឹងភារកិច្ចនេះ ហើយគេទាញខ្ញុំចេញពីក្រុមវិញនោះ តើអ្នកដទៃនឹងគិតបែបណាចំពោះខ្ញុំ? ខ្ញុំនឹងមិនអាចងើបក្បាលទៀតឡើយ»។ ដោយប្រទាញប្រទង់នឹងការបារម្ភទាំងនេះ នោះខ្ញុំមិនបាននិយាយមួយម៉ាត់ឡើយ នៅក្នុងការពិភាក្សាទាំងមូល។ ខណៈដែលពួកយើងរៀបនឹងបញ្ចប់ការពិភាក្សា នោះថ្នាក់លើម្នាក់របស់ខ្ញុំបានសួរខ្ញុំ ពីមូលហេតុដែលខ្ញុំមិននិយាយអ្វីសោះ។ ខ្ញុំពិតជាមានអារម្មណ៍ទើសទាល់ និងខុសឆ្គង ហើយខ្ញុំក៏មិនដឹងនិយាយអ្វីឆ្លើយតបដែរ។ ទីបំផុត ខ្ញុំបាននិយាយថា «នោះគឺជាការបង្ហាញពីនិស្ស័យដ៏មានល្បិចកលរបស់ខ្ញុំ។ ខ្ញុំភ័យខ្លាចថា បើខ្ញុំនិយាយច្រើនពេក នោះខ្ញុំច្បាស់ជាមានកំហុសឆ្គង ដូច្នេះខ្ញុំមិនហ៊ានបើកមាត់របស់ខ្ញុំឡើយ»។ ប៉ុន្តែបន្ទាប់ពីតថភាព នោះខ្ញុំនៅតែមានអារម្មណ៍មិនស្រួលឡើយ។ ទោះបីជាខ្ញុំបានទទួលស្គាល់ពីសេចក្ដីពុករលួយដែលខ្ញុំកំពុងតែបង្ហាញក៏ដោយ តើខ្ញុំនឹងនៅតែធ្វើរឿងដដែលៗនៅពេលក្រោយ ដែលខ្ញុំដឹងខ្លួនថាស្ថិតក្នុងស្ថានភាពប្រភេទនោះទេ? ដោយការឆ្លុះបញ្ចាំងអំពីរឿងនេះ នោះខ្ញុំបានឃើញថា ទោះបីជាខ្ញុំមានចំណេះដឹងពីខ្លួនឯងខ្លះក៏ដោយ ហើយខ្ញុំងើបឡើងប្រឆាំងនឹងព្រះបន្ទូលរបស់ព្រះជាម្ចាស់ ដោយការលាតត្រដាងបញ្ហានេះក៏ដោយ ក៏ខ្ញុំនៅតែមិនអាចធ្វើអ្វីបានក្រៅពីរស់នៅស្របតាមនិស្ស័យពុករលួយ នៅចំពោះមុខបញ្ហាឡើយ។ ខ្ញុំពិតជាមិនបានប្រែចិត្ត និងផ្លាស់ប្ដូរឡើយ។ ខ្ញុំបានចូលមកចំពោះព្រះជាម្ចាស់ដើម្បីអធិស្ឋាន ដោយសុំទ្រង់ដឹកនាំខ្ញុំឱ្យស្គាល់ខ្លួនឯងយ៉ាងពិតប្រាកដ។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់នេះ៖ «ពួកទទឹងនឹងព្រះគ្រីស្ទជឿថា បើពួកគេតែងតែចូលចិត្តនិយាយ និងបើកចិត្តរបស់ពួកគេចំពោះអ្នកដទៃ នោះគ្រប់គ្នានឹងមើលធ្លុះពួកគេ ហើយឃើញថា ពួកគេគ្មានភាពស៊ីជម្រៅ ប៉ុន្តែគ្រាន់តែមនុស្សធម្មតាប៉ុណ្ណោះ ដូច្នេះហើយគ្រប់គ្នានឹងលែងគោរពពួកគេ។ តើវាមានន័យដូចម្ដេច នៅពេលដែលអ្នកដទៃមិនគោរពពួកគេ? វាមានន័យថា ពួកគេលែងមានទីកន្លែងលេចធ្លោនៅក្នុងចិត្តរបស់អ្នកដទៃទៀតហើយ ហើយថាពួកគេហាក់ដូចជាសាមញ្ញ ធម្មតាដែរ។ នេះជាអ្វីដែលពួកទទឹងនឹងព្រះគ្រីស្ទមិនចង់ឃើញ។ ហេតុដូច្នេះហើយ នៅពេលដែលពួកគេឃើញម្នាក់ទៀតនៅក្នុងក្រុម ដែលតែងតែលាតត្រដាងខ្លួន និងនិយាយថាពួកគេមានភាពអវិជ្ជមាន និងបះបោរប្រឆាំងនឹងព្រះជាម្ចាស់ ហើយនៅក្នុងបញ្ហានោះ ពួកគេបានប្រព្រឹត្តខុសកាលពីម្សិលមិញ ហើយថាថ្ងៃនេះ ពួកគេរងទុក្ខ និងមានការឈឺចាប់ ដោយមិនបានធ្វើជាបុគ្គលល្អ នោះពួកទទឹងនឹងព្រះគ្រីស្ទមិនដែលនិយាយរឿងបែបនេះឡើយ តែបន្តលាក់បាំងពួកវានៅខាងក្នុងយ៉ាងជ្រៅ។ មានមនុស្សមួយចំនួន ដែលនិយាយតិច ដោយសារតែពួកគេមានគុណសម្បត្តិខ្សោយ និងមានគំនិតសាមញ្ញ ហើយមិនមានគំនិតច្រើន ដូច្នេះពាក្យសម្ដីដែលពួកគេនិយាយតិចណាស់។ អ្នកដែលដូចពួកទទឹងនឹងព្រះគ្រីស្ទក៏និយាយតិចដែរ ប៉ុន្តែនេះមិនមែនជាមូលហេតុឡើយ ផ្ទុយទៅវិញ វាជាបញ្ហានៅក្នុងនិស្ស័យរបស់ពួកគេ។ ពួកគេនិយាយតិច នៅពេលដែលពួកគេឃើញអ្នកដទៃ ហើយនៅពេលដែលអ្នកដទៃនិយាយពីបញ្ហា នោះពួកគេមិនផ្ដល់មតិយោបល់យ៉ាងស្រួលៗឡើយ។ ហេតុអ្វីបានជាពួកគេមិនផ្ដល់មតិយោបល់របស់ពួកគេ? ទីមួយ ពួកគេច្បាស់ជាមិនមានសេចក្ដីពិត និងមិនអាចមើលធ្លុះដល់បេះដូងនៃបញ្ហាឡើយ។ ពេលដែលពួកគេនិយាយ ពួកគេបង្កកំហុស ហើយអ្នកដៃនឹងឃើញលក្ខណៈរបស់ពួកគេ។ ដូច្នេះ ពួកគេមានផលប៉ះពាល់ទៅលើភាពស្ងប់ស្ងាត់ និងភាពស៊ីជម្រៅដោយធ្វើឱ្យអ្នកដទៃមិនអាចវាស់ស្ទង់ពួកគេយ៉ាងត្រឹមត្រូវឡើយ ហើយថែមទាំងធ្វើឱ្យអ្នកដទៃគិតថា ពួកគេលេចធ្លោ និងខ្ពស់ត្រដែត។ វិធីនេះ គ្មាននរណាម្នាក់នឹងគិតថាពួកគេឥតបានការឡើយ។ ដោយឃើញពីអាកប្បកិរិយាដ៏ស្រគត់ស្រគុំ និងស្ងប់ស្ងាត់របស់ពួកគេ នោះមនុស្សនឹងសរសើរពួកគេ និងមិនហ៊ានមើលងាយពួកគេឡើយ។ នេះគឺជាការលាក់ពុត និងសេចក្ដីអាក្រក់របស់ពួកទទឹងនឹងព្រះគ្រីស្ទ។ ដែលពួកគេមិនត្រៀមខ្លួនរួចជាស្រេចក្នុងការផ្ដល់មតិយោបល់ គឺជាផ្នែក និងជាលក្ខណៈនៃនិស្ស័យរបស់ពួកគេនេះហើយ។ ពួកគេមិនត្រៀមខ្លួនរួចជាស្រេចក្នុងការផ្ដល់មតិយោបល់ មិនមែនដោយសារពួកគេមិនមានមតិយោបល់ឡើយ ពួកគេមានមតិយោបល់ដ៏បិទបាំង និងបំភាន់ ជាមតិយោបល់ដែលមិនស្របនឹងសេចក្ដីពិតទាល់តែសោះ ហើយសូម្បីតែមតិយោបល់មួយចំនួនដែលមិនបញ្ចេញឱ្យឃើញ ក៏ពួកគេមិនផ្ដល់មតិយោបល់ដោយសេរីនោះដែរ មិនថាពួកគេមានមតិយោបល់ប្រភេទណាឡើយ។ ពួកគេមិនផ្ដល់មតិយោបល់ដោយសេរី មិនមែនដោយសារពួកគេខ្លាចអ្នកដទៃអាចយកគុណសម្បត្តិពីមតិយោបល់ឡើយ តែដោយសារពួកគេចង់លាក់ពួកវា។ ពួកគេមិនហ៊ានលាតត្រដាងយ៉ាងចំហនូវមតិយោបល់របស់ពួកគេឡើយ ដោយសារខ្លាចគេឃើញលក្ខណៈរបស់ពួកគេ។ ... ពួកគេស្គាល់ពីទំហំខ្លួនឯង ហើយពួកគេមានការជំរុញចិត្តមួយទៀត ដែលគួរឱ្យអាម៉ាស់ជាងអ្វីទាំងអស់៖ ពួកគេចង់ឱ្យគេគោរព។ តើនោះមិនមែនជារឿងគួរឱ្យស្អប់ខ្ពើមបំផុតទេឬ?» («ពួកគេប្រព្រឹត្តតាមវិធីអាថ៌កំបាំង និងចម្លែក ពួកគេរំលោភបំពាន និងផ្ដាច់ការ ពួកគេមិនដែលធ្វើការប្រកបគ្នាជាមួយអ្នកដទៃ ហើយពួកគេបង្ខំឱ្យអ្នកដទៃស្ដាប់បង្គាប់ពួកគេ» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ រាល់ព្រះបន្ទូលរបស់ព្រះជាម្ចាស់នីមួយៗ បានវាយប្រហារខ្ញុំយ៉ាងខ្លាំង។ ខ្ញុំតែងប្រកាន់ខ្ជាប់នឹងគំនិតដែលថា «ការនៅស្ងៀមគឺជាមាស» និង «អ្នកដែលនិយាយច្រើនមានកំហុសច្រើន»។ វាហាក់ដូចជាថា ខ្ញុំគ្រាន់តែការពារមុខមាត់របស់ខ្លួនប៉ុណ្ណោះ ដោយខ្លាចនិយាយអ្វីមួយខុស ហើយខ្លាចត្រូវគេសើចចំអក និងបង្អាប់ ប៉ុន្តែចំណុចសំខាន់នៃបញ្ហានោះគឺថា ខ្ញុំពិតជាចង់ទទួលបានឋានៈនៅក្នុងក្រសែភ្នែករបស់អ្នកដទៃ។ ខ្ញុំចង់បានគ្រប់យ៉ាងដែលខ្ញុំបាននិយាយ គ្រប់យ៉ាងដែលខ្ញុំបានសម្ដែងចេញ ដើម្បីទទួលបានការសរសើរ និងការទទួលស្គាល់ពីអ្នកដទៃ ដើម្បីឱ្យពួកគេផ្តល់ «មេដៃ»។ ដោយហេតុនោះ ទើបខ្ញុំមិនប៉ិនប្រសប់ ហើយក្លែងបន្លំខ្លួនឯង តែងតែប្រើប្រាស់ខួរក្បាល អំពល់តែទៅលើគ្រប់យ៉ាងដែលខ្ញុំបាននិយាយ និងបានធ្វើ ដើម្បីឱ្យខ្ញុំមើលទៅដូចជាបុគ្គលដែលចេះគិតគូរ និងយល់ជ្រៅជ្រះអ៊ីចឹង។ នៅក្នុងការពិភាក្សាជាមួយថ្នាក់លើ ខ្ញុំគ្របដណ្ដប់យ៉ាងពិសេសដោយការការពារមុខមាត់ និងឋានៈរបស់ខ្ញុំ ដូច្នេះខ្ញុំមិនហ៊ានចែករំលែកទស្សនៈរបស់ខ្ញុំឡើយ ដោយគិតថា បើទស្សនៈនោះត្រឹមត្រូវ នោះនឹងគ្មានបញ្ហាទេ ប៉ុន្តែបើមិនត្រូវវិញនោះ ខ្ញុំនឹងបើកសម្ដែងពីភាពខ្វះការយល់ដឹងរបស់ខ្ញុំមិនខាន។ ដូច្នេះបើថ្នាក់លើមិនចាប់អារម្មណ៍ ហើយខ្ញុំបានបាត់បង់ភារកិច្ចរបស់ខ្ញុំ នោះឋានៈរបស់ខ្ញុំនៅក្នុងចំណោមមនុស្សគ្រប់គ្នាផ្សេងទៀត នឹងត្រូវបានបំផ្លាញទាំងស្រុងមិនខាន។ ដោយមានបំណងចិត្តដ៏អាក្រក់ទាំងនេះ នោះខ្ញុំគ្រាន់តែបិទមាត់របស់ខ្ញុំប៉ុណ្ណោះ ដោយខ្លាចថា ការបញ្ចេញគំនិត និងទស្សនៈរបស់ខ្ញុំ មិនហ៊ានសូម្បីតែនិយាយសាមញ្ញថា «ខ្ញុំមិនច្បាស់ថា ខ្ញុំយល់រឿងនេះឬអត់» ឡើយ។ រឿងនោះគួរឱ្យស្អប់ និងគួរឱ្យអាម៉ាស់ខ្លាំងណាស់! ខ្ញុំបានដឹងថា នៅក្នុងការសហការរបស់ខ្ញុំជាមួយអ្នកដទៃនៅក្នុងភារកិច្ចរបស់ខ្ញុំ និងនៅក្នុងការប្រាស្រ័យទាក់ទងប្រចាំថ្ងៃជាមួយបងប្អូនប្រុសស្រី នោះខ្ញុំស្ងៀមស្ងាត់ និងហាក់ដូចជាមើលពីក្រៅទៅស្មោះត្រង់អ៊ីចឹង ប៉ុន្ដែនៅខាងក្នុងវិញ ខ្ញុំមានល្បិចកល។ ខ្ញុំកំពុងតែលាក់បាំងភាពកខ្វក់របស់ខ្ញុំ ដោយក្លែងបន្លំខ្លួន និងបំភាន់អ្នកដទៃ។ ហើយសូម្បីតែនៅក្នុងការជួបជុំនៅពេលដែលពួកយើងកំពុងប្រកបគ្នាអំពីសេចក្ដីពិត និងនិយាយអំពីបញ្ហាក៏ដោយ ក៏ខ្ញុំនៅតែព្យាយាមយល់ស្របតាមគេតាមឯងដែរ ដោយសង្ឃឹមថានឹងការពារឋានៈ និងមុខមាត់របស់ខ្ញុំនៅក្នុងក្រសែភ្នែករបស់អ្នកដទៃ។ ខ្ញុំស្រឡាញ់មុខមាត់ និងកេរ្ដិ៍ឈ្មោះខ្លួនឯងជាងស្រឡាញ់សេចក្ដីពិត និងសេចក្ដីសុចរិត ដែលនេះគឺជានិស្ស័យដ៏អាក្រក់ និងមានល្បិចកលទាំងស្រុងរបស់ពួកទទឹងនឹងព្រះគ្រីស្ទ ដែលខ្ញុំកំពុងតែបើកសម្ដែង។ នៅក្នុងការឆ្លុះបញ្ចាំងរបស់ខ្ញុំត្រង់ចំណុចនេះ ខ្ញុំបានឃើញពីគ្រោះថ្នាក់នៃសភាពរបស់ខ្ញុំ។ ខ្ញុំបានគិតអំពីវិធីដែលព្រះជាម្ចាស់បានមានបន្ទូលទៅកាន់អ្នកដែលមិនអាចបំពេញបំណងព្រះហឫទ័យរបស់ទ្រង់ នៅក្នុងយុគសម័យនៃព្រះគុណ៖ «បន្ទាប់មក ខ្ញុំនឹងប្រកាសទៅពួកគេថា ខ្ញុំមិនដែលស្គាល់អ្នករាល់គ្នាទេ៖ ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ» (ម៉ាថាយ ៧:២៣)។ ខ្ញុំមានសេចក្ដីជំនឿ ប៉ុន្តែខ្ញុំមិនបានយកព្រះបន្ទូលរបស់ព្រះជាម្ចាស់ទៅអនុវត្ត ហើយខ្ញុំមិនធ្វើសកម្មភាពជាក់ស្ដែង ដើម្បីបំពេញបំណងព្រះហឫទ័យរបស់ព្រះជាម្ចាស់ឡើយ។ ខ្ញុំមិនអាចបើកចំហទៅកាន់បងប្អូនប្រុសស្រី និងមិនអាចស្មោះត្រង់ឡើយ។ ផ្ទុយទៅវិញ ខ្ញុំតែងតែលាក់បាំងផ្នែកមិនល្អរបស់ខ្ញុំ ដោយព្យាយាមគ្រប់យ៉ាងក្នុងការការពារមុខមាត់ និងបំភាន់អ្នកដទៃ ដើម្បីឱ្យពួកគេសរសើរខ្ញុំ។ ខ្ញុំកំពុងតែតតាំងជាមួយនឹងព្រះជាម្ចាស់ដើម្បីឋានៈ ហើយខ្ញុំកំពុងនៅលើផ្លូវរបស់របស់ពួកទទឹងនឹងព្រះគ្រីស្ទ ដែលប្រឆាំងនឹងព្រះជាម្ចាស់។ ខ្ញុំបានដឹងថា បើខ្ញុំមិនប្រែចិត្តទេ នោះនៅទីបំផុតខ្ញុំនឹងត្រូវបានព្រះជាម្ចាស់កម្ចាត់ចេញមិនខាន។ ទីបំផុត ដោយការយល់ពីបញ្ហានេះ នោះខ្ញុំពេញដោយការស្អប់ចំពោះធម្មជាតិដ៏ពុករលួយរបស់ខ្ញុំ ហើយក៏បានធ្វើឱ្យខ្ញុំឃើញពីហានិភ័យដែលនឹងអាចកើតឡើង ប្រសិនបើនៅបន្តការតាមរកប្រភេទនោះ។ ខ្ញុំត្រូវតែចូលមកចំពោះព្រះជាម្ចាស់ ហើយប្រែចិត្តឱ្យបានឆាប់តាមដែលអាចធ្វើទៅបាន បោះបង់ចោលសាច់ឈាម ហើយយកព្រះបន្ទូលរបស់ព្រះជាម្ចាស់ទៅអនុវត្ត។

បន្ទាប់មក នៅពេលដែលខ្ញុំបើកចំហទៅកាន់ បងប្អូនប្រុសស្រីអំពីសភាពរបស់ខ្ញុំ នោះប្អូនស្រីម្នាក់បានផ្ញើអត្ថបទព្រះបន្ទូលរបស់ព្រះជាម្ចាស់មួយ៖ «នៅពេលដែលមនុស្សបំពេញភារកិច្ចរបស់ពួកគេ ឬបំពេញកិច្ចការណាមួយចំពោះព្រះជាម្ចាស់ នោះចិត្តរបស់ពួកគេត្រូវតែបរិសុទ្ធដូចជាចានទឹកដែលថ្លាឈ្វេង អាកប្បកិរិយារបស់ពួកគេត្រូវតែត្រឹមត្រូវ។ តើអាកប្បកិរិយាប្រភេទណាដែលត្រឹមត្រូវ? មិនថាអ្វីដែលអ្នកកំពុងធ្វើឡើយ អ្នកអាចចែករំលែកជាមួយអ្នកដទៃនូវអ្វីដែលមាននៅក្នុងចិត្តរបស់អ្នក យោបល់ដែលអ្នកអាចមាន។ ប្រសិនបើពួកគេនិយាយថា គំនិតរបស់អ្នកមិនអាចយកជាការបាន ហើយមានការផ្ដល់យោបល់ផ្សេង នោះអ្នកស្ដាប់ ហើយនិយាយថា «យោបល់ល្អ សូមធ្វើតាមហ្នឹងទៅ។ យោបល់របស់ខ្ញុំមិនល្អទេ គឺខ្វះការយល់ដឹងស៊ីជម្រៅ និងមិនរីកចម្រើន។» ចេញពីពាក្យសម្ដី និងទង្វើរបស់អ្នក គ្រប់គ្នានឹងឃើញថា អ្នកមានគោលការណ៍ច្បាស់លាស់នៅក្នុងការប្រតិបត្តិរបស់អ្នក គ្មានភាពងងឹតនៅក្នុងចិត្តរបស់អ្នក ហើយអ្នកធ្វើសកម្មភាព និងនិយាយយ៉ាងស្មោះត្រង់ដោយផ្អែកលើអាកប្បកិរិយានៃភាពស្មោះត្រង់។ អ្នកនិយាយបែបណា ធ្វើបែបនោះ។ បើវាយ៉ាងម៉េច គឺយ៉ាងនោះ។ បើមិនដូច្នោះ គឺមិនដូច្នោះហើយ។ គ្មានល្បិចកល គ្មានការសម្ងាត់ គ្រាន់តែជាបុគ្គលដ៏មានតម្លាភាពប៉ុណ្ណោះ។ តើនោះមិនមែនជាប្រភេទនៃអាកប្បកិរិយាទេឬ? នេះគឺជាអាកប្បកិរិយាមួយចំពោះមនុស្ស ព្រឹត្តិការណ៍ និងអ្វីៗដែលជាតំណាងនៃនិស្ស័យរបស់បុគ្គលនេះ» («មានតែតាមរយៈការអនុវត្តនូវសេចក្តីពិតប៉ុណ្ណោះ ទើបអាចធ្វើឲ្យមនុស្សមានភាពជាមនុស្សធម្មតាបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានអានអត្ថបទព្រះបន្ទូលរបស់ព្រះជាម្ចាស់នេះផងដែរ៖ «ព្រះជាម្ចាស់មានបន្ទូលប្រាប់មនុស្សមិនឱ្យបោកបញ្ឆោត និងត្រូវធ្វើអ្វីៗដែលស្មោះត្រង់។ សារៈសំខាន់ដែលព្រះជាម្ចាស់មានបន្ទូលបែបនេះ គឺដើម្បីអនុញ្ញាតឱ្យមនុស្សមានភាពដូចរបស់មនុស្សដ៏ពិត នោះទើបពួកគេមិនមានភាពដូចទៅនឹងសាតាំង ដែលនិយាយដូចសត្វពស់ដែលលូននៅលើដី ដែលតែងតែប្រើសម្ដីបញ្ឆិតបញ្ឆៀង និងធ្វើឱ្យកាន់តែពិបាកយល់អំពីសេចក្ដីពិតនៃបញ្ហា។ មានន័យថា វាត្រូវបាននិយាយដូច្នោះ ទើបទាំងក្នុងពាក្យសម្ដី និងទង្វើ មនុស្សអាចរស់នៅក្នុងជីវិតដែលមានកិត្តិយស និងខ្ពង់ខ្ពស់ ដោយគ្មានផ្នែកងងឹត គ្មានអ្វីមួយដែលគួរឱ្យអាម៉ាស់ ដោយចិត្តស្អាតស្អំ ដោយភាពស្រុះស្រួលគ្នារវាងអ្វីដែលនៅខាងក្រៅ និងអ្វីដែលនៅខាងក្នុង។ ពួកគេនិយាយអ្វីដែលពួកគេគិតនៅក្នុងចិត្តរបស់ពួកគេ ហើយមិនបោកបញ្ឆោតនរណាម្នាក់ ឬបោកបញ្ឆោតព្រះជាម្ចាស់ឡើយ ដោយមិនមានលាក់បាំងអ្វីនៅពីក្រោយខ្នង ប្រកបដោយចិត្តរបស់ពួកគេដែលដូចទៅនឹងដែនដីដ៏បរិសុទ្ធ។ នេះគឺជាវត្ថុបំណងរបស់ព្រះជាម្ចាស់ ដោយតម្រូវឱ្យមនុស្សក្លាយជាមនុស្សស្មោះត្រង់» («មនុស្សគឺជាអ្នកទទួលផលដ៏ធំបំផុតនៃផែនការគ្រប់គ្រងរបស់ព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានឃើញនៅក្នុងអត្ថបទព្រះបន្ទូលទាំងនេះថា ព្រះជាម្ចាស់សព្វព្រះទ័យមនុស្សស្មោះត្រង់។ បុគ្គលស្មោះត្រង់ គឺសាមញ្ញ និងទៀងត្រង់ ដោយគ្មានការបោកបញ្ឆោត ឬល្បិចកលចំពោះព្រះជាម្ចាស់ឡើយ ហើយពួកគេមិនមានល្បិចកលជាមួយអ្នកដទៃឡើយ។ ពួកគេនិយាយចេញនូវអ្វីដែលមាននៅក្នុងចិត្តរបស់ពួកគេ ដោយគ្មានបញ្ចេញបញ្ចូលឡើយ ដើម្បីឱ្យទាំងព្រះជាម្ចាស់ និងមនុស្សអាចឃើញចិត្តដ៏ពិតរបស់ពួកគេ។ នេះគឺជាវិធីដែលបុគ្គលគួរតែសម្ដែងខ្លួន ទៀងត្រង់ និងឥតកិច្ចកល។ បុគ្គលស្មោះត្រង់ស្រឡាញ់សេចក្ដីពិត និងស្រឡាញ់អ្វីៗដែលវិជ្ជាមាន ដូច្នេះ ពួកគេកាន់តែងាយស្រួលក្នុងការទទួលបានសេចក្ដីពិត និងអាចត្រូវបានព្រះជាម្ចាស់ធ្វើឱ្យគ្រប់លក្ខណ៍។ ចំណែកខ្ញុំវិញ ខ្ញុំមិនអាចនិយាយពាក្យពិតមួយម៉ាត់ចេញពីចិត្តដោយចេតនារបស់ខ្ញុំ និងនៅក្នុងការសហការជាមួយអ្នកដទៃឡើយ។ គ្មានតម្លាភាពនៅក្នុងការនិយាយ និងសកម្មភាពរបស់ខ្ញុំឡើយ ខ្ញុំលាក់បាំង និងមានល្បិចកល ហើយគ្មានផ្លូវដែលខ្ញុំអាចយល់ និងទទួលបានសេចក្ដីពិតឡើយ។ តាមពិត ព្រះជាម្ចាស់ស្គាល់ពីគុណសម្បត្តិទាំងខាងក្នុងទាំងខាងក្រៅរបស់ខ្ញុំ ក៏ដូចជាកម្រិតនៃការយល់របស់ខ្ញុំពីសេចក្ដីពិតដែរ។ ការក្លែងបន្លំខ្លួនរបស់ខ្ញុំអាចបំភាន់អ្នកដទៃបាន ប៉ុន្តែវាមិនអាចបំភាន់ព្រះជាម្ចាស់បានឡើយ។ ព្រះជាម្ចាស់អាចឃើញភាពគួរឱ្យស្អប់ និងសេចក្ដីអាក្រក់ ដែលខ្ញុំតែងតែលេងសើច និងមិនស្មោះត្រង់ ដូច្នេះគ្មានផ្លូវដែលទ្រង់នឹងធ្វើកិច្ចការដើម្បីដឹកនាំខ្ញុំឡើយ។ ទោះបីជាយ៉ាងណាក៏ដោយ ការយកសេចក្ដីពិតទៅអនុវត្ត តាមព្រះជាម្ចាស់តម្រូវ ហើយក្លាយជាបុគ្គលស្មោះត្រង់ បើកបង្ហាញទៅកាន់អ្នកដទៃ ទោះបីជាការយល់ឃើញរបស់ខ្ញុំខុស ឬអត់ នោះវាមិនគួរឱ្យហត់នឿយសម្រាប់ខ្ញុំឡើយ ហើយវាថ្វាយសេចក្ដីអំណរដល់ព្រះជាម្ចាស់ទៀតផង។ លើសពីនេះទៀត មានតែការបើកមាត់របស់ខ្ញុំទេ ទើបខ្ញុំអាចដឹងថា ខ្ញុំមានកំហុសត្រង់ណា។ ដូច្នេះ មនុស្សដទៃអាចផ្ដល់ការចង្អុលបង្ហាញដល់ខ្ញុំ និងជួយខ្ញុំបាន ដែលជាវិធីតែមួយគត់សម្រាប់ខ្ញុំ ដើម្បីរីកចម្រើនទៅមុខ។ ទោះបីជាវាមានន័យថា ខ្ញុំបាក់មុខបន្តិចក៏ដោយ ក៏វាមានប្រយោជន៍ណាស់សម្រាប់ការយល់ពីសេចក្ដីពិតរបស់ខ្ញុំ និងការរីកចម្រើនរបស់ខ្ញុំនៅក្នុងជីវិត។

កាលពីមុន ខ្ញុំពិតជាមិនដឹងពីវិធីដើម្បីប្រព្រឹត្តខ្លួនឡើយ។ ប៉ុន្តែនៅពេលដែលព្រះជាម្ចាស់យកពួកយើងដោយផ្ទាល់ដៃ ដើម្បីបង្រៀនពួកយើងពីវិធីនិយាយ និងប្រព្រឹត្ត នោះពួកយើងអាចរស់នៅក្នុងភាពដូចទៅនឹងមនុស្សបាន។ ខ្ញុំយល់ពីបំណងព្រះហឫទ័យដ៏ស្មោះរបស់ព្រះជាម្ចាស់ ហើយខ្ញុំមានអារម្មណ៍ពិតជាលើកទឹកចិត្ត ហើយក៏ទទួលបានមាគ៌ានៃការអនុវត្តដែរ។ បន្ទាប់មក នៅពេលដែលធ្វើកិច្ចការជាមួយបងប្អូនប្រុសស្រី ឬប្រាស្រ័យទាក់ទងជាមួយថ្នាក់លើនៅក្នុងភារកិច្ចរបស់ខ្ញុំ នោះខ្ញុំបានចាប់ផ្ដើមធ្វើកិច្ចការដោយបើកចំហ និងមិនលាក់បាំងឡើយ ខ្ញុំឈប់ហួងហែងកេរ្ដិ៍ឈ្មោះ និងឋានៈរបស់ខ្ញុំទៀតហើយ។ ខ្ញុំបានព្យាយាមចែករំលែកអ្វីដែលខ្ញុំពិតជាបានគិត និងមានភាពទៀងត្រង់ជាមួយបងប្អូនប្រុសស្រី។ ខ្ញុំអាចប្រាប់បងប្អូនប្រុសស្រីយ៉ាងចំហថា គំនិតរបស់ខ្ញុំមិនបានគិតឱ្យបានគ្រប់ជ្រុងជ្រោយល្អឡើយ ប្រាប់ថាការយល់របស់ខ្ញុំរាក់ ឬការគិតរបស់ខ្ញុំសាមញ្ញ ហើយពួកគេអាចកែតម្រូវអ្វីដែលខ្វះខាតបាន។ ការអនុវត្តធ្វើបែបនេះ គឺពិតជាធ្វើឱ្យខ្ញុំមានសេរីភាពមែន។ បន្ថែមលើនោះ ការនិយាយអ្វីមួយខុស មិនមែនជារឿងគួរឱ្យអាម៉ាស់ឡើយ។ តាមពិត ការក្លែងបន្លំខ្លួន និងការបញ្ចេញមុខមាត់ក្លែងក្លាយដើម្បីឱ្យអ្នកដទៃសរសើរខ្ញុំទៅវិញទេ ដែលជាការលាក់ពុត និងគួរឱ្យអាម៉ាស់។ កាលពីយូរលង់មកហើយ ខ្ញុំបានចាប់ផ្ដើមធ្វើកិច្ចការជាមួយបងស្រីម្នាក់ដែលនៅក្នុងក្រុមយូរជាងគេ។ គាត់ធ្វើបានល្អនៅក្នុងកិច្ចការរបស់ពួកយើង ហើយនៅក្នុងការប្រកបគ្នាអំពីសេចក្ដីពិត ដូច្នេះខ្ញុំស្ទាក់ស្ទើរ ក្នុងការសម្ដែងចេញនូវទស្សនៈរបស់ខ្ញុំនៅក្នុងកិច្ចការរបស់ខ្ញុំជាមួយគាត់ ដើម្បីមិនឱ្យខ្ញុំបើកសម្ដែងចំណុចខ្សោយរបស់ខ្ញុំ ហើយខ្ញុំហាក់ដូចជាមានហេតុផលជាងមុន។ នៅពេលដែលទស្សនៈនោះលេចចេញមក នោះខ្ញុំដឹងភ្លាមៗថា ខ្ញុំចង់ក្លែងបន្លំខ្លួនម្ដងទៀតហើយ ដូច្នេះខ្ញុំបានអធិស្ឋានទៅព្រះជាម្ចាស់ ហើយបោះបង់ចោលខ្លួនឯង។ ចាប់ពីពេលនោះ នៅក្នុងការពិភាក្សាកិច្ចការរបស់ខ្ញុំ ជាមួយបងស្រីនោះ ខ្ញុំលែងរារាំងខ្លួនឯងហើយ ប៉ុន្តែខ្ញុំស្ម័គ្រចិត្តចែករំលែកការយល់ឃើញរបស់ខ្ញុំ។ ការពិភាក្សាទៅវិញទៅមកទាំងនេះ បានជួយខ្ញុំឱ្យឃើញថា ការយល់ឃើញរបស់ខ្ញុំពិតជាបានការ ឬអត់ ហើយវាអាចមានចំណុចខ្វះខាតត្រង់ណា។ គាត់អាចឃើញចំណុចខ្សោយរបស់ខ្ញុំ ហើយផ្ដល់យោបល់ទៅតាមនោះ។ ការសហការប្រភេទនេះ បានអនុញ្ញាតឱ្យខ្ញុំរីកចម្រើននៅក្នុងកិច្ចការរបស់ខ្ញុំ និងនៅក្នុងពិភពនៃការយល់ពីគោលការណ៍។ បទពិសោធន៍របស់ខ្ញុំគឺថា តាមរយៈការប្រាស្រ័យទាក់ទងយ៉ាងស្ម័គ្រចិត្ត និងការជួបជាមួយអ្នកដទៃ ការក្លាយជាបុគ្គលស្មោះត្រង់ និងការបំពេញភារកិច្ចរបស់ខ្ញុំដោយជួបផ្ទាល់ជាមួយព្រះជាម្ចាស់ នោះភាពខ្មៅងងឹតនៅក្នុងចិត្តរបស់ខ្ញុំ បានរសាត់ទៅបន្តិច ហើយខ្ញុំមានអារម្មណ៍កាន់តែងាយស្រួល។ ខ្ញុំក៏បានចាប់ផ្ដើមបំពេញភារកិច្ចរបស់ខ្ញុំកាន់តែល្អ។ ខ្ញុំថ្វាយការអរព្រះគុណដ៏ស្មោះស្ម័គ្រចំពោះការដឹកនាំរបស់ព្រះជាម្ចាស់!


១៧. គុណសម្បត្តិខ្សោយមិនមែនជាលេសដោះសាឡើយ

កាលពីអតីតកាល គ្រប់ពេលដែលខ្ញុំប្រឈមមុខនឹងការលំបាកមួយចំនួន នៅពេលបំពេញភារកិច្ចរបស់ខ្ញុំ ឬធ្វើកិច្ចការរបស់ខ្ញុំមិនបានល្អ នោះខ្ញុំគិតថា ដោយសារតែគុណសម្បត្តិរបស់ខ្ញុំខ្សោយពេក។ ជាលទ្ធផល ខ្ញុំតែងតែរស់នៅក្នុងស្ថានភាពអសកម្ម និងអវិជ្ជមាន។ ជារឿយៗខ្ញុំបានប្រើគុណសម្បត្តិខ្សោយរបស់ខ្ញុំជាលេសដោះសា ដើម្បីផ្ទុកផ្ដាក់ភារកិច្ចដែលខ្ញុំមានអារម្មណ៍ថាពិបាក ទៅឱ្យអ្នកដទៃ ហើយមានអារម្មណ៍ថាធ្វើបែបនេះគ្មានអ្វីខុសឡើយ ថាខ្ញុំកំពុងតែគិតដល់កិច្ចការរបស់ក្រុមជំនុំ នៅពេលដែលខ្ញុំស្នើសុំឱ្យមនុស្សដទៃធ្វើអ្វីមួយ ដោយសារតែគុណសម្បត្តិរបស់ខ្ញុំខ្សោយ ហើយខ្ញុំមិនអាចធ្វើវាបានល្អ។ មានតែអរគុណចំពោះការអានព្រះបន្ទូលរបស់ព្រះជាម្ចាស់ប៉ុណ្ណោះ ដែលខ្ញុំបានបង្វែរទស្សនៈខុសឆ្គងនេះ ដោយដឹងថា ខ្ញុំកំពុងតែសម្លឹងមើលអ្វីៗតាមរយៈការយល់ឃើញ និងការគិតស្រមៃផ្ទាល់ខ្លួន។ ខ្ញុំក៏បានដឹងអ្វីមួយអំពីនិស្ស័យដ៏ពុករលួយផ្ទាល់ខ្លួនរបស់ខ្ញុំផងដែរ។

ថ្ងៃមួយ អ្នកដឹកនាំរបស់ពួកយើងបានស្នើឱ្យពួកយើងសរសេរសំបុត្រដើម្បីគាំទ្របងស្រីម្នាក់។ បងស្រីម្នាក់ដែលនៅក្នុងក្រុមជាមួយខ្ញុំរវល់ជាមួយនឹងរឿងផ្សេង ដូច្នេះគាត់បានស្នើឱ្យខ្ញុំធ្វើរឿងនេះ។ ខ្ញុំចាប់ផ្ដើមដោះសាយ៉ាងប្រញាប់ថា៖ «គុណសម្បត្តិរបស់ខ្ញុំខ្សោយណាស់។ ខ្ញុំខ្សោយខាងសរសេរ និងកែសម្រួលអត្ថបទ។ បើបងស្រីធ្វើរឿងនេះប្រសើរជាង»។ ដូច្នេះ ខ្ញុំបានរុញអ្វីមួយដែលមានល្បិចកលទៅឱ្យដៃគូរបស់ខ្ញុំយ៉ាងស្វ័យប្រវត្តិ។ ក្រោយមក គាត់បាននិយាយមកកាន់ខ្ញុំថា «បន្ទាប់ពីពួកយើងបានជួបគ្នា ប្អូនស្រីបាននិយាយថាគុណសម្បត្តិរបស់ប្អូនស្រីខ្សោយ។ បន្តែបន្ទាប់ពីនៅជាមួយប្អូនស្រីពីរបីថ្ងៃរួចមក ខ្ញុំបានសម្គាល់ឃើញថា ប្អូនស្រីអាចរកឃើញបញ្ហាមួយចំនួននៅក្នុងកិច្ចការ។ ខ្ញុំមិនគិតថា គុណសម្បត្តិរបសស់ប្អូនស្រីខ្សោយដូច្នោះឡើយ ប៉ុន្តែនៅពេលដែលប្អូនស្រីប្រឈមនឹងអ្វីមួយលំបាកក្នុងការបំពេញភារកិច្ចរបស់ប្អូនស្រី នោះប្អូនស្រីតែងតែនិយាយថាគុណសម្បត្តិរបស់ប្អូនស្រីខ្សោយ ហើយពេលខ្លះប្អូនស្រីថែមទាំងរុញភារកិច្ចរបស់ប្អូនស្រី ទៅឱ្យអ្នកផ្សេងទៀតផង។ ខ្ញុំមិនដឹងថាការជំរុញទឹកចិត្តរបស់ប្អូនស្រីជាអ្វីទេ ដែលតែងតែធ្វើឱ្យប្អូនស្រីនៅតែបន្តរបៀបដែលគិតថាគុណសម្បត្តិរបស់ប្អូនស្រីខ្សោយ ខ្ញុំមានអារម្មណ៍ថា ប្អូនស្រីពិតជាកំពុងតែក្លែងបន្លំហើយ!» ដោយឮគាត់និយាយបែបនេះ នោះខ្ញុំនិយាយមិនចេញឡើយ ប៉ុន្តែចិត្តរបស់ខ្ញុំពេញដោយការមិនពេញចិត្ត៖ «នៅពេលដែលខ្ញុំនិយាយថា គុណសម្បត្តិរបស់ខ្ញុំខ្សោយ គឺខ្ញុំនិយាយសេចក្ដីពិត។ អ្នកមិនដឹងពីតថភាពឡើយ ហើយអ្នកបានយល់ច្រឡំចំពោះខ្ញុំ»។ បន្ទាប់មក ខ្ញុំបានគិតពិចារណាពីមូលហេតុដែលបងស្រីនោះនិយាយដូច្នោះ។ ខ្ញុំមិនមែនកំពុងតែភូតកុហកឡើយ នៅពេលដែលខ្ញុំនិយាយថា គុណសម្បត្តិរបស់ខ្ញុំខ្សោយ ម៉េចបានជាគាត់និយាយថាខ្ញុំមានការជំរុញចិត្តទៅវិញ? នៅក្នុងចិត្តរបស់ខ្ញុំ ខ្ញុំគ្រាន់តែមិនអាចគិតចេញប៉ុណ្ណោះ។

មានម្ដងនោះ អំឡុងពេលនៃការប្រជុំគ្នាជាមួយអ្នករួមការងាររបស់ខ្ញុំ នោះខ្ញុំបានបើកបង្ហាញអំពីការយល់ច្រឡំរបស់ខ្ញុំចំពោះបងប្អូនប្រុសស្រី។ ខ្ញុំបាននិយាយម្ដងមួយៗ ពីហេតុផលដែលខ្ញុំគិតថាគុណសម្បត្តិរបស់ខ្ញុំខ្សោយ៖ ឧទាហរណ៍ ខ្ញុំវាយអក្សរយឺត របៀបនៃការសរសេររបស់ខ្ញុំមិនល្អណាស់ណាទេ។ នៅពេលដែលពួកយើងសរសេរអត្ថបទ នោះដៃគូរបស់ខ្ញុំជាអ្នកវាយអត្ថបទ និងកែសម្រួល ហើយនៅពេលដែលវាពាក់ព័ន្ធនឹងកិច្ចការរបស់ក្រុមជំនុំ នោះគាត់បានរកឃើញបញ្ហាពិតជាឆាប់រហ័ស ខណៈពេលដែលខ្ញុំយឺតជាងគាត់។ល។ បន្ទាប់ពីឮអ្វីដែលខ្ញុំបាននិយាយ អ្នកដឹកនាំរបស់ពួកយើងគឺ បងប្រុស លាវ បាននិយាយថា «ប្អូនស្រី តើផ្អែកលើរឿងទាំងនេះឬ ដែលពួកយើងវាស់ស្ទង់ថាគុណសម្បត្តិរបស់នរណាម្នាក់ខ្សោយ ឬអត់នោះ? តើវាស្របនឹងសេចក្ដីពិតឬទេ? តើវាស្របនឹងបំណងព្រះហឫទ័យរបស់ព្រះជាម្ចាស់ឬទេ? ពួកយើងទាំងអស់សុទ្ធតែដឹងថា មនុស្សនៅក្នុងលោកិយផ្ដល់តម្លៃទៅលើអំណោយទាន និងខួរក្បាលខ្លាំងណាស់។ នរណាដែលរហ័សរហួន ច្បាស់ និងប៉ិនប្រសប់ក្នុងការដោះស្រាយបញ្ហានៃលោកិយខាងក្រៅ គឺជាបុគ្គលដែលមានគុណសម្បត្តិល្អ ខណៈពេលដែលអស់អ្នកដែលនិយាយឆ្គង ល្ងង់ខ្លៅ និងមិនបានទទួលការអប់រំ ត្រូវបានគេមើលឃើញថាមានគុណសម្បត្តិខ្សោយ។ នោះគឺជារបៀបដែលពិភពលោកមើលវា។ ពួកយើងដែលជឿលើព្រះជាម្ចាស់ គួរតែសម្លឹងមើលអ្វីៗដោយផ្អែកលើព្រះបន្ទូលរបស់ព្រះជាម្ចាស់។ តើពួកយើងបានស្វែងរកបំណងព្រះហឫទ័យរបស់ព្រះជាម្ចាស់នៅក្នុងបញ្ហានេះឬនៅ? តើផ្អែកលើអ្វីដែលព្រះជាម្ចាស់វាស់ស្ទង់ថា គុណសម្បត្តិរបស់មនុស្សល្អ ឬខ្សោយនោះ? ហើយតើអ្វីជាគុណសម្បត្តិល្អ និងគុណសម្បត្តិខ្សោយ?» ខ្ញុំគ្រវីក្បាល ហើយបងប្រុស លាវ បន្តធ្វើការប្រកបគ្នាថា៖ «សូមពួកយើងអានព្រះបន្ទូលរបស់ព្រះជាម្ចាស់៖ 'តើពួកយើងវាស់ស្ទង់គុណសម្បត្តិរបស់មនុស្សតាមរបៀបណា? វិធីដ៏ត្រឹមត្រូវបំផុតក្នុងការវាស់ស្ទង់គុណសម្បត្តិរបស់ពួកគេ គឺអាស្រ័យលើកម្រិតដែលពួកគេយល់ពីសេចក្ដីពិត។ មនុស្សមួយចំនួនអាចរៀនសូត្រពីឯកទេសមួយចំនួនបានយ៉ាងលឿន ប៉ុន្តែនៅពេលដែលពួកគេស្ដាប់ឮអំពីសេចក្ដីពិត នោះពួកគេប្រែជាច្របូកច្របល់ ហើយពួកគេងោកងុយ សេចក្ដីពិតនោះធ្វើឱ្យពួកគេទាល់គំនិត គ្មានអ្វីដែលពួកគេស្ដាប់ឮ ចូលទៅក្នុងខួរក្បាលទេ ហើយពួកគេក៏មិនយល់ពីអ្វីដែលពួកគេកំពុងតែស្ដាប់ឮដែរ នេះគឺជាគុណសម្បត្តិខ្សោយ។ ចំពោះមនុស្សមួយចំនួន អ្នកប្រាប់ពួកគេថា ពួកគេមានគុណសម្បត្តិខ្សោយ ហើយពួកគេមិនយល់ស្រប។ ពួកគេគិតថា ការទទួលបានការអប់រំខ្ពង់ខ្ពស់ និងមានចំណេះដឹង មានន័យថា ពួកគេមានគុណសម្បត្តិល្អ។ តើការអប់រំល្អ បញ្ជាក់ពីការមានគុណសម្បត្តិល្អឬទេ? វាមិនបញ្ជាក់ថាមានគុណសម្បត្តិល្អទេ។ គុណសម្បត្តិរបស់មនុស្ស ត្រូវបានវាស់ស្ទង់ដោយផ្អែកលើកម្រិតដែលពួកគេយល់ពីព្រះបន្ទូលរបស់ព្រះជាម្ចាស់ និងសេចក្ដីពិត។ នេះគឺជាវិធីដ៏ត្រឹមត្រូវបំផុត និងមានបទដ្ឋានបំផុតក្នុងការវាស់ស្ទង់។ ការព្យាយាមវាស់ស្ទង់គុណសម្បត្តិរបស់មនុស្សម្នាក់តាមរយៈមធ្យោបាយផ្សេងៗ គឺគ្មានប្រយោជន៍ឡើយ។ មនុស្សមួយចំនួនពូកែនិយាយ និងគិតឃើញលឿន ហើយពួកគេពិតជាពូកែស្រុះស្រួលជាមួយអ្នកដទៃ ប៉ុន្តែនៅពេលដែលពួកគេអានព្រះបន្ទូលរបស់ព្រះជាម្ចាស់ និងស្ដាប់ការអធិប្បាយព្រះបន្ទូល នោះពួកគេមិនយល់អ្វីឡើយ។ នៅពេលដែលពួកគេនិយាយពីបទពិសោធ និងទីបន្ទាល់ផ្ទាល់ខ្លួន នោះពួកគេបើកឱ្យដឹងពីខ្លួនឯងគ្រាន់តែជាអ្នកឈ្លក់វង្វេងប៉ុណ្ណោះ ហើយគ្រប់គ្នាអាចមានអារម្មណ៍ថា ពួកគេគ្មានការយល់ដឹងខាងវិញ្ញាណឡើយ។ ទាំងនេះ មិនមែនជាមនុស្សដែលមានគុណសម្បត្តិល្អឡើយ' («ការយល់ពីសេចក្ដីពិតមានសារៈសំខាន់ចំពោះការបំពេញភារកិច្ចរបស់មនុស្សម្នាក់យ៉ាងសមស្រប» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ចេញពីព្រះបន្ទូលរបស់ព្រះជាម្ចាស់ទាំងនេះ ពួកយើងឃើញថា មិនថាគុណសម្បត្តិរបស់មនុស្សម្នាក់ល្អ ឬខ្សោយទេ គឺវាអាស្រ័យលើសមត្ថភាពរបស់ពួកគេក្នុងការយល់ពីព្រះបន្ទូលរបស់ព្រះជាម្ចាស់។ នេះមិនមែនជាអ្វីដែលអ្នកមិនជឿសំដៅលើទេ នៅពេលដែលពួកគេនិយាយថា នរណាម្នាក់មានគុណសម្បត្តិល្អ ឬមានអំណោយទាន និងឆ្លាតវៃនោះ។ មនុស្សដែលមានគុណសម្បត្តិល្អអាចយល់ពីបំណងព្រះហឫទ័យរបស់ព្រះជាម្ចាស់ នៅពេលដែលពួកគេអានព្រះបន្ទូលរបស់ព្រះជាម្ចាស់ចប់ ពួកគេអាចរកឃើញមាគ៌ាដើម្បីអនុវត្ត និងចូលទៅក្នុងសេចក្ដីពិត ហើយអាចអនុវត្តស្របតាមអ្វីដែលព្រះជាម្ចាស់បង្គាប់។ ម៉្យាងទៀត មានអស់អ្នកដែលហាក់ដូចជាឆ្លាតវៃ និងពូកែដោះស្រាយបញ្ហាក្នុងលោកិយខាងក្រៅ ប៉ុន្តែពួកគេសុញគំនិត ដរាបណាពួកគេប្រឈមមុខនឹងសេចក្ដីពិតនៃព្រះបន្ទូលរបស់ព្រះជាម្ចាស់។ មនុស្សបែបនេះ មិនអាចត្រូវបាននិយាយថាមានគុណសម្បត្តិល្អឡើយ។ វាដូចទៅនឹងមនុស្សដែលទទួលបានការអប់រំ មានចំណេះដឹង មើលពីខាងក្រៅហាក់ដូចជាមានអំណោយទាន និងខួរក្បាលល្អ ប៉ុន្តែមិនអាចយល់ពីសេចក្ដីពិតនៃព្រះបន្ទូលរបស់ព្រះជាម្ចាស់បានឡើយ។ ពួកគេមួយចំនួនថែមទាំងមានការយល់ឃើញគួរឱ្យអស់សំណើចទៅលើអ្វីៗទៀតផង។ ដូច្នេះហើយការទទួលបានការអប់រំខ្ពស់ រហ័សរហួន និងមានសមត្ថភាព មិនមែនតំណាងឱ្យគុណសម្បត្តិល្អឡើយ ហើយបទដ្ឋានទាំងនេះក៏មិនមែនជាការវាស់ស្ទង់នូវគុណសម្បត្តិរបស់នរណាម្នាក់ដែរ។ អ្វីដែលជាគន្លឹះគឺមនុស្សយល់ពីវិញ្ញាណឬអត់ ថាពួកគេអាចយល់ពីសេចក្ដីពិតឬអត់។ ពួកយើងមិនអាចពឹងផ្អែកលើការយល់ឃើញ និងការគិតស្រមៃផ្ទាល់ខ្លួន ដើម្បីវាស់ស្ទង់ថា គុណសម្បត្តិរបស់មនុស្សម្នាក់ល្អ ឬខ្សោយឡើយ!» ដោយឮបែបនេះ ភ្លាមៗនោះខ្ញុំបានឃើញពន្លឺ៖ វាបង្ហាញថាសេចក្ដីជំនឿរបស់ខ្ញុំគ្មានអ្វីក្រៅពីការយល់ឃើញ និងការគិតស្រមៃផ្ទាល់ខ្លួនរបស់ខ្ញុំឡើយ ពួកវាមិនស្របនឹងសេចក្ដីពិតឡើយ។

បន្ទាប់មក បងស្រីម្នាក់បានរកឃើញអត្ថបទព្រះបន្ទូលរបស់ព្រះជាម្ចាស់ពីរចំណុច ហើយបានស្នើឱ្យខ្ញុំអានអត្ថបទព្រះបន្ទូលទាំងនោះ។ ព្រះបន្ទូលរបស់ព្រះជាម្ចាស់ថ្លែងថា៖ «របៀបដែលព្រះជាម្ចាស់បង្កើតមនុស្ស មិនមែនអាស្រ័យលើពួកគេអាយុប៉ុន្មាន ពួកគេកើតក្នុងមជ្ឈដ្ឋានបែបណា ឬពួកគេមានទេពកោសល្យបែបណាឡើយ។ ផ្ទុយទៅវិញ ទ្រង់ប្រព្រឹត្តចំពោះមនុស្សអាស្រ័យលើអាកប្បកិរិយារបស់ពួកគេចំពោះសេចក្ដីពិត ហើយអាកប្បកិរិយានេះគឺទាក់ទងនឹងនិស្ស័យរបស់ពួកគេ។ ប្រសិនបើអ្នកមានអាកប្បកិរិយាត្រឹមត្រូវអំពីសេចក្ដីពិត ជាអាកប្បកិរិយានៃការទទួលយក និងការបន្ទាបខ្លួន នោះទោះបីជាអ្នកមានគុណសម្បត្តិខ្សោយក៏ដោយ ក៏ព្រះជាម្ចាស់នឹងនៅតែបំភ្លឺអ្នកដដែល ហើយអនុញ្ញាតឱ្យអ្នកទទួលបានអ្វីមួយ។ ប្រសិនបើអ្នកមានគុណសម្បត្តិល្អ ប៉ុន្តែតែងតែក្រអឺតក្រទម គិតជានិច្ចថាអ្នកត្រឹមត្រូវ ហើយមិនសុខចិត្តទទួលយកអ្វីមួយដែលអ្នកផ្សេងនិយាយ ហើយតែងតែតតាំងនឹងវា នោះព្រះជាម្ចាស់នឹងមិនធ្វើកិច្ចការនៅក្នុងអ្នកឡើយ។ ទ្រង់នឹងមានបន្ទូលថា បុគ្គលនេះមាននិស្ស័យអាក្រក់ និងមិនមានតម្លៃក្នុងការទទួលបានអ្វីមួយឡើយ ហើយទ្រង់នឹងយកចេញនូវអ្វីដែលអ្នកធ្លាប់មានទៀតផង។ នេះគឺជាអ្វីដែលត្រូវបានគេស្គាល់ថា ជាការត្រូវបានលាតត្រដាង» («មានតែតាមរយៈការអនុវត្តនូវសេចក្តីពិតប៉ុណ្ណោះ ទើបអាចធ្វើឲ្យមនុស្សមានភាពជាមនុស្សធម្មតាបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «នៅពេលដែលមនុស្សម្នាក់អាចមានភាពម៉ឺងម៉ាត់ មានការទទួលខុសត្រូវ លះបង់ និងខិតខំធ្វើកិច្ចការ នោះកិច្ចការនឹងសម្រេចបានយ៉ាងប្រសើរ។ ជួនកាល អ្នកមិនមានដួងចិត្តបែបនេះទេ ហើយអ្នកមិនអាចស្វែងរក ឬរកឃើញកំហុសច្បាស់ដូចថ្ងៃនោះដែរ។ ពេលនោះ ប្រសិនបើមនុស្សមានដួងចិត្តបែបនេះ ដោយមានការបំផុសគំនិត និងការណែនាំពីព្រះវិញ្ញាណបរិសុទ្ធ នោះពួកគេនឹងអាចកំណត់បញ្ហាបាន។ ប៉ុន្តែ ប្រសិនបើព្រះវិញ្ញាណបរិសុទ្ធដឹកនាំអ្នក ហើយឲ្យអ្នកមានការយល់ដឹងបែបដូច្នោះ ដោយអនុញ្ញាតឲ្យអ្នកមានញាណដឹងថាអ្វីមួយខុស តែអ្នកមិនមានដួងចិត្តបែបនេះទេ អ្នកនៅតែអសមត្ថភាពក្នុងការកំណត់នូវបញ្ហាដដែល។ ដូច្នេះ តើនេះបង្ហាញពីអ្វី? វាបង្ហាញថា វាជាការសំខាន់ខ្លាំងណាស់ដែលមនុស្សត្រូវសហការ ដួងចិត្តរបស់ពួកគេមានសារៈសំខាន់ណាស់ ហើយកន្លែងដែលពួកគេតម្រង់គំនិត និងបំណងចិត្តរបស់ពួកគេទៅនោះ គឺសំខាន់ខ្លាំងណាស់។ ព្រះជាម្ចាស់ពិនិត្យពិច័យ និងអាចមើលឃើញនូវអ្វីដែលមនុស្សមាននៅក្នុងដួងចិត្តរបស់ពួកគេនៅពេលពួកគេបំពេញកាតព្វកិច្ចរបស់ពួកគេ ហើយថាតើពួកគេប្រើថាមពលអស់ប៉ុន្មាន។ វាចាំបាច់ខ្លាំងណាស់ដែលមនុស្សយកដួងចិត្ត និងកម្លាំងទាំងអស់របស់ពួកគេ បញ្ចូលទៅក្នុងអ្វីដែលពួកគេធ្វើ។ ការសហការក៏ជាធាតុផ្សំដ៏សំខាន់ដែរ។ ទាល់តែមនុស្សខិតខំដោយមិនមានការសោកស្តាយចំពោះកាតព្វកិច្ចដែលពួកគេបានបំពេញ និងកិច្ចការដែលពួកគេបានធ្វើ ហើយមិនជំពាក់នឹងព្រះជាម្ចាស់ នោះទើបពួកគេអាចនឹងធ្វើកិច្ចការដោយអស់ពីចិត្ត និងអស់ពីកម្លាំងកាយបាន» («វិធីដោះស្រាយបញ្ហាចំពោះការមិនយកចិត្តទុកដាក់ និងការធ្វើដើម្បីតែបង្រ្គប់កិច្ច នៅពេលអនុវត្តភារកិច្ចរបស់អ្នក» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីខ្ញុំបានអានព្រះបន្ទូលរបស់ព្រះជាម្ចាស់ នោះបងស្រីនោះបាននិយាយថា «ព្រះបន្ទូលរបស់ព្រះជាម្ចាស់បង្ហាញថា អាកប្បកិរិយារបស់ពួកយើង នៅពេលដែលបំពេញភារកិច្ចរបស់ពួកយើងគឺមានសារៈសំខាន់ណាស់ ពោលគឺវាពិតជាសំខាន់។ ប្រសិនបើពួកយើងមានចិត្តគំនិត ប្រសិនបើពួកយើងបំពេញភារកិច្ចរបស់ពួកយើងដោយអស់ពីចិត្ត អស់ពីកម្លាំង នោះព្រះជាម្ចាស់នឹងទតឃើញ ហើយនឹងប្រព្រឹត្តចំពោះពួកយើងស្របទៅតាមអាកប្បកិរិយារបស់ពួកយើងចំពោះភារកិច្ច។ ទោះបីជាពួកយើងមានគុណសម្បត្តិខ្សោយក៏ដោយ ក៏ព្រះជាម្ចាស់នឹងនៅតែបំភ្លឺ និងណែនាំពួកយើងជានិច្ចដែរ។ ប្រសិនបើពួកយើងមានគុណសម្បត្តិល្អ ប៉ុន្តែពួកយើងមិនមានចិត្តគំនិតត្រឹមត្រូវ ហើយមិនចង់បង់ថ្លៃ និងសហការជាមួយព្រះជាម្ចាស់ ឬប្រសិនបើពួកយើងក្រអឺតក្រទម និងគិតតែពីខ្លួនឯង ឬធ្វើកិច្ចការគ្រាន់តែដើម្បីទទួលបានកេរ្ដិ៍ឈ្មោះ និងលាភសក្ការៈ នោះពួកយើងមិនត្រឹមតែមិនបំពេញភារកិច្ចរបស់ពួកយើងយ៉ាងសមរម្យប៉ុណ្ណោះទេ ពួកយើងថែមទាំងត្រូវបានព្រះជាម្ចាស់បដិសេធទៀតផង។ នេះគឺជាសេចក្ដីសុចរិតរបស់ព្រះជាម្ចាស់។ ប្រសិនបើពួកយើងក្រឡេកមើលបងប្អូនប្រុសស្រីនៅជុំវិញពួកយើង តាមរយៈព្រះបន្ទូលរបស់ព្រះជាម្ចាស់ នោះពួកយើងឃើញថា ពួកគេមួយចំនួនមានគុណសម្បត្តិធម្មតា ប៉ុន្តែមានការជំរុញទឹកចិត្តដ៏ត្រឹមត្រូវក្នុងការបំពេញភារកិច្ចរបស់ពួកគេ។ ដោយប្រឈមមុខនឹងការលំបាក នោះពួកគេទទួលយកដោយខ្លួនឯង ដើម្បីស្វែងរកសេចក្ដីពិត និងផ្ដោតលើច្រកចូលទៅក្នុងគោលការណ៍ ហើយពួកគេកាន់តែមានប្រសិទ្ធភាពក្នុងការបំពេញភារកិច្ចរបស់ពួកគេ។ ស្របពេលដែលមានបងប្អូនមួយចំនួន ដែលពួកយើងមើលទៅហាក់ដូចជាមានគុណសម្បត្តិល្អពិសេស និងមានការយល់ដឹងដ៏បរិសុទ្ធអំពីព្រះបន្ទូលរបស់ព្រះជាម្ចាស់ ប៉ុន្តែពួកគេក្លែងក្លាយ ពេញចិត្តនឹងខ្លួនឯង មិនស្ដាប់ការណែនាំរបស់មនុស្សដទៃ ហើយយកសិរីល្អរបស់ព្រះជាម្ចាស់ជារបស់ខ្លួនឯង នៅពេលដែលពួកគេមានភាពជោគជ័យបន្តិចបន្តួចក្នុងការបំពេញភារកិច្ចរបស់ពួកគេ។ ពួកគេអួតសម្ញែងខ្លួនឯងរាល់ពេលដែលពួកគេមានឱកាស ដោយពុះពារដើម្បីផលប្រយោជន៍ និងកេរ្ដិ៍ឈ្មោះ។ ពួកគេមួយចំនួនរំខានកិច្ចការរបស់ក្រុមជំនុំ និងត្រូវបានដកចេញពីសិទ្ធិបំពេញភារកិច្ចរបស់ខ្លួន។ ពួកគេមួយចំនួនក្លាយជាពួកទទឹងនឹងព្រះគ្រីស្ទ បន្ទាប់ពីប្រព្រឹត្តទង្វើអាក្រក់ជាច្រើន ហើយត្រូវបានបណ្ដេញចេញពីក្រុមជំនុំ។ តថភាពទាំងនេះបង្ហាញពួកយើងថា គុណសម្បត្តិរបស់បុគ្គលម្នាក់ល្អ ឬខ្សោយ មិនត្រូវបានកំណត់ថាពួកគេត្រូវបានសរសើរដោយព្រះជាម្ចាស់ ឬអត់ឡើយ។ អ្វីដែលជាគន្លឹះគឺពួកគេតាមរកសេចក្ដីពិត និងបំពេញភារកិច្ចរបស់ពួកគេដោយចិត្ត និងគំនិតទាំងស្រុងរបស់ពួកគេឬអត់»។

បន្ទាប់មក បងប្អូនប្រុសស្រីបានប្រើប្រាស់បទពិសោធន៍ផ្ទាល់ខ្លួនរបស់ពួកគេ ដើម្បីនិយាយអំពីគ្រោះថ្នាក់ និងផលវិបាកនៃការកំណត់ខ្លួនឯងដោយផ្អែកលើការយល់ឃើញ និងការគិតស្រមៃផ្ទាល់ខ្លួន។ មានតែដូច្នោះទេ ទើបខ្ញុំដឹងថាការមិនយល់ពីសេចក្ដីពិតជារឿងឆ្កួតឡប់បែបណា។ ខ្ញុំមិនបានស្វែងរកសេចក្ដីពិតឡើយ ហើយផ្ទុយទៅវិញ ខ្ញុំបានកំណត់ខ្លួនឯងថាមានគុណសម្បត្តិខ្សោយ តាមរយៈការរស់នៅដោយការយល់ឃើញ និងការគិតស្រមៃរបស់ខ្ញុំ ដល់ចំណុចដែលខ្ញុំតែងតែរុញភារកិច្ចដ៏លំបាកទៅឱ្យមនុស្សដទៃ។ ខ្ញុំមិនបានព្យាយាមបង្កើន ហើយខ្ញុំមិនបានពឹងពាក់លើព្រះជាម្ចាស់ ព្រមទាំងពិតជាមិនបានបង់ថ្លៃដើម្បីជម្នះឧបសគ្គទាំងនេះឡើយ ដែលថែមទាំងធ្វើឱ្យខ្ញុំមិនអាចបំពេញភារកិច្ចដែលខ្ញុំមានសមត្ថភាពបំពេញទៀតផង។ ខ្ញុំមិនត្រឹមតែមិនមានសមត្ថភាពនៃការបណ្ដុះបណ្ដាលដ៏ពិត ឬរីកចម្រើននៅក្នុងសេចក្ដីពិត និងនៅក្នុងជីវិតប៉ុណ្ណោះទេ ប៉ុន្តែការណ៍នេះបានជះឥទ្ធិពលដោយផ្ទាល់ទៅលើប្រសិទ្ធភាពនៃការបំពេញភារកិច្ចរបស់ខ្ញុំទៀតផង។ ខ្ញុំបានគិតអំពីបងស្រីដែលខ្ញុំធ្វើកិច្ចការជាមួយ គាត់រកឃើញបញ្ហាយ៉ាងលឿនដោយបែបណា។ ទោះបីជាបញ្ហានេះទាក់ទងទៅនឹងគុណសម្បត្តិដែលមានស្រាប់របស់គាត់ក៏ដោយ តែអ្វីដែលសំខាន់ជាងនោះគឺថា ដោយសារតែអាកប្បកិរិយាដ៏មានទំនួលខុសត្រូវ និងមានមនសិការរបស់គាត់ចំពោះភារកិច្ច នោះគាត់អាចពឹងផ្អែកលើព្រះជាម្ចាស់ ហើយអាចប្រឈមនឹងការលំបាកនៅចំពោះមុខ នៅពេលដែលគាត់ជួបប្រទះពួកវា។ មានតែដូច្នោះទេ ទើបគាត់ត្រូវបានព្រះវិញ្ញាណបរិសុទ្ធបំភ្លឺ និងស្រាយបំភ្លឺ។ ចំណែកខ្ញុំវិញ បានព្យាយាមគេចចេញពីបញ្ហា នៅពេលដែលខ្ញុំជួបប្រទះពួកវា ហើយបានប្រើគុណសម្បត្តិខ្សោយធ្វើជាលេសដោះសា ដើម្បីដោះខ្លួនចេញពីបញ្ហា។ ខ្ញុំមិនបានពឹងផ្អែកលើព្រះជាម្ចាស់ និងយកវាមកដាក់ក្នុងខ្លួន ដើម្បីព្យាយាមដោះស្រាយបញ្ហា ដោយការស្វែងរកសេចក្ដីពិតដែលពាក់ព័ន្ធឡើយ មានន័យថាខ្ញុំមិនអាចទទួលបានកិច្ចការនៃព្រះវិញ្ញាណបរិសុទ្ធឡើយ។ ចេញពីការនេះ ខ្ញុំបានឃើញថា ព្រះជាម្ចាស់យុត្តិធម៌ និងសុចរិតចំពោះគ្រប់យ៉ាង។ តាមរយៈការប្រកបគ្នា នោះខ្ញុំក៏បានដឹងថា ព្រះជាម្ចាស់បង្គាប់ពួកយើង ដោយផ្អែកលើអ្វីដែលពួកយើងមានសមត្ថភាព។ វាមិនមែនជាករណីដែលទ្រង់ «កៀងទាឱ្យឡើងទ្រើង» ឡើយ។ ខ្ញុំគួរតែធ្វើរឿងដែលត្រឹមត្រូវដោយខ្លួនឯង។ ផ្ទុយពីការផ្ដោតការយកចិត្តទុកដាក់ចំពោះគុណសម្បត្តិរបស់ខ្ញុំ នោះខ្ញុំគួរតែផ្ដោតតែទៅលើការប្រើប្រាស់កម្លាំងទាំងអស់របស់ខ្ញុំ ទៅក្នុងការបំពេញភារកិច្ចរបស់ខ្លួនប៉ុណ្ណោះ។ ខ្ញុំគួរតែស្វែងរក និងគិតពិចារណាអំពីគោលការណ៍នៃសេចក្ដីពិត រៀនសូត្រពីចំណុចខ្លាំងរបស់អ្នកដទៃ ស្ដាប់ការណែនាំរបស់មនុស្សដទៃ និងរួមបញ្ចូលវាទៅក្នុងអ្វីដែលខ្ញុំពិតជាអនុវត្ត ហើយមួយរយៈមក ខ្ញុំនឹងច្បាស់ជាទទួលបានផលប្រយោជន៍ និងរីកចម្រើនមិនខាន។

បន្ទាប់មក ការរិះគន់របស់បងស្រីនោះចំពោះខ្ញុំនៅបន្ទរក្នុងត្រចៀករបស់ខ្ញុំថា៖ «ខ្ញុំមិនដឹងថាការជំរុញទឹកចិត្តរបស់ប្អូនស្រីជាអ្វីទេ ដែលតែងតែធ្វើឱ្យប្អូនស្រីនៅតែបន្តរបៀបដែលគិតថា គុណសម្បត្តិរបស់ប្អូនស្រីខ្សោយ»។ គាត់និយាយត្រូវ ខ្ញុំតែងតែនិយាយយ៉ាងលឿនថា គុណសម្បត្តិរបស់ខ្ញុំខ្សោយ។ តើការជំរុញចិត្ត និងនិស្ស័យពុករលួយអ្វីដែលកំពុងតែត្រួតត្រាខ្ញុំយ៉ាងសម្ងាត់?

ថ្ងៃមួយ ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «អ្នកគប្បីត្រួតពិនិត្យខ្លួនឯងដោយយកចិត្តទុកដាក់ ដើម្បីមើលថាតើ អ្នកជាមនុស្សត្រឹមត្រូវដែរឬទេ។ តើគោលដៅ និងបំណងរបស់អ្នក បង្កើតឡើងដោយមានរូបខ្ញុំនៅក្នុងចិត្តរបស់អ្នកដែរឬទេ? តើសម្ដីដែលអ្នកបាននិយាយ និងសកម្មភាពដែលអ្នកបានធ្វើ គឺនៅក្នុងវត្តមានរបស់ខ្ញុំមែនទេ? ខ្ញុំត្រួតពិនិត្យលើការគិត និងគំនិតទាំងអស់របស់អ្នក។ តើអ្នកមិនមានអារម្មណ៍ខុសទេឬអី? អ្នកលាក់បាំងទឹកមុខដើម្បីឲ្យអ្នកដទៃឃើញថាអ្នកមិនអី ហើយអ្នកធ្វើដូចជាអ្នកមានការរាប់ខ្លួនឯងជាសុចរិត។ អ្នកធ្វើបែបនេះដើម្បីការពារខ្លួនឯង។ អ្នកធ្វើបែបនេះដើម្បីលាក់បាំងអំពើអាក្រក់របស់អ្នក ហើយអ្នកគិតសូម្បីតែផ្លូវដើម្បីរុញច្រានអំពើអាក្រក់នោះទម្លាក់លើអ្នកដទៃ។ ពិតជាអំពើក្បត់ដែលមាននៅក្នុងដួងចិត្តរបស់អ្នកមែន!» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានព្រះបន្ទូលរបស់ព្រះជាម្ចាស់ ខ្ញុំចាប់ផ្ដើមឆ្លុះបញ្ចាំងពីខ្លួនឯង៖ នៅពេលដែលប្រឈមមុខនឹងភារកិច្ចដែលខ្ញុំមិនធ្លាប់ធ្វើពីមុនមក នោះរឿងដំបូងដែលខ្ញុំធ្វើគឺប្រាប់បងប្អូនប្រុសស្រីដទៃទៀតថា គុណសម្បត្តិរបស់ខ្ញុំខ្សោយ ដោយសារតែខ្ញុំខ្លាចពួកគេគិតថាខ្ញុំអន់ បើខ្ញុំមិនអាចបំពេញភារកិច្ចបានល្អ។ ខ្ញុំធ្វើបែបនេះដើម្បីផលប្រយោជន៍នៃកេរ្ដិ៍ឈ្មោះ និងឋានៈផ្ទាល់ខ្លួន។ អត្ថន័យគឺថា បើខ្ញុំធ្វើវាមិនបានល្អ វាមិនមែនជាកំហុសរបស់ខ្ញុំឡើយ។ វាមិនមែនដោយសារតែខ្ញុំមិនបានប្រើប្រាស់កម្លាំងទាំងអស់របស់ខ្ញុំទៅលើវានោះទេ ប៉ុន្តែដោយសារវាហួសពីគុណសម្បត្តិរបស់ខ្ញុំ។ នៅពេលដែលខ្ញុំបានជួបប្រទះការលំបាកណាមួយនៅក្នុងការបំពេញភារកិច្ចរបស់ខ្ញុំ នោះខ្ញុំមិនចង់រងទុក្ខ និងបង់ថ្លៃដើម្បីប្រឈមនឹងបញ្ហាដែលនៅចំពោះមុខឡើយ។ ខ្ញុំក៏ភ័យខ្លាចចំពោះទំនួលខុសត្រូវផងដែរ។ ដូច្នេះ ខ្ញុំគ្រាន់តែប្រើគុណសម្បត្តិខ្សោយរបស់ខ្ញុំធ្វើជាលេសដោះសា ដើម្បីរុញភារកិច្ចរបស់ខ្ញុំទៅឱ្យអ្នកផ្សេងទៀត ដើម្បីធ្វើឱ្យពួកគេគិតថាខ្ញុំមានហេតុផល និងស្គាល់ពីខ្លួនឯង។ ស្ទើរតែគ្រប់ពេលដែលខ្ញុំត្រូវរងទុក្ខនូវការលំបាក និងត្រូវបង់ថ្លៃ ឬខ្ញុំត្រូវទទួលខុសត្រូវមួយចំនួន នោះខ្ញុំដកថយ។ តាមពិតទៅ ខ្ញុំកំពុងតែរស់នៅតាមទស្សនៈអន្តរបុគ្គលរបស់សាតាំងអំពី «មនុស្សដែលយល់ដឹងពីស្ថានការ គឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា។» វាហាក់ដូចជារឿងឆ្លាតវៃក្នុងការប្រើប្រាស់មធ្យោបាយទុច្ចរិតដើម្បីគេចចេញពីទំនួលខុសត្រូវ ប៉ុន្តែតាមពិត ខ្ញុំបានខកខានឱកាសជាច្រើនដើម្បីស្វែងរក និងយល់ពីសេចក្ដីពិត។ តាមពិត គុណសម្បត្តិដែលព្រះជាម្ចាស់ប្រទានដល់ពួកយើងម្នាក់ៗគឺស័ក្ដិសមសម្រាប់គោលបំណង។ ប៉ុន្តែខ្ញុំមិនបានប្រើអស់ពីចិត្ត អស់ពីកម្លាំងរបស់ខ្ញុំ ដោយផ្អែកលើអ្វីដែលខ្ញុំអាចសម្រេចបាន ដើម្បីទទួលបានកិច្ចការរបស់ព្រះវិញ្ញាណបរិសុទ្ធ និងបំពេញភារកិច្ចរបស់ខ្ញុំឱ្យបានល្អឡើយ។ ផ្ទុយទៅវិញ ខ្ញុំតែងតែប្រើគុណសម្បត្តិខ្សោយរបស់ខ្ញុំធ្វើជាលេសដោះសាក្នុងការមិនអនុវត្តសេចក្ដីពិត ដើម្បីប្រើល្បិចកល និងបោកបញ្ឆោតព្រះជាម្ចាស់។ តើនេះមិនមែនមានល្បិចកល និងអាក្រក់ណាស់ទេឬ? ដូច្នេះហើយ ធ្វើដូចម្ដេចទើបព្រះជាម្ចាស់ដឹកនាំខ្ញុំបាន?

ព្រះបន្ទូលរបស់ព្រះជាម្ចាស់ថ្លែងថា៖ «'បើទោះបីជាគុណសម្បត្តិខ្ញុំទាបក្ដី ក៏ខ្ញុំមានដួងចិត្តស្មោះដែរ។' នៅពេលមនុស្សភាគច្រើនស្ដាប់ឮឃ្លានេះ ពួកគេមានអារម្មណ៍ល្អ មែនទេ? បញ្ហានេះពាក់ព័ន្ធនឹងសេចក្ដីតម្រូវរបស់ព្រះជាម្ចាស់ចំពោះមនុស្ស។ តើសេចក្ដីតម្រូវជាអ្វីទៅ? ប្រសិនបើមនុស្សខ្វះគុណសម្បត្តិនេះ វាមិនមែនជាចុងបញ្ចប់នៃផែនដីទេ ប៉ុន្តែពួកគេត្រូវមានដួងចិត្តស្មោះ ហើយដួងចិត្តស្មោះនេះនឹងអាចទទួលបានការសរសើរពីព្រះជាម្ចាស់។ មិនថាស្ថានភាពរបស់អ្នកបែបណាទេ អ្នកត្រូវធ្វើជាមនុស្សស្មោះត្រង់ និយាយត្រង់ និងប្រព្រឹត្តដោយទៀងត្រង់ អាចបំពេញភារកិច្ចរបស់អ្នកដោយអស់ពីចិត្ត និងគំនិត និងមានភាពស្មោះត្រង់ ហើយអ្នកមិនត្រូវគេចវេះពីការងាររបស់អ្នក ពុតត្បុត ឬបោកបញ្ឆោត មានកលល្បិច ព្យាយាមឱ្យពូកែជាងគេ ឬនិយាយត្រឡប់ចុះត្រឡប់ឡើងនោះទេ។ អ្នកត្រូវជាមនុស្សម្នាក់ដែលស្រឡាញ់សេចក្ដីពិត និងស្វែងរកសេចក្ដីពិត។ ... តើការសម្ដែងចេញរបស់មនុស្សស្មោះត្រង់មានអ្វីខ្លះ? ចំណុចសំខាន់នៃបញ្ហានេះ គឺត្រូវអនុវត្តសេចក្ដីពិតនៅគ្រប់កិច្ចការទាំងអស់។ ប្រសិនបើអ្នកនិយាយថាអ្នកស្មោះត្រង់ ប៉ុន្តែអ្នកតែងតែទុកព្រះបន្ទូលរបស់ព្រះជាម្ចាស់មិនសំខាន់ដូចការគិតរបស់អ្នក និងធ្វើអ្វីតាមអ្នកចង់ ដូច្នេះតើនេះជាការសម្ដែងចេញរបស់មនុស្សស្មោះត្រង់មែនទេ? អ្នកនិយាយថា៖ 'គុណសម្បត្តិរបស់ខ្ញុំទាប ប៉ុន្តែខ្ញុំមានដួងចិត្តស្មោះត្រង់។' ក៏ប៉ុន្តែ នៅពេលមានភារកិច្ចឱ្យអ្នកធ្វើ អ្នកខ្លាចរងទុក្ខលំបាក ឬខ្លាចថាប្រសិនបើអ្នកមិនបានបំពេញភារកិច្ចឱ្យបានល្អទេ អ្នកនឹងត្រូវទទួលខុសត្រូវ ដូច្នេះ អ្នកយកលេសដោះសាដើម្បីឱ្យរួចផុតពីការទទួលខុសត្រូវ និងណែនាំឱ្យអ្នកដទៃធ្វើវាវិញ។ តើនេះគឺជាការសម្ដែងចេញរបស់មនុស្សស្មោះត្រង់មែនទេ? ច្បាស់ណាស់ វាមិនមែននោះទេ។ ដូច្នេះ តើមនុស្សស្មោះត្រង់គប្បីមានអាកប្បកិរិយាបែបណា? ពួកគេគប្បីទទួលយក និងស្ដាប់បង្គាប់ ហើយបន្ទាប់មក ពួកគេលះបង់ទាំងស្រុងក្នុងការបំពេញភារកិច្ចរបស់ពួកគេ ទៅតាមសមត្ថភាពរបស់ពួកគេ ដោយខិតខំបំពេញតាមបំណងព្រះហឫទ័យរបស់ព្រះជាម្ចាស់។ ការនេះត្រូវបានសម្ដែងចេញឱ្យឃើញតាមវិធីជាច្រើន។ វិធីមួយគឺថា អ្នកគប្បីទទួលយកភារកិច្ចរបស់អ្នកដោយភាពស្មោះត្រង់ មិនត្រូវគិតអំពីអ្វីផ្សេងឡើយ ហើយមិនត្រូវមិនចាប់អារម្មណ៍នឹងកិច្ចការនោះទេ។ មិនត្រូវរៀបចំផែនការដើម្បីប្រយោជន៍ផ្ទាល់ខ្លួននោះទេ។ នេះគឺជាការបើកសម្ដែងអំពីភាពស្មោះត្រង់។ វិធីមួយទៀត គឺការដាក់ចិត្តដាក់កាយធ្វើវាតែម្ដង។ អ្នកនិយាយថា៖ 'នេះគឺអ្វីដែលខ្ញុំអាចធ្វើបាន។ ខ្ញុំនឹងខំប្រឹងប្រែងធ្វើវា និងទុកឱ្យព្រះជាម្ចាស់ជាអ្នកសម្រេចវាទាំងស្រុង។' តើនេះមិនមែនជាការសម្ដែងចេញអំពីភាពស្មោះត្រង់ទេឬ? អ្នកបានលះបង់អ្វីទាំងអស់ដែលអ្នកមាន និងអ្វីគ្រប់យ៉ាងដែលអ្នកធ្វើ។ នេះគឺជាការសម្ដែងចេញអំពីភាពស្មោះត្រង់» («មនុស្សអាចអរសប្បាយបានដោយពិតប្រាកដ លុះត្រាណាតែមានភាពស្មោះត្រង់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានផ្ដល់នូវមាគ៌ាដល់ខ្ញុំក្នុងការអនុវត្ត៖ ព្រះជាម្ចាស់មិនខ្វល់ថា គុណសម្បត្តិរបស់មនុស្សល្អ ឬខ្សោយឡើយ។ អ្វីដែលជាគន្លឹះគឺថា ពួកគេមានចិត្តដែលស្មោះត្រង់ឬអត់ ថាពួកគេអាចទទួលយកសេចក្ដីពិត និងយកវាទៅអនុវត្តឬអត់។ ទោះបីជាគុណសម្បត្តិរបស់ខ្ញុំខ្សោយ ហើយខ្ញុំយល់ពីសេចក្ដីពិតយឺតជាងគេបន្តិចក៏ដោយ បើចិត្តរបស់ខ្ញុំស្មោះត្រង់ ហើយខ្ញុំតាមរកជានិច្ចនូវសេចក្ដីពិត ដើម្បីដោះស្រាយនិស្ស័យដ៏ពុករលួយរបស់ខ្ញុំ ខណៈពេលដែលខ្ញុំបំពេញភារកិច្ច បើខ្ញុំធ្វើគ្រប់យ៉ាងដែលខ្ញុំអាចធ្វើបាន ដើម្បីអនុវត្តនូវអ្វីដែលព្រះជាម្ចាស់បង្គាប់ នោះខ្ញុំនឹងទទួលបានការណែនាំ និងព្រះពររបស់ព្រះជាម្ចាស់ ហើយនឹងអាចយល់ពីសេចក្ដីពិតបន្ដិចម្ដងៗ។ ពេលដែលខ្ញុំចូលទៅក្នុងសេចក្ដីពិត នោះខ្ញុំនឹងអាចបំពេញភាពខ្វះខាតរបស់ខ្ញុំពាក់ព័ន្ធនឹងគុណសម្បត្តិខ្សោយរបស់ខ្ញុំ ហើយខ្ញុំនឹងយល់ និងឃើញអ្វីៗកាន់តែប្រសើរឡើង។ បន្ទាប់ពីយល់ពីបំណងព្រះហឫទ័យរបស់ព្រះជាម្ចាស់ នោះខ្ញុំចាប់ផ្ដើមពឹងផ្អែកលើព្រះជាម្ចាស់ ដើម្បីឱ្យកាន់តែប្រសើរនៅពេលដែលខ្ញុំបំពេញភារកិច្ច។ ខ្ញុំលែងផ្ទុកផ្ដាក់អ្វីៗដែលមិនច្បាស់ចំពោះខ្ញុំ ដែលខ្ញុំមិនយល់ ទៅឱ្យមនុស្សដទៃទៀតហើយ ប៉ុន្តែខ្ញុំព្យាយាមយ៉ាងខ្លាំងដើម្បីស្វែងរក និងធ្វើវាដោយខ្លួនឯង។ អរព្រះគុណព្រះជាម្ចាស់! នៅពេលដែលខ្ញុំបានអនុវត្តតាមព្រះជាម្ចាស់បង្គាប់ ខ្ញុំក៏អាចមើលឃើញបញ្ហានៅក្នុងភារកិច្ចរបស់ខ្ញុំផងដែរ ហើយទោះបីជាមានពេលខ្លះ នៅពេលដែលខ្ញុំមិនច្បាស់ចំពោះបញ្ហាស្មុគស្មាញនានា តាមរយៈការស្រាវជ្រាវរកគោលការណ៍នៃសេចក្ដីពិតជាមួយបងប្អូនប្រុសស្រី នោះខ្ញុំច្បាស់អំពីបញ្ហាទាំងនោះ ហើយខ្ញុំមានអារម្មណ៍ធូរស្រាល និងស្រឡះខ្លួនជាងមុន នៅពេលដែលខ្ញុំបំពេញភារកិច្ចរបស់ខ្ញុំ។

សូមអរគុណចំពោះការឆ្លងកាត់បទពិសោធន៍អំពីមជ្ឈដ្ឋានដែលព្រះជាម្ចាស់បានរៀបចំសម្រាប់ខ្ញុំ ហើយខ្ញុំបានទទួលចំណេះដឹងមួយចំនួនពីសេចក្ដីពុករលួយ និងចំណុចខ្វះខាតរបស់ខ្ញុំ និងដឹងពីរបៀបដើម្បីប្រឈមនឹងបញ្ហាដែលពាក់ព័ន្ធនឹងគុណសម្បត្តិរបស់ខ្ញុំ។ នៅពេលដែលខ្ញុំកំពុងតែបំពេញភារកិច្ចរបស់ខ្ញុំនៅក្នុងអតីតកាល នោះខ្ញុំមិនបានផ្ដោតលើការស្វែងរកសេចក្ដីពិតឡើយ ហើយខ្ញុំក៏មិនបានព្យាយាមដោះស្រាយនិស្ស័យដ៏ពុករលួយរបស់ខ្ញុំដែរ។ ខ្ញុំតែងតែមើលឃើញអ្វីៗតាមរយៈការយល់ឃើញ និងការគិតស្រមៃផ្ទាល់ខ្លួនជានិច្ច ដែលនាំឱ្យខ្ញុំតែងតែកម្រិតខ្លួនឯង និងព្យាយាមគេចចេញពីអ្វីៗ ដោយនិយាយថាគុណសម្បត្តិរបស់ខ្ញុំខ្សោយ។ ការបំពេញភារកិច្ចរបស់ខ្ញុំគឺពេញដោយភាពខ្ជីខ្ជា ខ្ញុំបានរារាំងកិច្ចការរបស់ក្រុមជំនុំ ហើយបានរងទុក្ខនូវការបាត់បង់នៅក្នុងជីវិតខ្លួនឯង។ ពេលនេះ ខ្ញុំយល់ថាគុណសម្បត្តិរបស់មនុស្សគ្រប់គ្នា ត្រូវបានកំណត់ទុកជាមុនដោយព្រះជាម្ចាស់ ហើយជាផ្នែកមួយនៃបំណងព្រះហឫទ័យដ៏មានសិរីល្អរបស់ព្រះជាម្ចាស់។ ខ្ញុំមិនគួរត្រូវបានបន្ទច់បង្អាក់ដោយសារគុណសម្បត្តិរបស់ខ្ញុំល្អ ឬខ្សោយឡើយ។ នៅថ្ងៃអនាគត ខ្ញុំនឹងព្យាយាមស្វែងរកសេចក្ដីពិតនៅក្នុងរបស់សព្វសារពើ ធ្វើសកម្មភាពដោយគោលការណ៍ និងធ្វើជាមនុស្សម្នាក់ដែលស្មោះត្រង់ដើម្បីផ្គាប់ព្រះហឫទ័យព្រះជាម្ចាស់។


១៨. គ្រោះថ្នាក់ដែលបណ្ដាលមកពីការយល់ច្រឡំ និងការហួងហែងរបស់ខ្ញុំ

ពេលមួយ អ្នកដឹកនាំរបស់ពួកយើងបានបាត់បង់តួនាទីរបស់គាត់ ដោយសារតែគាត់មិនតាមរកសេចក្ដីពិត ឬបំពេញកិច្ចការជាក់ស្ដែង ហើយបងប្អូនប្រុសស្រីដទៃទៀតបានជ្រើសតាំងខ្ញុំឱ្យជំនួសតួនាទីរបស់គាត់។ លទ្ធផលនៃការបោះឆ្នោតបានធ្វើឱ្យខ្ញុំព្រួយបារម្ភ។ ការក្លាយជាអ្នកដឹកនាំតម្រូវឱ្យមានការយល់ពីសេចក្ដីពិត និងសមត្ថភាពដោះស្រាយការលំបាករបស់អ្នកដទៃនៅក្នុងច្រកចូលទៅក្នុងជីវិតរបស់ពួកគេ។ វាក៏មានន័យថា ជាការទទួលបន្ទុក និងបំពេញកិច្ចការជាក់ស្ដែងផងដែរ។ ខ្ញុំបានបំពេញតួនាទីជាអ្នកដឹកនាំពីរបីលើករួចមកហើយកាលពីមុន ប៉ុន្តែទីបញ្ចប់ ខ្ញុំតែងតែត្រូវបានផ្លាស់ប្ដូរចេញ ដោយសារតែខ្ញុំតាមរកកេរ្ដិ៍ឈ្មោះ និងឋានៈ ហើយមិនអាចបំពេញកិច្ចការជាក់ស្ដែងបាន។ ខ្ញុំបានដឹងថា ប្រសិនបើខ្ញុំមិនបំពេញការងាររបស់ខ្ញុំឱ្យបានល្អទេនៅពេលនេះ ក្រៅពីបង្អាក់កិច្ចការនៃដំណាក់របស់ព្រះជាម្ចាស់ និងច្រកចូលទៅក្នុងជីវិតរបស់សមាជិកក្រុមជំនុំ យ៉ាងហោចណាស់ ក៏ខ្ញុំត្រូវបានបណ្ដេញចេញដែរ ហើយបើអាក្រក់បំផុត នោះខ្ញុំអាចត្រូវបានលាតត្រដាង និងលុបបំបាត់ផង។ ខ្ញុំគ្មានចំណាប់អារម្មណ៍ក្នុងការក្លាយជាអ្នកដឹកនាំម្ដងទៀត ក្នុងការស្វែងរកឋានៈខ្ពស់ជាងនេះឡើយ។ ខ្ញុំគ្រាន់តែចង់បន្តបន្ទាបខ្លួន និងបំពេញភារកិច្ចរបស់ខ្ញុំយ៉ាងសមរម្យប៉ុណ្ណោះ។ ដូច្នេះខ្ញុំបានបដិសេធតួនាទីនោះ ដោយនិយាយថា «ទេ ខ្ញុំគ្មានសមត្ថភាពទេ» និងបានគិតឃើញការដោះសាគ្រប់ប្រភេទ។ ខ្ញុំមានអារម្មណ៍ជឿជាក់ថា នោះគឺជារឿងសមហេតុផល និងស្គាល់ខ្លួនឯង ប៉ុន្តែមានតែតាមរយៈការប្រកបគ្នាជាបន្តបន្ទាប់ជាមួយបងប្អូនប្រុសស្រីប៉ុណ្ណោះ ទើបខ្ញុំដឹងថាភាពស្ទាក់ស្ទើររបស់ខ្ញុំក្នុងការទទួលយកតួនាទីដឹកនាំ គឺដោយសារតែខ្ញុំស្ថិតនៅក្រោមការត្រួតត្រានៃថ្នាំពុលរបស់សាតាំង ដូចជា «មនុស្សមាឌកាន់តែធំ ធ្លាក់មកកាន់តែឈឺ» និង «មនុស្សមានឋានៈខ្ពស់ជាងគេ ឯកោណាស់។» ខ្ញុំមានអារម្មណ៍ហាក់ដូចជាការក្លាយជាអ្នកដឹកនាំគួរឱ្យគ្រោះថ្នាក់អ៊ីចឹង ថាវានឹងធ្វើឱ្យខ្ញុំប្រឈមមនឹងហានិភ័យនៃការត្រូវបានលាតត្រដាង និងលុបបំបាត់គ្រប់ពេលវេលា។ ខ្ញុំបានយល់ជាគោលការណ៍ថា ការទទួលយកតួនាទីរបស់ខ្ញុំមិនស្របនឹងសេចក្ដីពិត ហើយខ្ញុំមិនបានទទួលយកភារកិច្ចដឹកនាំឡើយ ប៉ុន្តែខ្ញុំមិនអាចធ្វើឱ្យភាពខ្វល់ខ្វាយដែលហ៊ុំព័ទ្ធជុំវិញភារកិច្ចរបស់ខ្ញុំរង្គោះរង្គើ ដោយសារតែខ្ញុំមិនបានដោះស្រាយសភាពរបស់ខ្ញុំឡើយ។ ខ្ញុំខ្លាចបំពេញភារកិច្ចមិនបានល្អ ហើយត្រូវបានបណ្ដេញចេញ និងលុបបំបាត់ ដូច្នេះខ្ញុំរស់នៅក្នុងស្ថានភាពនៃការហួងហែង និងការយល់ច្រឡំ។ អំឡុងពេលនោះ សភាពរបស់ខ្ញុំគ្រាន់តែបន្តយ៉ាប់ទៅៗប៉ុណ្ណោះ។ ការអធិស្ឋានរបស់ខ្ញុំមិនជំរុញទឹកចិត្តឡើយ ខ្ញុំមិនបានទទួលពន្លឺណាមួយពីការអានព្រះបន្ទូលរបស់ព្រះជាម្ចាស់ឡើយ ហើយខ្ញុំមិនអាចប្រមូលភាពសាទរណាមួយសម្រាប់ភារកិច្ចរបស់ខ្ញុំឡើយ។ ខ្ញុំកំពុងតែរស់នៅក្នុងភាពវិលវល់ទាំងស្រុង។ ដោយការឈឺចាប់របស់ខ្ញុំ នោះខ្ញុំបានស្រែកទៅរកព្រះជាម្ចាស់ថា៖ «ឱ! ព្រះជាម្ចាស់អើយ! ទូលបង្គំបះបោរណាស់។ ទូលបង្គំមិនអាចចុះចូលបានទេ នៅចំពោះមុខភារកិច្ចនេះ។ សូមទ្រង់ណែនាំទូលបង្គំ អនុញ្ញាតឱ្យទូលបង្គំស្គាល់ខ្លួនឯង និងស្ដាប់បង្គាប់ផង»។ 

បន្ទាប់ពីការអធិស្ឋានរបស់ខ្ញុំ ខ្ញុំបានអានអត្ថបទព្រះបន្ទូលរបស់ព្រះជាម្ចាស់នេះ៖ «យើងសព្វព្រះហឫទ័យចំពោះអស់អ្នកដែលមិនសង្ស័យលើអ្នកដទៃ ហើយយើងចូលចិត្តអស់អ្នកដែលសុខចិត្តទទួលយកសេចក្តីពិត ព្រោះយើងបង្ហាញការយកព្រះទ័យទុកដាក់យ៉ាងខ្លាំងចំពោះមនុស្សទាំងពីរប្រភេទនេះ ដ្បិតពួកគេជាមនុស្សស្មោះត្រង់នៅក្នុងព្រះនេត្ររបស់យើង។ ប្រសិនបើអ្នកមានគំនិតបោកប្រាស់គេ នោះអ្នកនឹងមានការប្រុងប្រយ័ត្នខ្លួន ហើយមានការសង្ស័យចំពោះមនុស្សគ្រប់គ្នា និងគ្រប់បញ្ហា ហេតុនេះហើយ សេចក្ដីជំនឿរបស់អ្នកចំពោះយើងនឹងកើតឡើងពីមូលដ្ឋានគ្រឹះនៃការសង្ស័យ។ យើងមិនអាចទទួលស្គាល់សេចក្ដីជំនឿបែបនេះបានទេ។ ដោយសារគ្មានសេចក្ដីជំនឿពិតប្រាកដ នោះអ្នកនឹងកាន់តែមិនមានក្តីស្រឡាញ់ពិតប្រាកដ។ ហើយប្រសិនបើអ្នកអាចមានមន្ទិលសង្ស័យចំពោះព្រះជាម្ចាស់ និងទាយពីព្រះម្ចាស់តាមតែអំពើចិត្តរបស់អ្នក នោះអ្នកគឺជាជនបោកប្រាស់ខ្លាំងជាងគេបំផុត មិនចាំបាច់បកស្រាយអ្វីទេ។ អ្នកទាយថា ព្រះជាម្ចាស់អាចដូចជាមនុស្សបែបនេះថា៖ មានអំពើបាបដែលមិនអាចលើកលែងឲ្យបាន មានចរិតថោកទាប គ្មានភាពយុត្តិធម៌ និងហេតុផល គ្មានញាណដឹងពីសេចក្ដីយុត្តិធម៌ តែងតែមានកលល្បិចកាចសាហាវ ជាមនុស្សលាក់ពុត និងខូច សព្វហប្ញទ័យនឹងអំពើអាក្រក់ និងអំពើខ្មៅងងឹត ជាដើម ។ល។ តើហេតុផលដែលមនុស្សមានគំនិតបែបនេះមិនមែនដោយសារតែពួកគេមិនបានយល់ដឹងអ្វីទាល់តែសោះពីព្រះជាម្ចាស់ឬ? សេចក្ដីជំនឿបែបនេះ គឺគ្មានអ្វីក្រៅពីអំពើបាបនោះទេ! មានមនុស្សខ្លះទៀតថែមទាំងជឿថា អ្នកដែលអាចផ្គាប់ចិត្តយើងបាន គឺជាអ្នកដែលចេះបញ្ជោរ និងចេះលត់ក្រាប ហើយថាអ្នកដែលមិនមានជំនាញបែបនេះនឹងមិនត្រូវបានស្វាគមន៍មកកាន់ដំណាក់របស់ព្រះជាម្ចាស់នោះទេ ហើយក៏នឹងបាត់បង់កន្លែងរបស់ខ្លួននៅទីនោះដែរ។ តើនេះជាចំណេះដឹងតែមួយគត់ ដែលអ្នករាល់គ្នាទទួលបានក្នុងរយៈពេលច្រើនឆ្នាំមកនេះឬ? តើនេះជាអ្វីដែលអ្នករាល់គ្នាបានទទួលឬ? ហើយការយល់ខុសរបស់អ្នករាល់គ្នាចំពោះយើងមិនបានឈប់ត្រឹងហ្នឹងនោះទេ ព្រោះថា អាក្រក់ជាងនេះទៀតនោះ គឺអ្នករាល់គ្នាបានប្រមាថព្រះវិញ្ញាណរបស់ព្រះជាម្ចាស់ និងនិយាយអាក្រក់ពីស្ថានសួគ៌។ ដូច្នេះហើយបានជាយើងនិយាយថា សេចក្ដីជំនឿរបស់អ្នករាល់គ្នាបែបនេះ បានត្រឹមតែធ្វើឲ្យអ្នករាល់គ្នាធ្វើឃ្លាតកាន់តែឆ្ងាយពីយើង និងកាន់តែប្រឆាំងនឹងយើងខ្លាំងថែមទៀតប៉ុណ្ណោះ» («វិធីស្គាល់ព្រះដែលគង់នៅលើផែនដី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់អំពីការជំនុំជម្រះ និងការបើកសម្ដែង បានបង្កឱ្យចិត្តរបស់ខ្ញុំភ័យខ្លាច ជាពិសេសផ្នែកដែលទ្រង់មានបន្ទូលថា «ហើយការយល់ខុសរបស់អ្នករាល់គ្នាចំពោះយើងមិនបានឈប់ត្រឹងហ្នឹងនោះទេ ព្រោះថា អាក្រក់ជាងនេះទៀតនោះ គឺអ្នករាល់គ្នាបានប្រមាថព្រះវិញ្ញាណរបស់ព្រះជាម្ចាស់ និងនិយាយអាក្រក់ពីស្ថានសួគ៌»។ ព្រះបន្ទូលនោះពិតជាចាក់ដោតខ្ញុំខ្លាំងណាស់។ ស្ថិតក្នុងសភាពនៃការការពារ និងការភាន់ច្រឡំនោះ ខ្ញុំកំពុងតែតតាំង និងប្រមាថព្រះជាម្ចាស់។ ខ្ញុំបានគិតអំពីពេលវេលាទាំងអស់ដែលខ្ញុំត្រូវបានបណ្ដេញចេញពីតួនាទីដឹកនាំ គឺដោយសារតែខ្ញុំមិនបានតាមរកសេចក្ដីពិត ប៉ុន្តែខ្ញុំគ្រាន់តែដេញតាមកេរ្ដិ៍ឈ្មោះ និងឋានៈប៉ុណ្ណោះ ដោយព្យាយាមឱ្យមនុស្សស្រឡាញ់ខ្ញុំ និងគោរពខ្ញុំ។ ខ្ញុំស្ថិតនៅលើផ្លូវដែលផ្ទុយនឹងព្រះជាម្ចាស់។ បន្ទាប់ពីត្រូវបានផ្លាស់ចេញពីតួនាទីរបស់ខ្ញុំ គឺជាព្រះបន្ទូលរបស់ព្រះជាម្ចាស់ ដែលបានដឹកនាំខ្ញុំឱ្យយល់ពីបំណងព្រះហឫទ័យរបស់ទ្រង់។ គឺជាព្រះបន្ទូលរបស់ព្រះជាម្ចាស់ដែលបានដឹកនាំខ្ញុំចេញពីបរាជ័យ និងភាពអវិជ្ជមានរបស់ខ្ញុំ។ ហើយសូម្បីតែបន្ទាប់ពីនោះក៏ដោយ ក៏ព្រះជាម្ចាស់នៅតែប្រទានឱកាសដល់ខ្ញុំដដែល ដើម្បីបន្តបំពេញភារកិច្ចរបស់ខ្ញុំ តាមរកសេចក្ដីពិត និងទទួលបានសេចក្ដីសង្គ្រោះរបស់ទ្រង់ នៅក្នុងមាគ៌ានៃការបំពេញភារកិច្ចរបស់ខ្ញុំ។ ខ្ញុំបានដឹងថា ព្រះជាម្ចាស់គ្មានបំណងព្រះហឫទ័យលាតត្រដាង និងលុបបំបាត់ខ្ញុំឡើយ ប៉ុន្តែខ្ញុំពេញដោយសេចក្ដីមន្ទិល និងការសង្ស័យ ដោយគិតថា ព្រះជាម្ចាស់កំពុងតែប្រើប្រាស់ការបម្រើរបស់ខ្ញុំជាអ្នកដឹកនាំ ដើម្បីលាតត្រដាង និងលុបបំបាត់ខ្ញុំ។ នោះគឺជាការយល់ច្រឡំទាំងស្រុងលើព្រះជាម្ចាស់ វាគឺជាការប្រមាថ! ទីបំផុត ការយល់ដឹងបែបនេះបានជំរុញចិត្តដ៏បះបោររបស់ខ្ញុំបន្តិច ហើយខ្ញុំបានឃើញថា ទោះបីជាខ្ញុំត្រូវបានបណ្ដេញចេញពីរបីលើកហើយក៏ដោយ ក៏ខ្ញុំមិនដែលប្រើប្រាស់បទពិសោធន៍ទាំងនោះ ជាឱកាសមួយដើម្បីស្វែងរកសេចក្ដីពិត និងឆ្លុះបញ្ចាំងពីខ្លួនឯងឡើយ។ ផ្ទុយទៅវិញ ការយល់ច្រឡំរបស់ខ្ញុំលើព្រះជាម្ចាស់ និងការហួងហែងរបស់ខ្ញុំបានកើនឡើង។ ខ្ញុំពេញដោយកំហុស និងការសោកស្ដាយ។

បន្ទាប់ពីនោះ ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយទៀត៖ «នៅពេលដែលមនុស្សពុករលួយទទួលបានឋានៈ មិនថាពួកគេជានរណាឡើយ នោះតើពួកគេនឹងក្លាយជាពួកទទឹងនឹងព្រះគ្រីស្ទឬទេ? (បើពួកគេមិនតាមរកសេចក្ដីពិត នោះពួកគេនឹងក្លាយជាពួកទទឹងនឹងព្រះគ្រីស្ទ ប៉ុន្តែបើពួកគេពិតជាតាមរកសេចក្ដីពិត នោះពួកគេនឹងមិនក្លាយជាពួកទទឹងនឹងព្រះគ្រីស្ទឡើយ)។ ការណ៍នេះមិនប្រាកដទាំងស្រុងឡើយ។ ដូច្នេះ តើអស់អ្នកដែលដើរលើផ្លូវនៃពួកទទឹងនឹងព្រះគ្រីស្ទ ដើរលើផ្លូវនោះដោយសារឋានៈឬ? រឿងនោះកើតឡើងនៅពេលដែលមនុស្សមិនដើរលើផ្លូវដ៏ត្រឹមត្រូវ។ ពួកគេមានផ្លូវដ៏ត្រឹមត្រូវមួយដើម្បីដើរតាម ប៉ុន្តែពួកគេមិនដើរតាមវាឡើយ។ ផ្ទុយទៅវិញ ពួកគេមានះដើរតាមផ្លូវមួយដែលអាក្រក់។ នេះគឺដូចទៅនឹងរបៀបដែលមនុស្សទទួលទានអាហារអ៊ីចឹង៖ មនុស្សមួយចំនួនមិនទទួលទានអាហារដែលអាចចិញ្ចឹមរាងកាយរបស់ពួកគេ និងផ្គត់ផ្គង់អត្ថិភាពធម្មតាឡើយ តែផ្ទុយទៅវិញ ពួកគេមានះទទួលទានអ្វីដែលបង្កគ្រោះថ្នាក់ដល់ពួកគេ ទីបំផុតធ្វើឱ្យខ្លួនឯងកាន់តែយ៉ាប់ទៅៗ។ តើនេះមិនមែនជាជម្រើសផ្ទាល់ខ្លួនរបស់ពួកគេទេឬ? ចុះមនុស្សមួយចំនួនដែលបានបំពេញតួនាទីជាអ្នកដឹកនាំ ហើយក្រោយមកត្រូវបានកម្ចាត់ចេញ ទៅផ្សព្វផ្សាយបែបនេះបែបនោះ យ៉ាងម៉េចទៅវិញ? «កុំក្លាយជាអ្នកដឹកនាំអី ហើយកុំឱ្យខ្លួនឯងទទួលបានឋានៈណាមួយឡើយ។ មនុស្សស្ថិតក្នុងគ្រោះថ្នាក់ នៅនាទីដែលពួកគេទទួលបានឋានៈ ហើយព្រះជាម្ចាស់នឹងលាតត្រដាងពួកគេ! នៅពេលដែលពួកគេត្រូវបានលាតត្រដាង ពួកគេក៏នឹងមិនមានលក្ខណៈសម្បត្តិក្នុងការក្លាយជាអ្នកជឿធម្មតាទៀតផង ហើយនឹងលែងមានឱកាសណាមួយទៀតហើយ»។ តើរឿងប្រភេទនោះ ត្រូវហៅថាជាអ្វីវិញ? ចំណុចល្អរបស់វានោះគឺ វាតំណាងឱ្យការយល់ច្រឡំលើព្រះជាម្ចាស់។ ចំណែកចំណុចអាក្រក់វិញគឺ វាជាការប្រមាថព្រះជាម្ចាស់។ បើអ្នកមិនដើរលើផ្លូវត្រឹមត្រូវទេ ចូរកុំតាមរកសេចក្ដីពិត ហើយចូរកុំដើរតាមផ្លូវរបស់ព្រះជាម្ចាស់ឡើយ តែផ្ទុយទៅវិញ អ្នកមានះទៅតាមផ្លូវរបស់ពួកទទឹងនឹងព្រះគ្រីស្ទ ហើយទីបញ្ចប់ ត្រូវដើរលើផ្លូវរបស់ប៉ុល ដែលទីបំផុតត្រូវជួបលទ្ធផលដូចគ្នា ការបញ្ចប់ដូចប៉ុល ដោយនៅតែស្ដីបន្ទោសព្រះជាម្ចាស់ និងវិនិច្ឆ័យព្រះជាម្ចាស់ថាមិនសុចរិត ដូច្នេះ តើអ្នកមិនមែនជាគំរូពិតនៃពួកទទឹងនឹងព្រះគ្រីស្ទទេឬ? ឥរិយាបថបែបនេះ ត្រូវបានដាក់បណ្ដាសារ!» («ដើម្បីដោះស្រាយនិស្ស័យពុករលួយរបស់ខ្លួន មនុស្សម្នាក់ត្រូវតែមានមាគ៌ានៃការអនុវត្តដ៏ជាក់លាក់មួយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់នេះ បានបង្ហាញខ្ញុំថា នៅពេលដែលមនុស្សដើរលើផ្លូវរបស់ពួកទទឹងនឹងព្រះគ្រីស្ទ ហើយត្រូវបានលុបបំបាត់ចោល គឺមិនមែនដោយសារពួកគេត្រូវបានបំផ្លាញដោយអន្ទាក់នៃឋានៈឡើយ។ វាបានចាក់ឫសគល់នៅក្នុងបរាជ័យក្នុងការតាមរកសេចក្ដីពិត។ វាបានចាក់ឫសគល់នៅក្នុងការតាមរកឥតឈប់ឈរនូវកេរ្ដិ៍ឈ្មោះ និងលាភសក្ការៈ នៅក្នុងការសម្ញែង និងការចង់ឱ្យគេសរសើរ ជួនកាលដល់ចំណុចនៃការប្រព្រឹត្តអាក្រក់ និងរារាំងកិច្ចការរបស់ក្រុមជំនុំទៀតផង។ បើពិនិត្យឱ្យដិតដល់ទៅ ខ្ញុំបានឃើញថា បរាជ័យរបស់ខ្ញុំកាលពីមុនមិនមែនដោយ សារតែតួនាទីរបស់ខ្ញុំឡើយ ប៉ុន្តែដោយសារតែខ្ញុំមាននិស្ស័យក្រអឺតក្រទម និងមិនតាមរកសេចក្ដីពិតនៅក្នុងភារកិច្ចរបស់ខ្ញុំ។ ផ្ទុយទៅវិញ ខ្ញុំបានតាមរកកេរ្ដិ៍ឈ្មោះ និងឋានៈ ហើយមិនប្រកាន់ខ្ជាប់យ៉ាងសមរម្យនូវភារកិច្ចរបស់ខ្ញុំឡើយ។ បងប្អូនប្រុសស្រីដទៃទៀតជាច្រើនមានតួនាទីជាអ្នកដឹកនាំដែរ ប៉ុន្តែពួកគេដើរលើមាគ៌ាដ៏ត្រឹមត្រូវ។ ពួកគេបានផ្ដោតលើការឆ្លុះបញ្ចាំងពីខ្លួនឯង និងការស្គាល់ខ្លួនឯង នៅពេលដែលពួកគេបើកសម្ដែងសេចក្ដីពុករលួយ ឆ្លងកាត់បទពិសោធន៍បរាជ័យ ឬប្រព្រឹត្តអំពើរំលង។ ពួកគេបានផ្ដោតលើការស្វែងរកសេចក្ដីពិត ដើម្បីដោះស្រាយនិស្ស័យពុករលួយផ្ទាល់ខ្លួន ផ្ដោតលើការធ្វើអ្វីដែលស្របនឹងគោលការណ៍សេចក្ដីពិត។ ពួកគេក៏ទទួលបានជោគជ័យកាន់តែច្រើនជាបន្តបន្ទាប់ផងដែរ នៅក្នុងកិច្ចការរបស់ពួកគេ។ ការមានឋានៈពិតជាបង្ហាញពីធាតុពិតរបស់មនុស្សម្នាក់។ ដ្បិតមនុស្សម្នាក់ដែលតាមរកសេចក្ដីពិត មិនថាពួកគេមានតួនាទីខ្ពង់ខ្ពស់បែបណាឡើយ ពួកគេនឹងមិនត្រូវបាននាំឱ្យប្រព្រឹត្តអាក្រក់ឡើយ ប៉ុន្តែចំពោះអស់អ្នកដែលមិនតាមរកសេចក្ដីពិត ពួកគេនឹងត្រូវបានលុបបំបាត់នៅទីបំផុត ប្រសិនបើពួកគេមិនមានអំណាច។ ការទទួលបានការយល់ដឹងពីរឿងទាំងអស់នេះក៏បានជួយឱ្យខ្ញុំដឹងពីមូលហេតុដែលខ្ញុំរឹងទទឹងចំពោះការត្រូវបានជ្រើសរើសជាអ្នកដឹកនាំ និងពីមូលហេតុដែលខ្ញុំដោះសាមិនទទួលយកតួនាទីនោះផងដែរ។ បញ្ហាចម្បងគឺដោយសាតែបន្ទាប់ពីត្រូវបានបណ្ដេញចេញពីរបីលើករួចហើយ ខ្ញុំនៅតែមិនតាមរកសេចក្ដីពិត ឬឆ្លុះបញ្ចាំងពីឫសគល់នៃភាពបរាជ័យដដែល តែផ្ទុយទៅវិញ ខ្ញុំបានគិតថាវាគឺជាឋានៈដែលខ្ញុំមាន ដែលបានបណ្ដាលឱ្យខ្ញុំភ្លាត់ម្ដងហើយម្ដងទៀត។ ខ្ញុំក៏បានប្រកាន់ខ្ជាប់នូវជំនឿខុសឆ្គងដូចជា «មនុស្សមាឌកាន់តែធំ ធ្លាក់មកកាន់តែឈឺ» និង «មនុស្សមានឋានៈខ្ពស់ជាងគេ ឯកោណាស់» ផងដែរ ហាក់ដូចជាពួកវាជាសេចក្ដីពិតអ៊ីចឹង។ ដូច្នេះ នៅពេលដែលបងប្អូនបានជ្រើសរើសខ្ញុំជាអ្នកដឹកនាំម្ដងទៀត នោះខ្ញុំមិនបានចុះចូល និងទទួលយកវាយ៉ាងរីករាយឡើយ តែផ្ទុយទៅវិញ ខ្ញុំបានព្យាយាមការពារខ្លួន ដោយខ្លាចថា បើខ្ញុំបំពេញតួនាទីជាអ្នកដឹកនាំ នោះខ្ញុំនឹងត្រូវបានលាតត្រដាង និងបណ្ដេញចេញម្ដងទៀត ឬទីបញ្ចប់ខ្ញុំនឹងប្រព្រឹត្តអំពើអាក្រក់ ហើយត្រូវបានកម្ចាត់ចេញ។ ខ្ញុំមិនសមហេតុផលមែន!

ខ្ញុំបានអានព្រះបន្ទូលនេះផងដែរ៖ «ភារកិច្ចរបស់មនុស្ស និងការដែលគេត្រូវទទួលបានព្រះពរ ឬបណ្ដាសានោះ គឺពុំមានជាប់ទាក់ទងគ្នាទេ។ ភារកិច្ចគឺជាអ្វីដែលមនុស្សត្រូវបំពេញ។ វាជារបរចិញ្ចឹមជីវិតដែលប្រទានពីស្ថានសួគ៌មក ហើយមិនគប្បីត្រូវពឹងផ្អែកលើរង្វាន់ លក្ខខណ្ឌ ឬមូលហេតុអ្វីឡើយ។ មានតែពេលនោះប៉ុណ្ណោះដែលគេនឹងបំពេញភារកិច្ចរបស់គេ។ ការទទួលបានព្រះពរ គឺនៅពេលដែលមនុស្ស ម្នាក់ត្រូវបានធ្វើឲ្យគ្រប់លក្ខណ៍ ហើយត្រេកអរសប្បាយនឹងព្រះពររបស់ព្រះជាម្ចាស់ ក្រោយពីឆ្លងកាត់ការជំនុំជម្រះរួច។ ការទទួលបណ្ដាសាគឺនៅពេលដែលនិស្ស័យរបស់មនុស្សម្នាក់មិនបានផ្លាស់ប្ដូរ ក្រោយពេលដែលពួកគេឆ្លងកាត់ការជំនុំជម្រះ និងការវាយផ្ចាលរួច គឺនៅពេលដែលពួកមិនបានឆ្លងកាត់នូវការធ្វើឲ្យបានគ្រប់លក្ខណ៍ ប៉ុន្តែត្រូវរងនូវការដាក់ទោសទៅវិញ។ ប៉ុន្តែ មិនថាពួកគេត្រូវទទួលបានព្រះពរ ឬការដាក់ បណ្ដាសានោះទេ ភាវៈដែលត្រូវបង្កើតមក គប្បីបំពេញភារកិច្ចរបស់ពួកគេ ធ្វើអ្វីដែលពួកគេត្រូវធ្វើ និងធ្វើអ្វីដែលពួកគេអាចធ្វើបាន។ នេះគឺជាកិច្ចការតិចតួចបំផុតដែលមនុស្សម្នាក់ ជាមនុស្សដែលស្វែងរកព្រះជាម្ចាស់ គប្បីត្រូវធ្វើ។ អ្នកមិនគួរបំពេញ ភារកិច្ចរបស់អ្នក ដើម្បីតែការប្រទានពរនោះទេ ហើយអ្នកមិនគួរបដិសេធមិនបំពេញកិច្ចការដោយការភ័យខ្លាចចំពោះការដាក់បណ្ដាសានោះទេ។ ខ្ញុំប្រាប់អ្នករាល់គ្នាពីរឿងមួយនេះចុះ៖ ការបំពេញភារកិច្ចផ្ទាល់ខ្លួន របស់មនុស្ស គឺជាអ្វីដែលគេត្រូវធ្វើ ហើយប្រសិនបើគេ មិនអាចបំពេញភារកិច្ច របស់គេបានទេ នោះគឺដោយសារតែការបះបោររបស់ពួកគេ» («ភាពខុសគ្នារវាងព័ន្ធកិច្ចរបស់ព្រះជាម្ចាស់ដែលយកកំណើតជាមនុស្ស និងភារកិច្ចរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំអាចឃើញចេញពីព្រះបន្ទូលរបស់ព្រះជាម្ចាស់ថា ភារកិច្ចរបស់បុគ្គលម្នាក់មិនមែនជាកត្តាកំណត់ថា ទីបំផុតពួកគេត្រូវបានប្រទានពរ ឬទទួលបណ្ដាសាឡើយ។ ផ្ទុយទៅវិញ រឿងនោះគឺអាស្រ័យជាចម្បងលើថា ពួកគេតាមរកសេចក្ដីពិតនៅក្នុងភារកិច្ចរបស់ពួកគេឬអត់ ថាទីបញ្ចប់ពួកគេទទួលបានសេចក្ដីពិត និងសម្រេចបានការផ្លាស់ប្ដូរនិស្ស័យឬអត់។ ខ្ញុំមានអារម្មណ៍អាម៉ាស់ណាស់ ដោយពិចារណាអំពីព្រះបន្ទូលរបស់ព្រះជាម្ចាស់ ហើយខ្ញុំបានឃើញថា នៅក្នុងសេចក្ដីជំនឿប៉ុន្មានឆ្នាំរបស់ខ្ញុំ ខ្ញុំគ្រាន់តែតាមរកយ៉ាងឆ្កួតលីលានូវអនាគត និងវាសនាផ្ទាល់ខ្លួនរបស់ខ្ញុំប៉ុណ្ណោះ។ ដំបូងឡើយ ខ្ញុំបានគិតថា ការមានតួនាទីដឹកនាំនៅក្នុងដំណាក់របស់ព្រះជាម្ចាស់នឹងទទួលបានការគោរពរបស់អ្នកដទៃ និងការទទួលស្គាល់របស់ព្រះជាម្ចាស់ ថានៅទីបញ្ចប់ខ្ញុំនឹងត្រូវបានប្រទានពរ និងមានវាសនាចុងក្រោយដ៏ល្អ។ ការគិតដូច្នោះបាននាំខ្ញុំឱ្យប្រើប្រាស់ខ្លួនឯងយ៉ាងសាទរ និងនាំខ្ញុំឱ្យរងទុក្ខចំពោះភារកិច្ចរបស់ខ្ញុំ។ ប៉ុន្តែបន្ទាប់ពីត្រូវបានបណ្ដេញចេញជាច្រើនលើករួចមក ខ្ញុំខ្លាចត្រូវបានលាតត្រដាង និងលុបបំបាត់ពីតួនាទីជាអ្នកដឹកនាំ ដូច្នេះខ្ញុំស្ទាក់ស្ទើរក្នុងការទទួលយកភារកិច្ចនោះ។ ខ្ញុំបានដឹងថា ខ្ញុំកំពុងតែបំពេញភារកិច្ចរបស់ខ្ញុំតាមវិធីបែបប្រតិបត្តិការ ដើម្បីធានានូវវាសនាដ៏ល្អពីព្រះជាម្ចាស់។ ខ្ញុំថែមទាំងចង់ឱ្យព្រះជាម្ចាស់ធានាដោយផ្ទាល់ថា ខ្ញុំអាចត្រូវបានសង្គ្រោះទៀតផង មុនពេលដែលខ្ញុំសុខចិត្តធ្វើការលះបង់មួយចំនួន និងលះបង់ការប្រឹងប្រែងមួយចំនួន។ ខ្ញុំបានបដិសេធបញ្ជាបេសកកម្មរបស់ព្រះជាម្ចាស់សម្រាប់ខ្ញុំដើម្បីការពារខ្លួនឯង ដោយបញ្ចូលគ្នានូវហេតុផល និងការយល់ដឹង ដើម្បីដោះសារ និងនិយាយថាខ្ញុំខ្លាចរារាំងកិច្ចការរបស់ក្រុមជំនុំ។ ខ្ញុំថែមទាំងគិតថា ខ្ញុំមានហេតុផលយ៉ាងល្អឥតខ្ចោះទៀតផង តែវាជារឿងផ្ទុយស្រឡះ! នៅត្រង់ចំណុចនោះ ខ្ញុំមានអារម្មណ៍ពិបាកចិត្តណាស់ នៅពេលដែលខ្ញុំបានអានព្រះបន្ទូលរបស់ព្រះជាម្ចាស់៖ «ការបំពេញភារកិច្ចផ្ទាល់ខ្លួន របស់មនុស្ស គឺជាអ្វីដែលគេត្រូវធ្វើ ហើយប្រសិនបើគេ មិនអាចបំពេញភារកិច្ច របស់គេបានទេ នោះគឺដោយសារតែការបះបោររបស់ពួកគេ»។ វាគ្រាន់តែជាតថភាពមួយដែលខ្ញុំខ្វះនូវតថភាពនៃសេចក្ដីពិត ហើយកម្ពស់របស់ខ្ញុំមិនគ្រប់គ្រាន់ប៉ុណ្ណោះ។ ព្រះជាម្ចាស់កំពុងតែប្រទានឱកាសដល់ខ្ញុំ ដើម្បីធ្វើជាអ្នកដឹកនាំ មិនមែនដោយសារតែខ្ញុំមានសមត្ថភាពក្នុងការទទួលយកតួនាទីនោះទេ ប៉ុន្តែដោយសារតែសង្ឃឹមថា ខ្ញុំនឹងតាមរកសេចក្ដីពិត តាមរយៈការបំពេញតួនាទីរបស់ខ្ញុំ ថាខ្ញុំនឹងដោះស្រាយលើគុណវិបត្តិ និងការខូចខាតផ្ទាល់ខ្លួនរបស់ខ្ញុំ ដើម្បីបំពេញភារកិច្ចរបស់ខ្ញុំយ៉ាងគាប់ចិត្ត។ តែផ្ទុយទៅវិញ ខ្ញុំអាត្មានិយម និងគួរឱ្យស្អប់ ដោយគ្រាន់តែគិតអំពីខ្លួនឯង និងខ្លាចថា បើខ្ញុំត្រូវបានលាតត្រដាង និងផ្លាស់ប្ដូរចេញពីតួនាទីជាអ្នកដឹកនាំ នោះខ្ញុំនឹងបាត់បង់លទ្ធផល និងវាសនាដ៏ល្អ។ ដូច្នេះហើយខ្ញុំអំពល់ខួរក្បាលតែទៅលើការគេចចេញពីតួនាទីនោះប៉ុណ្ណោះ។ ខ្ញុំពិតជាបះបោរខ្លាំងណាស់ តើធ្វើដូចម្ដេចទើបខ្ញុំអាចអះអាងថា ខ្ញុំមានការចុះចូលចំពោះព្រះជាម្ចាស់បន្តិចនោះ?

ខ្ញុំបានអានអត្ថបទព្រះបន្ទូលរបស់ព្រះជាម្ចាស់បន្ថែមទៀតនៅក្នុងការស្វែងរករបស់ខ្ញុំ។ «កិច្ចការរបស់ពេត្រុស គឺជាការអនុវត្តភារកិច្ច ជាសត្តនិកររបស់ព្រះជាម្ចាស់។ គាត់មិនបានបំពេញកិច្ចការក្នុងនាមជាសាវ័កម្នាក់ឡើយ ប៉ុន្តែគាត់បានបំពេញកិ្ចការផង និងស្វែងរកសេចក្ដីស្រឡាញ់ចំពោះព្រះជាម្ចាស់ផង។ ដំណើរនៃកិច្ចការរបស់ប៉ុល ក៏មាននូវការស្វែងរកផ្ទាល់ខ្លួនគាត់ដែរ៖ ការស្វែងរករបស់គាត់ គឺគ្មានអ្វីផ្សេងក្រៅពីក្ដីសង្ឃឹមរបស់គាត់ទៅអនាគត និងបំណងប្រាថ្នារបស់គាត់ដើម្បីទទួលបានគោលដៅល្អមួយនាពេលអនាគតឡើយ។ គាត់ពុំបានទទួលយកនូវការបន្សុទ្ធក្នុងអំឡុងកិច្ចការរបស់គាត់ឡើយ ហើយគាត់ក៏ពុំបានទទួលយកការលួសកាត់ និងការដោះស្រាយដែរ។ គាត់ជឿថា ឲ្យតែកិច្ចការដែលគាត់បានធ្វើ គាប់តាមបំណងព្រះហឫទ័យរបស់ព្រះជាម្ចាស់ នោះគ្រប់ការទាំងអស់ដែលគាត់បានធ្វើ គឺផ្គាប់ព្រះទ័យព្រះជាម្ចាស់ហើយ ដូច្នេះ នៅទីបំផុតនឹងមានរង្វាន់សម្រាប់ប្រគល់ជូនគាត់។ នៅក្នុងកិច្ចការរបស់គាត់ ពុំមានបទពិសោធន៍ផ្ទាល់ខ្លួនឡើយ។ កិច្ចការរបស់គាត់ គឺដើម្បីតែកិច្ចការមិនបានធ្វើឡើងដើម្បីស្វែងរកនូវការផ្លាស់ប្ដូរឡើយ។ អ្វីសព្វគ្រប់បែបយ៉ាងនៅក្នុងកិច្ចការរបស់គាត់ គឺជាការដោះដូរ គ្មានភារកិច្ច ឬការចុះចូលនៃសត្តនិកររបស់ព្រះជាម្ចាស់ឡើយ។ ក្នុងអំឡុងពេលនៃកិច្ចការរបស់គាត់ និស្ស័យចាស់របស់ប៉ុលពុំបានបំផ្លាស់បំប្រែឡើយ។ កិច្ចការរបស់គាត់ គឺគ្រាន់តែជាការបម្រើដល់អ្នកដទៃតែប៉ុណ្ណោះ និងមិនអាចនាំមកនូវការបំផ្លាស់បំប្រែនិស្ស័យរបស់គាត់ឡើយ។ ប៉ុលបានបំពេញកិច្ចការរបស់គាត់ដោយផ្ទាល់ ដោយមិនបានធ្វើឲ្យគ្រប់លក្ខណ៍ ឬបានដោះស្រាយជាមួយឡើយ ហើយគាត់ត្រូវបានជំរុញចិត្តដោយរង្វាន់។ ពេត្រុស ខុសគ្នាពីគាត់៖ គាត់គឺជាមនុស្សម្នាក់ដែលបានឆ្លងកាត់ការលួសកាត់ និងការដោះស្រាយ និងបានឆ្លងកាត់នូវការបន្សុទ្ធ។ គោលបំណង និងការជំរុញចិត្តនៃកិច្ចការរបស់ពេត្រុស គឺមានភាពខុសគ្នាយ៉ាងខ្លាំងជាមួយនឹងគោលបំណង និងការជំរុញចិត្តរបស់ប៉ុល» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ក្នុងនាមជាសត្តនិកររបស់ព្រះជាម្ចាស់មនុស្សគប្បីព្យាយាមបំពេញភារកិច្ចក្នុងនាមជាសត្តនិកររបស់ព្រះជាម្ចាស់ និងព្យាយាមស្រឡាញ់ព្រះជាម្ចាស់ ដោយគ្មានបង្កើតជម្រើសអ្វីផ្សេងទៀតឡើយ ដ្បិតព្រះជាម្ចាស់ មានតម្លៃសមនឹងទទួលបានសេចក្ដីស្រឡាញ់របស់មនុស្ស។ អស់អ្នកដែលព្យាយាមស្រឡាញ់ព្រះជាម្ចាស់ មិនគួរណាត្រូវស្វែងរកប្រយោជន៍ផ្ទាល់ខ្លួនឬស្វែងរកអ្វីដែលពួកគេទន្ទឹងរង់ចាំផ្ទាល់ខ្លួនជាយូរមកហើយនោះដែរ។ នេះគឺជាមធ្យោបាយនៃការស្វែងរកដ៏ត្រឹមត្រូវ។ ប្រសិនបើអ្វីដែលអ្នកស្វែងរក គឺជាសេចក្ដីពិតប្រសិនបើអ្វីដែលអ្នកប្រតិបត្តិតាម គឺជាសេចក្ដីពិត ហើយប្រសិនបើអ្នកបានទទួលនូវការផ្លាស់ប្ដូរនិស្ស័យរបស់អ្នក នោះផ្លូវដែលអ្នកត្រូវដើរ គឺជាផ្លូវដ៏ត្រឹមត្រូវហើយ។ ប្រសិនបើអ្វីដែលអ្នកស្វែងរក គឺជាព្រះពរខាងសាច់ឈាម ហើយអ្វីដែលអ្នកប្រតិបត្តិតាម គឺជាសេចក្ដីពិតនៃសញ្ញាណផ្ទាល់ខ្លួនរបស់អ្នក ហើយប្រសិនបើគ្មានការផ្លាស់ប្ដូរនិស្ស័យរបស់អ្នក ហើយអ្នករាល់គ្នាសុទ្ធតែមិនស្ដាប់បង្គាប់ព្រះជាម្ចាស់នៅខាងសាច់ឈាម ព្រមទាំងបន្តរស់នៅក្នុងភាពស្រពិចស្រពិល នោះអ្វីដែលអ្នកស្វែងរកច្បាស់ណាស់ នឹងនាំអ្នកទៅកាន់ស្ថាននរក ដ្បិតផ្លូវដែលអ្នកដើរ គឺជាផ្លូវបរាជ័យ។ អ្នកនឹងត្រូវធ្វើឲ្យបានគ្រប់លក្ខណ៍ ឬត្រូវលុបបំបាត់ចោល ឬអត់នោះ គឺអាស្រ័យលើការស្វែងរករបស់អ្នកផ្ទាល់ ដែលនេះក៏អាចនិយាយបានថា ជោគជ័យ ឬបរាជ័យ គឺអាស្រ័យលើផ្លូវដែលមនុស្សដើរ» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការអានព្រះបន្ទូលទាំងនេះបានជួយឱ្យខ្ញុំយល់កាន់តែប្រសើរនូវមាគ៌ាទៅកាន់ភាពជោគជ័យរបស់ប៉ុល និងមាគ៌ាទៅកាន់ភាពបរាជ័យរបស់ប៉ុល។ ខ្ញុំបានឃើញថា ពេត្រុសបានស្វះស្វែងបំពេញភារកិច្ចរបស់ភាវៈដែលត្រូវបានបង្កើតមក ហើយគាត់បានចុះចូលចំពោះព្រះជាម្ចាស់ មិនថាភារកិច្ចរបស់គាត់នឹងនាំព្រះពរមកឱ្យគាត់ឬអត់ឡើយ។ គាត់បានធ្វើជាស្មរបន្ទាល់ដ៏ខ្ទរខ្ទារសម្រាប់ព្រះជាម្ចាស់ ស្ដាប់បង្គាប់សូម្បីដល់ស្លាប់ក៏ដោយ។ ចំណែកប៉ុល បានស្វែងរកព្រះពរ និងរង្វាន់ ហើយការប្រឹងប្រែងរបស់គាត់គឺដើម្បីទទួលបានមកុដនៃសេចក្ដីសុចរិត។ គាត់បានប្រើប្រាស់កិច្ចការរបស់គាត់ជាដើមទុន ដើម្បីតថ្លៃជាមួយព្រះជាម្ចាស់ ដោយជ្រើសរើសផ្លូវរបស់ពួកទទឹងនឹងព្រះគ្រីស្ទ ហើយទីបំផុតទទួលបានការដាក់ទោសរបស់ព្រះជាម្ចាស់។ នៅពេលដែលខ្ញុំបានឆ្លុះបញ្ចាំងពីខ្លួនឯង ខ្ញុំបានឃើញថា នៅក្នុងសេចក្ដីជំនឿរបស់ខ្ញុំ ខ្ញុំមិនបានព្យាយាមបំពេញភារកិច្ចរបស់ភាវៈដែលត្រូវបានបង្កើតមកឡើយ ប៉ុន្តែខ្ញុំបានបំពេញភារកិច្ចដើម្បីផលប្រយោជន៍នៃព្រះពរ និងវាសនាល្អ។ ខ្ញុំក៏ចង់បង់ថ្លៃតិចបំផុតតាមតែអាចធ្វើទៅបាន ដើម្បីដោះដូរនឹងព្រះពររបស់នគរស្ថានសួគ៌ផងដែរ។ នៅពេលដែលខ្ញុំបានឃើញភារកិច្ចដឹកនាំជាប់ពាក់ព័ន្ធនឹងទំនួលខុសត្រូវដ៏ច្រើន នោះខ្ញុំបានគិតថា ប្រសិនបើទីបញ្ចប់ ខ្ញុំពិតជារារាំងកិច្ចការនៃដំណាក់របស់ព្រះជាម្ចាស់មែន នោះខ្ញុំនឹងបាត់បង់ឱកាសក្នុងការទទួលបានលទ្ធផល និងវាសនាល្អ។ ហេតុដូច្នេះហើយខ្ញុំពិតជារឹងទទឹងចំពោះរឿងនោះណាស់។ តើខ្ញុំមិនកំពុងតែដើរលើផ្លូវបរាជ័យដូចប៉ុលទេឬ? តាមរយៈសេចក្ដីជំនឿរបស់ខ្ញុំ ខ្ញុំបានរីករាយនឹងសេចក្ដីពិតជាច្រើនដែលព្រះជាម្ចាស់បានសម្ដែងចេញ ប៉ុន្តែខ្ញុំមិនដែលផ្ដល់អ្វីមួយត្រឡប់ទៅវិញឡើយ។ ផ្ទុយទៅវិញ ខ្ញុំគ្រាន់តែព្យាយាមគិតពីអ្វីជាអនាគតផ្ទាល់ខ្លួនរបស់ខ្ញុំ ដោយគិតគូរ និងព្យាយាមលួចបន្លំព្រះជាម្ចាស់ប៉ុណ្ណោះ។ ខ្ញុំអាត្មានិយម គួរឱ្យស្អប់ មានល្បិចកល និងអាក្រក់ណាស់! បន្ទាប់ពីខ្ញុំបានដឹងរឿងទាំងអស់នេះ ខ្ញុំលែងចង់រស់នៅតាមវិធីនោះទៀតហើយ ប៉ុន្តែខ្ញុំពិតជាចង់ដើរតាមគម្រូរបស់ពេត្រុស និងឈានជើងចូលក្នុងមាគ៌ានៃការតាមរកសេចក្ដីពិត ថ្វាយខ្លួនទៅព្រះជាម្ចាស់ និងចុះចូលចំពោះការត្រួតត្រា និងការរៀបចំរបស់ទ្រង់។

ខ្ញុំអរព្រះគុណដល់ព្រះជាម្ចាស់ចំពោះការជំនុំជម្រះ និងការវាយផ្ចាលនៃព្រះបន្ទូលរបស់ទ្រង់ ដែលបានកែតម្រូវសញ្ញាណក្លែងក្លាយរបស់ខ្ញុំ ដែល «មនុស្សមានឋានៈខ្ពស់ជាងគេ ឯកោណាស់» និងបានអនុញ្ញាតឱ្យខ្ញុំឃើញយ៉ាងច្បាស់ថា ខ្ញុំកំពុងតែនៅលើផ្លូវខុសក្នុងសេចក្ដីជំនឿរបស់ខ្ញុំ ជាផ្លូវនៃការតាមរកព្រះពរ ហើយទទួលបានការយល់ដឹងមួយចំនួនអំពីធម្មជាតិបែបសាតាំងដ៏បោកបញ្ឆោតរបស់ខ្ញុំ។ ចាប់ពីពេលនោះមក ខ្ញុំឈប់ព្យាយាមគេចចេញពីភារកិច្ចរបស់ខ្ញុំជាអ្នកដឹកនាំទៀតហើយ ហើយបានទទួលយកនូវទំនួលខុសត្រូវ។ ខ្ញុំបានចាប់ផ្ដើមផ្ដោតលើការតាមរកសេចក្ដីពិត និងស្វះស្វែងបំពេញភារកិច្ចរបស់ខ្ញុំ ក្នុងនាមជាភាវៈដែលត្រូវបានបង្កើតមក។


១៩. ខ្ញុំបានរៀនសូត្រពីរបៀបដែលត្រូវប្រព្រឹត្តចំពោះមនុស្សដោយត្រឹមត្រូវ

ដោយ ស៊ីយ័ន (បារាំង)

ពីរបីឆ្នាំកន្លងទៅ ខ្ញុំបានបំពេញភារកិច្ចជាអ្នកដឹកនាំក្រុមជំនុំ។ មានបងប្រុសម្នាក់ឈ្មោះចេន នៅក្នុងក្រុមជំនុំដែលមានគុណសម្បត្តិល្អ ប៉ុន្តែនិស្ស័យរបស់គាត់ក្រអឺតក្រទមខ្លាំងណាស់ ហើយគាត់ទំនងជាចង់បង្ក្រាបអ្នកដទៃ។ គាត់ចូលចិត្តអួតគេឯង ដូច្នេះខ្ញុំបានចាប់ផ្តើមបង្កើនការរើសអើងគាត់ហើយមានទស្សនៈចំពោះគាត់។ ថ្ងៃមួយ បងប្រុសចេនបានមកជួបខ្ញុំ ហើយបាននិយាយថា គាត់ចង់ស្រោចស្រពអ្នកមានជំនឿថ្មី។ គាត់មិនបានជឿលើព្រះជាម្ចាស់ជាយូរមកហើយ ហើយមានការយល់ដឹងមិនស៊ីជម្រៅពីសេចក្តីពិត ដូច្នេះខ្ញុំបាននិយាយថាទេ។ ដោយឃើញថាខ្ញុំមិនយល់ស្រប គាត់បាននិយាយថា «ខ្ញុំមានគុណសម្បត្តិល្អដូច្នេះ ហេតុអ្វីខ្ញុំមិនគួរមកបំពេញភារកិច្ចស្រោចស្រព? ប្រសិនបើខ្ញុំមិនធ្វើវា វានឹងខ្ជះខ្ជាយទេពកោសល្យរបស់ខ្ញុំ។» ខ្ញូំមិនបានត្រូវការបែបនេះទេ ហើយខ្ញុំបានគិត «អ្នកគិតថាការស្រោចស្រពគឺជាភារកិច្ចងាយស្រួលខ្លាំងឬ? តើអ្នកអាចបំពេញភារកិច្ចនេះបានល្អដោយប្រើអំណោយទាន និងគុណសម្បត្តិរបស់អ្នក ដោយគ្មានការយល់ដឹងពីសេចក្តីពិតឬ? កុំបញ្ជោរខ្លួនឯងអី!» ខ្ញុំបានបដិសេធសំណើររបស់បងប្រុសចេន ហើយខ្ញុំបានប្រាប់បងប្អូនប្រុសស្រីដទៃទៀតថាតើគាត់ក្រអឺតក្រទមយ៉ាងណា ដោយផ្តល់ឧទាហរណ៍នៃរបៀបដែលគាត់បានប្រព្រឹត្តសេចក្តីពុករលួយ។ ពួកគាត់មួយចំនួនបានឯកភាពជាមួយខ្ញុំ។

ពីរសប្តាហ៍ក្រោយមក ក្រុមជំនុំបានរៀបចំការជួបគ្នានាពេលខាងមុខ យើងអាចមើលភាព យន្តនៅក្រុមជំនុំ រួមទាំងព្រះបន្ទូលរបស់ព្រះដ៏មានគ្រប់ព្រះចេស្តា។ ភាពយន្តទាំងនេះប្រកបទៅដោយសេចក្តីពិត និងបានធ្វើសក្ខីភាពចំពោះព្រះជាម្ចាស់ ដូច្នេះមើលភាពយន្តទាំងនេះអាចជួយពួកយើងយល់ពីសេចក្តីពិត។ នៅពេលជួបជុំលើកក្រោយ បងប្រុសចេន បាននិយាយ «នេះជាផែនការដ៏អស្ចារ្យ។ អ្នកដឹកនាំមួយចំនួន និងមិត្តរួមការងារ គ្រាន់តែចែករំលែកពាក្យច្រំដែលគ្មានខ្លឹមសារនៅក្នុងការជួបជុំ ដូច្នេះមើលភាពយន្តល្អជាង។ ដំបូង ខ្ញុំមើលឃើញថាភារកិច្ចរបស់ខ្ញុំពិតជាពិបាកណាស់ ដោយសារតែខ្ញុំមិនបានយល់ពីសេចក្តីពិត។ ប៉ុន្តែពេលនោះ ខ្ញុំបានអធិដ្ឋាន ងាកទៅរកព្រះជាម្ចាស់ ហើយអានព្រះបន្ទូលកាន់តែច្រើន ហើយភាពយន្តនៅក្រុមជំនុំទាំងនេះបានជួយខ្ញុំជាច្រើនផងដែរ។ ខ្ញុំបានយល់ពីសេចក្តីពិតមួយចំនួនពីពួកគេ។ ខ្ញុំមានជំនាញច្រើនគ្រាន់បើក្នុងភារកិច្ចរបស់ខ្ញុំ ហើយមានការយល់ដឹងមូលដ្ឋានចំពោះគោលការណ៍។ ខ្ញុំសម្រេចបានភារកិច្ចរបស់ខ្ញុំជាច្រើន។» ខ្ញុំមើលឃើញថាការប្រកបរបស់គាត់គួរឱ្យស្អប់ខ្ពើមហើយមិនអាចទទួលយកបាន ហើយខ្ញុំបានគិត «អ្នកពិតជាចាប់យកគ្រប់ឱកាសតិចតួចដើម្បីអួតគេឯង មិនអ៊ីចឹងឬ? អ្នកក្រអឺតក្រទមខ្លាំងម៉្លេះ!» បន្ទាប់មក យើងបានត្រៀមបញ្ហាមួយចំនួនដើម្បីដោះសា្រយនៅពេលការជួបជុំលើកក្រោយរបស់យើង ហើយបងប្រុសចេនបានសម្រេចចិត្តទទួលយកបញ្ហាបីភ្លាមៗ គាត់ក៏បានចាត់ចែងបញ្ហាសេសសល់ទៅឱ្យអ្នកដទៃដើម្បីផ្តល់ការប្រកប។ នៅពេលដែលខ្ញុំបានកំពុងចាត់ចែងអ្នកដឹកនាំក្រុមដើម្បីការជួបជុំ បងប្រុសចេនបានសួរគាត់ក្នុងសម្លេងដ៏គួរឱ្យសង្ស័យ «អ្នកប្រាកដឬទេថាអ្នកអាចធ្វើវាបាន?» ដោយលឺគាត់និយាយដូច្នេះ ហាក់ដូចជាគាត់អាចរៀបចំការជួបជុំគ្នាបានអ៊ីចឹង ខ្ញុំបានខឹង ហើយបានគិតថា «អ្នកគ្មានហេតុផល។ អ្នកគ្រាន់តែអួតដើម្បីឱ្យអ្នកដទៃគោរពស្ញប់ស្ញែងអ្នកប៉ុណ្ណោះ។ ប្រសិនបើថាអ្នកចង់បានអ្វីមួយ នោះអ្នកអាចបំភ្លេចវា។» ដូច្នេះខ្ញុំអាចរៀបចំអ្វីៗគ្រប់យ៉ាងឡើងវិញ ហើយមិនបានអនុញ្ញាតឱ្យគាត់រៀបចំការជួបជុំឡើយ។ អំឡុងពេលនោះ ខ្ញុំមានអារម្មណ៍ស្អប់ខ្ពើមបងប្រុសចេនខ្លាំងណាស់ គ្រប់ពេលដែលខ្ញុំបានគិតអំពីចរឹករបស់គាត់ ជាពិសេស របៀបដែលខ្ញុំបាននិយាយអំពីឥរិយាបថក្រអឺតក្រទមរបស់គាត់ចំពោះមុខគាត់ពីរបីដងមក ហើយគាត់នៅតែមិនកែខ្លួនឡើយ។ ខ្ញុំមានអារម្មណ៍ថាគាត់ក្រអឺតក្រទមពេកគ្មានដែនកំណត់សោះ។ ដូច្នេះខ្ញុំបានទទួលស្គាល់គាត់ថាជាមនុស្សដែលមិនអាចកែខ្លួន ហើយបានសម្រេចចិត្តថានរណាក្រអឺតក្រទមដូចគាត់ច្បាស់ជាមិនសាកសមបំពេញភារកិច្ចរបស់គាត់ទេ។ ខ្ញុំបានគិតថា ខ្ញុំត្រូវតែជំនួសគាត់ហើយនឹងធ្វើដូច្នោះ។

នៅពេលការជួបជុំបានបញ្ចប់ ខ្ញុំបានគិតពីសភាព និងឥរិយាបថខ្លួនឯង ហើយមានអារម្មណ៍ថាអាក្រក់បន្តិច។ ខ្ញុំមានអារម្មណ៍ថាពិបាកទ្រាំខ្លាំងណាស់ជាមួយបងប្រុសចេន ដូច្នេះ ខ្ញុំបានអធិដ្ឋានដល់ព្រះជាម្ចាស់ថា «ឱ ព្រះជាម្ចាស់អើយ ទូលបង្គំដឹងថាសភាពរបស់ទូលបង្គំខុសហើយ ប៉ុន្តែទូលបង្គំមិនដឹងអ្វីដែលជាបញ្ហារបស់ទូលបង្គំ ឬគោលការណ៍ណាដែលនាំមកនូវសេចក្តីពិតទេ។ សូមបំភ្លឺហើយនាំផ្លូវទូលបង្គំផង។» ថ្ងៃបន្ទាប់ អំឡុងពេលធ្វើការគោរពព្រះជាម្ចាស់ ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «តើអ្នកគួរតែប្រព្រឹត្តចំពោះសមាជិកនៃគ្រួសាររបស់ព្រះជាម្ចាស់ស្របតាមគោលការណ៍មួយណាទៅ? (ចូរប្រព្រឹត្តចំពោះបងប្អូនប្រុសស្រីគ្រប់គ្នាដោយយុត្តិធម៌។) តើអ្នកប្រព្រឹត្តចំពោះពួកគេដោយយុត្តិធម៌យ៉ាងដូចម្ដេច? មនុស្សគ្រប់គ្នាសុទ្ធតែមានកំហុស និងសេចក្តីខ្វះចន្លោះតិចតួច ក៏ដូចជាមានលក្ខណៈពិសេសជាក់លាក់ដែរ។ មនុស្សទាំងអស់សុទ្ធតែមាននូវការរាប់ខ្លួនជាសុចរិត ចំណុចខ្សោយ និងផ្នែកផ្សេងៗដែលពួកគេកំពុងតែខ្វះខាត។ អ្នកគួរតែជួយពួកគេដោយចេញពីចិត្តស្រឡាញ់ ចិត្តអត់ឱន និងចិត្តអត់ធ្មត់ ហើយមិនត្រូវឃោរឃៅពេក ឬឈ្លោះប្រកែកលើរឿងកំប៉ិកកំប៉ុកនោះឡើយ។ ជាមួយមនុស្សដែលក្មេងខ្ចី ឬដែលមិនទាន់បានជឿលើព្រះជាម្ចាស់ក្នុងរយៈពេលយូរ ឬទើបតែចាប់ផ្ដើមបំពេញភារកិច្ចរបស់ពួកគេថ្មីថ្មោង មនុស្សដែលមានសំណូមពរពិសេសៗជាក់លាក់ទាំងនេះ បើអ្នកគ្រាន់តែយករឿងទាំងនេះ ហើយប្រើវាមកទាស់នឹងពួកគេវិញ នោះអ្នកកំពុងតែមានភាពឃោរឃៅហើយ។ អ្នកព្រងើយកន្តើយចំពោះការអាក្រក់ដែលត្រូវបានធ្វើ ដោយអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទទាំងនោះ ប៉ុន្តែបែរជាអង្គុយចាប់កំហុស និងសេចក្តីខ្វះចន្លោះតិចតួច ដែលមាននៅក្នុងបងប្អូនប្រុសស្រីរបស់អ្នកទៅវិញ អ្នកមិនព្រមជួយពួកគេទេ ផ្ទុយទៅវិញ បែរជាជ្រើសរើសយកការឈ្លោះប្រកែកទៅលើរឿងទាំងនោះ ហើយវិនិច្ឆ័យពួកគេនៅពីក្រោយខ្នងរបស់ពួកគេ ដោយនាំឲ្យមនុស្សកាន់តែច្រើនប្រឆាំង កាត់កាល់ និងបណ្ដេញពួកគេចេញទៅវិញ។ តើនេះជាឥរិយាបថបែបណាទៅ? នេះជាការដែលអ្នកគ្រាន់តែធ្វើអ្វីៗតាមចំណង់ចំណូលចិត្តផ្ទាល់ខ្លួនរបស់អ្នកប៉ុណ្ណោះ ហើយមិនអាចប្រព្រឹត្តចំពោះមនុស្សដោយយុត្តិធម៌ឡើយ។ ការនេះបង្ហាញអំពីនិស្ស័យដ៏ពុករលួយបែបសាតាំង ហើយវាជាអំពើរំលងមួយ! នៅពេលដែលមនុស្សធ្វើរឿងទាំងនេះ ព្រះជាម្ចាស់កំពុងតែទតមើល។ អ្វីៗគ្រប់យ៉ាងដែលអ្នកធ្វើ និងរបៀបគ្រប់យ៉ាងដែលអ្នកគិត ទ្រង់ទតឃើញទាំងអស់!» («ដើម្បីទទួលបានសេចក្តីពិត អ្នកត្រូវតែរៀនពីមនុស្ស ពីរឿងរ៉ាវ និងវត្ថុជុំវិញអ្នក» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញខ្ញុំនូវសភាពរបស់ខ្ញុំ ហើយខ្ញុំមានអារម្មណ៍អៀនខ្មាស។ ខ្ញុំបានយល់ឃើញថាខ្ញុំបានកំពុងដោះស្រាយជាមួយបងប្រុសចេន តាមរយៈនិស្ស័យពុករលួយរបស់ខ្ញុំ។ គិតត្រឡប់ក្រោយវិញ ចាប់ពីពេលខ្ញុំបានជួបគាត់ ខ្ញុំមើលឃើញថាគាត់ជារឿយៗបង្ហាញភាពក្រអឺតក្រទមរបស់គាត់តាមពាក្យសម្តី និងទង្វើរបស់គាត់ ហើយដូច្នេះ ខ្ញុំមានអារម្មណ៍ថាគាត់នៅក្មេង និងធ្វើអ្វីមួយតាមចំណង់ចិត្ត ហើយមិនស្គាល់ខ្លួនឯង។ នៅពេលនិយាយអំពីគាត់បន្តិចបន្តួច ខ្ញុំមិនបានគិតអ្វីទេ ក្រៅពីកំហុសឆ្គងរបស់គាត់។ ខ្ញុំបានប្រកាន់ខ្ជាប់ចំពោះការបង្ហាញសេចក្តីពុករលួយរបស់គាត់ ដែលសម្រេចថាគាត់ក្រអឺតក្រទមហួសពីហេតុផលទាំងអស់ ហើយមនុស្សដូច្នោះមិនអាចកែខ្លួនបានឡើយ។ ដូច្នេះខ្ញុំមិនអាចប្រព្រឹត្តដោយត្រឹមត្រូវជាមួយគាត់ទេ។ ខ្ញុំមានអារម្មណ៍ថាសាំហើយប្រឈមជាមួយទស្សនៈដែលគាត់បានបញ្ចេញ។ ខ្ញុំបានជំនុំជម្រះហើយបាននិយាយបង្ខូចឈ្មោះគាត់ចំពោះមុខអ្នកដទៃ បង្ហាញភាពលម្អៀងរបស់ខ្ញុំដាក់គាត់ ហើយឱ្យអ្នកដទៃរារាំង និងកាត់កាលគាត់ជាមួយខ្ញុំ។ ខ្ញុំកាន់តែចង់បញ្ឈប់គាត់ពីភារកិច្ចរបស់គាត់។ តើខ្ញុំមិនកំពុងតែប្រើឋានៈរបស់ខ្ញុំជាអ្នកដឹកនាំដើម្បីជិះជាន់ ហើយវាយប្រហារគាត់ម្តងហើយម្តងទៀតឬ? ខ្ញុំបានប្រើទស្សនៈ និងជំនឿរបស់ខ្ញុំធ្វើជាសេចក្តីពិត ជាលក្ខខណ្ឌដើម្បីជំនុំជម្រះមនុស្ស។ ដូចដែលបានគិតថា ខ្ញុំអាចស្គាល់អ្វីៗគ្រប់យ៉ាងអំពីនរណាម្នាក់នៅពេលសម្លឹងមួយភ្លែត ហើយមើលឃើញសារជាតិគ្រប់យ៉ាងរបស់ពួកគេ។ ខ្ញុំក្រអឺតក្រទម ហើយមានអំនួតខ្លាំង។ ខ្ញុំត្រូវបាននាំឱ្យពុករលួយយ៉ាងជ្រៀលជ្រៅដោយសាតាំង ដោយគ្មានគោលការណ៍នៃសេចក្តីពិត ហើយមានទស្សនៈមិនសមហេតុផលជាច្រើនដង។ ប៉ុន្តែ ខ្ញុំនៅតែជំនុំជម្រះ ហើយថ្កោលទោសអ្នកដទៃតាមទំនើងចិត្ត។ ខ្ញុំគ្មានហេតុផលអ្វីទាំងអស់! ខ្ញុំមិនមានសេចក្តីគោរពចំពោះព្រះជាម្ចាស់។ ខ្ញុំបានប្រព្រឹត្តចំពោះបងប្អូនប្រុសស្រី ទោះបីជាយ៉ាងណាក៏ដោយ ខ្ញុំចូលចិត្ត ហើយបានស្ដែងចេញពីធម្មជាតិរបស់អារក្ស។ វាគួរឱ្យស្ពប់ខ្ពើមសម្រាប់ព្រះជាម្ចាស់ គួរឱ្យខ្ពើមរអើមចំពោះអ្នកដទៃណាស់។ ខ្ញុំពេញដោយពិរុទ្ធនៅពេលគិតបែបនោះ។

បន្ទាប់មក ខ្ញុំបានអានព្រះបន្ទូលរបស់ព្រះសម្រាប់គោលការណ៍ពីរបៀបប្រព្រឹត្តចំពោះមនុស្សដោយត្រឹមត្រូវ។ ខ្ញុំបានឃើញព្រះបន្ទូលនាំផ្លូវរបស់ព្រះជាម្ចាស់ចំនួនពីរ៖ «របៀបដែលអ្នកប្រព្រឹត្តចំពោះអ្នកដទៃ ត្រូវបានបង្ហាញចេញ ឬលេចមកឲ្យឃើញយ៉ាងច្បាស់នៅក្នុងព្រះបន្ទូលរបស់ព្រះជាម្ចាស់។ អាកប្បកិរិយាដែលព្រះជាម្ចាស់ប្រព្រឹត្តចំពោះមនុស្សជាតិ គឺជាអាកប្បកិរិយាដែលមនុស្សគួរតែប្រកាន់ខ្ជាប់នៅក្នុងការប្រព្រឹត្តរបស់ពួកគេចំពោះគ្នាទៅវិញទៅមក។ តើព្រះជាម្ចាស់ប្រព្រឹត្តបែបណាចំពោះមនុស្សគ្រប់គ្នា? មនុស្សខ្លះមានកម្ពស់មិនទាន់ចាស់ទុំ ឬក៏នៅក្មេងខ្ចី ឬបានជឿលើព្រះជាម្ចាស់ក្នុងរយៈពេលខ្លីប៉ុណ្ណោះ។ ព្រះជាម្ចាស់អាចទតឃើញមនុស្សទាំងនេះថាមាននិស្ស័យពីធម្មជាតិមិនអាក្រក់ ឬមិនព្យាបាទឡើយ។ វាគ្រាន់តែថា ពួកគេនៅល្ងង់ខ្លៅ ឬខ្វះនូវគុណសម្បត្តិខ្លះៗ ឬក៏ថាពួកគេត្រូវបានសង្គមបំពុលខ្លាំងពេកប៉ុណ្ណោះ។ ពួកគេមិនទាន់បានចូលក្នុងតថភាពនៃសេចក្តីពិតទេ ដូច្នេះ វាពិបាកសម្រាប់ពួកគេក្នុងការទៅធ្វើរឿងល្ងីល្ងើមួយចំនួន ឬប្រព្រឹត្តទង្វើល្ងង់ខ្លៅមួយចំនួន។ យ៉ាងណាមិញ ចេញពីទស្សនៈរបស់ព្រះជាម្ចាស់ រឿងរ៉ាវបែបនេះមិនសំខាន់ឡើយ។ ទ្រង់ទតមើលទៅកាន់ដួងចិត្តរបស់មនុស្សទាំងនេះប៉ុណ្ណោះ។ បើពួកគេមានការតាំងចិត្តចង់ចូលទៅក្នុងតថភាពនៃសេចក្តីពិត បើពួកគេដើរឆ្ពោះនៅក្នុងទិសដៅដែលត្រឹមត្រូវ ហើយនេះគឺជាកម្មវត្ថុរបស់ពួកគេ នោះព្រះជាម្ចាស់កំពុងតែទតមើលពួកគេ ដោយរង់ចាំពួកគេ និងប្រទានដល់ពួកគេនូវពេលវេលា និងឱកាសផ្សេងៗ ដែលអនុញ្ញាតឲ្យពួកគេចូលទៅបាន។ វាមិនមែនជាករណីដែលព្រះជាម្ចាស់ត្រូវផ្ដួលពួកគេតែម្ដង ឬត្រូវក្ដាប់ទុកអំពើរំលងមួយដែលពួកគេបានប្រព្រឹត្តតែម្ដង ហើយមិនព្រមប្រលែងនោះទេ។ ទ្រង់មិនដែលប្រព្រឹត្តចំពោះមនុស្សបែបនេះឡើយ។ យ៉ាងណាមិញ បើមនុស្សប្រព្រឹត្តចំពោះគ្នាបែបនេះ តើការនេះមិនបង្ហាញអំពីនិស្ស័យពុករលួយរបស់ពួកគេទេឬអី? នេះគឺជានិស្ស័យពុករលួយរបស់ពួកគេច្បាស់តែម្ដង។ អ្នកត្រូវតែមើលទៅកាន់របៀបដែលព្រះជាម្ចាស់ប្រព្រឹត្តចំពោះមនុស្សល្ងង់ខ្លៅ និងល្ងីល្ងើ របៀបដែលទ្រង់ប្រព្រឹត្តចំពោះអស់អ្នកដែលមានកម្ពស់មិនទាន់ចាស់ទុំ របៀបដែលទ្រង់ប្រព្រឹត្តចំពោះការសម្ដែងចេញធម្មតានៃនិស្ស័យពុករលួយរបស់មនុស្សជាតិ និងរបៀបដែលទ្រង់ប្រព្រឹត្តចំពោះអស់អ្នកដែលព្យាបាទ។ ព្រះជាម្ចាស់ប្រព្រឹត្តចំពោះមនុស្សផ្សេងៗគ្នាទៅតាមរបៀបខុសៗគ្នា ហើយទ្រង់ក៏មានរបៀបផ្សេងៗក្នុងការគ្រប់គ្រងស្ថានភាពដ៏ច្រើនអនេករបស់មនុស្សខុសៗគ្នាផងដែរ។ អ្នកត្រូវតែយល់អំពីសេចក្តីពិតទាំងនេះ។ ពេលដែលអ្នកបានយល់អំពីសេចក្តីពិតទាំងនេះហើយ នោះអ្នកនឹងដឹងអំពីរបៀបពិសោធមនុស្សមិនខាន» («ដើម្បីទទួលបានសេចក្តីពិត អ្នកត្រូវតែរៀនពីមនុស្ស ពីរឿងរ៉ាវ និងវត្ថុជុំវិញអ្នក» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «អ្នកអាចមិនអាចប្រៀបធៀបជាមួយនឹងលក្ខណៈសម្បត្តិរបស់មនុស្សម្នាក់បាន ហើយអ្នកអាចមិនចូលចិត្តគេ ប៉ុន្តែនៅពេលដែលអ្នកធ្វើការជាមួយគេ អ្នកនៅតែមិនលម្អៀង ហើយនឹងមិនបង្កការខកចិត្តក្នុងការបំពេញភារកិច្ចរបស់អ្នក លះបង់ភារកិច្ចរបស់អ្នក ឬយកចេញនូវការខកចិត្តរបស់អ្នក ដើម្បីផលប្រយោជន៍នៃគ្រួសាររបស់ព្រះជាម្ចាស់។ អ្នកអាចធ្វើអ្វីៗស្របនឹងគោលការណ៍។ ដូច្នេះ អ្នកមានការគោរពជាមូលដ្ឋានចំពោះព្រះជាម្ចាស់។ បើអ្នកមានច្រើនជាងនោះបន្តិច នោះនៅពេលដែលអ្នកឃើញថា នរណាម្នាក់មានកំហុស ឬភាពទន់ខ្សោយ ទោះបីជាគេបានប្រមាថអ្នក ឬបង្កគ្រោះថ្នាក់ដល់ផលប្រយោជន៍ផ្ទាល់ខ្លួនរបស់អ្នកក៏ដោយ ក៏អ្នកនៅតែមានការគោរពចំពោះព្រះជាម្ចាស់ ដើម្បីជួយគេដែរ។ ការធ្វើបែបនេះនឹងកាន់តែប្រសើរ។ វាមានន័យថា អ្នកគឺជាបុគ្គលម្នាក់ដែលមានភាពជាមនុស្ស តថភាពនៃសេចក្ដីពិត និងការគោរពចំពោះព្រះជាម្ចាស់» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

ព្រះបន្ទូលរបស់ព្រះជាម្ចាស់ពិតជាច្បាស់លើគោលការណ៍ និងផ្លូវទៅដល់ការប្រព្រឹត្តចំពោះមនុស្សដោយត្រឹមត្រូវ រួមទាំងអាកប្បកិរិយារបស់ព្រះអង្គចំពោះមនុស្ស។ អាកប្បកិរិយារបស់ទ្រង់ចំពោះពួកអ្នកទទឹងនឹងព្រះគ្រីស្ទ និងមនុស្សអាក្រក់ គឺមួយក្នុងចំណោមសេចក្តីស្អប់ បណ្តាសា និងការដាក់ទោស។ សម្រាប់តែអ្នកដែលមានកម្ពស់ស្ដូចស្ដើង គុណសម្បត្តិមិនល្អ និងអ្នកដែលមាននិស្ស័យពុករលួយ និងកំហុសឆ្គងជាច្រើន នៅពេលដែលពួកគេជឿលើព្រះជាម្ចាស់ដោយពិតប្រាកដ ចង់បន្តស្វែងរកសេចក្តីពិត ហើយអាចទទួលយកសេចក្ដីពិត អាកប្បកិរិយារបស់ព្រះជាម្ចាស់ដែលជាសេចក្តីស្រលាញ់ សេចក្តីមេត្តាករុណា និងសេចក្តីសង្រ្គោះ។ យើងមើលឃើញថាព្រះជាម្ចាស់មានគោលការណ៍ក្នុងការប្រព្រឹត្តរបស់ព្រះអង្គចំពោះមនុស្សម្នាក់ៗ ហើយទ្រង់សួរថាយើងប្រព្រឹត្តចំពោះគ្នាទៅវិញទៅមកអាស្រ័យដោយគោលការណ៍នៃសេចក្តីពិត។ ឧទាហរណ៍ យើងត្រូវតែអត់ឱន និងអត់ទោសចំពោះអ្នកដែលជឿលើព្រះជាម្ចាស់ដោយពិតប្រាកដ។ យើងត្រូវជួយពួកគេដោយក្តីស្រលាញ់ ហើយផ្តល់ឱ្យពួកគេនូវឱកាសដើម្បីប្រែចិត្ត និងផ្លាស់ប្ដូរ។ យើងមិនអាចគ្រាន់តែវាយប្រហារគេម្តងហើយម្តងទៀតដោយសារតែពួកគេបង្ហាញសេចក្តីពុករលួយមួយចំនួន។ នេះមិនមែនជាបំណងរបស់ព្រះជាម្ចាស់ទេ។ សសើរបងប្រុសចេន គាត់មានគុណសម្បត្តិល្អ ហើយទទួលខុសត្រូវចំពោះភារកិច្ចរបស់គាត់។ គាត់ក៏មានឆន្ទៈប្រឹងប្រែបន្តស្វែងរកសេចក្តីពិតដែរ។ វាគ្រាន់តែគាត់ជាអ្នកជឿលើព្រះជាម្ចាស់ថ្មីម្នាក់ បទពិសោធន៍របស់គាត់តិចតួច ហើយគាត់ក្រអឺតក្រទមជាងអ្នកដទៃបន្ដិចប៉ុណ្ណោះ។ ខ្ញុំគួរតែប្រព្រឹត្តចំពោះគាត់យ៉ាងត្រឹមត្រូវដោយយោងលើគោលការណ៍នៃសេចក្តីពិត ហើយប្រកបគ្នាដោយការស្រលាញ់ចំពោះសេចក្តីពិតដើម្បីជួយគាត់។ ប៉ុន្ដែមិនត្រឹមតែខ្ញុំមិនបានជួយគាត់ទេ ថែមទាំងបានបដិសេធឃើញភាពខ្លាំង និងចំណុចល្អរបស់គាត់ ប៉ុន្តែសូម្បីតែខ្ញុំបានជំនុំជម្រះហើយរារាំងគាត់ និងចង់ឱ្យគាត់ចាកចេញនៅពេលជួបគាត់នាពេលខាងមុខនេះ។ ខ្ញុំមានធម្មជាតិដែលមានគំនិតព្យាបាទ! ខ្ញុំបានគិតអំពីរបៀបដែលខ្ញុំបានក្លាយជាអ្នកដឹកនាំម្នាក់។ នៅពេលនោះ ខ្ញុំតែងតែបានគិតថាខ្ញុំល្អប្រសើរជាងអ្នកដទៃ ខ្ញុំចង់និយាយជាចុងក្រោយ ធ្វើអ្វីៗដែលខ្ញុំចង់ ហើយ ខ្ញុំមិនបានស្តាប់ទស្សនៈរបស់អ្នកដទៃ។ ជាលទ្ធផល ខ្ញុំមិនបានធ្វើអ្វីមួយដែលបានរំខានដល់ការងាររបស់ក្រុមជំនុំ។ ហើយប៉ុន្តែព្រះជាម្ចាស់មិនបានលុបបំបាត់ខ្ញុំ ប៉ុន្តែជំនួសមកវិញ បានប្រើប្រាស់ព្រះបន្ទូលរបស់ព្រះអង្គដើម្បីជំនុំជម្រះ ប្រៀនប្រដៅ និងដោះស្រាយជាមួយខ្ញុំ ដើម្បីឱ្យខ្ញុំឆ្លុះបញ្ចាំងពីខ្លួនឯង ផ្តល់ឱកាសឱ្យខ្ញុំដើម្បីប្រែចិត្ត និងផ្លាស់ប្ដូរ។ ខ្ញុំបានមើលឃើញថាព្រះជាម្ចាស់មិនដែលបោះបង់យើង ឬលុបបំបាត់យើងដោយគ្រាន់តែការបញ្ចេញសេចក្តីពុករលួយមួយចំនួនទេ ប៉ុន្តែទ្រង់ធ្វើគ្រប់យ៉ាងដែលទ្រង់អាចធ្វើបាន ដើម្បីជួយសង្គ្រោះយើង។ ព្រះជាម្ចាស់មានព្រះហឫទ័យល្អអ៊ីចឹង! ពេលនោះ ដោយពិចារណាលើឥរិយាបថរបស់ខ្ញុំ និងរបៀបដែលខ្ញុំបានប្រព្រឹត្តិចំពោះបងប្រុសចេន ធ្វើឱ្យខ្ញុំអាម៉ាស់ខ្លាំងណាស់ បានជាខ្ញុំចង់ឱ្យធរណីស្រូបខ្ញុំទៅ។

ខ្ញុំពេលនោះបានអានព្រះបន្ទូលទាំងនេះរបស់ព្រះជាម្ចាស់៖ «ចំពោះនរណាម្នាក់ដែលល្អឬអាក្រក់ និងរបៀបដែលគេត្រូវបានអ្នកដទៃប្រព្រឹត្តចំពោះបែបណា នោះមនុស្សគួរតែមានគោលការណ៍នៃឥរិយាបថផ្ទាល់ខ្លួន។ ទោះបីជាយ៉ាងណាក៏ដោយ ចំពោះអ្វីដែលជាលទ្ធផលរបស់បុគ្គលនោះ មិនថាទីបញ្ចប់គេត្រូវបានដាក់ទោសដោយព្រះជាម្ចាស់ឬអត់ មិនថាទីបញ្ចប់គេត្រូវបានជំនុំជម្រះ និងវាយផ្ចាលឬអត់ គឺជាកិច្ចការរបស់ព្រះជាម្ចាស់។ មនុស្សមិនគួរជ្រៀតជ្រែកឡើយ។ ព្រះជាម្ចាស់នឹងមិនអនុញ្ញាតឱ្យអ្នកចាប់ផ្ដើមជំនួសទ្រង់ឡើយ។ ត្រូវប្រព្រឹត្តចំពោះបុគ្គលនោះបែបណា គឺជាកិច្ចការរបស់ព្រះជាម្ចាស់។ ដរាបណាព្រះជាម្ចាស់មិនសម្រេចព្រះហឫទ័យពីប្រភេទនៃលទ្ធផលដែលមនុស្សបែបនេះនឹងមាន មិនបានបណ្ដេញពួកគេ និងមិនបានដាក់ទោសពួកគេ ហើយពួកគេត្រូវបានសង្គ្រោះ នោះអ្នកគួរតែជួយពួកគេយ៉ាងអត់ធ្មត់ ចេញពីសេចក្ដីស្រឡាញ់។ អ្នកមិនគួរសង្ឃឹមចង់កំណត់លទ្ធផលរបស់មនុស្សបែបនេះឡើយ ហើយអ្នកក៏មិនគួរប្រើមធ្យោបាយរបស់មនុស្សដើម្បីបង្ក្រាបពួកគេ ឬដាក់ទោសពួកគេឡើយ។ អ្នកអាចដោះស្រាយ និងលួសកាត់មនុស្សបែបនេះ ឬអ្នកអាចបើកចិត្តរបស់អ្នក និងចូលរួមការប្រកបគ្នាដោយអស់ពីចិត្ត ដើម្បីជួយពួកគេ។ ទោះបីជាយ៉ាងណាក៏ដោយ បើអ្នកគិតពីការដាក់ទោស ការបណ្ដេញចេញ និងការទម្លាក់កំហុសមនុស្សបែបនេះ នោះអ្នកនឹងមានបញ្ហា។ តើការធ្វើបែបនោះនឹងស្របនឹងសេចក្ដីពិតឬទេ? ការមានគំនិតបែបនោះ គឺបានមកពីការមានចិត្តឆេវឆាវ។ គំនិតទាំងនោះមកពីសាតាំង និងមានប្រភពដើមមកពីការតូចចិត្តរបស់មនុស្ស ក៏ដូចជាមកពីការច្រណែន និងការស្អប់របស់មនុស្ស។ ការប្រព្រឹត្តបែបនេះមិនស្របនឹងសេចក្ដីពិតឡើយ។ នេះគឺជាអ្វីមួយដែលនឹងនាំមកនូវទុក្ខទោសដល់អ្នក និងមិនស្របនឹងព្រះហឫទ័យរបស់ព្រះជាម្ចាស់ឡើយ» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា ខ្ញុំគួរតែមានគោលការណ៍អំពីរបៀបប្រព្រឹត្តចំពោះអ្នកដទៃ។ ខ្ញុំមិនគួរណាចាត់ចែងអ្នកដទៃដោយចៃដន្យដោយប្រើប្រាស់សញ្ញាណ និងការគិតក្នុងចិត្តរបស់ខ្ញុំ ឬផ្តោតលើអំពើរំលងរបស់ពួកគេ រួចថ្កោលទោសពួកគេឡើយ។ ផ្ទុយទៅវិញ ខ្ញុំគួរតែប្រព្រឹត្តចំពោះពួកគេដោយផ្អែកលើធម្មជាតិ និងសារជាតិរបស់ពួកគេ ហើយជួយពួកគេនូវមធ្យោបាយជាក់ស្តែងផ្អែកលើសភាពខុសៗគ្នា និងកំហុសឆ្គងរបស់ពួកគេ។ ដោយអាស្រ័យលើសភាពរបស់គេ មនុស្សម្នាក់ដែលមានតថភាពនៃសេចក្តីពិត ដឹងថាពេលណាត្រូវអត់ធ្មត់ ហើយជួយទុក្ខធុរៈ ពេលណាត្រូវលួសកាត់ និងដោះស្រាយជាមួយពួកគេដោយគ្រោតគ្រាត ហើយពេលណាដែលត្រូវបន្ទោសពួកគេ។ ពួកគេតែងតែប្រព្រឹត្តយ៉ាងត្រឹមត្រូវហើយមានគោលការណ៍។ ពួកគេមិនដែលដាក់កំហិតនរណាម្នាក់ដោយចៃដន្យ ឬប្រព្រឹត្តចំពោះបងប្រុសឬបងស្រីដែលបង្ហាញសេចក្តីពុករលួយជាសត្រូវឡើយ។ ប៉ុន្តែតើខ្ញុំបានប្រព្រឹត្តចំពោះបងប្រុសចេនរបៀបណាដែរ? នៅពេលខ្ញុំបានឃើញគាត់បញ្ចេញនិស្ស័យក្រអឺតក្រទម ខ្ញុំគ្រាន់តែនិយាយអំពីវាដោយខ្លីទៅកាន់គាត់ប៉ុណ្ណោះ ហើយនៅពេលវាមិនមានប្រសិទ្ធភាព ខ្ញុំបានរារាំង ជំនុំជម្រះ ហើយថ្កោលទោសគាត់ ហើយបាននិយាយដើមគាត់។ ខ្ញុំមិនមានការអត់ឱន ឬការអត់ធ្មត់ឡើយ។ មិនមានមធ្យោបាយណាដែលអាចជួយគាត់ជាមួយចិត្តដែលពេញដោយសេចក្តីស្រលាញ់ទេ។ ពេលនោះខ្ញុំបានអធិដ្ឋាន ហើយប្រែចិត្តចំពោះមុខព្រះជាម្ចាស់ ដោយចង់អនុវត្តគោលការណ៍នៃសេចក្តីពិត ហើយជួយបងប្រុសចេនជាមួយចិត្តដែលពេញដោយសេចក្តីស្រលាញ់។

ដូច្នេះ ខ្ញុំបានទៅជួយបងប្រុសចេន ហើយបានប្រកបជាមួយគាត់នូវសារព្រះបន្ទូលមួយចំនួនរបស់ព្រះជាម្ចាស់ ហើយចង្អុលបង្ហាញកំហុសឆ្គងរបស់គាត់។ គាត់ចាប់ផ្តើមយល់ពីនិស្ស័យក្រអឺតក្រទមផ្ទាល់ខ្លួនរបស់គាត់។ ហើយគាត់បានទទួលស្គាល់គ្រោះថ្នាក់នៃការចាកចេញដោយមិនបានដោះស្រាយ។ គាត់បាននិយាយថាការប្រកប និងការព្រមានរបស់ខ្ញុំពិតជាមានប្រយោជន៍ ហើយគាត់ចង់ឆ្លុះបញ្ចាំងខ្លួនគាត់ និងស្វែងរកសេចក្តីពិតដើម្បីដោះស្រាយនិស្ស័យពុករលួយរបស់គាត់។ ខ្ញុំមានអារម្មណ៍ក្រៀមក្រំខ្លាំងដែលលឺគាត់និយាយដូច្នេះ ប៉ុន្តែខ្ញុំក៏មានអារម្មណ៍មិនល្អ។ គាត់មិនមែនមិនមានសមត្ថភាពកែខ្លួនដូចខ្ញុំបានគិតក្នុងចិត្តទេ។ វាគឺជាខ្ញុំដែលមិនបានបំពេញភារកិច្ចរបស់ខ្ញុំបានល្អ។ ខ្ញុំពិតជាមិនបានព្យាយាមដើម្បីជួយគាត់ជាមួយចិត្តដោយសេចក្តីស្រលាញ់ឡើយ។ ខ្ញុំក្រអឺតក្រទមហើយខ្វះភាពជាមនុស្ស!

លើកក្រោយនៅពេលជួបជុំ ខ្ញុំបានឮបងប្រុសពីខាងលើផ្តល់នូវមេរៀនអធិប្បាយនេះ៖ «មនុស្សជាតិពុករលួយទាំងអស់មាននូវនិស្ស័យក្រអឺតក្រទម។ សូម្បីតែអស់អ្នកដែលស្រឡាញ់សេចក្តីពិត និងអ្នកដែលដេញតាមការប្រោសឲ្យគ្រប់លក្ខណ៍ សុទ្ធតែមាននិស្ស័យក្រអឺតក្រទម និងការរាប់ខ្លួនជាសុចរិត ទោះបីការនេះមិនជះឥទ្ធិពលដល់សមត្ថភាពរបស់ពួកគេក្នុងការទទួលបានសេចក្តីសង្រ្គោះ និងការប្រោសឲ្យគ្រប់លក្ខណ៍ក៏ដោយ។ ដរាបណាមនុស្សអាចទទួលយកសេចក្តីពិត ហើយអាចលួសកាត់ និងដោះស្រាយបាន ព្រមទាំងអាចចុះចូលទាំងស្រុងចំពោះសេចក្តីពិត ទោះមានកាលៈទេសៈបែបណាក៏ដោយ នោះពួកគេប្រាកដជាមានសមត្ថភាពសម្រេចបានសេចក្តីសង្រ្គោះ និងការប្រោសឲ្យគ្រប់លក្ខណ៍មិនខាន។ ពិតណាស់ នៅក្នុងចំណោមមនុស្សដែលមានគុណសម្បត្តិល្អ និងមានការតាំងចិត្តយ៉ាងពិតប្រាកដ គ្មាននរណាម្នាក់ដែលមិនមានភាពក្រអឺតក្រទមឡើយ។ នេះជាការពិត។ រាស្ត្ររើសតាំងរបស់ព្រះជាម្ចាស់ត្រូវតែប្រព្រឹត្តចំពោះអ្នកដទៃនៅក្នុងឥរិយាបថដែលត្រឹមត្រូវ។ ពួកគេមិនត្រូវកំណត់នរណាម្នាក់ថាមិនមែនជាមនុស្សល្អ និងថានរណាមនុស្សដែលមិនអាចត្រូវបានសង្រ្គោះ និងប្រោសឲ្យគ្រប់លក្ខណ៍ ដោយសារតែបុគ្គលនោះមានភាពក្រអឺតក្រទម និងការរាប់ខ្លួនជាសុចរិតជ្រុលពេកនោះឡើយ។ ... ត្រង់ចំណុចនេះ គេត្រូវតែយល់ពីបំណងព្រះហឫទ័យរបស់ព្រះជាម្ចាស់។ គ្មានមនុស្សណាម្នាក់មានគុណសម្បត្តិល្អ និងមានការតាំងចិត្ត ហើយមិនមានភាពក្រអឺតក្រទម ឬការរាប់ខ្លួនជាសុចរិតសោះឡើយ។ បើមានបែបនេះ បុគ្គលនោះប្រាកដជាមនុស្សក្លែងបន្លំ ឬមានរូបរាងខាងក្រៅក្លែងក្លាយប៉ុណ្ណោះ។ គេត្រូវតែដឹងថា មនុស្សជាតិពុករលួយទាំងអស់មានធម្មជាតិក្រអឺតក្រទម និងក្អេងក្អាង។ នេះជាការពិតដែលមិនអាចប្រកែកបានឡើយ» (សេចក្តីប្រកបគ្នាពីស្ថានលើ)។ នេះបានជួយខ្ញុំឱ្យយល់ដឹងកាន់តែប្រសើរពីរបៀបប្រព្រឹត្តចំពោះមនុស្សជាមួយនិស្ស័យក្រអឺតក្រទម។ វាមិនមែនមានន័យថាពួកគេមិនអាចកែខ្លួនទេ។ ចំណុចសំខាន់គឺត្រូវតែមើលថាតើពួកគេអាចបន្តស្វែងរកហើយទទួលយកសេចក្តីពិតឬអត់។ ប្រសិនបើពួកគេអាចទទួលយកសេចក្តីពិត ហើយទទួលយកកាជំនុំជម្រះរបស់ព្រះជាម្ចាស់ ការវាយផ្ទាល ការរលួស និងការដោះស្រាយ ពេលនោះ មិនមានហេតុផលហេតុអ្វីពួកគេមិនអាចកែខ្លួនហើយ ហើយគ្រប់លក្ខណ៍ដោយព្រះជាម្ចាស់។ បងប្រុសចេនមិនមែនជាអ្នកជឿលើព្រះជាម្ចាស់អស់រយៈពេលយូរណាស់ ដូច្នេះគាត់មិនទទួលបានការជំនុំជម្រះ និងការវាយផ្ចាលជាច្រើនទេ។ វាធម្មតាដែលភាពក្រអឺតក្រទមរបស់គាត់អាក្រក់តិចតួច។ ប៉ុន្តែនៅពេលខ្ញុំឃើញគាត់បង្ហាញនិស្ស័យរបស់គាត់ ខ្ញុំបានជំនុំជម្រះហើយរារាំងគាត់ ហើយកាន់តែចង់បញ្ឈប់គាត់ពីភារកិច្ចរបស់គាត់។ ខ្ញុំកាន់តែក្រអឺតក្រទមជាងគាត់ទៀត។ ខ្ញុំបានគិតថានៅពេលដែលខ្ញុំបានបន្តស្វែងរកសេចក្តីពិត ពេលនោះនិស្ស័យក្រអឺតក្រទមនឹងផ្លាស់ប្តូរ ដូច្នេះជាមូលហេតុដែលខ្ញុំបានសម្រេចចិត្តថាបងប្រុសចេនមិនអាចកែខ្លួនបាន។ ខ្ញុំមិនបានទាមទាច្រើនសម្រាប់ខ្លួនឯងទេ ដូច្នេះតើហេតុអ្វីបានជាខ្ញុំរំពឹងច្រើនយ៉ាងនេះពីបងប្រុសចេន? វាមិនយុត្តិធម៌ដែលត្រូវប្រព្រឹត្តចំពោះនរណាម្នាក់ក្នុងលក្ខណៈនោះឡើយ។ ក្នុងតថភាព មនុស្សដែលមានអំណោយទាន ភាពខ្លាំង និងគុណសម្បត្តិ គឺក្រអឺតក្រទមខ្លាំងទាំងអស់។ ប៉ុន្តែដោយសារតែគុណសម្បត្តិរបស់ពួកគេល្អ ពួកគេយល់សេចក្តីពិតយ៉ាងរហ័ស ហើយមានលទ្ធផលក្នុងភារកិច្ចរបស់ពួកគេ។ នៅពេលមនុស្សយល់សេចក្តីពិតដូច្នេះ ហើយធ្វើសកម្មភាពជាមួយគោលការណ៍ វាពិតជាផ្តល់អត្ថប្រយោជន៍ដល់កិច្ចការនៃដំណាក់របស់ព្រះជាម្ចាស់។ បងប្រុសចេនមានគុណសម្បត្តិល្អ ដូច្នេះខ្ញុំគួរតែជួយគាត់ដោយសេចក្តីស្រលាញ់កាន់តែច្រើន ហើយប្រកបកាន់តែច្រើនដើម្បីគាំទ្រគាត់។ នោះហើយដែលនឹងពិចារណាដល់បំណងរបស់ព្រះជាម្ចាស់។ បទពិសោធន៍នេះបានធ្វើឱ្យខ្ញុំគោរពស្ញប់ស្ញែង ដែលប្រព្រឹត្តចំពោះមនុស្សដោយនិស្ស័យពុករលួយសាតំាងរបស់យើងដោយគ្មានសេចក្តីពិត គ្រាន់តែអាចបង្ករគ្រោះថ្នាក់ដល់បងប្រុសស្រី ហើយពន្យាទាំងច្រកចូលទៅក្នុងជីវិត និងកិច្ចការរបស់ក្រុមជំនុំ។ នោះគឺជាអំពើរំលង វាជាការធ្វើអំពើអាក្រក់។ ខ្ញុំដឹងថាតើការប្រព្រឹត្តចំពោះអ្នកដទៃសំខាន់ប៉ុណ្ណាដោយយោងតាមគោលការណ៍នៃសេចក្តីពិត។ ខ្ញុំបានកើនការយល់ដឹងតិចតួច ដោយសារតែការណែនាំនៃព្រះបន្ទូលរបស់ព្រះជាម្ចាស់។


២០. ការអនុវត្តសេចក្ដីពិត គឺជាគន្លឹះនៃការសម្របសម្រួលដ៏សុខដុម

ដោយ ដុងហ្វឹង (សហរដ្ឋអាមេរិក)

នៅខែសីហា ឆ្នាំ ២០១៨ ភារកិច្ចរបស់ខ្ញុំគឺ ត្រូវធ្វើសម្ភារៈសម្ដែងភាពយន្តជាមួយបងវ៉ាង។ ដំបូង ខ្ញុំមានអារម្មណ៍ថា មានកិច្ចការច្រើនណាស់ដែលខ្ញុំមិនចេះ ដូច្នេះ ខ្ញុំបានសុំបងវ៉ាងឱ្យជួយគ្រប់ពេលវេលា។ បន្តិចក្រោយមក ខ្ញុំបានយល់ពីការងារ។ ដូចគ្នានេះដែរ ខ្ញុំបានរៀនរចនាខាងក្នុង ហើយខ្ញុំបានធ្វើការងារសំណង់ និងមានបទពិសោធខាងជាងឈើខ្លះៗ ដូច្នេះ ខ្ញុំអាចធ្វើគ្រឿងសម្ដែងដោយខ្លួនឯងបាន មិនយូរនោះទេ។ ពេលនោះ ខ្ញុំបានដឹងថា បងវ៉ាងពូកែផ្នែករចនាគ្រឿងតុបតែងខាងក្នុង ប៉ុន្តែការបង្កើតសម្ភារៈសម្ដែងជាក់ស្ដែងមិនមែនជាចំណុចខ្លាំងរបស់គាត់ទេ។ ដូច្នេះនៅពេលយើងមានបណ្ដុំគំនិតខុសគ្នានៅក្នុងកិច្ចការនោះ ខ្ញុំមិនចង់ស្ដាប់គាត់នោះទេ។ ខ្ញុំតែងតែគិតថា ខ្ញុំពូកែបង្កើតសម្ភារៈសម្ដែងជាង ហើយផែនការរបស់ខ្ញុំល្អជាងរបស់គាត់។ យូរៗទៅ យើងទាស់គំនិតគ្នាកាន់តែខ្លាំងឡើងៗ ហើយពេលខ្លះ យើងបានឈ្លោះគ្នាយ៉ាងយូរអំពី ថាតើត្រូវធ្វើអ្វីជាមួយដុំឈើដ៏តូចមួយ។ ជារឿយៗខ្ញុំព្រមតាមព្រោះតែយល់ដល់ទំនាក់ទំនងរបស់យើងប៉ុណ្ណោះ ប៉ុន្តែខ្ញុំតែងតែមានអារម្មណ៍ថាខ្ញុំត្រូវ។ មួយរយៈក្រោយមក ខ្ញុំមានអារម្មណ៍វេទនាមែនទែន ហើយមិនចង់ធ្វើការជាមួយគាត់ទាល់តែសោះ។

ពេលមួយនោះ យើងត្រូវការធ្វើផ្ទះប្រក់ស្បូវសម្រាប់វីដេអូមួយ ប៉ុន្តែយើងមិនមានឈើរឹងមាំសម្រាប់ធ្វើបង្គោលទេ ដូច្នេះយើងត្រូវធ្វើពួកវាដោយខ្លួនឯង។ យើងបានជជែកអំពីគំនិតរបស់យើងសម្រាប់បញ្ហានេះ។ ខ្ញុំបាននិយាយថា យើងគួរតែបង្កើតពុម្ពសម្រាប់បង្គោលសិន បន្ទាប់មកចាក់បេតុងចូលទៅក្នុងនោះ ដូច្នេះពួកវានឹងកាន់តែរឹងមាំ។ ប៉ុន្តែបងវ៉ាងបាននិយាយថា បង្គោលនឹងរលោងពេក ហើយមិនជាក់ស្ដែងសមល្មមនោះទេ ហើយថាបើយើងប្រើក្រណាត់បោះចោលមួយចំនួន នោះយើងអាចក្លែងធ្វើសាច់និងរូបរាងរបស់ដើមឈើបាន។ ខ្ញុំបានគិតថា «ខ្ញុំធ្លាប់ធ្វើការសំណង់ ប៉ុន្តែខ្ញុំមិនដែលឃើញគេប្រើក្រណាត់លើបង្គោលស៊ីម៉ង់ត៍ទេ។ មិនថាវាមើលទៅដូចម្ដេចទេ គេនឹងពិបាកគ្រប់គ្រងកម្រាស់របស់វា ហើយវានឹងមិនរឹងមាំណាស់ណាទេ»។ ដូច្នេះខ្ញុំបានបោះចោលគំនិតរបស់គាត់ ប៉ុន្តែគាត់បាននិយាយថា គាត់នៅតែចង់សាកល្បង។ ខ្ញុំបានទទឹងទាស់នៅពេលខ្ញុំឃើញគាត់មិនទទួលយកយោបល់របស់ខ្ញុំ។ ខ្ញុំបានគិតថា «ហេតុអ្វីបានជាបងមិនស្ដាប់ខ្ញុំបន្តិចសោះ? មិនអី ទោះយ៉ាងណា ខ្ញុំទើបត្រូវ។ លទ្ធផលនឹងប្រាប់ឱ្យដឹងដោយខ្លួនឯង។ បើបរាជ័យដោយសារតែវា កុំថា ខ្ញុំមិនបានព្រមានបងណា»។ យើងមិនអាចព្រមព្រៀងគ្នាបានទេ ដូច្នេះយើងទាំងពីរនាក់បានចាកចេញទៅធ្វើបង្គោលរៀងៗខ្លួន។ ខ្ញុំបានធ្វើអស់មួយរសៀល ទើបធ្វើបានបង្គោលមួយ។ ខ្ញុំចង់ដឹងថា តើបង្គោលរបស់បងវ៉ាងមើលទៅដូចម្ដេចដែរ ហើយតើបង្គោលរបស់យើងនឹងស៊ីគ្នាឬអត់ ព្រោះយើងម្នាក់ៗបានធ្វើវារៀងៗខ្លួន។ ខ្ញុំមានអារម្មណ៍មិនសូវស្រួលទេចំពោះគំនិតនេះ ដូច្នេះខ្ញុំបានទៅមើលគាត់។ ពេលខ្ញុំទៅដល់ ខ្ញុំបានឃើញបង្គោលរបស់គាត់ពិតជាមិនល្អសោះឡើយ។ នៅពេលនោះខ្ញុំបានគិតថា «ខ្ញុំបានប្រាប់បងថា វានឹងមិនកើតទេ ប៉ុន្តែបងមិនព្រមស្ដាប់ខ្ញុំទេ ហើយឥឡូវនេះ វាបញ្ជាក់ថា គំនិតរបស់ខ្ញុំប្រសើរជាងរបស់បង»។ បន្ទាប់មកខ្ញុំបាននិយាយទៅកាន់បងវ៉ាងថា «បងវ៉ាង បង្គោលនេះធំពេកហើយ។ ផ្ទះស្បូវដែលយើងកំពុងធ្វើ មិនធំនោះទេ ដូច្នេះតើវាសមគ្នាទេ? វាក៏មានស្នាមប្រេះជាច្រើនដែរ វាមើលទៅមិនរឹងមាំណាស់ណាទេ។ បង្គោលដែលយើងម្នាក់ៗបានធ្វើ មើលទៅខុសគ្នាណាស់។ តើយើងអាចប្រើពួកវាសម្រាប់ថតភាពយន្តម្ដេចនឹងបាន? កុំបន្តធ្វើបែបនេះទៀតអី។ តើយើងមិនគួរធ្វើតាមគំនិតខ្ញុំវិញទេឬ?» ខ្ញុំភ្ញាក់ផ្អើលពេលបានឮគាត់និយាយថា «បង្គោលរបស់ខ្ញុំធំបន្តិចមែន តែវាមិនប្រាកដថាមានបញ្ហានោះទេ។ បង្គោលស៊ីម៉ងត៍របស់ប្អូនមើលទៅមិនដូចឈើនោះទេ។ វានឹងត្រូវកែកុនតាមក្រោយច្រើនទៀត។» ពេលខ្ញុំឃើញថា គាត់មិនត្រឹមតែមិនទទួលយកទេ តែថែមទាំងថា ខ្ញុំធ្វើមិនបានល្អទៀត ខ្ញុំពិតជាមានអារម្មណ៍មិនស្រួលសោះ។ ខ្ញុំបានគិតថា «ម្ដេចក៏បងឯងពិបាកនិយាយគ្នាម្ល៉េះ? គេមិនអាចធ្វើការជាមួយបងឯងបានទេ!» ខ្ញុំបានអង្គុយមុខកុំព្យូទ័របន្ទាប់ពីអាហារពេលល្ងាចហើយ ហើយគិតឡើងវិញអំពីពេលថ្ងៃ។ ខ្ញុំមានអារម្មណ៍តូចចិត្តបន្តិចបន្តួច។ ខ្ញុំបានគិតថា បងវ៉ាងច្បាស់ជាខុស ហើយគាត់តែងតែប៉ះទង្គិចជាមួយខ្ញុំ។ ខ្ញុំពិតជាមិនចង់ធ្វើការជាមួយគាត់ទៀតនោះទេ។ ប៉ុន្តែពេលនោះខ្ញុំគិតថា ខ្ញុំកំពុងតែគេចវេះពីបញ្ហា ដែលខ្ញុំមិនបានចុះចូល។ ខ្ញុំមានអារម្មណ៍ថា ទាស់ចិត្ត និងតូចចិត្តកាន់តែខ្លាំងឡើងៗ ដូច្នេះខ្ញុំបានអធិស្ឋាននៅចំពោះព្រះភក្ត្រព្រះជាម្ចាស់ ដោយសុំឱ្យព្រះជាម្ចាស់ណែនាំខ្ញុំឱ្យស្គាល់ខ្លួនឯង ដើម្បីឱ្យខ្ញុំអាចធ្វើការបានល្អជាមួយបងវ៉ាង។

បន្ទាប់មក ខ្ញុំបានចូលវិបសាយរបស់ក្រុមជំនុំ ហើយអានព្រះបន្ទូលមួយចំនួនរបស់ព្រះជាម្ចាស់អំពីការបម្រើប្រកបដោយការសម្របសម្រួល៖ ព្រះជាម្ចាស់មានព្រះបន្ទូលថា៖ «សព្វថ្ងៃនេះ មានមនុស្សជាច្រើន មិនបានយកចិត្តទុកដាក់ថាមេរៀនអ្វីដែលគប្បីរៀនសូត្រ នៅពេលប្រាស្រ័យទាក់ទងជាមួយអ្នកដទៃឡើយ។ ខ្ញុំបានរកឃើញថា អ្នករាល់គ្នាជាច្រើន មិនអាចរៀនសូត្រមេរៀនអ្វីទាល់តែសោះនៅពេលប្រាស្រ័យទាក់ទងជាមួយអ្នកដទៃ។ អ្នករាល់គ្នាភាគច្រើន ប្រកាន់ខ្ជាប់ទៅតាមទស្សនៈរៀងៗខ្លួន។ នៅពេលធ្វើការនៅក្នុងព្រះវិហារ អ្នកនិយាយពីរឿងរបស់អ្នក ហើយអ្នកផ្សេងនិយាយពីរឿងរបស់គេ ហើយម្នាក់ៗគ្មានទំនាក់ទំនងនឹងគ្នាទាល់តែសោះ។ តាមពិតទៅ អ្នកមិនបានប្រាស្រ័យទាក់ទងអ្វីទាល់តែសោះ។ អ្នករាល់គ្នា សុទ្ធតែជោគជាំនៅក្នុងការបង្ហាញប្រាប់ពីការយល់ឃើញផ្ទាល់ខ្លួន ឬជោគជាំក្នុងការបញ្ចេញប្រាប់ពី 'បន្ទុក' ដែលអ្នករែកពន់នៅក្នុងខ្លួនអ្នក ដោយគ្មានស្វែងរកជីវិត សូម្បីតែក្នុងផ្លូវដ៏តូចមួយក៏ដោយ។ អ្នកលេចមកដើម្បីតែធ្វើការបង្គ្រប់កិច្ចតែប៉ុណ្ណោះ ដោយតែងតែជឿថា អ្នកគប្បីដើរលើផ្លូវផ្ទាល់ខ្លួនរបស់អ្នក មិនថាអ្នកផ្សេងទៀតនិយាយបែបណា ឬធ្វើបែបណានោះទេ។ អ្នកគិតថា អ្នកគប្បីប្រកបគ្នាទៅតាមអ្វីដែលព្រះវិញ្ញាណបរិសុទ្ធណែនាំអ្នក មិនថាអ្នកដទៃជួបប្រទះកាលៈទេសៈបែបណានោះទេ។ អ្នកមិនអាចរកឃើញនូវចំណុចខ្លាំងរបស់អ្នកដទៃបានឡើយ ហើយអ្នកក៏មិនអាចពិនិត្យពិចៃខ្លួនឯងបានដែរ។ ការទទួលយកអ្វីៗរបស់អ្នករាល់គ្នា គឺពិតជាខុសពីធម្មតា និងខុសឆ្គងខ្លាំងណាស់។ អាចនិយាយបានថា សូម្បីពេលនេះក្ដី អ្នករាល់គ្នានៅតែបន្តបង្ហាញនូវការរាប់ខ្លួនឯងជាសុចរិតដដែល ហាក់បីដូចជាអ្នកបានលាប់ជំងឺចាស់ដូច្នោះដែរ» («ចូរបម្រើឱ្យដូចជាពួកសាសន៍អ៊ីស្រាអែលបានបម្រើ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ការសហការក្នុងចំណោមបងប្អូន គឺជាដំណើរការនៃការបំពេញបន្ថែមភាពទន់ខ្សោយរបស់មនុស្សម្នាក់ ដោយភាពខ្លាំងរបស់មនុស្សម្នាក់ទៀត។ អ្នកប្រើចំណុចខ្លាំងរបស់អ្នក ដើម្បីប៉ះប៉ូវចំណុចខ្វះខាតរបស់អ្នកដទៃ ហើយអ្នកដទៃប្រើប្រាស់ចំណុចខ្លាំងរបស់ពួកគេ ដើម្បីបំពេញបន្ថែមសម្រាប់អ្នក។ នេះគឺជាអត្ថន័យនៃការបំពេញបន្ថែមភាពភាពទន់ខ្សោយរបស់មនុស្សម្នាក់ ដោយចំណុចខ្លាំងរបស់អ្នកដទៃ និងការសហការដោយភាពសុខដុមរមនា។ មានតែនៅពេលសហការដោយភាពសុខដុមរមនាប៉ុណ្ណោះ ទើបមនុស្សអាចត្រូវបានប្រទានពរនៅចំពោះព្រះជាម្ចាស់ ហើយនៅពេលដែលមានបទពិសោធនេះកាន់តែច្រើន នោះពួកគេកាន់តែមានភាពជាក់ស្ដែង មាគ៌ារបស់ពួកគេកាន់តែភ្លឺ ហើយពួកគេកាន់តែធូរចិត្ត។ បើអ្នកតែងតែមិនយល់ស្របជាមួយអ្នកដទៃ និងតែងតែមិនជឿអ្នកដទៃ ជាអ្នកដែលមិនដែលចង់ស្ដាប់អ្នកនោះ បើអ្នកព្យាយាមរក្សាសេចក្ដីថ្លៃថ្នូររបស់អ្នកដទៃ ប៉ុន្តែពួកគេមិនធ្វើដូចជាអ្នក ដែលអ្នកមានអារម្មណ៍ថាអត់ទ្រាំមិនបាន បើអ្នកច្រានចោលអ្វីដែលពួកគេបាននិយាយ ហើយពួកគេចងចាំវា និងនៅពេលមានបញ្ហាកើតឡើងលើកក្រោយ នោះពួកគេធ្វើដូចគ្នាចំពោះអ្នក តើអ្វីដែលអ្នកកំពុងធ្វើ ត្រូវបានហៅថា ជាការបំពេញបន្ថែមភាពទន់ខ្សោយឱ្យគ្នា ដោយចំណុចខ្លាំងរបស់អ្នក និងជាការសហការដោយភាពសុខដុមរមនាឬទេ? វាត្រូវបានគេហៅថា ជាការពុះពារ និងការរស់នៅដោយនិស្ស័យពុករលួយ និងឆេវឆាវរបស់អ្នក។ វានឹងមិនទទួលបានព្រះពររបស់ព្រះជាម្ចាស់ឡើយ។ វាមិនផ្គាប់ព្រះហឫទ័យរបស់ទ្រង់ឡើយ» («អំពីការសម្របសម្រួលដ៏សុខដុមរមនា» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលទាំងនេះរបស់ព្រះជាម្ចាស់បានបង្ហាញខ្ញុំថា បងវ៉ាងនិងខ្ញុំ មិនត្រូវគ្នា ព្រោះតែខ្ញុំរស់នៅក្នុងនិស្ស័យក្រអឺតក្រទម និងការរាប់ខ្លួនឯងជាសុចរិតរបស់ខ្ញុំ។ ខ្ញុំចង់តែនិយាយពាក្យចុងក្រោយនៅក្នុងភារកិច្ចរបស់យើងទេ។ ខ្ញុំតែងតែគិតថា ការធ្វើសម្ភារៈសម្ដែងគឺជាចំណុចខ្លាំងពិសេសមួយសម្រាប់ខ្ញុំលើសពីបងវ៉ាង ដូច្នេះខ្ញុំតែងតែធ្វើឫកធំ ហើយចង់ឱ្យគាត់ស្ដាប់ខ្ញុំ និងធ្វើតាមខ្ញុំប្រាប់។ នៅពេលគាត់ផ្ដល់យោបល់ អំពីបង្គោល ខ្ញុំមិនបានពិនិត្យមើលទេ ប៉ុន្តែបានបដិសេធតែម្ដង។ ខ្ញុំថែមទាំងមើលងាយគាត់ និងព្រងើយកន្តើយថែមទៀត។ ខ្ញុំបានគិតថា គាត់គ្មានជំនាញអ្វីផងហ្នឹងទេ ដូច្នេះយោបល់របស់គាត់មិនសមនឹងពិចារណានោះទេ។ ពេលខ្ញុំឃើញបង្គោលរបស់គាត់មិនល្អ ខ្ញុំបានគិតថា ខ្ញុំត្រូវ ដូច្នេះខ្ញុំបានបង្អាប់កិច្ចការរបស់គាត់យ៉ាងប្រសប់ ហើយចង់ឱ្យគាត់ត្រូវគ្នាជាមួយខ្ញុំទៀត។ ពេលគាត់បានចង្អុលបង្ហាញពីគុណវិបត្តិនៅក្នុងផែនការរបស់ខ្ញុំ ខ្ញុំមិនបានទទួលយកទេ កុំថាឡើយដល់ទៅខំរកដំណោះស្រាយជាមួយគាត់នោះ។ ខ្ញុំបានទទឹងទាស់ ហើយថែមទាំងមិនចង់ធ្វើការជាមួយគាត់ទៀតផង។ ខ្ញុំគ្រាន់តែនិយាយ និងសម្ដែងដើម្បីបញ្ជាក់ពីខ្លួនឯង ដើម្បីឱ្យគាត់ត្រូវគ្នាជាមួយខ្ញុំ។ នោះជានិស្ស័យបែបសាតាំងទាំងស្រុងចំពោះភាពក្រអឺតក្រទម និងការរាប់ខ្លួនឯងជាសុចរិត។ ព្រះបន្ទូលទាំងនេះរបស់ព្រះជាម្ចាស់សមស្របយ៉ាងពិសេស៖ «តើអ្វីដែលអ្នកកំពុងធ្វើ ត្រូវបានហៅថា ជាការបំពេញបន្ថែមភាពទន់ខ្សោយឱ្យគ្នា ដោយចំណុចខ្លាំងរបស់អ្នក និងជាការសហការដោយភាពសុខដុមរមនាឬទេ? វាត្រូវបានគេហៅថា ជាការពុះពារ និងការរស់នៅដោយនិស្ស័យពុករលួយ និងឆេវឆាវរបស់អ្នក។ វានឹងមិនទទួលបានព្រះពររបស់ព្រះជាម្ចាស់ឡើយ។ វាមិនផ្គាប់ព្រះហឫទ័យរបស់ទ្រង់ឡើយ» («អំពីការសម្របសម្រួលដ៏សុខដុមរមនា» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំអាចមានអារម្មណ៍ដឹងពីព្រះបន្ទូលរបស់ទ្រង់ដែលថា មនុស្សខ្ពើមរអើមព្រះជាម្ចាស់ដូចនោះ។ ព្រះជាម្ចាស់បានរៀបចំឱ្យខ្ញុំធ្វើការជាមួយបងវ៉ាង ដោយសង្ឃឹមថា យើងអាចបំពេញចំណុចខ្វះចន្លោះដល់គ្នា ហើយបំពេញភារកិច្ចរបស់យើងឱ្យបានល្អ។ ប៉ុន្តែខ្ញុំបែរជានិយាយ និងសម្ដែងបែបក្រអឺតក្រទមទៅវិញ ដោយតែងតែគិតថា ខ្ញុំត្រូវ និងគួរតែជាអ្នកសម្រេចចុងក្រោយ។ ខ្ញុំចង់ឲ្យអ្នកដទៃធ្វើតាមគំនិតរបស់ខ្ញុំប្រៀបដូចជាពួកវាជាសេចក្ដីពិតអ៊ីចឹង ដោយមិនទទួលយកគំនិតរបស់អ្នកដទៃឡើយ។ ព្រះជាម្ចាស់ស្អប់ខ្ពើមនិស្ស័យបែបនោះណាស់។ ខ្ញុំពោរពេញទៅដោយការសោកស្ដាយ និងមានអារម្មណ៍ថាខុស ពេលខ្ញុំបានគិតគូរល្អិតល្អន់ ដូច្នេះខ្ញុំបានអធិស្ឋាននៅចំពោះព្រះភក្ត្រព្រះជាម្ចាស់ថា៖ «ឱព្រះជាម្ចាស់អើយ! ទូលបង្គំមិនអាចធ្វើការជាមួយអ្នកដទៃបានល្អដោយសារតែភាពក្រអឺតក្រទមរបស់ខ្លួន ហើយនេះបានប៉ះពាល់ដល់ភារកិច្ចរបស់ទូលបង្គំ។ ព្រះជាម្ចាស់អើយ ទូលបង្គំចង់ប្រែចិត្ត។ ទូលបង្គំចង់ទុកចោលខ្លួនឯង ហើយធ្វើការជាមួយបងប្អូនរបស់ទូលបង្គំដើម្បីបំពេញភារកិច្ចរបស់យើងខ្ញុំឱ្យបានល្អ»។

បន្ទាប់មក ខ្ញុំអានវគ្គមួយទៀតនៃព្រះបន្ទូលរបស់ព្រះជាម្ចាស់។ «ពេលខ្លះ នៅពេលសហការបំពេញភារកិច្ច មនុស្សពីរនាក់មានជម្លោះពាក់ព័ន្ធនឹងបញ្ហាគោលការណ៍។ ពួកគេមានការយល់ឃើញខុសៗគ្នា ហើយពួកកគេមានទស្សនៈខុសៗគ្នា។ ក្នុងករណីនោះ តើអាចធ្វើដូចម្ដេច? តើនេះជាបញ្ហាដែលកើតឡើងញឹកញាប់ឬ? វាជាបាតុភាពធម្មតា ដែលបណ្ដាលមកពីភាពខុសគ្នានៅក្នុងគំនិត គុណសម្បត្តិ ការយល់ស៊ីជម្រៅ អាយុ និងបទពិសោធរបស់មនុស្ស។ វាមិនអាចទៅរួចទេ ដែលក្បាលរបស់មនុស្សពីរនាក់ ច្បាស់ជាមានខ្លឹមសារដូចគ្នានោះ ដូច្នេះហើយបានជាមនុស្សពីរនាក់អាចមានទស្សនៈ និងការយល់ឃើញខុសៗគ្នា គឺជាបាតុភាពធម្មតា និងជាការកើតឡើងជាប្រក្រតី។ សូមកុំចងខ្លួនអ្នកដោយសាររឿងនេះអី។ សំណួរដ៏សំខាន់គឺ អ្នកគួរតែសហការ និងស្វះស្វែងសម្រេចបាននូវសាមគ្គីភាពបែបណានៅចំពោះព្រះជាម្ចាស់ និងទស្សនៈជាឯកច្ឆន្ទ នៅពេលដែលបញ្ហាបែបនេះកើតឡើង។ តើគោលបំណងនៃការមានទស្សនៈជាឯកច្ឆន្ទជាអ្វី? វាជាការស្វែងរកគោលការណ៍នៃសេចក្ដីពិតពាក់ព័ន្ធនឹងបញ្ហានេះ ហើយមិនមែនជាការធ្វើសកម្មភាពស្របតាមបំណងរបស់នរណាម្នាក់ ឬបំណងរបស់ខ្លួនឡើយ ប៉ុន្តែរួមគ្នាស្វែងរកបំណងព្រះហឫទ័យរបស់ព្រះជាម្ចាស់។ នេះគឺជាមាគ៌ានៃការសម្រេចបានការសហការប្រកបដោយភាពសុខដុមរមនា។ មានតែនៅពេលដែលអ្នកស្វែងរកបំណងព្រះហឫទ័យរបស់ព្រះជាម្ចាស់ និងគោលការណ៍ដែលទ្រង់តម្រូវប៉ុណ្ណោះ ទើបអ្នកនឹងអាចសម្រេចបានសាមគ្គីភាព» («អំពីការសម្របសម្រួលដ៏សុខដុមរមនា» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ក្រោយពេលអានព្រះបន្ទូលរបស់ព្រះជាម្ចាស់ ខ្ញុំបានឃើញថា ដើម្បីឈានដល់ការស្រុះស្រួលគ្នានៅក្នុងសហប្រតិបត្តិការរបស់យើង យើងមិនអាចធ្វើតាមតែគំនិតរបស់មនុស្សម្នាក់បាននោះទេ ប៉ុន្តែយើងត្រូវតែខិតខំដើម្បីគោលការណ៍នៃសេចក្ដីពិត។ សហប្រតិបត្តិការដ៏សុខដុមពិតប្រាកដមានន័យថា ការស្វះស្វែងរកសេចក្ដីពិត និងការធ្វើការស្របតាមគោលការណ៍។ ដោយសារបងវ៉ាងនិងខ្ញុំ ខុសគ្នាតាំងពីបទពិសោធ ចំណេះដឹង និងជំនាញបច្ចេកទេស វាជារឿងធម្មតាទេដែលមានទស្សនៈផ្សេងគ្នានៅក្នុងការងាររបស់យើងនោះ។ ខ្ញុំត្រូវរៀនទុកចោលខ្លួនឯង ហើយស្វះស្វែងរកគោលការណ៍រួមជាមួយគាត់។ យើងត្រូវចុះចូលនឹងសេចក្ដីពិត ហើយប្រកាន់ខ្ជាប់កិច្ចការនៅដំណាក់របស់ព្រះជាម្ចាស់ ដើម្បីឱ្យយើងអាចទទួលបានការណែនាំពីព្រះវិញ្ញាណបរិសុទ្ធនៅក្នុងភារកិច្ចរបស់យើង។ ដោយយល់ពីរឿងនេះ ខ្ញុំបានគ្រោងបើកចិត្តនិយាយជាមួយបងវ៉ាងនៅក្នុងការប្រកបគ្នានាថ្ងៃបន្ទាប់ ដូច្នេះយើងអាចគិតគូររកឱ្យឃើញពីរបៀបធ្វើសម្ភារៈសម្ដែងនោះជាមួយគ្នា។ ខ្ញុំមានការភ្ញាក់ផ្អើលនៅពេលគាត់បានមករកខ្ញុំនៅព្រឹកបន្ទាប់ ហើយនិយាយថា គាត់មានភាពរឹងរូសពេក និងថាផែនការរបស់គាត់មិនល្អទេ។ គាត់ថែមទាំងបានធ្វើឱ្យបាក់បង្គោលដែលគាត់បានធ្វើ ហើយគាត់បានត្រៀមខ្លួនធ្វើតាមគំនិតរបស់ខ្ញុំ។ ខ្ញុំមានអារម្មណ៍ខ្មាសអៀនពេលខ្ញុំឮគាត់និយាយបែបនេះ។ ខ្ញុំបានបើកចិត្តនិយាយទៅកាន់បងវ៉ាងផងដែរអំពីសភាពផ្ទាល់ខ្លួន និងការយល់ដឹងរបស់ខ្ញុំ ហើយនៅពេលយើងទាំងពីរនាក់ព្រលែងចោលការយល់តែខ្លួនឯងរបស់យើង នោះរបាំងរវាងយើងក៏បានបាត់។ បន្ទាប់មក ខ្ញុំបានឃើញភាពខ្វះចន្លោះផ្ទាល់ខ្លួននៅក្នុងភារកិច្ចរបស់ខ្ញុំ។ បង្គោលដែលខ្ញុំបានធ្វើ ពិតជារលោងពេក ហើយវាមើលទៅមិនដូចឈើពិតនោះទេ។ វាត្រូវការការកែប្រែមួយវគ្គទៀត។ ខ្ញុំបានទៅពិភាក្សាជាមួយបងវ៉ាង ហើយយើងបានរកឃើញដំណោះស្រាយមួយយ៉ាងឆាប់រហ័ស។ យើងម្នាក់ៗបានបំពេញចំណុចខ្សោយឱ្យគ្នា បន្ទាប់មកយើងធ្វើបង្គោល ហើយធ្វើបានចំនួនបីក្នុងមួយថ្ងៃ។ ពីមុន យើងចំណាយពេលស្ទើរពេញមួយថ្ងៃដើម្បីធ្វើបង្គោលតែពីរប៉ុណ្ណោះ ហើយគ្មានមួយណាត្រូវទេ។ ឯពេលនេះមានប្រសិទ្ធភាពជាងមុនច្រើន។ ខ្ញុំបានយល់នូវភាពសំខាន់ក្នុងការអនុវត្តសេចក្ដីពិត និងក្នុងសហប្រតិបត្តិការជាមួយបងប្អូនប្រុសស្រីនៅក្នុងភារកិច្ចរបស់ខ្ញុំ។ ប៉ុន្តែខ្ញុំពិតជាមានភាពក្រអឺតក្រទម និងរាប់ខ្លួនឯងជាសុចរិតរហូតដល់ថ្នាក់មិនយូរប៉ុន្មាន ខ្ញុំក៏មានបញ្ហាផ្សេងទៀតក្នុងការធ្វើការជាមួយអ្នកដទៃ។

មានពេលមួយ ខ្ញុំបានធ្វើការជាមួយបងលី ក្នុងការដំឡើងតង់មួយដើម្បីធ្វើជម្រកឱ្យបងប្អូនប្រុសស្រីគេចពីភ្លៀងនៅនឹងកន្លែង។ ខ្ញុំបានស្នើវិធីសាស្ត្រមួយនៅពេលយើងពិភាក្សាគ្នា ហើយគាត់ពិតជាចូលចិត្ត។ ខណៈពេលនោះ ខ្ញុំបានគិតថា «ពីមុន ខ្ញុំធ្លាប់ធ្វើការផ្នែកសំណង់ ដូច្នេះខ្ញុំច្បាស់ជាយល់ច្បាស់ជាងបងឯងហើយ។» ប៉ុន្តែភ្លាមៗបន្ទាប់ពីនោះ គាត់បានលើកឡើងពីកង្វល់មួយ។ គាត់ថា «យើងមានបង្គោលដែកតែ ១៦ ប៉ុណ្ណោះឥឡូវនេះ។ តើវាគ្រប់គ្រាន់សម្រាប់ផែនការនេះឬទេ? តើវានឹងរឹងមាំឬទេ? តើវានឹងមានសុវត្ថិភាពឬទេ?» ខ្ញុំបានគិតថា «នេះជាគ្រោងរាងត្រីកោណ។ តើបងឯងមិនបានរៀនអំពីលំនឹងរបស់គ្រោងរាងត្រីកោណទេឬ? វាពិតជានឹងរឹងមាំ គ្មានបញ្ហានោះទេ»។ ដូច្នេះខ្ញុំបានឆ្លើយតបយ៉ាងព្រងើយកន្តើយថា «គ្មានការធានា ១០០% ថា នឹងគ្មានបញ្ហានោះទេ ប៉ុន្តែដរាបណា គ្មានព្យុះកំបុតត្បូងកម្រិត ១០ ទេ នោះវានឹងមិនអីទេ»។ បន្ទាប់មក គាត់ចង់ឱ្យខ្ញុំគូសព្រាងប្លង់មួយ និងពន្យល់លម្អិត តែខ្ញុំបានបាត់ការអត់ធ្មត់ ហើយនិយាយថា «មិនបាច់ទេ។ គំនូសព្រាងស្ថិតក្នុងក្បាលខ្ញុំហើយ ហើយខ្ញុំនឹងធានាថា វាធ្វើបានត្រឹមត្រូវ»។ គ្មានអ្វីត្រូវនិយាយទៀតទេ។ នៅរសៀលបន្ទាប់ នៅពេលយើងចាប់ផ្ដើមសាងសង់តង់ បងប្រុសម្នាក់ទៀតបានណែនាំថា យើងត្រូវដាក់បង្គោលដែកពីរឡើងសិនដើម្បីទប់ដំបូល បន្ទាប់មកចាំដំឡើងខាងៗ។ ពេលខ្ញុំឮដូចនេះ ខ្ញុំបានគិតថា «នោះប្រាកដជាត្រូវការពេលច្រើនទៀត។ ខ្ញុំបានគិតរឿងនេះច្រើនដងហើយ ឯវិធីរបស់ខ្ញុំទើបជាវិធីដ៏ល្អបំផុត។ បងឯងជាអ្នកថ្មីនៅទីនេះ បងឯងមិនពាក់ព័ន្ធក្នុងការពិភាក្សាទេ។ ផែនការរបស់ខ្ញុំច្បាស់ជាប្រសើរជាង»។ ដូច្នេះខ្ញុំបានប្រាប់គាត់ថា "ធ្វើដូចនោះនឹងយឺតណាស់។ បង្គោលទាំងពីរនោះនឹងត្រូវយកចេញវិញនៅពេលក្រោយ ដូច្នេះសាងសង់វាពីខាងក្រោយមក វានឹងលឿនជាង"។ គាត់មិននិយាយអ្វីទៀតទេ ពេលគាត់ឃើញខ្ញុំគ្មានបំណងទទួលយកគំនិតរបស់គាត់នោះ ដូច្នេះខ្ញុំចាប់ផ្ដើមសង់តង់ដោយផ្អែកលើផែនការផ្ទាល់ខ្លួនរបស់ខ្ញុំ។ ពេលខ្ញុំឡើងដល់លើបង្អស់នៃជណ្ដើរ ខ្ញុំបានឃើញដង្កៀបនៅបង្គោលដែកមួយស្រាប់តែរលុង ហើយបង្គោលក៏រលំ។ សំណាងល្អ វាគ្រាន់តែដួលលើស្មៅ មិនមែនលើមនុស្ស ឬអ្វីផ្សេង។ បេះដូងខ្ញុំលោតខុសចង្វាក់។ «តើមានអ្វីកើតឡើង?" ខ្ញុំឆ្ងល់។ "ខ្ញុំច្បាស់ណាស់បានរឹតបន្តឹងវាហើយ ដូច្នេះតើវាអាចដួលបានយ៉ាងដូចម្ដេចកើត? ប្រហែលជាមាននរណាម្នាក់មិនបានកាន់វាឱ្យត្រង់ ទើបដង្កៀបមិនអាចរឹតបន្តឹងបានត្រឹមត្រូវ»។ ការគិតរបស់ខ្ញុំគឺងាយៗណាស់ ហើយខ្ញុំមិនបានយកចិត្តទុកដាក់នឹងវាទេ។ ខ្ញុំនៅតែបន្តសាងសង់វាតាមផែនការផ្ទាល់ខ្លួនរបស់ខ្ញុំដដែល។ បន្តិចក្រោយមក បង្គោលដែលបានដាក់ឡើង បានធ្លាក់មករកខ្ញុំ ចំលើជណ្ដើរដែលខ្ញុំកំពុងឈរតែម្ដង។ ខ្ញុំបានធ្លាក់នៅកម្ពស់ជាងប្រាំមួយហ្វ៊ីតពីលើជណ្ដើរ។ សំណាងល្អ ខ្ញុំមិនបានរងរបួស។ បន្ទាប់មក ទើបខ្ញុំដឹងថា គ្រោះអាក្រក់ទាំងពីរនេះមិនមែនចៃដន្យទេ។ បើមិនដោយសារបានព្រះជាម្ចាស់រក្សា និងការពារទេ នោះផលវិបាកពីការធ្វើឱ្យឈឺចាប់ដោយសារបង្គោលណាមួយក្នុងចំណោមបង្គោលទាំងនោះនឹងគួរឱ្យភ័យខ្លាចណាស់។ ខ្ញុំមានអារម្មណ៍ថាកាន់តែខុស ហើយកាន់តែខ្លាចពេលខ្ញុំគិតអំពីវា ហើយខ្ញុំបានអធិស្ឋាននៅចំពោះព្រះភក្ត្រព្រះជាម្ចាស់ភ្លាមៗ។ «ឱ! ព្រះជាម្ចាស់អើយ! នៅថ្ងៃនេះមានបញ្ហាជាច្រើនកើតឡើង។ ទូលបង្គំដឹងថា ទ្រង់មានសុឆន្ទៈនៅពីក្រោយការនេះ ហើយមានមេរៀនឱ្យទូលបង្គំរៀន ប៉ុន្តែទូលបង្គំមិនដឹងថា ទូលបង្គំគួរតែស្វះស្វែងរកអ្វីនោះទេ។ សូមណែនាំ និងបំភ្លឺទូលបង្គំឱ្យដឹងពីបំណងព្រះហឫទ័យរបស់ទ្រង់ផង»។ ខ្ញុំបានគិតពីព្រះបន្ទូលរបស់ព្រះជាម្ចាស់បន្ទាប់ពីអធិស្ឋានហើយ៖ «រាល់ពេលដែលអ្នកធ្វើអ្វីៗ វាតែងតែមានភាពរអាក់រអួល ឬអ្នកនឹងទាល់ច្រក។ នេះជាការប្រៀនប្រដៅរបស់ព្រះជាម្ចាស់។ ជួនកាល នៅពេលដែលអ្នកធ្វើអ្វីមួយដែលមិនស្តាប់បង្គាប់ និងបះបោរប្រឆាំងនឹងព្រះជាម្ចាស់ គ្មាននរណាទៀតអាចដឹងអំពីរឿងនេះបានទេ មានតែព្រះជាម្ចាស់ទេដែលជ្រាបដឹង។ ទ្រង់នឹងដាក់ទោសអ្នក ហើយទ្រង់នឹងប្រៀនប្រដៅអ្នក» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលទាំងនេះបានវិលវង់នៅក្នុងចិត្តខ្ញុំ៖ «គ្មាននរណាទៀតអាចដឹងអំពីរឿងនេះបានទេ មានតែព្រះជាម្ចាស់ទេដែលជ្រាបដឹង។ ទ្រង់នឹងដាក់ទោសអ្នក ហើយទ្រង់នឹងប្រៀនប្រដៅអ្នក។» បន្ទាប់មក ខ្ញុំបានដឹងពីភាពព្រងើយកន្តើយរបស់ខ្លួនចំពោះបងប្អូនរបស់ខ្ញុំ អំពីការសង់តង់នេះ។ ខ្ញុំមិនបានស្ដាប់យោបល់របស់ពួកគេទាល់តែសោះ ប៉ុន្តែបានបដិសេធពួកគេភ្លាមតែម្ដង។ ខ្ញុំបានគិតថា ខ្ញុំត្រូវ ដូច្នេះយើងគួរតែធ្វើតាមអ្វីដែលខ្ញុំចង់បាន។ តើនោះខ្ញុំមិនក្រអឺតក្រទមខ្លាំងអំពីខ្លួនឯងទេឬ? វាមានគ្រោះថ្នាក់រួចទៅហើយនៅពេលកំពុងសាងសង់។ បើវារលំដោយមានអ្នកសម្ដែងនៅពីក្រោមវា ផលវិបាកនឹងនឹកស្មានមិនដល់ឡើយ។ ដោយគិតដូចនោះ ខ្ញុំបានអធិស្ឋានដល់ព្រះជាម្ចាស់សូមឱ្យកែប្រែខ្លួនខ្ញុំវិញ។ ពេលនោះខ្ញុំបានគិតអំពីព្រះបន្ទូលរបស់ព្រះអម្ចាស់យេស៊ូវថា៖ «បើមនុស្សពីរនាក់ឯកភាពគ្នានៅលើផែនដីនេះចំពោះអ្វីៗដែលពួកគេនឹងទូលសុំ នោះវានឹងត្រូវបានសម្រេច ដោយព្រះវរបិតាខ្ញុំដែលគង់នៅស្ថានសួគ៌» (ម៉ាថាយ ១៨:១៩)។ ព្រះបន្ទូលរបស់ព្រះជាម្ចាស់ បានធ្វើឱ្យខ្ញុំភ្ញាក់ខ្លួនភ្លាមតែម្ដង ខ្ញុំបានដឹងថា ខ្ញុំមិនអាចបន្តធ្វើអ្វីតាមវិធីនោះទៀតទេ ប៉ុន្តែខ្ញុំត្រូវតែពិភាក្សាបញ្ហា និងធ្វើការសហការជាមួយបងប្អូនខ្ញុំ។ ពេលនោះខ្ញុំមានគំនិតមួយទៀត៖ សុវត្ថិភាពជាចម្បង។ សំខាន់បំផុតគឺការសាងសង់តង់ឱ្យបានល្អជាមួយសម្ភារៈដែលយើងមាន។ ភ្លាមៗនោះ បងប្អូនប្រុសៗនៅទីនោះបាននិយាយថា ផ្អែកតាមផែនការដើមរបស់ខ្ញុំ យើងមិនមានបង្គោលដែកគ្រប់គ្រាន់សម្រាប់ធ្វើសំណង់រឹងមាំទេ ប៉ុន្តែបើយើងដំឡើងពីរនៅកណ្ដាល នោះកំពូលដំបូលនឹងមានសុវត្ថិភាព។ ខ្ញុំបានយល់ព្រមជាមួយពួកគេទាំងស្រុង។ ផែនការដើមរបស់ខ្ញុំពិតជានឹងបង្កើតនូវហានិភ័យយ៉ាងច្រើនដល់ផ្នែកសុវត្ថិភាព។ ដូច្នេះយើងបានពិភាក្សាគ្នា ហើយមិនយូរប៉ុន្មានយើងមានផែនការពេញលេញមួយ។ យើងមានបង្គោលដែកគ្រប់គ្រាន់ ហើយយើងបញ្ចប់វាបានភ្លាមមុនមេឃងងឹត។

នៅល្ងាចនោះ ខ្ញុំបានគិតឡើងវិញអំពីពេលថ្ងៃ។ ភាពក្រអឺតក្រទមរបស់ខ្ញុំស្ទើរតែនាំមកនូវមហន្តរាយទៅហើយ ហើយខ្ញុំមិនអាចស្ងប់អារម្មណ៍បានទេ។ ខ្ញុំក៏ប្រញាប់អធិស្ឋានដល់ព្រះជាម្ចាស់ដោយសុំឱ្យទ្រង់ណែនាំខ្ញុំឱ្យស្គាល់ខ្លួនឯង។ ខ្ញុំមើលទូរសព្ទរបស់ខ្ញុំ ហើយចូលមើលវិបសាយរបស់ពួកជំនុំ ខ្ញុំបានអានព្រះបន្ទូលទាំងនេះរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សខ្លះមិនដែលស្វែងរកសេចក្ដីពិតទេ នៅពេលកំពុងបំពេញភារកិច្ចរបស់ពួកគេ។ ពួកគេគ្រាន់តែធ្វើតាមចិត្តចង់ ធ្វើដោយរឹងត្អឹងទៅតាមការស្រមៃរបស់ពួកគេ និងធ្វើតាមអំពើចិត្តនិងឥតគិតតក្រែង។ តើពាក្យថា 'ធ្វើតាមអំពើចិត្តនិងឥតគិតក្រែង' មានន័យដូចម្ដេច? វាមានន័យថា នៅពេលអ្នកជួបប្រទះបញ្ហាអ្វីមួយ អ្នកធ្វើវាតាមការមើលទៅសម ដោយពុំគិតពីដំណើរការ និងមិនខ្វល់ថាតើអ្នកផ្សេងនឹងនិយាយថាបែបណានោះទេ។ គ្នាននរណាម្នាក់អាចយល់ពីអ្នកបានឡើយ ហើយគ្មាននរណាម្នាក់អាចផ្លាស់ប្ដូរគំនិតរបស់អ្នកបានដែរ បែបនោះ អ្នកមិនអាចផ្លាស់ប្ដូរសូម្បីបន្តិចសោះឡើយ។ អ្នកអាចរក្សាជំហររបស់ខ្លួនបាន ហើយបើទោះបីនៅពេលអ្នកដទៃនិយាយអ្វីដែលមានន័យក្ដី អ្នកពុំស្ដាប់ទេ ហើយជឿថាផ្លូវរបស់អ្នកគឺជាផ្លូវត្រូវ។ បើទោះបីជាវាជាផ្លូវត្រូវក្ដី តើអ្នកមិនគួរយកចិត្តទុកដាក់លើយោបល់របស់អ្នកដទៃខ្លះទេឬ? ក៏ប៉ុន្តែ អ្នកពុំបានយកចិត្តទុកដាក់ទេ។ មនុស្សដទៃហៅអ្នកថា មនុស្សរឹងត្អឹង។ តើរឹងត្អឹងបែបណា? រឹងត្អឹងខ្លាំងរហូតដល់គោឈ្មោលដប់ក្បាលក៏មិនអាចទាញអ្នកឱ្យត្រឡប់មកវិញបានផង ពោលគឺរឹងត្អឹងដល់ស្លាប់ ក្រអឺតក្រទមនិងប្រកាន់តាមគំនិតខ្លួនដល់កម្រិត ជាមនុស្សដែលពុំឃើញពីសេចក្ដីពិត រហូតដល់សេចក្ដីពិតសម្លឹងចំមុខរបស់អ្នកវិញ។ តើភាពរឹងត្អឹងនោះមិនមែនកើតចេញពីកម្រិតនៃការប្រកាន់តាមគំនិតខ្លួនទេឬ? អ្នកធ្វើអ្វីតាមតែអ្នកចង់ តាមអ្វីដែលអ្នកគិតថាត្រូវធ្វើ ហើយអ្នកមិនស្ដាប់នរណាម្នាក់ឡើយ។ ប្រសិនបើមនុស្សម្នាក់ប្រាប់អ្នកថាអ្វីៗដែលអ្នកកំពុងធ្វើ មិនស្របតាមសេចក្ដីពិត អ្នកនឹងនិយាយថា៖ 'ខ្ញុំនឹងធ្វើវាទៀត មិនថាវាស្របតាមសេចក្ដីពិតឬអត់នោះទេ។ ប្រសិនបើវាមិនស្របតាមសេចក្ដីពិតទេ ខ្ញុំនឹងមានមូលហេតុនេះមូលហេតុនោះ ឬមានហេតុផលនេះហេតុផលនោះជាដើម។ ខ្ញុំនឹងធ្វើឱ្យអ្នកស្ដាប់ខ្ញុំ។ ខ្ញុំសម្រេចថាធ្វើត្រូវធ្វើបែបនេះហើយមិនប្ដូរទេ។' អ្នកដទៃអាចនិយាយថា អ្វីដែលអ្នកកំពុងធ្វើ គឺបង្អាក់គេឯង ថាវានឹងនាំទៅរកផលអាក្រក់ខ្លាំង ថាវានឹងបំផ្លាញដល់ប្រយោជន៍នៃដំណាក់របស់ព្រះជាម្ចាស់ ក៏ប៉ុន្តែអ្នកពុំយកចិត្តទុកដាក់ឡើយ តែបែរជាមានហេតុផលកាន់តែច្រើន៖ «នេះគឺជាអ្វីដែលខ្ញុំកំពុងធ្វើ មិនថាអ្នកចូលចិត្តឬអត់ មិនសំខាន់ទេ។ ខ្ញុំចង់ធ្វើវាបែបនេះ។ អ្នកពិតជាខុសទាំងស្រុង ហើយខ្ញុំពិតជាមានហេតុផលគ្រប់គ្រាន់។» ប្រហែលជាអ្នកមានហេតុផលមែន ហើយអ្វីដែលអ្នកកំពុងធ្វើ នឹងមានផលប៉ះពាល់ខ្លាំង ប៉ុន្តែតើនិស្ស័យដែលអ្នកកំពុងបើកសម្ដែងនេះគឺជានិស្ស័យអ្វី? (ភាពក្រអឺតក្រទម។) ធម្មជាតិក្រអឺតក្រទម ធ្វើឱ្យអ្នកប្រកាន់តាមគំនិតខ្លួនឯង។ នៅពេលមនុស្សមាននិស្ស័យប្រកាន់តាមគំនិតខ្លួនឯង តើពួកគេនឹងមិនមែនធ្វើអ្វីតាមអំពើចិត្តនិងតក់ក្រហល់ទេឬ?» (ការប្រកបរបស់ព្រះជាម្ចាស់)។ «ភាពក្រអឺតក្រទម គឺជាឫសគល់នៃនិស្ស័យពុករលួយរបស់មនុស្ស។ កាលណាមនុស្សកាន់តែក្រអឺតក្រទម ពួកគេកាន់តែអាចទាស់ទទឹងនឹងព្រះជាម្ចាស់។ តើបញ្ហានេះធ្ងន់ធ្ងរកម្រិតណា? មនុស្សដែលមាននិស្ស័យក្រអឺតក្រទមមិនត្រឹមតែចាត់ទុកអ្នកផ្សេងនៅក្រោមខ្លួនទេ ប៉ុន្តែកាន់តែយ៉ាប់នោះ ពួកគេថែមទាំងធ្វើចេះជាងព្រះជាម្ចាស់ថែមទៀត។ មើលពីសំបកក្រៅ បើទោះបីជាមនុស្សខ្លះអាចមើលទៅជឿលើព្រះជាម្ចាស់ និងដើរតាមទ្រង់ក្ដី ក៏ពួកគេមិនចាត់ទុកទ្រង់ជាព្រះជាម្ចាស់ដែរ។ ពួកគេតែងតែមានអារម្មណ៍ថា ពួកគេមានសេចក្ដីពិត និងគិតតែពីខ្លួនឯង។ នេះគឺជាសារជាតិនិងឫសគល់នៃនិស្ស័យក្រអឺតក្រទម ហើយវាមកពីសាតាំង។ ហេតុនេះ បញ្ហានៃភាពក្រអឺតក្រទម ត្រូវតែដោះស្រាយចេញ។ ការមានអារម្មណ៍ថា មនុស្សម្នាក់ពូកែជាងអ្នកផ្សេងទៀត នោះគឺជាបញ្ហាកំប៉ិកកំប៉ុកទេ។ បញ្ហាសំខាន់នេះគឺថា និស្ស័យក្រអឺតក្រទមរបស់មនុស្សម្នាក់ រារាំងគេមិនឱ្យចុះចូលនឹងព្រះជាម្ចាស់ ចុះចូលនឹងការគ្រប់គ្រងរបស់ទ្រង់ និងការរៀបចំរបស់ទ្រង់។ មនុស្សបែបនេះ តែងតែមានអារម្មណ៍ចង់ប្រកួតប្រជែងជាមួយព្រះជាម្ចាស់ដើម្បីអំណាចលើអ្នកដទៃ។ មនុស្សបែបនេះ ពុំគោរពព្រះជាម្ចាស់សូម្បីបន្តិចឡើយ ដោយមិននិយាយដល់ការស្រឡាញ់ព្រះជាម្ចាស់ ឬការចុះចូលនឹងទ្រង់ទេ» (ការប្រកបរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានធ្វើឱ្យខ្ញុំឃើញពីភាពអាក្រក់ផ្ទាល់ខ្លួនរបស់ខ្ញុំ។ ខ្ញុំបានត្រឹមតែមានៈ និងគ្មានហេតុផល ដូចព្រះបន្ទូលរបស់ព្រះជាម្ចាស់បើកសម្ដែងមែន។ ក្នុងការសង់តង់នោះ ខ្ញុំបានប្រកាន់ខ្ជាប់នឹងបទពិសោធផ្ទាល់ខ្លួនរបស់ខ្ញុំ ហើយបានធ្វើសកម្មភាពរឹងរូសម្ដងទៀត។ ខ្ញុំមិនស្ដាប់យោបល់របស់បងប្អូនទាំងឡាយទេ ប៉ុន្តែខ្ញុំគិតតែបដិសេធពួកគេភ្លាមៗតែម្ដង។ ពួកគេបានព្រមានខ្ញុំដើម្បីធានាថា វាមានសុវត្ថិភាព គឺថាកំពូលដំបូលជាប់មាំ ប៉ុន្តែខ្ញុំមិនអើពើនឹងពួកគេទេ។ ខ្ញុំចង់ធ្វើជាអ្នកសម្រេច និងឱ្យអ្នករាល់គ្នាធ្វើអ្វីៗដែលខ្ញុំចង់បាន។ ខ្ញុំឃើញថា ធម្មជាតិក្រអឺតក្រទមរបស់ខ្ញុំគឺជាឫសគល់នៃភាពព្រងើយកន្តើយ និងភាពមានះរបស់ខ្ញុំ។ ការក្រអឺតក្រទម និងការធ្វើតាមតែវិធីផ្ទាល់ខ្លួនរបស់ខ្ញុំ បានប៉ះពាល់ដល់ភារកិច្ចរបស់ខ្ញុំកាលពីមុន។ ប៉ុន្តែកាលនោះ ពេលដែលខ្ញុំមិនស្ដាប់សូម្បីតែយោបល់សមហេតុផលក៏ដោយ ដោយជាប់យ៉ាងមាំទៅនឹងគំនិតផ្ទាល់ខ្លួន ខ្ញុំស្ទើរតែបង្កគ្រោះថ្នាក់បាត់ទៅហើយ។ ខ្ញុំមានភាពផ្ដាច់ការ និងភាពមានះនៅក្នុងភាពក្រអឺតក្រទមរបស់ខ្ញុំ។ ខ្ញុំធ្វើការជាមួយអ្នកដទៃមិនបានល្អ​ ហើយព្រះជាម្ចាស់គ្មានកន្លែងនៅក្នុងដួងចិត្តខ្ញុំទេ។ ខ្ញុំមិនខ្វល់អំពីកិច្ចការនៅដំណាក់របស់ព្រះជាម្ចាស់ ឬសុវត្ថិភាពរបស់អ្នកដទៃបន្តិចសោះឡើយ។ ខ្ញុំគ្រាន់តែតាំងចិត្តធ្វើរឿងផ្ទាល់ខ្លួនរបស់ខ្ញុំប៉ុណ្ណោះ។ ខ្ញុំគ្មានហេតុផលអ្វីសោះព្រោះតែភាពក្រអឺតក្រទមរបស់ខ្ញុំ។ បើមិនដោយសារបានព្រះជាម្ចាស់ថែរក្សា និងការពារទេ ខ្ញុំមិនហ៊ានសូម្បីតែស្រមៃអំពីផលវិបាក។ ទីបំផុត ខ្ញុំបានដឹងថា តើវាគ្រោះថ្នាក់យ៉ាងណាបើធ្វើការតាមបែបហ្នឹងនោះ។ ខ្ញុំនឹងមិនត្រឹមតែពន្យារពេលភារកិច្ចរបស់យើងប៉ុណ្ណោះទេ ប៉ុន្តែថែមទាំងអាចមានគ្រោះថ្នាក់ដ៏គួរឱ្យខ្លាចនៅថ្ងៃណាមួយទៀតផង ហើយវានឹងយឺតពេលពេកទៅហើយក្នុងការសោកស្ដាយនោះ! គំនិតនេះធ្វើឱ្យខ្ញុំភ័យខ្លាចមែនទែន។ ខ្ញុំទទួលបានការយល់ដឹងមួយចំនួនអំពីធម្មជាតិក្រអឺតក្រទមរបស់ខ្ញុំ ហើយមិនចង់បំពេញភារកិច្ចរបស់ខ្ញុំតាមវិធីនោះទៀតទេ។

បន្ទាប់ពីនោះមក ខ្ញុំបានរកឃើញផ្លូវអនុវត្តន៍នៅក្នុងព្រះបន្ទូលរបស់ព្រះជាម្ចាស់។ «ចូរកុំគិតថាខ្លួនឯងប្រសើរជាងអ្នកដទៃឱ្យសោះ។ ទោះបីជាអ្នកមានជំនាញវិជ្ជាជីវៈ ឬអ្នកមានអារម្មណ៍ គុណសម្បត្តិរបស់អ្នកប្រសើរជាងអ្នកដទៃនៅទីនេះ ឬអ្នកមានឋានៈខ្ពស់បំផុត តើអ្នកតែម្នាក់ឯង អាចធ្វើកិច្ចការបានទេ? អ្នកមិនអាចធ្វើបានទេ មិនអាចធ្វើបានដោយគ្មានការជួយពីគ្រប់គ្នាឡើយ។ ដូច្នេះហើយ គ្មាននរណាម្នាក់គួរតែក្រអឺតក្រទម ហើយគ្មាននរណាម្នាក់គួរតែចង់ធ្វើសកម្មភាពជាឯកតោភាគីឡើយ។ មនុស្សម្នាក់ត្រូវតែលេបទុកអំនួតរបស់ខ្លួន យកចេញនូវគំនិត និងទស្សនៈផ្ទាល់ខ្លួន ហើយធ្វើកិច្ចការដោយភាពសុខដុមរមនាជាមួយក្រុម។ ទាំងនេះគឺជាមនុស្សដែលអនុវត្តសេចក្ដីពិត និងមានភាពជាមនុស្ស។ មនុស្សបែបនេះ ត្រូវបានព្រះជាម្ចាស់ស្រឡាញ់ ហើយមានតែពួកគេប៉ុណ្ណោះ ដែលអាចលះបង់នៅក្នុងការបំពេញភារកិច្ចរបស់ពួកគេ។ ការនេះតែម៉្យាង គឺជាការបង្ហាញពីការលះបង់» («ការបំពេញភារកិច្ចដ៏ត្រឹមត្រូវ តម្រូវឲ្យមានកិច្ចសហការដែលចុះសម្រុងគ្នា» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញខ្ញុំអំពីគោលការណ៍សម្រាប់សហប្រតិបត្តិការ។ មិនថាមនុស្សមានគុណសម្បត្តិ ឬអំណោយទានយ៉ាងណានោះទេ យើងទាំងអស់គ្នាមានចំណុចខ្វះចន្លោះ និងចំណុចខ្សោយ។ គ្មាននរណាម្នាក់អាចធ្វើការគ្រប់យ៉ាងបានទេ។ យើងត្រូវតែរៀនទុកចោលខ្លួនឯង ហើយធ្វើការឱ្យបានល្អជាមួយអ្នកដទៃ ដូច្នេះមនុស្សគ្រប់គ្នាអាចប្រើប្រាស់អ្វីៗដែលព្រះជាម្ចាស់បានប្រទានឱ្យពួកគេ ហើយយើងអាចខិតខំដើម្បីគោលដៅដូចគ្នាក្នុងការបំពេញភារកិច្ចរបស់យើងឱ្យបានល្អ។ ដោយគិតអំពីភារកិច្ចរបស់ខ្ញុំ បងប្អូនប្រុសស្រីខ្លះមានចំណុចខ្លាំងដែលខ្ញុំមិនមាននោះទេ។ បន្ទាប់ពីពួកគេបានផ្ដល់ឱ្យខ្ញុំនូវការចង្អុលបង្ហាញ និងជំនួយខ្លះៗមក ខ្ញុំនឹងធ្វើបានកាន់តែល្អនៅលើកទីពីរ។ ពេលខ្លះពួកគេមានគំនិតដែលខ្ញុំមិនបានគិតដល់ ហើយការទទួលយកយោបល់របស់ពួកគេបានធ្វើឱ្យជៀសផុតបញ្ហាដែលអាចកើតមានមួយចំនួនទៀតផង។ ការគិតពីរឿងនេះបានធ្វើឱ្យខ្ញុំខ្មាសអៀន។ ពីមុនខ្ញុំមិនស្គាល់ខ្លួនឯងនោះទេ។ ខ្ញុំបានត្រឹមតែក្រអឺតក្រទមទាំងងងឹតងងល់ប៉ុណ្ណោះ ប៉ុន្តែឥឡូវនេះខ្ញុំបានរៀនពីវាហើយ ខ្ញុំត្រូវការសហប្រតិបត្តិការ និងជំនួយពីអ្នកដទៃ បើមិនដូច្នោះទេ ខ្ញុំមិនអាចបំពេញភារកិច្ចរបស់ខ្ញុំបានល្អនោះទេ។ បទពិសោធរបស់ខ្ញុំបានបង្ហាញខ្ញុំ ថាពេលខ្ញុំធ្វើសកម្មភាពដោយភាពក្រអឺតក្រទម និងមិនបានសហការជាមួយអ្នកដទៃ ខ្ញុំតែងតែបានជួបឧបសគ្គ។ នៅពេលខ្ញុំសុខចិត្តប្រែចិត្ត ព្រលែងចោលខ្លួនឯង ហើយធ្វើការជាមួយអ្នកដទៃ នោះខ្ញុំបានការណែនាំ និងព្រះពរពីព្រះជាម្ចាស់។ ខ្ញុំអាចឃើញថាព្រះជាម្ចាស់សព្វព្រះហឫទ័យអស់អ្នកដែលមានភាពជាមនុស្សដែលអនុវត្តសេចក្ដីពិត។ នេះពិតជាការបំភ្លឺដល់ខ្ញុំមែន ហើយខ្ញុំក៏បានរកឃើញផ្លូវអនុវត្តន៍។

នៅព្រឹកនៃថ្ងៃទីបី បងប្អូនម្នាក់បានសុំឱ្យខ្ញុំពង្រឹងតង់បន្តិច។ ខ្ញុំបានគិតថា «វានឹងត្រូវរើចេញបន្ទាប់ពីថតភាពយន្តហើយនៅរសៀលនេះ។ តើវាចាំបាច់ឬទេ?» ប៉ុន្តែពេលនោះខ្ញុំបានគិតពីរឿងនេះនៅក្នុងព្រះបន្ទូលរបស់ព្រះជាម្ចាស់៖ «គ្មាននរណាម្នាក់គួរតែក្រអឺតក្រទម ហើយគ្មាននរណាម្នាក់គួរតែចង់ធ្វើសកម្មភាពជាឯកតោភាគីឡើយ។ មនុស្សម្នាក់ត្រូវតែលេបទុកអំនួតរបស់ខ្លួន យកចេញនូវគំនិត និងទស្សនៈផ្ទាល់ខ្លួន ហើយធ្វើកិច្ចការដោយភាពសុខដុមរមនាជាមួយក្រុម។ ទាំងនេះគឺជាមនុស្សដែលអនុវត្តសេចក្ដីពិត។» ព្រះបន្ទូលរបស់ព្រះជាម្ចាស់បានផ្ដល់ផ្លូវអនុវត្តន៍ដល់ខ្ញុំ។ ខ្ញុំត្រូវតែព្រលែងចោលទស្សនៈផ្ទាល់ខ្លួនខ្ញុំដើម្បីសហការជាមួយបងលី ហើយមិនថាគាត់ត្រូវឬអត់ ខ្ញុំត្រូវតែចុះចូលនិងស្វះស្វែងមើលសិន។ បន្ទាប់មកខ្ញុំបានដឹងថា នៅសល់ពេលថតភាពយន្ត ៥ ឬ ៦ ម៉ោងទៀតឯនោះ ហើយគ្មានការប្រាប់ឱ្យដឹងថាអាកាសធាតុអាចប្រែប្រួលយ៉ាងណានោះទេ។ ការពង្រឹង វានឹងមានសុវត្ថិភាពជាង។ ដូច្នេះបងប្រុសម្នាក់និងខ្ញុំ ក៏បានពង្រឹងតង់។ បន្ទាប់មក ប្រហែលម៉ោង ២ ឬ ៣ រសៀលនោះ វាស្រាប់តែមានខ្យល់ និងភ្លៀងយ៉ាងខ្លាំង ហើយមានព្យុះប្រហែល ៤០ នាទី។ យើងបានរង់ចាំឱ្យបាត់ព្យុះនៅក្នុងតង់ដោយសុវត្ថិភាព។ ការនេះបានរំជួលចិត្តខ្ញុំដល់ថ្នាក់ខ្ញុំមិនអាចថ្លែងបាន។ ខ្ញុំបានឃើញថាតើព្រះជាម្ចាស់មានគ្រប់ព្រះចេស្ដា និងព្រះប្រាជ្ញាញាណយ៉ាងណាហើយ។ មិនត្រឹមតែប្រទានយោបល់ពីអ្នកដទៃ និងជួយខ្ញុំឱ្យស្គាល់ពីនិស្ស័យពុករលួយផ្ទាល់ខ្លួនខ្ញុំប៉ុណ្ណោះទេ ប៉ុន្តែព្រះជាម្ចាស់បានរំឭកខ្ញុំតាមវិធីដ៏ល្អអស្ចារ្យនេះ ហើយបានការពារយើងឆ្លងកាត់ព្យុះថែមទៀត។ ខ្ញុំអរគុណព្រះជាម្ចាស់អស់ពីដួងចិត្តរបស់ខ្ញុំ!

បទពិសោធទាំងនេះ ផ្ដល់ឱ្យខ្ញុំនូវការយល់ដឹងអំពីធម្មជាតិក្រអឺតក្រទមបែបសាតាំងរបស់ខ្ញុំ និងការចូលទៅក្នុងសហប្រតិបត្តិការដ៏សុខដុមមួយចំនួន។ ខ្ញុំបានឃើញថា ការអនុវត្តសេចក្ដីពិត និងការមិនរឹងរូសនៅក្នុងភារកិច្ចរបស់ខ្ញុំ ពិតជាសំខាន់មែនសម្រាប់ធ្វើការជាមួយអ្នកដទៃបានល្អ។ អ្វីៗដែលខ្ញុំបានយល់ និងទទួល គឺសុទ្ធតែដោយសារការជំនុំជម្រះ និងការបើកសម្ដែងរបស់ព្រះជាម្ចាស់ ក៏ដូចជាការវាយផ្ចាល និងការប្រៀនប្រដៅរបស់ទ្រង់តាមរយៈព្រះបន្ទូលរបស់ទ្រង់។ សូមអរគុណដល់ព្រះដ៏មានគ្រប់ព្រះ‌ចេស្ដា!


២១. នៅទីបំផុត ខ្ញុំយល់អំពីអត្ថន័យនៃការបំពេញភារកិច្ចរបស់ខ្ញុំហើយ

ព្រះដ៏មានគ្រប់ព្រះចេស្ដាមានបន្ទូលថា៖ «ការបំពេញភារកិច្ចរបស់មនុស្ស តាមពិតទៅ គឺជាការសម្រេចនូវគ្រប់កិច្ចការទាំងអស់ដែលត្រូវធ្វើក្នុងនាមជាមនុស្ស ដែលនេះមានន័យថា ជាកិច្ចការដែលមនុស្សអាចធ្វើបាន។ គឺនៅពេលនោះហើយដែលគេអាចបំពេញកិច្ចការរបស់គេបាន។ ភាពខ្វះខាតរបស់មនុស្សក្នុងអំឡុងពេលនៃការបម្រើរបស់គេ គឺត្រូវកាត់បន្ថយបន្តិចម្ដងៗតាមរយៈបទពិសោធន៍ជឿនលឿនទៅមុខ និងដំណើរការនៃការឆ្លងកាត់ ការជំនុំ ជម្រះ។ ពួកគេពុំបង្កការរំខាន ឬប៉ះពាល់ដល់ភារកិច្ចរបស់មនុស្សឡើយ។ អស់អ្នកណាដែលឈប់បម្រើ ឬផ្ដល់ផល និងធ្លាក់ទៅវិញដោយខ្លាចថា អាចនឹងមានកំហុសចំពោះការបម្រើរបស់ពួកគេ គឺជាមនុស្សកំសាកខ្លាំងជាងគេបំផុត។ ប្រសិនបើមនុស្សមិនអាចសម្ដែងឱ្យឃើញ នូវអ្វីដែលពួកគេគួរសម្ដែងឱ្យឃើញ ក្នុងអំឡុងពេលនៃការបម្រើ ឬសម្រេចនូវអ្វីដែលមនុស្សអាចធ្វើបានពីកំណើត ហើយផ្ទុយទៅវិញ បែរជាចំណាយពេលវេលាឥតប្រយោជន៍ និងធ្វើឱ្យរួចតែពីដៃ នោះពួកគេបានបាត់បង់មុខងារដែលភាវៈត្រូវបានបង្កើតមក គប្បីត្រូវមានហើយ។ មនុស្សបែបនេះ គេហៅថា 'មនុស្សធុនកណ្តាល'។ ពួកគេគឺជាកាកសំណល់ដែលគ្មានបានការ។ តើមនុស្សបែបនេះអាចហៅថាជាភាវៈដែលបានបង្កើតមកឱ្យបានត្រឹមត្រូវដោយរបៀបណាទៅ? តើពួកគេមិនមែនជាភាវៈពុករលួយដែលចាំងចែងតែខាងក្រៅ ប៉ុន្តែរលួយក្នុងទេឬអី?» («ភាពខុសគ្នារវាងព័ន្ធកិច្ចរបស់ព្រះជាម្ចាស់ដែលយកកំណើតជាមនុស្ស និងភារកិច្ចរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានជួយឱ្យខ្ញុំយល់អំពីអត្ថន័យនៃការបំពេញភារកិច្ចរបស់យើង។ មានន័យថា មិនថាយើងមានទេពកោសល្យ ឬអំណោយទានបែបណាឡើយ យើងត្រូវតែប្រើប្រាស់ទាំងអស់នូវអ្វីៗគ្រប់យ៉ាងដែលយើងយល់។ យើងមិនអាចលេងផ្លូវកាត់ ឬគ្រាន់តែធ្វើបែបបង្រ្គប់កិច្ចនោះទេ។ យើងត្រូវបន្តស្វះស្វែង ដោយផ្អែកលើអ្វីដែលព្រះជាម្ចាស់តម្រូវ។ បែបនេះ យើងអាចបំពេញបន្ថែមចំណុចខ្សោយ ឬកន្លែងខ្វះចន្លោះនៅក្នុងការបំពេញភារកិច្ចរបស់យើង ហើយយើងនឹងទទួលបានលទ្ធផលកាន់តែប្រសើរឡើងៗ។

ថ្មីៗនេះ ពួកជំនុំចង់ថតវីដេអូមួយចំនួនអំពីបទទំនុកតម្កើងភ្លេងសុទ្ធចេញពីព្រះបន្ទូលរបស់ព្រះជាម្ចាស់។ មេក្រុមយើងចង់ឱ្យខ្ញុំច្រៀងនាំមុខក្រុមចម្រៀង និងលេងហ្គីតាសម្រាប់ចម្រៀងមួយបទ។ ពេលគាត់ប្រាប់ខ្ញុំអំពីការនេះ ខ្ញុំដូចជាភ័យបុកពោះបន្ដិច។ ការច្រៀងផង និងលេងហ្គីតាផងមានការពិបាកជាងការគ្រាន់តែច្រៀងតែម្យ៉ាង។ ជាងនេះទៀត ខ្ញុំបានព្យាយាមលេងតែឯងបែបនេះពីមុនមក ប៉ុន្តែក្នុងពេលកំពុងច្រៀង ខ្ញុំផ្តោតលើការលេង ហើយក៏ភ្លេចអាហ្គ័រ ប៉ុន្តែ ពេលខ្ញុំផ្តោតលើអាហ្គ័រ ការសម្ដែងរបស់ខ្ញុំមិនបានល្អឡើយ។ នៅទីបំផុត ពួកគេមិនអាចប្រើការថតនោះបានឡើយ។ ដោយជួបកិច្ចការដដែលនេះ ខ្ញុំចង់បដិសេធដែរ តែខ្ញុំគិតថាវានឹងមិនស្របតាមព្រះហឫទ័យរបស់ព្រះជាម្ចាស់ឡើយ។ បងប្អូនប្រុសស្រីរបស់ខ្ញុំសុទ្ធតែគិតថា ខ្ញុំមានសមត្ថភាពស័ក្ដិសមសម្រាប់បទចម្រៀង ដូច្នេះខ្ញុំគិតថា ខ្ញុំគួរតែយល់ព្រមចំពោះសំណើនោះ ហើយធ្វើភារកិច្ចរបស់ខ្ញុំ។ ដូច្នេះ ខ្ញុំក៏ទទួលយកតួនាទីនោះ។ ក្រោយពេលការហាត់សមបានពីរថ្ងៃ ខ្ញុំបានយល់អំពីការច្រៀង និងការលេងភ្លេងបានល្អគួរសម។ ប៉ុន្តែ អាហ្គ័រហ្គីតាដូចជាស្មុគស្មាញ និងពិបាកចងចាំ។ ដោយសល់ពេលមួយថ្ងៃ មុនពេលថត ខ្ញុំមានអារម្មណ៍ខ្វល់ខ្វាយជាខ្លាំង។ ខ្ញុំខ្លាចថា ទោះបីជាខ្ញុំបន្ដហ្វឹកហាត់ទៀតក៏ដោយ ក៏វាហួសពេលនឹងផ្លាស់ប្ដូរអ្វីៗដែរ ហើយបើខ្ញុំបន្តហាត់សមទៀត តើដៃខ្ញុំនឹងមិនហើមទេឬអី? ទោះមានអារម្មណ៍មិនស្រួលក៏ដោយ ខ្ញុំប្រហែលជាមិនចាំអំពីវាទេ។ ចំពោះគំនិតនេះ ខ្ញុំមិនចង់លះបង់សម្រាប់វាឡើយ ដូច្នេះ ខ្ញុំបន្តព្យាយាមគិតអំពីដំណោះស្រាយដ៏ល្អបំផុតចំពោះបញ្ហាដ៏ពិបាកមួយនេះ។ នោះជាពេលដែលខ្ញុំបានគិតឃើញគំនិតមួយ៖ ខ្ញុំអាចសុំឱ្យអ្នកកាន់កាមេរ៉ាកុំថតដៃរបស់ខ្ញុំច្រើនពេកអី បើដូច្នេះ ខ្ញុំនឹងមិនចាំបាច់ខំហាត់អាហ្គ័រពិបាកទាំងនោះខ្លាំងពេកឡើយ។ ហើយយើងអាចនៅតែថតវីដេអូបានដដែល។ មើលទៅគំនិតល្អតើស៎។ តាមពិតទៅ ខ្ញុំដូចជាមានអារម្មណ៍មិនសូវស្រួល ពេលខ្ញុំមានគំនិតបែបនេះ។ ខ្ញុំមានអារម្មណ៍ថា ខ្ញុំជាមនុស្សគ្មានទំនួលខុសត្រូវ។ ចុះបើមានបញ្ហាជាមួយអាហ្គ័រ យើងត្រូវថតឡើងវិញមិនខាន? ប៉ុន្តែ ក្រោយមក ខ្ញុំបានរិះគិតក្នុងចិត្តថា៖ «ពេលវេលានៅសល់ខ្លីណាស់ ហើយបទចម្រៀងក៏ពិបាកទៀត។ វានឹងពិបាក និងតានតឹងខ្លាំងក្នុងការលេងបទនេះឱ្យបានល្អ។ ខ្ញុំមិនអាចលេងលើសពីកម្រិតរបស់ខ្ញុំឡើយ។ ក្រៅពីនេះ ការធ្វើបែបនេះ ជួយឱ្យយើងអាចចេញវីដេអូបានកាន់តែឆាប់។ គ្រប់គ្នាគួរតែយល់ហើយ»។ ក្រោយមក ខ្ញុំបានផ្តោតលើការច្រៀង និងការសម្ដែងរបស់ខ្ញុំ ដោយមិនខ្វល់ខ្វាយខ្លាំងពេកទៅលើអាហ្គ័រ។ ខ្ញុំបានគិតថា ប៉ុណ្ណឹងគួរតែល្អគ្រប់គ្រាន់ហើយ។

នៅពេលដល់ម៉ោងត្រូវថត ខ្ញុំបានសុំឱ្យអ្នកកាន់កាមេរ៉ា កុំថតដៃរបស់ខ្ញុំជិតពេក។ ខ្ញុំគិតថា វានឹងគ្មានបញ្ហាណាមួយឡើយ។ ប៉ុន្តែ នៅថ្ងៃបន្ទាប់ អ្នកដឹកនាំថតបាននិយាយថា ខ្ញុំកំពុងលេងខុសអាហ្គ័រ ហើយសួរខ្ញុំម៉េចបានជាចឹង។ ខ្ញុំមានអារម្មណ៍ពិរុទ្ធយ៉ាងខ្លាំង ហើយមុខខ្ញុំប្រែជាក្រហម។ ខ្ញុំបានគិតថា «អូ ទេ! តើយើងនឹងត្រូវថតឡើងវិញឬ?» ខ្ញុំប្រញាប់ទៅសួរអ្នកកាត់ត ថាតើមានដំណោះស្រាយណាផ្សេងដែរឬក៏អត់។ គាត់បានគ្រវីក្បាល ហើយនិយាយថា «ខ្ញុំព្យាយាមអស់ហើយ វានៅតែមិនល្អទៀត»។ បែបនេះ ខ្ញុំបានដឹងថា យើងត្រូវថតឡើងវិញ។ ខ្ញុំមានអារម្មណ៍មិនល្អសោះ ដែលដឹងថាខ្ញុំបានបង្កបញ្ហាបែបនេះ។ ក្រោយមក ពេលយើងប្រជុំគ្នា ដើម្បីពិភាក្សាអំពីអ្វីដែលបានកើតឡើង ខ្ញុំបានប្រាប់គ្រប់គ្នាអំពីហេតុផលរបស់ខ្ញុំសម្រាប់អ្វីដែលខ្ញុំបានធ្វើ។ បងស្រីម្នាក់បានស្ដីបន្ទោសខ្ញុំថា «ម៉េចឯងមិនប្រាប់យើងថា ឯងមិនចេះអាហ្គ័រចឹង? ឥឡូវយើងត្រូវថតអ្វីៗទាំងអស់ឡើងវិញ ហើយគម្រោងទាំងមូលត្រូវពន្យារពេល។ ឯងពិតជាធ្វេសប្រហែស និងគ្មានទំនួលខុសត្រូវទាល់តែសោះ!» ខ្ញុំមិនអាចទទួលយកនូវអ្វីដែលនាងបាននិយាយឡើយ។ ខ្ញុំបានគិតថា «តើខ្ញុំមិនបានធ្វើអស់ពីសមត្ថភាពទេឬ? ការពិតនោះគឺថា ខ្ញុំមិនអាចលេងអាហ្គ័រ ហើយខ្ញុំបានធ្វើបែបនេះក៏ដើម្បីឱ្យវីដេអូបញ្ចប់ទៅក្នុងពេលឆាប់ៗផងដែរ។ ពួកគេមិនគួរថតដៃរបស់ខ្ញុំឡើយ មែនទេ?» ខ្ញុំបានដោះសា ដោយមិនបានឆ្លុះបញ្ចាំងមើលខ្លួនឯងឡើយ។ ប៉ុន្តែបន្ទាប់មក បងស្រីម្នាក់ទៀតបានប្រាប់ខ្ញុំថា «បើឯងនៅមិនទាន់ថ្នឹក ឯងអាចហាត់សមថែមទៀតបាន ទោះបីជាការថតត្រូវបានពន្យារពេលពីរបីថ្ងៃក៏ដោយ។ ប៉ុន្តែឯងមិនអាចធ្វើឱ្យតែរួចពីដៃបែបនេះនោះឡើយ។ ឯងជាអ្នកដឹកនាំចម្រៀង តើវានឹងយ៉ាងម៉េចទៅ បើយើងមិនបង្ហាញថា ឯងកំពុងតែលេងហ្គីតានោះ? ឯងពិតជាគ្មានទំនួលខុសត្រូវ និងធ្វេសប្រហែសណាស់!» ដោយឮនាងនិយាយ «បែបនេះ» មកកាន់ខ្ញុំ។ ខ្ញុំបានគិតថា «បើបងប្អូនប្រុសស្រីទាំងអស់គិតថា ខ្ញុំធ្វេសប្រហែសនៅក្នុងភារកិច្ចរបស់ខ្ញុំ តើខ្ញុំពិតជាខុសមែនទេ? ខ្ញុំក៏ចង់ថតឱ្យបានល្អដែរ។ ប៉ុន្តែ គម្រោងត្រូវបានពន្យារពេល ហើយយើងត្រូវថតឡើងវិញដោយសារតែខ្ញុំលេងខុសអាហ្គ័រ។ ខ្ញុំពិតជាសមនឹងទទួលការស្ដីបន្ទោសមែន»។ ខ្ញុំមានអារម្មណ៍មិនល្អឡើយចំពោះគំនិតនោះ។ ខ្ញុំបានឈប់តវ៉ា ហើយចាប់ផ្ដើមធ្វើការឆ្លុះបញ្ចាំង។

ក្រោយមក ខ្ញុំរកឃើញបទគម្ពីរមួយពីព្រះបន្ទូលរបស់ព្រះជាម្ចាស់ ដែលប៉ះពាល់ចិត្តខ្ញុំយ៉ាងខ្លាំង។ នេះជាអ្វីដែលបទគម្ពីរនោះបានចែង៖ «តើអ្វីជាលទ្ធផលនៃការបំពេញភារកិច្ចរបស់អ្នកដោយធ្វេសប្រហែស និងធ្វើគ្រាន់តែបង្រ្គប់កិច្ច ហើយធ្វើកិច្ចការសើរៗ? វាគឺជាការអនុវត្តមិនល្អនូវភារកិច្ចរបស់អ្នក ទោះបីជាអ្នកមានសមត្ថភាពបំពេញភារកិច្ចបានល្អក៏ដោយ ក៏ការសម្តែងរបស់អ្នកនឹងមិនមានបទដ្ឋានដែរ ហើយព្រះជាម្ចាស់នឹងមិនសព្វព្រះហឫទ័យនឹងឥរិយាបថរបស់អ្នកចំពោះភារកិច្ចរបស់អ្នកឡើយ។ ប្រសិនបើដើមឡើយអ្នកបានស្វែងរក និងសហការធម្មតា ប្រសិនបើអ្នកបានលះបង់គំនិតទាំងអស់របស់អ្នកដើម្បីធ្វើកិច្ចការ ប្រសិនបើអ្នកបានដាក់ដួងចិត្ត និងព្រលឹងរបស់អ្នកក្នងការធ្វើកិច្ចការ ហើយព្យាយាមអស់ពីកម្លាំងកាយចិត្តដើម្បីធ្វើកិច្ចការ ព្រមទាំងបានលះបង់ពេលវេលានៃការខិតខំប្រឹងប្រែង ការខំប្រឹង និងគិតគូររបស់អ្នកទៅលើកិច្ចការ ឬបានលះបង់ពេលវេលាខ្លះដើម្បីឯកសារយោង និងបានប្តេជ្ញាចិត្ត គំនិត និងរាងកាយទាំងមូលរបស់អ្នកដើម្បីកិច្ចការ ប្រសិនបើអ្នកមានសមត្ថភាពក្នុងការសហការបែបនេះ នោះព្រះជាម្ចាស់នឹងនៅខាងមុខដើម្បីដឹកនាំអ្នក។ អ្នកមិនចាំបាច់ប្រើកម្លាំងច្រើននោះទេ។ នៅពេលដែលអ្នកមិនមានកិច្ចខិតខំប្រឹងប្រែងក្នុងកិច្ចសហប្រតិបត្តិការ ព្រះជាម្ចាស់នឹងរៀបចំរបស់សព្វសារពើសម្រាប់អ្នក។ ប្រសិនបើអ្នកមានឧបាយកល និងក្បត់ ហើយដល់ពាក់កណ្តាលនៃកិច្ចការ អ្នកមានការផ្លាស់ប្តូរចិត្ត ហើយទាសចេញឆ្ងាយ នោះព្រះជាម្ចាស់នឹងមិនចាប់អារម្មណ៍លើអ្នកទេ។ អ្នកនឹងបាត់បង់ឱកាសនេះ ហើយព្រះជាម្ចាស់នឹងមានបន្ទូលថា៖ 'អ្នកមិនល្អគ្រប់គ្រាន់ទេ អ្នកគឺគ្មានប្រយោជន៍ទេ។ ទៅឈរនៅម្ខាងទៅ។ អ្នកចូលចិត្តភាពខ្ជិលមែនទេ? អ្នកចូលចិត្តបោកបញ្ឆោត និងកលល្បិចមែនទេ? អ្នកចូលចិត្តសម្រាកមែនទេ? ដូច្នេះសូមសម្រាកទៅ'។ ព្រះជាម្ចាស់នឹងប្រទានព្រះគុណ និងឱកាសនេះដល់មនុស្សបន្ទាប់។ តើអ្នករាល់គ្នា និយាយអ្វីខ្លះ៖ តើនេះជាការបរាជ័យ ឬជ័យជម្នះ? វាគឺជាការបរាជ័យដ៏ធំសម្បើមមួយ!» («វិធីដោះស្រាយបញ្ហាចំពោះការមិនយកចិត្តទុកដាក់ និងការធ្វើដើម្បីតែបង្រ្គប់កិច្ច នៅពេលអនុវត្តភារកិច្ចរបស់អ្នក» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបើកសម្ដែងនូវសភាពរបស់ខ្ញុំផ្ទាល់។ ខ្ញុំបានយល់ព្រមហាត់សម ដើម្បីកាន់តួនាទីជានាំមុខ ប៉ុន្តែខ្ញុំមិនបានធ្វើដូចអ្វីដែលខ្ញុំបានសន្យាឡើយ។ ខ្ញុំមិនបានដោះស្រាយចំណុចខ្សោយរបស់ខ្ញុំ ឬក៏ស្វែងរកព័ត៌មាន ដើម្បីអភិវឌ្ឍអាហ្គ័ររបស់ខ្ញុំឡើយ។ ខ្ញុំបានខ្ជីខ្ជានៅក្នុងការហាត់សម ដោយសារតែខ្ញុំគិតថា វានឹងមិនពិបាកពេកនោះឡើយ។ ខ្ញុំបានរកលេសថា ខ្ញុំគ្មានពេលវេលា និងសុំឱ្យអ្នកកាន់កាមេរ៉ា កុំថតដៃរបស់ខ្ញុំ។ ខ្ញុំបានគិតថា ខ្ញុំអាចរួចខ្លួនហើយ តែទីបំផុត បែរជាធ្វើឱ្យគម្រោងត្រូវពន្យារពេលទៅវិញ។ ខ្ញុំពិតជាគ្មានទំនួលខុសត្រូវ និងធ្វេសប្រហែសណាស់! ពេលភារកិច្ចខ្ញុំស្ដែងចេញមក ខ្ញុំមិនខំប្រឹងលេងបទចម្រៀងឱ្យបានល្អ និងធ្វើបន្ទាល់សម្រាប់ព្រះជាម្ចាស់ទេ។ ផ្ទុយទៅវិញ ខ្ញុំបែរជាដើរតាមផ្លូវដែលមិនបាច់សូវប្រឹងទៅវិញ ហើយឥឡូវ យើងត្រូវធ្វើអ្វីៗគ្រប់យ៉ាងឡើងវិញ។ ម៉េចក៏ខ្ញុំគ្មានទំនួលខុសត្រូវបែបនេះហ្ន៎? បើហាត់សមបន្ដិចទៀត ខិតខំបន្ដិចទៀត នោះខ្ញុំនឹងមិនធ្វើឱ្យខូចខាតដល់កិច្ចការនៃដំណាក់របស់ព្រះជាម្ចាស់ឡើយ។ ពេលនោះ ខ្ញុំស្អប់ខ្លួនឯង ខ្ញុំបានគិតថា «បើខ្ញុំមានឱកាសម្ដងទៀត ខ្ញុំនឹងមិនធ្វើបែបបង្គ្រប់កិច្ចដូច្នេះម្ដងទៀតឡើយ។ ទោះបើខ្ញុំត្រូវហត់ខ្លាំងក្នុងការហាត់សមអាហ្គ័រទាំងនោះក៏ដោយ ក៏ខ្ញុំនឹងធ្វើអ្វីដែលត្រូវធ្វើដែរ»។

អ្នកផ្សេងទៀតបានសម្រេចចិត្តទុកពេលឱ្យខ្ញុំពីរថ្ងៃទៀត ដើម្បីហាត់សម។ ការនេះពិតជាធ្វើឱ្យខ្ញុំរំជួលចិត្តយ៉ាងខ្លាំង ហើយខ្ញុំបានអរព្រះគុណព្រះជាម្ចាស់ដែលផ្ដល់ឱកាសដល់ខ្ញុំ ដើម្បីប៉ះប៉ូវអំពើរំលងរបស់ខ្ញុំ។ នៅក្នុងការហាត់សមក្រោយនេះ ខ្ញុំបានប្រឹងយ៉ាងខ្លាំង ដើម្បីចាំអាហ្គ័រទាំងអស់ ប៉ុន្តែ ខ្ញុំមានអារម្មណ៍ស្ត្រេសជាខ្លាំង។ ខ្ញុំខ្លាចថា តិចនិករបស់ខ្ញុំនៅមិនទាន់ល្អគ្រប់គ្រាន់ និងថា រយៈពេលពីរថ្ងៃនឹងមិនគ្រប់គ្រាន់សម្រាប់ខ្ញុំ ដើម្បីអភិវឌ្ឍខ្លួនឡើយ។ ខ្ញុំចាប់ផ្ដើមខ្វល់ខ្វាយម្ដងទៀត។ ប៉ុន្តែ បើខ្ញុំខ្វល់ខ្វាយកាន់តែច្រើន ខ្ញុំក៏ភ្លេចកាន់តែច្រើន ហើយបើខ្ញុំភ្លេចកាន់តែច្រើន ខ្ញុំក៏ខ្វល់ខ្វាយកាន់តែច្រើន។ ព្រឹកនោះបានកន្លងផុតទៅមួយប៉ប្រិចភ្នែក។ ខ្ញុំនៅតែមិនអាចលេងបទនោះបានល្អដដែល ហើយដៃខ្ញុំក៏ឈឺទៀត។ តាមធម្មតា ខ្ញុំសម្រាកពីការហាត់សម ក្រោយអាហារថ្ងៃត្រង់ ប៉ុន្តែ លើកនេះ ខ្ញុំបានដឹងថា ខ្ញុំត្រូវតែបន្តហាត់សមទៀត។ ខ្ញុំដឹងថា ខ្ញុំមិនអាចសម្រាកបានឡើយ តែត្រូវតែប្រើគ្រប់វិនាទីដែលខ្ញុំមាន ដើម្បីចាប់អាហ្គ័រឱ្យបានត្រូវ។ ពេលខ្ញុំមានដួងចិត្តដ៏ត្រឹមត្រូវ ព្រះជាម្ចាស់ក៏បានដឹកនាំខ្ញុំ។ នារសៀលនោះ ដោយមិនបានដឹងខ្លួន ខ្ញុំបានរកឃើញវិធី ដើម្បីចងចាំអាហ្គ័រទៅតាមផ្នែក! វាកាន់តែប្រសើរឡើងៗ។ ប៉ុន្តែ ខ្ញុំបានហាត់សមយូរពេក រហូតដល់ដៃរបស់ខ្ញុំឡើងហើម ហើយខ្ញុំមានអារម្មណ៍ចង់ខ្ជីខ្ចានឹងការងារម្ដងទៀត។ ពេលខ្ញុំចាប់អារម្មណ៍ថា ខ្លួនឯងកំពុងតែគិតបែបនេះម្ដងទៀត ខ្ញុំបានគិតពីអ្វីដែលព្រះជាម្ចាស់មានបន្ទូល ហើយខ្ញុំបានប្រញាប់អានខគម្ពីរមួយនេះ៖ «នៅពេលប្រឈមមុខនឹងភារកិច្ចមួយដែលត្រូវការកិច្ចខិតខំប្រឹងប្រែង និងការចំណាយរបស់អ្នក ហើយដែលតម្រូវឱ្យអ្នកលះបង់រូបកាយ គំនិត និងពេលវេលារបស់អ្នក នោះអ្នកមិនត្រូវស្ទាក់ស្ទើរអ្វីឡើយ មិនត្រូវរក្សាទុកភាពឈ្លាសវៃបន្ដិចបន្ដួច ឬក៏ទុកចន្លោះណាមួយចោលទេ។ ប្រសិនបើអ្នកទុកចន្លោះណាមួយចោល ប្រសិនបើអ្នកកំពុងគណនា ឬក៏មានឧបាយកល និងជាមនុស្សទុរយស នោះអ្នកច្បាស់ជាធ្វើការងារមួយដែលអន់ហើយ។ អ្នកប្រហែលជានិយាយថា 'គ្មាននរណាម្នាក់ឃើញខ្ញុំប្រព្រឹត្តក្នុងផ្លូវមួយដែលបោកបញ្ឆោតទេ។ ពិតជាល្អណាស់!' តើនេះជាការគិតប្រភេទណាទៅ? អ្នកគិតថា អ្នកបានបញ្ឆោតមនុស្ស និងបានបញ្ឆោតព្រះជាម្ចាស់ទៀតផង។ ដូច្នេះ តាមតថភាពជាក់ស្ដែង តើព្រះជាម្ចាស់ជ្រាបពីអ្វីដែលអ្នកបានធ្វើ ឬអត់? (ទ្រង់ជា្រប)។ ជាទូទៅ មនុស្សដែលមានអន្ដរកម្មជាមួយអ្នកមួយរយៈពេលយូរ ក៏នឹងរកឃើញចំណុចនេះដែរ ហើយគេនឹងនិយាយថា អ្នកគឺជាមនុស្សដែលតែងតែមានល្បិចកល មិនដែលឧស្សាហ៍ព្យាយាម ហើយខិតខំប្រឹងប្រែងធ្វើការត្រឹមតែហាសិប ឬហុកសិបភាគរយ ឬក៏ច្រើនបំផុតត្រឹមប៉ែតសិបភាគរយ។ ពួកគេនឹងនិយាយថា អ្នកធ្វើអ្វីៗតាមរបៀបមួយដែលភាន់ច្រឡំ ដោយបង្វែរភ្នែកខ្វាក់ម្ខាងទៅរកអ្វីដែលអ្នកកំពុងធ្វើ ពោលគឺអ្នកមិនមានមនសិការចំពោះកិច្ចការរបស់អ្នកទាល់តែសោះ។ ប្រសិនបើអ្នកត្រូវបានគេប្រើឱ្យធ្វើកិច្ចការអ្វីមួយ អ្នកខំប្រឹងប្រែងតែបន្ដិចប៉ុណ្ណោះ ហើយប្រសិនបើមានអ្នកណាម្នាក់នៅក្បែរនោះដើម្បីពិនិត្យមើលថាកិច្ចការរបស់អ្នកល្អដូចធម្មតាឬអត់ នោះអ្នកខំប្រឹងធ្វើការជាងមុនបន្ដិច ប៉ុន្ដែ ប្រសិនបើគ្មានអ្នកណានៅក្បែរនោះដើម្បីពិតនិត្យមើលទេ អ្នកក៏លែងខំប្រឹង។ ប្រសិនបើមានគេដោះស្រាយជាមួយអ្នក នោះអ្នកដាក់ចិត្តរបស់អ្នកទៅក្នុងការងារ បើមិនដូច្នោះទេ អ្នកនឹងងោកងុយតាមរយៈការងារជាប់ជានិច្ច ហើយព្យាយាមចេញឆ្ងាយពីអ្វីៗដែលអ្នកអាចធ្វើបាន ដោយគិតថាគ្មានអ្នកណាកត់សម្គាល់ឡើយ។ ពេលវេលាចេះតែកន្លងទៅ ហើយមនុស្សក៏កត់សម្គាល់ឃើញ។ ពួកគេនិយាយថា 'មនុស្សនេះមិនអាចជឿជាក់បានទេ និងមិនគួរឱ្យទុកចិត្តសោះ។ ប្រសិនបើអ្នកប្រគល់ភារកិច្ចសំខាន់មួយឱ្យគាត់បំពេញ គាត់នឹងត្រូវការការមើលខុសត្រូវពីថ្នាក់លើ។ គាត់អាចធ្វើកិច្ចការ និងការងារធម្មតាៗ ដែលមិនពាក់ពាក់នឹងគោលការណ៍ ប៉ុន្ដែ ប្រសិនបើអ្នកប្រគល់ភារកិច្ចសំខាន់ណាមួយឱ្យគាត់បំពេញ នោះភាគច្រើន គាត់ទំនងជាគ្រាន់តែធ្វើឱ្យរញ៉េរញ៉ៃប៉ុណ្ណោះ ហើយបន្ទាប់មក អ្នកនឹងត្រូវបោកបញ្ឆោត'។ មនុស្សនឹងមើលគាត់ធ្លុះ ហើយគាត់នឹងលះបង់សេចក្ដីថ្លៃថ្នូរ និងសុចរិតភាពចោលទាំងស្រុង។ ប្រសិនបើគ្មាននរណាម្នាក់អាចទុកចិត្តគាត់បានទេ នោះតើព្រះជាម្ចាស់អាចទុកព្រះទ័យលើគាត់បានយ៉ាងដូចម្ដេចទៅ? តើព្រះជាម្ចាស់នឹងផ្ទុកដាក់កិច្ចការសំខាន់ៗណាមួយជាមួយគាត់ឬ? មនុស្សបែបនេះមិនគួរឱ្យទុកចិត្តឡើយ» («ច្រកចូលទៅកាន់ជីវិតត្រូវតែចាប់ផ្ដើមជាមួយនឹងបទពិសោធន៍នៃការបំពេញភារកិច្ចរបស់ខ្លួន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

ព្រះបន្ទូលរបស់ព្រះជាម្ចាស់បានធ្វើឱ្យខ្ញុំដឹងថា ខ្ញុំកំពុងបំពេញភារកិច្ចខ្ញុំបែបបង្គ្រប់កិច្ច។ ខ្ញុំស្កប់ចិត្តនឹងការហាត់សមអាហ្គ័រ ហើយខ្ញុំមិនបានកំពុងសម្រេចស្ដង់ដាដ៏ខ្ពស់បំផុតឡើយ។ ខ្ញុំមិនបានជំរុញខ្លួនឯងឱ្យបានពេញលេញទេ។ ខ្ញុំកំពុងបណ្ដែតបណ្ដោយ និងច្របល់ក្នុងភារកិច្ចខ្លួន។ ខ្ញុំគ្មានសុចរិតភាពទេ។ ខ្ញុំជាមនុស្សមិនគួរឱ្យទុកចិត្តឡើយ។ ខ្ញុំតែងតែគិតអំពីខ្លួនឯងថាជាបុគ្គលឆេះឆួល និងប្រឹងប្រែងបំពេញភារកិច្ចរបស់ខ្លួន ថាខ្ញុំមានស្វាមីភក្ដិគ្មានទីបញ្ចប់។ ប៉ុន្តែ ឥឡូវ ខ្ញុំបានឃើញថា ខ្ញុំមិនបានផ្ដោតទៅលើលទ្ធផលឡើយ តែគ្រាន់តែធ្វើការងារឱ្យតែរួចពីដៃប៉ុណ្ណោះ។ តើនោះជាការបំពេញភារកិច្ចរបស់ខ្ញុំយ៉ាងម៉េចទៅ? បើខ្ញុំបន្តធ្វើបែបនេះទៀត តើនរណានឹងហ៊ានទុកចិត្តលើខ្ញុំម្ដងទៀតទៅ? តើខ្ញុំនឹងមិនបាត់សុចរិតភាព និងកិត្តិយសរបស់ខ្ញុំទេឬ? ខ្ញុំបានប្រព្រឹត្តអំពើរំលងកាលលើកមុន។ ខ្ញុំមិនចង់ធ្វើរឿងដដែលទៀតឡើយ។ វាលែងសំខាន់ហើយ បើដៃខ្ញុំឡើងហើម ឬបើខ្ញុំនឿយហត់នោះ ប៉ុន្តែសុចរិតភាព និងសេចក្តីថ្លៃថ្នូររបស់ខ្ញុំសំខាន់ជាង។ ដូច្នេះ ខ្ញុំបានតាំងចិត្តបន្តហាត់សមអាហ្គ័រ មិនថាវានឿយហត់ ឬលំបាកប៉ុនណាឡើយ។ ពេលខ្ញុំបានប្ដេជ្ញាប្រែចិត្តយ៉ាងប្រាកដ ខ្ញុំបានឃើញព្រះពរ និងការដឹកនាំរបស់ព្រះជាម្ចាស់។ នាថ្ងៃនោះ ខ្ញុំបានហាត់សម រហូតដល់ពាក់កណ្ដាលយប់ ហើយអាចចងចាំសឹងតែគ្រប់អាហ្គ័រទាំងអស់។ ខ្ញុំបានហាត់សមនៅថ្ងៃបន្ទាប់ពេញមួយថ្ងៃ រហូតដល់ខ្ញុំថ្នឹកនឹងបទចម្រៀងទាំងមូល។ ក្នុងពេលថត ខ្ញុំបានផ្តោតទៅលើជំហាននីមួយៗ ហើយខ្ញុំអធិស្ឋានស្ងាត់ៗ ដោយពឹងអាងលើព្រះជាម្ចាស់។ អ្វីដែលគួរឱ្យភ្ញាក់ផ្អើល យើងបានថតវីដេអូទាំងមូលក្នុងពេលតែម្ដងប៉ុណ្ណោះ! ដោយឃើញលទ្ធផលបែបនេះ បានធ្វើឱ្យខ្ញុំមានក្តីសុខក្នុងចិត្ត។ ខ្ញុំបានភ្លក់ភាពផ្អែមល្អែមនៃការអនុវត្តសេចក្តីពិត។

ក្រោយមក ខ្ញុំក៏ទទួលភារកិច្ចក្នុងការតែងនិពន្ធតន្ត្រី។ ខ្ញុំខានតែងនិពន្ធបទចម្រៀងយូរឆ្នាំមកហើយ ដូច្នេះ ខ្ញុំមានអារម្មណ៍មិនថ្នឹកឡើយ។ ជាពិសេស ថ្មីៗនេះ យើងកំពុងលេងចង្វាក់ រ៉ក ដែលខ្ញុំមិនធ្លាប់លេងពីមុនឡើយ ដូច្នេះ ខ្ញុំក៏រាងខ្វល់ខ្វាយបន្ដិច។ ប៉ុន្តែ ខ្ញុំដឹងថា នេះគឺជាភារកិច្ចមួយដែលខ្ញុំត្រូវតែបំពេញ ហើយខ្ញុំត្រូវតែធ្វើយ៉ាងអស់ពីចិត្ត។ ដូច្នេះ ខ្ញុំបានរៀបចំផែនការ ដើម្បីបញ្ចប់បទចម្រៀងចំនួនពីរនៅចុងខែ។ ខ្ញុំធ្វើការលើសម៉ោង ដោយតែងចម្រៀង ហើយពេលនឿយហត់ ខ្ញុំបានសុំឱ្យព្រះជាម្ចាស់ជួយខ្ញុំលះបង់ចោលសាច់ឈាម។ ខ្ញុំក៏បាននឹកឃើញទំនុកភ្លេងមួយ ហើយភ្លាមៗ វាបានប្រែទៅជាបទចម្រៀងពេញលេញមួយ។ ពេលធ្វើរួច ខ្ញុំក៏ឱ្យបងប្អូនប្រុសស្រីរបស់ខ្ញុំស្ដាប់បទនោះ។ ពួកគេនិយាយថា វាមិនអីទេ ហើយវាក៏មានស្ទីលត្រឹមត្រូវជាតន្ត្រី រ៉ក់ ផងដែរ។ ប៉ុន្តែ នៅក្នុងចិត្ត ខ្ញុំបានគិតថា៖ «បើខ្ញុំធ្វើការបន្ថែមទៀត ហើយកែខៃទំនុកភ្លេងនៅផ្នែកបន្ទរ នោះបទចម្រៀងនឹងកាន់តែពីរោះមិនខាន»។ តែខ្ញុំក៏មានគំនិតមួយទៀតដែរ។ ខ្ញុំមិនមានការចង្អុលបង្ហាញច្បាស់លាស់នាពេលនោះឡើយ ហើយខ្ញុំមិនចង់ទាមទារពីខ្លួនឯងច្រើនពេកឡើយ។ ក្រៅពីនេះ បងប្អូនប្រុសស្រីរបស់ខ្ញុំមិនមានបញ្ហាណាមួយជាមួយវាឡើយ។ វាល្អគ្រប់គ្រាន់ហើយ។ បន្ថែមលើនេះ ខ្ញុំក៏ទើបតែរៀនតែងចម្រៀងប្រភេទនេះដែរ ដូច្នេះ វាធម្មតាទេដែលមានកំហុសតិចតួចនោះ។ ខ្ញុំបានផ្ញើបទនោះទៅឱ្យមេក្រុម។

ពីរបីថ្ងៃក្រោយមក គាត់បានប្រាប់ខ្ញុំថា ខ្ញុំដើរនៅលើផ្លូវត្រូវហើយ គ្រាន់តែទំនុកភ្លេងមិនសូរពីរោះប៉ុណ្ណោះ។ គាត់បានស្នើឱ្យខ្ញុំគិតបន្ដិចទៀតអំពីផ្នែកប៉ារោល។ ខ្ញុំមានអារម្មណ៍អល់អែកបន្ដិចចំពោះការនេះ ហើយបានគិតថា «ខ្ញុំទើបតែរៀនតែងបទចម្រៀងប្រភេទនេះប៉ុណ្ណោះ។ អ្នកកំពុងតែទាមទារពីខ្ញុំច្រើនពេកហើយ!» ខ្ញុំបានចំណាយពេលជាច្រើនរួចហើយទៅលើបទនេះ ហើយក៏រង់ចាំការផ្តល់មតិរបស់អ្នកដល់ទៅពីរបីថ្ងៃទៀតដែរ។ រយៈពេលកន្លះខែបានកន្លងផុតទៅ។ ដោយឃើញថាវាគ្មានវឌ្ឍនភាព ខ្ញុំក៏ខ្វល់ខ្វាយបន្ដិច។ ការកែសម្រួលការតែងនិពន្ធឡើងវិញនឹងត្រូវប្រើកម្លាំងយ៉ាងច្រើន ហើយខ្ញុំមិនដឹងថា វានឹងមានលទ្ធផលបែបណាឡើយ។ ដូច្នេះ ខ្ញុំបានតែងបទភ្លេងឡើងវិញ។ មេក្រុមបាននិយាយថា វាមិនពីរោះទេ ហើយស្ដាប់ទៅដូចជាបទចម្រៀងកុមារ។ ខ្ញុំមានអារម្មណ៍ខកចិត្តយ៉ាងខ្លាំង។ ខ្ញុំបានគិតថា «ខ្ញុំកំពុងដាក់ចិត្តទាំងស្រុង ប៉ុន្តែសូម្បីតែចម្រៀងមួយបទ ក៏មិនត្រូវបានអនុម័តដែរ។ តើខ្ញុំគួរតែធ្វើអ្វីទៅ?» ក្រោយមក ខ្ញុំបានតែងពីរបីទំនុកទៀត ប៉ុន្តែ គ្មានទំនុកណាមួយត្រូវបានទទួលយកឡើយ។ ខ្ញុំពិបាកចិត្តយ៉ាងណាស់។ ខ្ញុំបានគិតពីរបៀបដែលខ្ញុំបានតាំងចិត្តតែងចម្រៀងឱ្យបានពីរបទនៅចុងខែ ប៉ុន្តែ ខ្ញុំមិនទាន់បញ្ចប់បានមួយផង។ ខ្ញុំបានបរាជ័យនៅក្នុងភារកិច្ចរបស់ខ្ញុំ។ តើខ្ញុំគ្មានអ្វីល្អទេឬ?

នៅក្នុងការប្រជុំលើកក្រោយ មេក្រុមបានរំឭកខ្ញុំថា «ការតែងនិពន្ធរបស់អ្នកមានលក្ខណៈ original ហើយស្ទីលក៏ល្អផងដែរ ចុះហេតុអ្វីបានជាគ្មានអ្វីមួយត្រូវបានអនុម័តនៅឡើយអ៊ីចឹង? អ្នកមិនយកចិត្តទុកដាក់ចំពោះប៉ារោល ដូច្នេះ ពាក្យពេចន៍ និងទំនុកភ្លេងមិនស៊ីគ្នាទេ។ គ្រប់ពេលដែលអ្នកផ្លាស់ប្ដូរវា វាកាន់តែមិនពីរោះ។ ការនេះកំពុងតែរារាំងដល់កិច្ចការនៃដំណាក់របស់ព្រះជាម្ចាស់ហើយ»។ បន្ទាប់មក មានបងប្រុសម្នាក់ទៀតបានលូកមាត់ថា៖ «អ្នកច្រៀងមិនពីរោះឡើយនៅក្នុងការថតនោះ។ ពាក្យមួយចំនួនថែមទាំងមិនស៊ីគ្នានឹងក្រដាសណោតភ្លេងផង។ ធ្វេសប្រហែសដល់ហើយ!» ការត្រូវបានដោះស្រាយ និងកែតម្រូវ ពីសំណាក់បងប្អូននេះ គឺជារឿងមួយដ៏គួរឱ្យអាម៉ាស់។ ខ្ញុំចង់តែរត់ឱ្យបាត់ពីមុខគេទេ។ ពេលខ្ញុំទៅដល់ផ្ទះ ខ្ញុំបានអធិស្ឋានទៅកាន់ព្រះជាម្ចាស់ថា៖ «ឱព្រះជាម្ចាស់អើយ! ទូលបង្គំបានធ្វើការបែបបង្គ្រប់កិច្ចនៅក្នុងភារកិច្ចរបស់ទូលបង្គំ។ ទូលបង្គំមិនបានដាក់ចិត្តដាក់កាយទាំងស្រុងឡើយ ប៉ុន្តែទូលបង្គំមិនដឹងជាត្រូវដោះស្រាយបញ្ហានេះដោយរបៀបណាឡើយ។ សូមជួយទូលបង្គំ និងដឹកនាំទូលបង្គំផង»។

ក្រោយមក ខ្ញុំអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «តើមិនមែនអ្វីមួយនៅក្នុងនិស្ស័យដ៏ពុករលួយទេឬដែលនាំទៅរកការដោះស្រាយការងារដោយគ្មានភាពហ្មត់ចត់ និងគ្មានការទទួលខុសត្រូវ? តើវាជាអ្វីទៅ? នោះជាភាពសើៗ។ នៅក្នុងគ្រប់កិច្ចការ ពួកគេនិយាយថា 'វាជិតត្រូវហើយ' និង 'ជិតគ្រប់ហើយ'។ វាជាអាកប្បកិរិយាបែប 'ប្រហែល' 'អាចដែរ' និង 'បួនក្នុងចំណោមប្រាំ'។ ពួកគេធ្វើកិច្ចការបែបបង្គ្រប់កិច្ច ពេញចិត្តនឹងធ្វើការឱ្យតិចបំផុត ហើយពួកគេពេញចិត្តនឹងការធ្វើការបែបប្រឡិមប្រឡុំតាមដែលពួកគេអាចធ្វើបាន។ ពួកគេមើលមិនឃើញចំណុចសំខាន់នៅក្នុងការធ្វើការប្រកបដោយភាពហ្មត់ចត់ ឬស្វះស្វែងរកភាពច្បាស់លាស់ឡើយ ហើយពួកគេក៏មិនសូវមើលឃើញពីភាពសំខាន់ក្នុងការស្វែងរកគោលការណ៍នោះដែរ។ តើនេះមិនមែនជាអ្វីមួយដែលស្ថិតនៅក្នុងនិស្ស័យដ៏ពុករលួយទេឬ? តើវាជាការសម្ដែងចេញនូវភាពជាមនុស្សធម្មតាដែរឬទេ? ការហៅវាថាជាភាពក្រអឺតក្រទមគឺត្រឹមត្រូវ ហើយការហៅវាថាជាភាពខិលខូច ក៏សមរម្យទាំងស្រុងដែរ ប៉ុន្តែដើម្បីយល់វាឱ្យបានល្អឥតខ្ចោះ ពាក្យតែមួយគត់ដែលនឹងពណ៌នាអំពីវាយ៉ាងល្អនោះគឺជាពាក្យ 'ភាពសើៗ'។ ភាពសើៗនេះមានវត្តមាននៅក្នុងភាពជាមនុស្សរបស់មនុស្សភាគច្រើន។ នៅក្នុងគ្រប់រឿងរ៉ាវ ពួកគេចង់ធ្វើការឱ្យបានតិចតួចបំផុត រកមើលយកតែរួចខ្លួន ហើយមានក្លិននៃភាពបោកបញ្ឆោតនៅក្នុងគ្រប់កិច្ចការដែលពួកគេធ្វើ។ ពួកគេបោកប្រាស់អ្នកដទៃពេលដែលពួកគេអាចធ្វើបាន លេងផ្លូវកាត់ពេលដែលពួកគេអាច ហើយស្ទាក់ស្ទើរក្នុងការចំណាយពេលច្រើន ឬគិតពិចារណាទៅលើរឿងមួយ។ ដរាបណាពួកគេអាចគេចវេះពីការត្រូវបានគេបើកសម្ដែង និងមិនបង្កបញ្ហាអ្វី ហើយពួកគេមិនត្រូវបានហៅឱ្យរាយការណ៍ ពួកគេគិតថា គ្រប់យ៉ាងគឺល្អ ដូច្នេះ ពួកគេក៏ប្រឡិមប្រឡុំធ្វើការឱ្យតែបានៗ។ ចំពោះពួកគេ ការធ្វើការងារឱ្យបានល្អគឺមានបញ្ហាលើសតម្លៃរបស់វាទៅទៀត។ មនុស្សបែបនេះគ្មានភាពស្ទាត់ជំនាញអ្វីឡើយ ហើយពួកគេមិនយកការសិក្សារបស់ខ្លួនមកអនុវត្តទេ។ ពួកគេចង់ទទួលបានតែទិដ្ឋភាពទូទៅនៃប្រធានបទប៉ុណ្ណោះ ក្រោយមក ហៅខ្លួនឯងថាមានភាពស្ទាត់ជំនាញលើផ្នែកនោះ ហើយបន្ទាប់មក អាងលើការនេះ ដើម្បីប្រឡិមប្រឡុំចំពោះផ្លូវរបស់ខ្លួន។ តើនេះមិនមែនជាអាកប្បកិរិយាមួយដែលមនុស្សមានចំពោះកិច្ចការទេឬ? តើវាជាអាកប្បកិរិយាល្អឬ? អាកប្បកិរិយាដែលបុគ្គលបែបនេះមានចំពោះមនុស្ស ព្រឹត្តិការណ៍ និងរឿងរ៉ាវ គឺជាពាក្យពីរបីបាត់ 'ប្រឡិមប្រឡុំ' ហើយភាពសើៗបែបនេះមាននៅក្នុងមនុស្សជាតិដ៏ពុករលួយទាំងអស់» («ពួកគេនឹងឱ្យអ្នកដទៃស្តាប់បង្គាប់តែពួកគេ មិនមែនស្ដាប់បង្គាប់សេចក្តីពិត ឬព្រះជាម្ចាស់ទេ (ផ្នែកទីពីរ)» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ «តើគេអាចប្រាប់ពីភាពខុសគ្នារវាងមនុស្សថ្លៃថ្នូរ និងមនុស្សថោកទាបបានដោយរបៀបណាទៅ? សូមគ្រាន់តែមើលទៅកាន់អាកប្បកិរិយា និងឫកពានៅក្នុងការដែលពួកគេប្រព្រឹត្តចំពោះមនុស្ស ព្រឹត្តិការណ៍ និងអ្វីៗទៅចុះ ពោលគឺសូមមើលទៅកាន់របៀបដែលពួកគេធ្វើសកម្មភាព របៀបដែលពួកគេដោះស្រាយកិច្ចការ និងរបៀបដែលពួកគេប្រព្រឹត្តពេលដែលមានបញ្ហាកើតឡើង។ មនុស្សដែលមានអត្តចរិត និងភាពថ្លៃថ្នូរ គឺជាអ្នកដែលមានភាពប្រិតប្រៀង ភាពហ្មត់ចត់ និងភាពឧស្សាហ៍នៅក្នុងសកម្មភាពរបស់ពួកគេ ហើយពួកគេព្រមធ្វើការលះបង់ផ្សេងៗ។ រីឯមនុស្សដែលគ្មានអត្តចរិត និងភាពថ្លៃថ្នូរវិញ គឺជាអ្នកដែលគ្មានក្បួនខ្នាត និងធ្វេសប្រហែសនៅក្នុងសកម្មភាពរបស់ខ្លួន តែងតែមានល្បិច តែងតែចង់ប្រឡិមប្រឡុំជានិច្ច។ ពួកគេមិនបានរៀនជំនាញអ្វីឱ្យប៉ិនប្រសប់ឡើយ ហើយមិនថាពួកគេរៀនបានយូរកម្រិតណាឡើយ ពួកគេនៅតែជាប់នឹងភាពល្ងង់ខ្លៅនៅក្នុងរឿងរ៉ាវនៃជំនាញ ឬវិជ្ជាជីវៈ។ ប្រសិនបើអ្នកមិនសួរនាំពួកគេរកចម្លើយទេ គ្រប់យ៉ាងហាក់ដូចជាល្អ ប៉ុន្តែពេលដែលអ្នកបង្ខំសួរនាំ ពួកគេក៏តក់ស្លុត បែកញើសពេញថ្ងាស ហើយពួកគេគ្មានចម្លើយឡើយ។ អ្នកទាំងនោះគឺជាមនុស្សដែលមានអត្តចរិតថោកទាប» («ពួកគេនឹងឱ្យអ្នកដទៃស្តាប់បង្គាប់តែពួកគេ មិនមែនស្ដាប់បង្គាប់សេចក្តីពិត ឬព្រះជាម្ចាស់ទេ (ផ្នែកទីពីរ)» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ពេលខ្ញុំអានចំណុចនេះ ទើបខ្ញុំដឹងថា ខ្ញុំបានធ្វេសប្រហែសនៅក្នុងភារកិច្ចរបស់ខ្ញុំ ដោយសារតែមានអ្វីមួយដែលគួរឱ្យស្អប់ខ្ពើមនៅក្នុងខ្ញុំ។ ខ្ញុំចង់ធ្វើតិចតួចបំផុតនៅក្នុងគ្រប់អ្វីៗទាំងអស់ ដោយមិនខ្វល់អំពីគុណភាពការងាររបស់ខ្ញុំឡើយ។ ខ្ញុំមិនចង់ស្វែងរកគោលការណ៍នៃសេចក្តីពិត និងធ្វើភារកិច្ចរបស់ខ្ញុំ តាមការទាមទាររបស់ព្រះជាម្ចាស់ទេ។ ពេលខ្ញុំគិតអំពីការនេះ មិនថាវាជាការថតវីដេអូ ឬជាការតែងបទចម្រៀងឡើយ គ្រប់ពេលដែលខ្ញុំជួបបញ្ហាដែលតម្រូវឱ្យមានការខំប្រឹងប្រែង គ្រប់ពេលដែលខ្ញុំត្រូវបង់ថ្លៃ ខ្ញុំគ្រាន់តែដាក់ការខិតខំតិចតួចបំផុតប៉ុណ្ណោះ។ ខ្ញុំមិនព្យាយាមធ្វើឱ្យប្រសើរឡើង ឬប្រឹងធ្វើការកាន់តែខ្លាំងឡើយ។ តាមពិតទៅ ខ្ញុំបានដឹងថា បើខ្ញុំធ្វើការកាន់តែខ្លាំង និងកាន់តែយកចិត្តទុកដាក់ នោះខ្ញុំនឹងធ្វើកាន់តែប្រសើរនៅក្នុងភារកិច្ចខ្ញុំមិនខាន។ ប៉ុន្តែខ្ញុំគ្រាន់តែធ្វើតិចតួចបំផុត ដោយតែងតែបណ្ដែតបណ្ដោយខ្លួនជានិច្ច។ ដូច្នេះ ខ្ញុំមិនអាចរីកចម្រើននៅក្នុងកិច្ចការរបស់ខ្ញុំ ឬធ្វើបន្ទាល់សម្រាប់ព្រះជាម្ចាស់ តាមរយៈភារកិច្ចខ្ញុំបានឡើយ ហើយជាលទ្ធផល ខ្ញុំនៅតែបន្តរារាំងដល់កិច្ចការរបស់ពួកជំនុំ។ តើខ្ញុំអាចនិយាយថា ខ្ញុំបានបំពេញភារកិច្ចរបស់ខ្ញុំម្ដេចកើតទៅ? ខ្ញុំកំពុងតែបង្អាក់ដល់កិច្ចការនៃដំណាក់របស់ព្រះជាម្ចាស់។ នោះជាពេលដែលខ្ញុំបានឃើញពីភាពគួរឱ្យស្អប់ខ្ពើមរបស់ខ្ញុំមានភាពធ្ងន់ធ្ងរកម្រិតណា។ ខ្ញុំបានធ្វើការឱ្យតែរួចពីដៃ ខ្ញុំបណ្ដែតបណ្ដោយ ខ្ញុំបានព្យាយាមបញ្ឆោតព្រះជាម្ចាស់។ ខ្ញុំកំពុងតែខ្វះនូវអត្តចរិត និងសេចក្តីថ្លៃថ្នូរ។ ព្រះជាម្ចាស់សព្វព្រះទ័យមនុស្សណាដែលធ្វើភារកិច្ចខ្លួនដោយស្មោះត្រង់ និងឧស្សាហ៍ ដែលស្វែងរកគោលការណ៍នៃសេចក្តីពិតនៅពេលជួបទុក្ខលំបាក និងបំពេញភារកិច្ចខ្លួនតាមការតម្រូវរបស់ព្រះជាម្ចាស់។ ពួកគេមានកិត្តិយស និងសុចរិតភាព ហើយត្រូវបានឱ្យតម្លៃនៅក្នុងព្រះនេត្ររបស់ព្រះជាម្ចាស់។ បើធៀបទៅនឹងពួកគេ ខ្ញុំមិនស័ក្ដិសមត្រូវបានហៅជាមនុស្សឡើយ។ ខ្ញុំមានអារម្មណ៍អាម៉ាស់ណាស់។ នាពេលនោះ ខ្ញុំបានយល់ថា៖ ព្រះជាម្ចាស់កំពុងសង្រ្គោះខ្ញុំ តាមរយៈការដែលបងប្អូនខ្ញុំធ្វើការលួសកាត់ និងការដោះស្រាយជាមួយខ្ញុំ។ បើមិនដូច្នោះទេ ខ្ញុំនឹងតែងតែធ្វើការឱ្យតែរួចពីដៃបែបនេះមិនខាន។ ខ្ញុំនឹងមិនដែលបំពេញភារកិច្ចខ្ញុំបានល្អឡើយ។ ខ្ញុំនឹងបង្អាក់ដល់កិច្ចការនៃដំណាក់របស់ព្រះជាម្ចាស់ ហើយត្រូវព្រះជាម្ចាស់បណ្ដេញចេញមិនខាន។

ខ្ញុំអានព្រះបន្ទូលរបស់ព្រះជាម្ចាស់ថែមទៀត៖ «កិច្ចការរបស់ព្រះជាម្ចាស់ត្រូវបានធ្វើសម្រាប់ជាប្រយោជន៍ដល់មនុស្សជាតិ ហើយកិច្ចសហប្រតិបត្តិការរបស់មនុស្ស ត្រូវបានផ្ដល់ជូនសម្រាប់ជាប្រយោជន៍ដល់ការគ្រប់គ្រងរបស់ព្រះជាម្ចាស់។ ក្រោយពេលដែលព្រះជាម្ចាស់បានធ្វើគ្រប់កិច្ចការដែលទ្រង់គួរតែធ្វើរួចហើយ មនុស្សតម្រូវឱ្យអនុវត្តកិច្ចការរបស់ខ្លួនដោយគ្មានការដាក់កម្រិត និងសហការជាមួយព្រះជាម្ចាស់។ នៅក្នុងកិច្ចការរបស់ព្រះជាម្ចាស់ មនុស្សមិនគួរធ្វើការឱ្យតែរួចពីដៃឡើយ ប៉ុន្តែ គួរតែធ្វើយ៉ាងអស់ពីចិត្តរបស់ខ្លួន ហើយមិនគួរអណ្ដែតអណ្ដូងនៅក្នុងសញ្ញាណជាច្រើនឬអង្គុយនៅស្ងៀមរង់ចាំសេចក្តីស្លាប់នោះឡើយ។ ព្រះជាម្ចាស់អាចលះបង់អង្គទ្រង់សម្រាប់មនុស្សបាន ចុះហេតុអ្វីបានជាមនុស្សមិនអាចថ្វាយចិត្តភក្តីភាពរបស់គេដល់ព្រះជាម្ចាស់វិញបាន? ព្រះជាម្ចាស់យកព្រះទ័យទុកដាក់ចំពោះមនុស្សយ៉ាងខ្លាំង ចុះហេតុអ្វីបានជាមនុស្សមិនអាចផ្ដល់កិច្ចសហប្រតិបត្តិការសូម្បីតែបន្ដិច? ព្រះជាម្ចាស់ធ្វើការសម្រាប់មនុស្សជាតិ ហេតុអ្វីបានជាមនុស្សមិនអាចបំពេញភារកិច្ចខ្លះរបស់គេសម្រាប់ជាប្រយោជន៍ដល់ការគ្រប់គ្រងរបស់ព្រះជាម្ចាស់? កិច្ចការរបស់ព្រះជាម្ចាស់បានមកដល់ឆ្ងាយហើយ ប៉ុន្តែ អ្នករាល់គ្នានៅតែអង្គុយមើល មិនព្រមធ្វើសកម្មភាពហើយអ្នកនៅតែស្ដាប់ តែមិនព្រមធ្វើចលនាទៅវិញ។ តើមនុស្សបែបនេះមិនមែនជាកម្មវត្ថុដែលត្រូវធ្លាក់នរកទេឬអី? ព្រះជាម្ចាស់បានប្រទានអ្វីៗគ្រប់យ៉ាងរបស់ទ្រង់ដល់មនុស្សរួចហើយ ដូច្នេះ ហេតុអ្វីបានជាមនុស្សនាពេលសព្វថ្ងៃនេះគ្មានសមត្ថភាពបំពេញភារកិច្ចរបស់ខ្លួនយ៉ាងអស់ពីចិត្ត? សម្រាប់ព្រះជាម្ចាស់ កិច្ចការរបស់ទ្រង់ គឺជាអាទិភាពទីមួយរបស់ទ្រង់ ហើយកិច្ចការគ្រប់គ្រងរបស់ទ្រង់ ពិតជាសំខាន់បំផុត។ សម្រាប់មនុស្សវិញ ការយកព្រះបន្ទូលរបស់ព្រះជាម្ចាស់ទៅអនុវត្ត និងការបំពេញតាមសេចក្ដីតម្រូវរបស់ព្រះជាម្ចាស់ គឺជាអាទិភាពទីមួយរបស់គេ។ នេះហើយជាចំណុចដែលអ្នករាល់គ្នាគួរតែយល់» («កិច្ចការរបស់ព្រះជាម្ចាស់ និងការអនុវត្តរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំពិតជារំជួលចិត្តយ៉ាងខ្លាំង ពេលខ្ញុំគិតពីព្រះបន្ទូលរបស់ព្រះជាម្ចាស់។ ព្រះជាម្ចាស់តែងតែមានព្រះទ័យគិតគូរដល់មនុស្សជានិច្ច។ ព្រះអង្គបានត្រលប់ជាសាច់ឈាមពីរដង ដើម្បីសង្រ្គោះមនុស្សជាតិ ដែលត្រូវបានសាតាំងធ្វើឱ្យពុករលួយ។ ទ្រង់ត្រូវរងភាពអាម៉ាស់ ត្រូវមនុស្សច្រើនជំនាន់បដិសេធ ហើយបានរងទុក្ខជាខ្លាំង។ ដោយប្រឈមជាមួយសេចក្តីពុករលួយដ៏ជ្រាលជ្រៅ និងភាពសោះអង្គើយរបស់យើង ព្រះជាម្ចាស់មិនដែលបោះបង់យើងឡើយ។ ទ្រង់នៅតែសម្ដែងចេញសេចក្តីពិត ដើម្បីសង្រ្គោះយើង។ គុណសម្បត្តិរបស់យើងកំពុងតែខ្វះខាត ហើយយើងយឺតនឹងទទួលយកសេចក្តីពិត ប៉ុន្តែ ព្រះជាម្ចាស់ប្រកបគ្នាជាមួយយើងយ៉ាងស្មោះត្រង់ និងយ៉ាងហ្មត់ចត់។ ពេលខ្លះ ទ្រង់ប្រើន័យធៀប និងឧទាហរណ៍ផ្សេងៗ ហើយប្រាប់សាច់រឿង ដើម្បីចង្អុលបង្ហាញដល់យើង ចេញពីគ្រប់ជ្រុង និងគ្រប់មធ្យោបាយ។ ការនេះគឺដើម្បីឱ្យយើងអាចយល់សេចក្តីពិត និងចូលទៅក្នុងសេចក្តីពិត។ ព្រះជាម្ចាស់ទទួលខុសត្រូវចំពោះជីវិតរបស់យើង ហើយទ្រង់នឹងមិនសម្រាកឡើយ រហូតដល់ទ្រង់បានបំពេញយើង។ ការមើលឃើញពីនិស្ស័យរបស់ព្រះជាម្ចាស់ និងបំណងព្រះហឫទ័យដ៏ស្មោះត្រង់របស់ទ្រង់ គឺជាការបណ្ដាលចិត្តមួយ។ ប៉ុន្តែ ពេលខ្ញុំបានគិតអំពីរបៀបដែលខ្ញុំបានប្រព្រឹត្តចំពោះព្រះជាម្ចាស់ និងរបៀបបំពេញភារកិច្ចរបស់ខ្ញុំ ខ្ញុំបានពេញដោយវិប្បដិសារី។ ខ្ញុំមិនចង់ធ្វើភារកិច្ចរបស់ខ្ញុំឱ្យតែរួចពីដៃតទៅទៀតឡើយ។ ខ្ញុំបានចូលទៅចំពោះព្រះជាម្ចាស់ និងអធិស្ឋាន ដោយទូលសួរទ្រង់ពីរបៀបដែលខ្ញុំអាចឈប់ក្លាយជាបុគ្គលធ្វេសប្រហែស និងបំពេញភារកិច្ចរបស់ខ្ញុំឱ្យបានល្អ។

បន្ទាប់មក ខ្ញុំអានព្រះបន្ទូលរបស់ព្រះជាម្ចាស់ ដែលចែងថា៖ «តើភារកិច្ចជាអ្វី? វាជាបញ្ជាបេសកកម្មដែលព្រះជាម្ចាស់បានប្រគល់ឱ្យមកមនុស្ស។ ដូចនេះ តើអ្នកគួរបំពេញភារកិច្ចរបស់អ្នកដោយរបៀបណា? ដោយការប្រព្រឹត្តិស្របតាមសេចក្ដីតម្រូវ និងបទដ្ឋានរបស់ព្រះជាម្ចាស់ និងដោយការផ្អែកអាកប្បកិរិយារបស់អ្នកនៅលើគោលការណ៍សេចក្ដីពិត ជាជាងការផ្អែកលើបំណងចិត្តដែលជាការចង់បានរបស់មនុស្ស។ តាមរបៀបនេះ ការបំពេញភារកិច្ចរបស់អ្នកនឹងត្រូវតាមបទដ្ឋាន» («មានតែតាមរយៈការស្វែងរកគោលការណ៍សេចក្ដីពិតប៉ុណ្ណោះ ទើបមនុស្សម្នាក់អាចបំពញភារកិច្ចរបស់ពួកគេបានល្អប្រសើរ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «តើវាមានន័យយ៉ាងណាក្នុងការធ្វើដោយខ្ជាប់ខ្ជួន? ការធ្វើដោយខ្ជាប់ខ្ជួនមិនមែនមានន័យថាខំប្រឹង ឬរងទុក្ខទារុណកម្មខាងរាងកាយតិចតួចនោះទេ។ អ្វីដែលគន្លឹះសំខាន់គឺថា មានព្រះជាម្ចាស់នៅក្នុងដួងចិត្តរបស់អ្នក និងមាននូវបន្ទុក។ នៅក្នុងដួងចិត្តរបស់អ្នក អ្នកត្រូវថ្លឹងថ្លែងពីសារៈសំខាន់នៃភារកិច្ចរបស់អ្នក ហើយបន្ទាប់មក ត្រូវអនុវត្តនូវបន្ទុក និងទំនួលខុសត្រូវ ចំពោះគ្រប់អ្វីទាំងអស់ដែលអ្នកធ្វើ ហើយដាក់ដួងចិត្តរបស់អ្នកចូលទៅក្នុងភារកិច្ចនោះ។ អ្នកត្រូវតែធ្វើឱ្យខ្លួនអ្នកសក្តិសមនឹងបេសកម្មដែលព្រះជាម្ចាស់បានប្រគល់ឱ្យអ្នក ក៏ដូចជាអ្វីគ្រប់យ៉ាងដែលព្រះជាម្ចាស់បានធ្វើសម្រាប់អ្នក និងក្តីសង្ឃឹមរបស់ទ្រង់ចំពោះអ្នក។ មានតែការធ្វើដូច្នេះទេដែលជាការធ្វើដោយខ្ជាប់ខ្ជួន។ វាមិនមានប្រយោជន៍សម្រាប់អ្នកដែលធ្វើការដោយគ្មានការតាំងចិត្តនោះឡើយ។ អ្នកអាចបោកបញ្ឆោតមនុស្សបាន ប៉ុន្តែអ្នកមិនអាចបន្លំព្រះនេត្រព្រះជាម្ចាស់បានទេ។ ប្រសិនបើមិនមានតម្លៃពិតប្រាកដ និងមិនមានភក្ដីភាពនៅពេលអ្នកបំពេញភារកិច្ចរបស់អ្នកនោះទេ នោះវាមិនត្រូវតាមបទដ្ឋាននោះឡើយ» («ការបំពេញភារកិច្ចបានល្អយ៉ាងហោចណាស់ទាមទារឱ្យមានមនសិការ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការនេះបានធ្វើឱ្យដួងចិត្តខ្ញុំមានភាពច្បាស់លាស់។ ភារកិច្ចរបស់យើងត្រូវបានព្រះជាម្ចាស់ផ្ទុកផ្ដាក់ដល់យើង។ យើងត្រូវតែធ្វើ តាមការទាមទាររបស់ព្រះជាម្ចាស់ និងប្រព្រឹត្តតាមសេចក្តីពិត។ យើងមិនអាចរើសយក ឬដើរទាំងងងឹតងងល់តាមបំណងចិត្តរបស់យើងផ្ទាល់ឡើយ។ យើងត្រូវបំពេញតាមស្ដង់ដាជាក់លាក់មួយក្នុងភារកិច្ចរបស់យើង ពោលគឺដោយធ្វើពុតជាប្រឹងធ្វើការ គឺមិនត្រឹមត្រូវឡើយ។ រឿងដ៏សំខាន់គឺត្រូវមានអារម្មណ៍នៃការទទួលខុសត្រូវ ភាពឧស្សាហ៍ព្យាយាម និងការធ្វើយ៉ាងអស់ពីចិត្ត ក្នុងការស្វែងរក សញ្ជឹងគិត និងរកមើលវិធី ដើម្បីធ្វើឱ្យប្រសើរឡើង។ បន្ទាប់មក យើងអាចបំពេញភារកិច្ចរបស់យើង និងធ្វើឱ្យព្រះជាម្ចាស់គាប់ព្រះហឫទ័យមិនខាន។ ក្រោយមក ពេលខ្ញុំកំពុងតែងបទចម្រៀង ខ្ញុំបានវិភាគប៉ារោលយ៉ាងប្រុងប្រយ័ត្ន ហើយបានរកឃើញបទចម្រៀងពីរបីបទដែលសម្ដែងចេញនូវអារម្មណ៍ស្រដៀងគ្នា។ ខ្ញុំបានគិតយ៉ាងច្រើនអំពីរបៀបដែលអ្នកដទៃបានប្រើប្រាស់ទំនុកភ្លេង ដើម្បីសម្ដែងចេញនូវអារម្មណ៍ប្រភេទនេះ។ បន្ទាប់ពីយល់អំពីអត្ថន័យនៃប៉ារោល អារម្មណ៍ និងទិសដៅនៃទំនុកភ្លេងរួចមក ខ្ញុំក៏ចាប់ផ្ដើមតែងនិពន្ធ។ ខ្ញុំបានសុំដំបូន្មានពីបងប្អូនប្រុសស្រីរបស់ខ្ញុំនៅពេលក្រោយទៀត បានកែការតែងនិពន្ធចំនួនពីរដង ហើយ វាក៏រួចរាល់។ វាត្រូវការពេលមួយសប្ដាហ៍ប៉ុណ្ណោះ ដើម្បីបញ្ចប់។ ការតែងនិពន្ធមួយទៀត ដែលខ្ញុំបានកែ ក៏ត្រូវបានទទួលយក។ ពេលខ្ញុំបានឃើញវាត្រូវការពេលតែបន្ដិចបន្ដួច ដើម្បីបញ្ចប់ការតែងនិពន្ធទាំងនោះ ខ្ញុំមានអារម្មណ៍កាន់តែសោកស្ដាយ និងមានវិប្បដិសារី សម្រាប់ការព្យាយាមបំពេញភារកិច្ចខ្លួនឱ្យតែរួចពីដៃកាលលើកមុន។ ខ្ញុំបានឃើញពីកម្រិតដ៏អាក្រក់ដែលខ្ញុំត្រូវបានសាតាំងធ្វើឱ្យពុករលួយ ឃើញពីកម្រិតដ៏ធ្ងន់ធ្ងរនៃភាពគួរឱ្យស្អប់ខ្ពើមរបស់ខ្ញុំ និងកម្រិតនៃភាពធ្វេសប្រហែសរបស់ខ្ញុំនៅក្នុងការងារ។ សូមអរព្រះគុណសម្រាប់ការរៀបចំរបស់ព្រះជាម្ចាស់ ដោយឱ្យបងប្អូនប្រុសស្រីរបស់ខ្ញុំ មកដោះស្រាយជាមួយខ្ញុំ នៅទីបំផុត ខ្ញុំអាចស្វែងរកសេចក្តីពិត ដើម្បីដោះស្រាយនិស្ស័យពុករលួយរបស់ខ្ញុំបានហើយ និងបំពេញភារកិច្ចខ្លួនយ៉ាងអស់ពីចិត្តពីកាយ។ ខ្ញុំអរព្រះគុណសម្រាប់សេចក្តីសង្រ្គោះរបស់ព្រះជាម្ចាស់!


២២. ទីបំផុតខ្ញុំបានរៀនពីរបៀប បំពេញភារកិច្ចរបស់ខ្ញុំ

ព្រះដ៏មានគ្រប់ព្រះចេស្ដាមានបន្ទូលថា៖ «គឺតាមរយៈដំណើរការ នៃការបំពេញភារកិច្ច របស់គេនេះហើយដែលមនុស្សបានបំផ្លាស់បំប្រែបន្តិចម្ដងៗ ហើយគឺដំណើរការនេះហើយដែលគេបានបង្ហាញនូវភាពស្មោះត្រង់របស់គេ។ ដោយបែបនេះ កាលណាដែលអ្នកអាចបំពេញកិច្ចការរបស់អ្នកបានកាន់តែច្រើន នោះអ្នកនឹងកាន់តែទទួលបានសេចក្ដីពិតកាន់តែច្រើនដែរ ហើយការបើកបង្ហាញរបស់អ្នកក៏កាន់តែជាក់ស្ដែងជាងមុនដែរ។ អស់អ្នកណាដែលគ្រាន់តែឆ្លងកាត់សកម្មភាពក្នុងការបំពេញកិច្ចការរបស់ពួកគេ និងមិនស្វែងរកសេចក្ដីពិត នឹងត្រូវលុបបំបាត់ចោលនៅទីបញ្ចប់ ដ្បិតមនុស្សបែបនេះមិនបំពេញភារកិច្ចរបស់ពួកគេនៅក្នុងការអនុវត្តសេចក្ដីពិតទេ ហើយក៏មិនអនុវត្តសេចក្ដីពិត នៅក្នុងការបំពេញភារកិច្ចរបស់ពួកគេឡើយ។ ពួកគេជាមនុស្សដែលមិនព្រមបំផ្លាស់បំប្រែ ហើយនឹងត្រូវបណ្ដាសា។ មិនត្រឹមតែការបើកបង្ហាញរបស់ពួកគេមិនបរិសុទ្ធនោះទេ ប៉ុន្តែគ្រប់យ៉ាងដែលពួកគេបង្ហាញមក គឺសុទ្ធតែអាក្រក់ទាំងអស់» («ភាពខុសគ្នារវាងព័ន្ធកិច្ចរបស់ព្រះជាម្ចាស់ដែលយកកំណើតជាមនុស្ស និងភារកិច្ចរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ការដាក់ចិត្តរបស់អ្នកទៅក្នុងភារកិច្ច និងការអាចទទួលខុសត្រូវបាន តម្រូវឱ្យអ្នករងទុក្ខ និងលះបង់។ វាមិនគ្រប់គ្រាន់នោះទេដោយគ្រាន់តែនិយាយពីវានោះ។ ប្រសិនបើអ្នកមិនបានដាក់ចិត្តទៅក្នុងភារកិច្ចរបស់អ្នកទេ តែផ្ទុយទៅវិញ តែងតែខំប្រឹងដោយកម្លាំងកាយ នោះភារកិច្ចរបស់អ្នកច្បាស់ជាមិនអាចបំពេញទៅបានល្អនោះទេ។ អ្នកគ្រាន់តែធ្វើអ្វីឱ្យតែរួចពីដៃប៉ុណ្ណោះ និងគ្មានអ្វីផ្សេងទៀតឡើយ ហើយអ្នកនឹងមិនដឹងថាតើអ្នកបានបំពេញភារកិច្ចរបស់អ្នកបានល្អប៉ុនណានោះទេ។ ប្រសិនបើអ្នកដាក់ចិត្តទៅក្នុងកិច្ចការនោះ អ្នកនឹងបានយល់ពីសេចក្ដីពិតបន្ដិចម្ដងៗ។ ប្រសិនបើអ្នកមិនធ្វើដូច្នេះទេ នោះអ្នកនឹងមិនអាចយល់បានឡើយ។ នៅពេលអ្នកដាក់ចិត្តក្នុងការបំពេញភារកិច្ចរបស់អ្នក និងស្វែងរកសេចក្ដីពិត ដូច្នេះបន្តិចម្ដងៗ អ្នកនឹងអាចយល់ពីបំណងព្រះហឫទ័យរបស់ព្រះជាម្ចាស់បាន អាចរកឃើញសេចក្ដីពុករលួយ និងចំណុចខ្វះខាតរបស់ខ្លួន និងអាចធ្វើជាម្ចាស់លើគ្រប់សភាពរបស់អ្នកបាន។ ប្រសិនបើអ្នកមិនប្រើដួងចិត្តរបស់អ្នកដើម្បីពិនិត្យមើលខ្លួនឯងទេ និងផ្ដោតតែទៅលើការខំប្រឹងតែសំបកក្រៅ នោះអ្នកនឹងមិនអាចរកឃើញសភាពខុសគ្នាដែលកើតចេញពីក្នុងដួងចិត្តរបស់អ្នក និងរាល់ប្រតិកម្មទាំងអស់ដែលអ្នកមានចំពោះមជ្ឈដ្ឋានខាងក្រៅទៀតឡើយ ប្រសិនបើអ្នកមិនប្រើដួងចិត្តដើម្បីពិនិត្យមើលខ្លួនឯងទេ នោះអ្នកនឹងពិបាកក្នុងការដោះស្រាយបញ្ហានៅក្នុងដួងចិត្តរបស់អ្នក» («មានតែការស្មោះត្រង់ប៉ុណ្ណោះទើបមនុស្សម្នាក់អាចសម្ដែងចេញនូវលក្ខណៈដូចរបស់មនុស្សពិតប្រាកដបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ បង្ហាញឱ្យយើងឃើញថា យើងត្រូវតែយកចិត្តទុកដាក់ ទទួលខុសត្រូវ និងស្វះស្វែងរកសេចក្ដីពិតដើម្បីបំពេញភារកិច្ចរបស់យើង។ កាលពីមុន ខ្ញុំធ្លាប់ជាមនុស្សម្នាក់ដែលធ្វេសប្រហែស។ ខ្ញុំមិនបានប្រឹងប្រែងខ្លាំងក្នុងការធ្វើអ្វីមួយឡើយ។ ដូចគ្នានេះដែរនៅក្នុងដំណាក់របស់ព្រះជាម្ចាស់។ ខ្ញុំមិនបានព្យាយាមដើម្បីទទួលបានលទ្ធផលល្អបំផុតនៅក្នុងភារកិច្ចរបស់ខ្ញុំនោះទេ។ ពេលណាខ្ញុំបានជួបប្រទះអ្វីៗស្មុគស្មាញដែលទាមទារឱ្យមានការខំប្រឹងប្រែង ខ្ញុំធ្វេសប្រហែស និងមិនទទួលខុសត្រូវទេ ដូច្នេះខ្ញុំតែងតែធ្វើខុសនៅក្នុងភារកិច្ចរបស់ខ្ញុំ។ ក្រោយមក ខ្ញុំបានយល់បន្តិចអំពីនិស្ស័យពុករលួយផ្ទាល់ខ្លួនខ្ញុំតាមរយៈព្រះបន្ទូលរបស់ព្រះជាម្ចាស់ និងរបៀបបំពេញភារកិច្ចរបស់ខ្ញុំដើម្បីបំពេញតាមបំណងព្រះហឫទ័យរបស់ព្រះជាម្ចាស់ បន្ទាប់មកខ្ញុំអាចបំពេញភារកិច្ចរបស់ខ្ញុំដោយការទទួលខុសត្រូវ និងភាពនឹងនរ។

ភារកិច្ចរបស់ខ្ញុំនៅពេលនោះគឺពិនិត្យការបកប្រែទៅជាភាសាអ៊ីតាលី។ ដំបូងខ្ញុំឧស្សាហ៍ព្យាយាម និងចង់ដោះស្រាយរាល់ការលំបាកដែលកើតមានឡើង។ ប៉ុន្តែយូរៗទៅ ខ្ញុំបានប្រឈមមុខនឹងឯកសារដ៏ច្រើនដែលមិនទាន់ធ្វើហើយ ខ្ញុំក៏បានចាប់ផ្ដើមខ្វាយខ្វល់បន្តិចបន្តួច ជាពិសេសនៅពេលខ្ញុំឃើញឯកសារដែលមានកំណត់សម្គាល់គ្រប់ពណ៌ និងមានសញ្ញាខណ្ឌ ក្បៀស និងសញ្ញាវណ្ណយុត្តផ្សេងទៀតយ៉ាងច្រើន។ ពួកវានីមួយៗត្រូវការឱ្យពិនិត្យមើលការរៀបចំទ្រង់ទ្រាយ និងទីតាំង។ ខ្ញុំបានច្រាសច្រាល់។ ខ្ញុំបានគិតថា «តើខ្ញុំនឹងត្រូវគិតខ្លាំងប៉ុនណាចំពោះកិច្ចការនេះ? វាជាការប្រឹងប្រែងខ្លាំងណាស់។» បន្ទាប់មកខ្ញុំមិនចង់ពិនិត្យពួកវាដោយប្រុងប្រយ័ត្នទៀតទេ ប៉ុន្តែគ្រាន់តែមើលពួកវាត្រួសៗ និងធានាថា ពួកវាត្រូវមិនថាតិចឬច្រើននោះទេ ជួនកាល ខ្ញុំត្រូវការធ្វើឱ្យចិត្តខ្ញុំស្ងប់ស្ងាត់ និងគិតឱ្យច្បាស់ថាតើការបកប្រែត្រឹមត្រូវឬអត់ ប៉ុន្តែនៅពេលខ្ញុំឃើញទម្រង់ល្បះស្មុគស្មាញ ខ្ញុំបានគិតគូរដោយអត្មានិយមដូចនេះថា៖ «វាត្រូវការខិតខំខ្លាំងណាស់ក្នុងការសញ្ជឹងគិត និងស្វែងរកគ្រប់ពាក្យនោះ ហើយបើសិនជាខ្ញុំរកមិនឃើញអ្វីសោះ តើវាមិនខ្ជះខ្ជាយកម្លាំងទេឬ? ណ្ហើយ ខ្ញុំនឹងទុកវាឱ្យអ្នកផ្សេងគិតគូរធ្វើពួកវាចុះ»។ ដោយហេតុដូច្នេះហើយ ទើបខ្ញុំធ្វើកិច្ចការរបស់ខ្ញុំដោយការធ្វេសប្រហែសឱ្យតែរួចពីដៃ។

យូរៗទៅ បញ្ហាឥតឈប់ឈរបានចាប់ផ្ដើមកើតមាន។ អ្នកផ្សេងទៀតបានរកឃើញកំហុសលើការប្រើអក្សរធំ និងវណ្ណយុត្តមួយចំនួននៅក្នុងឯកសារដែលខ្ញុំបានពិនិត្យ ហើយឯកសារមួយចំនួនថែមទាំងមានពីរបីពាក្យមិនបានបកប្រែទៀតផង។ ខ្ញុំមានអារម្មណ៍អាក្រក់មែនទែនពេលខ្ញុំឃើញដូចនោះ។ អ្នកដទៃបានឃើញបញ្ហាតូចតាចទាំងនោះភ្លាមៗ តែខ្ញុំបែរជាមើលមិនឃើញ ទាំងដែលពួកវានៅចំពីមុខខ្ញុំហើយនោះ។ ហើយម្តេចបានជាមើលមិនឃើញពីការបាត់ពាក្យទាំងនោះដូច្នេះ? កាន់តែគិតអំពីវា ខ្ញុំកាន់តែមានអារម្មណ៍អាក្រក់។ ថ្ងៃមួយ បន្ទាប់ពីញ៉ាំអាហារថ្ងៃត្រង់ហើយ ខ្ញុំបានទទួលសារមួយថា មានកំហុសដ៏សាមញ្ញមួយទាក់ទងនឹងឯកវចនៈ និងពហុវចនៈនៅក្នុងឯកសារដែលខ្ញុំបានពិនិត្យ។ វាមានអារម្មណ៍ដូចត្រូវកាំបិតចាក់ធ្លុះបេះដូងអ៊ីចឹង។ ហេតុអ្វីបានជាខ្ញុំធ្វេសប្រហែសខ្លាំងយ៉ាងនេះ? ម្ដេចក៏ខ្ញុំអាចមើលរំលងកំហុសដ៏សាមញ្ញបែបនេះបាន? ខ្ញុំមិនអាចប្រាកដក្នុងចិត្តទេថាតើ ឯកសារផ្សេងទៀតដែលខ្ញុំបានពិនិត្យមានកំហុសស្រដៀងគ្នាឬអត់។ ការងាររបស់ខ្ញុំពោរពេញទៅដោយកំហុស។ តើខ្ញុំត្រូវធ្វើយ៉ាងម៉េច? ដោយខ្ញុំរងទុក្ខបែបនេះ ខ្ញុំបានប្រញាប់អធិស្ឋាននៅចំពោះព្រះភក្ត្ររបស់ព្រះជាម្ចាស់។ ខ្ញុំបានឆ្លុះបញ្ចាំងពីស្ថានភាព និងអាកប្បកិរិយារបស់ខ្ញុំចំពោះភារកិច្ចរបស់ខ្ញុំនាពេលថ្មីៗនេះ។

ខ្ញុំបានអានវគ្គមួយនៃព្រះបន្ទូលរបស់ព្រះជាម្ចាស់ថា៖ «ប្រសិនបើអ្នកពុំដាក់ចិត្តបំពេញភារកិច្ចរបស់អ្នកទេ ហើយមានការធ្វេសប្រហែស ដោយគ្រាន់តែធ្វើអ្វីៗក្នុងរបៀបដែលងាយស្រួលបំផុតដែលអ្នកអាចធ្វើបាន ដូច្នេះតើនេះជាគំនិតបែបណាទៅ? វាគ្រាន់តែជាគំនិតមួយដែលធ្វើអ្វីៗឲ្យតែរួចពីដៃ គ្មានស្មោះត្រង់ចំពោះភារកិច្ចរបស់អ្នក គ្មានស្មារតីទទួលខុសត្រូវ និងគ្មានស្មារតីបេសកកម្ម។ រៀងរាល់ពេលដែលអ្នកបំពេញភារកិច្ចរបស់ខ្លួន អ្នកប្រើត្រឹមកម្លាំងពាក់កណ្ដាលប៉ុណ្ណោះ។ អ្នកធ្វើវាដោយស្ទាក់ស្ទើរ មិនដាក់ចិត្តធ្វើវា ហើយគ្រាន់តែព្យាយាមធ្វើវាឱ្យរួចនិងចប់ទៅប៉ុណ្ណោះ ដោយគ្មានយកចិត្តទុកដាក់បន្តិចណាសោះឡើយ។ អ្នកធ្វើវាដូចជាធម្មតាមិនខំប្រឹង ហាក់ដូចជាអ្នកធ្វើវាលេងៗប៉ុណ្ណោះ។ តើនេះនឹងមិននាំឱ្យកើតបញ្ហាទេឬ? ចុងក្រោយ មនុស្សនឹងនិយាយថា អ្នកគឺជាមនុស្សម្នាក់ដែលបំពេញភារកិច្ចរបស់ខ្លួនមិនបានល្អ ហើយថា អ្នកគ្រាន់តែធ្វើអ្វីៗឲ្យតែរួចពីដៃប៉ុណ្ណោះ។ ហើយតើព្រះជាម្ចាស់នឹងមានព្រះបន្ទូលអ្វីខ្លះអំពីចំណុចនេះ? ទ្រង់នឹងមានព្រះបន្ទូលថា អ្នកមិនអាចទុកចិត្តបានទេ។ ប្រសិនបើអ្នកត្រូវបានប្រគល់ការងារមួយ ហើយមិនថាវាជាការងារដែលមានទំនួលខុសត្រូវសំខាន់ ឬការងារដែលមានទំនួលខុសត្រូវធម្មតាទេ ប្រសិនបើអ្នកពុំដាក់ចិត្តរបស់អ្នកក្នុងការងារនោះ ឬរស់នៅដោយមានទំនួលខុសត្រូវទេ ហើយប្រសិនបើអ្នកពុំយល់ថា វាជាបេសកកម្មដែលព្រះជាម្ចាស់បានប្រទានមកឱ្យអ្នក ឬជាបញ្ហាដែលព្រះជាម្ចាស់បានប្រគល់ដល់អ្នក ឬចាត់ទុកវាជាភារកិច្ចនិងកាតព្វកិច្ចផ្ទាល់ខ្លួនរបស់អ្នកទេ នោះវានឹងក្លាយជាបញ្ហាមិនខាន។ «មិនអាចទុកចិត្តបាន» ពាក្យនេះ នឹងកំណត់ថាតើអ្នកបំពេញភារកិច្ចរបស់អ្នកដោយបែបណា ហើយព្រះជាម្ចាស់នឹងមានព្រះបន្ទូលថា លក្ខណៈរបស់អ្នកមិនបានដល់កម្រិតរំពឹងទុកទេ។ ប្រសិនបើកិច្ចការអ្វីមួយត្រូវបានប្រគល់ទៅឱ្យអ្នក ហើយអ្នកមានអាកប្បកិរិយាបែបនេះចំពោះកិច្ចការនោះ ហើយអ្នកដោះស្រាយកិច្ចការនោះដោយបែបនេះ ដូច្នេះតើអ្នកនឹងត្រូវបានដាក់នូវបញ្ជាបេសកកម្មឱ្យបំពេញភារកិច្ចបន្ថែមនៅពេលខាងមុខទៀតទេ? តើអ្នកនឹងត្រូវបានប្រគល់កិច្ចការអ្វីដែលសំខាន់ដែរទេ? ប្រហែលជាអាចដែរ ប៉ុន្តែវានឹងអាស្រ័យលើថាតើអ្នកមានឥរិយាបថបែបណា។ ក៏ប៉ុន្តែ ខាងក្នុងព្រះហឫទ័យវិញ ព្រះជាម្ចាស់តែងតែបង្កប់នូវការមិនទុកចិត្តខ្លះៗចំពោះអ្នក ហើយក៏មិនសព្វព្រះទ័យខ្លះដែរ។ តើចំណុចនេះនឹងមិនក្លាយជាបញ្ហាទេឬ?» («មាគ៌ាចេញមកអំពីការសញ្ជឹងគិតពីសេចក្ដីពិតជារឿយៗ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះជាម្ចាស់ឃ្លាំមើលដួងចិត្តរបស់មនុស្ស។ ព្រះបន្ទូលនីមួយៗរបស់ទ្រង់បាញ់ចំគុណវិបត្តិស្លាប់រស់របស់ខ្ញុំ។ បន្ទាប់មកខ្ញុំបានដឹងថា ការធ្វើអ្វីៗតាមបែបងាយៗនៅក្នុងភារកិច្ចរបស់ខ្ញុំគឺជាអាកប្បកិរិយាបែបបង្គ្រប់កិច្ច។ គ្មានការយកចិត្តទុកដាក់នៅក្នុងនេះទេ វាគ្រាន់តែជាការធ្វើឱ្យតែរួចពីដៃ ហើយគ្មានការទទួលខុសត្រូវទាល់តែសោះ។ ដោយគិតឡើងវិញអំពីការអនុវត្តរបស់ខ្ញុំ ពេលណាការងារត្រូវការពេលវេលា និងការប្រឹងប្រែង ខ្ញុំនឹងប្រើវិធីសាស្ត្រផ្លូវកាត់ដែលទាមទារតិចបំផុត និងលឿនបំផុតដើម្បីធ្វើវា។ ខ្ញុំនឹងធ្វើអ្វីៗដែលងាយស្រួលជាងគេ ដែលមិនធ្វើឱ្យខ្ញុំស្មុគស្មាញជាងគេ ឬនឿយហត់តិចជាងគេ។ នៅពេលមានពាក្យថ្មីៗច្រើន ឬទម្រង់ល្បះ ឬចំណុចវេយ្យាករណ៍ពិបាកៗ ខ្ញុំមិនប្រឹងប្រែងខ្លាំងក្នុងការពិនិត្យមើលពួកវាទេ។ ខ្ញុំនឹងប្រើវិធីដែលងាយស្រួលដោយគូសចំណាំពួកវា រួចសួរអ្នកផ្សេង។ នៅពេលខ្ញុំឃើញកំណត់សម្គាល់ស្មុគស្មាញ ឬត្រូវការពិនិត្យវណ្ណយុត្តដោយប្រុងប្រយ័ត្ន ខ្ញុំនឹងគ្រាន់តែមើលពួកវាយ៉ាងលឿន ហើយបន្ទាប់មកមើលរំលងបញ្ហាមួយចំនួន។ ខ្ញុំបានធ្វេសប្រហែស និងគេចពីការទទួលខុសត្រូវរបស់ខ្ញុំចំពោះភារកិច្ចរបស់ខ្ញុំ និងព្រះរាជបញ្ជាបេសកកម្មរបស់ព្រះជាម្ចាស់។ ខ្ញុំគិតតែពីការជៀសពីការរងទុក្ខខាងសាច់ឈាមប៉ុណ្ណោះ។ តើឯណាទៅជាកន្លែងដ៏តូចមួយប៉ុណ្ណោះសម្រាប់ព្រះជាម្ចាស់នៅក្នុងដួងចិត្តរបស់ខ្ញុំ?

ក្រោយមកខ្ញុំបានអានថែមទៀតនូវព្រះបន្ទូលរបស់ព្រះជាម្ចាស់ដូចជា៖ «សម្រាប់អ្នកដែលមានភាពជាមនុស្ស ការបំពេញភារកិច្ចរបស់ពួកគេគួរតែងាយស្រួលទាំងពេលដែលគ្មានអ្នកណាឃ្លាំមើល។ ការនេះគួរតែត្រូវបានបញ្ចូលនៅក្នុងការរួមចំណែកទទួលខុសត្រូវរបស់ពួកគេ។ សម្រាប់អស់អ្នកដែលគ្មានភាពជាមនុស្ស និងអ្នកដែលមិនអាចពឹងផ្អែកបាន ដោយការបំពេញភារកិច្ចរបស់ពួកគេគឺជាដំណើរការដែលមានបន្ទុកខ្លាំងណាស់។ អ្នកផ្សេងទៀតតែងតែត្រូវព្រួយបារម្ភចំពោះពួកគេ ត្រួតពិនិត្យពួកគេ និងសួរអំពីវឌ្ឍនភាពរបស់ពួកគេ។ បើមិនដូច្នោះទេ ពួកគេនឹងធ្វើឱ្យខូចខាតនៅរាល់ពេលដែលអ្នកផ្ដល់ការងារឱ្យពួកគេធ្វើ។ សរុបសេចក្ដីមក មនុស្សត្រូវឆ្លុះបញ្ចាំងមើលខ្លួនឯងជានិច្ច នៅពេលបំពេញភារកិច្ចរបស់ខ្លួន៖ «តើខ្ញុំបានបំពេញភារកិច្ចនេះគ្រប់គ្រាន់ហើយឬនៅ? តើខ្ញុំបានដាក់ដួងចិត្តទៅក្នុងវាដែរឬទេ? ឬក៏ខ្ញុំគ្រាន់តែធ្វើវាទាំងមិនចេះ?» ប្រសិនបើរឿងណាមួយកើតឡើង នោះវាមិនល្អទេ។ វាគ្រោះថ្នាក់ណាស់។ ក្នុងន័យចង្អៀត វាមានន័យថា មនុស្សបែបនេះគ្មានភាពគួរឱ្យជឿបានទេ ហើយគេមិនអាចទុកចិត្តគាត់បានទេ។ និយាយក្នុងន័យទូលាយជាងនេះ ប្រសិនបើមនុស្សបែបនេះតែងតែធ្វើឱ្យតែបានថាធ្វើ នៅពេលបំពេញភារកិច្ចរបស់គាត់ ហើយប្រសិនបើគាត់បន្តធ្វើបែបបង្គ្រប់កិច្ចចំពោះព្រះជាម្ចាស់ នោះគាត់ស្ថិតក្នុងគ្រោះថ្នាក់ដ៏ធំហើយ! តើអ្វីទៅជាផលវិបាកនៃការបញ្ឆោតដោយចេតនា? ក្នុងរយៈពេលខ្លី អ្នកនឹងមាននិស្ស័យពុករលួយ ប្រព្រឹត្តអំពើរំលងញឹកញាប់ដោយគ្មានការប្រែចិត្ត និងមិនរៀនពីរបៀបអនុវត្តសេចក្ដីពិត ហើយអ្នកក៏នឹងមិនអនុវត្តសេចក្ដីពិតដែរ។ ក្នុងរយៈពេលវែង នៅពេលអ្នកបន្តធ្វើរឿងទាំងនោះទៀត លទ្ធផលរបស់អ្នកនឹងបាត់បង់។ ការនោះនឹងធ្វើឱ្យអ្នកមានបញ្ហា។ នេះគឺជាអ្វីដែលគេហៅថាជាការមិនធ្វើកំហុសធំៗណាមួយនោះទេ ប៉ុន្តែជាការធ្វើកំហុសតូចៗឥតអាក់ខាន។ នៅទីបំផុត នេះនឹងនាំឱ្យមានផលវិបាកដែលមិនអាចជួសជុលបាន។ ការនោះនឹងធ្ងន់ធ្ងរណាស់» («ច្រកចូលទៅកាន់ជីវិតត្រូវតែចាប់ផ្ដើមជាមួយនឹងបទពិសោធន៍នៃការបំពេញភារកិច្ចរបស់ខ្លួន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការឃើញព្រះជាម្ចាស់លាតត្រដាងនូវធម្មជាតិ និងផលវិបាកនៃការធ្វេសប្រហែសរបស់ខ្ញុំនៅចំពោះមុខខ្ញុំ ខ្ញុំមិនអាចជួយអ្វីបានក្រៅតែពីមានអារម្មណ៍ភ័យខ្លាចប៉ុណ្ណោះ។ ការធ្វើឱ្យរួចតែពីដៃនូវភារកិច្ចរបស់ខ្ញុំគឺជាការបោកបញ្ឆោតទាំងអ្នកដទៃ ទាំងព្រះជាម្ចាស់។ អាកប្បកិរិយានេះត្រូវបានផ្ដន្ទាទោសដោយព្រះជាម្ចាស់។ បើខ្ញុំមិនប្រែចិត្តទេ មិនយូរមិនឆាប់ខ្ញុំនឹងប្រព្រឹត្តអំពើរំលងដ៏ធ្ងន់ធ្ងរ និងត្រូវបានលុបបំបាត់ដោយព្រះជាម្ចាស់។ នៅពេលក្រុមជំនុំបានរៀបចំភារកិច្ចសម្រាប់ខ្ញុំ ខ្ញុំបានសច្ចាយ៉ាងម៉ឺងម៉ាត់ថាបំពេញភារកិច្ចរបស់ខ្ញុំឱ្យបានត្រឹមត្រូវ ប៉ុន្តែនៅពេលដែលវាតម្រូវឱ្យខ្ញុំខិតខំមែនទែន ខ្ញុំគិតដល់តែសាច់ឈាមប៉ុណ្ណោះ ដោយខ្លាចនឿយហត់ និងរងទុក្ខ។ ខ្ញុំបានធ្វេសប្រហែស និងធ្វើយ៉ាងលឿននៅពេលខ្ញុំពិនិត្យឯកសារ ដូច្នេះខ្ញុំបានរំលងសូម្បីតែកំហុសដ៏ជាក់ស្តែងបំផុត។ តើនោះមិនមែនឆបោកទេឬ? គំនិតទាំងនេះ ធ្វើឱ្យខ្ញុំពោរពេញដោយការសោកស្ដាយ និងការបន្ទោសខ្លួនឯង ដូច្នេះខ្ញុំបានអធិស្ឋានដល់ព្រះជាម្ចាស់ថា៖ «ព្រះដ៏មានគ្រប់ព្រះ‌ចេស្ដាអើយ! ទូលបង្គំមិនបានទទួលខុសត្រូវចំពោះភារកិច្ចរបស់ទូលបង្គំ ប៉ុន្តែទូលបង្គបានព្យាយាមបំភាន់ព្រះអង្គ។ ការនេះធ្វើឱ្យខ្ពើមរអើមដល់ព្រះអង្គ។ ទូលបង្គំខ្វះមនសិការខ្លាំងណាស់។ ព្រះជាម្ចាស់អើយ! ទូលបង្គំចង់ប្រែចិត្ត។ សូមនាំផ្លូវទូលបង្គំផង សូមប្រទានឱ្យទូលបង្គំនូវឆន្ទៈក្នុងការស៊ូទ្រាំនឹងទុក្ខលំបាក ព្រមទាំងសមត្ថភាពក្នុងការលះបង់ចោលសាច់ឈាម និងក្នុងការបំពេញភារកិច្ចរបស់ទូលបង្គំផង»។

បន្ទាប់ពីនោះមក រាល់ឯកសារទាំងអស់ ខ្ញុំនឹងពិនិត្យគ្រប់ពាក្យ ដែលខ្ញុំបានឃើញថាមិនសមនៅក្នុងវចនានុក្រមជាច្រើន។ ខ្ញុំនឹងសួរបងប្អូនប្រុសស្រី ឬអ្នកបកប្រែអាជីពនៅពេលដែលខ្ញុំមិនច្បាស់ រហូតទាល់តែខ្ញុំច្បាស់ទាំងស្រុង។ ចំពោះឯកសារដែលពិបាក និងវែង ខ្ញុំមិនហ៊ានធ្វើឱ្យតែរួចពីដៃ និងធ្វើពួកវាទាំងមិនចេះនោះទេ ប៉ុន្តែខ្ញុំនឹងយកចិត្តទុកដាក់ពិចារណាល្បះនីមួយៗម្ដងហើយម្ដងទៀតយ៉ាងល្អិតល្អន់ ដោយព្យាយាមអស់ពីសមត្ថភាពដើម្បីបង្កើនភាពត្រឹមត្រូវនៃការបកប្រែ។ នៅពេលបញ្ចប់ឯកសារ ខ្ញុំនឹងធ្វើបញ្ជីសេចក្ដីលម្អិតទាំងអស់ដែលខ្ញុំត្រូវការពិនិត្យ និងរំឭកខ្លួនឯងជានិច្ចថា គ្រប់ជំហានត្រូវតែធ្វើការពិចារណាឱ្យបានហ្មត់ចត់។ ខ្ញុំនឹងពិនិត្យគ្រប់សេចក្ដីលម្អិតនៅពេលបញ្ចប់ ហើយព្យាយាមអស់ពីសមត្ថភាពដើម្បីកាត់បន្ថយចំនួនកំហុសនៅដំណាក់កាលចុងក្រោយ។ មួយរយៈក្រោយមក ខ្ញុំបានទទួលលទ្ធផលល្អជាងមុនច្រើននៅក្នុងភារកិច្ចរបស់ខ្ញុំ ហើយអត្រាកំហុសរបស់ខ្ញុំក៏ធ្លាក់ចុះផងដែរ។

ក្រោយមក មានបងប្អូនស្រីម្នាក់ទៀតបានចូលរួមក្រុម ដោយគាត់ជួយធ្វើបទដ្ឋានក្នុងការរៀបចំទ្រង់ទ្រាយនៃការបកប្រែដែលបានបញ្ចប់។ គាត់សុំសួរខ្ញុំម្ដងម្កាល «តើសញ្ញាវណ្ណយុត្តនេះត្រូវឬទេ? តើដោះស្រាយជាមួយវណ្ណយុត្តនោះដូចម្ដេច?» នៅពេលគាត់សួរច្រើនពេក ខ្ញុំចាប់ផ្ដើមធុញទ្រាន់ ហើយគិតថា «វារំខានខ្លាំងណាស់ក្នុងការពន្យល់អ្វីៗគ្រប់យ៉ាង។ ធ្វើតាមតែឯកសារដែលបានបញ្ចប់ទៅ»។ ដូច្នេះខ្ញុំមានតែបំភាន់គាត់ដោយនិយាយថា៖ «នេះគឺជាឯកសារដែលបានបញ្ចប់។ មិនមានបញ្ហាអ្វីជាមួយការប្រើវណ្ណយុត្តទេ។ ការប្រើវណ្ណយុត្តនៅក្នុងភាសាអ៊ីតាលី និងអង់គ្លេសជាមូលដ្ឋានគឺដូចគ្នា។ ពួកវាភាគច្រើនអាចដោះស្រាយបានដូចភាសាអង់គ្លេសដែរ ប៉ុន្តែមានករណីលើកលែង។ អ្នកត្រូវតែពិចារណាពីអត្ថន័យ»។ បន្ទាប់មកគាត់បានសួរខ្ញុំថា «សៀវភៅយោងបច្ចុប្បន្នរបស់យើងគឺជាប្រភេទដែលអ្នកជំនាញប្រើ។ មានផ្នែកខ្លះ ខ្ញុំមិនយល់។ តើយើងមានឯកសារដែលផ្តល់ការណែនាំទូទៅអំពីការប្រើវណ្ណយុត្តជាភាសាអ៊ីតាលីទេ?» ខ្ញុំថា យើងមិនទាន់មានទេ។ បន្ទាប់មក ខ្ញុំគិតថា ខ្ញុំគួរតែបង្កើតឯកសារមួយដែលសមាជិកថ្មីអាចយោងលើវាបាន ប៉ុន្តែមានសញ្ញាវណ្ណយុត្តច្រើនណាស់។ នោះវានឹងមានន័យស្មើនឹងការពិនិត្យមើលសៀវភៅយោងនានា ហើយវានឹងស្មុគស្មាញខ្លាំងណាស់។ ឥឡូវនេះខ្ញុំលើកពេលវាសិន។ ខ្ញុំបានគិតថា វានឹងបញ្ចប់បញ្ហា ប៉ុន្តែពេលគាត់រៀបរៀងវណ្ណយុត្តភាសាអ៊ីតាលីដូចភាសាអង់គ្លេសតាមខ្ញុំប្រាប់គាត់ នោះក្នុងការរៀបចំទ្រង់ទ្រាយរបស់គាត់ គាត់បានលុបការដកឃ្លាមុខ និងក្រោយសញ្ញាត្រេវែងទាំងអស់នៅក្នុងឯកសារមួយ ដែលមានជាង ១៥០ ០០០ ពាក្យ។ ខ្ញុំបានត្រឹមតែស្រឡាំងកាំងពេលដែលខ្ញុំដឹង។ ក្នុងភាសាអ៊ីតាលី ត្រូវតែមានការដកឃ្លាមុខ និងក្រោយសញ្ញាត្រេវែង ដើម្បីកុំឱ្យច្រឡំសញ្ញាត្រេវែងជាមួយនឹងសញ្ញាត្រេខ្លី ដែលខុសពីភាសាអង់គ្លេស។ ប៉ុន្តែខ្ញុំមិនបានប្រាប់គាត់អំពីរឿងនោះទេ។ វាគ្មានជម្រើសអ្វីផ្សេងទេ។ គាត់ត្រូវតែត្រឡប់ទៅកែម្ដងមួយៗឡើងវិញ។ ខ្ញុំមានអារម្មណ៍អាក្រក់ និងសោកស្ដាយមែនទែន។ ខ្ញុំស្អប់ខ្លួនឯង ហើយគិតថា «ហេតុអ្វីបានជាខ្ញុំមិនប្រឹងប្រែងបន្តិចសម្រាប់កិច្ចការដំបូងដោយធ្វើឯកសារយោងសិនទៅ? ហេតុអ្វីបានជាខ្ញុំគិតតែពីសាច់ឈាម ហើយខ្លាចការស្មុគស្មាញដូច្នេះ? គាត់ត្រូវធ្វើវាម្ដងទៀតទាំងអស់ដោយសារតែការធ្វេសប្រហែសរបស់ខ្ញុំ។ វាក៏ត្រូវផ្ទៀងផ្ទាត់ម្ដងទៀតផងដែរ។ វាចំណាយកម្លាំង ហើយអ្វីដែលសំខាន់នោះគឺ វាបានពន្យារពេលនៃការងាររបស់យើង។ តើវាមិនរំខានដល់កិច្ចការនៃដំណាក់របស់ព្រះជាម្ចាស់ទេឬ?» អារម្មណ៍ជាប់បំណុល បន្ទោសខ្លួនឯង និងសោកស្ដាយទាំងនោះផុសឡើងម្ដងទៀត។ ខ្ញុំចង់តែទះកំផ្លៀងខ្លួនឯងទេ។ ខ្ញុំបានគិតថា «ហេតុអ្វីបានជាខ្ញុំធ្វើឱ្យតែបានសិនទៀតហើយ? តើខ្ញុំយ៉ាងម៉េចហ្នឹង»?

ម្ដងនោះនៅក្នុងការថ្វាយបង្គំរបស់ខ្ញុំ ខ្ញុំបានប្រទះអត្ថបទព្រះបន្ទូលរបស់ព្រះជាម្ចាស់មួយកន្លែងដែលចែងថា៖ «តើមិនមែនអ្វីមួយនៅក្នុងនិស្ស័យដ៏ពុករលួយទេឬដែលនាំទៅរកការដោះស្រាយការងារដោយគ្មានភាពហ្មត់ចត់ និងគ្មានការទទួលខុសត្រូវ? តើវាជាអ្វីទៅ? នោះជាភាពសើៗ។ នៅក្នុងគ្រប់កិច្ចការ ពួកគេនិយាយថា 'វាជិតត្រូវហើយ' និង 'ជិតគ្រប់ហើយ'។ វាជាអាកប្បកិរិយាបែប 'ប្រហែល' 'អាចដែរ' និង 'បួនក្នុងចំណោមប្រាំ'។ ពួកគេធ្វើកិច្ចការបែបបង្គ្រប់កិច្ច ពេញចិត្តនឹងធ្វើការឱ្យតិចបំផុត ហើយពួកគេពេញចិត្តនឹងការធ្វើការបែបប្រឡិមប្រឡុំតាមដែលពួកគេអាចធ្វើបាន។ ពួកគេមើលមិនឃើញចំណុចសំខាន់នៅក្នុងការធ្វើការប្រកបដោយភាពហ្មត់ចត់ ឬស្វះស្វែងរកភាពច្បាស់លាស់ឡើយ ហើយពួកគេក៏មិនសូវមើលឃើញពីភាពសំខាន់ក្នុងការស្វែងរកគោលការណ៍នោះដែរ។ តើនេះមិនមែនជាអ្វីមួយដែលស្ថិតនៅក្នុងនិស្ស័យដ៏ពុករលួយទេឬ? តើវាជាការសម្ដែងចេញនូវភាពជាមនុស្សធម្មតាដែរឬទេ? ការហៅវាថាជាភាពក្រអឺតក្រទមគឺត្រឹមត្រូវ ហើយការហៅវាថាជាភាពខិលខូច ក៏សមរម្យទាំងស្រុងដែរ ប៉ុន្តែដើម្បីយល់វាឱ្យបានល្អឥតខ្ចោះ ពាក្យតែមួយគត់ដែលនឹងពណ៌នាអំពីវាយ៉ាងល្អនោះគឺជាពាក្យ 'ភាពសើៗ'។ ភាពសើៗនេះមានវត្តមាននៅក្នុងភាពជាមនុស្សរបស់មនុស្សភាគច្រើន។ នៅក្នុងគ្រប់រឿងរ៉ាវ ពួកគេចង់ធ្វើការឱ្យបានតិចតួចបំផុត រកមើលយកតែរួចខ្លួន ហើយមានក្លិននៃភាពបោកបញ្ឆោតនៅក្នុងគ្រប់កិច្ចការដែលពួកគេធ្វើ។ ពួកគេបោកប្រាស់អ្នកដទៃពេលដែលពួកគេអាចធ្វើបាន លេងផ្លូវកាត់ពេលដែលពួកគេអាច ហើយស្ទាក់ស្ទើរក្នុងការចំណាយពេលច្រើន ឬគិតពិចារណាទៅលើរឿងមួយ។ ដរាបណាពួកគេអាចគេចវេះពីការត្រូវបានគេបើកសម្ដែង និងមិនបង្កបញ្ហាអ្វី ហើយពួកគេមិនត្រូវបានហៅឱ្យរាយការណ៍ ពួកគេគិតថា គ្រប់យ៉ាងគឺល្អ ដូច្នេះ ពួកគេក៏ប្រឡិមប្រឡុំធ្វើការឱ្យតែបានៗ។ ចំពោះពួកគេ ការធ្វើការងារឱ្យបានល្អគឺមានបញ្ហាលើសតម្លៃរបស់វាទៅទៀត។ មនុស្សបែបនេះគ្មានភាពស្ទាត់ជំនាញអ្វីឡើយ ហើយពួកគេមិនយកការសិក្សារបស់ខ្លួនមកអនុវត្តទេ។ ពួកគេចង់ទទួលបានតែទិដ្ឋភាពទូទៅនៃប្រធានបទប៉ុណ្ណោះ ក្រោយមក ហៅខ្លួនឯងថាមានភាពស្ទាត់ជំនាញលើផ្នែកនោះ ហើយបន្ទាប់មក អាងលើការនេះ ដើម្បីប្រឡិមប្រឡុំចំពោះផ្លូវរបស់ខ្លួន។ តើនេះមិនមែនជាអាកប្បកិរិយាមួយដែលមនុស្សមានចំពោះកិច្ចការទេឬ? តើវាជាអាកប្បកិរិយាល្អឬ? អាកប្បកិរិយាដែលបុគ្គលបែបនេះមានចំពោះមនុស្ស ព្រឹត្តិការណ៍ និងរឿងរ៉ាវ គឺជាពាក្យពីរបីបាត់ 'ប្រឡិមប្រឡុំ' ហើយភាពសើៗបែបនេះមាននៅក្នុងមនុស្សជាតិដ៏ពុករលួយទាំងអស់» («ពួកគេនឹងឱ្យអ្នកដទៃស្តាប់បង្គាប់តែពួកគេ មិនមែនស្ដាប់បង្គាប់សេចក្តីពិត ឬព្រះជាម្ចាស់ទេ (ផ្នែកទីពីរ)» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់ចង្អុលបង្ហាញយ៉ាងយ៉ាងច្បាស់នូវឫសគល់នៃកង្វះការប្រឹងប្រែងរបស់ខ្ញុំនៅក្នុងភារកិច្ចរបស់ខ្លួន៖ ភាពថោកទាបរបស់ខ្ញុំគឺធ្ងន់ធ្ងរណាស់ ហើយខ្ញុំបានធ្វើគ្រប់យ៉ាងបែបបង្គ្រប់កិច្ច និងដោយអាកប្បកិរិយាបោកបញ្ឆោត។ នៅពេលបងប្អូនស្រីនោះសួរខ្ញុំអំពីការប្រើប្រាស់វណ្ណយុត្តឱ្យបានត្រឹមត្រូវ ខ្ញុំមិនចង់ស្មុគស្មាញទេ។ ខ្ញុំមិនបានខ្វល់ខ្វាយទេ ហើយមិនចង់ឱ្យមានសំណួរច្រើនពេកទេ ដូច្នេះខ្ញុំមានតែបំភាន់គាត់ដោយប្រាប់គាត់ឱ្យធ្វើតាមក្បួនដែលងាយស្រួល។ ហើយនៅពេលគាត់សួរខ្ញុំអំពីឯកសារយោង ខ្ញុំអាចធ្វើឯកសារមួយឱ្យគាត់បាន ប៉ុន្តែនៅពេលខ្ញុំគិតអំពីតម្លៃទៅលើការរងទុក្ខផ្ទាល់ខ្លួនរបស់ខ្ញុំ ខ្ញុំបានសម្រេចចិត្តមិនខ្វល់ខ្វាយឡើយ។ ខ្ញុំបារម្ភខ្លាចកំហុសកើតមានដែរ ប៉ុន្តែខ្ញុំនៅតែសម្រេចចិត្តប្រើវិធីបោកប្រាស់តាមបែបនោះ។ វានឹងប្រសើរអស្ចារ្យ បើសិនជាខ្ញុំបានសំចៃកម្លាំងនោះ ហើយរឿងនោះដំណើរការល្អ។ រាល់ពេលដែលខ្ញុំធ្វើអ្វីៗដោយមិនប្រឹងប្រែង នោះខ្ញុំកំពុងតែពឹងផ្អែកលើសំណាងដើម្បីធ្វើទាំងមិនចេះ។ ខ្ញុំតែងតែរកមើលធ្វើយ៉ាងណាឱ្យប្រើប្រាស់កម្លាំងតិចបំផុតដើម្បីឱ្យទៅរួច។ ខ្ញុំមិនបានប្រឹងប្រែងដោយស្មោះត្រង់ពិតប្រាកដដើម្បីបំពេញភារកិច្ចរបស់ខ្ញុំ ដោយពិចារណារាល់ព័ត៌មានលម្អិតនីមួយៗ និងខំធ្វើពេញទំហឹងរបស់ខ្ញុំ ដើម្បីធានាថាគ្មានកំហុសនោះទេ។ វាហាក់ដូចជាខ្ញុំកំពុងធ្វើការបណ្ដើរ ឆ្លើយសំណួរបណ្ដើរ ប៉ុន្តែការពិត ខ្ញុំគ្រាន់តែបំភាន់បងប្អូនស្រីនោះ និងលាក់ពុតប៉ុណ្ណោះ។ ជាលទ្ធផល គាត់បានជឿជាក់ចម្លើយរបស់ខ្ញុំ និងបានធ្វើកំហុសធ្ងន់ធ្ងរមួយចំនួន ហើយធ្វើឱ្យគាត់ហត់នឿយលើការងារដែលគ្មានផលផ្លែ។ គាត់ថែមទាំងត្រូវធ្វើការងារដ៏ច្រើនសន្ធឹកសន្ធាប់ឡើងវិញ ដែលបានបន្ថយវឍ្ឍនភាពការងារទាំងមូល និងនាំឱ្យខាតបង់ដល់កិច្ចការរបស់ក្រុមជំនុំទៀតផង។ គោលការណ៍នៅពីក្រោយសកម្មភាពរបស់ខ្ញុំ ដោយធ្វើអ្វីៗដែលស្រួលបំផុត និងមិនស្មុគស្មាញបំផុត គឺជាគោលការណ៍ដែលធ្វើបាបមនុស្ស។ ខ្ញុំប្រើល្បិចបន្តិចបន្តួចដើម្បីសន្សំកម្លាំងក្នុងរយៈពេលខ្លី។ ខ្ញុំមិនបានរងទុក្ខខាងរូបកាយទេ ប៉ុន្តែអំពើរំលងរបស់ខ្ញុំនៅក្នុងភារកិច្ចរបស់ខ្លួនមិនឈប់ឈរទេ និងបានរំខានកិច្ចការនៃដំណាក់របស់ព្រះជាម្ចាស់ទៀត។ ខ្ញុំបានធ្វើបាបអ្នកដទៃ និងខ្លួនឯង! ខ្ញុំបានទទួលការងារដ៏សំខាន់បែបនេះ ប៉ុន្តែខ្ញុំបានមើលស្រាលវា ហើយធ្វើបែបបង្គ្រប់កិច្ច និងគ្មានការទទួលខុសត្រូវ បែបបោកបញ្ឆោត ហើយធ្វេសប្រហែស និងព្រងើយកន្តើយនឹងផលវិបាក។ ខ្ញុំគ្មានមនសិការបន្តិចណាសោះ។ ពេលនោះហើយទើបខ្ញុំដឹងថា ភាពថោកទាបរបស់ខ្ញុំធ្ងន់ធ្ងរប៉ុនណា ភាពត្រឹមត្រូវរបស់ខ្ញុំទាបប៉ុនណា ហើយថាខ្ញុំគ្មានតម្លៃប៉ុនណា។

ក្រោយមក ខ្ញុំបានមើលវីដេអូមួយអំពីការអានព្រះបន្ទូលរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «ប្រសិនបើមនុស្សមិនអាចសម្ដែងឲ្យឃើញ នូវអ្វីដែលពួកគេគួរសម្ដែងឲ្យឃើញ ក្នុងអំឡុងពេលនៃការបម្រើ ឬសម្រេចនូវអ្វីដែលមនុស្សអាចធ្វើបានពីកំណើត ហើយផ្ទុយទៅវិញ បែរជាចំណាយពេលវេលាឥតប្រយោជន៍ និងធ្វើឲ្យរួចតែពីដៃ នោះពួកគេបានបាត់បង់មុខងារដែលភាវៈត្រូវបានបង្កើតមក គប្បីត្រូវមានហើយ។ មនុស្សបែបនេះ គេហៅថា «មនុស្សធុនកណ្តាល»។ ពួកគេគឺជាកាកសំណល់ដែលគ្មានបានការ។ តើមនុស្សបែបនេះអាចហៅថាជាភាវៈដែលបានបង្កើតមកឲ្យបានត្រឹមត្រូវដោយរបៀបណាទៅ? តើពួកគេមិនមែនជាភាវៈពុករលួយដែលចាំងចែងតែខាងក្រៅ ប៉ុន្តែរលួយក្នុងទេឬអី? ... តើពាក្យសម្ដី និងទង្វើរបស់អ្នកអាចមានតម្លៃចំពោះនរណាខ្លះ? តើវាអាចទេដែលការលះបង់តិចតួចរបស់អ្នក មានតម្លៃចំពោះគ្រប់អ្វីៗ ដែលខ្ញុំបានប្រទានដល់អ្នកនោះ? ខ្ញុំគ្មានជម្រើសអ្វីផ្សេងទៀតឡើយ ហើយខ្ញុំបានលះបង់អស់ពីព្រះហឫទ័យចំពោះអ្នក ប៉ុន្តែអ្នកវិញ នៅជាប់ដោយបំណងអាក្រក់ និងមានការស្ទាក់ស្ទើរចំពោះខ្ញុំ។ នេះគឺជាទំហំនៃភារកិច្ចរបស់អ្នក ជាមុខងារតែមួយគត់របស់អ្នក។ តើវាមិនមែនបែបនេះទេឬអី? តើអ្នកមិនដឹងថា អ្នកមិនបានបំពេញភារកិច្ចជាភាវៈមួយដែលបានបង្កើតមកនេះទេឬអី? តើអ្នក អាចត្រូវបានចាត់ទុកជាភាវៈដែលបង្កើតមក បានដោយរបៀបណាទៅ? តើអ្នក មិនច្បាស់អំពីអ្វី ដែលអ្នកកំពុងបើកបង្ហាញ និងកំពុងស្ដែងចេញតាមរយៈការរស់នៅទេឬអី? អ្នកមិនបានបំពេញភារកិច្ចរបស់ខ្លួនឡើយ ប៉ុន្តែអ្នកព្យាយាមចង់បាននូវការអត់ឱន និងព្រះគុណដ៏ច្រើនសន្ធឹកសន្ធាប់របស់ព្រះជាម្ចាស់។ ព្រះគុណបែបនេះមិនធ្លាប់បានរៀបចំសម្រាប់នរណាម្នាក់ដែលគ្មានតម្លៃ និងថោកទាប ដូចជាអ្នកទេ ប៉ុន្តែគឺសម្រាប់អស់អ្នកណាដែលមិនស្នើសុំអ្វីសោះ និងជាអ្នកដែលលះបង់ដោយរីករាយ។ មនុស្សដូចជាអ្នក មនុស្សធុនកណ្ដាលបែបនេះ គឺគ្មានតម្លៃនឹងអរសប្បាយ ចំពោះព្រះគុណនៃស្ថានសួគ៌សូម្បីតែបន្តិចសោះឡើយ។ មានតែទុក្ខលំបាក និងការដាក់ទោសមិនចេះចប់ មិនចេះហើយប៉ុណ្ណោះ ដែលត្រូវកើតមាននៅសម័យរបស់អ្នក! ប្រសិនបើអ្នក មិនអាចស្មោះត្រង់ចំពោះខ្ញុំបានទេ វាសនារបស់អ្នក នឹងត្រូវជាវាសនាមួយ ដែលរងទុក្ខវេទនា។ ប្រសិនបើអ្នកមិនអាចទទួលខុសត្រូវ ចំពោះព្រះបន្ទូលរបស់ខ្ញុំ និងកិច្ចការរបស់ខ្ញុំបានទេ លទ្ធផលរបស់អ្នកនឹងទៅជាលទ្ធផលនៃការដាក់ទោស។ គ្រប់ព្រះគុណ ព្រះពរ និងជីវិតដ៏អស្ចារ្យនៃនគរព្រះ គឺគ្មានអ្វីពាក់ព័ន្ធជាមួយនឹងអ្នកឡើយ។ នេះគឺជាចុងបញ្ចប់ ដែលអ្នកត្រូវជួបប្រទះ និងជាលទ្ធផលនៃការប្រព្រឹត្តរបស់អ្នកផ្ទាល់» («ភាពខុសគ្នារវាងព័ន្ធកិច្ចរបស់ព្រះជាម្ចាស់ដែលយកកំណើតជាមនុស្ស និងភារកិច្ចរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ថា «ខ្ញុំគ្មានជម្រើសអ្វីផ្សេងទៀតឡើយ ហើយខ្ញុំបានលះបង់អស់ពីព្រះហឫទ័យចំពោះអ្នក ប៉ុន្តែអ្នកវិញ នៅជាប់ដោយបំណងអាក្រក់ និងមានការស្ទាក់ស្ទើរចំពោះខ្ញុំ។ នេះគឺជាទំហំនៃភារកិច្ចរបស់អ្នក ជាមុខងារតែមួយគត់របស់អ្នក»។ ព្រះបន្ទូលទាំងនេះចាក់ចំបេះដូងខ្ញុំ។ ព្រះជាម្ចាស់បានប្រទានឱកាសឱ្យខ្ញុំបំពេញភារកិច្ចរបស់ខ្ញុំ ដូច្នេះខ្ញុំអាចស្វះស្វែងរក និងទទួលសេចក្ដីពិតតាមរយៈភារកិច្ចរបស់ខ្ញុំ បោះចោលនិស្ស័យពុករលួយរបស់ខ្ញុំ និងទទួលការសង្គ្រោះពីព្រះជាម្ចាស់។ ប៉ុន្តែជំនួសឱ្យការស្វះស្វែងរកសេចក្ដីពិត ខ្ញុំគិតតែខ្វល់ខ្វាយពីសាច់ឈាម ហើយបំភាន់ និងបោកបញ្ឆោតព្រះជាម្ចាស់។ ខ្ញុំបានគិតពីសភាពដែលព្រះជាម្ចាស់បានត្រលប់ជាសាច់ឈាមដើម្បីសង្គ្រោះមនុស្សជាតិ ដោយស៊ូទ្រាំនឹងការអាម៉ាស់មុខ និងការឈឺចាប់ដ៏ក្រៃលែង ត្រូវរដ្ឋាភិបាលដេញចាប់ និងធ្វើទុក្ខបុកម្នេញ ហើយត្រូវមនុស្សផ្ដន្ទាទោស និងបដិសេធ ប៉ុន្តែទ្រង់តែងតែសម្ដែងសេចក្ដីពិត និងធ្វើការសង្គ្រោះមនុស្ស។ យើងខ្វះគុណសម្បត្តិ ដូច្នេះយើងយល់សេចក្ដីពិតបានយ៉ាងយឺត។ ព្រះជាម្ចាស់មិនត្រឹមតែមិនលះបង់យើងទេ ប៉ុន្តែទ្រង់ប្រកបជាមួយយើងយ៉ាងយកចិត្តទុកដាក់តាមវិធីគ្រប់យ៉ាងថែមទៀត។ ទ្រង់ពន្យល់អំពីសេចក្ដីពិតទាំងអស់ល្អិតល្អន់ណាស់។ ទ្រង់និទានរឿង ផ្ដល់ឧទាហរណ៍ និងប្រើពាក្យប្រៀបធៀបដើម្បីជួយឱ្យយើងយល់។ សេចក្ដីពិតខ្លះមានភាពស្មុគស្មាញ ហើយប៉ះលើរឿងជាច្រើន ដូច្នេះព្រះជាម្ចាស់បំបែកពួកវា និងគូសបញ្ជាក់ដល់យើង។ ទ្រង់ណែនាំយើងឱ្យយល់ពីសេចក្ដីពិតបន្តិចម្ដងៗតាមរយៈការប្រកបគ្នាយ៉ាងអត់ធ្មត់ដោយមានលក្ខណៈជាប្រព័ន្ធ។ យើងអាចឃើញថា ព្រះជាម្ចាស់ទទួលខុសត្រូវធ្ងន់ធ្ងរណាស់ចំពោះជីវិតរបស់យើង។ ប៉ុន្តែពេលនោះ តើខ្ញុំបានចាត់ចែងភារកិច្ចរបស់ខ្ញុំយ៉ាងម៉េចវិញ? ខ្ញុំបានគិតថា ការរិះគិត និងការប្រឹងប្រែងកាន់តែខ្លាំង មិនមានតម្លៃនោះទេ។ ខ្ញុំមិនយកចិត្តទុកដាក់ ឬមិនទទួលខុសត្រូវនៅពេលពិនិត្យឯកសារឡើងវិញនោះទេ។ ខ្ញុំយកផ្លូវដែលងាយស្រួលបំផុត ដោយមិនមើលលទ្ធផល ឬផលវិបាកឡើយ។ ខ្ញុំបានមើលស្រាលព្រះរាជបញ្ជាបេសកកម្មរបស់ព្រះជាម្ចាស់ ដោយគ្រាន់តែក្រឡេកមើលត្រួសៗប៉ុណ្ណោះ។ តើឯណាទៅមនសិការរបស់ខ្ញុំ? ខ្ញុំសមនឹងទទួលការដាក់ទោសពីព្រះជាម្ចាស់។ ប៉ុន្តែព្រះជាម្ចាស់មិនដែលបោះបង់ចោលការសង្គ្រោះខ្ញុំឡើយ។ ទ្រង់បានប្រើព្រះបន្ទូលរបស់ទ្រង់ដើម្បីបំភ្លឺខ្ញុំ និងដឹកនាំខ្ញុំ ហើយជួយខ្ញុំឱ្យស្គាល់ខ្លួនឯង និងយល់ពីបំណងព្រះហឫទ័យរបស់ព្រះជាម្ចាស់។ បើសិនជាខ្ញុំនៅតែខ្ជីខ្ជា ហើយធ្វើឱ្យតែរួចពីដៃក្នុងភារកិច្ចរបស់ខ្ញុំទៀត ខ្ញុំនឹងមិនសមនឹងរស់នៅ ឬហៅថាជាមនុស្សនោះទេ។ ដូច្នេះខ្ញុំបានអធិស្ឋានដល់ព្រះជាម្ចាស់ថា៖ «ព្រះដ៏មានគ្រប់ព្រះ‌ចេស្ដាអើយ! ភាពថោកទាបរបស់ទូលបង្គំធ្ងន់ធ្ងរពេកហើយ។ ទូលបង្គំមិនចង់បន្តរស់នៅដោយអាម៉ាស់ និងគ្មានសេចក្ដីថ្លៃថ្នូរដូច្នេះទេ។ សូមប្រទានកម្លាំងដល់ទូលបង្គំក្នុងការអនុវត្តសេចក្ដីពិតផង ដើម្បីឱ្យទូលបង្គំអាចរស់នៅក្នុងលក្ខណៈជាមនុស្សពិត និងបំពេញភារកិច្ចរបស់ភាវៈដែលត្រួវបានបង្កើតផង»។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ថា៖ «ក្នុងនាមជាមនុស្សម្នាក់ ដើម្បីទទួលយកព្រះរាជបញ្ជាបេសកកម្មរបស់ព្រះជាម្ចាស់ មនុស្សម្នាក់ត្រូវតែមានភក្ដីភាព។ មនុស្សម្នាក់ត្រូវតែមានភក្ដីភាពចំពោះព្រះជាម្ចាស់ទាំងស្រុង ហើយមិនអាចស្ទាក់ស្ទើរ គ្មានទំនួលខុសត្រូវ ឬធ្វើតាមចំណាប់អារម្មណ៍ឬអារម្មណ៍របស់គេបានទេ។ នេះគឺមិនមែនជាភក្ដីភាពទេ។ តើភក្ដីភាពសំដៅលើអ្វី? វាមានន័យថា នៅពេលកំពុងបំពេញភារកិច្ចរបស់អ្នក អ្នកមិនរងឥទ្ធិពល ឬរងគំនាបពីអារម្មណ៍មជ្ឈដ្ឋាន មនុស្ស បញ្ហា ឬវត្ថុអ្វីទេ។ «ខ្ញុំបានទទួលព្រះរាជបញ្ជាបេសកកម្មនេះពីព្រះជាម្ចាស់។ ទ្រង់បានប្រទានវាមកខ្ញុំ។ នេះគឺជាអ្វីដែលខ្ញុំគប្បីគួរធ្វើ។ ហេតុនេះ ខ្ញុំនឹងធ្វើវាដោយគិតថាវាគឺជាកិច្ចការផ្ទាល់ខ្លួនរបស់ខ្ញុំ មិនថាតាមវិធីណាមួយទេគឺនឹងធ្វើឱ្យបានលទ្ធផលល្អដោយផ្ដោតសារៈសំខាន់លើការបំពេញតាមបំណងព្រះហឫទ័យរបស់ព្រះជាម្ចាស់។» នៅពេលដែលអ្នកមានសភាពបែបនេះ អ្នកមិនគ្រាន់តែត្រូវគ្រប់គ្រងដោយសតិសម្បជញ្ញៈរបស់អ្នកប៉ុណ្ណោះទេ តែថែមទាំងពាក់ព័ន្ធនឹងភក្ដីភាពផងដែរ។ នៅពេលអ្នកពេញចិត្តតែទៅលើការសម្រេចកិច្ចការឱ្យហើយ ដោយគ្មានការប្រាថ្នាវាឱ្យមានប្រសិទ្ធផល និងសម្រេចបានលទ្ធផលអ្វី និងមានអារម្មណ៍ថាគ្រាន់តែខំប្រឹងប្រែងគឺល្មមគ្រប់គ្រាន់ហើយ ដូច្នេះនេះគឺគ្រាន់តែជាបទដ្ឋាននៃសតិសម្បជញ្ញៈប៉ុណ្ណោះ និងមិនអាចរាប់ជាភក្ដីភាពបានទេ។ នៅពេលអ្នកមានភក្ដីភាពចំពោះព្រះជាម្ចាស់ បទដ្ឋាននេះ គឺខ្ពស់ជាងបទដ្ឋានសតិសម្បជញ្ញៈបន្តិច។ ដូច្នេះ នេះលែងជាបញ្ហានៃការរខំប្រឹងប្រែងទៀតហើយ។ អ្នកក៏ត្រូវដាក់ចិត្តទាំងស្រុងទៅក្នុងកិច្ចការនោះដែរ។ អ្នកចាំបាច់ត្រូវចាត់ទុកភារកិច្ចរបស់ខ្លួនជាការងារផ្ទាល់ខ្លួនដែលត្រូវធ្វើជានិច្ច ទទួលខុសត្រូវលើកិច្ចការនេះ រងការស្ដីបន្ទោស ប្រសិនបើអ្នកប្រព្រឹត្តកំហុសតិចតួច ឬប្រសិនបើអ្នកធ្វេសប្រហែសសូម្បីតែបន្តិច ក៏ត្រូវមានអារម្មណ៍ថាអ្នកមិនអាចធ្វើជាមនុស្សបែបនេះបានដែរ ដោយសារវាធ្វើឱ្យអ្នកជាប់ជំពាក់នឹងព្រះជាម្ចាស់ជាខ្លាំង។ មនុស្សដែលមានស្មារតីពិតប្រាកដ បំពេញភារកិច្ចរបស់ខ្លួនហាក់បីដូចជាកិច្ចការនោះជាកិច្ចការផ្ទាល់របស់គេអ៊ីចឹង មិនថាមាននរណាម្នាក់កំពុងគ្រប់គ្រងការងារនោះឬអត់ក៏ដោយ។ មិនថាព្រះជាម្ចាស់សប្បាយព្រះហឫទ័យជាមួយពួកគេឬអត់ទេ និងមិនថាទ្រង់ប្រព្រឹត្ដចំពោះពួកគេបែបណានោះទេ ពួកគេតែងតែមានការទាមទារដ៏តឹងតែងចំពោះខ្លួនឯង ក្នុងការបំពេញភារកិច្ចរបស់ពួកគេ និងបំពេញព្រះរាជបញ្ជាបេសកកម្មដែលព្រះជាម្ចាស់បានប្រគល់ឱ្យពួកគេ។ នេះហៅថាភក្ដីភាព» («មនុស្សអាចអរសប្បាយបានដោយពិតប្រាកដ លុះត្រាណាតែមានភាពស្មោះត្រង់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញដល់ខ្ញុំនូវផ្លូវអនុវត្ត។ យើងមិនអាចធ្វើតាមអារម្មណ៍ និងចំណង់ចំណូលចិត្តរបស់យើងនៅក្នុងភារកិច្ចរបស់យើង ដោយធ្វើតាមតែយើងចង់នោះទេ។ យើងមិនអាចគ្រាន់តែធ្វើទាំងមិនចេះនៅពេលដែលការងារទាមទារការប្រឹងប្រែងនោះទេ ប៉ុន្តែយើងគួរតែចាត់ទុកភារកិច្ចរបស់យើងជាព្រះរាជបញ្ជាបេសកកម្មរបស់ព្រះជាម្ចាស់ ជាការទទួលខុសត្រូវផ្ទាល់ខ្លួនរបស់យើង។ យើងគួរតែរិះគិត  និងប្រឹងប្រែងដើម្បីទទួលបានលទ្ធផលល្អបំផុត។ ទោះលំបាកយ៉ាងណាក៏ដោយ មិនថាយើងត្រូវបានគេតាមពិនិត្យ ឬអត់នោះទេ យើងគួរតែបំពេញភារកិច្ចរបស់យើងឱ្យអស់ពីចិត្ត អស់ពីគំនិត និងអស់ពីកម្លាំងរបស់យើងជានិច្ច។ នៅពេលខ្ញុំទទួលស្គាល់រឿងនេះ ខ្ញុំបានអធិស្ឋានដល់ព្រះជាម្ចាស់ ដោយចង់ប្រែចិត្ត និងអនុវត្តតាមព្រះបន្ទូលរបស់ព្រះជាម្ចាស់។ ក្រោយមក ខ្ញុំបានចំណាយពេលបង្កើតឯកសារមួយស្ដីពីការប្រើប្រាស់វណ្ណយុត្តនៅក្នុងភាសាអ៊ីតាលី សម្រាប់សមាជិកថ្មីៗធ្វើជាឯកសារយោង។ បន្ទាប់មក ខ្ញុំបានសង្ខេបបញ្ហាទូទៅដែលជួបប្រទះនៅក្នុងការបកប្រែ និងបានធ្វើបញ្ជីអំពីអ្វីៗដែលត្រូវយកចិត្តទុកដាក់។ ខ្ញុំនឹងពិនិត្យមើលវាក្នុងអំឡុងពេលពិនិត្យឯកសារឡើងវិញ ដូច្នេះនឹងមិនរំលងអ្វីមួយទៀតឡើយ។ ហើយនៅពេលបងប្អូនប្រុសស្រីសួរខ្ញុំនូវសំណួរអំពីភារកិច្ចរបស់ពួកគេ ខ្ញុំនឹងមិនមើលឱ្យតែលឿន ហើយមិនប្រើការស្រមើស្រមៃរបស់ខ្ញុំដើម្បីឆ្លើយនោះទេ ប៉ុន្តែខ្ញុំពិចារណាសំណួររបស់ពួកគេយ៉ាងប្រុងប្រយ័ត្ន អនុវត្តគោលការណ៍ និងរកមើលចំណេះដឹងបែបអាជីពដែលខ្ញុំអាចប្រើបានដើម្បីឆ្លើយនឹងពួកគេ។ នៅពេលខ្ញុំមិនបានយល់អ្វីមួយ តាមរយៈការខិតខំជាក់ស្ដែង រួមជាមួយនឹងការបំភ្លឺ និងការណែនាំពីព្រះជាម្ចាស់ ខ្ញុំបានយល់វាបន្តិចម្ដងៗ។ ខ្ញុំក៏បានឆ្លុះបញ្ចាំងយ៉ាងច្រើនអំពីចលករខុសឆ្គងរបស់ខ្ញុំនៅក្នុងភារកិច្ចរបស់ខ្ញុំដែរ។ ពេលណាខ្ញុំជួបការលំបាក ហើយចង់ត្រឹមតែក្រឡេកមើលត្រួសៗ ខ្ញុំនឹងអធិស្ឋានដល់ព្រះជាម្ចាស់ដើម្បីលះបង់ចោលសាច់ឈាម ដូច្នេះខ្ញុំអាចដោះស្រាយបញ្ហាទាំងនោះដោយចំណាយកម្លាំងដែលត្រូវការពិតប្រាកដ។ បន្តិចម្ដងៗ អាកប្បកិរិយារបស់ខ្ញុំនៅក្នុងភារកិច្ចរបស់ខ្លួន ត្រូវបានកែតម្រូវគួរឱ្យកត់សម្គាល់ ហើយខ្ញុំធ្វើការទាំងមិនចេះ កាន់តែតិចទៅ។ ខ្ញុំក្លាយជាអ្នកដែលអាចបំពេញភារកិច្ចរបស់ខ្ញុំដោយមានលំនឹង។ ការផ្លាស់ប្ដូរក្នុងខ្លួនខ្ញុំនេះជាលទ្ធផលបានពីការជំនុំជម្រះ និងការវាយផ្ចាលរបស់ព្រះជាម្ចាស់ទាំងស្រុង។ សូមអរគុណដល់ព្រះជាម្ចាស់!


២៣. ការថ្វាយចិត្តរបស់ខ្ញុំទៅព្រះជាម្ចាស់

ពីរឆ្នាំមុន ខ្ញុំបានហាត់សមចម្រៀងជ័យនៃនគរព្រះ ដែលជាការសម្ដែងចម្រៀងជាក្រុម ខ្ញុំមានអារម្មណ៍ថាមានកិត្តិយស និងមោទនភាពក្នុងការច្រៀងនៅលើឆាក ច្រៀងទំនុកតម្កើងដើម្បីសរសើរ និងធ្វើបន្ទាល់ថ្វាយព្រះជាម្ចាស់។ ខ្ញុំក៏បានអធិស្ឋានទៅព្រះជាម្ចាស់ ដោយសន្យាអនុវត្ត និងបំពេញភារកិច្ចរបស់ខ្ញុំឱ្យបានល្អ។ ពេលខ្ញុំបានចាប់ផ្ដើមអនុវត្តលើកដំបូង ខ្ញុំពិតជាឧស្សាហ៍ព្យាយាម និងប្រឹងប្រែងចំពោះការច្រៀងនោះ ប៉ុន្តែដោយសារតែខ្ញុំគ្មានបទពិសោធន៍ក្នុងការច្រៀងរាំ ហើយការសម្ដែងចេញរបស់ខ្ញុំដូចជារឹងៗ នោះសមត្ថភាពរបស់ខ្ញុំមិនអាចប្រៀបធៀបអ្នកដទៃបានឡើយ។ គ្រូបង្ហាត់របស់ពួកយើងតែងតែលើកឡើងពីបញ្ហារបស់ខ្ញុំ។ បន្ទាប់ពីមួយរយៈមក ខ្ញុំចាប់ផ្ដើមបាក់ទឹកចិត្ត ដោយមានអារម្មណ៍ថា មិនថាខ្ញុំប្រឹងប្រែងប៉ុនណាទេ ខ្ញុំនឹងមិនប្រសើរជាងនេះឡើយ នៅពេលដែលត្រូវបានចាត់តាំងតួនាទី បងប្អូនប្រុសស្រីដែលពូកែច្រៀងរាំនឹងនៅខាងមុខ ហើយខ្ញុំនឹងជាអ្នកបង្គ្រប់នៅខាងក្រោយ ខ្ញុំកាន់តែលែងសកម្មនៅក្នុងការហាត់សម ហើយចាប់ផ្ដើមមកយឺតតាមតែអាចធ្វើទៅបាន ក្នុងការថតដំបូងខ្ញុំត្រូវបានដាក់នៅជួរខាងក្រោយ នៅចុងម្ខាង។ ខ្ញុំដូចជាមិនសប្បាយចិត្តទេ «ខ្ញុំមិនពូកែច្រៀងរាំទេ ហើយខ្ញុំមិនអាចប្រជែងជាមួយអ្នកដែលពូកែច្រៀងរាំបានទេ។ មិនថាខ្ញុំខិតខំព្យាយាមយ៉ាងណា ក៏ខ្ញុំមិនស្មើនឹងពួកគេបានដែរ ហើយខ្ញុំនឹងមិនដែលចូលកាំម៉េរ៉ាទេ។ ម៉េចក៏ត្រូវប្រឹងប្រែងក្នុងពេលហាត់សមទៅវិញ? ប្រឹងប្រែងតែបន្តិចទៅបានហើយ»។ ចាប់ពីពេលនោះមក ខ្ញុំមិនសូវមានកម្លាំងចិត្តឡើយ។ ខ្ញុំដឹងថាចលនារបស់ខ្ញុំមិនត្រឹមត្រូវទេ ប៉ុន្តែខ្ញុំមិនបានព្យាយាមកែតម្រូវពួកវាឡើយ។ ពេលខ្លះ គ្រូបង្ហាត់ប្រាប់ខ្ញុំឱ្យខំជាងនេះ ហើយថា បើបុគ្គលតែម្នាក់អវត្តមាន នោះវានឹងត្រូវកែសម្រួលកម្មវិធីទាំងមូល ហើយពន្យារពេលការថតទៀតផង។ រឿងនោះមានផលប៉ះពាល់ដល់ខ្ញុំ ហើយខ្ញុំមានអារម្មណ៍ថា ខ្ញុំគួរតែពិចារណាលទ្ធផលរួម។ ខ្ញុំចាប់ផ្ដើមប្រឹងប្រែង ក្រោយមកត្រលប់ទៅរកការបាក់ទឹកចិត្តវិញ។ ខ្ញុំបានហាត់សមច្រៀង និងធ្វើចលនាយ៉ាងធម្មតាៗ ដោយគ្មានអារម្មណ៍នៃការដឹកនាំរបស់ព្រះជាម្ចាស់ឡើយ។ ខ្ញុំបានអនុវត្តចលនាមួយចំនួន ប៉ុន្តែធ្វើមិនត្រូវឡើយ។ គ្រប់គ្នាបានប្រកបគ្នាអំពីការយល់ដឹងរបស់ពួកគេអំពីទំនុកចម្រៀង។ ប៉ុន្តែខ្ញុំមិនអាចប្រកបគ្នាបានទេ។ ខ្ញុំក៏មិនមានអារម្មណ៍ជំរុញទឹកចិត្តដែរនៅពេលដែលខ្ញុំច្រៀង ហើយនៅក្នុងការថត ការសម្ដែងចេញរបស់ខ្ញុំគឺធម្មតាៗ។ គ្មាននរណារីករាយមើលខ្ញុំឡើយ។ ខ្ញុំមានអារម្មណ៍ថា ការហាត់សមគឺជារឿងដែលគួរឱ្យធុញទ្រាន់ ហើយខ្ញុំមិនអាចរង់ចាំបានរហូតដល់ចប់ទេ ដើម្បីឱ្យខ្ញុំអាចធ្វើភារកិច្ចមួយទៀត។

នៅពេលតារាងទីតាំងត្រូវឈរនៅលើឆាកចេញមក ខ្ញុំរកឃើញថា ផ្នែកខ្លះរបស់ខ្ញុំមិនជាប់កាមេរ៉ាទេ ហើយខ្ញុំកាន់តែកើតទុក្ខ។ ខ្ញុំបានគិតថា «ខ្ញុំមិនល្អទេ ប៉ុន្តែខ្ញុំក៏មិនអាក្រក់ដល់ថ្នាក់ហ្នឹងដែរ។ ទោះជាមិននៅជួរមុខ ក៏យ៉ាងហោចណាស់ខ្ញុំជាប់កាមេរ៉ាដែរ ម៉េចក៏ខ្ញុំត្រូវផាត់ចេញ? តើខ្ញុំហាត់សមដោយឥតប្រយោជន៍ឬ? បើខ្ញុំដឹងថាបែបនេះ នោះខ្ញុំមិនអនុវត្តចលនាទាំងនេះទេ»។ បន្ទាប់ពីនោះ នៅពេលដែលខ្ញុំជាប់កាំម៉េរ៉ា នោះខ្ញុំចូលរួមទាំងសប្បាយចិត្ត បើមិនដូច្នោះទេ ខ្ញុំគ្រាន់ធ្វើតាមលំនាំប៉ុណ្ណោះនៅក្នុងការហាត់សម។ នៅពេលដែលការថតបានបញ្ចប់ វាមិនស្រួលសោះ ដែលស្ដាប់ឮគ្រប់គ្នានិយាយនៅក្នុងការជួបជុំ អំពីអ្វីដែលពួកគេបានទទួល។ ខ្ញុំបំពេញភារកិច្ចដូចគ្នា ហើយពួកគេទទួលបានអ្វីម៉្យាង ចុះម៉េចក៏ចិត្តខ្ញុំមានអារម្មណ៍ថាគ្មានអ្វី ដូចជាខ្ញុំមិនបានទទួលអ្វីពីការសម្ដែងនោះអ៊ីចឹង? ខ្ញុំមានអារម្មណ៍ភ័យខ្លាច ដោយឆ្ងល់ថា ខ្ញុំស្អប់ព្រះជាម្ចាស់ឬអត់។ បន្ទាប់ពីនោះ ខ្ញុំបានស្វែងរក និងអធិស្ឋានទៅរកព្រះជាម្ចាស់ ដោយសុំទ្រង់ឱ្យដឹកនាំ។ ក្រោយមក ខ្ញុំបានអានព្រះបន្ទូលទាំងនេះ មកពីព្រះជាម្ចាស់៖ «មនុស្សតែងតែនិយាយថា ព្រះជាម្ចាស់ទតមើលយ៉ាងជ្រាលជ្រៅក្នុងដួងចិត្តរបស់មនុស្ស និងសង្កេតមើលអ្វីៗគ្រប់យ៉ាង។ យ៉ាងណាមិញ មនុស្សមិនដែលដឹងអំពីហេតុផលដែលនាំឲ្យអ្នកខ្លះមិនដែលទទួលបានការបំភ្លឺពីព្រះវិញ្ញាណបរិសុទ្ធ ហេតុផលដែលនាំឲ្យពួកគេមិនអាចទទួលបានព្រះគុណ ហេតុផលដែលនាំឲ្យពួកគេមិនដែលមានអំណរ ហេតុផលដែលនាំឲ្យពួកគេចេះតែអវិជ្ជមាន និងធ្លាក់ទឹកចិត្ត ព្រមទាំងហេតុផលដែលនាំឲ្យពួកគេគ្មានសមត្ថភាពក្លាយជាវិជ្ជមាននោះឡើយ។ ចូរពិនិត្យមើលសភាពរបស់ពួកគេចុះ។ វាច្បាស់ណាស់ថា គ្មាននរណាម្នាក់នៅក្នុងចំណោមមនុស្សទាំងនេះមានមនសិការដែលប្រើការបាន ឬមានដួងចិត្តដ៏ទៀងត្រង់នោះឡើយ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «សមាសធាតុដ៏សំខាន់បំផុត និងជាមូលដ្ឋានគ្រឹះនៃភាពជាមនុស្សរបស់មនុស្សម្នាក់ គឺមនសិការ និងហេតុផល។ តើបុគ្គលប្រភេទណាដែលខ្វះមនសិការ និងមិនមានហេតុផលនៃភាពជាមនុស្សធម្មតា? និយាយជាទូទៅ គេគឺជាបុគ្គលដែលខ្វះភាពជាមនុស្ស ជាបុគ្គលមានភាពជាមនុស្សអាក្រក់។ សូមវិភាគចំណុចនេះឱ្យដិតដល់។ តើបុគ្គលនេះបើកបង្ហាញពីភាពជាមនុស្សដ៏ពុករលួយ ដូចមនុស្សនិយាយថាគេគ្មានភាពជាមនុស្សឬទេ? តើមនុស្សបែបនោះ មានចរិតលក្ខណៈអ្វីខ្លះ? តើការបើកបង្ហាញជាក់លាក់អ្វីខ្លះដែលពួកគេបង្ហាញចេញ? មនុស្សបែបនេះ គឺមិនយកចិត្តទុកដាក់ក្នុងសកម្មភាពរបស់ពួកគេឡើយ ហើយងាកចេញពីអ្វីដែលមិនពាក់ព័ន្ធដោយផ្ទាល់ជាមួយពួកគេ។ ពួកគេមិនពិចារណាអំពីផលប្រយោជន៍នៃដំណាក់របស់ព្រះជាម្ចាស់ឡើយ ហើយពួកគេក៏មិនបង្ហាញការយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ដែរ។ ពួកគេមិនទទួលបន្ទុកនៃការធ្វើទីបន្ទាល់សម្រាប់ព្រះជាម្ចាស់ ឬបំពេញភារកិច្ចរបស់ពួកគេឡើយ ហើយពួកគេគ្មានញាណនៃទំនួលខុសត្រូវឡើយ។ តើពួកគេគិតអ្វីនៅពេលដែលពួកគេធ្វើអ្វីមួយ? ការពិចារណាដំបូងរបស់ពួកគេគឺ 'តើព្រះជាម្ចាស់ដឹងថា ខ្ញុំធ្វើរឿងនេះទេ? តើមនុស្សដទៃឃើញទេ? បើមនុស្សដទៃមិនឃើញថាខ្ញុំលះបង់ការប្រឹងប្រែងទាំងអស់នេះ និងប្រព្រឹត្តយ៉ាងពិតប្រាកដ ហើយព្រះជាម្ចាស់ក៏មិនឃើញដែរ នោះគ្មានប្រយោជន៍អ្វីចំពោះការលះបង់ការប្រឹងប្រែងបែបនេះ ឬការរងទុក្ខចំពោះរឿងនេះឡើយ។' តើនេះមិនមែនជាភាពអាត្មានិយមទេឬ? ស្របពេលជាមួយគ្នានេះ វាក៏ជាបំណងដ៏ថោកទាបមួយប្រភេទផងដែរ។ នៅពេលដែលពួកគេគិត និងធ្វើសកម្មភាពតាមវិធីនេះ តើមានប្រើមនិសិការទេ? តើមានផ្នែកណាមួយនៃមនសិការនៅក្នុងនេះទេ? ក៏មានមនុស្សដែលនៅស្ងៀមផងដែរ នៅពេលដែលឃើញបញ្ហានៅក្នុងការបំពេញភារកិច្ចរបស់ពួកគេ។ ពួកគេឃើញថាអ្នកដទៃបង្កការរំខាន ឬការរារាំង ប៉ុន្តែមិនធ្វើអ្វីដើម្បីបញ្ឈប់ពួកវាឡើយ។ ពួកគេមិនពិចារណាពីផលប្រយោជន៍នៃដំណាក់របស់ព្រះជាម្ចាស់បន្តិចទាល់តែសោះ ហើយពួកគេក៏មិនគិតអំពីភារកិច្ច ឬទំនួលខុសត្រូវរបស់របស់ពួកគេទាល់តែសោះ។ ពួកគេនិយាយ ធ្វើសកម្មភាព លេចធ្លោ ប្រឹងប្រែង និងចំណាយកម្លាំងដើម្បីតែភាពឥតខ្លឹមសារ កិត្យានុភាព តួនាទី ផលប្រយោជន៍ និងកិត្តិយសផ្ទាល់ខ្លួនប៉ុណ្ណោះ។ សកម្មភាព និងបំណងរបស់មនុស្សម្នាក់ដូចនោះ គឺមានភាពច្បាស់លាស់ចំពោះគ្រប់គ្នា៖ ពួកគេចេញមុខនៅពេលដែលមានឱកាសទទួលបានកិត្តិយស ឬឱកាសរីករាយនឹងព្រះពរ។ ប៉ុន្តែនៅពេលដែលគ្មានឱកាសទទួលបានកិត្តិយស ឬនៅពេលដែលមានការរងទុក្ខ នោះពួកគេគេចខ្លួនបាត់ ដូចជាសត្វអណ្ដើកលឹបក្បាលរបស់វាអ៊ីចឹង។ តើបុគ្គលប្រភេទនេះមានមនសិការ និងហេតុផលឬទេ? តើបុគ្គលដែលគ្មានមនសិការ និងហេតុផលដែលប្រព្រឹត្តតាមវិធីនេះ មានអារម្មណ៍ស្ដីបន្ទោសខ្លួនឯងឬទេ? មនសិការរបស់បុគ្គលប្រភេទនេះគ្មានគោលបំណងឡើយ ហើយពួកគេមិនដែលមានអារម្មណ៍ស្ដីបន្ទោសខ្លួនឯងឡើយ។ ដូច្នេះ តើពួកគេអាចមានអារម្មណ៍ពីការស្ដីបន្ទោស និងការប្រៀនប្រដៅរបស់ព្រះវិញ្ញាណបរិសុទ្ធឬទេ? ទេ ពួកគេគ្មានអារម្មណ៍ទេ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានចំណុចនេះនៅក្នុងព្រះបន្ទូលរបស់ព្រះជាម្ចាស់បានធ្វើឱ្យខ្ញុំរំជួលចិត្ត។ ខ្ញុំបានដឹងថាខ្ញុំអវិជ្ជមាន និងអកម្មនៅក្នុងភារកិច្ចរបស់ខ្ញុំ ហើយខ្ញុំមិនអាចទទួលបានកិច្ចការនៃព្រះវិញ្ញាណបរិសុទ្ធឡើយ ព្រោះក្នុងចិត្តខ្ញុំមិនស្មោះត្រង់។ ខ្ញុំគ្រាន់តែពិចារណាអំពីកិត្យានុភាព និងឋានៈរបស់ខ្ញុំនៅក្នុងភារកិច្ចរបស់ខ្លួនប៉ុណ្ណោះ មិនមែនពីផលប្រយោជន៍នៃដំណាក់របស់ព្រះជាម្ចាស់ និងទំនួលខុសត្រូវផ្ទាល់ខ្លួនរបស់ខ្ញុំឡើយ។ ព្រះជាម្ចាស់ស្អប់អាកប្បកិរិយានេះនៅក្នុងភារកិច្ចរបស់នរណាម្នាក់។ ដោយគិតឡើងវិញ ពេលខ្ញុំបានឃើញថា ខ្ញុំមានសមត្ថភាពតិចជាងអ្នកដទៃ និងនៅពេលដែលខ្ញុំត្រូវបានគេដាក់នៅខាងក្រោយដែលខ្ញុំមិនអាចបង្ហាញមុខបាន នោះខ្ញុំប្រែជាអវិជ្ជមាន និងមិនសកម្មឡើយ ហើយមិនចង់អនុវត្តការសម្ដែងចេញ និងចលនាឡើយ។ ខ្ញុំរីករាយដោយការប្រឹងប្រែងបន្តិចបន្តួច ហើយខ្ញុំមិនបានគិតអំពីវិធីដើម្បីកែលម្អឡើយ។ នៅពេលដែលខ្ញុំបានឃើញរូបថតដែលគ្មានរូបខ្ញុំ ធ្វើឱ្យខ្ញុំមានអារម្មណ៍ដូចជាកំពុងតែរអ៊ូរទាំ និងឈ្លោះប្រកែក ដោយគិតថាការតស៊ូរបស់ខ្ញុំឥតប្រយោជន៍សោះ ហើយខ្ញុំមិនចង់អនុវត្តទៀតឡើយ។ ពេលខ្ញុំនៅក្នុងកាមេរ៉ា នោះខ្ញុំបានធ្វើតួនាទីរបស់ខ្ញុំ ប៉ុន្តែពេលខ្ញុំនៅក្រៅកាមេរ៉ា នោះខ្ញុំលែងខិតខំ ហើយធ្វើឱ្យតែបានៗ។ ខ្ញុំពិតជាមានអារម្មណ៍ខុសឆ្គង នៅពេលដែលខ្ញុំគិតដល់រឿងនោះ។ ពួកយើងថតកិច្ចការចម្រៀងជាក្រុម ដើម្បីធ្វើបន្ទាល់ថ្វាយព្រះជាម្ចាស់ ដូច្នេះ ការចូលរួមរបស់ខ្ញុំ គឺព្រះជាម្ចាស់លើកស្ទួយខ្ញុំ។ ខ្ញុំគួរតែប្រឹងប្រែងឱ្យអស់លទ្ធភាព ដើម្បីបំពេញភារកិច្ចរបស់ខ្ញុំឱ្យបានល្អ។ ផ្ទុយទៅវិញ ចំណង់ចង់បានកិត្យានុភាព និងឋានៈរបស់ខ្ញុំ បានធ្វើឱ្យខ្ញុំធ្វេសប្រហែស អវិជ្ជមាន និងខ្ជិលច្រអូស។ ខ្ញុំមិនមានមនសិការ ឬហេតុផលឡើយ។ ខ្ញុំគឺជាបុគ្គលថោកទាប និងអាត្មានិយម។ ព្រះជាម្ចាស់ពិនិត្យមើលចិត្តមនុស្ស ដូច្នេះ ធ្វើម៉េចទ្រង់មិនស្អប់ ដោយអាកប្បកិរិយារបស់ខ្ញុំនោះ? ដោយដឹងបែបនេះ ធ្វើឱ្យខ្ញុំមានវិប្បដិសារី និងដឹងកំហុស ហើយខ្ញុំបានអធិស្ឋានទៅព្រះជាម្ចាស់៖ «ឱព្រះជាម្ចាស់អើយ! ទូលបង្គំខុសហើយ។ ទូលបង្គំសោកស្ដាយចំពោះចំណែកខ្លួនក្នុងកម្មវិធីនេះ ហើយពេលនេះ ទូលបង្គំមិនអាចប៉ះប៉ូវបានទេ។ ចាប់ពីពេលនេះតទៅ ទូលបង្គំនឹងតាមរកសេចក្ដីពិត ហើយឈប់គិតអំពីកិត្យានុភាព និងឋានៈ។ ទូលបង្គំចង់បំពេញភារកិច្ចរបស់ទូលបង្គំឱ្យបានល្អ»។

នៅពេលនោះ ខ្ញុំបានគិតថាអ្វីដែលខ្ញុំអាចធ្វើបានគឺរង់ចាំឱ្យកម្មវិធីត្រូវបញ្ចូល និងពេញដោយការស្ដាយក្រោយប៉ុណ្ណោះ ប៉ុន្តែខ្ញុំភ្ញាក់ផ្អើល ដោយសារពួកយើងត្រូវការថតបន្ថែមមួយចំនួនទៀតដោយសារហេតុផលជាច្រើន។ អារម្មណ៍គ្រប់បែបបានកើតឡើង ពេលបានឮដូច្នោះ។ ខ្ញុំមានអារម្មណ៍ថា វាគឺជាឱកាសរបស់ខ្ញុំដើម្បីប្រែចិត្តហើយ។ ខ្ញុំបានតាំងចិត្តបំពេញភារកិច្ចរបស់ខ្ញុំឱ្យបានល្អ ដើម្បីបំពេញព្រះទ័យរបស់ព្រះជាម្ចាស់។ ខ្ញុំដាក់ការប្រឹងប្រែងរបស់ខ្ញុំទាំងអស់ទៅក្នុងការហាត់សម មួយរយៈក្រោយ ខ្ញុំឃើញថាខ្លួនរីកចម្រើនខ្លះដែរ។ ពួកយើងរៀបនឹងចាប់ផ្ដើមថតទៅហើយ ប៉ុន្តែត្រូវបានលើកពេល ដោយសារតែស្ថានភាពមួយចំនួន អ្នកដឹកនាំបានប្រាប់ពួកយើងឱ្យបន្តអនុវត្ត។ ដំបូងឡើយ ខ្ញុំអាចប្រឹងប្រែងហាត់សមជារៀងរាល់ថ្ងៃ ប៉ុន្តែក្រោយមក ខ្ញុំចាប់ផ្ដើមគិតថា «ពួកយើងមិនដឹងជាពេលណានឹងត្រូវថត ឬមានការហាត់សមប៉ុន្មានឡើយ។ ដូចជាពេលមុនអ៊ីចឹង ខ្ញុំអាចនឹងមិនជាប់កាមេរ៉ានៅក្នុងរូបថតមួយចំនួន។ ក្រៅពីនេះ ខ្ញុំបានយល់ពីមូលដ្ឋាននៃចម្រៀង និងចលនារួចហើយ ដូច្នេះវាគួរតែល្មមហើយ បើខ្ញុំបន្ដអនុវត្តវារាល់ថ្ងៃនោះ»។ គ្រូបង្ហាត់បានព្រមានពួកយើងមិនឱ្យបន្ធូរការអនុវត្ត មុនពេលការថតឡើយ ហើយការរៀបចំឆាកក៏អាចផ្លាស់ប្ដូរផងដែរ។ ប៉ុន្តែខ្ញុំមិនខ្វល់ ដោយគិតថា «គ្មានឱកាសដែលខ្ញុំនឹងត្រូវបាននៅខាងមុខឡើយ ដូច្នោះ ទោះបីជាខ្ញុំប្រឹងប្រែង ក៏ខ្ញុំមិនចាំបាច់ជាប់នៅក្នុងវីដេអូដែរ ហេតុអ្វីត្រូវរំខាននោះ?» នៅពេលដែលគ្រូបង្ហាត់លើកឡើងអំពីបញ្ហារបស់ខ្ញុំ នោះខ្ញុំមិនចង់កែតម្រូវឡើយ ហើយបានដោះសារថា៖ «បងប្អូនប្រុសស្រីនៅជួរខាងមុខនឹងឃើញនៅក្នុងរូបថត ដូច្នេះ ឱ្យគេហាត់សមឱ្យច្រើនទៅ។ ប៉ុន្តែខ្ញុំនឹងនៅខាងក្រោយ ហើយគេនឹងមើលមិនឃើញខ្ញុំឡើយ។ មិនចាំបាច់ទៅខ្វល់បែបនេះឡើយ»។ បន្ទាប់ពីនោះមក ខ្ញុំតែងតែមានអារម្មណ៍ហត់នឿយនៅក្នុងការហាត់សម ដូចជាការហាត់សមនោះកំពុងតែដាក់បន្ទុកអ៊ីចឹង។ ជាច្រើនលើក ខ្ញុំមិនចង់ទៅហាត់សមឡើយ។ ខ្ញុំដឹងថា បញ្ហាចាស់របស់ខ្ញុំបានវិលត្រលប់មកវិញ ហើយមានអារម្មណ៍មិនល្អឡើយ។ ខ្ញុំបានសួរខ្លួនឯងថា «ហេតុអ្វីបានជាខ្ញុំធ្វើគ្រាន់តែបង្គ្រប់ នៅក្នុងភារកិច្ចរបស់ខ្ញុំអ៊ីចឹង? ម៉េចខ្ញុំមិនអាចផ្ដោតលើការបំពេញព្រះហឫទ័យព្រះជាម្ចាស់បាន?» ខ្ញុំបានអធិស្ឋានទៅព្រះជាម្ចាស់ អំពីសភាពពិតរបស់ខ្ញុំ ដោយសុំឱ្យទ្រង់ដឹកនាំ។

ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «អស់រយៈពេលជាច្រើនឆ្នាំមកហើយ គំនិតដែលមនុស្សបានពឹងផ្អែកសម្រាប់ការរស់រានមានជីវិតរបស់ពួកគេ បានធ្វើឱ្យដួងចិត្តរបស់ពួកគេច្របូកច្របល់ រហូតដល់ចំនុចដែលពួកគេបានត្រឡប់ជាមនុស្សក្បត់ កំសាក និងគួរឱ្យស្អប់ខ្ពើម។ ពួកគេមិនត្រឹមតែខ្វះឆន្ទៈក្នុងការសម្រេច និងការតាំងចិត្តប៉ុណ្ណោះទេ ប៉ុន្តែពួកគេក៏បានត្រឡប់ជាមនុស្សលោភលន់ ក្រអឺតក្រទម និងធ្វើអ្វីតាមចិត្តអ្នកផងដែរ។ ពួកគេខ្វះខ្លាំងមែនទែននូវការតាំងចិត្តណាមួយដែលហួសពីខ្លួនអ្នក ហើយលើសពីនេះទៅទៀត ពួកគេមិនមានភាពក្លាហានបន្តិចសោះ ក្នុងការចាកចេញពីភាពតឹងរ៉ឹងនៃឥទ្ធិពលងងឹតទាំងនេះទេ។ គំនិត និងជីវិតរបស់មនុស្ស គឺស្អុយរលួយណាស់ ដែលទស្សនរបស់ពួកគេលើការជឿលើព្រះជាម្ចាស់ នៅតែអាក្រក់ក្រៃលែងសឹងតែទ្រាំមិនបាន ហើយសូម្បីតែនៅពេលដែលមនុស្សនិយាយអំពីទស្សនរបស់ពួកគេលើការជឿលើព្រះជាម្ចាស់ ក៏សឹងតែមិនអាចអត់ទ្រាំឮដែរ។ មនុស្សទាំងអស់សុទ្ធតែជាមនុស្សកំសាក អសមត្ថភាព គួរឱ្យស្អប់ខ្ពើម និងផុយស្រួយ។ ពួកគេមិនមានអារម្មណ៍ស្អប់ខ្ពើមចំពោះកម្លាំងនៃភាពងងឹតទេ ហើយពួកគេមិនមានអារម្មណ៍ស្រឡាញ់ពន្លឺ និងសេចក្ដីពិតទេ។ ផ្ទុយទៅវិញ ពួកគេខិតខំអស់ពីសមត្ថភាព ដើម្បីបណ្តេញពន្លឺ និងសេចក្ដីពិតចេញ។ ... អ្នករាល់គ្នា ឥឡូវនេះជាអ្នកដើរតាមទ្រង់ ហើយអ្នកបានទទួលការយល់ដឹងខ្លះៗអំពីដំណាក់កាលនៃកិច្ចការនេះ។ ទោះយ៉ាងណា អ្នកនៅតែមិនទាន់បានដាក់នូវបំណងចិត្តក្នុងការចង់បានឋានៈរបស់អ្នក ឱ្យនៅមួយឡែកនៅឡើយ។ នៅពេលឋានៈរបស់អ្នកខ្ពស់ អ្នកស្វែងរកបានល្អ ប៉ុន្តែ នៅពេលដែលឋានៈអ្នកទាប អ្នកនឹងមិនស្វែងរកទៀតទេ។ ព្រះពរអំពីឋានៈ គឺតែងតែស្ថិតនៅក្នុងគំនិតរបស់អ្នកជានិច្ច។ ហេតុអ្វីបានជាមនុស្សភាគច្រើនមិនអាចដកខ្លួនចេញពីភាពអវិជ្ជមានបាន? តើចំលើយមិនកើតមាន ដោយសារតែការរំពឹងទុកមិនគាប់ប្រសើរទេឬ?» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ចូរកុំយកចិត្តទុកដាក់ចំពោះអ្វីដែលមនុស្សបែបនោះនិយាយឡើយ។ អ្នកត្រូវតែមើលពីអ្វីដែលគេរស់នៅ អ្វីដែលគេបើកសម្ដែង និងអាកប្បកិរិយារបស់គេនៅពេលដែលគេបំពេញភារកិច្ចរបស់គេ ក៏ដូចជាសភាពខាងក្នុងរបស់គេ និងអ្វីដែលគេស្រឡាញ់។ បើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់គេហួសពីភក្ដីភាពចំពោះព្រះជាម្ចាស់ បើការស្រឡាញ់កេរ្ដិ៍ឈ្មោះ និងលាភសក្ការៈរបស់គេហួសពីផលប្រយោជន៍របស់ព្រះជាម្ចាស់ ឬបើការស្រឡាញ់កេរ្ដិ៍ឈ្មោះ និងលាភសក្ការៈរបស់គេ ហួសពីការយកចិត្តទុកដាក់ដែលគេបង្ហាញចំពោះព្រះជាម្ចាស់ នោះគេមិនមែនជាបុគ្គលដែលមានភាពជាមនុស្សឡើយ។ ឥរិយាបថរបស់គេអាចត្រូវបានអ្នកដទៃ និងព្រះជាម្ចាស់ឃើញ។ ដូច្នេះហើយ មនុស្សបែបនេះពិបាកទទួលបានសេចក្ដីពិតណាស់» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបើកសម្ដែងកត្តាជំរុញចិត្តគួរឱ្យស្អប់ដែលកប់យ៉ាងជ្រៅរបស់ខ្ញុំ ហើយបានបង្ហាញខ្ញុំពីមូលហេតុដែលខ្ញុំធ្វេសប្រហែស ពេលខ្ញុំមិនអាចបង្ហាញមុខនៅក្នុងភារកិច្ចរបស់ខ្លួន និងមូលហេតុដែលខ្ញុំព្រងើយចំពោះភារកិច្ច និងទំនួលខុសត្រូវរបស់ខ្ញុំ។ ចំណង់របស់ខ្ញុំដែលចង់បានកិត្យានុភាព និងឋានៈ គឺធំពេក។ ព្រោះខ្ញុំមិនមានទេពកោសល្យដើម្បីចាប់ផ្ដើម នោះវាមិនប្រាកដទេដែលខ្ញុំកំពុងតាមរកឱកាសដើម្បីបង្អួត។ ខ្ញុំចង់បានឱកាសនោះដែរ ទោះខ្ញុំខ្វះទេពកោសល្យក៏ដោយ។ នៅពេលដែលខ្ញុំបានឃើញថា គ្មានឱកាសដើម្បីលើសអ្នកដទៃ ថាខ្ញុំនឹងមិននៅជួរខាងមុខ នោះខ្ញុំមានភាពអវិជ្ជមានអំពីរឿងទាំងមូល ហើយប្រឹងប្រែងតិចតួចនៅក្នុងភារកិច្ចរបស់ខ្ញុំ។ ខ្ញុំបានផ្ដេកផ្ដួលតាមអារម្មណ៍ ដោយគ្មានការខិតខំឱ្យអស់ពីលទ្ធភាពឡើយ។ ខ្ញុំបានគិតថា ដោយសារតែខ្ញុំមិនបង្ហាញមុខ នោះខ្ញុំក៏អាចមិនរងទុក្ខច្រើនដែរ ដូច្នេះ តាមវិធីនោះ ខ្ញុំនឹងមិនបាត់បង់ឱកាសឡើយ។ ថ្នាំពុលរបស់សាតាំងដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» និង «ចូរមានភាពលេចធ្លោលើសអ្នកឯទៀត» បានជ្រួតជ្រាបយ៉ាងជ្រៅរួចហើយនៅក្នុងខ្ញុំ។ ខ្ញុំស្ថិតនៅក្រោមការត្រួតត្រារបស់ពួកវា ដូច្នេះ ខ្ញុំគ្រាន់តែគិតដល់លាភសក្ការៈក្នុងគ្រប់យ៉ាងដែលខ្ញុំបានធ្វើ។ ខ្ញុំនឹងធ្វើវា ដើម្បីតែកេរ្ដិ៍ឈ្មោះ និងលាភសក្ការៈប៉ុណ្ណោះ។ រឿងនោះក៏ពិតដែរ ចំពោះភារកិច្ចរបស់ខ្ញុំ។ ខ្ញុំបានប្រឹងប្រែងធ្វើការ នៅពេលដែលខ្ញុំអាចបង្ហាញមុខបាន ប៉ុន្តែពេលខ្ញុំមិនអាចបំពេញចំណង់ខ្លួនបាន នោះខ្ញុំបានផ្ដេកផ្ដួលតាមអារម្មណ៍ ដោយមិនគិតពីបំណងព្រះហឫទ័យព្រះជាម្ចាស់ ឬដំណាក់ទ្រង់ទាល់តែសោះ។ ខ្ញុំរស់នៅដោយធម្មជាតិដ៏មានល្បិចកលរបស់ខ្ញុំ ដោយប្រើប្រាស់ល្បិចកលដើម្បីកេរ្ដិ៍ឈ្មោះ និងតួនាទីរបស់ខ្ញុំ។ ខ្ញុំខ្ជីខ្ជា និងបន្លែបន្លំនៅក្នុភារកិច្ចរបស់ខ្ញុំ គ្មានទំនួលខុសត្រូវណាមួយ ឬមនសិការ ហេតុផល ឬភាពថ្លៃថ្នូរណាមួយឡើយ។ ខ្ញុំមិនគួរឱ្យទុកចិត្តទាល់តែសោះ។ ខ្ញុំបានគិតអំពីចំនួនបងប្អូនប្រុសស្រីដែលខ្ញុំបានស្គាល់ ដែលពួកគេបរិសុទ្ធ និងស្មោះត្រង់ មិនថាលើឆាកពួកគេឈរទីណាឡើយ ពួកគេថ្វាយទៅព្រះជាម្ចាស់យ៉ាងអស់ពីលទ្ធភាពរបស់ពួកគេ។ មួយរយៈមក ការច្រៀង និងការរាំរបស់ពួកគេបានរីកចម្រើន ហើយពួកគេអាចឃើញព្រះពរ និងការដឹកនាំរបស់ព្រះជាម្ចាស់។ បន្ថែមពីនេះ ក៏មានមនុស្សដែលគ្មាននរណាដឹងផងដែរ ដែលបំពេញតួនាទីរបស់ពួកគេយ៉ាងស្ងៀមស្ងាត់ ទោះបីជាគ្មាននរណាឃើញពួកគេក៏ដោយ។ ពួកគេថា កិច្ចការពួកគេទាំងមានតម្លៃត្រឹមតែឱ្យបានឃើញកម្មវិធីផ្សាយតាមអ៊ិនធឺណិតប៉ុណ្ណោះ។ ប៉ុន្តែពេលខ្ញុំមិនអាចបង្ហាញមុខបាន នោះខ្ញុំមិនបំពេញភារកិច្ចខ្លួនបានល្អឡើយ។ ខ្ញុំខ្វះភាពជាមនុស្សទាំងស្រុង។ និស្ស័យរបស់ព្រះជាម្ចាស់ គឺសុចរិត ដូច្នេះទ្រង់ស្អប់ខ្ពើមមនុស្ស និងការតាមរកដូចជារបស់ខ្ញុំនេះ។ ខ្ញុំមិនអាចទទួលបានកិច្ចការរបស់ព្រះវិញ្ញាណបរិសុទ្ធនៅក្នុងភារកិច្ចខ្លួន និងការរីកចម្រើនក្នុងជីវិតឡើយ។ ខ្ញុំបានដឹងថា បើខ្ញុំមិនប្រែចិត្តទេ ខ្ញុំនឹងមិនដែលទទួលបានសេចក្ដីពិតឡើយ។ ខ្ញុំនឹងត្រូវបានព្រះជាម្ចាស់កម្ចាត់ចោល! ខ្ញុំមានអារម្មណ៍ភ័យខ្លាច ក្នុងការឆ្លុះបញ្ចាំង ហើយបានអធិស្ឋានទៅព្រះជាម្ចាស់។ «ឱព្រះជាម្ចាស់ ទូលបង្គំដឹងថាខ្លួនគួរឱ្យអាម៉ាស់ប៉ុនណា ដែលរស់នៅដោយនិស្ស័យដ៏ពុករលួយ ដោយគ្មានភាពជាមនុស្សឡើយ។ ព្រះជាម្ចាស់អើយ ទូលបង្គំចង់ប្រែចិត្ត និងផ្លាស់ប្រែ។ សូមទ្រង់ដឹកនាំទូលបង្គំ ដើម្បីផ្លាស់ប្ដូរនិស្ស័យ និងផ្តោតលើភារកិច្ចរបស់ទូលបង្គំផង»។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់៖ «ប្រសិនបើអ្នកចង់មានភក្ដីភាពចំពោះគ្រប់យ៉ាងដែលអ្នកធ្វើ ដើម្បីបំពេញតាមបំណងព្រះហឫទ័យរបស់ព្រះជាម្ចាស់ នោះអ្នកមិនអាចគ្រាន់តែបំពេញភារកិច្ចរបស់ខ្លួននោះទេ។ អ្នកត្រូវទទួលយកព្រះរាជបញ្ជាទាំងឡាយណាដែលព្រះជាម្ចាស់បានប្រទានដល់អ្នកផងដែរ។ មិនថាវាត្រូវនឹងចំណូលចិត្តរបស់អ្នកឬអត់ និងក្នុងចំណាប់អារម្មណ៍របស់អ្នកឬអត់ ឬជាអ្វីមួយដែលអ្នកមិនចូលចិត្ត ឬមិនធ្លាប់បានធ្វើពីមុនមក ឬអ្វីមួយដែលពិបាកឬអត់នោះទេ អ្នកនៅតែត្រូវទទួលយកវា និងចុះចូលដដែល។ អ្នកមិនត្រឹមតែត្រូវទទួលយកវានោះទេ ប៉ុន្តែអ្នកក៏ត្រូវសហការយ៉ាងសកម្ម និងត្រូវរៀនអំពីវា ព្រមទាំងទទួលបានច្រកចូលផងដែរ។ បើទោះបីជាអ្នករងទុក្ខ មិនអាចលេចធ្លោ និងរះត្រចង់ក្ដី ក៏អ្នកនៅតែត្រូវប្ដេជ្ញាចិត្តដោយភក្ដីភាពដដែល។ អ្នកត្រូវតែចាត់ទុកវាជាភារកិច្ចរបស់អ្នកដែលត្រូវតែបំពេញ មិនមែនជារឿងផ្ទាល់ខ្លួនទេ ប៉ុន្តែជាភារកិច្ចរបស់អ្នក។ តើមនុស្សគួរយល់ពីភារកិច្ចរបស់ពួកគេដោយបែបណា? នៅពេលព្រះអាទិករដ៏ជាព្រះជាម្ចាស់ ប្រទានកិច្ចការឱ្យនរណាម្នាក់ធ្វើ នៅពេលនោះភារកិច្ចរបស់អ្នកនោះក៏កើតមានឡើង។ កិច្ចការដែលព្រះជាម្ចាស់ប្រទានដល់អ្នក ព្រះរាជបញ្ជាបេសកកម្មដែលព្រះជាម្ចាស់ប្រទានដល់អ្នក ទាំងអស់នេះគឺសុទ្ធតែជាភារកិច្ចរបស់អ្នក។ នៅពេលអ្នកស្វែងរកវាជាគោលដៅរបស់អ្នក ហើយអ្នកមានដួងចិត្តដែលស្រឡាញ់ព្រះជាម្ចាស់ដោយពិតប្រាកដ តើអ្នកនៅតែអាចបដិសេធបានទៀតទេ? អ្នកមិនគួរបដិសេធចំណុចទាំងនោះទេ។ អ្នកគួរទទួលយកចំណុចទាំងនោះ។ នេះគឺជាផ្លូវនៃការអនុវត្ត» («មនុស្សអាចអរសប្បាយបានដោយពិតប្រាកដ លុះត្រាណាតែមានភាពស្មោះត្រង់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា ភារកិច្ចរបស់ខ្ញុំគឺជាបញ្ជាបេសកកម្មរបស់ព្រះជាម្ចាស់សម្រាប់ខ្ញុំ ហើយមិនថាខ្ញុំអាចបង្ហាញមុខ ឬអត់ ខ្ញុំគួរតែយកកត្តាជំរុញចិត្តផ្ទាល់ខ្លួនរបស់ខ្ញុំចេញ ទុកវាជាភារកិច្ចខ្លួន ហើយប្រឹងឱ្យអស់ពីលទ្ធភាពនូវអ្វីដែលព្រះជាម្ចាស់តម្រូវ។ តាមពិតទៅ នៅក្នុងការរៀបចំណាមួយ មនុស្សខ្លះនៅខាងមុខ ហើយមនុស្សខ្លះនៅខាងក្រោយ ប៉ុន្តែមិនថាពួកគេនៅទីណាទេ គឺពួកគេកំពុងតែបំពេញភារកិច្ចរបស់ពួកគេ។ ព្រះជាម្ចាស់ទតមើលកត្តាជំរុញចិត្ត និងអាកប្បកិរិយាពួកយើង ចំពោះភារកិច្ចរបស់ពួកយើង មិនថាចិត្តយើងនៅក្នុងវា ហើយមិនថាយើងអនុវត្តសេចក្ដីពិតដើម្បីផ្ទាប់ព្រះទ័យព្រះជាម្ចាស់ឡើយ។ ខ្ញុំបានគិតអំពីវិធីដែលខ្ញុំគ្មានអំណោយទានដូចអ្នកសម្ដែងដទៃទៀត ប៉ុន្តែព្រះជាម្ចាស់នៅតែប្រទានឱកាសដល់ខ្ញុំ ដើម្បីបណ្ដុះបណ្ដាល ដូច្នេះ ខ្ញុំអាចរីកចម្រើននៅក្នុងជំនាញ និងច្រកចូលទៅក្នុងជីវិតរបស់ខ្ញុំ។ សូមអរព្រះគុណព្រះជាម្ចាស់! ខ្ញុំដឹងថា មិនត្រូវអាត្មានិយម និងគ្មានចិត្តមេត្តា ដូចកាលពីមុនទេ ធ្វើឱ្យព្រះជាម្ចាស់ខូចព្រះទ័យ និងបាក់ទឹកព្រះទ័យឡើយ។ បើខ្ញុំនៅខាងមុខ ឬខាងក្រោយ បើគេឃើញខ្ញុំឬអត់ នោះខ្ញុំនឹងទទួលយកទីកន្លែងរបស់ខ្ញុំ ក្នុងនាមជាភាវៈត្រូវបានបង្កើត ដើម្បីបំពេញភារកិច្ចយ៉ាងបរិសុទ្ធ និងសងសេចក្ដីស្រឡាញ់របស់ព្រះជាម្ចាស់។

ខ្ញុំបានធានាក្នុងការអធិស្ឋាន និងពឹងផ្អែកលើព្រះជាម្ចាស់ ហើយខ្ញុំបានប្រឹងប្រែងធ្វើការ មិនថាពួកយើងហាត់សមអ្វីឡើយ។ នៅពេលដែលពួកយើងបានអានព្រះបន្ទូលរបស់ព្រះជាម្ចាស់មុនពេលការហាត់សម នោះខ្ញុំបានគិតអំពីសេចក្ដីតម្រូវរបស់ព្រះជាម្ចាស់ ហើយយកព្រះបន្ទូលរបស់ទ្រង់ទៅអនុវត្តនៅក្នុងការហាត់សម។ នៅពេលដែលគ្រូបង្ហាត់លើកឡើងអំពីបញ្ហារបស់ខ្ញុំ នោះខ្ញុំបានស្ដាប់ដោយយកចិត្តទុកដាក់និងបញ្ចូលដំបូន្មានរបស់គាត់ទៅក្នុងការអនុវត្តរបស់ខ្ញុំ។ ខ្ញុំបានកត់ត្រាពីភាពខ្វះខាតរបស់ខ្ញុំ ហើយប្រើប្រាស់ពេលទំនេរដើម្បីអនុវត្ត។ ខ្ញុំឈប់ធ្វើកិច្ចការឱ្យរួចពីដៃទៀតហើយ។ ជាមួយនឹងកត្តាជំរុញចិត្តដ៏ត្រឹមត្រូវសម្រាប់ការហាត់សម នោះរៀងរាល់ថ្ងៃ មានអារម្មណ៍ថាពេញចិត្ត។ ខ្ញុំពិតជាអាចមានអារម្មណ៍អំពីការដឹកនាំរបស់ព្រះជាម្ចាស់នៅក្នុងភារកិច្ចខ្ញុំ ហើយខ្ញុំមិនហត់នឿយឡើយ។ បន្ទាប់ពីមួយរយៈមក ចលនា និងការសម្ដែងចេញរបស់ខ្ញុំបានរីកចម្រើន ហើយបងប្អូនស្រីៗបាននិយាយថា សមត្ថភាពរបស់ខ្ញុំបានរីកចម្រើនច្រើនណាស់។ ខ្ញុំមានអារម្មណ៍ថា ការបំពេញភារកិច្ចរបស់ខ្ញុំដោយចិត្តស្មោះត្រង់ មានសារៈសំខាន់យ៉ាងណា។

ស្ទើរគ្រប់ការថត គឺខ្ញុំនៅតែត្រូវដាក់នៅខាងក្រោយ ហើយពេលខ្លះ ខ្ញុំមិនចង់ប្រឹងប្រែងឱ្យអស់លទ្ធភាពឡើយ។ ដូច្នេះ ខ្ញុំនឹងអធិស្ឋានទៅព្រះជាម្ចាស់ ហើយគិតអំពីវិធីយកចិត្តទុកដាក់ចំពោះបំណងព្រះហឫទ័យទ្រង់ និងវិធីដើម្បីថ្វាយខ្លួន។ វាត្រូវការពេលវេលា ប៉ុន្តែផ្នត់គំនិតរបស់ខ្ញុំបានរីកចម្រើន។ ពេលខ្ញុំនៅខាងក្រោយ ខ្ញុំបានអធិស្ឋានសម្រាប់បងប្អូនប្រុសស្រីដែលនៅខាងមុខ។ នៅពេលដែលខ្ញុំមិនចូលក្នុងម៉ាស៊ីនថត នោះខ្ញុំជួយតុបតែង និងធ្វើសក់ដល់បងប្អូនស្រីៗ ធ្វើអ្វីដែលខ្ញុំអាចធ្វើបាន សម្រាប់ភារកិច្ចរបស់ខ្ញុំ។ ពេលខ្ញុំបានឃើញបងប្អូនស្រីៗមានភាពអវិជ្ជមាន ដោយសារតែពួកគេនៅខាងក្រោយ នោះខ្ញុំផ្ដល់ការប្រកបគ្នាអំពីបំណងព្រះហឫទ័យព្រះជាម្ចាស់។ ការបំពេញភារកិច្ចតាមវិធីនោះ ធ្វើឱ្យខ្ញុំធូរស្រាល ហើយសភាពរបស់ខ្ញុំបានរីកចម្រើន។ ការដែលអាចយកកិត្យានុភាព និងឋានៈរបស់ខ្ញុំទុកដោយឡែក ហើយអនុវត្តសេចក្ដីពិតបានបន្ដិច គឺសុទ្ធតែបានចេញមកពីការដឹកនាំនៃព្រះបន្ទូលរបស់ព្រះជាម្ចាស់ ហើយខ្ញុំអរគុណព្រះជាម្ចាស់ចំពោះការសង្គ្រោះខ្ញុំ។


២៤. រង្វាន់ នៃការបំពេញភារកិច្ចរបស់មនុស្សម្នាក់

ព្រះដ៏មានគ្រប់ព្រះចេស្ដាមានបន្ទូលថា៖ «ការចុះចូលនឹងកិច្ចការរបស់ព្រះជាម្ចាស់ ត្រូវតែពិត និងជាក់ស្ដែង ហើយត្រូវស្ដែងចេញ តាមការរស់នៅ។ ការចុះចូលបែបលំៗ តែមួយមុខ មិនអាចទទួលបានការសរសើរតម្កើងពីព្រះជាម្ចាស់ឡើយ ហើយការស្ដាប់បង្គាប់ កត្តាមិនសំខាន់នៃព្រះបន្ទូលរបស់ព្រះជាម្ចាស់ដោយគ្មានការព្យយាមផ្លាស់ប្តូរនិស្ស័យរបស់មនុស្សណាម្នាក់ នោះក៏មិនត្រូវនឹងព្រះហឫទ័យរបស់ព្រះជាម្ចាស់ដែរ។ ការស្ដាប់បង្គាប់ព្រះជាម្ចាស់ និងការចុះចូលចំពោះកិច្ចការរបស់ព្រះ គឺជារឿងតែមួយ និងដូចគ្នា។ អស់អ្នកណាដែលគ្រាន់តែចុះចូលនឹងព្រះ តែមិនចុះចូលនឹងកិច្ចការរបស់ទ្រង់ មិនអាចចាត់ទុកថា ស្ដាប់បង្គាប់បានឡើយ ហើយអ្នកដែលមិនចុះចូលដោយពិតប្រាកដ តែគ្រាន់តែបញ្ចើចបញ្ចើតែពីខាងក្រៅ កាន់តែមិនអាចចាត់ទុកថា ស្ដាប់បង្គាប់បានដែរ។ អស់អ្នកណាដែលចុះចូលចំពោះព្រះពិតប្រាកដ សុទ្ធតែអាចទទួលបានផលពីកិច្ចការរបស់ព្រះជាម្ចាស់ និងសម្រេចនូវការយល់ដឹងអំពីនិស្ស័យ និងកិច្ចការរបស់ព្រះជាម្ចាស់បាន។ មានតែមនុស្សប្រភេទនេះទេទើបអាចចុះចូលនឹងព្រះជាម្ចាស់បាន។ មនុស្សបែបនេះអាចទទួលបានចំណេះដឹងថ្មី និងធ្វើការបំផ្លាស់បំប្រែជាថ្មីពីកិច្ចការថ្មី។ មានតែមនុស្សបែបនេះទេ ដែលព្រះជាម្ចាស់លើកសរសើរ មានតែមនុស្សបែបនេះទេ ដែលត្រូវធ្វើឲ្យបានគ្រប់លក្ខណ៍ ហើយមានតែមនុស្សទាំងអស់នេះទេដែលជាអ្នកដែលអាចឲ្យនិស្ស័យរបស់ពួកគេបំផ្លាស់បំប្រែបាន។ អស់អ្នកណាដែលព្រះជាម្ចាស់សរសើរតម្កើង គឺជាមនុស្សដែលចុះចូលនឹងព្រះជាម្ចាស់ដោយអរសប្បាយ និងចុះចូលចំពោះព្រះបន្ទូល និងកិច្ចការរបស់ទ្រង់។ មានតែមនុស្សបែបនេះទេ ដែលជាមនុស្សត្រឹមត្រូវ មានតែមនុស្សបែបនេះទេ ដែលចង់បានព្រះជាម្ចាស់ និងស្វែងរកព្រះជាម្ចាស់ដោយស្មោះត្រង់» («អស់អ្នកណាដែលស្ដាប់បង្គាប់ ព្រះជាម្ចាស់ដោយដួងចិត្តពិត នឹងត្រូវព្រះជាម្ចាស់ទទួលយក ជាប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការអានព្រះបន្ទូលរបស់ព្រះជាម្ចាស់ទាំងអស់នេះរំឭកខ្ញុំអំពីបទពិសោធន៍នៃការចុះចូលរបស់ខ្ញុំចំពោះព្រះជាម្ចាស់ ។

គ្រប់យ៉ាងគឺបានចាប់ផ្ដើមនៅខែមីនា ឆ្នាំ២០១៦ នៅពេលដែលខ្ញុំភៀសខ្លួនពីប្រទេសចិន ដើម្បីគេចពីការចាប់ខ្លួន និងការធ្វើទុក្ខបុកម្នេញរបស់បក្សកុម្មុយនីស្ដចិន ដើម្បីឱ្យខ្ញុំអាចអនុវត្តសេចក្ដីជំនឿរបស់ខ្ញុំដោយសេរី។ មួយរយៈក្រោយមក បងស្រីចាង ដែលជាអ្នកដឹកនាំក្រុមជំនុំបានមករកខ្ញុំ និងសួរខ្ញុំថា «តើប្អូនស្រីចង់ទទួលយកភារកិច្ចស្រោចស្រពឬទេ?» ខ្ញុំបានឆ្លើយតបទាំងរីករាយថា «ពិតជាអស្ចារ្យណាស់! ខ្ញុំនឹងអាចជួយបងប្អូនប្រុសស្រីឱ្យយល់ពីសេចក្ដីពិត និងបង្កើតគ្រឹះនៅក្នុងផ្លូវពិត។ នោះគឺជាការល្អ!»។ ខ្ញុំបានគិតក្នុងចិត្តថា៖ បើបងប្អូនប្រុសស្រីដែលបានស្គាល់ខ្ញុំ រកឃើញថាខ្ញុំកំពុងតែបំពេញភារកិច្ចស្រោចទឹក នោះពួកគេពិតជាលើកសរសើរខ្ញុំមិនខាន។ វានឹងធ្វើឱ្យខ្ញុំមើលទៅល្អណាស់។ ទោះបីជាយ៉ាងណាក៏ដោយ គ្រាន់តែនៅពេលដែលខ្ញុំមានសង្ឃឹមបែបនោះ ស្រាប់តែអ្នកដឹកនាំបានមកជជែកជាមួយខ្ញុំម្ដងទៀត។ គាត់បាននិយាយថា បងប្អូនស្រីៗមួយចំនួនត្រូវផ្លាស់ប្ដូរទីកន្លែងដោយសារមានភាពបន្ទាន់ ប៉ុន្តែពួកគេមិនទាន់រកបានទីកន្លែងសមរម្យនៅឡើយទេ។ គាត់បាននិយាយថា ផ្ទះរបស់ខ្ញុំអាចជួយបាន ហើយបានសួរខ្ញុំថា ខ្ញុំអាចបំពេញភារកិច្ចជាអ្នកទទួលភ្ញៀវបានឬអត់។ ខ្ញុំមានអារម្មណ៍ច្របូកច្របល់នៅខាងក្នុង នៅពេលដែលគាត់បាននិយាយដូច្នោះ។ ខ្ញុំបានគិតថា ខ្ញុំនឹងបំពេញភារកិច្ចស្រោចទឹក ប៉ុន្តែពេលនេះ វាជាភារកិច្ចទទួលភ្ញៀវទៅវិញ? តើខ្ញុំនឹងមិនត្រូវចំណាយពេលទាំងអស់របស់ខ្ញុំនៅក្នុងផ្ទះបាយទេឬ? វានឹងក្លាយជាការងារលំបាក ប៉ុន្តែលើសពីនោះទៀត វាជាការងារដែលគួរឱ្យអាម៉ាស់! នៅក្នុងលោកិយខាងក្រៅ ខ្ញុំធ្វើជំនួញយ៉ាងធំ និងមានរោងចក្រផ្ទាល់ខ្លួន។ មិត្តភក្ដិ និងសាច់ញាតិទាំងអស់បានហៅខ្ញុំថា ស្ត្រីឆ្នើម។ នៅឯផ្ទះ ខ្ញុំមានស្ត្រីបម្រើដែលធ្វើការបោកគក់ ចម្អិនអាហារ និងសម្អាត។ ពេលនេះ ខ្ញុំនឹងបំពេញតួនាទីនោះ ហើយចម្អិនអាហារសម្រាប់អ្នកដទៃ។ ខ្ញុំពិតជាមិនចង់ធ្វើវាទេ។ ប៉ុន្តែខ្ញុំបានគិតអំពីបងប្អូនស្រីៗដែលគ្មានទីកន្លែងរស់នៅ និងមិនអាចបំពេញភារកិច្ចរបស់ពួកគេដោយសេចក្ដីស្ងប់បានឡើយ បន្ថែមពីនេះ ផ្ទះរបស់ខ្ញុំសមស្របសម្រាប់ការទទួលភ្ញៀវ ដូច្នេះ ខ្ញុំក៏យល់ព្រមទាំងស្ទាក់ស្ទើរ។

ពីរបីថ្ងៃបន្ទាប់មក ខ្ញុំកំពុងធ្វើភារកិច្ចទទួលភ្ញៀវរបស់ខ្ញុំនៅផ្នែកខាងក្រៅ ប៉ុន្តែនៅក្នុងចិត្ត ខ្ញុំមានភាពច្របូកច្របល់ ហើយខ្ញុំចាប់ផ្ដើមមានមន្ទិលសង្ស័យ។ តើបងប្អូនប្រុសស្រីរបស់ខ្ញុំគិតថាខ្ញុំមិនសមនឹងភារកិច្ចស្រោចទឹកឬ? ហេតុអ្វីបានជាពួកគេស្នើសុំឱ្យខ្ញុំធ្វើជាអ្នកទទួលភ្ញៀវទៅវិញ? បើបងប្អូនប្រុសស្រីដែលបានស្គាល់ខ្ញុំបានដឹង តើពួកគេនឹងនិយាយថា ខ្ញុំខ្វះតថភាពនៃសេចក្ដីពិត ហើយថា ខ្ញុំមិនអាចបំពេញភារកិច្ចអ្វី ក្រៅពីធ្វើជាអ្នកទទួលភ្ញៀវឬ? គំនិតនេះបានធ្វើឱ្យខ្ញុំកាន់តែពិបាកចិត្ត។ បន្ទាប់មក ខ្ញុំបានគិតដល់ដំណោះស្រាយដែលខ្ញុំអាចធ្វើបាននៅចំពោះព្រះជាម្ចាស់ថា មិនថាភារកិច្ចអ្វីដែលខ្ញុំត្រូវបានចាត់តាំងឡើយ ដរាបណាវាផ្ដល់ផលប្រយោជន៍ដល់កិច្ចការរបស់ក្រុមជំនុំ នោះខ្ញុំនឹងព្យាយាមឱ្យអស់ពីលទ្ធភាពដើម្បីធ្វើវាឱ្យបានល្អ ហើយទោះបីជាខ្ញុំមិនចូលចិត្តវាក៏ដោយ ក៏ខ្ញុំនឹងនៅតែចុះចូលដើម្បីធ្វើឱ្យព្រះជាម្ចាស់សព្វព្រះហឫទ័យដែរ។ ដូច្នេះពេលនេះ ហេតុអ្វីបានជាខ្ញុំមិនអាចចុះចូលថា ខ្ញុំកំពុងតែត្រូវបានស្នើសុំឱ្យបំពេញភារកិច្ចទទួលភ្ញៀវទៅវិញ? ខ្ញុំបានអធិស្ឋានយ៉ាងស្ងៀមស្ងាត់ទៅព្រះជាម្ចាស់។ ខ្ញុំបាននិយាយថា «ឱព្រះជាម្ចាស់ ទ្រង់បានត្រួតត្រា និងរៀបចំឱ្យទូលបង្គំបំពេញភារកិច្ចទទួលភ្ញៀវ ប៉ុន្តែទូលបង្គំតែងតែមានអារម្មណ៍ដូចជាការបះបោរ ហើយមិនអាចចុះចូលឡើយ។ សូមបំភ្លឺ និងដឹកនាំទូលបង្គំផង ដូច្នេះទូលបង្គំអាចយល់ពីបំណងព្រះហឫទ័យរបស់ទ្រង់»។

បន្ទាប់មក ខ្ញុំបានអានអត្ថបទព្រះបន្ទូលរបស់ព្រះជាម្ចាស់ពីរកន្លែង៖ «ចំពោះការវាស់ស្ទង់ថាតើមនុស្សអាចស្ដាប់បង្គាប់ព្រះជាម្ចាស់ឬអត់ ចំណុចគន្លឹះសំខាន់ដែលត្រូវក្រលេកមើលនោះគឺមើលថា តើពួកគេមានបំណងចិត្តចង់បានអ្វីហួសប្រមាណពីព្រះជាម្ចាស់ដែរឬទេ ហើយមើលថាតើពួកគេមាននូវកម្លាំងជំរុញលាក់កំបាំងដែរឬទេ។ ប្រសិនបើមនុស្សតែងតែធ្វើការទាមទារពីព្រះជាម្ចាស់ វាបញ្ជាក់ថាពួកគេមិនស្ដាប់បង្គាប់ទ្រង់ឡើយ។ អ្វីៗដែលបានកើតឡើងចំពោះអ្នក ប្រសិនបើអ្នកមិនអាចទទួលវាពីព្រះជាម្ចាស់ មិនអាចស្វែងរកឃើញសេចក្ដីពិត គឺតែងតែនិយាយចេញពីមូលហេតុចង់បានរបស់ខ្លួន និងតែងតែមានអារម្មណ៍ថាមានតែខ្លួនឯងទេដែលត្រូវ ហើយថែមទាំងនៅមានការសង្ស័យអំពីព្រះជាម្ចាស់ទៀតផង នោះអ្នកនឹងមានបញ្ហា។ មនុស្សបែបនេះមានការក្រអឺតក្រទម និងបះបោរទាស់នឹងព្រះជាម្ចាស់។ មនុស្សដែលតែងតែធ្វើការទាមទារពីព្រះជាម្ចាស់ មិនអាចស្ដាប់បង្គាប់ទ្រង់ដោយពិតប្រាកដឡើយ។ ប្រសិនបើអ្នកទាមទារពីព្រះជាម្ចាស់ នោះបញ្ជាក់ថាអ្នកកំពុងតែធ្វើការដាក់លក្ខខណ្ឌជាមួយព្រះជាម្ចាស់ ដោយអ្នកកំពុងជ្រើសយកគំនិតរបស់ខ្លួន និងប្រព្រឹត្តតាមគំនិតរបស់ខ្លួន។ ត្រង់នេះ អ្នកបានក្បត់នឹងព្រះជាម្ចាស់ ហើយអ្នកគ្មានការស្ដាប់បង្គាប់ឡើយ» («មនុស្សធ្វើការទាមទារពីព្រះជាម្ចាស់ច្រើនលើសលុបពេកហើយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «តើអ្វីទៅជាការចុះចូលដ៏ពិតប្រាកដ? នៅពេលដែលព្រះជាម្ចាស់ធ្វើអ្វីមួយដែលត្រូវតាមវិធីរបស់អ្នក ហើយអ្នកមានអារម្មណ៍ថាអ្វីគ្រប់យ៉ាង គឺត្រូវចិត្តនិងត្រឹមត្រូវ ហើយអ្នកត្រូវបានអនុញ្ញាតឱ្យលេចធ្លោ នោះអ្នកមានអារម្មណ៍ថា នេះគឺជាសិរីល្អណាស់ ហើយអ្នកនិយាយថា៖ «អរព្រះគុណព្រះជាម្ចាស់» ហើយអាចចុះចូលចូលនឹងការចាត់ចែងនិងការរៀបចំរបស់ព្រះជាម្ចាស់បាន។ ក៏ប៉ុន្តែ នៅពេលណាដែលអ្នកត្រូវបានចាត់តាំងឱ្យទៅកន្លែងមិនអស្ចារ្យ ដែលអ្នកមិនដែលអាចលេចធ្លោបាន ដែលគ្មាននរណាម្នាក់ធ្លាប់ទទួលស្គាល់អ្នក នោះអ្នកក៏ឈប់មានអារម្មណ៍រីករាយ និងពិបាកនឹងចុះចូល។ ... ការចុះចូលក្នុងពេលណាមានលក្ខខណ្ឌដែលត្រូវចិត្តនោះគឺតែងតែងាយស្រួល។ ប្រសិនបើអ្នកក៏អាចចុះចូលក្នុងកាលៈទេសៈមិនល្អបានដែរ ជាកាលៈទេសៈដែលអ្វីៗមិនសមតាមវិធីរបស់អ្នក ហើយអារម្មណ៍របស់អ្នកឈឺចាប់ ដែលធ្វើឱ្យអ្នកទន់ខ្សោយ ដែលធ្វើឱ្យអ្នករងទុក្ខខាងផ្លូវកាយ និងបំផ្លាញដល់កេរ្តិ៍ឈ្មោះរបស់អ្នក ដែលមិនអាចបំពេញសេចក្ដីអំនួតនិងកិត្តិយសរបស់អ្នកបាន និងដែលធ្វើឱ្យអ្នករងទុក្ខខាងផ្លូវចិត្ត នោះអ្នកមានកម្ពស់ពិតប្រាកដហើយ។ តើនេះមិនមែនជាគោលដៅដែលអ្នករាល់គ្នាគប្បីត្រូវស្វែងរកទេឬ? ប្រសិនបើអ្នករាល់គ្នាមានការជំរុញចិត្តបែបនេះ គោលដៅបែបនេះ នោះនឹងមានសង្ឃឹមហើយ» (ការប្រកបរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា ការចុះចូលពិតប្រាកដមិនមែនជាការផ្ទេរឡើយ ហើយថាមិនមានជម្រើសផ្ទាល់ខ្លួនចូលពាក់ព័ន្ធឡើយ។ មិនថាខ្ញុំចូលចិត្តវាឬអត់ មិនថាវាផ្ដល់ប្រយោជន៍ដល់ខ្ញុំឬអត់ ដរាបណាវាមកពីព្រះជាម្ចាស់ និងជួយកិច្ចការរបស់ក្រុមជំនុំ នោះខ្ញុំគួរតែចុះចូលទាំងស្រុង។ ប៉ុន្តែ ផ្ទុយទៅវិញ តើខ្ញុំកំពុងធ្វើអ្វី? នៅពេលដែលខ្ញុំត្រូវបានស្នើសុំឱ្យបំពេញភារកិច្ចទទួលភ្ញៀវ នោះការពិចារណាដល់បំណងព្រះហឫទ័យរបស់ព្រះជាម្ចាស់ ឬការប្រកាន់ខ្ជាប់កិច្ចការរបស់ក្រុមជំនុំមិននៅក្នុងគំនិតខ្ញុំឡើយ ផ្ទុយទៅវិញ ខ្ញុំគ្រាន់តែបានគិតអំពីថា ខ្ញុំអាចសម្ញែង ដើម្បីធ្វើឱ្យអ្នកដទៃសរសើរខ្ញុំឬអត់ ហើយថាភាពឥតខ្លឹមសាររបស់ខ្ញុំនឹងជាទីពេញចិត្តឬអត់។ ចុះការចុះចូលចំពោះព្រះជាម្ចាស់ យ៉ាងម៉េចវិញ? ខ្ញុំបានគិតត្រឡប់ទៅពេលដែលខ្ញុំធ្វើជាអ្នកដឹកនាំក្រុម។ អ្នកដឹកនាំក្រុមជំនុំតែងតែធ្វើការប្រកបគ្នាជាមួយខ្ញុំជាមុន អំពីកិច្ចការនៅក្នុងក្រុមជំនុំ។ ខ្ញុំធ្លាប់គិតថា អ្នកដឹកនាំសរសើរខ្ញុំ ហើយបងប្អូនប្រុសស្រីសរសើរខ្ញុំ។ នៅក្នុងភារកិច្ចរបស់ខ្ញុំ គ្មានការប្រឹងប្រែងដ៏ធំធេងឡើយ ហើយមិនថាខ្ញុំនឿយហត់ ឬលំបាកឡើយ ខ្ញុំសប្បាយចិត្តក្នុងការធ្វើវា។ ប៉ុន្តែ ប្រឈមមុខនឹងភារកិច្ចទទួលភ្ញៀវ នោះខ្ញុំមានភាពអវិជ្ជមាន ដោយគិតថាភារកិច្ចនេះតូចទាប។ សំខាន់ជាងនេះទៅទៀត មិនថាខ្ញុំព្យាយាមប្រឹងប្រែងយ៉ាងណាឡើយ ក៏អ្នកដទៃមើលមិនឃើញដែរ។ ដូច្នេះហើយ ខ្ញុំមានអារម្មណ៍មិនពេញចិត្តនឹងវាទេ ហើយមិនចង់ធ្វើភារកិច្ចនេះឡើយ។ មានតែត្រង់ចំណុចនោះទេទើបខ្ញុំឃើញថា ខ្ញុំបានប្រឹងប្រែងជាខ្លាំងនៅក្នុងភារកិច្ចចាស់របស់ខ្ញុំ ពីព្រោះខ្ញុំអាចសម្ញែង និងអ្នកដទៃនឹងសរសើរខ្ញុំ។ ទោះបីជាយ៉ាងណាក៏ដោយ ភារកិច្ចទទួលភ្ញៀវគ្មានផ្លូវបំពេញមហិច្ឆតារបស់ខ្ញុំបានឡើយ ដូច្នេះខ្ញុំមិនអាចចុះចូលបានទេ។ ក្រោយមក ខ្ញុំបានដឹងថាខ្ញុំតែងតែមានចំណង់ចំណូលចិត្ត និងជម្រើសផ្ទាល់ខ្លួននៅក្នុងភារកិច្ចរបស់ខ្ញុំ ហើយគ្រប់យ៉ាងដែលខ្ញុំធ្លាប់តែគិតគឺកេរ្ដិ៍ឈ្មោះ ឋានៈរបស់ខ្ញុំ និងរបៀបដែលវាផ្ដល់ផលប្រយោជន៍ដល់ខ្ញុំ។ ខ្ញុំមិនមែនកំពុងតាមរកសេចក្ដីពិត ឬចុះចូលចំពោះព្រះជាម្ចាស់ទាល់តែសោះ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «អស់អ្នកដែលមានសមត្ថភាពយកសេចក្តីពិតទៅអនុវត្ត អាចទទួលយកការពិនិត្យពិច័យរបស់ព្រះជាម្ចាស់ នៅពេលកំពុងធ្វើកិច្ចការ។ នៅពេលដែលអ្នកទទួលយកការពិនិត្យពិច័យរបស់ព្រះជាម្ចាស់ នោះដួងចិត្តរបស់អ្នកត្រូវបានតម្រង់ឲ្យត្រង់។ បើអ្នកគ្រាន់តែធ្វើកិច្ចការ ដើម្បីឲ្យអ្នកដទៃមើល ហើយមិនទទួលយកការពិនិត្យពិច័យរបស់ព្រះជាម្ចាស់ តើព្រះជាម្ចាស់នៅតែស្ថិតក្នុងដួងចិត្តរបស់អ្នកដែរឬទេ? មនុស្សបែបនេះគ្មានការគោរពចំពោះព្រះជាម្ចាស់ឡើយ។ ចូរកុំធ្វើអ្វីៗសម្រាប់តែប្រយោជន៍ផ្ទាល់ខ្លួន និងកុំគិតតែពីផលចំណេញផ្ទាល់ខ្លួននោះឡើយ។ ចូរកុំគិតអំពីឋានៈបុណ្យសក្ដិ កិត្យានុភាព ឬកេរ្តិ៍ឈ្មោះរបស់អ្នកឡើយ។ ចូរកុំពិចារណាលើផលប្រយោជន៍របស់មនុស្សនោះដែរ។ អ្នកត្រូវតែគិតអំពីផលប្រយោជន៍នៃដំណាក់របស់ព្រះជាម្ចាស់ជាមុនសិន ហើយដាក់វាជាអាទិភាពទីមួយរបស់អ្នក។ អ្នកគួរតែគិតគូរអំពីបំណងព្រះហឫទ័យរបស់ព្រះ ហើយចាប់ផ្ដើម ដោយសញ្ជឹងគិតមើលថាតើអ្នកបានក្លាយជាមិនបរិសុទ្ធនៅក្នុងការបំពេញភារកិច្ចរបស់អ្នកឬអត់ ថាតើអ្នកបានធ្វើយ៉ាងអស់ពីសមត្ថភាព ដើម្បីមានស្វាមីភក្ដិ បានធ្វើយ៉ាងអស់ពីចិត្ត ដើម្បីបំពេញទំនួលខុសត្រូវរបស់អ្នក និងដាក់ចិត្តដាក់កាយទាំងស្រុង ក៏ដូចជាសញ្ជឹងគិតមើលថាតើអ្នកបានពិចារណាយ៉ាងល្អិតល្អន់ចំពោះភារកិច្ចរបស់អ្នក និងកិច្ចការនៃព្រះដំណាក់របស់ព្រះឬអត់។ អ្នកត្រូវតែពិចារណាទៅលើរឿងទាំងនេះ។ ចូរគិតអំពីរឿងទាំងនេះឲ្យបានញឹកញាប់ចុះ នោះអ្នកនឹងកាន់តែងាយស្រួលក្នុងការបំពេញការងាររបស់អ្នកបានយ៉ាងល្អមិនខាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានរកឃើញមាគ៌ានៃការអនុវត្តនៅក្នុងព្រះបន្ទូលរបស់ព្រះជាម្ចាស់។ ខ្ញុំត្រូវតែទទួលយកការពិនិត្យពិច័យរបស់ព្រះជាម្ចាស់នៅក្នុងភារកិច្ចរបស់ខ្ញុំ មានចិត្តដែលកោតខ្លាចព្រះជាម្ចាស់ អាចយកលាភសក្ការៈផ្ទាល់ខ្លួនចេញ និងគ្រាន់តែធ្វើអ្វីដែលបានផ្ដល់ប្រយោជន៍ដល់ក្រុមជំនុំប៉ុណ្ណោះ។ បន្ទាប់ពីយល់ពីបំណងព្រះហឫទ័យរបស់ព្រះជាម្ចាស់ នោះខ្ញុំបានអធិស្ឋានថា៖ «ឱព្រះជាម្ចាស់ ទូលបង្គំសុខចិត្តទទួលយកការពិនិត្យពិច័យរបស់ទ្រង់។ ទូលបង្គំមិនផ្ដោតលើអ្វីដែលអ្នកដទៃគិតពីទូលបង្គំតទៅទៀតឡើយ។ ទូលបង្គំគ្រាន់តែចង់អាចចុះចូលចំពោះការរៀបចំរបស់ទ្រង់ និងបំពេញភារកិច្ចទទួលភ្ញៀវរបស់ទូលបង្គំឱ្យបានល្អប៉ុណ្ណោះ»។ ប៉ុន្មានថ្ងៃបន្ទាប់ពីនោះ បងប្អូនស្រីៗនៅក្នុងក្រុមជំនុំរបស់ខ្ញុំបានដឹងថា ខ្ញុំទើបតែមកដល់ប្រទេសក្រៅនេះ ហើយការទិញរបស់របរគឺលំបាកសម្រាប់ខ្ញុំ ដូច្នេះ ពួកគេក៏រកពេលទៅផ្សារទិញរបស់របរប្រើប្រាស់ចាំបាច់ជាមួយខ្ញុំ។ ពួកគេពិតជារវល់នៅក្នុងភារកិច្ចរបស់ពួកគេខ្លាំងណាស់ ប៉ុន្តែពួកគេជួយខ្ញុំធ្វើកិច្ចការផ្ទះនៅពេលដែលពួកគេអាចជួយបាន។ ពេលណាក៏ដោយដែលខ្ញុំមានបញ្ហា ពួកគេនឹងធ្វើការប្រកគ្នាអំពីព្រះបន្ទូលរបស់ព្រះជាម្ចាស់ជាមួយខ្ញុំ ហើយធ្វើការប្រកបគ្នាអំពីបទពិសោធន៍ផ្ទាល់ខ្លួនរបស់ពួកគេ ដើម្បីជួយ និងគាំទ្រខ្ញុំ។ គ្មានបងប្អូនស្រីៗណាម្នាក់មើលងាយខ្ញុំ ឬគេចវេសពីខ្ញុំដោយសារខ្ញុំជាអ្នកទទួលភ្ញៀវឡើយ។ ខ្ញុំយល់ឃើញថា ពិតជាគ្មានទាប គ្មានខ្ពស់ឡើយ នៅពេលដែលពាក់ព័ន្ធនឹងការបំពេញភារកិច្ចជាមួយបងប្អូនប្រុសស្រី។ ពួកយើងគ្រាន់តែបំពេញភារកិច្ច និងកាតព្វកិច្ចរបស់ពួកយើងនៅចំពោះព្រះជាម្ចាស់ប៉ុណ្ណោះ។ បន្ទាប់ពីបទពិសោធន៍នេះមក ខ្ញុំបានគិតថា ខ្ញុំអាចចុះចូលបន្តិចនៅក្នុងភារកិច្ចរបស់ខ្ញុំ ប៉ុន្តែដោយសារខ្ញុំគ្មានការយល់ដឹងពិតប្រាកដអំពីធម្មជាតិ និងសារជាតិរបស់ខ្លួន នោះខ្ញុំនៅតែមិនបោះបង់ចោលទាំងស្រុងនូវការតាមរកកេរ្ដិ៍ឈ្មោះ និងឋានៈដដែល។ ខ្ញុំត្រូវបានលាតត្រដាងម្ដងទៀតនៅពេលដែលស្ថានភាពដែលខ្ញុំមិនចូលចិត្តបានកើតឡើង។

មួយរយៈក្រោយមក អ្នកដឹកនាំក្រុមជំនុំបានទូរស័ព្ទមកខ្ញុំដោយនិយាយថា បងស្រីជូ ជាប់រវល់ក្នុងការអធិប្បាយដំណឹងល្អ ហើយគាត់បានសួរថា ខ្ញុំអាចចំណាយពេលកន្លះថ្ងៃរៀងរាល់ថ្ងៃសៅរ៍ដើម្បីមើលថែកូនស្រីរបស់បងស្រីជូបានឬអត់។ ភ្លាមៗនោះ ខ្ញុំជំទាស់នឹងការលើកឡើងអំពីការមើលថែក្មេងៗ។ ខ្ញុំធ្លាប់មមាញឹកនឹងជំនួញរបស់ខ្ញុំ ដែលខ្ញុំមិនអាចសូម្បីតែមើលថែកូនខ្លួនឯងផង។ ការមើលថែកូនអ្នកដទៃពិតជាធ្វើឱ្យខ្ញុំដូចស្រ្តីបម្រើជាមិនខាន។ តើបងប្អូនប្រុសស្រីដែលស្គាល់ខ្ញុំគិតយ៉ាងម៉េច បើពួកគេដឹងពីរឿងនេះ? តើខ្ញុំយកមុខទៅទុកនៅឯណា? ប៉ុន្តែខ្ញុំបានគិតអំពីការលំបាកជាក់ស្ដែងដែលបងស្រីជូមាន ហើយខ្ញុំដឹងថា បើខ្ញុំមិនជួយទេ ខ្ញុំនឹងមានអារម្មណ៍ថាមានពិរុទ្ធហើយ។ ខ្ញុំបានគិតអំពីរឿងនេះមួយសន្ទុះ ហើយក្រោយមកក៏បានយល់ព្រម។ នៅរសៀលថ្ងៃសៅរ៍នោះ ខ្ញុំបានទៅកាន់ផ្ទះរបស់បងស្រីជូ។ ខ្ញុំស្ទើរតែទ្រាំមិនបានទៅហើយ រហូតដល់ពេលល្ងាចនៅពេលដែលក្មេងនោះចាប់ផ្ដើមស្រែកយំរកម៉ាក់របស់នាង ហើយខ្ញុំមិនអាចលួងលោមនាងបានឡើយ។ ខ្ញុំស្រវេស្រវាសម្លឹងមើលជុំវិញដើម្បីរកនំឱ្យនាង ដើម្បីធ្វើឱ្យនាងសប្បាយចិត្ត ខ្ញុំបាននិទានរឿងប្រាប់នាង និងបើករឿងតុក្កតាឱ្យនាងមើល ហើយនៅទីបំផុតនាងក៏ឈប់យំ។ នៅតាមផ្លូវត្រឡប់ទៅវិញ ខ្ញុំបានដើរបណ្ដើរ គិតបណ្ដើរថា៖ «ការមើលថែក្មេងៗគឺពិបាកណាស់។ វាមិនត្រឹមតែហត់នឿយទេ វាថែមទាំងជារឿងកំប៉ិកកំប៉ុក និងគ្មាននរណាគេមើលឃើញទាល់តែសោះ»។ ខ្ញុំគិតកាន់តែច្រើន នោះខ្ញុំមានអារម្មណ៍ឈឺចាប់កាន់តែខ្លាំង។ នៅពេលដែលខ្ញុំទៅដល់ផ្ទះវិញ ខ្ញុំបានឃើញបងប្អូនស្រីៗនៅទីនោះ ពិភាក្សាគ្នាយ៉ាងរីករាយអំពីរង្វាន់ និងបទពិសោធន៍ដែលពួកគេបានទទួលពីភារកិច្ចរបស់ពួកគេ។ ខ្ញុំមានអារម្មណ៍ច្រណែន និងខកចិត្ត។ ខ្ញុំបានគិតថា «តើពេលណាទើបខ្ញុំអាចបំពេញភារកិច្ចថែទាំដូចបងប្អូនស្រីៗរបស់ខ្ញុំទៅ? នៅក្នុងភារកិច្ចដែលខ្ញុំកំពុងតែធ្វើពេលនេះ ខ្ញុំដុសទាំងឆ្នាំង និងខ្ទះផង ហើយខ្ញុំមើលថែក្មេងតូចៗទៀត។ តើសេចក្ដីពិតអ្វីដែលខ្ញុំអាចទទួលបានពីភារកិច្ចនេះ? តើមនុស្សនឹងនិយាយថា ខ្ញុំមិនមានតថភាពនៃសេចក្ដីពិតឬ បានជាខ្ញុំមានសមត្ថភាពត្រឹមតែធ្វើការងារកំប៉ិកកំប៉ុកដូចនេះ?» គំនិតនេះបានធ្វើឱ្យខ្ញុំមិនសប្បាយចិត្តកាន់តែខ្លាំង។ នៅយប់នោះ ខ្ញុំទម្រេតខ្លួននៅលើគ្រែប្រែចុះប្រែឡើង មិនអាចគេងលក់មួយធ្មេចឡើយ ដូច្នេះខ្ញុំក៏បានទៅចំពោះព្រះជាម្ចាស់ដើម្បីអធិស្ឋាន។ ខ្ញុំបាននិយាយថា «ឱព្រះជាម្ចាស់ ទូលបង្គំមានអារម្មណ៍មិនសប្បាយចិត្តខ្លាំងណាស់នៅពេលនេះ។ ទូលបង្គំតែងតែចង់បំពេញភារកិច្ចដែលធ្វើឱ្យទូលបង្គំលេចធ្លោរ ដែលធ្វើឱ្យអ្នកដទៃសរសើរទូលបង្គំ។ ឱព្រះជាម្ចាស់ ទូលបង្គំដឹងថាការតាមរកនេះគឺផ្ទុយពីបំណងព្រះហឫទ័យរបស់ទ្រង់ ប៉ុន្តែទូលបង្គំពិបាកនឹងចុះចូលណាស់។ ព្រះជាម្ចាស់ សូមទ្រង់ចង្អុលបង្ហាញ និងដឹកនាំទូលបង្គំ ហើយជួយទូលបង្គំឱ្យស្គាល់ខ្លួនឯង ប្រយោជន៍ឱ្យទូលបង្គំអាចទុកចោលសភាពដ៏ខុសឆ្គងនេះ»។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយចំនួន៖ «និស្ស័យពុករលួយរបស់មនុស្សលាក់កប់នៅក្នុងការគិតនិងគំនិតគ្រប់យ៉ាងរបស់ពួកគេ នៅក្នុងហេតុផងដែលពួកគេធ្វើគ្រប់សកម្មភាព។ វាលាក់បាំងនៅក្នុងទស្សនៈអំពីគ្រប់យ៉ាងដែលមនុស្សមានអំពីអ្វីគ្រប់យ៉ាង និងមាននៅក្នុងគ្រប់ទស្សនៈ គំនិត ការយល់ដឹង ទស្សនៈយល់ឃើញ និងចំណង់ទាំងអស់ ដែលពួកគេមាននៅក្នុងវិធីសាស្រ្តដោះស្រាយរាល់កិច្ចការដែលព្រះជាម្ចាស់បំពេញ។ និស្ស័យនេះត្រូវបានលាក់កប់នៅក្នុងប្រការទាំងនេះ» («មានតែមនុស្សម្នាក់ស្ដាប់បង្គាប់ដោយពិតប្រាកដទេ ទើបគេមានសេចក្ដីជំនឿដ៏ពិតប្រាកដ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «និស្ស័យពុករលួយរបស់សាតាំង ចាក់ឫសគល់យ៉ាងជ្រៅក្នុងខ្លួនមនុស្ស។ វាបានក្លាយជាជីវិតរបស់ពួកគេហើយ។ តើមនុស្សស្វែងរកអ្វី និងប្រាថ្នាចង់បានអ្វីឱ្យប្រាកដ? ស្ថិតក្រោមកម្លាំងជំរុញពីនិស្ស័យពុករលួយជាសាតាំង តើអ្វីខ្លះជាភាពប្រសើរឧត្តម ជាក្ដីសង្ឃឹម ជាមហិច្ចតា និងជាគោលដៅជីវិត និងទិសដៅរបស់មនុស្ស? តើអ្វីទាំងនោះមិនផ្ទុយគ្នានឹងចំណុចវិជ្ជមានទេឬ? ដំបូង មនុស្សតែងតែចង់មានកេរ្តិ៍ឈ្មោះល្បីល្បាញ និងក្លាយជាតារាល្បី។ ពួកគេប្រាថ្នាចង់បានកេរ្តិ៍ឈ្មោះ និងកិត្យានុភាពអស្ចារ្យ និងធ្វើឱ្យដូនតាពួកគេមានមុខមាត់។ តើទាំងអស់នេះ គឺជាចំណុចវិជ្ជមានមែនទេ? អ្វីទាំងអស់នេះមិនស្របគ្នានឹងចំណុចវិជ្ជមានទេ។ បន្ថែមលើនេះ វាផ្ទុយទៅនឹងក្រឹត្យវិន័យរបស់ព្រះជាម្ចាស់ ដែលមានការត្រួតត្រាលើវាសនារបស់មនុស្សជាតិ។ តើហេតុអ្វីបានជាខ្ញុំនឹងនិយាយបែបនេះ? តើមនុស្សប្រភេទណាដែលព្រះជាម្ចាស់សព្វព្រះទ័យចង់បាន? តើទ្រង់ចង់បានមនុស្សដែលមានភាពអស្ចារ្យ ជាតារា ជាមនុស្សថ្លៃថ្នូរ ឬជាមនុស្សកក្រើកមេឃរញ្ជួយដីមែនទេ? (អត់ទេ។) ដូច្នេះ តើមនុស្សប្រភេទណាដែលព្រះជាម្ចាស់សព្វព្រះទ័យចង់បាន? ទ្រង់សព្វព្រះទ័យចង់បានមនុស្សដែលមានហេតុផលជាក់ស្ដែង ដែលស្វែងរកចង់ក្លាយជាសត្តនិកររបស់ព្រះជាម្ចាស់ដែលមានគុណសម្បត្តិ ដែលអាចបំពេញភារកិច្ចរបស់សត្តនិករ និងជាអ្នកដែលអាចស្ថិតក្នុងចិត្តមនុស្សបាន។ ... ដូច្នេះ តើនិស្ស័យពុករលួយរបស់សាតាំងនាំមកនូវអ្វីខ្លះដល់មនុស្ស? (ការទាស់ទទឹងនឹងព្រះជាម្ចាស់។) តើមនុស្សដែលទាស់ទទឹងនឹងព្រះជាម្ចាស់ទទួលបានអ្វីខ្លះ? (ការឈឺចាប់។) ការឈឺចាប់? វាគឺជាការវិនាសហិនហោច! ការឈឺចាប់មិនបានពាក់កណ្ដាលវាផង។ អ្វីដែលអ្នកឃើញនឹងភ្នែករបស់អ្នកគឺការឈឺចាប់ ជាភាពអវិជ្ជមាន និងភាពទន់ខ្សោយ ហើយវាគឺជាការទាស់ទទឹង និងសេចក្ដីទុក្ខព្រួយ។ តើអ្វីទាំងអស់នេះនឹងផ្ដល់លទ្ធផលអ្វីខ្លះ? ការវិនាសសាបសូន្យ! នេះមិនមែនជាបញ្ហាតូចទេ ហើយវាក៏មិនមែនជាការលេងសើចដែរ» («និស្ស័យពុករលួយអាចដោះស្រាយទៅបានតែតាមរយៈការស្វែងរកសេចក្ដីពិត និងការពឹងផ្អែកលើព្រះជាម្ចាស់ប៉ុណ្ណោះ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីខ្ញុំបានអានព្រះបន្ទូលរបស់ព្រះជាម្ចាស់អំពីការជំនុំជម្រះ និងការបើកសម្ដែង នោះខ្ញុំមានអារម្មណ៍អាម៉ាស់ខ្លាំងណាស់។ ខ្ញុំចាប់ផ្ដើមឆ្លុះបញ្ចាំងអំពីខ្លួនឯង៖ «ហេតុអ្វីបានជាខ្ញុំមិនអាចចុះចូលចំពោះស្ថានភាពដែលព្រះជាម្ចាស់រៀបចំ? ហេតុអ្វីបានជាខ្ញុំមិនដែលសុខចិត្តបំពេញភារកិច្ចដែលមើលទៅមិនសំខាន់? ខ្ញុំមានអារម្មណ៍ដូចជាអ្នកដទៃមើលងាយខ្ញុំចំពោះការបំពេញភារកិច្ចទាំងនោះ ហើយខ្ញុំក៏តូចទាបផងដែរ។ ខ្ញុំមិនអាចងើបក្បាលបានឡើយ ហើយខ្ញុំមានអារម្មណ៍ថាឥតតម្លៃ។ ខ្ញុំមានអារម្មណ៍ដូចជាមានតែភារកិច្ចសំខាន់ទាំងនោះប៉ុណ្ណោះដែលខ្ញុំអាចលេចធ្លោរបាន ហើយការទទួលការកោតសរសើរ និងការគោរពរបស់អ្នកដទៃ គឺជារឿងដែលមានតម្លៃ»។ ខណៈពេលដែលខ្ញុំបានឆ្លុះបញ្ចាំងអំពីគំនិតទាំងនេះ នោះខ្ញុំបានរកឃើញថា ខ្ញុំនៅតែត្រូវបានត្រួតត្រាដោយបំណងចិត្តដែលចង់បានកេរ្ដិ៍ឈ្មោះ និងឋានៈរបស់ខ្ញុំដដែល។ ខ្ញុំកំពុងតែរស់នៅដោយថ្នាំពុលរបស់សាតាំងដូចជា «ដូចជាដើមឈើរស់ដោយសារសំបក មនុស្សរស់ដោយសារមុខមាត់របស់គេ» «មនុស្សបន្សល់កេរ្តិ៍ឈ្មោះនៅកន្លែងដែលខ្លួនទៅ ប្រៀបដូចនឹងក្ងានដែលបញ្ចេញសម្លេងគ្រប់ទីកន្លែងដែលវាទៅដែរ» និង «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច»។ ថ្នាំពុលទាំងនេះបានចាក់ឫសគល់នៅក្នុងខ្ញុំជាយូរមកហើយ និងបានក្លាយជាធម្មជាតិរបស់ខ្ញុំ។ ពួកវាបានធ្វើឱ្យខ្ញុំក្រអឺតក្រទម និងមានអំនួត។ ខ្ញុំចូលចិត្តឱ្យអ្នកដទៃសរសើរខ្ញុំ។ ខ្ញុំស្រឡាញ់ការមានកេរ្ដិ៍ឈ្មោះ និងឋានៈ ហើយខ្ញុំបានយករឿងទាំងនេះធ្វើជាគោលដៅជីវិតដើម្បីតាមរក។ ខ្ញុំបានដឹងថា គោលដៅទាំងនេះដូចគ្នាបេះបិទទៅនឹងគោលដៅដែលមនុស្សនៅក្នុងលោកិយបានតាមរក។ មុនពេលដែលខ្ញុំចាប់ផ្ដើមជឿលើព្រះជាម្ចាស់ ខ្ញុំធ្លាប់ជាមនុស្សដែលមានការប្រកួតប្រជែងខ្លាំងណាស់។ ខ្ញុំបានធ្វើការពីព្រលឹមទល់ព្រលប់ ហើយធ្វើឱ្យខ្លួនហត់នឿយនឹងកិច្ចការ ដោយប្រឹងប្រែងដើម្បីឱ្យរោងចក្ររបស់ខ្ញុំបន្តដំណើរការយ៉ាងល្អ។ ពេលណាក៏ដោយដែលខ្ញុំទៅលេងស្រុកកំណើតរបស់ខ្ញុំ ហើយមិត្តភក្ដិ និងសាច់ញាតិបានទទួលស្វាគមន៍ខ្ញុំយ៉ាងកក់ក្ដៅ និងបានហៅខ្ញុំថាស្រ្ដីឆ្នើម ភាពឥតប្រយោជន៍របស់ខ្ញុំនឹងឆ្អែតឆ្អន់ ហើយខ្ញុំនឹងសុខចិត្តបង់ថ្លៃគ្រប់យ៉ាង។ ខ្ញុំនៅតែរស់នៅដោយការយល់ឃើញបែបនេះ បន្ទាប់ពីទទួលបានសេចក្ដីជំនឿរបស់ខ្លួន។ ការបំពេញភារកិច្ចរបស់ខ្ញុំដើម្បីកេរ្ដិ៍ឈ្មោះ និងតួនាទីធ្វើឱ្យខ្ញុំបារម្ភអំពីការចំណេញ និងការខាតបង់។ ជាមួយនឹងតួនាទីមួយដែលអ្នកដទៃសរសើរ នោះខ្ញុំសប្បាយរីករាយ។ បើគ្មានតួនាទីនោះ នៅពេលដែលខ្ញុំមិនអាចលេចធ្លោរបាន នោះខ្ញុំមានភាពអវិជ្ជ មាន និងមិនសប្បាយចិត្តឡើយ ខ្ញុំបានតតាំងនឹងព្រះជាម្ចាស់ ហើយខ្ញុំបានតតាំងនឹងស្ថានភាពដែលព្រះជាម្ចាស់បានរៀបចំ។ នៅពេលដែលខ្ញុំគិតអំពីវាកាន់តែច្រើន នោះខ្ញុំកាន់តែដឹងថា គ្រប់យ៉ាងដែលថ្នាំពុលរបស់សាតាំងបាននាំយកមកឱ្យខ្ញុំ គឺការឈឺចាប់ ហើយពួកវាបានធ្វើឱ្យខ្ញុំបះបោរប្រឆាំងនឹងព្រះជាម្ចាស់ និងបំពានទ្រង់ទោះបីជាខ្ញុំមិនចង់ធ្វើក៏ដោយ។ បើខ្ញុំនៅបន្តការតាមរកប្រភេទនោះតទៅទៀត នោះខ្ញុំច្បាស់ជាបញ្ចប់ដោយការទទួលបានការស្អប់របស់ព្រះជាម្ចាស់មិនខាន ហើយទ្រង់នឹងលុបបំបាត់ខ្ញុំ។ ពេលដែលខ្ញុំគិតអំពីរឿងនេះកាន់តែច្រើន នោះខ្ញុំកាន់តែមានអារម្មណ៍ភ័យខ្លាចអំពីមាគ៌ាដែលខ្ញុំកំពុងតែដើរ។ ខ្ញុំប្រញាប់ប្រញាល់អធិស្ឋាន និងប្រែចិត្តចំពោះព្រះជាម្ចាស់។ ខ្ញុំមិនចង់តាមរកកេរ្ដិ៍ឈ្មោះ និងឋានៈ ឬឱ្យអ្នកដទៃសរសើរខ្ញុំទៀតឡើយ ប៉ុន្តែខ្ញុំចង់ព្យាយាមធ្វើជាភាវៈដែលត្រូវបានបង្កើតដ៏ពិត ដោយស្របតាមព្រះបន្ទូលរបស់ព្រះជាម្ចាស់។ បន្ទាប់ពីខ្ញុំបានអធិស្ឋាន នោះចិត្តរបស់ខ្ញុំកាន់តែស្ងប់។

នៅថ្ងៃបន្ទាប់ អំឡុងពេលនៃការថ្វាយបង្គំរបស់ខ្ញុំ នោះខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «អ្នកជឿលើព្រះជាម្ចាស់ និងដើរតាមព្រះជាម្ចាស់ ហេតុដូច្នេះ នៅក្នុងដួងចិត្តរបស់អ្នក អ្នកត្រូវតែស្រឡាញ់ព្រះជាម្ចាស់។ អ្នកត្រូវតែកម្ចាត់ចោល នូវនិស្ស័យពុករលួយរបស់អ្នក អ្នកត្រូវតែព្យាយាមបំពេញតាមបំណងព្រះហឫទ័យរបស់ព្រះជាម្ចាស់ ហើយអ្នកត្រូវតែបំពេញភារកិច្ចក្នុងនាមជាសត្តនិកររបស់ព្រះជាម្ចាស់។ ដោយសារអ្នកជឿនិងដើរតាមព្រះជាម្ចាស់ អ្នកគប្បីថ្វាយអ្វីគ្រប់យ៉ាងដល់ទ្រង់ ហើយមិនគប្បីធ្វើការសម្រេចចិត្ត ឬការទាមទារផ្ទាល់ខ្លួនឡើយ ហើយអ្នកគប្បីសម្រេចឲ្យបាននូវការបំពេញបំណងព្រះហឫទ័យរបស់ព្រះជាម្ចាស់។ ដោយសារអ្នកត្រូវបានបង្កើតមក អ្នកគប្បីស្ដាប់បង្គាប់ព្រះអម្ចាស់ដែលបានបង្កើតអ្នកមក ដ្បិតអ្នកកើតមកគ្មានអំណាចត្រួតត្រាលើខ្លួនឯង និងគ្មានសមត្ថភាពដើម្បីគ្រប់គ្រងលើវាសនាផ្ទាល់ខ្លួនរបស់អ្នកឡើយ។ ដោយសារអ្នកជាមនុស្សម្នាក់ដែលជឿលើព្រះជាម្ចាស់ អ្នកគប្បីស្វែងរកភាពបរិសុទ្ធ និងការផ្លាស់ប្ដូរ។ ដោយសារអ្នកជាសត្តនិកររបស់ព្រះជាម្ចាស់ អ្នកគប្បីធ្វើតាមភារកិច្ចរបស់អ្នក និងត្រូវរក្សាទីកន្លែងរបស់អ្នក ហើយអ្នកមិនត្រូវប្រព្រឹត្តឲ្យហួសពីភារកិច្ចរបស់អ្នកឡើយ។ នេះគឺមិនមែនដើម្បីឃុំឃាំងអ្នក ឬដើម្បីគាបសង្កត់លើអ្នកតាមរយៈគោលលទ្ធិឡើយ ប៉ុន្តែផ្ទុយទៅវិញ គឺជាផ្លូវដែលអ្នកអាចបំពេញភារកិច្ចរបស់អ្នកបាន ហើយជាផ្លូវដែលអាចសម្រេចបាន (និងគប្បីសម្រេចឲ្យបាន) ដោយអស់អ្នកដែលប្រព្រឹត្តតាមសេចក្ដីសុចរិត» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការអានព្រះបន្ទូលរបស់ព្រះជាម្ចាស់បាននាំឱ្យខ្ញុំយល់ថា ក្នុងនាមជាភាវៈដែលត្រូវបានបង្កើតមក ខ្ញុំគួរតែចុះចូលចំពោះការត្រួតត្រា និងការរៀបចំរបស់ព្រះជាម្ចាស់។ ខ្ញុំគួរតែតាមរកសេចក្ដីពិត និងតាមរកការផ្លាស់ប្ដូរនៅក្នុងនិស្ស័យរបស់ខ្ញុំ។ នេះគឺជាភារកិច្ចរបស់ខ្ញុំ ហើយវាគឺជាអ្វីដែលខ្ញុំគួរតែតាមរក។ ខ្ញុំមិនចូលចិត្តស្ថានភាពដែលព្រះជាម្ចាស់បានរៀបចំឡើយ ប៉ុន្តែបំណងព្រះហឫទ័យដ៏ល្អរបស់ព្រះជាម្ចាស់នៅពីក្រោយស្ថានភាពនេះ។ ទ្រង់បានរៀបចំយ៉ាងប្រុងប្រយ័ត្ននូវអ្វីៗទាំងនេះ ដើម្បីបន្សុទ្ធខ្ញុំ និងផ្លាស់ប្ដូរខ្ញុំ។ ខ្ញុំមិនអាចតាមរកកេរ្ដិ៍ឈ្មោះ និងតួនាទី ឬសាញអំពីភារកិច្ចរបស់ខ្ញុំតទៅទៀតឡើយ។ ខ្ញុំគួរតែផ្ដោតលើការតាមរកសេចក្ដីពិត ហើយទទួលយកការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់ ដើម្បីដោះស្រាយនិស្ស័យពុករលួយរបស់ខ្ញុំ។ ខ្ញុំគួរតែដាក់គ្រប់យ៉ាងទៅក្នុងការបំពេញភារកិច្ចរបស់ខ្ញុំឱ្យបានល្អ។

ប៉ុន្មានថ្ងៃក្រោយមក ខ្ញុំក៏បានឈប់ផ្តោតលើអ្វីដែលអ្នកដទៃគិតពីខ្ញុំ ប៉ុន្តែខ្ញុំបានបំពេញភារកិច្ចរបស់ខ្ញុំនៅចំពោះព្រះជាម្ចាស់។ ពេលខ្លះ នៅពេលដែលបងប្អូនប្រុសស្រីមមាញឹកនឹងភារកិច្ចរបស់ពួកគេ ហើយមិនមានពេលវេលាមើលថែកូនៗរបស់ពួកគេ នោះខ្ញុំនឹងជួយ។ នៅពេលដែលខ្ញុំបានឃើញបងប្អូនប្រុសស្រីអធិប្បាយដំណឹងល្អ និងនាំមនុស្សកាន់តែច្រើនមកចំពោះព្រះជាម្ចាស់ នោះខ្ញុំមានអារម្មណ៍សប្បាយរីករាយនៅក្នុងចិត្ត។ ទោះបីជាខ្ញុំមិនលេចធ្លោរនៅក្នុងភារកិច្ចរបស់ខ្ញុំក៏ដោយ ក៏ខ្ញុំអាចធ្វើឱ្យគំនិតរបស់បងប្អូនប្រុសស្រីបានសម្រាកដែរ ហើយបំពេញតួនាទីរបស់ខ្ញុំយ៉ាងស្ងៀមស្ងាត់សម្រាប់ការពង្រីកដំណឹងល្អនៃនគរព្រះ។ រឿងនេះក៏មានអត្ថន័យផងដែរ។ ខណៈពេលដែលខ្ញុំកំពុងតែបំពេញភារកិច្ចទទួលភ្ញៀវ និងជួយការងារមើលថែក្មេង ទោះបីជាភាពឥតប្រយោជន៍ និងបំណងចិត្តរបស់ខ្ញុំដែលចង់បានកិត្យានុភាពមិនជាទីពេញចិត្តក៏ដោយ ក៏ខ្ញុំដឹងថាវាផ្ដល់ផលច្រើនណាស់។ ខ្ញុំបានដឹងថា ការតាមរកកេរ្ដិ៍ឈ្មោះ និងតួនាទីមិនមែនជាមាគ៌ាដ៏ត្រឹមត្រូវឡើយ។ ការចុះចូលចំពោះការត្រួតត្រា និងការរៀបចំរបស់ព្រះជាម្ចាស់ ហើយបំពេញភារកិច្ចរបស់ខ្លួនឱ្យអស់លទ្ធភាព គឺជាអ្វីដែលខ្ញុំគួរតែតាមរក។ ខ្ញុំពិតជាមានការកោតសរសើរថា ពិតជាគ្មានទាប គ្មានខ្ពស់ឡើយនៅក្នុងភារកិច្ចក្នុងដំណាក់របស់ព្រះជាម្ចាស់។ មិនថាខ្ញុំធ្វើភារកិច្ចអ្វីក៏ដោយ តែងតែមានមេរៀនដើម្បីរៀនសូត្រ និងសេចក្ដីពិតដែលខ្ញុំគួរតែអនុវត្ត និងចូលទៅក្នុង។ ដរាបណាខ្ញុំចុះចូល និងតាមរកសេចក្ដីពិត នោះខ្ញុំនឹងទទួលបានប្រយោជន៍ពីវា។ ការនេះបានបង្ហាញឱ្យខ្ញុំឃើញថា ព្រះជាម្ចាស់សុចរិតបែបណា ហើយទ្រង់មិនលើកលែងនរណាម្នាក់បែបណា។ ការមានការយល់ដឹង និងការផ្លាស់ប្ដូរបន្តិចបន្តួចនេះ គឺជាសេចក្ដីសប្បុរសដែលព្រះជាម្ចាស់បានប្រទានលើជីវិតរបស់ខ្ញុំ។ សូមអរព្រះគុណព្រះជាម្ចាស់!


២៥. វិធីដែលមនុស្សម្នាក់គួរតែគិតអំពីភារកិច្ចរបស់ខ្លួន

នៅពេលដែលខ្ញុំបានក្លាយជាអ្នកជឿ ខ្ញុំបានសម្គាល់ថា បងប្អូនប្រុសស្រីដែលជាអ្នកដឹកនាំក្រុមជំនុំតែងតែជួបជុំ និងធ្វើការប្រកបគ្នាអំពីសេចក្ដីពិតជារឿយៗ ហើយអ្នកខ្លះមានភារកិច្ចដែលតម្រូវឱ្យមានជំនាញដូចជា ការផលិតវីដេអូ ឬការច្រៀង និងរាំជាដើម។ ខ្ញុំបានគិតថាភារកិច្ចរបស់ពួកគេហាក់ដូចជាសំខាន់ណាស់ ដូច្នេះខ្ញុំពិតជាសរសើរពួកគេណាស់។ ចំពោះអស់អ្នកដែលធ្វើការទទួលភ្ញៀវ ឬដោះស្រាយកិច្ចការរបស់ក្រុមជំនុំ ភារកិច្ចរបស់ពួកគេមិនមានតម្លៃឡើយ ដោយសារតែហេតុផលនេះ ខ្ញុំបានគិតថា ពួកគេមិនដែលធ្វើឱ្យខ្លួនល្បីឡើយ។ ខ្ញុំបានគិតថា នៅពេលអនាគតខ្ញុំចង់បានភារកិច្ចមួយដែលអាចធ្វើឱ្យខ្ញុំមានកេរ្ដិ៍ឈ្មោះ។ ពីរឆ្នាំក្រោយមក ខ្ញុំត្រូវបានទទួលភារកិច្ចកែសម្រួលឯកសារ។ ខ្ញុំសប្បាយចិត្តណាស់ ជាពិសេសគ្រប់ពេលដែលខ្ញុំទៅក្រុមជំនុំដើម្បីផ្ដល់ការណែនាំអំពីកិច្ចការកែសម្រួល បងប្អូនប្រុសស្រីគ្រប់គ្នាពិតជាផ្ដល់ភាពកក់ក្ដៅចំពោះខ្ញុំ ហើយសម្លឹងមើលខ្ញុំដោយការសរសើរ។ ខ្ញុំពិតជាសប្បាយចិត្តចំពោះខ្លួនឯងមែន។ ខ្ញុំពិតជាពេញចិត្តនឹងខ្លួនឯងណាស់ ហើយមានអារម្មណ៍ថាភារកិច្ចរបស់ខ្លួនទទួលបានការសរសើរច្រើនជាងភារកិច្ចផ្សេង។ នៅឆ្នាំ ២០១៨ ខ្ញុំត្រូវបានបញ្ជូនទៅតំបន់មួយទៀតដើម្បីបំពេញភារកិច្ចរបស់ខ្លួន។ ខណៈពេលដែលនៅទីនោះ បងប្រុសម្នាក់បានដឹងថាភារកិច្ចរបស់ខ្ញុំជាអ្វី ហើយចាប់ផ្ដើមជជែកជាមួយខ្ញុំអំពីភារកិច្ចនោះ។ វាធ្វើឱ្យខ្ញុំពិតជាសប្បាយចិត្តណាស់ ដោយបានឃើញគាត់សរសើរខ្ញុំ។ ខ្ញុំមានអារម្មណ៍ថា ការបំពេញភារកិច្ចនោះគឺជាកិត្តិយសដ៏ពិត។

នៅពេលនោះ ខ្ញុំពេញដោយភាពក្រអឺតក្រទម និងការសរសើរខ្លួនឯង។ ខ្ញុំប្រកួតប្រជែងដើម្បីកេរ្ដិ៍ឈ្មោះ និងលាភសក្ការៈនៅក្នុងភារកិច្ចរបស់ខ្លួន ហើយមិនធ្វើដោយយកចិត្តទុកដាក់ឡើយ។ មិនយូរប៉ុន្មាន ខ្ញុំត្រូវបានគេដកចេញដោយសារការធ្វើការមិនបានល្អរបស់ខ្ញុំ។ រឿងនោះបានធ្វើឱ្យខ្ញុំមានអារម្មណ៍អវិជ្ជមាន និងពិតជាពិបាកចិត្តមែនទែន។ អ្នកដឹកនាំបានប្រកបគ្នាជាមួយខ្ញុំ ហើយនិយាយថា «ដំណាក់របស់ព្រះជាម្ចាស់ត្រូវការអ្នករៀបចំឆាកសម្រាប់ខ្សែភាពយន្តរបស់ពួកយើង។ មិនថាភារកិច្ចរបស់អ្នកជាអ្វីក៏ដោយ អ្នកត្រូវតែតាមរកសេចក្ដីពិត ហើយប្រឹងប្រែងឱ្យអស់លទ្ធភាពក្នុងការធ្វើវាឱ្យបានល្អ»។ ខ្ញុំមិនដឹងថាភារកិច្ចនោះពាក់ព័ន្ធនឹងអ្វីឡើយ ប៉ុន្តែខ្ញុំបានគិតថា ខ្ញុំគ្រាន់តែទទួលយកប៉ុណ្ណោះ ដោយសារតែអ្នកដឹកនាំបានចាត់តាំងវា។ មិនយូរប៉ុន្មាន ខ្ញុំបានដឹងថា ការក្លាយជាអ្នករៀបចំឆាក ជាកិច្ចការលំបាក ដោយខ្ញុំត្រូវបំលាស់ទីឆាកទៅវិញទៅមក។ វាត្រូវការកម្លាំងណាស់។ គ្មានជំនាញអ្វីពាក់ព័ន្ធឡើយ គ្រាន់តែប្រើជើងច្រើនប៉ុណ្ណោះ។ ខ្ញុំបានគិតថា «កាលពីមុន ភារកិច្ចកែសម្រួលរបស់ខ្ញុំបានតម្រូវឱ្យខ្ញុំប្រើប្រាស់ខួរក្បាលរបស់ខ្ញុំ។ វាមានសេចក្ដីថ្លៃថ្នូរជាង។ ការផ្លាស់ទីឆាក គឺជាការងារប្រើកម្លាំងកាយ។ វាជាការងារកខ្វក់។ តើអ្នកដទៃនឹងមើលងាយខ្ញុំទេ?» គំនិតនេះបានធ្វើឱ្យចិត្តរបស់ខ្ញុំធ្លាក់ចុះ ហើយខ្ញុំស្ទាក់ស្ទើរចំពោះភារកិច្ចនេះ។ ចាប់ពីចំណុចនោះមក ខ្ញុំបានធ្វើការនោះមិនពេញដៃឡើយ ហើយបានគេចពីវានៅពេលដែលខ្ញុំអាចគេចបាន។ ប្រសិនបើពួកយើងមិនមានគ្រឿងតុបតែងឆាក ហើយត្រូវខ្ចីពីបងប្អូនប្រុសស្រី ខ្ញុំនឹងឱ្យអ្នកផ្សេងទៅខ្ចី។ ខ្ញុំខ្លាចថា ប្រសិនបើខ្ញុំខ្ចី នោះបងប្អូនប្រុសស្រីដែលស្គាល់ខ្ញុំនឹងរកឃើញថា ខ្ញុំត្រូវបានគេដកចេញពីភារកិច្ចមុនរបស់ខ្ញុំ ហើយពេលនេះកំពុងធ្វើកិច្ចការតម្លើងឆាកដ៏ទន់ទាប។ ខ្ញុំមិនចង់រៀនពីជំនាញដែលពាក់ព័ន្ធឡើយ។ ខ្ញុំខ្លាចថា រៀនច្រើននឹងបិទផ្លូវខ្ញុំនៅក្នុងភារកិច្ចនោះ ដូច្នេះខ្ញុំនឹងមិនដែលលេចធ្លោរឡើយ។ ពេលខ្លះនៅលើឆាក គេស្នើឱ្យខ្ញុំតុបតែងឆាកតាមរបៀបជាក់លាក់នានា។ រឿងនេះតែងតែធ្វើឱ្យខ្ញុំមានអារម្មណ៍មិនស្រួលទាល់តែសោះ វាគឺជាភាពអាម៉ាស់មួយសម្រាប់ខ្ញុំ។ ខ្ញុំចាំបាន នៅពេលដែលខ្ញុំធ្វើកិច្ចការកែសម្រួល អ្នកដទៃបានគោរពខ្ញុំ និងបានធ្វើតាមការណែនាំរបស់ខ្ញុំ ប៉ុន្ដែពេលនេះ ខ្ញុំត្រូវបានគេប្រាប់ពីអ្វីដែលត្រូវធ្វើទៅវិញ។ នេះជាការទម្លាក់តំណែងពិតប្រាកដ។ មានពេលមួយ បងប្រុសម្នាក់បានសុំឱ្យខ្ញុំទៅយកចំបើងខ្លះដើម្បីការតុបតែង។ ខ្ញុំមិនចង់ទៅយកទេ។ ខ្ញុំបានគិតថា «ការចេញទៅក្រៅធ្វើបែបនោះគឺគួរឱ្យអាម៉ាស់ណាស់។ ប្រសិនបើបងប្អូនប្រុសស្រីឃើញ នោះពួកគេនឹងគិតថាខ្ញុំអស់ផ្លូវហើយ បានជាធ្វើកិច្ចការនេះទាំងនៅក្មេងបែបនេះ»។ ប៉ុន្តែដោយសារតែវាជាភារកិច្ចរបស់ខ្ញុំ នោះខ្ញុំបានរង់ចាំរហូតដល់គ្មាននរណាម្នាក់នៅជិត ហើយក្រោយមកខ្ញុំលួចចេញដើម្បីទៅយកចំបើង។ ខណៈពេលដែលខ្ញុំប្រមូលចំបើង មានបងប្រុសម្នាក់ដើរតាមផ្លូវនោះ។ គាត់ពាក់ស្បែកជើងស្បែក និងស្រោមជើងពណ៌ស គាត់ស្អាតបាតណាស់។ ខ្ញុំក្រឡេកមើលខ្លួនឯង កខ្វក់តាំងពីក្បាលដល់ចុងជើង។ ភ្លាមៗនោះ ខ្ញុំមានអារម្មណ៍ថា បាក់ទឹកចិត្ត និងពិបាកចិត្តណាស់ ដោយគិតថា «ពួកយើងមានអាយុដំណាលគ្នា ប៉ុន្តែគាត់ត្រូវបានផ្ដល់ភារកិច្ចដ៏មានកិត្តិយស ខណៈពេលដែលភារកិច្ចរបស់ខ្ញុំគឺរើសចំបើង។ អីក៏គម្លាតឆ្ងាយពីគ្នាម៉្លេះ! ពិតជាគួរឱ្យអាម៉ាស់ណាស់! ខ្ញុំនឹងទៅប្រាប់អ្នកដឹកនាំថា ខ្ញុំមិនចង់បានភារកិច្ចនេះទេ ហើយសុំគាត់ធ្វើការងារផ្សេងវិញ»។

នៅពេលដែលខ្ញុំត្រឡប់ទៅវិញ ខ្ញុំមានអារម្មណ៍ច្របូកច្របល់មែនទែន ដោយគិតថា តើខ្ញុំគួរនិយាយឬអត់។ បើខ្ញុំមិននិយាយទេ នោះខ្ញុំនឹងបន្តធ្វើភារកិច្ចនោះទៀត ប៉ុន្តែបើខ្ញុំនិយាយថាខ្ញុំលែងចង់ធ្វើ នោះខ្ញុំកំពុងតែបោះបង់ភារកិច្ចរបស់ខ្ញុំហើយ។ នៅត្រង់ចំណុចនេះ ខ្ញុំទប់អារម្មណ៍របស់ខ្ញុំ។ មិនយូរប៉ុន្មាន អ្នកដឹកនាំបានរៀបចំឱ្យអ្នករៀបចំឆាក និងអ្នកសម្ដែងត្រូវចូលរួមការជួបជុំជាមួយគ្នា។ ខ្ញុំមិនចូលចិត្តការជួបជុំនេះទេ។ ពួកគេអាចទទួលបានការសរសើរ ពួកគេអាចសប្បាយនៅក្រោមពន្លឺភ្លើង។ ខ្ញុំធ្វើការងារថោកទាប។ ពួកយើងមិនមានកម្រិតដូចគ្នាឡើយ។ តើការចូលរួមជាមួយគ្នា មិនរំលេចចេញនូវភាពអន់របស់ខ្ញុំទេឬ? គ្រប់គ្នាបានចូលរួមការប្រកបគ្នានៅក្នុងការជួបជុំ ប៉ុន្តែខ្ញុំបដិសេធមិនចែកចាយ។ នៅពេលដែលជួបជុំជាមួយអ្នកសម្ដែង នោះខ្ញុំមានអារម្មណ៍ថា គោលបំណងតែមួយរបស់ខ្ញុំគឺធ្វើឱ្យពួកគេល្អ។ វាជារឿងគួរឱ្យបាក់ទឹកចិត្ត។ ខណៈពេលវេលាដើរទៅមុខ ភាពងងឹតបានកើតឡើងនៅក្នុងខ្ញុំ ហើយខ្ញុំចង់ឈប់ជួបជុំ។ ខ្ញុំតែងតែនឹកឃើញអំពីពេលវេលាដែលខ្ញុំធ្វើភារកិច្ចកែសម្រួល គឺនៅពេលដែលបងប្អូនប្រុសស្រីបានស្វាគមន៍ខ្ញុំយ៉ាងសាទរ ហើយអ្នកដឹកនាំបានផ្ដល់តម្លៃដល់ខ្ញុំ។ ចាប់តាំងពីខ្ញុំត្រូវបានដកចេញមក ខ្ញុំគ្រាន់តែធ្វើការងារដែលបន្ទាប់បន្សំប៉ុណ្ណោះ គ្មាននរណាម្នាក់សរសើរខ្ញុំទេ។ ខ្ញុំអភ័ព្វ និងខូចចិត្តខ្លាំងណាស់ ខ្ញុំមានអារម្មណ៍កាន់តែចូលគេមិនចុះសោះ។ ខ្ញុំស្រងេះស្រងោច ខ្ញុំមិនមែនជាខ្លួនខ្ញុំទៀតទេ។ ខ្ញុំស្រកទម្ងន់យ៉ាងលឿន។ នៅល្ងាចមួយ ពេលដែលខ្ញុំដើរម្នាក់ឯង នោះខ្ញុំមិនអាចទប់នូវភាពកម្សត់របស់ខ្ញុំបានទេ។ ខ្ញុំបានអធិស្ឋានទៅព្រះជាម្ចាស់ទាំងយំថា «ឱព្រះជាម្ចាស់អើយ! កាលពីអតីតកាលទូលបង្គំបានតាំងចិត្តស្វែងរកសេចក្ដីពិត និងបំពេញភារកិច្ចរបស់ទូលបង្គំ ប៉ុន្តែពេលនេះ គ្មានផ្លូវសម្រាប់ទូលបង្គំទទួលបានការសរសើរនៅក្នុងភារកិច្ចរបស់ទូលបង្គំឡើយ ទូលបង្គំតែងតែមានអារម្មណ៍ថាអន់ជាងគេ។ ទូលបង្គំមានអារម្មណ៍អវិជ្ជមាន និងទន់ខ្សោយខ្លាំងណាស់។ ទូលបង្គំភ័យខ្លាចថា ទូលបង្គំជិតក្បត់ទ្រង់ហើយ។ ឱព្រះជាម្ចាស់ ទូលបង្គំមិនចង់អវិជ្ជមានទេ ប៉ុន្តែទូលបង្គំមិនដឹងថាត្រូវធ្វើអ្វីឡើយ។ សូមនាំទូលបង្គំចេញពីសភាពនេះផង»។

បន្ទាប់ពីនោះ ខ្ញុំបានអានសេចក្ដីនេះនៅក្នុងព្រះបន្ទូលរបស់ព្រះជាម្ចាស់៖ «តើកាតព្វកិច្ចកើតឡើងយ៉ាងដូចម្ដេច? និយាយជាទូទៅ វាកើតឡើងដោយសារលទ្ធផលនៃកិច្ចការគ្រប់គ្រងរបស់ព្រះជាម្ចាស់ ក្នុងការនាំយកសេចក្ដីសង្គ្រោះមកឱ្យមនុស្ស។ និយាយឱ្យចំ ខណៈពេលដែលកិច្ចការគ្រប់គ្រងរបស់ព្រះជាម្ចាស់ បើកបង្ហាញនៅក្នុងចំណោមមនុស្សជាតិ នោះកិច្ចការជាច្រើនកើតឡើង ដោយទាមទារឱ្យបំពេញ ហើយកិច្ចការទាំងនោះតម្រូវឱ្យមនុស្សសហការគ្នា ហើយបំពេញពួកវា។ ការណ៍នេះបានបង្កើនទំនួលខុសត្រូវ និងបេសកកម្មសម្រាប់ឱ្យមនុស្សបំពេញ ហើយទំនួលខុសត្រូវ និងបេសកកម្មទាំងនេះ គឺជាកាតព្វកិច្ចដែលព្រះជាម្ចាស់ប្រទានដល់មនុស្សជាតិ» («តើអ្វីជាការបំពេញកាតព្ចកិច្ចដ៏សមស្រប?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ទោះបីជាកាតព្វកិច្ចរបស់អ្នកជាអ្វីក៏ដោយ ចូរកុំរើសអើងរវាងទាប និងខ្ពស់ឱ្យសោះ។ ឧបមាថា អ្នកនិយាយថា «ទោះបីជាកិច្ចការនេះជាព្រះរាជបញ្ជាដែលមកពីព្រះជាម្ចាស់ និងជាកិច្ចការនៃដំណាក់របស់ព្រះជាម្ចាស់ក៏ដោយ ប្រសិនបើខ្ញុំធ្វើវា នោះមនុស្សអាចមើលងាយខ្ញុំ។ អ្នកដទៃធ្វើកិច្ចការដែលធ្វើឱ្យពួកគេលេចធ្លោរ។ ហេតុដូចម្ដេចបានជាកិច្ចការដែលខ្ញុំទទួលបាននេះ មិនធ្វើឱ្យខ្ញុំលេចធ្លោរ តែបែរជាធ្វើឱ្យខ្ញុំលាក់ខ្លួននៅពីក្រោយឆាក អាចហៅថាជាកាតព្វកិច្ចទៅវិញ? នេះគឺជាកាតព្វកិច្ចមួយដែលខ្ញុំមិនអាចទទួលយកបានទេ។ នេះមិនមែនជាកាតព្វកិច្ចរបស់ខ្ញុំទេ។ កាតព្វកិច្ចរបស់ខ្ញុំ ត្រូវតែជាកាតព្វកិច្ចដែលធ្វើឱ្យខ្ញុំលេចធ្លោរ នៅចំពោះមុខអ្នកដទៃ ហើយអនុញ្ញាតឱ្យខ្ញុំបានល្បីឈ្មោះ ហើយបើខ្ញុំមិនអាចបង្កើតកេរ្ដិ៍ឈ្មោះសម្រាប់ខ្លួនឯង ឬលេចធ្លោរទេ នោះខ្ញុំនៅតែមានផលប្រយោជន៍ពីវា ហើយមានអារម្មណ៍ថាធូរស្បើយខាងរាងកាយ»។ តើនេះជាឥរិយាបថ ដែលអាចទទួលយកបានឬទេ? ភាពទម្រើស មិនមែនជាការទទួលយកអ្វីដែលមកពីព្រះជាម្ចាស់នោះទេ។ វាជាការបង្កើតជម្រើស ដោយផ្អែកលើការចង់បានផ្ទាល់ខ្លួនរបស់អ្នក។ នេះមិនមែនជាការទទួលយកកាតព្វកិច្ចរបស់អ្នកនោះទេ វាជាការបដិសេធកាតព្វកិច្ចរបស់អ្នក។ ពេលដែលអ្នកព្យាយាមរើស ហើយជ្រើសរើស នោះអ្នកមិនអាចទទួលយកដ៏ពិតប្រាកដបានទៀតទេ។ ការរើសបែបនេះ គឺជាការក្បត់ដោយការចង់បាន និងចំណង់ផ្ទាល់ខ្លួនរបស់អ្នក។ នៅពេលដែលអ្នកគិតដល់ផលប្រយោជន៍ផ្ទាល់ខ្លួនរបស់អ្នក កេរ្ត៍ឈ្មោះរបស់អ្នក ។ល។ នោះឥរិយាបថរបស់អ្នកចំពោះកាតព្វកិច្ចរបស់អ្នក មិនស្ដាប់បង្គាប់ទេ។ នេះគឺជាឥរិយាបថចំពោះកាតព្វកិច្ច៖ ទីមួយ អ្នកមិនអាចវិភាគវា ឬក៏គិតថា អ្នកណាចាត់តាំងវាមកឱ្យអ្នកទេ។ ផ្ទុយទៅវិញ អ្នកគួរតែទទួលយកវាពីព្រះជាម្ចាស់ ជាកាតព្វកិច្ចរបស់អ្នក និងជាអ្វីដែលអ្នកគួរធ្វើ។ ទីពីរ មិនត្រូវរើសអើងរវាងខ្ពស់និងទាប ហើយមិនត្រូវព្រួយបារម្ភអំពីធម្មជាតិរបស់វានោះទេ មិនថាវាត្រូវបានបំពេញនៅចំពោះមុខមនុស្ស ឬក្រៅពីក្រសែភ្នែករបស់ពួកគេក៏ដោយមិនថា វាធ្វើឱ្យអ្នកលេចធ្លោរ ឬអត់ក៏ដោយ។ ចូរកុំគិតអំពីរឿងនេះឡើយ។ ទាំងនេះជាលក្ខណៈពិសេសទាំងពីរនៃឥរិយាបថ ដែលមនុស្សគួរតែប្រើជាមួយកាតព្វកិច្ចរបស់ពួកគេ» («តើអ្វីជាការបំពេញកាតព្ចកិច្ចដ៏សមស្រប?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលនេះបានបង្ហាញខ្ញុំថា ខ្ញុំមានការយល់ឃើញ និងអាកប្បកិរិយាខុសចំពោះភារកិច្ចរបស់ខ្ញុំ។ ព្រះជាម្ចាស់តម្រូវឱ្យពួកយើងបំពេញភារកិច្ចរបស់ពួកយើង ហើយវាជារឿងត្រឹមត្រូវ និងសមរម្យដែលយើងធ្វើភារកិច្ចនោះ។ ពួកយើងមិនតម្រូវឱ្យមានជម្រើសនៅក្នុងបញ្ហានេះឡើយ។ ខ្ញុំបានបណ្ដោយឱ្យចំណង់ចំណូលចិត្តរបស់ខ្ញុំទៅតាមអំពើចិត្ត។ ខ្ញុំចង់បានភារកិច្ចមួយដែលនាំមកនូវការសរសើរ។ ខ្ញុំប្រឆាំងផង និងបដិសេធផងចំពោះអ្វីដែលគេមិនឃើញ។ ខ្ញុំមិនបានចុះចូលនឹងការត្រួតត្រារបស់ព្រះជាម្ចាស់ឡើយ។ ខ្ញុំគ្មានការយកចិត្តទុកដាក់ទេ ហើយការពិត គឺខ្ញុំប្រឆាំងនឹងព្រះជាម្ចាស់។ ខ្ញុំបានរំលឹកអំពីពេលវេលាដែលសេចក្ដីជំនឿរបស់ខ្ញុំបានចាប់ផ្ដើម។ ខ្ញុំច្រណែននឹងអ្នកដឹកនាំ និងបងប្អូនដែលសម្ដែង។ ខ្ញុំបានគិតថា ភារកិច្ចទាំងនោះមានទម្ងន់ និងជំរុញឱ្យមានការសរសើរ ហើយគិតថា មនុស្សដែលត្រូវបានគេផ្ដល់ការងារដោយតម្រូវឱ្យប្រើកម្លាំង គ្មានជំនាញពិតទេ។ ខ្ញុំបានគិតថាភារកិច្ចទាំងនោះតូចទាប និងមិនគួរឱ្យគោរពឡើយ។ ចាប់តាំងពីការគិតរបស់ខ្ញុំត្រូវបាននាំឱ្យវង្វេង នោះខ្ញុំបានចាត់ថ្នាក់ភារកិច្ច ដូច្នេះនៅពេលដែលខ្ញុំបានចាប់ផ្ដើមធ្វើការជាអ្នករៀបចំឆាក នៅក្នុងចិត្តរបស់ខ្ញុំ ខ្ញុំគ្រាន់តែធ្វើកិច្ចការថោកទាបប៉ុណ្ណោះ ហើយវានឹងបំផ្លាញកេរ្ដិ៍ឈ្មោះ និងមុខមាត់របស់ខ្ញុំ។ ខ្ញុំពិតជាប្រឆាំងនឹងភារកិច្ចនេះ ហើយមិនចង់ចុះចូលឡើយ។ ខ្ញុំមិនខិតខំបំពេញភារកិច្ចរបស់ខ្ញុំឡើយ ហើយខ្ញុំមិនបានព្យាយាមរៀនសូត្រនូវជំនាញដែលចាំបាច់ឡើយ។ ខ្ញុំបានគិតអំពីការបោះបង់ចោលភារកិច្ចរបស់ខ្ញុំថែមទៀតផង។ ខ្ញុំបានឃើញថា ខ្ញុំគ្រាន់តែបារម្ភអំពីចំណង់ចំណូលចិត្តផ្ទាល់ខ្លួនប៉ុណ្ណោះ ហើយខ្ញុំបានគិតតែភាពឥតប្រយោជន៍ និងកិត្យានុភាព ព្រមទាំងផលប្រយោជន៍ផ្ទាល់ខ្លួនប៉ុណ្ណោះ។ ខ្ញុំខ្វះនូវការស្ដាប់បង្គាប់ពិត។ ខ្ញុំមិនអើពើនឹងបំណងព្រះហឫទ័យរបស់ព្រះជាម្ចាស់ ដោយមិនយកចិត្តទុកដាក់ចំពោះភារកិច្ចរបស់ខ្ញុំឡើយ។ អាកប្បកិរិយារបស់ខ្ញុំគួរឱ្យស្អប់ខ្លាំងណាស់ វាគួរឱ្យស្អប់ខ្ពើមចំពោះព្រះជាម្ចាស់មែន! ដោយការដឹងខ្លួន រឿងទាំងអស់នេះបានធ្វើឱ្យខ្ញុំស្អប់ខ្លួនឯង។

មិនយូរប៉ុន្មាន ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «មនុស្សគឺជាភាវៈដែលត្រូវបានបង្កើតមក។ តើភាវៈដែលត្រូវបានបង្កើតមានមុខងារអ្វីខ្លះ? ការនេះទាក់ទងនឹងការអនុវត្ត និងភារកិច្ចរបស់មនុស្ស។ អ្នកជាភាវៈដែលត្រូវបានបង្កើតមក ហើយព្រះជាម្ចាស់បានប្រទានដល់អ្នកនូវអំណោយទានផ្នែកបទចម្រៀង។ នៅពេលដែលទ្រង់ប្រើអ្នកឲ្យច្រៀង តើអ្នកគួរតែធ្វើអ្វីទៅ? អ្នកគួរតែទទួលយកកិច្ចការដែលព្រះជាម្ចាស់បានផ្ទុកផ្ដាក់ដល់អ្នកនេះ ហើយច្រៀងឲ្យបានល្អ។ នៅពេលដែលព្រះជាម្ចាស់ប្រើអ្នកឲ្យផ្សាយដំណឹងល្អ ក្នុងនាមជាភាវៈដែលត្រូវបានបង្កើត តើអ្នកត្រូវក្លាយជាអ្វីទៅ? អ្នកត្រូវក្លាយជាអ្នកផ្សាយដំណឹងល្អ។ នៅពេលដែលទ្រង់ត្រូវការឲ្យអ្នកដឹកនាំគេ អ្នកគួរតែទទួលយកបញ្ជាបេសកកម្មនេះ។ បើអ្នកអាចបំពេញភារកិច្ចនេះស្របតាមគោលការណ៍នៃសេចក្តីពិតបាន នោះការនេះនឹងក្លាយជាមុខងារមួយទៀតដែលអ្នកត្រូវបម្រើមិនខាន។ មនុស្សខ្លះមិនយល់អំពីសេចក្តីពិត ហើយក៏មិនដេញតាមសេចក្តីពិតដែរ ពោលគឺពួកគេគ្រាន់តែអាចខិតខំប្រឹងប្រែងប៉ុណ្ណោះ។ ដូច្នេះ តើអ្វីទៅជាមុខងាររបស់ភាវៈដែលត្រូវបានបង្កើតមកទាំងនោះ? វាជាការខិតខំប្រឹងប្រែង និងការផ្ដល់នូវការបម្រើ» («មានតែតាមរយៈការស្វែងរកសេចក្តីពិតទេ ទើបគេអាចស្គាល់ទង្វើរបស់ព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ចេញពីព្រះបន្ទូលរបស់ព្រះជាម្ចាស់ ខ្ញុំបានដឹងថា ភារកិច្ចណាក៏ដោយដែលមនុស្សម្នាក់ធ្វើនៅក្នុងដំណាក់របស់ព្រះជាម្ចាស់ មិនថាវាហាក់ដូចជាសំខាន់ឬអត់ឡើយ ភារកិច្ចនោះគ្រាន់តែគ្រាន់តែមានឈ្មោះ និងមុខងារខុសគ្នាប៉ុណ្ណោះ ចំណែកទំនួលខុសត្រូវរបស់ពួកគេគឺនៅដដែល។ អត្តសញ្ញាណដែលមានស្រាប់ និងសារជាតិរបស់មនុស្សម្នាក់មិនផ្លាស់ប្ដូរឡើយ។ ពួកយើងតែងតែជាភាវៈដែលត្រូវបានបង្កើតជានិច្ច។ ខ្ញុំគឺជាភាវៈដែលត្រូវបានបង្កើត នៅក្នុងភារកិច្ចកែសម្រួលរបស់ខ្ញុំ ដែលដូចទៅនឹងភារកិច្ចជាអ្នករៀបចំឆាករបស់ខ្ញុំដែរ។ នៅក្នុងដំណាក់របស់ព្រះជាម្ចាស់ គ្មានឋានានុក្រមនៃភារកិច្ចឡើយ វាត្រូវបានរៀបចំដោយផ្អែកលើតម្រូវការនៃកិច្ចការរបស់ក្រុមជំនុំ និងស្របទៅតាមកម្ពស់ សមត្ថភាព និងកម្លាំងរបស់បុគ្គលម្នាក់ៗ។ មិនថាភារកិច្ចជាអ្វីឡើយ បំណងព្រះហឫទ័យរបស់ព្រះជាម្ចាស់ គឺដើម្បីឱ្យពួកយើងពិតជាប្រឹងប្រែងឱ្យអស់លទ្ធភាពនៅក្នុងភារកិច្ចរបស់ពួកយើង ដើម្បីឱ្យពួកយើងមានមូលដ្ឋាននៅក្នុងការតាមរកសេចក្ដីពិតរបស់យើង ដោយដោះស្រាយសេចក្ដីពុករលួយរបស់ពួកយើង និងបំពេញភារកិច្ចរបស់ពួកយើងឱ្យបានល្អ។ ដូចដែលព្រះបន្ទូលរបស់ព្រះជាម្ចាស់ថ្លែងថា «មុខងារមិនដូចគ្នាទេ។ មានរូបកាយមួយ។ ម្នាក់ៗបំពេញកាតព្វកិច្ចរៀងៗខ្លួន នៅកន្លែងរបស់ខ្លួន និងធ្វើឲ្យអស់ពីសមត្ថភាពរបស់គេ—សម្រាប់ផ្កាភ្លើងនីមួយៗ មានពន្លឺចាំងមួយ—ហើយស្វែងរកភាពចាស់ទុំក្នុងជីវិត។ ការធ្វើដូច្នេះ នឹងធ្វើឲ្យខ្ញុំសព្វព្រះហឫទ័យ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ អ្នកដឹកនាំក្រុមជំនុំបានផ្ដល់ភារកិច្ចរៀបចំឆាកឱ្យខ្ញុំ ដោយសារតែការងារនោះមានតម្រូវការ ហើយខ្ញុំមិនគួរទម្រើស ឬសាញដោយផ្អែកលើចំណង់ចំណូលចិត្តរបស់ខ្ញុំឡើយ។ ខ្ញុំគួរតែចុះចូលចំពោះការត្រួតត្រារបស់ព្រះជាម្ចាស់។ ខ្ញុំគួរតែរៀបចំឆាកតាមតម្រូវការសម្រាប់កម្មវិធីនីមួយៗ ហើយព្យាយាមបន្តិចសម្រាប់ការសម្ដែងនីមួយៗ ដើម្បីធ្វើបន្ទាល់ចំពោះព្រះជាម្ចាស់។ នេះគឺជាតួនាទីរបស់ខ្ញុំ។ ការយល់ឃើញរបស់ខ្ញុំបានផ្លាស់ប្ដូរនៅពេលដែលខ្ញុំបានយល់ពីបំណងព្រះហឫទ័យរបស់ព្រះជាម្ចាស់។ ខ្ញុំបានលះបង់ចោលនូវអ្វីដែលធ្លាប់ជាបន្ទុករបស់ខ្ញុំអស់រយៈពេលជាយូរមកហើយ។ ខ្ញុំអាចបំពេញភារកិច្ចរបស់ខ្ញុំយ៉ាងត្រឹមត្រូវ។ ចាប់ពីពេលនោះមក ខ្ញុំបានស្វែងរកឯកសារ និងព័ត៌មានយោងយ៉ាងឧស្សាហ៍ព្យាយាមដើម្បីបង្កើនជំនាញផ្សេងៗ ហើយនៅក្នុងការជួបជុំជាមួយនឹងអ្នកសម្ដែង ខ្ញុំឈប់ប្រៀបធៀបអំពីភារកិច្ចទៀតហើយ ផ្ទុយទៅវិញ ខ្ញុំបានបើកចំហអំពីភាពបះបោរ និងសេចក្ដីពុករលួយរបស់ខ្ញុំ។ ខ្ញុំបានប្រកបគ្នានូវអ្វីទាំងអស់ដែលខ្ញុំយល់។ នៅមានពេលខ្លះបន្ទាប់ពីនោះ ដែលខ្ញុំភ័យខ្លាចគេមើលងាយនៅក្នុងភារកិច្ចរបស់ខ្ញុំ ហើយខ្ញុំដឹងថា ខ្ញុំកំពុងតែប្រៀបធៀបភារកិច្ចម្ដងទៀត ដូច្នេះ ខ្ញុំប្រញាប់ប្រញាល់អធិស្ឋានទៅព្រះជាម្ចាស់ និងឈប់គិតដូចនោះតទៅទៀត។ ផ្ទុយទៅវិញ ខ្ញុំបានផ្ដោតលើភារកិច្ចរបស់ខ្ញុំ និងធ្វើឱ្យព្រះជាម្ចាស់សព្វព្រះហឫទ័យ។ បន្ទាប់ពីធ្វើបែបនេះមួយរយៈមក ខ្ញុំចាប់ផ្ដើមមានអារម្មណ៍កាន់តែធូរស្រាល។ ខ្ញុំលែងមានអារម្មណ៍ថា ការធ្វើកិច្ចការនៅលើឆាកជាភារកិច្ចតូចទាបទៀតហើយ។ ផ្ទុយទៅវិញ ខ្ញុំមានអារម្មណ៍ថា វាគឺជាបញ្ជាបេសកកម្មពីព្រះជាម្ចាស់។ ខ្ញុំមានកិត្តិយសដែលបានធ្វើភារកិច្ចនេះ ហើយមានមោទនភាពដែលបានធ្វើកិច្ចការចំណែករបស់ខ្ញុំសម្រាប់ការផលិតខ្សែភាពយន្តអំពីដំណាក់របស់ព្រះជាម្ចាស់។

ខ្ញុំបានគិតថា ខ្ញុំទទួលបានកម្ពស់ខ្លះបន្ទាប់ពីបទពិសោធន៍នោះ ថាខ្ញុំអាចទទួលយកភារកិច្ចអ្វីក៏ដោយដែលព្រះជាម្ចាស់ប្រទានដល់ខ្ញុំ ដោយគ្មានការគិតអវិជ្ជមាន និងគិតថាភារកិច្ចរបស់ខ្ញុំទាបជាងខ្ញុំឡើយ ។ ប៉ុន្តែនៅពេលបន្ទាប់ ដែលខ្ញុំត្រូវបានល្បងល នោះបញ្ហាបានកើតឡើងម្ដងទៀត។

ពីរបីខែក្រោយមក ដែលជាពេលរដូវមមាញឹករបស់កសិករ មានបងប្អូនប្រុសស្រីមួយចំនួនបានចេញទៅផ្សព្វផ្សាយដំណឹងល្អ ហើយមិនអាចត្រឡប់មកវិញទាន់ពេលវេលាសម្រាប់ការច្រូតកាត់ឡើយ។ ដូច្នេះ អ្នកដឹកនាំបានសួរខ្ញុំថា តើខ្ញុំអាចជួយធ្វើកិច្ចការស្រែចម្ការរបស់ពួកគេបានឬអត់។ ខ្ញុំបានគិតថា «ការធ្វើបែបនេះនឹងធ្វើឱ្យគេឈប់ខ្វល់ខ្វាយ ខណៈពេលដែលពួកគេផ្សព្វផ្សាយដំណឹងល្អ និងជួយកិច្ចការនៃដំណាក់របស់ព្រះជាម្ចាស់ផងដែរ ដូច្នេះខ្ញុំគួរតែជួយ»។ ប៉ុន្តែបន្ទាប់មក នៅពេលដែលខ្ញុំបានមកដល់ ខ្ញុំបានសម្គាល់ថា ប្រុសៗដទៃទៀតអាយុច្រើនជាងខ្ញុំ។ គ្មាននរណាម្នាក់មានអាយុខ្ទង់ម្ភៃឡើយ។ ខ្ញុំមិនសប្បាយចិត្តទាល់តែសោះ។ ក្រោយមក បងប្រុសម្នាក់ដើរចូលមក ហើយបានសួរខ្ញុំថា៖ «ប្អូនប្រុស ម៉េចបានជាប្អូនមានពេលធ្វើកិច្ចការនៅទីនេះ? តើប្អូនមិននៅធ្វើភារកិច្ចកែសម្រួលទៀតទេអី?» ដូចដែលអ្នករាល់គ្នាអាចទស្សន៍ទាយអ៊ីចឹង គឺខ្ញុំបាក់មុខ។ ខ្ញុំបាននិយាយថា «ខ្ញុំគ្រាន់តែចេញមកជួយបណ្ដោះអាសន្នប៉ុណ្ណោះ»។ បន្ទាប់ពីគាត់បានដើរចេញទៅឆ្ងាយ ខ្ញុំបានគិតថា «តើគាត់នឹងគិតអ្វីពីខ្ញុំ? តើគាត់សន្និដ្ឋានថា ខ្ញុំធ្វើកិច្ចការនេះទាំងនៅក្មេង មានន័យថាខ្ញុំមិនមានសមត្ថភាព ឬទេពកោសល្យពិត ដែលជាហេតុឱ្យខ្ញុំនៅទីនេះ តើនេះជាអ្វីដែលខ្ញុំអាចធ្វើបានឬ? ពិតជាធ្លាក់ខ្លួនមែន!» ខ្ញុំពេញដោយការតូចចិត្ត។ ទោះបីជាខ្ញុំកំពុងតែធ្វើកិច្ចការដោយប្រើកម្លាំងក៏ដោយ ក៏ចិត្តរបស់ខ្ញុំអំពល់ដោយសារប្រុសៗ និងអ្វីដែលពួកគេបានគិតដែរ។ តើពួកគេមើលងាយខ្ញុំទេ? ដោយទុក្ខព្រួយ ខ្ញុំសម្រេចកិច្ចការរបស់ខ្ញុំទាំងត្រដរ។ ពេលដែលខ្ញុំទៅដល់ផ្ទះ ខ្ញុំបានឃើញប្រុសៗដទៃទៀតនៅខាងមុខកុំព្យូទ័រកំពុងតែបំពេញភារកិច្ចរបស់ពួកគេ ហើយខ្ញុំមានអារម្មណ៍ដូចជាខ្ញុំនៅកាំទាបជាងអ៊ីចឹង។ ខ្ញុំបានគិតថា «ភារកិច្ចរបស់ពួកគេប្រសើរជាងខ្ញុំ។ ហេតុអ្វីបានខ្ញុំត្រូវធ្វើកិច្ចការនៅវាលស្រែអ៊ីចឹង? នោះមិននិយាយអំពីខ្ញុំបានរៀននៅសាកលវិទ្យាល័យ និងបានខំប្រឹងប្រែងនៅក្នុងការសិក្សារបស់ខ្ញុំផង។ តើនោះមិនមែនជាការគេចវេះវាសនារបស់កសិករ ដែលធ្វើការនៅវាលស្រែពេញៗមួយថ្ងៃឬ? ខ្ញុំមិនត្រឡប់មកទៀតទេ»។ ខ្ញុំបានដឹងថាខ្ញុំមិនគួរគិតបែបនោះសោះ ប៉ុន្តែខ្ញុំមានអារម្មណ៍ថាខុសធ្ងន់ណាស់ ដោយការគិតថាការចាត់ឱ្យខ្ញុំធ្វើកិច្ចការនៅវាលស្រែ គឺខ្ជះខ្ជាយទេពកោសល្យរបស់ខ្ញុំ និងមិនគោរពខ្ញុំនោះ។ ខ្ញុំកាន់តែទុក្ខព្រួយ ដូច្នេះខ្ញុំបានអធិស្ឋានទៅព្រះជាម្ចាស់ថា «ឱព្រះជាម្ចាស់អើយ ទូលបង្គំនៅតែគិតថា កិច្ចការនៅវាលស្រែត្រូវបានគេមើលឃើញថាតូចទាប ហើយអាប់កិត្តិយស។ ទូលបង្គំចង់បោះបង់វាចោល។ ទូលបង្គំដឹងថាការគិតរបស់ទូលបង្គំខុស ប៉ុន្តែទូលបង្គំមិនអាចធ្វើអ្វីបានទេ។ ទូលបង្គំពិតជាកម្សត់ណាស់។ សូមបំភ្លឺ ហើយដឹកនាំទូលបង្គំឱ្យយល់ពីបំណងព្រះហឫទ័យរបស់ទ្រង់ និងស្ដាប់បង្គាប់»។

បន្ទាប់ពីការអធិស្ឋានរបស់ខ្ញុំ ខ្ញុំបានអានសេចក្ដីនេះនៅក្នុងព្រះបន្ទូលរបស់ព្រះជាម្ចាស់៖ «តើអ្វីទៅជាការចុះចូលដ៏ពិតប្រាកដ? នៅពេលដែលព្រះជាម្ចាស់ធ្វើអ្វីមួយដែលត្រូវតាមវិធីរបស់អ្នក ហើយអ្នកមានអារម្មណ៍ថាអ្វីគ្រប់យ៉ាង គឺត្រូវចិត្តនិងត្រឹមត្រូវ ហើយអ្នកត្រូវបានអនុញ្ញាតឱ្យលេចធ្លោ នោះអ្នកមានអារម្មណ៍ថា នេះគឺជាសិរីល្អណាស់ ហើយអ្នកនិយាយថា៖ «អរព្រះគុណព្រះជាម្ចាស់» ហើយអាចចុះចូលចូលនឹងការចាត់ចែងនិងការរៀបចំរបស់ព្រះជាម្ចាស់បាន។ ក៏ប៉ុន្តែ នៅពេលណាដែលអ្នកត្រូវបានចាត់តាំងឱ្យទៅកន្លែងមិនអស្ចារ្យ ដែលអ្នកមិនដែលអាចលេចធ្លោបាន ដែលគ្មាននរណាម្នាក់ធ្លាប់ទទួលស្គាល់អ្នក នោះអ្នកក៏ឈប់មានអារម្មណ៍រីករាយ និងពិបាកនឹងចុះចូល។ ... ការចុះចូលក្នុងពេលណាមានលក្ខខណ្ឌដែលត្រូវចិត្តនោះគឺតែងតែងាយស្រួល។ ប្រសិនបើអ្នកក៏អាចចុះចូលក្នុងកាលៈទេសៈមិនល្អបានដែរ ជាកាលៈទេសៈដែលអ្វីៗមិនសមតាមវិធីរបស់អ្នក ហើយអារម្មណ៍របស់អ្នកឈឺចាប់ ដែលធ្វើឱ្យអ្នកទន់ខ្សោយ ដែលធ្វើឱ្យអ្នករងទុក្ខខាងផ្លូវកាយ និងបំផ្លាញដល់កេរ្តិ៍ឈ្មោះរបស់អ្នក ដែលមិនអាចបំពេញសេចក្ដីអំនួតនិងកិត្តិយសរបស់អ្នកបាន និងដែលធ្វើឱ្យអ្នករងទុក្ខខាងផ្លូវចិត្ត នោះអ្នកមានកម្ពស់ពិតប្រាកដហើយ។ តើនេះមិនមែនជាគោលដៅដែលអ្នករាល់គ្នាគប្បីត្រូវស្វែងរកទេឬ? ប្រសិនបើអ្នករាល់គ្នាមានការជំរុញចិត្តបែបនេះ គោលដៅបែបនេះ នោះនឹងមានសង្ឃឹមហើយ» (ការប្រកបរបស់ព្រះជាម្ចាស់)។

ខ្ញុំមានអារម្មណ៍អាម៉ាស់ណាស់ នៅពេលដែលខ្ញុំពិចារណាព្រះបន្ទូលរបស់ព្រះជាម្ចាស់។ ព្រះបន្ទូលនោះបានបើកសម្ដែងពីសភាពពិតប្រាកដរបស់ខ្ញុំ។ នៅពេលដែលខ្ញុំបានគិតថា ខ្ញុំអាចអួតសម្ញែង ខណៈពេលដែលត្រូវបានតែងតាំងឱ្យបំពេញភារកិច្ចកែសម្រួល នោះខ្ញុំបំពេញកិច្ចការរបស់ខ្ញុំដោយភាពអំណរ និងរីករាយក្នុងការចុះចូល។ ទោះបីជាយ៉ាងណាក៏ដោយ នៅពេលដែលខ្ញុំកំពុងជួយកិច្ចការនៅវាលស្រែ ហើយនៅពេលដែលផលប្រយោជន៍របស់ខ្ញុំត្រូវបានប៉ះពាល់ នោះខ្ញុំពិបាកចិត្ត និងរឹងចចេស។ អារម្មណ៍បែបនោះកាន់តែអាក្រក់ទៅៗ នៅពេលដែលខ្ញុំបានឃើញអ្នកដទៃធ្វើការនៅក្នុងកុំព្យូទ័រ ខ្ញុំមានអារម្មណ៍ថា ខ្ញុំមិនល្អដូចពួកគេទេ។ ខ្ញុំបាត់បង់លំនឹងរបស់ខ្ញុំហើយ។ ខ្ញុំបានគិតថា ដោយសារតែខ្ញុំជាមនុស្សទទួលបានការអប់រំ នោះខ្ញុំគួរតែបំពេញភារកិច្ចដ៏មានកិត្តិយស ដែលត្រូវការជំនាញ។ ដូច្នេះខ្ញុំតវ៉ា ហើយខ្ញុំរអ៊ូរទាំ ខ្ញុំចង់បោះបង់កិច្ចការស្រែចម្ការចោល។ ខ្ញុំមិនពិចារណាអ្វីដែលនឹងមានប្រយោជន៍សម្រាប់ដំណាក់របស់ព្រះជាម្ចាស់ ឬបំណងព្រះហឫទ័យរបស់ទ្រង់ឡើយ។ ផ្ទុយទៅវិញ ខ្ញុំត្រូវបានគ្របដណ្ដប់ដោយផលប្រយោជន៍។ ខ្ញុំអាត្មានិយមខ្លាំងណាស់។ ខ្ញុំមិនបានមើលឃើញខ្លួនឯងថាជាសមាជិកនៃដំណាក់របស់ព្រះជាម្ចាស់ឡើយ។ អ្នកជឿដ៏ស្មោះត្រង់ម្នាក់ដែលខ្វល់ខ្វាយពីបំណងព្រះហឫទ័យរបស់ព្រះជាម្ចាស់ ចាត់ទុកភារកិច្ចរបស់ពួកគេជាទំនួលខុសត្រូវដ៏អស្ចារ្យមួយ ដូច្នេះហើយ ពួកគេចាប់ផ្ដើមធ្វើអ្វីក៏ដោយដែលត្រូវការ ទោះបីជាវាលំបាក ឬផ្ទុយពីផលប្រយោជន៍របស់ពួកគេក៏ដោយ។ ដរាបណាវាមានប្រយោជន៍សម្រាប់ក្រុមជំនុំ នោះពួកគេនឹងធ្វើគ្រប់យ៉ាង។ មានតែមនុស្សដូច្នោះទេ ដែលពិតជាឈរជាមួយដំណាក់របស់ព្រះជាម្ចាស់។ ខ្ញុំបានគិតអំពីការប្រមូលផល និងអាកប្បកិរិយារបស់ខ្ញុំ។ បងប្អូនរបស់ខ្ញុំមួយចំនួនត្រូវការជំនួយ។ មានមនុស្សផ្សេងដែលអាចជួយពួកគេបាន ដូច្នេះហេតុអ្វីបានជាព្រះជាម្ចាស់ចាត់តាំងភារកិច្ចនេះឱ្យខ្ញុំទៅវិញ? ខ្ញុំមិនដូចជាទ្រព្យសម្បត្តិសម្រាប់កិច្ចការនោះឡើយ។ ព្រះជាម្ចាស់កំពុងតែលាតត្រដាងអាកប្បកិរិយារបស់ខ្ញុំចំពោះភារកិច្ច ដោយឱ្យខ្ញុំធ្វើកិច្ចការបែបនេះ។ ទ្រង់ធ្វើបែបនេះ ដើម្បីឱ្យខ្ញុំអាចទទួលស្គាល់សេចក្ដីពុករលួយ និងភាពមិនបរិសុទ្ធរបស់ខ្ញុំ ហើយប្រឹងប្រែងដោះស្រាយសេចក្ដីពុករលួយរបស់ខ្ញុំជាមួយនឹងសេចក្ដីពិត។ ប៉ុន្តែខ្ញុំមិនយល់ពីបំណងព្រះហឫទ័យដ៏សប្បុរសរបស់ព្រះជាម្ចាស់ឡើយ។ ខ្ញុំនៅតែអាត្មានិយមនៅក្នុងភារកិច្ចរបស់ខ្ញុំ ដោយគិតដល់ចំណង់ចំណូលចិត្តផ្ទាល់ខ្លួនរបស់ខ្ញុំ។ ខ្ញុំមិនអាចចុះចូលចំពោះការចាត់ចែង និងការរៀបចំរបស់ព្រះជាម្ចាស់បានទេ ប៉ុន្ដែបែរជាបះបោរ និងរឹងទទឹងនឹងព្រះជាម្ចាស់។ ខ្ញុំពិតជាធ្វើឱ្យព្រះហឫទ័យរបស់ទ្រង់ឈឺចាប់មែន! នៅក្នុងគំនិតនេះ ខ្ញុំបានយល់ថា បំណងព្រះហឫទ័យរបស់ព្រះជាម្ចាស់ គឺដើម្បីលាតត្រដាង និងបន្សុទ្ធនិស្ស័យដ៏ពុករលួយរបស់ខ្ញុំ ព្រមទាំងកែតម្រូវអាកប្បកិរិយារបស់ខ្ញុំចំពោះភារកិច្ច។ នេះគឺជាសេចក្ដីស្រឡាញ់របស់ព្រះជាម្ចាស់។ មិនខ្វល់ថា ខ្ញុំត្រូវបានចាត់តាំងឱ្យធ្វើកិច្ចការមិនគួរឱ្យចាប់អារម្មណ៍ ឬកិច្ចការកំប៉ិកកំប៉ុកឡើយ។ ប្រសិនបើវាមានប្រយោជន៍ដល់កិច្ចការរបស់ក្រុមជំនុំ នោះខ្ញុំគួរតែទទួលយកវាដោយឥតលក្ខខណ្ឌ ចុះចូល និងប្រឹងប្រែងឱ្យអស់ពីលទ្ធភាពរបស់ខ្ញុំ។ មានតែធ្វើបែបនេះទេ ទើបអាចទទួលយកបាន។ នៅពេលដែលខ្ញុំបានយល់ពីរឿងនេះ ខ្ញុំបានទទួលនូវសេចក្ដីស្ងប់ដ៏ពិត។

ក្រោយមក ខ្ញុំបានឆ្លុះបញ្ចាំងពីខ្លួនឯង៖ នៅពេលដែលខ្ញុំត្រូវបានស្នើឱ្យបំពេញភារកិច្ចដែលមិនគួរឱ្យចាប់អារម្មណ៍មួយ ហេតុអ្វីបានជាខ្ញុំពិបាកចិត្ត និងរឹងទទឹងម៉្លេះ? ហេតុអ្វីបានជាខ្ញុំមិនអាចចុះចូលបាន? នៅក្នុងការស្វែងរកចម្លើយរបស់ខ្ញុំ ខ្ញុំបានអានព្រះបន្ទូលមកពីព្រះជាម្ចាស់ទាំងនេះ៖ «សាតាំងធ្វើឱ្យមនុស្សពុករលួយតាមរយៈការអប់រំ និងឥទ្ធិពលនៃរដ្ឋាភិបាលថ្នាក់ជាតិ មនុស្សល្បីល្បាញ និងមនុស្សអស្ចារ្យ។ ពាក្យសម្តីស្មោកគ្រោករបស់ពួកគេ បានក្លាយទៅជាធម្មជាតិនៃជីវិតរបស់មនុស្ស។ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ ជាឃ្លាមួយដ៏ល្បីរបស់សាតាំងដែលត្រូវបានបញ្ចូលទៅក្នុងគ្រប់គ្នា ហើយវាក្លាយជាជីវិតរស់នៅរបស់មនុស្ស។ មានពាក្យផ្សេងទៀតនិយាយពីជីវិតរស់នៅរបស់អ្នកទស្សនៈវិទូផ្សេងៗដែលមានលក្ខណៈបែបដូច្នេះដែរ។ សាតាំងប្រើប្រាស់ភាពល្អប្រសើរនៃទំនៀមទំលាប់វប្បធម៌បុរាណមកអប់រំមនុស្ស បណ្តាលឱ្យមនុស្សជាតិធ្លាក់់ចុះ ហើយហ៊ុំព័ទ្ធដោយរណ្ដៅនៃសេចក្តីហីនវិនាស ហើយនៅទីបំផុតគេនឹងត្រូវបានបំផ្លាញដោយព្រះជាម្ចាស់ ព្រោះតែពួកគេបម្រើសាតាំង ហើយតតាំងនឹងព្រះជាម្ចាស់។ ... នៅតែមានថ្នាំពុលអាក្រក់ជាច្រើននៅក្នុងជីវិតរបស់មនុស្ស ពួកគេមិនមានសេចក្តីពិតទាល់តែសោះនៅក្នុងកិរិយាមាយាទ និងអាកប្បកិរិយារបស់ពួកគេ។ ជាឧទាហរណ៍ ទស្សនវិជ្ជាសម្រាប់ជីវិតរស់នៅ របៀបដែលពួកគេធ្វើកិច្ចការ សុភាសិតដែលនៅក្នុងជីវិតរបស់ពួកគេទាំងអស់ត្រូវបានបំពុលពេញដោយថ្នាំពុលនៃនាគដ៏ធំមានសម្បុរក្រហមដែលមកពីសាតាំង ហើយគ្រប់អ្វីៗដែលហូរចេញមកពីឆ្អឹង និងឈាមរបស់គេគឺសុទ្ធតែចេញមកពីសាតាំង» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានជួយខ្ញុំឱ្យយល់ថា ខ្ញុំមិនស្ដាប់បង្គាប់ និងប្រកាន់អំពីភារកិច្ចរបស់ខ្ញុំ គឺដោយសារតែខ្ញុំត្រូវបានអប់រំនិងធ្វើឱ្យពុករលួយដោយសារថ្នាំពុលរបស់សាតាំង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «អ្នកណាដែលធ្វើការប្រើគំនិតគ្រប់គ្រងអ្នកដទៃ ហើយអ្នកណាដែលធ្វើការដោយប្រើដៃ ត្រូវបានអ្នកដទៃគ្រប់គ្រង» ក៏ដូចជា «មានតែមនុស្សមានប្រាជ្ញាខ្ពង់ខ្ពស់ និងមនុស្សល្ងង់ផុតលេខប៉ុណ្ណោះ ដែលមិនអាចផ្លាស់ប្ដូរបាន» និងដោយសារតែខ្ញុំសម្លឹងរកការលេចធ្លោរ ដើម្បីប្រសើរជាងអ្នកដទៃ។ អំឡុងពេលរបស់ខ្ញុំនៅឯសាលា លោកគ្រូ-អ្នកគ្រូ និងឪពុកម្ដាយរបស់ខ្ញុំតែងតែនិយាយថា ខ្ញុំត្រូវតែប្រឹងប្រែងរៀនសូត្រ ដើម្បីឱ្យខ្ញុំអាចរៀននៅសាកលវិទ្យាល័យដ៏ល្អ គេចផុតពីជីវិតដ៏គួរឱ្យអាប់ឱនជាកសិករ និងនាំមុខគេ។ ដូច្នេះហើយ ខ្ញុំបានជាខ្ញុំប្រឹងប្រែងរៀនសូត្រអស់មួយជីវិតរបស់ខ្ញុំ ដោយសង្ឃឹមថា ខ្ញុំអាចទទួលបានសញ្ញាបត្រល្អ និងរកបានការងារដ៏គួរឱ្យគោរព ជាអ្នកត្រួតត្រា ឬជាអ្នកគ្រប់គ្រង ពោលគឺជាអ្វីមួយដែលគួរឱ្យសរសើរ ដែលអ្នកដទៃនឹងកោតសរសើរ។ បន្ទាប់ពីក្លាយជាអ្នកជឿ ខ្ញុំបានវិនិច្ឆ័យភារកិច្ចនៅក្នុងដំណាក់របស់ព្រះជាម្ចាស់ ដោយក្រសែភ្នែករបស់អ្នកមិនជឿ ហើយបានបន្តចាត់ចំណាត់ថ្នាក់ភារកិច្ចជាខ្ពស់ ឬទាប។ ខ្ញុំបានគិតថាការក្លាយជាអ្នកដឹកនាំម្នាក់ ឬធ្វើការដោយផ្អែកលើជំនាញគឺជាការងារគួរឱ្យគោរព ហើយបងប្អូនប្រុសស្រីនឹងសរសើរពីភារកិច្ចបែបនេះ ផ្ទុយទៅវិញ បើខ្ញុំធ្វើការដោយគ្មាននរណាឃើញ ដោយបំពេញភារកិច្ចដ៏ថោកទាបដែលប្រើប្រាស់កម្លាំង នោះពួកគេនឹងមើលងាយខ្ញុំ។ ខ្ញុំមើលឃើញថា ថ្នាំពុលរបស់សាតាំងទាំងនេះ បានជ្រួតជ្រាបនៅក្នុងធម្មជាតិរបស់ខ្ញុំ ដោយគ្រប់គ្រងគំនិតរបស់ខ្ញុំ ជំរុញឱ្យខ្ញុំតាមរកកេរ្ដិ៍ឈ្មោះ ស្វែងរកឋានៈយ៉ាងរឹងចចេស ដោយតែងតែចង់ធ្វើជាមនុស្សម្នាក់ដែលពិសេស។ នៅពេលដែលកិត្យានុភាព និងឋានៈរបស់ខ្ញុំត្រូវបានគំរាមកំហែង នោះខ្ញុំក្លាយជាអវិជ្ជមាន និងការរឹងទទឹងទៅវិញ។ ខ្ញុំមិនអាចទទួលយកតួនាទីរបស់ខ្ញុំ និងបំពេញភារកិច្ចរបស់ខ្ញុំជាភាវៈដែលត្រូវបានបង្កើតឡើយ។ ខ្ញុំខ្វះខាតមនសិការ និងហេតុផលទាំងអស់។ ខ្ញុំបានដឹងថា ប្រសិនបើខ្ញុំបន្តរស់នៅដោយជាតិពុលរបស់សាតាំងនេះ ដោយមិនស្វែងរកសេចក្ដីពិត និងរឹងទទឹងចំពោះភារកិច្ចរបស់ខ្ញុំដែលមកពីព្រះជាម្ចាស់ នោះខ្ញុំនឹងមិនដែលទទួលបានសេចក្ដីពិត និងមិនទទួលបានជីវិតឡើយ ហើយព្រះជាម្ចាស់នឹងលុបបំបាត់ខ្ញុំទៀតផង។ នៅពេលដែលខ្ញុំបានយល់ពីរឿងនេះ នោះខ្ញុំបានតាំងចិត្តលះបង់ចោលសាច់ឈាមរបស់ខ្ញុំ និងធ្វើឱ្យព្រះជាម្ចាស់សព្វព្រះហឫទ័យ។ ខ្ញុំចង់រស់នៅដោយថ្នាំពុលរបស់សាតាំងទៀតទេ។ ដូច្នេះនៅថ្ងៃបន្ទាប់ ខ្ញុំបានត្រឡប់ទៅធ្វើការនៅវាលស្រែវិញ!

ចាប់តាំងពីនោះ ខ្ញុំបានអានព្រះបន្ទូលមួយចំនួនពីព្រះជាម្ចាស់។ «ខ្ញុំកំណត់វាសនារបស់មនុស្ស ម្នាក់ៗដោយមិនផ្អែកលើអាយុ អតីតភាព ទំហំនៃការរងទុក្ខ និងជាពិសេស កម្រិតដែលពួកគេសុំឲ្យមានក្ដីអាណិតទេ ប៉ុន្តែយោងទៅលើថាតើពួកគេមានសេចក្ដីពិតឬអត់។ មិនមានជម្រើសផ្សេងក្រៅពីនេះទេ» («ចូរត្រៀមខ្លួនធ្វើអំពើល្អឱ្យបានគ្រប់គ្រាន់សម្រាប់ទិសដៅរបស់អ្នក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ទីបំផុត មិនថាមនុស្សអាចទទួលបានសេចក្ដីសង្គ្រោះឬអត់ គឺមិនអាស្រ័យលើភារកិច្ចអ្វីដែលពួកគេបំពេញឡើយ ប៉ុន្តែអាស្រ័យលើថា ពួកគេបានយល់ និងទទួលបានសេចក្ដីពិតឬអត់ និងថា ពួកគេអាចចុះចូលចំពោះការចាត់ចែងរបស់ព្រះជាម្ចាស់ ហើយក្លាយជាភាវៈដែលត្រូវបានបង្កើតមកដ៏ពិតប្រាកដឬអត់។ ព្រះជាម្ចាស់សុចរិត ហើយនេះគឺជាគោលការណ៍ដែលទ្រង់វាស់ស្ទង់មនុស្សជាតិទាំងអស់។ គោលការណ៍នេះ មិនអាចផ្លាស់ប្ដូរបានទេ ហើយអ្នកត្រូវតែចងចាំពីសេចក្ដីនេះ។ ចូរកុំគិតអំពីការស្វែងរកមាគ៌ាផ្សេង ឬការដេញតាមអ្វីដែលមិនពិតមួយចំនួនឡើយ។ បទដ្ឋានដែលព្រះជាម្ចាស់តម្រូវពីគ្រប់គ្នា ដែលទទួលសេចក្ដីសង្គ្រោះ គឺមិនផ្លាស់ប្ដូរជារៀងរហូត។ ពួកវានៅតែដដែល មិនថាអ្នកជានរណាឡើយ» («ឥរិយាបថដែលមនុស្សគួរតែមានចំពោះព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ នៅក្នុងព្រះបន្ទូលរបស់ទ្រង់ ខ្ញុំអាចមើលឃើញនិស្ស័យដ៏សុចរិតរបស់ព្រះជាម្ចាស់។ ព្រះជាម្ចាស់មិនកំណត់លទ្ធផលរបស់នរណាម្នាក់ ដោយផ្អែកលើភារកិច្ចដែលពួកគេបំពេញ ចំនួនដែលពួកគេបានធ្វើ ឬចំនួនដែលពួកគេបានចូលរួមចំណែកឡើយ។ ទ្រង់ទតមើលថាតើពួកគេអាចចុះចូលចំពោះការត្រួតត្រារបស់ទ្រង់ និងបំពេញកិច្ចការរបស់ភាវៈដែលត្រូវបានបង្កើតឬអត់ ថាតើពួកគេអាចទទួលបានសេចក្ដីពិត និងផ្លាស់ប្ដូរនិស្ស័យរបស់ពួកគេឬអត់។ ប្រសិនបើខ្ញុំមិនតាមរកសេចក្ដីពិតទេ នោះមិនថាភារកិច្ចរបស់ខ្ញុំគួរឱ្យចាប់អារម្មណ៍ចំពោះអ្នកដទៃប៉ុនណាឡើយ ក៏ខ្ញុំនឹងមិនដែលទទួលបានសេចក្ដីពិត ហើយកាន់តែមិនអាចទទួលបានការទទួលស្គាល់ និងសេចក្ដីសង្គ្រោះរបស់ព្រះជាម្ចាស់ទៀតផង។ ខ្ញុំបានគិតដល់ពួកទទឹងនឹងព្រះគ្រីស្ទម្នាក់ដែលក្រុមជំនុំរបស់ពួកយើងបានបណ្ដេញចេញ។ នាងបានបំពេញភារកិច្ចដ៏សំខាន់ ជាអ្នកដឹកនាំម្នាក់ ហើយសមាជិកថ្មីរបស់ក្រុមជំនុំមួយចំនួនសរសើរនាង។ ប៉ុន្តែនាងមិនតាមរកសេចក្ដីពិត ហើយនាងក៏មិនព្យាយាមផ្លាស់ប្ដូរនិស្ស័យនៅក្នុងភារកិច្ចរបស់នាងដែរ។ ផ្ទុយទៅវិញ នាងស្វែងរកកេរ្ដិ៍ឈ្មោះ និងឋានៈ ហើយដើរលើមាគ៌ារបស់ពួកទទឹងនឹងព្រះគ្រីស្ទ។ នាងបានរំខានកិច្ចការនៃដំណាក់របស់ព្រះជាម្ចាស់ ដូច្នេះនាងត្រូវបានបណ្ដេញចេញ។ ខ្ញុំក៏បានឃើញមនុស្សមួយចំនួនដែលបំពេញភារកិច្ចសាមញ្ញៗដែរ។ ភារកិច្ចរបស់ពួកគេហាក់ដូចជាមិនមែនជាអ្វីមួយពិសេសឡើយ ប៉ុន្តែពួកគេតែងតែបំពេញវាដោយគ្មានការរអ៊ូរទាំឡើយ។ ហើយនៅពេលដែលពួកគេជួបបញ្ហា ពួកគេនឹងស្វែងរកសេចក្ដីពិត។ ពួកគេមានការបំភ្លឺរបស់ព្រះវិញ្ញាណបរិសុទ្ធ ដូច្នេះហើយបានជាកិច្ចការរបស់ពួកគេរីកចម្រើន។ ពួកគេបានរស់នៅក្នុងលក្ខណៈជាមនុស្សកាន់តែច្រើន។ នេះបានបង្ហាញខ្ញុំថា ការទទួលបានសេចក្ដីពិតមិនពាក់ព័ន្ធនឹងភារកិច្ចរបស់នរណាម្នាក់ជាអ្វីឡើយ។ មិនថាភារកិច្ចរបស់មនុស្សជាអ្វីឡើយ ការផ្លាស់ប្ដូរនិស្ស័យ និងការស្វែងរកសេចក្ដីពិតគឺជាគន្លឹះសំខាន់។ នោះគឺជាមាគ៌ាតែមួយ។ មិនថាអ្នកដឹកនាំឱ្យខ្ញុំធ្វើជាអ្នករៀបចំឆាក ឬឱ្យខ្ញុំធ្វើជាអ្នកស្រែចម្ការឡើយ គឺគ្រប់យ៉ាងត្រូវបានរៀបចំដោយព្រះជាម្ចាស់ និងជាអ្វីដែលខ្ញុំត្រូវការសម្រាប់ច្រកចូលទៅក្នុងជីវិតរបស់ខ្ញុំ ដូច្នេះ ខ្ញុំគួរតែឱបក្រសោបវាជានិច្ច។ នៅក្នុងភារកិច្ចរបស់ខ្ញុំ ខ្ញុំគួរតែស្វែងរកសេចក្ដីពិត អនុវត្តព្រះបន្ទូលរបស់ព្រះជាម្ចាស់ និងឱ្យសេចក្ដីពិតដឹកនាំខ្ញុំ។ មានតែធ្វើដូច្នោះទេ ទើបស្របនឹងបំណងព្រះហឫទ័យរបស់ព្រះជាម្ចាស់។ ដោយយល់ពីបញ្ហានេះ បានផ្ដល់ឱ្យខ្ញុំនូវអារម្មណ៍នៃសេរីភាព។ ក្រោយមក អ្នកដឹកនាំបានចាត់តាំងខ្ញុំឱ្យបំពេញភារកិច្ចកាន់តែសាមញ្ញ ដែលខ្ញុំបានទទួលយក។ នៅពេលខ្ញុំទំនេរ ខ្ញុំបានជួយអ្នកដទៃធ្វើការងារផ្ទះទៀតផង។ នៅពេលដែលខ្ញុំបានអនុវត្តតាមវិធីនោះ ខ្ញុំបានរកឃើញថា មិនថាខ្ញុំជួយសម្អាត ដាំដើមឈើ ឬជីករណ្ដៅឡើយ គឺមានមេរៀនដែលទទួលបាន។ ព្រះជាម្ចាស់មិនលម្អៀងចំពោះការងារប្រើកម្លាំងឡើយ។ បើខ្ញុំដាក់ចិត្តធ្វើវា ហើយស្វែងរកសេចក្ដីពិត និងអនុវត្តព្រះបន្ទូលរបស់ព្រះជាម្ចាស់ នោះខ្ញុំអាចប្រមូលផលបាន។

២៦. វិធីសម្លឹងមើលភារកិច្ចរបស់អ្នក

ដោយ ចុងឆឹង (ចិន)

ព្រះដ៏មានគ្រប់ព្រះចេស្ដាមានបន្ទូលថា៖ «សេចក្ដីតម្រូវសំខាន់ជាងគេបំផុតនៅក្នុងជំនឿរបស់មនុស្សលើព្រះជាម្ចាស់ គឺឲ្យគេមានដួងចិត្តស្មោះសរ និងឲ្យគេលះបង់ខ្លួនគេទាំងស្រុង និងស្ដាប់បង្គាប់យ៉ាងពិតប្រាកដ។ អ្វីដែលពិបាកខ្លាំងបំផុតសម្រាប់មនុស្ស គឺត្រូវលះបង់ជីវិតរបស់គេទាំងមូលដើម្បីដូរនឹងជំនឿដ៏ពិតប្រាកដ ដែលតាមរយៈជំនឿនេះ គេអាចទទួលបាននូវសេចក្ដីពិតទាំងស្រុង និងអាចបំពេញភារកិច្ចរបស់ខ្លួនក្នុងនាមជាសត្តនិកររបស់ព្រះជាម្ចាស់» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «កាតព្វកិច្ច គឺជាកិច្ចការដែលព្រះជាម្ចាស់ប្រទានដល់មនុស្ស។ ពួកវាគឺជាបេសកកម្មសម្រាប់ឱ្យមនុស្សបំពេញ។ ទោះបីជាយ៉ាងណាក៏ដោយ កាតព្វកិច្ចគឺពិតជាមិនមែនជាកិច្ចការដែលត្រូវបានរៀបចំផ្ទាល់ខ្លួនរបស់អ្នក ឬជាទម្ងន់សម្រាប់ធ្វើឱ្យអ្នកលេចធ្លោពីហ្វូងមនុស្សនោះទេ។ មនុស្សខ្លះ ប្រើប្រាស់កាតព្វកិច្ចរបស់ពួកគេជាឱកាសដើម្បីផ្សារភ្ជាប់ទៅនឹងការគ្រប់គ្រងផ្ទាល់ខ្លួនរបស់ពួកគេ ហើយបង្កើតបក្សពួក។ មនុស្សខ្លះប្រើប្រាស់កាតព្វកិច្ចរបស់ពួកគេដើម្បីបំពេញចំណង់របស់ពួកគេ។ មនុស្សខ្លះប្រើប្រាស់កាតព្វកិច្ចរបស់ពួកគេដើម្បីបំពេញចន្លោះដែលពួកគេមានអារម្មណ៍ថាខ្វះខាតនៅខាងក្នុង។ ហើយមនុស្សខ្លះទៀតប្រើប្រាស់កាតព្វកិច្ចរបស់ពួកគេដើម្បីបំពេញគំនិតដែលពឹងទៅលើសំណាងរបស់ពួកគេ ដោយគិតថា នៅពេលដែលពួកគេបំពេញកាតព្វកិច្ចរបស់ពួកគេ ពួកគេនឹងមានចំណែកនៅក្នុងដំណាក់របស់ព្រះជាម្ចាស់ ហើយមានចំណែកនៅក្នុងទីកន្លែងដ៏អស្ចារ្យដែលព្រះជាម្ចាស់រៀបចំសម្រាប់មនុស្ស។ ឥរិយាបថបែបនេះអំពីកាតព្វកិច្ច គឺមិនត្រឹមត្រូវទេ។ ពួកវាធ្វើឱ្យព្រះជាម្ចាស់ស្អប់ខ្ពើមយ៉ាងខ្លាំង ហើយត្រូវតែបានដោះស្រាយជាបន្ទាន់» («តើអ្វីជាការបំពេញកាតព្ចកិច្ចដ៏សមស្រប?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ប្រាប់យើងថា ភារកិច្ចគឺជាបញ្ជាបេសកកម្មរបស់ព្រះជាម្ចាស់សម្រាប់មនុស្សជាតិ ហើយថាយើងត្រូវបំពេញភារកិច្ចរបស់យើងដោយដួងចិត្តមួយដែលស្មោះត្រង់។ វាចាំបាច់ណាស់ដែលយើងត្រូវទុកផលប្រយោជន៍ផ្ទាល់ខ្លួនរបស់យើងទៅម្ខាង ហើយខិតខំឱ្យអស់ពីសមត្ថភាពដើម្បីបំពេញទំនួលខុសត្រូវរបស់យើង។ នេះគឺជាអាកប្បកិរយាដែលយើងគួរតែប្រកាន់យកចំពោះភារកិច្ចរបស់យើង។ ប៉ុន្ដែកាលពីអតីតកាល ខ្ញុំតែងតែចាត់ទុកភារកិច្ចរបស់ខ្ញុំហាក់ដូចជាវាគឺជាកិច្ចការផ្ទាល់ខ្លួនរបស់ខ្ញុំអ៊ីចឹង ដោយកេងប្រវ័ញ្ចយកវាមកជួយខ្លួនឯងឱ្យលេចធ្លោ និងទទួលបានការសរសើរពីអ្នកដទៃ។ ខ្ញុំមិនបានផ្ដោតលើការយកសេចក្ដីពិតទៅអនុវត្តទេ ប៉ុន្ដែផ្ទុយទៅវិញ ខ្ញុំបានគិតអំពីអ្វីដែលខ្ញុំបានក្រោកឡើងដើម្បីទទួលបាន ឬក៏បាត់បង់។ គំនិតបែបនេះបានរារាំងដល់កិច្ចការរបស់ក្រុមជំនុំ។ ដោយឆ្លងកាត់ការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់ បានផ្ដល់ឱ្យខ្ញុំនូវការយល់ដឹងមួយចំនួនអំពីធម្មជាតិ និងលទ្ធផលនៃការបំពេញភារកិច្ចរបស់ខ្លួនតាមវិធីនោះ ហើយឥឡូវនេះ ខ្ញុំបានផ្លាស់ប្ដូរទស្សនៈរបស់ខ្ញុំអំពីវាហើយ។ 

នៅក្នុងឆ្នាំ ២០១៧ ភារកិច្ចរបស់ខ្ញុំនៅក្នុងក្រុមជំនុំគឺត្រូវកែសម្រួលឯកសារ។ អ្នកដឹកនាំក្រុមជំនុំបានចាត់តាំងឱ្យប្អូនប្រុសលីន ធ្វើកិច្ចការជាមួយខ្ញុំ ហើយបានប្រាប់ខ្ញុំឱ្យជួយគាត់ផង។ ខ្ញុំយល់ព្រមយ៉ាងរីករាយ ហើយបានគិតថា «ខ្ញុំបានឮថា ប្អូនប្រុសលីនពិតជាមានសមត្ថភាព។ បើគាត់អាចទទួលបានគោលការណ៍យ៉ាងលឿន នោះកិច្ចការរបស់ពួកយើងនឹងច្បាស់ជាមានលទ្ធផលល្អមិនខាន។ អ្នកដឹកនាំនឹងគិតថា ខ្ញុំមានសមត្ថភាព ហើយមានតម្លៃ។ ខ្ញុំគួរតែជួយកិច្ចការគាត់»។ ខ្ញុំបានផ្ដល់គោលការណ៍ដល់ប្អូនប្រុសលីន ដែលខ្ញុំបានប្រមូល ដូច្នេះគាត់អាចប្រើប្រាស់អ្វីដែលគាត់ត្រូវការឱ្យបានលឿនតាមតែអាចធ្វើទៅបាន។ នៅពេលដែលគាត់ទ័លច្រកនៅក្នុងកិច្ចការរបស់គាត់ នោះខ្ញុំនឹងធ្វើការប្រកបគ្នាយ៉ាងអត់ធ្មត់ជាមួយគាត់ ហើយជួយដោះស្រាយបញ្ហារបស់គាត់។ មួយរយៈមក គាត់បានយល់គោលការណ៍មួយចំនួន និងសម្រេចបានលទ្ធផលខ្លះៗនៅក្នុងភារកិច្ចរបស់គាត់។ ដោយមើលឃើញការរីកចម្រើនរបស់គាត់ បានធ្វើឱ្យខ្ញុំមានអារម្មណ៍សប្បាយចិត្ត។ គាត់យល់អ្វីៗយ៉ាងលឿន។ គាត់មានសក្ដានុពល! ក្រុមរបស់ពួកយើងកាន់តែមានលទ្ធផល។ បន្ទាប់មក ការងារជាច្រើនត្រូវបានគាត់យកទៅធ្វើ។ ខ្ញុំបានគិតថា ការបណ្ដុះបណ្ដាលប្អូនប្រុសលីនឱ្យបានយូរជាងនេះ នោះពួកយើងនឹងសម្រេចបានលទ្ធផលកាន់តែប្រសើរ។

ថ្ងៃមួយ អ្នកដឹកនាំរបស់ពួកយើងបាននិយាយថា ក្រុមជំនុំត្រូវការមនុស្សម្នាក់ដែលអាចដឹកនាំកិច្ចការកែសម្រួលរបស់ពួកគេ ហើយដោយសារតែពួកយើងមានប្អូនប្រុសលីន ដែលពូកែក្នុងកិច្ចការរបស់គាត់ នោះគាត់នឹងត្រូវបានផ្ទេរទៅក្រុមជំនុំនោះ ដើម្បីបំពេញភារកិច្ចរបស់គាត់។ ខ្ញុំភ្ញាក់ផ្អើល និងបានគិតថា «ថាម៉េច? ផ្ទេរគាត់? អ្នកមិនអាចធ្វើបែបនេះបានទេ។ ខ្ញុំប្រឹងប្រែងច្រើនណាស់ ដើម្បីធ្វើឱ្យគាត់ថ្នឹកនឹងការងារនេះ ហើយជាមួយនឹងគោលការណ៍ ហើយកិច្ចការនៅក្នុងក្រុមរបស់ពួកយើងទើបតែចាប់ផ្ដើមរីកចម្រើន។ បើពេលនេះគាត់ត្រូវបានផ្ទេរ នោះកិច្ចការរបស់ពួកយើងនឹងរងផលប៉ះពាល់មិនខាន។ តើមនុស្សនឹងគិតដូចម្ដេចពីខ្ញុំ? ពួកគេអាចនិយាយថា ខ្ញុំមិនមានសមត្ថភាព»។ ខ្ញុំកាន់តែពិបាកចិត្ត ខណៈពេលដែលខ្ញុំគិតអំពីរឿងនេះ។ អ្នកដឹកនាំបាននិយាយថា នៅពេលដែលប្អូនប្រុសលីនទៅ ខ្ញុំនឹងបណ្ដុះបណ្ដាលអ្នកផ្សេង។ ខ្ញុំតតាំងនឹងបញ្ហានោះ។ ខ្ញុំបានគិតថា «អ្នកនិយាយដូចគ្មានរឿងអ្វីសោះអ៊ីចឹង។ អ្នកគិតថាការបណ្ដុះបណ្ដាលនរណាម្នាក់ជារឿងងាយស្រួលមែនទេ? វាត្រូវការកិច្ចការ និងពេលវេលាជាច្រើន! ក្រៅពីប្អូនប្រុសលីនចេញទៅ នោះទំនួលខុសត្រូវទាំងអស់នឹងធ្លាក់មកលើខ្ញុំម្ដងទៀត។ ពួកយើងកំពុងរវល់ស្រាប់ហើយ។ ដូច្នេះ ដោយអ្នកធ្វើការតិចជាងមុនម្នាក់ នោះការងាររបស់ពួកយើងនឹងកាន់តែលំបាកមិនខាន»។ ខ្ញុំកាន់តែគិតអំពីរឿងនេះ នោះខ្ញុំកាន់តែមានអារម្មណ៍ជំទាស់។ អ្នកដឹកនាំបានឱ្យខ្ញុំសរសេរអំពីការវាយតម្លៃរបស់ប្អូនប្រុសលីន។ ខ្ញុំបានគិតថា «ខ្ញុំនឹងផ្ដោតលើចំណុចខ្សោយ និងសេចក្ដីពុករលួយរបស់គាត់ ជាជាងទង្វើល្អ។ ដូច្នេះ គាត់នឹងមិនត្រូវផ្ទេរឡើយ»។ ខ្ញុំមានអារម្មណ៍ខុសឆ្គងបន្តិចដែរ នៅពេលដែលខ្ញុំបញ្ចប់ការសរសេរវាយតម្លៃរបស់គាត់ ហើយឆ្ងល់ថា ខ្ញុំមិនស្មោះត្រង់មែនឬអត់។ ប៉ុន្តែក្រោយមកខ្ញុំគិតឃើញថា ខ្ញុំគ្រាន់តែគិតអំពីកិច្ចការរបស់ក្រុមប៉ុណ្ណោះ។ ខ្ញុំបានប្រគល់ការវាយតម្លៃនោះទៅអ្នកដឹកនាំ។ ពីរបីថ្ងៃកន្លងផុតទៅដោយគ្មានការឆ្លើយតប នោះខ្ញុំចាប់ផ្ដើមបារម្ភ ហើយបានគិតថា «ប្រហែលជាគាត់មិនបានអានការវាយតម្លៃទេមើលទៅ ហើយគាត់នៅតែផ្ទេរប្អូនប្រុសលីន? គ្មានផ្លូវទេ។ ខ្ញុំត្រូវតែធ្វើអ្វីមួយ។ ប្រាកដជាមានផ្លូវ ដើម្បីរក្សាគាត់នៅក្នុងក្រុមរបស់ខ្ញុំ»។ ខ្ញុំបានព្យាយាមធ្វើអារម្មណ៍ ហើយបានសួរប្អូនប្រុសលីនថា «តើប្អូនប្រុសគិតយ៉ាងម៉េច បើប្អូនត្រូវបានស្នើឱ្យបំពេញភារកិច្ចកែសម្រួលសម្រាប់ក្រុមជំនុំមួយទៀត?» គាត់បាននិយាយថា «ខ្ញុំនឹងចុះចូលចំពោះការរៀបចំរបស់ក្រុមជំនុំ។ ខ្ញុំនឹងទៅ»។ ខ្ញុំបាននិយាយយ៉ាងលឿនថា «នៅពេលទទួលខុសត្រូវកិច្ចការកែសម្រួល នោះវាសំខាន់ណាស់ដែលត្រូវការយល់ពីគោលការណ៍ និងមានសមត្ថភាព។ បើគ្មានចំណុចនោះទេ នោះដំណើរការនឹងយឺតយ៉ាវមិនខាន។ ខ្ញុំគិតថា ជារឿងល្អបំផុតដែលប្អូនប្រុសនៅបន្តបំពេញភារកិច្ចរបស់ប្អូននៅទីនេះ»។ គួរឱ្យភ្ញាក់ផ្អើល ប្អូនប្រុសលីន មិនទន់ចិត្តទាល់តែសោះ។ គាត់និយាយទាំងភាពជឿជាក់ថា «បើខ្ញុំត្រូវបានផ្ដល់ឱកាស នោះខ្ញុំនឹងសាកល្បង»។ ខ្ញុំមិនសម្រេចបាននូវអ្វីដែលខ្ញុំចង់បានឡើយ ហើយមានអារម្មណ៍ទើសទាល់ជាមួយគាត់បន្តិចដែរ។ ពេលមួយ ខ្ញុំបានឃើញថាមានបញ្ហាមួយចំនួននៅក្នុងភារកិច្ចរបស់គាត់ ហើយខ្ញុំខឹង និងបានបង្រៀនគាត់។ នៅក្នុងអំឡុងពេលនោះ ពេលណាក៏ដោយដែលខ្ញុំបានគិតអំពីការផ្ទេររបស់គាត់ នោះខ្ញុំវង្វេងវង្វាន់។ ខ្ញុំមិនអាចរកឃើញនូវភាពស្ងប់នៅក្នុងកិច្ចការរបស់ខ្ញុំ និងមិនអាចផ្ដោតឡើយ។ ខ្ញុំមិនដឹងថាត្រូវដោះស្រាយវាយ៉ាងម៉េចឡើយ។ ខ្ញុំមានអារម្មណ៍ទទួលរងទណ្ឌកម្ម ហាក់ដូចជាខ្ញុំនៅក្នុងភាពវិលវល់អ៊ីចឹង។ ខ្ញុំបានអធិស្ឋានទៅព្រះជាម្ចាស់ ហើយសុំឱ្យទ្រង់ជួយឱ្យខ្ញុំស្គាល់ខ្លួនឯង។

ក្រោយមក ខ្ញុំបានអានព្រះបន្ទូលទាំងនេះមកពីព្រះជាម្ចាស់ទាំងនេះ៖ «មនុស្សកម្រនឹងអនុវត្តសេចក្ដីពិតណាស់ ជារឿយៗពួកគេបែរខ្នងដាក់សេចក្ដីពិត និងរស់នៅក្នុងនិស្ស័យបែបសាតាំងពុករលួយ ដែលអាត្មានិយម និងថោកទាប។ ពួកគេសម្លឹងរកមើលកិត្យានុភាព កេរ្តិ៍ឈ្មោះ ឋានៈ និងផលប្រយោជន៍ផ្ទាល់ខ្លួន ហើយពួកគេមិនទទួលបានសេចក្ដីពិតនោះទេ។ ដូច្នេះពួកគេមានការរងទុក្ខយ៉ាងខ្លាំង ពួកគេមានការព្រួយបារម្ភយ៉ាងច្រើន ហើយពួកគេមានគំនាបជាច្រើន» («ច្រកចូលទៅកាន់ជីវិតត្រូវតែចាប់ផ្ដើមជាមួយនឹងបទពិសោធន៍នៃការបំពេញភារកិច្ចរបស់ខ្លួន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «តើអ្វីទៅជាបទដ្ឋាន ដើម្បីវិនិច្ឆ័យទង្វើរបស់មនុស្សម្នាក់ថាល្អ ឬអាក្រក់? វាអាស្រ័យលើថាតើនៅក្នុងគំនិត ការសម្ដែងចេញ និងសកម្មភាពរបស់អ្នក អ្នកមានទីបន្ទាល់នៃការយកសេចក្តីពិតទៅអនុវត្ត ព្រមទាំងមានទីបន្ទាល់នៃការរស់នៅតាមតថភាពនៃសេចក្តីពិតឬក៏អត់។ បើអ្នកមិនមានតថភាពនេះទេ ឬបើអ្នកមិនរស់នៅតាមតថភាពនេះទេ នោះគ្មានអ្វីដែលត្រូវឆ្ងល់ឡើយ អ្នកជាមនុស្សទុច្ចរិតហើយ។ តើព្រះជាម្ចាស់ទតឃើញមនុស្សទុច្ចរិតយ៉ាងដូចម្ដេច? គំនិត និងទង្វើពីខាងក្រៅរបស់អ្នកមិនធ្វើទីបន្ទាល់អំពីព្រះជាម្ចាស់ ហើយក៏មិនធ្វើឲ្យសាតាំងរងភាពអាម៉ាស់ ឬបំបាក់សាតាំងដែរ។ ផ្ទុយទៅវិញ ពួកគេធ្វើឲ្យព្រះជាម្ចាស់រងភាពអាម៉ាស់ និងពេញដោយស្លាកស្នាមដែលនាំឲ្យព្រះជាម្ចាស់រងភាពអាម៉ាស់។ អ្នកមិនមែនកំពុងធ្វើទីបន្ទាល់សម្រាប់ព្រះជាម្ចាស់ មិនលះបង់ខ្លួនសម្រាប់ព្រះជាម្ចាស់ឡើយ ហើយក៏មិនកំពុងបំពេញទំនួលខុសត្រូវ និងកាតព្វកិច្ចរបស់ខ្លួនចំពោះព្រះជាម្ចាស់ដែរ។ ផ្ទុយទៅវិញ អ្នកកំពុងតែប្រព្រឹត្តសម្រាប់តែប្រយោជន៍ផ្ទាល់ខ្លួនប៉ុណ្ណោះ។ តើអ្វីទៅជាអត្ថន័យនៃឃ្លាថា «សម្រាប់តែប្រយោជន៍ផ្ទាល់ខ្លួន»? គឺសម្រាប់សាតាំង។ ដូច្នេះ នៅទីបំផុត ព្រះជាម្ចាស់នឹងមានបន្ទូលថា «ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ»។ នៅក្នុងព្រះនេត្ររបស់ព្រះជាម្ចាស់ អ្នកមិនបានធ្វើអំពើល្អឡើយ ផ្ទុយទៅវិញ អាកប្បកិរិយារបស់អ្នកប្រែជាអាក្រក់វិញ។ អ្នកនឹងមិនទទួលបានរង្វាន់ឡើយ ហើយព្រះជាម្ចាស់ក៏នឹងមិនចងចាំអំពីអ្នកដែរ។ តើការនេះមិនឥតប្រយោជន៍ទាល់តែសោះទេឬអី?» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខណៈពេលដែលខ្ញុំបានសញ្ជឹងគិតពីព្រះបន្ទូលរបស់ព្រះជាម្ចាស់ ខ្ញុំបានដឹងថាព្រះជាម្ចាស់សម្រេចព្រះហឫទ័យថា មនុស្សណាប្រព្រឹត្តសេចក្ដីល្អ មិនមែនតាមរយៈពួកគេលះបង់ខ្លួន ឬរងទុក្ខ ឬលះបង់ច្រើនប៉ុនណាឡើយ ប៉ុន្តែតាមរយៈបំណងចិត្តរបស់ពួកគេ និងថាសកម្មភាពរបស់ពួកគេដើម្បីព្រះជាម្ចាស់ ឬដើម្បីខ្លួនឯង និងថាពួកគេអនុវត្តសេចក្ដីពិតឬអត់។ ខ្ញុំបានឆ្លុះបញ្ចាំងអំពីសភាពរបស់ខ្ញុំ ហើយបានឃើញថា ការប្រឹងប្រែងរបស់ខ្ញុំដើម្បីជួយប្អូនប្រុសលីន ឱ្យយល់ពីគោលការណ៍យ៉ាងលឿន មិនមែនដើម្បីក្រុមជំនុំឡើយ។ ខ្ញុំគ្រាន់តែគិតថា គាត់អាចធ្វើឱ្យក្រុមរបស់យើងកាន់តែមានលទ្ធផលល្អ និងធ្វើឱ្យគេមើលមកខ្ញុំល្អប៉ុណ្ណោះ។ នៅពេលដែលខ្ញុំបានឃើញថា គាត់នឹងត្រូវបានផ្ទេរ នោះខ្ញុំខ្លាចកិច្ចការរបស់ក្រុម ហើយកេរ្ដិ៍ឈ្មោះ និងឋានៈរបស់ខ្ញុំត្រូវបានរងផលប៉ះពាល់ដោយការចាកចេញរបស់គាត់ ដូច្នេះ ខ្ញុំបានរំលេចឱ្យឃើញនូវកំហុសរបស់គាត់នៅក្នុងការវាយតម្លៃ ដើម្បីបំភាន់អ្នកដឹកនាំ។ ខ្ញុំក៏បាននិយាយអំពីរឿងអវិជ្ជមានមួយចំនួនទៀតផង ដើម្បីទាញទម្លាក់នូវភាពសាទររបស់គាត់ចំពោះភារកិច្ចដែរ។ តើការអនុវត្តសេចក្ដីពិត និងការបំពេញភារកិច្ចរបស់ខ្ញុំនោះ យ៉ាងម៉េចទៅវិញ? ខ្ញុំបានបំពេញភារកិច្ចរបស់ខ្ញុំយ៉ាងអាត្មានិយម ដោយមិនគិតគូរដល់កិច្ចការរបស់ក្រុមជំនុំឡើយ ដោយគិតតែកិច្ចការដែលខ្ញុំទទួលខុសត្រូវ និងគិតថា ឋានៈរបស់ខ្ញុំត្រូវរងផលប៉ះពាល់ឬអត់។ ខ្ញុំបានភូតកុហក ហើយរាំងស្ទះកិច្ចការរបស់ក្រុមជំនុំ។ ខ្ញុំកំពុងតែរារាំងកិច្ចការនៃដំណាក់របស់ព្រះជាម្ចាស់ ហើយជំទាស់នឹងព្រះជាម្ចាស់។ នៅពេលដែលខ្ញុំបានឃើញពីសភាពដ៏គ្រោះថ្នាក់ដែលខ្ញុំមាន នោះខ្ញុំបានអធិស្ឋានទៅព្រះជាម្ចាស់ «ឱព្រះជាម្ចាស់ ទូលបង្គំអាត្មានិយមខ្លាំងណាស់ ទូលបង្គំបានរំខានដល់កិច្ចការនៃដំណាក់របស់ព្រះជាម្ចាស់ដើម្បីផលប្រយោជន៍ផ្ទាល់ខ្លួន។ ព្រះជាមា្ចស់ ទូលបង្គំចង់ប្រែចិត្តចំពោះទ្រង់»។

បន្ទាប់មក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «ចូរកុំធ្វើអ្វីៗសម្រាប់តែប្រយោជន៍ផ្ទាល់ខ្លួន និងកុំគិតតែពីផលចំណេញផ្ទាល់ខ្លួននោះឡើយ។ ចូរកុំគិតអំពីឋានៈ កិត្យានុភាព ឬកេរ្តិ៍ឈ្មោះរបស់អ្នកឡើយ។ ចូរកុំពិចារណាលើផលប្រយោជន៍របស់មនុស្សនោះដែរ។ អ្នកត្រូវតែគិតអំពីផលប្រយោជន៍នៃដំណាក់របស់ព្រះជាម្ចាស់ជាមុនសិន ហើយដាក់វាជាអាទិភាពទីមួយរបស់អ្នក។ អ្នកគួរតែគិតគូរអំពីបំណងព្រះហឫទ័យរបស់ព្រះ ហើយចាប់ផ្ដើម ដោយសញ្ជឹងគិតមើលថាតើអ្នកបានក្លាយជាមិនបរិសុទ្ធនៅក្នុងការបំពេញភារកិច្ចរបស់អ្នកឬអត់ ថាតើអ្នកបានធ្វើយ៉ាងអស់ពីសមត្ថភាព ដើម្បីមានស្វាមីភក្ដិ បានធ្វើយ៉ាងអស់ពីចិត្ត ដើម្បីបំពេញទំនួលខុសត្រូវរបស់អ្នក និងដាក់ចិត្តដាក់កាយទាំងស្រុង ក៏ដូចជាសញ្ជឹងគិតមើលថាតើអ្នកបានពិចារណាយ៉ាងល្អិតល្អន់ចំពោះភារកិច្ចរបស់អ្នក និងកិច្ចការនៃព្រះដំណាក់របស់ព្រះឬអត់។ អ្នកត្រូវតែពិចារណាទៅលើរឿងទាំងនេះ។ ចូរគិតអំពីរឿងទាំងនេះឲ្យបានញឹកញាប់ចុះ នោះអ្នកនឹងកាន់តែងាយស្រួលក្នុងការបំពេញការងាររបស់អ្នកបានយ៉ាងល្អមិនខាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានរកឃើញមាគ៌ានៃការអនុវត្តនៅក្នុងព្រះបន្ទូលរបស់ព្រះជាម្ចាស់។ ខ្ញុំត្រូវការបំណងចិត្តដ៏ត្រឹមត្រូវនៅក្នុងភារកិច្ចរបស់ខ្ញុំ ដើម្បីទទួលយកការពិនិត្យពិច័យរបស់ព្រះជាម្ចាស់ និងប្រកាន់ខ្ជាប់នូវកិច្ចការនៃដំណាក់របស់ព្រះជាម្ចាស់ មិនមែនគិតពីផលប្រយោជន៍របស់ខ្ញុំឡើយ។ ប្អូនប្រុសលីនមានគុណសម្បត្តិល្អ ហើយបានស្វែងរកសេចក្ដីពិត ដូច្នេះបើគាត់ធ្វើការនៅក្នុងក្រុមជំនុំផ្សេង នោះនឹងផ្ដល់ផលប្រយោជន៍ដល់កិច្ចការនៃដំណាក់របស់ព្រះជាម្ចាស់ នោះមិនគិតពីគាត់នឹងទទួលបានការអនុវត្តបន្ថែមតាមវិធីនោះទៀតផង។ ដូច្នេះ ខ្ញុំគួរតែគាំទ្រគាត់។ ខ្ញុំបានទៅរកអ្នកដឹកនាំ ហើយលាតត្រដាងអំពីបំណងចិត្តដ៏អាត្មានិយមផ្ទាល់ខ្លួនរបស់ខ្ញុំ ហើយបានផ្ដល់ការវាយតម្លៃដ៏យុត្តិធម៌របស់ប្អូនប្រុសលីន។ គាត់ត្រូវបានផ្ទេរទៅកាន់ក្រុមជំនុំផ្សេងដែលត្រូវការគាត់ ហើយទីបំផុតខ្ញុំមានអារម្មណ៍ស្ងប់នៅខាងក្នុង។

អំឡុងពេលទាំងអស់នោះ ខ្ញុំគិតថា ខ្ញុំបានផ្លាស់ប្ដូរបន្ដិចបន្ដួច។ ខ្ញុំមិនបានគិតថា នៅក្នុងស្ថានភាពស្រដៀងគ្នា ធម្មជាតិបែបសាតាំងរបស់ខ្ញុំនឹងចេញមកម្ដងទៀតឡើយ។

នៅរដូវរងារ ឆ្នាំ២០១៨ ប្អូនប្រុសចិន និងខ្ញុំ គឺជាអ្នកដឹកនាំក្រុម។ ពួកយើងបានជួយបំពេញនូវចំណុចខ្វះខាតគ្នាទៅវិញទៅមក ហើយជាមួយនឹងការចង្អុលបង្ហាញរបស់ព្រះជាម្ចាស់ នោះពួកយើងបានទទួលលទ្ធផលល្អនៅក្នុងកិច្ចការរបស់ពួកយើង។ ខ្ញុំរីករាយនឹងធ្វើការជាមួយប្អូនប្រុសចិនជាខ្លាំង។ បន្ទាប់ពីការជួបជុំមួយ អ្នកដឹកនាំបានប្រាប់ខ្ញុំថា ក្រុមផ្សេងទៀតត្រូវការជំនួយ ហើយពួកគេនឹងផ្ទេរប្អូនប្រុសចិន។ ប្អូនប្រុសចិនមានគុណសម្បត្តិល្អ យល់ពីសេចក្ដីពិត និងមានទំនួលខុសត្រូវនៅក្នុងភារកិច្ចរបស់គាត់ ដូច្នេះ គាត់មានសារៈសំខាន់ក្នុងការជំរុញកិច្ចការរបស់ក្រុមយើងទៅមុខ។ បើគាត់ចាកចេញ ហើយគុណភាពនៃកិច្ចការរបស់ពួកយើងធ្លាក់ចុះ តើគេមិនមើលមកខ្ញុំអាក្រក់ទេឬ? តើអ្នកដឹកនាំនឹងគិតថា ខ្ញុំគ្មានសមត្ថភាពទេឬ? ខ្ញុំមិនចង់បាត់បង់ប្អូនប្រុសចិនទេ ប៉ុន្តែដើម្បីកិច្ចការរបស់ក្រុមជំនុំ នោះខ្ញុំបានយល់ព្រម។ គួរឱ្យភ្ញាក់ផ្អើល ដែលក្រោយមកអ្នកដឹកនាំបាននិយាយថា មានក្រុមជំនុំមួយទៀតត្រូវការជាបន្ទាន់ ហើយគាត់ចង់ឱ្យប្អូនស្រីលុយទៅជួយ។ នៅពេលដែលខ្ញុំឮបែបនេះ ខ្ញុំតក់ស្លុតមែនទែន។ «អ្នកចង់យកប្អូនស្រីលុយមែនទេ? ប្អូនប្រុសចិន នឹងត្រូវបានផ្ទេរ ហើយពេលនេះ ប្អូនស្រីលុយទៀតឬ? សមាជិកល្អបំផុតពីររូបរបស់ក្រុមយើងនឹងចាកចេញ ដែលពិតជាធ្វើឱ្យកិច្ចការរបស់ពួកយើងរងផលប៉ះពាល់មិនខាន។ គ្មានផ្លូវទេ។ អ្នកមិនអាចយកប្អូនស្រីលុយទៅបានទេ»។ ប៉ុន្តែក្រោយមក ខ្ញុំបានគិតថា «បើខ្ញុំបដិសេធនឹងអ្នកដឹកនាំ តើគាត់នឹងគិតថាខ្ញុំអាត្មានិយមឬ? ខ្ញុំបានផ្ដល់យោបល់ឱ្យយកប្អូនស្រីម្នាក់ដែលមានសមត្ថភាពតិចជាង។ អ្នកដឹកនាំបានពិនិត្យឡើងវិញគ្រប់យ៉ាង ប៉ុន្តែគាត់នៅតែជ្រើសរើសប្អូនស្រីលុយដដែល ហើយសុំឱ្យខ្ញុំធ្វើការប្រកបគ្នាជាមួយនាង អំពីភារកិច្ចថ្មីរបស់នាង។ ខ្ញុំបាននិយាយថា ខ្ញុំនឹងធ្វើ ប៉ុន្តែខ្ញុំមិនចង់ឡើយ។ ក្រោយមក ខ្ញុំបានរអ៊ូរទាំដាក់ប្អូនប្រុសម្នាក់អំពីការមិនយកចិត្តទុកដាក់របស់អ្នកដឹកនាំចំពោះខ្ញុំ និងការផ្ទេរមនុស្សទាំងនេះ។ តើខ្ញុំនឹងធ្វើកិច្ចការរបស់ខ្ញុំយ៉ាងដូចម្ដេច? ខ្ញុំចេះតែបន្តនិយាយ ប៉ុន្តែខ្ញុំបានដឹងថាអ្វីដែលខ្ញុំកំពុងតែនិយាយគឺខុស។ ខ្ញុំគ្រាន់តែព្យាយាមឱ្យប្អូនប្រុសម្នាក់នេះកាន់ជើងខ្ញុំប៉ុណ្ណោះ។ វាជារឿងដែលបំពានចំពោះព្រះជាម្ចាស់។ ខ្ញុំមានអារម្មណ៍កាន់តែអាក្រក់ ពេលដែលខ្ញុំកាន់តែគិតអំពីរឿងនេះ។ ខ្ញុំបានកែតម្រូវខ្លួនឯង ហើយបានអធិស្ឋានទៅព្រះជាម្ចាស់។ បន្ទាប់ពីការអធិស្ឋាន នោះខ្ញុំបានគិតអំពីមូលហេតុដែលគ្រប់ពេលមនុស្សនៅក្នុងក្រុមរបស់ខ្ញុំត្រូវបានផ្ទេរ ខ្ញុំបានព្យាយាមគ្រប់យ៉ាងតាមតែអាចធ្វើទៅបាន ដើម្បីបញ្ឈប់ការផ្ទេរ។ តើអ្វីគឺជាធម្មជាតិដែលនៅពីក្រោយការប្រព្រឹត្តតាមវិធីនោះ?

ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «កាតព្វកិច្ច គឺជាកិច្ចការដែលព្រះជាម្ចាស់ប្រទានដល់មនុស្ស។ ពួកវាគឺជាបេសកកម្មសម្រាប់ឱ្យមនុស្សបំពេញ។ ទោះបីជាយ៉ាងណាក៏ដោយ កាតព្វកិច្ចគឺពិតជាមិនមែនជាកិច្ចការដែលត្រូវបានរៀបចំផ្ទាល់ខ្លួនរបស់អ្នក ឬជាទម្ងន់សម្រាប់ធ្វើឱ្យអ្នកលេចធ្លោពីហ្វូងមនុស្សនោះទេ។ មនុស្សខ្លះ ប្រើប្រាស់កាតព្វកិច្ចរបស់ពួកគេជាឱកាសដើម្បីផ្សារភ្ជាប់ទៅនឹងការគ្រប់គ្រងផ្ទាល់ខ្លួនរបស់ពួកគេ ហើយបង្កើតបក្សពួក។ មនុស្សខ្លះប្រើប្រាស់កាតព្វកិច្ចរបស់ពួកគេដើម្បីបំពេញចំណង់របស់ពួកគេ។ ... ឥរិយាបថបែបនេះអំពីកាតព្វកិច្ច គឺមិនត្រឹមត្រូវទេ។ ពួកវាធ្វើឱ្យព្រះជាម្ចាស់ស្អប់ខ្ពើមយ៉ាងខ្លាំង ហើយត្រូវតែបានដោះស្រាយជាបន្ទាន់» («តើអ្វីជាការបំពេញកាតព្ចកិច្ចដ៏សមស្រប?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «នៅក្នុងបរិបទនៃកិច្ចការនាពេលសព្វថ្ងៃ មនុស្សនឹងនៅតែធ្វើកិច្ចការដដែល ដោយយកពាក្យ «ព្រះវិហារប្រសើរជាងព្រះជាម្ចាស់» មកធ្វើជាតំណាង។ ឧទាហរណ៍ មនុស្សមើលឃើញការបំពេញភារកិច្ចរបស់ពួកគេ ជាការងាររបស់ពួកគេ។ ពួកគេមើលឃើញការធ្វើបន្ទាល់អំពីព្រះជាម្ចាស់ និងប្រយុទ្ធទាស់នឹងសត្វនាគដ៏ធំសម្បុរក្រហម ជាចលនានយោបាយនៅក្នុងការការពារសិទ្ធិមនុស្ស សម្រាប់លទ្ធិប្រជាធិបតេយ្យ និងសេរីភាព។ ពួកគេយកភារកិច្ចរបស់ពួកគេ ដើម្បីប្រើជំនាញរបស់ពួកគេនៅក្នុងអាជីព ប៉ុន្តែ ពួកគេចាត់ទុកការកោតខ្លាចព្រះជាម្ចាស់ និងការគេចចេញពីសេចក្ដីអាក្រក់ថាគ្មានន័យខ្លឹមសារ គឺគ្រាន់តែជាគោលលទ្ធិសាសនាមួយប៉ុណ្ណោះ។ តើអាកប្បកិរិយាទាំងនេះមិនមានសារៈសំខាន់ដូចគ្នាទៅនឹង «ព្រះវិហារប្រសើរជាងព្រះជាម្ចាស់» ទេឬ? ភាពខុសគ្នាគឺនៅត្រង់ថា កាលពីពីរពាន់ឆ្នាំមុន មនុស្សធ្វើការរកស៊ីនៅក្នុងព្រះវិហាររូបិយ ប៉ុន្តែ សព្វថ្ងៃនេះវិញ មនុស្សធ្វើការរកស៊ីនៅក្នុងព្រះវិហារអរូបិយ។ មនុស្សដែលឲ្យតម្លៃលើក្បួនច្បាប់ទាំងនោះ មើលឃើញក្បួនច្បាប់ថាប្រសើរជាងព្រះជាម្ចាស់ មនុស្សដែលស្រឡាញ់ឋានៈទាំងនោះ មើលឃើញឋានៈថាប្រសើរជាងព្រះជាម្ចាស់ មនុស្សដែលស្រឡាញ់អាជីពទាំងនោះ មើលឃើញអាជីពថាប្រសើរជាងព្រះជាម្ចាស់ជាដើម ដូច្នេះ រាល់ការសម្ដែងចេញរបស់ពួកគេ នាំឲ្យខ្ញុំនិយាយថា៖«មនុស្សសរសើរតម្កើងព្រះជាម្ចាស់ថាខ្ពង់ខ្ពស់បំផុត តាមរយៈពាក្យសម្ដីរបស់ពួកគេ ប៉ុន្តែ នៅក្នុងភ្នែករបស់ពួកគេវិញ អ្វីៗគ្រប់យ៉ាងគឺប្រសើរជាងព្រះជាម្ចាស់ទៅទៀត»។ នោះគឺដោយសារតែពេលណាដែលមនុស្សមានឱកាសនៅលើដំណើរផ្លូវនៃការដើរតាមព្រះជាម្ចាស់ ដើម្បីបង្ហាញពីទេពកោសល្យរបស់ពួកគេ ឬអាចធ្វើជំនួញរកស៊ីបាន ឬចំណេញដល់អាជីពរបស់ពួកគេ នោះពួកគេនឹងដកខ្លួនចេញពីព្រះជាម្ចាស់ ហើយហក់ចូលទៅក្នុងអាជីពដ៏ជាទីស្រឡាញ់របស់ពួកគេមិនខាន។ ចំពោះអ្វីដែលព្រះជាម្ចាស់បានផ្ទុកផ្ដាក់ដល់ពួកគេ និងព្រះហឫទ័យរបស់ទ្រង់ គឺពួកគេបានបោះបង់ចោលតាំងពីយូរយារណាស់មកហើយ។ តើអ្វីទៅជាភាពខុសគ្នារវាងសភាពរបស់មនុស្សទាំងនេះ និងមនុស្សដែលបានធ្វើជំនួញរកស៊ីនៅក្នុងព្រះវិហារ កាលពីពីរពាន់ឆ្នាំមុនទៅ?» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។

ខ្ញុំបានទទួលភាពច្បាស់លាស់កាន់តែច្រើនអំពីសារជាតិនៃសកម្មភាពរបស់ខ្ញុំ ដោយព្រះបន្ទូលរបស់ព្រះជាម្ចាស់។ ខ្ញុំរឹងទទឹង ហើយរារាំងផ្លូវគ្រប់ពេលដែលអ្នកដឹកនាំចង់ផ្ទេរនរណាម្នាក់ ដោយសារតែខ្ញុំចាត់ទុកភារកិច្ចរបស់ខ្ញុំជាអាជីពផ្ទាល់ខ្លួន។ ខ្ញុំបានគិតដល់អ្នកដែលនៅក្នុងក្រុមរបស់ខ្ញុំថាជាមនុស្សដែលខ្ញុំបានបណ្ដុះបណ្ដាល ដូច្នេះពួកគេគួរតែបំពេញភារកិច្ចរបស់ពួកគេនៅក្នុងការគ្រប់គ្រងរបស់ខ្ញុំ នៅតែក្នុងក្រុមរបស់ខ្ញុំប៉ុណ្ណោះ ហើយមិនបំពេញភារកិច្ចនៅក្នុងក្រុមរបស់អ្នកផ្សេងឡើយ។ វិធីគិតរបស់ខ្ញុំមិនសមហេតុផលឡើយ គឺមិនទំនងឡើយ។ រាល់ចំណុចខ្លាំងដែលបងប្អូនទាំងនោះមាន ត្រូវបានកំណត់ទុកដោយព្រះជាម្ចាស់សម្រាប់កិច្ចការរបស់ទ្រង់។ ពួកគេគួរតែត្រូវបានដាក់នៅកន្លែងណាមួយក្នុងដំណាក់របស់ព្រះជាម្ចាស់ដែលត្រូវការពួកគេ។ រឿងនោះត្រូវបានរៀបចំរួចហើយ។ ប៉ុន្តែខ្ញុំកំពុងតែព្យាយាមរក្សាទុកពួកគេនៅក្រោមការត្រួតត្រារបស់ខ្ញុំដោយប្រព្រឹត្តចំពោះពួកគេដូចជាឧបករណ៍សម្រាប់ការងារផ្ទាល់ខ្លួនរបស់ខ្ញុំ ធ្វើការសម្រាប់ខ្ញុំអ៊ីចឹង។ ខ្ញុំមិនចង់ឱ្យនរណាម្នាក់ត្រូវបានផ្ទេរចេញឡើយ ខ្ញុំក៏បានព្យាយាមបង្កើតបក្សពួក និងធ្វើការវិនិច្ឆ័យទៀតផង។ តើខ្ញុំមិនមែនកំពុងតែធ្វើសកម្មភាពដូចពួកផារិស៊ីពីបុរាណ ដែលប្រឆាំងនឹងព្រះអម្ចាស់យេស៊ូវទេឬ? ពួកផារិស៊ីបានចាត់ទុកព្រះវិហារថាជាដែនឥទ្ធិពលរបស់ពួកគេ ហើយមិនអនុញ្ញាតឱ្យអ្នកជឿដើរតាមព្រះអម្ចាស់យេស៊ូវឡើយ។ ពួកគេព្យាយាមសព្វបែបយ៉ាងដើម្បីត្រួតត្រាអ្នកជឿ ដើម្បីការពារឋានៈផ្ទាល់ខ្លួនរបស់ពួកគេ ដោយនិយាយថា អ្នកជឿជាកម្មសិទ្ធិរបស់ពួកគេ។ ចុះចំណែកខ្ញុំវិញ? ខ្ញុំបានរក្សាទុកបងប្អូនប្រុសស្រីនៅក្រោមការត្រួតត្រារបស់ខ្ញុំ ដោយមិនឱ្យដំណាក់របស់ព្រះជាម្ចាស់ផ្ទេរពួកគេចេញឡើយ។ តើខ្ញុំមិនមែនកំពុងតែពង្រីកដែនឥទ្ធិពលរបស់ខ្ញុំ ហើយប្រឆាំងនឹងព្រះជាម្ចាស់ទេឬ? ដោយការដើរលើមាគ៌ានេះ ខ្ញុំកំពុងតែតតាំងនឹងព្រះជាម្ចាស់ហើយ។ ខ្ញុំប្រមាថនិស្ស័យរបស់ទ្រង់។ គំនិតនេះគួរឱ្យខ្លាចខ្លាំងណាស់ ហើយខ្ញុំចាប់ផ្តើមស្អប់វិធីដ៏អាត្មានិយម និងគួរឱ្យស្អប់របស់ខ្ញុំ។ ខ្ញុំបានអធិស្ឋានទៅព្រះជាម្ចាស់ដោយការប្រែចិត្ត។ ក្រោយមក ខ្ញុំបាននិយាយជាមួយប្អូនស្រីលុយ អំពីការផ្ទេររបស់គាត់ និងនិយាយជាមួយប្អូនប្រុសដែលខ្ញុំបានបោកបញ្ឆោត ដោយការប្រកបគ្នាអំពីធម្មជាតិនៃអ្វីដែលខ្ញុំបាននិយាយ ដូច្នេះ គាត់មានសុភវិនិច្ឆ័យ។ ទីបំផុត ខ្ញុំទទួលបានសន្ដិភាពបន្ដិច។

បន្ទាប់ពីប្អូនស្រីលុយ និងប្អូនប្រុសចិនត្រូវបានផ្ទេរ នោះប្អូនស្រីលីក៏បានចូលរួមក្នុងក្រុមរបស់ពួកយើង។ នាងមានសមត្ថភាព ហើយរៀនសូត្របានឆាប់រហ័ស។ គ្មានភាពយឺតយ៉ាវនៅក្នុងកិច្ចការរបស់ក្រុមពួកយើងឡើយ។ ខ្ញុំបានដឹងថា ការបំពេញភារកិច្ចរបស់ខ្ញុំសម្រាប់ដំណាក់របស់ព្រះជាម្ចាស់ មិនមែនជាបំណងផ្ទាល់ខ្លួនរបស់ខ្ញុំឡើយ វាគឺជាវិធីមួយដើម្បីទទួលបានព្រះពរ។ ព្រះជាម្ចាស់នឹងរៀបចំមនុស្សដ៏ត្រឹមត្រូវ ដើម្បីធ្វើកិច្ចការរបស់ទ្រង់។ បីខែក្រោយមក ប្អូនស្រីលីនបានត្រឡប់មកពីការជួបជុំមួយ ហើយបានប្រាប់ខ្ញុំថា ក្រុមជំនុំនៅជិតនោះកំពុងតែធ្វើការបានល្អជាមួយនឹងកិច្ចការផ្សាយដំណឹងល្អ ហើយត្រូវការជំនួយ ដើម្បីជួយអ្នកមកថ្មី។ អ្នកដឹកនាំបានផ្ដល់យោបល់ឱ្យប្អូនស្រីលី ទៅជួយនៅក្នុងក្រុមជំនុំនោះ។ ខ្ញុំមានអារម្មណ៍អាក់អន់ចិត្តម្ដងទៀត ប៉ុន្តែខ្ញុំដឹងភ្លាមៗថាសភាពរបស់ខ្ញុំខុស។ ខ្ញុំបានគិតអំពីពេលវេលាទាំងអស់ដែលខ្ញុំមិនយកចិត្តទុកដាក់ចំពោះផលប្រយោជន៍របស់ក្រុមជំនុំ ដើម្បីឋានៈផ្ទាល់ខ្លួនរបស់ខ្ញុំ។ ខ្ញុំមានអារម្មណ៍មិនល្អ និងមានកំហុសឆ្គងមែនទែន ក្រោយមក ខ្ញុំគិតឃើញព្រះបន្ទូលរបស់ព្រះជាម្ចាស់ទាំងនេះ៖ «ភារកិច្ចមួយ មិនមែនជាកិច្ចការឯកជនផ្ទាល់ខ្លួនរបស់អ្នកឡើយ ហើយតាមរយៈការបំពេញភារកិច្ច អ្នកមិនមែនធ្វើអ្វីមួយសម្រាប់ខ្លួនឯង ឬគ្រប់គ្រងកិច្ចការផ្ទាល់ខ្លួនរបស់អ្នកឡើយ។ នៅក្នុងដំណាក់របស់ព្រះជាម្ចាស់ មិនថាអ្វីដែលអ្នកធ្វើឡើយ អ្នកមែនធ្វើកិច្ចការផ្ទាល់ខ្លួនឡើយ។ វាគឺជាកិច្ចការនៃដំណាក់របស់ព្រះជាម្ចាស់ វាគឺជាកិច្ចការរបស់ព្រះជាម្ចាស់។ អ្នកត្រូវតែដឹងពីបញ្ហានេះជានិច្ចនៅក្នុងគំនិត ហើយនិយាយថា «នេះមិនមែនជាកិច្ចការផ្ទាល់ខ្លួនរបស់ខ្ញុំឡើយ។ ខ្ញុំកំពុងតែបំពេញភារកិច្ចរបស់ខ្លួន និងបំពេញទំនួលខុសត្រូវរបស់ខ្លួន។ ខ្ញុំកំពុងតែធ្វើកិច្ចការនៃដំណាក់របស់ព្រះជាម្ចាស់។ នេះគឺជាកិច្ចការដែលព្រះជាម្ចាស់ប្រទានដល់ខ្ញុំ ហើយខ្ញុំកំពុងតែធ្វើវាដើម្បីទ្រង់។ នេះមិនមែនជាកិច្ចការឯកជនផ្ទាល់ខ្លួនរបស់ខ្ញុំឡើយ»។ បើអ្នកគិតថា វាជាកិច្ចការឯកជនផ្ទាល់ខ្លួនរបស់អ្នក ហើយអ្នកធ្វើវាស្របតាមចេតនា គោលការណ៍ និងបំណងចិត្តផ្ទាល់ខ្លួនរបស់អ្នក នោះអ្នកកំពុងតែជិតមានបញ្ហាហើយ» («តើអ្វីជាការបំពេញកាតព្ចកិច្ចដ៏សមស្រប?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ធ្វើឱ្យខ្ញុំដឹងច្បាស់ថា ភារកិច្ចរបស់ខ្ញុំ គឺជាបញ្ជាបេសកកម្មរបស់ព្រះជាម្ចាស់សម្រាប់ខ្ញុំ មិនមែនជាកិច្ចការផ្ទាល់ខ្លួនឡើយ។ ខ្ញុំគ្រាន់តែមិនអាចធ្វើអ្វីដែលខ្ញុំចង់បានដើម្បីផលប្រយោជន៍ផ្ទាល់ខ្លួនរបស់ខ្ញុំប៉ុណ្ណោះ។ ខ្ញុំគួរតែគិតគូរពីផលប្រយោជន៍នៃដំណាក់របស់ព្រះជាម្ចាស់ និងធ្វើអ្វីដែលព្រះជាម្ចាស់តម្រូវ។ នោះគឺជាអាកប្បកិរិយាដែលភាវៈត្រូវបានបង្កើតគួរតែមាននៅក្នុងភារកិច្ចរបស់ពួកគេ។ ខ្ញុំធ្លាប់តែគិតពីខ្លួនឯង ហើយធ្វើអ្វីៗដែលបំផ្លាញផលប្រយោជន៍នៃដំណាក់របស់ព្រះជាម្ចាស់។ ខ្ញុំមិនអាចរស់នៅតាមវិធីនោះតទៅទៀតទេ។ ខ្ញុំត្រូវតែបោះបង់ចោលបំណងចិត្តអាត្មានិយមផ្ទាល់ខ្លួនរបស់ខ្ញុំ ហើយអនុវត្តសេចក្ដីពិត។ នៅត្រង់គំនិតនេះ ខ្ញុំមានអារម្មណ៍ស្រាកស្រាន្ដ។ ខ្ញុំបានប្រាប់ប្អូនស្រីលីនថា «ទាំងអស់នេះគឺដើម្បីកិច្ចការនៃដំណាក់របស់ព្រះជាម្ចាស់។ ពួកយើងគួរតែនិយាយជាមួយប្អូនស្រីលីអំពីការផ្លាស់ប្ដូរភារកិច្ចរបស់នាង។ ពួកយើងមិនអាចធ្វើឱ្យប៉ះពាល់ដល់កិច្ចការនៃដំណាក់របស់ព្រះជាម្ចាស់ឡើយ»។

នៅក្នុងភារកិច្ចរបស់ខ្ញុំ ការរៀនយកផលប្រយោជន៍ផ្ទាល់ខ្លួនរបស់ខ្ញុំចេញ ការគិតអំពីដំណាក់របស់ព្រះជាម្ចាស់ ការមានមនសិការ និងហេតុផល ព្រមទាំងការស្គាល់ពីទីកន្លែងរបស់ខ្ញុំ គឺទាំងអស់នេះមកពីការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់។ សូមអរព្រះគុណព្រះជាម្ចាស់។


២៧. ការកែតម្រូវបំណងចិត្តរបស់ខ្ញុំនៅក្នុងភារកិច្ចរបស់ខ្ញុំ

ខ្ញុំត្រូវបានជ្រើសតាំងជាអ្នកដឹកដឹកនាំក្រុមជំនុំកាលពីខែ មិថុនា ឆ្នាំមុន។ នៅពេលនោះ ខ្ញុំរំភើបចិត្ត និងមានអារម្មណ៍ថា បងប្អូនប្រុសស្រីគិតល្អពីខ្ញុំ ហើយថា មនុស្សជាច្រើនបោះឆ្នោតឱ្យខ្ញុំមានន័យថា ខ្ញុំលេចធ្លោរជាងអ្នកដទៃ។ ខ្ញុំបានប្រាប់ខ្លួនឯងថា ខ្ញុំពិតជាត្រូវប្រឹងប្រែងបំពេញភារកិច្ចនេះឱ្យបានល្អ ដើម្បីឱ្យបងប្ធូន អាចឃើញពីសមត្ថភាពរបស់ខ្ញុំ។ ខ្ញុំពិតជាមិនសូវថ្នឹកនឹងកិច្ចការរបស់ក្រុមជំនុំឡើយ នៅពេលដែលខ្ញុំចាប់ផ្ដើមដំបូង ដូច្នេះ ខ្ញុំពិតជាយកចិត្តទុកដាក់ក្នុងការស្ដាប់ និងចងចាំអ្វីៗ ខណៈដែលធ្វើការជាមួយបងស្រីម្នាក់ដែលមានតួនាទីស្មើខ្ញុំ និងមានភាពថ្នឹកនឹងការងារជាងខ្ញុំ។ ខ្ញុំគិតជានិច្ចថា «ដោយសារតែពេលនេះ ខ្ញុំជាអ្នកដឹកនាំក្រុមជំនុំ នោះខ្ញុំត្រូវតែធ្វើការងារដ៏ល្អ និងសម្រេចបានអ្វីមួយ ដើម្បីឱ្យសមនឹងតំណែង។ ខ្ញុំមិនអាចទទួលបានការដឹងឮដោយការក្លាយជាមនុស្សម្នាក់ដែលមិនធ្វើកិច្ចការជាក់ស្ដែង ដែលលោភលន់ចង់បានព្រះពរនៃឋានៈឡើយ។ ដូច្នេះ តើខ្ញុំគួរតែបង្ហាញមុខរបស់ខ្ញុំយ៉ាងដូចម្ដេច?» ខ្ញុំក៏បានពិចារណាពីវិធីដែលពិតជាបំពេញភារកិច្ចឱ្យបានល្អដែរ។ ខ្ញុំកំពុងតែប្រឈមមុខនឹងបងប្អូនប្រុសស្រីនៃក្រុមជំនុំទាំងមូល អ្នកខ្លះបានបំពេញភារកិច្ចរបស់ពួកគេអស់ជាច្រើនឆ្នាំ ហើយបានយល់គោលការណ៍នៃសេចក្ដីពិតច្រើនជាងខ្ញុំ។ តើពួកគេនឹងគិតអ្វីពីខ្ញុំ បើខ្ញុំព្យាយាមជួយដោះស្រាយបញ្ហារបស់ពួកគេ ប៉ុន្តែខ្ញុំមិនអាចរកឃើញដំណោះស្រាយ ហើយខ្ញុំមិនអាចចែករំលែកមាគ៌ានៃការអនុវត្តនៅក្នុងការប្រកបគ្នារបស់ខ្ញុំ? តើពួកគេនឹងគិតថា ខ្ញុំគ្មានសមត្ថភាពទាល់តែសោះ ថាខ្ញុំមិនសក្ដិសមសម្រាប់ភារកិច្ចដឹកនាំឬ? ខ្ញុំមានអារម្មណ៍ថា ការប្រកបគ្នាអំពីកម្រិតដែលខ្ពស់ជាងពួកគេ មានសារៈសំខាន់ក្នុងនាមជាអ្នកដឹកនាំ ដូច្នេះ ខ្ញុំមិនត្រូវខ្ជះខ្ជាយពេលវេលាឡើយ ក្នុងការបំពាក់ខ្លួនដោយសេចក្ដីពិត ដូច្នេះ នៅពេលដែលបងប្អូនប្រុសស្រីពិតជាជួបប្រទះបញ្ហា នោះខ្ញុំអាចត្រៀមខ្លួនរួចរាល់ដើម្បីជួយដោះស្រាយ។ នោះពួកគេនឹងឃើញថា ខ្ញុំពិតជាមានតថភាពនៃសេចក្ដីពិតបន្តិច ហើយខ្ញុំកំពុងតែបំពេញតួនាទីយ៉ាងល្អក្នុងនាមជាអ្នកដឹកនាំ។ ដូច្នេះ ក្រៅពីមមាញឹកជាមួយនឹងកិច្ចការរបស់ក្រុមជំនុំជារៀងរាល់ថ្ងៃ ខ្ញុំក៏អានព្រះបន្ទូលរបស់ព្រះជាម្ចាស់មួយចំនួន នៅពេលដែលខ្ញុំមានពេលទំនេរ។ កាលវិភាគរបស់ខ្ញុំពេញណែនជារៀងរាល់ថ្ងៃ ហើយទោះបីជាបងប្អូនស្រីៗដទៃទៀត នឹងរំលឹកខ្ញុំនៅពេលដែលពួកគេរៀបនឹងចូលគេងថា «យប់ជ្រៅហើយ។ បងស្រីគួរតែសម្រាន្ដខ្លះទៅ» ក៏ដោយ ក៏ខ្ញុំមិនមានអារម្មណ៍ងងុយគេងទាល់តែសោះ ហើយខ្ញុំតែងតែនៅធ្វើការដល់យប់ជ្រៅ។ ហើយសូម្បីតែខ្ញុំប្រឹងប្រែងក្នុងការត្រៀមរៀបចំសម្រាប់ពួកគេក៏ដោយ ក៏ខ្ញុំនៅតែមិនមានអារម្មមណ៍ជឿជាក់នៅក្នុងការជួបជុំជាមួយបងប្អូនប្រុសស្រីឡើយ។

នៅល្ងាចមួយ បងស្រីម្នាក់ដែលខ្ញុំធ្វើការជាមួយបានប្រាប់ខ្ញុំថា ថ្ងៃបន្ទាប់ពួកយើងត្រូវរៀបចំការជួបជុំមួយសម្រាប់ក្រុមដំណឹងល្អ។ ដំណឹងនេះធ្វើឱ្យខ្ញុំព្រួយបារម្ភជាខ្លាំង។ ខ្ញុំបានគិតថា «បងប្អូនប្រុសស្រីនៅក្រុមនោះ ជាអ្នកជឿអស់រយៈពេលយូរបន្តិចហើយ ហើយខ្ញុំនៅថ្មីក្នុងភារកិច្ចដឹកនាំ។ ខ្ញុំពិតជាមិនយល់ពីប្រភេទនៃបញ្ហា ឬការលំបាកដែលពួកគេជួបប្រទះនៅក្នុងកិច្ចការដំណឹងល្អរបស់ពួកគេឡើយ។ បើពួកគេលើកឡើងអំពីបញ្ហាដែលខ្ញុំមិនអាចដោះស្រាយបាន តើពួកគេនឹងគិតថា ខ្ញុំមិនពូកែលើភារកិច្ចរបស់ខ្ញុំទេឬ? តើនោះមិនបំផ្លាញមុខមាត់ខ្ញុំជាអ្នកដឹកនាំទេឬ? ទេ ការរៀបចំប៉ុន្មាននាទីចុងក្រោយ ប្រសើរជាងអត់សោះ ហើយខ្ញុំគួរតែឆ្លៀតប្រើប្រាស់ពេលវេលាឱ្យអស់លទ្ធភាព ដើម្បីបំពាក់ខ្លួនខ្ញុំដោយសេចក្ដីពិតដែលពាក់ព័ន្ធមួយចំនួន»។ ទោះបីជាយ៉ាងណាក៏ដោយ ខណៈពេលដែលខ្ញុំពិតជាមិនអាចយល់គ្រប់យ៉ាង ដោយការជូនដំណឹងរយៈពេលខ្លីបែបនេះក៏ដោយ ក៏ខ្ញុំមិនស្រួលចិត្តឡើយ ខ្ញុំប្រញាប់ប្រញាល់រកមើលនេះមើលនោះនៅក្នុងកុំព្យូទ័ររបស់ខ្ញុំ រកនេះបន្តិច រកនោះបន្តិច។ គំនិតរបស់ខ្ញុំទាំងអស់ជំពាក់ជំពិនគ្នា ហើយខ្ញុំមិនអាចយល់អ្វីមួយឡើយ គ្មានអ្វីក្រៅពីទៅគេងឡើយ។ នៅក្នុងការជួបជុំនៅថ្ងៃបន្ទាប់ ខ្ញុំបានសម្លឹងមើលបងស្រីម្នាក់ដែលខ្ញុំបានធ្វើកិច្ចការជាមួយ កំពុងតែធ្វើការប្រកបគ្នាអំពីសេចក្ដីពិតជាមួយពួកគេទាំងអស់ ដោយជួយពួកគេដោះស្រាយបញ្ហាដែលពួកគេបានជួបប្រទះ ក្នុងការចែកចាយដំណឹងល្អ ខណៈពេលដែលខ្ញុំគ្រាន់តែអង្គុយទីនោះ ដោយមិនដឹងនិយាយអ្វីឡើយ។ ខ្ញុំពិតជាមានអារម្មណ៍មិនស្រួលឡើយ។ ខ្ញុំបានគិតថា «បើខ្ញុំមិននិយាយអ្វីមួយទាល់តែសោះ តើពួកគេនឹងគិតថា ខ្ញុំជាអ្នកដឹកនាំដែលគ្រាន់តែល្អមើលទេឬ? ខ្ញុំគួរតែនិយាយ។ បងប្អូនស្រីៗទាំងនេះមួយចំនួនបានស្គាល់ខ្ញុំរួចហើយ ហើយពេលនេះ ខ្ញុំជាអ្នកដឹកនាំ តើខ្ញុំមិនគួរតែអាចចែករំលែកការប្រកបគ្នាដែលកាន់តែជ្រាលជ្រៅឬ? បើមិនដូច្នោះទេ តើពួកគេនឹងគិតអ្វីពីខ្ញុំ? តើពួកគេនឹងនិយាយថាខ្ញុំមិនល្អឬ?» ខ្ញុំបានប្រើប្រាស់ខួរក្បាលដើម្បីគិតពីបទពិសោធន៍មួយចំនួនដែលខ្ញុំមាន ដែលខ្ញុំអាចចែករំលែកបាន ប៉ុន្តែនៅពេលដែលខ្ញុំកាន់តែបារម្ភ នោះខ្ញុំកាន់តែស្ថិតក្នុងភាពជ្រួលច្របល់។ ខ្ញុំមិនដឹងថាត្រូវនិយាយអ្វីឡើយ។ ដូច្នេះ គ្រប់គ្នានឹងមិនឃើញថា ខ្ញុំមិនមានអ្វីមួយដើម្បីធ្វើការប្រកបគ្នាឡើយ ខ្ញុំបានស្ដាប់យ៉ាងយកចិត្តទុកដាក់ចំពោះការប្រកបគ្នារបស់ដៃគូខ្ញុំ ហើយដរាបណាគាត់បញ្ចប់ការប្រកបគ្នា នោះខ្ញុំគ្រាន់តែបន្ថែមដោយសង្ខេបអ្វីដែលគាត់បាននិយាយប៉ុណ្ណោះ។ តាមវិធីនោះ វានឹងបង្ហាញថា ការប្រកបគ្នា និងការយល់ដឹងរបស់ខ្ញុំ គឺប្រសើរជាងគាត់ ហើយគ្រប់គ្នានឹងឃើញថា ខ្ញុំធ្វើបានល្អ ថាខ្ញុំសក្ដិសមនឹងតួនាទីជាអ្នកដឹកនាំ។ ខ្ញុំបានដឹងយ៉ាងច្បាស់ថា គ្រប់យ៉ាងដែលខ្ញុំកំពុងតែនិយាយ គឺជាការយល់ឃើញរបស់ដៃគូខ្ញុំ ដែលខ្ញុំកំពុងតែយកជារបស់ខ្លួន។ ខ្ញុំបានដឹងថាវាពិតជាវិធីដែលគួរឱ្យស្អប់ក្នុងការប្រព្រឹត្ត។ ខ្ញុំមានអារម្មណ៍គ្មានអ្វីទាល់តែសោះនៅក្នុងចិត្តរបស់ខ្ញុំ បន្ទាប់ពីការជួបជុំនោះ។ ខ្ញុំក៏បានដឹងដែរថា មនុស្ស ហេតុការណ៍ និងអ្វីៗទាំងអស់ដែលខ្ញុំជួបប្រទះជារៀងរាល់ថ្ងៃ ត្រូវបានចាត់ចែងដោយព្រះជាម្ចាស់ ប៉ុន្តែខ្ញុំមិនដឹងពីវិធីដើម្បីដកយកបទពិសោធន៍ពីពួកវាឡើយ។ ខ្ញុំមិនបានទទួលមេរៀនអ្វីឡើយ។ គំនិតនេះ បានធ្វើឱ្យខ្ញុំមានអារម្មណ៍ចម្លែក ហើយខ្ញុំក៏មានការស្ដាយក្រោយបន្តិចដែរ ក្នុងការទទួលយកភារកិច្ចនោះ។ ពីរបីថ្ងៃបន្ទាប់មក ខ្ញុំមានអារម្មណ៍ដូចជាមានទម្ងន់ដ៏ធ្ងន់សង្កត់លើក្បាលខ្ញុំ ខ្ញុំមានអារម្មណ៍ស្រវាំងភ្នែក និងដូចជាខ្ញុំមិនអាចដកដង្ហើមវែងអ៊ីចឹង។ ដោយការប្រឈមនឹងបញ្ហានៅក្នុងកិច្ចការរបស់ក្រុមជំនុំ និងមិនដឹងថាត្រូវចាប់ផ្ដើមពីកន្លែងណាផងនោះ គឺពិតជារឿងគួរឱ្យឈឺចាប់សម្រាប់ខ្ញុំមែន។ ខ្ញុំបានអធិស្ឋានទៅព្រះជាម្ចាស់ «ឱព្រះជាម្ចាស់ ទូលបង្គំចង់បំពេញភារកិច្ចនេះឱ្យបានល្អ ប៉ុន្តែទូលបង្គំតែងតែមានអារម្មណ៍ដូចជាទូលបង្គំមិនមានសមត្ថភាពដល់កិច្ចការនោះអ៊ីចឹង។ ទូលបង្គំមិនដឹងថាត្រូវធ្វើអ្វីឡើយ។ សូមទ្រង់ដឹកនាំទូលបង្គំឱ្យស្គាល់ខ្លួនឯង ប្រយោជន៍ឱ្យទូលបង្គំអាចគេចផុតពីសភាពបែបនេះផង»។

បន្ទាប់មក ខ្ញុំបានបើកចិត្តចំពោះដៃគូរបស់ខ្ញុំ ហើយបានប្រាប់គាត់អំពីសភាពរបស់ខ្ញុំ។ គាត់បានផ្ដល់ព្រះបន្ទូលរបស់ព្រះជាម្ចាស់មួយខ ដើម្បីឱ្យខ្ញុំអាន ដែលដកស្រង់ចេញពី «ដើម្បីដោះស្រាយនិស្ស័យពុករលួយរបស់ខ្លួន មនុស្សម្នាក់ត្រូវតែមានមាគ៌ានៃការអនុវត្តដ៏ជាក់លាក់មួយ»។ ព្រះបន្ទូលនោះថ្លែងថា៖ «មនុស្សពុករលួយទាំងអស់ បង្ហាញពីបញ្ហានេះ៖ នៅពេលដែលពួកគេជាបងប្អូនសាមញ្ញ ដោយគ្មានឋានៈ នោះពួកគេមិនអួតអាងឡើយ នៅពេលដែលពួកគេប្រាស្រ័យទាក់ទង ឬនិយាយជាមួយនរណាម្នាក់ ហើយពួកគេក៏មិនជ្រើសយកបែបបទ ឬសម្លេងជាក់លាក់មួយ នៅក្នុងការនិយាយរបស់ពួកគេឡើយ។ ពួកគេគ្រាន់តែសាមញ្ញ និងធម្មតាប៉ុណ្ណោះ ហើយមិនត្រូវការលាក់ពុតឡើយ។ ពួកគេមិនមានអារម្មណ៍ថាមានសម្ពាធផ្លូវចិត្ត ហើយអាចធ្វើការប្រកបគ្នាយ៉ាងបើកចំហ និងចេញពីចិត្ត។ ពួកគេអាចទៅរកបាន និងងាយស្រួលក្នុងការប្រាស្រ័យទាក់ទង។ អ្នកដទៃមានអារម្មណ៍ថា ពួកគេជាមនុស្សល្អ។ ទោះបីជាយ៉ាងណាក៏ដោយ ពេលដែលពួកគេទទួលបានឋានៈ ពួកគេខ្ពង់ខ្ពស់ និងមានឫទ្ធិអំណាច ហាក់ដូចជាគ្មាននរណាម្នាក់អាចដល់ពួកគេអ៊ីចឹង។ ពួកគេមានអារម្មណ៍ថា ពួកគេសមនឹងទទួលបានការគោរព ហើយថា ពួកគេ និងមនុស្សសាមញ្ញ មានលក្ខណៈខុសគ្នា។ ពួកគេមើលងាយមនុស្សសាមញ្ញ ហើយឈប់ធ្វើការប្រកបគ្នាដោយបើកចំហជាមួយអ្នកដទៃទៀតហើយ។ ហេតុអ្វីបានជាពួកគេលែងធ្វើការប្រកបគ្នាដោយបើកចំហ? ពួកគេមានអារម្មណ៍ថា ពេលនេះ ពួកគេមានឋានៈ និងជាអ្នកដឹកនាំ។ ពួកគេគិតថា អ្នកដឹកនាំត្រូវតែមានកេរ្ដិ៍ឈ្មោះជាក់លាក់ ថ្លៃថ្នូរបន្តិចជាងមនុស្សធម្មតា ហើយមានកម្ពស់ និងអាចទទួលខុសត្រូវច្រើនជាង។ ពួកគេជឿថា បើប្រៀបធៀបនឹងមនុស្សសាមញ្ញ អ្នកដឹកនាំត្រូវតែមានការអត់ធ្មត់ជាង អាចរងទុក្ខ និងលះបង់ច្រើនជាង និងអាចតតាំងនឹងសេចក្ដីល្បួងណាមួយបាន។ ពួកគេថែមទាំងគិតថា អ្នកដឹកនាំមិនអាចយំឡើយ មិនថាសមាជិកគ្រួសារជាច្រើននាក់របស់ពួកគេអាចស្លាប់ឡើយ ហើយថា បើពួកគេពិតជាយំមែន នោះពួកគេត្រូវពួនយំ ដើម្បីកុំឱ្យនរណាម្នាក់អាចឃើញពីចំណុចខ្សោយ ភាពខ្វះខាត ឬភាពទន់ខ្សោយនៅក្នុងពួកគេ។ ពួកគេថែមទាំងមានអារម្មណ៍ថា អ្នកដឹកនាំមិនអាចអនុញ្ញាតឱ្យនរណាម្នាក់ដឹងថា ពួកគេអវិជ្ជមានឡើយ។ ផ្ទុយទៅវិញ ពួកគេត្រូវតែលាក់បាំងអ្វីៗទាំងអស់នេះ។ ពួកគេជឿថា នេះគឺជារបៀបដែលមនុស្សម្នាក់ដែលមានឋានៈគួរតែប្រព្រឹត្ត» (កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលនេះ គឺជាការអង្រួនដ៏ធំធេងសម្រាប់ខ្ញុំ ព្រះបន្ទូលរបស់ព្រះជាម្ចាស់បានបើកសម្ដែងពីសភាពពិតរបស់ខ្ញុំ! ហេតុអ្វីបានជាខ្ញុំភ័យខ្លាចក្នុងការបង្ហាញមុខខ្លាំងម៉្លេះ នៅក្នុងការជួបជុំគ្នានីមួយៗ? ហេតុអ្វីបានជាខ្ញុំមានអារម្មណ៍ធុញថប់ខ្លាំងម៉្លេះ? គឺដោយសារតែខ្ញុំកំពុងតែព្យាយាមលើកស្ទួយខ្លួនឯង។ ចាប់តាំងពីក្លាយជាអ្នកដឹកនាំមក ខ្ញុំមានអារម្មណ៍ដូចជាខ្ញុំមានតួនាទី និងឋានៈអ៊ីចឹង ដូច្នេះខ្ញុំជាមនុស្សដែលខុសពីមុន។ ពេលនេះ ក្នុងនាមជាអ្នកដឹកនាំ ខ្ញុំបានគិតថា ខ្ញុំត្រូវតែប្រកាន់ខ្ជាប់នូវមុខមាត់ជាអ្នកដឹកនាំ គិតថាខ្ញុំគួរតែនៅកន្លែងខ្ពស់ជាងអ្នកដទៃ និងមានសមត្ថភាពជាងពួកគេ។ ការប្រកបគ្នារបស់ខ្ញុំ ត្រូវតែមានការយល់ដ៏ជ្រាលជ្រៅជាង ហើយខ្ញុំត្រូវតែមើលឃើញសារជាតិនៃបញ្ហាប្រសើរជាង និងដើម្បីដោះស្រាយបញ្ហាណាមួយដែលបងប្អូនប្រុសស្រីបានជួបប្រទះ នៅក្នុងច្រកចូលទៅក្នុងជីវិតរបស់ពួកគេ។ ខ្ញុំមានអារម្មណ៍ដូចជាខ្ញុំត្រូវតែជាម្នាក់ដែលលេចធ្លោរជាងគេនៅក្នុងការជួបជុំ មិនថាខ្ញុំនៅជាមួយក្រុមណាឡើយ ខ្ញុំមានអារម្មណ៍ថា នោះគឺជាវិធីតែមួយគត់ដែលស័ក្ដិសមនឹងតំណែងនោះ។ ដូច្នេះ បន្ទាប់ពីទទួលយកបញ្ជាបេសកកម្មនោះ ខ្ញុំនិយាយស្ដី និងធ្វើសកម្មភាព ដើម្បីប្រយោជន៍នៃតួនាទីរបស់ខ្ញុំ នៅក្នុងរបស់សព្វសារពើ។ តាមពិត ខ្ញុំខ្វះខាតរាល់ទិដ្ឋភាពទាំងអស់ ប៉ុន្តែខ្ញុំចង់ក្លែងបន្លំខ្លួន ដោយធ្វើពុតជាមានការអប់រំល្អ ហើយខ្ញុំមានឥរិយាបថដែលមានល្បិចកលទៀតផង ដោយព្យាយាមលួចយកពន្លឺនៃការប្រកបគ្នារបស់ដៃគូខ្ញុំ ដើម្បីបំភ្លឺខ្លួនឯងប្រយោជន៍ឱ្យអ្នកដទៃនឹងសរសើរខ្ញុំ។ អស់រយៈពេលដ៏យូរ គ្រប់យ៉ាងដែលខ្ញុំបានគិត គឺវិធីដើម្បីរក្សាឋានៈរបស់ខ្ញុំ ដោយមិនមែនវិធីដើម្បីបំពេញភារកិច្ចរបស់ខ្ញុំឱ្យបានល្អ វិធីដើម្បីបំពេញទំនួលខុសត្រូវរបស់ខ្ញុំទាល់តែសោះ។ ខ្ញុំមិនបានផ្ដោតលើកិច្ចការដ៏សមស្រប និងពិតប្រាកដបន្តិចឡើយ។ ចុះការតាមរកសេចក្ដីពិត និងការបំពេញភារកិច្ចរបស់ខ្ញុំយ៉ាងម៉េចដែរ? ដោយសារការតាមរក និងត្រូវបានត្រួតត្រាដោយឋានៈនោះហើយ ទើបវាក្លាយជាទាសកររបស់ឋានៈ។ ទោះបីជាខ្ញុំត្រូវបានជ្រើសតាំងជាអ្នកដឹកនាំក៏ដោយ ក៏ខ្ញុំមិនត្រឹមតែមិនមានកម្ពស់ដ៏ធំធេងភា្លមៗ ឬមានតថភាពនៃសេចក្ដីពិតប៉ុណ្ណោះទេ ខ្ញុំថែមទាំងនៅជាមនុស្សដូចមុនទៀតផង។ គ្រប់យ៉ាងដែលខុសពីមុន គឺភារកិច្ចរបស់ខ្ញុំ។ ព្រះជាម្ចាស់ចង់ឱ្យខ្ញុំទទួលបានការបណ្ដុះបណ្ដាលកាន់តែច្រើនតាមរយៈភារកិច្ចជាអ្នកដឹកនាំរបស់ខ្ញុំ ដើម្បីស្វែងរកសេចក្ដីពិតក្នុងការដោះស្រាយបញ្ហា និងធ្វើកិច្ចការជាក់ស្ដែង។ វាមិនមែនជាការផ្ដល់នូវឋានៈដល់ខ្ញុំទាល់តែសោះ។ ប៉ុន្តែខ្ញុំលើកស្ទួយខ្លួនឯងដល់ឋានៈជាអ្នកដឹកនាំ ហើយគិតយ៉ាងខុសឆ្គងថា ការក្លាយជាអ្នកដឹកនាំ គឺដូចទៅនឹងការបម្រើជាមន្ត្រីរដ្ឋាភិបាលនៅក្នុងលោកិយអ៊ីចឹង នោះគឺជាអត្ថន័យនៃការមានឋានៈ។ តើនោះមិនមែនជាការយល់ឃើញរបស់អ្នកមិនជឿទេឬ? វាមិនសមហេតុផលឡើយ!

បន្ទាប់ពីដឹងរឿងទាំងអស់នេះ ខ្ញុំបានអធិស្ឋានទៅព្រះជាម្ចាស់ថា៖ «ព្រះជាម្ចាស់ សូមអរព្រះគុណចំពោះការបំភ្លឺ និងការចង្អុលបង្ហាញរបស់ទ្រង់ ដែលបានអនុញ្ញតឱ្យទូលបង្គំយល់ថា ហេតុផលនៅពីក្រោយសភាពមិនត្រឹមត្រូវរបស់ទូលបង្គំ គឺដោយសារតែទូលបង្គំតាមរកឋានៈ។ ទូលបង្គំស្ថិតនៅលើមាគ៌ាដ៏ខុសឆ្គង។ ព្រះជាម្ចាស់ ទូលបង្គំត្រៀមខ្លួនជាស្រេចដើម្បីប្រែចិត្ត ហើយស្វែងរកសេចក្ដីពិត ដើម្បីដោះស្រាយសភាពរបស់ទូលបង្គំនេះ។ សូមទ្រង់ដឹកនាំទូលបង្គំផង»។ បន្ទាប់មក ខ្ញុំបានអានព្រះបន្ទូលរបស់ព្រះជាម្ចាស់មួយខ ដែលព្រះដ៏មានគ្រប់ព្រះចេស្ដាមានបន្ទូលថា «មនុស្សផ្ទាល់គឺជាកម្មវត្ថុនៃការបង្កើត។ តើកម្មវត្ថុនៃការបង្កើតសម្រេចបានសព្វានុភាពឬទេ? តើពួកគេអាចសម្រេចបានភាពគ្រប់លក្ខណ៍ និងភាពឥតខ្ចោះឬទេ? តើពួកគេអាចសម្រេចបានភាពប៉ិនប្រសប់នៅក្នុងគ្រប់យ៉ាង យល់ដឹងគ្រប់យ៉ាង និងសម្រេចបានគ្រប់យ៉ាងឬទេ? ពួកគេមិនអាចទេ។ ទោះបីជាយ៉ាងណាក៏ដោយ នៅក្នុងមនុស្សមានចំណុចខ្សោយមួយ។ ពេលដែលពួកគេរៀនពីជំនាញ ឬអាជីព នោះមនុស្សមានអារម្មណ៍ថា ពួកគេមានសមត្ថភាព ថាពួកគេគឺជាមនុស្សដែលមានឋានៈ និងមានតម្លៃ ហើយថាពួកគេជាមនុស្សមានវិជ្ជាជីវៈ។ មិនថាពួកគេគិតថា ពួកគេមាន «សមត្ថភាព» បែបណាឡើយ ពួកគេសុទ្ធតែចង់សម្ញែងខ្លួន ក្លែងខ្លួនជាឥស្សរជនដ៏ថ្លៃថ្នូរ និងហាក់ដូចជាគ្រប់លក្ខណ៍ និងឥតខ្ចោះ ដោយគ្មានការខ្វះចម្លោះមួយឡើយ។ នៅក្នុងក្រសែភ្នែករបស់អ្នកដទៃ ពួកគេចង់ឱ្យគេចាត់ទុកថាជាមនុស្សអស្ចារ្យ មានអំណាច ពេញដោយសមត្ថភាព និងអាចសម្រេចបានអ្វីគ្រប់យ៉ាង។ ... ពួកគេមិនចង់ក្លាយជាមនុស្សសាមញ្ញ មនុស្សធម្មតា ឬគ្រាន់តែជាមនុស្សឡើយ។ ពួកគេគ្រាន់តែចង់ក្លាយជាមនុស្សអស្ចារ្យ ឬមនុស្សម្នាក់ដែលមានសមត្ថភាព ឬអំណាចពិសេសប៉ុណ្ណោះ។ នេះគឺជាបញ្ហាដ៏ធំ! ពាក់ព័ន្ធនឹងភាពទន់ខ្សោយ ចំណុចខ្វះខាត ភាពល្ងង់ខ្លៅ ភាពឆ្កួតឡប់ និងកង្វះការយល់ដឹងនៅក្នុងភាពជាមនុស្សធម្មតា នោះពួកគេនឹងបិទបាំងវាទាំងអស់ លាក់បាំងវា និងមិនឱ្យមនុស្សដទៃឃើញវាឡើយ ដូច្នេះហើយពួកគេក៏បន្តក្លែងបន្លំខ្លួន។ ... ពួកគេមិនស្គាល់ថា ពួកគេផ្ទាល់ជានរណាឡើយ ហើយពួកគេក៏មិនស្គាល់ពីរបៀបរស់នៅក្នុងភាពជាមនុស្សធម្មតាដែរ។ ពួកគេមិនដែលធ្លាប់ប្រព្រឹត្តដូចជាមនុស្សជាក់ស្ដែងឡើយ។ នៅក្នុងការប្រព្រឹត្តខ្លួន បើមនុស្សជ្រើសរើសផ្លូវប្រភេទនេះ ដែលតែងតែមានសុបិនខ្ពស់ ជាជាងការធ្វើរឿងជាក់ស្ដែង តែងតែចង់ហោះហើរ នោះពួកគេត្រូវជួបប្រទះនឹងបញ្ហាហើយ។ មាគ៌ានៅក្នុងជីវិតដែលអ្នកជ្រើសរើសគឺមិនត្រឹមត្រូវឡើយ។ និយាយដោយស្មោះត្រង់ជាមួយអ្នក ប្រសិនបើអ្នកធ្វើបែបនេះ នោះមិនថាអ្នកជឿលើព្រះជាម្ចាស់បែបណាឡើយ អ្នកនឹងមិនយល់ពីសេចក្ដីពិតឡើយ ហើយអ្នកក៏នឹងមិនអាចទទួលបានសេចក្ដីពិតដែរ ដោយសារតែចំណុចចាប់ផ្ដើមរបស់អ្នកខុស» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលនេះ មានអារម្មណ៍ដូចជាខ្ញុំនៅទល់មុខជាមួយព្រះជាម្ចាស់ដោយកំពុងត្រូវបានទ្រង់ជំនុំជម្រះអ៊ីចឹង។ វាពិតជារឿងដែលគួរឱ្យព្រួយបារម្ភ និងពិបាកចិត្តសម្រាប់ខ្ញុំ ជាពិសេសការអាន «ប្រសិនបើអ្នកធ្វើបែបនេះ នោះមិនថាអ្នកជឿលើព្រះជាម្ចាស់បែបណាឡើយ អ្នកនឹងមិនយល់ពីសេចក្ដីពិតឡើយ ហើយអ្នកក៏នឹងមិនអាចទទួលបានសេចក្ដីពិតដែរ ដោយសារតែចំណុចចាប់ផ្ដើមរបស់អ្នកខុស»។ ខ្ញុំបានដឹងពីសារៈសំខាន់នៃបំណងចិត្តរបស់មនុស្សម្នាក់ និងមាគ៌ាដែលពួកគេជ្រើសយកនៅក្នុងភារកិច្ចរបស់ពួកគេ ដឹងថា ទាំងនេះគឺកំណត់ដោយផ្ទាល់ថា ពួកគេអាចទទួលសេចក្ដីពិតឬអត់។ បើពួកយើងមិនតាមរកសេចក្ដីពិតនៅក្នុងភារកិច្ចរបស់ពួកយើងទេ បើពួកយើងមិនយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ទេ តែផ្ទុយទៅវិញ ប្រកាន់ខ្ជាប់នូវឋានៈផ្ទាល់ខ្លួនរបស់ពួកយើង នោះមិនថាពួកយើងប្រឹងប្រែងធ្វើកិច្ចការប៉ុនណា មិនថាពួកយើងរងទុក និងបង់ថ្លៃច្រើនប៉ុនណាឡើយ ក៏ពួកយើងមិនដែលទទួលបានការទទួលស្គាល់របស់ព្រះជាម្ចាស់ឡើយ ប៉ុន្តែពួកយើងនឹងត្រូវបានព្រះជាម្ចាស់បដិសេធ និងថ្កោលទោស។ ព្រះជាម្ចាស់បរិសុទ្ធ ហើយទ្រង់អាចទតឃើញទៅក្នុងជម្រៅចិត្ត និងគំនិតរបស់ពួកយើង។ បន្ទាប់ពីខ្ញុំបានក្លាយជាអ្នកដឹកនាំ ខ្ញុំគ្រាន់តែគិតអំពីមុខមាត់ និឋានៈរបស់ខ្ញុំ នៅក្នុងក្រសែភ្នែករបស់អ្នកដទៃប៉ុណ្ណោះ។ ដោយចង់ការពារតួនាទីនៃការដឹកនាំរបស់ខ្ញុំ នោះខ្ញុំតែងតែក្លែងបន្លំ លាក់បាំងកំហុស និងភាពខ្វះខាតរបស់ខ្ញុំ ដើម្បីឱ្យមនុស្សដទៃលើកតម្កើង និងសរសើរខ្ញុំ។ បញ្ជាបេសកកម្មរបស់ព្រះជាម្ចាស់ មិនមែនជាអ្វីនៅក្នុងចិត្តរបស់ខ្ញុំឡើយ ខ្ញុំកំពុងតែតាមរកឋានៈ ដោយដើរលើផ្លូវនៃការតតាំងនឹងព្រះជាម្ចាស់។ តើខ្ញុំអាចទទួលបានកិច្ចការរបស់ព្រះវិញ្ញាណបរិសុទ្ធតាមវិធីនោះ ដោយរបៀបណា? ដូច្នេះភាពខ្មៅងងឹតដែលខ្ញុំបានធ្លាក់ចូល គឺជានិស្ស័យដ៏សុចរិតរបស់ព្រះជាម្ចាស់ ដែលធ្លាក់មកលើខ្ញុំ។ បើខ្ញុំនៅតែមិនប្រែចិត្ត នោះខ្ញុំច្បាស់ជាត្រូវបានព្រះជាម្ចាស់ស្អប់មិនខាន។ ខ្ញុំបានគិតអំពីពួកទទឹងនឹងព្រះគ្រីស្ទ ដែលត្រូវបានបណ្ដេញចេញពីដំណាក់របស់ព្រះជាម្ចាស់។ ពួកគេមានឋានៈ ហើយតែងតែមានអារម្មណ៍ថា ពួកគេមិនដូចនឹងអ្នកផ្សេងទៀតឡើយ។ ពួកគេលោភលន់ចង់បានព្រះពរនៃឋានៈ លើកស្ទួយខ្លួនឯង និងអួតសម្ញែង តយុទ្ធដើម្បីទាញរាស្ត្ររបស់ព្រះជាម្ចាស់ចេញឆ្ងាយពីទ្រង់។ ពួកគេបានប្រព្រឹត្តអំពើអាក្រក់ និងតតាំងនឹងព្រះជាម្ចាស់ ហើយទីបំផុត ទីបញ្ចប់របស់ពួកគេគឺត្រូវបានបណ្ដេញចេញ និងត្រូវបានលុបបំបាត់ចោល។ ខណៈពេលដែលខ្ញុំបានដឹងរឿងទាំងអស់នេះ នោះខ្ញុំបានឆ្លុះបញ្ចាំងពីវិធីដែលខ្ញុំត្រូវបានត្រួតត្រាដោយឋានៈ ចាប់តាំងពីទទួលបានភារកិច្ចនៃការដឹកនាំមក។ ខ្ញុំបានគិតថា ភារកិច្ចគឺជាឋានានុក្រមដែលផ្ដល់តំណែងមួយដល់ខ្ញុំ និងលើកស្ទួយខ្លួនឯង ខ្ញុំបានគិតថា ខ្ញុំបានទទួលឋានៈ ហើយខ្ញុំចង់អួតសម្ញែង ដោយការដោះស្រាយបញ្ហារបស់មនុស្សដទៃ ប្រយោជន៍ឱ្យពួកគេសរសើរខ្ញុំ។ ខ្ញុំពិតជាឥតអាម៉ាស់មែន! គំនិតនេះ បានធ្វើឱ្យមុខរបស់ខ្ញុំក្រហម ដោយភាពអាម៉ាស់។ ខ្ញុំមានអារម្មណ៍ថា ខ្ញុំគួរឱ្យស្អប់ខ្ពើមណាស់ ហើយថា ការការពារឋានៈរបស់ខ្ញុំនៅក្នុងក្រសែភ្នែករបស់មនុស្សដទៃតាមវិធីនោះ គឺច្បាស់ជាការប្រកួតប្រជែងដណ្ដើមឋានៈជាមួយព្រះជាម្ចាស់មិនខាន។ វាគឺជាមាគ៌ារបស់ពួកទទឹងនឹងព្រះគ្រីស្ទ។ គឺនៅពេលនោះហើយ ទើបខ្ញុំដឹងពីសភាពដ៏គ្រោះថ្នាក់ដែលខ្ញុំកំពុងស្ថិតនៅ ហើយថា បើខ្ញុំមិនប្រែចិត្តទេ នោះនៅទីបំផុត ខ្ញុំនឹងត្រូវបានដាក់ទោស ដូចជាពួកទទឹងនឹងព្រះគ្រីស្ទអ៊ីចឹង។

នៅក្នុងការស្វែងរក និងការឆ្លុះបញ្ចាំងរបស់ខ្ញុំបន្ទាប់មក នោះខ្ញុំបានអានអត្ថបទព្រះបន្ទូលរបស់ព្រះជាម្ចាស់នេះ៖ «នៅពេលដែលអ្នកគ្មានឋានៈ អ្នកអាចញែកខ្លួនជារឿយៗ ហើយស្គាល់ខ្លួនឯង។ អ្នកដទៃទៀតអាចទទួលបានផលប្រយោជន៍ពីការធ្វើបែបនេះ។ នៅពេលដែលអ្នកមានឋានៈ អ្នកនៅតែអាចញែកខ្លួនអ្នកជារឿយៗ ហើយស្គាល់ខ្លួនឯងបានដដែល ដោយអនុញ្ញាតឱ្យអ្នកដទៃយល់ពីតថភាពនៃសេចក្ដីពិត និងយល់ពីបំណងព្រះហឫទ័យរបស់ព្រះជាម្ចាស់ចេញពីបទពិសោធន៍របស់អ្នក។ មនុស្សអាចទទួលបានផលប្រយោជន៍ពីរឿងនេះផងដែរ មិនអ៊ីចឹងទេឬ? បើអ្នកអនុវត្តដូច្នោះ នោះមិនថាអ្នកមានឋានៈ ឬអត់ឡើយ អ្នកដទៃនឹងទទួលបានផលប្រយោជន៍ពីវាដូចតែគ្នា។ ដូច្នេះ តើឋានៈមានន័យដូចម្ដេចចំពោះអ្នក? តាមពិត វាគឺជារបស់បន្ថែមមួយ ដូចជាក្រណាត់មួយផ្ទាំង ឬមួកមួយអ៊ីចឹង។ ដរាបណាអ្នកមិនចាត់ទុកវាជាបញ្ហាដ៏ធំពេក នោះវាមិនអាចបង្ខិតបង្ខំអ្នកបានឡើយ។ បើអ្នកស្រឡាញ់ឋានៈ និងផ្ដោតទៅលើវា តែងតែចាត់ទុកវាជាបញ្ហាសំខាន់ នោះវានឹងធ្វើឱ្យអ្នកស្ថិតក្រោមការត្រួតត្រារបស់វា។ បន្ទាប់មក អ្នកនឹងលែងចង់ស្គាល់ខ្លួនឯងទៀតហើយ ហើយអ្នកក៏មិនសុខចិត្តបើកចិត្ត និងលាតត្រដាងខ្លួន ឬយកតួនាទីដឹកនាំរបស់អ្នកទុកដោយឡែក ដើម្បីនិយាយ និងប្រាស្រ័យទាក់ទងជាមួយអ្នកដទៃ ព្រមទាំងបំពេញភារកិច្ចរបស់អ្នក។ តើនេះជាបញ្ហាប្រភេទអ្វី? តើអ្នកមិនសន្និដ្ឋានថា ឋានៈនេះសម្រាប់ខ្លួនឯងទេឬ? ដូច្នេះហើយ តើអ្នកមិនគ្រាន់តែបន្តកាន់កាប់តួនាទីនោះ និងមិនសុខចិត្តបោះបង់វាចោល ហើយថែមទាំងប្រណាំងប្រជែងជាមួយអ្នកដទៃដើម្បីការពារឋានៈរបស់អ្នកទេឬ? តើអ្នកមិនគ្រាន់តែធ្វើទារុណកម្មខ្លួនឯងទេឬ? បើអ្នកបញ្ចប់ដោយការធ្វើទារុណកម្មខ្លួនឯងដល់ស្លាប់ តើអ្នកនឹងបន្ទោសនរណា? ប្រសិនបើនៅពេលដែលអ្នកមានឋានៈ អ្នកអាចចៀសផុតពីការជិះជាន់អ្នកដទៃ ផ្ទុយទៅវិញផ្ដោតលើរបៀបបំពេញភារកិច្ចរបស់អ្នកឱ្យបានល្អ ធ្វើអ្វីៗគ្រប់យ៉ាងដែលអ្នកគួរធ្វើ និងបំពេញរាល់ភារកិច្ចទាំងអស់ដែលអ្នកគួរតែបំពេញ ហើយបើអ្នកមើលឃើញខ្លួនឯងថាជាបងប្អូនសាមញ្ញម្នាក់ នោះតើអ្នកនឹងកម្ចាត់ចេញនូវនឹមនៃឋានៈទេឬ» («ដើម្បីដោះស្រាយនិស្ស័យពុករលួយរបស់ខ្លួន មនុស្សម្នាក់ត្រូវតែមានមាគ៌ានៃការអនុវត្តដ៏ជាក់លាក់មួយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានផ្ដល់នូវមាគ៌ានៃការអនុវត្ត និងការចូលទៅក្នុង។ មិនថាខ្ញុំមានឋានៈឬអត់ឡើយ ខ្ញុំត្រូវតែបំពេញភារកិច្ចរបស់ខ្ញុំយ៉ាងសមស្រប ធ្វើការប្រកបគ្នាអំពីអ្វីដែលខ្ញុំយល់ ហើយនៅពេលដែលខ្ញុំជួបប្រទះអ្វីមួយដែលខ្ញុំមិនយល់ នោះខ្ញុំគួរតែធ្វើការប្រកបគ្នាយ៉ាងចំហជាមួយបងប្អូនប្រុសស្រី ហើយដោះស្រាយវាជាមួយគ្នា។ ខ្ញុំគ្រាន់តែបំពេញភារកិច្ចខុសពីអ្នកដទៃ ប៉ុន្តែគ្មាននរណាម្នាក់ខ្ពស់ជាង ឬទាបជាងអ្នកផ្សេងឡើយ។ ហើយតថភាពដែលថា ខ្ញុំកំពុងបម្រើការជាអ្នកដឹកនាំ ប្រាកដជាមិនមានន័យថា ខ្ញុំប្រសើរជាងពួកគេ មានសមត្ថភាពជាងពួកគេឡើយ។ ប៉ុន្តែខ្ញុំបានប្រព្រឹត្តដូចជាមនុស្សលីលា ដោយមិនស្គាល់ខ្លួនឯងទាល់តែសោះ។ ខ្ញុំក៏មានគុណវិបត្តិគ្រប់ប្រភេទ ហើយត្រូវការជំនួយពីបងប្អូនប្រុសស្រីដែរ ប៉ុន្តែទោះបីជាបែបនោះក៏ដោយ ក៏ខ្ញុំបានគិតថា ខ្ញុំត្រូវតែប្រសើរជាងពួកគេដែរ។ នោះពិតជាក្រអឺតក្រទម និងល្ងង់មែនទែន! ខ្ញុំមានអារម្មណ៍ដូចជាការលើកតម្កើងខ្លួនយ៉ាងអាប់កិត្តិយសរបស់ខ្ញុំ គឺគ្រាន់តែជារឿងគួរឱ្យចង់សើចប៉ុណ្ណោះ។ ខ្ញុំបានអរព្រះគុណព្រះជាម្ចាស់ចេញពីចិត្តរបស់ខ្ញុំ ចំពោះការលាតត្រដាងខ្ញុំតាមរយៈស្ថានភាពនេះ ដោយអនុញ្ញាតឱ្យខ្ញុំឃើញថា ខ្ញុំកំពុងតែដើរលើផ្លូវខុស។ ខ្ញុំបានអធិស្ឋានទៅព្រះជាម្ចាស់ថា «ព្រះជាម្ចាស់ សូមអរព្រះគុណទ្រង់ដែលបានលាតត្រដាងទូលបង្គំ ដើម្បីឱ្យទូលបង្គំអាចឃើញពីវិធីដែលទូលបង្គំត្រូវបានគ្របដណ្ដប់ដោយឋានៈ ហើយថា ទូលបង្គំកំពុងនៅលើផ្លូវនៃការតតាំងនឹងទ្រង់។ ទូលបង្គំមិនចង់ស្ថិតនៅលើផ្លូវខុសទៀតទេ។ ទូលបង្គំចង់ប្រែចិត្ត ទម្លាក់ចោលគំនិតអំពីឋានៈ ផ្លាស់ប្ដូរអាកប្បកិរិយាចំពោះភារកិច្ចរបស់ទូលបង្គំ ហើយបំពេញភារកិច្ចរបស់ទូលបង្គំ ស្របតាមគោលការណ៍នៃសេចក្ដីពិត»។

មានពេលមួយ ដែលខ្ញុំបានទៅចូលរួមការប្រជុំរបស់ក្រុម ដែលមានបងប្អូនប្រុសស្រីបីនាក់នៅទីនោះកំពុងតែបំពេញភារកិច្ចរបស់ពួកគេយូរជាងខ្ញុំ ហើយមានពីរបីនាក់ក្នុងចំណោមពួកគេ បានធ្វើជាអ្នកដឹកនាំរួចហើយ។ ពួកគេបានចែករំលែកការប្រកបគ្នាអំពីសេចក្ដីពិតជាមួយខ្ញុំ ហើយបានជួយខ្ញុំដោះស្រាយបញ្ហាកាលពីមុន ដូច្នេះ ខ្ញុំមានអារម្មណ៍ទើសទាល់នៅក្នុងការជួបជុំ។ ខ្ញុំខ្លាចថា បើការប្រកបគ្នារបស់ខ្ញុំមិនល្អ ហើយខ្ញុំមិនអាចជួយពួកគេដោះស្រាយបញ្ហាបាន នោះពួកគេអាចគិតថា ខ្ញុំខ្វះតថភាពនៃសេចក្ដីពិតទាំងស្រុង ហើយខ្ញុំមិនសក្ដិសមសម្រាប់ការដឹកនាំឡើយ។ ខ្ញុំមិនហ៊ានសួរពួកគេ ពីប្រភេទនៃសភាពដែលពួកគេមានឡើយ ដោយខ្លាចពួកគេនិយាយអ្វីមួយដែលខ្ញុំមិនអាចដោះស្រាយបាន។ នៅត្រង់ចំណុចនោះ ខ្ញុំបានដឹងថា ខ្ញុំកំពុងតែព្យាយាមការពារមុខមាត់ និងឋានៈរបស់ខ្ញុំម្ដងទៀត ដូច្នេះហើយ ខ្ញុំបានអធិស្ឋានឱ្យបោះបង់ខ្លួនឯង។ បន្ទាប់មក ខ្ញុំបានគិតឃើញព្រះបន្ទូលដែលមកពីព្រះជាម្ចាស់ទាំងនេះ៖ «ប្រសិនបើនៅពេលដែលអ្នកមានឋានៈ អ្នកអាចចៀសផុតពីការជិះជាន់អ្នកដទៃ ផ្ទុយទៅវិញផ្ដោតលើរបៀបបំពេញភារកិច្ចរបស់អ្នកឱ្យបានល្អ ធ្វើអ្វីៗគ្រប់យ៉ាងដែលអ្នកគួរធ្វើ និងបំពេញរាល់ភារកិច្ចទាំងអស់ដែលអ្នកគួរតែបំពេញ ហើយបើអ្នកមើលឃើញខ្លួនឯងថាជាបងប្អូនសាមញ្ញម្នាក់ នោះតើអ្នកនឹងកម្ចាត់ចេញនូវនឹមនៃឋានៈទេឬ?» («ដើម្បីដោះស្រាយនិស្ស័យពុករលួយរបស់ខ្លួន មនុស្សម្នាក់ត្រូវតែមានមាគ៌ានៃការអនុវត្តដ៏ជាក់លាក់មួយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានដឹងថា ខ្ញុំត្រូវតែកែតម្រូវការអនុវត្តរបស់ខ្ញុំចំពោះសេចក្ដីតម្រូវរបស់ព្រះជាម្ចាស់ ហើយទោះបីជាការយល់អំពីសេចក្ដីពិតរបស់ខ្ញុំ នៅរាក់ក៏ដោយ ក៏ខ្ញុំចង់ពឹងផ្អែកលើព្រះជាម្ចាស់ និងបំពេញភារកិច្ចរបស់ខ្ញុំឱ្យអស់លទ្ធភាព។ ក្រោមការចង្អុលបង្ហាញនៃព្រះបន្ទូលរបស់ព្រះជាម្ចាស់ នោះខ្ញុំបានទទួលអារម្មណ៍ស្រាកស្រាន្ដដ៏ធំធេង ហើយលែងបារម្ភពីអ្វីដែលមនុស្សដទៃនឹងគិតពីខ្ញុំទៀតហើយ។ ខ្ញុំបានសម្រេចចិត្តចែករំលែកការប្រកបគ្នាអំពីការយល់ដឹងដែលខ្ញុំពិតជាមាន។ ដោយបានឮពីអ្វីដែលខ្ញុំត្រូវនិយាយ នោះបងប្អូនប្រុសស្រីមិនមើលងាយខ្ញុំទាល់តែសោះ។ ប៉ុន្តែពួកគេទាំងអស់បាននិយាយថា ពួកគេបានទទួលអ្វីមួយពីអ្វីដែលខ្ញុំនិយាយ។

នៅក្នុងការជួបជុំ ខ្ញុំបានអានព្រះបន្ទូលរបស់ព្រះជាម្ចាស់មួយខ ដែលលេចមកនៅក្នុង «គោលការណ៍ដែលគួរតែណែនាំការប្រព្រឹត្តរបស់មនុស្សម្នាក់»។ ព្រះបន្ទូលរបស់ព្រះជាម្ចាស់ថ្លែងថា «មិនថាភារកិច្ចអ្វីដែលបុគ្គលម្នាក់បំពេញឡើយ ការសម្រេចបានលទ្ធផលក្នុងការផ្គាប់ព្រះទ័យព្រះជាម្ចាស់ និងទទួលបានការទទួលស្គាល់របស់ទ្រង់ ព្រមទាំងបំពេញភារកិច្ចរបស់ពួកគេត្រូវតាមបទដ្ឋាន គឺអាស្រ័យលើសកម្មភាពរបស់ព្រះជាម្ចាស់។ បើអ្នកអនុវត្តទំនួលខុសត្រូវរបស់អ្នក បើអ្នកបំពេញភារកិច្ចរបស់អ្នក ប៉ុន្តែព្រះជាម្ចាស់មិនធ្វើសកម្មភាព ហើយព្រះជាម្ចាស់មិនមានបន្ទូលប្រាប់អ្នកពីអ្វីដែលត្រូវធ្វើ នោះអ្នកនឹងមិនស្គាល់ផ្លូវរបស់អ្នក ទិសដៅរបស់អ្នក ឬគោលដៅរបស់អ្នកឡើយ។ តើទីបំផុត មានអ្វីកើតឡើងចេញពីការនោះ? នោះនឹងក្លាយជាការងារដែលគ្មានផលផ្លែ។ ដូច្នេះហើយ ការបំពេញភារកិច្ចរបស់អ្នកឱ្យត្រូវតាមបទដ្ឋាន និងអាចឈរយ៉ាងរឹងមាំក្នុងដំណាក់របស់ព្រះជាម្ចាស់ ដោយការផ្ដល់នូវការកែលម្អសម្រាប់បងប្អូន និងទទួលបានការទទួលស្គាល់របស់ព្រះជាម្ចាស់ គឺអាស្រ័យទាំងស្រុងលើព្រះជាម្ចាស់! មនុស្សអាចត្រឹមតែធ្វើអ្វីៗទាំងនោះដែលពួកគេអាចធ្វើបានដោយខ្លួនឯង ដែលពួកគេគួរតែធ្វើ និងដែលស្ថិតក្នុងសមត្ថភាពដែលមានស្រាប់របស់ពួកគេប៉ុណ្ណោះ ពោលគឺគ្មានអ្វីច្រើនជាងនេះឡើយ។ ដូច្នេះហើយ ទីបំផុត លទ្ធផលដែលទទួលបានពីភារកិច្ចរបស់អ្នក គឺត្រូវបានកំណត់ដោយការណែនាំរបស់ព្រះជាម្ចាស់។ ពួកវាត្រូវបានកំណត់ដោយផ្លូវ គោលដៅ ទិសដៅ និងគោលការណ៍ដែលព្រះជាម្ចាស់បានប្រទាន» (កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលរបស់ព្រះជាម្ចាស់ បានបំភ្លឺចិត្តរបស់ខ្ញុំ។ ខ្ញុំបានឃើញថា កិច្ចការនៃដំណាក់របស់ព្រះជាម្ចាស់ទាំងអស់ គឺប្រាកដជាត្រូវបានសម្រេច និងប្រកាន់ខ្ជាប់ដោយព្រះជាម្ចាស់ ហើយក្នុងនាមជាមនុស្ស ពួកយើងគ្រាន់តែបំពេញភារកិច្ចរបស់ពួកយើងឱ្យបានច្រើនតាមតែអាចធ្វើទៅបាន។ ប៉ុន្តែបើគ្មានកិច្ចការរបស់ព្រះវិញ្ញាណបរិសុទ្ធ បើគ្មានការបំភ្លឺ និងការចង្អុលបង្ហាញរបស់ព្រះជាម្ចាស់ទេ នោះពួកយើងនឹងមិនសម្រេចអ្វីមួយនៅក្នុងភារកិច្ចរបស់ពួកយើងឡើយ មិនថាពួកយើងប្រឹងប្រែងធ្វើការបែបណាឡើយ។ នៅក្នុងភារកិច្ចរបស់ពួកយើង ពួកយើងត្រូវតែយល់ពីអ្វីដែលព្រះជាម្ចាស់តម្រូវ ទទួលយកបន្ទុកសម្រាប់ភារកិច្ចនោះនៅក្នុងចិត្តរបស់ពួកយើង ស្វែងរក និងអនុវត្តសេចក្ដីពិតនៅក្នុងរបស់សព្វសារពើ ហើយធ្វើកិច្ចការស្របតាមគោលការណ៍។ នោះគឺជាវិធីតែមួយគត់ដើម្បីទទួលបានកិច្ចការរបស់ព្រះវិញ្ញាណបរិសុទ្ធ និងទទួលបានការទទួលស្គាល់របស់ព្រះជាម្ចាស់។ តួនាទីរបស់ខ្ញុំជាអ្នកដឹកនាំ គឺគ្រាន់តែដើម្បីឱ្យខ្ញុំ ធ្វើការប្រកបគ្នាអំពីសេចក្ដីពិតប៉ុណ្ណោះដើម្បីជួយដោះស្រាយការលំបាករបស់បងប្អូនប្រុសស្រី នៅក្នុងភារកិច្ចរបស់ពួកគេ និងនៅក្នុងច្រកចូលទៅក្នុងជីវិតរបស់ពួកគេ។ ទោះបីជាមានពេលមួយចំនួន ដែលខ្ញុំមិនអាចដោះស្រាយបញ្ហាភ្លាមៗក៏ដោយ ក៏ខ្ញុំតែងតែអាចកត់ត្រាវាទុក ហើយក្រោយមកស្វែងរកបន្ថែមទៀត ដើម្បីដោះសា្រយវានៅពេលក្រោយ។ ដូច្នេះហើយ ខ្ញុំអាចសួរពួកគេដោយធម្មជាតិ អំពីប្រភេទនៃសភាពដែលពួកគេមាន និងការលំបាកដែលពួកគេមាននៅក្នុងភារកិច្ចរបស់ពួកគេ។ នៅពេលដែលពួកគេចែករំលែកការប្រកបគ្នាអំពីសុខទុក្ខរបស់ពួកគេ នោះខ្ញុំធ្វើចិត្តស្ងៀមស្ងាត់នៅចំពោះព្រះជាម្ចាស់ ហើយស្វែងរកដោយចេតនា និងសញ្ជឹងគិតអំពីវា។ តាមវិធីនោះ ខ្ញុំអាចដោះស្រាយភាពខ្វះខាត និងគុណវិបត្តិរបស់ពួកគេ និងប្រើប្រាស់ព្រះបន្ទូលរបស់ព្រះជាម្ចាស់ទៅតាមនោះ ដើម្បីស្វែងរកមាគ៌ាសម្រាប់ឱ្យពួកគេដោះស្រាយអ្វីៗទាំងនេះ និងចូលទៅក្នុង។ ខ្ញុំបានដឹងថា នេះគឺជាការចង្អុលបង្ហាញរបស់ព្រះជាម្ចាស់ទាំងស្រុង។ ខ្ញុំរំភើបចិត្ត ហើយបានទទួលរសជាតិនៃអារម្មណ៍ដែលយកឋានៈចេញ។ បទពិសោធន៍នោះបានបង្ហាញខ្ញុំដោយផ្ទាល់ថា តាមរយៈការកែតម្រូវអាកប្បកិរិយារបស់ខ្ញុំនៅក្នុងភារកិច្ចរបស់ខ្ញុំ ដោយការតាំងចិត្តក្នុងការធ្វើកិច្ចការនៃបញ្ជាបេសកកម្មរបស់ព្រះជាម្ចាស់ ការឆ្លុះបញ្ចាំង និងស្វែងរកវិធីដើម្បីបំពេញភារកិច្ចរបស់ខ្ញុំឱ្យបានល្អ និងវិធីដើម្បីសម្រេចបានលទ្ធផលល្អបំផុត មុនពេលដែលខ្ញុំបានដឹងវា នោះខ្ញុំបានរួចផុតពីចំណង និងការរឹតត្បិតរបស់ឋានៈរួចហើយ។ ខ្ញុំអាចប្រមូលផលនៃការដឹកនាំ និងព្រះពររបស់ព្រះជាម្ចាស់!


២៧. ខ្ញុំលែងខ្លាចទំនួលខុសត្រូវទៀតហើយ

ថ្ងៃមួយនៅខែ វិច្ឆិកា ឆ្នាំ ២០២០ អ្នកដឹកនាំម្នាក់បានចូលរួមក្នុងការជួបជុំរបស់ពួកយើង ហើយក្រោយមក បន្ទាប់ពីបញ្ចប់ការជួបជុំ គាត់បានលើកឡើងថា គាត់ចង់ឱ្យពួកយើងជ្រើសរើសអ្នកដឹកនាំក្រុម ដែលអាចទទួលខុសត្រូវលើកិច្ចការកែសម្រួលឯកសារ។ គួរឱ្យភ្ញាក់ផ្អើលចំពោះខ្ញុំ ដែលខ្ញុំទទួលបានសម្លេងឆ្នោតច្រើនជាងគេ។ ខ្ញុំភ្ញាក់ផ្អើលមែនទែន៖ តើខ្ញុំត្រូវបានជ្រើសរើសជាអ្នកដឹកនាំក្រុមឬ? ខ្ញុំពិបាកមានច្រកចូលទៅក្នុងជីវិតណាស់ ហើយខ្ញុំខ្វះខាតតថភាពនៃសេចក្ដីពិត។ តើខ្ញុំពិតជាអាចបំពេញភារកិច្ចជាអ្នកដឹកនាំក្រុមបានទេ? ប្រសិនបើបញ្ហាកើតឡើងចំពោះកិច្ចការរបស់ពួកយើង តើមិនមែនជារឿងធម្មជាតិក្នុងការរង់ចាំឱ្យអ្នកដឹកនាំទទួលយកទំនួលខុសត្រូវឬ? ចុះបើខ្ញុំមិនអាចដោះស្រាយបញ្ហានោះបាន ហើយជាលទ្ធផល កិច្ចការរបស់ពួកយើងទទួលរងទុក្ខវិញនោះ វាយ៉ាងម៉េចទៅវិញ? ខ្ញុំបានគិតអំពីបទពិសោធន៍នានាដែលខ្ញុំបានធ្វើជាអ្នកដឹកនាំ។ ខ្ញុំគ្រាន់តែបិទបាំង ដោយមិនបានយកសេចក្ដីពិតទៅអនុវត្តឡើយ។ នៅពេលដែលខ្ញុំបានឃើញមនុស្សរំខាន និងរារាំងកិច្ចការរបស់ក្រុមជំនុំ នោះខ្ញុំមិនបញ្ឈប់ការរំខាននោះភ្លាមៗឡើយ ដោយខ្លាចប្រមាថពួកគេ។ ជាលទ្ធផល កិច្ចការរបស់ក្រុមជំនុំ ត្រូវបានធ្វើឱ្យខូច ហើយខ្ញុំត្រូវបានបណ្ដេញចេញ។ ខ្ញុំមានអារម្មណ៍ថា នៅពេលនេះប្រសិនបើខ្ញុំមិនបំពេញភារកិច្ចរបស់ខ្ញុំបានល្អទេ ផ្ទុយទៅវិញ ខ្ញុំអូសបន្លាយកិច្ចការនៃដំណាក់របស់ព្រះជាម្ចាស់ និងច្រកចូលទៅក្នុងជិវិតរបស់បងប្អូន នោះនឹងដូចគ្នាទៅនឹងការធ្វើអាក្រក់មិនខាន។ ការត្រូវបានបណ្ដេញចេញមិនមែនជាក្ដីកង្វល់តែមួយមុខរបស់ខ្ញុំឡើយ ខ្ញុំក៏អាចត្រូវបានលុបបំបាត់ទៀតផង។ ខ្ញុំមិនចង់ឃើញរឿងនោះកើតឡើងឡើយ ហើយខ្ញុំមានអារម្មណ៍ថា ខ្ញុំមិនអាចទទួលយកភារកិច្ចជាអ្នកដឹកនាំបានទេ។ ដូច្នេះ ខ្ញុំបានប្រាប់អ្នកដឹកនាំថា ខ្ញុំមិនមានច្រកចូលទៅក្នុងជីវិតគ្រប់គ្រាន់ ហើយខ្ញុំមិនអាចដោះស្រាយបញ្ហារបស់អ្នកដទៃបានទេ ដូច្នេះ ខ្ញុំមិនសក្ដិសមនឹងតួនាទីនេះឡើយ។ ខ្ញុំគិតឃើញការដោះសារទាំងអស់។ គាត់បានប្រាប់ខ្ញុំថា ខ្ញុំគួរតែទទួលយកភារកិច្ចនោះ ហើយចុះចូលចំពោះវា ប៉ុន្តែខ្ញុំគ្រាន់តែមិនអាចរកឃើញភាពស្ងប់នៅក្នុងភារកិច្ចនោះសោះ។ គំនិតរបស់ខ្ញុំកំពុងតែជ្រួលច្របល់។ បន្ទាប់មក ខ្ញុំបានគិតភ្លាមៗអំពីអត្ថបទព្រះបន្ទូលរបស់ព្រះជាម្ចាស់៖ «អ្នកគួរតែប្រគល់ និងសហការយ៉ាងសកម្ម។ នេះគឺជាកាតព្វកិច្ច និងទំនួលខុសត្រូវរបស់អ្នក។ មិនថាផ្លូវនៅខាងមុខយ៉ាងណានោះទេ អ្នកគួរតែមានដួងចិត្តនៃការស្ដាប់បង្គាប់។ ភាពអាម៉ាស់ ភាពភ័យខ្លាច សេចក្ដីព្រួយបារម្ភ និងការមន្ទិលសង្ស័យ គ្មានមួយណាគួរតែជាឥរិយាបថដែលអ្នកប្រើក្នុងកាតព្វកិច្ចរបស់អ្នកនោះទេ» («តើអ្វីជាការបំពេញកាតព្ចកិច្ចដ៏សមស្រប?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខណៈពេលដែលខ្ញុំសញ្ជឹងគិតអំពីអត្ថបទព្រះបន្ទូលនេះ ខ្ញុំចាប់ផ្ដើមមានអារម្មណ៍ស្ងប់ ហើយខ្ញុំដឹងថា ភារកិច្ចដែលដាក់នៅចំពោះមុខខ្ញុំនេះ គឺមកពីការត្រួតត្រា និងការរៀបចំរបស់ព្រះជាម្ចាស់។ ទោះបីជាពេលនេះ ខ្ញុំមិនយល់ពីបំណងព្រះហឫទ័យរបស់ព្រះជាម្ចាស់ក៏ដោយ ក៏ខ្ញុំដឹងថា ខ្ញុំត្រូវតែឱ្យខ្លួនឯងត្រូវបានព្រះជាម្ចាស់ដឹកនាំ និងឱ្យខ្លួនឯងចុះចូល។

បន្ទាប់ពីនោះមក ខ្ញុំដឹងថាខ្លួននឹងជួបប្រទះបញ្ហា និងការលំបាកគ្រប់ប្រភេទនៅក្នុងភារកិច្ចរបស់ខ្ញុំ ហើយជាពិសេស ខ្ញុំគ្មានការរីកចម្រើននៅក្នុងកិច្ចការរបស់ក្រុមពួកយើងឡើយ។ ការព្រួយបារម្ភរបស់ខ្ញុំបានកើតឡើងម្ដងទៀតថា បើការធ្វើកិច្ចការរបស់ពួកយើងមិនរីកចម្រើនទេ នោះខ្ញុំមិនអាចគេចចេញពីទំនួលខុសត្រូវរបស់ខ្ញុំជាអ្នកដឹកនាំបានឡើយ។ ដោយគិតអំពីបញ្ហានេះ ធ្វើឱ្យខ្ញុំធ្លាក់ទៅក្នុងសភាពច្របូកច្របល់មែនទែន។ នៅល្ងាចមួយ នៅពេលដែលខ្ញុំកំពុងជជែកអំពីសភាពរបស់ពួកយើង ជាមួយប្អូនស្រីម្នាក់ដែលធ្វើការយ៉ាងជិតស្និទ្ធបំផុតជាមួយខ្ញុំ ខ្ញុំចាប់ផ្ដើមមានអារម្មណ៍មិនស្រួលទាល់តែសោះ ខណៈពេលដែលនាងបាននិយាយអំពីអ្នកដឹកនាំក្រុមចាស់ ដែលត្រូវបានបណ្ដេញចេញ ពីព្រោះគាត់មិនបានតាមរកសេចក្ដីពិត ឬប្រឹងប្រែងធ្វើឱ្យកាន់តែប្រសើរឡើយ។ គាត់មិនមានការរីកចម្រើនណាមួយនៅក្នុងជំនាញអាជីពរបស់គាត់ឡើយ ហើយគាត់មិនអាចធ្វើកិច្ចការជាក់ស្ដែងបានឡើយ។ ខ្ញុំបានដឹងថា ខ្ញុំនឹងធ្វើការជាអ្នកដឹកនាំក្រុមសម្រាប់ក្រុមមួយ ដោយប្រឈមមុខនឹងការលំបាក និងបញ្ហាជាច្រើន ដូច្នេះ ប្រសិនបើខ្ញុំមិនដោះស្រាយបញ្ហាទាំងអស់នោះ និងធ្វើកិច្ចការជាក់ស្ដែង តើខ្ញុំនឹងប្រឈមការបណ្ដេញចេញដែរឬ? ខ្ញុំចង់ត្រឡប់ទៅក្លាយជាសមាជិកធម្មតាវិញ ដោយគ្មានទំនួលខុសត្រូវច្រើនឡើយ។ ខ្ញុំកំពុងតែគិតដូច្នោះ ខ្ញុំនឹងធ្វើភារកិច្ចនេះមួយរយៈ ដោយសារតែខ្ញុំទើបតែត្រូវបានជ្រើសរើស បន្ទាប់មក បើខ្ញុំឃើញថា វាមិនគ្រប់គ្រាន់ នោះខ្ញុំគួរតែចុះចេញយ៉ាងសម ឱ្យបានឆាប់តាមតែអាចធ្វើទៅបាន ដូច្នេះ ខ្ញុំនឹងមិនធ្វើអំពើអាក្រក់ ដែលអាចរំខាន និងបង្កគ្រោះថ្នាក់ដល់កិច្ចការរបស់ក្រុមជំនុំ និងក្រោយមកត្រូវបានបណ្ដេញចេញឡើយ។ បើរឿងនោះកើតឡើង នោះមានន័យថា ខ្ញុំបាត់បង់វាសនាចុងក្រោយរបស់ខ្ញុំទៀតផង។ ខ្ញុំដឹងថាខ្លួនឯងកំពុងតែជាប់នៅក្នុងសភាពបែបនោះ ដោយខ្លាចមិនអាចបំពេញភារកិច្ចរបស់ខ្ញុំបានល្អ ខ្លាចត្រូវទទួលខុសត្រូវចំពោះបញ្ហានានា។ នៅពេលដែលខ្ញុំបានជួបប្រទះបញ្ហានៅក្នុងកិច្ចការរបស់ខ្ញុំ នោះខ្ញុំដឹងខ្លួនថា ខ្ញុំខ្លាចមិនអាចដោះស្រាយវាបាន ខ្ញុំជាប់គាំងយ៉ាងយូរនៅក្នុងលោកិយនៃការឈឺចាប់ និងការរងទុក្ខ។

បន្ទាប់មក អត្ថបទព្រះបន្ទូលរបស់ព្រះជាម្ចាស់ដែលខ្ញុំបានអានថ្ងៃមួយ ដែលបើកសម្ដែងនូវសារជាតិនៃនិស្ស័យរបស់ពួកទទឹងនឹងព្រះគ្រីស្ទ បានធ្វើឱ្យខ្ញុំយល់ខ្លះៗអំពីសភាពខ្លួនឯង៖ «នៅពេលដែលការកែតម្រូវត្រូវបានធ្វើនៅក្នុងភារកិច្ចរបស់អ្នក ចូរធ្វើតាមដែលគេប្រាប់ និងធ្វើអ្វីដែលអ្នកអាចធ្វើបាន ហើយមិនថាអ្វីដែលអ្នកធ្វើឡើយ ចូរធ្វើវាឱ្យល្អដូចជានៅក្នុងអំណាចរបស់អ្នក ដោយអស់ពីចិត្តរបស់អ្នក និងអស់ពីកម្លាំងរបស់អ្នក។ អ្វីដែលព្រះជាម្ចាស់បានធ្វើ មិនមានកំហុសឆ្គងឡើយ។ ទោះបីជាសាមញ្ញដូចសេចក្ដីពិតក៏ដោយ ក៏នេះមិនមែននៅក្នុងចិត្តរបស់ពួកទទឹងនឹងព្រះគ្រីស្ទឡើយ។ តើនៅក្នុងចិត្តរបស់ពួកគេមានអ្វី? ការមន្ទិល ការសង្ស័យ ការរឹងទទឹង សេចក្ដីល្បួង...។ នេះជាបញ្ហាសាមញ្ញ ប៉ុន្តែពួកទទឹងនឹងព្រះគ្រីស្ទបង្កើតក្ដីកង្វល់ដ៏ធំអំពីបញ្ហានេះ ហើយត្រិះរិះហើយត្រិះរិះទៀត រហូតដល់ពួកគេមិនអាចគេងលក់មួយប៉ប្រិចភ្នែកឡើយ។ ហេតុអ្វីបានជានេះជាវិធីដែលពួកគេគិត? ហេតុអ្វីបានជាពួកគេគិតស្មុគស្មាញខ្លាំងម៉្លេះ អំពីរឿងធម្មតាមួយ? ហេតុផលគឺសាមញ្ញ ហើយមានតែមួយប៉ុណ្ណោះ៖ ក្នុងកិច្ចការ ឬការរៀបចំនីមួយៗនៃដំណាក់របស់ព្រះជាម្ចាស់ ដែលពាក់ព័ន្ធនឹងពួកគេ ពួកគេនឹងចងយ៉ាងណែន ដោយភ្ជាប់រឿងនោះទៅនឹងវាសនារបស់ពួកគេ និងចេតនារបស់ពួកគេក្នុងការទទួលបានព្រះពរ។ នេះគឺជាហេតុផលដែលពួកគេគិតថា 'ខ្ញុំត្រូវតែប្រុងប្រយ័ត្ន។ មួយជំហានខុសនឹងនាំទៅរកការខុសគ្រប់ជំហាន ហើយខ្ញុំអាចនិយាយថាលាហើយចំពោះចេតនាក្នុងការទទួលបានព្រះពរ ហើយនោះនឹងក្លាយជាទីបញ្ចប់របស់ខ្ញុំ ខ្ញុំមិនអាចធ្វេសប្រហែសឡើយ! ដំណាក់របស់ព្រះជាម្ចាស់ បងប្អូនប្រុសស្រី ថ្នាក់ដឹកនាំខាងលើ សូម្បីតែព្រះជាម្ចាស់ ពួកគេទាំងអស់សុទ្ធតែមិនអាចជឿជាក់បានឡើយ។ ខ្ញុំមិនទុកចិត្តលើនរណាម្នាក់ក្នុងចំណោមពួកគេឡើយ។ បុគ្គលដែលគួរឱ្យជឿជាក់បំផុត និងគួរឱ្យទុកចិត្តបំផុតគឺខ្លួនឯង។ បើអ្នកមិនបង្កើតផែនការសម្រាប់ខ្លួនឯងទេ តើនរណាផ្សេងនឹងអាចរកឱ្យអ្នក? តើនរណាផ្សេងនឹងគិតគូរអំពីសេចក្ដីសង្ឃឹមរបស់អ្នក និងថាអ្នកនឹងទទួលបានព្រះពរឬអត់នោះ? ដូច្នេះខ្ញុំត្រូវតែប្រឹងប្រែងយ៉ាងខ្លាំង ដើម្បីបង្កើតផែនការសម្រាប់ខ្លួនឯង ហើយបង្កើតការរៀបចំ និងការគិតគូរដ៏ប្រយ័ត្នប្រយែង។ ខ្ញុំមិនអាចភ្លាត់ ហើយខ្ញុំមិនអាចធ្វេសប្រហែសបន្តិចឡើយ បើមិនដូច្នោះទេ មនុស្សនឹងងាយបំភាន់ខ្ញុំ ហើយទាញយកផលប្រយោជន៍ពីខ្ញុំ'» («ពួកគេចង់ដកថយ នៅពេលដែលគ្មានតួនាទី និងគ្មានសេចក្ដីសង្ឃឹមនៃការទទួលបានព្រះពរ» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ មានតែបន្ទាប់ពីអានព្រះបន្ទូលដែលមកពីព្រះជាម្ចាស់ទាំងនេះប៉ុណ្ណោះ ទើបខ្ញុំបានយល់ថា វាជារឿងធម្មតាទេ ក្នុងការជួបប្រទះនូវការផ្លាស់ប្ដូរនៅក្នុងភារកិច្ចរបស់ពួកយើង ហើយយល់ថា ខ្ញុំគួរតែធ្វើវាដោយអាកប្បកិរិយាសមរម្យ។ ខ្ញុំគួរតែធ្វើឱ្យអស់លទ្ធភាព ដើម្បីកែលម្អកិច្ចការរបស់ខ្ញុំ និងបំពេញទំនួលខុសត្រូវរបស់ខ្ញុំ ហើយបើខ្ញុំនៅតែមិនអាចធ្វើឱ្យរីកចម្រើន ជាមួយនឹងការប្រឹងប្រែងអស់ពីលទ្ធភាពរបស់ខ្ញុំ នោះខ្ញុំនឹងរីករាយទទួលយកការបណ្ដេញចេញ។ ភារកិច្ចត្រូវបានផ្លាស់ប្ដូរអាស្រ័យលើតម្រូវការនៃដំណាក់របស់ព្រះជាម្ចាស់ ក៏ដូចជាអាស្រ័យលើសមត្ថភាពផ្ទាល់ខ្លួនរបស់មនុស្ស ក្នុងការធ្វើភារកិច្ចដែលត្រូវបានប្រគល់ឱ្យ។ វាមិនពាក់ព័ន្ធនឹងលទ្ធផល និងវាសនារបស់មនុស្សឡើយ។ ប៉ុន្តែខ្ញុំខ្វះខាតសេចក្ដីជំនឿពិតចំពោះព្រះជាម្ចាស់ ហើយខ្ញុំមិនអាចយល់យ៉ាងសមស្រប នូវការផ្លាស់ប្ដូរដ៏សមរម្យឥតខ្ចោះនៅក្នុងភារកិច្ចរបស់មនុស្ស ក្នុងដំណាក់របស់ព្រះជាម្ចាស់ឡើយ។ ខ្ញុំមានការយល់ឃើញដែលបត់បែន ដោយគិតថា ភារកិច្ចរបស់ខ្ញុំមានទំនាក់ទំនឹងយ៉ាងចាក់ស្រេះជាមួយនឹងវាសនា និងលទ្ធផលរបស់ខ្ញុំ មិនថាទីបញ្ចប់ខ្ញុំត្រូវបានប្រទានពរឡើយ។ ខ្ញុំប៉ាន់ស្មានគ្រប់យ៉ាងពាក់ព័ន្ធនឹងការរារាំងរបស់ខ្ញុំចំពោះព្រះជាម្ចាស់ ដោយខ្លាចថា ខ្ញុំត្រូវបានលាតត្រដាង និងលុបបំបាត់បើខ្ញុំមិនអាចបំពេញភារកិច្ចរបស់ខ្ញុំបានល្អទេនោះ ហើយក្រោយមក ខ្ញុំនឹងមិនមានឋានៈ ឬអនាគតណាមួយឡើយ។ ខ្ញុំពិតជាគិតច្រើនអំពីរឿងនេះ ដូច្នេះ ខ្ញុំជាប់នៅក្នុងសេចក្ដីអាក្រក់! ខ្ញុំព្យាយាមប្រើកលល្បិច និងលេងសើចជាមួយព្រះជាម្ចាស់ ដើម្បីការពារផលប្រយោជន៍ផ្ទាល់ខ្លួនរបស់ខ្ញុំ ដោយរៀបចំផែនការបោះបង់ បើខ្ញុំមិនអាចធ្វើការបានល្អនៅក្នុងភារកិច្ចរបស់ខ្ញុំទេ។ ខ្ញុំមិនខ្ជះខ្ជាយគំនិតណាមួយដើម្បីគិតពីវិធីដើម្បីបំពេញភារកិច្ចរបស់ខ្ញុំឱ្យបានល្អឡើយ ផ្ទុយទៅវិញ ខ្ញុំផ្ចង់ទៅលើទិដ្ឋភាពនៃអនាគតផ្ទាល់ខ្លួន។ ព្រះជាម្ចាស់លើកស្ទួយខ្ញុំឱ្យធ្វើជាអ្នកដឹកនាំក្រុម គឺជាការប្រទានឱកាសឱ្យខ្ញុំបណ្ដុះបណ្ដាលខ្លួនឯង ដើម្បីឱ្យខ្ញុំអាចរីកចម្រើនខ្លះនៅក្នុងកិច្ចការរបស់ខ្ញុំ និងនៅក្នុងច្រកចូលទៅក្នុងជីវិតរបស់ខ្ញុំ។ នោះគឺជាសេចក្ដីស្រឡាញ់របស់ព្រះជាម្ចាស់ចំពោះខ្ញុំ។ ប៉ុន្តែខ្ញុំផ្លាស់ប្ដូរគំនិតរបស់ខ្ញុំអំពីសេចក្ដីស្រឡាញ់របស់ព្រះជាម្ចាស់ ដោយគិតថា ខ្ញុំប្រាកដជារៀបនឹងត្រូវលាតត្រដាង និងលុបបំបាត់ហើយ។ តើនោះមិនមែនជាការប្រមាថប្រឆាំងនឹងព្រះជាម្ចាស់ទេឬ? តើខ្ញុំកំពុងតែបើកសម្ដែងយ៉ាងច្បាស់អំពីនិស្ស័យអាក្រក់នៃពួកទទឹងនឹងព្រះគ្រីស្ទឬ?

ខ្ញុំបានគិតត្រឡប់ទៅរកអ្វីដែលខ្ញុំបានបើកសម្ដែងនៅក្នុងអំឡុងពេលនោះ៖ ខ្ញុំមិនបានយល់ពីព្រះជាម្ចាស់យ៉ាងយូរ ប៉ុន្តែខ្ញុំត្រូវបានគ្របដណ្ដប់ដោយការប៉ាន់ស្មាន និងការរារាំង។ ខ្ញុំពិបាកចិត្តមែនទែន ហើយខ្ញុំមិនអាចបញ្ឈប់នូវចម្ងល់អំពីមូលហេតុដែលខ្ញុំស្ថិតនៅក្នុងសភាពបែបនោះ និងពីឫសគល់នៃបញ្ហាទាំងនោះឡើយ។ ក្រោយមកខ្ញុំបានអានអត្ថបទព្រះបន្ទូលមួយទៀតនៃព្រះបន្ទូលរបស់ព្រះជាម្ចាស់ ដែលលាតត្រដាងនូវនិស្ស័យរបស់ពួកទទឹងនឹងព្រះគ្រីស្ទ ដែលពិតជាត្រូវនឹងស្ថានភាពខ្ញុំ៖ «ពួកទទឹងនឹងព្រះគ្រីស្ទមិនជឿថាមានសេចក្ដីពិតនៅក្នុងព្រះបន្ទូលរបស់ព្រះជាម្ចាស់ទេ ហើយពួកគេមិនជឿលើនិស្ស័យ អត្តសញ្ញាណ ឬសារជាតិរបស់ទ្រង់ឡើយ។ ពួកគេគិតអំពីចំណុចទាំងអស់នេះដោយប្រើគំនិត និងការយល់ឃើញរបស់មនុស្ស ដើម្បីវិភាគ និងត្រួតពិនិត្យគ្រប់យ៉ាងដែលកើតឡើងជុំវិញពួកគេ ហើយពួកគេក៏ប្រើការយល់ឃើញរបស់មនុស្ស គំនិតរបស់មនុស្ស និងឧបាយកលរបស់មនុស្សទៅគិតអំពីវិធីដែលព្រះជាម្ចាស់ប្រព្រឹត្តចំពោះមនុស្សដែរ ពោលគឺកិច្ចការនានាដែលព្រះជាម្ចាស់ធ្វើនៅក្នុងមនុស្ស។ លើសពីនោះ ពួកគេប្រើគំនិតរបស់មនុស្ស និងវិធីសាស្ត្ររបស់មនុស្ស ដោយប្រើប្រាស់ហេតុផល និងការគិតរបស់សាតាំង ក្នុងការទទួលស្គាល់និស្ស័យ អត្តសញ្ញាណ និងសារជាតិរបស់ព្រះជាម្ចាស់។ ពិតណាស់ ពួកទទឹងនឹងព្រះគ្រីស្ទមិនគ្រាន់តែមិនទទួលយក និងមិនទទួលស្គាល់និស្ស័យ អត្តសញ្ញាណ និងសារជាតិរបស់ព្រះជាម្ចាស់ប៉ុណ្ណោះទេ តែពួកគេថែមទាំងពេញដោយសញ្ញាណ និងភាពស្រពេចស្រពិល ទស្សនៈរាក់កំផែលអំពីនិស្ស័យ អត្តសញ្ញាណ និងសារជាតិរបស់ព្រះជាម្ចាស់ទៀតផង។ គ្រប់យ៉ាងដែលពួកគេមាន គឺពេញទៅដោយការយល់ដឹងរបស់មនុស្ស។ ពួកគេគ្មានចំណេះដឹងពិតបន្តិចឡើយ។ បើដូច្នេះ នៅទីបញ្ចប់ ធ្វើដូចម្ដេចទើបពួកទទឹងនឹងព្រះគ្រីស្ទផ្ដល់និយមន័យចំពោះនិស្ស័យ អត្តសញ្ញាណ និងសារជាតិរបស់ព្រះជាម្ចាស់? តើពួកគេអាចបង្កើតថា ព្រះជាម្ចាស់សុចរិត និងថា ចំពោះមនុស្ស ទ្រង់ជាសេចក្ដីស្រឡាញ់បានឬទេ? ពួកគេច្បាស់ជាមិនអាចទេ។ ការផ្ដល់និយមន័យរបស់ពួកទទឹងនឹងព្រះគ្រីស្ទអំពីសេចក្ដីសុចរិត និងសេចក្ដីស្រឡាញ់របស់ព្រះជាម្ចាស់ គឺជាសញ្ញាសួរ ជាភាពមិនច្បាស់។ និស្ស័យរបស់ព្រះជាម្ចាស់កំណត់អំពីអត្តសញ្ញាណរបស់ទ្រង់ ហើយពួកគេបញ្ចេញអារម្មណ៍មើលស្រាលចំពោះនិស្ស័យរបស់ទ្រង់ និងពេញដោយមន្ទិលសង្ស័យ ព្រមទាំងពេញដោយការបដិសេធ និងការមើលងាយចំពោះនិស្ស័យរបស់ទ្រង់ ដូច្នេះតើអ្វីជាអត្តសញ្ញាណរបស់ទ្រង់? និស្ស័យរបស់ព្រះជាម្ចាស់តំណាងឱ្យអត្តសញ្ញាណរបស់ទ្រង់។ ដោយការចាត់ទុកអត្តសញ្ញាណរបស់ទ្រង់ជារបស់ខ្លួនឯង ការចាត់ទុករបស់ពួកគេចំពោះអត្តសញ្ញាណរបស់ព្រះជាម្ចាស់នេះ គឺជាភាស្ដុតាងស្រាប់ដែលបញ្ជាក់ពីការបដិសេធយ៉ាងច្បាស់ណាស់។ នេះជាសារជាតិរបស់ពួកទទឹងនឹងព្រះគ្រីស្ទ» («ពួកគេស្អប់ខ្ពើមសេចក្ដីពិត បំពានជាសាធារណៈលើគោលការណ៍នានា និងមិនយកចិត្តទុកដាក់លើការរៀបចំនៃដំណាក់របស់ព្រះជាម្ចាស់ឡើយ (ផ្នែកទីប្រាំមួយ)» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់បង្ហាញថា ពួកទទឹងនឹងព្រះគ្រីស្ទ មិនជឿថា ព្រះបន្ទូលរបស់ព្រះជាម្ចាស់ជាសេចក្ដីពិតឡើយ លើសពីនេះទៀត ពួកគេក៏មិនទទួលស្គាល់និស្ស័យដ៏សុចរិតរបស់ព្រះជាម្ចាស់ទៀតផង។ ពួកគេមិនដែលយកព្រះបន្ទូលរបស់ព្រះជាម្ចាស់ជាមូលដ្ឋាននៃយោបល់របស់ពួកគេឡើយ ផ្ទុយទៅវិញ ពួកគេធ្វើរឿងគ្រប់យ៉ាងដោយផ្អែកលើការយល់ដឹងរបស់មនុស្ស និងតក្កវិជ្ជារបស់សាតាំង។ ខ្ញុំបានឃើញថា ខ្ញុំក៏មាននិស្ស័យរបស់ពួកទទឹងនឹងព្រះគ្រីស្ទប្រភេទនោះដែរ ថាខ្ញុំគ្មានការយល់ពីនិស្ស័យដ៏សុចរិតរបស់ព្រះជាម្ចាស់ឡើយ ដោយសារវាទាក់ទងនឹងក្រុមជំនុំ អំពីការកែសម្រួលតួនាទី ឬបណ្ដេញ ឬលុបបំបាត់មនុស្ស។ ផ្ទុយទៅវិញ ខ្ញុំពិនិត្យមើលបញ្ហាទាំងនេះ តាមរយៈតក្កវិជ្ជាបែបសាតាំងដូចជា «មនុស្សមាឌកាន់តែធំ ធ្លាក់មកកាន់តែឈឺ» «បុគ្គលណាដែលចេញមុខចេញមាត់ជាងគេ នឹងត្រូវរងការរិះគន់ និងស្ដីបន្ទោស» និង «មនុស្សមានឋានៈខ្ពស់ជាងគេ ឯកោណាស់»។ ខ្ញុំបានគិតថា ការមានឋានៈ និងទំនួលខុសត្រូវកាន់តែច្រើន នឹងលាតត្រដាងខ្ញុំ កាន់តែលឿន ហើយក្រោយមកនាំទៅរកការលុបបំបាត់ខ្ញុំ។ ដូច្នេះហើយ ទោះបីជានៅខាងក្រៅ ខ្ញុំទទួលយកតួនាទីរបស់ខ្ញុំជាអ្នកដឹកនាំក្រុមក៏ដោយ ក៏ខ្ញុំនៅតែរារាំងព្រះជាម្ចាស់ដែរ ដោយភ័យខ្លាចត្រូវបានលាតត្រដាង និងលុបបំបាត់បើខ្ញុំភ្លាត់ ដូច្នេះនៅទីបំផុត ខ្ញុំបាត់បង់វាសនាចុងក្រោយរបស់ខ្ញុំ។ ខ្ញុំគឺជាអ្នកជឿដែលអានព្រះបន្ទូលរបស់ព្រះជាម្ចាស់ ប៉ុន្តែការយល់ឃើញរបស់ខ្ញុំអំពីអ្វីៗមិនផ្លាស់ប្ដូរទាល់តែសោះ ហើយខ្ញុំមិនដែលស្វែងរកសេចក្ដីពិតនៅពេលដែលជួបបញ្ហា ឬសម្លឹងរកអ្វីដែលពាក់ព័ន្ធនឹងព្រះបន្ទូលរបស់ព្រះជាម្ចាស់ឡើយ ផ្ទុយទៅវិញ ខ្ញុំបានវាយតម្លៃកិច្ចការរបស់ព្រះជាម្ចាស់ ដោយផ្អែកលើសញ្ញាណអាក្រក់ ដោយគិតស្រមៃថា ព្រះជាម្ចាស់អាចជាជនផ្ដាច់ការ ដែលនឹងលាតត្រដាង និងលុបបំបាត់ខ្ញុំដោយមិនឱ្យថ្លោះធ្លោយឡើយ តើនោះ មិនមែនខ្ញុំកំពុងបដិសេធនិស្ស័យដ៏សុចរិតរបស់ព្រះជាម្ចាស់ឬ? តើខ្ញុំមិនមែនកំពុងតែប្រមាថព្រះជាមា្ចស់ឬ? សេចក្ដីពិតគឺថា នៅពេលដែលនរណាម្នាក់ត្រូវបានបណ្ដេញចេញ ឬត្រូវបានលុបបំបាត់ដោយក្រុមជំនុំ គឺផ្អែកលើគោលការណ៍។ វាផ្អែកលើការពិចារណាដ៏ល្អិតល្អន់អំពីគុណសម្បត្តិរបស់បុគ្គលម្នាក់ ថាពួកគេជាមនុស្សល្អឬមនុស្សអាក្រក់ ថាពួកគេតាមរកសេចក្ដីពិតឬអត់ និងអ្វីជាប្រភេទមាគ៌ាដែលពួកគេកំពុងឈរលើ។ ពួកគេមិនត្រូវបានកំណត់ថាជាបុគ្គលត្រូវបានបណ្ដេញ និងត្រូវបានលុបបំបាត់ ដោយផ្អែកលើអំពើរំលងម្ដងម្កាល ឬការសម្ដែងចេញមួយរយៈ ឬថាពួកគេមានឋានៈខ្ពង់ខ្ពស់ឬអត់នោះឡើយ។ ដំណាក់របស់ព្រះជាម្ចាស់នឹងផ្ដល់ឱកាសដល់អ្នកដឹកនាំដែលពិតជាលះបង់ខ្លួនសម្រាប់ព្រះជាម្ចាស់ និងស្វែងរកសេចក្ដីពិត ទោះជាមានអំពើរំលងណាមួយក៏ដោយ។ ពួកគេនឹងត្រូវបានលួសកាត់និងដោះស្រាយ ក្រើនរំលឹកនិងព្រមាន ហើយនរណាដែលអាចស្គាល់ខ្លួនឯងបាន នរណាដែលប្រែចិត្ត និងបំផ្លាស់បំប្រែ នឹងបន្តមានប្រយោជន៍ និងប្រមូលផលបាន។ មានអ្នកដឹកនាំក្លែងក្លាយមួយចំនួន ដែលមិនធ្វើកិច្ចការជាក់ស្ដែង ដែលលោភលន់ចង់បានភាពសុខស្រួល មិនខ្វល់ពីភារកិច្ចរបស់ពួកគេ និងជាអ្នកដែលមានតួនាទីជាអ្នកដឹកនាំមួយរូបដែលមិនបំពេញកាតព្វកិច្ចដែលអ្នកដឹកនាំគួរបំពេញឡើយ។ បុគ្គលប្រភេទនោះ នឹងត្រូវបានបណ្ដេញចេញពីតួនាទីរបស់ពួកគេមិនខានឡើយ ប៉ុន្តែដរាបណាពួកគេមិនមែនជាបុគ្គលអាក្រក់ ដែលធ្វើអំពើអាក្រក់គ្រប់ប្រភេទ នោះពួកគេនឹងមិនត្រូវបានលុបបំបាត់ ឬត្រូវបណ្ដេញចេញពីក្រុមជំនុំយ៉ាងងាយៗឡើយ។ ដំណាក់របស់ព្រះជាម្ចាស់នឹងរៀបចំភារកិច្ចផ្សេងសម្រាប់ពួកគេ ដោយផ្ដល់ឱកាសឱ្យពួកគេប្រែចិត្ត និងឆ្លុះបញ្ចាំងខ្លួន។ មានអ្នកជាពួកទទឹងនឹងព្រះគ្រីស្ទ ដែលបដិសេធមិនទទួលយកសេចក្ដីពិតណាមួយឡើយ ដែលធ្វើកិច្ចការដើម្បីតែផលប្រយោជន៍នៃឋានៈ និងអំណាចផ្ទាល់ខ្លួន ដែលគ្រាន់តែចង់រឹបអូសអំណាច ដើម្បីត្រួតត្រាក្រុមជំនុំប៉ុណ្ណោះ មានតែពួកគេទេ ដែលត្រូវបានលាតត្រដាងយ៉ាងលម្អិត និងត្រូវបានលុបបំបាត់ ដោយបណ្ដេញចេញជាអចិន្ត្រៃយ៍ពីក្រុមជំនុំ។ ខ្ញុំបានឃើញថា ដំណាក់របស់ព្រះជាម្ចាស់ប្រព្រឹត្តចំពោះមនុស្សតាមវិធីដែលស្មើភាព និងយុត្តិធម៌ ឃើញថាក្រុមជំនុំមានឥទ្ធិពលនៅក្នុងដំណាក់របស់ព្រះជាម្ចាស់។ គ្មានបុគ្គលល្អណាម្នាក់នឹងអាចត្រូវបានចោទប្រកាន់ដោយភាន់ច្រឡំឡើយ ហើយគ្មានបុគ្គលអាក្រក់ណាម្នាក់នឹងត្រូវរួចខ្លួនដោយងាយៗឡើយ។ នរណាម្នាក់ត្រូវបានលាតត្រដាង និងលុបបំបាត់ឬអត់នោះ គឺគ្មានអ្វីទាក់ទងនឹងតួនាទីរបស់ពួកគេទេ។ អ្វីដែលសំខាន់នោះគឺថា ពួកគេអាចទទួលយក និងដេញតាមសេចក្ដីពិតឬអត់។ ចំពោះអ្នកដែលតាមរកសេចក្ដីពិត នៅពេលដែលពួកគេបំពេញភារកិច្ចសំខាន់ នៅពេលដែលពួកគេទទួលខុសត្រូវកាន់តែច្រើន នោះពួកគេទទួលបានឱកាសកាន់តែច្រើនដើម្បីអភិវឌ្ឍខ្លួន និងកាន់តែអាចត្រូវបានព្រះជាម្ចាស់ធ្វើឱ្យគ្រប់លក្ខណ៍។ ប៉ុន្តែអ្នកដែលមិនតាមរកសេចក្ដីពិត ដែលមិនស្វែងរកគោលការណ៍នៅក្នុងភារកិច្ចរបស់ពួកគេ និងបដិសេធមិនទទួលយកការជំនុំជម្រះ ការវាយផ្ចាល ការលួសកាត់ និងការដោះស្រាយ ដែលនិស្ស័យដ៏ពុករលួយរបស់ពួកគេមិនផ្លាស់ប្ដូរបន្តិចទាល់តែសោះ នោះ មិនថាឋានៈរបស់ពួកគេជាអ្វីឡើយ គឺទីបំផុត ពួកគេនឹងត្រូវបានលុបបំបាត់។ ដោយការគិតយូរបន្តិច នោះខ្ញុំបានដឹងថា នៅពេលដែលខ្ញុំត្រូវបានបណ្ដេញចេញពីតួនាទីជាអ្នកដឹកនាំក្រុមកាលពីមុន គឺដោយសារតែខ្ញុំអាត្មានិយម និងជាធម្មជាតិគឺគួរឱ្យស្អប់ ព្រមទាំងមិនយកសេចក្ដីពិតទៅអនុវត្តទាល់តែសោះ។ ខ្ញុំកំពុងតែរារាំងកិច្ចការរបស់ក្រុមជំនុំ។ នោះគឺជានិស្ស័យដ៏សុចរិតរបស់ព្រះជាម្ចាស់បានមករកខ្ញុំ ហើយគឺជាព្រះជាម្ចាស់ដែលប្រទានឱកាសឱ្យខ្ញុំប្រែចិត្ត និងបំផ្លាស់បំប្រែ។ ផ្ទុយទៅវិញ ខ្ញុំបានប្រព្រឹត្តដូចជាអ្នកមិនជឿ ដោយគ្មានសេចក្ដីជំនឿលើសេចក្ដីសង្គ្រោះរបស់ព្រះជាម្ចាស់ឡើយ ហើយយល់ច្រឡំទ្រង់ទៀតផង។ គឺពេលនោះហើយដែលទីបញ្ចប់ ខ្ញុំបានដឹងអំពីភាពធ្ងន់ធ្ងរដែលទស្សនៈវិជ្ជាដ៏អាក្រក់នៃ «មនុស្សមាឌកាន់តែធំ ធ្លាក់មកកាន់តែឈឺ» បានបង្កគ្រោះថ្នាក់ដល់ខ្ញុំ។ ខ្ញុំមិនត្រឹមតែគ្របដណ្ដប់ដោយការយល់ច្រឡំ និងការរារាំងព្រះជាម្ចាស់ឡើយ ខ្ញុំកាន់តែមានល្បិចកល និងអាក្រក់ថែមទៀតផង។ ខ្ញុំបានដឹងថា ខ្ញុំមិនអាចបន្តរស់នៅដោយតក្កវិជ្ជា និងក្រិត្យក្រមអាក្រក់ដូចនោះទៀតឡើយ ប៉ុន្តែខ្ញុំត្រូវតែសម្លឹងមើល និងធ្វើអ្វីៗដោយផ្អែកលើព្រះបន្ទូលរបស់ព្រះជាម្ចាស់។ ការទទួលបានភារកិច្ចជាអ្នកដឹកនាំក្រុមនេះ គឺជាការលើកស្ទួយរបស់ព្រះជាម្ចាស់ ហើយគឺព្រះជាម្ចាស់ដែលប្រទានឱកាសដល់ខ្ញុំក្នុងការរៀនសូត្រ។ ខ្ញុំត្រូវតែផ្ដល់តម្លៃដល់ឱកាសនេះ។ ខ្ញុំគឺជាឧបសគ្គនៅក្នុងភារកិច្ចរបស់ខ្ញុំកាលពីអតីតកាល ប៉ុន្តែពេលនេះ ខ្ញុំបានដឹងថា ខ្ញុំត្រូវសងថ្លៃនៅក្នុងភារកិច្ចរបស់ខ្ញុំ ដើម្បីប៉ះប៉ូវភាពបរាជ័យកាលពីអតីតកាលរបស់ខ្ញុំ ស្វែងរកគោលការណ៍នៃសេចក្ដីពិតកាន់តែច្រើន និងប្រឹងប្រែងឱ្យអស់លទ្ធភាព ដើម្បីបំពេញភារកិច្ចរបស់ខ្ញុំឱ្យបានល្អ។

ថ្ងៃមួយ ខ្ញុំបានអានអត្ថបទ ដែលអ្នកនិពន្ធបានសម្ដែងចេញយ៉ាងល្អឥតខ្ចោះនូវសភាពផ្ទាល់ខ្លួនរបស់ខ្ញុំ និងបានដកស្រង់ព្រះបន្ទូលរបស់ព្រះជាម្ចាស់ដែលបានផ្ដល់ឱ្យខ្ញុំនូវមាគ៌ានៃការអនុវត្តមួយ៖ «ការបំពេញភារកិច្ចរបស់មនុស្ស តាមពិតទៅ គឺជាការសម្រេចនូវគ្រប់កិច្ចការទាំងអស់ដែលត្រូវធ្វើក្នុងនាមជាមនុស្ស ដែលនេះមានន័យថា ជាកិច្ចការដែលមនុស្សអាចធ្វើបាន។ គឺនៅពេលនោះហើយដែលគេអាចបំពេញកិច្ចការរបស់គេបាន។ ភាពខ្វះខាតរបស់មនុស្សក្នុងអំឡុងពេលនៃការបម្រើរបស់គេ គឺត្រូវកាត់បន្ថយបន្តិចម្ដងៗតាមរយៈបទពិសោធន៍ជឿនលឿនទៅមុខ និងដំណើរការនៃការឆ្លងកាត់ ការជំនុំ ជម្រះ។ ពួកគេពុំបង្កការរំខាន ឬប៉ះពាល់ដល់ភារកិច្ចរបស់មនុស្សឡើយ។ អស់អ្នកណាដែលឈប់បម្រើ ឬផ្ដល់ផល និងធ្លាក់ទៅវិញដោយខ្លាចថា អាចនឹងមានកំហុសចំពោះការបម្រើរបស់ពួកគេ គឺជាមនុស្សកំសាកខ្លាំងជាងគេបំផុត។ ... ភារកិច្ចរបស់មនុស្ស និងការដែលគេត្រូវទទួលបានព្រះពរ ឬបណ្ដាសានោះ គឺពុំមានជាប់ទាក់ទងគ្នាទេ។ ភារកិច្ចគឺជាអ្វីដែលមនុស្សត្រូវបំពេញ។ វាជារបរចិញ្ចឹមជីវិតដែលប្រទានពីស្ថានសួគ៌មក ហើយមិនគប្បីត្រូវពឹងផ្អែកលើរង្វាន់ លក្ខខណ្ឌ ឬមូលហេតុអ្វីឡើយ។ មានតែពេលនោះប៉ុណ្ណោះដែលគេនឹងបំពេញភារកិច្ចរបស់គេ។ ការទទួលបានព្រះពរ គឺនៅពេលដែលមនុស្ស ម្នាក់ត្រូវបានធ្វើឲ្យគ្រប់លក្ខណ៍ ហើយត្រេកអរសប្បាយនឹងព្រះពររបស់ព្រះជាម្ចាស់ ក្រោយពីឆ្លងកាត់ការជំនុំជម្រះរួច។ ការទទួលបណ្ដាសាគឺនៅពេលដែលនិស្ស័យរបស់មនុស្សម្នាក់មិនបានផ្លាស់ប្ដូរ ក្រោយពេលដែលពួកគេឆ្លងកាត់ការជំនុំជម្រះ និងការវាយផ្ចាលរួច គឺនៅពេលដែលពួកមិនបានឆ្លងកាត់នូវការធ្វើឲ្យបានគ្រប់លក្ខណ៍ ប៉ុន្តែត្រូវរងនូវការដាក់ទោសទៅវិញ។ ប៉ុន្តែ មិនថាពួកគេត្រូវទទួលបានព្រះពរ ឬការដាក់ បណ្ដាសានោះទេ ភាវៈដែលត្រូវបង្កើតមក គប្បីបំពេញភារកិច្ចរបស់ពួកគេ ធ្វើអ្វីដែលពួកគេត្រូវធ្វើ និងធ្វើអ្វីដែលពួកគេអាចធ្វើបាន។ នេះគឺជាកិច្ចការតិចតួចបំផុតដែលមនុស្សម្នាក់ ជាមនុស្សដែលស្វែងរកព្រះជាម្ចាស់ គប្បីត្រូវធ្វើ។ អ្នកមិនគួរបំពេញ ភារកិច្ចរបស់អ្នក ដើម្បីតែការប្រទានពរនោះទេ ហើយអ្នកមិនគួរបដិសេធមិនបំពេញកិច្ចការដោយការភ័យខ្លាចចំពោះការដាក់បណ្ដាសានោះទេ។ ខ្ញុំប្រាប់អ្នករាល់គ្នាពីរឿងមួយនេះចុះ៖ ការបំពេញភារកិច្ចផ្ទាល់ខ្លួន របស់មនុស្ស គឺជាអ្វីដែលគេត្រូវធ្វើ ហើយប្រសិនបើគេ មិនអាចបំពេញភារកិច្ច របស់គេបានទេ នោះគឺដោយសារតែការបះបោររបស់ពួកគេ» («ភាពខុសគ្នារវាងព័ន្ធកិច្ចរបស់ព្រះជាម្ចាស់ដែលយកកំណើតជាមនុស្ស និងភារកិច្ចរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខណៈពេលដែលខ្ញុំពិចារណាអំពីអត្ថបទនេះ នោះខ្ញុំបានយល់ពីបំណងព្រះហឫទ័យរបស់ព្រះជាម្ចាស់។ ព្រះជាម្ចាស់មិនរំពឹងចង់បានច្រើនបែបនោះពីមនុស្សជាតិឡើយ។ ទ្រង់គ្រាន់តែចង់ឱ្យយើងតាមរកសេចក្ដីពិត ធ្វើរឿងគ្រប់យ៉ាងដែលពួកយើងអាចធ្វើបានប៉ុណ្ណោះ ដើម្បីយកអ្វីដែលពួកយើងយល់ អ្វីដែលពួកយើងអាចសម្រេចបានទៅអនុវត្ត ដោយមិនវៀចវេរ មិនរប៉ិលរប៉ូច និងបោកបញ្ឆោត ប៉ុន្តែដោយការប្រឹងប្រែងឱ្យអស់លទ្ធភាព និងធ្វើអ្វីដែលព្រះជាម្ចាស់បង្គាប់ពួកយើងធ្វើ។ ទោះបីជាពួកយើងមានបទពិសោធន៍នូវការបរាជ័យខ្លះៗ និងដើរខុសភ្លាត់នៅក្នុងដំណើរការដ៏ដោយ ដរាបណាពួកយើងអាចទទួលយកសេចក្ដីពិត ហើយទទួលយកការលួសកាត់ និងការដោះស្រាយ នោះបញ្ហាទាំងនេះអាចត្រូវបានដោះស្រាយ។ ពួកយើងអាចមើលឃើញការរីកចម្រើន និងការផ្លាស់ប្ដូរ។ ចាប់តាំងពីទទួលបញ្ជាបេសកកម្មនោះមក ខ្ញុំខ្វះខាតទាំងស្រុងនូវអាកប្បកិរិយានៃការទទួលយក និងការចុះចូល។ ខ្ញុំភ័យខ្លាចថា បើមានការខុសភ្លាត់តែបន្តិច បើមានអំពើរំលងណាមួយ នោះខ្ញុំនឹងត្រូវបានលុបបំបាត់ ដោយភ័យខ្លាចថា ខ្ញុំនឹងបាត់បង់លទ្ធផល និងវាសនាចុងក្រោយរបស់ខ្ញុំ។ ខ្ញុំបានឃើញថា ខ្ញុំពិតជាមិនមានការយល់ដឹងណាមួយអំពីសេចក្ដីពិតឡើយ ហើយថាខ្ញុំពិតជាមិនយល់កិច្ចការរបស់ព្រះជាម្ចាស់ឡើយ។ ជាពិសេស ខ្ញុំបានឃើញថា អស់ជាច្រើនឆ្នាំនៃការជឿលើព្រះជាម្ចាស់ និងការបំពេញភារកិច្ចរបស់ខ្ញុំ គឺមិនបានធ្វើឱ្យព្រះជាម្ចាស់សព្វព្រះហឫទ័យឡើយ ប៉ុន្តែវាគ្រាន់តែជាការប្រឹងប្រែងដើម្បីប្រយោជន៍នៃអនាគត និងវាសនាផ្ទាល់ខ្លួនរបស់ខ្ញុំប៉ុណ្ណោះ។ ខ្ញុំពិតជាអាត្មានិយម និងមានល្បិចកលមែន! ភារកិច្ចមួយគឺជាបញ្ជាបេសកកម្មពីព្រះជាម្ចាស់ ហើយវាគឺជាទំនួលខុសត្រូវដែលភាវៈត្រូវបានបង្កើតនីមួយៗត្រូវតែបំពេញ។ មិនខ្វល់ថា នៅទីបញ្ចប់ ពួកយើងត្រូវបានប្រទានព្រះពរ ឬត្រូវបណ្ដាសាឡើយ ពួកយើងទាំងអស់ត្រូវតែបំពេញភារកិច្ចផ្ទាល់ខ្លួនរបស់ពួកយើង។ ខ្ញុំមិនអាចបដិសេធមិនធ្វើភារកិច្ចរបស់ខ្ញុំ ដោយគ្រាន់តែខ្ញុំភ័យខ្លាចការប្រព្រឹត្តអាក្រក់ឡើយ។ ទោះបីជាច្រកទៅក្នុងជីវិតដ៏ឥតខ្លឹមសាររបស់ខ្ញុំ និងកង្វះខាតនៃតថភាពនៃសេចក្ដីពិតក៏ដោយ ក៏ព្រះជាម្ចាស់បានលើកស្ទួយខ្ញុំ ដើម្បីបម្រើការងារជាអ្នកដឹកនាំក្រុមដែរ។ នៅពេលនេះ វាមិនមែនដោយសារខ្ញុំផ្ដល់តម្លៃដល់តួនាទីឡើយ ប៉ុន្តែដោយសារសង្ឃឹមថា តាមរយៈមាគ៌ាដែលខ្ញុំបំពេញភារកិច្ចនេះ នោះខ្ញុំនឹងអាចតាមរកសេចក្ដីពិតបាន ទទួលយកការជំនុំជម្រះ ការវាយផ្ចាល ការលួសកាត់ និងការដោះស្រាយ ហើយបន្តកែលម្អចំណុចខ្វះខាតផ្ទាល់ខ្លួនរបស់ខ្ញុំ។ ដូច្នេះ សង្ឃឹមថានៅទីបញ្ចប់ ខ្ញុំអាចបំពេញភារកិច្ចនេះយ៉ាងសមស្រប។ នៅពេលដែលខ្ញុំបានយល់ពីបំណងព្រះហឫទ័យរបស់ព្រះជាម្ចាស់ នោះខ្ញុំបានទទួលភាពជឿជាក់កាន់តែច្រើននៅក្នុងការប្រឈមមុខនឹងបញ្ហា និងការលំបាកនានាដែលកើតឡើងនៅក្នុងភារកិច្ចរបស់ខ្ញុំ ហើយខ្ញុំបានទទួលនូវការតាំងចិត្តដើម្បីធ្វើឱ្យព្រះជាម្ចាសសព្វព្រះហឫទ័យ តាមរយៈការបំពេញភារកិច្ចរបស់ខ្ញុំ។

បន្ទាប់មក ខ្ញុំបានអានសេចក្ដីនេះនៅក្នុងព្រះបន្ទូលរបស់ព្រះជាម្ចាស់៖ «តើការសម្ដែងចេញរបស់មនុស្សស្មោះត្រង់មានអ្វីខ្លះ? ចំណុចសំខាន់នៃបញ្ហានេះ គឺត្រូវអនុវត្តសេចក្ដីពិតនៅគ្រប់កិច្ចការទាំងអស់។ ប្រសិនបើអ្នកនិយាយថាអ្នកស្មោះត្រង់ ប៉ុន្តែអ្នកតែងតែទុកព្រះបន្ទូលរបស់ព្រះជាម្ចាស់មិនសំខាន់ដូចការគិតរបស់អ្នក និងធ្វើអ្វីតាមអ្នកចង់ ដូច្នេះតើនេះជាការសម្ដែងចេញរបស់មនុស្សស្មោះត្រង់មែនទេ? អ្នកនិយាយថា៖ «គុណសម្បត្តិរបស់ខ្ញុំទាប ប៉ុន្តែខ្ញុំមានដួងចិត្តស្មោះត្រង់»។ ក៏ប៉ុន្តែ នៅពេលមានភារកិច្ចឱ្យអ្នកធ្វើ អ្នកខ្លាចរងទុក្ខលំបាក ឬខ្លាចថាប្រសិនបើអ្នកមិនបានបំពេញភារកិច្ចឱ្យបានល្អទេ អ្នកនឹងត្រូវទទួលខុសត្រូវ ដូច្នេះ អ្នកយកលេសដោះសាដើម្បីឱ្យរួចផុតពីការទទួលខុសត្រូវ និងណែនាំឱ្យអ្នកដទៃធ្វើវាវិញ។ តើនេះគឺជាការសម្ដែងចេញរបស់មនុស្សស្មោះត្រង់មែនទេ? ច្បាស់ណាស់ វាមិនមែននោះទេ។ ដូច្នេះ តើមនុស្សស្មោះត្រង់គប្បីមានអាកប្បកិរិយាបែបណា? ពួកគេគប្បីទទួលយក និងស្ដាប់បង្គាប់ ហើយបន្ទាប់មក ពួកគេលះបង់ទាំងស្រុងក្នុងការបំពេញភារកិច្ចរបស់ពួកគេ ទៅតាមសមត្ថភាពរបស់ពួកគេ ដោយខិតខំបំពេញតាមបំណងព្រះហឫទ័យរបស់ព្រះជាម្ចាស់។ ការនេះត្រូវបានសម្ដែងចេញឱ្យឃើញតាមវិធីជាច្រើន។ វិធីមួយគឺថា អ្នកគប្បីទទួលយកភារកិច្ចរបស់អ្នកដោយភាពស្មោះត្រង់ មិនត្រូវគិតអំពីអ្វីផ្សេងឡើយ ហើយមិនត្រូវមិនចាប់អារម្មណ៍នឹងកិច្ចការនោះទេ។ មិនត្រូវរៀបចំផែនការដើម្បីប្រយោជន៍ផ្ទាល់ខ្លួននោះទេ។ នេះគឺជាការបើកសម្ដែងអំពីភាពស្មោះត្រង់។ វិធីមួយទៀត គឺការដាក់ចិត្តដាក់កាយធ្វើវាតែម្ដង។ អ្នកនិយាយថា៖ «នេះគឺអ្វីដែលខ្ញុំអាចធ្វើបាន។ ខ្ញុំនឹងខំប្រឹងប្រែងធ្វើវា និងទុកឱ្យព្រះជាម្ចាស់ជាអ្នកសម្រេចវាទាំងស្រុង» តើនេះមិនមែនជាការសម្ដែងចេញអំពីភាពស្មោះត្រង់ទេឬ? អ្នកបានលះបង់អ្វីទាំងអស់ដែលអ្នកមាន និងអ្វីគ្រប់យ៉ាងដែលអ្នកធ្វើ។ នេះគឺជាការសម្ដែងចេញអំពីភាពស្មោះត្រង់។ ប្រសិនបើអ្នកមិនអាចលះបង់អ្វីទាំងអស់ដែលអ្នកមាន ប្រសិនបើអ្នកលាក់វាទុក និងមិនព្រមនិយាយចេញមក មានល្បិចកលនៅក្នុងទង្វើរបស់អ្នក គេចវេះពីភារកិច្ចរបស់អ្នក និងឱ្យមនុស្សផ្សេងទៀតធ្វើកិច្ចការនោះ ដោយសារអ្នកខ្លាចត្រូវទទួលរងផលលំបាកពីការដែលមិនបានធ្វើការងារនោះឱ្យបានល្អ ដូច្នេះ តើនេះជាការស្មោះត្រង់ដែរឬទេ? ទេ វាមិនមែនទេ។ ហេតុនេះ ការធ្វើជាមនុស្សស្មោះត្រង់ គឺមិនគ្រាន់តែមានចំណង់ធ្វើវានោះទេ។ ប្រសិនបើអ្នកមិនបានអនុវត្តវាទេ នៅពេលមានរឿងអ្វីកើតឡើងចំពោះអ្នក នោះអ្នកលែងជាមនុស្សស្មោះត្រង់ទៀតហើយ។ នៅពេលអ្នកជួបបញ្ហា អ្នកត្រូវអនុវត្តសេចក្ដីពិត និងមានការសម្ដែងចេញជាក់ស្ដែង។ នេះគឺគ្រាន់តែជាវិធីធ្វើជាមនុស្សស្មោះត្រង់ប៉ុណ្ណោះ ហើយទាំងអស់នេះ គឺជាការសម្ដែងចេញអំពីដួងចិត្តស្មោះត្រង់» («មនុស្សអាចអរសប្បាយបានដោយពិតប្រាកដ លុះត្រាណាតែមានភាពស្មោះត្រង់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះជាម្ចាស់សព្វព្រះហឫទ័យអ្នកដែលស្មោះត្រង់ ហើយអ្នកដែលស្មោះត្រង់ មិនអំពល់នឹងព្រះពរឡើយ។ ពួកគេមិនភ័យខ្លាចក្នុងការទទួលខុសត្រូវឡើយ ប៉ុន្តែពួកគេព្យាយាមយ៉ាងអស់ពីចិត្តដើម្បីបំពេញភារកិច្ចរបស់ពួកគេឱ្យបានល្អ ដើម្បីបំពេញព្រះហឫទ័យរបស់ព្រះជាម្ចាស់។ ពួកគេប្រឹងប្រែងអស់ពីលទ្ធភាព ធ្វើអ្វីដែលពួកគេអាចធ្វើបាន។ ដោយគិតអំពីចំណុចនេះ ពិតជាធ្វើឱ្យខ្ញុំអាម៉ាស់មែន។ ខ្ញុំតែងតែនិយាយអំពីវិធីដែលខ្ញុំចង់បំពេញព្រះហឫទ័យរបស់ព្រះជាម្ចាស់ ប៉ុន្តែនៅពេលដែលខ្ញុំត្រូវទទួលយកបញ្ជាបេសកកម្ម ដើម្បីដាក់ចិត្តយ៉ាងពិតប្រាកដទៅក្នុងអ្វីមួយ នោះខ្ញុំមានគំនិតអាក្រក់ ហើយចង់គេចចេញពីវាទៅវិញ។ បន្ទាប់មក ខ្ញុំបានដឹងថា ខ្ញុំកំពុងតែនិយាយអ្វីដែលល្អៗ ប៉ុន្តែតាមពិត ខ្ញុំកំពុងតែព្យាយាមបំភាន់ព្រះជាម្ចាស់សោះ ហើយនៅក្នុងចិត្ត ខ្ញុំមិនស្មោះត្រង់ទាល់តែសោះ។ នៅពេលខ្ញុំបានដឹងរឿងនេះ នោះខ្ញុំដឹងថា ខ្ញុំមិនអាចបន្តតាមវិធីនោះតទៅទៀតទេ។ ទោះបីជាខ្ញុំមានបញ្ហា និងចំណុចខ្សោយច្រើនក៏ដោយ ក៏ខ្ញុំត្រូវតែអនុវត្តការក្លាយជាបុគ្គលស្មោះត្រង់ ដែលស្របនឹងសេចក្ដីតម្រូវរបស់ព្រះជាម្ចាស់ដែរ។ ខ្ញុំត្រូវតែថ្វាយចិត្តរបស់ខ្ញុំទៅព្រះជាម្ចាស់ ហើយបំពេញភារកិច្ចរបស់ខ្ញុំឱ្យអស់ពីលទ្ធភាពរបស់ខ្ញុំ ដោយឈរយ៉ាងរឹងមាំ។ ហើយមិនថាអ្វីមួយកើតឡើងឡើយ គឺខ្ញុំចង់ស្ដាប់បង្គាប់ការចាត់ចែង និងការរៀបចំរបស់ព្រះជាម្ចាស់។ បន្ទាប់មក ខ្ញុំស្រាកស្រាន្តច្រើនមែនទែន។ នៅពេលដែលខ្ញុំបានជួបប្រទះការលំបាកនៅក្នុងភារកិច្ចរបស់ខ្ញុំ ខ្ញុំបានអធិស្ឋានទៅព្រះជាម្ចាស់ ដើម្បីស្វែងរក និងដោះស្រាយបញ្ហាទាំងនោះ ហើយនៅពេលដែលខ្ញុំភាន់ច្រឡំ នោះខ្ញុំស្រាវជ្រាវរកអ្វីៗជាមួយបងប្អូន ដោយការស្វែងរកគោលការណ៍នៃសេចក្ដីពិត។ ខ្ញុំដឹងថា កន្លងមក ខ្ញុំអាចដោះស្រាយបញ្ហា និងការលំបាកជាច្រើន។

បទពិសោធន៍នេះបានបង្ហាញថា ការជំនុំជម្រះ និងការវាយផ្ចាលរបស់ព្រះជាម្ចាស់ ពិតជាសេចក្ដីស្រឡាញ់ និងសេចក្ដីសង្គ្រោះរបស់ទ្រង់សម្រាប់មនុស្សជាតិ។ ខ្ញុំបាត់ភាពភ័យខ្លាចក្នុងការទទួលខុសត្រូវ ហើយខ្ញុំលែងការពារខ្លាំង ឬឆាប់យល់ច្រឡំទៀតហើយ។ ទោះបីជាខ្ញុំនៅតែមាននិស្ស័យពុករលួយជាច្រើនក៏ដោយ ក៏ខ្ញុំចង់ទទួលយកការជំនុំជម្រះ ការវាយផ្ចាល ការលួសកាត់ និងការដោះសា្រយ ដោយព្រះជាម្ចាស់ និងដើម្បីតាមរកការបន្សុទ្ធ និងការបំផ្លាស់បំប្រែដែរ។ ខ្ញុំថ្វាយការអរព្រះគុណទៅព្រះជាម្ចាស់!


២៩. ការប្រែចិត្ត របស់នាយទាហានម្នាក់

ដោយ ចិនស៊ីន (ចិន)

ព្រះដ៏មានគ្រប់ព្រះចេស្ដាមានបន្ទូលថា៖ «ចាប់តាំងពីថ្ងៃបង្កើតផែនដី មកដល់ពេលនេះ អ្វីគ្រប់យ៉ាង ដែលព្រះជាម្ចាស់បានធ្វើនៅក្នុងកិច្ចការរបស់ទ្រង់ នោះគឺសេចក្ដីស្រលាញ់ ដោយមិនមានការស្អប់មនុស្សឡើយ។ សូម្បីតែការវាយផ្ចាល និងការជំនុំជម្រះដែលអ្នកបានឃើញនោះ ក៏ជាសេចក្ដីស្រលាញ់ដែរ គឺជាសេចក្ដីស្រលាញ់ដែលពិតជាង និងមានលក្ខណៈប្រាកដជាង ជាសេចក្ដីស្រលាញ់ដែលដឹកនាំមនុស្ស ទៅកាន់មាគ៌ាត្រឹមត្រូវ នៃជីវិតរបស់មនុស្ស។ ... គ្រប់ទាំងកិច្ចការទាំងអស់ដែលទ្រង់បានធ្វើ គឺមានគោលបំណងដឹកនាំមនុស្សចូលទៅក្នុងមាគ៌ាត្រឹមត្រូវនៃជីវិតមនុស្សដើម្បីឱ្យពួកគេរស់នៅជាមនុស្សធម្មតា ប៉ុន្ដែសម្រាប់មនុស្ស ដែលមិនស្គាល់ពីរបៀបរស់នៅ និងរស់នៅដោយគ្មានការណែនាំនេះ គឺអ្នកនឹងរស់នៅក្នុងជីវិតដែលទទេសូន្យប៉ុណ្ណោះ ពីព្រោះជីវិតរបស់អ្នកគ្មានគុណតម្លៃ ឬអត្ថន័យសោះ ហើយអ្នកនឹងមិនអាចក្លាយជាមនុស្សធម្មតាបានឡើយ។ នេះគឺជាសារៈសំខាន់យ៉ាងជ្រាលជ្រៅបំផុតនៃការយកជ័យជម្នះលើមនុស្ស» («សេចក្ដីពិតនៅខាងក្នុងអំពីកិច្ចការនៃការយកឈ្នះ (៤)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ទាំងអស់នេះពិតជាជំរុញខ្ញុំមែន ហើយខ្ញុំត្រូវតែពីគិតអំពីសេចក្ដីសង្គ្រោះរបស់ទ្រង់ចំពោះខ្ញុំ។

ខ្ញុំបានកើតនៅក្នុងទីជនបទ។ ឪពុកម្ដាយរបស់ខ្ញុំគឺជាកសិករស្លូតត្រង់ និងឧស្សាហ៍ព្យាយាម។ អ្នកភូមិដទៃទៀតតែងប្រមាថមើលងាយ និងធ្វើបាបពួកយើង ដោយសារយើងក្រីក្រ។ ខ្ញុំគិតថា «ថ្ងៃណាមួយ ខ្ញុំនឹងបង្ហាញឱ្យពួកគេឃើញម្ដង។ ថ្ងៃមួយ ពួកគេនឹងមើលមកខ្ញុំដោយខុសពីមុន»។ ពេលខ្ញុំពេញជំទង់ ខ្ញុំបានចូលធ្វើទាហាន។ ខ្ញុំសុខចិត្តធ្វើគ្រប់កិច្ចការទាំងអស់ មិនថាការងារកខ្វក់ ឬហត់នឿយយ៉ាងណានោះទេ ដោយសង្ឃឹមថានឹងទទួលបានការដំឡើងបុណ្យស័ក្តិ។ ប៉ុន្តែអស់ពេលជាច្រើនឆ្នាំ ខ្ញុំនៅតែជាពលទោដដែល។ បន្ទាប់មក ខ្ញុំបានដឹងថាការខំប្រឹងធ្វើការមិនបានផលទេ គឺមានតែការសូកប៉ាន់ប៉ុណ្ណោះទើបទទួលបានការវាយតម្លៃល្អ និងអាចឡើងបុណ្យស័ក្តិបាន។ ចំពោះខ្ញុំ វាគួរឱ្យស្អប់ខ្ពើមណាស់ ប៉ុន្តែខ្ញុំចង់ឡើងបុណ្យស័ក្តិ ដូច្នេះខ្ញុំបានលះបង់ដើម្បីការងារនេះ ហើយបានប្រគល់ប្រាក់សន្សំទាំងអស់របស់ខ្ញុំជាការសូកប៉ាន់ដល់មេរបស់ខ្ញុំ។ ច្បាស់ណាស់ បន្ទាប់ពីនោះមក ខ្ញុំ «មានលក្ខណៈសម្បត្តិ» ចូលរៀននៅបណ្ឌិតសភាយោធា។ នៅពេលត្រឡប់ទៅកាន់អង្គភាពរបស់ខ្ញុំក្រោយបញ្ចប់ការសិក្សា ខ្ញុំត្រូវបានបញ្ជូនទៅធ្វើការជាចុងភៅដោយសារខ្ញុំគ្មានប្រាក់សូកប៉ាន់គេ។ ខ្ញុំដឹងច្បាស់ណាស់ថា «មន្រ្តីមិនបង្កការលំបាកដល់អ្នកដែលឱ្យអំណោយទេ ហើយអ្នកដែលមិនចេះនិយាយបញ្ជោ ក៏មិនសម្រេចបានអ្វីដែរ»។ ប្រសិនបើខ្ញុំចង់បានតំណែងណាមួយ ខ្ញុំនឹងធ្វើអ្វីគ្រប់យ៉ាងដើម្បីរកលុយសូកប៉ាន់ បើពុំដូច្នោះទេ ខ្ញុំនឹងមិនអាចឡើងឋានៈបានទេ មិនថាខ្ញុំមានសមត្ថភាពប៉ុនណានោះទេ។ ខ្ញុំចង់ទទួលបានជោគជ័យក្នុងការងារ ដូច្នេះខ្ញុំបានធ្វើគ្រប់យ៉ាងដែលខ្ញុំអាចធ្វើបានដើម្បីរកប្រាក់ ហើយខ្ញុំបានអែបអបមេរបស់ខ្ញុំ និងបានឱ្យអ្វីៗដែលខ្ញុំដឹងថាពួកគាត់ចូលចិត្ត។ ខ្ញុំបានដឹងថាអ្វីដែលខ្ញុំកំពុងធ្វើគឺជារឿងខុសច្បាប់ ហើយខ្ញុំពិតជាខ្លាចត្រូវគេចាប់បាន និងបញ្ជូនទៅពន្ធនាគារណាស់។ គ្រប់ពេល នៅក្នុងចិត្តរបស់ខ្ញុំពិតជាមានការភ័យខ្លាចណាស់ ប៉ុន្តែការគិតចង់ក្លាយជានាយទាហាននៅតែជំរុញឱ្យខ្ញុំបន្តធ្វើវាដដែល។ មួយរយៈក្រោយមក ខ្ញុំក៏បានក្លាយទៅជាមេបញ្ជាការកងវរសេនាតូច។ នៅពេលណាដែលខ្ញុំត្រឡប់ទៅផ្ទះវិញ អ្នកភូមិមកចោមរោមជិតខ្ញុំ សរសើរ និងអែបអបខ្ញុំ។ វាធ្វើឱ្យខ្ញុំមានអំនួតជាខ្លាំង ហើយពេលនោះមហិច្ចតា និងបំណងប្រាថ្នារបស់ខ្ញុំក៏កាន់តែធំដែរ។ ដូចពួកគេនិយាយថា៖ «ការក្លាយជាមន្ដ្រី គឺដើម្បីជាប្រយោជន៍សម្រាប់ការមានបាន» និង «ចូរប្រើអំណាចទាន់អ្នកនៅមានវា ព្រោះថាពេលណាអំណាចនោះបាត់បង់ទៅហើយ អ្នកមិនអាចប្រើវាបានទេ»។ ខ្ញុំបានចាប់ផ្ដើមអរសប្បាយនឹងអភ័យឯកសិទ្ធរបស់ខ្ញុំដែលបានក្លាយជានាយទាហាន ដោយទទួលបានអ្វីគ្រប់យ៉ាងដែលខ្ញុំចង់បានដោយមិនបាច់អស់ប្រាក់។ នរណាម្នាក់ដែលត្រូវការអ្វីពីខ្ញុំ ត្រូវអញ្ជើញខ្ញុំទៅញ៉ាំបាយ ឬឱ្យកាដូដល់ខ្ញុំ។ ខ្ញុំថែមទាំងប្រើឋានៈរបស់ខ្ញុំជាជំនិតរបស់មេបញ្ជាការ និងស្នងការនយោបាយ ដើម្បីឱ្យអ្នកក្រោមបង្គាប់របស់ខ្ញុំប្រគល់នេះ ប្រគល់នោះមកឱ្យខ្ញុំ។ ខ្ញុំបានចាប់ផ្ដើមពីកូនកសិករធម្មតាម្នាក់ រហូតក្លាយជាមនុស្សបោកបញ្ឆោត ពុតត្បុត និងមិនចេះឆ្អែតឆ្អន់។

ខ្ញុំមិនត្រឹមតែធ្វើដូចជាជនផ្ដាច់ការប៉ុណ្ណោះទេ ប៉ុន្តែនៅផ្ទះ ខ្ញុំមិនសូវធ្វើល្អដាក់ប្រពន្ធខ្ញុំទេ។ ខ្ញុំបានចោទថា នាងមានសហាយទាំងគ្មានមូលហេតុ ធ្វើឱ្យការប្រេះឆារវាងយើងទាំងពីរនាក់ កាន់តែជ្រៅទៅៗ។ ចុងបញ្ចប់ នាងក៏អស់ចិត្តនឹងខ្ញុំ ហើយបានប្រាប់ខ្ញុំថា នាងចង់លែងលះគ្នា។ គ្រួសារដែលមានសុភមង្គលរបស់ខ្ញុំជិតត្រូវប្រេះឆាហើយ ហើយកូនប្រុសរបស់យើង ក៏នឹងត្រូវរងទុក្ខយ៉ាងខ្លាំងផងដែរ។ ខ្ញុំមានអារម្មណ៍មិនល្អទេ ហើយចាប់ផ្ដើមគិតពីជិវិតរបស់ខ្ញុំឡើងវិញ៖ ខ្ញុំបានតាំងចិត្តធ្វើខ្លួនឯងឱ្យលេចធ្លោជាងគេតាំងពីនៅក្មេងមកម្ល៉េះ ដើម្បីឱ្យខ្លួនល្អជាងអ្នកដទៃ។ ខ្ញុំ និងប្រពន្ធខ្ញុំមានការងារល្អទាំងពីរនាក់ ហើយយើងរស់នៅក្នុងជីវិតយ៉ាងកក់ក្ដៅមួយ។ គ្រប់គ្នាសុទ្ធតែកោតសរសើរយើង ដូច្នេះខ្ញុំគួរតែសប្បាយចិត្ត និងស្កប់ស្កល់ហើយ។ តើហេតុអ្វីបានជាខ្ញុំនៅតែមានអារម្មណ៍ថាគ្មានអ្វីទាំងអស់ និងរស់នៅក្នុងការឈឺចាប់បែបនេះ? តើនេះជាជីវិតមួយដែលខ្ញុំចង់បានមែនទេ? តើយើងគួររស់នៅក្នុងជីវិតបែបណាឱ្យប្រាកដទៅ? ខ្ញុំច្របូកច្របល់ និងវង្វេងវង្វាន់អស់ហើយ ប៉ុន្តែខ្ញុំមិនអាចស្វែងរកចម្លើយបានទេ។ ប្រពន្ធរបស់ខ្ញុំបានទទួលយកដំណឹងល្អអំពីនគរព្រះរបស់ព្រះដ៏មានគ្រប់ព្រះ‌ចេស្តា ហើយជួបជុំ និងប្រកបគ្នាជាមួយបងប្អូនប្រុសស្រីគ្រប់ពេលទាំងអស់។ មិនយូរប៉ុន្មាន គាត់បានក្លាយជាមនុស្សវិជ្ជមានម្នាក់។ គាត់លែងឈ្លោះប្រកែកជាមួយខ្ញុំ ហើយគាត់ឈប់និយាយអំពីរឿងលែងលះគ្នាទៀត។ ដោយមើលឃើញប្រពន្ធខ្ញុំផ្លាស់ប្ដូរ ខ្ញុំគិតថា សេចក្ដីជំនឿលើព្រះជាម្ចាស់ច្បាស់ជាអស្ចារ្យខ្លាំងណាស់។ ខ្ញុំក៏បានទទួលសេចក្ដីជំនឿលើព្រះដ៏មានគ្រប់ព្រះ‌ចេស្តាដែរ តាមរយៈការអានព្រះបន្ទូលរបស់ទ្រង់។

ខ្ញុំបានចាប់ផ្ដើមរស់នៅក្នុងជីវិតជាពួកជំនុំ ហើយខ្ញុំបានឃើញថា ពួកជំនុំនៃព្រះដ៏មានគ្រប់ព្រះ‌ចេស្តា គឺផ្ទុយគ្នាស្រឡះពីពិភពលោកនេះ។ បងប្អូនប្រុសស្រីអានព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិត។ ពួកគេព្យាយាមប្រព្រឹត្តខ្លួនទៅតាមព្រះបន្ទូលរបស់ព្រះជាម្ចាស់ និងតាមសេចក្ដីពិត ធ្វើជាមនុស្សស្មោះត្រង់ បើកចិត្ត និងមិនលាក់លៀម។ ខ្ញុំមានអារម្មណ៍ថា ខ្ញុំនឹងចូលទៅក្នុងកន្លែងបរិសុទ្ធមួយ ហើយខ្ញុំមានអារម្មណ៍ថាមានសេរីភាព និងធូរស្រាលក្នុងចិត្ត ដែលខ្ញុំមិនធ្លាប់មានពីមុនមកសោះ។ តាមរយៈការចូលរួមក្នុងការជួបជុំគ្នា និងការអានព្រះបន្ទូលរបស់ព្រះជាម្ចាស់ ខ្ញុំបានរៀនសូត្រដឹងថា ព្រះជាម្ចាស់បរិសុទ្ធ និងសុចរិត ហើយទ្រង់ស្អប់ខ្ពើមភាពស្មោកគ្រោក និងសេចក្ដីពុករលួយរបស់មនុស្សខ្លាំងជាងគេបំផុត។ នៅក្នុងជួរកងទ័ព ខ្ញុំបានធ្លាក់ចូលទៅក្នុងទម្លាប់អាក្រក់ជាច្រើន ហើយប្រសិនបើខ្ញុំមិនកែប្រែទេ ខ្ញុំដឹងថា ព្រះជាម្ចាស់មុខជាស្អប់ខ្ពើម និងលុបបំបាត់ខ្ញុំចោលជាមិនខាន។ តទៅទៀតនេះ ខ្ញុំអានព្រះបន្ទូលទាំងអស់នេះ៖ «មនុស្សដែលកើតមកក្នុងទឹកដីកខ្វក់បែបនេះ បានរងការខូចខាតពីសង្គមយ៉ាងខ្លាំង បានរងឥទ្ធិពលពីក្រមសីលធម៌សក្ដិភូមិ ហើយក៏ទទួលបានការបង្រៀននៅ 'វិទ្យាស្ថានឧត្ដមសិក្សា' ទៀតផង។ ការគិតថយក្រោយ ការអាក្រក់ខូចផ្នែកសីលធម៌ ការយល់ឃើញតូចទាបពីជីវិត ទស្សនៈវិទ្យាសម្រាប់ការរស់នៅដ៏គួរឱ្យស្អប់ខ្ពើម ជីវិតរស់នៅដែលគ្មានតម្លៃទាល់តែសោះ ព្រមទាំង របៀបរស់នៅ និងទំនៀមទម្លាប់ដ៏ថោកទាប ដែលទាំងអស់នេះបានឈ្លានពានដួងចិត្ដរបស់មនុស្សយ៉ាងខ្លាំងក្លា ព្រមទាំងបានធ្វើឱ្យចុះខ្សោយ និងវាយប្រហារមនសិការរបស់ពួកគេផងដែរ។ ជាលទ្ធផល មនុស្សលោកកាន់តែស្ថិតនៅឆ្ងាយពីព្រះជាម្ចាស់ខ្លាំងណាស់ ហើយកាន់តែទាស់ប្រឆាំងនឹងព្រះជាម្ចាស់ច្រើនទៀតផង។ បន្តិចម្តងៗ និស្ស័យរបស់មនុស្សក៏កាន់តែសាហាវទៅៗដែរ ហើយមិនមាននរណាម្នាក់ដែលសុខចិត្ដបោះបង់គ្រប់យ៉ាងដើម្បីព្រះជាម្ចាស់ឡើយ គ្មាននរណាម្នាក់ដែលនឹងស្ដាប់បង្គាប់ព្រះជាម្ចាស់ចេញពីចិត្ដ ហើយលើសពីនេះទៅទៀតនោះ ក៏គ្មានបុគ្គលណាម្នាក់ដែលនឹងស្វែងរកការបង្ហាញព្រះកាយរបស់ព្រះជាម្ចាស់អស់ពីចិត្ដដែរ។ ផ្ទុយទៅវិញ ដោយស្ថិតក្រោមដែនត្រួតត្រារបស់សាតាំង មនុស្សលោកមិនបានធ្វើអ្វីទាល់តែសោះ ក្រៅពីចង់បានការសប្បាយ ដោយយល់ព្រមឱ្យ សាច់ឈាមខូចអាក្រក់នៅក្នុងទឹកដីដែលពេញដោយភក់ជ្រាំនេះ» («ការមាននិស្ស័យដែលមិនចេះផ្លាស់ប្ដូរ គឺជាការប្រឆាំងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការអានព្រះបន្ទូលនេះ បានបង្ហាញពីមូលហេតុដែលខ្ញុំត្រូវបានធ្វើឱ្យពុករលួយជាខ្លាំង។ ខ្ញុំបានគិតឡើងវិញអំពីរយៈពេលប៉ុន្មានឆ្នាំដែលខ្ញុំនៅក្នុងជួរកងទ័ព។ ខ្ញុំបានអនុវត្តតាមក្បួនដែលគ្មាននរណាសរសេរទុករបស់ពិភពលោកនេះ ដើម្បីជោគជ័យក្នុងការងារ ដោយធ្វើរឿងអាក្រក់ជាច្រើន និងទទួលផលពីអំពើអាក្រក់។ ខ្ញុំបានក្លាយជាពុករលួយ និងគ្មានសីលធម៌ជាខ្លាំង ដោយរស់នៅក្នុងអំពើបាប ទាំងគ្មានការអៀនខ្មាសសោះឡើយ។ ព្រះបន្ទូលរបស់ព្រះជាម្ចាស់បានបង្ហាញខ្ញុំនូវភាពខុសគ្នារវាងអំពើល្អ និងអំពើអាក្រក់ ហើយព្រះបន្ទូលទាំងអស់នោះបានឱ្យខ្ញុំមើលឃើញឫសគល់នៃសេចក្ដីពុករលួយ និងភាពគ្មានសីលធម៌។ វាក៏បង្ហាញថាសាតាំងគឺជាឫសគល់នៃបញ្ហាទាំងអស់នេះផងដែរ។ សាតាំងដែលជាស្ដេចនៃពួកអារក្សបានប្រើការបង្រៀន និងឥទ្ធិពលទាំងអស់ ដើម្បីធ្វើឱ្យសង្គមរបស់យើងពុករលួយ ធ្លាក់ទៅក្នុងអន្លង់នៃអំពើបាបដែលពុះកញ្រ្ជោល។ អ្នកមានអំណាចដឹកនាំយ៉ាងឃោរឃៅ ដោយមិនខ្វាយខ្វល់ពីពលរដ្ឋធម្មតា ចំណែកមនុស្សធម្មតា និងស្មោះត្រង់ បានត្រឹមត្រូវគេបញ្ជាក្បាល និងរងបរាជ័យក្នុងជីវិតប៉ុណ្ណោះ។ សង្គមរបស់យើងគឺពោរពេញដោយជំនឿខុសឆ្គង និងសេចក្ដីបង្រៀនខុសឆ្គង ដូចជាថា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «អ្នកណាដែលធ្វើការប្រើគំនិតគ្រប់គ្រងអ្នកដទៃ ហើយអ្នកណាដែលធ្វើការដោយប្រើដៃ ត្រូវបានអ្នកដទៃគ្រប់គ្រង» «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច» «មន្រ្តីមិនបង្កការលំបាកដល់អ្នកដែលឱ្យអំណោយទេ ហើយអ្នកដែលមិនចេះនិយាយបញ្ជោ ក៏មិនសម្រេចបានអ្វីដែរ» «ការក្លាយជាមន្ដ្រី គឺដើម្បីជាប្រយោជន៍សម្រាប់ការមានបាន» និង «ចូរប្រើអំណាចទាន់អ្នកនៅមានវា ព្រោះថាពេលណាអំណាចនោះបាត់បង់ទៅហើយ អ្នកមិនអាចប្រើវាបានទេ»។ នៅពេលខ្ញុំគិតអំពីពាក្យទាំងនេះ និងសម្ពាធនៅជុំវិញខ្ញុំ ធ្វើឱ្យខ្ញុំវង្វេងផ្លូវដោយមិនដឹងខ្លួន។ ខ្ញុំបានប្តេជ្ញាចិត្តធ្វើជានាយទាហានម្នាក់ ដោយបានប្រើអំណាចទាំងបំពានដើម្បីតែលាភសកា្ករៈផ្ទាល់ខ្លួន។ ខ្ញុំបានក្លាយជាមនុស្សពុករលួយយ៉ាងខ្លាំង គិតតែផលចំណេញ។ ខ្ញុំពិតជាមានការសោកស្ដាយចំពោះទង្វើអាក្រក់របស់ខ្ញុំខ្លាំងណាស់។ អរព្រះគុណព្រះជាម្ចាស់ដែលបានសង្គ្រោះរូបខ្ញុំ ដោយទ្រង់បានប្រទានឱកាសឱ្យខ្ញុំចាប់ផ្ដើមសាជាថ្មី។ បើមិនដូច្នេះទេ ខ្ញុំនឹងត្រូវបណ្ដាសា និងទទួលទោសចំពោះអាកប្បកិរិយារបស់ខ្ញុំ។ ខ្ញុំពិតជាដឹងគុណព្រះជាម្ចាស់ខ្លាំងណាស់ ខ្ញុំបានតាំងចិត្តផ្លាស់ប្ដូរផ្លូវរបស់ខ្ញុំ ចាកចេញពីជួរកងទ័ព និងស្វែងរកការងារថ្មីមួយ។ ប៉ុន្តែមេរបស់ខ្ញុំនៅចង់ឱ្យខ្ញុំបន្តធ្វើការ ដោយនិយាយថាគាត់នឹងដំឡើងឋានៈខ្ញុំទៅជាមេបញ្ជាការរងកងវរសេនាធំ។ ខ្ញុំស្ទាក់ស្ទើរក្នុងចិត្ត ដោយគិតថា «មេបញ្ជាការរងកងវរសេនាធំ? នេះពិតជាក្ដីស្រមៃក្លាយជាការពិតមែន!» ពេលនោះ ខ្ញុំពិបាកនឹងលះបង់ឋានៈនេះខ្លាំងណាស់ ហើយខ្ញុំមិនដឹងថាត្រូវធ្វើបែបណានោះទេ ដូច្នេះ ខ្ញុំបានមករកព្រះជាម្ចាស់ ដើម្បីអធិស្ឋាន និងស្វែងរកចម្លើយ។ តទៅទៀតនេះ ខ្ញុំអានព្រះបន្ទូលទាំងអស់នេះ៖ «ប្រសិនបើអ្នកមានឋានៈខ្ពស់ មានកេរ្តិ៍ឈ្មោះកិត្តិយស មានចំណេះដឹងខ្ពង់ខ្ពស់ ជាម្ចាស់ទ្រព្យសម្បត្តិច្រើនសន្ធឹកសន្ធាប់ និងមានមនុស្សជាច្រើនគាំទ្រអ្នក ប៉ុន្តែ កត្តាទាំងអស់នេះ ពុំបានរារាំងអ្នកមិនឱ្យមករកព្រះជាម្ចាស់ ដើម្បីទទួលយកការត្រាស់ហៅរបស់ទ្រង់ និងទទួលយកបេសកកម្មរបស់ទ្រង់និងដើម្បីធ្វើអ្វីដែលព្រះបង្គាប់ឱ្យអ្នកធ្វើ នោះអ្វីៗគ្រប់យ៉ាងដែលអ្នកធ្វើ នឹងក្លាយជាបុព្វហេតុដ៏មានន័យជាងគេបំផុតនៅលើផែនដីនេះ និងជាកិច្ចការសុចរិតជាងគេសម្រាប់មនុស្សលោក។ ប្រសិនបើអ្នកបដិសេធការត្រាស់ហៅរបស់ព្រះជាម្ចាស់ ដោយសារឋានៈ និងគោលដៅផ្ទាល់ខ្លួនរបស់អ្នក នោះអ្វីគ្រប់យ៉ាងដែលអ្នកធ្វើ នឹងត្រូវព្រះជាម្ចាស់ដាក់បណ្ដាសា និងស្អប់ខ្ពើម» («ឧបសម្ព័ន្ធ ២៖ ព្រះជាម្ចាស់គ្រប់គ្រងលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «មនុស្សកើតមកនៅលើផែនដីនេះ ហើយវាកម្របានជួបខ្ញុំណាស់ ហើយវាក៏កម្រមានឱកាសស្វែងរក និងទទួលបានសេចក្ដីពិតដែរ។ ហេតុអ្វីបានជាអ្នក មិនផ្តល់រង្វាន់ដល់ពេលវេលាដ៏ស្រស់ត្រកាលនេះ ជាផ្លូវដ៏ត្រឹមត្រូវដើម្បីស្វះស្វែងនៅក្នុងជីវិតនេះ? ហើយហេតុអ្វីបានជាអ្នកតែងតែទាត់ចោលសេចក្ដីពិត និងសេចក្ដីយុត្តិធម៌? ហេតុអ្វីបានជាអ្នកតែងតែជាន់ឈ្លី និងបំផ្លាញខ្លួនឯងដើម្បីអំពើទុច្ចរិត និងភាពកខ្វក់ ដែលលលេងជាមួយមនុស្ស?» («ព្រះបន្ទូលសម្រាប់យុវជន និងមនុស្សចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលគ្រប់ម៉ាត់បានគោះដំសតិសម្បជញ្ញៈរបស់ខ្ញុំឱ្យភ្ញាក់ដឹងខ្លួនឡើង។ ខ្ញុំក៏បានភ្ញាក់ដឹងខ្លួន។ ខ្ញុំបានគិតថា៖ «ខ្ញុំមានសំណាងដែលបានជួបព្រះជាម្ចាស់ដែលយកកំណើតជាមនុស្ស ដែលទ្រង់បានយាងមកផែនដីដើម្បីបើកសម្ដែងពីសេចក្តីពិត និងសង្រោ្គះមនុស្ស និងមានឱកាសស្វែងរកសេចក្តីពិត និងលះបង់ខ្លួនដើម្បីព្រះជាម្ចាស់។ គឺជាការលើកតម្កើង និងព្រះគុណដ៏អស្ចារ្យរបស់ព្រះជាម្ចាស់មែន!» តើមានអ្វីដែលមានន័យជាងការលះបង់ខ្លួនដើម្បីព្រះអាទិករទៀតនោះ? មិនថាខ្ញុំបានឡើងឋានៈខ្ពស់ប៉ុនណានោះទេ តើខ្ញុំនឹងសប្បាយចិត្តដែរឬទេ? មនុស្សជាច្រើនដែលមានអំណាចបុណ្យស័ក្តិ ធ្វើអ្វីតាមតែអំពើចិត្ត និងប្រព្រឹត្តអំពើអាក្រក់គ្រប់បែបយ៉ាង។ ប៉ុន្តែនៅទីបំផុត ពួកគេនឹងទទួលបាននូវអ្វីដែលពួកគេបានប្រព្រឹត្ត។ ដូច្នេះហើយមានមន្ត្រីជាន់ខ្ពស់ជាច្រើនបានក្លាយជាអ្នកមានស្ដុកស្ដម្ភ និងសប្បាយអរត្រឹមមួយរយៈពេលខ្លី ប៉ុន្តែនៅពេលដែលពួកគេបាត់បង់អំណាចដែលខំប្រជែងយកមកនោះ អ្នកខ្លះត្រូវជាប់គុកដោយគ្មានសល់អ្វីទាំងអស់ រីឯអ្នកខ្លះទៀត ក៏បញ្ចប់ជីវិតខ្លួនតែម្តង។  រឿងអស់ទាំងនេះកើតមានគ្រប់ពេលវេលាទាំងអស់។ សម្រាប់រូបខ្ញុំវិញ ខ្ញុំខំប្រឹងដើម្បីឱ្យបានខ្ពស់មុខខ្ពស់មាត់ ប៉ុន្តែខ្ញុំក្លាយទៅជាមនុស្សក្រអឺតក្រទម អាត្មានិយម និងបោកបញ្ឆោត! សព្វថ្ងៃនេះ ព្រះជាម្ចាស់បានប្រទានសេចក្តីពិតជាច្រើនមកដល់រូបខ្ញុំ ហើយទ្រង់បានបង្ហាញផ្លូវដ៏ត្រឹមត្រូវក្នុងជីវិតរបស់ខ្ញុំ។ តើអាចឱ្យខ្ញុំបន្តរស់នៅដូចពីមុនបានដោយរបៀបណា? ខ្ញុំត្រូវបានសាតាំងធ្វើបាប និងបោកបញ្ឆោតស្ទើរតែពេញមួយជីវិតរបស់ខ្ញុំទៅហើយ រហូតដល់ខ្ញុំលែងមានអ្វីដូចជាមនុស្សទៀត។ ខ្ញុំចង់រស់នៅដោយខុសប្លែកពីមុនចាប់ពីពេលនោះមក ចង់ដើរតាមព្រះជាម្ចាស់ ចង់អនុវត្តតាមសេចក្តីពិត និងប្រព្រឹត្តខ្លួនទៅតាមព្រះបន្ទូលរបស់ព្រះជាម្ចាស់។ ដូច្នេះខ្ញុំក៏សម្រេចចិត្តផ្លាស់ប្តូរការងារ និងកាត់ផ្ដាច់ទំនាក់ទំនងទាំងអស់ជាមួយខាងយោធា។ ប៉ុន្តែសាតាំងធ្វើឱ្យខ្ញុំពុករលួយដល់ឆ្អឹង គំនិតពិសពុលរបស់វាក្នុង «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» បានក្លាយជាជីវិតជាក់ស្ដែងរបស់ខ្ញុំ។ នៅក្នុងក្រុមជំនុំ ខ្ញុំតែងប្រកួតប្រជែងដណ្ដើមតំណែងណាមួយ ហើយមានតែការបើកបង្ហាញ និងការជំនុំជម្រះរបស់ព្រះជាម្ចាស់ប៉ុណ្ណោះទើបកែតម្រូវការស្វែងរករបស់ខ្ញុំ។

បន្ទាប់ពីខ្ញុំបានបំពេញកិច្ចការនៅក្នុងក្រុមជំនុំអស់មួយរយៈពេលខ្លីរួចមក ខ្ញុំបានឃើញអ្នកដឹកនាំពួកជំនុំវ័យក្មេងម្នាក់ ហើយម្នាក់ទៀត ជាមិត្តចាស់របស់ខ្ញុំពីមុន។ ខ្ញុំមានអារម្មណ៍មិនល្អនោះទេ ដោយគិតថា «នៅក្នុងពិភពលោកនេះ អ្នកទាំងពីរតូចទាបជាងខ្ញុំ ប៉ុន្តែនៅក្នុងក្រុមជំនុំនេះ គេបែរជាមានឋានៈខ្ពស់ជាងខ្ញុំទៅវិញ។ ខ្ញុំនឹងអាចធ្វើជាអ្នកដឹកនាំម្នាក់ដែលល្អប្រសើរជាងគេទៅទៀត!» ខ្ញុំក៏ចាប់ផ្តើមព្យាយាមសម្រេចបំណងនេះ ទៅតាមលទ្ធភាពដែលខ្ញុំមាន។ ដំបូង ខ្ញុំបានបង្កើតផែនការមួយ៖ ខ្ញុំត្រូវក្រោកពីគេងនៅម៉ោង ៥ ព្រឹកជារៀងរាល់ថ្ងៃ ដើម្បីអានព្រះបន្ទូលរបស់ព្រះ រួចស្តាប់ការបង្រៀនបទគម្ពីររយៈពេល ពីរ ម៉ោង និងរៀនទំនុកតម្កើងអំពីព្រះបន្ទូលរបស់ព្រះជាម្ចាស់ចំនួនបីបទក្នុងមួយអាទិត្យ។ ខ្ញុំនឹងកាន់តែសកម្មក្នុងកិច្ចការរបស់ខ្ញុំ និងដឹកនាំកិច្ចការទាំងអស់ដែលខ្ញុំអាចធ្វើបាននៅក្នុងក្រុមជំនុំ ទោះជាកិច្ចការនោះលំបាក ឬនឿយហត់យ៉ាងណាក៏ដោយ។ ក្នុងការជួបជុំគ្នាម្តងៗ ខ្ញុំតែងនិយាយពីបទពិសោធន៍របស់ខ្ញុំនៅក្នុងជួរកងទ័ព ដើម្បីអួតអាងពីសមត្ថភាពរបស់ខ្ញុំ ហើយមិនទទួលយកការប្រកបគ្នារបស់អ្នកដឹកនាំពួកជំនុំឡើយ។ ពេលខ្លះ ខ្ញុំមិនឱ្យតម្លៃដល់ការគិត និងសកម្មភាពរបស់ពួកគេទេ ហាក់ដូចជាខ្ញុំអាចធ្វើការងារបានល្អប្រសើរជាងគេអ៊ីចឹង។ នេះហើយជាការដែលខ្ញុំរស់នៅដើម្បីស្វះស្វែងដណ្ដើមយកកេរ្តិ៍ឈ្មោះ និងឋានៈ ដោយតែងសង្ឃឹមចង់ក្លាយជាអ្នកដឹកនាំក្រុមជំនុំ។ មានម្ដងនោះ ខ្ញុំបានកត់សម្គាល់ឃើញថាអ្នកដឹកនាំម្នាក់មិនបានដោះស្រាយរឿងឱ្យបានល្អត្រឹមត្រូវទេ។ ខ្ញុំបានធ្វើការរិះគន់គាត់ដែលមិនអាចដោះស្រាយរឿងនោះបាន និងបាននិយាយបញ្ឆិតបញ្ឆៀងឱ្យគាត់ចុះចេញពីតំណែង។ ខ្ញុំសង្ឃឹមថា គេនឹងជ្រើសរើសខ្ញុំធ្វើជាអ្នកដឹកនាំម្នាក់នៅក្នុងការបោះឆ្នោតបន្ទាប់ទៀត។ នៅពេលដែលបងប្អូនប្រុសស្រីឃើញដូច្នេះ ពួកគេក៏បានវិភាគពីអាកប្បកិរិយារបស់ខ្ញុំ ដោយនិយាយថា ខ្ញុំជាមនុស្សបោកបញ្ឆោត មានមហិច្ចតា ហើយខ្ញុំចង់គ្រប់គ្រងពួកជំនុំ។ ខ្ញុំត្រូវបានគេបញ្ឈប់ពីការងារជាប្រធានក្រុម។ រឿងនេះធ្វើឱ្យខ្ញុំមិនសប្បាយចិត្តជាខ្លាំង ហើយខ្ញុំគិតថា «ខ្ញុំធ្លាប់ជាមេបញ្ជាការកងវរសេនាតូចដែលមានកិត្តិយសមួយរូប ប៉ុន្តែពេលនេះ ខ្ញុំមិនអាចសូម្បីធ្វើជាប្រធានក្រុមនៅក្នុងពួកជំនុំនេះ»។ ជាច្រើនខែបន្ទាប់ពីនោះមក ខ្ញុំគ្មានបានអ្វីទាំងអស់ ហើយខ្ញុំមិនអាចមើលមុខបងប្អូនប្រុសស្រីឱ្យចំបានទេ។ ខ្ញុំបានស្ងាត់ស្ងៀមនៅក្នុងការជួបប្រជុំគ្នា។ វិញ្ញាណរបស់ខ្ញុំទៅជាខ្មៅស្រអាប់ ហើយខ្ញុំគ្មានអារម្មណ៍ថាមានព្រះជាម្ចាស់ទៀតទេ។ មានតែពេលនោះទេដែលខ្ញុំចាប់ផ្ដើមមានអារម្មណ៍ភ័យខ្លាច ដូច្នេះ ខ្ញុំប្រញាប់ទៅអធិស្ឋាន និងសុំឱ្យព្រះជាម្ចាស់ដឹកនាំខ្ញុំចេញពីភាពងងឹតនោះ។

បន្ទាប់ទៅនេះ ខ្ញុំអានព្រះបន្ទូលទាំងអស់នេះ៖ «នៅក្នុងការស្វែងរករបស់អ្នករាល់គ្នា អ្នកមាននូវសញ្ញាណ សេចក្តីសង្ឃឹម និងអនាគតផ្ទាល់ខ្លួនជាច្រើន។ កិច្ចការបច្ចុប្បន្ននេះ គឺដើម្បីដោះស្រាយនូវបំណងប្រាថ្នាដែលចង់បានឋានៈ និងបំណងប្រាថ្នាហួសប្រមាណរបស់អ្នករាល់គ្នាប៉ុណ្ណោះ។ សេចក្តីសង្ឃឹម ឋានៈ និងសញ្ញាណ គឺសុទ្ធតែជាតំណាងពីបុរាណនៃនិស្ស័យរបស់សាតាំង។ ... អ្នករាល់គ្នា ឥឡូវនេះជាអ្នកដើរតាមទ្រង់ ហើយអ្នកបានទទួលការយល់ដឹងខ្លះៗអំពីដំណាក់កាលនៃកិច្ចការនេះ។ ទោះយ៉ាងណា អ្នកនៅតែមិនទាន់បានដាក់នូវបំណងចិត្តក្នុងការចង់បានឋានៈរបស់អ្នក ឱ្យនៅមួយឡែកនៅឡើយ។ នៅពេលឋានៈរបស់អ្នកខ្ពស់ អ្នកស្វែងរកបានល្អ ប៉ុន្តែ នៅពេលដែលឋានៈអ្នកទាប អ្នកនឹងមិនស្វែងរកទៀតទេ។ ព្រះពរអំពីឋានៈ គឺតែងតែស្ថិតនៅក្នុងគំនិតរបស់អ្នកជានិច្ច។ ... បើអ្នកស្វែងរកតាមវិធីនេះកាន់តែច្រើន អ្នកនឹងទទួលបានផលតិច។ បើមនុស្សមានបំណងប្រាថ្នាកាន់តែខ្ពស់លើឋានៈ នោះពួកគេនឹងត្រូវដោះស្រាយជាមួយព្រះជាម្ចាស់កាន់តែមធ្យ័ត ហើយពួកគេនឹងកាន់តែត្រូវឆ្លងកាត់នូវការបន្សុទ្ធដ៏ខ្លាំង។ មនុស្សបែបនេះគ្មានតម្លៃទេ! ពួកគេត្រូវតែត្រូវដោះស្រាយ និងជំនុំជម្រះពីព្រះជាម្ចាស់ដោយពេញលេញ ដើម្បីឱ្យពួកគេបោះបង់ចោលនូវរបស់ទាំងនេះទាំងស្រុង។ ប្រសិនបើអ្នករាល់គ្នា បន្តតាមវិធីនេះរហូតដល់ទីបំផុត អ្នកនឹងមិនទទួលបានអ្វីទាំងអស់។ អ្នកដែលមិនស្វែងរកជីវិត មិនអាចទទួលបានការបំផ្លាស់បំប្រែទេ ហើយអ្នកដែលមិនស្រេកឃ្លានសេចក្ដីពិត ក៏មិនអាចទទួលបានសេចក្ដីពិតដែរ។ អ្នកមិនផ្តោតលើការស្វែងរកការបំផ្លាស់បំប្រែ និងច្រកចូលផ្ទាល់ខ្លួនទេ ប៉ុន្តែបែរជាផ្តោតលើបំណងប្រាថ្នាដ៏ហួសហេតុ និងអ្វីៗដែលរារាំងសេចក្តីស្រឡាញ់របស់អ្នកចំពោះព្រះជាម្ចាស់ ហើយរារាំងអ្នកមិនឱ្យចូលទៅជិតទ្រង់។ តើការទាំងនោះអាចបំផ្លាស់បំប្រែអ្នកបានទេ? តើការទាំងនោះអាចនាំអ្នកចូលទៅក្នុងនគរព្រះបានទេ?» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ ចាក់ដោតក្នុងដួងចិត្តរបស់ខ្ញុំ ហើយខ្ញុំមានអារម្មណ៍ខ្មាស់អៀនយ៉ាងខ្លាំង។ ខ្ញុំបានប្រកួតប្រជែងដណ្ដើមតំណែង បន្ទាប់មកត្រូវបានគេទម្លាយសារជាតិពិត និងត្រូវដោះស្រាយជាមួយ ដោយបងប្អូនប្រុសស្រី ហើយក៏ត្រូវបញ្ឈប់ពីតួនាទីនេះ។ នោះមិនមែនជាអ្វីដែលខ្ញុំចង់បានទេ ប៉ុន្តែវាក៏មិនមែនដោយសារនរណាម្នាក់ប្តេជ្ញាចិត្តធ្វើដាក់ខ្ញុំបែបនោះដែរ។ ផ្ទុយទៅវិញ វាគឺជាការជំនុំជម្រះដោយសុចរិត និងជាសេចក្ដីសង្គ្រោះទាន់ពេលរបស់ព្រះជាម្ចាស់។ កិច្ចការរបស់ព្រះជាម្ចាស់នៅគ្រាចុងក្រោយ គឺដើម្បីផ្លាស់ប្ដូរការគិត និងសញ្ញាណចាស់របស់យើង ដើម្បីសង្គ្រោះយើងពីឥទ្ធិពលរបស់សាតាំង ដើម្បីឱ្យយើងអាចទទួលបានសេចក្ដីពិត និងជីវិតមកអំពីព្រះជាម្ចាស់ និងរស់នៅក្នុងពន្លឺ។ ខ្ញុំមិនធ្លាប់បានដើរនៅលើផ្លូវត្រូវទេ ហើយខ្ញុំក៏មិនបានផ្ដោតសំខាន់លើការស្វែងរកសេចក្ដីពិតដែរ ប៉ុន្តែផ្ដោតសំខាន់លើការស្វែងរកមុខតំណែង និងកេរ្តិ៍ឈ្មោះប៉ុណ្ណោះ។ ខ្ញុំបានលេងល្បិច និងបានប្រើមធ្យោបាយអាក្រក់ ដើម្បីទទួលបានមុខតំណែង។ តើនេះមិនផ្ទុយគ្នាស្រឡះពីបំណងព្រះហឫទ័យរបស់ព្រះជាម្ចាស់ក្នុងការសង្គ្រោះមនុស្សជាតិទេឬអី? ការបន្តជីវិតដូចនេះ មានន័យថា ខ្ញុំមិនធ្លាប់បានទទួលសេចក្ដីពិតឡើយ ហើយនឹងត្រូវកម្ចាត់ចោលជាមិនខាន។ ដើម្បីរារាំងខ្ញុំមិនឱ្យដើរផ្លូវខុសទៀត និងដើម្បីឱ្យខ្ញុំដើរនៅលើផ្លូវត្រូវវិញ ព្រះជាម្ចាស់បានលួសកាត់ និងដោះស្រាយជាមួយខ្ញុំ តាមរយៈបងប្អូនប្រុសស្រី ដោយបើកបង្ហាញពីមហិច្ចតា និងចំណង់របស់ខ្ញុំ និងដកយកមុខតំណែងរបស់ខ្ញុំទៅវិញ ហេតុនេះខ្ញុំក៏ឆ្លុះបញ្ចាំងមើលពីខ្លួនឯង និងផ្លាស់ប្ដូរផ្លូវរបស់ខ្ញុំ។ ខ្ញុំបានឃើញថា ព្រះជាម្ចាស់ទតឃើញធ្លុះជ្រៅនៅក្នុងដួងចិត្តរបស់យើង។ ខ្ញុំក៏មានការយល់ដឹងច្បាស់លាស់មួយចំនួនអំពីសេចក្ដីសុចរិត ភាពបរិសុទ្ធ ព្រះចេស្ដា និងព្រះប្រាជ្ញាញាណរបស់ព្រះជាម្ចាស់ដែរ។ ខ្ញុំលែងក្លាយជាមនុស្សអវិជ្ជមាន ឬមានទុក្ខព្រួយអំពីការបាត់បង់មុខតំណែងរបស់ខ្ញុំទៀតហើយ។ ប៉ុន្តែផ្ទុយទៅវិញ ខ្ញុំចង់ស្វែងរកសេចក្ដីពិត និងចុះចូលចំពោះការចាត់ចែង និងការរៀបចំរបស់ព្រះជាម្ចាស់។

ប្រាំមួយខែក្រោយមក ខ្ញុំបានទៅរស់នៅក្នុងជីវិតជាពួកជំនុំនៅក្នុងក្រុមជំនុំមួយផ្សេងទៀត ដែលនៅទីនោះ ពួកគេជិតជ្រើសរើសអ្នកដឹកនាំ។ ខ្ញុំពិតជាសប្បាយចិត្តដោយដឹងថា គ្មាននរណាម្នាក់ទៅនីនោះដែលបានជឿលើព្រះជាម្ចាស់យូរដូចខ្ញុំនោះទេ ដូច្នេះ ខ្ញុំគិតថា ខ្ញុំនឹងមានឱកាស។ តាមរយៈបទពិសោធន៍ជីវិត និងសេចក្ដីជំនឿរាប់សិបឆ្នាំមកនោះ ខ្ញុំអាចយកឈ្នះលើពួកគេបាន។ ខ្ញុំគិតថា ខ្ញុំគួរជាជម្រើសច្បាស់ជាងគេក្នុងការធ្វើជាអ្នកដឹកនាំពួកជំនុំ។ ខ្ញុំរៀបនឹងធ្វើការអួតអាងពីចំណុចល្អរបស់ខ្ញុំ ប្អូនស្រីម្នាក់មកពីក្រុមជំនុំចាស់របស់ខ្ញុំ បានរត់គេចខ្លួនមកកាន់ក្រុមជំនុំនេះ ដោយសារបក្សកុំមុយនីស្ដចិនកំពុងតាមចាប់ខ្លួនគាត់។ ខ្ញុំគិតថា «គាត់ដឹងថាខ្ញុំធ្លាប់បានប្រជែងដណ្ដើមតួនាទីនៅក្នុងក្រុមជំនុំចាស់របស់ខ្ញុំ។ ប្រសិនបើគាត់ឃើញខ្ញុំដណ្ដើមចង់ធ្វើជាអ្នកដឹកនាំម្ដងទៀត តើគាត់នឹងទម្លាយពីអាកប្បកិរិយាថោកទាបពីមុនរបស់ខ្ញុំដែរឬទេ? កេរ្តិ៍ឈ្មោះរបស់ខ្ញុំ នឹងត្រូវខូចបង់ ប្រសិនបើគាត់និយាយរឿងនោះមែន»។ ដោយគ្មានជម្រើស ខ្ញុំបានបោះបង់គម្រោងរបស់ខ្ញុំ និងបានគិតគូរពីស្ថានភាពនេះយ៉ាងហ្មត់ចត់៖ «ដំបូង ខ្ញុំចង់ក្លាយជាប្រធានក្រុម ហើយបន្ទាប់មកត្រូវតោងឡើងពីចំណុចនោះទៅទៀត»។ ក៏ប៉ុន្តែ ខ្ញុំពិតជាភ្ញាក់ផ្អើលណាស់ ខ្ញុំមិនត្រូវបានគេជ្រើសរើសសូម្បីធ្វើជាប្រធានក្រុម។ ក្រុមជំនុំពុំមានមនុស្សគ្រប់គ្រាន់សម្រាប់ធ្វើការងារប្រចាំថ្ងៃទេ ដូច្នេះអ្នកដឹកនាំពួកជំនុំបានសួរខ្ញុំថាតើខ្ញុំចង់ធ្វើកិច្ចការនេះដែរឬទេ។ ខ្ញុំភ័យខ្លាចថាខ្ញុំមិនស្ដាប់បង្គាប់ ទើបខ្ញុំយល់ព្រមទាំងស្ទាក់ស្ទើរ។ ខ្ញុំធ្លាប់បានធ្វើជាមេបញ្ជាការកងវរសេនាតូចដែលមានកេរ្តិ៍ឈ្មោះល្បី ក៏ប៉ុន្តែបែរជាធ្វើកិច្ចការតូចតាចទៅវិញ។ អ្វីទាំងអស់ហាក់ដូចជាមិនដូចខ្ញុំគិតសោះ។ មិនយូរប៉ុន្មាន ប៉ូលីសបានចាប់ផ្ដើមឃ្លាំមើលកន្លែងជួបជុំរបស់យើង ដូច្នេះយើងពុំអាចជួបជុំគ្នានៅទីនោះបានទៀតទេ។ អ្នកដឹកនាំពួកជំនុំបានចាត់តាំងខ្ញុំទៅកាន់ក្រុមមួយផ្សេងទៀត ដើម្បីជួបជុំជាមួយបងប្អូនប្រុសស្រី ដែលជាអ្នករៀបចំទទួលភ្ញៀវ។ កិច្ចការនេះ គឺអន់ពេកហើយសម្រាប់ខ្ញុំ។ ខ្ញុំមិនត្រឹមតែកំពុងធ្វើការមានឋានៈតូចទាបទេ ប៉ុន្តែពេលនេះ ខ្ញុំត្រូវជួបជុំជាមួយបងប្អូនប្រុសស្រី ដែលជាអ្នករៀបចំទទួលភ្ញៀវទៀត។ ខ្ញុំមានអារម្មណ៍ថា កិច្ចការនេះគឺអន់ណាស់។ តើខ្ញុំអាចធ្លាក់ខ្លួនដល់បែបនេះបានដោយរបៀបណា? ប្រសិនបើអ្វីៗបន្តបែបនេះ តើខ្ញុំមានក្ដីសង្ឃឹមអ្វីទៀត? ខ្ញុំកាន់តែពិបាកចិត្តទៅៗ ហើយអ្វីដែលខ្ញុំអាចធ្វើបាន គឺធ្វើការអធិស្ឋានជាបន្ទាន់ទៅកាន់ព្រះជាម្ចាស់ ដោយសុំឱ្យទ្រង់បំភ្លឺ និងដឹកនាំខ្ញុំ។

តទៅទៀតនេះ ខ្ញុំអានព្រះបន្ទូលទាំងអស់នេះ៖ «អស់រយៈពេលជាច្រើនឆ្នាំមកហើយ គំនិតដែលមនុស្សបានពឹងផ្អែកសម្រាប់ការរស់រានមានជីវិតរបស់ពួកគេ បានធ្វើឱ្យដួងចិត្តរបស់ពួកគេច្របូកច្របល់ រហូតដល់ចំនុចដែលពួកគេបានត្រឡប់ជាមនុស្សក្បត់ កំសាក និងគួរឱ្យស្អប់ខ្ពើម។ ពួកគេមិនត្រឹមតែខ្វះឆន្ទៈក្នុងការសម្រេច និងការតាំងចិត្តប៉ុណ្ណោះទេ ប៉ុន្តែពួកគេក៏បានត្រឡប់ជាមនុស្សលោភលន់ ក្រអឺតក្រទម និងធ្វើអ្វីតាមចិត្តអ្នកផងដែរ។ ពួកគេខ្វះខ្លាំងមែនទែននូវការតាំងចិត្តណាមួយដែលហួសពីខ្លួនអ្នក ហើយលើសពីនេះទៅទៀត ពួកគេមិនមានភាពក្លាហានបន្តិចសោះ ក្នុងការចាកចេញពីភាពតឹងរ៉ឹងនៃឥទ្ធិពលងងឹតទាំងនេះទេ។ គំនិត និងជីវិតរបស់មនុស្ស គឺស្អុយរលួយណាស់ ដែលទស្សនរបស់ពួកគេលើការជឿលើព្រះជាម្ចាស់ នៅតែអាក្រក់ក្រៃលែងសឹងតែទ្រាំមិនបាន ហើយសូម្បីតែនៅពេលដែលមនុស្សនិយាយអំពីទស្សនរបស់ពួកគេលើការជឿលើព្រះជាម្ចាស់ ក៏សឹងតែមិនអាចអត់ទ្រាំឮដែរ។ មនុស្សទាំងអស់សុទ្ធតែជាមនុស្សកំសាក អសមត្ថភាព គួរឱ្យស្អប់ខ្ពើម និងផុយស្រួយ។ ពួកគេមិនមានអារម្មណ៍ស្អប់ខ្ពើមចំពោះកម្លាំងនៃភាពងងឹតទេ ហើយពួកគេមិនមានអារម្មណ៍ស្រឡាញ់ពន្លឺ និងសេចក្ដីពិតទេ។ ផ្ទុយទៅវិញ ពួកគេខិតខំអស់ពីសមត្ថភាព ដើម្បីបណ្តេញពន្លឺ និងសេចក្ដីពិតចេញ។ តើគំនិត និងទស្សនវិស័យបច្ចុប្បន្នរបស់អ្នករាល់គ្នា មិនមែនដូចនេះទេឬ? 'តាំងពីទូលបង្គំជឿលើព្រះជាម្ចាស់ ទូលបង្គំគប្បីទទួលបានការចាក់បង្ហូរនូវព្រះពរ ហើយគប្បីតែទទួលបានការធានាថា ឋានៈរបស់ទូលបង្គំមិនដែលរង្គោះរង្គើ ហើយឱ្យនៅតែខ្ពស់ជាងអ្នកមិនជឿទៅទៀតដែរ'។ អ្នកមិនបានមាននូវទស្សនបែបនោះនៅក្នុងខ្លួនអ្នករាល់គ្នា មិនត្រឹមតែរយៈពេលមួយ ឬពីរឆ្នាំទេ ប៉ុន្តែអស់រយៈពេលជាច្រើនឆ្នាំមកហើយ។ វិធីនៃការគិតធ្វើប្រតិបត្តិការរបស់អ្នករាល់គ្នា គឺលើសជ្រុល។ ទោះបីជាអ្នកបានឈានដល់ជំហាននេះនៅថ្ងៃនេះក៏ដោយ ក៏អ្នករាល់គ្នានៅតែមិនទាន់បោះបង់ចោលឋានៈដែរ ប៉ុន្តែ បែរជាតស៊ូជានិច្ចដើម្បីបានដំណឹងពីការនោះ ហើយសង្កេតអំពីការនោះជារៀងរាល់ថ្ងៃ ដោយការភ័យខ្លាចយ៉ាងខ្លាំងថា ថ្ងៃណាមួយឋានៈរបស់អ្នកនឹងត្រូវបាត់បង់ ហើយឈ្មោះរបស់អ្នកនឹងត្រូវខូច។ មនុស្សមិនដែលលះបង់បំណងប្រាថ្នាដើម្បីភាពងាយស្រួលទេ» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «នៅពេលអ្នកដើរតាមផ្លូវថ្ងៃនេះ តើការស្វះស្វែងរកបែបណាដែលសមស្របបំផុត? ក្នុងការស្វះស្វែងរករបស់អ្នក តើអ្នកគួរមើលឃើញខ្លួនអ្នកថាជាមនុស្សប្រភេទណា? អ្នកគប្បីដឹងអំពីវិធីដែលអ្នកគួរដោះស្រាយទាក់ទងនឹងអ្វីដែលកើតមានចំពោះអ្នកនៅថ្ងៃនេះ ដូចជាការល្បងល ឬការលំបាក ឬការវាញផ្ចាលដោយគ្មានមេត្តា និងការដាក់បណ្តាសា។ ប្រឈមមុខនឹងរឿងទាំងអស់នេះ អ្នកគប្បីឆ្លុះបញ្ចាំងដោយយកចិត្តទុកដាក់លើការទាំងនោះក្នុងគ្រប់ករណីទាំងអស់» («អស់អ្នកដែលមិនរៀនសូត្រ ហើយនៅតែល្ងង់ខ្លៅ៖ តើពួកគេមិនមែនជាសត្វទេឬ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលសញ្ជឹងគិតពីព្រះបន្ទូលរបស់ព្រះជាម្ចាស់ ខ្ញុំបានឆ្លុះបញ្ចាំងពីខ្លួនឯង។ ខ្ញុំគិតថា «នៅក្នុងការស្វែងរករបស់ខ្ញុំ តើខ្ញុំគួរមើលឃើញខ្លួនឯងជាមនុស្សបែបណា?» ខ្ញុំតែងតែគិតថាខ្លួនឯងជាមេបញ្ជាការកងវរសេនាតូច ជាមនុស្សម្នាក់ដែលមានកេរ្តិ៍ឈ្មោះ។ មានតែការងារដែលមានឋានៈប៉ុណ្ណោះដែលស័ក្តិសមចំពោះរូបខ្ញុំ ហើយមានតែមនុស្សដែលមានឋានៈប៉ុណ្ណោះដែលស័ក្តិសមនឹងជួបជុំជាមួយខ្ញុំ។ ខ្ញុំបានមើលងាយបងប្អូនប្រុសស្រី ដែលធ្វើការជាអ្នកទទួលភ្ញៀវ ដោយគិតថា ការជួបជុំជាមួយពួកគាត់បង្ហាញថា ខ្ញុំជាមនុស្សមិនសំខាន់អ្វីនោះទេ។ ដោយគ្មានឋានៈបុណ្យស័ក្តិ ខ្ញុំក្លាយជាមនុស្សអវិជ្ជមាន និងទទឹងទាស់ ហើយថែមទាំងមានអារម្មណ៍ថា ជីវិតគ្មានន័យថែមទៀតផង។ ឋានៈ កេរ្តិ៍ឈ្មោះ និងលាភសក្ការៈ បានធ្វើឱ្យខួរក្បាលរបស់ខ្ញុំឡប់អស់ ហើយខ្ញុំបានបាត់បង់ភាពជាមនុស្ស។ ខ្ញុំពិតជាមនុស្សអាក្រក់ និងគួរឱ្យស្អប់ខ្ពើមណាស់! តើមនុស្សម្នាក់ដូចជាខ្ញុំមានតម្លៃធ្វើជាអ្នកដឹកនាំពួកជំនុំបានដែរឬទេ? ពួកជំនុំ មិនដូចជាសង្គមមួយទេ។ នៅក្នុងក្រុមជំនុំ សេចក្ដីពិតមានឥទ្ធិពលខ្លាំងជាងអ្វីទាំងអស់។ អ្នកដឹកនាំម្នាក់ ត្រូវមានភាពជាមនុស្សល្អ និងស្វែងរកសេចក្ដីពិត។ ប៉ុន្តែ អ្វីទាំងអស់ដែលខ្ញុំធ្វើ គឺសុទ្ធតែស្វែងរកឋានៈ និងប្រកួតប្រជែងធ្វើជាអ្នកដឹកនាំ។ តើហេតុអ្វីបានជាខ្ញុំគ្មានហេតុផល គ្មានការខ្មាសអៀនបែបនេះ?

បន្ទាប់ទៅនេះ ខ្ញុំអានព្រះបន្ទូលទាំងអស់នេះ៖ «ខ្ខ្ញុំកំណត់វាសនារបស់មនុស្ស ម្នាក់ៗដោយមិនផ្អែកលើអាយុ អតីតភាព ទំហំនៃការរងទុក្ខ និងជាពិសេស កម្រិតដែលពួកគេសុំឱ្យមានក្ដីអាណិតទេ ប៉ុន្តែយោងទៅលើថាតើពួកគេមានសេចក្ដីពិតឬអត់។ មិនមានជម្រើសផ្សេងក្រៅពីនេះទេ។ អ្នករាល់គ្នាត្រូវដឹងថា អស់អ្នកដែលមិនធ្វើតាមព្រះហឫទ័យរបស់ព្រះជាម្ចាស់ ក៏នឹងត្រូវទទួលទណ្ឌកម្មផងដែរ។ នេះគឺជាការពិតដែលមិនអាចផ្លាស់ប្តូរបាន» («ចូរត្រៀមខ្លួនធ្វើអំពើល្អឱ្យបានគ្រប់គ្រាន់សម្រាប់ទិសដៅរបស់អ្នក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានយល់ដឹងតាមរយៈព្រះបន្ទូលរបស់ព្រះជាម្ចាស់ថា ទ្រង់មិនបានកំណត់វាសនារបស់យើងផ្អែកតាមឋានៈ ឬផ្អែកលើថាតើយើងខំធ្វើការខ្លាំងប៉ុនណានោះទេ។ គន្លឹះសំខាន់នោះគឺថាតើ យើងបានទទួលសេចក្ដីពិតហើយឬនៅ និងថា តើយើងស្ដាប់បង្គាប់ព្រះជាម្ចាស់ដែរឬអត់។ ខ្ញុំបានមើលឃើញថា និស្ស័យរបស់ព្រះជាម្ចាស់សុចរិត ចំពោះមនុស្សគ្រប់គ្នា ហើយមិនថាយើងបំពេញកិច្ចការអ្វីទេ យើងត្រូវតែស្វែងរកសេចក្ដីពិតជានិច្ច។ បើមានសេចក្ដីពិត មនុស្សម្នាក់អាចនៅបន្តទទួលបានការសង្គ្រោះ ទោះបីគ្មានឋានៈក៏ដោយ។ ប៉ុន្តែបើមិនស្វែងរកសេចក្ដីពិតទេ គ្មាននរណាម្នាក់អាចទទួលបានការសង្គ្រោះឡើយ មិនថាពួកគេមានឋានៈខ្ពស់ប៉ុនណានោះទេ។ ខ្ញុំគិតថា ខ្ញុំល្ងីល្ងើណាស់ដែលស្វែងរកឋានៈយ៉ាងខ្លាំងបែបនេះ។ ខ្ញុំធ្លាប់ស្អប់ខ្ពើមនាយទាហានពុករលួយទាំងអស់នោះ។ ប៉ុន្តែ នៅពេលដែលខ្ញុំឡើងឋានៈ ខ្ញុំបែរជាធ្វើឱ្យខ្លួនឯងកាន់តែអាក្រក់ជាងគេ ចុងក្រោយក្លាយជាមន្រ្តីពុករលួយដូចជាពួកគេដែរ។ មនុស្សមានអំណាចមួយចំនួន អាចបំពេញភារកិច្ចរបស់ពួកគេដោយស្មោះត្រង់នៅមុនពេលពួកគេមានឋានៈ ប៉ុន្តែនៅពេលដែលពួកគេមានអំណាច ពួកគេចាប់ផ្ដើមប្រើអំណាចនោះខុស ហើយអំពើបាបរបស់ពួកគេ គរកាន់តែច្រើនឡើងៗ។ ខ្ញុំបានគិតអំពីពួកទទឹងនឹងព្រះគ្រីស្ទ ដែលត្រូវបានគេបណ្ដេញចេញពីក្រុមជំនុំ។ នៅពេលដែលពួកគេបាត់បង់ឋានៈ ពួកគេហាក់ដូចជាមិនធ្វើអ្វីដែលអាក្រក់នោះទេ។ ប៉ុន្តែនៅពេលដែលពួកគេបានផ្លាស់ប្ដូរ ពួកគេបានចាប់ផ្ដើមដាក់កំហិតលើខ្លួនឯង និងមើលស្រាលអ្នកដទៃ។ ដោយនិយាយ និងធ្វើអ្វីៗដើម្បីរក្សាតួនាទីរបស់ពួកគេ ដោយប្រព្រឹត្តអំពើអាក្រក់ និងរំខានដល់កិច្ចការនៅសំណាក់របស់ព្រះជាម្ចាស់។ នេះបង្ហាញខ្ញុំថា បើគ្មានសេចក្ដីពិត យើងតែងរស់នៅក្នុងនិស្ស័យពុករលួយ របស់យើងជានិច្ច។ នៅពេលដែលយើងទទួលបានអំណាច និងបុណ្យស័ក្តិ យើងបានក្លាយជាមានៈរឹងរូស និងប្រព្រឹត្តអំពើអាក្រក់។ ដែលចុងក្រោយ នាំទៅដល់ការដាក់ទោស! ការខិតខំ និងការព្យាយាមឡើងឋានៈនៅក្នុងនៅជួរកងទ័ពក្នុងពេលប៉ុន្មានឆ្នាំនោះ ខ្ញុំពិតជាពោរពេញដោយនិស្ស័យអាក្រក់។ ខ្ញុំពិតជាក្រអឺតក្រទម បោកបញ្ឆោត អាក្រក់ និងកាចសាហាវ។ ប្រសិនបើខ្ញុំមើលឃើញខ្លួនឯងក្នុងឋានៈខ្ពស់ មហិច្ចតារបស់ខ្ញុំកាន់តែធំឡើងយ៉ាងឆាប់រហ័ស ដូចជាពេលដែលខ្ញុំបានប្រើអំណាចខុសក្នុងនាមជានាយទាហានក្នុងជួរកងទ័ពជាដើម។ ខ្ញុំអាចត្រឹមប្រព្រឹត្តអំពើអាក្រក់ ប្រមាថដល់និស្ស័យរបស់ព្រះជាម្ចាស់ និងត្រូវទទួលទោស។ គិតអំពីរឿងទាំងអស់នេះ ខ្ញុំមានអារម្មណ៍ភ័យខ្លាចផង និងដឹងគុណផង។ ព្រះជាម្ចាស់បាននាំមកនូវការដើរថយក្រោយ និងបរាជ័យម្ដងហើយម្ដងទៀត ដោយបញ្ចប់មហិច្ចតា និងចំណង់របស់ខ្ញុំមិនឱ្យសម្រេចបាន។ នេះគឺជាសេចក្ដីសង្គ្រោះរបស់ទ្រង់ និងជាការការពារខ្ញុំ! អរព្រះគុណព្រះជាម្ចាស់សម្រាប់ការបំភ្លឺរបស់ទ្រង់ ដែលធ្វើឱ្យខ្ញុំមើលឃើញនូវសារៈសំខាន់ និងផលប៉ះពាល់នៃការស្វែងរកកេរ្តិ៍ឈ្មោះ និងឋានៈ។ បន្ថែមលើនេះ ចុងក្រោយទៅខ្ញុំបានដឹងអំពីសារៈសំខាន់នៃការស្វែងរកសេចក្ដីពិត។

ចាប់តាំងពីពេលនោះមក ខ្ញុំបានផ្ដោតសំខាន់លើការស្វែងរកសេចក្ដីពិត ដើម្បីដោះស្រាយសេចក្ដីពុករលួយរបស់ខ្ញុំ។ មិនថាក្រុមជំនុំផ្ដល់តួនាទីអ្វីដល់ខ្ញុំនោះទេ ឋានៈខ្ញុំលែងគិតទៀតហើយ។ ផ្ទុយទៅវិញ ខ្ញុំផ្ដោតសំខាន់លើគោលការណ៍នៃសេចក្ដីពិត និងបំពេញកិច្ចការរបស់ខ្ញុំឱ្យបានល្អ។ ខ្ញុំអាចមានអារម្មណ៍ដឹងអំពីព្រះវត្តមាន និងការណែនាំរបស់ព្រះជាម្ចាស់ដើម្បី អនុវត្តតាមវិធីនេះ ហើយខ្ញុំមានអារម្មណ៍ស្ងប់សុខ និងសប្បាយចិត្តដែលមិនអាចនិយាយបញ្ចេញមកបាន។ បន្ទាប់ពីនោះមក ខ្ញុំបានឃើញថា ខ្ញុំកាន់តែបន្ទាបខ្លួនជាមួយមនុស្សនៅជុំវិញខ្លួន ហើយខ្ញុំលែងអួតអាងថាធ្លាប់បានធ្វើជានាយទាហានទៀតហើយ។ នៅពេលដែលបងប្អូនប្រុសស្រីចង្អុលបង្ហាញពីកំហុសរបស់ខ្ញុំ ខ្ញុំបានអធិស្ឋានចំពោះព្រះជាម្ចាស់យ៉ាងយកចិត្តទុកដាក់ និងបានចុះចូល បន្ទាប់មកឆ្លុះបញ្ចាំងវា និងព្យាយាមស្វែងយល់ពីខ្លួនឯង។ ខ្ញុំអាចចុះសម្រុងគ្នាជាមួយអ្នកដទៃដោយស្មើភាពគ្នា ហើយលែងគិតថា ខ្ញុំជាមនុស្សប្រសើរជាងគេហើយ។ មុនពេលខ្ញុំដឹងអំពីចំណុចនេះ ទស្សនៈនៃការស្វែងរករបស់ខ្ញុំបានផ្លាស់ប្ដូរ។ ឋានៈ កេរ្តិ៍ឈ្មោះ និងលាភសក្ការៈ បានរសាត់បាត់ពីគំនិតខ្ញុំទៅអស់។ វាលែងនៅជាប់ក្នុងគំនិតខ្ញុំទៀតហើយ។ នៅពេលខ្ញុំឃើញមនុស្សក្លាយជាអ្នកដឹកនាំពួកជំនុំដែលនឹងមានសេចក្ដីជំនឿតិចឆ្នាំជាងខ្ញុំ ខ្ញុំនៅតែមានអារម្មណ៍ច្រណែនតិចតួចដែរ។ ប៉ុន្តែតាមរយៈការអធិស្ឋាន និងស្វែងរកសេចក្ដីពិត ខ្ញុំអាចលះបង់គំនិតនោះបានយ៉ាងឆាប់រហ័ស។ ពេលនេះ ខ្ញុំធ្វើការនៅផ្ទះជាមួយប្រពន្ធរបស់ខ្ញុំ។ វាមិនមែនជាការអួតអាងអីនោះទេ ប៉ុន្តែខ្ញុំពិតជាមានអារម្មណ៍សប្បាយរីករាយណាស់។ នៅក្នុងជីវិតរបស់យើង យើងអនុវត្តដោយចាត់ទុកព្រះបន្ទូលរបស់ព្រះជាម្ចាស់សំខាន់ជាងគេទាំងអស់ ហើយយើងស្ដាប់នរណាដែលនិយាយត្រូវ និងធ្វើតាមសេចក្ដីពិត។ ខ្ញុំពិតជាមានបទពិសោធន៍ពិតប្រាកដដែលព្រះដ៏មានគ្រប់ព្រះ‌ចេស្តាបានផ្លាស់ប្ដូររូបខ្ញុំ។ ទ្រង់បានរក្សាចំណងអាពាហ៍ពិពាហ៍របស់ខ្ញុំ រក្សាគ្រួសាររបស់ខ្ញុំ។ ហើយទ្រង់បានសង្គ្រោះខ្ញុំ ដែលជាមនុស្សថោកទាបនេះ។ ខ្ញុំពិតជាក្រអឺតក្រទម បោកបញ្ឆោត ងប់នឹងឋានៈ និងលាភសក្ការៈ ទុច្ចរិត និងលោភលន់ជាខ្លាំង។ ប្រសិនបើគ្មានសេចក្ដីសង្គ្រោះរបស់ព្រះជាម្ចាស់ទេ ខ្ញុំនឹងមិនដែលបានដើរនៅលើផ្លូវនៃជីវិតត្រឹមត្រូវនោះទេ។ ខ្ញុំនឹងកាន់តែពុករលួយ និងថោកទាបជាខ្លាំង ចុងក្រោយការធ្វើអំពើអាក្រក់នេះហើយ ដែលព្រះជាម្ចាស់នឹងដាក់បណ្ដាសា និងដាក់ទោសខ្ញុំ។ ខ្ញុំពិតជាមានអារម្មណ៍ដឹងអំពីសេចក្ដីសង្គ្រោះ និងសេចក្ដីស្រឡាញ់របស់ព្រះជាម្ចាស់ តាមរយៈបទពិសោធន៍ទាំងអស់នេះ។ ការដែលអាចអនុវត្តតាមសេចក្ដីពិតមួយចំនួន និងរស់នៅក្នុងភាពជាមនុស្ស គឺសុទ្ធតែជាការជំនុំជម្រះ និងការវាយផ្ចាលរបស់ព្រះជាម្ចាស់ទាំងអស់! សូមអរព្រះគុណព្រះជាម្ចាស់!


៣០. ការលះបង់ឋានៈមិនមែនជារឿងងាយស្រួលទេ

ដោយ លី ចឹង (ចិន)

ខ្ញុំកើតនៅក្នុងគ្រួសារកសិករមួយ។ នៅពេលខ្ញុំនៅតូច ខ្ញុំបានបាត់បង់ឪពុកម្ដាយ ដូច្នេះបងប្រុសខ្ញុំ និងខ្ញុំត្រូវពឹងគ្នាទៅវិញទៅមក។ យើងពិតជាក្រណាស់ ហើយមនុស្សមើលងាយយើង។ ខ្ញុំធ្លាប់គិតថា៖ «ខ្ញុំនឹងទៅរៀន ហើយថ្ងៃណាមួយ ខ្ញុំនឹងបានខ្ពស់មុខខ្ពស់មាត់ជាងអ្នកដទៃ»។ ក៏ប៉ុន្តែ ខ្ញុំត្រូវឈប់រៀនក្នុងឆ្នាំទីពីរនៅវិទ្យាល័យ ដោយសារយើងគ្មានប្រាក់។ ក្ដីស្រមៃរបស់ខ្ញុំដែលចង់បានខ្ពស់មុខខ្ពស់មាត់ជាងគេ បានក្លាយជាផេះផង់ ហើយខ្ញុំមានអារម្មណ៍ថាក្ដីសង្ឃឹមបានសាបសូន្យទាំងស្រុង។

នៅក្នុងឆ្នាំ ១៩៩០ ខ្ញុំបានជឿលើព្រះអម្ចាស់យេស៊ូវ។ អ្នកផ្សាយសាសនាបាននិយាយថា តាមរយៈការជឿលើព្រះអម្ចាស់ មិនត្រឹមតែយើងនឹងស្វែងរកសេចក្ដីស្ងប់សុខក្នុងជីវិតនេះទេ តែយើងនឹងមានជីវិតដ៏អស់កល្បជានិច្ចនៅក្នុងជីវិតតទៅមុខទៀត។ គាត់ក៏បាននិយាយផងដែរថា កាលណាមនុស្សកាន់តែច្រើនបានប្រែមកជឿព្រះតាមរយៈការផ្សាយដំណឹងល្អ នោះយើងនឹងកាន់តែទទួលបានព្រះពរ ហើយយើងនឹងទទួលបានរង្វាន់ និងមកុដ និងបានគ្រងរាជ្យជាស្ដេចជាមួយព្រះជាម្ចាស់។ ពេលនោះ ខ្ញុំបានអានចំណុចនេះនៅក្នុងព្រះគម្ពីរ៖ «ខ្ញុំបានប្រយុទ្ធយ៉ាងល្អ ខ្ញុំបានបញ្ចប់ការរត់ប្រណាំងរបស់ខ្ញុំ ហើយខ្ញុំបានរក្សាសេចក្តីជំនឿខ្ញុំយ៉ាងមាំ។ ពីពេលនេះតទៅ មានមកុដនៃសេចក្តីសុចរិតមួយ ដែលបម្រុងទុកសម្រាប់ខ្ញុំ» (២ធីម៉ូថេ ៤:៧-៨)។ ដូច្នេះ ខ្ញុំបានសម្រេចចិត្តលះបង់គ្រួសារ និងទៅផ្សាយដំណឹងល្អថ្វាយព្រះជាម្ចាស់។ ខ្ញុំពោរពេញដោយថាមពលនៅពេលនោះ ហើយមិនដល់មួយឆ្នាំផង ខ្ញុំបានឱ្យមនុស្សរាប់រយនាក់ប្រែមកជឿព្រះ។ ដោយសារចំនួននៃអ្នកប្រែជឿព្រះកើនឡើង ត្រឹមឆ្នាំ១៩៩៧ យើងបានបង្កើតក្រុមជំនុំរាប់រយ ដែលមានមនុស្សច្រើនជាង ៣០,០០០ នាក់។ ខ្ញុំជាអ្នកសម្រេចចិត្តលើគ្រប់កិច្ចការដែលពាក់ព័ន្ធនឹងក្រុមជំនុំ ហើយមិនថាក្រុមជំនុំណាដែលខ្ញុំទៅធ្វើការនោះទេ បងប្អូនប្រុសស្រីនៅទីនោះ តែងគោរពរាក់ទាក់ខ្ញុំ និងជូនខ្ញុំទៅណាតាមដែលខ្ញុំចង់ទៅ។ ពួកគេផ្ដល់អាហារឆ្ងាញ់ៗឱ្យខ្ញុំញ៉ាំ និងកន្លែងល្អៗដើម្បីស្នាក់នៅ ហើយពួកគេបានចេញថ្លៃធ្វើដំណើររបស់ខ្ញុំទៀតផង។ ខ្ញុំចាប់ផ្ដើមត្រេកអរនឹងរបស់ទាំងនេះ។

ថ្ងៃមួយ អ្នកដឹកនាំជាន់ខ្ពស់បានឱ្យយើងចូលរួមប្រជុំ ហើយនិយាយថា ពេលនេះមាននិកាយមួយហៅថាពន្លឺខាងកើត ផ្សាយដំណឹងថា ព្រះអម្ចាស់យេស៊ូវបានយាងត្រឡប់មកវិញជាព្រះដ៏មានគ្រប់ព្រះ‌ចេស្តា និងបានប្រាប់យើងថា ការបង្រៀនបទគម្ពីររបស់ពួកគេល្អខ្ពង់ខ្ពស់ណាស់។ គាត់បាននិយាយថា សមាជិកល្អៗជាច្រើនរបស់ក្រុមជំនុំត្រូវបានពួកគេលួចទៅ ហើយថាសូម្បីអ្នកធ្វើការនៅក្រុមជំនុំរបស់យើង បងប្រុស វ៉ាង និងបងប្រុស វូ ក៏បានទទួលជឿលើពួកពន្លឺខាងកើតដែរ។ អ្នកដឹកនាំបានប្រាប់ឱ្យយើងបដិសេធបងប្រុសទាំងពីរជាដាច់ខាត និងបាននិយាយថា ប្រសិនបើយើងឃើញនរណាផ្សេងទៀតស្ដាប់ការបង្រៀនរបស់ពួកពន្លឺខាងកើត យើងត្រូវបណ្ដេញគេចេញភ្លាម។ ខ្ញុំពិតជាភ្ញាក់ផ្អើលណាស់។ ខ្ញុំស្គាល់បងប្រុសទាំងពីរនាក់នេះច្បាស់ណាស់។ ពួកគាត់សុទ្ធតែចេះខគម្ពីរ និងជឿលើព្រះអម្ចាស់ដោយស្មោះត្រង់។ ខ្ញុំគ្រាន់តែមិនយល់ថាតើពួកគាត់អាចទទួលយកពួកពន្លឺខាងកើតដោយបែបណាទៅ។ នៅពេលជិតដាច់ឆ្នាំ បងប្រុសទាំងពីរបានមកលេងផ្ទះខ្ញុំទាំងគួរឱ្យភ្ញាក់ផ្អើល។ ខ្ញុំស្ទាក់ស្ទើរជាយូរមកហើយ មុនពេលសម្រេចបើកទ្វារទទួលគាត់ ដោយខ្លាចថាពួកគាត់មកបោកបញ្ឆោតខ្ញុំ។ ប៉ុន្តែ ពេលនោះខ្ញុំបានគិតថា៖ «ក្នុងករណីណាក៏ដោយ ខ្ញុំជឿលើព្រះអម្ចាស់ ហើយខ្ញុំមិនអាចដេញពួកគាត់ទាំងពីរចេញពីផ្ទះខ្ញុំបានទេ»។ ដូច្នេះ ខ្ញុំបានអញ្ជើញពួកគាត់ឱ្យចូលក្នុង។ ពួកគាត់និយាយថា ដើម្បីទទួលព្រះអម្ចាស់ ខ្ញុំត្រូវផ្ដោតសំខាន់លើការស្ដាប់ព្រះសូរសៀងរបស់ព្រះជាម្ចាស់ ហើយខ្ញុំមិនគួរបដិសេធការស្វែងរក ឬធ្វើការសួររកផ្លូវពិតដោយពុំខ្លាចត្រូវធ្វើឱ្យវង្វេងឡើយ។ បន្ទាប់មក ពួកគាត់បានធ្វើការប្រកបគ្នាយ៉ាងលម្អិតអំពីរបៀបធ្វើជាស្រីព្រហ្មចារីមានគំនិត ដែលស្ដាប់ព្រះសូរសៀងរបស់ព្រះជាម្ចាស់ និងរបៀបបែងចែកភាពខុសគ្នារវាងផ្លូវពិត និងផ្លូវក្លែងក្លាយ។ ខ្ញុំបានគិតអំពីអ្វីដែលពួកគាត់បាននិយាយពិតជាថ្មីស្រឡាង និងមានការបំភ្លឺមែន។ ខ្ញុំពិតជាមានការជឿជាក់ទាំងស្រុង។ នៅពេលពួកគាត់បានចាកចេញទៅ ពួកគាត់បានហុចសៀវភៅមួយក្បាលដល់ខ្ញុំ ដោយប្រាប់ថាសៀភៅនោះមានព្រះសូរសៀងរបស់ព្រះដ៏មានគ្រប់ព្រះ‌ចេស្តា ហើយពួកគាត់បានលើកទឹកចិត្តឱ្យខ្ញុំអានវា និងមិនបាត់បង់ឱកាសក្នុងការទទួលព្រះអម្ចាស់ឡើយ។ បន្ទាប់ពីពួកគាត់បានទៅបាត់ ខ្ញុំចាប់ផ្ដើមមានការព្រួយបារម្ភថាខ្ញុំកំពុងត្រូវបានគេនាំឱ្យវង្វេង ហើយថា ប្រសិនបើអ្នកដឹកនាំខាងលើបានដឹងថាខ្ញុំបានទទួលបងប្រុសទាំងពីរនៅផ្ទះរបស់ខ្ញុំ ដូច្នេះខ្ញុំក៏នឹងត្រូវគេបណ្ដេញចេញពីក្រុមជំនុំដែរ។ ប៉ុន្តែក្រោយមក ខ្ញុំបានគិតថា៖ «ប្រសិនបើព្រះដ៏មានគ្រប់ព្រះ‌ចេស្តាគឺពិតជាព្រះអម្ចាស់យេស៊ូវដែលបានយាងត្រឡប់មកវិញមែន ហើយខ្ញុំមិនបានពិនិត្យសួរឱ្យដឹងដោយសារភ័យខ្លាចត្រូវគេបណ្ដេញចេញ ដូច្នេះ តើនេះនឹងមិនមែនធ្វើឱ្យខ្ញុំបដិសេធ និងទាស់ទទឹងនឹងព្រះជាម្ចាស់ទេឬ?» តាមគំនិតនេះ ខ្ញុំបានសម្រេចចិត្តថាត្រូវពិនិត្យសួរឱ្យដឹងពីកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ។

បន្ទាប់ពីនោះមក ខ្ញុំបានអានព្រះបន្ទូលរបស់ព្រះដ៏មានគ្រប់ព្រះ‌ចេស្តាជារៀងរាល់ថ្ងៃ។ ពេលនោះ បងប្រុសទាំងពីរបានប្រកបគ្នាជាមួយខ្ញុំអំពីដំណាក់កាលទាំងបីនៃកិច្ចការរបស់ព្រះជាម្ចាស់ដើម្បីសង្គ្រោះមនុស្សជាតិ ដែលជាសេចក្ដីអាថ៌កំបាំងនៃការយកកំណើតជាមនុស្សរបស់ព្រះជាម្ចាស់ ថាតើព្រះជាម្ចាស់បំពេញកិច្ចការនៃការជំនុំជម្រះនៅគ្រាចុងក្រោយដើម្បីបន្សុទ្ធ និងសង្គ្រោះមនុស្សដោយរបៀបណា ថាតើព្រះជាម្ចាស់នឹងបញ្ចប់យុគសម័យនោះដោយរបៀបណា ថាតើនគររបស់ព្រះគ្រីស្ទនឹងត្រូវសម្រេចនៅលើផែនដីនេះដោយរបៀបណា និងចំណុចផ្សេងៗទៀត។ ខ្ញុំមិនដែលស្ដាប់ឮអ្វីដូចនេះទេនៅក្នុងពេលដែលខ្ញុំជឿលើព្រះអម្ចាស់ប៉ុន្មានឆ្នាំមកនេះ ហើយពេលខ្ញុំកាន់តែស្ដាប់ ខ្ញុំកាន់តែមានអារម្មណ៍ថាព្រះបន្ទូលរបស់ព្រះដ៏មានគ្រប់ព្រះ‌ចេស្តាកាន់តែមានសិទ្ធិអំណាច និងព្រះចេស្ដា។ ខ្ញុំមានអារម្មណ៍ថាព្រះដ៏មានគ្រប់ព្រះ‌ចេស្តាគឺពិតជាព្រះអម្ចាស់យេស៊ូវដែលបានយាងត្រឡប់មកវិញមែន ដូច្នេះហើយខ្ញុំគួរធ្វើការពិនិត្យសួរឱ្យដឹង។ ប៉ុន្តែ ខ្ញុំតែងមានអារម្មណ៍ទាស់នៅក្នុងចិត្ត។ គ្រូគង្វាល និងពួកចាស់ទុំបានថ្កោលទោសលើពួកពន្លឺខាងកើតជាច្រើនឆ្នាំមកហើយ ហើយខ្ញុំក៏បានរួមគ្នាជាមួយពួកគេក្នុងការបិទបាំងក្រុមជំនុំឱ្យជិតល្អតាមដែលអាចធ្វើទៅបាន ដោយមិនឱ្យនរណាម្នាក់មានទំនាក់ទំនងជាមួយពួកពន្លឺខាងកើត ហើយត្រូវបណ្ដេញចេញនរណាដែលទទួលយកផ្លូវនេះ។ ប្រសិនបើខ្ញុំបានទទួលយកពួកពន្លឺខាងកើតមែន តើអ្នកជឿជាង ៣០,០០០ នាក់ នៅក្រោមបង្គាប់ខ្ញុំនៅក្នុងក្រុមជំនុំគិតយ៉ាងម៉េច? ប្រសិនបើទាំងអស់គ្នាសុទ្ធតែដើរតាមខ្ញុំ និងទទួលយកពួកពន្លឺខាងកើតដែរនោះ ដូច្នេះនោះពិតជាល្អណាស់ ប៉ុន្តែបើពួកគេមិនព្រមវិញ នោះពួកគេច្បាស់ជាបដិសេធខ្ញុំមិនខាន។ ខ្ញុំបានគិតអំពីការងារដែលខ្ញុំបានធ្វើកាលពីមុនមកដូចម្ដេចខ្លះ ការអធិប្បាយ និងការធ្វើការទាំងថ្ងៃទាំងយប់ ព្រមទាំងប្រថុយត្រូវពួក CCP តាមប្រមាញ់ ដោយបង្កើតក្រុមជំនុំទាំងអស់នេះដោយញើសឈាម និងទឹកភ្នែក។ ខ្ញុំបានចំណាយយ៉ាងច្រើនដើម្បីមកដល់ចំណុចនេះ និងដើម្បីឱ្យមនុស្សជាច្រើនឱ្យតម្លៃខ្ញុំ តើខ្ញុំអាចបោះបង់វាចោលបានដោយងាយៗដូចម្ដេចបាន? ក្រៅពីនេះ បើទោះបីជានរណាម្នាក់នៅក្រោមខ្ញុំនៅក្នុងក្រុមជំនុំបានទទួលយកព្រះដ៏មានគ្រប់ព្រះ‌ចេស្តា តើខ្ញុំនឹងនៅតែអាចធ្វើជាអ្នកដឹកនាំពួកគេបានទេ? ប៉ុន្តែក្រោយមក ខ្ញុំគិតថា៖ «ប្រសិនបើព្រះដ៏មានគ្រប់ព្រះ‌ចេស្តាពិតជាព្រះអម្ចាស់យេស៊ូវដែលបានយាងត្រឡប់មកវិញមែន ហើយខ្ញុំមិនបានទទួលស្គាល់ទ្រង់ តើខ្ញុំនឹងមិនបាត់បង់ឱកាសក្នុងការទទួលព្រះអម្ចាស់ទេឬ?» ខ្ញុំគិតពីវាម្ដងហើយម្ដងទៀតនៅក្នុងចិត្ត មិនអាចសម្រេចថាត្រូវធ្វើអ្វីបាននោះទេ។ ពេលនោះ ប្រពន្ធខ្ញុំបានធ្វើឱ្យខ្ញុំភ្ញាក់ផ្អើលជាខ្លាំង ដោយប្រញាប់ប្រញាល់មកផ្ទះទាំងសប្បាយចិត្ត បន្ទាប់ពីបានស្ដាប់ព្រះបន្ទូលរបស់ព្រះដ៏មានគ្រប់ព្រះ‌ចេស្តា ដោយនិយាយថា៖ «អូនបានស្ដាប់ព្រះបន្ទូលរបស់ព្រះដ៏មានគ្រប់ព្រះ‌ចេស្តា ហើយអូនជឿថាព្រះបន្ទូលនោះ ជាព្រះសូរសៀងរបស់ព្រះជាម្ចាស់។ ប្រសិនបើព្រះដ៏មានគ្រប់ព្រះ‌ចេស្តាពិតជាព្រះអម្ចាស់យេស៊ូវដែលបានយាងត្រឡប់មកវិញមែន នោះយើងត្រូវពិនិត្យមើល និងទទួលយកឱ្យបានឆាប់!» ខ្ញុំបានឆ្លើយតបទាំងមិនសប្បាយចិត្ត «បងដឹងហើយ ប៉ុន្តែវាមិនងាយនោះទេ។ អ្នកដឹកនាំ និងអ្នកធ្វើការក្នុងក្រុមជំនុំរបស់យើងបានបិទបាំងក្រុមជំនុំ ដើម្បីកុំឱ្យមាននរណាម្នាក់អាចពិនិត្យសួរពីពួកពន្លឺខាងកើតបាន។ ប្រសិនបើបងទទួលយកផ្លូវរបស់ពួកគេ នោះក្រុមជំនុំនឹងបដិសេធបងមិនខាន»។ ប៉ុន្តែការនេះធ្វើឱ្យប្រពន្ធខ្ញុំជ្រួលច្រាលក្នុងចិត្ត ហើយនាងនិយាយថា៖ «តើប៉ុន្មានឆ្នាំដែលយើងបានជឿលើព្រះអម្ចាស់គឺដើម្បីអ្វីទៅ? តើយើងមិនមែនកំពុងរង់ចាំការយាងមកវិញរបស់ព្រះអម្ចាស់ ដើម្បីឱ្យយើងអាចត្រូវបានលើកឡើងទៅក្នុងនគរស្ថានសួគ៌ទេឬ? ពេលនេះព្រះអម្ចាស់បានយាងត្រឡប់មកវិញហើយ បើទោះបីបងមិនមែនជាអ្នកដឹកនាំ ក៏បងនៅតែត្រូវទទួលយកកិច្ចការរបស់ព្រះជាម្ចាស់ និងទទួលព្រះអម្ចាស់ដែរ!» ខ្ញុំបាននិយាយថាខ្ញុំយល់ស្របនឹងគាត់ ប៉ុន្តែខាងក្នុងចិត្តវិញ ខ្ញុំបានគិតថា៖ «គំនិតរបស់អូនគឺជាគំនិតរបស់ស្ដ្រីធម្មតាម្នាក់ប៉ុណ្ណោះ។ បងមានមនុស្សជាង ៣០,០០០ នាក់ ដែលត្រូវគិតគូរ។ បងត្រូវដើរដោយប្រុងប្រយ័ត្ន។ បងត្រូវគិតអំពីបញ្ហានេះឱ្យបានច្រើន»។ ជាច្រើនខែបានកន្លងផុតទៅដែលខ្ញុំមិនបានទទួលយកពួកពន្លឺខាងកើតទេ។ ក្នុងអំឡុងពេលនេះ បងប្អូនប្រុសស្រីមកពីពួកជំនុំនៃព្រះដ៏មានគ្រប់ព្រះ‌ចេស្តា តែងមកលេងខ្ញុំជាញឹកញាប់។ ពួកគេប្រកបគ្នាដោយក្ដីអំណត់ជាមួយខ្ញុំ ហើយតាមពិតទៅ ខ្ញុំចាប់ផ្ដើមមានអារម្មណ៍ច្បាស់ក្នុងចិត្តថា នេះគឺពិតជាកិច្ចការរបស់ព្រះជាម្ចាស់មែន ប៉ុន្តែដោយសារខ្ញុំមិនអាចលះបង់មុខតំណែងរបស់ខ្ញុំបាន ខ្ញុំក៏នៅមិនព្រមទទួលយកទៅ។ មួយរយៈក្រោយមក បងប្អូនប្រុសស្រីបានដឹងពីសភាពរបស់ខ្ញុំ។ ពេលមួយ នៅពេលខ្ញុំកំពុងប្រកបគ្នាជាមួយបងប្រុស បៃ និងបងប្រុស សុង បងប្រុស សុង បានប្រកបគ្នាអំពីបទពិសោធន៍របស់គាត់ជាមួយខ្ញុំ។ គាត់បាននិយាយថា គាត់ក៏ធ្លាប់ធ្វើជាអ្នកដឹកនាំពួកជំនុំពីមុនមកដែរ ដោយគ្រប់គ្រងលើពួកជំនុំជាច្រើនដែរ។ បន្ទាប់ពីមានគេម្នាក់បានផ្សាយដំណឹងល្អដល់គាត់ ដោយការអានព្រះបន្ទូលរបស់ព្រះដ៏មានគ្រប់ព្រះ‌ចេស្តា គាត់ក៏បានដឹងប្រាកដថាព្រះដ៏មានគ្រប់ព្រះ‌ចេស្តា គឺជាព្រះអម្ចាស់យេស៊ូវដែលបានយាងត្រឡប់មកវិញ។ ប៉ុន្តែនៅពេលនិយាយដល់ការទទួលយកដោយពិតប្រាកដវិញ គាត់បានចាប់ផ្ដើមមានគំនិតមួយទៀត ដោយគិតថា៖ «ប្រសិនបើខ្ញុំទទួលយកព្រះដ៏មានគ្រប់ព្រះ‌ចេស្តា តើខ្ញុំនៅតែអាចជាអ្នកដឹកនាំទៀតទេ? តើខ្ញុំនៅតែត្រូវដឹកនាំមនុស្សជាច្រើនទៀតដែរទេ?» បន្ទាប់មក គាត់បានចងចាំពាក្យប្រស្នារបស់ព្រះអម្ចាស់យេស៊ូវអំពីពួកធ្វើចំការដែលទុច្ចរិត ក្នុងគម្ពីរម៉ាថាយ ជំពូក២១ ខ៣៣ ដល់ ៤១៖ «មានម្ចាស់ផ្ទះម្នាក់ គាត់បានដាំចម្ការទំពាំងបាយជូរ ហើយក៏បានធ្វើរបងព័ទ្ធចម្ការនោះ រួចក៏បានជីកដីដោតដាំដើមទំពាំងបាយជូរ គាត់បានសង់ប៉មមួយ ហើយក៏បានប្រវាស់ឱ្យទៅពួកកសិករ រួចគាត់ក៏បានចេញទៅស្រុកឆ្ងាយ៖ នៅពេលដែលជិតដល់រដូវប្រមូលផល នោះគាត់ក៏បានបញ្ជូនពួកអ្នកបម្រើឱ្យមកជួបពួកកសិករដើម្បីឱ្យពួកគេអាចទទួលផលផ្លែពីចម្ការនេះ។ ពួកកសិករក៏ចាប់ពួកអ្នកបម្រើ រួចវាយម្នាក់ និងសម្លាប់ម្នាក់ទៀតចោល និងបានចោលដុំថ្មគប់ម្នាក់ទៀត។ គាត់ក៏បានបញ្ជូនអ្នកបម្រើផ្សេងទៀតក្នុងចំនួនច្រើនជាងមុន៖ ហើយពួកកសិករក៏បានប្រព្រឹត្តចំពោះពួកអ្នកបម្រើទាំងនេះដូចអ្នកមុនដែរ។ ប៉ុន្ដែ លុះចុងក្រោយ គាត់ក៏បានបញ្ជូនកូនប្រុសរបស់គាត់ ដោយពោលថា ពួកគេនឹងគោរពចំពោះកូនប្រុសរបស់ខ្ញុំ។ ប៉ុន្តែនៅពេលពួកកសិករបានឃើញកូនប្រុសនោះ ពួកគេពោលប្រាប់គ្នីគ្នាថា នេះជាអ្នកស្នងមរតក តោះចូរយើងសម្លាប់គាត់ចោលទៅ ហើយយើងរឹបយកមរតករបស់គាត់។ រួចពួកគេក៏បានចាប់គាត់ និងបានបោះចោលទៅក្រៅចម្ការ រួចក៏ពិឃាដគាត់។ ដូចនេះ នៅពេលដែលម្ចាស់ចម្ការមកដល់ តើគាត់នឹងធ្វើអ្វីខ្លះដាក់កសិករទាំងនោះ? ពួកគេនិយាយទៅកាន់ទ្រង់ថា គាត់នឹងបំផ្លាញពួកមនុស្សអាក្រក់ទាំងនោះយ៉ាងវេទនា ហើយគាត់នឹងប្រវាស់ចម្ការទំពាំងបាយជូរនោះទៅឱ្យកសិករផ្សេង ដែលពួកគេនឹងផ្ដល់ចំណែកផលផ្លែតាមរដូវកាលរបស់វា»។ បងប្រុស សុង បាននិយាយអំពីការដែលមានអារម្មណ៍ស្ដាយក្រោយចំពោះខ្លួនឯងយ៉ាងខ្លាំង។ ព្រះអម្ចាស់បានប្រទានហ្វូងសត្វរបស់ទ្រង់ឱ្យគាត់ ហើយពេលនេះ ព្រះអម្ចាស់បានយាងត្រឡប់មកវិញ មិនត្រឹមតែមិនបានដឹកនាំបងប្អូនប្រុសស្រីទទួលព្រះអម្ចាស់ទេ គាត់បែរជាព្យាយាមប្រើហ្វូងសត្វរបស់ព្រះអម្ចាស់ និងបដិសេធព្រះអម្ចាស់ទៅវិញ។ គាត់បាននិយាយថា គាត់បានប្រព្រឹត្តដូចគ្នានឹងពួកធ្វើចំការដែលទុច្ចរិតដែរ ហើយគាត់គឺជាបាវបម្រើទុច្ចរិតដែលកំពុងទាស់ទទឹងនឹងព្រះអម្ចាស់។ គាត់បានសួរខ្លួនឯងថា៖ «តើខ្ញុំជឿលើព្រះជាម្ចាស់ដើម្បីឱ្យខ្ញុំបានក្លាយជាអ្នកដឹកនាំមែនទេ? តើខ្ញុំធ្វើវាដើម្បីឋានៈ និងជីវភាពរបស់ខ្ញុំមែនទេ? តើខ្ញុំពិតជាអ្នកជឿលើព្រះជាម្ចាស់មែនទេ?» គាត់ពិតជាមានអារម្មណ៍ស្ដាយក្រោយណាស់ នៅពេលគាត់គិតអំពីចំណុចទាំងនេះ ដូច្នេះគាត់បានលន់តួ និងប្រែចិត្តចំពោះព្រះជាម្ចាស់ ហើយបន្ទាប់មកបានទទួលយកព្រះដ៏មានគ្រប់ព្រះ‌ចេស្តា។ ក្រោយមកគាត់បានផ្សាយដំណឹងល្អទៅដល់បងប្អូនប្រុសស្រីនៅក្រោមឱវាទគាត់។ នៅពេលខ្ញុំបានឮពីការប្រកបនេះ ខ្ញុំមានអារម្មណ៍ខ្មាសអៀន និងមិនសប្បាយចិត្តទេ។ ដើម្បីការពារឋានៈរបស់ខ្ញុំផ្ទាល់ ខ្ញុំបានរឹងទទឹងមិនព្រមទទួលយកកិច្ចការរបស់ព្រះដ៏មានគ្រប់ព្រះ‌ចេស្តាទេ បើទោះបីជាខ្ញុំបានដឹងថា នោះគឺជាកិច្ចការរបស់ព្រះជាម្ចាស់ក៏ដោយ។ ខ្ញុំមិនឱ្យបងប្អូនប្រុសស្រីពិនិត្យសួរឱ្យដឹងឡើយ ហើយខ្ញុំបដិសេដមិនព្រមប្រគល់ចៀមរបស់ព្រះជាម្ចាស់ថ្វាយទៅទ្រង់វិញទេ។ ខ្ញុំគឺជាបាវបម្រើអាក្រក់ ហើយខ្ញុំស័ក្តិសមនឹងត្រូវបណ្ដាសា និងការដាក់ទោស! ប៉ុន្តែនៅពេលខ្ញុំគិតអំពីការដែលខ្ញុំបានបិទបាំងពួកក្រុមជំនុំយ៉ាងជិត និងអំពីការដែលគ្មាននរណាម្នាក់នៅក្នុងក្រុមជំនុំរបស់ខ្ញុំបានទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ ខ្ញុំបានគិតថា៖ «ប្រសិនបើខ្ញុំទទួលយកវា តើខ្ញុំមិនដូចជាដំសំពងជើងខ្លួនឯងទេឬ? តើខ្ញុំយកមុខខ្ញុំទៅទុកឯណា? ប្រសិនបើមនុស្សនៅក្នុងក្រុមជំនុំដឹងថាខ្ញុំបានទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ ពួកគេនឹងស្អប់ខ្ញុំ និងបដិសេធខ្ញុំមិនខាន ហើយបន្ទាប់មកខ្ញុំនឹងត្រូវចាកចេញដោយដៃទទេ»។ ដូច្នេះ ខ្ញុំបានសម្រេចចិត្តថា មិនទទួលយកវិញល្អជាង។

ប៉ុន្មានថ្ងៃក្រោយមក នៅក្នុងការប្រជុំមួយទៀតជាមួយបងប្រុសទាំងពីរ ខ្ញុំបានប្រាប់ពួកគាត់អំពីក្ដីកង្វល់របស់ខ្ញុំ។ ពេលនោះ ខ្ញុំពិតជាបោកបញ្ឆោតខ្លាំងណាស់ ហើយខ្ញុំមិននិយាយឱ្យចំចំណុចទេ ដោយសួរពួកគាត់ថា «ប្រសិនបើមនុស្សដែលខ្ញុំដឹកនាំចាប់ផ្ដើមជឿលើព្រះដ៏មានគ្រប់ព្រះ‌ចេស្តាដែរ តើនរណានឹងដឹកនាំពួកគេ? តើត្រូវដឹកនាំដោយអ្នកដឹកនាំ និងអ្នកធ្វើការដូចពេលនេះដែរមែនទេ?» អ្វីដែលខ្ញុំចង់និយាយនោះគឺថា៖ «តើខ្ញុំនៅតែត្រូវដឹកនាំ និងគ្រប់គ្រងពួកគេដដែលមែនទេ»។ ប៉ុន្តែ បងប្រុស បៃ ពិតជាធ្វើឱ្យខ្ញុំភ្ញាក់ផ្អើលណាស់ដោយបាននិយាយថា៖ «បន្ទាប់ពីយើងទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ គឺព្រះជាម្ចាស់ផ្ទាល់ព្រះអង្គដែលដឹកនាំពួកយើង ស្រោចស្រពយើង និងឃ្វាលយើង។ នៅក្នុងក្រុមជំនុំរបស់យើង ព្រះគ្រីស្ទ និងសេចក្ដីពិតសំខាន់ជាងគេទាំងអស់។ អ្នកដឹកនាំពួកជំនុំត្រូវបានជ្រើសរើស ដូច្នេះនរណាក៏ដោយដែលយល់ពីសេចក្ដីពិត និងមានតថភាព ហើយនរណាក៏ដោយដែលអាចស្រោចស្រពបងប្អូនប្រុសស្រី និងដោះស្រាយបញ្ហាជាក់ស្ដែរបស់ពួកគេបាន គឺជាអ្នកដែលត្រូវជ្រើសរើសហើយ»។ គាត់បានបន្តនិយាយទៀតថា៖ «ប្រសិនបើប្អូនស្វែងរកសេចក្ដីពិត នោះប្អូនដូចគ្នា ក៏អាចត្រូវជ្រើសរើសជាអ្នកដឹកនាំម្នាក់ដែរ។ នៅក្នុងក្រុមជំនុំមានភារកិច្ចខុសៗគ្នា។ អ្នកដឹកនាំ អ្នកផ្សាយពីដំណឹងល្អ ពោលគឺមនុស្សគ្រប់គ្នាមានមុខងាររៀងៗខ្លួន។ បើនិយាយពីភារកិច្ចវិញ គ្មានភាពខុសគ្នាត្រង់ថាភារកិច្ចនោះ «សំខាន់» ឬ «មិនសំខាន់» ឬមានឋានៈ «ខ្ពស់» ឬ «តូចទាប» ទេ។ នោះគឺដោយសារមនុស្សគ្រប់គ្នាស្មើភាពគ្នានៅចំពោះព្រះភ័ក្ត្រព្រះជាម្ចាស់ ដែលខុសគ្នាទាំងស្រុងពីការបែងចែងនៅក្នុងនិកាយសាសនា»។ ពេលខ្ញុំស្ដាប់បង បៃ កាន់តែច្រើន ខ្ញុំកាន់តែមានអារម្មណ៍សោកសៅរហូតដល់ខ្ញុំឱនមុខចុះ។ ខ្ញុំគិតថា «ខ្ញុំមិនគិតថា ខ្ញុំនឹងអាចក្លាយជាអ្នកដឹកនាំម្នាក់លើមនុស្សជាច្រើននាក់បានទៀតទេ បន្ទាប់ពីនេះទៅ»។

បង សុង បានសម្គាល់ដឹងពីអារម្មណ៍របស់ខ្ញុំ និងបានប្រកបគ្នាជាមួយខ្ញុំអំពីបទពិសោធន៍របស់ស្ដេចនីនីវេ។ គាត់បាននិយាយថា៖ «ស្ដេចនីនីវេគឺជាអ្នកគ្រប់គ្រងជាតិសាសន៍មួយ។ នៅពេលគាត់បានឮយ៉ូណាសអធិប្បាយពីព្រះបន្ទូលរបស់ព្រះជាម្ចាស់ ដោយនិយាយថា ក្រុងនីនីវេនឹងត្រូវវិនាស គាត់បានយាងចុះពីបល្ល័ង្ក ហើយដឹកនាំអ្នកក្នុងក្រុងទាំងមូលដោយស្លៀកសំពត់ធ្មៃ និងអង្គុយក្នុងផេះ ហើយលត់ជង្គង់ចុះដើម្បីលន់តួ និងប្រែចិត្តចំពោះព្រះជាម្ចាស់។ ព្រះជាម្ចាស់មានសេចក្ដីមេត្តាករុណាចំពោះពួកគាត់ ហើយក្រុងទាំងមូលក៏បានរួចផុតពីសេចក្ដីវិនាស»។ គាត់បានបន្តទៀតថា៖ «ក្នុងនាមជាអ្នកដឹកនាំក្រុមជំនុំម្នាក់ តើប្អូនមិនគួរព្យាយាមធ្វើតាមស្ដេចនីនីវេនៅពេលដែលប្អូនជួបហេតុការណ៍ដ៏អស្ចារ្យនៃការយាងមករបស់ព្រះអម្ចាស់ និងដឹកនាំបងប្អូនប្រុសស្រីដើម្បីលន់តួ និងប្រែចិត្តចំពោះព្រះជាម្ចាស់ទេឬ?» អ្វីដែលគាត់បាននិយាយពិតជាធ្វើឱ្យខ្ញុំរំជួលចិត្តមែន។ គាត់ពិតជានិយាយត្រូវមែន។ ស្ដេចនីនីវេគឺអ្នកគ្រប់គ្រងជាតិសាសន៍មួយ។ នៅពេលមនុស្សម្នាក់ដែលមានតួនាទីខ្ពស់បែបនេះអាចបន្ទាបខ្លួននិងលន់តួ ព្រមទាំងប្រែចិត្តចំពោះព្រះជាម្ចាស់បាន ចុះហេតុអ្វីបានខ្ញុំមិនអាចលះបង់ឋានៈ និងទទួលយកកិច្ចការរបស់ព្រះជាម្ចាស់នៅគ្រាចុងក្រោយបាន? បន្ទាប់មកបងប្រុស សុង បានបន្តនិយាយថា៖ «នៅពេលព្រះអម្ចាស់យេស៊ូវបំពេញកិច្ចការរបស់ទ្រង់ ពួកផារិស៊ីចង់ការពារតំណែង និងជីវភាពរបស់ខ្លួន ដូច្នេះហើយ ពួកគេសុទ្ធតែអាចទាស់ទទឹង និងថ្កោលទោសព្រះអម្ចាស់យេស៊ូវដោយរក្សាទុកអ្នកស្មោះត្រង់នៅក្រោមការគ្រប់របស់ពួកគេ។ ព្រះអម្ចាស់យេស៊ូវស្ដីបន្ទោសពួកគេដោយមានព្រះបន្ទូលថា៖ 'ប៉ុន្តែ ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាបិទមិនឲ្យមនុស្សចូលទៅក្នុងនគរស្ថាន‌សួគ៌ឡើយ។ អ្នករាល់គ្នាមិនព្រមចូលខ្លួនឯងហើយ ថែមទាំងរាំងស្ទះអស់អ្នកដែលកំពុងចូលនោះ មិនឲ្យចូលទៀត' (ម៉ាថាយ ២៣:១៣)។ បន្ទាប់មក គាត់បាននិយាយជាមួយខ្ញុំថា៖ «ព្រះជាម្ចាស់ដែលសម្ដែងចេញនូវសេចក្ដីពិត និងបំពេញកិច្ចការនៃការជំនុំជម្រះនៅគ្រាចុងក្រោយ គឺជាដំណឹងល្អនៃការចូលមកដល់នៃនគរស្ថានសួគ៌។ ដំបូង ប្អូនជឿលើការកុហកដែលគេប្រាប់ប្អូន និងបានរួមដៃជាមួយអ្នកដឹកនាំសាសនាក្នុងការបិទបាំងក្រុមជំនុំ ដោយរារាំងបងប្អូនប្រុសស្រីមិនឱ្យទទួលយកកិច្ចការរបស់ព្រះជាម្ចាស់នៅគ្រាចុងក្រោយ។ ក្នុងការធ្វើបែបនេះ គឺប្អូនបានទាស់នឹងព្រះជាម្ចាស់។ ពេលនេះ ប្អូនបានអានព្រះបន្ទូលរបស់ព្រះដ៏មានគ្រប់ព្រះ‌ចេស្តា និងបានសន្មត់ថា ទ្រង់គឺជាព្រះអម្ចាស់យេស៊ូវដែលបានយាងត្រឡប់មកវិញ។ ប្រសិនបើប្អូននៅបន្តបដិសេធមិនព្រមទទួលយកកិច្ចការរបស់ព្រះជាម្ចាស់ទាំងរឹងត្អឹងបែបនេះ ឬមិនព្រមប្រាប់បងប្អូនប្រុសស្រីអំពីដំណឹងនៃការយាងមកវិញរបស់ព្រះអម្ចាស់ ដោយរារាំងពួកគេពីនគរស្ថានសួគ៌ នោះ ប្អូនដឹងថាបានធ្វើខុសហើយ តែនៅប្រព្រឹត្តកំហុសទៀត»។ គាត់បាននិយាយថា៖ «នោះគឺជាអំពើអាក្រក់យ៉ាងខ្លាំងប្រឆាំងនឹងព្រះជាម្ចាស់! ប្រសិនបើបងប្អូនប្រុសស្រីបាត់បងឱកាសទទួលបានសេចក្ដីសង្គ្រោះ ដោយសារយើងរារាំងពួកគេ នោះវាប្រាកដជាបំណុលឈាមមិនខាន! យើងនឹងមិនអាចសងបំណុលនេះបានទេ បើទោះបីជាយើងបានស្លាប់ម្ដងហើយម្ដងទៀតក៏ដោយ។ ក៏ប៉ុន្តែ ប្រសិនបើប្អូនដឹកនាំបងប្អូនប្រុសស្រីទៅចំពោះព្រះភ័ក្ត្រព្រះជាម្ចាស់ ដូច្នេះមិនត្រឹមតែពួកគេនឹងមិនស្អប់ប្អូនទេ តែពួកគេនឹងអរគុណប្អូនថែមទៀត ដ្បិតបានចែករំលែកដំណឹងល្អអំពីនគរស្ថានសួគ៌ និងផ្លូវនៃជីវិតដ៏អស់កល្បជានិច្ចដល់ពួកគេ»។

បន្ទាប់មក បងប្រុស បៃ អានអត្ថបទព្រះបន្ទូលរបស់ព្រះដ៏មានគ្រប់ព្រះ‌ចេស្តាមួយចំនួន។ «នៅពេលដែលព្រះជាម្ចាស់បានក្លាយជាសាច់ឈាម និងមកបំពេញកិច្ចការក្នុងចំណោមមនុស្សផងទាំងពួង គ្រប់គ្នាមើលឃើញទ្រង់ និងស្តាប់ឮព្រះបន្ទូលរបស់ទ្រង់ ហើយគ្រប់គ្នាបានឃើញពីទង្វើដែលព្រះធ្វើ តាមរូបកាយខាងសាច់ឈាមរបស់ទ្រង់។ នៅពេលនេះ សញ្ញាណទាំងអស់របស់មនុស្សក៏រលាយបាត់។ ចំពោះអស់អ្នកណាដែលបានឃើញព្រះជាម្ចាស់ ដែលលេចមកជាសាច់ឈាម ពួកគេនឹងមិនត្រូវទទួលទោសទេ បើពួកគេព្រមស្តាប់បង្គាប់ទ្រង់ ចំណែកអស់អ្នកណាដែលមានចេតនាតតាំងជាមួយទ្រង់ នឹងត្រូវចាត់ទុកជាអ្នកប្រឆាំងទាស់នឹងព្រះជាម្ចាស់។ មនុស្សបែបនេះ គឺជាពួកទទឹងនឹងព្រះគ្រីស្ទ ជាសត្រូវដែលមានចេតនាប្រឆាំងទាស់នឹងព្រះជាម្ចាស់» («មនុស្សគ្រប់គ្នាដែលមិនស្គាល់ព្រះជាម្ចាស់ គឺជាមនុស្សដែលប្រឆាំងទាស់នឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «មានអ្នកដែលអានព្រះគម្ពីរនៅក្នុងព្រះវិហារធំៗ ហើយសូត្រព្រះគម្ពីរពេញមួយថ្ងៃ ប៉ុន្តែ គ្មាននរណាម្នាក់ក្នុងចំណោមពួកគេ យល់ពីគោលបំណងនៃ កិច្ចការរបស់ព្រះជាម្ចាស់ឡើយ។ ក្នុងចំណោមពួកគេ គ្មាននរណាម្នាក់អាចស្គាល់ព្រះជាម្ចាស់ឡើយ ក្នុងចំណោមពួកគេ ក៏រឹតតែគ្មាននរណាម្នាក់ អាចធ្វើតាមព្រះហឫទ័យរបស់ព្រះបានឡើយ។ ពួកគេទាំងអស់សុទ្ធតែជាមនុស្សអប្រិយ គ្មានតម្លៃ ហើយម្នាក់ៗឈរនៅទីដ៏ខ្ពស់ដើម្បីបង្រៀនព្រះជាម្ចាស់។ ពួកគេប្រឆាំងទាស់នឹងព្រះដោយចេតនា ទាំងដែលពួកគេកំពុងកាន់ទង់របស់ព្រះជាម្ចាស់ ពួកគេនៅតែស៊ីសាច់ និងហុតឈាមមនុស្ស ខណៈដែលគេកំពុងប្រកាសអំពីជំនឿរបស់ខ្លួនចំពោះព្រះ។ មនុស្សទាំងអស់នេះសុទ្ធតែជាបិសាចដែលលេបត្របាក់ព្រលឹងមនុស្ស ជាវិញ្ញាណអាក្រក់ដែលមានចេតនា ដើរចូលក្នុងផ្លូវរបស់ អស់អ្នកណាដែលព្យាយាមដើរលើផ្លូវត្រូវ ហើយជាថ្មជំពប់ ដែលបង្អាក់ដល់អ្នកដែលស្វែងរកព្រះជាម្ចាស់ផង។ ពួកគេអាចមាននូវ «អត្តភាពត្រឹមត្រូវ» ប៉ុន្តែ ធ្វើដូចម្ដេចឲ្យអ្នកដែលដើរតាមពួកគេដឹងថា ពួកគេគ្រាន់តែជាពួកទទឹងនឹងព្រះគ្រីស្ទ ដែលដឹកនាំមនុស្ស ឲ្យទាស់ ទទឹងនឹងព្រះជាម្ចាស់? តើធ្វើម្ដេចឲ្យអ្នកដែលដើរតាមពួកគេ ដឹងថា ពួកគេជាវិញ្ញាណអាក្រក់ដ៏មានជីវិត ដែលតាំងចិត្តលេបត្របាក់ព្រលឹងមនុស្ស?» («មនុស្សគ្រប់គ្នាដែលមិនស្គាល់ព្រះជាម្ចាស់ គឺជាមនុស្សដែលប្រឆាំងទាស់នឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីគាត់បានអានអត្ថបទទាំងនេះហើយ ខ្ញុំពិតជាកើតទុក្ខណាស់។ ខ្ញុំមានអារម្មណ៍ដូចជាខ្ញុំត្រូវទះមួយកំផ្លៀង ហើយខ្ញុំចាប់ផ្ដើមក្រហមមុខ។ ខ្ញុំចង់ឱ្យធរណីបើក និងស្រូបយកខ្ញុំទៅ។ ខ្ញុំបានដឹងយ៉ាងច្បាស់ថាព្រះអម្ចាស់យេស៊ូវបានយាងត្រឡប់មកវិញ ហើយដឹងថាទ្រង់កំពុងសម្ដែងចេញនូវសេចក្ដីពិតជាច្រើន និងកំពុងបំពេញកិច្ចការនៃការជំនុំជម្រះ និងការបន្សុទ្ធមនុស្ស។ ប៉ុន្តែដើម្បីការពារមុខតំណែង និងជីវភាពរបស់ខ្ញុំ ខ្ញុំបែរជាបដិសេធមិនទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ និងបានបិទបាំងក្រុមជំនុំ ដើម្បីកុំឱ្យចៀមរបស់ព្រះជាម្ចាស់មិនអាចស្ដាប់ឮព្រះសូរសៀងរបស់ទ្រង់ និងងាកទៅរកទ្រង់។ តើខ្ញុំមានអ្វីខុសគ្នាពីពួកផារិស៊ីដែលទាស់ទទឹងនឹងព្រះអម្ចាស់យេស៊ូវនៅកាលជំនាន់នោះទៅ? ព្រះអម្ចាស់គឺជាអ្នកគង្វាលរបស់យើង ហើយពេលនេះ ទ្រង់បានយាងត្រឡប់មកវិញដើម្បីត្រាស់ហៅចៀមរបស់ទ្រង់ត្រឡប់មករកទ្រង់វិញ។ ខ្ញុំត្រូវប្រគល់ចៀមរបស់ព្រះជាម្ចាស់ថ្វាយទៅទ្រង់វិញ។ តើខ្ញុំអាចនៅបន្តការពារមុខតំណែងរបស់ខ្ញុំពេលនេះបានដោយរបៀបណា? តើខ្ញុំត្រូវរង់ចាំរហូតការដាក់ទោសរបស់ព្រះជាម្ចាស់ធ្លាក់មកលើខ្ញុំមែនទេ? ខ្ញុំបានសម្រេចចិត្តថា ខ្ញុំមិនអាចទាស់នឹងព្រះជាម្ចាស់បានទៀតទេ។ បើទោះបីជាខ្ញុំលែងជាអ្នកដឹកនាំទៀតក្ដី ហើយមនុស្សគ្រប់គ្នាបដិសេធខ្ញុំក្ដី ក៏ខ្ញុំនៅតែត្រូវទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ ដឹកនាំបងប្អូនប្រុសស្រីទៅចំពោះព្រះភ័ក្ត្រព្រះជាម្ចាស់ និងត្រូវបញ្ជូនហ្វូងសត្វរបស់ព្រះជាម្ចាស់ថ្វាយទៅទ្រង់វិញ។ នៅពេលខ្ញុំគិតអំពីចំណុចនេះ ខ្ញុំបានសម្រេចចិត្តទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ និងចាប់ផ្ដើមផ្សាយដំណឹងល្អដល់មនុស្សដែលខ្ញុំបានដឹកនាំ។

មួយរយៈក្រោយមក តាមរយៈការណែនាំរបស់ព្រះវិញ្ញាណបរិសុទ្ធ មានមនុស្សជាង ១០,០០០ នាក់នៅក្នុងក្រុមជំនុំបានទទួលយកកិច្ចការរបស់ព្រះជាម្ចាស់នៅគ្រាចុងក្រោយ។ សូមអរព្រះគុណព្រះជាម្ចាស់ ចុងក្រោយខ្ញុំបានដឹកនាំហ្វូងសត្វរបស់ព្រះជាម្ចាស់ទៅចំពោះព្រះភ័ក្ត្រព្រះជាម្ចាស់ ហើយខ្ញុំមានអារម្មណ៍ស្ងប់សុខនិងងាយស្រួលណាស់។

ប្រាំមួយខែក្រោយមក មនុស្សកាន់តែច្រើននៅក្នុងតំបន់ធំជាងមុន បានចូលរួមជាមួយពួកជំនុំ ដូច្នេះ ពួកជំនុំត្រូវបានបែងចែកតាមតំបន់ ហើយអ្នកដឹកនាំ និងអ្នកធ្វើការក៏ត្រូវបានជ្រើសរើស។ ខ្ញុំពិតជាក្រអឺតក្រទមណាស់ ដោយគិតថា៖ «បើទោះបីជាគេបានបែងចែកពួកជំនុំ ក៏ខ្ញុំនឹងនៅតែជាអ្នកដឹកនាំដែរ ដោយសារសមត្ថភាពការងារ និងបទពិសោធន៍របស់ខ្ញុំ។ ខ្ញុំអាចគ្រប់គ្រងពួកជំនុំមួយចំនួនបានដោយគ្មានបញ្ហា»។ ក៏ប៉ុន្តែ ប៉ុន្មានថ្ងៃក្រោយមក ខ្ញុំកំពុងនៅក្នុងការប្រជុំគ្នាជាមួយបងប្រុសពីរនាក់ នៅពេលដែលអ្នកដឹកនាំក្រុមជំនុំមកដល់ និងបាននិយាយថា៖ «ពេលនេះគឺជាពេលត្រូវផ្សាយដំណឹងល្អពីនគរព្រះហើយ។ យើងត្រូវការបងប្អូនប្រុសស្រីខ្លះដែលមានគុណសម្បត្តិល្អ ដែលចេះដឹងព្រះគម្ពីរបានល្អ ដើម្បីទៅផ្សាយដំណឹងល្អនៅក្នុងតំបន់ផ្សេងទៀត។ នេះគឺជាការងារដែលមានសារៈសំខាន់បំផុត។ តើប្អូនទាំងពីរនឹងសុខចិត្តទៅដែរទេ?» បងប្រុសទាំងពីរនិយាយទាំងសប្បាយចិត្តថាពួកគាត់យល់ព្រម ប៉ុន្តែខ្ញុំមិនសប្បាយចិត្តអំពីរឿងនេះទេ ដោយគិតនឹងក្នុងចិត្តថា៖ «ខ្ញុំបានដឹកនាំពួកជំនុំនៅក្នុងនិកាយចាស់របស់ខ្ញុំជាច្រើនឆ្នាំមកហើយ ដោយគ្រប់គ្រងមនុស្សរាប់ពាន់នាក់។ ពេលនេះខ្ញុំត្រឡប់មកជាផ្សាយដំណឹងល្អសាជាថ្មី ចំណែកអ្នកធ្វើការជាមួយខ្ញុំខ្លះនៅក្រោមខ្ញុំ បានក្លាយជាអ្នកដឹកនាំ។ តើខ្ញុំនឹងអាចយកមុខខ្ញុំទៅទុកឯណា? វាពិតជាគួរឱ្យអាម៉ាស់ណាស់!» ខ្ញុំបានគិតអំពីពេលរាប់ឆ្នាំដែលខ្ញុំបានធ្វើជាអ្នកដឹកនាំ ត្រូវបានគេឱ្យតម្លៃយ៉ាងខ្ពស់ និងត្រូវគេគោរពនៅគ្រប់ទីកន្លែងដែលខ្ញុំទៅ ដោយត្រូវគេធ្វើតាមចិត្តចង់របស់ខ្ញុំ។ ពេលនេះខ្ញុំគ្មានអ្វីសោះ ហើយខ្ញុំត្រូវរងទុក្ខដើម្បីផ្សាយដំណឹងល្អម្ដងទៀត។ ខ្ញុំពិតជាមិនអាចទទួលយកបានមែន។ ប៉ុន្តែវាមិនសូវខ្មាសគេដូចជាការត្រូវគេបដិសេធនៅចំពោះមុខអ្នកដទៃទេ ដូច្នេះខ្ញុំក៏បានយល់ព្រមទាំងស្ទាក់ស្ទើរ។ ខ្ញុំបានគិតក្នុងចិត្តថា៖ «ខ្ញុំត្រូវផ្សាយដំណឹងល្អឱ្យបានល្អ។ ឱ្យតែខ្ញុំអាចនាំមនុស្សជាច្រើនឱ្យប្រែចិត្តជឿបាន នោះបងប្អូនប្រុសស្រីនឹងនៅតែកោតសរសើរខ្ញុំដដែល»។ ហើយនៅពេលខ្ញុំបានទៅធ្វើការ ខ្ញុំបានធ្វើការផ្សាយដំណឹងល្អបានយ៉ាងល្អ។ មិនយូរប៉ុន្មាន មនុស្សជាង ៤០០ នាក់បានទទួលយកកិច្ចការថ្មីរបស់ព្រះជាម្ចាស់។ ខ្ញុំមានអារម្មណ៍ថា នៅពេលនោះ មិនថាខ្ញុំទៅកន្លែងណានោះទេ បងប្អូនប្រុសស្រីរាក់ទាក់ស្វាគមន៍ខ្ញុំយ៉ាងរួសរាយ និងកោតសរសើរខ្ញុំ។ ខ្ញុំបានរស់នៅក្នុងសេចក្ដីរីករាយសាជាថ្មីតាមរយៈតួនាទីដែលខ្ញុំមាន ហើយសេចក្ដីសប្បាយរីករាយក្នុងផ្សាយដំណឹងល្អក៏បានកើនឡើង។

នៅខែសីហា ឆ្នាំ២០០០ ខ្ញុំបានធ្វើដំណើរចេញពីទីក្រុង ជាមួយបងប្រុស លូ ដើម្បីផ្សាយដំណឹងល្អ។ បងប្រុស លូ ធ្លាប់ជាអ្នកជឿលើព្រះដ៏មានគ្រប់ព្រះ‌ចេស្តាយូរជាងខ្ញុំទៅទៀត និងបានប្រកបគ្នាយ៉ាងច្បាស់ពីសេចក្ដីពិត។ ខ្ញុំក៏សប្បាយចិត្តផងដែរ ដោយគិតថាវាពិតជាល្អណាស់ដែលខ្ញុំអាចប្រើចំណុចខ្លាំងរបស់គាត់ដើម្បីបំពេញចំណុចខ្វះខាតរបស់ខ្ញុំ។ ពេលមួយ គាត់ និងខ្ញុំបានទៅផ្សាយដំណឹងល្អដល់មនុស្សមួយក្រុមដែលស្ថិតនៅក្នុងនិកាយសាសនាមួយ។ ពួកគេមានសញ្ញាណសាសនាខ្លះៗ ហើយខ្ញុំចង់ធ្វើការប្រកបគ្នាជាមួយពួកគាត់។ ប៉ុន្តែដោយសារការយល់ដឹងរបស់ខ្ញុំអំពីសេចក្ដីពិតនៅស្ទើរនៅឡើយ ខ្ញុំពិតជាចង់ជួយដែរ ប៉ុន្តែខ្ញុំមិនអាចធ្វើបាន។ ចុងក្រោយ បងប្រុស លូ បានធ្វើការប្រកបគ្នាដោយស្ងៀមស្ងាត់ជាមួយពួកគេដើម្បីទាស់នឹងសញ្ញាណរបស់ពួកគេ ដោយនិយាយតែការពិត និងហេតុផលប៉ុណ្ណោះ។ មនុស្សដែលយើងប្រកបគ្នាជាមួយ ពុំទទួលយកវាទេមុនដំបូង ប៉ុន្តែពេលពួកគេបានស្ដាប់ ពួកគេចាប់ផ្ដើមដឹងច្បាស់ថា បងប្រុស លូ កំពុងនិយាយពីការពិត រហូតដល់ចុងក្រោយ ពួកគេបានងក់ក្បាលដោយការយល់ស្រប។ ដោយមើលឃើញពីទិដ្ឋភាពនេះ ខ្ញុំមានអារម្មណ៍ច្រណែនផង និងកោតសរសើរបងប្រុស លូ ផង។ ខ្ញុំគិតថា៖ «បងប្រុស លូ ប្រកបគ្នាយ៉ាងច្បាស់។ ប្រសិនបើចំណុចនេះបន្តទៀត តួនាទីតែមួយគត់របស់ខ្ញុំគឺប្រាកដជាធ្វើឱ្យគាត់ត្រូវគេមើលទៅល្អមិនខាន ហើយអ្នកដទៃនឹងនិយាយថា គាត់ពូកែជាងខ្ញុំ។ នោះនឹងមិនល្អទេ! ខ្ញុំត្រូវឱ្យខ្លួនឯងមានសេចក្ដីពិត និងត្រូវព្យាយាមឱ្យបានល្អជាងបងប្រុស លូ»។ បន្ទាប់ពីខ្ញុំបានត្រឡប់មកផ្ទះវិញ ខ្ញុំបានចាប់ផ្ដើមអានព្រះបន្ទូលរបស់ព្រះជាម្ចាស់ពីព្រឹកទល់ព្រលប់ ដោយឱ្យខ្លួននឯងមានសេចក្ដីពិតនៃការផ្សាយដំណឹងល្អ។ សូម្បីតែក្នុងអំឡុងពេលនោះ ខ្ញុំនឹកគិតថាតើបងប្រុស លូ ប្រកបគ្នាដោយរបៀបណា ដូច្នេះខ្ញុំអាចដឹងថាតើត្រូវប្រកបគ្នាពីគោលដៅអំពីដំណឹងល្អនៅពេលក្រោយដោយរបៀបណា ដើម្បីឱ្យខ្ញុំយ៉ាងហោចណាស់មើលទៅល្អដូចបងប្រុស លូ ដែរ។

ក៏ប៉ុន្តែ ខ្ញុំពិតជាភ្ញាក់ផ្អើលណាស់ ពេលក្រោយយើងបានទៅផ្សាយដំណឹងល្អដល់មនុស្សទាំងនោះ ពួកគេចាប់ផ្ដើមមានសំណួរថ្មីៗខ្លះ ហើយសាជាថ្មី ខ្ញុំមិនអាចធ្វើការប្រកបគ្នាបានច្បាស់ទេ។ ដោយឃើញពួកគេពិតជាមិនយល់ពីអ្វីដែលខ្ញុំកំពុងនិយាយ ធ្វើឱ្យខ្ញុំពិតជាមានការខ្មាសអៀនណាស់។ នៅពេលនោះ បងប្រុស លូ បានចូលមកនិយាយបន្តភ្លាមៗ។ ពួកគេបានស្ដាប់គាត់ដោយយកចិត្តទុកដាក់ ងក់ក្បាលនៅពេលនោះ ហើយនៅចុងក្រោយពួកគេបានយល់ពីគ្រប់យ៉ាងបានច្បាស់លាស់ល្អ។ ក៏ប៉ុន្តែ ខ្ញុំបានត្រឹមធ្វើឱ្យខ្លួនឯងអាម៉ាស់ប៉ុណ្ណោះ និងចង់ឱ្យធរណីបើក និងស្រូបយកខ្ញុំទៅ។ ខ្ញុំគិតថា៖ «ខ្ញុំមកជាមួយបងប្រុស លូ ប៉ុន្តែខ្ញុំមិនអាចប្រកបគ្នាយ៉ាងច្បាស់ និងគ្មានបានការអ្វីទាំងអស់។ ពួកគេនៅតែត្រូវការគាត់ឱ្យចូលមក និងជួយដោះស្រាយបញ្ហារបស់ពួកគេ។ ពិតជាគួរឱ្យអាម៉ាស់ខ្លាំងណាស់!» ដើម្បីយកសេចក្ដីថ្លៃថ្នូរខ្លះមកវិញ ខ្ញុំបានចងចាំពីការកេងចំណេញពីការដកឃ្លានៅក្នុងការប្រកបគ្នារបស់បងប្រុស លូ ដើម្បីនិយាយពាក្យមួយចំនួន។ មួយថ្ងៃក្រោយមក ពួកគេបានទទួលយកដំណឹងល្អ។ នេះពិតជាធ្វើឱ្យខ្ញុំសប្បាយចិត្តខ្លាំងណាស់ ប៉ុន្តែខាងក្នុងចិត្តវិញ ខ្ញុំមានអារម្មណ៍សោកសៅ។ ខ្ញុំមានអារម្មណ៍ដូចជាការទទួលយកដំណឹងល្អ មិនមែនជាគុណសម្បត្តិខ្ញុំទេ ហើយខ្ញុំមិនបានបង្ហាញចំណុចល្អពីខ្លួនឯងទេ។ បន្ទាប់ពីយើងបានញ៉ាំអាហារជុំគ្នា អ្នកទទួលជឿថ្មីនៅថ្ងៃនោះបានសុំខ្ញុំឱ្យនិយាយអំពីបទពិសោធន៍របស់ពួកយើង។ ខ្ញុំគិតថា៖ «ជាទូទៅ បងប្រុស លូ គឺជាមនុស្សម្នាក់ដែលលេចធ្លោ ប៉ុន្តែពេលនេះខ្ញុំត្រូវយកឱកាសនេះដើម្បីនិយាយពីបទពិសោធន៍ផ្ទាល់ខ្លួនរបស់ខ្ញុំ ដូច្នេះពួកគេមិនគិតថាខ្ញុំ គឺជាមនុស្សម្នាក់ដែលគ្មានសារៈសំខាន់នោះទេ»។ ដូច្នេះខ្ញុំបានចាប់ផ្ដើមនិយាយហើយនិយាយទៀតអំពីកិច្ចការដែលខ្ញុំបានធ្វើ និងការរងទុក្ខដែលខ្ញុំបានទ្រាំទ្រ និងអំពីការដែលខ្ញុំបានដឹកនាំមនុស្សជាង ១០,០០០ នាក់ត្រឡប់មករកព្រះជាម្ចាស់វិញដោយបែបណា។ ខ្ញុំពិតជាបាននិយាយពន្លើសមែន។ បងប្អូនប្រុសស្រីខ្លះពិតជាកោតស្ញប់ស្ញែង និងមើលមកខ្ញុំដោយការកោតសរសើរ ចំណែកឯអ្នកដទៃគ្រាន់តែស្ដាប់ដោយយកចិត្តទុកដាក់ប៉ុណ្ណោះ។ ខ្ញុំពិតជាសប្បាយចិត្តណាស់។ ខ្ញុំអាចរក្សាជំហររបស់ខ្ញុំ  និងនិយាយដោយទំនុកចិត្ត។

នៅពេលខ្ញុំមកដល់ផ្ទះនៅថ្ងៃនោះ ខ្ញុំបានគិតថា៖ «ខ្ញុំខ្វះសេចក្ដីពិតជាច្រើន នៅពេលខ្ញុំផ្សាយដំណឹងល្អ។ តើខ្ញុំគួរទៅជួបបងប្រុស លូ អំពីរឿងនេះដែរទេ?» ប៉ុន្តែក្រោយមក ខ្ញុំគិតថា៖ «ប្រសិនបើខ្ញុំសួរបងប្រុស លូ អំពីរឿងនេះ តើនោះមិនបង្ហាញថា គាត់ពូកែជាងខ្ញុំទេឬ? បំភ្លេចចោលទៅ ខ្ញុំនឹងប្រដាប់ខ្លួនឯងដោយសេចក្ដីពិតដោយស្ងាត់ៗ។ ខ្ញុំនឹងមិនសួរគាត់ទេ»។ ក្រោយមក នៅពេលយើងទាំងពីរទៅផ្សាយដំណឹងល្អម្ដងទៀត បងប្អូនប្រុសស្រីបានរាក់ទាក់បងប្រុស លូ យ៉ាងកក់ក្ដៅ។ ពួកគេរោមគាត់ជិត ដោយសួរគាត់ពីនេះពីនោះ។ នេះពិតជាធ្វើឱ្យខ្ញុំមិនសប្បាយចិត្តសោះ ហើយខ្ញុំគ្រាន់តែឈ្ងោកមុខចុះ និងឈរទៅម្ខាង ដោយគិតថា៖ «តើខ្ញុំមកទីនេះមានប្រយោជន៍អី បើបងប្រុស លូ ធ្វើការប្រកបគ្នាបានល្អហើយ? តើខ្ញុំមិនគ្រាន់តែជាកង់សាគួរនៅក្នុងភ្នែកអ្នកដទៃទេឬ? គាត់គឺជាមនុស្សម្នាក់ដែលតែងតែលេចធ្លោជានិច្ច ហើយប្រសិនបើរឿងនេះនៅបន្តទៅទៀត គ្មាននរណានឹងគិតល្អចំពោះខ្ញុំសោះឡើយ»។ គំនិតបះបោរក៏បានកើតមាននៅក្នុងចិត្តខ្ញុំភ្លាមៗ ដែលខ្ញុំពិតជាមិនចង់បំពេញភារកិច្ចជាមួយបងប្រុស លូ ទៀតទេ។ បន្ទាប់ពីខ្ញុំមានគំនិតនេះមក នៅពេលណាដែលបង លូ និងខ្ញុំត្រូវទៅផ្សាយដំណឹងល្អ ខ្ញុំចាប់ផ្ដើមរកលេសដោះសាដោយនិយាយថា ខ្ញុំមិនស្រួលខ្លួន និងចង់នៅតែម្នាក់ឯង។ ពេលខ្លះ សូម្បីតែពេលខ្ញុំបានទៅជាមួយគាត់ ក៏ខ្ញុំមិនបានធ្វើការប្រកបគ្នាដែរ ពេលគេសួរសំណួរខ្ញុំ ទើបខ្ញុំធ្វើការប្រកបដោយស្ទាក់ស្ទើរតែពីរបីម៉ាត់។ ជាការពិត ខ្ញុំមិនបានបំពេញកិច្ចការរបស់ខ្ញុំជាមួយគាត់ទេ។ យើងបានធ្វើការជាមួយគ្នាអស់ពេលជាងពីរខែ ដោយខ្ញុំបានប្រជែងរកកេរ្តិ៍ឈ្មោះឥតឈប់ឈរ និងខំប្រឹងដើម្បីប្រយោជន៍ផ្ទាល់ខ្លួនរបស់ខ្ញុំ។ សភាពរបស់ខ្ញុំកាន់តែងងឹតទៅៗ និងអាក្រក់ទៅៗ ក៏ប៉ុន្តែការប្រែចិត្តមិនដែលចូលមកក្នុងគំនិតខ្ញុំឡើយ។ គឺនៅពេលនេះហើយដែលព្រះជាម្ចាស់បានវាយផ្ចាលខ្ញុំ និងបានប្រៀនប្រដៅខ្ញុំ។

ថ្ងៃមួយ គេប្រាប់ឱ្យខ្ញុំទៅភាគខាងឦសានប្រទេសចិនដើម្បីផ្សាយដំណឹងល្អនៅទីនោះ។ នៅពេលខ្ញុំឮបែបនេះ ខ្ញុំពិតជាសប្បាយចិត្តខ្លាំង ដោយគិតថា៖ «ចុងក្រោយ ខ្ញុំមិនចាំបាច់ធ្វើការដូចជាបងប្រុស លូ ទៀតទេ។ នេះគឺជាពេលសម្រាប់ខ្ញុំត្រូវរះម្ដងហើយ ហើយនៅពេលខ្ញុំឱ្យមនុស្សបែរមកជឿតាមរយៈការផ្សាយដំណឹងល្អដល់ពួកគេ នោះគុណសម្បត្តិនឹងធ្លាក់មកលើខ្ញុំតែម្នាក់ឯង។ បងប្អូនប្រុសស្រីនឹងច្បាស់ជាកោតសរសើរខ្ញុំមិនខាន»។ អ្វីដែលខ្ញុំមិនអាចដឹងបានគឺថា នៅតាមផ្លូវធ្វើដំណើរទៅកាន់ទីនោះ ប៉ូលីសបានឃើញថា ខ្ញុំពុំមានអត្តសញ្ញាណប័ណ្ណជាប់ខ្លួន និងបានចាប់ខ្លួនខ្ញុំដោយគិតថាខ្ញុំជាឃាតកដែលបានរត់គេចខ្លួន។ មិនថាខ្ញុំព្យាយាមពន្យល់យ៉ាងណាទេ ពួកគេមិនព្រមស្ដាប់សោះ ហើយពួកគេបានធ្វើទារុណកម្មខ្ញុំអស់ពេលបីថ្ងៃបីយប់។ ខ្ញុំមិនត្រូវគេឱ្យញ៉ាំអី ឬគេង ឬសូម្បីតែផឹកទឹកមួយក្រេបក៏អត់ដែរ។ ពួកគេបានវាយខ្ញុំរហូតដល់មាត់ និងច្រមុះរបស់ខ្ញុំបែកឈាម ហើយភ្នែករបស់ខ្ញុំឡើងហើម មិនអាចមើលឃើញពួកគេ។ ខ្ញុំត្រូវគេវាយដំយ៉ាងខ្លាំង។ ខ្ញុំចាំថាបានសន្លប់ជាច្រើនសារ។ សេចក្ដីស្លាប់ពេលនោះនឹងល្អបំផុត។ ខ្ញុំមានអារម្មណ៍ក្រៀមក្រំក្នុងចិត្តជាខ្លាំង ហើយខ្ញុំស្អប់ពួកអារក្សនេះដោយសារទង្វើអាក្រក់ព្រៃផ្សៃរបស់ពួកគេ។ ពួកគេមិនបានស៊ើបអង្កេតឱ្យហ្មត់ចត់ទេ និងគ្មានភស្តុតាងទាល់តែសោះ តែខ្ញុំត្រូវគេសួរចម្លើយយ៉ាងសាហាវឃោរឃៅបំផុត។ ពេលនោះ ខ្ញុំមានតែអធិស្ឋានទៅព្រះជាម្ចាស់ឥតឈប់ ដោយទូលសុំទ្រង់ឱ្យការពារខ្ញុំ និងណែនាំខ្ញុំ។ ខ្ញុំបានដឹងថា ព្រះជាម្ចាស់កំពុងឱ្យរឿងនេះកើតឡើងមកលើខ្ញុំ ហើយខ្ញុំត្រូវស្វែងរកសេចក្ដីពិត និងរៀនអំពីអ្វីដែលកំពុងកើតឡើង។ បន្ទាប់មក ខ្ញុំចាប់ផ្ដើមឆ្លុះបញ្ចាំងពីខ្លួនឯង៖ «តើហេតុអ្វីបានជារឿងនេះកើតមកលើខ្ញុំ?» ពេលនោះ អត្ថបទព្រះបន្ទូលរបស់ព្រះជាម្ចាស់បានផុសក្នុងចិត្តខ្ញុំ៖ «បើអ្នកស្វែងរកតាមវិធីនេះកាន់តែច្រើន អ្នកនឹងទទួលបានផលតិច។ បើមនុស្សមានបំណងប្រាថ្នាកាន់តែខ្ពស់លើឋានៈ នោះពួកគេនឹងត្រូវដោះស្រាយជាមួយព្រះជាម្ចាស់កាន់តែមធ្យ័ត ហើយពួកគេនឹងកាន់តែត្រូវឆ្លងកាត់នូវការបន្សុទ្ធដ៏ខ្លាំង។ មនុស្សបែបនេះគ្មានតម្លៃទេ! ពួកគេត្រូវតែត្រូវដោះស្រាយ និងជំនុំជម្រះពីព្រះជាម្ចាស់ដោយពេញលេញ ដើម្បីឱ្យពួកគេបោះបង់ចោលនូវរបស់ទាំងនេះទាំងស្រុង។ ប្រសិនបើអ្នករាល់គ្នា បន្តតាមវិធីនេះរហូតដល់ទីបំផុត អ្នកនឹងមិនទទួលបានអ្វីទាំងអស់» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលខ្ញុំគិតពីព្រះបន្ទូលរបស់ព្រះជាម្ចាស់ ខ្ញុំបានដឹងថាបំណងចិត្តដែលចង់បានឋានៈរបស់ខ្ញុំពិតជាធំខ្លាំងណាស់។ ខ្ញុំបានគិតជាច្រើនដងពេលខ្ញុំបានផ្សាយដំណឹងល្អជាមួយបងប្រុស លូ។ នៅពេលខ្ញុំបានឃើញគាត់ធ្វើការប្រកបគ្នាបានល្អ ហើយមនុស្សគ្រប់គ្នាមើលមកគាត់ដោយការកោតសរសើរ ខ្ញុំចាប់ផ្ដើមច្រណែន និងចង់ប្រជែងជាមួយគាត់ ដើម្បីដឹងថានរណាពូកែជាង។ ខ្ញុំបាននិយាយពីបទពិសោធន៍ផ្ទាល់របស់ខ្ញុំនៅចំពោះមុខអ្នកទទួលជឿថ្មី ដើម្បីលើកសរសើរ និងបង្អួតពីខ្លួនឯង ដូច្នេះ ពួកគេអាចកោតសរសើរខ្ញុំ និងគោរពខ្ញុំ។ នៅពេលខ្ញុំមិនទទួលបានការកោតសរសើរពីបងប្អូនប្រុសស្រី ខ្ញុំប្រែជាអវិជ្ជមាន និងអន់ចិត្ត និងលែងចង់ធ្វើការជាមួយបងប្រុស លូ ហើយនៅក្នុងភារកិច្ចរបស់ខ្ញុំ ខ្ញុំគ្រាន់តែធ្វើឱ្យតែរួចពីដៃប៉ុណ្ណោះ។ ខ្ញុំបានឃើញថា ខ្ញុំមិនបានបំពេញភារកិច្ចឱ្យបានល្អដើម្បីធ្វើបន្ទាល់ពីព្រះជាម្ចាស់ទេ ប៉ុន្តែបានប្រើវាដើម្បីទទួលបានកេរ្តិ៍ឈ្មោះ និងឋានៈត្រឡប់មកវិញ។ ខ្ញុំពិតជាគួរឱ្យស្អប់ខ្លាំងណាស់! ខ្ញុំមិនបានធ្វើអ្វីសោះ ប៉ុន្តែស្វែងរកផលប្រយោជន៍ផ្ទាល់ខ្លួន ហើយការប្រែចិត្តមិនផុសក្នុងគំនិតខ្ញុំទេ មិនថាបានធ្លាក់ជ្រៅទៅក្នុងភាពងងឹតយ៉ាងណានោះទេ។ ខ្ញុំពិតជាបះបោរខ្លាំងណាស់! ពេលណាខ្ញុំគិតអំពីវាកាន់តែច្រើន ខ្ញុំកាន់តែស្អប់ខ្លួនឯង ដូច្នេះ ខ្ញុំបានអធិស្ឋានទៅព្រះជាម្ចាស់។ ខ្ញុំបាននិយាយថា៖ «ឱព្រះជាម្ចាស់អើយ ទួលបង្គំតែងតែស្វែងរកឋានៈតួនាទីក្នុងភារកិច្ចរបស់ទួលបង្គំ និងប្រជែងដើម្បីកេរ្តិ៍ឈ្មោះនិងផលប្រយោជន៍។ ទ្រង់ពិតជាស្អប់ទួលបង្គំខ្លាំងណាស់ហើយ! ពេលនេះទ្រង់កំពុងវាយផ្ចាល និងប្រៀនប្រដៅទួលបង្គំ ហើយទូលបង្គំចង់ឆ្លុះបញ្ចាំងពីខ្លួនឯងដោយស្មោះត្រង់ និងស្ដាប់បង្គាប់តាមការរៀបចំ និងការចាត់ចែងរបស់ទ្រង់។ ប្រសិនបើទូលបង្គំរស់នៅក្នុងលក្ខណៈបែបនេះ ទូលបង្គំចង់លះបង់ឋានៈ និងស្វែងរកសេចក្ដីពិតដោយស្មោះត្រង់»។ ខ្ញុំពិតជាភ្ញាក់ផ្អើលណាស់ នៅពេលខ្ញុំបានចុះចូល និងរៀនពីមេរៀនខ្លះ ព្រះជាម្ចាស់បានបង្ហាញសេចក្ដីមេត្តាករុណាដល់ខ្ញុំ។ ប៉ូលីសបានរកឃើញអត្តសញ្ញាណប័ណ្ណរបស់ខ្ញុំនៅក្នុងប្រព័ន្ធរបស់ពួកគេ ហើយដឹងថាខ្ញុំមិនមែនជាឃាតកទេ ពួកគេក៏ដោះលែងខ្ញុំ។

នៅពេលខ្ញុំត្រឡប់មកផ្ទះវិញ ខ្ញុំបានទៅពេទ្យដើម្បីពិនិត្យសុខភាព។ ជើងស្ដាំរបស់ខ្ញុំបានបាក់ ហើយឆ្អឹងជំនីមួយទៀតក៏បាក់ដែរ។ ប៉ុន្មានខែក្រោយមក ខ្ញុំបានញ៉ាំ និងផឹកព្រះបន្ទូលរបស់ព្រះជាម្ចាស់ និងបានឆ្លុះបញ្ចាំងពីខ្លួនឯងនៅពេលកំពុងព្យាបាលជំងឺនៅផ្ទះ។ ថ្ងៃមួយ ខ្ញុំបានអានអត្ថបទព្រះបន្ទូលរបស់ព្រះជាម្ចាស់ចំនួនពីរ។ ព្រះដ៏មានគ្រប់ព្រះចេស្ដាមានបន្ទូលថា៖ «នៅក្នុងការស្វែងរករបស់អ្នករាល់គ្នា អ្នកមាននូវសញ្ញាណ សេចក្តីសង្ឃឹម និងអនាគតផ្ទាល់ខ្លួនជាច្រើន។ កិច្ចការបច្ចុប្បន្ននេះ គឺដើម្បីដោះស្រាយនូវបំណងប្រាថ្នាដែលចង់បានឋានៈ និងបំណងប្រាថ្នាហួសប្រមាណរបស់អ្នករាល់គ្នាប៉ុណ្ណោះ។ សេចក្តីសង្ឃឹម ឋានៈ និងសញ្ញាណ គឺសុទ្ធតែជាតំណាងពីបុរាណនៃនិស្ស័យរបស់សាតាំង។ មូលហេតុដែលរឿងរ៉ាងទាំងនេះមាននៅក្នុងចិត្តរបស់មនុស្ស គឺដោយសារតែការបំពុលរបស់សាតាំង តែងតែធ្វើឱ្យគំនិតរបស់មនុស្សកាន់តែអាក្រក់ ហើយជានិច្ចកាល មនុស្សមិនអាចគេចចេញពីការល្បួងរបស់សាតាំងបានឡើយ។ ពួកគេកំពុងរស់នៅក្នុងអំពីអំពើបាប តែពួកគេមិនជឿថាវាជាអំពើបាបនោះទេ ហើយពួកគេនៅតែគិតថា៖ «យើងជឿលើព្រះជាម្ចាស់ ដូច្នេះទ្រង់ត្រូវតែប្រទានព្រះពរដល់យើង ហើយរៀបចំអ្វីៗគ្រប់យ៉ាងសម្រាប់យើងយ៉ាងសមរម្យ។ យើងជឿលើព្រះជាម្ចាស់ ដូច្នេះយើងត្រូវតែលើសជាងអ្នកដទៃ ហើយយើងត្រូវមានឋានៈ និងអនាគតច្រើនជាងអ្នកដទៃដែរ។ ដោយសារយើងជឿលើព្រះជាម្ចាស់ ទ្រង់ត្រូវតែប្រទានឱ្យយើងនូវព្រះពរដែលគ្មានព្រំដែន។ បើមិនដូច្នោះទេ មិនគួរហៅថាជាអ្នកជឿលើព្រះជាម្ចាស់នោះឡើយ»។ អស់រយៈពេលជាច្រើនឆ្នាំមកហើយ គំនិតដែលមនុស្សបានពឹងផ្អែកសម្រាប់ការរស់រានមានជីវិតរបស់ពួកគេ បានធ្វើឱ្យដួងចិត្តរបស់ពួកគេច្របូកច្របល់ រហូតដល់ចំនុចដែលពួកគេបានត្រឡប់ជាមនុស្សក្បត់ កំសាក និងគួរឱ្យស្អប់ខ្ពើម។ ពួកគេមិនត្រឹមតែខ្វះឆន្ទៈក្នុងការសម្រេច និងការតាំងចិត្តប៉ុណ្ណោះទេ ប៉ុន្តែពួកគេក៏បានត្រឡប់ជាមនុស្សលោភលន់ ក្រអឺតក្រទម និងធ្វើអ្វីតាមចិត្តអ្នកផងដែរ។ ពួកគេខ្វះខ្លាំងមែនទែននូវការតាំងចិត្តណាមួយដែលហួសពីខ្លួនអ្នក ហើយលើសពីនេះទៅទៀត ពួកគេមិនមានភាពក្លាហានបន្តិចសោះ ក្នុងការចាកចេញពីភាពតឹងរ៉ឹងនៃឥទ្ធិពលងងឹតទាំងនេះទេ។ គំនិត និងជីវិតរបស់មនុស្ស គឺស្អុយរលួយណាស់ ដែលទស្សនរបស់ពួកគេលើការជឿលើព្រះជាម្ចាស់ នៅតែអាក្រក់ក្រៃលែងសឹងតែទ្រាំមិនបាន ហើយសូម្បីតែនៅពេលដែលមនុស្សនិយាយអំពីទស្សនរបស់ពួកគេលើការជឿលើព្រះជាម្ចាស់ ក៏សឹងតែមិនអាចអត់ទ្រាំឮដែរ។ មនុស្សទាំងអស់សុទ្ធតែជាមនុស្សកំសាក អសមត្ថភាព គួរឱ្យស្អប់ខ្ពើម និងផុយស្រួយ។ ពួកគេមិនមានអារម្មណ៍ស្អប់ខ្ពើមចំពោះកម្លាំងនៃភាពងងឹតទេ ហើយពួកគេមិនមានអារម្មណ៍ស្រឡាញ់ពន្លឺ និងសេចក្ដីពិតទេ។ ផ្ទុយទៅវិញ ពួកគេខិតខំអស់ពីសមត្ថភាព ដើម្បីបណ្តេញពន្លឺ និងសេចក្ដីពិតចេញ។ តើគំនិត និងទស្សនវិស័យបច្ចុប្បន្នរបស់អ្នករាល់គ្នា មិនមែនដូចនេះទេឬ? «តាំងពីទូលបង្គំជឿលើព្រះជាម្ចាស់ ទូលបង្គំគប្បីទទួលបានការចាក់បង្ហូរនូវព្រះពរ ហើយគប្បីតែទទួលបានការធានាថា ឋានៈរបស់ទូលបង្គំមិនដែលរង្គោះរង្គើ ហើយឱ្យនៅតែខ្ពស់ជាងអ្នកមិនជឿទៅទៀតដែរ»។ អ្នកមិនបានមាននូវទស្សនបែបនោះនៅក្នុងខ្លួនអ្នករាល់គ្នា មិនត្រឹមតែរយៈពេលមួយ ឬពីរឆ្នាំទេ ប៉ុន្តែអស់រយៈពេលជាច្រើនឆ្នាំមកហើយ។ វិធីនៃការគិតធ្វើប្រតិបត្តិការរបស់អ្នករាល់គ្នា គឺលើសជ្រុល។ ទោះបីជាអ្នកបានឈានដល់ជំហាននេះនៅថ្ងៃនេះក៏ដោយ ក៏អ្នករាល់គ្នានៅតែមិនទាន់បោះបង់ចោលឋានៈដែរ ប៉ុន្តែ បែរជាតស៊ូជានិច្ចដើម្បីបានដំណឹងពីការនោះ ហើយសង្កេតអំពីការនោះជារៀងរាល់ថ្ងៃ ដោយការភ័យខ្លាចយ៉ាងខ្លាំងថា ថ្ងៃណាមួយឋានៈរបស់អ្នកនឹងត្រូវបាត់បង់ ហើយឈ្មោះរបស់អ្នកនឹងត្រូវខូច។ មនុស្សមិនដែលលះបង់បំណងប្រាថ្នាដើម្បីភាពងាយស្រួលទេ ... វាពិបាកសម្រាប់អ្នករាល់គ្នា ក្នុងការដាក់ការរំពឹងទុក និងវាសនារបស់អ្នកនៅមួយឡែក។ អ្នករាល់គ្នា ឥឡូវនេះជាអ្នកដើរតាមទ្រង់ ហើយអ្នកបានទទួលការយល់ដឹងខ្លះៗអំពីដំណាក់កាលនៃកិច្ចការនេះ។ ទោះយ៉ាងណា អ្នកនៅតែមិនទាន់បានដាក់នូវបំណងចិត្តក្នុងការចង់បានឋានៈរបស់អ្នក ឱ្យនៅមួយឡែកនៅឡើយ។ នៅពេលឋានៈរបស់អ្នកខ្ពស់ អ្នកស្វែងរកបានល្អ ប៉ុន្តែ នៅពេលដែលឋានៈអ្នកទាប អ្នកនឹងមិនស្វែងរកទៀតទេ។ ព្រះពរអំពីឋានៈ គឺតែងតែស្ថិតនៅក្នុងគំនិតរបស់អ្នកជានិច្ច។ ហេតុអ្វីបានជាមនុស្សភាគច្រើនមិនអាចដកខ្លួនចេញពីភាពអវិជ្ជមានបាន? តើចំលើយមិនកើតមាន ដោយសារតែការរំពឹងទុកមិនគាប់ប្រសើរទេឬ?» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ខ្ញុំក៏បានស្ដាប់ទំនុកតម្កើងមួយនៃព្រះបន្ទូលរបស់ព្រះជាម្ចាស់ដែរ។ «មនុស្សរស់នៅក្នុងចំណោមសាច់ឈាម ដែលមានន័យថា គេរស់នៅក្នុងស្ថាននរករបស់មនុស្ស ហើយបើគ្មានការជំនុំជម្រះ និងការវាយផ្ចាលរបស់ព្រះជាម្ចាស់ទេ នោះមនុស្សនឹងស្មោកគ្រោក ដូចជាអារក្សសាតាំងអ៊ីចឹង។ ការវាយផ្ចាល និងការជំនុំជម្រះដោយព្រះជាម្ចាស់ គឺជាការការពារដ៏ល្អបំផុត និងជាព្រះគុណដ៏ធំបំផុតរបស់មនុស្ស។ មានតែតាមរយៈការវាយផ្ចាល និងការជំនុំជម្រះដោយព្រះជាម្ចាស់ទេ ទើបមនុស្សអាចភ្ញាក់ខ្លួន ហើយស្អប់សាច់ឈាម និងស្អប់អារក្សសាតាំង។ ការលត់ដំដ៏តឹងរ៉ឹងរបស់ព្រះជាម្ចាស់ជួយរំដោះមនុស្សឲ្យមានសេរីភាពពីឥទ្ធិពលរបស់អារក្សសាតាំង រំដោះមនុស្សពីពិភពដ៏តូចរបស់គេ និងអនុញ្ញាតឲ្យគេរស់នៅក្នុងពន្លឺនៃព្រះវត្តមានរបស់ព្រះជាម្ចាស់។ គ្មានសេចក្តីសង្រ្គោះណាផ្សេង ដែលប្រសើរជាងការវាយផ្ចាល និងការជំនុំជម្រះឡើយ!» («ការវាយផ្ចាល និងការជំនុំជម្រះរបស់ព្រះជាម្ចាស់គឺជាពន្លឺនៃសេចក្តីសង្រ្គោះរបស់មនុស្ស» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខ្ញុំយំយ៉ាងខ្លាំងនៅពេលខ្ញុំបានស្ដាប់ទំនុកតម្កើងនេះ។ ចុងក្រោយ ខ្ញុំបានដឹងថាព្រះជាម្ចាស់ជំនុំជម្រះ និងវាយផ្ចាល មិនមែនដោយសារទ្រង់ស្អប់មនុស្សទេ តែដោយសារទ្រង់ចង់សង្គ្រោះមនុស្ស។ ទ្រង់ចង់កែទស្សនៈខុសឆ្គងរបស់ខ្ញុំអំពីការស្វែងរកកេរ្តិ៍ឈ្មោះ និងឋានៈ។ ចាប់តាំងពីខ្ញុំនៅតូច ខ្ញុំបានរស់នៅដោយថ្នាំពុលរបស់សាតាំងថា៖ «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» ហើយ «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច»។ ខ្ញុំចង់លេចធ្លោជាងគេនៅគ្រប់ឱកាសដែលខ្ញុំមាន ហើយខ្ញុំថែមទាំងសុបិន្តចង់បានបែបនេះទៀត។ ចាប់តាំងពីខ្ញុំបានចាប់ផ្ដើមជឿលើព្រះអម្ចាស់មក ខ្ញុំបានបូជា និងលះបង់ខ្លួនដើម្បីតែបានឋានៈខ្ពស់ប៉ុណ្ណោះ ដើម្បីឱ្យបងប្អូនប្រុសស្រីអាចកោតសរសើរខ្ញុំ និងគោរពខ្ញុំ។ ខ្ញុំថែមទាំងចង់គ្រងរាជ្យជាស្ដេចជាមួយនឹងព្រះគ្រីស្ទផង។ មហិច្ចតារបស់ខ្ញុំគ្មានដែនកំណត់ទេ! នៅពេលខ្ញុំបានឮដំណឹងល្អរបស់ព្រះដ៏មានគ្រប់ព្រះ‌ចេស្តា ខ្ញុំបានដឹងថា ព្រះអម្ចាស់បានយាងត្រឡប់មកវិញ ប៉ុន្តែដោយសារខ្ញុំមិនអាចលះបង់មុខតំណែងរបស់ខ្ញុំជាអ្នកដឹកនាំបាន ខ្ញុំមិនចង់ទទួលយកវាទេ ហើយស្ទើរតែក្លាយទៅជាបាវបម្រើអាក្រក់ដែលរារាំងមនុស្សស្មោះត្រង់ពីការទទួលបាននគររបស់ព្រះជាម្ចាស់។ រយៈពេលជាងពីរឆ្នាំកន្លងមកនេះ ចាប់តាំងពីខ្ញុំបានទទួលកិច្ចការរបស់ព្រះដ៏មានគ្រប់ព្រះ‌ចេស្តា ពីសំបកក្រៅមើលទៅដូចជាខ្ញុំបានលះបង់មុខតំណែងជាអ្នកដឹកនាំអ៊ីចឹង តែក្នុងចិត្តខ្ញុំគឺនៅតែស្ថិតក្រោមការគ្រប់គ្រងដោយកេរ្តិ៍ឈ្មោះ និងឋានៈដដែល។ នៅពេលបងប្អូនប្រុសស្រីកោតសរសើរ និងគោរពខ្ញុំ ខ្ញុំសប្បាយចិត្ត និងមានកម្លាំងធ្វើការ។ តែនៅពេលពួកគេមិនយកចិត្តទុកដាក់ចំពោះខ្ញុំ ខ្ញុំក្លាយជាអស់ទឹកចិត្តនិងក្រៀមក្រំ ហើយលែងចង់បំពេញភារកិច្ចរបស់ខ្ញុំទៀត។ ខ្ញុំបានឃើញថា ខ្ញុំមិនមែនកំពុងបំពេញភារកិច្ចរបស់ខ្ញុំដើម្បីស្វែងរកសេចក្ដីពិត និងឱ្យនិស្ស័យរបស់ខ្ញុំបានបំផ្លាស់បំប្រែ ឬដើម្បីទទួលបានការកោតសរសើរពីព្រះជាម្ចាស់ឡើយ ប៉ុន្តែដើម្បីលេចធ្លោលើសគេ ដើម្បីឱ្យអ្នកដទៃសរសើរខ្ញុំ និងដើម្បីបំពេញមហិច្ចតា និងបំណងចិត្តរបស់ខ្ញុំ។ តើខ្ញុំមិនមែនកំពុងប្រើព្រះជាម្ចាស់ទាំងឥតអៀនខ្មាស និងកំពុងព្យាយាមបោកប្រាស់ទ្រង់ទេឬ? ខ្ញុំកំពុងទាស់នឹងព្រះជាម្ចាស់! ខ្ញុំកំពុងរស់នៅដោយថ្នាំពុលទាំងអស់នេះ ដោយកាន់តែក្រអឺតក្រទមទៅៗ ដោយគ្មានភាពជាមនុស្ស ឬហេតុផលសូម្បីបន្តិចសោះឡើយ។ ប្រសិនបើមិនមែនព្រោះតែការជំនុំជម្រះ និងការបើកសម្ដែងពីព្រះបន្ទូលរបស់ព្រះជាម្ចាស់ និងព្រោះតែការវាយផ្ចាល ព្រមទាំងការប្រៀនប្រដៅទេ ខ្ញុំប្រាកដជានឹងមិនដឹងថាខ្ញុំត្រូវបានសាតាំងធ្វើឱ្យពុករលួយដល់ឆ្អឹង ឬថាតើបំណងចិត្តដែលចង់បានបានឋានៈរបស់ខ្ញុំធំប៉ុនណានោះទេ។ ខ្ញុំគ្រាន់តែលោភលន់ចង់បានព្រះពរនៃឋានៈច្រើនឡើងៗ និងកាន់តែថោកទាបខ្លាំងឡើងៗ រហូតដល់ចុងក្រោយ ខ្ញុំត្រូវបានព្រះជាម្ចាស់ដាក់ទោស។ ចុងក្រោយ ខ្ញុំពេញចិត្តថា មិនថាព្រះជាម្ចាស់ធ្វើអ្វី មិនថាវាជាការជំនុំជម្រះ ការវាយផ្ចាល ឬការប្រៀនប្រដៅទេ គឺសុទ្ធតែជាសេចក្ដីសង្គ្រោះ និងសេចក្ដីស្រឡាញ់ចំពោះមនុស្សជាតិ។

បន្ទាប់មក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «ទស្សនៈរបស់ព្រះជាម្ចាស់ គឺទាមទារឲ្យមនុស្សស្រោចស្រង់នូវភារកិច្ច និងឋានៈដើមរបស់គេត្រឡប់មកវិញ។ មនុស្សគឺជាសត្តនិកររបស់ព្រះជាម្ចាស់ ដូច្នេះហើយ មនុស្សមិនគប្បីត្រូវប្រព្រឹត្តខ្លួនឲ្យហួសហេតុដោយទាមទារចង់បានអ្វីពីព្រះជាម្ចាស់ឡើយ ហើយមិនគប្បីធ្វើអ្វីផ្សេងក្រៅពីបំពេញ ភារកិច្ចរបស់ខ្លួន ក្នុងនាមជាសត្តនិករ របស់ព្រះជាម្ចាស់ឡើយ» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ក្នុងនាមជាសត្តនិកររបស់ព្រះជាម្ចាស់ មនុស្សក៏ត្រូវបំពេញភារកិច្ចរបស់មនុស្សដែរ។ មិនថាគេជាពួកចៅហ្វាយ ឬជាអ្នកមើលថែគ្រប់ការទាំងអស់មិនថាឋានៈរបស់គេខ្ពស់ប៉ុនណាក្នុងចំណោមមនុស្សទេ ក៏គេនៅតែជាមនុស្សតូចទាប ដែលស្ថិតនៅក្រោមអំណាចត្រួតត្រា របស់ព្រះជាម្ចាស់ដដែល ហើយគេគ្មានអ្វីលើសពីមនុស្សដែលគ្មានសារៈសំខាន់ ជាសត្តនិកររបស់ព្រះជាម្ចាស់នោះឡើយហើយគេនឹងមិនអាចខ្ពស់ជាងព្រះជាម្ចាស់បានឡើយ។ ក្នុងនាមជាសត្តនិកររបស់ព្រះជាម្ចាស់មនុស្សគប្បីព្យាយាមបំពេញភារកិច្ចក្នុងនាមជាសត្តនិកររបស់ព្រះជាម្ចាស់ និងព្យាយាមស្រឡាញ់ព្រះជាម្ចាស់ ដោយគ្មានបង្កើតជម្រើសអ្វីផ្សេងទៀតឡើយ ដ្បិតព្រះជាម្ចាស់ មានតម្លៃសមនឹងទទួលបានសេចក្ដីស្រឡាញ់របស់មនុស្ស។ អស់អ្នកដែលព្យាយាមស្រឡាញ់ព្រះជាម្ចាស់ មិនគួរណាត្រូវស្វែងរកប្រយោជន៍ផ្ទាល់ខ្លួនឬស្វែងរកអ្វីដែលពួកគេទន្ទឹងរង់ចាំផ្ទាល់ខ្លួនជាយូរមកហើយនោះដែរ។ នេះគឺជាមធ្យោបាយនៃការស្វែងរកដ៏ត្រឹមត្រូវ។ ប្រសិនបើអ្វីដែលអ្នកស្វែងរក គឺជាសេចក្ដីពិតប្រសិនបើអ្វីដែលអ្នកប្រតិបត្តិតាម គឺជាសេចក្ដីពិត ហើយប្រសិនបើអ្នកបានទទួលនូវការផ្លាស់ប្ដូរនិស្ស័យរបស់អ្នក នោះផ្លូវដែលអ្នកត្រូវដើរ គឺជាផ្លូវដ៏ត្រឹមត្រូវហើយ។ ប្រសិនបើអ្វីដែលអ្នកស្វែងរក គឺជាព្រះពរខាងសាច់ឈាម ហើយអ្វីដែលអ្នកប្រតិបត្តិតាម គឺជាសេចក្ដីពិតនៃសញ្ញាណផ្ទាល់ខ្លួនរបស់អ្នក ហើយប្រសិនបើគ្មានការផ្លាស់ប្ដូរនិស្ស័យរបស់អ្នក ហើយអ្នករាល់គ្នាសុទ្ធតែមិនស្ដាប់បង្គាប់ព្រះជាម្ចាស់នៅខាងសាច់ឈាម ព្រមទាំងបន្តរស់នៅក្នុងភាពស្រពិចស្រពិល នោះអ្វីដែលអ្នកស្វែងរកច្បាស់ណាស់ នឹងនាំអ្នកទៅកាន់ស្ថាននរក ដ្បិតផ្លូវដែលអ្នកដើរ គឺជាផ្លូវបរាជ័យ។ អ្នកនឹងត្រូវធ្វើឲ្យបានគ្រប់លក្ខណ៍ ឬត្រូវលុបបំបាត់ចោល ឬអត់នោះ គឺអាស្រ័យលើការស្វែងរករបស់អ្នកផ្ទាល់ ដែលនេះក៏អាចនិយាយបានថា ជោគជ័យ ឬបរាជ័យ គឺអាស្រ័យលើផ្លូវដែលមនុស្សដើរ» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីបានអានព្រះបន្ទូលរបស់ព្រះជាម្ចាស់ ខ្ញុំបានយល់ថាខ្ញុំគឺជាភាវៈដែលត្រូវបានបង្កើតមួយដែលគួរមានកន្លែងត្រឹមត្រូវមួយ ស្វះស្វែងស្រឡាញ់ព្រះជាម្ចាស់ ស្ដាប់បង្គាប់ព្រះជាម្ចាស់ កម្ចាត់បង់នូវនិស្ស័យពុករលួយ និងបំពេញភារកិច្ចជាភាវៈដែលត្រូវបានបង្កើតឱ្យបានល្អ។ នេះទើបជាការស្វែងរកដ៏ត្រឹមត្រូវ។ ខ្ញុំក៏បានដឹងផងដែរថា មិនថានរណាម្នាក់ដែលអាចទទួលបានសេចក្ដីសង្គ្រោះ និងត្រូវបានធ្វើឱ្យគ្រប់លក្ខណ៍ ឬអត់នោះទេ គឺគ្មានអ្វីពាក់ព័ន្ធនឹងថាតើពួកគេមានឋានៈឬអត់នោះទេ។ មិនថាមនុស្សម្នាក់បំពេញភារកិច្ចអ្វីនោះទេ អ្វីដែលព្រះជាម្ចាស់ទតឃើញនោះគឺជាភាពស្មោះត្រង់ និងការស្ដាប់បង្គាប់របស់ពួកគេដោយទតមើលថាតើពួកគេស្វែងរកសេចក្ដីពិត និងថាតើនិស្ស័យជីវិតរបស់ពួកគេបានផ្លាស់ប្ដូរឬអត់។ នៅពេលខ្ញុំបានដឹងពីចំណុចនេះ ខ្ញុំបានពោលពាក្យអធិស្ឋានទៅព្រះជាម្ចាស់ថា៖ «មិនថាភារកិច្ចអ្វីដែលទូលបង្គំបំពេញទៅថ្ងៃអនាគតទេ មិនថាទូលបង្គំមានឋានៈឬអត់ទេ ទូលបង្គំប្រាថ្នាចង់ស្វែងរកសេចក្ដីពិតដោយស្មោះត្រង់ និងបំពេញភារកិច្ចរបស់ទូលបង្គំជាភាវៈដែលត្រូវបានបង្កើតឱ្យបានល្អ។» ប្រហែលជាជាងពីរខែទើបរបួសរបស់ខ្ញុំចាប់ផ្ដើមប្រសើរឡើងវិញ ហើយខ្ញុំអាចចេញក្រៅដើម្បីផ្សាយដំណឹងល្អម្ដងទៀត។ អ្វីដែលបានផ្លាស់ប្ដូរគឺថា ខ្ញុំលែងមានអារម្មណ៍ថាខ្ញុំគ្មានឋានៈអ្វីទៀតហើយ ហើយនៅពេលធ្វើការជាមួយអ្នកដទៃ ខ្ញុំលែងប្រជែងចង់បានល្អជាងគេទៀតហើយ។ ខ្ញុំមានអារម្មណ៍ថាការបំពេញភារកិច្ចរបស់ខ្ញុំ បង្ហាញថាព្រះជាម្ចាស់បានលើកតម្កើងខ្ញុំ។

ច្រើនឆ្នាំកន្លងផុតទៅ ហើយខ្ញុំគិតថា ខ្ញុំបានរួចផុតពីចំណង និងខ្នោះជើងនៃឋានៈ ប៉ុន្តែនៅពេលព្រះជាម្ចាស់រៀបចំស្ថានការណ៍ថ្មីមួយសម្រាប់ខ្ញុំ បំណងចិត្តដែលចង់បានឋានៈរបស់ខ្ញុំបានលេចមកជាថ្មី។ ពេលនោះគឺរដូវរងារ នាឆ្នាំ២០១២។ ប៉ូលីសបានចាប់ខ្លួនគ្រីស្ទបរិស័ទជាច្រើន ហើយស្ថានភាពពេលនោះយ៉ាប់ខ្លាំងណាស់។ ថ្ងៃមួយ អ្នកដឹកនាំ និងអ្នកមើលការខុសត្រូវក្រុមជំនុំបានជួបប្រជុំគ្នានៅក្នុងភូមិរបស់យើង។ អ្នកដឹកនាំម្នាក់បានឃើញថាខ្ញុំមានពេលទំនេរខ្លះ ក៏បានឱ្យខ្ញុំទៅឈរនៅកាច់ជ្រុងផ្លូវ និងធ្វើជាអ្នកឃ្លាំមើល។ ខ្ញុំពិតជាមានអារម្មណ៍មិនសប្បាយចិត្តនឹងការងារនេះសោះ ប៉ុន្តែពេលគិតដល់សុវត្ថិភាពបងប្អូនប្រុសស្រី ខ្ញុំក៏បានយល់ព្រម។ បន្ទាប់ពីអ្នកដឹកនាំបានចាកចេញទៅ ខ្ញុំគិតក្នុងចិត្តថា៖ «ខ្ញុំធ្វើជាអ្នកដឹកនាំជាច្រើនឆ្នាំមកហើយ និងតែងចេញទៅផ្សាយដំណឹងល្អ។ គួររកអ្នកជឿធម្មតាបួនដប់នាក់ ដើម្បីបំពេញកិច្ចការកំប៉ិកកំប៉ុកជាអ្នកមើលផ្លូវនេះបានត្រូវ។ តើហេតុអ្វីខ្ញុំត្រូវធ្វើការងារនេះ? ពួកគេនៅទីនោះជួបប្រជុំគ្នា ចំណែកខ្ញុំនៅខាងក្រៅត្រជាក់ផង ប្រថុយគ្រោះថ្នាក់ផង។ តើនេះមិនមែនដោយសារខ្ញុំគ្មានឋានៈអ្វីទេឬ? ប្រសិនបើខ្ញុំជាអ្នកដឹកនាំ ខ្ញុំនឹងមិនត្រូវទទួលភារកិច្ចជាឆ្មាំដូច្នេះទេ»។ ភ្លាមៗនោះ ខ្ញុំបានដឹងថា បំណងចិត្តដែលចង់បានឋានៈបានធ្លាក់ចូលក្នុងល្បិចចាស់ទៀតហើយ ដូច្នេះខ្ញុំប្រញាប់អធិស្ឋានទៅព្រះជាម្ចាស់ដោយពោលថា៖ «ព្រះជាម្ចាស់អើយ ពេលនេះទូលបង្គំត្រូវធ្វើការងារតូចតាចនេះ ហើយបំណងចិត្តដែលចង់បានឋានៈក៏បានលេចមកជាថ្មី។ ឱ ព្រះជាម្ចាស់អើយ! ទូលបង្គំមិនចង់ជាប់ចំណងឋានៈនេះជាថ្មីទេ។ សូមទ្រង់ណែនាំទូលបង្គំ ដើម្បីឱ្យទូលបង្គំអាចដោះខ្នោះជើងនៃឋានៈនេះបាន»។ បន្ទាប់មក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «អ្នកខ្លះគោរពកោតសរសើរប៉ុលយ៉ាងខ្លាំង។ ពួកគេចូលចិត្តចេញទៅក្រៅ និងថ្លែងសុន្ទរកថា និងធ្វើកិច្ចការ ពួកគេចូលចិត្តចូលរួមការជួបជុំដើម្បីបង្ហាត់បង្រៀន ហើយពួកគេចូលចិត្តឱ្យមនុស្សស្តាប់ពួកគេ ថ្វាយបង្គំពួកគេ និងវិលវង់ជុំវិញពួកគេ។ ពួកគេចូលចិត្តមានឋានៈនៅក្នុងចិត្តរបស់អ្នកដទៃ ហើយពួកគេត្រេកអរនៅពេលអ្នកដទៃឱ្យតម្លៃដល់រូបភាពដែលពួកគេបង្ហាញ។ ចូរយើងវិភាគពីធម្មជាតិរបស់ពួកគេតាមរយៈអាកប្បកិរិយាទាំងនេះ៖ តើអ្វីទៅជាធម្មជាតិរបស់ពួកគេ? ប្រសិនបើពួកគេពិតជាមានអាកប្បកិរិយាបែបនេះមែន នោះវាគ្រប់គ្រាន់ហើយក្នុងការបង្ហាញថា ពួកគេក្រអឺតក្រទម និងមានអំនួត។ ពួកគេមិនថ្វាយបង្គំព្រះជាម្ចាស់ទាល់តែសោះ ពួកគេស្វះស្វែងរកឋានៈឱ្យកាន់តែខ្ពស់ឡើង និងចង់មានសិទ្ធិអំណាចលើអ្នកដទៃ ចង់កាន់កាប់ពួកគេ និងមានឋានៈនៅក្នុងចិត្តរបស់ពួកគេ។ នេះគឺជារូបភាពបុរាណរបស់សាតាំង។ ទិដ្ឋភាពដែលលេចធ្លោអំពីធម្មជាតិរបស់ពួកគេ គឺភាពក្រអឺតក្រទម និងអំនួត ភាពគ្មានឆន្ទៈក្នុងការថ្វាយបង្គំព្រះជាម្ចាស់ និងសេចក្ដីប្រាថ្នាឱ្យអ្នកដទៃថ្វាយបង្គំខ្លួន។ អាកប្បកិរិយាបែបនេះ អាចផ្ដល់ឱ្យអ្នកនូវទស្សនៈច្បាស់លាស់ណាស់អំពីធម្មជាតិរបស់ពួកគេ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីបានអានព្រះបន្ទូលរបស់ព្រះជាម្ចាស់ ខ្ញុំបានដឹងថា ខ្ញុំតែងតែដេញតាមរកតួនាទីខ្ពង់ខ្ពស់ តែងតែចង់ឱ្យអ្នកដទៃកោតសរសើរខ្ញុំ និងគោរពឱ្យតម្លៃខ្ញុំ។ ខ្ញុំចង់ឱ្យមនុស្សទុកខ្ញុំក្នុងចិត្តពួកគេ ហើយជាទូទៅ នេះមានន័យថាខ្ញុំចង់គ្រប់គ្រងដួងចិត្តមនុស្ស។ ខ្ញុំកំពុងប្រជែងគ្នាជាមួយព្រះជាម្ចាស់ដើម្បីយកបានមនុស្ស! ធម្មជាតិរបស់ខ្ញុំ គឺក្រអឺតក្រទមខ្លាំងណាស់! ខ្ញុំបានគិតអំពីប៉ុល ដែលតែងតែលើកសរសើរ និងធ្វើបន្ទាល់អំពីខ្លួនឯង ដែលធ្វើឱ្យអ្នកដទៃកោតសរសើរ និងថ្វាយបង្គំគាត់ ដែលហេតុនេះហើយបានជាគាត់បាននិយាយថា៖ «ចំពោះខ្ញុំ ខ្ញុំត្រូវរស់ដើម្បីព្រះគ្រីស្ទ ហើយការដែលត្រូវស្លាប់នោះគឺជាការចំណេញទៅវិញទេ» (ភីលីព ១:២១)។ ការនេះបានធ្វើឱ្យមនុស្សជាច្រើនកោតសរសើរ និងថ្វាយបង្គំគាត់យ៉ាងខ្លាំង រហូតដល់ឋានៈគាត់ក្នុងដួងចិត្តមនុស្សលើសពីព្រះអម្ចាស់យេស៊ូវទៅទៀត។ តើអ្វីដែលខ្ញុំកំពុងគិត និងស្វែងរកនៅពេលនោះ មិនមែនជាការធ្វើដូចនឹងប៉ុល ទេឬ? ខ្ញុំពិតជាបានដើរលើផ្លូវរបស់ពួកទទឹងនឹងព្រះគ្រីស្ទដែលទាស់ទទឹងនឹងព្រះជាម្ចាស់មែន។ ខ្ញុំពិតជាបានធ្វើឱ្យព្រះជាម្ចាស់ និងមនុស្សស្អប់ ហើយខ្ញុំស័ក្តិសមនឹងត្រូវដាក់ទោស។ នៅគ្រាចុងក្រោយ ព្រះជាម្ចាស់សម្ដែងចេញនូវសេចក្ដីពិតដើម្បីបន្សុទ្ធ និងសង្គ្រោះមនុស្ស ក៏ប៉ុន្តែប៉ុន្មានឆ្នាំដែលខ្ញុំបានជឿនោះ ខ្ញុំមិនបានប្រឹងប្រែងស្វែងរកសេចក្ដីពិតទេ និងមិនដែលមានគំនិតស្វែងរកការបំផ្លាស់បំប្រែខ្លួនឯងឱ្យទៅជាមនុស្សម្នាក់ដែលស្ដាប់បង្គាប់ និងថ្វាយបង្គំព្រះជាម្ចាស់នោះទេ។ ផ្ទុយទៅវិញ ខ្ញុំប្រើគំនិត និងថាមពលរបស់ខ្ញុំទាំងអស់ដើម្បីស្វែងរកឋានៈ។ ប្រសិនបើខ្ញុំនៅបន្តដើរលើផ្លូវនោះទៀត ខ្ញុំនឹងត្រូវបណ្ដាសា និងត្រូវព្រះជាម្ចាស់ដាក់ទោស។ ខ្ញុំពិតជាល្ងង់មែន!

បន្ទាប់មក ខ្ញុំបានអាននៅក្នុងព្រះបន្ទូលរបស់ព្រះជាម្ចាស់ថា៖ «មនុស្សត្រូវបានបង្កើតមកក្នុងភាពជាមនុស្ស គ្មានអ្វីដែលគួរឱ្យអួតខ្លួនសោះឡើយ។ ដោយសារអ្នកជាសត្ដនិកររបស់ព្រះជាម្ចាស់ អ្នកត្រូវតែបំពេញកាព្វកិច្ចរបស់សត្តនិករ។ មិនមានសេចក្ដីតម្រូវផ្សេងទៀតពីអ្នករាល់គ្នាទេ។ នេះជារបៀបដែលអ្នករាល់គ្នាគប្បីអធិស្ឋាន៖ «ឱព្រះជាម្ចាស់អើយ! មិនថាទូលបង្គំមានឋានៈ ឬអត់ទេ ឥឡូវនេះ ទូលបង្គំយល់ពីខ្លួនឯងហើយ។ ប្រសិនបើឋានៈទូលបង្គំខ្ពស់ នោះគឺដោយសារតែការលើកស្ទួយពីទ្រង់ ហើយប្រសិនបើវាទាប គឺដោយសារតែការអនុញ្ញាតឱ្យកើតឡើងពីទ្រង់។ អ្វីៗទាំងអស់ស្ថិតនៅក្នុងព្រះហស្ដរបស់ទ្រង់។ ទូលបង្គំគ្មានជម្រើសណាទេ ក៏មិនមានការតវ៉ាអ្វីដែរ។ ទ្រង់បានជ្រើសតាំងឱ្យទូលបង្គំកើតនៅក្នុងប្រទេសនេះ និងក្នុងចំណោមមនុស្សនេះ ហើយអ្វីទាំងអស់ដែលទូលបង្គំគួរធ្វើ គឺត្រូវស្ដាប់បង្គាប់ទាំងស្រុង ក្រោមការគ្រប់គ្រងរបស់ទ្រង់ ពីព្រោះអ្វីៗគ្រប់យ៉ាង គឺស្ថិតនៅក្នុងអ្វីដែលទ្រង់បានជ្រើសតាំង។ ទូលបង្គំមិនគិតពីឋានៈទេ។ យ៉ាងណាមិញ ទូលបង្គំគ្រាន់តែជាសត្តនិករប៉ុណ្ណោះ។ ប្រសិនបើទ្រង់ដាក់ទូលបង្គំនៅក្នុងជង្ហុកធំ នៅក្នុងបឹងភ្លើង និងស្ពាន់ធ័រ ទូលបង្គំមិនមែនជាអ្វីក្រៅពីជាសត្ដនិករទេ។ ប្រសិនបើទ្រង់ប្រើទូលបង្គំ ទូលបង្គំគឺជាសត្តនិករ។ ប្រសិនបើទ្រង់ធ្វើឱ្យទូលបង្គំបានគ្រប់លក្ខណ៍ ទូលបង្គំនៅតែជាសត្តនិករ។ ប្រសិនបើទ្រង់ មិនធ្វើឱ្យទូលបង្គំបានគ្រប់លក្ខណ៍ ក៏ទូលបង្គំនឹងនៅតែស្រឡាញ់ទ្រង់ ពីព្រោះទូលបង្គំមិនមែនលើសជាងសត្តនិករទេ។ ទូលបង្គំមិនមែនជាអ្វីឡើយ ក្រៅតែពីជាសត្តនិករតូចតាច ដែលបង្កើតឡើងដោយព្រះអម្ចាស់នៃការបង្កើត ពោលគឺគ្រាន់តែជាមនុស្សម្នាក់ក្នុងចំណោមមនុស្សទាំងអស់ដែលព្រះជាម្ចាស់បានបង្កើតមកប៉ុណ្ណោះ។ គឺជាទ្រង់ហើយដែលបានបង្កើតទូលបង្គំ ហើយឥឡូវនេះទ្រង់បានដាក់ទូលបង្គំម្តងទៀតនៅក្នុងព្រះហស្ដរបស់ទ្រង់ ដើម្បីធ្វើជាមួយទូលបង្គំទៅតាមព្រះហឫទ័យទ្រង់។ ទូលបង្គំមានឆន្ទៈធ្វើជាឧបករណ៍របស់ទ្រង់ និងជាមនុស្សបន្ទាប់បន្សំរបស់ទ្រង់ ពីព្រោះអ្វីៗគ្រប់យ៉ាង គឺជាអ្វីដែលទ្រង់បានជ្រើសតាំង។ គ្មាននរណាម្នាក់អាចផ្លាស់ប្តូរការនេះបានឡើយ។ របស់សព្វសារពើ និងព្រឹត្តិការណ៍ទាំងអស់ គឺសុទ្ធតែស្ថិតនៅក្នុងព្រះហស្ដរបស់ទ្រង់»។ នៅពេលដែលវេលាមកដល់ ដែលអ្នកនឹងលែងគិតពីឋានៈ នោះអ្នកនឹងរួចផុតពីការនេះ។ មានតែពេលនោះទេ ដែលអ្នកនឹងអាចស្វែងរកដោយទំនុកចិត្ត និងក្លាហាន ហើយមានតែពេលនោះទេ ដែលដួងចិត្តរបស់អ្នកអាចរួចផុតពីដាក់កម្រិតណាមួយបាន» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីបានអានព្រះបន្ទូលរបស់ព្រះជាម្ចាស់ ខ្ញុំបានយល់ថា បើនរណាម្នាក់ដែលមានឋានៈខ្ពង់ខ្ពស់ នោះព្រះជាម្ចាស់បានលើកពួកគេឡើង ហើយបើនរណាម្នាក់ដែលមានឋានៈតូចទាប នោះគឺព្រះជាម្ចាស់បានតម្រូវទុកជាមុនមកដូច្នេះ។ មិនថាទ្រង់ប្រព្រឹត្តដាក់មនុស្សដោយបែបណា និងមិនថាទ្រង់ដាក់យើងនៅកន្លែងណាទេ យើងគួរតែចុះចូលជានិច្ច និងបំពេញភារកិច្ចផ្ទាល់ខ្លួនឱ្យបានល្អ និងមិនត្រូវរអ៊ូរទាំទេ។ នេះគឺជារឿងសមហេតុផលដែលត្រូវធ្វើ ហើយគឺជាអ្វីដែលភាវៈដែលត្រូវបានបង្កើតពិតប្រាកដត្រូវធ្វើ។ នៅពេលខ្ញុំយល់ពីចំណុចនេះ ខ្ញុំបានព្រមចុះចូល និងអនុវត្តសេចក្ដីពិត ហើយចាប់ពីពេលនោះមក ខ្ញុំបានលះបង់ខ្លួនធ្វើជាអ្នកឃ្លាំមើល។ ខ្ញុំត្រូវប្រាកដថា ខ្ញុំឈរចាំយាមដើម្បីឱ្យអ្នកដឹកនាំ និងអ្នកមើលការខុសត្រូវក្រុមជំនុំអាចជួបប្រជុំដោយស្ងប់សុខបាន។ អ្នកដឹកនាំបានសុំឱ្យខ្ញុំឈរចាំយាមសម្រាប់ការប្រជុំគ្នាពីរបីដងទៀតបន្ទាប់ពីនោះ ប៉ុន្តែខ្ញុំលែងគិតថាតើខ្ញុំមានឋានៈខ្ពស់ឬទាបទៀតហើយ។ ខ្ញុំគ្រាន់តែមានអារម្មណ៍ថាមានសេរីភាព និងស្ងប់សុខ។

ប៉ុន្មានឆ្នាំនោះ ព្រះជាម្ចាស់បានរៀបចំស្ថានភាពម្ដងហើយម្ដងទៀតដើម្បីសម្ដែងឱ្យខ្ញុំបានយល់ ហើយទ្រង់ប្រើព្រះបន្ទូលរបស់ទ្រង់ដើម្បីជំនុំជម្រះ និងវាយផ្ចាលខ្ញុំ ដើម្បីឱ្យខ្ញុំពិតជាបានឃើញថាតើខ្ញុំត្រូវបានសាតាំងធ្វើឱ្យពុករលួយដល់ឆ្អឹង និងថាតើបំណងចិត្តដែលចង់បានបានឋានៈរបស់ខ្ញុំធំប៉ុនណា។ ខ្ញុំក៏បានដឹងច្បាស់ថា ឋានៈនេះគឺជារបស់ដែលសាតាំងប្រើដើម្បីដាក់ខ្នោះមនុស្សដែរ៖ កាលណាយើងកាន់តែស្វែងរកឋានៈ នោះសាតាំងកាន់តែធ្វើឱ្យយើងគ្រោះថ្នាក់ និងលេងសើចជាមួយយើង ហើយយើងកាន់តែមិនស្ដាប់បង្គាប់ និងទាស់ទទឹងនឹងព្រះជាម្ចាស់។ ខ្ញុំក៏បានយល់អំពីអ្វីដែលមនុស្សគប្បីស្វែងរកនៅក្នុងសេចក្ដីជំនឿលើព្រះជាម្ចាស់ដើម្បីទទួលបានការសង្គ្រោះ។ ការដែលមានបំណងចិត្តចង់បានឋានៈខ្លាំង និងមានមហិច្ចតាធំបែបនេះ ដូចដែលខ្ញុំអាចផ្លាស់ប្ដូរនៅពេលនេះគឺត្រូវស្ដាប់បង្គាប់តាមការចាត់ចែង និងការរៀបចំរបស់ព្រះជាម្ចាស់ និងបំពេញភារកិច្ចរបស់ខ្ញុំដោយការស្ដាប់បង្គាប់ អ្វីទាំងអស់នេះគឺសុទ្ធតែពឹងលើការជំនុំជម្រះ និងការវាយផ្ចាលរបស់ព្រះជាម្ចាស់។ ព្រះជាម្ចាស់ខំប្រឹងជំនួសខ្ញុំយ៉ាងខ្លាំង ហើយខ្ញុំអរព្រះគុណព្រះដ៏មានគ្រប់ព្រះ‌ចេស្តាចេញពីជម្រៅចិត្តរបស់ខ្ញុំ ចំពោះការសង្គ្រោះខ្ញុំ!


៣១. ការប្រកាន់ខ្ជាប់នូវភារកិច្ចរបស់ខ្ញុំ

ខ្ញុំធ្លាប់មានអារម្មណ៍ច្រណែនខ្លាំងណាស់ ពេលឃើញបងប្អូនប្រុសស្រីសម្ដែង ច្រៀងរាំសរសើរព្រះជាម្ចាស់។ ខ្ញុំធ្លាប់ស្រមៃថា ថ្ងៃមួយ ខ្ញុំអាចឡើងច្រៀង និងធ្វើបន្ទាល់ថ្វាយព្រះជាម្ចាស់នៅលើឆាកដែរ។ ខ្ញុំគិតថា ​វាពិតជាមានកិត្តិយសណាស់! ថ្ងៃនោះក៏បានមកដល់លឿនជាងខ្ញុំធ្លាប់គិតទៅទៀត។

នៅក្នុងខែឧសភា ឆ្នាំ២០១៨ ខ្ញុំក៏បានចូលរួមហាត់សម សម្រាប់ការសម្ដែងចម្រៀងជាក្រុម គឺបទ ចម្រៀងជ័យនៃនគរព្រះ ដោយសារខ្ញុំមិនធ្លាប់រៀនច្រៀង ឬហាត់រាំពីមុន ដូច្នេះ ទើបការហាត់សមដំបូងៗ គឺពិបាកណាស់សម្រាប់ខ្ញុំ។ ខ្ញុំពិតជាអន្ទះសាក្នុងចិត្តពេលខ្ញុំច្រៀង ហើយមានទឹកមុខមិនស្រស់បស់សោះ។ ហើយខ្ញុំក៏រាំមិនស៊ីចង្វាក់នឹងគេទៀត។ ប៉ុន្តែ ខ្ញុំមិនបាក់ទឹកចិត្តទេ។ ខ្ញុំគិតថា ចម្រៀងជ័យនៃនគរព្រះ គឺជាទីបន្ទាល់អំពីការយាងមករបស់ព្រះជាម្ចាស់ ដូច្នេះទើបខ្ញុំមានអារម្មណ៍ត្រូវបានជំរុញចិត្តថា ដល់ថ្នាក់ខ្ញុំបន្តអធិដ្ឋានជាប់ជានិច្ច។ ខ្ញុំខំតាំងចិត្តសម្ដែងអស់ពីសមត្ថភាពរបស់ខ្ញុំក្នុងការច្រៀង និងរាំឱ្យបានល្អ។ ព្រះជាម្ចាស់បានដឹកនាំខ្ញុំបន្តិចម្ដងៗ ហើយពីរបីខែក្រោយមក ខ្ញុំក៏ចាប់ផ្ដើមមានអារម្មណ៍កាន់តែស្រួលចិត្តជាមួយការសម្ដែងនេះ។ ខ្ញុំក៏បានដឹកនាំបងប្អូនប្រុសស្រីក្នុងការអនុវត្តសម្ដែងទឹកមុខរបស់គេទៀតផង។ ខ្ញុំចាប់ផ្ដើមពេញចិត្តនឹងខ្លួនឯង ដោយគិតថា «ពេលនេះ ខ្ញុំកំពុងសម្ដែងបានយ៉ាងល្អ។ កាយវិការរបស់ខ្ញុំ គឺពិតជារស់រវើក។ ពេលពួកគេកំពុងថត ខ្ញុំនឹងត្រូវគេដាក់នៅជួរមុខគេបំផុតប្រាកដណាស់។ ហើយពេលដែលបងប្អូនប្រុសស្រីដែលនៅឯផ្ទះ មើលឃើញខ្ញុំនៅមុខគេ ពួកគេប្រាកដជារំភើប និងសប្បាយរីករាយមិនខាន។ ខ្ញុំហ៊ានភ្នាល់ថា ពួកគេថែមទាំងច្រណែននឹងខ្ញុំទៀតផង ហើយស្ងើចសរសើរខ្ញុំមិនខាន។» គ្រប់ពេលដែលខ្ញុំគិតដូច្នោះ ខ្ញុំមានអារម្មណ៍ល្អតែម្ដង ហើយខ្ញុំហាក់មានថាមពលឥតដែនកំណត់សម្រាប់ភារកិច្ចរបស់ខ្ញុំ។ ហើយពេលដែលយើងហាត់សម ទោះបីជាពេលខ្ញុំហត់ និងទ្រោមខ្លួន ក៏ខ្ញុំមិនសម្រាកដែរ។ ខ្ញុំខ្លាចថា ប្រសិនបើខ្ញុំខ្ជីខ្ជា នោះខ្ញុំប្រាកដជាមិនបាននៅមុខទេ ហើយខ្ញុំនឹងគ្មានឱកាសបង្ហាញពីខ្លួនឯងទេ។ ខ្ញុំបានដឹងថា ខ្ញុំត្រូវធ្វើឱ្យបានល្អបំផុត ទោះបីជាវាលំបាកយ៉ាងណា និងគួរឱ្យហត់នឿយយ៉ាងណាក៏ដោយ។ លុះជិតដល់ពេលថត អ្នកដឹកនាំថត ក៏រៀបចំកន្លែងដែលពួកយើងត្រូវឈរនៅលើឆាក។ ខ្ញុំរំភើបណាស់ ហើយរកមើលឈ្មោះរបស់ខ្ញុំក្នុងបញ្ជីឈ្មោះ។ ខ្ញុំឃើញឈ្មោះរបស់ខ្ញុំនៅជួរទី៧។ ខ្ញុំមិនជឿសោះ។ ម្ដេចក៏យកខ្ញុំទៅដាក់ឆ្ងាយដល់ម្ល៉ឹង? តើអ្នកដឹកនាំរៀបឆាកខុសទេដឹង? កាយវិការ និងទឹកមុខរបស់ខ្ញុំ មើលទៅសមណាស់ ហើយខ្ញុំថែមទាំងជួយអ្នកដទៃក្នុងការសម្ដែងកាយវិការរបស់គេផង។ ខ្ញុំពិតជាគិតថា ខ្ញុំគួរតែនៅជួរមុខបំផុតឯណេះទេ។ ហេតុអ្វីក៏ខ្ញុំត្រូវទៅនៅជួរក្រោយឆ្ងាយដល់ម្ល៉ឹង? ប្រសិនបើខ្ញុំមិនជាប់ក្នុងកាមេរ៉ា ប្រសិនបើខ្ញុំមិនជាប់នៅលើអេក្រង់ទូរទស្សន៍ផង ប្រាកដជាគ្មាននរណាមើលខ្ញុំឃើញនោះទេ។ គំនិតនេះបានធ្វើឱ្យខ្ញុំមិនពេញចិត្តសោះ។ ក្នុងការហាត់សម ខ្ញុំគ្មានចិត្តអរសប្បាយ ឬកម្លាំងកំហែងក្នុងការសម្ដែងអ្វីទៀតទេ។ ខ្ញុំតែងតែមានអារម្មណ៍ស្រពាប់ស្រពោន ជាពិសេស ពេលខ្ញុំឃើញបងប្អូនស្រីៗដែលសម្ដែងមិនសូវជាល្អប៉ុន្មានផង ឈរនៅជួរមុខៗ ខ្ញុំមិនយល់ទេ ម្ដេចបានជាគេទៅជាល្អជាងខ្ញុំដូច្នេះ? ហេតុអ្វីបានជាគេបាននៅជួរមុខ? ចំណែកខ្ញុំស្ថិតនៅជួរខាងក្រោយវិញ? ខ្ញុំមានអារម្មណ៍ច្រណែននឹងគេណាស់ ហើយមិនអាចទទួលយកបានទេ។ ប៉ុន្តែ ខ្ញុំពិតជាមើលឃើញបងប្អូនប្រុសស្រីមួយចំនួន ដែលហាត់រាំស្អាតជាងខ្ញុំ ពួកគាត់ត្រូវគេដាក់នៅជួរក្រោយៗមែន តែពេលសមលើឆាក ពួកគេមើលទៅសប្បាយចិត្តឥតខ្ចោះ ដូចជាគ្មានរំខានចិត្តអ្វីសោះ។ រឿងនេះធ្វើឱ្យខ្ញុំឆ្ងល់ណាស់៖ ទោះបីជានៅខាងក្រោយហើយ ក៏ពួកគេនៅតែស្ដាប់បង្គាប់ និងបំពេញភារកិច្ចរបស់ខ្លួនយ៉ាងសកម្មដដែល ចុះហេតុអ្វីបានជាខ្ញុំលំបាកម្ល៉េះ ហើយហេតុអ្វីក៏ខ្ញុំមិនអាចចុះចូល? តើខ្ញុំកំពុងធ្វើជាមនុស្សគ្មានហេតុផលមែនទេ? ខ្ញុំមានអារម្មណ៍បន្ទោសខ្លួនណាស់នៅពេលនោះ តែខ្ញុំនៅតែមិនបានសញ្ជឹងគិតពីខ្លួនឯងដដែល។ ខ្ញុំនៅមិនយល់អំពីកន្លែងដែលត្រូវឈរសម្ដែងនោះទេ។

ពីរបីថ្ងៃក្រោយមក អ្នកដឹកនាំថតក៏បានធ្វើការផ្លាស់ប្ដូរកន្លែងឈរខ្លះ។ ខ្ញុំលួចសប្បាយចិត្តម្នាក់ឯង និងគិតថា លើកនេះគេប្រាកដជាប្ដូរយកខ្ញុំទៅដាក់មុខវិញមិនខាន។ ប៉ុន្តែ ពេលដែលខ្ញុំមើលឃើញការផ្លាស់ប្ដូរនោះ ខ្ញុំចង់តែស្រែកយំទេ។ គេយកខ្ញុំទៅដាក់ជួរក្រោយបង្អស់ គឺនៅជួរចុងគេ ជួរដែលកាមេរ៉ាពិបាកមើលឃើញខ្ញុំ។ ហើយអ្វីដែលខ្ញុំគិត គឺកាន់តែអាក្រក់ទៅទៀត បងប្អូនស្រីៗខ្លះ ដែលមកហាត់មិនបានយូរប៉ុន្មានផង ត្រូវគេយកទៅដាក់ជួរមុខខ្ញុំ។ ខ្ញុំមានអារម្មណ៍ថា គ្រប់យ៉ាងបានបាត់បង់តុល្យភាព។ ខ្ញុំខំប្រឹងហាត់យ៉ាងលំបាក ខំហាត់រាំឱ្យរស់រវើក ដើម្បីឱ្យខ្ញុំអាចជាប់ក្នុងការថតវីដេអូ ចុះហេតុអ្វីក៏យកខ្ញុំទៅដាក់ជួរក្រោយជិតឈឹង គ្មានឱកាសនឹងបង្ហាញមុខសោះដូច្នេះ? ខ្ញុំគ្រាន់តែជាតួកំដររោងប៉ុណ្ណោះ។ តើការចូលមកសម្ដែងនេះមានប្រយោជន៍អ្វីទៅ? ប្រសិនបើខ្ញុំបានដឹងជាមុន ខ្ញុំប្រាកដជាមិនខំប្រឹងហាត់សមដល់ម្ល៉ឹងទេ។ ខ្ញុំមានអារម្មណ៍ដូចអស់រលីងពីខ្លួន។ ខ្ញុំទទួលយករឿងនេះមិនបានទេ។ ក្នុងការហាត់សមពីរបីថ្ងៃចុងក្រោយ ខ្ញុំថ្លោះកជើង ដូច្នេះ ខ្ញុំគិតថា «ពេលនេះ ខ្ញុំថ្លោះកជើងហើយ ខ្ញុំអាចសម្រាកបាក។ មិនចាំបាច់ធ្វើឱ្យខ្លួនឯងហត់នឿយរាល់ថ្ងៃទៀតទេ។ ខ្ញុំនៅជួរខាងក្រោយ យ៉ាងណាក៏គ្មាននរណាមើលឃើញខ្ញុំដែរ។ ម្ដេចបានខំដល់ម្ល៉ឹង?» ខ្ញុំទៅដល់កន្លែងហាត់សមក្រោយគេ ហើយចេញមុនគេ។ ពេលហាត់ដល់កន្លែងពិបាក ខ្ញុំសម្រាកនៅកៀនជញ្ជាំង។ ឃើញដូច្នេះ បងប្អូនស្រីៗខ្លះក៏បានចាប់ផ្ដើមរំឭកខ្ញុំថា «ជិតដល់ថ្ងៃថតហើយ ប្រសិនបើឯងមិនហាត់ជាមួយយើងគេ ឯងប្រាកដជារាំខុសគេមិនខាន។ យើងមិនអាចរាំយឺតបានទេ។» បានឮបែបនេះ ធ្វើឱ្យខ្ញុំអាក់អន់ចិត្តខ្លះដែរ ហើយខ្ញុំពិតជាចាប់ផ្ដើមមានអារម្មណ៍មិនល្អទេ។ ខ្ញុំបានដឹងថា យើងនឹងត្រូវថតតែក្នុងពេល២០ថ្ងៃទៀតប៉ុណ្ណោះ។ ប្រសិនបើខ្ញុំមិនហាត់ទេ នោះគម្រោងទាំងមូលនឹងត្រូវពន្យារពេល ខ្ញុំអាចបង្កការរំខានដល់ក្រុមការងារ រំពេចនោះខ្ញុំក៏ចាប់ផ្ដើមមានអារម្មណ៍ខ្លាច ម្ដេចបានជាខ្ញុំធ្វើខ្លួនជាមនុស្សអសីលធម៌ដល់ម្ល៉ឹង។ ពេលខ្ញុំសញ្ជឹងគិត ទើបខ្ញុំចាប់ផ្ដើមមើលឃើញថា ខ្ញុំបាន់បាត់បង់ការជំរុញចិត្តចំពោះភារព្វកិច្ចរបស់ខ្ញុំ និងមានចិត្តប្រឆាំង តាំងពីពេលដែលគេដាក់ខ្ញុំនៅជួរខាងក្រោយ ហើយខ្ញុំមិនមានឱកាសបង្ហាញមុខទេ។ ខ្ញុំគ្រាន់តែធ្វើកិច្ចការដ៏តិចតួចបំផុត ដោយធ្វើឱ្យតែរួចពីដៃប៉ុណ្ណោះ។ ខ្ញុំបានប្រឆាំងនឹងព្រះជាម្ចាស់ និងធ្វើជាអ្នកជំទាស់នឹងទ្រង់។ ជើងខ្ញុំដែលថ្លោះ គឺកាន់តែឈឺទៅៗ ហើយនោះអាចជាការដែលព្រះជាម្ចាស់កំពុងដាក់វិន័យខ្ញុំ។ ប្រសិនបើខ្ញុំនៅតែទាស់ទទឹងនឹងព្រះខ្លាំងបែបនេះ ដោយមិនខ្វល់ថាបានបង្អួតអំនួតខ្លួនឬអត់ នោះខ្ញុំប្រហែលជាមិនអាចឡើងឆាកផង ហើយខ្ញុំនឹងបាត់បង់ភារកិច្ចរបស់ខ្លួន យប់នោះ ខ្ញុំក៏បានអធិដ្ឋានទៅព្រះជាម្ចាស់ ដោយសេចក្ដីឈឺចាប់ និងការបន្ទោសខ្លួនឯង។ «ឱព្រះជាម្ចាស់អើយ តាំងពីពេលដែលទូលបង្គំត្រូវបានគេដាក់នៅជួរខាងក្រោយ ទូលបង្គំពិតជាមិនសប្បាយចិត្តតែម្ដង ហើយទូលបង្គំមិនទាន់អាចចុះចូលបាន ទូលបង្គំរអ៊ូរទាំ ខ្ញុំបំពេញភារកិច្ចមិនអស់ពីចិត្ត ដោយខ្ជីខ្ជានឹងការងារ។ ទូលបង្គំមើលឃើញថា ទូលបង្គំបះបោរយ៉ាងណា ទូលបង្គំបានធ្វើឱ្យទ្រង់ខកព្រះទ័យយ៉ាងណា។ ឱព្រះជាម្ចាស់អើយ សូមនាំទូលបង្គំចេញពីស្ថានភាពដ៏អាក្រក់នេះផង។»

បន្ទាប់មក ខ្ញុំក៏អានព្រះពន្ទូលព្រះជាម្ចាស់ថា៖ «នៅពេលទាក់ទងនឹងមុខតំណែង មុខមាត់ ឬកេរ្តិ៍ឈ្មោះ ដួងចិត្តរបស់មនុស្សគ្រប់គ្នាចាប់ផ្ដើមប្រមើលទុក ហើយអ្នករាល់គ្នាម្នាក់ៗតែងតែចង់មានភាពលេចធ្លោ ចង់មានភាពល្បីល្បាញ និងចង់បានការទទួលស្គាល់។ មនុស្សគ្រប់គ្នាមិនចង់ចុះញ៉មឡើយ ផ្ទុយទៅវិញ គេតែងតែចង់តយុទ្ធ ទោះបីជាការយុទ្ធនោះជារឿងអាម៉ាស់ ហើយមិនត្រូវបានអនុញ្ញាតនៅក្នុងព្រះដំណាក់របស់ព្រះជាម្ចាស់ក៏ដោយ។ យ៉ាងណាមិញ បើគ្មានការតយុទ្ធទេ អ្នកនៅមិនចេះស្កប់ចិត្តដដែល។ នៅពេលដែលអ្នកឃើញនរណាម្នាក់លេចធ្លោ អ្នកក៏កើតចិត្តច្រណែន ស្អប់ និងមានអារម្មណ៍ថា វាមិនយុត្តិធម៌។ 'ហេតុអ្វីខ្ញុំមិនអាចលេចធ្លោបាន? ហេតុអ្វីបានជាបុគ្គលនោះចេះតែលេចធ្លោ ហើយខ្ញុំមិនដែលសោះអ៊ីចឹង?' នោះអ្នកក៏មានអារម្មណ៍ខកចិត្ត។ អ្នកព្យាយាមទប់អារម្មណ៍នេះ តែអ្នកមិនអាចទប់បានឡើយ។ អ្នកអធិស្ឋានទៅកាន់ព្រះជាម្ចាស់ ហើយមានអារម្មណ៍ល្អបានមួយរយៈ ប៉ុន្តែនៅពេលដែលអ្នកជួបស្ថានភាពបែបនោះម្ដងទៀត អ្នកមិនអាចយកឈ្នះវាបានឡើយ។ តើការនេះមិនបង្ហាញពីកម្ពស់ដ៏ក្មេងខ្ចីទេឬ? តើការដែលមនុស្សម្នាក់ធ្លាក់ចូលទៅក្នុងសភាពបែបនេះ មិនមែនជាអន្ទាក់ទេឬអី? ទាំងនេះគឺជាច្រវាក់នៃធម្មជាតិដ៏ពុករលួយរបស់សាតាំង ដើម្បីចងមនុស្សលោក។ បើបុគ្គលម្នាក់បានកម្ចាត់និស្ស័យពុករលួយទាំងនេះចេញ ដូច្នេះ តើគេមិនមានសេរីភាព នឹងត្រូវបានរំដោះទេឬ? សូមពិចារណាពីរឿងនេះ៖ តើការផ្លាស់ប្ដូរប្រភេទណាដែលបុគ្គលម្នាក់ត្រូវតែធ្វើ បើគេចង់ចៀសផុតពីការជាប់អន្ទាក់ក្នុងស្ថានភាពទាំងនេះ អាចរំដោះខ្លួនពីពួកវា និងរួចផុតពីការខ្វល់ខ្វាយ និងច្រវាក់នៃអ្វីៗទាំងនេះ? តើបុគ្គលម្នាក់ត្រូវទទួលបានអ្វីមុនពេលដែលគេពិតជាអាចមានសេរីភាព និងត្រូវបានរំដោះ? ម៉្យាងទៀត គេត្រូវតែមើលធ្លុះនូវអ្វីៗ៖ កេរ្ដិ៍ឈ្មោះ និងលាភសក្ការៈ ព្រមទាំងតួនាទី គ្មានអ្វីក្រៅពីជាឧបករណ៍ និងវិធីសាស្ត្រដែលសាតាំងប្រើដើម្បីធ្វើឱ្យមនុស្សពុករលួយ ដើម្បីដាក់អន្ទាក់ពួកគេ ដើម្បីធ្វើឱ្យពួកគេគ្រោះថ្នាក់ និងដើម្បីបណ្ដាលឱ្យមានការខូចសីលធម៌របស់ពួកគេឡើយ។ តាមទ្រឹស្ដី ដំបូងឡើយ អ្នកត្រូវតែទទួលបានការយល់ដឹងដ៏ច្បាស់អំពីរឿងនេះជាមុនសិន។ ជាងនេះទៅទៀត អ្នកត្រូវតែរៀនយកចេញនូវអ្វីៗទាំងនេះ ហើយទុកពួកវាមួយឡែក។ ... មិនដូច្នោះទេ បើអ្នកខំតយុទ្ធ នោះភាពងងឹតនឹងកាន់តែហ៊ុមព័ទ្ធជុំវិញអ្នក អ្នកនឹងកាន់តែមានចិត្តច្រណែន និងចិត្តស្អប់ ហើយអ្នកនឹងមានសេចក្តីប៉ងប្រាថ្នាចង់បានកាន់តែខ្លាំងឡើងៗប៉ុណ្ណោះ។ បើអ្នកមានសេចក្តីប៉ងប្រាថ្នាចង់បានកាន់តែខ្លាំងឡើង នោះលទ្ធភាពដែលអ្នកបានវា នឹងមានកាន់តែតិច ហើយនៅពេលដែលអ្នកទទួលបានកាន់តែតិច នោះចិត្តស្អប់របស់អ្នកនឹងកើនឡើង។ នៅពេលដែលចិត្តស្អប់របស់អ្នកកើនឡើង នោះដួងចិត្តរបស់អ្នកនឹងកាន់តែខ្មៅងងឹត។ បើដួងចិត្តរបស់អ្នកកាន់តែខ្មៅងងឹត នោះអ្នកនឹងបំពេញភារកិច្ចរបស់អ្នកកាន់តែមិនបានល្អ ហើយបើអ្នកបំពេញភារកិច្ចរបស់អ្នកកាន់តែមិនបានល្អ នោះអ្នកនឹងកាន់តែក្លាយជាបុគ្គលម្នាក់ដែលគ្មានប្រយោជន៍។ នេះជាវដ្ដមួយដ៏កាចសាហាវ និងមានភាពប្រទាក់គ្នា។ បើអ្នកមិនអាចបំពេញភារកិច្ចរបស់ខ្លួនបានល្អទេ នោះអ្នកនឹងត្រូវជម្រុះចោលបន្ដិចម្ដងៗមិនខាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលទាំងអស់នេះ បានដាស់ខ្ញុំឱ្យភ្ញាក់រលឹកវិញបន្តិច។ ព្រះបន្ទូលរបស់ព្រះជាម្ចាស់ បានស្ដែងឱ្យឃើញពីស្ថានភាពរបស់ខ្ញុំផ្ទាល់ចំៗតែម្ដង។ បន្ទាប់ពីខ្ញុំបានចូលរួមក្នុងក្រុមចម្រៀង ហើយកាន់តែចេះក្បាច់រាំកាន់តែច្រើន ព្រមទាំងដឹកនាំអ្នកដទៃហាត់សមទៀតផងនោះ ខ្ញុំមានអារម្មណ៍ថា ខ្ញុំសម្ដែងបានល្អជាងពួកគេ ហើយខ្ញុំគួរតែនៅជួរមុខ ពេលពួកគេថត។ ខ្ញុំពោរពេញដោយថាមពលសម្រាប់ភារកិច្ចរបស់ខ្ញុំ ដោយគិតថា ខ្ញុំនឹងមានមុខក្នុងកាមេរ៉ា ដោយខ្ញុំអាចបង្អួតបាន។ ខ្ញុំមានចិត្តរីករាយប្រឹងធ្វើការ និងស៊ូនឿយហត់ ហើយខ្ញុំគ្រាន់តែផ្ដោតខ្លាំងលើការហាត់សមពីការបញ្ចេញទឹកមុខ និងកាយវិការ។ ប៉ុន្តែ ពេលកន្លែងដែលខ្ញុំឈរនៅជួរខាងក្រោយឆ្ងាយពេល ក្ដីសង្ឃឹមរបស់ខ្ញុំក្នុងការបង្ហាញមុខនោះ ក៏ត្រូវបានរលុបទៅបាត់។ ខ្ញុំក៏បានជំទាស់នឹងការរៀបចំរបស់អ្នកដឹកនាំថត និងបានបដិសេធមិនទទួលយកអ្នកដែលឈរនៅមុខខ្ញុំ។ ខ្ញុំមានចិត្តច្រណែននឹងពួកគេ។ ខ្ញុំយល់ច្រឡំ និងរអ៊ូរទាំពីរឿងនេះ ខ្ញុំគិតថា វាមិនយុត្តិធម៌ទេ។ ខ្ញុំព្យាយាមរិះរកហេតុផល និងឈ្លោះប្រកែកជាមួយព្រះជាម្ចាស់។ ខ្ញុំក្លាយជាមនុស្សអវិជ្ជមាន និងខ្ជីខ្ជាក្នុងភារកិច្ចរបស់ខ្លួន។ ខ្ញុំថែមទាំងស្ដាយកិច្ចការទាំងអស់ដែលខ្ញុំខំប្រឹងប្រែងកន្លងមកទៀតផង។ ខ្ញុំក៏បានសញ្ជឹងគិតពីឥរិយាបទ និងចេតនារបស់ខ្ញុំ ខ្ញុំក៏បានដឹងថា ខ្ញុំមិនបានបំពេញភារកិច្ចរបស់ខ្ញុំដោយពិចារណាអំពីបំណងព្រះហឫទ័យរបស់ព្រះជាម្ចាស់ ឬធ្វើជាទីបន្ទាល់របស់ទ្រង់នោះទេ។ ផ្ទុយទៅវិញ ខ្ញុំចង់ឱ្យមានឱកាសសម្ដែងនោះ ដើម្បីឱ្យអ្នកដទៃសរសើរខ្ញុំតែប៉ុណ្ណោះ។ តើខ្ញុំមិនគ្រាន់តែតយុទ្ធដើម្បីឋានៈ និងកេរ្តិ៍ឈ្មោះរបស់ខ្ញុំផ្ទាល់ទេឬអី? ខ្ញុំអាត្មានិយម និងគួរឱ្យស្អប់ណាស់។ ព្រះជាម្ចាស់កំពុងលើកខ្ញុំឡើង ដោយផ្ដល់ឱកាសឱ្យខ្ញុំចូលរួមក្នុងក្រុមចម្រៀង តែដោយគ្មានមនសិការអ្វីទាំងអស់ ខ្ញុំមិនបានគិតរកវិធីដែលខ្ញុំអាចផ្គាប់ព្រះហឫទ័យព្រះជាម្ចាស់នោះទេ។ ខ្ញុំគ្រាន់តែប្រឹងប្រែងដើម្បីបង្ហាញអំនួត។ ហើយពេលដែលខ្ញុំមិនអាចធ្វើបាន ខ្ញុំមិនសប្បាយចិត្ត និងបានរអ៊ូរទាំ។ ខ្ញុំបានធ្លាក់ក្នុងសភាពកាន់តែខ្មៅងងឹត។ ចុងក្រោយខ្ញុំបំពេញភារកិច្ចមិនបានល្អ ហើយការនេះបានធ្វើឱ្យព្រះជាម្ចាស់ខ្ពើមរអើមណាស់។ តើខ្ញុំមិនមែនកំពុងធ្លាក់ក្នុងអន្ទាក់របស់សាតាំងទេឬអី? ខ្ញុំបានគិតពីមនុស្សទាំងអស់ដែលខំប្រឹងប្រែងធ្វើការក្រោយឆាក គឺមនុស្សដែលមិនបានឡើងឆាក តែបានខំប្រឹងធ្វើការដោយគ្មានរអ៊ូរទាំ ជាមនុស្សដែលខំប្រឹងបំពេញភារកិច្ចរបស់ខ្លួនអស់ពីសមត្ថភាព។ ធៀបនឹងមនុស្សទាំងអស់នេះ ខ្ញុំគ្មានអ្វីប្រៀបនឹងគេទេ។ ខ្ញុំមានអារម្មណ៍ថា ខ្ញុំមិនចេះដឹងគុណ និងជំពាក់ព្រះជាម្ចាស់ទៀតផង។ ខ្ញុំមិនចង់ធ្វើជាមនុស្សបះបោរដូច្នេះទេ។ ខ្ញុំចង់ប្រែចិត្តចំពោះព្រះជាម្ចាស់។

ក្រោយមក ខ្ញុំអានព្រះបន្ទូលពីព្រះជាម្ចាស់ថា៖ «អ្នកត្រូវតែរៀនលះបង់ និងរៀនទុករបស់ទាំងនេះនៅមួយឡែក រៀនផ្ដល់អនុសាសន៍ដល់អ្នកដទៃ និងរៀនអនុញ្ញាតឲ្យពួកគេលេចធ្លោចុះ។ កុំខំតយុទ្ធ ឬប្រញាប់កេងចំណេញពីឱកាសដែលអ្នកទទួលបាន ដើម្បីចង់បានភាពលេចធ្លោ ឬសិរីរុងរឿងនោះឡើយ។ អ្នកត្រូវរៀនបែរចេញពីការទាំងនេះ តែមិនត្រូវពន្យារក្នុងការបំពេញភារកិច្ចរបស់ខ្លួនឡើយ។ ចូរក្លាយជាបុគ្គលម្នាក់ដែលសម្ងំធ្វើការទាំងគេមិនស្គាល់ ហើយមិនសំញែងទៅកាន់អ្នកដទៃ ខណៈពេលដែលអ្នកបំពេញភារកិច្ចរបស់ខ្លួនប្រកបដោយចិត្តភក្ដីភាព។ បើអ្នកលះចោលកិត្យានុភាព និងឋានៈរបស់អ្នកកាន់តែច្រើន ហើយបើអ្នកលះបង់ផលប្រយោជន៍ផ្ទាល់ខ្លួនរបស់អ្នកកាន់តែច្រើន នោះអ្នកនឹងកាន់តែមានសេចក្តីសុខ ដួងចិត្តរបស់អ្នកនឹងកាន់តែបើកចំហ ហើយសភាពរបស់អ្នកនឹងកាន់តែប្រសើរឡើង។ បើអ្នកខំតយុទ្ធ និងប្រកួតប្រជែងកាន់តែខ្លាំង នោះសភាពរបស់អ្នកនឹងកាន់តែខ្មៅងងឹត។ បើអ្នកមិនជឿទេ ចូរសាកល្បង ហើយចាំមើលចុះ! បើអ្នកចង់ប្រែក្លាយសភាពនេះ ហើយមិនចង់ឲ្យរបស់ទាំងនេះមកគ្រប់គ្រងអ្នក ជាដំបូង អ្នកត្រូវតែទុករបស់ទាំងនោះនៅមួយឡែក ហើយលះបង់វាចោល» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ បានប្រទានផ្លូវអនុវត្តមួយឱ្យខ្ញុំ។ ពេលខ្ញុំចង់បង្ហាញអំនួតម្ដងទៀត ខ្ញុំត្រូវអធិដ្ឋានទៅកាន់ព្រះជាម្ចាស់ និងបោះបង់ចោលខ្លួនឯង បោះបង់សេចក្ដីប្រាថ្នាផ្ទាល់ខ្លួនរបស់ខ្ញុំ និងគិតរកវិធីដែលខ្ញុំអាចបំពេញភារកិច្ច តាមដែលព្រះជាម្ចាស់តម្រូវ រាំឱ្យត្រូវ និងច្រៀងឱ្យពីរោះ។ នោះហើយកិច្ចការដែលខ្ញុំត្រូវធ្វើ។ ខ្ញុំបានទទួលស្គាល់ថា ឱកាសរបស់ខ្ញុំ ក្នុងការសម្ដែងចម្រៀងជ័យនៃនគរព្រះ គឺជាភារកិច្ចរបស់មនុស្ស ទោះបីជាខ្ញុំឈរកន្លែងណាក៏ដោយ។ ព្រះជាម្ចាស់មិនជំនុំជម្រះភក្ដីភាពរបស់យើង ដោយផ្អែកលើជួរដែលយើងឈរច្រៀងទេ តែផ្អែកលើភាពស្មោះត្រង់ និងមើលថាតើយើងអនុវត្តសេចក្ដីពិត និងចុះចូលចំពោះព្រះជាម្ចាស់ ឬក៏អត់។ ខ្ញុំមានអារម្មណ៍ស្ងប់ចិត្តជាងមុនច្រើនណាស់ ពេលខ្ញុំយល់ពីបំណងព្រះទ័យរបស់ព្រះជាម្ចាស់។ ហើយខ្ញុំក៏អធិដ្ឋានថា៖ «ឱព្រះជាម្ចាស់ ទូលបង្គំនឹងមិនបះបោរទៀតទេ។ កន្លែងដែលទូលបង្គំឈរ ទោះបីជានៅជួរចុងក្រោយដែលគេមើលទូលបង្គំមិនឃើញក៏ដោយ គ្រប់យ៉ាងដែលទូលបង្គំចង់បាន គឺបំពេញភារកិច្ចរបស់ខ្លួនឱ្យបានល្អ!»

តាំងពីពេលនោះមក គេតែងតែយកខ្ញុំទៅដាក់ជួរខាងក្រោយ ក្នុងពេលហាត់សម។ ហើយជួនកាល ខ្ញុំគិតអំពីវិធីដែលខ្ញុំមិនជាប់ក្នុងការថត និងគ្មាននរណាម្នាក់សរសើរខ្ញុំ ហើយខ្ញុំក៏មានអារម្មណ៍ខកចិត្ត។ ពេលរឿងនោះកើតឡើង ខ្ញុំក៏បានអធិដ្ឋានទៅព្រះជាម្ចាស់ ដើម្បីឱ្យចិត្តខ្ញុំស្ងប់ ហើយខ្ញុំគិតថា ធ្វើម្ដេចឱ្យខ្ញុំអាចបញ្ចេញនូវអ្វីដែលព្រះជាម្ចាស់តម្រូវ ក្នុងគ្រប់ឃ្លាដែលខ្ញុំច្រៀងបាន? ធ្វើម្ដេចទើបខ្ញុំអាចរាំបានស្អាត ប្រកបដោយថាមពល តាមក្បាច់រាំ? ពេលខ្ញុំធ្វើដាក់ចិត្តលើរឿងទាំងអស់នេះ ខ្ញុំមានអារម្មណ៍ស្និទ្ធស្នាលនឹងព្រះជាម្ចាស់ និងមិនខ្វល់ពីកន្លែងដែលខ្ញុំឈរនោះឡើយ។ ជាលទ្ធផល កាន់តែកៀកថ្ងៃថត ខ្ញុំក៏ត្រូវបានគេបង្ខិតមកកាន់តែកៀកជួរខាងមុខ ហើយគេក៏ឱ្យខ្ញុំជាប់ក្នុងឈុតខ្លះៗដែរ។ ខ្ញុំអរព្រះគុណព្រះជាម្ចាស់ ចំពោះការប្រទានឱកាសនេះមកឱ្យខ្ញុំ។ ក្នុងរយៈពេលពីរបីថ្ងៃដែលយើងថតនោះ ខ្ញុំប្រកាន់ខ្ជាប់នូវការដឹងគុណជានិច្ច។ គ្រប់ឈុតដែលថត ខ្ញុំផ្ដោតលើការដាក់ចិត្តក្នុងការសម្ដែង ដើម្បីឱ្យខ្ញុំគ្មានការសោកស្ដាយអ្វីទាំងអស់នៅក្នុងភារកិច្ចរបស់ខ្លួន។ សម្រាប់គ្រប់ការថតឈុតចុងក្រោយ ខ្ញុំត្រូវបានគេដាក់នៅជួរខាងមុខ កៀកនឹងកាមេរ៉ា។ ខ្ញុំស្ទើរតែមិនជឿសោះ។ ខ្ញុំមានអារម្មណ៍ថា វាជាកិត្តិយសដ៏ធំធេងណាស់។ ខ្ញុំអរព្រះគុណព្រះជាម្ចាស់ខ្លាំងណាស់។ ខ្ញុំបានតាំងចិត្តធ្វើការឱ្យបានល្អ។ ពេលខ្ញុំដើរទៅជួរទី១ យ៉ាងសប្បាយរីករាយនោះ កាមេរ៉ាទាំងអស់ បែរមករកខ្ញុំ ពន្លឺភ្លើងក៏បង្វែរមករកខ្ញុំដែរ។ មានបងស្រីម្នាក់រួសរាន់មកជួយសារេខោអាវខ្ញុំ និងធ្វើសក់របស់ខ្ញុំទៀតផង។ រំពេចនោះ ខ្ញុំមានអារម្មណ៍ថា គ្រប់គ្នាកំពុងសម្លឹងមើលមកខ្ញុំ ដូចជាខ្ញុំជាចំណុចស្នូលនៃចំណាប់អារម្មណ៍ ហើយខ្ញុំមិនអាចទប់ចិត្តមិនឱ្យរីករាយនោះទេ។ ខ្ញុំមិនដែលរំពឹងថាបានឈរនៅជួរទីមួយនោះទេ។ ប្រសិនបើការថតដំណើរការល្អ នោះមនុស្សជាច្រើនប្រាកដជាមើលឃើញខ្ញុំ ហើយខ្ញុំពិតជាធ្វើឱ្យខ្លួនឯងល្បីឈ្មោះមិនខាន។ គំនិតនេះមាននៅក្នុងខ្ញុំកាន់តែច្រើនឡើង។ វាធ្វើឱ្យខ្ញុំមានអារម្មណ៍ល្អណាស់។ នៅក្នុងគំនិតនោះ ខ្ញុំស្រាប់តែដឹងថា ខ្ញុំកំពុងស្ថិតក្នុងសភាពមិនត្រឹមត្រូវទេ គឺខ្ញុំកំពុងបង្ហាញអំនួតទៀតហើយ។ ខ្ញុំក៏ប្រញាប់អធិដ្ឋានទៅព្រះជាម្ចាស់ និងបោះបង់ខ្លួនឯងចោល តែខ្ញុំមិនអាចរំងាប់គំនិតមិនត្រឹមត្រូវនេះបានឡើយ ហើយខ្ញុំមិនអាចស្ងប់អារម្មណ៍បានទេ។ យើងថតបានពីរបីឈុតជាបន្តបន្ទាប់អស់ពីមួយចូលមួយ តែខ្ញុំមិនអាចធ្វើបានល្អសោះ អ្នកដឹកនាំក៏រំឭកពួកយើងឱ្យផ្ចង់ចិត្តគំនិតឱ្យបានត្រឹមត្រូវ។ ពេលនោះ ខ្ញុំព្រួយបារម្ភថា អ្នកដឹកនាំនឹងមើលឃើញខ្ញុំធ្វើមិនត្រូវ ហើយដាក់ខ្ញុំនៅជួរខាងក្រោយវិញ។ ខ្ញុំបាត់បង់ឱកាសក្នុងការបង្ហាញសមត្ថភាព។ ប៉ុន្តែ ខ្ញុំដឹងថា ខ្ញុំមិនអាចគិតពីប្រយោជន៍ផ្ទាល់ខ្លួនរបស់ខ្ញុំបានទេ ហើយខ្ញុំគួរតែសម្រួលអារម្មណ៍របស់ខ្ញុំ ហើយបំពេញភារកិច្ចរបស់ខ្ញុំឱ្យបានល្អ។ កន្លងមកនេះ ខ្ញុំមានអារម្មណ៍ថា សង្គ្រាមនេះកំពុងផ្ទុះឡើងក្នុងចិត្ត រវាងការចង់បង្អួតសមត្ថភាព និងការចង់បំពេញភារកិច្ចរបស់ខ្ញុំឱ្យបានល្អ។ ខ្ញុំមានអារម្មណ៍ព្រួយបារម្ភណាស់។ យើងថតម្ដងហើយម្ដងទៀតចំនួនប្រាំដងជាប់ៗគ្នា ប៉ុន្តែខ្ញុំមិនអាចធ្វើបានល្អសោះ ហើយខ្ញុំមើលទៅរឹងខ្លួនមិនសមសួនសោះ។ ខ្ញុំឃើញបងប្អូនស្រីដទៃទៀតមានភាពរំភើបរីករាយំអំពីអ្វីដែលពួកគេបានរៀនសូត្របន្ទាប់ពីថតរួច ហើយអ្នកខ្លះក៏មានការប៉ះពាល់ចិត្តរហូតដល់ហូរទឹកភ្នែកទៀតផង តែខ្ញុំមិនអាចផ្ចង់អារម្មណ៍របស់ខ្ញុំសោះ។ ខ្ញុំមានអារម្មណ៍បាក់ទឹកចិត្តណាស់ ហើយខ្ញុំក៏ចាកចេញទៅយ៉ាងស្ងាត់។

ពេលកំពុងដើរត្រឡប់មកវិញ ខ្ញុំមានអារម្មណ៍ខុសចំពោះការដែលខ្ញុំធ្វើការសម្ដែងមិនបានល្អ។។ អ្នកដទៃគ្រប់គ្នាបានថ្វាយព្រះជាម្ចាស់នូវដួងចិត្តស្មោះត្រង់ និងស្នាមញញឹមដ៏ស្អាតស្អំរបស់គេ ចំណែកគ្រប់យ៉ាងដែលខ្ញុំថ្វាយ គឺចិត្តងប់ងល់នឹងការបង្ហាញអំនួតរបស់ខ្ញុំ។ ការសម្ដែងរបស់ខ្ញុំ មិនល្អគ្រប់គ្រាន់ ដើម្បីជាបន្ទាល់របស់ព្រះជាម្ចាស់ទេ ហើយព្រះជាម្ចាស់ក៏មិនអនុម័តភារកិច្ចរបស់ខ្ញុំដែរ។ ត្រង់ចំណុចនេះខ្ញុំពិតជាចង់ស្រែកយំណាស់។ ខ្ញុំទូលទៅព្រះជាម្ចាស់ថា «ឱព្រះជាម្ចាស់អើយ ទូលបង្គំពិតជាស្ដាយក្រោយចំពោះការថតចុងក្រោយនេះណាស់។ ទូលបង្គំលែងចង់បង្ហាញអំនួតទៀតហើយ។ ទូលបង្គំចង់ទៅនៅជួរក្រោយនៅចុងឆាកឯណោះវិញ គឺនៅកែងជញ្ជាំងដែលគ្មាននរណាម្នាក់ឃើញទូលបង្គំ ឬកាមេរ៉ាចាប់បាន។ សូមឱ្យតែទូលបង្គំមានចិត្តស្មោះត្រង់ និងសាមញ្ញ ដើម្បីច្រៀងថ្វាយទ្រង់យ៉ាងស្មោះត្រង់ នោះទូលបង្គំសប្បាយចិត្តនិងស្ងប់ចិត្តហើយ ហើយទូលបង្គំនឹងគ្មានអារម្មណ៍ទទួលរងនូវការចោទប្រកាន់ទៀតទេ។ ប៉ុន្តែ វាហួសពេលបាត់ទៅហើយ។ ទូលបង្គំមិនអាចកែប្រែអ្វីដែលខ្លួនបានធ្វើនោះទេ។» ខ្ញុំកាន់តែគិត គឺកាន់តែមានអារ្មណ៍ពិបាកចិត្ត គិតអ្វីមិនចេញសោះ មានតែវិប្បដិសារី ចំពោះការដែលខ្ញុំបំពេញភារកិច្ចរបស់ខ្លួនកន្លងមក។

ក្រោយមក ខ្ញុំបានរំងាប់ចិត្តខ្លួនឯង និងព្យាយាមគិតវាសាឡើងវិញ។ ហេតុអ្វីបានជាខ្ញុំមានចិត្តចង់ល្បី និងមានអំនួតដល់ថ្នាក់ពិបាកបោះបង់សាច់ឈាម និងពិបាកអនុវត្តសេចក្ដីពិតដល់ម្ល៉ឹង? ខ្ញុំក៏បានអានព្រះបន្ទូលរបស់ព្រះជាម្ចាស់ដូច្នេះថា៖ «អ្វីដែលអ្នកចូលចិត្ត អ្វីដែលអ្នកផ្ដោតលើ អ្វីដែលអ្នកថ្វាយបង្គំ អ្វីដែលអ្នកច្រណែនឈ្នានីស និងអ្វីដែលអ្នកគិតនៅក្នុងដួងចិត្តរបស់អ្នករៀងរាល់ថ្ងៃ គឺសុទ្ធតែតំណាងឱ្យធម្មជាតិរបស់អ្នក។ វាគ្រប់គ្រាន់នឹងបញ្ជាក់បានថា ធម្មជាតិរបស់អ្នកគឺចូលចិត្តអំពើទុច្ចរិត ហើយក្នុងស្ថានភាពដែលធ្ងន់ធ្ងរ ធម្មជាតិរបស់អ្នកគឺអាក្រក់ និងមិនអាចព្យាបាលបាន។ អ្នកគួរតែវិភាគពីធម្មជាតិរបស់អ្នកតាមវិធីនេះ ពោលគឺត្រួតពិនិត្យមើលអ្វីដែលអ្នកចូលចិត្ត និងអ្វីដែលអ្នកបោះបង់ចោលនៅក្នុងជីវិតរបស់អ្នក។ អ្នកប្រហែលជាធ្វើល្អសម្រាប់អ្នកណាម្នាក់ក្នុងពេលណាមួយ ប៉ុន្ដែនេះមិនមែនបញ្ជាក់ថាអ្នកចូលចិត្តពួកគេនោះទេ។ អ្វីដែលអ្នកពិតជាពេញចិត្តបំផុតនោះគឺអ្វីដែលនៅក្នុងធម្មជាតិរបស់អ្នក ហើយទោះបីជាឆ្អឹងរបស់អ្នកបាក់ក៏ដោយ ក៏អ្នកនៅតែរីករាយជាមួយវា និងមិនអាចបោះបង់វាចោលឡើយ។ ការនេះគឺមិនងាយផ្លាស់ប្ដូរឡើយ» («អ្វីដែលគួរដឹងអំពីការបំផ្លាស់បំប្រែនិស្ស័យរបស់បុគ្គលម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «បន្ថែមលើការគាស់កកាយអ្វីៗដែលមនុស្សចូលចិត្តនៅក្នុងធម្មជាតិរបស់ពួកគេ ផ្នែកផ្សេងទៀតដែលទាក់ទងនឹងធម្មជាតិរបស់ពួកគេក៏ចាំបាច់ត្រូវគាស់កកាយដែរ។ ឧទាហរណ៍ ទស្សនៈរបស់មនុស្សអំពីអ្វីៗ វិធីសាស្ត្រ និងគោលដៅរបស់មនុស្សក្នុងជីវិត គុណតម្លៃជីវិតនិងទស្សនៈរបស់មនុស្សអំពីជីវិត ក៏ដូចជាទស្សនៈអំពីរបស់សព្វសារពើដែលទាក់ទងនឹងសេចក្ដីពិតដែរ។ ទាំងនេះគឺជារបស់សព្វសារពើដែលកប់ជ្រៅនៅក្នុងព្រលឹងរបស់មនុស្ស ហើយពួកវាមានទំនាក់ទំនងផ្ទាល់ជាមួយនឹងការបំផ្លាស់បំប្រែនិស្ស័យ» («អ្វីដែលគួរដឹងអំពីការបំផ្លាស់បំប្រែនិស្ស័យរបស់បុគ្គលម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានជួយខ្ញុំឱ្យយល់ ថា ការគិត ចំណង់ចំណូលចិត្ត និងការចង់បានរបស់មនុស្ស គឺសុទ្ធតែកើតពីសណ្ដានធម្មជាតិរបស់យើង ហើយត្រូវគ្រប់គ្រងដោយសណ្ដានធម្មជាតិរបស់យើងផង។ ដូច្នេះ ខ្ញុំក៏សួរខ្លួនឯងថា របស់ដែលខ្ញុំបាន និងកំពុងស្វែងរក នៅក្នុងភារកិច្ចរបស់ខ្ញុំរហូតមកនេះគឺជាអ្វីទៅ។ ពេលដែលកន្លែងដែលខ្ញុំឈរនៅលើឆាក ត្រូវបានគេបញ្ជូនរហូតមកដល់ខាងមុខ ហើយខ្ញុំជាប់ច្រើនឈុតជាងគេ ខ្ញុំច្រើនតែគិតអំពីឱកាសដែលខ្ញុំបាននៅជួរខាងមុខ នៅទីបំផុត ដើម្បីឱ្យអ្នកដទៃច្រណែន និងដើម្បីបង្ហាញអំនួត។ ជាពិសេស នៅក្នុងឈុតចុងក្រោយ ពេលគេដាក់ខ្ញុំនៅជួរខាងមុខ ខ្ញុំមានអារម្មណ៍ថា ខ្លួនឯងដូចតារា។ ខ្ញុំគិតថា ខ្ញុំធ្វើការបានល្អហើយ។ ល្អដល់ថ្នាក់ខ្ញុំមិនគ្រប់គ្រងបំណងខ្លួនឯងក្នុងការបង្ហាញអំនួតរបស់ខ្ញុំ ឬបង្ហាញទឹកមុខល្អបំផុត នៅនឹងមុខកាមេរ៉ា ដើម្បីឱ្យទស្សនិកជនដែលកំពុងមើល ស្គាល់ខ្ញុំ មើលឃើញខ្ញុំ នឹងផ្ដល់ឱ្យខ្លួនឯងនូវអនុស្សាវរីយ៍ដ៏អស្ចារ្យមួយ។ ខ្ញុំបានឃើញហើយថា ខ្ញុំឱ្យតម្លៃកេរ្តិ៍ឈ្មោះ និងឋានៈប៉ុនណា និងឃើញថា វាចាក់ចូលក្នុងចិត្តរបស់ខ្ញុំជ្រៅកម្រិតណា។

បន្ទាប់មក ខ្ញុំអានព្រះបន្ទូលរបស់ព្រះជាម្ចាស់ថា៖ «និស្ស័យពុករលួយរបស់សាតាំង ចាក់ឫសគល់យ៉ាងជ្រៅក្នុងខ្លួនមនុស្ស។ វាបានក្លាយជាជីវិតរបស់ពួកគេហើយ។ តើមនុស្សស្វែងរកអ្វី និងប្រាថ្នាចង់បានអ្វីឱ្យប្រាកដ? ស្ថិតក្រោមកម្លាំងជំរុញពីនិស្ស័យពុករលួយជាសាតាំង តើអ្វីខ្លះជាភាពប្រសើរឧត្តម ជាក្ដីសង្ឃឹម ជាមហិច្ចតា និងជាគោលដៅជីវិត និងទិសដៅរបស់មនុស្ស? តើអ្វីទាំងនោះមិនផ្ទុយគ្នានឹងចំណុចវិជ្ជមានទេឬ? ដំបូង មនុស្សតែងតែចង់មានកេរ្តិ៍ឈ្មោះល្បីល្បាញ និងក្លាយជាតារាល្បី។ ពួកគេប្រាថ្នាចង់បានកេរ្តិ៍ឈ្មោះ និងកិត្យានុភាពអស្ចារ្យ និងធ្វើឱ្យដូនតាពួកគេមានមុខមាត់។ តើទាំងអស់នេះ គឺជាចំណុចវិជ្ជមានមែនទេ? អ្វីទាំងអស់នេះមិនស្របគ្នានឹងចំណុចវិជ្ជមានទេ។ បន្ថែមលើនេះ វាផ្ទុយទៅនឹងក្រឹត្យវិន័យរបស់ព្រះជាម្ចាស់ ដែលមានការត្រួតត្រាលើវាសនារបស់មនុស្សជាតិ។ តើហេតុអ្វីបានជាខ្ញុំនឹងនិយាយបែបនេះ? តើមនុស្សប្រភេទណាដែលព្រះជាម្ចាស់សព្វព្រះទ័យចង់បាន? តើទ្រង់ចង់បានមនុស្សដែលមានភាពអស្ចារ្យ ជាតារា ជាមនុស្សថ្លៃថ្នូរ ឬជាមនុស្សកក្រើកមេឃរញ្ជួយដីមែនទេ? (អត់ទេ។) ដូច្នេះ តើមនុស្សប្រភេទណាដែលព្រះជាម្ចាស់សព្វព្រះទ័យចង់បាន? ទ្រង់សព្វព្រះទ័យចង់បានមនុស្សដែលមានហេតុផលជាក់ស្ដែង ដែលស្វែងរកចង់ក្លាយជាសត្តនិកររបស់ព្រះជាម្ចាស់ដែលមានគុណសម្បត្តិ ដែលអាចបំពេញភារកិច្ចរបស់សត្តនិករ និងជាអ្នកដែលអាចស្ថិតក្នុងចិត្តមនុស្សបាន» («និស្ស័យពុករលួយអាចដោះស្រាយទៅបានតែតាមរយៈការស្វែងរកសេចក្ដីពិត និងការពឹងផ្អែកលើព្រះជាម្ចាស់ប៉ុណ្ណោះ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «អ្នកតែងតែស្វែងរកភាពអស្ចារ្យ ភាពឧត្តុង្គឧត្តម និងសេចក្ដីថ្លៃថ្នូរ។ អ្នកតែងតែស្វែងរកការលើកសរសើរ។ តើព្រះជាម្ចាស់មានព្រះទ័យដូចម្ដេច នៅពេលដែលទ្រង់ទតឃើញបញ្ហានេះ? ទ្រង់ស្អប់វា ហើយមិនចង់ទតមើលវាឡើយ។ អ្នកកាន់តែតាមរកអ្វីៗដូចជា ភាពអស្ចារ្យ ភាពឧត្តុង្គឧត្តម និងដោយមានភាពខ្ពង់ខ្ពស់ជាងអ្នកដទៃ មានកិត្តិយស លេចធ្លោរ និងប្រសើរ នោះព្រះជាម្ចាស់កាន់តែស្អប់ខ្ពើមអ្នក។ ចូរកុំក្លាយជាមនុស្សម្នាក់ដែលព្រះជាម្ចាស់ស្អប់ខ្ពើមអី! ដូច្នេះ តើការនេះ អាចសម្រេចបានដោយវិធីណា? តាមរយៈការធ្វើអ្វីៗតាមវិធីបន្ទាបខ្លួន ខណៈដែលកំពុងស្ថិតក្នុងតួនាទីរបស់មនុស្ស។ ចូរកុំសប្បាយនឹងសុបិនដ៏ខ្ជិលច្រអូស ចូរកុំស្វែងរកកេរ្ដិ៍ឈ្មោះ ឬលេចធ្លោរពីក្រុមរបស់អ្នកឡើយ ហើយជាងនេះទៅទៀត ចូរកុំព្យាយាមក្លាយជាបុគ្គលនៃភាពអស្ចារ្យម្នាក់ ដែលលើសអ្នកដទៃទាំងអស់ ដែលខ្ពស់ជាងគេក្នុងចំណោមមនុស្ស ហើយធ្វើឱ្យអ្នកដទៃថ្វាយបង្គំពួកគេឡើយ។ នោះគឺជាផ្លូវដែលសាតាំងដើរ។ ព្រះជាម្ចាស់មិនសព្វព្រះទ័យចង់បានភាវៈដែលត្រូវបានបង្កើតបែបនេះឡើយ។ នៅទីបញ្ចប់ បើពេលមួយកិច្ចការទាំងអស់របស់ព្រះជាម្ចាស់ត្រូវបានបំពេញ ក៏នៅតែមានមនុស្សដែលតាមរករបស់ទាំងនេះដែរ នោះមានតែលទ្ធផលមួយប៉ុណ្ណោះសម្រាប់ពួកគេគឺ៖ ត្រូវបានលុបបំបាត់» («ការបំពេញភារកិច្ចដ៏ត្រឹមត្រូវ តម្រូវឲ្យមានកិច្ចសហការដែលចុះសម្រុងគ្នា» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ ប្រៀបដូចសម្រែកដាស់ឱ្យភ្ញាក់រលឹក។ ខ្ញុំបានឆ្លុះបញ្ចាំងថា ហេតុអ្វីក៏ខ្ញុំតែងតែចូលចិត្តប្រព្រឹត្តខ្លួនឥតប្រយោជន៍ និងបង្ហាញអំនួតដល់ម្ល៉ឹង។ គ្រប់យ៉ាងគឺមកពីខ្ញុំត្រូវបានសាតាំងធ្វើឱ្យទៅជាពុករលួយ គំនិតគិតថា «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» និងគិតថា «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច» បានជ្រាបនៅក្នុងខ្ញុំពេញអស់ហើយ ផ្ដល់ឱ្យខ្ញុំនូវទស្សនៈខុសឆ្គងអំពីជីវិត។ ខ្ញុំបានក្រលេកមើលពីការស្វែងរកកេរ្តិ៍ឈ្មោះ និងឋានៈ និងការរស់នៅឱ្យបានប្រសើរជាងអ្នកដទៃថាជារឿងវិជ្ជមាន។ ខ្ញុំបានយកវាមកធ្វើជាគោលដៅសម្រាប់ជីវិតរបស់ខ្ញុំ។ ខ្ញុំចង់បង្ហាញអំនួត មិនថា ខ្ញុំកំពុងធ្វើអ្វីនោះទេ ដើម្បីឱ្យអ្នកដទៃ សរសើរខ្ញុំ ហើយច្រណែនខ្ញុំ។ ខ្ញុំមានអារម្មណ៍ថា បែបនេះជាការរស់នៅប្រសើរជាងអ្នកដទៃដែលវាជាកិត្តិយសខ្លាំងណាស់។ ហេតុនេះ ទើបខ្ញុំស្រឡាញ់កេរ្តិ៍ឈ្មោះ និងឋានៈខ្លាំងដល់ម្ល៉ឹង។ ខ្ញុំបានគិតអំពីការដែលខ្ញុំតែងមានចិត្តចង់ធ្វើអ្វីឱ្យលេចធ្លោជាងគេកាលពីមុន ទាំងនៅសាលារៀន ឬក្នុងការប្រាស្រ័យទាក់ទងជាមួយអ្នកដទៃ។ ខ្ញុំចង់ឱ្យបានលើសគេ ចង់ចេញមុខចេញមាត់ជាងគេ។ ពេលអ្នកនរណាម្នាក់សរសើរខ្ញុំ នោះខ្ញុំក៏មានអារម្មណ៍សប្បាយចិត្តក្រៃលែង។ តែពេលអ្នកដទៃមិនសរសើរខ្ញុំ នៅក្នុងចំណោមមនុស្សច្រើន នោះខ្ញុំទ្រាំមិនបានទេ។ ខ្ញុំចង់ដណ្ដើមយកតំណែងមួយ ហើយខ្ញុំមិនសប្បាយចិត្តទេ ពេលដែលខ្ញុំបរាជ័យ។ ខ្ញុំតែងរស់នៅដោយប្រកាន់ខ្ជាប់ធាតុពិសពុលរបស់សាតាំងជានិច្ច ហើយតែងតែចង់ឱ្យអ្នកដទៃសរសើរខ្ញុំជានិច្ចដែរ។ ចំណុចទាំងអស់នេះប្រៀបដូចជាខ្នោះ ដែលកំពុងចងខ្ញុំជាប់ និងគ្រប់គ្រងគំនិតរបស់ខ្ញុំ។ វាធ្វើឱ្យខ្ញុំគិតថាខ្សែវីដេអូ ដែលត្រូវធ្វើជាទីបន្ទាល់ពីព្រះជាម្ចាស់ ជាឈុតសម្ដែងផ្ទាល់ខ្លួនរបស់ខ្ញុំ នៅលើឆាកទៅវិញ។ ខ្ញុំចាត់ទុកភារកិច្ចរបស់ខ្ញុំប្រៀបដូចជាប្រតិស្ឋាន សម្រាប់បំពេញតាមចំណង់របស់ខ្ញុំទៅវិញ។ គ្រប់យ៉ាងដែលនៅសល់ក្នុងចិត្តរបស់ខ្ញុំ គឺបំណងចិត្តចង់ល្បីឈ្មោះ  ចង់បានរះឡើងខ្ទរខ្ទារ។ ខ្ញុំមិនបានគិតអំពីការផ្គាប់ព្រះហឫទ័យរបស់ព្រះជាម្ចាស់ ឬបំពេញភារកិច្ចរបស់ខ្ញុំនោះទេ។ ខ្ញុំឃើញថា ខ្ញុំមិនបានផ្លាស់ប្ដូរនិស្ស័យសាតាំងរបស់ខ្ញុំទេ ខ្ញុំមិនត្រឹមតែមិនអាចបំពេញភារកិច្ចរបស់ខ្ញុំឱ្យបានល្អ ​និងផ្គាប់បំណងព្រះហឫទ័យព្រះជាម្ចាស់នោះទេ តែរឿងដែលអាក្រក់ជាងនេះទៀត គឺខ្ញុំនឹងត្រូវព្រះជាម្ចាស់លុបបំបាត់ ដោយសារបានតែខ្ញុំទាស់ទទឹងនឹងព្រះអង្គ ព្រមទាំងបានប្រឆាំងនឹងទ្រង់។

ក្រោយមក ខ្ញុំអានព្រះបន្ទូលព្រះជាម្ចាស់ថា៖ «អ្វីដែលព្រះជាម្ចាស់តម្រូវពីមនុស្ស មិនមែនជាសមត្ថភាពក្នុងការបំពេញកិច្ចការក្នុងចំនួនជាក់លាក់មួយ ឬបំពេញកិច្ចការអស្ចារ្យណាមួយឡើយ ហើយទ្រង់ក៏មិនត្រូវការឱ្យពួកគេត្រួសត្រាយកិច្ចការដ៏អស្ចារ្យណាមួយឡើយ។ អ្វីដែលព្រះជាម្ចាស់សព្វព្រះទ័យចង់បានគឺ ឱ្យមនុស្សអាចធ្វើអ្វីគ្រប់យ៉ាងដែលពួកគេអាចធ្វើបាន តាមវិធីបន្ទាបខ្លួន និងរស់នៅស្របតាមព្រះបន្ទូលរបស់ទ្រង់។ ព្រះជាម្ចាស់មិនត្រូវការឱ្យអ្នកក្លាយជាមនុស្សអស្ចារ្យ ឬមានកិត្តិយសឡើយ ហើយទ្រង់ក៏មិនត្រូវការឱ្យអ្នកនាំយកនូវការអស្ចារ្យណាមួយ និងមិនសព្វព្រះទ័យចង់ឃើញការភ្ញាក់ផ្អើលដ៏ពេញចិត្តណាមួយនៅក្នុងអ្នកឡើយ។ ទ្រង់មិនត្រូវការអ្វីៗបែបនេះឡើយ។ គ្រប់យ៉ាងដែលព្រះជាម្ចាស់ត្រូវការ គឺឱ្យអ្នកស្ដាប់ព្រះបន្ទូលរបស់ទ្រង់ ហើយនៅពេលដែលអ្នកស្ដាប់ឮព្រះបន្ទូល អ្នកយកព្រះបន្ទូលដាក់នៅក្នុងចិត្ត និងយកចិត្តទុកដាក់ចំពោះព្រះបន្ទូល ខណៈពេលដែលអ្នកអនុវត្តឥរិយាបថបន្ទាបខ្លួន ប្រយោជន៍ឱ្យព្រះបន្ទូលរបស់ព្រះជាម្ចាស់អាចក្លាយជាអ្វីដែលអ្នករស់នៅ និងក្លាយជាជីវិតរបស់អ្នក។ ដូច្នេះ ព្រះជាម្ចាស់នឹងបានគាប់ព្រះហឫទ័យ» («ការបំពេញភារកិច្ចដ៏ត្រឹមត្រូវ តម្រូវឲ្យមានកិច្ចសហការដែលចុះសម្រុងគ្នា» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានឃើញថា បំណងព្រះហឫទ័យរបស់ព្រះជាម្ចាស់ចំពោះយើង គឺឱ្យយើងដេញតាមសេចក្ដីពិត​ និងធ្វើជាមនុស្សស្មោះត្រង់សុទ្ធសាធ និងដើម្បីព្យាយាម ដើម្បីចុះចូលតាមច្បាប់ និងការរៀបចំរបស់ទ្រង់ ព្រមទាំងទទួលយកគ្រប់យ៉ាងទាំងអស់របស់ខ្លួនមកធ្វើជាភារកិច្ចរបស់យើង។ ការធ្វើការឆ្ពោះទៅកាន់គោលដៅទាំងនេះ នឹងបានផ្គាប់ព្រះហឫទ័យរបស់ព្រះអង្គ។ ពីមុន ខ្ញុំពុំបានស្គាល់ព្រះហឫទ័យរបស់ព្រះជាម្ចាស់ទេ គឺខ្ញុំគ្រាន់តែព្យាយាមឱ្យបានកេរ្តិ៍ឈ្មោះ និងឋានៈប៉ុណ្ណោះ។ ជាលទ្ធផល ខ្ញុំមិនអាចបំពេញភារកិច្ចរបស់ខ្ញុំបានល្អទេ មានតែធ្វើឱ្យព្រះជាម្ចាស់ខកព្រះទ័យទៅវិញ។ ខ្ញុំថោកទាបណាស់ ប៉ុន្តែព្រះជាម្ចាស់ពុំដែលបោះបង់ខ្ញុំចោលទេ។ រាល់លើក ទ្រង់បានសម្ដែងឱ្យខ្ញុំឃើញពីទស្សនៈយល់ឃើញមិនត្រឹមត្រូវរបស់ខ្ញុំ ដោយប្ដូរកន្លែងដែលខ្ញុំត្រូវឈរនៅលើឆាកដើម្បីឱ្យខ្ញុំអាចមើលឃើញនិស្ស័យសាតាំងរបស់ខ្ញុំ កែប្រែ និងផ្លាស់ប្ដូរសម្មភាពរបស់ខ្ញុំ។ សេចក្ដីស្រឡាញ់របស់ព្រះជាម្ចាស់ គឺពិតជាបានប៉ះពាល់ចិត្តខ្ញុំជាខ្លាំង។ ខ្ញុំក៏អធិដ្ឋានទៅកាន់ព្រះអង្គដូច្នេះថា «ឱព្រះជាម្ចាស់អើយ ទូលបង្គំមិនចង់ស្វែងរកការលេចធ្លោ ឬឱ្យគេសរសើរទូលបង្គំទេ។ ការចង់បានទាំងអស់នោះ មានតែឱ្យទូលបង្គំឈឺចាប់ និងធ្វើឱ្យខ្ញុំមិនអាចផ្គាប់ព្រះហឫទ័យទ្រង់ នៅក្នុងភារកិច្ចរបស់ខ្លួន ដោយបានធ្វើឱ្យទូលបង្គំមានអារម្មណ៍ខុសឆ្គង។ ចាប់ពីពេលនេះទៅ ទូលបង្គំមានសូមអនុវត្តតាមព្រះបន្ទូលរបស់ទ្រង់វិញ។ មិនថាទូលបង្គំឈរកន្លែងណា មិនថាទូលបង្គំអាចបង្ហាញអំនួតឬក៏មិនអាចក៏ដោយ ក៏គ្រប់យ៉ាងដែលទូលបង្គំចង់បាន គឺច្រៀងសរសើរទ្រង់ ដោយដួងចិត្តចុះចូល ដោយបំពេញភារកិច្ចដើម្បីផ្គាប់ព្រះហឫទ័យទ្រង់។» បន្ទាប់មក ពេលយើងថតម្ដងទៀត ជួនកាល ខ្ញុំត្រូវគេប្ដូរឱ្យទៅខាងក្រោយ ជួនកាលទៅខាងមុខ ជួនកាល គេប្រើខ្ញុំពេលហាត់សម តែគេមិនត្រូវការខ្ញុំពេលគេថតម្ដងទៀតនោះទេ។ ទង្វើនេះធ្វើឱ្យប៉ះពាល់អារម្មណ៍របស់ខ្ញុំបន្តិចបន្តួចដែរ តែតាមរយៈការអានព្រះបន្ទូលរបស់ព្រះជាម្ចាស់ និងការអធិដ្ឋានដើម្បីគ្រប់គ្រងផ្នត់គំនិតខ្លួនឯង នោះខ្ញុំក៏អាចបោះបង់ការចង់បានរបស់ខ្លួនឯងផ្ទាល់បាន។ ជួនកាល ខ្ញុំឃើញបងប្អូនស្រីៗដទៃទៀតខ្វល់ចិត្ត ពេលគេត្រូវប្ដូរកន្លែងឈរនៅលើឆាក គឺអ្នកដែលបំពេញភារកិច្ចរបស់ខ្លួនមិនបានល្អ។ ខ្ញុំអាចស្វែងរកព្រះបន្ទូលដែលពាក់ព័ន្ធខ្លះៗរបស់ព្រះជាម្ចាស់ទាន់ពេលវេលា និងបានយកព្រះបន្ទូលនោះផ្សារភ្ជាប់នឹងបទពិសោធន៍របស់ខ្ញុំផ្ទាល់ដើម្បីជួយដល់ពួកគេ។ ការបំពេញភារកិច្ចរបស់ខ្ញុំតាមរបៀបនេះ ធ្វើឱ្យខ្ញុំបានធូរស្រាលចិត្ត ហើយវាមានអត្ថន័យណាស់! ក្រោយមក អ្នកដឹកនាំក៏ដាក់ខ្ញុំនៅជួរខាងមុខម្ដងទៀត តែមិនដូចលើកមុនទេ ខ្ញុំអត់បង្ហាញអំនួតទេ។  ខ្ញុំមានអារម្មណ៍ថា ខ្ញុំគួរបំពេញភារកិច្ចរបស់ខ្លួន និងធ្វើបន្ទាល់នៅក្នុងគ្រប់ឈុតថតទាំងអស់។ ខ្ញុំផ្ដោតលើការច្រៀងឱ្យបានល្អ និងបំពេញកាតព្វកិច្ចរបស់ខ្ញុំតាមការគួរ។ ខ្ញុំចាំឈុតមួយ ដែលខ្ញុំនៅជួរខាងក្រោយ យើងច្រៀងថា «ចូរលើកទង់ជ័យរបស់ឯងឡើងដើម្បីអបអរចំពោះព្រះជាម្ចាស់! ចូរច្រៀងចម្រៀងជ័យឃោសរបស់ឯងដើម្បីផ្សាយព្រះនាមដ៏បរិសុទ្ធរបស់អញ!» ខ្ញុំបានគិតថាសាតាំងបានធ្វើឱ្យខ្ញុំពុករលួយខ្លាំងប៉ុនណា ដោយការស្វែងរកកេរ្តិ៍ឈ្មោះ និងឋានៈ គឺថាខ្ញុំបានបរាជ័យក្នុងការបំពេញភារកិច្ចរបស់ខ្ញុំឱ្យបានល្អដើម្បីផ្គាប់ព្រះហឫទ័យព្រះជាម្ចាស់។ ថ្ងៃនោះ ខ្ញុំមានអារម្មណ៍ថា ខ្ញុំគួរសរសើរព្រះជាម្ចាស់ចេញពីចិត្តរបស់ខ្ញុំ និងថ្វាយចម្រៀងដ៏ល្អបំផុតរបស់ខ្ញុំដល់ព្រះអង្គ ដើម្បីឱ្យសាតាំងនឹងត្រូវអាម៉ាស់មុខ និងបរាជ័យ! ពេលខ្ញុំកំពុងច្រៀងសរសើរព្រះជាម្ចាស់នៅលើឆាក ជាមួយនឹងការអាកប្បកិរិយាថ្មីនេះ ខ្ញុំមានអារម្មណ៍ថាមានសន្ដិភាព និងដូចជាសប្បាយម្យ៉ាង ជាអារម្មណ៍ដែលខ្ញុំមិនធ្លាប់មានពីមុនសោះ។ ខ្ញុំមានអារម្មណ៍ថាមានមោទនភាពណាស់!

ចម្រៀងជ័យនៃនគរព្រះ ដែលជាគម្រោងចម្រៀងដ៏ធំ ត្រូវបង្ហោះលើបណ្ដាញអនឡាញឆាប់ៗនេះ។ យើង និងបងប្អូនប្រុសស្រី សុទ្ធតែរីករាយនឹងទស្សនាវីដេអូនេះ។ ហើយយើងឃើញថា រាស្ត្ររើសតាំងជាច្រើនរបស់ព្រះជាម្ចាស់ដែលកំពុងច្រៀងនៅមុខភ្នំដើមអូលីវយ៉ាងមានមោទនភាព «បណ្ដាជនសាទរព្រះជាម្ចាស់បណ្ដាជនសរសើរតម្កើងព្រះជាម្ចាស់» វាធ្វើឱ្យខ្ញុំរំភើប មិនដូចកាលពីមុនទេ ហើយខ្ញុំទប់ចិត្តមិនបាន មានតែបង្ហូរទឹកភ្នែករបស់ខ្ញុំដោយការដឹងគុណ។ ដោយគិតពីរឿងគ្រប់យ៉ាងដែលបានកើតឡើង ខ្ញុំបានមើលឃើញថា ពីការដែលខ្ញុំរំខានចិត្ត ដោយសារតែកន្លែងដែលខ្ញុំត្រូវឈរនៅលើឆាកពីគ្រាមុន ដែលធ្វើឱ្យខ្ញុំមិនអាចបំពេញភារកិច្ចរបស់ខ្លួនបានល្អ រហូតដល់ពេល ដែលមិនរងឥទ្ធិពលដោយសារកេរ្តិ៍ឈ្មោះ និងឋានៈ មិនថាខ្ញុំឈរលើឆាកនៅខាងមុខ ឬនៅខាងក្រោយក៏ដោយ ប៉ុន្តែគ្រាន់តែបំពេញតួនាទីជាសត្តនិករដែលត្រូវបានបង្កើតឡើងដោយគ្រាន់តែច្រៀងដោយសេរី និងធ្វើបន្ទាល់ពីព្រះជាម្ចាស់ គ្រប់យ៉ាងគឺជាផលផ្លែនៃកិច្ចការរបស់ព្រះជាម្ចាស់នៅក្នុងខ្ញុំ។ សូមអរព្រះគុណព្រះជាម្ចាស់!


៣២. វិញ្ញាណខ្ញុំបានរួច

ដោយ មីពុ (អេស្ប៉ាញ)

«នៅក្នុងជីវិតរបស់គាត់ ប្រសិនបើមនុស្សចង់ទទួលបានការលាងជម្រះ និងការបំផ្លាស់បំប្រែនៅក្នុងនិស្ស័យរបស់គេ ប្រសិនបើគេចង់រស់នៅក្នុងជីវិតដែលមានអត្ថន័យ និងបំពេញតាមភារកិច្ចរបស់ខ្លួនក្នុងនាមជាសត្តនិករម្នាក់ នោះគេត្រូវតែទទួលយកការវាយផ្ចាល និងការជំនុំជម្រះរបស់ព្រះជាម្ចាស់ ហើយមិនត្រូវបណ្ដោយឲ្យការលត់ដំ និងការផ្ចាញ់ផ្ចាលរបស់ព្រះជាម្ចាស់ឃ្លាតឆ្ងាយចេញពីគេឡើយ ដើម្បីឲ្យគេអាចរួចខ្លួនចេញពីការបង្គាប់បញ្ជា និងឥទ្ធិពលរបស់អារក្សសាតាំង ហើយរស់នៅក្នុងពន្លឺរបស់ព្រះជាម្ចាស់។ ចូរដឹងថា ការវាយផ្ចាល និងការជំនុំជម្រះរបស់ព្រះជាម្ចាស់គឺជាពន្លឺ ពោលគឺជាពន្លឺនៃសេចក្តីសង្រ្គោះរបស់មនុស្ស និងដឹងទៀតថា វាគ្មានព្រះពរ ព្រះគុណ ឬការការពារណាដែលប្រសើរជាងនេះសម្រាប់មនុស្សឡើយ» («ការវាយផ្ចាល និងការជំនុំជម្រះរបស់ព្រះជាម្ចាស់គឺជាពន្លឺនៃសេចក្តីសង្រ្គោះរបស់មនុស្ស» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ការច្រៀងទំនុកតម្កើងនៃព្រះបន្ទូលរបស់ព្រះជាម្ចាស់ រំឭកខ្ញុំពីបទពិសោធន៍មួយដែលខ្ញុំមានកាលពីពីរបីឆ្នាំមុន។

កាលពីខែតុលា ឆ្នាំ២០១៦ វីដេអូតន្រ្តីដែលមានទាំងការច្រៀង និងការរាំដែលខ្ញុំបានជួយបង្ហាត់ក្បាច់រាំ ត្រូវបានគេបង្ហោះលើអនឡាញ។ បងប្អូនប្រុសស្រីពេញចិត្តវាណាស់ ហើយពួកគេក៏បានណែនាំឱ្យខ្ញុំដឹកនាំក្រុមរាំក្នុងក្រុមជំនុំ។ ខ្ញុំសប្បាយចិត្តខ្លាំងដល់ថ្នាក់ខ្ញុំអធិដ្ឋានទៅព្រះជាម្ចាស់ថា ខ្ញុំប្រាកដជានឹងធ្វើភារកិច្ចនេះឱ្យបានល្អ ហើយផលិតវីដេអូឱ្យបានច្រើនថែមទៀតដើម្បីធ្វើបន្ទាល់ថ្វាយទ្រង់។  ក្រុមរាំនេះឆាប់ចាប់បានក្បាច់រាំរបស់គេយ៉ាងលឿនគួរឱ្យភ្ញាក់ផ្អើល។ បងប្អូនប្រុសស្រីបានមករកខ្ញុំ ដើម្បីឱ្យខ្ញុំជួយបង្ហាត់ក្បាច់រាំពិបាកៗដល់ពួកគេ។ ហើយពិតណាស់ កត្តានេះបានបំពេញនូវភាពអសារបង់របស់ខ្ញុំប្រាកដមែន ហើយខ្ញុំមានអារម្មណ៍ដូចជា ខ្លួនឯងគឺជាមនុស្សមានទេពកោសល្យដ៏សំខាន់ម្នាក់ក្នុងក្រុមជំនុំ។ មុននេះមិនយូរប៉ុន្មាន បងស្រីយីបានមកធ្វើការជាមួយខ្ញុំ តាមការរៀបចំរបស់អ្នកដឹកនាំក្រុមជំនុំ។ កត្តានេះបានធ្វើឱ្យខ្ញុំសប្បាយចិត្តណាស់ ខ្ញុំគិតថា «បងស្រីយី មានបទពិសោធន៍ជាអ្នករាំអាជីព ហើយពូកែច្នៃក្បាច់រាំប្លែកៗជាងខ្ញុំទៀត។ យើងអាចជួយបំពេញគ្នាទៅវិញទៅមក ហើយធ្វើការងាររបស់យើងបានយ៉ាងល្អ»។ មួយរយៈក្រោយមក កាលយើងកំពុងត្រៀមថតវីដេអូតន្ត្រីមួយ ហើយគំនិតរបស់បងស្រីយី សម្រាប់ក្បាច់រាំមានការអភិវឌ្ឍ និងមានការគិតគូរដិតដល់ជាងគំនិតខ្ញុំទៀត។ បងប្អូនប្រុសស្រីគ្រប់គ្នាមើលទៅ ដូចជាចូលចិត្តក្បាច់រាំនេះណាស់។ ខ្ញុំមិនសូវជាសប្បាយចិត្តនឹងរឿងនេះទេ ហើយគិតថា «តើពេលនេះអ្នកដទៃនឹងគិតយ៉ាងណាចំពោះខ្ញុំ? តើពួកគេនឹងគិតថា ខ្ញុំប្រៀបមិនបាននឹងបងស្រីយី ដែរឬទេ? ប្រសិនបើគាត់មានសមត្ថភាពជាងខ្ញុំ តើខ្ញុំនឹងនៅតែអាចបំពេញតួនាទីសំខាន់នៅក្នុងក្រុមដែរឬទេ?» វារំខានចិត្តខ្ញុំជាខ្លាំងនៅពេលដែលខ្ញុំបានឃើញអ្នកដទៃទៅជជែកជាមួយបងស្រីយី រាល់ពេលដែលពួកគេមានបញ្ហា។ ខ្ញុំជាអ្នកមើលខុសត្រូវ ប៉ុន្តែ ពួកគេបានទៅរកគាត់រាល់ពេលដែលពួកគេមានបញ្ហា។ តើការនោះមិនមានន័យថា ពួកគេចូលចិត្តគាត់ជាងខ្ញុំទេឬអី? ខ្ញុំមានអារម្មណ៍ថា ខ្ញុំមិនអាចឱ្យគាត់ធ្វើបានល្អជាងទេ ដូច្នេះនៅក្នុងកម្មវិធីរបស់យើងលើកក្រោយ ខ្ញុំត្រូវតែធ្វើការសម្ដែងដ៏ល្អមួយ ដើម្បីឱ្យគ្រប់គ្នាបានឃើញថា ខ្ញុំក៏ពូកែដូចគាត់ដែរ។

ក្រោយមក បងស្រីយី និងខ្ញុំ ក៏ចែកការងារគ្នា ដើម្បីសម្រួលការងាររបស់យើង។ ខ្ញុំមើលខុសត្រូវការងារវីដេអូតន្ត្រី ហើយគាត់មើលខុសត្រូវការសម្ដែងលើឆាក។ ខ្ញុំពិតជាពេញចិត្តនឹងការបែងចែកនេះណាស់។ កាលមុន ពេលធ្វើការជាមួយគ្នា ខ្ញុំមានអារម្មណ៍ប្រកាន់ឫកពារណាស់។ ខ្ញុំចង់ឆក់យកឱកាសនេះ ហើយបង្ហាញឱ្យគ្រប់គ្នាឃើញថា ខ្ញុំពូកែជាងគាត់។ ខ្ញុំបានស្រាវជ្រាវរកក្បាច់រាំ និងស្ទីលរាំថ្មីៗ អស់រាប់ម៉ោង ដើម្បីផលិតវីដេអូតន្រ្តីដ៏ល្អបំផុត ប៉ុន្តែ ពេលខ្ញុំឃើញថា បងស្រីយី ជិតបង្ហើយការងារបង្កើតក្បាច់រាំរបស់គាត់ ខណៈដែលក្បាច់រាំរបស់ខ្ញុំនៅមិនទាន់ស្រេចនោះ ខ្ញុំមានអារម្មណ៍អន្ទះសា។ ខ្ញុំក៏ចាប់ផ្ដើមពន្លឿនការងាររបស់ខ្ញុំ។ ខ្ញុំតឹងរ៉ឹងជាមួយបងប្អូនប្រុសស្រីនៅក្នុងការហាត់សមរបស់យើងណាស់។ មានម្ដង ខ្ញុំស្ដីបន្ទោសប្អូនប្រុសម្នាក់ដោយសំឡេងខឹងសម្បារ ពេលគាត់រាំខុស។ ខ្ញុំខ្លាចថា ប្រសិនបើគាត់រាំមិនបានល្អទេ នោះការសម្ដែងរបស់ខ្ញុំមុខជាមិនបានល្អដូចបងស្រីយីទេ។ មុនពេលថត មានបងប្រុសម្នាក់ប្រាប់ថា ក្បាច់រាំបើកឆាកនៅមិនទាន់គ្រប់គ្រាន់ទេ។ ហើយគាត់និយាយត្រូវមែន ប៉ុន្តែពេលនោះ ខ្ញុំឆ្លើយអ្វីមិនរួចសោះ ដូច្នេះ គាត់ក៏ណែនាំឱ្យខ្ញុំជជែកនឹងបងស្រីយី។ ឮដូច្នេះ ខ្ញុំពិតជាមិនសប្បាយចិត្តសោះ។ ប្រសិនបើខ្ញុំទៅរកគាត់ និងសុំឱ្យគាត់ជួយ តើទង្វើនេះមិនធ្វើឱ្យខ្ញុំមើលទៅកាន់តែអន់ជាងគាត់ទេឬ? ប្រសិនបើបងស្រីយី ពាក់ព័ន្ធនឹងការងារនេះ តើស្នាដៃចុងក្រោយនឹងមិនបានទៅគាត់ទេឬអី? ខ្ញុំបានចំណាយពេល ចំណាយកម្លាំងរបស់ខ្ញុំ ដើម្បីឱ្យផលិតផលចុងក្រោយនេះ បានរឹងមាំល្អ។ ដូច្នេះ ខ្ញុំក៏មិនបានសុំឱ្យគាត់ជួយទេ។ ដូច្នេះ ខ្ញុំបាននិយាយថា «ណ្ហើយ កុំទៅយកចិត្តទុកដាក់នឹងការងារកំប៉ិកកំប៉ុកទាំងនេះនៅឥឡូវនេះអី។ ពេលថតរួច យើងអាចមើលផលិតផលចុងក្រោយបាន»។ ក្រោយមក អ្នកដឹកនាំក៏បានមើលវីដេអូតន្ត្រីរបស់យើង ហើយនិយាយថា វាមិនបានធ្វើបន្ទាល់សម្រាប់ព្រះជាម្ចាស់ ដោយប្រាប់ឱ្យពួកយើងធ្វើវាម្ដងទៀត។ ខ្ញុំព្រួយចិត្តណាស់ ខ្ញុំមានអារម្មណ៍ដូចមានអ្វីចាក់ទម្លុះបេះដូងរបស់ខ្ញុំអ៊ីចឹង។ ខ្ញុំគិតថា «ពេលនេះ អ្នកដទៃនឹងមើលឃើញពីសមត្ថភាពពិតប្រាកដរបស់ខ្ញុំមិនខាន។ ពួកគេនឹងមើលឃើញថា ខ្ញុំគ្មានសមត្ថភាពពូកែដូចបងស្រីយីទេ ខ្ញុំគ្មានលក្ខណសម្បត្តិគ្រប់គ្រាន់ទេ។ ពេលនេះ ធ្វើម៉េចឱ្យខ្ញុំឈរជើងនៅក្នុងក្រុមរាំនេះទៀតបាន?ក្នុងរយៈពេលប៉ុន្មានថ្ងៃនោះ ខ្ញុំមិនអាចគិតពីអ្វីផ្សេងក្រៅពីមុខមាត់ និងឋានៈរបស់ខ្ញុំឡើយ។ យប់ឡើង ខ្ញុំដេកមិនលក់ ខ្ញុំភាំងៗនៅពេលជួបប្រជុំគ្នា ហើយមិនបានដាក់ចិត្តក្នុងភារកិច្ចរបស់ខ្លួន។

ហេតុនេះ អ្នកដឹកនាំរបស់ខ្ញុំក៏បានមករកខ្ញុំ។ ដោយមើលឃើញថា ខ្ញុំខ្លួនឯងមិនដឹងខ្លួនឯងយ៉ាងណា នោះគាត់ក៏បង្ហើបប្រាប់ខ្ញុំ ដោយនិយាយថា ខ្ញុំច្រណែននឹងបងស្រីយី ដើម្បីចង់ល្បីខ្លួនឯង និងមិនបានគិតគូរដល់ការងារក្រុមជំនុំទេ ហើយថា ខ្ញុំអាត្មានិយម។ គាត់បានប្រាប់ឱ្យខ្ញុំឆ្លុះបញ្ចាំងពីខ្លួនឯង ហើយគាត់បានអានអត្ថបទព្រះបន្ទូលរបស់ព្រះជាម្ចាស់ឱ្យខ្ញុំស្ដាប់ថា៖ «នៅពេលទាក់ទងនឹងមុខតំណែង មុខមាត់ ឬកេរ្តិ៍ឈ្មោះ ដួងចិត្តរបស់មនុស្សគ្រប់គ្នាចាប់ផ្ដើមប្រមើលទុក ហើយអ្នករាល់គ្នាម្នាក់ៗតែងតែចង់មានភាពលេចធ្លោ ចង់មានភាពល្បីល្បាញ និងចង់បានការទទួលស្គាល់។ មនុស្សគ្រប់គ្នាមិនចង់ចុះញ៉មឡើយ ផ្ទុយទៅវិញ គេតែងតែចង់តយុទ្ធ ទោះបីជាការយុទ្ធនោះជារឿងអាម៉ាស់ ហើយមិនត្រូវបានអនុញ្ញាតនៅក្នុងព្រះដំណាក់របស់ព្រះជាម្ចាស់ក៏ដោយ។ យ៉ាងណាមិញ បើគ្មានការតយុទ្ធទេ អ្នកនៅមិនចេះស្កប់ចិត្តដដែល។ នៅពេលដែលអ្នកឃើញនរណាម្នាក់លេចធ្លោ អ្នកក៏កើតចិត្តច្រណែន ស្អប់ និងមានអារម្មណ៍ថា វាមិនយុត្តិធម៌។ «ហេតុអ្វីខ្ញុំមិនអាចលេចធ្លោបាន? ហេតុអ្វីបានជាបុគ្គលនោះចេះតែលេចធ្លោ ហើយខ្ញុំមិនដែលសោះអ៊ីចឹង?» នោះអ្នកក៏មានអារម្មណ៍ខកចិត្ត។ អ្នកព្យាយាមទប់អារម្មណ៍នេះ តែអ្នកមិនអាចទប់បានឡើយ។ អ្នកអធិស្ឋានទៅកាន់ព្រះជាម្ចាស់ ហើយមានអារម្មណ៍ល្អបានមួយរយៈ ប៉ុន្តែនៅពេលដែលអ្នកជួបស្ថានភាពបែបនោះម្ដងទៀត អ្នកមិនអាចយកឈ្នះវាបានឡើយ។ តើការនេះមិនបង្ហាញពីកម្ពស់ដ៏ក្មេងខ្ចីទេឬ? តើការដែលមនុស្សម្នាក់ធ្លាក់ចូលទៅក្នុងសភាពបែបនេះ មិនមែនជាអន្ទាក់ទេឬអី? ទាំងនេះគឺជាច្រវាក់នៃធម្មជាតិដ៏ពុករលួយរបស់សាតាំង ដើម្បីចងមនុស្សលោក។ ... បើអ្នកខំតយុទ្ធ នោះភាពងងឹតនឹងកាន់តែហ៊ុមព័ទ្ធជុំវិញអ្នក អ្នកនឹងកាន់តែមានចិត្តច្រណែន និងចិត្តស្អប់ ហើយអ្នកនឹងមានសេចក្តីប៉ងប្រាថ្នាចង់បានកាន់តែខ្លាំងឡើងៗប៉ុណ្ណោះ។ បើអ្នកមានសេចក្តីប៉ងប្រាថ្នាចង់បានកាន់តែខ្លាំងឡើង នោះលទ្ធភាពដែលអ្នកបានវា នឹងមានកាន់តែតិច ហើយនៅពេលដែលអ្នកទទួលបានកាន់តែតិច នោះចិត្តស្អប់របស់អ្នកនឹងកើនឡើង។ នៅពេលដែលចិត្តស្អប់របស់អ្នកកើនឡើង នោះដួងចិត្តរបស់អ្នកនឹងកាន់តែខ្មៅងងឹត។ បើដួងចិត្តរបស់អ្នកកាន់តែខ្មៅងងឹត នោះអ្នកនឹងបំពេញភារកិច្ចរបស់អ្នកកាន់តែមិនបានល្អ ហើយបើអ្នកបំពេញភារកិច្ចរបស់អ្នកកាន់តែមិនបានល្អ នោះអ្នកនឹងកាន់តែក្លាយជាបុគ្គលម្នាក់ដែលគ្មានប្រយោជន៍។ នេះជាវដ្ដមួយដ៏កាចសាហាវ និងមានភាពប្រទាក់គ្នា។ បើអ្នកមិនអាចបំពេញភារកិច្ចរបស់ខ្លួនបានល្អទេ នោះអ្នកនឹងត្រូវជម្រុះចោលបន្ដិចម្ដងៗមិនខាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់នេះជាព្រនង់មួយដែលសំពងខ្ញុំឱ្យភ្ញាក់ប្រាកដណាស់។ អ្វីដែលព្រះជាម្ចាស់បើកសម្ដែងឱ្យខ្ញុំឃើញ គឺត្រូវនឹងសភាពរបស់ខ្ញុំសុទ្ធសាធ។ ខ្ញុំច្រណែននឹងទេពកោសល្យបងស្រីយីមែន ដោយគិតតែពីកេរ្តិ៍ឈ្មោះ និងលាភសក្ការៈប៉ុណ្ណោះ។ វាគួរឱ្យខ្ពើមរអើមណាស់។ ខ្ញុំក៏ត្រឡប់ទៅគិតវិញថា ពេលនោះខ្ញុំពិតជាមានចិត្តច្រណែនខ្លាំងមែន គឺតាំងតែពីពេលដែលបងស្រីយីមកចូលរួមក្នុងក្រុម ហើយបានបង្ហាញសមត្ថភាពរបស់គាត់មក។ ខ្ញុំខ្លាចថា អ្នកដទៃនឹងយកគាត់ជាគម្រូ ហើយតួនាទីរបស់ខ្ញុំនឹងត្រូវគំរាមកំហែង។ ដូច្នេះ ដោយចង់បញ្ជាក់ពីសមត្ថភាពខ្លួនឯង ខ្ញុំបានចាប់ផ្ដើមប្រជែងសមត្ថភាពជាមួយនឹងគាត់។ ពេលខ្ញុំសម្គាល់ឃើញថា កម្មវិធីរាំរបស់គាត់កំពុងវិវឌ្ឍលឿនជាងខ្ញុំ នោះខ្ញុំក៏កាន់តែតឹងរ៉ឹង និងពិតជាទាមទារមិនឱ្យចាញ់គាត់នោះទេ។ ច្បាស់ណាស់ថា ខ្ញុំគួរតែទៅជជែកនឹងបងស្រីយី។ តែខ្ញុំរកលេសនៅឱ្យឆ្ងាយ ខ្លាចគាត់លួចយកកិត្តិយសទាំងអស់។ ដូច្នេះ បញ្ហាខ្លះមិនត្រូវបានដោះស្រាយទាន់ពេលនោះទេ ហើយសូម្បីក្រោយពេលដែលបងប្អូនប្រុសស្រីខំប្រឹងធ្វើការដល់ម្ល៉ឹងហើយ ក៏នៅមិនទាន់ល្អគ្រប់គ្រាន់សម្រាប់ធ្វើជាទីបន្ទាល់សម្រាប់ព្រះជាម្ចាស់ដែរ។ ពេលអ្នកដឹកនាំក្រុមជំនុំបានរៀបចំឱ្យបងស្រីយី ធ្វើការជាមួយខ្ញុំនៅក្នុងភារកិច្ចរបស់ខ្ញុំ ដូច្នេះទើបយើងអាចយកចំណុចខ្លាំងរបស់យើងមកបញ្ចូលគ្នាដើម្បីធ្វើបន្ទាល់ថ្វាយព្រះជាម្ចាស់តាមរយៈក្បាច់រាំ ដោយឡែក ខ្ញុំមិនបានពិចារណាអំពីព្រះហឫទ័យរបស់ព្រះជាម្ចាស់ទាល់តែសោះ។ ខ្ញុំរំខានការងាររបស់ក្រុមជំនុំតាមរយៈការប្រជែងគ្នាជាប្រចាំ ដើម្បីធ្វើឱ្យខ្លួនឯងល្បីឈ្មោះ។ ខ្ញុំបានប្រឆាំងនឹងព្រះជាម្ចាស់ និងមិនបានធ្វើអ្វីសោះ ក្រៅតែពីទង្វើអាក្រក់។ គំនិតនេះបានធ្វើឱ្យខ្ញុំស្ដាយក្រោយគ្រប់យ៉ាង។ ខ្ញុំបានអធិដ្ឋានទៅព្រះជាម្ចាស់ ហើយមិនដែលចង់ធ្វើជាមនុស្សច្រណែននឹងជោគជ័យអ្នកដទៃនោះឡើយ។ ខ្ញុំប្រែងចិត្ត ធ្វើការឱ្យបានល្អជាមួយបងស្រីយី និងចង់បំពេញភារកិច្ចរបស់យើង ហើយសហការគ្នាឱ្យបានល្អ។

ក្រោយមក យើងក៏បានសហការគ្នារៀបចំក្បាច់រាំ ហើយអាកប្បកិរិយារបស់ខ្ញុំក៏បានកែប្រែខ្លះ។ មានពេលខ្លះ ខ្ញុំនៅមានអារម្មណ៍ច្រណែននឹងគាត់ណាស់ តែខ្ញុំដឹងថា ខ្ញុំគួរតែយកការងារក្រុមជំនុំជាធំ មិនមែនយកប្រយោជន៍ផ្ទាល់ខ្លួនជាធំនោះទេ ខ្ញុំបោះបង់សាច់ឈាម និងចិត្តអំណួតរបស់ខ្ញុំដោយមនសិការ ទាំងគិតរកវិធីធ្វើការជាមួយបងស្រីរបស់ខ្ញុំ ដើម្បីធ្វើឱ្យកម្មវិធីកាន់តែប្រសើរឡើង ពេលយើងពើបប្រទះនឹងបញ្ហា ឬការលំបាក យើងរមែងប្រកបគ្នា លាតត្រដាងសេចក្ដីពុករលួយរបស់ខ្លួន និងស្វែងរកសេចក្ដីពិតមកដោះស្រាយវា។ ក្រោយមក ព្រះជាម្ចាស់ក៏ប្រទានព្រះពរដល់យើងយ៉ាងរួសរាន់ ហើយក្បាច់រាំរបស់យើងក៏រំលេចចេញមកយ៉ាងស្អាត។ ការប្រតិបត្តិសេចក្ដីពិត បានធ្វើឱ្យខ្ញុំមានអារម្មណ៍ស្ងប់នៅក្នុងចិត្ត។

ពីរបីខែក្រោយមក បងស្រីយី និងខ្ញុំកំពុងរៀបចំការសម្ដែងនៅលើឆាកមួយជាមួយគ្នាម្ដងទៀត។ ដំបូងៗ កិច្ចការគ្រប់យ៉ាងដំណើរការពិតជារហ័សណាស់ ហើយអ្នកផ្សេងក៏ពេញចិត្តនឹងរបៀបដែលយើងរៀបចំក្បាច់រាំរបស់យើងដែរ។ ខ្ញុំពិតជាពេញចិត្តនឹងខ្លួនឯងណាស់។ ហើយថ្ងៃមួយ អ្នកដឹកនាំក៏បានសួរនាំពីដំណើរការការងាររបស់យើង ហើយខ្ញុំក៏ឆ្លើយតបថា «យើងកំពុងមានការវិវឌ្ឍល្អ»។ ស្រាប់តែមានបងស្រីម្នាក់និយាយកាត់ថា «បងស្រីមានគំនិតល្អណាស់ ក្បាច់រាំនេះពិតជាមើលទៅស្អាតណាស់»។ សម្ដីនេះបានធ្វើឱ្យខ្ញុំមានអារម្មណ៍ទោមនស្សបន្តិច ទើបខ្ញុំគិតថា «ម៉េចក៏បងនិយាយដូច្នេះ? ពេលនេះគ្រប់គ្នាដឹងថា ក្បាច់រាំនេះជាគំនិតដែលមកពីបងស្រីយី ហើយខ្ញុំនឹងមិនទទួលបានការសរសើរអ្វីសោះ ខ្ញុំត្រូវរិះរកវិធីសម្រេចស្នាដៃមួយឱ្យបាន បើគ្មានស្នាដៃទេ តើគ្រប់គ្នានឹងគិតយ៉ាងណាចំពោះខ្ញុំ?» មានម្ដងពេលកំពុងហាត់សម ខ្ញុំគិតរកក្បាច់រាំ ហក់លោតថ្មីមួយ។ ហើយខ្ញុំសប្បាយចិត្តណាស់ ខ្ញុំគិតថា «ខ្ញុំពិតជាពូកែខាងហក់លោត។ ឱ្យតែយើងហាត់រាំឱ្យបានល្អ វាមិនត្រឹមតែជួយធ្វើឱ្យក្បាច់រាំកាន់តែស្អាតទេ តែគ្រប់គ្នានឹងយល់ពីភាពខ្លាំងរបស់ខ្ញុំដែរ។ ហើយទីបំផុត គ្រប់គ្នានឹងសរសើរការងារទាំងអស់របស់ខ្ញុំ»។ តែនៅថ្ងៃបន្ទាប់ ពេលខ្ញុំកំពុងបង្រៀនក្បាច់នោះដល់បងប្អូនប្រុសស្រី ពួកគេផ្ដល់មតិកែតម្រូវថា ក្បាច់នេះលឿនពេក ហើយពីបាកណាស់។ ល្ងាចនោះ មានបងស្រីម្នាក់ដាស់តឿនខ្ញុំថា «គេអាចនឹងធ្វើឱ្យខ្លួនឯងរបួសយ៉ាងងាយដោយសារក្បាច់នេះ។ ខ្ញុំគិតថា វាគ្មានសុវត្ថិភាពទេ»។ ខ្ញុំបារម្ភថា ពួកគេនឹងរកក្បាច់ថ្មីមួយជំនួសក្បាច់រាំរបស់ខ្ញុំ ពេលនោះ តើធ្វើម៉េចឱ្យខ្ញុំប្រៀបធៀបខ្លួនឯងនឹងបងស្រីយីបាន? ហេតុនេះ ខ្ញុំក៏បានលើកទឹកចិត្តគ្រប់គ្នាឱ្យព្យាយាមម្ដងទៀត។ ហើយខ្ញុំក៏បោះបង់ចោលតែម្ដង ពេលឃើញបងប្អូនស្រីៗខ្លះដួល និងរងរបួស។ ខ្ញុំមានអារម្មណ៍រកាំចិត្ត ហើយពិតជាសោកស្ដាយណាស់។ ដូច្នេះ ខ្ញុំក៏សុំទោសក្រុមទាំងមូល ហើយប្ដូរក្បាច់រាំវិញ តែខ្ញុំមិនបានឆ្លុះបញ្ចាំងពីខ្លួនឯងទេ ទោះបីមានរឿងបែបនេះកើតឡើងក៏ដោយ។ បន្តិចក្រោយមក កម្មវិធីថតនឹងត្រូវចាប់ផ្ដើមតាមកាលកំណត់។ ទាំងបងស្រីយី និងខ្ញុំ ក៏បានសម្ដែង។ ពេលកំពុងថត ខ្ញុំមិនបានគិតថា ខ្ញុំរាំបានស្អាតនោះទេនៅក្នុងឈុតមួយ ដូច្នេះខ្ញុំក៏សុំអ្នកដឹកនាំឱ្យថតម្ដងទៀត ដោយឡែក ពេលខ្ញុំមើល មានឈុតច្រើនដែលមានជាប់មុខបងស្រីយី ហើយឈុតដែលថតកៀកខ្ញុំ គឺខ្ញុំជាប់ត្រឹមពីចំហៀងប៉ុណ្ណោះ។ ខ្ញុំមានអារម្មណ៍នឿយណាយ។ ពេលថតវគ្គក្រោយ ខ្ញុំញញឹមមិនទាំងចេញផង ហើយការរាំរបស់ខ្ញុំគ្មានរស់រវើកអ្វីបន្តិចសោះ។ ខ្ញុំងប់ងល់ ហើយរវល់គិតថា៖ ខ្ញុំរាំស្អាតជាងបងស្រីយី។ ខ្ញុំគ្មានចិត្តមើលវីដេអូរាំដែលខ្ញុំត្រូវពិនិត្យមើលនោះទេ។ ខ្ញុំមិនខ្វល់ទេថា ការសម្ដែងនោះធ្វើបន្ទាល់ពីព្រះជាម្ចាស់ឬក៏អត់។ ដូច្នេះហើយ ពេលវីដេអូចេញមក គ្រប់ៗគ្នានិយាយថា ការរាំនេះដូចជាញញើតៗ ឆ្កឹងៗពេក។ វាមិនត្រឹមតែមិនមែនជាទីបន្ទាល់ចំពោះព្រះជាម្ចាស់នោះទេ វាជាក្ដីអាម៉ាស់ចំពោះព្រះជាម្ចាស់ទៅវិញទេ។ ក្រោយមក អ្នកដឹកនាំក៏បាននិយាយថា ខ្ញុំប្រជែងគ្នា ដើម្បីកេរ្តិ៍ឈ្មោះ និងលាភសក្ការៈ និងមិនបានបំពេញភារកិច្ចរបស់ខ្លួន ហើយក៏សម្រេចចិត្តបញ្ឈប់ខ្ញុំ។ ខ្ញុំពិតជារកាំចិត្តណាស់។ ដំបូង ខ្ញុំគ្រាន់តែចង់ផ្គាប់ព្រះហឫទ័យព្រះជាម្ចាស់ប៉ុណ្ណោះ តែខ្ញុំបែរជាប្រជែងកេរ្តិ៍ឈ្មោះទៅវិញ គ្រប់កម្មវីធីទាំងអស់ដែលខ្ញុំបានរៀបចំបានធ្វើឱ្យអាម៉ាស់ដល់ព្រះជាម្ចាស់។ នេះគឺជាសេចក្ដីល្មើសមួយ។ ខ្ញុំបានបាត់បង់ឱកាសបំពេញភារកិច្ចរបស់ខ្ញុំតាមរយៈការរាំ។ ខ្ញុំយំខ្លាំងណាស់។

ខ្ញុំគិតហើយគិតទៀត។ «ខ្ញុំដឹងថា ការឈ្លោះដណ្ដើមកេរ្តិ៍ឈ្មោះ និងលាភសក្ការៈគឺជាទង្វើដ៏ខុសឆ្គង ចុះហេតុអ្វីបានជាខ្ញុំមិនអាចឃាត់ខ្លួនឯងឱ្យឈប់ដេញតាមសេចក្ដីទាំងនេះបាន? តើអ្វីទៅជាហេតុផលពិតប្រាកដ?» ក្នុងពេលថ្វាយបង្គំ ខ្ញុំអានចំព្រះបន្ទូលរបស់ព្រះជាម្ចាស់ដែលចែងថា៖ «សាតាំងប្រើកិត្តិយស និងបុណ្យសក្តិ ដើម្បីគ្រប់គ្រងគំនិតរបស់មនុស្សឲ្យគិតតែពីកិត្តិយស និងបុណ្យសក្តិរហូត។ ពួកគេតស៊ូប្រឹងប្រែងដើម្បីកិត្តិយស និងបុណ្យសក្តិ ទទួលរងទុក្ខលំបាកដើម្បីកិត្តិយស និងបុណ្យសក្តិ ស៊ូទ្រាំភាពអាម៉ាស់ដើម្បីកិត្តិយស និងបុណ្យសក្តិ លះបង់អ្វីៗគ្រប់យ៉ាងដែលពួកគេមានដើម្បីកិត្តិយស និងបុណ្យសក្តិ ហើយពួកគេនឹងធ្វើការវិនិច្ឆ័យ ឬការសម្រេចចិត្តណាមួយដើម្បីកិត្តិយស និងបុណ្យសក្តិ។ តាមវិធីនេះសាតាំងបានចងមនុស្សជាមួយនឹងខ្សែដែលមើលមិនឃើញ ហើយពួកគេមិនមានកម្លាំង ឬភាពក្លាហានក្នុងការបោះចោលរបស់នេះឡើយ។ ពួកគេកំពុងទ្រាំទ្រនឹងឧបសក្គ និងទុក្ខលំបាកដ៏ខ្លាំងជាច្រើន ដោយមិនដឹងខ្លួន។ ដោយសារ កិត្តិយស និងបុណ្យសក្តិនេះ មនុស្សជាតិបានបដិសេធចោលព្រះជាម្ចាស់ ព្រមទាំងក្បត់ព្រះអង្គ ហើយក្លាយជាមនុស្សអាក្រក់កាន់តែខ្លាំងឡើងៗ។ ហេតុដូច្នេះ ពីជំនាន់មួយទៅជំនាន់មួយ មនុស្សត្រូវបានបំផ្លាញក្រោមឥទ្ធិពលកិត្តិយស និងបុណ្យសក្តិរបស់សាតាំង។ សូមសំឡឹងមើល ពីទង្វើរបស់សាតាំង តើបំណងអាក្រក់របស់វា មិនគួរជាទីស្អប់ខ្ពើមណាស់ទេឬអី? ប្រហែលជាថ្ងៃនេះ ឯងរាល់គ្នា នៅតែមិនអាចមើលឃើញបំណងអាក្រក់របស់សាតាំង ពីព្រោះឯងគិតថាមនុស្សម្នាក់មិនអាចរស់នៅដោយគ្មានកិត្តិយស និងបុណ្យសក្តិបានទេ។ ឯងគិតថាប្រសិនបើមនុស្សចាកចោលកិត្តិយស និងបុណ្យសក្តិ នោះពួកគេនឹងលែងមើលឃើញផ្លូវទៅមុខ លែងមើលឃើញគោលដៅរបស់ពួកគេទៀតហើយ ព្រមទាំងថាអនាគតរបស់ពួកគេនឹងក្លាយជាងងឹតអាប់អួរជាមិនខាន។ ក៏ប៉ុន្តែ យូរៗទៅ នៅថ្ងៃណាមួយឯងរាល់គ្នានឹងដឹងថាកិត្តិយស និងបុណ្យសក្តិ គឺជាខ្សែដ៏អាក្រក់ជាទីបំផុតដែលសាតាំងប្រើដើម្បីចងមនុស្ស។ នៅពេលដែលថ្ងៃនោះមកដល់ ឯងនឹងតទល់យ៉ាងម៉ឺងម៉ាត់ចំពោះការគ្រប់គ្រងរបសសាតាំង ហើយប្រឆាំងយ៉ាងខ្លាំងនឹងខ្សែដែលសាតាំងប្រើដើម្បីចងឯង។ នៅពេលដែលពេលវេលាដែលឯងចង់បោះចោលរបស់ទាំងអស់ ដែលសាតាំងបានបណ្តុះក្នុងខ្លួនឯងមកដល់ នោះឯងនឹងបែកចេញពីសាតាំង ហើយឯងនឹងស្អប់អ្វីទាំងអស់ដែលសាតាំងបាននាំយកមកឲ្យឯង។ មានតែពេលនោះទេ ដែលមនុស្សជាតិ នឹងមានសេចក្តីស្រឡាញ់ ព្រមទាំងប្រាថ្នាចង់បានព្រះជាម្ចាស់យ៉ាងពិតប្រាកដ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់បើកសម្ដែងល្បិចកល និងចេតនាអាក្រក់របស់សាតាំងក្នុងការធ្វើឱ្យមនុស្សទៅជាពុករលួយ។ វាប្រើកេរ្តិ៍ឈ្មោះ និងលាភសក្ការៈដើម្បីគ្រប់គ្រងមនុស្ស និងធ្វើឱ្យគេទៅជាពុករលួយ ដើម្បីឱ្យពួកគេកាន់តែខូចសីលធម៌ និងពុករលួយ ថែមទាំងប្រឆាំងនឹងព្រះជាម្ចាស់ ហើយធ្វើការអាក្រក់។ ខ្ញុំបានទទួលការអប់រំ និងរងឥទ្ធិពលពីសាតាំង តាំងតែពីក្មេងមកម្ល៉េះ។ «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» និង «មនុស្សបន្សល់កេរ្តិ៍ឈ្មោះនៅកន្លែងដែលខ្លួនទៅ ប្រៀបដូចនឹងក្ងានដែលបញ្ចេញសម្លេងគ្រប់ទីកន្លែងដែលវាទៅដែរ»។ ទស្សនវិជ្ជារបស់សាតាំងទាំងនេះបានចាក់ឫសយ៉ាងជ្រៅនៅក្នុងខ្ញុំ។ មិនថា ខ្ញុំនៅក្នុងក្រុមអ្វីនោះទេ ខ្ញុំចង់ពូកែជាងគេ ចង់ឱ្យគេលើក ចង់ឱ្យគេសរសើរ ការមើលឃើញមនុស្សម្នាក់លេចធ្លោ ធ្វើឱ្យខ្ញុំច្រណែន ហើយខ្ញុំក៏ធ្វើគ្រប់យ៉ាងដែលខ្ញុំអាច ដើម្បីឱ្យបានគ្រាន់បើជាងគេ ខ្ញុំតែងពុះពារដើម្បីកេរ្តិ៍ឈ្មោះ និងលាភសក្ការៈ ហើយវេទនាដោយសារតែល្បិចរបស់សាតាំង។ ខ្ញុំក៏រឹតតែក្រអឺតក្រទម និងរឹតតែកាច។ ខ្ញុំចង់ធ្វើឱ្យល្អជាបងស្រីយី ដោយប្រើជំនាញបច្ចេកទេសរបស់ខ្ញុំមកបង្អួតទេពកោសល្យរបស់ខ្ញុំ ហើយខ្ញុំមិនខ្វល់ទេថា រាងកាយរបស់អ្នកសម្ដែងអាចធ្វើបានឬមិនបាន ទីបំផុត បងប្អូនស្រីមួយចំនួនក៏ត្រូវរបួស។ ពេលយើងកំពុងថត ខ្ញុំចង់ប្រើតែឈុតដែលថតកៀកខ្ញុំប៉ុណ្ណោះ មកបង្ហាញថាខ្ញុំរាំស្អាតជាងបងស្រីយី ហើយដោយសារតែខ្ញុំមិនបានគិតថា ក្បាច់រាំរបស់ខ្ញុំស្អាតឥតខ្ចោះ ខ្ញុំក៏បានសុំឱ្យអ្នកដឹកនាំថតសាឡើងវិញ ខ្ញុំបានបង្អាក់ដល់ការងារនេះ។ ហើយពេលរូបរបស់ខ្ញុំថតជាប់ត្រឹមពីចំហៀង ហើយរូបបងស្រីយី ថតចំពេញមុខ ខ្ញុំមានអារម្មណ៍ពោរពេញដោយការមិនពេញចិត្ត ហើយរស់ក្នុងសភាពអគតិ ទាំងមិនបានយកចិត្តទុកដាក់បំពេញភារកិច្ចរបស់ខ្ញុំឱ្យបានល្អ។ ជាលទ្ធផល ការរាំរបស់ខ្ញុំ បានធ្វើឱ្យព្រះជាម្ចាស់ទៅជាអាម៉ាស់។ ក្បាច់រាំរបស់ខ្ញុំ មិនមែនដើម្បីបម្រើដល់ព្រះជាម្ចាស់ទេ តែបម្រើខ្ញុំខ្លួនឯងវិញ។ ការដណ្ដើមកេរ្តិ៍ឈ្មោះរបស់ខ្ញុំបានក្លាយជាឧបសគ្គដ៏ធ្ងន់ធ្ងរចំពោះកិច្ចការរបស់ក្រុមជំនុំ និងបានធ្វើឱ្យមនុស្សដែលនៅជុំវិញខ្ញុំឈឺចាប់ទៀតផង។ ឥរិយាបថរបស់ខ្ញុំ គឺពិតជាគួរឱ្យស្អប់ និងខ្ពើមរអើមណាស់ ចំពោះព្រះជាម្ចាស់! ក្រោយមក ព្រះបន្ទូលរបស់ព្រះជាម្ចាស់ក៏បានមកដល់គំនិតរបស់ខ្ញុំ៖ «'ផ្លូវអាក្រក់' នេះ មិនសំដៅទៅលើអំពើអាក្រក់មួយក្ដាប់តូចនោះឡើយ ប៉ុន្តែ សំដៅលើប្រភពនៃអំពើអាក្រក់ ដែលស្ដែងចេញឲ្យឃើញតាមរយៈអាកប្បកិរិយារបស់មនុស្ស» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា ខ្ញុំមិនត្រូវបានដោះលែង ដោយសារតែខ្ញុំបានធ្វើការអាក្រក់មួយចំនួន។ វាបានកើតឡើងដោយសារផ្លូវដែលខ្ញុំដើរគឺជាផ្លូវអាក្រក់ ហើយជាឫសគល់នៃសកម្មភាពរបស់ខ្ញុំ។ តាំងពីខ្ញុំចាប់ផ្ដើមធ្វើការជាមួយបងស្រីយីមក ខ្ញុំឈ្លោះរហូត ដើម្បីតែប្រយោជន៍ខ្លួនឯង ហើយអនុវត្តតែគំនិតរបស់ខ្លួនឯងច្រើន។ មានន័យថា ខ្ញុំកំពុងធ្វើការអាក្រក់ ហើយប្រឆាំងនឹងព្រះជាម្ចាស់។ តាមគំនិតនេះ ខ្ញុំមានអារម្មណ៍ថា ខ្ញុំពោរពេញដោយភាពភ័យខ្លាច។ ខ្ញុំបានឃើញថា ខ្ញុំកំពុងប្រឆាំងនឹងព្រះជាម្ចាស់ ដោយដេញតាមកេរ្តិ៍ឈ្មោះ និងឋានៈ។ ហើយប្រសិនបើខ្ញុំមិនប្រែចិត្ត នៅទីបំផុតខ្ញុំនឹងត្រូវដាក់ទោស ហើយលុបបំបាត់ចោលមិនខាន។ ខ្ញុំមានអារម្មណ៍ខុសធ្ងន់ណាស់។ ខ្ញុំយំ ហើយអធិដ្ឋានទៅព្រះជាម្ចាស់ថា៖ «ព្រះជាម្ចាស់អើយ! ទូលបង្គំបានបាត់បង់ភារកិច្ចរបស់ខ្លួនហើយ។ សេចក្ដីសុចរិតរបស់ទ្រង់កំពុងត្រូវបានសម្ដែងឱ្យទូលបង្គំឃើញ ហើយទូលបង្គំដឹងថា ទ្រង់កំពុងការពារទូលបង្គំ។ សូមអរព្រះគុណទ្រង់ណាស់ចំពោះការបញ្ឈប់ផ្លូវអាក្រក់របស់ទូលបង្គំ មុនវាហួសពេល។ ទូលបង្គំនឹងប្រែចិត្តថ្វាយទ្រង់»។

នៅថ្ងៃក្រោយៗមកទៀត ខ្ញុំផ្សាយដំណឹងល្អនៅក្នុងក្រុមជំនុំ និងឆ្លុះបញ្ចាំងអំពីខ្លួនឯង។ រាល់ពេលដែលខ្ញុំគិតអំពីកិច្ចការដែលខ្ញុំធ្វើដើម្បីកេរ្តិ៍ឈ្មោះ និងលាភសក្ការៈ ខ្ញុំមានអារម្មណ៍ស្ដាយក្រោយ។ ខ្ញុំស្អប់ខ្លួនឯងដែលមិនឱ្យតម្លៃឱកាសដែលព្រះជាម្ចាស់បានប្រទានឱ្យខ្ញុំនៅក្នុងក្រុមរាំ។ ពេលខ្ញុំមើលវីដេអូតន្រ្តីនោះសារឡើងវិញ ខ្ញុំពិតជាចង់ត្រឡប់ទៅវិញ ហើយចាប់ផ្ដើមពីដើមឡើងវិញ តែខ្ញុំបានដឹងថាវាមិនអាចទៅរួចនោះទេ។  គ្រប់យ៉ាងដែលខ្ញុំអាចធ្វើបាននៅពេលនេះ គឺរៀនពីកំហុសរបស់ខ្ញុំ ហើយបំពេញភារកិច្ចដំណឹងល្អរបស់ខ្ញុំឱ្យបានល្អ។ ខ្ញុំភ្ញាក់ផ្អើលណាស់ដែលមួយខែក្រោយមក អ្នកដឹកនាំក្រុមជំនុំបានហៅខ្ញុំឱ្យចូលរួមក្នុងក្រុមរាំម្ដងទៀត។ ឮដំណឹងនេះ ខ្ញុំរំភើបចិត្តដល់ថ្នាក់មិនអាចបញ្ឈប់ទឹកភ្នែកខ្លួនឯងបានទៀតផង ហើយខ្ញុំក៏បានដោះស្រាយបញ្ហានោះ ខ្ញុំឈប់ដេញតាមកេរ្តិ៍ឈ្មោះ និងលាភសក្ការៈតទៅទៀត ហើយខ្ញុំឱ្យតម្លៃឱកាសនេះ ដើម្បីតបសេចក្ដីស្រឡាញ់របស់ព្រះជាម្ចាស់ ហើយធ្វើការជាមួយអ្នកគ្រប់គ្នា និងបំពេញភារកិច្ចរបស់ខ្ញុំឱ្យបានល្អ។

មានម្ដង ក្រោយពីបានចូលរួមក្នុងក្រុមម្ដងទៀត បងស្រីយីបានលើកឡើងថា ក្បាច់រាំមួយដែលខ្ញុំបានបង្រៀនគេនោះ មិនត្រូវតាមស្តង់ដារទេ។ ពេលនោះ ខ្ញុំមានអារម្មណ៍ខ្មាសណាស់ ហើយគិតថា «ម៉េចក៏អ្នកហ៊ានទិតៀនខ្ញុំនៅមុខអ្នកដទៃយ៉ាងនេះ? ពេលនេះ ពួកគេមុខជាគិតថា អ្នកពូកែជាងខ្ញុំហើយ។ ខ្ញុំមិនអាចឱ្យគេមើលងាយខ្ញុំបានទេ។ ខ្ញុំក៏ជាអ្នករាំអាជីពម្នាក់ដែរ។ អ្នកដឹងថា ក្បាច់រាំរបស់អ្នកក៏មិនមែនឥតខ្ចោះដែរ»។ ខ្ញុំចង់បោះចោលក្បាច់ដែលគាត់បង្ហាត់ ហើយទទួលស្គាល់ថា ខ្ញុំកំពុងគិតពីខ្លួនឯងម្ដងទៀត។ បន្ទាប់មក ខ្ញុំបានដឹងថាខ្ញុំកំពុងគិតពីកេរ្ដិ៍ឈ្មោះ និងលាភសក្ការៈផ្ទាល់ខ្លួនម្ដងទៀត ដូច្នេះខ្ញុំក៏បានអធិដ្ឋានទៅកាន់ព្រះជាម្ចាស់នៅក្នុងចិត្តរបស់ខ្ញុំ។ បន្ទាប់ពីអធិដ្ឋានរួច ខ្ញុំក៏បានគិតអំពីព្រះបន្ទូលរបស់ព្រះជាម្ចាស់ដែលថា៖ «ប្រសិនបើពេលមួយកាន់តែសំខាន់ នោះមនុស្សកាន់តែអាចចុះចូល និងយកផលប្រយោជន៍ផ្ទាល់ខ្លួន អំនួត និងមោទនភាពរបស់ពួកគេចេញ ហើយបំពេញភារកិច្ចរបស់ពួកគេយ៉ាងសមរម្យ មានតែដូច្នោះទេ ទើបពួកគេត្រូវបានព្រះជាម្ចាស់នឹកចាំ។ ទាំងអស់នោះគឺជាទង្វើល្អ! មិនថាអ្វីដែលមនុស្សធ្វើទេ តើអ្វីដែលមានសារៈសំខាន់ជាង? អំនួតនិងមោទនភាពរបស់ពួកគេ ឬសិរីល្អរបស់ព្រះជាម្ចាស់? (សិរីល្អរបស់ព្រះជាម្ចាស់)។ តើមួយណាដែលមានសារៈសំខាន់ជាង? ទំនួលខុសត្រូវរបស់អ្នក ឬផលប្រយោជន៍ផ្ទាល់ខ្លួនរបស់អ្នក? ការបំពេញទំនួលខុសត្រូវរបស់អ្នក គឺជាអ្វីដែលមានសារៈសំខាន់បំផុត ហើយអ្នកត្រូវជាប់កាតព្វកិច្ចចំពោះពួកវា។ ... នៅពេលដែលត្រូវប្រឈមមុខនឹងអ្វីៗជាក់លាក់ នោះចំណង់ដ៏អត្តវិស័យមួយភ្លែតផ្ទាល់ខ្លួនរបស់អ្នក ព្រមទាំងអំនួតនិងមោទនភាពរបស់អ្នក នឹងឈប់ឈរពាំងផ្លូវរបស់អ្នកហើយ ហើយអ្នកនឹងផ្ដល់អាទិភាពចម្បងទៅលើភារកិច្ចផ្ទាល់ខ្លួនរបស់អ្នក ទៅលើបំណងព្រះហឫទ័យរបស់ព្រះជាម្ចាស់ ទៅលើការនាំយកទីបន្ទាល់សម្រាប់ទ្រង់ និងទៅលើទំនួលខុសត្រូវផ្ទាល់ខ្លួនរបស់អ្នក។ នេះគឺជាវិធីដ៏ល្អមួយនៃការនាំយកទីបន្ទាល់ ហើយវានាំមកនូវភាពអាម៉ាស់ឱ្យសាតាំង!» («ការទទួលបានព្រះជាម្ចាស់ និងសេចក្ដីពិត គឺជារឿងដែលមានសុភមង្គលបំផុត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ មានពន្លឺមួយភ្លឺឡើងក្នុងចិត្តខ្ញុំ។ តើស្ថានភាពនេះមិនមែនជាវិធីដែលព្រះជាម្ចាស់ល្បងលខ្ញុំទេឬអី? រាល់ពេលដែលមានជម្លោះរវាងផលប្រយោជន៍របស់ខ្ញុំផ្ទាល់ និងផលប្រយោជន៍ក្រុមជំនុំ ខ្ញុំគួរតែផ្ដោតលើការបំពេញតាមព្រះហឫទ័យរបស់ព្រះជាម្ចាស់ ប្រតិបត្តិសេចក្ដីពិត និងធ្វើឱ្យសាតាំងអាម៉ាស់។ ពេលខ្ញុំរម្ងាប់អារម្មណ៍បានហើយ ខ្ញុំមើលឃើញថា ខ្ញុំមិនបានបង្រៀនបងប្អូនប្រុសស្រីពីចលនាឱ្យបានត្រឹមត្រូវមែន។ បងស្រីយី និយាយត្រង់ពេក ហើយសម្ដីនោះធ្វើឱ្យខ្ញុំខ្មាស តែខ្ញុំបានទទួលយោបល់របស់គាត់ ដ្បិតខ្ញុំបានដឹងថា គាត់និយាយត្រូវ។ ដូច្នេះ បន្ទាប់ពីខ្ញុំទុកខ្លួនឯងមួយឡែក យើងក៏បានធ្វើការជាមួយគ្នាយ៉ាងឆាប់រហ័ស ហើយបញ្ចប់ការបង្ហាត់ក្បាច់រាំ។ ខ្ញុំក៏មានអារម្មណ៍ដែរថា ខ្ញុំពិតជាកំពុងបំពេញភារកិច្ចរបស់ខ្ញុំដូច្នោះមែន។

បទពិសោធន៍នោះពិតជាបានបង្ហាញខ្ញុំថា ការជំនុំជម្រះ និងការវាយផ្ចាលរបស់ព្រះជាម្ចាស់ គឺជាសេចក្ដីសង្គ្រោះ និងសេចក្ដីស្រឡាញ់របស់ទ្រង់ សម្រាប់ខ្ញុំ។ ការជំនុំជម្រះរបស់ព្រះជាម្ចាស់ពិតជាបានដាស់ខ្ញុំឱ្យភ្ញាក់ ហើយបានធ្វើឱ្យខ្ញុំមើលឃើញគ្រោះថ្នាក់នៃការដេញតាមកេរ្តិ៍ឈ្មោះ និងផលប្រយោជន៍។ ការនោះហើយដែលបានកែទស្សនៈខុសឆ្គងរបស់ខ្ញុំ ឱ្យបានត្រឹមត្រូវវិញ ហើយខ្ញុំក៏បានចាប់ផ្ដើមបំពេញភារកិច្ចរបស់ខ្លួន និងដេញតាមសេចក្ដីពិតដោយចរិយាបន្ទាបខ្លួន និងដោយស្ដែងចេញពីលក្ខណៈជាមនុស្ស។ សូមអរព្រះគុណព្រះជាម្ចាស់!


៣៣. ច្រវាក់នៃកេរ្ដិ៍ឈ្មោះ និងលាភសក្ការៈ

នៅក្នុងឆ្នាំ ២០១៥ ខ្ញុំត្រូវបានជ្រើសតាំងជាអ្នកដឹកនាំរបស់ក្រុមជំនុំមួយនៅក្នុងការបោះឆ្នោតប្រចាំឆ្នាំ។ ខ្ញុំពិតជារំភើប ហើយបានគិតថា ការត្រូវបានជ្រើសតាំងជាអ្នកដឹកនាំចេញពីមនុស្សជាច្រើន ត្រូវតែមានន័យថា ខ្ញុំល្អជាងអ្នកដទៃ។ អំឡុងពេលនៃតួនាទីរបស់ខ្ញុំជាអ្នកដឹកនាំក្រុមជំនុំ នោះបងប្អូនប្រុសស្រីនឹងមករកខ្ញុំដើម្បីប្រកបគ្នានៅពេលដែលពួកគេមានការលំបាកអំពីច្រកចូលទៅក្នុងជីវិត ហើយអ្នកដឹកនាំក្រុមនឹងពិភាក្សាជាមួយខ្ញុំអំពីបញ្ហាដែលពួកគេបានជួបប្រទះនៅក្នុងកិច្ចការក្រុមជំនុំ។ ខ្ញុំគ្មានអ្វីក្រៅពីមានអារម្មណ៍ខ្ពស់ជាងគេឡើយ។ ខ្ញុំបានដើរជុំវិញយ៉ាងក្រអឺតក្រទម ទ្រូងរបស់ខ្ញុំពើងឡើង ហើយកំពុងតែបង្ហាញនូវភាពជឿជាក់នៅពេលប្រកបគ្នាក្នុងការជួបជុំរបស់ពួកយើង។ មួយរយៈក្រោយមក ខ្ញុំបានសម្គាល់ឃើញប្អូនស្រីលាវ ដែលជាអ្នករួមការងារ អាចធ្វើការប្រកបគ្នាអំពីសេចក្ដីពិតយ៉ាងច្បាស់ ហើយអាចយល់ពីឫសគល់នៃបញ្ហារបស់មនុស្ស ដើម្បីដោះស្រាយបញ្ហាទាំងនោះ។ នាងក៏បានលើកឡើងអំពីមាគ៌ានៃការអនុវត្តផងដែរ ហើយគ្រប់គ្នានឹងស្ដាប់។ ខ្ញុំបានសរសើរ និងច្រណែននាង។ ប៉ុន្តែខ្ញុំធ្វើមិនបានល្អជាងនាងឡើយ ខ្ញុំរៀបចំយ៉ាងយកចិត្តទុកដាក់មុនពេលការជួបជុំនីមួយៗ ដោប្រើប្រាស់ខួរក្បាលគិតពីវិធីដើម្បីធ្វើការប្រកបគ្នាឱ្យកាន់តែមានប្រសិទ្ធភាព ហើយដោយមានពន្លឺបន្ថែម ដូច្នេះ ខ្ញុំនឹងមើលទៅល្អជាងនាង។ ការមើលឃើញការទទួលស្គាល់របស់បងប្អូនប្រុសស្រីចំពោះការប្រកបគ្នារបស់ខ្ញុំ បានធ្វើឱ្យខ្ញុំសប្បាយចិត្ត និងមានអារម្មណ៍ថាទទួលបានជោគជ័យ។ ក្រោយមក ខ្ញុំបានរកឃើញថា ប្អូនប្រុសសេង មានចំណេះដឹងជំនាញល្អគ្រាន់បើពាក់ព័ន្ធនឹងខ្សែភាពយន្ត ហើយក៏ពូកែខាងកុំព្យូទ័រដែរ។ បងប្អូនដែលថតខ្សែភាពយន្ដតែងតែពិភាក្សាប្រធានបទទាំងនេះជាមួយគាត់។ ក្នុងនាមជាអ្នកដឹកនាំក្រុមជំនុំ នោះខ្ញុំមិនមានអ្វីបន្ថែមឡើយ។ ខ្ញុំមានអារម្មណ៍ដូចជាមិនដឹងធ្វើអ្វីឡើយ ហើយរឿងនោះបានធ្វើឱ្យខ្ញុំអល់អែក។ ខ្ញុំបានគិតថា ដោយការស្វែងរកប្អូនប្រុសសេងនៅពេលដែលពួកគេមានបញ្ហា នោះពួកគេច្បាស់ជាគិតថា ខ្ញុំមិនស្មើនឹងគាត់ហើយ។ ខ្ញុំបានដឹងថាបើខ្ញុំដឹងខ្លះៗអំពីខ្សែភាពយន្ត នោះពួកគេនឹងមករកខ្ញុំពិភាក្សាពីបញ្ហារបស់ពួកគេ។ ខ្ញុំចាប់ផ្ដើមក្រោកពីព្រលឹម ហើយនៅរហូតដល់យប់ជ្រៅ ដើម្បីស្រាវជ្រាវ និងសិក្សាបន្ថែមអំពីរបៀបផលិតខ្សែភាពយន្ត ដូច្នេះ ខ្ញុំអាចចេះកាន់តែច្រើន។ ខ្ញុំមិនយកចិត្តទុកដាក់ចំពោះបញ្ហារបស់ក្រុមជំនុំ ក៏ដូចជាស្ថានភាពរបស់បងប្អូនប្រុសស្រីឡើយ។ មួយរយៈក្រោយមក កិច្ចការដែលទាក់ទងនឹងបញ្ហាបានលេចចេញពីបីបួនក្រុម ហើយខ្ញុំមិនអាចដោះស្រាយបានឡើយ។ ដោយសារតែស្ថានភាពរបស់បងប្អូនប្រុសស្រីខ្ញុំមិនត្រូវបានដោះស្រាយ នោះការផលិតខ្សែភាពយន្ដក៏ត្រូវបានពន្យារពេល ហើយបញ្ហាកាន់តែច្រើនបានកើតឡើង។ ស្ថិតក្រោមសម្ពាធជាច្រើនបែបនេះ ខ្ញុំដកដង្ហើមស្ទើរមិនរួច។ ខ្ញុំមានអារម្មណ៍ថារងទារុណ។ ខ្ញុំបារម្ភអំពីអ្វីដែលអ្នកដទៃអាចគិតពីខ្ញុំ បើពួកគេគិតថា ខ្ញុំមិនមានសមត្ថភាព និងខ្វះលក្ខណៈសម្បត្តិជាអ្នកដឹកនាំ នោះខ្ញុំកំពុងតែប្រឈមនឹងគ្រោះថ្នាក់ក្នុងបាត់បង់តួនាទីដឹកនាំហើយ។ គំនិតរបស់ខ្ញុំមានភាពអវិជ្ជមាន។ ខ្ញុំមានអារម្មណ៍បរាជ័យ និងលែងមានកម្លាំងកំហែង។ ដោយពិបាកចិត្ត និងការមិនយកចិត្តទុកដាក់ចំពោះភារកិច្ចរបស់ខ្លួន នោះខ្ញុំបានបាត់បង់កិច្ចការនៃព្រះវិញ្ញាណបរិសុទ្ធ ខ្ញុំមិនសម្រេចបានអ្វីឡើយ ហើយត្រូវបានផ្លាស់ចេញ។ នៅពេលនោះ ខ្ញុំមានអារម្មណ៍អាម៉ាស់ និងចង់ឱ្យធរណីស្រូបខ្ញុំទៅ។ ខ្ញុំបានឆ្ងល់ថា «តើបងប្អូនប្រុងស្រីនឹងហៅខ្ញុំថា អ្នកដឹកនាំក្លែងក្លាយ និងមិនមានសមត្ថភាពឬ?» ខ្ញុំកាន់តែគិតអំពីរឿងនោះ នោះខ្ញុំកាន់តែពិបាកចិត្ត។

នៅយប់នោះ ខ្ញុំទម្រេតខ្លួនលើគ្រែ ប្រែចុះប្រែឡើង ដោយគេងមិនលក់សោះ។ ខ្ញុំបានអធិស្ឋានទៅព្រះជាម្ចាស់ម្ដងហើយម្ដងទៀត ដោយសុំឱ្យទ្រង់ជួយខ្ញុំឱ្យស្គាល់ពីសភាពរបស់ខ្លួនឯង។ បន្ទាប់មក ខ្ញុំបានអានព្រះបន្ទូលរបស់ព្រះជាម្ចាស់៖ «នៅក្នុងការស្វែងរករបស់អ្នករាល់គ្នា អ្នកមាននូវសញ្ញាណ សេចក្តីសង្ឃឹម និងអនាគតផ្ទាល់ខ្លួនជាច្រើន។ កិច្ចការបច្ចុប្បន្ននេះ គឺដើម្បីដោះស្រាយនូវបំណងប្រាថ្នាដែលចង់បានឋានៈ និងបំណងប្រាថ្នាហួសប្រមាណរបស់អ្នករាល់គ្នាប៉ុណ្ណោះ។ សេចក្តីសង្ឃឹម ឋានៈ និងសញ្ញាណ គឺសុទ្ធតែជាតំណាងពីបុរាណនៃនិស្ស័យរបស់សាតាំង។ មូលហេតុដែលរឿងរ៉ាងទាំងនេះមាននៅក្នុងចិត្តរបស់មនុស្ស គឺដោយសារតែការបំពុលរបស់សាតាំង តែងតែធ្វើឱ្យគំនិតរបស់មនុស្សកាន់តែអាក្រក់ ហើយជានិច្ចកាល មនុស្សមិនអាចគេចចេញពីការល្បួងរបស់សាតាំងបានឡើយ។ ពួកគេកំពុងរស់នៅក្នុងអំពីអំពើបាប តែពួកគេមិនជឿថាវាជាអំពើបាបនោះទេ ហើយពួកគេនៅតែគិតថា៖ «យើងជឿលើព្រះជាម្ចាស់ ដូច្នេះទ្រង់ត្រូវតែប្រទានព្រះពរដល់យើង ហើយរៀបចំអ្វីៗគ្រប់យ៉ាងសម្រាប់យើងយ៉ាងសមរម្យ។ យើងជឿលើព្រះជាម្ចាស់ ដូច្នេះយើងត្រូវតែលើសជាងអ្នកដទៃ ហើយយើងត្រូវមានឋានៈ និងអនាគតច្រើនជាងអ្នកដទៃដែរ។ ដោយសារយើងជឿលើព្រះជាម្ចាស់ ទ្រង់ត្រូវតែប្រទានឱ្យយើងនូវព្រះពរដែលគ្មានព្រំដែន។ បើមិនដូច្នោះទេ មិនគួរហៅថាជាអ្នកជឿលើព្រះជាម្ចាស់នោះឡើយ»។ ... បើអ្នកស្វែងរកតាមវិធីនេះកាន់តែច្រើន អ្នកនឹងទទួលបានផលតិច។ បើមនុស្សមានបំណងប្រាថ្នាកាន់តែខ្ពស់លើឋានៈ នោះពួកគេនឹងត្រូវដោះស្រាយជាមួយព្រះជាម្ចាស់កាន់តែមធ្យ័ត ហើយពួកគេនឹងកាន់តែត្រូវឆ្លងកាត់នូវការបន្សុទ្ធដ៏ខ្លាំង។ មនុស្សបែបនេះគ្មានតម្លៃទេ! ពួកគេត្រូវតែត្រូវដោះស្រាយ និងជំនុំជម្រះពីព្រះជាម្ចាស់ដោយពេញលេញ ដើម្បីឱ្យពួកគេបោះបង់ចោលនូវរបស់ទាំងនេះទាំងស្រុង។ ប្រសិនបើអ្នករាល់គ្នា បន្តតាមវិធីនេះរហូតដល់ទីបំផុត អ្នកនឹងមិនទទួលបានអ្វីទាំងអស់។ អ្នកដែលមិនស្វែងរកជីវិត មិនអាចទទួលបានការបំផ្លាស់បំប្រែទេ ហើយអ្នកដែលមិនស្រេកឃ្លានសេចក្ដីពិត ក៏មិនអាចទទួលបានសេចក្ដីពិតដែរ។ អ្នកមិនផ្តោតលើការស្វែងរកការបំផ្លាស់បំប្រែ និងច្រកចូលផ្ទាល់ខ្លួនទេ ប៉ុន្តែបែរជាផ្តោតលើបំណងប្រាថ្នាដ៏ហួសហេតុ និងអ្វីៗដែលរារាំងសេចក្តីស្រឡាញ់របស់អ្នកចំពោះព្រះជាម្ចាស់ ហើយរារាំងអ្នកមិនឱ្យចូលទៅជិតទ្រង់។ តើការទាំងនោះអាចបំផ្លាស់បំប្រែអ្នកបានទេ? តើការទាំងនោះអាចនាំអ្នកចូលទៅក្នុងនគរព្រះបានទេ?» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានឆ្លុះបញ្ចាំងអំពីសភាពរបស់ខ្ញុំ បន្ទាប់ពីអានព្រះបន្ទូលនេះ។ នៅពេលធ្វើកិច្ចការជាអ្នកដឹកនាំ ខ្ញុំមិនបានធ្វើអ្វីសោះ ក្រៅពីតាមរកឋានៈ និងកេរ្ដិ៍ឈ្មោះ។ នៅពេលដែលខ្ញុំបានឃើញការប្រកបគ្នារបស់ប្អូនស្រីលាវអំពីសេចក្ដីពិត ល្អជាងការប្រកបគ្នារបស់ខ្ញុំ នោះខ្ញុំភ័យខ្លាច។ ខ្ញុំបានគិតអំពីវិធីដែលខ្ញុំអាចធ្វើការប្រកបគ្នាឱ្យល្អជាងនាង ដើម្បីទទួលបានការកោតសរសើរ និងការលើកសរសើរពីអ្នកដទៃ។ ប្អូនប្រុសសេងមានជំនាញវិជ្ជាជីវៈ បងប្អូនមករកគាត់ដើម្បីឱ្យដោះស្រាយបញ្ហារបស់ពួកគេ។ ខ្ញុំច្រណែន និងបដិសេធគាត់។ ខ្ញុំបានប្រឹងប្រែងសិក្សាបន្ថែមដើម្បីឱ្យលើសគាត់ ហើយថែមទាំងមិនយកចិត្តទុកដាក់ដល់បញ្ហានៅក្នុងក្រុមទៀតផង។ នៅពេលដែលខ្ញុំមិនអាចដោះស្រាយបញ្ហារបស់ពួកគេបាន នោះខ្ញុំមិនពឹងផ្អែកលើព្រះជាម្ចាស់ ឬស្វែងរកសេចក្ដីពិត និងស្វែងរកដំណោះស្រាយតាមរយៈការប្រកបគ្នាឡើយ។ ខ្ញុំអំពល់តែទៅលើការបាត់បង់ឋានៈរបស់ខ្លួនឯងប៉ុណ្ណោះ ដោយខ្លាចបាត់បង់តួនាទីជាអ្នកដឹកនាំរបស់ខ្ញុំ បើខ្ញុំមិនអាចបំពេញភារកិច្ចរបស់ខ្ញុំបានល្អ។ ក្រោយមក ខ្ញុំបានដឹងថា ខ្ញុំមិនបានបំពេញភារកិច្ចរបស់ខ្ញុំដោយការយកចិត្តទុកដាក់ដល់បំណងព្រះហឫទ័យរបស់ព្រះជាម្ចាស់ឡើយ ផ្ទុយទៅវិញ ខ្ញុំកំពុងតែបំពេញមហិច្ឆតារបស់ខ្លួនក្នុងការក្លាយជាអ្នកដែលខ្ពស់ជាងអ្នកដទៃ។ បងប្អូនប្រុសស្រីបានជ្រើសតាំងខ្ញុំជាអ្នកដឹកនាំក្រុមជំនុំ ប៉ុន្តែខ្ញុំមិនយកចិត្តទុកដាក់អំពីកិច្ចការរបស់ពួកជំនុំ និងច្រកចូលទៅក្នុងជីវិតរបស់ពួកគេឡើយ។ ខ្ញុំមិនទទួលខុសត្រូវនៅក្នុងភារកិច្ចរបស់ខ្ញុំឡើយ ហើយទីបញ្ចប់ បានបង្កគ្រោះថ្នាក់ដល់កិច្ចការរបស់ក្រុមជំនុំ។ ខ្ញុំអាត្មានិយម និងថោកទាបខ្លាំងណាស់។ ខ្ញុំមិនមែនកំពុងតែបំពេញភារកិច្ចរបស់ខ្ញុំឡើយ ខ្ញុំកំពុងតែប្រព្រឹត្តអាក្រក់ និងតតាំងនឹងព្រះជាម្ចាស់! ខ្ញុំមានការសោកស្ដាយដែលមិនបានដើរលើផ្លូវត្រឹមត្រូវនៅក្នុងសេចក្ដីជំនឿរបស់ខ្ញុំ ប៉ុន្ដែបែរជាតយុទ្ធដើម្បីកេរ្ដិ៍ឈ្មោះ និងលាភសក្ការៈទៅវិញ។ ការត្រូវបានបណ្ដេញចេញពីភារកិច្ចរបស់ខ្ញុំ គឺជាការជំនុំជម្រះរបស់ព្រះជាម្ចាស់។ ទ្រង់មិនកម្ចាត់ខ្ញុំឡើយ ប៉ុន្តែទ្រង់បានផ្លាស់ខ្ញុំចេញ ដូច្នេះខ្ញុំអាចឆ្លុះបញ្ចាំងពីឥរិយាបថរបស់ខ្ញុំ។ នោះគឺព្រះជាម្ចាស់កំពុងតែការពារ និងសង្គ្រោះខ្ញុំ! ស្ថានភាពរបស់ខ្ញុំបានរីកចម្រើនដោយការថ្វាយបង្គំ និងការឆ្លុះបញ្ចាំង ខ្ញុំត្រូវបានអ្នកដឹកនាំក្រុមជំនុំផ្ដល់ភារកិច្ចជាទម្លាប់។ ខ្ញុំដឹងគុណដល់ព្រះជាម្ចាស់ចំពោះឱកាសនោះ ហើយខ្ញុំបានតាំងចិត្តដើម្បីផ្ដល់តម្លៃដល់ភារកិច្ចទាំងនោះ ហើយឈប់តាមរកឋានៈ និងកេរ្ដិ៍ឈ្មោះ ដែលប្រឆាំងនឹងព្រះជាម្ចាស់ទៀតហើយ។

បន្ទាប់ពីបទពិសោធន៍នោះ ខ្ញុំបានគិតថា ខ្ញុំអាចយកបំណងចិត្តដែលចង់បានឋានៈ និងកេរ្ដិ៍ឈ្មោះចេញ ប៉ុន្តែសាតាំងបានធ្វើឱ្យខ្ញុំពុករលួយយ៉ាងខ្លាំង។ និស្ស័យពុករលួយមិនអាចត្រូវបានដោះស្រាយ ដោយការយល់ដឹង និងការឆ្លុះបញ្ចាំងតិចតួចឡើយ ដូច្នេះ ព្រះជាម្ចាស់រៀបចំស្ថានភាពមួយទៀត ដើម្បីលាតត្រដាង និងសង្គ្រោះខ្ញុំ។

ពីរបីខែក្រោយមក អ្នកដឹកនាំក្រុមជំនុំបានប្រាប់ពួកយើងឱ្យជ្រើសរើសអ្នកដឹកនាំក្រុម។ ដរាបណាខ្ញុំបានឮដំណឹងនេះ នោះខ្ញុំចាប់ផ្ដើមគិតថា៖ «តើខ្ញុំនឹងមានឱកាសទទួលបានការជ្រើសតាំងឬទេ? ខ្ញុំគឺជាអ្នកធ្វើការដ៏មានសមត្ថភាព ប៉ុន្តែខ្ញុំមិនមានជំនាញវិជ្ជាជីវៈណាមួយឡើយ ដូច្នេះ ឱកាសរបស់ខ្ញុំមិនច្រើនឡើយ»។ ក្រោយមក ខ្ញុំបានពិចារណាអំពីអ្នកដទៃទៀតនៅក្នុងក្រុម។ ប្អូនប្រុសចាងមានជំនាញវិជ្ជាជីវៈ ការប្រកបគ្នារបស់គាត់អំពីសេចក្ដីពិតគឺជាក់ស្ដែង គាត់យល់ដឹងពីភាពយុត្តិធម៌ ហើយកាន់កិច្ចការរបស់ក្រុមជំនុំ។ វាហាក់ដូចជាគាត់នឹងអាចត្រូវបានជ្រើសរើសជាង។ ខ្ញុំបានគិតអំពីវិធីដែលខ្ញុំប្រគល់កិច្ចការឱ្យប្អូនប្រុសចាង នៅពេលដែលខ្ញុំជាអ្នកដឹកនាំក្រុមជំនុំ ប៉ុន្តែបើគាត់ត្រូវបានជ្រើសតាំងជាអ្នកដឹកនាំក្រុម នោះគាត់នឹងប្រាប់ខ្ញុំអំពីអ្វីដែលត្រូវធ្វើ។ តើនោះមិនធ្វើឱ្យគេមើលមកខ្ញុំ អន់ជាងគាត់ទេឬ? បញ្ហានេះធ្វើឱ្យខ្ញុំមិនសុខស្រួលសោះ។ នៅថ្ងៃបោះឆ្នោត ខ្ញុំមានអារម្មណ៍ភ័យ និងប្រទាញប្រទង់។ «តើខ្ញុំនឹងបោះឆ្នោតឱ្យនរណា? បោះឱ្យប្អូនប្រុសចាងឬ?» ខ្ញុំបានគិតអំពីវិធីដែលបងប្អូនប្រុសស្រីភាគច្រើនបានពិភាក្សាជាមួយគាត់អំពីការលំបាកនៅក្នុងភារកិច្ចរបស់ពួកគេ ហើយមនុស្សមួយចំនួនទៀតពីក្រុមផ្សេងក៏បានមកពិភាក្សាអំពីកិច្ចការរបស់ពួកគេជាមួយគាត់គ្រប់ពេលវេលាដែរ ពោលគឺវាធ្វើឱ្យគេមើលមកគាត់ល្អណាស់។ បើគាត់គឺជាអ្នកដឹកនាំក្រុម តើគាត់នឹងមិនភ្លឺជាងខ្ញុំទេឬ? ខ្ញុំមិនចង់បោះឆ្នោតឱ្យគាត់តទៅទៀតទេ។ ប៉ុន្តែខ្ញុំខ្វះខាតជំនាញវិជ្ចាជីវៈ ហើយខ្ញុំមិនមានលក្ខណៈសម្បត្តិជាអ្នកដឹកនាំក្រុមឡើយ។ ខ្ញុំមានអារម្មណ៍ពិបាកចិត្ត និងកើតទុក្ខ។ ខ្ញុំស្អប់បទពិសោធន៍នៃកិច្ចការរបស់ខ្ញុំ។ បន្ទាប់មក គំនិតដ៏អាក្រក់បានចូលមករកខ្ញុំ៖ «បើខ្ញុំមិនអាចក្លាយជាអ្នកដឹកនាំក្រុម អ្នកឯងក៏មិនអាចក្លាយជាអ្នកដឹកនាំក្រុមបានដែរ»។ ដូច្នេះ ខ្ញុំបានបោះឆ្នោតឱ្យប្អូនប្រុសវូ ដែលមានជំនាញវិជ្ជាជីវៈតិចជាង។ ជាការគួរឱ្យភ្ញាក់ផ្អើល ប្អូនប្រុសចាងនៅតែជាប់ឆ្នោតដដែល។ ខ្ញុំមិនសប្បាយចិត្តទេដែលឃើញរឿងកើតឡើងដូច្នោះ ប៉ុន្តែខ្ញុំស្រាប់តែមានអារម្មណ៍មិនស្រួលភ្លាម ដែលបានធ្វើរឿងដ៏គួរឱ្យអាម៉ាស់។ ក្រោយមក ខ្ញុំបានអានព្រះបន្ទូលរបស់ព្រះជាម្ចាស់៖ «បើមនុស្សខ្លះឃើញនរណាម្នាក់ប្រសើរជាងខ្លួន នោះពួកគេគាបសង្កត់អ្នកនោះ ចាប់ផ្ដើមបង្កើតពាក្យចចាមអារ៉ាមអំពីពួកគេ ឬប្រើមធ្យោបាយដែលគ្មានសីលធម៌មួយចំនួន ដើម្បីមិនឱ្យមនុស្សដទៃគោរពអ្នកនោះ ហើយថាគ្មាននរណាម្នាក់ប្រសើរជាងនរណាឡើយ ដូច្នេះ នេះគឺជានិស្ស័យពុករលួយនៃភាពក្រអឺតក្រទម និងការរាប់ខ្លួនឯងជាសុចរិត ក៏ដូចជាភាពវៀចវេរ ភាពបោកបញ្ឆោត និងកលល្បិច ហើយមនុស្សទាំងនេះមិនបញ្ឈប់ក្នុងការសម្រេចបានគោលបំណងរបស់ពួកគេឡើយ។ ពួកគេរស់នៅដូចនេះ ប៉ុន្តែពួកគេនៅតែគិតថា ពួកគេអស្ចារ្យ ហើយថាពួកគេគឺជាមនុស្សល្អ។ ទោះបីជាយ៉ាងណាក៏ដោយ តើពួកគេមានចិត្តដែលកោតខ្លាចព្រះជាម្ចាស់ឬទេ? ដំបូងបំផុត ដើម្បីនិយាយតាមទស្សនៈរបស់ធម្មជាតិនៃបញ្ហាទាំងនេះ តើមនុស្សដែលធ្វើសកម្មភាពតាមរបៀបនេះមិនមែនកំពុងតែធ្វើតាមអ្វីដែលពួកគេចង់ធ្វើទេឬ? តើពួកគេពិចារណាដល់ផលប្រយោជន៍នៃគ្រួសាររបស់ព្រះជាម្ចាស់ឬទេ? ពួកគេគិតតែអារម្មណ៍ផ្ទាល់ខ្លួនប៉ុណ្ណោះ ហើយពួកគ្រាន់តែចង់សម្រេចបានគោលបំណងរបស់ពួកគេប៉ុណ្ណោះ មិនថាគ្រួសាររបស់ព្រះជាម្ចាស់រងទុក្ខដោយការខាតបង់យ៉ាងណាឡើយ។ មនុស្សដូចនេះមិនត្រឹមតែក្រអឺតក្រទម និងរាប់ថាខ្លួនឯងខ្ពង់ខ្ពស់ទេ ពួកគេថែមទាំងអាត្មានិយម និងគួរឱ្យស្អប់ទៀតផង។ ពួកគេមិនយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ទាល់តែសោះ ហើយមនុស្សដូចនេះមិនបាច់សង្ស័យឡើយ គឺមិនមានចិត្តដែលកោតខ្លាចព្រះជាម្ចាស់ឡើយ។ នេះគឺជាមូលហេតុដែលពួកគេធ្វើអ្វីតាមតែពួកគេចង់ធ្វើ និងធ្វើសកម្មភាពយ៉ាងគឃ្លើន ដោយគ្មានញាណនៃការស្ដីបន្ទោស ដោយគ្មានការញញើត ដោយគ្មានការព្រួយចិត្ត ឬការបារម្ភ ហើយដោយគ្មានការពិចារណាពីផលវិបាកឡើយ។ នេះគឺជាអ្វីដែលពួកគេតែងតែធ្វើ ហើយជារបៀបដែលពួកគេតែងតែប្រព្រឹត្ត។ តើផលវិបាកអ្វីដែលមនុស្សបែបនេះប្រឈម? ពួកគេនឹងមានបញ្ហា តើត្រូវទេ? និយាយឱ្យងាយទៅ មនុស្សបែបនេះមានការច្រណែនខ្លាំង និងមានបំណងខ្លាំងក្នុងការទទួលបានកេរ្ដិ៍ឈ្មោះ និងឋានៈ។ ពួកគេបោកបញ្ឆោត និងវៀចវេរណាស់។ និយាយឱ្យតឹងរ៉ឹងជាងនេះ បញ្ហាសំខាន់គឺថាចិត្តរបស់មនុស្សប្រភេទនេះ ថែមទាំងមិនមានការកោតខ្លាចព្រះជាម្ចាស់បន្តិចទៀតផង។ ពួកគេមិនកោតខ្លាចព្រះជាម្ចាស់ ពួកគេជឿថាខ្លួនឯងសំខាន់បំផុត ហើយពួកគេចាត់ទុកទិដ្ឋភាពនីមួយៗរបស់ខ្លួនឯងខ្ពស់ជាងព្រះជាម្ចាស់ និងខ្ពស់ជាងសេចក្ដីពិត។ នៅក្នុងចិត្តរបស់ពួកគេ ព្រះជាម្ចាស់មានតម្លៃតិចបំផុតក្នុងការលើកយកមកនិយាយ និងគ្មានសារៈសំខាន់បំផុត ហើយព្រះជាម្ចាស់មិនមានឋានៈណាមួយនៅក្នុងចិត្តរបស់ពួកគេទាល់តែសោះ។ តើអស់អ្នកដែលគ្មានទីកន្លែងសម្រាប់ព្រះជាម្ចាស់នៅក្នុងចិត្តរបស់ពួកគេ និងអ្នកដែលមិនគោរពព្រះជាម្ចាស់ បានទទួលច្រកចូលទៅក្នុងសេចក្ដីពិតឬទេ? (ទេ។) ដូច្នេះ នៅពេលដែលពួកគេគ្រាន់តែធ្វើឱ្យខ្លួនឯងមមាញឹក និងប្រើប្រាស់ថាមពលជាច្រើន តើពួកគេកំពុងតែធ្វើអ្វី? មនុស្សបែបនេះថែមទាំងអះអាងថាបានបោះបង់ចោលគ្រប់យ៉ាង ដើម្បីលះបង់សម្រាប់ព្រះជាម្ចាស់ និងរងទុក្ខយ៉ាងធំធេងទៀតផង ប៉ុន្តែតាមពិត បំណងចិត្ត គោលការណ៍ និងគោលបំណងនៃសកម្មភាពទាំងអស់របស់ពួកគេ គឺដើម្បីផ្ដល់ផលប្រយោជន៍ចំពោះខ្លួនឯង។ ពួកគេគ្រាន់តែព្យាយាមការពារផលប្រយោជន៍ផ្ទាល់ខ្លួនទាំងអស់របស់ពួកគេប៉ុណ្ណោះ។ តើអ្នករាល់គ្នានឹងនិយាយ ឬអត់ថាបុគ្គលប្រភេទនេះអាក្រក់? តើបុគ្គលដែលមិនគោរពព្រះជាម្ចាស់ ជាបុគ្គលប្រភេទណា? តើពួកគេមិនក្រអឺតក្រទមទេឬ? តើពួកគេមិនមែនជាសាតាំងទេឬ? តើរបស់ប្រភេទណាដែលមិនគោរពព្រះជាម្ចាស់? ដោយមិននិយាយពីសត្វ អស់អ្នកដែលមិនគោរពព្រះជាម្ចាស់រួមមាន អារក្ស សាតាំង មហាទេវតា និងអ្នកដែលជំទាស់នឹងព្រះជាម្ចាស់» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលទាំងនេះបានធ្វើឱ្យខ្ញុំឈឺចាប់ណាស់។ ដោយការគិតត្រឡប់ទៅគំនិត និងទង្វើរបស់ខ្ញុំនៅពេលដំណើរការនៃការបោះឆ្នោត នោះខ្ញុំមានអារម្មណ៍អាម៉ាស់ណាស់ ខ្ញុំបានបោះឆ្នោតដោយផ្អែកលើផលប្រយោជន៍ផ្ទាល់ខ្លួនរបស់ខ្ញុំ ដោយមិនទទួលយកការពិនិត្យពិច័យរបស់ព្រះជាម្ចាស់ និងគ្មានការគោរពចំពោះព្រះជាម្ចាស់ឡើយ។ ប្អូនប្រុសចាងមានជំនាញ ការប្រកបគ្នារបស់គាត់អំពីសេចក្ដីពិតមានសភាពជាក់ស្ដែង។ គាត់ក្លាយជាអ្នកដឹកនាំក្រុម នឹងផ្ដល់ផលប្រយោជន៍ដល់គ្រប់គ្នា និងកិច្ចការរបស់ពួកយើង។ ខ្ញុំមានការច្រណែន និងខ្លាចគាត់ក្លាយជាអ្នកដឹកនាំក្រុមដែលនៅពីលើខ្ញុំ ដូច្នេះ ខ្ញុំមិនបានបោះឆ្នោតឱ្យគាត់ឡើយ។ ខ្ញុំត្រូវបានដឹកនាំដោយគោលការណ៍របស់នាគដ៏ធំមានសម្បុរក្រហម៖ «បើរបបផ្ដាច់ការបរាជ័យ នោះរបបប្រជាធិបតេយ្យក៏បរាជ័យដែរ» នាគដ៏ធំមានសម្បុរក្រហមជឿថា បើវាមិនអាចមានអំណាច នោះគ្មាននរណាអាចមានអំណាចឡើយ។ បើចាំបាច់ វានឹងបំផ្លាញភាគីទាំងសងខាងតែម្ដង។ តើខ្ញុំមិនខុសពីនោះទេឬ? បើខ្ញុំមិនអាចទទួលបានតួនាទី នោះប្អូនប្រុសចាងក៏មិនអាចទទួលបានដែរ។ ខ្ញុំសុខចិត្តឃើញបុគ្គលខុសមកបំពេញតួនាទី និងបំផ្លាញកិច្ចការរបស់ក្រុមជំនុំ ដើម្បីការពារកិត្យានុភាព និងឋានៈរបស់ខ្លួនឯង។ ខ្ញុំអាត្មានិយម ហើយគ្មានការគោរពចំពោះព្រះជាម្ចាស់បន្តិចសោះ។ ខ្ញុំបានរីករាយនឹងសេចក្ដីពិត និងសេចក្ដីសប្បុរសជាច្រើនរបស់ព្រះជាម្ចាស់ ខណៈពេលដែលបំពេញភារកិច្ចរបស់ខ្លួន។ ប៉ុន្តែផ្ទុយពីរបៀបតបស្នងចំពោះសេចក្ដីស្រឡាញ់របស់ព្រះជាម្ចាស់ ខ្ញុំបែរជាច្រណែន និងប្រឹងប្រែងដើម្បីកេរ្ដិ៍ឈ្មោះ និងឋានៈទៅវិញ ដោយការបម្រើសាតាំង និងរំខានកិច្ចការរបស់ព្រះជាម្ចាស់។ តើខ្ញុំមិនមែនកំពុងតែប្រព្រឹត្តអាក្រក់ទេឬ? ខ្ញុំបានគិតអំពីការបណ្ដេញចេញពីតួនាទីរបស់ខ្ញុំកាលពីមួយឆ្នាំមុន ដោយសារតែការប្រឹងប្រែងរបស់ខ្ញុំដើម្បីកេរ្ដិ៍ឈ្មោះ និងឋានៈ ដោយមិនបំពេញភារកិច្ចរបស់ខ្លួនឱ្យបានត្រឹមត្រូវ និងមិនអាចធ្វើកិច្ចការជាក់ស្ដែង។ ពេលនេះ ខ្ញុំស្ថិតក្នុងស្ថានភាពដូចគ្នា ប៉ុន្ដែខ្ញុំនៅតែតាមរកកេរ្ដិ៍ឈ្មោះ និងឋានៈដដែល មិនមែនតាមរកសេចក្ដីពិតឡើយ។ បើខ្ញុំបន្ត នោះព្រះជាម្ចាស់នឹងបដិសេធខ្ញុំមិនខាន។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់៖ «អ្នកមិនស្គាល់កន្លែងរបស់អ្នកឡើយប៉ុន្តែ អ្នកនៅតែច្បាំងជាមួយគ្នាទៅវិញទៅមក នៅក្នុងគំនរលាមកនោះ ដដែល។ តើអ្នកអាចទទួលបានអ្វីខ្លះពីការខំពុះពារនេះ? ប្រសិនបើនៅក្នុងដួងចិត្ត អ្នករាល់គ្នាពិតជាមានការកោតខ្លាចចំពោះខ្ញុំមែន តើអ្នកអាចច្បាំងជាមួយគ្នាទៅវិញទៅមកនៅពីក្រោយខ្នងរបស់ខ្ញុំបានដោយរបៀបណា? មិនថាអ្នកមានឋានៈខ្ពស់យ៉ាងណានោះទេ តើអ្នកមិនមែននៅតែជាកូនដង្កូវស្អុយគគ្រក់នៅក្នុងគំនរលាមកទេឬអី? តើអ្នកនឹងអាចដុះស្លាប និងក្លាយជាសត្វព្រាបនៅលើមេឃបានដែរឬទេ?» («នៅពេលស្លឹកឈើជ្រុះធ្លាក់ទៅគល់វិញ នោះអ្នកនឹងសោកស្ដាយនូវរាល់អំពើអាក្រក់ទាំងអស់ដែលអ្នកបានធ្វើ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ហេតុអ្វីបានជាព្រះជាម្ចាស់មានបន្ទូលថា មនុស្សគឺជា «ដង្កូវ»? នៅក្នុងព្រះនេត្ររបស់ទ្រង់ មនុស្សដ៏ពុករលួយទាំងនេះគឺជាភាវៈដែលត្រូវបានបង្កើតមកយ៉ាងច្បាស់ក្រឡែត ប៉ុន្តែ តើពួកគេបំពេញទំនួលខុសត្រូវ និងភារកិច្ចដែលភាវៈត្រូវបានបង្កើតមកគួរតែធ្វើដែរឬទេ? ទោះបើមនុស្សជាច្រើនកំពុងតែបំពេញភារកិច្ចរបស់ពួកគេក៏ដោយចុះ តើលទ្ធផលនៃការងារដែលពួកគេសម្ដែងចេញនោះល្អប្រសើរកម្រិតណា? ពួកគេគ្មានបរិសកម្មសូម្បីតែបន្តិចក្នុងការបំពេញភារកិច្ចរបស់ខ្លួនឡើយ ហើយពួកគេក៏កម្រផ្ដួចផ្ដើមធ្វើអ្វីមួយដោយខ្លួនឯងនោះដែរ។ បើពួកគេមិនត្រូវបានលួសកាត់ ដោះស្រាយជាមួយ ឬប្រៀនប្រដៅទេ នោះពួកគេមិនធ្វើអ្វីមួយឡើយ។ ដូច្នេះ វាក៏ជាការចាំបាច់ផងដែរក្នុងការជួបជុំ ប្រកបគ្នា និងផ្គត់ផ្គង់ ដើម្បីឲ្យពួកគេមានសេចក្តីជំនឿបានបន្ដិច ឲ្យពួកគេមានបរិសកម្មបានខ្លះ។ តើនេះមិនមែនជាសេចក្តីពុករលួយរបស់មនុស្សទេឬ? ... គ្មានអ្វីមួយដែលពួកគេគិតពេញមួយថ្ងៃ មានការពាក់ព័ន្ធនឹងសេចក្តីពិត ឬដើរតាមផ្លូវរបស់ព្រះជាម្ចាស់ឡើយ។ ពួកគេចំណាយពេលពេញមួយថ្ងៃគិតតែពីរឿងហូបចុក ហើយគ្មានដែលគិតអំពីរឿងអ្វីផ្សេងឡើយ។ ទោះបីជាពួកគេគិតអំពីរឿងអ្វីមួយក៏ដោយ ក៏វាមិនមែនជាអ្វីដែលស្របតាមគោលការណ៍នៃសេចក្តីពិតដែរ។ វាគ្មានពាក់ព័ន្ធសូម្បីតែបន្ដិចសោះឡើយជាមួយនឹងអ្វីដែលព្រះជាម្ចាស់តម្រូវពីមនុស្សជាតិ។ គ្រប់កិច្ចការដែលពួកគេធ្វើ គឺជាការបង្អាក់ និងការរាំងស្ទះ ហើយពួកគេមិនដែលធ្វើបន្ទាល់អំពីព្រះជាម្ចាស់សោះឡើយ។ គំនិតរបស់ពួកគេពេញដោយរបៀបស្វែងរកអ្វីៗដែលល្អសម្រាប់សាច់ឈាម របៀបប្រយុទ្ធដណ្ដើមយកឋានៈបុណ្យស័ក្ដិ និងកិត្តិនាម របៀបសម្របខ្លួនឲ្យចូលចំណោមក្រុមមនុស្សជាក់លាក់ និងរបៀបទទួលបានតួនាទី និងមានកេរ្តិ៍ឈ្មោះល្អ។ ពួកគេបរិភោគអាហារដែលព្រះជាម្ចាស់ប្រទានដល់ពួកគេ ដោយរីករាយនឹងអ្វីៗគ្រប់យ៉ាងដែលទ្រង់ប្រទានមក ប៉ុន្តែពួកគេមិនធ្វើតាមអ្វីដែលមនុស្សគួរតែធ្វើឡើយ។ តើព្រះជាម្ចាស់សព្វព្រះហឫទ័យនឹងមនុស្សបែបនេះដែរឬទេ? ... អ្វីដែលសំខាន់បំផុតនោះគឺ អស់អ្នកដែលជាសត្វដង្កូវគ្មានតម្លៃ គ្មានកេរ្តិ៍ខ្មាស ហើយនៅក្នុងព្រះនេត្ររបស់ព្រះជាម្ចាស់ ពួកគេគ្មានតម្លៃឡើយ! ហេតុអ្វីបានជាខ្ញុំថាមនុស្សបែបនេះគ្មានតម្លៃ? ព្រះជាម្ចាស់បានបង្កើតអ្នកមក ហើយទ្រង់បានប្រទានជីវិតដល់អ្នក ប៉ុន្តែ អ្នកមិនអាចបំពេញភារកិច្ចរបស់អ្នក ដែលជាសេចក្តីតម្រូវអប្បបរមាដែលអ្នកគួរតែធ្វើនោះឡើយ ពោលគឺអ្នកគ្រាន់តែចង់កេងចំណេញតែម្យ៉ាងប៉ុណ្ណោះ។ នៅក្នុងព្រះនេត្ររបស់ទ្រង់ អ្នកគ្មានអ្វីក្រៅពីមនុស្សខ្ជិលច្រអូស និងគ្មានប្រយោជន៍ម្នាក់ប៉ុណ្ណោះ ហើយវាគ្មានន័យដែលអ្នកមានជីវិតរស់នោះឡើយ។ តើមនុស្សបែបនេះមិនមែនជាសត្វដង្កូវទេឬ? ដូចនេះ តើមនុស្សគួរតែធ្វើអ្វីខ្លះទៅ បើពួកគេមិនចង់ក្លាយជាសត្វដង្កូវ? ជាដំបូង ចូររកឲ្យឃើញកន្លែងរបស់អ្នកផ្ទាល់ ហើយព្យាយាមបំពេញភារកិច្ចរបស់អ្នក តាមគ្រប់មធ្យោបាយដែលអ្នកអាចធ្វើបាន នោះអ្នកនឹងត្រូវបានផ្សារភ្ជាប់ជាមួយព្រះអាទិករមិនខាន។ អ្នកអាចរាយការណ៍ទៅកាន់ទ្រង់បាន។ ក្រោយមក ចូរពិចារណាទៅលើរបៀបសម្រេចបានស្វាមីភក្តិនៅក្នុងការបំពេញភារកិច្ចរបស់អ្នក។ អ្នកមិនគួរគ្រាន់តែធ្វើការបែបបង្គ្រប់កិច្ច ឬធ្វើការបែបឲ្យតែរួចពីដៃនោះឡើយ។ ផ្ទុយទៅវិញ អ្នកគួរតែដាក់ចិត្តដាក់កាយរបស់អ្នកទាំងស្រុងទៅក្នុងកិច្ចការនោះ។ អ្នកមិនគួរព្យាយាមបោកបញ្ឆោតព្រះអាទិករទេ។ អ្នកគួរតែធ្វើអ្វីៗគ្រប់យ៉ាងដែលព្រះជាម្ចាស់សុំឲ្យអ្នកធ្វើ ហើយអ្នកគួរតែយកចិត្តទុកដាក់ និងចុះចូល» («សូចនាករទាំងប្រាំមួយអំពីការរីកចម្រើននៃជីវិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

ខណៈពេលដែលខ្ញុំបានសញ្ជឹងគិតអំពីព្រះបន្ទូលរបស់ព្រះជាម្ចាស់ នោះខ្ញុំមានអារម្មណ៍ពិបាកចិត្ត។ ខ្ញុំបានដឹងថា ព្រះជាម្ចាស់បានទតឃើញការតស៊ូរបស់ខ្ញុំដើម្បីកេរ្ដិ៍ឈ្មោះ និងលាភសក្ការៈ គឺជារឿងថោកទាប។ ការអាចបំពេញភារកិច្ចរបស់ខ្ញុំនៅក្នុងដំណាក់របស់ព្រះជាម្ចាស់គឺជាការលើកសរសើររបស់ព្រះជាម្ចាស់។ កាតព្វកិច្ចរបស់ខ្ញុំមិនត្រូវបានបំពេញឡើយ។ ផ្ទុយទៅវិញ ខ្ញុំបានគិតអំពីកេរ្ដិ៍ឈ្មោះ និងឋានៈ ហើយបានរំខានកិច្ចការនៃដំណាក់របស់ព្រះជាម្ចាស់។ ខ្ញុំកំពុងតែធ្វើកិច្ចការរបស់សាតាំង។ ពិតជាគួរឱ្យស្អប់ខ្ពើមចំពោះព្រះជាម្ចាស់មែន! ព្រះជាម្ចាស់មានបន្ទូលថា៖ «មិនថាអ្នកមានឋានៈខ្ពស់យ៉ាងណានោះទេ តើអ្នកមិនមែននៅតែជាកូនដង្កូវស្អុយគគ្រក់នៅក្នុងគំនរលាមកទេឬអី?» ខ្ញុំបានយល់ថា ខ្ញុំគឺជាភាវៈនៃការបង្កើតមួយដែលគួរឱ្យខ្ពើម ជាមនុស្សពុករលួយដែលគ្មានតម្លៃ និងសេចក្ដីថ្លៃថ្នូរលើកមកនិយាយឡើយ ដូច្នេះ ទោះបីជាមានតួនាទី ក៏ខ្ញុំមិនអាចផ្លាស់ប្ដូរលក្ខណៈរបស់ខ្ញុំបានឡើយ។ ខ្ញុំមិនអាចបំពេញភារកិច្ចរបស់ខ្ញុំបានល្អឡើយ ក្រៅពីស្វែងរកកេរ្ដិ៍ឈ្មោះ និងឋានៈជានិច្ច។ តើមនសិការរបស់ខ្ញុំនៅឯណា? តម្លៃរបស់ខ្ញុំនៅឯណា? តើខ្ញុំមិនមែនគ្រាន់តែជាមនុស្សគ្មានតម្លៃទេឬ? បន្ទាប់ពីយល់ពីធម្មជាតិរបស់ខ្ញុំចេញពីអ្វីដែលព្រះបន្ទូលរបស់ព្រះជាម្ចាស់បានបើកសម្ដែង នោះខ្ញុំស្អប់ខ្លួនឯង ហើយចង់លះបង់ចោលសាច់ឈាម និងអនុវត្តសេចក្ដីពិត។

ក្រោយមក ខ្ញុំបានទៅរកប្អូនចាង ហើយប្រាប់គាត់អំពីសេចក្ដីពុករលួយរបស់ខ្ញុំដោយបើកសម្ដែងពីបំណងចិត្ត និងសកម្មភាពគួរឱ្យស្អប់ខ្ពើមរបស់ខ្ញុំនៅក្នុងការបោះឆ្នោត។ គាត់មិនបានមើលងាយខ្ញុំឡើយ ប៉ុន្តែគាត់បានចែករំលែកបទពិសោធន៍របស់គាត់ដើម្បីជួយខ្ញុំ។ បន្ទាប់ពីការប្រកបគ្នាមក នោះជញ្ជាំងខ័ណ្ឌរវាងពួកយើងទាំងពីរក៏បានរលាយបាត់ ហើយខ្ញុំមានអារម្មណ៍ថាមានសេរីភាព និងធូរស្រាល។ ចាប់ពីពេលនោះមក ពេលណាក៏ដោយដែលខ្ញុំមានការលំបាក ឬមិនយល់ពីបញ្ហាអ្វីមួយ ខ្ញុំបានទៅរកជំនួយពីប្អូនប្រុសចាង ហើយគាត់តែងតែឆ្លើយសំណួររបស់ខ្ញុំយ៉ាងអត់ធ្មត់។ មួយរយៈក្រោយមក ជំនាញវិជ្ជាជីវៈផ្ទាល់ខ្លួនរបស់ខ្ញុំបានរីកចម្រើន។ នៅពេលដែលខ្ញុំយកកេរ្ដិ៍ឈ្មោះ និងឋានៈចេញ នោះខ្ញុំមានបទពិសោធន៍អំពីភាពធូរស្រាល និងសេចក្ដីស្ងប់នៅក្នុងភារកិច្ចរបស់ខ្ញុំ ហើយខ្ញុំកាន់តែខិតទៅជិតព្រះជាម្ចាស់។ ខ្ញុំបានគេចចេញពីច្រវាក់នៃកេរ្ដិ៍ឈ្មោះ និងឋានៈម្ដងទៀត ហើយទទួលបានរសជាតិនៃសេចក្ដីសង្គ្រោះជាក់ស្ដែងរបស់ព្រះជាម្ចាស់សម្រាប់ខ្ញុំ។

ការបោះឆ្នោតរបស់ក្រុមជំនុំបានចាប់ផ្ដើមនៅខែតុលា ឆ្នាំ ២០១៧ បងប្អូនប្រុសស្រីបានណែនាំខ្ញុំឱ្យធ្វើជាបេក្ខជនម្នាក់។ ខ្ញុំពិតជាមានអារម្មណ៍ថាអ្វីមួយកំពុងកម្រើកឡើងនៅក្នុងខ្ញុំ ហើយខ្ញុំបានគិតថា «វាមានរយៈពេលជាងពីរឆ្នាំហើយ ចាប់តាំងពីខ្ញុំត្រូវបានផ្លាស់ចេញពីតួនាទីដឹកនាំរបស់ខ្ញុំ ហើយខ្ញុំបានឮអ្នកដទៃនិយាយល្អពីខ្ញុំ។ ពួកគេនិយាយថា ការប្រកបគ្នារបស់ខ្ញុំកាន់តែជាក់ស្ដែង ហើយខ្ញុំបានឆ្លងកាត់ការផ្លាស់ប្ដូរមួយចំនួន។ ខ្ញុំឆ្ងល់ថា តើខ្ញុំអាចទទួលបានតួនាទីដឹកនាំឬទេលើកនេះ»។ ខ្ញុំបានដឹងថា ខ្ញុំកំពុងតែតាមរកកេរ្ដិ៍ឈ្មោះ និងឋានៈម្ដងទៀត ហើយបានគិតអំពីភាពឈឺចាប់នៃការតាមរករបស់ទាំងនោះបែបណា។ ខ្ញុំគួរតែបញ្ឈប់ បោះបង់ចោលសាច់ឈាម និងអនុវត្តសេចក្ដីពិត។ ក្រោយមក ខ្ញុំបានគិតដល់ព្រះបន្ទូលរបស់ព្រះជាម្ចាស់៖ «នៅពេលដែលអ្នកបានបោះបង់ចោលកេរ្ដិ៍ឈ្មោះ និងឋានៈដែលជារបស់សាតាំង នោះអ្នកនឹងលែងត្រូវបានបន្ទច់បង្អាក់ និងបោកបញ្ឆោតដោយទស្សនៈ និងការយល់ឃើញបែបសាតាំងទៀតហើយ។ អ្នកនឹងរកឃើញនូវភាពធូរស្រាល ហើយនឹងមានអារម្មណ៍កាន់តែធូរចិត្ត។ អ្នកនឹងមានសេរីភាព និងត្រូវបានរំដោះ។ នៅពេលដែលថ្ងៃនោះមកដល់ ដែលអ្នកមានសេរីភាព និងត្រូវបានរំដោះ នោះអ្នកនឹងមានអារម្មណ៍ថាអ្វីដែលអ្នកបានបោះបង់ចោល គ្មានអ្វីក្រៅពីការជាប់ជំពាក់ឡើយ ហើយថាអ្វីដែលអ្នកពិតជាបានទទួលគឺមានតម្លៃបំផុតចំពោះអ្នក។ អ្នកនឹងមានអារម្មណ៍ថា ទាំងនោះគឺជារបស់ដែលមានតម្លៃបំផុត ហើយជារបស់ដែលមានតម្លៃបំផុតដែលត្រូវបានផ្ដល់តម្លៃឱ្យ។ របស់ដែលអ្នកស្រឡាញ់ទាំងនោះ ដូចជា ការពេញចិត្តផ្នែកសម្ភារៈ កេរ្ដិ៍ឈ្មោះ និងលាភសក្ការៈ ឋានៈ លុយកាក់ កិត្យានុភាព និងការគោរពរបស់អ្នកដទៃនឹងហាក់ដូចជាគ្មានតម្លៃចំពោះអ្នក។ របស់ទាំងនោះបានបណ្ដាលឱ្យអ្នកមានការរងទុក្ខដ៏ធំធេង ហើយអ្នកនឹងលែងចង់បានពួកវាតទៅទៀត។ អ្នកមិនចង់បានពួកវាតទៅទៀតឡើយ ទោះបីជាអ្នកត្រូវបានគេផ្ដល់កេរ្ដិ៍ឈ្មោះ និងឋានៈកាន់តែខ្ពស់ជាងមុនក៏ដោយ។ ផ្ទុយទៅវិញ អ្នកនឹងស្អប់ និងបដិសេធពួកវា អស់ពីជម្រៅចិត្តរបស់អ្នក!» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ចិត្តរបស់ខ្ញុំត្រូវបានបំភ្លឺ ហើយខ្ញុំបានដឹងថា ការតាមរកកេរ្ដិ៍ឈ្មោះនិងឋានៈលែងមានតម្លៃទៀតហើយ ហើយការអនុវត្តសេចក្ដីពិត និងការបំពេញតួនាទីរបស់ខ្ញុំក្នុងនាមជាភាវៈដែលត្រូវបានបង្កើតមក គឺជារឿងដែលមានតម្លៃ។ ការចូលរួមក្នុងការបោះឆ្នោតមិនមែនជាការប្រយុទ្ធដណ្ដើមតួនាទីឡើយ ប៉ុន្តែជាការបំពេញទំនួលខុសត្រូវរបស់ខ្ញុំ។ ខ្ញុំត្រូវតែយកបំណងចិត្តអាក្រក់របស់ខ្ញុំដែលចង់បានកេរ្ដិ៍ឈ្មោះ និងឋានៈចេញ ហើយបោះឆ្នោតឱ្យអ្នកដឹកនាំដែលស័ក្ដិសមស្របតាមគោលការណ៍នៃសេចក្ដីពិត។ ធ្វើបែបនោះនឹងផ្ដល់ផលប្រយោជន៍ដល់កិច្ចការរបស់ក្រុមជំនុំ។ បើខ្ញុំជាអ្នកដឹកនាំ ខ្ញុំត្រូវតែធ្វើភារកិច្ចរបស់ខ្លួនឱ្យបានល្អ។ បើខ្ញុំមិនក្លាយជាអ្នកដឹកនាំ នោះខ្ញុំមិនស្ដីបន្ទោសព្រះជាម្ចាស់ឡើយ ប៉ុន្តែខ្ញុំនឹងប្រឹងប្រែងធ្វើភារកិច្ចរបស់ខ្ញុំឱ្យអស់ពីលទ្ធភាពរបស់ខ្ញុំ។ នៅពេលដែលបំណងចិត្តរបស់ខ្ញុំចំពោះការបោះឆ្នោតមានសភាពត្រង់ នោះជារឿងគួរឱ្យភ្ញាក់ផ្អើលចំពោះខ្ញុំ ដែលខ្ញុំត្រូវបានជ្រើសរើសជាអ្នកដឹកនាំ។ ដោយឃើញបែបនេះ ខ្ញុំមិនបានត្រេកអរ ហើយគិតថាខ្ញុំប្រសើរជាងអ្នកដទៃឡើយ ប៉ុន្តែខ្ញុំមានអារម្មណ៍ថា វាគឺជាទំនួលខុសត្រូវរបស់ខ្ញុំ ហើយថា ខ្ញុំគួរតែតាមរកសេចក្ដីពិត និងបំពេញភារកិច្ចរបស់ខ្ញុំឱ្យបានល្អ ដើម្បីឱ្យសមនឹងសេចក្ដីសង្គ្រោះរបស់ព្រះជាម្ចាស់។

ក្នុងរយៈពេលជិតបីឆ្នាំនោះ ការជំនុំជម្រះ និងការវាយផ្ចាលរបស់ព្រះជាម្ចាស់បានបង្ហាញខ្ញុំនូវគ្រោះថ្នាក់ ដែលបណ្ដាលមកពីកេរ្ដិ៍ឈ្មោះ និងឋានៈ ហើយខ្ញុំបានសម្រេចចិត្តដើម្បីតាមរកសេចក្ដីពិត។ ទោះបីជានៅពេលដែលខ្ញុំចង់ប្រយុទ្ធដើម្បីកេរ្ដិ៍ឈ្មោះ និងលាភសក្ការៈក៏ដោយ ក៏ខ្ញុំអាចអធិស្ឋានទៅព្រះជាម្ចាស់ អនុវត្តសេចក្ដីពិត និងផ្ដោតលើភារកិច្ចរបស់ខ្ញុំដោយមនសិការបានដែរ។ ខ្ញុំលែងត្រូវបានរឹតត្បិតដោយនិស្ស័យពុករលួយបែបសាតាំងរបស់ខ្ញុំទៀតហើយ។ នៅពេលដែលខ្ញុំយកកេរ្ដិ៍ឈ្មោះ និងឋានៈចេញ ខ្ញុំមានអារម្មណ៍ថានោះមិនមែនជាអ្វីទាំងអស់ដែលខ្ញុំបានយកចេញឡើយ ប៉ុន្តែក៏បានយកចេញនូវច្រវាក់របស់សាតាំងដែលបានចងខ្ញុំផងដែរ។ ខ្ញុំមានអារម្មណ៍ស្រាកស្រាន្ត និងមានសេរីភាពណាស់។


៣៤. វាមានអារម្មណ៍ល្អណាស់ក្នុងការយកចេញនូវការក្លែងបន្លំរបស់ខ្ញុំ

នៅខែកញ្ញា ឆ្នាំ២០១៨ ខ្ញុំត្រូវបានជ្រើសតាំងជាអ្នកដឹកនាំមួយរូបរបស់ក្រុមជំនុំ។ នៅពេលនោះ ខ្ញុំសប្បាយចិត្តជាខ្លាំង។ ខ្ញុំមានអារម្មណ៍ថា រឿងនេះបានកើតឡើងដោយសារតែខ្ញុំល្អជាងបងប្អូនប្រុសស្រីភាគច្រើនដទៃទៀត ហើយខ្ញុំត្រូវតែតាមរកសេចក្ដីពិត និងបំពេញភារកិច្ចរបស់ខ្ញុំ។ ខ្ញុំមិនចង់ឱ្យមនុស្សគិតថា ការដឹកនាំរបស់ខ្ញុំគ្រាន់តែជានិមិត្តរូបឡើយ។ ថ្ងៃមួយ ខ្ញុំបានទៅចូលរួមកិច្ចប្រជុំក្រុមមួយ។ នៅពេលដែលពិភាក្សាកិច្ចការ បងប្អូនប្រុសស្រីមួយចំនួនបាននិយាយអំពីជំនាញឯកទេស។ ខ្ញុំរាងភាំងៗបន្តិចដែរ។ ខ្ញុំស្ទើរតែមិនដឹងអ្វីសោះអំពីជំនាញទាំងនោះ។ ចុះបើពួកគេសួរខ្ញុំ ហើយខ្ញុំមិនអាចឆ្លើយបាននោះ វាយ៉ាងម៉េចទៅវិញ? តើពួកគេនឹងមើលងាយខ្ញុំ ហើយឆ្ងល់ថាខ្ញុំអាចដឹកនាំបានទេ ប្រសិនបើខ្ញុំមិនយល់អ៊ីចឹង? ខ្ញុំគ្រាន់តែមិនអាចនិយាយអ្វីសោះ ប៉ុន្តែធ្វើដូច្នោះ តើនឹងធ្វើឱ្យខ្ញុំជាអ្នកដឹកនាំដែលគ្មានប្រយោជន៍ឬ? ចុះបើខ្ញុំនិយាយវិញនោះ? ខ្ញុំអង្គុយទីនោះដូចជាឆ្មានៅលើដំបូលស័ង្គសីក្ដៅអ៊ីចឹង ដែលពេញដោយការខ្វល់ខ្វាយ។ ខ្ញុំមិនអាចយល់ពីអ្វីដែលគ្រប់គ្នាកំពុងនិយាយឡើយ។ នៅពេលដែលពួកគេជជែកគ្នាជិតចប់ ខ្ញុំបាននិយាយយ៉ាងលឿនថា «បើគ្មានសំណួរផ្សេងទេ យើងបញ្ចប់ការប្រជុំត្រឹមនេះ»។ ខ្ញុំមិនអាចធូរស្រាលបានទេ រហូតដល់ខ្ញុំចាកចេញពីប្រជុំ។ ខ្ញុំបានគិតថា «ក្រុមនេះតម្រូវឱ្យមានចំណេះដឹងវិជ្ជាជីវៈដ៏ច្រើន ហើយខ្ញុំមិនចេះអ្វីមួយអំពីវា ដូច្នេះ យកល្អខ្ញុំមិនទៅប្រជុំច្រើនប្រសើរជាង។ បើអ្នកដទៃរកឃើញថា ខ្ញុំមិនចេះច្រើនអំពីរឿងរ៉ាវវិជ្ជាជីវៈ នោះពួកគេប្រាកដជាមើលងាយខ្ញុំមិនខាន។ បន្ទាប់ពីនោះ តើនរណាយកចិត្តទុកដាក់ចំពោះខ្ញុំ?»

ប្រហែលជាពីរបីសប្ដាហ៍ក្រោយមក ខ្ញុំបានទៅជួបក្រុមផ្សេងៗទៀតជារៀងរាល់ថ្ងៃ និងបានជួយដោះស្រាយបញ្ហា និងការលំបាករបស់ពួកគេ។ ជីវិតពួកជំនុំរបស់ពួកយើងបានរីកចម្រើន។ រាល់គ្នាបានគាំទ្រខ្ញុំ ហើយខ្ញុំពិតជាចង់ជួបជាមួយក្រុមទាំងនេះណាស់។ ប៉ុន្តែខ្ញុំមានបញ្ហានៅពេលដែលខ្ញុំបានគិតអំពីក្រុមដែលត្រូវការចំណេះដឹងជំនាញ។ ខ្ញុំខ្លាចថា ខ្ញុំមិនដឹងពីអ្វីដែលពួកគេនិយាយ ដូច្នេះខ្ញុំដោះសារ និងកម្រទៅណាស់។ យប់មួយ ប្អូនស្រីម្នាក់ដែលខ្ញុំធ្វើការជាមួយបាននិយាយថា ក្រុមមានបញ្ហាមួយចំនួន ដូច្នេះ នាងស្នើឱ្យខ្ញុំទៅកាន់ការប្រជុំមួយ។ ខ្ញុំយល់ព្រមយ៉ាងស្ទាក់ស្ទើរ ប៉ុន្តែខ្ញុំខ្វល់ខ្វាយ។ ខ្ញុំបានគិតថា «បើខ្ញុំមិនអាចដោះស្រាយបញ្ហាបានទេ តើអ្នកផ្សេងនឹងនិយាយថា ខ្ញុំជាអ្នកដឹកនាំគ្មានសមត្ថភាពឬទេ?» ខ្ញុំមានបញ្ហា។ នៅថ្ងៃបន្ទាប់ បន្ទាប់ពីពួកយើងបានប្រកបគ្នាអំពីព្រះបន្ទូលរបស់ព្រះជាម្ចាស់ ខ្ញុំខ្លាចអ្នកផ្សេងសួរសំណួរអំពីចំណេះដឹងវិជ្ជាជីវៈ ហើយខ្ញុំនឹងមើលទៅដូចមនុស្សមិនដឹងអីមិនខាន បើខ្ញុំមិនអាចឆ្លើយសំណួរទាំងនោះ។ ដូច្នេះ ខ្ញុំប្រុងប្រៀបខ្លួន ហើយបន្តនិយាយ ដើម្បីដោះស្រាយស្ថានការណ៍ ប៉ុន្តែខ្ញុំមានអារម្មណ៍មិនស្រួលសោះ។ ខ្ញុំបានសួរពួកគេថា «តើមានបញ្ហាផ្សេងទៀតដែលនៅមិនទាន់ដោះសា្រយទេ? អ្នកដឹកនាំក្រុមបាននិយាយអំពីបញ្ហា និងដំណោះស្រាយរបស់ពួកគេ។ ខ្ញុំភាន់ច្រឡំ នៅពេលដែលគាត់ចាប់ផ្ដើមប្រើប្រាស់សំនួនមួយចំនួន។ ខ្ញុំមិនច្បាស់ថា បញ្ហានោះត្រូវបានដោះស្រាយទាំងស្រុង ឬអត់ទេ។ បើពួកគេរកដំណោះស្រាយមិនឃើញ នោះនឹងប៉ះពាល់ដល់ការរីកចម្រើនរបស់ពួកគេមិនខាន។ ប៉ុន្តែបើខ្ញុំបានសួរសំណួរលម្អិត ពួកគេប្រាកដជាចង់ស្ដាប់ទស្សនៈរបស់ខ្ញុំហើយ។ ប៉ុន្តែខ្ញុំមិនយល់អ្វីឡើយ ហើយវានឹងគួរឱ្យអាម៉ាស់មិនខាន។ បន្ទាប់ពីការពិចារណាដ៏ច្រើនរួចមក ខ្ញុំមិនបាននិយាយអ្វីឡើយ។ ក្រោយមក ប្អូនស្រីម្នាក់បាននិយាយអំពីការលំបាកមួយចំនួនដែលនាងកំពុងជួបប្រទះ ដែលទាក់ទងនឹងបញ្ហាវិជ្ជាជីវៈមួយចំនួន។ ខ្ញុំកាន់តែវង្វេង។ ខ្ញុំមិនហ៊ានសួរនាងថានាងចង់សំដៅលើអ្វីឡើយ។ ខ្ញុំខ្លាចថា បើខ្ញុំមិនអាចដោះស្រាយបញ្ហារបស់នាងបាន នោះនាងនឹងគិតថា ខ្ញុំមិនមែនជាអ្នកដឹកនាំល្អទេ។ ខ្ញុំគ្រាន់តែនិយាយបន្តិច ហើយបានពង្វាងបញ្ហាដោយនិយាយថា «ខ្ញុំនឹងពិនិត្យមើលបញ្ហានេះនៅពេលក្រោយ»។ បន្ទាប់ពីការប្រជុំរួច ខ្ញុំហត់នឿយមែនទែន។ ខ្ញុំមានអារម្មណ៍ទទេសូន្យ។ គ្មានអ្វីមួយត្រូវបានដោះស្រាយនៅក្នុងការប្រជុំនេះឡើយ។ តើខ្ញុំមិនមែនកំពុងតែធ្វើឱ្យខូចការក្នុងភារកិច្ចរបស់ខ្ញុំទេឬ? ខ្ញុំក៏ដឹងថា បងប្អូនប្រុសស្រីនៅក្នុងក្រុមនេះ មិនសម្រេចបានលទ្ធផលច្រើនឡើយ។ កិច្ចការរបស់ពួកគេមិនរីកចម្រើនច្រើនឡើយ ហើយខ្ញុំមានអារម្មណ៍មិនសប្បាយចិត្តអំពីរឿងនេះសោះ។ ខ្ញុំខ្លាចពួកគេនិយាយថា ខ្ញុំមិនយល់កិច្ចការនេះ ហើយមើលងាយខ្ញុំ។ ខ្ញុំគ្រាន់តែធ្វើឱ្យវិធីរបស់ខ្ញុំអាចសម្រេចទៅទាំងត្រដរប៉ុណ្ណោះ នៅរាល់ការប្រជុំទាំងអស់។ ខ្ញុំពិតជាមិនដែលយល់ស្ថានភាពរបស់កិច្ចការ ហើយមិនបានដោះសា្រយបញ្ហាជាក់ស្ដែងណាមួយឡើយ។ ខ្ញុំមិនបានធ្វើកិច្ចការជាក់ស្ដែងណាមួយឡើយ។ តើខ្ញុំមិនមែនកំពុងតែបោកបញ្ឆោតព្រះជាម្ចាស់ និងបំភាន់បងប្អូនទេឬ? ខ្ញុំមានអារម្មណ៍មិនសុខស្រួលសោះ ហើយបានបន្ទោសខ្លួនឯង។ ខ្ញុំបានអធិស្ឋានទៅព្រះជាម្ចាស់ ដើម្បីជួយខ្ញុំឱ្យឆ្លុះបញ្ចាំងពីខ្លួនឯង និងព្យាយាមស្គាល់ខ្លួនឯង។

ថ្ងៃមួយ អំឡុងពេលនៃការថ្វាយបង្គំ ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយ៖ «មនុស្សពុករលួយទាំងអស់ បង្ហាញពីបញ្ហានេះ៖ នៅពេលដែលពួកគេជាបងប្អូនសាមញ្ញ ដោយគ្មានឋានៈ នោះពួកគេមិនអួតអាងឡើយ នៅពេលដែលពួកគេប្រាស្រ័យទាក់ទង ឬនិយាយជាមួយនរណាម្នាក់ ហើយពួកគេក៏មិនជ្រើសយកបែបបទ ឬសម្លេងជាក់លាក់មួយ នៅក្នុងការនិយាយរបស់ពួកគេឡើយ។ ពួកគេគ្រាន់តែសាមញ្ញ និងធម្មតាប៉ុណ្ណោះ ហើយមិនត្រូវការលាក់ពុតឡើយ។ ពួកគេមិនមានអារម្មណ៍ថាមានសម្ពាធផ្លូវចិត្ត ហើយអាចធ្វើការប្រកបគ្នាយ៉ាងបើកចំហ និងចេញពីចិត្ត។ ពួកគេអាចទៅរកបាន និងងាយស្រួលក្នុងការប្រាស្រ័យទាក់ទង។ អ្នកដទៃមានអារម្មណ៍ថា ពួកគេជាមនុស្សល្អ។ ទោះបីជាយ៉ាងណាក៏ដោយ ពេលដែលពួកគេទទួលបានឋានៈ ពួកគេខ្ពង់ខ្ពស់ និងមានឫទ្ធិអំណាច ហាក់ដូចជាគ្មាននរណាម្នាក់អាចដល់ពួកគេអ៊ីចឹង។ ពួកគេមានអារម្មណ៍ថា ពួកគេសមនឹងទទួលបានការគោរព ហើយថា ពួកគេ និងមនុស្សសាមញ្ញ មានលក្ខណៈខុសគ្នា។ ពួកគេមើលងាយមនុស្សសាមញ្ញ ហើយឈប់ធ្វើការប្រកបគ្នាដោយបើកចំហជាមួយអ្នកដទៃទៀតហើយ។ ហេតុអ្វីបានជាពួកគេលែងធ្វើការប្រកបគ្នាដោយបើកចំហ? ពួកគេមានអារម្មណ៍ថា ពេលនេះ ពួកគេមានឋានៈ និងជាអ្នកដឹកនាំ។ ពួកគេគិតថា អ្នកដឹកនាំត្រូវតែមានកេរ្ដិ៍ឈ្មោះជាក់លាក់ ថ្លៃថ្នូរបន្តិចជាងមនុស្សធម្មតា ហើយមានកម្ពស់ និងអាចទទួលខុសត្រូវច្រើនជាង។ ពួកគេជឿថា បើប្រៀបធៀបនឹងមនុស្សសាមញ្ញ អ្នកដឹកនាំត្រូវតែមានការអត់ធ្មត់ជាង អាចរងទុក្ខ និងលះបង់ច្រើនជាង និងអាចតតាំងនឹងសេចក្ដីល្បួងណាមួយបាន។ ពួកគេថែមទាំងគិតថា អ្នកដឹកនាំមិនអាចយំឡើយ មិនថាសមាជិកគ្រួសារជាច្រើននាក់របស់ពួកគេអាចស្លាប់ឡើយ ហើយថា បើពួកគេពិតជាយំមែន នោះពួកគេត្រូវពួនយំ ដើម្បីកុំឱ្យនរណាម្នាក់អាចឃើញពីចំណុចខ្សោយ ភាពខ្វះខាត ឬភាពទន់ខ្សោយនៅក្នុងពួកគេ។ ពួកគេថែមទាំងមានអារម្មណ៍ថា អ្នកដឹកនាំមិនអាចអនុញ្ញាតឱ្យនរណាម្នាក់ដឹងថា ពួកគេអវិជ្ជមានឡើយ។ ផ្ទុយទៅវិញ ពួកគេត្រូវតែលាក់បាំងអ្វីៗទាំងអស់នេះ។ ពួកគេជឿថា នេះគឺជារបៀបដែលមនុស្សម្នាក់ដែលមានឋានៈគួរតែប្រព្រឹត្ត» («ដើម្បីដោះស្រាយនិស្ស័យពុករលួយរបស់ខ្លួន មនុស្សម្នាក់ត្រូវតែមានមាគ៌ានៃការអនុវត្តដ៏ជាក់លាក់មួយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបើកសម្ដែងសភាពពិតរបស់ខ្ញុំ។ នៅមុនពេលខ្ញុំក្លាយជាអ្នកដឹកនាំ បើខ្ញុំមិនយល់អ្វីមួយ នោះខ្ញុំនឹងសួរនរណាម្នាក់។ ខ្ញុំនឹងប្រកបគ្នាយ៉ាងចំហជាមួយអ្នកដទៃ បើខ្ញុំមានបញ្ហា ឬការលំបាកណាមួយ។ បន្ទាប់ពីខ្ញុំក្លាយជាអ្នកដឹកនាំ នោះខ្ញុំមានអារម្មណ៍ថា ខ្ញុំគួរតែល្អប្រសើរជាងអ្នកដទៃ។ ខ្ញុំមានអារម្មណ៍ថា ចាប់តាំងពីខ្ញុំត្រូវបានបងប្អូនប្រុសស្រីរបស់ខ្ញុំជ្រើសតាំងជាអ្នកដឹកនាំរួចមក ខ្ញុំគួរតែប្រព្រឹត្តដូចជាអ្នកដឹកនាំ។ ខ្ញុំត្រូវតែល្អប្រសើរជាងពួកគេ ខ្ញុំត្រូវតែអាចយល់ និងដោះស្រាយគ្រប់បែបយ៉ាង។ ដូច្នេះ នៅពេលដែលខ្ញុំទៅចូលរួមប្រជុំក្រុម នោះខ្ញុំធ្វើឫកពារផ្សេង។ ប៉ុន្តែដោយសារតែមានរឿងមួយចំនួនដែលខ្ញុំមិនយល់ នោះខ្ញុំខ្លាចអ្នកដទៃនឹងមើលងាយខ្ញុំ។ ខ្ញុំចាប់ផ្ដើមធ្វើសកម្មភាពក្លែងបន្លំ និងធ្វើពុត ហើយខ្ញុំគេចពីភារកិច្ចរបស់ខ្ញុំ។ ខ្ញុំទៅកាន់ក្រុមដែលមានការងារងាយស្រួលបំផុត ដែលខ្ញុំអាចបង្ហាញទេពកោសល្យរបស់ខ្ញុំ ហើយខ្ញុំបានគេចវេសពីក្រុមដែលជួបប្រទះនឹងការងារលំបាក ឬពាក់ព័ន្ធនឹងវិស័យដែលខ្ញុំមិនយល់ ដូច្នេះ ខ្ញុំនឹងមិនបាក់មុខទេ បើខ្ញុំធ្វើការងារមិនល្អនោះ។ ទោះបីជាខ្ញុំបានទៅក៏ដោយ ក៏ខ្ញុំមិនបាននិយាយរឿងដែលមិនបានការមួយចំនួនដែរ ហើយខ្ញុំឆ្លងផុតទាំងត្រដរ។ ខ្ញុំមិនអាចប្រឈមនឹងបញ្ហាជាក់ស្ដែងនៅក្នុងក្រុមទាំងនោះឡើយ។ ខ្ញុំបានវិនិយោគយ៉ាងច្រើនទៅលើរឿងឥតប្រយោជន៍ និងការក្លាយជាអ្នកដឹកនាំរបស់ខ្ញុំ។ ដំណាក់របស់ព្រះជាម្ចាស់តម្រូវឱ្យអ្នកដឹកនាំជជីកយ៉ាងជ្រៅទៅក្នុងកិច្ចការនីមួយៗ ដើម្បីពាំនាំសេចក្ដីពិត និងដោះស្រាយបញ្ហាដែលបងប្អូនប្រុសស្រីរបស់ពួកយើងជួបប្រទះ ដូច្នេះពួកគេអាចបំពេញភារកិច្ចរបស់ពួកគេ ស្របតាមគោលការណ៍នៃសេចក្ដីពិត។ នេះមានន័យថា ការធ្វើកិច្ចការជាក់ស្ដែង និងការយកចិត្តទុកដាក់អំពីបំណងព្រះហឫទ័យរបស់ព្រះជាម្ចាស់។ ខ្ញុំបានដឹងថា បងប្អូនប្រុសស្រីនៅក្នុងក្រុមនោះបានប្រឈមមុខនឹងការលំបាក ប៉ុន្តែខ្ញុំមិនចង់ប្រឈមនឹងបញ្ហារបស់ពួកគេ និងស្វែងរកសេចក្ដីពិត ដើម្បីដោះស្រាយបញ្ហាទាំងនោះឡើយ។ ខ្ញុំអំពល់ដោយភាពឥតប្រយោជន៍របស់ខ្ញុំ ធ្វេសប្រហែសក្នុងភារកិច្ចរបស់ខ្ញុំ និងបានរស់នៅដើម្បីតែកិត្យានុភាពប៉ុណ្ណោះ។ ខ្ញុំភ្លេចអស់នូវព្រះបន្ទូលនៃដំណាក់របស់ព្រះជាម្ចាស់។ ជាលទ្ធផល បញ្ហានៅក្នុងក្រុមនេះមិនត្រូវបានដោះស្រាយ ហើយការរីកចម្រើនត្រូវបានពន្យារពេល។ តើខ្ញុំមិនមែនគ្រាន់តែជាអ្នកដឹកនាំក្លែងក្លាយដែលរីករាយនឹងឋានៈជាអ្នកដឹកនាំ ដោយគ្មានធ្វើកិច្ចការជាក់ស្ដែងទេឬ? ការតាមរកឋានៈគួរឱ្យហត់នឿយ និងធ្វើឱ្យខ្ញុំមានអារម្មណ៍មិនស្រួលនៅក្នុងចិត្តរបស់ខ្ញុំសោះ។ វាក៏នាំមកនូវការរំខានចំពោះកិច្ចការនៃដំណាក់របស់ព្រះជាម្ចាស់ផងដែរ ដែលជាស្ថានភាពចាញ់-ចាញ់។ បើខ្ញុំមិនប្រែចិត្តទេ នោះខ្ញុំនឹងធ្វើទង្វើអាក្រក់ និងរឹងទទឹងនឹងព្រះជាម្ចាស់មិនខាន ភ្លាមៗនោះ ខ្ញុំបានអធិស្ឋានទៅព្រះជាម្ចាស់ ហើយរកឃើញមាគ៌ាដើម្បីអនុវត្ត។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយទៀត។ «នៅពេលដែលអ្នកគ្មានឋានៈ អ្នកអាចញែកខ្លួនជារឿយៗ ហើយស្គាល់ខ្លួនឯង។ អ្នកដទៃទៀតអាចទទួលបានផលប្រយោជន៍ពីការធ្វើបែបនេះ។ នៅពេលដែលអ្នកមានឋានៈ អ្នកនៅតែអាចញែកខ្លួនអ្នកជារឿយៗ ហើយស្គាល់ខ្លួនឯងបានដដែល ដោយអនុញ្ញាតឱ្យអ្នកដទៃយល់ពីតថភាពនៃសេចក្ដីពិត និងយល់ពីបំណងព្រះហឫទ័យរបស់ព្រះជាម្ចាស់ចេញពីបទពិសោធន៍របស់អ្នក។ មនុស្សអាចទទួលបានផលប្រយោជន៍ពីរឿងនេះផងដែរ មិនអ៊ីចឹងទេឬ? បើអ្នកអនុវត្តដូច្នោះ នោះមិនថាអ្នកមានឋានៈ ឬអត់ឡើយ អ្នកដទៃនឹងទទួលបានផលប្រយោជន៍ពីវាដូចតែគ្នា។ ដូច្នេះ តើឋានៈមានន័យដូចម្ដេចចំពោះអ្នក? តាមពិត វាគឺជារបស់បន្ថែមមួយ ដូចជាក្រណាត់មួយផ្ទាំង ឬមួកមួយអ៊ីចឹង។ ដរាបណាអ្នកមិនចាត់ទុកវាជាបញ្ហាដ៏ធំពេក នោះវាមិនអាចបង្ខិតបង្ខំអ្នកបានឡើយ។ បើអ្នកស្រឡាញ់ឋានៈ និងផ្ដោតទៅលើវា តែងតែចាត់ទុកវាជាបញ្ហាសំខាន់ នោះវានឹងធ្វើឱ្យអ្នកស្ថិតក្រោមការត្រួតត្រារបស់វា។ បន្ទាប់មក អ្នកនឹងលែងចង់ស្គាល់ខ្លួនឯងទៀតហើយ ហើយអ្នកក៏មិនសុខចិត្តបើកចិត្ត និងលាតត្រដាងខ្លួន ឬយកតួនាទីដឹកនាំរបស់អ្នកទុកដោយឡែក ដើម្បីនិយាយ និងប្រាស្រ័យទាក់ទងជាមួយអ្នកដទៃ ព្រមទាំងបំពេញភារកិច្ចរបស់អ្នក។ តើនេះជាបញ្ហាប្រភេទអ្វី? តើអ្នកមិនសន្និដ្ឋានថា ឋានៈនេះសម្រាប់ខ្លួនឯងទេឬ? ដូច្នេះហើយ តើអ្នកមិនគ្រាន់តែបន្តកាន់កាប់តួនាទីនោះ និងមិនសុខចិត្តបោះបង់វាចោល ហើយថែមទាំងប្រណាំងប្រជែងជាមួយអ្នកដទៃដើម្បីការពារឋានៈរបស់អ្នកទេឬ? តើអ្នកមិនគ្រាន់តែធ្វើទារុណកម្មខ្លួនឯងទេឬ? បើអ្នកបញ្ចប់ដោយការធ្វើទារុណកម្មខ្លួនឯងដល់ស្លាប់ តើអ្នកនឹងបន្ទោសនរណា? ប្រសិនបើនៅពេលដែលអ្នកមានឋានៈ អ្នកអាចចៀសផុតពីការជិះជាន់អ្នកដទៃ ផ្ទុយទៅវិញផ្ដោតលើរបៀបបំពេញភារកិច្ចរបស់អ្នកឱ្យបានល្អ ធ្វើអ្វីៗគ្រប់យ៉ាងដែលអ្នកគួរធ្វើ និងបំពេញរាល់ភារកិច្ចទាំងអស់ដែលអ្នកគួរតែបំពេញ ហើយបើអ្នកមើលឃើញខ្លួនឯងថាជាបងប្អូនសាមញ្ញម្នាក់ នោះតើអ្នកនឹងកម្ចាត់ចេញនូវនឹមនៃឋានៈទេឬ?» («ដើម្បីដោះស្រាយនិស្ស័យពុករលួយរបស់ខ្លួន មនុស្សម្នាក់ត្រូវតែមានមាគ៌ានៃការអនុវត្តដ៏ជាក់លាក់មួយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីអានព្រះបន្ទូលរបស់ព្រះជាម្ចាស់ ខ្ញុំបានយល់ថា នៅពេលដែលព្រះជាម្ចាស់លើកឱ្យខ្ញុំធ្វើភារកិច្ចរបស់ខ្ញុំជាអ្នកដឹកនាំ នោះទ្រង់មិនបានប្រទានឋានៈដល់ខ្ញុំឡើយ ប៉ុន្តែទ្រង់ប្រទានបញ្ជាបេសកកម្ម និងទំនួលខុសត្រូវ។ មិនថាបញ្ហាលំបាកប៉ុនណាឡើយ ខ្ញុំត្រូវតែប្ដេជ្ញាយ៉ាងពេញទំហឹងដើម្បីដោះស្រាយពួកវា។ នៅពេលប្រាស្រ័យជាមួយបងប្អូនប្រុសស្រី ខ្ញុំមិនគួរពឹងផ្អែកលើឋានៈជាអ្នកដឹកនាំរបស់ខ្ញុំឡើយ។ ពេលណាក៏ដោយដែលខ្ញុំបើកសម្ដែងនិស្ស័យពុករលួយ ឬការលំបាក ឬភាពខ្វះខាតកើតឡើង នោះខ្ញុំប្រាស្រ័យទាក់ទងយ៉ាងចំហ និងស្មោះត្រង់ ហើយទុកឱ្យអ្នកដទៃឃើញសេចក្ដីពុករលួយ និងភាពខ្វះខាតរបស់ខ្ញុំ ព្រមទាំងស្គាល់យ៉ាងពិតថា ខ្ញុំជានរណា។ គ្មានការក្លែងបន្លំ ឬការធ្វើពុតឡើយ។ ខ្ញុំគួរតែធ្វើជាខ្លួនឯង និងគ្រាន់តែផ្ដល់ការប្រកបគ្នាអំពីអ្វីដែលខ្ញុំយល់ប៉ុណ្ណោះ។ នៅពេលដែលខ្ញុំមិនយល់ នោះខ្ញុំត្រូវតែស្វែងរកសេចក្ដីពិត និងប្រកបគ្នាជាមួយបងប្អូនប្រុសស្រីរបស់ខ្ញុំ ដើម្បីធ្វើកិច្ចការជាមួយគ្នាឱ្យបានល្អបំផុតតាមតែអាចធ្វើទៅបាន។ ក្រោយមក ខ្ញុំបានទៅចូលរួមការជួបជុំមួយនៅក្នុងក្រុមនោះ។ នៅពេលដែលខ្ញុំបានជួបប្រទះបញ្ហាដែលពាក់ព័ន្ធនឹងជំនាញនេះ ខ្ញុំបានយកភាពអាត្មានិយមរបស់ខ្ញុំចេញយ៉ាងមានមនសិការ។ ខ្ញុំបានសួរអ្នកដទៃទៀតយ៉ាងសកម្ម អំពីអ្វីៗដែលខ្ញុំមិនយល់ ហើយបានស្នើឱ្យពួកគេពន្យល់ទៀតផង។ ពួកគេមិនគិតថាខ្ញុំមិនសំខាន់ឡើយ ពួកគេក៏បានបើកចំហអំពីបញ្ហា និងការលំបាកនៅក្នុងកិច្ចការរបស់ពួកគេទៀតផង។ នៅពេលដែលពួកគេនិយាយ នោះខ្ញុំស្ដាប់យ៉ាងយកចិត្តទុកដាក់ និងព្យាយាមយល់។ នោះជាពេលដែលខ្ញុំទទួលបានការយល់ស៊ីជម្រៅទៅក្នុងបញ្ហារបស់ពួកគេ ហើយបានប្រកបគ្នាជាមួយពួកគេដោយប្រើប្រាស់គោលការណ៍នៃសេចក្ដីពិត។ ខ្ញុំក៏បានសិក្សាអំពីវិស័យនៃជំនាញនេះនៅក្នុងពេលវេលាផ្ទាល់ខ្លួនផងដែរ។ នៅពេលជួបប្រទះការលំបាក នោះខ្ញុំនឹងស្វែងរកចម្លើយជាមួយពួកគេ។ ដោយការធ្វើកិច្ចការជាមួយគ្នា ពួកយើងអាចជួយគ្នាទៅវិញទៅមក។ ពួកយើងចាប់ផ្ដើមដោះស្រាយបញ្ហាជាច្រើននៅក្នុងកិច្ចការរបស់ពួកយើង ហើយពួកយើងបានសម្រេចលទ្ធផលកាន់តែប្រសើរឡើងនៅក្នុងភារកិច្ចរបស់ពួកយើង។ ខ្ញុំមានអារម្មណ៍ស្រាកស្រាន្ដ និងធូរស្រាលច្រើន។

ពីរបីខែក្រោយមក ក្រុមជំនុំបានពង្រីកទំហំកិច្ចការរបស់ខ្ញុំ។ ខ្ញុំបានដឹងថា ខ្ញុំមានកិច្ចការជាច្រើនដែលត្រូវរៀនសូត្រ។ នៅពេលដែលខ្ញុំជួបការលំបាក ខ្ញុំតែងតែអធិស្ឋានទៅព្រះជាម្ចាស់ និងយកព្រះបន្ទូលរបស់ព្រះជាម្ចាស់ទៅអនុវត្ត ហើយបានដោះស្រាយបញ្ហាជាក់ស្ដែងមួយចំនួន។ បងប្អូនប្រុសស្រីបានចាប់ផ្ដើមទទួលស្គាល់ខ្ញុំ និងសរសើរខ្ញុំ ហើយខ្ញុំបានចាប់ផ្ដើមរីករាយនឹងអារម្មណ៍នោះ។ ខ្ញុំចាប់ផ្ដើមផ្ដោតលើឋានៈសាជាថ្មីម្ដងទៀតដោយមិនដឹងខ្លួន។ ថ្ងៃមួយ អំឡុងពេលប្រជុំអ្នករួមការងារ អ្នកដឹកនាំរបស់ពួកយើងបាននិយាយថា ការប្រជុំរបស់ក្រុមជំនុំជាក់លាក់មួយ មិនសូវមានប្រសិទ្ធភាពទេ។ អ្នករួមការងាររបស់ខ្ញុំបានផ្ដល់យោបល់ឱ្យខ្ញុំទៅកាន់ក្រុមជំនុំនោះដើម្បីដោះស្រាយបញ្ហា។ ខ្ញុំគិតក្នុងចិត្តថា «វាហាក់ដូចជាខ្ញុំមានភាពជាក់ស្ដែងនៃសេចក្ដីពិតមួយចំនួន ហើយអាចដោះស្រាយបញ្ហានានាបាន។ ខ្ញុំត្រូវតែលេចធ្លោរនៅក្នុងចំណោមអ្នករួមការងារ។ ខ្ញុំត្រូវប្រឹងប្រែង និងបង្ហាញពួកគេពីអ្វីដែលខ្ញុំអាចធ្វើបាន»។ ជាលទ្ធផលនៃចេតនាអាក្រក់របស់ខ្ញុំ នោះព្រះជាម្ចាស់បានរៀបចំស្ថានភាពមួយ ដើម្បីដោះស្រាយជាមួយខ្ញុំ។ ថ្ងៃមួយ បងស្រីលី ដែលជាអ្នកដឹកនាំក្រុមមានការលំបាកមួយចំនួន និងមានអារម្មណ៍អវិជ្ជមានបន្តិចបន្តួច។ ភា្លមៗនោះ ខ្ញុំបានរកឃើញអត្ថបទព្រះបន្ទូលរបស់ព្រះជាម្ចាស់ពីរកន្លែង និងបានប្រើប្រាស់បទពិសោធន៍របស់ខ្ញុំ ដើម្បីធ្វើការប្រកបគ្នាជាមួយគាត់។ ការប្រកបគ្នានេះមានរយៈពេលជាងសាមសិបនាទី ប៉ុន្តែវាហាក់ដូចជាគ្មានឥទ្ធិពលលើគាត់សោះ។ ខ្ញុំក៏មានអារម្មណ៍ថាការប្រកបគ្នារបស់ខ្ញុំគួរឱ្យធុញទ្រាន់ និងមិនបានដោះស្រាយអ្វីបានឡើយ។ បន្ទាប់មក បងស្រីអានបាននាំយកអត្ថបទព្រះបន្ទូលរបស់ព្រះជាម្ចាស់មួយមក ហើយបងស្រីលីចាប់ផ្ដើមងក់ក្បាល និងញញឹម។ នៅពេលនោះ ខ្ញុំមានអារម្មណ៍អាម៉ាស់បន្ដិចដែរ។ អត្ថបទព្រះបន្ទូលដែលបងស្រីអាន បានលើកឡើងគឺសមស្របជាង។ ខ្ញុំឆ្ងល់អំពីអ្វីដែលបងស្រីលី អាចគិតពីខ្ញុំ។ តើគាត់អាចនិយាយថា ខ្ញុំជាអ្នកដឹកនាំមិនមានសមត្ថភាព ថាខ្ញុំមិនអាចដកស្រង់អត្ថបទព្រះបន្ទូលរបស់ព្រះជាម្ចាស់ដ៏សមស្រប ឬដោះស្រាយបញ្ហាបាន ដូចជាបងស្រីអានឬទេ? ខ្ញុំមានអារម្មណ៍រំខាន ហើយមិនចង់ធ្វើការប្រកបគ្នាទៀតឡើយ។ ពីរបីថ្ងៃក្រោយមក ប្អូនប្រុសចាង ស្ថិតក្នុងសភាពដ៏អាក្រក់មួយ។ ខ្ញុំបានរកឃើញអត្ថបទព្រះបន្ទូលពាក់ព័ន្ធមួយចំនួនជាមុន ហើយបានគិតថា «ខ្ញុំត្រូវការឱ្យការប្រកបគ្នានេះ ដំណើរការទៅយ៉ាងល្អ ដើម្បីស្ដារមុខមាត់ឡើងវិញនៅចំពោះមុខបងស្រីអាន។ បើមិនដូច្នោះទេ តើខ្ញុំនឹងធ្វើកិច្ចការយ៉ាងដូចម្ដេច?» នៅពេលដែលខ្ញុំបានឃើញប្អូនប្រុសចាង ខ្ញុំមានកម្លាំង និងបានត្រៀមជាមុន។ ខ្ញុំបានព្យាយាមនិយាយគ្រប់យ៉ាងដែលខ្ញុំបានដឹង។ ដោយមិនបានរំពឹងទុក ប្អូនប្រុសចាងបាននិយាយយ៉ាងអត់ធ្មត់មកកាន់ខ្ញុំថា «បងស្រី ខ្ញុំយល់ពីអ្វីដែលបងកំពុងតែនិយាយ ប៉ុន្តែសភាពរបស់ខ្ញុំមិនប្រសើរសោះ។ ខ្ញុំសូមគិតអំពីអ្វីដែលបងនិយាយបន្ថែមទៀត»។ ពាក្យសម្ដីរបស់គាត់ធ្វើឱ្យខ្ញុំភ្ញាក់ផ្អើល។ ខ្ញុំគ្រាន់តែអង្គុយនៅទីនោះដោយរកនិយាយអ្វីមិនចេញឡើយ។ ខ្ញុំចង់តែគេចខ្លួនឱ្យបាត់ទេ។ ខ្ញុំកំពុងមានបញ្ហាធ្ងន់ ហើយបានគិតថា «តើខ្ញុំមានរឿងអីទៅ? រឿងនេះមិនធ្លាប់កើតឡើងឡើយ នៅពេលដែលខ្ញុំបាននិយាយជាមួយបងប្អូនប្រុសស្រីផ្សេងទៀត។ ហេតុអ្វីបានជាខ្ញុំចេះតែបន្តធ្វើឱ្យមានកំហុសអ៊ីចឹង? រឿងនេះធ្វើឱ្យពួកគេមើលងាយខ្ញុំ។ តើពួកគេនឹងនិយាយថា គ្រប់យ៉ាងដែលខ្ញុំធ្វើគ្រាន់ជាការនិយាយ ហើយថា ខ្ញុំមិនអាចដោះស្រាយបញ្ហាពិតប្រាកដឬទេ?» ខ្ញុំមិនបានចាំថា ការប្រជុំនោះចប់ដោយរបៀបណាឡើយ។

បន្ទាប់ពីនោះ ពេលណាក៏ដោយដែលខ្ញុំចំណាយពេលវេលាជាមួយបងស្រីអាន នោះខ្ញុំបានស្គល់ខ្លួនឯងយ៉ាងច្បាស់។ ពេលខ្លះ របៀបដែលគាត់សម្លឹងមកខ្ញុំ ឬរបៀបដែលគាត់និយាយ គឺកាចបន្តិច។ ខ្ញុំគិតថា «តើគាត់មានបញ្ហាជាមួយខ្ញុំឬ? តើគាត់មិនទទួលស្គាល់ខ្ញុំឬ?» ខ្ញុំមានអារម្មណ៍ថា នៅពេលអនាគត ខ្ញុំគួរតែនៅឱ្យឆ្ងាយ ដូច្នេះ ខ្ញុំនឹងមិនបើកសម្ដែងចំណុចខ្សោយបន្ថែមទៀតឡើយ។ នៅចំពោះមុខបងប្អូនប្រុសស្រី ខ្ញុំក៏រក្សាការលេចមកយ៉ាងប្រុងប្រយ័ត្ន។ ខ្ញុំដកខ្លួននៅឱ្យឆ្ងាយដោយចេតនា ហើយកម្រនិយាយទៅកាន់ពួកគេ ឬជួយដោះស្រាយបញ្ហារបស់ពួកគេណាស់។ ខ្ញុំឈប់បំពេញភារកិច្ចរបស់ខ្ញុំយ៉ាងទទួលខុសត្រូវទៀតហើយ។ យូរៗទៅ ខ្ញុំចាប់ផ្ដើមមានអារម្មណ៍ខ្មៅងងឹតកើតឡើងនៅក្នុងចិត្តរបស់ខ្ញុំ។ ខ្ញុំមិនអាចយល់ ឬដោះស្រាយបញ្ហារបស់អ្នកដទៃបានទេ។ ពេលខ្លះ ខ្ញុំខ្លាចមិនហ៊ានជួបជាមួយពួកគេឡើយ។ ខ្ញុំគ្រាន់តែឆ្លងផុតរាល់ថ្ងៃទាំងត្រដរ ហើយមានអារម្មណ៍ថា ព្រះជាម្ចាស់បានបោះបង់ចោលខ្ញុំ។ គឺពេលនោះហើយ ដែលនៅទីបំផុត ខ្ញុំបានអធិស្ឋានទៅព្រះជាម្ចាស់៖ «ព្រះជាម្ចាស់ ទូលបង្គំតែងតែព្យាយាមរក្សាកេរ្ដិ៍ឈ្មោះរបស់ទូលបង្គំជានិច្ច ហើយទូលបង្គំតែងតែធ្វើពុត។ ទូលបង្គំមិនទទួលខុសត្រូវចំពោះភារកិច្ចរបស់ទូលបង្គំទៀតឡើយ។ ទ្រង់បានលាក់បាំងព្រះភ័ក្រ្តរបស់ទ្រង់ពីទូលបង្គំ ហើយនោះគឺជាសេចក្ដីសុចរិតរបស់ទ្រង់ ប៉ុន្តែទូលបង្គំចង់ត្រឡប់ទៅរកទ្រង់វិញ និងឆ្លុះបញ្ចាំងពីខ្លួនឯង»។ បន្ទាប់មក ខ្ញុំបានអានព្រះបន្ទូលរបស់ព្រះជាម្ចាស់៖ «មនុស្សផ្ទាល់គឺជាកម្មវត្ថុនៃការបង្កើត។ តើកម្មវត្ថុនៃការបង្កើតសម្រេចបានសព្វានុភាពឬទេ? តើពួកគេអាចសម្រេចបានភាពគ្រប់លក្ខណ៍ និងភាពឥតខ្ចោះឬទេ? តើពួកគេអាចសម្រេចបានភាពប៉ិនប្រសប់នៅក្នុងគ្រប់យ៉ាង យល់ដឹងគ្រប់យ៉ាង និងសម្រេចបានគ្រប់យ៉ាងឬទេ? ពួកគេមិនអាចទេ។ ទោះបីជាយ៉ាងណាក៏ដោយ នៅក្នុងមនុស្សមានចំណុចខ្សោយមួយ។ ពេលដែលពួកគេរៀនពីជំនាញ ឬអាជីព នោះមនុស្សមានអារម្មណ៍ថា ពួកគេមានសមត្ថភាព ថាពួកគេគឺជាមនុស្សដែលមានឋានៈ និងមានតម្លៃ ហើយថាពួកគេជាមនុស្សមានវិជ្ជាជីវៈ។ មិនថាពួកគេគិតថា ពួកគេមាន «សមត្ថភាព» បែបណាឡើយ ពួកគេសុទ្ធតែចង់សម្ញែងខ្លួន ក្លែងខ្លួនជាឥស្សរជនដ៏ថ្លៃថ្នូរ និងហាក់ដូចជាគ្រប់លក្ខណ៍ និងឥតខ្ចោះ ដោយគ្មានការខ្វះចម្លោះមួយឡើយ។ នៅក្នុងក្រសែភ្នែករបស់អ្នកដទៃ ពួកគេចង់ឱ្យគេចាត់ទុកថាជាមនុស្សអស្ចារ្យ មានអំណាច ពេញដោយសមត្ថភាព និងអាចសម្រេចបានអ្វីគ្រប់យ៉ាង។ ពួកគេមានអារម្មណ៍ថា បើពួកគេស្វែងរកជំនួយរបស់អ្នកដទៃនៅក្នុងបញ្ហាមួយ នោះពួកគេនឹងហាក់ដូចជាគ្មានសមត្ថភាព ទន់ខ្សោយ និងអន់ជាងគេ ហើយថាមនុស្សនឹងមើលងាយពួកគេ។ ដោយសារហេតុផលនេះ ពួកគេតែងតែចង់បង្ហាញមុខ។ ... តើនេះជានិស្ស័យប្រភេទណា? មនុស្សបែបនេះក្រអឺតក្រទមណាស់ ពួកគេបាត់បង់ញាណអស់ហើយ!» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «អ្នកខ្លះគោរពកោតសរសើរប៉ុលយ៉ាងខ្លាំង។ ពួកគេចូលចិត្តចេញទៅក្រៅ និងថ្លែងសុន្ទរកថា និងធ្វើកិច្ចការ ពួកគេចូលចិត្តចូលរួមការជួបជុំដើម្បីបង្ហាត់បង្រៀន ហើយពួកគេចូលចិត្តឱ្យមនុស្សស្តាប់ពួកគេ ថ្វាយបង្គំពួកគេ និងវិលវង់ជុំវិញពួកគេ។ ពួកគេចូលចិត្តមានឋានៈនៅក្នុងចិត្តរបស់អ្នកដទៃ ហើយពួកគេត្រេកអរនៅពេលអ្នកដទៃឱ្យតម្លៃដល់រូបភាពដែលពួកគេបង្ហាញ។ ចូរយើងវិភាគពីធម្មជាតិរបស់ពួកគេតាមរយៈអាកប្បកិរិយាទាំងនេះ៖ តើអ្វីទៅជាធម្មជាតិរបស់ពួកគេ? ប្រសិនបើពួកគេពិតជាមានអាកប្បកិរិយាបែបនេះមែន នោះវាគ្រប់គ្រាន់ហើយក្នុងការបង្ហាញថា ពួកគេក្រអឺតក្រទម និងមានអំនួត។ ពួកគេមិនថ្វាយបង្គំព្រះជាម្ចាស់ទាល់តែសោះ ពួកគេស្វះស្វែងរកឋានៈឱ្យកាន់តែខ្ពស់ឡើង និងចង់មានសិទ្ធិអំណាចលើអ្នកដទៃ ចង់កាន់កាប់ពួកគេ និងមានឋានៈនៅក្នុងចិត្តរបស់ពួកគេ។ នេះគឺជារូបភាពបុរាណរបស់សាតាំង។ ទិដ្ឋភាពដែលលេចធ្លោអំពីធម្មជាតិរបស់ពួកគេ គឺភាពក្រអឺតក្រទម និងអំនួត ភាពគ្មានឆន្ទៈក្នុងការថ្វាយបង្គំព្រះជាម្ចាស់ និងសេចក្ដីប្រាថ្នាឱ្យអ្នកដទៃថ្វាយបង្គំខ្លួន។ អាកប្បកិរិយាបែបនេះ អាចផ្ដល់ឱ្យអ្នកនូវទស្សនៈច្បាស់លាស់ណាស់អំពីធម្មជាតិរបស់ពួកគេ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីអានព្រះបន្ទូលរបស់ព្រះជាម្ចាស់ ខ្ញុំបានយល់ថា ខ្ញុំគ្រាន់តែជាសត្តនិករមួយនៃសត្តនិកររបស់ព្រះជាម្ចាស់ប៉ុណ្ណោះ។ វាមិនអាចទៅរួចទេ ដែលខ្ញុំយល់ និងពូកែគ្រប់យ៉ាងនោះ។ មិនថាវាពាក់ព័ន្ធនឹងសេចក្ដីពិត ឬចំណេះដឹងឯកទេសឡើយ អ្វីៗដែលខ្ញុំយល់ដឹងគឺមានកំណត់។ ការមើលអ្វីមួយមិនគ្រប់ជ្រុងជ្រោយ ឬបង្កកំហុស គឺជារឿងធម្មតាទេ។ ប៉ុន្តែខ្ញុំពិតជាមិនស្គាល់ខ្លួនឯង ហើយខ្ញុំមិនចង់ទទួលស្គាល់ពីចំណុចខ្សោយរបស់ខ្ញុំឡើយ។ ខ្ញុំចង់បានគ្រប់លក្ខណ៍ ខ្ពង់ខ្ពស់ និងអស្ចារ្យ ហើយខ្ញុំគ្រាន់តែធ្វើពុតជាអ្នកផ្សេង និងផ្ដោតការយកចិត្តទុកដាក់យ៉ាងខ្លាំងទៅលើអ្វីដែលអ្នកដទៃគិតពីខ្ញុំ។ នៅពេលដែលអ្នករួមការងាររបស់ខ្ញុំផ្ដល់យោបល់ឱ្យខ្ញុំទៅកាន់ក្រុមជំនុំនោះដើម្បីដោះស្រាយបញ្ហា នោះខ្ញុំមានអារម្មណ៍ថា ខ្ញុំមានតថភាពនៃសេចក្ដីពិត និងល្អប្រសើរជាងអ្នកដទៃ ដូច្នេះ ខ្ញុំចង់បង្ហាញទេពកោសល្យរបស់ខ្ញុំ និងបញ្ជាក់ពីខ្លួនឯង។ នៅពេលប្រៀបធៀបជាមួយបងស្រីអាន ខ្ញុំមានអារម្មណ៍ថា ខ្ញុំគឺជាអ្នកដឹកនាំ ហើយទៅទីនោះដើម្បីដោះស្រាយបញ្ហា ដូច្នេះ ខ្ញុំគួរតែប្រសើរជាងគាត់គ្រប់យ៉ាង។ នៅពេលដែលខ្ញុំបានឃើញពីវិធីដែលបងស្រីអានដោះស្រាយបញ្ហារបស់អ្នកដទៃ ហើយខ្ញុំចេះតែបង្កើតកំហុស នោះខ្ញុំមានអារម្មណ៍ថា ខ្ញុំបាក់មុខ ហើយចង់ចាកចេញឱ្យឆ្ងាយ ដូច្នេះ ខ្ញុំបានដកខ្លួននៅឆ្ងាយពីអ្នកដទៃដោយចេតនា និងចាប់ផ្ដើមគេចពីភារកិច្ចរបស់ខ្ញុំ។ បញ្ហានៅក្នុងជីវិតក្រុមជំនុំនៅតែបន្ត ដោយបង្ការមិនឱ្យបងប្អូនប្រុសស្រីទទួលបានច្រកចូលទៅក្នុងជីវិតឡើយ។ ខ្ញុំបានដឹងថា ហេតុផលដែលខ្ញុំតែងតែក្លែងក្លាយ គឺដោយសារតែខ្ញុំត្រូវបានធ្វើឱ្យពុករលួយ ដោយថ្នាំពុលរបស់សាតាំង ដូចជា «មនុស្សគួរតែប្រឹងប្រែង ដើម្បីឱ្យបានល្អប្រសើរជាងអ្នកដែលមានវិជ្ជាជីវៈដូចគ្នា» «ដូចជាដើមឈើរស់ដោយសារសំបក មនុស្សរស់ដោយសារមុខមាត់របស់គេ» និង «មនុស្សបន្សល់កេរ្តិ៍ឈ្មោះនៅកន្លែងដែលខ្លួនទៅ ប្រៀបដូចនឹងក្ងានដែលបញ្ចេញសម្លេងគ្រប់ទីកន្លែងដែលវាទៅដែរ»។ មិនថាខ្ញុំនៅក្នុងក្រុមណាទេ ខ្ញុំបានព្យាយាមក្លែងបន្លំវិធីរបស់ខ្ញុំ ហើយលាក់បាំងចំណុចខ្សោយរបស់ខ្ញុំ។ ខ្ញុំចង់ឱ្យមនុស្សមើលឃើញតែផ្នែកល្អរបស់ខ្ញុំប៉ុណ្ណោះ ហើយឱ្យគេមានការចាប់អារម្មណ៍ដែលល្អប៉ុណ្ណោះ។ ខ្ញុំបានគិតថា វាផ្ដល់តម្លៃ និងសេចក្ដីថ្លៃថ្នូរឱ្យខ្ញុំ ប៉ុន្តែនៅពេលដែលអារម្មណ៍នោះបាត់ទៅ នោះខ្ញុំមានអារម្មណ៍ឈឺចាប់ និងព្រួយចិត្ត។ ខ្ញុំប្រយ័ត្នប្រយែង និងមន្ទិលសង្ស័យលើអ្នកដទៃ។ វាជារឿងហត់នឿយ។ ព្រះជាម្ចាស់លើកឱ្យខ្ញុំបំពេញភារកិច្ចជាអ្នកដឹកនាំ ដើម្បីលើកតម្កើងទ្រង់ និងធ្វើបន្ទាល់ថ្វាយទ្រង់ ឱ្យខ្ញុំធ្វើការប្រកបគ្នាអំពីសេចក្ដីពិត ដើម្បីដោះស្រាយបញ្ហាជាក់ស្ដែង និងនាំបងប្អូនប្រុសស្រីទៅកាន់ព្រះជាម្ចាស់។ ប៉ុន្តែខ្ញុំមិនបានព្យាយាមឱ្យអស់លទ្ធភាព ដើម្បីប្រកាន់ខ្ជាប់កិច្ចការនៃដំណាក់របស់ព្រះជាម្ចាស់ឡើយ។ ផ្ទុយទៅវិញ ខ្ញុំបានយកវាជាឱកាសដើម្បីសម្ញែង និងឱ្យគេសរសើរ។ នៅពេលដែលខ្ញុំមិនបានទទួលនូវអ្វីដែលខ្ញុំចង់បាន នោះខ្ញុំព្រងើយកន្តើយចំពោះការងាររបស់ខ្ញុំ។ ខ្ញុំគ្រាន់តែគិតអំពីការឡើងចុះនៃកិត្យានុភាព និងឋានៈរបស់ខ្ញុំប៉ុណ្ណោះ ហើយខ្ញុំមិនចង់តាមរកសេចក្ដីពិត ឬបំពេញទំនួលខុសត្រូវរបស់ខ្ញុំឡើយ។ ជាលទ្ធផល ព្រះជាម្ចាស់ស្អប់ខ្ញុំ ហើយវិញ្ញាណរបស់ខ្ញុំនៅក្នុងភាពខ្មៅងងឹត។ ខ្ញុំមិនគ្រាន់តែមិនអាចដោះស្រាយបញ្ហាជាក់ស្ដែងណាមួយឡើយ ខ្ញុំថែមទាំងមិនអាចធ្វើអ្វីៗដែលខ្ញុំធ្លាប់ធ្វើបានទៀតផង។ ខ្ញុំបានឃើញពីសេចក្ដីសុចរិត និងភាពបរិសុទ្ធរបស់ព្រះជាម្ចាស់។ ធម្មជាតិរបស់ប៉ុល គឺក្រអឺតក្រទម និងប្រកួតប្រជែង។ គាត់តាមរកឋានៈយ៉ាងងងឹតងងល់ ហើយចង់ឱ្យអ្នកដទៃសរសើរ។ គាត់បាននាំមនុស្សមកចំពោះខ្លួនឯង ហើយចាប់ផ្ដើមដើរលើមាគ៌ានៃការតតាំងនឹងព្រះជាម្ចាស់។ ខ្ញុំមិនបានតាមរកសេចក្ដីពិតឡើយ ប៉ុន្តែគ្រាន់តែតាមរកឋានៈទាំងងងឹតងងល់ប៉ុណ្ណោះ។ ខ្ញុំបារម្ភខ្លាំងណាស់អំពីអ្វីដែលអ្នកដទៃគិតពីខ្ញុំ ហើយចង់យកឈ្នះពួកគេ និងបោកបញ្ឆោតពួកគេ។ ដូចជាប៉ុលអ៊ីចឹង ខ្ញុំបានដើរលើផ្លូវនៃការតតាំងនឹងព្រះជាម្ចាស់។ នៅពេលដែលខ្ញុំបានដឹងពីរឿងនេះ ខ្ញុំប្រញាប់ប្រញាល់អធិស្ឋានទៅព្រះជាម្ចាស់ ហើយប្រែចិត្ត។ ខ្ញុំមិនចង់ធ្វើពុតតទៅទៀត ឬហួងហែងនឹងឋានៈខ្លួនឯងឡើយ។ ខ្ញុំចង់អនុវត្តសេចក្ដីពិត និងធ្វើជាមនុស្សស្មោះត្រង់។

នៅពេលដែលខ្ញុំបានជួបបងប្អូនប្រុសស្រីនៅពេលក្រោយ នោះខ្ញុំចង់ប្រាប់ពួកគេពីអ្វីដែលខ្ញុំបានឆ្លងកាត់ ចង់លាតត្រដាងសេចក្ដីពុករលួយផ្ទាល់ខ្លួនរបស់ខ្ញុំ ប៉ុន្តែខ្ញុំគ្រាន់តែនិយាយមិនចេញប៉ុណ្ណោះ។ ខ្ញុំគឺជាអ្នកដឹកនាំពួកជំនុំ និងត្រូវមើលខុសត្រូវកិច្ចការរបស់ពួកគេ។ បើខ្ញុំបានប្រាប់ពួកគេគ្រប់យ៉ាងទាំងអស់ នោះតើពួកគេនឹងគិតថា ខ្ញុំមិនមែនជាបុគ្គលម្នាក់ដែលតាមរកសេចក្ដីពិត ដែលខ្ញុំមិនស័ក្ដិសមនឹងក្លាយជាអ្នកដឹកនាំទេឬ? វាដូចជាការប្រទាញប្រទង់អ៊ីចឹងនៅក្នុងគំនិតរបស់ខ្ញុំ។ នោះគឺនៅពេលដែលខ្ញុំបានដឹងថា ខ្ញុំកំពុងតែព្យាយាមធ្វើពុតម្ដងទៀត និងរក្សាកេរ្ដិ៍ឈ្មោះរបស់ខ្ញុំ។ ខ្ញុំបានគិតអំពីវិធីដែលខ្ញុំចេះតែផ្ដល់តម្លៃដល់ឋានៈម្ដងហើយម្ដងទៀត ដែលរំខានកិច្ចការនៃដំណាក់របស់ព្រះជាម្ចាស់ និងនាំខ្ញុំឱ្យដើរលើមាគ៌ាដែលខុស។ ចិត្តរបស់ខ្ញុំពេញទៅដោយភាពភ័យខ្លាច។ ខ្ញុំបានគិតដល់ព្រះបន្ទូលរបស់ព្រះជាម្ចាស់៖ «អ្នកពុំចាំបាច់លាក់បាំងអ្វី ធ្វើការផ្លាស់ប្ដូរយ៉ាងណាមួយ ឬប្រើល្បិចកលអ្វីដើម្បីតែប្រយោជន៍ខាងកេរ្តិ៍ឈ្មោះ ការគោរពខ្លួនឯង និងឋានៈបុណ្យស័ក្តិផ្ទាល់ខ្លួននោះទេ ហើយសេចក្ដីនេះក៏និយាយដល់កំហុសឆ្គងណាមួយដែលអ្នកបានសាងផងដែរ។ ការងារឥតប្រយោជន៍បែបនេះ គឺមិនចាំបាច់នោះទេ។ ប្រសិនបើអ្នកមិនធ្វើបែបនេះទេ នោះអ្នកនឹងរស់នៅដោយងាយស្រួល និងគ្មានការនឿយហត់ និងនៅក្នុងពន្លឺទាំងស្រុង។ មានតែមនុស្សបែបនេះទេ ទើបអាចទទួលបានការកោតសរសើរពីព្រះជាម្ចាស់» («មានតែអស់អ្នកដែលអនុវត្តសេចក្ដីពិតប៉ុណ្ណោះ ដែលជាអ្នកកោតខ្លាចព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបំភ្លឺចិត្តរបស់ខ្ញុំ និងផ្ដល់ការជំរុញទឹកចិត្តដល់ខ្ញុំ។ ខ្ញុំមានអារម្មណ៍ថា ស្ថិតក្នុងមជ្ឈដ្ឋាននេះ គឺជាឱកាសដើម្បីអនុវត្តសេចក្ដីពិត។ ខ្ញុំអាចលែងលាក់បាំងរូបរាងពិតរបស់ខ្ញុំ និងហួងហែងឋានៈរបស់ខ្ញុំទៀតហើយ ដូច្នេះខ្ញុំបានចែករំលែកអំពីសេចក្ដីពុករលួយរបស់ខ្ញុំ និងមេរៀនដែលខ្ញុំបានរៀនទាំងអស់ជាមួយបងប្អូនប្រុសស្រីរបស់ខ្ញុំ។ ពួកយើងទាំងអស់គ្នាទទួលបានអ្វីមួយចេញពីការប្រកបគ្នានេះ ហើយកាន់តែជិតស្និទ្ធនឹងគ្នា។ ពួកយើងទាំងអស់គ្នាបាននិយាយអំពីបញ្ហាកិច្ចការ ហើយដោយការប្រើប្រាស់ចំណុចខ្លាំងរបស់គ្នា នោះពួកយើងអាចកែតម្រូវកំហុសនៅក្នុងភារកិច្ចរបស់ពួកយើង។ បន្ទាប់ពីមួយរយៈមក បញ្ហានៅក្នុងក្រុមជំនុំនេះត្រូវបានដោះស្រាយ។ សភាពរបស់បងប្អូនប្រុសស្រីក៏បានរីកចម្រើនផងដែរ ហើយពួកគេចាប់ផ្ដើមបំពេញភារកិច្ចរបស់ពួកគេយ៉ាងសកម្ម។ បន្ទាប់មក នៅពេលដែលខ្ញុំបានបំពេញភារកិច្ចរបស់ខ្ញុំ ទោះបីជាពេលខ្លះខ្ញុំមានអារម្មណ៍ថារារាំងដោយការគិតពីឋានៈក៏ដោយ ក៏ខ្ញុំអាចអធិស្ឋានទៅព្រះជាម្ចាស់យ៉ាងមានមនសិការ អនុវត្តសេចក្ដីពិត និងស្មោះត្រង់ ហើយខ្ញុំអាចបើកចំហអំពីសេចក្ដីពុករលួយរបស់ខ្ញុំដែរ។ បន្តិចម្ដងៗ ខ្ញុំឈប់យកចិត្តទុកដាក់ខ្លាំងពេកចំពោះឋានៈរបស់ខ្ញុំ។ ចាប់តាំងពីនោះមក ខ្ញុំអាចចូលចុះជាមួយបងប្អូនប្រុសស្រីយ៉ាងធម្មតាតាមរយៈការបើកចំហដោយគ្មានការធ្វើពុតឡើយ។ ដោយគ្មានការក្លែងបន្លំទាំងអស់ ខ្ញុំអាចតាមរកសេចក្ដីពិត និងបំពេញភារកិច្ចរបស់ខ្ញុំតាមវិធីដ៏នឹងធឹងមួយ។ នេះគឺជាលទ្ធផលនៃការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់! សូមអរព្រះគុណព្រះជាម្ចាស់!


៣៥. ថ្ងៃនៃការដេញតាមកេរ្តិ៍ឈ្មោះ និងភ័ព្វសំណាង

ដោយ លី មីន (អេស្ប៉ាញ)

«ប្រសិនបើមនុស្សចង់ទទួលបានការលាងជម្រះ និងការបំផ្លាស់បំប្រែនៅក្នុងនិស្ស័យរបស់គេ ប្រសិនបើគេចង់រស់នៅក្នុងជីវិតដែលមានអត្ថន័យ និងបំពេញតាមភារកិច្ចរបស់ខ្លួនក្នុងនាមជាសត្តនិករម្នាក់ នោះគេត្រូវតែទទួលយកការវាយផ្ចាល និងការជំនុំជម្រះរបស់ព្រះជាម្ចាស់ ហើយមិនត្រូវបណ្ដោយឱ្យការលត់ដំ និងការផ្ចាញ់ផ្ចាលរបស់ព្រះជាម្ចាស់ឃ្លាតឆ្ងាយចេញពីគេឡើយ ដើម្បីឱ្យគេអាចរួចខ្លួនចេញពីការបង្គាប់បញ្ជា និងឥទ្ធិពលរបស់អារក្សសាតាំង ហើយរស់នៅក្នុងពន្លឺរបស់ព្រះជាម្ចាស់។ ចូរដឹងថា ការវាយផ្ចាល និងការជំនុំជម្រះរបស់ព្រះជាម្ចាស់គឺជាពន្លឺ ពោលគឺជាពន្លឺនៃសេចក្តីសង្រ្គោះរបស់មនុស្ស និងដឹងទៀតថា វាគ្មានព្រះពរ ព្រះគុណ ឬការការពារណាដែលប្រសើរជាងនេះសម្រាប់មនុស្សឡើយ» («ការវាយផ្ចាល និងការជំនុំជម្រះរបស់ព្រះជាម្ចាស់គឺជាពន្លឺនៃសេចក្តីសង្រ្គោះរបស់មនុស្ស» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខ្ញុំរកឃើញទំនុកសរសើរនៃព្រះបន្ទូលរបស់ព្រះជាម្ចាស់ គួរឱ្យរំជួលចិត្តមែន។ ខ្ញុំធ្លាប់រស់នៅក្នុងភាពជា «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» ហើយ «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច» និងថ្នាំពុលផ្សេងទៀតរបស់សាតាំង។ ខ្ញុំត្រូវបានបំផ្លាញដោយសាតាំងដោយសាការរស្វែងរកឋានៈ និងកេរ្ដិ៍ឈ្មោះ តែងតែខ្វល់ពីការទទួលបាននូវកេរ្ដិ៍ឈ្មោះ និងឋានៈរបស់ខ្លួនជានិច្ច។ វាជាការឈឺចាប់ក្នុងការរស់នៅ។ ទាល់តែខ្ញុំជួបបទពិសោធនៃការជំនុំជម្រះ ការវាយផ្ចាល ការដាក់ទោស និងការប្រៀបប្រដៅនៃព្រះបន្ទូលរបស់ព្រះជាម្ចាស់ ទើបខ្ញុំបានយល់ពីធម្មជាតិពុករលួយផ្ទាល់ខ្លួនរបស់ខ្ញុំ និងទទួលបានភាពច្បាស់លាស់ខ្លះអំពីសារជាតិ និងផលវិបាកនៃការស្វែងរកកេរ្ដិ៍ឈ្មោះ និងឋានៈ។ ទីបំផុតខ្ញុំចាប់ផ្តើមមានអារម្មណ៍វិប្បដិសារី។ ខ្ញុំលែងចង់រស់នៅបែបនោះទៀតហើយ ប៉ុន្តែគ្រាន់តែស្វះស្វែងរកសេចក្ដីពិតហើយបំពេញភារកិច្ចរបស់ខ្ញុំឱ្យបានល្អប៉ុណ្ណោះ។

ខ្ញុំចាំបានថា កាលពីខែ កញ្ញា ឆ្នាំ ២០១៦ ភារកិច្ចរបស់ខ្ញុំគឺបង្កើតទំនុកតម្កើង។ មិនយូរប៉ុន្មាន ថ្នាក់ដឹកនាំរបស់យើងបានមកពិភាក្សាជ្រើសរើសអ្នកដឹកនាំក្រុម។ ពេលខ្ញុំឮរឿងនេះភ្លាម ខ្ញុំពិតជារំភើប ហើយចាប់ផ្តើមពិចារណាអំពីបេក្ខជនដែលនឹងត្រូវជ្រើសរើស។ មនុស្សផ្សេងទៀតនៅក្នុងក្រុមរបស់ខ្ញុំដែលបានបំពេញភារកិច្ចដូចគ្នានឹងខ្ញុំ គឺក្មេងពេក ឬមិនមានជំនាញគ្រប់គ្រាន់ទេ។ គឺមានតែបងប្រុស លី  ប៉ុណ្ណោះ។ គាត់អាចធ្វើបាននៅក្នុងការប្រកបរបស់គាត់ ហើយដឹងពីកិច្ចការនេះ។ លើសពីនេះ គាត់មានអត្តចរិតស្ងប់ស្ងាត់។ ខ្ញុំមានអារម្មណ៍ថាមានឱកាសច្រើនក្នុងការដែលគាត់នឹងត្រូវគេជ្រើសរើស ប៉ុន្តែការប្រកបផ្ទាល់ខ្លួនរបស់ខ្ញុំក៏មិនអាក្រក់ដែរ លើសពីនេះទៀត ខ្ញុំជាអ្នករៀនពូកែ ហើយឆាប់ចាប់បាននូវអ្វីដែលថ្មី។ ខ្ញុំតែងតែមើលឃើញរូបភាពធំ។ ដូច្នេះខ្ញុំគិតថាឱកាសរបស់ខ្ញុំនឹងប្រសើរជាងគាត់។ ប៉ុន្ដែភារកិច្ចនោះថ្មីចំពោះគ្រប់គ្នាក្នុងក្រុម ហើយមិនបានធ្វើការនៅទីនោះយូរទេ ដូច្នេះយើងមិនស្គាល់គ្នាបានច្រើនទេ។ ខ្ញុំមិនដឹងថាតើពួកគេនឹងជ្រើសរើសខ្ញុំឬអត់ទេ។ ដូច្នេះខ្ញុំបានស្នើទៅថ្នាក់ដឹកនាំ ឱ្យគាត់វាយតម្លៃលទ្ធផលនៃភារកិច្ចដែលយើងម្នាក់ៗបានបំពេញ ហើយបន្ទាប់មកតែងតាំងប្រធានក្រុមបណ្តោះអាសន្នម្នាក់។ មនុស្សគ្រប់គ្នាបានយល់ព្រម។ ខ្ញុំពេញចិត្តចំពោះរឿងនេះ។ ខ្ញុំមានអារម្មណ៍ថាខ្ញុំមានកំណត់ត្រាល្អនៅក្នុងភារកិច្ចរបស់ខ្ញុំ ដូច្នេះនៅពេលដែលការជ្រើសរើសមកដល់ ខ្ញុំគិតថាឱកាសរបស់ខ្ញុំគឺពិតជាមានច្រើន។ នៅថ្ងៃបន្ទាប់ ខ្ញុំបានទៅកន្លែងជួបជុំពេញដោយភាពជឿជាក់ ប៉ុន្តែអ្វីដែលខ្ញុំភ្ញាក់ផ្អើល គឺគេបែរជាជ្រើសរើសបងប្រុស លី សម្រាប់ការងារនោះទៅវិញ។ ពេលនោះខ្ញុំពិតជាមានអារម្មណ៍ខកចិត្តជាខ្លាំង ប៉ុន្តែដើម្បីរក្សាកិត្តិយស ខ្ញុំបាននិយាយដោយមិនបញ្ចេញអារម្មណ៍ថា៖ «សូមអរព្រះគុណដល់ព្រះជាម្ចាស់។ ឥឡូវនេះយើងទាំងអស់គ្នាធ្វើការជាមួយគ្នា ទៅតាមភារកិច្ចរបស់យើង»។ ប៉ុន្តែក្នុងជម្រៅចិត្ត ខ្ញុំមិនអាចទទួលយកបានទេ។ ខ្ញុំមានអារម្មណ៍ថាអស់ថាមពលដើរទៅផ្ទះ។ ខ្ញុំមិនយល់ម៉េចបានជាវាអ៊ីចឹងទេ៖ «ហេតុអ្វីបងប្រុស លី តែមិនមែនខ្ញុំ? ខ្ញុំមិនអាចទទួលយកបានទេ។ ខ្ញុំមានអារម្មណ៍ថា ការរើសអ្នកផ្សេង មិនមែនខ្ញុំដែលមានទេពកោសល្យ តើនោះមិនមែនជារឿងខ្ជះខ្ជាយទេឬអី? ខ្ញុំត្រូវបង្ហាញថាខ្ញុំអាចធ្វើបាន ដើម្បីឱ្យអ្នកដទៃឃើញថាខ្ញុំធ្វើពីអ្វី។ ទោះមើលពីក្រៅ ខ្ញុំហាក់ដូចជាស្ងប់ស្ងាត់ តែតាមពិត ខ្ញុំប្រជែងនឹងបង លី ដោយសម្ងាត់។ ខ្ញុំបានខិតខំរៀនសូត្រយ៉ាងខ្លាំងដើម្បីឱ្យខ្ញុំអាចបង្កើនជំនាញរបស់ខ្ញុំនិងពូកែជាងគាត់។ ខ្ញុំសប្បាយចិត្តដែលគាត់រៀនសូត្រយឺត ហើយគិតដោយខ្លួនឯងថា៖ «ដូច្នេះសេចក្ដីពិតចេញមកហើយ។ អ្នកពិតជាមិនអស្ចារ្យទេ។ ហើយនៅទីបំផុត បងប្អូនប្រុសស្រីរបស់យើងនឹងឃើញថាអ្នកណាល្អជាងហើយ»។ កំហុសទាំងប៉ុន្មានដែលគាត់បានបង្កើត ធ្វើឱ្យខ្ញុំសប្បាយចិត្តបន្តិច ដោយគិតក្នុងចិត្តថា៖ «តើអ្នកមានសមត្ថភាពធ្វើកិច្ចការទេ? អ្នកផ្សេងទៀតនឹងឃើញហើយ»។ ហើយខ្ញុំមានអារម្មណ៍ច្រណែន នៅពេលខ្ញុំឃើញគាត់ដោះស្រាយបញ្ហាអ្នកដទៃ។ ខ្ញុំគិតថា «ខ្ញុំក៏មានបទពិសោធជាក់ស្តែងដែរ។ ខ្ញុំនឹងពូកែខាងការប្រកបគ្នាបើខ្ញុំជាអ្នកដឹកនាំក្រុម»។ ជាពិសេសនៅពេលយើងពិភាក្សាកិច្ចការ មិនថាបងប្រុស លី បញ្ចេញយោបល់អ្វីទេ ខ្ញុំតែងប្រជែង ដោយនិយាយអ្វីដែលមានភាពស៊ីជម្រៅ ជាងអ្វីដែលគាត់បាននិយាយ។

ខ្ញុំចាំថា មានការប្រជុំមួយ ហើយយើងកំពុងពិភាក្សានូវគំនិតអំពីចម្រៀងសរសើរព្រះមួយបទ។ បងប្រុស លី បានផ្តល់យោបល់ថាវាពិតជាល្អណាស់។ ប៉ុន្តែខ្ញុំបានគិតថា បើខ្ញុំទទួលយកយោបល់គាត់ តើគាត់មើលទៅមិនល្អជាងខ្ញុំទេឬអី? តើខ្ញុំអាចមានប្រៀបលើគាត់យ៉ាងម៉េចទៅ? ខ្ញុំបាននិយាថា ខ្ញុំមិនចូលចិត្តគំនិតរបស់គាត់ទេ ហើយបានស្នើយោបល់ផ្សេង ប៉ុន្តែចុងបញ្ចប់ ក្រុមទាំងមូលបានជ្រើសរើសការផ្តល់យោបល់របស់គាត់។ ខ្ញុំមានអារម្មណ៍ដូចជាត្រូវគេទះមួយកំផ្លៀងអ៊ីចឹង។ ដោយឃើញក្រុមទាំងអស់ពិភាក្សាវាដោយក្លៀវក្លា ខ្ញុំមានអារម្មណ៍កាន់តែប្រឆាំងនឹងបងប្រុស លី ខ្លាំងជាងមុន ហើយថែមទាំងមិនចង់ស្តាប់ទៀតផង។ នៅក្នុងភារកិច្ចពីមុនរបស់ខ្ញុំ ខ្ញុំធ្លាប់ជាអ្នកដឹកនាំក្រុម ហើយអ្នកផ្សេងគោរពដល់ខ្ញុំ។ ប៉ុន្តែឥឡូវ ខ្ញុំមិនមែនជាអ្នកដឹកនាំក្រុមទេហើយគាត់មើលទៅល្អជាងខ្ញុំ។ បើខ្ញុំបានដឹងមុន ខ្ញុំក៏នឹងមិនមកទីនេះដែរ។ បន្ទាប់ពីការជួបប្រជុំគ្នា ខួរក្បាលខ្ញុំនៅតែគិតអំពីការនេះ ហើយវិញ្ញាណខ្ញុំក៏ងងឹតដែរ។ ដោយដឹងច្បាស់ថាខ្ញុំមិនស្ថិតក្នុងសភាពប្រសើរទេ ខ្ញុំក៏បានអធិស្ឋានដល់ព្រះជាម្ចាស់។ ពេលនោះ ព្រះបន្ទូលទាំងនេះបានចូលមកក្នុងគំនិតខ្ញុំ៖ «ខ្ញុំបានជ្រាបដឹងយ៉ាងជ្រៅអំពីភាពមិនបរិសុទ្ធនៅក្នុងដួងចិត្តរបស់សត្តនិករនីមួយៗដែលបានបង្កើតមកនេះ ហើយនៅមុនពេលខ្ញុំបានបង្កើតអ្នករាល់គ្នាមក ខ្ញុំបានដឹងរួចជាស្រេចហើយនូវសេចក្ដីទុច្ចរិតដែលមានយ៉ាងជ្រៅនៅខាងក្នុងដួងចិត្តរបស់មនុស្ស ហើយខ្ញុំបានជ្រាបយ៉ាងច្បាស់នូវរាល់ការបោកបញ្ឆោត និងសេចក្ដីវៀចវេរនៅក្នុងដួងចិត្តមនុស្ស។ ហេតុនេះ បើទោះបីជាគ្មានដានអ្វីទាល់តែសោះ នៅពេលមនុស្សប្រព្រឹត្តអំពើទុច្ចរិត ក៏ខ្ញុំនៅតែជ្រាបថា សេចក្ដីទុច្ចរិតដែលមាននៅក្នុងដួងចិត្តរបស់អ្នករាល់គ្នា មានច្រើនលើសពីរបស់សព្វសារពើទាំងអស់ ដែលខ្ញុំបានបង្កើតមក។ មនុស្សគ្រប់គ្នាក្នុងចំណោមអ្នករាល់គ្នា បានត្រដែតឡើងទៅដល់កំពូលនៃហ្វូងមនុស្ស។ អ្នកបានឡើងទៅជាបុព្វបុរសនៃពួកមហាជន។ អ្នករាល់គ្នាពិតជាធ្វើតាមតែអំពើចិត្តខ្លាំងណាស់ ហើយអ្នកជ្រួលច្របល់ក្នុងចំណោមពពួកសត្វដង្កូវទាំងអស់នោះដោយស្វែងរកកន្លែងសុខស្រួល និងព្យាយាមលេបត្របាក់ពពួកដង្កូវដែលតូចជាងខ្លួនអ្នក។ នៅក្នុងដួចចិត្តអ្នក អ្នកសាហាវឃោឃៅ និងអាក្រក់ជាងខ្មោចដែលបានលិចដល់បាតសមុទ្រទៅទៀត។ អ្នករស់នៅក្រោមបាតគំនរលាមក ដោយរុកគួនពួកដង្កូវតាំងពីកំពូលទៅបាតក្រោម រហូតដល់ពួកវាគ្មានសេចក្ដីស្ងប់សុខ ដោយតយុទ្ធនឹងគ្នាទៅវិញទៅមកអស់មួយរយៈ រួចក៏ស្ងប់ទៅវិញ។ អ្នកមិនស្គាល់កន្លែងរបស់អ្នកឡើយប៉ុន្តែ អ្នកនៅតែច្បាំងជាមួយគ្នាទៅវិញទៅមក នៅក្នុងគំនរលាមកនោះ ដដែល។ តើអ្នកអាចទទួលបានអ្វីខ្លះពីការខំពុះពារនេះ? ប្រសិនបើនៅក្នុងដួងចិត្ត អ្នករាល់គ្នាពិតជាមានការកោតខ្លាចចំពោះខ្ញុំមែន តើអ្នកអាចច្បាំងជាមួយគ្នាទៅវិញទៅមកនៅពីក្រោយខ្នងរបស់ខ្ញុំបានដោយរបៀបណា? មិនថាអ្នកមានឋានៈខ្ពស់យ៉ាងណានោះទេ តើអ្នកមិនមែននៅតែជាកូនដង្កូវស្អុយគគ្រក់នៅក្នុងគំនរលាមកទេឬអី? តើអ្នកនឹងអាចដុះស្លាប និងក្លាយជាសត្វព្រាបនៅលើមេឃបានដែរឬទេ?» («នៅពេលស្លឹកឈើជ្រុះធ្លាក់ទៅគល់វិញ នោះអ្នកនឹងសោកស្ដាយនូវរាល់អំពើអាក្រក់ទាំងអស់ដែលអ្នកបានធ្វើ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានលាតត្រដាងភាពកខ្វក់នៃការប្រជែងរបស់ខ្ញុំដើម្បីកេរ្ដិ៍ឈ្មោះ និងបានខ្ពស់មុខមាត់។ ចាប់តាំងពីខ្ញុំទទួលយកភារកិច្ចនេះ ខ្ញុំមានមហិច្ឆតាច្រើនជ្រុល ដោយខំប្រឹងដើម្បីសម្រេចបានអ្វីមួយ ដើម្បីឱ្យអ្នកផ្សេងគិតថាខ្ញុំជាមនុស្សពូកែបំផុត ហើយពេលនោះ ខ្ញុំនឹងអាចឈរជើងនៅក្នុងក្រុមបាន។ នៅក្នុងដំណើរការជ្រើសរើស ខ្ញុំបានព្យាយាមប្រើភាពឈ្លាសវៃដើម្បីជាប្រយោជន៍ ឱ្យអ្នកដឹកនាំរើសយកម្នាក់ផ្អែកលើការបំពេញភារកិច្ចរបស់យើងកន្លងមក។ ប៉ុន្តែនៅពេលដែលបងប្រុស លី ត្រូវបានជ្រើសរើស ខ្ញុំក៏ច្រណែន ហើយមានអាកប្បកិរិយាចង់ប្រជែង។ នៅពេលខ្ញុំឃើញបញ្ហានៅក្នុងកិច្ចការដែលគាត់បានធ្វើ ខ្ញុំមិនបានគិតពីផលប្រយោជន៍ពួកជំនុំ ឬព្យាយាមជួយគាត់ទេ ប៉ុន្តែ ខ្ញុំចង់ឱ្យតំណែងគាត់ត្រូវគេជំនួសវិញ ដើម្បីឱ្យខ្ញុំ អាចមានឱកាសទទួលបានតំណែងរបស់គាត់។ សភាពរបស់ខ្ញុំក្នុងការស្វែងរកកេរ្ដិ៍ឈ្មោះ និងការខ្ពស់មុខមាត់នេះ មានន័យថាខ្ញុំគ្មានមនសិការ ឬហេតុផលទេ។ វាមានជាតិពុល និងគួរឱ្យស្អប់ខ្ពើម។ ពេលខ្ញុំដឹងថាខ្ញុំស្ថិតក្នុងផ្លូវនេះ ខ្ញុំពិតជាបន្ទោសខ្លួនឯងយ៉ាងខ្លាំង។ ខ្ញុំបានអធិស្ឋានដល់ព្រះជាម្ចាស់ហើយសុំទ្រង់ជួយឱ្យខ្ញុំអនុវត្តសេចក្តីពិត ដើម្បីមិនឱ្យខ្ញុំត្រូវបានគ្រប់គ្រងដោយអំពើពុករលួយរបស់ខ្ញុំទៀត។

ថ្ងៃមួយខ្ញុំបានអានបទគម្ពីរនេះ នៅក្នុងព្រះបន្ទូលរបស់ព្រះជាម្ចាស់៖ «ចំពោះអស់អ្នកដែលបំពេញភារកិច្ចរបស់ពួកគេ ទោះបីជាការយល់ពីសេចក្ដីពិតរបស់ពួកគេជ្រាលជ្រៅ ឬរាក់ៗក៏ដោយ វិធីដ៏សាមញ្ញាបំផុតនៃការអនុវត្ត ដើម្បីចូលទៅក្នុងតថភាពនៃសេចក្ដីពិត គឺគិតពីផលប្រយោជន៍នៃដំណាក់របស់ព្រះជាម្ចាស់នៅក្នុងរឿងគ្រប់យ៉ាង ហើយយកចេញនូវមហិច្ឆតាអាត្មានិយម ចេតនាបុគ្គល ការជំរុញចិត្ត កេរ្ដិ៍ឈ្មោះ និងឋានៈ។ ចូរគិតពីប្រយោជន៍នៃដំណាក់របស់ព្រះជាម្ចាស់ជាមុន នេះគឺជារឿងតូចបំផុត ដែលមនុស្សម្នាក់គួរតែធ្វើ។ បើបុគ្គលម្នាក់ដែលកំពុងតែបំពេញភារកិច្ចរបស់ខ្លួន មិនអាចធ្វើសូម្បីតែកិច្ចការបែបនេះផង តើអាចនិយាយបានថា គេកំពុងតែបំពេញភារកិច្ចរបស់ខ្លួនបានម្ដេចកើតទៅ? នេះមិនមែនជាការបំពេញភារៈកិច្ចរបស់មនុស្សម្នាក់ទេ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញទិសដៅក្នុងការបំពេញភារកិច្ចរបស់ខ្ញុំ ដែលមានន័យថា បោះបង់បំណងប្រាថ្នារបស់ខ្ញុំដែលចង់បានកេរ្ដិ៍ឈ្មោះ និងឋានៈ មិនខ្វល់ថាយ៉ាងម៉េចទេ ត្រូវយកកិច្ចការរបស់ពួកជំនុំជាទីមួយ ហើយបំពេញភារកិច្ចរបស់ខ្ញុំ ឱ្យបានល្អបំផុតតាមដែលខ្ញុំអាចធ្វើទៅបាន។ មានតែពេលនោះទេទើបខ្ញុំនឹងបំពេញភារកិច្ចក្នុងនាមជាភាវដែលត្រូវបានបង្កើតមក និងមានលក្ខណៈជាមនុស្សបន្ដិច។ បើខ្ញុំស្វែងរកកេរ្ដិ៍ឈ្មោះ និងឋានៈជាជាងកិច្ចការសំខាន់របស់ខ្ញុំ នោះមិនមែនជាការបំពេញភារកិច្ចខ្លួនទេ។ ខ្ញុំនឹងប្រឆាំងនឹងព្រះជាម្ចាស់ ហើយធ្វើការអាក្រក់។ ក្រោយមក នៅក្នុងការជួបជុំមួយ ខ្ញុំបាននិយាយដោយចំហចំពោះបងប្អូនប្រុសស្រី អំពីអ្វីៗទាំងអស់នេះ ដោយបើកសម្ដែងពីសេចក្ដីពុករលួយរបស់ខ្ញុំ។ អ្នកផ្សេងទៀតមិនបានមើលងាយដល់ខ្ញុំទេ ហើយជញ្ជាំងរវាងខ្ញុំ និងបងប្រុស លីបានរលាយបាត់។ បន្ទាប់ពីនោះមក ខ្ញុំបានចែករំលែកការប្រកបក្នុងកំឡុងពេលជួបជុំដែលគាត់ធ្វើជាប្រធាន ហើយខ្ញុំមិនបានសើច ឬចំអកទេពេលខ្ញុំបានឃើញបញ្ហានៅក្នុងកិច្ចការរបស់គាត់។ ផ្ទុយទៅវិញ ខ្ញុំបានផ្តល់ការគាំទ្រនិងការផ្ដល់យោបល់ដល់គាត់។ ពេលខ្ញុំឃើញគាត់ជួយបងប្អូនប្រុសស្រីដោះស្រាយបញ្ហារបស់ពួកគេ ខ្ញុំមិនច្រណែនដូចពីមុនទេ។ ខ្ញុំមានអារម្មណ៍ថា នៅក្នុងដំណាក់ព្រះជាម្ចាស់ តួនាទីយើងខុសគ្នា ប៉ុន្តែជំហររបស់យើងមិនខុសគ្នាទេ។ ខ្ញុំគ្រាន់តែចង់ធ្វើការជាមួយគ្នា ដើម្បីបំពេញភារកិច្ចរបស់យើងឱ្យបានល្អ។ នៅពេលខ្ញុំយកវាមកអនុវត្ត ខ្ញុំមានអារម្មណ៍ស្រួលជាងមុន ហើយក្រោយមក ខ្ញុំបានឃើញព្រះពររបស់ព្រះជាម្ចាស់។ ទោះកាលពីមុន ក្រុមរបស់យើងមានមូលដ្ឋានតន្ត្រីអាក្រក់បំផុតក៏ដោយ ប៉ុន្តែក្នុងរយៈពេលដ៏ខ្លី យើងបានបង្កើតបទចម្រៀងជាភាសាអេស្ប៉ាញ ហើយបងប្អូនប្រុសស្រីដទៃទៀតចូលចិត្តវាខ្លាំងណាស់។

ប្រហែលកន្លះឆ្នាំបានកន្លងផុតទៅ ហើយខ្ញុំកាន់តែស្គាល់ពីកិច្ចការនេះ។ បងប្អូនប្រុសស្រីជារឿយៗ ទទួលយកគំនិតរបស់ខ្ញុំនៅពេលណាដែលយើងពិភាក្សាកិច្ចការ។ ហើយការផ្លាស់ប្តូរក្រុមការងារប្រចាំខែរបស់យើង ជាធម្មតាខ្ញុំជាអ្នកដឹកនាំ។ ខ្ញុំមានអារម្មណ៍ថាតម្រូវការកេរ្ដិ៍ឈ្មោះ និងឋានៈត្រូវបានបំពេញ។ ពេលនោះ ថ្នាក់ដឹកនាំយើងបានឱ្យខ្ញុំធ្វើអ្វីបន្ថែមទៀតដើម្បីដឹកនាំកិច្ចការ។ ដោយមានការសរសើរពីថ្នាក់ដឹកនាំ បានធ្វើឱ្យខ្ញុំមានអារម្មណ៍ថាខ្ញុំកាន់តែមានទេពកោសល្យដ៏ប្រពៃថែមទៀត។ មានពេលមួយ យើងត្រូវការមនុស្សម្នាក់ដើម្បីធ្វើកិច្ចការបន្ថែម ទោះកិច្ចការនោះសមនឹងខ្ញុំក៏ដោយ ក៏ខ្ញុំបានគិតគូរពីវាឱ្យបានល្អិតល្អន់ជាមុនសិនដែរថា៖ «វានឹងមិនធ្វើឱ្យខ្ញុំចេញមុខមាត់ឡើយ ហើយខ្ញុំនឹងត្រូវចំណាយពេលច្រើន។ ដូច្នេះបើខ្ញុំធ្វើវា ខ្ញុំប្រហែលជាបាត់បង់ការតាំងចិត្តខ្លះដែលខ្ញុំមាន។ ប៉ុន្តែបើបងប្រុស លី ធ្វើវា ខ្ញុំអាចបង្កើតកន្លែងពិសេសផ្ទាល់ខ្លួននៅទីនេះ។ ដូច្នេះ ខ្ញុំបានគិតពីលេសគ្រប់បែបយ៉ាងដើម្បីបដិសេធវា ដោយនិយាយថាបងប្រុស លី អាចធ្វើវាបាន។ សេចក្ដីពិតគឺថា ខ្ញុំពិតជាមានអារម្មណ៍ថាមានកំហុស ហើយមិនស្ងប់ ប៉ុន្តែខ្ញុំនៅតែរឹងរូស ដើម្បីខ្ញុំអាចការពារតំណែងរបស់ខ្ញុំ។ បងប្រុស លី បានផ្លាស់ទៅធ្វើកិច្ចការដែលគាត់មិនធ្លាប់ធ្វើ។ គាត់បានត្រលប់ជាអវិជ្ជមាន បន្ទាប់ពីបានជួបប្រទះអ្វីដែលពិបាក ដែលជះឥទ្ធិពលដល់កិច្ចការគាត់។ បន្ទាប់ពីខ្ញុំបានឮ ខ្ញុំនៅតែមិនឆ្លុះបញ្ចាំង។ បងប្រុស លី ជារឿយៗមិនអាចធ្វើការជាមួយយើងបានទេ ដូច្នេះបញ្ហាធំ និងតូចនឹងត្រឡប់ជាបញ្ហារបស់ខ្ញុំ។ បំណងប្រាថ្នារបស់ខ្ញុំចំពោះកេរ្ដិ៍ឈ្មោះ និងឋានៈ កាន់តែអាក្រក់ទៅៗ។ ខ្ញុំឃើញថាមានចំណុចខ្វះខាតខ្លះនៅក្នុងកិច្ចការរបស់បងប្អូនប្រុសស្រី ដែលបានរារាំងដល់ការរីកចម្រើនរបស់យើង ហើយការនេះបានធ្វើឱ្យខ្ញុំព្រួយបារម្ភយ៉ាងខ្លាំង។ ខ្ញុំបានគិតថា ខ្ញុំទទួលខុសត្រូវលើកិច្ចការនេះ ដូច្នេះបើមានអ្វីខុសឆ្គង តើថ្នាក់ដឹកនាំគិតយ៉ាងណាចំពោះខ្ញុំ? តើគាត់នឹងគិតថាខ្ញុំគ្មានសមត្ថភាពឬ? ដោយគិតពីចំណុចនោះ ខ្ញុំមិនអាចទប់កំហឹងបានទេ ហើយខ្ញុំបានស្តីបន្ទោសបងប្អូនប្រុសស្រី។ «តើអ្នកអាចហៅការនេះថាជាការបំពេញភារកិច្ចរបស់អ្នកបានយ៉ាងដូចម្ដេចទៅ? តើអ្នកមិនអាចផ្តោតអារម្មណ៍បានទេឬ? «តើអ្នកអាចឈប់ប្រព្រឹត្ដកំហុសឆ្គងបានទេ?» ជាលទ្ធផល ពួកគេទាំងអស់គ្នាមានអារម្មណ៍ថាត្រូវបានបង្ខំខ្លាំង ដោយសារការដែលខ្ញុំប្រតិកម្ម។ មានពេលមួយទៀត ខ្ញុំត្រូវចាកចេញពីរបីថ្ងៃ ហើយពេលខ្ញុំត្រលប់មកវិញ ខ្ញុំបានឃើញប្អូនស្រីម្នាក់បានរៀបចំផែនការកិច្ចការថ្មីដោយមិនបានប្រាប់ខ្ញុំ។ វាបានធ្វើឱ្យខ្ញុំខឹង។ ខ្ញុំគិតថា «តើនេះជាស្អីទៅ? អ្នកមិនគោរពសិទ្ធិអំណាចរបស់ខ្ញុំសោះ»។ ខ្ញុំពិតជាស្រែកដាក់ប្អូនស្រីម្នាក់នេះ ទន្ទឹមនឹងនេះដែរ បញ្ហារបស់ក្រុមបានចាប់ផ្តើមលេចឡើង។ អ្នកផ្សេងទៀតនៅក្នុងក្រុម មិនទទួលយកគំនិតខ្ញុំទេ ថែមទាំងផ្តល់មតិត្រលប់មកខ្ញុំទៀតផង។ ខ្ញុំអាក់អន់ចិត្តចំពោះរឿងនេះ ហើយអារម្មណ៍របស់ខ្ញុំបានផ្ទុះឡើង។ ខ្ញុំបាននិយាយថា «បើអ្នកទាំងអស់គ្នាមិនចង់ទទួលយកគំនិតរបស់ខ្ញុំទេ ធ្វើអីក៏ធ្វើទៅ។ ហើយចាំមើលថានៅពេលដែលមានអ្វីខុសឆ្គងកើតឡើង កុំសង្ឃឹមថាខ្ញុំនឹងទទួលខុសត្រូវឱ្យសោះ»។ បន្ទាប់ពីនោះមក ខ្ញុំមានអារម្មណ៍ភ័យស្លន់ស្លោដែលមិនអាចពន្យល់បាន និងបន្ទោសខ្លួនឯង។ បន្ទាប់មកខ្ញុំបានគិតអំពី ការដែលខ្ញុំមានភាពក្រអឺតក្រទមហើយតែងតែទប់កំហឹងមិនបាន។ តើព្រះជាម្ចាស់នឹងយល់ស្របទេ? ប៉ុន្តែបន្ទាប់មក ខ្ញុំបានគិតថា តើការទាំងអស់មិនមែនដើម្បីជាប្រយោជន៍ដល់ភារកិច្ចរបស់ខ្ញុំទេឬ? ជាសេចក្ដីពុករលួយរបស់គ្រប់គ្នា មិនមែនតែខ្ញុំទេ។ ខ្ញុំមិនបានឆ្លុះបញ្ចាំងពីខ្លួនឯងដោយពិតប្រាកដទេ។ ហើយបន្ទាប់មកនៅថ្ងៃបន្ទាប់ ខ្ញុំបានគ្រេចកជើង។ វាពិតជាឈឺចាប់ខ្លាំង ហើយវាឡើងហើម។ ខ្ញុំមិនអាចបំពេញភារកិច្ចរបស់ខ្ញុំ ឬសូម្បីតែដើរ។ ខ្ញុំដឹងភ្លាមៗថា នេះគឺជាការប្រៀនប្រដៅរបស់ព្រះជាម្ចាស់ ហើយទីបំផុតខ្ញុំចាប់ផ្តើមឆ្លុះបញ្ចាំង។ ខ្ញុំបានស្វែងរកកេរ្ដិ៍ឈ្មោះ និងឋានៈ ដោយមានការក្រអឺតក្រទម និងស្ដីបន្ទោសបងប្អូនប្រុសស្រីរបស់ខ្ញុំ។ នៅក្នុងចិត្តខ្ញុំ ខ្ញុំបានរំលឹកនូវទិដ្ឋភាពទាំងមូល ពីឈុតមួយទៅឈុតមួយ ដូចជាខ្សែភាពយន្តអ៊ីចឹង។ ពេលនោះខ្ញុំឆ្ងល់ថា ហេតុអ្វីបានជាខ្ញុំនៅតែមិនផ្លាស់ប្តូរ? ហេតុអ្វីខ្ញុំមិនអាចឈប់បះបោរប្រឆាំងនឹងព្រះជាម្ចាស់?

ពីរបីថ្ងៃក្រោយមក មានបងប្អូនប្រុសស្រីខ្លះមកមើលខ្ញុំ ហើយប្រកបជាមួយនឹងខ្ញុំ។ ពួកគេអានបទគម្ពីរមួយនៃព្រះបន្ទូលទ្រង់ ដែលពិតជាត្រូវនឹងសភាពរបស់ខ្ញុំ។ «បើមនុស្សខ្លះឃើញនរណាម្នាក់ប្រសើរជាងខ្លួន នោះពួកគេគាបសង្កត់អ្នកនោះ ចាប់ផ្ដើមបង្កើតពាក្យចចាមអារ៉ាមអំពីពួកគេ ឬប្រើមធ្យោបាយដែលគ្មានសីលធម៌មួយចំនួន ដើម្បីមិនឱ្យមនុស្សដទៃគោរពអ្នកនោះ ហើយថាគ្មាននរណាម្នាក់ប្រសើរជាងនរណាឡើយ ដូច្នេះ នេះគឺជានិស្ស័យពុករលួយនៃភាពក្រអឺតក្រទម និងការរាប់ខ្លួនឯងជាសុចរិត ក៏ដូចជាភាពវៀចវេរ ភាពបោកបញ្ឆោត និងកលល្បិច ហើយមនុស្សទាំងនេះមិនបញ្ឈប់ក្នុងការសម្រេចបានគោលបំណងរបស់ពួកគេឡើយ។ ពួកគេរស់នៅដូចនេះ ប៉ុន្តែពួកគេនៅតែគិតថា ពួកគេអស្ចារ្យ ហើយថាពួកគេគឺជាមនុស្សល្អ។ ទោះបីជាយ៉ាងណាក៏ដោយ តើពួកគេមានចិត្តដែលកោតខ្លាចព្រះជាម្ចាស់ឬទេ? ដំបូងបំផុត ដើម្បីនិយាយតាមទស្សនៈរបស់ធម្មជាតិនៃបញ្ហាទាំងនេះ តើមនុស្សដែលធ្វើសកម្មភាពតាមរបៀបនេះមិនមែនកំពុងតែធ្វើតាមអ្វីដែលពួកគេចង់ធ្វើទេឬ? តើពួកគេពិចារណាដល់ផលប្រយោជន៍នៃគ្រួសាររបស់ព្រះជាម្ចាស់ឬទេ? ពួកគេគិតតែអារម្មណ៍ផ្ទាល់ខ្លួនប៉ុណ្ណោះ ហើយពួកគ្រាន់តែចង់សម្រេចបានគោលបំណងរបស់ពួកគេប៉ុណ្ណោះ មិនថាគ្រួសាររបស់ព្រះជាម្ចាស់រងទុក្ខដោយការខាតបង់យ៉ាងណាឡើយ។ មនុស្សដូចនេះមិនត្រឹមតែក្រអឺតក្រទម និងរាប់ថាខ្លួនឯងខ្ពង់ខ្ពស់ទេ ពួកគេថែមទាំងអាត្មានិយម និងគួរឱ្យស្អប់ទៀតផង។ ពួកគេមិនយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ទាល់តែសោះ ហើយមនុស្សដូចនេះមិនបាច់សង្ស័យឡើយ គឺមិនមានចិត្តដែលកោតខ្លាចព្រះជាម្ចាស់ឡើយ។ នេះគឺជាមូលហេតុដែលពួកគេធ្វើអ្វីតាមតែពួកគេចង់ធ្វើ និងធ្វើសកម្មភាពយ៉ាងគឃ្លើន ដោយគ្មានញាណនៃការស្ដីបន្ទោស ដោយគ្មានការញញើត ដោយគ្មានការព្រួយចិត្ត ឬការបារម្ភ ហើយដោយគ្មានការពិចារណាពីផលវិបាកឡើយ។ នេះគឺជាអ្វីដែលពួកគេតែងតែធ្វើ ហើយជារបៀបដែលពួកគេតែងតែប្រព្រឹត្ត។ តើផលវិបាកអ្វីដែលមនុស្សបែបនេះប្រឈម? ពួកគេនឹងមានបញ្ហា តើត្រូវទេ? និយាយឱ្យងាយទៅ មនុស្សបែបនេះមានការច្រណែនខ្លាំង និងមានបំណងខ្លាំងក្នុងការទទួលបានកេរ្ដិ៍ឈ្មោះ និងឋានៈ។ ពួកគេបោកបញ្ឆោត និងវៀចវេរណាស់។ និយាយឱ្យតឹងរ៉ឹងជាងនេះ បញ្ហាសំខាន់គឺថាចិត្តរបស់មនុស្សប្រភេទនេះ ថែមទាំងមិនមានការកោតខ្លាចព្រះជាម្ចាស់បន្តិចទៀតផង។ ពួកគេមិនកោតខ្លាចព្រះជាម្ចាស់ ពួកគេជឿថាខ្លួនឯងសំខាន់បំផុត ហើយពួកគេចាត់ទុកទិដ្ឋភាពនីមួយៗរបស់ខ្លួនឯងខ្ពស់ជាងព្រះជាម្ចាស់ និងខ្ពស់ជាងសេចក្ដីពិត។ នៅក្នុងចិត្តរបស់ពួកគេ ព្រះជាម្ចាស់មានតម្លៃតិចបំផុតក្នុងការលើកយកមកនិយាយ និងគ្មានសារៈសំខាន់បំផុត ហើយព្រះជាម្ចាស់មិនមានឋានៈណាមួយនៅក្នុងចិត្តរបស់ពួកគេទាល់តែសោះ។ តើអស់អ្នកដែលគ្មានទីកន្លែងសម្រាប់ព្រះជាម្ចាស់នៅក្នុងចិត្តរបស់ពួកគេ និងអ្នកដែលមិនគោរពព្រះជាម្ចាស់ បានទទួលច្រកចូលទៅក្នុងសេចក្ដីពិតឬទេ? (ទេ។) ដូច្នេះ នៅពេលដែលពួកគេគ្រាន់តែធ្វើឱ្យខ្លួនឯងមមាញឹក និងប្រើប្រាស់ថាមពលជាច្រើន តើពួកគេកំពុងតែធ្វើអ្វី? មនុស្សបែបនេះថែមទាំងអះអាងថាបានបោះបង់ចោលគ្រប់យ៉ាង ដើម្បីលះបង់សម្រាប់ព្រះជាម្ចាស់ និងរងទុក្ខយ៉ាងធំធេងទៀតផង ប៉ុន្តែតាមពិត បំណងចិត្ត គោលការណ៍ និងគោលបំណងនៃសកម្មភាពទាំងអស់របស់ពួកគេ គឺដើម្បីផ្ដល់ផលប្រយោជន៍ចំពោះខ្លួនឯង។ ពួកគេគ្រាន់តែព្យាយាមការពារផលប្រយោជន៍ផ្ទាល់ខ្លួនទាំងអស់របស់ពួកគេប៉ុណ្ណោះ។ តើអ្នករាល់គ្នានឹងនិយាយ ឬអត់ថាបុគ្គលប្រភេទនេះអាក្រក់? តើបុគ្គលដែលមិនគោរពព្រះជាម្ចាស់ ជាបុគ្គលប្រភេទណា? តើពួកគេមិនក្រអឺតក្រទមទេឬ? តើពួកគេមិនមែនជាសាតាំងទេឬ? តើរបស់ប្រភេទណាដែលមិនគោរពព្រះជាម្ចាស់? ដោយមិននិយាយពីសត្វ អស់អ្នកដែលមិនគោរពព្រះជាម្ចាស់រួមមាន អារក្ស សាតាំង មហាទេវតា និងអ្នកដែលជំទាស់នឹងព្រះជាម្ចាស់» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលទាំងនេះរបស់ព្រះជាម្ចាស់ ពិតជាប៉ះពាល់ ហើយត្រូវដល់ខ្ញុំខ្លាំង។ ខ្ញុំឃើញថា ខ្ញុំមានភាពក្រអឺតក្រទម អាត្មានិយម និងមានល្បិចកល្ប ដោយគ្មានការគោរពចំពោះព្រះជាម្ចាស់។ នៅពេលដែលត្រូវការឱ្យនរណាម្នាក់ទទួលយកកិច្ចការបន្ថែមនោះ ខ្ញុំបានដឹងយ៉ាងច្បាស់ថាខ្ញុំអាចធ្វើវាបាន ប៉ុន្តែដើម្បីរក្សាកេរ្ដិ៍ឈ្មោះផ្ទាល់ខ្លួន ឋានៈផ្ទាល់ខ្លួនរបស់ខ្ញុំ ខ្ញុំបានប្រព្រឹត្តដោយភាពអាត្មានិយម ដែលធ្វើឱ្យប៉ះពាល់ដល់កិច្ចការរបស់ពួកជំនុំ។ បើក្រុមណាមួយមានកំហុសដែលរាំងស្ទះដល់ការរីកចម្រើនរបស់យើង ទោះធំ ឬតូចក្ដី ខ្ញុំមិនបានធ្វើការជាមួយពួកគេដើម្បីជួយ ឬដោះស្រាយវាទេ។ ខ្ញុំគ្រាន់តែគិតថា ពួកគេកំពុងអូសទាញខ្ញុំចុះ ហើយធ្វើឱ្យប៉ះពាល់ដល់ឱកាសរបស់ខ្ញុំក្នុងការលេចធ្លោ។ ខ្ញុំនឹងជេរប្រមាថពួកគេ ដោយប្រើតួនាទីខ្ពស់របស់ខ្ញុំ ហើយពួកគេមានអារម្មណ៍ថាត្រូវគេបង្ខាំង និងរងទុក្ខដោយសារតែវា។ ខ្ញុំនឹងមិនទទួលយកយោបល់របស់ពួកគេទេ ទោះបីជាអ្វីក៏ដោយ។ ខ្ញុំមិនសប្បាយចិត្ត ខឹងសម្បារ និងបានបញ្ចេញការខកចិត្តរបស់ខ្ញុំនៅក្នុងភារកិច្ចរបស់ខ្លួន ដោយមិនដែលគិត ឬពិចារណាអំពីកិច្ចការរបស់ពួកជំនុំឡើយ។ តាមពិត ខ្ញុំមិនមានទេពកោសល្យពិតប្រាកដទាល់តែសោះ។ អ្វីដែលខ្ញុំមាន គឺការចាប់អារម្មណ៍លើតន្ត្រី និងភាពរីករាយ ប៉ុន្តែព្រះជាម្ចាស់បានប្រទានឱកាសនេះមកខ្ញុំដោយសប្បុរស ដូច្នេះខ្ញុំអាចឈានទៅមុខប្រកបដោយវិជ្ជាជីវៈ និងក្នុងការស្វះស្វែងរកសេចក្ដីពិត។ ជំនួសឱ្យការស្រឡាញ់វាខ្លាំង ខ្ញុំបែរជាស្វែងរកឋានៈ និងកិត្យានុភាពទៅវិញ។ ខ្ញុំបានស្វះស្វែងរកប្រយោជន៍ផ្ទាល់ខ្លួន តាមបែបនៃភារកិច្ចរបស់ខ្ញុំ ដោយកេងប្រវ័ញ្ចក្រុមរបស់ខ្ញុំ ធ្វើជាឧបករណ៍ដើម្បីជួយខ្ញុំឈានទៅមុខ ខ្ញុំខ្វះនូវភាពជាមនុស្ស។ ក្នុងសកម្មភាពខ្ញុំ ខ្ញុំកំពុងធ្វើការអាក្រក់ ហើយប្រមាថដល់និស្ស័យរបស់ព្រះជាម្ចាស់។ វាគួរឱ្យស្អប់ខ្ពើមនៅចំពោះព្រះជាម្ចាស់។ ពេលខ្ញុំដឹង ខ្ញុំមានអារម្មណ៍ភ័យខ្លាច និងសោកស្តាយជាខ្លាំង។ នៅពេលខ្ញុំយំ ខ្ញុំបានអធិស្ឋានដល់ព្រះជាម្ចាស់៖ «ឱព្រះជាម្ចាស់ ទូលបង្គំខុសហើយ ទូលបង្គំមិនចង់បះបោរប្រឆាំងនឹងទ្រង់ ឬតយុទ្ធដើម្បីផលប្រយោជន៍ផ្ទាល់ខ្លួនទេ។ ទូលបង្គំចង់ប្រែចិត្ត»។

ក្រោយមក ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «តើសាតាំងប្រើអ្វីដើម្បីរក្សាមនុស្សឱ្យស្ថិតជាប់នៅក្នុងការគ្រប់គ្រងរបស់វា? (គឺកិត្តិយស និងបុណ្យសក្តិ) ដូច្នេះសាតាំងប្រើកិត្តិយស និងបុណ្យសក្តិ ដើម្បីគ្រប់គ្រងគំនិតរបស់មនុស្សឱ្យគិតតែពីកិត្តិយស និងបុណ្យសក្តិរហូត។ ពួកគេតស៊ូប្រឹងប្រែងដើម្បីកិត្តិយស និងបុណ្យសក្តិ ទទួលរងទុក្ខលំបាកដើម្បីកិត្តិយស និងបុណ្យសក្តិ ស៊ូទ្រាំភាពអាម៉ាស់ដើម្បីកិត្តិយស និងបុណ្យសក្តិ លះបង់អ្វីៗគ្រប់យ៉ាងដែលពួកគេមានដើម្បីកិត្តិយស និងបុណ្យសក្តិ ហើយពួកគេនឹងធ្វើការវិនិច្ឆ័យ ឬការសម្រេចចិត្តណាមួយដើម្បីកិត្តិយស និងបុណ្យសក្តិ។ តាមវិធីនេះសាតាំងបានចងមនុស្សជាមួយនឹងខ្សែដែលមើលមិនឃើញ ហើយពួកគេមិនមានកម្លាំង ឬភាពក្លាហានក្នុងការបោះចោលរបស់នេះឡើយ។ ពួកគេកំពុងទ្រាំទ្រនឹងឧបសក្គ និងទុក្ខលំបាកដ៏ខ្លាំងជាច្រើន ដោយមិនដឹងខ្លួន។ ដោយសារ កិត្តិយស និងបុណ្យសក្តិនេះ មនុស្សជាតិបានបដិសេធចោលព្រះជាម្ចាស់ ព្រមទាំងក្បត់ព្រះអង្គ ហើយក្លាយជាមនុស្សអាក្រក់កាន់តែខ្លាំងឡើងៗ។ ហេតុដូច្នេះ ពីជំនាន់មួយទៅជំនាន់មួយ មនុស្សត្រូវបានបំផ្លាញក្រោមឥទ្ធិពលកិត្តិយស និងបុណ្យសក្តិរបស់សាតាំង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ អ្វីដែលខ្ញុំបានរៀនពីព្រះបន្ទូលទាំងនេះ ជួយខ្ញុំឱ្យយល់ថាសាតាំងប្រើយុទ្ធសាស្រ្តកេរ្ដិ៍ឈ្មោះ និងខ្ពស់មុខមាត់ទាំងនេះ ដើម្បីធ្វើឱ្យមនុស្សពុករលួយ វិធីសាស្រ្តរបស់សាតាំងតាមរបៀបនេះ ធ្វើឱ្យមនុស្សឈឺចាប់ និងចងភ្ជាប់ពួកគេ បណ្តាលឱ្យពួកគេក្បត់ព្រះជាម្ចាស់ កេរ្ដិ៍ឈ្មោះ និងឋានៈ គឺជាអ្វីដែលសាតាំងប្រើដើម្បីបំផ្លាញមនុស្ស។ ខ្ញុំត្រូវបានដឹកនាំដោយឥទ្ធិពលសាតាំងដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង» «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» ឬក៏មួយនេះ «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច»។ គំនិតដ៏គួរឱ្យខ្លាចទាំងនេះ គឺដូចជាបាវចនាសម្រាប់ខ្ញុំ។ ខ្ញុំកាន់តែក្រអឺតក្រទម ហើយមិនថាខ្ញុំនៅទីណាទេ ខ្ញុំនឹងតស៊ូដើម្បីឋានៈ និងដើម្បីការយកចិត្តទុកដាក់ពីអ្នកដទៃ។ សូម្បីតែបន្ទាប់ពីក្លាយជាអ្នកជឿម្នាក់ហើយក៏ដោយ ក៏ខ្ញុំនៅតែស្វះស្វែងរកកេរ្ដិ៍ឈ្មោះ និងឋានៈ ជាជាងដេញតាមសេចក្ដីពិតដែរ។ ដើម្បីទទួលបានរបស់ទាំងនេះ ខ្ញុំបានខិតខំធ្វើការដើម្បីបង្កើនជំនាញផ្ទាល់ខ្លួន ហើយខ្ញុំបានរងទុក្ខ និងបានបង់ថ្លៃនៅក្នុងភារកិច្ចរបស់ខ្លួន ដើម្បីប្រកួតប្រជែង និងដណ្ដើមជាមួយអ្នកដទៃ។ ខ្ញុំបានគិតថា ខ្ញុំគឺជាអ្វីម្យ៉ាង នៅពេលដែលខ្ញុំសម្រេចបានអ្វីមួយ ដូច្នេះខ្ញុំបានស្ដីបន្ទោសបងប្អូនប្រុសស្រីដោយក្រអឺតក្រទម។ ខ្ញុំពិតជាក្រអឺតក្រទម និងមានអំនួតណាស់។ ខ្ញុំខ្វះលក្ខណៈជាមនុស្ស។ ខ្ញុំរស់នៅតាមទស្សនវិជ្ជារបស់សាតាំង ដោយខំប្រឹងដើម្បីបានកេរ្តិ៍ឈ្មោះ និងឋានៈ។ ខ្ញុំមិនត្រឹមតែធ្វើបាបដល់អ្នកដទៃទេតែខ្ញុំស្អប់ខ្ពើមព្រះជាម្ចាស់ទៀត ហើយខ្ញុំបានប៉ះពាល់ដល់កិច្ចការរបស់ពួកជំនុំ ជាមួយនឹងអំពើរំលង និងការអាក្រក់របស់ខ្ញុំ។ កេរ្ដិ៍ឈ្មោះ និងឋានៈបានធ្វើឱ្យខ្ញុំអន្តរាយយ៉ាងខ្លាំង។ មានតែបែបនេះទេ ដែលខ្ញុំបានឃើញទស្សនវិជ្ជារបស់សាតាំងដូចជា «ចូរមានភាពលេចធ្លោលើសអ្នកឯទៀត» និង «ចូរធ្វើជាមនុស្សដែលប្រសើរជាងគេ»  សុទ្ធតែជាការជឿខុស និងការរស់នៅដោយភាពមិនពិតទាំងនេះ គ្រាន់តែនាំឱ្យមានសេចក្ដីពុករលួយថែមទៀត ដែលធ្វើឱ្យយើងបះបោរប្រឆាំង និងត្រូវរងការដាក់ទោសពីព្រះជាម្ចាស់ នៅពេលខ្ញុំដឹងរឿងរ៉ាវទាំងអស់នេះ ខ្ញុំមានអារម្មណ៍ថាខ្ញុំពិតជាខ្វាក់ភ្នែក និងល្ងីល្ងើខ្លាំងណាស់ដែលចាត់ទុកកេរ្ដិ៍ឈ្មោះ និងឋានៈ ជាខ្សែជីវិតដែលខ្ញុំបានប្រកាន់ខ្ជាប់ មិនខ្វល់ថាយ៉ាងណានោះទេ។  ខ្ញុំក៏បានឃើញដែរថា ការដេញតាមកេរ្ដិ៍ឈ្មោះ និងឋានៈគឺជាផ្លូវដែលរត់ផ្ទុយពីព្រះជាម្ចាស់។ ខ្ញុំបានអធិស្ឋាន ហើយប្រែចិត្តនៅចំពោះព្រះជាម្ចាស់។ ចាប់ពីថ្ងៃនោះតទៅ បើខ្ញុំគិតចង់ស្វះស្វែងនូវការទាំងនោះ ខ្ញុំនឹងមានអារម្មណ៍ភ័យខ្លាច ដូច្នេះខ្ញុំនឹងអធិស្ឋាន ហើយបន្ទាប់មកបោះបង់ចោលសាច់ឈាម។ ខ្ញុំនឹងនិយាយដោយចំហទៅកាន់ក្រុមរបស់ខ្ញុំ ដោយលាតត្រដាងនិស្ស័យពុករលួយផ្ទាល់ខ្លួនរបស់ខ្ញុំ។ បន្ទាប់ពីមួយរយៈក្រោយមក ខ្ញុំមិនសូវមានបំណងចង់បន្តស្វះស្វែងរកកេរ្ដិ៍ឈ្មោះ និងឋានៈទេ ហើយខ្ញុំមានអារម្មណ៍ថាមានសន្តិភាពខ្លះនៅខាងក្នុង។

នៅពេលពួកជំនុំជ្រើសរើសអ្នកដឹកនាំ បំណងប្រាថ្នារបស់ខ្ញុំចំពោះកេរ្ដិ៍ឈ្មោះ បានត្រឡប់មកវិញនៅពេលត្រូវបោះឆ្នោត ហើយខ្ញុំបានតស៊ូនៅខាងក្នុងចិត្ត៖ «តើខ្ញុំគួរបោះឆ្នោតឱ្យបងប្រុសលី ឬក៏បោះឱ្យខ្លួនឯង? ខ្ញុំដូចជាមិនសូវពូកែ ក្នុងការដោះស្រាយបញ្ហាតាមរយៈការប្រកបនឹងសេចក្ដីពិតនោះទេ។ ប៉ុន្តែបើគាត់ក្លាយជាអ្នកដឹកនាំ ក្នុងឱកាសដែលគាត់ពិតជាឈ្នះ នោះតើអ្នកផ្សេងនឹងមើលមកខ្ញុំថាបែបណាវិញ?» ខ្ញុំដឹងជាថ្មីម្តងទៀតថាខ្ញុំកំពុងស្វែងរកកេរ្ដិ៍ឈ្មោះ និងឋានៈ ហើយគិតថាអារម្មណ៍នៃគំនិត គឺពិតជាអាក្រក់ខ្លាំង។ ខ្ញុំបានអធិស្ឋានដល់ព្រះជាម្ចាស់ដោយដាក់បណ្តាសា និងបោះបង់គំនិតទាំងនោះ។ ក្រោយមក ខ្ញុំបានគិតពីព្រះបន្ទូលទាំងនេះរបស់ព្រះជាម្ចាស់៖ «ប្រសិនបើគំនិតរបស់អ្នកពោរពេញទៅដោយការគិតអំពីវិធីដើម្បីទទួលបានឋានៈខ្ពស់ជាងមុន ឬធ្វើអ្វីៗនៅចំពោះមុខអ្នកដទៃដើម្បីឱ្យពួកគេកោតសរសើរអ្នក នោះអ្នកកំពុងនៅលើផ្លូវខុសហើយ។ វាមានន័យថាអ្នកកំពុងធ្វើអ្វីៗសម្រាប់សាតាំង។ អ្នកកំពុងធ្វើការបម្រើសាតាំងហើយ។ ប្រសិនបើគំនិតរបស់អ្នកពោរពេញទៅដោយការគិតអំពីវិធីនៃការផ្លាស់ប្តូរ ដើម្បីឱ្យអ្នកកាន់តែដូចជាមនុស្ស ស្របទៅនឹងបំណងព្រះហឫទ័យរបស់ព្រះជាម្ចាស់ មានសមត្ថភាពក្នុងការចុះចូលចំពោះទ្រង់ និងត្រឡប់មករកទ្រង់វិញ ហើយបង្ហាញនូវការអត់ធ្មត់ និងទទួលយកការពិនិត្យហ្មត់ចត់របស់ទ្រង់ចំពោះអ្វីគ្រប់យ៉ាងដែលអ្នកធ្វើ នោះស្ថានភាពរបស់អ្នកនឹងកាន់តែប្រសើរឡើងៗហើយ។ នេះមានន័យថា អ្នកជាមនុស្សម្នាក់ដែលរស់នៅសម្រាប់ព្រះជាម្ចាស់។ ដូច្នេះមានផ្លូវពីរ៖ ផ្លូវមួយគ្រាន់តែសង្កត់ធ្ងន់លើអាកប្បកិរិយា ការបំពេញនូវមហិច្ឆតា ចំណង់ចិត្ត សេចក្ដីប្រាថ្នា និងផែនការផ្ទាល់ខ្លួនរបស់មនុស្សម្នាក់ប៉ុណ្ណោះ ដែលនេះគឺជាការរស់នៅសម្រាប់សាតាំង ហើយរស់នៅក្រោមអំណាចរបស់វា។ ចំណែកផ្លូវមួយទៀត សង្កត់ធ្ងន់ទៅលើវិធីដើម្បីបំពេញបំណងព្រះហឫទ័យរបស់ព្រះជាម្ចាស់ ការចូលទៅក្នុងភាពពិតនៃសេចក្កីពិត ការចុះចូលចំពោះព្រះជាម្ចាស់ និងមិនមានការយល់ច្រលំ ឬការមិនស្តាប់បង្គាប់ទ្រង់ ដែលការទាំងនេះធ្វើឱ្យមនុស្សគោរពព្រះជាម្ចាស់ ហើយបំពេញនូវកាតព្វកិច្ចរបស់គេបានប្រសើរ។ នេះជាអត្ថន័យនៃការរស់នៅសម្រាប់ព្រះជាម្ចាស់» («មានតែតាមរយៈការអនុវត្តនូវសេចក្តីពិតប៉ុណ្ណោះ ទើបអាចធ្វើឱ្យមនុស្សមានភាពជាមនុស្សធម្មតាបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ទីបំផុត ខ្ញុំយល់ពីអ្វីដែលព្រះជាម្ចាស់ចង់មានន័យ។ ទ្រង់ទតមើលការជំរុញចិត្តនៅពីក្រោយសកម្មភាពរបស់មនុស្ស។ នោះជាការសំខាន់។ បើអ្វីៗដែលខ្ញុំព្យាយាមដើម្បីទទួលបានគឺដើម្បីកេរ្ដិ៍ឈ្មោះខ្ញុំផ្ទាល់ខ្លួន ដើម្បីឱ្យអ្នកដទៃសរសើរ នោះគឺជាមាគ៌ាប្រឆាំងនឹងព្រះជាម្ចាស់ ហើយខ្ញុំនឹងមិនស្វែងរកបានសេចក្ដីពិត ឬមិនត្រូវបានព្រះជាម្ចាស់ប្រោសឱ្យគ្រប់លក្ខណ៍នោះឡើយ។ ខ្ញុំចង់កែកុនកត្តាជំរុញចិត្តរបស់ខ្ញុំ មិនថាខ្ញុំត្រូវបានគេជ្រើសរើសជាអ្នកដឹកនាំឬអត់ទេ។ ខ្ញុំនឹងចុះចូលចំពោះការរៀបចំរបស់ព្រះជាម្ចាស់ ហើយបំពេញភារកិច្ចរបស់ខ្ញុំឱ្យបានល្អ។ នៅពេលដល់ពេលបោះឆ្នោត ខ្ញុំបានគិតអំពីគោលការណ៍ ហើយបានបោះឆ្នោតឱ្យបងប្រុសលី។ នៅទីបំផុត គាត់ត្រូវបានជ្រើសរើសឱ្យដឹកនាំ។ ខ្ញុំគ្មានបញ្ហាជាមួយលទ្ធផលនេះទេ។ ទោះខ្ញុំចាញ់ ខ្ញុំមិនស្តាយក្រោយទេ ព្រោះខ្ញុំយកសេចក្ដីពិតមកអនុវត្ត ដោយបោះបង់ចោលកេរ្ដិ៍ឈ្មោះ និងឋានៈ។ ខ្ញុំមានអារម្មណ៍ថាមានសន្ដិភាពពីខាងក្នុង ពីការអនុវត្តសេចក្ដីពិតហើយធ្វើឱ្យព្រះជាម្ចាស់សព្វព្រះទ័យ ហើយឥឡូវនេះ ខ្ញុំដឹងថាការជំនុំជម្រះ និងការវាយផ្ចាលរបស់ព្រះជាម្ចាស់ គឺជាការសង្គ្រោះរបស់ខ្ញុំ។


៣៦. រួចចេញពីកេរ្ដិ៍ឈ្មោះ និងជោគវាសនា

មុននឹងក្លាយជាអ្នកដឹកនាំ ខ្ញុំតែងតែដេញតាមកេរ្តិ៍ឈ្មោះ និងឋានៈ ហើយខ្ញុំមានចិត្តច្រណែន និងតូចចិត្ត បើមាននរណាម្នាក់ប្រសើរជាងខ្ញុំ។ ខ្ញុំមិនអាចជួយអ្វីក្រៅពីតតាំងជាមួយពួកគេ និងប្រៀបធៀបខ្លួនខ្ញុំជាមួយពួកគេនោះឡើយ។ ខ្ញុំមានអារម្មណ៍ថា ការរស់នៅបែបនេះពិតជាឈឺចាប់ និងនឿយហត់ខ្លាំងណាស់ ប៉ុន្តែខ្ញុំក៏រិះគិតដែរថា តើកេរ្តិ៍ឈ្មោះ និងទ្រព្យសម្បត្តិមិនមែនជាអ្វីដែលយើងគួរតែដេញតាមនៅក្នុងជីវិតទេឬ? ក្រោយមក ខ្ញុំបានទទួលយកកិច្ចការនៃគ្រាចុងក្រោយរបស់ព្រះជាម្ចាស់ ហើយតាមរយៈការមានបទពិសោធនូវការជំនុំជម្រះ និងការវាយផ្ចាលចេញពីព្រះបន្ទូលរបស់ព្រះជាម្ចាស់ នៅទីបំផុត ខ្ញុំអាចរួចចេញពីចំណងនៃកេរ្តិ៍ឈ្មោះ និងទ្រព្យសម្បត្តិ ហើយរស់នៅមានលក្ខណៈដូចជាមនុស្សបានបន្ដិច។

ខ្ញុំត្រូវបានជ្រើសរើសឲ្យធ្វើជាអ្នកដឹកនាំពួកជំនុំកាលពីមួយឆ្នាំមុន។ ខ្ញុំដឹងថាការនេះ គឺជាសេចក្តីសប្បុរស និងការលើកកម្ពស់របស់ព្រះជាម្ចាស់។ ខ្ញុំបានតាំងចិត្តដោយស្ងៀមស្ងាត់ដើម្បីបន្តស្វះស្វែងរកសេចក្ដីពិតដោយស្មោះអស់ពីចិត្ត និងបំពេញភារកិច្ចរបស់ខ្ញុំឲ្យបានល្អ។ បន្ទាប់ពីនោះមក ខ្ញុំជាប់រវល់នឹងកិច្ចការរបស់ពួកជំនុំ ហើយនៅពេលខ្ញុំជួបការលំបាក ខ្ញុំបានពឹងលើព្រះជាម្ចាស់ ហើយសម្លឹងមើលទៅទ្រង់។ ខ្ញុំក៏បានពិភាក្សាអំពីការលំបាកទាំងនោះ ជាមួយមិត្តរួមការងារ ហើយស្វែងរកសេចក្ដីពិតដើម្បីដោះស្រាយការលំបាកទាំងនោះ។ បន្ទាប់ពីមួយរយៈពេលខ្លី គ្រប់ទិដ្ឋភាពទាំងអស់នៃកិច្ចការរបស់ពួកជំនុំ បានចាប់ផ្តើមឆ្ពោះទៅមុខ ហើយខ្ញុំបានអរគុណព្រះជាម្ចាស់ចំពោះការណែនាំរបស់ទ្រង់។ មិនយូរប៉ុន្មាន ការបោះឆ្នោតមួយត្រូវបានរៀបចំឡើងដើម្បីជ្រើសរើសអ្នកដឹកនាំពួកជំនុំម្នាក់ទៀត។ ហើយខ្ញុំមានការភ្ញាក់ផ្អើល ដោយសារប្អូនស្រីស៊ាដែលជាអ្នកដែលបានបំពេញភារកិច្ចជាមួយខ្ញុំកាលពីប៉ុន្មានឆ្នាំមុន ត្រូវបានជ្រើសរើស។ ប្អូនស្រីសៀ មិនទាន់បានជឿលើព្រះជាម្ចាស់យូប៉ុន្មានទេ ហើយបទពិសោធជីវិតរបស់នាង គឺមានតិចតួចស្ដួចស្ដើង។ នៅពេលយើងធ្វើការជាមួយគ្នាពីមុន ខ្ញុំត្រូវជួយនាងដោះស្រាយបញ្ហាលំបាកៗ និងបញ្ហាមួយចំនួនដែលនាងជួបប្រទះ។ ខ្ញុំមានអារម្មណ៍ថានៅពេលនេះ យើងកំពុងបំពេញកិច្ចការរបស់យើងជាមួយគ្នា ខ្ញុំប្រាកដជាមានសមត្ថភាពច្រើនជាងនាង។

មានពេលមួយ ខ្ញុំត្រឡប់មកផ្ទះវិញដើម្បីរកសារដែលប្អូនស្រីសៀបានទុកឲ្យខ្ញុំ ដោយនិយាយថាមានអ្នកដឹកនាំក្រុមម្នាក់នៅពួកជំនុំចេងស៊ី ដែលមិនអាចធ្វើកិច្ចការជាក់ស្តែង ហើយនាងត្រូវគេជំនួសតំណែង ហើយថាមានបញ្ហាជាក់ស្តែងមួយចំនួនទៀតដែលត្រូវការដំណោះស្រាយភ្លាមៗ។ នាងចង់ឲ្យខ្ញុំទៅជួយដោះស្រាយ។ ដោយការគិតយ៉ាងល្អិតល្អន់លើចំណុចនេះ ខ្ញុំមានអារម្មណ៍ថា នាងប្រាកដជាគិតថាខ្ញុំមានសមត្ថភាពជាងនាង ហើយដោយសារនាងមានការគោរពចំពោះខ្ញុំខ្លាំង ខ្ញុំត្រូវធ្វើកិច្ចការឲ្យបានល្អ ហើយមិនឲ្យខ្លួនឯងត្រូវអាម៉ាស់នោះទេ! ពេលខ្ញុំគិតអំពីវាកាន់តែច្រើន ខ្ញុំកាន់តែមានអារម្មណ៍រីករាយ។ នៅពេលខ្ញុំមកដល់កន្លែងជួបជុំ ខ្ញុំបានឃើញថាប្អូនស្រីសៀមានការយល់ដឹងលំអិតអំពីកិច្ចការ ហើយថាការប្រកបនឹងសេចក្ដីពិតរបស់នាង មានតាមដំណាក់ៗ និងជាក់ស្តែង។ ខ្ញុំមានការភ្ញាក់ផ្អើលដែលឃើញនាងមានការរីកចម្រើនបន្តិច ក្នុងរយៈពេលប៉ុន្មានឆ្នាំចុងក្រោយនេះ។ ខ្ញុំគិតថាខ្ញុំមានសមត្ថភាពជាងនាង ហើយខ្ញុំចាំបាច់ត្រូវផ្តល់ការណែនាំជាច្រើនដល់នាង ប៉ុន្តែវាហាក់ដូចជានាងមានសមត្ថភាពមិនតិចជាងខ្ញុំទេ! ខ្ញុំពិតជាមិនពេញចិត្ត ហើយទំនងជានាងនឹងត្រូវដឹកនាំហើយ ដូច្នេះខ្ញុំមានអារម្មណ៍ថាខ្ញុំត្រូវបង្ហាញដល់បងប្អូនប្រុសស្រីឱ្យឃើញនូវអ្វីដែលជាខ្ញុំ! ខ្ញុំមិនហ៊ានសម្រាកទាល់តែសោះ ប៉ុន្តែធ្វើឲ្យខួរក្បាលខ្ញុំគិតពីរបៀបដែលខ្ញុំអាចធ្វើឲ្យការប្រកបរបស់ខ្ញុំប្រសើរជាងនាង។ ជាលទ្ធផល ការប្រកបរបស់ខ្ញុំប្រែទៅជាស្ងួតហួតហែង ហើយសូម្បីតែខ្ញុំក៏មិនទទួលបានភាពរីករាយដែរ។ ខ្ញុំមានអារម្មណ៍ថាខ្ញុំបាត់បង់កិត្យានុភាព ហើយមានអារម្មណ៍ធ្លាក់ចុះជាខ្លាំង។

ចាប់ពីពេលនោះមក ខ្ញុំមិនអាចឈប់ប្រកួតប្រជែងជាមួយប្អូនស្រីសៀបានទេ។ មានពេលមួយនៅក្នុងការជួបជុំ នៅពេលដែលនាងបានដឹងអំពីសភាពរបស់បងប្អូនប្រុសស្រី នាងបានរកឃើញព្រះបន្ទូលដែលទាក់ទងនឹងព្រះជាម្ចាស់ បន្ទាប់មកបញ្ចូលព្រះបន្ទូលទៅនឹងបទពិសោធជាក់ស្តែងរបស់នាង នៅក្នុងការប្រកបរបស់នាង។ ហើយខ្ញុំបានឃើញគ្រប់គ្នាងក់ក្បាលពេលកំពុងស្តាប់។ អ្នកខ្លះកំពុងកត់ត្រា ហើយអ្នកខ្លះបាននិយាយថា «ចាប់ពីពេលនេះតទៅ យើងមានផ្លូវត្រូវដើរហើយ»។ ខ្ញុំមានអារម្មណ៍ស្ញើចសរសើរផង និងច្រណែនផងចំពោះការនេះ ហើយ អ៊ីចឹងតើខ្ញុំកំពុងគិតអ្វីទៅ? «ឥឡូវនេះខ្ញុំត្រូវប្រញាប់ ហើយត្រូវចែករំលែកការប្រកបខ្លះ។ មិនថាយ៉ាងណាទេ ខ្ញុំមិនអាចមើលទៅដូចជាខ្ញុំមិនស្មើនឹងនាងទេ»។ ប៉ុន្តែពេលដែលខ្ញុំគិតកាន់តែច្រើន នោះខ្ញុំកាន់តែមិនអាចគិតពីអ្វីម្យ៉ាងដែលត្រូវធ្វើការប្រកបនោះឡើយ។ ខ្ញុំចាប់ផ្តើមមានការរើសអើងនឹងប្អូនស្រីសៀ ដោយគិតថា «តើអ្នកត្រូវប្រកបច្រើនដូច្នេះទេ? អ្នកបាននិយាយនូវអ្វីដែលត្រូវនិយាយរួចហើយ។ ខ្ញុំគ្រាន់តែអង្គុយនៅទីនេះដូចជាមិនដឹងមិនឮអ្វីទាំងអស់ គឺគ្មានអ្វីទេ ក្រៅតែពីការលំអប៉ុណ្ណោះ។ ធ្វើដូច្នេះវាមិនសម្រេចការទេ ខ្ញុំត្រូវតែចែករំលែកការប្រកបខ្លះៗដើម្បីស្តារមោទនភាពរបស់ខ្ញុំ»។ គ្រាន់តែពេលដែលនាងឈប់ដើម្បីផឹកទឹក ខ្ញុំបានរំកិលជើងម៉ារបស់ខ្ញុំទៅមុខ ហើយចាប់ផ្តើមការប្រកប។ ខ្ញុំចង់ចែករំលែកនូវអ្វីដែលល្អបំផុត ប៉ុន្តែខ្ញុំហាក់ដូចជាមិនអាចនិយាយចំណុចល្អៗសោះ។ ការប្រកបរបស់ខ្ញុំគឺមានការច្របូកច្របល់។ ពេលខ្ញុំឃើញបងប្អូនប្រុសស្រីមានទឹកមុខបែបអស់សំណើចដាក់ខ្ញុំ ខ្ញុំបានដឹងថា ខ្ញុំបាននិយាយចាកប្រធានបទទាំងស្រុង។ ខ្ញុំមានអារម្មណ៍មិនស្រួលចិត្តខ្លាំងមែនទែន ហើយចង់ទៅរកកន្លែងលាក់ខ្លួន។ ខ្ញុំខ្មាសគេខ្លាំងណាស់។ ខ្ញុំគ្រាន់តែចង់ឲ្យខ្លួនឯងមើលទៅល្អប៉ុន្តែខ្ញុំមើលទៅគួរឲ្យអស់សំណើចទៅវិញ។ ខ្ញុំបានធ្វើបទបង្ហាញ ហើយមនុស្សគ្រប់គ្នាឃើញខ្ញុំបរាជ័យ។ នៅក្នុងចិត្តខ្ញុំ ខ្ញុំចាប់ផ្តើមបន្ទោសព្រះជាម្ចាស់ ដែលបំភ្លឺប្អូនស្រីខ្ញុំ តែមិនបំភ្លឺខ្ញុំ ហើយខ្ញុំព្រួយបារម្ភអំពីការដែលបងប្អូនប្រុសស្រីផ្សេងទៀតនឹងឃើញខ្ញុំចាប់ពីពេលនោះមក។ ពេលខ្ញុំគិតពីវាកាន់តែខ្លាំង ខ្ញុំកាន់តែពិបាកចិត្ត។ ខ្ញុំចង់រត់ចេញពីស្ថានភាព ហើយមិនចង់ធ្វើការជាមួយនាងទៀតទេ។ ខ្ញុំចាំបានថានៅពេលជួបជុំគ្នាមួយ បងប្អូនស្រីពីរនាក់មិនស្ថិតក្នុងសភាពល្អទេ ហើយគ្មានអ្វីប្រសើរឡើងទេ បន្ទាប់ពីការប្រកបរបស់ប្អូនស្រីសៀ ខ្ញុំមិនត្រឹមតែមិនជួយការប្រកបទេ ប៉ុន្តែខ្ញុំថែមទាំងគិតថា «ឥឡូវនេះមនុស្សគ្រប់គ្នានឹងឃើញថានាងមិនអាចដោះស្រាយបញ្ហាបានទេ ដូច្នេះពួកគេនឹងមិនស្ងើចសរសើរដល់នាងទេ ខណៈពេលកំពុងមើលងាយខ្ញុំ»។ ក្នុងកំឡុងពេលនោះ ខ្ញុំតែងតែព្យាយាមប្រកួតប្រជែងជាមួយប្អូនស្រីសៀ ហើយស្ថានភាពខាងវិញ្ញាណរបស់ខ្ញុំកាន់តែងងឹតទៅៗ។ ខ្ញុំខ្វះពន្លឺពេលខ្ញុំធ្វើការប្រកបអំពីព្រះបន្ទូលរបស់ព្រះជាម្ចាស់នៅក្នុងការជួបជុំ ហើយនៅពេលខ្ញុំឃើញបងប្អូនប្រុសស្រីជួបការលំបាក ឬជួបបញ្ហា ខ្ញុំមិនដឹងពីវិធីដោះស្រាយទេ។ ខ្ញុំចាប់ផ្តើមឆាប់ងងុយគេងរៀងរាល់យប់ ហើយខ្ញុំត្រូវបង្ខំខ្លួនឯងឲ្យបំពេញភារកិច្ចរបស់ខ្ញុំ។ ការឈឺចាប់របស់ខ្ញុំនៅតែបន្តកើនឡើង។ ខ្ញុំមិនអាចធ្វើអ្វីក្រៅពីអធិស្ឋានដល់ព្រះជាម្ចាស់ ហើយសុំឲ្យទ្រង់ជួយសង្រ្គោះខ្ញុំនោះទេ។

ខ្ញុំបានអានបទគម្ពីរនេះដែលជាព្រះបន្ទូលរបស់ព្រះជាម្ចាស់ នៅក្នុងការការចំណាយពេលជាមួយព្រះរបស់ខ្ញុំនៅថ្ងៃមួយ៖ «នៅពេលទាក់ទងនឹងមុខតំណែង មុខមាត់ ឬកេរ្តិ៍ឈ្មោះ ដួងចិត្តរបស់មនុស្សគ្រប់គ្នាចាប់ផ្ដើមប្រមើលទុក ហើយអ្នករាល់គ្នាម្នាក់ៗតែងតែចង់មានភាពលេចធ្លោ ចង់មានភាពល្បីល្បាញ និងចង់បានការទទួលស្គាល់។ មនុស្សគ្រប់គ្នាមិនចង់ចុះញ៉មឡើយ ផ្ទុយទៅវិញ គេតែងតែចង់តយុទ្ធ ទោះបីជាការយុទ្ធនោះជារឿងអាម៉ាស់ ហើយមិនត្រូវបានអនុញ្ញាតនៅក្នុងព្រះដំណាក់របស់ព្រះជាម្ចាស់ក៏ដោយ។ យ៉ាងណាមិញ បើគ្មានការតយុទ្ធទេ អ្នកនៅមិនចេះស្កប់ចិត្តដដែល។ នៅពេលដែលអ្នកឃើញនរណាម្នាក់លេចធ្លោ អ្នកក៏កើតចិត្តច្រណែន ស្អប់ និងមានអារម្មណ៍ថា វាមិនយុត្តិធម៌។ 'ហេតុអ្វីខ្ញុំមិនអាចលេចធ្លោបាន? ហេតុអ្វីបានជាបុគ្គលនោះចេះតែលេចធ្លោ ហើយខ្ញុំមិនដែលសោះអ៊ីចឹង?' នោះអ្នកក៏មានអារម្មណ៍ខកចិត្ត។ អ្នកព្យាយាមទប់អារម្មណ៍នេះ តែអ្នកមិនអាចទប់បានឡើយ។ អ្នកអធិស្ឋានទៅកាន់ព្រះជាម្ចាស់ ហើយមានអារម្មណ៍ល្អបានមួយរយៈ ប៉ុន្តែនៅពេលដែលអ្នកជួបស្ថានភាពបែបនោះម្ដងទៀត អ្នកមិនអាចយកឈ្នះវាបានឡើយ។ តើការនេះមិនបង្ហាញពីកម្ពស់ដ៏ក្មេងខ្ចីទេឬ? តើការដែលមនុស្សម្នាក់ធ្លាក់ចូលទៅក្នុងសភាពបែបនេះ មិនមែនជាអន្ទាក់ទេឬអី? ទាំងនេះគឺជាច្រវាក់នៃធម្មជាតិដ៏ពុករលួយរបស់សាតាំង ដើម្បីចងមនុស្សលោក» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបើកសម្ដែងពីសភាពរបស់ខ្ញុំទាំងស្រុង ហើយបានចូលមកក្នុងចិត្តខ្ញុំ។ ខ្ញុំបានឆ្លុះបញ្ចាំងពីមូលហេតុដែលខ្ញុំរស់នៅក្នុងរបៀបដ៏លំបាក និងនឿយហត់បែបនេះ។ ឫសគល់របស់វា គឺជាបំណងប្រាថ្នារបស់ខ្ញុំចង់បានកិត្តិនាម និងឋានៈហើយនិស្ស័យរបស់ខ្ញុំគឺក្រអឺតក្រទមខ្លាំង។ ខ្ញុំបានគិតឡើងវិញនៅពេលដែលខ្ញុំទើបតែចាប់ផ្តើមបំពេញភារកិច្ចនេះ។ នៅពេលខ្ញុំទទួលបានជោគជ័យបន្តិចនៅក្នុងកិច្ចការរបស់ខ្ញុំ ហើយបងប្អូនប្រុសស្រីស្ងើចសរសើរខ្ញុំ ខ្ញុំពិតជាកោតសរសើរខ្លួនឯង ហើយគិតថាខ្លួនឯងមានទេពកោសល្យ។ ដោយការធ្វើការជាមួយប្អូនស្រីសៀ ហើយឃើញនាងធ្វើបានល្អជាងខ្ញុំ ខ្ញុំបែរជាច្រណែន មិនអាចយល់ស្រប ហើយតែងតែប្រជែងជាមួយនាងជានិច្ច។ នៅពេលដែលខ្ញុំមិនអាចយកឈ្នះនាង ខ្ញុំទៅជាមានភាពអវិជ្ជមាន និងត្អូញត្អែរ ហើយថែមទាំងបញ្ចេញអារម្មណ៍របស់ខ្ញុំក្នុងពេលបំពេញភារកិច្ចរបស់ខ្លួនទៀតផង។ នៅពេលខ្ញុំឃើញថានាងមិនបានដោះស្រាយស្ថានភាពរបស់បងប្អូនស្រីៗទាំងនោះបាន ខ្ញុំមិនត្រឹមតែមិនជួយក្នុងការប្រកបនោះទេ ប៉ុន្តែខ្ញុំថែមទាំងបានបដិសេធជួយដោះស្រាយ ហើយខ្ញុំត្រេកអរនឹងបរាជ័យរបស់នាងទៀតផង។ ខ្ញុំតាំងចិត្តដើម្បីឃើញនាងខ្មាសគេ។ តើខ្ញុំកំពុងបំពេញភារកិច្ចរបស់ខ្ញុំយ៉ាងដូចម្ដេច? ក្នុងនាមជាអ្នកដឹកនាំម្នាក់នៅក្នុងពួកជំនុំ ខ្ញុំមិនបានទទួលខុសត្រូវទាំងស្រុងនោះឡើយ ហើយខ្ញុំមិនបានគិតពីកិច្ចការរបស់ពួកជំនុំទាល់តែសោះ ឬអំពីថាតើបញ្ហារបស់បងប្អូនប្រុសស្រីត្រូវបានដោះស្រាយហើយឬនៅនោះទេ។ ខ្ញុំគ្រាន់តែគិតពីរបៀបដែលខ្ញុំអាចលើសនាងប៉ុណ្ណោះ។ ខ្ញុំពិតជាអាត្មានិយម និងគួរឲ្យស្អប់ខ្ពើម ហើយមានល្បិចកលផង។ កេរ្ដិ៍ឈ្មោះ និងឋានៈ បានធ្វើឲ្យខួរក្បាលខ្ញុំច្រឡំបល់។ ខ្ញុំមានឆន្ទៈចង់ឃើញបងប្អូនប្រុសស្រីមិនអាចដោះស្រាយបញ្ហារបស់ពួកគេ ចង់ឃើញកិច្ចការរបស់ពួកជំនុំរងនូវហានិភ័យ ដរាបណាខ្ញុំអាចការពារកេរ្តិ៍ឈ្មោះ និងឋានៈរបស់ខ្ញុំបាន។ តើខ្ញុំមិនមែនជាក្រពើវង្វេងបឹងទេឬអី? ខ្ញុំមិនស័ក្តិសមនឹងភារកិច្ចសំខាន់បែបនេះទេ។ វាគួរឲ្យខ្ពើមរអើមណាស់ គួរឲ្យស្អប់ខ្ពើមដល់ព្រះជាម្ចាស់ជាខ្លាំង! ពេលគិតដល់រឿងនេះ ខ្ញុំប្រញាប់ចូលមកឯព្រះជាម្ចាស់ដើម្បីអធិស្ឋាន ហើយប្រែចិត្ត ដោយទូលសុំឲ្យព្រះជាម្ចាស់ជួយឲ្យរួចផុតពីចំណងនៃកេរ្ដិ៍ឈ្មោះ និងឋានៈ។

ក្រោយមក ខ្ញុំបានអានបទគម្ពីរនេះដែលជាព្រះបន្ទូលរបស់ព្រះជាម្ចាស់៖ «ចូរកុំធ្វើអ្វីៗសម្រាប់តែប្រយោជន៍ផ្ទាល់ខ្លួន និងកុំគិតតែពីផលចំណេញផ្ទាល់ខ្លួននោះឡើយ។ ចូរកុំគិតអំពីឋានៈបុណ្យសក្ដិ កិត្យានុភាព ឬកេរ្តិ៍ឈ្មោះរបស់អ្នកឡើយ។ ចូរកុំពិចារណាលើផលប្រយោជន៍របស់មនុស្សនោះដែរ។ អ្នកត្រូវតែគិតអំពីផលប្រយោជន៍នៃដំណាក់របស់ព្រះជាម្ចាស់ជាមុនសិន ហើយដាក់វាជាអាទិភាពទីមួយរបស់អ្នក។ អ្នកគួរតែគិតគូរអំពីបំណងព្រះហឫទ័យរបស់ព្រះ ហើយចាប់ផ្ដើម ដោយសញ្ជឹងគិតមើលថាតើអ្នកបានក្លាយជាមិនបរិសុទ្ធនៅក្នុងការបំពេញភារកិច្ចរបស់អ្នកឬអត់ ថាតើអ្នកបានធ្វើយ៉ាងអស់ពីសមត្ថភាព ដើម្បីមានស្វាមីភក្ដិ បានធ្វើយ៉ាងអស់ពីចិត្ត ដើម្បីបំពេញទំនួលខុសត្រូវរបស់អ្នក និងដាក់ចិត្តដាក់កាយទាំងស្រុង ក៏ដូចជាសញ្ជឹងគិតមើលថាតើអ្នកបានពិចារណាយ៉ាងល្អិតល្អន់ចំពោះភារកិច្ចរបស់អ្នក និងកិច្ចការនៃព្រះដំណាក់របស់ព្រះឬអត់។ អ្នកត្រូវតែពិចារណាទៅលើរឿងទាំងនេះ។ ចូរគិតអំពីរឿងទាំងនេះឲ្យបានញឹកញាប់ចុះ នោះអ្នកនឹងកាន់តែងាយស្រួលក្នុងការបំពេញការងាររបស់អ្នកបានយ៉ាងល្អមិនខាន។» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលទាំងនេះដែលមកពីព្រះជាម្ចាស់ បានធ្វើឲ្យចិត្តខ្ញុំភ្លឺភ្លាមៗ ហើយបន្ទាប់មកខ្ញុំមានផ្លូវមួយ។ ប្រសិនបើខ្ញុំចង់ទទួលបានការដោះលែងពីចំណងនៃកេរ្ដិ៍ឈ្មោះ និងឋានៈ ដំបូងខ្ញុំត្រូវកំណត់ចិត្តខ្ញុំឲ្យត្រឹមត្រូវជាមុនសិន។ ខ្ញុំត្រូវដាក់គំនិតរបស់ខ្ញុំលើព្រះរាជបញ្ជារបស់ព្រះជាម្ចាស់ ហើយត្រូវគិតពីបំណងព្រះហឫទ័យរបស់ព្រះជាម្ចាស់ ហើយខ្ញុំត្រូវគិតពីរបៀបដែលខ្ញុំអាចបំពេញភារកិច្ចរបស់ខ្ញុំឲ្យបានល្អ។ ជាមួយនឹងអ្វីៗដែលវិជ្ជមានជាច្រើនបំពេញចិត្តខ្ញុំ ពេលនោះរឿងអវិជ្ជមានដូចជា កេរ្ដិ៍ឈ្មោះ ឋានៈ ភាពឥតប្រយោជន៍ និងកិត្យានុភាព នឹងងាយស្រួលក្នុងការបោះបង់ចោល។ ខ្ញុំដឹងថា អ្នកផ្សេងទៀតគិតថាខ្ញុំមិនមែនជាអ្នកដែលព្រះជាម្ចាស់ប្រគល់អំណាចឲ្យនោះទេ ហើយអ្នកផ្សេងទៀតគិតថាខ្ញុំគ្មានអ្វីទេ ប៉ុន្ដែមិនមែនមានន័យថាព្រះជាម្ចាស់នឹងមិនសង្រ្គោះខ្ញុំទេ។ អ្វីដែលសំខាន់គឺអាកប្បកិរិយារបស់ខ្ញុំចំពោះព្រះជាម្ចាស់ ហើយថាតើខ្ញុំអាចអនុវត្តសេចក្ដីពិត និងបំពេញភារកិច្ចរបស់ខ្ញុំបានល្អ ឬអត់ប៉ុណ្ណោះ។ ខ្ញុំបានអរព្រះគុណចំពោះការបំភ្លឺរបស់ព្រះជាម្ចាស់ ដែលបានបង្វែរខ្ញុំចេញពីការស្វះស្វែងរកដែលខុសឆ្គងរបស់ខ្ញុំ។ ខ្ញុំមិនចង់ប្រជែងជាមួយប្អូនស្រីសៀទៀតទេ ប៉ុន្តែគ្រាន់តែចង់បំពេញភារកិច្ចក្នុងភាពជាមនុស្សដែលព្រះបានបង្កើត ដើម្បីផ្គាប់ព្រះហឫទ័យព្រះជាម្ចាស់ប៉ុណ្ណោះ។ ចាប់ពីពេលនោះមក ខ្ញុំបានអធិស្ឋានដល់ព្រះជាម្ចាស់ដោយវិញ្ញាណ ហើយដាក់ចិត្តខ្ញុំដើម្បីបំពេញភារកិច្ចរបស់ខ្លួន ហើយនៅក្នុងការប្រជុំពួកជំនុំ ខ្ញុំបានស្តាប់ការប្រកបរបស់បងប្អូនប្រុសស្រីដោយយកចិត្តទុកដាក់។ នៅពេលដែលខ្ញុំបានរកឃើញបញ្ហាមួយចំនួន ខ្ញុំបានពិចារណាយ៉ាងយកចិត្តទុកដាក់ បន្ទាប់មកបានរកឃើញព្រះបន្ទូលរបស់ព្រះជាម្ចាស់ដែលពាក់ព័ន្ធ ហើយបញ្ចូលព្រះបន្ទូលទាំងនោះទៅនឹងបទពិសោធផ្ទាល់ខ្លួនរបស់ខ្ញុំសម្រាប់ការប្រកប។ ខ្ញុំក៏បានរៀនពីចំណុចខ្លាំងរបស់ប្អូនស្រីសៀ ដើម្បីបំពេញនូវភាពទន់ខ្សោយរបស់ខ្ញុំផងដែរ។ ការអនុវត្តតាមវិធីនេះ បានធ្វើឲ្យខ្ញុំមានអារម្មណ៍ស្រាកស្រាន្ដ និងធូរស្រាលជាងមុន ហើយសភាពរបស់ខ្ញុំបានប្រសើរឡើងច្រើន។ ខ្ញុំមានអារម្មណ៍ដឹងគុណចំពោះព្រះជាម្ចាស់ដោយអស់ពីជម្រៅចិត្ត។ ប៉ុន្តែបំណងប្រាថ្នាចង់បានកេរ្ដិ៍ឈ្មោះនិងឋានៈ ត្រូវបានចាក់ឫសយ៉ាងជ្រៅនៅក្នុងខ្លួនខ្ញុំ គឺនៅពេលដែលស្ថានភាពត្រឹមត្រូវកើតឡើង ធម្មជាតិបែបសាតាំងរបស់ខ្ញុំនេះបានលេចមកម្តងទៀត។

ខ្ញុំចាំថា មានពេលមួយដែលខ្ញុំហៀបនឹងទៅដោះស្រាយបញ្ហាមួយចំនួននៅក្នុងក្រុម ហើយគ្រាន់តែខ្ញុំរៀបនឹងចេញទៅ ប្អូនស្រីសៀបាននិយាយ ថាបញ្ហានៅក្នុងក្រុមនោះមានភាពស្មុគស្មាញ ហើយនាងចង់ទៅជាមួយខ្ញុំ។ ដោយឮនាងនិយាយដូច្នេះ សេចក្តីអំណររបស់ខ្ញុំបានបាត់តែម្តង។ ខ្ញុំគិតថា «អ៊ីចឹងមានតែអ្នកទេដែលអាចដោះស្រាយបញ្ហាបាននោះ? តើអ្នកគ្រាន់តែធ្វើដើម្បីបង្អួតគេពីអ្វីដែលខ្លួនអាចធ្វើបាន មែនឬអត់? តើអ្នកចង់មានន័យដូចម្ដេច ដោយនិយាយការនេះនៅចំពោះមុខថ្នាក់លើរបស់យើង? តើអ្នកមិនមានចេតនាធ្វើឲ្យខ្ញុំមើលទៅដូចជាអាក្រក់ទេឬ?» ខ្ញុំពិតជាខកចិត្តមែនទែននៅពេលនោះ។ ចុងក្រោយខ្ញុំបានទៅតែម្នាក់ឯង ប៉ុន្តែខ្ញុំនៅតែមានអារម្មណ៍រកាំចិត្តដដែល។ ខ្ញុំបានរអ៊ូរទាំយ៉ាងខ្លាំងអំពីប្អូនស្រីសៀ នៅតាមផ្លូវរហូត ដល់ថ្នាក់ខ្ញុំមិនអាចរកកន្លែងជួបជុំនោះឃើញ ហើយត្រូវត្រឡប់ក្រោយវិញ។ ខ្ញុំមានអារម្មណ៍ធ្លាក់ទឹកចិត្តយ៉ាងខ្លាំង។ ខ្ញុំបានគិតថា «ខ្ញុំពិតជាគ្មានប្រយោជន៍មែនទេ? សូម្បីតែកន្លែងជួបជុំ ក៏ខ្ញុំមិនអាចរកឃើញផង។ តើថ្នាក់លើរបស់យើងនឹងគិតយ៉ាងណាចំពោះខ្ញុំទៅ? ខ្ញុំពិតជាខ្មាសខ្លួនឯងខ្លាំងណាស់លើកនេះ!» នៅពេលខ្ញុំត្រឡប់មកវិញ ហើយឃើញប្អូនស្រីដទៃទៀត ខ្ញុំមិនចង់និយាយជាមួយពួកគេទេ។

នៅថ្ងៃបន្ទាប់ ប្អូនស្រីសៀនិងខ្ញុំបានធ្វើដំណើរទៅពួកជំនុំដាច់ដោយឡែកពីគ្នាដើម្បីអនុវត្តនូវកិច្ចការមួយចំនួន ហើយអារម្មណ៍របស់ខ្ញុំចាប់ផ្ដើមមានភាពច្របូកច្របល់ម្តងទៀត។ ខ្ញុំបានគិតថា «មិនខ្វល់ថាអ្នកឯងពូកែយ៉ាងណាទេ ចាំមើលថាតើអ្នកណាធ្វើបានល្អបំផុត!» ខ្ញុំបានមកដល់ពួកជំនុំដោយភាពក្លៀវក្លា ហើយខ្ញុំបានចុះទៅអនុវត្តភ្លាមៗ ធ្វើការប្រកប និងចាត់ចែងភារកិច្ចក្នុងពេលតែមួយ។ ខ្ញុំបានគិតថា «លើកនេះខ្ញុំពិតជាបានប្រឹងប្រែងយ៉ាងខ្លាំង។ វាពិតជានឹងបង្កើតផល ហើយបន្ទាប់មកខ្ញុំនឹងវ៉ាដាច់ប្អូនស្រីសៀ»។ ក្រោយមកនៅពេលប្រជុំក្រុមការងារ ខ្ញុំបានដឹងថាខ្ញុំសម្រេចភារកិច្ចរបស់ខ្លួនបានតិចតួចបំផុត។ ខ្ញុំមិនដែលសូម្បីតែសុបិនថាវាអាចកើតឡើងអ៊ីចឹងនោះឡើយ។ ខ្ញុំបានបាត់បង់ក្តីសង្ឃឹមទាំងអស់នៅពេលនោះ ហើយមានអារម្មណ៍ថាទោះខ្ញុំខំប្រឹងយ៉ាងណាក៏ដោយ ខ្ញុំនឹងមិនអាចយកឈ្នះប្អូនស្រីសៀឡើយ។ ក្នុងរយៈពេលនោះ ដោយឃើញថ្នាក់លើរបស់យើងយកចិត្តទុកដាក់ចំពោះប្អូនស្រីសៀ នៅពេលដែលនាងត្រឡប់មកវិញយឺត ខ្ញុំមានអារម្មណ៍ដូចជាខ្ញុំត្រូវបានគេទុកចោលឲ្យនៅរងារអ៊ីចឹង។ ខ្ញុំពិតជាច្រណែននឹងនាងណាស់។ នៅពេលខ្ញុំឃើញនាងធ្វើបានល្អជាងខ្ញុំចំពោះរឿងគ្រប់យ៉ាង ហើយថ្នាក់លើរបស់យើងឲ្យតម្លៃនាងខ្ពស់ ខ្ញុំមានអារម្មណ៍ថាខ្ញុំនឹងមិនអាចមានភាពជោគជ័យរបស់ខ្លួនទៀតនោះទេ។ ខ្ញុំបានគិតថាធ្វើជាអ្នកដឹកនាំក្រុម នឹងប្រសើរជាងធ្វើជាអ្នកដឹកនាំពួកជំនុំ។ យ៉ាងហោចណាស់ក៏បងប្អូនប្រុសស្រីនឹងគោរពដល់ខ្ញុំ ហើយគាំទ្រខ្ញុំដែរ។ ខ្ញុំមានអារម្មណ៍ថា ខ្ញុំចង់ធ្វើជាត្រីធំនៅក្នុងស្រះតូច ជាជាងធ្វើជាត្រីតូចនៅក្នុងស្រះធំ។ ទុក្ខព្រួយរបស់ខ្ញុំនៅតែបន្តមានដដែល។ ខ្ញុំពិតជាមានភាពធន់នឹងការស្ថិតនៅក្នុងបរិយាកាសនោះ ហើយមិនអាចរង់ចាំដើម្បីចេញពីទីនោះឲ្យបានឆាប់តាមដែលអាចធ្វើទៅបាននោះឡើយ។ សភាពខ្ញុំកាន់តែយ៉ាប់យ៉ឺនទៅៗ។ ខ្ញុំច្រណែន និងអន់ចិត្តជាមួយប្អូនស្រីសៀ ហើយមានអារម្មណ៍ថាខ្ញុំមិនអាចលេចធ្លោដោយសារតែនាង។ ខ្ញុំក៏គិតដែរថា «ប្រសិនបើនាងបង្កើតកំហុសណាមួយនៅក្នុងភារកិច្ចរបស់នាង ហើយត្រូវបានគេបណ្តេញចេញ នោះពិតជាប្រសើរខ្លាំងណាស់»។

ដោយព្រោះខ្ញុំបានប្រកាន់ខ្ជាប់រស់នៅក្នុងសភាពនៃការប្រយុទ្ធដើម្បីកេរ្តិ៍ឈ្មោះ និងផលប្រយោជន៍ផ្ទាល់ខ្លួន ដោយមិនឆ្លុះបញ្ចាំងពីខ្លួនឯងទាល់តែសោះ មិនយូរប៉ុន្មាន ការប្រៀនប្រដៅរបស់ព្រះជាម្ចាស់បានមកធ្លាក់មកលើខ្ញុំ។ នៅពេលមួយ ខ្ញុំបានរៀបចំឲ្យមានការជួបជុំជាមួយអ្នកដឹកនាំពីរបីនាក់ទៀត។ មិនត្រឹមតែគ្មាននរណាម្នាក់មកទេ ប៉ុន្តែនៅតាមផ្លូវត្រឡប់មកវិញ សំបកកង់ខ្ញុំក៏ធ្លាយទៀត ហើយមិនយូរប៉ុន្មាន ខ្ញុំមានការឈឺចាប់យ៉ាងខ្លាំងត្រង់ចង្កេះរបស់ខ្ញុំ រមាស់ និងហើម វាឈឺចាប់ពិបាកទ្រាំណាស់។ វាឈានដល់ចំណុចដែលខ្ញុំមិនអាចបំពេញភារកិច្ចរបស់ខ្ញុំបាន។ បន្ទាប់មក ខ្ញុំបានគិតពីព្រះបន្ទូលរបស់ព្រះជាម្ចាស់៖ «សេចក្ដីតម្រូវដែលកំណត់ចំពោះអ្នករាល់គ្នាក្នុងពេលសព្វថ្ងៃនេះ (ត្រូវធ្វើការដោយចុះសម្រុងគ្នា) គឺស្រដៀងគ្នានឹងសេចក្ដីតម្រូវឲ្យសាសន៍អ៊ីស្រាអែលបម្រើព្រះយេហូវ៉ាដូច្នោះដែរ៖ បើពុំដូច្នេះទេ ចូរឈប់បម្រើព្រះជាម្ចាស់ទៀតចុះ» («ចូរបម្រើឱ្យដូចជាពួកសាសន៍អ៊ីស្រាអែលបានបម្រើ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការនេះធ្វើឲ្យខ្ញុំភ័យខ្លាច។ តើវាអាចទៅរួចទេដែលព្រះជាម្ចាស់ចង់ដកឱកាសខ្ញុំចេញពីការបំពេញភារកិច្ចរបស់ខ្ញុំ? ក្រោយមកខ្ញុំបានអានបទគម្ពីរមួយទៀតដែលជាព្រះបន្ទូលរបស់ព្រះជាម្ចាស់៖ «មិនដូច្នោះទេ បើអ្នកខំតយុទ្ធ នោះភាពងងឹតនឹងកាន់តែហ៊ុមព័ទ្ធជុំវិញអ្នក អ្នកនឹងកាន់តែមានចិត្តច្រណែន និងចិត្តស្អប់ ហើយអ្នកនឹងមានសេចក្តីប៉ងប្រាថ្នាចង់បានកាន់តែខ្លាំងឡើងៗប៉ុណ្ណោះ។ បើអ្នកមានសេចក្តីប៉ងប្រាថ្នាចង់បានកាន់តែខ្លាំងឡើង នោះលទ្ធភាពដែលអ្នកបានវា នឹងមានកាន់តែតិច ហើយនៅពេលដែលអ្នកទទួលបានកាន់តែតិច នោះចិត្តស្អប់របស់អ្នកនឹងកើនឡើង។ នៅពេលដែលចិត្តស្អប់របស់អ្នកកើនឡើង នោះដួងចិត្តរបស់អ្នកនឹងកាន់តែខ្មៅងងឹត។ បើដួងចិត្តរបស់អ្នកកាន់តែខ្មៅងងឹត នោះអ្នកនឹងបំពេញភារកិច្ចរបស់អ្នកកាន់តែមិនបានល្អ ហើយបើអ្នកបំពេញភារកិច្ចរបស់អ្នកកាន់តែមិនបានល្អ នោះអ្នកនឹងកាន់តែក្លាយជាបុគ្គលម្នាក់ដែលគ្មានប្រយោជន៍។ នេះជាវដ្ដមួយដ៏កាចសាហាវ និងមានភាពប្រទាក់គ្នា។ បើអ្នកមិនអាចបំពេញភារកិច្ចរបស់ខ្លួនបានល្អទេ នោះអ្នកនឹងត្រូវជម្រុះចោលបន្ដិចម្ដងៗមិនខាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលដ៏តឹងរ៉ឹងរបស់ព្រះជាម្ចាស់បានធ្វើឲ្យខ្ញុំភ័យខ្លាច និងញ័ររន្ធត់។ ខ្ញុំអាចមានអារម្មណ៍ដឹងពីនិស្ស័យសុចរិតរបស់ព្រះជាម្ចាស់ ដែលមិនអាចប្រមាថបាន។ ជាពិសេសនៅពេលខ្ញុំអានសេចក្ដីនេះចេញពីព្រះបន្ទូលរបស់ព្រះជាម្ចាស់ «បើអ្នកមិនអាចបំពេញភារកិច្ចរបស់ខ្លួនបានល្អទេ នោះអ្នកនឹងត្រូវជម្រុះចោលបន្ដិចម្ដងៗមិនខាន» ខ្ញុំពិតជាមានអារម្មណ៍ថាខ្ញុំកំពុងស្ថិតក្នុងគ្រោះថ្នាក់ដែលជិតមកដល់។ មិនយូរប៉ុន្មាន ខ្ញុំបានឮប្អូនស្រីសៀនិយាយថា «កិច្ចការរបស់ពួកជំនុំ គឺពិតជាកំពុងតែធ្លាក់ចុះយ៉ាងខ្លាំង ... »។ នាងមានការព្រួយបារម្ភយ៉ាងខ្លាំង រហូតធ្វើឲ្យនាងចាប់ផ្តើមយំ។ បន្ទាប់មក ខ្ញុំបានរំឭកឡើងវិញពីការដែលថ្នាក់ដឹកនាំរបស់យើងវិភាគយ៉ាងល្អិតល្អន់ពីចំណុចសំខាន់នៃបរាជ័យរបស់យើងក្នុងការធ្វើការជាមួយគ្នាបានល្អ ដោយនិយាយថា វាកំពុងរំខាន និងបំផ្លាញកិច្ចការនៃដំណាក់របស់ព្រះជាម្ចាស់។ ខ្ញុំមិនហ៊ានបន្តគិតអំពីរឿងនោះទេ ប៉ុន្តែគ្រាន់តែប្រញាប់ចូលទៅកាន់ព្រះជាម្ចាស់ដោយការអធិស្ឋាន និងស្វែងរក។ ខ្ញុំបានដឹងយ៉ាងច្បាស់ថាការស្វែងរកកេរ្ដិ៍ឈ្មោះ និងឋានៈ ហើយនិងការច្រណែនអ្នកដទៃ គឺមិនស្របទៅនឹងព្រះហឫទ័យរបស់ព្រះជាម្ចាស់ទេ ដូច្នេះ ហេតុអ្វីបានជាខ្ញុំមិនអាចបញ្ឈប់ខ្លួនឯងពីការស្វះស្វែងរកអំពើអាក្រក់ទាំងនោះអ៊ីចឹង?

ក្រោយមក ខ្ញុំបានអានបទគម្ពីរមួយទៀតដែលជាព្រះបន្ទូលរបស់ព្រះជាម្ចាស់។ «ដូច្នេះសាតាំងប្រើកិត្តិយស និងបុណ្យសក្តិ ដើម្បីគ្រប់គ្រងគំនិតរបស់មនុស្សឲ្យគិតតែពីកិត្តិយស និងបុណ្យសក្តិរហូត។ ពួកគេតស៊ូប្រឹងប្រែងដើម្បីកិត្តិយស និងបុណ្យសក្តិ ទទួលរងទុក្ខលំបាកដើម្បីកិត្តិយស និងបុណ្យសក្តិ ស៊ូទ្រាំភាពអាម៉ាស់ដើម្បីកិត្តិយស និងបុណ្យសក្តិ លះបង់អ្វីៗគ្រប់យ៉ាងដែលពួកគេមានដើម្បីកិត្តិយស និងបុណ្យសក្តិ ហើយពួកគេនឹងធ្វើការវិនិច្ឆ័យ ឬការសម្រេចចិត្តណាមួយដើម្បីកិត្តិយស និងបុណ្យសក្តិ។ តាមវិធីនេះសាតាំងបានចងមនុស្សជាមួយនឹងខ្សែដែលមើលមិនឃើញ ហើយពួកគេមិនមានកម្លាំង ឬភាពក្លាហានក្នុងការបោះចោលរបស់នេះឡើយ។ ពួកគេកំពុងទ្រាំទ្រនឹងឧបសក្គ និងទុក្ខលំបាកដ៏ខ្លាំងជាច្រើន ដោយមិនដឹងខ្លួន។ ដោយសារ កិត្តិយស និងបុណ្យសក្តិនេះ មនុស្សជាតិបានបដិសេធចោលព្រះជាម្ចាស់ ព្រមទាំងក្បត់ព្រះអង្គ ហើយក្លាយជាមនុស្សអាក្រក់កាន់តែខ្លាំងឡើងៗ។ ហេតុដូច្នេះ ពីជំនាន់មួយទៅជំនាន់មួយ មនុស្សត្រូវបានបំផ្លាញក្រោមឥទ្ធិពលកិត្តិយស និងបុណ្យសក្តិរបស់សាតាំង។ សូមសំឡឹងមើល ពីទង្វើរបស់សាតាំង តើបំណងអាក្រក់របស់វា មិនគួរជាទីស្អប់ខ្ពើមណាស់ទេឬអី? ប្រហែលជាថ្ងៃនេះ ឯងរាល់គ្នា នៅតែមិនអាចមើលឃើញបំណងអាក្រក់របស់សាតាំង ពីព្រោះឯងគិតថាមនុស្សម្នាក់មិនអាចរស់នៅដោយគ្មានកិត្តិយស និងបុណ្យសក្តិបានទេ។ ឯងគិតថាប្រសិនបើមនុស្សចាកចោលកិត្តិយស និងបុណ្យសក្តិ នោះពួកគេនឹងលែងមើលឃើញផ្លូវទៅមុខ លែងមើលឃើញគោលដៅរបស់ពួកគេទៀតហើយ ព្រមទាំងថាអនាគតរបស់ពួកគេនឹងក្លាយជាងងឹតអាប់អួរជាមិនខាន» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំអាចរកឃើញឫសគល់នៃបញ្ហានៅក្នុងការបើកសម្ដែងនៃព្រះបន្ទូលរបស់ព្រះជាម្ចាស់។ ខ្ញុំមិនអាចបញ្ឈប់ខ្លួនឯងពីការដេញតាមកេរ្តិ៍ឈ្មោះ និងឋានៈបានឡើយ ព្រោះខ្ញុំបានទទួលការអប់រំនៅសាលា និងទទួលឥទ្ធិពលពីសង្គមតាំងពីខ្ញុំនៅតូច។ ទស្សនវិជ្ជា និងជំនឿខុសឆ្គងរបស់សាតាំងត្រូវបានដាំយ៉ាងស៊ីជម្រៅក្នុងចិត្តខ្ញុំ ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» «ភ្នំមួយមិនអាចមានខ្លាពីរបានទេ» «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច» និង «មនុស្សបន្សល់កេរ្តិ៍ឈ្មោះនៅកន្លែងដែលខ្លួនទៅ ប្រៀបដូចនឹងក្ងានដែលបញ្ចេញសម្លេងគ្រប់ទីកន្លែងដែលវាទៅដែរ»។ ខ្ញុំបានយកសេចក្ដីទាំងនោះ ធ្វើជាពាក្យពេចន៍សម្រាប់ការរស់នៅ ហើយបានកំណត់វា ដើម្បីស្វះស្វែងរកគោលដៅជីវិត។ មិនថានៅពិភពលោកខាងក្រៅ ឬនៅក្នុងដំណាក់របស់ព្រះជាម្ចាស់នោះទេ ខ្ញុំគ្រាន់តែស្វែងរកការគោរពដ៏ខ្ពស់ពីអ្នកដទៃប៉ុណ្ណោះ។ ខ្ញុំចង់នៅខាងមុខ និងនៅកណ្តាលគ្រប់ទីកន្លែងដែលខ្ញុំនៅ ដើម្បីឲ្យមនុស្សគ្រប់គ្នាមើលមកខ្ញុំ។ ខ្ញុំមានអារម្មណ៍ថា នោះគឺជាមធ្យោបាយតែមួយគត់ដើម្បីរស់នៅ។ លក្ខណៈសម្បត្តិល្អរបស់ខ្ញុំមិនដែលអស្ចារ្យនោះទេ ហើយខ្ញុំក៏មិនពូកែទៅលើអ្វីមួយជាក់លាក់ដែរ ប៉ុន្តែខ្ញុំគ្រាន់តែមិនអាចនៅក្រោមអ្នកផ្សេងបានទេ។ នៅពេលមាននរណាម្នាក់ល្អជាងខ្ញុំ ខ្ញុំពិតជាពិបាកចិត្ត ហើយខ្ញុំមិនអាចបញ្ឈប់ខ្លួនឯងពីការប្រជែង និងប្រកួតជាមួយពួកគេបានទេ។ ខ្ញុំនឹងព្យាយាមគិតពីអ្វីមួយដើម្បីឈានទៅខាងមុខគេ បើខ្ញុំមិនអាចនៅមុខគេបានទេ ខ្ញុំច្រណែន និងស្អប់ពួកគេ ហើយបន្ទោសអ្នកគ្រប់គ្នា លើកលែងតែខ្លូនឯង។ នោះគឺជាវិធីដ៏អាក្រក់ក្នុងការរស់នៅ។ ទីបំផុត ខ្ញុំឃើញថាការស្វះស្វែងរកកេរ្ដិ៍ឈ្មោះ និងឋានៈ មិនមែនជាផ្លូវត្រឹមត្រូវទាល់តែសោះ ហើយបើខ្ញុំកាន់តែធ្វើដូច្នេះ នោះខ្ញុំកាន់តែមានភាពក្រអឺតក្រទម និងមានគំនិតចង្អៀតចង្អល់។ ខ្ញុំនឹងក្លាយជាមនុស្សដែលកាន់តែអាត្មានិយម និងពិសពុល ដោយមិនមានលក្ខណៈដូចទៅនឹងមនុស្សនោះឡើយ។ បន្ទាប់មកខ្ញុំមើលទៅប្អូនស្រីសៀ៖ នាងបានបំពេញភារកិច្ចរបស់នាងដោយមនសិការ និងប្រាកដប្រជា ហើយការប្រកបរបស់នាង មាននូវពន្លឺ។ នាងក៏អាចដោះស្រាយបញ្ហាលំបាកៗរបស់បងប្អូនប្រុសស្រីបានផងដែរ។ នោះគឺមានប្រយោជន៍សម្រាប់អ្នកដទៃ និងសម្រាប់កិច្ចការរបស់ពួកជំនុំ។ វាគឺជារឿងដ៏អស្ចារ្យ និងជាអ្វីដែលអាចធ្វើឲ្យព្រះជាម្ចាស់សព្វព្រះទ័យ។ ម៉្យាងវិញទៀត ខ្ញុំតូចចិត្ត និងច្រណែន តែងតែគិតថា នាងកំពុងលួចបន្លំភាពចេញមុខមាត់ពីខ្ញុំ ដូច្នេះខ្ញុំលម្អៀងទាស់នឹងនាង។ ខ្ញុំខំប្រឹងធ្វើយ៉ាងណាឲ្យនាងបរាជ័យ ហើយត្រូវគេប្ដូរជំនួសវិញ។ ខ្ញុំឃើញថាខ្ញុំមានគំនិតអាក្រក់ខ្លាំងណាស់! ព្រះជាម្ចាស់សង្ឃឹមថានឹងឃើញមនុស្សកាន់តែច្រើនស្វះស្វែងរកសេចក្ដីពិត និងគិតគូរពីបំណងព្រះហឫទ័យរបស់ទ្រង់ ហើយអាចបំពេញភារកិច្ចរបស់ពួកគេដើម្បីផ្គាប់ព្រះហឫទ័យទ្រង់។ ប៉ុន្តែនៅក្នុងការខិតខំរបស់ខ្ញុំ ដើម្បីការពារកេរ្តិ៍ឈ្មោះ និងមុខតំណែងផ្ទាល់ខ្លួន ខ្ញុំមិនអាចអត់ឱនឲ្យបងប្អូនប្រុសស្រីដែលបានធ្វើដូច្នេះទេ។ ខ្ញុំច្រណែន និងមិនចេះអត់ធ្មត់ចំពោះពួកគេ។ តើនោះមិនមែនជាការទាស់នឹងព្រះជាម្ចាស់ ហើយប្រឆាំងនឹងទ្រង់ទេឬអី? តើនេះមិនបានរំខានដល់កិច្ចការនៃដំណាក់របស់ព្រះជាម្ចាស់ទេឬ? តើខ្ញុំខុសពីអារក្សសាតាំងយ៉ាងដូចម្តេច? លើសពីនេះ មានមន្រ្តីបក្សកុម្មុយនិស្តទាំងអស់នោះ ដែលបង្កើតក្រុមមនុស្សពិសេស និងចូលរួមក្នុងការតស៊ូកំប៉ិកកំប៉ុកដើម្បីកេរ្តិ៍ឈ្មោះ និងមុខតំណែង ហើយនឹងមិនបញ្ឈប់ឡើយក្នុងការវាយប្រហារគូរបដិបក្ខ ដោយកម្ចាត់សត្រូវរបស់ពួកគេ និងគាបសង្កត់ប្រជាជន។ គឺមិនមានការប្រាប់ឱ្យបានដឹងទេថាពួកគេបានធ្វើអំពើអាក្រក់ប៉ុន្មាន និងតើមនុស្សប៉ុន្មាននាក់ត្រូវបានពួកគេសម្លាប់នោះទេ! នៅទីបំផុត ពួកគេនាំមកនូវការបំផ្លិចបំផ្លាញដោយខ្លួនឯង ហើយនៅពេលពួកគេស្លាប់ ពួកគេត្រូវទៅឋាននរក និងត្រូវបានដាក់ទោស។ ដូច្នេះ ហេតុអ្វីបានជាពួកគេបញ្ចប់ដោយវិធីនោះ? តើមិនមែនដោយសារពួកគេទុកកេរ្តិ៍ឈ្មោះ និងតំណែងខ្ពស់ជាងអ្វីៗទាំងអស់ទេឬ? ដូចនេះ ដោយមើលពីឥរិយាបថផ្ទាល់ខ្លួនរបស់ខ្ញុំ ទោះបីជាវាមិនអាក្រក់ដូចពួកគេក៏ដោយ វាដូចតែគ្នាហ្នឹង។ ខ្ញុំបានរស់នៅតាមទស្សនៈវិជ្ជា និងច្បាប់របស់សាតាំង ហើយនិស្ស័យដែលខ្ញុំបានសម្ដែងចេញ គឺក្រអឺតក្រទម មានឧបាយកល និងកាចសាហាវ។ អ្វីដែលជាការរស់នៅរបស់ខ្ញុំនោះគឺជាអារក្ស គ្មានលក្ខណៈដូចមនុស្សទេ។ តើការនោះអាចមិនធ្វើឲ្យព្រះជាម្ចាស់ខ្ពើមរអើម និងស្អប់ម្ដេចបានទៅ? ការទទួលបានការប្រៀនប្រដៅតាមវិធីនោះ គឺជានិស្ស័យសុចរិតរបស់ព្រះជាម្ចាស់ដែលធ្វើមកកាន់ខ្ញុំ ហើយលើសពីនេះទៅទៀត វាគឺជាការសង្គ្រោះរបស់ទ្រង់ចំពោះខ្ញុំ។ ដោយដឹងអ្វីៗទាំងអស់នេះ ខ្ញុំបានមករកព្រះជាម្ចាស់ដោយការអធិស្ឋានយ៉ាងឆាប់រហ័ស។ ខ្ញុំបាននិយាយថា «ឱព្រះជាម្ចាស់អើយ ទូលបង្គំមិនបានស្វះស្វែងរកសេចក្ដីពិតទេ។ ទូលបង្គំគ្រាន់តែស្វែងរកកេរ្ដិ៍ឈ្មោះ និងឋានៈប៉ុណ្ណោះ។ ទូលបង្គំត្រូវបានសាតាំងធ្វើឲ្យពុករលួយ មិនដូចជាមនុស្សទាល់តែសោះ។ នៅពេលដែលទូលបង្គំបាត់បង់កេរ្តិ៍ឈ្មោះ និងឋានៈ ទូលបង្គំមិនចង់បំពេញភារកិច្ចរបស់ទូលបង្គំទៀតទេ ហើយស្ទើរតែក្បត់ទ្រង់ទៅហើយ។ ព្រះជាម្ចាស់អើយ ទូលបង្គំចង់ប្រែចិត្តនៅចំពោះទ្រង់។ ទូលបង្គំមានឆន្ទៈស្វះស្វែងរកសេចក្ដីពិត សហការជាមួយប្អូនស្រីខ្ញុំ ហើយមានមូលដ្ឋាននៅក្នុងភារកិច្ចរបស់ទូលបង្គំដើម្បីផ្គាប់ព្រះហឫទ័យទ្រង់»។

បន្ទាប់ពីនោះមក ខ្ញុំបាននិយាយដោយចំហចំពោះប្អូនស្រីសៀ។ ខ្ញុំបានវិភាគល្អិតល្អន់ពីវិធីដែលខ្ញុំបានប្រកួតប្រជែងជាមួយនាងដើម្បីកេរ្ដិ៍ឈ្មោះ និងផលប្រយោជន៍។ ខ្ញុំក៏អនុញ្ញាតឲ្យនាងត្រួតពិនិត្យខ្ញុំ និងជួយខ្ញុំផងដែរ។ បន្ទាប់ពីនោះមក យើងអាចសហការក្នុងភារកិច្ចរបស់យើងបានកាន់តែរលូន។ ទោះបីជាពេលខ្លះ ខ្ញុំនៅតែសម្ដែងចេញពីបំណងចង់បានកេរ្ដិ៍ឈ្មោះ និងផលប្រយោជន៍ក៏ដោយ ក៏ខ្ញុំអាចមើលឃើញយ៉ាងឆាប់រហ័សថាវាជានិស្ស័យបែបសាតាំងរបស់ខ្ញុំដែលសម្ដែងចេញដោយខ្លួនឯង ខ្ញុំគិតពីធម្មជាតិ និងផលវិបាកនៃការបន្តធ្វើដូច្នេះ ហើយបន្ទាប់មក ខ្ញុំប្រញាប់ប្រញាល់អធិស្ឋានដល់ព្រះជាម្ចាស់ ហើយផ្ចង់គំនិតរបស់ខ្ញុំមកវិញដោយយកចិត្តទុកដាក់។ ខ្ញុំទៅ ហើយស្តាប់ការប្រកបរបស់ប្អូនស្រីខ្ញុំដោយស្មោះ ហើយរៀនពីចំណុចខ្លាំងរបស់នាង។ នៅពេលខ្ញុំឃើញថានាងភ្លេចអ្វីមួយនៅក្នុងការប្រកបរបស់នាង ខ្ញុំកាត់សំដីភ្លាមៗ។ នៅគ្រានោះ ខ្ញុំគិតអំពីរបៀបប្រកបនឹងសេចក្តីពិតយ៉ាងច្បាស់ ដើម្បីឲ្យមនុស្សគ្រប់គ្នាអាចទទួលបានអត្ថប្រយោជន៍ពីវា។ អ្នករាល់គ្នាមានអារម្មណ៍ថាការជួបជុំបែបនោះពិតជាមានប្រសិទ្ធភាពខ្ពស់ ហើយខ្ញុំក៏ទទួលបានអ្វីម៉្យាងពីការជួបជុំទាំងនោះដែរ ខ្ញុំមានអារម្មណ៍ថាមានសេរីភាព និងសុខស្រួលនៅក្នុងចិត្ត។ វាដូចនឹងព្រះបន្ទូលរបស់ព្រះជាម្ចាស់ដែលមានបន្ទូលថា៖ «បើអ្នកអាចបំពេញទំនួលខុសត្រូវរបស់អ្នក បំពេញកាតព្វកិច្ច និងភារកិច្ចរបស់អ្នក បោះបង់សេចក្តីប៉ងប្រាថ្នាដ៏អាត្មានិយមរបស់អ្នក បោះបង់ចេតនា និងបំណងចិត្តផ្ទាល់ខ្លួនរបស់អ្នក មានការពិចារណាចំពោះបំណងព្រះហឫទ័យរបស់ព្រះជាម្ចាស់ ហើយទុកផលប្រយោជន៍របស់ព្រះជាម្ចាស់ និងព្រះដំណាក់របស់ទ្រង់ជាទីមួយ បន្ទាប់មក ក្រោយការដកពិសោធន៍អំពីការនេះបានមួយរយៈ នោះអ្នកនឹងមានអារម្មណ៍ថា នេះគឺជាមាគ៌ាដ៏ល្អមួយក្នុងការរស់នៅ។ វាគឺជាការរស់នៅដោយទៀងត្រង់ និងស្មោះត្រង់ ដោយមិនក្លាយជាមនុស្សគ្មានតម្លៃ ឬឥតបានការ ហើយកំពុងតែរស់នៅយ៉ាងត្រឹមត្រូវ និងគួរឲ្យគោរព ជាជាងក្លាយជាមនុស្សចិត្តចង្អៀត ឬកំណាញ់។ អ្នកនឹងមានអារម្មណ៍ថា នេះគឺជារបៀបដែលមនុស្សម្នាក់គួរតែរស់នៅ និងប្រព្រឹត្ត។ បន្ដិចម្ដងៗ សេចក្តីប៉ងប្រាថ្នានៅខាងក្នុងដួងចិត្តរបស់អ្នកដែលចង់ចម្អែតផលប្រយោជន៍ផ្ទាល់ខ្លួនរបស់អ្នក នឹងកាន់តែចុះខ្សោយទៅៗ។ ... វានឹងប្ដូរពីសភាពនៃការគិតផ្ទុយនោះ ដែលអ្នកមិនចាប់អារម្មណ៍ជឿលើព្រះជាម្ចាស់ផង និងមិនធុញទ្រាន់នឹងវាផង ទៅជាសភាពដែលអ្នកមានអារម្មណ៍ថា ការជឿលើព្រះជាម្ចាស់ និងការធ្វើជាបុគ្គលស្មោះត្រង់គឺជារឿងល្អ ហើយដែលអ្នកមានចំណាប់អារម្មណ៍ក្នុងការធ្វើជាបុគ្គលស្មោះត្រង់ និងមានអារម្មណ៍ថាមានអត្ថន័យ និងការចិញ្ចឹមនៅក្នុងការរស់នៅបែបនោះ។ វិញ្ញាណរបស់អ្នកនឹងនឹងថ្កល់ដោយភាពស្ងប់ និងការដឹងគុណ។ សភាពបែបនេះនឹងក្លាយជារបស់អ្នក ជាលទ្ធផលដែលអ្នកបានយកចេតនា ផលប្រយោជន៍ និងបំណងចិត្តផ្ទាល់ខ្លួនរបស់អ្នកចេញ។ អ្នកនឹងទទួលបានវា» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំពេញចិត្តយ៉ាងខ្លាំងចំពោះការរស់នៅតាមព្រះបន្ទូលរបស់ព្រះជាម្ចាស់។ សូមអរព្រះគុណដល់ព្រះជាម្ចាស់!


៣៧. ព្រះបន្ទូលរបស់ព្រះជាម្ចាស់បានធ្វើឱ្យវិញ្ញាណទូលបង្គំញាប់ញ័រ

ព្រះដ៏មានគ្រប់ព្រះចេស្ដាមានបន្ទូលថា៖ «នៅក្នុងដំណាក់កាលនៃកិច្ចការបច្ចុប្បន្នរបស់ព្រះជាម្ចាស់ក្នុងរឿងទាំងនេះ គឺនៅគ្រាចុងក្រោយ ព្រះអង្គលែងប្រទានព្រះគុណ និងព្រះពរដល់មនុស្ស ដូចកាលដែលព្រះអង្គធ្វើពីមុនទៀតហើយ ហើយព្រះអង្គក៏នឹងមិនបញ្ចុះបញ្ចូលឲ្យមនុស្សប្រឹងឆ្ពោះទៅមុខទៀតដែរ។ ក្នុងដំណាក់កាលនៃកិច្ចការនេះ តើមនុស្សបានឃើញអ្វីខ្លះ ពីគ្រប់ផ្នែកនៃកិច្ចការរបស់ព្រះជាម្ចាស់ ដែលគេបានឆ្លងកាត់នោះ? មនុស្សបានឃើញសេចក្ដីស្រឡាញ់របស់ព្រះជាម្ចាស់ ការជំនុំជម្រះ និងការវាយផ្ចាលរបស់ព្រះអង្គ។ ក្នុងអំឡុងពេលនេះ ព្រះជាម្ចាស់ប្រទាននូវការផ្គត់ផ្គង់ ការបំភ្លឺ និងកាដឹកនាំដល់មនុស្ស ដូច្នេះមនុស្សក៏ចាប់ផ្តើមស្គាល់បំណងព្រះហឫទ័យរបស់ព្រះអង្គបន្តិចម្តងៗ ព្រមទាំងស្គាល់ព្រះបន្ទូលដែលព្រះអង្គមានបន្ទូល ហើយនិងស្គាល់ពីសេចក្តីពិតដែលព្រះអង្គបានប្រទានទៅដល់មនុស្សដែរ។ ... ការជំនុំជម្រះ និងការវាយផ្ចាលរបស់ព្រះជាម្ចាស់ អនុញ្ញាតឲ្យមនុស្សស្គាល់បន្តិចម្តងៗ អំពីសេចក្ដីពុករលួយរបស់មនុស្សជាតិ និងសារជាតិរបស់សាតាំង។ អ្វីដែលព្រះជាម្ចាស់ប្រទានឲ្យ ការបំភ្លឺរបស់ព្រះអង្គសម្រាប់មនុស្ស និងគ្រប់ទាំងការដឹកនាំរបស់ព្រះអង្គ គឺសុទ្ធតែអនុញ្ញាតឲ្យមនុស្សជាតិដឹងកាន់តែច្រើនពីសារៈសំខាន់នៃសេចក្តីពិត និងកាន់តែដឹងច្បាស់នូវអ្វីដែលជាសេចក្តីត្រូវការរបស់មនុស្ស ផ្លូវណាដែលពួកគេគួរដើរ តើពួកគេរស់ដើម្បីអ្វី តើអ្វីជាគុណតម្លៃ និងអត្ថន័យនៃជីវិតរបស់ពួកគេ និងរបៀបដើរនៅលើផ្លូវខាងមុខជាដើម។ … នៅពេលដែលចិត្តរបស់មនុស្សរស់ឡើងវិញ នោះពួកគេលែងមានបំណងចង់រស់នៅក្នុងនិស្ស័យថោកទាប និងពុករលួយទៀតហើយ គឺពួកគេចង់ស្វែងរកសេចក្តីពិត ដើម្បីផ្គាប់ព្រះហឫទ័យព្រះជាម្ចាស់វិញ។ នៅពេលដែលចិត្តរបស់មនុស្សបានភ្ញាក់ដឹងខ្លួនហើយ នៅពេលនោះមនុស្សអាចផ្តាច់ខ្លួនឯងចេញពីសាតាំងបាន។ សាតាំងនឹងមិនអាចធ្វើទុក្ខ ឬគ្រប់គ្រង និងពង្វក់ពួកគេបានទៀតឡើយ។ ផ្ទុយទៅវិញ មនុស្សអាចចូលរួមយ៉ាងសកម្មក្នុងកិច្ចការរបស់ព្រះជាម្ចាស់ និងព្រះបន្ទូលរបស់ទ្រង់ ដើម្បីគាប់ព្រះហឫទ័យព្រះជាម្ចាស់ ដោយការកោតខ្លាចដល់ព្រះជាម្ចាស់ ហើយគេចចេញពីសេចក្ដីអាក្រក់វិញ។ នេះជាគោលបំណងដើមនៃកិច្ចការរបស់ព្រះជាម្ចាស់» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ អត្ថបទព្រះបន្ទូលរបស់ព្រះជាម្ចាស់នេះពិតជាត្រូវនឹងជីវិតរបស់ខ្ញុំណាស់។

ក្នងខែមិថុនា ឆ្នាំ២០១៦ ខ្ញុំត្រូវបានចាត់តាំងឱ្យទៅបំពេញភារកិច្ចនៅក្រុមសូត្រព្រះគម្ពីរជាភាសាអង់គ្លេស ហើយខ្ញុំពិតជាមានអារម្មណ៍សប្បាយចិត្តខ្លាំងណាស់ ដោយសារចុងក្រោយ ខ្ញុំពិតជាអាចប្រើជំនាញភាសាអង់គ្លេសរបស់ខ្ញុំបាន។ ជំនាញរបស់ខ្ញុំនឹងបានបង្ហាញឱ្យឃើញយ៉ាងពេញលេញ! ខ្ញុំមិនអាចអត់ទ្រាំមិនប្រាប់បងប្អូនពួកជំនុំពេលត្រឡប់ទៅវិញ និងប្រាប់ពួកគេអំពីដំណឹងល្អនេះទេ។ ខ្ញុំថែមទាំងស្រមៃអំពីទឹកមុខដែលពួកគេនឹងច្រណែនខ្ញុំ នៅពេលពួកគេឮរឿងនេះទៀតផង។

បន្ទាប់ពីខ្ញុំបានចាប់ផ្ដើមភារកិច្ចរបស់ខ្ញុំ ខ្ញុំបានកត់សម្គាល់ឃើញថា បងប្អូនប្រុសស្រីដទៃផ្សេងទៀតអានភាសាអង់គ្លេសបានយ៉ាងរលូន និងមានតុងល្អថែមទៀត។ ពួកគេតែងនិយាយជាមួយគ្នាជាញឹកញាប់ជាភាសាអង់គ្លេស ហើយសូម្បីក្នុងអំឡុងពេលនៃការជួបប្រជុំគ្នា និងពេលកំពុងបំពេញភារកិច្ច ក៏ពួកគេតែងប្រាស្រ័យទាក់ទងគ្នាជាភាសាអង់គ្លេសដែរ។ ភាសាអង់គ្លេសរបស់ខ្ញុំមិនបានមួយចំណិតពួកគេផង។ ខ្ញុំមានទាំងអារម្មណ៍ច្រណែនផង និងខ្វាយខ្វល់ផង ប៉ុន្តែខ្ញុំបានគិតក្នុងចិត្តថា៖ ឱ្យតែខ្លួនខ្ញុំខំរៀនឱ្យបានច្រើន ថ្ងៃណាមួយខ្ញុំនឹងអាចពូកែជាងពួកគេទៅទៀត! ដូច្នេះ ខ្ញុំបានចាប់ផ្ដើមក្រោកពីគេងពីព្រឹកជាងមុន និងនៅដល់យប់ជ្រៅដើម្បីរៀនភាសាអង់គ្លេស និងទន្ទេញពាក្យ។ ខ្ញុំតែងគិតឥតឈប់ថាតើខ្ញុំត្រូវពង្រឹងសមត្ថភាពការបំពេញការងាររបស់ខ្ញុំដោយរបៀបណា។ នៅពេលខ្ញុំឮនរណាម្នាក់ចែករំលែកបទពិសោធន៍ការងាររបស់ពួកគេ ខ្ញុំតែងយកប៊ិចមកកត់ត្រាទុក។ ប៉ុន្តែ ពេលវេលាជាច្រើនខែបានកន្លងផុតទៅ ហើយខ្ញុំនៅតែរីកចម្រើនយឺតបំផុត ហើយការបំពេញការងាររបស់ខ្ញុំអន់ជាងពួកគេទាំងអស់។ ដោយដឹងថាខ្ញុំមិនអាចបំពេញភារកិច្ចរបស់ខ្ញុំបានល្អ ហើយដឹងថាខ្ញុំត្រូវការគន្លឹះ និងការជួយពីបងប្អូនប្រុសស្រីវ័យក្មេង ថែមទាំងដឹងថាក្រុមអ្នកដឹកនាំតែងតែចាត់តាំងការងារតូចតាចប្រចាំថ្ងៃនៅពេលនោះ ធ្វើឱ្យខ្ញុំមានអារម្មណ៍ដូចជាខ្ញុំមិនសំខាន់អ្វីសោះចំពោះពួកគេ។ ខ្ញុំប្រែជាអស់ទឹកចិត្ត និងកើតទុក្ខ។ បន្ទាប់មកទៀត ប្អូនស្រីម្នាក់មកធ្វើការនៅក្នុងក្រុមរបស់យើង។ គាត់មិនសូវដឹងពីភារកិច្ចនៅក្នុងក្រុមរបស់យើងនោះទេ ដូច្នេះគេបានឱ្យខ្ញុំជួយដល់គាត់។ ខ្ញុំលួចអរថា យ៉ាងហោចណាស់ខ្ញុំមិនមែនជាមនុស្សអន់ជាងគេក្នុងក្រុមទៀតទេ។ ប៉ុន្តែ ខ្ញុំពិតជាភ្ញាក់ផ្អើលណាស់ ប្អូនស្រីនេះមានទេពកោសល្យ និងរៀនសូត្របានយ៉ាងលឿន ដូច្នេះ សមត្ថភាពភាសាអង់គ្លេសរបស់គាត់កើនឡើងយ៉ាងឆាប់រហ័ស។ ក្នុងរយៈពេលពីរឬបីខែ គាត់មានសមត្ថភាពល្អជាងខ្ញុំទៅហើយ។ នេះធ្វើឱ្យខ្ញុំភ័យតក់ស្លុតណាស់។ តាមល្បឿននេះ មិនយូរទេ ខ្ញុំនឹងក្លាយជាមនុស្សអន់ជាងគេបំផុតនៅក្នុងក្រុម។ ខ្ញុំអាចយល់បានថា ខ្ញុំមិនបានបំពេញកិច្ចការបានល្អដូចសមាជិកដទៃដែលបានធ្វើការជាយូរមកហើយបាននោះទេ។ ពេលនេះ អ្នកចូលថ្មីបានមកដល់ ហើយគេឱ្យខ្ញុំជួយនាង ប៉ុន្តែមិនយូរប៉ុន្មាន នាងពិតជាមានសមត្ថភាពពូកែជាងខ្ញុំ។ ខ្ញុំពិតជាគួរឱ្យខ្មាសណាស់! មួយថ្ងៃៗ ខ្ញុំរស់នៅក្នុងការប្រកួតប្រជែងដើម្បីឋានៈ និងកេរ្តិ៍ឈ្មោះ ហើយខ្ញុំមិនដែលមានអារម្មណ៍ស្ងប់ចិត្តទេ។ មួយថ្ងៃៗកន្លងផុតទៅទាំងសេចក្ដីសោកសង្រេងជាខ្លាំង។ ខ្ញុំបានចាប់ផ្ដើមនឹកដល់កាលពីមុនដែលបានបំពេញភារកិច្ចនៅស្រុកកំណើតរបស់ខ្ញុំ។ ខ្ញុំធ្លាប់ជាមនុស្សម្នាក់ដែលនាំមុខគេក្នុងការពិភាក្សា និងការធ្វើផែនការ។ បងប្អូនប្រុសស្រីរបស់ខ្ញុំ សុទ្ធតែយល់ស្របនឹងទស្សនៈរបស់ខ្ញុំ ហើយអ្នកដឹកនាំក្រុមជំនុំសុទ្ធតែឱ្យតម្លៃខ្ញុំខ្ពស់។ ខ្ញុំធ្លាប់ជាមនុស្សម្នាក់ដែលសំខាន់ ប៉ុន្តែពេលនេះ ខ្ញុំបានធ្លាក់ចុះយ៉ាងទាប។ ពេលណាខ្ញុំគិតពីវាកាន់តែច្រើន ខ្ញុំកាន់តែមានអារម្មណ៍ឈឺចាប់ និងខុសឆ្គង។ ពេលមួយ ខ្ញុំបានលួចទៅពួនយំក្នុងបន្ទប់ទឹក។ យប់នោះ ខ្ញុំរសាប់រសល់នៅលើគ្រែ និងគេងមិនលក់សោះ។ ខ្ញុំមិនអាចឈប់គិតបានឡើយ «ខ្ញុំគឺជាសមាជិកដ៏អន់បំផុតនៅក្នុងក្រុមចាប់តាំងពីថ្ងៃទីមួយមកម្ល៉េះ។ តើបងប្អូនប្រុសស្រីគិតបែបណាចំពោះខ្ញុំ? ខ្ញុំមិនចង់នៅទីនេះទេ។» ប៉ុន្តែបន្ទាប់មក ខ្ញុំបានគិតថាតើខ្ញុំបានស្បថយ៉ាងឱឡារឹកចំពោះព្រះជាម្ចាស់យ៉ាងដូចម្ដេច ដើម្បីលះបង់ខ្លួនថ្វាយដល់ទ្រង់ដើម្បីតបស្នងសេចក្ដីស្រឡាញ់របស់ទ្រង់ឱ្យតែខ្ញុំនៅមានជីវិត។ ប្រសិនបើខ្ញុំពិតជាបោះបង់ភារកិច្ចរបស់ខ្ញុំចោលមែន តើខ្ញុំមិនក្បត់សន្យាទេឬ? តើខ្ញុំនឹងមិនបោកប្រាស់ និងផិតក្បត់ព្រះជាម្ចាស់ទេឬ? ខ្ញុំមានអារម្មណ៍មិនសប្បាយចិត្ត ដូច្នេះហើយ ខ្ញុំបានអធិស្ឋានទៅព្រះជាម្ចាស់ ខ្ញុំបាននិយាយថា៖ «ព្រះជាម្ចាស់អើយ ទូលបង្គំមិនច្បាស់ថាតើត្រូវឆ្លងកាត់ស្ថានភាពនេះបែបណា ឬត្រូវរៀនពីអ្វីនោះទេ។ សូមណែនាំ និងបំភ្លឺទូលបង្គំផង»។

បន្ទាប់ពីនោះមក ខ្ញុំបានមើលទូរស័ព្ទ និងអានអត្ថបទព្រះបន្ទួលរបស់ព្រះជាម្ចាស់នេះ៖ «នៅក្នុងការស្វែងរករបស់អ្នករាល់គ្នា អ្នកមាននូវសញ្ញាណ សេចក្តីសង្ឃឹម និងអនាគតផ្ទាល់ខ្លួនជាច្រើន។ កិច្ចការបច្ចុប្បន្ននេះ គឺដើម្បីដោះស្រាយនូវបំណងប្រាថ្នាដែលចង់បានឋានៈ និងបំណងប្រាថ្នាហួសប្រមាណរបស់អ្នករាល់គ្នាប៉ុណ្ណោះ។ សេចក្តីសង្ឃឹម ឋានៈ និងសញ្ញាណ គឺសុទ្ធតែជាតំណាងពីបុរាណនៃនិស្ស័យរបស់សាតាំង។ មូលហេតុដែលរឿងរ៉ាងទាំងនេះមាននៅក្នុងចិត្តរបស់មនុស្ស គឺដោយសារតែការបំពុលរបស់សាតាំង តែងតែធ្វើឱ្យគំនិតរបស់មនុស្សកាន់តែអាក្រក់ ហើយជានិច្ចកាល មនុស្សមិនអាចគេចចេញពីការល្បួងរបស់សាតាំងបានឡើយ។ ពួកគេកំពុងរស់នៅក្នុងអំពីអំពើបាប តែពួកគេមិនជឿថាវាជាអំពើបាបនោះទេ ហើយពួកគេនៅតែគិតថា៖ 'យើងជឿលើព្រះជាម្ចាស់ ដូច្នេះទ្រង់ត្រូវតែប្រទានព្រះពរដល់យើង ហើយរៀបចំអ្វីៗគ្រប់យ៉ាងសម្រាប់យើងយ៉ាងសមរម្យ។ យើងជឿលើព្រះជាម្ចាស់ ដូច្នេះយើងត្រូវតែលើសជាងអ្នកដទៃ ហើយយើងត្រូវមានឋានៈ និងអនាគតច្រើនជាងអ្នកដទៃដែរ។ ដោយសារយើងជឿលើព្រះជាម្ចាស់ ទ្រង់ត្រូវតែប្រទានឱ្យយើងនូវព្រះពរដែលគ្មានព្រំដែន។ បើមិនដូច្នោះទេ មិនគួរហៅថាជាអ្នកជឿលើព្រះជាម្ចាស់នោះឡើយ'។ អស់រយៈពេលជាច្រើនឆ្នាំមកហើយ គំនិតដែលមនុស្សបានពឹងផ្អែកសម្រាប់ការរស់រានមានជីវិតរបស់ពួកគេ បានធ្វើឱ្យដួងចិត្តរបស់ពួកគេច្របូកច្របល់ រហូតដល់ចំនុចដែលពួកគេបានត្រឡប់ជាមនុស្សក្បត់ កំសាក និងគួរឱ្យស្អប់ខ្ពើម។ ពួកគេមិនត្រឹមតែខ្វះឆន្ទៈក្នុងការសម្រេច និងការតាំងចិត្តប៉ុណ្ណោះទេ ប៉ុន្តែពួកគេក៏បានត្រឡប់ជាមនុស្សលោភលន់ ក្រអឺតក្រទម និងធ្វើអ្វីតាមចិត្តអ្នកផងដែរ។ ពួកគេខ្វះខ្លាំងមែនទែននូវការតាំងចិត្តណាមួយដែលហួសពីខ្លួនអ្នក ហើយលើសពីនេះទៅទៀត ពួកគេមិនមានភាពក្លាហានបន្តិចសោះ ក្នុងការចាកចេញពីភាពតឹងរ៉ឹងនៃឥទ្ធិពលងងឹតទាំងនេះទេ។ គំនិត និងជីវិតរបស់មនុស្ស គឺស្អុយរលួយណាស់ ដែលទស្សនរបស់ពួកគេលើការជឿលើព្រះជាម្ចាស់ នៅតែអាក្រក់ក្រៃលែងសឹងតែទ្រាំមិនបាន ហើយសូម្បីតែនៅពេលដែលមនុស្សនិយាយអំពីទស្សនរបស់ពួកគេលើការជឿលើព្រះជាម្ចាស់ ក៏សឹងតែមិនអាចអត់ទ្រាំឮដែរ។ មនុស្សទាំងអស់សុទ្ធតែជាមនុស្សកំសាក អសមត្ថភាព គួរឱ្យស្អប់ខ្ពើម និងផុយស្រួយ។ ពួកគេមិនមានអារម្មណ៍ស្អប់ខ្ពើមចំពោះកម្លាំងនៃភាពងងឹតទេ ហើយពួកគេមិនមានអារម្មណ៍ស្រឡាញ់ពន្លឺ និងសេចក្ដីពិតទេ។ ផ្ទុយទៅវិញ ពួកគេខិតខំអស់ពីសមត្ថភាព ដើម្បីបណ្តេញពន្លឺ និងសេចក្ដីពិតចេញ» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ពន្យល់ពីស្ថានភាពរបស់ខ្ញុំយ៉ាងល្អឥតខ្ចោះ! តើខ្ញុំមិនមែនកំពុងឈឺចាប់យ៉ាងខ្លាំង និងថែមទាំងទាស់ទទឹងមិនព្រមបំពេញភារកិច្ចរបស់ខ្ញុំ ហើយចង់បោះបង់ភារកិច្ចរបស់ខ្ញុំ និងផិតក្បត់ព្រះជាម្ចាស់ ដោយសារបំណងចិត្តចង់បានឋានៈរបស់ខ្ញុំមិនបានសម្រេចទេឬ? ចាប់តាំងពីខ្ញុំចូលក្នុងក្រុមមក មូលហេតុដែលខ្ញុំបានខំប្រឹងរៀនភាសាអង់គ្លេសជាខ្លាំងដើម្បីលើកកម្ពស់ការបំពេញការងាររបស់ខ្ញុំ គឺខ្ញុំគ្រាន់តែចង់បញ្ចាក់ពីខ្លួនឯង និងធ្វើឱ្យខ្លួនខ្ញុំលេចធ្លោនៅក្នុងក្រុមប៉ុណ្ណោះ។ ពេលមើលឃើញប្អួនស្រីពង្រឹងសមត្ថភាពបានយ៉ាងលឿនបែបនេះ ខ្ញុំព្រួយបារម្ភថា នាងនឹងធ្វើបានល្អជាងខ្ញុំ ហើយថា ខ្ញុំនឹងក្លាយជាមនុស្សអន់ជាងគេនៅក្នុងក្រុមជាថ្មីម្ដងទៀត។ ខ្ញុំបានចំណាយពេលរាល់ថ្ងៃគិតអំពីឋានៈ និងរស់នៅក្នុងភាពសោកសង្រេងជាខ្លាំង។ ពេលមើលព្រះបន្ទូលរបស់ព្រះជាម្ចាស់ «អស់រយៈពេលជាច្រើនឆ្នាំមកហើយ គំនិតដែលមនុស្សបានពឹងផ្អែកសម្រាប់ការរស់រានមានជីវិតរបស់ពួកគេ បានធ្វើឱ្យដួងចិត្តរបស់ពួកគេច្របូកច្របល់ រហូតដល់ចំនុចដែលពួកគេបានត្រឡប់ជាមនុស្សក្បត់ កំសាក និងគួរឱ្យស្អប់ខ្ពើម» ខ្ញុំបានសួរខ្លួនឯងថា៖ «តើហេតុអ្វីបានជាខំប្រឹងដើម្បីឋានៈ? តើគំនិតអ្វីខ្លះដែលបណ្ដាលឱ្យខ្ញុំជួបក្ដីសោកសង្រេងបែបនេះ?» បន្ទាប់ពីបានគិតពីព្រះបន្ទូលរបស់ព្រះជាម្ចាស់ ទើបខ្ញុំបានដឹងថា ខ្ញុំកំពុងរស់នៅស្របទៅតាមភាសិតរបស់សាតាំងដូចជា «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច» ហើយ «នៅក្នុងសកលលោកទាំងមូល មានតែខ្ញុំម្នាក់ប៉ុណ្ណោះដែលសោយរាជ្យខ្ពស់ឧត្តម»។ តាំងពីក្មេងមក គ្រូបង្រៀនរបស់យើងបានបង្រៀនយើងឱ្យពូកែ ឱ្យខ្លាំងក្នុងចំណោមអ្នកខ្លាំង។ ខ្ញុំតែងតែយកគំរូតាម និងច្រណែនចំពោះមនុស្សល្បីល្បាញមានកិត្យានុភាព ហើយខ្ញុំចង់ក្លាយខ្លួនដូចជាពួកគេដែរ។ មិនថាខ្ញុំនៅទីណាទេ ខ្ញុំតែងតែចង់ឱ្យគេឱ្យតម្លៃលើខ្ញុំ ហើយប្រសិនបើពួកគេសរសើរខ្ញុំ គាំទ្រាំ និងលើកតម្កើងខ្ញុំ នោះគឺកាន់តែល្អ។ ខ្ញុំគិតថានេះគឺជាវិធីដើម្បីរស់នៅ និងអរសប្បាយ និងជាជីវិតដែលមានតម្លៃ។ នៅពេលខ្ញុំមិនអាចឱ្យអ្នកដទៃកោតសរសើរ និងលើកតម្កើងខ្ញុំ ជីវិតគឺវេទនា ហើយខ្ញុំតែងមានអារម្មណ៍មិនសប្បាយចិត្ត។ បន្ទាប់ពីខ្ញុំបានបំពេញភារកិច្ចរបស់ខ្ញុំនៅក្នុងដំណាក់របស់ព្រះជាម្ចាស់ ខ្ញុំនៅតែបន្តស្វែងរករបស់ទាំងអស់នេះដដែល។ ប៉ុន្តែនៅពេលដែលខ្ញុំមិនឃើញមានការកែលម្អអ្វីច្រើនបន្ទាប់ពីខ្ញុំបានខំប្រឹងអស់ពីចិត្តហើយ និងពុំទទួលបានការលើកតម្កើង និងការកោតសរសើរពីអ្នកដទៃ ខ្ញុំប្រែជាទុទិដ្ឋិនិយម អស់ទឹកចិត្ត និងក្រៀមក្រំ។ ខ្ញុំថែមទាំងគិតចង់លះបង់ភារកិច្ចរបស់ខ្ញុំ និងផិតក្បត់ចំពោះព្រះជាម្ចាស់ទៀតផង។ ខ្ញុំត្រូវបានការគិតស្រមៃ និងកេរ្តិ៍ឈ្មោះលេបត្របាក់ទាំងស្រុង។ ខ្ញុំសុខចិត្តរងទុក្ខ និងខំប្រឹងច្បាំងដើម្បីទទួលបានរបស់ទាំងនេះ រហូតដល់ចំណុចមួយដែលពិភពរបស់ខ្ញុំទាំងមូល វិលវល់ជុំវិញរបស់តែមួយនេះ។ គឺពេលនោះហើយដែលខ្ញុំបានដឹងថា ខ្ញុំកំពុងខំប្រឹងដេញតាមរបស់ដែលខុស។ ខ្ញុំមិនបានបំពេញភារកិច្ចរបស់ខ្ញុំដើម្បីស្វែងរកសេចក្ដីពិត និងតបស្នងចំពោះសេចក្ដីស្រឡាញ់របស់ព្រះជាម្ចាស់ឡើយ ខ្ញុំកំពុងធ្វើអ្វីៗដើម្បីបំពេញបំណងចិត្តរបស់ខ្ញុដែលចង់បានកិត្យានុភាព និងឋានៈប៉ុណ្ណោះ។

ការបើកសម្ដែងក្នុងព្រះបន្ទូលរបស់ព្រះជាម្ចាស់បានបង្ហាញខ្ញុំថាការស្វែងរករបស់ខ្ញុំត្រូវបានគេធ្វើឱ្យវង្វេង។ បន្ទាប់មកទៀត ខ្ញុំអានអត្ថបទព្រះបន្ទូលរបស់ព្រះជាម្ចាស់នេះ៖ «សម្រាប់ម្នាក់ៗដែលកំពុងតែបំពេញភារកិច្ចរបស់ខ្លួន មិនថាអ្នកយល់សេចក្តីពិតបានជ្រាលជ្រៅកម្រិតណាឡើយ បើអ្នកចង់ចូលក្នុងតថភាពនៃសេចក្តីពិត នោះផ្លូវដ៏សាមញ្ញបំផុតក្នុងការអនុវត្ត គឺត្រូវគិតដល់ផលប្រយោជន៍នៃព្រះដំណាក់របស់ព្រះជាម្ចាស់នៅក្នុងគ្រប់កិច្ចការដែលអ្នកធ្វើ និងត្រូវបោះបង់ចោលសេចក្តីប៉ងប្រាថ្នាដ៏អាត្មានិយមរបស់អ្នក ព្រមទាំងចេតនាបុគ្គល គោលបំណង កិត្យានុភាព និងឋានៈបុណ្យសក្តិរបស់អ្នក។ ចូរទុកផលប្រយោជន៍នៃព្រះដំណាក់របស់ព្រះជាម្ចាស់ជាទីមួយ ដ្បិតនេះគឺជាកិច្ចការដ៏តិចតួចបំផុតដែលអ្នកគួរតែធ្វើ។ ... លើសពីនេះ បើអ្នកអាចបំពេញទំនួលខុសត្រូវរបស់អ្នក បំពេញកាតព្វកិច្ច និងភារកិច្ចរបស់អ្នក បោះបង់សេចក្តីប៉ងប្រាថ្នាដ៏អាត្មានិយមរបស់អ្នក បោះបង់ចេតនា និងបំណងចិត្តផ្ទាល់ខ្លួនរបស់អ្នក មានការពិចារណាចំពោះបំណងព្រះហឫទ័យរបស់ព្រះជាម្ចាស់ ហើយទុកផលប្រយោជន៍របស់ព្រះជាម្ចាស់ និងព្រះដំណាក់របស់ទ្រង់ជាទីមួយ បន្ទាប់មក ក្រោយការដកពិសោធន៍អំពីការនេះបានមួយរយៈ នោះអ្នកនឹងមានអារម្មណ៍ថា នេះគឺជាមាគ៌ាដ៏ល្អមួយក្នុងការរស់នៅ។ វាគឺជាការរស់នៅដោយទៀងត្រង់ និងស្មោះត្រង់ ដោយមិនក្លាយជាមនុស្សគ្មានតម្លៃ ឬឥតបានការ ហើយកំពុងតែរស់នៅយ៉ាងត្រឹមត្រូវ និងគួរឲ្យគោរព ជាជាងក្លាយជាមនុស្សចិត្តចង្អៀត ឬកំណាញ់។ អ្នកនឹងមានអារម្មណ៍ថា នេះគឺជារបៀបដែលមនុស្សម្នាក់គួរតែរស់នៅ និងប្រព្រឹត្ត។ បន្ដិចម្ដងៗ សេចក្តីប៉ងប្រាថ្នានៅខាងក្នុងដួងចិត្តរបស់អ្នកដែលចង់ចម្អែតផលប្រយោជន៍ផ្ទាល់ខ្លួនរបស់អ្នក នឹងកាន់តែចុះខ្សោយទៅៗ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីបានអានព្រះបន្ទូលរបស់ព្រះជាម្ចាស់ ខ្ញុំបានដឹងថាការដែលអ្នកដទៃកោតសរសើរ មិនសំខាន់នោះទេ។ ការចុះចូលនឹងអធិបតេយ្យភាព និងផែនការរបស់ព្រះជាម្ចាស់ ការប្រកាន់តាមកិច្ចការនៃដំណាក់របស់ព្រះជាម្ចាស់ ការអនុវត្តសេចក្ដីពិត និងការបំពេញភារកិច្ចរបស់មនុស្សម្នាក់ នោះទើបជាការសំខាន់ ហើយនេះគឺជារបៀបរស់នៅដោយបើកចំហ និងដោយស្មោះត្រង់។ បន្ទាប់ពីខ្ញុំបានយល់ពីបំណងព្រះហឫទ័យរបស់ព្រះជាម្ចាស់ ខ្ញុំមានអារម្មណ៍ធូរស្បើយជាខ្លាំង។ ខ្ញុំនៅតែជាសមាជិកដែលធ្វើការអន់ជាងគេនៅក្នុងក្រុម តែខ្ញុំមិនមានអារម្មណ៍មិនល្អទៀតទេ។ ហើយនៅពេលអ្វីៗប៉ះពាល់ដល់កិត្យានុភាព និងឋានៈរបស់ខ្ញុំ ខ្ញុំមិនទន់ជ្រាយដូចមុនទៀតទេ។ ខ្ញុំតែងអធិស្ឋានដោយមានសម្បជញ្ញៈទៅកាន់ព្រះជាម្ចាស់ និងលះបង់គំនិតពុំត្រឹមត្រូវចោល ហើយខ្ញុំអាចស្ងប់ចិត្ត និងបំពេញភារកិច្ចរបស់ខ្ញុំបាន។ ប៉ុន្តែពិសរបស់សាតាំង បានចាក់ឫសជ្រៅទៅក្នុងខ្លួនខ្ញុំ និងបានក្លាយជាធម្មជាតិពិតប្រាកដរបស់ខ្ញុំ។ ការគ្រាន់តែយល់មិនទាន់គ្រប់គ្រាន់ដើម្បីដកឫសវាបានទេ។ ខ្ញុំនៅត្រូវការឆ្លងកាត់ការជំនុំជម្រះ និងការបន្សុទ្ធឱ្យបានច្រើនជាងមុន ដើម្បីបានបន្សុទ្ធ និងបំផ្លាស់បំប្រែ។

មេក្រុមរបស់យើងបានចាត់តាំងបងស្រី លូ និងបងស្រី ហ្សាង ដើម្បីគ្រប់ការងាររបស់យើង ដោយសារពួកគាត់ទាំងពីរមានជំនាញវិជ្ជាជីវៈខ្លាំងពូកែ។ ខ្ញុំច្រណែនផង និងមានចិត្តឫស្យាផង។ ក្នុងការបង្រៀនបងប្អូនប្រុសស្រីដទៃទៀត ហាក់ដូចជាសញ្ញានៃកិត្យានុភាពមួយដែរ។ តើហេតុអ្វីបានជាខ្ញុំមិនអាចដូចពួកគាត់បាន? អ្វីដែលខ្ញុំអាចធ្វើបាន គឺរវល់នឹងការងារតូចតាចដែលមិនត្រូវការជំនាញអ្វីនោះទេ។ បន្ទាប់មកទៀត ខ្ញុំត្រូវបានណែនាំឱ្យទៅបំពេញភារកិច្ចនៃការស្រោចទឹកដល់ក្រុម ដោយជួយអ្នកដទៃក្នុងការដោះស្រាយការលំបាករបស់ពួកគេ។ ប៉ុន្តែ ខ្ញុំពុំសប្បាយចិត្តសោះឡើយចំពោះការងារនេះ ហើយថែមទាំងមើលស្រាលដល់ភារកិច្ចនេះថែមទៀត។ ចំពោះខ្ញុំ វាហាក់ដូចជាមានតែមនុស្សដែលគ្មានជំនាញពិតប្រាកដប៉ុណ្ណោះដែលទទួលបានការចាត់តាំងឱ្យបំពេញភារកិច្ចនេះ។ ប្រសិនបើក្រុមរបស់យើងបំពេញការងារបានល្អ មនុស្សគ្រប់គ្នានឹងនិយាយថា អ្វីគ្រប់យ៉ាងគឺសុទ្ធតែដោយសារបងស្រីទាំងពីរនេះ។ តើនរណានឹងចាប់អារម្មណ៍លើកិច្ចការរបស់ខ្ញុំនៅក្រោយឆាក ដែលប្រកបគ្នាពីសេចក្ដីពិតដើម្បីដោះស្រាយបញ្ហានានានោះ? ដោយសារខ្ញុំបានមានផ្នត់គំនិតមិនត្រឹមត្រូវ និងមិនអាចទទួលបានកិច្ចការរបស់ព្រះវិញ្ញាណបរិសុទ្ធ ខ្ញុំមិនអាចមានអារម្មណ៍ជំរុញចិត្តដើម្បីបំពេញភារកិច្ចរបស់ខ្ញុំទេ ហើយពេលខ្លះ បានគិតក្នុងចិត្តថា៖ «តើហេតុអ្វីបានគុណសម្បត្តិរបស់ខ្ញុំមិនប្រហាក់ប្រហែលនឹងអ្នកផ្សេងដែរ? តើខ្ញុំពូកែខាងអ្វី? តើពេលណាដែលខ្ញុំត្រូវប្រើជំនាញរបស់ខ្ញុំឱ្យបានពេញលេញ?» ចុងក្រោយ ខ្ញុំបានចាប់ផ្ដើមមានអារម្មណ៍ទទឹងទាស់ និងជ្រួលច្រាលក្នុងចិត្តជាខ្លាំង។ ថ្មីៗនេះ នៅពេលបងស្រី ហ្សាង ឱ្យខ្ញុំដើរទៅបិទទ្វារ ឬបើកបង្អួច ខ្ញុំមានអារម្មណ៍ប្រកាន់ខឹង។ ខ្ញុំគិតថា៖ «តើអ្នកបានជឿមកយូរប៉ុនណាហើយ? អ្នកគ្រាន់តែមានជំនាញពូកែជាងខ្ញុំប៉ុណ្ណោះ គ្មានអីអស្ចារ្យទេ។ តើនេះធ្វើឱ្យអ្នកមានលក្ខណៈសម្បត្តិអួតអាងមែនទេ?» ចុងបញ្ចប់ ខ្ញុំមិនអើពើចំពោះបងស្រី ហ្សាងទេ នៅពេលគាត់និយាយជាមួយខ្ញុំ។ ពេលខ្លះ នៅពេលគាត់សួរខ្ញុំ ខ្ញុំនឹងធ្វើជាស្ដាប់មិនឮ។ ប្រសិនបើខ្ញុំឆ្លើយវិញ ខ្ញុំមិនសូវនិយាយល្អទេ។ នៅពេលខ្ញុំឃើញថា គាត់មានការទើសចិត្តដោយសារសម្ដីខ្ញុំ ខ្ញុំពិតជាមានអារម្មណ៍មិនល្អទេ ប៉ុន្តែនៅពេលនិយាយពីរឿងឋានៈ និងកិត្យានុភាព ខ្ញុំនៅតែឱ្យអារម្មណ៍ខ្ញុំគ្របដណ្ដប់លើខ្ញុំដដែល។

ព្រឹកមួយខ្ញុំបានឃើញបងស្រី លូ និងបងស្រី ហ្សាង ចេញទៅក្រៅដើម្បីបំពេញកិច្ចការ។ ពួកគាត់ទាំងពីរស្លៀកពាក់សម្យសួន និងស្អាតបាតណាស់ ខ្ញុំចាប់ផ្ដើមមិនសប្បាយចិត្ត និងមានអារម្មណ៍ច្រណែនពួកគាត់។ ខ្ញុំគិតក្នុងចិត្តថា៖ «ពួកគាត់សុទ្ធតែមានសិរីល្អទាំងស្រុង ចំណែកខ្ញុំ ត្រូវទុកឱ្យធ្វើការគ្មានគុណសម្បត្តិអ្វីពីក្រោយឆាក។ គ្មាននរណាម្នាក់ដឹងថាខ្ញុំខំធ្វើការខ្លាំងប៉ុនណានោះទេ»។ នៅពេលបងស្រីទាំងពីរត្រឡប់មកវិញនៅយប់នោះ មនុស្សគ្រប់គ្នានៅក្នុងក្រុមប្រញាប់ទៅគួរសមពួកគាត់ ហើយអ្នកខ្លះថែមធ្វើអាហារពេលល្ងាចទុកឱ្យពួកគាត់ថែមទៀតផង។ ដំបូងឡើយ ខ្ញុំក៏ចង់ទៅរាក់ទាក់ពួកគាត់ដែរ និងសួរថាតើការងាររបស់គាត់យ៉ាងម៉េចហើយ ប៉ុន្តែនៅពេលខ្ញុំឃើញគេគ្រប់គ្នារាក់ទាក់ដាក់ពួកគាត់ ខ្ញុំច្រណែន និងគិតថា៖ «អ្នកទាំងពីរកំពុងទទួលបានសិរីល្អម្ដងទៀតហើយធ្វើឱ្យខ្ញុំកាន់តែគ្មានន័យ»។ ដោយមានគំនិតបែបនេះ ខ្ញុំបានត្រឡប់ទៅបន្ទប់របស់ខ្ញុំវិញភ្លាម។ ខ្ញុំមិនអាចធ្វើឱ្យចិត្តស្ងប់នោះទេ ដូច្នេះខ្ញុំបានអធិស្ឋានទៅព្រះជាម្ចាស់។ ខ្ញុំបាននិយាយថា៖ «ព្រះជាម្ចាស់អើយ ការគិតស្រមៃចង់បានឋានៈ បានធ្វើឱ្យមានរឿងមិនល្អកើតឡើង។ ទូលបង្គំចង់លះបង់បំណងចិត្តដែលចង់បានកិត្យានុភាព និងឋានៈតួនាទី ប៉ុន្តែទូលបង្គំមិនអាចធ្វើបាន។ សូមបង្ហាញទូលបង្គំថាតើត្រូវដោះលែងពីចំណងនៃកេរ្តិ៍ឈ្មោះ និងឋានៈយ៉ាងដូចម្ដេច។»

ថ្ងៃបន្ទាប់ បងស្រីម្នាក់បានឃើញថាខ្ញុំមានសភាពមិនល្អ ហើយបានអានអត្ថបទព្រះបន្ទូលខាងក្រោមនេះឱ្យខ្ញុំស្ដាប់៖ «នៅពេលទាក់ទងនឹងមុខតំណែង មុខមាត់ ឬកេរ្តិ៍ឈ្មោះ ដួងចិត្តរបស់មនុស្សគ្រប់គ្នាចាប់ផ្ដើមប្រមើលទុក ហើយអ្នករាល់គ្នាម្នាក់ៗតែងតែចង់មានភាពលេចធ្លោ ចង់មានភាពល្បីល្បាញ និងចង់បានការទទួលស្គាល់។ មនុស្សគ្រប់គ្នាមិនចង់ចុះញ៉មឡើយ ផ្ទុយទៅវិញ គេតែងតែចង់តយុទ្ធ ទោះបីជាការយុទ្ធនោះជារឿងអាម៉ាស់ ហើយមិនត្រូវបានអនុញ្ញាតនៅក្នុងព្រះដំណាក់របស់ព្រះជាម្ចាស់ក៏ដោយ។ យ៉ាងណាមិញ បើគ្មានការតយុទ្ធទេ អ្នកនៅមិនចេះស្កប់ចិត្តដដែល។ នៅពេលដែលអ្នកឃើញនរណាម្នាក់លេចធ្លោ អ្នកក៏កើតចិត្តច្រណែន ស្អប់ និងមានអារម្មណ៍ថា វាមិនយុត្តិធម៌។ «ហេតុអ្វីខ្ញុំមិនអាចលេចធ្លោបាន? ហេតុអ្វីបានជាបុគ្គលនោះចេះតែលេចធ្លោ ហើយខ្ញុំមិនដែលសោះអ៊ីចឹង?» នោះអ្នកក៏មានអារម្មណ៍ខកចិត្ត។ អ្នកព្យាយាមទប់អារម្មណ៍នេះ តែអ្នកមិនអាចទប់បានឡើយ។ អ្នកអធិស្ឋានទៅកាន់ព្រះជាម្ចាស់ ហើយមានអារម្មណ៍ល្អបានមួយរយៈ ប៉ុន្តែនៅពេលដែលអ្នកជួបស្ថានភាពបែបនោះម្ដងទៀត អ្នកមិនអាចយកឈ្នះវាបានឡើយ។ តើការនេះមិនបង្ហាញពីកម្ពស់ដ៏ក្មេងខ្ចីទេឬ? តើការដែលមនុស្សម្នាក់ធ្លាក់ចូលទៅក្នុងសភាពបែបនេះ មិនមែនជាអន្ទាក់ទេឬអី? ទាំងនេះគឺជាច្រវាក់នៃធម្មជាតិដ៏ពុករលួយរបស់សាតាំង ដើម្បីចងមនុស្ស» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា ខ្ញុំពិតជាមិនបានផ្លាស់ប្ដូរអ្វីដែលខ្ញុំបានស្វែងរកទេ។ ខ្ញុំនៅតែគិតពីកេរ្តិ៍ឈ្មោះ ឋានៈ និងដើម្បីឱ្យបានពូកែជាងគេ។ ពេលរបស់ទាំងអស់នេះគ្រប់គ្រងលើខ្ញុំ ខ្ញុំតែងតែចង់ធ្វើឱ្យលេចធ្លោ និងត្រូវគេកត់សម្គាល់ និងដើម្បីបំពេញភារកិច្ចរបស់ខ្ញុំដែលសំខាន់ ឬដែលត្រូវការជំនាញ។ ខ្ញុំគិតថា នេះគឺជាផ្លូវតែមួយគត់ដែលខ្ញុំនឹងចង់ឱ្យអ្នកដទៃគោរព និងឱ្យតម្លៃ និងទទួលបានការយល់ព្រម ហើយចុងក្រោយទទួលបានព្រះពរពីព្រះជាម្ចាស់។ ខ្ញុំមានអារម្មណ៍ថាការងារណាដែលខ្ញុំគិតថាមិនសំខាន់ គឺគ្មានតម្លៃ ហើយថែមទាំងមាក់ងាយលើការងារនៃការស្រោចទឹករបស់ខ្ញុំថែមទៀត។ ពេលឃើញបងស្រីទាំងពីរត្រូវបានគេប្រគល់ការងារសំខាន់ៗ ចំណែកខ្ញុំទទួលបានការងារកំប៉ិកកំប៉ុក ដែលគ្មានគេកត់សម្គាល់ ខ្ញុំមានអារម្មណ៍ច្រណែន និងខកចិត្ត ហើយថែមទាំងរអ៊ូរទាំ ស្ដីបន្ទោសព្រះជាម្ចាស់ដែលមិនបានប្រទានគុណសម្បត្តិ ឬជំនាញល្អដល់ខ្ញុំថែមទៀតផង។ ខ្ញុំពិតជាគ្មានហេតុផលមែន! ដោយសារបំណងចិត្តដែលចង់បានឋានៈរបស់ខ្ញុំមិនបានសម្រេច ខ្ញុំពុំបានខំប្រឹងធ្វើភារកិច្ចរបស់ខ្ញុំទេ ហើយថែមទាំងជះកំហឹងលើបងស្រីៗ ឬសម្ដែងឥរិយាមិនសមរម្យដាក់គាត់ ដើម្បីរំសាយការមិនពេញចិត្តរបស់ខ្ញុំ។ នេះគ្មានអ្វីត្រូវឆ្ងល់ទេ ដែលធ្វើឱ្យបងស្រីៗមានការទប់ចិត្ត និងឈឺចាប់។ ពេលខ្ញុំឆ្លុះបញ្ចាំងពីចំណុចនេះ ខ្ញុំកាន់តែមានអារម្មណ៍ថាបានធ្វើខុស។ ខ្ញុំបានដឹងថាខ្ញុំពិតជាអាត្មានិយម និងខ្វះភាពជាមនុស្សដែលខ្ញុំធ្លាប់មាន។

ក្រោយមក ខ្ញុំបានប្រទះឃើញអត្ថបទព្រះបន្ទូលរបស់ព្រះជាម្ចាស់នេះ៖ «មនុស្សតែងតែចង់មានកេរ្តិ៍ឈ្មោះល្បីល្បាញ និងក្លាយជាតារាល្បី។ ពួកគេប្រាថ្នាចង់បានកេរ្តិ៍ឈ្មោះ និងកិត្យានុភាពអស្ចារ្យ និងធ្វើឱ្យដូនតាពួកគេមានមុខមាត់។ តើទាំងអស់នេះ គឺជាចំណុចវិជ្ជមានមែនទេ? អ្វីទាំងអស់នេះមិនស្របគ្នានឹងចំណុចវិជ្ជមានទេ។ បន្ថែមលើនេះ វាផ្ទុយទៅនឹងក្រឹត្យវិន័យរបស់ព្រះជាម្ចាស់ ដែលមានការត្រួតត្រាលើវាសនារបស់មនុស្សជាតិ។ តើហេតុអ្វីបានជាខ្ញុំនឹងនិយាយបែបនេះ? តើមនុស្សប្រភេទណាដែលព្រះជាម្ចាស់សព្វព្រះទ័យចង់បាន? តើទ្រង់ចង់បានមនុស្សដែលមានភាពអស្ចារ្យ ជាតារា ជាមនុស្សថ្លៃថ្នូរ ឬជាមនុស្សកក្រើកមេឃរញ្ជួយដីមែនទេ? (អត់ទេ។) ដូច្នេះ តើមនុស្សប្រភេទណាដែលព្រះជាម្ចាស់សព្វព្រះទ័យចង់បាន? ទ្រង់សព្វព្រះទ័យចង់បានមនុស្សដែលមានហេតុផលជាក់ស្ដែង ដែលស្វែងរកចង់ក្លាយជាសត្តនិកររបស់ព្រះជាម្ចាស់ដែលមានគុណសម្បត្តិ ដែលអាចបំពេញភារកិច្ចរបស់សត្តនិករ និងជាអ្នកដែលអាចស្ថិតក្នុងចិត្តមនុស្សបាន» («និស្ស័យពុករលួយអាចដោះស្រាយទៅបានតែតាមរយៈការស្វែងរកសេចក្ដីពិត និងការពឹងផ្អែកលើព្រះជាម្ចាស់ប៉ុណ្ណោះ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ពេលឆ្លុះបញ្ចាំងពីព្រះបន្ទូលរបស់ព្រះជាម្ចាស់ ខ្ញុំបានដឹងថា ព្រះជាម្ចាស់ពុំចង់បានមនុស្សថ្លៃថ្នូរ ឬមានទេពកោសល្យអស្ចារ្យនោះទេ ប៉ុន្តែប៉ុន្ដែត្រូវការមនុស្សដែលបន្ទាបខ្លួនដែលអាចបំពេញភារកិច្ចរបស់ពួកគេជាសត្តនិកររបស់ព្រះជាម្ចាស់។ ព្រះជាម្ចាស់ពុំតម្រូវឱ្យខ្ញុំមានគុណសម្បត្តិអស្ចារ្យ ឬជំនាញវិជ្ជាជីវៈកំពូលនោះទេ ទ្រង់គ្រាន់តែសុំថា ខ្ញុំត្រូវនៅកន្លែងរបស់ខ្ញុំ និងបំពេញការងាររបស់ខ្ញុំឱ្យបានល្អ។ ហើយនេះគឺជាចំណុចដែលខ្ញុំអាចធ្វើបាន។ ព្រះជាម្ចាស់ប្រទានគុណសម្បត្តិខុសគ្នា និងទេពកោសល្យខុសគ្នាដល់មនុស្សម្នាក់ៗ។ ឱ្យតែយើងខំប្រឹងតាមសមត្ថភាពរបស់យើង ជួយគ្នា និងធ្វើការរួមគ្នា នោះយើងនឹងបំពេញភារកិច្ចរបស់យើង និងគាប់ព្រះហឫទ័យរបស់ព្រះជាម្ចាស់ហើយ។

៣៨. ការស្វែងរក សេរីភាព ពី ឋានៈ

ដោយ ដុង អេន (បារាំង)

ខ្ញុំបានក្លាយជាអ្នកដឹកនាំក្រុមជំនុំក្នុងឆ្នាំ ២០១៩។ ខ្ញុំបានធ្វើកិច្ចការដោយវិធីខ្លួនឯង មិនទទួលខុសត្រូវចំពោះភារកិច្ចរបស់ខ្លួន ខ្ញុំមិនបានចាត់ចែងមនុស្សឱ្យធ្វើកិច្ចការត្រូវតាមសមត្ថភាពរបស់គេទេ ដែលទាំងអស់ប៉ះពាល់ដល់ជីវិតក្រុមជំនុំ។ ខ្ញុំពោរពេញដោយវិប្បសារី។ ដូច្នេះហើយ ខ្ញុំបានតាំងចិត្តដោះស្រាយកិច្ចការនៅក្រុមជំនុំឱ្យបានល្អ។ ពេលនោះ មានអ្នកដឹកនាំពីរក្រុមដែលត្រូវតែងតាំងឡើងវិញ ប៉ុន្តែខ្ញុំមិនអាចរកបាននរណាម្នាក់ដែលស័ក្តិសមជំនួសពួកគេទេ។ ខ្ញុំចេះតែព្រួយបារម្ភ និងសញ្ជឹងគិតថា បើខ្ញុំមិនអាចរកបាននរណាម្នាក់ដែលស័ក្តិសមកាន់តួនាទីទាំងនោះទេ អ្នកដឹកនាំរបស់ខ្ញុំនឹងនិយាយថា ខ្ញុំមិនអាចធ្វើការងារជាក់ស្តែងបាន។ ចុះបើខ្ញុំត្រូវបានគេជំនួសវិញនោះ? ខួរក្បាលខ្ញុំខ្វាយខ្វល់យ៉ាងខ្លាំង និងបានគិតដល់បងស្រី ចាង គាត់មានគុណសម្បត្តិល្អ និងបំពេញភារកិច្ចរបស់គាត់បានល្អ។ គាត់ជាអ្នកដឹកនាំក្រុមដ៏អស្ចារ្យម្នាក់។ គិតដល់ចំណុចនេះ ខ្ញុំបានដកដង្ហើមធំឱ្យធូរស្រាលចិត្ត។ ខ្ញុំមានអារម្មណ៍ដូចជា ខ្ញុំរកបាននរណាម្នាក់ដើម្បីបំពេញតួនាទីនោះ ហើយការងាររបស់ខ្ញុំនឹងងាយស្រួលជាងមុនឥឡូវនេះដោយមានមនុស្សដែលត្រូវនឹងការងារ។

ទោះជាយ៉ាងណា នៅពេលនោះ បងស្រីលី ជាអ្នកដឹកនាំនៅក្រុមជំនុំមួយបានទូរស័ព្ទមកខ្ញុំ និងបាននិយាយថា ក្រុមជំនុំរបស់គាត់មានអ្នកជឿថ្មីមកច្រើនដោយគ្មានមនុស្សគ្រប់គ្រាន់ស្រោចទឹកពួកគាត់។ គាត់ចង់និយាយជាមួយខ្ញុំអំពីលទ្ធភាពដែលអាចតែងតាំងបងស្រីចាង ទៅស្រោចទឹកអ្នកជឿថ្មីនៅក្រុមជំនុំរបស់គាត់។ ខ្ញុំបានជាប់គាំងនឹងគំនិតនេះ។ «ចុះក្រុមជំនុំរបស់យើងយ៉ាងណា?» ខ្ញុំបានគិត។ «តើយើងនឹងធ្វើអ្វី បើបងស្រី ចាង ត្រូវបានតែងតាំងទៅកន្លែងផ្សេង? បើខ្ញុំមិនអាចរកបានអ្នកផ្សេងដើម្បីដឹកនាំក្រុម និងមិនអាចដោះស្រាយការងារនេះបាន ខ្ញុំអាចនឹងត្រូវបានគេជំនួស!» ដោយកត់សំគាល់ឃើញខ្ញុំមិនទាន់និយាយអ្វី បងស្រី លី មានប្រសាសន៍ថា «មនុស្សភាគច្រើននៅក្រុមជំនុំរបស់អ្នកជាអ្នកជឿយូរមកហើយ និងមានគ្រឹះនៅក្នុងសេចក្ដីជំនឿរបស់ពួកគាត់។ បើបងស្រី ចាង ត្រូវបានផ្លាស់ប្តូរ អ្នកអាចបង្រៀននរណាម្នាក់ផ្សេងបានជានិច្ច។ ការងាររបស់អ្នកនឹងមិនប៉ះពាល់ខ្លាំងទេ»។ ខ្ញុំពិតជាមិនចង់ឮគំនិតនេះ និងមានអារម្មណ៍ជំទាស់ជាខ្លាំង។ ខ្ញុំបានគិតថា «អ្នកកំពុងគិតថាការបណ្តុះបណ្តាលនរណាម្នាក់គឺជារឿងងាយស្រួលណាស់!» ខ្ញុំដឹងថា ក្រុមជំនុំបង លី ពិតជាត្រូវការជំនួយ ប៉ុន្តែខ្ញុំស្ថិតនៅក្រោមអំណាចនៃនិស្ស័យពុករលួយរបស់ខ្ញុំ។ មិនថាគាត់និយាយអ្វីទេ ខ្ញុំបដិសេធមិនផ្តល់ឱ្យនូវអ្វីដែលគាត់ចង់បានទេ។ ខ្ញុំបានបន្ទោសគាត់ទៀតផង ដោយគិតថា គាត់អាត្មានិយម និងគិតតែក្រុមជំនុំរបស់គាត់។ ដោយឃើញខ្ញុំជំទាស់នឹងគំនិតនេះ បងស្រី លី ក៏ឈប់ទទូច។ ក្រោយឈប់និយាយទូរស័ព្ទ ខ្ញុំមានអារម្មណ៍មិនល្អ និងបានតាំងចិត្តនឹងខ្លូនឯងថា ខ្ញុំនឹងមិនសុខចិត្ត ខ្ញុំនឹងមិនលះបង់បងស្រី ចាង មិនថានរណាស្នើសុំទេ។ ថ្ងៃបន្ទាប់ អ្នកដឹកនាំរបស់ខ្ញុំបានមកនិយាយជាមួយខ្ញុំពីបញ្ហានេះ។ ខ្ញុំបានរៀបរាប់ពីការដែលក្រុមជំនុំយើងខ្វះមនុស្ស និងការលំបាកទាំងអស់ដែលយើងកំពុងជួបប្រទះ។ ខ្ញុំបាននិយាយហើយនិយាយទៀតពីការលំបាករបស់យើងដើម្បីឱ្យអ្នកដឹកនាំគ្មានគោលជំហរ។ ទីបំផុត គ្មានអ្វីដែលគាត់អាចនិយាយបាន ហើយគាត់មិនបានសង្កត់ធ្ងន់លើបញ្ហានេះ។ ខ្ញុំមានអារម្មណ៍រីករាយចំពោះរឿងនេះ ខ្ញុំអាចទុកបងស្រីចាងបាន។ ល្ងាចនោះ ខ្ញុំបានជួបអ្នកជួយគ្រប់គ្រងក្រុមជំនុំមួយចំនួនដើម្បីពិភាក្សាពីការដំឡើងបងស្រីចាង។ ទោះយ៉ាងណា ខ្ញុំមិនបានលើកឡើងពីការលំបាករបស់បងស្រីលីដែលកំពុងជួបនៅក្រុមជំនុំគាត់ ឬអ្នកដឹកនាំរបស់យើងបានមកស្នើឱ្យតែងតាំងបងស្រីចាងដែរ។ ពីព្រោះ ខ្ញុំមិនអាចប្រាប់ពួកគេគ្រប់យ៉ាងនូវអ្វីដែលបានកើតឡើង ពួកគេបានឯកភាពឱ្យបងស្រីចាងក្លាយជាអ្នកដឹកនាំក្រុម។ នៅពេលដែលខ្ញុំកំពុងមានអារម្មណ៍ពេញចិត្តនឹងខ្លួនឯង អ្នកដឹកនាំរបស់យើងបានមកលេងដោយឥតប្រាប់មុនដើម្បីនិយាយជាមួយខ្ញុំ និងដៃគូការងាររបស់ខ្ញុំ។ ចុងក្រោយ ក៏មានការសម្រេចថា ដោយយោងតាមតម្រូវការការងារ បងស្រីចាងត្រូវបានតែងតាំងឡើងវិញ។ ឃើញអ្នករាល់គ្នាយល់ព្រមនឹងចំណុចនេះ ខ្ញុំមានអារម្មណ៍មិនអាចប្រកែកបាន ប៉ុន្តែខ្ញុំពិតជាមិនសប្បាយចិត្តទេ ខ្ញុំមានអារម្មណ៍ដូចមាននរណាម្នាក់បានកាត់ដៃស្តាំខ្ញុំចេញ។ រយៈពេលពីរបីថ្ងៃខាងបន្ទាប់ ខ្ញុំពិតជាពិបាកចិត្ត នៅពេលរឿងរ៉ាវទាំងមូលបានកើតឡើង។ ខ្ញុំមិនមានអារម្មណ៍ល្អក្នុងការបំពេញភារកិច្ចរបស់ខ្ញុំទេ។ នៅពេលយប់ ខ្ញុំគេងលើគ្រែដោយប្រែប្រួលចុះឡើងៗ គេងលក់មិនស្កប់ស្កល់ ក្នុងចិត្តគិតរឿងនេះម្តង គិតរឿងនោះម្តងមិនចេះចប់។ ទីបំផុត ខ្ញុំបានអធិដ្ឋានទៅព្រះជាម្ចាស់ថា៖ «ព្រះជាម្ចាស់អើយ ទូលបង្គំមិនមានបំណងឱ្យបងស្រីចាងទៅ ដើម្បីការពារតួនាទីខ្លួនឯងទេ។ ទូលបង្គំមិនអាចឱ្យទៅបានទេ។ ព្រះជាម្ចាស់អើយ សូមជួយតម្រង់ផ្លូវនិងនាំទូលបង្គំឆ្លងឱ្យផុតពីស្ថានភាពនេះផង។ សូមធ្វើឱ្យទូលបង្គំអាចលះបង់ខ្លួនឯង និងនាំឱ្យទូលបង្គំស្គាល់ខ្លួនឯងបន្តិចផង»។

បន្ទាប់ពីខ្ញុំបានអធិដ្ឋាន ខ្ញុំបានអានព្រះបន្ទូលរបស់ព្រះជាម្ចាស់៖ «មនុស្សកម្រនឹងអនុវត្តសេចក្ដីពិតណាស់ ជារឿយៗពួកគេបែរខ្នងដាក់សេចក្ដីពិត និងរស់នៅក្នុងនិស្ស័យបែបសាតាំងពុករលួយ ដែលអាត្មានិយម និងថោកទាប។ ពួកគេសម្លឹងរកមើលកិត្យានុភាព កេរ្តិ៍ឈ្មោះ ឋានៈ និងផលប្រយោជន៍ផ្ទាល់ខ្លួន ហើយពួកគេមិនទទួលបានសេចក្ដីពិតនោះទេ។ ដូច្នេះពួកគេមានការរងទុក្ខយ៉ាងខ្លាំង ពួកគេមានការព្រួយបារម្ភយ៉ាងច្រើន ហើយពួកគេមានគំនាបជាច្រើន» («ច្រកចូលទៅកាន់ជីវិតត្រូវតែចាប់ផ្ដើមជាមួយនឹងបទពិសោធន៍នៃការបំពេញភារកិច្ចរបស់ខ្លួន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «មនុស្សពិតជាឃោរឃៅណាស់! ការរួមគំនិតគ្នា និងល្បិចកលទុច្ចរិត ការលួចឆក់ និងការរឹបអូសពីអ្នកដទៃ ការដណ្ដើមកិត្តិយស និងលាភសក្ការៈ ការកាប់សម្លាប់គ្នាទៅវិញទៅមក តើដល់ពេលណាទើបអាចនឹងបញ្ចប់បាន? មិនថាព្រះជាម្ចាស់មានបន្ទូលច្រើនរាប់សិបពាន់ម៉ាត់ក៏ដោយ ក៏គ្មាននរណាម្នាក់ភ្ញាក់ស្មារតីវិញឡើយ។ មនុស្សធ្វើការដើម្បីជាប្រយោជន៍ដល់ក្រុមគ្រួសារ និងកូនប្រុសស្រីរបស់ពួកគេ ជាប្រយោជន៍ដល់មុខរបរ ភាពជោគជ័យទៅអនាគត តួនាទី អំនួតផ្ទាល់ខ្លួន និងប្រាក់កាសរបស់ពួកគេ ជាប្រយោជន៍ខាងចំណីអាហារ សម្លៀកបំពាក់ និងខាងសាច់ឈាម។ ប៉ុន្តែ តើមាននរណាម្នាក់ដែលបានធ្វើកិច្ចការដើម្បីជាប្រយោជន៍ដល់ព្រះជាម្ចាស់ពិតប្រាកដ? ទោះបីជាក្នុងចំណោមអស់អ្នកដែលធ្វើកិច្ចការដើម្បីជាប្រយោជន៍ដល់ព្រះជាម្ចាស់ក៏ដោយ ក៏មានមនុស្សតិចតួចណាស់ដែលបានស្គាល់់ព្រះជាម្ចាស់។ តើមានមនុស្សប៉ុន្មាននាក់ដែលមិនធ្វើការដើម្បីប្រយោជន៍ផ្ទាល់ខ្លួនរបស់ពួកគេនោះ? តើមានមនុស្សប៉ុន្មាននាក់ដែលមិនជិះជាន់ ឬបណ្តេញអ្នកដទៃចេញដើម្បីការពារតំណែងរបស់ពួកគេ?» («ពួកទុច្ចរិតនឹងត្រូវទទួលទោសយ៉ាងពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានចាក់ចំបេះដូងរបស់ខ្ញុំ។ ព្រះជាម្ចាស់បានបើកសម្ដែងអំពើអាក្រក់នៃសេចក្តីពុករលួយរបស់មនុស្សជាតិដោយសាតាំង ការឈ្លោះគ្នាដើម្បីកេរ្ដិ៍ឈ្មោះ និងទ្រព្យសម្បត្តិ នេះជាសណ្ឋានរបស់ខ្ញុំយ៉ាងច្បាស់។ ខ្ញុំបានគិតពីអ្វីដែលខ្ញុំបានបង្ហាញក្នុងបញ្ហាបងស្រី ចាង នេះ។ ដើម្បីការពារតួនាទីរបស់ខ្ញុំជាអ្នកដឹកនាំ ខ្ញុំមិនអើពើនឹងកិច្ចការនៃដំណាក់របស់ព្រះជាម្ចាស់ទាំងមូលទេ ដោយខ្លាចថា បើយើងបាត់បង់បងស្រីចាង នោះការងារនៅក្រុមជំនុំយើងនឹងត្រូវរងការប៉ះពាល់ ខ្ញុំនឹងបាត់បង់តួនាទីជាអ្នកដឹកនាំ។ នោះហើយជាហេតុផលនៅពេលអ្នកដឹកនាំរបស់ខ្ញុំមកស្នើសុំបងស្រី ចាង ខ្ញុំរកមូលហេតុគ្រប់បែបយ៉ាងដើម្បីបដិសេធ។ ខ្ញុំបានផ្ដួចផ្ដើមក្នុងការសម្រេចចិត្ត និងដឹកនាំក្នុងការចាត់ចែងសម្រាប់ភារកិច្ចរបស់បងស្រី ចាង។ ខ្ញុំបានបញ្ឆោតបងស្រី លី និងអ្នកដឹកនាំរបស់ខ្ញុំ ព្រមទាំងរៀបផែនការទាក់ចិត្តក្រុមអ្នកជួយគ្រប់គ្រង។ ខ្ញុំបានខំប្រឹងយ៉ាងខ្លាំង និងប្រើខួរក្បាលដើម្បីការពារកេរ្តិ៍ឈ្មោះ និងឋានៈរបស់ខ្ញុំ។ ខ្ញុំពិតជាអាត្មានិយម គួរឱ្យស្អប់ខ្ពើម និងមានល្បិចកលមែន! ប្រការនេះធ្វើឱ្យខ្ញុំគិតដល់សត្វសាហាវនៅក្នុងអាណាចក្រសត្វ។ ពួកគេប្រយុទ្ធ និងសម្លាប់គ្នាដើម្បីដែនដី និងអាហារ ហើយអ្នកខ្លាំងបំផុតជាអ្នកគ្រប់គ្រងលើគេ។ បន្ទាប់មក ខ្ញុំក៏គិតដល់ខ្លួនឯងថា៖ ដោយការតស៊ូដើម្បីគ្រប់គ្រងមនុស្ស និងការពារតួនាទីខ្លួនឯង ខ្ញុំបានក្លាយដូចជាសត្វសាហាវ គ្មានមនុស្សជាតិទាល់តែសោះ។ ខ្ញុំដឹងថា ឥរិយាបថរបស់ខ្ញុំគួរឱ្យខ្លាចយ៉ាងណា។ ទោះជាខ្ញុំហាក់ដូចកំពុងមានបន្ទុក និងពិចារណាលើការងាររបស់ក្រុមជំនុំយើងក៏ដោយ ក៏អ្វីដែលខ្ញុំបានកំពុងពិចារណាជាងគេនោះគឺតួនាទីរបស់ខ្ញុំដែរ។ ដូចដែលព្រះបន្ទូលរបស់ព្រះជាម្ចាស់បើកសម្ដែងថា៖ «តើមានមនុស្សប៉ុន្មាននាក់ដែលមិនធ្វើការដើម្បីប្រយោជន៍ផ្ទាល់ខ្លួនរបស់ពួកគេនោះ? តើមានមនុស្សប៉ុន្មាននាក់ដែលមិនជិះជាន់ ឬបណ្តេញអ្នកដទៃចេញដើម្បីការពារតំណែងរបស់ពួកគេ?» តាំងពីដើមរហូតចប់ ខ្ញុំបានព្យាយាមគ្រប់គ្រងបងស្រីចាង ដោយមិនឱ្យគាត់ទៅណា។ ខ្ញុំបានគិតដល់គាត់ជាសមាជិកម្នាក់នៃក្រុមជំនុំយើង ហើយយើងគួរនិយាយពីភារកិច្ចរបស់គាត់។ ខ្ញុំទទួលខុសត្រូវ និងមិនអនុញ្ញាតឱ្យនរណាម្នាក់ជ្រៀតជ្រែកបានទេ។ ខ្ញុំបានយល់ពីរបៀបដែលខ្ញុំក្រអឺតក្រទម។ ខ្ញុំបានបាត់បង់ភាពជាមនុស្ស និងញាណ លក្ខណៈ និងភាពសាមញ្ញ! ពេលនោះ ខ្ញុំបានគិតពីពេលដែលខ្ញុំបានបង្រៀនដំណឹងល្អដល់អ្នកជឿសាសនា គ្រូគង្វាលបានឃើញថា សមាជិកជាច្រើននៃក្រុមជំនុំរបស់ពួកគេបានកំពុងទទួលយកកិច្ចការរបស់ព្រះជាម្ចាស់នៅគ្រាចុងក្រោយ និងថា តួនាទីរបស់ពួកគេមិនអាចរក្សាទុកបានទេ។ ពួកគេធ្វើអ្វីគ្រប់យ៉ាងដែលពួកគេអាចដើម្បីបញ្ឈប់មនុស្សពីការស្វែងរកផ្លូវពិត។ ពួកគេមិនត្រឹមតែវាយប្រហារអ្នកដែលផ្សព្វផ្សាយដំណឹងល្អប៉ណ្ណោះទេ ប៉ុន្តែបានអះអាងដោយឥតអៀនខ្មាសថាអ្នកជឿជាក្រុមរបស់ពួកគេ ហើយគ្មាននរណាម្នាក់នឹងលួចពួកគេចេញបានឡើយ។ ពេលនោះខ្ញុំបានយល់ថា ឥរិយាបថរបស់ខ្ញុំមិនខុសពីឥរិយាបថរបស់គ្រូគង្វាលទាំងនោះឡើយ។ ដើម្បីរក្សាតួនាទី និងជីវិតរស់នៅខ្លួនឯង ខ្ញុំចង់រក្សាទុកបងប្អូនឱ្យស្ថិតនៅក្រោមការគ្រប់គ្រងរបស់ខ្ញុំ និងមិនអនុញ្ញាតឱ្យដំណាក់របស់ព្រះជាម្ចាស់ចាត់តាំងពួកគេទៅកន្លែងផ្សេងទេ។ ខ្ញុំកំពុងព្យាយាមចាប់យកចៀមរបស់ព្រះជាម្ចាស់ និងប្រជែងជាមួយព្រះជាម្ចាស់យកមនុស្សទាំងនោះ! គិតដល់គំនិតនេះ ខ្ញុំចាប់ផ្តើមភ័យខ្លាច។ ដោយភ័យញាប់ញ័រ ខ្ញុំបានទៅចំពោះព្រះភ័ក្ត្រព្រះជាម្ចាស់ និងបានអធិដ្ឋានថា៖ «ព្រះជាម្ចាស់អើយ ទូលបង្គំបានធ្វើខុស។ ទូលបង្គំបានប្រឆាំងនឹងទ្រង់ ទូលបង្គំចង់ប្រែចិត្តចំពោះទ្រង់»។

មិនយូរប៉ុន្មាន ព្រះជាម្ចាស់បានរៀបចំស្ថានភាពមួយដើម្បីសាកល្បងខ្ញុំម្តងទៀត។ អ្នកដឹកនាំនៅក្រុមជំនុំមួយទៀតបានផ្ញើសារមក ដោយស្នើសុំមនុស្សម្នាក់ជាបន្ទាន់ ដែលអាចគ្រប់គ្រងលើការពិនិត្យការងារឯកសារ។ គាត់ឮថា បងស្រីចេន នៅក្រុមជំនុំយើងពូកែផ្នែកនេះ និងទទួលខុសត្រូវចំពោះភារកិច្ចរបស់គាត់ ដូច្នេះគាត់ចង់ស្នើសុំថាតើបងស្រី ចេន អាចទៅកាន់តួនាទីនេះបានឬអត់។ ខ្ញុំដឹងយ៉ាងច្បាស់ថា បងស្រី ចេនមានជំនាញផ្នែកនេះឥតខ្ចោះ ប៉ុន្តែគាត់ជាគ្រូផ្សាយដំណឹងល្អនៅក្រុមជំនុំយើង ហើយគាត់ពិតជាអស្ចារ្យណាស់។ តើនឹងមានអ្វីកើតឡើង បើបងស្រី ចេន ត្រូវបានផ្លាស់ប្តូរ ហើយជាលទ្ធផល ការងារផ្សព្វផ្សាយដំណឹងល្អរបស់យើងនឹងប៉ះពាល់? ចុះបើខ្ញុំអាចត្រូវបានអ្នកដឹកនាំបញ្ឈប់ដោយសារមិនអាចធ្វើការងារជាក់ស្តែងបាន? ខ្ញុំប្រហែលជាមិនអាចរក្សាតួនាទីរបស់ខ្ញុំបានទេ។ ខ្ញុំបានសម្រេចថា វាជាការល្អប្រសិនបើពួកគាត់រកអ្នកផ្សេងបាន ដូច្នេះខ្ញុំមានចេតនាមិនឆ្លើយតបនឹងសាររបស់អ្នកដឹកនាំនោះ។ បន្ទាប់មក វាបានកើតឡើងលើខ្ញុំភ្លាម «ខ្ញុំមិនព្រមផ្តល់បងស្រីចាងទៅគេទេពីមុន ដើម្បីការពារតួនាទីរបស់ខ្ញុំ។ ខ្ញុំមិនអាចរារាំងបានទេលើកនេះ»។ ប៉ុន្តែខ្ញុំនៅតែមានអារម្មណ៍ឈឺចាប់និងមានទំនាស់។ ខ្ញុំបានគិតថា «ហេតុអ្វីខ្ញុំជំទាស់ខ្លាំងម៉្លេះនៅពេលដែលនរណាម្នាក់ត្រូវការតែងតាំងឡើងវិញ? ខ្ញុំតែងតែបារម្ភខ្លាចការងាររបស់យើងត្រូវរងការប៉ះពាល់ និងបាត់បង់តួនាទីរបស់ខ្ញុំ។ តើខ្ញុំអាចរួចផុតពីចំណង និងកម្រិតនៃកេរ្តិ៍ឈ្មោះ និងឋានៈដោយរបៀបណា? បន្ទាប់មក ខ្ញុំបានអធិដ្ឋានក្នុងចិត្តទៅកាន់ព្រះជាម្ចាស់ ដោយសុំឱ្យព្រះជាម្ចាស់ណែនាំផ្លូវ និងដឹកនាំខ្ញុំឱ្យយល់ពីសារជាតិនៃការស្វែងរកឋានៈ និងជួយខ្ញុំឱ្យលះបង់ចោលសាច់ឈាម ហើយអនុវត្តសេចក្តីពិត។

អំឡុងពេលខ្ញុំថ្វាយបង្គំ ខ្ញុំបានអានអត្ថបទព្រះបន្ទូលរបស់ព្រះជាម្ចាស់ត្រង់នេះថា៖ «សារជាតិនៃអាកប្បកិរិយារបស់ពួកទទឹងនឹងព្រះគ្រីស្ទ គឺដើម្បីប្រើប្រាស់ជានិច្ចនូវមធ្យោបាយ និងវិធីសាស្ត្រដើម្បីសម្រេចគោលដៅរបស់ពួកគេ ក្នុងការទទួលបានឋានៈ ក្នុងការយកឈ្នះមនុស្ស និងធ្វើឱ្យមនុស្សដើរតាម និងគោរពពួកគេ។ វាអាចទៅរួច ដែលនៅក្នុងជម្រៅចិត្តរបស់អ្នកដែលទទឹងនឹងព្រះគ្រីស្ទ ពួកគេមិនប្រកួតដណ្ដើមមនុស្សជាមួយព្រះជាម្ចាស់ដោយចេតនានោះទេ ប៉ុន្តែរឿងមួយដែលច្បាស់គឺ៖ ទោះបីនៅពេលដែលពួកគេប្រកួតដណ្ដើមមនុស្សជាមួយព្រះជាម្ចាស់ក៏ដោយ ក៏ពួកគេនៅតែចង់បានឋានៈ និងអំណាចក្នុងចំណោមមនុស្សដែរ។ ទោះបីជាពេលដែលពួកគេដឹងថា ពួកគេកំពុងតែប្រកួតដណ្ដើមឋានៈជាមួយព្រះជាម្ចាស់ ហើយប្រគល់ខ្លួនក៏ដោយ ក៏ពួកគេនៅតែប្រើប្រាស់វិធីសាស្ត្រផ្សេង ដើម្បីទទួលបានឋានៈក្នុងចំណោមមនុស្ស ហើយថាវាមានសុពលភាពដែរ។ សរុបមក ទោះបីជាគ្រប់យ៉ាង ដែលអ្នកទទឹងនឹងព្រះគ្រីស្ទ ហាក់ដូចជាមានការបំពេញភារកិច្ចរបស់ពួកគេដ៏ស្មោះត្រង់ ហើយពួកគេហាក់ដូចជាអ្នកដើតាមដ៏ពិតរបស់ព្រះជាម្ចាស់ក៏ដោយ ក៏មហិច្ឆតារបស់ពួកគេក្នុងការគ្រប់គ្រងមនុស្ស និងដើម្បីទទួលបានឋានៈ ព្រមទាំងអំណាចក្នុងចំណោមមនុស្ស នឹងមិនដែលផ្លាស់ប្ដូរទេ។ មិនថាអ្វីដែលព្រះជាម្ចាស់មានបន្ទូល ឬធ្វើ ហើយមិនថាអ្វីដែលទ្រង់ស្នើសុំពីមនុស្សនោះទេ គឺពួកគេមិនធ្វើអ្វីដែលពួកគេគួរធ្វើ ឬបំពេញភារកិច្ចរបស់ពួកគេ តាមវិធីដែលផ្ដល់ផលប្រយោជន៍ដល់ព្រះបន្ទូល និងតម្រូវការរបស់ទ្រង់នោះឡើយ ឬពួកគេមិនបោះបង់ចោលការស្វះស្វែងរកអំណាច និងឋានៈរបស់ពួកគេ ដែលជាលទ្ធផលនៃការយល់ដឹងពីព្រះសូរសៀង និងសេចក្ដីពិតរបស់ទ្រង់នោះទេ។ ពេញមួយជីវិត មហិច្ឆតារបស់ពួកគេស្រូបយកអស់ពីពួកគេ គ្រប់គ្រង និងដឹកនាំអាកប្បកិរិយា ព្រមទាំងគំនិតរបស់ពួកគេ ហើយកំណត់មាគ៌ាដែលពួកគេដើរ។ នេះគឺជាសេចក្ដីបំព្រួញរបស់អ្នកទទឹងនឹងព្រះគ្រីស្ទ។ តើអ្វីដែលត្រូវបានសង្កត់ធ្ងន់នៅទីនេះ? មនុស្សមួយចំនួនសួរថា «តើអ្នកទទឹងនឹងព្រះគ្រីស្ទមិនមែនអស់អ្នកដែលប្រកួតដណ្ដើមមនុស្សជាមួយព្រះជាម្ចាស់ ហើយមិនទទួលស្គាល់ទ្រង់ទេឬ?» ពួកគេអាចទទួលស្គាល់ព្រះជាម្ចាស់ ពួកគេអាចទទួលស្គាល់យ៉ាងពិតប្រាកដ និងជឿថាមានវត្តមានរបស់ទ្រង់ ហើយពួកគេអាចចង់ដើរតាមទ្រង់ និងស្វែងរកសេចក្ដីពិត ប៉ុន្តែរឿងមួយដែលនឹងមិនដែលផ្លាស់ប្ដូរគឺ៖ ពួកគេនឹងមិនដែលបោះបង់ចោលមហិច្ឆតាចំពោះអំណាច និងឋានៈឡើយ ហើយពួកគេក៏នឹងមិនបោះបង់ចោលការស្វែងរករបស់ទាំងអស់នោះដែរ ដោយផ្អែកទៅលើបរិស្ថានរបស់ពួកគេ ឬឥរិយាបថរបស់ព្រះជាម្ចាស់ចំពោះពួកគេ។ ទាំងនេះគឺជាចរិតលក្ខណៈរបស់អ្នកទទឹងនឹងព្រះគ្រីស្ទ។ មិនថាមនុស្សបានឈឺចាប់ច្រើនប៉ុណ្ណា មិនថាពួកគេបានយល់អំពីសេចក្ដីពិតបានប៉ុណ្ណា មិនថាពួកគេបានចូលទៅក្នុងធាតុពិតនៃសេចក្ដីពិតច្រើនប៉ុណ្ណា ហើយមិនថាពួកគេមានចំណេះដឹងអំពីព្រះជាម្ចាស់ច្រើនប៉ុណ្ណានោះទេ ក្រៅពីបាតុភូត និងការបើកបង្ហាញខាងក្រៅទាំងនេះ គឺពួកគេនឹងមិនដែលប្រគល់ ឬបោះបង់ចោលមហិច្ឆតារបស់ពួកគេ និងការស្វែងរកអំណាច ព្រមទាំងឋានៈរបស់ពួកគេនោះទេ ហើយនេះកំណត់យ៉ាងច្បាស់អំពីសារជាតិនៃធម្មជាតិរបស់ពួកគេ។ គ្មានភាពត្រឹមត្រូវសូម្បីតែបន្តិចសោះ ដែលព្រះជម្ចាស់ហៅមនុស្សបែបនេះ ថាជាអ្នកទទឹងនឹងព្រះគ្រីស្ទ។ វាត្រូវបានកំណត់ដោយសារជាតិនៃធម្មជាតិពិតរបស់ពួកគេ» («ពួកគេបញ្ឆោត អូសទាញ គំរាមកំហែង និងគ្រប់គ្រងមនុស្ស» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ព្រះជាម្ចាស់បានបើកសម្ដែងពីធម្មជាតិ និងលក្ខណៈនៃពួកទទឹងនឹងព្រះគ្រីស្ទដែលរីករាយនឹងអំណាច និងឋានៈ ហើយយករឿងទាំងនោះជាហេតុផលសម្រាប់ការរស់នៅ។ ឫសគល់ និងការជំរុញទឹកចិត្តសម្រាប់គ្រប់សកម្មភាពរបស់ពួកគេគឺជាបំណងប្រាថ្នាចង់បានកេរ្តិ៍ឈ្មោះ ទ្រព្យសម្បត្តិ និងឋានៈ ច្រើនណាស់ សូម្បីតែចៀមរបស់ព្រះជាម្ចាស់ក៏ពួកគេយកធ្វើជារបស់ខ្លួន ប្រឆាំងនឹងព្រះជាម្ចាស់ ហើយបដិសេធមិនព្រមប្រែចិត្តជាដាច់ខាតរហូតដល់ទីបំផុត ពួកគេត្រូវបានលាតត្រដាង និងលុបបំបាត់ចោល។ ខ្ញុំបានចាប់ផ្តើមមានអារម្មណ៍ខ្លាចនៅពេលខ្ញុំគិតដល់ព្រះបន្ទូលរបស់ព្រះជាម្ចាស់។ ខ្ញុំពិតជាងប់នឹងឋានៈរបស់ខ្លួន។ លើកទីមួយ ខ្ញុំបានបដិសេធដោយមិនអនុញ្ញាតឱ្យបងស្រី ចាង ត្រូវតែងតាំងឡើងវិញ ដើម្បីការពារតួនាទីរបស់ខ្ញុំ។ ឥឡូវនេះ ខ្ញុំមិនព្រមឱ្យបងស្រី ចិន ចាកចេញដើម្បីប្រយោជន៍នៃតួនាទីរបស់ខ្ញុំ។ អ្វីទាំងអស់ដែលខ្ញុំបានគិតគឺឋានៈរបស់ខ្ញុំ ហើយខ្ញុំបានបង្ហាញពីព្រះហឫទ័យរបស់ព្រះជាម្ចាស់ដោយមិនគិតពីអ្វីទាំងអស់ ខ្ញុំរឹតតែមិនសូវបានគិតពីកិច្ចការនៃដំណាក់របស់ព្រះជាម្ចាស់។ ខ្ញុំបានប្តេជ្ញារក្សាតួនាទីរបស់ខ្ញុំ សូម្បីតែការចំណាយលើកិច្ចការនៃដំណាក់របស់ព្រះជាម្ចាស់ និងថែមទាំងអាចប្រជែងជាមួយព្រះជាម្ចាស់លើរឿងមនុស្ស ដើម្បីផលប្រយោជន៍នៃឋានៈរបស់ខ្លួន។ តើការគោរពរបស់ខ្ញុំចំពោះព្រះជាម្ចាស់នៅឯណា? សេចក្ដីជំនឿរបស់ខ្ញុំមិនមែនលើព្រះជាម្ចាស់ទេ ខ្ញុំបានដាក់សេចក្ដីជំនឿរបស់ខ្ញុំលើឋានៈ និងអំណាច ហើយនោះមិនមែនជាធម្មជាតិនៃអ្នកទទឹងនឹងព្រះគ្រីស្ទទេឬ? ខ្ញុំបានដឹងយ៉ាងច្បាស់ថា បងស្រី ចេន ពូកែខាងកែសម្រួលឯកសារ ហើយគាត់ស្រឡាញ់ការងារបែបនេះ។ ប៉ុន្តែដើម្បីការពារតួនាទីរបស់ខ្ញុំ ខ្ញុំមិនបានសួរពីគំនិតរបស់គាត់ទេ ថែមទាំងមិនតែងតាំងគាត់ក្នុងតួនាទីដែលត្រូវនឹងភាពខ្លាំងរបស់គាត់ ប៉ុន្តែបែរជាធ្វើដូចជាចៅហ្វាយរបស់គាត់ និងមិនអនុញ្ញាតឱ្យគាត់ចេញទៅបំពេញតួនាទីនៅក្រុមជំនុំផ្សេង។ ខ្ញុំបានកំពុងទុកក្រុមជំនុំដូចជាដែនដីផ្ទាល់ខ្លួន និងគ្មាននរណាម្នាក់ត្រូវបានតែងតាំងបើគ្មានការឯកភាពពីខ្ញុំ។ តើខ្ញុំមិនមែនកំពុងព្យាយាមដាក់ទ្រុង និងគ្រប់គ្រងមនុស្ស ដូចជាពួកទទឹងនឹងព្រះគ្រីស្ទទេឬ? ដើម្បីរក្សាតួនាទីរបស់ខ្ញុំឱ្យរឹងមាំ ខ្ញុំបានព្យាយាមរក្សាបងប្អូនដែលមានសមត្ថភាព និងភាពខ្លាំងនៅក្នុងក្រុមជំនុំរបស់ខ្ញុំ។ ខ្ញុំបានធ្វើដាក់ពួកគេដូចជាពួកគេជាទ្រព្យសម្បត្តិរបស់ខ្ញុំ និងត្រួតត្រាលើពួកគេ ចង់បានមនុស្សកាន់តែច្រើនធ្វើការដើម្បីប្រយោជន៍នៃតួនាទីរបស់ខ្ញុំ។ ព្រះជាម្ចាស់ពិតជាស្អប់មហិច្ឆតារបស់ខ្ញុំ ហើយខ្ញុំសមនឹងទទួលបណ្តាសា! ខ្ញុំបានឃើញថា ទស្សនៈរបស់ខ្ញុំលើការស្វែងរកមិនផ្លាស់ប្តូរទេក្នុងប៉ុន្មានឆ្នាំនៃសេចក្ដីជំនឿរបស់ខ្ញុំលើព្រះជាម្ចាស់ ដែលខ្ញុំត្រូវបានជាប់ចំណងដោយកេរ្តិ៍ឈ្មោះ និងឋានៈ ហើយខ្ញុំកំពុងដើរលើផ្លូវរបស់ពួកទទឹងនឹងព្រះគ្រីស្ទ។ ពេលនោះ ពួកទទឹងនឹងព្រះគ្រីស្ទម្នាក់ដែលខ្ញុំបានស្គាល់ពីមុន បានចូលមកក្នុងគំនិតខ្ញុំ។ គាត់តែងតែស្វែងរកកេរ្ដិ៍ឈ្មោះ និងឋានៈ ហើយនៅពេលគាត់ក្លាយជាអ្នកដឹកនាំ គាត់បានព្យាយាមពង្រឹងតួនាទីរបស់គាត់ ដោយការរក្សាមនុស្សទុកក្រោមការគ្រប់គ្រងរបស់គាត់ និងព្យាយាមបង្កើតតំបន់ឯករាជ្យផ្ទាល់ខ្លួន។ គាត់មិនទទួលយកសេចក្តីពិតអ្វីសោះឡើយ និងបានធ្វើដូចជាជនផ្តាច់ការ។ គាត់ធ្វើឱ្យមានការរំខានយ៉ាងខ្លាំងដល់កិច្ចការនៃដំណាក់របស់ព្រះជាម្ចាស់ ហើយទីបំផុតគាត់ត្រូវបានលាតត្រដាង និងត្រូវបានលុបបំបាត់ចោល។ ខ្ញុំបានដឹងថា ការស្វែងរកកេរ្ដិ៍ និងឋានៈ គឺជាផ្លួវនៃពួកទទឹងនឹងព្រះគ្រីស្ទ ដែលនឹងនាំទៅកាន់ឋាននរក! ព្រះជាម្ចាស់បានរៀបចំស្ថានភាពដើម្បីលាតត្រដាងខ្ញុំម្តងហើយម្តងទៀត ដើម្បីធ្វើឱ្យខ្ញុំទទួលស្គាល់ពីធម្មជាតិបែបសាតាំងរបស់ខ្លួនឯង និងឃើញថាខ្ញុំស្ថិតនៅលើផ្លូវខុស ប្រយោជន៍ឱ្យខ្ញុំនឹងបកក្រោយទាន់ពេល។ ស្ថានភាពទាំងនេះគឺជាការជំនុំជម្រះមួយចំពោះខ្ញុំ ប៉ុន្តែលើសពីនេះទៀតនោះគឺសេចក្តីស្រឡាញ់ និងសេចក្តីសង្គ្រោះដ៏អស្ចារ្យរបស់ព្រះជាម្ចាស់! ពេលខ្ញុំសញ្ជឹងគិតពីការប្រឹងប្រែងដែលព្រះជាម្ចាស់បានបំពេញ ខ្ញុំចាប់ផ្តើមទោរទន់តាម និងលែងមានអារម្មណ៍រឹងទទឹងនឹងស្ថានភាពបែបនេះទៀតហើយ។ ខ្ញុំមានអារម្មណ៍ថា អ្វីគ្រប់យ៉ាងដែលព្រះជាម្ចាស់បានរៀបចំ គឺពិតជាអ្វីដែលខ្ញុំត្រូវការ។ ខ្ញុំចង់កែប្រែចិត្តពិតប្រាកដ និងឆ្លងកាត់ស្ថានភាពទាំងនោះប្រកបដោយដួងចិត្តដែលស្តាប់បង្គាប់។

ក្រោយមកខ្ញុំបានអានអត្ថបទព្រះបន្ទូលរបស់ព្រះជាម្ចាស់ពីរ។ «តើភារកិច្ចគឺជាអ្វី? ភារកិច្ចមិនត្រូវបានគ្រប់គ្រងដោយអ្នកឡើយ ព្រោះវាមិនមែនជាអាជីពផ្ទាល់ខ្លួនរបស់អ្នក ឬក៏កិច្ចការផ្ទាល់ខ្លួនរបស់អ្នកទេ ផ្ទុយទៅវិញ វាគឺជាកិច្ចការរបស់ព្រះជាម្ចាស់។ កិច្ចការរបស់ព្រះជាម្ចាស់តម្រូវឱ្យមានកិច្ចសហប្រតិបត្តិរបស់អ្នក ដែលជំរុញឱ្យភារកិច្ចរបស់អ្នកកើតមានឡើង។ ផ្នែកនៃកិច្ចការរបស់ព្រះជាម្ចាស់ដែលមនុស្សត្រូវធ្វើសហប្រតិបត្តិការជាមួយ គឺជាភារកិច្ចរបស់គេ។ ភារកិច្ចគឺជាចំណែកមួយនៃកិច្ចការរបស់ព្រះជាម្ចាស់ វាមិនមែនជាអាជីពរបស់អ្នក មិនមែនជាកិច្ចការក្នុងផ្ទះរបស់អ្នក ហើយក៏មិនមែនជាកិច្ចការផ្ទាល់ខ្លួននៅក្នុងជីវិតរបស់អ្នកដែរ។ មិនថាភារកិច្ចរបស់អ្នកត្រូវដោះស្រាយជាមួយកិច្ចការពីខាងក្រៅ ឬក៏ខាងក្នុងនោះទេ ក៏វាជាកិច្ចការនៃដំណាក់របស់ព្រះជាម្ចាស់ដែរ វាបង្កើតផែនការគ្រប់គ្រងមួយផ្នែករបស់ព្រះជាម្ចាស់ ហើយវាគឺជាបញ្ជាបេសកកម្មដែលព្រះជាម្ចាស់បានប្រទានដល់អ្នក។ វាមិនមែនជាអាជីវកម្មផ្ទាល់ខ្លួនរបស់អ្នកទេ» («មានតែតាមរយៈការស្វែងរកគោលការណ៍សេចក្ដីពិតប៉ុណ្ណោះ ទើបមនុស្សម្នាក់អាចបំពញភារកិច្ចរបស់ពួកគេបានល្អប្រសើរ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ភារកិច្ចអ្វីក៏ដោយដែលអ្នកបំពេញ អ្នកគួរតែធ្វើវាឱ្យស្របនឹងសេចក្ដីតម្រូវរបស់ព្រះជាម្ចាស់។ ឧទាហរណ៍ បើអ្នកត្រូវបានជ្រើសរើសជាអ្នកដឹកនាំក្រុមជំនុំ នោះការដឹកនាំក្រុមជំនុំគឺជាភារកិច្ចរបស់អ្នក តើអ្នកគួរធ្វើយ៉ាងដូចម្ដេច បើអ្នកមើលឃើញវាថាជាភារកិច្ចរបស់អ្នក? (ស្របនឹងសេចក្ដីតម្រូវរបស់ព្រះជាម្ចាស់)។ ការធ្វើកិច្ចការស្របនឹងសេចក្ដីតម្រូវរបស់ព្រះជាម្ចាស់ គឺជាវិធីទូទៅមួយក្នុងការអនុវត្តវា។ តើមានសេចក្ដីលម្អិតជាក់លាក់អ្វីខ្លះ? ទីមួយ អ្នកត្រូវតែស្គាល់ថា នេះគឺជាភារកិច្ច មិនមែនជាតួនាទីឡើយ។ វានឹងបង្កឱ្យមានបញ្ហា បើអ្នកគិតថា អ្នកមានតួនាទី។ ទោះបីជាយ៉ាងណាក៏ដោយ បើអ្នកនិយាយថា «ខ្ញុំត្រូវបានជ្រើសរើសជាអ្នកដឹកនាំ ដូច្នេះ ខ្ញុំត្រូវតែនៅថ្នាក់ទាបជាងអ្នកដទៃមួយកម្រិត។ អ្នករាល់គ្នាខ្ពស់ជាងខ្ញុំ ហើយប្រសើរជាងខ្ញុំ» នោះការធ្វើបែបនេះ ក៏មិនមែនជាអាកប្បកិរិយាត្រឹមត្រូវផងដែរ។ បើអ្នកមិនយល់ពីសេចក្ដីពិត នោះការធ្វើពុតច្រើនប៉ុនណា ក៏មិនអាចមានផលល្អសម្រាប់អ្នកឡើយ។ យកល្អ អ្នកត្រូវតែមានការយល់ដ៏សមស្របពីសេចក្ដីពិត។ ទីមួយ អ្នកត្រូវស្គាល់ថា ភារកិច្ចនេះមានសារៈសំខាន់ណាស់។ ក្រុមជំនុំមានសមាជិកដប់ម្ភៃនាក់ ហើយអ្នកត្រូវតែគិតអំពីវិធីដើម្បីនាំមនុស្សទាំងនេះទៅចំពោះព្រះជាម្ចាស់ និងអាចធ្វើឱ្យពួកគេភាគច្រើនយល់ពីសេចក្ដីពិត និងចូលទៅក្នុងតថភាពនៃសេចក្ដីពិតបាន។ ជាងនេះទៅទៀត ជាមួយនឹងមនុស្សអសកម្ម និងទន់ខ្សោយ អ្នកត្រូវតែពុះពារធ្វើឱ្យពួកគេឈប់ទន់ខ្សោយ និងអសកម្មទៀត ដើម្បីឱ្យពួកគេអាចបំពេញភារកិច្ចរបស់ខ្លួនយ៉ាងសកម្ម ហើយចំពោះអស់អ្នកដែលមិនអាចបំពេញភារកិច្ចរបស់ខ្លួន អ្នកគួរតែធ្វើឱ្យពួកគេធ្វើ និងបំពេញភារកិច្ចឱ្យអស់ពីលទ្ធភាព។ ចូរធ្វើឱ្យពួកគេយល់ពីសេចក្ដីពិត ដែលទាក់ទងទៅនឹងការបំពេញភារកិច្ចរបស់មនុស្សម្នាក់ ប្រយោជន៍ឱ្យពួកគេមិនធ្វេសប្រហែសចំពោះការបំពេញភារកិច្ច ពួកគេបំពេញភារកិច្ចយ៉ាងល្អ ហើយពួកគេអាចមានទំនាក់ទំនងជាប្រក្រតីជាមួយព្រះជាម្ចាស់។ ក៏មានអស់អ្នកដែលបង្កការរំខាន និងការរារាំង ឬអស់អ្នកដែលបានជឿលើព្រះជាម្ចាស់អស់ជាច្រើនឆ្នាំផងដែរ ប៉ុន្តែពួកគេមានភាពជាមនុស្សអាក្រក់។ ក្នុងចំណោមមនុស្សទាំងនេះ អ្នកគួរតែដោះស្រាយជាមួយអស់អ្នកដែលគួរតែត្រូវបានដោះស្រាយជាមួយ និងកម្ចាត់អ្នកដែលគួរតែត្រូវបានកម្ចាត់ ដោយធ្វើការរៀបចំដ៏សមស្របសម្រាប់បុគ្គលម្នាក់ៗ ផ្អែកតាមប្រភេទរបស់ពួកគេ។ វាក៏មានសារៈសំខាន់ផងដែរ ដែលមនុស្សពីរបីនាក់នៅក្នុងក្រុមជំនុំ ដែលមានភាពជាមនុស្សល្អដែរ មានគុណសម្បត្តិតិចតួច ជាអ្នកដែលអាចទទួលខុសត្រូវចំពោះទិដ្ឋភាពនៃកិច្ចការមួយបាន ត្រូវតែត្រូវបានប្រមូលផលទាំងអស់។ ... អ្នកត្រូវតែធ្វើឱ្យបុគ្គលម្នាក់ៗមានប្រយោជន៍បំផុត ដោយឆ្លៀតយកផលប្រយោជន៍ដ៏ពេញលេញពីសមត្ថភាពបុគ្គលរបស់ពួកគេ និងរៀបចំភារកិច្ចដ៏សមស្របសម្រាប់ពួកគេ ស្របតាមអ្វីដែលពួកគេអាចធ្វើបាន គុណភាពនៃគុណសម្បត្តិរបស់ពួកគេ អាយុរបស់ពួកគេ និងរយៈពេលដែលពួកគេជឿលើព្រះជាម្ចាស់។ អ្នកត្រូវតែគិតពីផែនការដែលបានរៀបចំទុកជាមុន ដើម្បីឱ្យពួកគេអាចបំពេញភារកិច្ចរបស់ពួកគេ នៅក្នុងដំណាក់របស់ព្រះជាម្ចាស់ និងប្រើប្រាស់តួនាទីរបស់ពួកគេដល់កម្រិតខ្ពស់បំផុត» («តើអ្វីជាការបំពេញកាតព្ចកិច្ចដ៏សមស្រប?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទួលរបស់ព្រះជាម្ចាស់បានបង្ហាញខ្ញុំថា ភារកិច្ចមួយមិនមែនជាអាជីវកម្មផ្ទាល់របស់បុគ្គលណាម្នាក់ទេ។ ភារកិច្ចរបស់យើងបានមកពីព្រះជាម្ចាស់ ហើយយើងគួរបំពេញតាមព្រះជាម្ចាស់តម្រូវ។ ការបណ្តុះបណ្តាលមនុស្សជាអ្វីដែលព្រះជាម្ចាស់តម្រូវឱ្យអ្នកដឹកនាំធ្វើ។ ព្រះជាម្ចាស់បានរៀបចំមនុស្សមានជំនាញទាំងអស់សម្រាប់កិច្ចការរបស់ទ្រង់ ហើយក្នុងនាមជាអ្នកដឹកនាំក្រុមជំនុំម្នាក់ ខ្ញុំគួរបំពេញភារកិច្ចរបស់ខ្ញុំឱ្យស្របតាមសេចក្តីតម្រូវ និងគោលការណ៍របស់ទ្រង់។ នៅពេលខ្ញុំស្វែងរកនរណាម្នាក់ដែលមានទេពកោសល្យ ខ្ញុំគួរបណ្តុះបណ្តាល និងណែនាំពួកគេ ដូច្នេះមនុស្សគ្រប់គ្នាអាចបញ្ចេញភាពខ្លាំងរបស់ពួកគេពេញទំហឹងនៅកន្លែងត្រឹមត្រូវ បំពេញភារកិច្ចរបស់ពួកគេ និងបំពេញមុខងាររៀងៗខ្លួនដើម្បីពង្រីកកិច្ចការដំណឹងល្អឱ្យកាន់តែល្អប្រសើរ។ មានតែវិធីនេះទេដែលស្របនឹងបំណងព្រះហឫទ័យរបស់ព្រះជាម្ចាស់ និងជាអ្វីដែលបងប្អូនប្រុសស្រីចង់ធ្វើផងដែរ។ ពេលខ្ញុំបានយល់ពីបំណងព្រះហឫទ័យរបស់ព្រះជាម្ចាស់ ខ្ញុំបានផ្ញើសារទៅអ្នកដឹកនាំក្រុមជំនុំនោះដោយបញ្ជាក់ថា ខ្ញុំនឹងតែងតាំងបងស្រីចេន ខ្ញុំមានអារម្មណ៍ធូរស្រាលក្នុងចិត្តនៅពេលខ្ញុំបានចាប់ផ្តើមអនុវត្តវិធីនេះ។ បន្ទាប់មកខ្ញុំបានឃើញព្រះពររបស់ព្រះជាម្ចាស់។ ខ្ញុំភ្ញាក់ផ្អើលយ៉ាងខ្លាំងដែលក្នុងខែ វិច្ឆិកា ឆ្នាំនោះ ចំនួនអ្នកជឿដែលខ្ញុំទទួលបានពីកិច្ចការដំណឹងល្អបានកើនឡើងបីដងច្រើនជាងចំនួនពីខែមុន។ ខ្ញុំដឹងថា ការនេះសម្រេចបានតាមរយៈកិច្ចការរបស់ព្រះជាម្ចាស់ ហើយខ្ញុំមិនអាចឈប់អរព្រះគុណ និងសរសើរទ្រង់ឡើយ!

ពីមុន ខ្ញុំមិនដែលស្អប់ខ្ពើមនឹងសេចក្ដីពុលរលួយដែលខំប្រឹងដើម្បីកេរ្តិ៍ឈ្មោះ និងផលប្រយោជន៍ ឬការស្វែងរកកេរ្ដិ៍ឈ្មោះ និងឋានៈឡើយ។ ខ្ញុំបានគិតថា ឃើញមនុស្សគ្នាត្រូវបានពុករលួយដោយសាតាំង នោះយើងទាំងអស់គ្នាត្រូវតែមាននិស្ស័យដូចគ្នា និងថា វាមិនមែនជាអ្វីម្យ៉ាងដែលអាចត្រូវបានផ្លាស់ប្តូរត្រឹមតែពីរបីថ្ងៃនោះទេ។ ប្រការនោះរារាំងខ្ញុំពីការស្វែងរកសេចក្តីពិតដើម្បីដោះស្រាយបញ្ហា។ តាមរយៈការឆ្លងកាត់ការជំនុំជម្រះ និងការវាយផ្ទាលនៃព្រះបន្ទូលរបស់ព្រះជាម្ចាស់ ហើយតាមរយៈការត្រូវបានសាកល្បង និងត្រូវបានលាតត្រដាង នោះទីបំផុត ខ្ញុំបានយល់ដឹងមួយចំនួនជុំវិញសារជាតិនៃការស្វែងរកវត្ថុទាំងនោះ។ ខ្ញុំបានឃើញថា ការស្វះស្វែងរបស់បែបនេះគឺប្រឆាំងនឹងព្រះជាម្ចាស់ ហើយខ្ញុំបានចាប់ផ្តើមស្អប់ខ្លួនឯងពីក្នុងជម្រៅចិត្តដ៏ជ្រៅបំផុតមក។ ខ្ញុំបានប្រែក្លាយទៅជាមានឆន្ទៈស្វះស្វែងរកសេចក្តីពិត ប្រែចិត្ត និងផ្លាស់ប្តូរ។ ទាំងអស់នេះគឺដោយសារកិច្ចការរបស់ព្រះដែលខ្ញុំឥឡូវនេះអាចលះបង់សាច់ឈាមរបស់ខ្ញុំ និងអនុវត្តសេចក្តីពិត។ សូមអរព្រះគុណដល់ព្រះដ៏មានគ្រប់ព្រះចេស្តា!


៣៩. ការសម្ដែងចេញនូវលក្ខណៈជាមនុស្សនៅទីបំផុត

ដោយ ជូ ហុង (ចិន)

នៅពេលដែលខ្ញុំបានក្លាយជាអ្នកដឹកនាំពួកជំនុំនៅឆ្នាំ ២០១៨ ខ្ញុំបានស្គាល់បងស្រីម្នាក់ឈ្មោះ យ៉ាង ដែលមានគុណសម្បត្តិល្អ និងស្វែងរកនូវសេចក្ដីពិត។ ខ្ញុំបានគិតក្នុងចិត្តថា «ប្រសិនបើខ្ញុំអាចបណ្តុះបណ្តាលគាត់បានល្អ វានឹងធ្វើឱ្យជីវិតរបស់ខ្ញុំកាន់តែមានភាពងាយស្រួល ហើយការងាររបស់យើងនឹងប្រសើរឡើង ហើយអ្នកដឹកនាំរបស់ខ្ញុំក៏សរសើរខ្ញុំដែរ។» ដូច្នេះខ្ញុំបានដាក់ចិត្តក្នុងការបង្ហាត់បង្រៀនគាត់។ ខ្ញុំធ្វើការប្រកបជាមួយគាត់រាល់ពេលគាត់ជួបប្រទះបញ្ហាណាមួយ ហើយខ្ញុំបានតែងតាំងឱ្យគាត់ធ្វើជាអ្នកដឹកនាំក្រុម។ គាត់មានការវិវត្តិទៅមុខយ៉ាងឆាប់រហ័ស ហើយមានការយកចិត្តទុកដាក់ខ្ពស់ក្នុងភារកិច្ចរបស់ខ្លួន។ ក្នុងពេលដ៏ខ្លី ការងាររបស់ក្រុមយើងបានរីកចម្រើនប្រសើរឡើង។ ខ្ញុំបានគិតថា៖ «បើខ្ញុំមានមនុស្សពីរបីនាក់ទៀតដូចជាបងស្រី  យ៉ាង នោះកិច្ចការពួកជំនុំរបស់យើងទាំងអស់ច្បាស់ជាប្រសើរឡើងគួរឱ្យកត់សម្គាល់មិនខាន។ ខ្ញុំក៏មានពេលសម្រាកខ្លះ ហើយយើងក៏ទទួលបានលទ្ធផលល្អប្រសើរជាងមុន ហើយអ្នករាល់គ្នានឹងនិយាយថា ខ្ញុំធ្វើការងារនេះបានល្អ។» នៅថ្ងៃមួយ យើងត្រូវការមនុស្សម្នាក់ជាបន្ទាន់ដើម្បីរៀបចំចងក្រងឯកសារស្តីពីការសំអាត និងបណ្តេញពួកទទឹងនឹងព្រះគ្រីស្ទ និងអ្នកប្រព្រឹត្តអំពើអាក្រក់ចេញ។ ដៃគូរបស់ខ្ញុំ និងខ្ញុំបានសម្រេចថា បងស្រី យ៉ាង គួរតែរ៉ាប់រងភារកិច្ចនេះ។ គួរឱ្យផ្អើលណាស់ គាត់យល់ច្បាស់ពីគោលការណ៍បានយ៉ាងលឿន ហើយបានចងក្រងឯកសារស្របតាមការចង់បាន និងសុក្រឹត្យ។ ជារឿយៗ ក្នុងអំឡុងពេលនេះ អ្នកដឹកនាំរបស់ខ្ញុំសួរថាតើមាននរណាដែលពូកែរៀបចំចងក្រងឯកសារចូលគ្នាទេ ហើយខ្ញុំដឹងច្បាស់ថាបងស្រី យ៉ាង  គឺស័ក្ដសមនឹងការងារនេះ។ ប៉ុន្តែនៅពេលដែលខ្ញុំគិតពីការផ្ទេរកិច្ចការរបស់គាត់ និងផលប៉ះពាល់ដែលវានឹងមានទៅលើកិច្ចការរបស់យើង ខ្ញុំមិនចង់ឱ្យគាត់ទៅទេ ហើយក៏មិនបានណែនាំគាត់ទៅកាន់អ្នកដឹកនាំឡើយ។

ក្នុងការជួបជុំនៅថ្ងៃមួយ អ្នកដឹកនាំបាននិយាយថាពួកគេត្រូវការ មនុស្សម្នាក់ដើម្បីរៀបចំចងក្រងឯកសារស្តីពីការសំអាត និងបណ្តេញពួកទទឹងនឹងព្រះគ្រីស្ទ និងអ្នកប្រព្រឹត្តអំពើអាក្រក់ចេញ ហើយបានសួរយើងថាតើយើងអាចផ្តល់នរណាម្នាក់បានទេ។ ខ្ញុំបានគិតថា៖ «បងស្រី យ៉ាង ស័ក្ដិសមសម្រាប់កិច្ចការនេះ ប៉ុន្តែបើខ្ញុំឱ្យគាត់ទៅ ខ្ញុំនឹងត្រូវបណ្តុះបណ្តាលអ្នកផ្សេងទៀតមិនខាន។ វាត្រូវការចំណាយកម្លាំងច្រើនណាស់។ តើអ្នកដឹកនាំរបស់ខ្ញុំនឹងគិតយ៉ាងណាចំពោះខ្ញុំ បើកិច្ចការរបស់យើងចាប់ផ្តើមធ្លាក់ចុះ? បងស្រីតាំងក៏ពូកែក្នុងការចងក្រងឯកសារដែរ ប៉ុន្តែគាត់មានភាពអសកម្មបន្ដិចក្នុងភារកិច្ចរបស់គាត់ ហើយភាគច្រើនគាត់តែងត្រូវការជំនួយជាច្រើន។ ខ្ញុំនឹងណែនាំគាត់ជំនួសវិញ។ ធ្វើដូចនេះ ខ្ញុំនឹងបានផ្តល់មនុស្សម្នាក់សម្រាប់ការងារនោះ ហើយបងស្រី យ៉ាង អាចនៅបន្ដដដែល។ កិច្ចការរបស់យើងនឹងមិនរងផលប៉ះពាល់ឡើយ»។ ដូច្នេះខ្ញុំបានណែនាំបងស្រីតាំង ហើយបាននិយាយពីចំណុចខ្លាំងរបស់គាត់ និងមានបំណងធ្វើឱ្យបងស្រី យ៉ាង ស្ដាប់ទៅជាបុគ្គលមិនសូវល្អ។ ពីរបីថ្ងៃក្រោយមក បងស្រីតាំងត្រូវបានជ្រើសរើសសម្រាប់កិច្ចការនោះ។ ក្រោយមក ខ្ញុំបានដឹងថា បងស្រី តាំង មិនអាចធ្វើវាបានតែម្នាក់ឯងបានទេ។ ខ្ញុំបានគិតថា «បងស្រី យ៉ាង ច្បាស់ជាអាចធ្វើវាបានដោយគ្មានបញ្ហាឡើយ។ ប៉ុន្តែខ្ញុំមិនចង់ឱ្យគាត់ទៅទេ។ គាត់បំពេញភារកិច្ចរបស់ខ្លួនបានល្អណាស់ តើកិច្ចការរបស់ពួកយើងនឹងទៅជាយ៉ាងណាប្រសិនបើគាត់ចាកចេញទៅ?» ដូច្នេះខ្ញុំបានសម្រេចម្តងទៀតថាមិនណែនាំបងស្រី យ៉ាង ទេ។ ពីរបីថ្ងៃបន្ទាប់មកទៀត អ្នកដឹកនាំរបស់ខ្ញុំបានស្នើជាពិសេសសម្រាប់បងស្រី  យ៉ាង ហើយបានប្រាប់យើងឱ្យរកនរណាម្នាក់ដើម្បីជំនួសគាត់ឱ្យបានឆាប់តាមតែអាចធ្វើទៅបាន។ ខ្ញុំពិតជាមិនយល់ស្របជាមួយគំនិតនេះទេ។ ខ្ញុំបានគិតថា «ប្រសិនបើបងស្រី យ៉ាង ចាកចេញទៅ តើនឹងបានអ្នកណាចងក្រងឯកសារពួកជំនុំរបស់យើង? ទោះបីជាយើងអាចរកនរណាម្នាក់សមរម្យក៏ដោយ ក៏ពួកគេនៅតែជាអ្នកថ្មីដែលមិនស្គាល់គោលការណ៍នៅឡើយ។ ពួកគេនឹងត្រូវការការបណ្តុះបណ្តាល។ មិនត្រឹមតែកិច្ចការរបស់ពួកយើងទេដែលទទួលរងគ្រោះនោះ ខ្ញុំក៏ត្រូវមានការងារ និងចំណាយកម្លាំងច្រើនផងដែរ។» ខ្ញុំដឹងថាខ្ញុំខុសដែលគិតរឿងនេះ ប៉ុន្តែខ្ញុំនៅតែបន្តបង្កើតលេសសម្រាប់ខ្លួនឯង៖ «ខ្ញុំបានបណ្តុះបណ្តាលបងស្រី យ៉ាង ដោយផ្ទាល់ដៃ។ ប្រសិនបើគាត់ចាកចេញទៅ ពួកយើងនឹងមិនមាននរណាម្នាក់នៅក្នុងក្រុមរបស់យើងដែលអាចធ្វើកិច្ចការរបស់គាត់បានទេ។ តើកិច្ចការនោះអាចនឹងសម្រេចបានយ៉ាងដូចម្តេច? ទេ ខ្ញុំត្រូវតែពិភាក្សាវាជាមួយដៃគូការងាររបស់ខ្ញុំ ហើយសរសេរទៅកាន់ថ្នាក់ដឹកនាំ ដោយស្នើសុំឱ្យបងស្រី យ៉ាង នៅបន្ដពីរបីខែទៀតរហូតដល់យើងបានបណ្តុះបណ្តាលអ្នកផ្សេងរួចរាល់។» នៅពេលដែលខ្ញុំចែករំលែករឿងនេះជាមួយដៃគូការងាររបស់ខ្ញុំទាំងពីរនាក់ ពួកគេបានស្តីបន្ទោសខ្ញុំដោយនិយាយថា «ពួកយើងបណ្ដុះបណ្ដាលមនុស្សឱ្យធ្វើកិច្ចការនៃដំណាក់របស់ព្រះជាម្ចាស់។ នៅពេលដែលបងស្រី យ៉ាង ទៅបាត់ យើងអាចបណ្តុះបណ្តាលអ្នកផ្សេងបាន។ តើអ្នកមិនអាត្មានិយមទេឬ ដែលព្យាយាមបញ្ឈប់បងស្រី យ៉ាង មិនឱ្យចាកចេញទៅ?» ប៉ុន្តែខ្ញុំមិនបានឆ្លុះបញ្ចាំងពីខ្លួនឯងទេ ហើយផ្ទុយទៅវិញបានគិតថា «អ្នកពិតជាមានចិត្តល្អណាស់។ តើអ្នកគិតថាការបណ្តុះបណ្តាលមនុស្សមានភាពងាយស្រួលណាស់ឬ?» ខ្ញុំមានអារម្មណ៍មិនសប្បាយចិត្ត និងរឹងទទឹងកាន់តែខ្លាំងឡើងៗ ហើយខ្ញុំអាក់អន់ចិត្តជាមួយនឹងដៃគូការងាររបស់ខ្ញុំដែលមិនយល់ចិត្តខ្ញុំ។ ក្រោយពីនោះមិនយូរប៉ុន្មាន ខ្ញុំចាប់ផ្តើមមានអារម្មណ៍ក្ដៅក្រហាយ ហាក់ដូចភ្លើងកំពុងឆាប់ឆេះរូបខ្ញុំ ហើយខ្ញុំមានអារម្មណ៍ខ្សោយពេញខ្លួន។ ខ្ញុំបានគិតថា «អាកាសធាតុល្អធម្មតាទេ ហើយខ្ញុំក៏មិនមានជំងឺផ្តាសាយទេ។ នេះពិតជាចម្លែកណាស់។» ខ្ញុំបានដឹងថា នេះគឺព្រះជាម្ចាស់កំពុងវាយផ្ចាល និងប្រៀនប្រដៅខ្ញុំ។ ខ្ញុំបានគិតដល់ព្រះបន្ទូលរបស់ព្រះជាម្ចាស់៖ «បច្ចុប្បន្ននេះ កាលខ្ញុំកំពុងធ្វើការក្នុងចំណោមអ្នករាល់គ្នា អ្នករាល់គ្នាមានកិរិយាបែបនេះ ប្រសិនបើថ្ងៃនោះមកដល់ ពេលគ្មាននរណាឃ្លាំមើលអ្នករាល់គ្នា តើអ្នករាល់គ្នាមិនប្រៀបបានទៅនឹងចោរ ដែលបានប្រកាសថា ខ្លួនឯងជាស្ដេចទៅហើយទេឬអី?» («បញ្ហាដ៏ធ្ងន់ធ្ងរមួយ៖ អំពើក្បត់ (១)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំភាំងស្មារតីពេលដឹងថាព្រះបន្ទូលរបស់ព្រះជាម្ចាស់បានបើកឱ្យដឹងនូវសភាពរបស់ខ្ញុំ។ ខ្ញុំបានចាត់ទុកបងស្រី យ៉ាង ហាក់ដូចគាត់ជាទ្រព្យសម្បត្តិរបស់ខ្ញុំ។ ខ្ញុំបានគិតថាពីព្រោះខ្ញុំជាអ្នកបណ្តុះបណ្តាលគាត់ គាត់គួរតែជារបស់ខ្ញុំ ហើយគាត់គួរតែនៅក្នុងពួកជំនុំរបស់ខ្ញុំ និងធ្វើឱ្យខ្ញុំមានមុខមាត់ល្អ។ ខ្ញុំនឹងមិនអនុញ្ញាតឱ្យនរណាម្នាក់យកបាននាងទេ។ ជាក់ស្ដែង បងប្អូនប្រុសស្រីទាំងអស់បំពេញភារកិច្ចរបស់ខ្លួននៅក្នុងដំណាក់របស់ព្រះជាម្ចាស់ ហើយបញ្ជាបេសកកម្មរបស់ពួកគេសុទ្ធតែបានមកពីព្រះជាម្ចាស់។ ពួកគេបំពេញភារកិច្ចរបស់ខ្លួនទោះនៅពេលណា ឬនៅកន្លែងណាក៏ដោយ ឱ្យតែដំណាក់របស់ព្រះជាម្ចាស់ត្រូវការពួកគេ ហើយដូចអ្វីដែលព្រះជាម្ចាស់បានរៀបចំ។ ផ្ទុយទៅវិញ ខ្ញុំបានបញ្ឆោត និងបោកប្រាស់អ្នកដទៃដើម្បីជាប្រយោជន៍ដល់កិត្យានុភាព និងឋានៈរបស់ខ្ញុំ ធ្វើអ្វីគ្រប់យ៉ាងដែលខ្ញុំអាចធ្វើបានដើម្បីទុកបងស្រី យ៉ាង សម្រាប់ខ្លួនឯង។ តើខ្ញុំមិនដូចជា «ចោរដែលបានប្រកាសថា ខ្លួនឯងជាស្ដេចទៅហើយទេឬអី» ទេឬ? ខ្ញុំបានព្យាយាមគ្រប់គ្រងបងស្រី យ៉ាង ហើយទាញយកគាត់ចេញពីព្រះជាម្ចាស់។ នេះជាទង្វើដែលពួកទទឹងនឹងព្រះគ្រីស្ទធ្វើ ហើយវាគឺជាមាគ៌ាមួយទៅកាន់សេចក្ដីហិនហោច។ ពេលបានដឹងរឿងនេះហើយ ខ្ញុំមានវិប្បដិសារីជាខ្លាំង។ ខ្ញុំមានភាពក្រអឺតក្រទម និងអាត្មានិយម។

បន្ទាប់មកខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «តើអ្វីទៅជាបទដ្ឋាន ដើម្បីវិនិច្ឆ័យទង្វើរបស់មនុស្សម្នាក់ថាល្អ ឬអាក្រក់? វាអាស្រ័យលើថាតើនៅក្នុងគំនិត ការសម្ដែងចេញ និងសកម្មភាពរបស់អ្នក អ្នកមានទីបន្ទាល់នៃការយកសេចក្តីពិតទៅអនុវត្ត ព្រមទាំងមានទីបន្ទាល់នៃការរស់នៅតាមតថភាពនៃសេចក្តីពិតឬក៏អត់។ បើអ្នកមិនមានតថភាពនេះទេ ឬបើអ្នកមិនរស់នៅតាមតថភាពនេះទេ នោះគ្មានអ្វីដែលត្រូវឆ្ងល់ឡើយ អ្នកជាមនុស្សទុច្ចរិតហើយ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ប្រសិនបើនរណាម្នាក់ជឿលើព្រះជាម្ចាស់ ប៉ុន្តែមិនយកចិត្តទុកដាក់លើព្រះបន្ទូលរបស់ទ្រង់ មិនទទួលស្គាល់សេចក្ដីពិត ឬមិនចុះចូលនឹងការរៀបចំ និងការចាត់ចែងរបស់ព្រះជាម្ចាស់ ប្រសិនបើពួកគេគ្រាន់តែបង្ហាញពីឥរិយាបថល្អ ប៉ុន្តែមិនអាចលះបង់ចោលសាច់ឈាម និងមិនលះបង់មោទនភាព ឬផលប្រយោជន៍របស់ពួកគេបានទេ បើទោះបីជាពួកគេបានបំពេញភារៈកិច្ចរបស់ពួកគេក្ដី ប្រសិនបើពួកគេនៅតែរស់នៅតាមនិស្ស័យជាសាតាំងរបស់ពួកគេដដែល ហើយពួកគេមិនបានលះបង់ចោលនូវទស្សនវិជ្ជា និងមធ្យោបាយដែលមានវត្តមានរបស់សាតាំងនោះ ហើយពុំបានផ្លាស់ប្ដូរវា ដូច្នេះតើពួកគេអាចជឿលើព្រះជាម្ចាស់បានដោយរបៀបណា? នោះហើយគឺជាការជឿលើសាសនា។ មនុស្សបែបនេះលះបង់របស់អ្វីៗ និងលះបង់ខ្លួនដោយរាក់កំភែលតែប៉ុណ្ណោះ ប៉ុន្តែមាគ៌ាដែលពួកគេដើរ និងប្រភព និងសន្ទុះចិត្តនៃអ្វីគ្រប់យ៉ាងដែលពួកគេធ្វើ មិនបានពឹងផ្អែកលើព្រះបន្ទូលរបស់ព្រះជាម្ចាស់ ឬសេចក្ដីពិតឡើយ។ ផ្ទុយទៅវិញ ពួកគេបន្តធ្វើទៅតាមការស្រមើស្រមៃ បំណងចិត្ត និងការសន្និដ្ឋានផ្ទាល់របស់ពួកគេ ហើយទស្សនវិជ្ជា និងនិស្ស័យជាសាតាំង នៅតែជាមូលដ្ឋាននៃអត្ថិភាព និងការប្រព្រឹត្តរបស់ពួកគេដដែល។ ក្នុងករណីដែលពួកគេពុំបានយល់ពីសេចក្ដីពិត ពួកគេពុំស្វែងរកនោះទេ។ ក្នុងករណីដែលពួកគេបានយល់ពីសេចក្ដីពិត ពួកគេពុំអនុវត្តវាឡើយ ពុំបានសរសើរតម្កើងព្រះជាម្ចាស់ថាអស្ចារ្យ ឬចាត់ទុកសេចក្ដីពិតជារតនសម្បត្តិឡើយ។ បើទោះបីជាពួកគេមានឈ្មោះជាអ្នកដើរតាមព្រះជាម្ចាស់ក្ដី ក៏វាគ្រាន់តែជាឈ្មោះតែប៉ុណ្ណោះ។ សារជាតិនៃទង្វើរបស់ពួកគេ គឺគ្មានអ្វីផ្សេងក្រៅពីការសម្ដែងចេញនូវនិស្ស័យពុករលួយរបស់ពួកគេឡើយ។ ពុំមានទីសម្គាល់ណាដែលបញ្ជាក់ថា ចេតនា និងបំណងរបស់ពួកគេ គឺដើម្បីអនុវត្តសេចក្ដីពិត និងប្រព្រឹត្តតាមព្រះបន្ទូលរបស់ព្រះជាម្ចាស់ឡើយ។ មនុស្សដែលគិតពីផលប្រយោជន៍របស់ខ្លួនច្រើនជាងអ្វីផ្សេងទៀត អ្នកដែលបំពេញចំណង់ និងបំណងរបស់ខ្លួនមុនអ្វីផ្សេងទៀត តើមនុស្សទាំងនេះជាអ្នកដើរតាមព្រះជាម្ចាស់មែនទេ? (មិនមែនទេ)។ ហើយតើមនុស្សដែលមិនដើរតាមព្រះជាម្ចាស់អាចនាំឱ្យមានការផ្លាស់ប្ដូរនិស្ស័យរបស់ពួកគេដែរឬទេ? (អត់ទេ)។ ហើយប្រសិនបើពួកគេមិនអាចផ្លាស់ប្ដូរនិស្ស័យរបស់ពួកគេបានទេ តើពួកគេមិនគួរឱ្យអាណិតទេឬអី?» («ការជឿលើសាសនានឹងមិននាំទៅរកសេចក្ដីសង្គ្រោះឡើយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានគិតដល់ព្រះបន្ទូលរបស់ព្រះជាម្ចាស់ ហើយឆ្លុះបញ្ចាំងលើឥរិយាបថរបស់ខ្ញុំ។ មើលទៅហាក់ដូចជាខ្ញុំបានលះបង់សម្រាប់ព្រះជាម្ចាស់ ប៉ុន្តែការជំរុញក្នុងភារកិច្ចរបស់ខ្ញុំគឺដើម្បីបំពេញតែផលប្រយោជន៍ផ្ទាល់ខ្លួនរបស់ខ្ញុំទេ។ នៅពេលដែលអ្នកដឹកនាំរបស់ខ្ញុំបានស្នើសុំមនុស្សម្នាក់ដែលអាចចងក្រងឯកសារចូលគ្នាបាន ខ្ញុំដឹងថាបងស្រី យ៉ាង គឺល្អបំផុតសម្រាប់កិច្ចការនេះ។ ប៉ុន្តែខ្ញុំបានកុហក និងបញ្ឆោតដើម្បីការពារផលប្រយោជន៍ផ្ទាល់ខ្លួន ហើយបានណែនាំបងស្រី តាំង ជំនួសវិញ។ សូម្បីតែពេលខ្ញុំបានឃើញបងស្រី តាំង មានការពិបាកជាមួយនឹងការងារនោះ ហើយដឹងថាគាត់នឹងធ្វើឱ្យការងារយឺតយ៉ាវ ខ្ញុំនៅតែមិនណែនាំបងស្រី យ៉ាង ដដែល។ ខ្ញុំមិនបានគិតដល់ដំណាក់របស់ព្រះជាម្ចាស់ ឬគិតអំពីបំណងព្រះហឫទ័យរបស់ព្រះជាម្ចាស់ឡើយ។ ខ្ញុំបានប្រើបងប្អូនប្រុសស្រីជាឧបករណ៍ដើម្បីការពារកិត្យានុភាព និងឋានៈផ្ទាល់ខ្លួនរបស់ខ្ញុំ។ ខ្ញុំពិតជាអាក្រក់ មានភាពអាត្មានិយម និងកំណាញ់ណាស់។ ខ្ញុំបានជឿលើព្រះជាម្ចាស់ជាច្រើនឆ្នាំមកហើយ ប៉ុន្តែរាល់គំនិត និងទស្សនៈរបស់ខ្ញុំទាំងអស់គឺផ្អែកលើនិស្ស័យបែបសាតាំងទេ និងយុទ្ធសាស្រ្តរស់រានរបស់សាតាំង។ ខ្ញុំមិនបានធ្វើតាមព្រះបន្ទូលរបស់ព្រះជាម្ចាស់ ឬអនុវត្តសេចក្តីពិតទេ។ ខ្ញុំជាអ្នកមិនជឿ គឺដូចព្រះបន្ទូលរបស់ព្រះជាម្ចាស់បានពិពណ៌នាអ៊ីចឹង។ ខ្ញុំមិនអាចបន្ដមានភាពអាត្មានិយមទៀតទេ។ ខ្ញុំត្រូវតែផ្ដល់នរណាម្នាក់ដែលមានទេពកោសល្យ ហើយបន្ទាប់មកបណ្ដុះបណ្ដាលមនុស្សបន្ថែមទៀតសម្រាប់ពួកជំនុំរបស់យើង។ ពួកយើងបានចាត់ឱ្យនរណាម្នាក់ធ្វើកិច្ចការរបស់បងស្រី យ៉ាង នៅក្នុងក្រុមជំនុំរបស់យើង ហើយគាត់ក៏ត្រូវបានផ្ទេរទៅ។ ក្រោយមក ខ្ញុំបានដឹងថាបងស្រី យ៉ាង បានចងក្រងឯកសារស្តីពីការសំអាត និងបណ្តេញមនុស្សបានយ៉ាងលឿន។ ខ្ញុំមានអារម្មណ៍មិនល្អទេពេលខ្ញុំបានឮរឿងនេះ។ បើខ្ញុំបានណែនាំគាត់ឆាប់ជាងនេះ ហើយមិនគិតពីប្រយោជន៍ផ្ទាល់ខ្លួន កិច្ចការនេះច្បាស់ជាមិនពន្យារពេលយូរដូចនេះទេ។ រឿងនេះបានកើតឡើងដោយសារតែភាពអាត្មានិយមរបស់ខ្ញុំ។ ខ្ញុំបានបំពាន និងប្រព្រឹត្តអំពើអាក្រក់។ ខ្ញុំចាត់ទុករឿងនេះជាការព្រមាន ឱ្យឈប់ចាត់ទុកប្រយោជន៍ផ្ទាល់ខ្លួនធំជាងដំណាក់របស់ព្រះជាម្ចាស់ទៀត។

ខ្ញុំគិតថាបទពិសោធន៍នេះបានផ្លាស់ប្តូរខ្ញុំបន្តិច ប៉ុន្តែបញ្ហាចាស់ដដែលនេះ គឺគ្រាន់តែនៅរង់ចាំស្ថានភាពត្រឹមត្រូវដើម្បីលេចឡើងជាថ្មីម្តងទៀតប៉ុណ្ណោះ។ មិនយូរប៉ុន្មាន អ្នកដឹកនាំរបស់ខ្ញុំបានសួរខ្ញុំអំពីបងស្រី លីវ។ គាត់ចង់ឱ្យបងស្រី លីវ ទៅជួយក្នុងការស្រោចស្រពអ្នកជឿថ្មីនៅពួកជំនុំក្បែរនោះ។ ខ្ញុំមានអារម្មណ៍ស្ទាក់ស្ទើរខ្លះៗដែរ ប៉ុន្តែខ្ញុំដឹងថា ខ្ញុំមិនគួរមានភាពអាត្មានិយមទេ ហើយខ្ញុំត្រូវតែប្រកាន់ខ្ជាប់នូវកិច្ចការរបស់ពួកជំនុំ ហើយខ្ញុំនៅតែអាចបណ្តុះបណ្តាលនរណាម្នាក់ផ្សេងទៀត។ ខ្ញុំបានយល់ព្រមឱ្យបងស្រី លីវ ទៅ។ ប៉ុន្តែក្រោយមកគាត់បាននិយាយថាបងស្រី លី ដែលទទួលបន្ទុកចងក្រងឯកសារត្រូវបានតម្លើងតំណែង ហើយបានស្នើឱ្យខ្ញុំសរសេរការវាយតម្លៃមួយ។ នេះគឺច្រើនជ្រុលពេកសម្រាប់ខ្ញុំ។ ប្រសិនបើបងស្រី លី ចាកចេញ តើនឹងបានអ្នកណាទទួលបន្ទុកចងក្រងឯកសារទៅ? ខ្ញុំមិនចង់ឱ្យបងស្រី លី ទៅទេ ដូច្នេះខ្ញុំបានពន្យារពេលសរសេរការវាយតម្លៃរបស់គាត់។ ខ្ញុំចង់ពន្យារការចាកចេញរបស់គាត់ពីរបីថ្ងៃ ដើម្បីឱ្យអ្នកដឹកនាំរបស់ខ្ញុំអាចរកអ្នកថ្មី ហើយទុកឱ្យបងស្រី លី នៅ។ ដៃគូការងាររបស់ខ្ញុំកត់សម្គាល់ឃើញថាខ្ញុំមិនបានសរសេរការវាយតម្លៃ រួចក៏បានទទូចខ្ញុំឱ្យធ្វើវា។ ខ្ញុំបានកុហកគាត់ ហើយនិយាយថាខ្ញុំនឹងធ្វើឆាប់ៗនេះ ប៉ុន្តែខ្ញុំនៅតែមិនសរសេរវា។ ប្រហែល១០ ថ្ងៃក្រោយមក ដៃគូការងាររបស់ខ្ញុំបាននិយាយថា «អ្នកដឹកនាំរបស់យើងបានផ្ទេរបងស្រី លី ក្រោយពេលដែលបានដឹងអំពីគាត់តាមរយៈអ្នកដទៃ»។ រឿងនេះពិបាកទទួលយកណាស់ចំពោះខ្ញុំ។ រឿងនេះបានកើតឡើងលឿនពេកហើយ! អស់អ្នកដែលមានគុណសម្បត្តិល្អៗត្រូវបានយកទៅអស់។ យើងនឹងមិនអាចសម្រេចកិច្ចការអ្វីក្នុងពួកជំនុំបានឡើយនៅពេលនេះ។ គំនិតទាំងនេះស្ថិតនៅពេញក្នុងចិត្តរបស់ខ្ញុំស្ទើរតែផ្ទុះទៅហើយ។ ខ្ញុំមានអារម្មណ៍ថាមានទម្ងន់ធ្ងន់មួយសង្កត់លើបេះដូងរបស់ខ្ញុំអ៊ីចឹង។ ខ្ញុំលែងឃ្លានអាហារអស់ប៉ុន្មានថ្ងៃ។ ខ្ញុំបានគិតពីការទៅស្វែងរកមនុស្ស និងសម្ពាធដែលវាមានមកលើរូបខ្ញុំ។ វានឹងត្រូវការចំណាយកម្លាំងច្រើនណាស់។ ពេលខ្ញុំកាន់តែគិតពីវា ខ្ញុំកាន់តែមានការព្រួយបារម្មណ៍ច្រើនឡើង ហើយខ្ញុំហត់នឿយណាស់។

ថ្ងៃមួយ ពេលខ្ញុំកំពុងចុះជណ្តើរ ខ្ញុំបានរអិលជើង។ ខ្ញុំបានឮសំឡេងមួយពីជើងរបស់ខ្ញុំ ដូចជាសំឡេងឆ្អឹងបាក់។ ខ្ញុំបានគិតថា «ខ្ញុំចប់ហើយ។ ខ្ញុំមិនអាចបំពេញភារកិច្ចរបស់ខ្ញុំដោយជើងកំពុងតែបាក់បានទេ។ ខ្ញុំបានដឹងថានេះគឺព្រះជាម្ចាស់កំពុងប្រៀនប្រដៅខ្ញុំ។ ខ្ញុំបានគិតដល់ពេលដែលខ្ញុំបានឃើញមនុស្សត្រូវបានផ្ទេរចេញម្តងមួយៗ និងការដែលខ្ញុំបានឈ្លោះប្រកែកជាមួយព្រះជាម្ចាស់ក្នុងចិត្តខ្ញុំ និងប្រឆាំងទាស់នូវអ្វីគ្រប់យ៉ាង។ អាកប្បកិរិយារបស់ខ្ញុំចំពោះភារកិច្ចរបស់ខ្លួនច្បាស់ជាធ្វើឱ្យព្រះជាម្ចាស់ស្អប់ខ្ពើម ដូច្នេះហើយទើបទ្រង់បានដកយកភារកិច្ចពីខ្ញុំ។ ខ្ញុំមានអារម្មណ៍ភ័យខ្លាចយ៉ាងខ្លាំងចំពោះគំនិតនេះ។ ជើងរបស់ខ្ញុំក៏មានការឈឺចាប់ខ្លាំងដែរ។ ខ្ញុំបន្ដអធិដ្ឋានទៅព្រះជាម្ចាស់ ហើយសុខចិត្តកែប្រែចិត្ត។ គួរឱ្យភ្ញាក់ផ្អើល បន្ទាប់ពីពេលអាហារថ្ងៃត្រង់នៅថ្ងៃនោះ ជើងរបស់ខ្ញុំឈប់ឈឺភ្លាមៗមួយរំពេច ហាក់ដូចខ្ញុំមិនធ្លាប់មានរបួសទាល់តែសោះ។ ខ្ញុំដឹងក្នុងចិត្ត ថានេះជាការព្រមានរបស់ព្រះជាម្ចាស់ ដើម្បីឱ្យខ្ញុំអាចឆ្លុះបញ្ចាំងលើវា និងស្គាល់ខ្លួនឯង។ ខ្ញុំឆ្ងល់ថា «ហេតុអ្វីបានជាខ្ញុំតែងតែយកផលប្រយោជន៍ផ្ទាល់ខ្លួនជាធំដូចនេះ?»

ក្រោយមកខ្ញុំបានមើលវីដេអូមួយពីការអានព្រះបន្ទូលរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «វាជាធម្មជាតិរបស់សាតាំងដែលមើលការខុសត្រូវ និងត្រួតត្រាពួកគេពីខាងក្នុង រហូតទាល់តែមនុស្សមានបទពិសោធន៍នឹងកិច្ចការរបស់ព្រះជាម្ចាស់ ហើយទទួលបានសេចក្ដីពិត។ តើធម្មជាតិនោះនាំមកនូវអ្វីខ្លះជាពិសេស? ឧទាហរណ៍ តើហេតុអ្វីបានជាអ្នកអាត្មានិយម? តើហេតុអ្វីបានជាអ្នកការពារតំណែងរបស់ខ្លួន? តើហេតុអ្វីបានជាអ្នកមានអារម្មណ៍ខ្លាំងក្លាបែបនេះ? តើហេតុអ្វីបានជាអ្នករីករាយនឹងរឿងរ៉ាវទុច្ចរិតទាំងនោះ? តើហេតុអ្វីអ្នកចូលចិត្តការអាក្រក់ទាំងនោះ? តើអ្វីជាមូលដ្ឋានសម្រាប់ការចូលចិត្តរបស់អ្នកចំពោះរបស់ទាំងនេះ? តើរបស់ទាំងនេះមកពីណា? តើហេតុអ្វីបានជាអ្នកសប្បាយចិត្តក្នុងការទទួលយករបស់ទាំងនេះម្ល៉េះ? មកដល់ឥលូវនេះ អ្នករាល់គ្នាបានយល់ហើយថា មូលហេតុចម្បងដែលនៅពីក្រោយរបស់ទាំងអស់នេះ គឺដោយសារថ្នាំពុលរបស់សាតាំងនៅក្នុងអ្នក។ ចំពោះអ្វីដែលជាថ្នាំពុលរបស់សាតាំង គឺព្រះបន្ទូលអាចសម្ដែងចេញឲ្យឃើញយ៉ាងពេញលេញ។ ឧទាហរណ៍ ប្រសិនបើអ្នកសួរមនុស្សដែលធ្វើការអាក្រក់ថា ហេតុអ្វីបានជាពួកគេប្រព្រឹត្តការអាក្រក់ នោះពួកគេនឹងឆ្លើយថា 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ ឃ្លាមួយនេះសម្ដែងចេញនូវឫសគល់នៃបញ្ហា។ តក្កសាស្ដរបស់សាតាំងបានក្លាយជាជីវិតរបស់មនុស្ស។ ពួកគេប្រហែលជាធ្វើការទាំងនេះដើម្បីគោលបំណងនេះ ឬក៏គោលបំណងនោះ ប៉ុន្ដែពួកគេគ្រាន់តែធ្វើវាសម្រាប់ខ្លួនឯងប៉ុណ្ណោះ។ មនុស្សគ្រប់គ្នាគិតថា ដោយសារមនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នោះមនុស្សគួរតែរស់នៅដើម្បីជាប្រយោជន៍ខ្លួនឯង និងធ្វើអ្វីៗតាមអំណាចរបស់ពួកគេ ដើម្បីរក្សាតួនាទីមួយដែលល្អ សម្រាប់ជាប្រយោជន៍ដល់អាហារ និងសម្លៀកបំពាក់ស្អាតៗ។ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់' នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីរបស់សាតាំងទាំងអស់នេះគឺជាថ្នាំពុលយ៉ាងច្បាស់របស់សាតាំង ហើយនៅពេលដែលមនុស្សយកវាចូលទៅក្នុងខ្លួន នោះវាក៏ក្លាយជាធម្មជាតិរបស់ពួកគេ។ ធម្មជាតិរបស់សាតាំងត្រូវបានមើលឃើញតាមរយៈពាក្យសម្ដីទាំងនេះ ព្រោះវាតំណាងឲ្យសាតាំងទាំងស្រុង។ ថ្នាំពុលនេះក្លាយជាជីវិតរបស់មនុស្ស ក៏ដូចជាមូលដ្ឋានគ្រឹះនៃអត្ថិភាពរបស់ពួកគេ ហើយមនុស្សដែលពុករលួយត្រូវបានត្រួតត្រាដោយថ្នាំពុលនេះយ៉ាងជាប់លាប់អស់រយៈពេលរាប់ពាន់ឆ្នាំ» («របៀបដើរតាមមាគ៌ារបស់ពេត្រុស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

ព្រះបន្ទូលរបស់ព្រះជាម្ចាស់បានចែងថា បន្ទាប់ពីមនុស្សលោកត្រូវបានសាតាំងធ្វើឱ្យពុករលួយហើយ រាល់សារធាតុពិសពុលបែបសាតាំងគ្រប់ប្រភេទត្រូវបានដាំជាប់នៅក្នុងចិត្តរបស់យើង ហើយបានក្លាយជាធម្មជាតិរបស់យើង។ ចូរយក «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» ធ្វើជាឧទាហរណ៍។ មនុស្សគ្រប់គ្នារស់នៅជាមួយសារជាតិពិសពុលបែបសាតាំងនេះ អ្វីគ្រប់យ៉ាងដែលយើងធ្វើគឺសម្រាប់ការចំណេញផ្ទាល់ខ្លួន ហើយយើងគិតថាវាគឺត្រឹមត្រូវ និងសមស្រប ដូច្នេះយើងក៏កាន់តែមានភាពអាត្មានិយម និងបញ្ឆោតទៀត។ ខ្ញុំបានឆ្លុះបញ្ចាំងពីខ្លួនឯង។ នៅពេលដែលអ្នកដឹកនាំផ្ទេរមនុស្សចេញពីពួកជំនុំរបស់ខ្ញុំ ខ្ញុំបានប្រឆាំងទាស់ និងព្យាយាមរារាំងរហូតឈានដល់ការបោកបញ្ឆោតទៀត។ ខ្ញុំបានចាត់ទុកមនុស្សជាកម្មសិទ្ធរបស់ខ្ញុំ ហើយបដិសេធមិនឱ្យដំណាក់របស់ព្រះជាម្ចាស់ទទួលបានពួកគេ។ ខ្ញុំពិតជាអាត្មានិយម និងគួរឱ្យស្អប់ខ្ពើមណាស់ដែលវាមិនសមហេតុផលទាល់តែសោះ។ ខ្ញុំបានរារាំងកិច្ចការនៃដំណាក់របស់ព្រះជាម្ចាស់! នៅពេលដែលព្រះអម្ចាស់យេស៊ូវមកបំពេញកិច្ចការ ពួកផារីស៊ីបានព្យាយាមការពារឋានៈ និងជីវភាពផ្ទាល់ខ្លួនរបស់ពួកគេ ដោយបញ្ឈប់មនុស្សមិនឱ្យដើរតាមទ្រង់។ ពួកគេចាត់ទុកអ្នកជឿជាកម្មសិទ្ធិរបស់គេ ហើយប្រជែងជាមួយព្រះអម្ចាស់។ នៅចុងបញ្ចប់ ពួកគេបានប្រមាថដល់និស្ស័យរបស់ព្រះជាម្ចាស់ ហើយទ្រង់បានដាក់ទោសពួកគេ។ តើអាកប្បកិរិយារបស់ខ្ញុំមានត្រង់ណាខុសគ្នាពីពួកផារិស៊ីទៅ? បងប្អូនប្រុសស្រីគឺជាកូនចៀមរបស់ព្រះជាម្ចាស់ ហើយដំណាក់របស់ព្រះជាម្ចាស់មានសិទ្ធិចាត់ចែងពួកគេតាមការចង់បាន។ ខ្ញុំគ្មានសិទ្ធិជ្រៀតជ្រែកទេ។ ក្នុងនាមជាអ្នកដឹកនាំពួកជំនុំម្នាក់ ខ្ញុំគួរតែបំពេញភារកិច្ចរបស់ខ្ញុំឱ្យស្របនឹងតម្រូវការនៃដំណាក់របស់ព្រះជាម្ចាស់ និងស្របតាមគោលការណ៍ ប្រកបលើសេចក្តីពិតដើម្បីដោះស្រាយបញ្ហា និងបណ្តុះបណ្តាលមនុស្ស។ នេះគឺជាភារកិច្ច និងទំនួលខុសត្រូវរបស់ខ្ញុំ។ ប៉ុន្តែខ្ញុំមិនបានពិចារណាអំពីបំណងព្រះហឫទ័យរបស់ព្រះជាម្ចាស់ ឬចាត់ចែងមនុស្សឱ្យស្របតាមគោលការណ៍នោះទេ។ ខ្ញុំគ្មានឆន្ទៈក្នុងការខិតខំប្រឹងប្រែងបណ្តុះបណ្តាលមនុស្សបន្ថែមទេ។ ខ្ញុំមិនបានណែនាំអ្នកដែលខ្ញុំដឹងថាមានទេពកោសល្យនោះទេ ប៉ុន្តែបែរជាព្យាយាមទុកពួកគេឱ្យនៅក្រោមការគ្រប់គ្រងរបស់ខ្ញុំ ឱ្យពួកគេធ្វើកិច្ចការ និងបម្រើដល់កិត្យានុភាពផ្ទាល់ខ្លួនរបស់ខ្ញុំ។ តើខ្ញុំមិនកំពុងធ្វើរឿងដែលប្រឆាំងនឹងដំណាក់របស់ព្រះជាម្ចាស់ទេឬ? ខ្ញុំបានប្រឆាំងនឹងព្រះជាម្ចាស់ និងដើរតាមមាគ៌ារបស់ពួកទទឹងនឹងព្រះគ្រីស្ទ។ ខ្ញុំភ័យខ្លាចនឹងគំនិតនេះ ហើយខ្ញុំបានអរគុណដល់ព្រះជាម្ចាស់ចំពោះការប្រៀនប្រដៅខ្ញុំ និងបញ្ឈប់ខ្ញុំមិនឱ្យធ្វើអំពើអាក្រក់ថែមទៀត។

ក្រោយមកខ្ញុំបានមើលវីដេអូពីការអានព្រះបន្ទូលរបស់ព្រះជាម្ចាស់មួយទៀត។ ព្រះដ៏មានគ្រប់ព្រះចេស្ដាមានបន្ទូលថា៖ «អារម្មណ៍របស់មនុស្សជាតិ គឺជាអារម្មណ៍អាត្មានិយម ហើយជាកម្មសិទ្ធនៃពិភពងងឹត។ អារម្មណ៍ទាំងនេះមិនមែនកើតឡើងដើម្បីព្រះហឫទ័យរបស់ព្រះជាម្ចាស់ទេ ក៏រឹតតែមិនមែនដើម្បីផែនការបស់ព្រះជាម្ចាស់ដែរ ហេតុនេះហើយ មនុស្ស និងព្រះជាម្ចាស់ មិនអាចយកសម្ដីពីខ្យល់ដង្ហើមតែមួយមកនិយាយឲ្យយល់បាននោះឡើយ។ ព្រះជាម្ចាស់ទ្រង់ឧត្ដុង្គឧត្ដម និងខ្ពង់ខ្ពស់ជានិច្ច ចំណែកឯមនុស្សវិញ តូចទាប គ្មានតម្លៃរហូត។ នេះគឺមកពីព្រះជាម្ចាស់ទ្រង់តែងថ្វាយអង្គទ្រង់ជាយញ្ញបូជា ហើយលះបង់ដើម្បីមនុស្សជាតិរហូតចំណែកឯមនុស្សវិញ គឺចេះតែយក និងខិតខំដើម្បីតែខ្លួនឯងប៉ុណ្ណោះ។ ព្រះជាម្ចាស់ទ្រាំរងនូវការឈឺចាប់ដើម្បីឲ្យមនុស្សជាតិមានជីវិតរស់រានរហូត ចំណែកមនុស្សវិញ ពុំដែលរួមចំណែកអ្វីដល់ពន្លឺ ឬដើម្បីសេចក្ដីសុចរិតឡើយ។ ការប្រឹងប្រែងរបស់មនុស្សខ្សោយណាស់ មិនអាចធន់នឹងការវាយប្រហារបាន សូម្បីតែមួយលើកបើទោះបីជាគេខំប្រឹងយ៉ាងណាក៏ដោយ ដ្បិតការខិតខំរបស់មនុស្ស រមែងធ្វើឡើងដើម្បីប្រយោជន៍ផ្ទាល់ខ្លួនតែប៉ុណ្ណោះ មិនមែនដើម្បីប្រយោជន៍អ្នកដទៃឡើយ។ មនុស្សរមែងមានចិត្តអាត្មានិយម ចំណែកឯព្រះជាម្ចាស់វិញ ព្រះអង្គលះបង់ជានិច្ច។ ព្រះជាម្ចាស់ជាប្រភពនៃភាពសុចរិត ភាពល្អប្រពៃ និងភាពស្រស់បំព្រងគ្រប់យ៉ាង ចំណែកមនុស្សវិញ គេបានជោគជ័យ ហើយស្ដែងឲ្យឃើញភាពស្មោកគ្រោក និងការអាក្រក់គ្រប់យ៉ាងទាំងអស់។ ព្រះជាម្ចាស់ពុំធ្លាប់កែប្រែលក្ខណៈសំខាន់នៃភាពសុចរិត និងសោភណភាពរបស់ទ្រង់ឡើយ ចំណែកឯមនុស្សវិញ ទោះជានៅទីណា ពេលណា ក៏គេមានសមត្ថភាពឥតខ្ចោះ ក្នុងការក្បត់ភាពសុចរិត ហើយគេចចេញពីព្រះជាម្ចាស់ផង» («ការយល់ដឹងអំពីនិស្ស័យរបស់ព្រះជាម្ចាស់ ពិតជាសំខាន់ក្រៃលែង» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានឱ្យខ្ញុំដឹងថាព្រះជាម្ចាស់មិនគិតពីខ្លួនឯង។ អ្វីគ្រប់យ៉ាងដែលទ្រង់ធ្វើគឺដើម្បីជួយសង្រ្គោះយើង ហើយសុទ្ធតែផ្តល់អត្ថប្រយោជន៍ដល់យើង។ ដំណាក់របស់ព្រះជាម្ចាស់ជួយលើកស្ទួយ និងបណ្តុះបណ្ដាលមនុស្ស ដើម្បីឱ្យអ្នកស្វែងរកសេចក្ដីពិតដែលមានគុណសម្បត្តិល្អ អាចទទួលការអនុវត្តន៍បានច្រើន និងទីបំផុតអនុវត្តបញ្ជាបេសកកម្មរបស់ព្រះជាម្ចាស់។ វាផ្តល់អត្ថប្រយោជន៍ដល់បងប្អូនប្រុសស្រី ព្រមទាំងកិច្ចការនៃដំណាក់របស់ព្រះជាម្ចាស់។ សម្រាប់ខ្ញុំ ខ្ញុំទទួលបានការស្រោចស្រព និងការចិញ្ចឹមនៃព្រះបន្ទូលរបស់ព្រះជាម្ចាស់ និងការបណ្តុះបណ្ដាលពីដំណាក់របស់ព្រះជាម្ចាស់ដោយឥតគិតថ្លៃ ប៉ុន្តែខ្ញុំមិនបានគិតពីការបំពេញភារកិច្ចរបស់ខ្ញុំដើម្បីតងស្នងសេចក្ដីស្រលាញ់របស់ព្រះជាម្ចាស់ទេ។ ខ្ញុំបានគិតតែវិធីសម្រាប់រក្សាទុកមនុស្សឱ្យនៅក្រោមការគ្រប់គ្រងរបស់ខ្ញុំ។ សម្រាប់កិត្យានុភាព និងឋានៈរបស់ខ្ញុំ ខ្ញុំមិនស្ទាក់ស្ទើររារាំងការបណ្តុះបណ្តាលមនុស្សក្នុងដំណាក់របស់ព្រះជាម្ចាស់ឡើយ ដែលធ្វើឱ្យពន្យាពេលកិច្ចការ។ ខ្ញុំពិតជាអាត្មានិយម និងព្យាបាទ មិនស័ក្ដិសមនៅចំពោះព្រះភ័ក្រ្ដព្រះជាម្ចាស់ឡើយ។ ខ្ញុំដឹងថាខ្ញុំមិនអាចបន្ដតាមមាគ៌ានោះទៀតទេ។ ខ្ញុំត្រូវតែផ្តល់ដល់ដំណាក់របស់ព្រះជាម្ចាស់នូវមនុស្សដែលមានទេពកោសល្យ ដើម្បីឱ្យបងប្អូនប្រុសស្រីច្រើននាក់ទៀតអាចបំពេញភារកិច្ចដែលពួកគេត្រូវធ្វើនៅកន្លែងដែលស័ក្ដិសម។ នៅពេលដែលខ្ញុំរៀបចំគំនិតបានត្រឹមត្រូវហើយ ខ្ញុំបានរកឃើញមនុស្សម្នាក់សម្រាប់មកជំនួសកិច្ចការរបស់បងស្រី លី ហើយខ្ញុំបានអរព្រះគុណដល់ព្រះជាម្ចាស់។ ទោះបីជាអ្នកថ្មីមិនដឹងពីគោលការណ៍ ហើយខ្ញុំត្រូវធ្វើការងារច្រើនជាងមុនក៏ដោយ ខ្ញុំបានសន្ដិភាព និងធូរស្រាលអារម្មណ៍។ ខ្ញុំសុខចិត្តធ្វើការលះបង់ដោយធ្វើអ្វីគ្រប់យ៉ាងដែលខ្ញុំអាចធ្វើបាន និងអធិស្ឋាន ជាមួយបងប្អូនប្រុសស្រីរបស់ខ្ញុំ ដើម្បីឱ្យកិច្ចការរបស់ពួកជំនុំយើងបានល្អ។

ពីរសប្តាហ៍ក្រោយមក អ្នកដឹកនាំខ្ញុំបាននិយាយថា «យើងចង់ផ្ទេរបងស្រី ចាវ ដែលកែសម្រួលឯកសារ ទៅកាន់ពួកជំនុំមួយផ្សេងទៀតដើម្បីបំពេញភារកិច្ចរបស់គាត់»។ បានស្ដាប់ឮរឿងនេះហើយ ខ្ញុំបានគិតថា «ខ្ញុំត្រូវតែពិចារណានូវកិច្ចការទូទៅនៃដំណាក់របស់ព្រះជាម្ចាស់។ ខ្ញុំមិនអាចអាត្មានិយមទៀតទេ។ តែជាថ្មីម្តងទៀត ពួកយើងទើបតែចាប់ផ្តើមបណ្ដុះបណ្ដាលបងស្រីម្នាក់ទៀតឱ្យធ្វើការងារនេះ ហើយគាត់មិនស្គាល់គោលការណ៍នៅឡើយទេ។ កិច្ចការរបស់យើងនឹងរងការប៉ះពាល់។ វាប្រសើរជាងបើបងស្រី ចាវ បន្ដនៅកន្លែងដដែល។» ខ្ញុំដឹងថាខ្ញុំកំពុងគិតពីផលប្រយោជន៍ផ្ទាល់ខ្លួនទៀតហើយ។ ខ្ញុំបានគិតពីការដើរលើមាគ៌ារបស់ពួកទទឹងនឹងព្រះគ្រីស្ទ រំខានដល់ពួកជំនុំម្ដងហើយម្ដងទៀត និងប្រមាថដល់និស្ស័យរបស់ព្រះជាម្ចាស់។ ខ្ញុំមានអារម្មណ៍ភ័យខ្លាចខ្លាំងណាស់។ ខ្ញុំបានគិតអំពីព្រះបន្ទូលរបស់ព្រះជាម្ចាស់ថា៖ «ចូរកុំធ្វើអ្វីៗសម្រាប់តែប្រយោជន៍ផ្ទាល់ខ្លួន និងកុំគិតតែពីផលចំណេញផ្ទាល់ខ្លួននោះឡើយ។ ចូរកុំគិតអំពីឋានៈបុណ្យសក្ដិ កិត្យានុភាព ឬកេរ្តិ៍ឈ្មោះរបស់អ្នកឡើយ។ ចូរកុំពិចារណាលើផលប្រយោជន៍របស់មនុស្សនោះដែរ។ អ្នកត្រូវតែគិតអំពីផលប្រយោជន៍នៃដំណាក់របស់ព្រះជាម្ចាស់ជាមុនសិន ហើយដាក់វាជាអាទិភាពទីមួយរបស់អ្នក។ អ្នកគួរតែគិតគូរអំពីបំណងព្រះហឫទ័យរបស់ព្រះ ហើយចាប់ផ្ដើម ដោយសញ្ជឹងគិតមើលថាតើអ្នកបានក្លាយជាមិនបរិសុទ្ធនៅក្នុងការបំពេញភារកិច្ចរបស់អ្នកឬអត់ ថាតើអ្នកបានធ្វើយ៉ាងអស់ពីសមត្ថភាព ដើម្បីមានស្វាមីភក្ដិ បានធ្វើយ៉ាងអស់ពីចិត្ត ដើម្បីបំពេញទំនួលខុសត្រូវរបស់អ្នក និងដាក់ចិត្តដាក់កាយទាំងស្រុង ក៏ដូចជាសញ្ជឹងគិតមើលថាតើអ្នកបានពិចារណាយ៉ាងល្អិតល្អន់ចំពោះភារកិច្ចរបស់អ្នក និងកិច្ចការនៃព្រះដំណាក់របស់ព្រះឬអត់។ អ្នកត្រូវតែពិចារណាទៅលើរឿងទាំងនេះ។ ចូរគិតអំពីរឿងទាំងនេះឲ្យបានញឹកញាប់ចុះ នោះអ្នកនឹងកាន់តែងាយស្រួលក្នុងការបំពេញការងាររបស់អ្នកបានយ៉ាងល្អមិនខាន។ បើអ្នកមានគុណសម្បត្តិអន់ បទពិសោធន៍របស់អ្នកនៅរាក់ ឬអ្នកមិនប៉ិនប្រសប់នៅក្នុងការងារវិជ្ជាជីវៈរបស់អ្នកទេ នោះការងាររបស់អ្នកអាចមានកំហុសឆ្គង ឬការខ្វះចន្លោះមួយចំនួនមិនខាន ហើយលទ្ធផលដែលទទួលបានអាចមិនមែនជារឿងល្អឡើយ ប៉ុន្តែអ្នកនឹងប្រឹងប្រែងយ៉ាងអស់ពីសមត្ថភាពរបស់អ្នក។ នៅពេលដែលអ្នកមិនគិតអំពីសេចក្តីប៉ងប្រាថ្នាដ៏អាត្មានិយមរបសខ្លួន ឬមិនពិចារណាចំពោះផលប្រយោជន៍ផ្ទាល់ខ្លួនរបស់អ្នកនៅក្នុងកិច្ចការដែលអ្នកធ្វើ តែផ្ទុយទៅវិញ តែងតែគិតគូរដល់កិច្ចការនៃព្រះដំណាក់របស់ព្រះជាម្ចាស់ ដោយនឹកចាំក្នុងចិត្តនូវផលប្រយោជន៍នៃព្រះដំណាក់របស់ព្រះជាម្ចាស់ ហើយតាមរយៈការបំពេញភារកិច្ចរបស់អ្នកបានល្អ នោះអ្នកកំពុងតែប្រមូលអំពើល្អនៅចំពោះព្រះជាម្ចាស់មិនខាន។ មនុស្សដែលធ្វើអំពើល្អទាំងនេះគឺជាអ្នកដែលមានតថភាពនៃសេចក្តីពិត ហើយដោយបានធ្វើបែបនេះ ពួកគេបានធ្វើទីបន្ទាល់» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញផ្លូវត្រូវអនុវត្តដល់ខ្ញុំ។ ខ្ញុំត្រូវតែគិតឱ្យដិតដល់ពីបំណងព្រះហឫទ័យរបស់ព្រះជាម្ចាស់ និងកិច្ចការពួកជំនុំ។ ខ្ញុំមិនអាចអាត្មានិយម ហើយព្យាយាមទុកមនុស្សមានទេពកោសល្យសម្រាប់តែខ្លួនឯងទេ។ ដូច្នេះខ្ញុំបានអធិស្ឋានដល់ព្រះជាម្ចាស់៖ «ឱព្រះជាម្ចាស់អើយ ទូលបង្គំមានចិត្តអាត្មានិយម និងអាក្រក់ណាស់ តែងតែរារាំងដំណាក់របស់ព្រះជាម្ចាស់មិនឱ្យជួយលើកស្ទួយមនុស្ស និងប៉ះពាល់ដល់កិច្ចការព្រះវិហារ។ ទូលបង្គំមិនចង់ប្រឆាំងនឹងទ្រង់ទៀតទេ។ សូមទ្រង់ណែនាំទូលបង្គំឱ្យលះបង់ចោលសាច់ឈាម និងអនុវត្តនូវសេចក្ដីពិត។» បន្ទាប់ពីអធិស្ឋានរូច ខ្ញុំបានទៅនិយាយជាមួយបងស្រី ចាវ ពីការផ្ទេររបស់នាង។ ទោះបីជាគាត់បានផ្ទេរទៅក៏ដោយ ខ្ញុំមិនមានអារម្មណ៍តូចចិត្តដូចខ្ញុំធ្លាប់មានពីមុនទេ។ ផ្ទុយទៅវិញ ខ្ញុំមានអារម្មណ៍ថាគឺជាសេចក្តីសប្បុរស និងព្រះពររបស់ព្រះជាម្ចាស់ដែលធ្វើឱ្យខ្ញុំអាចផ្ដល់មនុស្សមានទេពកោសល្យបែបនេះដល់ដំណាក់របស់ព្រះជាម្ចាស់។ ខ្ញុំក៏បានបំពេញភារកិច្ចរបស់ខ្ញុំដែរ ហើយក្នុងចិត្តរបស់ខ្ញុំពោរពេញដោយសន្ដិភាព និងភាពរីករាយ។ សូមអរគុណដល់ព្រះដ៏មានគ្រប់ព្រះ‌ចេស្តា!


៤០. ការព្យាបាលរោគច្រណែន

ដោយ ស៊ុនឈាវ (ចិន)

ព្រះដ៏មានគ្រប់ព្រះចេស្ដាមានបន្ទូលថា៖ «សាច់ឈាមរបស់មនុស្សគឺចេញមកពីសាតាំង វាពេញដោយនិស្ស័យបះបោរ គួរឲ្យស្មោកគ្រោក និងមិនស្អាតបរិសុទ្ធឡើយ។ មនុស្សល្មោភចង់បានសេចក្តីរីករាយខាងសាច់ឈាមខ្លាំងពេក ព្រមទាំងបង្ហាញចេញខាងសាច់ឈាមច្រើនពេក ទើបនាំឲ្យព្រះជាម្ចាស់ស្អប់ខ្ពើមសាច់ឈាមរបស់មនុស្សដល់កម្រិតជាក់លាក់មួយដូច្នេះ។ នៅពេលដែលមនុស្សបោះបង់ចោលសេចក្តីពុករលួយដ៏ស្មោកគ្រោករបស់សាតាំង នោះពួកគេទទួលបានសេចក្តីសង្រ្គោះរបស់ព្រះជាម្ចាស់។ ប៉ុន្តែ បើពួកគេនៅតែមិនកម្ចាត់ចោលសេចក្តីស្មោកគ្រោក និងសេចក្តីពុករលួយចេញពីពួកគេទេ នោះពួកគេនៅតែកំពុងរស់នៅក្រោមដែនត្រួតត្រារបស់សាតាំងដដែល។ ការមិនអើពើ ការបោកបញ្ឆោត និងភាពវៀចវេររបស់មនុស្សសុទ្ធតែចេញមកពីសាតាំងទាំងអស់។ សេចក្តីសង្រ្គោះរបស់ព្រះជាម្ចាស់សម្រាប់អ្នក គឺជាការកម្ចាត់ចោលសេចក្តីទាំងនេះរបស់សាតាំងចេញពីអ្នក។ កិច្ចការរបស់ព្រះមិនអាចខុសនោះឡើយ ព្រោះថាគ្រប់កិច្ចការដែលទ្រង់ធ្វើ គឺដើម្បីសង្រ្គោះមនុស្សចេញពីសេចក្តីងងឹត។ នៅពេលដែលអ្នកជឿដល់កម្រិតជាក់លាក់មួយ ហើយអ្នកអាចដកខ្លួនចេញពីសេចក្តីពុករលួយនៃសាច់ឈាម ព្រមទាំងលែងជាប់ខ្នោះនៃសេចក្តីពុករលួយនោះតទៅទៀត តើអ្នកនឹងមិនត្រូវបានសង្រ្គោះទេឬអី? នៅពេលដែលអ្នករស់នៅក្រោមដែនត្រួតត្រារបស់សាតាំង អ្នកគ្មានសមត្ថភាពក្នុងការបង្ហាញអំពីព្រះជាម្ចាស់ទេ អ្នកគឺជាអ្វីមួយដែលស្មោកគ្រោក ហើយមិនអាចទទួលបានកេរមរតករបស់ព្រះជាម្ចាស់ឡើយ។ នៅពេលដែលអ្នកត្រូវបានសម្អាត និងប្រោសឲ្យគ្រប់លក្ខណ៍រួចមក នោះអ្នកនឹងក្លាយជាបរិសុទ្ធ ក្លាយជាមនុស្សធម្មតាម្នាក់ ព្រមទាំងទទួលព្រះពរពីព្រះជាម្ចាស់ ហើយព្រះជាម្ចាស់ក៏រីករាយចំពោះអ្នកផងដែរ» («ការអនុវត្ត (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានចាប់យល់តាមរយៈព្រះបន្ទូលរបស់ព្រះជាម្ចាស់ ថាយើងមានការជាប់គាំងក្នុងភាពច្រណែន និងទំនាស់អន្ដរបុគ្គល ដោយសារយើងត្រូវសាតាំងធ្វើឱ្យពុករលួយ ហើយយើងសុទ្ធតែរស់នៅតាមនិស្ស័យបោកបញ្ឆោត និងអាក្រក់បែបសាតាំង  និងជាមនុស្សអាត្មានិយម។ មានពេលដែលខ្ញុំបានរស់នៅក្នុងសភាពនៃការប្រណែន ដោយមានផែនការទាស់នឹងគេ និងខំប្រឹងដើម្បីកេរ្តិ៍ឈ្មោះ និងលាភសក្ការៈ។ វាគឺជាផ្លូវដ៏ឈឺចាប់ដែលត្រូវរស់នៅបែបនេះ ប៉ុន្តែខ្ញុំមិនអាចដោះលែងខ្លួនឯងបានឡើយ។ ដោយសារការជំនុំជម្រះ និងការវាយផ្ចាលរបស់ព្រះជាម្ចាស់ ទើបខ្ញុំអាចផ្លាស់ប្ដូរបានខ្លះ និងគេចចេញពីការឈឺចាប់បាន។

ពេលនោះគឺនៅខែមិថុនា ឆ្នាំ ២០១៧ នៅពេលខ្ញុំទទួលបានភារកិច្ចជាមេក្រុមនៅក្នុងពួកជំនុំ ដោយទទួលខុសត្រូវលើជីវិតពួកជំនុំ សម្រាប់កន្លែងជួបប្រជុំគ្នាមួយចំនួន។ ខ្ញុំពិតជាសប្បាយចិត្តមែនដែលទទួលបានភារកិច្ចនោះ ហើយមានអារម្មណ៍ថា ព្រះជាម្ចាស់បានលើកខ្ញុំ នោះខ្ញុំត្រូវឱ្យបានល្អដើម្បីតបស្នងសេចក្ដីស្រឡាញ់របស់ព្រះជាម្ចាស់។ បន្ទាប់ពីនោះមក ខ្ញុំពិតជាសកម្មណាស់ក្នុងការប្រកបគ្នានៅក្នុងការជួបប្រជុំ ហើយនៅពេលខ្ញុំឃើញបងប្អូនប្រុសស្រីជួបប្រទះការលំបាក ឬស្ថិតក្នុងសភាពមិនល្អ ខ្ញុំនឹងរកព្រះបន្ទូលរបស់ព្រះជាម្ចាស់ដើម្បីប្រកបគ្នា និងដោះស្រាយបញ្ហា។ អ្នកដទៃគិតវិជ្ជមានមកលើខ្ញុំបានមួយរយៈ និងនិយាយថា ខ្ញុំអាចដោះស្រាយបញ្ហាជាក់ស្ដែងតាមរយៈការប្រកបគ្នាក្នុងការជួបប្រជុំ ថាខ្ញុំមានទំនួលខុសត្រូវក្នុងភារកិច្ច និងស្រឡាញ់បងប្អូនប្រុសស្រី។ ខ្ញុំពិតជាមានអារម្មណ៍ពេញចិត្តនឹងខ្លួនឯងណាស់នៅពេលខ្ញុំឮដូច្នេះ។

មិនយូរប៉ុន្មាន ខ្ញុំបានឮថា នឹងមាន ការបោះឆ្នោតរើសអ្នកដឹកនាំពួកជំនុំ ហើយគិតថា «មនុស្សគ្រប់គ្នាសុទ្ធតែគិតថាខ្ញុំល្អ ដូច្នេះ ខ្ញុំប្រហែលជាអាចមានឱកាសមិនខាន។ បើខ្ញុំត្រូវគេបោះឆ្នោតឱ្យ បងប្អូនប្រុសស្រីនឹងកាន់តែកោតសរសើរខ្ញុំបន្ថែមទៀតជាមិនខាន»។ ក្រោយមកបងស្រី យ៉ាង និងខ្ញុំ ត្រូវបានគេតែងតាំងទាំងពីរនាក់ បន្ទាប់ពីការបោះឆ្នោត។ ខ្ញុំមានអារម្មណ៍មិនសូវស្រួលប៉ុន្មានទេនៅពេលខ្ញុំឃើញថា គាត់បានទទួលសំឡេងឆ្នោតលើសខ្ញុំបន្តិចបន្ដួចនោះ។ ខ្ញុំបានគិតថា៖ «ខ្ញុំមានទំនួលខុសត្រូវលើភារកិច្ចរបស់ខ្ញុំ ហើយខ្ញុំអាចបំពេញការងារជាក់ស្ដែងបាន។ តើគាត់អាចមានសំឡេងឆ្នោតច្រើនជាងខ្ញុំដោយបែបណាបាន?» ប៉ុន្តែក្រោយមក ខ្ញុំគិតថា៖ «នេះគ្រាន់តែជាបេក្ខភាពប៉ុណ្ណោះ មិនមែនជាការបោះឆ្នោតសម្រេចទេ។ ខ្ញុំនៅតែមានឱកាស។ ខ្ញុំត្រូវឱ្យខ្លួនឯងមានសេចក្ដីពិតក្នុងពេលនេះ និងជួយអ្នកដទៃដោះស្រាយការលំបាកក្នុងច្រកចូលទៅក្នុងជីវិតឱ្យបានច្រើនទៀត ដូច្នេះ ពួកគេអាចឃើញថា គាត់គ្មានអ្វីនោះទេ ដូច្នេះខ្ញុំប្រាកដជាត្រូវគេបោះឆ្នោតឱ្យ!» ខ្ញុំបានគិតពីបញ្ហាមួយដែលបងស្រី វ៉ាង បានលើកឡើងនៅក្នុងការប្រជុំគ្នាដែលនៅមិនទាន់បានដោះស្រាយនៅឡើយ ដូច្នេះ ខ្ញុំប្រញាប់រៀបចំព្រះបន្ទូលដែលពាក់ព័ន្ធខ្លះដើម្បីប្រកបគ្នាជាមួយគាត់នៅពេលក្រោយ នៅពេលថ្ងៃជួបប្រជុំគ្នាមកដល់ ខ្ញុំបានទៅកន្លែងប្រជុំគ្នារបស់យើង ប៉ុន្តែពេលដែលខ្ញុំដើរចូលទៅ ខ្ញុំបានឃើញបងស្រី យ៉ាង កំពុងប្រកបគ្នាជាមួយបងស្រី វ៉ាង។ ខ្ញុំពិតជាមិនសប្បាយចិត្តសោះ។ ខ្ញុំគិតថា៖ «ខ្ញុំមកថ្ងៃនេះដើម្បីប្រកបគ្នាជាមួយគាត់ដើម្បីដោះស្រាយបញ្ហា តែបងបែរជាធ្វើវាមុនទៅវិញ! ប្រសិនបើបងបានគិតគូររឿងនេះហើយ តើខ្ញុំនឹងបង្ហាញអ្វីដែលខ្ញុំអាចធ្វើបានដោយរបៀបណា?» ច្បាស់ណាស់ ក្រោយពីការប្រកបរបស់បងស្រី យ៉ាង ស្នាមញញឹមបានលេចចេញនៅលើមុខរបស់បងស្រី វ៉ាង ហើយបងប្អូនប្រុសស្រីដទៃសុទ្ធតែបានងក់ក្បាលដោយយល់ព្រម។ ខ្ញុំពិតជាមិនសប្បាយចិត្តសោះពេលឃើញបែបនេះ។ ខ្ញុំច្រណែនបងស្រី យ៉ាង ដោយគិតថា គាត់នឹងលួចប្លន់យកសិរីល្អរបស់ខ្ញុំ ខ្ញុំគិតថា «មុនពេលបងមកចូលរួមក្នុងក្រុមនេះ អ្នកដទៃសុទ្ធតែចង់ស្ដាប់ការប្រកបគ្នារបស់ខ្ញុំ។ ប៉ុន្តែពេលនេះ មនុស្សគ្រប់គ្នាកោតសរសើរបង និងមិនយកចិត្តទុកដាក់ចំពោះខ្ញុំបន្តិចណាសោះ»។ មនុស្សគ្រប់សប្បាយចិត្តនឹងចូលរួមប្រកបគ្នាក្នុងពេលនោះ ប៉ុន្តែខ្ញុំមិនអាចទ្រាំបានទេ ហើយក៏ចាកចេញទៅ។

នៅពេលខ្ញុំមកដល់ផ្ទះ ខ្ញុំអង្គុយលើគ្រែ ទាំងអស់ទឹកចិត្ត មានអារម្មណ៍មិនស្រួលចិត្តកាន់ខ្លាំង នៅពេលខ្ញុំកាន់តែគិតអំពីរឿងនេះ។ ខ្ញុំបានគិតថា៖ «ប្រសិនការនេះនៅបន្តទៀត ឱកាសធ្វើជាមេដឹកនាំរបស់ខ្ញុំ នឹងកាន់តែតិចមិនខាន។ គ្មានផ្លូវទេ ខ្ញុំត្រូវធ្វើការប្រកបគ្នាឱ្យបានសកម្មជាងនេះទៀត។ ខ្ញុំពិតជាមិនអាចចាញ់គាត់បានទេ»។ ក្រោយមក ខ្ញុំបានកត់សម្គាល់ថា បងស្រី ហ្ស៊ាង កំពុងមានក្ដីបាម្ភពីការធ្វើទុក្ខបុកម្នេញយ៉ាងខ្លាំងពីបក្សកុម្មុយនីស្ដចិន ហើយកំពុងមានអារម្មណ៍ថាភារកិច្ចរបស់គាត់ត្រូវបានដាក់កំហិត ដូច្នេះ ខ្ញុំបានរកឃើញព្រះបន្ទូលរបស់ព្រះជាម្ចាស់យ៉ាងប្រញាប់ដើម្បីប្រកបគ្នាជាមួយគាត់នៅមុនការប្រជុំគ្នា។ ខ្ញុំបានទៅកន្លែងជួបប្រជុំគ្នាឱ្យបានលឿននៅថ្ងៃបន្ទាប់ ប៉ុន្តែខ្ញុំពិតជាភ្ញាក់ផ្អើលណាស់ បងស្រី យ៉ាង បានទៅដល់ទីនេះមុន ហើយបានកំពុងប្រកបគ្នាជាមួយបងស្រី ហ្ស៊ាង រួចទៅហើយ។ ទឹកចិត្តរបស់ខ្ញុំបានលិចចុះទៅបាត់ ហើយខ្ញុំបានគិតថា៖ «តើបងអាចធ្វើបែបនេះម្ដងទៀតយ៉ាងម៉េចបាន? ខ្ញុំចង់មើលថាតើមានពន្លឺអ្វីនៅក្នុងការប្រកបគ្នារបស់បង។ ខ្ញុំគ្រាន់តែមិនជឿថា វាអាចនិយាយពីរឿងគ្រប់យ៉ាងនោះទេ»។ ដោយមិនជឿ ខ្ញុំបានអង្គុយក្បែរពួកគេដើម្បីស្ដាប់ថាតើគាត់និយាយអ្វីខ្លះ។ ពេលខ្ញុំស្ដាប់ ខ្ញុំបានដឹងថា ការប្រកបគ្នារបស់បងស្រី យ៉ាង អំពីផ្លូវអនុវត្តក្នុងពន្លឺនៃព្រះបន្ទូលរបស់ព្រះជាម្ចាស់ ប៉ុន្តែ គាត់ពុំបានលើកឡើងពីឫសគល់នៃចំណុចខ្សោយ និងភាពអវិជ្ជមានរបស់បងស្រី យ៉ាង ទេ។ ខ្ញុំគិតថា៖ «ខ្ញុំត្រូវយកឱកាសនេះដើម្បីចែករំលែកពីការយល់ដឹងរបស់ខ្ញុំ។ និងធ្វើឱ្យឥទ្ធិពលបងស្រី យ៉ាង ចុះបន្ដិច»។ នៅចំណុចនេះ ខ្ញុំប្រញាប់ចែករំលែកការប្រកបគ្នារបស់ខ្ញុំ ដោយនិយាយថា «បងស្រី ការដែលមានត្រឹមផ្លូវអនុវត្ត មិនទាន់គ្រប់គ្រាន់ដើម្បីដោះស្រាយសភាពអវិជ្ជមាននោះទេ យើងក៏ត្រូវការមានការយល់ដឹងអំពីសេចក្ដីពិតដែលពាក់ព័ន្ធ របៀបព្រះជាម្ចាស់ប្រើសត្វនាគដ៏ធំមានសម្បុរក្រហម ជារឿងបន្ទាប់បន្សំដើម្បីធ្វើឱ្យរាស្រ្តរើសតាំងរបស់ទ្រង់បានគ្រប់លក្ខណ៍។ មានតែការយល់ដឹងពីកិច្ចការរបស់ព្រះជាម្ចាស់ ព្រះចេស្ដា និងព្រះប្រាជ្ញាញាណប៉ុណ្ណោះ ដែលយើងអាចចាកចេញពីសភាពអវិជ្ជមានបាន។ សូមអានព្រះបន្ទូលរបស់ព្រះជាម្ចាស់ទាំងអស់គ្នា»។ ដោយសារបងស្រី ហ្ស៊ាង ងក់ក្បាល ខ្ញុំក៏បានបែរទៅមើលបងស្រី យ៉ាង និងបានឃើញគាត់អង្គុយទៅម្ខាងយ៉ាងចម្លែក។ ខ្ញុំមានអារម្មណ៍ហាក់ដូចជាខ្ញុំបានឈ្នះចម្បាំងអ៊ីចឹង និងគិតថា «មនុស្សគ្រប់គ្នាឃើញថាការប្រកបគ្នារបស់អ្នកណាដែលមានប្រសិទ្ធភាពជាង នៅពេលពួកគេប្រៀបធៀបគ្នា។ ខ្ញុំអាចងើយមុខឡើង ហើយវាបញ្ជាក់ថា ខ្ញុំមិនអន់នោះទេ»។ បន្ទាប់ពីនោះមក ខ្ញុំកាន់តែសកម្មក្នុងភារកិច្ចរបស់ខ្ញុំ។ ឱ្យតែពេលណាខ្ញុំបានឮថានរណាម្នាក់មានសភាពមិនល្អ ឬជួបការលំបាក ខ្ញុំស្វែងរកព្រះបន្ទូលព្រះជាម្ចាស់ភ្លាមៗ ធ្វើការកត់ចំណាំ ហើយបន្ទាប់មកធ្វើការប្រកបគ្នាជាមួយពួកគាត់ភ្លាម។ នៅពេលខ្ញុំបានឃើញនរណាម្នាក់ងក់ក្បាល ខ្ញុំពិតជារំភើបណាស់ តែបើគ្មានប្រតិកម្មអ្វីទេ ខ្ញុំចាប់ផ្ដើមខ្វាយខ្វល់មិនអាចទ្រាំបាន បន្ទាប់មក ពេលខ្ញុំកាន់តែព្រួយចិត្ត ខ្ញុំកាន់តែមិនអាចយល់ពីសភាពរបស់អ្នកដទៃ ឬដោះស្រាយបញ្ហាគេបានទេ។ ខ្ញុំក៏មានអារម្មណ៍កាន់តែហត់នឿយខ្លាំងឡើងៗ និងគិតថា៖ «ប្រសិនបើរឿងនេះបន្តទៀត បងប្អូនប្រុសស្រីនឹងពិតជានិយាយថា ខ្ញុំខ្វះតថភាពនៃសេចក្ដីពិតមិនខាន ហើយពួកគេនឹងមិនអាចជ្រើសរើសខ្ញុំជាអ្នកដឹកនាំបានទេ»។ ជាពិសេសនៅពេលខ្ញុំបានឃើញបងស្រី យ៉ាង ចែករំលែកពីការប្រកបគ្នាជាក់ស្ដែងពីសេចក្ដីពិត ថា បងប្អូនប្រុសស្រីបានយល់ស្របតាម ខ្ញុំកាន់តែជ្រួលច្រាល់ក្នុងចិត្តខ្លាំងឡើង។ ការច្រណែនរបស់ខ្ញុំ និងការដែលខ្ញុំមិនអាចទទួលយកវាបាន កើនឡើងកាន់ខ្លាំង។ ខ្ញុំចាប់ផ្ដើមតូចចិត្តនឹងគាត់ និងលែងចង់និយាយរកគាត់ទៀត។ ខ្ញុំកំពុងរស់នៅក្នុងសភាពនៃការដណ្ដើមចង់បានកេរ្តិ៍ឈ្មោះ និងលាភសក្ការៈ។ វាគឺពិតជាឈឺចាប់ណាស់សម្រាប់ខ្ញុំ។ ខ្ញុំមិនបានទទួលការបំភ្លឺពីព្រះបន្ទូលរបស់ព្រះជាម្ចាស់ទេ ហើយពេលអធិស្ឋាន ខ្ញុំគ្រាន់តែធ្វើវាឲ្យតែរួចពីដៃប៉ុណ្ណោះ។ ខ្ញុំមានអារម្មណ៍ថា ខ្ញុំកាន់ឃ្លាតឆ្ងាយពីព្រះជាម្ចាស់ហើយ។

ក្រោយមក ខ្ញុំបានអធិស្ឋានទៅព្រះជាម្ចាស់ និងទូលសុំការបំភ្លឺរបស់ទ្រង់ ដើម្បីឱ្យខ្ញុំអាចយល់ពីនិស្ស័យពុករលួយរបស់ខ្ញុំបាន និងអាចចេញផុតពីសភាពដ៏អាក្រក់នេះ។ គឺមានតែតាមព្រះបន្ទូលរបស់ព្រះជាម្ចាស់ប៉ុណ្ណោះដែលខ្ញុំទទួលបានការយល់ដឹងខ្លះពីសភាពនៃសេចក្ដីពុករលួយរបស់ខ្ញុំ។ នេះគឺជាព្រះបន្ទូលទាំងនោះ៖ «មានមនុស្សមួយចំនួន ដែលតែងតែភ័យខ្លាចថា អ្នកដទៃប្រសើរជាងពួកគេ ហើយខ្ពស់ជាងពួកគេ ថាអ្នកដទៃនឹងត្រូវបានគេគោរព ខណៈដែលពួកគេខ្លួនឯង ត្រូវបានគេមិនអើពើ។ ការនេះនាំឲ្យពួកគេវាយប្រហារ និងបដិសេធអ្នកដទៃ។ តើនេះមិនមែនជាករណីនៃការច្រណែនមនុស្សដែលមានសមត្ថភាពជាងខ្លួនទេឬ? តើនេះមិនមែនជាអាកប្បកិរិយាដ៏អាត្មានិយម និងគួរឲ្យស្អប់ខ្ពើមទេឬ? តើនេះជានិស្ស័យប្រភេទអ្វីទៅ? វាជាចិត្តព្យាបាទ! ដោយគិតតែពីប្រយោជន៍ខ្លួន បំពេញតែបំណងចិត្តរបស់ខ្លួន គ្មានការគិតគូរចំពោះភារកិច្ចរបស់អ្នកដទៃ ឬមិនគិតដល់អត្ថប្រយោជន៍នៃព្រះដំណាក់របស់ព្រះជាម្ចាស់ មនុស្សបែបនេះមាននូវនិស្ស័យដ៏អាក្រក់មួយ ហើយព្រះជាម្ចាស់គ្មានសេចក្តីស្រឡាញ់ចំពោះពួកគេឡើយ។ បើអ្នកមានសមត្ថភាពពិចារណាយ៉ាងពិតប្រាកដអំពីបំណងព្រះហឫទ័យរបស់ព្រះជាម្ចាស់ នោះអ្នកនឹងអាចប្រព្រឹត្តចំពោះអ្នកដទៃដោយយុត្តិធម៌មិនខាន។ បើអ្នកគាំទ្របុគ្គលល្អ និងបណ្ដុះបណ្ដាលពួកគេឱ្យមានសមត្ថភាព ខណៈដែលមានបុគ្គលម្នាក់ទៀតមានទេពកោសល្យ នៅក្នុងដំណាក់របស់ព្រះជាម្ចាស់ តើកិច្ចការរបស់អ្នកនឹងមិនកាន់តែងាយស្រួលធ្វើទេឬ? ដូច្នេះ តើអ្នកនឹងមិនធ្វើបានទៅតាមភក្ដីភាពរបស់អ្នក ក្នុងភារកិច្ចនេះឬទេ? នេះគឺជាទង្វើល្អនៅចំពោះព្រះជាម្ចាស់។ វាគឺជាចំនួនអប្បបរមានៃមនសិការ និងជាញាណដែលមនុស្សម្នាក់ជាអ្នកដឹកនាំ គួរតែមាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំពិតជាខ្មាសអៀនណាស់បន្ទាប់ពីអានព្រះបន្ទូលព្រះជាម្ចាស់ ហើយខ្ញុំបានគិតដល់រឿងច្រណែនទាំងអស់នេះ រាល់ការខំប្រឹងដើម្បីកេរ្តិ៍ឈ្មោះ និងលាភសក្ការៈដែលខ្ញុំបានធ្វើកន្លងមក។ ខ្ញុំចង់បានវាយ៉ាងខ្លាំង នៅពេលដែលខ្ញុំឮថាពួកជំនុំត្រូវបោះឆ្នោតជ្រើសរើសអ្នកដឹកនាំ ហើយបន្ទាប់មក នៅពេលខ្ញុំឃើញបងស្រី យ៉ាង កាន់តែទទួលបានសំឡេងឆ្នោតច្រើននៅក្នុងបេក្ខភាព ខ្ញុំចាប់ផ្ដើមយល់ថាគាត់ជាគូប្រជែងរបស់ខ្ញុំ ដោយប្រឆាំងទាស់ និងប្រជែងជាមួយគាត់ដោយស្ងាត់ៗ។ ពេលឃើញគាត់ដោះស្រាយបញ្ហារបស់បងប្អូនប្រុសស្រីតាមរយៈការប្រកបគ្នាពីសេចក្ដីពិត ធ្វើឱ្យខ្ញុំមានការច្រណែនណាស់។ ខ្ញុំបានគិតថា គាត់បានលួចសិរីល្អរបស់ខ្ញុំ ថាគាត់បានគំរាមដល់ឱកាសធ្វើជាអ្នកដឹកនាំរបស់ខ្ញុំ។ ខ្ញុំបានប្រជែងដោយសម្ងាត់ជាមួយគាត់ ដោយរកកំហុស និងចាប់កំហុសក្នុងការប្រកបគ្នារបស់គាត់។ ខ្ញុំមើលស្រាលគាត់ដោយលួចលាក់ ធ្វើឱ្យខ្ញុំហត់នឿយ ហើយខ្ញុំធ្វើឱ្យភាពវិជ្ជមានក្នុងភារកិច្ចរបស់គាត់ធ្លាក់ចុះ។ នៅពេលខ្ញុំបានឃើញថា ខ្ញុំមិនអាចយកឈ្នះបាន ខ្ញុំកាន់តែខកចិត្តនឹងគាត់ ហើយថែមទាំងមិនចង់ទទួលស្គាល់គាត់ថែមទៀត។ ខ្ញុំបានខំប្រឹងរកកេរ្តិ៍ឈ្មោះ និងលាភសក្ការៈ ហើយច្រណែនក្នុងភារកិច្ចរបស់ខ្ញុំ។ ខ្ញុំបានរិះគន់គាត់ និងមិនរាប់រកគាត់។ ខ្ញុំមិនបានបញ្ចេញអ្វីក្រៅពីនិស្ស័យពុករលួយរបស់ខ្ញុំនោះទេ។ ខ្ញុំពិតជាអាត្មានិយម គួរឱ្យស្អប់ និងឃោរឃៅណាស់! ខ្ញុំពឹងផ្អែកជីវិតរបស់ខ្ញុំលើនិស្ស័យបែបសាតាំង មិនគ្រាន់តែធ្វើឱ្យអ្នកដទៃឈឺចាប់ទេ ប៉ុន្តែខ្ញុំក៏រស់នៅក្នុងការសោកស្ដាយ និងការឈឺចាប់ដែរ។ វាបានធ្វើឱ្យខ្ញុំនឹកឃើញដល់ ចូវ អ៊ី នៅក្នុងរឿងនគរបី (សាមកុក)។ គាត់គួរឱ្យអាណិតណាស់ ដោយតែងតែច្រណែននឹងជូកឺលាង ហើយមុនពេលគាត់ស្លាប់ គាត់និយាយថា «បើបង្កើត អ៊ី ហើយ ហេតុអ្វីចាំបាច់បង្កើត លាង មកទៀត?» ចុងក្រោយ គាត់ស្លាប់ទាំងកំហឹង។ តើនោះមិនមែនជាលទ្ធផលអាក្រក់នៃការច្រណែនទេឬ? ខ្ញុំបានដឹងថា ខ្ញុំក៏ដូចគ្នាដែរ ខ្ញុំច្រណែនក្នុងការខំប្រឹងដើម្បីទទួលបានឋានៈ មិនគ្រាន់តែរារាំងដល់ច្រកចូលទៅក្នុងជីវិតទេ តែថែមទាំងបង្កគ្រោះថ្នាក់ដល់អ្នកដទៃផង។ ខ្ញុំគ្មានភាពជាមនុស្សទាល់តែសោះ។ ទង្វើនេះអាក្រក់ និងគួរឱ្យព្រះជាម្ចាស់ស្អប់ខ្ពើមមែន។ តាមពិត ព្រះជាម្ចាស់បានរៀបចំឱ្យខ្ញុំនៅក្បែរមនុស្សដែលមានគុណសម្បត្តិខ្ពស់ជាងខ្ញុំ ដោយសង្ឃឹមថា ខ្ញុំអាចរៀនសូត្រពីចំណុចខ្លាំងដើម្បីកែលម្អចំណុចខ្សោយរបស់ខ្ញុំ។ ប៉ុន្តែខ្ញុំគ្រាន់តែប្រជែងនិងធ្វើការប្រៀបធៀបគ្នាប៉ុណ្ណោះ។ ខ្ញុំមិនទទួលបានអ្វីទេនៅចុងបញ្ចប់ និងមានការឈឺចាប់ជាខ្លាំង។ ខ្ញុំពិតជាល្ងីល្ងើណាស់។ នៅមានក្បួតខ្នាតសេចក្ដីពិតនៅក្នុងដំណាក់ព្រះជាម្ចាស់ និងគោលការណ៍ដើម្បីជ្រើសរើសមេដឹកនាំទៀត។ យ៉ាងហោចណាស់ ពួកគេគឺជាមនុស្សដែលមានភាពជាមនុស្សល្អ ដែលអាចទទួលយកនិងអនុវត្តសេចក្ដីពិតបាន ប៉ុន្តែ ខ្ញុំតែងមានការច្រណែន ប្រជែងរកកេរ្តិ៍ឈ្មោះ និងលាភសក្ការៈ និងមិនបានរស់នៅក្នុងភាពជាមនុស្សទេ។ នោះធ្វើឱ្យខ្ញុំគ្មានតម្លៃធ្វើជាអ្នកដឹកនាំទេ។ ខ្ញុំដឹងថាខ្ញុំត្រូវឈប់ប្រជែង ដើម្បីផ្ដោតសំខាន់លើការអនុវត្តសេចក្ដីពិត និងរស់នៅស្របតាមព្រះបន្ទូលរបស់ព្រះជាម្ចាស់។ នោះគឺជាផ្លូវត្រឹមត្រូវតែមួយគត់។ ខ្ញុំពិតជាធូរស្បើយមែនបន្ទាប់ពីបានដឹងអំពីចំណុចនេះ។

ខ្ញុំបានពោលពាក្យអធិស្ឋាននៅថ្ងៃបោះឆ្នោត៖ «ឱ ព្រះជាម្ចាស់អើយ! មិនថាលទ្ធផលយ៉ាងណាទេ ទូលបង្គំសុខចិត្តស្ដាប់បង្គាប់ទ្រង់ ហើយទូលបង្គំនឹងបោះឆ្នោតដោយយុត្តិធម៌»។ ប៉ុន្តែខ្ញុំនៅតែមិនដាច់ស្រេចទេ នៅពេលនិយាយដល់ការបោះឆ្នោតនេះ។ ខ្ញុំគិតថា «ប្រសិនបើខ្ញុំបោះឆ្នោតឱ្យបងស្រី យ៉ាង ហើយគាត់ត្រូវគេជ្រើសរើស តើអ្នកផ្សេងគិតអំពីខ្ញុំយ៉ាងម៉េច? ចុងក្រោយ ពួកគេប្រាកដជានឹងនិយាយថា ខ្ញុំមិនស្មើនឹងគាត់»។ គ្រានោះ ព្រះបន្ទូលទាំងនេះរបស់ព្រះជាម្ចាស់ ផុសឡើងក្នុងចិត្តខ្ញុំ៖ «អ្នកត្រូវតែរៀនលះបង់ និងរៀនទុករបស់ទាំងនេះនៅមួយឡែក រៀនផ្ដល់អនុសាសន៍ដល់អ្នកដទៃ និងរៀនអនុញ្ញាតឲ្យពួកគេលេចធ្លោចុះ។ កុំខំតយុទ្ធ ឬប្រញាប់កេងចំណេញពីឱកាសដែលអ្នកទទួលបាន ដើម្បីចង់បានភាពលេចធ្លោ ឬសិរីរុងរឿងនោះឡើយ។ អ្នកត្រូវរៀនបែរចេញពីការទាំងនេះ តែមិនត្រូវពន្យារក្នុងការបំពេញភារកិច្ចរបស់ខ្លួនឡើយ។ ចូរក្លាយជាបុគ្គលម្នាក់ដែលសម្ងំធ្វើការទាំងគេមិនស្គាល់ ហើយមិនសំញែងទៅកាន់អ្នកដទៃ ខណៈពេលដែលអ្នកបំពេញភារកិច្ចរបស់ខ្លួនប្រកបដោយចិត្តភក្ដីភាព។ បើអ្នកលះចោលកិត្យានុភាព និងឋានៈរបស់អ្នកកាន់តែច្រើន ហើយបើអ្នកលះបង់ផលប្រយោជន៍ផ្ទាល់ខ្លួនរបស់អ្នកកាន់តែច្រើន នោះអ្នកនឹងកាន់តែមានសេចក្តីសុខ ដួងចិត្តរបស់អ្នកនឹងកាន់តែបើកចំហ ហើយសភាពរបស់អ្នកនឹងកាន់តែប្រសើរឡើង» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ពេលនោះ ខ្ញុំបានគិតថា៖ «ខ្ញុំត្រូវអនុវត្តតាមព្រះបន្ទូលរបស់ព្រះជាម្ចាស់។ ខ្ញុំមិនអាចបន្តរស់នៅដើម្បីតែកិត្យានុភាព និងឋានៈទេ»។ ខ្ញុំគិតដល់បងស្រី យ៉ាង ដែលមានគុណសម្បត្តិល្អ ហើយការប្រកបរបស់គាត់ មានលក្ខណៈជាក់ស្ដែង ដូច្នេះ ការមានគាត់ធ្វើជាអ្នកដឹកនាំ នឹងមានប្រយោជន៍ល្អដល់ពួកជំនុំ ក៏ដូចជាច្រកចូលទៅក្នងជីវិតរបស់បងប្អូនប្រុសស្រីដែរ។ ខ្ញុំត្រូវអនុវត្តសេចក្ដីពិត និងគោរពតាមផលប្រយោជន៍របស់ពួកជំនុំ។ ដូច្នេះ ខ្ញុំបានបោះឆ្នោតឱ្យគាត់។ គាត់ត្រូវបានគេបោះឆ្នោតឱ្យធ្វើជាអ្នកដឹកនាំ ហើយខ្ញុំពិតជាស្ងប់ចិត្ត និងមានសន្ដិភាពណាស់។ ខ្ញុំមានអារម្មណ៍ថា ចុងក្រោយខ្ញុំបានអនុវត្តសេចក្ដីពិត។ សូមអរព្រះគុណព្រះជាម្ចាស់!

បន្ទាប់មក នៅខែមេសា ឆ្នាំ ២០១៨ ខ្ញុំត្រូវបានគេជ្រើសរើសជាអនុប្រធានអ្នកដឹកនាំក្រុមជំនុំ ដោយធ្វើការជាមួយបងប្អូនប្រុសស្រីដែលទទួលខុសត្រូវលើកិច្ចការរបស់ពួកជំនុំ។ ដំបូង យើងបានពិភាក្សាគ្នាអំពីកិច្ចការរបស់ពួកជំនុំទាំងអស់ និងបានសហការគ្នាយ៉ាងរលូន។ ប៉ុន្តែមួយរយៈក្រោយ ខ្ញុំសម្គាល់ឃើញថា ប្អូនស្រី លី ដែលទទួលបន្ទុកលើការងារតាក់តែងនិពន្ធ មានគុណសម្បត្តិល្អ និងបានរៀនអ្វីៗយ៉ាងឆាប់រហ័ស។ ការប្រកបគ្នារបស់គាត់ មានការបំភ្លឺ និងផ្ដល់ការណែនាំដល់អ្នកដទៃ។ ខ្ញុំពិតជាកោតសរសើរគាត់ណាស់ ប៉ុន្តែខ្ញុំក៏មានការច្រណែនខ្លះដែរ។ ខ្ញុំបានចាប់ផ្ដើមចូលរួមក្នុងការងារនៅក្នុងផ្នែកជំនាញរបស់គាត់ ដោយចង់រៀនជំនាញបន្ថែម និងគោលការណ៍នានា ដូច្នេះខ្ញុំនឹងមិនចាញ់គាត់ទេ។ ថ្ងៃមួយ ខ្ញុំបានទទួលសំបុត្រមួយច្បាប់ពីអ្នកដឹកនាំរបស់យើង ដោយនិយាយថា ពួកគេត្រូវការមនុស្សម្នាក់ដើម្បីបំពេញកិច្ចការពួកជំនុំក្នុងតំបន់ផ្សេងទៀត និងសួរថាតើប្អូនស្រី លី សមទទួលការងារនេះទេ។ គាត់បានសួរថាតើខ្ញុំអាចឱ្យគេវាយតម្លៃលើគាត់បានទេ។ សេចក្ដីច្រណែនរបស់ខ្ញុំ បានឆេះឆួលឡើងភ្លាម ហើយខ្ញុំបានគិតថា៖ «ពួកគេចង់បណ្ដុះបណ្ដាលប្អូនស្រី លី។ គុណសម្បត្តិរបស់គាត់ល្អ ហើយរៀនសូត្រអ្វីបានឆាប់រហ័ស ប៉ុន្តែ គាត់មិនមែនជាអ្នកជឿជាយូរមកហើយទេ ហើយច្រកចូលទៅក្នុងជីវិតរបស់គាត់ ក៏រាក់កំភែលដែរ។ តើខ្ញុំម៉េចនឹងអាចមិនស្មើគាត់បានទៅ? តើហេតុអ្វីបានជាមិនឱ្យខ្ញុំទៅ? បើប្អូនស្រី លី ពិតជាទទួលបានតួនាទីនេះមែន តើអ្នកផ្សេងគិតអំពីខ្ញុំយ៉ាងម៉េច? ពួកគេប្រាកដជានឹងនិយាយថា គាត់ពូកែជាងខ្ញុំមិនខាន»។ គំនិតទាំងអស់នេះធ្វើឱ្យខ្ញុំមិនស្រួលក្នុងចិត្តសោះ ហើយខ្ញុំកម្រនឹងធ្វើឃើញគាត់ណាស់ ពេលខ្ញុំជួបគាត់បន្ទាប់ពីនោះមក។ ពេលឃើញខ្ញុំធ្វើដូចនេះ ធ្វើឱ្យគាត់អន់ចិត្ត ហើយគាត់ឈប់ពិភាក្សាអ្វីៗជាមួយខ្ញុំដូចពីមុនទៀត។ ខ្ញុំបានទទួលការវាយតម្លៃពីបងប្អូនប្រុសស្រីអំពីប្អូនស្រី លី នៅប៉ុន្មានថ្ងៃបន្ទាប់ ខ្ញុំពិតជាច្រណែនណាស់ នៅពេលឃើញថា ការវាយតម្លៃទាំងអស់សុទ្ធតែល្អ គឺល្អជាងការវាយតម្លៃរបស់ពួកគេមកលើខ្ញុំទៀត។ ខ្ញុំគឺជាអ្នកដឹកនាំម្នាក់ ប៉ុន្តែខ្ញុំបែរជាមិនស្មើហការីទៅវិញ។ ខ្ញុំពិតជាគួរឱ្យអាម៉ាសណាស់! ខ្ញុំកាន់តែមិនស្រួលចិត្តនៅពេលខ្ញុំគិតដល់រឿងនេះ។ ខ្ញុំបានរកចំណុចដើម្បីនិយាយជាមួយប្អូនស្រីម្នាក់ទៀត «តើការវាយតម្លៃរបស់ប្អូនយ៉ាងម៉េចដែរ? ប្អូនមិនមានការយល់ដឹងអ្វីទេ។ ប្អូន លី មានការរីកចម្រើនមែន ប៉ុន្តែច្រកចូលក្នុងជីវិតរបស់គាត់ គឺរាក់កំភែលណាស់។ ប្អូនធ្វើឱ្យគាត់មើលទៅល្អណាស់ ប៉ុន្តែបើគាត់ទៅក្រុមជំនុំមួយទៀត និងពន្យារពេលកិច្ចការរបស់ពួកគេ ដោយសារគាត់មិនអាចធ្វើកិច្ចការជាក់ស្ដែងបានទេ នោះប្អូនក៏នឹងចូលរួមចំណែកធ្វើអាក្រក់ដែរ!» ពេលស្ដាប់ឮបែបនេះពីខ្ញុំ ធ្វើឱ្យប្អូនស្រីរអាចិត្តបន្តិចដែរ។ គាត់ថា គាត់បានសរសេរវាទៅតាមកាលៈទេសៈជាក់ស្ដែង ប៉ុន្តែពុំបានគិតពិចារណាឱ្យបានគ្រប់ជ្រុងជ្រោយ ហើយគាត់នឹងមើលវាម្ដងទៀត។ ទោះខ្ញុំបានធ្វើអ្វីដែលខ្ញុំចង់ធ្វើក្ដី ក៏ខ្ញុំនៅតែមិនអាចសប្បាយចិត្តដដែល។ ជាពិសេស នៅពេលដែលខ្ញុំបានឃើញប្អូនស្រី លី ខ្ញុំមានអារម្មណ៍ធ្វើខុសនឹងសតិសម្បជញ្ញៈ ហើយខ្ញុំមានអារម្មណ៍ថាពិតជាបានធ្វើខុសមែន។ ខ្ញុំបានធ្វើអ្វីមិនល្អ អ្វីដែលគួរឱ្យអាម៉ាស ហើយខ្ញុំមិនហ៊ានសំឡឹងចំភ្នែកគាត់ទេ។ នៅពេលឃើញខ្ញុំមិនសូវស្រួលចិត្ត គាត់មករកខ្ញុំ និងនិយាយពីក្ដីកង្វល់ «តើមានរឿងអីមែនទេ?» ខ្ញុំមានអារម្មណ៍ថាកាន់តែខុសពេលឮគាត់និយាយបែបនេះ ដូច្នេះ ខ្ញុំក៏និយាយចេញមក «មានមែន» រួចក៏ប្រញាប់ទៅបន្ទប់មួយ និងលត់ជង្គង់អធិស្ឋានទៅព្រះជាម្ចាស់ ខ្ញុំពោលថា «ឱ ព្រះជាម្ចាស់អើយ! ទូលបង្គំពិតជាគ្មានហេតុផលសោះ។ ទូលបង្គំច្រណែនប្អូនស្រី លី ពេលទូលបង្គំឃើញការវាយតម្លៃរបស់អ្នករាល់គ្នា ហើយថែមទាំងមើលស្រាលគាត់ពីក្រោយខ្នងថែមទៀត។ ព្រះជាម្ចាស់ ទូលបង្គំដឹងថា ទ្រង់មិនសព្វព្រះទ័យនឹងទង្វើបែបនេះទេ ប៉ុន្តែទូលបង្គំត្រូវជាប់ចំណងដោយនិស្ស័យពុករលួយរបស់ខ្លួន។ ទូលបង្គំមិនអាចបញ្ឈប់ខ្លួនឯងបានទេ។ ព្រះជាម្ចាស់អើយ សូមទ្រង់ជួយបំភ្លឺទូលបង្គំផង ដើម្បីឱ្យទូលបង្គំស្គាល់ខ្លួនឯង និងឈប់រស់នៅក្នុងនិស្ស័យពុករលួយរបស់ខ្លួនទៀត»។ បន្ទាប់ពីបានអធិស្ឋានរួច ខ្ញុំមានអារម្មណ៍ស្ងប់បន្តិច ខ្ញុំបើកកុំព្យូទ័រ និងអានអត្ថបទព្រះបន្ទូលមួយចំនួនរបស់ព្រះជាម្ចាស់។

ព្រះជាម្ចាស់មានបន្ទូលថា៖ «បើមនុស្សខ្លះឃើញនរណាម្នាក់ប្រសើរជាងខ្លួន នោះពួកគេគាបសង្កត់អ្នកនោះ ចាប់ផ្ដើមបង្កើតពាក្យចចាមអារ៉ាមអំពីពួកគេ ឬប្រើមធ្យោបាយដែលគ្មានសីលធម៌មួយចំនួន ដើម្បីមិនឱ្យមនុស្សដទៃគោរពអ្នកនោះ ហើយថាគ្មាននរណាម្នាក់ប្រសើរជាងនរណាឡើយ ដូច្នេះ នេះគឺជានិស្ស័យពុករលួយនៃភាពក្រអឺតក្រទម និងការរាប់ខ្លួនឯងជាសុចរិត ក៏ដូចជាភាពវៀចវេរ ភាពបោកបញ្ឆោត និងកលល្បិច ហើយមនុស្សទាំងនេះមិនបញ្ឈប់ក្នុងការសម្រេចបានគោលបំណងរបស់ពួកគេឡើយ។ ពួកគេរស់នៅដូចនេះ ប៉ុន្តែពួកគេនៅតែគិតថា ពួកគេអស្ចារ្យ ហើយថាពួកគេគឺជាមនុស្សល្អ។ ទោះបីជាយ៉ាងណាក៏ដោយ តើពួកគេមានចិត្តដែលកោតខ្លាចព្រះជាម្ចាស់ឬទេ? ដំបូងបំផុត ដើម្បីនិយាយតាមទស្សនៈរបស់ធម្មជាតិនៃបញ្ហាទាំងនេះ តើមនុស្សដែលធ្វើសកម្មភាពតាមរបៀបនេះមិនមែនកំពុងតែធ្វើតាមអ្វីដែលពួកគេចង់ធ្វើទេឬ? តើពួកគេពិចារណាដល់ផលប្រយោជន៍នៃគ្រួសាររបស់ព្រះជាម្ចាស់ឬទេ? ពួកគេគិតតែអារម្មណ៍ផ្ទាល់ខ្លួនប៉ុណ្ណោះ ហើយពួកគ្រាន់តែចង់សម្រេចបានគោលបំណងរបស់ពួកគេប៉ុណ្ណោះ មិនថាគ្រួសាររបស់ព្រះជាម្ចាស់រងទុក្ខដោយការខាតបង់យ៉ាងណាឡើយ។ មនុស្សដូចនេះមិនត្រឹមតែក្រអឺតក្រទម និងរាប់ថាខ្លួនឯងខ្ពង់ខ្ពស់ទេ ពួកគេថែមទាំងអាត្មានិយម និងគួរឱ្យស្អប់ទៀតផង។ ពួកគេមិនយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ទាល់តែសោះ ហើយមនុស្សដូចនេះមិនបាច់សង្ស័យឡើយ គឺមិនមានចិត្តដែលកោតខ្លាចព្រះជាម្ចាស់ឡើយ។ នេះគឺជាមូលហេតុដែលពួកគេធ្វើអ្វីតាមតែពួកគេចង់ធ្វើ និងធ្វើសកម្មភាពយ៉ាងគឃ្លើន ដោយគ្មានញាណនៃការស្ដីបន្ទោស ដោយគ្មានការញញើត ដោយគ្មានការព្រួយចិត្ត ឬការបារម្ភ ហើយដោយគ្មានការពិចារណាពីផលវិបាកឡើយ។ នេះគឺជាអ្វីដែលពួកគេតែងតែធ្វើ ហើយជារបៀបដែលពួកគេតែងតែប្រព្រឹត្ត។ តើផលវិបាកអ្វីដែលមនុស្សបែបនេះប្រឈម? ពួកគេនឹងមានបញ្ហា តើត្រូវទេ? និយាយឱ្យងាយទៅ មនុស្សបែបនេះមានការច្រណែនខ្លាំង និងមានបំណងខ្លាំងក្នុងការទទួលបានកេរ្ដិ៍ឈ្មោះ និងឋានៈ។ ពួកគេបោកបញ្ឆោត និងវៀចវេរណាស់។ និយាយឱ្យតឹងរ៉ឹងជាងនេះ បញ្ហាសំខាន់គឺថាចិត្តរបស់មនុស្សប្រភេទនេះ ថែមទាំងមិនមានការកោតខ្លាចព្រះជាម្ចាស់បន្តិចទៀតផង។ ពួកគេមិនកោតខ្លាចព្រះជាម្ចាស់ ពួកគេជឿថាខ្លួនឯងសំខាន់បំផុត ហើយពួកគេចាត់ទុកទិដ្ឋភាពនីមួយៗរបស់ខ្លួនឯងខ្ពស់ជាងព្រះជាម្ចាស់ និងខ្ពស់ជាងសេចក្ដីពិត។ នៅក្នុងចិត្តរបស់ពួកគេ ព្រះជាម្ចាស់មានតម្លៃតិចបំផុតក្នុងការលើកយកមកនិយាយ និងគ្មានសារៈសំខាន់បំផុត ហើយព្រះជាម្ចាស់មិនមានឋានៈណាមួយនៅក្នុងចិត្តរបស់ពួកគេទាល់តែសោះ។ តើអស់អ្នកដែលគ្មានទីកន្លែងសម្រាប់ព្រះជាម្ចាស់នៅក្នុងចិត្តរបស់ពួកគេ និងអ្នកដែលមិនគោរពព្រះជាម្ចាស់ បានទទួលច្រកចូលទៅក្នុងសេចក្ដីពិតឬទេ? (ទេ។) ដូច្នេះ នៅពេលដែលពួកគេគ្រាន់តែធ្វើឱ្យខ្លួនឯងមមាញឹក និងប្រើប្រាស់ថាមពលជាច្រើន តើពួកគេកំពុងតែធ្វើអ្វី? មនុស្សបែបនេះថែមទាំងអះអាងថាបានបោះបង់ចោលគ្រប់យ៉ាង ដើម្បីលះបង់សម្រាប់ព្រះជាម្ចាស់ និងរងទុក្ខយ៉ាងធំធេងទៀតផង ប៉ុន្តែតាមពិត បំណងចិត្ត គោលការណ៍ និងគោលបំណងនៃសកម្មភាពទាំងអស់របស់ពួកគេ គឺដើម្បីផ្ដល់ផលប្រយោជន៍ចំពោះខ្លួនឯង។ ពួកគេគ្រាន់តែព្យាយាមការពារផលប្រយោជន៍ផ្ទាល់ខ្លួនទាំងអស់របស់ពួកគេប៉ុណ្ណោះ។ តើអ្នករាល់គ្នានឹងនិយាយ ឬអត់ថាបុគ្គលប្រភេទនេះអាក្រក់? តើបុគ្គលដែលមិនគោរពព្រះជាម្ចាស់ ជាបុគ្គលប្រភេទណា? តើពួកគេមិនក្រអឺតក្រទមទេឬ? តើពួកគេមិនមែនជាសាតាំងទេឬ? តើរបស់ប្រភេទណាដែលមិនគោរពព្រះជាម្ចាស់? ដោយមិននិយាយពីសត្វ អស់អ្នកដែលមិនគោរពព្រះជាម្ចាស់រួមមាន អារក្ស សាតាំង មហាទេវតា និងអ្នកដែលជំទាស់នឹងព្រះជាម្ចាស់» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «និស្ស័យខូចអាក្រក់របស់មនុស្ស កើតឡើងដោយសារសាតាំងបានបំពុល និងជាន់ឈ្លីពួកគេ និងដោយសារតែមហន្តរាយដ៏អាក្រក់ ដែលសាតាំងបានធ្វើដាក់មកលើការគិត សីលធម៌ ការយល់ដឹង និងវិចារណញ្ញាណរបស់គេ។ វាច្បាស់ណាស់ថា គឺដោយសារតែមូលដ្ឋានសំខាន់របស់មនុស្សត្រូវបានសាតាំងធ្វើឲ្យខូចអាក្រក់អស់ និងខុសគ្នាទាំងស្រុងពីអ្វីដែលព្រះជាម្ចាស់បានបង្កើតពួកវា ពីដំបូងមក ទើបធ្វើឲ្យមនុស្សទាស់ប្រឆាំងនឹងព្រះជាម្ចាស់ និងមិនយល់អំពីសេចក្ដីពិត» («ការមាននិស្ស័យដែលមិនចេះផ្លាស់ប្ដូរ គឺជាការប្រឆាំងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ព្រះបន្ទូលរបស់ព្រះជាម្ចាស់ធ្វើឱ្យខ្ញុំក្រៀមក្រំ និងព្រួយចិត្តជាខ្លាំង។ តើទ្រង់មិនបានបើកឱ្យដឹងពីសភាពរបស់ខ្ញុំយ៉ាងច្បាស់ក្រឡែតទេ? ខ្ញុំចាប់ផ្ដើមមានការប្រណែន និងលម្អៀងនៅពេលអ្នកដឹកនាំចង់បណ្ដុះបណ្ដាលប្អូនស្រី លី ហើយខ្ញុំថែមទាំងមើលស្រាល និងវិនិច្ឆ័យគាត់ក្នុងរបៀបគួរឱ្យស្អប់ថែមទៀត។ ខ្ញុំបានគិតពីអ្វីគ្រប់យ៉ាងដើម្បីកុំឱ្យគាត់ទទួលបានភារកិច្ចនោះ ដោយពុំបានគិតពីប្រយោជន៍របស់ក្រុមជំនុំទាល់តែសោះ។ ខ្ញុំធ្វើអ្វីដែលខ្ញុំចង់ធ្វើដើម្បីទទួលបានអ្វីដែលខ្ញុំចង់បាន។ ខ្ញុំក្រអឺតក្រទម ធ្វើតាមតែអំពើចិត្ត និងគ្មានការកោតខ្លាចព្រះជាម្ចាស់សោះ។ ព្រះជាម្ចាស់សង្ឃឹមថា មនុស្សកាន់តែច្រើនអាចគិតគូរដល់បំណងព្រះហឫទ័យរបស់ទ្រង់ និងបំពេញភារកិច្ចរបស់ពួកគេ។ ខ្ញុំដឹងច្បាស់ណាស់ ... ខ្ញុំដឹងច្បាស់ណាស់ថា ប្អូនស្រី លី មានគុណសម្បត្តិល្អ និងបានផ្ដោតសំខាន់លើការស្វែងរកសេចក្ដីពិត ដូច្នេះ តាមរយៈឱកាសទទួលបានការបណ្ដុះបណ្ដាលជាច្រើន ច្រកចូលទៅក្នុងជីវិតរបស់គាត់នឹងបានរីកចម្រើន ហើយនឹងផ្ដល់ប្រយោជន៍ដល់កិច្ចការរបស់ក្រុមជំនុំ។ ប៉ុន្តែខ្ញុំតែងរារាំងគាត់ ដោយព្យាយាមការពារកិត្យានុភាព និងឋានៈរបស់ខ្ញុំ ថែមទាំងប្រើមធ្យោបាយលាក់ពុតដើម្បីរារាំងគាត់កុំឱ្យទទួលបានភារកិច្ចនោះទៀត។  ខ្ញុំបានក្លាយជាបាវព្រាវរបស់សាតាំងដោយមិនដឹងខ្លួន និងកំពុងរំខានដល់កិច្ចការរបស់ក្រុមជំនុំ។ ខ្ញុំពិតជាខកចិត្តនឹងខ្លួនឯងមែន។ ខ្ញុំដឹងថា សេចក្ដីច្រណែនមិនស្របគ្នានឹងបំណងព្រះហឫទ័យរបស់ព្រះជាម្ចាស់ទេ ប៉ុន្តែ ខ្ញុំមិនធ្លាប់បានស្រមៃ ថា វានឹងធ្វើឱ្យខ្ញុំធ្វើអ្វីដែលមិនមែនជាមនុស្សបែបនេះទេ ថាខ្ញុំនឹងរំខានដល់កិច្ចការរបស់ក្រុមជំនុំ ធ្វើអំពើអាក្រក់ និងទាសទទឹងនឹងព្រះគ្រីស្ទឡើយ។ ខ្ញុំនៅចាំពីព្រះបន្ទូលរបស់ព្រះជាម្ចាស់៖ «និស្ស័យខូចអាក្រក់របស់មនុស្សកើតឡើងដោយសារសាតាំងបានបំពុល និងជាន់ឈ្លីពួកគេ»។ ខ្ញុំបានគិតអំពីការដែលខ្ញុំតែងតែច្រណែនគេ និងមិនអាចទ្រាំបានពេលឃើញគេល្អជាងខ្ញុំ ដោយសារការគិត និងទស្សនៈរបស់ខ្ញុំត្រូវបានខូចដោយសារថ្នាំពុលរបស់សាតាំង ដូចជាសម្ដីថា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «នៅក្នុងសកលលោកទាំងមូល មានតែខ្ញុំម្នាក់ប៉ុណ្ណោះដែលសោយរាជ្យខ្ពស់ឧត្តម» និង «ភ្នំមួយមិនអាចមានខ្លាពីរបានទេ»។ ការរស់នៅតាមថ្នាំពុលទាំងអស់នេះ ខ្ញុំចង់រីកចម្រើនទៅឈរនៅមុខគេនៅក្នុងក្រុមណាមួយ ដោយគិតថា ខ្ញុំគួរតែខ្ពស់ជាងអ្នកដទៃ ហើយខ្ញុំមិនអាចប្រព្រឹត្តដាក់មនុស្សគ្រប់គ្នាដោយស្មើភាពទេ បើខ្ញុំគិតថាគេមានសមត្ថភាពជាងខ្ញុំ។ ខ្ញុំច្រណែន និងរើសអើង ដោយឃើញពួកគេជាបន្លាក្នុងកែវភ្នែកខ្ញុំ។ ខ្ញុំច្រណែន មិនរាប់រក និងទទឹងទាស់នឹងមនុស្សនៅជុំវិញខ្លួនខ្ញុំដែលបានស្វែងរកសេចក្ដីពិត ថែមទាំងធ្វើឱ្យពួកគេចុះខ្សោយពីក្រោយខ្នងទៀត។ ខ្ញុំពិតជាគ្មានភាពជាមនុស្សទាល់តែសោះ! ខ្ញុំតែងតែចង់កសាងសមត្ថភាពខ្លួនឯង និងហែកហួរអ្នកដទៃ ដើម្បីប្រយុទ្ធ ដើម្បីឈ្នះ ហើយខ្ញុំនឹងមិនចុះចាញ់នរណាម្នាក់ឡើយ។ ខ្ញុំចង់បង្អួតគេ។ តើខ្ញុំមិនមែនជាសាតាំងនៅរស់ទេ? មានតែបែបនេះទេទើបខ្ញុំមើលឃើញ ថាថ្នាំពុល និងក្បួនខ្នាតរបស់សាតាំងបានក្លាយជាធម្មជាតិរបស់ខ្ញុំជាប្រាកដ។

ខ្ញុំពឹងផ្អែកជីវិតរបស់ខ្ញុំលើរបស់ទាំងនេះ ដោយកាន់តែអាត្មានិយម ក្រអឺតក្រទម និងឃោរឃៅ។ ប្រសិនបើខ្ញុំនៅបន្តបដិសេធមិនព្រមប្រែចិត្តចំពោះព្រះជាម្ចាស់ ខ្ញុំបានដឹងថា ខ្ញុំនឹងត្រូវទ្រង់ស្អប់ និងកម្ចាត់ចោល។ ខ្ញុំពិតជាមានអារម្មណ៍ខ្លាចរអានៅពេលខ្ញុំបានដឹងពីចំណុចនេះ។ ខ្ញុំបានប្រញាប់អធិស្ឋានទៅព្រះជាម្ចាស់ ដោយទូលទ្រង់ថា ខ្ញុំចង់ប្រែចិត្ត ថាខ្ញុំនឹងព្យាយាមអនុវត្តសេចក្ដីពិតចាប់ពីពេលនោះមក និងឈប់រស់នៅដោយថ្នាំពុលរបស់សាតាំង។ ប៉ុន្មានថ្ងៃក្រោយមក ខ្ញុំបានទទួលលិខិតពីអ្នកដឹកនាំ ដោយនិយាយថា ជារួម ប្អូនស្រី លី មើលទៅស័ក្តិសមល្អសម្រាប់កិច្ចការនៅក្រុមជំនុំដទៃ។ ខ្ញុំពិតជាមានអារម្មណ៍ថាមានអ្វីកំពុងរុកគួននៅក្នុងខ្លួនខ្ញុំ ពេលខ្ញុំអានលិខិតនោះ ប៉ុន្តែ រំពេចនោះ ខ្ញុំបានដឹងថា គឺសេចក្ដីច្រណែនរបស់ខ្ញុំដែលកំពុងមានឥទ្ធិពលលើខ្ញុំម្ដងទៀត។ ខ្ញុំក៏បានអធិស្ឋានទៅព្រះជាម្ចាស់ភ្លាមៗ ហើយនឹងសុខចិត្តលះបង់ខ្លួនឯង។ ខ្ញុំបានអានអត្ថបទព្រះគម្ពីរពីរទៀតបន្ទាប់ពីខ្ញុំបានអធិស្ឋានរួច។ ព្រះជាម្ចាស់មានបន្ទូលថា៖ «នៅពេលដែលអ្នកបើកសម្ដែងខ្លួនឯងថាជាមនុស្សអាត្មានិយម និងមិនថ្លៃថ្នូរ និងដឹងពីបញ្ហានេះ នោះអ្នកគួរតែស្វែងរកសេចក្ដីពិត៖ តើខ្ញុំគួរតែធ្វើអ្វីដើម្បីឱ្យស្របនឹងបំណងព្រះហឫទ័យរបស់ព្រះជាម្ចាស់? តើខ្ញុំគួរតែធ្វើសកម្មភាពបែបណាដែលវាផ្ដល់ផលប្រយោជន៍ដល់គ្រប់គ្នា? មានន័យថា អ្នកត្រូវតែចាប់ផ្ដើមយកផលប្រយោជន៍ផ្ទាល់ខ្លួនទុកដោយឡែក ហើយបោះបង់ចោលពួកវាបន្តិចម្ដងៗ ផ្អែកតាមកម្ពស់របស់អ្នក។ បន្ទាប់ពីអ្នកទទួលបានបទពិសោធន៍អំពីរឿងនេះពីរបីលើក នោះអ្នកនឹងយកពួកវាទុកដោយឡែកយ៉ាងពេញលេញ ហើយខណៈពេលដែលអ្នកធ្វើដូច្នោះ អ្នកនឹងមានអារម្មណ៍កាន់តែរឹងមាំ។ អ្នកកាន់តែយកផលប្រយោជន៍របស់អ្នកទុកដោយឡែក នោះអ្នកនឹងកាន់តែមានអារម្មណ៍ថា ក្នុងនាមជាមនុស្ស អ្នកគួរតែមានមនសិការ និងហេតុផល។ អ្នកនឹងមានអារម្មណ៍ថា បើគ្មានបំណងចិត្តអាត្មានិយមទេ នោះអ្នកនឹងក្លាយជាបុគ្គលទៀងត្រង់ និងស្មោះត្រង់ ហើយអ្នកកំពុងតែធ្វើអ្វីៗទាំងអស់ ដើម្បីផ្គាប់ព្រះហឫទ័យរបស់ព្រះជាម្ចាស់។ អ្នកនឹងមានអារម្មណ៍ថា ឥរិយាបថបែបនេះ ធ្វើឱ្យអ្នកមានតម្លៃក្នុងការត្រូវបានគេហៅថា 'មនុស្ស' ហើយថាដោយការរស់នៅតាមវិធីនេះនៅលើផែនដី នោះអ្នកក្លាយជាមនុស្សបើកចំហ និងស្មោះត្រង់ អ្នកគឺជាបុគ្គលពិតម្នាក់ អ្នកមានមនសិការច្បាស់លាស់ ហើយមានតម្លៃចំពោះគ្រប់យ៉ាងដែលព្រះជាម្ចាស់ប្រទានដល់អ្នក។ អ្នកកាន់តែរស់នៅដូចនេះ នោះអ្នកនឹងមានអារម្មណ៍កាន់តែរឹងមាំ និងភ្លឺស្វាង។ ដូច្នេះហើយ តើអ្នកមិនបានដើរនៅលើផ្លូវដ៏ត្រឹមត្រូវទេឬ?» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «បើអ្នកមានសមត្ថភាពពិចារណាយ៉ាងពិតប្រាកដអំពីបំណងព្រះហឫទ័យរបស់ព្រះជាម្ចាស់ នោះអ្នកនឹងអាចប្រព្រឹត្តចំពោះអ្នកដទៃដោយយុត្តិធម៌មិនខាន។ បើអ្នកគាំទ្របុគ្គលល្អ និងបណ្ដុះបណ្ដាលពួកគេឱ្យមានសមត្ថភាព ខណៈដែលមានបុគ្គលម្នាក់ទៀតមានទេពកោសល្យ នៅក្នុងដំណាក់របស់ព្រះជាម្ចាស់ តើកិច្ចការរបស់អ្នកនឹងមិនកាន់តែងាយស្រួលធ្វើទេឬ? ដូច្នេះ តើអ្នកនឹងមិនធ្វើបានទៅតាមភក្ដីភាពរបស់អ្នក ក្នុងភារកិច្ចនេះឬទេ? នេះគឺជាទង្វើល្អនៅចំពោះព្រះជាម្ចាស់។ វាគឺជាចំនួនអប្បបរមានៃមនសិការ និងជាញាណដែលមនុស្សម្នាក់ជាអ្នកដឹកនាំ គួរតែមាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ ពិតជាបានបើកពីផ្លូវនៃការអនុវត្តមែន។ ខ្ញុំគួរលះបង់ប្រយោជន៍ផ្ទាល់ខ្លួន និងគិតពីប្រយោជន៍នៃដំណាក់របស់ព្រះជាម្ចាស់។ ខ្ញុំគួរណែនាំមនុស្សគ្រប់គ្នាដែលពូកែជាងខ្ញុំនៅក្នុងផ្អែកណាមួយ ដើម្បីឱ្យមនុស្សដែលមានទេពកោសល្យអាចបញ្ចេញកម្លាំងរបស់ខ្លួនដើម្បីបំពេញកិច្ចការក្នុងដំណាក់របស់ព្រះជាម្ចាស់បាន និងរួមចំណែកក្នុងការផ្សាយដំណឹងល្អពីនគរព្រះ។ មានតែមនុស្សបែបនេះប៉ុណ្ណោះដែលមានភាពជាមនុស្ស ហើយក៏ជាមនុស្សម្នាក់ចេះគិតគូរពីបំណងព្រះហឫទ័យព្រះជាម្ចាស់ និងអាចតម្កល់ប្រយោជន៍ដំណាក់របស់ព្រះជាម្ចាស់ដែរ។ ពួកគេទទួលបានការយល់ព្រមពីព្រះជាម្ចាស់ ហើយនោះគឺជាទង្វើល្អ។ ខ្ញុំបានទៅជួបប្អូនស្រី លី នៅល្ងាចនោះ និងបានសួរគាត់ថាតើចង់ទៅបំពេញភារកិច្ចនោះឬអត់។ គាត់ឆ្លើយថា សុខចិត្តធ្វើវា ប៉ុន្តែបារម្ភថាគាត់មិនអាចធ្វើបានល្អ ដោយសារគាត់មានសេចក្ដីជំនឿថ្មី ហើយកម្ពស់របស់គាត់នៅតូចទាបណាស់។ បន្ទាប់ពីស្ដាប់ក្ដីកង្វល់នេះ ខ្ញុំបានប្រកបគ្នាជាមួយគាត់អំពីបំណងព្រះហឫទ័យរបស់ព្រះជាម្ចាស់ ដោយលើកទឹកចិត្តឱ្យគាត់ពឹងពាក់ និងសង្ឃឹមលើព្រះជាម្ចាស់ និងផ្ដោតសំខាន់លើការស្វែងរកគោលការណ៍នៃសេចក្ដីពិតនៅក្នុងភារកិច្ចរបស់គាត់។ គាត់បានចាកចេញទៅបំពេញភារកិច្ចនៅប៉ុន្មានថ្ងៃបន្ទាប់។ ខ្ញុំពិតជាសប្បាយចិត្ត ហើយមានអារម្មណ៍ថា ការអាចអនុវត្តសេចក្ដីពិត និងមិនរស់នៅក្នុងកិត្យានុភាព និងឋានៈ គឺជាផ្លូវតែមួយគត់ដើម្បីរស់នៅក្នុងសេចក្ដីសុចរិត និងសេចក្ដីថ្លៃថ្នូរ។ ខ្ញុំពិតជាមានសន្ដិភាពនៅក្នុងចិត្តណាស់។

នៅពេលខ្ញុំមើលត្រឡប់ទៅវិញ ពេលខ្ញុំកំពុងរស់នៅតាមនិស្ស័យពុករលួយរបស់ខ្ញុំ តែងតែច្រណែន និងតស៊ូដើម្បីដណ្ដើមកេរ្តិ៍ឈ្មោះ និងឋានៈ ដោយត្រូវសាតាំងធ្វើឱ្យពុករលួយ និងលេងសើចដាក់ ខ្ញុំឃើញថាការរស់នៅបែបនេះ គឺឈឺចាប់ណាស់។ ព្រះជាម្ចាស់បានបង្កើតមនុស្ស របស់ផ្សេងៗ ព្រឹត្តិការណ៍ និងមជ្ឈដ្ឋានគ្រប់បែបយ៉ាង ដើម្បីលាតត្រដាងខ្ញុំ និងដើម្បីសង្គ្រោះខ្ញុំ។ ទ្រង់ក៏បានប្រើព្រះបន្ទូលរបស់ទ្រង់ដើម្បីលាតត្រដាង និងជំនុំជម្រះរូបខ្ញុំ ហើយដើម្បីស្រោចទឹក និងបន្តជីវិតរបស់ខ្ញុំ រហូតទាល់តែចុងក្រោយ ខ្ញុំមានចំណេះដឹងអំពី ធម្មជាតិបែបសាតាំង និងបានឃើញពីធម្មជាតិ និងផលវិបាកនៃការច្រណែន និងការតស៊ូដើម្បីដណ្ដើមកេរ្តិ៍ឈ្មោះ និងលាភសក្ការៈ។ មានតែបែបនោះទេ ទើបខ្ញុំអាចអនុវត្តសេចក្ដីពិតបានខ្លះ ហើយមានសតិសម្បជញ្ញៈ និងហេតុផលបន្តិចបន្ដួច។ សូមអរព្រះគុណព្រះជាម្ចាស់!


៤១. ការជំនួសសេចក្ដីច្រណែនដោយចិត្តសប្បុរស

កាលពីប៉ុន្មានឆ្នាំមុន បងស្រី សៅជី ត្រូវបានបញ្ជូនទៅក្រុមជំនុំរបស់ពួកយើងដើម្បីជួយខ្ញុំក្នុងភារកិច្ចរបស់ថ្នាក់ដឹកនាំ។ កន្លងមក ខ្ញុំបានដឹងថា ក្រៅពីមានវ័យក្មេង គាត់នៅមានគុណសម្បត្តិល្អ និងពិតជាមានសមត្ថភាពមែន។ គាត់បានអនុវត្តសេចក្ដីពិតនៅពេលមានបញ្ហាកើតឡើង និងបានផ្ដោតសំខាន់លើការស្វែងរកគោលការណ៍នៃសេចក្ដីពិត។ ខ្ញុំមិនអាចប្រៀបផ្ទឹមនឹងគុណសម្បត្តិ និងសមត្ថភាពការងាររបស់គាត់បានឡើយ។ ខ្ញុំពិតជាកោតសរសើរគាត់ និងមានអារម្មណ៍ថាគាត់មានសមត្ថភាពមែន។ នៅក្នុងកិច្ចប្រជុំក្រុមការងារម្ដងនោះ អ្នកដឹកនាំម្នាក់បានសួរខ្ញុំ ថាតើមានមនុស្សនៅក្នុងក្រុមជំនុំដែលបានស្វែងរកសេចក្ដីពិត និងមានគុណសម្បត្តិខ្ពង់ខ្ពស់ដែរទេ។ ខ្ញុំបានប្រាប់អំពីចំណុចខ្លាំងរបស់ប្អូនស្រី សៅជី ដោយគ្មានស្ទាក់ស្ទើរ។ មិនយូរប៉ុន្មាន ថ្នាក់ដឹកនាំបានអញ្ជើញនាងទៅក្នុងកិច្ចប្រជុំក្រុមការងារ និងបានឱ្យគាត់ទៅចូលរួមកិច្ចប្រជុំជាច្រើនដងទៀតផង។ បន្តិចម្ដងៗ ខ្ញុំចាប់ផ្ដើមមានអារម្មណ៍មិនសូវស្រួលក្នុងចិត្តសោះ ដោយគិតថា «ខ្ញុំតែងតែជាមនុស្សម្នាក់ដែលចូលរួមក្នុងកិច្ចប្រជុំ ហើយថ្នាក់ដឹកនាំតែងពិភាក្សាការងារក្រុមជំនុំជាមួយខ្ញុំ។ ពេលនេះ គាត់ក៏បានហៅ សៅជី ទៅជាមួយដែរ។ វាមើលទៅហាក់ដូចជាគាត់ចង់បណ្ដុះបណ្ដាលគាត់អ៊ីចឹង។ ប្រសិនបើខ្ញុំដឹងថាអ៊ីចឹង ខ្ញុំនឹងមិននិយាយពីចំណុចខ្លាំងរបស់នាងទេ»។ ខ្ញុំមានអារម្មណ៍ថា ខ្ញុំត្រូវគេបំភ្លេចចោល និងទុកចោលដោយសារតែគាត់។ ខ្ញុំកាន់តែមានអារម្មណ៍អន់ចិត្តទៅៗ ហើយក៏កើតមានគំនិតថា បើអ្នកដឹកនាំបញ្ជូនគាត់ចេញក្រៅ នោះពិតជាល្អមិនខាន។ ឱ្យតែយើងមិននៅជុំគ្នា ខ្ញុំនឹងមិនមើលទៅអន់ជាងគាត់ទេ។ ហើយប្រហែលជាអ្នកដឹកនាំនឹងពិភាក្សាអ្វីៗជាមួយខ្ញុំ។ ប៉ុន្តែខ្ញុំបានដឹងថា សៅជីនឹងមិនត្រូវផ្ទេរចេញក្នុងពេលឆាប់ៗនេះទេ។ ខ្ញុំមានអារម្មណ៍ដូចជាត្រូវទម្ងន់អីមកសង្កត់លើដួងចិត្តរបស់ខ្ញុំអ៊ីចឹង។ មិនត្រឹមតែប៉ុណ្ណោះទេ តែខ្ញុំក៏មិនសុខចិត្តចាញ់ដែរ។ ខ្ញុំបានខំប្រឹងស្វែងយល់ពីព្រះបន្ទូលរបស់ព្រះជាម្ចាស់ ដោយអាន ទន្ទេញ និងគិតគូរឱ្យបានច្រើនពីព្រះបន្ទូល ដូច្នេះ ខ្ញុំអាចប្រកបគ្នាបានល្អជាងការប្រកបគ្នារបស់នាងអំពីសេចក្ដីពិត ដើម្បីបញ្ជាក់ពីខ្លួនឯង។ ប៉ុន្តែគំនិតរបស់ខ្ញុំមិនត្រឹមត្រូវទេ។ ខ្ញុំគ្រាន់តែប្រជែងយកឋានៈតួនាទីប៉ុណ្ណោះ ដូច្នេះ ខ្ញុំមិនមានកិច្ចការរបស់ព្រះវិញ្ញាណបរិសុទ្ធនៅក្នុងភារកិច្ចរបស់ខ្ញុំទេ។ ខ្ញុំមិនអាចយល់ ឬដោះស្រាយបញ្ហាអ្វីបានទេ។

មានម្ដងនោះ បងប្អូនស្រីៗមួយចំនួនត្រូវបានជ្រើសរើសជាអ្នកមើលការខុសត្រូវក្រុមជំនុំ។ ពួកគេព្រួយបារម្ភថា ពួកគេមិនយល់ពីសេចក្ដីពិតគ្រប់គ្រាន់ ដើម្បីដោះស្រាយបញ្ហាជាក់ស្ដែងរបស់អ្នកដទៃចំពោះច្រកចូលទៅក្នុងជីវិត។ ពួកគេមិនចង់ទទួលយកមុខនាទីនេះទេ។ ពេលស្ដាប់ឮបែបនេះ ខ្ញុំបានគិតថា៖ «តើព្រះបន្ទូលរបស់ព្រះជាម្ចាស់មួយណាដែលខ្ញុំអាចប្រកបគ្នាបាន ដើម្បីដោះស្រាយសភាពរបស់ពួកគេ ដើម្បីឱ្យមនុស្សគ្រប់គ្នាអាចមើលឃើញថា សៅជី គ្មានអ្វីល្អជាងខ្ញុំនោះទេ?» ពេលដែលបងប្អូនស្រីៗទាំងនោះនិយាយចប់ ខ្ញុំប្រញាប់អានអត្ថបទព្រះបន្ទូលរបស់ព្រះជាម្ចាស់ ហើយបន្ទាប់មក ចែករំលែកការប្រកបគ្នា។ ប៉ុន្តែខ្ញុំគ្រាន់តែចង់អួតខ្លួនឯង និងឱ្យគេកោតសរសើរខ្ញុំប៉ុណ្ណោះ ដោយមិនបានស្ងប់ស្ងៀមនៅចំពោះព្រះជាម្ចាស់ និងស្វែងរកសេចក្ដីពិត ដើម្បីស្វែងរកឫសគល់នៃបញ្ហាឡើយ។ ការប្រកបគ្នារបស់ខ្ញុំមិនបានជោគជ័យនោះទេ។ ដោយមើលឃើញពួកគេអង្គុយដោយគ្មានការឆ្លើយតបអ្វី គឺពិតជាចម្លែកខ្លាំងណាស់។ ខ្ញុំមិនដឹងថាត្រូវនិយាយអ្វីនោះទេ។ បន្ទាប់មក ប្អូនស្រី សៅជី បានចាប់ផ្ដើមប្រកបគ្នាអំពីអត្ថន័យនៃការបំពេញភារកិច្ចរបស់យើង និងបាននិយាយពីបទពិសោធន៍ និងការយល់ដឹងផ្ទាល់ខ្លួនរបស់នាង ព្រមទាំងអំពីបំណងព្រះហឫទ័យរបស់ព្រះជាម្ចាស់។ បងប្អូនស្រីៗទាំងនោះបានទទួលការជំរុញចិត្តរហូតដល់ស្រកទឹកភ្នែក និងតាំងចិត្តទទួលយកភារកិច្ចនោះ។ ដោយមើលឃើញពួកគេសម្លឹងមើល សៅជី ដោយការកោតសរសើរ ធ្វើឱ្យមាត់ខ្ញុំភ្លាវតែម្ដង។ មនុស្សគ្រប់គ្នាពិតជាបានទទួលស្គាល់ខ្ញុំមុនពេលគាត់មក ប៉ុន្តែនាងបានទទួលអំណាចគ្រប់យ៉ាងបន្ទាប់ពីបានចូលរួមក្នុងក្រុមជំនុំ។ អ្នកដឹកនាំឱ្យតម្លៃនាង ហើយបងប្អូនប្រុសស្រីបានកោតសរសើរនាង ហើយខ្ញុំគ្មានអ្វីប្រៀបផ្ទឹមបានឡើយ ទោះបីខ្ញុំធ្លាប់ធ្វើជាអ្នកដឹកនាំជាយូរមកហើយក្ដី។ ខ្ញុំព្រួយបារម្ភអំពីអ្វីដែលអ្នកដទៃគិតមកលើខ្ញុំ។ តើពួកគេនឹងនិយាយថា ខ្ញុំខ្វះតថភាពនៃសេចក្ដីពិត ថាខ្ញុំគ្រាន់តែធ្វើឱ្យនាងមើលទៅល្អ ពេលប្រៀបធៀបគ្នាមែនទេ? គំនិតរបស់ខ្ញុំត្រូវបានលេបត្របាក់ដោយគំនិតនេះអស់ពេលជាយូរ។ ខ្ញុំមានអារម្មណ៍ដូចជាប្អូនស្រី  សៅជី កំពុងរារាំងភាពជោគជ័យរបស់ខ្ញុំ ហើយខ្ញុំចាប់ផ្ដើមច្រណែនគាត់។ ពេលខ្លះ ខ្ញុំសង្ឃឹមថា ខ្ញុំអាចឱ្យនាងចេញពីក្រុមជំនុំតាមវិធីណាមួយបាន។ ខ្ញុំគិតហើយគិតទៀត ប៉ុន្តែមិនអាចគិតចេញអ្វីនោះទេ។ ខ្ញុំក៏មានអារម្មណ៍ថា ខ្ញុំកាន់តែឃ្លាតឆ្ងាយពីព្រះជាម្ចាស់ ហើយវិញ្ញាណរបស់ខ្ញុំធ្លាក់ចូលទៅក្នុងភាពងងឹត។ ការប្រកបគ្នាអំពីព្រះបន្ទូលរបស់ព្រះជាម្ចាស់ គ្មានពន្លឺចំពោះពួកគេសោះ ហើយខ្ញុំមិនអាចជួយអ្នកដទៃដោះស្រាយបញ្ហាបានទេ។ ខ្ញុំនៅតែបន្តបំពេញភារកិច្ចរបស់ខ្ញុំជារៀងរាល់ថ្ងៃ ប៉ុន្តែខ្ញុំត្រូវរងទុក្ខលំបាក និងការឈឺចាប់។ ខ្ញុំបានពាំនាំសភាពរបស់ខ្ញុំមកចំពោះព្រះភ័ក្ត្រព្រះជាម្ចាស់ដោយពោលពាក្យអធិស្ឋាន ដោយទូលសុំទ្រង់ឱ្យណែនាំខ្ញុំឱ្យយល់ពីបំណងព្រះហឫទ័យរបស់ទ្រង់ និងស្គាល់សេចក្ដីពុករលួយផ្ទាល់ខ្លួនរបស់ខ្ញុំ។

ក្រោយមក ខ្ញុំអានព្រះបន្ទូលទាំងនេះរបស់ព្រះជាម្ចាស់៖ «ក្នុងនាមជាអ្នកដឹកនាំពួកជំនុំ អ្នកគួរតែរៀនពីរបៀបរុករក និងអភិវឌ្ឍទេពកោសល្យ ហើយមិនត្រូវច្រណែននឹងមនុស្សដែលមានទេពកោសល្យឡើយ។ ដោយធ្វើបែបនេះ អ្នកនឹងបានបំពេញភារកិច្ចជាទីពេញចិត្ត និងបំពេញទំនួលខុសត្រូវរបស់អ្នក ហើយអ្នកក៏នឹងបានធ្វើយ៉ាងអស់ពីចិត្ត ដើម្បីមានស្វាមីភក្តិផងដែរ។ មនុស្សមួយចំនួនតែងតែខ្លាចថា អ្នកដទៃនឹងដណ្ដើមមុខមាត់របស់ពួកគេ ខ្លាចថាគេល្អជាងខ្លួន ហើយខ្លាចទៀតថា គេបានការទទួលស្គាល់ ខណៈពេលដែលពួកគេផ្ទាល់ត្រូវបានព្រងើយកន្ដើយ។ ការនេះនាំឱ្យពួកគេវាយប្រហារ និងបដិសេធអ្នកដទៃ។ តើនេះមិនមែនជាករណីនៃការច្រណែនមនុស្សដែលមានសមត្ថភាពជាងខ្លួនទេឬ? តើនេះមិនមែនជាអាកប្បកិរិយាដ៏អាត្មានិយម និងគួរឱ្យស្អប់ខ្ពើមទេឬ? តើនេះជានិស្ស័យប្រភេទអ្វីទៅ? វាជាចិត្តព្យាបាទ! ដោយគិតតែពីខ្លួនឯង បំពេញតែបំណងចិត្តរបស់ខ្លួន គ្មានការគិតគូរដល់ចំពោះភារកិច្ចរបស់អ្នកដទៃ និងគិតតែពីផលប្រយោជន៍ផ្ទាល់ខ្លួន ព្រមទាំងមិនគិតដល់អត្ថប្រយោជន៍នៃព្រះដំណាក់របស់ព្រះជាម្ចាស់ មនុស្សបែបនេះមាននូវនិស្ស័យដ៏អាក្រក់មួយ ហើយព្រះជាម្ចាស់គ្មានសេចក្តីស្រឡាញ់ចំពោះពួកគេឡើយ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ពិតជាអារកាត់បានលឿនមែន។ ព្រះបន្ទូលនោះបានសម្ដែងឱ្យយល់ពីសភាពរបស់ខ្ញុំយ៉ាងច្បាស់។ ដោយឃើញពីគុណសម្បត្តិខ្ពង់ខ្ពស់ និងការប្រកបគ្នារបស់ប្អូនស្រីបានជាក់ស្ដែង ឃើញថាថ្នាក់ដឹកនាំឱ្យតម្លៃនាង ហើយអ្នកដទៃបានកោតសរសើរនាង ខ្ញុំពិតជាច្រណែន និងចង់ឱ្យនាងចេញណាស់។ ខ្ញុំមិនអាចរង់ចាំឱ្យនាងចាកចេញពីក្រុមជំនុំបានទេ។ ខ្ញុំពុំបានគិតថាតើវានឹងប៉ះពាល់ដល់កិច្ចការរបស់ក្រុមជំនុំ ឬប្រយោជន៍របស់ដំណាក់ព្រះជាម្ចាស់បែបណានោះទេ។ ខ្ញុំមិនបានបង្ហាញអ្វីក្រៅពីភាពឃោឃៅ ហើយជាពិសស គឺភាពអាត្មានិយម និងគួរស្អប់។ ខ្ញុំពិតជាខ្វះភាពជាមនុស្សធម្មតាមែន! តើការបំពេញភារកិច្ចរបស់ខ្ញុំតាមបែបនេះ មិនធ្វើឱ្យព្រះជាម្ចាស់ស្អប់ខ្ពើមទេឬ? ខ្ញុំបានបាត់បង់ការណែនាំរបស់ព្រះវិញ្ញាណបរិសុទ្ធក្នុងភារកិច្ចរបស់ខ្ញុំ ហើយខ្ញុំបានធ្លាក់ចូលទៅក្នុងភាពងងឹត។ នោះគឺនិស្ស័យសុចរិតរបស់ព្រះជាម្ចាស់។ ដូច្នេះ ខ្ញុំបានអធិស្ឋានទៅព្រះជាម្ចាស់ ទូលសុំទ្រង់ឱ្យណែនាំខ្ញុំ ដើម្បីឱ្យខ្ញុំលះបង់ឋានៈតួនាទី រស់នៅក្នុងភាពជាមនុស្សធម្មតា និងធ្វើការឱ្យបានល្អជាមួយប្អូនស្រីខ្ញុំ។

បន្ទាប់មក ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «បើអ្នកមានសមត្ថភាពពិចារណាយ៉ាងពិតប្រាកដអំពីបំណងព្រះហឫទ័យរបស់ព្រះជាម្ចាស់ នោះអ្នកនឹងអាចប្រព្រឹត្តចំពោះអ្នកដទៃដោយយុត្តិធម៌មិនខាន។ បើអ្នកផ្ដល់អនុសាសន៍របស់អ្នកដល់នរណាម្នាក់ ហើយបុគ្គលនោះត្រូវបានអភិវឌ្ឍក្លាយជាមនុស្សម្នាក់ដែលមានទេពកោសល្យ ហើយតាមរយៈការនាំមនុស្សដែលមានទេពកោសល្យម្នាក់ទៀតចូលទៅក្នុងព្រះដំណាក់របស់ព្រះជាម្ចាស់ តើអ្នកនឹងមិនបានធ្វើកិច្ចការរបស់អ្នកបានយ៉ាងល្អទេឬ? តើអ្នកនឹងមិនមានស្វាមីភក្ដិក្នុងការបំពេញភារកិច្ចរបស់អ្នកទេឬ? នេះគឺជាទង្វើដ៏ល្អមួយនៅចំពោះព្រះជាម្ចាស់ ហើយមនុស្សគួរតែមានមនសិការ និងការត្រិះរិះពិចារណាបែបនេះ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅកំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំកាន់តែសោកស្ដាយនិងមានអារម្មណ៍ថាមានកំហុស។ ព្រះជាម្ចាស់ចង់ឱ្យមនុស្សជាច្រើនដែលស្វែងរកសេចក្ដីពិតបានកើនឡើង និងសហការជាមួយព្រះជាម្ចាស់។ ខ្ញុំគឺជាអ្នកដឹកនាំក្រុមជំនុំ ប៉ុន្តែខ្ញុំមិនដឹងថាព្រះហឫទ័យទ្រង់ចង់បានអ្វីនោះទេ។ នៅពេលដែលខ្ញុំបានឃើញថា មនុស្សប្រភេទនេះបានធ្វើការនៅក្នុងក្រុមជំនុំ មិនត្រឹមតែខ្ញុំមិនសប្បាយចិត្តអំពីរឿងនេះទេ ប៉ុន្តែខ្ញុំច្រណែន និងព្រួយបារម្ភអំពីឋានៈរបស់ខ្ញុំផង។ ខ្ញុំគ្មានទាំងសតិសម្បជញ្ញៈ និងមូលហេតុធម្មតាបំផុតជាមនុស្សម្នាក់ផង។ ខ្ញុំបានឃើញថា ខ្ញុំមិនស័ក្តិសមធ្វើជាអ្នកដឹកនាំទាល់តែសោះ ហើយខ្ញុំបានស្អប់ថាហេតុអ្វីបានជាខ្ញុំអាត្មានិយមបែបនេះ។ ប្អូនស្រី សៅជី មានគុណសម្បត្តិល្អ និងដោះស្រាយបញ្ហាតាមរយៈការប្រកបគ្នា គឺពិតជាល្អសម្រាប់ការងារក្រុមជំនុំ និងជីវិតរបស់បងប្អូនប្រុសស្រី។ ខ្ញុំគួរតែគាំទ្រដល់គាត់ និងរៀនសូត្រពីចំណុចខ្លាំងរបស់នាង។ ការបំពេញការងារបានល្អជាមួយនាងក្នុងភារកិច្ចរបស់យើង គឺជាវិធីតែមួយគត់ក្នុងការគិតគូរដល់បំណងព្រះហឫទ័យរបស់ព្រះជាម្ចាស់។ នៅពេលដែលខ្ញុំបានយល់ពីបំណងព្រះហឫទ័យរបស់ព្រះជាម្ចាស់ ខ្ញុំនៅតែមានអារម្មណ៍ច្រណែនតិចតួចដែរ នៅពេលខ្ញុំបានកត់សម្គាល់ឃើញអ្នកដទៃគាំទ្រប្អូនស្រី សៅជី ប៉ុន្តែខ្ញុំនឹងអធិស្ឋានទៅព្រះជាម្ចាស់ និងលះបង់ខ្លួនឯង។ ខ្ញុំផ្ដោតលើការរស់នៅចំពោះព្រះភ័ក្ត្រព្រះជាម្ចាស់ក្នុងការបំពេញភារកិច្ចរបស់ខ្ញុំឱ្យបានល្អ និងឈប់គិតច្រើនថាតើនរណាត្រូវគេកោតសរសើរ ហើយខ្ញុំមានអារម្មណ៍ច្រណែនតិចតួចជាងមុន។ ខ្ញុំប្រែជាអាចស្វែងរក និងពិភាក្សាការងារជាមួយនាងបាននៅពេលមានបញ្ហា ហើយប្រើចំណុចខ្លាំងរបស់នាងដើម្បីកែតម្រូវចំណុចខ្សោយរបស់ខ្ញុំ ដោយស្វែងរកគោលការណ៍នៃសេចក្ដីពិតរួមគ្នា។ ខ្ញុំមានអារម្មណ៍កាន់តែមានសេរីភាព និងងាយស្រួល។ បន្ទាប់ពីឆ្លងកាត់ការបំផ្លាស់បំប្រែបានខ្លះៗ ខ្ញុំគិតថាធម្មជាតិច្រណែនរបស់ខ្ញុំមានការប្រសើរឡើងហើយ បុន្តែខ្ញុំភ្ញាក់ផ្អើលនៅពេលខ្ញុំជួបប្រទះស្ថានភាពបែបនេះ ដែលបានបង្ហាញថាធម្មជាតិជាសាតាំងរបស់ខ្ញុំបានចាក់ឫសយ៉ាងជ្រៅ។ ខ្ញុំត្រូវការឆ្លងកាត់ការជំនុំជម្រះ និងការវាយផ្ចាលជាច្រើនទៀតដើម្បីត្រូវបានបន្សុទ្ធ។

ពេលមួយ សៅជី និងខ្ញុំបានចូលរួមកិច្ចប្រជុំក្រុមការងារជាមួយគ្នា ដែលថ្នាក់ដឹកនាំបានធ្វើការរាក់ទាក់ខ្ញុំមួយភ្លែត បន្ទាប់មកក៏ចាប់ផ្ដើមពិភាក្សាអំពីការងារក្រុមជំនុំជាមួយ សៅជី។ ខ្ញុំគ្រាន់តែអង្គុយទៅម្ខាង មានអារម្មណ៍ដូចជាកង់សាគួរ ហើយអារម្មណ៍របស់ខ្ញុំប្រែទៅជាមិនល្អយ៉ាងឆាប់រហ័ស។ ខ្ញុំសម្លឹងមើលទៅ សៅជី ដោយការខឹងសម្បារ និងមានអារម្មណ៍សង្ស័យ ដោយគិតថា «ដូច្នេះ អ្នកដឹកនាំពិតជាឱ្យតម្លៃនាងច្រើនជាងខ្ញុំ។ នាងជាកុមារមាសនៅក្នុងក្រុមជំនុំ និងក្នុងភ្នែករបស់អ្នកដឹកនាំ ហើយខ្ញុំគ្រាន់តែធ្វើឱ្យនាងកាន់តែល្អ ពេលប្រៀបធៀបនឹងខ្ញុំ»។ បន្ទាប់មក ខ្ញុំបានស្ដាប់ឮអ្នកដឹកនាំបានរៀបចំឱ្យ សៅជី ចូលរួមក្នុងការបង្រៀនបទគម្ពីរនៅក្នុងតំបន់ផ្សេង និងទទួលបានការបណ្ដុះបណ្ដាលមួយចំនួន។ ខ្ញុំពិតជាមិនសប្បាយចិត្តសោះពេលឮបែបនេះ។ «តើហេតអ្វីអ្នកដឹកនាំចង់ឱ្យ សៅជី ទៅចូលរួម បែរជាមិនមែនខ្ញុំទៅវិញ?» ខ្ញុំគិតថា៖ «តើខ្ញុំពិតជាអន់បែបនេះមែនទេ? តើខ្ញុំគ្មានតម្លៃសម្រាប់ការបណ្ដុះបណ្ដាលបន្តិចណាទេឬ?» ខ្ញុំមានអារម្មណ៍ខ្មាសអៀន និងដូចជាត្រូវគេចាក់ទឹកត្រជាក់លើក្បាលអ៊ីចឹង។ ខ្ញុំមានអារម្មណ៍មិនអាចទទួលយកបានទាល់តែសោះ ដោយគិតថា ខ្ញុំខំបំពេញភារកិច្ចខ្ញុំដូចជានាងដែរ។ ប៉ុន្តែខ្ញុំត្រូវគេទុកចោល ចំណែកនាងបានទៅស្ដាប់ការបង្រៀនបទគម្ពីរ។ ខ្ញុំមានអារម្មណ៍ថា ត្រូវគេមើលរំលងទាំងស្រុង មិនថាអ្វីដែលខ្ញុំបានធ្វើ គឺខ្ញុំមិនស្មើនឹងនាងទេ។ ខ្ញុំមានអារម្មណ៍កាន់តែយ៉ាប់ទៅៗ ពេលខ្ញុំប្រៀបធៀបខ្លួនដោយបែបនេះ ហើយខ្ញុំបានចាប់ផ្ដើមរស់នៅក្នុងសភាពនៃការច្រណែន និងការខកចិត្តសាជាថ្មី។ ខ្ញុំពិតជាចង់ឱ្យអ្នកដឹកនាំឱ្យយើងធ្វើការបែកគ្នា ដើម្បីឱ្យខ្ញុំអាចទទួលបានឱកាសលេចធ្លោ។

បន្ទាប់ពីនោះមក ប្ដីរបស់ សៅជី ធ្លាក់ខ្លួនឈឺយ៉ាងធ្ងន់។ ការណ៍នេះធ្វើឱ្យនាងពិបាកយ៉ាងខ្លាំង។ ខ្ញុំបានលួងលោមនាង និងលើកទឹកចិត្តនាងឱ្យអធិស្ឋាន និងស្វែងរកបំណងព្រះហឫទ័យរបស់ព្រះជាម្ចាស់តាមរយៈការល្បងលនេះ ប៉ុន្តែខ្ញុំចេះតែគិតថា «នាងពិតជាបានដល់ចំណុចកំពូលហើយ។ ពេលនេះ នាងកំពុងត្រូវបានបន្សុទ្ធ ហើយនាងកំពុងស្ថិតក្នុងសភាពមិនល្អ ដូច្នេះវាគឺជាឱកាសសម្រាប់ខ្ញុំក្នុងការបង្ហាញខ្លួនឯងហើយ។ ប្រសិនបើសភាពរបស់នាងបានប្រសើរ នោះនាងនឹងទទួលបានឱកាសនេះ។ ខ្ញុំសង្ឃឹមថាការបន្សុទ្ធនេះ នឹងមានពេលយូរបន្តិចសម្រាប់គាត់។ ដូច្នេះ បើអ្វីៗមកជាធម្មតាវិញ នោះមនុស្សគ្រប់គ្នានឹងឃើញថា នាងប្រកបគ្នាបានល្អ។ ប៉ុន្តែ នាងមិនអាចរស់នៅតាមតថភាពនៃព្រះបន្ទូលរបស់ព្រះជាម្ចាស់បានទេ។ ពួកគេនឹងមិនសរសើរនាងខ្លាំងទៀតទេ។ អ្នកដឹកនាំប្រហែលឃើញថា នាងខ្វះតថភាពនៃសេចក្ដីពិត ហើយនឹងមិនបណ្ដុះបណ្ដាលនាងទៀតទេ ហើយបន្ទាប់មក អ្នកដទៃនឹងគិតល្អមកលើខ្ញុំដោយឯកឯង»។ ខ្ញុំពិតជាមិនបានគិតពីសភាពនៃចិត្តរបស់ខ្ញុំឱ្យបានច្រើននោះទេ ប៉ុន្តែគ្រាន់តែឱ្យគំនិតទាំងនោះលេចចេញមកហើយបាត់ទៅវិញ។ ថ្ងៃមួយបងប្អូនស្រីៗមួយចំនួនបានសួរនាំអំពី សៅជី ដោយក្ដីកង្វល់ ហើយខ្ញុំបាននិយាយថា នាងកំពុងស្ថិតក្នុងសភាពមិនល្អ ហើយបើទោះបីជានាងតែងមានការប្រកបគ្នាដ៏ល្អក្ដី ក៏នាងនឹងប្រែជាអវិជ្ជមានតាមរយៈការល្បងល និងខ្វះកម្ពស់ពិតប្រាកដដែរ។ ខ្ញុំមានអារម្មណ៍មិនស្រួលក្នុងចិត្តទេ នៅពេលខ្ញុំបាននិយាយដូច្នេះ។ ខ្ញុំបាននិយាយបំភ្លើសដើម្បីវិនិច្ឆ័យ និងបន្ទាបតម្លៃនាង។ ប៉ុន្តែនៅពេលខ្ញុំបានឃើញបងប្អូនស្រីទាំងនោះស្ដាប់សម្ដីខ្ញុំ ខ្ញុំលួចអរស្ងាត់ៗដែរ។ ខ្ញុំគិតថា ពួកគេនឹងឈប់កោតសរសើរ សៅជី ខ្លាំងដូចមុនទៀតហើយ។ ប៉ុន្តែនៅពេលខ្ញុំជួបគាត់នៅពេលក្រោយ បើទោះបីជានាងរងទុក្ខលំបាក និងទួញយំនៅពេលនាងអធិស្ឋានក៏ដោយ ក៏នាងមិនដែលឱ្យវាជ្រៀតជ្រែកដល់ភារកិច្ចរបស់នាងឡើយ។ ខ្ញុំមិនដឹងធ្វើម៉េចទេ តែដូចជាមានអារម្មណ៍ថាបានធ្វើខុសបន្តិចដែរ។ ការដែលប្រទះនឹងការល្បងល នោះវានឹងពិបាក ដែលមិនអាចគេចផុតពីត្រូវរងទុក្ខ និងមានអារម្មណ៍ទន់ជ្រាយនោះទេ។ ខ្ញុំគួរណាស់តែបានអធិស្ឋានឱ្យនាង ប្រសិនបើខ្ញុំមានភាពជាមនុស្សមែន និងបានធ្វើអ្វីគ្រប់យ៉ាងដែលខ្ញុំអាចដើម្បីជួយគាំទ្រនាង។ ប៉ុន្តែតើខ្ញុំបានធ្វើអ្វីខ្លះ? ខ្ញុំមានអារម្មណ៍មិនល្អទាល់តែសោះចំពោះរឿងនេះ។ ខ្ញុំបានមកចំពោះព្រះភ័ក្រ្តព្រះជាម្ចាស់ ធ្វើការអធិស្ឋាន ដោយបាននិយាយថា៖ «ឱ ព្រះជាម្ចាស់អើយ! ទូលបង្គំពិតជាច្រណែនគេពេកហើយ។ ទូលបង្គំបានវិនិច្ឆ័យ និងបន្ទាបតម្លៃ សៅជី ដើម្បីឱ្យទូលបង្គំបានល្អលើសនាង។ ទូលបង្គំបានទាំងអរសប្បាយនឹងការឈឺចាប់របស់នាង និងចង់ឱ្យតែនាងប្រែជាអវិជ្ជមាន និងជំពប់ដួលទេ។ ទូលបង្គំពិតជាគ្មានភាពជាមនុស្សទាល់តែសោះ។ ព្រះជាម្ចាស់អើយ សូមណែនាំទូលបង្គំ និងបំភ្លឺទូលបង្គំឱ្យបានដឹងពីសេចក្ដីពុករលួយរបស់ទូលបង្គំ និងឱ្យទូលបង្គំបានរួចពីនិស្ស័យរបស់សាតាំងផង»។

បន្ទាប់ពីការអធិស្ឋានរួច ខ្ញុំបានអានសេចក្ដីនេះនៅក្នុងព្រះបន្ទូលរបស់ព្រះជាម្ចាស់៖ «បើមនុស្សខ្លះឃើញនរណាម្នាក់ប្រសើរជាងខ្លួន នោះពួកគេគាបសង្កត់អ្នកនោះ ចាប់ផ្ដើមបង្កើតពាក្យចចាមអារ៉ាមអំពីពួកគេ ឬប្រើមធ្យោបាយដែលគ្មានសីលធម៌មួយចំនួន ដើម្បីមិនឱ្យមនុស្សដទៃគោរពអ្នកនោះ ហើយថាគ្មាននរណាម្នាក់ប្រសើរជាងនរណាឡើយ ដូច្នេះ នេះគឺជានិស្ស័យពុករលួយនៃភាពក្រអឺតក្រទម និងការរាប់ខ្លួនឯងជាសុចរិត ក៏ដូចជាភាពវៀចវេរ ភាពបោកបញ្ឆោត និងកលល្បិច ហើយមនុស្សទាំងនេះមិនបញ្ឈប់ក្នុងការសម្រេចបានគោលបំណងរបស់ពួកគេឡើយ។ ពួកគេរស់នៅដូចនេះ ប៉ុន្តែពួកគេនៅតែគិតថា ពួកគេអស្ចារ្យ ហើយថាពួកគេគឺជាមនុស្សល្អ។ ទោះបីជាយ៉ាងណាក៏ដោយ តើពួកគេមានចិត្តដែលកោតខ្លាចព្រះជាម្ចាស់ឬទេ? ដំបូងបំផុត ដើម្បីនិយាយតាមទស្សនៈរបស់ធម្មជាតិនៃបញ្ហាទាំងនេះ តើមនុស្សដែលធ្វើសកម្មភាពតាមរបៀបនេះមិនមែនកំពុងតែធ្វើតាមអ្វីដែលពួកគេចង់ធ្វើទេឬ? តើពួកគេពិចារណាដល់ផលប្រយោជន៍នៃគ្រួសាររបស់ព្រះជាម្ចាស់ឬទេ? ពួកគេគិតតែអារម្មណ៍ផ្ទាល់ខ្លួនប៉ុណ្ណោះ ហើយពួកគ្រាន់តែចង់សម្រេចបានគោលបំណងរបស់ពួកគេប៉ុណ្ណោះ មិនថាគ្រួសាររបស់ព្រះជាម្ចាស់រងទុក្ខដោយការខាតបង់យ៉ាងណាឡើយ។ មនុស្សដូចនេះមិនត្រឹមតែក្រអឺតក្រទម និងរាប់ថាខ្លួនឯងខ្ពង់ខ្ពស់ទេ ពួកគេថែមទាំងអាត្មានិយម និងគួរឱ្យស្អប់ទៀតផង។ ពួកគេមិនយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ទាល់តែសោះ ហើយមនុស្សដូចនេះមិនបាច់សង្ស័យឡើយ គឺមិនមានចិត្តដែលកោតខ្លាចព្រះជាម្ចាស់ឡើយ។ នេះគឺជាមូលហេតុដែលពួកគេធ្វើអ្វីតាមតែពួកគេចង់ធ្វើ និងធ្វើសកម្មភាពយ៉ាងគឃ្លើន ដោយគ្មានញាណនៃការស្ដីបន្ទោស ដោយគ្មានការញញើត ដោយគ្មានការព្រួយចិត្ត ឬការបារម្ភ ហើយដោយគ្មានការពិចារណាពីផលវិបាកឡើយ។ នេះគឺជាអ្វីដែលពួកគេតែងតែធ្វើ ហើយជារបៀបដែលពួកគេតែងតែប្រព្រឹត្ត។ តើផលវិបាកអ្វីដែលមនុស្សបែបនេះប្រឈម? ពួកគេនឹងមានបញ្ហា តើត្រូវទេ? និយាយឱ្យងាយទៅ មនុស្សបែបនេះមានការច្រណែនខ្លាំង និងមានបំណងខ្លាំងក្នុងការទទួលបានកេរ្ដិ៍ឈ្មោះ និងឋានៈ។ ពួកគេបោកបញ្ឆោត និងវៀចវេរណាស់។ និយាយឱ្យតឹងរ៉ឹងជាងនេះ បញ្ហាសំខាន់គឺថាចិត្តរបស់មនុស្សប្រភេទនេះ ថែមទាំងមិនមានការកោតខ្លាចព្រះជាម្ចាស់បន្តិចទៀតផង។ ពួកគេមិនកោតខ្លាចព្រះជាម្ចាស់ ពួកគេជឿថាខ្លួនឯងសំខាន់បំផុត ហើយពួកគេចាត់ទុកទិដ្ឋភាពនីមួយៗរបស់ខ្លួនឯងខ្ពស់ជាងព្រះជាម្ចាស់ និងខ្ពស់ជាងសេចក្ដីពិត។ នៅក្នុងចិត្តរបស់ពួកគេ ព្រះជាម្ចាស់មានតម្លៃតិចបំផុតក្នុងការលើកយកមកនិយាយ និងគ្មានសារៈសំខាន់បំផុត ហើយព្រះជាម្ចាស់មិនមានឋានៈណាមួយនៅក្នុងចិត្តរបស់ពួកគេទាល់តែសោះ។ ... តើអ្នករាល់គ្នានឹងនិយាយ ឬអត់ថាបុគ្គលប្រភេទនេះអាក្រក់? តើបុគ្គលដែលមិនគោរពព្រះជាម្ចាស់ ជាបុគ្គលប្រភេទណា? តើពួកគេមិនក្រអឺតក្រទមទេឬ? តើពួកគេមិនមែនជាសាតាំងទេឬ? តើរបស់ប្រភេទណាដែលមិនគោរពព្រះជាម្ចាស់? ដោយមិននិយាយពីសត្វ អស់អ្នកដែលមិនគោរពព្រះជាម្ចាស់រួមមាន អារក្ស សាតាំង មហាទេវតា និងអ្នកដែលជំទាស់នឹងព្រះជាម្ចាស់» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលនេះពិតជាចាក់ដោតបេះដូងណាស់។ ខ្ញុំគឺពិតជាមនុស្សបែបនោះមែន។ ខ្ញុំបានដឹងថាប្អូនស្រី សៅជី មានគុណសម្បត្តិល្អ បានស្វែងរកសេចក្ដីពិត និងស័ក្តិសមនឹងទទួលបានការបណ្ដុះបណ្ដាលមែន តែនៅពេលខ្ញុំឃើញអ្នកដឹកនាំឱ្យតម្លៃនាង និងចង់បញ្ជូននាងទៅក្នុងការប្រជុំនៅខាងក្រៅ ខ្ញុំបែរជាមិនអាចទប់ចិត្តបាន។ ខ្ញុំមានអារម្មណ៍ថាគេកំពុងគិតខុសលើខ្ញុំ ហើយខ្ញុំមិនអាចទទួលយកបានទេ។ ខ្ញុំបែរជាច្រណែន និងខកចិត្តចំពោះនាង ហើយចង់ឱ្យអ្នកដឹកនាំបញ្ជូនគាត់ចេញជាខ្លាំង។ នៅពេលនាងទន់ជ្រាយ និងមានការឈឺចាប់ដោយការល្បងលរបស់នាង ខ្ញុំបានធ្វើដូចជាខ្ញុំជួយនាង តែខ្ញុំបែរជាត្រេកអរនឹងការរងទុក្ខរបស់នាង។ ខ្ញុំចង់ឱ្យគាត់ប្រែជាអវិជ្ជមាន ដើម្បីឱ្យខ្ញុំអាចចេញមុខមាត់បាន។ ខ្ញុំថែមទាំងវិនិច្ឆ័យ និងបន្ទាបតម្លៃនាងនៅចំពោះមុខអ្នកដទៃដើម្បីលើកខ្លួនឯង ដើម្បីឱ្យបានលេចធ្លោឡើង។ ខ្ញុំបានជឿលើព្រះជាម្ចាស់ជាច្រើនឆ្នាំមកហើយ ប៉ុន្តែមិនបានគោរពព្រះជាម្ចាស់ឡើយ។ ខ្ញុំច្រណែន និងធ្វើរឿងដែលមិនសមរម្យ ដើម្បីការពារឋានៈផ្ទាល់ខ្លួនរបស់ខ្ញុំ។ ខ្ញុំពិតជាគួរឱ្យស្អប់ និងឃោឃៅមែន។ ខ្ញុំមានគំនិតចង្អៀត ចង្អល់ អសារឥតការ ឃោរឃៅ គួរឱ្យស្អប់ និងគួរឱ្យអាណិត! តើខ្ញុំមានអ្វីខុសពីសាតាំងទៅ? មានតែសាតាំងប៉ុណ្ណោះដែលមិនអាចទ្រាំនឹងអ្វីដែលល្អបាន ហើយចង់ឱ្យមនុស្សមានភាពអវិជ្ជមាន ឃ្លាតឆ្ងាយពីព្រះជាម្ចាស់ និងផិតក្បត់នឹងព្រះជាម្ចាស់។ ខ្ញុំកំពុងធ្វើជាបាវបម្រើរបស់សាតាំង ដោយរំខានដល់កិច្ចការរបស់ក្រុមជំនុំ។ ខ្ញុំកំពុងធ្វើឱ្យដំណាក់របស់ព្រះជាម្ចាស់ចុះខ្សោយ និងធ្វើការអាក្រក់ ដោយឈរខាងសាតាំងប្រឆាំងនឹងព្រះជាម្ចាស់! បើទោះបីជាដូច្នេះក្ដី ខ្ញុំបានគិតជាច្រើនអំពីខ្លួនឯង។ ខ្ញុំពិតជាខ្វះតថភាពនៃសេចក្ដីពិត ហើយគុណសម្បត្តិរបស់ខ្ញុំមិនស្មើគ្នានឹងលក្ខណៈរបស់ប្អូនស្រី សៅជី ផង។ ខ្ញុំក៏តែងតែប្រជែងចង់បានឋានៈ ដោយចង់ធ្វើល្អជាងនាង។ ខ្ញុំក្រអឺតក្រទម និងខ្វះការយល់ដឹងពីខ្លួនឯង! នៅត្រង់ចំណុចនេះ ខ្ញុំពិតជាស្អប់ខ្លួនឯង និងចង់ឱ្យខ្លួនឯងរួចផុតពីនិស្ស័យរបស់សាតាំង។

បន្ទាប់ពីនោះមក ខ្ញុំបានអានសេចក្ដី នេះនៅក្នុងព្រះបន្ទូលរបស់ព្រះជាម្ចាស់៖ «ប្រភពនៃការជំទាស់ និងការបះបោររបស់មនុស្សប្រឆាំងនឹងព្រះជាម្ចាស់ គឺជាសេចក្ដីខូចអាក្រក់របស់គេដែលបង្ករដោយសាតាំង។ ដោយសារតែការខូចអាក្រក់របស់សាតាំង មនសិការរបស់មនុស្សក៏បានក្លាយជាស្ពឹកអស់ ដ្បិតគេគ្មានសីលធម៌ គំនិតរបស់គេចុះខ្សោយទៅៗ ហើយទស្សនៈវិស័យផ្លូវចិត្ដរបស់គេក៏ឈានថយក្រោយដែរ។ មុនពេលមនុស្សត្រូវសាតាំងបណ្ដាលឱ្យក្លាយជាខូចអាក្រក់ មនុស្សបានដើរតាមព្រះជាម្ចាស់ និងស្ដាប់បង្គាប់ព្រះបន្ទូលរបស់ទ្រង់ បន្ទាប់ពីបានស្ដាប់ឮពួកវាដោយឯកអ្នក។ គេជាមនុស្សដែលមានវិចារណញ្ញាណ និងមនសិការល្អ ហើយជាមនុស្សជាតិធម្មតាម្នាក់។ ក្រោយពីសាតាំងធ្វើឱ្យគេធ្លាក់ក្នុងសេចក្ដីអាក្រក់មក វិចារណញ្ញាណ មនសិការ និងភាពជាមនុស្សរបស់គេក៏បានក្លាយជាអន់ថយ ហើយក៏ត្រូវខូចអស់ដោយសារសាតាំង។ ដូចនេះ គេក៏បានបាត់បង់ការស្ដាប់បង្គាប់ និងសេចក្ដីស្រលាញ់ចំពោះព្រះជាម្ចាស់។ វិចារណញ្ញាណរបស់មនុស្សបានខុសពីធម្មតា និស្ស័យរបស់គេក៏បានក្លាយដូចជាសត្វ ហើយការបះបោរប្រឆាំងនឹងព្រះជាម្ចាស់របស់គេក៏មានកាន់តែញឹកញាប់ និងកាន់តែធ្ងន់ធ្ងរ។ ប៉ុន្ដែមនុស្សលោកនៅតែមិនដឹង និងមិនទទួលស្គាល់រឿងនេះ ហើយក៏បានជំទាស់ប្រឆាំង និងបះបោរទាំងងងឹតងងុល។ និស្ស័យពិតរបស់មនុស្សត្រូវបានលាតត្រដាងឡើង នៅក្នុងការបង្ហាញអំពីវិចារណញ្ញាណ ការយល់ដឹង និងមនសិការរបស់គេ ដ្បិតវិចារណញ្ញាណ និងការយល់ដឹងរបស់គេមិនសមហេតុផល ហើយមនសិការរបស់គេក៏បានក្លាយជាស្រអាប់យ៉ាងខ្លាំង ដូចនេះ និស្ស័យរបស់គេមានការបះបោរប្រឆាំងនឹងព្រះជាម្ចាស់។ ប្រសិនបើវិចារណញ្ញាណ និងការយល់ដឹងរបស់មនុស្សមិនអាចផ្លាស់ប្តូរ នោះការផ្លាស់ប្ដូរនិស្ស័យរបស់គេ គឺមិនអាចទៅរួចនោះទេ ដូចជាការគោរពតាមបំណងព្រះហឬទ័យរបស់ព្រះជាម្ចាស់ដែរ។ ប្រសិនបើវិចារណញ្ញាណរបស់មនុស្សមិនត្រឹមត្រូវទេ នោះគេមិនអាចបម្រើព្រះជាម្ចាស់ និងមិនសក្ដិសមឱ្យព្រះជាម្ចាស់ប្រើប្រាស់ឡើយ» («ការមាននិស្ស័យដែលមិនចេះផ្លាស់ប្ដូរ គឺជាការប្រឆាំងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នេះជួយឱ្យខ្ញុំបានយល់ថាខ្ញុំតែងតែបះបោរ និងទទឹងទាស់នឹងព្រះជាម្ចាស់ ដោយរស់នៅក្នុងសេចក្ដីពុករលួយ ដោយសារខ្ញុំត្រូវសាតាំងធ្វើឱ្យពុករលួយ។ ខ្ញុំធ្លាប់បានអប់រំតាមគោលការណ៍ និងក្បួនហេតុផលរបស់សាតាំង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «នៅក្នុងសកលលោកទាំងមូល មានតែខ្ញុំម្នាក់ប៉ុណ្ណោះដែលសោយរាជ្យខ្ពស់ឧត្តម» «ភ្នំមួយមិនអាចមានខ្លាពីរបានទេ» «មនុស្សបន្សល់កេរ្តិ៍ឈ្មោះនៅកន្លែងដែលខ្លួនទៅ ប្រៀបដូចនឹងក្ងានដែលបញ្ចេញសម្លេងគ្រប់ទីកន្លែងដែលវាទៅដែរ» ។ល។ ខ្ញុំបានទទួលយកពាក្យទំនៀមពីសាតាំង ហើយទស្សនៈរបស់ខ្ញុំ ក្បួនខ្នាតសម្រាប់ការរស់នៅ និងមូលហេតុ ត្រូវបានធ្វើឱ្យខុសពីធម្មតា ធ្វើឱ្យខ្ញុំកាន់តែក្រអឺតក្រទម និងអាក្រក់ ព្រមទាំងឃ្លាតចេញពីភាពជាមនុស្ស។ នៅពេលស្ថិតក្រោមឥទ្ធិពលថ្នាំពុលរបស់សាតាំង ខ្ញុំចង់ស្វែងរកកេរ្តិ៍ឈ្មោះ និងឋានៈ និងឱ្យគេកោតសរសើរខ្ញុំ។ ខ្ញុំចង់ធ្វើឱ្យលេចធ្លោក្នុងចំណោមមនុស្ស និងមិនចង់ឱ្យនរណាម្នាក់លើសខ្ញុំនោះទេ ហើយមិនថានរណាធ្វើអ្វីនោះទេ ខ្ញុំមិនអាចអត់ទ្រាំមិនប្រកួតប្រជែងនោះទេ។ ប្រសិនបើខ្ញុំមិនអាចលើសពួកគេបានទេ ខ្ញុំនឹងច្រណែន និងខកចិត្ត ឬថែមទាំងធ្វើរឿងលាក់ពុត ដើម្បីសម្រេចគោលដៅរបស់ខ្ញុំ។ ខ្ញុំមិនបានបង្ហាញអ្វីក្រៅពីនិស្ស័យក្រអឺតក្រទម បោកបញ្ឆោត និងឃោឃៅរបស់សាតាំងឡើយ។ ខ្ញុំបានអះអាងថា បានបំពេញភារកិច្ចរបស់ខ្ញុំ ប៉ុន្តែតាមពិត ខ្ញុំកំពុងធ្វើការឱ្យខ្លួនឯងទេ ដោយធ្វើអាក្រក់ និងទាស់ទទឹងនឹងព្រះជាម្ចាស់។ ខ្ញុំបានគិតពីពួកទទឹងនឹងព្រះគ្រីស្ទដែលត្រូវបានគេបណ្ដេញចេញ។ ពួកគេមានការច្រណែន និងធ្វើមិនល្អដាក់មនុស្សគ្រប់គ្នាដែលបានស្វែងរកសេចក្ដីពិត ឬយកចិត្តទុកដាក់ពីបំណងព្រះហឫទ័យរបស់ព្រះជាម្ចាស់ និងចាត់ទុកមនុស្សគ្រប់គ្នាដែលគំរាមកំហែងដល់ឋានៈផ្ទាល់ខ្លួនដូចជាបន្លាក្នុងកែវភ្នែក។ ពួកគេកៀបសង្កត់ និងគុំគួន ហើយថែមទាំងចង់ឱ្យអ្នកដទៃខ្ទាតចេញពី ក្រុមជំនុំ ដើម្បីឱ្យពួកគេអាចមានឋានៈខ្ពង់ខ្ពស់។ ចុងក្រោយ ពួកគេត្រូវគេបណ្ដេញចេញពីក្រុមជំនុំ មិនឱ្យធ្វើអំពើអាក្រក់ច្រើនទេ។ ខ្ញុំមិនចង់ចងគំនុំ ឬប្រព្រឹត្តអាក្រក់ខ្លាំងដូចជាពួកប្រឆាំងនឹងពួកទទឹងនឹងព្រះគ្រីស្ទទេ ប៉ុន្តែ ខ្ញុំច្រណែន និងត្រូវគ្រប់គ្រងដោយធម្មជាតិក្រអឺតក្រទម និងឃោរឃៅ។ ខ្ញុំថែមទាំងមិនរាប់រក និងវិនិច្ឆ័យប្អូនស្រី សៅជី ដើម្បីរក្សាឋានៈផ្ទាល់ខ្លួនរបស់ខ្ញុំ។ ខ្ញុំនៅលើផ្លូវរបស់ពួកទទឹងនឹងព្រះគ្រីស្ទ ដែលទាស់នឹងព្រះជាម្ចាស់។ និស្ស័យសុចរិតរបស់ព្រះជាម្ចាស់ មិនអាចអត់ឱននឹងការប្រមាថបានទេ។ ខ្ញុំបានដឹងថា ប្រសិនបើខ្ញុំមិនបានប្រែចិត្តទេ ចុងក្រោយ ខ្ញុំនឹងត្រូវព្រះជាម្ចាស់បដិសេធ និងលុបបំបាត់ចោល។ នោះពិតជាគួរឱ្យខ្លាចណាស់ចំពោះខ្ញុំ។ ខ្ញុំបានដឹងថាព្រះជាម្ចាស់កំពុងការពារខ្ញុំដោយការជំនុំជម្រះដ៏តឹងរឹងរបស់ទ្រង់។ បើពុំដូច្នោះទេ ខ្ញុំនឹងមិនឆ្លុះបញ្ចាំងពីខ្លួនឯងទេ នោះការសោកស្ដាយនឹងយឺតពេល នៅពេលខ្ញុំបានធ្វើអ្វីអាក្រក់ប្រាកដមែន។ ខ្ញុំពិតជាឆេះឆួលណាស់ ពេលខ្ញុំបានគិតពីបំណងព្រះហឫទ័យរបស់ព្រះជាម្ចាស់។ ខ្ញុំបានអធិស្ឋានទៅកាន់ព្រះជាម្ចាស់ ត្រៀមខ្លួនជាស្រេចដើម្បីប្រែចិត្ត និងផ្លាស់ប្ដូរ។

ខ្ញុំបានអានព្រះបន្ទូលទាំងនេះរបស់ព្រះជាម្ចាស់នៅក្នុងការថ្វាយបង្គំនៅថ្ងៃមួយ៖ «សម្រាប់ម្នាក់ៗដែលកំពុងតែបំពេញភារកិច្ចរបស់ខ្លួន មិនថាអ្នកយល់សេចក្តីពិតបានជ្រាលជ្រៅកម្រិតណាឡើយ បើអ្នកចង់ចូលក្នុងតថភាពនៃសេចក្តីពិត នោះផ្លូវដ៏សាមញ្ញបំផុតក្នុងការអនុវត្ត គឺត្រូវគិតដល់ផលប្រយោជន៍នៃព្រះដំណាក់របស់ព្រះជាម្ចាស់នៅក្នុងគ្រប់កិច្ចការដែលអ្នកធ្វើ និងត្រូវបោះបង់ចោលសេចក្តីប៉ងប្រាថ្នាដ៏អាត្មានិយមរបស់អ្នក ព្រមទាំងចេតនាបុគ្គល គោលបំណង កិត្យានុភាព និងឋានៈបុណ្យសក្តិរបស់អ្នក។ ចូរទុកផលប្រយោជន៍នៃព្រះដំណាក់របស់ព្រះជាម្ចាស់ជាទីមួយ ដ្បិតនេះគឺជាកិច្ចការដ៏តិចតួចបំផុតដែលអ្នកគួរតែធ្វើ។ បើបុគ្គលម្នាក់ដែលកំពុងតែបំពេញភារកិច្ចរបស់ខ្លួន មិនអាចធ្វើសូម្បីតែកិច្ចការបែបនេះផង តើអាចនិយាយបានថា គេកំពុងតែបំពេញភារកិច្ចរបស់ខ្លួនបានម្ដេចកើតទៅ? នេះមិនមែនជាការបំពេញភារកិច្ចរបស់មនុស្សម្នាក់ទេ។ ដំបូង អ្នកគួរតែពិចារណាលើផលប្រយោជន៍នៃព្រះដំណាក់របស់ព្រះ ពិចារណាលើផលប្រយោជន៍របស់ព្រះជាម្ចាស់ផ្ទាល់ និងពិចារណាលើកិច្ចការរបស់ទ្រង់ ហើយចាត់ទុកការពិចារណាទាំងនេះជារឿងទីមួយ និងសំខាន់បំផុត។ មានតែក្រោយការពិចារណាទាំងនេះទេ ទើបអ្នកអាចគិតអំពីស្ថិរភាពនៃឋានៈរបស់អ្នក ឬរបៀបដែលអ្នកដទៃមើលចំពោះអ្នកបាន។ ... លើសពីនេះ បើអ្នកអាចបំពេញទំនួលខុសត្រូវរបស់អ្នក បំពេញកាតព្វកិច្ច និងភារកិច្ចរបស់អ្នក បោះបង់សេចក្តីប៉ងប្រាថ្នាដ៏អាត្មានិយមរបស់អ្នក បោះបង់ចេតនា និងបំណងចិត្តផ្ទាល់ខ្លួនរបស់អ្នក មានការពិចារណាចំពោះបំណងព្រះហឫទ័យរបស់ព្រះជាម្ចាស់ ហើយទុកផលប្រយោជន៍របស់ព្រះជាម្ចាស់ និងព្រះដំណាក់របស់ទ្រង់ជាទីមួយ បន្ទាប់មក ក្រោយការដកពិសោធន៍អំពីការនេះបានមួយរយៈ នោះអ្នកនឹងមានអារម្មណ៍ថា នេះគឺជាមាគ៌ាដ៏ល្អមួយក្នុងការរស់នៅ។ វាគឺជាការរស់នៅដោយទៀងត្រង់ និងស្មោះត្រង់ ដោយមិនក្លាយជាមនុស្សគ្មានតម្លៃ ឬឥតបានការ ហើយកំពុងតែរស់នៅយ៉ាងត្រឹមត្រូវ និងគួរឱ្យគោរព ជាជាងក្លាយជាមនុស្សចិត្តចង្អៀត ឬកំណាញ់។ អ្នកនឹងមានអារម្មណ៍ថា នេះគឺជារបៀបដែលមនុស្សម្នាក់គួរតែរស់នៅ និងប្រព្រឹត្ត។ បន្ដិចម្ដងៗ សេចក្តីប៉ងប្រាថ្នានៅខាងក្នុងដួងចិត្តរបស់អ្នកដែលចង់ចម្អែតផលប្រយោជន៍ផ្ទាល់ខ្លួនរបស់អ្នក នឹងកាន់តែចុះខ្សោយទៅៗ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «មុខងារមិនដូចគ្នាទេ។ មានរូបកាយមួយ។ ម្នាក់ៗបំពេញកាតព្វកិច្ចរៀងៗខ្លួន នៅកន្លែងរបស់ខ្លួន និងធ្វើឱ្យអស់ពីសមត្ថភាពរបស់គេសម្រាប់ផ្កាភ្លើងនីមួយៗ មានពន្លឺចាំងមួយ—ហើយស្វែងរកភាពចាស់ទុំក្នុងជីវិត។ ការធ្វើដូច្នេះ នឹងធ្វើឱ្យខ្ញុំសព្វព្រះហឫទ័យ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានយល់ដឹងតាមរយៈព្រះបន្ទូលរបស់ព្រះជាម្ចាស់ថា ព្រះជាម្ចាស់បានតម្រូវទុកជាមុននូវគុណសម្បត្តិរបស់មនុស្សម្នាក់ៗ និងតួនាទីដែលពួកគេអាចធ្វើបាន។ យើងមិនអាចប្រជែងគ្នា ឬខំប្រឹងដើម្បីរបស់អស់ទាំងនេះទេ។ នៅពេលនរណាម្នាក់ផ្សេងទៀតមានគុណសម្បត្តិល្អជាង នៅពេលព្រះជាម្ចាស់តម្រូវទុកជាមុនថា ខ្ញុំគួរធ្វើជាស្មៅ កុំធ្វើជាដើមឈើ នោះខ្ញុំគួរធ្វើជាស្លឹកស្មៅ និងត្រូវអនុវត្តកិច្ចការដោយសប្បាយចិត្ត។ ខ្ញុំមិនចង់ប្រជែងជាមួយអ្នកដទៃដើម្បីឋានៈតួនាទីទៀតទេ តែចង់លះបង់ចំណង់អាត្មានិយមរបស់ខ្ញុំ និងលែងរស់នៅតាមនិស្សយរបស់សាតាំង ដោយដាក់ប្រយោជន៍ដំណាក់របស់ព្រះជាម្ចាស់ជាធំ និងបំពេញភារកិច្ចល្អដោយចេះបន្ទាបខ្លួនដោយពិតប្រាកដ។ នោះគឺជាផ្លូវតែមួយគត់ដើម្បីរស់នៅក្នុងពន្លឺ។ ខ្ញុំបានបើកចិត្តចំពោះបងប្អូនស្រីៗអំពីសេចក្ដីពុករលួយរបស់ខ្ញុំ និងបានសុំទោសប្អូនស្រី សៅជី។ នៅពេលនាងបានដឹងអំពីបំណងនិងអំពើឃោរឃៅនេះ នាងមិនបានបន្ទោសខ្ញុំឡើយ ប៉ុន្តែបានប្រកបគ្នាអំពីសេចក្ដីពិតដើម្បីជួយខ្ញុំ។ ខ្ញុំពិតជារំជួលចិត្តណាស់។ ខ្ញុំក៏ស្អប់ដែលថា ខ្ញុំគ្មានភាពជាមនុស្ស និងធ្វើឱ្យនាងឈឺចាប់។ បន្ទាប់មកខ្ញុំបានអធិស្ឋានទៅព្រះជាម្ចាស់ ដើម្បីឱ្យខ្ញុំឈប់រៀបចំគ្រោងការដើម្បីឋានៈ និងបំពេញតែកិច្ចការរបស់ខ្ញុំឱ្យបានល្អ។

សៅជី បានត្រឡប់មកពីការធ្វើការរបស់នាង ប្រហែលមួយខែក្រោយ ហើយបានចែករំលែកអ្វីដែលនាងបានរៀនពីការប្រជុំនោះ។ ការប្រកបគ្នារបស់នាងគឺពិតជាការណែនាំ និងមានប្រយោជន៍ ប៉ុន្តែនៅពេលខ្ញុំបានឃើញអ្នកដទៃរៀនដោយយកចិត្តទុកដាក់ ខ្ញុំក៏មានអារម្មណ៍មិនស្រួលក្នុងចិត្តម្ដងទៀត។ ខ្ញុំបានដឹងថា ខ្ញុំកំពុងខំប្រឹងដើម្បីឋានៈ និងកំពុងច្រណែនគេម្ដងទៀត ដូច្នេះ ខ្ញុំបានអធិស្ឋានទៅព្រះជាម្ចាស់ភ្លាមៗដើម្បីឱ្យខ្លួនឯងនៅឱ្យឆ្ងាយ។ ខ្ញុំចងចាំអ្វីដែលខ្ញុំបានឮនៅក្នុងសេចក្ដី អធិប្បាយថា មនុស្សមានហេតុផលដែលបម្រើព្រះជាម្ចាស់ នឹងមិនច្រណែនគេទេ ប៉ុន្តែនឹងចង់ឱ្យអ្នកដទៃល្អប្រសើរជាងខ្លួន ដូច្នេះ មនុស្សកាន់តែច្រើននឹងអាចជួយរំលែកបន្ទុករបស់ព្រះជាម្ចាស់បាន។ មនុស្សបែបនេះអាចទទួលបានសេចក្ដីអរសប្បាយនៅពេលព្រះជាម្ចាស់ទទួលបានមនុស្សណាម្នាក់។ ខ្ញុំបានដឹងថា នាងនឹងធំធាត់ និងបានរៀនសូត្រពីដំណើរទៅសិក្សាការបង្រៀនបទគម្ពីរ ហើយនាងអាចស្រោចស្រពនិងជួយអ្នកដទៃបាន។ នេះគឺល្អសម្រាប់ការយល់ដឹងពីសេចក្ដីពិតរបស់មនុស្សម្នាក់ៗ ហើយនឹងនាំសេចក្ដីលួងលោមដល់ព្រះជាម្ចាស់។ ខ្ញុំត្រូវស្វែងយល់ពីគាត់ និងប្រើចំណុចខ្លាំងរបស់នាងក្នុងភារកិច្ចរបស់ខ្ញុំ។ នោះគឺពិតជាសំខាន់ខ្លាំងណាស់។ នៅពេលខ្ញុំអធិស្ឋាន និងលះបង់ខ្លួនតាមរបៀបនេះ ខ្ញុំមានអារម្មណ៍កាន់តែងាយស្រួល។ មិនថាបងប្អូនប្រុសស្រីគិតបែបណាទេ ហើយមិនថាតួនាទីរបស់ខ្ញុំនៅក្នុងក្រុមជំនុំបែបណាទេ គឺលែងសំខាន់ចំពោះខ្ញុំទៀតហើយ។ ខ្ញុំស្ងប់ចិត្ត និងស្ដាប់ការប្រកបគ្នារបស់នាង ហើយទទួលយកនូវការបំភ្លឺ។ ខ្ញុំបានធ្វើការជាមួយគាត់ដើម្បីស្វែងរកគោលការណ៍នៃសេចក្ដីពិតនៅក្នុងការងាររបស់យើង។ បន្ទាប់ពីនោះមក  នៅពេលខ្ញុំបានឃើញអ្នកដឹកនាំពិភាក្សាអ្វីជាមួយនាង ខ្ញុំមិនប្រកាន់អីទេ និងគ្មានអារម្មណ៍ច្រណែននោះទេ។ នេះគឺជាការធូរចិត្តសម្រាប់ខ្ញុំមែន។ ខ្ញុំបានជួបប្រទះវាដោយផ្ទាល់ ថាខ្ញុំមានអារម្មណ៍ងាយស្រួល និងស្មោះត្រង់នៅពេលខ្ញុំលះបង់ការប្រណែនរបស់ខ្ញុំ ហើយយូរៗទៅ ខ្ញុំអាចរស់នៅក្នុងលក្ខណៈជាមនុស្សបាន។ ខ្ញុំបានផ្លាស់ប្ដូរបន្តិចបន្ដួចដោយសារការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់។ ខ្ញុំសូមអរព្រះគុណព្រះជាម្ចាស់ចំពោះសេចក្ដីសង្គ្រោះមកលើខ្ញុំ!


៤២. ដកដង្ហើមតិចៗ ដោយគ្មានសេចក្តីច្រណែន

ខែមករា ឆ្នាំ២០១៧ ខ្ញុំត្រូវបានផ្តល់ភារកិច្ចស្រោចស្រពនៅក្នុងក្រុមជំនុំ។ ខ្ញុំបានបង្ហាញភាពកតញ្ញូចំពោះព្រះជាម្ចាស់សម្រាប់ឱកាសដើម្បីបណ្តុះបណ្តាលភារកិច្ចនេះ។ ហើយបានតាំងចិត្តធ្វើវាដោយប្រុងប្រយ័ត្ន និងបានយ៉ាងល្អ។ មួយរយៈពេលក្រោយមក ខ្ញុំបានសម្រេចលទ្ធផលមួយចំនួន មិនថានៅក្នុងការជួយបងប្អូនប្រុសស្រីធ្វើឱ្យសភាពរបស់ពួកគាត់ត្រឹមត្រូវ ឬការប្រកបជាមួយពួកគេនៅក្នុងការជួបជុំនានានោះទេ។ បងប្អូនប្រុសស្រី និងអ្នកដឹកនាំក្រុមជំនុំទំាងអស់របស់ខ្ញុំបានឱ្យតម្លៃខ្ញុំយ៉ាងខ្ពស់ ហើយខ្ញុំបានចាប់ផ្តើមមានអារម្មណ៍សប្បាយរីករាយខ្លាំងចំពោះខ្លួនឯង ដែលខ្ញុំបានកំពុងធ្វើកិច្ចការដ៏អស្ចារ្យ។

ក្នុងខែមិថុនា អ្នកដឹកនាំក្រុមជំនុំរបស់ខ្ញុំបានរៀបចំឱ្យបងស្រី វែនជីង ធ្វើការជាមួយខ្ញុំសម្រាប់ភារកិច្ចនេះ ហើយបានស្នើរខ្ញុំឱ្យជួយធ្វើកិច្ចការបងស្រីរបស់ខ្ញុំដែលគាត់ត្រូវការ។ ដែលខ្ញុំយល់ព្រមធ្វើដោយរីករាយ។ នៅពេលដែលយើងបានធ្វើការជាមួយគ្នា ខ្ញុំបានមើលឃើញថាបងស្រី វែនជីង បានស្វែងរកសេចក្តីពិត ហើយគុណសម្បត្តិរបស់គាត់ និងវិធីរបស់គាត់ជាមួយពាក្យសម្តីសុទ្ធតែល្អទាំងអស់។ ដោយឃើញទង្វើនេះ ខ្ញុំបានប្រុងប្រយ័ត្នបន្តិចបន្តួចចំពោះគាត់។ ខ្ញុំបានចាប់ផ្តើមគិតថា៖ «បើមានការបណ្តុះបណ្តាលច្រើនជាងនេះបន្តិច គាត់នឹងអស្ចារ្យជាងខ្ញុំ។ បងប្អូនប្រុសស្រីរបស់ពួកយើងនឹងប្រាកដជាចាប់ផ្តើមគោរពរាប់អានគាត់ បណ្តាអ្នកដឹកនាំនឹងចំណាយពេលកាន់តែច្រើនគាំទ្រទេពកោសល្យរបស់គាត់ ហើយពេលនោះ គ្មាននរណាម្នាក់នឹងគោរពរាប់អានខ្ញុំទៀតឡើយ»។ ប៉ុន្តែអ្វីដែលខ្ញុំបានខ្លាច នៅទីបំផុតក៏បានកើតឡើង។ បន្ទាប់ពីការជួបជុំមួយថ្ងៃ ខ្ញុំបានទៅជួបអ្នកដឹកនាំក្រុមជំនុំដើម្បីផ្តល់ទីបន្ទាល់អំពីបទពិសោធន៍ជូនគាត់ ជាលាយលក្ខអក្សរដោយខ្លួនខ្ញុំ និងបងស្រី វែនជីង។ បន្ទាប់ពីអានវា អ្នកដឹកនាំក្រុមជំនុំរបស់ពួកយើងបានញញឹមហើយបាននិយាយថា «អត្ថបទទីបន្ទាល់របស់បងស្រី វែនជីងល្អ។ មានបទពិសោធន៍ជាក់ស្តែងមួយចំនួននៅទីនេះ ហើយគាត់សរសេរបានល្អណាស់»។ ដោយស្តាប់ឮការសរសើរបងស្រី វែនជីងដូច្នេះ ខ្ញុំមានអារម្មណ៍មិនសប្បាយចិត្តជា ខ្លាំង។ ខ្ញុំបានគិតក្នុងចិត្តថា៖ «បងស្រី វែនជីង មានគុណសម្បត្តិល្អ វាជាការពិត។ ខ្ញុំបានដោះស្រាយបញ្ហាកិច្ចការច្រើនជាងគាត់។ ខ្ញុំនៅតែល្អជាងគាត់លើចំណុចនោះ។ ខ្ញុំនឹងកាន់តែប្រឹងប្រែងធ្វើការ ខ្ញុំមិនអាចឱ្យគាត់តាមទាន់ខ្ញុំឡើយ។ បើមិនអ៊ីចឹងទេ ខ្ញុំនឹងបាត់បង់តំណែងរបស់ខ្ញុំនៅទីនេះ»។

ពីរបីថ្ងៃបន្ទាប់មក បងស្រី វែនជីង បានសរសេរទីបន្ទាល់អំពីបទពិសោធន៍របស់គាត់មួយទៀត។ អ្នកដឹកនាំក្រុមជំនុំរបស់ពួកយើងបានអានវា ហើយជាថ្មីម្តងទៀត បានសរសើរពីគុណសម្បត្តិរបស់បងស្រី វែនជីង និងចំណុចវិជ្ជមានដែលគាត់បានសរសេរអត្ថបទរបស់គាត់ ហើយបានស្នើរឱ្យខ្ញុំចំណាយពេលវេលាបន្ថែមទៀតទៅលើអត្ថបទរបស់ខ្ញុំ។ ខ្ញុំបានប្រតិកម្មដោយក្រេវក្រោធចំពោះពាក្យសម្តីរបស់គាត់ ហើយបានចាប់ផ្តើមស្តីបន្ទោសអ្នកដឹកនាំ ដោយគិតថា៖ «អ្នកតែងតែបន្តលើកឡើងអំពីគុណសម្បត្តិដ៏អស្ចារ្យរបស់បងស្រី វែនជីង។ តើគាត់ល្អជាងខ្ញុំគ្រប់យ៉ាងឬ? បងស្រី វែនជីង បានចូលរួមនៅកន្លែងជួបជុំជាមួយមនុស្សចំនួនតូច ដោយចំណាយពេលវេលាដ៏ច្រើនរបស់គាត់សរសេរអត្ថបទទាំងនេះ។ ប្រសិនបើខ្ញុំមិនរវល់ខ្លាំងជាមួយកិច្ចការក្រុមជំនុំទេ ខ្ញុំនឹងមានពេលវេលាជាច្រើនសរសេរអត្ថបទដែរ»។ ខ្ញុំជិនណាយនឹងឮពាក្យសរសើរគាត់ ដូច្នេះខ្ញុំគ្រាន់តែបាននិយាយទៅកាន់អ្នកដឹកនាំក្រុមជំនុំរបស់ខ្ញុំ ដោយត្រង់ៗថា៖ «ខ្ញុំក៏អាចសរសេរបានដែរ»។ មួយសបា្តហ៍បន្ទាប់មក អ្នកដឹកនាំក្រុមជំនុំដទៃទៀតបានលើកសរសើរអំពីបទពិសោធន៍របស់បងស្រី វែនជីង ថាខ្ពង់ខ្ពស់ពិតប្រាកដ ហើយបានលើកទឹកចិត្តគាត់ឱ្យសរសេរកាន់តែច្រើន ខណៈពេលនោះក៏ស្នើខ្ញុំឱ្យបុរេសកម្មក្នុងការសរសេរដូចគាត់ដែរ។ ខ្ញុំពិតជាខូចចិត្តណាស់ គាត់ទើបតែនៅទីនេះរយៈពេលខ្លី ហើយបានសរសេរទីបន្ទាល់អំពីបទពិសោធន៍ចំនួនពីរជាលាយលក្ខអក្សររួចទៅហើយ ហើយគាត់កំពុងត្រូវបានសរសើរដោយអ្នកដឹកនាំក្រុមជំនុំ។ ខ្ញុំបានបំពេញភារកិច្ចនេះមួយរយៈពេលមកហើយ ប៉ុន្តែបានសរសេរតែមួយប៉ុណ្ណោះ តើអ្នកដឹកនាំក្រុមជំនុំនឹងគិតអ្វីខ្លះពីខ្ញុំ? តើពួកគេនឹងនិយាយថាខ្ញុំមិនអាចគ្រប់គ្រងពេលវេលារបស់ខ្ញុំ ថាខ្ញុំមិនមានឆន្ទៈរងទុក្ខ ឬបង់តម្លៃដើម្បីសរសេរទីបន្ទាល់របស់ខ្ញុំ? ខ្ញុំគ្មានសមត្ថភាពប្រៀបធៀបជាមួយគុណភាពនៃគុណសម្បត្តិដ៏ឧត្តុងឧត្តមរបស់បងស្រី វែនជីងទេ ហើយបច្ចុប្បន្ននេះ ដែលគាត់អាចសរសេរអត្ថបទទាំងនេះបាន នោះអ្នកដឹកនាំច្បាស់ជាគិតថាគាត់ល្អជាងខ្ញុំមិនខាន។ ប្រសិនបើគាត់បន្តសរសេរពួកវាទៀត តើខ្ញុំមិនកាន់តែអស់តម្លៃទេឬ? ខ្ញុំបានសម្រេចចិត្តថា អ្វីដែលខ្ញុំត្រូវធ្វើនោះគឺ ត្រូវតែរកឱ្យឃើញមធ្យោបាយដែលធ្វើឱ្យគាត់រវល់ ដូច្នេះគាត់នឹងមិនមានពេលសរសេរអត្ថបទទាំងនេះទេ ហើយវានឹងមិនបង្ហាញឱ្យឃើញភាពខុសគ្នាខ្លាំងរវាងពួកយើងនៅក្នុងក្រសែភ្នែករបស់អ្នកដឹកនាំឡើយ។ ក្នុងគោលបំណងធ្វើឱ្យឋានៈរបស់ខ្ញុំស្ថិតស្ថេរនៅក្នុងក្រុមជំនុំ។ ខ្ញុំបានចាប់ផ្តើមបង្កើនសម្ពាធឱ្យគាត់ ហើយបានផ្ទេរការប្រជុំប្រកបគ្នាតាមក្រុមមួយចំនួនទៅឱ្យគាត់។ ដោយឃើញថាគាត់រវល់ជារៀងរាល់ថ្ងៃបន្ទាប់ពីធ្វើរឿងនេះ ខ្ញុំបានគិតថាយកមកវិញនូវទំនួលខុសត្រូវរបស់គាត់។ ប៉ុន្តែខ្ញុំបានគិតក្នុងចិត្តថា៖ «ប្រសិនបើអ្នកមិនរវល់ ពេលនោះអ្នកមានពេលដើម្បីសរសេរអត្ថបទទាំងនោះ។ វាល្អបំផុតដែលធ្វើឱ្យអ្នករវល់»។ ល្ងាចមួយ ខ្ញុំបានអានអត្ថបទមួយរបស់គាត់ ហើយខ្ញុំបានតឿនគាត់ដោយសូរសំឡេងបែបតឹងរ៉ឹង ដើម្បីឱ្យគាត់ប្រាប់ព័ត៌មានលម្អិតអំពីកិច្ចការរបស់ក្រុមទាំងអស់ដែលគាត់ទទួលបន្ទុក ហើយបានដឹងថាមានអ្នកជឿថ្មីតិចតួចដែលបញ្ហារបស់ពួកគេមិនត្រូវបានដោះស្រាយ។ ខ្ញុំបានស្ដីបន្ទោសគាត់យ៉ាងខ្លាំង ដោយប្រាប់គាត់ថា គាត់មិនបានយកចិត្តទុកដាក់ចំពោះភារកិច្ចរបស់គាត់ឡើយ។ បន្ទាប់ពីខ្ញុំបានស្ដីបន្ទោសគាត់យ៉ាងខ្លាំងមក គាត់បានឈ្ងោកមុខរបស់គាត់ចុះ ហើយមិនបាននិយាយអ្វីឡើយ។

មួយខែបន្ទាប់មក អ្នកដឹកនាំក្រុមជំនុំម្នាក់បានឃើញថាបងស្រី វែនជីង មិនមានភាពជោគជ័យខ្លាំងជាមួយក្រុមដែលគាត់ទទួលខុសត្រូវ ហើយមានបញ្ហាមួយចំនួនដែលគាត់បានទុកចោលមិនដោះស្រាយបាន។ ហើយគាត់បានសួរខ្ញុំពីអ្វីដែលកំពុងកើតឡើង។ ខ្ញុំបានគិតក្នុងចិត្តថា៖ «អ្នកបានគិតថាខ្ពង់ខ្ពស់ជាងគាត់ខ្លាំង ប៉ុន្តែឥឡូវនេះ អ្នកដឹងថាគាត់មិនបានសម្រេចភារកិច្ចរបស់គាត់ច្រើន អ្នកនឹងមិនចាត់ទុកគាត់ខ្ពង់ខ្ពស់ខ្លាំងទៀតឡើយ!» ប៉ុន្តែដោយក្តីរំភើប គាត់បានស្នើខ្ញុំឱ្យជួយគាត់បំពេញកិច្ចការកាន់តែច្រើន! ខ្ញុំបានទ្រាំនឹងរឿងនេះយ៉ាងខ្លាំង។ «អ្នកមើលឃើញតែបងស្រី វែនជីងប៉ុណ្ណោះ» ខ្ញុំបានគិត។ «គុណសម្បតិ្តរបស់គាត់ល្អជាងខ្ញុំ។ ប្រសិនបើខ្ញុំបន្តជួយបំពេញកិច្ចការគាត់ នោះគាត់នឹងជំនួសកន្លែងខ្ញុំ»។ ខ្ញុំបានចាប់ផ្តើមដោះសារ ប៉ុន្តែអ្នកដឹកនាំក្រុមជំនុំបានឃើញតាមរយៈសភាពរបស់ខ្ញុំ។ គាត់បានបង្ហាញភាពអាត្មានិយម និងសេចក្តីអាក្រក់របស់ខ្ញុំ។ ហើយបាននិយាយថា ខ្ញុំមិនបានប្រកាន់ខ្ជាប់កិច្ចការនៃដំណាក់របស់ព្រះជាម្ចាស់ឡើយ។ គាត់ក៏បាននិយាយផងដែរថា បងស្រី វែនជីង មានគុណសម្បត្តិល្អហើយសមនឹងទទួលការបណ្តុះបណ្តាល ដែលខ្ញុំត្រូវតែប្រកបជាមួយគាត់ និងជួយគាត់បន្ថែមទៀត ហើយថាខ្ញុំមិនអាចគ្រាន់តែបារម្ភពីឋានៈ និងកេរ្តិ៍ឈ្មោះផ្ទាល់ខ្លួនរបស់ខ្ញុំឡើយ។ បន្ទាប់មកទៀត ខ្ញុំបានបង្ខំខ្លួនឯងសួរបងស្រី វែនជីង ប្រសិនបើគាត់មានការលំបាកក្នុងការបំពេញភារកិច្ចរបស់គាត់។ ខ្ញុំបានយល់ឃើញថា គាត់មានអារម្មណ៍ថាខ្ញុំបានបង្គាប់បញ្ជាគាត់ ហើយមិនចង់និយាយច្រើនជាមួយខ្ញុំទេ។ ដែលគួរតែបានផ្តល់ឱ្យខ្ញុំនូវហេតុផលដើម្បីឆ្លុះបញ្ចាំងពីខ្លួនឯង ប៉ុន្តែខ្ញុំមិនចូលចិត្តគាត់ ហើយបានគិតក្នុងចិត្តថា៖ «ខ្ញុំបានព្យាយាមជួយគាត់ ប៉ុន្តែគាត់មិនចង់និយាយអ្វីសោះ»។ បន្តិចម្តងៗ វិញ្ញាណរបស់ខ្ញុំកាន់តែងងឹត។ នៅពេលពិភាក្សាកិច្ចការរបស់ក្រុមជំនុំ ខ្ញុំបានដឹងច្បាស់ពីបញ្ហាជាក់ស្ដែងមួយចំនួនដែលបានកំពុងកើតឡើង។ នៅពេលដែលខ្ញុំកាន់តែឃើញគាត់ ខ្ញុំកាន់តែធុញទ្រាន់ដោយសារតែបុគ្គលិកលក្ខណៈរបស់គាត់។ ថ្ងៃមួយ ខ្ញុំបានឃើញគាត់ធ្វើខុស ហើយខ្ញុំខឹង និងបានស្ដីបន្ទោសគាត់យ៉ាងខ្លាំង ដោយនិយាយថា «យើងបានពិភាក្សាគ្នារួចហើយនូវបញ្ហានេះ ហើយអ្នកនៅតែមិនបានដោះស្រាយវា។ អ្នកតែងតែយកចិត្តទុកដាក់នៅពេលអ្នកកំពុងសរសេរអត្ថបទទាំងនោះ វាជាការខកចិត្ត ដែលអ្នកមិនអាចធ្វើដូចគ្នានៅពេលអ្នកកំពុងបំពេញភារកិច្ចរបស់អ្នក!» បន្ទាប់ពីនេះ បងស្រី វែនជីង មានអារម្មណ៍ហាក់ដូចជាត្រូវបានខ្ញុំរារាំង ហើយមិនហ៊ានសរសេរទីបន្ទាល់ទៀតឡើយ។ ខ្ញុំបានដឹងថាខ្ញុំបានធ្វើឱ្យគាត់ឈឺចិត្ត ប៉ុន្តែខ្ញុំមិនអាចជួយបានទេ ខ្ញុំតែងតែយល់ឃើញថាខ្លួនឯងមានកំហឹងជាមួយគាត់ដោយគ្មានខ្លឹមសារ។ ខ្ញុំក៏បានឈឺចិត្តផងដែរ ដូច្នេះខ្ញុំបានអធិដ្ឋានដល់ព្រះជាម្ចាស់ឱ្យជួយខ្ញុំចាកផុតពីសភាពនេះ។

ថ្ងៃបន្ទាប់ អំឡុងពេលការជួបជុំ បងស្រី វែនជីង បាននិយាយថាគាត់មានអារម្មណ៍ហាក់ដូចជានៅមានភាពខ្វះចន្លោះខ្លាំងណាស់ ទើបគាត់មិនចង់បំពេញភារកិច្ចនេះ ហើយចង់ត្រឡប់ទៅបំពេញភារកិច្ចដែលគាត់បានបំពេញកាលមុន។ ឮដូច្នេះ ខ្ញុំបានគិតភ្លាមៗ៖ «តើទាំងអស់នេះបណ្ដាលមកពីក្តីឈឺចាប់ដែលខ្ញុំបានផ្តល់ឱ្យគាត់ឬ? ប្រសិនបើនោះជាការពិត នោះ ខ្ញុំពិតជាបានធ្វើអ្វីមួយអាក្រក់ហើយ»។ ខ្ញុំតក់ស្លុតបន្តិចបន្តួច ហើយភ័យខ្លាច។ ខ្ញុំបានសួរគាត់ពីមូលហេតុនៅពីក្រោយរឿងទាំងអស់នេះ ហើយបានប្រកបតាមបំណងព្រះហឫទ័យរបស់ព្រះជាម្ចាស់ថានឹងជួយគាត់។ បន្ទាប់ពីការប្រកបជាមួយគាត់ សភាពរបស់គាត់បានកែលម្អយ៉ាងអស្ចារ្យ ហើយចំពោះការសង្គ្រោះដ៏អស្ចារ្យរបស់ខ្ញុំ គាត់បាននិយាយថា គាត់មានឆន្ទៈនឹងបន្តភារកិច្ចនេះតទៅទៀត។ ពេលនោះ អ្នកដឹកនាំក្រុមជំនុំបានមកក្បែរ។ នៅពេលគាត់ដឹងថាខ្ញុំបាន រារាំងបងស្រី វែនជីង ហើយថាបងស្រី វែនជីង មិនចង់បន្តធ្វើកិច្ចការជាមួយខ្ញុំ គាត់បានដោះស្រាយជាមួយខ្ញុំយ៉ាងទ្រគោះបោះបោក។ គាត់បាននិយាយថា «ហេតុអ្វីអ្នកមិនអាចប្រកបជាមួយគាត់ដោយស្ងៀមស្ងាត់ ហើយជួយគាត់នៅពេលអ្នកឃើញគាត់ធ្វើអ្វីមួយខុស? ផ្ទុយទៅវិញ អ្នកបែរឆេវឆាវ ហើយប្រព្រឹត្តចំពោះគាត់យ៉ាងអាក្រក់។ ថ្មីៗនេះ លទ្ធផលនៃភារកិច្ចរបស់អ្នកអាក្រក់គួរឱ្យកត់សម្គាល់ អ្នកត្រូវតែផ្សាភ្ជាប់ជាមួយការឆ្លុះបញ្ចាំងពីខ្លួនឯងដោយស្មោះអស់ពីចិត្ត»។ អ្វីដែលគាត់បាននិយាយពិតជាត្រូវនឹងខ្ញុំ។ ខ្ញុំបានស្រក់ទឹកភ្នែក ហើយខ្ញុំមានអារម្មណ៍ខុសឆ្គងក្នុងចិត្តហើយបានចាប់ផ្តើមតវ៉ាថា៖ «ប្រសិនបើកិច្ចការអ្វីៗមិនរលូននាពេលថ្មីៗនេះទេ វាមិនមែនដោយសារតែខ្ញុំម្នាក់ឯងឡើយ។ តើហេតុអ្វី បានជាដោះស្រាយជាមួយខ្ញុំតែម្នាក់ឯង?» ប៉ុន្តែពេលនោះ ខ្ញុំបានគិតអំពីព្រះបន្ទូលរបស់ព្រះជាម្ចាស់៖ «បើអ្នកជឿលើអធិបតេយ្យភាពរបស់ព្រះជាម្ចាស់ នោះអ្នកក៏ត្រូវជឿដែរថា រាល់ហេតុការណ៍ប្រចាំថ្ងៃ មិនថាល្អឬអាក្រក់ឡើយ វាមិនមែនកើតឡើងដោយចៃដន្យទេ។ ការនេះមិនមែនមានន័យថា នរណាម្នាក់កំពុងតែមានចេតនាធ្វើបាបអ្នក ឬដាក់អ្នកជាផ្ទាំងស៊ីបនោះឡើយ។ ការទាំងអស់នេះត្រូវបានចាត់ចែងដោយព្រះជាម្ចាស់។ ហេតុអ្វីបានជាព្រះជាម្ចាស់ចាត់ចែងរឿងរ៉ាវទាំងអស់នេះ? គឺមិនមែនដើម្បីបើកសម្ដែងថាអ្នកជានរណា ឬលាតត្រដាងអ្នកនោះឡើយ។ ការលាតត្រដាងអ្នកមិនមែនជាគោលដៅចុងក្រោយទេ។ គោលដៅគឺដើម្បីប្រោសអ្នកឱ្យគ្រប់លក្ខណ៍ និងសង្គ្រោះអ្នក» («ដើម្បីទទួលបានសេចក្តីពិត អ្នកត្រូវតែរៀនពីមនុស្ស ពីរឿងរ៉ាវ និងវត្ថុជុំវិញអ្នក» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ វាជាការពិត វាជាការអនុញ្ញាតរបស់ព្រះជាម្ចាស់ដែលខ្ញុំបានកំពុងប្រឈមមុខនឹងមនុស្ស ហេតុការណ៍ និងរឿងរ៉ាវទាំងអស់នេះនាពេលបច្ចុប្បន្ន។ អ្នកដឹកនាំក្រុមជំនុំមិនមែនជាអ្នកធ្វើឱ្យអ្វីៗមានការលំបាកសម្រាប់ខ្ញុំដោយចេតនាឡើយ។ វាជានិស្ស័យពុករលួយផ្ទាល់ខ្លួនរបស់ខ្ញុំដែលត្រូវតែឆ្លុះបញ្ចាំង ហើយដោះស្រាយ។ ខ្ញុំត្រូវតែឈប់ធ្វើការដោះសារ និងរអ៊ូរទាំ ខ្ញុំត្រូវតែរក្សាចិត្តដែលស្តាប់បង្គាប់ហើយទទួលយកអ្វីដែលបានកំពុងកើតឡើង។ នៅពេលខ្ញុំបានគិតអំពីរឿងនេះ ខ្ញុំមានអារម្មណ៍អាក់អន់ចិត្តបន្តិចបន្តួច។

ល្ងាចនោះ ខ្ញុំគេងមិនលក់ទេ។ ខ្ញុំទម្រេតខ្លួនលើគ្រែ ប្រះខ្លួនចុះឡើង ខណៈពេលដែលអ្វីៗគ្រប់យ៉ាងដែលបានកើតឡើងនៅថ្ងៃនោះ នៅតែចងចាំក្នុងខួរក្បាលរបស់ខ្ញុំ ដូចមើលភាពយន្ត។ ខ្ញុំបានបន្តសួរខ្លួនឯងថា៖ «ប្រសិនបើព្រះជាម្ចាស់បានរៀបចំឱ្យអ្នកដឹកនាំក្រុមជំនុំមកដោះស្រាយ ហើយលួសខ្ញុំ តើអ្វីទៅដែលខ្ញុំគួរតែរៀនសូត្រពីរឿងទំាងអស់នេះ? តើខ្ញុំបានប្រព្រឹត្តចំពោះបងស្រី វែនជីង ដូចម្តេចដែរ?» ខ្ញុំបានដឹងយ៉ាងច្បាស់ថា គាត់មានគុណសម្បត្តិល្អ ប៉ុន្តែខ្ញុំមិនបានព្យាយាមរៀនសូត្រពីគាត់ទេ ផ្ទុយទៅវិញ ខ្ញុំបានព្យាយាមប្រកួតប្រជែងជាមួយគាត់។ គាត់ចង់សរសេរអត្ថបទដែលធ្វើបន្ទាល់ថ្វាយព្រះជាម្ចាស់ ប៉ុន្តែខ្ញុំបានព្យាយាមបំផ្លាញសេចក្តីអំណររបស់គាត់ចំពោះការសរសេរអត្ថបទទាំងនេះ។ តើខ្ញុំអាចធ្វើអ្វីដែលអាក្រក់ខ្លាំងដូចម្តេច? តើមានអ្វីនៅពីក្រោយរឿងនោះ ហើយវាមកពីណា?

ថ្ងៃបន្ទាប់ អំឡុងពេលថ្វាយបង្គំរបស់ខ្ញុំ ខ្ញុំបានអត្ថបទព្រះបន្ទូលរបស់ព្រះជាម្ចាស់៖ «មានមនុស្សមួយចំនួន ដែលតែងតែភ័យខ្លាចថា អ្នកដទៃប្រសើរជាងពួកគេ ហើយខ្ពស់ជាងពួកគេ ថាអ្នកដទៃនឹងត្រូវបានគេគោរព ខណៈដែលពួកគេខ្លួនឯង ត្រូវបានគេមិនអើពើ។ ការនេះនាំឱ្យពួកគេវាយប្រហារ និងបដិសេធអ្នកដទៃ។ តើនេះមិនមែនជាករណីនៃការច្រណែនមនុស្សដែលមានសមត្ថភាពជាងខ្លួនទេឬ? តើនេះមិនមែនជាអាកប្បកិរិយាដ៏អាត្មានិយម និងគួរឱ្យស្អប់ខ្ពើមទេឬ? តើនេះជានិស្ស័យប្រភេទអ្វីទៅ? វាជាចិត្តព្យាបាទ! ដោយគិតតែពីប្រយោជន៍ខ្លួន បំពេញតែបំណងចិត្តរបស់ខ្លួន គ្មានការគិតគូរចំពោះភារកិច្ចរបស់អ្នកដទៃ ឬមិនគិតដល់អត្ថប្រយោជន៍នៃព្រះដំណាក់របស់ព្រះជាម្ចាស់ មនុស្សបែបនេះមាននូវនិស្ស័យដ៏អាក្រក់មួយ ហើយព្រះជាម្ចាស់គ្មានសេចក្តីស្រឡាញ់ចំពោះពួកគេឡើយ។ បើអ្នកមានសមត្ថភាពពិចារណាយ៉ាងពិតប្រាកដអំពីបំណងព្រះហឫទ័យរបស់ព្រះជាម្ចាស់ នោះអ្នកនឹងអាចប្រព្រឹត្តចំពោះអ្នកដទៃដោយយុត្តិធម៌មិនខាន។ បើអ្នកគាំទ្របុគ្គលល្អ និងបណ្ដុះបណ្ដាលពួកគេឱ្យមានសមត្ថភាព ខណៈដែលមានបុគ្គលម្នាក់ទៀតមានទេពកោសល្យ នៅក្នុងដំណាក់របស់ព្រះជាម្ចាស់ តើកិច្ចការរបស់អ្នកនឹងមិនកាន់តែងាយស្រួលធ្វើទេឬ? ដូច្នេះ តើអ្នកនឹងមិនធ្វើបានទៅតាមភក្ដីភាពរបស់អ្នក ក្នុងភារកិច្ចនេះឬទេ? នេះគឺជាទង្វើល្អនៅចំពោះព្រះជាម្ចាស់។ វាគឺជាចំនួនអប្បបរមានៃមនសិការ និងជាញាណដែលមនុស្សម្នាក់ជាអ្នកដឹកនាំ គួរតែមាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «មនុស្សពិតជាឃោរឃៅណាស់! ការរួមគំនិតគ្នា និងល្បិចកលទុច្ចរិត ការលួចឆក់ និងការរឹបអូសពីអ្នកដទៃ ការដណ្ដើមកិត្តិយស និងលាភសក្ការៈ ការកាប់សម្លាប់គ្នាទៅវិញទៅមក តើដល់ពេលណាទើបអាចនឹងបញ្ចប់បាន? មិនថាព្រះជាម្ចាស់មានបន្ទូលច្រើនរាប់សិបពាន់ម៉ាត់ក៏ដោយ ក៏គ្មាននរណាម្នាក់ភ្ញាក់ស្មារតីវិញឡើយ។ មនុស្សធ្វើការដើម្បីជាប្រយោជន៍ដល់ក្រុមគ្រួសារ និងកូនប្រុសស្រីរបស់ពួកគេ ជាប្រយោជន៍ដល់មុខរបរ ភាពជោគជ័យទៅអនាគត តួនាទី អំនួតផ្ទាល់ខ្លួន និងប្រាក់កាសរបស់ពួកគេ ជាប្រយោជន៍ខាងចំណីអាហារ សម្លៀកបំពាក់ និងខាងសាច់ឈាម។ ប៉ុន្តែ តើមាននរណាម្នាក់ដែលបានធ្វើកិច្ចការដើម្បីជាប្រយោជន៍ដល់ព្រះជាម្ចាស់ពិតប្រាកដ? ទោះបីជាក្នុងចំណោមអស់អ្នកដែលធ្វើកិច្ចការដើម្បីជាប្រយោជន៍ដល់ព្រះជាម្ចាស់ក៏ដោយ ក៏មានមនុស្សតិចតួចណាស់ដែលបានស្គាល់់ព្រះជាម្ចាស់។ តើមានមនុស្សប៉ុន្មាននាក់ដែលមិនធ្វើការដើម្បីប្រយោជន៍ផ្ទាល់ខ្លួនរបស់ពួកគេនោះ? តើមានមនុស្សប៉ុន្មាននាក់ដែលមិនជិះជាន់ ឬបណ្តេញអ្នកដទៃចេញដើម្បីការពារតំណែងរបស់ពួកគេ?» («ពួកទុច្ចរិតនឹងត្រូវទទួលទោសយ៉ាងពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ អ្វីដែលជាព្រះបន្ទូលរបស់ព្រះជាម្ចាស់ បានថ្លែងគឺជាសភាពរបស់ខ្ញុំយ៉ាងពិតប្រាកដ។ នៅពេលវាបានចេញមកក្រៅ ខ្ញុំបាន បណ្តើមគ្នាជាមួយបងស្រីរបស់ខ្ញុំដើម្បីការទទួលស្គាល់ និងកេរ្តិ៍ឈ្មោះ។ ខ្ញុំត្រូវបានជាប់អន្ទាក់ដោយចំណង់ចំណូលចិត្តរបស់ខ្ញុំដើម្បីកិត្តិនាម និងឋានៈ ហើយខ្ញុំមិនអាចរំដោះខ្លួនឯងចេញពីវាបានឡើយ។ ចាប់តាំងពីខ្ញុំបានចាប់ផ្តើមធ្វើកិច្ចការជាមួយបងស្រី វែនជីងចំពោះភារកិច្ចនេះ ហើយបានឃើញគុណសម្បត្តិល្អរបស់គាត់ និងភាពឆេះឆួលសម្រាប់ការសរសេរទីបន្ទាល់អំពីបទពិសោធន៍ ហើយត្រូវបានសរសើរដោយអ្នកដឹកនាំក្រុមជំនុំ ខ្ញុំបានច្រណែន ហើយមិនព្រមទទួលយកវាឡើយ។ ខ្ញុំអាណិតខ្លួនឯងដែលប៉ះទង្គិចជាមួយគាត់ ដោយប្រកួតប្រជែងរឿងឯកជនជាមួយគាត់នៅក្នុងចិត្តផ្ទាល់ខ្លួន។ ខ្ញុំបានចាត់ចែងគាត់ឱ្យទទួលខុសត្រូវការប្រជុំក្រុមជាច្រើន ដើម្បីកុំឱ្យគាត់មានពេលវេលាសរសេរអត្ថបទរបស់គាត់ឡើយ ហើយនៅពេលដែលគាត់មានបញ្ហាក្នុងភារកិច្ចរបស់គាត់ មិនត្រឹមតែខ្ញុំមិនបានជួយគាត់ទេ ប៉ុន្តែបែរជាបានស្តីបន្ទោសគាត់ទៅវិញ រហូតគាត់មិនបានប្រកែក ហើយស្តាប់បង្គាប់បញ្ជា។ ខ្ញុំបានដឹងថាគាត់មានគុណសម្បត្តិល្អហើយសមនឹងទទួលការបណ្តុះបណ្តាល ហើយថាខ្ញុំមិនគួរជួយគាត់ច្រើនជាងនេះឡើយ។ ប៉ុន្តែខ្ញុំច្រណែនសមត្ថភាពរបស់គាត់ ហើយខ្ញុំមិនចង់ឱ្យនរណាម្នាក់ទៀតល្អជាងខ្ញុំឡើយ។ នៅពេលដែលខ្ញុំបានដឹងថាគាត់ល្អជាងខ្ញុំ ខ្ញុំបានច្រណែនហើយមានគំនិតព្យាបាទ។ ដើម្បីធ្វើឱ្យឋានៈ និងកេរ្តិ៍ឈ្មោះផ្ទាល់ខ្លួនរបស់ខ្ញុំស្ថិតស្ថេរ មិនត្រឹមតែខ្ញុំមិនបានជួយគាត់ទេ ប៉ុន្តែខ្ញុំបានជិះជាន់គាត់ ហើយបានព្យាយាមបំផ្លាញសេចក្តីរីករាយរបស់គាត់សម្រាប់ការសរសេរអត្ថបទ។ ខ្ញុំមានគំនិតព្យាបាទ ហើយគួរឱ្យស្អប់ខ្ពើម ព្រះជាម្ចាស់បានសម្ដែងព្រះគុណដល់ខ្ញុំ ដោយអនុញ្ញាតឱ្យខ្ញុំបណ្តុះបណ្តាលនៅក្នុងការបំពេញភារកិច្ចស្រោចស្រព។ ខ្ញុំមិនបានបំពេញភារកិច្ចរបស់ខ្ញុំដោយត្រឹមត្រូវដើម្បីតបស្នងសេចក្តីស្រលាញ់របស់ព្រះជាម្ចាស់ឡើយ ប៉ុន្តែផ្ទុយទៅវិញបានច្រណែនសមត្ថភាពរបស់បងស្រី វែនជីង ហើយបាន ដណ្តើមកិត្តិនាម និងផលប្រយោជន៍ជាមួយគាត់។ ខ្ញុំគ្មានសម្បជញ្ញៈ ឬហេតុផលបន្តិច ឡើយ។ ខ្ញុំមានអារម្មណ៍ថាមានវិប្បដិសារី ហើយស្តីបន្ទោសខ្លួនឯង ដូច្នេះខ្ញុំបានអធិដ្ឋានដល់ព្រះជាម្ចាស់ ទូលសុំឱ្យទ្រង់ជួយនាំផ្លូវរកប្រភពនៃបញ្ហា។

តមកទៀត ខ្ញុំបានអានព្រះបន្ទូលរបស់ព្រះជាម្ចាស់៖ «សាតាំងប្រើកេរ្ដិ៍ឈ្មោះ និងលាភសក្ការៈ ដើម្បីគ្រប់គ្រងគំនិតរបស់មនុស្សឱ្យគិតតែពីកិត្តិយស និងបុណ្យសក្តិរហូត។ ពួកគេតស៊ូប្រឹងប្រែងដើម្បីកិត្តិយស និងបុណ្យសក្តិ ទទួលរងទុក្ខលំបាកដើម្បីកិត្តិយស និងបុណ្យសក្តិ ស៊ូទ្រាំភាពអាម៉ាស់ដើម្បីកិត្តិយស និងបុណ្យសក្តិ លះបង់អ្វីៗគ្រប់យ៉ាងដែលពួកគេមានដើម្បីកិត្តិយស និងបុណ្យសក្តិ ហើយពួកគេនឹងធ្វើការវិនិច្ឆ័យ ឬការសម្រេចចិត្តណាមួយដើម្បីកិត្តិយស និងបុណ្យសក្តិ។ តាមវិធីនេះសាតាំងបានចងមនុស្សជាមួយនឹងខ្សែដែលមើលមិនឃើញ ហើយពួកគេមិនមានកម្លាំង ឬភាពក្លាហានក្នុងការបោះចោលរបស់នេះឡើយ។ ពួកគេកំពុងទ្រាំទ្រនឹងឧបសក្គ និងទុក្ខលំបាកដ៏ខ្លាំងជាច្រើន ដោយមិនដឹងខ្លួន។ ដោយសារ កិត្តិយស និងបុណ្យសក្តិនេះ មនុស្សជាតិបានបដិសេធចោលព្រះជាម្ចាស់ ព្រមទាំងក្បត់ព្រះអង្គ ហើយក្លាយជាមនុស្សអាក្រក់កាន់តែខ្លាំងឡើងៗ។ ហេតុដូច្នេះ ពីជំនាន់មួយទៅជំនាន់មួយ មនុស្សត្រូវបានបំផ្លាញក្រោមឥទ្ធិពលកិត្តិយស និងបុណ្យសក្តិរបស់សាតាំង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ដូចដែលខ្ញុំបានសញ្ជឹងគិតអំពីព្រះបន្ទូលរបស់ព្រះជាម្ចាស់ ខ្ញុំបានយល់ ថាកិត្តិនាម និងផលប្រយោជន៍ជាឧបសគ្គដែលសាតាំងប្រើប្រាស់ដើម្បីចងពួកយើង និងជាឧបករណ៍ដែលសាតាំងប្រើប្រាស់ដើម្បីធ្វើឱ្យយើងពុករលួយ។ ខ្ញុំមិនអាចរំដោះខ្លួនឯងពីឧបសគ្គ និងការរឹតត្បិតនៃកិត្តិនាម និងផលប្រយោជន៍បានទេ ព្រោះគោលដៅជីវិត គំនិតនិង ទស្សនៈរបស់ខ្ញុំខុសជានិច្ច។ ខ្ញុំមិនបានប្រព្រឹត្តខ្លួនឯងដោយសម្អាងលើព្រះបន្ទូលរបស់ព្រះជាម្ចាស់និងស្របតាមការចង់បានរបស់ទ្រង់ឡើយ។ ខ្ញុំបានធ្វើតាមវិន័យនៃការរស់នៅរបស់សាតាំងដែលសាតាំងបណ្តុះនៅក្នុងខ្លួនពួកយើង «ចូរធ្វើជាមនុស្សលេចធ្លោជាងគេ» «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច» ហើយ «មនុស្សគួរតែប្រឹងប្រែង ដើម្បីឱ្យបានល្អប្រសើរជាងអ្នកដែលមានវិជ្ជាជីវៈដូចគ្នា»។ មិនថានៅសាលារៀន ឬធ្វើកិច្ចការនៅក្នុងសង្គមទេ ខ្ញុំតែងតែជម្នះគ្រប់ពេលវេលាដើម្បីយកបានមកវិញនូវកិត្តិនាម និងផលប្រយោជន៍ ដើម្បីក្លាយជាបុគ្គលឆ្នើម ហើយបំពេញមហិច្ឆិតារបស់ខ្ញុំនៅចំពោះមុខមហាជន។ បន្ទាប់ពីជឿលើព្រះជាម្ចាស់ ខ្ញុំបានរស់នៅជាទាសករដើម្បីកេរ្តិ៍ឈ្មោះ និងឋានៈ។ នៅពេលដែលខ្ញុំត្រូវបានសរសើរ ហើយផ្តល់ការគោរពខ្ពង់ខ្ពស់ដោយបងប្អូនប្រុសស្រីនៅក្នុងភារកិច្ចរបស់ខ្ញុំ ហើយបំណងប្រាថ្នារបស់ខ្ញុំចង់បានកិត្តិនាម ផលប្រយោជន៍ និងឋានៈត្រូវបានបំពេញ ខ្ញុំនឹងអបអរដោយអំណរចំពោះភាពលេចធ្លោ ហើយខ្ញុំនឹងមានអារម្មណ៍សប្បាយចិត្តខ្លាំង។ ប៉ុន្តែនៅពេលដែលខ្ញុំបានឃើញបងស្រី វែនជីង ល្អជាងខ្ញុំ ខ្ញុំបានបង្កើនការច្រណែនចំពោះសមត្ថភាពរបស់គាត់។ ខ្ញុំបារម្ភថាគាត់នឹងល្អលើសខ្ញុំ ហើយចាប់ផ្តើមគម្រាមកំហែងដល់តំណែងរបស់ខ្ញុំ ដូច្នេះខ្ញុំបានធ្វើអ្វីៗគ្រប់យ៉ាងដែលខ្ញុំអាចធ្វើដើម្បីគាបសង្កត់ និងជិះជាន់គាត់ ដោយមិនខ្វល់ខ្វាយពីផលប្រយោជន៍នៃដំណាក់របស់ព្រះជាម្ចាស់ ឬពីអារម្មណ៍របស់គាត់ឡើយ។ នៅពេលនោះ ខ្ញុំបានឃើញយ៉ាងច្បាស់ថាខ្ញុំនឹងក្លាយជាទាសករដែលបានលះបង់ដើម្បីកិត្តិនាម និងផលប្រយោជន៍ ហើយថាក្នុងការស្វែងរករឿងទាំងនោះ ខ្ញុំបានបាត់បង់សម្បជញ្ញៈ និងហេតុផលរបស់ខ្ញុំ។ ខ្ញុំមានកលល្បិច គំនិតព្យាបាទ ដែលកើនឡើងកាន់តែច្រើន ហើយភាពអាត្មានិយម និងវិញ្ញាណអាក្រក់មានកាន់តែច្រើន ខ្ញុំមិនបានសម្ដែងចេញពីអ្វីសោះ ក្រៅតែពីរូបភាពរបស់អារក្សសាតាំង។ កិត្តិនាម ផលប្រយោជន៍ ឋានៈ ពិតជាបានក្លាយទៅជាឧបករណ៍ដែល សាតំាងបានធ្វើឱ្យខ្ញុំពុករលួយហើយបានលួងលោមខ្ញុំឱ្យប្រឆាំង និងក្បត់ព្រះជាម្ចាស់។ ខ្ញុំបានគិតអំពីអ្នកប្រឆាំងសាសនាគ្រីស្ទទាំងនោះដែលបានបណ្តេញព្រះជាម្ចាស់ចេញពីដំណាក់ពីមុន៖ ពួកគេបានឱ្យតម្លៃឋានៈខាងលើទាំងអស់។ ដើម្បីផលប្រយោជន៍បានឋានៈ ពួកគេបានរារាំង ហើយជិះជាន់បងប្អូនប្រុសស្រីរបស់ពួកគេ ហើយបានដាក់ទោស និងបណ្តេញមនុស្សចេញគ្រប់ពេលវេលា។ នៅចុងបញ្ចប់ ពួកគេបានផ្តេជ្ញាថានឹងលុបបំបាត់ចោលអំពើអាក្រក់គ្រប់ប្រភេទទំាងអស់។ ខ្ញុំបានបង្ហាញនិស្ស័យនៃការប្រឆំាងសាសនាគ្រីស្ទផ្ទាល់ខ្លួនរបស់ខ្ញុំនៅក្នុងមាគ៌ាដែលខ្ញុំបានប្រព្រឹត្តនិងបញ្ចេញអាកប្បកិរិយាដាក់បងស្រី វែនជីង ហើយខ្ញុំបានដឹងថាប្រសិនបើខ្ញុំមិនបានទទួលយកការជំនុំជម្រះរបស់ព្រះជាម្ចាស់ និងការបន្សុទ្ធរបស់ព្រះជាម្ចាស់ ហើយប្រែចិត្តដោយស្មោះត្រង់ នាពេលខាងមុខដ៏ខ្លី ខ្ញុំត្រូវបានលុបបំបាត់ដូចតែអ្នកប្រឆំាងសាសនាគ្រីស្ទទាំងនោះដែរ។ ខ្ញុំបានមើលឃើញថា ខ្ញុំស្ថិតក្នុងសភាពគ្រោះថ្នាក់ ដែលភាពងងឹតនៅក្នុងវិញ្ញាណរបស់ខ្ញុំ និងភាពបរាជ័យរបស់ខ្ញុំនៅក្នុងភារកិច្ចរបស់ខ្ញុំ ជាការជំនុំជម្រះ និងសេចក្តីប្រៀនប្រដៅដ៏ហ្មត់ចត់របស់ព្រះជាម្ចាស់។ បំណងព្រះហឬទ័យរបស់ព្រះជាម្ចាស់គឺឱ្យខ្ញុំគួរតែឆ្លុះបញ្ចាំងពីខ្លួនឯង ហើយត្រឡប់ក្រោយវិញ ហើយបោះបង់ចោលផ្លូវខុសដែលខ្ញុំបានដើរតាម មុនពេលវាយឺត។

ដូច្នេះខ្ញុំបានអធិដ្ឋានដល់ព្រះជាម្ចាស់ ហើយបានទូលសុំទ្រង់ឱ្យនាំផ្លូវខ្ញុំទៅកាន់ផ្លូវនៃការអនុវត្ត។ ពេលនោះខ្ញុំបានអានព្រះបន្ទូលរបស់ព្រះជាម្ចាស់៖ «សូមពិចារណាពីរឿងនេះ៖ តើការផ្លាស់ប្ដូរប្រភេទណាដែលបុគ្គលម្នាក់ត្រូវតែធ្វើ បើគេចង់ចៀសផុតពីការជាប់អន្ទាក់ក្នុងស្ថានភាពទាំងនេះ អាចរំដោះខ្លួនពីពួកវា និងរួចផុតពីការខ្វល់ខ្វាយ និងច្រវាក់នៃអ្វីៗទាំងនេះ? តើបុគ្គលម្នាក់ត្រូវទទួលបានអ្វីមុនពេលដែលគេពិតជាអាចមានសេរីភាព និងត្រូវបានរំដោះ? ម៉្យាងទៀត គេត្រូវតែមើលធ្លុះនូវអ្វីៗ៖ កេរ្ដិ៍ឈ្មោះ និងលាភសក្ការៈ ព្រមទាំងតួនាទី គ្មានអ្វីក្រៅពីជាឧបករណ៍ និងវិធីសាស្ត្រដែលសាតាំងប្រើដើម្បីធ្វើឱ្យមនុស្សពុករលួយ ដើម្បីដាក់អន្ទាក់ពួកគេ ដើម្បីធ្វើឱ្យពួកគេគ្រោះថ្នាក់ និងដើម្បីឱ្យមានការខូចសីលធម៌របស់ពួកគេឡើយ។ តាមទ្រឹស្ដី ដំបូងឡើយ អ្នកត្រូវតែទទួលបានការយល់ដឹងដ៏ច្បាស់អំពីរឿងនេះជាមុនសិន។ ជាងនេះទៅទៀត អ្នកត្រូវតែរៀនយកចេញនូវអ្វីៗទាំងនេះ ហើយទុកពួកវាមួយឡែក។ ... អ្នកត្រូវតែរៀនលះបង់ និងរៀនទុករបស់ទាំងនេះនៅមួយឡែក រៀនផ្ដល់អនុសាសន៍ដល់អ្នកដទៃ និងរៀនអនុញ្ញាតឱ្យពួកគេលេចធ្លោចុះ។ កុំខំតយុទ្ធ ឬប្រញាប់កេងចំណេញពីឱកាសដែលអ្នកទទួលបាន ដើម្បីចង់បានភាពលេចធ្លោ ឬសិរីរុងរឿងនោះឡើយ។ អ្នកត្រូវរៀនបែរចេញពីបញ្ហាទាំងនេះ តែមិនត្រូវពន្យារក្នុងការបំពេញភារកិច្ចរបស់ខ្លួនឡើយ។ ចូរក្លាយជាបុគ្គលម្នាក់ដែលសម្ងំធ្វើការទាំងគេមិនស្គាល់ ហើយមិនសំញែងទៅកាន់អ្នកដទៃ ខណៈពេលដែលអ្នកបំពេញភារកិច្ចរបស់ខ្លួនប្រកបដោយចិត្តភក្ដីភាព។ បើអ្នកលះចោលកិត្យានុភាព និងឋានៈរបស់អ្នកកាន់តែច្រើន ហើយបើអ្នកលះបង់ផលប្រយោជន៍ផ្ទាល់ខ្លួនរបស់អ្នកកាន់តែច្រើន នោះអ្នកនឹងកាន់តែមានសេចក្តីសុខ ដួងចិត្តរបស់អ្នកនឹងកាន់តែបើកចំហ ហើយសភាពរបស់អ្នកនឹងកាន់តែប្រសើរឡើង។ បើអ្នកខំតយុទ្ធ និងប្រកួតប្រជែងកាន់តែខ្លាំង នោះសភាពរបស់អ្នកនឹងកាន់តែខ្មៅងងឹត។ បើអ្នកមិនជឿទេ ចូរសាកល្បង ហើយចាំមើលចុះ! បើអ្នកចង់ប្រែក្លាយសភាពនេះ ហើយមិនចង់ឱ្យរបស់ទាំងនេះមកគ្រប់គ្រងអ្នក ជាដំបូង អ្នកត្រូវតែទុករបស់ទាំងនោះនៅមួយឡែក ហើយលះបង់វាចោល» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «មុខងារមិនដូចគ្នាទេ។ មានរូបកាយមួយ។ ម្នាក់ៗបំពេញកាតព្វកិច្ចរៀងៗខ្លួន នៅកន្លែងរបស់ខ្លួន និងធ្វើឱ្យអស់ពីសមត្ថភាពរបស់គេ—សម្រាប់ផ្កាភ្លើងនីមួយៗ មានពន្លឺចាំងមួយ—ហើយស្វែងរកភាពចាស់ទុំក្នុងជីវិត។ ការធ្វើដូច្នេះ នឹងធ្វើឱ្យខ្ញុំសព្វព្រះហឫទ័យ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបង្ហាញផ្លូវនៃការអនុវត្តដល់ខ្ញុំ។ ព្រះបន្ទូលទាំងនេះបានបង្ហាញខ្ញុំថានៅពេលគំនិតច្រណែនបានកើតឡើងចំពោះខ្ញុំ ខ្ញុំត្រូវតែអធិដ្ឋានដល់ព្រះជាម្ចាស់ហើយលះបង់ចោលនូវចេតនាដែលផ្តល់គុណវិបត្តិផ្ទាល់ខ្លួនរបស់ខ្ញុំ បោះបង់ចោលប្រយោជន៍ផ្ទាល់ខ្លួនរបស់ខ្ញុំ ធ្វើកិច្ចការនៃដំណាក់របស់ព្រះជាម្ចាស់មុនពេលធ្វើអ្វីទាំងអស់ ហើយពិចារណាចំពោះបំណងព្រះហឬទ័យរបស់ព្រះជាម្ចាស់។ ពួកយើងទាំងអស់គ្នាមានចំណុចខ្លាំង និងចំណុចខ្សោយរៀងៗខ្លួន ប៉ុន្តែបំណងព្រះហឬទ័យរបស់ព្រះជាម្ចាស់គឺចង់ឱ្យយើងរៀនសូត្រពីភាពខ្លាំងរបស់អ្នកដទៃ ហើយបំពេញភាពខ្សោយរបស់យើង។ ដូច្នេះអ្នកគ្រប់គ្នាអាចឈរជើងតាមតំណែងរបស់ពួកគេ ហើយបំពេញបំណងរបស់ពួកគេបានល្អបំផុតតាមដែលពួកគេអាចធ្វើបាន។ បងស្រី វែនជីង មានគុណសម្បត្តិល្អ ជាមនុស្សដែលបានបន្តស្វែងរកសេចក្តីពិត។ ហេតុផលដែលដំណាក់របស់ព្រះជាម្ចាស់បានរៀបចំសម្រាប់ឱ្យគាត់ធ្វើកិច្ចការជាមួយខ្ញុំ មិនមែនដើម្បីឱ្យខ្ញុំនឹងច្រណែនសមត្ថភាពរបស់គាត់ ហើយប្រកួតប្រជែងជាមួយគាត់ដោយការអួតខ្លួននោះទេ ប៉ុន្តែគឺដើម្បីឱ្យខ្ញុំអាចរៀនសូត្រពីភាពខ្លាំងរបស់គាត់ ហើយកែលម្អភាពខ្សោយផ្ទាល់ខ្លួនរបស់ខ្ញុំ។ នេះជាសេចក្តីសប្បុរសរបស់ព្រះជាម្ចាស់ចំពោះខ្ញុំ។ ខ្ញុំត្រូវតែកែអាកប្បកិរិយារបស់ខ្ញុំ៖ នៅពេលបងស្រី វែនជីង ល្អជាងខ្ញុំ ហើយមានចំណុចខ្លាំងរបស់គាត់ ខ្ញុំត្រូវតែប្រឈមការពិត ហើយទទួលស្គាល់ភាពខ្សោយ និងគុណវិបត្តិផ្ទាល់ខ្លួនរបស់ខ្ញុំ។ ខ្ញុំបានបំពេញភារកិច្ចរបស់ខ្ញុំរយៈពេលខ្លី ហើយបានយល់គោលការណ៍កាន់តែច្រើន។ ដូច្នេះហើយ ខ្ញុំត្រូវតែធ្វើអ្វីដែលខ្ញុំអាចធ្វើបានដើម្បីជួយបងស្រីរបស់ខ្ញុំ ដើម្បីឱ្យយើងអាចបំពេញភារកិច្ចជាមួយគ្នាដោយចុះសម្រុងគ្នា។

ក្រោយមកទៀត ខ្ញុំបានចូលទៅរកបងស្រី វែនជីង ហើយបានចាប់ផ្តើមនិយាយច្រើនជាមួយគាត់អំពីសេចក្ដីពុករលួយដែលខ្ញុំបានលាតត្រដាង។ ខ្ញុំបានសុំទោសគាត់ ហើយគាត់បានបើកចិត្តរបស់គាត់ចំពោះខ្ញុំ និងបានប្រកបអំពីអ្វីដែលគាត់បានរៀនសូត្រនៅក្នុងស្ថានភាពនេះ។ គាត់បានលួងលោមខ្ញុំ ហើយបានជំរុញទឹកចិត្តខ្ញុំ ហើយខ្ញុំមានអារម្មណ៍អាម៉ាស់ និងមានកំហុសខ្លាំងណាស់។ តមកទៀត នៅពេលខ្ញុំបានឃើញគាត់មានការលំបាកក្នុងភារកិច្ចរបស់គាត់ ជួនកាល ខ្ញុំគិតក្នុងចិត្តថា៖ «ប្រសិនបើខ្ញុំជួយគាត់ដោះស្រាយបញ្ហានេះ អ្នកដឹកនាំនឹងមើលឃើញតែគាត់បំពេញការងារបានល្អ។ មិនមាននរណាម្នាក់នឹងដឹងថាខ្ញុំបានជួយគាត់ទេ។ ឱកាសដើម្បីល្អលើសគេ ហើយអួតគេឯងនឹងក្លាយជារបស់គាត់តែម្នាក់ឯងគត់»។ ដោយសារតែរឿងនេះ ខ្ញុំមានអារម្មណ៍ហាក់ដូចជាស្ទាក់ស្ទើរបន្តិចបន្តួចក្នុងការជួយគាត់ ប៉ុន្តែខ្ញុំបានដឹងភ្លាមៗថាខ្ញុំបានកំពុងព្យាយាមប្រកួតប្រជែងជាមួយគាត់ដើម្បីកិត្តិនាមនិងផលប្រយោជន៍ម្ដងទៀតហើយ ហើយខ្ញុំនឹងអធិដ្ឋានសុំជំនួយរបស់ព្រះជាម្ចាស់នៅក្នុងហេតុផលជំរុញចិត្តដ៏ត្រឹមត្រូវរបស់ខ្ញុំហើយនឹងផ្តួចផ្តើមជួយគាត់។ យូរៗទៅ សភាពរបស់ខ្ញុំបានល្អប្រសើរឡើង។ ខ្ញុំមិនមានអារម្មណ៍ឈឺចាប់ដូចនោះនិងការរួញរាចិត្តដែលខ្ញុំធ្លាប់មាននៅក្នុងជម្រៅចិត្តរបស់ខ្ញុំទៀតឡើយ ហើយទំនាក់ទំនងរបស់ខ្ញុំជាមួយបងស្រី វែនជីង ក៏មានភាពចុះសម្រុងគ្នាកាន់តែខ្លាំងឡើង។ បងស្រី វែនជីង នឹងប្រកបជាមួយខ្ញុំដោយបើកចំហអំពីសភាពរបស់គាត់ឬអ្វីដែលគាត់បានទទួល ហើយចិត្តរបស់ខ្ញុំបានបំពេញដោយភាពផ្អែមល្ហែម និងសេចក្តីរីករាយ។

តាមរយៈបទពិសោធន៍នេះបានអនុញ្ញាតឱ្យខ្ញុំទទួលស្គាល់សេចក្តីពុករលួយពិតនៃសេចក្តីច្រណែនរបស់ខ្ញុំ និងភាពជាមនុស្សព្យាបាទរបស់ខ្ញុំ។ វាបានបណ្តាលឱ្យខ្ញុំស្អប់ខ្ពើមខ្លួនឯង ហើយស្របពេលជាមួយគ្នា បានជួយឱ្យខ្ញុំយល់ដឹងខ្លះពីនិស្ស័យសុចរិតរបស់ព្រះជាម្ចាស់។ វាបានជួយខ្ញុំរៀនសូត្រអំពីរបៀបគេចចេញពីឧបសគ្គ និងសេចក្តីអត់ធ្មត់ ពីការច្រណែនរបស់ខ្ញុំផ្ទាល់ ហើយខ្ញុំទទួលបានសន្តិភាព និងស្ថិរភាពដែលមកពីការប្រព្រឹត្តិខ្លួនស្របតាមព្រះបន្ទូលសេចក្ដីពិតរបស់ព្រះជាម្ចាស់។ វាបានផ្តល់ឱ្យខ្ញុំនូវបំណងប្រាថ្នាដើម្បីបន្តស្វែងរកសេចក្តីពិត បោះបង់ចោលនិស្ស័យពុករលួយរបស់ខ្ញុំ ហើយបំពេញភារកិច្ចរបស់ខ្ញុំបានយ៉ាងល្អ។ សូមអរគុណសេចក្តីសង្គ្រោះរបស់ព្រះជាម្ចាស់!


៤៣. ខ្ញុំត្រូវបានរំដោះដោយសារការបោះបង់ចោលភាពអាត្មានិយម

ព្រះដ៏មានគ្រប់ព្រះចេស្ដាមានបន្ទូលថា៖ «នៅក្នុងនិស្ស័យរបស់មនុស្សសាមញ្ញ មិនមានសេចក្ដីវៀចវេរ ឬការបញ្ឆោតនោះទេ មនុស្សមានទំនាក់ទំនងធម្មតាជាមួយគ្នា ពួកគេមិននៅតែម្នាក់ឯងទេ រីឯជីវិតរបស់ពួកគេក៏មិនមែនបង្គួរ ហើយក៏មិនដុនដាបដែរ។ ដូចគ្នានេះដែរ ព្រះជាម្ចាស់ក៏ត្រូវបានលើកតម្កើងក្នុងចំណោមមនុស្សទាំងអស់ដែរ ព្រះបន្ទូលរបស់ទ្រង់ ជ្រាបពាសពេញខ្លួនមនុស្ស ពួកគេរស់នៅដោយសុខសាន្តជាមួយគ្នា ក្រោមការថែរក្សា និងការពារពីព្រះជាម្ចាស់ ផែនដីមានភាពសុខដុមរមនា គ្មានការជ្រៀតជ្រែកពីសាតាំង ហើយសិរីល្អរបស់ព្រះជាម្ចាស់មានភាពសំខាន់បំផុតក្នុងចំណោមមនុស្ស។ មនុស្សបែបនេះមានលក្ខណៈដូចទេវតា៖ បរិសុទ្ធ រស់រវើក មិនដែលត្អូញត្អែរអំពីព្រះជាម្ចាស់ ហើយខិតខំលះបង់ខ្លួនគ្រប់យ៉ាងដើម្បីតែសិរីល្អរបស់ព្រះជាម្ចាស់នៅលើផែនដី» («ការបកស្រាយអាថ៌កំបាំងអំពី ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ១៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បង្ហាញយើងថា និស្ស័យរបស់មនុស្សធម្មតា គ្មានទេល្បិចកិច្ចកល បោកប្រាស់ ភាពអាត្មានិយម និងភាពគួរឱ្យស្អប់។ ការទទួលបញ្ជាបេសកកម្មរបស់ព្រះជាម្ចាស់ដោយស្មោះត្រង់ ការធ្វើការដោយភាពចុះសម្រុងជាមួយបងប្អូនប្រុសស្រី និងធ្វើការគ្រប់យ៉ាងដែលអាចធ្វើបាន ដើម្បីកាតព្វកិច្ចរបស់ពួកគេ គឺជាកិច្ចការសំខាន់បំផុតដែលមនុស្សគួរតែអាចធ្វើបាន ខ្ញុំធ្លាប់រស់នៅតាមទស្សនៈសាតាំង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» និង «នៅពេលដែលសិស្សចេះដឹងគ្រប់យ៉ាងដែលគ្រូចេះ នោះគ្រូនឹងបាត់បង់ជីវភាពចិញ្ចឹមជីវិតរបស់ខ្លួនមិនខាន»។ ខ្ញុំមានភាពអាត្មានិយម គួរឱ្យស្អប់ វៀចវេរ មានល្បិចកល គ្មានលក្ខណៈជាមនុស្សទាល់តែសោះ។ ទាល់តែខ្ញុំបានឆ្លងកាត់ការជំនុំជម្រះ និងការដាក់ទោសនៃព្រះបន្ទូលរបស់ព្រះជាម្ចាស់ ទើបនិស្ស័យសាតាំងទាំងអស់របស់ខ្ញុំ ចាប់ផ្ដើមផ្លាស់ប្ដូរ។

កាលពីឆ្នាំ ២០១៨ ពេលបងប្រុស ចាង បានចូលរួមក្រុមការងាររបស់យើង ដើម្បីចាប់ដៃគូជាមួយខ្ញុំ នៅក្នុងភារកិច្ចរបស់ខ្ញុំ។ ពេលនោះខ្ញុំគិតថា «ខ្ញុំបាន និងកំពុងបំពេញភារកិច្ចអស់មួយរយៈហើយមកទល់ពេលនេះ ដូច្នេះ ខ្ញុំក៏បានយល់អំពីគោលការណ៍ និងបានឃើញលទ្ធផលខ្លះៗ។ ប្រហែលជាដល់ពេលមួយ ខ្ញុំនឹងចាកចេញពីក្រុមការងារនេះ ដើម្បីទទួលទំនួលខុសត្រូវធំជាងនេះ។ ខ្ញុំត្រូវជួយបងប្រុស ចាង ឱ្យពន្លឿនការងារឱ្យកាន់តែឆាប់តាមដែលអាចធ្វើទៅបាន ដើម្បីឱ្យគាត់អាចរ៉ាប់រងការងារនៅក្នុងក្រុមរបស់យើងបាន»។ ខ្ញុំក៏បន្តបង្រៀនគាត់អំពីជំនាញមូលដ្ឋានដែលខ្ញុំរៀនបានពីភារកិច្ចរបស់ខ្ញុំ។ បីខែក្រោយមក ខ្ញុំឃើញថា បងប្រុស ចាង បានយល់ពីកិច្ចការមូលដ្ឋានគ្រប់យ៉ាង ហើយគាត់ពិតជាវិវឌ្ឍឆាប់រហ័សណាស់។ នៅពេលនោះ ខ្ញុំចាប់ផ្ដើមមានអារម្មណ៍រងការកំហែង ដោយគិតថា «បងប្រុស ចាង បាននិងកំពុងតែល្អឡើងក្នុងភារកិច្ចរបស់គាត់យ៉ាងឆាប់រហ័ស។ បើបន្តបែបនេះ តើគាត់នឹងពូកែជាងខ្ញុំដែរទេ? បើអ្នកដឹកនាំដឹងថា គាត់មានការវិវឌ្ឍលឿនដល់ម្ល៉ឹង តើគេនឹងមិនប្រគល់តួនាទីសំខាន់មួយឱ្យគាត់ទេឬអី?» ពេលរឿងនេះកើតឡើងចំពោះខ្ញុំ ខ្ញុំគិតម្នាក់ឯងថា «ទេ ខ្ញុំត្រូវតែលាក់ចំណេះខ្លះ ខ្ញុំពុំអាចចែករំលែកគ្រប់យ៉ាងដែលខ្ញុំចេះ ទៅឱ្យគាត់បានទៀតទេ»។ តាំងពីពេលនោះមក នៅក្នុងកិច្ចការរបស់យើង ពេលខ្ញុំឃើញថា ជំនាញរបស់បងប្រុស ចាង កំពុងខ្វះខាតតិចតួចកន្លែងណា ខ្ញុំគ្រាន់តែប្រាប់គាត់អំពីរឿងមិនសូវសំខាន់មួយចំនួនតូច ដោយមិនចែករំលែកចំណេះដឹងរបស់ខ្ញុំទាំងស្រុងនោះឡើយ ខ្ញុំដឹងថា ធ្វើបែបនេះមិនត្រឹមត្រូវទេ ប៉ុន្តែពេលនោះខ្ញុំគិតអំពី ពាក្យចាស់ដែលពោលថា «នៅពេលដែលសិស្សចេះដឹងគ្រប់យ៉ាងដែលគ្រូចេះ នោះគ្រូនឹងបាត់បង់ជីវភាពចិញ្ចឹមជីវិតរបស់ខ្លួនមិនខាន»។ គាត់កំពុងចេញមុខមាត់ ធ្វើម្ដេចខ្ញុំអាចបង្អួតពីខ្លួនឯងបាន? ខ្ញុំមិនអាចបណ្ដោយឱ្យគាត់បានប្រសើរជាងខ្ញុំបានទេ។ ខណៈដែលយើងបានបន្តធ្វើការជាមួយគ្នា រាល់កិច្ចការដែលបងប្រុស ចាង សួរខ្ញុំ នោះខ្ញុំឆ្លើយប្រាប់គាត់នូវចម្លើយខ្លះ និងលាក់ទុកចម្លើយខ្លះសម្រាប់ខ្លួនឯង។

ក្រោយមកមិនយូរប៉ុន្មាន អ្នកដឹកនាំបានស្វែងរកបងប្រុស ចាង ដើម្បីពិភាក្សាភារកិច្ចដ៏សំខាន់មួយ។ បេះដូងខ្ញុំលោតកាន់តែញាប់ ពេលខ្ញុំស្ដាប់ឮរឿងនេះ។ ខ្ញុំគិតថា «ខ្ញុំធ្វើការនៅក្នុងក្រុមនេះយូរជាងបងប្រុស ចាង។ ហេតុអ្វីបានជាអ្នកដឹកនាំមិនចង់ជជែកជាមួយខ្ញុំ? តើខ្ញុំមិនពូកែដូចគាត់មែនទេ? កន្លង គឺខ្ញុំជាអ្នកបណ្ដុះបណ្ដាលគាត់ ប៉ុន្តែ ពេលនេះគាត់ជាកូនមាសកូនពេជ្រ ហើយខ្ញុំត្រូវគេបោះចោលទៅម្ខាង។ គាត់ចេញមុខចេញមាត់ ហើយខ្ញុំត្រូវគេបំភ្លេចចោល។ បើខ្ញុំនៅតែបង្រៀនគាត់ តើគាត់នឹងមិនរៀនបានកាន់តែលឿនទៅហើយមែនទេ? បើគាត់ទទួលបានតួនាទីសំខាន់មួយ តើនរណានឹងសរសើរខ្ញុំ?» ដូច្នេះ នៅក្នុងកិច្ចការរបស់យើងតាំងពីពេលនោះមក ពេលខ្ញុំឃើញបងប្រុស ចាង ជួបការលំបាក ខ្ញុំមិនចង់ជួយគាត់ទេ។ វឌ្ឍនភាពរបស់យើងក៏ជួបការលំបាក ជាលទ្ធផលនៃការទាំងនេះ កិច្ចការជាច្រើនក៏មិនត្រូវបានដោះស្រាយឱ្យទាន់ពេលវេលា ហើយទីបំផុត ការនេះក៏បានរាំងស្ទះដល់កិច្ចការរបស់ក្រុមជំនុំ ខ្ញុំមានអារម្មណ៍ខុសតិចតួច និងមិនស្រណុកចិត្តសោះ ប៉ុន្តែ ខ្ញុំមិនបានសញ្ជឹងគិតពីខ្លួនឯងទាល់តែសោះ។ ថ្ងៃមួយ ឃ្លៀករបស់ខ្ញុំចាប់ផ្ដើមរមាស់ ហើយខ្ញុំធ្វើយ៉ាងណាក៏មិនបាត់។ ខ្ញុំថែមទាំងយកប្រេងមកលាបទៀត ក៏នៅតែមិនបាត់។ ថ្ងៃបន្ទាប់ ដៃរបស់ខ្ញុំចាប់ផ្ដើមឈឺ រហូតខ្ញុំមិនអាចកម្រើកវាបាន។ ខ្ញុំដឹងថា ស្ថានភាពនេះមិនមែនជារឿងចៃដន្តទេ ហេតុនេះ ខ្ញុំក៏មកចំពោះព្រះជាម្ចាស់ដោយការអធិដ្ឋាន និងការស្វះស្វែងរក។ ខ្ញុំទូលថា «ឱព្រះជាម្ចាស់អើយ ស្ថានភាពចាប់ផ្ដើមលឿនពេកហើយ។ ទូលបង្គំដឹងថា គឺបំណងព្រះទ័យដ៏ល្អរបស់ទ្រង់ ដែលធ្វើឱ្យទៅជាបែបនេះ។ ប៉ុន្តែ ខ្ញុំមិនដឹងអ្វីសោះ និងមិនដឹងថា ទ្រង់មានព្រះទ័យយ៉ាងណា។ សូមបំភ្លឺ និងដឹកនាំទូលបង្គំផង»។

ថ្ងៃមួយ ក្នុងការចំណាយពេលរៀនព្រះបន្ទូល ខ្ញុំក៏នឹងឃើញដល់ព្រះបន្ទូលរបស់ព្រះជាម្ចាស់ដូច្នេះថា «ប្រសិនបើអ្នកមិនអាចលះបង់អ្វីទាំងអស់ដែលអ្នកមាន ប្រសិនបើអ្នកលាក់វាទុក និងមិនព្រមនិយាយចេញមក មានល្បិចកលនៅក្នុងទង្វើរបស់អ្នក...» («មនុស្សអាចអរសប្បាយបានដោយពិតប្រាកដ លុះត្រាណាតែមានភាពស្មោះត្រង់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ នេះគឺជាដាស់តឿនឱ្យភ្ញាក់រលឹកសម្រាប់ខ្ញុំ។ ខ្ញុំបាន និងកំពុងរស់នៅក្នុងស្ថានភាពដណ្ដើមកេរ្តិ៍ឈ្មោះ និងលាភសក្ការៈ ខ្លាចថាបងប្រុសនេះពូកែជាងខ្ញុំ ទើបខ្ញុំមិនដែលមានចិត្តស្មោះត្រង់នៅក្នុងកិច្ចការរបស់យើង ហើយខ្ញុំមិនចង់ចែករំលែករបស់ខ្ញុំដល់គាត់នោះឡើយ។ ខ្ញុំក៏បានឃើញថា នេះគឺជាការដែលព្រះជាម្ចាស់ព្រមានប្រាប់ខ្ញុំ តាមរយៈស្ថានភាពនេះ ដើម្បីឱ្យខ្ញុំឆ្លុះបញ្ចាំងពីខ្លួនឯង។ ក្រោយមក ខ្ញុំអានព្រះបន្ទូលរបស់ព្រះជាម្ចាស់មួយឃ្លាថា៖ «អ្នកមិនជឿមាននិស្ស័យពុករលួយជាក់លាក់មួយ។ នៅពេលពួកគេបង្រៀនអ្នកដទៃអំពីចំណេះដឹងការងារ ឬជំនាញអ្វីមួយ ពួកគេជឿលើគំនិតថា៖ 'នៅពេលកូនសិស្សចេះអ្វីសព្វគ្រប់បែបយ៉ាងដែលគ្រូចេះ នោះគ្រូនឹងរកស៊ីលែងកើតហើយ។' ពួកគេជឿថា ប្រសិនបើពួកគេបង្រៀនគ្រប់យ៉ាងដែលពួកគេចេះដល់អ្នកដទៃ នោះគ្មាននរណានឹងសរសើរពួកគេទៀតឡើយ ហើយពួកគេនឹងបាត់បង់ឋានៈរបស់ពួកគេ។ ដោយសារមូលហេតុនេះ ពួកគេមានអារម្មណ៍ថា ត្រូវលាក់ទុកចំណេះដឹងខ្លះ ដោយបង្រៀនគេពីអ្វីដែលពួកគេចេះតែប្រាំបីភាគបានហើយ និងត្រូវលាក់ទុកល្បិចស្នៀតខ្លះសម្រាប់ខ្លួនឯង។ ពួកគេមានអារម្មណ៍ថា នេះគឺជាវិធីតែមួយគត់ដែលពួកគេអាចបង្ហាញឋានៈរបស់ពួកគេជាគ្រូបាន។ ការដែលតែងតែលាក់ទុកព័ត៌មាន និងលាក់ដើម្បីជាប្រយោជន៍ខ្លួនឯង តើនេះគឺជានិស្ស័យបែបណា? វាគឺជាការបញ្ឆោត។ … ចូរកុំគិតថា អ្នកមិនអីទេ ឬថាអ្នកមិនបានលាក់ទុកចំណេះដឹងអ្វី ដោយគ្រាន់តែប្រាប់គេគ្រប់គ្នាអំពីចំណុចរាល់កំភែល ឬចំណុចសំខាន់ជាងគេនោះ។ ចំណុចនេះមិនអាចយកជាការបានទេ។ ពេលខ្លះអ្នកអាចបង្រៀនទ្រឹស្ដី ឬអ្វីបន្តិចបន្ដួចដែលមនុស្សអាចយល់បានដោយត្រង់ៗ ប៉ុន្តែអ្នកថ្មីមិនអាចយល់ពីខ្លឹមសារ ឬចំណុចសំខាន់ណាមួយបានទេ។ អ្នកគ្រាន់តែនិយាយពីទិដ្ឋភាពទូទៅ ដោយពុំនិយាយរៀបរាប់ ឬនិយាយលម្អិតសោះ ដោយគិតក្នុងចិត្តនៅពេលនោះថា៖ 'មែនហើយ ខ្ញុំបានប្រាប់អ្នករួចហើយ ហើយខ្ញុំគ្មានបំណងលាក់បាំងអ្វីនោះទេ។ ប្រសិនបើអ្នកមិនយល់ គឺដោយសារគុណសម្បត្តិរបស់អ្នកទាបពេក ដូច្នេះកុំបន្ទោសខ្ញុំអី។ យើងនឹងត្រូវមើលថាតើព្រះជាម្ចាស់ដឹកនាំយើងដោយបែបណាក្នុងពេលនេះ។' តើការសញ្ជឹងគិតបែបនេះ មិនមានការបញ្ចោតទេឬ? តើវាមិនមែនអាត្មានិយម និងថោកទាបទេឬ? តើហេតុអ្វីបានជាអ្នកមិនអាចបង្រៀនគ្រប់យ៉ាងដល់មនុស្សដោយអស់ពីចិត្ត និងបង្រៀនគ្រប់យ៉ាងដែលអ្នកចេះបាន? ផ្ទុយទៅវិញ តើហេតុអ្វីបានជាអ្នកលាក់ទុកចំណេះដឹង? នេះគឺជាបញ្ហាពាក់ព័ន្ធនឹងបំណង និងនិស្ស័យរបស់អ្នក» («មានតែការស្វែងរកសេចក្ដីពិតនៅក្នុងគ្រប់សព្វសារពើទាំងអស់ប៉ុណ្ណោះ ដែលមនុស្សម្នាក់អាចចូលទៅក្នុងតថភាពនៃសេចក្ដីពិតបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលព្រះជាម្ចាស់សម្ដែងឱ្យខ្ញុំឃើញច្បាស់ពីស្ថានការណ៍របស់ខ្ញុំផ្ទាល់។ ខ្ញុំមិនចង់បង្រៀនជំនាញដែលខ្ញុំបានរៀនប្រាប់គាត់ឡើយ សម្រាប់ជាប្រយោជន៍ដល់កេរ្តិ៍ឈ្មោះ និងតួនាទីរបស់ខ្ញុំផ្ទាល់។ ខ្ញុំខ្លាចថាគាត់នឹងចេះជំនាញចាំបាច់នានា ហើយចំណែកខ្ញុំវិញមិនដឹងអ្វីសោះ ដោយគិតថា នៅពេលដែលសិស្សចេះដឹងគ្រប់យ៉ាងដែលគ្រូចេះ នោះគ្រូនឹងបាត់បង់ជីវភាពចិញ្ចឹមជីវិតរបស់ខ្លួនមិនខាន។ ដោយតែងតែលាក់ចំណេះខ្លះទុក ខ្ញុំអាត្មានិយម គួរឱ្យស្អប់ វៀចវេរ និងមានល្បិចណាស់។ ខ្ញុំក៏គិតអំពីកាលដែលបងប្រុស ចាង ទើបចូលរួមក្រុមការងាររបស់យើង។ ចេតនារបស់ខ្ញុំសម្រាប់ការបង្រៀនគាត់ គឺដើម្បីឱ្យគាត់រ៉ាប់រងការងារក្នុងក្រុមឱ្យកាន់តែឆាប់ តាមដែលអាចធ្វើទៅបាន។ ពេលនោះ ខ្ញុំមានមនុស្សម្នាក់ចាំទទួលការងារផ្ទេរពីខ្ញុំ ដោយសារតែខ្ញុំសង្ឃឹមនឹងរ៉ាប់រងតួនាទីមួយសំខាន់ជាងនេះ។ ប៉ុន្តែ ពេលខ្ញុំឃើញគាត់រៀនឆាប់ចេះម្ល៉ឹងពេក និងឃើញថា អ្នកដឹកនាំពិតជាឱ្យតម្លៃគាត់ ខ្ញុំពិតជាបារម្ភណាស់។ ខ្ញុំខ្វល់ថា បើគាត់នៅតែបន្តធ្វើបានល្អបែបនេះ មិនយូរមិនឆាប់ គាត់ប្រាកដជាពូកែជាងខ្ញុំ ហើយគាត់នឹងជំនួសការងារខ្ញុំមិនខាន។ ជាលទ្ធផល ខ្ញុំមិនចង់ចែករំលែកអ្វីដែលខ្ញុំចេះដល់គាត់ឡើយ។ ជួនកាល ពេលខ្ញុំដឹងថា គាត់ជួបប្រទះនឹងការលំបាកក្នុងភារកិច្ចរបស់គាត់ ខ្ញុំមិនចង់ជួយគាត់ទេ ដែលនាំឱ្យការពន្យារពេលដល់កិច្ចការរបស់ក្រុមជំនុំ ខ្ញុំឃើញថា ខ្ញុំតែងតែធ្វើការដើម្បីការពារកេរ្តិ៍ឈ្មោះ និងតួនាទីរបស់ខ្ញុំ ដោយមិនបានគិតគូរដល់កិច្ចការនៃដំណាក់របស់ព្រះជាម្ចាស់ទេ។ ខ្ញុំពិតជាអាត្មានិយម និងមានល្បិចច្រើនណាស់។ ខ្ញុំក៏ស្ថិតក្នុងស្ថានភាពនោះ ដោយគ្មានការប្រៀនប្រដៅរបស់ព្រះជាម្ចាស់ទាន់ពេលវេលា ខ្ញុំនៅតែមិនបានឆ្លុះបញ្ចាំងពីខ្លួនឯងដដែល ក្រោយមក ខ្ញុំក៏អានព្រះបន្ទូលរបស់ព្រះជាម្ចាស់ថា៖ «ចាប់តាំងពីទទួលបានសេចក្ដីជំនឿមក អ្នកបានហូប និង ផឹកព្រះបន្ទូលរបស់ព្រះជាម្ចាស់។ អ្នកបានទទួលការជំនុំជម្រះ និងការវាយផ្ចាលរបស់ទ្រង់ និងបានទទួលយកសេចក្ដីសង្គ្រោះរបស់ទ្រង់។ ក៏ប៉ុន្តែ ប្រសិនបើគោលការណ៍ដែលអ្នកធ្វើ និងទិសដៅដែលអ្នកធ្វើអ្វីៗ និងការប្រព្រឹត្តខ្លួនជាមនុស្សម្នាក់របស់អ្នកមិនបានផ្លាស់ប្ដូរទេ ប្រសិនបើអ្នកដូចគ្នានឹងអ្នកមិនជឿដែរ តើព្រះជាម្ចាស់នឹងទទួលស្គាល់អ្នកថាជាមនុស្សដែលមានសេចក្ដីជំនឿឬទេ? ទ្រង់នឹងមិនទទួលស្គាល់ទេ។ ទ្រង់នឹងមានព្រះបន្ទូលថា អ្នកនៅតែកំពុងដើរលើផ្លូវរបស់អ្នកមិនជឿដដែល។ ហេតុនេះ មិនថាអ្នកកំពុងបំពេញភារកិច្ចរបស់អ្នក ឬកំពុងរៀនសូត្រនូវចំណេះជំនាញអ្វីនោះទេ អ្នកត្រូវគោរពតាមគោលការណ៍នៅក្នុងគ្រប់អ្វីៗដែលអ្នកធ្វើ។ អ្នកត្រូវធ្វើអ្វីគ្រប់សព្វបែបយ៉ាងទៅតាមសេចក្ដីពិត ហើយអនុវត្តសេចក្ដីពិត។ អ្នកត្រូវប្រើសេចក្ដីពិតដើម្បីដោះស្រាយបញ្ហា ដើម្បីដោះស្រាយនិស្ស័យពុករលួយរបស់អ្នកដែលបានបើកសម្ដែងនៅក្នុងខ្លួនអ្នក និងដើម្បីដោះស្រាយវិធីនិងគំនិតខុសឆ្គងរបស់អ្នក។ អ្នកត្រូវតែបន្តពុះពារជំនះលើរឿងទាំងនេះ។ រឿងមួយដែលត្រូវធ្វើនោះគឺ អ្នកត្រូវពិនិត្យមើលខ្លួនឯង។ នៅពេលដែលអ្នកបានពិនិត្យមើលខ្លួនឯងហើយ ប្រសិនបើអ្នករកឃើញនិស្ស័យពុករលួយ នោះអ្នកត្រូវកម្ចាត់វាចេញ បង្ក្រាបវា និងលះបង់វាចោល។ នៅពេលដែលអ្នកបានដោះស្រាយបញ្ហាទាំងនេះហើយ នៅពេលដែលអ្នកលែងធ្វើអ្វីទៅតាមនិស្ស័យពុករលួយរបស់អ្នក និងអនុវត្តទៅតាមគោលការណ៍សេចក្ដីពិតហើយ មានតែពេលនោះទេ ដែលអ្នកនឹងធ្វើអ្វីដូចដែលអ្នកដើរតាមព្រះជាម្ចាស់ពិតប្រាកដគប្បីត្រូវធ្វើ» («មានតែការស្វែងរកសេចក្ដីពិតនៅក្នុងគ្រប់សព្វសារពើទាំងអស់ប៉ុណ្ណោះ ដែលមនុស្សម្នាក់អាចចូលទៅក្នុងតថភាពនៃសេចក្ដីពិតបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «អ្នកត្រូវតែរៀនពីខ្លឹមសារ និងចំណុចសំខាន់ៗនៃចំណេះដឹងវិជ្ជាជីវៈនោះ ជាចំណុចដែលអ្នកដទៃមិនបានយល់ និងមិនបានដឹង និងត្រូវប្រាប់ចំណុចនោះដល់គេដើម្បីឱ្យពួកគេអាចប្រមូលកម្លាំងដើម្បីខំប្រឹង ដូច្នេះហើយក៏ត្រូវគិតគូរឱ្យបានច្រើន ឱ្យបានស៊ីជម្រៅ និងគិតពីអ្វីៗដែលចាស់ទុំជាងនេះ។ ប្រសិនបើអ្នកបានរួមចំណែកដល់ចំណុចទាំងអស់នេះ នោះវានឹងមានប្រយោជន៍ដល់មនុស្សដែលកំពុងបំពេញភារកិច្ចរបស់ពួកគេ ក៏ដូចជារួមចំណែកដល់កិច្ចការនៃដំណាក់របស់ព្រះជាម្ចាស់ផងដែរ។ ... នៅពេលមនុស្សភាគច្រើនត្រូវបានគេណែនាំឱ្យរៀនពីទិដ្ឋភាពនៃចំណេះដឹងការងារជាលើកដំបូង ពួកគេអាចយល់បានត្រឹមន័យត្រង់ប៉ុណ្ណោះ ចំណែកឯផ្នែកដែលពាក់ព័ន្ធនឹងចំណុចសំខាន់និងខ្លឹមសារ គឺត្រូវការពេលមួយរយៈមុនពេលមនុស្សអាចចាប់យល់បាន។ ប្រសិនបើអ្នកបានយល់ពីចំណុចលម្អិតទាំងនេះហើយ អ្នកគួរប្រាប់ពួកគេដោយផ្ទាល់។ មិនត្រូវនិយាយពង្វាងដាន និងចំណាយពេលច្រើនដើម្បីនិយាយដល់ចំណុចនោះទេ។ នេះគឺជាទំនួលខុសត្រូវរបស់អ្នក។ វាគឺជាអ្វីដែលអ្នកគួរធ្វើ។ មានតែការប្រាប់ពួកគេអំពីអ្វីដែលអ្នកជឿថាជាចំណុចសំខាន់ និងជាខ្លឹមសារប៉ុណ្ណោះ ទើបអ្នកនឹងមិនលាក់ទុកអ្វីគ្រប់យ៉ាង ហើយមានតែពេលនោះទេដែលអ្នកនឹងលែងអាត្មានិយមទៀត» («មានតែការស្វែងរកសេចក្ដីពិតនៅក្នុងគ្រប់សព្វសារពើទាំងអស់ប៉ុណ្ណោះ ដែលមនុស្សម្នាក់អាចចូលទៅក្នុងតថភាពនៃសេចក្ដីពិតបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលព្រះជាម្ចាស់ ខ្ញុំត្រូវតែផ្ដោតលើការឆ្លុះបញ្ចាំងពីខ្លួនឯង នៅក្នុងភារកិច្ចរបស់ខ្ញុំ និងស្វះស្វែងរកសេចក្តីពិត ដើម្បីដោះស្រាយភាពអត្មានិយម និងធម្មជាតិបែបសាតាំងរបស់ខ្ញុំ។ ខ្ញុំចាំបាច់ត្រូវកម្ចាត់ចោលនូវការគិត និងគំនិតដែលមិនត្រឹមត្រូវរបស់ខ្ញុំ និងអាចធ្វើការជាធ្លុងមួយជាមួយបងប្អូនប្រុសស្រី ក្នុងភារកិច្ចរបស់ខ្ញុំ។ ខ្ញុំបានដឹងថា ពួកយើងម្នាក់ៗមានការខ្វះខាតជាច្រើន មិនថានៅក្នុងសេចក្តីពិត ឬក្នុងការងាររបស់យើងនោះទេ ដូច្នេះ បងប្អូនប្រុសស្រីចាំបាច់ត្រូវជួយ និងគាំទ្រគ្នាទៅវិញទៅមកក្នុងភារកិច្ចរបស់ពួកគេ និងដើម្បីបង្កើតភាតរភាពលើអ្វីដែលពួកគេយល់ដោយមិនត្រូវលាក់ទុកអ្វីមួយនោះឡើយ។ ដោយការបំពេញចំណុចខ្វះខាតរបស់គ្នាទៅវិញទៅមក តាមរបៀបនេះ យើងនឹងមិនចាំបាច់ត្រូវដើរផ្លូវវាងនោះទេ។ តាមពិត ការដែលខ្ញុំមានជំនាញខ្លាំងជាងបងប្រុស ចាង នោះគឺដោយសារសេចក្តីសប្បុរសរបស់ព្រះជាម្ចាស់ទាំងស្រុង។ ខ្ញុំគួរតែចេះគិតពិចារណាដល់បំណងព្រះហឫទ័យរបស់ព្រះជាម្ចាស់ ហើយលះបង់ភាពអាត្មានិយមរបស់ខ្ញុំចោល ហើយបានបង្រៀនគាត់គ្រប់យ៉ាងនូវអ្វីដែលខ្ញុំបានដឹង ដើម្បីឱ្យគាត់អាចបំពេញភារកិច្ចរបស់គាត់បានល្អ តាមដែលអាចធ្វើទៅបាន។ ទាល់តែបែបនេះ ទើបស្របនឹងព្រះហឫទ័យរបស់ព្រះជាម្ចាស់។ គ្រាន់តែខ្ញុំបានដឹងដូច្នោះភ្លាម ខ្ញុំបានប្រញាប់ប្រញាល់មកធ្វើការអធិដ្ឋាននៅចំពោះព្រះជាម្ចាស់ ដោយសុខចិត្តបោះបង់គំនិតមិនត្រឹមត្រូវរបស់ខ្ញុំ ហើយលែងរស់នៅនិស្ស័យបែបសាតាំងរបស់ខ្លួនតទៅទៀត។ ក្រោយមកខ្ញុំបានទៅរកបងប្រុស ចាង ដើម្បីជជែកគ្នាដោយភាពស្មោះត្រង់ជាមួយគាត់អំពីសភាពរបស់ខ្ញុំកន្លងមក ហើយនឹងបើកកកាយចេញនូវនិស្ស័យបែបសាតាំងទាំងនេះរបស់ខ្ញុំ។ ខ្ញុំក៏បានចែករំលែកចំណុចសំខាន់ៗរបស់ជំនាញដែលខ្ញុំមានជាមួយនឹងគាត់។ ពេលខ្ញុំបានចាប់ផ្តើមអនុវត្តតាមវិធីនេះ ខ្ញុំមានអារម្មណ៍ធូស្រាលច្រើន ហើយបញ្ហាសុខភាពក៏បានបាត់ទៅវិញទាំងមិនដឹងខ្លួន។

ខ្ញុំបានយល់ថា បន្ទាប់ពីអ្វីៗដែលខ្ញុំបានឆ្លងកាត់កន្លងទៅនេះ ខ្ញុំបានកែប្រែហើយ ប៉ុន្តែ និស្ស័យសាតាំងទាំងនេះ ពិតជាបានចាក់ឬសយ៉ាងជ្រៅ។ ឱ្យតែមានស្ថានភាពជាឱកាសណាមួយកើតឡើង ខ្ញុំមិនអាចគ្រប់គ្រងខ្លួនឯងបាន ហើយក៏ធ្វើឱ្យពិសពុលទាំងនេះបង្ហាញខ្លួនជាថ្មី។

នៅខែមីនា ឆ្នាំ២០១៩ បងប្រុស ចាង និងខ្ញុំត្រូវបានគេបោះឆ្នោតជ្រើសរើសឱ្យធ្វើជាអ្នកដឹកនាំព្រះវិហារ។ ដំបូងឡើយ យើងពិតជាបានធ្វើការយ៉ាងប្រសើរជាមួយគ្នា។ មិនថាវាជាបញ្ហាកើតមាននៅក្នុងព្រះវិហារ ឬការលំបាកដែលយើងជួបប្រទះនោះទេ យើងសុទ្ធតែអាចស្វែងរកសេចក្តីពិតក្នុងការដោះស្រាយវាជាមួយគ្នា។ ប៉ុន្តែ ក្រោយមកទៀតនៅថ្ងៃមួយ ខ្ញុំបានស្តាប់ឮមនុស្សម្នាក់ក្នុងព្រះវិហារបាននិយាយថា «ការប្រកបរបស់បងប្រុស ចាង អំពីសេចក្តីពិត គឺជាក់ស្តែងណាស់ ហើយគាត់ពិតជាទទួលខុសត្រូវក្នុងភារកិច្ចរបស់ខ្លួន»។ ស្តាប់ឮរឿងនេះ ធ្វើឱ្យខ្ញុំមានអារម្មណ៍ជ្រួលច្របល់ ហើយខ្ញុំបានគិតថា «ប្រសិនបើបងប្រុស ចាង ធ្វើបានប្រសើរជាងខ្ញុំ តើវានឹងមិនគួរឱ្យអាម៉ាស់ទេឬអី?» ចាប់ពីពេលនោះមក នៅក្នុងការពិភាក្សាការងារទាំងអស់របស់យើង ខ្ញុំលើកតែកំហុស និងគុណវិបត្តិតែប៉ុណ្ណោះ ហើយរក្សាទុកវិធីនៃការអនុវត្តក្នុងការដោះស្រាយបញ្ហាសម្រាប់ខ្លួនឯង។ ជួនកាលនៅពេលខ្លះគាត់បានស្វះស្វែងមករកខ្ញុំ ខ្ញុំបានសង្កៀតធ្មេញ ហើយបានប្រាប់គាត់នូវព័ត៌មានមិនមានសារៈប្រយោជន៍ខ្លះ ដោយខ្លាចថា បើគាត់យល់បានច្រើនពេកនោះ គាត់ប្រាកដជានឹងទៅដោះស្រាយបញ្ហាបាន ដែលនឹងមិនអាចឱ្យខ្ញុំបង្អួតស្នាដៃបាន។ ខ្ញុំចងចាំនៅពេលមួយនោះ ពេលគាត់រៀបនឹងទៅផ្តល់ជំនួយដល់បងប្អូនប្រុសស្រីមួយចំនួនដែលកំពុងជួបបញ្ហាភាពទន់ខ្សោយ។ គាត់ខ្លាចថា បើគ្មានការប្រកបដែលត្រឹមត្រូវនោះទេ វានឹងមិនផ្តល់ជាលទ្ធផលនោះទេ ដូច្នេះ គាត់ក៏មកប្រឹក្សាយោបល់ជាមួយខ្ញុំថា តើសេចក្តីពិតបែបណាដែលល្អបំផុតដែលត្រូវយកចិត្តទុកដាក់។ ប៉ុន្តែការពិចារណារបស់ខ្ញុំនៅពេលនោះគឺ៖ បើខ្ញុំប្រាប់គាត់គ្រប់យ៉ាងនូវអ្វីដែលខ្ញុំបានដឹង ហើយគាត់ទៅដោះស្រាយបញ្ហានេះ នោះបងប្អូនប្រុសស្រីពិតជានឹងកោតស្ញប់ស្ញែងគាត់ជាក់ជាមិនខានឡើយ ហើយបើដូច្នេះមែន តើខ្ញុំនឹងមានអ្វីចែករំលែកនៅក្នុងការប្រកបនៅពេលខាងមុខទៀតនោះ? ធ្វើបែបនេះនឹងមិនធ្វើឱ្យខ្ញុំកាន់តែអន់ជាងគាត់ទៅហើយទេឬ? ដូច្នេះនៅពេលនោះខ្ញុំបានគិតថា «ទេ ខ្ញុំត្រូវលាក់ទុកព័ត៌មានខ្លះសម្រាប់ខ្លួនឯងដើម្បីធ្វើការប្រកបនៅពេលក្រោយ ដូច្នេះ ពួកគេនឹងអាចឃើញថា ខ្ញុំជាមនុស្សម្នាក់ដែលមានសមត្ថភាពដោះស្រាយបញ្ហាជាង»។ ខ្ញុំគ្រាន់តែផ្តល់ព័ត៌មានទូទៅសង្ខេបដល់បងប្រុស ចាង ប៉ុណ្ណោះ ប៉ុន្តែមិនបាននិយាយជាក់លាក់ ឬអំពីអ្វីដែលសំខាន់ពិតប្រាកដនោះទេ ដោយហេតុថា ខ្ញុំកំពុងមានចិត្តអាត្មានិយម ហើយមិនចង់ចែករំលែកអ្វីៗដែលខ្ញុំដឹងជាមួយគាត់ ខ្ញុំក៏មានចេតនាគេចពីបងប្រុស ចាង នៅក្នុងការងារដែលយើងត្រូវធ្វើជាមួយគ្នា ហើយយើងកាន់តែចំណាយពេលតិចជាងពីមុន នៅក្នុងការពិភាក្សារឿងផ្សេងៗជាមួយគ្នា នៅពេលខ្លះ ខ្ញុំពិតជាមានអារម្មណ៍ថាខ្ញុំពិតជាមានកំហុស ហើយបានគិតក្នុងចិត្ត «ការបំពេញភារកិច្ចរបស់ខ្ញុំដោយរបៀបនេះ ខ្ញុំមិនមែនកំពុងធ្វើការដោយសុខដុមជាមួយបងប្អូនប្រុសរបស់ខ្ញុំនោះទេ ហើយវាក៏មិនមែនជាអ្វីដែលព្រះជាម្ចាស់នឹងសព្វព្រះហឫទ័យដែរ»។ ប៉ុន្តែបន្ទាប់មក ខ្ញុំបានគិតថា «បើគាត់ធ្វើល្អជាងខ្ញុំ មនុស្សគ្រប់គ្នានឹងកោតស្ញប់ស្ញែងដល់គាត់» ដូច្នេះ ខ្ញុំមិនចង់អនុវត្តសេចក្តីពិតទៀតទេ។ អំឡុងពេលនោះ ខ្ញុំស្ថិតក្នុងសភាពមិនច្បាស់លាស់បែបនេះឥតស្រាកស្រាន្ត ហើយនិស្ស័យនៃសេចក្តីសុចរិតរបស់ព្រះជាម្ចាស់ក៏កើតមានមកលើខ្ញុំ។ ចិត្តខ្ញុំបានស្ថិតក្នុងភាពច្របូកច្របល់ឥតស្រាកស្រាន្ត។ ការប្រកបរបស់ខ្ញុំនៅក្នុងការជួបជុំបានខ្វះពន្លឺ ហើយខ្ញុំមិនបានសម្រេចអ្វីមួយក្នុងភារកិច្ចរបស់ខ្ញុំនោះទេ ហើយខ្ញុំបានចាប់ផ្ដើមងោកងក់ពីព្រលប់រៀងរាល់យប់។ ខ្ញុំក៏មានអារម្មណ៍កាន់តែមិនស្រណុកស្រួលផងដែរ។ នៅពេលនោះខ្ញុំបានដឹងថាព្រះជាម្ខាស់បានចាកចេញពីរូបខ្ញុំហើយ ហើយបន្ទាប់មកខ្ញុំក៏ប្រែជាខ្លាច។ ខ្ញុំក៏បានប្រញាប់ទៅធ្វើអធិដ្ឋាននៅចំពោះព្រះជាម្ចាស់។ «ឱព្រះជាម្ចាស់អើយ ទូលបង្គំកំពុងតែរស់ជាមួយនិស្ស័យសាតាំងរបស់ទូលបង្គំដែលពោរពេញភាពអាត្មានិយម និងគួរឱ្យស្អប់ខ្ពើម។ ទូលបង្គំដឹងថា ទង្វើនេះធ្វើឱ្យទ្រង់មិនសព្វព្រះទ័យទេ ប៉ុន្តែទូលបង្គំមិនអាចឃាត់ខ្លូនឯងបានទេ។ ទូលបង្គំមិនអាចកំចាត់ពួកវាចេញពីខ្លួនបានទេ។ ព្រះជាម្ចាស់អើយ សូមជួយបំភ្លឺដល់ទូលបង្គំផង ដើម្បីឱ្យទូលបង្គំអាចយល់កាន់តែពិតប្រាកដនូវធម្មជាតិ និងសារជាតិរបស់ទូលបង្គំ»។

ក្រោយពីអធិស្ឋាន ខ្ញុំបានអានអត្ថបទគម្ពីរនៃព្រះបន្ទូលរបស់ព្រះជាម្ចាស់៖ «វាជាធម្មជាតិរបស់សាតាំងដែលមើលការខុសត្រូវ និងត្រួតត្រាពួកគេពីខាងក្នុង រហូតទាល់តែមនុស្សមានបទពិសោធន៍នឹងកិច្ចការរបស់ព្រះជាម្ចាស់ ហើយទទួលបានសេចក្ដីពិត។ តើធម្មជាតិនោះនាំមកនូវអ្វីខ្លះជាពិសេស? ឧទាហរណ៍ តើហេតុអ្វីបានជាអ្នកអាត្មានិយម? តើហេតុអ្វីបានជាអ្នកការពារតំណែងរបស់ខ្លួន? តើហេតុអ្វីបានជាអ្នកមានអារម្មណ៍ខ្លាំងក្លាបែបនេះ? តើហេតុអ្វីបានជាអ្នករីករាយនឹងរឿងរ៉ាវទុច្ចរិតទាំងនោះ? តើហេតុអ្វីអ្នកចូលចិត្តការអាក្រក់ទាំងនោះ? តើអ្វីជាមូលដ្ឋានសម្រាប់ការចូលចិត្តរបស់អ្នកចំពោះរបស់ទាំងនេះ? តើរបស់ទាំងនេះមកពីណា? តើហេតុអ្វីបានជាអ្នកសប្បាយចិត្តក្នុងការទទួលយករបស់ទាំងនេះម្ល៉េះ? មកដល់ឥលូវនេះ អ្នករាល់គ្នាបានយល់ហើយថា មូលហេតុចម្បងដែលនៅពីក្រោយរបស់ទាំងអស់នេះ គឺដោយសារថ្នាំពុលរបស់សាតាំងនៅក្នុងអ្នក។ ចំពោះអ្វីដែលជាថ្នាំពុលរបស់សាតាំង គឺព្រះបន្ទូលអាចសម្ដែងចេញឲ្យឃើញយ៉ាងពេញលេញ។ ឧទាហរណ៍ ប្រសិនបើអ្នកសួរមនុស្សដែលធ្វើការអាក្រក់ថា ហេតុអ្វីបានជាពួកគេប្រព្រឹត្តការអាក្រក់ នោះពួកគេនឹងឆ្លើយថា 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ ឃ្លាមួយនេះសម្ដែងចេញនូវឫសគល់នៃបញ្ហា។ តក្កសាស្ដរបស់សាតាំងបានក្លាយជាជីវិតរបស់មនុស្ស។ ពួកគេប្រហែលជាធ្វើការទាំងនេះដើម្បីគោលបំណងនេះ ឬក៏គោលបំណងនោះ ប៉ុន្ដែពួកគេគ្រាន់តែធ្វើវាសម្រាប់ខ្លួនឯងប៉ុណ្ណោះ។ មនុស្សគ្រប់គ្នាគិតថា ដោយសារមនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នោះមនុស្សគួរតែរស់នៅដើម្បីជាប្រយោជន៍ខ្លួនឯង និងធ្វើអ្វីៗតាមអំណាចរបស់ពួកគេ ដើម្បីរក្សាតួនាទីមួយដែលល្អ សម្រាប់ជាប្រយោជន៍ដល់អាហារ និងសម្លៀកបំពាក់ស្អាតៗ។ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់' នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីរបស់សាតាំងទាំងអស់នេះគឺជាថ្នាំពុលយ៉ាងច្បាស់របស់សាតាំង ហើយនៅពេលដែលមនុស្សយកវាចូលទៅក្នុងខ្លួន នោះវាក៏ក្លាយជាធម្មជាតិរបស់ពួកគេ។ ធម្មជាតិរបស់សាតាំងត្រូវបានមើលឃើញតាមរយៈពាក្យសម្ដីទាំងនេះ ព្រោះវាតំណាងឲ្យសាតាំងទាំងស្រុង។ ថ្នាំពុលនេះក្លាយជាជីវិតរបស់មនុស្ស ក៏ដូចជាមូលដ្ឋានគ្រឹះនៃអត្ថិភាពរបស់ពួកគេ ហើយមនុស្សដែលពុករលួយត្រូវបានត្រួតត្រាដោយថ្នាំពុលនេះយ៉ាងជាប់លាប់អស់រយៈពេលរាប់ពាន់ឆ្នាំ» («របៀបដើរតាមមាគ៌ារបស់ពេត្រុស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលរបស់ព្រះជាម្ចាស់ បានបង្ហាញឱ្យខ្ញុំឃើញថា ខ្ញុំមិនអាចជួយអ្វីបានទេ ក្រៅតែប្រព្រឹត្តខ្លួនដោយភាពអាត្មានិយម និងគួរឱ្យស្អប់ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» បានក្លាយជាធម្មជាតិពិតប្រាកដរបស់ខ្ញុំ។ ខ្ញុំរាប់ទស្សនៈទាំងនេះជារឿងវិជ្ជមាន ជាច្បាប់ដែលត្រូវរស់នៅតាម ដោយគិតថា នោះជាវិធីដែលមនុស្សគួររស់នៅ គិតថាវាជាវិធីតែមួយគត់ សម្រាប់ការពារខ្លួនឯង ជាលទ្ធផល ខ្ញុំក៏កាន់តែមានភាពអាត្មានិយម និងថោកទាប គិតតែពីខ្លួនឯង ខ្ញុំខ្លាចរហូតថា បងប្រុស ចាង នឹងបានពូកែជាងខ្ញុំ ក្នុងភារកិច្ចដែលយើងបានអនុវត្តជាមួយគ្នា ដូច្នេះ រាល់ពេលដែលយើងជជែកអំពីការងារ ខ្ញុំគ្រាន់តែលាក់គំនួច ធ្វើការងារតិចតួច ដោយមិនចែករំលែកគ្រប់យ៉ាងដែលខ្ញុំដឹងនោះឡើយ។ ពេលបងប្រុស ចាង ជួបប្រទះបញ្ហានៅក្នុងភារកិច្ចរបស់គាត់ និងរត់មករកខ្ញុំក្នុងការស្វែងរក កិច្ចការក្នុងដំណាក់របស់ព្រះជាម្ចាស់ មិនមែនក្ដីបារម្ភរបស់ខ្ញុំទេ តែក្ដីបារម្ភខ្ញុំគឺថា បើខ្ញុំបង្រៀនគាត់គ្រប់យ៉ាង នោះខ្ញុំនឹងលែងមានឱកាសចេញមុខមាត់ក្នុងក្រុមជំនុំ សូម្បីពេលខ្ញុំដឹងច្បាស់ថា វាមិនមែនជាវិធីសាស្ត្រត្រឹមត្រូវ ក៏ខ្ញុំនៅតែមិនចង់ជួយគាត់ដដែល ខ្ញុំអាចមើលឃើញថា ខ្ញុំមិនធ្វើភារកិច្ចរបស់ខ្លួនឯង ចេញពីការគិតគូរដល់បំណងព្រះទ័យរបស់ព្រះជាម្ចាស់ ឬប្រកាន់ខ្ជាប់នូវកិច្ចការក្នុងដំណាក់របស់ព្រះជាម្ចាស់នោះទេ តែខ្ញុំកំពុងធ្វើវា ដើម្បីដេញតាមកេរ្តិ៍ឈ្មោះ និងឋានៈផ្ទាល់ខ្លួនវិញ។ ខ្ញុំនេះពិតជាអាត្មានិយម និងមានល្បិចច្រើនមែន។ សម្អាងលើពិសពុលសាតាំងទាំងអស់នេះនៅក្នុងភារកិច្ចរបស់ខ្ញុំ ធ្វើម្ដេចខ្ញុំអាចទទួលការដឹកនាំ និងព្រះពរពីព្រះជាម្ចាស់បាន? ខ្ញុំគិតថា តាមរយៈការមិនបង្រៀននរណាម្នាក់នូវអ្វីដែលខ្ញុំដឹង ខ្ញុំអាចធ្វើជាមនុស្សពូកែបំផុតនៅក្នុងពួកជំនុំ ហើយគ្រប់គ្នាគោរពខ្ញុំ ប៉ុន្តែការពិត លទ្ធផលគឺ ខ្ញុំកាន់តែស្ទាក់ស្ទើរ វិញ្ញាណខ្ញុំកាន់តែងងឹតងងល់ ហើយខ្ញុំក៏កាន់តែគ្មានការដឹកនាំរបស់ព្រះជាម្ចាស់ គឺដល់ថ្នាក់ ខ្ញុំថែមទាំងមិនអាចធ្វើកិច្ចការដែលធ្លាប់ធ្វើបានពីមុនទៀតផង នោះខ្ញុំក៏នឹកឃើញព្រះបន្ទូលរបស់អម្ចាស់ព្រះយេស៊ូវថា៖ «ដ្បិតអស់អ្នកណាដែលមាន នោះគេនឹងផ្ដល់ឱ្យអ្នកនោះ ហើយគាត់នឹងមានកាន់តែច្រើនបរិបូរណ៍ផង៖ តែអស់អ្នកណាដែលមិនមានវិញ នោះនឹងត្រូវដកចេញពីគាត់នូវអ្វីដែលគាត់មាន» (ម៉ាថាយ ១៣:១២)។ នឹកដល់ព្រះបន្ទូលនេះ បានធ្វើឱ្យខ្ញុំពិតជាអរព្រះគុណដល់និស្ស័យសុចរិតរបស់ព្រះជាម្ចាស់ណាស់ ពេលខ្ញុំកាន់តែគិតពីរឿងនេះ ខ្ញុំបានឃើញថា ការដែលអាចមើលឃើញបញ្ហាខ្លះនៅក្នុងភារកិច្ចរបស់ខ្ញុំ គឺដោយសារការដឹកនាំ និងការបំភ្លឺរបស់ព្រះជាម្ចាស់ទាំងស្រុង ហើយបើគ្មានការដឹកនាំពីព្រះបន្ទូលព្រះជាម្ចាស់ទេ ខ្ញុំប្រាកដជាខ្វាក់ មិនអាចយល់អ្វីសោះ ហើយមិនអាចដោះស្រាយបញ្ហាអ្វីទាំងអស់ ប៉ុន្តែ ខ្ញុំខ្វះការយល់ដឹងអំពីខ្លួនឯងទាំងស្រុង ហើយខ្ញុំច្រឡំយកការបំភ្លឺរបស់ព្រះវិញ្ញាណបរិសុទ្ធ មកធ្វើជាសមត្ថភាពផ្ទាល់ខ្លួន ទាំងមិនចេះខ្មាសអៀន។ តើខ្ញុំកំពុងព្យាយាមប្លន់សិរីរុងរឿងរបស់ព្រះជាម្ចាស់មែនទេ? ព្រះជាម្ចាស់អាចមើលធ្លុះដល់ដួងចិត្ត និងគំនិតរបស់មនុស្ស ខ្ញុំដឹងថា បើខ្ញុំនៅតែមានភាពអាត្មានិយម និងថោកទាប នោះខ្ញុំប្រាកដជាត្រូវព្រះជាម្ចាស់បដិសេធ និងត្រូវលុបបំបាត់ចោលមិនខាន ពេលគិតដូច្នេះ ខ្ញុំក៏ប្រញាប់មកចំពោះព្រះជាម្ចាស់ដោយអធិដ្ឋានទូលថា «ព្រះជាម្ចាស់អើយ ខ្ញុំនឹងមិនស្វែងរកប្រយោជន៍ខ្លួន និងធ្វើជាមនុស្សថោកទាប នៅក្នុងភារកិច្ចរបស់ខ្ញុំទៀតទេ ខ្ញុំពិតជាចង់ធ្វើការឱ្យបានល្អជាមួយបងប្រុស ចាង និងបំពេញភារកិច្ចរបស់ខ្ញុំឱ្យបានល្អ»។

បន្ទាប់មក ខ្ញុំអានព្រះបន្ទូលព្រះជាម្ចាស់ដូច្នេះថា៖ «ចូរកុំធ្វើអ្វីៗសម្រាប់តែប្រយោជន៍ផ្ទាល់ខ្លួន និងកុំគិតតែពីផលចំណេញផ្ទាល់ខ្លួននោះឡើយ។ ចូរកុំគិតអំពីឋានៈបុណ្យសក្ដិ កិត្យានុភាព ឬកេរ្តិ៍ឈ្មោះរបស់អ្នកឡើយ។ ចូរកុំពិចារណាលើផលប្រយោជន៍របស់មនុស្សនោះដែរ។ អ្នកត្រូវតែគិតអំពីផលប្រយោជន៍នៃដំណាក់របស់ព្រះជាម្ចាស់ជាមុនសិន ហើយដាក់វាជាអាទិភាពទីមួយរបស់អ្នក។ អ្នកគួរតែគិតគូរអំពីបំណងព្រះហឫទ័យរបស់ព្រះ ហើយចាប់ផ្ដើម ដោយសញ្ជឹងគិតមើលថាតើអ្នកបានក្លាយជាមិនបរិសុទ្ធនៅក្នុងការបំពេញភារកិច្ចរបស់អ្នកឬអត់ ថាតើអ្នកបានធ្វើយ៉ាងអស់ពីសមត្ថភាព ដើម្បីមានស្វាមីភក្ដិ បានធ្វើយ៉ាងអស់ពីចិត្ត ដើម្បីបំពេញទំនួលខុសត្រូវរបស់អ្នក និងដាក់ចិត្តដាក់កាយទាំងស្រុង ក៏ដូចជាសញ្ជឹងគិតមើលថាតើអ្នកបានពិចារណាយ៉ាងល្អិតល្អន់ចំពោះភារកិច្ចរបស់អ្នក និងកិច្ចការនៃព្រះដំណាក់របស់ព្រះឬអត់។ អ្នកត្រូវតែពិចារណាទៅលើរឿងទាំងនេះ។ ចូរគិតអំពីរឿងទាំងនេះឲ្យបានញឹកញាប់ចុះ នោះអ្នកនឹងកាន់តែងាយស្រួលក្នុងការបំពេញការងាររបស់អ្នកបានយ៉ាងល្អមិនខាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «នៅពេលដែលអ្នកបើកសម្ដែងខ្លួនឯងថាជាមនុស្សអាត្មានិយម និងមិនថ្លៃថ្នូរ និងដឹងពីបញ្ហានេះ នោះអ្នកគួរតែស្វែងរកសេចក្ដីពិត៖ តើខ្ញុំគួរតែធ្វើអ្វីដើម្បីឱ្យស្របនឹងបំណងព្រះហឫទ័យរបស់ព្រះជាម្ចាស់? តើខ្ញុំគួរតែធ្វើសកម្មភាពបែបណាដែលវាផ្ដល់ផលប្រយោជន៍ដល់គ្រប់គ្នា? មានន័យថា អ្នកត្រូវតែចាប់ផ្ដើមយកផលប្រយោជន៍ផ្ទាល់ខ្លួនទុកដោយឡែក ហើយបោះបង់ចោលពួកវាបន្តិចម្ដងៗ ផ្អែកតាមកម្ពស់របស់អ្នក។ បន្ទាប់ពីអ្នកទទួលបានបទពិសោធន៍អំពីរឿងនេះពីរបីលើក នោះអ្នកនឹងយកពួកវាទុកដោយឡែកយ៉ាងពេញលេញ ហើយខណៈពេលដែលអ្នកធ្វើដូច្នោះ អ្នកនឹងមានអារម្មណ៍កាន់តែរឹងមាំ។ អ្នកកាន់តែយកផលប្រយោជន៍របស់អ្នកទុកដោយឡែក នោះអ្នកនឹងកាន់តែមានអារម្មណ៍ថា ក្នុងនាមជាមនុស្ស អ្នកគួរតែមានមនសិការ និងហេតុផល។ អ្នកនឹងមានអារម្មណ៍ថា បើគ្មានបំណងចិត្តអាត្មានិយមទេ នោះអ្នកនឹងក្លាយជាបុគ្គលទៀងត្រង់ និងស្មោះត្រង់ ហើយអ្នកកំពុងតែធ្វើអ្វីៗទាំងអស់ ដើម្បីផ្គាប់ព្រះហឫទ័យរបស់ព្រះជាម្ចាស់។ អ្នកនឹងមានអារម្មណ៍ថា ឥរិយាបថបែបនេះ ធ្វើឱ្យអ្នកមានតម្លៃក្នុងការត្រូវបានគេហៅថា 'មនុស្ស' ហើយថាដោយការរស់នៅតាមវិធីនេះនៅលើផែនដី នោះអ្នកក្លាយជាមនុស្សបើកចំហ និងស្មោះត្រង់ អ្នកគឺជាបុគ្គលពិតម្នាក់ អ្នកមានមនសិការច្បាស់លាស់ ហើយមានតម្លៃចំពោះគ្រប់យ៉ាងដែលព្រះជាម្ចាស់ប្រទានដល់អ្នក។ អ្នកកាន់តែរស់នៅដូចនេះ នោះអ្នកនឹងមានអារម្មណ៍កាន់តែរឹងមាំ និងភ្លឺស្វាង។ ដូច្នេះហើយ តើអ្នកមិនបានដើរនៅលើផ្លូវដ៏ត្រឹមត្រូវទេឬ?» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីអានព្រះបន្ទូលនេះ ខ្ញុំយល់ថា បើខ្ញុំចង់បំពេញភារកិច្ចរបស់ខ្ញុំឱ្យបានល្អ ដំបូង ខ្ញុំត្រូវគិតអំពីវិធីប្រកាន់ខ្ជាប់នូវកិច្ចការក្នុងដំណាក់របស់ព្រះជាម្ចាស់ គិតរកវិធីប្រើសមត្ថភាពទាំងអស់ដែលខ្ញុំមាន នៅក្នុងភារកិច្ចរបស់ខ្ញុំ និងគិតរកវិធីបំពេញភារកិច្ចដោយទំនួលខុសត្រូវបំផុត។ ព្រះជាម្ចាស់ផ្ដោតលើអាកប្បកិរិយារបស់យើង ក្នុងការបំពេញភារកិច្ច ក្ដីសង្ឃឹមរបស់ទ្រង់ គឺឱ្យយើងប្រឈមនឹងទ្រង់ដោយដួងចិត្តស្មោះត្រង់ ឱ្យយើងប្រើសមត្ថភាពទាំងអស់ក្នុងការបំពេញភារកិច្ចឱ្យបានល្អ និងឱ្យយើងក្លាយជាមនុស្សដែលមានសម្បជញ្ញៈ និងភាពជាមនុស្ស។ ពេលខ្ញុំយល់ពីបំណងព្រះហឫទ័យទ្រង់ ខ្ញុំក៏ពោលពាក្យអធិដ្ឋានទៅព្រះជាម្ចាស់ នៅក្នុងចិត្ត ដោយទូលទ្រង់ថា ខ្ញុំត្រៀមចិត្តបោះបង់ចោលភាពអាត្មានិយមរបស់ខ្ញុំ និងឈប់គិតរកប្រយោជន៍ផ្ទាល់ខ្លួន ហើយថា ខ្ញុំនឹងធ្វើគ្រប់យ៉ាងដែលជាប្រយោជន៍ដល់ក្រុមជំនុំ និងជីវិតរបស់បងប្អូនប្រុសស្រី បន្ទាប់មក ខ្ញុំក៏ទៅជជែកជាមួយបងប្រុស ចាង ប្រាប់គាត់ពីការជំរុញចិត្តបែបអាត្មានិយម គួរឱ្យស្អប់ និងល្បិចកលរបស់ខ្ញុំ យើងក៏បានស្វះស្វែងរកសេចក្ដីពិតជាមួយគ្នា ទាក់ទងបញ្ហា និងគុណវិបត្តិនៅក្នុងកិច្ចការដែលយើងត្រូវដោះស្រាយ ហើយខ្ញុំក៏ចែករំលែកការប្រកបគ្នាស្ដីពីកិច្ចការគ្រប់យ៉ាងដែលខ្ញុំដឹង ដោយឥតលាក់លៀម។ ពេលខ្ញុំអនុវត្តតាមវិធីនេះ ខ្ញុំក៏មានអារម្មណ៍សុខសាន្តជាខ្លាំង ខ្ញុំមានអារម្មណ៍ថា ការធ្វើជាមនុស្សបែបនេះ គឺជាមនុស្សបើកចំហ និងស្មោះត្រង់ គឺអស្ចារ្យណាស់។ សភាពខ្ញុំក៏ប្រសើរឡើងបន្តិចម្ដងៗ ហើយខ្ញុំក៏ចាប់ផ្ដើមមើលឃើញលទ្ធផលខ្លះៗនៅក្នុងភារកិច្ចរបស់ខ្ញុំ។ ទោះបីជាពេលខ្លះ ខ្ញុំនៅមានគំនិតអាត្មានិយម និងគួរឱ្យស្អប់ក៏ដោយ ពេលខ្ញុំគិតពីការដែលធ្វើឱ្យព្រះជាម្ចាស់ស្អប់ខ្ពើម នោះខ្ញុំក៏ចូលមកចំពោះព្រះជាម្ចាស់ ដោយការអធិដ្ឋាន បោះបង់គំនិតមិនត្រឹមត្រូវរបស់ខ្ញុំ និងចង់អនុវត្តតាមព្រះបន្ទូលរបស់ទ្រង់

ដោយបានឆ្លងកាត់បទពិសោធនោះ ខ្ញុំពិតជាមានអារម្មណ៍ ថា ការបំពេញភារកិច្ចរបស់យើង ដោយសំអាងលើនិស្ស័យសាតាំង និងភាពពិសពុលរបស់សាតាំង បានត្រឹមតែអាចធ្វើឱ្យយើងកាន់តែអាត្មានិយម គួឱ្យស្អប់ និងបម្រើតែប្រយោជន៍ខ្លួនឯង យើងនឹងបាត់បង់លក្ខណៈជាមនុស្សអស់រលីង មិនត្រឹមតែធ្វើឱ្យខ្លួនឯងឈឺចាប់ទេ តែថែមទាំងមិនអាចធ្វើការជាមួយអ្នកដទៃឱ្យបានល្អទៀតផង។ លើសពីនេះ វាគ្មានប្រយោជន៍អ្វីសោះ មានតែបង្ខូចកិច្ចការនៅក្នុងដំណាក់របស់ព្រះជាម្ចាស់ ពេលខ្ញុំអនុវត្តសេចក្ដីពិត ក្នុងនាមជាមនុស្សស្មោះត្រង់ ស្របតាមព្រះបន្ទូលរបស់ព្រះជាម្ចាស់ និងឈប់លេងល្បិច ដើម្បីប្រយោជន៍ផ្ទាល់ខ្លួនតទៅទៀត ខ្ញុំក៏មានការបំភ្លឺ និងការដឹកនាំពីព្រះវិញ្ញាណបរិសុទ្ធ ក្នុងភារកិច្ចរបស់ខ្ញុំ ហើយខ្ញុំមានអារម្មណ៍សុខសាន្តក្នុងចិត្ត សូមអរព្រះគុណព្រះជាម្ចាស់! វាជាការជំនុំជម្រះ និងជាការវាយផ្ចាលនៃព្រះបន្ទូលរបស់ព្រះជាម្ចាស់ ដែលផ្ដល់ឱ្យខ្ញុំនូវការយល់ដឹងអំពីនិស្ស័យបែបសាតាំងរបស់ខ្ញុំ ហើយទីបំផុត ខ្ញុំក៏អាចអនុវត្តសេចក្ដីពិតបានបន្តិច និងរស់នៅក្នុងលក្ខណៈជាមនុស្ស នៅក្នុងជីវិតខ្ញុំបាន។


៤៤. ទីបំផុត ខ្ញុំមើលឃើញសេចក្តីពិតអំពីខ្លួនខ្ញុំហើយ

ក្នុងឆ្នាំ ២០១៨ ខ្ញុំមានភារកិច្ចនៅក្នុងពួកជំនុំជាអ្នកបកប្រែឯកសារ ដោយធ្វើការជាមួយបងស្រី ចាង និងបងស្រី លួ។ យើងធ្វើការជាមួយគ្នាយ៉ាងល្អ។ ក្នុងអំឡុងនៃការប្រជុំមួយ យើងបានប្រកបគ្នាអំពីរបៀបស្គាល់អ្នកដឹកនាំក្លែងក្លាយ។ នេះជាការវាយតម្លៃរបស់បងស្រី លួ ចំពោះអ្នកដឹកនាំក្លែងក្លាយ៖ «គាត់ផ្លាស់ប្ដូរមនុស្សចុះឡើង ដោយគ្មានគោលការណ៍ឡើយ។ គាត់បានផ្ទេរបងស្រី ចាង ចេញ តែទុកបងស្រីម្នាក់ទៀតនៅក្នុងក្រុម ដែលមិនយកចិត្តទុកដាក់ ឬខំប្រឹងធ្វើការនៅក្នុងភារកិច្ចរបស់គាត់ឡើយ»។ ពេលដែលអ្នកដឹកនាំផ្សេងអានការវាយតម្លៃនេះឱ្យបងប្អូនប្រុសស្រីស្ដាប់ ភ្លាមៗនោះទឹកមុខខ្ញុំប្រែជាក្រហម។ ខ្ញុំមានអារម្មណ៍ថា ពាក្យសម្ដីរបស់បងស្រី លួ ដូចជាឃោរឃៅណាស់។ ខ្ញុំបានធ្វើខ្លួនដូចជាមានចិត្តស្ងប់ តែខាងក្នុងវិញ ខ្ញុំច្របូកច្របល់ណាស់។ ដោយមានតែគ្នាយើងបីនាក់នៅក្នុងក្រុម ខ្ញុំដឹងយ៉ាងច្បាស់ថា ខ្ញុំជាបុគ្គលម្នាក់នោះដែលគាត់បានលើកឡើង។ ខ្ញុំមានអារម្មណ៍ថា គ្រប់គ្នានឹងគិតថា ខ្ញុំគ្មានការតាំងចិត្ត ឬខំប្រឹងធ្វើការនៅក្នុងភារកិច្ចរបស់ខ្ញុំឡើយ។ តើខ្ញុំអាចងើបមុខឡើងម្ដេចកើតទៅ នៅពេលក្រោយ? ចាប់ពីពេលនោះមក ខ្ញុំបានរកាំចិត្តទាស់នឹងបងស្រី លួ ហើយទំនាក់ទំនងរបស់យើងកាន់តែឆ្ងាយទៅៗ។

មិនយូរប៉ុន្មានផង បងស្រី លួ ត្រូវបានជ្រើសរើសជាអ្នកដឹកនាំក្រុម។ គាត់បានឆែកមើលយ៉ាងយកចិត្តទុកដាក់ និងប្រុងប្រយ័ត្នទៅលើអ្វីគ្រប់យ៉ាងដែលខ្ញុំបានបកប្រែ។ ដំបូង ខ្ញុំមានអាកប្បកិរិយាវិជ្ជមាន ប៉ុន្តែ មួយរយៈក្រោយមក ខ្ញុំចាប់ផ្ដើមមានអារម្មណ៍ប្រឆាំងនឹងគាត់។ ខ្ញុំមានអារម្មណ៍ថា ខ្ញុំបានបំពេញភារកិច្ចនេះដូចជាយូរគួរសមហើយ ប៉ុន្តែ គាត់នៅតែមិនទុកចិត្តខ្ញុំទៀត ធ្វើដូចជាខ្ញុំនៅខ្វះជំនាញអ៊ីចឹង។ គាត់ក៏ផ្ដល់សំណើដល់ខ្ញុំពីមួយពេលទៅមួយពេលផងដែរ ដូច្នេះ ខ្ញុំមានអារម្មណ៍ថា គាត់មើលស្រាលខ្ញុំ ហើយបង្កការលំបាកដល់ខ្ញុំ។ អ្វីដែលខ្ញុំមិនអាចទ្រាំបាននោះគឺថា ពេលដែលយើងបានពិភាក្សាអំពីកិច្ចការរបស់យើង គាត់តែងតែលើកឡើង អំពីចំណុចខ្វះខាតរបស់ខ្ញុំនៅមុខអ្នកដែលទទួលខុសត្រូវ។ ខ្ញុំបានគិតថា «តើអ្នកកំពុងតែបំបាក់មុខខ្ញុំនៅមុខគាត់ឬ?» ការអន់ចិត្តរបស់ខ្ញុំចំពោះគាត់មានកាន់តែខ្លាំងឡើងៗ ហើយការរកាំរកុះចិត្តនោះក៏មានកាន់តែធំដែរ។ នៅក្នុងការងាររបស់យើង ក្រោយមក គ្រាន់តែឃើញមុខគាត់ ក៏ខ្ញុំស្អប់ដែរ ហើយមិនព្រមស្ដាប់គាត់ទេ។ ខ្ញុំមិនចូលចិត្តការតាមដានរបស់គាត់ចំពោះការងាររបស់ខ្ញុំឡើយ ហើយខ្ញុំក៏មិនសប្បាយចិត្តដែរ គ្រប់ពេលដែលគាត់ផ្ដល់ដំបូន្មានដល់ខ្ញុំ។ ពេលខ្លះ ខ្ញុំបានគិតពីរបៀបដែលខ្ញុំអាចបំបាក់មុខគាត់ និងបន្ដុះបង្អាប់គាត់។ ខ្ញុំមិនចង់ជួយគាត់ឡើយ ពេលដែលខ្ញុំឃើញមានបញ្ហានៅក្នុងភារកិច្ចរបស់គាត់ តែផ្ទុយទៅវិញ មិនចង់គិតគូរអំពីគាត់ ហើយថែមទាំងសង្ឃឹមថា គាត់នឹងជាប់គាំងនៅក្នុងភារកិច្ចរបស់គាត់ ដើម្បីទុកជាមេរៀនដល់គាត់ទៀតផង។ មានពេលម្ដងនោះ បងស្រី លួ បាន ចែករំលែកអារម្មណ៍ក្នុងចិត្តនៅក្នុងការប្រជុំ ដោយនិយាយថា គាត់មានអារម្មណ៍ថា ខ្ញុំបង្កការលំបាកនៅក្នុងកិច្ចសហការរបស់យើង ថា ខ្ញុំជាមនុស្សឆាប់ខឹង ហើយគាត់មិនដឹងថាត្រូវធ្វើការជាមួយខ្ញុំម្ដេចកើតនោះឡើយ។ កំហឹងរបស់ខ្ញុំក៏ផ្ទុះឡើងភ្លាមៗ ពេលដែលឮគាត់និយាយបែបនោះ។ ខ្ញុំបានគិតថា «តើអ្នកមិនគ្រាន់តែព្យាយាមលាតត្រដាងខ្ញុំប្រាប់អ្នកដទៃនៅក្រោមហេតុផលនៃការចែករំលែកអារម្មណ៍ទេឬអី? ឥឡូវ គ្រប់គ្នាដឹងថា ខ្ញុំកំពុងតែមានកំហឹងចំពោះអ្នកហើយ តើពួកគេនឹងគិតដូចម្ដេចអំពីខ្ញុំទៅ?» ខ្ញុំមានអារម្មណ៍កាន់តែខឹង ពេលដែលខ្ញុំគិតកាន់តែច្រើនអំពីរឿងនេះ។ ខ្ញុំមានអារម្មណ៍ថា គាត់កំពុងតែព្យាយាមបំបាក់មុខខ្ញុំ។ ខ្ញុំចាប់ផ្ដើមមានអារម្មណ៍មិនចូលចិត្តគាត់ ហើយបានអង្គុយនៅស្ងៀមរហូតដល់ការប្រជុំចប់។ ក្រោយមក បងស្រី លួ បានកត់សម្គាល់ឃើញថា ខ្ញុំហាក់ដូចជាមិនស្រួល ដូច្នេះ គាត់ក៏ចូលមក និងនិយាយស្ងាត់ៗមកកាន់ខ្ញុំថា «មើលទៅឯងដូចជាមិនសប្បាយចិត្ត ហើយឯងមិនបាននិយាយអ្វីសោះនៅក្នុងការប្រជុំ។ បើឯងមានអ្វីមួយនៅក្នុងគំនិតរបស់ឯង ខ្ញុំរីករាយនឹងជជែកអំពីរឿងនោះ។ ឯងក៏អាចប្រាប់ខ្ញុំឱ្យដឹងអំពីចំណុចខ្វះចន្លោះណាមួយដែលខ្ញុំមានផងដែរ។» ប៉ុន្តែ ខ្ញុំមិនចង់ឃើញមុខគាត់ ហើយក៏គ្មានអារម្មណ៍អ្វីក្រៅពីទាស់ចិត្តចំពោះគាត់នោះដែរ។ ខ្ញុំបានគិតថា «ចាំបាច់ឱ្យអ្នកមកសួរខ្ញុំដែរ? តើនរណាទៅដែលសប្បាយចិត្ត ពេលឮអ្នក “ប្រាប់ពីអារម្មណ៍ក្នុងចិត្ត” បែបនេះនោះ?» ក្រោយមក គាត់បានអង្គុយនៅជិតខ្ញុំ។ ខ្ញុំបានមើលមុខគាត់ ពេញដោយសេចក្តីមាក់ងាយ ស្ទើរតែមិនអាចទប់កំហឹងរបស់ខ្ញុំបានឡើយ ពេលដែលខ្ញុំគិតអំពី ការនិយាយអាក្រក់របស់គាត់អំពីខ្ញុំនៅមុខមនុស្សគ្រប់គ្នានោះ។ ខ្ញុំក៏រ៉ាយរ៉ាប់ប្រាប់គាត់អំពីកំហុសរបស់គាត់ និងសេចក្តីពុករលួយដែលគាត់បានបង្ហាញ ដោយនិយាយថា គាត់ខ្វះនូវប្រាជ្ញា ដោយមានចេតនាបំបាក់មុខអ្នកដទៃ ធ្វើឱ្យមនុស្សធុញថប់ និងថា គាត់ក្រអឺតក្រទមណាស់។ ខ្ញុំក៏ពណ៌នាជាហូរហៀរតទៅទៀត។ ខ្ញុំមានអារម្មណ៍ធូរស្រាល នៅពេលខ្ញុំឃើញគាត់មានទឹកមុខពិបាកចិត្ត ទាំងឱនក្បាលចុះ។ ខ្ញុំបានបញ្ចេញកំហឹងទាំងប៉ុន្មានដែលខ្ញុំបានលាក់ទុក។ បន្ទាប់មក បងស្រី លួ បាននិយាយមកកាន់ខ្ញុំថា «ខ្ញុំមិនដែលនឹកស្មានថា ខ្ញុំបានធ្វើឱ្យឯងឈឺចាប់ខ្លាំងបែបនេះសោះ។ ឱ្យខ្ញុំសុំទោសផង។» ខ្ញុំមានអារម្មណ៍ពិរុទ្ធយ៉ាងខ្លាំង ពេលដែលខ្ញុំឃើញគាត់បែរចេញពីខ្ញុំ ហើយជូតទឹកភ្នែករបស់គាត់ដោយមិនលាក់លៀម។ តើខ្ញុំនិយាយហួសហេតុពេកទេឬ? តើវានឹងធ្វើឱ្យគាត់មានសភាពអវិជ្ជមានដែរឬទេ? តែក្រោយមក ខ្ញុំបានគិតថា «ខ្ញុំគ្រាន់តែនិយាយត្រង់ៗប៉ុណ្ណោះ។ ខ្ញុំបាននិយាយបែបនេះ ដើម្បីឱ្យគាត់អាចស្គាល់ខ្លួនឯង។» ពេលនោះ អារម្មណ៍ពិរុទ្ធរបស់ខ្ញុំក៏រសាយបាត់ទៅ។ ក្រោយមក បងស្រី លួ កាន់តែឃ្លាតឆ្ងាយពីខ្ញុំ ហើយគាត់លែងហ៊ានតាមដានការងាររបស់ខ្ញុំតទៅទៀត ហើយក៏លែងផ្ដល់សំណើដល់ខ្ញុំដែរ។

ពីរបីថ្ងៃក្រោយមក អ្នកដឹកនាំពួកជំនុំរបស់យើងបានសុំឱ្យគ្រប់គ្នាសរសេរការវាយតម្លៃទៅលើអ្នកដឹកនាំក្រុម ដើម្បីឱ្យគាត់អាចវាយតម្លៃលើប្រសិទ្ធភាពការងាររបស់ពួកគេស្របតាមគោលការណ៍។ ខ្ញុំមានសេចក្តីរីករាយស្ងាត់ៗក្នុងចិត្តដែលបានឮបែបនេះ។ ខ្ញុំមានបំណងចង់លាតត្រដាងសេចក្តីពុករលួយគ្រប់យ៉ាងដែលបងស្រី លួ បានបើកសម្ដែង ដើម្បីឱ្យគ្រប់គ្នាអាចដឹងថាគាត់មានលក្ខណៈបែបណា ហើយគាត់អាចត្រូវបាក់មុខ។ នៅពេលគិតបែបនេះ ខ្ញុំមានអារម្មណ៍មិនស្រួលក្នុងចិត្ត និងដឹងថា គំនិតរបស់ខ្ញុំមិនត្រូវឡើយ ថាខ្ញុំគួរតែមានភាពយុត្តិធម៌ និងមិនលំអៀង ហើយទទួលយកការពិនិត្យពិច័យរបស់ព្រះជាម្ចាស់។ ខ្ញុំក៏មានបំណងចង់មានភាពយុត្តិធម៌ និងមិនលំអៀងនៅក្នុងការវាយតម្លៃរបស់ខ្ញុំដែរ តែពេលខ្ញុំបានគិតអំពីរបៀបដែលបងស្រី លួ តែងតែបំបាក់មុខខ្ញុំ ខ្ញុំមានអារម្មណ៍អន់ចិត្តយ៉ាងខ្លាំង។ ខ្ញុំបានរៀបរាប់គ្រប់ទាំងការមិនពេញចិត្តរបស់ខ្ញុំទាស់នឹងគាត់នៅក្នុងការវាយតម្លៃនោះ ដោយសង្ឃឹមថាអ្នកដឹកនាំនឹងដោះស្រាយជាមួយគាត់យ៉ាងចាស់ដៃ ឬថែមទាំងផ្ទេរគាត់ចេញទៀតផង។ ដរាបណាគាត់មិនស្ថិតនៅក្នុងក្រុមរបស់ខ្ញុំ នោះខ្ញុំនឹងសប្បាយចិត្តហើយ។ មិនយូរប៉ុន្មានផង បងស្រី លួ ក៏ត្រូវបានបណ្ដេញចេញ។ ដំណឹងនេះបានធ្វើឱ្យខ្ញុំមានអារម្មណ៍មិនស្រួលឡើយ។ ខ្ញុំបានគិតថា «តើវាពាក់ព័ន្ធជាមួយអ្វីដែលខ្ញុំបានសរសេរដែរឬទេ? ខ្ញុំគ្រាន់តែសរសេរអំពីសេចក្តីពុករលួយខ្លះរបស់គាត់ប៉ុណ្ណោះ ប៉ុន្តែវាមិនគួរណានាំឱ្យគាត់ត្រូវបានបណ្ដេញចេញនោះឡើយ មែនទេ?» ខ្ញុំបានឃើញបងស្រី លួ ស្ថិតនៅក្នុងសភាពអវិជ្ជមានក្រោយមក ហើយខ្ញុំមានអារម្មណ៍ពិរុទ្ធ។ ខ្ញុំគ្មានថាមពលសម្រាប់ភារកិច្ចរបស់ខ្ញុំទេ។

ខ្ញុំបាននិយាយទៅកាន់អ្នកដឹកនាំអំពីសភាពរបស់ខ្ញុំរយៈពេលពីរថ្ងៃក្រោយមក គាត់បានប្រាប់ខ្ញុំថា បងស្រី លួ ត្រូវបានបណ្ដេញចេញ ភាគច្រើនដោយសារតែគុណសម្បត្តិរបស់គាត់នៅមានកម្រិត ហើយគាត់មិនទាន់អាចក្លាយជាអ្នកដឹកនាំក្រុមនោះឡើយ។ វាគ្មានពាក់ព័ន្ធអ្វីជាមួយការវាយតម្លៃរបស់ខ្ញុំទេ។ ប៉ុន្តែ គាត់បាននិយាយថា ខ្ញុំហាក់ដូចជាគ្មានមេត្តាចំពោះចំណុចខ្វះខាតរបស់គាត់ ហើយមិនអាចប្រព្រឹត្តចំពោះមនុស្សដោយយុត្តិធម៌ឡើយ ថាខ្ញុំជាមនុស្សចងគំនុំ និងមាននិស្ស័យព្យាបាទ។ ដួងចិត្តរបស់ខ្ញុំបានធ្លាក់ក្ដុក ពេលបានឮបែបនេះ។ តើ «ការចងគំនុំ» និង «និស្ស័យព្យាបាទ» នោះមិនមែនជារឿងដែលយើងនិយាយអំពីមនុស្សអាក្រក់ទេឬ? ខ្ញុំបានឈឺចិត្តអស់រយៈពេលពីរបីថ្ងៃ គ្រប់ពេលដែលខ្ញុំបានគិតអំពីអ្វីដែលគាត់បាននិយាយ។ ខ្ញុំឆ្ងល់ថាតើខ្ញុំពិតជាមនុស្សព្យាបាទគេមែនឬអត់។ ខ្ញុំបានចូលចំពោះព្រះជាម្ចាស់នៅក្នុងការអធិស្ឋាន ក្នុងពេលដែលខ្ញុំកំពុងតែឈឺចាប់នេះ៖ «ឱព្រះជាម្ចាស់អើយ! បងស្រីនេះបាននិយាយថា ខ្ញុំមាននិស្ស័យព្យាបាទ ប៉ុន្តែ ខ្ញុំមើលមិនឃើញឡើយ។ សូមជួយបំភ្លឺខ្ញុំផង ដើម្បីឱ្យខ្ញុំអាចស្គាល់ខ្លួនឯងយ៉ាងពិតប្រាកដផង»។

ខ្ញុំបានអានបទគម្ពីរនេះចេញពីព្រះបន្ទូលរបស់ព្រះជាម្ចាស់ ក្រោយពីអធិស្ឋានរួច៖ «តើអ្នកអាចគិតពីវិធីនានា ដើម្បីដាក់ទោសមនុស្ស ដោយសារតែពួកគេមិនត្រូវចិត្តរបស់អ្នករាល់គ្នា ឬដោយសារតែពួកគេមិនស្រុះស្រួលជាមួយអ្នកបានឬទេ? តើអ្នករាល់គ្នាធ្លាប់ធ្វើអ្វីដូច្នោះពីមុនមកឬទេ? តើអ្នកបានធ្វើច្រើនប៉ុនណា? តើអ្នកមិនតែងតែមើលងាយមនុស្ស ស្ដីបន្ទោស ឬរិះគន់ចំពោះពួកគេដោយប្រយោលទេឬ? (មែនហើយ។) តើអ្នកស្ថិតក្នុងសភាពអ្វី នៅពេលដែលអ្នករាល់គ្នាកំពុងតែធ្វើរឿងបែបនេះ? នៅពេលនោះ អ្នកកំពុងតែបញ្ចេញឱ្យធូរទ្រូង និងមានអារម្មណ៍សប្បាយ។ អ្នកបានទទួលអំណាចគ្រប់គ្រង។ ទោះបីជាយ៉ាងណាក៏ដោយ បន្ទាប់ពីនោះ អ្នកគិតក្នុងចិត្តថា 'ខ្ញុំបានធ្វើរឿងដ៏គួរឱ្យស្អប់។ ខ្ញុំមិនកោតខ្លាចព្រះជាម្ចាស់ឡើយ ហើយខ្ញុំបានប្រព្រឹត្តចំពោះបុគ្គលនោះយ៉ាងអយុត្តិធម៌។' បើគិតឱ្យស៊ីជម្រៅទៅ តើអ្នកមានអារម្មណ៍ខុសឆ្គងឬទេ? (មែនហើយ។) ទោះបីជាអ្នករាល់គ្នាមិនកោតខ្លាចព្រះជាម្ចាស់ក៏ដោយ ក៏យ៉ាងហោចណាស់ អ្នករាល់គ្នាមានញាណមួយចំនួននៃមនសិការដែរ។ ដូច្នេះ តើអ្នកនៅតែអាចធ្វើរឿងប្រភេទនេះទៀតទេនៅពេលអនាគត? តើអ្នកអាចគិតពីការវាយប្រហារ និងការស្វែងរកការសងសឹកចំពោះមនុស្ស ដោយធ្វើឱ្យពួកគេមានពេលដ៏លំបាក និងបង្ហាញពួកគេថា នរណាជាចៅហ្វាយឬទេ នៅពេលដែលអ្នកស្អប់ពួកគេ និងមិនអាចស្រុះស្រួលជាមួយពួកគេ ឬនៅពេលដែលពួកគេមិនស្ដាប់បង្គាប់ ឬស្ដាប់អ្នក? តើអ្នកនឹងនិយាយថា 'បើអ្នកមិនធ្វើអ្វីដែលខ្ញុំចង់បានទេ ខ្ញុំនឹងរកឱកាសដាក់ទោសអ្នក ដោយគ្មាននរណាម្នាក់ដឹងពីវាឡើយ។ គ្មាននរណាម្នាក់នឹងដឹងឡើយ ប៉ុន្តែខ្ញុំនឹងធ្វើឱ្យអ្នកចុះចូលចំពោះខ្ញុំ។ ខ្ញុំនឹងបង្ហាញអ្នកអំពីអំណាចរបស់ខ្ញុំ។ បន្ទាប់មក គ្មាននរណាម្នាក់នឹងហ៊ានរញ៉េរញ៉ៃជាមួយខ្ញុំឡើយ!' ឬទេ? សូមប្រាប់ខ្ញុំពីរឿងនេះ៖ តើបុគ្គលដែលធ្វើរឿងបែបនេះ មានភាពជាមនុស្សប្រភេទណា? ពាក់ព័ន្ធនឹងភាពជាមនុស្សរបស់គេ គេជាមនុស្សដែលសាហាវឃោរឃៅ។ បើវាស់ស្ទង់ប្រៀបធៀបនឹងសេចក្ដីពិត គេមិនគោរពព្រះជាម្ចាស់ឡើយ» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានខកចិត្ត ក្រោយបានអានព្រះបន្ទូលរបស់ព្រះជាម្ចាស់អំពីការជំនុំជម្រះ។ ព្រះបន្ទូលទាំងនេះបានបើកសម្ដែងពីសភាពដ៏ពិតរបស់ខ្ញុំ។ ពេលគិតក្រោយវិញ បងស្រី លួ និងខ្ញុំបានធ្វើការជាមួយគ្នាយ៉ាងល្អពីដំបូង។ ខ្ញុំបានបង្កើតការលំអៀងទាស់នឹងគាត់ ពេលដែលការវាយតម្លៃរបស់គាត់ចំពោះអ្នកផ្សេងបានប៉ះពាល់ខ្ញុំ និងប៉ះពាល់ដល់អំនួតរបស់ខ្ញុំនៅមុខមនុស្សដទៃ។ គាត់ចាប់ផ្ដើមលើកឡើងអំពីចំណុចខ្វះចន្លោះរបស់ខ្ញុំ ក្រោយពេលគាត់បានក្លាយជាអ្នកដឹកនាំក្រុម។ ខ្ញុំមានអារម្មណ៍ថា ខ្ញុំបានបាក់មុខ និងរងភាពអាម៉ាស់។ គាត់ចាប់ផ្ដើមធ្វើឱ្យខ្ញុំមួម៉ៅ ហើយខ្ញុំចង់ធ្វើឱ្យគាត់ខ្មាសគេ។ ពេលដែលគាត់បានចែករំលែកអំពីសភាពរបស់គាត់ ដើម្បីរកដំណោះស្រាយ ខ្ញុំបានគិតថា គាត់គ្រាន់តែលាតត្រដាងអំពីចំណុចខ្វះចន្លោះរបស់ខ្ញុំ និងធ្វើឱ្យខ្ញុំខ្មាសគេប៉ុណ្ណោះ ដោយធ្វើឱ្យប៉ះពាល់ដល់មុខមាត់ខ្ញុំនៅមុខបងប្អូនប្រុសស្រី។ ការមិនចូលចិត្តរបស់ខ្ញុំចំពោះគាត់មានកាន់តែខ្លាំងឡើងៗ ហើយខ្ញុំបានពង្រីកបញ្ហារបស់គាត់ ដើម្បីលាតត្រដាងអំពីគាត់ ដោយប្រព្រឹត្តចេញពីការព្យាបាទ និងធ្វើឱ្យគាត់ក្លាយជាអវិជ្ជមាន។ ខ្ញុំបានប្រើការវាយតម្លៃរបស់ខ្ញុំអំពីគាត់ ជាឱកាសមួយ ដើម្បីសងសឹក។ ខ្ញុំបានសរសេររៀបរាប់គ្រប់ទាំងចំណុចខ្វះខាតរបស់គាត់ និងសេចក្តីពុករលួយរបស់គាត់ដែលខ្ញុំបានកត់សម្គាល់ឃើញ ដោយមិនបានលើកឡើងអំពីចំណុចខ្លាំងរបស់គាត់ទាល់តែសោះ។ ខ្ញុំគ្រាន់តែចង់ឱ្យអ្នកដឹកនាំបានដឹងច្បាស់អំពីគាត់ ហើយផ្ទេរគាត់ចេញប៉ុណ្ណោះ។ ពេលគិតអំពីរបៀបដែលខ្ញុំបានប្រព្រឹត្តនេះ ធ្វើឱ្យខ្ញុំមានអារម្មណ៍មិនស្រួលឡើយ។ ខ្ញុំបានចិញ្ចឹមចិត្តឈឺចាប់ ដោយសារតែពាក្យសម្ដីរបស់បងស្រី លួ បានប៉ះពាល់លើ មុខមាត់ និងឋានៈរបស់ខ្ញុំ ដូច្នេះ ខ្ញុំក៏ប្រឆាំងនឹងគាត់។ ខ្ញុំបានធ្វើអ្វីគ្រប់យ៉ាងដែលខ្ញុំចង់ធ្វើ។ ខ្ញុំបានដឹងថា ខ្ញុំកំពុងតែខ្វះទាំងស្រុងនូវការគោរពចំពោះព្រះជាម្ចាស់ ហើយខ្ញុំពិតជាមានធម្មជាតិដែលព្យាបាទគេមែន! ខ្ញុំធ្លាប់គិតថា ខ្ញុំចុះសម្រុងយ៉ាងល្អជាមួយបងប្អូនប្រុសស្រី និងគិតថា ខ្ញុំចង់ជួយអ្នកណាដែលជួបការលំបាក។ ខ្ញុំបានគិតថា ខ្ញុំជាមនុស្សល្អម្នាក់ ដោយសារតែខ្ញុំបានធ្វើរឿងល្អៗ។ ឥឡូវ ខ្ញុំបានទទួលស្គាល់ថា នោះគឺដោយសារតែគ្មាននរណាម្នាក់បានប៉ះពាល់ដល់ផលប្រយោជន៍ផ្ទាល់ខ្លួនរបស់ខ្ញុំប៉ុណ្ណោះ។ និស្ស័យបែបសាតាំងរបស់ខ្ញុំបានចេញមកយ៉ាងពេញទំហឹង ពេលដែលពាក់ព័ន្ធនឹងផលប្រយោជន៍របស់ខ្ញុំ។ ខ្ញុំមិនអាចធ្វើអ្វីក្រៅពីវាយប្រហារ និងសងសឹកឡើយ។ ខ្ញុំទទួលស្គាល់ថា បើគ្មានការដោះស្រាយចំពោះនិស្ស័យនេះទេ នោះខ្ញុំអាចធ្វើអំពើអាក្រក់គ្រប់ពេលវេលាមិនខាន។ វាពិតជាគ្រោះថ្នាក់ណាស់!

ក្រោយមក ខ្ញុំបានឆ្លុះបញ្ចាំងលើខ្លួនឯង។ បើខ្ញុំមានសមត្ថភាពធ្វើអំពើអាក្រក់បែបនេះ តើគំនិតអ្វីខ្លះកំពុងតែគ្រប់គ្រងខ្ញុំទៅ? ខ្ញុំបានអានព្រះបន្ទូលទាំងនេះចេញពីព្រះជាម្ចាស់៖ «ប្រភពនៃការជំទាស់ និងការបះបោររបស់មនុស្សប្រឆាំងនឹងព្រះជាម្ចាស់ គឺជាសេចក្ដីខូចអាក្រក់របស់គេដែលបង្ករដោយសាតាំង។ ដោយសារតែការខូចអាក្រក់របស់សាតាំង មនសិការរបស់មនុស្សក៏បានក្លាយជាស្ពឹកអស់ ដ្បិតគេគ្មានសីលធម៌ គំនិតរបស់គេចុះខ្សោយទៅៗ ហើយទស្សនៈវិស័យផ្លូវចិត្ដរបស់គេក៏ឈានថយក្រោយដែរ។ មុនពេលមនុស្សត្រូវសាតាំងបណ្ដាលឱ្យក្លាយជាខូចអាក្រក់ មនុស្សបានដើរតាមព្រះជាម្ចាស់ និងស្ដាប់បង្គាប់ព្រះបន្ទូលរបស់ទ្រង់ បន្ទាប់ពីបានស្ដាប់ឮពួកវាដោយឯកអ្នក។ គេជាមនុស្សដែលមានវិចារណញ្ញាណ និងមនសិការល្អ ហើយជាមនុស្សជាតិធម្មតាម្នាក់។ ក្រោយពីសាតាំងធ្វើឱ្យគេធ្លាក់ក្នុងសេចក្ដីអាក្រក់មក វិចារណញ្ញាណ មនសិការ និងភាពជាមនុស្សរបស់គេក៏បានក្លាយជាអន់ថយ ហើយក៏ត្រូវខូចអស់ដោយសារសាតាំង។ ដូចនេះ គេក៏បានបាត់បង់ការស្ដាប់បង្គាប់ និងសេចក្ដីស្រលាញ់ចំពោះព្រះជាម្ចាស់។ វិចារណញ្ញាណរបស់មនុស្សបានខុសពីធម្មតា និស្ស័យរបស់គេក៏បានក្លាយដូចជាសត្វ ហើយការបះបោរប្រឆាំងនឹងព្រះជាម្ចាស់របស់គេក៏មានកាន់តែញឹកញាប់ និងកាន់តែធ្ងន់ធ្ងរ។ ប៉ុន្ដែមនុស្សលោកនៅតែមិនដឹង និងមិនទទួលស្គាល់រឿងនេះ ហើយក៏បានជំទាស់ប្រឆាំង និងបះបោរទាំងងងឹតងងុល។ និស្ស័យពិតរបស់មនុស្សត្រូវបានលាតត្រដាងឡើង នៅក្នុងការបង្ហាញអំពីវិចារណញ្ញាណ ការយល់ដឹង និងមនសិការរបស់គេ ដ្បិតវិចារណញ្ញាណ និងការយល់ដឹងរបស់គេមិនសមហេតុផល ហើយមនសិការរបស់គេក៏បានក្លាយជាស្រអាប់យ៉ាងខ្លាំង ដូចនេះ និស្ស័យរបស់គេមានការបះបោរប្រឆាំងនឹងព្រះជាម្ចាស់» («ការមាននិស្ស័យដែលមិនចេះផ្លាស់ប្ដូរ គឺជាការប្រឆាំងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «មនុស្សគិតដូច្នេះថា៖ 'បើអ្នកមិនចិត្តល្អទេ ខ្ញុំក៏មិនចិត្តល្អដែរ! បើអ្នកឈ្លើយចំពោះខ្ញុំ នោះខ្ញុំក៏នឹងឈ្លើយចំពោះអ្នកដែរ! បើអ្នកមិនប្រព្រឹត្តចំពោះខ្ញុំដោយសេចក្ដីថ្លៃថ្នូរ ហេតុអ្វីខ្ញុំប្រព្រឹត្តចំពោះអ្នកដោយសេចក្ដីថ្លៃថ្នូរនោះ?' តើនេះគឺជាការគិតប្រភេទណា? តើវាមិនមែនជាវិធីនៃការគិតបែបចងគំនុំទេឬ? នៅក្នុងទស្សនៈរបស់បុគ្គលសាមញ្ញម្នាក់ តើទស្សនៈប្រភេទនេះមិនអាចសម្រេចបានទេឬ? 'ភ្នែកសងដោយភ្នែក ធ្មេញសងដោយធ្មេញ'។ 'អ្នកទទួលបានអ្វីដូចដែលអ្នកបានធ្វើចំពោះខ្ញុំ' ក្នុងចំណោមអ្នកមិនជឿ ទាំងនេះគឺជាសនិទានដ៏សមហេតុផល ហើយស្របនឹងសញ្ញាណរបស់មនុស្សទាំងស្រុង។ ទោះបីជាយ៉ាងណាក៏ដោយ ក្នុងនាមជាមនុស្សម្នាក់ដែលជឿលើព្រះជាម្ចាស់ ក្នុងនាមជាមនុស្សម្នាក់ដែលស្វះស្វែងយល់ពីសេចក្ដីពិត និងស្វែងរកការផ្លាស់ប្ដូរនៅក្នុងនិស្ស័យ តើអ្នកនឹងនិយាយថា ពាក្យបែបនេះត្រូវឬខុស? តើអ្នកគួរធ្វើអ្វីខ្លះ ដើម្បីញែកពួកវា? តើអ្វីៗបែបនេះមកពីណា? ពួកវាមកពីធម្មជាតិអាក្រក់របស់សាតាំង។ ពួកវាមានពិស ហើយពួកវាមានមុខមាត់ពិតរបស់សាតាំងនៅក្នុងសេចក្ដីអាក្រក់ និងភាពអាក្រក់របស់វា។ ពួកវាមានផ្ទុកនូវសារជាតិនីមួយៗរបស់ធម្មជាតិនោះ។ តើអ្វីជាធម្មជាតិនៃការយល់ឃើញ គំនិត ការសម្ដែងចេញ ការនិយាយ និងសូម្បីតែសកម្មភាពដែលមានសារជាតិរបស់ធម្មជាតិនោះ? តើពួកវាមិនមែនជារបស់សាតាំងទេឬ? តើទិដ្ឋភាពរបស់សាតាំងទាំងនេះ ស្របនឹងភាពជាមនុស្សឬទេ? តើពួកវាស្របនឹងសេចក្ដីពិត ឬស្របនឹងតថភាពនៃសេចក្ដីពិតឬទេ? តើពួកវាគឺជាសកម្មភាពដែលអ្នកដើរតាមព្រះជាម្ចាស់គួរធ្វើ ហើយជាគំនិត និងការយល់ឃើញដែលពួកគេគួរតែមានឬទេ? (ទេ។)» («មានតែការដោះស្រាយនិស្ស័យពុករលួយរបស់អ្នកប៉ុណ្ណោះ ទើបអាចរំដោះអ្នកចេញពីសភាពអវិជ្ជមានបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានដឹងថា មនុស្សបានពុករលួយ និងអាក្រក់ទាំងស្រុងបែបនេះ ដោយសារតែសេចក្តីពុករលួយរបស់សាតាំង។ តាមរយៈការអប់រំផ្លូវការ និងឥទ្ធិពលពីសង្គម សាតាំង ពួកអារក្ស បានបញ្ជ្រាបគ្រប់ទាំងសារជាតិពិសពុលរបស់វាចូលទៅក្នុងយើង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «ខ្ញុំនឹងមិនវាយប្រហារឡើយ ដរាបណាមានគេប្រហារខ្ញុំមុន បើខ្ញុំត្រូវគេវាយប្រហារ ខ្ញុំច្បាស់ជាវាយប្រហារបកទៅវិញ» «ចូរប្រព្រឹត្តដាក់គេ ដូចគេប្រព្រឹត្តដាក់អ្នកដែរ» និង «សុភាពបុរស ចង់សងសឹកមិនយឺតពេលទេ»។ មនុស្សប្រកាន់យកទស្សនៈទាំងនេះទុកជាច្បាប់ទម្លាប់របស់ពួកគេសម្រាប់ការរស់រាន ទាំងមិនដឹងខ្លួន។ ពួកគេកាន់តែក្រអឺតក្រទម មានល្បិច អាត្មានិយម និងព្យាបាទនៅគ្រប់ពេលវេលា។ មនុស្សមិនបានខ្វល់ខ្វាយ ឬអត់ទោសពិតប្រាកដឡើយ ហើយក៏គ្មានសេចក្តីស្រឡាញ់ដ៏ពិតដែរ។ ពួកគេបានអន់ចិត្ត ហើយឃ្លាតឆ្ងាយពីគ្នា ពេលដែលមានអ្វីមួយប៉ះពាល់ដល់ផលប្រយោជន៍ផ្ទាល់ខ្លួនរបស់ពួកគេ។ ពួកគេអាចថែមទាំងបង្កើតសត្រូវ ឬសងសឹកទៀតផង។ មនុស្សកាន់តែលែងរាក់ទាក់គ្នា និងកាន់តែមានឃ្លាតឆ្ងាយពីគ្នា ហើយបាត់បង់អារម្មណ៍នៃភាពជាមនុស្សធម្មតា។ គំនិតខ្ញុំត្រូវបានបញ្ជ្រាបឱ្យមានគ្រប់ទាំងការគិតបែបនេះតាំងពីខ្ញុំនៅតូចមកម្ល៉េះ។ ខ្ញុំបានរស់នៅតាមទស្សនៈទាំងនេះ។ ពេលនរណាម្នាក់បានប៉ះពាល់ដល់ផលប្រយោជន៍របស់ខ្ញុំ ខ្ញុំមានតែស្អប់ និងសងសឹកពួកគេ។ នៅពេលដែលខ្ញុំនៅជាមួយបងស្រី លួ គាត់បាននិយាយ និងធ្វើរឿងរ៉ាវដែលប៉ះពាល់ដល់ផលប្រយោជន៍របស់ខ្ញុំ ដូច្នេះខ្ញុំបានអន់ចិត្ត និងឆក់យកឱកាសដើម្បីសងសឹកគាត់វិញ។ ខ្ញុំចង់ឱ្យគាត់មើលឃើញថាខ្ញុំខ្លាំងប៉ុនណា ដើម្បីឱ្យគាត់លែងហ៊ានប្រមាថខ្ញុំម្ដងទៀត។ ខ្ញុំថែមទាំងចង់បណ្ដេញគាត់ចេញទៀតផង។ តើឥរិយាបថរបស់ខ្ញុំបែបនេះមានអ្វីខុសពីពួកទទឹងនឹងព្រះគ្រីស្ទ និងមនុស្សអាក្រក់ដែលពួកជំនុំបានបណ្ដេញចេញទៅ? មនុស្សទាំងនោះចង់បានតែការយល់ព្រម និងការសរសើរពីអ្នកដទៃប៉ុណ្ណោះ ប៉ុន្តែមិនអាចទ្រាំទ្រនឹងពាក្យស្មោះត្រង់ណាមួយដែលលាតត្រដាងអំពីសេចក្តីពុករលួយរបស់ពួកគេឡើយ។ ពួកគេនឹងវាយប្រហារអស់អ្នកណា ដែលបាននិយាយ ឬធ្វើអ្វីមួយដែលធ្វើឱ្យពួកគេអន់ចិត្ត។ ជាមួយគ្រប់ទាំងការអាក្រក់របស់ពួកគេ នៅទីបំផុត ពួកគេបានបំពាននិស្ស័យរបស់ព្រះជាម្ចាស់ ពួកគេបានធ្វើឱ្យអ្នកដទៃខឹង ហើយពួកគេត្រូវបានបណ្ដេញចេញពីពួកជំនុំ។ ពួកគេបានបាត់បង់ឱកាសទទួលបានសេចក្តីសង្រ្គោះជារៀងរហូត។ ហើយខ្ញុំកំពុងតែរិះគន់បងស្រី លួ ដោយសារតែពាក្យសម្ដីរបស់គាត់ បានធ្វើឱ្យអំនួតខ្ញុំឈឺចាប់។ ខ្ញុំគ្មានធ្វើអ្វីក្រៅពីធ្វើឱ្យគាត់ឈឺចាប់ឡើយ។ ខ្ញុំកំពុងតែធ្វើការអាក្រក់ហើយ! ខ្ញុំបានឃើញថា ខ្ញុំមាននូវភាពជាមនុស្សដ៏អាក្រក់ថា ខ្ញុំមានធម្មជាតិ និងសារជាតិដ៏អាក្រក់ដូចពួកទទឹងនឹងព្រះគ្រីស្ទ ដូចមនុស្សទុច្ចរិតផងដែរ ហើយការនេះគួរឱ្យស្អប់ខ្ពើមចំពោះព្រះជាម្ចាស់។ បើខ្ញុំមិនប្រែចិត្តឥឡូវទេ នោះខ្ញុំនឹងលិចលង់ទៅក្នុងការអាក្រក់ ហើយត្រូវបានព្រះជាម្ចាស់ដាក់ទោស ដូចជាពួកទទឹងនឹងព្រះគ្រីស្ទ មនុស្សទុច្ចរិតមិនខាន! ការនេះបានធ្វើឱ្យខ្ញុំខ្លាចកាន់តែខ្លាំង ពេលដែលខ្ញុំគិតអំពីវា។ ខ្ញុំបានចូលទៅចំពោះព្រះជាម្ចាស់នៅក្នុងការអធិស្ឋាន៖ «ឱព្រះជាម្ចាស់អើយ ខ្ញុំកំពុងតែខ្វះនូវភាពជាមនុស្ស។ ខ្ញុំកំពុងតែរស់នៅក្នុងនិស្ស័យដ៏ពុករលួយរបស់ខ្ញុំ ហើយរិះគន់បងស្រីរបស់ខ្ញុំ។ ខ្ញុំមិនសមជាមនុស្សនោះឡើយ។ បើទ្រង់មិនបានបង្កើតស្ថានភាពនេះ ដើម្បីដោះស្រាយជាមួយខ្ញុំទេ នោះខ្ញុំនឹងមិនបានឆ្លុះបញ្ចាំងលើខ្លួនឯងឡើយ។ ខ្ញុំនឹងបន្តធ្វើអំពើអាក្រក់ និងធ្វើឱ្យគាត់ឈឺចាប់មិនខាន។ ព្រះជាម្ចាស់អើយ ខ្ញុំចង់ប្រែចិត្ត។ ខ្ញុំមិនចង់រស់នៅតាមសារជាតិពិសពុលរបស់សាតាំងតទៅទៀតឡើយ។ សូមទ្រង់ចង្អុលបង្ហាញខ្ញុំឱ្យក្លាយជាមនុស្សម្នាក់ដែលមានសតិសម្បជញ្ញៈ មានហេតុផលប្រកបដោយភាពជាមនុស្សផង។»

ក្រោយមក ខ្ញុំអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «សេចក្ដីស្រឡាញ់ និងសេចក្ដីស្អប់គឺជាអ្វីៗដែលភាពជាមនុស្សធម្មតាគួរតែមាន ប៉ុន្តែអ្នកត្រូវតែញែកឱ្យច្បាស់ រវាងអ្វីដែលអ្នកស្រឡាញ់ និងអ្វីដែលអ្នកស្អប់។ នៅក្នុងចិត្តរបស់អ្នក អ្នកគួរតែស្រឡាញ់ព្រះជាម្ចាស់ ស្រឡាញ់សេចក្ដីពិត ស្រឡាញ់អ្វីៗដែលវិជ្ជមាន និងស្រឡាញ់បងប្អូនប្រុសស្រីរបស់អ្នក ស្របពេលដែលអ្នកស្អប់អារក្សសាតាំង ស្អប់អ្វីៗដែលអវិជ្ជមាន ស្អប់ពួកទទឹងនឹងព្រះគ្រីស្ទ និងស្អប់មនុស្សអាក្រក់។ បើអ្នកមានសេចក្ដីស្អប់ចំពោះបងប្អូនប្រុសស្រីរបស់អ្នក នោះអ្នកនឹងចង់គាបសង្កត់ពួកគេ ហើយសងសឹកពួកគេ។ នេះអាចជារឿងគួរឱ្យខ្លាច។ មនុស្សមួយចំនួនគ្រាន់តែមានគំនិតនៃសេចក្ដីស្អប់ និងទស្សនៈអាក្រក់ប៉ុណ្ណោះ។ មួយរយៈក្រោយមក បើមនុស្សបែបនេះមិនអាចស្រុះស្រួលជាមួយបុគ្គលដែលពួកគេស្អប់ទេ នោះពួកគេនឹងចាប់ផ្តើមដកខ្លួននៅឆ្ងាយពីបុគ្គលនោះ។ ទោះបីជាយ៉ាងណាក៏ដោយ ពួកគេមិនឱ្យរឿងនេះប៉ះពាល់ដល់ភារកិច្ចរបស់ពួកគេ ឬមានឥទ្ធិពលលើទំនាក់ទំនងអន្តរបុគ្គលជាប្រក្រតីរបស់ពួកគេឡើយ ពីព្រោះពួកគេមានព្រះជាម្ចាស់នៅក្នុងចិត្តរបស់ពួកគេ ហើយពួកគេគោរពទ្រង់។ ពួកគេមិនចង់ប្រមាថព្រះជាម្ចាស់ឡើយ ហើយកោតខ្លាចមិនហ៊ានធ្វើដូច្នោះទេ។ ទោះបីជាមនុស្សទាំងនេះ អាចមានទស្សនៈជាក់លាក់អំពីនរណាម្នាក់ក៏ដោយ ក៏ពួកគេមិនដែលយកគំនិតនោះទៅអនុវត្ត ឬបញ្ចេញពាក្យសម្ដីមួយម៉ាត់ដែលខុសទំនង ដោយមិនសុខចិត្តប្រមាថព្រះជាម្ចាស់ឡើយ។ តើនេះជាឥរិយាបថប្រភេទណា? នេះគឺជាឧទាហរណ៍អំពីការប្រព្រឹត្តខ្លួន និងដោះស្រាយអ្វីៗដោយគោលការណ៍ និងការមិនលម្អៀង។ អ្នកអាចមិនអាចប្រៀបធៀបជាមួយនឹងលក្ខណៈសម្បត្តិរបស់មនុស្សម្នាក់បាន ហើយអ្នកអាចមិនចូលចិត្តគេ ប៉ុន្តែនៅពេលដែលអ្នកធ្វើការជាមួយគេ អ្នកនៅតែមិនលម្អៀង ហើយនឹងមិនបង្កការខកចិត្តក្នុងការបំពេញភារកិច្ចរបស់អ្នក លះបង់ភារកិច្ចរបស់អ្នក ឬយកចេញនូវការខកចិត្តរបស់អ្នក ដើម្បីផលប្រយោជន៍នៃគ្រួសាររបស់ព្រះជាម្ចាស់។ អ្នកអាចធ្វើអ្វីៗស្របនឹងគោលការណ៍។ ដូច្នេះ អ្នកមានការគោរពជាមូលដ្ឋានចំពោះព្រះជាម្ចាស់។ បើអ្នកមានច្រើនជាងនោះបន្តិច នោះនៅពេលដែលអ្នកឃើញថា នរណាម្នាក់មានកំហុស ឬភាពទន់ខ្សោយ ទោះបីជាគេបានប្រមាថអ្នក ឬបង្កគ្រោះថ្នាក់ដល់ផលប្រយោជន៍ផ្ទាល់ខ្លួនរបស់អ្នកក៏ដោយ ក៏អ្នកនៅតែមានការគោរពចំពោះព្រះជាម្ចាស់ ដើម្បីជួយគេដែរ។ ការធ្វើបែបនេះនឹងកាន់តែប្រសើរ។ វាមានន័យថា អ្នកគឺជាបុគ្គលម្នាក់ដែលមានភាពជាមនុស្ស តថភាពនៃសេចក្ដីពិត និងការគោរពចំពោះព្រះជាម្ចាស់» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានឃើញចេញពីព្រះបន្ទូលរបស់ព្រះជាម្ចាស់ថា អស់អ្នកដែលកោតខ្លាចព្រះជាម្ចាស់ អាចប្រព្រឹត្តចំពោះអ្នកដទៃស្របតាមគោលការណ៍នៃសេចក្តីពិត។ ពេលខ្លះ ពួកគេអាចមានការមិនចូលចិត្តខ្លះចំពោះបងប្អូនប្រុសស្រីមែន ប៉ុន្តែពួកគេមិនប្រព្រឹត្តចំពោះមនុស្សតាមឆន្ទៈផ្ទាល់ខ្លួនទេ ហើយពួកគេមិនធ្វើអ្វីមួយដែលបំពានព្រះជាម្ចាស់ ឬធ្វើឱ្យអ្នកដទៃឈឺចាប់ឡើយ។ មនុស្សដែលមិនកោតខ្លាចព្រះជាម្ចាស់ ធ្វើអ្វីគ្រប់យ៉ាងទៅតាមចិត្តដ៏កាចសាហាវរបស់ពួកគេ ហើយពួកគេកំពុងតែធ្វើអាក្រក់ និងត្រូវព្រះជាម្ចាស់ថ្កោលទោស។ បងស្រី លួ ជាមនុស្សនិយាយត្រង់ៗ ប៉ុន្តែអ្វីដែលគាត់បាននិយាយអំពីខ្ញុំ គឺជារឿងពិត។ វាមិនមែនដើម្បីវាយប្រហារខ្ញុំទេ។ គាត់ក៏ធ្វើភារកិច្ចរបស់គាត់យ៉ាងហ្មត់ចត់ និងមានទំនួលខុសត្រូវដែរ ហើយសំណើរបស់គាត់ភាគច្រើនសុទ្ធតែមានប្រយោជន៍សម្រាប់ការងាររបស់យើង។ ខ្ញុំមិនគួរណាបង្កឱ្យមានបញ្ហាជាមួយគាត់ឡើយ។ ក្រោយមក ខ្ញុំបានបើកចំហប្រាប់គាត់អំពីសេចក្តីពុករលួយរបស់ខ្ញុំ ហើយខ្ញុំបានសុំទោស។ បងស្រី លួ បាននិយាយថា គាត់មិនបានគិតអំពីរឿងនេះឡើយ ហើយគាត់បានប្រកបសេចក្តីពិតច្រើនទៀត ដើម្បីជួយខ្ញុំ។ ខ្ញុំមានអារម្មណ៍អាម៉ាស់ និងស្អប់ខ្លួនឯងកាន់តែខ្លាំង។ ខ្ញុំមិនចង់រស់នៅតាមនិស្ស័យដ៏ពុករលួយរបស់ខ្ញុំទៀតឡើយ។ ក្រោយមក ពេលដែលបងស្រី លួ ផ្ដល់សំណើដល់ខ្ញុំ ឬគាត់និយាយអ្វីមួយ ឬបានធ្វើប៉ះពាល់ដល់អំនួតខ្ញុំ ខ្ញុំអាចទទួលយកវានៅក្នុងរបៀបដែលត្រឹមត្រូវ ហើយផ្តោតទៅលើការស្វែងរកសេចក្តីពិត និងការឆ្លុះបញ្ចាំងលើខ្លួនឯង។ យើងអាចធ្វើការជាមួយគ្នាបានល្អម្ដងទៀត។ ការនេះបានធ្វើឱ្យខ្ញុំធូរស្រាលចិត្តយ៉ាងខ្លាំង។ ខ្ញុំអរព្រះគុណព្រះសម្រាប់ការជំនុំជម្រះរបស់ព្រះជាម្ចាស់ ដែលបានផ្លាស់ប្ដូរខ្ញុំនៅក្នុងរបៀបដ៏តូចតាចនេះ។


៤៥. ការរស់នៅ ចំពោះព្រះជាម្ចាស់

ព្រះដ៏មានគ្រប់ព្រះចេស្ដាមានបន្ទូលថា៖ «ដើម្បីចូលទៅក្នុងភាពពិតប្រាកដ មនុស្សត្រូវតែបង្វែរអ្វីៗគ្រប់យ៉ាង ឆ្ពោះទៅរកជីវិតពិតជាក់ស្តែង។ ប្រសិនបើ មនុស្សជឿលើព្រះជាម្ចាស់ហើយ តែមិនអាចស្គាល់ខ្លួនឯងតាមរយៈការអនុវត្តនៅក្នុងជីវិតពិតជាក់ស្តែង ហើយប្រសិនបើពួកគេមិនអាចរស់នៅ ជាមនុស្សធម្មតានៅក្នុងជីវិតពិតជាក់ស្តែងទេ នោះពួកគេនឹងក្លាយជាមនុស្សបរាជ័យ។ អស់អ្នកដែលមិនស្តាប់បង្គាប់ព្រះជាម្ចាស់ គឺជាមនុស្សដែលមិនអាចចូលទៅក្នុងជីវិតពិតជាក់ស្តែងបានឡើយ។ ពួកគេ គឺជាអ្នកដែលនិយាយអំពីមនុស្សជាតិ ប៉ុន្តែពួកគេរស់នៅតាមនិស្ស័យរបស់អារក្សវិញ។ ពួកគេ គឺជាអ្នកដែលនិយាយពីសេចក្តីពិត ប៉ុន្តែពួកគេរស់នៅតាមគោលលទ្ធិជំនួសវិញ។ អស់អ្នកដែលមិនអាចរស់នៅតាមសេចក្តីពិតនៅក្នុងជីវិតពិតជាក់ស្តែង គឺជាពួកអ្នកដែលជឿលើព្រះជាម្ចាស់ ក៏ប៉ុន្តែបែរជាត្រូវព្រះជាម្ចាស់ស្អប់ខ្ពើម និងបដិសេធទៅវិញ។ អ្នកត្រូវអនុវត្តរស់នៅក្នុងជីវិតពិតជាក់ស្តែងរបស់អ្នក ហើយត្រូវដឹងពីភាពខ្វះចន្លោះ ការមិនស្តាប់បង្គាប់ ភាពល្ងង់ខ្លៅ ព្រមទាំងដឹងពីភាពជាមនុស្សមិនធម្មតា និងភាពទន់ខ្សោយរបស់អ្នក។ តាមរបៀបនេះ ចំណេះដឹងរបស់អ្នក នឹងត្រូវបានបញ្ចូលទៅក្នុងស្ថានភាព និងការលំបាកជាក់ស្តែងជាច្រើនរបស់អ្នក។ មានតែចំណេះដឹងប្រភេទនេះទេ ដែលអាចអោយអ្នកយល់ច្បាស់ពីស្ថានភាពផ្ទាល់ខ្លួនរបស់អ្នក ហើយនិងទទួលបាននូវការផ្លាស់ប្តូរនូវនិស្ស័យរបស់អ្នកផងដែរ» («ការពិភាក្សាអំពីជីវិតពួកជំនុំ និងជីវិតពិតជាក់ស្តែង» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ក្នុងការតាមរកច្រកចូលទៅក្នុងជីវិត មនុស្សម្នាក់ត្រូវតែត្រួតពិនិត្យពាក្យសម្ដី និងទង្វើ គំនិត និងយោបល់របស់ខ្លួននូវរាល់បញ្ហាដែលកើតឡើងក្នុងជីវិតប្រចាំថ្ងៃរបស់ខ្លួន ហើយយល់ពីសភាពរបស់ខ្លួន។ ដោយការធ្វើតាមសេចក្ដីនោះ មនុស្សម្នាក់ត្រូវតែត្រួតពិនិត្យសភាពនោះដោយប្រៀបធៀបនឹងសេចក្ដីពិត ស្វែងរកសេចក្ដីពិត និងចូលទៅក្នុងតថភាពនៃសេចក្ដីពិតរបស់សេចក្ដីពិតដែលមនុស្សម្នាក់យល់ដឹង។ អំឡុងពេលនៃការចូលទៅក្នុងតថភាពនៃសេចក្ដីពិត មនុស្សម្នាក់ត្រូវតែយល់ពីសភាពរបស់ខ្លួន ហើយចូលមកជារឿយៗចំពោះព្រះជាម្ចាស់ ដើម្បីអធិស្ឋានទៅកាន់ទ្រង់ និងអង្វរសុំទ្រង់។ មនុស្សម្នាក់ក៏ត្រូវតែធ្វើការប្រកបគ្នាជារឿយៗជាមួយបងប្អូនប្រុសស្រីដោយបើកចិត្តទូលាយ និងស្វែងរកមាគ៌ានៃច្រកចូលទៅក្នុងតថភាពនៃសេចក្ដីពិត ហើយស្វែងរកគោលការណ៍នៃសេចក្ដីពិត។ ទីបំផុត មនុស្សម្នាក់នឹងស្គាល់ពីនិស្ស័យដែលខ្លួនបើកសម្ដែងនៅក្នុងជីវិតប្រចាំថ្ងៃ ថាព្រះជាម្ចាស់មានអំណរនៅក្នុងពួកគេឬអត់ ថាមាគ៌ាដែលមនុស្សម្នាក់អនុវត្តត្រឹមត្រូវឬអត់ ថាមនុស្សម្នាក់បានត្រួតពិនិត្យពីសភាពដែលរកឃើញនៅក្នុងខ្លួនឯង តាមរយៈការត្រួតពិនិត្យខ្លួនឯងដោយប្រៀបធៀបនឹងព្រះបន្ទូលរបស់ព្រះជាម្ចាស់ឬអត់ ថាពួកគេបានត្រួតពិនិត្យសភាពនោះយ៉ាងត្រឹមត្រូវឬអត់ ថាសភាពនោះស្របនឹងព្រះបន្ទូលរបស់ព្រះជាម្ចាស់ឬអត់ ហើយថាមនុស្សម្នាក់សម្រេចបាន និងបង្កើតបានច្រកចូលពិតមួយ ពាក់ព័ន្ធនឹងសភាពដែលស្របនឹងព្រះបន្ទូលរបស់ព្រះជាម្ចាស់ឬអត់។ នៅពេលដែលអ្នករស់ក្នុងសភាពទាំងនេះ ក្នុងស្ថានភាពទាំងនេះជារឿយៗ នោះបន្តិចម្ដងៗ អ្នកនឹងមានការយល់ដឹងជាមូលដ្ឋានចំពោះសេចក្ដីពិតមួយចំនួន និងចំពោះសភាពជាក់ស្ដែងរបស់អ្នក» («ការស្គាល់ពីនិស្ស័យរបស់ខ្លួន គឺជាគ្រឹះនៃការផ្លាស់ប្តូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលព្រះជាម្ចាស់ទាំងនេះបើកសម្ដែងពីផ្លូវត្រឹមត្រូវទៅកាន់ច្រកចូលនៃជីវិត ដែលត្រូវពិនិត្យមើលគ្រប់គំនិត និងសកម្មភាព ក្នុងគ្រប់កិច្ចការដែលកើតឡើងនៅក្នុងជីវិតពិត ក្រោយពី យើងពិចារណាលើការបើកសម្ដែងចេញពីព្រះបន្ទូលព្រះ ឆ្លុះបញ្ចាំងនិស្ស័យពុករលួយរបស់យើង និងស្វែងរកសេចក្តីពិត ដើម្បីដោះស្រាយរឿងទាំងនោះ។ នេះជាផ្លូវតែមួយគត់ ដើម្បីស្គាល់ខ្លួនឯងយ៉ាងពិតប្រាកដ និងចូលទៅក្នុងព្រះបន្ទូលព្រះ។

ថ្មីៗនេះ បងចិនបានចែកចាយបទពិសោធមួយរបស់គាត់នៅក្នុងការប្រជុំកាលពី ៦ខែ មុន។ ពេលគាត់និយាយចប់ ខ្ញុំបានគិតថា គាត់បានធ្វើតាមអំពើចិត្ត និងគ្មានគោលការណ៍នៅក្នុងភារកិច្ចរបស់គាត់ឡើយ ដូច្នេះហើយបានជាគាត់ទទួលការលួសកាត់ និងការដោះស្រាយបែបហ្នឹង។ គាត់មិនបាននិយាយដោះសាយករួចខ្លួនឡើយ ហើយមើលទៅ គាត់ហាក់ដូចជាចុះចូលដែរ។ ប៉ុន្តែ ចំពោះហេតុផលដែលថាគាត់បានធ្វើតាមអំពើចិត្តនៅក្នុងកិច្ចការរបស់គាត់ ហើយអ្វីជានិស្ស័យពុករលួយរបស់គាត់ ឬជាឫសគល់នោះ គាត់មិនព្យាយាមយល់ពីការនេះ ហើយក៏មិនស្វែងរកសេចក្តីពិត ដើម្បីដោះស្រាយដែរ។ ការស្ដាប់បង្គាប់របស់គាត់គ្រាន់តែធ្វើតាមច្បាប់ទម្លាប់ប៉ុណ្ណោះ។ មិនអាចហៅថាជាការចុះចូលដ៏ពិតបានទេ។ ខ្ញុំរិះគិតថា «តើខ្ញុំមិនគួរលើកឡើងអំពីចំណុចខ្វះខាតនេះឲ្យគាត់ដឹងទេឬ?» តែក្រោយមក ខ្ញុំបានគិតថា «បងចិនបានក្លាយជាអ្នកជឿ យូរជាងខ្ញុំ បទពិសោធរបស់គាត់ក៏ច្រើនជាងខ្ញុំដែរ។ បើខ្ញុំស្នើទៅគាត់ នោះខ្ញុំនឹងដូចក្មេង ធ្វើខ្លួនជាមនុស្សធំ។ អ៊ីចឹងខ្ញុំក្រអឺតក្រទមទេឬ? យកល្អ ខ្ញុំមិនគួរនិយាយអ្វីឡើយ។» ពេលគាត់បញ្ចប់ការប្រកបគ្នារបស់គាត់ គាត់ក៏បានសុំឲ្យយើងប្រាប់គាត់អំពីភាពខ្វះចន្លោះណាមួយដែលយើងកត់សម្គាល់ឃើញអំពីគាត់ផងដែរ។ ខ្ញុំចង់លើកឡើងពីបញ្ហារបស់គាត់ ប៉ុន្តែខ្ញុំធ្វើមិនកើតឡើយ។ ខ្ញុំបានគិតថា «គាត់មានអាយុច្រើនជាងខ្ញុំ។ បើខ្ញុំថា គាត់មិនបានចុះចូលពិតប្រាកដ ហើយគ្រាន់តែធ្វើតាមច្បាប់ទម្លាប់ទេ នោះគាត់នឹងបាក់មុខខ្លាំង ហើយខ្ញុំនឹងធ្វើឲ្យគាត់ពិបាកឆ្លើយមិនខាន។ បើគាត់មិនទទួលយក ហើយនិយាយថា ខ្ញុំជាមនុស្សក្រអឺតក្រទម ឬថា ខ្ញុំនៅស្ទើរភ្លើង នោះខ្ញុំនឹងត្រូវអាម៉ាស់មុខមិនខាន។ ខ្ញុំមិនសូវជាស្គាល់គាត់ឡើយ ដូច្នេះ វាមិនស័ក្ដិសមឲ្យខ្ញុំប្រថុយ ដោយធ្វើឲ្យគាត់ឃើញខ្ញុំជាមនុស្សអាក្រក់នោះឡើយ។ ខ្ញុំបានអល់អែកយ៉ាងយូរ បន្ទាប់មក ខ្ញុំក៏និយាយថា «អើ បងមានពិសោធន៍ ហើយក៏មានការយល់ដឹងជាក់ស្ដែងយ៉ាងទូលំទូលាយដែរ។»

ក្រោយនិយាយពាក្យនេះរួចមក ខ្ញុំក៏មានអារម្មណ៍មិនស្រួល។ ខ្ញុំអាចមើលឃើញបញ្ហាគាត់ តែបែរជាមិននិយាយអ្វីមួយម៉ាត់ពីបញ្ហាទាំងនោះទៅវិញ។ ខ្ញុំគ្រាន់តែនិយាយល្អៗ ដែលខុសពីមនសិការរបស់ខ្ញុំប៉ុណ្ណោះ។ ពាក្យនោះគ្មាននូវភាពស្មោះសរ ឬភាពទៀងត្រង់ទេ។ ក្រោយមក ខ្ញុំបានគិតពីកិច្ចការដែលយើងតែងតែជជែកគ្នាក្នុងពេលប្រជុំម្តងៗ នាពេលកន្លងមក។ យើងត្រូវឆ្លុះបញ្ចាំងមើលខ្លួនឯងជារៀងរាល់ថ្ងៃ ដើម្បីមើលថាតើរាល់ថ្ងៃមានការកុហក ឬសេចក្តីពិតក្លែងក្លាយប៉ុន្មានដែលយើងបាននិយាយ ថាតើមានពាក្យសម្តីអ្វីខ្លះដែលជំរុញចេញពីគោលបំណងផ្ទាល់ខ្លួន និងមានរឿងអ្វីខ្លះដែលយើងបាននិយាយ ឬបានធ្វើ ដែលប្រឆាំងនឹងសេចក្តីពិតឬក៏អត់។ ខ្ញុំដឹងថា ខ្ញុំមិនបានធ្វើអ្វីសោះឡើយ ក្រៅពីកុហកបងចិន។ ខ្ញុំបានដឹងថា ព្រះជាម្ចាស់ដាស់តឿនយើងម្ដងហើយម្ដងទៀតឲ្យមានភាពទៀងត្រង់ ដូចបានឃើញនៅក្នុងពំនោលនេះថា ឃើញម៉េចថាចឹងទៅ ហើយប្រាប់ត្រង់ៗចុះ។ តែខ្ញុំមិនអាចអនុវត្តតាមសេចក្តីតម្រូវដ៏សំខាន់បំផុតនេះបានផង។ នៅត្រង់នេះ ខ្ញុំបានអន់ចិត្ត។ ខ្ញុំចូលទៅចំពោះព្រះជាម្ចាស់ភ្លាមៗ និងអធិស្ឋានសុំការចង្អុលបង្ហាញឱ្យស្គាល់ខ្លួនឯង។ បន្ទាប់មក ខ្ញុំអានព្រះបន្ទូលរបស់ព្រះជាម្ចាស់៖ «អ្នករាល់គ្នាសុទ្ធតែមានការអប់រំខ្ពស់។ អ្នករាល់គ្នាយកចិត្តទុកដាក់ទៅលើការធ្វើឲ្យពាក្យសម្ដីរបស់អ្នកមានភាពថ្លៃថ្នូរ និងមានភាពប៉ិនប្រសប់ ក៏ដូចជាទៅលើកាយវិការដែលអ្នកនិយាយផងដែរ៖ អ្នកជាមនុស្សឆ្លាតវាងវៃ ហើយអ្នកបានរៀនមិនធ្វើឲ្យខូចដល់ការគោរពខ្លួនឯង និងសេចក្តីថ្នៃថ្នូររបស់អ្នកដទៃ។ នៅក្នុងពាក្យសម្ដី និងទង្វើរបស់អ្នក អ្នកចេះទុកឱកាសឲ្យមនុស្សសម្រាប់ការប៉ះប៉ូវ។ អ្នកធ្វើអ្វីៗគ្រប់យ៉ាងដែលអ្នកអាចធ្វើបាន ដើម្បីធ្វើឲ្យមនុស្សមានអារម្មណ៍ស្រួលចិត្ត។ អ្នកមិនលាតត្រដាងស្លាកស្នាម ឬចន្លោះប្រហោងរបស់ពួកគេ ហើយអ្នកមិនព្យាយាមធ្វើឲ្យពួកគេឈឺចាប់ ឬបំបាក់មុខពួកគេឡើយ។ នេះហើយជាគោលការណ៍ដែលមនុស្សភាគច្រើនធ្វើនោះ។ តើនេះជាគោលការណ៍ប្រភេទអ្វីទៅ? វាជាការសមគំនិត ការមានឧបាយកល ការវៀចវេរ និងការមានស្នៀតបញ្ឆោត។ បង្កប់ពីក្រោយទឹកមុខញញឹមរបស់មនុស្ស គឺជារឿងជាច្រើនដែលព្យាបាទ មានស្នៀតបញ្ឆោត និងគួរឲ្យស្អប់។ ឧទាហរណ៍ ពេលប្រាស្រ័យទាក់ទងជាមួយអ្នកដទៃ ពេលដែលពួកគេមើលឃើញភ្លាមៗថា បុគ្គលម្នាក់ទៀតមានឋានៈបុណ្យស័ក្ដិតែបន្ដិច មនុស្សខ្លះនឹងចាប់ផ្ដើមនិយាយនៅក្នុងរបៀបបញ្ជោរ ក្នុងសំឡេងពីរោះយ៉ាងរលូន ដើម្បីធ្វើឲ្យបុគ្គលនោះមានអារម្មណ៍កក់ក្ដៅ។ ប៉ុន្តែ តើនោះជាអ្វីដែលពួកគេកំពុងតែគិតយ៉ាងពិតប្រាកដដែរឬទេ? ភាគច្រើន ពួកគេមានចេតនាបង្កប់ និងមានបំណងលាក់កំបាំង។ មនុស្សបែបនេះមានសេចក្តីងងឹតនៅក្នុងដួងចិត្តរបស់ពួកគេ ហើយពួកគេពិតជាគួរឲ្យស្អប់ណាស់។ របៀបដែលមនុស្សបែបនេះប្រព្រឹត្តនៅក្នុងជីវិតរបស់ពួកគេ គឺគួរឲ្យស្អប់ និងគួរឲ្យខ្ពើមរអើមណាស់» («សូចនាករទាំងប្រាំមួយអំពីការរីកចម្រើននៃជីវិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលព្រះបើកសម្ដែងពីសភាពជាក់ស្ដែងរបស់ខ្ញុំ។ ខ្ញុំមិនទៀងត្រង់នៅក្នុងពាក្យសម្ដីខ្លួន ខ្ញុំជាមនុស្សវៀចវេរ។ ខ្ញុំបាននិយាយពង្វាង ដើម្បីកុំឲ្យគេឈឺចាប់ ហើយខ្ញុំតែងតែនិយាយល្អៗ។ មើលពីខាងក្រៅ ហាក់ដូចជាខ្ញុំគិតគូរដល់អ្នកដទៃ ប៉ុន្តែ តាមពិត ខ្ញុំមានបំណងចង់ឲ្យគេនិយាយល្អៗពីខ្ញុំ និងការពារដល់ឋានៈរបស់ខ្ញុំប៉ុណ្ណោះ។ ចេញពីអ្វីដែលគាត់និយាយ ខ្ញុំបានដឹងថា បងចិនកំពុងធ្វើតាមច្បាប់ទម្លាប់ជ្រុលពេក ហើយខ្ញុំក៏បានដឹងដែរថា ការនេះគ្មានប្រយោជន៍ដល់ច្រកចូលនៃជីវិតរបស់គាត់ឡើយ។ ប៉ុន្តែ ខ្ញុំបានគិតថា ការលើកឡើងអំពីរឿងនេះនឹងធ្វើឲ្យគាត់បាក់មុខ ហើយគាត់នឹងមានអារម្មណ៍មិនល្អចំពោះខ្ញុំ ដូច្នេះ ខ្ញុំក៏បន្តនៅស្ងៀមទៀត។ តាមពិត សូម្បីតែពេលដែលគាត់បានសុំយោបល់ពីយើងក៏ដោយ ក៏ខ្ញុំមិនបាននិយាយតាមត្រង់ដែរ។ ខ្ញុំបែរជានិយាយបញ្ជោរ និងបញ្ឆោតគាត់ទៅវិញ។ ខ្ញុំមានល្បិច និងបោកបញ្ឆោតពេកហើយ! បងចិនបានសុំឲ្យយើងលើកឡើងអំពីកំហុសរបស់គាត់ ដោយសារតែគាត់ចង់ប៉ះប៉ូវចំណុចខ្វះខាតរបស់គាត់។ ខ្ញុំបានបរាជ័យនៅក្នុងទំនួលខុសត្រូវរបស់ខ្ញុំក្នុងការជួយគាត់ ដោយក្លែងធ្វើជាសរសើរគាត់ និងបោកបញ្ឆោតគាត់។ ក្រោយមក ទើបខ្ញុំទទួលស្គាល់ថា ទោះបើខ្ញុំនិយាយល្អៗ និងប៉ិនប្រសប់ ហើយមិនធ្វើឲ្យអន់ចិត្តក៏ដោយ ក៏តាមពិតទៅ ខ្ញុំមិនបានអនុវត្តតាមសេចក្តីពិតឡើយ។ ការនេះមិនធ្វើឲ្យក្លាយជាមនុស្សល្អ សោះឡើយ តែក្លាយជាមនុស្សមានល្បិច និងបោកបញ្ឆោតវិញទេ។ ខ្ញុំធ្លាប់ចាត់ទុកខ្លួនឯងជាមនុស្សឆោតល្ងង់ ខ្វះបទពិសោធ មិនដឹងពីផ្លូវខាងលោកីយ៍។ មានតែពេលត្រូវបានប្រឈមដោយការពិតប៉ុណ្ណោះ ទើបខ្ញុំអាចមើលឃើញថា ខ្ញុំជាមនុស្សមានល្បិចកល ហើយខ្ញុំចាប់ផ្ដើមស្អប់ខ្លួនឯង។ ខ្ញុំមិនចង់ក្លាយជាមនុស្សបោកបញ្ឆោតនោះទេ។ ក្រោយមក ខ្ញុំបានអធិស្ឋានទៅព្រះជាម្ចាស់ដោយព្រមប្រែចិត្ត ប្រាប់ពីសេចក្តីពិត និងក្លាយជាមនុស្សទៀងត្រង់ តាមតែទ្រង់តម្រូវ។

ខ្ញុំបានតាំងចិត្តសរសេរនូវអ្វីដែលខ្ញុំបានរកឃើញនៅក្នុងបងចិន ហើយផ្ញើសំបុត្រនោះទៅគាត់ តែពេលខ្ញុំសរសេរ ខ្ញុំក៏អល់អែក។ ខ្ញុំខ្លាចថា ខ្ញុំអាចសរសេរពាក្យខុសឆ្គង ខ្លាចថាវានឹងពិបាកសម្រាប់គាត់ក្នុងការទទួលយក ព្រមទាំងខ្លាចថាគាត់នឹងគិតថា ខ្ញុំកំពុងតែនិយាយអំពីរឿងកំប៉ិកកំប៉ុក។ ជាងនេះទៅទៀត ដោយសារតែខ្ញុំបន្តនៅស្ងៀមកាលពេលនោះ បើខ្ញុំបែរជានិយាយវិញ ភ្លាមៗ តើគាត់នឹងមិនបដិសេធវាទេឬអី? ខ្ញុំបានគិតថា «ប្រហែល វាមិនមែនជាពេលត្រឹមត្រូវឡើយ។ ប្រហែលចាំពេលក្រោយចុះ។» ប៉ុន្តែ គំនិតនោះបានធ្វើឲ្យខ្ញុំមានអារម្មណ៍អន់ចិត្តម្ដងទៀត។ តាមពិតទៅ ព្រះជាម្ចាស់មិនបានរៀបចំការទាំងអស់នេះសម្រាប់តែឲ្យខ្ញុំយល់ដឹងអំពីខ្លួនផ្ទាល់នោះឡើយ។ ទ្រង់កំពុងសង្ឃឹមថា ខ្ញុំនឹងទទួលយកព្រះបន្ទូលរបស់ទ្រង់ ហើយយកព្រះបន្ទូលនោះទៅអនុវត្ត។ បើខ្ញុំរួញរា ហើយសម្រេចចិត្តព្រងើយកន្ដើយ តើនោះមិនមែនជាការបោកប្រាស់ព្រះជាម្ចាស់ទេឬ? ខ្ញុំបានអធិស្ឋានម្ដងទៀតថា «ខ្ញុំមិនចង់ខ្វល់ខ្វាយពីអ្វីដែលបងចិន ឬអ្នកផ្សេងនឹងគិតពីខ្ញុំឡើយ។ ព្រះជាម្ចាស់អើយ សូមទ្រង់ជួយខ្ញុំក្នុងការអនុវត្តតាមសេចក្តីពិតផង។» ក្រោយមក ខ្ញុំបានយកបទពិសោធរបស់បងចិនមកពិចារណា ហើយស្វែងរកឃើញមេរៀនស្រដៀងនឹងព្រះបន្ទូលរបស់ព្រះ។ ខ្ញុំសរសេរអ្វីដែលខ្ញុំបានសម្គាល់ឃើញតាមការយល់ដឹងផ្ទាល់ខ្លួន ហើយខ្ញុំផ្ញើសំបុត្រនោះទៅបងចិន។ ខ្ញុំមានអារម្មណ៍ធូរចិត្តខ្លាំង ដោយបានអនុវត្តបែបនេះ។ ខ្ញុំបានទទួលការឆ្លើយតបពីបងចិនវិញនៅថ្ងៃបន្ទាប់។ គាត់បានសរសេរថា គាត់បានរំជួលចិត្តជាខ្លាំង ពេលដែលគាត់បានអានសំបុត្ររបស់ខ្ញុំ និងថា សំណេររបស់ខ្ញុំទៅកាន់គាត់ មកពីសេចក្តីស្រឡាញ់របស់ព្រះជាម្ចាស់។ គាត់បានឃើញថា គាត់បរាជ័យក្នុងការផ្តោតលើការស្វែងរកសេចក្តីពិត ពេលមានបញ្ហាខ្លះកើតឡើង និងយល់ថា ពេលដែលគាត់ត្រូវបានលួសកាត់ គាត់គ្រាន់តែធ្វើឲ្យតែរួចពីដៃប៉ុណ្ណោះ។ គាត់ចង់ប៉ះប៉ូវកំហុសចំពោះបទពិសោធដែលគាត់បានជួប។ ក្រោយបានអានសារតបរបស់គាត់រួចមក ខ្ញុំរំជួលចិត្តជាខ្លាំង។ ខ្ញុំមានអារម្មណ៍ថា ខ្ញុំមិនចាំបាច់ខ្វល់ខ្វាយខ្លាំងពេកនៅក្នុងអន្តរកម្មរបស់ខ្ញុំជាមួយអ្នកដទៃឡើយ។ ខ្ញុំគ្រាន់តែត្រូវការនូវចេតនាដ៏ត្រឹមត្រូវប៉ុណ្ណោះ ពេលដែលខ្ញុំលើកឡើងនូវបញ្ហាមួយ នោះពួកគេអាចទទួលយកវាមិនខាន។ ការខ្វល់ខ្វាយទាំងអស់ដែលខ្ញុំស្រមើស្រមៃនោះ សុទ្ធតែចេញមកពីនិស្ស័យពុករលួយរបស់ខ្ញុំ។ ខ្ញុំក៏បានយល់ដែរថា ទំនាក់ទំនងនៅក្នុងពួកជំនុំមិនពឹងអាងលើទស្សនវិជ្ជាអំពីជីវិត ឬកលល្បិចបោកបញ្ឆោតនោះឡើយ ប៉ុន្តែត្រូវបានសង់ពីលើការយកព្រះបន្ទូលព្រះទៅអនុវត្ត និងលើភាពទៀងត្រង់។

ខ្ញុំត្រូវបានសាតាំងធ្វើឲ្យពុករលួយយ៉ាងខ្លាំង ហើយនិស្ស័យពុករលួយរបស់ខ្ញុំបានចាក់ឫសយ៉ាងជ្រៅ ពេលកិត្យានុភាព និងប្រយោជន៍របស់ខ្ញុំរងការគំរាមកំហែង ខ្ញុំយល់ថា វាពិបាកអនុវត្តតាមសេចក្តីពិត។

ក្រោយមកទៀត ខ្ញុំសម្គាល់ឃើញប្អូនស្រីម្នាក់ អានរឿងប្រលោមលោកតាមអនឡាញជាញឹកញាប់។ ចិត្តខ្ញុំចាប់ផ្ដើមលោតញាប់។ ខ្ញុំបានគិតថា «ភាគច្រើននៃរឿងទាំងនេះគ្រាន់តែជាសាច់រឿងដែលមនុស្សបង្កើតឡើងប៉ុណ្ណោះ។ បើខួរក្បាលគាត់ពេញដោយរឿងទាំងនោះ គាត់នឹងមិនចង់អានព្រះបន្ទូលព្រះជាម្ចាស់ ឬបំពេញភារកិច្ចខ្លួនឡើយ។ បន្ទាប់មក គាត់នឹងបាត់បង់កិច្ចការនៃព្រះវិញ្ញាណបរិសុទ្ធ ហើយវានឹងបង្កគ្រោះថ្នាក់ដល់ជីវិតគាត់មិនខាន។ ខ្ញុំត្រូវតែលើកឡើងអំពីបញ្ហានេះឲ្យគាត់ដឹង។» តែពេលខ្ញុំហៀបនិយាយ ខ្ញុំក៏ស្ទាក់ស្ទើរ៖ «តើគាត់នឹងខឹងចំពោះការនេះ ហើយគិតថា ខ្ញុំកំពុងជ្រៀតជ្រែកដែរឬទេ? បើគាត់ប្រតិកម្មអាក្រក់វិញ នោះវានឹងពិបាកមើលមុខគ្នារាល់ថ្ងៃមិនខាន។ ប្រហែល ខ្ញុំគួរតែរាយការណ៍រឿងនេះទៅអ្នកដឹកនាំពួកជំនុំជំនួសវិញ និងទុកឲ្យអ្នកដឹកនាំប្រកបគ្នាជាមួយគាត់វិញចុះ។” ប៉ុន្តែ ខ្ញុំបានដឹងថា គំនិតបែបនេះមិនត្រូវឡើយ។ ខ្ញុំបានរកឃើញបញ្ហានេះ ដូច្នេះ គួរតែជាខ្ញុំដែលត្រូវប្រកបគ្នាជាមួយនាង។ ខ្ញុំមិនគួរប្រគល់ទំនួលខុសត្រូវនេះដល់អ្នកផ្សេងឡើយ។ ក្រោយមក មានពេលជាច្រើនដង ដែលខ្ញុំគិតចង់លើកឡើងអំពីបញ្ហានោះ ប៉ុន្តែ រាល់ពេល ខ្ញុំនិយាយមិនចេញទេ។ ខ្ញុំមិនដឹងជាត្រូវចាប់ផ្ដើមពីកន្លែងណាឡើយ។ ការនេះបានកន្លងផុតទៅពីមួយថ្ងៃទៅមួយថ្ងៃ រហូតដល់ថ្ងៃមួយ អ្នកដឹកនាំពួកជំនុំបានសួរខ្ញុំអំពីសភាពរបស់ប្អូនស្រីម្នាក់នោះ។ គឺពេលនោះហើយ ទើបខ្ញុំបានលើកឡើងអំពីបញ្ហានោះ។ អ្វីដែលភ្ញាក់ផ្អើល អ្នកដឹកនាំបាននិយាយថា គាត់រវល់ ហើយបានសុំឲ្យខ្ញុំនិយាយជាមួយប្អូនស្រីនោះ។ ខ្ញុំបានដឹងថា ព្រះជាម្ចាស់បានរៀបចំស្ថានភាពនេះ ដើម្បីចង់ដឹងថាតើខ្ញុំអាចលះបង់និស្ស័យសាច់ឈាម និងអនុវត្តតាមសេចក្តីពិតឬក៏អត់។ ខ្ញុំចាប់ផ្ដើមគិតអំពីរបៀបដែលខ្ញុំមានអារម្មណ៍មិនស្រួលមួយរយៈកន្លងមកនេះ។ គ្រប់ពេលដែលខ្ញុំបានឃើញប្អូនស្រីនោះ ខ្ញុំមានអារម្មណ៍ខ្លាចចេញពីការដែលខ្ញុំមិនបាននិយាយជាមួយនាង។ ខ្ញុំមិនបានបង្ហាញសេចក្តីស្រឡាញ់ដល់គាត់ ឬមានទំនួលខុសត្រូវឡើយ ហើយមនសិការខ្ញុំនៅមិនស្ងប់ទេ។ ខ្ញុំបានដឹងអំពីគ្រោះថ្នាក់ចេញពីការអានរឿងប្រលោមលោកតាមអនឡាញ។ អារក្សសាតាំងប្រើនិន្នាការអាក្រក់ទាំងនេះ ដើម្បីបោកបញ្ឆោត និងធ្វើឲ្យមនុស្សទៅជាពុករលួយ ដើម្បីគ្រប់គ្រងពួកគេ និងធ្វើឲ្យពួកគេគេចចេញពីព្រះជាម្ចាស់ ដូច្នេះ ពួកគេកាន់តែចុះខ្សោយទៅៗ រហូតដល់វាលេបត្របាក់ពួកគេ។ ខ្ញុំមិនបានគិតទាល់តែសោះចំពោះរបៀបដែលជីវិតប្អូនស្រីអាចត្រូវបានបំផ្លាញ ឬអំពីរបៀបដែលគាត់អាចបែកអារម្មណ៍ខ្លាំងពេកនៅក្នុងភារកិច្ចខ្លួន គាត់អាចបង្កការខូចខាតដ៏ធំដល់កិច្ចការរបស់ពួកជំនុំ។ ខ្ញុំខ្លាចធ្វើឲ្យគាត់អន់ចិត្ត ដូច្នេះ ក៏ប្រយ័ត្នចំពោះអ្វីដែលត្រូវនិយាយ ដើម្បីរក្សាទំនាក់ទំនងយើង។ ខ្ញុំពិតជាអាត្មានិយម និងគួរឲ្យស្អប់ខ្ពើមណាស់!

បន្ដិចក្រោយមក ខ្ញុំបានអានព្រះបន្ទូលរបស់ព្រះជាម្ចាស់៖ «មនុស្សជាច្រើនជឿថា ការធ្វើជាបុគ្គលល្អម្នាក់គឺពិតជារឿងងាយស្រួល ហើយគ្រាន់តែតម្រូវឱ្យនិយាយតិច និងធ្វើច្រើន មានចិត្តល្អ គ្មានបំណងអាក្រក់ណាមួយប៉ុណ្ណោះ។ ពួកគេជឿថាធ្វើបែបនេះនឹងធានាថា ពួកគេនឹងរីកចម្រើននៅទីណាដែលពួកគេទៅ ថាមនុស្សនឹងចូលចិត្តពួកគេ ហើយថាវាល្អគ្រប់គ្រាន់ហើយ ដោយគ្រាន់តែធ្វើជាបុគ្គលបែបនោះ។ ពួកគេថែមទាំងជ្រុលហួស ដោយមិនចង់តាមរកសេចក្ដីពិតទៀតផង។ ពួកគេពេញចិត្ត ដោយគ្រាន់តែធ្វើជាមនុស្សល្អប៉ុណ្ណោះ។ ពួកគេគិតថា បញ្ហានៃការតាមរកសេចក្ដីពិត និងការបម្រើព្រះជាម្ចាស់គឺស្មុគស្មាញណាស់។ ពួកគេគិតថា វាតម្រូវឱ្យមានការយល់ដឹងពីសេចក្ដីពិតជាច្រើន ហើយតើនរណាអាចសម្រេចការណ៍នោះបាន? ពួកគេគ្រាន់តែចង់ដើរលើផ្លូវដែលងាយស្រួលជាងប៉ុណ្ណោះ គឺការធ្វើជាមនុស្សល្អ និងបំពេញភារកិច្ចរបស់ពួកគេ ហើយគិតថាធ្វើបែបនោះគឺគ្រប់គ្រាន់ហើយ។ តើជំហរនេះអាចការពារបានទេ? តើការធ្វើជាបុគ្គលល្អម្នាក់ពិតជាសាមញ្ញណាស់ឬ? អ្នករាល់គ្នានឹងរកឃើញមនុស្សល្អជាច្រើននៅក្នុងសង្គម ដែលនិយាយដោយឥរិយាបថក្រអឺតក្រទម ហើយទោះបីជាពួកគេមើលពីខាងក្រៅហាក់ដូចជាមិនបានធ្វើអាក្រក់ធំដុំក៏ដោយ បើគិតឱ្យស៊ីជម្រៅទៅ ពួកគេមានសភាពបោកបញ្ឆោត និងរប៉ិលរប៉ូច។ ជាពិសេស ពួកគេអាចដឹងថាត្រូវធ្វើបែបណា ហើយពួកគេមានភាពរលូន និងលក្ខណៈលោកិយនៅក្នុងការនិយាយរបស់ពួកគេ។ ដូចដែលខ្ញុំឃើញអ៊ីចឹង «បុគ្គលល្អ» បែបនេះ គឺជាមនុស្សក្លែងក្លាយ ជាមនុស្សលាក់ពុត។ បុគ្គលបែបនេះគ្រាន់តែធ្វើពុតជាល្អប៉ុណ្ណោះ។ អស់អ្នកដែលជាប់ចិត្តនឹងមធ្យោបាយដ៏រីករាយគឺជាមនុស្សអាក្រក់បំផុត។ ពួកគេព្យាយាមមិនបំពាននរណាម្នាក់ឡើយ ពួកគេជាអ្នកផ្គាប់ចិត្តមនុស្ស ពួកគេចូលចុះជាមួយអ្វីៗទាំងឡាយ ហើយគ្មាននរណាម្នាក់អាចដោះស្រាយជាមួយពួកគេបានឡើយ។ បុគ្គលបែបនោះ គឺជាសាតាំងរស់!» («មានតែការអនុវត្តសេចក្ដីពិតប៉ុណ្ណោះទើបមនុស្សម្នាក់អាចដោះច្រវាក់នៃនិស្ស័យពុករលួយចេញបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលទាំងនេះបានចាក់ចូលដួងចិត្តរបស់ខ្ញុំ។ ខ្ញុំបានឃើញថា ខ្ញុំជាមនុស្ស “ចាក់បណ្ដោយ” ដែលតែងតែចាក់ខ្សែស្របរហូត មិនធ្វើឲ្យគេអន់ចិត្ត ឬលើកពីកំហុសគេ ដូចជាអ្វីដែលព្រះបន្ទូលព្រះជាម្ចាស់បានបើកសម្ដែងអ៊ីចឹង។ បើខ្ញុំត្រូវនិយាយចេញ ជាដំបូង ខ្ញុំបានពិចារណាលើស្ថានភាពសិន។ ខ្ញុំមិនដែលមានបំណងចង់បំផ្លាញដល់មិត្តភាព ឬបណ្ដោយឲ្យនរណាម្នាក់ចាប់កំហុសខ្ញុំឡើយ។ ខ្ញុំបានសង្កេតឃើញថា ប្អូនស្រីនេះមានបញ្ហាមួយ ហើយខ្ញុំចង់និយាយជាមួយគាត់ ប៉ុន្តែ ពេលខ្ញុំគិតថា គាត់អាចអន់ចិត្ត ខ្ញុំក៏គេចវេះម្ដងហើយម្ដងទៀត ហើយប្រគល់ទំនួលខុសត្រូវនេះទៅឲ្យអ្នកដឹកនាំពួកជំនុំ។ ខ្ញុំបានដឹងថា ខ្ញុំគិតតែពីខ្លួនឯងប៉ុណ្ណោះ ដែលខ្ញុំមិនដែលបានធ្វើអ្វីដែលនឹងប្រមាថដល់នរណាម្នាក់ឡើយ ហើយខ្ញុំមិនចង់បង្កបញ្ហាដាក់ខ្លួនឡើយ។ នោះជារបៀបដែលខ្ញុំបានកំពុងតែប្រព្រឹត្តជាមួយបងប្អូនប្រុសស្រីរបស់ខ្ញុំ។ ជារឿយៗ ពេលដែលខ្ញុំបានសង្កេតឃើញសញ្ញាណាមួយអំពីសេចក្តីពុករលួយនៅក្នុងអ្នកដទៃ ខ្ញុំនឹងគ្រាន់តែបិទភ្នែកធ្វើមិនឃើញ ហើយមិនលើកឡើងអំពីវា ឬប្រកបគ្នាអំពីវាឡើយ។ មើលពីក្រៅ ខ្ញុំហាក់ដូចជាចុះសម្រុងជាមួយគ្រប់គ្នា ខ្ញុំមើលទៅដូចជាមនុស្សចេះគិតគូរណាស់។ តាមពិត វាជាការក្លែង និងពុតត្បុតប៉ុណ្ណោះ។ ខ្ញុំបានលាក់អារម្មណ៍ពិត ហើយមិនដែលចែកចាយគំនិតពិតរបស់ខ្ញុំឡើយ ខ្ញុំគ្រាន់តែសម្ដែងនៅខាងក្រៅប៉ុណ្ណោះ។ ខ្ញុំជាមនុស្សមានពុតបោកបញ្ឆោតមែន! ខ្ញុំបានបោកបញ្ឆោតបងប្អូនប្រុសស្រីរបស់ខ្ញុំ តែក្នុងពេលដដែលនោះ ខ្ញុំក៏ចង់ឲ្យពួកគេគិតល្អអំពីខ្ញុំដែរ។ ខ្ញុំគ្មានចេះអៀនខ្មាសសោះ! ខ្ញុំបានឃើញថា ខ្ញុំគ្មានអ្វី ក្រៅពីជាមនុស្សចាក់បណ្ដោយ ដែលពូកែបោកបញ្ឆោត និងមានល្បិចម្នាក់ប៉ុណ្ណោះ។ ខ្ញុំជាមនុស្សក្លែងក្លាយ។

បន្ទាប់មក ខ្ញុំបានអានថែមទៀតចេញពីព្រះបន្ទូលរបស់ព្រះជាម្ចាស់៖ «វាជាធម្មជាតិរបស់សាតាំងដែលមើលការខុសត្រូវ និងត្រួតត្រាពួកគេពីខាងក្នុង រហូតទាល់តែមនុស្សមានបទពិសោធនឹងកិច្ចការរបស់ព្រះជាម្ចាស់ ហើយទទួលបានសេចក្ដីពិត។ តើធម្មជាតិនោះនាំមកនូវអ្វីខ្លះជាពិសេស? ឧទាហរណ៍ តើហេតុអ្វីបានជាអ្នកអាត្មានិយម? តើហេតុអ្វីបានជាអ្នកការពារតំណែងរបស់ខ្លួន? តើហេតុអ្វីបានជាអ្នកមានអារម្មណ៍ខ្លាំងក្លាបែបនេះ? តើហេតុអ្វីបានជាអ្នករីករាយនឹងរឿងរ៉ាវទុច្ចរិតទាំងនោះ? តើហេតុអ្វីអ្នកចូលចិត្តការអាក្រក់ទាំងនោះ? តើអ្វីជាមូលដ្ឋានសម្រាប់ការចូលចិត្តរបស់អ្នកចំពោះរបស់ទាំងនេះ? តើរបស់ទាំងនេះមកពីណា? តើហេតុអ្វីបានជាអ្នកសប្បាយចិត្តក្នុងការទទួលយករបស់ទាំងនេះម្ល៉េះ? មកដល់ឥលូវនេះ អ្នករាល់គ្នាបានយល់ហើយថា មូលហេតុចម្បងដែលនៅពីក្រោយរបស់ទាំងអស់នេះ គឺដោយសារថ្នាំពុលរបស់សាតាំងនៅក្នុងអ្នក។ ចំពោះអ្វីដែលជាថ្នាំពុលរបស់សាតាំង គឺព្រះបន្ទូលអាចសម្ដែងចេញឲ្យឃើញយ៉ាងពេញលេញ។ ឧទាហរណ៍ ប្រសិនបើអ្នកសួរមនុស្សដែលធ្វើការអាក្រក់ថា ហេតុអ្វីបានជាពួកគេប្រព្រឹត្តការអាក្រក់ នោះពួកគេនឹងឆ្លើយថា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ ឃ្លាមួយនេះសម្ដែងចេញនូវឫសគល់នៃបញ្ហា។ តក្កសាស្ដរបស់សាតាំងបានក្លាយជាជីវិតរបស់មនុស្ស។ ពួកគេប្រហែលជាធ្វើការទាំងនេះដើម្បីគោលបំណងនេះ ឬក៏គោលបំណងនោះ ប៉ុន្ដែពួកគេគ្រាន់តែធ្វើវាសម្រាប់ខ្លួនឯងប៉ុណ្ណោះ។ មនុស្សគ្រប់គ្នាគិតថា ដោយសារមនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នោះមនុស្សគួរតែរស់នៅដើម្បីជាប្រយោជន៍ខ្លួនឯង និងធ្វើអ្វីៗតាមអំណាចរបស់ពួកគេ ដើម្បីរក្សាតួនាទីមួយដែលល្អ សម្រាប់ជាប្រយោជន៍ដល់អាហារ និងសម្លៀកបំពាក់ស្អាតៗ។ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីរបស់សាតាំងទាំងអស់នេះគឺជាថ្នាំពុលយ៉ាងច្បាស់របស់សាតាំង ហើយនៅពេលដែលមនុស្សយកវាចូលទៅក្នុងខ្លួន នោះវាក៏ក្លាយជាធម្មជាតិរបស់ពួកគេ។ ធម្មជាតិរបស់សាតាំងត្រូវបានមើលឃើញតាមរយៈពាក្យសម្ដីទាំងនេះ ព្រោះវាតំណាងឲ្យសាតាំងទាំងស្រុង។ ថ្នាំពុលនេះក្លាយជាជីវិតរបស់មនុស្ស ក៏ដូចជាមូលដ្ឋានគ្រឹះនៃអត្ថិភាពរបស់ពួកគេ ហើយមនុស្សដែលពុករលួយត្រូវបានត្រួតត្រាដោយថ្នាំពុលនេះយ៉ាងជាប់លាប់អស់រយៈពេលរាប់ពាន់ឆ្នាំ» («របៀបដើរតាមមាគ៌ារបស់ពេត្រុស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលទាំងនេះជួយឲ្យខ្ញុំយល់អំពីឫសគល់នៃការក្លាយជាមនុស្សចាក់បណ្ដោយ គឺថាទស្សនវិជ្ជា និងសារជាតិពិសពុលរបស់សាតាំងត្រូវបានចាក់ឫសយ៉ាងជ្រៅនៅខាងក្នុងខ្ញុំ។ សារជាតិពិសពុល ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ» និង «ចូរនិយាយពាក្យល្អៗស្របទៅតាមអារម្មណ៍ និងបុព្វហេតុអ្នកដទៃ ដ្បិតការនិយាយត្រង់ពេកនាំឱ្យរំខានដល់អ្នកទៃ» នាំឲ្យខ្ញុំគិតតែពីខ្លួនឯង គិតពីកិត្តិយស និងឋានៈផ្ទាល់ខ្លួនប៉ុណ្ណោះ។ ខ្ញុំបានស្វែងរកការយល់ព្រម ចង់ឲ្យអ្នកដទៃនិយាយល្អៗអំពីខ្ញុំ។ ដើម្បីទទួលបានការនេះ ខ្ញុំក្លាយជាអាត្មានិយម និងបោកបញ្ឆោត។ ជាងនេះទៅទៀត តាំងពីខ្ញុំនៅក្មេង ឪពុកម្ដាយខ្ញុំបានប្រាប់ខ្ញុំឲ្យស្ដាប់ច្រើនជាងនិយាយ និយាយកាន់តែតិចកាន់តែប្រសើរ។ ពួកគាត់បានដាស់តឿនខ្ញុំមិនឲ្យនិយាយចំៗពេកទេ មនុស្សនឹងមិនចូលចិត្តឡើយ។ ខ្ញុំបានរស់នៅតាមទស្សនវិជ្ជាបែបសាតាំងទាំងនេះ ហើយកម្រនិយាយត្រង់ៗជាមួយអ្នកដទៃណាស់។ នេះជាករណីមួយ សូម្បីតែជាមួយសម្លាញ់របស់ខ្ញុំ ខ្ញុំកម្របើកចិត្តលើកឡើងពីកំហុសរបស់ពួកគេណាស់ ដោយខ្លាចថា ខ្ញុំនឹងធ្វើឲ្យពួកគេមិនសប្បាយចិត្ត ហើយវាបំផ្លាញដល់ការយល់ឃើញរបស់គេចំពោះខ្ញុំ។ ផ្ទុយទៅវិញ ខ្ញុំនឹងស្របតាមអារម្មណ៍របស់ពួកគេ ហើយនិយាយបញ្ជោរពួកគេ ប៉ុន្តែ វាសុទ្ធតែជាការកុហកប៉ុណ្ណោះសុទ្ធតែក្លែងក្លាយទាំងអស់! បន្ទាប់មក ខ្ញុំបានទទួលស្គាល់ថា ការរស់នៅតាមទស្សនវិជ្ជាបែបសាតាំងទាំងនេះ មានតែធ្វើឲ្យខ្ញុំកាន់តែក្លែងក្លាយ មានកលល្បិច អាត្មានិយម និងថោកទាបតែប៉ុណ្ណោះ។ ខ្ញុំបានគិតតែពីផលប្រយោជន៍ផ្ទាល់ខ្លួនរបស់ខ្ញុំ ហើយមិនបានគិតអំពីអ្នកផ្សេងសោះឡើយ។ ខ្ញុំគ្មានសេចក្តីស្រឡាញ់សម្រាប់អ្នកដទៃ ហើយក៏មិនស្មោះត្រង់ដែរ។ វាមិនអាចទៅរួចឡើយសម្រាប់បុគ្គលដូចជារូបខ្ញុំ ក្នុងការជួយ ឬធ្វើជាប្រយោជន៍ដល់នរណាម្នាក់តាមរបៀបណាមួយនោះ។ វាគ្មានហេតុផលដែលត្រូវនៅជិតខ្ញុំឡើយ។ ខ្ញុំបានឃើញថា ទស្សនវិជ្ជាបែបសាតាំងទាំងនេះពិតជាមិនទំនងសោះឡើយ និងយល់ថា វាមិនគួរក្លាយជាគោលការណ៍នៃការប្រព្រឹត្តនោះទេ។ ខ្ញុំបានឃើញថា ការរស់នៅតាមទស្សនវិជ្ជាទាំងនេះ មានតែធ្វើឲ្យយើងកាន់តែពុករលួយ និងកាន់តែខ្វះនូវភាពជាមនុស្សប៉ុណ្ណោះ។ ខ្ញុំសម្គាល់ឃើញថា គ្រប់ពេលខ្ញុំព្រងើយកន្ដើយចំពោះបញ្ហា ខ្ញុំមានអារម្មណ៍ពិរុទ្ធនៅពេលក្រោយ ដែលខ្ញុំមិនអាចយកឈ្នះបានឡើយ។ ខ្ញុំមានអារម្មណ៍ថា ខ្ញុំបានដឹងអំពីសេចក្តីពិត តែមិនអាចអនុវត្តតាមបាន។ ខ្ញុំជាជនកំសាកម្នាក់ ដោយគ្មានសេចក្តីថ្នៃថ្នូរ ឬសុចរិតភាពឡើយ។ ទោះបីខ្ញុំមានអាយុច្រើនជាងក៏ដោយ ក៏ខ្ញុំមិនគប្បី ឬដើរតាមគោលការណ៍អន្តរកម្មរបស់មនុស្សដែរ។ ខ្ញុំបានដេញតាមផ្លូវខាងលោកីយ៍ ដែលត្រូវបានបង្រៀន និងឃោសនាដោយសាតាំង។ នាពេលនោះ ខ្ញុំពិតជាស្អប់ខ្លួនឯងណាស់។ ខ្ញុំមិនចង់រស់នៅតាមទស្សនវិជ្ជាបែបសាតាំងទាំងនេះឡើយ។ ខ្ញុំចង់ប្រព្រឹត្តស្របតាមព្រះបន្ទូលរបស់ព្រះជាម្ចាស់។

បន្ដិចក្រោយមក ខ្ញុំបានអានព្រះបន្ទូលទាំងនេះ៖ «តើអ្វីជាការអនុវត្តសំខាន់ជាងគេបំផុតក្នុងការធ្វើជាមនុស្សស្មោះត្រង់? នោះគឺថាដួងចិត្តរបស់អ្នកត្រូវតែបើកចំហចំពោះព្រះជាម្ចាស់។ តើខ្ញុំចង់មានន័យបែបណាដែលថា «បើកចំហ»? វាមានន័យថា ត្រូវថ្វាយដល់ព្រះជាម្ចាស់នូវទិដ្ឋភាពដែលថ្លាដូចកញ្ចក់ អំពីគ្រប់យ៉ាងដែលអ្នកគិតថាបំណងរបស់អ្នកមានអ្វីខ្លះ ហើយមានអ្វីខ្លះគ្រប់គ្រងលើអ្នក។ អ្វីដែលអ្នកនិយាយគឺអ្វីដែលមាននៅក្នុងដួងចិត្តរបស់អ្នក គ្មានភាពខុសគ្នាសូម្បីបន្តិច និងគ្មានលាក់បាំងអ្វីទាំងអស់ និយាយដោយគ្មានចំណុចអាក្រក់ ដោយមិនឱ្យអ្នកដទៃប៉ាន់ស្មាន ឬដេញដោលសួរស៊ីជម្រៅ និងពុំចាំបាច់ត្រូវការឱ្យអ្នកនិយាយបញ្ឆិតបញ្ឈៀងនោះទេ។ ផ្ទុយទៅវិញ អ្នកគ្រាន់តែនិយាយអ្វីដែលអ្នកគិត ដោយពុំមានបំណងអ្វីផ្សេង។ នេះមានន័យថា ដួងចិត្តរបស់អ្នកបើកចំហហើយ។ ពេលខ្លះភាពត្រង់របស់អ្នកអាចធ្វើឱ្យអ្នកដទៃមិនពេញចិត្ត និងធ្វើឱ្យពួកគេមិនសប្បាយចិត្ត។ ក៏ប៉ុន្ដែ តើនរណាម្នាក់នឹងនិយាយថា៖ «អ្នកនិយាយស្មោះត្រង់បែបនេះ ហើយអ្នកពិតជាបានធ្វើឱ្យខ្ញុំឈឺចាប់ណាស់។ ខ្ញុំមិនអាចទទួលយកភាពស្មោះត្រង់របស់អ្នកបានទេ»? គ្មាននរណានឹងនិយាយបែបនោះទេ។ ប្រសិនបើអ្នកធ្វើឱ្យមនុស្សឈឺចាប់ម្ដងម្កាល ប្រសិនបើអ្នកអាចនិយាយដោយបើកចំហជាមួយពួកគេ និងសូមទោសដោយទទួលស្គាល់ថាអ្នកបាននិយាយដោយល្ងង់ខ្លៅ និងពុំបានគិតដល់ភាពទន់ខ្សោយរបស់ពួកគេ ហើយថាអ្នកគ្រាន់តែពុំបានផ្ដោតសំខាន់ទៅលើការនិយាយស្ដីរបស់អ្នក និងគ្រាន់តែនិយាយដោយត្រង់ពេក នោះគ្មាននរណាម្នាក់ចាប់ប្រកាន់ខឹងនឹងអ្នកឡើយ។ ... ផ្នែកដែលសំខាន់ជាងគេបំផុតនៃការធ្វើជាមនុស្សស្មោះត្រង់ គឺថាដួងចិត្តរបស់អ្នកត្រូវតែបើកចំហចំពោះព្រះជាម្ចាស់។ បន្ទាប់ពីនោះមក អ្នកអាចរៀនបើកដួងចិត្តចំពោះអ្នកដទៃ ដើម្បីនិយាយដោយស្មោះត្រង់ និងពិតប្រាកដ ដើម្បីនិយាយអ្វីដែលមានក្នុងដួងចិត្តរបស់អ្នក ដើម្បីក្លាយជាមនុស្សដែលមានសេចក្ដីថ្លៃថ្នូរ សុចរិត និងប្រកបដោយបុគ្គលិកលក្ខណៈ និងមិនត្រូវនិយាយបំភ្លៃ ឬកុហក ឬប្រើពាក្យសម្ដីដើម្បីបោកបញ្ឆោតខ្លួនឯង ឬបោកប្រាស់អ្នកដទៃឡើយ» («មានតែការស្មោះត្រង់ប៉ុណ្ណោះទើបមនុស្សម្នាក់អាចសម្ដែងចេញនូវលក្ខណៈដូចរបស់មនុស្សពិតប្រាកដបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ពេលខ្ញុំសញ្ជឹងគិតអំពីព្រះបន្ទូលនេះ ខ្ញុំបានរំជួលចិត្តជាខ្លាំង។ ខ្ញុំមានអារម្មណ៍ថា ព្រះជាម្ចាស់បានកាន់ដៃខ្ញុំ ហើយបង្រៀនខ្ញុំពីរបៀបធ្វើជាមនុស្ស។ ដើម្បីក្លាយជាមនុស្សទៀងត្រង់ម្នាក់ ដើម្បីនិយាយ និងប្រព្រឹត្តដោយទៀងត្រង់ បើកចំហចិត្តទាំងស្រុងចំពោះព្រះជាម្ចាស់ ទៀងត្រង់ជាមួយអ្នកដទៃ និងមិនមានកលល្បិច ឬលេងល្បិចឡើយ នេះហើយជារបៀបដែលត្រូវរស់នៅដោយមិននឿយហត់! ក្រោយមក ខ្ញុំបាននិយាយទៅកាន់ប្អូនស្រីម្នាក់នោះអំពីក្ដីកង្វល់របស់ខ្ញុំ ហើយយើងបានប្រកបគ្នាទៅលើគ្រោះថ្នាក់ចេញពីរឿងប្រលោមលោកតាមអនឡាញ។ ពេលយើងចាប់ផ្ដើមដំបូងៗ គាត់មើលទៅដូចជាមិនសប្បាយចិត្តឡើយ ហើយពិតណាស់ វាក៏ដូចជាឆ្គងៗផងដែរ ប៉ុន្តែ តាមរយៈការប្រកបគ្នាជាមួយគាត់ គាត់បានទទួលស្គាល់ថា គាត់ស្ថិតនៅក្នុងគ្រោះថ្នាក់។ គាត់និយាយថា គាត់នឹងឈប់អានរឿងទាំងនោះ ហើយនឹងបែរមកគិតលើភារកិច្ចរបស់ខ្លួនវិញ។ ដោយឮគាត់និយាយបែបនេះ នៅទីបំផុត ខ្ញុំបានធូរចិត្តបន្តិច។ យ៉ាងណា ខ្ញុំក៏ស្ដីបន្ទោសខ្លួនឯងដែរ។ ព្រោះថាបើខ្ញុំបាននិយាយកាន់តែឆាប់ នោះប្រហែលសភាពរបស់គាត់នឹងត្រូវបានកែតម្រូវកាន់តែឆាប់ដែរមិនខាន។ នោះដោយសារតែខ្ញុំស្វែងរកការយល់ព្រម ទើបខ្ញុំរង់ចាំយ៉ាងយូរនៅក្នុងការអនុវត្តតាមសេចក្តីពិត ហើយអ្វីៗត្រូវអូសបន្លាយបែបនេះ។ ការក្លាយជាមនុស្សចាក់បណ្ដោយ ពិតជាគ្រោះថ្នាក់ណាស់។ ក្រោយមក ពេលដែលខ្ញុំបានដឹងអំពីបញ្ហាមួយនៅក្នុងភារកិច្ចរបស់បងប្អូនប្រុសស្រី ពេលខ្លះ ខ្ញុំនៅតែបារម្ភអំពីការធ្វើឲ្យពួកគេអន់ចិត្ត ប៉ុន្តែ ដោយបានអធិស្ឋានទៅកាន់ព្រះជាម្ចាស់ និងការអនុវត្តតាមសេចក្តីពិតនៃការក្លាយជាមនុស្សទៀងត្រង់ ខ្ញុំរកឃើញថា នៅពេលក្រោយ ខ្ញុំអាចលើកឡើងអំពីបញ្ហាតាមភាពជាក់ស្ដែងតែម្ដង។ ដោយមានការចង្អុលបង្ហាញចេញពីព្រះបន្ទូលព្រះជាម្ចាស់ នៅទីបំផុត ខ្ញុំអាចរៀនពីរបៀបទាក់ទងជាមួយអ្នកដទៃ។ ខ្ញុំបានដឹងថា ព្រះបន្ទូលព្រះមានតម្លៃខ្លាំងកម្រិតណា។ ព្រះបន្ទូលជាគោលការណ៍សម្រាប់គ្រប់សកម្មភាពទាំងអស់របស់យើង។ មិនថាក្នុងភារកិច្ច ឬការប្រព្រឹត្តរបស់យើងនោះឡើយ យើងត្រូវការព្រះបន្ទូលព្រះជានិច្ច។ បើយើងស្វែងរកសេចក្តីពិត ពេលមានបញ្ហាលេចឡើង យើងនឹងមានផ្លូវដែលត្រូវដើរតាម។

គិតត្រលប់ក្រោយវិញ ខ្ញុំធ្លាប់បានយល់ស្របជាទ្រឹស្តីថា ខ្ញុំជាមនុស្សបោកបញ្ឆោត ប៉ុន្តែខ្ញុំមិនដែលស្វះស្វែងប្រៀបធៀបខ្លួនឯងជាមួយព្រះបន្ទូលព្រះ ដើម្បីពិនិត្យមើលនិស្ស័យពុករលួយរបស់ខ្ញុំឡើយ។ ខ្ញុំក៏កម្រស្វែងរកព្រះបន្ទូលព្រះជាម្ចាស់សម្រាប់ផ្លូវនៃការអនុវត្តផងដែរ ដូច្នេះ និស្ស័យបោកបញ្ឆោតរបស់ខ្ញុំមិនបានផ្លាស់ប្ដូរឡើយ។ ទោះបើខ្ញុំមានបទពិសោធតែលើរឿងកំប៉ិកកំប៉ុកពីរបីនៅក្នុងជីវិតក៏ដោយ ពេលខ្ញុំផ្តោតលើការពិនិត្យមើលខ្លួនឯង និងស្វែងរកសេចក្តីពិតនៅក្នុងព្រះបន្ទូលព្រះជាម្ចាស់ នោះខ្ញុំបានច្រូតផល ហើយទទួលបានការយល់ដឹងជ្រៅជ្រះ។ ខ្ញុំក៏មានសន្ដិភាពផ្លូវចិត្តដ៏ពិត និងទទួលបានបន្ដិចអំពីផ្លូវចូលទៅក្នុងច្រកចូលនៃជីវិតផងដែរ។ ការដែលអាចច្រូតបានផលបែបនេះ គឺដោយសារតែការចង្អុលបង្ហាញចេញពីព្រះបន្ទូលរបស់ព្រះជាម្ចាស់ទាំងស្រុង! សូមអរព្រះគុណព្រះ!


៤៦. តើអ្នកផ្គាប់ចិត្តមនុស្ស អាចទទួលបានការសរសើររបស់ព្រះជាម្ចាស់ឬទេ?

មុនពេលខ្ញុំក្លាយជាអ្នកជឿ ខ្ញុំតែងតែប្រុងប្រយ័ត្ន មិនប្រមាថអ្នកដទៃឡើយ ហើយខ្ញុំអាចចូលចុះជាមួយគ្រប់គ្នា។ ខ្ញុំបានជួយ ពេលដែលខ្ញុំបានឃើញនរណាម្នាក់ឆ្លងកាត់ពេលវេលាដ៏លំបាក ដូច្នេះខ្ញុំមានអារម្មណ៍ដូចជាខ្ញុំមានភាពជាមនុស្សល្អ ហើយថា ខ្ញុំគឺជាបុគ្គលល្អម្នាក់។ មានតែឆ្លងកាត់បទពិសោធន៍នៃការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់ប៉ុណ្ណោះ ទើបខ្ញុំដឹងថា ខ្ញុំកំពុងតែការពារទំនាក់ទំនងរបស់ខ្ញុំជាមួយអ្នកដទៃ ហើយខ្ញុំគ្មានញាណនៃភាពយុត្តិធម៌ឡើយ។ ខ្ញុំមិនដែលអាចប្រកាន់ខ្ជាប់គោលការណ៍នៃសេចក្ដីពិតរបស់ក្រុមជំនុំ ឬការពារផលប្រយោជន៍នៃដំណាក់របស់ព្រះជាម្ចាស់ឡើយ នៅពេលដែលវាគឺជារឿងសំខាន់បំផុត។ «ខ្ញុំបានឃើញថា ខ្ញុំជាអ្នកផ្គាប់ចិត្តមនុស្សដ៏បោកប្រាស់ និងអាត្មានិយមដែលធ្វើឱ្យ ព្រះជាម្ចាស់ស្អប់ខ្ពើម»។ ដោយពេញដោយវិប្បដិសារី និងការស្អប់ខ្លួនឯង នោះខ្ញុំបានចាប់ផ្ដើមផ្ដោតលើការអនុវត្តសេចក្ដីពិត ហើយក្រោយមកខ្ញុំបានចាប់ផ្ដើមផ្លាស់ប្ដូរ។

ខ្ញុំធ្លាប់ធ្វើកិច្ចការជាមួយប្អូនស្រីលី នៅពេលដែលខ្ញុំជាប្រធានក្រុមស្រោចស្រពរបស់ក្រុមជំនុំ។ មួយរយៈក្រោមក ខ្ញុំបានកត់សម្គាល់ថា ប្អូនស្រីលី មិនទទួលបន្ទុកណាមួយនៅក្នុងភារកិច្ចរបស់គាត់ឡើយ ហើយមិនឧស្សាហ៍ព្យាយាមនៅក្នុងអ្វីដែលគាត់ធ្វើឡើយ។ គាត់កម្រនឹងជួយបងប្អូនដោះស្រាយបញ្ហារបស់ពួកគេណាស់ ហើយពេលខ្លះគាត់ច្រឡំពេលវេលានៃការជួបជុំទៀតផង។ ខ្ញុំចង់លើកយកបញ្ហាទាំងនេះឱ្យគាត់ដឹង ប៉ុន្តែក្រោយមក ខ្ញុំបានគិតថា គាត់មិនបានបំពេញភារកិច្ចនោះយូរឡើយ។ ដូច្នេះ បើខ្ញុំពិតជានិយាយអ្វីមួយ នោះគាត់អាចគិតថាខ្ញុំទាមទារ និងតឹងតែងពេក។ គាត់ពិតជាមានការចាប់អារម្មណ៍ខ្ញុំ ដូច្នេះ តើគាត់នឹងផ្លាស់ប្ដូរទស្សនៈរបស់គាត់ចំពោះខ្ញុំទេ បើខ្ញុំលើកឡើងពីបញ្ហាទាំងនេះ? ខ្ញុំបានសម្រេចចិត្តធ្វើការប្រកបគ្នាជាមួយគាត់តែពីរនាក់ ដើម្បីមិនឱ្យគាត់បាក់មុខ។ អំឡុងពេលនៃការប្រកបគ្នារបស់ពួកយើង ខ្ញុំមិនបាននិយាយពីសេចក្ដីពិត ដើម្បីដោះស្រាយបញ្ហាដែលគាត់មានឡើយ ផ្ទុយទៅវិញ ខ្ញុំបានណែនាំគាត់ប្រកបដោយវិធីសាស្ត្រ «ថ្មីៗនេះ ប្អូនស្រីបំពេញភារកិច្ចមិនសូវមានប្រសិទ្ធភាពឡើយ។ តើប្អូនស្រីបានឆ្លុះបញ្ចាំងពីបញ្ហានេះទេ? បើប្អូនស្រីកំពុងតែរស់នៅក្នុងសភាពខុសឆ្គងដែលប្អូនស្រីមិនយកចិត្តទុកដាក់ នោះមិនត្រឹមតែប្អូនបំពេញភារកិច្ចមិនបានល្អប៉ុណ្ណោះទេ វាថែមទាំងអាចរារាំងច្រកចូលទៅក្នុងជីវិតរបស់ប្អូនស្រីទៀតផង»។ តាមពិត ខ្ញុំបានដឹងថា គាត់មិនខ្វល់ខ្វាយ និងមិនយកចិត្តទុកដាក់នៅក្នុងភារកិច្ចរបស់គាត់ឡើយ ហើយខ្ញុំគួរតែធ្វើការប្រកបគ្នាពីសេចក្ដីពិតជាមួយគាត់ ដើម្បីវែកញែកធម្មជាតិនៃបញ្ហា ថាខ្ញុំគួរតែដោះស្រាយ និងលាតត្រដាងគាត់ ដើម្បីឱគាត់អាចទទួលបានការយល់ដឹងអំពីបញ្ហារបស់គាត់។ ប៉ុន្តែបើខ្ញុំប្រើដៃធ្ងន់ពេក ហើយគាត់មិនអាចទទួលយកបាន នោះខ្ញុំបារម្ភថា វានឹងបំផ្លាញទំនាក់ទំនងរបស់ពួកយើង ហើយគាត់អាចតូចចិត្តនឹងខ្ញុំ។ ដូច្នេះ ខ្ញុំគ្រាន់តែធ្វើការប្រកបគ្នាជាមួយគាត់យ៉ាងអត់ធ្មត់ប៉ុណ្ណោះ។

ក្រោយមកខ្ញុំបានឃើញថា ប្អូនស្រីលីពិតជាមានការប្រកួតប្រជែងនៅក្នុងភារកិច្ចរបស់គាត់ ហើយតែងតែព្យាយាមធ្វើបានល្អជាងអ្នកដទៃ។ គាត់អាចធ្លាក់ទៅក្នុងភាពអវិជ្ជមាន នៅពេលដែលគាត់មិនអាចទទួលបានការសរសើរពីមនុស្ស។ ខ្ញុំបានចែកចាយការប្រកបគ្នាមួយទល់មួយជាមួយគាត់ពីរបីដងដែរ ហើយគាត់ហាក់ដូចជាយល់បានល្អដែរ ប៉ុន្តែគ្មានអ្វីផ្លាស់ប្ដូរឡើយ។ ខ្ញុំបានគិតអំពីការរាយការណ៍ស្ថានភាពទៅកាន់អ្នកដឹកនាំ ប៉ុន្តែខ្ញុំខ្លាចថា នោះជាការចាក់ប្អូនស្រីលី ពីក្រោយខ្នង។ តើក្រោយមក ពួកយើងអាចស្រុះស្រួលគ្នាយ៉ាងម៉េច បើខ្ញុំប្រមាថគាត់? ពួកយើងបានស្គាល់គ្នាក្នុងរយៈពេលនោះ ហើយខ្ញុំមានអារម្មណ៍ថា ការស្គាល់គ្នាយ៉ាងច្បាស់មានគុណសម្បត្តិ។ ខ្ញុំគិតថា ខ្ញុំនឹងបន្តព្យាយាមជួយគាត់ ហើយបើគាត់នៅតែធ្វើដូច្នោះ នោះខ្ញុំនឹងមានពេលនិយាយទៅកាន់អ្នកដឹកនាំ។

ការបំពេញការងាររបស់ប្អូនស្រីលី នៅក្នុងភារកិច្ចរបស់គាត់បន្តបរាជ័យ ហើយគាត់មិនអាចដោះស្រាយបញ្ហារបស់បងប្អូនប្រុសស្រីបានឡើយ។ ពេលមួយ នៅពេលកំពុងតែព្យាយាមដោះស្រាយបញ្ហារបស់អ្នកជឿថ្មីនៅក្នុងការជួបជុំមួយ នោះគាត់បានចែកចាយការប្រកបគ្នា ដែលយល់ច្រឡំ។ ពួកយើងបានកែតម្រូវជាមួយគ្នា ប៉ុន្តែក្រោយមក គាត់បានចែកចាយការប្រកបគ្នាដែលខុសដដែល នៅពេលដែលគាត់ជួបបញ្ហាដូចមុន។ គាត់មិនត្រឹមតែមិនអាចដោះស្រាយបញ្ហារបស់អ្នកជឿថ្មីឡើយ គាត់ថែមទាំងបំភាន់ពួកគេទៀតផង។ ខ្ញុំពិតជាស្ដីបន្ទោសខ្លួនឯង នៅពេលដែលខ្ញុំដឹងពីរឿងនេះ ហើយខ្ញុំចង់លាតត្រដាងប្អូនស្រីលី ខណៈដែលគាត់បំពេញភារកិច្ចតាមវិធីដែលរំខាន ប៉ុន្តែខ្ញុំនិយាយមិនចេញ នៅពេលដែលខ្ញុំជួបគាត់។ ខ្ញុំគ្រាន់តែធ្វើមិនដឹងមិនឮ ដោយនិយាយថា គាត់បានធ្វើការប្រកបគ្នាមិនត្រឹមត្រូវជាមួយបងប្អូនប្រុសស្រីប៉ុណ្ណោះ។ ខ្ញុំមិនច្បាស់ ហើយនិយាយពង្វាង ដោយខ្លាចគាត់ពិបាកចិត្ត ហើយធ្វើឱ្យគាត់គិតមិនល្អពីខ្ញុំ បើខ្ញុំនិយាយធ្ងន់ដាក់គាត់។ ជាលទ្ធផល គាត់មិនទទួលបានការយល់ដឹងពីខ្លួនឯងណាមួយឡើយ។ ខ្ញុំបានឃើញថា គាត់មិនមានការយល់ដឹងដ៏ល្អពីអ្វីៗ ហើយមិនស័ក្ដិសមនឹងភារកិច្ចស្រោចស្រពឡើយ ដូច្នេះ ផ្អែកតាមគោលការណ៍ នោះគាត់គួរតែផ្លាស់ប្ដូរទៅកាន់ភារកិច្ចផ្សេង ហើយខ្ញុំគួរតែរាយការណ៍ទៅអ្នកដឹកនាំឱ្យបានឆាប់តាមតែអាចធ្វើទៅបាន។ ប៉ុន្តែខ្ញុំបានប្ដូរចិត្ត ដោយខ្លាចខ្ញុំធ្វើឱ្យគាត់អាក់អន់ចិត្ត ហើយ បន្ទាប់ពីធ្វើការជាមួយគ្នាគ្រប់ពេល នោះពួកយើងនឹងក្លាយជាសត្រូវជំនួសឱ្យមិត្ត។ នៅទីបញ្ចប់ ខ្ញុំមិនប្រកាន់ខ្ជាប់គោលការណ៍នៃសេចក្ដីពិតឡើយ ហើយខ្ញុំពន្យារពេលរាយការណ៍ពីគាត់ទៅកាន់អ្នកដឹកនាំ។ ទីបំផុត ខ្ញុំមានសភាពដ៏អាក្រក់ដោយខ្លួនឯង ដោយសារតែខ្ញុំមិនយកសេចក្ដីពិតទៅអនុវត្ត ហើយខ្ញុំងងឹតងងល់ចំពោះបញ្ហានៅក្នុងភារកិច្ចរបស់ខ្ញុំ។ ខ្ញុំស៊ាំនឹងការបំពេញការងាររបស់ប្អូនស្រីលី ហើយពេញចិត្ត ដរាបណាពួកយើងស្រុះស្រួលគ្នាបានល្អ។ ខ្ញុំមិនបានគិតអំពីការប្រកាន់ខ្ជាប់កិច្ចការនៃដំណាក់របស់ព្រះជាម្ចាស់ឡើយ ហើយខ្ញុំមិនបានប្រាប់អ្នកដឹកនាំ អំពីអ្វីដែលកំពុងកើតឡើងទេ។

ក្រោយមកនៅថ្ងៃមួយ ប្អូនស្រីលី ដឹងថាគាត់ត្រូវបានអ្នករាយការណ៍ប៉ូលិសបក្សកុម្មុយនីស្ដចិនឃ្លាំមើល ហើយបើគាត់នៅបន្តបំពេញភារកិច្ចរបស់គាត់ នោះគាត់អាចធ្វើឱ្យពាក់ព័ន្ធជាមួយបងប្អូនប្រុសស្រី។ បេះដូងរបស់ខ្ញុំដើរយ៉ាងលឿន នៅពេលខ្ញុំឮដំណឹងនេះ។ ដោយដឹងថានេះគឺជាបញ្ហាមួយដ៏ធ្ងន់ធ្ងរ នោះទីបំផុតខ្ញុំក៏បានចែករំលែកស្ថានភាពរបស់គាត់ជាមួយអ្នកដឹកនាំ។ អ្នកដឹកនាំបានសរសេរលិខិតឆ្លើយតបដែលនិយាយធ្ងន់ៗមកខ្ញុំថា៖ «ប្អូនស្រីលី មិនយកចិត្តទុកដាក់លើភារកិច្ចរបស់គាត់ ហើយការយល់ដឹងរបស់គាត់ មានសភាពខុសឆ្គង។ រឿងនេះបានបង្កការរំខានជាយូរមកហើយ ប៉ុន្តែលោកមិនបានរាយការណ៍ពីបញ្ហានេះទេ តាំងពីយូរមកហើយ។ លោកគ្រាន់តែនិយាយផ្លូវកណ្ដាល ហើយធ្វើតាមគោលការណ៏នៃការក្លាយជាអ្នកផ្គាប់ចិត្តមនុស្សប៉ុណ្ណោះ។ ការធ្វើបែបនេះបានពន្យារពេល និងបំផ្លាញកិច្ចការនៃដំណាក់របស់ព្រះជាម្ចាស់។ លោកពិតជាត្រូវឆ្លុះបញ្ចាំង និងស្គាល់ពីខ្លួនឯង»។ ពួកគេក៏បានបញ្ចូលការដកស្រង់ពីសេចក្ដីអធិប្បាយមួយពីខាងលើ៖ «អ្នកផ្គាប់ចិត្តមនុស្សមិនអាចប្រើប្រាស់សុភវិនិច្ឆ័យរបស់ពួកគេបានទេ។ ពួកគេស្គាល់ពីគោលការណ៍នៃសេចក្ដីពិតយ៉ាងល្អ ប៉ុន្តែពួកគេមិនប្រកាន់ខ្ជាប់ពួកវាឡើយ។ អ្វីមួយដែលប៉ះពាល់ដល់ផលប្រយោជន៍ផ្ទាល់ខ្លួនរបស់ពួកគេ នោះពួកគេទុកគោលការណ៍នៃសេចក្ដីពិតមួយឡែកទៀតផង ដោយគ្រាន់តែការពារលាភសក្ការៈផ្ទាល់ខ្លួនរបស់ពួកគេប៉ុណ្ណោះ។ នៅពេលដែលអ្នកផ្គាប់ចិត្តមនុស្សឃើញមនុស្សអាក្រក់ធ្វើអំពើអាក្រក់ ពួកគេដឹងថាទង្វើទាំងនេះរំខានកិច្ចការនៃដំណាក់របស់ព្រះជាម្ចាស់ និងរំខានជីវិតរបស់ពួកជំនុំ ប៉ុន្តែពួកគេមិននិយាយមួយម៉ាត់ឡើយ ដោយខ្លាចបំពានមនុស្សប្រពឹ្រត្តអាក្រក់នោះ។ ពួកគេមិនលាតត្រដាង ឬរាយការណ៍ពីមនុស្សប្រព្រឹត្តអាក្រក់ឡើយ។ ពួកគេខ្វះញាណនៃភាពយុត្តិធម៌ និងទំនួលខុសត្រូវ។ មនុស្សដូចនេះ មិនស័ក្ដិសមបំពេញភារកិច្ចណាមួយនៅក្នុងក្រុមជំនុំឡើយ ពួកគេជាមនុស្សមិនបានការ។ អ្នកផ្គាប់ចិត្តមនុស្សហាក់ដូចជាស្មោះត្រង់ ហើយអ្នកដទៃគិតថា ពួកគេជាមនុស្សល្អដែលមានភាពជាមនុស្សល្អ ហើយអ្នកដឹកនាំ និងអ្នកធ្វើការមួយចំនួនបណ្ដុះបណ្ដាលពួកគេទៀតផង។ នេះជារឿងឆ្កួតឡប់មែនទែន។ កុំព្យាយាមបណ្ដុះបណ្ដាលអ្នកផ្គាប់ចិត្តមនុស្សឱ្យសោះ ដោយសារតែពួកគេមិនអាចសម្រេចបានអ្វីឡើយ។ ជាពិសេស ពួកគេមិនស្រឡាញ់សេចក្ដីពិត ឬទទួលយកសេចក្ដីពិតឡើយ មិននិយាយអ្វីអំពីការយកសេចក្ដីពិតទៅអនុវត្តឡើយ។ នេះគឺជាហេតុផលដែលព្រះជាម្ចាស់ស្អប់អ្នកផ្គាប់ចិត្តលើសអ្វីទាំងអស់។ បើមនុស្សបែបនេះមិនប្រែចិត្តយ៉ាងពិតប្រាកដទេ នោះពួកគេនឹងត្រូវបានលុបបំបាត់ចោល» (ការចាត់ចែងការងារ)។ ការដែលត្រូវបានអ្នកដឹកនាំលួសកាត់ និងដោះស្រាយយ៉ាងខ្លាំងក្លា នោះគឺជារឿងគួរឱ្យថោកទាបសម្រាប់ ខ្ញុំ ជាពិសេសនៅពេលដែលខ្ញុំបានឃើញពាក្យ «អ្នកផ្គាប់ចិត្ត មនុស្ស»។ ខ្ញុំមិនអាចទប់ទឹកភ្នែកបានទេ៖ តើខ្ញុំក្លាយជាអ្នកផ្គាប់ចិត្តមនុស្សដោយរបៀបណា? ព្រះជាម្ចាស់ស្អប់អ្នកផ្គាប់ចិត្តមនុស្ស។ ពួកគេជាមនុស្សមិនបានការ ហើយនឹងត្រូវលុបបំបាត់ចោល។ ខ្ញុំពិបាកចិត្តខ្លាំងណាស់ ហើយខ្ញុំមិនអាចទ្រាំនឹងការទទួលស្គាល់តថភាពថា ខ្ញុំជាអ្នកផ្គាប់ចិត្តមនុស្សបានទេ ទោះបីជាខ្ញុំពិតជាបានធ្វើនូវអ្វីដែលអ្នកផ្គាប់ចិត្តមនុស្សធ្វើក៏ដោយ។ តាមរយៈទឹកភ្នែករបស់ខ្ញុំ ខ្ញុំបានអធិស្ឋានទៅកាន់ព្រះជាម្ចាស់ថា៖ «ឱព្រះជាម្ចាស់អើយ ទូលបង្គំបានរំខានកិច្ចការនៃដំណាក់របស់ព្រះជាម្ចាស់ ដោយការមិនអនុវត្តសេចក្ដីពិត។ ទូលបង្គំបានធ្វើអាក្រក់ ហើយអ្នកដឹកនាំបានធ្វើត្រឹមត្រូវ ក្នុងការដោះស្រាយជាមួយទូលបង្គំ។ ប៉ុន្តែទូលបង្គំនៅតែមិនមានការយល់ដឹងស៊ីជម្រៅពីខ្លួនឯង។ សូមទ្រង់បំភ្លឺទូលបង្គំ ហើយដឹកនាំទូលបង្គំឱ្យស្គាល់ខ្លួនឯងផង»។

បន្ទាប់ពីការអធិស្ឋាន ខ្ញុំបានអានព្រះបន្ទូលរបស់ព្រះជាម្ចាស់៖ «មនុស្សមួយចំនួនតែងតែអួតអាងថា ពួកគេមានភាពជាមនុស្សល្អ ដោយអះអាងថា ពួកគេមិនដែលបានធ្វើអ្វីអាក្រក់ មិនដែលលួចរបស់របរអ្នកដទៃ ឬមិនដែលចង់បានអ្វីៗជារបស់មនុស្សដទៃឡើយ។ ពួកគេថែមទាំងធ្វើហួស ដោយអនុញ្ញាតឱ្យអ្នកដទៃទាញយកផលប្រយោជន៍ពីការប្រឹងប្រែងផ្ទាល់ខ្លួនរបស់ពួកគេទៀតផង នៅពេលដែលមានជម្លោះផលប្រយោជន៍ ដោយចង់រងទុក្ខនូវការខាតបង់ ហើយពួកគេមិនដែលនិយាយអ្វីអាក្រក់ពីនរណាម្នាក់ដើម្បីឱ្យអ្នកផ្សេងទៀតគិតថា ពួកគេជាមនុស្សល្អនោះឡើយ។ ទោះបីជាយ៉ាងណាក៏ដោយ នៅពេលបំពេញភារកិច្ចរបស់ពួកគេនៅក្នុងដំណាក់របស់ព្រះជាម្ចាស់ នោះពួកគេកិបកេង និងរប៉ិលរប៉ូច តែងតែមានល្បិចកលដើម្បីខ្លួនឯង។ ពួកគេមិនដែលគិតពីផលប្រយោជន៍នៃដំណាក់របស់ព្រះជាម្ចាស់ ពួកគេមិនដែលចាត់ទុកអ្វីៗជារឿងបន្ទាន់ ដូចដែលព្រះជាម្ចាស់ចាត់ទុកថាជារឿងបន្ទាន់ ឬគិតដូចព្រះជាម្ចាស់មានព្រះតម្រិះឡើយ ហើយពួកគេមិនអាចទុកផលប្រយោជន៍ផ្ទាល់ខ្លួនដោយឡែក ដើម្បីបំពេញភារកិច្ចរបស់ពួកគេឡើយ។ ពួកគេមិនដែលបោះបង់ចោលផលប្រយោជន៍ផ្ទាល់ខ្លួនឡើយ។ ទោះបីជានៅពេលដែលពួកគេឃើញអ្នកប្រព្រឹត្តអាក្រក់កំពុងតែប្រព្រឹត្តអាក្រក់ក៏ដោយ ក៏ពួកគេមិនលាតត្រដាងអ្នកទាំងនោះឡើយ។ ពួកគេគ្មានគោលការណ៍អ្វីសោះ។ នេះមិនមែនជាគម្រូនៃភាពជាមនុស្សល្អឡើយ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «មនុស្សជាច្រើនជឿថា ការធ្វើជាបុគ្គលល្អម្នាក់គឺពិតជារឿងងាយស្រួល ហើយគ្រាន់តែតម្រូវឱ្យនិយាយតិច និងធ្វើច្រើន មានចិត្តល្អ គ្មានបំណងអាក្រក់ណាមួយប៉ុណ្ណោះ។ ពួកគេជឿថាធ្វើបែបនេះនឹងធានាថា ពួកគេនឹងរីកចម្រើននៅទីណាដែលពួកគេទៅ ថាមនុស្សនឹងចូលចិត្តពួកគេ ហើយថាវាល្អគ្រប់គ្រាន់ហើយ ដោយគ្រាន់តែធ្វើជាបុគ្គលបែបនោះ។ ពួកគេថែមទាំងជ្រុលហួស ដោយមិនចង់តាមរកសេចក្ដីពិតទៀតផង។ ពួកគេពេញចិត្ត ដោយគ្រាន់តែធ្វើជាមនុស្សល្អប៉ុណ្ណោះ។ ពួកគេគិតថា បញ្ហានៃការតាមរកសេចក្ដីពិត និងការបម្រើព្រះជាម្ចាស់គឺស្មុគស្មាញណាស់។ ពួកគេគិតថា វាតម្រូវឱ្យមានការយល់ដឹងពីសេចក្ដីពិតជាច្រើន ហើយតើនរណាអាចសម្រេចការណ៍នោះបាន? ពួកគេគ្រាន់តែចង់ដើរលើផ្លូវដែលងាយស្រួលជាងប៉ុណ្ណោះ គឺការធ្វើជាមនុស្សល្អ និងបំពេញភារកិច្ចរបស់ពួកគេ ហើយគិតថាធ្វើបែបនោះគឺគ្រប់គ្រាន់ហើយ។ តើជំហរនេះអាចការពារបានទេ? តើការធ្វើជាបុគ្គលល្អម្នាក់ពិតជាសាមញ្ញណាស់ឬ? អ្នករាល់គ្នានឹងរកឃើញមនុស្សល្អជាច្រើននៅក្នុងសង្គម ដែលនិយាយដោយឥរិយាបថក្រអឺតក្រទម ហើយទោះបីជាពួកគេមើលពីខាងក្រៅហាក់ដូចជាមិនបានធ្វើអាក្រក់ធំដុំក៏ដោយ បើគិតឱ្យស៊ីជម្រៅទៅ ពួកគេមានសភាពបោកបញ្ឆោត និងរប៉ិលរប៉ូច។ ជាពិសេស ពួកគេអាចដឹងថាត្រូវធ្វើបែបណា ហើយពួកគេមានភាពរលូន និងលក្ខណៈលោកិយនៅក្នុងការនិយាយរបស់ពួកគេ។ ដូចដែលខ្ញុំឃើញអ៊ីចឹង «បុគ្គលល្អ» បែបនេះ គឺជាមនុស្សក្លែងក្លាយ ជាមនុស្សលាក់ពុត។ បុគ្គលបែបនេះគ្រាន់តែធ្វើពុតជាល្អប៉ុណ្ណោះ។ អស់អ្នកដែលជាប់ចិត្តនឹងមធ្យោបាយដ៏រីករាយគឺជាមនុស្សអាក្រក់បំផុត។ ពួកគេព្យាយាមមិនបំពាននរណាម្នាក់ឡើយ ពួកគេជាអ្នកផ្គាប់ចិត្តមនុស្ស ពួកគេចូលចុះជាមួយអ្វីៗទាំងឡាយ ហើយគ្មាននរណាម្នាក់អាចដោះស្រាយជាមួយពួកគេបានឡើយ។ បុគ្គលបែបនោះ គឺជាសាតាំងរស់!» («មានតែការអនុវត្តសេចក្ដីពិតប៉ុណ្ណោះទើបមនុស្សម្នាក់អាចដោះច្រវាក់នៃនិស្ស័យពុករលួយចេញបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ គ្រប់យ៉ាងនៅក្នុងព្រះបន្ទូលរបស់ព្រះជាម្ចាស់ត្រូវរឿងខ្ញុំតែម្ដង ហើយខ្ញុំជឿទាំងស្រុង។ ខ្ញុំបានឃើញថា ខ្ញុំជាអ្នកផ្គាប់ចិត្តមនុស្ស «ជាមនុស្សល្អ» គ្រប់យ៉ាង។ ខ្ញុំប្រយ័ត្នប្រយែងក្នុងកិច្ចការរបស់ខ្ញុំជាមួយប្អូនស្រីលី ដើម្បីការពារទំនាក់ទំនងរបស់ពួកយើង។ នៅពេលដែលខ្ញុំបានឃើញគាត់មិនទទួលបន្ទុកនៅក្នុងភារកិច្ចរបស់គាត់ ហើយបង្កកំហុសជាបន្តបន្ទាប់ ថាគាត់តែងតែប្រណាំងប្រជែងចង់បានកេរ្ដិ៍ឈ្មោះ និងលាភសក្ការៈ ហើយធ្វើឱ្យប៉ះពាល់ដល់កិច្ចការនៃដំណាក់របស់ព្រះជាម្ចាស់ ខ្ញុំគួរតែមានការប្រកបគ្នាជាមួយគាត់ ហើយលើកពីបញ្ហានេះភ្លាមៗ។ ប៉ុន្តែខ្ញុំខ្លាចធ្វើឱ្យគាត់អាក់អន់ចិត្ត ខ្ញុំគ្រាន់តែធ្វើមិនដឹងមិនឮជាមួយគាត់។ ការធ្វើបែបនេះ មិនមែនមានប្រយោជន៍ ឬជាការស្រឡាញ់ចំពោះគាត់ឡើយ វាជារឿងគ្រោះថ្នាក់។ ខ្ញុំបានដឹងថា ការយល់ដឹងរបស់គាត់ខុស ហើយគាត់មិនស័ក្ដិសមចំពោះភារកិច្ចស្រោចស្រពឡើយ ប៉ុន្តែខ្ញុំមិនចង់ធ្វើឱ្យអារម្មណ៍របស់គាត់ឈឺចាប់ និងធ្វើឱ្យគាត់គិតអាក្រក់ពីខ្ញុំ ដូច្នេះ ខ្ញុំពន្យារពេលរាយការណ៍បញ្ហានេះទៅកាន់អ្នកដឹកនាំ។ ខ្ញុំធ្វើឱ្យបុគ្គលដែលមិនយកចិត្តទុកដាក់ ដែលមានការយល់ដឹងខុស និងវៀចវេរបំពេញភារកិច្ចស្រោចស្រព ហើយរាំងស្ទះដល់កិច្ចការនៃដំណាក់របស់ព្រះជាម្ចាស់។ ខ្ញុំបានក្លាយជាបាវរបស់សាតាំងម្នាក់ ហើយរំខានយ៉ាងធ្ងន់ធ្ងរដល់កិច្ចការនៃដំណាក់របស់ព្រះជាម្ចាស់។ នៅក្នុងសេចក្ដីជំនឿរបស់ខ្ញុំនៅខាងក្រៅ ខ្ញុំទុកគ្រួសារ និងការងារចោល ដោយបានធ្វើការទាំងយប់ទាំងថ្ងៃ និងបានបង់ថ្លៃ ប៉ុន្តែនៅពេលដែលបញ្ហាបានកើតឡើង នោះខ្ញុំគ្រាន់តែគិតពីផលប្រយោជន៍ផ្ទាល់ខ្លួនប៉ុណ្ណោះ និងមិនការពារផលប្រយោជន៍នៃដំណាក់របស់ព្រះជាម្ចាស់ទាល់តែសោះ។ ខ្ញុំបានជឿលើព្រះជាម្ចាស់ ប៉ុន្តែខ្ញុំគ្មានចិត្តគំនិតដូចទ្រង់ឡើយ។ ធ្វើម៉េចខ្ញុំអាចហៅខ្លួនឯងថាជាអ្នកជឿបាន? ខ្ញុំគ្មានតម្លៃរស់នៅចំពោះព្រះជាម្ចាស់ឡើយ! នៅត្រង់គំនិតនេះ ខ្ញុំជាប់គាំងដោយភាពទុក្ខព្រួយ ហើយពេញដោយវិប្បដិសារីថា ខ្ញុំមិនបានប្រកាន់ខ្ជាប់គោលការណ៍នៃសេចក្ដីពិត ឬការពារផលប្រយោជន៍នៃដំណាក់របស់ព្រះជាម្ចាស់ឡើយ។

ក្រោយមក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «សាតាំងធ្វើឱ្យមនុស្សពុករលួយតាមរយៈការអប់រំ និងឥទ្ធិពលនៃរដ្ឋាភិបាលថ្នាក់ជាតិ មនុស្សល្បីល្បាញ និងមនុស្សអស្ចារ្យ។ ពាក្យសម្តីស្មោកគ្រោករបស់ពួកគេ បានក្លាយទៅជាធម្មជាតិនៃជីវិតរបស់មនុស្ស។ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ ជាឃ្លាមួយដ៏ល្បីរបស់សាតាំងដែលត្រូវបានបញ្ចូលទៅក្នុងគ្រប់គ្នា ហើយវាក្លាយជាជីវិតរស់នៅរបស់មនុស្ស។ មានពាក្យផ្សេងទៀតនិយាយពីជីវិតរស់នៅរបស់អ្នកទស្សនៈវិទូផ្សេងៗដែលមានលក្ខណៈបែបដូច្នេះដែរ។ សាតាំងប្រើប្រាស់ភាពល្អប្រសើរនៃទំនៀមទំលាប់វប្បធម៌បុរាណមកអប់រំមនុស្ស បណ្តាលឱ្យមនុស្សជាតិធ្លាក់់ចុះ ហើយហ៊ុំព័ទ្ធដោយរណ្ដៅនៃសេចក្តីហីនវិនាស ហើយនៅទីបំផុតគេនឹងត្រូវបានបំផ្លាញដោយព្រះជាម្ចាស់ ព្រោះតែពួកគេបម្រើសាតាំង ហើយតតាំងនឹងព្រះជាម្ចាស់។ សាកស្រមៃមើលថា ប្រសិនបើអ្នកសួរនរណាម្នាក់ដែលគាត់សកម្មនៅក្នុងសង្គមអស់រយៈពេលរាប់ទសវត្សរ៍នូវសំណួរនេះ៖ «ដោយសារអ្នកបានរស់នៅអស់រយៈពេលជាយូរមកហើយ និងសម្រេចសមិទ្ធផលបានជាច្រើន តើពាក្យសំខាន់ណាមួយដែលអ្នករស់នៅតាម?» គាត់អាចនិយាយថា «អ្វីដែលសំខាន់បំផុតគឺ មន្រ្តីមិនបង្កការលំបាកដល់អ្នកដែលឱ្យអំណោយទេ ហើយអ្នកដែលមិនចេះនិយាយបញ្ជោ ក៏មិនសម្រេចបានអ្វីដែរ»។ តើពាក្យទាំងនេះមិនមែនជាការតំណាងឱ្យធម្មជាតិរបស់បុគ្គលនោះទេឬ? ការប្រើមធ្យោបាយណាមួយ ដើម្បីទទួលបានតំណែង បានក្លាយជាធម្មជាតិរបស់គាត់ទៅហើយ ហើយការក្លាយជាមន្ត្រីគឺជាអ្វីដែលផ្តល់ឱ្យគាត់នូវជីវិត។ នៅតែមានថ្នាំពុលអាក្រក់ជាច្រើននៅក្នុងជីវិតរបស់មនុស្ស ពួកគេមិនមានសេចក្តីពិតទាល់តែសោះនៅក្នុងកិរិយាមាយាទ និងអាកប្បកិរិយារបស់ពួកគេ។ ជាឧទាហរណ៍ ទស្សនវិជ្ជាសម្រាប់ជីវិតរស់នៅ របៀបដែលពួកគេធ្វើកិច្ចការ សុភាសិតដែលនៅក្នុងជីវិតរបស់ពួកគេទាំងអស់ត្រូវបានបំពុលពេញដោយថ្នាំពុលនៃនាគដ៏ធំមានសម្បុរក្រហមដែលមកពីសាតាំង ហើយគ្រប់អ្វីៗដែលហូរចេញមកពីឆ្អឹង និងឈាមរបស់គេគឺសុទ្ធតែចេញមកពីសាតាំង។ មន្រ្តីដែលកាន់ការទាំងអស់ អ្នកដែលក្តោបក្តាប់អំណាច ហើយនិងអ្នកដែលដែលបំពេញកិច្ចការជាច្រើន មាននូវមាគ៌ា និងអាថ៌កំបាំងររៀងៗខ្លួន ពីភាពជោគជ័យរបស់ពួកគេ។ តើអាថ៌កំបាំងទាំងនោះមិនមែនជាតំណាងយ៉ាងឥតខ្ចោះ ដែលតំណាងឱ្យជីវិតរបស់ពួកគេទេឬ? ពួកគេបានធ្វើកិច្ចការធំៗជាច្រើននៅលើផែនដីនេះ ហើយគ្មាននរណាម្នាក់អាចមើលឃើញពីគ្រោងការណ៍ និងល្បិចកល្បទុច្ចរិតរបស់ពួកគេ ដែលនៅខាងក្រោយទាល់តែសោះ។ នេះបង្ហាញពីរបៀបដែលគេប្រើកលល្បិច និងភាពពិសពុលនៃសារជាតិរបស់ពួកគេថា វាយ៉ាងណា។ មនុស្សជាតិត្រូវបានធ្វើឱ្យពុករលួយយ៉ាងសម្បើមពីសំណាក់សាតាំង។ ភាពពិសពុលរបស់សាតាំងត្រូវបានបង្ហូរចេញមកតាមរយៈឈាមនៃបុគ្គលគ្រប់គ្នា ដែលយើងអាចមើលឃើញថា ធម្មជាតិរបស់គេ គឺពុករលួយ អាក្រក់ ហើយប្រតិកម្មនិយម និងត្រូវបានបំពេញ និងបំពុលដោយទស្សនវិជ្ជារបស់សាតាំង គឺជាធម្មជាតិដែលក្បត់នឹងព្រះជាម្ចាស់ទាំងស្រុង។ នេះហើយជាមូលហេតុដែលមនុស្សបដិសេដ ហើយប្រឆាំងទាស់នឹងព្រះជាម្ចាស់ទៅវិញ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ អ្វីដែលព្រះបន្ទូលរបស់ព្រះជាម្ចាស់បានបើកសម្ដែងបានបង្ហាញខ្ញុំថា ក្នុងនាមជាអ្នកផ្គាប់ចិត្តមនុស្ស និងត្រូវបានត្រួតត្រាដោយទស្សនៈវិជ្ជារបស់សាតាំង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «មានមិត្តបន្ថែមម្នាក់ស្មើនឹងមានផ្លូវមួយបន្ថែមទៀត» «មនុស្សមានទឹកមុខទាក់ទាញនាំមកនូវផលប្រយោជន៍» «នៅពេលអ្នកដឹងថាមានអ្វីមិនស្រួល យកល្អកុំនិយាយច្រើនពេក» និង «កុំនិយាយចាក់ដោតដាក់គេពេក» ទស្សនៈវិជ្ជាបែបសាតាំងទាំងនេះបានចាក់ឫសយ៉ាងជ្រៅនៅក្នុងខ្ញុំ ហើយខ្ញុំបានរស់នៅតាមអ្វីៗទាំងនេះ។ ខ្ញុំកាន់តែអាត្មានិយម និងមានល្បិចកល។ ត្រឡប់ទៅមុនពេលដែលខ្ញុំជឿលើព្រះជាម្ចាស់ ខ្ញុំមិនដែលធ្វើអ្វីមួយ ដើម្បីធ្វើឱ្យអ្នកដទៃមិនសប្បាយចិត្តឡើយ។ នៅក្នុងការរកស៊ី ខ្ញុំបាននិយាយអ្វីដែលមនុស្សចង់ស្ដាប់ ហើយខ្ញុំមានអារម្មណ៍ថា ការធ្វើតាមទស្សនៈវិជ្ជាបែបសាតាំងទាំងនោះ គឺជាវិធីរស់នៅដ៏ឆ្លាតវៃ ថាដើម្បីប្រព្រឹត្តខ្លួនតាមវិធីនោះ បានបង្ហាញពីសមត្ថភាព ហើយខ្ញុំក៏បានអួតសម្ញែងទៀតផង។ បន្ទាប់ពីក្លាយជាអ្នកជឿ ខ្ញុំមិនបានយកសេចក្ដីពិតទៅអនុវត្តឡើយ ប៉ុន្តែខ្ញុំបន្តរស់នៅដោយថ្នាំពុលរបស់សាតាំងទាំនេះ។ ខ្ញុំបានឃើញបងស្រីលី កំពុងតែបង្ហាញសេចក្ដីពុករលួយនៅក្នុងភារកិច្ចរបស់គាត់ ប៉ុន្តែខ្ញុំមិនលើកបញ្ហានេះទៅកាន់គាត់ នៅក្នុងការប្រកបគ្នាឡើយ។ ជាពិសេស ខ្ញុំមិនហ៊ានលាតត្រដាង ឬវែកញែកសេចក្ដីពុករលួយរបស់គាត់ឡើយ ប៉ុន្តែគ្រាន់តែលើកឡើងពីរឿងនោះជាមួយគាត់ម្ដងម្កាលប៉ុណ្ណោះ ដោយខ្លាចយ៉ាងខ្លាំង នូវការបំផ្លាញទំនាក់ទំនងរបស់ពួកយើង បើខ្ញុំប្រាប់ការពិត។ ពេលដែលខ្ញុំឃើញគាត់រំខានកិច្ចការនៃដំណាក់របស់ព្រះជាម្ចាស់ នោះខ្ញុំមិនបានរាយការណ៍ពីបញ្ហានេះទៅកាន់អ្នកដឹកនាំរបស់ពួកយើងឡើយ ប៉ុន្តែបានគិតថាការចែកចាយស្ថានភាពជាមួយអ្នកដឹកនាំ នឹងជាការប្រាប់ពីរឿងរបស់គាត់ និងជាការចាក់គាត់ពីក្រោយខ្នង។ ខ្ញុំពិតជាមិនសមហេតុផលមែន! ការរាយការណ៍ពីបញ្ហា គឺជាការប្រកាន់ខ្ជាប់កិច្ចការនៃដំណាក់របស់ព្រះជាម្ចាស់ វាគឺជារឿងត្រឹមត្រូវ សមស្រប និងមានភាពយុត្តិធម៌។ វាក៏ផ្ដល់ឱកាសឱ្យក្រុមជំនុំរៀបចំឱ្យប្អូនស្រីលី បំពេញភារកិច្ចដែលសមស្របចំពោះគុណសម្បត្តិ និងកម្ពស់របស់គាត់។ ធ្វើបែបនេះ អាចមានសារៈប្រយោជន៍សម្រាប់ទាំងប្អូនស្រីលី និងក្រុមជំនុំ ប៉ុន្តែខ្ញុំបានគិតថា វាជារឿងដែលអាក្រក់។ ខ្ញុំបានដឹងពីគ្រោះថ្នាក់ដ៏ធំធេង ដែលថ្នាំពុលរបស់សាតាំងទាំងនេះមានចំពោះមនុស្ស។ ពួកវាបានបោក បញ្ឆោត និងធ្វើឱ្យខ្ញុំពុករលួយ ដល់ចំណុចដែលការយល់ឃើញរបស់ខ្ញុំលើអ្វីៗច្របូកច្របល់គ្នា ហើយខ្ញុំមិនបានដឹងខុសត្រូវ ទាបខ្ពស់ឡើយ។ ខ្ញុំអាត្មានិយម និងគួរឱ្យស្អប់ ហើយគ្រាន់តែធ្វើកិច្ចការដើម្បីប្រយោជន៍ផ្ទាល់ខ្លួនប៉ុណ្ណោះ។ ខ្ញុំបានធ្វើអ្វីៗទាំងអស់ដោយគ្មានគោលការណ៍ និងគ្មានជំហរឡើយ។ ខ្ញុំខ្វះញាណនៃភាពយុត្តិធម៌ ហើយមិនរស់នៅក្នុងលក្ខណៈជាមនុស្សពិតបន្តិចទាល់តែសោះ។ ដោយការដឹងពីបញ្ហានេះ នោះធ្វើឱ្យខ្ញុំពេញដោយភាពគួរឱ្យស្អប់ខ្ពើមចំពោះទស្សនៈវិជ្ជាបែបសាតាំងទាំងនេះ និងទស្សនៈផ្គាប់ចិត្តមនុស្សផ្ទាល់ខ្លួនរបស់ខ្ញុំ។ ខ្ញុំពិតជាស្អប់វិធីដែលខ្ញុំបានប្រព្រឹត្ត ហើយចេញពីជម្រៅចិត្តរបស់ខ្ញុំ ខ្ញុំមិនចង់ធ្វើតាមវិធីនោះតទៅទៀតឡើយ។ ខ្ញុំមិនចង់ឱ្យសាតាំងលេងសើច និងបង្កគ្រោះថ្នាក់តទៅទៀតឡើយ។ ខ្ញុំក៏មានអារម្មណ៍ថា ការអនុវត្តសេចក្ដីពិតមានតម្លៃបែបណា ដូច្នេះហើយ ខ្ញុំចាប់ផ្ដើមស្វែងរកសេក្ដីពិតយ៉ាងប្រញាប់ ដើម្បីដោះស្រាយបញ្ហានៃការក្លាយជាអ្នកផ្គាប់ចិត្តមនុស្ស។

នៅក្នុងការស្វែងរករបស់ខ្ញុំ ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «ត្រូវតែមានបទដ្ឋានមួយចំពោះការមានភាពជាមនុស្សដ៏ល្អ។ វាមិនពាក់ព័ន្ធនឹងការដើរលើផ្លូវកណ្ដាល មិនប្រកាន់ខ្ជាប់គោលការណ៍ ការប្រឹងប្រែងមិនបំពាននរណាម្នាក់ ការផ្គាប់ផ្គុនសេចក្ដីល្អនៅគ្រប់ទីកន្លែងដែលអ្នកទៅ ភាពរលូន និងភាពប៉ិនប្រសប់ជាមួយគ្រប់គ្នាដែលអ្នកជួប និងការធ្វើឱ្យគ្រប់គ្នាមានអារម្មណ៍ល្អ នេះមិនមែនជាបទដ្ឋានឡើយ។ ដូច្នេះ តើអ្វីជាបទដ្ឋាន? វារួមបញ្ចូលការប្រព្រឹត្តចំពោះព្រះជាម្ចាស់ ចំពោះមនុស្សដទៃ និងចំពោះហេតុការណ៍ដោយចិត្តពិតប្រាកដ អាចទទួលខុសត្រូវ និងធ្វើរឿងទាំងអស់នេះតាមរបៀបដែលមានភាពច្បាស់លាស់ ដើម្បីឱ្យគ្រប់គ្នាឃើញ និងមានអារម្មណ៍។ ជាងនេះទៅទៀត ព្រះជាម្ចាស់ស្វែងរកចិត្តរបស់មនុស្ស និងស្គាល់ពួកវាគ្រប់ៗគ្នា» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «តើមនុស្សម្នាក់ដែលតែងតែធ្វើតាមតែគេប្រាប់ គឺជាមនុស្សល្អពិតប្រាកដដែរឬទេ? តើព្រះជាម្ចាស់ទតឃើញមនុស្សបែបណាថាជាមនុស្សល្អពិតប្រាកដដែលមានសេចក្ដីពិតនោះ? ដំបូងបង្អស់ មនុស្សម្នាក់ត្រូវយល់ពីបំណងព្រះហឫទ័យរបស់ព្រះជាម្ចាស់ និងយល់ពីសេចក្ដីពិតសិន។ ទីពីរ មនុស្សម្នាក់ត្រូវតែអាចអនុវត្តសេចក្ដីពិតបាន ដោយផ្អែកលើការយល់ដឹងរបស់គេចំពោះសេចក្ដីពិតនោះ។ ... ពោលគឺ នៅពេលមនុស្សនេះដឹងថា ពួកគេមានបញ្ហាអ្វីមួយ ពួកគេអាចមកចំពោះព្រះភ័ក្ត្រព្រះជាម្ចាស់ដើម្បីដោះស្រាយវា ហើយអាចរក្សាទំនាក់ទំនងធម្មតាជាមួយទ្រង់បាន។ មនុស្សបែបនេះអាចទន់ខ្សោយ និងពុករលួយ ក៏ដូចជាបះបោរផងដែរ ហើយអាចបើកសម្ដែងពីនិស្ស័យពុករលួយគ្រប់បែបយ៉ាងទាំងអស់ ដូចជាភាពក្រអឺតក្រទម ការរាប់ខ្លួនឯងជាសុចរិត សេចក្ដីវៀចវេរ និងការបញ្ឆោតជាដើម។ ក៏ប៉ុន្តែ នៅពេលដែលពួកគេបានឆ្លុះបញ្ចាំងពីខ្លួនឯង និងបានដឹងពីសេចក្ដីអស់ទាំងនេះ នោះពួកគេអាចដោះស្រាយវាបានទាន់ពេលវេលា និងត្រឡប់ជាល្អវិញ។ នេះគឺជាមនុស្សម្នាក់ដែលស្រឡាញ់សេចក្ដីពិត និងជាអ្នកដែលអនុវត្តសេចក្ដីពិត។ នៅក្នុងព្រះនេត្ររបស់ព្រះជាម្ចាស់ មនុស្សបែបនេះ គឺជាមនុស្សល្អ» («ការដែលមានលក្ខណៈជាមនុស្ស តម្រូវឱ្យមានការបំពេញភារកិច្ចរបស់អ្នកឱ្យអស់ពីចិត្ត អស់ពីគំនិត និងអស់ពីព្រលឹងរបស់អ្នក» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ក្រោយមក ខ្ញុំបានគិតឃើញអត្ថបទព្រះបន្ទូលរបស់ព្រះដ៏មានគ្រប់ព្រះចេស្ដាមួយទៀត៖ «នៅក្នុងពួកជំនុំ ចូរឈររឹងមាំនៅក្នុងទីបន្ទាល់របស់អ្នកចំពោះខ្ញុំ ចូរប្រកាន់ខ្ជាប់នឹងសេចក្តីពិតចុះ។ ត្រូវគឺត្រូវ ហើយខុសគឺខុស។ មិនត្រូវច្រឡំខ្មៅទៅជាសឡើយ។ អ្នកត្រូវធ្វើសង្រ្គាមទាស់នឹងសាតាំង ហើយត្រូវបំផ្លាញវាឱ្យវិនាសសាបសូន្យទាំងស្រុង ដើម្បីកុំឱ្យវាលេចមកម្ដងទៀត។ អ្នកត្រូវតែដាក់អ្វីៗគ្រប់យ៉ាងដែលអ្នកមាន ដើម្បីការពារទីបន្ទាល់របស់ខ្ញុំ។ ការនេះត្រូវតែក្លាយជាគោលដៅនៃសកម្មភាពរបស់អ្នករាល់គ្នា ចូរកុំភ្លេចឱ្យសោះ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា បុគ្គលល្អពិតប្រាកដមិនរក្សាភាពស្រុះស្រួលជាមួយអ្នកដទៃដ៏ឥតខ្ចោះ ហើយមិននិយាយអ្វីដែលបំពាននរណាម្នាក់ឡើយ។ ផ្ទុយទៅវិញ បុគ្គលល្អ គឺស្មោះត្រង់ និងទៀងត្រង់ ចេះបែងចែកយ៉ាងច្បាស់រវាងសេចក្ដីស្រឡាញ់ និងសេចក្ដីស្អប់ និងអាចទុកផលប្រយោជន៍ផ្ទាល់ខ្លួនមួយឡែក នៅពេលដែលពាក់ព័ន្ធនឹងផលប្រយោជន៍នៃដំណាក់របស់ព្រះជាម្ចាស់។ ពួកគេប្រកាន់ខ្ជាប់គោលការណ៍នៃសេចក្ដីពិត ពួកគេមិនខ្លាចធ្វើឱ្យមនុស្សដទៃអាក់អន់ចិត្តទេ ហើយពួកគេការពារផលប្រយោជន៍នៃដំណាក់របស់ព្រះជាម្ចាស់។ មានតែមនុស្សប្រភេទនោះប៉ុណ្ណោះ គឺជាមនុស្សម្នាក់ដែលដឹងពីភាពយុត្តិធម៌ ជាមនុស្សម្នាក់ដែលអាចទទួលបានការសរសើររបស់ព្រះជាម្ចាស់។ នៅពេលដែលខ្ញុំបានយល់ពីសេចក្ដីតម្រូវរបស់ព្រះជាម្ចាស់ នោះខ្ញុំបានអធិស្ឋាន និងតាំងចិត្តថា ចាប់ពីពេលនោះតទៅ ខ្ញុំនឹងអនុវត្តសេចក្ដីពិត ហើយការពារផលប្រយោជន៍នៃដំណាក់របស់ព្រះជាម្ចាស់។ ខ្ញុំនឹងនិយាយថា លាហើយ ចំពោះអ្នកផ្គាប់ចិត្តមនុស្សក្នុងខ្ញុំ ហើយធ្វើឱ្យខ្លួនឯងថ្មី។

ក្រោយមក អ្នកដឹកនាំបានពិនិត្យបញ្ហា ហើយបញ្ជាក់ថា ប្អូនស្រីលី ត្រូវតែបានផ្លាស់ចេញពីភារកិច្ចរបស់គាត់ ហើយពួកគេបានស្នើខ្ញុំឱ្យទៅធ្វើការប្រកបគ្នាជាមួយគាត់។ ខ្ញុំបានគិតថា «ហេតុអ្វីបានជាខ្ញុំ? បើគាត់ដឹងថា ខ្ញុំគឺជាអ្នកដែលប្រាប់អ្នកដឹកនាំអំពីគាត់ ហើយធ្វើឱ្យគាត់ត្រូវបានផ្លាស់ចេញ នោះគាត់ប្រាកដជាតូចចិត្តនឹងខ្ញុំមិនខាន ហើយរឿងនោះ នឹងបំផ្លាញទំនាក់ទំនងរបស់ពួកយើង»។ ត្រង់គំនិតនេះ ខ្ញុំបានចងចាំពីការបំផ្លាញដែលខ្ញុំបានធ្វើចំពោះកិច្ចការនៃដំណាក់របស់ព្រះជាម្ចាស់ ដោយការមិនអាចអនុវត្តសេចក្ដីពិតបាន ហើយខ្ញុំបានដឹងថា ខ្ញុំត្រូវតែឈប់ធ្វើជាអ្នកផ្គាប់ចិត្តមនុស្ស។ ការឱ្យខ្ញុំចែកចាយការប្រកបគ្នាជាមួយប្អូនស្រីលី គឺជាការសាកល្បងខ្ញុំ ដើម្បីឱ្យឃើញថា ខ្ញុំអាចអនុវត្តសេចក្ដីពិត ហើយដោះស្រាយបញ្ហាស្របតាមគោលការណ៍ឬអត់។ ខ្ញុំបន្តអធិស្ឋានទៅព្រះជាម្ចាស់នៅតាមផ្លូវទៅកាន់ទីនោះ ដោយសុំការដឹកនាំរបស់ទ្រង់។ ខ្ញុំក៏បានដឹងផងដែរថា បើខ្ញុំមិនធ្វើការប្រកបគ្នាយ៉ាងច្បាស់ជាមួយប្អូនស្រីលី អំពីបញ្ហារបស់គាត់ ហើយគាត់មិនយល់ពីបញ្ហានោះទេ នោះការធ្វើបែបនេះ នឹងមិនជួយគាត់ទាល់តែសោះ ក្រៅពីធ្វើឱ្យគាត់ឈឺចាប់។ ត្រង់គំនិតនេះ ខ្ញុំបានតាំងចិត្តមិនធ្វើជាអ្នកផ្គាប់ចិត្តមនុស្សម្ដងទៀតឡើយ។ ដូច្នេះហើយ ខ្ញុំបានធ្វើការប្រកបគ្នាជាមួយប្អូនស្រីលី ហើយបានវែកញែកពីធម្មជាតិ និងផលវិបាកនៃការមិនយកចិត្តទុកដាក់របស់គាត់ចំពោះភារកិច្ច ហើយខ្ញុំបានលាតត្រដាងឥរិយាបថរបស់គាត់ទាំងអស់ ដែលបានរំខានដល់កិច្ចការនៃដំណាក់របស់ព្រះជាម្ចាស់។ នៅពេលដែលគាត់ឮរឿងទាំងអស់នោះ នោះគាត់សុខចិត្តចុះចូល និងឆ្លុះបញ្ចាំងពីខ្លួនឯង។ ខ្ញុំមានអារម្មណ៍ល្អប្រសើរច្រើន និងមានសន្ដិភាពបន្ទាប់ពីអនុវត្តសេចក្ដីពិត។

បន្ទាប់ពីនោះ ព្រះជាម្ចាស់បានរៀបចំស្ថានភាពមួយទៀត ដើម្បីសាកល្បងខ្ញុំ។ បន្ទាប់ពីស្គាល់ប្អូនស្រីម្នាក់មួយរយៈមក ខ្ញុំបានដឹងថា នាងមាននិស្ស័យក្រអឺតក្រទម និងស្ទាក់ស្ទើរក្នុងការទទួលយកការណែនាំរបស់បងប្អូនស្រីៗដទៃទៀត ដែលនាំឱ្យពួកគេជាច្រើនមានអារម្មណ៍ទើសទាល់ដោយសារនាង។ ខ្ញុំ និងប្អូនស្រីលាវ ដែលជាប្អូនស្រីម្នាក់ទៀតធ្វើការជាមួយខ្ញុំ បានទៅចែកចាយការប្រកបគ្នាជាមួយនាង និងបើកបង្ហាញវិធីដែលនាងបានប្រព្រឹត្ត ប៉ុន្តែនាងមិនទទួលយកទេ។ នាងថែមទាំងប្រកែកចំពោះករណីរបស់នាង ហើយខឹងសម្បារទៀតផង។ ខ្ញុំមានអារម្មណ៍រារែកបន្តិចដែរ ដោយសារតែឃើញបែបនេះ ដោយគិតថា នាងប្រាកដជាគិតមិនល្អពីខ្ញុំហើយ។ បន្ទាប់ពីនោះ តើខ្ញុំអាចជួបមុខគាត់បានដោយរបៀបណា? អ្វីមួយផ្សេងទៀតបានកើតឡើងភ្លាមៗបន្ទាប់ពីនោះ ដូច្នេះ ពួកយើងត្រូវតែចាកចេញ។ តាមផ្លូវត្រឡប់ទៅវិញ ខ្ញុំបានគិតអំពី វិធីដែលប្អូនស្រីនេះមានចេតនាអាក្រក់ ហើយថា នាងពិបាកទទួលយកសេចក្ដីពិត។ បើគ្មានការប្រកបគ្នាដ៏សមស្របទេ នោះទំនាក់ទំនងរបស់ពួកយើងនឹងច្បាស់ជារាំងស្ទះមិនខាន។ ខ្ញុំគិតថា ពេលក្រោយ ខ្ញុំឱ្យដៃគូរបស់ខ្ញុំចែកចាយការប្រកបគ្នាជាមួយគាត់ម្ដង។ ពីរបីថ្ងៃក្រោយមក ខ្ញុំបានជួបនាងម្ដងទៀត ហើយនាងពិតជារួសរាយខ្លាំងណាស់ចំពោះខ្ញុំ។ ខ្ញុំបានដឹងថា ពួកយើងពិតជាមិនបានដោះស្រាយបញ្ហារបស់នាង តាមរយៈការប្រកបគ្នាកាលពីលើកមុនឡើយ ដូច្នេះ ខ្ញុំត្រូវតែធ្វើការប្រកបគ្នាជាមួយនាងម្ដងទៀត ហើយបើនាងនៅតែបដិសេធមិនទទួលយកសេចក្ដីពិត នោះនាងនឹងត្រូវបានលាតត្រដាង និងដោះស្រាយ។ ប៉ុន្តែនៅពេលដែលនាងទៅយកកៅអីឱ្យខ្ញុំ ហើយសួរនាំពីសុខភាពរបស់ខ្ញុំ នោះខ្ញុំមានអារម្មណ៍ដូចមាត់របស់ខ្ញុំត្រូវបានរូតជិតអ៊ីចឹង។ ខ្ញុំចង់និយាយអ្វីមួយនៅក្នុងការប្រកបគ្នា ប៉ុន្តែខ្ញុំគ្រាន់តែមិនអាចបើកមាត់ប៉ុណ្ណោះ។ ខ្ញុំមានអារម្មណ៍ថា ពេលដែលខ្ញុំចាប់ផ្ដើមការប្រកបគ្នា នោះវានឹងបំផ្លាញទំនាក់ទំនងរបស់ពួកយើង ហើយបំផ្លាញបរិយាកាសដ៏ស្និទ្ធស្នាលនោះ។ បើនាងមានអាកប្បកិរិយាដដែលដូចមុន ហើយមិនទទួលយកសេចក្ដីពិត នោះខ្ញុំនឹងស្ថិតក្នុងស្ថានភាពចង្អៀតចង្អល់ហើយ។ ខ្ញុំបានគិតថា ខ្ញុំអាចជ្រើសរើសពាក្យសម្ដីរបស់ខ្ញុំយ៉ាងប្រយ័ត្នប្រយែង ចៀសវាងពាក្យសម្ដីធ្ងន់ៗ និងប្រើប្រាស់ប្រាជ្ញាបន្តិច។ ស្រាប់តែពេលនោះ ខ្ញុំបានដឹងថា ខ្ញុំមានការជំរុញឱ្យក្លាយជាអ្នកផ្គាប់ចិត្តមនុស្សម្ដងទៀត និងការពារទំនាក់ទំនងអន្ដរបុគ្គលរបស់ខ្ញុំ។ ខ្ញុំប្រញាប់អធិស្ឋានទៅព្រះជាម្ចាស់ ហើយសុំឱ្យទ្រង់ប្រទានកម្លាំង។ បន្ទាប់ពីការអធិស្ឋានរបស់ខ្ញុំ នោះខ្ញុំបានគិតឃើញអត្ថបទព្រះបន្ទូលរបស់ព្រះដ៏មានគ្រប់ព្រះចេស្ដាត្រង់ចំណុចនេះ៖ «និស្ស័យពុករលួយបែបសាតាំងរបស់អ្នក កំពុងគ្រប់គ្រងលើអ្នក។ អ្នកមិនមែនជាម្ចាស់សូម្បីតែលើមាត់ខ្លួនឯងផ្ទាល់។ បើទោះបីជាអ្នកចង់បន្លឺសំឡេងជាពាក្យស្មោះត្រង់ក្ដី ក៏អ្នកមិនអាចធ្វើបានដែរ ហើយក៏មិនហ៊ាននិយាយវាចេញមកដែរ។ អ្នកមិនអាចធ្វើបានសូម្បីរឿងក្នុងចំណែកតូចមួយនៃរឿងរាប់ម៉ឺនចំណែកដែលអ្នកគប្បីធ្វើ គប្បីត្រូវនិយាយ និងគប្បីត្រូវទទួលខុសត្រូវ។ ដៃនិងជើងរបស់អ្នក ត្រូវចងជាប់ដោយនិស្ស័យពុករលួយរបស់សាតាំងរបស់អ្នក។ អ្នកមិនទទួលខុសត្រូវអ្វីទាំងអស់។ និស្ស័យពុករលួយរបស់សាតាំងរបស់អ្នក ប្រាប់អ្នកថាត្រូវនិយាយបែបណា ដូច្នេះហើយ អ្នកក៏និយាយបែបនោះឯង។ វាប្រាប់អ្នកថាត្រូវធ្វើអ្វី ហើយអ្នកក៏ធ្វើតាមនោះទៅ។ ... អ្នកពុំបានស្វែងរកសេចក្ដីពិតឡើយ ហើយអ្នកក៏មិនបានអនុវត្តសេចក្ដីពិតដែរ ក៏ប៉ុន្តែអ្នកនៅតែបន្តអធិស្ឋាន បង្កើតការប្ដេជ្ញាចិត្ត ធ្វើការតាំងចិត្ត និងធ្វើការស្បថស្បែដដែល។ ហើយតើទង្វើទាំងនេះទទួលបានអ្វីខ្លះមកវិញ? អ្នកនៅតែជាមនុស្សដែលស្ដាប់តាមគេគ្រប់រឿងដដែល៖ «ខ្ញុំមិនញុះញង់នរណាម្នាក់ទេ ហើយខ្ញុំក៏មិនធ្វើឱ្យនរណាម្នាក់មិនសប្បាយចិត្តដែរ។ ប្រសិនបើបញ្ហាណាមួយមិនពាក់ព័ន្ធនឹងខ្ញុំ នោះខ្ញុំនឹងនៅឱ្យឆ្ងាយពីវា។ ខ្ញុំនឹងមិននិយាយអ្វីទាំងអស់អំពីរឿងណាដែលគ្មានពាក់ព័ន្ធនឹងខ្ញុំ ហើយក៏គ្មានករណីលើកលែងដែរ។ ប្រសិនបើមានរឿងអ្វីមួយដែលធ្វើឱ្យខូចដល់ប្រយោជន៍ផ្ទាល់ខ្លួនរបស់ខ្ញុំ កិត្តិយសខ្ញុំ ឬតម្លៃផ្ទាល់ខ្លួនរបស់ខ្ញុំ ខ្ញុំនឹងនៅតែមិនខ្វល់ចំពោះរឿងទាំងនោះដែរ ហើយត្រូវពិនិត្យមើលរឿងទាំងនោះដោយប្រុងប្រយ័ត្ន។ ខ្ញុំនឹងមិនធ្វើអ្វីលឿនពេកនោះទេ។ ដែកគោលណាដែលហើបចេញមកក្រៅ មុខជាត្រូវគេដំមុនគេមិនខាន ហើយខ្ញុំមិនល្ងង់នោះទេ!» អ្នកស្ថិតនៅក្រោមការគ្រប់គ្រងទាំងស្រុងដោយនិស្ស័យពុករលួយរបស់អ្នក ដោយសេចក្ដីទុច្ចរិត ការឆ្លាតវៃបែបខូច ដោយភាពរឹងត្បឹង និងដោយការស្អប់ខ្ពើមសេចក្ដីពិត។ វាបំផ្លាញអ្នកឱ្យរាបដល់ដី ហើយវាកាន់តែលំបាកឡើងដោយធ្វើឱ្យអ្នកពិបាកនឹងអាចទ្រាំទ្របានជាងកងពាក់លើក្បាលរបស់ស្ដេចស្វាស៊ុនអ៊ូខុងទៅទៀត។ ការរស់នៅក្រោមនិស្ស័យពុករលួយ គឺមានការហត់នឿយ និងការឈឺចាប់ខ្លាំងណាស់។ ប្រាប់ខ្ញុំបានទេ ប្រសិនបើអ្នករាល់គ្នាមិនបានស្វែងរកសេចក្ដីពិតទេ តើវាងាយស្រួលក្នុងលុបបំបាត់និស្ស័យរបស់អ្នកដែរឬទេ? តើបញ្ហានេះអាចដោះស្រាយបានដែរឬទេ? ខ្ញុំប្រាប់អ្នករាល់គ្នាចុះ ប្រសិនបើអ្នករាល់គ្នាពុំបានស្វែងរកសេចក្ដីពិតទេ ហើយវង្វេងក្នុងការជឿរបស់ខ្លួន ហើយបើទោះបីជាបានស្ដាប់ការបង្រៀនបទគម្ពីរជាច្រើនឆ្នាំមកហើយក៏ដោយ ក៏គ្មានបានការអ្វីដែរ ហើយប្រសិនបើអ្នកនៅតែរឹងដើរតាមផ្លូវនេះរហូតដល់ទីចុងបំផុត នោះអ្នកនឹងក្លាយជាអ្នកបោកប្រាស់ខាងសាសនា និងជាពួកផារិស៊ី ហើយនោះហើយ គឺជាចុងបញ្ចប់។ ប្រសិនបើអ្នកអាក្រក់ជាងនេះទៅទៀត នោះអាចមានព្រឹត្តិការណ៍ណាមួយដែលអ្នកធ្លាក់ចូលក្នុងសេចក្ដីល្បួងហើយ ហើយអ្នកនឹងបាត់បង់ភារកិច្ចរបស់អ្នក ព្រមទាំងក្បត់ព្រះជាម្ចាស់។ អ្នកនឹងត្រូវដួលជាមិនខាន។ អ្នកនឹងស្ថិតនៅក្នុងស្ថានភាពគ្រោះថ្នាក់ជានិច្ចដរាប! ពេលនេះ គ្មានអ្វីដែលសំខាន់ជាងការស្វែងរកសេចក្ដីពិតឡើយ។ ការស្វែងរកអ្វីផ្សេងទៀត គ្មានបានប្រយោជន៍អ្វីទេ» («មានតែអស់អ្នកដែលអនុវត្តសេចក្ដីពិតប៉ុណ្ណោះ ដែលជាអ្នកកោតខ្លាចព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានលាតត្រដាងទាំងស្រុងនូវសេចក្ដីពិតរបស់ខ្ញុំក្នុងការក្លាយជាអ្នកផ្គាប់ចិត្តមនុស្ស។ នៅពេលដែលខ្ញុំបានឃើញថា ប្អូនស្រីនោះមានចេតនាមិនល្អ និងពិបាកទទួលយកសេចក្ដីពិត នោះខ្ញុំមិនចង់បង្កបញ្ហា ឬធ្វើការវិនិច្ឆ័យដែលខុសឆ្គងឡើយ ប៉ុន្តែគ្រាន់តែពង្វាងបញ្ហាប៉ុណ្ណោះ។ ខ្ញុំថែមទាំងចង់ឱ្យអ្នកផ្សេងធ្វើការប្រកបគ្នាជាមួយនាងទៀតផង គ្រាន់តែដើម្បីការពារទំនាក់ទំនងរបស់ខ្ញុំជាមួយនាងប៉ុណ្ណោះ។ ខ្ញុំនៅតែជាអ្នកផ្គាប់ចិត្តមនុស្សដដែល។ ខ្ញុំបានគិតអំពីការបំផ្លាញដែលខ្ញុំបានធ្វើចំពោះកិច្ចការនៃដំណាក់របស់ព្រះជាម្ចាស់កាលពីមុន ដោយសារតែខ្ញុំមិនបានអនុវត្តសេចក្ដីពិត។ ខ្ញុំបានខកខានឱកាសដើម្បីអនុវត្តសេចក្ដីពិតនៅពេលនោះ ហើយពេលនេះ ខ្ញុំបានដឹងថា ខ្ញុំមិនអាចបន្សល់ទុកនូវវិប្បដិសារីឡើយ។ មុនពេលដែលខ្ញុំដឹង នោះខ្ញុំមានអារម្មណ៍ថាមានកម្លាំងដ៏ខ្លាំង៖ ការអនុវត្តសេចក្ដីពិត មានសារៈសំខាន់បំផុត ហើយខ្ញុំមិនអាចបរាជ័យម្ដងទៀតឡើយ។ ខ្ញុំបានប្រមូលផ្ដុំភាពក្លាហានរបស់ខ្ញុំ ហើយធ្វើការប្រកបគ្នាជាមួយប្អូនស្រីនេះ ដោយការលាតត្រដាងអ្វីដែលនាងកំពុងធ្វើ និងធម្មជាតិនៃសកម្មភាពរបស់នាង។ នាងបានឮខ្ញុំនិយាយ ហើយទទួលយកវា ព្រមទាំងសុខចិត្តប្រែចិត្ត។ ខ្ញុំមានអារម្មណ៍សប្បាយរីករាយជាខ្លាំងនៅក្នុងចិត្ត។ ទីបំផុត ខ្ញុំអាចអនុវត្តសេចក្ដីពិតមួយចំនួន ហើយខ្ញុំមានអារម្មណ៍ស្គាល់ពីសន្ដិភាព និងសេចក្ដីអំណរនៅក្នុងវិញ្ញាណរបស់ខ្ញុំ ពោលគឺមានអារម្មណ៍ដូចជាវិធីរស់នៅដ៏ទៀងត្រង់ ដូចជាខ្ញុំមានលក្ខណៈមនុស្សអ៊ីចឹង។

ដោយការគិតត្រឡប់ទៅរករឿងតូចៗជាច្រើន ដែលព្រះជាម្ចាស់បានធ្វើដើម្បីធ្វើការនៅក្នុងខ្ញុំ នោះខ្ញុំអាចឃើញថា ការជំនុំជម្រះ និងការវាយផ្ចាលរបស់ព្រះជាម្ចាស់ ពិតជាអ្វីដែលត្រូវការដើម្បីផ្លាស់ប្ដូរនិស្ស័យពុករលួយរបស់ខ្ញុំ។ បើទ្រង់មិនបានរៀបចំស្ថានភាពជាបន្តបន្ទាប់ ដើម្បីលាតត្រដាងខ្ញុំទេ ហើយបើមិនមែនដោយសារតែការជំនុំជម្រះ និង ការបើកសម្ដែងនៃព្រះបន្ទូលរបស់ទ្រង់ទេ នោះខ្ញុំមិនអាចស្គាល់ថា ខ្ញុំជាបុគ្គលប្រភេទណាឡើយ។ ខ្ញុំមិនដែលស្គាល់សេចក្ដីពិតដែលគួរឱ្យអាណិតពីរបៀបដែលខ្ញុំបានរស់នៅដោយថ្នាំពុលរបស់សាតាំងឡើយ។ ខ្ញុំកោតសរសើរចំពោះសេចក្ដីសង្គ្រោះ និងការបំផ្លាស់បំប្រែរបស់ព្រះជាម្ចាស់ចំពោះមនុស្សជាតិ និងដឹងថាវាពិបាកនឹងសម្រេចបាន! សមត្ថភាពរបស់ខ្ញុំក្នុងការអនុវត្តសេចក្ដីពិតមួយចំនួន និងសម្ដែងចេញពីលក្ខណៈជាមនុស្សមួយចំនួននៅបច្ចុប្បន្ននេះ គឺគ្រប់យ៉ាងអរព្រះគុណចំពោះការជំនុំជម្រះ និងការវាយផ្ចាលរបស់ព្រះជាម្ចាស់។ ខ្ញុំដឹងគុណខ្លាំងណាស់សម្រាប់សេចក្ដីសង្គ្រោះរបស់ព្រះជាម្ចាស់ចំពោះខ្ញុំ!


៤៧. តើអ្នកផ្គាប់ចិត្តមនុស្សអាចទទួលបានសេចក្ដីសង្គ្រោះរបស់ព្រះជាម្ចាស់ឬទេ?

ខ្ញុំមកពីភូមិព្រៃភ្នំដាច់ស្រយាលក្រីក្រមួយ ដែលមានទំនៀមទំទម្លាប់បែបសក្ដិភូមិ និងមានទំនាក់ទំនងអន្ដរបុគ្គលដ៏ស្មុគស្មាញ។ ខ្ញុំពិតជាទទួលឥទ្ធិពលពីមជ្ឈដ្ឋាន និងអ្វីៗដែលឪពុកម្ដាយរបស់ខ្ញុំនិយាយ ដូចជា «ចូរគិតមុននឹងនិយាយចេញមក រួចនិយាយចេញមកដោយការគិតទុកជាមុន» «ភាពស្ងាត់ស្ងៀមជាមាស ពាក្យសម្ដីជាប្រាក់ ហើយអ្នកនិយាយច្រើន គឺខុសច្រើន» «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ» «ចូរនិយាយពាក្យល្អៗស្របទៅតាមអារម្មណ៍ និងបុព្វហេតុអ្នកដទៃ ដ្បិតការនិយាយត្រង់ពេកនាំឱ្យរំខានដល់អ្នកទៃ»។ ទស្សនៈវិជ្ជាទាំងអស់នេះ បានក្លាយជាពាក្យប្រៀនប្រដៅនៅក្នុងជីវិតរបស់ខ្ញុំ។ សូម្បីតែជាមួយបងប្អូនបង្កើតរបស់ខ្ញុំ ក៏ខ្ញុំតែងតែសង្កេតមើលពួកគេយ៉ាងប្រុងប្រយ័ត្នដែរ ដោយព្យាយាមនិយាយពាក្យល្អៗ និងរឿងល្អៗដើម្បីធ្វើឱ្យពួកគេសប្បាយចិត្ត។ បើនរណាម្នាក់ធ្វើអ្វីមួយខុស ហើយឪពុកម្ដាយរបស់ខ្ញុំសួរខ្ញុំថានរណាខុស នោះខ្ញុំតែងតែនិយាយថា ខ្ញុំមិនដឹង ដូច្នេះ បងប្អូនខ្ញុំចូលចិត្តខ្ញុំខ្លះដែរ។ ម្ដាយរបស់ខ្ញុំតែងតែបាននិយាយថា ខ្ញុំក៏ជាក្មេងល្អផងដែរ។ ពេលដែលខ្ញុំចេញទៅក្រៅ មិនថាខ្ញុំនៅជាមួយមិត្តភក្ដិ ឬជាមួយមនុស្សផ្សេងៗគ្នានៅខាងក្រៅនោះឡើយ ខ្ញុំតែងតែក្រែងចិត្ត ដើម្បីការពារទំនាក់ទំនងរបស់ខ្ញុំ។ ខ្ញុំមិនដែលធ្វើអ្វីមួយដែលប្រមាថនរណាម្នាក់ ឬឈ្លោះប្រកែកជាមួយនរណាម្នាក់ឡើយ។ បើនរណាម្នាក់ប្រមាថខ្ញុំ ខ្ញុំពិតជាអភ័យទោសឱ្យ ហើយមិនបង្ករឿងឡើយ។ ខ្ញុំតែងទទួលរងភាពអយុត្តិធម៌ជាច្រើន ហើយខ្ញុំមានអារម្មណ៍តឹងចិត្ត និងខឹងសម្បារ ប៉ុន្តែខ្ញុំប្រកាន់ខ្ជាប់នឹង «ភាពស្ងៀមស្ងាត់ជាមាស ហើយអ្នកនិយាយច្រើន គឺខុសច្រើន» ហើយគ្រាន់តែទប់អារម្មណ៍របស់ខ្ញុំប៉ុណ្ណោះ។ ខ្ញុំត្រូវបានគេស្គាល់នៅក្នុងចំណោមគ្រួសារ និងមិត្តភក្ដិថាជាបុគ្គលល្អ។ ខ្ញុំត្រូវបានគ្រប់គ្នាសរសើរ ដោយសារជាមនុស្សបែបនោះ ប៉ុន្តែខ្ញុំតែងតែមានអារម្មណ៍អំពីការឈឺចាប់ និងសម្ពាធនេះនៅក្នុងចិត្តរបស់ខ្ញុំ ដែលខ្ញុំមិនអាចនិយាយចេញបាន។ ខ្ញុំប្រយ័ត្នប្រយែងជាមួយមនុស្សគ្រប់គ្នា ដូច្នេះ ខ្ញុំនឹងមិនប្រមាថនរណាម្នាក់ ហើយខ្ញុំមិនដែលហ៊ានបើកចំហចំពោះនរណាម្នាក់ឡើយ។ ខ្ញុំតែងតែសម្រុះសម្រួល និងបង្ហាញទឹកមុខក្លែងក្លាយ ដើម្បីការពារផលប្រយោជន៍ខ្លួនឯង។ នោះគឺជាវិធីរស់នៅដែលគួរឱ្យឈឺចាប់ ហត់នឿយ និងធុញថប់។ ខ្ញុំធ្លាប់ឆ្ងល់ជានិច្ចថា «ពេលណាទើបការរងទុក្ខរបស់ខ្ញុំបញ្ចប់? ធ្វើបែបណាទើបខ្ញុំអាចដឹកនាំជីវិតដែលងាយស្រួលជាងនេះ?» ពេលដែលខ្ញុំវង្វេង និងស្ថិតក្នុងការឈឺចាប់ នោះព្រះដ៏មានគ្រប់ព្រះចេស្ដា បានលាព្រះហស្ដនៃសេចក្ដីសង្គ្រោះរបស់ទ្រង់មកឯខ្ញុំ។

ក្នុងឆ្នាំ១៩៩៨ ខ្ញុំមានភ័ព្វសំណាល្អដែលបានទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា។ ខ្ញុំបានរៀនពីព្រះបន្ទូលរបស់ព្រះដ៏មានគ្រប់ព្រះចេស្ដាថា ព្រះជាម្ចាស់បានក្លាយជាសាច់ឈាម និងយាងមកសង្គ្រោះមនុស្សជាតិ ជាចម្បងគឺដើម្បីដោះស្រាយនិស្ស័យពុករលួយរបស់ពួកយើង និងអនុញ្ញាតឱ្យពួកយើងរស់នៅក្នុងភាពដូចជាមនុស្សពិតប្រាកដ។ ព្រះដ៏មានគ្រប់ព្រះចេស្ដាមានបន្ទូលថា៖ «អ្នករាល់គ្នាត្រូវដឹងថាព្រះជាម្ចាស់ សព្វព្រះហឫទ័យនឹងមនុស្សទៀងត្រង់។ ធាតុពិត ព្រះជាម្ចាស់គឺស្មោះត្រង់ ហេតុដូច្នេះ ព្រះបន្ទូលរបស់ព្រះអង្គតែងតែអាចទុកចិត្តបានជានិច្ច។ លើសពីនេះទៅទៀត ទង្វើរបស់ព្រះជាម្ចាស់គឺគ្មានកំហុស និងមិនអាចប្រកែកបានឡើយ ដែលនេះជាមូលហេតុនាំឱ្យព្រះជាម្ចាស់ សព្វព្រះហឫទ័យនឹងមនុស្សទាំងឡាយដែលស្មោះត្រង់នឹងទ្រង់» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «នគររបស់ខ្ញុំតម្រូវឲ្យមានមនុស្សដែលទៀងត្រង់ ជាមនុស្សដែលគ្មានលាក់ពុត ឬបោកបញ្ឆោត។ តើមនុស្សស្មោះត្រង់ និងទៀងត្រង់គ្មានប្រជាប្រិយភាពនៅក្នុងពិភពលោកទេឬ? ខ្ញុំចង់មានន័យផ្ទុយពីនេះ។ វាអាចទទួលយកបានសម្រាប់មនុស្សទៀងត្រង់ក្នុងការចូលមកចំពោះខ្ញុំ។ ខ្ញុំពេញព្រះហឫទ័យនឹងមនុស្សប្រភេទនេះ ហើយខ្ញុំក៏ត្រូវការមនុស្សបែបនេះដែរ។ នេះហើយជាសេចក្តីសុចរិតរបស់ខ្ញុំតែម្ដង» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៣៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះជាម្ចាស់មានបន្ទូលប្រាប់ពួកយើងឱ្យមានភាពស្មោះត្រង់ សាមញ្ញ និងបើកចំហ ដែលនោះគឺជាផ្លូវតែមួយគត់ដើម្បីចូលទៅក្នុងនគរស្ថានសួគ៌បាន។ ពេលដែលខ្ញុំបានអានព្រះបន្ទូលនេះ ខ្ញុំមានអារម្មណ៍យ៉ាងជ្រាលជ្រៅថា នោះជាវិធីរស់នៅដែលសប្បាយ និងងាយស្រួលជាង ហើយខ្ញុំចង់ក្លាយជាមនុស្សស្មោះត្រង់ ដូចដែលព្រះជាម្ចាស់តម្រូវ។ នៅក្នុងការប្រាស្រ័យទាក់ទង និងការជួបជុំជាមួយបងប្អូន ខ្ញុំបានសម្គាល់ឃើញថា ពួកគេទាំងអស់ស្មោះត្រង់ និងនិយាយយ៉ាងសេរី។ ពួកគេស្មោះត្រង់ និងពិតប្រាកដ។ ពេលដែលពួកគេមានយោបល់អំពីនរណាម្នាក់ ឬឃើញនរណាម្នាក់បើកសម្ដែងសេចក្ដីពុករលួយ នោះពួកគេអាចលើកពីចំណុចនោះ ដើម្បីជួយពួកគេ ហើយពួកគេអាចបើកចិត្ត និងនិយាយអំពីការស្គាល់ខ្លួនឯងរបស់ពួកគេ។ នេះពិតជារឿងគួរឱ្យភ្ញាក់ផ្អើលសម្រាប់ខ្ញុំ ពីព្រោះខ្ញុំតែងតែគិតថា យោបល់របស់នរណាម្នាក់អំពីមនុស្ស គឺមិនអាចត្រូវបាននិយាយឡើយថា ដោយភាពស្មោះត្រង់ នោះខ្ញុំនឹងប្រមាថអ្នកដទៃ និងបង្កគ្រោះថ្នាក់ដល់ខ្លួនឯង។ ប៉ុន្តែខ្ញុំមិនចាំបាច់មានការព្រួយបារម្ភត្រង់ចំណុចនេះឡើយ។ បងប្អូនប្រុសស្រីមិនក្លែងក្លាយដូចមនុស្សនៅក្នុងលោកិយឡើយ ហើយពួកគេនឹងសូមអភ័យទោស នៅពេលដែលពួកគេធ្វើឱ្យអ្នកផ្សេងឈឺចាប់។ ពួកគេតែងតែគិតគូរពីអ្នកដទៃ។ ខ្ញុំបានដឹងថា ពួកគេអាចអនុវត្តដូច្នោះ ហើយរស់នៅដូច្នោះ ដោយសារតែកិច្ចការ និងព្រះបន្ទូលរបស់ព្រះដ៏មានព្រះចេស្ដាទាំងស្រុង។ រឿងនោះក៏ធ្វើឱ្យខ្ញុំកាន់តែច្បាស់ដែរថា ព្រះបន្ទូលរបស់ព្រះដ៏មានគ្រប់ព្រះចេស្ដា គឺជាសេចក្ដីពិត ដែលព្រះបន្ទូលទាំងនោះអាចសម្អាត និងផ្លាស់ប្ដូរមនុស្ស ហើយខ្ញុំពិតជាចង់ក្លាយជាបុគ្គលស្មោះត្រង់ណាស់។ ប៉ុន្តែទស្សនៈវិជ្ជារបស់សាតាំងសម្រាប់ការរស់នៅ បានចាក់ឫសគល់ក្នុងខ្ញុំជាយូរមកហើយ ដោយបានក្លាយជាច្បាប់ទម្លាប់ផ្ទាល់ខ្លួនរបស់ខ្ញុំសម្រាប់ការមានជីវិតរស់នៅ។ នៅក្នុងការប្រាស្រ័យទាក់ទងរបស់ខ្ញុំជាមួយបងប្អូន ខ្ញុំនៅតែពឹងផ្អែកលើទស្សនៈវិជ្ជាបែបសាតាំង ដោយមិនដឹងខ្លួន។ ខ្ញុំមានការបារម្ភចំពោះការបើកចិត្ត និងនិយាយចេញពីចិត្ត ដោយខ្លាចថាមានការប្រមាថដល់នរណាម្នាក់ ឬបង្កការខូចខាតដល់កេរ្តិ៍ឈ្មោះរបស់ខ្ញុំ។ ខ្ញុំចេះតែប្រយ័ត្នជានិច្ច ដើម្បីការពារទំនាក់ទំនងរបស់ខ្ញុំជាមួយពួកគេ ហើយខ្ញុំមានអារម្មណ៍ថា ការមានភាពស្មោះត្រង់គឺជារឿងពិបាកធ្វើ។ ដូច្នេះ ដើម្បីបន្សុទ្ធ និងផ្លាស់ប្ដូរខ្ញុំ ព្រះជាម្ចាស់បានរៀបចំយ៉ាងយកព្រះទ័យទុកដាក់នូវមជ្ឈដ្ឋានដ៏ត្រឹមត្រូវ ដើម្បីបើកសម្ដែងសេចក្ដីពុករលួយ និងភាពខ្វះខាតរបស់ខ្ញុំ ដែលនាំទៅក្នុងការពិតនៃការក្លាយជាបុគ្គលស្មោះត្រង់។

ក្រោយមក ខ្ញុំបានចាប់ផ្ដើមធ្វើកិច្ចការជាអ្នកដឹកនាំក្រុមជាមួយបងប្រុសលី។ ពួកយើងចុះសម្រុងគ្នាខ្លាំងណាស់ ហើយគាត់បានជួយខ្ញុំជាច្រើនយ៉ាង។ ប៉ុន្តែនៅក្នុងភារកិច្ចរបស់ពួកយើង ខ្ញុំបានរកឃើញថា គាត់ក្រអឺតក្រទម គិតតែពីខ្លួនឯង និងមិនប្រកាន់ខ្ជាប់គោលការណ៍ឡើយ។ គ្រប់ពេលដែលខ្ញុំចង់និយាយអ្វីមួយ ខ្ញុំរៀបនឹងបើកមាត់ទៅហើយ នោះក៏លេបពាក្យសម្ដីទៅវិញ។ ខ្ញុំបានគិតថា «បើខ្ញុំរិះគន់គាត់ នោះគាត់នឹងនិយាយថា ខ្ញុំគ្មានមនសិការ ថាគាត់ចិត្តល្អចំពោះខ្ញុំ ប៉ុន្តែខ្ញុំតែងតែលើកឡើងពីបញ្ហារបស់គាត់ទៅវិញ។ ចុះបើគាត់គិតមិនល្អពីខ្ញុំ ហើយពួកយើងមិនអាចធ្វើការជាមួយគ្នា នៅក្នុងភារកិច្ចរបស់ពួកយើងតទៅទៀតនោះ?» ខ្ញុំមិនដែលលើកយកបញ្ហានេះមកនិយាយជាមួយគាត់ទេ ដើម្បីឱ្យខ្ញុំអាចការពារទំនាក់ទំនងរបស់ពួកយើងបាន។ ក្រោយមក បងប្រុសលីបង្កផលប៉ះពាល់យ៉ាងធ្ងន់ធ្ងរចំពោះកិច្ចការរបស់ក្រុមជំនុំ ដោយសារតែគាត់ក្រអឺតក្រទម ហើយព្រងើយកន្តើយចំពោះភារកិច្ចរបស់គាត់ ហើយគាត់ត្រូវបានផ្លាស់ចេញ។ ទោះបីជាយ៉ាងនេះក៏ដោយ ខ្ញុំនៅតែមិនឆ្លុះបញ្ចាំងខ្លួនឯង។ ប៉ុន្តែក្រោយមក នៅថ្ងៃមួយ ពេលដែលខ្ញុំមានការត្រូវទៅផ្ទះបងប្រុសលី នោះប្រពន្ធគាត់បានប្រាប់ខ្ញុំថា «លោកជាប់ពាក់ព័ន្ធនឹងរឿងប្ដីខ្ញុំត្រូវបានផ្លាស់ចេញ បើលោកបានព្រមានគាត់ ហើយជួយគាត់ នោះគាត់មិនបានបំពេញភារកិច្ចដោយមានចេតនាអាក្រក់ និងមិនប្រុងប្រយ័ត្ន ហើយរំខានដល់កិច្ចការរបស់ក្រុមជំនុំឡើយ។ ហេតុអ្វីបានជាលោកមិនអាចប្រកាន់ខ្ជាប់កិច្ចការរបស់ក្រុមជំនុំបាន? លោកគឺជាអ្នកផ្គាប់ចិត្តមនុស្ស លោកមិនអនុវត្តសេចក្ដីពិតឡើយ!» ដោយឮគាត់និយាយបែបនេះ ធ្វើឱ្យខ្ញុំមានអារម្មណ៍ខ្ទេចខ្ទីក្នុងចិត្ត ហើយខ្ញុំមានអារម្មណ៍អាម៉ាស់ជាងអ្វីទាំងអស់។ បន្ទាប់ពីចាកចេញ ខ្ញុំមិនអាចឈប់យំបានឡើយ។ ខ្ញុំបានអធិស្ឋានទៅព្រះជាម្ចាស់ទាំងការឈឺចាប់ ដោយនិយាយថា «ឱព្រះជាម្ចាស់អើយ! ទ្រង់បានអនុញ្ញាតឱ្យប្អូនស្រីនេះដោះស្រាយជាមួយទូលបង្គំ ហើយស្ដីបន្ទោសទូលបង្គំនៅថ្ងៃនេះ ប៉ុន្តែទូលបង្គំពិតជាមិនស្គាល់ខ្លួនឯងសោះ។ សូមទ្រង់បំភ្លឺ និងដឹកនាំទូលបង្គំផង»។ ខ្ញុំមានភាពស្ងប់បន្តិចម្ដងៗបន្ទាប់ពីការអធិស្ឋាន ហើយចាប់ផ្ដើមគិតត្រឡប់ទៅពេលដែលធ្វើការជាមួយបងប្រុសលី។ ខ្ញុំបានឃើញថា ខ្ញុំបានរស់នៅដោយទស្សនៈវិជ្ជារបស់សាតាំងសម្រាប់រស់នៅ។ ខ្ញុំបានឃើញយ៉ាងច្បាស់ថាគាត់ប្រឆាំងនឹងគោលការណ៍ ប៉ុន្តែខ្ញុំមិនបានបញ្ឈប់គាត់ ឬជួយគាត់ឡើយ។ ខ្ញុំខ្លាចណាស់ មិនហ៊ានប្រមាថគាត់ ហើយបំផ្លាញទំនាក់ទំនងការងាររបស់ពួកយើងឡើយ។ ខ្ញុំមានទំនួលខុសត្រូវដែលខ្ញុំមិនអាចគេចវេះបាន ពាក់ព័ន្ធនឹងបងប្រុសលីទៅដល់ចំណុចនោះ។ ខ្ញុំកាន់តែមានអារម្មណ៍ខុសឆ្គង និងមានវិប្បដិសារី។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយចំនួន។ «ត្រូវតែមានបទដ្ឋានមួយចំពោះការមានភាពជាមនុស្សដ៏ល្អ។ វាមិនពាក់ព័ន្ធនឹងការដើរលើផ្លូវកណ្ដាល មិនប្រកាន់ខ្ជាប់គោលការណ៍ ការប្រឹងប្រែងមិនបំពាននរណាម្នាក់ ការផ្គាប់ផ្គុនសេចក្ដីល្អនៅគ្រប់ទីកន្លែងដែលអ្នកទៅ ភាពរលូន និងភាពប៉ិនប្រសប់ជាមួយគ្រប់គ្នាដែលអ្នកជួប និងការធ្វើឱ្យគ្រប់គ្នាមានអារម្មណ៍ល្អ នេះមិនមែនជាបទដ្ឋានឡើយ។ ដូច្នេះ តើអ្វីជាបទដ្ឋាន? វារួមបញ្ចូលការប្រព្រឹត្តចំពោះព្រះជាម្ចាស់ ចំពោះមនុស្សដទៃ និងចំពោះហេតុការណ៍ដោយចិត្តពិតប្រាកដ អាចទទួលខុសត្រូវ និងធ្វើរឿងទាំងអស់នេះតាមរបៀបដែលមានភាពច្បាស់លាស់ ដើម្បីឱ្យគ្រប់គ្នាឃើញ និងមានអារម្មណ៍។ ជាងនេះទៅទៀត ព្រះជាម្ចាស់ស្វែងរកចិត្តរបស់មនុស្ស និងស្គាល់ពួកវាគ្រប់ៗគ្នា។ មនុស្សមួយចំនួនតែងតែអួតអាងថា ពួកគេមានភាពជាមនុស្សល្អ ដោយអះអាងថា ពួកគេមិនដែលបានធ្វើអ្វីអាក្រក់ មិនដែលលួចរបស់របរអ្នកដទៃ ឬមិនដែលចង់បានអ្វីៗជារបស់មនុស្សដទៃឡើយ។ ពួកគេថែមទាំងធ្វើហួស ដោយអនុញ្ញាតឱ្យអ្នកដទៃទាញយកផលប្រយោជន៍ពីការប្រឹងប្រែងផ្ទាល់ខ្លួនរបស់ពួកគេទៀតផង នៅពេលដែលមានជម្លោះផលប្រយោជន៍ ដោយចង់រងទុក្ខនូវការខាតបង់ ហើយពួកគេមិនដែលនិយាយអ្វីអាក្រក់ពីនរណាម្នាក់ដើម្បីឱ្យអ្នកផ្សេងទៀតគិតថា ពួកគេជាមនុស្សល្អនោះឡើយ។ ទោះបីជាយ៉ាងណាក៏ដោយ នៅពេលបំពេញភារកិច្ចរបស់ពួកគេនៅក្នុងដំណាក់របស់ព្រះជាម្ចាស់ នោះពួកគេកិបកេង និងរប៉ិលរប៉ូច តែងតែមានល្បិចកលដើម្បីខ្លួនឯង។ ពួកគេមិនដែលគិតពីផលប្រយោជន៍នៃដំណាក់របស់ព្រះជាម្ចាស់ ពួកគេមិនដែលចាត់ទុកអ្វីៗជារឿងបន្ទាន់ ដូចដែលព្រះជាម្ចាស់ចាត់ទុកថាជារឿងបន្ទាន់ ឬគិតដូចព្រះជាម្ចាស់មានព្រះតម្រិះឡើយ ហើយពួកគេមិនអាចទុកផលប្រយោជន៍ផ្ទាល់ខ្លួនដោយឡែក ដើម្បីបំពេញភារកិច្ចរបស់ពួកគេឡើយ។ ពួកគេមិនដែលបោះបង់ចោលផលប្រយោជន៍ផ្ទាល់ខ្លួនឡើយ។ ទោះបីជានៅពេលដែលពួកគេឃើញអ្នកប្រព្រឹត្តអាក្រក់កំពុងតែប្រព្រឹត្តអាក្រក់ក៏ដោយ ក៏ពួកគេមិនលាតត្រដាងអ្នកទាំងនោះឡើយ។ ពួកគេគ្មានគោលការណ៍អ្វីសោះ។ នេះមិនមែនជាគម្រូនៃភាពជាមនុស្សល្អឡើយ។ ចូរកុំយកចិត្តទុកដាក់ចំពោះអ្វីដែលមនុស្សបែបនោះនិយាយឡើយ។ អ្នកត្រូវតែមើលពីអ្វីដែលគេរស់នៅ អ្វីដែលគេបើកសម្ដែង និងអាកប្បកិរិយារបស់គេនៅពេលដែលគេបំពេញភារកិច្ចរបស់គេ ក៏ដូចជាសភាពខាងក្នុងរបស់គេ និងអ្វីដែលគេស្រឡាញ់។ បើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់គេហួសពីភក្ដីភាពចំពោះព្រះជាម្ចាស់ បើការស្រឡាញ់កេរ្ដិ៍ឈ្មោះ និងលាភសក្ការៈរបស់គេហួសពីផលប្រយោជន៍របស់ព្រះជាម្ចាស់ ឬបើការស្រឡាញ់កេរ្ដិ៍ឈ្មោះ និងលាភសក្ការៈរបស់គេ ហួសពីការយកចិត្តទុកដាក់ដែលគេបង្ហាញចំពោះព្រះជាម្ចាស់ នោះគេមិនមែនជាបុគ្គលដែលមានភាពជាមនុស្សឡើយ។ ឥរិយាបថរបស់គេអាចត្រូវបានអ្នកដទៃ និងព្រះជាម្ចាស់ឃើញ។ ដូច្នេះហើយ មនុស្សបែបនេះពិបាកទទួលបានសេចក្ដីពិតណាស់» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា ការក្លាយជាបុគ្គលល្អម្នាក់ មិនមែនជាការសម្ដែងឱ្យមើលទៅល្អឡើយ។ មិនមែនជាការស្រុះស្រួលជាមួយមនុស្ស ឬទទួលបានការទទួលស្គាល់របស់ពួកគេឡើយ។ វាគឺជាការបង្វែរចិត្តរបស់អ្នកទៅរកព្រះជាម្ចាស់ មានភក្ដីភាព អនុវត្តសេចក្ដីពិត ដើម្បីប្រកាន់ខ្ជាប់កិច្ចការនៃដំណាក់របស់ព្រះជាម្ចាស់ ដើរតាមគោលការណ៍នៃសេចក្ដីពិត និងព្រមទាំងជួយគាំទ្រមនុស្សដោយវិញ្ញាណ នៅក្នុងជីវិតរបស់ពួកគេ។ ប៉ុន្តែ ទោះបីជាខ្ញុំបានឃើញបងប្រុសលីមានចេតនាអាក្រក់ និងប្រឆាំងនឹងសេចក្ដីពិតជាច្រើនលើក ហើយក្រអឺតក្រទមខ្លាំង និងមិនទទួលយកការណែនាំរបស់មនុស្សដទៃ ដោយដឹងថា ការធ្វើបែបនេះអាក្រក់ចំពោះគាត់ផង និងអាក្រក់ចំពោះកិច្ចការនៃដំណាក់របស់ព្រះជាម្ចាស់ផងក៏ដោយ ក៏ខ្ញុំនៅតែធ្វើតាមទស្សនៈវិជ្ជាបែបសាតាំងនៃ «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ» ខ្ញុំធ្វើមិនដឹងមិនឮ។ ខ្ញុំមិនជួយគាត់ ឬលើកយកបញ្ហានេះទៅកាន់អ្នកដឹកនាំក្រុមជំនុំឡើយ។ ខ្ញុំគ្រាន់តែឈរមើល ខណៈពេលដែលកិច្ចការរបស់ក្រុមជំនុំត្រូវបានរងគ្រោះថ្នាក់ប៉ុណ្ណោះ។ ខ្ញុំមិនអាចលះបង់កិត្យានុភាពរបស់ខ្ញុំ ដើម្បីអនុវត្តសេចក្ដីពិត និងមានទំនួលខុសត្រូវឡើយ។ ខ្ញុំអាត្មានិយម គួរឱ្យស្អប់ និងបោកបញ្ឆោតខ្លាំងណាស់។ តើខ្ញុំមិនមែនបង្កឱ្យមានអំពើបាបរបស់គាត់ទេឬ? តើខ្ញុំមិនមែនឈរនៅខាងសាតាំងទេឬ? ខ្ញុំបានក្លាយជា មនុស្សដែលគិតពីប្រយោជន៍ខ្លួនឯងដ៏គួរឱ្យស្អប់ ដោយសារតែភាពភ័យខ្លាចរបស់ខ្ញុំក្នុងការប្រមាថនរណាម្នាក់។ ខ្ញុំគ្មានដឹងសេចក្ដីសុចរិតឡើយ។ ខ្ញុំមិនមែនជាបុគ្គលល្អទាល់តែសោះ។ នៅក្នុងការតាមរករបស់ខ្ញុំ ក្នុងការក្លាយជា «មនុស្សល្អ» នោះខ្ញុំបានក្លាយជាអ្នកផ្គាប់ចិត្តមនុស្ស ហើយក្លាយជាបុគ្គលបោកបញ្ឆោត ដែលព្រះជាម្ចាស់ស្អប់។ នៅក្នុងលោកិយខាងក្រៅ ការធ្វើបែបនោះមិនជាអ្វីទេ ប៉ុន្តែនៅក្នុងដំណាក់របស់ព្រះជាម្ចាស់ ការធ្វើបែបនោះធ្វើឱ្យទ្រង់ស្អប់ខ្ពើម។ ក្រោយមក ខ្ញុំបានដឹងថា ការមិនអនុវត្តសេចក្ដីពិត ប៉ុន្តែការធ្វើល្អដើម្បីការពារទំនាក់ទំនង ពិតជាបង្កគ្រោះថ្នាក់ដល់មនុស្ស។ នេះគឺជាលើកទីមួយហើយ ដែលការយល់ឃើញរបស់ខ្ញុំក្នុងការក្លាយជាបុគ្គលល្អ ត្រូវបានរង្គោះរង្គើ។ ខ្ញុំបានឃើញថា ការធ្វើតាមទស្សនៈវិជ្ជាបែបសាតាំងនៅក្នុងទំនាក់ទំនងរបស់ខ្ញុំ ពិតជាខុសទាំងស្រុង ហើយការត្រូវបានដោះស្រាយនៅពេលនេះ បានធ្វើឱ្យខ្ញុំមានការចាប់អារម្មណ៍យ៉ាងជ្រាលជ្រៅ ដែលខ្ញុំនឹងមិនភ្លេចឡើយ។ ខ្ញុំមានអារម្មណ៍ដូចបងប្រុសលីបានប្រព្រឹត្តអំពើរំលងអ៊ីចឹង ប៉ុន្តែខ្ញុំនៅសល់តែការជាប់ជំពាក់ដ៏អស់កល្បប៉ុណ្ណោះ។ តាមរយៈការជំនុំជម្រះ និងការវាយផ្ចាលរបស់ព្រះជាម្ចាស់ នោះខ្ញុំបានទទួលការយល់ដឹងពីការតាមរកដោយភាន់ច្រឡំរបស់ខ្ញុំរយៈពេលប៉ុន្មានឆ្នាំមកនេះ ហើយខ្ញុំមិនចង់រស់តាមវិធីនោះតទៅទៀតឡើយ។ ខ្ញុំសុខចិត្តធ្វើជាបុគ្គលទៀងត្រង់ និងស្មោះត្រង់តាមតែព្រះជាម្ចាស់តម្រូវ។ ខ្ញុំមានបំណងចិត្តដើម្បីធ្វើជាបុគ្គលស្មោះត្រង់ ប៉ុន្តែដោយសារតែសេចក្ដីពុករលួយ និងនិស្ស័យបែបសាតាំងរបស់ខ្ញុំចាក់ឫសគល់យ៉ាងជ្រៅ ហើយខ្ញុំមិនអាចយល់ និងស្អប់ធម្មជាតិ និងសារជាតិរបស់ខ្ញុំយ៉ាងពេញលេញ ក្នុងនាមជាអ្នកផ្គាប់ចិត្តមនុស្ស ទើបខ្ញុំមិនផ្លាស់ប្ដូរយ៉ាងពិតប្រាកដ។ មិនយូរប៉ុន្មាន ខ្ញុំបានត្រឡប់ទៅធ្វើកិច្ចការដូចមុន។

ស្វាមីរបស់បងស្រីចាង ដែលមកពីភូមិជិតនោះ គឺជាជនអាក្រក់នៅក្នុងតំបន់ ដែលរារាំងផ្លូវសេចក្ដីជំនឿរបស់គាត់។ ពេលដែលគាត់ឃើញបងស្រីនោះចាកចេញទៅចូលរួមការជួបជុំ គាត់ចាប់ផ្ដើមរករឿងបងប្អូនដទៃទៀត ដូច្នេះ ពួកគេនៅមិនសុខឡើយ។ មានពេលមួយ នៅពេលដែលបងស្រីចាងបានទៅចូលរួមការជួបជុំមួយ នោះស្វាមីរបស់គាត់បានយកឈើ ដែលប្អូនប្រុសម្នាក់ត្រៀមទុកសាងសង់ផ្ទះ ហើយដុតចោលទាំងអស់។ អ្នកដឹកនាំក្រុមជំនុំបានប្រាប់បងស្រីនោះថា «កុំមកចូលរួមការជួបជុំអី ពួកគេត្រូវតែរក្សាសុវត្ថិភាពមនុស្សគ្រប់គ្នា។ ចូរថ្វាយបង្គំ និងអានព្រះបន្ទូលរបស់ព្រះជាម្ចាស់ដោយខ្លួនឯងនៅផ្ទះចុះ។» ប៉ុន្តែមួយរយៈក្រោយមក បងស្រីនោះពិតជាចង់ទៅចូលរួមការជួបជុំ ហើយគាត់មិនអាចហាមខ្លួនឯងមិនឱ្យធ្វើដំណើរមកភូមិរបស់ពួកយើង ដើម្បីជួបនឹងបងស្រីវ៉ាងទេ។ ដោយមិនដឹងធ្វើបែបណា បងស្រីវ៉ាងបានមកនិយាយជាមួយខ្ញុំ។ ខ្ញុំបានដឹងច្បាស់ណាស់ថា ផលប្រយោជន៍របស់ក្រុមជំនុំត្រូវតែជារឿងអាទិភាព ដោយបងស្រីចាងគួរតែទៅផ្ទះ។ ប៉ុន្តែក្រោយមក ខ្ញុំបានគិតថា «ខ្ញុំមិនមែនជាអ្នកដឹកនាំក្រុមជំនុំឡើយ។ តើអ្នកដទៃនឹងគិតដូចម្ដេច បើការធ្វើបែបនេះខុសនោះ? ក្រៅពីនេះ បើបងស្រីចាងរកឃើញថា ខ្ញុំហាមគាត់មិនឱ្យចូលរួមការជួបជុំ តើគាត់នឹងគិតដូចម្ដេចពីខ្ញុំ?» ត្រង់គំនិតនេះ ខ្ញុំព្យាយាមគេចវេះ ដោយនិយាយថា «បងស្រីគួរតែនិយាយជាមួយអ្នកដឹកនាំក្រុមជំនុំអំពីបញ្ហានេះ។ ទៅជួបនរណាម្នាក់ ក្នុងចំណោមពួកគេ»។ ទីបំផុត បងស្រីវ៉ាងមិនអាចរកនរណាម្នាក់បានទេ ដូច្នេះគាត់បានឱ្យបងស្រីចាងស្នាក់នៅ។

នៅល្ងាចបន្ទាប់ ខណៈពេលដែលខ្ញុំនៅផ្ទះថ្វាយបង្គំ និងស្ដាប់ទំនុកសរសើរនៃព្រះបន្ទូលរបស់ព្រះជាម្ចាស់ ភ្លាមៗនោះ ខ្ញុំបានឮនរណាម្នាក់ដាល់ទ្វារយ៉ាងខ្លាំង។ ពេលដែលកូនប្រុសរបស់ខ្ញុំបើកទ្វារ នោះបុរសមាឌធំបី ឬបួននាក់ ដោយមានដំបងឈើ បានសម្រុកចូល ហើយក្រោយមក បួនឬប្រាំនាក់ទៀត បានលោតចុះពីដំបូលផ្ទះខ្ញុំ។ ពួកគេបានរុញខ្ញុំទៅលើគ្រែដោយគ្មាននិយាយមួយម៉ាត់ឡើយ ហើយវាយខ្ញុំយ៉ាងសាហាវ។ ខ្ញុំពិតជាភ័យខ្លាចណាស់។ ខ្ញុំបានអធិស្ឋាន និងស្រែកទៅរកព្រះជាម្ចាស់ឥតឈប់។ គ្រាន់តែពេលការឈឺចាប់ខ្លាំង នោះគ្រោងគ្រែបានបាក់ ហើយខ្ញុំធ្លាក់ទៅលើកម្រាល។ ពួកកំណាចទាំងនោះគិតថាខ្ញុំបានឈឺចាប់យ៉ាងធ្ងន់ធ្ងរ ហើយក៏រត់ភៀសខ្លួនទាំងភ័យខ្លាច។ ខ្ញុំបានគិតថា បន្ទាប់ពីការវាយដូច្នោះ ខ្ញុំប្រាកដជាបាក់ឆ្អឹងខ្លះហើយមើលទៅ ប៉ុន្តែគួរឱ្យភ្ញាក់ផ្អើល វាគ្រាន់តែជារបួសសាច់ប៉ុណ្ណោះ ដោយគ្មានរបួសឆ្អឹងឡើយ។ ខ្ញុំបានដឹងថា នោះគឺជាការមើលថែ និងការការពាររបស់ព្រះជាម្ចាស់។ មួយថ្ងៃក្រោយមក ខ្ញុំរកឃើញថា ស្វាមីរបស់បងស្រីចាងបានដឹងថាគាត់កំពុងតែចាកចេញទៅចូលរួមការជួបជុំ ហើយគិតថា ខ្ញុំជាអ្នករៀបចំឱ្យបងស្រីចាងទៅចូលរួមការជួបជុំ ដូច្នេះគាត់បានឱ្យប្រុសៗទាំងនោះមកវាយខ្ញុំ។ ខ្ញុំបានដឹងថា រឿងនោះកើតឡើងដោយសារតែខ្ញុំមិនធ្វើតាមគោលការណ៍។ បើខ្ញុំធ្វើតាមគោលការណ៍ ហើយបានបញ្ឈប់បងស្រីចាងមិនឱ្យចូលរួមការជួបជុំនោះ វាគ្មានរឿងកើតឡើងដូច្នោះឡើយ។ ការទទួលការវាយដំរបស់ជនអាក្រក់ទាំងនោះ គឺដោយសារតែខ្ញុំអាត្មានិយម និងគួរឱ្យស្អប់ទាំងស្រុង។ ខ្ញុំគ្រាន់តែខ្វល់ខ្វាយពីផលប្រយោជន៍ខ្លួនឯង ហើយជា «មនុស្សល្អ» ដែលមិនអនុវត្តសេចក្ដីពិត។ ខ្ញុំបាននាំរឿងនោះមកដាក់ខ្លួន។

ក្រោយមក ខ្ញុំបានចូលមកចំពោះព្រះជាម្ចាស់ ក្នុងការស្វែងរក និងការឆ្លុះបញ្ចាំង៖ ហេតុអ្វីបានជាខ្ញុំមិនឈប់ការពារផលប្រយោជន៍ខ្លួនឯង និងមិនឈប់ធ្វើជាអ្នកផ្គាប់ចិត្តមនុស្ស? ហេតុអ្វីបានជាខ្ញុំមិនអាចយកវាទៅអនុវត្ត នៅពេលខ្ញុំបានដឹងសេចក្ដីពិត? ពេលមួយ ខ្ញុំបានអានព្រះបន្ទូលទាំងនេះពីព្រះជាម្ចាស់៖ «សាតាំងធ្វើឱ្យមនុស្សពុករលួយតាមរយៈការអប់រំ និងឥទ្ធិពលនៃរដ្ឋាភិបាលថ្នាក់ជាតិ មនុស្សល្បីល្បាញ និងមនុស្សអស្ចារ្យ។ ពាក្យសម្តីស្មោកគ្រោករបស់ពួកគេ បានក្លាយទៅជាធម្មជាតិនៃជីវិតរបស់មនុស្ស។ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ ជាឃ្លាមួយដ៏ល្បីរបស់សាតាំងដែលត្រូវបានបញ្ចូលទៅក្នុងគ្រប់គ្នា ហើយវាក្លាយជាជីវិតរស់នៅរបស់មនុស្ស។ មានពាក្យផ្សេងទៀតនិយាយពីជីវិតរស់នៅរបស់អ្នកទស្សនៈវិទូផ្សេងៗដែលមានលក្ខណៈបែបដូច្នេះដែរ។ សាតាំងប្រើប្រាស់ភាពល្អប្រសើរនៃទំនៀមទំលាប់វប្បធម៌បុរាណមកអប់រំមនុស្ស បណ្តាលឱ្យមនុស្សជាតិធ្លាក់់ចុះ ហើយហ៊ុំព័ទ្ធដោយរណ្ដៅនៃសេចក្តីហីនវិនាស ហើយនៅទីបំផុតគេនឹងត្រូវបានបំផ្លាញដោយព្រះជាម្ចាស់ ព្រោះតែពួកគេបម្រើសាតាំង ហើយតតាំងនឹងព្រះជាម្ចាស់។ ... នៅតែមានថ្នាំពុលអាក្រក់ជាច្រើននៅក្នុងជីវិតរបស់មនុស្ស ពួកគេមិនមានសេចក្តីពិតទាល់តែសោះនៅក្នុងកិរិយាមាយាទ និងអាកប្បកិរិយារបស់ពួកគេ។ ជាឧទាហរណ៍ ទស្សនវិជ្ជាសម្រាប់ជីវិតរស់នៅ របៀបដែលពួកគេធ្វើកិច្ចការ សុភាសិតដែលនៅក្នុងជីវិតរបស់ពួកគេទាំងអស់ត្រូវបានបំពុលពេញដោយថ្នាំពុលនៃនាគដ៏ធំមានសម្បុរក្រហមដែលមកពីសាតាំង ហើយគ្រប់អ្វីៗដែលហូរចេញមកពីឆ្អឹង និងឈាមរបស់គេគឺសុទ្ធតែចេញមកពីសាតាំង។ មន្រ្តីដែលកាន់ការទាំងអស់ អ្នកដែលក្តោបក្តាប់អំណាច ហើយនិងអ្នកដែលដែលបំពេញកិច្ចការជាច្រើន មាននូវមាគ៌ា និងអាថ៌កំបាំងររៀងៗខ្លួន ពីភាពជោគជ័យរបស់ពួកគេ។ តើអាថ៌កំបាំងទាំងនោះមិនមែនជាតំណាងយ៉ាងឥតខ្ចោះ ដែលតំណាងឱ្យជីវិតរបស់ពួកគេទេឬ? ពួកគេបានធ្វើកិច្ចការធំៗជាច្រើននៅលើផែនដីនេះ ហើយគ្មាននរណាម្នាក់អាចមើលឃើញពីគ្រោងការណ៍ និងល្បិចកល្បទុច្ចរិតរបស់ពួកគេ ដែលនៅខាងក្រោយទាល់តែសោះ។ នេះបង្ហាញពីរបៀបដែលគេប្រើកលល្បិច និងភាពពិសពុលនៃសារជាតិរបស់ពួកគេថា វាយ៉ាងណា។ មនុស្សជាតិត្រូវបានធ្វើឱ្យពុករលួយយ៉ាងសម្បើមពីសំណាក់សាតាំង។ ភាពពិសពុលរបស់សាតាំងត្រូវបានបង្ហូរចេញមកតាមរយៈឈាមនៃបុគ្គលគ្រប់គ្នា ដែលយើងអាចមើលឃើញថា ធម្មជាតិរបស់គេ គឺពុករលួយ អាក្រក់ ហើយប្រតិកម្មនិយម និងត្រូវបានបំពេញ និងបំពុលដោយទស្សនវិជ្ជារបស់សាតាំង គឺជាធម្មជាតិដែលក្បត់នឹងព្រះជាម្ចាស់ទាំងស្រុង។ នេះហើយជាមូលហេតុដែលមនុស្សបដិសេដ ហើយប្រឆាំងទាស់នឹងព្រះជាម្ចាស់ទៅវិញ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានរកឃើញឫសគល់នៃបញ្ហា ពេលដែលខ្ញុំគិតពិចារណាពីរឿងនេះ។ ខ្ញុំតែងតែជាអ្នកផ្គាប់ចិត្តមនុស្សជានិច្ច ដែលមិនអាចអនុវត្តសេចក្ដីពិតឡើយ ដោយសារតែខ្ញុំពេញដោយទស្សនៈវិជ្ជា និងថ្នាំពុលរបស់សាតាំង៖ «ភាពស្ងាត់ស្ងៀមជាមាស ពាក្យសម្ដីជាប្រាក់ ហើយអ្នកនិយាយច្រើន គឺខុសច្រើន» «នៅពេលអ្នកដឹងថាមានអ្វីមិនស្រួល យកល្អកុំនិយាយច្រើនពេក» «មនុស្សដែលយល់ដឹងពីស្ថានការ គឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា» «ចូរគិតមុននឹងនិយាយចេញមក រួចនិយាយចេញមកដោយការគិតទុកជាមុន» «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ»។ ខ្ញុំបានយកទស្សនៈវិជ្ជាទាំងនេះ ជាពាក្យពេចន៍ដើម្បីរស់នៅ ជាច្បាប់ទម្លាប់នៃការប្រព្រឹត្ត ហើយខ្ញុំធ្វើគ្រប់យ៉ាងដែលអាចធ្វើបាន ដើម្បីក្លាយជាមនុស្សល្អ ដោយផ្អែកលើអ្វីៗទាំងនេះ។ នៅក្នុងការប្រាស្រ័យទាក់ទងទាំងអស់របស់ខ្ញុំ គ្រប់យ៉ាងដែលខ្ញុំគិត គឺមិនប្រមាថមនុស្ស ជាវិធីដើម្បីឱ្យមនុស្សសរសើរ និងលើកតម្កើងខ្ញុំ។ ខ្ញុំបានធ្វើឱ្យទស្សនៈវិជ្ជាបោកបញ្ឆោត និងរប៉ិលរប៉ូចរបស់សាតាំងទៅជាគ្រប់លក្ខណ៍ ហើយទស្សនៈវិជ្ជានេះបានក្លាយជាអ្វីដែលខ្ញុំបើកសម្ដែងដោយធម្មជាតិ។ ទោះបីជាខ្ញុំហាក់ដូចជាបុគ្គលល្អនៅក្នុងលោកិយ ហើយមនុស្សសរសើរខ្ញុំថាជាមនុស្សល្អក៏ដោយ ក៏ខ្ញុំនៅឆ្ងាយពីបុគ្គលល្អពិតប្រាកដដែរ។ តើខ្ញុំទទួលបានអ្វីពីការរស់នៅដោយផ្អែកតាមថ្នាំពុលទាំងនេះរបស់សាតាំង? ខ្ញុំបានបាត់បង់ភាពស្លូតត្រង់ ដែលក្មេងម្នាក់គួរតែមាន នៅពេលដែលខ្ញុំនៅតូច ហើយខ្ញុំបង្ហាញភាពក្លែងក្លាយរបស់ខ្ញុំជាមួយមនុស្សគ្រប់គ្នា។ ខ្ញុំប្រុងប្រយ័ត្នណាស់ ហើយតែងតែសង្កេតមើលអ្នកដទៃ នៅពេលដែលខ្ញុំនិយាយ និងធ្វើសកម្មភាព។ ខ្ញុំប្រយ័ត្នប្រយែងជាមួយមនុស្សគ្រប់គ្នា។ ខ្ញុំមិនដែលបើកចិត្ត ហើយនិយាយចេញពីចិត្តជាមួយនរណាម្នាក់ឡើយ។ ខ្ញុំថែមទាំងបោកបញ្ឆោតគ្រួសារខ្ញុំទៀតផង។ ខ្ញុំប្រឆាំងនឹងមនសិការខ្លួនឯងជាច្រើន ហើយលក់កិត្តិយស និងសេចក្ដីថ្លៃថ្នូខ្លួនឯង ដោយសារតែខ្ញុំខ្លាចប្រមាថអ្នកដទៃ។ ខ្ញុំមិនដែលហ៊ានងើបតតាំងដើម្បីឱ្យបានអ្វីដែលយុត្តិធម៌ឡើយ ហើយខ្ញុំសម្របសម្រួលសេចក្ដីថ្លៃថ្នូរបស់ខ្ញុំ គ្រាន់តែដើម្បីការពារកេរ្ដិ៍របស់ខ្ញុំប៉ុណ្ណោះ។ ខ្ញុំបង្ខំញញឹម ទោះបីជាខ្ញុំខឹងក៏ដោយ។ ទស្សនៈបែបសាតាំងទាំងនេះមិនត្រឹមតែមិនឱ្យខ្ញុំរស់នៅក្នុងភាពជាមនុស្សធម្មតាឡើយ ខ្ញុំថែមទាំងអាត្មានិយម គួរឱ្យស្អប់ បោកបញ្ឆោត និងមិនស្គាល់ខុសត្រូវទៀតផង។ រស់នៅដោយទស្សនៈបែបសាតាំងទាំងនេះ មិនធ្វើឱ្យខ្ញុំទទួលបានការសរសើរពីអ្នកដទៃម្ដងណាឡើយ ប៉ុន្តែវាដូចទៅនឹងការជាប់ច្រវាក់ និងចំណងដ៏តឹងអ៊ីចឹង។ ខ្ញុំមិនអាចនិយាយ ឬធ្វើសកម្មភាពដោយសេរីបានទេ។ ខ្ញុំគ្មានសេរីភាពទាល់តែសោះ ហើយខ្ញុំពិតជាពិបាកចិត្ត និងមានការឈឺចាប់។ ពេលនេះខ្ញុំអាចឃើញថា ការក្លាយជាអ្នកផ្គាប់ចិត្តមនុស្ស ដែលខ្ញុំធ្លាប់តស៊ូសម្រាប់អ្វីដែលពិតជាមិនមែនជាការក្លាយជាបុគ្គលល្អឡើយ ប៉ុន្តែជាបុគ្គលដែលចិត្តខ្មៅ មានល្បិចកល ដែលមិនតាមរកសេចក្ដីពិតទៅវិញ។ ខ្ញុំកំពុងតែប្រឆាំង និងក្បត់ព្រះជាម្ចាស់។ ខ្ញុំមិនអាចត្រូវបានសង្គ្រោះដោយគ្មានការជំនុំជម្រះ និងការបន្សុទ្ធ របស់ព្រះជាម្ចាស់ឡើយ។ ក្រោយមក ខ្ញុំបានដឹងថា ព្រះជាម្ចាស់បានអនុញ្ញាតឱ្យជនទាំងនោះវាយខ្ញុំ។ ទ្រង់បានកំពុងព្រមានខ្ញុំ ដើម្បីឱ្យខ្ញុំអាចចូលមកចំពោះទ្រង់ ហើយឆ្លុះបញ្ចាំងខ្លួនឯង ស្គាល់ពីសារជាតិ និងផលវិបាកនៃការក្លាយជាអ្នកផ្គាប់ចិត្តមនុស្ស ហើយប្រែចិត្តចិត្តផង។

តាមរយៈការអានព្រះបន្ទូលរបស់ព្រះជាម្ចាស់ នោះខ្ញុំបានឃើញធម្មជាតិ និងសារជាតិនៃអ្នកផ្គាប់ចិត្តមនុស្ស ក៏ដូចជាគ្រោះថ្នាក់ និងផលវិបាករបស់វា។ ខ្ញុំបានអធិស្ឋានទៅព្រះជាម្ចាស់ ដោយពិតជាចង់តាមរកសេចក្ដីពិត រួចផុតពីចំណងនៃទស្សនៈវិជ្ជារបស់សាតាំង និងមានភាពស្មោះត្រង់ ស្របតាមព្រះបន្ទូលរបស់ព្រះជាម្ចាស់។ មានពេលមួយ ខ្ញុំបានដឹងថា បងស្រីលីនត្រូវបានផ្ទេរទៅកាន់ក្រុមជំនុំមួយទៀត ហើយត្រូវបានជ្រើសតាំងជាអ្នកមើលថែ។ ខ្ញុំបានដឹងថា គាត់ពិតជាបុគ្គលបោកប្រាស់ ហើយពីមុន គាត់តែងតែមានជំនាញបោកប្រាស់ នៅក្នុងភារកិច្ចរបស់គាត់ ដោយនិយាយផ្សេងធ្វើផ្សឹង។ ខ្ញុំបានដឹងថា មនុស្សម្នាក់ដែលបោកបញ្ឆោតខ្លាំង មិនគួរក្លាយជាអ្នកមើលថែក្រុមជំនុំឡើយ ហើយខ្ញុំគួរតែប្រកាន់ខ្ជាប់កិច្ចការរបស់ក្រុមជំនុំ។ ខ្ញុំបានសម្រេចចិត្តដើម្បីសរសេរលិខិតមួយច្បាប់ទៅអ្នកដឹកនាំក្រុមជំនុំនោះ ដោយពន្យល់ពីស្ថានភាព។ ប៉ុន្តែខ្ញុំស្ទាក់ស្ទើរ ពេលដែលខ្ញុំចាប់កាន់ប៊ិក ដោយគិតថា «នេះជាបញ្ហារបស់ក្រុមជំនុំរបស់ពួកគេទេ។ តើអ្នកដឹកនាំរបស់ពួកគេនឹងនិយាយថា ខ្ញុំធ្វើជ្រុល ដោយចេះដឹងរឿងគេទេឬ?» ក្រោយមក ខ្ញុំបានគិតឃើញព្រះបន្ទូលរបស់ព្រះជាម្ចាស់មួយចំនួន។ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបានបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចប្រតិបត្តិសេចក្ដីពិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចប្រតិបត្តិសេចក្ដីពិតបានដោយខ្ជាប់ខ្ជួនដែរឬទេ? តើអ្នករឹងមាំគ្រប់គ្រាន់ដើម្បីតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងបង្ហាញពីសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឲ្យបំណងព្រះហឫទ័យរបស់ខ្ញុំ ចាក់បំពេញទៅក្នុងខ្លួនឯងបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ជាងគេបំផុតនេះហើយឬនៅ? តើអ្នកជាមនុស្សម្នាក់ដែលធ្វើតាមព្រះហឫទ័យរបស់ខ្ញុំមែនទេ?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលនីមួយៗរបស់ព្រះជាម្ចាស់ បានចាក់ចំចិត្តខ្ញុំ ហើយខ្ញុំអាចមានអារម្មណ៍ដឹងពីបំណងព្រះហឫទ័យដ៏បន្ទាន់របស់ព្រះជាម្ចាស់ ដោយសង្ឃឹមឱ្យមនុស្សអនុវត្តសេចក្ដីពិត និងប្រកាន់ខ្ជាប់សេចក្ដីសុចរិត ហ៊ាននិយាយថា «ទេ» ចំពោះការបង្ខំរបស់សាតាំង និងមានទំនួលខុសត្រូវ ដើម្បីប្រកាន់ខ្ជាប់កិច្ចការរបស់ព្រះជាម្ចាស់។ ទ្រង់មិនចង់ឱ្យពួកយើងថ្លឹងថ្លែងពីការខាត និងការចំណេញឡើយ នៅពេលដែលខ្ញុំបានយល់ពីបំណងព្រះហឫទ័យរបស់ព្រះជាម្ចាស់ នោះខ្ញុំរកឃើញភាពជឿជាក់ ដើម្បីយកសេចក្ដីពិតទៅអនុវត្ត។ ដូច្នេះ ខ្ញុំបានសរសេរលិខិតនោះទៅកាន់អ្នកដឹកនាំនៃក្រុមជំនុំដទៃ អំពីបងស្រីលីន។ ពីរបីថ្ងៃក្រោយមក អ្នកដឹកនាំបានប្រាប់ខ្ញុំថា ពួកគេបានពិនិត្យមើលលិខិតនោះ ហើយបញ្ជាក់ថា បងស្រីលីនគឺជាបុគ្គលបោកប្រាស់ ដូច្នេះពួកគេបានផ្លាស់ប្ដូរភារកិច្ចរបស់គាត់។ ដោយឃើញលទ្ធផលបែបនោះ បានធ្វើឱ្យខ្ញុំស្រាកស្រាន្ដ និងមានភាពធូរស្រាល។ ខ្ញុំបានឃើញថា ការមានភាពស្មោះត្រង់គឺជារឿងអស្ចារ្យ ហើយខ្ញុំត្រូវតែធ្វើអ្វីមួយដែលមានន័យ។ ក្រោយមក បងប្អូនមួយចំនួនបានប្រាប់ខ្ញុំថា ការសរសេរលិខិតនោះ ដើម្បីការពារផលប្រយោជន៍ក្រុមជំនុំ បានបង្ហាញថា ខ្ញុំពិតជាបានផ្លាស់ប្ដូរមែន ថាខ្ញុំបានទទួលញាណនៃសេចក្ដីសុចរិត។ ការបានឮបែបនេះពីពួកគេ មានការលើកទឹកចិត្តសម្រាប់ខ្ញុំខ្លាំងណាស់។ ខ្ញុំបានដឹងនៅក្នុងចិត្តថា ការអនុវត្តសេចក្ដីពិត និងការមានការផ្លាស់ប្ដូរបន្តិចបន្តួចនោះ គឺគ្រប់យ៉ាងត្រូវបានសម្រេចដោយការជំនុំជម្រះ និងការវាយផ្ចាលរបស់ព្រះជាម្ចាស់។ ខ្ញុំថ្វាយការអរព្រះគុណដល់ព្រះដ៏មានគ្រប់ព្រះចេស្ដា សម្រាប់សេចក្ដីសង្គ្រោះរបស់ខ្ញុំ!


៤៨. អនុវត្តសេចក្ដីពិត ដើម្បីរស់នៅក្នុងលក្ខណៈជាមនុស្ស

ដោយ ម៉ៅ ស៊ាវ (ចិន)

ខ្ញុំធ្លាប់គិតថា តាមរយៈការបំពេញភារកិច្ចរបស់ខ្ញុំ ការស្រុះស្រួលគ្នាជាមួយបងប្អូនប្រុសស្រី និងការមិនប្រព្រឹត្តអំពើបាប នោះខ្ញុំកំពុងរស់នៅក្នុងលក្ខណៈជាមនុស្សហើយ។ ប៉ុន្តែខ្ញុំត្រូវបានព្រះបន្ទូលរបស់ព្រះជាម្ចាស់ជំនុំជម្រះ និងលាតត្រដាងម្ដងហើយម្ដងទៀត ហើយទីបំផុត ខ្ញុំបានឃើញថា ការមានលក្ខណៈជាមនុស្ស មិនត្រឹមតែអំពីឥរិយាបថខាងក្រៅប៉ុណ្ណោះទេ។ ចំណុចគន្លឹះគឺត្រូវអនុវត្តតាមព្រះបន្ទូលរបស់ព្រះជាម្ចាស់ លះបង់ផលប្រយោជន៍ផ្ទាល់ខ្លួន និងប្រកាន់ខ្ជាប់តាមគោលការណ៍ នៅពេលដែលអ្វីមួយកើតឡើង ប្រកាន់ខ្ជាប់តាមកិច្ចការរបស់ព្រះជាម្ចាស់ និងយកចិត្តទុកដាក់ចំពោះបំណងព្រះហឫទ័យរបស់ទ្រង់។

នៅខែកក្កដា ឆ្នាំ២០១៨ ប្អូនស្រីម្នាក់នៅក្នុងក្រុមជំនុំរបស់ពួកយើងត្រូវបានគេចាប់ខ្លួន ខណៈពេលកំពុងផ្សាយដំណឹងល្អ។ គាត់បាននៅផ្ទះរបស់ខ្ញុំ ដូច្នេះ ប៉ូលីសនឹងដឹងពីទីកន្លែងដែលខ្ញុំរស់នៅ បើពួកគេតាមដាននាង។ យើងក៏ប្រញាប់ផ្លាស់ទីទៅកាន់កន្លែងផ្សេង។ ក្រោយពេលតាំងទីលំនៅមិនយូរបានប៉ុន្មានផង ស្រាប់តែអ្នកគ្រប់គ្រងម្នាក់បានចូលមកនិយាយថា «បងប្អូនប្រុសស្រីបីនាក់ត្រូវបានគេតាមដាន និងចាប់ខ្លួន។ មនុស្សគ្រប់គ្នានៅកន្លែងដែលពួកគេបានទៅចូលរួមប្រជុំ ត្រូវបានផ្លាស់ប្ដូរទីលំនៅទាំងអស់។ អ្នកគួរតែប្រុងប្រយ័ត្ន»។ ខ្ញុំបានគិតថា «ដោយសារតែ ពួកគេបានចាប់ខ្លួនបងប្អូនប្រុសស្រីមួយចំនួនរួចទៅហើយ ដូច្នេះ ប៉ូលីសទាំងនោះប្រាកដជាបានកំពុងតែតាមដានពួកគេក្នុងពេលមួយរយៈហើយ។ បក្សកុម្មុយនីស្ដចិនស្អប់ព្រះជាម្ចាស់ និងសេចក្ដីពិត។ ពួកគេចាំឱកាសល្អ ដើម្បីស្រាវជ្រាវរកតម្រុយ និងចាប់បានច្រើនតែម្ដង ដើម្បីបំបាត់ចោលនូវក្រុមជំនុំរបស់ព្រះជាម្ចាស់ និងឃុំឃាំងអ្នកជឿ។ រាល់ទីកន្លែងនៃការជួបជុំរបស់ពួកយើងទាំងអស់ អាចត្រូវបានគេឃ្លាំមើល ហើយគ្រប់គ្នាដែលរស់នៅក្នុងទីកន្លែងទាំងនោះ គួរតែផ្លាស់ទីឱ្យបានឆាប់តាមតែអាចធ្វើទៅបាន។» ប៉ុន្តែ អ្នកគ្រប់គ្រងទើបតែបានជូនដំណឹងអំពីកន្លែងដែលមានមនុស្សត្រូវបានគេចាប់ប៉ុណ្ណោះ ពោលគឺមិនទាន់ជូនដំណឹងទៅកន្លែងផ្សេងឡើយ។ ខ្ញុំនឹកឆ្ងល់ថា តើខ្ញុំគួរតែនិយាយអ្វីមួយទៅកាន់គាត់ឬអត់។ បើខ្ញុំមិននិយាយ ហើយបើមានរឿងអ្វីមួយកើតឡើង នរណាទៅដឹងទៅថា មានមនុស្សប៉ុន្មាននាក់ត្រូវបានចាប់ខ្លួន និងធ្វើទារុណកម្មបន្ថែមទៀតនោះ? រឿងនេះ ក៏នឹងបង្កគ្រោះថ្នាក់ដល់កិច្ចការរបស់ក្រុមជំនុំផងដែរ។ ប៉ុន្តែបើខ្ញុំនិយាយ ហើយគាត់មិនស្ដាប់ ឬនិយាយថាខ្ញុំកំសាកពេក តើការគិតវិជ្ជមានរបស់គាត់មកលើខ្ញុំមិនត្រូវបានបំផ្លាញទេឬ? គ្រាន់តែខ្ញុំបារម្ភអំពីបញ្ហានេះ នោះខ្ញុំក៏បានគិតដល់ព្រះបន្ទូលពីព្រះជាម្ចាស់៖ «ចូរធ្វើគ្រប់យ៉ាងដើម្បីផ្ដល់ជាប្រយោជន៍ដល់កិច្ចការរបស់ព្រះជាម្ចាស់ ហើយមិនត្រូវធ្វើអ្វីដែលប៉ះពាល់ដល់ផលប្រយោជន៍នៃកិច្ចការរបស់ទ្រង់ឡើយ។ ចូរការពារព្រះនាម ការពារទីបន្ទាល់ និងកិច្ចការរបស់ព្រះជាម្ចាស់» («បញ្ញត្ដិរដ្ឋបាលទាំង១០ប្រការ ដែលរាស្ត្ររើសតាំងរបស់ព្រះជាម្ចាស់នៅក្នុងយុគសម័យនៃនគរព្រះ ត្រូវតែគោរពតាម» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលនេះបានរំលឹកខ្ញុំថា ក្នុងនាមជាអ្នកជឿ ខ្ញុំគួរតែប្រកាន់ខ្ជាប់កិច្ចការរបស់ព្រះជាម្ចាស់ និងផលប្រយោជន៍របស់ក្រុមជំនុំ។ ដូច្នេះហើយ ខ្ញុំបានចែករំលែកគំនិត និងទស្សនៈរបស់ខ្ញុំជាមួយគាត់។ ខ្ញុំមិនទាន់ទាំងនិយាយចប់ផង ស្រាប់តែគាត់ធ្វើទឹកមុខពិបាកចិត្ត ហើយនិយាយថា «ផ្លាស់ទីមែន? បើពួកយើងរត់គ្រាន់តែរឿងតូចតាចប៉ុណ្នឹង តើនោះជាសេចក្ដីជំនឿលើការគ្រប់គ្រងរបស់ព្រះជាម្ចាស់ឬ? ខ្ញុំធ្លាប់គិតថា ប្អូនស្រីមានកម្ពស់ ហើយអាចដឹកនាំក្រុមបាន ប៉ុន្តែ ប្អូនស្រីបែរជារួញរាទៅវិញ ពេលដែលឮថាអ្វីមួយកើតឡើង»។ ខ្ញុំពិបាកចិត្តណាស់ដែលបានឮពាក្យនេះ។ តើអ្នកដទៃនឹងគិតដូចម្ដេច បន្ទាប់ពីគាត់ដោះស្រាយជាមួយខ្ញុំបែបនោះ? តើខ្ញុំអាចប្រឈមមុខនឹងគាត់យ៉ាងម៉េចបន្ទាប់ពីនោះ? ប៉ុន្តែក្រោយមក ខ្ញុំបានគិតអំពីការប្រកាន់ខ្ជាប់នូវកិច្ចការរបស់ក្រុមជំនុំ និងការការពារសុវត្ថិភាពរបស់បងប្អូនប្រុសស្រី ដូច្នេះ ខ្ញុំចង់លើកពីបញ្ហានេះម្ដងទៀត។ ប៉ុន្តែដោយឃើញគាត់មានៈដូច្នោះ ធ្វើឱ្យខ្ញុំបារម្ភ។ បើខ្ញុំបន្តលើកពីបញ្ហានេះភ្លាមៗក្រោយពីបានដោះស្រាយ នោះគាត់អាចនិយាយថា ខ្ញុំខ្វះនូវតថភាពនៃសេចក្ដីពិត ហើយថាខ្ញុំក្រអឺតក្រទម និងរឹងរូស។ តើគាត់នឹងនៅតែឃើញខ្ញុំថាជាអ្នកស្វែងរកសេចក្ដីពិតឬទេ? គាត់តែងតែផ្ដល់តម្លៃដល់ខ្ញុំ ឱ្យខ្ញុំធ្វើភារកិច្ចដែលសំខាន់ៗ និងប្រឹក្សាយោបល់ជាមួយខ្ញុំអំពីបញ្ហានានា។ បើខ្ញុំទទូចលើទស្សនៈរបស់ខ្ញុំ នោះគាត់អាចឈប់បណ្ដុះបណ្ដាលខ្ញុំ ហើយក្រោយមក អ្នកដទៃនឹងមើលងាយខ្ញុំ។ ខ្ញុំបានសម្រេចចិត្តបំភ្លេចរឿងនេះចោល។ ខ្ញុំក៏ឈ្ងោកក្បាលចុះ និងមិននិយាយមួយម៉ាត់ឡើយ។

បន្ទាប់ពីគាត់ចាកចេញទៅ នោះខ្ញុំមានអារម្មណ៍ពិតជាមិនស្រួលសោះ ដូច្នេះ ខ្ញុំបានអធិស្ឋានដ៏ស្ងៀមស្ងាត់។ ក្រោយមក ខ្ញុំបានគិតឃើញព្រះបន្ទូលរបស់ព្រះជាម្ចាស់ទាំងនេះ៖ «មនសិការ និងហេតុផលគួរតែជាសមាសធាតុនៃភាពជាមនុស្សរបស់មនុស្សម្នាក់។ ទាំងពីរចំណុចនេះគឺជាមូលដ្ឋានគ្រឹះ និងមានភាពសំខាន់បំផុត។ តើបុគ្គលប្រភេទណាដែលខ្វះមនសិការ និងមិនមានហេតុផលនៃភាពជាមនុស្សធម្មតា? និយាយជាទូទៅ គេគឺជាបុគ្គលដែលខ្វះភាពជាមនុស្ស ជាបុគ្គលមានភាពជាមនុស្សអាក្រក់។ សូមវិភាគចំណុចនេះឱ្យដិតដល់។ តើបុគ្គលនេះបើកបង្ហាញពីភាពជាមនុស្សដ៏ពុករលួយ ដូចមនុស្សនិយាយថាគេគ្មានភាពជាមនុស្សឬទេ? តើមនុស្សបែបនោះ មានចរិតលក្ខណៈអ្វីខ្លះ? តើការបើកបង្ហាញជាក់លាក់អ្វីខ្លះដែលពួកគេបង្ហាញចេញ? មនុស្សបែបនេះ គឺមិនយកចិត្តទុកដាក់ក្នុងសកម្មភាពរបស់ពួកគេឡើយ ហើយងាកចេញពីអ្វីដែលមិនពាក់ព័ន្ធដោយផ្ទាល់ជាមួយពួកគេ។ ពួកគេមិនពិចារណាអំពីផលប្រយោជន៍នៃដំណាក់របស់ព្រះជាម្ចាស់ឡើយ ហើយពួកគេក៏មិនបង្ហាញការយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ដែរ។ ពួកគេមិនទទួលបន្ទុកនៃការធ្វើទីបន្ទាល់សម្រាប់ព្រះជាម្ចាស់ ឬបំពេញភារកិច្ចរបស់ពួកគេឡើយ ហើយពួកគេគ្មានញាណនៃទំនួលខុសត្រូវឡើយ។ ... ក៏មានមនុស្សដែលនៅស្ងៀមផងដែរ នៅពេលដែលឃើញបញ្ហានៅក្នុងការបំពេញភារកិច្ចរបស់ពួកគេ។ ពួកគេឃើញថាអ្នកដទៃបង្កការរំខាន ឬការរារាំង ប៉ុន្តែមិនធ្វើអ្វីដើម្បីបញ្ឈប់ពួកវាឡើយ។ ពួកគេមិនពិចារណាពីផលប្រយោជន៍នៃដំណាក់របស់ព្រះជាម្ចាស់បន្តិចទាល់តែសោះ ហើយពួកគេក៏មិនគិតអំពីភារកិច្ច ឬទំនួលខុសត្រូវរបស់របស់ពួកគេទាល់តែសោះ។ ពួកគេនិយាយ ធ្វើសកម្មភាព លេចធ្លោ ប្រឹងប្រែង និងចំណាយកម្លាំងដើម្បីតែភាពឥតខ្លឹមសារ កិត្យានុភាព តួនាទី ផលប្រយោជន៍ និងកិត្តិយសផ្ទាល់ខ្លួនប៉ុណ្ណោះ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបើកសម្ដែងសភាពពិតរបស់ខ្ញុំ។ ខ្ញុំបានដឹងថា ទីកន្លែងទាំងនោះនឹងមានគ្រោះថ្នាក់ ហើយមនុស្សនៅទីនោះអាចត្រូវបានចាប់ខ្លួន បើពួកគេមិនបានរើចេញទេ។ ប៉ុន្តែខ្ញុំខ្លាចអ្នកគ្រប់គ្រងនឹងនិយាយថា ខ្ញុំកំសាក និងខ្វះសេចក្ដីជំនឿ ហើយគាត់នឹងមិនសរសើរខ្ញុំ។ ខ្ញុំមិនហ៊ានធ្វើតាមគោលការណ៍ និងប្រកាន់ខ្ជាប់កិច្ចការរបស់ក្រុមជំនុំឡើយ។ ខ្ញុំបានស្គាល់សេចក្ដីពិត ប៉ុន្តែមិនបានយកវាទៅអនុវត្តឡើយ។ ខ្ញុំបានអធិស្ឋានទៅព្រះជាម្ចាស់ «ឱព្រះជាម្ចាស់អើយ! ការពិតបានបង្ហាញថា ទូលបង្គំមិនអនុវត្តសេចក្ដីពិត នៅក្នុងសេចក្ដីជំនឿរបស់ទូលបង្គំឡើយ។ ទូលបង្គំមិនប្រកាន់ខ្ជាប់កិច្ចការរបស់ព្រះជាម្ចាស់ឡើយ។ ទូលបង្គំគ្រាន់តែគិតពីកិត្យានុភាព ឋានៈ និងផលប្រយោជន៍ផ្ទាល់ខ្លួនប៉ុណ្ណោះ។ ទូលបង្គំអាត្មានិយម និងគួរឱ្យស្អប់ខ្លាំងណាស់! ព្រះជាម្ចាស់អើយ សូមទ្រង់ប្រទានការដឹកនាំរបស់ទ្រង់ឱ្យទូលបង្គំផង។ ទូលបង្គំចង់ប្រែចិត្តយ៉ាងពិតប្រាកដ»។ ក្រោយមក ខ្ញុំបានចងចាំថា ការចាត់ចែងការងារចែងថា ពួកយើងត្រូវតែប្រុងប្រយ័ត្នជានិច្ច ចំពោះសុវត្ថិភាពនៅក្នុងភារកិច្ចរបស់ពួកយើង។ ជាមួយនឹងមជ្ឈដ្ឋានដ៏សុវត្ថិភាព នោះបងប្អូនអាចបំពេញភារកិច្ចរបស់ពួកគេយ៉ាងស្ងប់ស្ងាត់ ហើយកិច្ចការនៃដំណាក់របស់ព្រះជាម្ចស់ នឹងមិនត្រូវបានរំខានដោយងាយៗឡើយ។ បន្ទាប់មក ខ្ញុំបានចែករំលែកគំនិតរបស់ខ្ញុំជាមួយមនុស្សមួយចំនួននៅក្នុងក្រុម ហើយពួកគេយល់ស្របជាមួយខ្ញុំថា កន្លែងផ្សេងមានគ្រោះថ្នាក់ ហើយគួរតែត្រូវផ្លាស់ទី។ ខ្ញុំបានសម្រេចចិត្តថា ខ្ញុំនឹងលើកបញ្ហានេះឡើងជាមួយអ្នកគ្រប់គ្រងម្ដងទៀត នៅពេលដែលខ្ញុំជួបគាត់។ ខ្ញុំក៏បានអធិស្ឋានទៅព្រះជាម្ចាស់ និងសុំឱ្យទ្រង់ប្រទានភាពក្លាហាន ដើម្បីអនុវត្តសេចក្ដីពិត។

ពីរបីថ្ងៃក្រោយមក បងស្រីចាង ដែលជាអ្នកគ្រប់គ្រងម្នាក់ទៀត បានមកលេងក្រុមរបស់ពួកយើង។ គាត់បានសួរពួកយើងថា ពួកយើងបានឮអំពីការចាប់ខ្លួនឬអត់ និងសួរពីគំនិតរបស់យើង។ ខ្ញុំបាននិយាយភ្លាមៗថា «ខ្ញុំគិតថា ទីកន្លែងជួបជុំផ្សេងទៀតអាចមិនមានសុវត្ថិភាពឡើយ។ ពួកយើងគួរតែប្រាប់ពួកគេឱ្យផ្លាស់ទីភ្លាមៗ ក្នុងករណីដែល...» មុនពេលដែលខ្ញុំអាចបញ្ចប់ការនិយាយរបស់ខ្ញុំ បងស្រីចាង បាននិយាយយ៉ាងម៉ឹងម៉ាត់ថា «សុវត្ថិភាពអ៎្ហ?! តើទីណាដែលមានសុវត្ថិភាព ក្នុងការជឿលើព្រះជាម្ចាស់នៅក្នុងប្រទេសចិន? កន្លែងណាដែលយើងមិនមានគ្រោះថ្នាក់នោះ? នេះគឺជាពេលវេលាដ៏សំខាន់សម្រាប់ការផ្សព្វផ្សាយដំណឹងល្អ។ ធ្វើម៉េចពួកយើងអាចបំពេញភារកិច្ចរបស់ពួកយើងកើត បើពួកយើងកំសាកគ្រប់ជំហាននោះ? តើអ្នករាល់គ្នាចង់លាក់ពួនរហូតដល់កិច្ចការរបស់ព្រះជាម្ចាស់បានសម្រេច ហើយបក្សកុម្មុយនីស្ដដួលរលំមែនទេ?» បន្ទាប់ពីឮបងស្រីនោះនិយាយ ខ្ញុំបានគិតថា « ខ្ញុំមិនចង់មានន័យបែបហ្នឹងទេ»។ ព្រះជាម្ចាស់បានប្រាប់ពួកយើងនៅក្នុងយុគសម័យនៃព្រះគុណ 'មើល៎ ខ្ញុំបញ្ជូនអ្នកឱ្យទៅ ដូចជាចៀមដែលនៅកណ្ដាលហ្វូងចចក៖ ដូចនេះ ចូរមានភាពឈ្លាសវៃដូចជាសត្វពស់ ហើយស្លូតដូចជាសត្វព្រាប' (ម៉ាថាយ ១០:១៦)។ 'នៅពេលពួកគេធ្វើទុក្ខបុកម្នេញដល់អ្នកនៅក្នុងក្រុងនោះ ចូរចេញទៅក្រុងមួយផ្សេងទៀតចុះ' (ម៉ាថាយ ១០:២៣)។ ការបំពេញភារកិច្ចរបស់ពួកយើងនៅក្នុងប្រទេសចិន តម្រូវឱ្យមានប្រាជ្ញា។ ប៉ុន្តែចេញពីការឆ្លើយតបរបស់បងស្រីចាង នោះខ្ញុំអាចឃើញថា គាត់មិនចង់ឱ្យទីកន្លែងទាំងនេះផ្លាស់ទីឡើយ ហើយបើខ្ញុំទទូច នោះគាត់អាចនិយាយថា ខ្ញុំមិនទទួលយកសេចក្ដីពិត ថាខ្ញុំមានអ្វីមួយខុស។ ក្រោយមក គាត់បានបន្តនិយាយថា «ជនកំសាកមិនអាចបំពេញភារកិច្ចបានទេ។ ពួកគេក្លាយជាមនុស្សក្បត់ នៅពេលដែលពួកគេត្រូវបានចាប់ខ្លួន»។ ការនិយាយបែបនេះ ធ្វើឱ្យខ្ញុំពិតជាមានអារម្មណ៍ច្របូកច្របល់មែន។ បើខ្ញុំបន្តស្នើឱ្យគ្រប់គ្នាផ្លាស់ទី នោះអ្នកគ្រប់គ្រងអាចឃើញថា ខ្ញុំជាមនុស្សកំសាក។ ពួកគេអាចដេញខ្ញុំចេញទៀតផង។ ចុះអ្នកដទៃនឹងគិតដូចម្ដេចចំពោះខ្ញុំ? ដោយភាពអំណរសាទររបស់ខ្ញុំ នោះពួកគេមានការចាប់អារម្មណ៍ដ៏ល្អចំពោះខ្ញុំ ហើយពួកគេសុំឱ្យខ្ញុំធ្វើការប្រកបគ្នាអំពីបញ្ហារបស់ពួកគេ។ បើពួកគេគិតថា ខ្ញុំកំសាក និងមិនទទួលយកសេចក្ដីពិត នោះពួកគេនឹងមិនមើលខ្ញុំក្នុងផ្លូវដូចមុនឡើយ ហើយខ្ញុំអាចអាម៉ាស់ ក្នុងការប្រឈមមុខនឹងពួកគេ។ ខ្ញុំបានគិតមួយសន្ទុះ ប៉ុន្តែចំណង់របស់ខ្ញុំក្នុងការធ្វើរឿងដែលត្រឹមត្រូវ ត្រូវបានរសាយបាត់។ ខ្ញុំមិនចង់ឱ្យមានការលំបាកជាមួយអ្នកគ្រប់គ្រងឡើយ។ ខ្ញុំបាននិយាយថា «ខ្ញុំគ្រាន់តែចែករំលែកគំនិតខ្ញុំប៉ុណ្ណោះ។ អ្វីដែលកើតឡើង គឺអាស្រ័យលើអ្នករាល់គ្នា»។

ពីរបីថ្ងៃក្រោយមកនៅព្រឹកមួយ បងស្រីម្នាក់បានប្រាប់ពួកយើងទាំងស្លន់ស្លោថា បន្ទាប់ពីការចាប់ខ្លួននោះ ទីកន្លែងជួបជុំមួយចំនួនមិនបានផ្លាស់ទីឱ្យទាន់ពេលវេលាទេ។ ប៉ូលីសបានតាមដានពួកគេ ដូច្នេះ អ្នកគ្រប់គ្រងបីរូប និងមនុស្សមកពីកន្លែងជួបជុំនានា ត្រូវបានឃុំខ្លួន។ នេះជារឿងដែលធ្វើឱ្យខ្ញុំពិបាកចិត្ត។ បើខ្ញុំធ្វើតាមគោលការណ៍ ហើយពន្យល់ពីសារៈសំខាន់នៅពេលនោះ ឬបើខ្ញុំបានទាក់ទងទៅអ្នកដឹកនាំក្រុមជំនុំដោយផ្ទាល់ នោះពួកយើងប្រហែលជាមិនស្ថិតក្នុងស្ថានភាពនោះឡើយ។ ដូច្នេះ មនុស្សជាច្រើនត្រូវបានចាប់ខ្លួន ហើយកិច្ចការរបស់ក្រុមជំនុំត្រូវបានរាំងស្ទះយ៉ាងធ្ងន់ធ្ងរ។ វាពាក់ព័ន្ធដោយផ្ទាល់ជាមួយខ្ញុំ ដែលមិនមានទំនួលខុសត្រូវ ឬធ្វើតាមគោលការណ៍។ ប៉ុន្តែវាហាក់ដូចជាយឺតពេលហើយឥឡូវ។ រឿងតែមួយដែលត្រូវធ្វើគឺជូនដំណឹងដល់អស់អ្នកដែលអាចគ្រោះថ្នាក់ឱ្យបានឆាប់តាមតែអាចធ្វើទៅបាន ដើម្បីឱ្យពួកគេនឹងមិនធ្លាក់ក្នុងកណ្ដាប់ដៃអាក្រក់របស់បក្សកុម្មុយនីស្ដចិន។ ខ្ញុំក៏បានឱ្យបងប្អូនធ្វើកិច្ចការនោះភ្លាមៗ។

ក្រោយមកខ្ញុំបានឆ្លុះបញ្ចាំងលើបញ្ហានេះឡើងវិញ។ ខ្ញុំបានដឹងថា ខ្ញុំគួរតែការពារផលប្រយោជន៍នៃដំណាក់របស់ព្រះជាម្ចាស់ និងកិច្ចការរបស់ក្រុមជំនុំ ដូច្នេះ ហេតុអ្វីបានជាក្នុងការអនុវត្ត ខ្ញុំមិនបានធ្វើវា? ម៉េចបានជាខ្ញុំអាត្មានិយមម៉្លេះ ម៉េចបានជាខ្ញុំគ្រាន់តែការពារផលប្រយោជន៍ខ្លួនឯង? ក្រោយមក ខ្ញុំបានអានព្រះបន្ទូលរបស់ព្រះជាម្ចាស់នេះ៖ «វាជាធម្មជាតិរបស់សាតាំងដែលមើលការខុសត្រូវ និងត្រួតត្រាពួកគេពីខាងក្នុង រហូតទាល់តែមនុស្សមានបទពិសោធន៍នឹងកិច្ចការរបស់ព្រះជាម្ចាស់ ហើយទទួលបានសេចក្ដីពិត។ តើធម្មជាតិនោះនាំមកនូវអ្វីខ្លះជាពិសេស? ឧទាហរណ៍ តើហេតុអ្វីបានជាអ្នកអាត្មានិយម? តើហេតុអ្វីបានជាអ្នកការពារតំណែងរបស់ខ្លួន? តើហេតុអ្វីបានជាអ្នកមានអារម្មណ៍ខ្លាំងក្លាបែបនេះ? តើហេតុអ្វីបានជាអ្នករីករាយនឹងរឿងរ៉ាវទុច្ចរិតទាំងនោះ? តើហេតុអ្វីអ្នកចូលចិត្តការអាក្រក់ទាំងនោះ? តើអ្វីជាមូលដ្ឋានសម្រាប់ការចូលចិត្តរបស់អ្នកចំពោះរបស់ទាំងនេះ? តើរបស់ទាំងនេះមកពីណា? តើហេតុអ្វីបានជាអ្នកសប្បាយចិត្តក្នុងការទទួលយករបស់ទាំងនេះម្ល៉េះ? មកដល់ឥលូវនេះ អ្នករាល់គ្នាបានយល់ហើយថា មូលហេតុចម្បងដែលនៅពីក្រោយរបស់ទាំងអស់នេះ គឺដោយសារសារជាតិពិសពុលរបស់សាតាំងស្ថិតនៅក្នុងអ្នក។ ចំពោះអ្វីដែលជាថ្នាំពុលរបស់សាតាំង គឺព្រះបន្ទូលអាចសម្ដែងចេញឲ្យឃើញយ៉ាងពេញលេញ។ ឧទាហរណ៍ ប្រសិនបើអ្នកសួរមនុស្សដែលធ្វើការអាក្រក់ថា ហេតុអ្វីបានជាពួកគេប្រព្រឹត្តការអាក្រក់ នោះពួកគេនឹងឆ្លើយថា 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុត គ្រប់គ្នាខ្វល់តែពីផលប្រយោជន៍ផ្ទាល់ខ្លួនប៉ុណ្ណោះ'។ ឃ្លាមួយនេះសម្ដែងចេញនូវឫសគល់នៃបញ្ហា។ តក្កសាស្ដរបស់សាតាំងបានក្លាយជាចំណែកនៃជីវិតរបស់មនុស្ស។ ពួកគេប្រហែលជាធ្វើការទាំងនេះដើម្បីគោលបំណងនេះ ឬក៏គោលបំណងនោះ ប៉ុន្ដែពួកគេគ្រាន់តែធ្វើវាសម្រាប់ខ្លួនឯងប៉ុណ្ណោះ។ មនុស្សគ្រប់គ្នាគិតថា ដោយសារមនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នោះមនុស្សគួរតែរស់នៅដើម្បីជាប្រយោជន៍ខ្លួនឯង និងធ្វើអ្វីៗតាមអំណាចរបស់ពួកគេ ដើម្បីរក្សាតួនាទីមួយដែលល្អ សម្រាប់ជាប្រយោជន៍ដល់អាហារ និងសម្លៀកបំពាក់ស្អាតៗ។ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុត គ្រប់គ្នាខ្វល់តែពីផលប្រយោជន៍ផ្ទាល់ខ្លួនប៉ុណ្ណោះ” នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីរបស់សាតាំងទាំងអស់នេះគឺជាថ្នាំពុលយ៉ាងច្បាស់របស់សាតាំង ហើយនៅពេលដែលមនុស្សយកវាចូលទៅក្នុងខ្លួន នោះវាក៏ក្លាយជាធម្មជាតិរបស់ពួកគេ។ ធម្មជាតិរបស់សាតាំងត្រូវបានមើលឃើញតាមរយៈពាក្យសម្ដីទាំងនេះ ព្រោះវាតំណាងឲ្យសាតាំងទាំងស្រុង។ ថ្នាំពុលនេះក្លាយជាជីវិតរបស់មនុស្ស ក៏ដូចជាមូលដ្ឋានគ្រឹះនៃអត្ថិភាពរបស់ពួកគេ ហើយមនុស្សដែលពុករលួយត្រូវបានត្រួតត្រាដោយថ្នាំពុលនេះយ៉ាងជាប់លាប់អស់រយៈពេលរាប់ពាន់ឆ្នាំ» («របៀបដើរតាមមាគ៌ារបស់ពេត្រុស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ បានបើកសម្ដែងនូវឫសគល់នៃភាពអាត្មានិយមរបស់ពួកយើង។ ពួកយើងរស់នៅតាមទស្សនៈវិជ្ជាបែបសាតាំង «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ និង «មនុស្សដែលយល់ដឹងពីស្ថានការ គឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា»។ វាបានក្លាយជាធម្មជាតិរបស់ពួកយើង។ គ្រប់គ្នាតយុទ្ធ ហើយរស់នៅដើម្បីខ្លួនឯង ហើយថែមទាំងលះបង់ផលប្រយោជន៍អ្នកដទៃ ដើម្បីខ្លួនឯងទៀតផង។ មនុស្សពុករលួយទាំងអស់ រស់តាមវិធីនេះ ដោយកាន់តែអាត្មានិយម និងបោកប្រាស់ ហើយលោកិយកាន់តែខ្មៅងងឹត និងអាក្រក់ទៅៗ។ ទោះបីជាក្នុងនាមជាបុគ្គលនៃសេចក្ដីជំនឿមួយរូបក៏ដោយ ក៏ព្រះបន្ទូលរបស់ព្រះជាម្ចាស់មិនបានក្លាយជាជីវិតរបស់ខ្ញុំឡើយ។ ការគិតរបស់ខ្ញុំ នៅតែត្រូវបានស៊ីបង្ហិនដោយសារជាតិពិសពុលបែបសាតាំងទាំងនេះ ដែលនេះគឺជាមូលហេតុដែលខ្ញុំស្គាល់សេចក្ដីពិត ប៉ុន្តែមិនបានអនុវត្ត។ ខ្ញុំខ្លាចធ្វើឲ្យអ្នកគ្រប់គ្រងអន់ចិត្ត់ និងបង្កគ្រោះថ្នាក់ដល់កេរ្ដិ៍ឈ្មោះរបស់ខ្ញុំ។ វាមិនមែនជាសេចក្ដីពិត និងកិច្ចការរបស់ក្រុមជំនុំទេ ដែលសំខាន់បំផុត ប៉ុន្តែគឺជាកេរ្ដិ៍ឈ្មោះ និងឋានៈផ្ទាល់ខ្លួនរបស់ខ្ញុំទៅវិញ។ ខ្ញុំអាត្មានិយមមែន! ព្រះជាម្ចាស់បានកំណត់ទុករួចហើយ ពីភារកិច្ចដែលខ្ញុំត្រូវធ្វើ ហើយត្រូវធ្វើនៅពេលណានោះ។ ប៉ុន្តែខ្ញុំគិតយ៉ាងឆ្កួតលីលាថា ជោគវាសនារបស់ខ្ញុំគឺស្ថិតនៅក្នុងដៃរបស់អ្នកគ្រប់គ្រង ដូច្នេះ ការធ្វើឲ្យអ្នកគ្រប់គ្រងអន់ចិត្តនឹងក្លាយជាទីបញ្ចប់់នៃភារកិច្ចរបស់ខ្ញុំ។ តើខ្ញុំមិនមែនកំពុងតែបដិសេធថា សេចក្ដីពិត និងសេចក្ដីសុចរិត ត្រូវត្រួតត្រាដំណាក់របស់ព្រះជាម្ចាស់ទេឬ? ខ្ញុំបានឃើញអ្វីៗដូចជាអ្នកមិនជឿដែរ។ ខ្ញុំមិនមែនជាអ្នកជឿឡើយ។ ក្រោយមក ខ្ញុំបានគិតឃើញព្រះបន្ទូលរបស់ព្រះជាម្ចាស់នេះ៖ «មិនថាការខូចខាតដល់កិច្ចការរបស់ព្រះជាម្ចាស់និងប្រយោជន៍នៃដំណាក់របស់ទ្រង់នោះធំប៉ុនណានោះទេ អ្នកនឹងគ្មានការស្ដាយក្រោយចេញពីក្នុងសតិសម្បជញ្ញៈរបស់អ្នកឡើយ ដែលមានន័យថា អ្នកនឹងក្លាយជាមនុស្សម្នាក់ដែលរស់នៅតាមនិស្ស័យបែបសាតាំងរបស់ខ្លួន។ សាតាំងគ្រប់គ្រងលើអ្នក និងឲ្យអ្នករស់នៅជាមនុស្សមិនដូចមនុស្ស អារក្សមិនដូចអារក្ស។ អ្នកស៊ីអ្វីដែលជារបស់ព្រះជាម្ចាស់ ផឹកអ្វីដែលជារបស់ព្រះជាម្ចាស់ ហើយអ្នកត្រេកអរនឹងសព្វសារពើដែលមកអំពីទ្រង់ ក៏ប៉ុន្តែនៅពេលកិច្ចការនៅដំណាក់របស់ព្រះជាម្ចាស់រងការខូចខាត និងបាត់បង់ អ្នកគិតថា វាគ្មានអ្វីពាក់ព័ន្ធនឹងអ្នកនោះទេ ហើយនៅពេលអ្នកឃើញមានរឿងអ្វីកើតឡើង អ្នកថែមទាំង 'យកកែងដៃទៅបាំង'[ក] ហើយមិនប្រកាន់យកខាងព្រះជាម្ចាស់ឡើយ ហើយអ្នកក៏មិនបានប្រកាន់ខ្ជាប់តាមកិច្ចការរបស់ព្រះជាម្ចាស់ ឬប្រយោជន៍នៅដំណាក់របស់ព្រះជាម្ចាស់ដែរ។ តើនេះមានន័យថា សាតាំងមានអំណាចលើអ្នកទេឬអី? តើមនុស្សបែបនេះរស់នៅជាមនុស្សដែរឬទេ? ច្បាស់ណាស់ ពួកគេជាអារក្ស មិនមែនជាមនុស្សទេ!» («មានតែអស់អ្នកដែលអនុវត្តសេចក្ដីពិតប៉ុណ្ណោះ ដែលជាអ្នកកោតខ្លាចព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះដ៏មានគ្រប់ព្រះចេស្ដា បានពុះច្រៀកចិត្តរបស់ខ្ញុំដូចជាដាវអ៊ីចឹង។ ខ្ញុំបានដកដង្ហើម ហើយហូបអាហារដែលព្រះជាម្ចាស់បានបង្កើត ដោយរីករាយនឹងជីវិត និងសេចក្ដីពិតដែលមកពីទ្រង់ គ្មានគិតដល់ការតបស្នងសេចក្ដីស្រឡាញ់របស់ទ្រង់ឡើយ។ ខ្ញុំបានឃើញកិច្ចការនៃដំណាក់របស់ព្រះជាម្ចាស់ ត្រូវបានបំផ្លាញយ៉ាងធ្ងន់ធ្ងរ ហើយបងប្អូនស្ថិតក្នុងគ្រោះថ្នាក់ ប៉ុន្តែខ្ញុំមិនហ៊ានប្រកាន់ខ្ជាប់គោលការណ៍ ដោយប្រព្រឹត្តដើម្បីតែប្រយោជន៍ខ្លួនឯង មិនមែនជាប្រយោជន៍របស់ព្រះជាម្ចាស់ឡើយ ដែលមានន័យថា មនុស្សជាង២០នាក់ ត្រូវបានចាប់ខ្លួន ដាក់គុក និងធ្វើទារុណកម្ម ហើយកិច្ចការដំណឹងល្អរបស់ពួកយើងត្រូវបានរាំងស្ទះយ៉ាងធ្ងន់ធ្ងរ។ ការរស់នៅក្នុងសេចក្ដីពុករលួយ មានផលវិបាកដែលមិនអាចនិយាយបាន។ ខ្ញុំកំពុងតែប្រព្រឹត្តអាក្រក់។ ខ្ញុំមិនធ្លាប់យល់ពីមូលហេតុ ដែលព្រះជាម្ចាស់ស្អប់មនុស្សអាត្មានិយម ពីមូលហេតុដែលទ្រង់បានមានបន្ទូលថា ពួកគេខ្វះភាពជាមនុស្ស និងជាកម្មសិទ្ធិរបស់សាតាំងឡើយ។ ពេលនេះ ខ្ញុំបានយល់ថា មនុស្សអាត្មានិយម គិតតែពីខ្លួនឯងប៉ុណ្ណោះ មិនមែនអ្នកដទៃឡើយ ហើយថែមទាំងការពារផលប្រយោជន៍ផ្ទាល់ខ្លួន ដែលធ្វើឱ្យខូចផលប្រយោជន៍ដល់កិច្ចការរបស់ក្រុមជំនុំ។ ម៉េចក៏សាហាវឃោរឃៅម៉្លេះ? សូម្បីតែសត្វក៏ល្អជាងនេះដែរ។ សត្វឆ្កែដឹងពីវិធីដើម្បីការពារផ្ទះរបស់ម្ចាស់វា ហើយមានភក្ដីភាព ប៉ុន្តែទោះបីជាព្រះជាម្ចាស់បានប្រទានដល់ខ្ញុំជាច្រើនក៏ដោយ ក៏ខ្ញុំនៅតែខាំដៃដែលឱ្យចំណីខ្ញុំដដែល។ ខ្ញុំមិនមានភក្ដីភាពទាល់តែសោះ ហើយមិនសមនឹងត្រូវបានហៅជាមនុស្សឡើយ។ ក្រោយមកខ្ញុំបានឃើញថា ព្រះជាម្ចាស់ហៅមនុស្សអាត្មានិយមថា ជាសាតាំងរស់ មិនមែនជារឿងហួសហេតុទាល់តែសោះ។ បើខ្ញុំមិនប្រែចិត្ត និងផ្លាស់ប្ដូរ ព្រមទាំងអនុវត្តសេចក្ដីពិតទេ នោះខ្ញុំនឹងប្រព្រឹត្តអាក្រក់ តតាំងនឹងព្រះជាម្ចាស់ ហើយត្រូវទ្រង់ដាក់ទោស។ បរាជ័យនេះបានបង្ហាញខ្ញុំថា បើគ្មានការតាមរកសេចក្ដីពិត និងដោះស្រាយនិស្ស័យបែបសាតាំងទេ នោះពួកយើងមិនអាចអនុវត្តសេចក្ដីពិត និងស្ដាប់បង្គាប់ព្រះជាម្ចាស់បានឡើយ។ នោះពួកយើងមិនដែល ផ្លាស់ប្ដូរនិស្ស័យរបស់ពួកយើង ឬត្រូវបានសង្គ្រោះឡើយ មិនថាពួកយើងជឿយូរប៉ុនណា ពួកយើងលះបង់ និងរងទុក្ខប៉ុនណាឡើយ។ ក្រោយមក ខ្ញុំបានអធិស្ឋានទៅព្រះជាម្ចាស់ «ឱព្រះដ៏មានគ្រប់ព្រះចេស្ដាអើយ មានគ្រោះថ្នាក់ជាច្រើន កើតឡើងចំពោះកិច្ចការរបស់ក្រុមជំនុំ និងបងប្អូន ដោយសារតែទូលបង្គំមិនបានអនុវត្តសេចក្ដីពិត ឬធ្វើតាមគោលការណ៍។ ព្រះជាម្ចាស់អើយ ទូលបង្គំបានប្រព្រឹត្តអាក្រក់។ ទូលបង្គំត្រៀមជាស្រេចដើម្បីប្រែចិត្ត និងទទួលយកការពិនិត្យពិច័យរបស់ទ្រង់។ បើទូលបង្គំនៅតែមិនផ្លាស់ប្ដូរ ប៉ុន្តែទូលបង្គំអាត្មានិយម និងមិនគាំទ្រកិច្ចការនៃដំណាក់របស់ព្រះជាម្ចាស់ សូមទ្រង់ជំនុំជម្រះ និងវាយផ្ចាលទូលបង្គំចុះ»។

បន្ទាប់ពីការអធិស្ឋានរបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់នេះ៖ «នៅពេលដែលអ្នកបើកសម្ដែងខ្លួនឯងថាជាមនុស្សអាត្មានិយម និងមិនថ្លៃថ្នូរ និងដឹងពីបញ្ហានេះ នោះអ្នកគួរតែស្វែងរកសេចក្ដីពិត៖ តើខ្ញុំគួរតែធ្វើអ្វីដើម្បីឱ្យស្របនឹងបំណងព្រះហឫទ័យរបស់ព្រះជាម្ចាស់? តើខ្ញុំគួរតែធ្វើសកម្មភាពបែបណាដែលវាផ្ដល់ផលប្រយោជន៍ដល់គ្រប់គ្នា? មានន័យថា អ្នកត្រូវតែចាប់ផ្ដើមយកផលប្រយោជន៍ផ្ទាល់ខ្លួនទុកដោយឡែក ហើយបោះបង់ចោលពួកវាបន្តិចម្ដងៗ ផ្អែកតាមកម្ពស់របស់អ្នក។ បន្ទាប់ពីអ្នកទទួលបានបទពិសោធន៍អំពីរឿងនេះពីរបីលើក នោះអ្នកនឹងយកពួកវាទុកដោយឡែកយ៉ាងពេញលេញ ហើយខណៈពេលដែលអ្នកធ្វើដូច្នោះ អ្នកនឹងមានអារម្មណ៍កាន់តែរឹងមាំ។ អ្នកកាន់តែយកផលប្រយោជន៍របស់អ្នកទុកដោយឡែក នោះអ្នកនឹងកាន់តែមានអារម្មណ៍ថា ក្នុងនាមជាមនុស្ស អ្នកគួរតែមានមនសិការ និងហេតុផល។ អ្នកនឹងមានអារម្មណ៍ថា បើគ្មានបំណងចិត្តអាត្មានិយមទេ នោះអ្នកនឹងក្លាយជាបុគ្គលទៀងត្រង់ និងស្មោះត្រង់ ហើយអ្នកកំពុងតែធ្វើអ្វីៗទាំងអស់ ដើម្បីផ្គាប់ព្រះហឫទ័យរបស់ព្រះជាម្ចាស់។ អ្នកនឹងមានអារម្មណ៍ថា ឥរិយាបថបែបនេះ ធ្វើឱ្យអ្នកមានតម្លៃក្នុងការត្រូវបានគេហៅថា «មនុស្ស» ហើយថាដោយការរស់នៅតាមវិធីនេះនៅលើផែនដី នោះអ្នកក្លាយជាមនុស្សបើកចំហ និងស្មោះត្រង់ អ្នកគឺជាបុគ្គលពិតម្នាក់ អ្នកមានមនសិការច្បាស់លាស់ ហើយមានតម្លៃចំពោះគ្រប់យ៉ាងដែលព្រះជាម្ចាស់ប្រទានដល់អ្នក។ អ្នកកាន់តែរស់នៅដូចនេះ នោះអ្នកនឹងមានអារម្មណ៍កាន់តែរឹងមាំ និងភ្លឺស្វាង។ ដូច្នេះហើយ តើអ្នកមិនបានដើរនៅលើផ្លូវដ៏ត្រឹមត្រូវទេឬ?» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ចូរកុំធ្វើអ្វីៗសម្រាប់តែប្រយោជន៍ផ្ទាល់ខ្លួន និងកុំគិតតែពីផលចំណេញផ្ទាល់ខ្លួននោះឡើយ។ ចូរកុំគិតអំពីឋានៈបុណ្យសក្ដិ កិត្យានុភាព ឬកេរ្តិ៍ឈ្មោះរបស់អ្នកឡើយ។ ចូរកុំពិចារណាលើផលប្រយោជន៍របស់មនុស្សនោះដែរ។ អ្នកត្រូវតែគិតអំពីផលប្រយោជន៍នៃដំណាក់របស់ព្រះជាម្ចាស់ជាមុនសិន ហើយដាក់វាជាអាទិភាពទីមួយរបស់អ្នក។ អ្នកគួរតែគិតគូរអំពីបំណងព្រះហឫទ័យរបស់ព្រះ ហើយចាប់ផ្ដើម ដោយសញ្ជឹងគិតមើលថាតើអ្នកបានក្លាយជាមិនបរិសុទ្ធនៅក្នុងការបំពេញភារកិច្ចរបស់អ្នកឬអត់ ថាតើអ្នកបានធ្វើយ៉ាងអស់ពីសមត្ថភាព ដើម្បីមានស្វាមីភក្ដិ បានធ្វើយ៉ាងអស់ពីចិត្ត ដើម្បីបំពេញទំនួលខុសត្រូវរបស់អ្នក និងដាក់ចិត្តដាក់កាយទាំងស្រុង ក៏ដូចជាសញ្ជឹងគិតមើលថាតើអ្នកបានពិចារណាយ៉ាងល្អិតល្អន់ចំពោះភារកិច្ចរបស់អ្នក និងកិច្ចការនៃព្រះដំណាក់របស់ព្រះឬអត់។ អ្នកត្រូវតែពិចារណាទៅលើរឿងទាំងនេះ។ ចូរគិតអំពីរឿងទាំងនេះឲ្យបានញឹកញាប់ចុះ នោះអ្នកនឹងកាន់តែងាយស្រួលក្នុងការបំពេញការងាររបស់អ្នកបានយ៉ាងល្អមិនខាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ក្រោយមក ខ្ញុំបានយល់ថា ក្នុងនាមជាគ្រីស្ទបរិស័ទ វិធីតែមួយដើម្បីរស់នៅដោយសេចក្ដីថ្លៃថ្នូរ កិត្តិយស និងលក្ខណៈជាមនុស្ស គឺត្រូវរស់នៅដោយព្រះបន្ទូលរបស់ព្រះជាម្ចាស់ និងសេចក្ដីពិត យកចិត្តទុកដាក់ចំពោះបំណងព្រះហឫទ័យរបស់ទ្រង់ យកចេញនូវផលប្រយោជន៍របស់ពួកយើង ហើយការពារកិច្ចការរបស់ព្រះជាម្ចាស់នៅក្នុងរបស់សព្វសារពើ។ ក្រោយមក ពួកយើងមានអាម្មណ៍ស្ងប់។ ខ្ញុំបានដឹងថា ខ្ញុំត្រូវតែអនុវត្តព្រះបន្ទូលរបស់ព្រះជាម្ចាស់ និងស្វះស្វែងធ្វើជាបុគ្គលទៀងត្រង់។

នៅល្ងាចមួយក្នុងខែវិច្ឆិកា គឺក្រោយម៉ោង ១០ យប់ នៅពេលដែលបងស្រីលី ដែលជាអ្នកគ្រប់គ្រងថ្មីបានមករកក្រុមពួកយើង នោះគាត់បាននិយាយថា បងស្រីលាវ ដែលជាដៃគូរួមការងាររបស់គាត់ បានចេញទៅជួបប្អូនស្រីម្នាក់ដែលមកពីទីក្រុងកាលពីពីរបីថ្ងៃមុន ប៉ុន្តែគាត់មិនឃើញត្រឡប់មកវិញទេ។ គាត់ខ្លាចបងស្រីលាវត្រូវបានចាប់ខ្លួន។ បើដូច្នេះ អ្នកដទៃទៀតត្រូវតែមានអ្នកប្រាប់ឱ្យផ្លាស់ទីចេញ។ គាត់បានគិតថា បងស្រីលាវក៏ប្រហែលជាអាចទៅផ្ទះដែរ ដោយហេតុផលមួយចំនួន ហើយការផ្លាស់ទីមនុស្សគ្រប់គ្នាអាចប៉ះពាល់ដល់ភារកិច្ចរបស់ពួកគេ។ គាត់មិនដឹងត្រូវធ្វើអ្វីឡើយ។ ដោយឮបែបនេះ ខ្ញុំបានគិតថា «បងស្រីលាវបានជឿលើព្រះជាម្ចាស់ជាច្រើនឆ្នាំមកហើយ ហើយរឹងមាំក្នុងភារកិច្ចរបស់គាត់។ គាត់អាចប្រាប់ពួកយើងឱ្យដឹង បើគាត់ទៅផ្ទះ។ គាត់ប្រហែលជាត្រូវបានចាប់ខ្លួនហើយ។ ខ្ញុំគួរតែប្រាប់អ្នកដឹកនាំភ្លាមៗ» ប៉ុន្តែក្រោយមក ខ្ញុំបានគិតថា «បងស្រីលីគឺជាអ្នកគ្រប់គ្រង។ បើគាត់មិនច្បាស់ ហើយគាត់ខ្លាចរំខានកិច្ចការរបស់ក្រុមជំនុំ តើខ្ញុំអាចច្បាស់ម៉េចនឹងកើត? បើពួកយើងប្រាប់ពួកគេគ្រប់គ្នាឱ្យផ្លាស់ទី ប៉ុន្តែបងស្រីលាវមិនត្រូវបានចាប់ខ្លួនផង នោះអ្នកដឹកនាំអាចដោះស្រាយជាមួយពួកយើង ហើយនិយាយថា ពួកយើងកំពុងតែរំខានដល់កិច្ចការរបស់ក្រុមជំនុំ។ តើខ្ញុំគួរតែនិយាយ ឬអត់?»

នៅក្នុងការតស៊ូរបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់៖ «ចូរធ្វើគ្រប់យ៉ាងដើម្បីផ្ដល់ជាប្រយោជន៍ដល់កិច្ចការរបស់ព្រះជាម្ចាស់ ហើយមិនត្រូវធ្វើអ្វីដែលប៉ះពាល់ដល់ផលប្រយោជន៍នៃកិច្ចការរបស់ទ្រង់ឡើយ។ ចូរការពារព្រះនាម ការពារទីបន្ទាល់ និងកិច្ចការរបស់ព្រះជាម្ចាស់» («បញ្ញត្ដិរដ្ឋបាលទាំង១០ប្រការ ដែលរាស្ត្ររើសតាំងរបស់ព្រះជាម្ចាស់នៅក្នុងយុគសម័យនៃនគរព្រះ ត្រូវតែគោរពតាម» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «បើក្នុងកាលៈទេសៈមួយកាន់តែសំខាន់ មនុស្សកាន់តែអាចចុះចូល និងយកផលប្រយោជន៍ផ្ទាល់ខ្លួន អំនួត និងមោទនភាពរបស់ពួកគេចេញ ហើយបំពេញភារកិច្ចរបស់ពួកគេយ៉ាងសមរម្យ មានតែដូច្នោះទេ ទើបពួកគេត្រូវបានព្រះជាម្ចាស់នឹកចាំ។ ទាំងអស់នោះគឺជាទង្វើល្អ! មិនថាអ្វីដែលមនុស្សធ្វើទេ តើអ្វីដែលមានសារៈសំខាន់ជាង? អំនួតនិងមោទនភាពរបស់ពួកគេ ឬសិរីល្អរបស់ព្រះជាម្ចាស់? (សិរីល្អរបស់ព្រះជាម្ចាស់)។ តើមួយណាដែលមានសារៈសំខាន់ជាង៖ ទំនួលខុសត្រូវរបស់អ្នក ឬផលប្រយោជន៍ផ្ទាល់ខ្លួនរបស់អ្នក? ការបំពេញទំនួលខុសត្រូវរបស់អ្នក គឺជាអ្វីដែលមានសារៈសំខាន់បំផុត ហើយអ្នកត្រូវជាប់កាតព្វកិច្ចចំពោះពួកវា» («ការទទួលបានព្រះជាម្ចាស់ និងសេចក្ដីពិត គឺជារឿងដែលមានសុភមង្គលបំផុត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះជាម្ចាស់មានបន្ទូលប្រាប់ពួកយើងយ៉ាងច្បាស់ ឱ្យប្រកាន់ខ្ជាប់កិច្ចការរបស់ទ្រង់ និងបំពេញភារកិច្ចរបស់ពួកយើងឱ្យបានល្អ។ ពេលនេះ ប្រឈមមុខនឹងការប្រទាញប្រទង់រវាងផលប្រយោជន៍របស់ខ្ញុំ និងផលប្រយោជន៍របស់ក្រុមជំនុំ នោះព្រះជាម្ចាស់កំពុងតែទត។ បើខ្ញុំអាត្មានិយមដូចមុន នោះខ្ញុំនឹងខ្វះភាពជាមនុស្សហើយ។ កន្លងមក គឺជាមេរៀនដ៏ឈឺចាប់មួយ ដែលត្រូវបង់ថ្លៃជាច្រើន។ ខ្ញុំមិនអាចបង្កកំហុសដដែលនោះម្ដងទៀតឡើយ។ ខ្ញុំបាននិយាយទៅកាន់បងស្រីលីថា «បងស្រីលាវអាចទៅផ្ទះ ប៉ុន្តែពួកយើងមិនអាចច្បាស់ទេ។ ពួកយើងគួរតែដាក់ផែនការសម្រាប់រឿងដែលមិនល្អ ហើយផ្លាស់ទីបងប្អូនទាំងនោះ។ ទោះបីជាយើងខុសក៏ដោយ ក៏វាដើម្បីកិច្ចការរបស់ក្រុមជំនុំដែរ ហើយសម្រាប់សុវត្ថិភាពរបស់មនុស្សគ្រប់គ្នា។ ពួកយើងកំពុងតែមើលរូបភាពដ៏ធំ។ បើពួកយើងឃើញគ្រោះថ្នាក់ ហើយមិនធ្វើសកម្មភាពឱ្យទាន់ពេលវេលា ហើយមនុស្សត្រូវបានចាប់ខ្លួន នោះពួកយើងក្លាយជាមនុស្សក្បត់ ហើយបើសោកស្ដាយក៏ហួសពេលដែរ។ គ្រោះថ្នាក់ គឺចេះតែកើនឡើងជារៀងរាល់ថ្ងៃ។ សូមពួកយើងយកចិត្តទុកដាក់ភ្លាមៗ»។ ខ្ញុំបានប្រាប់គាត់អំពីសមាជិកក្រុមជំនុំមួយចំនួនដែលត្រូវបានចាប់ខ្លួនពីមុន ហើយគាត់បានយល់ស្របជាមួយខ្ញុំ គាត់ចាប់ផ្ដើមធ្វើអ្វីៗយ៉ាងឆាប់រហ័សនៅព្រឹកបន្ទាប់ ហើយនៅយប់បន្ទាប់ពីនោះ ពួកយើងក៏បានចេញពីកន្លែងរបស់យើង។

ខណៈពេលដែលពួកយើងកំពុងធ្វើកិច្ចការនោះ អ្នកគ្រប់គ្រងបាននិយាយថា «បងស្រីលាវ និងបងស្រីម្នាក់ទៀតត្រូវបានចាប់ខ្លួន ហើយប៉ូលិសបានចាប់ខ្លួនបួននាក់ទៀត ពីកន្លែងជួបជុំ។ ពួកយើងបានផ្លាស់ទីទាន់ពេលវេលា។ បើពួកយើងនៅរង់ចាំ នោះមនុស្សកាន់តែច្រើនអាចនឹងត្រូវបានចាប់ខ្លួនផងដែរ»។ នៅពេលដែលឮបែបនេះ ខ្ញុំមានអារម្មណ៍រំជើបរំជួល។ បក្សកុម្មុយនីស្ដអាក្រក់ណាស់! នៅក្នុងប្រទេសដែលធំដូចប្រទេសចិន គ្មានកន្លែងណាមួយដែលគ្រីស្ទបរិស័ទលាក់ពួនបានឡើយ! ខ្ញុំក៏មានអារម្មណ៍ដែរថា ការការពារផលប្រយោជន៍របស់ក្រុមជំនុំមានសារៈសំខាន់ណាស់។ ខ្ញុំមានអារម្មណ៍ល្អជាងមុន ដោយសារពេលនេះ ខ្ញុំអាចអនុវត្តសេចក្ដីពិតបាន និងមានទំនួលខុសត្រូវ ដូច្នេះ មានការខូចខាតតិចជាងមុន។ ខ្ញុំមានអារម្មណ៍ថា ការរស់នៅដោយព្រះបន្ទូលរបស់ព្រះជាម្ចាស់ គឺជាវិធីរស់នៅតែមួយគត់ក្នុងភាពជាមនុស្ស។ ខ្ញុំក៏ទទួលបានបទពិសោធន៍ផ្ទាល់ខ្លួនថា បើគ្មានការជំនុំជម្រះរបស់ព្រះជាម្ចាស់ទេ នោះខ្ញុំអាចនៅតែត្រូវបានចងដោយទស្សនៈវិជ្ជា និងនិស្ស័យបែបសាតាំង ព្រមទាំងតតាំងនឹងព្រះជាម្ចាស់។ ខ្ញុំនឹងមិនអាចយកចេញនូវផលប្រយោជន៍ផ្ទាល់ខ្លួន និងប្រកាន់ខ្ជាប់នូវគោលការណ៍ឡើយ ហើយខ្ញុំនឹងមិនមានភាពជាមនុស្សឡើយ។ ដូចជាព្រះបន្ទូលរបស់ព្រះដ៏មានគ្រប់ព្រះចេស្ដាថ្លែងថា៖ «បើអ្នកអាចបំពេញទំនួលខុសត្រូវរបស់អ្នក បំពេញកាតព្វកិច្ច និងភារកិច្ចរបស់អ្នក បោះបង់សេចក្តីប៉ងប្រាថ្នាដ៏អាត្មានិយមរបស់អ្នក បោះបង់ចេតនា និងបំណងចិត្តផ្ទាល់ខ្លួនរបស់អ្នក មានការពិចារណាចំពោះបំណងព្រះហឫទ័យរបស់ព្រះជាម្ចាស់ ហើយទុកផលប្រយោជន៍របស់ព្រះជាម្ចាស់ និងព្រះដំណាក់របស់ទ្រង់ជាទីមួយ បន្ទាប់មក ក្រោយការដកពិសោធន៍អំពីការនេះបានមួយរយៈ នោះអ្នកនឹងមានអារម្មណ៍ថា នេះគឺជាមាគ៌ាដ៏ល្អមួយក្នុងការរស់នៅ។ វាគឺជាការរស់នៅដោយទៀងត្រង់ និងស្មោះត្រង់ ដោយមិនក្លាយជាមនុស្សគ្មានតម្លៃ ឬឥតបានការ ហើយកំពុងតែរស់នៅយ៉ាងត្រឹមត្រូវ និងគួរឲ្យគោរព ជាជាងក្លាយជាមនុស្សចិត្តចង្អៀត ឬកំណាញ់។ អ្នកនឹងមានអារម្មណ៍ថា នេះគឺជារបៀបដែលមនុស្សម្នាក់គួរតែរស់នៅ និងប្រព្រឹត្ត» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

លេខយោង៖

ក. «យកកែងដៃទៅបាំង» គឺជាក្រៀមភាសាចិន ដែលមានន័យថា បុគ្គលម្នាក់កំពុងជួយជ្រោមជ្រែងដល់អ្នកដទៃ ដោយសុខចិត្តលះបង់មនុស្សជិតស្និតរបស់បុគ្គលនោះ ឧទាហរណ៍ ឪពុកម្ដាយ កូនចៅ សាច់ញាតិ ឬបងប្អូនជាដើម។


៤៩. របៀបដ៏អស្ចារ្យក្នុងការរស់នៅ

កាលខ្ញុំនៅក្មេង ឪពុកម្ដាយខ្ញុំបានប្រាប់ខ្ញុំ មិនឱ្យនិយាយត្រង់ៗជាមួយអ្នកដទៃ ហើយក៏មិនត្រូវធ្វើឱ្យគេអន់ចិត្តផងដែរ។ របៀបរស់នៅរបស់ខ្ញុំគឺបែបនោះឯង។ ដូច្នេះ ខ្ញុំតែងតែរស់នៅតាមទស្សនៈវិជ្ជាបែបសាតាំង ដូចជា «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ» និង «កុំនិយាយចាក់ដោតដាក់គេពេក» ជាមួយមិត្ដរួមថ្នាក់ មិត្តភក្ដិ អ្នកជិតខាង ពោលគឺជាមួយមនុស្សគ្រប់គ្នា។ គ្រប់ពេលដែលខ្ញុំបានឃើញនរណាម្នាក់ធ្វើខុស ខ្ញុំមិនចង់ធ្វើឱ្យពួកគេអាម៉ាស់ ឬលាតត្រដាងពីកំហុសរបស់ពួកគេឡើយ។ មនុស្សបានសរសើរខ្ញុំសម្រាប់ការដែលខ្ញុំចេះយល់ចិត្ត និងចេះគិតគូរពីអ្នកដទៃ ហើយខ្ញុំបានគិតថា នេះជារបៀបមួយដ៏ល្អ ថានេះគឺជាគោលការណ៍ដ៏សំខាន់មួយសម្រាប់ទំនាក់ទំនង។ តាមរយៈការដកបទពិសោធន៍ពីការជំនុំជម្រះ និងការវាយផ្ចាលចេញពីព្រះបន្ទូលរបស់ព្រះជាម្ចាស់ ខ្ញុំបានដឹងថា ការនេះមិនធ្វើឱ្យក្លាយជាមនុស្សល្អម្នាក់ឡើយ តែផ្ទុយទៅវិញ វាជាការធ្វើតាមទស្សនវិជ្ជាបែបសាតាំងអំពីជីវិតវិញទេ។ វាមិនបានជួយនរណាឡើយ ហើយវាអាចធ្វើឱ្យអ្នកដទៃឈឺចាប់។ ទស្សនៈរបស់ខ្ញុំទៅលើរឿងទាំងនេះបានផ្លាស់ប្ដូរ ហើយព្រះបន្ទូលរបស់ព្រះជាម្ចាស់បានប្រទានដល់ខ្ញុំនូវគោលការណ៍នៃការប្រព្រឹត្ត។

ពេលដែលខ្ញុំត្រូវបានជ្រើសរើសជាអ្នកដឹកនាំពួកជំនុំនៅក្នុងឆ្នាំ ២០១៩ ខ្ញុំពិតជាអរព្រះគុណព្រះជាម្ចាស់យ៉ាងខ្លាំងសម្រាប់ឱកាសមួយនេះ។ ខ្ញុំបានតាំងចិត្តទទួលយកទំនួលខុសត្រូវមួយនេះ។ មួយរយៈក្រោយមក ខ្ញុំបានកត់សម្គាល់ឃើញមានបញ្ហាមួយចំនួនជាមួយកិច្ចការរបស់បងប្អូនប្រុសស្រី។ អ្នកខ្លះបានធ្វេសប្រហែសនៅក្នុងភារកិច្ចរបស់ពួកគេ ដោយនាំទៅរកបញ្ហាជាក់ស្ដែងមួយចំនួន។ អ្នកខ្លះធ្វើការមិនចុះសម្រុងជាមួយអ្នកដទៃ ដោយធ្វើឱ្យការងារផលិតវីដេអូរបស់ពួកគេមិនស៊ីចង្វាក់គ្នា និងគ្មានប្រសិទ្ធផល។ ពេលខ្ញុំឃើញបែបនេះ ខ្ញុំបានគិតថា «ពួកគេកំពុងបង្ហាញសេចក្តីពុករលួយនៅក្នុងភារកិច្ចរបស់ពួកគេហើយ។ កិច្ចការនៃដំណាក់របស់ព្រះជាម្ចាស់នឹងរងផលប៉ះពាល់ បើវាមិនត្រូវបានលើកឡើងទេនោះ។ ខ្ញុំត្រូវតែប្រកបគ្នាជាមួយពួកគេ ដើម្បីឱ្យពួកគេអាចយល់ និងផ្លាស់ប្ដូរ»។ បន្ទាប់មក ខ្ញុំបានគិតថា «បើខ្ញុំលាតត្រដាងបញ្ហារបស់ពួកគេ តាំងពីបើកឆាកដំបូងបែបនេះ តើពួកគេនឹងគិតយ៉ាងដូចម្ដេចអំពីខ្ញុំទៅ? តើពួកគេនឹងនិយាយថា ខ្ញុំំកំពុងតែតឹងរឹងខ្លាំងពេកជាមួយពួកគេ ថាខ្ញុំពិបាកចុះសម្រុងជាមួយខ្លាំងណាស់ឬ? តើវានឹងមិនធ្វើឱ្យគ្រប់គ្នាងាកចេញពីខ្ញុំទេឬ បើខ្ញុំសម្ដែងចេញឱ្យពួកគេឃើញបែបនេះនោះ? បំភ្លេចចោលទៅចឹង។ ខ្ញុំនឹងមិនលើកឡើងពីបញ្ហានោះឡើយ។ ខ្ញុំត្រូវតែបង្កើតឱ្យមានទំនាក់ទំនងល្អ»។ ដូច្នេះ ខ្ញុំគ្រាន់តែនិយាយត្រួសៗអំពីគ្រប់ទាំងរឿងរ៉ាវ និងបញ្ហារបស់បងប្អូនប្រុសស្រីទាំងនេះ។ ខ្ញុំខ្លាចធ្វើឱ្យខូចដល់ទំនាក់ទំនងរបស់យើង តាមរយៈការបំបាក់មុខពួកគេ និងបង្ខំឱ្យមនុស្សឆ្លើយសំណួរពិបាកៗ ។

ជាថ្មីម្ដងទៀត ប្អូនស្រីម្នាក់បានប្រាប់ខ្ញុំថា ការដែលបង វ៉ាង រឹងចចេសនៅក្នុងភារកិច្ចរបស់គាត់ ហើយមិនព្រមទទួលយកសំណើ កំពុងតែធ្វើឱ្យការងារមានភាពយឺតយ៉ាវ។ ខ្ញុំក៏បានសុំយោបល់ពីអ្នកផ្សេងទៀត ហើយពួកគេទាំងអស់បាននិយាយថា បង វ៉ាង ជាមនុស្សក្រអឺតក្រទម ក្អេងក្អាង និងវាយឫកខ្ពស់។ មនុស្សភាគច្រើនដែលធ្វើការជាមួយគាត់ មានអារម្មណ៍រងការបង្ខំ។ ដោយបានឮមតិត្រលប់បែបនេះ ខ្ញុំបានដឹងថា បង វ៉ាង មាននូវបញ្ហាដ៏ធ្ងន់ធ្ងរមួយ ហើយការមិនដោះស្រាយជាមួយបញ្ហានោះ នឹងមិនជួយដល់ច្រកចូលនៃជីវិតរបស់គាត់ ឬដល់កិច្ចការនៃដំណាក់របស់ព្រះជាម្ចាស់ឡើយ។ ខ្ញុំត្រូវតែជួយគាត់ឱ្យយល់អំពីភាពធ្ងន់ធ្ងរនៃបញ្ហានោះ។ ប៉ុន្តែ ពេលដែលខ្ញុំបាននិយាយជាមួយបង វ៉ាង រួច ខ្ញុំមានអារម្មណ៍ចង់តែរត់ចេញពីគាត់ទេ។ ខ្ញុំបានគិតថា «រាល់បញ្ហាទាំងអស់នេះគឺជាផ្នែកដ៏អាក្រក់បំផុតរបស់បង វ៉ាង។ បើខ្ញុំលាតត្រដាងគ្រប់ទាំងបញ្ហា តើគាត់នឹងមិនមានអារម្មណ៍ថា ត្រូវបានគេមើលងាយ និងថាខ្លួនគ្មានភាពល្អទេឬ? តើការនេះនឹងមិនគួរឱ្យអាម៉ាស់ទេឬ? បើគាត់មានអារម្មណ៍ថា ខ្ញុំកំពុងតែវាយប្រហារគាត់ដោយផ្ទាល់ តើគាត់នឹងមិនអន់ចិត្តចំពោះខ្ញុំទេឬ? យើងឃើញមុខគ្នាជាប្រចាំនៅក្នុងការប្រជុំ ក្នុងការធ្វើភារកិច្ចរបស់យើង។ តើយើងនឹងចុះសម្រុងគ្នាម្ដេចកើតទៅ បើអ្វីៗក្លាយជាឆ្គាំឆ្គងនោះ?» ក្រោយមក ខ្ញុំបានគិតអំពីរបៀបដែលគាត់តែងតែនិយាយថា គាត់មាននិស្ស័យក្រអឺតក្រទម ដូច្នេះ ដោយលើកឡើងពីចំណុចនេះ ដោយមិនប៉ះចំណុចរសើបណាមួយ វានឹងមិនធ្វើឱ្យគាត់បាក់មុខខ្លាំងពេកនោះឡើយ ហើយអ្វីៗក៏នឹងមិនឆ្គាំឆ្គងខ្លាំងពេករវាងពួកយើងដែរ។ ដូច្នេះ នៅក្នុងការប្រកបគ្នារបស់យើង ខ្ញុំគ្រាន់តែលើកឡើងចោះៗអំពីបញ្ហានេះ ដោយនិយាយថា គាត់ក្រអឺតក្រទម និងក្អេងក្អាងប៉ុណ្ណោះ។ គាត់បានឮខ្ញុំនិយាយ ហើយបានទទួលស្គាល់ថា គាត់ពិតជាក្រអឺតក្រទម និងក្អេងក្អាងមែន ហើយថា គាត់បានដឹងអំពីបញ្ហានេះរួចទៅហើយ។ ខ្ញុំបានដឹងថា គាត់មិនបានទទួលស្គាល់ពីភាពធ្ងន់ធ្ងរនៃបញ្ហានេះឡើយ ប៉ុន្តែ ខ្ញុំមិនបាននិយាយអ្វីផ្សេងទៀតឡើយ។ ដោយសារតែគាត់មិនបានទទួលនូវការយល់ដឹងដ៏ពិតអំពីខ្លួនឯង គាត់បានបន្តរឹងចចេសនៅក្នុងភារកិច្ចរបស់គាត់ដដែល។ ដោយមិនអាចធ្វើការជាមួយអ្នកដទៃ និងបង្កនូវការពន្យារពេលក្នុងកិច្ចការក្រុមជំនុំ គាត់ត្រូវបានផ្ទេរចេញ។ គាត់បានកាន់ភារកិច្ចមួយទៀត ប៉ុន្តែត្រូវបានរាំងស្ទះដោយនិស្ស័យដ៏ពុករលួយរបស់គាត់ គាត់គ្មានប្រសិទ្ធភាពនោះឡើយ។ នៅថ្ងៃមួយ ប្រធានរបស់គាត់បាននិយាយមកកាន់ខ្ញុំទាំងកំហឹងថា «តើឯងបានដឹងអំពីបញ្ហារបស់បង វ៉ាង ដែរឬទេ? ហេតុអ្វីបានជាឯងមិនប្រកបគ្នាជាមួយគាត់ដូច្នេះ? គាត់បានជះឥទ្ធិពលធ្ងន់ធ្ងរទៅលើវឌ្ឍនភាពការងាររបស់យើង»។ វាធ្វើឱ្យខ្ញុំមានអារម្មណ៍ថា ព្រះជាម្ចាស់កំពុងតែស្ដីបន្ទោសខ្ញុំ តាមរយៈគាត់សម្រាប់ការមិនអនុវត្តតាមសេចក្តីពិត។ ខ្ញុំមានអារម្មណ៍ពិរុទ្ធយ៉ាងខ្លាំង។ បើខ្ញុំបានលើកឡើងពីបញ្ហារបស់គាត់ ហើយគាត់បានឆ្លុះបញ្ចាំងទៅលើបញ្ហាទាំងនោះ គាត់ប្រហែលជាអាចធ្វើភារកិច្ចរបស់គាត់បានត្រឹមត្រូវមិនខាន។ ប៉ុន្តែ គាត់មិនមានការយល់ដឹងដ៏ពិតណាមួយអំពីធម្មជាតិរបស់គាត់ឡើយ ដូច្នេះ គាត់មិនគ្រាន់តែបរាជ័យក្នុងភារកិច្ចមុនរបស់គាត់ប៉ុណ្ណោះទេ តែក្រោយមក គាត់ក៏មិនបានផ្លាស់ប្ដូរផងដែរ។ គាត់កំពុងតែរាំងស្ទះដល់ការងារ។ តើខ្ញុំមិនមែនកំពុងបង្កការខូចខាតដល់កិច្ចការនៃដំណាក់របស់ព្រះជាម្ចាស់ទេឬ? ខ្ញុំបានគិតថា ខ្ញុំមាននូវភាពជាមនុស្សល្អ តែឥឡូវ ខ្ញុំបានឃើញថា ខ្ញុំបែរជាខ្លាចធ្វើឱ្យអ្នកដទៃរងភាពអាម៉ាស់ និងខ្លាចពួកគេមើលមកកាន់ខ្ញុំមិនល្អទៅវិញ។ ប៉ុន្តែ ការនេះមិនល្អសម្រាប់ច្រកចូលនៃជីវិតរបស់អ្នកដទៃ ឬសម្រាប់កិច្ចការនៃដំណាក់របស់ព្រះជាម្ចាស់ឡើយ។ នេះឬភាពជាមនុស្សដ៏ល្អនោះ?

ក្រោយមក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «ត្រូវតែមានបទដ្ឋានមួយចំពោះការមានភាពជាមនុស្សដ៏ល្អ។ វាមិនពាក់ព័ន្ធនឹងការដើរលើផ្លូវកណ្ដាល មិនប្រកាន់ខ្ជាប់គោលការណ៍ ការប្រឹងប្រែងមិនបំពាននរណាម្នាក់ ការផ្គាប់ផ្គុនសេចក្ដីល្អនៅគ្រប់ទីកន្លែងដែលអ្នកទៅ ភាពរលូន និងភាពប៉ិនប្រសប់ជាមួយគ្រប់គ្នាដែលអ្នកជួប និងការធ្វើឱ្យគ្រប់គ្នាមានអារម្មណ៍ល្អ នេះមិនមែនជាបទដ្ឋានឡើយ។ ដូច្នេះ តើអ្វីជាបទដ្ឋាន? វារួមបញ្ចូលការប្រព្រឹត្តចំពោះព្រះជាម្ចាស់ ចំពោះមនុស្សដទៃ និងចំពោះហេតុការណ៍ដោយចិត្តពិតប្រាកដ អាចទទួលខុសត្រូវ និងធ្វើរឿងទាំងអស់នេះតាមរបៀបដែលមានភាពច្បាស់លាស់ ដើម្បីឱ្យគ្រប់គ្នាឃើញ និងមានអារម្មណ៍។ ជាងនេះទៅទៀត ព្រះជាម្ចាស់ស្វែងរកចិត្តរបស់មនុស្ស និងស្គាល់ពួកវាគ្រប់ៗគ្នា។ មនុស្សមួយចំនួនតែងតែអួតអាងថា ពួកគេមានភាពជាមនុស្សល្អ ដោយអះអាងថា ពួកគេមិនដែលបានធ្វើអ្វីអាក្រក់ មិនដែលលួចរបស់របរអ្នកដទៃ ឬមិនដែលចង់បានអ្វីៗជារបស់មនុស្សដទៃឡើយ។ ពួកគេថែមទាំងធ្វើហួស ដោយអនុញ្ញាតឱ្យអ្នកដទៃទាញយកផលប្រយោជន៍ពីការប្រឹងប្រែងផ្ទាល់ខ្លួនរបស់ពួកគេទៀតផង នៅពេលដែលមានជម្លោះផលប្រយោជន៍ ដោយចង់រងទុក្ខនូវការខាតបង់ ហើយពួកគេមិនដែលនិយាយអ្វីអាក្រក់ពីនរណាម្នាក់ដើម្បីឱ្យអ្នកផ្សេងទៀតគិតថា ពួកគេជាមនុស្សល្អនោះឡើយ។ ទោះបីជាយ៉ាងណាក៏ដោយ នៅពេលបំពេញភារកិច្ចរបស់ពួកគេនៅក្នុងដំណាក់របស់ព្រះជាម្ចាស់ នោះពួកគេកិបកេង និងរប៉ិលរប៉ូច តែងតែមានល្បិចកលដើម្បីខ្លួនឯង។ ពួកគេមិនដែលគិតពីផលប្រយោជន៍នៃដំណាក់របស់ព្រះជាម្ចាស់ ពួកគេមិនដែលចាត់ទុកអ្វីៗជារឿងបន្ទាន់ ដូចដែលព្រះជាម្ចាស់ចាត់ទុកថាជារឿងបន្ទាន់ ឬគិតដូចព្រះជាម្ចាស់មានព្រះតម្រិះឡើយ ហើយពួកគេមិនអាចទុកផលប្រយោជន៍ផ្ទាល់ខ្លួនដោយឡែក ដើម្បីបំពេញភារកិច្ចរបស់ពួកគេឡើយ។ ពួកគេមិនដែលបោះបង់ចោលផលប្រយោជន៍ផ្ទាល់ខ្លួនឡើយ។ ទោះបីជានៅពេលដែលពួកគេឃើញអ្នកប្រព្រឹត្តអាក្រក់កំពុងតែប្រព្រឹត្តអាក្រក់ក៏ដោយ ក៏ពួកគេមិនលាតត្រដាងអ្នកទាំងនោះឡើយ។ ពួកគេគ្មានគោលការណ៍អ្វីសោះ។ នេះមិនមែនជាគម្រូនៃភាពជាមនុស្សល្អឡើយ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បង្ហាញអំពីគោលការណ៍នៃការប្រព្រឹត្ត។ មនុស្សល្អមិនដើរតាមផ្លូវនៃការសម្របសម្រួល ឬបិទមាត់សម្ងំស្ងៀមចំពោះបញ្ហារបស់អ្នកដទៃឡើយ។ ពួកគេមិនចង់បានភាពចុះសម្រុងទាំងស្រុងឡើយ ឬក៏មិនព្យាយាមមានទំនាក់ទំនងល្អឥតខ្ចោះជាមួយអ្នកដទៃនោះដែរ។ បទដ្ឋានស្ថិតនៅក្នុងការប្រកាន់ខ្ជាប់តាមគោលការណ៍ និងភាពយុត្តិធម៌។ វាជាការប្រកាន់ខ្ជាប់តាមគោលការណ៍ ដោយគ្មានអារម្មណ៍ភ័យខ្លាច និងការការពារដល់ដំណាក់របស់ព្រះជាម្ចាស់ ពេលដែលប៉ះពាល់ដល់ផលប្រយោជន៍នៃព្រះដំណាក់។ នៅក្នុងអន្តរកម្មរបស់ខ្ញុំជាមួយបងប្អូនប្រុសស្រី ខ្ញុំផ្តោតទៅលើការមិនធ្វើឱ្យនរណាម្នាក់អាម៉ាស់ ឬអន់ចិត្ត ដោយគិតថា គ្រប់គ្នានឹងគិតល្អអំពីខ្ញុំ បើខ្ញុំថែរក្សាទំនាក់ទំនងបស់ខ្ញុំជាមួយពួកគេ។ ការនេះមិនស្របជាមួយគោលការណ៍នៃសេចក្តីពិតឡើយ។ ខ្ញុំបានឃើញសេចក្តីពុករលួយនៅក្នុងអ្នកដទៃ និងការរាំងស្ទះរបស់ពួកគេដល់កិច្ចការនៃដំណាក់របស់ព្រះជាម្ចាស់។ ប៉ុន្តែ ដោយចង់ការពារមុខមាត់ដ៏ល្អរបស់ខ្ញុំ ខ្ញុំមិនបានការពារដល់ផលប្រយោជន៍របស់ពួកជំនុំទេ ហើយបែរជាបិទភ្នែកធ្វើមិនឃើញទៅវិញ។ ខ្ញុំបានបណ្ដែតបណ្ដោយចំពោះបញ្ហា។ ជាពិសេស ជាមួយបង វ៉ាង ខ្ញុំបានដឹងថា បញ្ហារបស់គាត់បានជះឥទ្ធិពលលើកិច្ចការនៃដំណាក់របស់ព្រះជាម្ចាស់។ ប៉ុន្តែ ខ្ញុំខ្លាចគាត់អាចគិតថា ខ្ញុំកំពុងតែវាយប្រហារគាត់ ខ្លាចថា គាត់នឹងមិនទទួលយកអ្វីដែលខ្ញុំបាននិយាយ ហើយគិតមិនល្អចំពោះខ្ញុំ។ ពេលដែលខ្ញុំបានប្រកបគ្នាជាមួយគាត់ ខ្ញុំបាននិយាយចោះៗ ត្រួសៗអំពីបញ្ហាទាំងនោះប៉ុណ្ណោះ។ ជាលទ្ធផល គាត់មិនយកចិត្តទុកដាក់ខ្លាំងទៅលើបញ្ហារបស់គាត់ឡើយ។ បើមើលពីខាងក្រៅ ខ្ញុំបានថែរក្សាមុខមាត់ខ្ញុំបានល្អ ដោយមិនបង្កការខូចខាតឡើយ ប៉ុន្តែ តាមពិតទៅ ខ្ញុំបានបង្កការខូចខាតដល់កិច្ចការរបស់ពួកជំនុំ និងដល់ច្រកចូលនៃជីវិតរបស់អ្នកដទៃ។ ខ្ញុំបានឃើញថា ខ្ញុំគ្រាន់តែជាបុគ្គលម្នាក់ដែលផ្គាប់ចិត្តមនុស្សប៉ុណ្ណោះ ជាអ្នកបោកបញ្ឆោតទាំងស្រុងតែម្ដង។

ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់នៅក្នុងការចំណាយពេលរបស់ខ្ញុំជាមួយព្រះជាម្ចាស់៖ «ពេលឃើញបងប្អូនប្រុសៗ ឬស្រីៗរបស់ខ្លួនកំពុងតែបំពេញភារកិច្ចរបស់ខ្លួន ដោយធ្វេសប្រហែស និងបែបបង្គ្រប់កិច្ច អ្នកដឹកនាំពួកជំនុំមួយចំនួនមិនស្ដីបន្ទោសពួកគេទេ ទោះបើពួកគេគួរតែធ្វើក៏ដោយ។ នៅពេលដែលពួកគេមើលឃើញអ្វីមួយដែលធ្វើឱ្យខូចដល់ប្រយោជន៍នៃដំណាក់របស់ព្រះជាម្ចាស់ ពួកគេធ្វើជាមើលមិនឃើញ និងមិនសួរដេញដោលអ្វីឡើយ ដើម្បីកុំឱ្យគេមានការអាក់អន់ចិត្ត។ គោលបំណង និងគោលដៅដ៏ពិតរបស់ពួកគេគឺមិនមែនបង្ហាញនូវការគិតគូរដល់ចំណុចខ្សោយរបស់អ្នកដទៃឡើយ ពួកគេដឹងយ៉ាងច្បាស់អំពីអ្វីដែលពួកគេចង់បាន៖ 'បើខ្ញុំបន្តធ្វើបែបនេះ ហើយមិនធ្វើឱ្យនរណាម្នាក់អន់ចិត្ត នោះពួកគេនឹងគិតថា ខ្ញុំជាអ្នកដឹកនាំដ៏ល្អម្នាក់។ ពួកគេនឹងគិតល្អ និងឱ្យតម្លៃខ្ញុំ។ ពួកគេនឹងទទួលស្គាល់ខ្ញុំ និងចូលចិត្តខ្ញុំ'។ ទោះបីជាមានការខូចខាតកម្រិតណាដល់ផលប្រយោជន៍នៃដំណាក់របស់ព្រះជាម្ចាស់ ហើយមិនថារាស្ត្ររើសតាំងរបស់ព្រះជាម្ចាស់ត្រូវបានរាំងស្ទះខ្លាំងបែបណានៅក្នុងច្រកចូលជីវិតរបស់ពួកគេនោះឡើយ ឬជីវិតជាពួកជំនុំរបស់ពួកគេត្រូវបានរាំងស្ទះបែបណាឡើយ ក៏មនុស្សបែបនេះនៅតែមានះនៅក្នុងទស្សនវិជ្ជាបែបសាតាំងរបស់ពួកគេ និងមិនធ្វើឱ្យនរណាម្នាក់អាក់អន់ចិត្តដដែល។ មិនដែលមានការតិះដៀលខ្លួនឯងនៅក្នុងដួងចិត្តរបស់ពួកគេទេ។ ភាគច្រើន ពួកគេអាចលើកឡើងនូវបញ្ហាមួយចំនួនដែលកន្លងផុតទៅ ក្រោយមកក៏លែងនិយាយទៀត។ ពួកគេមិនប្រកបគ្នាអំពីសេចក្តីពិត ហើយក៏មិនលើកឡើងពីសារជាតិនៃបញ្ហារបស់អ្នកដទៃដែរ ហើយពួកគេនៅតែបន្តមិនពិនិត្យពិច័យលើសភាពរបស់មនុស្សដដែល។ ពួកគេមិនដឹកនាំមនុស្សឱ្យចូលទៅក្នុងតថភាពនៃសេចក្តីពិតទេ ហើយពួកគេក៏មិនដែលប្រាស្រ័យទាក់ទងថាតើអ្វីជាព្រះហឫទ័យរបស់ព្រះជាម្ចាស់ ឬអ្វីជាកំហុសដែលមនុស្សប្រព្រឹត្តជាញឹកញាប់ ឬអ្វីជាប្រភេទនៃនិស្ស័យដ៏ពុករលួយដែលមនុស្សបើកសម្ដែងនោះដែរ។ ពួកគេមិនដោះស្រាយបញ្ហាជាក់ស្ដែងតាមរបៀបនេះឡើយ។ ផ្ទុយទៅវិញ ពួកគេបណ្ដោយទៅតាមសេចក្តីកម្សោយ និងភាពអវិជ្ជមានរបស់អ្នកដទៃ ហើយថែមទាំងបណ្ដោយតាមភាពធ្វេសប្រហែស និងការធ្វើការបែបបង្រ្គប់កិច្ចរបស់ពួកគេទៀតផង។ ពួកគេចេះតែបណ្ដោយឱ្យទង្វើ និងឥរិយាបថរបស់មនុស្សទាំងនេះធ្វើទៅ ដោយមិនកំណត់ថាវាជាអ្វីនោះឡើយ ហើយជាក់ស្ដែង ដោយសារតែពួកគេធ្វើបែបនេះ មនុស្សភាគច្រើនចាប់ផ្ដើមគិតថា 'អ្នកដឹកនាំរបស់យើងដូចជាអ្នកម្ដាយម្នាក់ចំពោះយើង។ គាត់ថែមទាំងមានការយល់ដឹងអំពីចំណុចខ្សោយរបស់យើងជាងព្រះជាម្ចាស់ទៅទៀត។ កម្ពស់របស់យើងអាចនៅតូចទាបពេកក្នុងការរស់នៅតាមសេចក្តីតម្រូវរបស់ព្រះជាម្ចាស់ ប៉ុន្តែយើងអាចមានគុណសម្បត្តិគ្រប់គ្រាន់ក្នុងការរស់នៅតាមសេចក្តីតម្រូវនៃអ្នកដឹកនាំរបស់យើង។ គាត់ជាអ្នកដឹកនាំដ៏ល្អម្នាក់សម្រាប់យើង។ បើថ្ងៃមួយមកដល់ ជាពេលដែលស្ថានលើមកជំនួសអ្នកដឹកនាំរបស់យើង នោះយើងគួរតែបញ្ចេញសំឡេងរបស់យើងឱ្យខ្លាំង ហើយសម្ដែងចេញពីយោបល់ និងបំណងប្រាថ្នាខុសៗគ្នារបស់យើង។ យើងគួរតែព្យាយាមចរចាជាមួយស្ថានលើ'។ បើមនុស្សប្រកាន់ខ្ជាប់គំនិតបែបនេះ បើពួកគេមានទំនាក់ទំនងបែបនេះជាមួយអ្នកដឹកនាំរបស់គេ និងមានការចាប់អារម្មណ៍បែបនេះអំពីពួកគេ ហើយបានបង្កើតនៅក្នុងដួងចិត្តរបស់ពួកគេនូវអារម្មណ៍ពឹងអាង ការកោតសរសើរ ការគោរព និងចិត្តស្វាមីភក្ដិបែបនេះចំពោះអ្នកដឹកនាំរបស់ពួកគេ តើអ្នកដឹកនាំមានអារម្មណ៍ដូចម្ដេចទៅ? នៅក្នុងរឿងនេះ បើពួកគេមានអារម្មណ៍តិះដៀលខ្លួនឯង មានអារម្មណ៍មិនស្រួល និងមានអារម្មណ៍ជំពាក់គុណព្រះជាម្ចាស់ នោះពួកគេមិនគួរផ្ចង់ចិត្តទៅលើឋានៈ ឬមុខមាត់របស់ពួកគេនៅក្នុងដួងចិត្តរបស់អ្នកដទៃឡើយ។ ពួកគេគួរតែធ្វើបន្ទាល់អំពីព្រះជាម្ចាស់ និងលើកតម្កើងទ្រង់ ដើម្បីឱ្យទ្រង់មាននូវកន្លែងមួយនៅក្នុងដួងចិត្តរបស់មនុស្ស និងដើម្បីឱ្យមនុស្សគោរពព្រះជាម្ចាស់ជាព្រះដ៏ខ្ពង់ខ្ពស់។ មានតែតាមវិធីនេះទេ ទើបដួងចិត្តរបស់ពួកគេនឹងមានសន្ដិភាពយ៉ាងពិតប្រាកដ ហើយអ្នកដែលធ្វើបែបនេះគឺជាអ្នកដែលដេញតាមសេចក្តីពិត។ យ៉ាងណាមិញ នេះមិនមែនជាគោលដៅនៅពីក្រោយសកម្មភាពរបស់ពួកទទឹងនឹងព្រះគ្រីស្ទឡើយ ផ្ទុយទៅវិញ ពួកគេប្រើប្រាស់វិធីសាស្ត្រ និងតិចនិកទាំងនេះ ដើម្បីទាក់ចិត្តមនុស្សឱ្យងាកចេញពីផ្លូវដ៏ពិត ហើយក្បត់សេចក្តីពិត ដោយទៅរកការបណ្ដែតបណ្ដោយតាមការបំពេញភារកិច្ចរបស់ពួកគេដោយធ្វេសប្រហែល បែបបង្គ្រប់កិច្ច និងគ្មានទំនួលខុសត្រូវ ជាមួយនឹងគោលបំណងចង់កាន់កាប់កន្លែងជាក់លាក់មួយនៅក្នុងដួងចិត្តរបស់មនុស្ស និងឈ្នះបានឆន្ទៈរបស់ពួកគេប៉ុណ្ណោះ។ តើនេះមិនមែនជាបំណងចង់ឈ្នះចិត្តមនុស្សទេឬ? តើនេះមិនមែនជារឿងដ៏អាក្រក់ និងគួរឱ្យស្អប់ខ្ពើមទេឬ? វាជារឿងគួរឱ្យស្អប់ខ្ពើមយ៉ាងខ្លាំង!» («ពួកគេព្យាយាមបញ្ចុះបញ្ចូលមនុស្ស» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ការនេះបានបើកសម្ដែងអំពីសារជាតិ និងចេតនានៅពីក្រោយសកម្មភាពរបស់ខ្ញុំ។ តាំងពីក្លាយជាអ្នកដឹកនាំម្នាក់មក ខ្ញុំបានគេចវេះក្នុងការនិយាយចំៗទៅកាន់មនុស្ស ដើម្បីបន្តមានទំនាក់ទំនងល្អជាមួយគ្នា។ ខ្ញុំនឹងមិនលើកឡើងពីបញ្ហារបស់មនុស្សឡើយ ដើម្បីការពារដល់សេចក្តីថ្លៃថ្នូររបស់ពួកគេ។ ខ្ញុំមិនមានអារម្មណ៍បន្ទាន់ឡើយ ពេលឃើញបង វ៉ាង បង្កនូវការរំខាន និងការរាំងស្ទះដល់កិច្ចការរបស់ពួកជំនុំ។ ផ្ទុយទៅវិញ ខ្ញុំបែរជាប្រយ័ត្នការនិយាយស្ដីរបស់ខ្ញុំទៅកាន់មនុស្សគ្រប់គ្នា ដោយចង់បន្តមានទំនាក់ទំនងល្អនៅក្នុងចំណោមពួកគេ។ ខ្ញុំហាក់ដូចជាសុភាពរាបសា និងមិនបង្កអន្តរាយពីខាងក្រៅ តែវាជាការបញ្ឆោតសម្រាប់បងប្អូនប្រុសស្រីរបស់ខ្ញុំប៉ុណ្ណោះ។ ខ្ញុំបានប្រើអ្វីដែលមនុស្សបានឃើញថាជាឥរិយាបថ និងពាក្យសម្ដីល្អៗ ដើម្បីឈ្នះចិត្តមនុស្ស ដូច្នេះ ពួកគេនឹងចូលចិត្ត ហើយគោរពស្រឡាញ់ខ្ញុំ។ បែបនេះ ខ្ញុំនឹងពង្រឹងមុខតំណែងរបស់ខ្ញុំ។ ខ្ញុំចង់ឱ្យផ្លូវរបស់ខ្ញុំទៅយ៉ាងរលូន ហើយខ្ញុំបានមកដោយការខាតបង់ផលប្រយោជន៍នៃដំណាក់របស់ព្រះជាម្ចាស់។ ខ្ញុំបានប្រឆាំងនឹងគោលការណ៍នៃសេចក្តីពិត។ ខ្ញុំបានដើរនៅលើផ្លូវរបស់ពួកទទឹងនឹងព្រះគ្រីស្ទ។ បន្ទាប់មក ព្រះបន្ទូលរបស់ព្រះជាម្ចាស់បានចូលមកក្នុងគំនិតខ្ញុំ៖ «អ្នកអាចមានលក្ខណៈគួរឱ្យស្រឡាញ់ និងគោរពពីសាច់ញាតិ មិត្ដភក្ដិ ប្ដី ឬប្រពន្ធ កូនប្រុសស្រី និងឪពុកម្ដាយ ហើយមិនដែលយកចំណេញពីគ្នាឡើយ ប៉ុន្ដែ ប្រសិនបើអ្នកមិនអាចមានលក្ខណៈចុះសម្រុងនឹងព្រះគ្រីស្ទ ហើយប្រសិនបើអ្នកមិនអាចមានទំនាក់ទំនងល្អប្រសើរទៅវិញទៅមកជាមួយទ្រង់នោះទេ ហើយទោះបីជាអ្នកចំណាយគ្រប់យ៉ាងសម្រាប់អ្នកជិតខាង ឬអ្នកថែរក្សាឪពុកម្ដាយ និងសមាជិកក្នុងគ្រួសារអ្នកបានយ៉ាងល្អិតល្អន់ក្ដី ក៏ខ្ញុំនៅតែនិយាយថា អ្នកជាមនុស្សអាក្រក់ ហើយថែមទាំងជាមនុស្សដែលពោរពេញដោយអំពើពុតត្បុតយ៉ាងអាក្រក់ផង» («មនុស្សគ្រប់គ្នាដែលមិនស្គាល់ព្រះជាម្ចាស់ គឺជាមនុស្សដែលប្រឆាំងទាស់នឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដំណាក់របស់ព្រះជាម្ចាស់អនុញ្ញាតឱ្យខ្ញុំដឹកនាំ និងចង្អុលបង្ហាញអ្នកដទៃឱ្យអនុវត្តតាមសេចក្តីពិត ធ្វើភារកិច្ចរបស់ពួកគេ គាំទ្រដល់កិច្ចការនៃដំណាក់របស់ព្រះជាម្ចាស់ ប្រកបគ្នាអំពីសេចក្តីពិត និងដោះស្រាយបញ្ហារបស់អ្នកដទៃ ដើម្បីឱ្យពួកគេអាចយល់អំពីនិស្ស័យពុករលួយរបស់ពួកគេ និងធ្វើភារកិច្ចរបស់ពួកគេស្របទៅតាមគោលការណ៍។ នេះហើយជាភារកិច្ចរបស់ខ្ញុំនោះ។ ប៉ុន្តែ ខ្ញុំមិនបានធ្វើតាមការទាមទាររបស់ព្រះជាម្ចាស់ឡើយ។ ខ្ញុំបានផ្តោតទៅលើទំនាក់ទំនង និងកិត្យានុភាពរបស់ខ្ញុំជាមួយអ្នកដទៃ ដែលបានធ្វើឱ្យខូចខាតដល់កិច្ចការនៃដំណាក់របស់ព្រះជាម្ចាស់ ហើយបានរារាំងដល់ច្រកចូលនៃជីវិតរបស់អ្នកដទៃ។ ខ្ញុំកំពុងតែប្រព្រឹត្តនៅខាងសាតាំង។ ខ្ញុំដូចជាអ្វីដែលព្រះជាម្ចាស់បានលាតត្រដាងនៅក្នុងព្រះបន្ទូលរបស់ទ្រង់ណាស់។ ខ្ញុំមិនគ្រាន់តែអាក្រក់ប៉ុណ្ណោះទេ ប៉ុន្តែខ្ញុំក៏មានឧបាយកល អាត្មានិយម និងគួរឱ្យស្អប់ខ្ពើមផងដែរ។ បើខ្ញុំមិនប្រែចិត្ត និងផ្លាស់ប្ដូរទេ នោះខ្ញុំក្លាយជាឧបសគ្គសម្រាប់ច្រកចូលនៃជីវិតរបស់បងប្អូនប្រុសស្រីមិនខាន។ នៅទីបំផុត ខ្ញុំបានយល់អំពីច្បាប់ទម្លាប់របស់ខ្ញុំសម្រាប់ជីវិតនៅក្នុងអន្តរកម្មរបស់ខ្ញុំជាមួយអ្នកដទៃហើយ។ ខ្ញុំបានឃើញយ៉ាងពិតប្រាកដថា៖ «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ» និង «កុំនិយាយចាក់ដោតដាក់គេពេក» គឺជាសារជាតិពិសពុលរបស់សាតាំង មិនមែនជាគោលការណ៍សម្រាប់ការប្រព្រឹត្តដ៏ពិតប្រាកដឡើយ។ ខ្ញុំបានចូលមកចំពោះព្រះជាម្ចាស់នៅក្នុងការអធិស្ឋាន ដើម្បីប្រែចិត្ត និងកែតម្រូវការដេញតាមខុសរបស់ខ្ញុំ។

ក្រោយមក ខ្ញុំបានកត់សម្គាល់ឃើញប្អូនស្រីម្នាក់ដែលបានពន្យារពេលនៅក្នុងភារកិច្ចរបស់នាង ដែលបាននាំទៅរកបញ្ហាជាច្រើន។ ការមើលឃើញរបស់នាងចំពោះបញ្ហាទាំងនេះបានធ្វើឱ្យនាងមានអារម្មណ៍អវិជ្ជមាន។ ខ្ញុំបានដឹងថា បញ្ហាទាំងនេះភាគច្រើនចេញមកពីអាកប្បកិរិយារបស់នាងចំពោះភារកិច្ចរបស់នាង ដូច្នេះ ខ្ញុំចង់និយាយចេញអំពីរឿងនេះ។ ប៉ុន្តែ ក្រោយមកខ្ញុំបានគិតថា «នាងកំពុងតែមានអារម្មណ៍បាក់ទឹកចិត្តស្រាប់ផង។ បើខ្ញុំនិយាយអំពីបញ្ហារបស់នាងទៀត តើខ្ញុំមិនកំពុងបាចអំបិលទៅលើមុខរបួសរបស់នាងទេឬ? បើនាងមានអារម្មណ៍កាន់តែអវិជ្ជមាន មនុស្សអាចនិយាយថា ខ្ញុំកំពុងតែខ្វះនូវភាពជាមនុស្ស ហើយបន្ទាប់មក បណ្ដេញខ្ញុំចេញមិនខាន»។ ខ្ញុំបានគិតថា បើខ្ញុំអាចរកឃើញផ្លូវមួយ ដើម្បីដោះស្រាយបញ្ហានៅក្នុងភារកិច្ចរបស់នាង នោះខ្ញុំនឹងមិនចាំបាច់លើកឡើងពីបញ្ហារបស់នាងឡើយ។ បន្ទាប់មក ខ្ញុំបានដឹងថា ខ្ញុំកំពុងតែប្រព្រឹត្តស្របតាមទស្សនវិជ្ជាបែបសាតាំងជាថ្មីម្ដងទៀត ហើយបើខ្ញុំមិនលើកឡើងពីបញ្ហារបស់នាងទេ នោះនាងនឹងមើលមិនឃើញពីនិស្ស័យពុករលួយរបស់នាងឡើយ ហើយវានឹងមិនជួយដល់នាងទេ។ ខ្ញុំបានអធិស្ឋានទៅកាន់ព្រះជាម្ចាស់ និងបានស្វែងរកសេចក្តីពិតនៅក្នុងស្ថានភាពនោះ។ ក្រោយមក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «ព្រះជាម្ចាស់មិនដែលអល់អែក ឬស្ទាក់ស្ទើរនៅក្នុងទង្វើរបស់ទ្រង់ឡើយ ហើយគោលការណ៍ និងគោលបំណងដែលស្ថិតនៅពីក្រោយទង្វើរបស់ទ្រង់ តែងតែច្បាស់លាស់ មានតម្លាភាព បរិសុទ្ធ និងឥតកំហុសជានិច្ច ព្រមទាំងគ្មានការប្រញាប់ប្រញាល់ ឬផែនការអាក្រក់បង្កប់នៅក្នុងនោះឡើយ។ អាចនិយាយម្យ៉ាងទៀតបានថា លក្ខណៈសំខាន់របស់ព្រះជាម្ចាស់គ្មានសេចក្តីងងឹត ឬសេចក្តីអាក្រក់ឡើយ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «ព្រះជាម្ចាស់ពុំប្រកាន់ផ្លូវកណ្ដាលទេ។ គំនិតរបស់មនុស្សពុំអាចយល់ពីទ្រង់បានឡើយ។ ចំពោះទ្រង់ មួយគឺមួយ ពីរគឺពីរ។ ត្រូវគឺត្រូវ ខុសគឺខុស។ គ្មានភាពមិនច្បាស់លាស់ឡើយ» («មានតែមនុស្សម្នាក់ស្ដាប់បង្គាប់ដោយពិតប្រាកដទេ ទើបគេមានសេចក្ដីជំនឿដ៏ពិតប្រាកដ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការនេះបង្ហាញដល់ខ្ញុំថា ព្រះជាម្ចាស់មានគោលការណ៍ច្បាស់លាស់នៅក្នុងព្រះបន្ទូល និងទង្វើរបស់ទ្រង់។ ព្រះជាម្ចាស់យល់ព្រម នៅពេលដែលមនុស្សធ្វើរឿងវិជ្ជមាន តែពេលដែលពួកគេបំពានសេចក្តីពិត និងធ្វើឱ្យខូចខាតដល់ដំណាក់របស់ព្រះជាម្ចាស់ ទ្រង់ស្អប់ខ្ពើមការនេះណាស់។ ព្រះជាម្ចាស់ច្បាស់លាស់នៅក្នុងសកម្មភាពរបស់ទ្រង់ ពោលគឺគ្មានឡើយភាពមិនច្បាស់លាស់នោះ។ ការនេះបានធ្វើឱ្យខ្ញុំគិតពីរបៀប មុនពេលដែលព្រះអម្ចាស់យេស៊ូវត្រូវបានជាប់ឆ្កាង ពេត្រុសបានមានប្រសាសន៍ថា «ព្រះអម្ចាស់អើយ សូមឱ្យការណ៍នេះនៅឆ្ងាយពីព្រះអង្គចុះ៖ ការណ៍នេះមិនគួរធ្លាក់មកលើទ្រង់ទេ» (ម៉ាថាយ ១៦:២២)។ ប៉ុន្ដែ ព្រះអម្ចាស់បានមានបន្ទូលថា៖ «ចូរឯងទៅនៅពីក្រោយខ្ញុំទៅ សាតាំងអើយ» (ម៉ាថាយ ១៦:២៣)។ ដោយនិយាយបែបនេះ ពេត្រុសកំពុងតែបង្អាក់ដល់កិច្ចការរបស់ព្រះជាម្ចាស់ ជាហេតុផលដែលព្រះជាម្ចាស់បានហៅការនេះថាមកពីសាតាំង។ ព្រះអម្ចាស់យេស៊ូវមិនបានរារែកព្រះហឫទ័យដោយខ្លាចប៉ះពាល់ដល់ការគោរពខ្លួនឯងរបស់ពេត្រុសឡើយ។ ទ្រង់មានការតាំងព្រះហឫទ័យដ៏ច្បាស់លាស់ ដោយផ្អែកលើសកម្មភាពរបស់ពេត្រុស ដើម្បីឱ្យគាត់អាចមើលឃើញយ៉ាងច្បាស់លាស់ពីអាកប្បកិរិយារបស់ព្រះជាម្ចាស់ និងដឹងអំពីធម្មជាតិនៃសកម្មភាពរបស់គាត់។ អាកប្បកិរិយារបស់ព្រះជាម្ចាស់បានបង្ហាញដល់ខ្ញុំអំពីគោលការណ៍នៃការអនុវត្ត។ ភាពអត់ឱន និងភាពអត់ធ្មត់អាចទទួលយកបានសម្រាប់បញ្ហាមួយចំនួន ប៉ុន្តែ បើមានអ្វីមួយជះឥទ្ធិពល ឬរារាំងដល់កិច្ចការនៃដំណាក់របស់ព្រះជាម្ចាស់ វាត្រូវតែកោះហៅឱ្យមានការប្រកបគ្នាទៅអំពីសេចក្តីពិតហើយ។ ខ្ញុំមិនអាចក្លាយជាអ្នកផ្គាប់ចិត្តមនុស្សឡើយ។ ខ្ញុំបានដឹងថា ប្អូនស្រីកំពុងតែមានអារម្មណ៍អវិជ្ជមាន ប៉ុន្តែ ដោយមានចេតនាត្រឹមត្រូវ ដោយមិនមើលងាយ ឬស្ដីបន្ទោសបែបគំរោះគំរើយចំពោះនាង ប៉ុន្តែដោយប្រកបគ្នាទៅអំពីសេចក្តីពិតដើម្បីជួយវិភាគរកមើលបញ្ហារបស់នាង នោះនាងអាចយល់ពីសេចក្តីពុករលួយរបស់នាងមិនខាន។ យើងអាចស្វែងរកផ្លូវនៃការអនុវត្ត ហើយភារកិច្ចរបស់ខ្ញុំនឹងបំពេញតាមបំណងព្រះហឫទ័យរបស់ព្រះជាម្ចាស់។ ក្រោយមក ខ្ញុំបានស្វែងរកនាងដើម្បីប្រកបគ្នាទៅលើបញ្ហារបស់នាង និងពិភាក្សាអំពីទស្សនៈខុសឆ្គងរបស់នាង។ ខ្ញុំក៏បានចែករំលែកបទពិសោធន៍ផ្ទាល់ខ្លួនរបស់ខ្ញុំផងដែរ។ ខ្ញុំខ្លាចថា ការប្រកបគ្នាបែបនេះគឺធ្ងន់ៗពេក ហើយនាងមិនអាចទទួលយកបាន។ ប៉ុន្តែ ពេលដែលខ្ញុំបានធ្វើរួច នាងមិនបានធ្លាក់ទឹកចិត្ត ឬមានគំនិតមិនល្អចំពោះខ្ញុំដូចអ្វីដែលខ្ញុំបានគិតនោះឡើយ តែនាងបាននិយាយដោយស្មោះថា នាងមិនបានយល់អំពីបញ្ហារបស់នាងកាលពីមុនឡើយ ហើយអាចទទួលយកការត្រូវបានដោះស្រាយនេះ។ ក្រោយមក អាកប្បកិរិយាដែលនាងមាននៅក្នុងភារកិច្ចរបស់នាងបានប្រសើរឡើង ហើយនាងចាប់ផ្ដើមស្វែងរកគោលការណ៍នៃសេចក្តីពិតដោយមនសិការ។ ខ្ញុំរីករាយដែលឃើញបែបនេះ។ ការអនុវត្តតាមសេចក្តីពិត និងការធ្វើភារកិច្ចរបស់ខ្ញុំស្របតាមព្រះបន្ទូលរបស់ព្រះជាម្ចាស់ ធ្វើឱ្យខ្ញុំមានអារម្មណ៍ល្អណាស់។

នៅក្នុងអន្តរកម្មរបស់ខ្ញុំជាមួយអ្នកដទៃ ខ្ញុំតែងតែខ្លាចក្នុងការធ្វើឱ្យមនុស្សរងភាពអាម៉ាស់ តាមរយៈការកែតម្រូវខ្លាំងពេក ដូច្នេះ ទំនាក់ទំនងរបស់ខ្ញុំត្រូវបានឈរលើទស្សនៈវិជ្ជាបែបសាតាំង។ របៀបរស់នៅបែបនេះពិតជានឿយហត់ខ្លាំងណាស់។ តាមរយៈបទពិសោធន៍ និងការចង្អុលបង្ហាញទាំងនេះរបស់ព្រះជាម្ចាស់ ខ្ញុំបានរៀនអំពីលក្ខណៈក្លាយជាមនុស្សល្អពិតប្រាកដ។ ខ្ញុំក៏បានដកពិសោធន៍ផងដែរថា វាពិតជាសំខាន់ដែលត្រូវប្រកាន់តាមគោលការណ៍ និងការអនុវត្តតាមព្រះបន្ទូលរបស់ព្រះជាម្ចាស់ នៅពេលដែលមានអន្តរកម្មជាមួយអ្នកដទៃ។ នេះហើយជាគោលការណ៍នៃការប្រព្រឹត្តល្អនោះ។ សូមអរព្រះគុណព្រះជាម្ចាស់!


៥០. អ្វីដែលនៅពីក្រោយ «កេរ្ដិ៍ឈ្មោះល្អ»

នៅខែធ្នូ ឆ្នាំ២០១៩ ខ្ញុំបានធ្វើការជាអ្នកគ្រប់គ្រងដំណឹងល្អ នៅក្នុងក្រុមជំនុំមួយ។ បន្ទាប់ពីមួយរយៈមក ខ្ញុំដឹងថា នៅពេលដែលអ្នកដឹកនាំបានកត់សម្គាល់ឃើញបញ្ហា ដែលមាននៅក្នុងការបំពេញភារកិច្ចរបស់បងប្អូន នោះពួកគេលើកពីបញ្ហានោះដោយផ្ទាល់ ពេលខ្លះក្នុងសំឡេងដ៏តឹងសរសៃក។ ខ្ញុំបានគិតថា វាជារឿងត្រឹមត្រូវសម្រាប់ពួកគេ ក្នុងការលើកពីបញ្ហាទាំងនេះឡើង ប៉ុន្តែវិធីរបស់ពួកគេគឺកំពុងតែធ្វើឱ្យអាម៉ាស់ និងអាចប្រមាថមនុស្សយ៉ាងងាយ។ ខ្ញុំមិនចង់ដូចពួកគេទេ។ រឿងបែបនេះ ត្រូវតែនិយាយដោយភាពប៉ិនប្រសប់ ដើម្បីឱ្យមនុស្សមានការចាប់អារម្មណ៍។ តាមវិធីនោះ ខ្ញុំអាចទទួលបានការគាំទ្រពីគ្រប់គ្នា ហើយវាអាចកាន់តែងាយស្រួលបំពេញការងាររបស់ខ្ញុំ។ ដូច្នេះ នៅក្នុងការបោះឆ្នោតបន្ទាប់ ខ្ញុំអាចនឹងត្រូវបានជ្រើសរើសជាអ្នកដឹកនាំមួយរូប។ ជាមួយនឹងការគិតបែបនោះ ខ្ញុំពិតជាប្រុងប្រយ័ត្ន អំពីរបៀបដែលខ្ញុំប្រាស្រ័យទាក់ទងជាមួយបងប្អូន។ ខ្ញុំបានព្យាយាមប្រើភាពប៉ិនប្រសប់ និងមិនធ្វើឱ្យអារម្មណ៍របស់នរណាម្នាក់ឈឺចាប់ឡើយ ដើម្បីឱ្យគ្រប់យ៉ាងអាចទទួលយកបាន។

នៅត្រង់ចំណុចមួយ ខ្ញុំបានកត់សម្គាល់ឃើញថា ប្អូនស្រីចេង បានជ្រើសយកតែកិច្ចការដែលងាយស្រួល ហើយគេចពីកិច្ចការដែលលំបាក ហើយនាងគ្រាន់តែដកខ្លួនប៉ុណ្ណោះ នៅពេលដែលនាងត្រូវចែកចាយដំណឹងល្អជាមួយនរណាម្នាក់ ដែលមានសញ្ញាណជាច្រើន ឬមានអាកប្បកិរិយាមិនល្អ។ ហើយបន្ទាប់មក នាងនឹងមិនទៅបំពាក់បំប៉នខ្លួនឯង ដោយសេចក្ដីជំនឿដែលពាក់ព័ន្ធ ដើម្បីដោះស្រាយសញ្ញាណរបស់ពួកគេឡើយ។ ខ្ញុំបានឃើញថា នាងមិនមានអាកប្បកិរិយាត្រឹមត្រូវ​ ចំពោះភារកិច្ចរបស់នាងឡើយ ហើយថាគ្មានផ្លូវដែលនាងអាចបំពេញភារកិច្ចរបស់នាងបានល្អឡើយ បើនាងធ្វើតាមរបៀបនោះ។ ខ្ញុំរៀបនឹងលើកឡើងពីបញ្ហានេះទៅកាន់នាង ហើយចែកចាយការប្រកបគ្នា ប៉ុន្តែគ្រាន់តែរៀបផ្ញើសារទៅនាង នោះខ្ញុំគិតថា ទោះបីជានាងគេចមុខពីភាពលំបាកក៏ដោយ ក៏ជាទូទៅនាងសម្រេចបានលទ្ធផលនៅក្នុងភារកិច្ចរបស់នាងដែរ។ បើខ្ញុំលើកឡើងអំពីបញ្ហារបស់នាង នោះនាងអាចនិយាយថា ខ្ញុំបានទាមទារខ្ពស់ពេក ហើយវាអាចធ្វើឱ្យនាងមិនចូលចិត្តខ្ញុំ។ ដូច្នេះ តើខ្ញុំត្រូវធ្វើដូចម្ដេច បើនាងមិនចុះសម្រុងជាមួយការរៀបចំកិច្ចការណាមួយដែលខ្ញុំនឹងធ្វើនៅពេលខាងមុខ? បើខ្ញុំមិនបានបំពេញភារកិច្ចរបស់ខ្ញុំបានល្អទេ តើអ្នកដឹកនាំនឹងមិននិយាយថា ខ្ញុំមិនមានសមត្ថភាពចំពោះការងារទេឬ? ដូច្នេះ ដើម្បីកុំឱ្យប្រមាថដល់គាត់ ខ្ញុំមិនបាននិយាយអ្វីអំពីបញ្ហារបស់គាត់ឡើយ ប៉ុន្តែគ្រាន់តែផ្ញើសារលើកទឹកចិត្តដល់គាត់៖ «មនុស្សមួយចំនួន ដែលពួកយើងចែកចាយដំណឹងល្អជាមួយ មានសញ្ញាណជាច្រើន ប៉ុន្តែពួកគេគឺជាអ្នកជឿពិត។ ពួកយើងត្រូវតែមានសេចក្ដីស្រឡាញ់ និងភាពអត់ធ្មត់ ហើយអធិស្ឋាន និងពឹងផ្អែកលើព្រះជាម្ចាស់ឱ្យកាន់តែច្រើន។ ពួកយើងប្រឈមមុខនឹងការលំបាកកាន់តែច្រើន នោះសេចក្ដីជំនឿរបស់ពួកយើងកាន់តែអាចត្រូវបានធ្វើឱ្យគ្រប់លក្ខណ៍។ ពួកយើងពិតជាមិនអាចរួញរាឡើយ»។ នៅពេលនោះនាងបានយល់ព្រម ប៉ុន្តែដោយគ្មានការយល់ដឹងណាមួយអំពីបញ្ហារបស់នាង នោះនាងបន្តគេចវេះពីការលំបាកទាំងអស់។ នាងមិនបានផ្លាស់ប្ដូរទាល់តែសោះ។ ប៉ុន្តែខ្ញុំមិនដឹងពីបញ្ហាឡើយនៅពេលនោះ ហើយខ្ញុំបានគិតថា ខ្ញុំកំពុងតែធ្វើបានល្អ។ គ្រប់ពេលដែលខ្ញុំបានជួបប្រទះនឹងអ្វីមួយស្រដៀងនេះ នោះខ្ញុំដោះស្រាយវាដូច្នោះដែរ។ ខ្ញុំមិនដែលដោះស្រាយជាមួយមនុស្ស ឬលាតត្រដាងសេចក្ដីពុករលួយ ឬគុណវិបត្តិរបស់ពួកគេឡើយ ដូច្នេះ បងប្អូនទាំងអស់សប្បាយចិត្តធ្វើការជាមួយខ្ញុំ ហើយពួកគេបានស្វែងរកខ្ញុំ ដើម្បីជជែកអំពីសភាពរបស់ពួកគេ។ រឿងនេះ កាន់តែធ្វើឱ្យខ្ញុំមានភាពជឿជាក់ចំពោះវិធីរបស់ខ្ញុំ ហើយខ្ញុំបានគិតថា បងប្អូនសរសើរខ្ញុំ ថាគ្រប់គ្នាពិតជាបានគាំទ្រខ្ញុំ។

ក្រោយមក ខ្ញុំបានសម្គាល់ឃើញថា ប្អូនស្រីជា ពិតជាមានភាពក្រអឺតក្រទម និងរាប់ខ្លួនឯងជាសុចរិត ។ នាងរឹងរូស និងមិនសហការល្អជាមួយអ្នកដទៃឡើយ ហើយរឿងនេះប៉ះពាល់ដល់កិច្ចការដំណឹងល្អរបស់ពួកយើង។ ខ្ញុំបានគិតថា ម្ដេចបានជាប្អូនស្រីជាពិតជាក្រអឺតក្រទម ហើយមិនទទួលយកសំណើរបស់អ្នកដទៃ ដែលក្រោយមកបានប៉ះពាល់ភារកិច្ចរបស់នាង។ ខ្ញុំបានគិតថា ខ្ញុំគួរតែលើកបញ្ហានេះឡើងជាមួយនាង ដូច្នេះ នាងអាចកែតម្រូវ។ ប៉ុន្តែក្រោយមក ខ្ញុំមានចម្ងល់ថា បើខ្ញុំពិតជាលើកបញ្ហានេះឡើង ហើយនាងមិនទទួលយក ប៉ុន្តែបែរជាធ្វើមុខក្រញ៉ូវ ដូច្នេះ តើខ្ញុំត្រូវធ្វើដូចម្ដេច? នៅក្នុងការជួបជុំម្ដងនោះ ខ្ញុំបានឮនាងវាយតម្លៃវិជ្ជមានចំពោះខ្ញុំ ដូច្នេះ ខ្ញុំបារម្ភថា បើខ្ញុំប្រមាថនាង នោះវានឹងបំផ្លាញការយល់ឃើញល្អដែលនាងមានចំពោះខ្ញុំ។ បើការចាប់អារម្មណ៍របស់នាងអំពីខ្ញុំបានផ្លាស់ប្ដូរ នោះអាចប៉ះពាល់ឱកាសរបស់ខ្ញុំក្នុងការក្លាយជាអ្នកដឹកនាំ។ បន្ទាប់ពីគិតរឿងទាំងអស់នេះយ៉ាងហ្មត់ចត់ ទីបំផុតខ្ញុំមិនបានលើកឡើងអំពីសេចក្ដីពុករលួយ និងគុណវិបត្តិរបស់ប្អូនស្រីជាឡើយ។ ផ្ទុយទៅវិញ ខ្ញុំបាននិយាយថា «ខ្ញុំយល់ពីការមិនទទួលបានលទ្ធផលល្អនៅក្នុងភារកិច្ចរបស់ប្អូន ឬការជួបប្រទះបញ្ហា ប៉ុន្តែប្អូនត្រូវតែឆ្លុះបញ្ចាំងខ្លួនឯង ហើយគិតអំពីមូលហេតុ។ ពួកយើងក៏ត្រូវការសហការល្អជាមួយបងប្អូនដែរ»។ ខ្ញុំបានចៀសវាងលើកឡើងពីបញ្ហាចម្បង គ្រាន់តែផ្ដល់ពាក្យណែនាំ និងការលើកទឹកចិត្តពីរបីម៉ាត់ប៉ុណ្ណោះ។ ពីរបីថ្ងៃក្រោយមក អ្នកដឹកនាំម្នាក់បានចូលមកត្រួតពិនិត្យកិច្ចការរបស់ពួកយើងជាមួយខ្ញុំ ហើយខ្ញុំបានលើកឡើងថា ប្អូនស្រីជា ក្រអឺតក្រទម និងរាប់ខ្លួនឯងជាសុចរិត ហើយថា នាងមិនបានសហការល្អជាមួយអ្នកដទៃឡើយ។ ដូចនេះពេលដែលខ្ញុំជួបប្អូនស្រីជានៅពេលបន្ទាប់នាងបាននិយាយថា «កាលពីពីរបីថ្ងៃមុន នៅពេលដែលអ្នកដឹកនាំសួរបងស្រីអំពីកិច្ចការរបស់ពួកយើង ខ្ញុំកំពុងតែដើរជិតនោះ ហើយបានឮបងស្រីនិយាយថា ខ្ញុំក្រអឺតក្រទម និងរាប់ខ្លួនឯងជាសុចរិត ហើយថា ខ្ញុំមិនសហការល្អជាមួយអ្នកដទៃទេ។ បងស្រីដឹងច្បាស់ណាស់ថា ខ្ញុំមានបញ្ហាធ្ងន់ធ្ងរ ប៉ុន្តែបងស្រីមិនបាននិយាយអ្វីឡើយអំពីរឿងនោះមកកាន់ខ្ញុំ។ បងស្រីគ្រាន់តែជួយសម្រួលប៉ុណ្ណោះ។ ខ្ញុំបានសម្គាល់ឃើញថា ពីមុនបងស្រីមិនដែលខឹង ឬស្ដីបន្ទោសនរណាឡើយ ប៉ុន្តែផ្ទុយទៅវិញ បងស្រីតែងតែលួងលោមពួកគេ។ ខ្ញុំបានគិតថា បងស្រីពិតជាបុគ្គលល្អណាស់។ ពេលនេះ ខ្ញុំដឹងថា បងស្រីពិតជាមាន "ជំនាញ" មែន ដែលបងស្រីមានភាពប៉ិនប្រសប់របស់បងស្រី។ និយាយឱ្យត្រង់ទៅ បងស្រីជាមនុស្សមានពុតត្បុត»។ ដោយត្រូវបាននាងនិយាយចំៗបែបនេះ ខ្ញុំមានអារម្មណ៍ថា ផ្ទៃមុខរបស់ខ្ញុំឡើងក្រហមមួយរំពេច។ ពាក្យ «មនុស្សមានពុតត្បុត» និង «ភាពប៉ិនប្រសប់» បានដុតចូលទៅក្នុងខួរក្បាលរបស់ខ្ញុំ។ ខ្ញុំពិតជាមិនសប្បាយចិត្តសោះ ហើយចូលមកចំពោះព្រះជាម្ចាស់ដោយការអធិស្ឋាន សុំឱ្យទ្រង់ដឹកនាំខ្ញុំឱ្យយល់ពីនិស្ស័យពុករលួយរបស់ខ្ញុំ។

នៅថ្ងៃបន្ទាប់ ខ្ញុំបានអានអត្ថបទមួយនៃព្រះបន្ទូលរបស់ព្រះជាម្ចាស់នៅក្នុងការថ្វាយបង្គំរបស់ខ្ញុំ។ «ជារឿយៗ ការបោកបញ្ឆោតគឺជាក់ស្ដែងពីខាងក្រៅ។ នៅពេលគេថានរណាម្នាក់វាងវៃ និងមានប្រាជ្ញាមុតខ្លាំងណាស់ដោយប្រើពាក្យសម្ដី នោះគឺជាការបោកបញ្ឆោតហើយ។ ហើយអ្វីគឺជាចរិតលក្ខណៈចម្បងនៃអំពើអាក្រក់? អំពើអាក្រក់គឺនៅពេលអ្វីដែលមនុស្សនិយាយធ្វើឱ្យល្អស្ដាប់យ៉ាងខ្លាំង នៅពេលដែលវាហាក់ដូចជាសុទ្ធតែត្រឹមត្រូវ និងឥតខុសសោះ ហើយល្អមិនថាអ្នកមើលវាតាមរបៀបណានោះទេ ប៉ុន្តែសកម្មភាពរបស់ពួកគេគឺអាក្រក់ខ្លាំង និងលាក់លៀមខ្លាំង ហើយមិនងាយនឹងយល់ដឹងបាន។ ពួកគេច្រើនតែប្រើសម្ដីត្រឹមត្រូវ និងឃ្លាពីរោះស្ដាប់មួយចំនួន ហើយប្រើគោលលទ្ធិ ការទាញហេតុផល និងបច្ចេកទេសមួយចំនួនដែលត្រូវនឹងអារម្មណ៍របស់មនុស្សដើម្បីបំភាន់ភ្នែក។ ពួកគេធ្វើពុតជាទៅផ្លូវមួយនេះ ប៉ុន្តែតាមពិតគឺទៅផ្លូវមួយផ្សេងទៀត ដោយប្រើសកម្មភាពដែលហាក់ដូចជាល្អ និងត្រឹមត្រូវ ដែលត្រូវនឹងអារម្មណ៍របស់មនុស្ស និងមានគោលសីលធម៌ ដើម្បីសម្រេចគោលបំណងសម្ងាត់របស់ពួកគេ។ នេះហើយជាអំពើអាក្រក់។ ជាធម្មតា មនុស្សជឿថានេះគឺជាការបោកបញ្ឆោត។ ពួកគេមិនសូវស្គាល់អំពីអំពើអាក្រក់ទេ ហើយក៏មិនសូវវះកាត់ពិនិត្យវាដែរ។ អំពើអាក្រក់ពិតជាពិបាកកំណត់ជាងការបោកបញ្ឆោត ដ្បិតវាមានភាពលាក់បាំងជាង ហើយវិធីសាស្ត្រ និងបច្ចេកទេសដែលពាក់ព័ន្ធគឺមានភាពស្មុគស្មាញជាង។ នៅពេលមនុស្សមាននិស្ស័យបោកបញ្ឆោតនៅក្នុងពួកគេ ជាធម្មតាវាចំណាយពេលត្រឹមតែពីរ ឬបីថ្ងៃប៉ុណ្ណោះ នោះអ្នកអាចឃើញថា ពួកគេជាមនុស្សបោកបញ្ឆោត ឬឃើញថាសកម្មភាពរបស់ពួកគេ និងសេចក្ដីដែលពួកគេនិយាយ ចង្អុលបង្ហាញពីនិស្ស័យបោកបញ្ឆោត។ ប៉ុន្តែនៅពេលគេថានរណាម្នាក់អាក្រក់ នេះមិនមែនជាអ្វីដែលអាចដឹងក្នុងរយៈពេលមួយ ឬពីរថ្ងៃនោះទេ។ ដ្បិតប្រសិនបើគ្មានអ្វីធំដុំ ឬជាក់លាក់កើតឡើងក្នុងរយៈពេលខ្លីទេ ការស្ដាប់សម្ដីរបស់ពួកគេតែម្យ៉ាង អ្នកនឹងគិតថា ពួកគេជាមនុស្សល្អ ពួកគេអាចលះបង់អ្វីៗ និងលះបង់ខ្លួនឯង ពួកគេយល់ពីរឿងរ៉ាវខាងវិញ្ញាណ ហើយអ្វីៗដែលពួកគេនិយាយសុទ្ធតែត្រឹមត្រូវ រីឯអ្នកនឹងពិបាកដឹងថា ពួកគេជាមនុស្សបែបណាឱ្យប្រាកដ។ មានមនុស្សជាច្រើនដែលនិយាយអ្វីៗដែលត្រូវ ធ្វើអ្វីៗដែលត្រូវ និងអាចព្រោកប្រាជ្ញពីគោលលទ្ធិមួយហើយមួយទៀត។ បន្ទាប់ពីនៅជាមួយមនុស្សបែបនេះពីរ ឬបីថ្ងៃ អ្នកគិតថា ពួកគេជាមនុស្សដែលយល់ពីរឿងខាងវិញ្ញាណ ដែលមានបេះដូងស្រឡាញ់ព្រះជាម្ចាស់ ដែលធ្វើសកម្មភាពដោយមានមនសិការ និងហេតុផល។ ប៉ុន្តែបន្ទាប់មក អ្នកចាប់ផ្ដើមប្រគល់ភារកិច្ចឱ្យពួកគេ ហើយអ្នកក៏ដឹងភ្លាមថា ពួកគេមិនស្មោះត្រង់ ពួកគេថែមទាំងបង្កគ្រោះថ្នាក់សន្សឹមៗខ្លាំងជាងមនុស្សបោកបញ្ឆោត ពោលគឺពួកគេជាអ្វីម្យ៉ាងដែលអាក្រក់។ ពួកគេតែងតែជ្រើសរើសសម្ដីដែលត្រឹមត្រូវ សម្ដីដែលត្រូវនឹងសេចក្ដីពិត ដែលស្របជាមួយអារម្មណ៍របស់មនុស្ស និងភាពជាមនុស្ស សម្ដីដែលស្ដាប់ទៅពីរោះ និងសម្ដីបោកប្រាស់ដើម្បីសន្ទនាជាមួយមនុស្ស ក្នុងន័យម្យ៉ាងគឺដើម្បីធ្វើឱ្យខ្លួនឯងជោគជ័យ និងន័យម្យ៉ាងទៀតដើម្បីបោកបញ្ឆោតអ្នកដទៃ ដើម្បីឱ្យខ្លួនឯងអាចមានឋានៈ និងកិត្យានុភាពក្នុងចំណោមមនុស្ស ដែលទាំងអស់នេះងាយស្រួលនឹងទាក់ចិត្តពួកអ្នកដែលល្ងង់ខ្លៅ ដែលមានការយល់ដឹងរាក់កំផែលអំពីសេចក្ដីពិត ដែលមិនយល់ពីរឿងរ៉ាវខាងវិញ្ញាណ និងដែលខ្វះគ្រឹះនៅក្នុងសេចក្ដីជំនឿរបស់ពួកគេលើព្រះជាម្ចាស់។ នេះហើយគឺជាអ្វីដែលមនុស្សមាននិស្ស័យអាក្រក់ធ្វើ» («ពួកគេបញ្ឆោត អូសទាញ គំរាមកំហែង និងគ្រប់គ្រងមនុស្ស» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ តាមរយៈការបង្ហាញឥរិយាបថផ្ទាល់ខ្លួនប្រឆាំងនឹងព្រះបន្ទូលរបស់ព្រះជាម្ចាស់ នោះខ្ញុំបានដឹងថា និស្ស័យអាក្រក់របស់ខ្ញុំ កំពុងតែដឹកនាំសកម្មភាពរបស់ខ្ញុំ។ នៅពេលដែលខ្ញុំបានឃើញបញ្ហានៅក្នុងភារកិច្ចរបស់បងប្អូន ដែលកំពុងតែប៉ះពាល់ដល់កិច្ចការរបស់ពួកគេ នោះខ្ញុំមិនបានលាតត្រដាងបញ្ហានោះ ឬលើកឡើងអំពីបញ្ហានោះឡើយ ដើម្បីឱ្យពួកគេទាំងអស់និយាយថា ខ្ញុំជាបុគ្គលល្អ និងនិយាយល្អពីខ្ញុំ។ ខ្ញុំបានឃើញយ៉ាងច្បាស់ថា ប្អូនស្រីចេង មិនមានអាកប្បកិរិយាត្រឹមត្រូវឡើយ នៅក្នុងភារកិច្ចរបស់នាង ថានាងគ្រាន់តែធ្វើអ្វីដែលងាយស្រួល ហើយគេចវេះអ្វីដែលលំបាក។ ខ្ញុំក៏បានឃើញថា ប្អូនស្រីជាក្រអឺតក្រទម និងរាប់ខ្លួនឯងជាសុចរិតដែរ ហើយថាវាជារឿងអវិជ្ជមានដែលប៉ះពាល់ដល់កិច្ចការដំណឹងល្អរបស់ក្រុមជំនុំ។ ខ្ញុំគួរតែបានលើកឡើងពីរឿងទាំងនេះទៅកាន់ពួកគេ និងចែកចាយការប្រកបគ្នាដើម្បីជួយពួកគេ។ ប៉ុន្តែខ្ញុំបារម្ភអំពីអ្វីដែលពួកគេគិតពីខ្ញុំ ថាពួកគេនឹងមិនគាំទ្រខ្ញុំនៅក្នុងកិច្ចការរបស់ខ្ញុំឡើយ ដូច្នោះហើយ អ្នកដឹកនាំនឹងគិតអាក្រក់ពីខ្ញុំ បើការបំពេញការងាររបស់ខ្ញុំមិនល្អ។ ដូច្នេះ ខ្ញុំគ្រាន់តែនិយាយអ្វីៗដែលមិនអាក្រក់ និងស្ដាប់ទៅល្អ ដើម្បីលើកទឹកចិត្តពួកគេ។ វិធីនេះ ខ្ញុំអាចការពារទំនាក់ទំនងរបស់ខ្ញុំជាមួយពួកគេ ហើយរក្សាកេរ្ដិ៍ឈ្មោះរបស់ខ្ញុំ ហើយពួកគេនឹងបន្តចូលចិត្តកិច្ចការរបស់ខ្ញុំ ដោយព្រួញមួយបាញ់បានចាបពីរ។ ខ្ញុំមានល្បិចកល និងបញ្ចុះបញ្ចូលខ្លាំងណាស់ ហើយខ្ញុំបានបិទបាំងភ្នែកមនុស្ស។ ខ្ញុំបោកបញ្ឆោតពួកគេ ធ្វើឱ្យពួកគេគិតថាខ្ញុំពិតជាបារម្ភ និងយោគយល់ ហើយពួកគេពិតជាសរសើរខ្ញុំ និងស្រឡាញ់ខ្ញុំ។ មានតែដូច្នោះទេ ទើបខ្ញុំឃើញថា ខ្ញុំមាននិស្ស័យអាក្រក់ និងមានល្បិចកល។ បើប្អូនស្រីជាមិនបាននិយាយពីខ្ញុំ និងការបើកសម្ដែងនៃព្រះបន្ទូលរបស់ព្រះជាម្ចាស់ទេ នោះខ្ញុំនៅតែមិនអាចមានការយល់ពីនិស្ស័យដ៏អាក្រក់របស់ខ្ញុំ ឬដឹងថា វាមានភាពធ្ងន់ធ្ងរបែបណាឡើយ។ ខ្ញុំបានឃើញពីសកម្មភាពដ៏គួរឱ្យស្អប់ និងអាក្រក់របស់ខ្ញុំបែបណា ថាវាគួរឱ្យស្អប់ខ្ពើមចំពោះព្រះជាម្ចាស់ និងជារឿងក្ដៅក្រហាយដល់អ្នកដទៃ!

បន្ទាប់មក ខ្ញុំបានអានព្រះបន្ទូលរបស់ព្រះជាម្ចាស់។ «ពេលឃើញបងប្អូនប្រុសៗ ឬស្រីៗរបស់ខ្លួនកំពុងតែបំពេញភារកិច្ចរបស់ខ្លួន ដោយធ្វេសប្រហែស និងបែបបង្គ្រប់កិច្ច អ្នកដឹកនាំពួកជំនុំមួយចំនួនមិនស្ដីបន្ទោសពួកគេទេ ទោះបើពួកគេគួរតែធ្វើក៏ដោយ។ នៅពេលដែលពួកគេមើលឃើញអ្វីមួយដែលធ្វើឱ្យខូចដល់ប្រយោជន៍នៃដំណាក់របស់ព្រះជាម្ចាស់ ពួកគេធ្វើជាមើលមិនឃើញ និងមិនសួរដេញដោលអ្វីឡើយ ដើម្បីកុំឱ្យគេមានការអាក់អន់ចិត្ត។ គោលបំណង និងគោលដៅដ៏ពិតរបស់ពួកគេគឺមិនមែនបង្ហាញនូវការគិតគូរដល់ចំណុចខ្សោយរបស់អ្នកដទៃឡើយ ពួកគេដឹងយ៉ាងច្បាស់អំពីអ្វីដែលពួកគេចង់បាន៖ «បើខ្ញុំបន្តធ្វើបែបនេះ ហើយមិនធ្វើឱ្យនរណាម្នាក់អន់ចិត្ត នោះពួកគេនឹងគិតថា ខ្ញុំជាអ្នកដឹកនាំដ៏ល្អម្នាក់។ ពួកគេនឹងគិតល្អ និងឱ្យតម្លៃខ្ញុំ។ ពួកគេនឹងទទួលស្គាល់ខ្ញុំ និងចូលចិត្តខ្ញុំ»។ ទោះបីជាមានការខូចខាតកម្រិតណាដល់ផលប្រយោជន៍នៃដំណាក់របស់ព្រះជាម្ចាស់ ហើយមិនថារាស្ត្ររើសតាំងរបស់ព្រះជាម្ចាស់ត្រូវបានរាំងស្ទះខ្លាំងបែបណានៅក្នុងច្រកចូលជីវិតរបស់ពួកគេនោះឡើយ ឬជីវិតជាពួកជំនុំរបស់ពួកគេត្រូវបានរាំងស្ទះបែបណាឡើយ ក៏មនុស្សបែបនេះនៅតែមានះនៅក្នុងទស្សនវិជ្ជាបែបសាតាំងរបស់ពួកគេ និងមិនធ្វើឱ្យនរណាម្នាក់អាក់អន់ចិត្តដដែល។ មិនដែលមានការតិះដៀលខ្លួនឯងនៅក្នុងដួងចិត្តរបស់ពួកគេទេ។ ភាគច្រើន ពួកគេអាចលើកឡើងនូវបញ្ហាមួយចំនួនដែលកន្លងផុតទៅ ក្រោយមកក៏លែងនិយាយទៀត។ ពួកគេមិនប្រកបគ្នាអំពីសេចក្តីពិត ហើយក៏មិនលើកឡើងពីសារជាតិនៃបញ្ហារបស់អ្នកដទៃដែរ ហើយពួកគេនៅតែបន្តមិនពិនិត្យពិច័យលើសភាពរបស់មនុស្សដដែល។ ពួកគេមិនដឹកនាំមនុស្សឱ្យចូលទៅក្នុងតថភាពនៃសេចក្តីពិតទេ ហើយពួកគេក៏មិនដែលប្រាស្រ័យទាក់ទងថាតើអ្វីជាព្រះហឫទ័យរបស់ព្រះជាម្ចាស់ ឬអ្វីជាកំហុសដែលមនុស្សប្រព្រឹត្តជាញឹកញាប់ ឬអ្វីជាប្រភេទនៃនិស្ស័យដ៏ពុករលួយដែលមនុស្សបើកសម្ដែងនោះដែរ។ ពួកគេមិនដោះស្រាយបញ្ហាជាក់ស្ដែងតាមរបៀបនេះឡើយ។ ផ្ទុយទៅវិញ ពួកគេបណ្ដោយទៅតាមសេចក្តីកម្សោយ និងភាពអវិជ្ជមានរបស់អ្នកដទៃ ហើយថែមទាំងបណ្ដោយតាមភាពធ្វេសប្រហែស និងការធ្វើការបែបបង្រ្គប់កិច្ចរបស់ពួកគេទៀតផង។ ពួកគេចេះតែបណ្ដោយឱ្យទង្វើ និងឥរិយាបថរបស់មនុស្សទាំងនេះធ្វើទៅ ដោយមិនកំណត់ថាវាជាអ្វីនោះឡើយ ហើយជាក់ស្ដែង ដោយសារតែពួកគេធ្វើបែបនេះ មនុស្សភាគច្រើនចាប់ផ្ដើមគិតថា «អ្នកដឹកនាំរបស់យើងដូចជាអ្នកម្ដាយម្នាក់ចំពោះយើង។ គាត់ថែមទាំងមានការយល់ដឹងអំពីចំណុចខ្សោយរបស់យើងជាងព្រះជាម្ចាស់ទៅទៀត។ កម្ពស់របស់យើងអាចនៅតូចទាបពេកក្នុងការរស់នៅតាមសេចក្តីតម្រូវរបស់ព្រះជាម្ចាស់ ប៉ុន្តែយើងអាចមានគុណសម្បត្តិគ្រប់គ្រាន់ក្នុងការរស់នៅតាមសេចក្តីតម្រូវនៃអ្នកដឹកនាំរបស់យើង។ គាត់ជាអ្នកដឹកនាំដ៏ល្អម្នាក់សម្រាប់យើង។ បើថ្ងៃមួយមកដល់ ជាពេលដែលស្ថានលើមកជំនួសអ្នកដឹកនាំរបស់យើង នោះយើងគួរតែបញ្ចេញសំឡេងរបស់យើងឱ្យខ្លាំង ហើយសម្ដែងចេញពីយោបល់ និងបំណងប្រាថ្នាខុសៗគ្នារបស់យើង។ យើងគួរតែព្យាយាមចរចាជាមួយស្ថានលើ»។ បើមនុស្សប្រកាន់ខ្ជាប់គំនិតបែបនេះ បើពួកគេមានទំនាក់ទំនងបែបនេះជាមួយអ្នកដឹកនាំរបស់គេ និងមានការចាប់អារម្មណ៍បែបនេះអំពីពួកគេ ហើយបានបង្កើតនៅក្នុងដួងចិត្តរបស់ពួកគេនូវអារម្មណ៍ពឹងអាង ការកោតសរសើរ ការគោរព និងចិត្តស្វាមីភក្ដិបែបនេះចំពោះអ្នកដឹកនាំរបស់ពួកគេ តើអ្នកដឹកនាំមានអារម្មណ៍ដូចម្ដេចទៅ? នៅក្នុងរឿងនេះ បើពួកគេមានអារម្មណ៍តិះដៀលខ្លួនឯង មានអារម្មណ៍មិនស្រួល និងមានអារម្មណ៍ជំពាក់គុណព្រះជាម្ចាស់ នោះពួកគេមិនគួរផ្ចង់ចិត្តទៅលើឋានៈ ឬមុខមាត់របស់ពួកគេនៅក្នុងដួងចិត្តរបស់អ្នកដទៃឡើយ។ ពួកគេគួរតែធ្វើបន្ទាល់អំពីព្រះជាម្ចាស់ និងលើកតម្កើងទ្រង់ ដើម្បីឱ្យទ្រង់មាននូវកន្លែងមួយនៅក្នុងដួងចិត្តរបស់មនុស្ស និងដើម្បីឱ្យមនុស្សគោរពព្រះជាម្ចាស់ជាព្រះដ៏ខ្ពង់ខ្ពស់។ មានតែតាមវិធីនេះទេ ទើបដួងចិត្តរបស់ពួកគេនឹងមានសន្ដិភាពយ៉ាងពិតប្រាកដ ហើយអ្នកដែលធ្វើបែបនេះគឺជាអ្នកដែលដេញតាមសេចក្តីពិត។ យ៉ាងណាមិញ នេះមិនមែនជាគោលដៅនៅពីក្រោយសកម្មភាពរបស់ពួកទទឹងនឹងព្រះគ្រីស្ទឡើយ ផ្ទុយទៅវិញ ពួកគេប្រើប្រាស់វិធីសាស្ត្រ និងតិចនិកទាំងនេះ ដើម្បីទាក់ចិត្តមនុស្សឱ្យងាកចេញពីផ្លូវដ៏ពិត ហើយក្បត់សេចក្តីពិត ដោយទៅរកការបណ្ដែតបណ្ដោយតាមការបំពេញភារកិច្ចរបស់ពួកគេដោយធ្វេសប្រហែល បែបបង្គ្រប់កិច្ច និងគ្មានទំនួលខុសត្រូវ ជាមួយនឹងគោលបំណងចង់កាន់កាប់កន្លែងជាក់លាក់មួយនៅក្នុងដួងចិត្តរបស់មនុស្ស និងឈ្នះបានឆន្ទៈរបស់ពួកគេប៉ុណ្ណោះ។ តើនេះមិនមែនជាបំណងចង់ឈ្នះចិត្តមនុស្សទេឬ? តើនេះមិនមែនជារឿងដ៏អាក្រក់ និងគួរឱ្យស្អប់ខ្ពើមទេឬ? វាជារឿងគួរឱ្យស្អប់ខ្ពើមយ៉ាងខ្លាំង!» («ពួកគេព្យាយាមបញ្ចុះបញ្ចូលមនុស្ស» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ដោយឃើញអ្វីដែលព្រះបន្ទូលរបស់ព្រះជាម្ចាស់បានបើកសម្ដែង នោះខ្ញុំបានដឹងថា ការធ្វើសកម្មភាពដោយផ្អែកតាមនិស្ស័យដ៏អាក្រក់របស់ខ្ញុំ ជាចាំបាច់គឺជាការបោកបញ្ឆោតមនុស្ស និងចង់បានការគាំទ្រពីពួកគេ ក្នុងបំណងគ្រប់គ្រងពួកគេ និងត្រួតត្រាពួកគេ។ ខ្ញុំបានធ្វើផ្ទុយនឹងព្រះជាម្ចាស់ ហើយដូចនឹងអ្វីដែលពួកទទឹងនឹងព្រះគ្រីស្ទប្រព្រឹត្តដែរ! ខ្ញុំមិនអាចធ្វើអ្វីក្រៅតែពីការមានអារម្មណ៍ភ័យខ្លាចដោយគំនិតនេះឡើយ។ ដើម្បីការពារតួនាទីដែលខ្ញុំមាននៅក្នុងចិត្តរបស់អ្នកដទៃ និងឱកាសរបស់ខ្ញុំក្នុងការជ្រើសតាំងជាអ្នកដឹកនាំ នៅពេលដែលខ្ញុំបានឃើញបញ្ហានៅក្នុងភារកិច្ចរបស់បងប្អូន នោះខ្ញុំមិនដែលលើកឡើងពីបញ្ហានោះដោយផ្ទាល់ ឬធ្វើការប្រកបគ្នាអំពីសេចក្ដីពិត ដើម្បីដោះស្រាយពួកវាឡើយ។ ផ្ទុយទៅវិញ ខ្ញុំបាននិយាយអ្វីៗដែលស្ដាប់ទៅល្អ ដូច្នេះអ្នកដទៃអាចចូលចិត្តខ្ញុំ និងចាត់ទុកខ្ញុំថាជាមនុស្សដែលចេះគិតគូរ និងគួរឱ្យស្រឡាញ់។ ខ្ញុំកំពុងតែប្រមូលអ្នកដើរតាមដោយមិនដឹងខ្លួន ហើយនៅទីបំផុត មនុស្សដែលខ្ញុំបានបោកបញ្ឆោត មិនត្រឹមតែមិនអាចឃើញបញ្ហារបស់ពួកគេ និងកែតម្រូវពួកវាឡើយ ប៉ុន្តែច្រកចូលទៅក្នុងជីវិតរបស់ពួកគេត្រូវបានបំផ្លាញ ហើយពួកគេថែមទាំងសរសើរខ្ញុំ និងស្រឡាញ់ខ្ញុំទៀតផង។ រឿងនោះអាក្រក់ និងគួរឱ្យស្អប់ខ្លាំងណាស់សម្រាប់ខ្ញុំ! ភាពខ្វះខាតទាំងស្រុងនៃការទទួលស្គាល់ជីវិតរបស់បងប្អូន និងការបណ្ដែតបណ្ដោយពួកគេ ខណៈដែលពួកគេបំពេញភារកិច្ចដោយផ្អែកលើនិស្ស័យពុករលួយរបស់ពួកគេ មានផលបះពាល់អវិជ្ជមានដល់កិច្ចការរបស់ពួកយើង។ ខ្ញុំកំពុងតែប្រព្រឹត្តខ្លួនជាកញ្ជះរបស់សាតាំងយ៉ាងពេញទំហឹង ដោយរំខាន និងរារាំងកិច្ចការនៃដំណាក់របស់ព្រះជាម្ចាស់។ នៅត្រង់ការយល់ដឹងបែបនេះ ខ្ញុំចាប់ផ្ដើមស្អប់សេចក្ដីពុករលួយរបស់ខ្ញុំអស់ពីដួងចិត្ត។ ខ្ញុំបានចូលមកចំពោះព្រះជាម្ចាស់ ដើម្បីអធិស្ឋាន​ និងប្រែចិត្ត។ ខ្ញុំបាននិយាយថា «ឱព្រះជាម្ចាស់អើយ ព្រះបន្ទូលរបស់ទ្រង់ បានធ្វើឱ្យទូលបង្គំឃើញពីនិស្ស័យដ៏អាក្រក់របស់ទូលបង្គំធ្ងន់ធ្ងរបែបណា ហើយថាទូលបង្គំកំពុងតែដើរលើផ្លូវរបស់ពួកទទឹងនឹងព្រះគ្រីស្ទហើយ។ ទូលបង្គំចង់ប្រែចិត្ត និងបោះបង់ចោលបំណងចិត្តផ្ទាល់ខ្លួនរបស់ទូលបង្គំ ព្រមទាំងឈប់ធ្វើសកម្មភាពដោយនិស្ស័យដ៏អាក្រក់របស់ទូលបង្គំទៀតហើយ»។

បន្ទាប់ពីការអធិស្ឋានរបស់ខ្ញុំ ខ្ញុំបានគិតអំពីព្រះបន្ទូលទាំងនេះមកពីព្រះជាម្ចាស់៖ «'ព្រះ‌យេហូវ៉ាដ៏ជាព្រះបានបង្គាប់ដល់មនុស្សថា នៅក្នុងចំណោមផ្លែឈើទាំងអស់នៅក្នុងសួន ឯងអាចបរិ‌ភោគបានដោយសេរី។ ប៉ុន្តែ មិនត្រូវបរិ‌ភោគផ្លែចេញពីដើមដឹងខុសត្រូវឡើយ៖ ដ្បិតនៅថ្ងៃណាដែលឯងបរិ‌ភោគវា ឯងប្រាកដជាស្លាប់មិនខាន'។ ... នៅក្នុងព្រះបន្ទូលដ៏ខ្លីដែលព្រះជាម្ចាស់បានមានបន្ទូលនេះ តើអ្នកអាចមើលឃើញអ្វីខ្លះ ជានិស្ស័យរបស់ព្រះអង្គដែរឬទេ? តើព្រះបន្ទូលទាំងនេះរបស់ព្រះជាម្ចាស់ពិតដែរឬទេ? តើមានការបោកបញ្ឆោតដែរឬទេ? តើមានក្លែងបន្លំដែរឬទេ? តើមានការសម្លុតកំហែងដែរឬទេ? (ទេ! អត់មានទេ) ព្រះជាម្ចាស់ បានមានបន្ទូលប្រាប់មនុស្សអំពីអ្វីដែលគេអាចបរិភោគបាន និងអ្វីដែលគេមិនអាចបរិភោគបាន ដោយស្មោះត្រង់ ដោយសេចក្ដីពិត និងដោយសុទ្ធចិត្ត។ ព្រះជាម្ចាស់ បានមានបន្ទូលយ៉ាងច្បាស់ និងដោយត្រង់ៗ។ តើមានអត្ថន័យលាក់កំបាំងណាមួយនៅក្នុងព្រះបន្ទូលទាំងនេះដែរទេ? តើព្រះបន្ទូលទាំងនេះ មិននិយាយចំៗទេឬអី? តើចាំបាច់ ត្រូវធ្វើការប៉ាន់ស្មានដែរទេ? (ទេ! អត់ទេ) ហើយក៏មិនចាំបាច់ស្មានព្រាវដែរ។ អត្ថន័យនៃព្រះបន្ទូលទាំងនេះ គឺច្បាស់ជាក់ស្តែងយ៉ាងក្រឡែត។ នៅពេលអានព្រះបន្ទូលនេះ មនុស្សមានអារម្មណ៍យល់ច្បាស់អំពីអត្ថន័យរបស់វារួចស្រេចទៅហើយ។ មានន័យថា អ្វីដែលព្រះជាម្ចាស់ចង់មានបន្ទូល និងអ្វីដែលព្រះអង្គចង់បង្ហាញ គឺចេញពីព្រះឫទ័យរបស់ព្រះអង្គ។ អ្វីដែលព្រះជាម្ចាស់សម្ដែងចេញ គឺល្អស្អាត ចំៗ និងច្បាស់ៗ។ ព្រះអង្គគ្មានបំណងលាក់បាំង និង អត្ថន័យបង្កប់ណាមួយឡើយ។ ព្រះអង្គមានបន្ទូលទៅកាន់មនុស្សត្រង់ៗ ដោយប្រាប់គេពីអ្វីដែលគេអាចបរិភោគបាន និងអ្វីដែលគេមិនអាចបរិភោគបាន» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ IV» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានអានព្រះបន្ទូលនេះ ហើយពិតជាមានអារម្មណ៍ថា ព្រះជាម្ចាស់ពិតប្រាកដបែបណាជាមួយពួកយើង។ នៅពេលដែលព្រះជាម្ចាស់បានបញ្ជាអ័ដាម ទ្រង់បានយល់ច្បាស់ពីអ្វីដែលអាចទទួលទាន និងអ្វីដែលមិនអាចទទួលទានបាន ដើម្បីឱ្យមនុស្សដឹងយ៉ាងច្បាស់ថា អ្វីត្រូវធ្វើ។ មិនមានអ្វីមួយដែលភាន់ច្រឡំ ឬធ្វើឱ្យយល់ច្រឡំឡើយនៅក្នុងព្រះបន្ទូលរបស់ព្រះជាម្ចាស់ទេ ហើយមិនមានឧបាយកល ឬការបោកបញ្ឆោតឡើយ។ ព្រះជាម្ចាស់គ្រាន់តែចង់ប្រទានអ្វីដែលល្អបំផុតដល់មនុស្សជាតិ។ ទ្រង់ពិតជាគិតពីពួកយើងយ៉ាងពិតប្រាកដ។ ទ្រង់បានមានបន្ទូលយ៉ាងស្មោះត្រង់ណាស់ជាមួយមនុស្ស។ ខ្ញុំបានឃើញថា សារជាតិរបស់ព្រះជាម្ចាស់ គឺស្មោះត្រង់ បរិសុទ្ធ មេត្តាករុណា និងគួរឱ្យគោរពស្រឡាញ់។ ទ្រង់ពិតជាសមនឹងទទួលការទុកចិត្ត និងការសរសើររបស់ពួកយើង។ ប៉ុន្តែចំពោះខ្ញុំវិញ ខ្ញុំមិនស្មោះត្រង់ជាមួយបងប្អូនទាល់តែសោះ។ គ្រប់យ៉ាងដែលខ្ញុំបាននិយាយ និងបានធ្វើ គឺត្រូវបានខូចដោយបំណងចិត្តផ្ទាល់ខ្លួនរបស់ខ្ញុំ។ ខ្ញុំពេញដោយការភូតកុហក និងការបោកបញ្ឆោត។ ខ្ញុំកំពុងតែបោកបញ្ឆោត និងប្រើប្រាស់មនុស្ស ហើយទីបំផុត ធ្វើឱ្យបងប្អូនគ្រោះថ្នាក់។ ខ្ញុំពិតជាអាក្រក់មែន! ខ្ញុំមានអារម្មណ៍ខុសឆ្គងខ្លាំងណាស់ ហើយពេញដោយវិប្បដិសារីចំពោះការគិតបែបនេះ។ បន្ទាប់មក ខ្ញុំបានទៅរកប្អូនស្រីជា និងប្អូនស្រីចេង ហើយបើកបង្ហាញចំពោះពួកគេ នូវនិស្ស័យពុករលួយរបស់ខ្ញុំ។ ខ្ញុំក៏បានប្រាប់ពួកគេអំពីបញ្ហាដែលខ្ញុំបានឃើញ នៅក្នុងភារកិច្ចរបស់ពួកគេដែរ។ ពួកគេមិនបានគិតអាក្រក់ពីខ្ញុំទាល់តែសោះ ប៉ុន្តែបាននិយាយថា ការលើកឡើងយ៉ាងច្បាស់របស់ខ្ញុំអំពីបញ្ហារបស់ពួកគេ នឹងជួយឱ្យពួកគេយកដាក់ក្នុងចិត្ត បើមិនដូច្នោះទេ ពួកគេនឹងមិនដឹងថា បញ្ហារបស់ពួកគេធ្ងន់ធ្ងរប៉ុនណាឡើយ។ ពួកគេក៏បានប្រាប់ខ្ញុំឱ្យប្រាប់ពួកគេឱ្យដឹងម្ដងទៀតដោយកុំខ្លាចក្រែងចិត្ត បើខ្ញុំឃើញបញ្ហារបស់ពួកគេនៅថ្ងៃខាងមុខ។ ខ្ញុំបានឃើញការផ្លាស់ប្ដូរមួយចំនួនបន្ទាប់ពីនោះ ហើយពួកគេចាប់ផ្ដើមបំពេញភារកិច្ចរបស់ពួកគេកាន់តែល្អ។ រឿងនេះបានធ្វើឱ្យខ្ញុំពិតជាសប្បាយចិត្តណាស់។

បន្ទាប់មក នៅក្នុងការថ្វាយបង្គំរបស់ខ្ញុំ ខ្ញុំបានផ្ដោតលើការស្វែងរកដំណោះស្រាយចំពោះនិស្ស័យពុករលួយរបស់ខ្ញុំ នៅក្នុងព្រះបន្ទូលរបស់ព្រះជាម្ចាស់។ ខ្ញុំបានអានព្រះបន្ទូលរបស់ព្រះជាម្ចាស់មួយចំនួន។ «មិនថាពេលនេះអ្នកបំពេញភារកិច្ចរបស់ខ្លួន ឬស្វែងរកដំណាក់កាលដំបូងនៃការបំផ្លាស់បំប្រែនិស្ស័យទេ មិនថានិស្ស័យពុករលួយបែបណាដែលអ្នកបើកបង្ហាញទេ អ្នកត្រូវតែស្វែងរកសេចក្ដីពិតដើម្បីដោះស្រាយវា។ ... ឧទាហរណ៍ ប្រសិនបើអ្នកតែងព្យាយាមប្រើពាក្យសម្ដីល្អដើម្បីលាក់បាំងខ្លួនឯង ប្រសិនបើអ្នកតែងមានចំណង់ចង់ឱ្យអ្នកដទៃទុកអ្នកនៅក្នុងចិត្ត និងធ្វើឱ្យអ្នកដទៃកោតសរសើរអ្នក ប្រសិនបើអ្នកមានបំណងបែបនេះ នោះមានន័យថា អ្នកកំពុងត្រូវនិស្ស័យរបស់អ្នកគ្រប់គ្រងហើយ។ តើអ្នកគួរនិយាយពាក្យពីរោះស្ដាប់ទាំងនេះទេ? (អត់ទេ។) ប្រសិនបើអ្នកមិននិយាយវាទេ នោះតើអ្នកលាក់ទុកវាក្នុងចិត្តមែនទេ? ប្រសិនបើអ្នករកបានឃ្លាល្អៗឈ្លាសវៃជាងនេះ ជាឃ្លាផ្សេងដែលមនុស្សដទៃមិនអាចចាប់យល់ពីចេតនារបស់អ្នកបាន នេះគឺនៅតែជាបញ្ហាពាក់ព័ន្ធនឹងនិស្ស័យរបស់អ្នកដដែល។ តើនិស្ស័យអ្វីទៅ? គឺនិស្ស័យអាក្រក់។ តើនិស្ស័យពុករលួយងាយស្រួលនឹងកម្ចាត់បានដែរឬទេ? ចំណុចនេះពាក់ព័ន្ធនឹងសារជាតិពីធម្មជាតិរបស់មនុស្សម្នាក់ៗ។ មនុស្សមានសារជាតិបែបនេះ មានឬសគល់បែបនេះ ហើយត្រូវតែជីកគាស់វាចេញបន្តិចម្ដងៗ។ ត្រូវជីកវាចេញពីគ្រប់សភាពទាំងអស់ ចេញពីចេតនាបង្កប់នៅខាងក្រោយពាក្យពេចន៍ដែលអ្នកនិយាយទាំងអស់។ ត្រូវពុះជ្រៀកវាឱ្យល្អិត និងយល់ដឹងពីពាក្យសម្ដីដែលអ្នកនិយាយ។ នៅពេលការយល់ដឹងនេះ កាន់តែច្បាស់ទៅៗ ហើយវិញ្ញាញរបស់អ្នកកាន់តែឈ្លាសវៃទៅៗ នោះអ្នកអាចផ្លាស់ប្ដូរបានហើយ» («មានតែពេលដែលអ្នកស្គាល់ខ្លួនឯងប៉ុណ្ណោះ ដែលអ្នកអាចស្វែងរកសេចក្ដីពិតបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «រាល់ទង្វើដែលអ្នកប្រព្រឹត្ត រាល់សកម្មភាព រាល់ចេតនា និងរាល់ប្រតិកម្មទាំងអស់របស់អ្នក គួរតែត្រូវបានយកមកចំពោះព្រះភក្ត្រព្រះជាម្ចាស់។ សូម្បីតែជីវិតខាងវិញ្ញាណប្រចាំថ្ងៃរបស់អ្នក រួមមានការអធិស្ឋានរបស់អ្នក ភាពជិតស្និទ្ធរបស់អ្នកចំពោះព្រះជាម្ចាស់ របៀបដែលអ្នកបរិភោគ និងផឹកព្រះបន្ទូលព្រះ ការប្រកបគ្នារបស់អ្នកជាមួយបងប្អូនប្រុសស្រីរបស់អ្នក និងជីវិតរបស់អ្នកនៅក្នុងពួកជំនុំ រួមទាំងការបម្រើជាដៃគូរបស់អ្នក ក៏អាចត្រូវបានយកមកចំពោះព្រះភក្ត្រព្រះជាម្ចាស់ ដើម្បីធ្វើការពិនិត្យពិច័យផងដែរ។ ការអនុវត្តបែបនេះហើយដែលនឹងជួយអ្នកឲ្យសម្រេចបានភាពរីកចម្រើននៅក្នុងជីវិត។ ដំណើរការនៃការទទួលយកការពិនិត្យពិច័យរបស់ព្រះ គឺជាដំណើរការនៃការបន្សុទ្ធ។ កាលណាអ្នកទទួលយកការពិនិត្យពិច័យរបស់ព្រះកាន់តែច្រើន នោះអ្នកត្រូវបានបន្សុទ្ធ ហើយអ្នកកាន់តែត្រូវនឹងព្រះហឫទ័យរបស់ព្រះជាម្ចាស់ ប្រយោជន៍កុំឲ្យអ្នកត្រូវនាំទៅរកឧបាយមុខ ហើយឲ្យដួងចិត្តរបស់អ្នក ស្ថិតនៅក្នុងព្រះវត្តមានរបស់ទ្រង់។ កាលណាដែលអ្នកទទួលយកការពិនិត្យពិច័យរបស់ព្រះកាន់តែច្រើន នោះសាតាំងក៏អាប់មុខកាន់តែខ្លាំង ហើយអ្នកសមត្ថភាពរបស់អ្នកក្នុងការបង់បោះចោលសាច់ឈាម ក៏កាន់តែប្រសើរឡើងដែរ។ ដូច្នេះ ការទទួលយកការពិនិត្យពិច័យរបស់ព្រះ គឺជាមាគ៌ាមួយនៃការប្រព្រឹត្តដែលមនុស្សលោកគួរតែដើរតាម។ ទោះបីជាអ្នកប្រព្រឹត្តអ្វីក៏ដោយ ក៏អ្នកអាចនាំយកការប្រព្រឹត្តរបស់អ្នកមកចំពោះព្រះភក្ត្រព្រះជាម្ចាស់ ហើយស្វែងរកការពិនិត្យពិច័យរបស់ទ្រង់ និងព្យាយាមធ្វើតាមព្រះជាម្ចាស់បានដែរ សូម្បីតែពេលដែលអ្នកប្រាស្រ័យទាក់ទងជាមួយបងប្អូនប្រុសស្រីរបស់អ្នកក្ដី ដ្បិតការណ៍នេះនឹងធ្វើឲ្យការអនុវត្តរបស់អ្នកកាន់តែត្រឹមត្រូវ។ មានតែតាមរយៈការនាំយករាល់ទង្វើរបស់អ្នកមកចំពោះព្រះភក្ត្រព្រះជាម្ចាស់ ហើយទទួលយកការពិនិត្យពិច័យរបស់ព្រះជាម្ចាស់ទេ ទើបអ្នកអាចក្លាយទៅជាមនុស្សម្នាក់ដែលអាចរស់នៅក្នុងព្រះវត្តមានរបស់ព្រះជាម្ចាស់បាន» («ព្រះជាម្ចាស់ប្រោសមនុស្សណាដែលស្របតាមព្រះហឫទ័យទ្រង់ឱ្យបានគ្រប់លក្ខណ៍» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខណៈពេលដែលខ្ញុំបានពិចារណាអំពីព្រះបន្ទូលរបស់ព្រះជាម្ចាស់ នោះវាច្បាស់ណាស់ថា នៅចំពោះមុខបញ្ហាមួយ ខ្ញុំត្រូវតែពិនិត្យពិច័យគំនិតផ្ទាល់ខ្លួនរបស់ខ្ញុំ ឆ្លុះបញ្ចាំងលើបំណងចិត្តនៅពីក្រោយពាក្យសម្ដី និងទង្វើរបស់ខ្ញុំ នាំយកការនិយាយស្ដី និងសកម្មភាពរបស់ខ្ញុំទៅចំពោះព្រះជាម្ចាស់ ហើយទទួលយកការពិនិត្យពិច័យរបស់ទ្រង់ វិភាគ និងស្គាល់ខ្លួនឯង នៅពេលដែលខ្ញុំដឹងថាខ្លួនឯងកំពុងតែបង្ហាញពីនិស្ស័យដ៏អាក្រក់ ហើយអធិដ្ឋាន និងបោះបង់ចោលខ្លួនឯងដោយគ្មានការពន្យារពេលឡើយ។ ការធ្វើបែបនេះ ធ្វើឱ្យទិដ្ឋភាពនៃសេចក្ដីពុករលួយរបស់ខ្ញុំនោះ នឹងត្រូវបានបន្សុទ្ធបន្តិចម្ដងៗ។

ក្រោយមក ខ្ញុំបានកត់សម្គាល់ឃើញថា មានប្អូនស្រីម្នាក់ដែលហាក់ដូចជាទន់ខ្សោយ ហើយមិនចង់ឆ្លងកាត់ការលំបាកណាមួយឡើយ។ នាងអាចគេចចេញ នៅពេលដែលនាងជួបប្រទះបញ្ហានៅក្នុងកិច្ចការដំណឹងល្អរបស់នាង។ ខ្ញុំបានគិតថា នាងមិនមានទំនួលខុសត្រូវចំពោះភារកិច្ចរបស់នាងឡើយ ហើយខ្ញុំត្រូវតែធ្វើការប្រកបគ្នាជាមួយនាងភ្លាមៗ ដើម្បីដោះស្រាយបញ្ហា។ ប៉ុន្តែបញ្ហារបស់ខ្ញុំកើតឡើងម្ដងទៀត។ ខ្ញុំបានគិតថា បើខ្ញុំលើកឡើងពីបញ្ហារបស់នាង នោះនាងអាចគិតថាខ្ញុំឃោរឃៅពេក ហើយនាងអាចរឹងទទឹង និងស្អប់ខ្ញុំជាខ្លាំង។ ខ្ញុំមិនដឹងថាត្រូវរៀបចំគម្រោងបែបណាឡើយ ដើម្បីឱ្យនាងអាចទទួលយកបាន ហើយនាងនឹងមិនជំទាស់ជាមួយខ្ញុំ។ ត្រង់គំនិតនេះ ខ្ញុំបានដឹងថា ខ្ញុំកំពុងតែការពារឋានៈ និងកេរ្ដិ៍ឈ្មោះរបស់ខ្ញុំនៅក្នុងចំណោមបងប្អូនម្ដងទៀត។ ខ្ញុំបានអធិស្ឋានទៅព្រះជាម្ចាស់នៅក្នុងចិត្ត៖ «ឱព្រះជាម្ចាស់អើយ ទូលបង្គំត្រៀមរួចជាស្រេច ដើម្បីទទួលយកការពិនិត្យពិច័យរបស់ទ្រង់ ហើយបោះបង់ចោលបំណងចិត្តផ្ទាល់ខ្លួនរបស់ទូលបង្គំ។ ទូលបង្គំចង់ធ្វើការប្រកបគ្នាអំពីសេចក្ដីពិត ដើម្បីជួយប្អូនស្រីទូលបង្គំ និងបំពេញភារកិច្ចរបស់ទូលបង្គំ។» បន្ទាប់មក ខ្ញុំបានចែកចាយការប្រកបគ្នាជាមួយប្អូនស្រីនេះ ដោយការវែកញែកបញ្ហារបស់នាង។ ខ្ញុំទទួលបានសេចក្ដីស្ងប់ខាងក្នុងជាច្រើន បន្ទាប់ពីយករឿងនេះទៅអនុវត្ត។ ពេលនេះ ខ្ញុំមានសុភវិនិច្ឆ័យមួយចំនួនលើនិស្ស័យដ៏អាក្រក់របស់ខ្ញុំ ហើយនៅពេលដែលខ្ញុំជួបប្រទះបញ្ហា នោះខ្ញុំស្វែងរកសេចក្ដីពិតយ៉ាងមានមនសិការ ហើយបោះបង់ចោលបំណងចិត្តដ៏អាត្មានិយមរបស់ខ្ញុំ។ ខ្ញុំអាចធ្វើសកម្មភាពផ្អែកតាមព្រះបន្ទូលរបស់ព្រះជាម្ចាស់។ គ្រប់យ៉ាងត្រូវបានសម្រេចតាមរយៈការជំនុំជម្រះនៃព្រះបន្ទូលរបស់ព្រះជាម្ចាស់។ ខ្ញុំដឹងគុណខ្លាំងណាស់ចំពោះសេចក្ដីសង្គ្រោះរបស់ព្រះជាម្ចាស់!


៥១. ខ្ញុំបានឃើញសេចក្ដីពិត នៃការក្លាយជាអ្នកផ្គាប់ចិត្តមនុស្ស

ខ្ញុំធ្លាប់បានខិតខំយ៉ាងខ្លាំងដើម្បីរក្សាទំនាក់ទំនងផ្ទាល់ខ្លួនក្នុងការប្រាស្រ័យទាក់ទងរបស់ខ្ញុំជាមួយមិត្តភក្តិ ក្រុមគ្រួសារ និងអ្នកជិតខាង។ ខ្ញុំគ្រាន់តែលើកឡើងពីអ្វីទាំងអស់ ហើយទុកឱ្យមនុស្សដោះស្រាយតាមរបៀបរបស់ពួកគេដើម្បីកុំឱ្យនរណាម្នាក់និយាយពាក្យមិនល្អអំពីខ្ញុំ។ ខ្ញុំមិនដែលឈ្លោះជាមួយអ្នកណាឡើយ។ សូម្បីតែនៅពេលខ្ញុំបានកត់សម្គាល់ឃើញថាមាននរណាម្នាក់មានបញ្ហាក៏ដោយ ខ្ញុំនៅតែមិននិយាយអ្វីទាំងអស់។ យូរៗទៅ មនុស្សគ្រប់គ្នាបានគិតថាខ្ញុំជាមនុស្សល្អ។ ខ្ញុំបានបន្តអនុវត្តទស្សនវិជ្ជានេះសម្រាប់ការរស់នៅក្នុងកិច្ចការរបស់ខ្ញុំ និងក្នុងការប្រាស្រ័យទាក់ទងរបស់ខ្ញុំជាមួយអ្នកដទៃ ទោះបីក្លាយជាអ្នកជឿក៏ដោយ។ ខ្ញុំចាំបានថា មិនយូរប៉ុន្មានបន្ទាប់ពីទទួលបានសេចក្ដីជំនឿ ខ្ញុំបានកត់សម្គាល់ឃើញថា ប្អូនប្រុសធៀន ដែលទទួលខុសត្រូវការជួបជុំរបស់ក្រុមពួកយើង តែងតែមានការនិយាយស្ដីទន់ភ្លន់ ហើយការប្រកបគ្នារបស់គាត់អំពីព្រះបន្ទូលរបស់ព្រះជាម្ចាស់មានភាពភ្លឺច្បាស់។ នៅពេលណាមានអ្វីមួយកើតឡើងចំពោះខ្ញុំ ឬខ្ញុំមានការលំបាកណាមួយ នោះខ្ញុំចូលចិត្តស្វែងរកគាត់ឱ្យជួយដោះស្រាយ ហើយគាត់តែងតែអត់ធ្មត់ជានិច្ច ក្នុងការប្រកបគ្នាជាមួយខ្ញុំ ពួកយើងត្រូវរ៉ូវគ្នាខ្លាំងណាស់។ ពួកយើងទាំងពីរនាក់ត្រូវបានជ្រើសតាំងជាអ្នកដឹកនាំក្រុមជំនុំ នៅពីរបីឆ្នាំក្រោយមក ហើយខ្ញុំរំភើបដែលមានឱកាសបំពេញភារកិច្ចជាមួយគាត់។ ប៉ុន្តែមួយរយៈក្រោយមក ខ្ញុំបានកត់សម្គាល់ឃើញថា ប្អូនប្រុសធៀនមិនទទួលបន្ទុកនៅក្នុងភារកិច្ចរបស់គាត់ឡើយ ហើយនៅពេលដែលបងប្អូនមានភាពអវិជ្ជមាន និងទន់ខ្សោយ នោះគាត់គ្រាន់តែប្រើប្រាស់អារម្មណ៍ និងចែករំលែកការប្រកបគ្នាធម្មតាខ្លះប៉ុណ្ណោះ។ គាត់ពិតជាមិនខ្វល់ថាអ្វីមួយកើតឡើង ឬអត់ឡើយ។ ខ្ញុំបានគិតថា «តើគាត់មិនមែនកំពុងតែធ្វេសប្រហែសនៅក្នុងភារកិច្ចរបស់គាត់ទេឬ? ធ្វើបែបនេះប្រាកដជាពន្យារច្រកចូលទៅក្នុងជីវិតរបស់បងប្អូនជាមិនខាន។ ខ្ញុំត្រូវតែធ្វើការប្រកបគ្នាជាមួយគាត់។ ប៉ុន្តែជាថ្មីម្ដងទៀត គាត់បានបំពេញភារកិច្ចយូរជាងខ្ញុំ ហើយគាត់មានបទពិសោធន៍ខ្លះជាមួយនឹងកិច្ចការនេះ។ ខ្ញុំទើបតែបានចាប់ផ្ដើមបំពេញភារកិច្ចជាអ្នកដឹកនាំ។ តើគាត់នឹងគិតដូចម្ដេចពីខ្ញុំ បើខ្ញុំប្រាប់គាត់ថាគាត់មិនទទួលបន្ទុកនៅក្នុងកិច្ចការរបស់គាត់?» ដូចគេនិយាយថា «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ»។ ដូច្នេះ ដើម្បីរក្សាទំនាក់ទំនងដូចមុន នោះខ្ញុំគ្រាន់តែនិយាយទៅកាន់គាត់ ហើយធ្វើមិនដឹងមិនឮពីបញ្ហារបស់គាត់ទៅបានហើយ។

នៅក្នុងការជួបជុំមួយរបស់ពួកយើង បងប្អូនមួយចំនួនបានលើកឡើងអំពីការលំបាកដែលពួកគេបានជួបប្រទះក្នុងការចែកចាយដំណឹងល្អ ដោយសង្ឃឹមថា ពួកយើងអាចជួយពួកគេដោះស្រាយបញ្ហាទាំងនេះបាន។ ខ្ញុំបាននិយាយទៅកាន់ប្អូនប្រុសធៀន អំពីពួកយើងទៅជាមួយគ្នា ប៉ុន្តែគាត់ដោះសារថា កិច្ចការដំណឹងល្អមិនមែននៅក្រោមគាត់ទេ ដូច្នេះគាត់មិនចង់ទៅ។ ខ្ញុំបានធ្វើការប្រកបគ្នាជាមួយគាត់ ដោយនិយាយថា បងប្អូនពួកយើងកំពុងជួបការលំបាកនៅក្នុងភារកិច្ចរបស់ពួកគេ ដូច្នេះពួកយើងគួរតែធ្វើអ្វីៗដែលនៅក្នុងអំណាចរបស់ពួកយើង ដើម្បីជួយពួកគេ ហើយថាពួកយើងមិនគួរបំពេញភារកិច្ចរបស់ពួកយើង ដោយគ្រាន់តែផ្អែកលើចំណង់ចំណូលចិត្តរបស់ពួកយើងឡើយ។ គាត់មិនបាននិយាយតបឡើយ ដូច្នេះខ្ញុំគិតថា នោះគឺជាការយល់ព្រមបែបនៅស្ងៀមរបស់គាត់។ គួរឱ្យភ្ញាក់ផ្អើល ដែលនៅថ្ងៃបន្ទាប់ បាត់គាត់ឱ្យឈឹង។ ខ្ញុំមានអារម្មណ៍ខកចិត្តចំពោះគាត់បន្តិចដែរ។ តើវាមិនមែនជាការមិនទទួលខុសត្រូវរបស់គាត់ ដែលជាអ្នកដឹកនាំក្រុមជំនុំទេឬ ដែលមិនជួយដោះស្រាយបញ្ញារបស់បងប្អូន? ខ្ញុំបានដឹងថា ខ្ញុំត្រូវតែលើកបញ្ហានេះជាមួយគាត់។

ខ្ញុំបានទៅនិយាយជាមួយប្អូនប្រុសធៀនភ្លាមៗបន្ទាប់ពីការជួបជុំ ហើយនៅតាមផ្លូវទៅកាន់ទីនោះ គឺខ្ញុំគិតពីវិធីដើម្បីធ្វើការប្រកបគ្នាជាមួយគាត់។ ប៉ុន្តែគាត់មានភាពកក់ក្ដៅ និងរាក់ទាក់ចំពោះខ្ញុំនៅពេលដែលខ្ញុំទៅដល់ផ្ទះគាត់ ហើយខ្ញុំចាប់ផ្ដើមមានអារម្មណ៍រុញរាក្នុងចិត្ត។ ខ្ញុំបានគិតថា «ប្អូនប្រុសធៀនញញឹមរហូត សូម្បីតែយកទឹកតែជូនខ្ញុំក៏ដោយ។ តើខ្ញុំអាចនិយាយរឿងនេះទៅកាន់គាត់យ៉ាងម៉េច? បើខ្ញុំនិយាយថាគាត់មិនទទួលខុសត្រូវនៅក្នុងភារកិច្ចរបស់គាត់ ហើយគាត់ស្ថិតនៅក្នុងសភាពគ្រោះថ្នាក់ តើនោះពិតជាមិនធ្វើឱ្យគាត់អាម៉ាស់ទេឬ? ដូចគេនិយាយថា 'ចូរកុំលើកដៃទាស់នឹងមនុស្សមានទឹកមុខញញឹម'។ ពួកយើងតែងតែត្រូវរ៉ូវគ្នាណាស់។ ធ្វើម៉េចពួកយើងអាចនៅធ្វើកិច្ចការជាមួយគ្នាកើត បើខ្ញុំបំផ្លាញទំនាក់ទំនងរបស់ពួកយើងនោះ? ពួកយើងឃើញគ្នាគ្រប់ពេលវេលា ដូច្នេះវាពិតជារឿងគួរឱ្យចង្អៀតចង្អល់មែន!» ដូច្នេះ ខ្ញុំបាននិយាយទៅកាន់គាត់យ៉ាងសុភាពថា «ពួកយើងត្រូវតែអភិវឌ្ឍញាណនៃបន្ទុកចំពោះភារកិច្ចរបស់ពួកយើង។ ពួកយើងមិនអាចត្រឹមតែធ្វើអ្វីៗ ដោយផ្អែកលើចំណង់ចំណូលចិត្តផ្ទាល់ខ្លួនរបស់ពួកយើងឡើយ»។ នៅពេលដែលគាត់នៅស្ងៀម ហើយមិននិយាយស្តីមួយម៉ាត់ នោះខ្ញុំមានអារម្មណ៍មិនល្អក្នុងការនិយាយអ្វីផ្សេងបន្ថែមទៀតឡើយ។ ខ្ញុំបានគិតអំពីរឿងដែលខ្ញុំទើបតែចាប់ផ្ដើមក្លាយជាអ្នកដឹកនាំក្រុមជំនុំ ហើយខ្ញុំមិនទាន់ស្គាល់ពីកិច្ចការក្រុមជំនុំបានល្អនៅឡើយ។ មានរឿងជាច្រើនដែលខ្ញុំត្រូវការជំនួយរបស់គាត់ ហើយដូចពាក្យចាស់ពោលថា «ចូរកុំរុះស្ពាន»។ ខ្ញុំមានអារម្មណ៍ថា ខ្ញុំមិនអាចតឹងរ៉ឹងចំពោះគាត់ឡើយ ដូច្នេះ ខ្ញុំមិននិយាយអ្វីតទៅទៀតដែរ។

ក្រោយមក មានសារមួយពីអ្នកដឹកនាំរបស់ពួកយើង ដោយជូនដំណឹងពួកយើងអំពីការជួបជុំមួយ ហើយប្អូនប្រុសធៀន និងខ្ញុំសម្រេចចិត្តថា ពួកយើងម្នាក់ៗនឹងជូនដំណឹងដល់បងប្អូនមួយចំនួនទៀត។ នៅថ្ងៃបន្ទាប់ នៅពេលដែលពួកយើងបានជួបគ្នា ខ្ញុំបានសួរគាត់ថា គាត់បានជូនដំណឹងទៅបងប្អូនឬអត់ ប៉ុន្តែគាត់និយាយដោយមិនខ្វល់សោះ ហើយថាគាត់រវល់ធ្វើកិច្ចការផ្សេង និងភ្លេច។ ដោយឃើញគាត់មិនសកម្មបែបនោះ ខ្ញុំគ្មានអ្វីក្រៅពីស្ដីបន្ទោសគាត់ឡើយ។ ខ្ញុំបាននិយាយថា «ការបំពេញភារកិច្ចរបស់ប្អូនបែបនេះ គឺមិនទទួលខុសត្រូវឡើយ ហើយវាអាចពន្យារកិច្ចការរបស់ក្រុមជំនុំ»។ ខ្ញុំបានភ្ញាក់ផ្អើល ពេលដែលគាត់ធ្វើមុខជូរ ចាប់កាន់សោររបស់គាត់ ហើយចាកចេញទៅ។ ដោយឃើញការមិនចូលចិត្តរបស់គាត់ នោះខ្ញុំមិនហ៊ាននិយាយតទៅទៀតឡើយ ដោយខ្លាចវាបំផ្លាញទំនាក់ទំនងរបស់ពួកយើងទាំងស្រុង។

ខ្ញុំបានឃើញថា ប្អូនប្រុសធៀន មិនទទួលបន្ទុកណាមួយឡើយនៅក្នុងភារកិច្ចរបស់គាត់ ថាគាត់មិនខ្វល់ គាត់តែងតែបង្កការពន្យារពេល ហើយនៅចំពោះមុខបញ្ហា គាត់ខ្វះចំណេះដឹងពីខ្លួនឯង។ នៅពេលអ្នកដទៃធ្វើការប្រកបគ្នា ឬលើកឡើងពីបញ្ហារបស់គាត់ប្រាប់គាត់ នោះគាត់មិនទទួលយកវាឡើយ។ តើទាំងនោះមិនបង្ហាញថា គាត់ជាអ្នកដឹកនាំក្លែងក្លាយ មិនអាចទទួលយកសេចក្ដីពិត ឬបំពេញកិច្ចការជាក់ស្ដែងទេឬ? បើគាត់នៅបន្តតួនាទីរបស់គាត់ជាអ្នកដឹកនាំ នោះវានឹងរាំងស្ទះកិច្ចការរបស់ក្រុមជំនុំ។ ខ្ញុំបានដឹងថា ខ្ញុំគួរតែឱ្យអ្នកដឹកនាំនានាដឹងអំពីបញ្ហារបស់គាត់។ ប៉ុន្តែក្រោយមក ខ្ញុំបានគិតថាតើអ្នកដឹកនាំលួសកាត់ និងដោះស្រាយជាមួយគាត់ដូចម្តេច នៅពេលដែលពួកគេរកឃើញអំពីបញ្ហាទាំងអស់នោះ ហើយគាត់អាចបាត់បង់តួនាទីរបស់គាត់។ បើប្អូនប្រុសធៀនដឹងថាខ្ញុំជាអ្នករាយការណ៍ពីគាត់ នោះគាត់នឹងនិយាយថា ខ្ញុំជាមនុស្សគ្មានចិត្ត ថាខ្ញុំក្បត់មិត្តភក្ដិចាស់។ បន្ទាប់ពីនោះ តើខ្ញុំអាចជួបមុខគាត់យ៉ាងម៉េចកើត? គំនិតនេះបានធ្វើឱ្យខ្ញុំមិនច្បាស់ថាត្រូវធ្វើអ្វីឡើយ។ បន្ទាប់ពីគិតយ៉ាងយូរ ទីបំផុតខ្ញុំបានសម្រេចចិត្តមិនរាយការណ៍អំពីគាត់។ ខ្ញុំទើបតែបានលាតត្រដាងបញ្ហារបស់គាត់ ប្រហែលជាគាត់អាចឆ្លុះបញ្ចាំង និងយល់ពីបញ្ហារបស់គាត់ ហើយក្រោយមកគាត់ប្រែចិត្តហើយមើលទៅ។ គាត់ជាអ្នកជឿជាច្រើនឆ្នាំមកហើយ ហើយគាត់មានទំនួលខុសត្រូវដែរនៅក្នុងភារកិច្ចរបស់គាត់ កាលពីមុន។ ដូច្នេះ ខ្ញុំបានសម្រេចចិត្តឃ្លាំមើលអ្វីៗពីរបីថ្ងៃបន្ថែមទៀត ហើយបើគាត់នៅតែមិនផ្លាស់ប្ដូរ នោះខ្ញុំអាចរាយការណ៍ពីគាត់។

បន្ទាប់មក ពួកយើងមានមនុស្សផ្លាស់ប្ដូរសាសនាដ៏មានសក្ដានុពលម្នាក់ ដែលមានភាពជាមនុស្សដ៏ល្អ ហើយមានចំណាប់អារម្មណ៍ចង់ដឹងពីកិច្ចការនៃគ្រាចុងក្រោយរបស់ព្រះជាម្ចាស់ ប៉ុន្តែពីរបីថ្ងៃទៀត គាត់ត្រូវទៅធ្វើការនៅទីក្រុង។ ពួកយើងត្រូវតែឱ្យនរណាម្នាក់ទៅចែកចាយដំណឹងល្អជាមួយគាត់ឱ្យបានឆាប់តាមតែអាចធ្វើទៅបាន។ ពួកយើងបានពិភាក្សាអំពីរឿងនេះ ហើយបានសម្រេចចិត្តឱ្យប្អូនប្រុសធៀនទៅ។ ទោះបីជាយ៉ាងណា ជារឿងគិតស្មានមិនដល់ គាត់ច្រឡំពេលវេលា ហើយមិនអាចទៅបាន នៅថ្ងៃដែលគាត់ត្រូវទៅ។ ខ្ញុំពិតជាខឹងនៅពេលដែលដឹងរឿងនេះ។ ខ្ញុំបានព្រមានគាត់ជាច្រើនលើក ប៉ុន្តែគាត់មិនដែលផ្លាស់ប្ដូរឡើយ ហើយនៅពេលនោះ គាត់ពិតជាមិនយកចិត្តទុកដាក់រឿងដែលមានសារៈសំខាន់ឡើយ។ ខ្ញុំគិតថា ខ្ញុំបានដឹងច្បាស់ថាប្អូនប្រុសធៀនមិនយកចិត្តទុកដាក់នៅក្នុងភារកិច្ចរបស់គាត់មួយរយៈហើយ ហើយថាគាត់គ្មានញាណនៃទំនួលខុសត្រូវឡើយ ប៉ុន្តែខ្ញុំត្រូវបានគ្របដណ្ដប់ដោយទំនាក់ទំនងរបស់ពួកយើង។ ខ្ញុំខ្លាចប្រមាថគាត់។ ដូច្នេះ ខ្ញុំមិនបានប្រាប់អ្នកដឹកនាំនានាអំពីបញ្ហារបស់គាត់ឡើយ។ រឿងនេះបានរាំងស្ទះដល់កិច្ចការរបស់ក្រុមជំនុំម្ដងហើយម្ដងទៀត។ តើខ្ញុំមិនមែនកំពុងតែប្រព្រឹត្តអាក្រក់ទេឬ? នៅត្រង់ការគិតនេះ ខ្ញុំពិបាកចិត្ត ហើយពេញដោយការបន្ទោសខ្លួនឯង។

នៅយប់ដដែលនោះ ខ្ញុំបានសរសេរទៅកាន់អ្នកដឹកនាំនានាអំពីការបំពេញការងាររបស់ប្អូនប្រុសធៀន។ ខ្ញុំមានអារម្មណ៍ស្រាកស្រាន្ដ ហើយមានសេចក្ដីស្ងប់ បន្ទាប់ពីខ្ញុំសរសេរលិខិតរបស់ខ្ញុំចប់ ហើយខ្ញុំមានអារម្មណ៍ដូចជាទីបំផុត ខ្ញុំចាប់ផ្ដើមដឹងពីភាពយុត្តិធម៌អ៊ីចឹង ដែលខ្ញុំមិនថោកទាប និងគួរឱ្យស្អប់ដូចជាខ្ញុំពីមុនទេ។ ដូចព្រះជាម្ចាស់មានបន្ទូលថា៖ «បើអ្នកអាចបំពេញទំនួលខុសត្រូវរបស់អ្នក បំពេញកាតព្វកិច្ច និងភារកិច្ចរបស់អ្នក បោះបង់សេចក្តីប៉ងប្រាថ្នាដ៏អាត្មានិយមរបស់អ្នក បោះបង់ចេតនា និងបំណងចិត្តផ្ទាល់ខ្លួនរបស់អ្នក មានការពិចារណាចំពោះបំណងព្រះហឫទ័យរបស់ព្រះជាម្ចាស់ ហើយទុកផលប្រយោជន៍របស់ព្រះជាម្ចាស់ និងព្រះដំណាក់របស់ទ្រង់ជាទីមួយ បន្ទាប់មក ក្រោយការដកពិសោធន៍អំពីការនេះបានមួយរយៈ នោះអ្នកនឹងមានអារម្មណ៍ថា នេះគឺជាមាគ៌ាដ៏ល្អមួយក្នុងការរស់នៅ។ វាគឺជាការរស់នៅដោយទៀងត្រង់ និងស្មោះត្រង់ ដោយមិនក្លាយជាមនុស្សគ្មានតម្លៃ ឬឥតបានការ ហើយកំពុងតែរស់នៅយ៉ាងត្រឹមត្រូវ និងគួរឲ្យគោរព ជាជាងក្លាយជាមនុស្សចិត្តចង្អៀត ឬកំណាញ់។ អ្នកនឹងមានអារម្មណ៍ថា នេះគឺជារបៀបដែលមនុស្សម្នាក់គួរតែរស់នៅ និងប្រព្រឹត្ត។ បន្ដិចម្ដងៗ សេចក្តីប៉ងប្រាថ្នានៅខាងក្នុងដួងចិត្តរបស់អ្នកដែលចង់ចម្អែតផលប្រយោជន៍ផ្ទាល់ខ្លួនរបស់អ្នក នឹងកាន់តែចុះខ្សោយទៅៗ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ នៅពេលដែលខ្ញុំបានឃើញប្អូនប្រុសធៀននៅថ្ងៃបន្ទាប់ ខ្ញុំបានធ្វើការប្រកបគ្នាជាមួយគាត់ ធ្វើការពិនិត្យលើបញ្ហានៅក្នុងភារកិច្ចរបស់គាត់ ហើយខ្ញុំបាននិយាយអំពីធម្មជាតិ និងផលវិបាកនៃការមិនយកចិត្តទុកដាក់ និងការធ្វើឱ្យតែរួចពីដៃ។ បន្ទាប់ពីឮខ្ញុំនិយាយ នោះគាត់ពិតជាទទួលស្គាល់ថា គាត់មានបញ្ហា។ ក្រោយមក អ្នកដឹកនាំរបស់ពួកយើងសម្រេចចិត្តតាមរយៈការបំពេញការងារជាទូទៅរបស់គាត់ថា គាត់មិនបានបំពេញកិច្ចការជាក់ស្ដែងតទៅទៀតទេ ហើយថា គាត់គឺជាអ្នកដឹកនាំក្លែងក្លាយ ហើយគាត់ត្រូវបានបណ្ដេញចេញ។ ទោះបីជាគាត់បានបាត់បង់តួនាទីរបស់គាត់ក៏ដោយ ក៏ខ្ញុំនៅតែមានទំនួលខុសត្រូវដែលមិនអាចប្រកែកបាន នៅក្នុងការបំផ្លាញដែលគាត់បានធ្វើចំពោះកិច្ចការរបស់ក្រុមជំនុំ។ ខ្ញុំបានស្បថចំពោះខ្លួនឯងថា ខ្ញុំមិនមែនជាអ្នកផ្គាប់ចិត្តមនុស្សទៀតឡើយ ថាខ្ញុំនឹងមិនរារាំងផ្លូវនៃកិច្ចការរបស់ក្រុមជំនុំទៀតឡើយ។

មិនយូរប៉ុន្មាន ខ្ញុំចាប់ផ្ដើមធ្វើកិច្ចការជាមួយប្អូនប្រុសលី ដែលបានក្លាយជាអ្នកដឹកនាំក្រុមជំនុំ។ ពួកយើងបានចែករំលែកការប្រកបគ្នា ហើយពិភាក្សាការលំបាកនានាដែលពួកយើងបានជួបប្រទះនៅក្នុងកិច្ចការរបស់ពួកយើង។ នៅពេលដែលខ្ញុំស្ថិតក្នុងសភាពអាក្រក់ នោះគាត់បានជួយខ្ញុំតាមរយៈការប្រកបគ្នា។ ពួកយើងស្រុះស្រួលគ្នាល្អណាស់។ ប៉ុន្តែមួយរយៈក្រោយមក ខ្ញុំដឹងច្បាស់ថា ប្អូនប្រុសលីមិនបានធ្វើកិច្ចការជាក់ស្ដែងនៅក្នុងភារកិច្ចរបស់គាត់ទេ។ គាត់គ្រាន់តែប្រើប្រាស់អារម្មណ៍ប៉ុណ្ណោះ នៅក្នុងការជួបជុំ ប៉ុន្តែគាត់មិនដោះស្រាយការលំបាកជីវិតជាក់ស្ដែងរបស់បងប្អូនឡើយ។ ខ្ញុំគិតថា ប្អូនប្រុសលីមិនមានទំនួលខុសត្រូវឡើយ ហើយថា ខ្ញុំគួរតែផ្ដល់ការប្រកបគ្នាដល់គាត់។ មួយរយៈក្រោយមក ខ្ញុំពិតជាបានលើកយកបញ្ហានេះនិយាយជាមួយគាត់ ហើយបានលាតត្រដាងពីធម្មជាតិ និងផលវិបាកនៃវិធីដែលគាត់បំពេញភារកិច្ចរបស់គាត់។

ខ្ញុំបានកត់សម្គាល់ឃើញថា ទោះបីជាពេលវេលាកន្លងផុតទៅខ្លះក៏ដោយ ក៏ប្អូនប្រុសលីនៅតែមិនកែតម្រូវអាកប្បកិរិយារបស់គាត់ចំពោះភារកិច្ចរបស់គាត់ឡើយ ហើយលើសពីនោះ គាត់តែងតែចង់បានកេរ្ដិ៍ឈ្មោះ និងឋានៈ។ នៅពេលដែលគាត់មិនសម្រេចបានអ្វីមួយនៅក្នុងកិច្ចការរបស់គាត់ ហើយមិនអាចទទួលបានការគោរពរបស់អ្នកដទៃ នោះគាត់មានភាពអវិជ្ជមាន ហើយមិនខ្វល់ពីកិច្ចការរបស់ក្រុមជំនុំឡើយ។ ខ្ញុំបានទៅធ្វើការប្រកបគ្នាជាមួយគាត់ម្ដងទៀត ហើយបានសុំឱ្យគាត់ ឆ្លុះបញ្ចាំង និងព្យាយាមយល់ពីបំណងចិត្តរបស់គាត់នៅក្នុងភារកិច្ចរបស់គាត់។ នៅពេលនោះ គាត់បានទទួលស្គាល់ថា ការយល់ឃើញនៅក្នុងការចង់បានរបស់គាត់ ត្រូវបាននាំទៅរកផ្លូវខុស ប៉ុន្តែបន្ទាប់មក សភាពរបស់គាត់មិនបានផ្លាស់ប្ដូរឡើយ។ ខ្ញុំបានដឹងថា បើគាត់បន្តនៅក្នុងភារកិច្ចនោះតទៅទៀត នោះវានឹងបង្កគ្រោះថ្នាក់ដល់កិច្ចការរបស់ក្រុមជំនុំ ដូច្នេះ ខ្ញុំសម្រេចចិត្តឱ្យអ្នកដឹកនាំដឹង។ ប៉ុន្តែ ដរាបណាខ្ញុំចាប់កាន់ប៊ិក ហើយត្រៀមសរសេរលិខិតរបស់ខ្ញុំ នោះខ្ញុំបានគិតថា «បើអ្នកដឹកនាំដឹងអំពីឥរិយាបថរបស់ប្អូនប្រុសលី នោះពួកគេប្រាកដជាធ្វើស្របតាមគោលការណ៍ ហើយបណ្ដេញគាត់ចេញមិនខាន។ ប្អូនប្រុសលីឱ្យតម្លៃដល់កេរ្ដិ៍ឈ្មោះខ្ពស់ណាស់ តើគាត់មិនតូចចិត្តនឹងខ្ញុំទេឬ បើគាត់ត្រូវបានបណ្ដេញចេញ? នៅពេលដែលខ្ញុំចាប់ផ្ដើមបំពេញភារកិច្ចរបស់ខ្ញុំ គាត់តែងតែចែករំលែកការប្រកបគ្នា និងជួយខ្ញុំ ដូច្នេះ បើខ្ញុំរាយការណ៍អំពីបញ្ហារបស់គាត់នៅពេលនេះ តើគាត់មិនគិតថាខ្ញុំអត់មានចិត្តទេឬ? បន្ទាប់ពីនោះ តើខ្ញុំអាចប្រឈមមុខនឹងគាត់យ៉ាងម៉េចកើត?» ក្រោយមក ខ្ញុំបានដឹងថា ខ្ញុំជិតក្លាយជាអ្នកផ្គាប់ចិត្តមនុស្សម្ដងទៀតហើយ ហើយថា ខ្ញុំមិនបានប្រកាន់ខ្ជាប់កិច្ចការនៃដំណាក់របស់ព្រះជាម្ចាស់ឡើយ។ ខ្ញុំមានអារម្មណ៍ខុសឆ្គងចំពោះរឿងនេះ ដូច្នេះ ខ្ញុំបានអធិដ្ឋានភ្លាមៗថា៖ «ព្រះជាម្ចាស់អើយ ទូលបង្គំបានឃើញបញ្ហារបស់ប្អូនប្រុសលី ហើយទូលបង្គំចង់រាយការណ៍ពីបញ្ហាទាំងនោះ ប៉ុន្តែទូលបង្គំខ្លាចធ្វើឱ្យគាត់មិនសប្បាយចិត្ត។ ទូលបង្គំដឹងច្បាស់អំពីសេចក្ដីពិត ប៉ុន្តែទូលបង្គំមិនអាចយកវាទៅអនុវត្តបានទេ។ នោះមិនមែនជាការប្រកាន់ខ្ជាប់កិច្ចការនៃដំណាក់របស់ព្រះជាម្ចាស់ឡើយ។ ឱព្រះជាម្ចាស់អើយ សូមទ្រង់ដឹកនាំទូលបង្គំឱ្យស្គាល់ខ្លួនឯង ប្រយោជន៍ឱ្យទូលបង្គំអាចប្រែចិត្ត និងផ្លាស់ប្ដូរបាន»។

បន្ទាប់ពីការអធិដ្ឋានរបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់នេះ៖ «សាតាំងធ្វើឱ្យមនុស្សពុករលួយតាមរយៈការអប់រំ និងឥទ្ធិពលនៃរដ្ឋាភិបាលថ្នាក់ជាតិ មនុស្សល្បីល្បាញ និងមនុស្សអស្ចារ្យ។ ពាក្យសម្តីស្មោកគ្រោករបស់ពួកគេ បានក្លាយទៅជាធម្មជាតិនៃជីវិតរបស់មនុស្ស។ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ ជាឃ្លាមួយដ៏ល្បីរបស់សាតាំងដែលត្រូវបានបញ្ចូលទៅក្នុងគ្រប់គ្នា ហើយវាក្លាយជាជីវិតរស់នៅរបស់មនុស្ស។ មានពាក្យផ្សេងទៀតនិយាយពីជីវិតរស់នៅរបស់អ្នកទស្សនៈវិទូផ្សេងៗដែលមានលក្ខណៈបែបដូច្នេះដែរ។ សាតាំងប្រើប្រាស់ភាពល្អប្រសើរនៃទំនៀមទំលាប់វប្បធម៌បុរាណមកអប់រំមនុស្ស បណ្តាលឱ្យមនុស្សជាតិធ្លាក់់ចុះ ហើយហ៊ុំព័ទ្ធដោយរណ្ដៅនៃសេចក្តីហីនវិនាស ហើយនៅទីបំផុតគេនឹងត្រូវបានបំផ្លាញដោយព្រះជាម្ចាស់ ព្រោះតែពួកគេបម្រើសាតាំង ហើយតតាំងនឹងព្រះជាម្ចាស់។ ... នៅតែមានថ្នាំពុលអាក្រក់ជាច្រើននៅក្នុងជីវិតរបស់មនុស្ស ពួកគេមិនមានសេចក្តីពិតទាល់តែសោះនៅក្នុងកិរិយាមាយាទ និងអាកប្បកិរិយារបស់ពួកគេ។ ជាឧទាហរណ៍ ទស្សនវិជ្ជាសម្រាប់ជីវិតរស់នៅ របៀបដែលពួកគេធ្វើកិច្ចការ សុភាសិតដែលនៅក្នុងជីវិតរបស់ពួកគេទាំងអស់ត្រូវបានបំពុលពេញដោយថ្នាំពុលនៃនាគដ៏ធំមានសម្បុរក្រហមដែលមកពីសាតាំង ហើយគ្រប់អ្វីៗដែលហូរចេញមកពីឆ្អឹង និងឈាមរបស់គេគឺសុទ្ធតែចេញមកពីសាតាំង។ ... មនុស្សជាតិត្រូវបានធ្វើឱ្យពុករលួយយ៉ាងសម្បើមពីសំណាក់សាតាំង។ ភាពពិសពុលរបស់សាតាំងត្រូវបានបង្ហូរចេញមកតាមរយៈឈាមនៃបុគ្គលគ្រប់គ្នា ដែលយើងអាចមើលឃើញថា ធម្មជាតិរបស់គេ គឺពុករលួយ អាក្រក់ ហើយប្រតិកម្មនិយម និងត្រូវបានបំពេញ និងបំពុលដោយទស្សនវិជ្ជារបស់សាតាំង គឺជាធម្មជាតិដែលក្បត់នឹងព្រះជាម្ចាស់ទាំងស្រុង។ នេះហើយជាមូលហេតុដែលមនុស្សបដិសេដ ហើយប្រឆាំងទាស់នឹងព្រះជាម្ចាស់ទៅវិញ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

តាមរយៈព្រះបន្ទូលរបស់ព្រះជាម្ចាស់ នោះខ្ញុំអាចយល់ថា ការក្លាយជាអ្នកផ្គាប់ចិត្តមនុស្សរបស់ខ្ញុំ ត្រូវបានចាក់ឫសគល់នៅក្នុងភាពអាត្មានិយម គួរឱ្យស្អប់ វៀចវេរ និងល្បិចកលខ្លាំងពេក។ ខ្ញុំតែងតែផ្ដល់អាទិភាពដល់ផលប្រយោជន៍ផ្ទាល់ខ្លួន នៅក្នុងគ្រប់យ៉ាង។ ខ្ញុំរស់នៅដោយច្បាប់ទម្លាប់បែបសាតាំងសម្រាប់ការមានជីវិតរស់នៅ និងការយល់ឃើញ ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ» «ចូរគិតមុននឹងនិយាយចេញមក រួចនិយាយចេញមកដោយការគិតទុកជាមុន» និង «កុំនិយាយចាក់ដោតដាក់គេពេក»។ ខ្ញុំបន្តបិទមាត់របស់ខ្ញុំអំពីបញ្ហារបស់មនុស្សដទៃ មិនថានរណាដែលខ្ញុំដោះស្រាយជាមួយឡើយ ដោយគិតថា ធ្វើបែបនោះនឹងធ្វើឱ្យអ្នកដទៃស្រឡាញ់ខ្ញុំ និងចូលចិត្តខ្ញុំ។ ខ្ញុំបានការពារទំនាក់ទំនងអន្តរបុគ្គលរបស់ខ្ញុំគ្រប់ជំហាន។ ខ្ញុំបានការពារកេរ្ដិ៍ឈ្មោះរបស់ខ្ញុំនៅក្នុងក្រសែភ្នែកអ្នកដទៃ។ បំណងចិត្ត និងភាពខិលខូចរបស់ខ្ញុំ ត្រូវបានលាយឡំក្នុងគ្រប់យ៉ាងដែលខ្ញុំបានធ្វើ ដូចជាលិ្បចកលបោកបញ្ឆោតរបស់សាតាំងអ៊ីចឹង។ ខ្ញុំបានដឹងថា ប្អូនប្រុសធៀនមិនមានអារម្មណ៍នៃទំនួលខុសត្រូវចំពោះភារកិច្ចរបស់គាត់ឡើយ ហើយថា គាត់បានរំខាន និងពន្យារកិច្ចការរបស់ក្រុមជំនុំម្ដងហើយម្ដងទៀត ប៉ុន្តែខ្ញុំនៅតែមិននិយាយលម្អិតអំពីបញ្ហារបស់គាត់ ឬរាយការណ៍វាទៅកាន់អ្នកដឹកនាំរបស់ពួកយើងឡើយ ដោយខ្លាចប្រមាថគាត់ ហើយសង្ឃឹមចង់ការពារកេរ្ដិ៍ឈ្មោះដែលគាត់មានចំពោះខ្ញុំ។ ការធ្វើបែបនេះ បានបំផ្លាញកិច្ចការរបស់ក្រុមជំនុំ។ ហើយថ្មីៗនេះ ខ្ញុំបានឃើញថា ប្អូនប្រុសលី គ្រាន់តែផ្ដោតលើការចង់បានកេរ្ដិ៍ឈ្មោះ និងឋានៈប៉ុណ្ណោះ នៅក្នុងភារកិច្ចរបស់គាត់ ហើយគាត់មិនមានទំនួលខុសត្រូវណាមួយ ចំពោះកិច្ចការរបស់ក្រុមជំនុំឡើយ។ ខ្ញុំក៏បានដឹងដែរថា គាត់មិនមានការយល់ពីខ្លួនឯងពិតប្រាកដឡើយ ថាគាត់មិនសក្ដិសមនឹងតួនាទីនោះឡើយ ហើយខ្ញុំគួរតែប្រាប់អ្នកដឹកនាំភ្លាមៗ ដើម្បីការពារកិច្ចការនៃដំណាក់របស់ព្រះជាម្ចាស់។ ទោះបីជាយ៉ាងណាក៏ដោយ ខ្ញុំបារម្ភខ្លាចគាត់តូចចិត្តចំពោះខ្ញុំ ហើយថាផលប្រយោជន៍ និងកេរ្ដិ៍ឈ្មោះរបស់ខ្ញុំនឹងត្រូវប៉ះពាល់ ដូច្នេះ ខ្ញុំចង់ដើរតួនាទីជាអ្នកផ្គាប់ចិត្តមនុស្សម្ដងទៀត។ ខ្ញុំបានដឹងថា ខ្ញុំកំពុងតែរស់នៅដោយទស្សនវិជ្ជាជីវិតបែបសាតាំងនៅគ្រប់ជំហាន ដោយយកផលប្រយោជន៍ និងកេរ្ដិ៍ឈ្មោះផ្ទាល់ខ្លួន ធំជាងអ្វីៗផ្សេងទៀត ដោយមិនយកចិត្តទុកដាក់ចំពោះកិច្ចការរបស់ក្រុមជំនុំទាល់តែសោះ។ ខ្ញុំពិតជាអាត្មានិយម និងគួរឱ្យស្អប់មែន។ ខ្ញុំបានឃើញគ្រប់យ៉ាងទាំងនេះបានកើតឡើងទាំងស្រុង ដោយសារតែខ្ញុំកំពុងរស់នៅជាអ្នកផ្គាប់ចិត្តមនុស្ស ដោយផ្អែកលើទស្សនវិជ្ជាជីវិតបែបសាតាំង។

ខ្ញុំធ្លាប់គិតថា ការស្រុះស្រួលយ៉ាងសុខដុមរមនាជាមួយគ្រប់គ្នា ហើយមិនធ្វើឱ្យអារម្មណ៍នរណាម្នាក់ឈឺចាប់ ធ្វើឱ្យខ្ញុំក្លាយជាបុគ្គលល្អ។ ប៉ុន្តែការពិតបានបង្ហាញខ្ញុំថា ទោះបីជាអ្នកផ្គាប់ចិត្តមនុស្ស ហាក់ដូចជាមិនដែលធ្វើឱ្យអ្នកដទៃឈឺចាប់ក៏ដោយ នៅពេលដែលពួកគេឃើញនរណាម្នាក់រស់នៅក្នុងនិស្ស័យពុករលួយរបស់ពួកគេ ត្រូវបានសាតាំងធ្វើឱ្យគ្រោះថ្នាក់ និងទាមទារផលប្រយោជន៍របស់ក្រុមជំនុំ នោះគ្រប់យ៉ាងដែលពួកគេបារម្ភ គឺការពារផលប្រយោជន៍ផ្ទាល់ខ្លួន និងទំនាក់ទំនាក់ទំនងផ្ទាល់ខ្លួនរបស់ពួកគេ។ ពួកគេមិនអាចឈរនៅខាងសេចក្ដីពិត ដើម្បីជួយ ព្រមទាំងគាំទ្របងប្អូន និងប្រកាន់ខ្ជាប់កិច្ចការរបស់ក្រុមជំនុំឡើយ។ អ្នកផ្គាប់ចិត្តមនុស្សអាចជាមនុស្សល្អ ដែលមានយុត្តិធម៌ និងយោគយល់ ប៉ុន្តែទាំងអស់នោះគឺជាផ្នែកខាងក្រៅប៉ុណ្ណោះ។ នៅក្នុងជម្រៅចិត្តរបស់ពួកគេ ពួកគេគ្រាន់តែគិតពីផលប្រយោជន៍ផ្ទាល់ខ្លួនប៉ុណ្ណោះ។ ពួកគេថែមទាំងមើលតែទៅមុខ ដោយមិនគិតបន្តិចឡើយ ខណៈដែលកិច្ចការរបស់ក្រុមជំនុំត្រូវបានបំផ្លាញ ហើយការរីកចម្រើននៅក្នុងជីវិតរបស់បងប្អូនត្រូវបានពន្យារ។ ពួកគេតាមរកលាភសក្ការៈផ្ទាល់ខ្លួន ដោយប្រើប្រាស់អ្នកដទៃ។ តើភាពជាមនុស្សនៅឯណា? វាច្បាស់ណាស់ថា ពួកគេគឺជាមនុស្សលាក់ពុតដែលគួរឱ្យស្អប់ ល្បិចកល បោកប្រាស់ និងរប៉ិលរប៉ូច។ ខ្ញុំមានអារម្មណ៍អាម៉ាស់ណាស់ នៅពេលដែលខ្ញុំបានដឹងរឿងនេះ។ ខ្ញុំបានរីករាយនឹងគ្រប់យ៉ាងដែលមកពីព្រះជាម្ចាស់ ប៉ុន្តែនៅពេលដែលប្រឈមមុខនឹងបញ្ហា នោះខ្ញុំឈរនៅខាងសាតាំង ជាអ្នកផ្គាប់ចិត្តមនុស្សទៅវិញ។ តើខ្ញុំកំពុងបំពេញភារកិច្ចរបស់ខ្ញុំយ៉ាងម៉េច? ខ្ញុំចាប់យកសត្រូវ ហើយខាំដៃអ្នកដែលបញ្ចុកខ្ញុំ។ ខ្ញុំជាកញ្ជះរបស់សាតាំងម្នាក់ ដែលរំខានកិច្ចការរបស់ក្រុមជំនុំ ប្រព្រឹត្តអាក្រក់ និងតតាំងនឹងព្រះជាម្ចាស់!

ការដឹងបែបនេះ ពិតជាធ្វើឱ្យខ្ញុំភ័យខ្លាច។ ខ្ញុំចូលមកចំពោះព្រះជាម្ចាស់ដោយការអធិស្ឋានភ្លាមៗថា៖ «ព្រះជាម្ចាស់អើយ ទូលបង្គំបានធ្វើអាក្រក់ច្រើនណាស់។ ទូលបង្គំសមនឹងទទួលការដាក់ទោសរបស់ទ្រង់ជាយូរមកហើយ ប៉ុន្តែទ្រង់នៅតែប្រទានឱកាសដល់ទូលបង្គំ ដើម្បីបំពេញភារកិច្ចរបស់ទូលបង្គំ។ ទូលបង្គំដឹងគុណខ្លាំងណាស់ចំពោះសេចក្ដីមេត្តាករុណារបស់ទ្រង់។ ឱព្រះជាម្ចាស់អើយ ទូលបង្គំចង់ប្រែចិត្ត។ សូមទ្រង់ចង្អុលបង្ហាញ និងដឹកនាំទូលបង្គំផង ដើម្បីឱ្យទូលបង្គំអាចស្វែងរកមាគ៌ានៃការអនុវត្ត»។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់នេះ៖ «នៅពេលដែលសេចក្ដីពិតមានឥទ្ធិពលខ្លាំងនៅក្នុងដួងចិត្តរបស់អ្នក ហើយបានក្លាយជាជីវិតរបស់អ្នក ដូច្នេះ នៅពេលអ្នកឃើញអ្វីដែលមិនល្អ អវិជ្ជមាន ឬអាក្រក់ ដួងចិត្តរបស់អ្នកមានប្រតិកម្មតបខុសគ្នាទាំងស្រុង។ ដំបូង អ្នកមានអារម្មណ៍ស្ដាយក្រោយ និងមានអារម្មណ៍មិនស្រួលក្នុងចិត្ត ហើយបន្ទាប់ពីមានអារម្មណ៍បែបនេះទៅ គឺ៖ «ខ្ញុំមិនអាចគ្រាន់តែជជែកលេងឥតបានការ និងបិទភ្នែកចោលនោះទេ។ ខ្ញុំត្រូវក្រោកឈរ និងនិយាយវាចេញមក ខ្ញុំត្រូវក្រោកឈរឡើង និងត្រូវមានទំនួលខុសត្រូវ»។ បន្ទាប់មក អ្នកអាចក្រោកឈរ និងបញ្ឈប់ទង្វើអាក្រក់ទាំងនេះបាន ទម្លាយនូវអំពើអាក្រក់ទាំងនេះ ខិតខំការពារផលប្រយោជន៍នៃដំណាក់របស់ព្រះជាម្ចាស់ និងការពារមិនឲ្យកិច្ចការរបស់ព្រះជាម្ចាស់ត្រូវរងការរំខានឡើយ។ អ្នកមិនត្រឹមតែមានសេចក្ដីក្លាហាននិងការតាំងចិត្ត និងអាចយល់ដឹងពីបញ្ហាបានទាំងស្រុងនោះទេ ប៉ុន្តែអ្នកក៏នឹងអាចបំពេញទំនួលខុសត្រូវដែលអ្នកគប្បីត្រូវបំពេញសម្រាប់កិច្ចការរបស់ព្រះជាម្ចាស់ និងដើម្បីជាប្រយោជន៍ដល់ដំណាក់របស់ទ្រង់់ផងដែរ ហេតុនេះអ្នកនឹងអាចបំពេញភារកិច្ចរបស់អ្នកបាន។ តើភារកិច្ចនេះនឹងត្រូវបំពេញដោយរបៀបណា? ភារកិច្ចនេះ នឹងត្រូវបំពេញតាមរយៈឥទ្ធិពលនៃសេចក្ដីពិតដែលមានលើអ្នក និងនៅពេលវាក្លាយជាជីវិតរបស់អ្នក» («មានតែអស់អ្នកដែលអនុវត្តសេចក្ដីពិតប៉ុណ្ណោះ ដែលជាអ្នកកោតខ្លាចព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «នៅក្នុងពួកជំនុំ ចូរឈររឹងមាំនៅក្នុងទីបន្ទាល់របស់អ្នកចំពោះខ្ញុំ ចូរប្រកាន់ខ្ជាប់នឹងសេចក្តីពិតចុះ។ ត្រូវគឺត្រូវ ហើយខុសគឺខុស។ មិនត្រូវច្រឡំខ្មៅទៅជាសឡើយ។ អ្នកត្រូវធ្វើសង្រ្គាមទាស់នឹងសាតាំង ហើយត្រូវបំផ្លាញវាឲ្យវិនាសសាបសូន្យទាំងស្រុង ដើម្បីកុំឲ្យវាលេចមកម្ដងទៀត។ អ្នកត្រូវតែដាក់អ្វីៗគ្រប់យ៉ាងដែលអ្នកមាន ដើម្បីការពារទីបន្ទាល់របស់ខ្ញុំ។ ការនេះត្រូវតែក្លាយជាគោលដៅនៃសកម្មភាពរបស់អ្នករាល់គ្នា ចូរកុំភ្លេចឲ្យសោះ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការអានព្រះបន្ទូលរបស់ព្រះជាម្ចាស់ បានជួយខ្ញុំឱ្យយល់ថា នៅក្នុងភារកិច្ចរបស់ខ្ញុំ ខ្ញុំត្រូវតែយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ និងតែងតែផ្ដល់អាទិភាពដល់ផលប្រយោជន៍របស់ក្រុមជំនុំ។ បើខ្ញុំរកឃើញថាអ្វីមួយដែលបំពានគោលការណ៍នៃសេចក្ដីពិត នោះខ្ញុំមិនអាចការពារទំនាក់ទំនងរបស់ខ្ញុំដោយសារអារម្មណ៍ ហើយការពារផលប្រយោជន៍ផ្ទាល់ខ្លួនរបស់ខ្ញុំឡើយ ប៉ុន្តែផ្ទុយទៅវិញ ខ្ញុំត្រូវតែហ៊ាននាំយកអ្វីៗអវិជ្ជមានមកដាក់ក្នុងពន្លឺ ធ្វើអ្វីៗឱ្យស្របតាមគោលការណ៍ និងប្រកាន់ខ្ជាប់កិច្ចការនៃដំណាក់របស់ព្រះជាម្ចាស់។ នេះគឺជាវិធីតែមួយគត់ ដើម្បីបំពេញភារកិច្ច និងទំនួលខុសត្រូវរបស់ខ្ញុំ។ ប្អូនប្រុសលីគឺជាអ្នកដឹកនាំក្រុមជំនុំ ដូច្នេះ បើខ្ញុំឃើញបញ្ហាពាក់ព័ន្ធនឹងវិធីដែលគាត់បំពេញភារកិច្ចរបស់គាត់ ប៉ុន្តែមិនបានលើកយកមកនិយាយ នោះមិនត្រឹមតែបង្កគ្រោះថ្នាក់ដល់កិច្ចការនៃដំណាក់របស់ព្រះជាម្ចាស់ប៉ុណ្ណោះទេ ប៉ុន្តែវាក៏គ្រោះថ្នាក់សម្រាប់ប្អូនប្រុសលីផងដែរ។ ខ្ញុំបានដឹងថា បន្ទាប់ពីនោះ មិនថាអ្វីដែលគាត់អាចគិតមកលើខ្ញុំ ឬគាត់នឹងប្រព្រឹត្តចំពោះខ្ញុំបែបណាឡើយ ខ្ញុំត្រូវតែប្រកាន់ខ្ជាប់សេចក្ដីពិត និងរាយការណ៍ពីបញ្ហារបស់គាត់។ គ្រាន់តែខ្ញុំរៀបនឹងសរសេរលិខិតនោះ អ្នកដឹកនាំបានរៀបចំការជួបជុំមួយសម្រាប់ពួកយើង។ នៅក្នុងការជួបជុំនោះ ខ្ញុំបានចែករំលែកគ្រប់យ៉ាងអំពីការបំពេញការងាររបស់ប្អូនប្រុសលី។ នៅថ្ងៃបន្ទាប់ ក្រោយពីអ្នកដឹកនាំបានបញ្ជាក់គ្រប់យ៉ាង ហើយបានអះអាងថា ប្អូនប្រុសលីមិនអាចបំពេញកិច្ចការជាក់ស្ដែងបាន នោះគាត់ត្រូវបានបញ្ចប់ពីភារកិច្ចរបស់គាត់។ ការធ្វើបែបនេះ ធ្វើឱ្យខ្ញុំពិតជារសាយចិត្ត និងមានសេចក្ដីស្ងប់។

ខ្ញុំមិនដែលស្គាល់ខ្លួនឯងទេពីមុនមក។ ខ្ញុំតែងតែជាអ្នកផ្គាប់ចិត្តមនុស្ស ដែលរស់នៅដោយទស្សនវិជ្ជាបែបសាតាំងនៅក្នុងរបស់សព្វសារពើ។ ខ្ញុំបានការពារផលប្រយោជន៍ផ្ទាល់ខ្លួន ដោយខ្លាចបង្កកំហុស និងបំផ្លាញទំនាក់ទំនងរបស់ខ្ញុំជាមួយអ្នកដទៃ។ ខ្ញុំបិទមាត់របស់ខ្ញុំ ទោះបីជានៅពេលដែលខ្ញុំដឹងថា អ្នកដទៃធ្វើខុសក៏ដោយ។ ខ្ញុំមិនអាចប្រកាន់ខ្ជាប់គោលការណ៍នៃសេចក្ដីពិតបានទេ ហើយខ្ញុំមិនបានការពារផលប្រយោជន៍នៃដំណាក់របស់ព្រះជាម្ចាស់ឡើយ។ ខ្ញុំបានរស់នៅដោយគ្មានសេចក្តីសុចរិត ឬសេចក្ដីថ្លៃថ្នូរណាមួយឡើយ។ ដោយការយកចេញនូវចំណង់អាត្មានិយមរបស់ខ្ញុំ មានចិត្តគោរពចំពោះព្រះជាម្ចាស់នៅក្នុងភារកិច្ចរបស់ខ្ញុំ និងប្រកាន់ខ្ជាប់គោលការណ៍ ព្រមទាំងការពារកិច្ចការនៃដំណាក់របស់ព្រះជាម្ចាស់ ហើយនៅពេលនេះ ខ្ញុំមានអារម្មណ៍ស្ងប់ទាំងស្រុង។ ខ្ញុំមានអារម្មណ៍ថា នេះគឺជាវិធីតែមួយគត់ ដើម្បីរស់នៅដោយភាពជាមនុស្ស។ ខ្ញុំដឹងគុណណាស់ចំពោះសេចក្ដីសង្គ្រោះរបស់ព្រះជាម្ចាស់!


៥២. លាហើយ អ្នកផ្គាប់ចិត្តមនុស្ស!

និយាយដល់អ្នកផ្គាប់ចិត្តមនុស្ស មុនពេលខ្ញុំបានជឿលើព្រះជាម្ចាស់ ខ្ញុំបានគិតថា ពួកគេជាមនុស្សអស្ចារ្យ។ ពួកគេមាននិស្ស័យសុភាពរាបសា មិនដែលទាស់ទែងជាមួយនរណា គ្រប់គ្នាចូលចិត្តពួកគេ ហើយពួកគេមិនដែលធ្វើឲ្យនរណាម្នាក់អន់ចិត្តឡើយ។ ខ្ញុំចង់ក្លាយជាបុគ្គលបែបនោះ។ គឺដោយសារតែតាំងពីខ្ញុំនៅក្មេង ខ្ញុំត្រូវបានបង្រៀន តាមរយៈការអប់រំ និងសង្គមរបស់ខ្ញុំ ជាមួយទស្សនៈបែបនេះ «ភាពសុខុដុមគឺជាឃ្លាំងទ្រព្យ សេចក្ដីអត់ធ្មត់គឺជាភាពត្រចះត្រចង់» «នៅពេលអ្នកដឹងថាមានអ្វីមិនស្រួល យកល្អកុំនិយាយច្រើនពេក» «មនុស្សដែលយល់ដឹងពីស្ថានការ គឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា» «កុំយករឿងដាក់ក្នុងចិត្តខ្លាំងពេក» «នោះការរងទុក្ខដោយភាពអយុត្តិធម៌ គឺជាព្រះពរ» និង «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ»។ ខ្ញុំបានយកគំនិតទាំងនេះ ធ្វើជាបាវចនារបស់ខ្ញុំផ្ទាល់ក្នុងការរស់នៅតាម។ វាមិនសំខាន់ឡើយថាតើវាជាក្រុមគ្រួសារ និងមិត្តភក្តិ ឬជាមនុស្សស្គាល់គ្នា ខ្ញុំមិនធ្វើឲ្យនរណាម្នាក់អន់ចិត្តឡើយ ហើយខ្ញុំតែងតែស្របតាមអ្វីដែលពួកគេចង់បាន។ គ្រប់គ្នាបានសរសើរខ្ញុំដែលធ្វើល្អជាមួយមនុស្ស និងចេះចុះសម្រុងជាមួយគេ។ ខ្ញុំក៏មានអារម្មណ៍ថា ដើម្បីរស់រាននៅក្នុងសង្គមដ៏ខ្មៅងងឹតនេះបាន វាត្រូវការឲ្យមានទំនាក់ទំនងល្អជាមួយមនុស្សនៅជុំវិញអ្នក ដោយសារតែនោះជាផ្លូវតែមួយគត់ ដើម្បីបង្កើតកន្លែងមួយសម្រាប់ខ្លួនឯង។ ក្រោយមក បន្ទាប់ពីខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដានៃគ្រាចុងក្រោយ ដោយបានដកពិសោធន៍នូវការជំនុំជម្រះ និងការវាយផ្ចាលចេញពីព្រះបន្ទូលរបស់ព្រះជាម្ចាស់ ហើយយល់បានខ្លះអំពីសេចក្តីពិត ថានៅទីបំផុត ខ្ញុំបានឃើញថា គោលការណ៍នៃការរស់រានទាំងនេះគឺជាទស្សនវិជ្ជាបែបសាតាំង ជាសារជាតិពិសពុលបែបសាតាំង និងមិនមែនជាគោលការណ៍ដែលមនុស្សគួរតែប្រកាន់ខ្ជាប់ឡើយ។ ខ្ញុំបានឃើញថា ដោយរស់នៅបែបនេះ ខ្ញុំកាន់តែវៀចវេរ បោកបញ្ឆោត អាត្មានិយម និងគួរឲ្យស្អប់ខ្ពើម គឺថាខ្ញុំគ្មានលក្ខណៈជាមនុស្សដែលត្រឹមត្រូវនោះឡើយ។ នៅទីបំផុត ខ្ញុំបានចាប់ផ្ដើមស្អប់ខ្លួនឯង ហើយខ្ញុំបានប្រែចិត្តចំពោះព្រះជាម្ចាស់។

ក្នុងឆ្នាំ ២០១៨ ខ្ញុំត្រូវបានជ្រើសរើសឲ្យក្លាយជាអ្នកដឹកនាំប្រចាំស្រុកមួយ។ ពីដំបូង ខ្ញុំមិនបានដឹងច្រើនឡើយអំពីកិច្ចការនៃពួកជំនុំ។ ដៃគូរបស់ខ្ញុំ ឈ្មោះបងស្រី លួ បានបំពេញភារកិច្ចនេះជាងមួយឆ្នាំហើយ ហើយគាត់បានយល់ពីផ្នែកផ្សេងៗនៃកិច្ចការពួកជំនុំ ដូច្នេះ ខ្ញុំបានសួរគាត់អំពីបញ្ហា ឬការលំបាកផ្សេងៗដែលខ្ញុំមាន ហើយគាត់បានជួយខ្ញុំយ៉ាងច្រើន។ ក្រោយមក ខ្ញុំបានឮបងស្រីលួ លើកឡើងជាច្រើនដងថា អ្នកដឹកនាំម្នាក់នៃពួកជំនុំដែលនាងត្រូវទទួលខុសត្រូវ គឺជាបងស្រីសាង ដែលកំពុងធ្វើកិច្ចការឲ្យតែរួចពីដៃនៅក្នុងភារកិច្ចរបស់គាត់មួយរយៈពេលមកហើយ ដោយមិនធ្វើកិច្ចការជាក់ស្ដែងឡើយ និយាយអំពីសេចក្តីរាក់កំផែល និងគោលលទ្ធិនៅក្នុងការប្រជុំ ហើយគាត់ក្រអឺតក្រទម រាប់ខ្លួនថាសុចរិត និងមិនព្រមទទួលយកសំណើ ឬជំនួយរបស់អ្នកដទៃឡើយ។ នាពេលនោះ ខ្ញុំបានគិតថា អ្វីៗទាំងអស់នេះអាចជាការសម្ដែងចេញអំពីអ្នកដឹកនាំក្លែងក្លាយ ដែលមិនធ្វើនូវកិច្ចការដែលជាក់ស្ដែង ហើយដោយសារតែបងស្រីលួ បានដឹងអំពីរឿងនេះ ខ្ញុំឆ្ងល់ថាហេតុអ្វីបានជាគាត់មិនធ្វើការផ្លាស់ប្ដូរមួយចំនួន ឬបណ្ដេញបងស្រីសាងចេញទៅ។ ខ្ញុំចង់និយាយអ្វីមួយទៅកាន់គាត់ ប៉ុន្តែ ដោយសារតែខ្ញុំទើបតែចាប់ផ្ដើមបំពេញភារកិច្ចនេះ ដូច្នេះ ខ្ញុំមិនសូវស្គាល់បងស្រីសាង ច្រើននោះឡើយ។ បើខ្ញុំនិយាយអ្វីមួយដោយផ្ទាល់ បងស្រីលួ អាចរិះគន់ខ្ញុំដែលនិយាយមិនបានគិត និងមិនប្រព្រឹត្តចំពោះអ្នកដទៃដោយក្ដីស្រឡាញ់។ ដោយគិតបែបនេះ ខ្ញុំបានចែករំលែកគំនិតខ្ញុំជាមួយបងស្រីលួ ដោយប្រយោល ប៉ុន្តែគាត់មិនយកចិត្តទុកដាក់ច្រើនឡើយ ហើយបានសុំឲ្យខ្ញុំជួយបងស្រីសាង ដោយចេញពីក្ដីស្រឡាញ់។ ខ្ញុំបានគិតថា «បងស្រីលួ ត្រូវតែដឹងអំពីគោលការណ៍សម្រាប់ការដកអ្នកដឹកនាំចេញ ដូច្នេះ បើខ្ញុំលើកឡើងអំពីការនេះម្ដងទៀត តើគាត់នឹងមិនគិតថា ខ្ញុំកំពុងតែនិយាយថា គាត់មិនធ្វើកិច្ចការជាក់ស្ដែងទេឬអី? ហើយគាត់នឹងប្រាកដជាគិតថា ខ្ញុំបង្កបញ្ហាច្រើនពេក ហើយខ្ញុំពិបាកចុះសម្រុងជាមួយ។ បើការនេះបង្កឲ្យមានជម្លោះរវាងពួកយើង តើយើងនឹងបំពេញភារកិច្ចរបស់យើង ក្នុងនាមជាដៃគូ នៅពេលអនាគតម្ដេចកើតទៅ?» នាពេលនោះ ខ្ញុំបានសម្រេចចិត្តមិននិយាយអ្វីទៀតឡើយ។

ខ្ញុំបានប្រកបគ្នាជាមួយបងស្រីសាង ជាច្រើនដង ដើម្បីលាតត្រដាង និងវិភាគទៅលើបញ្ហារបស់គាត់។ គាត់មិនគ្រាន់តែបដិសេធមិនទទួលយកប៉ុណ្ណោះទេ ប៉ុន្តែគាត់ថែមទាំងឈ្លោះប្រកែកជាមួយខ្ញុំទៀតផង។ ក្រោយមកទៀត មានបងប្អូនប្រុសស្រីខ្លះបានចាប់ផ្ដើមរាយការណ៍ថា បងស្រីសាង មិនកំពុងធ្វើកិច្ចការបែបជាក់ស្ដែងឡើយ។ នោះជាពេលដែលខ្ញុំបានដឹងថា បញ្ហារបស់បងស្រីសាង ពិតជាធ្ងន់ធ្ងរ ហើយបើយើងមិនដោះស្រាយទាន់ពេលទេ នោះវានឹងពន្យារពេលដល់កិច្ចការនៃពួកជំនុំ និងច្រកចូលទៅក្នុងជីវិតរបស់បងប្អូនប្រុសស្រីនៃយើងមិនខាន។ ដូច្នេះ ខ្ញុំចាប់ផ្ដើមលើកឡើងអំពីការបណ្ដេញបងស្រីសាងចេញ ជាមួយបងស្រីលួ ម្ដងទៀត។ ប៉ុន្តែ បងស្រីលួ បាននិយាយថា «របាយការណ៍ទាំងនេះត្រូវបានប្រគល់ជូនដល់ថ្នាក់លើរបស់យើងហើយ។ សូមយើងរង់ចាំ រហូតដល់ពួកគេផ្ដល់ព័ត៌មានដល់យើងនៅថ្នាក់ក្រោមវិញ មុនពេលយើងបណ្ដេញនាងចេញ។» ខ្ញុំបានគិតថា «តាមរយៈរបាយការណ៍ និងការពិនិត្យមើលស្ថានការណ៍ យើងអាចឃើញថា បងស្រីសាង មិនបានធ្វើកិច្ចការជាក់ស្ដែង ធ្វើការបែបបង្រ្គប់កិច្ច ហើយនិយាយអំពីសេចក្តីរាក់កំផែល និងគោលលទ្ធិអស់រយៈពេលជាយូរមកហើយ។ យើងដឹងហើយថា គាត់ជាអ្នកដឹកនាំក្លែងក្លាយ ដូច្នេះ បើស្របតាមគោលការណ៍ គាត់គួរតែត្រូវបានបណ្ដេញចេញកាន់តែឆាប់កាន់តែល្អ។» យើងជាអ្នកដឹកនាំថ្នាក់ស្រុក ហើយអ្នកដឹកនាំក្លែងក្លាយម្នាក់បានលេចឡើងនៅក្នុងពួកជំនុំ ប៉ុន្តែជាជាងដោះស្រាយឲ្យទាន់ពេល យើងបែរជារុញបញ្ហានោះទៅកាន់ថ្នាក់លើរបស់យើងវិញ។ តើនេះមិនមែនជាការពន្យារពេល និងបណ្ដោយឲ្យអ្នកដឹកនាំក្លែងក្លាយបន្តបង្កការខូចខាតដល់បងប្អូនប្រុសស្រីរបស់យើងទេឬ? ការនេះគ្មានអ្វីក្រៅពីឈរនៅខាងសាតាំង ហើយប្រឆាំងនឹងព្រះជាម្ចាស់ឡើយ! នេះជាបញ្ហាដ៏ធ្ងន់ធ្ងរណាស់! ខ្ញុំចង់និយាយអំពីរឿងនេះម្ដងទៀតទៅកាន់បងស្រីលួ ប៉ុន្តែ ខ្ញុំបានគិតថា «លើកចុងក្រោយដែលខ្ញុំបានលើកឡើងអំពីរឿងនេះ គាត់មិនចង់ដកបងស្រីសាង ចេញឡើយ ហើយបានប្រាប់ខ្ញុំឲ្យប្រព្រឹត្តចំពោះគាត់ដោយក្ដីស្រឡាញ់ទៀត។ ខ្ញុំបានឃើញថា ពួកគាត់មានទំនាក់ទំនងជាមួយគ្នាយ៉ាងល្អ ដូច្នេះ បើខ្ញុំលើកឡើងពីបញ្ហានៃការដកបងស្រីសាង ចេញម្ដងទៀត នោះបងស្រីលួ អាចនិយាយថា ខ្ញុំដូចជាក្អេងក្អាងពេកហើយ។ មនុស្សដែលទើបតែកាន់ការងារថ្មីថ្មោង ត្រូវតែបញ្ជាក់ពីភាពស៊ូទ្រាំរបស់ខ្លួន ដូច្នេះ តើគាត់នឹងមិនគិតថា ខ្ញុំកំពុងតែសម្ញែងទេឬអី? ខ្ញុំបានសម្រេចចិត្តមិននិយាយអ្វីឡើយ។ យ៉ាងហោចណាស់ ថ្នាក់លើរបស់យើងកំពុងតែស៊ើបអង្កេត និងពិនិត្យមើលការពិតហើយ។ រង់ចាំតែពីរបីថ្ងៃ វាគ្មានអ្វីធំដុំឡើយ។ ដូច្នេះ ខ្ញុំក៏ទប់ចិត្ត ទប់មាត់មិននិយាយអ្វីនោះទេ។ ពីរបីថ្ងៃក្រោយមក បន្ទាប់ពីថ្នាក់លើរបស់យើងបានស៊ើបអង្កេតអំពីរឿងរ៉ាវ ពួកគេបានដោះស្រាយជាមួយយើងយ៉ាងចាស់ដៃសម្រាប់ការមិនចាត់ការទាន់ពេលជាមួយអ្នកដឹកនាំក្លែងក្លាយ ដោយនិយាយថា យើងបានរាំងស្ទះ និងបង្អាក់ដល់កិច្ចការនៃពួកជំនុំ និងបានពន្យារពេលដល់ច្រកចូលទៅក្នុងជីវិតរបស់បងប្អូនប្រុសស្រី។ ពួកគេបាននិយាយថា ការនេះកំពុងចូលដៃជាមួយសាតាំង និងបង្កការខូចខាតដល់បងប្អូនប្រុសស្រីរបស់យើងហើយ។ ដោយឮបែបនេះ ខ្ញុំពិបាកចិត្តយ៉ាងខ្លាំង។ ខ្ញុំបានដឹងថា ខ្ញុំមិនបានអនុវត្តតាមសេចក្តីពិតដែលខ្ញុំបានដឹងយ៉ាងច្បាស់ ហើយខ្ញុំមិនបានប្រកាន់ខ្ជាប់តាមគោលការណ៍ឡើយ។ ខ្ញុំបានគ្របបាំងអ្នកដឹកនាំក្លែងក្លាយ។ ខ្ញុំកំពុងតែការពារគាត់ទៅវិញ។ ដូច្នេះ ខ្ញុំក៏បានបណ្ដេញគាត់ចេញភ្លាមៗ។ តែក្រោយមក ខ្ញុំគ្រាន់តែមានអារម្មណ៍ស្ដីបន្ទោសខ្លួនឯង និងមិនស្រួលចិត្តបន្ដិច ហើយខ្ញុំមិនយកឱកាសនោះ ដើម្បីឆ្លុះបញ្ចាំងមើលខ្លួនឯងថែមទៀតឡើយ។ ក្រោយមកខ្ញុំរកឃើញថា បងស្រីលួតែងតែនិយាយសេចក្តីរាក់កំផែល និងគោលលទ្ធិនៅក្នុងការប្រជុំ និងដឹងថា គាត់មិនអាចដោះស្រាយបញ្ហា និងទុក្ខលំបាករបស់បងប្អូនប្រុសស្រីឡើយ។ ពេលខ្ញុំលើកឡើងអំពីបញ្ហា និងចំណុចខ្វះចន្លោះខ្លះៗរបស់គាត់ គាត់មិនព្រមទទួលយកឡើយ ហើយបែរជាព្យាយាមឈ្លោះប្រកែកជាមួយខ្ញុំទៅវិញ។ កិច្ចការដែលគាត់ទទួលខុសត្រូវ គ្មានសម្រេចបានអ្វីឡើយ ហើយពេលដែលថ្នាក់លើរបស់យើងបានលួសកាត់ និងដោះស្រាយជាមួយគាត់ គាត់មិនព្រមទទួលយកទេ។ គាត់ក្លាយជាអវិជ្ជមាន និងខ្ជីខ្ជានៅក្នុងការងារ ផុងជ្រៅនៅក្នុងការរអ៊ូរទាំ និងការយល់ច្រឡំ។ នាពេលនោះ ខ្ញុំចង់លាតត្រដាងពីសភាពរបស់គាត់ តែខ្ញុំបានដឹងថា ក្នុងនាមជាដៃគូរបស់គាត់ ខ្ញុំក៏ត្រូវទទួលខុសត្រូវផងដែរ បើយើងមិនធ្វើការងាររបស់យើងបានល្អនោះ ហើយបើខ្ញុំវិភាគអំពីបញ្ហារបស់គាត់ គាត់នឹងនិយាយថា ខ្ញុំកំពុងតែយល់ច្រឡំហើយ ដូច្នេះ ខ្ញុំក៏មិនហ៊ានធ្វើទៅ។ ផ្ទុយទៅវិញ ខ្ញុំគ្រាន់តែព្យាយាមលួងចិត្ត និងលើកទឹកចិត្តគាត់មិនឲ្យមានអារម្មណ៍អវិជ្ជមានប៉ុណ្ណោះ។ ប៉ុន្តែ ក្រោយមក ខ្ញុំបានដឹងថា បងស្រីលួនៅតែមិនផ្លាស់ប្ដូរដដែល។ គាត់គ្មានការស្គាល់ខ្លួនឯងទាល់តែសោះ! បើអ្វីៗនៅតែបន្តបែបនេះ នោះវានឹងមានតែពន្យារពេលកិច្ចការនៃពួកជំនុំ និងបង្កការខូចខាតដល់បងប្អូនប្រុសស្រីរបស់យើងប៉ុណ្ណោះ។ ខ្ញុំបានដឹងថា ខ្ញុំត្រូវតែរាយការណ៍រឿងទាំងនេះដល់ថ្នាក់លើរបស់យើងឲ្យបានឆាប់កាន់តែល្អ។ ចៃដន្យអី ពួកជំនុំក៏កំពុងតែធ្វើការស្ទង់មតិទូទៅផងដែរ ហើយថ្នាក់លើរបស់យើងបានសុំឲ្យខ្ញុំសរសេរនូវការវាយតម្លៃមួយអំពីបងស្រីលួ។ ខ្ញុំក៏ត្រៀមខ្លួនសរសេរ តែនឹកចាំថា បងប្អូនប្រុសស្រីភាគច្រើនខ្វះនូវការយល់ដឹងចំពោះគាត់ ហើយពួកគេបានគាំទ្រគាត់។ ដូច្នេះ បើខ្ញុំប្រថុយរាយការណ៍អំពីបញ្ហារបស់បងស្រីលួ តើពួកគេនឹងនិយាយថា ខ្ញុំកំពុងតែមានគម្រោងអាក្រក់ ដោយចង់ដកគាត់ចេញ ដើម្បីឲ្យខ្ញុំអាចអារកាត់លើរឿងគ្រប់យ៉ាងតែម្នាក់ឯងដែរឬទេ? ជាងនេះទៀត យើងជាដៃគូនៅក្នុងភារកិច្ចរបស់យើង ហើយគាត់បានធ្វើរឿងជាច្រើន ដើម្បីជួយខ្ញុំ។ បើគាត់ត្រូវបានបណ្ដេញចេញមែន តើគាត់នឹងមិនស្អប់ខ្ញុំទេឬ? ខ្ញុំបានគិតចុះគិតឡើង ហើយនៅទីបំផុត ក៏សម្រេចចិត្តថា ខ្ញុំនឹងមើលរំលងសេចក្តីលម្អិតអំពីការដែលគាត់មិនធ្វើកិច្ចការជាក់ស្ដែង ឬទទួលយកសេចក្តីពិត។ ប៉ុន្តែ ក្រោយពេលផ្ញើការវាយតម្លៃរបស់ខ្ញុំរួចមក ខ្ញុំមិនអាចរម្ងាប់អារម្មណ៍មិនស្រួលក្នុងចិត្តខ្ញុំបានឡើយ។ ខ្ញុំបានដឹងថា ខ្ញុំកំពុងតែគ្របបាំងការពិត និងបោកបញ្ឆោតព្រះជាម្ចាស់ និងមានអារម្មណ៍កាន់តែងងឹតខាងវិញ្ញាណ។ ខ្ញុំតែងតែងងុយគេង ពេលខ្ញុំអានព្រះបន្ទូលរបស់ព្រះជាម្ចាស់ ហើយខ្ញុំមិនទទួលបានការបំភ្លឺ ឬការស្រាយបំភ្លឺចេញពីការប្រកបគ្នានៅក្នុងការប្រជុំឡើយ។ ខ្ញុំមិនអាចរកឃើញបញ្ហាណាមួយដែលបងប្អូនប្រុសស្រីរបស់ខ្ញុំមានទេ។ ខ្ញុំបានធ្វើការឲ្យតែបានៗជារៀងរាល់ថ្ងៃ ដោយគ្មានថាមពលសូម្បីតែបន្ដិច ហើយខ្ញុំមានអារម្មណ៍ថា ព្រះជាម្ចាស់បានបោះបង់ខ្ញុំចោលហើយ។

ក្រោយមក ថ្នាក់លើរបស់យើងបានពិនិត្យមើលរឿងរ៉ាវទាំងនេះ ហើយបងស្រីលួត្រូវបានបណ្ដេញចេញ ក្នុងនាមជាអ្នកដឹកនាំក្លែងក្លាយ ដែលមិនបានធ្វើកិច្ចការជាក់ស្ដែង។ ខ្ញុំមានអារម្មណ៍អាម៉ាស់យ៉ាងខ្លាំង ហើយក៏ស្ដីបន្ទោសខ្លួនឯងដែរកាលគ្រានោះ ជាពិសេស ពេលដែលខ្ញុំបានគិតអំពីព្រះបន្ទូលរបស់ព្រះជាម្ចាស់ «អ្នករាល់គ្នានឹងរកឃើញមនុស្សល្អជាច្រើននៅក្នុងសង្គម ដែលនិយាយដោយឥរិយាបថក្រអឺតក្រទម ហើយទោះបីជាពួកគេមើលពីខាងក្រៅហាក់ដូចជាមិនបានធ្វើអាក្រក់ធំដុំក៏ដោយ បើគិតឱ្យស៊ីជម្រៅទៅ ពួកគេមានសភាពបោកបញ្ឆោត និងរប៉ិលរប៉ូច។ ជាពិសេស ពួកគេអាចដឹងថាត្រូវធ្វើបែបណា ហើយពួកគេមានភាពរលូន និងលក្ខណៈលោកិយនៅក្នុងការនិយាយរបស់ពួកគេ។ ដូចដែលខ្ញុំឃើញអ៊ីចឹង «បុគ្គលល្អ» បែបនេះ គឺជាមនុស្សក្លែងក្លាយ ជាមនុស្សលាក់ពុត។ បុគ្គលបែបនេះគ្រាន់តែធ្វើពុតជាល្អប៉ុណ្ណោះ។ អស់អ្នកដែលជាប់ចិត្តនឹងមធ្យោបាយដ៏រីករាយគឺជាមនុស្សអាក្រក់បំផុត។ ពួកគេព្យាយាមមិនបំពាននរណាម្នាក់ឡើយ ពួកគេជាអ្នកផ្គាប់ចិត្តមនុស្ស ពួកគេចូលចុះជាមួយអ្វីៗទាំងឡាយ ហើយគ្មាននរណាម្នាក់អាចដោះស្រាយជាមួយពួកគេបានឡើយ។ បុគ្គលបែបនោះ គឺជាសាតាំងរស់!» («មានតែការអនុវត្តសេចក្ដីពិតប៉ុណ្ណោះទើបមនុស្សម្នាក់អាចដោះច្រវាក់នៃនិស្ស័យពុករលួយចេញបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បើកសម្ដែងថា អ្នកផ្គាប់ចិត្តមនុស្សគឺជាមនុស្សអាក្រក់ និងមានកលល្បិចបំផុត ថាពួកគេគឺជាសាតាំងដែលកំពុងមានជីវិត។ ខ្ញុំបានទទួលស្គាល់ថា ខ្ញុំគឺបែបនោះមែន។ ខ្ញុំបានដឹងថា បងស្រីលួ គឺជាអ្នកដឹកនាំក្លែងក្លាយម្នាក់ក្នុងពេលមួយរយៈ ប៉ុន្តែ ដើម្បីការពារដល់ទំនាក់ទំនងរបស់ខ្ញុំជាមួយគាត់ និងខ្លួនឯង ខ្ញុំបែរជាជ្រើសរើសប្រមាថព្រះជាម្ចាស់ និងមិនអនុវត្តតាមសេចក្តីពិតទៅវិញ។ ខ្ញុំបានគ្របបាំងអ្នកដឹកនាំក្លែងក្លាយម្ដងទៀត បានប្រមាថនិស្ស័យរបស់ព្រះជាម្ចាស់ និងបានប្រព្រឹត្តអំពើរំលង។ ខ្ញុំមានអារម្មណ៍ថា ខ្ញុំត្រូវចប់ហើយ ថាព្រះជាម្ចាស់នឹងមិនសង្រ្គោះមនុស្សដូចជាខ្ញុំឡើយ។ ខ្ញុំបានរស់នៅក្នុងភាពទុគ៌ត និងភាពអវិជ្ជមានអស់រយៈពេលពីរបីថ្ងៃ។ ខ្ញុំលែងចាប់អារម្មណ៍ចង់ធ្វើអ្វីទាំងអស់។ តែក្រោយមក ខ្ញុំបាននឹកចាំអំពីព្រះបន្ទូលរបស់ព្រះជាម្ចាស់៖ «មិនថាអ្នកបានធ្វើខុសច្រើនប៉ុណ្ណា មិនថាអ្នកបានវង្វេងឆ្ងាយប៉ុនណា ឬធ្វើខុសធ្ងន់ធ្ងរប៉ុណ្ណានោះទេ សូមកុំទុកឲ្យបន្ទុកទាំងនេះក្លាយជាបន្ទុក ឬសំពាយដ៏ធ្ងន់លើសទំងន់ដែលអ្នកត្រូវស្ពាយទៅតាមខ្លួន ក្នុងការតាមស្វែងយល់អំពីព្រះជាម្ចាស់របស់អ្នកនោះឡើយ។ ចូរបន្តដំណើរទៅមុខទៀត។ ព្រះជាម្ចាស់រក្សាទុកសេចក្តីសង្គ្រោះរបស់មនុស្សនៅក្នុងព្រះហឫទ័យរបស់ព្រះអង្គគ្រប់ពេលវេលា គឺទ្រង់មិនដែលប្រែប្រួលឡើយ។ នេះគឺជាផ្នែកដ៏មានតម្លៃបំផុតនៃសារជាតិរបស់ព្រះជាម្ចាស់» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានសញ្ជឹងគិតទៅលើព្រះបន្ទូលទាំងនេះម្ដងហើយម្ដងទៀត ហើយខ្ញុំមានអារម្មណ៍ថា គ្រប់ទាំងព្រះបន្ទូល និងឃ្លាឃ្លោងមានបង្កប់នូវសេចក្តីមេត្តាករុណា និងសេចក្តីសង្ឃឹមសម្រាប់ខ្ញុំ។ ទោះបីជាសេចក្តីអាក្រក់របស់ខ្ញុំបានប្រមាថនិស្ស័យរបស់ព្រះជាម្ចាស់ក៏ដោយ ក៏ព្រះជាម្ចាស់នៅតែប្រើប្រាស់ព្រះបន្ទូលរបស់ទ្រង់ ដើម្បីកម្សាន្តចិត្តខ្ញុំ លើកទឹកចិត្តខ្ញុំ និងប្រាប់ខ្ញុំឲ្យបន្តដំណើរទៅមុខទៀតដែរ។ ខ្ញុំមានអារម្មណ៍អរព្រះគុណទ្រង់យ៉ាងខ្លាំង និងប្រាប់ខ្លួនឯងថា ខ្ញុំមិនអាចអវិជ្ជមានតទៅទៀតឡើយ។ គ្រប់កន្លែងដែលខ្ញុំបានដួល ខ្ញុំត្រូវតែក្រោកឈរឡើងវិញ។ ខ្ញុំគួរតែឆ្លុះបញ្ចាំង យល់ពីបញ្ហារបស់ខ្ញុំ និងស្វែងរកសេចក្តីពិត ដើម្បីដោះស្រាយបញ្ហាទាំងនោះ។

ក្រោយមក ខ្ញុំបានអានបទគម្ពីរមួយទៀតចេញពីព្រះបន្ទូលរបស់ព្រះជាម្ចាស់៖ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបានបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចប្រតិបត្តិសេចក្ដីពិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចប្រតិបត្តិសេចក្ដីពិតបានដោយខ្ជាប់ខ្ជួនដែរឬទេ? តើអ្នករឹងមាំគ្រប់គ្រាន់ដើម្បីតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងបង្ហាញពីសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឲ្យបំណងព្រះហឫទ័យរបស់ខ្ញុំ ចាក់បំពេញទៅក្នុងខ្លួនឯងបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ជាងគេបំផុតនេះហើយឬនៅ? តើអ្នកជាមនុស្សម្នាក់ដែលធ្វើតាមព្រះហឫទ័យរបស់ខ្ញុំមែនទេ? ចូរសួរខ្លួនឯងនូវសំណួរទាំងអស់នេះ ហើយគិតអំពីសំណួរទាំងនេះឲ្យបានញឹកញាប់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ក្រោយបានអានព្រះបន្ទូលរបស់ព្រះជាម្ចាស់ ខ្ញុំមានអារម្មណ៍ឈឺចុកចាប់យ៉ាងខ្លាំង។ ខ្ញុំបានឃើញថា ខ្ញុំគ្មានអ្វីក្រៅពីជាអ្នកផ្គាប់ចិត្តមនុស្សដ៏វៀចវេរ មានល្បិចម្នាក់នោះទេ។ ដោយប្រឈមជាមួយបញ្ហា ខ្ញុំបានធ្វើអ្វីៗគ្រប់យ៉ាងដែលខ្ញុំអាចធ្វើបាន ដើម្បីការពារខ្លួនឯង ហើយមិនបានគិតគូរដល់ផលប្រយោជន៍នៃព្រះដំណាក់របស់ព្រះជាម្ចាស់ទេ ហើយខ្ញុំក៏មិនមានញាណនៃការទទួលខុសត្រូវ ឬបន្ទុកនៅក្នុងភារកិច្ចរបស់ខ្ញុំដែរ។ ខ្ញុំគួរតែបានដោះស្រាយបញ្ហានេះទាន់ពេល នៅពេលដែលអ្នកដឹកនាំក្លែងក្លាយបានបង្ហាញខ្លួន តែផ្ទុយទៅវិញ ខ្ញុំបែរជាការពារខ្លួនឯង ហើយខ្លាចធ្វើឲ្យបងស្រីលួ អន់ចិត្តទៅវិញ ខ្ញុំខ្លាចពេកហើយក្នុងការអនុវត្តតាមសេចក្តីពិត ឬលាតត្រដាង និងរាយការណ៍ពីអ្នកដឹកនាំក្លែងក្លាយនោះ។ ខ្ញុំមានចេតនាលាក់បាំងសេចក្តីពិត ហើយគ្របបាំងវា ដើម្បីការពារគាត់។ លទ្ធផលដែលទទួលបានគឺថា គ្រប់ផ្នែកនៃកិច្ចការពួកជំនុំត្រូវបានរងផលប៉ះពាល់ ហើយបងប្អូនប្រុសស្រីរបស់ខ្ញុំបានខ្វះនូវជីវិតនៃពួកជំនុំបែបធម្មតា។ ដំណាក់របស់ព្រះជាម្ចាស់បានផ្ទុកផ្ដាក់ភារកិច្ចដ៏សំខាន់បែបនេះដល់ខ្ញុំ ប៉ុន្តែ ពេលដែលមានអ្នកដឹកនាំក្លែងក្លាយបង្ហាញខ្លួននៅក្នុងពួកជំនុំ ខ្ញុំបែរជាក្បត់គោលការណ៍នៃសេចក្តីពិត ដើម្បីការពារដល់ផលប្រយោជន៍របស់ខ្ញុំ ដោយឈរជាមួយសាតាំង និងការពារពួកវាម្ដងហើយម្តងទៀតទៅវិញ។ ខ្ញុំបានដឹងយ៉ាងច្បាស់ថា កិច្ចការនៃពួកជំនុំនឹងរងការខូចខាត ប៉ុន្តែខ្ញុំមិនអនុវត្តតាមសេចក្តីពិត ឬប្រកាន់ខ្ជាប់តាមសេចក្តីសុចរិតឡើយ។ គ្រប់ពេលដែលខ្ញុំអាចធ្វើឲ្យនរណាម្នាក់អន់ចិត្ត ខ្ញុំបានបោះបង់ចោលគោលការណ៍នៃសេចក្តីពិត។ ខ្ញុំកំពុងតែប្រព្រឹត្តដោយអាត្មានិយម គិតតែពីផលប្រយោជន៍ផ្ទាល់ខ្លួនប៉ុណ្ណោះ។ តើការធ្វើបែបនេះមិនរាំងស្ទះ និងបង្អាក់ដល់កិច្ចការនៃដំណាក់របស់ព្រះជាម្ចាស់ និងជាការចូលដៃជាមួយសាតាំងទេឬ? ខ្ញុំមិនហ៊ានអនុវត្តតាមសេចក្ដីពិត ឬប្រកាន់ខ្ជាប់តាមគោលការណ៍ឡើយ។ ខ្ញុំគ្មានមនសិការនៃសេចក្តីសុចរិតសោះឡើយ។ តើខ្ញុំស័ក្ដិសមក្លាយជាអ្នកដឹកនាំពួកជំនុំម្ដេចកើតទៅ? ខ្ញុំអាត្មានិយម គួរឲ្យស្អប់ខ្ពើម វៀចវេរ បោកបញ្ឆោត និងចង្អៀតចង្អល់! ជាពិសេស វាឈឺផ្សាខ្លាំង ពេលដែលខ្ញុំពិចារណាទៅលើព្រះបន្ទូលរបស់ព្រះដែលចែងថា ព្រះជាម្ចាស់ស្អប់ និងខ្ពើមរអើមអ្នកផ្គាប់ចិត្តមនុស្ស ហើយទ្រង់មិនសង្រ្គោះពួកគេឡើយ ហើយសេចក្តីអធិប្បាយចែងម្ដងហើយម្ដងទៀតថា ដំណាក់របស់ព្រះជាម្ចាស់មិនទទួលយកអ្នកផ្គាប់ចិត្តមនុស្សមកធ្វើជាអ្នកដឹកនាំជាដាច់ខាត ដោយសារតែពួកគេមានដួងចិត្តអាក្រក់ ហើយមានតែបង្កការខូចខាតដល់ដំណាក់របស់ព្រះជាម្ចាស់ និងបងប្អូនប្រុសស្រីរបស់ពួកគេប៉ុណ្ណោះ។ តាមរយៈការការពារ និងការគ្របបាំងអ្នកដឹកនាំក្លែងក្លាយ ខ្ញុំបានប្រមាថព្រះជាម្ចាស់ និងបានប្រមាថនិស្ស័យរបស់ទ្រង់រួចទៅហើយ ដូច្នេះ ខ្ញុំបានចូលចំពោះព្រះជាម្ចាស់ និងអធិស្ឋានទៅកាន់ទ្រង់ថា៖ «ឱព្រះជាម្ចាស់អើយ ទូលបង្គំបានបំពានបំណងព្រះហឫទ័យរបស់ទ្រង់ម្ដងហើយម្ដងទៀត។ ទូលបង្គំបានដឹងយ៉ាងច្បាស់អំពីសេចក្តីពិត តែបែរជាមិនអនុវត្តតាម ហើយបង្កការខូចខាតដល់កិច្ចការនៃពួកជំនុំទៅវិញ។ ទូលបង្គំព្រមទទួលយកការដាក់បណ្ដាសា និងការដាក់ទោសរបស់ទ្រង់។ មិនថានៅថ្ងៃខាងមុខ ទ្រង់ប្រព្រឹត្តចំពោះទូលបង្គំបែបណាឡើយ ក៏ទូលបង្គំព្រមស្ដាប់បង្គាប់ និងប្រែចិត្តចំពោះទ្រង់ដែរ។»

ខ្ញុំចាប់ផ្ដើមឆ្ងល់ថា ហេតុអ្វីបានជាខ្ញុំព្យាយាមផ្គាប់ចិត្តមនុស្ស ហើយមិនអាចអនុវត្តតាមសេចក្តីពិត ពេលដែលមានរឿងហេតុកើតឡើងចំពោះខ្ញុំអ៊ីចឹង។ តើវាជាអ្វីទៅដែលកំពុងតែត្រួតត្រាខ្ញុំនោះ? ក្រោយមក ខ្ញុំបានអានបទគម្ពីរមួយចេញពីព្រះបន្ទូលរបស់ព្រះជាម្ចាស់៖ «សាតាំងធ្វើឱ្យមនុស្សពុករលួយតាមរយៈការអប់រំ និងឥទ្ធិពលនៃរដ្ឋាភិបាលថ្នាក់ជាតិ មនុស្សល្បីល្បាញ និងមនុស្សអស្ចារ្យ។ ពាក្យសម្តីស្មោកគ្រោករបស់ពួកគេ បានក្លាយទៅជាធម្មជាតិនៃជីវិតរបស់មនុស្ស។ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ ជាឃ្លាមួយដ៏ល្បីរបស់សាតាំងដែលត្រូវបានបញ្ចូលទៅក្នុងគ្រប់គ្នា ហើយវាក្លាយជាជីវិតរស់នៅរបស់មនុស្ស។ មានពាក្យផ្សេងទៀតនិយាយពីជីវិតរស់នៅរបស់អ្នកទស្សនៈវិទូផ្សេងៗដែលមានលក្ខណៈបែបដូច្នេះដែរ។ សាតាំងប្រើប្រាស់ភាពល្អប្រសើរនៃទំនៀមទំលាប់វប្បធម៌បុរាណមកអប់រំមនុស្ស បណ្តាលឱ្យមនុស្សជាតិធ្លាក់់ចុះ ហើយហ៊ុំព័ទ្ធដោយរណ្ដៅនៃសេចក្តីហីនវិនាស ហើយនៅទីបំផុតគេនឹងត្រូវបានបំផ្លាញដោយព្រះជាម្ចាស់ ព្រោះតែពួកគេបម្រើសាតាំង ហើយតតាំងនឹងព្រះជាម្ចាស់។ ... នៅតែមានថ្នាំពុលអាក្រក់ជាច្រើននៅក្នុងជីវិតរបស់មនុស្ស ពួកគេមិនមានសេចក្តីពិតទាល់តែសោះនៅក្នុងកិរិយាមាយាទ និងអាកប្បកិរិយារបស់ពួកគេ។ ជាឧទាហរណ៍ ទស្សនវិជ្ជាសម្រាប់ជីវិតរស់នៅ របៀបដែលពួកគេធ្វើកិច្ចការ សុភាសិតដែលនៅក្នុងជីវិតរបស់ពួកគេទាំងអស់ត្រូវបានបំពុលពេញដោយថ្នាំពុលនៃនាគដ៏ធំមានសម្បុរក្រហមដែលមកពីសាតាំង ហើយគ្រប់អ្វីៗដែលហូរចេញមកពីឆ្អឹង និងឈាមរបស់គេគឺសុទ្ធតែចេញមកពីសាតាំង។ មន្រ្តីដែលកាន់ការទាំងអស់ អ្នកដែលក្តោបក្តាប់អំណាច ហើយនិងអ្នកដែលដែលបំពេញកិច្ចការជាច្រើន មាននូវមាគ៌ា និងអាថ៌កំបាំងររៀងៗខ្លួន ពីភាពជោគជ័យរបស់ពួកគេ។ តើអាថ៌កំបាំងទាំងនោះមិនមែនជាតំណាងយ៉ាងឥតខ្ចោះ ដែលតំណាងឱ្យជីវិតរបស់ពួកគេទេឬ? ពួកគេបានធ្វើកិច្ចការធំៗជាច្រើននៅលើផែនដីនេះ ហើយគ្មាននរណាម្នាក់អាចមើលឃើញពីគ្រោងការណ៍ និងល្បិចកល្បទុច្ចរិតរបស់ពួកគេ ដែលនៅខាងក្រោយទាល់តែសោះ។ នេះបង្ហាញពីរបៀបដែលគេប្រើកលល្បិច និងភាពពិសពុលនៃសារជាតិរបស់ពួកគេថា វាយ៉ាងណា។ មនុស្សជាតិត្រូវបានធ្វើឱ្យពុករលួយយ៉ាងសម្បើមពីសំណាក់សាតាំង។ ភាពពិសពុលរបស់សាតាំងត្រូវបានបង្ហូរចេញមកតាមរយៈឈាមនៃបុគ្គលគ្រប់គ្នា ដែលយើងអាចមើលឃើញថា ធម្មជាតិរបស់គេ គឺពុករលួយ អាក្រក់ ហើយប្រតិកម្មនិយម និងត្រូវបានបំពេញ និងបំពុលដោយទស្សនវិជ្ជារបស់សាតាំង គឺជាធម្មជាតិដែលក្បត់នឹងព្រះជាម្ចាស់ទាំងស្រុង។ នេះហើយជាមូលហេតុដែលមនុស្សបដិសេដ ហើយប្រឆាំងទាស់នឹងព្រះជាម្ចាស់ទៅវិញ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ក្រោយបានអានព្រះបន្ទូលរបស់ព្រះជាម្ចាស់រួចមក ខ្ញុំបានរកឃើញឫសគល់ដែលនាំឲ្យខ្ញុំប្រព្រឹត្តដូចជាអ្នកផ្គាប់ចិត្តមនុស្ស។ នោះគឺដោយសារតែតាំងពីខ្ញុំនៅក្មេង ខ្ញុំបានទទួលការអប់រំពីបក្សកុម្មុយនីស្តចិន ហើយគំនិតខ្ញុំបានពេញដោយទស្សនវិជ្ជា តក្កៈ និងច្បាប់ទម្លាប់ខាងលោកីយ៍គ្រប់ប្រភេទ ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «មនុស្សមិនមែនជាពួកបរិសុទ្ធទេ តើគេអាចរួចផុតពីកំហុសឆ្គងដូចម្ដេចបាន?» «នៅពេលអ្នកដឹងថាមានអ្វីមិនស្រួល យកល្អកុំនិយាយច្រើនពេក» និង «មនុស្សដែលយល់ដឹងពីស្ថានការ គឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា» «ការធ្វើមិនដឹងមិនឮចំពោះកំហុសរបស់មិត្តល្អធ្វើឱ្យទំនាក់ទំនងល្អ និងស្ថិតស្ថេរបានយូរ» ជាដើម។ ទស្សនៈទាំងនេះត្រូវបានចាក់ឫសយ៉ាងជ្រៅនៅក្នុងដួងចិត្តរបស់ខ្ញុំ ហើយខ្ញុំបានរស់នៅតាម។ ខ្ញុំកាន់តែក្រអឺតក្រទម រាប់ខ្លួនឯងជាសុចរិត អាត្មានិយម គួរឲ្យស្អប់ខ្ពើម វៀចវេរ និងបោកបញ្ឆោតគ្រប់ពេល។ ខ្ញុំបានយកទស្សនៈទាំងនេះជាបាវចនាប្រចាំជីវិតខ្ញុំ។ ដើម្បីចុះសម្រុងជាមួយមនុស្ស ខ្ញុំបានប្រយ័ត្នប្រយែងគ្រប់ពាក្យពេចន៍ និងការសម្ដែងចេញចំពោះអ្នកដទៃ ហើយខ្ញុំបានដោះស្រាយទំនាក់ទំនងរបស់ខ្ញុំជាមួយមនុស្សគ្រប់គ្នាយ៉ាងប្រុងប្រយ័ត្ន។ ខ្ញុំជាអ្នកផ្គាប់ចិត្តមនុស្ស ខ្ញុំបានដើរលើផ្លូវនៃភាពបង្គួរ ខ្ញុំមិនបានធ្វើឲ្យនរណាម្នាក់អន់ចិត្តឡើយ ខ្ញុំមិនហ៊ាននិយាយសេចក្តីពិត ឬប្រកាន់ខ្ជាប់តាមសេចក្តីសុចរិតទេ ហើយខ្ញុំបានរស់នៅ ដោយគ្មានសេចក្តីថ្លៃថ្នូរបន្ដិចសោះឡើយ។ ពេលដែលអ្នកដឹកនាំក្លែងក្លាយបង្ហាញខ្លួននៅក្នុងពួកជំនុំ ដោយខ្លាចធ្វើឲ្យបងស្រីលួ អន់ចិត្ត ខ្ញុំបានបោះបង់ចោលគោលការណ៍របស់ខ្ញុំ បានជ្រើសរើសធ្វើជាមនុស្សកំសាក ហើយបណ្ដោយឲ្យពួកគេបង្កការខូចខាតដល់បងប្អូនប្រុសស្រី និងរាំងស្ទះដល់កិច្ចការនៃព្រះដំណាក់របស់ព្រះជាម្ចាស់។ តើខ្ញុំអាចហៅខ្លួនឯងជាមនុស្សល្អម្នាក់ម្ដេចកើតទៅ? ខ្ញុំជា «មនុស្សល្អ» ដែលមានចិត្តខ្មៅ ជាទាសករដ៏គួរឲ្យស្អប់ខ្ពើមរបស់សាតាំង។ ខ្ញុំបានខ្វះនូវសេចក្តីក្លាហាន ឬសេចក្តីសុចរិត។ បើខ្ញុំបានវិភាគ និងជួយបងស្រី លួ បានមុននោះ គាត់ប្រហែលជាមិនបានធ្វើអំពើរំលងយ៉ាងច្រើនបែបនេះឡើយ កិច្ចការនៃព្រះដំណាក់របស់ព្រះជាម្ចាស់ និងច្រកចូលទៅក្នុងជីវិតរបស់បងប្អូនប្រុសស្រី ប្រហែលជាមិនត្រូវបានរាំងស្ទះ ហើយខ្ញុំក៏ប្រហែលជាមិនបានបំពាននិស្ស័យរបស់ព្រះជាម្ចាស់ដែរ។ ក្រោយមក នៅទីបំផុត ខ្ញុំបានឃើញថា ការរស់នៅតាមទស្សនវិជ្ជាខាងលោកីយ៍បែបសាតាំង និងការក្លាយជាអ្នកផ្គាប់ចិត្តមនុស្ស មានតែធ្វើបាបមនុស្ស ឬបំផ្លាញអ្នកដទៃ និងបំផ្លាញខ្លួនឯងតែប៉ុណ្ណោះ។ ចេញពីការបើកសម្ដែងអំពីសេចក្តីពិត នៅទីបំផុត ខ្ញុំអាចឃើញថា ទស្សនវិជ្ជា តក្កៈ និងច្បាប់ទម្លាប់ខាងលោកីយ៍បែបសាតាំងទាំងនេះមានតែបោកបញ្ឆោត និងធ្វើឲ្យមនុស្សពុករលួយប៉ុណ្ណោះ។ វាប្រឆាំងនឹងព្រះបន្ទូលរបស់ព្រះជាម្ចាស់ និងសេចក្តីពិត។ ពេលយើងរស់នៅតាមទស្សនវិជ្ជាបែបសាតាំងទាំងនេះ មិនថាមើលទៅយើងជាមនុស្សល្អ សុភាពរាបសា ឬស្រួលបែបណាឡើយ យើងនៅតែវៀចវេរ បោកបញ្ឆោត គួរឲ្យស្អប់ខ្ពើម និងគួរឲ្យសង្វេគដដែល។ បើយើងមិនអនុវត្តតាមសេចក្តីពិត ប្រែចិត្ត និងផ្លាស់ប្ដូរទេ នោះយើងនឹងត្រូវព្រះជាម្ចាស់បោះបង់ចោល និងលុបបំបាត់មិនខាន។

ក្រោយមក ខ្ញុំបានអានបទគម្ពីរមួយទៀតចេញពីព្រះបន្ទូលរបស់ព្រះជាម្ចាស់៖ «ធាតុពិត ព្រះជាម្ចាស់គឺស្មោះត្រង់ ហេតុដូច្នេះ ព្រះបន្ទូលរបស់ព្រះអង្គតែងតែអាចទុកចិត្តបានជានិច្ច។ លើសពីនេះទៅទៀត ទង្វើរបស់ព្រះជាម្ចាស់គឺគ្មានកំហុស និងមិនអាចប្រកែកបានឡើយ ដែលនេះជាមូលហេតុនាំឱ្យព្រះជាម្ចាស់ សព្វព្រះហឫទ័យនឹងមនុស្សទាំងឡាយដែលស្មោះត្រង់នឹងទ្រង់» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ការដែលព្រះជាម្ចាស់ស្នើមនុស្សឱ្យស្មោះត្រង់ បញ្ជាក់ថា ទ្រង់ពិតជាស្អប់អស់អ្នកណាដែលបោកបញ្ឆោត ហើយបញ្ជាក់ថា ទ្រង់មិនសព្វព្រះទ័យមនុស្សបោកបញ្ឆោតទេ។ ការពិតដែលថា ព្រះជាម្ចាស់មិនសព្វព្រះទ័យមនុស្សបោកបញ្ឆោត មានន័យថា ទ្រង់មិនសព្វព្រះទ័យសកម្មភាព និស្ស័យ និងបំណងចិត្តរបស់ពួកគេ។ មានន័យថា ទ្រង់មិនសព្វព្រះទ័យវិធីដែលពួកគេធ្វើអ្វីមួយទេ។ ដូច្នេះហើយ ប្រសិនបើយើងចង់ធ្វើឱ្យព្រះជាម្ចាស់សព្វព្រះហឫទ័យ នោះដំបូងឡើយ យើងត្រូវតែផ្លាស់ប្ដូរសកម្មភាពរបស់យើង និងវិធីដែលយើងរស់នៅជាមុនសិន» («ការអនុវត្តដ៏សំខាន់បំផុតនៃភាពជាបុគ្គលស្មោះត្រង់ម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «នៅពេលដែលអ្នកមានសេចក្ដីជំនឿ នៅពេលដែលអ្នកចូលមកចំពោះព្រះជាម្ចាស់ ប៉ុន្តែនៅតែរស់នៅក្នុងឥរិយាបថចាស់ដដែល តើជំនឿលើព្រះជាម្ចាស់របស់អ្នកមានន័យឬទេ? តើជំនឿនោះមានតម្លៃឬទេ? គោលដៅ និងគោលការណ៍នៃជីវិតរបស់អ្នក និងវិធីដែលអ្នករស់នៅមិនបានផ្លាស់ប្ដូរឡើយ ហើយរឿងតែមួយដែលធ្វើឱ្យអ្នកនៅលើអ្នកមិនជឿ គឺការទទួលស្គាល់របស់អ្នកចំពោះព្រះជាម្ចាស់។ អ្នកហាក់ដូចជាកំពុងតែដើរតាមព្រះជាម្ចាស់ ប៉ុន្តែនិស្ស័យជីវិតរបស់អ្នកនៅតែមិនបានផ្លាស់ប្ដូរបន្តិចសោះ។ នៅទីបញ្ចប់ អ្នកនឹងមិនត្រូវបានសង្គ្រោះឡើយ។ បើពិតជាដូច្នោះមែន តើនេះមិនមែនជាជំនឿឥតន័យ និងអំណរឥតន័យទេឬ?» («មានតែការអនុវត្តសេចក្ដីពិតប៉ុណ្ណោះទើបមនុស្សម្នាក់អាចដោះច្រវាក់នៃនិស្ស័យពុករលួយចេញបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ក្រោយបានអានព្រះបន្ទូលរបស់ព្រះជាម្ចាស់រួចមក ខ្ញុំបានឃើញថា ព្រះជាម្ចាស់ជាព្រះដែលមានសារជាតិស្មោះត្រង់។ ព្រះជាម្ចាស់សព្វព្រះទ័យមនុស្សទៀងត្រង់ ហើយស្អប់មនុស្សបោកបញ្ឆោត។ ពេលខ្ញុំបានរស់នៅតាមទស្សនវិជ្ជាបែបសាតាំងទាំងនេះ ទស្សនៈរបស់ខ្ញុំទៅលើអ្វីៗ និងរបៀបដែលខ្ញុំបានប្រព្រឹត្តខ្លួននោះ មិនបានផ្លាស់ប្ដូរទាល់តែសោះ។ ខ្ញុំគ្មានអ្វីខុសពីអ្នកមិនជឿឡើយ។ ទោះបីខ្ញុំបានជឿលើព្រះជាម្ចាស់អស់រយៈពេលជាច្រើនឆ្នាំក៏ដោយ ក៏ខ្ញុំនឹងមិនដែលទទួលបានសេចក្តីពិត ឬសេចក្ដីសង្រ្គោះដែរ។ មានតែអស់អ្នកដែលអនុវត្តតាមសេចក្តីពិត អ្នកដែលជាមនុស្សទៀងត្រង់ អ្នកដែលគ្មានការបោកបញ្ឆោតនៅក្នុងដួងចិត្តរបស់ពួកគេ អ្នកដែលមានសេចក្តីក្លាហានប្រកាន់ខ្ជាប់តាមគោលការណ៍នៃសេចក្តីពិត ដែលមានញាណនៃសេចក្តិយុត្តិធម៌ និងអ្នកដែលឈរនៅខាងព្រះជាម្ចាស់នៅក្នុងគ្រប់កិច្ចការ និងគិតគូរដល់បំណងព្រះហឫទ័យរបស់ព្រះជាម្ចាស់ប៉ុណ្ណោះ ទើបជាមនុស្សដែលព្រះជាម្ចាស់ស្រឡាញ់ និងជាមនុស្សដែលទ្រង់អាចសង្រ្គោះបាន! បន្ទាប់ពីបានយល់អំពីអ្វីដែលព្រះជាម្ចាស់តម្រូវរួចមក ខ្ញុំបានអធិស្ឋានទៅកាន់ព្រះជាម្ចាស់ និងស្បថស្បែថា ខ្ញុំនឹងប្រែចិត្ត អនុវត្តតាមសេចក្តីពិត និងក្លាយជាមនុស្សទៀងត្រង់ម្នាក់។

ពីរបីខែក្រោយមក ខ្ញុំបានរកឃើញថា បងប្រុសលីដែលជាដៃគូថ្មីរបស់ខ្ញុំ តែងតែនិយាយនូវសេចក្តីរាក់កំផែល និងគោលលទ្ធិ ហើយសម្ញែងនៅក្នុងការប្រជុំ។ ខ្ញុំបានប្រកបគ្នាជាមួយគាត់អំពីរឿងនេះជាច្រើនដង ប៉ុន្តែមិនឃើញមានការប្រសើរឡើងណាមួយឡើយ។ ដូច្នេះ ខ្ញុំបានប្រាប់ថ្នាក់លើរបស់យើងអំពីរឿងនេះ។ តែក្រោយមក ពួកគេបានសុំឲ្យខ្ញុំពិនិត្យពិច័យ និងលាតត្រដាងពីឥរិយាបថរបស់គាត់ ហើយខ្ញុំចាប់ផ្ដើមមានអារម្មណ៍អៀនប្រៀន។ ខ្ញុំមានអារម្មណ៍ខ្មាសអៀនអំពីរឿងទាំងនេះ ដោយសារតែបងប្រុសលី បានកំពុងតែបំពេញភារកិច្ចរបស់គាត់នៅទីនោះយូរជាងអ្នកឯទៀតៗ។ គាត់ត្រូវបានគេមើលឃើញថាជាចាស់ទុំម្នាក់ ហើយគាត់បានជួយកិច្ចការរបស់ខ្ញុំកាលពីមុនដែរ។ បើខ្ញុំលាតត្រដាងពីសភាពរបស់គាត់ តើគាត់នឹងគិតដូចម្ដេចចំពោះខ្ញុំ? តើគាត់នឹងអន់ចិត្តដែរឬទេ? ក្រោយមក ខ្ញុំបានអានបទគម្ពីរមួយនេះចេញពីព្រះបន្ទូលរបសព្រះជាម្ចាស់៖ «ប្រសិនបើអ្នកមានការជំរុញចិត្ត និងទស្សនៈយល់ឃើញអំពី «មនុស្សល្អ» អ្នកនឹងតែងតែដួលចុះ និងបរាជ័យនៅក្នុងបញ្ហានោះ។ បន្ទាប់មក តើអ្នកគប្បីធ្វើអ្វីខ្លះនៅក្នុងស្ថានភាពទាំងអស់នោះ? នៅពេលជួបរឿងបែបនេះ អ្នកត្រូវអធិស្ឋានទៅព្រះជាម្ចាស់។ ចូរទូលសុំទ្រង់ឱ្យប្រទានកម្លាំងដល់អ្នក និងឱ្យអ្នកអាចអនុវត្តតាមគោលការណ៍បាន ធ្វើអ្វីដែលអ្នកគួរធ្វើ ដោះស្រាយអ្វីៗស្របទៅតាមគោលការណ៍ រក្សាជំហររបស់អ្នក និងបង្ការគ្រោះថ្នាក់ណាមួយពីការទៅធ្វើការនៅដំណាក់របស់ព្រះជាម្ចាស់។ ប្រសិនបើអ្នកមិនអាចលះបង់ប្រយោជន៍ផ្ទាល់ខ្លួន កេរ្តិ៍ឈ្មោះ និងទស្សនៈអំពី «មនុស្សល្អ» បានទេ ហើយប្រសិនបើអ្នកធ្វើអ្វីដែលគួរធ្វើដោយភាពស្មោះត្រង់ ដោយគ្មានចិត្តងាករេ នោះអ្នកនឹងយកឈ្នះលើសាតាំង ហើយនឹងទទួលបានទិដ្ឋភាពនៃសេចក្ដីពិតនេះ» («មានតែពេលដែលអ្នកស្គាល់ខ្លួនឯងប៉ុណ្ណោះ ដែលអ្នកអាចស្វែងរកសេចក្ដីពិតបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ដោយបានអានបទគម្ពីរនេះចេញពីព្រះបន្ទូលរបស់ព្រះជាម្ចាស់ បានផ្ដល់ឲ្យខ្ញុំមានគំនិតច្បាស់លាស់ថា ការនេះបានកើតឡើងចំពោះខ្ញុំ ដោយសារតែព្រះជាម្ចាស់កំពុងតែល្បងលខ្ញុំ និងកំពុងផ្ដល់ឱកាសឲ្យខ្ញុំប្រែចិត្ត។ ព្រះជាម្ចាស់ចង់ទតឃើញពីរបៀបដែលខ្ញុំនឹងដោះស្រាយកិច្ចការ។ ខ្ញុំមិនអាចបណ្ដោយឲ្យខ្លួនឯងការពារទំនាក់ទំនងរបស់ខ្ញុំជាមួយអ្នកដទៃ ដូចកាលគ្រាមុនឡើយ។ ខ្ញុំត្រូវតែដាក់កិច្ចការពួកជំនុំជាទីមួយ អនុវត្តតាមសេចក្ដីពិត និងប្រកាន់ខ្ជាប់តាមសេចក្តីពិត។ បើបងប្រុសលី ជាបុគ្គលម្នាក់ដែលដេញតាមសេចក្តីពិតមែន គាត់អាចប្រើការប្រកបគ្នា និងការវិភាគនេះ ដើម្បីឆ្លុះបញ្ចាំង និងស្គាល់ខ្លួនឯង ដែលនឹងជួយដល់ច្រកចូលទៅក្នុងជីវិតរបស់គាត់មិនខាន ហើយក្រោយមក ចៀសផុតពីការធ្វើអំពើរំលងកាន់តែច្រើន។ ដូច្នេះ ខ្ញុំបានទៅជួបបងប្រុសលី និងបានលាតត្រដាង ព្រមទាំងពិនិត្យពិច័យអំពីសភាព និងឥរិយាបថរបស់គាត់ម្ដងមួយៗ ដោយប្រើប្រាស់ព្រះបន្ទូលរបស់ព្រះជាម្ចាស់។ អ្វីដែលភ្ញាក់ផ្អើលនោះគឺថា គាត់មិនគ្រាន់តែមិនបានធ្វើឲ្យខ្ញុំខកចិត្តប៉ុណ្ណោះទេ ប៉ុន្តែបាននិយាយជាមួយការប្រែចិត្តថា «បើអ្នកមិនបានលាតត្រដាង និងពិនិត្យពិច័យខ្ញុំបែបនេះទេ នោះខ្ញុំនឹងមិនដែលដឹងអំពីបញ្ហារបស់ខ្ញុំឡើយ។ ខ្ញុំពិតជាត្រូវការឆ្លុះបញ្ចាំងពីខ្លួនឯងមែន។» ដោយឮបងប្រុសលី និយាយបែបនេះ វាពិតជាធ្វើឲ្យខ្ញុំរំភើបចិត្តជាខ្លាំង។ ខ្ញុំបានខ្វល់ខ្វាយថា ការលាតត្រដាងគាត់នឹងធ្វើឲ្យគាត់អន់ចិត្តចំពោះខ្ញុំ ប៉ុន្តែនេះគ្រាន់តែជាការស្រមើស្រមៃរបស់ខ្ញុំប៉ុណ្ណោះ។ នាពេលនោះ ខ្ញុំបានដកបទពិសោធថា ការអនុវត្តតាមសេចក្តីពិត និងការក្លាយជាមនុស្សទៀងត្រង់ នាំឲ្យមានចិត្តស្ងប់ និងសេចក្តីសុខផ្លូវចិត្ត និងនាំឲ្យយើងកាន់តែចូលជិតព្រះជាម្ចាស់។ ខ្ញុំក៏បានដកបទពិសោធយ៉ាងពិតប្រាកដដែរថា របៀបតែមួយគត់ ដើម្បីការពារកិច្ចការនៃព្រះដំណាក់របស់ព្រះជាម្ចាស់គឺត្រូវអនុវត្តតាមសេចក្តីពិត និងដោះស្រាយរឿងរ៉ាវស្របតាមគោលការណ៍។ នេះក៏ជាផ្លូវតែមួយគត់ ដើម្បីជួយដល់បងប្អូនប្រុសស្រីរបស់យើងយ៉ាងពិតប្រាកដផងដែរ។ តាមរយៈការជំនុំជម្រះ និងការវាយផ្ចាលរបស់ព្រះជាម្ចាស់ ទស្សនៈខុសឆ្គងខ្លះៗរបស់ខ្ញុំត្រូវបានកែប្រែ ហើយនិស្ស័យបែបសាតាំងដែលវៀចវេរ និងមានល្បិចរបស់ខ្ញុំក៏ត្រូវបានផ្លាស់ប្ដូរខ្លះៗផងដែរ។ ឥឡូវនេះ ពេលដែលខ្ញុំឃើញបងប្អូនប្រុសស្រីរបស់ខ្ញុំបង្ហាញសេចក្តីពុករលួយ ឬពេលដែលរឿងរ៉ាវត្រូវបានដោះស្រាយនៅក្នុងរបៀបដែលផ្ទុយពីពីគោលការណ៍នៃសេចក្តីពិត ខ្ញុំលែងគ្របបាំងពួកគេ ការពារពួកគេ ឬព្យាយាមការពារទំនាក់ទំនងរបស់ខ្ញុំជាមួយមនុស្សតទៅទៀតហើយ។ ខ្ញុំអាចអនុវត្តតាមសេចក្តីពិត ប្រកបគ្នា ជួយ លើកឡើងពីបញ្ហា និងលាតត្រដាងនូវរឿងរ៉ាវ។ ទោះបីជាពេលខ្លះខ្ញុំនៅតែអល់អែក និងខ្លាចធ្វើឲ្យអ្នកដទៃអន់ចិត្តក៏ដោយ ក៏ខ្ញុំអាចអធិស្ឋានទៅកាន់ព្រះជាម្ចាស់ បោះបង់ខ្លួនឯង អនុវត្តតាមគោលការណ៍នៃសេចក្តីពិត និងលែងរស់នៅតាមទស្សនវិជ្ជាបែបសាតាំងទៀតហើយ។ ជាមួយការអនុវត្តបែបនេះ ខ្ញុំមានអារម្មណ៍កាន់តែស្ងប់ចិត្ត និងនឹងធឹង។ វាមានសេរីភាពណាស់។ ការសម្រេចបាននូវការផ្លាស់ប្ដូរទាំងនេះ និងការទទួលបានអ្វីៗទាំងអស់នេះ គឺជាលទ្ធផលទាំងស្រុងចេញពីការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់។


៥៣. ការបន្ធូរចំណងដែលបានចង 

ព្រះបន្ទូលរបស់ព្រះជាម្ចាស់ថ្លែងថា៖ «ដើម្បីជាប្រយោជន៍នៃវាសនារបស់អ្នករាល់គ្នា នោះអ្នករាល់គ្នាគប្បីត្រូវស្វែងរកការយល់ព្រម ពីព្រះជាម្ចាស់។ នេះគឺមានន័យថា ដោយសារអ្នករាល់គ្នាទទួលស្គាល់ថា អ្នកជាសមាជិកម្នាក់នៃព្រះដំណាក់របស់ព្រះជាម្ចាស់ នោះអ្នករាល់គ្នាគប្បីធ្វើឲ្យព្រះហប្ញទ័យរបស់ព្រះជាម្ចាស់ ស្ងប់សុខ ហើយបំពេញតាមព្រះហឫទ័យទ្រង់ នៅក្នុងគ្រប់កិច្ចការទាំងអស់។ អាចនិយាយម៉្យាងទៀតបានថាអ្នកត្រូវតែមានគោលការណ៍ក្នុងគ្រប់ទង្វើរបស់អ្នក ហើយអនុលោមតាមសេចក្តីពិតនៅក្នុងទង្វើទាំងនោះ។ ប្រសិនបើអ្នកធ្វើរឿងនេះមិនបាន នោះអ្នកនឹងត្រូវព្រះជាម្ចាស់ស្អប់ខ្ពើម និងបដិសេធចោល ហើយនឹងត្រូវមនុស្សគ្រប់រូបច្រានចេញមិនខាន។ នៅពេលដែលអ្នក បានធ្លាក់ចូលទៅក្នុងស្ថានភាពលំបាកបែបនេះ អ្នកមិនអាចត្រូវបានរាប់បញ្ចូលចូលជាសមាជិកក្នុងដំណាក់របស់ព្រះជាម្ចាស់បានទេ ដែលនេះជាអត្ថន័យនៃការដែលមិនទទួលបានការយល់ព្រមពីព្រះជាម្ចាស់» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ យើងមើលឃើញអំពីអ្វីដែលទ្រង់តម្រូវពីយើង៖ ក្លាយជាមនុស្សមានគោលការណ៍នៅក្នុងសកម្មភាពរបស់យើង និងប្រកាន់ខ្ជាប់តាមសេចក្តីពិត ដើម្បីឲ្យយើងអាចទទួលបានការយល់ព្រមពីទ្រង់ និងផ្គាប់ព្រះទ័យទ្រង់នៅក្នុងគ្រប់កិច្ចការ។ ខ្ញុំបានបរាជ័យក្នុងការធ្វើកិច្ចការនេះកាលពីមុន ភាគច្រើនដោយសារតែខ្ញុំត្រូវបានគ្រប់គ្រងដោយអារម្មណ៍ខ្ញុំ តែងតែរស់នៅ និងប្រព្រឹត្តតាមអារម្មណ៍ខ្ញុំ។ ទោះបើមើលទៅខ្ញុំមិនធ្វើការអាក្រក់ណាមួយក៏ដោយ ក៏ទង្វើរបស់ខ្ញុំបានប្រឆាំងនឹងគោលការណ៍នៃសេចក្តីពិត ហើយការនេះបានរារាំងដល់កិច្ចការរបស់ពួកជំនុំ។ ប៉ុន្តែ ក្រោយពេលព្រះជាម្ចាស់បានជំនុំជម្រះ និងវាយផ្ចាលខ្ញុំដោយព្រះបន្ទូលរបស់ទ្រង់មក ខ្ញុំបានចាប់ផ្ដើមយល់អំពីធម្មជាតិ និងផលវិបាកចេញពីការប្រព្រឹត្តបែបនេះ។ ក្រោយមក ខ្ញុំអាចធ្វើកិច្ចការប្រកបដោយចេតនាត្រឹមត្រូវ ជាជាងពឹងអាងលើអារម្មណ៍ ហើយខ្ញុំអាចយកព្រះបន្ទូលរបស់ព្រះជាម្ចាស់ទៅអនុវត្តបាន។

នាខែវិច្ឆិកាឆ្នាំមុន កាលខ្ញុំមានភារកិច្ចជាអ្នកដឹកនាំម្នាក់ មានការស្ទង់មតិមួយទៅលើថាតើអ្នកដឹកនាំក្រុមនៅតាមកន្លែងប្រជុំនីមួយៗធ្វើបានល្អកម្រិតណា។ ចេញពីចម្លើយដែលទទួលបាន ខ្ញុំបានឃើញថា អ្នកដឹកនាំក្រុមម្នាក់ ឈ្មោះបងស្រីលី តែងតែធ្វេសប្រហែសនៅក្នុងភារកិច្ចរបស់គាត់ និងឃើញថា បើកំហុសណាមួយរបស់គាត់ត្រូវបានលើកឡើង នោះគាត់នឹងមិនគ្រាន់តែមិនព្រមទទួលយកសេចក្តីពិតប៉ុណ្ណោះទេ ប៉ុន្តែក៏ឈ្លោះប្រកែកផងដែរ។ ពេលដែលអ្នកដទៃមានការលំបាក គាត់មិនបានជួយពួកគេ ដោយការប្រកបគ្នាទៅលើសេចក្តីពិតឡើយ តែបែរជាបង្រៀនពួកគេដោយវាយឫកខ្ពស់ និងបង្គាប់បញ្ជាពួកគេទៅវិញ។ ... ក្រោយបានអានការស្ទង់មតិនេះរួចមក ខ្ញុំបានដឹងថា ដោយផ្អែកលើគោលការណ៍ គាត់ប្រាកដជាត្រូវបានគេជំនួសកន្លែងមិនខាន។ ប៉ុន្តែ យើងមានស្រុកកំណើតដូចគ្នា ហើយធ្លាប់ធ្វើការជាមួយគ្នានៅក្នុងភារកិច្ចរបស់យើងកាលពីមុន។ យើងមានភាពស្និទ្ធស្នាលនឹងគ្នា ហើយគាត់ក៏បានមើលថែខ្ញុំជាច្រើនផងដែរ។ បើខ្ញុំបណ្ដេញគាត់ចេញ តើគាត់នឹងគិតដែរឬទេថា ខ្ញុំជាមនុស្សគ្មានមេត្តា? រយៈពេលពីរឆ្នាំមុន ពេលគាត់ត្រូវបានបណ្ដេញចេញពីមុខតំណែងរបស់គាត់ ក្នុងនាមជាអ្នកដឹកនាំពួកជំនុំ ហើយគាត់ស្ទើរតែមិនអាចទាញខ្លួនឯងចេញពីភាពអវិជ្ជមាននោះឡើយ។ បើមុខតំណែងមួយទៀតត្រូវបានដកចេញពីគាត់ តើវានឹងមិនប៉ះទង្គិចកាន់តែខ្លាំងទៀតទេឬ? តើគាត់នឹងអាចទទួលយកវាបានដែរឬទេ? ខ្ញុំបានគិតថា ខ្ញុំត្រូវតែប្រកបគ្នាជាមួយគាត់ឥឡូវនេះ ដើម្បីឲ្យគាត់អាចមើលឃើញថា ស្ថានភាពរបស់គាត់គ្រោះថ្នាក់កម្រិតណា។ ខ្ញុំបានគិតថា បើគាត់អាចកែប្រែស្ថានការណ៍ទាន់ពេលវេលា នោះគាត់អាចបន្តកាន់មុខតំណែងរបស់គាត់ទៀតបាន។ ដូច្នេះ ខ្ញុំបានចូលទៅរកបងស្រី លី នៅក្នុងការប្រកបគ្នាអំពីបញ្ហារបស់គាត់ ប៉ុន្តែរកឃើញថា គាត់មិនមានការស្គាល់ខ្លួនឯងពិតប្រាកដត្រង់ណាមួយឡើយ។ ខ្ញុំបានចែកចាយនូវអ្វីៗគ្រប់យ៉ាងដែលខ្ញុំមាននៅក្នុងការប្រកបគ្នានោះជាមួយគាត់ ហើយក្រោយមក គាត់ស្ម័គ្រចិត្តព្រមផ្លាស់ប្ដូរ ព្រមឆ្លុះបញ្ចាំង ហើយនៅទីបំផុត ខ្ញុំក៏បានធូរចិត្ត។ ខ្ញុំបានគិតថា បើខ្ញុំអាចនិយាយពាក្យល្អៗពីរបីម៉ាត់អំពីគាត់ទៅកាន់សហការី ប្រហែល គាត់អាចបន្តធ្វើភារកិច្ចនោះបាន។

ក្រោយមក ក្នុងពេលពិភាក្សាអំពីកិច្ចការ សហការីពីរបីនាក់បាននិយាយថា បងស្រីលី មិនដែលទទួលយកសេចក្តីពិតទេ ហើយពួកគេគ្រប់គ្នាបានឯកភាពគ្នាថានឹងដកគាត់ចេញ។ ដោយឮបែបនេះ ធ្វើឲ្យខ្ញុំច្របូកច្របល់ជាខ្លាំង។ ខ្ញុំបានគិតថា «បងស្រីលី មានបញ្ហាមួយចំនួនមែន ប៉ុន្តែគាត់ត្រៀមខ្លួនផ្លាស់ប្ដូរហើយតើ ដូច្នេះ តើអ្នកមិនអាចផ្ដល់ឱកាសមួយទៀតដល់គាត់បានទេឬ?» ក្រោយមក បងស្រីស៊ូ បាននិយាយថា៖ «បងស្រីលី បានស្ថិតនៅក្នុងសភាពនេះមួយរយៈហើយ។ គាត់ប្រកបគ្នាបានល្អ ប៉ុន្តែគាត់មិនអនុវត្តតាមអ្វីដែលគាត់និយាយឡើយ។ វាគ្មានការផ្លាស់ប្ដូរនោះទេ។ គាត់មិនស័ក្ដិសមសម្រាប់មុខតំណែងនេះឡើយ។» ខ្ញុំក៏ប្រញាប់លូកមាត់ «បងស្រីលី មានការពិបាកទទួលយកសេចក្តីពិតមែន ប៉ុន្តែគាត់ចេះគិតគូរជាមុន និងមានការទទួលខុសត្រូវនៅក្នុងភារកិច្ចរបស់គាត់។ គ្រាន់តែថ្មីៗនេះ មានបងប្អូនប្រុសស្រីមួយចំនួនបានអសកម្មនៅក្នុងភារកិច្ចរបស់ខ្លួន ហើយគាត់បានជំរុញទឹកចិត្តពួកគេប៉ុណ្ណោះ។» បងស្រីប៉ាយ បានឆ្លើយតបភ្លាមៗថា «មើលទៅ បងស្រីលី តែងតែរត់ចុះរត់ឡើង ធ្វើខ្លួនដូចជាសកម្មណាស់ ប៉ុន្តែតាមពិត គាត់កំពុងតែសម្ដែងប៉ុណ្ណោះ ហើយគាត់មិនអាចដោះស្រាយបញ្ហាពិតៗបានទេ។» អ្វីដែលពួកគេបាននិយាយសុទ្ធតែជាការពិត ហើយខ្ញុំគ្មានអ្វីដែលត្រូវឆ្លើយតបទៅវិញឡើយ។ អ្នកដឹកនាំពួកជំនុំម្នាក់ទៀត ឈ្មោះបងស្រីសាង បាននិយាយថា «វាជាការពិតដែលបងស្រីលី មិនស័ក្តិសម​ក្លាយជាអ្នកដឹកនាំក្រុមមែន តែឥឡូវនេះ យើងមិនទាន់មានបេក្ខជនដែលសមស្រប ដើម្បីជំនួសកន្លែងគាត់ឡើយ។ ចូរបន្តឲ្យគាត់កាន់តំណែងនោះសិនទៅ ទម្រាំយើងអាចរកឃើញបេក្ខជនល្អម្នាក់។» នេះជាអ្វីដែលខ្ញុំចង់និយាយ ដូច្នេះ ខ្ញុំប្រញាប់បន្ថែមថា «ខ្ញុំយល់ស្រប។ ពេលមានបុគ្គលដ៏សមរម្យម្នាក់ ចាំយើងដកគាត់ចេញទៅ។» អ្វីដែលភ្ញាក់ផ្អើលនោះគឺថា មិនដល់មួយសប្ដាហ៍ក្រោយផង បងស្រីស៊ូ បានលើកឡើងអំពីបញ្ហានេះម្ដងទៀត ក្រោយពេលយើងបានបញ្ចប់ការពិភាក្សាអំពីកិច្ចការពួកជំនុំ។ គាត់បាននិយាយថា ប្អូនប្រុសចិន គឺជាជម្រើសដ៏ល្អម្នាក់ ហើយសហការីពីរបីនាក់ទៀតក៏យល់ស្របដែរ។ ខ្ញុំមានអារម្មណ៍បុកពោះយ៉ាងខ្លាំង។ បើប្អូនប្រុសចិន ត្រូវបានជ្រើសរើសជាអ្នកដឹកនាំក្រុមមែន នោះបងស្រីលី នឹងត្រូវបានបណ្ដេញចេញមិនខាន។ ដូច្នេះ ខ្ញុំក៏និយាយរឿងមួយចំនួនអំពីសេចក្តីពុករលួយ និងចំណុចខ្វះចន្លោះរបស់ប្អូនប្រុសចិន ហើយបាននិយាយថា គាត់មិនស័ក្ដិសមនឹងការងារនេះឡើយ។ ក្រោយមក គ្រប់គ្នាចាប់ផ្ដើមអល់អែក ហើយខ្ញុំមានអារម្មណ៍មិនសូវស្រួលចិត្តឡើយ ប៉ុន្តែនៅតែមិនស្វែងរកសេចក្តីពិតដដែល។

ក្រោយមកទៀត អ្នកដឹកនាំរបស់ខ្ញុំបានសុំឲ្យខ្ញុំវិភាគប្រាប់គាត់អំពីអ្នកដឹកនាំក្រុម ហើយពេលខ្ញុំវិភាគដល់បងស្រី លី ខ្ញុំមិនបានឆ្លុះបញ្ចាំងដោយសុក្រឹតទៅលើការវាយតម្លៃរបស់បងប្អូនប្រុសស្រីចំពោះគាត់ឡើយ។ ខ្ញុំមានអារម្មណ៍ស្រពេចស្រពិលពិបាកចិត្ត ក្រោយពេលគាត់បានចាកចេញ។ ខ្ញុំបានឆ្ងល់ថាហេតុអ្វីបានជាខ្ញុំនិយាយការពារបងស្រីលី ដោយតែងតែខ្វល់ខ្វាយអំពីគាត់បែបនេះ។ តើខ្ញុំមិនមែនកំពុងកាន់ជើងខាងគាត់ទេឬ? តើចេតនាបែបណាទៅដែលកំពុងតែត្រួតត្រាលើខ្ញុំនេះ? ក្រោយមក ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «ជាចម្បង តើអ្វីជាភាពមានមនោសញ្ចេតនា? វាគឺជានិស្ស័យពុករលួយមួយ។ បើពួកយើងប្រើប្រាស់ពាក្យដើម្បីពណ៌នាពីទិដ្ឋភាពជាក់ស្ដែងនៃភាពមានមនោសញ្ចេតនា នោះពួកវាគឺជាការអនុគ្រោះនិយម និងការលម្អៀងចំពោះការការពារមនុស្សជាក់លាក់ ការរក្សាទំនាក់ទំនងខាងសាច់ឈាម និងមិនមានភាពយុត្តិធម៌។ នេះគឺជាអត្ថន័យនៃភាពមានមនោសញ្ចេតនា។ ដូច្នេះ ការកម្ចាត់ចេញនូវភាពមានមនោសញ្ចេតនារបស់មនុស្សម្នាក់ មិនគ្រាន់តែមានន័យថា លែងគិតពីនរណាម្នាក់ប៉ុណ្ណោះទេ។ ដោយសាមញ្ញ អ្នកអាចមិនគិតអំពីពួកគេទាល់តែសោះ ប៉ុន្តែនៅពេលដែលនរណាម្នាក់រិះគន់ពីសមាជិកគ្រួសាររបស់អ្នក ស្រុកកំណើតរបស់អ្នក ឬរិះគន់នរណាម្នាក់ដែលអ្នកមានទំនាក់ទំនងជាមួយ នោះអ្នកបញ្ចេញកំហឹង និងតាំងចិត្តគាំទ្រខាងពួកគេ។ អ្នកមានអារម្មណ៍ជម្នះយ៉ាងដាច់ខាត ដើម្បីផ្លាស់ប្ដូរនូវអ្វីដែលត្រូវបាននិយាយអំពីពួកគេ។ អ្នកមិនអាចអនុញ្ញាតឱ្យពួកគេត្រូវទទួលរងនូវកំហុសដ៏អយុត្តិធម៌ឡើយ។ អ្នកមានអារម្មណ៍អំពីតម្រូវការ ដើម្បីធ្វើឱ្យអស់លទ្ធភាពរបស់អ្នក ក្នុងការការពារកេរ្ដិ៍ឈ្មោះរបស់ពួកគេ ធ្វើឱ្យអ្វីដែលខុសហាក់ដូចជាត្រឹមត្រូវ និងមិនអនុញ្ញាតឱ្យអ្នកដទៃប្រាប់ពីការពិតអំពីពួកគេ ឬលាតត្រដាងពួកគេឡើយ។ នេះគឺជាភាពអយុត្តិធម៌ ហើយវាត្រូវបានគេហៅថា ភាពមានមនោសញ្ចេតនា» («តើតថភាពនៃសេចក្ដីពិតជាអ្វី?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «បើមនុស្សខ្វះការគោរពចំពោះព្រះជាម្ចាស់ ហើយបើព្រះជាម្ចាស់មិនមានទីកន្លែងនៅក្នុងចិត្តរបស់ពួកគេ នោះពួកគេមិនអាចធ្វើសកម្មភាពតាមគោលការណ៍បានទេ មិនថាភារកិច្ចអ្វីដែលពួកគេកំពុងតែបំពេញ ឬបញ្ហាអ្វីដែលពួកគេកំពុងដោះស្រាយឡើយ។ មនុស្សដែលរស់នៅក្នុងគោលបំណង និងបំណងចិត្តបែបអាត្មានិយម មិនអាចចូលទៅក្នុងតថភាពនៃសេចក្ដីពិតបានឡើយ។ ដោយសារហេតុផលនេះ ពេលណាក៏ដោយដែលពួកគេជួបប្រទះនឹងបញ្ហា នោះពួកគេមិនសម្លឹងមើលចេតនារបស់ខ្លួនឡើយ ហើយមិនអាចដឹងថា ចេតនារបស់ពួកគេខុសឆ្គងកន្លែងណាឡើយ។ ផ្ទុយទៅវិញ ពួកគេប្រើប្រាស់មូលហេតុគ្រប់ប្រភេទ ដើម្បីបង្កើតការភូតកុហក និងការដោះសារសម្រាប់ខ្លួនឯង។ ពួកគេបំពេញការងារបានល្អគួរសម ក្នុងការការពារផលប្រយោជន៍ កេរ្ដិ៍ឈ្មោះរបស់ពួកគេផ្ទាល់ និងទំនាក់ទំនងអន្ដរបុគ្គល ប៉ុន្តែតាមពិត ពួកគេមិនបានបង្កើតទំនាក់ទំនងណាមួយជាមួយព្រះជាម្ចាស់ឡើយ» («ឥរិយាបថដែលមនុស្សគួរតែមានចំពោះព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

ព្រះបន្ទូលរបស់ព្រះជាម្ចាស់បង្ហាញថា ពេលប្រឈមនឹងបញ្ហា យើងមិនអាចប្រព្រឹត្តដោយយុត្តិធម៌ស្របតាមគោលការណ៍នៃសេចក្តីពិត ហើយយើងមិនចេះវែកញែករវាងត្រូវ និងខុសទេ ដោយកាន់ជើង និងការពារអស់អ្នកដែលយើងមានទំនាក់ទំនងជាមួយ ឬអ្នកដែលផ្ដល់ប្រយោជន៍ដល់យើងទេ។ នេះហើយជាការប្រព្រឹត្តតាមអារម្មណ៍នោះ។ ពេលយើងត្រូវបានគ្រប់គ្រងដោយអារម្មណ៍ មិនថានៅក្នុងភារកិច្ចរបស់យើង ឬការដោះស្រាយជាមួយបញ្ហាឡើយ យើងគ្រាន់តែគិតអំពីអារម្មណ៍ខាងសាច់ឈាម និងផលប្រយោជន៍ផ្ទាល់ខ្លួនរបស់យើងប៉ុណ្ណោះ ដោយមិនអនុវត្តតាមសេចក្តីពិត ឬបំពេញភារកិច្ចរបស់យើងឲ្យបានល្អនោះឡើយ។ នេះហើយជាសភាពដែលខ្ញុំបានស្ថិតនៅនោះ។ ខ្ញុំមិនចង់បណ្ដេញបងស្រីលី ដោយសារតែខ្ញុំកំពុងតែធ្វើការតាមអារម្មណ៍របស់ខ្ញុំ។ ខ្ញុំកំពុងតែការពារទំនាក់ទំនងរបស់យើង និងខ្លាចថា នាងមានការអន់ចិត្តចំពោះខ្ញុំ។ ដូច្នេះ ពេលដែលសហការីចង់ប្រកាន់ខ្ជាប់តាមគោលការណ៍ និងបណ្ដេញនាងចេញ ខ្ញុំបានធ្វើអ្វីៗគ្រប់យ៉ាងដែលខ្ញុំអាចធ្វើបាន ដើម្បីការពារនាង ដូច្នេះនាងអាចបន្តកាន់តំណែងរបស់នាង។ ពេលខ្ញុំផ្ដល់ការវាយតម្លៃរបស់ខ្ញុំអំពីនាងទៅកាន់អ្នកដឹកនាំ ខ្ញុំបានបន្ធូរបន្ថយវា ដោយគ្របបាំងនាងចេញពីភាពលម្អៀង ហើយបានប្រើល្បិចកល។ ពេលក្រឡេកក្រោយ ខ្ញុំបានមើលឃើញថា ចេតនា និងបំណងរបស់ខ្ញុំសុទ្ធតែត្រូវបានគ្រប់គ្រងដោយអារម្មណ៍។ ខ្ញុំកំពុងរស់នៅក្នុងនិស្ស័យពុករលួយនៃល្បិចកល និងការបោកបញ្ឆោត ដោយព្រមសម្របសម្រួលផលប្រយោជន៍នៃដំណាក់របស់ព្រះជាម្ចាស់ ដើម្បីការពារទំនាក់ទំនង ត្រៀមបំពានព្រះជាម្ចាស់ មុនពេលធ្វើឲ្យមនុស្សខកចិត្ត។ ខ្ញុំពិតជាខ្វះនូវការគោរពចំពោះព្រះជាម្ចាស់មែន។ ខ្ញុំអាត្មានិយម និងគួរឲ្យស្អប់ខ្ពើម! ខ្ញុំមានអារម្មណ៍ពិរុទ្ធយ៉ាងខ្លាំងអំពីការទាំងអស់នេះ ដូច្នេះ ខ្ញុំបានចូលទៅរកអ្នកដឹកនាំភ្លាមៗ ដើម្បីប្រាប់គាត់អំពីការពិត។ ក្រោយមក ខ្ញុំបានអធិស្ឋាន និងចូលទៅរកព្រះជាម្ចាស់៖ «ហេតុអ្វីខ្ញុំចេះតែជំរុញដោយអារម្មណ៍ មិនអាចអនុវត្តតាមសេចក្តីពិតបែបនេះ? តើអ្វីទៅជាឫសគល់នៃបញ្ហានេះ?»

នៅក្នុងការចំណាយពេលជាមួយព្រះនាថ្ងៃមួយ ខ្ញុំបានអានព្រះបន្ទូលទាំងនេះមកពីព្រះជាម្ចាស់៖ «មនុស្សដែលកើតមកក្នុងទឹកដីកខ្វក់បែបនេះ បានរងការខូចខាតពីសង្គមយ៉ាងខ្លាំង បានរងឥទ្ធិពលពីក្រមសីលធម៌សក្ដិភូមិ ហើយក៏ទទួលបានការបង្រៀននៅ «វិទ្យាស្ថានឧត្ដមសិក្សា» ទៀតផង។ ការគិតថយក្រោយ ការអាក្រក់ខូចផ្នែកសីលធម៌ ការយល់ឃើញតូចទាបពីជីវិត ទស្សនៈវិទ្យាសម្រាប់ការរស់នៅដ៏គួរឲ្យស្អប់ខ្ពើម ជីវិតរស់នៅដែលគ្មានតម្លៃទាល់តែសោះ ព្រមទាំង របៀបរស់នៅ និងទំនៀមទម្លាប់ដ៏ថោកទាប ដែលទាំងអស់នេះបានឈ្លានពានដួងចិត្ដរបស់មនុស្សយ៉ាងខ្លាំងក្លា ព្រមទាំងបានធ្វើឲ្យចុះខ្សោយ និងវាយប្រហារមនសិការរបស់ពួកគេផងដែរ។ ជាលទ្ធផល មនុស្សលោកកាន់តែស្ថិតនៅឆ្ងាយពីព្រះជាម្ចាស់ខ្លាំងណាស់ ហើយកាន់តែទាស់ប្រឆាំងនឹងព្រះជាម្ចាស់ច្រើនទៀតផង។ បន្តិចម្តងៗ និស្ស័យរបស់មនុស្សក៏កាន់តែសាហាវទៅៗដែរ ហើយមិនមាននរណាម្នាក់ដែលសុខចិត្ដបោះបង់គ្រប់យ៉ាងដើម្បីព្រះជាម្ចាស់ឡើយ គ្មាននរណាម្នាក់ដែលនឹងស្ដាប់បង្គាប់ព្រះជាម្ចាស់ចេញពីចិត្ដ ហើយលើសពីនេះទៅទៀតនោះ ក៏គ្មានបុគ្គលណាម្នាក់ដែលនឹងស្វែងរកការបង្ហាញព្រះកាយរបស់ព្រះជាម្ចាស់អស់ពីចិត្ដដែរ។ ផ្ទុយទៅវិញ ដោយស្ថិតក្រោមដែនត្រួតត្រារបស់សាតាំង មនុស្សលោកមិនបានធ្វើអ្វីទាល់តែសោះ ក្រៅពីចង់បានការសប្បាយ ដោយយល់ព្រមឲ្យសាច់ឈាមខូចអាក្រក់នៅក្នុងទឹកដីដែលពេញដោយភក់ជ្រាំនេះ។ សូម្បីពេលដែលពួកគេបានឮអំពីសេចក្ដីពិតហើយក្ដី អស់អ្នកដែលរស់នៅក្នុងភាពងងឹតមិនបានគិតដល់ការយកសេចក្ដីពិតទៅអនុវត្ដទេ ហើយពួកគេក៏មិនមានទំនោរក្នុងការស្វែងរកព្រះជាម្ចាស់ដែរ ទោះបីជាពួកគេបានឃើញការបង្ហាញព្រះកាយរបស់ព្រះជាម្ចាស់ហើយក្ដី។ តើមនុស្សលោកដែលគួរឲ្យស្អប់ខ្ពើមយ៉ាងនេះ អាចមានឱកាសទទួលបានការសង្គ្រោះបានយ៉ាងដូចម្ដេច? តើមនុស្សលោកដែលអាប់អោនខ្លាំងយ៉ាងនេះ អាចរស់នៅក្នុងពន្លឺបានយ៉ាងដូចម្ដេច?» («ការមាននិស្ស័យដែលមិនចេះផ្លាស់ប្ដូរ គឺជាការប្រឆាំងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ក្រោយមក ខ្ញុំបានរកឃើញថា ការធ្វើតាមអារម្មណ៍ ភាគច្រើនចេញមកពីការដែលសាតាំងបានបោកបញ្ឆោត និងធ្វើឲ្យពុករលួយ។ តាមរយៈការអប់រំនៅសាលា និងឥទ្ធិពលនៃសង្គម អារក្សសាតាំងបញ្ជ្រាបទៅក្នុងមនុស្ស គ្រប់ទាំងទស្សនវិជ្ជាខាងលោកីយ៍គ្រប់ប្រភេទ និងច្បាប់ទម្លាប់នៃការរស់រាន ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង និងគិតដល់ប្រយោជន៍ផ្ទាល់ខ្លួន» «កាត់ទឹកមិនដាច់ កាត់សាច់មិនបាន» និង «មនុស្សមិនមែនជាវត្ថុគ្មានជីវិតនោះទេ តើគេមិនអាចមានមនោសញ្ចេតនាយ៉ាងដូចម្ដេចទៅ?» ខ្ញុំបានរស់នៅតាមទស្សនវិជ្ជាទាំងនេះ ដោយចាត់ទុកការការពារមនុស្សដែលជិតស្និទ្ធនឹងខ្ញុំ ជាអ្វីមួយដែលវិជ្ជមាន និងចាត់ទុកការអាណិតអាសូរ និងចិត្តករុណា ជាសេចក្តីស្រឡាញ់។ ចំពោះបងស្រីលី ដែលត្រូវបានបណ្ដេញចេញ ខ្ញុំបន្តគិតថា យើងចេញមកពីកន្លែងតែមួយ និងគិតទៀតថា គាត់តែងតែមើលថែខ្ញុំ ដូច្នេះ ពេលដែលគាត់កំពុងប្រឈមនឹងការបណ្ដេញចេញ ខ្ញុំបានគិតថា ខ្ញុំគួរតែជួយគាត់ និងនិយាយការពារគាត់។ ខ្ញុំបានគិតថា នោះគឺជារឿងត្រឹមត្រូវដែលត្រូវធ្វើ។ ខ្ញុំបានដឹងថា គាត់មិនបានស្ពាយបន្ទុកសម្រាប់ភារកិច្ចរបស់គាត់ ក្នុងនាមជាអ្នកដឹកនាំក្រុមនោះឡើយ តែជារឿយៗ បានបង្រៀនអ្នកដទៃ និងត្រួតត្រាលើអ្នកដទៃ។ ការមិនបណ្ដេញគាត់ចេញនឹងបង្កផលប៉ះពាល់ដល់បងប្អូនប្រុសស្រី និងជះឥទ្ធិពលលើកិច្ចការនៃពួកជំនុំ។ ប៉ុន្តែ ខ្ញុំបានប្រឆាំងនឹងគោលការណ៍នៃសេចក្តីពិត និងមិនយកចិត្តទុកដាក់លើផលប្រយោជន៍នៃដំណាក់របស់ព្រះជាម្ចាស់ ដោយធ្វើអ្វីគ្រប់យ៉ាងដែលខ្ញុំអាចធ្វើបាន ដើម្បីការពារគាត់ និងឲ្យគាត់បន្តកាន់មុខតំណែងរបស់គាត់។ ខ្ញុំបានប្រើភារកិច្ចរបស់ខ្ញុំ ដើម្បីការពារទំនាក់ទំនងរបស់យើង និងបានប្រើកិច្ចការនៃពួកជំនុំ ដើម្បីសងគុណចំពោះចិត្តសប្បុរសដែលគាត់មានចំពោះខ្ញុំ។ ខ្ញុំកំពុងតែប្រើអំណាច និងភារកិច្ចរបស់ខ្ញុំសម្រាប់ផលប្រយោជន៍ផ្ទាល់ខ្លួនរបស់ខ្ញុំ។ ក្នុងនាមជាអ្នកដឹកនាំម្នាក់ ខ្ញុំគួរតែបានគិតគូរអំពីកិច្ចការនៃពួកជំនុំ និងជីវិតរបស់បងប្អូនប្រុសស្រី ហើយប្រព្រឹត្តតាមគោលការណ៍នៃសេចក្តីពិតនៅក្នុងភារកិច្ចរបស់ខ្ញុំ។ ប៉ុន្តែ ខ្ញុំកំពុងតែឲ្យតម្លៃលើមនោសញ្ចេតនាលើសអ្វីៗទាំងអស់ ទាំងដឹងអំពីសេចក្តីពិត តែមិនអនុវត្តតាម។ តើនេះមិនមែនជាការក្បត់សេចក្តីពិត និងគោលការណ៍ និងមិនសូវយកចិត្តទុកដាក់ចំពោះកិច្ចការនៃពួកជំនុំទេឬ? ខ្ញុំកំពុងតែរមិលគុណចំពោះអ្នកដែលជួយខ្ញុំហើយ! ក្រោយមក ខ្ញុំបានឃើញថា ទស្សនវិជ្ជាខាងលោកីយ៍ទាំងនោះគឺជាសេចក្តីខុសឆ្គងដែលសាតាំងប្រើ ដើម្បីធ្វើឲ្យពុករលួយ និងបោកបញ្ឆោតមនុស្ស។ ការនិយាយ និងប្រព្រឹត្តបែបនោះ គឺគ្មានភាពត្រឹមត្រូវ និងយុត្តិធម៌សោះឡើយ ហើយក៏គ្មាននូវគោលការណ៍នៃសេចក្តីពិតនៅក្នុងនោះដែរ។ វាដូចទៅនឹងទស្សនវិជ្ជានៃជីវិតរបស់មន្ត្រីបក្សកុម្មុយនីស្តចិនអ៊ីចឹង៖ «នៅពេលមនុស្សម្នាក់កាន់តែមានឋានៈធំជាងមុន នោះគ្រួសារ និងសាច់ញាតិខ្លួនក៏មានឋានៈខ្ពស់ជាងមុនតាមនោះដែរ»។ ពេលដែលបុគ្គលម្នាក់ក្លាយជាមន្ត្រី សាច់ញាតិរបស់ពួកគេក៏ទទួលប្រយោជន៍ជាច្រើនផងដែរ ហើយពួកគេអាចធ្វើអ្វីក៏បាន ដោយគ្មានទោសពៃរ៍នោះឡើយ។ សង្គមដែលត្រូវបានគ្រប់គ្រងដោយបក្សកុម្មុយនីស្តចិន ពិតជាខ្មៅងងឹត អាក្រក់ណាស់ គ្មានភាពត្រឹមត្រូវ ឬយុត្តិធម៌សោះឡើយ។ ក្នុងនាមជាអ្នកដឹកនាំម្នាក់ ដោយមិនប្រព្រឹត្តតាមគោលការណ៍ តែរស់នៅតាមទស្សនវិជ្ជាបែបសាតាំងទាំងនោះ តើខ្ញុំមានអ្វីខុសពីមន្ត្រីបក្សកុម្មុយនីស្តចិនទៅ? ការមិនចង់បណ្ដេញបងស្រីលីចេញ មិនមែនចេញពីសេចក្តីស្រឡាញ់ ឬការជួយពិតប្រាកដឡើយ ខ្ញុំគ្រាន់តែខ្លាចថា គាត់នឹងនិយាយថា ខ្ញុំជាមនុស្សគ្មានចិត្ត និងគ្មានមេត្តាប៉ុណ្ណោះ ហើយគាត់នឹងលែងមើលមកកាន់ខ្ញុំដូចគ្រាមុនទៀត។ ខ្ញុំមិនបានគិតគូរដល់ជីវិតរបស់គាត់ទាល់តែសោះ។ ការដកនរណាម្នាក់ចេញនៅក្នុងដំណាក់របស់ព្រះជាម្ចាស់ត្រូវបានធ្វើឡើង ដើម្បីលើកទឹកចិត្តឲ្យមានការឆ្លុះបញ្ចាំងលើខ្លួនឯង ដើម្បីឲ្យពួកគេអាចប្រែចិត្ត និងផ្លាស់ប្ដូរទាន់ពេលវេលា។ វាជារបៀបមួយដែលព្រះជាម្ចាស់សង្រ្គោះ និងការពារមនុស្ស។ ខ្ញុំក៏ធ្លាប់ត្រូវបានដកចេញពីភារកិច្ចរបស់ខ្ញុំផងដែរ ហើយពេលដែលខ្ញុំបានរៀនសូត្រចេញពីភាពបរាជ័យរបស់ខ្ញុំ ពួកជំនុំបានរៀបចំភារកិច្ចដ៏ស័ក្ដិសមមួយទៀតសម្រាប់ខ្ញុំ។ មានតែការជំពប់ជើង និងការដួលប៉ុណ្ណោះ ទើបធ្វើឲ្យខ្ញុំឆ្លុះបញ្ចាំង និងជួយឲ្យខ្ញុំមានការស្គាល់ខ្លួនឯងដ៏ពិតខ្លះ។ ខ្ញុំក៏បានយល់កាន់តែច្រើនអំពីបំណងព្រះហឫទ័យរបស់ព្រះជាម្ចាស់ ដើម្បីសង្រ្គោះមនុស្ស និងមើលឃើញថា សេចក្តីស្រឡាញ់របស់ទ្រង់មានទាំងសេចក្តីមេត្តាករុណា និងសេចក្តីសុចរិត។ វាមាននូវគោលការណ៍ចំពោះសេចក្តីស្រឡាញ់របស់ព្រះជាម្ចាស់។ ទ្រង់មិនបណ្ដោយតាមចិត្តយើង ឬធ្វើឲ្យយើងក្លាយជាមនុស្សខូចឡើយ។ ប៉ុន្តែ «សេចក្តីស្រឡាញ់» របស់ខ្ញុំចំពោះអ្នកដទៃគឺពេញដោយទស្សនវិជ្ជាខាងលោកីយ៍បែបសាតាំង និងឈរលើផលប្រយោជន៍ផ្ទាល់ខ្លួន។ វាមានលក្ខណៈចង្អៀតចង្អល់ និងអាត្មានិយម គួរឲ្យស្អប់ខ្ពើមចំពោះព្រះជាម្ចាស់។ មានតែពេលនេះ ទើបខ្ញុំដឹងថា វាបង្កគ្រោះថ្នាក់ដល់អ្នកដទៃ និងខ្លួនយើង ពេលដែលយើងពឹងអាងលើអារម្មណ៍របស់យើង ហើយនេះជាឧបសគ្គដ៏ធំបំផុតរបស់ខ្ញុំនៅក្នុងការអនុវត្តតាមសេចក្តីពិត និងការបំពេញភារកិច្ចរបស់ខ្ញុំឲ្យបានល្អ។ ដោយមិនទទួលយកការជំនុំជម្រះ និងការវាយផ្ចាលចេញពីព្រះបន្ទូលរបស់ព្រះជាម្ចាស់ ដោយគ្មានការប្រែចិត្តពិតប្រាកដ ខ្ញុំបានបំពាននិស្ស័យរបស់ព្រះជាម្ចាស់ និងត្រូវបានព្រះជាម្ចាស់បដិសេធ ស្អប់ខ្ពើម និងលុបបំបាត់។

ក្រោយមក ខ្ញុំបានអានបទគម្ពីរមួយទៀតចេញពីព្រះបន្ទូលរបស់ព្រះជាម្ចាស់៖ «ប្រសិនបើអ្នកចង់មានសម្ពន្ធភាពដ៏ត្រឹមត្រូវជាមួយព្រះជាម្ចាស់ អ្នកត្រូវដាក់ចិត្តទៅបែរទៅរកព្រះជាម្ចាស់។ នៅពេលមានមូលដ្ឋាននេះជាបង្អែក អ្នកនឹងមានសម្ពន្ធភាពត្រឹមត្រូវជាមួយមនុស្សដទៃទៀត។ ប្រសិនបើអ្នកពុំមានសម្ពន្ធភាពដ៏ត្រឹមត្រូវជាមួយព្រះទេ ទោះអ្នកខំធ្វើអ្វីៗគ្រប់បែបយ៉ាងដើម្បីរក្សាសម្ពន្ធភាពរបស់អ្នកជាមួយអ្នកដទៃ មិនថាអ្នកខិតខំព្យាយាមខ្លាំងប៉ុនណា ឬមិនថាអ្នកខំចំណាយកម្លាំងច្រើនប៉ុនណានោះទេ ក៏វាគ្រាន់តែជាគំនិតសម្រាប់ការរស់នៅរបស់មនុស្សលោកតែប៉ុណ្ណោះ។ អ្នកកំពុងរក្សាជំហររបស់ខ្លួន នៅក្នុងចំណោមមនុស្សដទៃ តាមរយៈទស្សនៈវិស័យ និងគំនិតបែបមនុស្សលោក ដើម្បីឲ្យមនុស្សនឹងកោតសរសើរដល់អ្នក ប៉ុន្តែ អ្នកពុំបានគោរពតាមព្រះបន្ទូលនៃព្រះក្នុងការបង្កើតសម្ពន្ធភាពត្រឹមត្រូវជាមួយអ្នកដទៃឡើយ។ ប្រសិនបើអ្នកពុំផ្តោតសំខាន់លើសម្ពន្ធភាពរបស់អ្នកជាមួយនឹងមនុស្ស ប៉ុន្តែ អ្នករក្សាសម្ពន្ធភាពដ៏ត្រឹមត្រូវជាមួយព្រះជាម្ចាស់ ប្រសិនបើអ្នកអាចប្រគល់ដួងចិត្តថ្វាយដល់ព្រះជាម្ចាស់ និងរៀនគោរពតាមទ្រង់ នោះសម្ពន្ធភាពរបស់អ្នកជាមួយអ្នកដទៃក៏នឹងត្រឹមត្រូវល្អបានដោយឯកឯងដែរ។ ហេតុនេះ សម្ពន្ធភាពអស់ទាំងនេះមិនមែនបង្កើតឡើងខាងសាច់ឈាមនោះទេ ប៉ុន្តែត្រូវបង្កើតឡើងដោយលើមូលដ្ឋានគ្រឹះនៃសេចក្តីស្រឡាញ់របស់ព្រះជាម្ចាស់។ សម្ពន្ធភាពខាងសាច់ឈាម គឺសឹងតែគ្មាន ចំណែកខាងឯវិញ្ញាណវិញ គឺរមែងមាននូវមេត្រីភាព សេចក្តីស្រឡាញ់ ការកម្សាន្តចិត្ត និងការទំនុកបម្រុងឲ្យគ្នាទៅវិញទៅមក។ អ្វីទាំងអស់នេះសម្រេចទៅបាន ដោយផ្អែកលើមូលដ្ឋានគ្រឹះនៃដួងចិត្តដែលស្រឡាញ់ពេញចិត្តចំពោះព្រះជាម្ចាស់។ សម្ពន្ធភាពអស់ទាំងនេះ មិនអាចរក្សាបានដោយការពឹងផ្អែកលើគំនិតសម្រាប់ការរស់នៅតាមបែបមនុស្សលោកឡើយ ប៉ុន្តែ ត្រូវបង្កើតឡើងដោយការរែកបន្ទុកសម្រាប់ព្រះជាម្ចាស់។ ការនេះមិនតម្រូវឲ្យមានការខំប្រឹងប្រែងតាមបែបមនុស្សឡើយ។ អ្នកគ្រាន់តែអនុវត្តវាទៅតាមគោលការណ៍នៃព្រះបន្ទូលរបស់ព្រះជាម្ចាស់តែប៉ុណ្ណោះ» («ការបង្កើតទំនាក់ទំនងធម្មតាជាមួយព្រះជាម្ចាស់ គឺពិតជាសំខាន់ខ្លាំងណាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ក្រោយពេលអានព្រះបន្ទូលរបស់ព្រះជាម្ចាស់ហើយ ខ្ញុំបានយល់ថា ទំនាក់ទំនងជាមួយបងប្អូនប្រុសស្រីត្រូវមានមូលដ្ឋានផ្អែកលើសេចក្តីស្រឡាញ់របស់ព្រះជាម្ចាស់។ វាមិនត្រូវគាំពារដោយទស្សនៈខាងលោកីយ៍របស់សាតាំងឡើយ។ ការអនុវត្តតាមសេចក្តីពិតគឺជាកូនសោ។ ជាពិសេស ពេលនិយាយដល់កិច្ចការនៃព្រះដំណាក់របស់ព្រះជាម្ចាស់ ពេលយើងមើលឃើញនរណាម្នាក់កំពុងបំពេញភារកិច្ចរបស់ពួកគេផ្ទុយពីគោលការណ៍នៃសេចក្តីពិត យើងត្រូវតែប្រកបគ្នាពីសេចក្តីពិត ដើម្បីជួយគាំទ្រដល់ពួកគេ។ បើពួកគេនៅមិនប្រែចិត្តក្រោយការប្រកបគ្នាជាច្រើនដងទៀត អ៊ីចឹង ពួកគេត្រូវតែទទួលការលួសកាត់ និងត្រូវដោះស្រាយជាមួយ នៅពេលដែលចាំបាច់។ សូម្បីតែជាមួយក្រុមគ្រួសារ និងមិត្តភក្តិក៏ដោយ យើងមិនអាចអាងលើអារម្មណ៍របស់យើង ឬប្រកាន់ខ្ជាប់តាមទស្សនវិជ្ជាខាងលោកីយ៍ឡើយ។ យើងត្រូវតែធ្វើអ្វីៗតាមគោលការណ៍នៃព្រះបន្ទូលរបស់ព្រះជាម្ចាស់៖ ការប្រកបគ្នា នៅពេលដែលចាំបាច់ និងការដកពួកគេចេញ បើការប្រកបគ្នានោះប្រើការមិនបាន។ កិច្ចការនៃពួកជំនុំ និងផលប្រយោជន៍នៃព្រះដំណាក់របស់ព្រះជាម្ចាស់ត្រូវតែប្រកាន់ខ្ជាប់ជានិច្ច។ មានតែបែបនេះទេ ទើបស្របតាមបំណងព្រះហឫទ័យរបស់ព្រះជាម្ចាស់។ ក្រោយមក ខ្ញុំបានពិភាក្សារឿងនេះជាមួយសហការីខ្លះ ហើយបានដកបងស្រីលីចេញ ដោយផ្អែកលើគោលការណ៍នៃសេចក្តីពិត។ ខ្ញុំក៏បានផ្ដល់នូវការប្រកបគ្នា ដើម្បីពិនិត្យពិច័យលើការងាររបស់គាត់ ដោយពិចារណាទៅលើព្រះបន្ទូលរបស់ព្រះជាម្ចាស់ផងដែរ និងបានលើកប្អូនប្រុសចិន ឲ្យក្លាយជាអ្នកដឹកនាំក្រុម។ មានតែធ្វើបែបនេះទេ ទើបខ្ញុំមានអារម្មណ៍ស្រួលក្នុងចិត្ត។ បន្ដិចក្រោយមក ខ្ញុំបានអានព្រះបន្ទូលខ្លះៗរបស់ព្រះជាម្ចាស់ឲ្យបងស្រីលី ស្ដាប់ ហើយបានសួរនាំអំពីអារម្មណ៍របស់គាត់។ គាត់បាននិយាយថា «សូមអរព្រះគុណព្រះជាម្ចាស់! គ្រប់យ៉ាងដែលទ្រង់ធ្វើ សុទ្ធតែល្អទាំងអស់។ ដំបូង ខ្ញុំមានអារម្មណ៍អវិជ្ជមាន និងរងទុក្ខ ប៉ុន្តែ តាមរយៈការអានព្រះបន្ទូលរបស់ព្រះជាម្ចាស់ និងការអធិស្ឋានរួចមក ខ្ញុំបានយល់ថា ព្រះជាម្ចាស់កំពុងតែធ្វើការបែបនេះ ដើម្បីផ្លាស់ប្ដូរខ្ញុំ ហើយបើខ្ញុំមិនត្រូវបានដកចេញ និងត្រូវគេលើកឡើងអំពីបញ្ហារបស់ខ្ញុំទេ នោះខ្ញុំនឹងមិនបានស្គាល់ខ្លួនឯង ហើយក៏មិនបានផ្លាស់ប្ដូរ និងប្រែចិត្ត ដូចដែលខ្ញុំបានធ្វើឥឡូវដែរ។» ដោយឮបែបនេះ ខ្ញុំមានអារម្មណ៍ថា ការបោះបង់ចោលសាច់ឈាម និងការអនុវត្តតាមសេចក្តីពិត ពិតជាផ្អែមល្អែមខ្លាំងណាស់។ ខ្ញុំក៏បានមានបទពិសោធដែរថា មានតែការអនុវត្តតាមសេចក្តីពិត និងការគោរពតាមគោលការណ៍ប៉ុណ្ណោះ ទើបស្របតាមបំណងព្រះហឫទ័យរបស់ព្រះជាម្ចាស់។ នេះហើយជារបៀបតែមួយគត់ដែលថ្លៃថ្នូរនោះ។


៥៤. សមរភូមិខាងវិញ្ញាណ

ព្រះដ៏មានគ្រប់ព្រះចេស្ដាមានបន្ទូលថា៖ «ចាប់តាំងពីពេលមនុស្សចាប់ផ្ដើមជឿលើព្រះជាម្ចាស់ ពួកគេបានលាក់ពួនបំណងដែលមិនត្រឹមត្រូវជាច្រើន។ នៅពេលអ្នកមិនអនុវត្តនូវសេចក្ដីពិត អ្នកមានអារម្មណ៍ថា បំណងរបស់អ្នកទាំងអស់គឺសុទ្ធតែត្រឹមត្រូវ ប៉ុន្តែនៅពេលមានរឿងអ្វីមួយកើតឡើងចំពោះអ្នក អ្នកនឹងឃើញថា នៅក្នុងខ្លួនឯងមានបំណងមិនត្រឹមត្រូវជាច្រើន។ ដូច្នេះ នៅពេលព្រះជាម្ចាស់ធ្វើឲ្យមនុស្សគ្រប់លក្ខណ៍ ទ្រង់ធ្វើឲ្យពួកគេដឹងថា មានសញ្ញាណជាច្រើននៅក្នុងខ្លួនពួកគេដែលរារាំងពួកគេមិនឲ្យស្គាល់ព្រះជាម្ចាស់។ នៅពេលអ្នកដឹងថា បំណងរបស់អ្នកសុទ្ធតែខុស ហើយប្រសិនបើអ្នកអាចឈប់អនុវត្តតាមសញ្ញាណ និងបំណងរបស់អ្នក ហើយអាចធ្វើទីបន្ទាល់ពីព្រះជាម្ចាស់ និងប្រកាន់ខ្ជាប់នូវជំហររបស់អ្នកទោះមានរឿងអ្វីកើតឡើងចំពោះអ្នកក៏ដោយ នេះទើបបញ្ជាក់ថា អ្នកបានបះបោរទាស់នឹងសាច់ឈាម។ នៅពេលអ្នកបះបោរទាស់នឹងសាច់ឈាម នោះនឹងមានចម្បាំងនៅក្នុងខ្លួនឯងដោយចៀសមិនរួចឡើយ។ សាតាំងនឹងព្យាយាមធ្វើឲ្យមនុស្សធ្វើតាមវា វានឹងព្យាយាមធ្វើឲ្យពួកគេធ្វើតាមសញ្ញាណខាងសាច់ឈាម ហើយប្រកាន់យកផលប្រយោជន៍ខាងសាច់ឈាម ប៉ុន្តែព្រះបន្ទូលរបស់ព្រះជាម្ចាស់នឹងបំភ្លឺ ហើយពន្យល់មនុស្សពីខាងក្នុង ហើយនៅពេលនេះ វាអាស្រ័យលើអ្នក ថាតើអ្នកធ្វើតាមព្រះជាម្ចាស់ ឬធ្វើតាមសាតាំង។ ព្រះជាម្ចាស់ប្រាប់ឲ្យមនុស្សអនុវត្តនូវសេចក្ដីពិតជាចម្បង ដើម្បីដោះស្រាយជាមួយរឿងរ៉ាវនានានៅក្នុងខ្លួនពួកគេ ដើម្បីដោះស្រាយជាមួយគំនិត និងសញ្ញាណរបស់ពួកគេ ដែលមិនស្របទៅតាម ព្រះហឫទ័យព្រះជាម្ចាស់។ ព្រះវិញ្ញាណបរិសុទ្ធទាក់ទងមនុស្សតាមរយៈចិត្តរបស់ពួកគេ រួចហើយបំភ្លឺ និងពន្យល់ពួកគេ។ ដូច្នេះចម្បាំងនៅពីក្រោយរឿងរ៉ាវគ្រប់យ៉ាងដែលកើតឡើង៖ នៅរាល់ពេលដែលមនុស្សអនុវត្តនូវសេចក្តីពិត ឬអនុវត្តនូវសេចក្តីស្រឡាញ់របស់ព្រះជាម្ចាស់ វាមានចម្បាំងយ៉ាងខ្លាំងក្លាមួយ ហើយទោះបីជាគ្រប់យ៉ាងអាចមើលទៅហាក់ដូចជាល្អជាមួយសាច់ឈាមរបស់ពួកគេក៏ដោយ ក៏តាមពិតទៅនៅក្នុងជម្រៅចិត្តរបស់ពួកគេ នឹងមានចម្បាំងស្លាប់រស់មួយកើតមានជាដរាប ហើយមានតែក្រោយពេលចម្បាំងដ៏ខ្លាំងក្លានេះចប់ និងក្រោយពេលលទ្ធផលដ៏ច្រើនមហិមាចេញមកប៉ុណ្ណោះ ទើបអាចកំណត់ការឈ្នះចាញ់បាន។ គេមិនដឹងថាតើត្រូវសើច ឬយំនោះទេ។ ព្រោះបំណងជាច្រើននៅក្នុងខ្លួនមនុស្សគឺសុទ្ធតែខុសឆ្គង ឬដោយសារតែកិច្ចការរបស់ព្រះជាម្ចាស់ភាគច្រើនគឺផ្ទុយពីសញ្ញាណរបស់ពួកគេ នៅពេលមនុស្សអនុវត្តនូវសេចក្តីពិត ចម្បាំងដ៏អស្ចារ្យមួយបានកើតឡើងនៅពីក្រោយឆាក។ ដោយបានអនុវត្តនូវសេចក្ដីពិតនេះ នៅពីក្រោយឆាក មនុស្សនឹងស្រក់ទឹកភ្នែកសោកសៅយ៉ាងច្រើនរាប់មិនអស់ មុនពេលដែលពួកគេរៀបចំចិត្តរបស់ខ្លួនដើម្បីបំពេញតាមព្រះហឫទ័យរបស់ព្រះជាម្ចាស់នៅទីបំផុត។ ដោយសារតែចម្បាំងនេះ មនុស្សត្រូវស៊ូទ្រាំនឹងការរងទុក្ខ និងការបន្សុទ្ធ ហើយនេះគឺជាការរងទុក្ខពិតប្រាកដ។ នៅពេលចម្បាំងនេះកើតមានមកលើអ្នក ហើយប្រសិនបើអ្នកពិតជាអាចឈរនៅខាងព្រះជាម្ចាស់មែន នោះអ្នកនឹងអាចបំពេញតាមព្រះហឫទ័យរបស់ព្រះជាម្ចាស់បាន» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ក្រោយបានអានព្រះបន្ទូលរបស់ព្រះជាម្ចាស់រួចមក ខ្ញុំមានអារម្មណ៍យ៉ាងជ្រាលជ្រៅថា ការអនុវត្តតាមសេចក្តីពិតមិនមែនជារឿងសាមញ្ញនោះទេ ហើយសមរភូមិខាងវិញ្ញាណពិតជាត្រូវការជាចាំបាច់។ ប៉ុន្មានឆ្នាំមុន ប្អូនថ្លៃស្រីខ្ញុំត្រូវបានគេលាតត្រដាងថាជាមនុស្សទុច្ចរិត។ ពួកជំនុំមានបំណងចង់បណ្ដេញនាងចេញ តែខ្ញុំមានអារម្មណ៍ជាប់ជំពាក់ជំពិន ហើយមិនអាចអនុវត្តតាមសេចក្តីពិតបានឡើយ។ ក្នុងចិត្តខ្ញុំ ខ្ញុំគិតចុះគិតឡើង ហើយពិបាកចិត្តយ៉ាងខ្លាំង។ នៅទីបំផុត តាមរយៈការជំនុំជម្រះ និងការបើកសម្ដែងចេញពីព្រះបន្ទូលរបស់ព្រះជាម្ចាស់ ខ្ញុំបានឃើញយ៉ាងច្បាស់ពីគ្រោះថ្នាក់ និងផលវិបាកចេញពីការប្រព្រឹត្តតាមអារម្មណ៍របស់ខ្ញុំ។ មានតែបែបនេះទេ ទើបខ្ញុំអាចបោះបង់ចោលសាច់ឈាម និងអារម្មណ៍របស់ខ្ញុំ លាតត្រដាងនិងបដិសេធមនុស្សទុច្ចរិត ហើយនៅទីបំផុត រីករាយនឹងសន្ដិភាព និងសន្ដិសុខ ដែលកើតចេញពីការអនុវត្តសេចក្តីពិត។

ខ្ញុំបានត្រលប់ទៅកាន់ភារកិច្ចជាថ្នាក់ដឹកនាំនៅក្នុងពួកជំនុំក្នុងស្រុកខ្ញុំនៅក្នុងឆ្នាំ២០១៧។ នៅក្នុងការប្រជុំមួយ បងប្អូនប្រុសស្រីរបស់ខ្ញុំបានប្រាប់ខ្ញុំថា នៅក្នុងភារកិច្ចរបស់នាង ក្នុងនាមជាអ្នកដឹកនាំពួកជំនុំ ប្អូនថ្លៃស្រីខ្ញុំ ឈ្មោះហាន ប៊ីង បានសម្ញែងនៅក្នុងការប្រជុំ ដោយនិយាយពាក្យពេចន៍ និងគោលលទ្ធិដែលរាក់កំផែល។ គ្រប់កន្លែងដែលនាងទៅ នាងនិយាយអំពីអ្វីៗដែលជាភារកិច្ចដែលខ្លួនបានបំពេញ និងរបៀបដែលនាងបានរងទុក្ខ ដែលបានធ្វើឲ្យអ្នកដទៃគោរព និងស្ដាប់តាមនាង។ ក្រោយពេលបងប្អូនប្រុសស្រីបាននិយាយទៅកាន់នាងអំពីបញ្ហាមួយចំនួនដែលបានកើតឡើងនៅក្នុងភារកិច្ចរបស់នាង នាងមិនបានប្រកបគ្នាទៅលើសេចក្តីពិត ដើម្បីដោះស្រាយបញ្ហាទាំងនោះទេ ប៉ុន្តែបានបង្រៀនពួកគេ ទាំងវាយឫកខ្ពស់ទៀតផង។ ការបង្រៀនរបស់នាងបានធ្វើឲ្យបងប្អូនប្រុសស្រីមួយចំនួនរស់នៅក្នុងសភាពអវិជ្ជមាន និងលែងមានចំណាប់អារម្មណ៍លើភារកិច្ចរបស់ខ្លួន។ ក្រោយមក ហាន ប៊ីង ត្រូវបានប្ដូរចេញ។ បន្ទាប់ពីនោះ នាងមិនព្រមឆ្លុះបញ្ឆាំង និងព្យាយាមស្គាល់ពីខ្លួនឯងទេ ហើយនាងនៅតែបង្ករឿង និងទំនាស់ផ្សេងៗនៅក្នុងចំណោមបងប្អូនប្រុសស្រី ដោយរាំងស្ទះដល់ជីវិតនៃពួកជំនុំ។ អ្នកដឹកនាំពួកជំនុំបានប្រកបគ្នាជាមួយនាងជាច្រើនដង ហើយក៏បានដោះស្រាយជាមួយនាង និងរិះគន់នាងផងដែរ តែនាងបដិសេធមិនព្រមទទួលយកសោះឡើយ។ នាងបានបន្តមិនស្ដាប់បង្គាប់ ដោយបន្តផ្សព្វផ្សាយភាពអវិជ្ជមាន បង្កឲ្យមានការរាំងស្ទះធ្ងន់ធ្ងរដល់ជីវិតនៃពួកជំនុំ។ ... ពេលដែលខ្ញុំបានឮថា ហាន ប៊ីង បានប្រព្រឹត្តបែបនេះ ខ្ញុំបានខឹងយ៉ាងខ្លាំង។ ខ្ញុំបាននឹកឃើញព្រះបន្ទូលរបស់ព្រះជាម្ចាស់៖ «អស់អ្នកដែលបញ្ចេញសម្ដីពិសពុល និងរប៉ិលរប៉ូចនៅក្នុងក្រុមជំនុំ ជាអ្នកផ្សាយពាក្យចចាមអារាម បង្កជាភាពមិនចុះសម្រុងគ្នា និងបង្កជាបក្សពួកមនុស្សខូចក្នុងចំណោមបងប្អូនប្រុសស្រី គឺពួកគេគួរត្រូវបណ្តេញចេញពីក្រុមជំនុំ។ ប៉ុន្ដែដោយសារឥឡូវនេះជាយុគសម័យខុសពីមុននៃកិច្ចការរបស់ព្រះជាម្ចាស់ មនុស្សទាំងនេះត្រូវបានដាក់កម្រិត ដ្បិតពួកគេប្រឈមមុខនឹងការលុបបំបាត់យ៉ាងជាក់។ អស់អ្នកដែលត្រូវបានធ្វើឲ្យពុករលួយដោយសាតាំង គឺមាននិស្ស័យពុករលួយ។ អ្នកខ្លះមិនមានអ្វីក្រៅពីនិស្ស័យពុករលួយឡើយ ខណៈពេលដែលអ្នកខ្លះទៀតមានភាពខុសប្លែកគ្នា៖ ពួកគេមិនត្រឹមតែមាននិស្ស័យរបស់សាតាំងដែលពុករលួយប៉ុណ្ណោះទេ ប៉ុន្តែធម្មជាតិរបស់ពួកគេក៏មានលក្ខណៈព្យាបាទផងដែរ។ មិនត្រឹមតែពាក្យសម្ដី និងសកម្មភាពរបស់ពួកគេ បង្ហាញពីការពុករលួយ និងនិស្ស័យសាតាំងរបស់ពួកគេប៉ុណ្ណោះទេ លើសពីនេះទៅទៀត មនុស្សទាំងនេះជាអារក្សសាតាំងដ៏ពិតប្រាកដ។ អាកប្បកិរិយារបស់ពួកគេកាត់ផ្ដាច់ និងរំខានដល់កិច្ចការរបស់ព្រះជាម្ចាស់ វារារាំងដល់ការចូលរបស់បងប្អូនប្រុសស្រីទៅក្នុងជីវិត ហើយវាធ្វើឲ្យខូចខាតដល់ជីវិតធម្មតារបស់ពួកជំនុំ។ មិនយូរមិនឆាប់ ឆ្កែចចកដែលពាក់រោមចៀមទាំងនេះ នឹងត្រូវបានកំចាត់ចោល។ អាកប្បកិរិយាដែលឥតមេត្តា និងអាកប្បកិរិយាដែលបដិសេធ គួរត្រូវបានទទួលយកដោយកញ្ជះរបស់សាតាំងទាំងនេះ។ មានតែការធ្វើដូច្នេះទេ ទើបអាចឈរនៅខាងព្រះជាម្ចាស់បាន ហើយអស់អ្នកដែលខកខានមិនបានធ្វើដូចេ្នះ គឺនឹងផុងទៅយ៉ាងជ្រៅជាមួយសាតាំង» («ការព្រមានដល់អស់អ្នកដែលមិនអនុវត្តនូវសេចក្តីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលដែលខ្ញុំចងចាំបទគម្ពីរចេញពីព្រះបន្ទូលរបស់ព្រះជាម្ចាស់នេះ ខ្ញុំបានយល់យ៉ាងច្បាស់ថា ពេលដែលត្រូវបានវាស់វែងដោយព្រះបន្ទូលរបស់ព្រះជាម្ចាស់ ធម្មជាតិ និងនិស្ស័យរបស់ហាន ប៊ីង ពិតជាធម្មជាតិ និងនិស្ស័យរបស់មនុស្សទុច្ចរិតមែន។ អ្នកដឹកនាំ និងសហការីនៅឯពួកជំនុំបានវិភាគមើលឥរិយាបថរបស់នាងជាមួយនឹងព្រះបន្ទូលរបស់ព្រះជាម្ចាស់ ហើយបាននិយាយថា ទោះបើនាងអាចធ្វើការបូជា និងលះបង់ខ្លួនឯង ហើយអាចរងទុក្ខលំបាកនៅក្នុងភារកិច្ចរបស់នាងក៏ដោយ ក៏នាងក្រអឺតក្រទម មិនទទួលយកសេចក្តីពិតសោះឡើយ នាងធ្វើតាមអំពើចិត្ត និងធ្វេសប្រហែស បានរាំងស្ទះដល់ជីវិតនៃពួកជំនុំ និងបដិសេធមិនព្រមកែប្រែកំហុសរបស់ខ្លួនទេ ទោះមានគេប្រាប់ក៏ដោយ។ ការនេះធ្វើឱ្យនាងទៅជាមនុស្សទុច្ចរិត។ យោងទៅតាមបញ្ញត្តិនៃការចាត់ចែងការងារនៃដំណាក់របស់ព្រះជាម្ចាស់ មនុស្សបែបនេះត្រូវតែបណ្ដេញចេញ។ ក្រោយបានឮបងប្អូនប្រុសស្រីជាច្រើននាក់និយាយថា នាងគួរតែត្រូវបានបណ្ដេញចេញពីពួកជំនុំ ខ្ញុំមានអារម្មណ៍ពិបាកសម្រេចចិត្តជាខ្លាំង៖ បើមើលទៅកាន់ឥរិយាបថរបស់នាង ខ្ញុំអាចឃើញថា នាងពិតជាមនុស្សទុច្ចរិត ហើយគួរតែត្រូវបានបណ្ដេញចេញមែន ប៉ុន្តែនាងជាប្អូនស្រីរបស់ប្រពន្ធខ្ញុំ ហើយឪពុកម្ដាយក្មេកខ្ញុំបានប្រព្រឹត្តចំពោះខ្ញុំ និងមើលថែគ្រួសារខ្ញុំបានយ៉ាងល្អ។ បើពួកគាត់ដឹងថា ខ្ញុំបានបោះឆ្នោតបណ្ដេញ ហាន ប៊ីង ចេញ តើពួកគាត់នឹងមិនគិតថា ខ្ញុំជាមនុស្សគ្មានមេត្តា រមិលគុណ និងអកតញ្ញូចំពោះគ្រួសារទេឬ? តើខ្ញុំអាចប្រឈមមុខនឹងសាច់ថ្លៃរបស់ខ្ញុំម្ដេចកើតទៅ ក្រោយធ្វើរឿងបែបនេះ? តែក្នុងនាមជាអ្នកដឹកនាំពួកជំនុំ បើខ្ញុំមិនធ្វើតាមគោលការណ៍ ទាំងដឹងថានៅក្នុងពួកជំនុំមានមនុស្សទុច្ចរិត តែមិនបណ្ដេញនាងចេញ ហើយអនុញ្ញាតឲ្យមនុស្សទុច្ចរិតនេះបន្តរាំងស្ទះដល់ជីវិតនៃពួកជំនុំ និងផ្ដល់ទុក្ខទោសដល់រាស្ត្ររើសតាំងរបស់ព្រះជាម្ចាស់ទៀត តើវានឹងមិនធ្វើឲ្យខ្ញុំក្លាយជាជនសមគំនិតជាមួយមនុស្សទុច្ចរិត និងជាខ្មាំងសត្រូវរបស់ព្រះជាម្ចាស់ទេឬអី? ខ្ញុំខ្លាចមិនហ៊ានគិតលើសពីនេះទេ។ ពេលនោះ ខ្ញុំពិតជាពិបាកសម្រេចចិត្តជាខ្លាំង។ ខ្ញុំមិនដឹងជាត្រូវធ្វើអ្វីឡើយ។ បងស្រី ស៊ូ បានឃើញថា ខ្ញុំពិបាកចិត្ត ហើយបាននិយាយមកកាន់ខ្ញុំថា «ប្អូន យ៉ាង អើយ ហាន ប៊ីងបានរាំងស្ទះដល់ជីវិតនៃពួកជំនុំម្ដងហើយម្ដងទៀត ហើយនាងមិនបង្ហាញអំពីសញ្ញានៃការប្រែចិត្តសូម្បីតែបន្ដិចសោះឡើយ។ ដោយផ្អែកតាមគោលការណ៍ នាងគួរតែត្រូវបានបណ្ដេញចេញពីពួកជំនុំ។ នេះគឺជាការការពារកិច្ចការនៃពួកជំនុំ។ នោះគឺជារឿងដែលសំខាន់បំផុត! យើងត្រូវតែពិចារណាលើបំណងព្រះហឫទ័យរបស់ព្រះជាម្ចាស់ ហើយមិនត្រូវប្រព្រឹត្តតាមអារម្មណ៍ផ្ទាល់ខ្លួនឡើយ។» ក្រោយបានស្ដាប់នាងនិយាយរួច ខ្ញុំមានអារម្មណ៍កាន់តែពិបាកចិត្តថែមទៀត។

បន្ដិចក្រោយមក មានបងប្អូនប្រុសស្រីមួយចំនួនបានផ្ដល់ដំបូន្មានថា «ហាន ប៊ីង បានជឿលើព្រះជាម្ចាស់អស់រយៈពេលជាច្រើនឆ្នាំមកហើយ បានបោះបង់គ្រួសារ និងអាជីពរបស់នាង ដើម្បីបំពេញភារកិច្ចរបស់ខ្លួន និងបានរងទុក្ខជាច្រើនផង។ យើងគិតថា នាងគួរតែទទួលបានឱកាសម្ដងទៀត ដើម្បីប្រែចិត្ត។» ពេលដែលខ្ញុំបានឮពាក្យទាំងនេះ ខ្ញុំបានដឹងយ៉ាងច្បាស់ថា បងប្អូនប្រុសស្រីទាំងនេះនិយាយបែបនេះ ដោយសារតែពួកគេត្រូវបានចាញ់បញ្ឆោត ដោយរូបរាងខាងក្រៅនៃការប្រព្រឹត្តល្អរបស់ ហាន ប៊ីង ប៉ុណ្ណោះ និងដឹងទៀតថា ខ្ញុំគួរតែប្រកបគ្នាអំពីសេចក្តីពិតជាមួយពួកគេ ដើម្បីវិភាគមើលឥរិយាបថរបស់ ហាន ប៊ីង ដូច្នេះ ពួកគេអាចឈ្វេងយល់ពីធម្មជាតិ និងនិស្ស័យរបស់នាង។ តែក្រោយមក ខ្ញុំបានគិតថា ហាន ប៊ីង គឺជាកូនស្រីសំណព្វរបស់ឪពុកម្ដាយក្មេកខ្ញុំ ម្ដាយក្មេកខ្ញុំមានជំនឿច្របូកច្របល់លើព្រះជាម្ចាស់ ហើយក៏គ្មានការឈ្វេងយល់ផងដែរ ឯប្រពន្ធខ្ញុំវិញក៏រំជួលចិត្តខ្លាំងទៀត។ បើខ្ញុំសម្រេចបណ្ដេញ ហាន ប៊ីង ចេញ ហើយលាតត្រដាង និងវិភាគមើលពីឥរិយាបថអាក្រក់របស់នាងទៅកាន់បងប្អូនប្រុសស្រីរបស់ខ្ញុំ តើខ្ញុំមិនមែនកំពុងប្រមាថចំៗទៅលើក្រុមគ្រួសារខាងប្រពន្ធខ្ញុំទាំងមូលទេឬ? បើខ្ញុំនិយាយពាក្យល្អៗពីរបីម៉ាត់អំពី ហាន ប៊ីង នៅមុខបងប្អូនប្រុសស្រី ហើយក្រោយមក ប្រកបគ្នាជាមួយនាង ដើម្បីសុំឲ្យនាងប្រែចិត្ត និងមិនបង្កឲ្យមានការរំខានបន្ថែមទៀត នោះជាឱកាសមួយដែលនាងមិនត្រូវបានបណ្ដេញចេញពីពួកជំនុំឡើយ ហើយបែបនេះ ខ្ញុំក៏នឹងមិនប្រមាថដល់គ្រួសារខាងប្រពន្ធខ្ញុំដែរ។ គំនិតនេះបានជួយកាត់បន្ថយអារម្មណ៍ខ្វល់ខ្វាយមួយចំនួនដែលខ្ញុំមាន ដូច្នេះ ខ្ញុំបាននិយាយទៅកាន់បងប្អូនប្រុសស្រីថា «ហាន ប៊ីង ពិតជាបានធ្វើទង្វើអាក្រក់ និងប្រព្រឹត្តសេចក្តីរំលងមែន តែវាជាបំណងព្រះហឫទ័យរបស់ព្រះជាម្ចាស់ ដើម្បីសង្រ្គោះមនុស្សទៅកាន់កម្រិតដ៏ខ្ពស់បំផុតវិញទេ ដូច្នេះ យើងគួរតែផ្ដល់ឱកាសម្ដងទៀតដល់នាង ដើម្បីប្រែចិត្ត។ បើនាងប្រព្រឹត្តអាក្រក់ម្ដងទៀត នោះវាក៏មិនទាន់យឺតពេលក្នុងការបណ្ដេញនាងចេញដែរ ហើយយើងអាចជួយឲ្យនាងទទួលយកយ៉ាងអស់ពីចិត្ត។» ពេលដែលបងស្រី ស៊ូ បានឮខ្ញុំនិយាយពាក្យសម្ដីបែបបិទបាំងទាំងនេះ គាត់ហាក់ដូចជាចង់និយាយអ្វីម្យ៉ាង តែចុងបញ្ចប់ គាត់បាននៅស្ងៀម។ ហើយក៏គ្មានអ្នកផ្សេងនិយាយអ្វីនោះដែរ ហើយខ្ញុំមានអារម្មណ៍ថា ភាពតានតឹងខ្លះដែលខ្ញុំមាននៅក្នុងចិត្ត ប្រែជាធូរស្រាលវិញ។ ខ្ញុំបានរិះគិតថា នៅទីបំផុត ខ្ញុំមិនបាច់ព្រួយបារម្ភតទៅទៀតឡើយអំពីការប្រមាថដល់ឪពុកម្ដាយក្មេករបស់ខ្ញុំ។ ប៉ុន្តែ ពីរថ្ងៃក្រោយមក ខ្ញុំស្រាប់តែមានដំបៅក្នុងមាត់ រហូតដល់បីកន្លែង។ មាត់ខ្ញុំមានអារម្មណ៍ក្ដៅក្រហាយយ៉ាងខ្លាំង។ ពេលខ្លះ វាឈឺចាប់ខ្លាំងពេក រហូតដល់ខ្ញុំមិនអាចនិយាយ ឬញ៉ាំអ្វីបានឡើយ ហើយវាឈឺចាប់យ៉ាងខ្លាំង រហូតដល់ខ្ញុំគេងមិនលក់នៅពេលយប់ទៀតផង។ ក្នុងពេលកំពុងតែឈឺចាប់នោះ ខ្ញុំបានអធិស្ឋានទៅកាន់ព្រះជាម្ចាស់ថា៖ «ឱព្រះជាម្ចាស់អើយ ទូលបង្គំដឹងថា ដំបៅដ៏ឈឺចាប់នៅក្នុងមាត់ និងអណ្ដាតរបស់ទូលបង្គំទាំងនេះ មិនមែនកើតឡើងដោយចៃដន្យឡើយ នេះជាការវាយផ្ចាល និងការប្រៀនប្រដៅរបស់ទ្រង់ចំពោះទូលបង្គំ។ ឱព្រះជាម្ចាស់អើយ! ទូលបង្គំសូមប្រែចិត្តចំពោះទ្រង់ហើយ។»

ក្រោយមក ក្នុងអំឡុងពេលនៃការចំណាយពេលជាមួយព្រះ ខ្ញុំបានឃើញបទគម្ពីរនេះចេញពីព្រះបន្ទូលរបស់ព្រះជាម្ចាស់៖ «មនុស្សដែលជឿលើព្រះជាម្ចាស់ដ៏ពិតប្រាកដ តែងតែមានទ្រង់នៅក្នុងដួងចិត្តរបស់ខ្លួនជានិច្ច ហើយពួកគេតែងតែផ្ទុកនៅក្នុងខ្លួនគេនូវដួងចិត្តដែលគោរពដល់ព្រះជាម្ចាស់ និងដួងចិត្តដែលស្រឡាញ់ដល់ព្រះជាម្ចាស់។ អស់អ្នកដែលជឿលើព្រះជាម្ចាស់ គប្បីធ្វើអ្វីៗដោយប្រយ័ត្នប្រយែង និងដោយប្រុងប្រយ័ត្ន ហើយគ្រប់អ្វីដែលពួកគេធ្វើ គប្បីស្របតាមសេចក្ដីតម្រូវរបស់ព្រះជាម្ចាស់ ហើយអាចផ្គាប់ព្រះហឫទ័យរបស់ទ្រង់បាន។ ពួកគេមិនគប្បីរឹងចចេស និងធ្វើអ្វីដែលពួកគេពេញចិត្ត ដែលមិនសមនឹងបែបបទរបស់ពួកបរិសុទ្ធឡើយ។ មនុស្សមិនត្រូវប្រព្រឹត្តអ្វីដែលមិនសមរម្យ លើកព្រះនាមព្រះជាម្ចាស់គ្រប់ទីកន្លែងដោយភាពក្រអឺតក្រទម និងបោកប្រាស់គ្រប់ទីកន្លែងនោះឡើយ។ នេះគឺជាប្រភេទនៃការប្រព្រឹត្ដិដែលបះបោរខ្លាំងបំផុត។ គ្រួសារមានច្បាប់ទម្លាប់របស់ខ្លួន ហើយប្រជាជាតិនានាមានច្បាប់របស់ខ្លួន ហើយតើនៅក្នុងដំណាក់របស់ព្រះជាម្ចាស់ មិនមានច្បាប់ទម្លាប់ច្រើនជាងនេះទេឬអី? តើបទដ្ឋានទាំងនោះមិនតឹងរ៉ឹងជាងនេះទេឬអី? តើមិនមានបញ្ញត្ដិរដ្ឋបាលច្រើនជាងនេះទេឬអី? មនុស្សមានសេរីភាពធ្វើអ្វីដែលពួកគេចង់ធ្វើ ប៉ុន្តែបញ្ញត្តិរដ្ឋបាលរបស់ព្រះជាម្ចាស់មិនអាចធ្វើការផ្លាស់ប្តូរតាមតែចិត្តនោះឡើយ។ ព្រះជាម្ចាស់គឺជាព្រះដែលមិនអត់ឱនចំពោះការប្រព្រឹត្តិខុសរបស់មនុស្សឡើយ ទ្រង់គឺជាព្រះជាម្ចាស់ដែលប្រហារជីវិតមនុស្ស។ តើមនុស្សពិតជាមិនបានដឹងពីរឿងនេះហើយទេឬ?» («ការព្រមានដល់អស់អ្នកដែលមិនអនុវត្តនូវសេចក្តីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានធ្វើឲ្យខ្ញុំញ័រខ្លាចយ៉ាងខ្លាំង។ ខ្ញុំបានឃើញថា និស្ស័យរបស់ទ្រង់បរិសុទ្ធ សុចរិត និងមិនអាចបំពានបានទេ។ នៅក្នុងដំណាក់របស់ព្រះជាម្ចាស់ ព្រះគ្រីស្ទ និងសេចក្តីពិតជាអ្នកកាន់អំណាច។ អាកប្បកិរិយារបស់ព្រះជាម្ចាស់ចំពោះមនុស្សទុច្ចរិត ដែលរាំងស្ទះ និងរំខានដល់កិច្ចការនៃពួកជំនុំ គឺជាការស្អប់ និងការខ្ពើម។ ហើយចំពោះអស់អ្នកដែលមានការឈ្វេងយល់ តែបន្តកាន់ជើងពួកមនុស្សទុច្ចរិត ហើយនិយាយការពារពួកគេ នោះអាកប្បកិរិយារបស់ព្រះជាម្ចាស់គឺជាស្អប់ខ្ពើម និងមានសេចក្តីក្រោធយ៉ាងខ្លាំងតែម្ដង។ ហាន ប៊ីង ដែលមិនព្រមអនុវត្តតាមសេចក្តីពិត ដែលបង្ករឿង និងការឈ្លោះទាស់ទែង និងដែលបានរាំងស្ទះ និងរំខានដល់កិច្ចការនៃពួកជំនុំ ពិតជាមនុស្សទុច្ចរិត ដែលត្រូវបានបើកសម្ដែងដោយកិច្ចការរបស់ព្រះជាម្ចាស់ និងជាម្នាក់ដែលគួរតែត្រូវបានបណ្ដេញយ៉ាងប្រាកដមែន។ ប៉ុន្តែ ដើម្បីការពារទំនាក់ទំនងរបស់ខ្ញុំជាមួយគ្រួសារខាងប្រពន្ធខ្ញុំ ខ្ញុំបានធ្វើផ្ទុយពីមនសិការ ដោយក្បត់គោលការណ៍នៃសេចក្តីពិតទៅវិញ។ ខ្ញុំបានគ្របបាំងមនុស្សទុច្ចរិត។ ខ្ញុំបានឈរនៅខាងមនុស្សទុច្ចរិត ហើយប្រព្រឹត្ត ដើម្បីការពារនាងទៀត។ តើការនេះមិនធ្វើឲ្យខ្ញុំក្លាយជាអ្នកជួយ និងជាជនសមគំនិតជាមួយមនុស្សទុច្ចរិតទេឬ? ព្រះជាម្ចាស់បានលើកកិត្តិយសខ្ញុំ ដោយប្រទានឲ្យខ្ញុំមានភារកិច្ចជាថ្នាក់ដឹកនាំម្នាក់ ប៉ុន្តែខ្ញុំមិនបានគោរពចំពោះទ្រង់ទាល់តែសោះ។ ខ្ញុំយល់យ៉ាងច្បាស់អំពីសេចក្តីពិត តែបែរជាមិនអនុវត្តតាមសេចក្តីពិត ផ្ទុយទៅវិញ បែរជាចូលរួមក្នុងការបោកបញ្ឆោត ដើម្បីរក្សាទុកមនុស្សទុច្ចរិតនៅក្នុងពួកជំនុំ ជាទីដែលនាងបានរាំងស្ទះដល់ជីវិតនៃពួកជំនុំ និងបានបង្កទុក្ខទោសដល់បងប្អូនប្រុសស្រីរបស់ខ្ញុំទៅវិញ។ ខ្ញុំកំពុងមានចេតនាបំពាននិស្ស័យរបស់ព្រះជាម្ចាស់ទាំងដឹងខ្លួនហើយ! សកម្មភាពរបស់ខ្ញុំអាចបោកបញ្ឆោតអ្នកដទៃបានមែន ប៉ុន្តែវាមិនអាចបោកបញ្ឆោតព្រះជាម្ចាស់បានទេ។ ព្រះជាម្ចាស់ទតឃើញអ្វីដែលមាននៅក្នុងដួងចិត្តរបស់យើង។ តើទ្រង់អាចអត់ទ្រាំនឹងបុគ្គលបែបខ្ញុំ ដែលបានប្រព្រឹត្តកិច្ចការធ្វេសប្រហែសតាមអំពើចិត្តបែបនេះយ៉ាងដូចម្ដេចទៅ? ខ្ញុំបានប្រព្រឹត្តសេចក្តីរំលងរួចហើយ ហើយខ្ញុំបានដឹងថា បើខ្ញុំមិនប្រែចិត្តទេ នោះព្រះជាម្ចាស់នឹងលុបបំបាត់ខ្ញុំមិនខាន។ ដូច្នេះ ខ្ញុំក៏ប្រញាប់អធិស្ឋានទៅកាន់ព្រះជាម្ចាស់ ដើម្បីប្រែចិត្ត។ ក្រោយបានពិភាក្សារឿងនេះជាមួយសហការីជាច្រើននាក់របស់ខ្ញុំរួចមក យើងបានចងក្រងនូវបញ្ជីនៃទង្វើអាក្រក់របស់ ហាន ប៊ីង ហើយបានដាក់សំណើ ដើម្បីបណ្ដេញនាងចេញពីពួកជំនុំ។ ក្រោយពេលខ្ញុំបានតាំងចិត្តត្រលប់ទៅដើរតាមទិសដៅរបស់ព្រះជាម្ចាស់វិញ ដំបៅនៅក្នុងមាត់ខ្ញុំបានជាសះស្បើយយ៉ាងអស្ចារ្យ។

ពីរថ្ងៃក្រោយមក ខ្ញុំបានទៅផ្ទះម្ដាយក្មេកខ្ញុំ ដើម្បីធ្វើរឿងអ្វីម្យ៉ាង ហើយ ហាន ប៊ីង ក៏នៅទីនោះដែរ។ ពេលនាងបានឃើញខ្ញុំ នាងធ្វើមុខក្រញូវ ហើយដើរចេញបាត់ទៅ។ ម្ដាយក្មេកខ្ញុំបាននិយាយមកកាន់ខ្ញុំទាំងកំហឹងថា «ប្អូនថ្លៃឯងបានជឿលើព្រះជាម្ចាស់អស់រយៈពេលជាច្រើនឆ្នាំ ហើយក៏បានរងទុក្ខយ៉ាងច្រើននៅក្នុងការផ្សាយដំណឹងល្អដែរ។ តើនរណាខ្លះទៅដែលគ្មាននិស្ស័យពុករលួយនោះ? បើពួកជំនុំបណ្ដេញនាងចេញ តើនាងនឹងមិនបាត់បង់ឱកាសក្នុងការទទួលបានសេចក្តីសង្រ្គោះរបស់ព្រះជាម្ចាស់ទេឬ? ឯងមិនអាចគ្មានមេត្តាចំពោះនាងបែបនេះទេ!» ប្រពន្ធខ្ញុំក៏បានលូកមាត់និយាយជំនួសឲ្យ ហាន ប៊ីង ផងដែរ។ ដោយឃើញពួកគេរំជួលចិត្តបែបនោះ និងឃើញថា ពួកគេមិនសូវជាឈ្វេងយល់បានច្រើនអំពី ហាន ប៊ីង ខ្ញុំបានប្រកបគ្នាជាមួយពួកគេអំពីឥរិយាបថអាក្រក់របស់នាង។ ប៉ុន្តែ ម្ដាយក្មេកខ្ញុំមិនស្ដាប់ខ្ញុំឡើយ។ ផ្ទុយទៅវិញ គាត់បានស្រែកទាំងគំហកដាក់ខ្ញុំ ទាំងហូរទឹកភ្នែកផង។ ដោយឃើញកំហឹងរបស់គាត់ ប្រពន្ធខ្ញុំដែលឈរនៅក្បែរនោះ ក៏ស្ដីបន្ទោសខ្ញុំដែរ។ ដោយឃើញបែបនេះ ខ្ញុំមានអារម្មណ៍ទន់ជ្រាយ និងកើតទុក្ខជាខ្លាំង រហូតដល់ខ្ញុំមិនអាចញ៉ាំអ្វីបានឡើយ។ យប់នោះ ខ្ញុំបានប្រែខ្លួនចុះឡើងនៅលើគ្រែ គេងមិនលក់សោះ ទោះបីខ្ញុំព្យាយាមបែបណាក៏ដោយ។ ម្យ៉ាង ខ្ញុំត្រូវតែបណ្ដេញមនុស្សទុច្ចរិត ដើម្បីការពារដល់កិច្ចការរបស់ពួកជំនុំ តែម្យ៉ាងទៀត ខ្ញុំត្រូវរងការចោទប្រកាន់ពីប្រពន្ធ និងម្ដាយក្មេកខ្ញុំ។ តើខ្ញុំត្រូវធ្វើបែបណាទៅ? បើខ្ញុំបានបណ្ដេញប្អូនថ្លៃខ្ញុំចេញ ខ្ញុំនឹងប្រមាថក្រុមគ្រួសារម្ដាយក្មេកខ្ញុំ ដែលអាចជះឥទ្ធិពលដល់ទំនាក់ទំនងរបស់ខ្ញុំជាមួយប្រពន្ធខ្ញុំ ហើយអាចនាំទៅរកការបែកបាក់គ្រួសារខ្ញុំទៀតផង។ ប៉ុន្តែ ការបណ្ដោយឲ្យមនុស្សទុច្ចរិតនេះបន្តនៅក្នុងពួកជំនុំ អាចបង្កគ្រោះថ្នាក់ដល់ជីវិតនៃពួកជំនុំ និងបង្កទុក្ខទោសដល់ជីវិតរបស់បងប្អូនប្រុសស្រីរបស់ខ្ញុំ។ ដោយគិតអំពីការទាំងអស់នេះ បានធ្វើឲ្យខ្ញុំមានអារម្មណ៍ពិបាកចិត្ត និងពិបាកសម្រេចខ្លាំងណាស់។ ខ្ញុំមានតែអធិស្ឋានទៅកាន់ព្រះជាម្ចាស់យ៉ាងអស់ពីចិត្តថា៖ «ឱព្រះជាម្ចាស់អើយ ទូលបង្គំមានអារម្មណ៍ខ្សោយណាស់។ ទាក់ទងនឹងការបណ្ដេញ ហាន ប៊ីង ចេញ ទូលបង្គំមិនចង់បំពានទ្រង់នោះទេ តែទូលបង្គំក៏មានអារម្មណ៍ជំពាក់ជំពិន ហើយពិបាកអនុវត្តតាមសេចក្តីពិតផងដែរ។ សូមទ្រង់ប្រទានកម្លាំងដល់ទូលបង្គំ និងចង្អុលបង្ហាញទូលបង្គំឲ្យយកឈ្នះលើកម្លាំងនៃសេចក្តីងងឹត ដើម្បីឲ្យទូលបង្គំអាចឈររឹងមាំ និងធ្វើបន្ទាល់សម្រាប់ទ្រង់ផង។»

ក្រោយពេលខ្ញុំបានអធិស្ឋានរួច ខ្ញុំបានអានព្រះបន្ទូលរបស់ព្រះជាម្ចាស់ថែមទៀត៖ «នៅគ្រប់ជំហាននៃកិច្ចការដែលព្រះជាម្ចាស់ធ្វើនៅក្នុងខ្លួនមនុស្ស ពីខាងក្រៅទំនងជាអន្តរកម្មរវាងមនុស្ស ដែលហាក់ដូចជាកើតចេញពីការរៀបចំរបស់មនុស្ស ឬពីការជ្រៀតជ្រែករបស់មនុស្ស។ ប៉ុន្តែនៅពីក្រោយឆាក គ្រប់ជំហាននៃកិច្ចការ និងអ្វីគ្រប់យ៉ាងដែលកើតឡើង គឺសុទ្ធតែជាការភ្នាល់ដែលសាតាំងធ្វើឡើងនៅចំពោះព្រះជាម្ចាស់ ហើយទាមទារឲ្យមនុស្សប្រកាន់ខ្ជាប់នូវទីបន្ទាល់របស់ខ្លួនអំពីព្រះជាម្ចាស់។ ចូរយករឿងរបស់យ៉ូប នៅពេលដែលគាត់ត្រូវបានសាកល្បងមកធ្វើជាឧទាហរណ៍៖ នៅពីក្រោយឆាក សាតាំងកំពុងតែភ្នាល់ជាមួយព្រះជាម្ចាស់ ហើយអ្វីដែលបានកើតឡើងដល់យ៉ូបគឺជាអំពើរបស់មនុស្ស និងការជ្រៀតជ្រែករបស់មនុស្ស» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបានបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចប្រតិបត្តិសេចក្ដីពិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចប្រតិបត្តិសេចក្ដីពិតបានដោយខ្ជាប់ខ្ជួនដែរឬទេ? តើអ្នករឹងមាំគ្រប់គ្រាន់ដើម្បីតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងបង្ហាញពីសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឲ្យបំណងព្រះហឫទ័យរបស់ខ្ញុំ ចាក់បំពេញទៅក្នុងខ្លួនឯងបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ជាងគេបំផុតនេះហើយឬនៅ? តើអ្នកជាមនុស្សម្នាក់ដែលធ្វើតាមព្រះហឫទ័យរបស់ខ្ញុំមែនទេ? ចូរសួរខ្លួនឯងនូវសំណួរទាំងអស់នេះ ហើយគិតអំពីសំណួរទាំងនេះឲ្យបានញឹកញាប់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ គ្រប់ទាំងសំណួរស្ដីបន្ទោសចេញពីព្រះបន្ទូលរបស់ព្រះជាម្ចាស់ បានចាក់ដោតដួងចិត្តរបស់ខ្ញុំ។ នៅក្នុងព្រះបន្ទូលទាំងនេះ ខ្ញុំដឹងអំពីបំណងព្រះហឫទ័យ និងសេចក្តីតម្រូវយ៉ាងបន្ទាន់របស់ទ្រង់។ ព្រះជាម្ចាស់សង្ឃឹមថា ខ្ញុំនឹងដោះស្រាយកិច្ចការនៃការបណ្ដេញមនុស្សទុច្ចរិតចេញ ដោយមិនអាងលើអារម្មណ៍ផ្ទាល់ខ្លួនរបស់ខ្ញុំឡើយ និងថា ខ្ញុំនឹងឈរដោយឥតងាករេនៅខាងព្រះជាម្ចាស់ ហើយអនុវត្តតាមសេចក្តីពិត ដើម្បីផ្គាប់បំណងព្រះហឫទ័យរបស់ទ្រង់។ ខ្ញុំបានគិតដល់យ៉ូប ក្នុងពេលដែលគាត់ជួបការល្បងល និងរបៀបដែលពីសំបកក្រៅ ទ្រព្យសម្បត្តិរបស់គាត់ត្រូវបានដកហូត កូនៗរបស់គាត់បានស្លាប់ អ្នកបម្រើរបស់គាត់ត្រូវបានសម្លាប់ ហើយប្រពន្ធ និងមិត្តភក្តិបីនាក់របស់គាត់បានវាយប្រហារគាត់ ដោយនៅពីក្រោយព្រឹត្តិការណ៍ទាំងអស់នេះគឺជាការភ្នាល់គ្នារបស់សាតាំងជាមួយព្រះជាម្ចាស់។ ការទាំងអស់នោះគឺជាសេចក្តីល្បួងរបស់សាតាំង ដែលកំពុងកើតមានលើយ៉ូប។ យ៉ូបអាចឈរនៅខាងព្រះជាម្ចាស់បាន ដោយសារតែសេចក្តីជំនឿរបស់គាត់លើព្រះជាម្ចាស់។ គាត់បានធ្វើឲ្យសាតាំងរងភាពអាម៉ាស់ និងបរាជ័យទាំងស្រុង ហើយគាត់បានធ្វើទីបន្ទាល់ដ៏រឹងមាំ និងកងរំពងសម្រាប់ព្រះជាម្ចាស់។ ពីខាងក្រៅ អ្វីដែលខ្ញុំហាក់ដូចជារងសម្ពាធពីសំណាក់ម្ដាយក្មេករបស់ខ្ញុំ តាមពិតទៅ ជាសមរភូមិមួយនៅក្នុងពិភពខាងវិញ្ញាណទៅវិញទេ។ វាជាកលល្បិចរបស់សាតាំង ដោយព្យាយាមបញ្ឈប់ខ្ញុំមិនឲ្យអនុវត្តតាមសេចក្តីពិត ដោយប្រើប្រាស់ចំណងអារម្មណ៍របស់ខ្ញុំ ដូច្នេះ មនុស្សទុច្ចរិតអាចបន្តនៅរាំងស្ទះដល់កិច្ចការនៃពួកជំនុំ។ ប៉ុន្តែ ព្រះជាម្ចាស់ក៏កំពុងតែប្រើប្រាស់រឿងនេះ ដើម្បីល្បងលខ្ញុំផងដែរ ដើម្បីចង់ដឹងថាតើខ្ញុំនឹងចុះចូលចំពោះសាតាំង ដោយសារតែការបង្ខិតបង្ខំពីប្រពន្ធ និងម្ដាយក្មេករបស់ខ្ញុំ ឬមួយក៏ខ្ញុំនឹងប្រកាន់ខ្ជាប់សេចក្ដីសុចរិត អនុវត្តតាមសេចក្តីពិត និងប្រព្រឹត្តតាមគោលការណ៍ឬយ៉ាងណា។ បើខ្ញុំជ្រើសរើសផ្គាប់ចិត្តសាច់ឈាមរបស់ខ្ញុំ ហើយឈរនៅខាងសាតាំង តើនេះមិនមានន័យថា ខ្ញុំបានធ្លាក់ទៅក្នុងកលល្បិចរបស់សាតាំងទេឬ? បើខ្ញុំធ្វើបែបនេះ ខ្ញុំនឹងបាត់បង់ទីបន្ទាល់នៅក្នុងព្រះវត្តមានរបស់ព្រះជាម្ចាស់មិនខាន។

ពេលដែលខ្ញុំបានគិតដល់រឿងទាំងអស់នេះ ខ្ញុំចាប់ផ្ដើមឆ្លុះបញ្ចាំងទៅលើខ្លួនឯងថា៖ ជានិច្ចកាល ក្នុងពេលជួបជម្រើសបែបនេះ ហេតុអ្វីបានជាខ្ញុំមានអារម្មណ៍ពិបាកសម្រេចចិត្ត និងកើតទុក្ខខ្លាំងម្ល៉េះ? ខ្ញុំបានយល់យ៉ាងច្បាស់អំពីតម្រូវការដែលត្រូវការពារដល់កិច្ចការនៃពួកជំនុំ ប៉ុន្តែហេតុអ្វីបានជាខ្ញុំបន្តធ្វើតាមអារម្មណ៍របស់ខ្ញុំ និងពិបាកអនុវត្តតាមសេចក្តីពិត និងប្រព្រឹត្តតាមគោលការណ៍បែបនេះ? ក្រោយមក ខ្ញុំបានអានបទគម្ពីរមួយនេះចេញពីព្រះបន្ទូលរបស់ព្រះជាម្ចាស់ ហើយរកឃើញនូវឫសគល់នៃបញ្ហា៖ «មនុស្សដែលកើតមកក្នុងទឹកដីកខ្វក់បែបនេះ បានរងការខូចខាតពីសង្គមយ៉ាងខ្លាំង បានរងឥទ្ធិពលពីក្រមសីលធម៌សក្ដិភូមិ ហើយក៏ទទួលបានការបង្រៀននៅ «វិទ្យាស្ថានឧត្ដមសិក្សា» ទៀតផង។ ការគិតថយក្រោយ ការអាក្រក់ខូចផ្នែកសីលធម៌ ការយល់ឃើញតូចទាបពីជីវិត ទស្សនៈវិទ្យាសម្រាប់ការរស់នៅដ៏គួរឲ្យស្អប់ខ្ពើម ជីវិតរស់នៅដែលគ្មានតម្លៃទាល់តែសោះ ព្រមទាំង របៀបរស់នៅ និងទំនៀមទម្លាប់ដ៏ថោកទាប ដែលទាំងអស់នេះបានឈ្លានពានដួងចិត្ដរបស់មនុស្សយ៉ាងខ្លាំងក្លា ព្រមទាំងបានធ្វើឲ្យចុះខ្សោយ និងវាយប្រហារមនសិការរបស់ពួកគេផងដែរ។ ជាលទ្ធផល មនុស្សលោកកាន់តែស្ថិតនៅឆ្ងាយពីព្រះជាម្ចាស់ខ្លាំងណាស់ ហើយកាន់តែទាស់ប្រឆាំងនឹងព្រះជាម្ចាស់ច្រើនទៀតផង។ បន្តិចម្តងៗ និស្ស័យរបស់មនុស្សក៏កាន់តែសាហាវទៅៗដែរ ហើយមិនមាននរណាម្នាក់ដែលសុខចិត្ដបោះបង់គ្រប់យ៉ាងដើម្បីព្រះជាម្ចាស់ឡើយ គ្មាននរណាម្នាក់ដែលនឹងស្ដាប់បង្គាប់ព្រះជាម្ចាស់ចេញពីចិត្ដ ហើយលើសពីនេះទៅទៀតនោះ ក៏គ្មានបុគ្គលណាម្នាក់ដែលនឹងស្វែងរកការបង្ហាញព្រះកាយរបស់ព្រះជាម្ចាស់អស់ពីចិត្ដដែរ។ ផ្ទុយទៅវិញ ដោយស្ថិតក្រោមដែនត្រួតត្រារបស់សាតាំង មនុស្សលោកមិនបានធ្វើអ្វីទាល់តែសោះ ក្រៅពីចង់បានការសប្បាយ ដោយយល់ព្រមឲ្យសាច់ឈាមខូចអាក្រក់នៅក្នុងទឹកដីដែលពេញដោយភក់ជ្រាំនេះ» («ការមាននិស្ស័យដែលមិនចេះផ្លាស់ប្ដូរ គឺជាការប្រឆាំងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ខ្ញុំកំពុងតែរស់នៅតាមអារម្មណ៍របស់ខ្លួន មិនអាចអនុវត្តតាមសេចក្តីពិតនៅក្នុងសភាពនៃការបះបោរចំពោះព្រះជាម្ចាស់ ដោយសារតែសាតាំងបានធ្វើឲ្យខ្ញុំពុករលួយ។ សាតាំង ដែលជាស្ដេចនៃពួកអារក្ស បានប្រើប្រាស់ការប្រៀនប្រដៅខាងសង្គម និងការអប់រំរបស់ខ្ញុំនៅសាលា ដើម្បីដាំនូវទស្សនវិជ្ជាបែបសាតាំង ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «កាត់ទឹកមិនដាច់ កាត់សាច់មិនបាន» និង «មនុស្សមិនមែនជាវត្ថុគ្មានជីវិតនោះទេ តើគេមិនអាចមានមនោសញ្ចេតនា យ៉ាងដូចម្ដេចទៅ?» នៅខាងក្នុងខ្ញុំ ដើម្បីឲ្យខ្ញុំចាត់ទុកអារម្មណ៍ដែលខ្ញុំមានចំពោះអ្នកដទៃ ជារឿងដ៏សំខាន់បំផុតនៅក្នុងជីវិត ធ្វើឲ្យខ្ញុំគិតថា ការការពារទំនាក់ទំនង និងការចេះយល់ពីអារម្មណ៍របស់អ្នកដទៃ គឺជារបៀបដែលមនុស្សត្រូវធ្វើ និងធ្វើឲ្យខ្ញុំជឿថា ការមិនធ្វើបែបនេះគឺជារឿងគ្មានមេត្តា និងគ្មានជំនឿ ហើយជឿថា ខ្ញុំនឹងត្រូវអ្នកដទៃស្ដីបន្ទោសសម្រាប់ទង្វើបែបនោះមិនខាន។ ខ្ញុំបានចាត់ទុកទស្សនវិជ្ជាបែបសាតាំងទាំងនេះជារឿងវិជ្ជមាន និងចាត់ទុកទស្សនៈទាំងនោះជាគោលការណ៍ដែលត្រូវរស់នៅតាម ហើយដោយរស់នៅជីវិតរបស់ខ្ញុំស្របតាមទស្សនវិជ្ជា និងច្បាប់ទម្លាប់បែបសាតាំងទាំងនេះ ខ្ញុំក្លាយជាមនុស្សគ្មានគោលការណ៍ និងច្របូកច្របល់អំពីអ្វីដែលត្រូវ និងអ្វីដែលខុស ដោយអាត្មានិយម គួរឲ្យស្អប់ខ្ពើម មានកលល្បិច និងបោកបញ្ឆោតទាំងស្រុងតែម្ដង។ នៅក្នុងរឿងនៃការបណ្ដេញ ហាន ប៊ីង ចេញ ខ្ញុំខ្លាចថា សាច់ញាតិខ្ញុំនឹងនិយាយថា ខ្ញុំអកតញ្ញូ ហើយវានឹងធ្វើឲ្យគ្រួសារខ្ញុំបាក់បែក។ ការនេះធ្វើឲ្យខ្ញុំមិនបានយកចិត្តទុកដាក់ចំពោះកិច្ចការនៃពួកជំនុំ និងជីវិតរបស់បងប្អូនប្រុសស្រីរបស់ខ្ញុំ។ ខ្ញុំពិតជាអាត្មានិយម និងគួរឲ្យស្អប់ខ្ពើមណាស់។ ដោយការប្រព្រឹត្តបែបនេះ ខ្ញុំពិតជាអកតញ្ញូ និងគ្មានចិត្តទាល់តែសោះ។ ហេតុផលដែលនាំឲ្យសង្គមរបស់យើងខ្មៅងងឹត និងអាក្រក់ និងហេតុផលដែលវាគ្មានភាពត្រឹមត្រូវ ឬយុត្តិធម៌នោះគឺថា មនុស្សរស់នៅជីវិតរបស់គេស្របតាមទស្សនវិជ្ជា និងច្បាប់ទម្លាប់បែបសាតាំងនេះហើយ។ មនុស្សខ្វល់តែពីទំនាក់ទំនងផ្លូវអារម្មណ៍ខាងសាច់ឈាមប៉ុណ្ណោះ។ ពួកគេនិយាយគាំទ្រអ្នកណាដែលពួកគេមានទំនាក់ទំនងជិតស្និទ្ធបំផុត។ សូម្បីតែពេលដែលមនុស្សទាំងនេះធ្វើអ្វីមួយខុសច្បាប់ ឬប្រព្រឹត្តបទឧក្រិដ្ឋក៏ដោយ ក៏ពួកគេគិតរកវិធីណា ដើម្បីការពារ និងជួយដល់ពួកគេ ហើយធ្វើឲ្យខុសក្លាយជាត្រូវ ដោយព្យាយាមនិយាយការពារពួកគេដែរ។ មានតែបែបនេះទេ ទើបខ្ញុំបានឃើញយ៉ាងច្បាស់ថា ទស្សនវិជ្ជា និងច្បាប់ទម្លាប់បែបសាតាំងទាំងនេះ មើលទៅវាហាក់ដូចជាសមហេតុផល មានសីលធម៌ និងស្របតាមសញ្ញាណរបស់មនុស្ស ប៉ុន្តែតាមពិតទៅ វាជាសេចក្តីខុសឆ្គងមិនសមហេតុផល ដែលសាតាំងប្រើ ដើម្បីបោកបញ្ឆោត និងធ្វើឲ្យមនុស្សពុករលួយវិញទេ។ វាផ្ទុយទៅនឹងសេចក្តីពិត និងប្រឆាំងព្រះជាម្ចាស់។ ពេលដែលយើងរស់នៅតាមសេចក្តីទាំងនេះ យើងមានតែបះបោរ និងប្រឆាំងព្រះជាម្ចាស់ ធ្វើទុក្ខដល់អ្នកដទៃ ហើយរស់នៅតាមធម្មជាតិរបស់ពួកអារក្សប៉ុណ្ណោះ។ កាលពីមុន ខ្ញុំបានរស់នៅស្របតាមទស្សនវិជ្ជា និងច្បាប់ទម្លាប់បែបសាតាំងទាំងនេះ ដោយការពារមនុស្សទុច្ចរិត ហើយមានចំណែកនៅក្នុងការធ្វើអាក្រក់របស់នាងផងដែរ។ ប៉ុន្តែ ព្រះជាម្ចាស់មិនបានយកសេចក្តីរំលងពីអតីតកាលរបស់ខ្ញុំមកទាស់ប្រឆាំងនឹងខ្ញុំឡើយ ហើយទ្រង់នៅតែប្រទានឱកាសដល់ខ្ញុំ ដើម្បីប្រែចិត្ត ដែលជារឿងមួយដែលខ្ញុំដឹងគុណចំពោះព្រះជាម្ចាស់យ៉ាងខ្លាំង។ ដូច្នេះ ខ្ញុំបានអធិស្ឋានស្ងាត់ៗទៅកាន់ព្រះជាម្ចាស់ និងបានស្បថស្បែថា៖ ព្រះជាម្ចាស់អើយ ទូលបង្គំលែងចង់ធ្វើតាមអារម្មណ៍របស់ខ្លួនទៀតហើយ។ ទូលបង្គំគ្រាន់តែចង់ស្រឡាញ់អ្វីដែលទ្រង់ស្រឡាញ់ និងស្អប់អ្វីដែលទ្រង់ស្អប់ស្របតាមព្រះបន្ទូលរបស់ទ្រង់ប៉ុណ្ណោះ ដោយប្រកាន់ខ្ជាប់តាមគោលការណ៍នៃសេចក្តីពិត និងបណ្ដេញមនុស្សអាក្រក់ចេញពីពួកជំនុំឲ្យបានទាន់ពេល។

នាថ្ងៃបន្ទាប់ នៅការប្រជុំជាមួយសហការី ខ្ញុំបានឮពីសហការីថា ហាន ប៊ីង នៅតែមិនស្គាល់ខ្លួនឯង ឬបង្ហាញនូវការប្រែចិត្តដដែល ដោយបង្ករឿង បង្កឲ្យមានការខ្វែងគំនិត និងបង្កើតបក្សពួក។ ពេលដែលខ្ញុំឮបែបនេះ ខ្ញុំបានស្ដីបន្ទោសខ្លួនឯងកាន់តែខ្លាំង។ ខ្ញុំបានស្អប់ខ្លួនឯងដែលបានធ្វើតាមអារម្មណ៍របស់ខ្ញុំ និងមិនបានបណ្ដេញនាងចេញឲ្យបានទាន់ពេល ដោយបណ្ដោយឲ្យនាងរាំងស្ទះដល់ជីវិតនៃពួកជំនុំ។ ក្រោយមក ក្នុងអំឡុងនៃការប្រជុំបន្ទាប់ ខ្ញុំបានចាប់ផ្ដើមប្រើប្រាស់ព្រះបន្ទូលរបស់ព្រះជាម្ចាស់ប្រកបដោយសតិសម្បជញ្ញៈ ដើម្បីវិភាគមើល និងឈ្វេងយល់ពីឥរិយាបថអាក្រក់មួយៗរបស់ ហាន ប៊ីង ហើយតាមរយៈការប្រកបគ្នា បងប្អូនប្រុសស្រីដែលត្រូវបាននាងបោកបញ្ឆោត ក៏មានការឈ្វេងយល់ ហើយចាប់ផ្ដើមបដិសេធនាងផងដែរ។ ប្រពន្ធខ្ញុំ ដោយបានទទួលការយល់ដឹងអំពីសេចក្ដីពិត និងបានស្គាល់ពីធម្មជាតិ និងនិស្ស័យរបស់ ហាន ប៊ីង លែងប្រកែកថា នាងបានរងភាពអយុត្តិធម៌ទៀតហើយ។ ក្រោយពេល ហាន ប៊ីង ត្រូវបានបណ្ដេញចេញពីពួកជំនុំ វាលែងត្រូវបានរាំងស្ទះដោយមនុស្សទុច្ចរិតទៀតហើយ ដូច្នេះ បងប្អូនប្រុសស្រីអាចចូលរួមការប្រជុំ និងបំពេញភារកិច្ចរបស់ពួកគេតាមធម្មតាវិញ។ យើងទាំងអស់គ្នាបានសរសើរតម្កើងព្រះជាម្ចាស់សម្រាប់សេចក្តីសុចរិតរបស់ទ្រង់! ហេតុការណ៍នេះបានធ្វើឲ្យខ្ញុំមើលឃើញថា នៅក្នុងព្រះដំណាក់របស់ព្រះជាម្ចាស់ ព្រះបន្ទូលរបស់ទ្រង់ និងសេចក្តីពិតជាអ្នកកាន់អំណាច ថា គ្រប់យ៉ាងត្រូវបានដោះស្រាយស្របតាមគោលការណ៍នៃសេចក្តីពិត និងថា ពួកអ្នកមិនជឿ ពួកមនុស្សទុច្ចរិត និងពួកទទឹងនឹងព្រះគ្រីស្ទ មិនអាចបន្តរក្សាខ្លួននៅក្នុងព្រះដំណាក់របស់ព្រះជាម្ចាស់នោះឡើយ។ ខ្ញុំក៏បានមានបទពិសោធដោយផ្ទាល់ផងដែរថា ការរស់នៅតាមទស្សនវិជ្ជា និងច្បាប់ទម្លាប់បែបសាតាំងមានតែនាំឲ្យយើងឈឺចាប់ប៉ុណ្ណោះ។ វាគ្មាននាំប្រយោជន៍អ្វីដល់យើង ឬដល់នរណាម្នាក់ឡើយ។ មានតែតាមរយៈការរស់នៅតាមព្រះបន្ទូលរបស់ព្រះជាម្ចាស់ប៉ុណ្ណោះ ទើបយើងអាចមានអារម្មណ៍សុវត្ថិភាព និងមានសន្ដិភាពយ៉ាងពិតប្រាកដ។ សព្វថ្ងៃនេះ ខ្ញុំលែងរស់នៅតាមទស្សនវិជ្ជា និងច្បាប់ទម្លាប់បែបសាតាំងទៀតហើយ និងថា ខ្ញុំបានទម្លុះទម្លាយអារម្មណ៍ជំពាក់ជំពិនរបស់ខ្ញុំ អាចអនុវត្តតាមសេចក្តីពិតមួយចំនួន និងអាចរស់នៅជាមួយសេចក្តីសុចរិតបានបន្ដិច។ សូមអរព្រះគុណដល់សេចក្តីសង្រ្គោះរបស់ព្រះជាម្ចាស់សម្រាប់គ្រប់ការទាំងនេះ​ ហើយជាឥទ្ធិពលមួយដែលត្រូវបានសម្រេច ដោយការជំនុំជម្រះ និងការវាយផ្ចាលនៅក្នុងព្រះបន្ទូលរបស់ព្រះជាម្ចាស់ប៉ុណ្ណោះ។ សូមអរព្រះគុណចំពោះព្រះដ៏មានគ្រប់ព្រះចេស្ដា!


៥៥. ការរំដោះខ្លួនពីខ្នោះនៃចំណង

ដោយ ជូ យ័ន (ចិន)

ព្រះដ៏មានគ្រប់ព្រះចេស្ដាមានបន្ទូលថា៖ «ឥឡូវនេះគឺជាពេលដែលខ្ញុំកំណត់លទ្ធផលចុងក្រោយសម្រាប់មនុស្សម្នាក់ៗមិនមែនជាដំណាក់កាល ដែលខ្ញុំចាប់ផ្តើមកែខៃមនុស្សទេ។ ខ្ញុំសរសេរនៅក្នុងសៀវភៅកំណត់ត្រារបស់ខ្ញុំម្តងមួយៗ នូវពាក្យសំដី និងអំពើ របស់មនុស្សម្នាក់ៗបែបបទដែល ពួកគេបានដើរតាមខ្ញុំ ចរិតលក្ខណៈជាប់នឹងខ្លួនរបស់ពួកគេ និងអាកប្បកិរិយាដែលពួកគេបានប្រកាន់យកចុងក្រោយ។ តាមវិធីនេះ មិនថាពួកគេជាមនុស្សប្រភេទណាក៏ដោយ គ្មាននរណាម្នាក់អាចរត់គេចពីដៃខ្ញុំបានទេ ហើយមនុស្សទាំងអស់នឹងនៅតាមប្រភេទរបស់ខ្លួនដូចដែលខ្ញុំចាត់ចែង» («ចូរត្រៀមខ្លួនធ្វើអំពើល្អឱ្យបានគ្រប់គ្រាន់សម្រាប់ទិសដៅរបស់អ្នក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «លទ្ធផលរបស់មនុស្សម្នាក់ ត្រូវកំណត់ទៅតាមសារជាតិដែលចេញមកពីទង្វើរបស់ពួកគេ ហើយលទ្ធផលនេះ តែងត្រូវកំណត់យ៉ាងសមស្របបំផុត។ គ្មាននរណាម្នាក់អាចរ៉ាប់រងអំពើបាបរបស់នរណាផ្សេងទៀតបានឡើយ ហើយបើទោះបីជាដូច្នេះក្ដី ក៏គ្មាននរណាម្នាក់អាចទទួលទណ្ឌកម្មជំនួសនរណាម្នាក់ទៀតបានដែរ។ ចំណុចនេះ គឺដាច់ខាតណាស់។ ការដែលឪពុកម្ដាយស្រឡាញ់ថែទាំកូនចៅរបស់ពួកគេ ពុំបង្ហាញថា ពួកគេអាចបំពេញអំពើសុចរិតជំនួសឲ្យកូនចៅរបស់ពួកគេបានឡើយ ហើយកាតព្វកិច្ចដែលកូនចៅត្រូវស្រឡាញ់ចំពោះឪពុកម្ដាយរបស់ពួកគេ ក៏មិនមានន័យថា ពួកគេអាចបំពេញអំពើសុចរិតជំនួសឪពុកម្ដាយរបស់ពួកគេដែរ។ នេះគឺជាអត្ថន័យពិតប្រាកដនៃព្រះបន្ទូលដែលថា 'មានមនុស្សពីរនាក់នៅឯវាល ម្នាក់នឹងត្រូវយកទៅ ហើយម្នាក់នឹងត្រូវ ទុកឲ្យនៅ។ មានស្ត្រីពីរនាក់កំពុងកិនម្សៅ ម្នាក់នឹងត្រូវយកទៅ ម្នាក់នឹងត្រូវទុកឲ្យនៅ'។ មនុស្សមិនអាចយកកូនចៅរបស់ពួកគេដែលប្រព្រឹត្តអំពើអាក្រក់ទៅក្នុងសេចក្ដីសម្រាក ដោយសំអាងលើសេចក្ដីស្រឡាញ់ជ្រាលជ្រៅរបស់ពួកគេ ចំពោះកូនចៅគេឡើយ ហើយគ្មាននរណាម្នាក់អាចយកប្រពន្ធ (ប្ដី) ទៅក្នុងសេចក្ដីសម្រាក ដោយសំអាងលើអំពើសុចរិតផ្ទាល់ខ្លួនរបស់ពួកគេបានដែរ។ នេះគឺជាបទបញ្ញត្តិគ្រប់គ្រងមួយ នឹងគ្មានការលើកលែងចំពោះនរណាម្នាក់ឡើយ។ នៅចុងបញ្ចប់ អ្នកប្រព្រឹត្តអំពើសុចរិត គឺជាអ្នកប្រព្រឹត្តអំពើសុចរិតហើយអ្នកប្រព្រឹត្តអំពើអាក្រក់ គឺជាអ្នកប្រព្រឹត្តអំពើអាក្រក់។ នៅទីបំផុត ពួកសុចរិតគង់នឹងត្រូវអនុញ្ញាតឲ្យរស់រានបន្ត រីឯអ្នកប្រព្រឹត្តអាក្រក់ នឹងត្រូវបំផ្លាញចោល។ មនុស្សបរិសុទ្ធ គឺជាមនុស្សបរិសុទ្ធ។ ពួកគេមិនស្មោកគ្រោកនោះទេ។ មនុស្សស្មោកគ្រោក គឺជាមនុស្សស្មោកគ្រោក ហើយគ្មានចំណែកណាមួយរបស់ពួកគេ ដែលបរិសុទ្ធឡើយ។ មនុស្សដែលនឹងត្រូវបំផ្លាញចោល គឺជាមនុស្សទុច្ចរិត ហើយមនុស្សដែលអាចរស់រានបន្តបាន គឺជាមនុស្សសុចរិត បើទោះបីជាកូនចៅរបស់មនុស្សទុច្ចរិត បំពេញអំពើសុចរិត ហើយបើទោះបីជាឪពុកម្ដាយមនុស្សសុចរិត ប្រព្រឹត្តអំពើអាក្រក់ក៏ដោយ។ ប្ដីជឿ ប្រពន្ធមិនជឿ គ្មានអ្វីទាក់ទងគ្នាទេ ហើយកូនជឿ និងឪពុកម្ដាយមិនជឿ ក៏គ្មានអ្វីទាក់ទងគ្នាដែរ។ មនុស្សពីរប្រភេទនេះ គឺមិនចុះសម្រុងនឹងគ្នាទាល់តែ សោះ។ នៅមុនពេលចូលទៅក្នុងសេចក្ដីសម្រាក មនុស្សមានសាច់ញាតិខាងរូបកាយ ប៉ុន្តែនៅពេលដែលមនុស្សបានចូលទៅក្នុងសេចក្ដីសម្រាកហើយ មនុស្សនឹងលែងមានសាច់ញាតិខាងរូបកាយដែលត្រូវរំឮកនឹកដល់ទៀតហើយ» («ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ប្រាប់យើងថាកិច្ចការទ្រង់នៅគ្រាចុងក្រោយគឺបែងចែកមនុស្ស ទ្រង់កំណត់លទ្ធផល និងវាសនាមនុស្សម្នាក់ៗផ្អែកលើឥរិយាបថ និងសារជាតិរបស់គេ។ វាគឺជាអ្វីដែលគ្មាននរណាអាចផ្លាស់ប្ដូរបានឡើយ ហើយវាត្រូវបានកំណត់ដោយនិស្ស័យដ៏សុចរិតរបស់ព្រះជាម្ចាស់។ ព្រះជាម្ចាស់តម្រូវឱ្យយើងប្រព្រឹត្តចំពោះអ្នកដទៃស្របតាមព្រះបន្ទូលរបស់ទ្រង់ និងគោលការណ៍នៃសេចក្ដីពិត។ យើងមិនអាចការពារ ឬបំពេញចិត្តនរណាទេ រួមទាំងមនុស្សជាទីស្រឡាញ់របស់យើងដែរ។ នោះជាការផ្ទុយពីសេចក្ដីពិត និងជាការប្រមាថដល់និស្ស័យរបស់ព្រះជាម្ចាស់។

ប្រហែលបីឆ្នាំមុន នៅពេលការជួបជុំចប់ អ្នកដឹកនាំម្នាក់បានប្រាប់ខ្ញុំថា៖ «ឪពុកនាងតែងបង្កជម្លោះក្នុងចំណោមបងប្អូនប្រុសស្រី ដែលរំខានជីវិតពួកជំនុំ។ យើងបានប្រកបគ្នាជាមួយគាត់ ហើយព្រមានគាត់ តែគាត់មិនប្រែចិត្តទេ។ បងប្អូនប្រុសស្រីនិយាយថា ពីមុនគាត់បង្កជម្លោះដូចគ្នានៅក្នុងភារកិច្ចរបស់គាត់នៅកន្លែងផ្សេងៗ។ យើងកំពុងប្រមូលការពិតអំពីទង្វើអាក្រក់របស់គាត់»។ ពេលខ្ញុំឮពាក្យនេះ បេះដូងខ្ញុំលោតខុសចង្វាក់ ហើយខ្ញុំបានឆ្ងល់ថា «រឿងនោះពិតជាអាក្រក់បែបនោះមែនឬ?» ក្រោយមកខ្ញុំគិតថា នៅពេលយើងបានជួបគ្នា គាត់មិនទទួលយកសេចក្តីពិតទេ ហើយគាត់ពិតជារំខានណាស់។ នៅក្នុងការជួបជុំ គាត់មិនប្រកបអំពីព្រះបន្ទូលរបស់ព្រះជាម្ចាស់ទេ គាត់តែងនិយាយរឿងផ្សេង បង្វែរអារម្មណ៍គេចេញពីព្រះបន្ទូលរបស់ព្រះ។ ខ្ញុំធ្លាប់ប្រាប់រឿងនេះដល់គាត់ តែគាត់មិនព្រមស្តាប់ទាល់តែសោះ។ គាត់មានលេសច្រើនណាស់។ ក្រោយមក ខ្ញុំបានប្រាប់រឿងនេះដល់អ្នកដឹកនាំពួកជំនុំ បន្ទាប់មក គាត់បានប្រកបជាមួយឪពុកខ្ញុំ ជួយឪពុកខ្ញុំជាច្រើនដង «ហើយពន្យល់ពីផលវិបាកនៃឥរិយាបថរបស់ គាត់»។ ឪពុកខ្ញុំបានជំទាស់។ គាត់រកលេសរហូត។ គាត់មិនប្រែចិត្តទេ។ ការពិតដែលអ្នកផ្សេងទៀតកំពុងរាយការណ៍មានន័យថា វាកាន់តែអាក្រក់ទៅៗ ។ ខ្ញុំចាំថា មានមនុស្សនៅពួកជំនុំដែលគេចាត់ទុកជាមនុស្សអាក្រក់ ត្រូវគេបណ្តេញចេញ ដោយសារពួកគេមិនអនុវត្តសេចក្តីពិត ប៉ុន្ដែពួកគេតែងតែរំខានជីវិតពួកជំនុំ និងមិនបានប្រែចិត្តនោះទេ។ បើឪពុកខ្ញុំពិតជាបែបនោះមែន គាត់មិនត្រូវបណ្តេញចេញទេឬ? បើសិនជាគេដេញគាត់ចេញមែន ផ្លូវនៃសេចក្តីជំនឿរបស់គាត់ត្រូវចប់ហើយ។ តើគាត់នឹងនៅតែមានឱកាសទទួលបានសេចក្តីសង្រ្គោះទេ? កាន់តែគិតពីរឿងនោះ ធ្វើឱ្យខ្ញុំកាន់តែភ័យខ្លាចខ្លាំងឡើង ហើយខ្ញុំមានអារម្មណ៍ដូចជាបេះដូងរបស់ខ្ញុំត្រូវបានជាប់ចំណង។

នៅយប់នោះ ខ្ញុំគេងមិនលក់ទាល់តែសោះ។ ខ្ញុំគិតអំពីរឿងដែលគេនិយាយដើមឪពុកខ្ញុំ។ ខ្ញុំដឹងថា គេគ្រាន់តែព្យាយាមការពារជីវិតពួកជំនុំប៉ុណ្ណោះ អស់ក្តីបារម្ភចំពោះច្រកចូលទៅក្នុងជីវិតមនុស្សគ្រប់គ្នា ហើយស្របតាមព្រះហឫទ័យរបស់ព្រះជាម្ចាស់ ខ្ញុំដឹងពីឥរិយាបថរបស់ឪពុកខ្ញុំ ហើយឆ្ងល់ថាគួរប្រាប់អ្នកដឹកនាំដែរឬអត់ ខ្ញុំចាំថា កាលខ្ញុំនៅក្មេង ឪពុកខ្ញុំស្រឡាញ់ និងថ្នាក់ថ្នមខ្ញុំប៉ុនណា។ ពេលណាដែលខ្ញុំ និងបងប្រុសខ្ញុំឈ្លោះគ្នា គាត់តែងតែការពារខ្ញុំ ទោះបីខ្ញុំខុសក៏ដោយ នៅពេលមេឃត្រជាក់ ហើយខ្ញុំគ្មានភួយកក់ក្ដៅនៅឯសាលា គាត់ជិះកង់ជាង ៦០ ម៉ាយល៍ ទៅយកភួយក្រាស់ឱ្យខ្ញុំ។ ម្តាយខ្ញុំរវល់កិច្ចការក្រុមជំនុំរបស់គាត់ ដូច្នេះ ឪពុកខ្ញុំជាអ្នកធ្វើម្ហូបឱ្យ និងមើលថែខ្ញុំ។ ពេលគិតដល់រឿងនេះ ខ្ញុំទប់ទឹកភ្នែកមិនបានទេ។ ខ្ញុំគិតថា "ឪពុកខ្ញុំបានចិញ្ចឹមខ្ញុំ បើខ្ញុំលាតត្រដាងពីគាត់ ហើយគាត់ដឹង គាត់នឹងចោតថា ខ្ញុំគ្មានចិត្តមេត្តា គ្មានសតិសម្បជញ្ញៈទេ មែនទេ? បន្ទាប់ពីកើតរឿងនោះ ធ្វើម៉េចខ្ញុំប្រឈមមុខនឹងគាត់បាន?” ខ្ញុំធ្លាប់សរសេរអំពីឥរិយាបថឪពុកខ្ញុំ តែក៏ឈប់វិញ។ ខ្ញុំគិតថា “បើខ្ញុំសរសេររឿងដែលខ្ញុំដឹងទាំងអស់ ចុះបើគេបណ្តេញគាត់ចេញ? ទេ ខ្ញុំមិនគួរសរសេររឿងនេះទេ” ។ ខ្ញុំចង់គេង មិនចង់គិតរឿងទាំងនេះទេ តែគេងមិនលក់ពេញមួយយប់។ ខ្ញុំមានអារម្មណ៍ខ្វាយខ្វល់ និងខុសឆ្គងយ៉ាងខ្លាំង។ ថ្មីៗនេះ គាត់មានឥរិយាបថមិនល្អទេ ហើយសកម្មភាពរបស់គាត់កន្លងមក ក៏មិនល្អដែរ។ បើខ្ញុំទុករឿងនេះក្នុងចិត្ត ខ្ញុំលាក់សេចក្តីពិតហើយមែនទេ? រឿងនេះធ្វើឱ្យខ្ញុំពិបាកសម្រេចចិត្តណាស់។ ខ្ញុំក៏មកចំពោះព្រះជាម្ចាស់ដោយអធិស្ឋាន។ «ព្រះជាម្ចាស់អើយ ទូលបង្គំដឹងថា ឪពុកទូលបង្គំបានប្រព្រឹត្តការអាក្រក់មួយចំនួន ហើយទូលបង្គំដឹងថាត្រូវគាំទ្រកិច្ចការក្រុមជំនុំ ហើយស្មោះត្រង់ចំពោះរឿងដែលទូលបង្គំដឹង តែទូលបង្គំខ្លាច ពេលនិយាយ គេនឹងបណ្តេញគាត់ចេញ។ សូមព្រះអង្គជួយដឹកនាំទូលបង្គំ ឱ្យទូលបង្គំអាចអនុវត្តសេចក្តីពិត និងគាំទ្រកិច្ចការពួកជំនុំផង»។ បន្ទាប់មក ខ្ញុំមានអារម្មណ៍ស្ងប់បន្តិច។ បន្ទាប់មក ខ្ញុំក៏អានព្រះបន្ទូលរបស់ព្រះជាម្ចាស់៖ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបានបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចប្រតិបត្តិសេចក្ដីពិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចប្រតិបត្តិសេចក្ដីពិតបានដោយខ្ជាប់ខ្ជួនដែរឬទេ? តើអ្នករឹងមាំគ្រប់គ្រាន់ដើម្បីតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងបង្ហាញពីសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឲ្យបំណងព្រះហឫទ័យរបស់ខ្ញុំ ចាក់បំពេញទៅក្នុងខ្លួនឯងបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ជាងគេបំផុតនេះហើយឬនៅ? តើអ្នកជាមនុស្សម្នាក់ដែលធ្វើតាមព្រះហឫទ័យរបស់ខ្ញុំមែនទេ? ចូរសួរខ្លួនឯងនូវសំណួរទាំងអស់នេះ ហើយគិតអំពីសំណួរទាំងនេះឲ្យបានញឹកញាប់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «មនុស្សសុទ្ធតែរស់នៅក្នុងមនោសញ្ចេតនា ដូច្នេះហើយ ព្រះជាម្ចាស់មិនជៀសវាងសូម្បីតែមួយនាក់ក្នុងចំណោមពួកគេ ហើយបើកបង្ហាញអាថ៌កំបាំងដែលបានលាក់ទុកនៅក្នុងចិត្តរបស់មនុស្សជាតិទាំងអស់។ ហេតុអ្វីបានជាមនុស្សពិបាកនឹងបំបែកខ្លួនចេញពីមនោសញ្ចេតនាម្ល៉េះ? តើការធ្វើបែបនោះ អាចហួសពីបទដ្ឋាននៃមនសិការឬ? តើមនសិការអាចបំពេញបំណងព្រះហឫទ័យរបស់ព្រះជាម្ចាស់ឬទេ? តើមនោសញ្ចេតនាអាចជួយមនុស្សឱ្យឆ្លងផុតគ្រាលំបាកឬទេ? នៅក្នុងព្រះនេត្ររបស់ព្រះជាម្ចាស់ មនោសញ្ចេតនាគឺជាសត្រូវរបស់ទ្រង់ តើបញ្ហានេះមិនត្រូវបានលើកឡើងយ៉ាងច្បាស់នៅក្នុងព្រះបន្ទូលរបស់ព្រះជាម្ចាស់ទេឬ?» («ការបកស្រាយអាថ៌កំបាំងអំពី ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ២៨ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំអត់មានចម្លើយសម្រាប់សំណួរទាំងនេះទេ ក្នុងព្រះបន្ទូលរបស់ព្រះជាម្ចាស់។ ខ្ញុំដឹងថាឪពុកខ្ញុំមិនតាមរកសេចក្តីពិតទេ ហើយរំខានការជួបជុំពេលអានព្រះបន្ទូលរបស់ព្រះ។ គាត់ជំទាស់នឹងការប្រកបគ្នា ជំនុំជម្រះគេ រួចសាបព្រោះគ្រាប់ពូជនៃការខ្វែងគំនិតគ្នា។ បង្ខាំងដោយអារម្មណ៍ ខ្ញុំខានឃើញគាត់រំខានដល់ច្រកចូលទៅក្នុងជីវិតអ្នកដទៃយូរហើយ។ ខ្ញុំមិនចង់នៅចំពោះមុខអ្នកដឹកនាំទេ អ៊ីចឹងខ្ញុំអាចការពារគាត់បាន។ ខ្ញុំមិនបានអនុវត្តសេចក្តីពិត ឬគិតគូរពីព្រះហឫទ័យព្រះជាម្ចាស់ទេ។ ខ្ញុំធ្លាប់គិតដល់មនុស្សអាក្រក់ពីរនាក់ដែលក្រុមជំនុំបានបណ្តេញចេញ។ "ឃើញពួកគេបដិសេធ សេចក្តីពិត រួចរំខានជីវិតក្រុមជំនុំរបស់យើង" ខ្ញុំខឹងណាស់ ក៏បានបើកបង្ហាញពួកគេដោយមិនស្ទាក់ស្ទើរឡើយ។ អ៊ីចឹង ម៉េចក៏ខ្ញុំមិនស្មោះត្រង់ ពេលរឿងនោះធ្លាក់មកលើឪពុកខ្ញុំ? និយាយកាន់តែជ្រៅខ្ញុំដឹងថាខ្លួនឯងមិនស្មោះត្រង់ទេ។ ខ្ញុំមិនបានអនុវត្តសេចក្តីពិត ឬការពារកិច្ចការក្រុមជំនុំទេ។ មនោសញ្ចេតនាបានធ្វើឱ្យខ្ញុំការពារឪពុក រួចប្រឆាំងនឹងសេចក្តីពិត លាក់បាំងការអាក្រក់របស់គាត់។ នោះជាការនៅជាមួយសាតាំង រួចប្រឆាំងនឹងព្រះជាម្ចាស់មែនទេ? យល់ពីរឿងនេះ ខ្ញុំបានប្រែចិត្ត រួចបានអធិស្ឋាន។ “ព្រះជាម្ចាស់អើយ ឱ្យទូលបង្គំរួចពីមនោសញ្ចេតនាទៅ ទូលបង្គំចង់និយាយត្រង់ពីឪពុក។

បន្ទាប់ពីអធិស្ឋាន ខ្ញុំបានគិតដល់ការអាក្រក់ពីអតីតកាលរបស់គាត់មួយចំនួន រួចខ្ញុំបានរាយចុះនូវការអាក្រក់ទាំងអស់នោះម្ដងមួយៗ។ ពេលកំពុងបម្រើការជាគ្រូជំនួយដំណឹងល្អ គាត់លំអៀងនឹងដៃគូរបស់គាត់។ បន្ទាប់មក គាត់រើសអើងបងប្រុសចាងនៅចំពោះមុខអ្នកដទៃ ទុកបងប្រុសចាងឱ្យនៅក្នុងស្ថានភាពអវិជ្ជមាន។ អ្នកដឹកនាំបាននិយាយជាមួយឪពុកខ្ញុំ តែគាត់មិនស្តាប់ទេ។ ពេលដែលបងប្អូនប្រុសស្រីបង្ហាញពីបញ្ហារបស់គាត់ គាត់នឹងមិនទទួលយកឡើយ។ គាត់តែងតែផ្តោតទៅលើកំហុសអ្នកដទៃ និងបានកេងប្រវ័ញ្ចលើចំណុចខ្សោយរបស់ពួកគេ ហើយគាត់តែងតែនិយាយថា «ខ្ញុំជាអ្នកជឿអស់ជាច្រើនឆ្នាំហើយខ្ញុំយល់គ្រប់យ៉ាង!» ពេលគាត់ឃើញខ្ញុំកំពុងបំពេញភារកិច្ច គាត់ជម្រុញឱ្យខ្ញុំស្វែងរកប្រាក់។ គាត់តែងនិយាយរឿងអវិជ្ជមាន ឱ្យខ្ញុំងាកចេញពីភារកិច្ចរបស់ខ្ញុំ។ មានពេលមួយ គាត់ជួបគ្រោះថ្នាក់ចរាចរណ៍ បងប្រុសលីនបានមកមើលគាត់ រួចគាត់បានប្រកបគ្នា ឪពុកខ្ញុំគួររៀនពីការទាំងអស់នេះ។ ឪពុកខ្ញុំខឹងសម្បា ហើយបំភ្លៃការពិត។ គាត់ផ្សព្វផ្សាយពាក្យចចាមអារ៉ាមអាក្រក់មួយថាបងប្រុសលីនទើបមកចំអកឱ្យគាត់។ រឿងនោះធ្វើឱ្យបងប្អូនខ្លះមានភាពលំអៀងប្រឆាំងនឹងបងប្រុសលីន។ ពេលខ្ញុំឆ្លុះបញ្ចាំងពីរឿងទាំងអស់នេះ ពិតជាធ្វើឱ្យខ្ញុំគិត ហើយខឹងណាស់។ ខ្ញុំគិតថា «គាត់សមជាឪពុកខ្ញុំទេ? ឬជាមនុស្សអាក្រក់?» ខ្ញុំតែងតែគិតថាក្នុងរយៈពេលប៉ុន្មានឆ្នាំនៃសេចក្ដីជំនឿរបស់គាត់គឺគាត់កំពុងបំពេញភារកិច្ចរបស់គាត់ និងការផ្សាយដំណឹងល្អ ថាគាត់អាចរងទុក្ខ និងបង់ថ្លៃ។ រូបរាងខាងក្រៅរបស់គាត់បានបញ្ឆោតភ្នែកខ្ញុំ ទើបខ្ញុំសន្មតថាគាត់ជាអ្នកជឿពិត ខ្ញុំមិនដែលព្យាយាមយល់អាកប្បកិរិយារបស់គាត់ទេ។ ខ្ញុំពិតជាលេលា និងងងឹតងងុលណាស់។ ពេលនេះ រឿងដែលខ្ញុំគិត គឺស្តីបន្ទោសខ្លួនឯងដែលធ្វើឱ្យមនោសញ្ចេតនាដឹកមុខ និងការពារគាត់។ បន្ទាប់មកខ្ញុំបានអានរឿងនេះនៅក្នុងព្រះបន្ទូលរបស់ព្រះជាម្ចាស់៖ «អស់អ្នកដែលបញ្ចេញសម្ដីពិសពុល និងរប៉ិលរប៉ូចនៅក្នុងក្រុមជំនុំ ជាអ្នកផ្សាយពាក្យចចាមអារាម បង្កជាភាពមិនចុះសម្រុងគ្នា និងបង្កជាបក្សពួកមនុស្សខូចក្នុងចំណោមបងប្អូនប្រុសស្រី គឺពួកគេគួរត្រូវបណ្តេញចេញពីក្រុមជំនុំ។ ប៉ុន្ដែដោយសារឥឡូវនេះជាយុគសម័យខុសពីមុននៃកិច្ចការរបស់ព្រះជាម្ចាស់ មនុស្សទាំងនេះត្រូវបានដាក់កម្រិត ដ្បិតពួកគេប្រឈមមុខនឹងការលុបបំបាត់យ៉ាងជាក់។ អស់អ្នកដែលត្រូវបានធ្វើឲ្យពុករលួយដោយសាតាំង គឺមាននិស្ស័យពុករលួយ។ អ្នកខ្លះមិនមានអ្វីក្រៅពីនិស្ស័យពុករលួយឡើយ ខណៈពេលដែលអ្នកខ្លះទៀតមានភាពខុសប្លែកគ្នា៖ ពួកគេមិនត្រឹមតែមាននិស្ស័យរបស់សាតាំងដែលពុករលួយប៉ុណ្ណោះទេ ប៉ុន្តែធម្មជាតិរបស់ពួកគេក៏មានលក្ខណៈព្យាបាទផងដែរ។ មិនត្រឹមតែពាក្យសម្ដី និងសកម្មភាពរបស់ពួកគេ បង្ហាញពីការពុករលួយ និងនិស្ស័យសាតាំងរបស់ពួកគេប៉ុណ្ណោះទេ លើសពីនេះទៅទៀត មនុស្សទាំងនេះជាអារក្សសាតាំងដ៏ពិតប្រាកដ។ អាកប្បកិរិយារបស់ពួកគេកាត់ផ្ដាច់ និងរំខានដល់កិច្ចការរបស់ព្រះជាម្ចាស់ វារារាំងដល់ការចូលរបស់បងប្អូនប្រុសស្រីទៅក្នុងជីវិត ហើយវាធ្វើឲ្យខូចខាតដល់ជីវិតធម្មតារបស់ពួកជំនុំ។ មិនយូរមិនឆាប់ ឆ្កែចចកដែលពាក់រោមចៀមទាំងនេះ នឹងត្រូវបានកំចាត់ចោល។ អាកប្បកិរិយាដែលឥតមេត្តា និងអាកប្បកិរិយាដែលបដិសេធ គួរត្រូវបានទទួលយកដោយកញ្ជះរបស់សាតាំងទាំងនេះ។ មានតែការធ្វើដូច្នេះទេ ទើបអាចឈរនៅខាងព្រះជាម្ចាស់បាន ហើយអស់អ្នកដែលខកខានមិនបានធ្វើដូចេ្នះ គឺនឹងផុងទៅយ៉ាងជ្រៅជាមួយសាតាំង» («ការព្រមានដល់អស់អ្នកដែលមិនអនុវត្តនូវសេចក្តីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ប្រៀបធៀបឥរិយាបថឪពុកខ្ញុំជាមួយព្រះបន្ទូលព្រះជាម្ចាស់ ខ្ញុំយល់ថា វាមិនមែនគ្រាន់តែជានិស្ស័យពុករលួយទេដែលគាត់កំពុងបង្ហាញចេញ តែជាធម្មជាតិដែលព្យាបាទ។ គាត់រីករាយតែសម្បកក្រៅ ហើយបង្ហាញខ្ញុំថាគាត់អាចរងទុក្ខសម្រាប់ភារកិច្ចរបស់គាត់ ហើយគាត់អាចផ្សព្វផ្សាយដំណឹងល្អ ទោះជាមានការធ្វើទុក្ខបុកម្នេញពីបក្សកុម្មុយនីស្ដចិនក៏ដោយ តែគាត់មិនអាចទទួលយកសេចក្តីពិតបានទេ។ គាត់ថែមទាំងស្អប់ទៀត។ សកម្មភាពរបស់គាត់បើកឱ្យដឹងថា គាត់មានល្បិច និងមានសារជាតិសាហាវ។ គាត់មានសារជាតិជាមនុស្សអាក្រក់ដែលស្របតាមសាតាំង ហើយគួរត្រូវបណ្តេញចេញ។ ថ្វីត្បិតតែខ្ញុំជាកូនស្រីគាត់ ខ្ញុំគ្មានមនោសញ្ចេតនាទេ។ ខ្ញុំត្រូវឈរនៅខាងព្រះជាម្ចាស់ ហើយលាតត្រដាង និងបោះបង់ចោលសាតាំង។ ខ្ញុំបានគិតដល់បងប្អូនប្រុសស្រីនៅក្នុងក្រុមដែលខ្ញុំបានទទួលខុសត្រូវ ដែលមិនដឹងរឿងពិតរបស់គាត់។ ខ្ញុំត្រូវលាតត្រដាងការអាក្រក់របស់ឪពុកខ្ញុំ អ៊ីចឹងពួកគេមិនត្រូវបានគាត់ពង្វក់ទេ។ តែបន្ទាប់មក ខ្ញុំបារម្ភថា៖ “អ្នកខ្លះត្រូវបានគាត់នាំឱ្យមានសេចក្តីជំនឿ ហើយពួកគេនៅតែមានទំនាក់ទំនងល្អ។ "បើខ្ញុំលាតត្រដាងគាត់ ពួកគេនឹងចោតថា ខ្ញុំគ្មានចិត្ត គ្មានសតិសម្បជញ្ញៈទេ មែនទេ?" បើគេបណ្តេញគាត់ចេញ ហើយបាត់បង់ឱកាសទទួលសេចក្តីសង្រ្គោះ វាជាការឈឺចាប់ណាស់សម្រាប់គាត់” ។ កាន់តែគិត ខ្ញុំកាន់តែពិបាកចិត្ត ហើយខ្ញុំបាត់បង់ការតាំងចិត្ត។ យប់នោះ ខ្ញុំគេងមិនលក់ទាល់តែសោះ។ ខ្ញុំគិតថា បើខ្ញុំមិនលាតត្រដាងពីការអាក្រក់របស់ឪពុកខ្ញុំទេ ហើយបងប្អូនប្រុសស្រីត្រូវបានគេបោកប្រាស់ និងកាន់ជើងគាត់ បន្ទាប់មកពួកគេនឹងចែករំលែកការអាក្រក់របស់គាត់។ បើខ្ញុំឃើញពួកគេកំពុងត្រូវបានបំភាន់ តែមិនជួយ តើខ្ញុំមិនធ្វើឱ្យពួកគេគ្រោះថ្នាក់ទេឬអី? កាន់តែគិត ខ្ញុំមានអារម្មណ៍ថា ស្តីបន្ទោសខ្លួនឯង ដូច្នេះខ្ញុំបានអធិស្ឋានទៅព្រះជាម្ចាស់៖ "ឱព្រះជាម្ចាស់អើយ! ពេលនេះទូលបង្គំព្រួយបារម្ភណាស់។ សូមប្រទានសេចក្តីជំនឿ និងកម្លាំងឱ្យទូលបង្គំផង សូមដឹកនាំទូលបង្គំឱ្យអនុវត្តសេចក្តីពិត ហើយលាតត្រដាងពីមនុស្សអាក្រក់នេះ”។

បន្ទាប់ពីខ្ញុំបានអធិស្ឋាន ខ្ញុំក៏អានព្រះបន្ទូលរបស់ព្រះជាម្ចាស់៖ «នៅក្នុងព្រះបន្ទូលរបស់ព្រះជាម្ចាស់ តើគោលការណ៍អ្វីដែលត្រូវបានលើកឡើង ពាក់ព័ន្ធនឹងរបៀបដែលមនុស្សគួរតែប្រព្រឹត្តចំពោះគ្នា? ចូរស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់។ មានន័យថា មនុស្សដែលព្រះជាម្ចាស់ស្រឡាញ់ ដែលពិតជាតាមរកសេចក្ដីពិត និងបំពេញតាមបំណងព្រះហឫទ័យរបស់ព្រះជាម្ចាស់ គឺជាម្នាក់ដែលអ្នកគួរតែស្រឡាញ់។ អស់អ្នកដែលមិនធ្វើតាមបំណងព្រះហឫទ័យរបស់ព្រះជាម្ចាស់ ដែលស្អប់ព្រះជាម្ចាស់ ដែលមិនស្ដាប់បង្គាប់ទ្រង់ និងអ្នកដែលទ្រង់ស្អប់ គឺជាម្នាក់ដែលពួកយើងគួរតែស្អប់ និងបដិសេធផងដែរ។ នេះគឺជាអ្វីដែលព្រះបន្ទូលរបស់ព្រះជាម្ចាស់តម្រូវ។ បើឪពុកម្ដាយរបស់អ្នកមិនជឿលើព្រះជាម្ចាស់ នោះពួកគេស្អប់ទ្រង់។ ហើយបើគេស្អប់ទ្រង់ នោះព្រះជាម្ចាស់ប្រាកដជាស្អប់ពួកគេ។ ដូច្នេះ បើអ្នកត្រូវបានគេប្រាប់ឱ្យស្អប់ឪពុកម្ដាយរបស់អ្នក តើអ្នកអាចធ្វើបានទេ? បើពួកគេតតាំងនឹងព្រះជាម្ចាស់ ហើយជេរប្រមាថទ្រង់ នោះពួកគេប្រាកដជាមនុស្សដែលទ្រង់ស្អប់ និងដាក់បណ្ដាសា។ ស្ថិតក្រោមស្ថានភាពបែបនេះ តើអ្នកគួរតែប្រព្រឹត្តចំពោះឪពុកម្ដាយរបស់អ្នកដូចម្ដេច ប្រសិនបើពួកគេរារាំងជំនឿរបស់អ្នកលើព្រះជាម្ចាស់ផង ឬប្រសិនបើមិនរារាំង? ក្នុងយុគសម័យនៃព្រះគុណ ព្រះអម្ចាស់យេស៊ូវបានមានបន្ទូលថា៖ «តើអ្នកណាជាម្តាយខ្ញុំ? ហើយអ្នកណាជាប្អូនរបស់ខ្ញុំទៅ? ... ដ្បិតអស់អ្នកណាដែលធ្វើតាមបំណងព្រះហឫទ័យរបស់ព្រះវរបិតាខ្ញុំ ដែលគង់នៅស្ថានសួគ៌ គឺអ្នកនោះហើយ ជាប្អូនប្រុសស្រី និងជាម្តាយរបស់ខ្ញុំ»។ ភាសិតនេះ មានរួចហើយនៅក្នុងយុគសម័យនៃព្រះគុណ ហើយពេលនេះ ព្រះបន្ទូលរបស់ព្រះជាម្ចាស់កាន់តែត្រូវ៖ «ចូរស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់»។ ព្រះបន្ទូលទាំងនេះមានន័យច្បាស់ ប៉ុន្តែជារឿយៗមនុស្សមិនអាចពេញចិត្តនឹងអត្ថន័យពិតរបស់ព្រះបន្ទូលទាំងនេះឡើយ។ បើបុគ្គលម្នាក់ត្រូវបានព្រះជាម្ចាស់ដាក់បណ្ដាសា ប៉ុន្តែមើលពីខាងក្រៅហាក់ដូចជាល្អដែរ ឬជាឪពុកម្ដាយ ឬជាសាច់ញាតិរបស់អ្នក នោះអ្នកដឹងខ្លួនថា មិនអាចស្អប់បុគ្គលនោះបានទេ ហើយអាចមានភាពស្និទ្ធស្នាល និងទំនាក់ទំនងជិតស្និទ្ធរវាងអ្នកទៀតផង។ នៅពេលដែលអ្នកស្ដាប់ឮព្រះបន្ទូលបែបនេះពីព្រះជាម្ចាស់ អ្នកពិបាកចិត្ត ហើយមិនអាចលែងខ្វល់ ឬបោះបង់បុគ្គលបែបនេះបានទេ។ នេះគឺដោយសារតែមានសញ្ញាណបែបប្រពៃណីនៅទីនេះ ដែលកំពុងតែចងអ្នក។ អ្នកគិតថា បើអ្នកធ្វើបែបនេះ អ្នកនឹងបង្កឱ្យមានសេចក្ដីក្រោធរបស់ស្ថានសួគ៌ ត្រូវបានដាក់ទោសដោយស្ថានសួគ៌ ហើយថែមទាំងត្រូវបានបោះបង់ដោយសង្គម និងត្រូវបានថ្កោលទោសដោយទស្សនៈរបស់សាធារណៈជនទៀតផង។ ជាងនេះទៅទៀត បញ្ហាកាន់តែជាក់ស្ដែងគឺថា វានឹងក្លាយជាមនសិការរបស់អ្នក។ មនសិការនេះ បានមកពីអ្វីដែលឪពុកម្ដាយរបស់អ្នកបានបង្រៀនអ្នកតាំងពីក្មេង ឬបានមកពីឥទ្ធិពល និងការឆ្លងវប្បធម៌សង្គម ដែលបានចាក់ឫសគល់ និងបណ្ដុះនូវការគិតតាមរបៀបនេះនៅក្នុងអ្នក ដែលអ្នកមិនអាចអនុវត្តព្រះបន្ទូលរបស់ព្រះជាម្ចាស់ និងស្រឡាញ់អ្វីដែលទ្រង់ស្រឡាញ់ ព្រមទាំងស្អប់អ្វីដែលទ្រង់ស្អប់។ ទោះបីជាយ៉ាងណាក៏ដោយ បើគិតឱ្យស៊ីជម្រៅ អ្នកដឹងថា អ្នកគួរតែស្អប់ពួកវា និងបដិសេធពួកវា ដ្បិតជីវិតរបស់អ្នកមកពីព្រះជាម្ចាស់ និងមិនមែនផ្ដល់ដោយឪពុកម្ដាយរបស់អ្នកឡើយ។ មនុស្សគួរតែថ្វាយបង្គំព្រះជាម្ចាស់ និងប្រគល់ខ្លួនទៅទ្រង់វិញ។ ទោះបីជាយ៉ាងណាក៏ដោយ អ្នកនិយាយ និងគិតថា អ្នកមិនអាចធ្វើបាន និងមិនអាចយកវាទៅអនុវត្តឡើយ។ តើអ្នករាល់គ្នាដឹងពីអ្វីដែលកំពុងកើតឡើងនៅទីនេះទេ? វាគឺថា អ្វីៗទាំងនេះបានចងអ្នកយ៉ាងតឹងណែន និងយ៉ាងជ្រាលជ្រៅ។ សាតាំងប្រើប្រាស់របស់ទាំងនេះ ដើម្បីចងគំនិតរបស់អ្នក ចិត្តគំនិតរបស់អ្នក និងចិត្តរបស់អ្នក ដើម្បីមិនឱ្យអ្នកអាចទទួលយកព្រះបន្ទូលរបស់ព្រះជាម្ចាស់បាន។ អ្វីៗបែបនេះ បានបំពេញអ្នកទាំងស្រុង ដល់ចំណុចដែលអ្នកគ្មានកន្លែងសម្រាប់ព្រះបន្ទូលរបស់ព្រះជាម្ចាស់។ ជាងនេះទៅទៀត បើអ្នកព្យាយាមយកព្រះបន្ទូលរបស់ទ្រង់ទៅអនុវត្ត នោះអ្វីៗទាំងនោះនឹងមានឥទ្ធិពលនៅក្នុងអ្នក និងធ្វើឱ្យអ្នកមិនចុះសម្រុងនឹងព្រះបន្ទូល និងសេចក្ដីតម្រូវរបស់ទ្រង់ ដោយការធ្វើឱ្យអ្នកមិនអាចដោះខ្លួនចេញពីចំណងទាំងនេះ និងមិនអាចរួចពីចំណងនេះបានទេ។ វាជារឿងដែលគ្មានសង្ឃឹម អ្នកនឹងបោះបង់ចោលវា មួយរយៈក្រោយមក ដោយគ្មានកម្លាំងដើម្បីតស៊ូឡើយ» («មានតែតាមរយៈការទទួលស្គាល់នូវទស្សនៈខុសរបស់ខ្លួនប៉ុណ្ណោះ ទើបអ្នកអាចស្គាល់ខ្លួនឯងបាន» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់មកខ្ញុំបានយល់ពីគោលការណ៍ព្រះជាម្ចាស់ តម្រូវឱ្យយើងដោះស្រាយជាមួយអ្នកឯទៀត គឺត្រូវស្រឡាញ់អ្វីដែលទ្រង់ស្រឡាញ់ និងស្អប់អ្វីដែលទ្រង់ស្អប់។ មនុស្សដែលស្រឡាញ់សេចក្តីពិត និងអ្នកដែលធ្វើតាមបំណងហឫទ័យព្រះជាម្ចាស់ គឺជាមនុស្សដែលយើងគួរប្រព្រឹត្តដោយក្តីស្រឡាញ់ ខណៈអ្នកដែលស្អប់សេចក្តីពិត ហើយជំទាស់នឹងព្រះជាម្ចាស់ គឺជាមនុស្សដែលយើងគួរស្អប់។ មានតែការនេះទេ ដែលស្របនឹងបំណងហឫទ័យព្រះជាម្ចាស់។ តែពេលរឿងនោះធ្លាក់មកលើឪពុកខ្ញុំ មនោសញ្ចេតនាបានបង្ខាំងខ្ញុំ ខ្ញុំតែងតែការពារគាត់។ ខ្ញុំមិនស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលទ្រង់ស្អប់ទេ។ វាគឺដោយសារតែសញ្ញាណចាស់បែបសាតាំងដែលថា «កាត់ទឹកមិនដាច់ កាត់សាច់មិនបាន» និង «មនុស្សមិនមែនជាវត្ថុគ្មានជីវិតនោះទេ តើគេមិនអាចមានមនោសញ្ចេតនា យ៉ាងដូចម្ដេចទៅ?» បានគ្រប់គ្រងចិត្តខ្ញុំ។ ខ្ញុំមិនយល់ពីការអាក្រក់ទេ។ ខ្ញុំគិតថា ការលាតត្រដាងការអាក្រក់របស់ឪពុកខ្ញុំនឹងមានកំហឹងដោយមិនដឹងខ្លួន។ ខ្ញុំខ្លាចត្រូវអ្នកដទៃចោទប្រកាន់។ ដើម្បីការពារសម្ពន្ធភាពខាងសាច់ឈាម ខ្ញុំមិនបានគាំទ្រសេចក្តីពិត និងលាតត្រដាងមនុស្សអាក្រក់ទេ មិនបានយកចិត្ដទុកដាក់នឹងកិច្ចការនៃដំណាក់របស់ព្រះជាម្ចាស់ និងច្រកចូលទៅក្នុងជីវិតរបស់បងប្អូនប្រុសស្រីទេ។ នោះពិតជារឿងដែលមិនអាចទទួលយកបាន និងខ្វះមនុស្សធម៌។ ខ្ញុំដឹងថាសញ្ញាណដ៏អាក្រក់ទាំងនេះកំពុងបញ្ឈប់ខ្ញុំមិនឱ្យអនុវត្តសេចក្តីពិត ហើយធ្វើឱ្យខ្ញុំកាន់ជើងសាតាំង ហើយជំទាស់នឹងព្រះជាម្ចាស់ ទោះខ្ញុំមិនចង់ធ្វើក៏ដោយ។ តាមពិត ព្រះជាម្ចាស់មិនដែលមានបន្ទូលថា យើងគួរតែមានសតិសម្បជញ្ញៈនៅក្នុងការដោះស្រាយរបស់យើងជាមួយអារក្ស និងមនុស្សអាក្រក់ទាំងឡើយ ទ្រង់ក៏មិនបានមានបន្ទូល ការបដិសេធមនុស្សជាទីស្រលាញ់ដែលជាកម្មសិទ្ធិរបស់សាតាំងថាជារឿងអសីលធម៌ដែរ។ នៅក្នុងយុគសម័យនៃក្រឹត្យវិន័យ កូនៗរបស់ យ៉ូប ដែលមិនជឿបានស្លាប់ក្នុងមហន្តរាយមួយ តែ យ៉ូប មិនបានត្អូ្ត្អែរចេញពីអារម្មណ៍របស់គាត់ទាស់នឹងព្រះជាម្ចាស់ចំពោះការស្លាប់នៃកូនៗរបស់គាត់ទេ។ តាមពិតគាត់សរសើរព្រះនាមរបស់ព្រះជាម្ចាស់។ នៅក្នុងយុគសម័យនៃព្រះគុណ តើឪពុកម្តាយពេត្រុសមិនព្យាយាមបន្ទច់បង្អាក់ និងរារាំងសេចក្តីជំនឿរបស់គាត់ទេឬ? ដូច្នេះ គាត់បានលះបង់ពួកគាត់ចោល ហើយចាកចេញពីផ្ទះ។ គាត់បានលះបង់គ្រប់យ៉ាងដើម្បីព្រះជាម្ចាស់ ដោយហេតុនេះ ទើបទទួលបានការសរសើរពីព្រះជាម្ចាស់។ នៅពេលខ្ញុំគិតអំពីយ៉ូប និងពេត្រុស ខ្ញុំទទួលបានតម្រិះខ្លះពីសេចក្ដីតម្រូវរបស់ព្រះជាម្ចាស់ដើម្បីស្រឡាញ់អ្វីដែលទ្រង់ស្រឡាញ់ និងស្អប់អ្វីដែលទ្រង់ស្អប់។

បន្ទាប់មក ខ្ញុំបន្តអានព្រះបន្ទូលរបស់ព្រះជាម្ចាស់ថែមទៀត៖ «តើសាតាំងជានរណា តើអារក្សជានរណា ហើយតើសត្រូវរបស់ព្រះជាម្ចាស់ជានរណា ប្រសិនបើមិនមែនជាពួកតតាំងដែលមិនជឿលើព្រះជាម្ចាស់នោះ? តើពួកគេមិនមែនជាមនុស្សដែលរឹងទទឹងនឹងព្រះជាម្ចាស់ទេឬ អី? តើពួកគេមិនជាមនុស្សដែលអះអាងថា ខ្លួនមានសេចក្ដីជំនឿ តែខ្វះនូវសេចក្ដីពិតទេឬអី? តើពួកគេមិនមែនជាពួកដែលគ្រាន់តែព្យាយាមចង់បានព្រះពរ តែមិនអាចធ្វើទីបន្ទាល់សម្រាប់ព្រះជាម្ចាស់ទេឬអី? សព្វថ្ងៃនេះ ឯងនៅលាយឡំជាមួយនឹងពួកអារក្ស ទាំងមានសតិសម្បជញ្ញៈ និងសេចក្ដីស្រឡាញ់ចំពោះពួកវា ប៉ុន្តែ ក្នុងករណីនេះ តើឯងមិនកំពុងបន្ថែមសមានចិត្តចំពោះសាតាំងទេឬអី? តើឯងមិនមែនកំពុងសេពគប់នឹង ពួកអារក្សទេឬអី? ប្រសិនបើមនុស្សសម័យនេះ នៅតែមិនអាចបែងចែកភាពខុសគ្នា រវាងអ្វីល្អ និងអ្វីអាក្រក់ទេ ហើយបន្តធ្វើជាមនុស្សគួរឲ្យស្រឡាញ់ និងមានមេត្តាធម៌ទាំងងងឹតងងុល ដោយគ្មានបំណងចង់ឈ្វេងយល់ពីព្រះហឫទ័យរបស់ព្រះជាម្ចាស់ ឬអាចដាក់បំណងព្រះហឫទ័យរបស់ព្រះជាម្ចាស់ទៅក្នុងចិត្តរបស់ខ្លួនដោយវិធីណាមួយបាន នោះចុងបញ្ចប់របស់ពួកគេរាល់គ្នានឹងកាន់អាក្រក់ទៅៗ។ ... ប្រសិនបើឯងចុះសម្រុងនឹងអស់អ្នកដែលខ្ញុំស្អប់ខ្ពើម និងអស់អ្នកដែលខ្ញុំមិនយល់ស្របនោះ ហើយនៅតែមានសេចក្ដីស្រឡាញ់ និងអារម្មណ៍ផ្ទាល់ខ្លួនដក់ជាប់ចំពោះពួកគេ ដូច្នេះ តើឯងមិនមែនជាមនុស្សរឹងចចេសទេឬអី? តើឯងមិនមែនកំពុងប្រឆាំងនឹងព្រះជាម្ចាស់ដោយចេតនាទេឬអី? តើមនុស្សបែបនេះ មានសេចក្ដីពិតដែរឬទេ? ប្រសិនបើមនុស្សដែលមានសតិសម្បជញ្ញៈចំពោះសត្រូវ មានសេចក្ដីស្រឡាញ់ចំពោះពួកអារក្ស និងមានសេចក្ដីសន្ដោសប្រណីចំពោះសាតាំង ដូច្នេះ តើពួកគេមិនមែនកំពុងតែរំខានដល់កិច្ចការរបស់ព្រះជាម្ចាស់ដោយចេតនាទេឬអី?» («ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានរឿងនេះរួច ខ្ញុំមានអារម្មណ៍ពិបាកចិត្ត និងខុសឆ្គងមែនទែន។ «ខ្ញុំដឹងថាឪពុកខ្ញុំស្អប់សេចក្តីពិត ហើយតែងតែរំខានដល់ជីវិតពួកជំនុំ» ហើយគាត់មានចរិតអាក្រក់ តែខ្ញុំនៅតែស្រឡាញ់គាត់ ទោះបីមានរឿងនេះក៏ដោយ ខ្ញុំថែមទាំងការពារគាត់ទៀតផង! តើនោះមិនមែនជាអ្វីដែលព្រះជាម្ចាស់ចង់មានន័យទេឬដែលថា «កំពុងបន្ថែមសមានចិត្តចំពោះសាតាំង» ហើយ «កំពុងសេពគប់នឹងពួកអារក្ស» នោះ? តើខ្ញុំមិនមែនកំពុងជំទាស់នឹងព្រះជាម្ចាស់ ហើយរំខានកិច្ចការពួកជំនុំទេឬអី? "នៅក្នុងដំណាក់ព្រះជាម្ចាស់ គ្រប់គ្រងសេចក្តីសុចរិត និង សេចក្តីពិត។" "កម្លាំងអាក្រក់របស់សាតាំងរួមទាំងមនុស្សអាក្រក់ និង ពួកទទឹងនឹងព្រះគ្រីស្ទ" "នឹងមិនត្រូវអនុញ្ញាតឱ្យនៅទេ។ ពួកគេត្រូវតែលាតត្រដាង និងបណ្តេញចេញពីពួកជំនុំ។" រឿងនេះធ្វើតាមនិស្ស័យសុចរិតរបស់ព្រះជាម្ចាស់។ ខ្ញុំកំពុងការពារមនុស្សអាក្រក់ម្នាក់ ព្យាយាមជួយគាត់ឱ្យស្នាក់នៅក្នុងដំណាក់របស់ព្រះជាម្ចាស់។ ដូច្នេះ ខ្ញុំមិនមែនឱ្យមានការរំខានដល់ជីវិតពួកជំនុំរបស់គាត់ទេឬអី? ខ្ញុំមិនមែនជួយសត្រូវ ហើយជំទាស់នឹងព្រះជាម្ចាស់ទេឬអី? បន្តធ្វើដូចនោះ មានន័យថា ខ្ញុំក៏នឹងត្រូវព្រះជាម្ចាស់ដាក់ទោសដែរ។ ការដឹងបែបនេះ គួរឱ្យរន្ធត់ណាស់។ និស្ស័យសុចរិតរបស់ព្រះជាម្ចាស់មិនអត់ឱនចំពោះការប្រមាថ "និងការការពារមនុស្សអាក្រក់ ចេញពីអារម្មណ៍ដែលមានគ្រោះថ្នាក់ទេ!" ខ្ញុំមិនអាចប្រព្រឹត្តតាមអារម្មណ៍ទៀតទេ។ ទោះគាត់ជាឪពុកខ្ញុំក៏ដោយ "ខ្ញុំត្រូវអនុវត្តសេចក្តីពិត ស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលទ្រង់ស្អប់ មិនថាមានរឿងអីឡើយ។ "

ក្រោយមក ខ្ញុំបានទៅជួបជុំគ្នា "ហើយបើកឱ្យដឹងពីសេចក្តីពិតនៃទង្វើអាក្រក់ និងឥរិយាបថរបស់ឪពុកខ្ញុំ។" បងប្អូនប្រុសស្រីដែលត្រូវបានគាត់បំភាន់ អាចដឹងពីសារជាតិរបស់គាត់។ មិនយូរប៉ុន្មាន ពួកជំនុំបានចេញលិខិតបណ្តេញឪពុកខ្ញុំ។ ខ្ញុំបានទៅផ្ទះ ហើយអានលិខិតនោះឱ្យគាត់ស្តាប់ រួចពិភាក្សាគ្នា។ ខ្ញុំមានការភ្ញាក់ផ្អើលចំពោះចម្លើយបែបចំអករបស់គាត់ «ពុកដឹងយូរឆ្នាំហើយថា ពុកនឹងត្រូវគេបណ្តេញចេញ។ ពុកជឿលើព្រះជាម្ចាស់គ្រាន់តែចង់ទទួលព្រះពរប៉ុណ្ណោះ បើពុំនោះទេ ពុកឈប់ជឿយូរហើយ»។ នៅពេលខ្ញុំឃើញគាត់គ្មានបំណងប្រែចិត្ត «ខ្ញុំដឹងក្នុងចិត្តថា សារជាតិអាក្រក់របស់គាត់ ទើបតែបានបើកឱ្យដឹងទាំងស្រុង»។ បន្ទាប់ពីឪពុកខ្ញុំត្រូវបានបញ្ដេញចេញ គ្មានអ្នកធ្វើការអាក្រក់ដែលរំខានអ្វីៗនៅក្នុងក្រុមជំនុំទៀតទេ។ នៅក្នុងការជួបជុំ យើងអាចអានព្រះបន្ទូលរបស់ព្រះជាម្ចាស់ និងប្រកបគ្នាបាន ដោយគ្មានការរំខាន។ យើងទាំងអស់គ្នាបានបំពេញភារកិច្ចរួចហើយ ហើយជីវិតពួកជំនុំបានបង្កើតផលផ្លែ។ ខ្ញុំបានឃើញនៅក្នុងដំណាក់របស់ព្រះជាម្ចាស់ ឃើញនូវសេចក្តីពិត និងច្បាប់វិន័យសុចរិត "ហើយពេលយើងអនុវត្តសេចក្តីពិត យើងធ្វើបន្ទាល់នូវការដឹកនាំ និងព្រះពររបស់ទ្រង់" ទាក់ទងនឹងឪពុកខ្ញុំ ចំពេលដែលខ្ញុំរំដោះខ្លួនពីអារម្មណ៍របស់ខ្ញុំ។ នៅទីបំផុត ខ្ញុំអាចអនុវត្តសេចក្តីពិតខ្លះ និងគាំទ្រកិច្ចការពួកជំនុំ។ រឿងនេះសម្រេចបានដោយសារតែការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់!


៥៦. របៀបដោះស្រាយភាពអាត្មានិយម

ព្រះដ៏មានគ្រប់ព្រះចេស្ដាមានបន្ទូលថា៖ «តើអ្វីទៅជាបទដ្ឋាន ដើម្បីវិនិច្ឆ័យទង្វើរបស់មនុស្សម្នាក់ថាល្អ ឬអាក្រក់? វាអាស្រ័យលើថាតើនៅក្នុងគំនិត ការសម្ដែងចេញ និងសកម្មភាពរបស់អ្នក អ្នកមានទីបន្ទាល់នៃការយកសេចក្តីពិតទៅអនុវត្ត ព្រមទាំងមានទីបន្ទាល់នៃការរស់នៅតាមតថភាពនៃសេចក្តីពិតឬក៏អត់។ បើអ្នកមិនមានតថភាពនេះទេ ឬបើអ្នកមិនរស់នៅតាមតថភាពនេះទេ នោះគ្មានអ្វីដែលត្រូវឆ្ងល់ឡើយ អ្នកជាមនុស្សទុច្ចរិតហើយ។ តើព្រះជាម្ចាស់ទតឃើញមនុស្សទុច្ចរិតយ៉ាងដូចម្ដេច? គំនិត និងទង្វើពីខាងក្រៅរបស់អ្នកមិនធ្វើទីបន្ទាល់អំពីព្រះជាម្ចាស់ ហើយក៏មិនធ្វើឲ្យសាតាំងរងភាពអាម៉ាស់ ឬបំបាក់សាតាំងដែរ។ ផ្ទុយទៅវិញ ពួកគេធ្វើឲ្យព្រះជាម្ចាស់រងភាពអាម៉ាស់ និងពេញដោយស្លាកស្នាមដែលនាំឲ្យព្រះជាម្ចាស់រងភាពអាម៉ាស់។ អ្នកមិនមែនកំពុងធ្វើទីបន្ទាល់សម្រាប់ព្រះជាម្ចាស់ មិនលះបង់ខ្លួនសម្រាប់ព្រះជាម្ចាស់ឡើយ ហើយក៏មិនកំពុងបំពេញទំនួលខុសត្រូវ និងកាតព្វកិច្ចរបស់ខ្លួនចំពោះព្រះជាម្ចាស់ដែរ។ ផ្ទុយទៅវិញ អ្នកកំពុងតែប្រព្រឹត្តសម្រាប់តែប្រយោជន៍ផ្ទាល់ខ្លួនប៉ុណ្ណោះ។ តើអ្វីទៅជាអត្ថន័យនៃឃ្លាថា «សម្រាប់តែប្រយោជន៍ផ្ទាល់ខ្លួន»? គឺសម្រាប់សាតាំង។ ដូច្នេះ នៅទីបំផុត ព្រះជាម្ចាស់នឹងមានបន្ទូលថា «ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ»។ នៅក្នុងព្រះនេត្ររបស់ព្រះជាម្ចាស់ អ្នកមិនបានធ្វើអំពើល្អឡើយ ផ្ទុយទៅវិញ អាកប្បកិរិយារបស់អ្នកប្រែជាអាក្រក់វិញ។ អ្នកនឹងមិនទទួលបានរង្វាន់ឡើយ ហើយព្រះជាម្ចាស់ក៏នឹងមិនចងចាំអំពីអ្នកដែរ។ តើការនេះមិនឥតប្រយោជន៍ទាល់តែសោះទេឬអី?» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បង្ហាញដល់យើងថា យើងអាចលះបង់ខ្លួន និងរងទុក្ខបន្ដិចបន្ដួចសម្រាប់ភារកិច្ចរបស់យើង តែបើចេតនារបស់យើងនៅក្នុងនោះមិនចង់ផ្គាប់ព្រះហឫទ័យរបស់ព្រះជាម្ចាស់ទេ ហើយយើងមិនមានទីបន្ទាល់ណាមួយអំពីការអនុវត្តតាមសេចក្តីពិត តែគ្រាន់តែចង់ផ្គាប់ចិត្តខ្លួនឯង នោះព្រះជាម្ចាស់ទតឃើញទង្វើនេះថាជាទង្វើអាក្រក់មិនខាន។ វាជាទង្វើមួយដ៏គួរឲ្យស្អប់ខ្ពើមចំពោះទ្រង់។ កាលពីពីរឆ្នាំមុន ខ្ញុំបានកត់សម្គាល់ឃើញបងស្រីម្នាក់កំពុងតែរាំងស្ទះដល់កិច្ចការនៃពួកជំនុំ តែខ្ញុំមិនហ៊ានអនុវត្តតាមសេចក្តីពិត ឬប្រកាន់ខ្ជាប់តាមគោលការណ៍ឡើយ។ ខ្ញុំខ្លាចធ្វើឲ្យគាត់អន់ចិត្ត។ ខ្ញុំមិនបានលាតត្រដាង និងរាយការណ៍ពីទង្វើរបស់គាត់ទាន់ពេលឡើយ ហើយការនេះបានធ្វើឲ្យខូចខាតដល់កិច្ចការដំណឹងល្អរបស់យើង។ ខ្ញុំក៏មានចំណែកក្នុងការធ្វើឱ្យមានកំហុសផងដែរ។ ខ្ញុំបានពេញដោយវិប្បដិសារី និងការស្ដីបន្ទោសខ្លួនឯង នៅគ្រប់ពេលដែលខ្ញុំបានគិតអំពីរឿងនេះ។

វាបានកើតឡើងនៅចុងខែមីនា ឆ្នាំ ២០១៨ ពេលដែលបងស្រីចិន បានចូលរួមជាមួយយើង ក្នុងនាមជាអ្នកដឹកនាំក្រុម។ បន្ដិចក្រោយមក ខ្ញុំបានរកឃើញថា គាត់មិនបានបំពេញទំនួលខុសត្រូវនៅក្នុងភារកិច្ចរបស់គាត់ទេ។ ពេលខ្លះ បុគ្គលម្នាក់ដែលយើងបានប្រកាសដំណឹងល្អទៅកាន់ ចង់សិក្សាស្វែងយល់អំពីកិច្ចការរបស់ព្រះជាម្ចាស់នៃគ្រាចុងក្រោយ ហើយគាត់មិនបានរៀបចំទាន់ពេលនូវការប្រកបគ្នា និងទីបន្ទាល់ឡើយ។ ការនេះបានពន្យារពេលដល់កិច្ចការនៃដំណឹងល្អ។ ខ្ញុំបានស្វែងរកគាត់ ដើម្បីផ្ដល់ការប្រកបគ្នាដល់គាត់ ប៉ុន្តែខ្ញុំកម្រនិយាយអំពីបញ្ហារបស់គាត់ណាស់ ដោយខ្លាចថា គាត់មានការអាក់អន់ចិត្ត។ គាត់បានព្យាយាមដោះសា ដោយនិយាយថា គាត់ក៏មានភារកិច្ចមួយទៀត ហើយគាត់ធ្វើមិនទាន់ឡើយ ប៉ុន្តែគាត់នឹងធ្វើឲ្យប្រសើរឡើងនៅពេលក្រោយ។ ភ្លាមៗនោះ ខ្ញុំបានឃើញថា គាត់មិនយកចិត្តទុកដាក់នោះទេ។ គាត់មើលមិនឃើញពីភាពធ្ងន់ធ្ងរនៃបញ្ហានោះឡើយ។ ខ្ញុំបានគិតថា ខ្ញុំត្រូវតែនិយាយច្រើនជាងនេះទៀត ដើម្បីកុំឲ្យវាកើតឡើងម្ដងទៀត ហើយត្រូវពន្យារពេលដល់កិច្ចការនៃពួកជំនុំ។ ប៉ុន្តែ ពេលដែលខ្ញុំហៀបនឹងបើកមាត់និយាយ ខ្ញុំបានគិតថា «គាត់ជាប្រធាន ហើយខ្ញុំគ្រាន់តែជាសមាជិកក្រុមម្នាក់ប៉ុណ្ណោះ។ បើខ្ញុំលើកឡើងពីបញ្ហារបស់គាត់ តើគាត់នឹងមិនគិតថា ខ្ញុំហួសហេតុ ជ្រៀតជ្រែករឿងរបស់គាត់ និងនិយាយទៀតថា ខ្ញុំក្រអឺតក្រទម និងគ្មានហេតុផលទេឬអី? បំភ្លេចចោលទៅអ៊ីចឹង។ ខ្ញុំនឹងមិននិយាយអ្វីឡើយ។ គាត់ជាប្រធាន ដូច្នេះ គាត់គួរតែដឹងថាភារកិច្ចនេះសំខាន់ប៉ុនណាហើយ។ ទៅថ្ងៃខាងមុខ គាត់នឹងមើលខុសត្រូវការងារឲ្យបានល្អមិនខាន។» ខ្ញុំមានអារម្មណ៍មិនសូវស្រួលឡើយ តែខ្ញុំមិនបាននិយាយអំពីគាត់ទៀតឡើយ។

មិនយូរប៉ុន្មានផង គ្រូអធិប្បាយម្នាក់មកពីពួកជំនុំ សូឡា ហ្វៃដ៍ (Sola Fide Church) ចង់សិក្សាស្វែងយល់អំពីកិច្ចការរបស់ព្រះជាម្ចាស់នៃគ្រាចុងក្រោយ។ វាគ្មានពេលច្រើនឡើយ ប៉ុន្តែនៅពេលដ៏សំខាន់នោះ ខ្ញុំមិនអាចទាក់ទងបងស្រីចិន បានឡើយ។ ខ្ញុំក៏ប្រញាប់ទាក់ទងអ្នកដឹកនាំក្រុមដំណឹងល្អម្នាក់ទៀត ដើម្បីផ្ដល់នូវការប្រកបគ្នា។ ក្រោយពេលបងស្រីចិន ដឹងរឿងនេះ គាត់បានស្ដីបន្ទោសខ្ញុំយ៉ាងខ្លាំងថា «ហេតុអ្វីបានជាឯងមិនសុំឲ្យអ្នកដឹកនាំក្រុមម្នាក់ទៀតចាត់ការរឿងនេះទៅ? វាជាកំហុសរបស់ខ្ញុំដែលខ្ញុំមិនបានធ្វើវាឲ្យបានទាន់ពេល ហើយរាល់បញ្ហាដែលកើតឡើងសុទ្ធតែជាការទទួលខុសត្រូវរបស់ខ្ញុំ។ ការនាំអ្នកផ្សេងមក មិនស្របតាមគោលការណ៍ទេ។» ពេលនោះ ខ្ញុំចង់និយាយអំពីបញ្ហានេះនៅក្នុងការប្រកបគ្នាជាមួយគាត់ ប៉ុន្តែខ្ញុំបានប្ដូរចិត្តវិញ ដោយគិតថា «បើខ្ញុំលើកឡើងពីបញ្ហារបស់គាត់ភ្លាមៗ ក្រោយពេលគាត់ទើបតែដោះស្រាយជាមួយខ្ញុំ និងស្ដីបន្ទោសខ្ញុំ តើគាត់នឹងគិតយ៉ាងដូចម្ដេចចំពោះខ្ញុំ? យើងឃើញគ្នាគ្រប់ពេល ហើយបើយើងស្ថិតនៅលើផ្លូវទ័ល គាត់នឹងបង្កការលំបាកដល់ខ្ញុំមិនខាន។ បំភ្លេចចោលទៅ។ វាប្រសើរជាងដែលមានការខ្វល់ខ្វាយកាន់តែតិច។ ខ្ញុំនឹងគ្រាន់តបំពេញភារកិច្ចរបស់ខ្ញុំឲ្យបានល្អទៅបានហើយ។» ដូច្នេះ ខ្ញុំទប់មិននិយាយនូវអ្វីដែលខ្ញុំចង់និយាយទៅកាន់គាត់។

ប្រហែលមួយខែក្រោយមក សហការីម្នាក់នៅក្នុងពួកជំនុំគ្រីស្ទបរិស័ទបានចាប់អារម្មណ៍ទៅលើកិច្ចការរបស់ព្រះដ៏មានគ្រប់ព្រះចេស្ដា។ ខ្ញុំបានរំឭកបងស្រីចិន អំពីរឿងនេះជាច្រើនដង។ ខ្ញុំបាននិយាយថា «បងត្រូវតែចាត់ឲ្យនរណាម្នាក់ទៅផ្ដល់ការប្រកបគ្នាដល់គាត់។» លើកនេះ គាត់បានយល់ស្រប តែអ្វីដែលភ្ញាក់ផ្អើលនោះគឺថា ពីរថ្ងៃកន្លងផុតទៅ គាត់មិនបានរៀបចំអ្វីឡើយ។ ខ្ញុំបានខឹងយ៉ាងខ្លាំង។ ខ្ញុំបានគិតថា «ខ្ញុំបានប្រាប់បងជាច្រើនដងមកហើយ ហើយខ្ញុំក៏បានប្រាប់បងដែរថា នេះជាកិច្ចការបន្ទាន់។ ចុះហេតុអ្វីបានជាបងមិនយកចិត្តទុកដាក់ដូច្នេះ?» «អត់ទេ ខ្ញុំមិនអាចបន្តនៅស្ងៀមអង្គុយមើលកិច្ចការដំណឹងល្អរបស់យើង ត្រូវបានរាំងស្ទះបែបនេះឡើយ។ ខ្ញុំត្រូវតែពិភាក្សារឿងនេះជាមួយបងប្អូនប្រុសស្រីនៅក្នុងក្រុម ហើយរកមើលថាមានកិច្ចការអ្វីខ្លះដែលយើងអាចធ្វើបានអំពីបញ្ហារបស់គាត់។» ប៉ុន្តែ ខ្ញុំមានអារម្មណ៍ពិបាកសម្រេចចិត្តម្ដងទៀត ពេលដែលខ្ញុំហៀបនឹងទាក់ទងជាមួយអ្នកដទៃ។ បើបងស្រីចិនដឹងថា ខ្ញុំកំពុងតែពិភាក្សារឿងនេះជាមួយគ្រប់គ្នា គាត់អាចគិតថា ខ្ញុំមានចេតនាវាយប្រហារគាត់មិនខាន។ បើខ្ញុំធ្វើឲ្យគាត់អន់ចិត្ត នោះគាត់អាចសងសឹក និងរកលេស ដើម្បីបណ្ដេញខ្ញុំចេញពីភារកិច្ចរបស់ខ្ញុំមិនខាន។ ខ្ញុំអាចក្លាយជាផ្ទាំងស៊ីបនៃការរិះគន់របស់គេ។ ខ្ញុំបានសម្រេចចិត្តរង់ចាំ រហូតដល់អ្នកផ្សេងទៀតលើកឡើងអំពីរឿងនេះ។

ល្ងាចនោះ ដោយគិតអំពីកិច្ចការជាច្រើនដែលបងស្រីចិន មិនបានធ្វើ ខ្ញុំចាប់ផ្ដើមមានអារម្មណ៍អន្ទះអន្ទែង ប៉ុន្តែនៅតែមិនហ៊ាននិយាយដដែល។ ខ្ញុំពិតជាមិនបានយកចិត្តទុកដាក់ចំពោះទំនួលខុសត្រូវរបស់ខ្ញុំឡើយ។ ដោយមានអារម្មណ៍មិនស្រួល ខ្ញុំបានចូលទៅចំពោះព្រះជាម្ចាស់ដោយការអធិស្ឋាន។ ខ្ញុំអានព្រះបន្ទូលទាំងនេះរបស់ព្រះជាម្ចាស់ ក្រោយពេលអធិស្ឋាន៖ «មនសិការ និងហេតុផលគួរតែជាសមាសធាតុនៃភាពជាមនុស្សរបស់មនុស្សម្នាក់។ ទាំងពីរចំណុចនេះគឺជាមូលដ្ឋានគ្រឹះ និងមានភាពសំខាន់បំផុត។ តើបុគ្គលប្រភេទណាដែលខ្វះមនសិការ និងមិនមានហេតុផលនៃភាពជាមនុស្សធម្មតា? និយាយជាទូទៅ គេគឺជាបុគ្គលដែលខ្វះភាពជាមនុស្ស ជាបុគ្គលមានភាពជាមនុស្សអាក្រក់។ សូមវិភាគចំណុចនេះឱ្យដិតដល់។ តើបុគ្គលនេះបើកបង្ហាញពីភាពជាមនុស្សដ៏ពុករលួយ ដូចមនុស្សនិយាយថាគេគ្មានភាពជាមនុស្សឬទេ? តើមនុស្សបែបនោះ មានចរិតលក្ខណៈអ្វីខ្លះ? តើការបើកបង្ហាញជាក់លាក់អ្វីខ្លះដែលពួកគេបង្ហាញចេញ? មនុស្សបែបនេះ គឺមិនយកចិត្តទុកដាក់ក្នុងសកម្មភាពរបស់ពួកគេឡើយ ហើយងាកចេញពីអ្វីដែលមិនពាក់ព័ន្ធដោយផ្ទាល់ជាមួយពួកគេ។ ពួកគេមិនពិចារណាអំពីផលប្រយោជន៍នៃដំណាក់របស់ព្រះជាម្ចាស់ឡើយ ហើយពួកគេក៏មិនបង្ហាញការយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ដែរ។ ពួកគេមិនទទួលបន្ទុកនៃការធ្វើទីបន្ទាល់សម្រាប់ព្រះជាម្ចាស់ ឬបំពេញភារកិច្ចរបស់ពួកគេឡើយ ហើយពួកគេគ្មានញាណនៃទំនួលខុសត្រូវឡើយ។ ... ក៏មានមនុស្សដែលនៅស្ងៀមផងដែរ នៅពេលដែលឃើញបញ្ហានៅក្នុងការបំពេញភារកិច្ចរបស់ពួកគេ។ ពួកគេឃើញថាអ្នកដទៃបង្កការរំខាន ឬការរារាំង ប៉ុន្តែមិនធ្វើអ្វីដើម្បីបញ្ឈប់ពួកវាឡើយ។ ពួកគេមិនពិចារណាពីផលប្រយោជន៍នៃដំណាក់របស់ព្រះជាម្ចាស់បន្តិចទាល់តែសោះ ហើយពួកគេក៏មិនគិតអំពីភារកិច្ច ឬទំនួលខុសត្រូវរបស់របស់ពួកគេទាល់តែសោះ។ ពួកគេនិយាយ ធ្វើសកម្មភាព លេចធ្លោ ប្រឹងប្រែង និងចំណាយកម្លាំងដើម្បីតែភាពឥតខ្លឹមសារ កិត្យានុភាព តួនាទី ផលប្រយោជន៍ និងកិត្តិយសផ្ទាល់ខ្លួនប៉ុណ្ណោះ។ ... តើបុគ្គលប្រភេទនេះមានមនសិការ និងហេតុផលឬទេ? តើបុគ្គលដែលគ្មានមនសិការ និងហេតុផលដែលប្រព្រឹត្តតាមវិធីនេះ មានអារម្មណ៍ស្ដីបន្ទោសខ្លួនឯងឬទេ? មនសិការរបស់បុគ្គលប្រភេទនេះគ្មានគោលបំណងឡើយ ហើយពួកគេមិនដែលមានអារម្មណ៍ស្ដីបន្ទោសខ្លួនឯងឡើយ។ ដូច្នេះ តើពួកគេអាចមានអារម្មណ៍ពីការស្ដីបន្ទោស និងការប្រៀនប្រដៅរបស់ព្រះវិញ្ញាណបរិសុទ្ធឬទេ? ទេ ពួកគេគ្មានអារម្មណ៍ទេ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានចាក់ចំបេះដូងខ្ញុំ។ តើខ្ញុំមិនមែនជាប្រភេទមនុស្សដែលព្រះជាម្ចាស់កំពុងតែលាតត្រដាងទេឬ? ខ្ញុំខ្វះនូវមនសិការ ភាពជាមនុស្ស ហើយខ្ញុំគ្មានទំនួលខុសត្រូវនៅក្នុងភារកិច្ចរបស់ខ្ញុំឡើយ។ ខ្ញុំបានប្រកាន់យកអាកប្បកិរិយាសម្ងំសុខមិនអើពើ ដើម្បីការពារផលប្រយោជន៍ផ្ទាល់ខ្លួនរបស់ខ្ញុំ។ ខ្ញុំមិនបានគិតគូរដល់បំណងព្រះហឫទ័យរបស់ព្រះជាម្ចាស់ ឬជ្រោមជ្រែងដល់កិច្ចការនៃពួកជំនុំឡើយ។ ខ្ញុំបានដឹងយ៉ាងច្បាស់ថា បងស្រីចិនមិនបានហ្មត់ចត់ចំពោះភារកិច្ចរបស់គាត់ ហើយគ្រាន់តែធ្វើឲ្យរួចពីដៃប៉ុណ្ណោះ ហើយគាត់បានបង្កការខូចខាតដល់កិច្ចការដំណឹងល្អរបស់យើងរួចទៅហើយ។ ខ្ញុំគួរតែបានលើកឡើងអំពីរឿងនេះនៅក្នុងការប្រកបគ្នា។ ប៉ុន្តែ ខ្ញុំខ្លាចគាត់និយាយថា ខ្ញុំគួរតែខ្វល់ពីរឿងខ្លួនឯងទៅ ដូច្នេះ ខ្ញុំគ្រាន់តែមើលរំលងបញ្ហារបស់គាត់។ ក្រោយមក គាត់មិនបានផ្លាស់ប្ដូរសោះឡើយ។ ខ្ញុំចង់លើកឡើងអំពីវាម្ដងទៀត ដើម្បីពិនិត្យពិច័យពីធម្មជាតិ និងផលវិបាកចេញពីការបំពេញភារកិច្ចរបស់គាត់តាមរបៀបនោះ ប៉ុន្តែខ្ញុំខ្លាចថា ខ្ញុំនឹងធ្វើឲ្យគាត់អន់ចិត្ត ក្រោយមក គាត់អាចបង្កការលំបាកដល់ខ្ញុំ ហើយបណ្ដេញខ្ញុំចេញពីភារកិច្ចរបស់ខ្ញុំ។ ខ្ញុំបានធ្វើជាមើលមិនឃើញ ហើយមិននិយាយចេញមក។ ខ្ញុំមិនហ៊ានក្រោកឈរសម្រាប់ជាផលប្រយោជន៍នៃព្រះដំណាក់របស់ព្រះជាម្ចាស់ឡើយ ដោយគ្រាន់តែការពារមុខមាត់ ឋានៈ និងផលប្រយោជន៍ផ្ទាល់ខ្លួនប៉ុណ្ណោះ ក្នុងពេលដែលខ្ញុំបានឃើញអ្នកដឹកនាំក្រុមម្នាក់កំពុងតែបំពេញភារកិច្ចរបស់គាត់ឲ្យតែរួចពីដៃ។ តើមនសិការខ្ញុំនៅឯណាទៅ? មហន្តរាយកាន់តែតែអាក្រក់ទៅៗ ដូច្នេះ វាត្រូវតែមានមនុស្សកាន់តែច្រើនស្វែងរកមើលផ្លូវដ៏ពិត។ ការនាំមនុស្សឲ្យទទួលយកសេចក្តីសង្រ្គោះរបស់ព្រះជាម្ចាស់នៃគ្រាចុងក្រោយ គឺជាអាទិភាពបន្ទាន់មួយ។ ប៉ុន្តែ ខ្ញុំមិនបានទទួលខុសត្រូវចំពោះកិច្ចការនេះឡើយ។ ខ្ញុំគ្រាន់តែចង់ការពារខ្លួនឯងប៉ុណ្ណោះ មិនមែនការពារផលប្រយោជន៍នៃដំណាក់របស់ព្រះជាម្ចាស់ទេ។ ការនេះមិនបានគិតគូរដល់បំណងព្រះហឫទ័យរបស់ព្រះជាម្ចាស់ឡើយ។ ខ្ញុំពិតជាអាត្មានិយម និងគួរឱ្យស្អប់មែន។ គំនិតទាំងនេះបានធ្វើឲ្យខ្ញុំមានអារម្មណ៍ថា ខ្ញុំពិតជាធ្វើឲ្យព្រះជាម្ចាស់ខកព្រះទ័យយ៉ាងខ្លាំង។ ខ្ញុំបានគិតថា «ខ្ញុំមិនអាចបន្តធ្វើបែបនេះទៀតឡើយ។ ខ្ញុំត្រូវតែរកផ្លូវមួយ ដើម្បីដោះស្រាយបញ្ហានេះ។» ក្រោយមក ខ្ញុំបានចូលទៅរកបងប្អូនប្រុសស្រីនៅក្នុងក្រុម ដើម្បីពិភាក្សាអំពីរឿងនេះ និងរកមើលពីរបៀបដែលយើងអាចជួយដោះស្រាយបញ្ហារបស់បងស្រីចិន។ គ្រប់គ្នាឯកភាពគ្នាថា គាត់គួរតែមានបុគ្គលម្នាក់ធ្វើការជាមួយគាត់ ដើម្បីចែករំលែកបន្ទុករបស់គាត់។ ដោយធ្វើបែបនេះ ពួកគេអាចជួយគ្នាទៅវិញទៅមក និងជួយមើលថែគ្នាផង។

នារសៀលដដែលនោះ ខ្ញុំបានហៅបងស្រីចិន និងប្រាប់គាត់អំពីអ្វីដែលយើងបានពិភាក្សាគ្នា ហើយប្រាប់ពីសេចក្តីលម្អិតអំពីប្រសិទ្ធភាពការងាររបស់គាត់នាពេលថ្មីៗនោះ និងផលខូចខាតដែលគាត់បានធ្វើចំពោះកិច្ចការនៃដំណឹងល្អ។ អ្វីដែលគួរឱ្យភ្ញាក់ផ្អើលនោះ បងស្រីចិនមិនមានការសោកស្ដាយ ឬវិប្បដិសារីសូម្បីតែបន្ដិចសោះឡើយចំពោះឥរិយាបថរបស់គាត់ ប៉ុន្តែបែរជាបដិសេធចំពោះផែនការរបស់យើងតែម្ដង។ គាត់និយាយទាំងចចេសថា គាត់មិនត្រូវការមាននរណាម្នាក់មកធ្វើការជាមួយគាត់ឡើយ។ ដោយឃើញថា គាត់គ្មានការស្គាល់ខ្លួនឯងបែបនេះ ខ្ញុំបានបន្តប្រកបគ្នាជាមួយគាត់ ប៉ុន្តែខ្ញុំមិនទាន់ទាំងនិយាយចប់ផង គាត់ក៏និយាយថា គាត់មានការដែលត្រូវធ្វើ ហើយក៏បិទទូរស័ព្ទទៅ។ ខ្ញុំកំពុងតែគិតថា «បងស្រីចិនមានឋានៈ តែគាត់គ្មានកិច្ចការជាក់ស្ដែង ហើយមិនចង់បានដៃគូទៀត។ តើនេះមិនផ្ដាច់ការទេឬអី? «បើវានៅតែបន្តបែបនេះទៀត នោះកិច្ចការនៃដំណាក់របស់ព្រះជាម្ចាស់នឹងត្រូវពន្យារពេលមិនខាន។ ខ្ញុំត្រូវតែលើកឡើងពីបញ្ហានេះប្រាប់គាត់។» អស់រយៈពេលពីរបីថ្ងៃបន្ទាប់ ខ្ញុំបន្តផ្ញើសារទៅកាន់គាត់ ប៉ុន្តែគាត់មិនដែលឆ្លើយតបមកវិញឡើយ។ ខ្ញុំកំពុងតែមើលកិច្ចការនៃដំណាក់របស់ព្រះជាម្ចាស់ត្រូវបានពន្យារពេល។ ខ្ញុំកំពុងតែគិតថា ខ្ញុំត្រូវតែរាយការណ៍រឿងនេះទៅដល់អ្នកដឹកនាំពួកជំនុំ ប៉ុន្តែពេលដែលខ្ញុំហៀបនឹងធ្វើ ខ្ញុំក៏មានចិត្តរារែកម្ដងទៀត។ ខ្ញុំបានគិតថា «បើបងស្រីចិនដឹងថា ខ្ញុំជាម្នាក់ដែលរាយការណ៍ទៅកាន់អ្នកដឹកនាំ តើនឹងមានអ្វីកើតឡើងទៅ? តើខ្ញុំនឹងធ្វើអ្វីទៅ បើគាត់អន់ចិត្ត ហើយរកហេតុផល ដើម្បីបណ្ដេញខ្ញុំចេញពីភារកិច្ចរបស់ខ្ញុំ? ចុះបើបងប្អូនប្រុសស្រីនិយាយថា ខ្ញុំគិតតែរិះគន់បងស្រីចិនមិនចេះចប់សោះ ហើយខ្ញុំមិនប្រព្រឹត្តចំពោះគាត់ដោយយុត្តិធម៌វិញនោះ?» ខ្ញុំពិតជាពិបាកសម្រេចចិត្តណាស់។ បើខ្ញុំមិននិយាយ នោះខ្ញុំកំពុងតែមើលកិច្ចការរបស់ក្រុមដំណើរការទាំងរដិបរដុប។ ប៉ុន្តែ បើខ្ញុំនិយាយ នោះខ្ញុំអាចធ្វើឲ្យគាត់អន់ចិត្ត។ នាពេលនោះ មានបងស្រីម្នាក់ចូលមកសួរខ្ញុំថាតើខ្ញុំចាប់អារម្មណ៍ចង់ទៅចូលរួមក្រុមមួយទៀតឬអត់។ ខ្ញុំបានគិតថា «ការធ្វើភារកិច្ចមួយទៀតនឹងល្អមិនខាន ដូច្នេះ ខ្ញុំអាចលែងគិតគូរពីក្រុមរបស់ខ្ញុំទៀត។ ខ្ញុំនឹងគ្មានអារម្មណ៍ពិរុទ្ធ និងមានទុក្ខទោម្នេញរាល់ថ្ងៃឡើយ។» ក្រោយមក ខ្ញុំបានចែករំលែកគំនិតរបស់ខ្ញុំជាមួយបងស្រីម្នាក់ទៀតនៅក្នុងក្រុម។ គាត់បានស្ដាប់ខ្ញុំ ក្រោយមក បាននិយាយថា «អ្នកជាសមាជិកចាស់វស្សាជាងគេបំផុតនៅក្នុងក្រុម ហើយក៏ស្គាល់កិច្ចការច្រើនជាងគេដែរ។ បងស្រីចិនកំពុងតែធ្វើពើជាមើលមិនឃើញចំពោះបញ្ហាក្រុមរបស់យើង។ តើអ្នកពិតជាគិតថា វាជាពេលដ៏ត្រឹមត្រូវក្នុងការចាកចេញឬ?» ខ្ញុំមានអារម្មណ៍មិនល្អឡើយ ពេលឮគាត់និយាយបែបនេះ។ ខ្ញុំបានដឹងថា ខ្ញុំពិតជាបានដឹងពីការងាររបស់ក្រុមច្រើនជាងអ្នកឯទៀតៗមែន ហើយខ្ញុំគ្រាន់តែសម្ងំសុខមើលកិច្ចការនៃព្រះដំណាក់របស់ព្រះជាម្ចាស់ត្រូវបានរាំងស្ទះប៉ុណ្ណោះ។ ខ្ញុំមិនគ្រាន់តែធ្វើពើជាមើលមិនឃើញប៉ុណ្ណោះទេ តែខ្ញុំចង់គេចយករួចខ្លួនតែម្ដង។ នេះមិនមែនជាការការពារដល់ផលប្រយោជន៍នៃដំណាក់របស់ព្រះជាម្ចាស់ឡើយ។ ខ្ញុំបានចូលចំពោះព្រះជាម្ចាស់ដោយការអធិស្ឋាន ដោយទូលសុំឲ្យទ្រង់ចង្អុលបង្ហាញដល់ខ្ញុំ។

ក្រោយមក ខ្ញុំបានអានបទគម្ពីរចំនួនពីរចេញពីព្រះបន្ទូលរបស់ព្រះជាម្ចាស់នៅក្នុងការចំណាយពេលរបស់ខ្ញុំជាមួយព្រះ។ ព្រះជាម្ចាស់មានបន្ទូលថា៖ «អ្នកត្រូវតែចូលពីផ្នែកវិជ្ជមាន អ្នកត្រូវសកម្ម និងមិនមែនអសកម្ម អ្នកមិនត្រូវរង្គោះរង្គើដោយនរណាម្នាក់ ឬអ្វីក៏ដោយក្នុងគ្រប់ស្ថានភាពទាំងអស់ ហើយអ្នកមិនត្រូវទទួលឥទ្ធិពលពីពាក្យរបស់នរណាម្នាក់ឡើយ។ អ្នកត្រូវតែមានឥរិយាបថឋិតថេរ មិនថាមនុស្សនិយាយអ្វីក៏ដោយ អ្នកត្រូវតែអនុវត្តនូវអ្វីដែលអ្នកដឹងថាជាការពិត។ អ្នកត្រូវតែមានព្រះបន្ទូលរបស់ខ្ញុំដែលកំពុងធ្វើការនៅខាងក្នុងរបស់អ្នកជានិច្ច មិនថាអ្នកត្រូវប្រឈមមុខនឹងនរណាក៏ដោយ។ អ្នកត្រូវតែមានជំហររឹងមាំក្នុងទីបន្ទាល់របស់អ្នកចំពោះខ្ញុំ ហើយបង្ហាញការយកចិត្ដទុកដាក់ចំពោះបន្ទុករបស់ខ្ញុំ។ អ្នកមិនត្រូវភាន់ច្រឡំ ដោយយល់ស្របនឹងមនុស្សដោយមិនមានគំនិតផ្ទាល់ខ្លួនរបស់អ្នកឡើយ។ ផ្ទុយទៅវិញ អ្នកត្រូវតែមានភាពក្លាហានក្នុងការក្រោកឈរ និងជំទាស់នឹងអ្វីដែលមិនមែនកើតចេញមកពីខ្ញុំ។ ប្រសិនបើអ្នកដឹងច្បាស់ថា មានអ្វីមួយខុសប្រក្រតី ប៉ុន្តែអ្នកនៅតែស្ងៀមស្ងាត់ ដូច្នេះអ្នកមិនមែនជាមនុស្សដែលអនុវត្តសេចក្តីពិតឡើយ។ ប្រសិនបើអ្នកដឹងថា មានអ្វីមួយមិនត្រឹមត្រូវ ប៉ុន្តែបន្ទាប់មកបង្វែរប្រធានបទ ហើយសាតាំងបានរារាំង ដែលជាហេតុបណ្តាលឲ្យអ្នកនិយាយដោយគ្មានឥទ្ធិពល ហើយមិនអាចតស៊ូបានរហូតដល់ទីបញ្ចប់ ដូច្នេះមានន័យថា អ្នកនៅតែមានការភ័យខ្លាចនៅក្នុងចិត្តរបស់អ្នក។ តើបែបនោះហើយដែលចិត្តអ្នកនៅតែពេញទៅដោយគំនិតរបស់សាតាំងមែនទេ?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១២ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបានបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចប្រតិបត្តិសេចក្ដីពិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចប្រតិបត្តិសេចក្ដីពិតបានដោយខ្ជាប់ខ្ជួនដែរឬទេ? តើអ្នករឹងមាំគ្រប់គ្រាន់ដើម្បីតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងបង្ហាញពីសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឲ្យបំណងព្រះហឫទ័យរបស់ខ្ញុំ ចាក់បំពេញទៅក្នុងខ្លួនឯងបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ជាងគេបំផុតនេះហើយឬនៅ? តើអ្នកជាមនុស្សម្នាក់ដែលធ្វើតាមព្រះហឫទ័យរបស់ខ្ញុំមែនទេ? ចូរសួរខ្លួនឯងនូវសំណួរទាំងអស់នេះ ហើយគិតអំពីសំណួរទាំងនេះឲ្យបានញឹកញាប់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយបានអានម្ដងមួយសំណួរៗ ខ្ញុំមានអារម្មណ៍ថា ព្រះជាម្ចាស់កំពុងតែគង់នៅខាងមុខខ្ញុំ ទាំងហៅខ្ញុំមកសួរនាំ។ គ្រប់ទាំងព្រះបន្ទូលសុទ្ធតែរំជួលចិត្ត។ ខ្ញុំក៏សួរខ្លួនឯងថា «តើខ្ញុំបានគិតគូរដល់បន្ទុករបស់ព្រះជាម្ចាស់ដែរឬទេ? តើខ្ញុំបានអនុវត្តតាមសេចក្តីសុចរិតសម្រាប់ព្រះជាម្ចាស់ហើយឬនៅ? តើខ្ញុំបានអនុវត្តតាមសេចក្តីពិតយ៉ាងជាប់លាប់ដែរឬទេ? ចម្លើយគឺ «អត់ទេ»។ ខ្ញុំត្រូវបានលើកឲ្យបំពេញភារកិច្ចដ៏សំខាន់បែបនេះ ដោយព្រះគុណរបស់ព្រះជាម្ចាស់ ដូច្នេះ ខ្ញុំគួរតែមានការទទួលខុសត្រូវ ហើយធ្វើការជាមួយបងប្អូនប្រុសស្រី ដើម្បីបំពេញវាឲ្យបានល្អ។ ខ្ញុំបានឃើញអ្នកដឹកនាំក្រុមធ្វើការឲ្យតែរួចពីដៃ ដោយពន្យារពេលកិច្ចការផ្សាយដំណឹងល្អម្ដងហើយម្ដងទៀត។ គាត់ជាអ្នកដឹកនាំក្លែងក្លាយ ដែលមិនបានធ្វើកិច្ចការជាក់ស្ដែង។ ខ្ញុំគួរតែហ៊ានក្រោកឈរ និងរាយការណ៍អំពីគាត់។ ប៉ុន្តែ ខ្ញុំបែរជាខ្លាចធ្វើឲ្យគាត់អន់ចិត្ត និងខ្លាចបាត់បង់ភារកិច្ចរបស់ខ្ញុំទៅវិញ ដូច្នេះ ខ្ញុំបានព្រងើយកន្ដើយចំពោះរឿងនេះ ហើយគ្រាន់តែមើលគាត់រាំងស្ទះដល់កិច្ចការនៃដំណាក់របស់ព្រះជាម្ចាស់ទៅវិញ។ ខ្ញុំមិនហ៊ានក្រោកឈរការពារព្រះដំណាក់ឡើយ។ ខ្ញុំពិតជាអាត្មានិយម និងគួរឲ្យស្អប់ខ្ពើមណាស់។ ខ្ញុំគ្មានញាណនៃភាពយុត្តិធម៌ ឬការទទួលខុសត្រូវសោះឡើយ! ខ្ញុំបានការពារមុខមាត់ និងឋានៈខ្ញុំដដែលជាដដែល។ ទោះបីជាខ្ញុំមិនដែលរាំងស្ទះដល់កិច្ចការផ្សាយដំណឹងល្អនៃដំណាក់របស់ព្រះជាម្ចាស់ ដូចជាបងស្រីចិនក៏ដោយ ក៏ខ្ញុំបានបិទមាត់មិននិយាយអ្វីសោះអំពីបញ្ហាដែលខ្ញុំបានឃើញ ហើយមិនបានអនុវត្តតាមសេចក្តីពិតឡើយ។ តើនោះមិនមែនជាការឈរនៅខាងសាតាំង ដោយបណ្ដោយឲ្យវាបំផ្លាញដល់កិច្ចការនៃដំណាក់របស់ព្រះជាម្ចាស់ទេឬ? តើខ្ញុំមិនកំពុងតែកាន់ជើងអ្នកខាងក្រៅ ហើយរមិលគុណអ្នកដែលចិញ្ចឹមខ្ញុំ ដោយធ្វើជាជំនួយការរបស់សាតាំងទេឬ? គំនិតនោះពិតជាធ្វើឲ្យខ្ញុំស្អប់ខ្លួនឯង។ តើខ្ញុំអាចក្លាយជាអាត្មានិយម គ្មានភាពជាមនុស្សម្ដេចកើតទៅ? ខ្ញុំបានដឹងថា ខ្ញុំមិនអាចបន្តធ្វើបែបនេះនោះឡើយ។ ខ្ញុំមិនអាចបន្តខ្លាចធ្វើឲ្យគេអន់ចិត្ត ដោយគ្រាន់តែការពារខ្លួនឯងនោះទេ។ ខ្ញុំត្រូវតែអនុវត្តតាមសេចក្តីពិត ក្លាយជាបុគ្គលម្នាក់ដែលមានញាណនៃភាពយុត្តិធម៌ ឈរនៅខាងព្រះជាម្ចាស់ និងការពារផលប្រយោជន៍នៃដំណាក់របស់ទ្រង់។ ខ្ញុំបានសម្រេចចិត្តរាយការណ៍អំពីបងស្រីចិន នាពេលនោះ។ នាពេលនោះ ខ្ញុំបានឮបងស្រីម្នាក់និយាយថា អ្នកជឿថ្មីមួយចំនួនបានចុះខ្សោយ និងអវិជ្ជមាន ក្រោយបានឮពាក្យចចាមអារ៉ាម។ បងស្រីចិនមិនបានរៀបចំទាន់ពេលឲ្យមាននរណាម្នាក់ប្រកបគ្នាជាមួយពួកគេ និងដោះស្រាយបញ្ហារបស់ពួកគេឡើយ ដូច្នេះ ពួកគេប៊ិះតែបោះបង់ចោលសេចក្តីជំនឿរបស់ពួកគេ ដោយសារតែពួកគេត្រូវបានពង្វក់គំនិត។ ខ្ញុំបានស្អប់ខ្លួនឯង ពេលដែលខ្ញុំបានឮបែបនេះ។ នេះគឺជាផលវិបាកដ៏អាក្រក់ចេញពីការដែលខ្ញុំមិនអនុវត្តតាមសេចក្តីពិត! ក្រោយមក មានគ្នាយើងមួយចំនួនដែលនៅក្នុងក្រុមបានរាយការណ៍ប្រាប់អ្នកដឹកនាំពួកជំនុំអំពីបញ្ហារបស់បងស្រីចិន។ ខ្ញុំបានភ្ញាក់ផ្អើល ដែលគាត់បានពិនិត្យមើលបញ្ហានោះ ហើយបានបណ្ដេញគាត់ចេញនាថ្ងៃដដែលនោះ។ ក្រោយមក អ្នកដឹកនាំបានកែតម្រូវខ្ញុំ ដោយនិយាយថា «គាត់បានធ្វើពន្យារពេលការងារតាំងពីយូរមកហើយ ចុះម្ដេចបានជាអ្នកមិននិយាយអំពីរឿងនោះអ៊ីចឹង?» ខ្ញុំកាន់តែមានអារម្មណ៍សោកស្ដាយ និងពិរុទ្ធភាព ពេលដែលខ្ញុំបានឮបែបនេះ។

ក្រោយមក ខ្ញុំបានឆ្លុះបញ្ចាំងខ្លួនឯងទៅលើហេតុផលដែលខ្ញុំបានដឹងថា បងស្រីចិនមិនទទួលខុសត្រូវលើភារកិច្ចរបស់គាត់ ហើយតែងតែពន្យារពេលកិច្ចការនៃដំណាក់របស់ព្រះជាម្ចាស់ តែខ្ញុំបែរជាមិនហ៊ានក្រោកឡើងលាតត្រដាង និងរាយការណ៍អំពីគាត់ទៅវិញ។ តើអ្វីទៅជាឫសគល់ដែលនាំឲ្យខ្ញុំមិនអនុវត្តតាមសេចក្តីពិតបែបនេះ? ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «វាជាធម្មជាតិរបស់សាតាំងដែលមើលការខុសត្រូវ និងត្រួតត្រាពួកគេពីខាងក្នុង រហូតទាល់តែមនុស្សមានបទពិសោធន៍នឹងកិច្ចការរបស់ព្រះជាម្ចាស់ ហើយទទួលបានសេចក្ដីពិត។ តើធម្មជាតិនោះនាំមកនូវអ្វីខ្លះជាពិសេស? ឧទាហរណ៍ តើហេតុអ្វីបានជាអ្នកអាត្មានិយម? តើហេតុអ្វីបានជាអ្នកការពារតំណែងរបស់ខ្លួន? តើហេតុអ្វីបានជាអ្នកមានអារម្មណ៍ខ្លាំងក្លាបែបនេះ? តើហេតុអ្វីបានជាអ្នករីករាយនឹងរឿងរ៉ាវទុច្ចរិតទាំងនោះ? តើហេតុអ្វីអ្នកចូលចិត្តការអាក្រក់ទាំងនោះ? តើអ្វីជាមូលដ្ឋានសម្រាប់ការចូលចិត្តរបស់អ្នកចំពោះរបស់ទាំងនេះ? តើរបស់ទាំងនេះមកពីណា? តើហេតុអ្វីបានជាអ្នកសប្បាយចិត្តក្នុងការទទួលយករបស់ទាំងនេះម្ល៉េះ? មកដល់ឥលូវនេះ អ្នករាល់គ្នាបានយល់ហើយថា មូលហេតុចម្បងដែលនៅពីក្រោយរបស់ទាំងអស់នេះ គឺដោយសារថ្នាំពុលរបស់សាតាំងនៅក្នុងអ្នក។ ចំពោះអ្វីដែលជាថ្នាំពុលរបស់សាតាំង គឺព្រះបន្ទូលអាចសម្ដែងចេញឲ្យឃើញយ៉ាងពេញលេញ។ ឧទាហរណ៍ ប្រសិនបើអ្នកសួរមនុស្សដែលធ្វើការអាក្រក់ថា ហេតុអ្វីបានជាពួកគេប្រព្រឹត្តការអាក្រក់ នោះពួកគេនឹងឆ្លើយថា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ ឃ្លាមួយនេះសម្ដែងចេញនូវឫសគល់នៃបញ្ហា។ តក្កសាស្ដរបស់សាតាំងបានក្លាយជាជីវិតរបស់មនុស្ស។ ពួកគេប្រហែលជាធ្វើការទាំងនេះដើម្បីគោលបំណងនេះ ឬក៏គោលបំណងនោះ ប៉ុន្ដែពួកគេគ្រាន់តែធ្វើវាសម្រាប់ខ្លួនឯងប៉ុណ្ណោះ។ មនុស្សគ្រប់គ្នាគិតថា ដោយសារមនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នោះមនុស្សគួរតែរស់នៅដើម្បីជាប្រយោជន៍ខ្លួនឯង និងធ្វើអ្វីៗតាមអំណាចរបស់ពួកគេ ដើម្បីរក្សាតួនាទីមួយដែលល្អ សម្រាប់ជាប្រយោជន៍ដល់អាហារ និងសម្លៀកបំពាក់ស្អាតៗ។ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីរបស់សាតាំងទាំងអស់នេះគឺជាថ្នាំពុលយ៉ាងច្បាស់របស់សាតាំង ហើយនៅពេលដែលមនុស្សយកវាចូលទៅក្នុងខ្លួន នោះវាក៏ក្លាយជាធម្មជាតិរបស់ពួកគេ។ ធម្មជាតិរបស់សាតាំងត្រូវបានមើលឃើញតាមរយៈពាក្យសម្ដីទាំងនេះ ព្រោះវាតំណាងឲ្យសាតាំងទាំងស្រុង។ ថ្នាំពុលនេះក្លាយជាជីវិតរបស់មនុស្ស ក៏ដូចជាមូលដ្ឋានគ្រឹះនៃអត្ថិភាពរបស់ពួកគេ ហើយមនុស្សដែលពុករលួយត្រូវបានត្រួតត្រាដោយថ្នាំពុលនេះយ៉ាងជាប់លាប់អស់រយៈពេលរាប់ពាន់ឆ្នាំ» («របៀបដើរតាមមាគ៌ារបស់ពេត្រុស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញដល់ខ្ញុំនូវហេតុផលនៅពីក្រោយការមិនអនុវត្តតាមសេចក្តីពិតថា ខ្ញុំបានពេញដោយទស្សនវិជ្ជារបស់សាតាំងសម្រាប់ការរស់នៅ ដូចជា «មនុស្សគ្រប់រូបធ្វើអ្វីៗសម្រាប់ខ្លួនឯង និងគិតតែពីប្រយោជន៍ផ្ទាល់ខ្លួន» «មនុស្សដែលយល់ដឹងពីស្ថានការ គឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា» «ចូរឱ្យអ្វីៗបានរហាត់ផុតទៅចុះ ប្រសិនបើសេចក្ដីទាំងនោះមិនប៉ះពាល់ដល់បុគ្គលណាម្នាក់ទេនោះ» «បញ្ហាកាន់តែតិច កាន់តែប្រសើរ» និង «បុគ្គលណាដែលចេញមុខចេញមាត់ជាងគេ នឹងត្រូវរងការរិះគន់ និងស្ដីបន្ទោស»។ ទស្សនវិជ្ជាទាំងនេះបានក្លាយជាផ្នែកមួយនៃជីវិតខ្ញុំតាំងពីយូរណាស់មកហើយ។ វាបានក្លាយជាធម្មជាតិរបស់ខ្ញុំ។ ខ្ញុំបានប្រែជាអាត្មានិយម មានល្បិចកល និងគិតតែពីផលប្រយោជន៍ផ្ទាល់ខ្លួនប៉ុណ្ណោះ ព្រោះថាខ្ញុំបានកំពុងតែរស់នៅតាមទស្សនវិជ្ជាទាំងអស់នោះ។ ខ្ញុំគ្មានខ្វល់អ្វី ក្រៅពីការពារផលប្រយោជន៍របស់ខ្ញុំ ពេលប្រឈមនឹងបញ្ហា។ មុនពេលខ្ញុំក្លាយជាអ្នកជឿ នៅក្នុងជីវិតបែបវិជ្ជាជីវៈ និងផ្ទាល់ខ្លួនរបស់ខ្ញុំ ពេលដែលខ្ញុំអាចធ្វើឲ្យនរណាម្នាក់អន់ចិត្ត ទោះបីជាពួកគេបានធ្វើខុសក៏ដោយ ក៏ខ្ញុំនៅស្ងៀមដែរ។ ខ្ញុំបានបន្តរស់នៅតាមទស្សនវិជ្ជាបែបសាតាំងទាំងនេះ ទោះបីជាក្រោយពេលក្លាយជាអ្នកជឿក៏ដោយ។ ខ្ញុំគ្មានគិតអ្វីក្រៅពីការពារដល់ផលប្រយោជន៍របស់ខ្ញុំនៅក្នុងភារកិច្ចរបស់ខ្លួនឡើយ ក្រោយមក ខ្ញុំមិនអាចអនុវត្តតាមសេចក្តីពិតបានទេ។ បងស្រីចិន គឺជាឧទាហរណ៍ស្រាប់អំពីការនេះ។ ខ្ញុំបានឃើញថា គាត់មិនកំពុងធ្វើកិច្ចការជាក់ស្ដែង និងមិនអាចទទួលមតិរិះគន់ ដោយគាត់ជាអ្នកដឹកនាំក្លែងក្លាយម្នាក់ ដូច្នេះ ខ្ញុំគួរតែហ៊ានក្រោកឈរ និងរាយការណ៍អំពីគាត់។ ប៉ុន្តែ ខ្ញុំបានខ្លាចថា ការរាយការណ៍របស់ខ្ញុំនឹងមិនបានផលអ្វី ហើយខ្ញុំនឹងបាត់បង់ភារកិច្ចរបស់ខ្ញុំ។ «បុគ្គលណាដែលចេញមុខចេញមាត់ជាងគេ នឹងត្រូវរងការរិះគន់ និងស្ដីបន្ទោស» និង «បញ្ហាកាន់តែតិច កាន់តែប្រសើរ» គឺជាទស្សនវិជ្ជាសម្រាប់ការរស់នៅរបស់ខ្ញុំ។ ខ្ញុំជាមនុស្សកំសាកម្នាក់។ ខ្ញុំបានបណ្ដោយឲ្យបុគ្គលដែលគ្មានទំនួលខុសត្រូវម្នាក់មករាំងស្ទះដល់ការងារ ដោយមិនហ៊ានក្រោកឈរប្រឆាំងឡើយ។ ខ្ញុំពិតជាអាត្មានិយម និងបោកបញ្ឆោតមែន។ ការបំពេញភារកិច្ចរបស់ខ្ញុំ និងការការពារផលប្រយោជន៍នៃដំណាក់របស់ព្រះជាម្ចាស់គឺជារឿងវិជ្ជមាន ហើយវាស្របតាមបំណងព្រះហឫទ័យរបស់ព្រះជាម្ចាស់។ ពេលដែលមនុស្សម្នាក់រាំងស្ទះដល់កិច្ចការនៃដំណាក់របស់ព្រះជាម្ចាស់ នោះជាពេលដ៏ត្រឹមត្រូវដែលត្រូវឈរនៅខាងព្រះជាម្ចាស់ ហើយការពារដល់ផលប្រយោជន៍នៃដំណាក់របស់ទ្រង់ហើយ។ ព្រះជាម្ចាស់តម្រូវបែបនេះចេញពីរាស្ត្ររើសតាំងរបស់ទ្រង់។ វាជាភារកិច្ច និងទំនួលខុសត្រូវរបស់ខ្ញុំ។ ប៉ុន្តែ ខ្ញុំខ្លាចក្នុងការប្រថុយ ខ្លាចប៉ះពាល់ដល់ផលប្រយោជន៍របស់ខ្ញុំ ដូច្នេះ ខ្ញុំមិនហ៊ានក្រោកឈរសម្រាប់កិច្ចការនៃដំណាក់របស់ព្រះជាម្ចាស់ឡើយ។ ខ្ញុំមិនបានបំពេញភារកិច្ច ឬទំនួលខុសត្រូវរបស់ខ្ញុំទេ។ តើខ្ញុំជាអ្នកជឿប្រភេទណាទៅ? ខ្ញុំមិនហ៊ានប្រថុយ ខ្ញុំសម្របសម្រួលជាមួយសាតាំង ហើយព្រងើយកន្ដើយចំពោះបញ្ហា។ ខ្ញុំបានបណ្ដោយឲ្យបុគ្គលដែលគ្មានទំនួលខុសត្រូវម្នាក់រាំងស្ទះដល់កិច្ចការនៃដំណាក់របស់ព្រះជាម្ចាស់។ ខ្ញុំមិនហ៊ានក្រោកឈរប្រឆាំង។ ខ្ញុំគ្មានសេចក្តីក្លាហានទាល់តែសោះ។ ខ្ញុំកំពុងតែរស់នៅ ដោយគ្មានសុចរិតភាព ឬសេចក្តីថ្នៃថ្នូរសោះឡើយ។ ខ្ញុំបានឃើញយ៉ាងច្បាស់ថា បងស្រីចិនកំពុងតែរាំងស្ទះដល់កិច្ចការនៃដំណាក់របស់ព្រះជាម្ចាស់ ប៉ុន្តែខ្ញុំមិនគ្រាន់តែធ្វើជាបិទភ្នែកមើលមិនឃើញប៉ុណ្ណោះទេ តែបែរជារត់ចេញយករួចខ្លួនទៅវិញ។ តើនេះមិនមែនជាការឈរនៅខាងសាតាំង ប្រឆាំងនឹងព្រះជាម្ចាស់ទេឬ? នោះជាសេចក្តីរំលងដ៏ធំមួយចំពោះព្រះជាម្ចាស់។ ដោយគិតអំពីរឿងនេះ ខ្ញុំមិនអាចអនុវត្តតាមសេចក្តីពិត ហើយខ្ញុំខ្លាចថា ខ្ញុំនឹងបាត់បង់ភារកិច្ចរបស់ខ្ញុំ បើខ្ញុំរាយការណ៍អំពីបងស្រីចិន។ ប៉ុន្តែ អ្វីដែលបានកើតឡើងនោះគឺថា ក្រោយពេលយើងគ្រប់គ្នាបានរាយការណ៍អំពីបងស្រីចិន គាត់ត្រូវបានបណ្ដេញចេញភ្លាមៗតែម្ដង។ ការពិតនេះបានធ្វើឲ្យខ្ញុំមានអារម្មណ៍អាម៉ាស់ ហើយវាបានបង្ហាញដល់ខ្ញុំថា នៅក្នុងព្រះដំណាក់របស់ព្រះជាម្ចាស់ ព្រះគ្រីស្ទ និងសេចក្តីពិតគ្រប់គ្រងជានិច្ច។ អស់អ្នកដែលមិនអនុវត្តតាមសេចក្តីពិត និងរាំងស្ទះដល់កិច្ចការនៃដំណាក់របស់ព្រះជាម្ចាស់ មិនអាចទទួលបានកន្លែងឈរជើងឡើយ។ មិនយូរប៉ុន្មានទេ ពួកគេនឹងត្រូវបានលុបបំបាត់ បើពួកគេមិនប្រែចិត្តនោះ។ ប៉ុន្តែ ខ្ញុំមិនមែនកំពុងសម្លឹងមើលអ្វីៗដោយផ្អែកលើគោលការណ៍នៃសេចក្តីពិតឡើយ។ ខ្ញុំត្រូវបានកម្រិតដោយអំណាច និងឋានៈ។ ខ្ញុំបានឃើញបុគ្គលម្នាក់ដែលកាន់អំណាចជាប្រធានខ្ញុំ និងគិតថា បើខ្ញុំធ្វើឲ្យគាត់អន់ចិត្ត ខ្ញុំនឹងមិនអាចទទួលបានកន្លែងឈរជើងនៅក្នុងដំណាក់របស់ព្រះជាម្ចាស់ឡើយ។ ខ្ញុំបានគិតថា ដំណាក់របស់ព្រះជាម្ចាស់គឺខ្មៅងងឹតដូចជាលោកីយ៍អ៊ីចឹង ដោយគ្មានភាពត្រឹមត្រូវ ឬភាពយុត្តិធម៌ឡើយ។ តើខ្ញុំមិនកំពុងតែប្រមាថព្រះជាម្ចាស់ទេឬ? បើព្រះជាម្ចាស់មិនលាតត្រដាងខ្ញុំ ដោយបង្កើតនូវបរិយាកាសនេះទេ បើគ្មានការជំនុំជម្រះ និងការវាយផ្ចាលចេញពីព្រះបន្ទូលរបស់ព្រះជាម្ចាស់ទេ ខ្ញុំនឹងនៅតែមិនដឹងអំពីផលវិបាកដ៏អាក្រក់ចេញពីការរស់នៅតាមទស្សនវិជ្ជាបែបសាតាំងទាំងនេះ។ អ្វីដែលខ្ញុំរៀនបានចេញពីមេរៀននេះគឺថា ក្នុងនាមជាអ្នកជឿ ការរស់នៅតាមព្រះបន្ទូលរបស់ព្រះជាម្ចាស់ ការអនុវត្តតាមសេចក្តីពិត និងការប្រកាន់ខ្ជាប់តាមគោលការណ៍ ពិតជានាំឲ្យខ្ញុំមានសន្ដិភាព និងសេចក្តីសុខសាន្តយ៉ាងប្រាកដមែន។ វាក៏ជារឿងសុចរិតមួយ ដែលអ្នកជឿគួរតែធ្វើផងដែរ។ ក្រោយមក យើងទាំងអស់គ្នានៅក្នុងក្រុម បានប្រកបគ្នាទៅលើអ្វីដែលយើងបានដកបទពិសោធ និងបានទទួល។ គ្រប់គ្នាបានរៀនសូត្រទៅតាមកម្រិតខុសៗគ្នា ជាពិសេស អំពីនិស្ស័យដ៏សុចរិតរបស់ព្រះជាម្ចាស់។ កិច្ចការនៅក្នុងក្រុមរបស់យើងបានប្រសើរឡើងបន្ដិចម្ដងៗ។

ក្រោយមក នៅក្នុងភារកិច្ចរបស់ខ្ញុំ បន្ទាប់ពីមានការសម្របសម្រួលរយៈពេលជាងមួយមួយខែជាមួយបងស្រីលួ ដែលជាអ្នកដឹកនាំនៃក្រុមមួយទៀត ខ្ញុំបានរកឃើញថា គាត់ជាមនុស្សក្រអឺតក្រទម និងផ្ដាច់ការ។ គាត់ពិបាកទទួលយកសំណើរបស់អ្នកផ្សេងណាស់ ហើយគាត់បានរាំងស្ទះដល់កិច្ចការនៃដំណាក់របស់ព្រះជាម្ចាស់រួចហើយ។ ខ្ញុំបានដឹងថា ខ្ញុំគួរតែឲ្យអ្នកដឹកនាំពួកជំនុំដឹងនៅលើកនេះ។ តែក្រោយមក ខ្ញុំបានគិតថា «យើងមិនទាន់ធ្វើការជាមួយគ្នាបានយូរប៉ុន្មានផង ដូច្នេះ ខ្ញុំមិនទាន់ស្គាល់គាត់ច្បាស់នៅឡើយ។ តើខ្ញុំអាចយល់ខុសដែរឬទេអំពីរឿងនេះ? ចុះបើរឿងនេះត្រូវបានគេពិនិត្យមើល ហើយវាចេញមកថា គាត់មិនមានបញ្ហាធំនោះ? តើអ្នកដឹកនាំពួកជំនុំ និងអ្នកផ្សេងទៀតនឹងគិតយ៉ាងដូចម្ដេចចំពោះខ្ញុំ? តើពួកគេនឹងគិតថា ខ្ញុំកំពុងតែចាប់កំហុសឬ? តើបងស្រីលួ នឹងគិតបែបណាចំពោះខ្ញុំ បើគាត់បានដឹងនោះ? យកល្អ ខ្ញុំមិនគួរនិយាយអ្វីឡើយ។» ខ្ញុំហៀបនឹងលាក់បាំងរឿងនេះទៅហើយ ប៉ុន្តែខ្ញុំមានអារម្មណ៍រងការចោទប្រកាន់ពីមនសិការរបស់ខ្ញុំ។ ខ្ញុំបាននឹកចាំកាលគ្រាមុន ដែលកិច្ចការនៃដំណឹងល្អត្រូវបានសម្របសម្រួល ដោយសារតែខ្ញុំមិនបានរាយការណ៍អំពីបងស្រីចិន បានទាន់ពេលវេលា។ ខ្ញុំពិតជាសោកស្ដាយយ៉ាងខ្លាំងចំពោះរឿងនោះ។ ខ្ញុំបានគិតថា «ខ្ញុំមិនអាចរស់នៅតាមរបៀបអាត្មានិយម គួរឲ្យស្អប់ខ្ពើមបែបនេះទៀតឡើយ។ ខ្ញុំមិនអាចមានវិប្បដិសារីទៀតឡើយលើកនេះ។» ពេលនោះ ខ្ញុំបានចងចាំអំពីបទគម្ពីរមួយចេញពីព្រះបន្ទូលរបស់ព្រះជាម្ចាស់ថា៖ «សម្រាប់ម្នាក់ៗដែលកំពុងតែបំពេញភារកិច្ចរបស់ខ្លួន មិនថាអ្នកយល់សេចក្តីពិតបានជ្រាលជ្រៅកម្រិតណាឡើយ បើអ្នកចង់ចូលក្នុងតថភាពនៃសេចក្តីពិត នោះផ្លូវដ៏សាមញ្ញបំផុតក្នុងការអនុវត្ត គឺត្រូវគិតដល់ផលប្រយោជន៍នៃព្រះដំណាក់របស់ព្រះជាម្ចាស់នៅក្នុងគ្រប់កិច្ចការដែលអ្នកធ្វើ និងត្រូវបោះបង់ចោលសេចក្តីប៉ងប្រាថ្នាដ៏អាត្មានិយមរបស់អ្នក ព្រមទាំងចេតនាបុគ្គល គោលបំណង កិត្យានុភាព និងឋានៈបុណ្យសក្តិរបស់អ្នក។ ចូរទុកផលប្រយោជន៍នៃព្រះដំណាក់របស់ព្រះជាម្ចាស់ជាទីមួយ ដ្បិតនេះគឺជាកិច្ចការដ៏តិចតួចបំផុតដែលអ្នកគួរតែធ្វើ។ បើបុគ្គលម្នាក់ដែលកំពុងតែបំពេញភារកិច្ចរបស់ខ្លួន មិនអាចធ្វើសូម្បីតែកិច្ចការបែបនេះផង តើអាចនិយាយបានថា គេកំពុងតែបំពេញភារកិច្ចរបស់ខ្លួនបានម្ដេចកើតទៅ? នេះមិនមែនជាការបំពេញភារៈកិច្ចរបស់មនុស្សម្នាក់ទេ។ ដំបូង អ្នកគួរតែពិចារណាលើផលប្រយោជន៍នៃព្រះដំណាក់របស់ព្រះ ពិចារណាលើផលប្រយោជន៍របស់ព្រះជាម្ចាស់ផ្ទាល់ និងពិចារណាលើកិច្ចការរបស់ទ្រង់ ហើយចាត់ទុកការពិចារណាទាំងនេះជារឿងទីមួយ និងសំខាន់បំផុត។ មានតែក្រោយការពិចារណាទាំងនេះទេ ទើបអ្នកអាចគិតអំពីស្ថិរភាពនៃឋានៈបុណ្យសក្ដិរបស់អ្នក ឬរបៀបដែលអ្នកដទៃមើលចំពោះអ្នកបាន» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានប្រទានដល់ខ្ញុំនូវមាគ៌ានៃការអនុវត្ត ដែលជាការទុកផលប្រយោជន៍នៃដំណាក់របស់ព្រះជាម្ចាស់ជាទីមួយ ដោយមិនគិតដល់ផលប្រយោជន៍របស់ខ្ញុំឡើយ។ ខ្ញុំមិនគួរខ្វល់ខ្វាយអំពីអ្វីដែលអ្នកដទៃគិតចំពោះខ្ញុំឡើយ ប៉ុន្តែត្រូវធ្វើនូវអ្វីដែលត្រឹមត្រូវសម្រាប់កិច្ចការនៃដំណាក់របស់ព្រះជាម្ចាស់វិញ។ យើងស្គាល់គ្នាមិនបានយូរមែន ហើយខ្ញុំក៏មិនសូវជាស្គាល់គាត់ច្បាស់ដែរ ប៉ុន្តែខ្ញុំបានឃើញយ៉ាងច្បាស់ថា ឥរិយាបថរបស់គាត់បានរាំងស្ទះដល់កិច្ចការនៃដំណាក់របស់ព្រះជាម្ចាស់។ ខ្ញុំបានដឹងថា ខ្ញុំគួរតែចែកចាយនូវអ្វីដែលខ្ញុំបានឃើញ កែតម្រូវចេតនារបស់ខ្ញុំ និងបំពេញភារកិច្ច និងទំនួលខុសត្រូវរបស់ខ្ញុំ។ ក្រោយមក ខ្ញុំបានប្រាប់អ្នកដឹកនាំអំពីបញ្ហារបស់បងស្រីលួ ហើយក្រោយធ្វើការស៊ើបអង្កេតអំពីរឿងនេះ គាត់ត្រូវបានបណ្ដេញចេញស្របទៅតាមគោលការណ៍។ បន្ទាប់ពីបានដឹងដំណឹងនេះហើយ ខ្ញុំមានអារម្មណ៍ធូរស្រាលក្នុងចិត្ត ហើយខ្ញុំមានអារម្មណ៍ថា ខ្ញុំបានប្រកាន់ខ្ជាប់ផលប្រយោជន៍នៃដំណាក់របស់ព្រះជាម្ចាស់។ ខ្ញុំក៏បានដកពិសោធដែរថា ផ្លូវតែមួយគត់ ដើម្បីរស់នៅប្រកបដោយអត្ថន័យ គឺជាការរស់នៅតាមព្រះបន្ទូលរបស់ព្រះជាម្ចាស់។


៥៧. គួររាយការណ៍ ឬមិនគួររាយការណ៍

ព្រះដ៏មានគ្រប់ព្រះចេស្ដាមានបន្ទូលថា៖ «ដើម្បីជាប្រយោជន៍នៃវាសនារបស់អ្នករាល់គ្នា នោះអ្នករាល់គ្នាគប្បីត្រូវស្វែងរកការយល់ព្រម ពីព្រះជាម្ចាស់។ នេះគឺមានន័យថា ដោយសារអ្នករាល់គ្នាទទួលស្គាល់ថា អ្នកជាសមាជិកម្នាក់នៃព្រះដំណាក់របស់ព្រះជាម្ចាស់ នោះអ្នករាល់គ្នាគប្បីធ្វើឱ្យព្រះហប្ញទ័យរបស់ព្រះជាម្ចាស់ ស្ងប់សុខ ហើយបំពេញតាមព្រះហឫទ័យទ្រង់ នៅក្នុងគ្រប់កិច្ចការទាំងអស់។ អាចនិយាយម៉្យាងទៀតបានថាអ្នកត្រូវតែមានគោលការណ៍ក្នុងគ្រប់ទង្វើរបស់អ្នក ហើយអនុលោមតាមសេចក្តីពិតនៅក្នុងទង្វើទាំងនោះ។ ប្រសិនបើអ្នកធ្វើរឿងនេះមិនបាន នោះអ្នកនឹងត្រូវព្រះជាម្ចាស់ស្អប់ខ្ពើម និងបដិសេធចោល ហើយនឹងត្រូវមនុស្សគ្រប់រូបច្រានចេញមិនខាន។ នៅពេលដែលអ្នក បានធ្លាក់ចូលទៅក្នុងស្ថានភាពលំបាកបែបនេះ អ្នកមិនអាចត្រូវបានរាប់បញ្ចូលចូលជាសមាជិកក្នុងដំណាក់របស់ព្រះជាម្ចាស់បានទេ ដែលនេះជាអត្ថន័យនៃការដែលមិនទទួលបានការយល់ព្រមពីព្រះជាម្ចាស់» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះជាម្ចាស់តម្រូវឱ្យយើងធ្វើអ្វីៗស្របតាមគោលការណ៍ និងសេចក្តីពិត។ វាក៏ជាកាតព្វកិច្ចរបស់យើង ក្នុងនាមជាអ្នកជឿផងដែរ។ យើងមិនអាចទទួលបានការយល់ព្រមពីព្រះជាម្ចាស់ ដោយមិនបំពេញតាមបទដ្ឋាននេះនោះទេ។ កាលពីមុន ខ្ញុំតែងតែមានអារម្មណ៍អល់អែក ដោយសារតែនិស្ស័យដ៏ពុករលួយរបស់ខ្ញុំ។ ខ្ញុំមិនបាននិយាយ ឬប្រព្រឹត្តតាមគោលការណ៍ឡើយ។ ពេលដែលខ្ញុំឃើញមានអ្នកដឹកនាំ ឬអ្នកធ្វើការក្លែងក្លាយនៅក្នុងពួកជំនុំ ខ្ញុំមិនហ៊ានលាតត្រដាង ឬរាយការណ៍អំពីពួកគេទេ ហើយការនេះបានពន្យារពេលដល់កិច្ចការនៃដំណាក់របស់ព្រះជាម្ចាស់។ ចេញពីបទពិសោធន៍ ខ្ញុំរៀនបានថាការធ្វើកិច្ចការស្របតាមគោលការណ៍ពិតជាសំខាន់ណាស់។

នារដូវក្ដៅមុន អ្នកដឹកនាំពួកជំនុំរបស់យើងបានឱ្យខ្ញុំកាន់ភារកិច្ចខាងពិនិត្យផ្ទៀងផ្ទាត់ ដើម្បីឱ្យខ្ញុំជួយដល់មេក្រុមជាមួយការងារក្រុម។ ខ្ញុំត្រូវបានបណ្ដេញចេញពីភារកិច្ចចុងក្រោយរបស់ខ្ញុំ កាលពីបីខែមុន ដូច្នេះ ខ្ញុំបានអរព្រះគុណព្រះជាម្ចាស់យ៉ាងខ្លាំងសម្រាប់ឱកាសមួយទៀត។ ខ្ញុំឱ្យតម្លៃលើឱកាសនេះណាស់ ហើយចង់ពឹងអាងលើព្រះជាម្ចាស់នៅក្នុងការបំពេញកិច្ចការនេះ។ មេក្រុមបានណែនាំត្រួសៗអំពីកិច្ចការរបស់ក្រុម ហើយខ្ញុំបានឃើញថា ពួកគេគ្មានកម្លាំងគ្រប់គ្រាន់ ដើម្បីពិនិត្យផ្ទៀងផ្ទាត់ឯកសារឡើយ។ ការនេះពិតជាជះឥទ្ធិពលយ៉ាងខ្លាំងទៅលើវឌ្ឍនភាពរបស់ពួកគេ។ ខ្ញុំបានណែនាំអំពីបងប្អូនប្រុសស្រីពីរបីនាក់ ដូច្នេះ យើងអាចពិភាក្សាគ្នាថា នរណាដែលស័ក្ដិសមបំផុតសម្រាប់ភារកិច្ចនោះ។ ប៉ុន្តែគាត់បានតបថា «មិនបាច់ប្រញាប់ឡើយ។ ចូរយើងធ្វើតាមសម្រួលចុះ។ អ្នកផ្ទៀងផ្ទាត់ពីរបីឯកសារមុនសិនទៅ ហើយចាំយើងមើលទៀត»។ ដោយឃើញគាត់មិនអើពើបែបនេះ ធ្វើឱ្យខ្ញុំព្រួយបារម្ភយ៉ាងខ្លាំង។ នៅក្នុងក្រុមគ្មានមនុស្សគ្រប់គ្រាន់ ដែលយល់អំពីសេចក្តីពិត និងមានគុណសម្បត្តិល្អឡើយ ហើយការនេះបានជះឥទ្ធិពលរួចហើយទៅលើការងារ។ តើគាត់អាចនិយាយថា «ចូរធ្វើវាតាមសម្រួល» ម្ដេចកើតទៅ? តើនេះមិនមែនជាការគ្មានទំនួលខុសត្រូវទេឬ? ខ្ញុំមានអារម្មណ៍ថា ខ្ញុំត្រូវតែនាំយករឿងនេះទៅប្រាប់គាត់។ តែក្រោយមក ខ្ញុំបានគិតថា «គាត់ជាមេខ្ញុំ។ គាត់បានធ្វើភារកិច្ចនេះយូរជាងខ្ញុំ ហើយក៏យល់អំពីគោលការណ៍ជាច្រើនផងដែរ។ គាត់គួរតែចេះចាត់ចែងការងារបានល្អហើយ។ ខ្ញុំទើបតែចូលក្នុងក្រុម ហើយអ្វីៗទាំងអស់ក៏ថ្មីចំពោះខ្ញុំដែរ។ បើខ្ញុំនិយាយលើសលស់ តើគាត់នឹងមិននិយាយថា ខ្ញុំជាមនុស្សធ្វើតាមអំពើចិត្ត និងខុសរបៀបរបបទេឬ? សូមបំភ្លេចចោលទៅ។ ខ្ញុំនឹងចាំមើលបន្ដិចសិន»។

មួយរយៈពេលក្រោយមក ខ្ញុំបានរកឃើញថា គាត់ពិតជាធូររលុងនៅក្នុងការបណ្ដុះបណ្ដាលសមាជិកក្រុម ហើយគាត់គ្មានគោលការណ៍ក្នុងការចាត់ចែងមនុស្សឱ្យធ្វើកិច្ចការឡើយ។ បងប្អូនប្រុសស្រីខ្លះកំពុងតែធ្វើកិច្ចការជាក់លាក់មួយ ហើយដោយមិនបានគិតគូរអំពីស្ថានភាពទូទៅ ចំណុចខ្លាំងរបស់បុគ្គល ឬប្រភេទនៃភារកិច្ចដែលស័ក្ដិសមនឹងពួកគេ គាត់គ្រាន់តែចាត់ពួកគេឱ្យទៅកាន់ក្រុមផ្សេងតាមអំពើចិត្តប៉ុណ្ណោះ។ ការនេះបានជះឥទ្ធិពលដល់កិច្ចការនៃដំណាក់របស់ព្រះជាម្ចាស់ និងបានរាំងស្ទះដល់វឌ្ឍនភាពរបស់យើង។ ខ្ញុំបានប្រាប់គាត់ថា ការរៀបចំរបស់គាត់គ្មាននូវគោលការណ៍ និងមិនត្រឹមត្រូវទេ ប៉ុន្តែគាត់នៅបន្តធ្វើវាដដែល។ ខ្ញុំចង់ប្រកបគ្នាជាមួយគាត់ ដើម្បីពិនិត្យពិច័យ និងបើកសម្ដែងនូវធម្មជាតិនៃអ្វីដែលគាត់កំពុងតែធ្វើ។ តែក្រោយមក ខ្ញុំបានគិតថា «ខ្ញុំជាអ្នកថ្មីនៅក្នុងក្រុម។ បើខ្ញុំចេះតែស្នើឡើងបែបនេះ តើគាត់នឹងនិយាយថា ខ្ញុំកំពុងត្រួតត្រា និងគ្មានហេតុផលដែរឬទេ?» នៅពេលដែលខ្ញុំបានគិតពីចំណុចនោះ ខ្ញុំមិនហ៊ានលើកឡើងអំពីវាម្ដងទៀតឡើយ។

មិនយូរប៉ុន្មានផង ខ្ញុំទទួលបានសំបុត្រមួយពីអ្នកដឹកនាំពួកជំនុំ ដែលសួរខ្ញុំថាតើខ្ញុំរកបាននរណាម្នាក់មកពិនិត្យផ្ទៀងផ្ទាត់ឯកសារ និងថាតើមេក្រុម ហើយនិងខ្ញុំកំពុងតែធ្វើការជាមួយគ្នាយ៉ាងល្អឬអត់។ ការនេះបានធ្វើឱ្យខ្ញុំបារម្ភបន្ដិច។ ខ្ញុំមិនដឹងជាត្រូវឆ្លើយយ៉ាងដូចម៉េចឡើយ។ បើមេក្រុមដឹងថា ខ្ញុំបានប្រាប់អ្នកដឹកនាំពួកជំនុំថា គាត់មិនបានធ្វើកិច្ចការជាក់ស្ដែង តើយើងអាចបន្តធ្វើការជាមួយគ្នាម្ដេចកើតទៅ? ជាងនេះទៀត ខ្ញុំមិនបានដឹងថា សមាជិកផ្សេងទៀតនៅក្នុងក្រុមគិតយ៉ាងម៉េចអំពីគាត់ឡើយ។ បើការយល់ឃើញរបស់ខ្ញុំមិនត្រឹមត្រូវ តើអ្នកដឹកនាំពួកជំនុំនឹងនិយាយថា ខ្ញុំកំពុងតែចាប់កំហុស ថាខ្ញុំលម្អៀងដែរឬទេ? ប៉ុន្តែបើខ្ញុំមិននិយាយ ខ្ញុំមានអារម្មណ៍ថា ខ្ញុំមិនទៀងត្រង់ ឬការពារដល់ផលប្រយោជន៍នៃដំណាក់របស់ព្រះជាម្ចាស់ឡើយ។ ក្រោយបានគិតគូររួចមក ខ្ញុំក៏សម្រេចចិត្តស្វែងយល់ពីអ្វីដែលអ្នកដទៃបានគិតអំពីគាត់ជាមុនសិន។ ខ្ញុំអាចឆ្លើយតបសំបុត្រនោះនៅពេលក្រោយបាន។

ថ្ងៃមួយ ខ្ញុំបានឃើញ បង យ៉ាង នៅក្នុងការប្រជុំ។ គាត់បាននិយាយថា គាត់បានស្ថិតនៅក្នុងក្រុមជាច្រើនខែមកហើយ ហើយមេក្រុមមិនដែលមានការទទួលខុសត្រូវទេ។ គាត់តាមមិនទាន់កិច្ចការ ឬតាមដានទាន់ពេលកំណត់ឡើយ ហើយគាត់មិនបានចង្អុលបង្ហាញដល់បងប្អូនប្រុសស្រី ឬជួយពួកគេឱ្យចូលទៅក្នុងគោលការណ៍ទេ។ មានឯកសារបន្ទាន់មួយចំនួន ដែលគាត់មិនបានចាត់ចែងទៅកាន់មនុស្សឱ្យបានទាន់ពេល ហើយគាត់មិនខ្វល់ខ្វាយចំពោះរឿងនេះទេ នៅពេលដែលអ្នកដទៃបានលើកឡើង។ បង យ៉ាង ក៏បាននិយាយដែរថា គាត់កម្រឮមេក្រុមចែកចាយការប្រកបគ្នានៅក្នុងការប្រជុំអំពីរបៀបឆ្លុះបញ្ចាំង និងស្គាល់ខ្លួន ព្រមទាំងរបៀបអនុវត្តតាមព្រះបន្ទូលរបស់ព្រះជាម្ចាស់នៅពេលដែលគាត់មានបញ្ហា ប៉ុន្តែគាត់គ្រាន់តែនិយាយអំពីគោលលទ្ធិខ្លះប៉ុណ្ណោះ។ គាត់បាននិយាយថា មេក្រុមគឺជាអ្នកចូលចិត្តនិយាយបញ្ជោរ តែគាត់មិនបានធ្វើកិច្ចការជាក់ស្ដែងណាមួយទាល់តែសោះ។ ខ្ញុំបានរិះគិតថា «មើលទៅ មេក្រុមគ្រាន់តែធ្វើឱ្យតែរួចពីដៃ ដោយមិនបានធ្វើកិច្ចការជាក់ស្ដែងណាមួយឡើយ។ គាត់មិនទទួលយកសេចក្តីពិត ឬសំណើពីអ្នកដទៃទេ។ តើនេះមិនមែនជានិយមន័យអំពីអ្នកដឹកនាំក្លែងក្លាយទេឬ? បើគាត់បន្តធ្វើភារកិច្ចនេះ បន្តទទួលខុសត្រូវលើកិច្ចការដ៏សំខាន់បែបនេះនៅក្នុងដំណាក់របស់ព្រះជាម្ចាស់ទៀត នោះវាអាចធ្វើឱ្យខូចដល់កិច្ចការនៃដំណាក់របស់ព្រះជាម្ចាស់មិនខាន»។ ការនេះធ្វើឱ្យខ្ញុំដឹងថា បញ្ហានេះពិតជាធ្ងន់ធ្ងរបែបណា និងដឹងទៀតថា ខ្ញុំគួរតែប្រាប់អ្នកដឹកនាំពួកជំនុំ ដោយគ្មានពន្យារពេលឡើយ។ តែក្រោយមក ខ្ញុំបានគិតថា «បើខ្ញុំរាយការណ៍អំពីរឿងនេះ ហើយគាត់ត្រូវបានបណ្ដេញចេញមែន នោះគាត់អាចបង្កការលំបាកដល់ខ្ញុំ ឬថែមទាំងបណ្ដេញខ្ញុំចេញពីភារកិច្ចរបស់ខ្ញុំទៀតផង។ ខ្ញុំបានកំពុងថ្វាយបង្គំ និងធ្វើការឆ្លុះបញ្ចាំងខ្លួនឯងអស់រយៈពេលបីខែ។ ខ្ញុំមិនបានកាន់ភារកិច្ចនេះយូរមកហើយ។ បើខ្ញុំត្រូវបានបណ្ដេញចេញ តើខ្ញុំនឹងទទួលបានកន្លែងមួយនៅក្នុងភារកិច្ចមួយទៀតដែរឬទេ? ពំនោលបុរាណមួយពោលថា «បុគ្គលណាដែលចេញមុខចេញមាត់ជាងគេ នឹងត្រូវរងការរិះគន់ និងស្ដីបន្ទោស»។ ខ្ញុំមិនគួរនិយាយអ្វីឡើយ។ ខ្ញុំនឹងរង់ចាំរហូតដល់អ្នកផ្សេងទៀតរាយការណ៍អំពីគាត់ ទើបខ្ញុំសម្ដែងមតិរបស់ខ្ញុំ។ ធ្វើបែបនេះ ខ្ញុំនឹងមិនរងការរិះគន់ឡើយ»។

ខ្ញុំគ្រាន់តែចង់ធ្វើឱ្យតែរួចពីដៃ ដោយបើកភ្នែកម្ខាង បិទភ្នែកម្ខាងប៉ុណ្ណោះ តែព្រះជាម្ចាស់ទតឃើញដួងចិត្តរបស់យើង។ រឿងនេះពិតជាធ្វើឱ្យខ្ញុំមានអារម្មណ៍មិនស្រួលសោះ ពេលដែលខ្ញុំត្រលប់ទៅផ្ទះវិញ។ មនសិការខ្ញុំបានរុកកួនខ្ញុំ។ ខ្ញុំមានអារម្មណ៍ថា នោះជាព្រះវិញ្ញាណបរិសុទ្ធដែលកំពុងតែស្ដីប្រដៅខ្ញុំ។ ខ្ញុំបានអធិស្ឋានទៅកាន់ព្រះជាម្ចាស់ និងសុំឱ្យទ្រង់បំភ្លឺខ្ញុំ ដើម្បីឱ្យខ្ញុំអាចស្គាល់ខ្លួនឯង។ ក្រោយបានអធិស្ឋានរួចមក ខ្ញុំបានគិតអំពីព្រះបន្ទូលទាំងនេះរបស់ព្រះជាម្ចាស់៖ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបានបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចប្រតិបត្តិសេចក្ដីពិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចប្រតិបត្តិសេចក្ដីពិតបានដោយខ្ជាប់ខ្ជួនដែរឬទេ? តើអ្នករឹងមាំគ្រប់គ្រាន់ដើម្បីតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងបង្ហាញពីសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឱ្យបំណងព្រះហឫទ័យរបស់ខ្ញុំ ចាក់បំពេញទៅក្នុងខ្លួនឯងបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ជាងគេបំផុតនេះហើយឬនៅ? តើអ្នកជាមនុស្សម្នាក់ដែលធ្វើតាមព្រះហឫទ័យរបស់ខ្ញុំមែនទេ?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំគ្មានអ្វីត្រូវតបចំពោះការនេះឡើយ។ ខ្ញុំបានរកាំចិត្តយ៉ាងខ្លាំង។ ខ្ញុំតែងតែនិយាយអំពីការគិតគូរដល់បំណងព្រះហឫទ័យរបស់ព្រះជាម្ចាស់ និងការប្រកាន់ខ្ជាប់តាមកិច្ចការរបស់ពួកជំនុំ តែពេលដែលមានអ្វីមួយបានកើតឡើង ហើយបំពានដល់សេចក្តីពិត និងបង្កការខូចខាតដល់ដំណាក់របស់ព្រះជាម្ចាស់ ខ្ញុំបែរជាប្រកាន់ខ្ជាប់តាមផលប្រយោជន៍ផ្ទាល់ខ្លួនទៅវិញ។ ខ្ញុំបានដឹងថា មេក្រុមបានធ្វេសប្រហែសនៅក្នុងភារកិច្ចរបស់គាត់ ហើយមិនបានធ្វើកិច្ចការជាក់ស្ដែងទេ ដឹងថាវាបានជះឥទ្ធិពលរួចហើយទៅលើកិច្ចការរបស់ពួកជំនុំ ហើយខ្ញុំគួរតែប្រាប់ដល់អ្នកដឹកនាំពួកជំនុំ។ ប៉ុន្តែ ខ្ញុំគ្រាន់តែការពារខ្លួនឯងដោយខ្លាចថាគាត់នឹងសងសឹកខ្ញុំ ឬខ្លាចថា ខ្ញុំអាចថែមទាំងបាត់បង់ភារកិច្ចរបស់ខ្ញុំទៀតផង។ ខ្ញុំបានរួញរាក្នុងពេលដ៏សំខាន់នេះ ដោយធ្វើជាមើលមិនឃើញ ធ្វើជាមិនដឹងអំពីអ្វីដែលកំពុងកើតឡើង។ ខ្ញុំមិនបានប្រកាន់ខ្ជាប់តាមផលប្រយោជន៍នៃដំណាក់របស់ព្រះជាម្ចាស់ឡើយ។ ខ្ញុំពិតជាអាត្មានិយម និងគួរឱ្យស្អប់ខ្ពើម គ្មានភាពជាមនុស្ស ឬហេតុផលឡើយ!

ពេលដែលខ្ញុំត្រលប់ទៅផ្ទះវិញ ខ្ញុំបានអធិស្ឋានស្វែងរកព្រះជាម្ចាស់៖ «តើអ្វីទៅដែលធ្វើឱ្យខ្ញុំមិនអនុវត្តតាមសេចក្តីពិត និងមិនប្រកាន់ខ្ជាប់តាមកិច្ចការនៃពួកជំនុំ?» ក្រោយមក ខ្ញុំបានអានចំណុចនេះចេញពីព្រះបន្ទូលរបស់ព្រះជាម្ចាស់៖ «មនុស្សភាគច្រើនចង់ស្វែងរក និងអនុវត្តសេចក្ដីពិត ប៉ុន្តែជាលើកច្រើនសា ពួកគេគ្រាន់តែមានការតាំងចិត្ត និងចំណង់ក្នុងការធ្វើបែបនេះប៉ុណ្ណោះ។ ពួកគេពុំមានជីវិតដែលមានសេចក្ដីពិតនៅក្នុងខ្លួនពួកគេឡើយ។ ជាលទ្ធផល នៅពេលដែលពួកគេជួបប្រទះកម្លាំងអាក្រក់ ឬជួបមនុស្សទុច្ចរិត និងមនុស្សអាក្រក់ដែលប្រព្រឹត្តអំពើអាក្រក់ ឬជួបមេដឹកនាំក្លែងក្លាយ និងពួកទទឹងនឹងព្រះគ្រីស្ទ ដែលកំពុងធ្វើអ្វីដែលបំពានលើគោលការណ៍ ដែលធ្វើឱ្យកិច្ចការនៃដំណាក់របស់ព្រះជាម្ចាស់រងការខូចខាត និងបង្កគ្រោះថ្នាក់ដល់រាស្ដ្ររើសតាំងរបស់ព្រះជាម្ចាស់ នោះពួកគេបាត់បង់សេចក្ដីក្លាហានដើម្បីក្រោកឈរ និងនិយាយវាហើយ។ តើមានន័យដូចម្តេចនៅពេលដែលអ្នកគ្មានសេចក្ដីក្លាហាន? តើវាមានន័យថាអ្នកស្ទាក់ស្ទើរ ឬមិនច្បាស់លាស់មែនទេ? ឬតើនេះដោយសារតែអ្នកមិនយល់ច្បាស់ ទើបហេតុនេះហើយបានជាអ្នកពុំមានជំនឿចិត្តក្នុងការនិយាយវាចេញមកមែនទេ? គឺសុទ្ធតែពុំមែនទាំងអស់។ នោះគឺដោយសារតែអ្នកត្រូវគ្រប់គ្រងដោយនិស្ស័យពុករលួយជាច្រើនបែបច្រើនយ៉ាង។ និស្ស័យមួយក្នុងចំណោមនិស្ស័យទាំងនោះ គឺការឆ្លាតបែបខូច។ អ្នកគិតដល់ខ្លួនឯងមុនគេ ដោយគិតថា៖ «ប្រសិនបើខ្ញុំនិយាយវាឡើងមក តើខ្ញុំនឹងបានប្រយោជន៍អ្វី? ប្រសិនបើខ្ញុំនិយាយវាមក ហើយធ្វើឱ្យនរណាម្នាក់មិនសប្បាយចិត្ត តើយើងនឹងត្រូវជួបមុខគ្នាទៅថ្ងៃមុខយ៉ាងដូចម្ដេច?» នេះគឺជាគំនិតឆ្លាតវៃបែបខូច មែនទេ? តើនេះមិនមែនមកពីនិស្ស័យឆ្លាតវៃបែបខូចទេឬអី? ... និស្ស័យពុករលួយបែបសាតាំងរបស់អ្នក កំពុងគ្រប់គ្រងលើអ្នក។ អ្នកមិនមែនជាម្ចាស់សូម្បីតែលើមាត់ខ្លួនឯងផ្ទាល់។ បើទោះបីជាអ្នកចង់បន្លឺសំឡេងជាពាក្យស្មោះត្រង់ក្ដី ក៏អ្នកមិនអាចធ្វើបានដែរ ហើយក៏មិនហ៊ាននិយាយវាចេញមកដែរ។ អ្នកមិនអាចធ្វើបានសូម្បីរឿងក្នុងចំណែកតូចមួយនៃរឿងរាប់ម៉ឺនចំណែកដែលអ្នកគប្បីធ្វើ គប្បីត្រូវនិយាយ និងគប្បីត្រូវទទួលខុសត្រូវ។ ដៃនិងជើងរបស់អ្នក ត្រូវចងជាប់ដោយនិស្ស័យពុករលួយរបស់សាតាំងរបស់អ្នក។ អ្នកមិនទទួលខុសត្រូវអ្វីទាំងអស់។ និស្ស័យពុករលួយរបស់សាតាំងរបស់អ្នក ប្រាប់អ្នកថាត្រូវនិយាយបែបណា ដូច្នេះហើយ អ្នកក៏និយាយបែបនោះឯង។ វាប្រាប់អ្នកថាត្រូវធ្វើអ្វី ហើយអ្នកក៏ធ្វើតាមនោះទៅ។ ... អ្នកពុំបានស្វែងរកសេចក្ដីពិតឡើយ ហើយអ្នកក៏មិនបានអនុវត្តសេចក្ដីពិតដែរ ក៏ប៉ុន្តែអ្នកនៅតែបន្តអធិស្ឋាន បង្កើតការប្ដេជ្ញាចិត្ត ធ្វើការតាំងចិត្ត និងធ្វើការស្បថស្បែដដែល។ ហើយតើទង្វើទាំងនេះទទួលបានអ្វីខ្លះមកវិញ? អ្នកនៅតែជាមនុស្សដែលស្ដាប់តាមគេគ្រប់រឿងដដែល៖ «ខ្ញុំមិនញុះញង់នរណាម្នាក់ទេ ហើយខ្ញុំក៏មិនធ្វើឱ្យនរណាម្នាក់មិនសប្បាយចិត្តដែរ។ ប្រសិនបើបញ្ហាណាមួយមិនពាក់ព័ន្ធនឹងខ្ញុំ នោះខ្ញុំនឹងនៅឱ្យឆ្ងាយពីវា។ ខ្ញុំនឹងមិននិយាយអ្វីទាំងអស់អំពីរឿងណាដែលគ្មានពាក់ព័ន្ធនឹងខ្ញុំ ហើយក៏គ្មានករណីលើកលែងដែរ។ ប្រសិនបើមានរឿងអ្វីមួយដែលធ្វើឱ្យខូចដល់ប្រយោជន៍ផ្ទាល់ខ្លួនរបស់ខ្ញុំ កិត្តិយសខ្ញុំ ឬតម្លៃផ្ទាល់ខ្លួនរបស់ខ្ញុំ ខ្ញុំនឹងនៅតែមិនខ្វល់ចំពោះរឿងទាំងនោះដែរ ហើយត្រូវពិនិត្យមើលរឿងទាំងនោះដោយប្រុងប្រយ័ត្ន។ ខ្ញុំនឹងមិនធ្វើអ្វីលឿនពេកនោះទេ។ ដែកគោលណាដែលហើបចេញមកក្រៅ មុខជាត្រូវគេដំមុនគេមិនខាន ហើយខ្ញុំមិនល្ងង់នោះទេ!» អ្នកស្ថិតនៅក្រោមការគ្រប់គ្រងទាំងស្រុងដោយនិស្ស័យពុករលួយរបស់អ្នក ដោយសេចក្ដីទុច្ចរិត ការឆ្លាតវៃបែបខូច ដោយភាពរឹងត្បឹង និងដោយការស្អប់ខ្ពើមសេចក្ដីពិត។ វាបំផ្លាញអ្នកឱ្យរាបដល់ដី ហើយវាកាន់តែលំបាកឡើងដោយធ្វើឱ្យអ្នកពិបាកនឹងអាចទ្រាំទ្របានជាងកងពាក់លើក្បាលរបស់ស្ដេចស្វាស៊ុនអ៊ូខុងទៅទៀត។ ការរស់នៅក្រោមនិស្ស័យពុករលួយ គឺមានការហត់នឿយ និងការឈឺចាប់ខ្លាំងណាស់» («មានតែអស់អ្នកដែលអនុវត្តសេចក្ដីពិតប៉ុណ្ណោះ ដែលជាអ្នកកោតខ្លាចព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបើកសម្ដែងយ៉ាងច្បាស់អំពីនិស្ស័យដ៏វៀចវេរ និងអាក្រក់បែបសាតាំងរបស់ខ្ញុំ។ ដំបូងឡើយ ពេលដែលខ្ញុំបានលើកឡើងអំពីកង្វះមនុស្សនៅក្នុងក្រុម និងបានឃើញ មេក្រុមនៅស្ងៀម និងគ្មានទំនួលខុសត្រូវ ខ្ញុំបានដឹងយ៉ាងច្បាស់ថា វានឹងជះឥទ្ធិពលដល់កិច្ចការនៃពួកជំនុំមិនខាន។ ប៉ុន្តែ ខ្ញុំមិនហ៊ាននិយាយអ្វីឡើយ ដោយខ្លាចថា គាត់នឹងនិយាយថា ខ្ញុំកំពុងធ្វើលើសលស់ ហើយខ្លាចគាត់ចាប់ផ្ដើមមិនចូលចិត្តខ្ញុំ។ ក្រោយមក ខ្ញុំបានឃើញថា គាត់បានប្ដូរមនុស្សចុះឡើង ដោយគ្មានគោលការណ៍ ដោយយកមនុស្សពីកន្លែងមួយទៅដាក់នៅកន្លែងមួយទៀត និងធ្វើឱ្យខូចខាតដល់កិច្ចការរបស់យើង។ ខ្ញុំនៅតែមិនហ៊ានលើកឡើងអំពីរឿងនេះដដែល ហើយគ្រាន់តែធ្វើមិនដឹងអំពីរឿងនេះប៉ុណ្ណោះ។ ខ្ញុំដឹងថា ការធ្វើបែបនេះគ្មានបានផលអ្វីឡើយ ប៉ុន្តែ ខ្ញុំមានអារម្មណ៍ខ្លាចក្នុងការដោះស្រាយជាមួយ ឬលាតត្រដាងអំពីគាត់។ ពេលដែលបង យ៉ាង ប្រាប់ខ្ញុំថែមទៀតអំពីគាត់ ខ្ញុំគ្មានការសង្ស័យទេថា គាត់មិនបានកំពុងធ្វើកិច្ចការជាក់ស្ដែង ហើយមិនទទួលយកសេចក្តីពិត ថាគាត់ជាអ្នកដឹកនាំក្លែងក្លាយ ហើយខ្ញុំគួរតែរាយការណ៍រឿងនេះទៅអ្នកដឹកនាំពួកជំនុំភ្លាមៗ។ ប៉ុន្តែខ្ញុំនៅតែខ្លាចថា គាត់នឹងដកភារកិច្ចរបស់ខ្ញុំចេញពីខ្ញុំដដែល ដូច្នេះ ខ្ញុំបានមានអារម្មណ៍អាម៉ាស់ដដែល ដើម្បីការពារមុខតំណែង និងក្ដីសង្ឃឹមរបស់ខ្ញុំ។ ខ្ញុំពិតជាអាត្មានិយម និងវៀចវេរពេកហើយ! គ្រប់ពេលដែលខ្ញុំមើលឃើញបញ្ហាណាមួយរបស់គាត់ ខ្ញុំមិនហ៊ានលាតត្រដាងអំពីគាត់ ឬប្រាប់អ្នកដឹកនាំពួកជំនុំឡើយ។ ជាលទ្ធផល កិច្ចការនៃដំណាក់របស់ព្រះជាម្ចាស់ត្រូវបានរាំងស្ទះ។ ខ្ញុំបានកំពុងតែរស់នៅតាមសារជាតិពិសពុលបែបសាតាំង៖ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «បុគ្គលណាដែលចេញមុខចេញមាត់ជាងគេ នឹងត្រូវរងការរិះគន់ និងស្ដីបន្ទោស» «អំណាចអាចធ្វើរឿងខ្មៅឱ្យទៅជាសបាន» និង «មន្ដ្រីរដ្ឋការមិនអាចបញ្ជាមនុស្សនៅជុំវិញបានដូចអ្នកស្រុកនៅទីនោះឡើយ»។ ទស្សនៈរបស់ខ្ញុំមិនទំនងឡើយ ហើយខ្ញុំកាន់តែចាប់អារម្មណ៍លើខ្លួនឯង និងវៀចវេរ។ ខ្ញុំបានការពារតែខ្លួនឯង ហើយគេចវេះចុះឡើងនៅក្នុងគ្រប់កិច្ចការដែលខ្ញុំបានធ្វើ ដោយការពារផលប្រយោជន៍របស់ខ្ញុំគ្រប់ពេលវេលា ខ្លាចក្នុងការទទួលខុសត្រូវចំពោះបញ្ហាណាមួយដែលបង្កឡើង។ ខ្ញុំមិនអាចទ្រាំទ្រនឹងគំនិតនៃការខាតបង់ឡើយ។ ខ្ញុំពិបាកនិយាយអំពីពាក្យពិត ពិបាកនិយាយនូវអ្វីដែលកំពុងតែកើតឡើងណាស់។ ខ្ញុំមិនហ៊ានរាយការណ៍ និងលាតត្រដាងអំពីអ្នកដឹកនាំក្លែងក្លាយទេ។ ខ្ញុំត្រូវបានចង និងត្រួតត្រាយ៉ាងមាំ ដោយនិស្ស័យ និងសារជាតិពិសពុលបែបសាតាំងទាំងនេះ។ ខ្ញុំមិនអាចប្រាប់សេចក្តីពិត ហើយខ្ញុំគ្មានសេចក្តីសុចរិតសោះឡើយ។ វាជារបៀបដ៏កំសាកមួយក្នុងការរស់នៅ។ ខ្ញុំបានដកពិសោធន៍ថា សារជាតិពិសពុលបែបសាតាំងទាំងនេះពិតជាមិនទំនងឡើយ ហើយពេលដែលរស់នៅតាមទស្សនៈទាំងនេះ គ្រប់យ៉ាងដែលខ្ញុំបានធ្វើគឺសុទ្ធតែផ្ទុយពីសេចក្តីពិត ហើយប្រឆាំងនឹងព្រះជាម្ចាស់។ ខ្ញុំមិនមានលក្ខណៈជាមនុស្សសោះឡើយ។

ពេលនោះ ពួកជំនុំបានបញ្ចេញការរៀបចំកិច្ចការមួយ។ គេបានប្រាប់យើងម្ដងទៀត បើមានមនុស្សទុច្ចរិត និងពួកទទឹងនឹងព្រះគ្រីស្ទ ឬអ្នកដឹកនាំ ឬអ្នកធ្វើការក្លែងក្លាយណាមួយ ដែលមិនកំពុងតែធ្វើកិច្ចការជាក់ស្ដែងដែលត្រូវបានរកឃើញ ពួកគេគួរតែត្រូវបានរាយការណ៍ ដើម្បីការពារដល់ផលប្រយោជន៍នៃដំណាក់របស់ព្រះជាម្ចាស់។ នេះជាទំនួលខុសត្រូវរបស់រាស្ត្ររើសតាំងរបស់ព្រះជាម្ចាស់គ្រប់រូប។ ខ្ញុំមានអារម្មណ៍មិនល្អឡើយ ពេលដែលសេចក្តីតម្រូវចេញពីដំណាក់របស់ព្រះជាម្ចាស់ទាំងនេះ ត្រូវបានដាក់នៅចំពោះមុខខ្ញុំនោះ។ ខ្ញុំបានដឹងយ៉ាងច្បាស់ថា យើងមានអ្នកដឹកនាំក្លែងក្លាយម្នាក់នៅក្នុងក្រុមរបស់យើង តែខ្ញុំមិនហ៊ានរាយការណ៍អំពីគាត់ទៅវិញ។ តើខ្ញុំស័ក្ដិសមក្លាយជារាស្ត្ររើសតាំងម្នាក់របស់ព្រះជាម្ចាស់ម្ដេចកើតទៅ? ខ្ញុំបានស្វែងរកព្រះបន្ទូលខ្លះរបស់ព្រះជាម្ចាស់ដែលត្រូវនឹងសភាពរបស់ខ្ញុំ ហើយខ្ញុំបានរកឃើញចំណុចនេះ៖ «តើអាកប្បកិរិយាអ្វីដែលមនុស្សគួរតែមានទាក់ទងនឹងរបៀបប្រព្រឹត្តចំពោះអ្នកដឹកនាំ ឬអ្នកធ្វើការទៅ? បើអ្វីដែលអ្នកដឹកនាំ ឬអ្នកធ្វើការធ្វើនោះជារឿងត្រឹមត្រូវ អ្នកអាចស្ដាប់បង្គាប់ពួកគេ។ បើអ្វីដែលពួកគេធ្វើជារឿងខុសឆ្គង អ្នកអាចលាតត្រដាង ហើយថែមទាំងជំទាស់ពួកគេ និងលើកឡើងនូវទស្សនៈមួយផ្សេងបាន។ បើពួកគេមិនអាចធ្វើកិច្ចការជាក់ស្ដែង ហើយត្រូវបានបើកសម្ដែងថាជាអ្នកដឹកនាំក្លែងក្លាយ ជាអ្នកធ្វើការក្លែងក្លាយ ឬជាពួកទទឹងនឹងព្រះគ្រីស្ទ នោះអ្នកអាចបដិសេធមិនទទួលយកការដឹកនាំរបស់ពួកគេ ហើយអ្នកក៏អាចរាយការណ៍ និងលាតត្រដាងពីពួកគេផងដែរ។ យ៉ាងណាមិញ រាស្ត្ររើសតាំងរបស់ព្រះជាម្ចាស់មួយចំនួនមិនយល់អំពីសេចក្តីពិតទេ ហើយជាពិសេស ពួកគេកំសាក ដូច្នេះពួកគេមិនហ៊ានធ្វើអ្វីម្យ៉ាងឡើយ។ ពួកគេនិយាយថា «បើអ្នកដឹកនាំបណ្ដេញខ្ញុំចេញ ខ្ញុំត្រូវចប់ហើយ។ បើគាត់ឱ្យគ្រប់គ្នាលាតត្រដាង ឬបោះបង់ខ្ញុំ នោះខ្ញុំនឹងលែងអាចជឿលើព្រះជាម្ចាស់ទៀតហើយ។ បើខ្ញុំចាកចេញពីពួកជំនុំ នោះព្រះជាម្ចាស់នឹងមិនចង់បានខ្ញុំ និងសង្រ្គោះខ្ញុំទេ។ ពួកជំនុំតំណាងឱ្យព្រះជាម្ចាស់!» តើរបៀបគិតទាំងនេះមិនជះឥទ្ធិពលលើអាកប្បកិរិយារបស់គេចំពោះរឿងទាំងនោះទេឬ? តើវាអាចពិតដែរឬទេ បើអ្នកដឹកនាំបណ្ដេញអ្នកចេញ អ្នកលែងអាចបានសង្រ្គោះនោះ? តើសំណួរអំពីសេចក្តីសង្រ្គោះរបស់អ្នកអាស្រ័យលើអាកប្បកិរិយារបស់អ្នកដឹកនាំដែលមានចំពោះអ្នកដែរឬទេ? ហេតុអ្វីបានជាមនុស្សជាច្រើនមានអារម្មណ៍ភ័យខ្លាចដល់កម្រិតនេះ? នៅពេលដែលមាននរណាម្នាក់ជាអ្នកដឹកនាំក្លែងក្លាយ ឬជាពួកទទឹងនឹងព្រះគ្រីស្ទមកគំរាមកំហែងអ្នក បើអ្នកមិនហ៊ានរាយការណ៍វាទៅកាន់ថ្នាក់លើទេ ហើយថែមទាំងធានាថា ចាប់ពីពេលនេះទៅ អ្នកនឹងមានគំនិតតែមួយដូចអ្នកដឹកនាំ ដូច្នេះតើអ្នកមិនត្រូវចប់ទេឬ? តើនេះជាប្រភេទមនុស្សដែលដេញតាមសេចក្តីពិតឬ? អ្នកមិនគ្រាន់តែមិនហ៊ានលាតត្រដាងនូវឥរិយាបថដ៏អាក្រក់បែបនេះ ដែលត្រូវបានប្រព្រឹត្តដោយពួកទទឹងនឹងព្រះគ្រីស្ទបែបសាតាំងប៉ុណ្ណោះទេ ប៉ុន្តែផ្ទុយទៅវិញ អ្នកបែរជាស្ដាប់បង្គាប់ពួកគេ ហើយថែមទាំងចាត់ទុកពាក្យសម្ដីរបស់ពួកគេជាសេចក្តីពិត ដែលអ្នកត្រូវចុះចូលទៀតផង។ តើនេះមិនមែនជាសេចក្តីសង្ខេបនៃភាពល្ងង់ខ្លៅទេឬ?» («ពួកគេបដិសេធ និងវាយប្រហារអស់អ្នកដែលស្វែងរកសេចក្ដីពិត» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ការអានព្រះបន្ទូលរបស់ព្រះជាម្ចាស់ទាំងនេះ បានជួយបំភ្លឺដួងចិត្តរបស់ខ្ញុំ។ ខ្ញុំមានអារម្មណ៍ខ្លាចក្នុងការរាយការណ៍អំពីមេក្រុម នោះដោយសារតែខ្ញុំខ្លាចថា គាត់នឹងបង្កការលំបាកដល់ខ្ញុំ បើខ្ញុំធ្វើឱ្យគាត់អន់ចិត្ត ឬខ្លាចទៀតថា ខ្ញុំអាចថែមទាំងបាត់បង់ភារកិច្ចរបស់ខ្ញុំទៀតផង។ វាហាក់ដូចជាគាត់អាចកំណត់នូវភារកិច្ច ឬវាសនារបស់ខ្ញុំអ៊ីចឹង។ វាជារបៀបមិនទំនងសោះក្នុងការយល់ឃើញបែបនេះ។ មិនថាខ្ញុំនឹងត្រូវគេបណ្ដេញចេញ ឬវាសនាខ្ញុំក្លាយជាបែបណាទេ គឺស្ថិតនៅក្នុងព្រះហស្តរបស់ព្រះជាម្ចាស់។ មនុស្សគ្មានសិទ្ធិសម្រេចអំពីការនេះឡើយ។ អ្នកដឹកនាំក្លែងក្លាយ និងពួកទទឹងនឹងព្រះគ្រីស្ទមិនអាចត្រួតត្រាលើការនេះបានទេ។ ដំណាក់របស់ព្រះជាម្ចាស់មិនដូចជាលោកីយ៍ឡើយ។ នៅទីនេះ សេចក្តីពិត និងសេចក្តីសុចរិតជាអ្នកសោយរាជ្យ។ អ្នកដឹកនាំក្លែងក្លាយ និងពួកទទឹងនឹងព្រះគ្រីស្ទមិនអាចឈរជើងនៅក្នុងដំណាក់របស់ព្រះជាម្ចាស់ឡើយ។ ពួកគេអាចទទួលបានអំណាចក្នុងពេលមួយមែន ប៉ុន្តែនៅទីបំផុត ពួកគេនឹងត្រូវបានលាតត្រដាង ហើយលុបបំបាត់មិនខាន។ ពួកជំនុំបានបណ្ដេញ និងលុបបំបាត់អ្នកដឹកនាំក្លែងក្លាយ និងពួកទទឹងនឹងព្រះគ្រីស្ទពីរបីនាក់រួចហើយកាលពីអតីតកាល។ ខ្ញុំបានឃើញយ៉ាងច្បាស់ តែនៅពេលដែលមានម្នាក់នៃពួកអ្នកទាំងនោះបានលេចមកនៅក្នុងរង្វង់របស់ខ្ញុំ ហើយខ្ញុំត្រូវរាយការណ៍អំពីគាត់ ដើម្បីការពារដល់ផលប្រយោជន៍នៃដំណាក់របស់ព្រះជាម្ចាស់ ខ្ញុំបែរជារួញរាទៅវិញ។ ខ្ញុំបែរជាចង់ក្លាយជាកញ្ជះតូចតាចរបស់សាតាំង។ ខ្ញុំទន់ខ្សោយ និងកំសាកពេកហើយ។ ខ្ញុំមិនបានយល់អំពីនិស្ស័យដ៏សុចរិតរបស់ព្រះជាម្ចាស់ទេ ហើយខ្ញុំពិតជាមើលមិនឃើញថា ទ្រង់សោយរាជ្យ និងទតឃើញអ្វីគ្រប់យ៉ាងដែរ។ ខ្ញុំបានខ្លាចធ្វើឱ្យមនុស្សម្នាក់អន់ចិត្ត តែបែរជាមិនខ្លាចធ្វើឱ្យព្រះជាម្ចាស់អន់ព្រះហឫទ័យទៅវិញ។ តើនេះជាការមានកន្លែងមួយសម្រាប់ព្រះជាម្ចាស់នៅដួងចិត្តរបស់ខ្ញុំយ៉ាងដូចម្ដេចទៅ?

ក្រោយមក ខ្ញុំបានអានបទគម្ពីរមួយទៀតចេញពីព្រះបន្ទូលរបស់ព្រះជាម្ចាស់៖ «ប្រសិនបើពួកជំនុំមិនមាននរណាម្នាក់ដែលមានឆន្ទៈអនុវត្តនូវសេចក្តីពិត ហើយគ្មាននរណាម្នាក់ដែលអាចធ្វើបន្ទាល់សម្រាប់ព្រះជាម្ចាស់បានទេ នោះពួកជំនុំនោះគប្បីនៅដាច់ឆ្ងាយពីគេទាំងស្រុង ហើយទំនាក់ទំនងរបស់ពួកជំនុំនោះជាមួយពួកជំនុំផ្សេងទៀត ត្រូវតែកាត់ផ្តាច់។ នេះគេហៅថា «ការបញ្ចុះសព»។ នេះជាអត្ថន័យនៃការបណ្ដេញអារក្សចេញ។ ប្រសិនបើពួកជំនុំមួយមានក្រុមមនុស្សរករឿងគេច្រើន ហើយពួកគេត្រូវបានដើរតាមដោយ «ពួកពលបរិវារ» ដែលខ្វះនូវយោបល់ទាំងស្រុង ហើយប្រសិនបើពួកជំនុំដែលសូម្បីតែបន្ទាប់ពីបានឃើញនូវសេចក្ដីពិតហើយ នៅតែមិនអាចបដិសេធបានចំពោះការចងភ្ជាប់ និងឧបាយកលនៃក្រុមមនុស្សដែលរករឿងទាំងនេះបានទេ នោះមនុស្សល្ងីល្ងើទាំងអស់នោះ នឹងត្រូវលុបបំបាត់នៅទីបំផុត។ ពួកពលបរិវារទាំងនេះប្រហែលជាមិនបានធ្វើអ្វីមួយដែលអាក្រក់នោះទេ ប៉ុន្តែពួកគេកាន់តែមានភាពបោកបញ្ឆោត កាន់តែវង្វេង ហើយមនុស្សគ្រប់រូបដែលបែបនេះនឹងត្រូវលុបបំបាត់។ មិនមាននរណាម្នាក់ឡើយដែលនឹងនៅសល់! អស់អ្នកដែលជាកម្មសិទ្ធិរបស់សាតាំងនឹងត្រូវត្រឡប់ទៅសាតាំងវិញ រីឯអស់អ្នកដែលជារបស់ព្រះជាម្ចាស់ ប្រាកដជាស្វែងរកនូវសេចក្តីពិត។ ការនេះគឺសម្រេចដោយធម្មជាតិរបស់ពួកគេ។ អស់អ្នកដែលដើរតាមសាតាំងទាំងអស់នឹងត្រូវវិនាស! គ្មានការអាណិតអាសូរណា នឹងត្រូវបានបង្ហាញដល់មនុស្សបែបនេះឡើយ។ ចូរឱ្យអ្នកដែលស្វែងរកសេចក្តីពិតនឹងត្រូវបានប្រទានឱ្យ ហើយចូរឱ្យពួកគេអាចរីករាយនឹងព្រះបន្ទូលរបស់ព្រះជាម្ចាស់នៅក្នុងដួងចិត្តដែលស្កប់របស់ពួកគេ។ ព្រះជាម្ចាស់ទ្រង់សុចរិត។ ទ្រង់នឹងមិនបង្ហាញការសព្វព្រះទ័យដោយលំអៀងចំពោះនរណាម្នាក់ឡើយ។ ប្រសិនបើអ្នកជាអារក្ស នោះអ្នកមិនអាចអនុវត្តនូវសេចក្ដីពិតបានឡើយ។ ប្រសិនបើអ្នកជាមនុស្សម្នាក់ដែលស្វែងរកសេចក្ដីពិត នោះវាប្រាកដច្បាស់ថា អ្នកនឹងមិនត្រូវបានចាប់ជាឈ្លើយដោយសាតាំងឡើយ។ ការនេះគឺហួសពីការសង្ស័យទាំងអស់» («ការព្រមានដល់អស់អ្នកដែលមិនអនុវត្តនូវសេចក្តីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយបានអានព្រះបន្ទូលរបស់ទ្រង់ ខ្ញុំពិតជាអាចមានអារម្មណ៍ដឹងអំពីនិស្ស័យដ៏បរិសុទ្ធ សុចរិត និងមិនអាចបំពានបានរបស់ព្រះជាម្ចាស់។ ទ្រង់នឹងមិនអត់ទ្រាំចំពោះអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទដែលកំពុងតែរាំងស្ទះដល់កិច្ចការនៃដំណាក់របស់ទ្រង់ និងបង្កការខូចខាតដល់រាស្ត្ររើសតាំងរបសទ្រង់ឡើយ។ ទ្រង់ក៏ស្អប់អស់អ្នកដែលមិនអនុវត្តតាមសេចក្តីពិត ដែលមិនការពារដល់ផលប្រយោជន៍នៃដំណាក់របស់ព្រះជាម្ចាស់ នៅពេលដែលមនុស្សទាំងនេះលេចមកដែរ។ បើពួកគេមិនប្រែចិត្តទេ ពួកគេគ្រប់គ្នានឹងត្រូវបានលុបបំបាត់ ហើយទទួលទោសនៅទីបំផុតមិនខាន។ ខ្ញុំបានគិតអំពីរបៀបដែលខ្ញុំបានដឹងថា មេក្រុមគឺជាអ្នកដឹកនាំក្លែងក្លាយ តែខ្ញុំមិនបានអនុវត្តតាមសេចក្តីពិត ឬមានចិត្តក្លាហានក្នុងការរាយការណ៍អំពីគាត់ឡើយ។ អ្វីៗសម្រាប់តែផលប្រយោជន៍ផ្ទាល់ខ្លួនរបស់ខ្ញុំប៉ុណ្ណោះ។ ខ្ញុំបានឱនក្រាបចំពោះសាតាំងម្ដងហើយម្ដងទៀត ដោយឈរនៅខាងវា បណ្ដែតបណ្ដោយ និងការពារដល់អ្នកដឹកនាំក្លែងក្លាយនោះ ដោយត្រូវបង់ថ្លៃដល់កិច្ចការនៃដំណាក់របស់ព្រះជាម្ចាស់។ ខ្ញុំមានចំណែកមួយនៅក្នុងការអាក្រក់ដែលគាត់កំពុងតែធ្វើ។ ខ្ញុំកំពុងតែរីករាយនឹងសេចក្តីពិតដែលព្រះជាម្ចាស់បានប្រទាន ហើយកំពុងតែហូប និងផឹកពីតុរបស់ទ្រង់។ ប៉ុន្តែ នៅពេលដ៏សំខាន់ដែលសាតាំងកំពុងតែបំផ្លិចបំផ្លាញនៅក្នុងដំណាក់របស់ព្រះជាម្ចាស់ ខ្ញុំមិនអាចការពារដល់ផលប្រយោជន៍នៃដំណាក់របស់ព្រះជាម្ចាស់ឡើយ។ ផ្ទុយទៅវិញ ខ្ញុំបែរជាខាំដៃអ្នកដែលចិញ្ចឹមខ្ញុំ ហើយកាន់ជើងខាងខ្មាំងសត្រូវទៅវិញ។ នោះជាការក្បត់ព្រះជាម្ចាស់ ហើយវាបានបំពានលើនិស្ស័យរបស់ទ្រង់យ៉ាងធ្ងន់ធ្ងរ។ ដោយគិតអំពីព្រះបន្ទូលរបស់ព្រះជាម្ចាស់ទាំងនេះ «អស់អ្នកដែលដើរតាមសាតាំងទាំងអស់នឹងត្រូវវិនាស!» ធ្វើឱ្យខ្ញុំមានអារម្មណ៍ខ្លាចយ៉ាងខ្លាំង។ ខ្ញុំបានដឹងថា បើខ្ញុំមិនប្រែចិត្តទេ នោះខ្ញុំនឹងត្រូវព្រះជាម្ចាស់លុបបំបាត់ រួមជាមួយអ្នកដឹកនាំក្លែងក្លាយមិនខាន។ ខ្ញុំបានឃើញធម្មជាតិ និងផលវិបាកដ៏ធ្ងន់ធ្ងរចេញពីការមិនរាយការណ៍អំពីអ្នកដឹកនាំក្លែងក្លាយ ហើយបានស្អប់ខ្លួនឯងដែលអាត្មានិយម និងគួរឱ្យស្អប់ខ្ពើមខ្លាំងបែបនេះ។ ខ្ញុំមិនបានការពារដល់ផលប្រយោជន៍នៃដំណាក់របស់ព្រះជាម្ចាស់ឡើយ។ ខ្ញុំពិតជាខ្វះនូវភាពជាមនុស្សមែន។ ក្រោយមក ខ្ញុំបានចូលទៅចំពោះព្រះជាម្ចាស់នៅក្នុងការអធិស្ឋាន។ «ឱព្រះជាម្ចាស់អើយ ទូលបង្គំពិតជាអាត្មានិយម និងវៀចវេរណាស់។ ទូលបង្គំបានឃើញអ្នកដឹកនាំក្លែងក្លាយនៅក្នុងពួកជំនុំ ដែលទូលបង្គំមិនបានរាយការណ៍ ឬលាតត្រដាង។ ទូលបង្គំបានគ្របបាំងគាត់ និងបណ្ដោយតាមគាត់ ហើយធ្វើជាអ្នកបម្រើរបស់សាតាំង ដើម្បីគ្រាន់តែការពារដល់ផលប្រយោជន៍របស់ទូលបង្គំប៉ុណ្ណោះ។ ទូលបង្គំគួរតែទទួលទោស។ ព្រះជាម្ចាស់អើយ ទូលបង្គំនឹងមិនធ្វើបែបនេះម្ដងទៀតឡើយ។ ទូលបង្គំសូមប្រែចិត្តហើយ។ សូមប្រទានឱ្យទូលបង្គំមានកម្លាំង ដើម្បីឱ្យទូលបង្គំអាចអនុវត្តតាមសេចក្តីពិត រាយការណ៍ និងលាតត្រដាងអំពីអ្នកដឹកនាំក្លែងក្លាយ ព្រមទាំងប្រកាន់ខ្ជាប់តាមកិច្ចការនៃពួកជំនុំផង»។

ខ្ញុំបានអានព្រះបន្ទូលទាំងនេះរបស់ព្រះជាម្ចាស់នៅក្នុងការថ្វាយបង្គំរបស់ខ្ញុំនៅថ្ងៃបន្ទាប់៖ «អ្នកត្រូវតែរៀនពីរបៀបក្នុងការវិភាគឱ្យល្អិតល្អន់ពីការត្រិះរិះពិចារណា និងគំនិតរបស់អ្នក។ រឿងអ្វីក៏ដោយដែលអ្នកកំពុងធ្វើដែលវាមិនត្រឹមត្រូវ ហើយឥរិយាបថរបស់អ្នកបែបណាក៏ដោយ ដែលព្រះជាម្ចាស់មិនសព្វព្រះហឫទ័យ អ្នកគួរតែអាចផ្លាស់ប្ដូរវាបានភ្លាមៗ និងកែប្រែវាចេញ។ តើមូលហេតុអ្វីដែលត្រូវកែប្រែវាចេញ? នោះគឺដើម្បីទទួលយក និងសម្រេចចិត្តទទួលយកនូវសេចក្ដីពិត ដោយបដិសេធនូវអ្វីៗដែលនៅក្នុងខ្លួនរបស់អ្នកដែលជាកម្មសិទ្ធិរបស់សាតាំង និងជំនួសមកវិញដោយសេចក្ដីពិត។ អ្នកធ្លាប់តែពឹងផ្អែកលើនិស្ស័យពុករលួយរបស់អ្នក ដូចជាល្បិចកល និងការបោកបញ្ឆោតជាដើម ប៉ុន្តែពេលនេះ អ្នកលែងពឹងផ្អែកលើវាទៀតហើយ។ ពេលនេះ នៅពេលអ្នកធ្វើអ្វីមួយ អ្នកពឹងផ្អែកលើអាកប្បកិរិយា សភាព និងនិស្ស័យស្មោះត្រង់ បរិសុទ្ធ និងបើកចំហ។ ... នៅពេលសេចក្ដីពិតក្លាយជាជីវិតរបស់អ្នក នោះប្រសិនបើនរណាម្នាក់ប្រមាថទាស់នឹងព្រះជាម្ចាស់ មិនគោរពកោតខ្លាចចំពោះព្រះជាម្ចាស់ មានការធ្វេសប្រហែសក្នុងភារកិច្ចរបស់ពួកគេ បង្កការបង្អាក់ ឬការរំខានដល់កិច្ចការនៃក្រុមជំនុំរបស់ព្រះជាម្ចាស់ ហើយនៅពេលអ្នកឃើញរឿងនេះកើតឡើង នោះអ្នកអាចដឹងបាន និងទម្លាយវាចេញមកនៅពេលណាចាំបាច់ និងដោះស្រាយវា ស្របទៅតាមគោលការណ៍សេចក្ដីពិត» («មានតែអស់អ្នកដែលអនុវត្តសេចក្ដីពិតប៉ុណ្ណោះ ដែលជាអ្នកកោតខ្លាចព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញដល់ខ្ញុំថា សមាសធាតុដ៏សំខាន់បំផុតនៃសេចក្តីជំនឿគឺជាការមានដួងចិត្តដែលទៀងត្រង់ ដោយអនុវត្តតាមសេចក្តីពិត ការពារដល់ផលប្រយោជន៍នៃដំណាក់របស់ព្រះជាម្ចាស់ និងធ្វើតាមគោលការណ៍។ នេះហើយជារបៀបដែលយើងអាចធ្វើឱ្យព្រះជាម្ចាស់មានអំណរនោះ។ ខ្ញុំបានដឹងថា ខ្ញុំត្រូវតែអនុវត្តតាមសេចក្តីពិត និងរាយការណ៍អំពីមេក្រុមរបស់យើងដោយស្របតាមគោលការណ៍។ ដូច្នេះហើយ ខ្ញុំបានសរសេរនូវអ្វីគ្រប់យ៉ាងដែលគាត់បានធ្វើយ៉ាងសុក្រឹត និងយ៉ាងលម្អិត ហើយបានប្រគល់វាដល់អ្នកដឹកនាំពួកជំនុំ។ ក្រោយពេលផ្ទៀងផ្ទាត់អ្វីៗគ្រប់យ៉ាងរួចមក អ្នកដឹកនាំពួកជំនុំបានបញ្ជាក់ថា គាត់បានកំពុងតែធ្វើភារកិច្ចរបស់គាត់ដោយធ្វេសប្រហែស និងមិនបានធ្វើកិច្ចការជាក់ស្ដែងណាមួយមែន។ គាត់ពិតជាអ្នកដឹកនាំក្លែងក្លាយ ហើយត្រូវបានបណ្ដេញចេញពីភារកិច្ចរបស់គាត់។ ខ្ញុំមានអារម្មណ៍សន្ដិភាព ពេលដែលខ្ញុំទទួលបានដំណឹងនេះ។ បទពិសោធន៍នេះបានបង្ហាញដល់ខ្ញុំថា ព្រះជាម្ចាស់សុចរិតកម្រិតណា និងថា នៅក្នុងដំណាក់របស់ទ្រង់ ព្រះគ្រីស្ទ និងសេចក្តីពិតជាអ្នកសោយរាជ្យ។ ទោះបីបុគ្គលម្នាក់មានមុខតំណែងខ្ពស់បែបណា អតីតភាពរបស់ពួកគេខ្ពង់ខ្ពស់យ៉ាងណា ក៏ពួកគេត្រូវតែចុះចូលចំពោះសេចក្តីពិត និងចំពោះព្រះបន្ទូលរបស់ព្រះជាម្ចាស់ដែរ។ អស់អ្នកដែលមិនអនុវត្តតាមសេចក្តីពិតនឹងមិនអាចឈរមាំនៅក្នុងដំណាក់របស់ព្រះជាម្ចាស់ឡើយ។ ពួកគេនឹងត្រូវលុបបំបាត់នៅទីបំផុតមិនខាន។ មានតែការធ្វើជាមនុស្សទៀងត្រង់ ការអនុវត្តតាមព្រះបន្ទូលរបស់ព្រះជាម្ចាស់ និងការធ្វើកិច្ចការតាមគោលការណ៍ប៉ុណ្ណោះ ទើបស្របតាមបំណងព្រះហឫទ័យរបស់ព្រះជាម្ចាស់ និងទទួលការអនុម័តយល់ព្រមរបស់ទ្រង់។


៥៨. ការលាតត្រដាងអ្នកដឹកនាំក្លែងក្លាយ៖ ការតយុទ្ធផ្ទាល់ខ្លួន

កាលពីឆ្នាំមុន ខ្ញុំកំពុងតែធ្វើភារកិច្ចរបស់ខ្ញុំនៅក្នុងពួកជំនុំមួយនៅខាងក្រៅក្រុង ប៉ុន្តែខ្ញុំបានត្រលប់ទៅផ្ទះវិញ បន្ទាប់ពីត្រូវបានគេដកចេញសម្រាប់ការមិនធ្វើការបានជាក់ស្ដែង។ ក្រោយមក ខ្ញុំបានរកឃើញថា បងស្រី លី ដែលជាអ្នកដឹកនាំរបស់យើងមិនបានចែកចាយអ្វីមួយបែបបំភ្លឺអំពីព្រះបន្ទូលរបស់ព្រះជាម្ចាស់ឡើយ ក្រៅពីអធិស្ឋានអំពីគោលលទ្ធិដែលគ្មានខ្លឹមសារប៉ុណ្ណោះ។ នាងមិនដែលនិយាយអំពីការស្គាល់ខ្លួនឯង ឬចែករំលែកអំពីបទពិសោធន៍របស់នាងផ្ទាល់ឡើយ។ នាងក្រអឺតក្រទម ពេលជួយអ្នកដទៃដោះស្រាយបញ្ហារបស់ពួកគេ ដូចជាគ្រូដែលបង្រៀនដល់កូនជាងរបស់ខ្លួនអ៊ីចឹងដែរ ហើយនាងមិនអាចដោះស្រាយបញ្ហាជាក់ស្ដែងរបស់នរណាម្នាក់បានឡើយ។ នាងតែងតែនិយាយអំពីរបៀបដែលនាងបានធ្វើការ និងរងទុក្ខនៅក្នុងភារកិច្ចរបស់នាង ដើម្បីឱ្យគេគោរព និងកោតសរសើរដល់នាង។ នាងជាអ្នកកំណត់ច្បាប់តែម្ដង។ មានប្អូនស្រីម្នាក់ ដែលទើបតែមានសេចក្តីជំនឿថ្មីថ្មោង ដែលមានអារម្មណ៍ខ្លាច ពេលឃើញបក្សកុម្មុយនីស្តចិនកំពុងតែចាប់ខ្លួនគ្រីស្ទបរិស័ទ។ បងស្រី លី មិនបានប្រកបគ្នាអំពីសេចក្តីពិត ដើម្បីគាំទ្រដល់នាងឡើយ តែបែរជាបណ្ដេញនាងចេញពីភារកិច្ចរបស់នាងទៅវិញ។ ខ្ញុំ និងអ្នកជំនួយមួយចំនួនបានផ្ដល់សំណើដល់នាងជាច្រើនដងរួចហើយ តែនាងគ្រាន់តែនិយាយដោះសា និងប្រកែកជាមួយយើងប៉ុណ្ណោះ។ ដោយផ្អែកលើគោលការណ៍ អ្នកដឹកនាំដែលមិនធ្វើអ្វីៗស្របតាមគោលការណ៍នៃសេចក្តីពិត និងមិនទទួលយកការមើលខុសត្រូវ និងការលួសកាត់របស់បងប្អូនប្រុសស្រី មិនមែនជាបុគ្គលម្នាក់ដែលទទួលយក និងស្ដាប់បង្គាប់តាមសេចក្តីពិតឡើយ។ បងស្រី លី មិនបានស្គាល់ខ្លួនឯង នាងខ្វះនូវច្រកចូលនៃជីវិត ហើយមិនអាចដោះស្រាយបញ្ហាពិតៗរបស់អ្នកដទៃបានឡើយ។ អ្នកដឹកនាំពួកជំនុំបែបនេះ មានតែបង្កការខូចខាតដល់កិច្ចការនៃពួកជំនុំ និងជីវិតរបស់បងប្អូនប្រុសស្រីតែប៉ុណ្ណោះ។ ខ្ញុំជឿជាក់ថា បងស្រី លី គឺជាអ្នកដឹកនាំក្លែងក្លាយម្នាក់ ហើយមិនស័ក្ដិសមសម្រាប់កិច្ចការពួកជំនុំឡើយ ហើយខ្ញុំចង់រាយការណ៍អំពីនាង។ ប៉ុន្តែ ខ្ញុំមានអារម្មណ៍ភ័យខ្លាច ពេលដែលខ្ញុំកំពុងតែសរសេរសំបុត្រ ដើម្បីរាយការណ៍អំពីនាង។ ខ្ញុំទើបតែត្រូវបានបណ្ដេញចេញ។ ខ្ញុំមិនបានបំពេញភារកិច្ចរបស់ខ្ញុំទេ។ បើខ្ញុំរាយការណ៍អំពីបងស្រី លី ហើយអ្នកដទៃមើលមិនឃើញអំពីអ្វីដែលខ្ញុំបានមើលឃើញ នោះពួកគេអាចបែរខ្នងមកវាយប្រហារខ្ញុំ៖ «អូ មើលទៅកាន់ ស៊ីង យី ចុះ។ នាងទើបតែត្រូវបានបណ្ដេញចេញ តែនាងនៅតែមិនអាចគេចវេះពីបញ្ហាទៀត។ នាងគួរតែសម្លឹងមើលខ្លួនឯង មិនមែនអ្នកដទៃទេ។ វាមើលទៅដូចជានាងមិនមានការស្គាល់ខ្លួនឯង ឬការប្រែចិត្តដ៏ពិតឡើយ»។ បើពួកគេនិយាយបែបនេះ ខ្ញុំនឹងមិនអាចងើបមុខឡើងជុំវិញពួកគេឡើយ។ ក្នុងនាមជាអ្នកដឹកនាំក្លែងក្លាយម្នាក់ដែលត្រូវបានបណ្ដេញចេញ ខ្ញុំមានអារម្មណ៍ថា ខ្ញុំមិនសូវមានគុណសម្បត្តិក្នុងការនិយាយឡើយ។ ជាពិសេស ខ្ញុំបានគិតអំពីរបៀបដែលការរាយការណ៍នោះនឹងប្រហែលជាធ្វើឱ្យបងស្រី លី មានការអន់ចិត្ត ហើយដោយនៅក្នុងពួកជំនុំជាមួយគ្នា យើងមើលឃើញមុខគ្នាគ្រប់ពេលវេលា។ ក្រោយមក តើយើងអាចចុះសម្រុងជាមួយគ្នាយ៉ាងដូចម្ដេចទៅ? ចុះបើនាងបន្តកាន់មុខតំណែងរបស់នាង ហើយបង្កជាការលំបាកដល់ខ្ញុំ? ពេលខ្ញុំគិតអំពីរឿងនេះកាន់តែច្រើន ខ្ញុំមានអារម្មណ៍អាម៉ាស់កាន់តែខ្លាំង។ ខ្ញុំបានរកឃើញថា ការរាយការណ៍អាចធ្វើឱ្យនាងអន់ចិត្ត ហើយខ្ញុំមិនគួរប្រថុយទៅប្រព្រឹត្តរឿងបែបនោះឡើយ។ ខ្ញុំមិនអាចប្រថុយឡើយ ដោយគិតទៅលើកាលៈទេសៈរបស់ខ្ញុំផ្ទាល់ ហើយអ្នកដឹកនាំក្លែងក្លាយនៅក្នុងពួកជំនុំមិនមែនជាបញ្ហាដែលខ្ញុំត្រូវរែកពន់ម្នាក់ឯងឡើយ។ ចូរទុកឱ្យអ្នកផ្សេងជាអ្នករាយការណ៍អំពីនាងទៅចុះ។ ខ្ញុំគ្រាន់តែចង់បន្តទៅចូលរួមការប្រជុំ និងរក្សាសន្ដិភាពប៉ុណ្ណោះ។

ខ្ញុំបានសម្រេចចិត្តបោះបញ្ហានោះចេញពីគំនិតរបស់ខ្ញុំ តែខ្ញុំនៅតែមានអារម្មណ៍មិនស្រួលនោះឡើយ។ ពេលដេកនៅលើគ្រែនាពេលយប់ ខួរក្បាលខ្ញុំពេញដោយគំនិតអំពី បងស្រី លី ដែលកំពុងអួតអាងនៅក្នុងការប្រជុំ និងការអធិប្បាយបែបទន្ទេញចាំមាត់។ ការនេះពិតជាគ្រោះថ្នាក់សម្រាប់បងប្អូនប្រុសស្រី បើវាបន្តនៅបែបនេះទៀតនោះ។ ខ្ញុំមានអារម្មណ៍មិនល្អឡើយអំពីការមិនហ៊ាននិយាយនោះ។ ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «ឧទាហរណ៍ ឧបមាថា មានមនុស្សមួយក្រុមដែលមានបុគ្គលម្នាក់ដឹកនាំពួកគេ។ បើបុគ្គលនេះត្រូវបានហៅថាជា 'អ្នកដឹកនាំ' ឬជា 'អ្នកធ្វើការ' តើពួកគេមានមុខងារអ្វីទៅនៅក្នុងក្រុម? (មុខងារជាអ្នកដឹកនាំ។) តើភាពជាអ្នកដឹកនាំរបស់បុគ្គលនេះជះឥទ្ធិពលអ្វីខ្លះទៅលើមនុស្សដែលពួកគេដឹកនាំនៅក្នុងក្រុមទាំងមូល? វាជះឥទ្ធិពលទៅលើទិសដៅរបស់ក្រុម និងផ្លូវរបស់វា។ ការនេះបញ្ជាក់ថា បើបុគ្គលដែលកាន់មុខតំណែងជាអ្នកដឹកនាំនេះដើរនៅលើផ្លូវខុស នោះយ៉ាងហោចណាស់ វានឹងធ្វើឱ្យមនុស្សនៅខាងក្រោមពួកគេ និងក្រុមទាំងមូលងាកចេញពីផ្លូវដែលត្រឹមត្រូវដែរ។ ជាងនេះទៀត វាអាចបង្អាក់ ឬបំផ្លាញទិសដៅរបស់ក្រុមទាំងមូល ពេលដែលពួកគេបោះជំហានទៅមុខ ក៏ដូចជាល្បឿន និងសន្ទុះរបស់ពួកគេ។ ដូច្នេះ ពេលនិយាយដល់ក្រុមមនុស្សនេះ ផ្លូវដែលពួកគេដើរ និងទិសដៅនៃផ្លូវដែលពួកគេជ្រើសរើស កម្រិតដែលពួកគេយល់ដឹងពីសេចក្តីពិត ក៏ដូចជាជំនឿរបស់ពួកគេលើព្រះជាម្ចាស់ មិនគ្រាន់តែជះឥទ្ធិពលលើខ្លួនឯងប៉ុណ្ណោះទេ ប៉ុន្តែវាក៏ជះឥទ្ធិពលលើបងប្អូនប្រុសស្រីទាំងអស់ដែលស្ថិតនៅក្នុងវិសាលភាពនៃការដឹកនាំរបស់ពួកគេផងដែរ។ បើអ្នកដឹកនាំគឺជាបុគ្គលត្រឹមត្រូវ ជាម្នាក់ដែលកំពុងដើរនៅលើផ្លូវដែលត្រឹមត្រូវ ហើយដេញតាម និងអនុវត្តតាមសេចក្តីពិត នោះមនុស្សដែលពួកគេដឹកនាំ នឹងហូប និងផឹក ហើយស្វែងរកយ៉ាងត្រឹមត្រូវ ហើយក្នុងពេលដូចគ្នានោះ វឌ្ឍនភាពផ្ទាល់ខ្លួនរបស់អ្នកដឹកនាំនឹងត្រូវស្ដែងចេញឱ្យអ្នកដទៃឃើញជានិច្ច។ ដូច្នេះ តើអ្វីទៅជាផ្លូវដែលត្រឹមត្រូវដែលអ្នកដឹកនាំគួរតែដើរ? វាជាការអាចដឹកនាំអ្នកដឹកនាំឱ្យមានការយល់ដឹងអំពីសេចក្តីពិត និងច្រកចូលទៅក្នុងសេចក្តីពិត ហើយដឹកនាំអ្នកដទៃនៅចំពោះព្រះជាម្ចាស់។ តើអ្វីទៅជាផ្លូវមិនត្រឹមត្រូវ? វាជាការលើកខ្លួនឯងឡើង និងធ្វើបន្ទាល់អំពីខ្លួនឯង ការដេញតាមឋានៈ កេរ្ដិ៍ឈ្មោះ និងផលចំណេញ ហើយមិនដែលធ្វើបន្ទាល់អំពីព្រះជាម្ចាស់ឡើយ។ តើការនេះជះឥទ្ធិពលអ្វីខ្លះទៅលើមនុស្សនៅខាងក្រោមពួកគេ? (វានាំឱ្យមនុស្សទាំងនោះមកចំពោះពួកគេ)។ មនុស្សនឹងងាកចេញឆ្ងាយពីព្រះជាម្ចាស់ ហើយចូលមកខាងក្រោមការត្រួតត្រារបស់អ្នកដឹកនាំរូបនេះ។ បើអ្នកដឹកនាំមនុស្សឱ្យចូលមកចំពោះអ្នក នោះអ្នកកំពុងតែដឹកនាំពួកគេឱ្យចូលមកចំពោះមនុស្សជាតិដ៏ពុករលួយ ហើយអ្នកកំពុងតែដឹកនាំពួកគេឱ្យចូលមកចំពោះសាតាំង មិនមែនព្រះជាម្ចាស់ឡើយ។ មានតែការដឹកនាំមនុស្សឱ្យចូលមកចំពោះសេចក្តីពិតប៉ុណ្ណោះ ទើបជាការដឹកនាំពួកគេចូលមកចំពោះព្រះជាម្ចាស់។ ទាំងនេះគឺជាឥទ្ធិពលដែលមនុស្សទាំងពីរប្រភេទនេះ ពោលគឺអ្នកដែលដើរតាមផ្លូវដែលត្រឹមត្រូវ និងអ្នកដែលដើរតាមផ្លូវមិនត្រឹមត្រូវ មានចំពោះមនុស្សដែលពួកគេដឹកនាំ» («ពួកគេព្យាយាមឱ្យមនុស្សគោរព» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ខ្ញុំបានឃើញនៅក្នុងព្រះបន្ទូលរបស់ព្រះជាម្ចាស់ថា ផ្លូវរបស់អ្នកដឹកនាំមិនគ្រាន់តែជះឥទ្ធិពលដោយផ្ទាល់ទៅលើពួកគេប៉ុណ្ណោះទេ ប៉ុន្តែ វាក៏ជះឥទ្ធិពលដោយផ្ទាល់ទៅលើច្រកចូលនៃជីវិតរបស់អ្នកដទៃ និងកិច្ចការរបស់ពួកជំនុំទាំងមូលផងដែរ។ បងស្រី លី អធិប្បាយតែពាក្យគ្មានខ្លឹមសារប៉ុណ្ណោះ ហើយមិនអាចដោះស្រាយទុក្ខលំបាកនៃជីវិតពិតរបស់បងប្អូនប្រុសស្រីបានឡើយ។ នាងតែងតែសម្ញែង និងនាំមនុស្សទៅរកផ្លូវខុស ហើយបងប្អូនប្រុសស្រីបានគោរពនាង។ ជាងនេះទៀត នាងក្រអឺតក្រទម និងផ្ដាច់ការ ហើយមានតែនាងម្នាក់គត់ដែលជាអ្នកអារកាត់នៅក្នុចកិច្ចការជាច្រើនរបស់ពួកជំនុំ។ នាងមិនបានស្វែងរកគោលការណ៍នៃសេចក្តីពិត ឬទទួលយកសំណើរបស់អ្នកដទៃឡើយ ប៉ុន្តែ គ្រាន់តែដោះស្រាយអ្វីៗ ដោយផ្អែកលើសញ្ញាណផ្ទាល់ខ្លួនរបស់នាងប៉ុណ្ណោះ។ វាគ្មានឱកាសដែលនាងប្រកាន់ខ្ជាប់កិច្ចការនៃពួកជំនុំឡើយ ពោលគឺនាងកំពុងតែរាំងស្ទះទាំងស្រុងដល់កិច្ចការវិញទេ។ ជាមួយអ្នកដឹកនាំក្លែងក្លាយបែបនេះនៅក្នុងពួកជំនុំ បងប្អូនប្រុសស្រីនឹងត្រូវបានអូសទម្លាក់ទៅជាមួយនាងមិនខាន។ ការឃើញអ្នកជឿជាច្រើននាក់ត្រូវបានចាញ់បញ្ឆោតដោយអ្នកដឹកនាំក្លែងក្លាយម្នាក់ ហើយជីវិតរបស់ពួកគេកំពុងតែរងទុក្ខ ដោយសារតែវាគឺជារឿងដែលធ្វើឱ្យព្រះជាម្ចាស់ទួញសោកយ៉ាងខ្លាំង។ ខ្ញុំបានដឹងរួចហើយថា បងស្រី លី គឺជាអ្នកដឹកនាំក្លែងក្លាយ ហើយខ្ញុំក៏បានឃើញពីគ្រោះថ្នាក់ដែលបានកើតមានចំពោះបងប្អូនប្រុសស្រី និងជីវិតនៃពួកជំនុំ ដោយមានអ្នកដឹកនាំក្លែងក្លាយជាអ្នកកាន់ការផងដែរ។ ប៉ុន្តែ ដោយព្រោះតែខ្ញុំខ្លាចធ្វើឱ្យនាងអន់ចិត្ត ខ្ញុំបានឃើញកិច្ចការរបស់ពួកជំនុំ និងច្រកចូលនៃជីវិតរបស់អ្នកដទៃត្រូវបានរាំងស្ទះ ដោយផ្ទាល់ភ្នែករបស់ខ្ញុំតែម្ដង។ ខ្ញុំមិនហ៊ានលាតត្រដាង និងរាយការណ៍អំពីនាងឡើយ។ ខ្ញុំគ្មានសេចក្តីសុចរិតទាល់តែសោះ ហើយខ្ញុំមិនបានគិតគូរដល់ព្រះហឫទ័យរបស់ព្រះជាម្ចាស់នោះឡើយ។ ខ្ញុំពិតជាឃោរឃៅណាស់! ខ្ញុំបានធ្វើឱ្យខូចខាតដល់កិច្ចការរបស់ពួកជំនុំរួចស្រេចទៅហើយ តាមរយៈការមិនធ្វើកិច្ចការដ៏ពិតនៅក្នុងភារកិច្ចមុនរបស់ខ្ញុំ។ ឥឡូវនេះ ដោយមើលឃើញអ្នកដឹកនាំក្លែងក្លាយបោកបញ្ឆោតរាស្ត្ររើសតាំងរបស់ព្រះជាម្ចាស់ ប៉ុន្តែ ដោយមិនហ៊ានរាយការណ៍អំពីនាង ឬក៏ប្រកាន់ខ្ជាប់តាមផលប្រយោជន៍របស់ពួកជំនុំ គឺជារឿងគ្មានមនសិការឡើយចំពោះខ្ញុំ! ខ្ញុំមានអារម្មណ៍កាន់តែខ្លាំងថា ខ្ញុំបានជំពាក់ព្រះជាម្ចាស់ និងថា ក្នុងនាមជាភាវៈដែលត្រូវបានបង្កើតមកម្នាក់ ខ្ញុំគួរតែហ៊ានក្រោកឈរ ពិចារណាលើព្រះហឫទ័យរបស់ព្រះជាម្ចាស់ និងលើកស្ទួយដល់កិច្ចការរបស់ពួកជំនុំ។ នោះជាភារកិច្ចរបស់ខ្ញុំ ហើយវាក៏ជាទំនួលខុសត្រូវដែលខ្ញុំត្រូវបំពេញផងដែរ! គំនិតនេះបានផ្ដល់កម្លាំងខ្លះដល់ខ្ញុំ ហើយខ្ញុំបានប្រាប់ខ្លួនឯងថា «សម្រាប់ផលប្រយោជន៍នៃពួកជំនុំ និងដើម្បីឱ្យរាស្ត្ររើសតាំងរបស់ព្រះជាម្ចាស់អាចរស់នៅក្នុងជីវិតពួកជំនុំដ៏ពិតត្រង់ ខ្ញុំត្រូវតែអនុវត្តតាមសេចក្តីពិត និងហ៊ាននិយាយអំពីបញ្ហារបស់បងស្រី លី។ ខ្ញុំមិនអាចបណ្ដោយឱ្យអ្នកដឹកនាំក្លែងក្លាយម្នាក់មកនាំបងប្អូនប្រុសស្រីឱ្យវង្វេងតទៅទៀតឡើយ!» ពេលដែលខ្ញុំកំពុងត្រៀមសរសេរអំពីការរាយការណ៍ ខ្ញុំបានឮថា ថ្មីៗនេះ ក្រោយពេលបងស្រីម្នាក់បានលើកឡើងអំពីបញ្ហាមួយចំនួនរបស់បងស្រី លី ទៅប្រាប់នាង នាងបានឈប់ចូលរួមប្រជុំជាមួយនាង។ ដោយបានឮបែបនេះ ធ្វើឱ្យខ្ញុំខឹងយ៉ាងខ្លាំង។ ខ្ញុំមានអារម្មណ៍ថា នាងពិតជាក្បាលរឹងមិនទទួលយកសេចក្តីពិតសោះឡើយ។ ប៉ុន្តែ ក្នុងពេលដូចគ្នានោះ ខ្ញុំចាប់ផ្ដើមមានការខ្វល់ខ្វាយម្ដងទៀត។ នាងបានបណ្ដេញបងស្រីម្នាក់នោះចេញសម្រាប់ការគ្រាន់តែសម្ដែងចេញនូវទស្សនៈខ្លះប៉ុណ្ណោះ។ បើនាងដឹងថា ខ្ញុំបានរាយការណ៍អំពីនាង តើនាងនឹងមិនគុំកួនចំពោះខ្ញុំ និងបង្កការលំបាកដល់ខ្ញុំទេឬ? បើនាងចាប់ផ្ដើមវិនិច្ឆ័យខ្ញុំ ហើយចោទប្រកាន់ខ្ញុំពីបទវាយប្រហារអ្នកដឹកនាំ និងអ្នកបម្រើការ តើអ្នកផ្សេងនឹងគិតយ៉ាងម៉េចទៅ? ដោយសារតែការគាបសង្កត់របស់នាងមកលើខ្ញុំ ខ្ញុំគ្មានឱកាសធ្វើភារកិច្ចរបស់ខ្ញុំឡើយ ហើយវានឹងកាន់តែពិបាកក្នុងការទ្រាំទ្រទៀតផង។ ប៉ុន្តែ ខ្ញុំមានអារម្មណ៍ពិរុទ្ធភាព បើខ្ញុំមិនរាយការណ៍អំពីនាង។ វាបានប្រទាញប្រទង់នៅក្នុងគំនិតរបស់ខ្ញុំ ខ្ញុំដូចជាច្របូកច្របល់ណាស់។

ដូច្នេះ ខ្ញុំបាននាំយករឿងនេះចូលទៅចំពោះព្រះជាម្ចាស់នៅក្នុងការអធិស្ឋាន និងការស្វែងរក។ ក្រោយមក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបានបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចប្រតិបត្តិសេចក្ដីពិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចប្រតិបត្តិសេចក្ដីពិតបានដោយខ្ជាប់ខ្ជួនដែរឬទេ? តើអ្នករឹងមាំគ្រប់គ្រាន់ដើម្បីតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងបង្ហាញពីសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឱ្យបំណងព្រះហឫទ័យរបស់ខ្ញុំ ចាក់បំពេញទៅក្នុងខ្លួនឯងបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ជាងគេបំផុតនេះហើយឬនៅ? តើអ្នកជាមនុស្សម្នាក់ដែលធ្វើតាមព្រះហឫទ័យរបស់ខ្ញុំមែនទេ? ចូរសួរខ្លួនឯងនូវសំណួរទាំងអស់នេះ ហើយគិតអំពីសំណួរទាំងនេះឱ្យបានញឹកញាប់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំមានអារម្មណ៍ថា គ្រប់ទាំងព្រះបន្ទូលកំពុងតែគោះទ្វារនៃមនសិការរបស់ខ្ញុំ ជាពិសេស «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ?» វាប្រៀបដូចជាព្រះជាម្ចាស់កំពុងតែឈរនៅក្បែរខ្ញុំ ដោយសួរសំណួរនេះដល់ខ្ញុំ។ ខ្ញុំបានដឹងថា បងស្រី លី គឺជាអ្នកដឹកនាំក្លែងក្លាយម្នាក់ និងដឹងទៀតថា វានឹងធ្វើឱ្យខូចខាតដល់ច្រកចូលទៅក្នុងជីវិតនៃរាស្ត្ររើសតាំងរបស់ព្រះជាម្ចាស់ បើរឿងនេះមិនត្រូវបានដោះស្រាយទាន់ពេលទេនោះ ប៉ុន្តែខ្ញុំខ្លាចនាងមានការអន់ចិត្ត និងកើតចិត្តគុំកួនចំពោះខ្ញុំ ឬខ្លាចថាខ្ញុំត្រូវនៅឯកា និងត្រូវបណ្ដេញចេញពីពួកជំនុំ។ ខ្ញុំគ្រាន់តែគិតពីផលប្រយោជន៍របស់ខ្ញុំនៅគ្រប់ពេល ដោយមិនហ៊ានប្រកាន់ខ្ជាប់តាមគោលការណ៍ និងរាយការណ៍អំពីនាងឡើយ។ សមរភូមិខាងវិញ្ញាណនេះបានតម្រូវឱ្យខ្ញុំធ្វើបន្ទាល់នៅពេលដ៏សំខាន់មួយ ប៉ុន្តែខ្ញុំបានការពារផលប្រយោជន៍ផ្ទាល់ខ្លួន និងក្លាយជាអ្នកផ្គាប់ចិត្តមនុស្ស ដោយស្អប់ខ្ពើមព្រះជាម្ចាស់។ ខ្ញុំពិតជាស្អប់ខ្លួនឯងណាស់។ ខ្ញុំមិនចង់ក្លាយជាអ្នកផ្គាប់ចិត្តមនុស្សតទៅទៀតឡើយ។ ក្រោយមក ខ្ញុំបានធូរអារម្មណ៍ ហើយបានឆ្លុះបញ្ចាំងពីខ្លួនឯង។ ខ្ញុំបានដឹងយ៉ាងច្បាស់ថា នាងជាអ្នកដឹកនាំក្លែងក្លាយ ហើយខ្ញុំព្រមរាយការណ៍អំពីនាងដោយស្របតាមគោលការណ៍។ ប៉ុន្តែពេលដែលខ្ញុំបានឮថា នាងបានបណ្ដេញបុគ្គលម្នាក់ចេញដោយព្រោះតែគេផ្ដល់ដំបូន្មានខ្លះដល់នាង ហេតុអ្វីបានជាខ្ញុំរើសយកការការពារខ្លួន ជាជាងការពារដល់កិច្ចការនៃពួកជំនុំ? ហេតុអ្វីបានជាខ្ញុំតែងតែការពារផលប្រយោជន៍ផ្ទាល់ខ្លួនរបស់ខ្ញុំ? ខ្ញុំបានចាប់ផ្ដើមអធិស្ឋាន និងស្វែងរកមើលបញ្ហាជាក់លាក់នេះ។

មានព្រះបន្ទូលមួយចំនួនរបស់ព្រះជាម្ចាស់ដែលខ្ញុំអាននៅក្នុងការថ្វាយបង្គំមួយនោះ។ «មនុស្សភាគច្រើនចង់ស្វែងរក និងអនុវត្តសេចក្ដីពិត ប៉ុន្តែជាលើកច្រើនសា ពួកគេគ្រាន់តែមានការតាំងចិត្ត និងចំណង់ក្នុងការធ្វើបែបនេះប៉ុណ្ណោះ។ ពួកគេពុំមានជីវិតដែលមានសេចក្ដីពិតនៅក្នុងខ្លួនពួកគេឡើយ។ ជាលទ្ធផល នៅពេលដែលពួកគេជួបប្រទះកម្លាំងអាក្រក់ ឬជួបមនុស្សទុច្ចរិត និងមនុស្សអាក្រក់ដែលប្រព្រឹត្តអំពើអាក្រក់ ឬជួបមេដឹកនាំក្លែងក្លាយ និងពួកទទឹងនឹងព្រះគ្រីស្ទ ដែលកំពុងធ្វើអ្វីដែលបំពានលើគោលការណ៍ ដែលធ្វើឱ្យកិច្ចការនៃដំណាក់របស់ព្រះជាម្ចាស់រងការខូចខាត និងបង្កគ្រោះថ្នាក់ដល់រាស្ដ្ររើសតាំងរបស់ព្រះជាម្ចាស់ នោះពួកគេបាត់បង់សេចក្ដីក្លាហានដើម្បីក្រោកឈរ និងនិយាយវាហើយ។ តើមានន័យដូចម្តេចនៅពេលដែលអ្នកគ្មានសេចក្ដីក្លាហាន? តើវាមានន័យថាអ្នកស្ទាក់ស្ទើរ ឬមិនច្បាស់លាស់មែនទេ? ឬតើនេះដោយសារតែអ្នកមិនយល់ច្បាស់ ទើបហេតុនេះហើយបានជាអ្នកពុំមានជំនឿចិត្តក្នុងការនិយាយវាចេញមកមែនទេ? គឺសុទ្ធតែពុំមែនទាំងអស់។ នោះគឺដោយសារតែអ្នកត្រូវគ្រប់គ្រងដោយនិស្ស័យពុករលួយជាច្រើនបែបច្រើនយ៉ាង។ និស្ស័យមួយក្នុងចំណោមនិស្ស័យទាំងនោះ គឺការឆ្លាតបែបខូច។ អ្នកគិតដល់ខ្លួនឯងមុនគេ ដោយគិតថា៖ «ប្រសិនបើខ្ញុំនិយាយវាឡើងមក តើខ្ញុំនឹងបានប្រយោជន៍អ្វី? ប្រសិនបើខ្ញុំនិយាយវាមក ហើយធ្វើឱ្យនរណាម្នាក់មិនសប្បាយចិត្ត តើយើងនឹងត្រូវជួបមុខគ្នាទៅថ្ងៃមុខយ៉ាងដូចម្ដេច?» នេះគឺជាគំនិតឆ្លាតវៃបែបខូច មែនទេ? តើនេះមិនមែនមកពីនិស្ស័យឆ្លាតវៃបែបខូចទេឬអី? និស្ស័យមួយទៀត គឺអាត្មានិយមនិងកំណាញ់។ អ្នកគិតថា «ការបាត់ប្រយោជន៍នៅក្នុងសំណាក់របស់ព្រះជាម្ចាស់ តើមានអ្វីត្រូវពាក់ព័ន្ធនឹងខ្ញុំដែរទៅ? ចាំបាច់អ្វីឱ្យខ្ញុំត្រូវខ្វល់នោះ? គឺគ្មានអ្វីពាក់ព័ន្ធនឹងខ្ញុំនោះទេ។ បើទោះបីជាខ្ញុំឃើញនិងស្ដាប់ឮថាវាកើតឡើងមែន ខ្ញុំមិនចាំបាច់ត្រូវធ្វើអ្វីនោះទេ។ មិនមែនជាទំនួលខុសត្រូវរបស់ខ្ញុំទេ។ ខ្ញុំមិនមែនជាអ្នកដឹកនាំឯណា»។ និស្ស័យអស់ទាំងនេះគឺនៅក្នុងខ្លួនអ្នក ហាក់ដូចជាវាដុះចេញពីចិត្តរបស់អ្នកដោយមិនដឹងខ្លួន និងហាក់ដូចជាវាបានគ្រប់គ្រងលើនិស្ស័យដែលជាប់នៅក្នុងដួងចិត្តរបស់អ្នកជានិច្ច ជានិស្ស័យពុករលួយរបស់សាតាំងរបស់មនុស្ស។ និស្ស័យពុករលួយទាំងនេះ គ្រប់គ្រងលើគំនិតរបស់អ្នក ហើយចងដៃជើងរបស់អ្នកជាប់ ហើយវាគ្រប់គ្រងមាត់របស់អ្នក។ នៅពេលអ្នកចង់និយាយអ្វីចេញពីចិត្តរបស់អ្នក ពាក្យសម្ដីនោះដល់ត្រឹមបបូរមាត់របស់អ្នក ប៉ុន្តែអ្នកមិនអាចនិយាយអ្វីកើតទេ ឬប្រសិនបើអ្នកអាចនិយាយចេញមកបាន ពាក្យសម្ដីរបស់អ្នកបែរជាផ្សេងទៅវិញ ដោយទុកផ្លូវឱ្យអ្នកអាចក្រឡាស់វាបាន។ អ្នកនិយាយមិនច្បាស់ទាល់តែសោះ។ ក្រោយពីស្ដាប់រួច អ្នកដទៃមានអារម្មណ៍ថាជាសម្ដីគ្មានបានការ ហើយអ្វីដែលអ្នកបាននិយាយមក មិនបានដោះស្រាយបញ្ហាអ្វីឡើយ។ អ្នកគិតនឹងខ្លួនឯងថា៖ «ខ្ញុំបាននិយាយចេញទៅហើយ។ សតិសម្បជញ្ញៈរបស់ខ្ញុំ ក៏គ្មានការរំខានអ្វីដែរ។ ខ្ញុំបានធ្វើកិច្ចការរបស់ខ្ញុំហើយ»។ តាមពិតទៅ អ្នកដឹងក្នុងចិត្តហើយថា អ្នកមិនបាននិយាយអ្វីដែលអ្នកគួរនិយាយនោះទេ ហើយអ្វីដែលអ្នកបាននិយាយ គ្មានប្រយោជន៍អ្វីទេ ហើយបន្តបំផ្លាញដល់កិច្ចការនៅសំណាក់របស់ព្រះជាម្ចាស់ថែមទៀត។ អ្នកមិនបំពេញកិច្ចការរបស់អ្នកឡើយ ប៉ុន្តែអ្នកនិយាយក្ដែងៗថា អ្នកបានបំពេញកិច្ចការរបស់អ្នក ឬថាអ្នកមិនបានដឹងច្បាស់អំពីអ្វីដែលបានកើតនោះទេ។ ដូច្នេះ តើអ្នកមិនស្ថិតក្រោមការគ្រប់គ្រងពីនិស្ស័យពុករលួយរបស់សាតាំងទាំងស្រុងទេឬអី?» («មានតែអស់អ្នកដែលអនុវត្តសេចក្ដីពិតប៉ុណ្ណោះ ដែលជាអ្នកកោតខ្លាចព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានដឹងថា ខ្ញុំគ្រាន់តែគិតអំពីខ្លួនឯងប៉ុណ្ណោះ ពេលជួបបញ្ហា។ ខ្ញុំពិតជាអាត្មានិយម និងបោកបញ្ឆោត។ ខ្ញុំបានដើរតាមទស្សនវិជ្ជាបែបសាតាំង «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «មនុស្សដែលយល់ដឹងពីស្ថានការ គឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា» «នៅពេលអ្នកដឹងថាមានអ្វីមិនស្រួល យកល្អកុំនិយាយច្រើនពេក» និង «គ្មានរង្វាន់ណាបានមកដោយមិនខិតខំប្រឹងប្រែងឡើយ»។ ទស្សនៈទាំងនេះបានចាក់ឫសនៅក្នុងធម្មជាតិរបស់ខ្ញុំ ដោយបន្តចងខ្ញុំយ៉ាងជាប់ ដូច្នេះហើយបានជាការអនុវត្តតាមសេចក្តីពិតមានការពិបាកខ្លាំងម្ល៉េះនោះ។ ខ្ញុំបានដឹងថា ខ្ញុំគួរតែរាយការណ៍អំពីនាងស្របតាមគោលការណ៍សម្រាប់ជាប្រយោជន៍នៃកិច្ចការពួកជំនុំ ប៉ុន្តែពេលខ្ញុំហៀបនឹងធ្វើ ខ្ញុំមានអារម្មណ៍ខ្លាចធ្វើឱ្យនាងអន់ចិត្ត និងខ្លាចថា នាងវិនិច្ឆ័យ និងប្រព្រឹត្តមិនល្អដាក់ខ្ញុំ។ ពេលមានគំនិតបែបនេះ ខ្ញុំលែងនឹកនាដល់ការបំពេញកាតព្វកិច្ច ទំនួលខុសត្រូវ និងភារកិច្ចរបស់ខ្ញុំតទៅទៀត ហើយខ្ញុំមានអារម្មណ៍ថា អ្នកដឹកនាំក្លែងក្លាយនៅក្នុងពួកជំនុំមិនមែនជាបញ្ហាផ្ទាល់ខ្លួនរបស់ខ្ញុំឡើយ។ ខ្ញុំមិនចង់បង្កឱ្យមានការអន់ចិត្តណាមួយឡើយ ដូច្នេះ ខ្ញុំអាចមិនធ្វើឱ្យនាងអន់ចិត្ត និងការពារខ្លួនឯងបាន។ ខ្ញុំបានប្រឆាំងនឹងការបំភ្លឺរបស់ព្រះវិញ្ញាណបរិសុទ្ធម្ដងហើយម្ដងទៀត រហូតដល់ខ្ញុំមិនទាំងមានអារម្មណ៍ពិរុទ្ធទៀតនោះឡើយ។ ខ្ញុំពិតជាត្រូវបានជាប់ណែនដោយសេចក្តីពុករលួយបែបសាតាំងរបស់ខ្ញុំមែន។ ខ្ញុំបានប្រព្រឹត្តសេចក្តីរំលងដដែលនៅក្នុងភារកិច្ចរបស់ខ្ញុំកាលពីមុន ដោយរស់នៅតាមទស្សនវិជ្ជានៃជីវិតបែបសាតាំង។ ខ្ញុំបានរកឃើញអ្នកដឹកនាំដែលក្រអឺតក្រទមម្នាក់ដែលមានការយល់ដឹងមិនត្រឹមត្រូវអំពីសេចក្តីពិត ដែលគួរតែត្រូវបណ្ដេញចេញ។ តែក្រោយពេលខ្ញុំបានឃើញថា នាងមាននូវគុណសម្បត្តិខ្លះ និងពូកែខាងអធិប្បាយអំពីគោលលទ្ធិដែលគ្មានខ្លឹមសារ និងបោកបញ្ឆោតមនុស្ស។ ដោយឃើញបងប្អូនប្រុសស្រីជាច្រើននាក់មិនមានការយល់ដឹងអំពីនាង ខ្ញុំខ្លាចថា ពួកគេនឹងវិនិច្ឆ័យខ្ញុំ ហើយនិយាយថា ខ្ញុំជាមនុស្សគ្មានចិត្តមេត្តា បើនាងត្រូវបានប្ដូរចេញ។ ដូច្នេះ ខ្ញុំបានពន្យារពេលជាងពីរខែ មុនពេលនាងត្រូវបានបណ្ដេញចេញ។ ការនេះបង្កជាការសំខាន់យ៉ាងខ្លាំងដល់កិច្ចការរបស់ពួកជំនុំ។ ខ្ញុំបានឃើញអ្នកដឹកនាំក្លែងក្លាយម្នាក់នៅក្នុងពួកជំនុំ តែខ្ញុំបានធ្វើកំហុសចាស់ដដែល។ ខ្ញុំចង់គេចវេះពីវា។ របៀបដែលខ្ញុំបានបំពេញភារកិច្ចរបស់ខ្ញុំ បានបង្ហាញថា ខ្ញុំពិតជាអាត្មានិយម និងបោកបញ្ឆោត ហើយខ្ញុំមិនអាចអនុវត្តតាមសេចក្តីពិតទេ នៅពេលដែលវាប៉ះពាល់ដល់ផលប្រយោជន៍ផ្ទាល់ខ្លួនរបស់ខ្ញុំ។ ខ្ញុំបានបំពានសេចក្តីពិតម្ដងហើយម្ដងទៀត និងបានបាត់បង់ទីបន្ទាល់របស់ខ្ញុំ។ វាជាសញ្ញានៃភាពអាម៉ាស់។ ដោយដឹងបែបនេះ ខ្ញុំបានក្រាបចុះនៅចំពោះព្រះជាម្ចាស់ និងអធិស្ឋានថា៖ «ឱព្រះជាម្ចាស់អើយ! ឥឡូវ ទូលបង្គំបានឃើញសាតាំងបានធ្វើឱ្យទូលបង្គំពុករលួយយ៉ាងជ្រាលជ្រៅណាស់។ ទូលបង្គំជាអ្នកផ្គាប់ចិត្តមនុស្សដ៏អាត្មានិយម គួរឱ្យស្អប់ខ្ពើមម្នាក់។ ទូលបង្គំថោកទាប និងស្មោកគ្រោក។ ព្រះជាម្ចាស់អើយ សូមសង្រ្គោះទូលបង្គំចេញពីចំណងនៃនិស្ស័យដ៏ពុករលួយរបស់ទូលបង្គំផង»។

៥៩. ផលផ្លែនៃរបាយការណ៍ដ៏ស្មោះត្រង់

នៅខែមេសា ឆ្នាំ ២០១១ ខ្ញុំត្រូវជំនួសកន្លែងរបស់អ្នកដឹកនាំឈ្មោះ យ៉ាវ ឡាន នៅក្នុងក្រុមជំនុំមួយ ស្ថិតនៅប៉ែកម្ខាងទៀតនៃប្រទេស។ អំឡុងពេលនៃការផ្ទេរភារកិច្ច ខណៈពេលដែល យ៉ាវ ឡាន និយាយត្រួសៗពីស្ថានភាពនៅក្នុងក្រុមជំនុំឱ្យខ្ញុំស្ដាប់ នោះគាត់បានលើកឡើងថា កូនស្រីរបស់គាត់ឈ្មោះ សៀវមីន គឺជាអ្នកជំនួយនៃការស្រោចស្រព ហើយថាកូនស្រីគាត់នឹងជួយខ្ញុំឱ្យមានភាពស៊ាំនឹងកិច្ចការនៅក្នុងក្រុមជំនុំ។ ដោយបានឮគាត់ពន្យល់គ្រប់យ៉ាងតាមវិធីដ៏លំដាប់លំដោយបែបនោះ ខ្ញុំគ្មានអ្វីក្រៅពីមានអារម្មណ៍សរសើរឡើយ។ យ៉ាវ ឡាន ហាក់ដូចជាដោះស្រាយកិច្ចការរបស់ក្រុមជំនុំបានល្អ ហើយមានសមត្ថភាព ដូច្នេះមិនបាច់សង្ស័យទេ គឺពេលនេះគាត់មានសមត្ថភាពទទួលខុសត្រូវកិច្ចការជាច្រើន។ ខ្ញុំបានតាំងចិត្តយ៉ាងស្ងៀមស្ងាត់ដើម្បីយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ និងប្រឹងប្រែងឱ្យអស់លទ្ធភាពដើម្បីបំពេញកិច្ចការរបស់ក្រុមជំនុំឱ្យបានល្អ។

នៅថ្ងៃបន្ទាប់ សៀវមីន បាននាំខ្ញុំទៅចូលរួមក្នុងការប្រជុំអ្នកដឹកនាំក្រុម។ បន្ទាប់ពីពួកយើងបានអានព្រះបន្ទូលរបស់ព្រះជាម្ចាស់ នោះខ្ញុំបានចែកចាយបន្តិចអំពីបទពិសោធន៍ពាក់ព័ន្ធ និងការយល់ឃើញផ្ទាល់ខ្លួនរបស់ខ្ញុំ។ ក្រោយមក បងស្រី សៀ បាននិយាយដោយមិនពេញចិត្តថា «អ្នកដឹកនាំចាស់របស់ពួកយើងឈ្មោះ យ៉ាវ ឡាន មិនបានធ្វើការប្រកបគ្នាអំពីព្រះបន្ទូលរបស់ព្រះជាម្ចាស់ដូច្នោះឡើយ។ គាត់បានពន្យល់ព្រះបន្ទូលដល់ពួកយើងម្ដងមួយឃ្លាៗ ដោយនិយាយថា អ្វីៗដូចជា «នេះគឺជាការលើកទឹកចិត្ត» និង «នេះគឺជាការព្រមាន» បងប្អូនដទៃទៀតចាប់ផ្ដើមបញ្ចេញយោបល់ដោយនិយាយថា យ៉ាវ ឡាន បានធ្វើការប្រកបគ្នាអំពីសេចក្ដីពិតយ៉ាងច្បាស់។ ខ្ញុំភ្ញាក់ផ្អើលទាំងស្រុងតែម្ដង ហើយគិតថា៖ «តើការប្រកបគ្នាអំពីព្រះបន្ទូលរបស់ព្រះជាម្ចាស់ មិនមែននិយាយអំពីបទពិសោធន៍ និងការយល់ឃើញផ្ទាល់ខ្លួន ដោយផ្អែកលើព្រះបន្ទូលរបស់ទ្រង់ទេឬ? ម៉េចបានជា យ៉ាវ ឡាន មិននិយាយអំពីវិធីដែលគាត់បានយកព្រះបន្ទូលរបស់ព្រះជាម្ចាស់ទៅអនុវត្ត ហើយដកបទពិសោធន៍ពីព្រះបន្ទូលនោះដោយខ្លួនឯងអ៊ីចឹង? ហេតុអ្វីបានជាគាត់ពន្យល់ព្រះបន្ទូលរបស់ព្រះជាម្ចាស់ដល់បងប្អូនប្រុសស្រីម្ដងមួយឃ្លាៗអ៊ីចឹង? តើការធ្វើការប្រកបគ្នាតាមវិធីនោះអាចអនុញ្ញាតឱ្យពួកគេយល់សេចក្ដីពិត និងស្គាល់ខ្លួនឯងឬទេ?» ខ្ញុំចង់ពិភាក្សាពីគោលការណ៍នៃការប្រកបគ្នាអំពីព្រះបន្ទូលរបស់ព្រះជាម្ចាស់នៅក្នុងការជួបជុំជាមួយពួកគេ ប៉ុន្តែក្រោយមកខ្ញុំបានគិតថា៖ «ខ្ញុំទើបនឹងមកថ្មីនៅក្នុងក្រុមជំនុំនេះ ហើយ យ៉ាវ ឡាន មានទំនួលខុសត្រូវចំពោះកិច្ចការរបស់ខ្ញុំ។ សៀវមីន ដែលជាកូនស្រីរបស់គាត់ក៏នៅទីនេះដែរ។ បើខ្ញុំនិយាយថា វិធីនៃការប្រកបគ្នារបស់ យ៉ាវ ឡាន អំពីព្រះបន្ទូលរបស់ព្រះជាម្ចាស់គ្រាន់តែជាការពន្យល់ន័យត្រង់ ហើយការនិយាយបែបនោះបានឮដល់គាត់ នោះគាត់អាចនិយាយថា ពេលដែលខ្ញុំមកដល់ ខ្ញុំព្យាយាមចាប់កំហុសគាត់ ហើយគិតអាក្រក់ពីខ្ញុំ។ វានឹងធ្វើឱ្យអ្វីៗជារឿងចង្អៀតចង្អល់ បើខ្ញុំធ្វើឱ្យគាត់អាក់អន់ចិត្ត»។ ដូច្នេះ ខ្ញុំនៅស្ងៀម ហើយទុកឱ្យវាអ៊ីចឹងចុះ។

ថ្ងៃមួយ បងស្រី សៀវ បានយកសំបុត្រមួយច្បាប់មកឱ្យខ្ញុំ នៅខាងក្រោយខ្នងរបស់ សៀវមីន។ សំបុត្រនោះបាននិយាយថា កាលពីមុន គាត់បានផ្ដល់យោបល់មួយចំនួនដល់ យ៉ាវ ឡាន ប៉ុន្តែ យ៉ាវ ឡាន មិនទទួលយកពួកវាទេ។ មិនត្រឹមតែប៉ុណ្ណោះទេ យ៉ាវ ឡាន ចាប់ផ្ដើមហាមគាត់ ហើយមិនឱ្យគាត់បំពេញភារកិច្ចជាអ្នកទទួលភ្ញៀវតទៅទៀតទេ។ ខ្ញុំពិតជាភ្ញាក់ផ្អើលមែន។ ខ្ញុំបានគិតថា៖ «បងស្រី សៀវ ច្បាស់ជាខុសហើយ។ ធ្វើម៉េច យ៉ាវ ឡាន អាចគាបសង្កត់នរណាម្នាក់ទៅ?» ក្រោយមក ខ្ញុំបានស្វែងរក សៀវមីន ដើម្បីដឹងពីស្ថានភាព។ សៀវមីន បាននិយាយថា បងស្រី សៀវ មានអំណរសាទរណាស់ ប៉ុន្តែគាត់តែងតែយល់ខុស។ គាត់បាននិយាយបន្តថា បងស្រី សៀវ ល្បីនៅក្នុងតំបន់ថាជាអ្នកជឿ ថាផ្ទះរបស់គាត់មិនមានសុវត្ថិភាព ហើយថាគាត់ខ្វះប្រាជ្ញាដើម្បីរក្សាបរិយាកាសសុវត្ថិភាពនៅផ្ទះ។ គាត់បាននិយាយរឿងអវិជ្ជមានពីរបីរឿងដែរ អំពីបងស្រី សៀវ។ ខ្ញុំបានគិតក្នុងចិត្តថា៖ «បើរឿងទាំងអស់នោះជាការពិត នោះបងស្រី សៀវ ពិតជាមិនស័ក្ដិសមសម្រាប់ភារកិច្ចជាអ្នកទទួលភ្ញៀវទេ។ ប៉ុន្តែម៉េចបានជាគាត់និយាយថា យ៉ាវ ឡាន គាបសង្កត់គាត់ទៅវិញ? ប្រហែលជាគាត់មានការសងសឹកណាមួយចំពោះ យ៉ាវ ឡាន ហើយមើលទៅ»។ ទោះបីជាយ៉ាងណា ខ្ញុំនៅតែមានអារម្មណ៍មិនស្រួលដដែល ដូច្នេះខ្ញុំបានទៅសួរសុខទុក្ខបងស្រី សៀវ នៅផ្ទះ។ ខ្ញុំបានរកឃើញថា ផ្ទះរបស់គាត់សមស្របសម្រាប់ទទួលភ្ញៀវ ហើយថាគាត់មិនខ្វះប្រាជ្ញាទាល់តែសោះ ដូច្នេះខ្ញុំបានចាប់ផ្ដើមមានអារម្មណ៍ងឿងឆ្ងល់។ ខ្ញុំឆ្ងល់ថា៖ «តើអ្វីៗអាចខុសឆ្ងាយពីអ្វីដែល សៀវមីន បាននិយាយម៉េចនឹងកើត? តើ យ៉ាវ ឡាន ពិតជាគាបសង្កត់បងស្រី  សៀវ មែនឬ? នៅពេលដែលខ្ញុំសួរបងស្រី សៀវ លម្អិតបន្ថែមទៀត នោះខ្ញុំបានដឹងថា យ៉ាវ ឡាន បានប្រើតម្រូវការសម្រាប់បរិយាកាសសុវត្ថិភាពធ្វើជាលេសមួយ ហើយគាត់បានបញ្ឈប់អ្នកគ្រប់គ្រងបីបួននាក់ ពីការបំពេញភារកិច្ចរបស់ពួកគេ ហើយជាលទ្ធផល បងប្អូនប្រុសស្រីគ្មាននរណាម្នាក់ស្រោចស្រពពួកគេទេ។ ពួកគេមិនមែនកំពុងតែរស់នៅក្នុងជីវិតពួកជំនុំដ៏ប្រក្រតីទេ។ នៅពេលដែលបងស្រី សៀវ បានលើកពីបញ្ហានេះទៅកាន់ យ៉ាវ ឡាន ដោយនិយាយថា ការរៀបចំទាំងនេះមិនសមស្រប នោះ យ៉ាវ ឡាន មិនត្រឹមតែបដិសេធមិនទទួលយកការលើកឡើងនេះឡើយ ថែមទាំងដកភារកិច្ចរបស់បងស្រី សៀវ ពីគាត់ទៀត។ គាត់ថែមទាំងរក្សាទុកសំបុត្ររបស់បងស្រី សៀវ ដែលសរសេររាយការណ៍ពីបញ្ហារបស់គាត់ មិនឱ្យនរណាដឹងទៀតផង។ ខ្ញុំភា្ញក់ផ្អើលដោយបានឮរឿងនេះ។ ម៉េចបានជាបែបនេះទៅកើត? យ៉ាវ ឡាន ច្បាស់ជាខុសហើយ ប៉ុន្តែគាត់មិនទទួលយកអ្វីដែលបងស្រី សៀវ បាននិយាយឡើយ ហើយថែមទាំងជាន់ឈ្លីបងស្រី សៀវ និងគាបសង្កត់ចំពោះសំបុត្ររបស់គាត់ទៀតផង។ គាត់ពិតជាមិនមែនមនុស្សម្នាក់ដែលទទួលយកសេចក្ដីពិតឡើយ! ចំណុចនោះធ្វើឱ្យខ្ញុំបានគិតម្ដងទៀតថា ម៉េចបានជាគាត់មិនដែលនិយាយអំពីបទពិសោធន៍ និងការយល់ឃើញផ្ទាល់ខ្លួននៅពេលដែលគាត់ផ្ដល់ការប្រកបគ្នាអំពីព្រះបន្ទូលរបស់ព្រះជាម្ចាស់ ផ្ទុយទៅវិញ គាត់បានយកព្រះបន្ទូលរបស់ព្រះជាម្ចាស់ចេញពីបរិបទ ហើយបំភាន់បងប្អូនប្រុសស្រី។ គាត់ធ្វើផ្ទុយទាំងស្រុងពីគោលការណ៍នៃការប្រកបគ្នាអំពីព្រះបន្ទូលរបស់ព្រះជាម្ចាស់។ ខ្ញុំបានដឹងថាគាត់អាចមានបញ្ហាពិតមួយ ហើយថាខ្ញុំត្រូវតែរាយការណ៍ពីបញ្ហានេះទៅកាន់ថ្នាក់លើរបស់ពួកយើង ដើម្បីកុំឱ្យអូសបន្លាយកិច្ចការនៃដំណាក់របស់ព្រះជាម្ចាស់។ ប៉ុន្តែក្រោយមកខ្ញុំបានគិតថា៖ «ផ្អែកលើអ្វីដែលបងស្រី សៀវ បាននិយាយ យ៉ាវ ឡាន មានភាពជាមនុស្សមិនល្អទេ។ ពេលនេះគាត់ទទួលខុសត្រូវលើកិច្ចការរបស់ខ្ញុំ បើគាត់ដឹងថាខ្ញុំជាអ្នករាយការណ៍អំពីគាត់ នោះគាត់អាចគាបសង្កត់ខ្ញុំ និងបណ្ដេញខ្ញុំចេញពីភារកិច្ច»។ ខ្ញុំបានសម្រេចចិត្តទាំងដកដង្ហើមធំថា វាជារឿងល្អបំផុតដែលមិននិយាយអ្វីមួយ ប៉ុន្តែខ្ញុំក៏បានសម្រេចចិត្តរៀបចំឱ្យបងស្រី សៀវ បំពេញភារកិច្ចរបស់គាត់ជាអ្នកទទួលភ្ញៀវឡើងវិញដែរ។

តែមិននឹកស្មានសោះ ពីរបីថ្ងៃក្រោយមក បងស្រី ចេន ក៏បានរាយការណ៍ពីទង្វើអាក្រក់របស់ យ៉ាវ ឡាន ប្រាប់ខ្ញុំ។ គាត់បាននិយាយថា បងប្រុស វ៉ាង និងភរិយារបស់គាត់គឺជាអ្នកជឿថ្មី ហើយភ័យខ្លាចតិចតួចដែរដោយសារតែការចាប់ខ្លួន និងការធ្វើទុក្ខបុកម្នេញរបស់បក្សកុម្មុយនីស្ដចិន ដូច្នេះហើយពួកគេមិនហ៊ានទទួលភារកិច្ចជាអ្នកទទួលភ្ញៀវឡើយ។ យ៉ាវ ឡាន មិនត្រឹមតែមិនធ្វើការប្រកបគ្នាអំពីសេចក្ដីពិត ដើម្បីជួយពួកគេប៉ុណ្ណោះទេ គាត់ថែមទាំងស្ដីបន្ទោសពួកគេ និងបដិសេធមិនឱ្យនរណាម្នាក់ជួយគាំទ្រពួកគេទៀតផង។ ទីបំផុត បងប្រុស វ៉ាង និងភរិយារបស់គាត់ធ្លាក់ទៅក្នុងភាពអវិជ្ជមាន ហើយមិនចង់ចូលរួមការជួបជុំតទៅទៀតឡើយ។ នៅពេលដែលបងស្រី ចេន បានប្រាប់ យ៉ាវ ឡាន ថាធ្វើបែបនេះមិនមែនជាវិធីប្រព្រឹត្តចំពោះបងប្អូនប្រុសស្រី នោះគាត់មិនបានឆ្លុះបញ្ចាំងពីខ្លួនឯងទាល់តែសោះ ប៉ុន្តែបានប្រឌិតរឿងមួយចំនួនអំពីសុវត្ថិភាពរបស់បងស្រី ចេន ថាកំពុងតែទទួលរងគ្រោះថ្នាក់។ ក្រោយមកគាត់បានបំបែកបងស្រី ចេន ពីក្រុមជំនុំអស់បីបួនខែដោយមិនអនុញ្ញាតឱ្យគាត់ចូលរួមក្នុងជីវិតពួកជំនុំឡើយ។ ក៏មានបងស្រីម្នាក់ទៀតដែលកំពុងតែបំពេញភារកិច្ចស្រោចស្រពផងដែរ។ នៅក្នុងការជួបជុំ គាត់រួមបញ្ចូលព្រះបន្ទូលរបស់ព្រះជាម្ចាស់ក្នុងការប្រកបគ្នារបស់គាត់ ហើយបើកចិត្ត និងស្មោះត្រង់ទាំងស្រុងអំពីនិស្ស័យពុករលួយ ដែលគាត់បានបើកសម្ដែង។ យ៉ាវ ឡាន បានឆក់យកឱកាសនេះដើម្បីបណ្ដេញគាត់ពីភារកិច្ចរបស់គាត់។ ក្រោយមក យ៉ាវ ឡាន តម្លើងតំណែងកូនស្រីរបស់គាត់ឈ្មោះ សៀវមីន ឱ្យបំពេញភារកិច្ចស្រោចស្រព ហើយបានប្រាប់បងប្អូនប្រុសស្រីឱ្យបណ្ដុះបណ្ដាលកូនស្រីគាត់ឱ្យបានល្អដោយសារកូនស្រីគាត់នឹងទទួលកិច្ចការដ៏សំខាន់នៅក្នុងដំណាក់របស់ព្រះជាម្ចាស់នៅពេលអនាគត។ យ៉ាវ ឡាន ក៏បានតម្លើងតំណែងស្វាមីរបស់គាត់ជាអ្នកដឹកនាំក្រុមផងដែរ ដែលការពិតស្វាមីរបស់គាត់មិនមែនជាអ្នកជឿពិតឡើយ ហើយមិនអាចធ្វើការប្រកបគ្នាអំពីអ្វីមួយដែលមានគុណតម្លៃនៅក្នុងការជួបជុំឡើយ។ យ៉ាវ ឡាន បានប្រព្រឹត្តតាមអារម្មណ៍ និងអូសទាញស្វាមីរបស់គាត់មកក្នុងក្រុមជំនុំ បន្ទាប់មកតែងតាំងគាត់ជាអ្នកដឹកនាំក្រុម នេះគឺជាការបំពានដ៏ធ្ងន់ធ្ងរលើបញ្ញត្តិរដ្ឋបាល។ ហើយទង្វើអាក្រក់របស់គាត់មិនបញ្ឈប់ត្រឹមនោះឡើយ។ យ៉ាវ ឡាន និងកូនស្រីរបស់គាត់បានត្រួតត្រាលើក្រុមជំនុំដូចស្ដេចអ៊ីចឹង ដោយគាបសង្កត់ និងបញ្ជាបងប្អូនប្រុសស្រីតាមចិត្ត រហូតដល់គាត់ធ្វើឱ្យបងប្អូនប្រុសស្រីភ័យខ្លាច និងគ្មាននរណាម្នាក់ហ៊ានបញ្ចេញយោបល់ឡើយ។ ខណៈពេលដែលខ្ញុំបានស្ដាប់បងស្រី ចេន ខ្ញុំមានអារម្មណ៍ភ្ញាក់ផ្អើល និងឈឺចិត្ត។ នៅពេល យ៉ាវ ឡាន ប្រគល់កិច្ចការរបស់គាត់មកឱ្យខ្ញុំនៅពេលដំបូង ខ្ញុំមានអារម្មណ៍កោតសរសើរគាត់ នៅពេលដែលគាត់បាននិយាយថា រាល់កិច្ចការទាំងអស់កំពុងតែដំណើរការបានល្អ។ ប៉ុន្តែអ្វីដែលគាត់បាននិយាយទាំងអស់ គឺជាការភូតកុហក។ គាត់មិនត្រឹមតែដកស្រង់ព្រះបន្ទូលរបស់ព្រះជាម្ចាស់ចេញពីបរិបទក្នុងអំឡុងពេលប្រកបគ្នា ហើយបំភាន់បងប្អូនប្រុសស្រីមួយចំនួន ដោយការអធិប្បាយពីអក្ខរា និងគោលលទ្ធិប៉ុណ្ណោះទេ គាត់ថែមទាំងរីករាយនឹងព្រះពរនៃតួនាទីរបស់គាត់ ហើយរំលោភបំពានបងប្អូនប្រុសស្រីទៀតផង។ គាត់ថែមទាំងធ្វើខុសយ៉ាងធ្ងន់ធ្ងរដោយត្រួតត្រាក្រុមជំនុំយ៉ាងផ្ដាច់ការ គាបសង្កត់អ្នកដទៃតាមចិត្ត និងបណ្ដេញមនុស្សពីភារកិច្ចរបស់ពួកគេ។ គាត់បានតម្លើងតំណែង និងបណ្ដុះអ្នកដែលជិតស្និទ្ធនឹងគាត់ ហើយគាត់ជាប់ពាក់ព័ន្ធនឹងគ្រួសារនិយមទៀតផង។ ឥរិយាបថដ៏ធ្វេសប្រហែស និងសាហាវរបស់គាត់ ព្រមទាំងទង្វើអាក្រក់ជាច្រើនរបស់គាត់បានបង្ហាញថា គាត់គឺជាពួកទទឹងនឹងព្រះគ្រីស្ទក្បាលរឹង! ពេលនេះទំហំភារកិច្ចរបស់គាត់កាន់តែធំ ដូច្នេះបងប្អូនប្រុសស្រីកាន់តែច្រើនច្បាស់ជាគ្រោះថ្នាក់។ ខ្ញុំបានដឹងថា ខ្ញុំត្រូវតែរាយការណ៍អំពីគាត់ទៅថ្នាក់លើ ឱ្យបានឆាប់តាមតែខ្ញុំអាចធ្វើបាន ហើយប្រកាន់ខ្ជាប់កិច្ចការរបស់ក្រុមជំនុំ។ ទោះបីជាយ៉ាងណាក៏ដោយ នៅពេលដែលខ្ញុំចាប់ផ្ដើមគិតអំពីការរាយការណ៍អំពីគាត់ នោះខ្ញុំចាប់ផ្ដើមបារម្ភថា៖ «យ៉ាវ ឡាន ទទួលខុសត្រូវចំពោះកិច្ចការរបស់ខ្ញុំ។ បើគាត់ដឹងថាខ្ញុំបានរាយការណ៍ពីគាត់ នោះខ្ញុំដឹងថាគាត់នឹងប្រព្រឹត្តបែបណា គឺគាត់អាចនឹងបណ្ដេញខ្ញុំចេញពីតួនាទីជាអ្នកដឹកនាំក្រុមជំនុំ ហើយបញ្ជូនខ្ញុំទៅផ្ទះវិញ។ គាត់ថែមទាំងអាចរកលេសមួយចំនួនដើម្បីគាបសង្កត់ និងដាក់ទោសខ្ញុំទៀតផង។ ជីវិតរបស់ខ្ញុំអាចលំបាក។ ចុះបើទីបញ្ចប់ខ្ញុំត្រូវបានបណ្ដេញចេញពីក្រុមជំនុំនោះ? នោះមាគ៌ានៃសេចក្ដីជំនឿរបស់ខ្ញុំលើព្រះជាម្ចាស់នឹងចប់ហើយ។ ខ្ញុំត្រូវតែពិតប្រាកដ។ ខ្ញុំនឹងដោះស្រាយកិច្ចការរបស់ក្រុមជំនុំឱ្យរួចរាល់សិន ហើយចាំមើល។ ដូច្នេះហើយ ដើម្បីការពារខ្លួនឯង ខ្ញុំបានសម្រេចចិត្តមិនរាយការណ៍ និងលាតត្រដាងពីគាត់ឡើយ។ ប៉ុន្តែនៅក្នុងការជួបជុំបន្ទាប់ ខ្ញុំបានឃើញទឹកមុខរបស់បងប្អូនប្រុសស្រីដូចការរំពឹងទុកអ៊ីចឹង ខ្ញុំមានអារម្មណ៍ពិបាកចិត្ត និងសោកស្ដាយ។ ជាងនេះទៅទៀត នៅពេលដែលខ្ញុំបានឮពួកគេនិយាយអំពីវិធីដែល សៀវមីន ចុះឡើងនៅក្នុងក្រុមជំនុំ លើកតម្កើងសមត្ថភាពរបស់ យ៉ាវ ឡាន ក្នុងការធ្វើការប្រកបគ្នាអំពីសេចក្ដីពិត ហើយថា សៀវមីន បានរឹតត្បិត និងបង្រៀនបងប្អូនប្រុសស្រីតាមរបៀបសម្ញែងឫក នោះខ្ញុំកាន់តែខឹង។ ខ្ញុំបានគិតក្នុងចិត្តថា «ខ្ញុំត្រូវតែរាយការណ៍អំពីអំពើអាក្រក់របស់ យ៉ាវ ឡាន និង សៀវមីន ទៅថ្នាក់លើ។ ខ្ញុំមិនអាចអនុញ្ញាតឱ្យពួកគេធ្វើសកម្មភាពយ៉ាងអាក្រក់ និងគាបសង្កត់បងប្អូនប្រុសស្រីតាមតែចិត្តទេ»។ ដូច្នេះខ្ញុំបានសរសេរគ្រប់យ៉ាងដែលបងប្អូនប្រុសស្រីបានប្រាប់ខ្ញុំអំពី យ៉ាវ ឡាន និងសៀវមីន។ បន្ទាប់ពីការជួបជុំ ខ្ញុំមានអារម្មណ៍ប្រទាញប្រទង់ម្ដងទៀត៖ តើ យ៉ាវ ឡាន នឹងដាក់ទោសខ្ញុំដូចម្ដេចបើគាត់ដឹង? ប៉ុន្តែ តើខ្ញុំមិនកំពុងតែប្រព្រឹត្តអាក្រក់ទេឬ បើខ្ញុំមិនជ្រើសរើសដើម្បីការពារខ្លួនឯង និងមិនលាតត្រដាងពីអ្នកទាំងពីរនោះ? ខ្ញុំមិនដឹងជ្រើសរើសមួយណាទេ ហើយខ្ញុំមានអារម្មណ៍ដូចជាប់ចំណងដែលតឹងស្ទើរតែដកដង្ហើមមិនកើតអ៊ីចឹង។ ខ្ញុំបានលុតជង្គង់ និងបានអធិស្ឋានទៅព្រះជាម្ចាស់ទាំងទឹកភ្នែក ដោយនិយាយថា «ព្រះជាម្ចាស់អើយ ទូលបង្គំចង់រាយការណ៍អំពី យ៉ាវ ឡាន និងកូនស្រីរបស់គាត់ទៅអ្នកដឹកនាំរបស់ទូលបង្គំ ប៉ុន្តែទូលបង្គំខ្លាចពួកគេសងសឹកទូលបង្គំ។ ឱព្រះជាម្ចាស់អើយ សូមទ្រង់ដឹកនាំទូលបង្គំ ដើម្បីរួចចេញពីការគាបសង្កត់នៃកម្លាំងរបស់ភាពងងឹតផង ហើយដើម្បីឱ្យទូលបង្គំអនុវត្តសេចក្ដីពិត និងប្រកាន់ខ្ជាប់កិច្ចការរបស់ក្រុមជំនុំ»។

បន្ទាប់ពីការអធិស្ឋាន ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារនូវទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបានបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចប្រតិបត្តិសេចក្ដីពិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចប្រតិបត្តិសេចក្ដីពិតបានដោយខ្ជាប់ខ្ជួនដែរឬទេ? តើអ្នករឹងមាំគ្រប់គ្រាន់ដើម្បីតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងបង្ហាញពីសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឲ្យបំណងព្រះហឫទ័យរបស់ខ្ញុំ ចាក់បំពេញទៅក្នុងខ្លួនឯងបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ជាងគេបំផុតនេះហើយឬនៅ? តើអ្នកជាមនុស្សម្នាក់ដែលធ្វើតាមព្រះហឫទ័យរបស់ខ្ញុំមែនទេ? ចូរសួរខ្លួនឯងនូវសំណួរទាំងអស់នេះ ហើយគិតអំពីសំណួរទាំងនេះឲ្យបានញឹកញាប់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំមានអារម្មណ៍អាម៉ាស់ចំពោះខ្លួនឯងនៅពេលដែលខ្ញុំបានអានការបើកសម្ដែងនេះនៅក្នុងព្រះបន្ទូលរបស់ព្រះជាម្ចាស់។ ខ្ញុំបានជឿលើព្រះជាម្ចាស់ ប៉ុន្តែព្រះជាម្ចាស់គ្មានទីកន្លែងនៅក្នុងចិត្តរបស់ខ្ញុំឡើយ។ ខ្ញុំមិនបានយកចិត្តទុកដាក់ចំពោះបញ្ជាបេសកកម្មរបស់ព្រះជាម្ចាស់ឡើយ ហើយគ្រប់យ៉ាងដែលខ្ញុំបានគិតចំពោះមុខនៃបញ្ហា គឺជាផលប្រយោជន៍ផ្ទាល់ខ្លួនរបស់ខ្ញុំ។ ខ្ញុំមិនបានការពារកិច្ចការនៃដំណាក់របស់ព្រះជាម្ចាស់ទាល់តែសោះ។ ខ្ញុំបានរកឃើញយ៉ាងច្បាស់ថា យ៉ាវ ឡាន កំពុងពន្យល់ព្រះបន្ទូលរបស់ព្រះជាម្ចាស់ដោយដកស្រង់ព្រះបន្ទូលទាំងនោះចេញពីបរិបទ ថាគាត់កំពុងត្រួតត្រានៅក្នុងក្រុមជំនុំ ហើយថាគាត់កំពុងដាក់ទោស និងគាបសង្កត់បងប្អូនប្រុសស្រី។ ដើម្បីតម្លើងតំណែងដល់អស់អ្នកដែលជិតស្និទ្ធបំផុតជាមួយគាត់ និងបង្រួបបង្រួមកម្លាំងរបស់គាត់ គាត់បានបណ្ដេញមនុស្សចេញពីភារកិច្ចរបស់ពួកគេតាមអំពើចិត្ត ដែលកំពុងតែរំខាន និងជ្រៀតជ្រែកជីវិតរបស់ក្រុមជំនុំយ៉ាងធ្ងន់ធ្ងរ ហើយបង្ខិតបង្ខំ និងបង្កគ្រោះថ្នាក់ដល់បងប្អូនប្រុសស្រី។ ជាពិសេស ពេលនេះ ដោយសារតែទំហំកិច្ចការរបស់គាត់កើនឡើង នោះគាត់ស្ថិតនៅក្នុងតួនាទីដែលបង្កគ្រោះថ្នាក់កាន់តែច្រើនដល់បងប្អូនប្រុសស្រី។ ប៉ុន្តែខ្ញុំភ័យខ្លាចចំពោះឋានៈ និងឥទ្ធិពលរបស់ យ៉ាវ ឡាន ខ្លាចត្រូវបានគាត់គាបសង្កត់ និងបណ្ដេញចេញ ខ្លាចបាត់បង់តួនាទី និងជោគជ័យនាពេលអនាគតផ្ទាល់ខ្លួន ហើយខ្លាចគាត់ និងកូនស្រីគាត់សងសឹកខ្ញុំ និងបង្កគ្រោះថ្នាក់ដល់ខ្ញុំ ដូច្នេះខ្ញុំមិនហ៊ានប្រកាន់ខ្ជាប់គោលការណ៍ និងលាតត្រដាង ព្រមទាំងរាយការណ៍ពីពួកគេឡើយ។ ដូច្នេះហើយខ្ញុំបានឈរមើលនឹងភ្នែកនូវអ្វីដែលពួកទទឹងនឹងព្រះគ្រីស្ទ និងមនុស្សអាក្រក់ធ្វើតាមអំពើចិត្តនៅក្នុងក្រុមជំនុំ។ បងប្អូនត្រូវបានគាបសង្កត់ ហើយជីវិតរបស់ពួកគេត្រូវបានបំផ្លាញ ប៉ុន្តែខ្ញុំនៅតែមិនហ៊ានក្រោកឈរ និងលាតត្រដាងពីសាតាំង។ ខ្ញុំអីក៏គួរឱ្យស្អប់ អាត្មានិយម និងថោកទាបម៉្លេះ! ក្រោយមកខ្ញុំបានអានព្រះបន្ទូលរបស់ព្រះជាម្ចាស់ ដែលថ្លែងថា៖ «មនុស្សជាតិត្រូវបានធ្វើឱ្យពុករលួយយ៉ាងសម្បើមពីសំណាក់សាតាំង។ ភាពពិសពុលរបស់សាតាំងត្រូវបានបង្ហូរចេញមកតាមរយៈឈាមនៃបុគ្គលគ្រប់គ្នា ដែលយើងអាចមើលឃើញថា ធម្មជាតិរបស់គេ គឺពុករលួយ អាក្រក់ ហើយប្រតិកម្មនិយម និងត្រូវបានបំពេញ និងបំពុលដោយទស្សនវិជ្ជារបស់សាតាំង គឺជាធម្មជាតិដែលក្បត់នឹងព្រះជាម្ចាស់ទាំងស្រុង។ នេះហើយជាមូលហេតុដែលមនុស្សបដិសេដ ហើយប្រឆាំងទាស់នឹងព្រះជាម្ចាស់ទៅវិញ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ចំពោះអ្វីដែលជាថ្នាំពុលរបស់សាតាំង គឺព្រះបន្ទូលអាចសម្ដែងចេញឲ្យឃើញយ៉ាងពេញលេញ។ ឧទាហរណ៍ ប្រសិនបើអ្នកសួរមនុស្សដែលធ្វើការអាក្រក់ថា ហេតុអ្វីបានជាពួកគេប្រព្រឹត្តការអាក្រក់ នោះពួកគេនឹងឆ្លើយថា 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ ឃ្លាមួយនេះសម្ដែងចេញនូវឫសគល់នៃបញ្ហា។ តក្កសាស្ដរបស់សាតាំងបានក្លាយជាជីវិតរបស់មនុស្ស។ ពួកគេប្រហែលជាធ្វើការទាំងនេះដើម្បីគោលបំណងនេះ ឬក៏គោលបំណងនោះ ប៉ុន្ដែពួកគេគ្រាន់តែធ្វើវាសម្រាប់ខ្លួនឯងប៉ុណ្ណោះ។ មនុស្សគ្រប់គ្នាគិតថា ដោយសារមនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នោះមនុស្សគួរតែរស់នៅដើម្បីជាប្រយោជន៍ខ្លួនឯង និងធ្វើអ្វីៗតាមអំណាចរបស់ពួកគេ ដើម្បីរក្សាតួនាទីមួយដែលល្អ សម្រាប់ជាប្រយោជន៍ដល់អាហារ និងសម្លៀកបំពាក់ស្អាតៗ។ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់' នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីរបស់សាតាំងទាំងអស់នេះគឺជាថ្នាំពុលយ៉ាងច្បាស់របស់សាតាំង ហើយនៅពេលដែលមនុស្សយកវាចូលទៅក្នុងខ្លួន នោះវាក៏ក្លាយជាធម្មជាតិរបស់ពួកគេ។ ធម្មជាតិរបស់សាតាំងត្រូវបានមើលឃើញតាមរយៈពាក្យសម្ដីទាំងនេះ ព្រោះវាតំណាងឲ្យសាតាំងទាំងស្រុង។ ថ្នាំពុលនេះក្លាយជាជីវិតរបស់មនុស្ស ក៏ដូចជាមូលដ្ឋានគ្រឹះនៃអត្ថិភាពរបស់ពួកគេ ហើយមនុស្សដែលពុករលួយត្រូវបានត្រួតត្រាដោយថ្នាំពុលនេះយ៉ាងជាប់លាប់អស់រយៈពេលរាប់ពាន់ឆ្នាំ» («របៀបដើរតាមមាគ៌ារបស់ពេត្រុស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា ខ្ញុំត្រូវបានសាតាំងធ្វើឱ្យពុករលួយ និងជាន់ឈ្លី ហើយថាឆ្អឹង និងឈាមតែមួយរបស់ខ្ញុំត្រូវបានធ្វើឱ្យជ្រួតជ្រាប និងលាយឡំដោយថ្នាំពុល ទស្សនវិជ្ជា និងក្រមបែបសាតាំង រហូតដល់ខ្លួនឯងកាន់តែអាក្រក់ និងអាត្មានិយម។ ខ្ញុំកំពុងរស់នៅដោយថ្នាំពុលបែបសាតាំងនៃ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» «នៅពេលអ្នកដឹងថាមានអ្វីមិនស្រួល យកល្អកុំនិយាយច្រើនពេក» និង «មនុស្សដែលយល់ដឹងពីស្ថានការ គឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា»។ គំនិតរបស់ខ្ញុំទាំងអស់ច្របូកច្របល់ ហើយខ្ញុំមានគុណតម្លៃ និងទស្សនទានដ៏អាក្រក់ស្ដីពីជីវិត។ ខ្ញុំបានចាត់ទុកផលប្រយោជន៍ផ្ទាល់ខ្លួន ជោគជ័យនាពេលអនាគតរបស់ខ្ញុំ និងជោគវាសនារបស់ខ្ញុំសំខាន់ជាងអ្វីៗទាំងអស់។ ដោយបានឃើញ យ៉ាវ ឡាន និងបក្សពួកនៃកម្លាំងពួកទទឹងនឹងព្រះគ្រីស្ទដ៏អាក្រក់របស់គាត់កំពុងតែបង្កគ្រោះថ្នាក់ដល់បងប្អូនប្រុសស្រីនៅក្នុងក្រុមជំនុំ ខ្ញុំបានដឹងថា ខ្ញុំត្រូវតែលាតត្រដាង និងរាយការណ៍អំពីពួកគេ។ ប៉ុន្តែដោយសារតែខ្ញុំខ្លាចត្រូវបានគេគាបសង្កត់ និងខ្លាចបាត់បង់តួនាទី ព្រមទាំងជោគជ័យនាពេលអានាគតរបស់ខ្ញុំ នោះខ្ញុំមិនហ៊ានធ្វើទេ មិនថាខ្ញុំបានតស៊ូច្រើនប៉ុនណាឡើយ។ ដូច្នេះហើយខ្ញុំបានអនុញ្ញាតឱ្យពួកទទឹងនឹងព្រះគ្រីស្ទរំខានក្រុមជំនុំ ហើយខ្ញុំប្រព្រឹត្តយ៉ាងខ្លបខ្លាចហួសប្រមាណ ដោយមិនហ៊ាននិយាយពាក្យត្រង់មួយម៉ាត់ឡើយ។ ខ្ញុំបានដឹងថា ខ្ញុំត្រូវបានចងយ៉ាងតឹង និងជាប់ច្រវាក់ ដោយថ្នាំពុលរបស់សាតាំង ទើបធ្វើឱ្យខ្ញុំក្លាយជាអ្នកចូលដៃរបស់វា ជាកញ្ជះរបស់វា។ នេះគឺជារឿងគួរឱ្យស្អប់សម្រាប់ព្រះជាម្ចាស់ ហើយខ្ញុំគ្មានតម្លៃនឹងរស់នៅចំពោះព្រះភ័ក្ត្ររបស់ទ្រង់ឡើយ។ ខ្ញុំបានរីករាយនឹងកិច្ចការ និងការដឹកនាំរបស់ព្រះជាម្ចាស់ជាច្រើនឆ្នាំ ហើយទ្រង់បានលើកខ្ញុំឡើងទើបខ្ញុំអាចបំពេញតួនាទីរបស់ខ្ញុំក្នុងនាមជាអ្នកដឹកនាំក្រុមជំនុំ។ ទោះបីជាយ៉ាងណា ខ្ញុំមិនចេះស្រឡាញ់វា ហើយមិនគិតពីវិធីមើលថែបងប្អូនប្រុសស្រី ឬប្រកាន់ខ្ជាប់កិច្ចការនៃដំណាក់របស់ព្រះជាម្ចាស់ទេ។ ខ្ញុំបានរស់នៅដោយចាប់អារម្មណ៍តែបំណងចិត្តអាត្មានិយមផ្ទាល់ខ្លួន ដោយគ្មានកិត្តិយស និងសេចក្ដីថ្លៃថ្នូរបន្តិចឡើយ។ ខ្ញុំមិនអាចបំពេញតាមទំនុកចិត្តដែលបងប្អូនប្រុសស្រីមានចំពោះខ្ញុំ ហើយជាងនេះទៅទៀត ខ្ញុំមិនអាចបំពេញតាមបញ្ជាបេសកកម្មដែលព្រះជាម្ចាស់បានប្រទានដល់ខ្ញុំឡើយ។ នៅពេលគិតដល់ចំណុចនេះ ខ្ញុំស្អប់ខ្លួនឯងដែលអាត្មានិយម និងគួរឱ្យស្អប់ខ្លាំង ហើយខ្ញុំបានអធិស្ឋានទៅព្រះជាម្ចាស់ ដោយសុខចិត្តប្រែចិត្ត។ ខ្ញុំបានសុំឱ្យព្រះជាម្ចាស់ប្រទានកម្លាំងដល់ខ្ញុំ និងដឹកនាំខ្ញុំឱ្យផ្ដាច់ចេញពីឥទ្ធិពលដ៏ខ្មៅងងឹតទាំងនេះ និងអាចអនុវត្តសេចក្ដីពិតបាន។

សូមសិរីល្អទាំងអស់មានចំពោះព្រះដ៏មានគ្រប់ព្រះចេស្ដា! អាម៉ែន!

លេខយោង៖

ក. អត្ថបទដើមសរសេរថា «វាជានិមិត្តរូបនៃកង្វះសមត្ថភាព»។

ខ. អត្ថបទដើមសរសេរថា «ក៏ជានិមិត្តរូបនៃការដែលមិនអាចត្រូវគេបំពាន (និងមិនប្រណីចំពោះការដែលត្រូវគេបំពាន)»។


៦០. ព្រះជាម្ចាស់សុចរិតណាស់

នៅខែកញ្ញា ឆ្នាំ ២០១២ ខ្ញុំទទួលខុសត្រូវកិច្ចការក្រុមជំនុំ ពេលដែលខ្ញុំបានជួបអ្នកដឹកនាំខ្ញុំឈ្មោះ យ៉ាន ស៊ូ។ ខ្ញុំបានរកឃើញថា គាត់បានស្នើឱ្យបងប្អូនប្រុសស្រីអធិប្បាយដំណឹងល្អពីផ្ទះមួយទៅផ្ទះមួយ។ នេះគឺជាការបំពានគោលការណ៍យ៉ាងធ្ងន់ធ្ងរ។ ដូច្នេះ ដៃគូរការងាររបស់ខ្ញុំ និងខ្ញុំបានប្រាប់គាត់ថា «ពួកយើងត្រូវតែប្រកាន់ខ្ជាប់គោលការណ៍នៃដំណាក់របស់ព្រះជាម្ចាស់ នៅពេលផ្សាយដំណឹងល្អ។ អ្វីដែលបងស្រីកំពុងធ្វើនៅពេលនេះ គឺផ្ទុយពីគោលការណ៍ ហើយបើអ្នកមិនជឿ ឬមនុស្សអាក្រក់មកនៅក្នុងក្រុមជំនុំ នោះនឹងរំខានដល់កិច្ចការនៃដំណាក់របស់ព្រះជាម្ចាស់។ យ៉ាងណា វាជារឿងគ្រោះថ្នាក់ ក្នុងការអធិប្បាយដំណឹងល្អបែបហ្នឹង។ បើមានគេប្រាប់ប៉ូលិស នោះបងស្រីនឹងបោះបងប្អូនប្រុសស្រីរបស់ពួកយើងឱ្យតោហើយ»។ គាត់មិនត្រឹមតែមិនយកចិត្តទុកដាក់ទេ ថែមទាំងចោទប្រកាន់យើង ពីការក្លាយជាអ្នកប្រកាន់ខ្ជាប់នឹងច្បាប់វិន័យទៀតផង។ បន្ទាប់មក នៅក្នុងការជួបជុំ គាត់តែងតែស្ដីបន្ទោសខ្ញុំ និងដៃគូធ្វើកិច្ចការរបស់ខ្ញុំ ដោយនិយាយថា ពួកយើងកំពុងរំខានកិច្ចការដំណឹងល្អនៃដំណាក់ព្រះជាម្ចាស់។ ពួកយើងទាំងពីរពិតជាទើសទាល់ដោយសារគាត់មែន។ នៅខែធ្នូ ឆ្នាំនោះ សមាជិកតំបន់របស់ពួកយើងបានចេញទៅអធិប្បាយដំណឹងល្អ ដូចដែល យ៉ាន ស៊ូ បានប្រាប់ពួកគេឱ្យធ្វើ ហើយមនុស្សជាង ១០០ នាក់ត្រូវបានចាប់ខ្លួន។ នេះគឺជាការប៉ះទង្គិចយ៉ាងខ្លាំងចំពោះកិច្ចការនៃដំណាក់របស់ព្រះជាម្ចាស់ ប៉ុន្តែ យ៉ាន ស៊ូ ពិតជាមិនប្រែចិត្តមែន។ ខ្ញុំមិនដែលឃើញគាត់វែកញែក ឬឆ្លុះបញ្ចាំងស៊ីជម្រៅម្ដងណាឡើយ ពីភាពក្រអឺតក្រទម ឬភាពធ្វេសប្រហែសរបស់គាត់។ ត្រឹមខែវិច្ឆិកា ឆ្នាំ ២០១៣ ខ្ញុំទទួលបន្ទុកក្នុងការផលិតវីដេអូរបស់ក្រុមជំនុំ។ ខ្ញុំកត់សម្គាល់ថា គាត់នៅតែធ្វើអ្វីក៏ដោយដែលគាត់ចង់ធ្វើយ៉ាងក្រអឺតក្រទម។ គាត់នឹងស្ដីបន្ទោស និងថ្កោលទោសនរណាម្នាក់ ដែលបានសម្ដែងចេញនូវទស្សនៈផ្សេងពីគាត់។ គាត់ពន្យារពេលវីដេអូដែលបងប្អូនប្រុសស្រីបានដាក់ឱ្យគាត់ពិនិត្យម្ដងហើយម្ដងទៀត មានន័យថាពួកគេមិនអាចទទួលបានការណែនាំ ឬជំនួយពីដំណាក់របស់ព្រះជាម្ចាស់ទាន់ពេលឡើយ។ ខ្ញុំចង្អុលបង្ហាញគាត់នូវរឿងរ៉ាវមួយចំនួន ដែលគាត់ខ្វះខាតក្នុងរបៀបដែលគាត់បានបំពេញភារកិច្ចរបស់ខ្លួន ហើយផ្ដល់មតិយោបល់មួយចំនួន ប៉ុន្តែគាត់គ្រាន់តែបន្តធ្វើដូចមុនដដែល។ គាត់មិនស្ដាប់ ហើយនិយាយថា ខ្ញុំជាមនុស្សដែលក្រអឺតក្រទម។ នៅក្នុងខែឧសភា ឆ្នាំ ២០១៤ គាត់ឱ្យគេបណ្ដេញខ្ញុំចោល ហើយបញ្ជូនខ្ញុំត្រឡប់ទៅផ្ទះវិញ។ បន្ទាប់ពីខ្ញុំទៅដល់ផ្ទះ ខ្ញុំស្រាប់តែបានអាន គោលការណ៍មួយចំនួនអំពីការញែករវាងពួកទទឹងនឹងព្រះគ្រីស្ទ និងអ្នកដឹកនាំក្លែងក្លាយ។ បើប្រៀបធៀបឥរិយាបថជាបន្តបន្ទាប់របស់ យ៉ាន ស៊ូ ជាមួយពួកគេ ទីបំផុត ខ្ញុំបានដឹងថា គាត់ពិតជាក្រអឺតក្រទម និងអាក្រក់ណាស់។ គាត់តែងតែឃោរឃៅ និងផ្ដាច់ការនៅក្នុងភារកិច្ចរបស់គាត់។ គាត់មិនបានទទួលយកសេចក្ដីពិត ឬការផ្ដល់យោបល់ពីបងប្អូនប្រុសស្រីទេ ផ្ទុយទៅវិញ គាត់បានគាបសង្កត់ និងថ្កោលទោសមនុស្ស។ តើឥរិយាបថរបស់គាត់ មិនបង្ហាញថា គាត់ជាពួកទទឹងនឹងព្រះគ្រីស្ទ ដែលស្អប់សេចក្ដីពិតទេឬ? ដោយឃើញឥរិយាបថរបស់គាត់បែបនេះ នោះខ្ញុំមានអារម្មណ៍រន្ធត់។ អស់រយៈពេលពីរឆ្នាំ ដែលពួកយើងបានធ្វើកិច្ចការជាមួយគ្នា ខ្ញុំបានឃើញឥរិយាបថ និងវិធីរបស់គាត់ ប៉ុន្តែខ្ញុំគ្រាន់តែចាត់ទុកការទាំងនោះ ជាការសម្ដែងចេញនៃសេចក្ដីពុករលួយ។ ខ្ញុំមិនដែលប្រើព្រះបន្ទូលរបស់ព្រះជាម្ចាស់ ដើម្បីញែកធម្មជាតិ សារជាតិរបស់គាត់ ឬផ្លូវដែលគាត់កំពុងដើរតាមឡើយ។ ដូច្នេះ ពេលណាក៏ដោយដែលខ្ញុំនៅជិតគាត់ ខ្ញុំគ្រាន់តែត្រូវអត់ទ្រាំ និងអត់ធ្មត់ប៉ុណ្ណោះ ដែលទីបំផុត អូសបន្លាយ និងប៉ះពាល់កិច្ចការនៃដំណាក់របស់ព្រះជាម្ចាស់។ ខ្ញុំបានគិតថា «បើ យ៉ាន ស៊ូ បន្តជាអ្នកដឹកនាំក្រុមជំនុំទៀត នោះគាត់នឹងរំខានកិច្ចការនៃដំណាក់របស់ព្រះជាម្ចាស់កាន់តែច្រើន»។ ខ្ញុំសម្រេចចិត្តរាយការណ៍ពីបញ្ហាគាត់ទៅដំណាក់របស់ព្រះជាម្ចាស់។ ខ្ញុំបានអធិស្ឋាន ហើយសរសេរសំបុត្រមួយច្បាប់ រាយការណ៍ពីគាត់។ នៅទីបញ្ចប់នៃសំបុត្រនោះ ខ្ញុំបានបន្ថែមរឿងមួយចុងក្រោយ។ ខ្ញុំបានដឹងនៅពេលនោះថា មានវីដេអូមួយដែលមានបញ្ហាមួយចំនួន ដូច្នេះខ្ញុំបានស្នើដំណាក់របស់ព្រះជាម្ចាស់ ដើម្បីពិនិត្យបញ្ហា និងកែសម្រួលវាឡើងវិញ។

គ្រាន់តែខ្ញុំរៀបនឹងផ្ញើសំបុត្រទាំងមូលចេញ នោះខ្ញុំបានចាប់ផ្ដើមរារែក។ ខ្ញុំបានគិតថា «ពីមុនខ្ញុំបានផ្ដល់មតិយោបល់ដល់គាត់ ហើយបានលើកឡើងពីបញ្ហានៅក្នុងភារកិច្ចរបស់គាត់ ប៉ុន្តែវាមិនបានផលល្អទេ ហើយគាត់បានបញ្ជូនខ្ញុំទៅផ្ទះទៀតផង។ ពេលនេះ ខ្ញុំមិនអាចបំពេញភារកិច្ចរបស់ខ្ញុំទៀតឡើយ។ បើខ្ញុំផ្ញើសំបុត្រនេះ ដើម្បីរាយការណ៍ពីបញ្ហារបស់គាត់ ហើយចៃដន្យ គាត់អានសំបុត្រនោះ នោះគាត់នឹងចោទប្រកាន់ខ្ញុំ ពីបទវាយប្រហារអ្នកដឹកនាំ និងអ្នកធ្វើការ ដូច្នេះ តើខ្ញុំនឹងទៅទីណា? ខ្ញុំគួរតែបំភ្លេចវាចោលទៅ។ ដោយសារខ្ញុំបានចេញពីក្រុមជំនុំហើយ ខ្ញុំក៏មិនអាចបង្កឱ្យមានរឿងដែរ»។ ប៉ុន្តែក្រោយមក ខ្ញុំបានគិតថា៖ «ថ្ងៃនេះ ព្រះជាម្ចាស់បានដឹកនាំខ្ញុំឱ្យឃើញថា យ៉ាន ស៊ូ ដើរលើផ្លូវរបស់ពួកទទឹងនឹងព្រះគ្រីស្ទ។ បើខ្ញុំមិនរាយការណ៍ពីរឿងនេះ នោះកិច្ចការនៃដំណាក់របស់ព្រះជាម្ចាស់ និងបងប្អូនប្រុសស្រីឯណោះទេដែលនឹងរងគ្រោះ។ តើខ្ញុំមិនក្លាយជាជំនួយការរបស់សាតាំង និងជាមនុស្សអាក្រក់ទេឬ?» ខ្ញុំពិតជាមានអារម្មណ៍ច្របូកច្របល់ ដោយម្ខាងជាប្រយោជន៍នៃដំណាក់របស់ព្រះជាម្ចាស់ និងជាប្រយោជន៍របស់បងប្អូនប្រុសស្រី ហើយម្ខាងទៀតជាអនាគតផ្ទាល់ខ្លួនរបស់ខ្ញុំ។ ខ្ញុំពិតជាមិនដឹងធ្វើអ្វីទេ។ ពីរបីថ្ងៃនោះ ខ្ញុំតែងតែចូលមកចំពោះព្រះជាម្ចាស់ដើម្បីអធិស្ឋាន ដោយសុំឱ្យទ្រង់ដឹកនាំខ្ញុំទៅក្នុងមាគ៌ាដ៏ត្រឹមត្រូវ។ ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់៖ «អ្នកត្រូវតែមានការជំរុញចិត្ត និងចិត្តក្លាហាន ដើម្បីឲ្យព្រះអង្គប្រោសអ្នកឲ្យបានគ្រប់លក្ខណ៍ ហើយមិនគួរគិតថា ខ្លួនអ្នកគ្មានសមត្ថភាពគ្រប់ពេលនោះឡើយ។ តើសេចក្តីពិតមានការបែងចែកបក្សពួកដែរឬ? តើសេចក្តីពិតមានចេតនាប្រឆាំងនឹងមនុស្សឬ? ប្រសិនបើអ្នកបន្តស្វែងរកសេចក្តីពិត តើវាអាចជះឥទ្ធិពលលើអ្នកដែរឬទេ? ប្រសិនបើអ្នកឈរមាំនៅក្នុងសេចក្តីយុត្តិធម៌ តើវានឹងផ្ដួលអ្នកឲ្យដួលដែរឬ? ប្រសិនបើការជំរុញចិត្តរបស់អ្នក គឺជាការបន្តស្វែងរកជីវិតយ៉ាងពិតប្រាកដ តើជីវិតអាចគេចចេញពីអ្នកបានដែរឬ? ប្រសិនបើអ្នកគ្មានសេចក្តីពិតទេ នោះវាមិនមែនដោយសារតែសេចក្តីពិតព្រងើយកន្ដើយចំពោះអ្នកឡើយ ប៉ុន្តែ ដោយសារតែអ្នកគេចចេញពីសេចក្តីពិតវិញទេ។ ប្រសិនបើអ្នកមិនអាចឈរមាំនឹងសេចក្តីយុត្តិធម៌ នោះមិនមែនដោយសារតែសេចក្តីយុត្តិធម៌មានអ្វីមួយខុសនោះឡើយ ប៉ុន្តែ ដោយសារតែអ្នកជឿថា វាមានបញ្ហាណាមួយខុសពីការពិត។ ប្រសិនបើអ្នកមិនទទួលបានជីវិត ក្រោយពេលបន្តស្វែងរកជីវិតអស់រយៈពេលជាច្រើនឆ្នាំហើយ នោះមិនមែនដោយសារតែជីវិតគ្មានមនសិការគិតចំពោះអ្នកឡើយ ប៉ុន្តែ ដោយសារតែអ្នកគ្មានមនសិការគិតចំពោះជីវិត ហើយបានបែរចេញពីជីវិតវិញទេ។ ប្រសិនបើអ្នករស់នៅក្នុងពន្លឺ ហើយគ្មានសមត្ថភាពទទួលបានពន្លឺ នោះមិនមែនដោយសារតែពន្លឺគ្មានសមត្ថភាពបំភ្លឺអ្នកឡើយ ប៉ុន្តែ ដោយសារតែអ្នកមិនបានយកចិត្តទុកដាក់ចំពោះអត្ថិភាពនៃពន្លឺ ដូច្នេះ ពន្លឺក៏បានចាកចេញពីអ្នកស្ងាត់ៗ។ ប្រសិនបើអ្នកមិនបន្តស្វែងរកទេ ដូច្នេះ គឺអាចនិយាយបានថា អ្នកដូចជាសំរាមដែលគ្មានតម្លៃ គ្មានចិត្តក្លាហាននៅក្នុងជីវិត និងគ្មានស្មារតី ដើម្បីប្រឆាំងទល់នឹងកម្លាំងនៃសេចក្ដីងងឹតឡើយ។ អ្នកជាមនុស្សទន់ខ្សោយពេកហើយ! អ្នកមិនអាចរត់គេចចេញពីពួកបរិវាររបស់អារក្សសាតាំងដែលឡោមព័ទ្ធអ្នក ហើយអ្នកសុខចិត្តរស់នៅជីវិតបែបសុខសុវត្ថិភាព ហើយស្លាប់ទៅក្នុងភាពល្ងីល្ងើបែបនេះ។ អ្វីដែលអ្នកគួរតែសម្រេច គឺជាការបន្តស្វែងរករបស់អ្នកនូវការឲ្យព្រះអង្គយកឈ្នះ ព្រោះថានេះគឺជាភារកិច្ចរបស់អ្នក។ ប្រសិនបើអ្នកស្កប់ចិត្តនឹងការឲ្យព្រះអង្គយកឈ្នះ នោះវាដូចជាអ្នកបណ្ដេញអត្ថិភាពនៃពន្លឺអ៊ីចឹង។ អ្នកត្រូវតែរងទុក្ខលំបាកដើម្បីសេចក្តីពិត អ្នកត្រូវតែថ្វាយខ្លួនអ្នកដល់សេចក្តីពិត អ្នកត្រូវតែស៊ូទ្រាំនឹងការប្រមាថមើលងាយដើម្បីសេចក្តីពិត ហើយដើម្បីទទួលបានសេចក្តីពិតកាន់តែច្រើន អ្នកត្រូវតែរងទុក្ខវេទនាកាន់តែច្រើនដែរ។ នេះជាអ្វីដែលអ្នកគួរធ្វើ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការអានព្រះបន្ទូលនេះ បានផ្ដល់ឱ្យខ្ញុំនូវសេចក្ដីជំនឿ និងកម្លាំង។ ខ្ញុំបានគិតថា «មែនហើយ» «ខ្ញុំមិនអាចឱ្យកម្លាំងខ្មៅងងឹតយកឈ្នះលើខ្ញុំឡើយ»។ ខ្ញុំមិនដែលមានការវែកញែកអំពី យ៉ាន ស៊ូ ទេកាលពីមុន។ ប៉ុន្តែពេលនេះ ព្រះជាម្ចាស់បានរៀបចំអ្វីៗ ដូច្នេះ ខ្ញុំអាចមើលឃើញធម្មជាតិរបស់គាត់ សារជាតិរបស់គាត់ និងផ្លូវដែលគាត់បានដើរ។ ខ្ញុំគួរតែក្រោកឈរ និងរាយការណ៍ ផ្ទុយទៅវិញ ខ្ញុំបានយកចិត្តទុកដាក់លើទស្សនៈវិជ្ជារបស់សាតាំង «ចូរឱ្យអ្វីៗបានរហាត់ផុតទៅចុះ ប្រសិនបើសេចក្ដីទាំងនោះមិនប៉ះពាល់ដល់បុគ្គលណាម្នាក់ទេនោះ» ដើម្បីប្រយោជន៍នៃសេចក្ដីសង្ឃឹមអនាគតរបស់ខ្ញុំ។ ខ្ញុំបានឃើញថា ខ្ញុំអាត្មានិយមណាស់ ដោយគ្មានមនសិការ ឬហេតុផលឡើយ។ ខ្ញុំបានគិតពីរយៈពេលប៉ុន្មានឆ្នាំ ដែលខ្ញុំបានជឿលើព្រះជាម្ចាស់ ហើយបានរីករាយនឹងការស្រោចស្រព និងការទំនុកបម្រុងនៃព្រះបន្ទូលរបស់ព្រះជាម្ចាស់។ ប៉ុន្តែនៅពេលដ៏សំខាន់ ខ្ញុំព្រងើយកន្តើយចំពោះមនសិការខ្លួន ដើម្បីការពារផលប្រយោជន៍របស់ខ្ញុំ និងធ្វើមិនដឹងមិនឮចំពោះផលប្រយោជន៍នៃដំណាក់របស់ព្រះជាម្ចាស់។ ខ្ញុំពិតជាមនុស្សគួរឱ្យស្អប់ កំណាញ់ និងមិនដឹងគុណមែន! ដោយការយល់ដឹងពីចំណុចនេះ ខ្ញុំបានគិតថា៖ «ខ្ញុំត្រូវតែប្រព្រឹត្តដោយមនសិការ និងញាណនៃភាពយុត្តិធម៌ អនុវត្តសេចក្ដីពិត និងការពារកិច្ចការនៃដំណាក់របស់ព្រះជាម្ចាស់»។ ដូច្នេះ ខ្ញុំបានចូលមកចំពោះព្រះជាម្ចាស់ដោយការអធិស្ឋានជាច្រើនលើក ហើយទីបំផុត ខ្ញុំបានធ្វើការតាំងចិត្តនេះ៖ «អ្វីក៏ដោយជាផលវិបាកនៃការសរសេរសំបុត្ររាយការណ៍នេះ ខ្ញុំមិនអាចជាជំនួយការសាតាំង ដោយគ្រាន់តែដើម្បីការពារប្រយោជន៍ផ្ទាល់ខ្លួនឡើយ។ ខ្ញុំបានឃើញបញ្ហារបស់ យ៉ាន ស៊ូ ដូច្នេះ ខ្ញុំគួរតែមានជំហរ លាតត្រដាងទង្វើអាក្រក់របស់គាត់ និងការពារកិច្ចការនៃដំណាក់របស់ព្រះជាម្ចាស់»។ ក្រោយមក ខ្ញុំបានផ្ញើរបាយការណ៍ទៅកាន់ដំណាក់របស់ព្រះជាម្ចាស់។ ខ្ញុំមានអារម្មណ៍ធូរចិត្តបន្ទាប់ពីនោះ ហើយមានញាណនៃភាពស្ងប់នៅក្នុងចិត្តរបស់ខ្ញុំ។ ខ្ញុំបានរង់ចាំយ៉ាងអន្ទះសាររាល់ថ្ងៃ បន្ទាប់ពីនោះ ដើម្បីឱ្យដំណាក់របស់ព្រះជាម្ចាស់បញ្ជូននរណាម្នាក់ឱ្យស៊ើបអង្កេតស្ថានភាពជាមួយ យ៉ាន ស៊ូ និងឱ្យបងប្អូនប្រុសស្រីមើលឃើញពួកទទឹងនឹងព្រះគ្រីស្ទនោះ ចំពោះលក្ខណៈរបស់គាត់ ហើយបដិសេធគាត់។ ជាអកុសល ស្ថានភាពរបស់ខ្ញុំកាន់តែអាក្រក់ដោយសារតែសំបុត្រនោះ។

នៅខែសីហា ឆ្នាំ២០១៤ ក្រុមជំនុំបានឯកភាពឱ្យខ្ញុំបំពេញភារកិច្ចរបស់ខ្ញុំឡើងវិញ។ ប៉ុន្តែ ថ្ងៃមួយ នៅពាក់កណ្ដាលខែតុលា អ្នកដឹកនាំម្នាក់ឈ្មោះ លី បានមកកាន់ផ្ទះដែលខ្ញុំកំពុងតែស្នាក់នៅ។ គាត់បានសួរទាំងទឹកមុខមាំថា «តើពីមុនប្អូនបានសរសេរសំបុត្ររាយការណ៍ទេ?» ខ្ញុំបាននិយាយថា ខ្ញុំបានសរសេរ។ គាត់បាននិយាយដោយមិនពេញចិត្តថា «យ៉ាន ស៊ូ ទទួលខុសត្រូវកិច្ចការរបស់ក្រុមជំនុំ ហើយខ្ញុំតែងតែមានទំនាក់ទំនងជាមួយគាត់។ ខ្ញុំមិនដែលសម្គាល់ ឬឮភស្ដុតាងណាមួយ ដែលគាត់ប្រព្រឹត្តដូចអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទឡើយ។ សំបុត្រដែលប្អូនបានសរសេរនោះ គ្រាន់តែជាការវាយប្រហារដ៏ព្រាវៗលើអ្នកដឹកនាំ និងអ្នកធ្វើកិច្ចការប៉ុណ្ណោះ»។ វាជារឿងដែលមិនគួរឱ្យជឿសោះ នៅពេលដែលគាត់បាននិយាយបែបនោះ។ ខ្ញុំមិនដែលស្រមៃគិតថា ទទួលលទ្ធផលបែបនោះឡើយ បន្ទាប់ពីរង់ចាំរយៈពេលបួនខែ។ ខ្ញុំនៅស្ងៀម ចំពោះអ្វីដែលគាត់បាននិយាយ។ ខ្ញុំបានដឹងថា ខ្ញុំបានសរសេរសំបុត្រនោះអំពី យ៉ាន ស៊ូ ដោយផ្អែកលើតថភាព និងគោលការណ៍។ គ្មានផ្លូវដែលវាជាការចោទប្រកាន់ខុសឡើយ។ ក្រោយមក អ្នកដឹកនាំលីបាននិយាយថា «សំបុត្ររាយការណ៍របស់ប្អូន បានលើកឡើងអំពីការពិនិត្យវីដេអូមួយចំនួន ដូច្នេះ ដំណាក់របស់ព្រះជាម្ចាស់បានចំណាយពេលពីរខែ លើការស៊ើបអង្កេត និងការកែសម្រួលឡើងវិញ។ វាបានរំខានយ៉ាងធ្ងន់ធ្ងរដល់កិច្ចការនៃដំណាក់របស់ព្រះជាម្ចាស់ និងបានប្រមាថនិស្ស័យរបស់ព្រះជាម្ចាស់»។ គាត់ក៏បាននិយាយអ្វីដែលអ្នកដឹកនាំជាន់ខ្ពស់បាននិយាយផងដែរ។ ការថ្លែងបែបនេះ ធ្វើឱ្យខ្ញុំភ្ញាក់ផ្អើលមែនទែន។ ខ្ញុំមិនដែលគិតស្រមៃថា សំបុត្រខ្ញុំអាចបណ្ដាលឱ្យរំខានដ៏ធ្ងន់ធ្ងរបែបនេះ ដល់កិច្ចការនៃដំណាក់របស់ព្រះជាម្ចាស់ ហើយប្រមាថនិស្ស័យរបស់ព្រះជាម្ចាស់សោះ។ បើអ្វីៗដូចជាគាត់បាននិយាយមែន នោះខ្ញុំពិតជាបានប្រព្រឹត្តអាក្រក់ណាស់។ ភ្លាមៗនោះ ខ្ញុំមានអារម្មណ៍អស់កម្លាំងមែនទែន ហើយខ្ញុំមិនអាចឈប់យំបានឡើយ។ ក្រោយមក អ្នកដឹកនាំលី បាននិយាយថា «ប្រមូលរបស់របរ ទៅផ្ទះ ហើយឆ្លុះបញ្ចាំងលើអ្វីដែលប្អូនបានធ្វើ។ ពេលដែលឆ្លុះបញ្ចាំងចប់ ប្អូនអាចចាប់ផ្ដើមបំពេញភារកិច្ចរបស់ប្អូនឡើងវិញ»។ ខ្ញុំបានអង្គុយនៅលើឡានក្រុងត្រឡប់ទៅផ្ទះវិញ ដោយគំនិតវិលវល់ និងទម្ងន់ដ៏ធ្ងន់នៅក្នុងចិត្ត។ ខ្ញុំបានជឿលើព្រះជាម្ចាស់ជាច្រើនឆ្នាំមកហើយ ប៉ុន្តែខ្ញុំបានក្លាយជាអ្នកប្រព្រឹត្តការអាក្រក់ ដែលបានរំខានយ៉ាងធ្ងន់ធ្ងរដល់កិច្ចការនៃដំណាក់របស់ព្រះជាម្ចាស់។ ខ្ញុំគ្របដណ្ដប់ដោយការស្ដីបន្ទោសខ្លួនឯង និងការស្ដាយក្រោយ ហើយមិនដឹងថា អនាគតនឹងទៅជាយ៉ាងណាឡើយ។ ខ្ញុំបានអំពាវនាវទៅរកព្រះជាម្ចាស់ ហើយសុំឱ្យទ្រង់ការពារចិត្តរបស់ខ្ញុំ។ មិនថាព្រះជាម្ចាស់ដោះស្រាយចំពោះខ្ញុំបែបណាទេ ខ្ញុំនឹងស្ដាប់បង្គាប់ការរៀបចំរបស់ទ្រង់។ ខ្ញុំនឹងមិនដែលស្ដីបន្ទោសព្រះជាម្ចាស់ឡើយ។ បន្ទាប់ពីការអធិស្ឋាន ខ្ញុំបានស្ងប់ស្ងាត់បន្តិចម្ដងៗ។ បន្ទាប់ពីខ្ញុំទៅដល់ផ្ទះបានបីថ្ងៃ ខ្ញុំបានគិតអំពីអ្វីដែលអ្នកដឹកនាំ លី បាននិយាយ ហើយខ្ញុំចាប់ផ្ដើមមានសំណួរមួយចំនួន៖ ព្រះគ្រីស្ទ និងសេចក្ដីពិតត្រួតត្រាលើដំណាក់របស់ព្រះជាម្ចាស់ ហើយមាន គោលការណ៍ចំពោះគ្រប់យ៉ាងដែលដំណាក់ទ្រង់ធ្វើ រួមទាំងវិធីដោះស្រាយជាមួយមនុស្សផងដែរ។ វាមិនគ្រាន់តែធ្វើតាមឥរិយាបថបណ្ដោះអាសន្នមួយចំនួនឡើយ ដូច្នេះ តើគោលការណ៍អ្វីដែលអ្នកដឹកនាំ លី និងអ្នកដទៃកំពុងតែធ្វើតាម ដើម្បីប្រព្រឹត្តចំពោះខ្ញុំរបៀបនេះ? តើអ្វីដែលអ្នកដឹកនាំ លី បាននិយាយ ពិតជាពិតប្រាកដទេ? ខ្ញុំគ្រាន់តែមិនអាចដោះស្រាយវាបានប៉ុណ្ណោះ ប៉ុន្តែខ្ញុំដឹងថា សេចក្ដីពិតអ្វីក៏ដោយ ក៏ព្រះជាម្ចាស់កំពុងតែអនុញ្ញាតឱ្យគ្រប់យ៉ាងកើតឡើងដែរ ដូច្នេះខ្ញុំត្រូវតែចុះចូលចំពោះការរៀបចំរបស់ទ្រង់។ មិនយូរប៉ុន្មាន អ្នកដឹកនាំក្រុមជំនុំបានចាត់តាំងឱ្យខ្ញុំនៅក្នុងក្រុមមួយ ដើម្បីការជួបជុំ។ ជាងមួយខែបន្ទាប់ពីនោះ ខ្ញុំត្រូវបានចាត់តាំងឱ្យចូលរួម ការជួបជុំនៅផ្ទះជាមួយម្ដាយខ្ញុំ ហើយពួកយើងមិនត្រូវបានអនុញ្ញាតឱ្យបំពេញភារកិច្ចខ្លួនទៀតឡើយ។ ពេលនោះខ្ញុំដឹងថា ពួកយើងកំពុងតែត្រូវបានគេបណ្ដេញចេញហើយ។ ខ្ញុំបានគិតពីរបៀបដែលខ្ញុំបានជឿលើព្រះជាម្ចាស់ជាច្រើនឆ្នាំមកនេះ ប៉ុន្តែពេលនេះ ខ្ញុំមិនត្រឹមតែឯកានៅផ្ទះប៉ុណ្ណោះទេ ខ្ញុំថែមទាំងមិនអាចបំពេញភារកិច្ចរបស់ខ្ញុំតទៅទៀតផង។ ខ្ញុំមានអារម្មណ៍អស់ពីខ្លួនតែម្ដង។ អំឡុងពេលនោះ ខ្ញុំបានយល់សប្ដិស្ទើររាល់យប់ អំពីការជួបជុំ និងការបំពេញភារកិច្ចជាមួយបងប្អូនប្រុសស្រីរបស់ខ្ញុំ។ ខ្ញុំក្រោកឡើង ហើយមិនអាចគេងទៅវិញបានឡើយ។ រៀងរាល់យប់ មានអារម្មណ៍ដូចជាយូរណាស់ ពិបាកអត់ទ្រាំណាស់។ ម្ដាយរបស់ខ្ញុំបានរងទុក្ខជាមួយខ្ញុំ អំឡុងពេលប៉ុន្មានថ្ងៃនោះ។ ជាពិសេស ពេលខ្ញុំឮគាត់យំនៅពេលយប់ ក្នុងពេលដែលគាត់អធិស្ឋានទៅព្រះ។ ខ្ញុំបន្ទោសខ្លួនឯង ហើយមានអារម្មណ៍បាក់ទឹកចិត្តមែនទែន។ ខ្ញុំមានអារម្មណ៍ដូចខ្ញុំបាននាំការយំសោកមកដាក់គាត់អ៊ីចឹង។ ប៉ុន្មានថ្ងៃនោះ គឺជាពេលវេលាដ៏លំបាកបំផុត និងឈឺចាប់បំផុតដែលខ្ញុំបានឆ្លងកាត់ ចាប់តាំងពីចាប់ផ្ដើមជឿលើព្រះជាម្ចាស់មក។ ក្រៅពីការអធិស្ឋានជានិច្ចទៅព្រះជាម្ចាស់ ខ្ញុំគ្មានវិធីផ្សេង ដើម្បីបន្ធូរការឈឺចាប់នៅក្នុងចិត្តខ្ញុំឡើយ។ ក្រោយមកខ្ញុំបានសួរអ្នកដឹកនាំក្រុមជំនុំរបស់ខ្ញុំ ថាតើខ្ញុំអាចទៅបំពេញភារកិច្ចរបស់ខ្ញុំឡើងវិញបានឬអត់។ គាត់បាននិយាយថា «ប្អូននៅតែចង់បំពេញភារកិច្ចរបស់ប្អូនឬ? បើប្អូនមិនឆ្លុះបញ្ចាំងខ្លួនឯងដូចដែលគួរធ្វើ នោះទីបំផុតប្អូននឹងត្រូវបានបណ្ដេញចេញ!» ដោយបានឮគាត់និយាយបែបនេះ ខ្ញុំមានអារម្មណ៍អស់សង្ឃឹមយ៉ាងខ្លាំង។ ក្រោយមក ខ្ញុំបានដឹងថា ការបំពេញភារកិច្ចរបស់ខ្ញុំ គ្មានអ្វីក្រៅពីរឿងដែលមិនអាចសម្រេចបានឡើយ។ អ្នកដឹកនាំបានមកផ្ទះពួកយើងដើម្បីប្រជុំ រៀងរាល់សប្ដាហ៍ ប៉ុន្តែតាមពិត ពួកគេគ្រាន់តែមកសួរអំពីខ្ញុំប៉ុណ្ណោះ ដើម្បីឱ្យឃើញថា តើខ្ញុំបានផ្សព្វផ្សាយភាពអវិជ្ជមាន ឬបង្កើតបក្សពួកឬអត់។ ដូច្នេះ រាល់ពេលដែលពួកគេមកសួរនាំពីខ្ញុំ នោះខ្ញុំធុញខ្លាំងណាស់។ ពេលខ្លះ ខ្ញុំចង់សួរពួកគេ «ហេតុអ្វីបានជាអ្នកប្រព្រឹត្តចំពោះខ្ញុំរបៀបនេះ? ខ្ញុំបានរាយការណ៍ពី យ៉ាន ស៊ូ ដោយផ្អែកលើគោលការណ៍។ ប៉ុន្តែ ផ្ទុយពីការស៊ើបអង្កេតគាត់ អ្នកបានឱ្យខ្ញុំនៅតែផ្ទះទៅវិញ។ តើមានអ្វីមួយខុស ក្នុងការអនុវត្តសេចក្ដីពិតឬ?» ខ្ញុំមានអារម្មណ៍ពិបាកចិត្តមែនទែន។ ពេលខ្លះខ្ញុំគិតថា «ហេតុអ្វីបានជាការអនុវត្តសេចក្ដីពិត នាំឱ្យមានរឿងបែបនេះ? ខ្ញុំជឿថាព្រះជាម្ចាស់សុចរិត ប៉ុន្តែខ្ញុំមិនអាចឃើញសេចក្ដីសុចរិតរបស់ទ្រង់នៅក្នុងអ្វីដែលកំពុងកើតឡើងនៅពេលឥឡូវនេះឡើយ»។ ខ្ញុំមានអារម្មណ៍ច្របូកច្របល់ណាស់។ ខ្ញុំគ្រាន់តែរង់ចាំយ៉ាងបន្ទាបខ្លួនប៉ុណ្ណោះ មិននិយាយដោយបាប ឬស្ដីបន្ទោសព្រះជាម្ចាស់ឡើយ។ ខ្ញុំតែងតែចូលមកចំពោះព្រះជាម្ចាស់ដើម្បីអធិស្ឋាន ដោយសុំឱ្យទ្រង់ដឹកនាំខ្ញុំឱ្យយល់ពីបំណងព្រះហឫទ័យរបស់ទ្រង់ និងមិនយល់ច្រឡំពីទ្រង់ឡើយ។

គឺពេលដ៏ឈឺចាប់បំផុត និងលំបាកបំផុតនោះហើយដែលខ្ញុំ បានអានប្រះបន្ទូលរបស់ព្រះជាម្ចាស់មួយចំនួន។ «តើមនុស្សគួរស្គាល់ និងចាប់យល់ពីនិស្ស័យសុចរិតរបស់ព្រះជាម្ចាស់ដោយរបៀបណាឱ្យប្រាកដទៅ? មនុស្សសុចរិតទទួលបានព្រះពររបស់ទ្រង់ ចំណែកឯមនុស្សទុច្ចរិតត្រូវបណ្ដាសារបស់ទ្រង់។ ទាំងនេះគឺជាឧទាហរណ៍អំពីសេចក្ដីសុចរិតរបស់ព្រះជាម្ចាស់។ តើនេះត្រឹមត្រូវដែរឬទេ? គេបាននិយាយថា ព្រះជាម្ចាស់ប្រទានរង្វាន់ដល់មនុស្សល្អ និងដាក់ទោសចំពោះមនុស្សអាក្រក់ ហើយថាទ្រង់សងទៅមនុស្សគ្រប់គ្នាទៅតាមទង្វើរបស់គេ។ តើនោះមិនមែនជារឿងត្រឹមត្រូវទេឬ? ក៏ប៉ុន្តែសព្វថ្ងៃនេះ អស់អ្នកណាដែលថ្វាយបង្គំព្រះជាម្ចាស់ ត្រូវបានគេសម្លាប់ឬត្រូវបណ្ដាសា ឬមិនដែលទទួលបានព្រះពរ ឬត្រូវទ្រង់ទទួលស្គាល់ឡើយ។ មិនថាពួកគេថ្វាយបង្គំទ្រង់ច្រើនប៉ុនណានោះទេ ទ្រង់មិនយកព្រះហឫទ័យទុកដាក់នឹងពួកគេទេ។ ព្រះជាម្ចាស់មិនបានប្រទានពរដល់មនុស្សទុច្ចរិត ហើយក៏មិនបានដាក់ទោសពួកគេដែរ តែពួកគេមានបាន និងមានកូនចៅជាច្រើន ហើយអ្វីគ្រប់យ៉ាងដំណើរការល្អចំពោះពួកគេ។ ពួកគេទទួលបានជោគជ័យនៅគ្រប់កិច្ចការទាំងអស់។ តើនេះគឺជាសេចក្ដីសុចរិតរបស់ព្រះជាម្ចាស់មែនទេ? ហេតុនេះ មនុស្សខ្លះនិយាយថា៖ 'ព្រះជាម្ចាស់មិនសុចរិតទេ។ យើងថ្វាយបង្គំទ្រង់ តែទ្រង់មិនដែលប្រទានពរដល់យើងទេ ផ្ទុយទៅវិញ មនុស្សទុច្ចរិតដែលទាស់ទទឹង និងមិនថ្វាយបង្គំទ្រង់ បែរជាល្អជាង និងមានតំណែងខ្ពស់ជាងពួកយើង នៅគ្រប់កិច្ចការទាំងអស់ទៅវិញ។ ព្រះជាម្ចាស់មិនសុចរិតទេ!' តើចំណុចនេះបង្ហាញពីអ្វីដល់អ្នករាល់គ្នា? ខ្ញុំទើបតែបានផ្ដល់ឧទាហរណ៍ចំនួនពីរដល់អ្នក។ តើឧទាហរណ៍ណាមួយដែលនិយាយអំពីសេចក្ដីសុចរិតរបស់ព្រះជាម្ចាស់? មនុស្សខ្លះនិយាយថា៖ 'ឧទាហរណ៍ទាំងពីរគឺជាការបង្ហាញចេញនូវសេចក្ដីសុចរិតរបស់ព្រះជាម្ចាស់!' តើហេតុអ្វីបានជាពួកគេនិយាយដូចនេះ? ចំណេះដឹងរបស់មនុស្សអំពីនិស្ស័យរបស់ព្រះជាម្ចាស់ គឺជាការយល់ខុស។ វាកើតមានក្នុងគំនិត និងទស្សនៈផ្ទាល់ខ្លួនរបស់ពួកគេ នៅក្នុងទស្សនៈដែលបានដោះដូរគ្នា ឬនៅក្នុងទស្សនៈអំពីអំពើល្អ និងអំពើអាក្រក់ ទស្សនៈអំពីអ្វីត្រូវ និងអ្វីខុស ឬទស្សនៈហេតុផលជាដើម។ ទាំងអស់នេះគឺជាទស្សនៈដែលពួកគេបញ្ចូលក្នុងចំណេះដឹងរបស់ពួកគេអំពីព្រះជាម្ចាស់។ មនុស្សបែបនេះ មិនចុះសម្រុងជាមួយព្រះជាម្ចាស់ទេ ហើយមុខជានឹងទាស់ទទឹងនឹងទ្រង់ និងរអ៊ូរទាំពីទ្រង់ជាមិនខាន» («របៀបស្គាល់ពីនិស្ស័យសុចរិតរបស់ព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

«ព្រះជាម្ចាស់នឹងធ្វើអ្វីដែលទ្រង់គួរធ្វើ ហើយនិស្ស័យរបស់ទ្រង់គឺសុចរិត។ សេចក្ដីសុចរិតគឺពុំមានន័យថាមានយុត្តិធម៌ ឬសមហេតុផលនោះទេ។ វាមិនមែនជាសមភាពនិយមទេ ក៏មិនមែនជាបញ្ហានៃការផ្ដល់អ្វីដែលអ្នកគួរទទួលបានស្របទៅតាមបរិមាណការងារដែលអ្នកបានធ្វើ ឬទូទាត់ចំពោះការងារណាមួយដែលអ្នកបានធ្វើ ឬធ្វើការសរសើរអ្នកស្របទៅតាមការខំប្រឹងប្រែងដែលអ្នកបានលះបង់នោះដែរ។ នេះគឺមិនមែនជាសេចក្ដីសុចរិតទេ។ ឧបមាថា ព្រះជាម្ចាស់បានលះបង់យ៉ូប បន្ទាប់ពីយ៉ូបបានធ្វើបន្ទាល់ថ្វាយទ្រង់៖ ដូច្នេះ ព្រះជាម្ចាស់ក៏សុចរិតដែរ។ តើហេតុអ្វីបានហៅសេចក្ដីនេះថាជាសេចក្ដីសុចរិត? តាមទស្សនៈរបស់មនុស្ស ប្រសិនបើអ្វីមួយស្របទៅតាមសញ្ញាណរបស់គេ នោះវាងាយស្រួលឱ្យពួកគេនិយាយថា ព្រះជាម្ចាស់សុចរិត។ ក៏ប៉ុន្តែ ប្រសិនបើពួកគេឃើញថា អ្វីៗមិនស្របគ្នាទៅតាមសញ្ញាណរបស់ពួកគេទេ ប្រសិនបើវាគឺជាអ្វីដែលពួកគេមិនអាចយល់បាន នោះវានឹងពិបាកឱ្យពួកគេនិយាយថា ព្រះជាម្ចាស់សុចរិតណាស់។ ... សារជាតិរបស់ព្រះជាម្ចាស់ គឺសេចក្ដីសុចរិត។ បើទោះបីជាវាមិនងាយស្រួលក្នុងការយល់ពីអ្វីដែលទ្រង់បំពេញក្ដី ក៏អ្វីគ្រប់យ៉ាងដែលទ្រង់បំពេញ គឺសុចរិតដែរ។ គឺគ្រាន់តែថា មនុស្សពុំយល់តែប៉ុណ្ណោះ។ នៅពេលព្រះជាម្ចាស់ប្រគល់ពេត្រុសទៅឱ្យសាតាំង តើពេត្រុសបាននិយាយបែបណា? 'មនុស្សជាតិមិនអាចយល់ពីអ្វីដែលព្រះជាម្ចាស់ធ្វើឡើយ ប៉ុន្តែអ្វីគ្រប់យ៉ាងដែលទ្រង់ធ្វើ គឺសុទ្ធតែមានបំណងព្រះហឫទ័យល្អរបស់ទ្រង់។ នៅក្នុងនោះសុទ្ធតែមានសេចក្ដីសុចរិតទាំងអស់។ តើខ្ញុំអាចមិនថ្លែងសរសើរពីកិច្ចការដ៏ឈ្លាសវៃរបស់ទ្រង់បានដោយរបៀបណា?' សព្វថ្ងៃនេះ អ្នកគួរឃើញថា ព្រះជាម្ចាស់ពុំបានបំផ្លាញសាតាំងដើម្បីបង្ហាញឱ្យមនុស្សដឹងថាតើសាតាំងបានធ្វើឱ្យពួកគេពុករលួយប៉ុនណា និងថាតើព្រះជាម្ចាស់សង្គ្រោះពួកគេដោយបែបណានោះទេ។ នៅទីបំផុត ដោយសារតែកម្រិតដែលសាតាំងបានធ្វើឱ្យមនុស្សពុករលួយ នោះពួកគេនឹងមើលឃើញពីអំពើបាបដ៏ធំក្រៃលែងពីសេចក្ដីពុករលួយរបស់សាតាំងលើពួកគេ ហើយនៅពេលព្រះជាម្ចាស់ធ្វើឱ្យសាតាំងវិនាស ពួកគេនឹងឃើញពីសេចក្ដីសុចរិតរបស់ព្រះជាម្ចាស់ និងឃើញថា វាមាននិស្ស័យរបស់ព្រះជាម្ចាស់។ អ្វីគ្រប់យ៉ាងដែលព្រះជាម្ចាស់បំពេញ គឺសុចរិត។ បើទោះបីជាអ្នកមិនអាចយល់បានក្ដី ក៏អ្នកមិនគួរធ្វើការវិនិច្ឆ័យតាមចិត្តនោះទេ។ ប្រសិនបើអ្វីដែលទ្រង់ធ្វើ មិនសមហេតុផលចំពោះអ្នក ឬប្រសិនបើអ្នកមានសញ្ញាញអ្វីផ្សេងពីនោះ ហើយនាំឱ្យអ្នកនិយាយថា ទ្រង់មិនសុចរិត នោះអ្នកគ្មានហេតុផលជាងគេហើយ។ អ្នកឃើញថា ពេត្រុសមិនបានគិតយល់ពីរឿងមួយចំនួនទេ ប៉ុន្តែគាត់ប្រាកដក្នុងចិត្តថា នៅក្នុងអ្វីទាំងនោះ មានព្រះប្រាជ្ញាញាណរបស់ព្រះជាម្ចាស់ និងបំណងព្រះហឫទ័យល្អរបស់ទ្រង់។ មនុស្សមិនអាចយល់ពីអ្វីគ្រប់យ៉ាងបានទេ។ មានរឿងជាច្រើនដែលពួកគេមិនអាចយល់បាន។ ហេតុនេះ ដើម្បីស្គាល់ពីនិស្ស័យរបស់ព្រះជាម្ចាស់ គឺមិនមែនជារឿងងាយស្រួលនោះទេ» («របៀបស្គាល់ពីនិស្ស័យសុចរិតរបស់ព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ ភ្លឺដូចជាគោមនៅក្នុងទីងងឹតអ៊ីចឹង ហើយភ្លាមៗនោះ ខ្ញុំបានយល់។ ខ្ញុំមិនអាចឃើញសេចក្ដីសុចរិតរបស់ព្រះជាម្ចាស់ឡើយ ដោយសារតែខ្ញុំបានព្យាយាមយល់សេចក្ដីសុចរិតនោះ ដោយប្រើសញ្ញាណ និងការស្រមៃរបស់ខ្ញុំ។ ពេលខ្ញុំបានឃើញពួកទទឹងនឹងព្រះគ្រីស្ទ និងអ្នកដឹកនាំក្លែងក្លាយទាំងនោះកំពុងរំខានដល់កិច្ចការនៃដំណាក់ព្រះជាម្ចាស់ ខ្ញុំបានជឿយ៉ាងប្រាកដថា ការរាយការណ៍អំពីពួកគេ គឺជាទង្វើសុចរិត និងល្អ ធ្វើបែបនោះ នឹងបណ្ដាលឱ្យខ្ញុំទទួលបានការសន្ដោស និងការការពាររបស់ព្រះជាម្ចាស់។ ខ្ញុំបានគិតថា ពួកគេត្រូវបានដោះស្រាយភ្លាមៗ ហើយមានតែដូច្នោះទេ ទើបជាសេចក្ដីសុចរិតរបស់ព្រះជាម្ចាស់។ ប៉ុន្តែបន្ទាប់ពីខ្ញុំបានរាយការណ៍ពីបញ្ហាទាំងនេះ ពួកគេបន្តតួនាទីរបស់ពួកគេ ហើយនៅតែធ្វើសកម្មភាពយ៉ាងសាហាវ ចំណែកឯខ្ញុំជាម្នាក់ដែលត្រូវបានបង្ក្រាប និងបណ្ដេញចេញ។ នៅត្រង់ចំណុចនោះ ខ្ញុំបានចាប់ផ្ដើមឆ្ងល់អំពីសេចក្ដីសុចរិតរបស់ព្រះជាម្ចាស់។ បន្ទាប់ពីការអានព្រះបន្ទូលរបស់ព្រះជាម្ចាស់រួចមក ទីបំផុតខ្ញុំបានយល់ថា សារជាតិរបស់ព្រះជាម្ចាស់គឺសុចរិត។ មិនថាសកម្មភាពទ្រង់ត្រូវតាមសញ្ញាណពួកយើងឬអត់ឡើយ ក៏សកម្មភាពទាំងនោះតែងតែសម្ដែងចេញនូវសេចក្ដីសុចរិតរបស់ទ្រង់ដែរ។ វាដូចទៅនឹងការល្បងលរបស់ យ៉ូប អ៊ីចឹង។ គាត់ជាមនុស្សគ្រប់លក្ខណ៍នៅក្នុងព្រះនេត្រព្រះជាម្ចាស់ ប៉ុន្តែព្រះជាម្ចាស់ប្រគល់គាត់ទៅឱ្យសាតាំង ហើយបានយកទ្រព្យសម្បត្តិ និងកូនៗរបស់គាត់ចេញ។ នេះគឺជាសេចក្ដីសុចរិតរបស់ព្រះជាម្ចាស់។ យ៉ូប បានកោតខ្លាចព្រះជាម្ចាស់ និងគេចចេញពីអំពើអាក្រក់ ហើយគាត់បានពឹងផ្អែកលើសេចក្ដីជំនឿរបស់គាត់ ដើម្បីធ្វើទីបន្ទាល់ដ៏ខ្ទរខ្ទារ និងរឹងមាំចំពោះព្រះជាម្ចាស់។ ក្រោយមក ព្រះជាម្ចាស់បានប្រទានពរគាត់ឱ្យមានអាយុវែង និងមានទ្រព្យសម្បត្តិកាន់តែច្រើន ព្រមទាំងកូនកាន់តែល្អប្រសើរផងដែរ។ នេះក៏ជាសេចក្ដីសុចរិតរបស់ព្រះជាម្ចាស់ដែរ។ ឧបមាថា បន្ទាប់ពី យ៉ូប បានធ្វើទីបន្ទាល់ចំពោះព្រះជាម្ចាស់ហើយ ព្រះជាម្ចាស់មិនប្រទានពរគាត់ តែបែរជាបំផ្លាញគាត់វិញ។ នោះក៏អាចជា សេចក្ដីសុចរិតរបស់ព្រះជាម្ចាស់ផងដែរ។ សារជាតិ និងនិស្ស័យរបស់ព្រះជាម្ចាស់ សុចរិតស្រាប់ ដូច្នេះគ្រប់យ៉ាងដែលទ្រង់ធ្វើគឺសុទ្ធតែសុចរិត។ ក្រោយមក ខ្ញុំបានគិតអំពី ពេត្រុស ដែលបានឆ្លងកាត់ការល្បងល និងការបន្សុទ្ធរាប់រយ ប៉ុន្តែគាត់នៅតែសរសើរសេចក្ដីសុចរិតរបស់ព្រះជាម្ចាស់។ គាត់មិនអាចយល់គ្រប់យ៉ាងដែលបានកើតឡើងឡើយ ប៉ុន្តែគាត់ទុកចិត្តថាសេចក្ដីសុចរិត និងព្រះប្រាជ្ញាញាណព្រះជាម្ចាស់ គឺនៅពីក្រោយអ្វីៗគ្រប់យ៉ាង។ ក្រោយមកគឺថា ខ្ញុំមិនបានយល់យ៉ាងពិតប្រាកដអំពីសេចក្ដីសុចរិតរបស់ព្រះជាម្ចាស់ឡើយ ផ្ទុយទៅវិញ ខ្ញុំវាយតម្លៃសេចក្ដីសុចរិតនោះ តាមរយៈអ្វីដែលបានកើតឡើង ហើយថាលទ្ធផលស្របនឹងសញ្ញាណរបស់ខ្ញុំឬអត់។ ពេលអ្វីដែលព្រះជាម្ចាស់បានធ្វើ សក្ដិសមនឹងសញ្ញាណខ្ញុំ និងផ្ដល់ប្រយោជន៍ដល់ខ្ញុំ នោះខ្ញុំជឿលើសេចក្ដីសុចរិតរបស់ទ្រង់។ ប៉ុន្តែនៅពេលដែលទ្រង់បានរៀបចំស្ថានភាពដែលមិនផ្ដល់ប្រយោជន៍ដល់ខ្ញុំ នោះខ្ញុំចាប់ផ្ដើមសង្ស័យពីសេចក្ដីសុចរិតរបស់ទ្រង់ ដោយជឿថា អ្វីៗដែលទ្រង់បានរៀបចំមិនយុត្តិធម៌។ ទោះបីជាខ្ញុំមិនដែលស្ដីបន្ទោសព្រះជាម្ចាស់យ៉ាងចំហក៏ដោយ ក៏ខ្ញុំឈ្លោះប្រកែកជានិច្ចជាមួយទ្រង់ នៅក្នុងចិត្តរបស់ខ្ញុំ។ ខ្ញុំបានឃើញថា ខ្ញុំគ្មានហេតុផលមែន។ ព្រះជាម្ចាស់មិនមែនមិនសុចរិតឡើយ។ គឺខ្ញុំឯណេះទេដែលមិនយល់ព្រះជាម្ចាស់។ ខ្ញុំអាត្មានិយម និងបោកបញ្ឆោតពេក។ ខ្ញុំមិនបានស្វែងរកសេចក្ដីពិត ឬរៀនសូត្រពីស្ថានភាពដែលទ្រង់បានរៀបចំសម្រាប់ខ្ញុំឡើយ។ ផ្ទុយទៅវិញ ខ្ញុំកំពុងតែឈ្លោះប្រកែក និងអំពល់តែលើអនាគត និងផលប្រយោជន៍ផ្ទាល់ខ្លួន ដូច្នេះ ធ្វើម៉េចទើបខ្ញុំមិនមានអារម្មណ៍អាក្រក់ និងធ្លាក់ទៅក្នុងភាពងងឹត និងការឈឺចាប់បាន? ទីបំផុត ខ្ញុំបានយល់បំណងព្រះហឫទ័យរបស់ព្រះជាម្ចាស់។ ព្រះជាម្ចាស់កំពុងតែប្រើស្ថានភាពដើម្បី កែតម្រូវទស្សនៈខុសឆ្គងរបស់ខ្ញុំ ដើម្បីមិនឱ្យខ្ញុំព្យាយាមយល់ពីសេចក្ដីសុចរិតរបស់ទ្រង់ តាមរយៈសញ្ញាណផ្ទាល់ខ្លួនខ្ញុំតទៅទៀត។ ខ្ញុំមានអារម្មណ៍ដូចទីបំផុត ខ្ញុំបានយល់ពីអ្វីដែលកំពុងកើតឡើង។ ខ្ញុំបានចូលមកចំពោះព្រះជាម្ចាស់ដោយការអធិស្ឋាន ដោយសុខចិត្តចុះចូលចំពោះការរៀបចំរបស់ទ្រង់ និងយល់ពីទ្រង់នៅក្នុងស្ថានភាពនេះ។

ខ្ញុំក៏បានដឹងដែរថា ធម្មជាតិរបស់ពួកទទឹងនឹងព្រះគ្រីស្ទអាក្រក់ និងមានល្បិចកល ហើយថាពួកគេគឺពិតជាគ្មានភាពជាមនុស្សឡើយ។ ពួកគេខ្វល់តែកិត្យានុភាព និងឋានៈ ហើយមិនខ្វល់ពីអ្នកដែលត្រូវបានរើសតាំងរបស់ព្រះជាម្ចាស់ឡើយ។ នរណាក៏ដោយដែលប៉ះពាល់ដល់ប្រយោជន៍របស់ពួកគេ នឹងក្លាយជាបន្លានៅជាប់ពួកគេ។ ពួកគេនឹងវាយប្រហារ និងសងសឹកលើបុគ្គលនោះ ដោយឥតឈប់ រហូតដល់ពួកគេនឿយហត់។ ពួកគេប្រព្រឹត្តដូចគ្នាបេះបិទទៅនឹងអារក្សសាតាំង។ រហូតដល់ពួកទទឹងនឹងព្រះគ្រីស្ទត្រូវបានបណ្ដេញចេញ ទើបអ្នកដែលត្រូវបានរើសតាំងរបស់ព្រះជាម្ចាស់មានពេលសម្រាក ដើម្បីរស់នៅក្នុងជីវិតពួកជំនុំ ឬបំពេញភារកិច្ចរបស់ពួកគេ។ ព្រះជាម្ចាស់បានអនុញ្ញាតឱ្យហេតុការណ៍នេះកើតឡើងចំពោះខ្ញុំ ដើម្បីឱ្យខ្ញុំអាចឃើញមនុស្សទាំងនេះយ៉ាងច្បាស់ ពីវិធីដែលពួកគេបោកបញ្ឆោត និងបង្កគ្រោះថ្នាក់ដល់អ្នកដទៃ ដឹងពីធម្មជាតិ និងសារជាតិរបស់ពួកគេ ញែកភាពក្លែងក្លាយក្រៅសាសនារបស់ពួកគេ និងគេចចេញពីការត្រួតត្រា និងការបោកបញ្ឆោតរបស់ពួកគេ។ ព្រះជាម្ចាស់ក៏សព្វព្រះទ័យឱ្យខ្ញុំរៀនសូត្រពីកំហុសរបស់ពួកគេផងដែរ ដើម្បីឱ្យខ្ញុំមិនដើរលើផ្លូវខុសឡើយ។ ទាំងអស់នេះបានបង្ហាញខ្ញុំថា ព្រះជាម្ចាស់ពិតជាកំពុងតែរៀបចំស្ថានភាពនេះ ដើម្បីសង្គ្រោះ និងធ្វើឱ្យខ្ញុំគ្រប់លក្ខណ៍។ ដូចព្រះបន្ទូលរបស់ព្រះជាម្ចាស់ថ្លែងថា៖ «ជាមួយនឹងការបម្រើនូវអ្វីដែលផ្ទុយ និងអវិជ្ជមានជាច្រើន ហើយដោយប្រើគ្រប់ទាំងប្រភេទនៃការបើកបង្ហាញទាំងអស់របស់សាតាំង ដែលជាសកម្មភាពរបស់វា ការចោទប្រកាន់របស់វា ការរំខាន និងការបំភាន់របស់វា ព្រះជាម្ចាស់បង្ហាញចេញដល់អ្នកនូវមុខមាត់ដ៏អាក្រក់របស់សាតាំងយ៉ាងច្បាស់ ហើយដោយហេតុនេះ ធ្វើឲ្យសមត្ថភាពរបស់អ្នកបានគ្រប់លក្ខណ៍ ដោយមើលឃើញសាតាំងច្បាស់ ដែលអ្នកអាចស្អប់សាតាំង ហើយបោះបង់វាចោល» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំអរព្រះគុណព្រះជាម្ចាស់ចំពោះការដឹកនាំខ្ញុំឱ្យយល់ពីកិច្ចប្រឹងប្រែងដ៏ផ្ចិតផ្ចង់របស់ទ្រង់ និងចំពោះការដឹកនាំខ្ញុំចេញពីភាពងងឹត។

ក្នុងខែមករា ឆ្នាំ ២០១៥ ខ្ញុំបានសរសេរសំបុត្រមួយច្បាប់ទៀត ដើម្បីរាយការណ៍ពី យ៉ាន ស៊ូ។ ខ្ញុំបានរង់ចាំដោយអន្ទះសារម្ដងទៀត ជារៀងរាល់ថ្ងៃ ដើម្បីឱ្យដំណាក់របស់ព្រះជាម្ចាស់បញ្ជូននរណាម្នាក់ទៅស៊ើបអង្កេតគាត់។ ប៉ុន្តែពីរខែកន្លងផុតទៅ ហើយខ្ញុំនៅតែរង់ចាំនរណាម្នាក់មកពិនិត្យមើលសំបុត្រនោះ។ អ្នកដឹកនាំក្រុមជំនុំរបស់ពួកយើងបានមកសួរខ្ញុំម្ដងហើយម្ដងទៀត។ គាត់បានសួរថា «តើប្អូនមានបញ្ហាមួយចំនួនពាក់ព័ន្ធនឹងព្រះជាម្ចាស់ ឬដំណាក់របស់ព្រះជាម្ចាស់ឬ?» ខ្ញុំចាប់ផ្ដើមមានអាម្មណ៍ព្រួយនៅពេលដែលគាត់បាននិយាយដូច្នោះ ហើយបានឆ្ងល់ថាតើអ្វីនឹងកើតឡើងចំពោះខ្ញុំនៅពេលឥឡូវនេះដោយសារតែខ្ញុំបានសរសេរសំបុត្រនោះ។ ខ្ញុំបានគិតថា ខ្ញុំបានឯកោរួចទៅហើយ ដូច្នេះ បើអ្វីមួយផ្សេងទៀតកើតឡើង នោះខ្ញុំត្រូវក្រុមជំនុំបណ្ដេញចេញហើយ»។ ភ្លាមៗនោះខ្ញុំបានដឹងថា ខ្ញុំចាប់ផ្ដើមសង្ស័យសេចក្ដីសុចរិតរបស់ព្រះជាម្ចាស់ម្ដងទៀត។ ខ្ញុំបានប្រញាប់ចូលមកចំពោះព្រះជាម្ចាស់ដើម្បីអធិស្ឋាន ដោយនិយាយថា «ព្រះជាម្ចាស់អើយ ទូលបង្គំទទួលស្គាល់ដោយផ្ទាល់មាត់នូវសេចក្ដីសុចរិតរបស់ទ្រង់ ហើយជឿថា ព្រះគ្រីស្ទ និងសេចក្ដីពិតត្រួតត្រានៅក្នុងដំណាក់របស់ព្រះជាម្ចាស់។ ប៉ុន្តែពេលទូលបង្គំត្រូវល្បងដោយវេលា និងតថភាព នោះឃើញថា ខ្លួនមានសេចក្ដីជំនឿតិចតួច ហើយថាទូលបង្គំនៅតែមិនយល់សេចក្ដីសុចរិតរបស់ទ្រង់យ៉ាងពិតប្រាកដ។ ពេលនេះ ទូលបង្គំចង់យកប្រយោជន៍របស់ទូលបង្គំចេញ ហើយចុះចូលចំពោះការរៀបចំរបស់ទ្រង់។ សូមទ្រង់ដឹកនាំទូលបង្គំឱ្យយល់ពីបំណងព្រះហឫទ័យរបស់ទ្រង់ផង»។ ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយចំនួន «សម្រាប់មនុស្សគ្រប់គ្នាដែលចង់ស្រឡាញ់ព្រះជាម្ចាស់ នោះវាមាននូវសេចក្ដីពិត ដែលគេអាចទទួលបានជានិច្ច ហើយក៏មាននូវភាពយុត្តិធម៌ ដែលពួកគេអាចប្រកាន់ខ្ជាប់យ៉ាងមាំដែរ។ តើអ្នកគួរតែរស់នៅក្នុងជីវិតរបស់អ្នកយ៉ាងដូចម្ដេច? តើអ្នកគួរតែស្រឡាញ់ព្រះជាម្ចាស់ និងប្រើសេចក្តីស្រឡាញ់នេះ ដើម្បីបំពេញតាមបំណងព្រះហឫទ័យរបស់ទ្រង់ដោយរបៀបណា? គ្មានអ្វីមួយដែលសំខាន់ជាងនេះទៀតឡើយនៅក្នុងជីវិតរបស់អ្នក។ លើសពីនេះ អ្នកត្រូវតែមានការជំរុញចិត្ត និងការតស៊ូបែបនេះ ហើយមិនគួរធ្វើដូចជាមនុស្សដែលទន់ជ្រាយ ជាមនុស្សកំសាកនោះឡើយ។ អ្នកត្រូវតែរៀនពីរបៀបដកពិសោធន៍នូវជីវិតដែលមានន័យ និងដកពិសោធន៍នូវសេចក្តីពិតដ៏មានន័យ ហើយមិនគួរប្រព្រឹត្តនៅក្នុងរបៀបបែបបង្រ្គប់កិច្ចនោះឡើយ។ ជីវិតរបស់អ្នកនឹងកន្លងផុតទៅដោយអ្នកមិនដឹងខ្លួន ដល់ពេលនោះ តើអ្នកនឹងមានឱកាសម្ដងទៀត ដើម្បីស្រឡាញ់ព្រះជាម្ចាស់ដែរឬទេ? តើមនុស្សអាចស្រឡាញ់ព្រះជាម្ចាស់ ក្រោយពេលដែលគេស្លាប់បាត់បានដែរឬទេ? អ្នកត្រូវតែមានការជំរុញចិត្ត និងមនសិការដូចជាពេត្រុស ព្រោះថាជីវិតរបស់អ្នកក៏ត្រូវមានអត្ថន័យ ហើយអ្នកមិនត្រូវលេងហ្គេមជាមួយខ្លួនអ្នកនោះឡើយ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បង្ហាញខ្ញុំថា អ្វីដែលទ្រង់ធ្វើឱ្យគ្រប់លក្ខណ៍ ជាការចង់បានរបស់យើងចំពោះសេចក្ដីពិត និងសេចក្ដីសុចរិត និងការតាំងចិត្តស្រឡាញ់ព្រះជាម្ចាស់។ មិនថាការលំបាក ឧបសគ្គ ឬការវាយប្រហារអ្វីឡើយ ដែលពួកយើងជួបប្រទះ គឺពួកយើងមិនអាចដកថយបានទេ ប៉ុន្តែគួរតែរស់នៅសម្រាប់ព្រះជាម្ចាស់ និងសេចក្ដីពិត។ ពួកយើងមិនអាចឱនក្បាលចំពោះកម្លាំងណាមួយរបស់សាតាំងឡើយ។ មានតែដូច្នោះ ទើបយើងទទួលបានសេចក្ដីពិត និងត្រូវបានធ្វើឱ្យគ្រប់លក្ខណ៍។ ខ្ញុំគ្រាន់តែមិនមានការតាំងចិត្ត និងឆន្ទៈប្រភេទនោះឡើយ។ ទោះបីជាខ្ញុំបានអធិស្ឋាន ហើយតាំងចិត្តចំពោះព្រះជាម្ចាស់ ដើម្បីការពារកិច្ចការនៃដំណាក់របស់ព្រះជាម្ចាស់ និងអនុវត្តសេចក្ដីពិតក៏ដោយ ពេលដែលខ្ញុំបានឃើញកម្លាំងអាក្រក់កើតឡើង នោះខ្ញុំភ័យខ្លាចគេបង្រ្កាប និងកំសាក។ ខ្ញុំបានដឹងថា ខ្ញុំនៅតែមិនយល់សេចក្ដីសុចរិតរបស់ព្រះជាម្ចាស់យ៉ាងពិតប្រាកដ ហើយខ្ញុំគ្រាន់តែគិតពីខ្លួនឯង នៅពេលដែលអ្វីៗបានកើតឡើង។ ក្រោយមក ខ្ញុំបានគិតឃើញអ្វីមួយដែលព្រះជាម្ចាស់មានបន្ទូល៖ «ពួកទុច្ចរិតនឹងត្រូវទទួលទោសយ៉ាងពិតប្រាកដ»។ «ព្រះជាម្ចាស់ស្មោះត្រង់នឹងអ្វីដែលទ្រង់មានបន្ទូល អ្វីដែលទ្រង់មានបន្ទូលនឹងត្រូវបានសម្រេច ហើយអ្វីដែលទ្រង់ធ្វើនឹងស្ថិតនៅជារៀងរហូត» ។ រាល់មនុស្សអាក្រក់ទាំងអស់នឹងរងទុក្ខនូវការដាក់ទោសនៃសេចក្ដីសុចរិតរបស់ព្រះជាម្ចាស់។ មិនថាវាត្រូវការពេលវេលាយូរប៉ុនណា ឬវាកើតឡើងបែបណាឡើយ នៅទីបញ្ចប់ អ្វីៗនឹងតែងតែកើតឡើងដូចជាព្រះបន្ទូលរបស់ជាម្ចាស់ថ្លែង។ ដូច្នេះ ខ្ញុំបានគិតថា «ខ្ញុំត្រូវតែយកសញ្ញាណរបស់ខ្ញុំចេញ បោះបង់ចោលនិស្ស័យបែបសាតាំងដ៏បោកបញ្ឆោតរបស់ខ្ញុំ ទុកចិត្តលើព្រះបន្ទូលរបស់ព្រះជាម្ចាស់ ហើយជឿជាក់ថា ព្រះជាម្ចាស់សុចរិត។ ខ្ញុំនឹងមិនឱនក្បាលចំពោះកម្លាំងណាមួយរបស់សាតាំងឡើយ!»។ នៅពេលដែលខ្ញុំដឹងពីរឿងនេះ ខ្ញុំមានអារម្មណ៍ស្ងប់បន្តិចម្ដងៗ ហើយឈប់ព្រួយបារម្ភ។

ត្រឹមខែមេសា ឆ្នាំ ២០១៥ ខ្ញុំបានទទួលសំបុត្រពីអ្នកដឹកនាំលី ព្រមទាំងអ្នកដឹកនាំ និងអ្នកធ្វើកិច្ចការដទៃទៀត អំពីវិធីដែល យ៉ាន ស៊ូ បានបិទបាំងភ្នែករបស់ពួកគេ និងវិធីដែលពួកគេបានបង្កគ្រោះថ្នាក់ដ៏ធំចំពោះខ្ញុំ។ ពួកគេទាំងអស់បានសូមទោសខ្ញុំ។ នៅក្នុងសំបុត្ររបស់គាត់ អ្នកដឹកនាំលី បានសារភាពថា «ខ្ញុំមិនមែនជាអ្នកដឹកនាំជាន់ខ្ពស់ ដែលចោទប្រកាន់ប្អូន ពីការរំខានយ៉ាងធ្ងន់ធ្ងរដល់កិច្ចការរបស់ក្រុមជំនុំទេ ការចោទប្រកាន់នោះ គឺ យ៉ាន ស៊ូ»។ ក្រោយមក ខ្ញុំបានដឹងថា យ៉ាន ស៊ូ បានអានសំបុត្រទាំងពីរដែលរាយការណ៍ពីគាត់។ ដើម្បីរក្សាមុខមាត់របស់គាត់ គាត់បានរៀបចំភស្ដុតាង ដើម្បីឱ្យគេដេញខ្ញុំចេញ ប៉ុន្តែក្រោយមក អ្នកដឹកនាំ និងអ្នកធ្វើកិច្ចការមួយចំនួនបានឃើញបញ្ហារបស់គាត់ ដូច្នេះ ពួកគេបានផ្ញើសំបុត្ររួមគ្នាមួយទៅដំណាក់ព្រះជាម្ចាស់ រាយការណ៍ពីគាត់។ ខណៈពេលដែលខ្ញុំបានអានសំបុត្រទាំងអស់នេះ ខ្ញុំធូរចិត្ត។ ខ្ញុំបានលុតជង្គង់នៅចំពោះព្រះជាម្ចាស់ ហើយយំ។ ពេលនោះ ខ្ញុំមានអារម្មណ៍ជាប់ជំពាក់ចំពោះព្រះជាម្ចាស់។ ខ្ញុំបានជឿលើព្រះជាម្ចាស់ជាច្រើនឆ្នាំ ប៉ុន្តែខ្ញុំតែងតែឃើញសេចក្ដីសុចរិតរបស់ទ្រង់ តាមរយៈការគិតស្រមៃរបស់ខ្ញុំទៅវិញ។ ពេលបញ្ហាកើតឡើង ខ្ញុំព្យាយាមតម្រូវពួកវាឱ្យចូលក្នុងអ្វីដែលខ្ញុំបានគិតស្រមៃ ហើយពេលការនោះមិនអាចទៅរួច នោះខ្ញុំយល់ច្រឡំ និងស្ដីបន្ទោសព្រះជាម្ចាស់។ ប៉ុន្តែទ្រង់មិនប្រកាន់ភាពទន់ខ្សោយ និងសេចក្ដីពុករលួយរបស់ខ្ញុំឡើយ ហើយបានដឹកនាំខ្ញុំតាមរយៈពេលវេលាដ៏ពិបាកទ្រាំ និងឈឺចាប់បំផុតនោះ។ បទពិសោធន៍បានបង្ហាញខ្ញុំថា ព្រះជាម្ចាស់កំពុងតែប្រើសង្គ្រាមខាងវិញ្ញាណនៃការញែក និងរាយការណ៍អំពីអ្នកដឹកនាំក្លែងក្លាយទាំងនោះ ដើម្បីកែតម្រូវសញ្ញាណខុសឆ្គងរបស់ខ្ញុំ ហើយប្រទានឱ្យខ្ញុំនូវការយល់ដ៏ពិតនូវសេចក្ដីសុចរិតរបស់ទ្រង់។ ខ្ញុំក៏បានដឹងថា ខ្ញុំកំពុងតែសម្លឹងមើលគ្រប់យ៉ាងដែលព្រះជាម្ចាស់បានធ្វើ តាមរយៈការគិតស្រមៃរបស់ខ្ញុំ។ តាមពិត ខ្ញុំកំពុងតែប្រមាថ និងកំណត់ព្រំដែនព្រះជាម្ចាស់ ហើយខ្ញុំបានប្រមាថនិស្ស័យរបស់ទ្រង់។ បទពិសោធន៍នេះបានបង្ហាញខ្ញុំថា សារជាតិរបស់ព្រះជាម្ចាស់ គឺសុចរិត។ គ្រប់យ៉ាងដែលព្រះជាម្ចាស់មានបន្ទូល និងធ្វើ មិនថាវាត្រូវតាមសញ្ញាណរបស់មនុស្សឬអត់ គឺជាការបើកសម្ដែងនៃនិស្ស័យដ៏សុចរិតរបស់ទ្រង់។ ព្រះដ៏មានគ្រប់ព្រះចេស្ដាមានបន្ទូលថា៖ «និស្ស័យដ៏សុចរិតរបស់ព្រះជាម្ចាស់ គឺជាលក្ខណៈសំខាន់ដ៏ពិតរបស់ព្រះជាម្ចាស់។ វាមិនមែនជាអ្វីមួយដែលត្រូវបានសរសេរ ឬកែខៃដោយមនុស្សឡើយ។ និស្ស័យដ៏សុចរិតរបស់ទ្រង់ គឺជានិស្ស័យដ៏សុចរិតរបស់ទ្រង់ ហើយវាគ្មានទាក់ទង ឬពាក់ព័ន្ធទៅនឹងអ្វីណាមួយដែលទ្រង់បានបង្កើតមកឡើយ។ ព្រះជាម្ចាស់ផ្ទាល់ព្រះអង្ក គឺជាព្រះជាម្ចាស់។ ទ្រង់នឹងមិនក្លាយជាផ្នែកមួយនៃការបង្កើតឡើង ហើយទោះបីជាទ្រង់ក្លាយជាសមាជិកម្នាក់នៃភាវៈដែលទ្រង់បង្កើតមកក៏ដោយ ក៏និស្ស័យ និងលក្ខណៈសំខាន់ដែលមានតាំងពីដើមមករបស់ទ្រង់នឹងមិនផ្លាស់ប្ដូរឡើយ។ ដូច្នេះ ការស្គាល់ព្រះជាម្ចាស់ គឺមិនដូចគ្នាទៅនឹងការស្គាល់វត្ថុអ្វីមួយឡើយ។ ការស្គាល់ព្រះជាម្ចាស់ មិនមែនជាការពិនិត្យអ្វីមួយ ហើយក៏មិនដូចគ្នាទៅនឹងការយល់អំពីមនុស្សម្នាក់ដែរ។ ប្រសិនបើមនុស្សម្នាក់ប្រើគោលគំនិត ឬវិធីសាស្ត្រនៃការស្គាល់វត្ថុមួយ ឬការយល់ពីមនុស្សម្នាក់ ដើម្បីស្គាល់ព្រះជាម្ចាស់ នោះអ្នកនឹងមិនអាចទទួលបានចំណេះដឹងអំពីព្រះជាម្ចាស់ឡើយ។ ការស្គាល់ព្រះជាម្ចាស់មិនពឹងអាងលើបទពិសោធន៍ ឬការស្រមើស្រមៃឡើយ ដូច្នេះ អ្នកមិនត្រូវប្រើបទពិសោធន៍ ឬការស្រមើស្រមៃរបស់អ្នកទៅលើព្រះជាម្ចាស់ឡើយ។ ទោះបីអ្នកមានបទពិសោធន៍ និងការស្រមើស្រមៃច្រើនបែបណា ក៏វានៅតែមានកម្រិតដែរ។ លើសពីនេះ ការស្រមើស្រមៃរបស់អ្នកមិនឆ្លើយតបចំពោះតថភាពពិត ហើយក៏មិនឆ្លើយតបចំពោះសេចក្តីពិតដែរ ព្រោះវាមិនស្របជាមួយនិស្ស័យ និងសារជាតិដ៏ពិតរបស់ព្រះជាម្ចាស់ឡើយ។ អ្នកនឹងមិនទទួលបានជោគជ័យឡើយ បើអ្នកពឹងអាងលើការស្រមើស្រមៃរបស់អ្នក ដើម្បីយល់អំពីលក្ខណៈសំខាន់របស់ព្រះជាម្ចាស់នោះ។ ផ្លូវតែមួយគត់គឺ៖ ត្រូវទទួលយកអ្វីៗទាំងអស់ដែលមកពីព្រះជាម្ចាស់ បន្ទាប់មក ដកពិសោធន៍ និងយល់ដឹងអំពីវាបន្ដិចម្ដងៗ។ ថ្ងៃមួយនឹងមកដល់ ដែលព្រះជាម្ចាស់នឹងបំភ្លឺអ្នកឲ្យយល់ និងដឹងយ៉ាងពិតប្រាកដអំពីទ្រង់ ដោយសារតែកិច្ចសហប្រតិបត្តិការរបស់អ្នក និងដោយសារតែចិត្តស្រេកឃ្លានរបស់អ្នកចំពោះសេចក្តីពិត» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។

នៅខែឧសភា ឆ្នាំ ២០១៥ ពួកទទឹងនឹងព្រះគ្រីស្ទឈ្មោះ យ៉ាន ស៊ូ ត្រូវបានបណ្ដេញចេញពីក្រុមជំនុំ ដោយសារប្រព្រឹត្តអាក្រក់។ បក្សពួក និងអ្នកចូលដៃចូលជើងរបស់គាត់ក៏ត្រូវបានដោះសា្រយជាមួយដែរ។ នៅពេលដែលខ្ញុំបានអានសេចក្ដីជូនដំណឹងពីការបណ្ដេញចេញ ខ្ញុំមានអារម្មណ៍ចេញពីដួងចិត្តថា ព្រះជាម្ចាស់ពិតជាសុចរិតមែន! សេចក្ដីពិត និងព្រះគ្រីស្ទត្រួតត្រាក្នុងដំណាក់របស់ព្រះជាម្ចាស់! អរព្រះគុណព្រះជាម្ចាស់!


៦១. សេចក្តីពិតបានបង្ហាញផ្លូវដល់ខ្ញុំ

ព្រះដ៏មានគ្រប់ព្រះចេស្ដាមានបន្ទូលថា៖ «ការបម្រើព្រះជាម្ចាស់មិនមែនជាកិច្ចការសាមញ្ញនោះឡើយ។ អស់អ្នកដែលមាននិស្ស័យពុករលួយ និងមិនផ្លាស់ប្រែ មិនអាចបម្រើព្រះជាម្ចាស់បានឡើយ។ ប្រសិនបើនិស្ស័យរបស់អ្នកមិនត្រូវបានវិនិច្ឆ័យ និងវាយប្រដៅដោយ ព្រះបន្ទូលរបស់ព្រះជាម្ចាស់ទេ នោះនិស្ស័យរបស់អ្នក នៅតែតំណាងឱ្យសាតាំងនៅឡើយ ហើយនេះបញ្ជាក់ថា អ្នកបម្រើព្រះជាម្ចាស់ ដោយចេញពីចេតនាល្អរបស់អ្នក និងបញ្ជាក់ថា ការបម្រើរបស់អ្នក ផ្អែកតាមនិស្ស័យដែលមកពីសាតាំងតែប៉ុណ្ណោះ។ អ្នកបម្រើព្រះជាម្ចាស់ដោយអត្តចរិតពីកំណើតរបស់អ្នក និងអាស្រ័យតាមចំណង់ចំណូលចិត្តផ្ទាល់ខ្លួនរបស់អ្នក។ លើសពីនេះទៀត អ្នកតែងតែគិតថា អ្វីដែលអ្នកព្រមធ្វើ គឺជាកិច្ចការដែលគាប់ព្រះហឫទ័យដល់ព្រះជាម្ចាស់ ហើយអ្វីដែលអ្នកមិនចង់ធ្វើ ជាកិច្ចការដែលព្រះជាម្ចាស់ស្អប់ ដូច្នេះ អ្នកធ្វើកិច្ចការគ្រប់យ៉ាង អាស្រ័យទៅតាមចំណង់ចំណូលចិត្តផ្ទាល់ខ្លួនរបស់អ្នកទេ។ តើការធ្វើដូចនេះ អាចរាប់ថាជាការបម្រើព្រះជាម្ចាស់បានដែរឬទេ? នៅទីបំផុត និស្ស័យរបស់អ្នកនឹងមិនមានការផ្លាស់ប្តូរបន្តិចណាសោះឡើយ ផ្ទុយទៅវិញ ការបម្រើរបស់អ្នកនឹងធ្វើឱ្យអ្នកមានចិត្តរឹងរូសកាន់តែខ្លាំង ដូច្នេះ ការប្រកាន់ខ្ជាប់នូវនិស្ស័យពុករលួយរបស់អ្នកបែបនេះ នឹងបង្កើតឱ្យមានច្បាប់ អំពីការបម្រើព្រះជាម្ចាស់ដែលពឹងផ្អែកជាចម្បងលើចរិតផ្ទាល់ខ្លួនរបស់អ្នក និងអាងលើបទពិសោធន៍ដែលត្រូវបានដកចេញពីការបម្រើរបស់អ្នក ដោយផ្អែកលើនិស្ស័យផ្ទាល់ខ្លួនរបស់អ្នក។ ទាំងនេះជាបទពិសោធន៍ និងជាមេរៀនរបស់មនុស្ស។ វាជាទស្សនៈវិជ្ជានៃការរស់នៅរបស់មនុស្សនៅលើពិភពលោក។ មនុស្សដែលចូលចិត្តបែបនេះ អាចត្រូវបានចាត់ថ្នាក់ជាពួកផារីស៊ី និងជាអ្នកដឹកនាំសាសនា។ ប្រសិនបើពួកគេនៅតែមិន ព្រមភ្ញាក់ខ្លួន ហើយកែប្រែចិត្តទេ នោះនៅទីបញ្ចប់ ពួកគេនឹងក្លាយទៅជាព្រះគ្រីស្ទក្លែងក្លាយ ដែលនឹងលេចមកនៅគ្រាចុងក្រោយ ហើយក្លាយជាមេបញ្ឆោតមនុស្ស។ ព្រះគ្រីស្ទក្លែងក្លាយ និងមេបញ្ឆោតដែលគេនិយាយនោះ នឹងកើតចេញពីក្នុងចំណោមមនុស្សបែបនេះ» («ការបម្រើសាសនា ត្រូវតែផាត់ចោលជាដាច់ខាត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការអានអត្ថបទព្រះបន្ទូលរបស់ព្រះជាម្ចាស់ ធ្វើឱ្យខ្ញុំនឹកឃើញបទពិសោធកាលពីប្រាំឆ្នាំមុន។ ខ្ញុំត្រូវបានបោះឆ្នោតឱ្យធ្វើជាអ្នកដឹកនាំក្រុមជំនុំ។ ខ្ញុំពិតជារីករាយណាស់ ហើយទទួលយកភារកិច្ចដោយម៉ឺងម៉ាត់។ ខ្ញុំប្តេជ្ញាចិត្តដោះស្រាយកិច្ចការក្រុមជំនុំឱ្យបានល្អ។ ពេលខ្ញុំចាប់ផ្តើមពិនិត្យមើលស្ថានភាពការងារទាំងអស់របស់ក្រុម ខ្ញុំរកឃើញថាសមាជិកក្រុមខ្លះមិនត្រូវនឹងការងារទេ ហើយអ្នកដឹកនាំក្រុមក៏មិនកែតម្រូវដែរ។ អ្នកមួយចំនួនមិនយល់ពីគោលការណ៍ផង ហើយអ្នកដឹកនាំពួកគេមិនបានរួមប្រកប និងជួយគ្នាឱ្យបានលឿន ដែលធ្វើឱ្យប៉ះពាល់ដល់ការងារក្រុមជំនុំ។ ខ្ញុំពិតជាបារម្ភណាស់ ហើយខ្ញុំគិតថា «បញ្ហាមិនច្បាស់បែបនេះត្រូវបានទុកចោលមិនដោះស្រាយ។ ពួកគេមិនទទួលខុសត្រូវលើការងាររបស់ខ្លួនសោះ។ ខ្ញុំត្រូវតែរកពេលល្អនិយាយប្រាប់ពួកគេពេលជួបគ្នាលើកក្រោយ ហើយធ្វើឱ្យពួកគេដឹងច្បាស់ថាខ្លួនខុសត្រង់ណា»។ ពេលជួបគ្នាលើកក្រោយ ខ្ញុំបន្តសួរអ្នកដឹកនាំក្រុមទាំងអស់ពីការងារពួកគាត់ ហើយប្រាប់ពីកំហុស និងបញ្ហាដែលខ្ញុំបានមើលឃើញ។ ទោះពួកគាត់ដឹងថា គាត់មិនបានធ្វើការងារជាក់ស្តែង ហើយចង់ផ្លាស់ប្តូរ ខ្ញុំនៅតែមិនទាន់ពេញចិត្តនោះទេ។ ខ្ញុំគិតថាបើខ្ញុំមិនតឹងរឹង មិនពិនិត្យមើលឱ្យបានល្អិតល្អន់ និងដោះស្រាយជាមួយពួកគេ នោះនឹងគ្មានលទ្ធផលអ្វីទេ។ ដោយសម្លេងបន្ទោស ខ្ញុំបាននិយាយថាពួកគេធ្វើបង្គ្រប់កិច្ចនៅក្នុងភារកិច្ចរបស់ពួកគេ ហើយមិនអាចដោះស្រាយបញ្ហាតាមការអនុវត្តន៍បានទេ ថារឿងនេះវារំខានដល់ការងាររបស់ក្រុមជំនុំ។ល។ ពេលខ្ញុំធ្វើរួចរាល់ ខ្ញុំមិនបានសួរពីអារម្មណ៍ពួកគាត់ទេ គ្រាន់តែអង្អែលខ្នងខ្លួនឯងប៉ុណ្ណោះ ដោយគិតថាខ្ញុំរកឃើញបញ្ហា និងដោះស្រាយវាបានហើយ។ តែប៉ុន្មានថ្ងៃក្រោយមក មិត្តរួមការងារនិយាយប្រាប់ខ្ញុំថា «អ្នកដឹកនាំក្រុមម្នាក់និយាយថា គាត់ខ្លាចក្នុងការជួបជាមួយអ្នក គាត់គិតថាអ្នកនឹងដោះស្រាយជាមួយគាត់ បើអ្នកមើលឃើញពីបញ្ហាការងាររបស់គាត់»។ ស្តាប់ឮពីរឿងនេះធ្វើឱ្យខ្ញុំខូចចិត្តបន្តិច តែរំពេចនោះខ្ញុំគិតថា ខ្ញុំគួរធ្វើអ្វីដែលចាំបាច់ ដែលនោះជាការរកឱ្យឃើញបញ្ហា ហើយដោះស្រាយវាឱ្យបានល្អ និងដោះស្រាយជាមួយពួកគេដើម្បីឱ្យគេបានរៀនមេរៀន។ ខ្ញុំមិនបានគិតអ្វីពីរឿងនោះទេ។ ពេលប្រជុំលើកក្រោយជាមួយអ្នកដឹកនាំក្រុម ខ្ញុំបន្តសួរពីការងាររបស់ពួកគេ បន្ទាប់មកដោះស្រាយជាមួយពួកគេ និងកាត់វាចេញពេលរកឃើញបញ្ហា។ ខ្ញុំក៏បាននិយាយបញ្ជាក់ខ្លួនឯង «បងប្អូនប្រុសស្រីមួយចំនួនខ្លាចមិនចង់ឮសំណួរពីការងាររបស់ពួកគេទេ។ តើមានអ្វីត្រូវខ្លាចបើអ្នកពិតជាធ្វើការងារពិតប្រាកដ? វាគ្រាន់តែជាការរៀនពីការងារដើម្បីអាចរកឃើញបញ្ហា និងដោះស្រាយវាឱ្យបានទាន់ពេល»។ បន្ទាប់ពីប្រជុំចប់ ខ្ញុំបានឮអ្នកដឹកនាំក្រុមនិយាយថា «ខ្ញុំនៅរៀនធ្វើកិច្ចការរបស់ខ្ញុំ ហើយខ្ញុំនៅមានការលំបាកច្រើន។ ខ្ញុំចង់ឱ្យដោះស្រាយរឿងនោះតាមរយៈការប្រកបគ្នានៅក្នុងកិច្ចប្រជុំ ប៉ុន្តែផ្ទុយទៅវិញ ខ្ញុំកាន់តែតានតឹង»។ ស្តាប់ឮពីរឿងនេះធ្វើឱ្យខ្ញុំកាន់តែអន់ចិត្តថែមទៀត ហើយមានអារម្មណ៍ថាវាជាកំហុសខ្ញុំមួយផ្នែក ដែលធ្វើឱ្យកិច្ចប្រជុំគ្មានផ្លែផ្កា។ តែខ្ញុំគិតថាប្រហែលមកពីកម្ពស់របស់ខ្ញុំតូចទាប ហើយការប្រកបគ្នារបស់ខ្ញុំមិនច្បាស់លាស់។ វាជារឿងធម្មតាទេដែលអ្នកដឹកនាំក្រុមថ្មីមានអារម្មណ៍ថាមានសម្ពាធខ្លាំង។ ក្រឡេកមើលថយក្រោយ «ភាពតានតឹងគឺជាការជំរុញទឹកចិត្ត។ វានឹងមិនត្រឹមត្រូវទេ បើអ្នកមិនមានអារម្មណ៍បែបនោះ»។ ក្រោយមកមិត្តរួមការងារបានដឹងថាអ្នកដឹកនាំក្រុមខ្លាចមិនហ៊ានជួប និងដោះស្រាយជាមួយខ្ញុំ ហើយត្រូវខ្ញុំព្រមាន «ការដោះស្រាយជាមួយមនុស្សតាមវិធីនោះគឺជាការធ្វើដោយកំហឹង។ វាមិនបានកែលម្អបងប្អូនប្រុសស្រីនោះទេ។ យើងគួរប្រកបគ្នាដោយសេចក្តីពិតបន្ថែមដើម្បីដោះស្រាយបញ្ហា និងការលំបាករបស់ពួកគេ»។ ខ្ញុំនៅមិនទាន់គិតអ្វីទេ គ្រាន់តែជឿថាការជំរុញរបស់ខ្ញុំគឺត្រឹមត្រូវ ហើយទោះបីជាខ្ញុំកាចបន្តិច ខ្ញុំគ្រាន់តែធ្វើតាមទំនួលខុសត្រូវការងារខ្ញុំប៉ុណ្ណោះ។ ជំនួសឱ្យការព្រមានជាហូរហែរពីមិត្តរួមការងាររបស់ខ្ញុំ ខ្ញុំមិនដែលចូលទៅកាន់ព្រះដើម្បីឆ្លុះបញ្ចាំងពីខ្លួនឯងទេ។ ខ្ញុំចាប់ផ្តើមទទួលអារម្មណ៍ខ្មៅងងឹតក្នុងវិញ្ញាណរបស់ខ្ញុំ ហើយខ្ញុំមិនអាចទទួលដឹងពីកិច្ចការរបស់ព្រះវិញ្ញាណបរិសុទ្ធទេ។ ខ្ញុំរងទុក្ខដោយការឈឺចាប់។ ពេលនោះខ្ញុំបានចូលមករកព្រះ ហើយឆ្លុះបញ្ចាំងពីខ្លួនឯង៖ «ហេតុអ្វីបានជាខ្ញុំធ្វើកិច្ចការអ្វីមិនសម្រេចសោះ ហើយតែងតែទាល់ច្រកបែបនេះ? ហេតុអ្វីបានជាបងប្អូនប្រុសស្រីតែងតែថាពួកគេរាំងស្ទះដោយសារខ្ញុំ? តើវាពិតដូចពាក្យមិត្តរួមការងារខ្ញុំថាទេ មកពីខ្ញុំដោះស្រាយជាមួយមនុស្សដោយកំហឹង? តែខ្ញុំនិយាយអ្វីៗម៉ឺងម៉ាត់ ដើម្បីឱ្យកិច្ចការក្រុមជំនុំធ្វើបានល្អ។ បើមិនធ្វើអ៊ីចឹងទេ តើបងប្អូនប្រុសស្រីដឹងថានោះជាបញ្ហាធ្ងន់ធ្ងរយ៉ាងម៉េចទៅ?» បើទោះបីជាការដាក់ទោសនេះ ខ្ញុំព្យាយាមរកហេតុផលដោយខ្លួនឯង។ ខ្ញុំពិតជាឈឺចាប់ណាស់។

ក្រោយពីអធិស្ឋានរួច ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «ក្នុងនាមជាអ្នកដឹកនាំ និងបុគ្គលិកនៅក្នុងក្រុមជំនុំ ប្រសិនបើអ្នកចង់ដឹកនាំរាស្ត្ររើសតាំងរបស់ព្រះជាម្ចាស់ទៅក្នុងសេចក្ដីពិត ភាពពិត ហើយបម្រើជាទីបន្ទាល់របស់ព្រះជាម្ចាស់ រឿងដែលសំខាន់បំផុត អ្នកត្រូវតែមានការយល់កាន់តែជ្រៅជ្រះអំពីគោលបំណងរបស់ព្រះជាម្ចាស់នៅក្នុងការសង្គ្រោះមនុស្ស និងគោលបំណងនៃកិច្ចការរបស់ទ្រង់។ អ្នកត្រូវតែយល់បំណងព្រះហឫទ័យរបស់ព្រះជាម្ចាស់ និងសេចក្ដីតម្រូវផ្សេងៗគ្នារបស់ទ្រង់ចំពោះមនុស្ស។ អ្នកត្រូវតែអនុវត្តជាក់ស្ដែងនៅក្នុងការខិតខំប្រឹងប្រែងរបស់អ្នក។ អនុវត្តឱ្យបានច្រើនដូចដែលអ្នកយល់ប៉ុណ្ណោះ ហើយមានប្រាប់អ្នកដទៃតែទៅលើអ្វីដែលអ្នកដឹងប៉ុណ្ណោះ។ មិនត្រូវអួតអាង មិនត្រូវបំផ្លើស និងមិនត្រូវនិយាយអ្វីដែលគ្មានទំនួលខុសត្រូវឡើយ។ ប្រសិនបើអ្នកបំផ្លើស នោះមនុស្សស្អប់អ្នក ហើយបន្ទាប់ពីនោះ អ្នកនឹងមានអារម្មណ៍ទទួលរងការរិះគន់។ ទាំងនេះវាមិនសមស្របសោះឡើយ។ នៅពេលដែលអ្នកផ្ដល់សេចក្ដីពិតទៅអ្នកដទៃ អ្នកមិនចាំបាច់ត្រូវតែដោះស្រាយជាមួយពួកគេ ហើយស្រែកគំហកដាក់ពួកពួកគេ ដើម្បីឱ្យពួកគេទទួលយកសេចក្ដីពិតនោះទេ។ ប្រសិនបើខ្លួនអ្នកមិនមានសេចក្ដីពិត ហើយគ្រាន់តែដោះស្រាយ និងនិយាយគំហកដាក់អ្នកដទៃ នោះពួកគេនឹងភ័យខ្លាចអ្នក ប៉ុន្តែនោះមិនមានន័យថា ពួកគេយល់សេចក្ដីពិតឡើយ។ នៅក្នុងកិច្ចការរដ្ឋបាលមួយចំនួន វាមិនអីទេសម្រាប់អ្នកក្នុងការដោះស្រាយ និងលួសកាត់អ្នកដទៃ ព្រមទាំងហាត់ពត់លត់ដំពួកគេក្នុងកម្រិតជាក់លាក់មួយ។ ប៉ុន្តែ ប្រសិនបើអ្នកមិនអាចផ្ដល់សេចក្ដីពិត ហើយស្គាល់ត្រឹមតែវិធីគាបសង្កត់ និងស្ដីបន្ទោសអ្នកដទៃ នោះនិស្ស័យ និងភាពអាក្រក់របស់អ្នកនឹងត្រូវបើកសម្ដែង។ យូរៗទៅ ស្របពេលដែលមនុស្សមិនអាចទទួលបានការផ្គត់ផ្គង់ជីវិត ឬអ្វីៗដែលជាក់ស្ដែងពីអ្នក នោះពួកគេនឹងស្អប់អ្នក ហើយមានអារម្មណ៍ថាអ្នកស្អប់ពួកគេ។ អស់អ្នកណាដែលខ្វះការយល់ នោះនឹងរៀនពីរឿងអវិវិជ្ជមានពីអ្នក។ ពួកគេនឹងរៀនដោះស្រាយ និងលួសកាត់អ្នកដទៃ មានកំហឹង និងមួម៉ៅក្ដៅក្រហាយ។ តើនោះមិនមែនដូចគ្នានឹងការដឹកនាំពួកគេចូលទៅក្នុងផ្លូរបស់ប៉ុល ដែលចូលទៅក្នុងផ្លូវទៅរកសេចក្ដីវិនាសទេឬ? តើនោះមិនមែនជាទង្វើអាក្រក់ទេឬ? កិច្ចការរបស់អ្នកគួរតែផ្ដោតលើការប្រាប់សេចក្ដីពិត និងផ្ដល់សេចក្ដីពិតដល់អ្នកដទៃ។ ប្រសិនបើគ្រប់យ៉ាងដែលអ្នកធ្វើ គឺជាការដោះស្រាយដ៏ងងឹតងងល់ ហើយបង្រៀនអ្នកដទៃ ធ្វើដូចម្ដេចទើបពួកគេយល់សេចក្ដីពិតបាន? ខណៈដែលពេលវេលាកន្លងផុតទៅ នោះមនុស្សនឹងមើលឃើញអ្នកថា អ្នកជាអ្នកណាយ៉ាងពិតប្រាកដ ហើយពួកគេនឹងបោះបង់ចោលអ្នក។ តើអ្នកអាចរំពឹងដើម្បីនាំយកពួកគេមកចំពោះព្រះភ័ក្ត្ររបស់ព្រះជាម្ចាស់តាមវិធីនេះឬ? តើវិធីនេះអាចធ្វើកិច្ចការយ៉ាងដូចម្ដេច? អ្នកនឹងបាត់បង់គ្រប់គ្នា ប្រសិនបើអ្នកនៅតែធ្វើកិច្ចការតាមវិធីនេះ។ យ៉ាងណាក៏ដោយ តើកិច្ចការអ្វីដែលអ្នកសង្ឃឹមថានឹងសម្រេចបាន? អ្នកដឹកនាំមួយចំនួនមិនអាចប្រាប់សេចក្ដីពិតដើម្បីដោះស្រាយជាមួយអ្នកដទៃទេ។ ផ្ទុយទៅវិញ ពួកគេគ្រាន់តែដោះស្រាយយ៉ាងងងឹតងងល់ ហើយសម្ញែងអំណាចរបស់ពួកគេ ដើម្បីធ្វើឱ្យអ្នកដទៃខ្លាចពួកគេ ហើយស្ដាប់បង្គាប់ពួកគេ។ មនុស្សបែបនេះគឺជាអ្នកដឹកនាំក្លែងក្លាយ និងជាពួកទទឹងនឹងព្រះគ្រីស្ទ។ អស់អ្នកដែលនិស្ស័យរបស់ពួកគេមិនទាន់បានផ្លាស់ប្ដូរនៅឡើយ គឺមិនអាចបំពេញកិច្ចការរបស់ក្រុមជំនុំ ហើយមិនអាចបម្រើព្រះជាម្ចាស់បានទេ» («មានតែអស់អ្នកដែលមានតថភាពនៃសេចក្ដីពិត ប៉ុណ្ណោះ ដែលអាចដឹកនាំ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បង្ហាញពីស្ថានភាពខ្ញុំបានល្អឥតខ្ចោះ។ វាដូចអ្វីដែលខ្ញុំបានធ្វើតាមភារកិច្ចរបស់ខ្ញុំអ៊ីចឹង។ ជំនួសឱ្យការផ្ដោតការប្រកបគ្នាដោយសេចក្តីពិតដើម្បីដោះស្រាយបញ្ហា ខ្ញុំបែរជាដោះស្រាយជាមួយ ស្តីឱ្យ និងបន្ទោសអ្នកដទៃដោយកំហឹង។ ជាលទ្ធផល ពួកគេត្រូវបានរារាំង ភ័យខ្លាច ហើយគេចមុខពីខ្ញុំ។ ខ្ញុំស្អប់ព្រះជាម្ចាស់ដោយសារតែខ្ញុំរស់នៅតាមនិស្ស័យពុករលួយរបស់ខ្ញុំ។ ខ្ញុំបាត់បង់ការងាររបស់ព្រះវិញ្ញាណបរិសុទ្ធ ហើយលិចចូលទៅក្នុងភាពងងឹត។ គិតឡើងវិញដល់ចំណុចនោះ ពេលខ្ញុំរកឃើញបញ្ហានៅក្នុងកិច្ចការរបស់បងប្អូនប្រុសស្រី ខ្ញុំកម្រគិតដល់សេចក្តីពិត ឬមើលឃើញព្រះបន្ទូលរបស់ព្រះជាម្ចាស់សម្រាប់ការប្រកបគ្នាជាក់លាក់ណាស់ ហើយខ្ញុំមិនបាននាំពួកគេទៅកាន់ផ្លូវអនុវត្តទេ។ ខ្ញុំលាក់បាំង ហើយស្តីបន្ទោសពួកគេជាមួយនឹងនិស្ស័យក្រអឺតក្រទមរបស់ខ្ញុំ។ ពេលខ្ញុំឃើញពួកគេស្ទះដង្ហើមដោយសារខ្ញុំ ខ្ញុំនៅតែមិនឆ្លុះបញ្ចាំងពីខ្លួនឯង។ ខ្ញុំគិតថា ខ្ញុំទទួលខុសត្រូវលើភារកិច្ចរបស់ខ្ញុំ ថាខ្ញុំគិតពីបំណងព្រះហឫទ័យព្រះជាម្ចាស់ និងដោះស្រាយបញ្ហាជាក់ស្តែង។ ព្រះទ្រង់ព្រមានខ្ញុំតាមរយៈមិត្តរួមការងារថាមិនត្រូវធ្វើជាអាជ្ញាកណ្តាលដោះស្រាយជាមួយមនុស្សដោយកំហឹងទេ តែខ្ញុំបានបដិសេធ។ ជាលទ្ធផល បណ្តាលឱ្យបងប្អូនប្រុសស្រីមួយចំនួនមានភាពអវិជ្ជមាន។ ពួកគេខ្លាចខ្ញុំ ហើយជៀសពីខ្ញុំ។ កិច្ចការក្រុមជំនុំក៏ដំណើរការមិនល្អដែរ។ ព្រះជាម្ចាស់ទ្រង់ទាមទារច្បាស់ថាអ្នកដឹកនាំ និងអ្នកធ្វើការត្រូវធ្វើការងារចម្បងរបស់គេតាមរយៈការប្រកបគ្នាដោយផ្អែកលើសេចក្តីពិត។ បងប្អូនប្រុសស្រីត្រូវតែយល់ពីសេចក្តីពិត មុនពេលពួកគេស្គាល់ពីនិស្ស័យពុករលួយ និងតថភាពនៃសេចក្តីពុករលួយរបស់ពួកគេ មានតែធ្វើដូច្នោះទើបនាំគេឱ្យអនុវត្តតាមព្រះបន្ទូលរបស់ព្រះជាម្ចាស់ និងបំពេញការងារបានល្អ។ ប៉ុន្តែខ្ញុំបានគិតថាខ្ញុំត្រូវតែតឹងរឹងនឹងការងាររបស់ខ្ញុំ ថាពេលខ្ញុំរកឃើញបញ្ហា ខ្ញុំត្រូវតែស្តី និងបន្ទោសពួកគេឥតឈប់ ហើយនោះជាវិធីតែមួយគត់ដើម្បីឱ្យពួកគេមើលឃើញពីបញ្ហា និងកែតម្រង់ពួកគេ។ ខ្ញុំគិតថានោះជាវិធីតែមួយគត់ដើម្បីសម្រេចកិច្ចការឱ្យបាន។ ខ្ញុំមើលឃើញថាទស្សនៈនោះវាពិតជាមិនសមហេតុផលទេ! ខ្ញុំកេងចំណេញលើតួនាទីរបស់ខ្លួនតាមរយៈការធ្វើបែបនោះ។ ហើយខ្ញុំរាងក្រអឺតក្រទម និងរារាំងមនុស្ស។ ខ្ញុំមិនបានដោះស្រាយបញ្ហាអ្នកដទៃដោយប្រកបសេចក្តីពិតទេ។ ព្រះជាម្ចាស់តម្រូវឱ្យអ្នកដឹកនាំយកការប្រកបគ្នាដោយសេចក្តីពិតដើម្បីដោះស្រាយបញ្ហារបស់បងប្អូនប្រុសស្រី ដែលគេមានជំហរស្មើៗគ្នាជាមួយមនុស្សគ្រប់គ្នា ប្រកបគ្នាអំពីព្រះបន្ទូលដោយផ្អែកលើការលំបាកជាក់ស្តែងរបស់មនុស្ស និងចែករំលែកការប្រកបគ្នាតាមបទពិសោធ និងការយល់ដឹងផ្ទាល់ខ្លួនដើម្បីណែនាំ និងជួយដល់អ្នកដ៏ទៃ។ បើគេដោះស្រាយជាមួយ ឬលាតត្រដាងពីនរណាម្នាក់ វាត្រូវតែមានមូលដ្ឋាននៃការប្រកបគ្នាអំពីសេចក្តីពិត ហើយពួកគេត្រូវតែបញ្ជាក់ពីសារជាតិ និងចំណុចសំខាន់ៗនៃបញ្ហាឱ្យមនុស្សបានយល់ពីអ្វីដែលព្រះជាម្ចាស់តម្រូវ ដើម្បីឱ្យគេអាចមើលឃើញពីបញ្ហាផ្ទាល់ខ្លួនរបស់គេ លក្ខណៈនៃបញ្ហារបស់គេ ផលវិបាកដ៏គ្រោះថ្នាក់នៃបញ្ហារបស់ពួកគេ និងដើម្បីឱ្យគេដឹងថាតើត្រូវធ្វើអ្វីឱ្យស្របតាមសេចក្តីពិត និងអនុវត្តភារកិច្ចរបស់គេតាមដែលព្រះជាម្ចាស់ត្រូវការ។ តែខ្ញុំមិនទាន់បានបំពេញភារកិច្ចដែលព្រះជាម្ចាស់តម្រូវនៅឡើយទេ ខ្ញុំមិនស្តាប់តាមការដាស់តឿនពីមិត្តរួមការងារ រឹតតែមិនសូវឆ្លុះបញ្ចាំងពី ធម្មជាតិ និងផលវិបាកនៃការស្តីបន្ទោសមនុស្ស ផ្អែកលើនិស្ស័យសាតាំងក្នុងភារកិច្ចរបស់ខ្ញុំ។ ខ្ញុំកែតម្រូវឱ្យត្រូវខ្លួនឯង និយាយថាដើម្បីផលប្រយោជន៍ពួកគេ និងដើម្បីការងារក្រុមជំនុំ។ ខ្ញុំមិនបានបំពេញភារកិច្ចខ្លួនបានត្រឹមត្រូវទេ និងមិនគ្រាន់តែខ្ញុំមិនបានធ្វើជាប្រយោជន៍ដល់អ្នកដទៃប៉ុណ្ណោះទេ តែខ្ញុំបានរារាំងពួកគេថែមទៀត។ ទាំងអស់គ្នាវេទនា ហើយត្រូវរងទុក្ខ។ តើខ្ញុំមិនមែនកំពុងធ្វើឱ្យគេមានគ្រោះថ្នាក់ទេឬ? ខ្ញុំកំពុងធ្វើអំពើអាក្រក់! ខ្ញុំមិនដែលគិតសោះថាការបំពេញភារកិច្ចដោយនិស្ស័យសាតាំងរបស់ខ្ញុំ បណ្តាលឱ្យមានផលវិបាកធ្ងន់ធ្ងរបែបនេះសោះ។ ខ្ញុំពិតជាសោកស្តាយដែលបានដោះស្រាយជាមួយពួកគេ និងស្តីបន្ទោសពួកគេបែបនោះ។ ខ្ញុំចូលមករកព្រះជាម្ចាស់ភ្លាមៗ ដោយអធិស្ឋាន ស្វែងរកទ្រង់ និងគិតថាៈ តើមានអ្វីឱ្យពិតប្រាកដបានជាខ្ញុំធ្វើរឿងអាក្រក់ៗទាំងមិនដឹងខ្លួនដូច្នេះ?

ក្រោយមក ខ្ញុំបានអានចំណុចនេះនៅក្នុងព្រះបន្ទូលព្រះមួយនេះ៖ «ប្រសិនបើអ្នកពិតជាមានសេចក្ដីពិតនៅក្នុងអ្នក នោះមាគ៌ាដែលអ្នកដើរនឹងក្លាយជាមាគ៌ាត្រឹមត្រូវជាធម្មជាតិ។ បើគ្មានសេចក្ដីពិត នោះវាងាយនឹងប្រព្រឹត្តអំពើអាក្រក់ ហើយអ្នកនឹងធ្វើវាផ្ទុយពីខ្លួនឯង។ ឧទាហរណ៍ ប្រសិនបើភាពក្រអឺតក្រទម និងភាពបោកបញ្ឆោតមាននៅក្នុងអ្នក នោះអ្នកនឹងរកឃើញថា វាមិនអាចការពារមិនឱ្យប្រឆាំងជំទាស់ព្រះជាម្ចាស់បានទេ។ អ្នកនឹងមានអារម្មណ៍បង្ខំចិត្តប្រឆាំងទទឹងនឹងទ្រង់។ អ្នកនឹងមិនធ្វើវាដោយបំណងឡើយ។ អ្នកនឹងធ្វើវាក្រោមការគ្រប់គ្រងនៃធម្មជាតិបោកបញ្ឆោត និងធម្មជាតិក្រអឺតក្រទមរបស់អ្នក។ ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ។ ពួកគេនឹងបណ្ដាលឱ្យអ្នកលើកតម្កើងខ្លួនឯង សម្ញែងខ្លួនជានិច្ច ហើយទីបញ្ចប់ អ្នកក៏អង្គុយនៅក្នុងទីកន្លែងរបស់ព្រះជាម្ចាស់ ហើយធ្វើទីបន្ទាល់ឱ្យខ្លួនឯង។ នៅទីបញ្ចប់ អ្នកនឹងប្រែក្លាយទស្សនៈផ្ទាល់ខ្លួនរបស់អ្នក ការគិតផ្ទាល់ខ្លួនរបស់អ្នក និងនិស្ស័យផ្ទាល់ខ្លួនរបស់អ្នក ទៅជាសេចក្ដីពិតដើម្បីថ្វាយបង្គំ។ ចូរមើលថា តើមនុស្សស្ថិតក្រោមការគ្រប់គ្រងរបស់ធម្មជាតិដែលបោកបញ្ឆោត និងក្រអឺតក្រទមរបស់ពួកគេ បានធ្វើការអាក្រក់ច្រើនប៉ុណ្ណា!» («មានតែការតាមរកសេចក្ដីពិតទេដែលអាចឱ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បង្ហាញពីឫសគល់នៃអំពើបាបរបស់ខ្ញុំ៖ ធម្មជាតិនៃភាពក្រអឺតក្រទម និងអំនួតបានគ្រប់គ្រងលើខ្ញុំ។ ដោយសារធម្មជាតិនៃភាពក្រអឺតក្រទម និងអំនួតរបស់ខ្ញុំ ខ្ញុំតែងគិតថា ខ្ញុំទទួលខុសត្រូវច្រើនជាងគេ ដូច្នេះធ្វើឱ្យខ្ញុំជិះជាន់លើពួកគេ។ ពេលមានកំហុស ឬត្រួតពិនិត្យការងាររបស់បងប្អូនប្រុសស្រី ខ្ញុំមើលងាយពួកគេ ប្រើតួនាទីខ្ញុំទៅស្តីបន្ទោស និងដោះស្រាយជាមួយពួកគេ។ ខ្ញុំមិនបានយល់ដឹង ឬអាណិតអាសូរទេ។ គ្រប់គ្រងដោយធម្មជាតិក្រអឺតក្រទមនេះ ខ្ញុំក៏មានអំនួតលើខ្លួនឯងដែរ ដោយគិតថា វិធីតែម្យ៉ាងគត់ដើម្បីដោះស្រាយបញ្ហា គឺត្រូវដោះស្រាយជាមួយមនុស្សដោយម៉ឺងម៉ាត់។ ខ្ញុំបានបង្ហាញពីសញ្ញាណ និងការគិតផ្ទាល់ខ្លួន ថាជាសេចក្តីពិត។ ទោះបីពេលខ្ញុំឃើញរបៀបខ្លួនធ្វើការបង្កភាពរាំងស្ទះដល់អ្នកដទៃ ខ្ញុំនៅតែធ្វើតាមរបៀបខ្លួនឯង មិនព្រមស្តាប់តាមបងប្អូនប្រុសស្រី។ សូម្បីពេលមិត្តរួមការងាររំលឹកខ្ញុំ ខ្ញុំនៅតែមិនឆ្លុះបញ្ចាំងខ្លួនឯង។ ខ្ញុំគិតថាខ្ញុំគ្រាន់តែប្រើសម្លេងរាងធ្ងន់បន្តិច តែគេមិនអាចដោះស្រាយជាមួយបាន។ ខ្ញុំបានធ្វើតាមភារកិច្ចដោយផ្អែកលើ និស្ស័យក្រអឺតក្រទម បែបសាតាំង ធ្វើឱ្យប៉ះពាល់ដល់បងប្អូនប្រុសស្រី និងពន្យាពេលការងារក្រុមជំនុំ។ គ្រប់យ៉ាងដែលខ្ញុំបានធ្វើគឺជាអំពើអាក្រក់ដែលខ្ញុំទាស់នឹងព្រះជាម្ចាស់!

ក្រោយមកខ្ញុំបានអានព្រះបន្ទូលទាំងនេះ៖ «អ្នកបម្រើព្រះជាម្ចាស់ដោយអត្តចរិតពីកំណើតរបស់អ្នក និងអាស្រ័យតាមចំណង់ចំណូលចិត្តផ្ទាល់ខ្លួនរបស់អ្នក។ លើសពីនេះទៀត អ្នកតែងតែគិតថា អ្វីដែលអ្នកព្រមធ្វើ គឺជាកិច្ចការដែលគាប់ព្រះហឫទ័យដល់ព្រះជាម្ចាស់ ហើយអ្វីដែលអ្នកមិនចង់ធ្វើ ជាកិច្ចការដែលព្រះជាម្ចាស់ស្អប់ ដូច្នេះ អ្នកធ្វើកិច្ចការគ្រប់យ៉ាង អាស្រ័យទៅតាមចំណង់ចំណូលចិត្តផ្ទាល់ខ្លួនរបស់អ្នកទេ។ តើការធ្វើដូចនេះ អាចរាប់ថាជាការបម្រើព្រះជាម្ចាស់បានដែរឬទេ? នៅទីបំផុត និស្ស័យរបស់អ្នកនឹងមិនមានការផ្លាស់ប្តូរបន្តិចណាសោះឡើយ ផ្ទុយទៅវិញ ការបម្រើរបស់អ្នកនឹងធ្វើឱ្យអ្នកមានចិត្តរឹងរូសកាន់តែខ្លាំង ដូច្នេះ ការប្រកាន់ខ្ជាប់នូវនិស្ស័យពុករលួយរបស់អ្នកបែបនេះ នឹងបង្កើតឱ្យមានច្បាប់ អំពីការបម្រើព្រះជាម្ចាស់ដែលពឹងផ្អែកជាចម្បងលើចរិតផ្ទាល់ខ្លួនរបស់អ្នក និងអាងលើបទពិសោធន៍ដែលត្រូវបានដកចេញពីការបម្រើរបស់អ្នក ដោយផ្អែកលើនិស្ស័យផ្ទាល់ខ្លួនរបស់អ្នក។ ទាំងនេះជាបទពិសោធន៍ និងជាមេរៀនរបស់មនុស្ស។ វាជាទស្សនៈវិជ្ជានៃការរស់នៅរបស់មនុស្សនៅលើពិភពលោក។ មនុស្សដែលចូលចិត្តបែបនេះ អាចត្រូវបានចាត់ថ្នាក់ជាពួកផារីស៊ី និងជាអ្នកដឹកនាំសាសនា។ ប្រសិនបើពួកគេនៅតែមិន ព្រមភ្ញាក់ខ្លួន ហើយកែប្រែចិត្តទេ នោះនៅទីបញ្ចប់ ពួកគេនឹងក្លាយទៅជាព្រះគ្រីស្ទក្លែងក្លាយ ដែលនឹងលេចមកនៅគ្រាចុងក្រោយ ហើយក្លាយជាមេបញ្ឆោតមនុស្ស។ ព្រះគ្រីស្ទក្លែងក្លាយ និងមេបញ្ឆោតដែលគេនិយាយនោះ នឹងកើតចេញពីក្នុងចំណោមមនុស្សបែបនេះ។ ប្រសិនបើអស់អ្នកដែលបម្រើព្រះជាម្ចាស់ ធ្វើតាមអត្តចរិតផ្ទាល់របស់គេ និងប្រព្រឹត្តតាមឆន្ទៈរបស់គេផ្ទាល់ អ្នកទាំងនោះនឹងប្រឈមនឹងការបណ្ដេញចេញ នៅពេលណាមួយជាមិនខាន។ អស់អ្នកដែលប្រើបទពិសោធន៍ជាច្រើនឆ្នាំដែលខ្លួនទទួលបានពីការបម្រើព្រះជាម្ចាស់ ដើម្បីយកឈ្នះចិត្តមនុស្ស ដើម្បីបង្រៀន និងគ្រប់គ្រងមនុស្ស និងដើម្បីឱ្យបានខ្ពស់មុខខ្ពស់មាត់ តែមិនដែលកែប្រែចិត្ត មិនដែលលន់តួបាប និងមិនដែលលះបង់ប្រយោជន៍ពីមុខតំណែងរបស់ខ្លួន មនុស្សទាំងនេះនឹងត្រូវលុតជង្គង់នៅចំពោះព្រះជាម្ចាស់មិនខាន។ ដូចជាប៉ុលដែរ ពួកគេចូលចិត្តអួតអាង អំពីឋានៈ បុណ្យសក្តិដ៏ខ្ពង់ខ្ពស់របស់ខ្លួន និងសម្ញែងពីគុណសម្បត្តិរបស់ពួកគេ។ ព្រះជាម្ចាស់នឹងមិនធ្វើឱ្យមនុស្សបែបនេះបានគ្រប់លក្ខណ៍ឡើយ។ ការបម្រើបែបនេះ រំខានដល់កិច្ចការរបស់ព្រះជាម្ចាស់វិញទេ» («ការបម្រើសាសនា ត្រូវតែផាត់ចោលជាដាច់ខាត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលទាំងនេះបានធ្វើឱ្យខ្ញុំគ្រាំចិត្ត ហើយខ្ញុំមិនមានអារម្មណ៍ថានិស្ស័យរបស់ព្រះជាម្ចាស់មិនទ្រាំចំពោះការប្រមាថទេ។ ខ្ញុំមើលឃើញថាជំនឿរាប់ឆ្នាំរបស់ខ្ញុំ ខ្ញុំមិនបានផ្តោតលើការស្វែងរកគោលការណ៍នៃសេចក្តីពិតទេ គឺខ្ញុំគ្រាន់តែបំពេញភារកិច្ចតាមរបៀបរបស់ខ្ញុំ។ ខ្ញុំមិនឆ្លាតចំពោះនិស្ស័យក្រអឺតក្រទម ដោយស្តីបន្ទោស និងដាក់កំហិតមនុស្សដោយប្រើតួនាទីនៃអំណាចខ្ញុំ ហើយខ្ញុំបែរជាដាក់កំហិតដល់បងប្អូនប្រុសស្រី។ ពួកគេត្រូវរារាំង និងរងការឈឺចាប់។ ខ្ញុំគ្មានចិត្តភាពជាមនុស្សសោះ។ ខ្ញុំមិនគ្រាន់តែបរាជ័យក្នុងការដោះស្រាយបញ្ហាជាក់ស្តែងរបស់បងប្អូនប្រុសស្រីទេ ប៉ុន្តែខ្ញុំរារាំងច្រកចូលទៅក្នុងជីវិត និងប្រកាន់ខ្ជាប់ ការងាររបស់ក្រុមជំនុំ។ តើនោះជាភារកិច្ចយ៉ាងម៉េចរបស់ខ្ញុំ? តើខ្ញុំធ្វើដូចជាគ្រាប់អុករបស់សាតាំងម៉ែនទេ? ខ្ញុំតែងគិតថាបំណងរបស់ខ្ញុំសុទ្ធតែត្រឹមត្រូវ ថាខ្ញុំខ្វល់ខ្វាយពីការងារក្រុមជំនុំ ស្រាប់តែខ្ញុំមើលឃើញថា វាមានភាពរីករាយបន្តិច ហើយបានដឹងពីគោលលទ្ធិបន្តិចបន្តួចគឺមិនគ្រប់គ្រាន់ដើម្បីឱ្យព្រះជាម្ចាស់សព្វព្រះទ័យនឹងកិច្ចការរបស់ខ្ញុំទេ។ បើមិនទទួលយកការជំនុំជម្រះ និងការវាយផ្ចាលពីព្រះបន្ទូល និស្ស័យសាតាំងរបស់ខ្ញុំមិនផ្លាស់ប្រែទេ ហើយភារកិច្ចរបស់ខ្ញុំនឹងមិនស្របតាមព្រះហឫទ័យព្រះជាម្ចាស់នោះទេ។ ខ្ញុំនឹងធ្វើអាក្រក់ ហើយប្រឆាំងនឹងព្រះជាម្ចាស់ដោយសារតែខ្លួនខ្ញុំ។ ខ្ញុំគិតអំពីអ្នកដឹកនាំក្លែងក្លាយ និងអ្នកប្រឆាំងនឹងព្រះគ្រីស្ទដែលត្រូវបានលុបបំបាត់។ ពួកគេមិនទទួលយកការជំនុំជម្រះ និងការវាយផ្ចាលពីព្រះបន្ទូលរបស់ព្រះជាម្ចាស់ ឬអនុវត្តតាមសេចក្តីពិតទេ តែអនុវត្តភារកិច្ចរបស់គេតាមនិស្ស័យសាតាំង ពេញដោយភាពក្រអឺតក្រទម អំនួត និងវាយឫក ដោយដោះស្រាយជាមួយតាមអំពើចិត្ត និងស្តីបន្ទោសមនុស្ស តាំងខ្លួនខ្ពស់ ជិះជាន់។ ឥទ្ធិពលពួកគេទៅលើអ្នកដទៃគ្មានអ្វីក្រៅពីគ្រោះថ្នាក់ ហើយគេមិនបានធ្វើអ្វីក្រៅពីបំបែក និងរំខានដល់ការងារក្រុមជំនុំទេ។ ការងាររបស់ពួកគេមិនមានអ្វីក្រៅពីធ្វើការអាក្រក់ និងប្រឆាំងព្រះជាម្ចាស់ទេ! គឺដូចជាព្រះអម្ចាស់យេស៊ូវមានបន្ទូលថាៈ៖ «មនុស្សជាច្រើននឹងនិយាយមកខ្ញុំនៅថ្ងៃនោះថា ព្រះអម្ចាស់ ព្រះអម្ចាស់អើយ តើយើងមិនបានថ្លែងទំនាយនៅក្នុងព្រះនាមទ្រង់ ហើយដេញអារក្សនៅក្នុងព្រះនាមទ្រង់ ព្រមទាំងធ្វើកិច្ចការដ៏អស្ចារ្យជាច្រើននៅក្នុងព្រះនាមទ្រង់ទេឬអី? បន្ទាប់មក ខ្ញុំនឹងប្រកាសទៅពួកគេថា ខ្ញុំមិនដែលស្គាល់អ្នករាល់គ្នាទេ៖ ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ» (ម៉ាថាយ ៧:២២-២៣)។ រឿងនេះធ្វើឱ្យខ្ញុំមានអារម្មណ៍ភ័យខ្លាចបន្តិច។ បើខ្ញុំនៅបន្តធ្វើតាមភារកិច្ចរបស់ខ្ញុំដោយពឹងលើនិស្ស័យសាតាំងរបស់ខ្ញុំ នោះខ្ញុំនឹងរំខានដល់ការងាររបស់ក្រុមជំនុំ និងត្រូវព្រះជាម្ចាស់ថ្កោលទោស និងដកចេញដូចជាមនុស្សអាក្រក់ផ្សេងទៀតដែលប្រឆាំងទ្រង់ដែរ។ ហើយខ្ញុំដឹងថា ជីវិតក្រុមជំនុំ និងភារកិច្ចរបស់ខ្ញុំគ្មានផលផ្លែទេ គឺព្រះជាម្ចាស់លាតត្រដាងខ្ញុំ ហើយខ្ញុំត្រូវចូលមករកព្រះជាម្ចាស់ដើម្បីឆ្លុះបញ្ចាំងពីខ្លួនឯង និងប្រែចិត្តចំពោះទ្រង់។ ខ្ញុំក្រអឺតក្រទម ហើយដោយគ្មានការជំនុំជម្រះ និងការលាតត្រដាងនៃព្រះបន្ទូលរបស់ព្រះជាម្ចាស់ និងការពិតដែលបានបើកសម្ដែង ខ្ញុំមិនដែលអាចចុះចូលបានទេ។ ខ្ញុំនឹងមិនដែលមើលឃើញលក្ខខ័ណ្ឌគ្រោះថ្នាក់ចំពោះភារកិច្ចដែលខ្ញុំធ្វើដោយសារនិស្ស័យសាតាំងរបស់ខ្ញុំឡើយ។ ពេលនោះខ្ញុំពិតជារំជួលចិត្តណាស់ ហើយខ្ញុំមានអារម្មណ៍ថាខ្ញុំមិនអាចបន្តធ្វើដូច្នោះបានទេ។ ខ្ញុំត្រូវស្វែងរកសេចក្តីពិតដើម្បីដោះស្រាយសេចក្តីពុករលួយរបស់ខ្ញុំ។

ក្រោយមកខ្ញុំអានព្រះបន្ទូលព្រះជាម្ចាស់៖ «នៅពេលដែលបញ្ហាមួយកើតឡើងចំពោះអ្នក អ្នកត្រូវតែមានចិត្តត្រជាក់ និងមានវិធីសាស្ត្រត្រឹមត្រូវ ហើយអ្នកត្រូវតែជ្រើសរើស។ អ្នករាល់គ្នាគួរតែរៀនប្រើប្រាស់សេចក្ដីពិតដើម្បីដោះស្រាយបញ្ហា។ នៅក្នុងពេលធម្មតាៗ តើការយល់សេចក្ដីពិតមួយចំនួនមានប្រយោជន៍អ្វី? វាមិនមែនដើម្បីបំពេញពោះរបស់អ្នកនោះទេ ហើយវាក៏មិនមែនគ្រាន់តែផ្ដល់អ្វីមួយឱ្យអ្នកដើម្បីនិយាយ ហើយវាក៏មិនមែនដើម្បីដោះស្រាយបញ្ហារបស់អ្នកដទៃដែរ។ សំខាន់ជាងនេះទៀតនោះ ប្រយោជន៍របស់វា គឺដើម្បីដោះស្រាយបញ្ហាផ្ទាល់ខ្លួនរបស់អ្នក ការលំបាកផ្ទាល់ខ្លួនរបស់អ្នក ដោយមានតែបន្ទាប់ពីអ្នកដោះស្រាយការលំបាកផ្ទាល់ខ្លួនរបស់អ្នកទេ ទើបអ្នកអាចដោះស្រាយការលំបាករបស់អ្នកដទៃបាន» («មនុស្សដែលភាន់ច្រឡំ មិនអាចត្រូវបានសង្គ្រោះទេ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «អ្នកត្រូវតែមានការយល់ដឹងអំពីមនុស្សដែលអ្នកប្រកបគ្នាជាមួយ ហើយអ្នកត្រូវតែប្រកបគ្នានឹងបញ្ហាវិញ្ញាណនៅក្នុងជីវិតរបស់អ្នក។ មានតែពេលនោះប៉ុណ្ណោះ ដែលអ្នកអាចផ្គត់ផ្គង់ជីវិតដល់អ្នកដទៃ និងអាចបង្គ្រប់នូវចំណុចខ្វះខាតរបស់ពួកគេបាន។ អ្នកមិនគួរនិយាយទៅកាន់ពួកគេដោយការនិយាយបែបប្រៀនប្រដៅឡើយ ដែលនេះគឺជាជំហរពុំត្រឹមត្រូវដែលគួរមាន។ នៅក្នុងការប្រកបគ្នា អ្នកត្រូវតែមានការយល់ដឹងអំពីបញ្ហាខាងវិញ្ញាណ អ្នកត្រូវមានប្រាជ្ញា ហើយអ្នកត្រូវតែអាចយល់ពីអ្វីដែលមាននៅក្នុងដួងចិត្តរបស់មនុស្ស។ ប្រសិនបើអ្នកត្រូវបម្រើដល់អ្នកដទៃ នោះអ្នកត្រូវតែធ្វើជាប្រភេទមនុស្សដែលត្រឹមត្រូវ ហើយអ្នកត្រូវតែប្រកបគ្នាជាមួយគ្រប់យ៉ាងដែលអ្នកមាន» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូល ខ្ញុំយល់ថា ដើម្បីដោះស្រាយបញ្ហារបស់អ្នកដទៃ យើងត្រូវអនុវត្ត និងចូលទៅកាន់ព្រះបន្ទូលជាមុនសិន។ យើងត្រូវស្វែងរកសេចក្តីពិត និងដោះស្រាយសេចក្តីពុករលួយរបស់យើងសិន។ ជារឿងសំខាន់ណាស់ដែលយើងត្រូវយល់ដឹងពីនិស្ស័យពុករលួយរបស់យើង ដូច្នេះនៅពេលមាននរណាម្នាក់បង្ហាញចេញនូវសេចក្តីពុករលួយបែបនោះ យើងនឹងដឹងពីរបៀបជួយដល់គាត់ របៀបប្រកបគ្នាផ្អែកលើបទពិសោធ និងការយល់ដឹងរបស់យើង ដើម្បីបង្ហាញគាត់ពីរបៀបអនុវត្ត។ យើងក៏នឹងអាចចូលទៅកាន់អ្នកដទៃបានត្រឹមត្រូវ និងមើលឃើញថាយើងមានសេចក្តីពុករលួយដូចគ្នាដែលយើងឃើញក្នុងអ្នកដទៃដែលវាដូចគ្នាទាំងស្រុង។ នោះយើងនឹងមិនគិតថាយើងល្អជាគេទេ ប៉ុន្តែយើងអាចប្រកបគ្នានៅកម្រិតស្មើគ្នា។ នោះជាវិធីតែមួយគត់ដើម្បីប្រកបគ្នាដែលផ្តល់ប្រយោជន៍ដល់អ្នកដទៃ។ ប៉ុន្តែតើខ្ញុំគួរធ្វើអ្វីជំនួសវិញ? ខ្ញុំមិនបានផ្តោតលើការចូល ឬឆ្លុះបញ្ចាំងពីបញ្ហារបស់ខ្លួនក្នុងភារកិច្ចរបស់ខ្ញុំទេ។ ផ្ទុយទៅវិញ ខ្ញុំគ្រាន់តែធ្វើការឱ្យរួចពីដៃ ធ្វើដូចជាខ្ញុំមានសេរីភាពពីសេចក្តីពុករលួយហើយ។ ខ្ញុំជាប់រវល់ជាមួយនឹងការដោះស្រាយបញ្ហារបស់អ្នកដទៃ ហើយពេលការប្រកបគ្នារបស់ខ្ញុំមិនអាចជួយអ្វីបាន ខ្ញុំស្តីបន្ទោសគេដោយមើលងាយ។ ខ្ញុំមិនបានរស់នៅដូចជាមនុស្សទេ។ ខ្ញុំដូចជាអារក្សអ៊ីចឹង។ ខ្ញុំគួរឱ្យស្អប់ខ្ពើម និងគួរឱ្យស្អប់ចំពោះព្រះជាម្ចាស់ ហើយគួរឱ្យស្អប់សម្រាប់អ្នកដទៃ។ ការពិតគឺដោយសារបងប្អូនប្រុសស្រីទាំងនោះចង់បំពេញតួនាទីខ្លួនឱ្យបានល្អ ប៉ុន្តែគេមិនដឹងថាធ្វើរបៀបណា ដោយសារតែគេមិនបានដឹងពីគោលការណ៍ឱ្យបានពេញលេញ។ ពេលមានកំហុស ឬការខកខាននៅក្នុងការងារ យើងគួរតែយោគយល់ និងចេះអត់ទោស ណែនាំ និងជួយតាមរបៀបវិជ្ជមានឱ្យបានច្រើន ដូច្នេះយើងអាចស្វែងរកសេចក្តីពិត និងដោះស្រាយបញ្ហាជាមួយគ្នាបាន។ យើងគួរតែស្តីបន្ទោស ហើយព្រមានមនុស្សដែលដឹងខ្លួនតែមិនគោរពតាមភារកិច្ចរបស់ខ្លួន។ យើងមិនគួរប្រើវិធាសាស្ដ្រដូចគ្នាសម្រាប់គ្រប់ស្ថានភាពនោះទេ។ ចិត្តរបស់ខ្ញុំបានភ្លឺឡើងក្រោយពីយល់ពីរឿងនេះ ហើយខ្ញុំបានដឹងពីរបៀបដែលខ្ញុំត្រូវបំពេញភារកិច្ចរបស់ខ្ញុំចាប់ពីពេលនេះតទៅ។

មិនយូរប៉ុន្មាន ខ្ញុំបានឮថា មានប្រធានក្រុមមានសមត្ថភាពម្នាក់ដែលបានដឹងពីការពិត ដែលអាចដោះស្រាយបញ្ហាជាក់ស្តែងមួយចំនួនតាមរយៈការប្រកបគ្នាអំពីសេចក្តីពិត ប៉ុន្តែទន់ខ្សោយបន្ដិច ដកថយពីបញ្ហា និងការលំបាកនានា។ ខ្ញុំស្ថិតនៅមាត់ជ្រោះម្តងទៀតពេលឮពីរឿងនេះ គិតថាគាត់មិនបានធ្វើតាមភារកិច្ចរបស់គាត់ហ្មត់ចត់ទេ ហើយខ្ញុំត្រូវតែដោះស្រាយជាមួយគាត់ឱ្យធ្ងន់ម្ដង។ ខ្ញុំដឹងភ្លាមថា ខ្ញុំកំពុងធ្វើរឿងងងឹតងងល់ដោយនិស្ស័យក្រអឺតក្រទមរបស់ខ្ញុំម្តងទៀត។ ខ្ញុំបានអធិស្ឋានទៅព្រះជាម្ចាស់ភ្លាម ហើយប្តេជ្ញាអនុវត្តតាមព្រះបន្ទូលទ្រង់លើកនេះ។ ក្រោយមកខ្ញុំស្វែងរកប្រធានក្រុមនោះ ហើយមានចិត្តដូចគាត់ដែរដើម្បីឱ្យខ្ញុំអាចយល់ពីស្ថានភាព និងការលំបាករបស់គាត់។ ខ្ញុំរកឃើញពាក្យពាក់ព័ន្ធពីព្រះជាម្ចាស់ ហើយប្រើបទពិសោធផ្ទាល់ខ្លួនខ្ញុំសម្រាប់ការប្រកបគ្នា។ គាត់ដឹងថាគាត់មិនបានលះបង់សម្រាប់កិច្ចការរបស់ព្រះជាម្ចាស់ទេ ហើយគាត់ចង់ផ្លាស់ប្តូរ។ វាពិតជារំជួលចិត្តណាស់ដែលខ្ញុំឃើញបងប្អូនស្រីខ្ញុំឆ្លុះបញ្ចាំងពីខ្លួនគាត់ ហើយមានបំណងដើម្បីផ្លាស់ប្តូរ។ ខ្ញុំពិតជាមានការកោតសរសើរ ដែលអ្នកដឹកនាំក្រុមជំនុំត្រូវផ្តោតលើការប្រកបគ្នាអំពីសេចក្តីពិតដើម្បីជួយពង្រឹងដល់អ្នកដទៃ។ វាគឺជាវិធីតែមួយគត់ដែលផ្តល់អត្ថប្រយោជន៍ដល់ជីវិតមនុស្ស។


៦២. ការក្រោកឡើងនៅចំពោះមុខនៃភាពបរាជ័យ

ដោយ ហ្វិនឈី (កូរ៉េខាងត្បូង)

មុនពេលដែលខ្ញុំបានជួបព្រះជាម្ចាស់ ខ្ញុំបានទទួលការអប់រំរបស់បក្សកុម្មុយនិស្ដចិន ហើយខ្ញុំគ្មានគិតអ្វីក្រៅពីការស្វែងរកកេរ្តិ៍ឈ្មោះឱ្យខ្លួនឯង និងការនាំកិត្តិយសដល់គ្រួសាររបស់ខ្ញុំទេ។ ក្រោយមក ខ្ញុំបានធ្វើតេស្តចូលរៀននៅសាកលវិទ្យាល័យ និងបានក្លាយជាមេធាវីម្នាក់។ ខ្ញុំតែងមានអារម្មណ៍ថាខ្លួនឯងប្រសើរខ្ពង់ខ្ពស់ជាងអ្នកដទៃ។ ហេតុនេះ មិនថាខ្ញុំបានទៅកន្លែងណាទេ ខ្ញុំតែងព្យាយាមអួតអាងពីខ្លួនឯង ដោយរំពឹងថា អ្នកដទៃនឹងយល់ឃើញពីអ្វីៗដូចជាខ្ញុំដែរ និងធ្វើអ្វីទៅតាមសម្ដីរបស់ខ្ញុំ។ កាលនោះ ខ្ញុំពុំបានដឹងថានេះជានិស្ស័យក្រអឺតក្រទមទេ។ ខ្ញុំមានអារម្មណ៍ថា ខ្ញុំគឺជាមនុស្សអស្ចារ្យ។ បន្ទាប់ពីខ្ញុំបានចាប់ផ្ដើមជឿលើព្រះជាម្ចាស់ តាមរយៈព្រះបន្ទូលរបស់ព្រះដ៏មានគ្រប់ព្រះ‌ចេស្តា ទើបទីបំផុតខ្ញុំបានស្គាល់ពីនិស្ស័យក្រអឺតក្រទមផ្ទាល់ខ្លួនរបស់ខ្ញុំបាន ហើយបានមើលឃើញថា ខ្ញុំមិនត្រឹមតែមានមហិច្ចតានិងចំណង់ប៉ុណ្ណោះទេ តែថែមទាំងរាប់ខ្លួនជាសំខាន់ និងរាប់ខ្លួនឯងជាសុចរិតទៀត។ ពេលខ្លះ នៅពេលខ្ញុំនិយាយនិងធ្វើអ្វីៗ ខ្ញុំមិនបានពិភាក្សាជាមួយនរណាឡើយហើយចចេសធ្វើអ្វីៗតាមវិធីផ្ទាល់ខ្លួនរបស់ខ្ញុំ។ បើទោះបីជាខ្ញុំបានទទួលការយល់ដឹងខ្លះពីខ្លួនឯង ខ្ញុំមានអារម្មណ៍ថា ទាំងនេះមិនមែនជាបញ្ហាធំនោះទេ។ ខ្ញុំបានចងចាំពីព្រះបន្ទូលរបស់ព្រះជាម្ចាស់ដែលខ្ញុំបានអាន៖ «ការមិនផ្លាស់ប្តូរនិស្ស័យគឺជាការប្រឆាំងនឹងព្រះជាម្ចាស់» និង «មនុស្សដែលមិនចុះសម្រុងនឹងព្រះគ្រីស្ទ គឺជាសត្រូវព្រះជាម្ចាស់ប្រាកដណាស់»។ ខ្ញុំបានគិតដល់ព្រះបន្ទូលទាំងនេះថា៖ «ការមិនផ្លាស់ប្តូរនិស្ស័យគឺជាការប្រឆាំងនឹងព្រះជាម្ចាស់»។ ចុះចំណែកអ្នកដែលមានភាពជាមនុស្សល្អវិញនោះ? ឬអ្នកដែលស្ដាប់បង្គាប់ព្រះជាម្ចាស់វិញនោះ? តើពួកគេនៅតែត្រូវការបំផ្លាស់បំប្រែនិស្ស័យរបស់គេទៀតទេ? តើនិស្ស័យដែលបានបំផ្លាស់បំប្រែមានន័យយ៉ាងដូចម្ដេចឱ្យប្រាកដទៅ? ខ្ញុំបានគិតថា ខ្ញុំកំពុងជឿលើព្រះគ្រីស្ទ ហើយថាព្រះគ្រីស្ទ គឺជាព្រះដ៏ជាក់ស្ដែង ដូច្នេះ តើការជឿលើព្រះគ្រីស្ទ មិនមែនមានន័យថាជាការស្ដាប់បង្គាប់ព្រះគ្រីស្ទទេឬ? ដូច្នេះ ការស្ដាប់បង្គាប់ព្រះគ្រីស្ទ គឺមានន័យថាការស្របនឹងទ្រង់។ ជាពិសេស នៅពេលខ្ញុំបានគិតពីពេលដែលខ្ញុំលះបង់ការងារ និងបានចាកចេញពីគ្រួសារ ដែលខ្ញុំបានជ្រើសរើសដើម្បីលះបង់ខ្លួនសម្រាប់ព្រះជាម្ចាស់ ខ្ញុំគិតថា តើនេះមិនមែនជាទីសម្គាល់ថាខ្ញុំកំពុងជឿលើព្រះគ្រីស្ទ និងមានភាពស្របនឹងព្រះគ្រីស្ទទេឬ? ក៏ប៉ុន្តែពេលនោះខ្ញុំមិនបានដឹងថា ខ្ញុំត្រូវតែសម្រេចបានការផ្លាស់ប្ដូរនិស្ស័យជីវិតរបស់ខ្ញុំ ដើម្បីបានស្របនឹងព្រះគ្រីស្ទ ដូច្នេះ ខ្ញុំបានបំពេញភារកិច្ចដោយមានអារម្មណ៍ក្លៀវក្លា។ ខ្ញុំក៏មិនបានដឹងថាអ្វីជាច្រកចូលទៅក្នុងជីវិត និងអ្វីជាការបំផ្លាស់បំប្រែនិស្ស័យនោះទេ។ អ្នកអាចនិយាយបានថា ខ្ញុំគ្មាននូវបទពិសោធន៍ជីវិតបន្ដិចណាសោះ។ តើនៅទីបំផុតខ្ញុំបានចាប់ផ្ដើមយល់ដឹងពិតប្រាកដនៅពេលណា? គឺបន្ទាប់ពីខ្ញុំបានជួបប្រទះការលួសកាត់យ៉ាងខ្លាំងបំផុត ទើបខ្ញុំចាប់ផ្ដើមឆ្លុះបញ្ចាំងពីខ្លួនឯង និងបានឃើញថា ធម្មជាតិផ្ទាល់ខ្លួនរបស់ខ្ញុំ គឺពិតជាក្រអឺតក្រទមខ្លាំងណាស់។ ខ្ញុំមិនបានដឹងថាត្រូវស្វែងរកសេចក្ដីពិត ឬអនុវត្តព្រះបន្ទូលរបស់ព្រះជាម្ចាស់នៅក្នុងភារកិច្ចរបស់ខ្ញុំដោយរបៀបណាទេ ហើយខ្ញុំគ្មានការស្ដាប់បង្គាប់ចំពោះព្រះជាម្ចាស់ឡើយ។ គឺច្បាប់ណាស់ថា ខ្ញុំមិនបានស្របនឹងព្រះគ្រីស្ទទេ។ បន្ទាប់ពីខ្ញុំបានឆ្លងកាត់ការលួសកាត់នេះ ចុងក្រោយ ខ្ញុំបានទទួលការយល់ដឹងអំពីអត្ថន័យរបស់ព្រះជាម្ចាស់ នៅពេលដែលទ្រង់មានព្រះបន្ទូលថា៖ «ការមិនផ្លាស់ប្តូរនិស្ស័យគឺជាការប្រឆាំងនឹងព្រះជាម្ចាស់»។

ដោយសារតែខ្ញុំបានជឿលើព្រះជាម្ចាស់ ខ្ញុំត្រូវបានពួករដ្ឋាភិបាលស៊ីស៊ីភីធ្វើទុក្ខបុកម្នេញ និងត្រូវបង្ខំឱ្យចាកចេញទៅក្រៅប្រទេសក្នុងឆ្នាំ២០១៤។ បន្ទាប់ពីខ្ញុំបានមកដល់ប្រទេសក្រៅ បងប្អូនប្រុសស្រីបានឃើញថា ខ្ញុំបានខំធ្វើការយ៉ាងខ្លាំង និងមានគុណសម្បត្តិល្អ ដូច្នេះ ពួកគេបានជ្រើសខ្ញុំឱ្យធ្វើជាអ្នកដឹកនាំពួកជំនុំ ហើយតែងតែណែនាំខ្ញុំដើម្បីចូលរួមក្នុងព្រឹត្តិការណ៍នានា ក៏ដូចជាផ្ដល់បទសម្ភាសជាមួយសារព័ត៌មានផងដែរ។ ប៉ុន្តែអ្វីទាំងអស់នេះ បានក្លាយជាទុនរបស់ខ្ញុំ។ ខ្ញុំក្រអឺតក្រទមជាស្រេចទៅហើយ ដូច្នេះហើយដោយមានដើមទុនបែបនេះ ខ្ញុំបានក្លាយទៅជាក្រអឺតក្រទមជាខ្លាំង។ ខ្ញុំមានអារម្មណ៍ថាក្រុមជំនុំមិនអាចដំណើរការបានទេបើគ្មានជំនួយពីខ្ញុំ ហើយថាខ្ញុំខ្ញុំកំពុងធ្វើកិច្ចការសំខាន់។ នៅពេលអ្នកផ្សេងចង់ពិភាក្សាបញ្ហាអ្វីជាមួយខ្ញុំ ដែលខ្ញុំគិតថាមិនសូវសំខាន់ ខ្ញុំពុំចង់ខ្វល់នោះទេ ហើយគិតថាពួកគេខ្វល់ខ្វាយរឿងឥតបានការទេ។ ប្រសិនបើពួកគេនៅបន្តជជីកសួរខ្ញុំ ខ្ញុំប្រែជាធុញទ្រាន់ ដោយគិតថា «តើហេតុអ្វីបានជាអ្នកមករកខ្ញុំដោយសាររឿងឥតបានការបែបនេះ? វាមិនសមនឹងឱ្យខ្ញុំចំណាយពេលទេ។ សូមដោះស្រាយដោយខ្លួនឯងទៅ។» ហើយប្រសិនបើពួកគេបន្តសួរបន្ថែមទៀត ខ្ញុំចាប់ផ្ដើមដំឡើងសំឡេងខ្លាំងៗនិងនិយាយហ្មត់ចត់ ហើយខ្ញុំនឹងនិយាយប្រដៅពួកគេ ហាក់ដូចជាខ្ញុំមេកើយអ៊ីចឹង។ តាមពិតទៅ ខ្ញុំបានប្រព្រឹត្តដាក់បងប្ងូនប្រុសស្រីដោយបែបនេះ បើទោះបីជាខ្ញុំមានអារម្មណ៍ថាមិនសមរម្យក្ដី។ ខ្ញុំមានអារម្មណ៍ថា វាបានធ្វើឱ្យពួកគេឈឺចាប់ខ្លះៗដែរ។ ប៉ុន្តែ ក្នុងអំឡុងពេលនោះ ខ្ញុំកំពុងរស់នៅក្នុងនិស្ស័យក្រអឺតក្រទមបែបនោះ ហើយបានបាត់បង់ភាពជាមនុស្សហើយ។ សូម្បីតែការស្ដាយក្រោយចំពោះខ្លួនឯង ក៏បាត់បង់ទៅបន្តិចម្ដងៗដែរ។ នេះហើយគឺជាអ្វីដែលខ្ញុំបានធ្វើ ទាំងក្នុងការងារ និងក្នុងជីវិតរស់នៅផងដែរ។ គ្រប់កិច្ចការទាំងអស់ដែលខ្ញុំបានធ្វើក្នុងពេលបំពេញភារកិច្ចរបស់ខ្ញុំ ខ្ញុំចង់ធ្វើជាអ្នកសម្រេចចិត្ត។ នៅពេលខ្ញុំបានពិភាក្សាអ្វីៗជាមួយបងប្អូនប្រុសស្រី ហើយពេលខ្ញុំបានស្ដាប់ឮគំនិត ឬមតិយោបល់ដែលខ្ញុំមិនចូលចិត្ត ខ្ញុំបានស្ដីបន្ទោសដាក់ពួកគេដោយឥតគិតក្រែង និងថែមទាំងមើលស្រាលគំនិតរបស់ពួកគេទៀត ធ្វើដូចតែគេហ្នឹងគ្មានតម្លៃអ្វីសោះអ៊ីចឹង។ ខ្ញុំចង់ឱ្យអ្វីគ្រប់យ៉ាងធ្វើដូចទៅតាមអ្វីដែលខ្ញុំចង់បាន។ ខ្ញុំកម្រនឹងលើកឡើងពីបញ្ហារបស់ខ្ញុំនៅកន្លែងការងារ ដើម្បីពិភាក្សា និងស្វែងរកយោបល់ពីអ្នកធ្វើការជាមួយគ្នាណាស់ ដោយសារខ្ញុំបានគិតថា ខ្ញុំបានបំពេញភារកិច្ចអស់រយៈពេលជាយូរមកហើយ និងបានទទួលការយល់ដឹងជ្រៅជ្រះ ដែលខ្ញុំអាចគិតអ្វីៗបាន ដោយធ្វើការវិភាគនិងស្វែងយល់ពីបញ្ហានោះបាន ហើយថាអ្នកធ្វើការជាមួយខ្ញុំ គឺមិនទាន់ស្គាល់កិច្ចការនោះទេ ដូច្នេះពួកគេពុំទាន់យល់ដឹងអ្វីទេ។ ខ្ញុំបានគិតថា ប្រសិនបើខ្ញុំនិយាយទៅកាន់ពួកគេ ពួកគេក៏មិនអាចជួយអ្វីបន្ថែមបាន ឬយល់ដឹងពីអ្វីៗបានល្អប្រសើរជាងខ្ញុំនោះដែរ។ ខ្ញុំបានគិតពីដំណើរការនៃការពិភាក្សាគ្នា គឺគ្រាន់តែជាការខាតពេល ជាការធ្វើឱ្យតែបានៗប៉ុណ្ណោះ។ មានពេលខ្លះ ខ្ញុំឈប់ចង់ធ្វើការជាមួយពួកគេទៀត។ នៅពេលអ្នកដឹកនាំរបស់ខ្ញុំមកពិនិត្យការងាររបស់ខ្ញុំផ្ទាល់ ខ្ញុំក៏មានការធុញទ្រាន់ដែរ។ ខ្ញុំមិនចង់ទទួលយកការគ្រប់គ្រង ឬការទូន្មានពីនរណាម្នាក់ឡើយ។ នៅពេលនោះ ខ្ញុំពិតជាមានអារម្មណ៍ថា សភាពរបស់ខ្ញុំមិនត្រឹមត្រូវនោះទេ។ បងប្អូនប្រុសស្រីរបស់ខ្ញុំ ក៏បានដាស់តឿនខ្ញុំដែរ។ ពួកគេបាននិយាយថា៖ «ប្អូនពិតជាក្រអឺតក្រទម និងរាប់ខ្លួនឯងជាសុចរិត ប្អូនមិនចង់ធ្វើការជាមួយនរណាទេ។ ប្អូនបដិសេធការគ្រប់គ្រង និងមិនអើពើចំពោះដំបូន្មានលើភារកិច្ច និងការងាររបស់ខ្លួន ហើយប្អូនមិនចង់ឱ្យនរណាម្នាក់ជ្រៀតជ្រែកការងាររបស់ប្អូនទេ។» តាមពិត ការព្រមាននិងការផ្ដល់គំនិតពីមិត្តរួមការងារ គឺជាការលួសកាត់ និងការដោះស្រាយ ប៉ុន្តែខ្ញុំមិនបានអើពើនឹងពួកគេទេ។ ខ្ញុំគ្រាន់តែមានអារម្មណ៍ថា បើទោះបីជាខ្ញុំក្រអឺតក្រទម មិនបានសម្រេចការអ្វីច្រើនអំពីច្រកចូលទៅក្នុងជីវិត ហើយខ្ញុំមិនបានបំផ្លាស់បំប្រែអ្វីច្រើនក៏ពិតមែន ក៏ខ្ញុំនៅតែបំពេញភារកិច្ចរបស់ខ្ញុំដដែល ដូច្នេះ នេះមិនមែនជាបញ្ហាធំនោះទេ។ ខ្ញុំមិនបានទទួលយកការជួយ និងការព្រមានពីបងប្អូនប្រុសស្រីណាទេ។ ខ្ញុំមិនបានយកចិត្តទុកដាក់នោះទេ។ ខ្ញុំបានគិតថា និស្ស័យក្រអឺតក្រទមរបស់ខ្ញុំ ឬធម្មជាតិបែបសាតាំងរបស់ខ្ញុំ មិនមែនជារបស់ដែលខ្ញុំអាចផ្លាស់ប្ដូរបានត្រឹមមួយយប់នោះទេ។ ដូចនេះ ខ្ញុំបានគិតថា វាគឺជាដំណើរការរយៈពេលយូរ ហើយក្នុងពេលនោះ ខ្ញុំគួរផ្ដោតសំខាន់លើកិច្ចការ និងបំពេញភារកិច្ចរបស់ខ្ញុំឱ្យបានប្រសើរ។

នៅពេលខ្ញុំរស់នៅក្នុងនិស្ស័យក្រអឺតក្រទមបែបនេះ ពុំមានន័យថា ខ្ញុំគ្មានអារម្មណ៍អ្វីនោះទេ។ តាមពិតទៅ ដួងចិត្តរបស់ខ្ញុំ មានអារម្មណ៍ថាឥតន័យខ្លឹមសារសោះ ក្នុងអំឡុងពេលនោះ។ ពេលខ្លះបន្ទាប់ពីខ្ញុំបានបញ្ចប់កិច្ចការរួច ខ្ញុំតែងសួរខ្លួនឯងថា «នៅពេលខ្ញុំកំពុងធ្វើកិច្ចការ ឬនៅពេលធ្វើកិច្ចការរួចហើយ តើខ្ញុំបានទទួលសេចក្ដីពិតអ្វីខ្លះ? តើខ្ញុំបានអនុវត្តគោលការណ៍មួយណា? តើនិស្ស័យជីវិតរបស់ខ្ញុំបានបំផ្លាស់បំប្រែនៅក្នុងរបៀបមួយចំនួនហើយឬនៅ?» ប៉ុន្តែខ្ញុំមិនដែលសម្រេចបានអ្វីសោះឡើយ។ ជារៀងរាល់ថ្ងៃ ខ្ញុំកំពុងខំប្រឹងបញ្ចប់កិច្ចការរបស់ខ្ញុំ ហើយនៅពេលខ្ញុំមានការងារត្រូវធ្វើច្រើនពេក ខ្ញុំចាប់ផ្ដើមអន្ទះសា និងខឹងច្រើន។ ហាក់ដូចជារឿងតិចតួចក៏អាចធ្វើឱ្យប៉ះពាល់ដល់ការគ្រប់គ្រងលើខ្លួនខ្ញុំបានដែរ។ នៅពេលខ្ញុំអធិស្ឋានទៅព្រះជាម្ចាស់ ខ្ញុំគ្រាន់តែធ្វើឱ្យតែរួចពីដៃប៉ុណ្ណោះ។ ខ្ញុំគ្មានអ្វីត្រូវនិយាយចេញពីដួងចិត្តទៅកាន់ព្រះជាម្ចាស់នោះទេ។ ហើយខ្ញុំក៏មិនទទួលបានការស្រាយបំភ្លឺ  ការបំភ្លឺចេញពីការហូប និងការផឹកព្រះបន្ទូលរបស់ព្រះជាម្ចាស់ដែរ។ នៅពេលនោះ ខ្ញុំមានអារម្មណ៍ឥតន័យសោះ ហើយខ្ញុំក៏ខ្វាយខ្វល់យ៉ាងខ្លាំង។ កាលណាខ្ញុំបំពេញភារកិច្ចរបស់ខ្លួនកាន់តែច្រើន ខ្ញុំកាន់ឃ្លាតឆ្ងាយពីព្រះជាម្ចាស់ ហើយខ្ញុំមិនអាចមានអារម្មណ៍ថាមានព្រះជាម្ចាស់នៅក្នុងចិត្តរបស់ខ្ញុំទេ។ ខ្ញុំខ្លាចត្រូវព្រះជាម្ចាស់លះបង់ចោល។ ដូច្នេះ ដោយសារអារម្មណ៍ត្រូវការអ្វីបន្ទាន់បែបនេះ ខ្ញុំបានអធិស្ឋានទៅព្រះជាម្ចាស់៖ «ឱព្រះជាម្ចាស់អើយ! ទូលបង្គំមិនអាចសង្គ្រោះខ្លួនឯងបានទេ ហើយទូលបង្គំមិនអាចគ្រប់គ្រងខ្លួនឯងបានទេ ដូច្នេះ ទូលបង្គំសុំឱ្យទ្រង់សង្គ្រោះទូលបង្គំផង។» មិនយូរប៉ុន្មាន ខ្ញុំក៏បានជួបនូវការលួសកាត់ និងការដោះស្រាយជាច្រើន។

ពេលមួយ ពេលថ្នាក់លើម្នាក់ក្នុងចំណោមថ្នាក់លើរបស់ខ្ញុំបានសួរនាំអំពីកិច្ចការរបស់ខ្ញុំ គាត់បានរកឃើញបញ្ហាធំមួយពីរបៀបដែលខ្ញុំបានដោះស្រាយការចំណាយប្រាក់កាសរបស់ពួកជំនុំ។ គាត់បានរកឃើញថា នៅពេលខ្ញុំសម្រេចចិត្តអំពីរបៀបចំណាយប្រាក់កាសនេះ ខ្ញុំមិនបានពិភាក្សាជាមួយមិត្តរួមការងារ ឬថ្នាក់ដឹកនាំទេ។ គាត់បាននិយាយមកកាន់ខ្ញុំថា «នេះគឺជាខ្ទង់ចំណាយរបស់ពួកជំនុំ តើហេតុអ្វីបានជាប្អូនមិនពិភាក្សាជាមួយមិត្តរួមការងារ ឬថ្នាក់ដឹកនាំ? តើការនេះឱ្យប្អូនសម្រេចអ៊ីចឹងមែនទេ?» ខ្ញុំមានអារម្មណ៍ថា ខ្ញុំគ្មានអ្វីត្រូវនិយាយតបទៅសំណួររបស់គាត់វិញនោះទេ។ នៅពេលនោះ ខ្ញុំពិតជាមិនដឹងថាតើត្រូវឆ្លើយជាមួយគាត់យ៉ាងដូចម្ដេចទេទេ។ ខ្ញុំមិនដឹងថាហេតុអ្វីនោះទេ ព្រោះខ្ញុំមិនដែលបានគិតពីបញ្ហានេះទេ។ បន្ទាប់ពីនោះមក ខ្ញុំចាប់ផ្ដើមគិតត្រឡប់មកវិញ។ ក្នុងអំឡុងពេលនោះ ដោយសារខ្ញុំកំពុងរស់នៅក្នុងធម្មជាតិក្រអឺតក្រទម ខ្ញុំមិនមាននូវហេតុផលធម្មតាបន្តិចសោះ ខ្ញុំមិនដឹងថាភារកិច្ចរបស់ខ្ញុំ គឺជាព្រះរាជបញ្ជារបស់ព្រះជាម្ចាស់មកលើខ្ញុំទេ ហើយខ្ញុំគួរបំពេញភារកិច្ចនោះតាមគោលការណ៍ និងស្វែងរកសេចក្ដីពិត។ ខ្ញុំមិនបានដឹងថា ខ្ញុំមិនគួរធ្វើសេចក្ដីសម្រេចបែបណា ជាមួយអ្នកធ្វើការ និងថ្នាក់ដឹកនាំទេ។ ខ្ញុំខ្វះហេតុផលនេះ ដោយសារនិស្ស័យក្រអឺតក្រទមរបស់ខ្ញុំ។ ហើយខ្ញុំថែមទាំងមិនបានដឹងអំពីចំណុចនេះទេ។ ខ្ញុំថែមទាំងបានគិតថា នេះគឺជាអ្វីដែលខ្ញុំយល់ ខ្ញុំមិនចាំបាច់ស្វែងរក ឬពិនិត្យសួរឱ្យដឹងពីចំណុចនេះទេ។ អ្នកដឹកនាំរបស់ខ្ញុំដោះស្រាយជាមួយខ្ញុំ ដោយនិយាយថា «ប្អូនពិតជាក្រអឺតក្រទម និងរាប់ខ្លួនឯងជាសុចរិត។ ប្អូនខ្វះហេតុផលទាំងស្រុង។ ប្រាក់ដង្វាយទាំងអស់នេះ ត្រូវថ្វាយទៅព្រះជាម្ចាស់ដោយរាស្រ្តរើសតាំងរបស់ទ្រង់ ហើយគួរណាតែត្រូវចំណាយទៅតាមគោលការណ៍។ ពេលនេះ ប្រាក់ដង្វាយត្រូវបានចាយខ្ជះខ្ជាយ ដូច្នេះយើងត្រូវចាត់ចែងរកទំនួលខុសត្រូវស្របតាមគោលការណ៍។» ជាការឆ្លើយតប ខ្ញុំមិនបាននិយាយអ្វីនោះទេ ប៉ុន្តែខាងក្នុងចិត្តវិញ ខ្ញុំមានអារម្មណ៍ថាខ្ញុំត្រឹមត្រូវ។ ខ្ញុំមិនបានលួចដង្វាយនោះទេ ខ្ញុំបានចាយវាយដង្វាយនោះនៅពេលបំពេញកិច្ចការពួកជំនុំ ដូច្នេះ តើហេតុអ្វីបានជាខ្ញុំត្រូវទទួលខុសត្រូវ?

ភ្លាមៗបន្ទាប់ពីថ្នាក់ដឹកនាំរបស់ខ្ញុំមកជួបប្រជុំជាមួយក្រុមជំនុំយើង ហើយពួកគេបានប្រកបគ្នានិងបានវិភាគពីបញ្ហាដោយប្រើព្រះបន្ទូលរបស់ព្រះជាម្ចាស់។ ខ្ញុំក៏បានប្រកបគ្នាពីការយល់ដឹងពីខ្លួនឯងផងដែរ ប៉ុន្តែក្នុងចិត្តរបស់ខ្ញុំ ខ្ញុំអាចនិយាយថា ខ្ញុំកំពុងប្រើការប្រកបគ្នារបស់ខ្ញុំ គ្រាន់តែដើម្បីបង្ហាញពីការទាស់ទែង និងការខ្វះការយល់ដឹង ដែលកំពុងមាននៅក្នុងចិត្តរបស់ខ្ញុំប៉ុណ្ណោះ។ ខ្ញុំមានអារម្មណ៍ថា ខ្ញុំបានធ្វើការយ៉ាងខ្លាំង បើទោះជាមិនមានការទទួលស្គាល់អ្វីក៏ដោយ។ អ្នកដឹកនាំរបស់ខ្ញុំមើលឃើញថា ខ្ញុំមិនមានការយល់ដឹងពិតប្រាកដអំពីធម្មជាតិរបស់ខ្លួនខ្ញុំផ្ទាល់ ដូចនេះ បន្ទាប់ពីបានស្វែងរកការឯកភាពពីបងប្អូនប្រុសស្រីរួច ពួកគេបានបណ្ដេញខ្ញុំចេញពីតំណែងជាអ្នកដឹកនាំភ្លាមៗ។ តាមពិត ខ្ញុំមិនមានការសោកស្ដាយខ្លាំងទេនៅពេលនោះ។ ប៉ុន្តែបន្ទាប់ពីនោះមក ថ្នាក់ដឹកនាំបានចាប់ផ្ដើមពិនិត្យល្អិតល្អន់លើការចំណាយគ្រប់យ៉ាង ហើយក្នុងពេលនោះ ខ្ញុំបានយល់ថា តាមពិតគឺពិតជាមានបញ្ហាខ្លះមែន។ ដោយសារការខាតបង់កើតគរច្រើនទៅៗ ហើយចំនួននោះចេះតែធំទៅៗ ច្រើនហួសពីអ្វីដែលខ្ញុំអាចទូទាត់បាន ហើយខ្ញុំចាប់ផ្ដើមមានអារម្មណ៍ភ័យខ្លាច។ ខ្ញុំចាប់ផ្ដើមធ្វើការឆ្លុះបញ្ចាំងអំពីការដែលខ្ញុំបានចំណាយប្រាក់ អាកប្បកិរិយាមិនយកចិត្តទុកដាក់ និងមិនឱ្យតម្លៃគេរបស់ខ្ញុំ ហើយខ្ញុំក៏ចាប់ផ្ដើមមានអារម្មណ៍សោកស្ដាយ និងស្អប់ខ្លួនឯង។ ខ្ញុំពុំដែលនឹកស្រមៃគិតថា ការពឹងផ្អែកលើធម្មជាតិជាសាតាំងផ្ទាល់ខ្លួនរបស់ខ្ញុំ អាចបង្កឱ្យមានការខាតបង់ដល់ពួកជំនុំ។ ពេលប្រឈមនឹងការពិតទាំងអស់នេះ ខ្ញុំមិនអាចធ្វើអ្វីបានក្រៅពីឈ្ងោកមុខចុះទេ ដែលខ្ញុំធ្លាប់តែមានអំនួតខ្លាំង ខ្ញុំចង់ទះខ្លួនឯងមួយកំភ្លៀងទេ។ ខ្ញុំមិនអាចជឿថា ខ្ញុំបានធ្វើរឿងទាំងអស់នេះបានទេ។

បន្ទាប់ពីនោះមក ខ្ញុំបានស្ដាប់មេរៀនអធិប្បាយថា «សព្វថ្ងៃនេះ មានថ្នាក់ដឹកនាំនិងអ្នកការមួយចំនួនដែលបានជឿលើព្រះជាម្ចាស់រយៈពេល ១០ ឬ ២០ ហើយ តើហេតុអ្វីបានពួកគេមិនអនុវត្តសេចក្ដីពិតសូម្បីបន្តិច តែផ្ទុយទៅវិញ បែរជាធ្វើអ្វីទៅតាមបំណងផ្ទាល់ខ្លួនរបស់ពួកគេ? តើពួកគេមិនដឹងថា សញ្ញាណនិងការស្រមើស្រមៃរបស់ពួកគេ មិនមែនជាសេចក្ដីពិតទេឬ? តើហេតុអ្វីបានជាពួកគេមិនស្វែងរកសេចក្ដីពិត? ពួកគេបានលះបង់ខ្លួនដោយមិនខ្លាចការនឿយហត់ ដោយបំពេញភារកិច្ចពីព្រលឹមទល់ព្រលប់ ដោយគ្មានការខ្លាចពីការនឿយហត់អស់កម្លាំងឡើយ ក៏ប៉ុន្តែ តើហេតុអ្វីបានជាពួកគេនៅខ្វះគោលការណ៍ទៀត ក្រោយពីបានជឿលើព្រះជាម្ចាស់ជាច្រើនឆ្នាំមកហើយនោះ? ពួកគេបំពេញភារកិច្ចរបស់ពួកគេស្របទៅតាមគំនិតផ្ទាល់ខ្លួន ដោយធ្វើតាមអ្វីដែលពួកគេចង់ធ្វើ។ ពេលខ្លះ ខ្ញុំមិនសប្បាយចិត្តទេពេលខ្ញុំឃើញអ្វីដែលពួកគេធ្វើ។ ជាទូទៅ ពួកគេមើលទៅហាក់ដួចជាល្អអ៊ីចឹង។ ពួកគេមិនមែនជាអ្នកប្រព្រឹត្តអាក្រក់អ្វីទេ ហើយពួកគេនិយាយបានយ៉ាងល្អទៀតផង។ វាពិបាកនឹងស្រមៃថាពួកគេអាចធ្វើរឿងគួរឲ្យអស់សំណើចនេះណាស់។ ចំពោះបញ្ហាសំខាន់បែបនេះ តើហេតុអ្វីបានជាពួកគេពុំបានស្វែងរក ឬស្នើសុំយោបល់អ៊ីចឹង? តើហេតុអ្វីបានជាពួកគេនៅតែទទូចធ្វើតាមផ្លូវរបស់ពួកគេ និងសម្រេចលើគ្រប់រឿងបែបនេះទៅវិញ? តើនេះមិនមែនជានិស្ស័យជាសាតាំងទេឬ? នៅពេលខ្ញុំដោះស្រាយបញ្ហាសំខាន់ៗ ខ្ញុំតែងទូលទៅព្រះជាម្ចាស់ និងស្វែងរកនិងទូលសុំឱ្យទ្រង់ជួយ។ ពេលខ្លះ ព្រះជាម្ចាស់មានព្រះបន្ទូលអំពីអ្វីដែលមិនស្របនឹងការស្រមើស្រមៃរបស់ខ្ញុំ ប៉ុន្តែខ្ញុំត្រូវស្ដាប់បង្គាប់និងធ្វើតាមផ្លូវរបស់ព្រះជាម្ចាស់។ ចំពោះបញ្ហាសំខាន់ៗវិញ ខ្ញុំមិនខ្វល់នឹងធ្វើតាមគំនិតផ្ទាល់ខ្លួនទេ។ តើមានអ្វីកើតឡើងប្រសិនបើខ្ញុំប្រព្រឹត្តខុស? ល្អបំផុតគឺទុកឱ្យព្រះជាម្ចាស់ជាអ្នកសម្រេចចុះ។ ការគោរពព្រះជាម្ចាស់នៅកម្រិតធម្មតាបែបនេះ គឺជាអ្វីដែលថ្នាក់ដឹកនាំនិងអ្នកធ្វើការទាំងអស់ គួរតែមាន។ ប៉ុន្តែ ខ្ញុំបានដឹងថា ថ្នាក់ដឹកនាំនិងកម្មករខ្លះ ព្រហើនកោងកាចណាស់។ ពួកគេទាមចង់ធ្វើអ្វីតាមវិធីរបស់ពួកគេ។ តើត្រង់ចំណុចនេះ មានបញ្ហាអ្វីដែរ? វាពិតជាគ្រោះថ្នាក់ណាស់នៅពេលនិស្ស័យរបស់យើងមិនបានបំផ្លាស់បំប្រែ។ ... តើហេតុអ្វីបានជាដំណាក់របស់ព្រះជាម្ចាស់បង្កើតក្រុមធ្វើការសម្រេចចិត្ត? ក្រុមធ្វើការសម្រេចចិត្ត គឺជាមនុស្សមួយចំនួនដែលពិភាក្សា ស៊ើបអង្កេត និងសម្រេចលើបញ្ហាណាមួយរួមគ្នា ដើម្បីជៀសវាងកំហុសឬការខាតបង់ធំណាមួយ។ ប៉ុន្តែមនុស្សខ្លះគេចវេសពីក្រុមធ្វើការសម្រេចចិត្ត និងធ្វើអ្វីតាមវិធីរបស់ខ្លួន។ តើពួកគេមិនមែនជាសាតាំងដ៏ជាមេអារក្សទេឬ? នរណាដែលធ្វើហួសពីក្រុមធ្វើការសម្រេចចិត្ត និងធ្វើអ្វីតាមវិធីរបស់ខ្លួន គឺជាសាតាំងដ៏ជាមេអារក្ស។ មិនថាពួកគេជាថ្នាក់ដឹកនាំកម្រិតណាទេ ប្រសិនបើពួកគេរំលងក្រុមធ្វើការសម្រេចចិត្ត មិនចុះចូលនឹងផែនការដើម្បីទទួលបានការយល់ព្រម និងធ្វើការអ្វីដោយផ្ទាល់ខ្លួន ដូច្នេះ ពួកគេគឺជាសាតាំងដ៏ជាមេអារក្ស និងត្រូវកម្ចាត់ចោល និងបណ្ដេញចេញ» (ការបង្រៀនបទគម្ពីរនិងការប្រកបគ្នាអំពីច្រកចូលទៅក្នុងជីវិត)។ ពាក្យនីមួយៗពីមេរៀនអធិប្បាយបានចាក់ទម្លុះបេះដូងខ្ញុំ។ ពាក្យទាំងនេះបានលាតត្រដាងនូវស្ថានភាពរបស់ខ្ញុំ។ ជាពិសេស នៅពេលខ្ញុំបានឮពាក្យក្នុងមេរៀនអធិប្បាយដែលថា មនុស្សបែបនេះ គឺជាសាតាំងដែលជាវិញ្ញាណអាក្រក់ដែលត្រូវតែលប់បំបាត់ចោល និងបណ្ដេញចេញ ខ្ញុំពិតជាមានអារម្មណ៍ភ័យខ្លាចណាស់។ ខ្ញុំមានអារម្មណ៍ហាក់ដូចជា ខ្ញុំនឹងត្រូវកាត់ទោសដល់ស្លាប់អ៊ីចឹង។ ខ្ញុំបានគិតថា៖ «ខ្ញុំចប់ហើយ។ ពេលនេះ ខ្ញុំនឹងមិនត្រូវបានការសង្គ្រោះឡើយ នេះគឺជាចុងបញ្ចប់នៃជីវិតនៃការជឿរបស់ខ្ញុំលើព្រះជាម្ចាស់ហើយ ពោលគឺសេចក្ដីជំនឿរបស់ខ្ញុំលើព្រះជាម្ចាស់ចប់ទាំងស្រុងហើយ។» នៅពេលនោះ ខ្ញុំពិតជាពិតភ័យខ្លាចខ្លាំងណាស់។ ខ្ញុំតែងមានអារម្មណ៍ថា ព្រះជាម្ចាស់យកព្រះទ័យទុកដាក់នឹងខ្ញុំយ៉ាងខ្លាំង។ ខ្ញុំមានការអប់រំល្អនិងមានការងារល្អ ភារកិច្ចដែលចាត់តាំងមកខ្ញុំ គឺសុទ្ធតែសំខាន់ៗ ហើយបងប្អូនប្រុសស្រីកោតសរសើរខ្ញុំ ហេតុនេះ ខ្ញុំតែងគិតថា ខ្លួនឯងជាមនុស្សសំខាន់ចំពោះព្រះជាម្ចាស់។ ខ្ញុំបានគិតថា ខ្ញុំគឺជាបុគ្គលសំខាន់ដែលត្រូវបណ្ដុះបណ្ដាលនៅដំណាក់របស់ព្រះជាម្ចាស់។ ខ្ញុំមិនដែលស្រមៃថា ខ្ញុំនឹងត្រូវព្រះជាម្ចាស់ស្អប់ ឬលុបបំបាត់ដោយសារបានប្រមាថនិស្ស័យរបស់ទ្រង់ឡើយ។ ចាប់ពីពេលនោះមក ខ្ញុំមានអារម្មណ៍ថា និស្ស័យសុចរិតរបស់ព្រះជាម្ចាស់ មិនអាចប្រមាថបានទេ ដំណាក់របស់ព្រះជាម្ចាស់ត្រូវគ្រប់គ្រងដោយសេចក្ដីពិត និងសេចក្ដីសុចរិត និងមិនអនុញ្ញាតឱ្យនរណាម្នាក់ចូលរួមប្រព្រឹត្តកំហុសនោះទេ។ នៅក្នុងពួកជំនុំ យើងគប្បីបំពេញភារកិច្ចរបស់យើងទៅតាមគោលការណ៍ និងស្វែងរកសេចក្ដីពិត មិនគ្រាន់តែធ្វើអ្វីៗដែលយើងចង់ធ្វើ ឬបញ្ចេញឥរិយាបថតាមដែលយើងចង់នោះទេ។ ខ្ញុំបានគិតថា តាំងពីខ្ញុំបានបង្កកំហុសជាច្រើនមក និងបានចាយប្រាក់ដង្វាយរបស់ពួកជំនុំមិនបានត្រឹមត្រូវមក ខ្ញុំបានប្រមាថដល់និស្ស័យរបស់ព្រះជាម្ចាស់ ហើយគ្មាននរណាម្នាក់អាចសង្គ្រោះខ្ញុំបានទេ។ ខ្ញុំត្រូវរង់ចាំឱ្យដំណាក់របស់ព្រះជាម្ចាស់លុបបំបាត់ខ្ញុំចោលប៉ុណ្ណោះ។

ក្រោយមក ខ្ញុំបានស្ងប់ចិត្ត និងបានធ្វើការឆ្លុះបញ្ចាំងម្ដងទៀត។ ហេតុអ្វីបានជាខ្ញុំបរាជ័យ និងដួលចុះខ្លាំងបែបនេះ? តើអ្វីទៅជាឫសគល់នៃការបរាជ័យរបស់ខ្ញុំ? មានតែក្រោយពីខ្ញុំបានអានព្រះបន្ទូលរបស់ព្រះជាម្ចាស់ទេ ទើបទីបំផុតខ្ញុំក៏បានយល់។ ព្រះបន្ទូលរបស់ព្រះជាម្ចាស់ថ្លែងថា៖ «ប្រសិនបើអ្នកពិតជាមានសេចក្ដីពិតនៅក្នុងអ្នក នោះមាគ៌ាដែលអ្នកដើរនឹងក្លាយជាមាគ៌ាត្រឹមត្រូវជាធម្មជាតិ។ បើគ្មានសេចក្ដីពិត នោះវាងាយនឹងប្រព្រឹត្តអំពើអាក្រក់ ហើយអ្នកនឹងធ្វើវាផ្ទុយពីខ្លួនឯង។ ឧទាហរណ៍ ប្រសិនបើភាពក្រអឺតក្រទម និងភាពបោកបញ្ឆោតមាននៅក្នុងអ្នក នោះអ្នកនឹងរកឃើញថា វាមិនអាចការពារមិនឱ្យប្រឆាំងជំទាស់ព្រះជាម្ចាស់បានទេ។ អ្នកនឹងមានអារម្មណ៍បង្ខំចិត្តប្រឆាំងទទឹងនឹងទ្រង់។ អ្នកនឹងមិនធ្វើវាដោយបំណងឡើយ។ អ្នកនឹងធ្វើវាក្រោមការគ្រប់គ្រងនៃធម្មជាតិបោកបញ្ឆោត និងធម្មជាតិក្រអឺតក្រទមរបស់អ្នក។ ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ។ ពួកគេនឹងបណ្ដាលឱ្យអ្នកលើកតម្កើងខ្លួនឯង សម្ញែងខ្លួនជានិច្ច ហើយទីបញ្ចប់ អ្នកក៏អង្គុយនៅក្នុងទីកន្លែងរបស់ព្រះជាម្ចាស់ ហើយធ្វើទីបន្ទាល់ឱ្យខ្លួនឯង។ នៅទីបញ្ចប់ អ្នកនឹងប្រែក្លាយទស្សនៈផ្ទាល់ខ្លួនរបស់អ្នក ការគិតផ្ទាល់ខ្លួនរបស់អ្នក និងនិស្ស័យផ្ទាល់ខ្លួនរបស់អ្នក ទៅជាសេចក្ដីពិតដើម្បីថ្វាយបង្គំ។ ចូរមើលថា តើមនុស្សស្ថិតក្រោមការគ្រប់គ្រងរបស់ធម្មជាតិដែលបោកបញ្ឆោត និងក្រអឺតក្រទមរបស់ពួកគេ បានធ្វើការអាក្រក់ច្រើនប៉ុណ្ណា! ដើម្បីដោះស្រាយការប្រព្រឹត្តអាក្រក់របស់ពួកគេ ដំបូងឡើយ ពួកគេត្រូវតែដោះស្រាយបញ្ហានៃធម្មជាតិរបស់ពួកគេជាមុនសិន។ បើគ្មានការផ្លាស់ប្ដូរនៅក្នុងនិស្ស័យរបស់ពួកគេទេ នោះវានឹងមិនអាចនាំយកដំណោះស្រាយគ្រឹះសម្រាប់បញ្ហានេះបានទេ» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ កាលពីមុន ខ្ញុំបានទទួលស្គាល់នូវភាពក្រអឺតក្រទមរបស់ខ្ញុំតែទ្រឹស្ដីប៉ុណ្ណោះ ប៉ុន្តែខ្ញុំគ្មានការយល់ដឹងពិតប្រាកដពីធម្មជាតិរបស់ខ្ញុំទេ ដូច្នេះខ្ញុំនៅតែស្ងើចសរសើរពីខ្លួនឯង ដោយរស់នៅក្នុងសញ្ញាណ និងការស្រមើស្រមៃផ្ទាល់ខ្លួនរបស់ខ្ញុំ។ ខ្ញុំមានអារម្មណ៍ថា ខ្ញុំមានភាពក្រអឺតក្រទម ដោយសារខ្ញុំមានលក្ខណៈសម្បត្តិល្អសមនឹងធ្វើ ដូច្នេះ នៅពេលបងប្អូនប្រុសស្រីរបស់ខ្ញុំបានលួសកាត់ និងដោះស្រាយជាមួយខ្ញុំ និងបានព្យាយាមជួយខ្ញុំ ខ្ញុំមិនអើពើ។ ខ្ញុំមិនយកចិត្តទុកដាក់នឹងគេបន្ដិចសោះ។ ប៉ុន្តែនៅពេលខ្ញុំអានព្រះបន្ទូលទាំងនេះរបស់ព្រះជាម្ចាស់ ទីបំផុតខ្ញុំបានយល់ថា ធម្មជាតិក្រអឺតក្រទមនិងបោកបញ្ឆោតរបស់ខ្ញុំ គឺជាឫសគល់នៃការទាស់ទទឹង និងការប្រឆាំងនឹងព្រះជាម្ចាស់។ នោះគឺជានិស្ស័យបែបពិសេសរបស់សាតាំង។ នៅពេលមនុស្សរស់នៅក្នុងធម្មជាតិក្រអឺតក្រទមបែបនេះ ដោយការប្រព្រឹត្តអំពើអាក្រក់ និងទាស់ទទឹងនឹងព្រះជាម្ចាស់ ក្លាយជារឿងដែលកើតមកមិនបានតាំងចិត្ត។ ខ្ញុំបានគិតថាខ្លួនឯងខ្ពង់ខ្ពស់ឧត្តម ដោយសារខ្ញុំបានចាប់ផ្ដើមបំពេញភារកិច្ចជាអ្នកដឹកនាំពួកជំនុំ។ ខ្ញុំបានគិតថា ខ្ញុំប្រសើរជាងអ្នកដទៃ និងអាចធ្វើអ្វីៗបាន ហើយខ្ញុំចង់មានវិធីផ្ទាល់ខ្លួនក្នុងគ្រប់រឿងទាំងអស់។ មិនតែប៉ុណ្ណោះ ខ្ញុំចង់កាន់កាប់ និងដឹកនាំកិច្ចការរបស់ក្រុមរបស់ខ្ញុំទាំងមូល និងធ្វើឱ្យបងប្អូនប្រុសស្រីធ្វើអ្វីដែលខ្ញុំចង់ធ្វើ។ ខ្ញុំមិនដែលធ្លាប់បានគិត ថាតើគំនិតឬការសម្រេចចិត្តរបស់ខ្ញុំត្រូវឬខុសទេ ឬថាតើមានការលម្អៀងឬអត់នោះទេ ឬថាតើវានឹងនាំឱ្យខាតបង់ដល់ការងារពួកជំនុំឬអត់នោះទេ រហូតដល់ខ្ញុំបានឮបងប្រុសខាងលើនិយាយនៅក្នុងមេរៀនអធិប្បាយព្រះបន្ទូលថា នៅពេលអ្វីៗបានកើតឡើងចំពោះគាត់ គាត់នឹងទៅទូលសួរព្រះជាម្ចាស់ ដោយសារគាត់ខ្លាចថាត្រូវធ្វើអ្វីខុស ហើយគាត់នឹងធ្វើអ្វីតែទៅតាមចម្លើយរបស់ព្រះជាម្ចាស់ប៉ុណ្ណោះ។ បងប្រុសមកពីថ្នាក់លើមានសេចក្ដីពិត និងមានដួងចិត្តកោតខ្លាចព្រះជាម្ចាស់ និងធ្វើអ្វីៗស្របតាមគោលការណ៍។ ក៏ប៉ុន្តែគាត់នៅតែមិនហ៊ានជឿទុកចិត្តលើខ្លួនឯងទេ។ នៅពេលមានរឿងអ្វីកើតឡើងចំពោះគាត់ គាត់ទូលសួរព្រះជាម្ចាស់ និងទុកឱ្យព្រះជាម្ចាស់សម្រេច។ អ្នកដឹកនាំពួកជំនុំម្នាក់ ត្រូវការស្វែងរកសេចក្ដីពិតនៅគ្រប់កិច្ចការទាំងអស់។ តែចំពោះខ្ញុំ ខ្ញុំមិនបានស្វែងរកព្រះជាម្ចាស់ ឬមានដួងចិត្តកោតខ្លាចព្រះជាម្ចាស់បន្តិចសោះ។ នៅពេលមានរឿងកើតឡើងចំពោះខ្ញុំ ខ្ញុំពឹងលើសញ្ញាណ និងការស្រមើស្រមៃរបស់ខ្ញុំដើម្បីដឹកនាំខ្លួនឯង និងចាត់ទុកគំនិតរបស់ខ្លួនថាជាសេចក្ដីពិត។ ខ្ញុំចាត់ទុកខ្លួនឯងថាជាបុគ្គលខ្ពង់ខ្ពស់ និងសំខាន់។ តើនេះមិនមែនជានិស្ស័យជាសាតាំងទេឬ? ខ្ញុំដូចគ្នាទៅនឹងមហាទេវតាដែលប្រាថ្នាចង់អង្គុយស្មើព្រះជាម្ចាស់។ ហើយការនោះបានប្រមាថដល់និស្ស័យរបស់ព្រះជាម្ចាស់យ៉ាងធ្ងន់ធ្ងរ! ចុងក្រោយ នៅពេលដែលខ្ញុំបានយល់ពីចំណុចនេះ ខ្ញុំមានអារម្មណ៍ថា ធម្មជាតិក្រអឺតក្រទម និងបោកបញ្ឆោតរបស់ខ្ញុំ គឺគួរឱ្យខ្លាចណាស់។ វាធ្វើឱ្យខ្ញុំរស់នៅដោយគ្មានវិចារណញ្ញាណ វាធ្វើឱ្យខ្ញុំធ្វើរឿងជាច្រើនដែលបង្កគ្រោះថ្នាក់ដល់មនុស្ស និងបានប្រមាថដល់ព្រះជាម្ចាស់ ហើយវាធ្វើឱ្យខ្ញុំរស់នៅដូចជាបីសាច។ ប៉ុន្តែព្រះជាម្ចាស់គឺសុចរិត។ តើព្រះជាម្ចាស់អាចអនុញ្ញាតឱ្យមនុស្សម្នាក់ដែលពេញប្រៀបដោយនិស្ស័យបែបសាតាំង រំខានដល់គេឯង និងបង្អាក់កិច្ចការនៃដំណាក់ព្រះជាម្ចាស់បានដោយរបៀបណា? ហេតុនេះ ខ្ញុំស័ក្តិសមនឹងត្រូវគេបណ្ដេញចេញពីភារកិច្ចដឹកនាំរបស់ខ្ញុំ ខ្ញុំបានធ្វើបែបនេះមកលើខ្លួនឯង។ ខ្ញុំបានដឹងខ្លួនថា ជាច្រើនឆ្នាំដែលខ្ញុំបានជឿលើព្រះជាម្ចាស់ ខ្ញុំពឹងផ្អែកលើអំណោយទាន និងសញ្ញាណរបស់ខ្ញុំ ព្រមតាំងការស្រមើស្រមៃរបស់ខ្ញុំ ដើម្បីបំពេញកិច្ចការរបស់ខ្លួន ហើយកម្រនឹងស្វែងរកសេចក្ដីពិតណាស់។ ដូចនេះ បន្ទាប់ពីនោះមក ខ្ញុំស្ទើរតែគ្មានតថភាពនៃសេចក្ដីពិត ហើយតាមពិតទៅ ខ្ញុំអន់ខ្សោយខាងវិញ្ញាណ និងគួរឱ្យសង្វេគណាស់។ ខ្ញុំបានគិតថា ហេតុអ្វីបានជាខ្ញុំមិនអាចស្វែងរកសេចក្ដីពិតបាន? តើហេតុអ្វីបានជាខ្ញុំតែងគិតអំពីគំនិតផ្ទាល់ខ្លួន និងការវិនិច្ឆ័យរបស់ខ្លួនថាត្រឹមត្រូវ? តាមពិត ចំណុចនេះបញ្ជាក់ថា ខ្ញុំគ្មានព្រះជាម្ចាស់នៅក្នុងដួចចិត្តរបស់ខ្ញុំទេ ហើយខ្ញុំក៏រឹតតែគ្មានដួងចិត្តដែលកោតខ្លាចព្រះជាម្ចាស់ដែរ។ ការដែលត្រូវព្រះជាម្ចាស់លាតត្រដាងនៅក្នុងភារកិច្ចរបស់ខ្ញុំ គឺជាការក្រើនរំឭក និងជាការព្រមានចំពោះខ្ញុំ ហើយប្រសិនបើខ្ញុំមិនបានត្រលប់ក្រោយទេ  នោះចុងបញ្ចប់របស់ខ្ញុំនឹងត្រូវលុបបំបាត់ចោល និងបញ្ជូនទៅស្ថាននរក។ នៅពេលខ្ញុំបានយល់ពីចំណុចទាំងអស់នេះ ខ្ញុំមានអារម្មណ៍ថាការជំនុំជម្រះ ការវាយផ្ចាល ការលួសកាត់ និងការដោះស្រាយជាមួយរបស់ព្រះជាម្ចាស់ គឺជាការការពារ និងសេចក្ដីស្រឡាញ់របស់ព្រះជាម្ចាស់សម្រាប់មនុស្ស ហើយបំណងល្អរបស់ព្រះជាម្ចាស់សុទ្ធតែបណ្ដាលឱ្យកើតនូវរឿងទាំងអស់នេះ។ ព្រះជាម្ចាស់ជំនុំជម្រះ និងវាយផ្ចាលមនុស្ស មិនមែនដោយការស្អប់នោះទេ ប៉ុន្តែដើម្បីសង្គ្រោះមនុស្សពីឥទ្ធិពលរបស់សាតាំង និងនិស្ស័យជាសាតាំងរបស់ពួកគេ។ នៅពេលខ្ញុំបានយល់ពីចំណុចនេះ ខ្ញុំមានអារម្មណ៍ថា ខ្ញុំមានការយល់ខុសពីព្រះជាម្ចាស់តិចជាងមុន និងរឹតតែមិនសូវជំទាស់ព្រះជាម្ចាស់។ ខ្ញុំក៏មានអារម្មណ៍ថា មិនថាព្រះជាម្ចាស់រៀបចំកាលៈទេសៈអ្វីសម្រាប់ខ្ញុំនៅថ្ងៃក្រោយនោះទេ អធិបតេយ្យភាព និងការរៀបចំរបស់ព្រះជាម្ចាស់សុទ្ធតែនៅពីក្រោយការនោះទាំងអស់ ហើយខ្ញុំប្រាថ្នាចង់ស្ដាប់បង្គាប់តាមការរៀបចំទាំងនោះ។

ភារកិច្ចរបស់ខ្ញុំ មាននូវការងារតាមដានខ្លះៗដែលខ្ញុំត្រូវបំពេញ ហើយខ្ញុំមានអារម្មណ៍ថា កិច្ចការនេះគឺព្រះជាម្ចាស់ប្រទានឱកាសដល់ខ្ញុំក្នុងការប្រែចិត្ត ដូច្នេះ ខ្ញុំតាងចិត្តបំពេញភារកិច្ចចុងក្រោយនេះឱ្យបានប្រសើរ។ បន្ទាប់ពីនោះមក ក្នុងពេលបំពេញភារកិច្ចរបស់ខ្ញុំ នៅពេលខ្ញុំបានពិភាក្សាការងារជាមួយបងប្អូនប្រុសស្រី ខ្ញុំលែងពឹងផ្អែកលើនិស្ស័យក្រអឺតក្រទមរបស់ខ្ញុំ ដោយគិតថា ខ្លួនឯងត្រូវ និងធ្វើឱ្យអ្នកដទៃស្ដាប់តាមខ្ញុំ។ ខ្ញុំឱ្យបងប្អូនប្រុសស្រីចែករំលែកយោបល់របស់ពួកគេ ហើយនៅទីបំផុតក៏សម្រេចថាតើត្រូវធ្វើអ្វីបន្ទាប់ពីបានគិតពីគំនិតរបស់អ្នករាល់គ្នាហើយ។ ពិតណាស់ នៅពេលទស្សនៈរបស់យើងខុសគ្នា ខ្ញុំនៅតែមានភាពក្រអឺតក្រទម និងប្រកាន់តាមទស្សនៈរបស់ខ្ញុំ ដោយមិនចង់ទទួលយកយោបល់ និងដំបូន្មានរបស់អ្នកដទៃឡើយ។ ប៉ុន្តែ ខ្ញុំនឹកចងចាំថាខ្ញុំធ្លាប់បានបរាជ័យ ធ្លាក់ចុះ ហើយខ្ញុំធ្លាប់ត្រូវបានលួសកាត់ និងត្រូវបានដោះស្រាយជាមួយបែបណា ហើយខ្ញុំមានអារម្មណ៍ភ័យខ្លាច ហើយបន្ទាប់មក ខ្ញុំនឹងចូលទៅអធិស្ឋាននៅចំពោះព្រះភ័ក្រ្តព្រះជាម្ចាស់។ ខ្ញុំនឹងសុខចិត្តលះបង់ខ្លួនឯង បន្ទាប់ពីនោះមក ជាមួយបងប្អូនប្រុសស្រីរបស់ខ្ញុំ ខ្ញុំអាចស្វែងរកសេចក្ដីពិតដោយដួងចិត្តកោតខ្លាចព្រះជាម្ចាស់។ ខ្ញុំមានអារម្មណ៍ស្ងប់សុខក្នុងការបំពេញភារកិច្ចរបស់ខ្ញុំដោយបែបនេះ ហើយការសម្រេចចិត្តរបស់យើង មាននូវការពិនិត្យពិច័យ។ នៅពេលខ្ញុំចាប់ដៃគូជាមួយបងប្អូនប្រុសស្រីរបស់ខ្ញុំ ខ្ញុំបានដឹងថា គំនិតមួយចំនួនរបស់ខ្ញុំ គឺជាគំនិតតែម្ខាង។ ពេលប្រកបគ្នាជាមួយបងប្អូនប្រុសស្រី ហើយបន្ទាប់មកពិនិត្យពិច័យអ្វីៗ យ៉ាងហោចណាស់ចំពោះខ្លួនឯង ពាក់ព័ន្ធនឹងសេចក្ដីពិត អំពីគោលការណ៍ និងអំពីការបំភ្លឺ គឺពិតជាមានប្រយោជន៍ណាស់។ នៅពេលដែលខ្ញុំអង្កេតថាតើបងប្អូនប្រុសស្រីបានឆ្លើយតបនឹងរឿងសំខាន់ៗដោយបែបណា ពួកគេនឹងអធិស្ឋានទៅកាន់ព្រះជាម្ចាស់ ស្វែងរក និងប្រកបគ្នា ហើយពួកគេមិនទុកចិត្តខ្លួនឯងទេ ខ្ញុំឆ្ងល់ថាហេតុអ្វីបានជាខ្ញុំមិនអាចស្វែងរកសេចក្ដីពិត និងបែរជាទុកចិត្តខ្លួនឯងដោយងាយៗបែបនេះ។ ខ្ញុំបានឃើញថា ភាពក្រអឺតក្រទមរបស់ខ្ញុំ ធ្វើឱ្យខ្ញុំហ៊ានធ្វើអ្វីគ្រប់យ៉ាង។ ខ្ញុំពិតជាត្រូវសាតាំងធ្វើឱ្យពុករលួយខ្លាំងណាស់ ហើយគ្មានអ្វីប្រសើរជាងបងប្អូនប្រុសស្រីរបស់ខ្ញុំនោះទេ។ បន្ទាប់ពីនោះមក ទើបខ្ញុំបានដឹងថា ខ្ញុំអាចមានចំណេះដឹងច្រើនជាងបងប្អូនប្រុសស្រីបន្តិចន ប៉ុន្តែខាងវិញ្ញាណរបស់ខ្ញុំវិញ ខ្ញុំមិនអាចប្រៀបធៀបនឹងពួកគេបានទេ។ ដួងចិត្តរបស់ខ្ញុំកោតខ្លាចព្រះជាម្ចាស់តិចជាងពួកគេទេ។ ក្នុងលក្ខណៈនេះ បងប្អូនប្រុសស្រីល្អជាងខ្ញុំឆ្ងាយណាស់។ ហើយនៅពេលដែលខ្ញុំបានឃើញបែបនេះ ខ្ញុំបានដឹងថា បងប្អូនប្រុសស្រីម្នាក់ៗ មានចំណុចខ្លាំងរបស់ពួកគេ ដែលពិតជាខុសគ្នាពីអ្វីដែលខ្ញុំបានឃើញពួកគេកាលពីពេលមុន។ ខ្ញុំមានអារម្មណ៍ថា តាមពិតទៅ បងប្អូនប្រុសស្រីប្រសើរជាងខ្ញុំទៅទៀត ហើយខ្ញុំគ្មានអ្វីត្រូវក្រអើតក្រទមទេ ដូច្នេះ ខ្ញុំបានចាប់ផ្ដើមឱនមុខចុះ ហើយខ្ញុំអាចចុះសម្រុងគ្នាជាមួយអ្នកដទៃ ហើយខ្ញុំអាចត្រូវរ៉ូវជាមួយពួកគេ។ នៅពេលខ្ញុំបានបញ្ចប់ការងារការដែលត្រូវតាមត្រួតពិនិត្យ ខ្ញុំបានរង់ចាំការសម្រេចពីពួកជំនុំមកលើខ្ញុំដោយស្ងប់ស្ងៀម។ ខ្ញុំមិនដែលបានរំពឹងថា អ្នកដឹកនាំនឹងនិយាយប្រាប់ខ្ញុំថាគាត់បានឃើញថា ខ្ញុំអាចបន្ដភារកិច្ចរបស់ខ្ញុំ ពីព្រោះខ្ញុំនៅតែអាចបន្ដជាមួយរឿងរ៉ាវនានា និងបំពេញតួនាទីរបស់ខ្ញុំបានបន្ទាប់ពីត្រូវបានលួសកាត់ និងត្រូវបានដោះស្រាយជាមួយរួចនោះទេ ហើយថា ខ្ញុំបានស្គាល់ខ្លួនឯងបន្តិចបន្ដួច។ គាត់ក៏បានបង្ហាញពីបញ្ហាមួយចំនួនដែលខ្ញុំបានបំពេញភារកិច្ចរបស់ខ្ញុំដែរ។ នៅពេលខ្ញុំបានឮគាត់និយាយថា ខ្ញុំនឹងត្រូវបានអនុញ្ញាតឱ្យបន្តភារកិច្ចរបស់ខ្ញុំបាន នៅពេលនោះ ខ្ញុំរកនឹកនិយាយអ្វីមិនចេញក្រៅតែពីការអរព្រះគុណព្រះជាម្ចាស់។ ខ្ញុំមានអារម្មណ៍ថា បន្ទាប់ពីទទួលបានបទពិសោធពីការនេះមក ដោយបន្ទាប់ពីត្រូវបានលាតត្រដាង បន្ទាប់ពីបានជួបប្រទះនូវការលួសកាត់ និងដោះស្រាយដែលកាត់ធ្លុះដល់ឆ្អឹង ចុងក្រោយ ខ្ញុំបានដឹងខ្លះៗពីធម្មជាតិបែបសាតាំងរបស់ខ្ញុំ។ ប៉ុន្តែ តម្លៃនោះពិតជាខ្ពស់ខ្លាំងណាស់។ ដោយសារខ្ញុំបានពឹងផ្អែកលើនិស្ស័យពុករលួយនៅក្នុងភារកិច្ចរបស់ខ្ញុំ ខ្ញុំបានបង្កឱ្យមានការខាតបង់យ៉ាងធំដល់ពួកជំនុំ  ហើយបើយោងទៅតាមគោលការណ៍ ខ្ញុំគួរត្រូវបានដាក់ទោស។ ប៉ុន្តែព្រះជាម្ចាស់ពុំបានចាត់ទុកខ្ញុំទៅតាមអំពើរំលងរបស់ខ្ញុំទេ តែព្រះអង្គបែរជាផ្ដល់ឱកាសឱ្យខ្ញុំបន្តភារកិច្ចរបស់ខ្លួន។ ខ្ញុំបានមានបទពិសោធពីសេចក្ដីមេត្តាករុណា និងការអត់ឱនរបស់ព្រះជាម្ចាស់ដោយផ្ទាល់!

រាល់ពេលខ្ញុំគិតត្រឡប់មកវិញលើបញ្ហានេះ ខ្ញុំមានអារម្មណ៍សោកស្ដាយចំពោះការខាតបង់ទាំងអស់ដែលខ្ញុំបង្កឡើងដាក់ពួកជំនុំ ដោយសារតែការពឹងផ្អែកលើធម្មជាតិបែបសាតាំងរបស់ខ្ញុំនៅក្នុងភារកិច្ចរបស់ខ្លួន។ ខ្ញុំក៏បានយល់ស្របទាំងស្រុងចំពោះព្រះបន្ទូលរបស់ព្រះជាម្ចាស់ដែលចែងថា «ការមិនផ្លាស់ប្តូរនិស្ស័យគឺជាការប្រឆាំងនឹងព្រះជាម្ចាស់»។  ប៉ុន្តែ លើសពីនេះទៅទៀតនោះ ខ្ញុំក៏មានអារម្មណ៍ថាការវាយផ្ចាល ការជំនុំជម្រះ ការលួសកាត់ និងការដោះស្រាយរបស់ព្រះជាម្ចាស់ គឺជាការការពារដ៏អស្ចារ្យ និងជាសេចក្ដីស្រឡាញ់ស្មោះត្រង់បំផុតរបស់ព្រះជាម្ចាស់ចំពោះមនុស្សជាតិពុករលួយ!


៦៣. តើអ្នកណានិយាយថា និស្ស័យក្រអឺតក្រទម មិនអាចផ្លាស់ប្តូរបាន?

ព្រះបន្ទូលរបស់ព្រះជាម្ចាស់ថ្លែងថា៖ «មនុស្សមិនអាចផ្លាស់ប្ដូរនិស្ស័យរបស់ខ្លួនឡើយ ពួកគេត្រូវតែឆ្លងកាត់ការជំនុំជម្រះ និងការវាយផ្ចាល ព្រមទាំងរងការឈឺចាប់ និងការបន្សុទ្ធ ដោយព្រះបន្ទូលរបស់ព្រះជាម្ចាស់ ឬត្រូវដោះស្រាយជាមួយ ការលត់ដំ និងលួសកាត់ដោយព្រះន្ទូលរបស់ទ្រង់។ បែបនេះ ទើបពួកគេទទួលបានការស្ដាប់បង្គាប់ និងភាពស្មោះត្រង់ចំពោះព្រះជាម្ចាស់ ហើយឈប់ធ្វើសម្រាប់ព្រះអង្គដើម្បីតែបង្គ្រប់កិច្ចទៀតហើយ។ និស្ស័យរបស់មនុស្សផ្លាស់ប្ដូរបានដោយឆ្លងកាត់ការបន្សុទ្ធពីព្រះបន្ទូលរបស់ព្រះជាម្ចាស់។ មានតែតាមរយៈការបង្ហាញឲ្យឃើញ ការជំនុំជម្រះ ការលត់ដំ និងការដោះស្រាយនឹងព្រះបន្ទូលរបស់ព្រះជាម្ចាស់ប៉ុណ្ណោះដែលពួកគេនឹងមិនហ៊ានប្រព្រឹត្ដទាំងប្រញ៉ាប់ប្រញ៉ាល់ទៀត ប៉ុន្ដែផ្ទុយទៅវិញ ពួកគេនឹងមានភាពនឹងនរ និងស្ងៀមស្ងាត់វិញ។ ចំណុចសំខាន់បំផុតគឺ ពួកគេអាចចុះចូលនឹងព្រះបន្ទូលបច្ចុប្បន្នរបស់ព្រះជាម្ចាស់ និងចុះចូលចំពោះកិច្ចការរបស់ព្រះអង្គផង ហើយបើទោះបីជាវាមិនស៊ីសង្វាក់នឹងការយល់ឃើញរបស់មនុស្សក្ដី ក៏ពួកគេអាចទុកការយល់ឃើញនេះចោលមួយឡែក ហើយបែរមកមានចិត្ដចុះចូលនឹងទ្រង់វិញ» («មនុស្សដែលបានផ្លាស់ប្ដូរនិស្ស័យ គឺជាអ្នកដែលបានចូលទៅក្នុងភាពពិតនៃព្រះបន្ទូលរបស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ពិតជាជាក់ស្ដែងមែន! បើគ្មានការជំនុំជម្រះ និងវាយផ្ចាល ការលួសកាត់ និងការដោះស្រាយរបស់ពួកគេជាមួយយើងទេនោះ យើងមិនអាចកែប្រែនិស្ស័យបែបសាតាំងរបស់យើង ឬរស់នៅក្នុងភាពជាមនុស្សសាមញ្ញបានទេ។ ខ្ញុំធ្លាប់ក្រអឺតក្រទមខ្លាំងណាស់។ ខ្ញុំតែងមានអារម្មណ៍ថាខ្ញុំពូកែជាងអ្នកដទៃនៅកន្លែងការងាររបស់ខ្ញុំ។ ហើយខ្ញុំបានគិតថាពួកគេគួរតែស្តាប់តាមខ្ញុំ។ ភាពក្រអឺតក្រទមនេះត្រូវបានបើកសម្ដែងឡើងជាញឹកញាប់បន្ទាប់ពីខ្ញុំបានបែរទៅរកព្រះជាម្ចាស់។ ខ្ញុំតែងតែចង់ធ្វើជាអ្នកសម្រេចចិត្តចុងក្រោយ ហើយតាំងខ្លួនជាធំបង្រៀនមនុស្សគ្រប់គ្នា។ នេះមានផលប៉ះពាល់អាក្រក់ដល់បងប្អូនប្រុសស្រីរបស់ខ្ញុំ។ មានតែតាមរយៈការជំនុំជម្រះ ការវាយផ្ចាល និងការលួសកាត់របស់ព្រះជាម្ចាស់ប៉ុណ្ណោះ ទើបខ្ញុំបានយល់ដឹងខ្លះៗអំពីភាពក្រអឺតក្រទមរបស់ខ្ញុំ ហើយអាចប្រែចិត្ត និងស្អប់ខ្ពើមខ្លួនឯង។ ក្រោយមកទៀត, ខ្ញុំចាប់ផ្តើមមិនបញ្ចេញមុខមាត់នៅពេលធ្វើការងារជាមួយអ្នកដទៃនៅក្នុងភារកិច្ចរបស់ខ្ញុំ។ ខ្ញុំបានរៀនទទួលមតិយោបល់ពីអ្នកដទៃ ហើយស្វែងរកសេចក្ដីពិត។ ខ្ញុំចាប់ផ្តើមរស់នៅប្រកបដោយលក្ខណៈជាមនុស្ស។

កាលពីឆ្នាំ ២០១៥ ខ្ញុំត្រូវបានជ្រើសរើសធ្វើជាអ្នកដឹកនាំពួកជំនុំ។ ហើយខ្ញុំមានអារម្មណ៍សប្បាយរីករាយណាស់។ ខ្ញុំបានគិតថា "មនុស្សជាច្រើនក្នុងក្រុមជំនុំបានបោះឆ្នោតឱ្យខ្ញុំដែលនេះបង្ហាញថាខ្ញុំជាមនុស្សពូកែជាងគេនៅទីនេះ។ ខ្ញុំនឹងត្រូវខិតខំធ្វើកិច្ចការដើម្បីបំពេញភារកិច្ចនេះ ដើម្បីឱ្យបងប្អូនប្រុសស្រីឃើញថាពួកគេមិនបានជ្រើសរើសមនុស្សខុសទេ"។ ហេតុនេះខ្ញុំក៏មានភាពមមាញឹកនឹងការងារជារៀងរាល់ថ្ងៃ រាល់ពេលដែលខ្ញុំបានឃើញបងប្អូនប្រុសស្រីជួបប្រទះបញ្ហាណាមួយ ខ្ញុំនឹងព្យាយាមដោះស្រាយបញ្ហានោះយ៉ាងរហ័ស ដោយប្រើព្រះបន្ទូលរបស់ព្រះជាម្ចាស់។ ពេលវេលាកន្លងផុតទៅមួយរយៈ ហើយជីវិតជាពួកជំនុំរបស់យើងមានភាពប្រសើរឡើងបន្តិច។ មានការងារពួកជំនុំជាច្រើនដែលត្រូវធ្វើ ប៉ុន្តែខ្ញុំអាចគ្រប់គ្រងវាបានយ៉ាងស្ទាត់ និងរៀបរយ។ ពេលដែលខ្ញុំបានឃើញថាជីវិតជាពួកជំនុំរបស់យើងប្រសើរជាងក្រុមជំនុំដទៃបន្ដិច ខ្ញុំពិតជារីករាយណាស់។ នៅពេលដែលអ្នកដឹកនាំបានឃើញថាការងាររបស់ពួកជំនុំរបស់យើងដំណើរការបានល្អ ពួកគាត់បានឱ្យក្រុមជំនុំផ្សេងទៀតរៀនសូត្រពីពួកយើង។ លើសពីនេះទៅទៀត ក្រុមជំនុំមានការងារសំខាន់មួយចំនួនដែលពួកគាត់ចង់ឱ្យខ្ញុំទទួលធ្វើ។ ហើយខ្ញុំបានគិតថា "សូម្បីតែអ្នកដឹកនាំក៏គិតល្អពីខ្ញុំ ហើយសរសើរពីជំនាញរបស់ខ្ញុំទៀត។ ទេពកោសល្យរបស់ខ្ញុំមើលទៅមិនអន់ប៉ុន្មានទេ—វាច្បាស់ជាប្រសើរជាងមនុស្សមួយចំនួនធំ!" ដោយមិនដឹងខ្លួន ខ្ញុំចាប់ផ្ដើមមានមោទនភាពខ្លាំងជ្រុលមកលើខ្លួនឯង។ ខ្ញុំមានអារម្មណ៍ថាខ្ញុំអាចធ្វើអ្វីបានទាំងអស់ និងងាយយល់ការងារគ្រប់រឿង។ ប្រសិនបើមិត្តរួមការងាររបស់ខ្ញុំផ្តល់មតិយោបល់អ្វីមួយ ខ្ញុំមិនបានយកមកពិចារណាច្រើនទេ ព្រោះខ្ញុំមានអារម្មណ៍ថាខ្ញុំធំជាងពួកគេ និងអាចធ្វើជាចៅហ្វាយលើពួកគេបាន។ ពេលដែលពួកគេមិនធ្វើអ្វីដែលខ្ញុំចង់បាន ខ្ញុំមិនអាចទ្រាំបានហើយខ្ញុំក៏បានរិះគន់ និងបង្រៀនណែនាំពួកគេ។ នៅពេលមួយ បងស្រីម្នាក់ដែលខ្ញុំកំពុងធ្វើការជាមួយមានសំណួរមួយសុំឱ្យឆ្លើយ។ ហើយគាត់បានមករកខ្ញុំដើម្បីពិភាក្សាពីវា។ ខ្ញុំបានគិតថា "តើមានអ្វីសម្រាប់ពិភាក្សាទៅ? នេះមិនមែនជាសំណួរពិបាកទេ អ៊ីចឹងហើយទើបខ្ញុំទុកឱ្យអ្នកឆ្លើយចុះ។ បើអ្នកមិនអាចដោះស្រាយបញ្ហានេះបានទេ អ្នកច្បាស់ជាមិនអាចរ៉ាប់រងការងារនេះបានទេ។ បើនេះជាខ្ញុំវិញ ខ្ញុំនឹងដោះស្រាយវាបានយ៉ាងងាយហើយ។" ដូច្នេះខ្ញុំនិយាយដោយសម្លេងក្រអឺតក្រទមថា "មិនបាច់ខំប្រឹងឆ្លើយទេ។ ចាំខ្ញុំឆ្លើយ។" គាត់មានអារម្មណ៍ត្រូវបានខ្ញុំគៀបសង្កត់។ ហើយចាប់ពីពេលនោះមក គាត់មិនដែលហ៊ានសុំជំនួយពីខ្ញុំទេ។ ពេលមួយទៀត ខ្ញុំបានគាំទ្របងស្រីវ៉ាងសម្រាប់ភារកិច្ចមួយ។ បងស្រីឈិនបាននិយាយថា "ភារកិច្ចនេះគឺសំខាន់ណាស់។ យើងត្រូវយល់ឱ្យច្បាស់នូវឥរិយាបថជាប្រចាំរបស់បងស្រីវ៉ាងដើម្បីពួកយើងអាចប្រាកដចិត្តបាន។ ខ្ញុំក៏អាក់អន់ចិត្តបន្តិចជាមួយរឿងនេះ។ ខ្ញុំបានគិតថា "កន្លងមកខ្ញុំធ្លាប់ដោះស្រាយបញ្ហាបែបនេះច្រើនមកហើយ អ្នកគិតថាខ្ញុំមិនយល់ពីវាឬ? មួយវិញទៀត ខ្ញុំបានស្គាល់គាត់យូរណាស់មកហើយ ដូច្នេះតើសំណួរនេះមានន័យថាយ៉ាងម៉េច? បើខ្ញុំទៅសួរយោបល់អ្នករាល់គ្នាពីគាត់ តើនេះមិនពន្យារពេលទេឬ?" ដូច្នេះខ្ញុំនិយាយទៅគាត់ទាំងម៉ឺងម៉ាត់ថា "ឈប់ខ្ជះខ្ជាយពេលទៅ។ តោះយើងបន្តទៅមុខទៀត។" ដោយមើលឃើញពីរការរឹងទទឹងរបស់ខ្ញុំ គាត់ក៏នៅស្ងៀម។ ខ្ញុំឃើញថាគាត់រងការបង្ខិតបង្ខំបន្ដិចនៅពេលនោះ ប៉ុន្តែខ្ញុំមិនខ្វល់ទេ។ ដូច្នេះ នៅពេលដែលបងប្អូនប្រុសស្រីមានមតិយោបល់អ្វី ខ្ញុំតែងតែមានអារម្មណ៍ថាពួកគេមិនមានសមត្ថភាពគ្រប់គ្រាន់ ដូច្នេះខ្ញុំប្រើលេសគ្រប់បែបយ៉ាងទាំងអស់ដើម្បីបដិសេធទស្សនៈរបស់ពួកគេ ហើយបន្ទាប់មកក៏សម្ដែងចេញនូវគំនិតដែលខ្ញុំពេញចិត្ត, និងឱ្យគ្រប់គ្នាធ្វើដូចអ្វីដែលខ្ញុំបាននិយាយ។ យូរៗទៅ ពួកគេទាំងអស់ត្រូវបានខ្ញុំបង្ខិតបង្ខំ ហើយនៅពេលពិភាក្សាការងារ ពួកគេតែងនៅស្ងៀមស្ងាត់។ ក្រោយមក ខ្ញុំស្ទើរតែមិននិយាយជាមួយពួកគេទាល់តែសោះ ដោយយល់ថាវាគ្រាន់តែជាការគួរសមមួយដែលខ្ជះខ្ជាយពេលវេលា។ ដូច្នេះខ្ញុំ បានធ្វើភារកិច្ចរបស់ខ្ញុំប្រកបដោយភាពក្រអឺតក្រទម និងប្រព្រឹត្តតាមអំពើចិត្តកាន់តែច្រើនឡើងៗ។

នៅពេលមួយ ពេលខ្ញុំឃើញអ្នកដឹកនាំក្រុមម្នាក់ដែលបំពេញភារកិច្ចរបស់គាត់មិនបានល្អ ខ្ញុំគិតថាគាត់មិនមានសមត្ថភាព ហើយចាំបាច់ត្រូវតែប្តូរចេញ។ ខ្ញុំដឹងថាខ្ញុំគួរតែពិភាក្សាជាមួយមិត្តរួមការងារ។ ប៉ុន្តែបន្ទាប់មកខ្ញុំបានគិតថា៖ "មិនចាំបាច់នោះទេ។ មុននឹងក្រោយពួកគេនៅតែយល់ស្របជាមួយខ្ញុំដដែល។" ដូច្នេះខ្ញុំបានផ្លាស់ប្ដូរអ្នកដឹកនាំក្រុម។ បន្ទាប់ពីនោះមក ខ្ញុំបានប្រាប់មិត្តរួមការងារពីរបៀបដែលខ្ញុំបានដោះស្រាយរឿងនេះ។ ហើយបន្ទាប់មកបងស្រីឈិនបាននិយាយថា "ទោះបីអ្នកដឹកនាំម្នាក់នោះធ្លាប់មានបញ្ហាផ្សេងៗក៏ដោយ ក៏គាត់ជាមនុស្សដែលស្វែងរកនូវសេចក្ដីពិតដែរ គ្រាន់តែគាត់ទើបតែក្លាយជាអ្នកជឿមិនទាន់បានយូរប៉ុណ្ណោះ គាត់មិនយល់ច្រើនពីសេចក្ដីពិត ហើយមានកង្វះខាត ប៉ុន្តែនេះគឺជារឿងធម្មតាទេ។ ពួកយើងអាចជួយគាត់តាមរយៈការប្រកបគ្នាច្រើនថែមទៀតអំពីសេចក្តីពិត។ ផ្លាស់ប្ដូរគាត់ចេញពេលនេះគឺប្រឆាំងនឹងគោលការណ៍យើងហើយ។" ខ្ញុំមិនយល់ស្របទាល់តែសោះ ដូច្នេះខ្ញុំបាននិយាយថា "ខ្ញុំបានផ្លាស់ប្ដូរគាត់ចេញព្រោះគាត់មិនអាចធ្វើកិច្ចការអនុវត្តជាក់ស្ដែងនានាបានទាល់តែសោះ។ ខ្ញុំធ្លាប់ដោះស្រាយរឿងបែបនេះពីមុនមក។ តើអ្នកចង់មានន័យថា ខ្ញុំខ្វះទស្សនៈយល់ដឹងលើបញ្ហានេះឬ?" ដោយឃើញថាខ្ញុំនៅរឹងទទឹងមិនព្រមផ្លាស់ប្ដូរចិត្ត គាត់ក៏ឈប់និយាយ។ បន្ទាប់មក មិត្តរួមការងាររបស់ខ្ញុំបានទៅវាយតម្លៃ និងស្វែងយល់ពីបញ្ហានេះ។ ពួកគេយល់ថាខ្ញុំមិនបានដោះស្រាយត្រឹមត្រូវតាមគោលការណ៍ ហើយបានប្រគល់តំណែងឱ្យអ្នកដឹកនាំក្រុមនោះឡើងវិញ។ ការងាររបស់ក្រុមមានការរំខានយ៉ាងខ្លាំង ដោយសារតែភារកិច្ចត្រូវបានផ្លាស់ប្ដូរទៅវិញទៅមក ខ្ញុំមានអារម្មណ៍ខ្មាសអៀនត្រង់ចំណុចនោះ។ ខ្ញុំបានឃើញថាខ្ញុំមានភាពក្រអឺតក្រទម និងមិនប្រព្រឹត្តស្របតាមគោលការណ៍ទេ។ ប៉ុន្តែខ្ញុំនៅតែមិនឆ្លុះបញ្ចាំងពីខ្លួនឯង ឬស្វែងរកសេចក្ដីពិតឡើយ។

មួយខែក្រោយមក ពួកជំនុំមានការងារសំខាន់មួយ។ ហើយមនុស្សម្នាក់ដែលសមរម្យនឹងត្រូវជ្រើសរើសចេញពីក្រុមការងាររបស់យើង។ នៅគ្រានោះ ខ្ញុំពិតជារំភើបណាស់ ដោយមានអារម្មណ៍ថាបទពិសោធន៍ការងាររបស់ខ្ញុំគឺប្រសើរជាងអ្នកដទៃ ខ្ញុំគិតថាពួកគេនឹងបោះឆ្នោតឱ្យខ្ញុំ។ ខ្ញុំមានការភ្ញាក់ផ្អើលពេលដែលលទ្ធផលបានបង្ហាញថា ខ្ញុំមិនបានជាប់ទេ។ ខ្ញុំមិនមានសម្លេងគាំទ្រសូម្បីតែមួយ។ ខ្ញុំធ្លាក់ទឹកចិត្តយ៉ាងខ្លាំង ហើយមានអារម្មណ៍ថាពិភពលោកខ្ញុំកំពុងរលំហើយ។ ម៉េចបានអ៊ីចឹង? ម៉េចបានគេអត់រើសខ្ញុំអ៊ីចឹង? តើពួកគេមិនចេះវិនិច្ឆ័យទេឬ? ខ្ញុំពិតជាចង់ដឹងមូលហេតុខ្លាំងណាស់ ដូច្នេះខ្ញុំបានសួរពីចំណុចខ្វះខាតរបស់ខ្ញុំ។ នៅពេលខ្ញុំឃើញបងស្រីចូវមានភាពស្ទាក់ស្ទើរ, ខ្ញុំនិយាយទៅពួកគេថា "បើអ្នកឃើញភាពខ្វះខាតរបស់ខ្ញុំ សូមនិយាយវាចេញមក" ពេលនោះគាត់ក៏មានការជម្រុញឱ្យនិយាយ "ខ្ញុំមានអារម្មណ៍ថាអ្នកមានភាពក្រអឺតក្រទម និងមានអត្តនោម័តិខ្លាំង ហើយមិនទទួលយកគំនិតរបស់អ្នកដទៃ។ ហើយអ្នកបញ្ជាយើងឆ្វេងស្ដាំ ហើយពេលដែលខ្ញុំនៅជាមួយអ្នក ខ្ញុំទទួលបានអារម្មណ៍បំបិទសិទ្ធិពីអ្នក"។ បន្ទាប់មកបងស្រីម្នាក់ទៀតបានបន្ថែមថា "ខ្ញុំក៏ទទួលបានអារម្មណ៍បំបិទសិទ្ធិពីអ្នកដែរ។ អ្នកពិតជាក្រអឺតក្រទមណាស់ ហើយមើលងាយពួកយើង។ ធ្វើដូចមានតែអ្នកម្នាក់ឯងគត់ដែលអាចបំពេញការងាររបស់ក្រុមជំនុំបាន ហើយអ្នកគិតថា គ្មាននរណាម្នាក់មានសមត្ថភាពគ្រប់គ្រាន់ឡើយ...។" បងស្រីឈិនបាននិយាយថា "ខ្ញុំមានអារម្មណ៍ថាអ្នកមានអំនួត អ្នកមិនស្វែងរកសេចក្ដីពិត ឬទទួលយកគោលការណ៍ឬយោបល់ពីនរណាម្នាក់ទេ ហើយអ្នកគិតថាអ្នកមានសិទ្ធិសម្រេច។ អ្នកភាគច្រើនតែងតែធ្វើការសម្រេចចិត្តលើរឿងផ្សេងៗដោយឯកឯង ...។" ម្ដងម្នាក់ៗ បងប្អូនស្រីដែលខ្ញុំធ្វើការងារជាមួយទាំងអស់បាននិយាយថា ខ្ញុំមានភាពក្រអឺតក្រទម និងបានរារាំងពួកគេ។ ខ្ញុំបានគិតថា "អ្នកទាំងអស់គ្នានិយាយថាខ្ញុំក្រអឺតក្រទម និងរារាំងអ្នក ចុះហេតុអ្វីបានជាអ្នកមិនទទួលស្គាល់ពីការមិនទទួលខុសក្នុងការបំពេញភារកិច្ចរបស់អ្នក? មិនថ្វីទេ។ ចាប់ពីពេលនេះទៅ ខ្ញុំនឹងនៅស្ងៀម។ អ្នកធ្វើតាមអ្វីដែលអ្នកចង់ទៅ។ នៅល្ងាចនោះ ខ្ញុំគេងមិនលក់ទេ។ ខ្ញុំងាកខ្លួនទៅវិញទៅមកលើគ្រែ។ ខ្ញុំតែងតែគិតថាខ្លួនជាអ្នកបំពេញកិច្ចការប្រកបដោយសមត្ថភាព។ ខ្ញុំមិនបានគិតថាខ្ញុំអាក្រក់ដល់កម្រិតនោះទេ។ ខ្ញុំមិនដែលគិតថាពួកគេមានអារម្មណ៍ថាខ្ញុំក្រអឺតក្រទមបែបហ្នឹងទេ ហើយថាខ្ញុំខ្វះហេតុផល។ ខ្ញុំមិនដែលនឹកថាពួកគេបានទទួលអារម្មណ៍បំបិទសិទ្ធិ និងរបួសចិត្តនោះ។ ខ្ញុំចាប់ផ្តើមតូចចិត្តណាស់។ គ្រប់គ្នាមានភាពស្អប់ខ្ពើមខ្លាំងចំពោះរូបខ្ញុំ ធ្វើឱ្យខ្ញុំមានអារម្មណ៍ដូចជាមនុស្សរស់តាមចិញ្ចើមផ្លូវដែលគេស្អប់ និងមើលងាយ។ ព្រះជាម្ចាស់នឹងមិនសង្គ្រោះមនុស្សដូចខ្ញុំទេ។ ខ្ញុំមានភាពអវិជ្ជមាន។ ពេលកំពុងមានទុក្ខ ខ្ញុំបានអធិស្ឋានដល់ព្រះជាម្ចាស់ឥតឈប់ឈរ។ ខ្ញុំបាននិយាយថា "ឱ្យព្រះជាម្ចាស់អើយ ខ្ញុំមានការឈឺចាប់ខ្លាំងណាស់។ រឿងនេះខ្ញុំមិនដឹងថាត្រូវធ្វើអ្វីទេ។ សូមទ្រង់មេត្តាបំភ្លឺដើម្បីឱ្យខ្ញុំបានយល់ពីឆន្ទៈរបស់ទ្រង់ ... "

នៅព្រឹកថ្ងៃបន្ទាប់ ខ្ញុំបានបើកកុំព្យូទ័ររបស់ខ្ញុំហើយស្តាប់ព្រះបន្ទូលរបស់ព្រះជាម្ចាស់៖ «ការបរាជ័យ និងការជំពប់ដួលជាច្រើនដងមិនមែនជារឿងអាក្រក់ទេ ហើយវាក៏មិនត្រូវបានលាតត្រដាងនោះដែរ។ មិនថាអ្នកត្រូវបានដោះស្រាយ លួសកាត់ ឬលាតត្រដាងឡើយ អ្នកត្រូវតែចងចាំជានិច្ចថា៖ ការត្រូវបានលាតត្រដាងមិនមែនមានន័យថា អ្នកកំពុងតែត្រូវបានថ្កោលទោសឡើយ។ ការត្រូវបានលាតត្រដាងគឺជារឿងល្អ ព្រោះវាជាឱកាសដ៏ល្អបំផុតសម្រាប់អ្នក ដើម្បីស្គាល់ខ្លួនឯង។ វាអាចនាំបទពិសោធន៍នៃជីវិតរបស់អ្នកទៅកាន់កម្រិតមួយថ្មី។ បើគ្មានវាទេ នោះអ្នកនឹងមិនមានឱកាស លក្ខខណ្ឌ ឬបរិបទ ដើម្បីទទួលបានការយល់ដឹងអំពីសេចក្តីពិតនៃសេចក្តីពុករលួយរបស់អ្នកឡើយ។ បើអ្នកអាចស្គាល់អ្វីៗនៅខាងក្នុងអ្នក ដែលជាគ្រប់អ្វីៗដ៏លាក់កំបាំងនៅក្នុងជម្រៅចិត្តរបស់អ្នក ទាំងពិបាកស្គាល់ និងពិបាករកឃើញ នោះគឺជារឿងដ៏ល្អមួយ។ ការអាចស្គាល់ខ្លួនឯងយ៉ាងពិតប្រាកដគឺជាឱកាសដ៏ល្អបំផុតមួយសម្រាប់អ្នក ដើម្បីប៉ះប៉ូវផ្លូវរបស់អ្នក និងក្លាយជាមនុស្សថ្មីម្នាក់ ហើយក៏ជាឱកាសដ៏ល្អបំផុតសម្រាប់អ្នក ដើម្បីទទួលបានជីវិតថ្មីដែរ។ នៅពេលដែលអ្នកស្គាល់ខ្លួនឯងយ៉ាងប្រាកដ នោះអ្នកនឹងអាចមើលឃើញថា នៅពេលដែលសេចក្តីពិតក្លាយជាជីវិតរបស់អ្នក នោះវាជារឿងប្រពៃមួយ ព្រោះអ្នកនឹងស្រេកឃ្លានសេចក្តីពិត ហើយចូលទៅក្នុងតថភាពជាក់ស្ដែង។ នេះគឺជារឿងដ៏អស្ចារ្យណាស់! បើអ្នកអាចចាប់យកឱកាសនេះ និងឆ្លុះបញ្ចាំងយ៉ាងអស់ពីចិត្តចំពោះខ្លួនឯង ហើយទទួលបានចំណេះដឹងយ៉ាងពិតប្រាកដអំពីខ្លួនឯង នៅគ្រប់ពេលដែលអ្នកបរាជ័យ ឬជំពប់ដួល នោះនៅក្នុងចំណោមភាពអវិជ្ជមាន និងសេចក្ដីកម្សោយនោះ អ្នកនឹងអាចក្រោកឈរឡើងវិញមិនខាន។ នៅពេលដែលអ្នកបានឆ្លងផុតច្រកទ្វារនេះ នោះអ្នកនឹងអាចបោះជំហានដ៏ធំទៅមុខ ហើយចូលទៅក្នុងតថភាពនៃសេចក្តីពិតមិនខាន» («ដើម្បីទទួលបានសេចក្តីពិត អ្នកត្រូវតែរៀនពីមនុស្ស ពីរឿងរ៉ាវ និងវត្ថុជុំវិញអ្នក» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំក្ដុកក្ដួលដោយព្រះបន្ទូលរបស់ព្រះជាម្ចាស់ ហើយទឹកភ្នែកខ្ញុំហូរឥតឈប់។ ខ្ញុំមានអារម្មណ៍ថាតាមរយៈការបង្កើតបរិយាកាសបែបនេះ ដែលបងប្អូនប្រុសស្រីរបស់ខ្ញុំដោះស្រាយជាមួយខ្ញុំយ៉ាងឃោរឃៅ ព្រះជាម្ចាស់មិនមែនកំពុងកំចាត់ខ្ញុំចេញ ឬធ្វើឱ្យខ្ញុំអាម៉ាស់មុខទេ។ ផ្ទុយទៅវិញ ដោយសារខ្ញុំក្រអឺតក្រទមខ្លាំង ព្រះជាម្ចាស់បានប្រើវាទុកជាការដាស់តឿន ដើម្បីបង្ខំឱ្យខ្ញុំឆ្លុះបញ្ចាំងពីខ្លួនឯង ដើម្បីប្រែចិត្ត និងផ្លាស់ប្តូរ។ ព្រះជាម្ចាស់កំពុងសង្គ្រោះខ្ញុំ។ បានដឹងរឿងនេះហើយ ខ្ញុំមានអារម្មណ៍ថាដូចបានដោះលែង និងបានយល់ពីព្រះជាម្ចាស់។ ខ្ញុំបានអធិស្ឋានទៅកាន់ទ្រង់ សុខចិត្តឆ្លុះបញ្ចាំងពីខ្លួនឯង និងស្វែងយល់ពីខ្លួនឯង។

បន្ទាប់មកខ្ញុំបានឆែកមើលព្រះបន្ទូលមួយចំនួនរបស់ព្រះជាម្ចាស់ដែលទ្រង់ថ្លែងអំពីភាពក្រអឺតក្រទមរបស់មនុស្ស។ ព្រះជាម្ចាស់មានបន្ទូលថា៖ «ប្រសិនបើអ្នកពិតជាមានសេចក្ដីពិតនៅក្នុងអ្នក នោះមាគ៌ាដែលអ្នកដើរនឹងក្លាយជាមាគ៌ាត្រឹមត្រូវជាធម្មជាតិ។ បើគ្មានសេចក្ដីពិត នោះវាងាយនឹងប្រព្រឹត្តអំពើអាក្រក់ ហើយអ្នកនឹងធ្វើវាផ្ទុយពីខ្លួនឯង។ ឧទាហរណ៍ ប្រសិនបើភាពក្រអឺតក្រទម និងភាពបោកបញ្ឆោតមាននៅក្នុងអ្នក នោះអ្នកនឹងរកឃើញថា វាមិនអាចការពារមិនឱ្យប្រឆាំងជំទាស់ព្រះជាម្ចាស់បានទេ។ អ្នកនឹងមានអារម្មណ៍បង្ខំចិត្តប្រឆាំងទទឹងនឹងទ្រង់។ អ្នកនឹងមិនធ្វើវាដោយបំណងឡើយ។ អ្នកនឹងធ្វើវាក្រោមការគ្រប់គ្រងនៃធម្មជាតិបោកបញ្ឆោត និងធម្មជាតិក្រអឺតក្រទមរបស់អ្នក។ ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ។ ពួកគេនឹងបណ្ដាលឱ្យអ្នកលើកតម្កើងខ្លួនឯង សម្ញែងខ្លួនជានិច្ច ហើយទីបញ្ចប់ អ្នកក៏អង្គុយនៅក្នុងទីកន្លែងរបស់ព្រះជាម្ចាស់ ហើយធ្វើទីបន្ទាល់ឱ្យខ្លួនឯង។ នៅទីបញ្ចប់ អ្នកនឹងប្រែក្លាយទស្សនៈផ្ទាល់ខ្លួនរបស់អ្នក ការគិតផ្ទាល់ខ្លួនរបស់អ្នក និងនិស្ស័យផ្ទាល់ខ្លួនរបស់អ្នក ទៅជាសេចក្ដីពិតដើម្បីថ្វាយបង្គំ។ ចូរមើលថា តើមនុស្សស្ថិតក្រោមការគ្រប់គ្រងរបស់ធម្មជាតិដែលបោកបញ្ឆោត និងក្រអឺតក្រទមរបស់ពួកគេ បានធ្វើការអាក្រក់ច្រើនប៉ុណ្ណា!» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ភាពក្រអឺតក្រទម គឺជាឫសគល់នៃនិស្ស័យពុករលួយរបស់មនុស្ស។ កាលណាមនុស្សកាន់តែក្រអឺតក្រទម ពួកគេកាន់តែអាចទាស់ទទឹងនឹងព្រះជាម្ចាស់។ តើបញ្ហានេះធ្ងន់ធ្ងរកម្រិតណា? មនុស្សដែលមាននិស្ស័យក្រអឺតក្រទមមិនត្រឹមតែចាត់ទុកអ្នកផ្សេងនៅក្រោមខ្លួនទេ ប៉ុន្តែកាន់តែយ៉ាប់នោះ ពួកគេថែមទាំងធ្វើចេះជាងព្រះជាម្ចាស់ថែមទៀត។ មើលពីសំបកក្រៅ បើទោះបីជាមនុស្សខ្លះអាចមើលទៅជឿលើព្រះជាម្ចាស់ និងដើរតាមទ្រង់ក្ដី ក៏ពួកគេមិនចាត់ទុកទ្រង់ជាព្រះជាម្ចាស់ដែរ។ ពួកគេតែងតែមានអារម្មណ៍ថា ពួកគេមានសេចក្ដីពិត និងគិតតែពីខ្លួនឯង។ នេះគឺជាសារជាតិនិងឫសគល់នៃនិស្ស័យក្រអឺតក្រទម ហើយវាមកពីសាតាំង។ ហេតុនេះ បញ្ហានៃភាពក្រអឺតក្រទម ត្រូវតែដោះស្រាយចេញ។ ការមានអារម្មណ៍ថា មនុស្សម្នាក់ពូកែជាងអ្នកផ្សេងទៀត នោះគឺជាបញ្ហាកំប៉ិកកំប៉ុកទេ។ បញ្ហាសំខាន់នេះគឺថា និស្ស័យក្រអឺតក្រទមរបស់មនុស្សម្នាក់ រារាំងគេមិនឱ្យចុះចូលនឹងព្រះជាម្ចាស់ ចុះចូលនឹងការគ្រប់គ្រងរបស់ទ្រង់ និងការរៀបចំរបស់ទ្រង់។ មនុស្សបែបនេះ តែងតែមានអារម្មណ៍ចង់ប្រកួតប្រជែងជាមួយព្រះជាម្ចាស់ដើម្បីអំណាចលើអ្នកដទៃ។ មនុស្សបែបនេះ ពុំគោរពព្រះជាម្ចាស់សូម្បីបន្តិចឡើយ ដោយមិននិយាយដល់ការស្រឡាញ់ព្រះជាម្ចាស់ ឬការចុះចូលនឹងទ្រង់ទេ» (ការប្រកបរបស់ព្រះជាម្ចាស់)។ ពេលកំពុងអានព្រះបន្ទូលរបស់ព្រះជាម្ចាស់ ខ្ញុំមានអារម្មណ៍មិនស្រួល ហើយភ័យខ្លាចផងដែរ។ ខ្ញុំកំពុងរស់នៅជាមួយភាពក្រអឺតក្រទម មិនត្រឹមតែធ្វើបាប និងបង្ខិតបង្ខំអ្នកដទៃប៉ុណ្ណោះទេ ជាពិសេសនោះ គឺចិត្តខ្ញុំមិនមានកន្លែងសម្រាប់ព្រះជាម្ចាស់ទេ ខ្ញុំងាយនឹងធ្វើអំពើបាប និងធ្វើការប្រឆាំងជាមួយទ្រង់គ្រប់ពេល។ ខ្ញុំបានគិតអំពីភារកិច្ចរបស់ខ្ញុំក្នុងនាមជាអ្នកដឹកនាំ ខ្ញុំបានគិតថាខ្ញុំមានគុណសម្បត្តិមួយចំនួនដូចជាខ្ញុំមានភាពឆ្លាតវៃ ហើយគិតថាខ្លួនឯងអស្ចារ្យខ្លាំង។ នៅពេលធ្វើការជាមួយអ្នកដទៃ ខ្ញុំតែងតែមានអារម្មណ៍ថាខ្លួនពូកែជាងគេ។ ដូច្នេះពេលធ្វើការជាមួយអ្នកនៅជុំវិញ ខ្ញុំក៏បង្ខិតបង្ខំ និងបញ្ជាពួកគេ។ ពេលនរណាម្នាក់មានគំនិតអ្វីមួយ ខ្ញុំមិនដែលស្វែងរកគោលការណ៍នៃសេចក្តីពិតទេ។ ខ្ញុំបានគិតថា ដោយសារខ្ញុំមានបទពិសោធន៍ និងពូកែកត់សម្គាល់លើរឿងផ្សេងៗ ខ្ញុំអាចចាត់ឱ្យមនុស្សធ្វើអ្វីដែលខ្ញុំចង់បាន។ វាហាក់ដូចជាខ្ញុំបានយល់ឃើញថាទស្សនៈរបស់ខ្ញុំជាសេចក្តីពិត ជាស្តង់ដារ ដូច្នេះអ្នកផ្សេងទៀតក៏គួរគិតដូចនេះដែរ។ វាគួរឱ្យខ្លាចពេលគិតដល់ការដែលខ្ញុំបានបង្ខិតបង្ខំអ្នកដទៃរហូតដល់ចំណុចមួយដែលពួកគេមិនអាចសម្ដែងចេញបាន។ ប៉ុន្តែខ្ញុំមិនបានដឹងទាល់តែសោះ រហូតគិតថាអ្នកផ្សេងទៀតយល់ស្របជាមួយខ្ញុំ។ ការមានមោទនភាពខ្ពស់ជ្រុលចំពោះខ្លួនឯង បានធ្វើឱ្យខ្ញុំដាក់ខ្លួននៅខ្ពស់ជាងបងប្អូនប្រុសស្រីរបស់ខ្ញុំ រហូតដល់ខ្ញុំបានផ្លាស់ប្ដូរអ្នកដឹកនាំក្រុមដោយមិនពិគ្រោះជាមួយពួកគេ។ ពេលបងប្អូនស្រីរបស់ខ្ញុំបានលើករឿងនេះឡើង ខ្ញុំបានបដិសេធ ហើយប្រកែក។ ខ្ញុំបានឃើញថាខ្ញុំពិតជាក្រអឺតក្រទមណាស់។ ខ្ញុំមិនមានការគោរពសូម្បីតែបន្ដិចសម្រាប់ព្រះជាម្ចាស់ ឬបានពិចារណាដល់អត្ថប្រយោជន៍នៃដំណាក់របស់ព្រះជាម្ចាស់ឡើង។ ខ្ញុំបានប្រព្រឹត្តតែម្ខាង ដោយឯកឯង ហើយប៉ះពាល់ដល់ដំណាក់របស់ព្រះជាម្ចាស់ រំខានដល់កិច្ចការក្រុមជំនុំជាមួយនឹងធម្មជាតិក្រអឺតក្រទមរបស់ខ្ញុំ ហើយប្រព្រឹត្តបាបយ៉ាងច្រើនដល់បងប្អូនប្រុសស្រីរបស់ខ្ញុំ។ តើនេះឬជាការបំពេញភារកិច្ចរបស់ខ្ញុំឬ? វិភាគមើលទៅ ខ្ញុំបានគិតថាខ្ញុំមានការទទួលខុសត្រូវក្នុងការងាររបស់ខ្ញុំ ប៉ុន្តែតាមពិត ខ្ញុំជាជនផ្តាច់ការដែលព្យាយាមបំពេញចិត្តលោភលន់អំណាចខ្លួនប៉ុណ្ណោះ។ ខ្ញុំបានប្រឆាំងទាស់នឹងព្រះជាម្ចាស់! ក្រោយមក ខ្ញុំបានសួរខ្លួនឯងម្តងហើយម្តងទៀតថា៖ ខ្ញុំក្រអឺតក្រទមយ៉ាងនេះ ហើយដើរលើមាគ៌ានៃការប្រព្រឹត្ដអំពើអាក្រក់យ៉ាងម៉េចកើតទៅហ៎? តាមរយៈការឆ្លុះបញ្ចាំង ទើបខ្ញុំបានដឹងថា សារធាតុពិសពុលបែបសាតាំងបានគ្រប់គ្រងខ្ញុំដូចជា «នៅក្នុងសកលលោកទាំងមូល មានតែខ្ញុំម្នាក់ប៉ុណ្ណោះដែលសោយរាជ្យខ្ពស់ឧត្តម» និង «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» រហូតដល់ចំណុចមួយដែលតាំងពីតូចមក ខ្ញុំតែងតែបញ្ជាគេឱ្យទៅឆ្វេងទៅស្ដាំ។ ខ្ញុំតែងតែព្យាយាមឱ្យអ្នកដទៃស្តាប់តាម ផ្ដោតអារម្មណ៍ និងផ្តោតសំខាន់ជុំវិញរូបខ្ញុំ។ ខ្ញុំធ្លាប់មានអារម្មណ៍ថានេះជាមធ្យោបាយតែមួយគត់ដើម្បីទទួលបានការកត់សម្គាល់ ហើយការរស់នៅដូចនោះគឺមានតម្លៃ។ ឥឡូវនេះខ្ញុំដឹងថាដោយសារតែខ្ញុំតែងតែរស់នៅជាមួយនឹងសារធាតុពិសពុលបែបសាតាំងទាំងនេះ ទើបភាពក្រអឺតក្រទមរបស់ខ្ញុំគ្រប់គ្រងលែងបាន ហើយបាត់បង់ភាពជាមនុស្ស។ មិនត្រឹមតែបានបង្ខិតបង្ខំ និងធ្វើបាបអ្នកដទៃទេ ខ្ញុំក៏បានរំខានដល់ការងាររបស់ក្រុមជំនុំផងដែរ។ ពេលនោះហើយទើបខ្ញុំបានដឹងថា ជំនឿដែលថា «នៅក្នុងសកលលោកទាំងមូល មានតែខ្ញុំម្នាក់ប៉ុណ្ណោះដែលសោយរាជ្យខ្ពស់ឧត្តម» និង «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» គឺជាសារធាតុពិសពុលបែបសាតាំង និងជាសេចក្តីភូតកុហក។ វាគឺសេចក្ដីអាក្រក់ និងមិនសមហេតុផល ហើយបានតែពុករលួយ និងធ្វើបាបយើងប៉ុណ្ណោះ។ ខ្ញុំតែងតែធ្លាប់គិតថា ភាពពូកែជាងគេ និងទទួលបានការកោតសរសើរគឺជាអ្វីដែលគួរឱ្យត្រេកអរ។ ទីបំផុត ខ្ញុំបានយល់ថាការរស់នៅជាមួយនឹងធាតុពិសពុលបែបសាតាំងបានធ្វើឱ្យខ្ញុំរស់នៅដូចជាខ្មោច។ គ្មាននរណាម្នាក់ចង់មកជិតខ្ញុំទេ។ មនុស្សស្អប់ខ្ពើមខ្ញុំ ហើយព្រះជាម្ចាស់ក៏ដូច្នេះដែរ។ ទាំងនេះជាលទ្ធផលដ៏អាក្រក់នៃការរស់នៅជាមួយធាតុពិសពុលបែបសាតាំង! ខ្ញុំបានគិតពីភាពក្រអឺតក្រទមរបស់មហាទេវតា ក្នុងការប៉ុនប៉ងធ្វើខ្លួនឱ្យស្មើនឹងព្រះជាម្ចាស់។ នេះបានប្រមាថដល់និស្ស័យរបស់ព្រះជាម្ចាស់ ហើយទ្រង់បានដាក់បណ្ដាសា និងបញ្ជូនវាទៅក្នុងអាកាស។ ខ្ញុំពិតជាក្រអឺតក្រទមណាស់ បង្ខិតបង្ខំអ្នកដទៃ ចង់ឱ្យពួកគេស្តាប់តាមខ្ញុំ តើនេះមិនដូចគ្នានឹងនិស្ស័យរបស់មហាទេវតាទេឬ? ទីបំផុតខ្ញុំបានដឹងថាវាគួរឱ្យខ្លាចណាស់ដែលរស់នៅជាមួយនិស្ស័យបែបនេះ។ បើព្រះជាម្ចាស់មិនបានបង្ហាញខ្ញុំពីអ្វីដែលខ្ញុំកំពុងធ្វើទេ ខ្ញុំនឹងនៅបន្តប្រើភាពក្រអឺតក្រទមរបស់ខ្ញុំដើម្បីបំពេញភារកិច្ចរបស់ខ្លួន។ ហើយខ្ញុំនឹងធ្វើឱ្យមានការប៉ះពាល់បន្ថែមទៀត ហើយទីបំផុតនឹងមានការប្រមាថដល់និស្ស័យរបស់ព្រះជាម្ចាស់។ នៅពេលដែលខ្ញុំបានយល់ហើយ ខ្ញុំបានអធិស្ឋានដល់ព្រះដ៏មានគ្រប់ព្រះ‌ចេស្តា៖ "ឱព្រះជាម្ចាស់អើយ ទូលបង្គំលែងចង់រស់នៅដោយភាពក្រអឺតក្រទមទៀតហើយ។ ទូលបង្គំចង់ស្វែងរកសេចក្ដីពិតដើម្បីដោះស្រាយភាពក្រអឺតក្រទមរបស់ខ្លួន ហើយប្រែចិត្តយ៉ាងពិតប្រាកដ។

បន្ទាប់មក ខ្ញុំបានអានព្រះបន្ទូលនេះ «ធម្មជាតិក្រអឺតក្រទម ធ្វើឱ្យអ្នកប្រកាន់តាមគំនិតខ្លួនឯង។ នៅពេលមនុស្សមាននិស្ស័យប្រកាន់តាមគំនិតខ្លួនឯង តើពួកគេនឹងមិនមែនធ្វើអ្វីតាមអំពើចិត្តនិងតក់ក្រហល់ទេឬ? ដូច្នេះ តើអ្នកដោះស្រាយការធ្វើតាមអំពើចិត្តនិងតក់ក្រហល់របស់អ្នកដោយបែបណា? នៅពេលអ្នកមានគំនិត អ្នកត្រូវប្រាប់វាដល់អ្នកដទៃ និងនិយាយពីអ្វីដែលអ្នកគិត និងជឿលើបញ្ហានេះ ហើយបន្ទាប់មក អ្នកនិយាយជាមួយនរណាម្នាក់អំពីរឿងនេះ។ ដំបូង អ្នកអាចបំភ្លឺពីទស្សនៈរបស់អ្នក និងស្វែងរកសេចក្ដីពិតបានទេ។ នេះគឺជាជំហានដំបូងនៃការអនុវត្តដើម្បីយកឈ្នះលើនិស្ស័យនៃការធ្វើតាមអំពើចិត្តនិងឥតគិតក្រែង។ ជំហានទីពីរកើតមាននៅពេលមនុស្សដទៃនិយាយពីគំនិតត្រឹមត្រូវ។ តើការអនុវត្តបែបណាដែលអ្នកអាចប្រតិបត្តបានដើម្បីកុំឱ្យធ្វើតាមអំពើចិត្តនិងតក់ក្រហល់? ដំបូង អ្នកត្រូវមានអាកប្បកិរិយាបន្ទាបខ្លួន ដោយទុកអ្វីដែលជឿថាត្រូវនោះមួយឡែកសិន និងឱ្យគ្រប់គ្នាប្រកបគ្នា។ បើទោះបីជាអ្នកជឿថាផ្លូវរបស់អ្នកត្រូវក្ដី ក៏អ្នកមិនគួរចចេសធ្វើវាដែរ។ ដំបូងនោះគឺជាជំហាននៃការរីកចម្រើនទៅមុខ។ វាបង្ហាញពីអាកប្បកិរិយានៃការស្វែងរកសេចក្ដីពិត ការបដិសេធខ្លួនឯង និងការបំពេញតាមបំណងព្រះហឫទ័យរបស់ព្រះជាម្ចាស់។ នៅពេលអ្នកមានអាកប្បកិរិយាបែបនេះ នៅក្នុងពេលដូចគ្នានោះដែរ អ្នកមិនអនុវត្តទៅតាមគំនិតរបស់ខ្លួនទេ អ្នកត្រូវអធិស្ឋាន។ នៅពេលអ្នកពុំអាចញែកអ្វីដែលត្រូវចេញពីអ្វីដែលខុសបានទេ អ្នកត្រូវទុកឱ្យព្រះជាម្ចាស់បើកសម្ដែង និងប្រាប់អ្នកថាអ្វីដែលល្អបំផុត អ្វីដែលស័ក្តិសមបំផុតដើម្បីធ្វើវា។ នៅពេលនរណាម្នាក់ចូលរួមក្នុងការប្រកបគ្នា ព្រះវិញ្ញាណបរិសុទ្ធនឹងផ្ដល់ការបំភ្លឺដល់អ្នករាល់គ្នាទាំងស្រុង» (ការប្រកបរបស់ព្រះជាម្ចាស់)។ តាមព្រះបន្ទូលរបស់ព្រះជាម្ចាស់ ខ្ញុំបានរកឃើញមាគ៌ាអនុវត្តមួយ៖ ខ្ញុំបានយល់ថា មិនថាស្ថានភាពបែបណាឡើយ ខ្ញុំត្រូវតែរក្សាការគោរព និងការចុះចូលចំពោះព្រះជាម្ចាស់។ ខ្ញុំត្រូវតែធ្វើការអធិស្ឋាន ហើយស្វែងរកសេចក្ដីពិត បន្ទាប់មក ពិភាក្សា និងប្រកបជាមួយបងប្អូនប្រុសស្រីរបស់ខ្ញុំ ដើម្បីយើងអាចសម្រេចចិត្តជាមួយគ្នា។ ទោះបីខ្ញុំគិតថាខ្ញុំត្រឹមត្រូវក៏ដោយ ខ្ញុំត្រូវមានមនសិការបដិសេធ និងលះបង់ចោលខ្លួនឯង ស្តាប់បងប្អូនប្រុសស្រីរបស់ខ្ញុំ ហើយសង្កេតមើលអ្វីដែលមានគោលការណ៍ល្អបំផុត និងមានប្រយោជន៍ចំពោះក្រុមជំនុំ។ នៅក្នុងការជំនុំបន្ទាប់ពីនោះ ខ្ញុំបានបើកចិត្តនិយាយពីបញ្ហារបស់ខ្ញុំទៅកាន់បងប្អូនប្រុសស្រីរបស់ខ្ញុំ ហើយសុំទោសចំពោះការធ្វើបាប និងបង្ខិតបង្ខំទៅលើពួកគេ។ ពួកគេមិនបានធ្វើឱ្យមានភាពរអាក់រអួលលើរឿងនេះទេ។ ពួកគេបានបើកចិត្តចំពោះខ្ញុំ ហើយខ្ញុំមានអារម្មណ៍ធូរចិត្តណាស់។ នៅក្នុងការពិភាក្សាការងារបន្ទាប់ពីនោះ ខ្ញុំតែងស្នើឱ្យអ្នកដទៃសម្ដែងចេញនូវទស្សនៈរបស់ពួកគេ។ ហើយពេលមានគំនិតអ្វីមួយ ពួកយើងនឹងប្រកបជាមួយគ្នារហូតដល់មានការយល់ស្រប។ បន្តិចម្ដងៗ គ្រប់គ្នាឈប់មានអារម្មណ៍ថាខ្ញុំបំបិទសិទ្ធិ ហើយបរិយាកាសពោរពេញដោយភាពចុះសម្រុងគ្នាកាន់តែច្រើនឡើង។

នៅថ្ងៃមួយ ខ្ញុំកំពុងពិភាក្សាការងារជាមួយបងស្រីម្នាក់។ គាត់បាននិយាយថា គាត់បានសរសេរសំបុត្រទៅកាន់អ្នកដឹកនាំពីបញ្ហាមួយចំនួននៅក្នុងក្រុមជំនុំ ប្រាប់ពួកគេអំពីបញ្ហាដែលយើងមាននៅក្នុងភារកិច្ចរបស់យើង និងពីបទពិសោធន៍របស់យើងជាមួយវា។ នេះធ្វើឱ្យនិស្ស័យក្រអឺតក្រទមរបស់ខ្ញុំលេចចេញឡើង។ ហើយខ្ញុំបានគិតថា "ពិភាក្សាពីវាគឺគ្រប់គ្រាន់ហើយ ហេតុអ្វីនៅចាំបាច់សរសេរសំបុត្រទៀត?" ពេលខ្ញុំហៀបនឹងបដិសេធជាមួយគាត់ ខ្ញុំបាននឹកឃើញដល់ភាពក្រអឺតក្រទមខ្លាំងរបស់ខ្ញុំកាលពីពេលមុន។ ខ្ញុំតែងតែចង់អោយអ្នកដទៃស្តាប់តាមខ្ញុំ។ មនុស្សគ្រប់គ្នាទទួលបានអារម្មណ៍បង្ខិតបង្ខំ ហើយខ្ញុំមិនរស់នៅប្រកបដោយលក្ខណៈជាមនុស្ស។ ដូច្នេះខ្ញុំប្រឆាំងនឹងខ្លួនឯង ហើយអធិស្ឋានដល់ព្រះជាម្ចាស់ ដោយមិនចង់រស់នៅជាមួយភាពក្រអឺតក្រទមរបស់ខ្ញុំ ហើយអនុវត្តនូវសេចក្តីពិត។ បន្ទាប់មក ខ្ញុំ បានយល់ថានេះគឺប្រសើរណាស់ដែលបងស្រីទទួលតួនាទីក្នុងការទាក់ទង ទៅអ្នកដឹកនាំរបស់យើង។ ដូច្នេះខ្ញុំបានសម្រេចចិត្តជួយគាត់សរសេរលិខិត។ ពេលខ្ញុំដឹងរឿងនេះ សម្លេងរបស់ខ្ញុំចាប់មានភាពទន់ភ្លន់ ហើយខ្ញុំអាចប្រាស្រ័យទាក់ទងជាមួយគាត់ពីបញ្ហាដែលយើងមាន ហើយស្តាប់ពីទស្សនៈរបស់នាង។ នៅចំណុចខ្លះ ខ្ញុំគិតថាគាត់និយាយមិនត្រឹមត្រូវ ប៉ុន្តែខ្ញុំបានរារាំងខ្លួនមិនឱ្យវាយតម្លៃគាត់។ ដូច្នេះខ្ញុំបានគិតមុនពេលខ្ញុំនិយាយ។ បន្ទាប់មក ខ្ញុំបានស្វែងយល់ថា រឿងមួយចំនួនដែលគាត់បាននិយាយ គឺខ្ញុំមិនដែលគិតដល់ទេ។ ខ្ញុំមានអារម្មណ៍ខ្មាសអៀនបន្តិច។ ខ្ញុំទើបបានឃើញភាពក្រអឺតក្រទមរបស់ខ្ញុំ បំបិទសិទ្ធិបងប្អូនប្រុសស្រី ធ្វើឱ្យពួកគេមិនអាចបំពេញភារកិច្ចរបស់ពួកគេបាន។ ជាការពិត ពួកគេទាំងអស់គ្នាសុទ្ធតែមានភាពខ្លាំង។ ប្រសិនបើពួកគេមិននៅធ្វើការងារជាមួយខ្ញុំទេ ខ្ញុំនឹងមិនអាចបំពេញភារកិច្ចទាំងនេះដោយខ្លួនឯងបានទេ។ បន្ទាប់ពីពេលនោះ ពួកយើងធ្វើរបាយការណ៍សង្ខេបនៃបញ្ហាជាមួយគ្នា ហើយបន្ទាប់ពីបានកែសម្រួលសំបុត្រហើយ យើងក៏បានផ្ញើវាទៅ។ បន្ទាប់ពីពេលនោះ ក្នុងការបំពេញភារកិច្ចរបស់យើង រាល់ពេលដែលធម្មជាតិនៃភាពក្រអឺតក្រទមរបស់ខ្ញុំបានលេចចេញឡើង ខ្ញុំតែងអធិស្ឋានដល់ព្រះជាម្ចាស់ ហើយលះបង់ចោលខ្លួនឯង ដោយប្រកបបន្ថែមទៀតជាមួយអ្នកដទៃ។ កិច្ចសហប្រតិបត្តិការរបស់យើងកាន់តែប្រសើរឡើង ហើយខ្ញុំមានអារម្មណ៍ថាធូរចិត្ត និងធូរស្បើយ។ ការបំពេញភារកិច្ចរបស់ខ្ញុំរបៀបនោះមានអារម្មណ៍ថាល្អប្រសើរណាស់។ មនុស្សក្រអឺតក្រទមដូចរូបខ្ញុំបែបនេះមានការផ្លាស់ប្តូរបន្តិចបន្តួច ពិតជាផ្លែផ្កាពីការទទួលបាននូវការជំនុំជម្រះ និងការវាយផ្ចាលរបស់ព្រះជាម្ចាស់។


៦៤. ភាពក្រអឺតក្រទមកើតមានមុនពេលដួលចុះ

ព្រះដ៏មានគ្រប់ព្រះចេស្ដាមានបន្ទូលថា៖ «ភាពក្រអឺតក្រទម គឺជាឫសគល់នៃនិស្ស័យពុករលួយរបស់មនុស្ស។ កាលណាមនុស្សកាន់តែក្រអឺតក្រទម ពួកគេកាន់តែអាចទាស់ទទឹងនឹងព្រះជាម្ចាស់។ តើបញ្ហានេះធ្ងន់ធ្ងរកម្រិតណា? មនុស្សដែលមាននិស្ស័យក្រអឺតក្រទមមិនត្រឹមតែចាត់ទុកអ្នកផ្សេងនៅក្រោមខ្លួនទេ ប៉ុន្តែកាន់តែយ៉ាប់នោះ ពួកគេថែមទាំងធ្វើចេះជាងព្រះជាម្ចាស់ថែមទៀត។ មើលពីសំបកក្រៅ បើទោះបីជាមនុស្សខ្លះអាចមើលទៅជឿលើព្រះជាម្ចាស់ និងដើរតាមទ្រង់ក្ដី ក៏ពួកគេមិនចាត់ទុកទ្រង់ជាព្រះជាម្ចាស់ដែរ។ ពួកគេតែងតែមានអារម្មណ៍ថា ពួកគេមានសេចក្ដីពិត និងគិតតែពីខ្លួនឯង។ នេះគឺជាសារជាតិនិងឫសគល់នៃនិស្ស័យក្រអឺតក្រទម ហើយវាមកពីសាតាំង។ ហេតុនេះ បញ្ហានៃភាពក្រអឺតក្រទម ត្រូវតែដោះស្រាយចេញ។ ការមានអារម្មណ៍ថា មនុស្សម្នាក់ពូកែជាងអ្នកផ្សេងទៀត នោះគឺជាបញ្ហាកំប៉ិកកំប៉ុកទេ។ បញ្ហាសំខាន់នេះគឺថា និស្ស័យក្រអឺតក្រទមរបស់មនុស្សម្នាក់ រារាំងគេមិនឱ្យចុះចូលនឹងព្រះជាម្ចាស់ ចុះចូលនឹងការគ្រប់គ្រងរបស់ទ្រង់ និងការរៀបចំរបស់ទ្រង់។ មនុស្សបែបនេះ តែងតែមានអារម្មណ៍ចង់ប្រកួតប្រជែងជាមួយព្រះជាម្ចាស់ដើម្បីអំណាចលើអ្នកដទៃ។ មនុស្សបែបនេះ ពុំគោរពព្រះជាម្ចាស់សូម្បីបន្តិចឡើយ ដោយមិននិយាយដល់ការស្រឡាញ់ព្រះជាម្ចាស់ ឬការចុះចូលនឹងទ្រង់ទេ» (ការប្រកបរបស់ព្រះជាម្ចាស់)។ ការអានព្រះបន្ទូលរបស់ព្រះជាម្ចាស់ទាំងអស់នេះ នាំឱ្យខ្ញុំនឹកឃើញពីអតីតកាល។ កាលពីពេលនោះ ខ្ញុំពិតជាក្រអឺតក្រទម និងរាប់ខ្លួនឯងជាសុចរិត។ ខ្ញុំធ្លាប់បានធ្វើជាអ្នកដឹកនាំពួកជំនុំជាច្រើនឆ្នាំមកហើយ ខ្ញុំបានបំពេញកិច្ចការមួយចំនួន និងបានរងទុក្ខខ្លះ ព្រមទាំងបានដោះស្រាយបញ្ហាខ្លះនៅក្នុងភារកិច្ចរបស់ខ្ញុំ។ ដូច្នេះ ខ្ញុំបានប្រើប្រាស់ចំណុចនេះដើម្បីជាប្រយោជន៍ខ្លួនឯង និងមិនអើពើនឹងអ្នកដទៃ។ ពេលនោះ ខ្ញុំត្រូវបានគេដោះស្រាយជាមួយ និងត្រូវបានគេប្រៀនប្រដៅ ហើយតាមរយៈការជំនុំជម្រះពីព្រះបន្ទូលរបស់ព្រះជាម្ចាស់ ខ្ញុំបានទទួលនូវការយល់ដឹងខ្លះអំពីធម្មជាតិក្រអឺតក្រទមរបស់ខ្ញុំ ខ្ញុំមានអារម្មណ៍សោកស្ដាយ និងស្អប់ខ្លួនឯង។ ដូច្នេះ ខ្ញុំបានចាប់ផ្ដើមផ្ដោតលើការអនុវត្តសេចក្ដីពិត និងបានឆ្លងកាត់ការផ្លាស់ប្ដូរខ្លះ។

ប៉ុន្មានឆ្នាំមុន ខ្ញុំបានកាន់តួនាទីជាអ្នកដឹកនាំក្រុមជំនុំ។ ខ្ញុំបានធ្វើការជាមួយប្អូនស្រី លី ដែលទើបតែបានចាប់ផ្ដើមបំពេញការងារជាអ្នកដឹកនាំ។ អ្នកជំនួយក្រុមជំនុំ និងប្រធានក្រុមគឺជាអ្នកមានសេចក្ដីជំនឿថ្មី ដូច្នេះការប្រកបគ្នារបស់ពួកគេហាក់ដូចជារាក់កំភែលណាស់។ ខ្ញុំគិតថា «ខ្ញុំបានជឿយូរជាងអ្នករាល់គ្នា ហើយខ្ញុំធ្លាប់បានធ្វើជាអ្នកដឹកនាំមួយរយៈដែរ។ ខ្ញុំនឹងត្រូវដើរតួនាទីសំខាន់នេះនៅទីនេះ និងធ្វើឱ្យមនុស្សគ្រប់គ្នាឃើញថាបទពិសោធន៍ខ្ញុំអាចធ្វើបានខ្លះ»។ ហេតុនេះ ខ្ញុំនឹងទទួលខុសត្រូវចំពោះមុខបញ្ហាណាមួយ ហើយនៅពេលសមាជិកក្រុមជំនុំចុះខ្សោយ ឬមានបញ្ហាក្នុងភារកិច្ចរបស់ពួកគេ នៅពេលមានអ្វីកើតឡើងដែលរារាំងដល់កិច្ចការរបស់ពួកជំនុំ មិនថាមានបញ្ហា ឬការស្មុគស្មាញអ្វីដែលអ្នកដទៃមិនអាចដោះស្រាយបាន ខ្ញុំនឹងប្រញាប់រ៉ាប់រង។ កិច្ចការរបស់ពួកជំនុំបានចាប់ផ្ដើមមួយរយៈ ហើយសភាពរបស់បងប្អូនប្រុសស្រីបានប្រសើរឡើង។ ពួកគេអាចបំពេញភារកិច្ចរបស់ពួកគេបាន។ ពួកគេតែងតែមកប្រកបគ្នាអំពីបញ្ហារបស់ពួកគេ និងចង់ស្ដាប់គំនិតរបស់ខ្ញុំ។ ខ្ញុំពិតជាសប្បាយចិត្តនឹងខ្លួនឯងណាស់។ ខ្ញុំមិនដែលពិនិត្យមើលកិច្ចការដែលខ្ញុំបានធ្វើនោះទេ និងគិតថា៖ «បើគ្មានខ្ញុំជាអ្នកកាច់ចង្កូតទេ ការងាររបស់ក្រុមជំនុំមិនអាចរីកចម្រើនបានល្អទេ។ បើគ្មានការប្រកបគ្នារបស់ខ្ញុំទេ សភាពរបស់អ្នកដទៃមិនអាចប្រសើរឡើងបានច្រើនឡើយ។ វាហាក់ដូចជាខ្ញុំបានចាប់យល់ពីសេចក្ដីពិត និងធ្វើកិច្ចការជាក់ស្ដែងអ៊ីចឹង»។ ក្រោយមក ប្អូនស្រី លី ត្រឡប់ទៅផ្ទះដើម្បីមើលការខុសត្រូវរឿងមួយចំនួន ដូច្នេះ ខ្ញុំបានកាន់កាប់កិច្ចការពួកជំនុំតែម្នាក់ឯង។ ដំបូង ខ្ញុំមានអារម្មណ៍ថាមានការងារច្រើនពេក និងស្វែងរកព្រះជាម្ចាស់ដើម្បីជួយ។ បន្ទាប់ពីការប្រជុំគ្នាម្ដងៗ ខ្ញុំធ្វើការវាយតម្លៃថាកិច្ចប្រជុំនោះ ដំណើរការដោយបែបណា ផ្ដល់ជំនួយដល់មនុស្សគ្រប់គ្នាដែលត្រូវការ។ មួយរយៈក្រោយមក ខ្ញុំបានឃើញថា មនុស្សគ្រប់គ្នាបានបំពេញភារកិច្ចតាមការដែលពួកគេគួរធ្វើ ហើយកិច្ចការរបស់ពួកជំនុំទាំងអស់ ដំណើរការទៅយ៉ាងរលូន។ ខ្ញុំមានអារម្មណ៍ធូរស្បើយ និងពិតជាសប្បាយចិត្តនឹងខ្លួនឯងណាស់។ ខ្ញុំមានអារម្មណ៍ថា ខ្ញុំបានឱ្យគេឃើញពីខ្លួនខ្ញុំ ក្នុងការបម្រើការងារជាអ្នកដឹកនាំប៉ុន្មានឆ្នាំមកនេះ ថាខ្ញុំបានមើលឃើញ និងដោះស្រាយបញ្ហាជាច្រើន។ ខ្ញុំមានបទពិសោធន៍ការងារជាច្រើន និងអាចគិតគូរការងារបានដោយខ្លួនឯង។ ខ្ញុំគិតថា ខ្ញុំពិតជាសរសរទ្រូងរបស់ពួកជំនុំមែន។ ជាពិសេសក្នុងពេលនោះ ខ្ញុំភ្ញាក់ពីគេងពេលព្រឹក និងធ្វើការរហូតដល់យប់ដោយគ្មានរអ៊ូរទាំអ្វីទេ ខ្ញុំពិតជាមានអារម្មណ៍ថាខ្ញុំគួរទទួលបានការកោតសរសើរខ្លះមែន។ នៅមុនពេលខ្ញុំដឹងរឿងនេះ ខ្ញុំបានពេញចិត្តនឹងខ្លួនឯងរួចទៅហើយ។ ខ្ញុំមិនគិតថា ព្រះបន្ទូលរបស់ព្រះជាម្ចាស់ដែលជំនុំជម្រះមនុស្សសំដៅមកលើខ្ញុំនោះទេ។ នៅពេលសមាជិកពួកជំនុំកំពុងត្រូវការឱ្យគេជួយ ខ្ញុំមិនបានប្រកបគ្នាជាមួយពួកគាត់ឡើយ ប៉ុន្តែខ្ញុំបែរជាស្ដីបន្ទោសពួកគេ និងនិយាយថា «បងប្អូនបានជឿមួយរយៈ ហើយនៅមិនបន្តស្វែងរកសេចក្ដីពិតទៀត។ តើបងប្អូនមិនបានផ្លាស់ប្ដូរយ៉ាងម៉េចកើតទៅ?» ពេលខ្លះ បន្ទាប់ពីបានប្រកបគ្នាហើយ បងប្អូនប្រុសស្រីនៅតែភាន់ច្រឡំដដែល។ មិនថាមូលហេតុអ្វីទេ ខ្ញុំបានស្ដីបន្ទោសដល់ពួកគេ។ ខ្ញុំតែងនិយាយថា៖ «បងប្អូនដឹងថាត្រូវធ្វើអ្វីហើយ តែបងប្អូនមិនចង់ធ្វើវា!» ពួកគេមានអារម្មណ៍ថាត្រូវខ្ញុំប្រមាថ និងមិនហ៊ានពិភាក្សាបញ្ហារបស់ពួកគេជាមួយខ្ញុំទេ។

បន្ទាប់មក ប្អូនស្រី លូ ត្រូវបានជ្រើសរើសជាអ្នកដឹកនាំដើម្បីបំពេញការងារជាមួយខ្ញុំ។ ខ្ញុំបានគិតថា គាត់មិនធ្លាប់មានសេចក្ដីជំនឿយូរទេ ហើយគាត់អាចមិនយល់រឿងមួយចំនួន ដូច្នេះ ខ្ញុំត្រូវសម្រេចចិត្តរាល់បញ្ហាពួកជំនុំទាំងអស់ មិនថាធំឬតូចនោះទេ។ ខ្ញុំនឹងសម្រេចចិត្ត និងឱ្យប្អូនស្រី លូ អនុវត្តតាម។ ម្ដងនេះ អ្នកដឹកនាំរបស់យើងបានផ្ញើលិខិតដោយប្រាប់ពួកយើងឱ្យណែនាំមនុស្សម្នាក់ឱ្យបំពេញភារកិច្ចជាក់លាក់មួយ។ ខ្ញុំបានដឹងថា ចំណុចនេះពាក់ព័ន្ធនឹងដំណាក់របស់ព្រះជាម្ចាស់ ដូច្នេះក៏ហៅគ្នាមកពិភាក្សា ប៉ុន្តែបន្ទាប់មក ខ្ញុំបានគិតថា៖ «ខ្ញុំបានបំពេញភារកិច្ចរបស់ខ្ញុំនៅក្នុងក្រុមជំនុំមួយរយៈមកហើយ។ ខ្ញុំដឹងថាគ្រប់យ៉ាងទាំងអស់ពីបងប្អូនប្រុសស្រី ដូច្នេះខ្ញុំអាចទូរស័ព្ទទៅបាន។ ខ្ញុំបានធ្វើសេចក្ដីសម្រេចដោយពុំបានពិភាក្សាជាមួយប្អូនស្រី លូ ទេ ហើយបន្ទាប់មកក៏ឱ្យគាត់ទៅចាត់ចែងការងារទាំងនោះ។ បើទោះបីជាយើងធ្វើការជាអ្នកដឹកនាំពួកជំនុំរួមគ្នាក៏ពិតមែន ក៏ខ្ញុំហាក់ដូចជាចាត់ទុកគាត់ថាមានឋានៈតូចទាបអ៊ីចឺង។ ប្រសិនបើខ្ញុំគិតថា គាត់ធ្វើការមិនបានល្អទេ ខ្ញុំនឹងត្រឡប់ជាមិនសប្បាយចិត្តចំពោះគាត់។ គាត់ប្រែជាអវិជ្ជមានយ៉ាងខ្លាំង និងមានអារម្មណ៍ខកចិត្តដែលថាគាត់មិនអាចបំពេញភារកិច្ចបានល្អ។ គាត់ក្លាយជាបែបនេះគឺដោយសារតែខ្ញុំ តែខ្ញុំនៅតែមិនឆ្លុះបញ្ចាំងពីខ្លួនឯងទៀត។ ខ្ញុំមានអារម្មណ៍ថា ខ្ញុំមានសេចក្ដីពិត និងបានបំពេញកិច្ចការរបស់ខ្ញុំបានល្អ ដូច្នេះខ្ញុំត្រូវគ្រប់គ្រងការងាររបស់ពួកជំនុំ។ ខ្ញុំកាន់តែឆ្មើងឆ្មៃ និងក្រអឺតក្រទមឡើង។ នៅពេលអ្នករួមការងារផ្ដល់យោបល់ក្នុងអំឡុងការពិភាក្សាគ្នា ជាទូទៅខ្ញុំមិនពិចារណាយោបល់គេទាល់តែសោះ ប៉ុន្ដែតែងតែបដិសេធគំនិតរបស់ពួកគេ។ ខ្ញុំគិតថា «តើពួកគេដឹងស្អី? បន្ទាប់ពីធ្វើជាអ្នកដឹកនាំជាច្រើនឆ្នាំមក តើខ្ញុំមិនដឹងច្បាស់ទេឬ?» ចុងក្រោយ ខ្ញុំក៏សម្រេចចិត្តលើគ្រប់យ៉ាងនៅក្នុងកិច្ចការរបស់ពួកជំនុំ។ ព្រះជាម្ចាស់បង្កើតស្ថានការណ៍នានាដើម្បីដោះស្រាយជាមួយខ្ញុំ។ ការងារខ្ញុំមិនរីកចម្រើសោះ។ ខ្ញុំចាប់ផ្ដើមខកខានការណាត់ជួប និងចាត់តាំងមនុស្សដែលខ្ញុំមិនគួរចាត់តាំង។ ថ្នាក់ដឹកនាំបានចង្អុលបង្ហាញពីកំហុសក្នុងការងាររបស់ខ្ញុំ និងបានលួសកាត់ខ្ញុំ។ សូម្បីបន្ទាប់ពីនោះមកក្ដី ក៏ខ្ញុំមិនបានឆ្លុះបញ្ចាំងអ្វីដែរ។ ខ្ញុំបានគិតថា ខ្ញុំគ្រាន់តែត្រូវផ្ដោតអារម្មណ៍ឱ្យបានច្រើនបន្តិចប៉ុណ្ណោះ។ អ្នកធ្វើការជាមួយខ្ញុំ បានដាស់តឿនខ្ញុំថា៖ «តើប្អូនមិនគួរឆ្លុះបញ្ចាំងមើលថាហេតុអ្វីបានជាបញ្ហាទាំងអស់នេះបានកើតឡើងទេឬ?» ខ្ញុំបាននិយាយដោយការមាក់ងាយថា៖ «គ្មាននរណាម្នាក់ល្អឥតខ្ចោះនោះទេ។ មនុស្សគ្រប់គ្នាសុទ្ធតែមានកំហុស។ គ្មានត្រូវការឆ្លុះបញ្ចាំងពីអ្វីនោះទេ។» បងប្អូនប្រុសស្រីបានសួរខ្ញុំថាតើខ្ញុំកើតអីឬអត់។ ខ្ញុំបានឆ្លើយថា ខ្ញុំមិនអីទេ ប៉ុន្តែខាងក្នុងចិត្តវិញ ខ្ញុំបានគិតថា៖ «តើហេតុអ្វីបានជាអ្វីៗខុសទៅវិញ? បើទោះបីជាខ្ញុំមិនស្រួលក្នុងចិត្តមែន តែខ្ញុំនៅអាចគ្រប់គ្រងបាន។ ពុំចាំបាច់ព្រួយបារម្ភនោះទេ។ ខ្ញុំធ្លាប់បានធ្វើជាអ្នកដឹកនាំជាយូរមកហើយ តើខ្ញុំមិនចាប់យល់ពីសេចក្ដីពិតឱ្យបានច្រើនទេឬ?» មិនថាពួកគេបានដាស់តឿនខ្ញុំបែបណាទេ ខ្ញុំមិនស្ដាប់ឡើយ។ ខ្ញុំបានរស់នៅក្នុងនិស្ស័យពុករលួយរបស់ខ្ញុំ ហើយវិញ្ញាណរបស់ខ្ញុំកាន់តែងងឹតទៅៗ។ ខ្ញុំចាប់ផ្ដើមងោកងុយនៅពេលខ្ញុំអានព្រះបន្ទូលរបស់ព្រះជាម្ចាស់ និងគ្មានអ្វីនិយាយទេពេលអធិស្ឋាន។ បញ្ហាកាន់តែច្រើនចាប់ផ្ដើមកើតមាននៅក្នុងពួកជំនុំ។ ខ្ញុំបានក្លាយជាមនុស្សខ្វាក់។ ខ្ញុំខ្វះការយល់ដឹងពីបញ្ហានានា និងមិនអាចដោះស្រាយជាមួយវាបានទេ។ មិនយូរប៉ុន្មាន ពួកជំនុំបានធ្វើការស្ទង់មតិ ហើយបងប្អូនប្រុសស្រីបាននិយាយថា ខ្ញុំក្រអឺតក្រទម និងមិនអាចទទួលយកសេចក្ដីពិតបានទេ។ ពួកគេបាននិយាយថា ខ្ញុំជាអ្នកដឹកនាំផ្ដាច់ការ ថាខ្ញុំបានស្ដីបន្ទោស និងត្រួតត្រាលើពួកគេ។ ខ្ញុំត្រូវគេដកចេញលែងឱ្យធ្វើជាអ្នកដឹកនាំតទៅទៀត។ នៅថ្ងៃនោះ ថ្នាក់ដឹកនាំបានចែករំលែកពីការវាយតម្លៃរបស់អ្នករាល់គ្នាជាមួយខ្ញុំ។ ខ្ញុំមានអារម្មណ៍ថា ព្រះជាម្ចាស់បញ្ចេញសេចក្ដីក្រោធរបស់ទ្រង់ដោយឱ្យបងប្អូនប្រុសស្រីដោះស្រាយជាមួយខ្ញុំ។ ខ្ញុំមានអារម្មណ៍ដូចជាត្រូវគេស្អប់ខ្ពើម ដូចជាខ្ញុំស្អប់គេគ្រប់គ្នាដែរ ហើយថែមទាំងត្រូវបានព្រះជាម្ចាស់បោះបង់ចោលថែមទៀត។ ខ្ញុំមិនអាចចាប់យល់បានថាខ្ញុំអាចធ្លាក់ចុះទាបយ៉ាងនេះបានដូចម្ដេចទៅ។ ខ្ញុំបានលត់ជង្គង់ចុះដោយការឈឺចាប់ និងបានអធិស្ឋានទៅព្រះជាម្ចាស់ថា៖ «ឱ ព្រះជាម្ចាស់អើយ ទូលបង្គំតែងតែបានគិតថា ទូលបង្គំទទួលខុសត្រូវលើការងារពួកជំនុំ និងចាប់យល់ពីសេចក្ដីពិតខ្លះបាន។ ទូលបង្គំមិនដែលគិតថា ទូលបង្គំមានបញ្ហាអ្វីច្រើនបែបនេះទេ។ នៅក្នុងភ្នែករបស់អ្នកដទៃ ទូលបង្គំជាមនុស្សក្រអឺតក្រទម ដែលមិនទទួលយកសេចក្ដីពិត។ ព្រះជាម្ចាស់អើយ ទូលបង្គំមិនដឹងថាទួលបង្គំក្លាយជាបែបនេះដោយបែបណាទេ។ សូមណែនាំ និងបំភ្លឺទូលបង្គំផង ដើម្បីឱ្យទូលបង្គំបានស្គាល់ខ្លួនឯង និងយល់ពីបំណងព្រះហឫទ័យរបស់ទ្រង់ផង»។

បន្ទាប់មក ខ្ញុំបានអានព្រះបន្ទូលរបស់ព្រះជាម្ចាស់ទាំងអស់នេះ៖ «សម្រាប់អ្នករាល់គ្នាវាជារឿងល្អក្នុងការ លះបង់ការខិតខំកាន់តែខ្លាំង ចំពោះសេចក្ដីពិត នៃការស្គាល់នូវខ្លួនឯង។ ហេតុអ្វីបានជាអ្នករាល់គ្នាមិនអាចរកឃើញនូវការសព្វព្រះហឫទ័យពីព្រះជាម្ចាស់? តើហេតុអ្វីបានជានិស្ស័យរបស់អ្នករាល់គ្នាចំពោះទ្រង់ គួរឲ្យស្អប់ខ្ពើមយ៉ាងនេះ? ហេតុអ្វីបានជាពាក្យសម្ដីរបស់អ្នករាល់គ្នា ធ្វើឲ្យទ្រង់ស្អប់ខ្ពើម? ដរាបណាអ្នករាល់គ្នាបានបង្ហាញនូវភាពស្មោះត្រង់តែបន្ដិច នោះអ្នកអាចច្រៀងសរសើរ និងទាមទាររង្វាន់សម្រាប់ការចូលរួមចំណែកបន្ដិចបន្តួចនោះបាន អ្នកបានមាក់ងាយអ្នកដទៃនៅពេលដែលបានបង្ហាញគំរូ នៃការស្ដាប់បង្គាប់ ហើយបានមើលងាយដល់ព្រះជាម្ចាស់នៅពេលបានសម្រេចកិច្ចការបន្ដិចបន្តួច។ ... អស់អ្នកដែលប្រតិបត្ដិតាមកាតព្វកិច្ចរបស់ខ្លួន និងអស់អ្នកដែលមិនប្រតិបត្តិ អស់អ្នកដែលដឹកនាំ និងអស់អ្នកដែលដើរតាមអស់អ្នកដែលបានបរិច្ចាគ និងអស់អ្នកដែលមិនបានចូលរួមបរិច្ចាគ អស់អ្នកដែលអធិប្បាយព្រះបន្ទូល និងអស់អ្នកដែលទទួលស្ដាប់នូវព្រះបន្ទូល និងមនុស្សជាច្រើន ប្រភេទទៀត៖ គឺមនុស្សទាំងអស់សុទ្ធតែកោតសរសើរខ្លួនឯង។ តើអ្នករាល់គ្នាមិនយល់ថាការនេះគួរឲ្យចង់សើចទេឬអី? ទោះជាយ៉ាងណាក្ដី អ្នករាល់គ្នាមិនអាចចុះសម្រុងនឹងព្រះជាម្ចាស់ ដោយការដែលដឹងច្បាស់ថា អ្នកជឿលើព្រះជាម្ចាស់ឡើយ។ ការដែលដឹងច្បាស់ថា អ្នករាល់គ្នាមិនសក្ដិសមនឹងគួរឲ្យសរសើរ នោះអ្នកនៅតែអួតបំប៉ោងដដែលៗ។ តើអ្នករាល់គ្នាមិនយល់ថា គំនិតរបស់អ្នកបានធ្លាក់ដុនដាប ដល់ចំណុចដែលគ្រប់គ្រងលែងបានទេឬ?» («មនុស្សគ្រប់គ្នាដែលមិនស្គាល់ព្រះជាម្ចាស់ គឺជាមនុស្សដែលប្រឆាំងទាស់នឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «សូមកុំគិតថា អ្នកយល់គ្រប់ទាំងសេចក្តីនោះឡើយ។ ខ្ញុំសូមប្រាប់អ្នកថា រាល់អ្វីៗដែលអ្នកបានមើលឃើញ និងបានឆ្លងកាត់ នៅមិនទាន់គ្រប់គ្រាន់ឲ្យអ្នកយល់បានឡើយ សូម្បីតែមួយភាគមួយពាន់ នៃផែនការគ្រប់គ្រងរបស់ខ្ញុំក៏មិនបានផង។ ដូច្នេះ ហេតុអ្វីបានជាអ្នកធ្វើខ្លួនដូចជាក្រអឺតក្រទមម្ល៉េះ? ទេពកោសល្យដ៏ស្ដួងស្ដើង និងចំណេះដឹងបន្តិចបន្ដួចដែលអ្នកមាននោះ មិនល្មមនឹងឲ្យព្រះយេស៊ូវប្រើនៅក្នុងកិច្ចការរបស់ទ្រង់បានឡើយ សូម្បីតែក្នុងពេលមួយវិនាទីក៏មិនបានផង! តើអ្នកមានបទពិសោធន៍ច្រើនប៉ុនណាទៅ? អ្វីដែលអ្នកបានឃើញ និងគ្រប់ទាំងសេចក្តីដែលអ្នកបានស្ដាប់ឮនៅក្នុងជីវិតរបស់អ្នក និងអ្វីដែលអ្នកបានស្រមើស្រមៃ មានកម្រិតតិចជាងកិច្ចការដែលខ្ញុំធ្វើក្នុងពេលមួយភ្លែតទៅទៀត! អ្នកពូកែតែខាងរកមើល និងពូកែខាងចាប់កំហុសរបស់គេប៉ុណ្ណោះ។ អ្នកអាចក្រអឺតក្រទមតាមតែអ្នកចង់ធ្វើទៅចុះប៉ុន្តែ អ្នកគ្មានតម្លៃអ្វី ក្រៅពីជាសត្វមួយក្បាលដែលមិនស្មើនឹងសត្វស្រមោចមួយផង! អ្វីៗដែលអ្នកមាននៅក្នុងពោះរបស់អ្នក គឺអន់ជាងអ្វីដែលមាននៅក្នុងពោះរបស់សត្វស្រមោចទៅទៀត! កុំដោយសារតែអ្នកបានទទួលបទពិសោធន៍ និងអតីតភាពខ្លះ ធ្វើឲ្យអ្នកគិតថា អ្នកមានសិទ្ធិឆ្កាដៃឆ្កាជើង ហើយនិយាយទាំងក្អេងក្អាងនោះ។ តើបទពិសោធន៍ និងអតីតភាពរបស់អ្នក មិនមែនជាលទ្ធផលកើតចេញពីព្រះបន្ទូលដែលខ្ញុំបានថ្លែងទេឬអី? តើអ្នកជឿថា អ្នកទទួលបានការទាំងនេះ ដោយចេញពីកម្លាំង និងសេចក្តីព្យាយាមរបស់អ្នកមែនទេ?» («ការយកកំណើតជាមនុស្សទាំងពីរលើក បំពេញនូវសារៈសំខាន់នៃការយកកំណើតជាមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបើកសម្ដែងពីសេចក្ដីពិតនៃសភាពរបស់ខ្ញុំ។ ដល់ពេលដែលខ្ញុំឈឺចាប់ ទើបខ្ញុំចាប់ផ្ដើមឆ្លុះបញ្ចាំងពីខ្លួនឯង។ ការដែលបានបំពេញភារកិច្ចជាអ្នកដឹកនាំប៉ុន្មានឆ្នាំមកនេះ ខ្ញុំបានគិតថា ចាប់តាំងពីខ្ញុំបានធ្វើការនេះមួយរយៈមក ខ្ញុំពិតជាមានសមត្ថភាពជាងអ្នកដទៃ និងចាប់យល់ពីសេចក្ដីពិតបានច្រើន ថាខ្ញុំគឺជាសរសរទ្រូងរបស់ពួកជំនុំ ហើយក្រុមជំនុំមិនអាចធ្វើអ្វីដោយគ្មានខ្ញុំនោះទេ។ នៅពេលខ្ញុំសម្រេចភារកិច្ចរបស់ខ្ញុំបានបន្តិចបន្ដួច ខ្ញុំបានគិតថា ខ្ញុំបានយល់ពីគ្រប់យ៉ាង មានសេចក្ដីពិត និងថាខ្ញុំគឺជាអ្នកធំជាងគេ។ ខ្ញុំគិតថា សេចក្ដីជំនឿ និងបទពិសោធន៍ជាច្រើនឆ្នាំ ធ្វើឱ្យខ្ញុំក្លាយជាមនុស្សក្រអឺតក្រទម និងថាខ្ញុំស្ថិតនៅលើកាំខ្ពស់ជាងអ្នកដទៃ។ ខ្ញុំមិនអើពើនឹងមតិយោបល់របស់បងប្អូនប្រុសស្រី ហើយមិនស្វែងយល់ និងទទួលមតិយោបល់របស់ពួកគេទេ។ បើទោះបីជានៅពេលដែលពួកគេខ្វាយខ្វល់ និងបានសួរនាំពីសភាពរបស់ខ្ញុំក្ដី ក៏ខ្ញុំមានអារម្មណ៍ថា ខ្ញុំធំជាងពួកគេដែរ ដូច្នេះ ខ្ញុំអាចដោះស្រាយវាបាន និងមិនត្រូវការជំនួយរបស់ពួកគេទេ។ នៅពេលខ្ញុំដឹងពីកំហុស និងការលំបាករបស់ពួកគេ ខ្ញុំមិនអាចប្រកបគ្នាអំពីសេចក្ដីពិតជាមួយពួកគេបានទេ ខ្ញុំនឹងស្ដីបន្ទោសឱ្យពួកគេ។ ពួកគេធ្វើអ្វីមិនត្រូវភ្នែកខ្ញុំទេ ដូច្នេះខ្ញុំនឹងស្ដីបន្ទោសពួកគេ។ ហេតុនេះ សមាជិកពួកជំនុំមានអារម្មណ៍អវិជ្ជមាន និងរងគំនាប។ ចុះតើការបំពេញភារកិច្ចរបស់ខ្ញុំយ៉ាងណាដែរ? វាគឺជាការធ្វើអំពើអាក្រក់។ ខ្ញុំបានបង្ហាញពីនិស្ស័យជាសាតាំងដែលបោកបញ្ឆោត។ នៅពេលព្រះជាម្ចាស់បានត្រលប់ជាសាច់ឈាមនៅគ្រាចុងក្រោយដោយសម្ដែងចេញពីសេចក្ដីពិតដើម្បីសង្គ្រោះមនុស្ស ទ្រង់បានបំពេញកិច្ចការដ៏អស្ចារ្យ ប៉ុន្តែទ្រង់មិនដែលបានអួតអាងអ្វីនោះទេ ហើយក៏មិនដែលបានបង្ហាញអង្គទ្រង់ជាព្រះជាម្ចាស់ដែរ។ ផ្ទុយទៅវិញ ទ្រង់បន្ទាបខ្លួន បំពេញកិច្ចការនៃការសង្គ្រោះដោយស្ងប់ស្ងាត់។ ខ្ញុំបានឃើញថា ព្រះជាម្ចាស់គឺពិតជាបន្ទាបខ្លួនណាស់ ប៉ុន្តែខ្ញុំពិតជាត្រូវសាតាំងធ្វើឱ្យពុករលួយដល់ឆ្អឹង ពេញប្រៀបដោយនិស្ស័យរបស់វា ដោយគិតពីសមត្ថភាពរបស់ខ្ញុំច្រើន ដោយសារខ្ញុំធ្លាប់មានសេចក្ដីជំនឿមួយរយៈ និងបានធ្វើការងារជាច្រើន និងបានយល់ដឹងអំពីគោលលទ្ធិច្រើនជាងអ្នកដទៃ។ ខ្ញុំបានលលើកតម្កើងខ្លួនខ្ញុំ។ ខ្ញុំខ្វះការយល់ដឹងអំពីខ្លួនឯង ខ្ញុំមិនដឹងអ្វីសោះពីខ្លួនខ្ញុំ ហើយខ្ញុំពិតជាក្រអឺតក្រទមខ្លាំងណាស់។ ខ្ញុំពិតជាគួរឱ្យខ្លាចមែន។ ក្រោយដែលត្រូវព្រះជាម្ចាស់សម្ដែងឱ្យយល់ ចុងក្រោយខ្ញុំបានឃើញពីកម្ពស់ពិតរបស់ខ្ញុំ។ ខ្ញុំបានដោះស្រាយបញ្ហាខ្លះក្នុងភារកិច្ចរបស់ខ្ញុំ ដោយសារតែកិច្ចការរបស់ព្រះវិញ្ញាណបរិសុទ្ធ។ បើគ្មានកិច្ចការ និងការណែនាំរបស់ទ្រង់ទេ ខ្ញុំនឹងខ្វាក់ ហើយពុំយល់អ្វីសោះឡើយ។ ខ្ញុំមិនអាចដោះស្រាយបញ្ហារបស់ខ្ញុំបាននោះទេ កាន់តែមិនអាចដោះស្រាយបញ្ហារបស់អ្នកដទៃទៀត។ ទោះបីបែបនេះក្ដី ខ្ញុំបែរជាប្រើអំណាចជិះជាន់គេ។ ខ្ញុំពិតជាក្រអឺតក្រទមខ្លាំងណាស់។ ចុងក្រោយ ខ្ញុំពិតជាមានអារម្មណ៍ខ្មាសអៀនចំពោះឥរិយាបថរបស់ខ្ញុំណាស់។

បន្ទាប់មក ខ្ញុំអានព្រះបន្ទូលទាំងអស់នេះ៖ «ប្រសិនបើអ្នកពិតជាមានសេចក្ដីពិតនៅក្នុងអ្នក នោះមាគ៌ាដែលអ្នកដើរនឹងក្លាយជាមាគ៌ាត្រឹមត្រូវជាធម្មជាតិ។ បើគ្មានសេចក្ដីពិត នោះវាងាយនឹងប្រព្រឹត្តអំពើអាក្រក់ ហើយអ្នកនឹងធ្វើវាផ្ទុយពីខ្លួនឯង។ ឧទាហរណ៍ ប្រសិនបើភាពក្រអឺតក្រទម និងភាពបោកបញ្ឆោតមាននៅក្នុងអ្នក នោះអ្នកនឹងរកឃើញថា វាមិនអាចការពារមិនឱ្យប្រឆាំងជំទាស់ព្រះជាម្ចាស់បានទេ។ អ្នកនឹងមានអារម្មណ៍បង្ខំចិត្តប្រឆាំងទទឹងនឹងទ្រង់។ អ្នកនឹងមិនធ្វើវាដោយបំណងឡើយ។ អ្នកនឹងធ្វើវាក្រោមការគ្រប់គ្រងនៃធម្មជាតិបោកបញ្ឆោត និងធម្មជាតិក្រអឺតក្រទមរបស់អ្នក។ ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ។ ពួកគេនឹងបណ្ដាលឱ្យអ្នកលើកតម្កើងខ្លួនឯង សម្ញែងខ្លួនជានិច្ច ហើយទីបញ្ចប់ អ្នកក៏អង្គុយនៅក្នុងទីកន្លែងរបស់ព្រះជាម្ចាស់ ហើយធ្វើទីបន្ទាល់ឱ្យខ្លួនឯង។ នៅទីបញ្ចប់ អ្នកនឹងប្រែក្លាយទស្សនៈផ្ទាល់ខ្លួនរបស់អ្នក ការគិតផ្ទាល់ខ្លួនរបស់អ្នក និងនិស្ស័យផ្ទាល់ខ្លួនរបស់អ្នក ទៅជាសេចក្ដីពិតដើម្បីថ្វាយបង្គំ។ ចូរមើលថា តើមនុស្សស្ថិតក្រោមការគ្រប់គ្រងរបស់ធម្មជាតិដែលបោកបញ្ឆោត និងក្រអឺតក្រទមរបស់ពួកគេ បានធ្វើការអាក្រក់ច្រើនប៉ុណ្ណា! ដើម្បីដោះស្រាយការប្រព្រឹត្តអាក្រក់របស់ពួកគេ ដំបូងឡើយ ពួកគេត្រូវតែដោះស្រាយបញ្ហានៃធម្មជាតិរបស់ពួកគេជាមុនសិន។ បើគ្មានការផ្លាស់ប្ដូរនៅក្នុងនិស្ស័យរបស់ពួកគេទេ នោះវានឹងមិនអាចនាំយកដំណោះស្រាយគ្រឹះសម្រាប់បញ្ហានេះបានទេ» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីបានអានព្រះបន្ទូលរបស់ព្រះជាម្ចាស់រួច ខ្ញុំបានឃើញថាធម្មជាតិក្រអឺតក្រទមរបស់ខ្ញុំ គឺជាឫសគល់នៃការទាស់ទទឹងនឹងព្រះជាម្ចាស់។ ដោយត្រូវជំរុញចិត្តដោយធម្មជាតិក្រអឺតក្រទមរបស់ខ្លួន ខ្ញុំយកមុខមាត់ពីកិច្ចការរបស់ព្រះវិញ្ញាណបរិសុទ្ធ នៅពេលណាដែលខ្ញុំមានភាពជោគជ័យបន្តិចបន្ដួចក្នុងភារកិច្ចរបស់ខ្ញុំ ហើយបន្ទាប់មក ខ្ញុំនឹងលើកសរសើរខ្លួនឯង។ ខ្ញុំបានជឿថាខ្លួនឯងគឺជាអ្នកទទួលបានសេចក្ដីសង្គ្រោះរបស់ព្រះជាម្ចាស់ ក៏ប៉ុន្តែខ្ញុំខ្វះការយល់ដឹងពីខ្លួនឯង។ ក្នុងភារកិច្ចរបស់ខ្ញុំ ខ្ញុំតែងអួតអាងពីភាពខ្ពង់ខ្ពស់របស់ខ្ញុំ ដោយគិតថាខ្លួនឯងប្រសើរជាងគេ និងធ្វើជាម្ចាស់លើពួកគេ។ ខ្ញុំបានប្រើព្រះបន្ទូលរបស់ព្រះជាម្ចាស់ដើម្បីទូន្មានអ្នកដទៃ ហើយមិនពិភាក្សាអ្វីជាមួយប្អូនស្រីដែលខ្ញុំធ្វើការជាមួយនោះទេ។ ផ្ទុយទៅវិញ ខ្ញុំបានធ្វើការដោយផ្ដាច់ការ។ ខ្ញុំសម្រេចចិត្តតែម្នាក់ឯងលើបញ្ហាសំខាន់ៗក្នុងកិច្ចការនៃដំណាក់របស់ព្រះជាម្ចាស់។ ខ្ញុំបានកាត់បន្ថយអំណាចរបស់ប្អូនស្រី និងធ្វើឱ្យខ្លួនឯងមានអំណាចនៅក្នុងពួកជំនុំ។ ភាពល្ងង់ខ្លៅរបស់ខ្ញុំបាននាំឱ្យខ្ញុំមិនអើពើនឹងអ្នកដទៃ សូម្បីតែព្រះជាម្ចាស់។ ខ្ញុំមិនបានស្វែងរកសេចក្ដីពិតទេនៅពេលជួបបញ្ហា។ ជាងនេះ ខ្ញុំយកគំនិតខ្លួនឯងថាជាសេចក្ដីពិត និងឱ្យអ្នកដទៃស្ដាប់បង្គាប់ខ្ញុំ។ វាបានឱ្យខ្ញុំនឹកចាំថា ព្រះជាម្ចាស់ប្រទានអំណាចដល់មហាទេវតា ដើម្បីគ្រប់គ្រងលើទេវតាដទៃនៅឯស្ថានសួគ៌ ប៉ុន្តែ ដោយការបោកបញ្ឆោតរបស់វា វាបានបាត់បង់ហេតុផល មានអារម្មណ៍ថាវាគឺពិសេស និងចង់មានមុខមាត់ស្មើនឹងព្រះជាម្ចាស់។ ជាលទ្ធផល វាប្រមាថដល់ព្រះជាម្ចាស់ ដូច្នេះ ព្រះជាម្ចាស់បានដាក់បណ្ដាសាវា និងបណ្ដេញវាចេញពីស្ថានសួគ៌។ ពេលនេះ ព្រះជាម្ចាស់បានអនុញ្ញាតឱ្យខ្ញុំធ្វើជាអ្នកដឹកនាំ ដើម្បីលើកតម្កើង និងធ្វើបន្ទាល់ថ្វាយទ្រង់ចំពោះគ្រប់កិច្ចការទាំងអស់ ដូច្នេះ ខ្ញុំអាចធ្វើការប្រកបគ្នាបានអំពីសេចក្ដីពិត និងជួយអ្នកដទៃឱ្យចាប់យល់ពីសេចក្ដីពិត និងចុះចូលនឹងព្រះជាម្ចាស់។ ប៉ុន្តែខ្ញុំមិនបានស្វែងរកសេចក្ដីពិត មិនបានបំពេញភារកិច្ចស្របទៅតាមសេចក្ដីតម្រូវរបស់ព្រះជាម្ចាស់ទេ។ ផ្ទុយទៅវិញ ខ្ញុំបានក្ដោបក្ដាប់អំណាច ហើយខ្ញុំបានធ្វើឱ្យមនុស្សគ្រប់គ្នាស្ដាប់តាម និងស្ដាប់បង្គាប់ខ្ញុំ។ តើខ្ញុំមានអ្វីខុសគ្នាពីមហាទេវតាទៅ? ព្រះជាម្ចាស់បានរៀបចំស្ថានការណ៍នានាដើម្បីរាំងផ្លូវរបស់ខ្ញុំ ហើយបន្ទាប់មកបានដាស់តឿនខ្ញុំតាមរយៈបងប្អូនប្រុសស្រី ប៉ុន្តែ ខ្ញុំមិនបានទទួលយក ឬឆ្លុះបញ្ចាំងពីខ្លួនឯងទេ។ ខ្ញុំពិតជារឹងត្អឹង និងបះបោរខ្លាំងណាស់! ខ្ញុំធ្លាប់ក្រអឺតក្រទមនៅក្នុងភារកិច្ចរបស់ខ្ញុំ និងរឹតត្បិតសមាជិកក្រុមជំនុំ ដោយធ្វើឱ្យពួកគេប្រែជាអវិជ្ជមាន ក៏ដូចជាអកម្ម។ ពុំមានការរីកចម្រើនអ្វីក្នុងកិច្ចការរបស់ពួកជំនុំទេ។ និស្ស័យក្រអឺតក្រទមរបស់ខ្ញុំធ្វើឱ្យកើតមានរឿងទាំងអស់នេះឡើង។ ខ្ញុំមានធម្មជាតិរឹងត្អឹង និងក្រអឺតក្រទមជាខ្លាំង។ បើគ្មានព្រះជាម្ចាស់សម្ដែងឱ្យយល់បានច្បាស់ពីខ្ញុំ តាមរយៈសមាជិកក្រុមជំនុំ និងបណ្ដេញខ្ញុំចេញទេ ខ្ញុំប្រាកដជាមិនដែលឆ្លុះបញ្ចាំងពីខ្លួនឯងឡើយ។ ប្រសិនបើនៅបន្តបែបនេះទៀត ខ្ញុំបានត្រឹមតែធ្វើអំពើអាក្រក់ប៉ុណ្ណោះ។ ខ្ញុំច្បាស់ជាបានប្រមាថដល់និស្ស័យរបស់ព្រះជាម្ចាស់ និងត្រូវដាក់បណ្ដាសាដូចជាមហាទេវតាដែរ។ បន្ទាប់ពីនោះមក ខ្ញុំបានចាប់យល់ពីបំណងព្រះហឫទ័យដ៏សប្បុរសរបស់ព្រះជាម្ចាស់។ មូលហេតុដែលទ្រង់កំពុងបំពេញកិច្ចការទាំងអស់នេះ គឺដើម្បីបញ្ឈប់អំពើអាក្រក់របស់ខ្ញុំ និងអនុញ្ញាតឱ្យខ្ញុំបានប្រែចិត្ត។ នេះគឺព្រះជាម្ចាស់កំពុងការពារ និងសង្រ្គោះខ្ញុំ។ ហើយខ្ញុំសូមអរព្រះគុណព្រះជាម្ចាស់។

នៅពេលគេជំនួសខ្ញុំចេញ ប្អូនស្រី លូ នៅតែអាចបន្តបំពេញភារកិច្ចរបស់គាត់បានធម្មតា ហើយតាមអ្វីដែលអ្នកដទៃបាននិយាយ បើទោះបីជាអ្នកដឹកនាំ និងអ្នកជំនួយក្រុមជំនុំទើបបានបោះឆ្នោតជ្រើសរើសថ្មី មិនមានជំនឿលើព្រះជាម្ចាស់យូរក្ដី ក៏នៅពេលពិភាក្សាអំពីកិច្ចការ គ្មាននរណាម្នាក់ប្រកាន់តាមគំនិតរបស់ពួកគេដែរ តែផ្ទុយទៅវិញ ពួកគេបែរទៅរកព្រះជាម្ចាស់ និងស្វែងរកសេចក្ដីពិតជាមួយគ្នា។ មនុស្សគ្រប់គ្នាធ្វើការជាមួយគ្នា ហើយកិច្ចការរបស់ក្រុមជំនុំបន្តទៅមុខជាថ្មីទៀត។ ខ្ញុំពិតជាមានការខ្មាសអៀនណាស់ដោយបានឮបែបនេះ។ ខ្ញុំបានគិតថា កិច្ចការពួកជំនុំមិនអាចបន្តទៅមុខដោយគ្មានខ្ញុំនោះទេ ប៉ុន្តែតាមការពិត ខ្ញុំបានឃើញថា កិច្ចការនៅដំណាក់របស់ព្រះជាម្ចាស់ គឺត្រូវបំពេញដោយព្រះវិញ្ញាណបរិសុទ្ធ និងមិនអាចធ្វើបានដោយបុគ្គលណាម្នាក់ឡើយ។ មនុស្សគ្រាន់តែបំពេញភារកិច្ចរបស់ពួកគេប៉ុណ្ណោះ។ មិនថាយើងបានជឿលើព្រះជាម្ចាស់យូរប៉ុនណាទេ ឱ្យតែយើងពឹងផ្អែកលើព្រះជាម្ចាស់ដើម្បីស្វែងរក និងអនុវត្តសេចក្ដីពិតនៅក្នុងភារកិច្ចរបស់យើង នោះយើងនឹងមានព្រះពររបស់ព្រះជាម្ចាស់។ ការបំពេញភារកិច្ចរបស់ខ្ញុំដោយពុំបានស្វែងរកសេចក្ដីពិត តែបំពេញកិច្ចការដែលខ្ញុំចង់ធ្វើដោយក្រអឺតក្រទម ធ្វើឱ្យព្រះជាម្ចាស់មិនសព្វព្រះហឫទ័យទេ។ បើគ្មានការណែនាំរបស់ព្រះជាម្ចាស់ទេ ខ្ញុំនឹងបានបាត់បង់កិច្ចការរបស់ព្រះវិញ្ញាណបរិសុទ្ធ និងមិនអាចធ្វើអ្វីបានឡើយ។ ខ្ញុំធ្លាប់បានខ្វាក់ទាំងស្រុងដោយសារភាពល្ងង់ខ្លៅ បានដឹកនាំដោយអាក្រក់បំផុត បញ្ជាអ្នករាល់គ្នាដោយក្រអឺតក្រទម ដាក់គំនាបលើអ្នកដទៃ ហើយខ្ញុំបានបង្អាក់ដល់កិច្ចការរបស់ពួកជំនុំ។ ខ្ញុំពិតជាពោរពេញទៅដោយការស្ដាយក្រោយចំពោះខ្លួនឯងណាស់។ ខ្ញុំបានអធិស្ឋានទៅព្រះជាម្ចាស់ថា៖ «ព្រះជាម្ចាស់ ទូលបង្គំបានខ្វាក់។ ទូលបង្គំមិនបានស្គាល់ខ្លួនឯងទេ តែងតែគិតថាទូលបង្គំយល់ដឹងបានច្រើន ដោយសារទូលបង្គំបានធ្វើជាអ្នកដឹកនាំយូរជាងគេ ដូច្នេះហើយទូលបង្គំប្រសើរជាងគេគ្រប់គ្នា។ ភាពក្រអឺតក្រទមរបស់ទូលបង្គំដឹកនាំទូលបង្គំក្នុងភារកិច្ចដែលបានបង្អាក់ដល់កិច្ចការនៃដំណាក់របស់ទ្រង់។ ឱព្រះជាម្ចាស់អើយ ទូលបង្គំមិនចង់ទាស់ទទឹងនឹងទ្រង់ទេ ទូលបង្គំប្រាថ្នាចង់ប្រែចិត្តដោយពិតប្រាកដ»។

បន្ទាប់មក ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «អ្នកត្រូវដឹងថា ខ្ញុំចង់បានមនុស្សប្រភេទណា។ អស់អ្នកដែលមិនបរិសុទ្ធ មិនត្រូវបានអនុញ្ញាត ឲ្យចូលក្នុង នគរព្រះឡើយ អស់អ្នកដែលមិនបរិសុទ្ធ មិនត្រូវបានអនុញ្ញតឲ្យប្រឡូកប្រឡាក់ទីធ្លា ដែលបរិសុទ្ធឡើយ។ បើទោះបីជាអ្នកអាចបានធ្វើកិច្ចការ យ៉ាងច្រើនក្ដី និងបានធ្វើការជាច្រើនឆ្នាំមកហើយក្ដី ក៏នៅទីបញ្ចប់ ប្រសិនបើអ្នកនៅតែស្មោកគ្រោកគួរឲ្យស្អប់ខ្ពើម នោះច្បាប់របស់ស្ថានសួគ៌ នឹងមិនអាចទទួលយកបានឡើយ ដែលអ្នកចង់ចូលទៅក្នុងនគររបស់ខ្ញុំនោះ! ចាប់តាំងពីគ្រឹះនៃពិភពលោករហូតមកដល់សព្វថ្ងៃនេះ ខ្ញុំមិនដែលអនុញ្ញាតឲ្យអស់អ្នកណាដែលនិយាយបញ្ចើចបញ្ចើខ្ញុំ បានចូលទៅក្នុងនគររបស់ខ្ញុំដោយងាយឡើយ។ នេះគឺជាក្រឹត្យក្រមរបស់ស្ថានសួគ៌ ហើយគ្មាននរណាម្នាក់អាចបំពានបានឡើយ! អ្នកត្រូវតែស្វែងរកជីវិត។ សព្វថ្ងៃនេះ អស់អ្នកដែលនឹងត្រូវធ្វើឲ្យបានគ្រប់លក្ខណ៍ គឺជាមនុស្សដូចគ្នានឹងពេត្រុសដែរ៖ ពួកគេគឺជាអ្នកដែលស្វែងរកការផ្លាស់ប្ដូរនិស្ស័យផ្ទាល់ខ្លួនរបស់ពួកគេ និងជាអ្នកដែលសុខចិត្តធ្វើទីបន្ទាល់ អំពីព្រះជាម្ចាស់ និងបំពេញមុខងាររបស់ពួកគេក្នុងនាមជាសត្តនិកររបស់ព្រះជាម្ចាស់។ មានតែមនុស្សបែបនេះទេ ដែលនឹងត្រូវធ្វើ ឲ្យបានគ្រប់លក្ខណ៍» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ខ្ញុំកំណត់វាសនារបស់មនុស្ស ម្នាក់ៗដោយមិនផ្អែកលើអាយុ អតីតភាព ទំហំនៃការរងទុក្ខ និងជាពិសេស កម្រិតដែលពួកគេសុំឲ្យមានក្ដីអាណិតទេ ប៉ុន្តែយោងទៅលើថាតើពួកគេមានសេចក្ដីពិតឬអត់។ មិនមានជម្រើសផ្សេងក្រៅពីនេះទេ។ អ្នករាល់គ្នាត្រូវដឹងថា អស់អ្នកដែលមិនធ្វើតាមព្រះហឫទ័យរបស់ព្រះជាម្ចាស់ ក៏នឹងត្រូវទទួលទណ្ឌកម្មផងដែរ។ នេះគឺជាការពិតដែលមិនអាចផ្លាស់ប្តូរបាន» («ចូរត្រៀមខ្លួនធ្វើអំពើល្អឱ្យបានគ្រប់គ្រាន់សម្រាប់ទិសដៅរបស់អ្នក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ ពិតជាច្បាស់លាស់ខ្លាំងណាស់។ ព្រះជាម្ចាស់កំណត់លទ្ធផលរបស់យើង មិនមែនដោយសារពេលយូរប៉ុនណាដែលយើងបានជឿ ឬថាតើយើងអាចអធិប្បាយ និងបានធ្វើការច្រើនប៉ុនណានោះទេ ប៉ុន្តែតាមរយៈថាតើ យើងអាចស្វែងរកសេចក្ដីពិត និងបានផ្លាស់ប្ដូរនិស្ស័យពុករលួយរបស់យើងដែរឬទេ ហើយបានបំពេញភារកិច្ចជាសត្តនិករដែលត្រូវបានបង្កើតមកឬទេ។ នេះគឺជាចំណុចសំខាន់ជាងគេបំផុត។ ខ្ញុំពុំបានដឹងពីនិស្ស័យសុចរិតរបស់ព្រះជាម្ចាស់ទេ។ ខ្ញុំបានទទួលបទពិសោធន៍ខ្លះក្នុងការធ្វើជាអ្នកដឹកនាំ ហើយខ្ញុំមានជោគជ័យខ្លះក្នុងភារកិច្ចរបស់ខ្ញុំ។ ខ្ញុំបានគិតថា ប្រសិនបើខ្ញុំបន្តបែបនេះ ព្រះជាម្ចាស់នឹងសង្រ្គោះខ្ញុំ ដូច្នេះ ខ្ញុំមិនបានផ្ដោតសំខាន់លើការត្រូវព្រះជាម្ចាស់ជំនុំជម្រះ និងដោះស្រាយជាមួយឡើយ។ ខ្ញុំបានលះបង់ការស្វែងរកសេចក្ដីពិតក្នុងភារកិច្ចរបស់ខ្ញុំដើម្បីដោះស្រាយនិស្ស័យពុករលួយរបស់ខ្ញុំ។ ដូច្នេះ និស្ស័យជីវិតរបស់ខ្ញុំពិបាកនឹងផ្លាស់ប្ដូរណាស់ បើទោះបីជាមានសេចក្ដីជំនឿជាច្រើនឆ្នាំហើយក្ដី ហើយខ្ញុំកំពុងរស់នៅតាមធម្មជាតិជាសាតាំងរបស់ខ្ញុំ និងទាស់ទទឹងនឹងព្រះជាម្ចាស់។ ខ្ញុំបានឃើញថា យើងមិនអាចស្គាល់ខ្លួនឯង ឬប្រែចិត្តចំពោះព្រះជាម្ចាស់ដោយប្រាកដទេ បើយើងមិនស្វែងរកសេចក្ដីពិតនោះ។ មិនថាយើងបានបំពេញកិច្ចការឬផ្សាយសាសនាច្រើនប៉ុនណាទេ បើយើងមិនបានផ្លាស់ប្ដូរនិស្ស័យរបស់យើងទេ នោះយើងនឹងនៅតែត្រូវព្រះជាម្ចាស់ថ្កោលទោស និងលុបបំបាត់ចោលដដែល។ ការនេះត្រូវបានកំណត់ដោយនិស្ស័យសុចរិតរបស់ព្រះជាម្ចាស់។ ក្រោយពេលដែលខ្ញុំយល់ដឹងពីបំណងព្រះហឫទ័យរបស់ព្រះជាម្ចាស់ ខ្ញុំលែងគិតយកចំណេញពីពេលវេលាយូរ ដែលខ្ញុំបានជឿ និងបានធ្វើការទៀតហើយ តែផ្ដោតសំខាន់លើការយល់ដឹងពីព្រះបន្ទូលរបស់ព្រះជាម្ចាស់ ឆ្លុះបញ្ចាំងពីខ្លួននិងស្គាល់ពីខ្លួនឯង និងស្វែងរកការផ្លាស់ប្ដូរនិស្ស័យជាសាតាំងរបស់ខ្ញុំ។

បន្ទាប់ពីនោះមក ខ្ញុំត្រូវបានគេប្រគល់ភារកិច្ចមួយទៀត។ នៅពេលធ្វើការជាមួយសមាជិកក្រុមជំនុំ ខ្ញុំបន្ទាបខ្លួនជាងមុន ហើយនៅពេលពួកគេលើកឡើងពីទស្សនៈខុសគ្នា ពេលខ្លះ ខ្ញុំនៅតែមានអារម្មណ៍ថាខ្ញុំត្រូវដដែល និងចង់ឱ្យពួកគេស្ដាប់ខ្ញុំ ប៉ុន្តែខ្ញុំបានដឹងថា និស្ស័យក្រអឺតក្រទមរបស់ខ្ញុំកំពុងលេចមុខជាថ្មីហើយ ដូច្នេះ ខ្ញុំបានអធិស្ឋានទៅព្រះជាម្ចាស់ ដើម្បីស្វែងរកសេចក្ដីពិតជាមួយសមាជិកក្រុមជំនុំ និងចូលរួមក្នុងការពិភាក្សា។ បងប្អូនប្រុសស្រីបាននិយាយថា ខ្ញុំលែងក្រអឺតក្រទមដូចមុន ថាខ្ញុំចាស់ទុំជាងមុន។ នៅពេលឮការវាយតម្លៃបែបនេះ ពិតជាធ្វើឱ្យខ្ញុំរំភើបចិត្តណាស់។ អ្វីទាំងនេះសម្រេចទៅបានដោយសារការជំនុំជម្រះ និងការវាយផ្ចាលពីព្រះបន្ទូលរបស់ព្រះជាម្ចាស់។ បើទោះបីជាខ្ញុំមិនទាន់លះបង់និស្ស័យក្រអឺតក្រទមបានទាំងស្រុងមែន ហើយខ្ញុំនៅតែនៅឆ្ងាយពីសេចក្ដីតម្រូវរបស់ព្រះជាម្ចាស់ដដែលក្ដី ក៏ខ្ញុំបានឃើញពីសេចក្ដីស្រឡាញ់ និងសេចក្ដីសង្គ្រោះរបស់ព្រះជាម្ចាស់ដែរ ហើយកិច្ចការរបស់ព្រះជាម្ចាស់អាចបំផ្លាស់បំប្រែ និងបន្សុទ្ធមនុស្សបាន។


៦៥. លក្ខណៈជាមនុស្ស អាចទទួលបាន តាមរយៈការដោះស្រាយភាពក្រអឺតក្រទម

រឿងរ៉ាវរបស់ខ្ញុំចាប់ផ្ដើមនៅខែមីនា ឆ្នាំ២០១៧។ ខ្ញុំបានចាប់ផ្ដើមធ្វើការងាររចនាក្រាហ្វិកសម្រាប់ក្រុមជំនុំ ដោយផ្ដោតលើប័ណ្ណផ្សព្វផ្សាយអំពីខ្សែភាពយន្ត និងរូបភាពចំណងជើងសម្រាប់វីដេអូ។ ដំបូងឡើយ ខ្ញុំមិនចេះច្រើនអំពីផ្នែកបច្ចេកទេសឡើយ ដូច្នេះ ខ្ញុំរៀនសូត្រជានិច្ចនូវគោលការណ៍ និងជំនាញបច្ចេកទេស ខ្ញុំអាចសុំឱ្យបងប្អូនជួយយ៉ាងបន្ទាបខ្លួន ហើយខ្ញុំយកចិត្តទុកដាក់ចំពោះការណែនាំរបស់អ្នកដទៃនៅក្នុងការរចនារបស់ខ្ញុំ។ មួយរយៈមក ខ្ញុំចាប់ផ្ដើមថ្នឹកនឹងជំនាញបច្ចេកទេស ដែលខ្ញុំត្រូវការសម្រាប់ភារកិច្ចរបស់ខ្ញុំ។ រូបភាពចំណងជើងត្រូវបានដាក់លើបណ្ដាញអ៊ីនធឺណែត ហើយអត្រានៃការចុចមើលគឺល្អប្រសើរ។ មានប័ណ្ណផ្សព្វផ្សាយជាក់លាក់មួយសម្រាប់ភាពយន្ដឯកសារ ដែលបងប្អូនជាច្រើនបានសរសើរ។ អ្នកដទៃកំពុងតែប្រឹក្សាយោបល់ជាមួយខ្ញុំជាច្រើនអំពីបញ្ហាបច្ចេកទេសដែលពួកគេបានជួបប្រទះ ដូច្នេះ ខ្ញុំមានអារម្មណ៍ដូចជាខ្ញុំមានទេពកោសល្យពិតប្រាកដនៅក្នុងវិស័យរចនាក្រាហ្វិក។ ខ្ញុំបានក្លាយជាមនុស្សក្រអឺតក្រទមដោយមិនដឹងខ្លួនឡើយ។

ក្រោយមក នៅពេលដែលខ្ញុំកំពុងតែរចនារូបភាពចំណងជើង ដែលងាយស្រួលជាងប័ណ្ណផ្សព្វផ្សាយខ្សែភាពយន្ដ នោះខ្ញុំមានអារម្មណ៍ដូចជាទីបំផុត ខ្ញុំមានជំនាញគ្រប់គ្រាន់ដើម្បីធ្វើឱ្យសម្រេចបានយ៉ាងលឿនអ៊ីចឹង។ ដូច្នេះ ខ្ញុំធ្វើវាដោយផ្អែកលើជំនាញដែលខ្ញុំមានដោយមិនបានគិតច្រើន ឬស្វែងរកគោលការណ៍ឡើយ។ ជាលទ្ធផលនៃការប្រើប្រាស់វិធីនេះ ខ្ញុំទទួលបានការផ្ដល់យោបល់មួយចំនួនដោយនិយាយថា ទាំងពន្លឺ និងពណ៌នៃការរចនាគឺមិនត្រូវនឹងប្រធានបទឡើយ។ ខ្ញុំមិនបានពិចារណាអំពីការផ្ដល់យោបល់របស់ពួកគេ ឬសូម្បីតែព្យាយាមទទួលយកវាឡើយ ប៉ុន្តែខ្ញុំបានគិតថា «តើអ្នកមានការសាកល្បងឬនៅ? នេះគឺជាការច្នៃប្រឌិតដ៏ក្លាហាន។ ខ្ញុំបានពិចារណាអំពីរឿងនេះទាំងអស់ ហើយវាមិនមែនជាបញ្ហាឡើយ។ អ្នកកំពុងតែផ្ដល់យោបល់លើអ្វីមួយដោយគ្មានការយល់ដឹងឡើយ»។ ខ្ញុំពិតជាបដិសេធមិនប្ដូរឡើយ ហើយអារម្មណ៍របស់ខ្ញុំបានច្រឡោតឡើង។ ខ្ញុំបដិសេធមិនកែតម្រូវអ្វីមួយឡើយ។ ជាលទ្ធផល រូបភាពចំណងជើងមួយចំនួនត្រូវបានបដិសេធដោយសារតែបញ្ហារូបភាព។ ក្រោយមក ខ្ញុំបានឮថា ប្អូនស្រីម្នាក់បានទើសទាល់ដោយសារខ្ញុំ ហើយមិនហ៊ានផ្ដល់យោបល់បន្ថែមទេ។ ខ្ញុំមានអារម្មណ៍មិនល្អទេនៅពេលដែលបានឮបែបនេះ ប៉ុន្តែខ្ញុំមិនបានឆ្លុះបញ្ចាំងពីខ្លួនឯងដោយពិចារណាលើអ្វីដែលបានកើតឡើងឡើយ។

មិនយូរប៉ុន្មាន ខ្ញុំបានធ្វើកិច្ចការរចនាលើប័ណ្ណផ្សព្វ ផ្សាយខ្សែភាពយន្ដមួយទៀត។ ខ្សែភាពយន្ដគឺអំពីអ្នកជឿម្នាក់ដែលត្រូវបានបំភាន់ និងត្រួតត្រាដោយគ្រូគង្វាល និងចាស់ទុំ ហើយត្រូវបានរឹតត្បិតដោយសញ្ញាណសាសនា ដូច្នេះហើយគាត់មិនទទួលយកកិច្ចការថ្មីរបស់ព្រះជាម្ចាស់ឡើយ។ ទីបំផុត គាត់ទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា បន្ទាប់ពីការស្វែងរកសេចក្ដីពិត ហើយមករស់នៅក្នុងពន្លឺរបស់ព្រះជាម្ចាស់។ ខ្ញុំបានពិចារណាអំពីប្រធានបទនេះ ហើយគិតក្នុងចិត្តថា «ប័ណ្ណផ្សព្វផ្សាយនេះគួរតែប្រែពណ៌ពីភាពងងឹតទៅជាពន្លឺ គ្មានយោបល់ល្អផ្សេងពីនេះឡើយ»។ ខ្ញុំចំណាយពេលជាច្រើនដើម្បីរកមើលប័ណ្ណផ្សព្វផ្សាយខែ្សភាពយន្ដដែលស្រដៀង ដើម្បីប្រើជាឯកសារយោង។ ពេលដែលខ្ញុំបញ្ចប់ប័ណ្ណផ្សព្វផ្សាយនោះ ខ្ញុំបានគិតថាវាពិតជាល្អណាស់ វាមើលទៅដូចជាប័ណ្ណផ្សព្វផ្សាយសម្រាប់ខ្សែភាពយន្ដដែលរកចំណូលបានច្រើនអ៊ីចឹង។ ខ្ញុំពិតជាអបអរសាទរខ្លួនឯងមែន។ ក្រោយមក ប្អូនស្រីម្នាក់បានឃើញប័ណ្ណផ្សព្វផ្សាយរបស់ខ្ញុំ ហើយដើរមករកខ្ញុំ៖ «វាខ្មៅណាស់នៅត្រង់នោះ។ គ្មានភាពលម្អិត ហើយព្រិលពេកហើយ»។ ហើយក្រោយមក ប្អូនស្រីម្នាក់ទៀតបានផ្ដល់យោបល់ថា៖ «ជារួម វាងងឹតពេក វាមិនច្បាស់។ វាមើលទៅងងឹតៗ។ ខ្សែភាពយន្តនេះធ្វើបន្ទាល់ពីព្រះជាម្ចាស់ ដូច្នេះរូបភាពមិនគួរងងឹតពេកទេ»។ ខ្ញុំពិតជាមានអារម្មណ៍រឹងទទឹងចំពោះយោបល់របស់ពួកគេណាស់ ចំពោះអ្វីដែលពួកគេត្រូវនិយាយ។ ខ្ញុំបានគិតថា «ខ្ញុំគិតថា ធ្វើបែបនេះគឺមើលទៅពិតជាល្អណាស់។ អ្នកមិនដឹងពីការធ្វើស្រមោលឡើយ ប៉ុន្តែអ្នកកំពុងតែប្រាប់ខ្ញុំពីវិធីធ្វើវា។ តើអ្នកមិនមែនកំពុងតែចាប់កំហុសតូចតាចទេឬ?» ខ្ញុំបាននិយាយថា៖ «តើនេះមិនមែនជាការធ្វើស្រមោលដ៏ត្រឹមត្រូវទេឬ? ត្រូវតែមានការញែករវាងពន្លឺ និងភាពងងឹត។ ក្រៅពីនេះ វាសម្រាប់ប័ណ្ណផ្សព្វផ្សាយខ្សែភាពយន្ត ដូច្នេះបញ្ហាគឺការប្រើប្រាស់ស្រមោល។ នោះគឺជាវិធីដែលប័ណ្ណផ្សព្វផ្សាយត្រូវបានធ្វើ។ គ្មានអ្វីខុសឡើយ»។ ក្រោយមក ខ្ញុំបានផ្ញើប័ណ្ណផ្សព្វផ្សាយខ្សែភាពយន្តមួយច្បាប់ ដែលខ្ញុំបានសំដៅលើ ទៅពួកគេ។ ក្រោយមក ខ្ញុំពិតជាឱ្យភ្ញាក់ផ្អើល ពួកគេបាននិយាយថា មានចំណុចងងឹតច្រើនណាស់នៅក្នុងប័ណ្ណផ្សព្វផ្សាយ ហើយវាមើលទៅមិនល្អដូចប័ណ្ណមួយទៀតឡើយ។ ខ្ញុំពិតជាមានការរំខានចិត្តណាស់ នៅពេលដែលពួកគេនិយាយដូច្នោះ ហើយក្រោយមកគិតថា «កុំភ្លេចឱ្យសោះថាអ្នកតែងតែសុំយោបល់ពីខ្ញុំ ពាក់ព័ន្ធនឹងការធ្វើស្រមោល។ អ្នកថែមទាំងគ្មានចំណេះដឹងមូលដ្ឋានលើជំនាញនេះឡើយ ប៉ុន្តែអ្នកកំពុងតែប្រាប់ខ្ញុំពីវិធីធ្វើវា។ ម៉េចបានជាអ្នកបង្រៀនត្រីឱ្យហែលទឹកអ៊ីចឹង?» ដើម្បីអះអាងប្រាប់ពួកគេថាខ្ញុំត្រូវ នោះខ្ញុំបានផ្ញើរូបភាពដែលខ្ញុំបានរចនាទៅកាន់បងប្អូនប្រុសស្រីដទៃទៀត ប៉ុន្តែពួកគេក៏បានប្រាប់ខ្ញុំថា វាងងឹតពេកដែរ។ ខ្ញុំគ្រាន់តែអត់ទ្រាំ និងកែតម្រូវវាប៉ុណ្ណោះ។ ទោះបីជាយ៉ាងណា ខ្ញុំនៅតែគិតថា ខ្ញុំមានយោបល់ត្រឹមត្រូវ ហើយថាខ្ញុំបានធ្វើប័ណ្ណផ្សព្វផ្សាយនោះត្រឹមត្រូវ ដូច្នេះ ខ្ញុំកែតម្រូវបន្តិចបន្តួច ប៉ុន្តែវានៅតែមិនត្រូវបានទទួលយក។ ជាលទ្ធផល ខ្ញុំកំពុងតែធ្វើលើរូបភាពដែលគួរតែចំណាយពេលមួយសប្ដាហ៍ តែបែរជាចំណាយពេលជិតមួយខែទៅវិញ។ ដោយសារតែបញ្ហានោះ ទីបំផុតវាត្រូវបានគេបោះចោល។ រឿងនោះដូចជាការទះកំផ្លៀងខ្ញុំមួយដៃអ៊ីចឹង។ ខ្ញុំពិតជាមានអារម្មណ៍ធុញថប់ និងបាក់មុខមែន ហើយខ្ញុំមិនចង់បង្ហាញមុខ នៅក្នុងការប្រកគ្នាជាមួយអ្នកដទៃឡើយ។ ខ្ញុំស្ថិតក្នុងស្ថានភាពដ៏ឈឺចាប់ និងងងឹត។ ក្រោយមក អ្នកដឹកនាំខ្ញុំបានដាស់តឿនខ្ញុំថា ការរចនាថ្មីៗមកនេះរបស់ខ្ញុំ មិនទទួលបានជោគជ័យឡើយ ហើយថាខ្ញុំត្រូវតែឆ្លុះបញ្ចាំងពីខ្លួនឯងនៅចំពោះព្រះជាម្ចាស់ភ្លាមៗ។ មានតែធ្វើដូច្នោះទេ ទើបខ្ញុំចូលមកចំពោះព្រះជាម្ចាស់ដោយការឆ្លុះបញ្ចាំង ហើយខ្ញុំបានរកឃើញព្រះបន្ទូលដែលពាក់ព័ន្ធរបស់ព្រះជាម្ចាស់។

ថ្ងៃមួយ ខ្ញុំបានអានចំណុចនេះនៅក្នុងការថ្វាយបង្គំរបស់ខ្ញុំ៖ «នៅពេលបញ្ហានានាធ្លាក់មកលើអ្នក អ្នកមិនត្រូវរាប់ខ្លួនឯងជាសុចរិត ដោយគិតថា៖ «ខ្ញុំយល់ពីគោលការណ៍នេះ ហើយខ្ញុំជាអ្នកសម្រេចចិត្ត។ អ្នករាល់គ្នាគ្មានលក្ខណៈសម្បត្តិគ្រប់គ្រាន់ក្នុងការនិយាយអ្វីទេ។ តើអ្នករាល់គ្នាដឹងអ្វីដែរ? អ្នករាល់គ្នាមិនយល់អ្វីទេ តែខ្ញុំយល់!» នេះគឺជាការរាប់ខ្លួនឯងជាសុចរិត។ ការរាប់ខ្លួនឯងជាសុចរិត គឺជានិស្ស័យពុករលួយបែបសាតាំង។ វាមិនមែនជានិស្ស័យនៅក្នុងខ្លួនមនុស្សធម្មតានោះទេ» «ប្រសិនបើអ្នកតែងតែរាប់ខ្លួនឯងជាសុចរិត និងចចេសធ្វើតាមវិធីរបស់ខ្លួន ដោយនិយាយថា៖ 'ខ្ញុំនឹងមិនស្ដាប់តាមនរណាទាំងអស់។ បើទោះបីជាខ្ញុំស្ដាប់ ក៏គ្រាន់តែធ្វើឱ្យតែបានដែរ។ ខ្ញុំនឹងមិនផ្លាស់ប្ដូរនោះទេ។ ខ្ញុំនឹងធ្វើអ្វីតាមវិធីរបស់ខ្ញុំ។ ខ្ញុំមានអារម្មណ៍ថា ខ្ញុំធ្វើត្រូវ និងមានហេតុផលណាស់' តើនឹងមានអ្វីកើតឡើង? អ្នកអាចមានហេតុផល ហើយអ្វីដែលអ្នកធ្វើអាចនឹងគ្មានកំហុសឆ្គងទេ។ អ្នកអាចមិនប្រព្រឹត្តខុសអ្វីទេ ហើយអ្នកអាចមានការយល់ដឹងល្អប្រសើរអំពីទិដ្ឋភាពបច្ចេកទេសនៃបញ្ហាណាមួយជាងអ្នកដទៃ ក៏ប៉ុន្តែ នៅពេលអ្នកបញ្ចេញឥរិយាបថ និងអនុវត្តវាដោយបែបនេះ អ្នកដទៃនឹងមើលឃើញ ហើយពួកគេនឹងនិយាយថា៖ 'និស្ស័យរបស់បុគ្គលនេះ មិនល្អទេ! នៅពេលបញ្ហាកើតមានលើពួកគេ ពួកគេមិនទទួលយកអ្វីដែលអ្នកផ្សេងទៀតចង់និយាយ មិនថាត្រូវឬខុសនោះទេ។ នោះគឺសុទ្ធតែជាការទាស់ទទឹងទាំងអស់។ មនុស្សនេះ ពុំទទួលយកសេចក្ដីពិតទេ។' ហើយប្រសិនបើគេនិយាយថាអ្នកពុំទទួលយកសេចក្ដីពិត តើព្រះជាម្ចាស់នឹងមានព្រះតម្រិះបែបណា? តើព្រះជាម្ចាស់អាចទតឃើញពីការសម្ដែងចេញទាំងអស់របស់អ្នកដែរទេ? ព្រះជាម្ចាស់អាចទតឃើញវាទាំងអស់បានយ៉ាងច្បាស់ក្រឡែត។ ព្រះជាម្ចាស់មិនត្រឹមតែស្វែងយល់ពីជម្រៅចិត្តរបស់មនុស្សទេ តែក៏ទតមើលពីគ្រប់យ៉ាងដែលអ្នកនិយាយនិងធ្វើនៅគ្រប់ពេល និងគ្រប់ទីកន្លែងផងដែរ។ ហើយនៅពេលទ្រង់ទតឃើញអ្វីទាំងអស់នេះ តើព្រះជាម្ចាស់ធ្វើបែបណា? ទ្រង់មានព្រះបន្ទូលថា៖ 'អ្នករឹងត្អឹងណាស់។ ហេតុនេះ ក្នុងរឿងខ្លះអ្នកធ្វើត្រូវ ហើយក្នុងរឿងខ្លះអ្នកក៏ធ្វើមិនត្រូវដែរ។ គ្រប់រឿងទាំងអស់ រាល់ការបើកសម្ដែងនិងការសម្ដែងចេញទាំងអស់របស់អ្នក គឺសុទ្ធតែផ្ទុយ និងទាស់ទទឹងទាំងអស់។ អ្នកមិនទទួលយកគំនិត ឬយោបល់អ្វីពីអ្នកដទៃទេ។ អ្វីគ្រប់យ៉ាងនៅក្នុងដួងចិត្តរបស់អ្នកគឺជាភាពផ្ទុយគ្នា ជាការបង្ខាំង និងជាការបដិសេធ។ អ្នកពិតជាមនុស្សពិបាកនិយាយគ្នាណាស់!'» («ប្រសិនបើអ្នកមិនអាចរស់នៅចំពោះព្រះភ័ក្រ្តព្រះជាម្ចាស់បានជានិច្ចទេ នោះអ្នកគឺជាអ្នកមិនជឿហើយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះជាម្ចាស់ទតឃើញក្នុងចិត្ត និងគំនិតរបស់ពួកយើង។ ព្រះបន្ទូលនេះបានលាតត្រដាងទាំងស្រុងនូវសភាពរបស់ខ្ញុំ។ ខ្ញុំបានបើកសម្ដែងនិស្ស័យក្រអឺតក្រទមបែបសាតាំង។ ត្រឡប់ទៅពេលដែលប័ណ្ណផ្សព្វផ្សាយរបស់ខ្ញុំត្រូវបានទទួលយក និងសរសើរដោយបងប្អូនប្រុសស្រី ខ្ញុំបានគិតថា វាដោយសារតែជំនាញផ្ទាល់ខ្លួនរបស់ខ្ញុំ ហើយថាគ្មាននរណាផ្សេងអាចប្រៀបធៀបនឹងការរចនា និងចំណេះដឹងរបស់ខ្ញុំបានឡើយ។ នៅពេលដែលមនុស្សផ្ដល់យោបល់ដល់ខ្ញុំ នោះខ្ញុំបានបដិសេធមិនទទួលយកពួកវាទេ ដោយគិតថាពួកគេមិនយល់ឡើយ។ សូម្បីតែនៅពេលដែលមនុស្សជាច្រើនបានផ្ដល់យោបល់ដូចគ្នាក៏ដោយ ក៏ខ្ញុំពិតជារឹងរូសដែរ។ ខ្ញុំធ្វើពុតជាទទួលយកអ្វីដែលពួកគេបាននិយាយ ប៉ុន្តែការពិត ខ្ញុំនៅតោងជាប់នឹងការគិតផ្ទាល់ខ្លួន។ ខ្ញុំគ្រាន់តែប្ដូរនូវអ្វីដែលខ្ញុំចង់ទទួលយកតាមគំនិតផ្ទាល់ខ្លួនរបស់ខ្ញុំប៉ុណ្ណោះ ហើយបដិសេធមិនផ្លាស់ប្ដូរនូវអ្វីដែលខ្ញុំមិនយល់ស្រប។ ខ្ញុំបានរកឃើញការដោះសារគ្រប់ប្រភេទ ដើម្បីប្រកែកជាមួយមនុស្ស។ ខ្ញុំបានបង្រ្កាបប្អូនស្រីម្នាក់នោះដោយសារតែការដោះសារនោះ។ ខ្ញុំបានដឹងថា ខ្ញុំមានភាពក្រអឺតក្រទមហួសប្រមាណ។ ខ្ញុំគ្មានហេតុផលទាល់តែសោះ! ខ្ញុំមានភាពអាត្មានិយម និងរាប់ខ្លួនឯងជាសុចរិតណាស់ ដោយមិនអើពើនឹងការផ្ដល់យោបល់ឡើយ។ ខ្ញុំមិនត្រឹមតែមិនកែសម្រួលភ្លាមៗ ដែលជួយដល់កិច្ចការរបស់ពួកយើងប៉ុណ្ណោះទេ ប៉ុន្តែសភាពផ្ទាល់ខ្លួនរបស់ខ្ញុំថែមទាំងធ្លាក់ចុះទៀតផង។ បើគ្មានការប្រឈមមុខនឹងបរាជ័យទាំងនោះ នោះខ្ញុំនឹងមិនដែលចូលមកចំពោះព្រះជាម្ចាស់ដើម្បីឆ្លុះបញ្ចាំង និងស្គាល់ខ្លួនឯងឡើយ។ បើខ្ញុំមិនត្រឡប់ក្រោយ ប៉ុន្តែនៅតែបន្តរស់នៅដោយនិស្ស័យក្រអឺតក្រទម នោះអ្នកដទៃនឹងបដិសេធខ្ញុំ ហើយព្រះជាម្ចាស់នឹងស្អប់ខ្ពើមខ្ញុំ។ ខ្ញុំពេញដោយវិប្បដិសារីនេះ ហើយមានអារម្មណ៍ភ័យខ្លាច។ ភា្លមៗនោះ ខ្ញុំបានចូលមកចំពោះព្រះជាម្ចាស់ដោយការអធិស្ឋានដើម្បីប្រែចិត្ត។

បន្ទាប់មក ខ្ញុំបើកបង្ហាញទៅកាន់បងប្អូនស្រីៗនៅក្នុងក្រុមអំពីសេចក្ដីពុករលួយដែលខ្ញុំបានបើកសម្ដែង ហើយបានប្រាប់ពួកគេថា ខ្ញុំសុខចិត្តទទួលយកការផ្ដល់យោបល់នានា ហើយត្រូវបានដោះស្រាយជាមួយ។ ចាប់ពីពេលនោះមក នៅក្នុងភារកិច្ចរបស់ខ្ញុំ បងប្អូនប្រុសស្រីបានផ្ដល់យោបល់ជាច្រើន ហើយដំបូងឡើយ វាជារឿងពិបាកសម្រាប់ខ្ញុំក្នុងការទទួលយកការផ្ដល់យោបល់ទាំងនោះ។ ប៉ុន្តែនៅពេលដែលខ្ញុំបាននឹកចាំអំពីភាពបរាជ័យដែលខ្ញុំបានរងទុក្ខនៅពេលថ្មីៗនេះ នោះខ្ញុំអាចអធិស្ឋាន និងញែកខ្លួនដើម្បីឆ្លុះបញ្ចាំង។ ខ្ញុំបានគិតអំពីមូលហេតុដែលពួកគេផ្ដល់មតិយោបល់នោះ អ្វីដែលអាចសម្រេចបានដោយការធ្វើតាមការផ្ដល់យោបល់នោះ ហើយមានបញ្ហានៅកន្លែងណា។ ក្រោយមក ខ្ញុំនឹងពិចារណាវាដោយផ្អែកលើគោលការណ៍។ តាមវិធីនោះ វាមានភាពងាយស្រួលជាងមុន ក្នុងការយល់ និងទទួលយកការផ្ដល់យោបល់របស់អ្នកដទៃ ហើយការកាត់តរបស់ខ្ញុំត្រូវបានគ្រប់គ្នាទទួលយកកាន់តែច្រើន។ ខ្ញុំក៏បានឃើញការអនុវត្តសេចក្ដីពិតអស្ចារ្យបែបណា។ ប៉ុន្តែ និស្ស័យដ៏ក្រអឺតក្រទមរបស់ខ្ញុំពិតជាចាក់ឫសគល់នៅក្នុងខ្ញុំ ដូច្នេះ ខ្ញុំមិនអាចគាស់រំលើងវាចេញដោយគ្រាន់តែឆ្លងកាត់បរាជ័យមួយឡើយ។

ក្រោយមក ខ្ញុំបានវិលត្រឡប់ទៅកាន់ភាពក្រអឺត ក្រទមបន្តិចវិញ។ មានពេលមួយដែលខ្ញុំបានរចនារូបភាពចំណងជើងសម្រាប់ទំនុកសរសើរទាំងអស់របស់ក្រុមជំនុំ។ ខ្ញុំពិតជាបានគិតថា ដោយសារតែរូបភាពចំណងជើងទាំងនោះ គឺបងប្អូនប្រុសស្រីសម្ដែងចេញនូវការសរសើរចំពោះព្រះជាម្ចាស់ បន្ទាប់ពីមានបទពីសោធន៍អំពីកិច្ចការរបស់ទ្រង់ វាគួរតែមានអារម្មណ៍ស្រស់ស្រាយ រ៉ូមែនទិក និងដូចជាកក់ក្ដៅ។ ខ្ញុំបានគិតអំពីទ្រឹស្ដីពណ៌មួយចំនួនដែលខ្ញុំបានរៀន ដែលនិយាយថាពណ៌ស្វាយបង្កប់នូវអារម្មណ៍ប្រភេទនោះ ហើយមានអត្ថន័យថ្លៃថ្នូរ។ ខ្ញុំមានអារម្មណ៍ថា ខ្ញុំមិនខុសដោយការប្រើពណ៌ស្វាយធ្វើជាពណ៌ចម្បងឡើយ។ នៅពេលដែលខ្ញុំបញ្ចប់គម្រោងរបស់ខ្ញុំ នោះបងប្អូនប្រុសស្រីមួយចំនួនបាននិយាយថា ពួកគេចូលចិត្តអ្វីដែលខ្ញុំគិតឃើញ ហើយពណ៌នានាគឺស្រស់ស្អាត។ ខ្ញុំពេញចិត្តយ៉ាងខ្លាំងចំពោះអ្វីដែលខ្ញុំបានធ្វើ ហើយបានគិតថា ខ្ញុំពិតជាមានគុណសម្បត្តិ និងសមត្ថភាពការរចនាមួយចំនួន។ ខ្ញុំមានអារម្មណ៍ភ្ញាក់ផ្អើលនៅពេលដែលប្អូនស្រីម្នាក់ដែលទើបតែចាប់ផ្ដើមរៀនសូត្រពីការរចនា បានផ្ញើការផ្ដល់យោបល់មកឱ្យខ្ញុំ ដោយនិយាយថា «ទំនុកសរសើររបស់ក្រុមជំនុំគឺជាបទពិសោធន៍ និងការយល់ដឹងដ៏ពិតចេញពីបងប្អូនប្រុសស្រី។ ការប្រើពណ៌ស្វាយគឺដូចជារវើរវាយពេក ហើយមិនសមទាល់តែសោះ។ វាពិបាកមើលបន្តិច។ ខ្ញុំស្នើឱ្យប្ដូរវា»។ ខ្ញុំបានអានការផ្ដល់យោបល់របស់នាង ប៉ុន្តែមានអារម្មណ៍រឹងទទឹងនៅខាងក្នុង។ ខ្ញុំបានគិតថា «ខ្ញុំបានអានឯកសារបណ្ដុះបណ្ដាលជាច្រើន ដែលនិយាយថាពណ៌ស្វាយបង្ហាញពីអារម្មណ៍កក់ក្ដៅ ក្រៅពីនោះ មានការរចនាជាច្រើនដែលប្រើពណ៌តាមរបៀបនេះ។ ម៉េចបានជាអ្នកនិយាយថា វាពិបាកមើលទៅវិញ? លើសពីនោះ អ្នកទើបតែចាប់ផ្ដើមជំនាញនេះទេ ហើយកម្រនឹងធ្វើការរចនាអ្វីមួយដោយខ្លួនឯងណាស់ ប៉ុន្តែអ្នកកំពុងតែផ្ដល់យោបល់ដល់ខ្ញុំ។ អ្នកមិស្គាល់ដែនកំណត់របស់ខ្លួនឡើយ»។ ប៉ុន្តែខ្ញុំនៅតែមិនមានអារម្មណ៍ស្រួលសោះ ក្នុងការបដិសេធគាត់ភា្លមៗ ដូច្នេះខ្ញុំមិនទាន់ឆ្លើយតបជាមួយគាត់ទេ ដោយនិយាយថា ខ្ញុំនឹងសុំការផ្ដល់យោបល់ពីអ្នកដទៃសិន។ បន្ទាប់ពីនោះ ខ្ញុំមិនដែលទៅសុំយោបល់របស់នរណាឡើយ ខ្ញុំគ្រាន់តែបំភ្លេចវាចោល។

ពីរបីថ្ងៃក្រោយមក ប្អូនស្រីម្នាក់ទៀតបានផ្ដល់មតិយោបល់ដូចគ្នា ហើយនិយាយថាពណ៌ដែលខ្ញុំបានប្រើគួរឱ្យក្រៀមក្រំណាស់ ដោយស្នើឱ្យខ្ញុំផ្លាស់ប្ដូរវា។ ស្រាប់តែពេលនោះ អ្នកដឹកនាំក្រុមបានដាស់តឿនខ្ញុំមិនឱ្យរឹងរូសឡើយ ហើយថាខ្ញុំគួរតែផ្លាស់ប្ដូរដើម្បីពិនិត្យឡើងវិញបន្ថែមទៀត។ ខ្ញុំមិនហ៊ានបដិសេធមិនផ្លាស់ប្ដូរឡើយ ដូច្នេះខ្ញុំបានព្យាយាមផ្លាស់ប្ដូរមួយចំនួន។ ប៉ុន្តែខ្ញុំពិតជាមិនចង់យកការរចនាពណ៌ស្វាយនោះចេញឡើយ។ ក្រោយមកខ្ញុំបានគិតថា «ការរចនារបស់ខ្ញុំជាមួយនឹងពណ៌នេះ វាមិនអាក្រក់ដល់ថ្នាក់នោះទេ។ មនុស្សមួយចំនួនពិតជាចូលចិត្តវា ដូច្នេះម៉េចបានជាខ្ញុំត្រូវប្ដូរវា?» ប៉ុន្តែខ្ញុំពិបាកនឹងប្ដូរវា នៅពេលដែលខ្ញុំគិតបែបនោះ។ ខ្ញុំមើលទៅមិនស្អាតសោះ បន្ទាប់ពីសាកកែពីរបីលើករួចមក។ ក្រោយមក កំហុសមួយបានកើតឡើងនៅក្នុងការកាត់តដែលខ្ញុំបានធ្វើ ដែលខ្ញុំចំណាយពេលជាច្រើនម៉ោង ប៉ុន្តែមិនអាចរកវិធីដើម្បីដោះស្រាយបាន។ ខ្ញុំពិតជាខកចិត្តមែនទែន និងមិនដឹងធ្វើម៉េចឡើយ ហើយខ្ញុំថែមទាំងចង់បោះបង់ទៀតផង។ ខ្ញុំបានគិតដល់វិធីដែលខ្ញុំបានចំណាយពេលមួយខែគ្រាន់តែលើរូបភាពមួយ ដោយកាត់តប្រាំមួយលើក ហើយអ្នកដទៃបានផ្ដល់យោបល់ជាច្រើនដល់ខ្ញុំ។ ខ្ញុំនៅតែមិនបញ្ចប់ ហើយវាបានរាំងស្ទះដល់កិច្ចការរបស់ពួកយើង។ ខ្ញុំពិតជាពិបាកចិត្តមែន។ ខ្ញុំបាននឹកចាំពីវិធីដែលខ្ញុំធ្វើឱ្យកិច្ចការរបស់ពួកយើងរាំងស្ទះ ដោយសារតែខ្ញុំក្រអឺតក្រទម និងមិនអាចទទួលយកការផ្ដល់យោបល់បាន។ ពេលនេះ ខ្ញុំក្រអឺតក្រទមម្ដងទៀត ហើយបដិសេធការផ្ដល់យោបល់។ តើនោះមិនមែនជាបញ្ហាចាស់ដដែលទេឬ? ខ្ញុំប្រញាប់ចូលមកចំពោះព្រះជាម្ចាស់ជាមួយនឹងការអធិស្ឋាន ដោយនិយាយថា «ឱព្រះជាម្ចាស់អើយ និស្ស័យក្រអឺតក្រទមរបស់ទូលបង្គំពិតជាធ្ងន់ធ្ងរណាស់។ ទូលបង្គំមិនអាចចុះចូលចំពោះស្ថានភាពនេះបានទេ។ សូមទ្រង់បំភ្លឺទូលបង្គំ និងដឹកនាំទូលបង្គំឱ្យយល់ពីបំណងព្រះហឫទ័យរបស់ទ្រង់ ឱ្យស្គាល់ខ្លួនឯងយ៉ាងពិតប្រាកដ និងចាកចេញពីសភាពនេះ»។

ក្រោយមក ខ្ញុំបានអានអត្ថបទព្រះបន្ទូលនេះរបស់ព្រះជាម្ចាស់៖ «ភាពក្រអឺតក្រទម គឺជាឫសគល់នៃនិស្ស័យពុករលួយរបស់មនុស្ស។ កាលណាមនុស្សកាន់តែក្រអឺតក្រទម ពួកគេកាន់តែអាចទាស់ទទឹងនឹងព្រះជាម្ចាស់។ តើបញ្ហានេះធ្ងន់ធ្ងរកម្រិតណា? មនុស្សដែលមាននិស្ស័យក្រអឺតក្រទមមិនត្រឹមតែចាត់ទុកអ្នកផ្សេងនៅក្រោមខ្លួនទេ ប៉ុន្តែកាន់តែយ៉ាប់នោះ ពួកគេថែមទាំងធ្វើចេះជាងព្រះជាម្ចាស់ថែមទៀត។ មើលពីសំបកក្រៅ បើទោះបីជាមនុស្សខ្លះអាចមើលទៅជឿលើព្រះជាម្ចាស់ និងដើរតាមទ្រង់ក្ដី ក៏ពួកគេមិនចាត់ទុកទ្រង់ជាព្រះជាម្ចាស់ដែរ។ ពួកគេតែងតែមានអារម្មណ៍ថា ពួកគេមានសេចក្ដីពិត និងគិតតែពីខ្លួនឯង។ នេះគឺជាសារជាតិនិងឫសគល់នៃនិស្ស័យក្រអឺតក្រទម ហើយវាមកពីសាតាំង។ ហេតុនេះ បញ្ហានៃភាពក្រអឺតក្រទម ត្រូវតែដោះស្រាយចេញ។ ការមានអារម្មណ៍ថា មនុស្សម្នាក់ពូកែជាងអ្នកផ្សេងទៀត នោះគឺជាបញ្ហាកំប៉ិកកំប៉ុកទេ។ បញ្ហាសំខាន់នេះគឺថា និស្ស័យក្រអឺតក្រទមរបស់មនុស្សម្នាក់ រារាំងគេមិនឱ្យចុះចូលនឹងព្រះជាម្ចាស់ ចុះចូលនឹងការគ្រប់គ្រងរបស់ទ្រង់ និងការរៀបចំរបស់ទ្រង់។ មនុស្សបែបនេះ តែងតែមានអារម្មណ៍ចង់ប្រកួតប្រជែងជាមួយព្រះជាម្ចាស់ដើម្បីអំណាចលើអ្នកដទៃ។ មនុស្សបែបនេះ ពុំគោរពព្រះជាម្ចាស់សូម្បីបន្តិចឡើយ ដោយមិននិយាយដល់ការស្រឡាញ់ព្រះជាម្ចាស់ ឬការចុះចូលនឹងទ្រង់ទេ។ មនុស្សដែលក្រអឺតក្រទម និងបោកបញ្ឆោត ជាពិសេសអ្នកដែលក្រអឺតក្រទមខ្លាំងរហូតដល់បាត់សតិ មិនអាចចុះចូលនឹងព្រះជាម្ចាស់ក្នុងសេចក្ដីជំនឿរបស់ពួកគេចំពោះទ្រង់បានទេ ហើយថែមទាំងសរសើរនិងធ្វើបន្ទាល់ចំពោះខ្លួនពួកគេទៀតផង។ មនុស្សបែបនេះ ទាស់ទទឹងនឹងព្រះជាម្ចាស់ខ្លាំងបំផុត។ ប្រសិនបើមនុស្សចង់ទៅដល់ចំណុចដែលពួកគេគោរពព្រះជាម្ចាស់ នោះពួកគេត្រូវតែដោះស្រាយនិស្ស័យក្រអឺតក្រទមរបស់ពួកគេចេញ។ នៅពេលអ្នកដោះស្រាយនិស្ស័យក្រអឺតក្រទមរបស់អ្នកបានកាន់តែហ្មត់ចត់ នោះអ្នកកាន់តែគោរពព្រះជាម្ចាស់ ហើយមានតែពេលនោះទេដែលអ្នកអាចចុះចូលនឹងទ្រង់បាន និងអាចទទួលយកបានសេចក្ដីពិត និងស្គាល់ទ្រង់» (ការប្រកបរបស់ព្រះជាម្ចាស់)។ ព្រះបន្ទូលនេះបានជួយខ្ញុំឱ្យយល់ថា ភាពក្រអឺតក្រទមគឺជាឫសគល់នៃការរឹងទទឹងចំពោះព្រះជាម្ចាស់។ ការត្រូវបានត្រួតត្រាដោយនិស្ស័យក្រអឺតក្រទម នោះខ្ញុំបានគិតថា ខ្ញុំតែងតែត្រូវជានិច្ច ហាក់ដូចជាការយល់ឃើញរបស់ខ្ញុំ គឺជាសេចក្ដីពិតតែមួយ ហាក់ដូចជាពួកវាជាប្រភពនៃសិទ្ធិអំណាចអ៊ីចឹង។ ខ្ញុំមិនមានបំណងចិត្តណាមួយដើម្បីស្វែងរកសេចក្ដីពិត និងចុះចូលចំពោះព្រះជាម្ចាស់ឡើយ។ ខ្ញុំគ្រាន់តែមិនអាចទទួលយកការផ្ដល់យោបល់របស់នរណាម្នាក់ប៉ុណ្ណោះ។ ជាពិសេស នៅពេលដែលនរណាម្នាក់មិនមានជំនាញដូចខ្ញុំ ឬមិនយល់ច្បាស់ពីទិដ្ឋភាពបច្ចេកទេស ហើយនៅតែផ្ដល់យោបល់ឱ្យខ្ញុំ ខ្ញុំពិតជារឹងទទឹងណាស់។ ខ្ញុំបានប្រព្រឹត្តដូចជាខ្ញុំបានទទួលពួកវា ប៉ុន្តែការពិត ខ្ញុំមិនបានទទួលយកការផ្ដល់យោបល់របស់ពួកគេយ៉ាងយកចិត្តទុកដាក់ឡើយ។ ព្រះជាម្ចាស់បានដាស់តឿនខ្ញុំជាច្រើនលើកតាមរយៈអ្នកដទៃដើម្បីឱ្យទុកបំណងរបស់ខ្ញុំដោយឡែក ហើយផ្ដោតលើកិច្ចការរបស់ក្រុមជំនុំ ស្វែងរក ព្យាយាម និងផ្គត់ផ្គង់អ្វីដែលល្អបំផុត។ ប៉ុន្តែខ្ញុំរឹងរូស និងបោកបញ្ឆោតខ្លាំងណាស់។ ខ្ញុំយកទស្សនៈ និងបទពិសោធន៍ខ្លួនឯងធ្វើជាសេចក្ដីពិត ហើយខ្ញុំមិនទទួលយកការផ្ដល់យោបល់របស់អ្នកដទៃ ដែលខ្ញុំគិតថាមិនសមហេតុផលឡើយ។ ទាំងអស់នេះបានរំខានដល់កិច្ចការនៃដំណាក់របស់ព្រះជាម្ចាស់។ ដូច្នេះ ទីបំផុតខ្ញុំចាប់ផ្ដើមយល់ព្រះបន្ទូលទាំងនេះរបស់ព្រះជាម្ចាស់៖ «មនុស្សដែលមាននិស្ស័យក្រអឺតក្រទមមិនត្រឹមតែចាត់ទុកអ្នកផ្សេងនៅក្រោមខ្លួនទេ ប៉ុន្តែកាន់តែយ៉ាប់នោះ ពួកគេថែមទាំងធ្វើចេះជាងព្រះជាម្ចាស់ថែមទៀត» «កាលណាមនុស្សកាន់តែក្រអឺតក្រទម ពួកគេកាន់តែអាចទាស់ទទឹងនឹងព្រះជាម្ចាស់»។ ខ្ញុំជឿទាំងស្រុងចេញពីព្រះបន្ទូលរបស់ព្រះជាម្ចាស់ទាំងនេះ។ ខ្ញុំក៏មានអារម្មណ៍ខ្លាចបន្តិចដែរ។ វាបានដាស់តឿនខ្ញុំអំពីពួកទទឹងនឹងព្រះគ្រីស្ទនៅក្នុងក្រុមជំនុំ។ ពួកគេពិតជាក្រអឺតក្រទម និងផ្ដាច់ការណាស់ ហើយមិនដែលស្ដាប់ការផ្ដល់យោបល់របស់អ្នកដទៃឡើយ។ ពួកគេថែមទាំងវាយប្រហារ និងផាត់មនុស្សចេញទៀតផង ដែលបានរំខានដល់កិច្ចការនៃដំណាក់របស់ព្រះជាម្ចាស់ និងប្រមាថនិស្ស័យរបស់ព្រះជាម្ចាស់។ ពួកគេទាំងអស់ត្រូវបានព្រះជាម្ចាស់ដកចេញ។ ខ្ញុំមិនបានប្រព្រឹត្តអាក្រក់ដែលពួកទទឹងនឹងព្រះគ្រីស្ទបានធ្វើឡើយ ប៉ុន្តែចុះនិស្ស័យរបស់ខ្ញុំមានខុសពីនិស្ស័យរបស់ពួកគេទេ? ក្រោយមក ខ្ញុំបានដឹងពីភាពធ្ងន់ធ្ងរនៃផលវិបាក បើខ្ញុំមិនបានដោះស្រាយវា។ ខ្ញុំបានចូលមកចំពោះព្រះជាម្ចាស់ភ្លាមៗដោយការអធិស្ឋាន សុខចិត្តប្រែចិត្ត។

បន្ទាប់មក ខ្ញុំបានអានអត្ថបទព្រះបន្ទូលរបស់ព្រះជាម្ចាស់នេះ៖ «ការសម្លឹងមើលវានៅពេលនេះ តើលំបាកឬដើម្បីបំពេញកាតព្វកិច្ចរបស់ខ្លួនយ៉ាងសមស្របនោះ? តាមពិត វាមិនមែនទេ។ មនុស្សអាចត្រឹមតែមានការបន្ទាបខ្លួនមួយជំហាន មានហេតុផលបន្តិច ហើយជ្រើសយកជំហរដ៏សមស្របមួយប៉ុណ្ណោះ។ មិនថាអ្នកគិតថាអ្នកទទួលបានការអប់រំយ៉ាងណានោះទេ មិនថាអ្នកទទួលបានពានរង្វាន់អ្វីទេ ហើយមិនថាអ្នកជឿថាគុណសម្បត្តិ និងតំណែងរបស់អ្នកខ្ពស់យ៉ាងណានោះទេ អ្នកត្រូវតែចាប់ផ្ដើមដោយការយកចេញរបស់ទាំងអស់នេះ។ ពួកវាគ្មានប្រយោជន៍នោះទេ។ នៅក្នុងដំណាក់របស់ព្រះជាម្ចាស់ ទោះបីជារបស់ទាំងអស់នោះអស្ចារ្យ និងល្អយ៉ាងណាក៏ដោយ ក៏ពួកវាមិនអាចខ្ពង់ខ្ពស់ជាងសេចក្ដីពិតដែរ។ ពួកវាមិនមែនជាសេចក្ដីពិតទេ ហើយពួកវាមិនអាចកើតឡើងបានទេ។ នេះគឺជាហេតុផលដែលខ្ញុំមានបន្ទូលថា អ្នកត្រូវតែមានរបស់នេះ ដែលហៅថា ហេតុផល។ ប្រសិនបើអ្នកនិយាយថា 'ខ្ញុំមានដុងណាស់ ខ្ញុំមានចិត្តដ៏មោះមុត ខ្ញុំមានការបត់បែនដ៏ឆាប់រហ័ស ខ្ញុំរៀនឆាប់ចេះ ហើយខ្ញុំមានការចងចាំដ៏ល្អលើសគេ' ហើយអ្នកតែងតែប្រើប្រាស់របស់ទាំងនេះជាធនធាន នោះវានឹងបង្កបញ្ហាជាមិនខាន។ ប្រសិនបើអ្នកមើលឃើញរបស់ទាំងនេះជាសេចក្ដីពិត ឬក៏ខ្ពស់ជាងសេចក្ដីពិត នោះអ្នកនឹងលំបាកក្នុងការទទួលយកសេចក្តីពិត ហើយយកទៅអនុវត្ត។ មនុស្សដែលមានអំនួត ក្រអឺតក្រទម ដែលតែងតែដើរតួជាមនុស្សលើសគេ មានពេលលំបាកបំផុតក្នុងការទទួលយកសេចក្ដីពិត ហើយងាយនឹងដួលបំផុត។ ប្រសិនបើមនុស្សម្នាក់អាចដោះស្រាយបញ្ហានៃភាពអំនួតរបស់ខ្លួនបាន នោះវាមានភាពងាយស្រួលក្នុងការយកសេចក្ដីពិតទៅអនុវត្ត។ ដូច្នេះ ដំបូងឡើយ អ្នកត្រូវដាក់ចុះ ហើយបដិសេធរបស់ទាំងនោះដែលមើលពីខាងក្រៅដូចជាល្អ ហើយខ្ពស់ត្រដែត និងដែលធ្វើឱ្យមានការច្រណែនពីអ្នកដទៃ។ របស់ទាំងនោះមិនមែនជាសេចក្ដីពិតទេ។ ផ្ទុយទៅវិញ ពួកវាអាចទប់ស្កាត់អ្នកមិនឱ្យចូលទៅរកសេចក្ដីពិត» («តើអ្វីជាការបំពេញកាតព្ចកិច្ចដ៏សមស្រប?» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីនោះ ខ្ញុំបានយល់ថា ខ្ញុំត្រូវតែទុកខ្លួនឯងដោយឡែក ហើយបដិសេធខ្លួនឯង ដើម្បីដោះស្រាយនិស្ស័យដ៏ក្រអឺតក្រទមរបស់ខ្ញុំ។ ជំនាញ សមត្ថភាព បទពិសោធន៍ និងអំណោយទានរបស់មនុស្សមិនមែនជាសេចក្ដីពិតទេ មិនថាពួកវាអស្ចារ្យយ៉ាងណាឡើយ។ ពួកវាគ្រាន់តែជាឧបករណ៍ដើម្បីជួយពួកយើងក្នុងការបំពេញភារកិច្ចរបស់ពួកយើងប៉ុណ្ណោះ។ យើងមិនគួរឆ្លៀតយកផលប្រយោជន៍លើពួកវាឡើយ។ ដោយការព្យាយាមស្វែងរកសេចក្ដីពិត ការធ្វើអ្វីៗតាមគោលការណ៍ និងសហការល្អជាមួយអ្នកដទៃ និងរៀនសូត្រពីអ្នកដទៃ ទាំងអស់នេះជារឿងសំខាន់។ នោះគឺជាវិធីតែមួយដើម្បីបំពេញភារកិច្ចរបស់ពួកយើងឱ្យបានល្អ។ ក្រោយមក ខ្ញុំបានពិនិត្យមើលប័ណ្ណផ្សព្វផ្សាយដែលល្អៗមួយចំនួន ដែលខ្ញុំបានរចនាកាលពីមុន ហើយរកឃើញថាពិតជាមានបញ្ហាមែន ដូចជាពាក់ព័ន្ធគំនិត ការប្រើស្រមោល ការប្រើពណ៌ និងការលាយបញ្ចូលគ្នា គឺទាំងអស់នេះមាននៅក្នុងរូបភាពដើមរបស់ខ្ញុំ។ ប៉ុន្តែបន្ទាប់ពីកែកុនពួកវាដោយផ្អែកលើការផ្ដល់យោបល់ពីបងប្អូនប្រុសស្រី នោះរូបភាពទាំងនោះបានល្អប្រសើរច្រើនណាស់ ហើយរូបភាពមួយចំនួនបានឆ្លងកាត់ការបំផ្លាស់បំប្រែទាំងស្រុង។ ខ្ញុំពិតជាអាម៉ាស់ណាស់ដែលបានឃើញបែបនេះ។ ខ្ញុំបានគិតថា ខ្ញុំបានស្គាល់ភាពជោគជ័យមួយចំនួននៅក្នុងកិច្ចការរបស់ខ្ញុំ ហើយថាខ្ញុំបានទទួលការសរសើរមួយចំនួនពីអ្នកដទៃ ដោយសារតែខ្ញុំមានជំនាញបច្ចេកទេស និងបទពិសោធន៍ច្រើនជាងពួកគេ។ ខ្ញុំបានឆ្លៀតយកផលប្រយោជន៍ពីជំនាញ និងបទពិសោធន៍នេះដោយបដិសេធមិនស្ដាប់នរណាម្នាក់ឡើយ។ ប៉ុន្តែការពិតគឺការរចនារបស់ខ្ញុំទទួលបានជោគជ័យដោយសារខ្ញុំបានធ្វើតាមគោលការណ៍នៃសេចក្ដីពិត និងទទួលយកការផ្ដល់យោបល់របស់មនុស្សដទៃ។ ការផ្ដល់យោបល់ទាំងនោះ កើតឡើងដោយការដឹកនាំ និងការបំភ្លឺរបស់ព្រះជាម្ចាស់ និងតាមរយៈការធ្វើកិច្ចការដោយស្រុះស្រួលគ្នាជាមួយបងប្អូនប្រុសស្រី។ នៅពេលគ្រប់យ៉ាងដែលខ្ញុំបានធ្វើ គឺពឹងផ្អែកលើជំនាញបច្ចេកទេសរបស់ខ្ញុំ ដោយមិនស្វែងរកគោលការណ៍នៃសេចក្ដីពិត ឬទទួលយកការផ្ដល់យោបល់របស់អ្នកដទៃ នោះរូបភាពរបស់ខ្ញុំមិនល្អទាល់តែសោះ ហើយរឿងនេះពិតជារាំងស្ទះដល់កិច្ចការរបស់ក្រុមជំនុំ។ ខ្ញុំអាម៉ាស់ណាស់ នៅពេលដែលខ្ញុំបានគិតត្រឡប់ទៅរកពេលដែលខ្ញុំក្រអឺតក្រទម និងរាប់ខ្លួនឯងជាសុចរិតនៅក្នុងវិធីរបស់ខ្ញុំ។ ខ្ញុំពិតជាមិនមែនជាអ្វីមួយដែលពិសេសឡើយ។ ខ្ញុំមានជំនាញខាងរចនាដ៏តិចតួច ហើយនៅចាញ់អ្នកអាជីពពិតប្រាកដឆ្ងាយណាស់។ ប៉ុន្តែខ្ញុំនៅតែប្រាកដខ្លួនឯងខ្លាំង ហើយក្រអឺតក្រទមណាស់។ ខ្ញុំអួតអាងណាស់។ ដោយការយល់ដឹងពីរឿងនេះ ខ្ញុំបានអធិស្ឋាន និងយកទស្សនៈរបស់ខ្ញុំចេញ។ ខ្ញុំបានធ្វើតាមការផ្ដល់យោបល់របស់អ្នកដទៃ ហើយពិតជាបានគិតអំពីវិធីកាត់តដើម្បីឱ្យទទួលបានលទ្ធផលកាន់តែប្រសើរ។ មិនត្រឹមតែបញ្ហាចត្រូវបានដោះស្រាយឡើយ ប៉ុន្តែខ្ញុំថែមទាំងរកឃើញពណ៌ល្អជាងមុនដើម្បីប្រើទៀតផង។ ខ្ញុំបានកែរូបថតបានយ៉ាងលឿន។ ហើយបងប្អូនបាននិយាយថា វាមើលទៅល្អច្រើនណាស់ បន្ទាប់ពីការកែកុនទាំងនោះ។ ខ្ញុំមានអារម្មណ៍អាម៉ាស់ដែលបានឃើញ និងដឹងពីចំណុចនេះ។ ពួកយើងបានឆ្លងកាត់ការកែសម្រួលរូបភាពនោះជាច្រើន គឺដោយសារតែភាពក្រអឺតក្រទមរបស់ខ្ញុំទាំងស្រុង ដែលបានខ្ជះខ្ជាយពេលវេលាដ៏មានតម្លៃជាច្រើន និងធ្វើឱ្យអ្នកដទៃលំបាក។ វាបានរំខានយ៉ាងធ្ងន់ធ្ងរដល់កិច្ចការនៃដំណាក់របស់ព្រះជាម្ចាស់។ មិនត្រឹមតែជំនាញរបស់ខ្ញុំមិនរីកចម្រើនទេ ប៉ុន្តែច្រកចូលទៅក្នុងជីវិតរបស់ខ្ញុំបានរងទុក្ខនូវឧបសគ្គទៀតផង។ ខ្ញុំបានឃើញថា ការរស់នៅដោយនិស្ស័យដ៏ក្រអឺតក្រទមមិនបានធ្វើអ្វីក្រៅពីបង្កគ្រោះថ្នាក់ឡើយ។ ខ្ញុំមានវិប្បដិសារីជាច្រើន ហើយខ្ញុំបានតាំងចិត្តយ៉ាងស្ងៀមស្ងាត់៖ «មិនថាការផ្ដល់យោបល់អ្វីដែលខ្ញុំទទួលនៅពេលអនាគតឡើយ ខ្ញុំនឹងរៀនទុកខ្លួនឯងដោយឡែក ស្វែងរកសេចក្ដីពិត ហើយយកប្រយោជន៍នៃដំណាក់របស់ព្រះជាម្ចាស់ជាចម្បង។ ខ្ញុំមិនអាចបន្តរស់នៅក្នុងភាពក្រអឺតក្រទមឡើយ»។

ថ្មីៗនេះ ខ្ញុំបានរចនារូបភាពចំណងជើងសម្រាប់វីដេអូអំពីការអានព្រះបន្ទូលរបស់ព្រះជាម្ចាស់ ហើយនៅពេលដែលខ្ញុំបានបង្ហាញសេចក្ដីព្រាងទីមួយរបស់ខ្ញុំទៅកាន់បងប្អូនប្រុសស្រីដែលអានព្រះបន្ទូលរបស់ព្រះជាម្ចាស់ នោះពួកគេបាននិយាយថា អ្ហ៎ាស រូបភាពផែនដីធំពេក ហើយហាក់ដូចជាញាត់ទៅកណ្ដាល ដូច្នេះ ទីធ្លានៃរូបភាពមិនសូវបើកទូលាយទេ។ ពួកគេបានផ្ញើរូបភាពឱ្យខ្ញុំជាឯកសារយោង ដើម្បីជួយខ្ញុំឱ្យធ្វើកាន់តែល្អ។ ខ្ញុំចាប់ផ្ដើមគិតថា «ផែនដីត្រូវតែធំបែបនោះ ដើម្បីឱ្យមើលទៅសមរម្យ ហើយអ្នកគ្មានបទពិសោធន៍ការចនាក្រាហ្វិកអាជីព ឬការបណ្ដុះបណ្ដាលជាក់ស្ដែងណាមួយផង។ ខ្ញុំមានជំនាញជាងនៅក្នុងវិស័យនេះ។ គ្មានអ្វីឱ្យខ្ញុំទទួលយកពីការផ្ដល់យោបល់របស់អ្នកឡើយ»។ ដូច្នេះ ខ្ញុំគ្រាន់តែមើលការផ្ដល់យោបល់មួយត្រួសប៉ុណ្ណោះ ហើយខ្ញុំគ្រាន់តែពិចារណាយោបល់ផ្ទាល់ខ្លួន។ នៅត្រង់ចំណុចនោះ ខ្ញុំបានដឹងថា ខ្ញុំកំពុងតែបង្ហាញភាពក្រអឺតក្រទមរបស់ខ្ញុំម្ដងទៀត ថាខ្ញុំមិនបានពិចារណាយ៉ាងស្ងប់ស្ងាត់ពីការផ្ដល់យោបល់ ឬលទ្ធផលចុងក្រោយឡើយ។ ខ្ញុំគ្រាន់តែវិនិច្ឆ័យយ៉ាងងងឹតងងល់ប៉ុណ្ណោះ ហើយនោះគឺជាអ្វីដែលផ្ទុយនឹងបំណងព្រះហឫទ័យរបស់ព្រះជាម្ចាស់។ ខ្ញុំបានអធិស្ឋានភ្លាមៗ ដោយសុំឱ្យព្រះជាម្ចាស់រម្ងាប់ចិត្តខ្ញុំ ដូច្នេះខ្ញុំអាចអនុវត្តសេចក្ដីពិត និងបោះបង់ចោលសាច់ឈាម។ បន្ទាប់មក ខ្ញុំបានអានអត្ថបទព្រះបន្ទូលនេះរបស់ព្រះជាម្ចាស់៖ «អ្នកត្រូវមានអាកប្បកិរិយាបន្ទាបខ្លួន ដោយទុកអ្វីដែលជឿថាត្រូវនោះមួយឡែកសិន និងឱ្យគ្រប់គ្នាប្រកបគ្នា។ បើទោះបីជាអ្នកជឿថាផ្លូវរបស់អ្នកត្រូវក្ដី ក៏អ្នកមិនគួរចចេសធ្វើវាដែរ។ ដំបូងនោះគឺជាជំហាននៃការរីកចម្រើនទៅមុខ។ វាបង្ហាញពីអាកប្បកិរិយានៃការស្វែងរកសេចក្ដីពិត ការបដិសេធខ្លួនឯង និងការបំពេញតាមបំណងព្រះហឫទ័យរបស់ព្រះជាម្ចាស់។ នៅពេលអ្នកមានអាកប្បកិរិយាបែបនេះ នៅក្នុងពេលដូចគ្នានោះដែរ អ្នកមិនអនុវត្តទៅតាមគំនិតរបស់ខ្លួនទេ អ្នកត្រូវអធិស្ឋាន។ នៅពេលអ្នកពុំអាចញែកអ្វីដែលត្រូវចេញពីអ្វីដែលខុសបានទេ អ្នកត្រូវទុកឱ្យព្រះជាម្ចាស់បើកសម្ដែង និងប្រាប់អ្នកថាអ្វីដែលល្អបំផុត អ្វីដែលស័ក្តិសមបំផុតដើម្បីធ្វើវា។ នៅពេលនរណាម្នាក់ចូលរួមក្នុងការប្រកបគ្នា ព្រះវិញ្ញាណបរិសុទ្ធនឹងផ្ដល់ការបំភ្លឺដល់អ្នករាល់គ្នាទាំងស្រុង។ ព្រះជាម្ចាស់បំភ្លឺមនុស្សស្របទៅតាមដំណើរការមួយ ដែលពេលខ្លះគ្រាន់តែវាយតម្លៃលើអាកប្បកិរិយារបស់អ្នកប៉ុណ្ណោះ។ ប្រសិនបើអាកប្បកិរិយារបស់អ្នក គឺជាអាកប្បកិរិយាអួតអាងពីខ្លួនឯងខ្លាំងពេក ព្រះជាម្ចាស់នឹងលាក់ព្រះភ័ក្រ្តរបស់ទ្រង់មិនឱ្យអ្នកឃើញ និងគេចអង្គទ្រង់មិនឱ្យក្បែរអ្នកទេ។ ទ្រង់នឹងសម្ដែងឱ្យអ្នកយល់ និងធានាថា អ្នកបានរីកចម្រើនដល់កម្រិតណាមួយ។ ផ្ទុយទៅវិញ ប្រសិនបើអាកប្បកិរិយារបស់អ្នកត្រឹមត្រូវ គ្មានការទទូចចង់ធ្វើតាមផ្លូវរបស់ខ្លួន គ្មានការរាប់ខ្លួនឯងជាសុចរិត គ្មានការធ្វើតាមអំពើចិត្តនិងឥតគិតក្រែង ប៉ុន្តែជាអាកប្បកិរិយានៃការស្វែងរក និងការទទួលយកសេចក្ដីពិត នោះនៅពេលអ្នកប្រកបគ្នាជាមួយក្រុម ហើយព្រះវិញ្ញាណបរិសុទ្ធយាងមកបំពេញកិច្ចការក្នុងចំណោអ្នករាល់គ្នា នោះប្រហែលជាទ្រង់នឹងដឹកនាំអ្នកឱ្យយល់ ដោយពាក្យសម្ដីរបស់នរណាម្នាក់ហើយ» (ការប្រកបរបស់ព្រះជាម្ចាស់)។ បន្ទាប់ពីនោះ ខ្ញុំបានយល់ថា នៅពេលដែលខ្ញុំជួបប្រទះយោបល់ខុសគ្នាពីអ្នកដទៃនៅក្នុងភារកិច្ចរបស់ខ្ញុំ នោះគឺជាអ្វីមួយដែលព្រះជាម្ចាស់បានអនុញ្ញាត។ ព្រះជាម្ចាស់ទតមើលរាល់គំនិត និងទង្វើរបស់ពួកយើងទាំងអស់ ដូច្នេះ ខ្ញុំគួរតែអនុវត្តសេចក្ដីពិត និងទទួលយកការពិនិត្យពិច័យរបស់ព្រះជាម្ចាស់។ ខ្ញុំមិនអាចគ្រាន់តែទទួលយកអ្វីៗដោយឱ្យតម្លៃតែពីសម្បកខាងក្រៅ ហើយវិនិច្ឆ័យការមានជំនាញរបស់មនុស្សដទៃឡើយ។ ទោះបីជាខ្ញុំមានចំណេះដឹងច្រើនជាងក៏ដោយ មិនថាខ្ញុំគិតថា ទស្សនៈរបស់ខ្ញុំមានហេតុផលបែបណាក៏ដោយ ខ្ញុំគួរតែឈប់វាយឫក យកគំនិតខ្លួនឯងទុកមួយឡែក ស្វែងរកគោលការណ៍នៃសេចក្ដីពិត និងធ្វើអ្វីដែលនឹងមានប្រសិទ្ធភាពបំផុត។ ទោះបីជាទីបញ្ចប់ ខ្ញុំអះអាងថាត្រូវក៏ដោយ យ៉ាងហោចណាស់ ខ្ញុំគួរតែបានគិត និងអនុវត្តសេចក្ដីពិតដូចជាព្រះជាម្ចាស់តម្រូវ។ នោះជារឿងដែលមានតម្លៃណាស់។ ព្រះជាម្ចាស់ស្អប់និស្ស័យបែបសាតាំងរបស់ខ្ញុំ ដែលជាសត្រូវនឹងទ្រង់ ដូច្នេះការសម្ដែងចេញនូវភាពក្រអឺតក្រទមរបស់ខ្ញុំ គឺអាក្រក់ជាងការបង្កកំហុសទៅទៀត។ ខ្ញុំបានគិតអំពីភាពក្រអឺតក្រទមរបស់ខ្ញុំ ពិតជាបានរំខានដល់កិច្ចការនៃដំណាក់របស់ព្រះជាម្ចាស់ ហើយខ្ញុំមិនចូលចិត្តរឿងនោះឡើយ ខ្ញុំពិតជាមានអារម្មណ៍ថា ខ្ញុំមិនអាចក្បាលរឹងពេកទេ។ ខ្ញុំត្រូវតែទទួលយកការផ្ដល់យោបល់សម្រាប់ការកែសម្រួលយ៉ាងស្ងប់ស្ងាត់ និងប្រឹងប្រែងធ្វើឱ្យរូបភាពកាន់តែល្អ។ ក្រោយមក ខ្ញុំចាប់ផ្ដើមទទួលយកការផ្ដល់យោបល់របស់អ្នកដទៃយ៉ាងយកចិត្តទុកដាក់ ហើយបានរកឃើញរូបភាពយោងមួយ ដែលពិតជាមានការរចនាល្អ ដែលខ្ញុំអាចរៀនសូត្រពីវាបាន។ នៅពេលនេះ ខ្ញុំបានពិភាក្សាវាជាមួយសមាជិកក្រុមដទៃ ហើយគ្រប់គ្នាបានយល់ស្របថា ការកាត់តគួរតែបានធ្វើតាមការផ្ដល់យោបល់។ ខ្ញុំបានធ្វើគ្រោង និងចំណុចផ្សេងៗឡើងវិញ ហើយវាបញ្ចប់ត្រឹមមួយប៉ប្រិចភ្នែកប៉ុណ្ណោះ ខ្ញុំមានអារម្មណ៍ដូចកិច្ចការទាំងអស់នេះត្រូវបានសម្រេចតាមរយៈការបំភ្លឺ និងការចង្អុលបង្ហាញរបស់ព្រះជាម្ចាស់អ៊ីចឹង។ ទោះបីជាខ្ញុំបានទទួលការផ្ដល់យោបល់មួយចំនួនទៀតក៏ដោយ ក៏ខ្ញុំបានបានដោះស្រាយវាយ៉ាងសមរម្យ ហើយមិនមានអារម្មណ៍ទើសទាល់ខ្លាំងទេ។ ខ្ញុំសប្បាយចិត្តក្នុងការផ្លាស់ប្ដូរវាច្រើនដងតាមតែចាំបាច់ ដើម្បីធ្វើបន្ទាល់ថ្វាយព្រះជាម្ចាស់។ បន្ទាប់ពីមានការកែសម្រួលពីរបីលើករួចមក គ្រប់គ្នាបាននិយាយថា រូបភាពនេះស្អាត ហើយមិនមានការផ្ដល់យោបល់ណាមួយទៀតទេ។ ខ្ញុំបានឃើញថា ការបំពេញភារកិច្ចរបស់ខ្ញុំតាមវិធីនោះពិតជាអស្ចារ្យមែន។

បន្ទាប់ពីត្រូវបានប្រៀនប្រដៅ និងតាមរយៈការអានព្រះបន្ទូលរបស់ព្រះជាម្ចាស់រួចមក នោះទីបញ្ចប់ខ្ញុំបានយល់ និងស្អប់និស្ស័យបែបសាតាំងដ៏ក្រអឺតក្រទម។ ខ្ញុំបានឃើញថា ការស្វែងរក និងទទួលយកសេចក្ដីពិតគឺជាគន្លឹះដ៏សំខាន់។ ខ្ញុំមិនក្រអឺតក្រទមដូចមុនទៀតទេ ហើយខ្ញុំអាចទទួលយកការផ្ដល់យោបល់ពីអ្នកដទៃ។ ខ្ញុំបានផ្លាស់ប្ដូរតាមវិធីនេះ ដោយសារតែការជំនុំជម្រះ និងការវាយផ្ចាល ព្រមទាំងការប្រៀនប្រដៅរបស់ព្រះជាម្ចាស់ទាំងស្រុង។


៦៦. របៀបដែលខ្ញុំបានផ្លាស់ប្ដូរខ្លួនឯងដែលក្រអឺតក្រទម

ដោយ ជីងវៃ (សហរដ្ឋអាមេរិក)

ព្រះដ៏មានគ្រប់ព្រះចេស្ដាមានបន្ទូលថា៖ «គ្រប់ជំហាននៃកិច្ចការរបស់ព្រះជាម្ចាស់ មិនថាជាការថ្លែងព្រះបន្ទូលដ៏គំរោះគំរើយ មិនថាជាការជំនុំជម្រះ ឬការវាយផ្ចាលនោះឡើយ សុទ្ធតែត្រូវបានធ្វើឡើងក្នុងគោលបំណងប្រោសឲ្យមនុស្សបានគ្រប់លក្ខណ៍ប៉ុណ្ណោះ ហើយនេះជាកិច្ចការដ៏ត្រឹមត្រូវបំផុត។ នៅគ្រប់យុគសម័យ ព្រះជាម្ចាស់មិនដែលធ្វើកិច្ចការបែបនេះពីមុនមកឡើយ គឺមានតែពេលសព្វថ្ងៃនេះប៉ុណ្ណោះ ដែលព្រះអង្គបានធ្វើការនៅក្នុងអ្នករាល់គ្នា ដើម្បីឲ្យអ្នកយល់អំពីព្រះប្រាជ្ញាញាណរបស់ទ្រង់។ ទោះបីជាអ្នកបានរងការឈឺចាប់មួយចំនួននៅក្នុងអ្នករាល់គ្នាក៏ដោយ ក៏ដួងចិត្តរបស់អ្នកមានភាពខ្ជាប់ខ្ជួន និងមានសន្ដិភាពដែរ។ គឺព្រះពររបស់អ្នកនេះហើយដែលអាចរីករាយបាននៅក្នុងដំណាក់កាលនៃកិច្ចការរបស់ព្រះជាម្ចាស់មួយនេះ។ មិនថាអ្នកអាចទទួលបានបែបណានៅពេលអនាគតឡើយ គ្រប់យ៉ាងដែលអ្នកមើលឃើញអំពីកិច្ចការរបស់ព្រះជាម្ចាស់នៅក្នុងអ្នករាល់គ្នានាពេលសព្វថ្ងៃនេះ គឺជាសេចក្តីស្រឡាញ់។ ប្រសិនបើមនុស្សមិនមានបទពិសោធន៍អំពីការជំនុំជម្រះ និងការបន្សុទ្ធរបស់ព្រះជាម្ចាស់ទេ នោះសកម្មភាព និងសេចក្តីក្លៀវក្លារបស់គេនឹងបន្តនៅកម្រិតសើៗជានិច្ច ហើយនិស្ស័យរបស់គេក៏នឹងបន្តមិនផ្លាស់ប្ដូរដដែល។ តើការនេះរាប់ថាត្រូវបានព្រះជាម្ចាស់ទទួលយកដែរឬ? សព្វថ្ងៃនេះ ទោះបីជាមានភាពក្រអឺតក្រទម និងភាពក្អេងក្អាងជាច្រើនទៀតនៅក្នុងដួងចិត្តរបស់មនុស្សក៏ដោយ ក៏និស្ស័យរបស់មនុស្ស នៅមានស្ថិរភាពខ្លាំងជាងពេលមុនៗដែរ។ ការដោះស្រាយរបស់ព្រះជាម្ចាស់ជាមួយអ្នកត្រូវបានធ្វើឡើង ដើម្បីសង្រ្គោះដល់អ្នក ហើយទោះបីជាពេលខ្លះ អ្នកអាចមានអារម្មណ៍ឈឺចាប់ខ្លះក៏ដោយ ក៏ថ្ងៃមួយនឹងមកដល់ដែរ ជាថ្ងៃដែលមានការផ្លាស់ប្ដូរមួយនៅក្នុងនិស្ស័យរបស់អ្នក។ នៅពេលនោះ អ្នកនឹងក្រឡេកក្រោយ ហើយមើលឃើញពីភាពប្រកបដោយព្រះប្រាជ្ញាញាណនៃកិច្ចការរបស់ព្រះជាម្ចាស់ ហើយនៅពេលនោះ អ្នកនឹងអាចយល់អំពីព្រះហឫទ័យរបស់ព្រះជាម្ចាស់យ៉ាងពិតប្រាកដ» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំធ្លាប់បានគិតថា ការដែលក្លៀវក្លានិងសុខចិត្តលះបង់តម្លៃក្នុងភារកិច្ចរបស់ខ្ញុំ នឹងអាចទទួលបានការយល់ព្រមពីព្រះជាម្ចាស់ហើយ។ ខ្ញុំមិនបានផ្ដោតសំខាន់លើការទទួលយកការជំនុំជម្រះ និងការវាយផ្ចាលពីព្រះបន្ទូលរបស់ទ្រង់ ឬការលួសកាត់តាមការផ្លាស់ប្ដូរនិស្ស័យឡើយ។ ខ្ញុំបានត្រឹមបំពេញភារកិច្ចដោយក្រអឺតក្រទមនិងផ្ដាច់ការ។ ខ្ញុំតែងដាក់គំនាប និងបង្កគ្រោះថ្នាក់ដល់បងប្អូនប្រុសស្រី និងបំផ្លាញកិច្ចការរបស់ពួកជំនុំ។ ចុងក្រោយ ខ្ញុំបានឃើញថា បើគ្មានការជំនុំជម្រះ និងការវាយផ្ចាលរបស់ព្រះជាម្ចាស់ទេ និស្ស័យពុករលួយរបស់ខ្ញុំ នឹងមិនអាចត្រូវបានបន្សុទ្ធនិងបំផ្លាស់បំប្រែទេ ហើយខ្ញុំមិនដែលបំពេញភារកិច្ចឱ្យបានល្អដើម្បីគាប់ព្រះហឫទ័យរបស់ព្រះជាម្ចាស់ទេ។ ខ្ញុំពិតជាបានជួបប្រទះមែនថា ការជំនុំជម្រះនិងការវាយផ្ចាលរបស់ព្រះជាម្ចាស់ គឺជាសេចក្ដីសង្គ្រោះរបស់យើង។

ក្នុងឆ្នាំ ២០១៦ ខ្ញុំត្រូវបានប្រគល់ភារកិច្ចជាអ្នករៀបចំតុបតែងឆាក។ ខ្ញុំពិតជាសប្បាយចិត្តណាស់ ដោយគិតថា «ខ្ញុំបានរៀនខាងផ្នែកច្នៃម៉ូដខាងក្នុងអគារ និងមានបទពិសោធន៍ការងារជាងបួនឆ្នាំក្នុងផ្នែកនេះ។ ខ្ញុំនឹងបានប្រើជំនាញរបស់ខ្ញុំដោយពេញលេញ ដើម្បីបំពេញកិច្ចការនេះឱ្យបានល្អនិងគាប់ព្រះហឫទ័យរបស់ព្រះជាម្ចាស់»។ បន្ទាប់ពីនោះមក ខ្ញុំបានរៀនជំនាញខ្លះពីបងប្អូនប្រុសស្រី ហើយយើងបានប្រកបគ្នាពីគោលការណ៍នានា។ បន្ទាប់ពីបានមួយរយៈមក ខ្ញុំចាប់ផ្ដើមឃើញលទ្ធផលខ្លះក្នុងភារកិច្ចរបស់ខ្ញុំ។ នៅពេលខ្ញុំឮនរណាម្នាក់និយាយថា៖ «អ្នកទាំងអស់គ្នាធ្វើការបានល្អណាស់នៅឈុតនេះ។ វាមើលទៅដូចជាពិតៗអ៊ីចឹង។» បើទោះបីជាខ្ញុំឆ្លើយថា នោះគឺជាការណែនាំរបស់ព្រះជាម្ចាស់ក្ដី អ្វីដែលខ្ញុំគិតគឺថា៖ «មែនហើយ ពិតណាស់ តើមិនដឹងថានរណាជាអ្នកតុបតែងរៀបចំវាទេឬ? ខ្ញុំគឺជាអ្នកជំនាញមួយរូបណា៎!» ខ្ញុំចាប់ផ្ដើមពើងទ្រូង និងនិយាយក្អេងក្អាងជាងមុន។ នៅពេលខ្ញុំឃើញកំហុសខ្លះៗក្នុងភារកិច្ចរបស់សមាជិកក្រុមដទៃទៀត ខ្ញុំបានមើលងាយពួកគេ។ ខ្ញុំឈប់ពិភាក្សាពីការរៀបចំឆាកជាមួយពួកគេ។ ខ្ញុំគិតថា ដោយសារខ្ញុំបានសិក្សាលើការច្នៃម៉ូដ នោះពុំចាំបាច់ត្រូវការពិភាក្សាទេ ថាវាគឺជាការខាតពេល ដោយសារអ្វីៗនឹងយកទៅតាមគំនិតរបស់ខ្ញុំដដែល។ ខ្ញុំនឹងធ្វើការរចនាដោយខ្លួនឯង ហើយបន្ទាប់មក ទៅពិភាក្សាវាជាមួយអ្នកដឹកនាំរឿង។

បន្ទាប់ពីនោះមក ខ្ញុំត្រូវបានដំឡើងឋានៈជាប្រធានក្រុម។ ខ្ញុំកាន់តែមិនឱ្យតម្លៃលើបងប្អូនប្រុសស្រីជាងមុនទៅទៀត។ ពេលមួយ នៅពេលយើងកំពុងរៀបចំឆាកភោជនីយដ្ឋាន បងប្រុស ចាង នៅក្រុមនោះបាននិយាយថា៖ «ទ្វារខាងមុខហាង ទាបបន្តិច វាមើលទៅមិនសមទេ»។ ខ្ញុំមិនបានយកគំនិតនោះទេ។ ខ្ញុំគិតថា «ខ្ញុំបានតុបតែងឆាកភោជនីយដ្ឋានជាច្រើនមកហើយ។ បងពិតជាគិតថាខ្ញុំមិនដឹងថាទ្វារនោះគួរត្រូវខ្ពស់ប៉ុនណាមែនទេ? បងមិនដែលបានធ្វើឆាកអ្វីច្រើនផង មិនដែលសិក្សាការច្នៃម៉ូដឬមានបទពិសោធន៍ជាក់ស្ដែងច្រើនទេ ប៉ុន្តែបងចង់បង្រៀនត្រីឱ្យចេះហែលទឹកមែនទេ»។ ខ្ញុំបានបដិសេធមតិលើកឡើងរបស់គាត់ភ្លាមៗ និងឱ្យអ្នករាល់គ្នាទុកវាដដែល តាមដែលខ្ញុំចង់។ នៅពេលអ្នកកាន់កាម៉េរ៉ាឃើញវា គាត់បាននិយាយថា ទ្វារនោះទាបពេក និងបាំងដល់ប្លង់ថត។ គាត់មិនអាចថតវាបានទេបែបនេះ។ យើងគ្មានជម្រើសអ្វីក្រៅពីធ្វើទ្វារថ្មីមួយទៀតនោះទេ។ បន្ទាប់ពីនោះមក យើងត្រូវធ្វើទូរដាក់ចាន ដូច្នេះ ខ្ញុំបានប្រាប់បងប្រុស ចិន ឱ្យធ្វើទៅតាមគំនូសដែលខ្ញុំបានគូស។ គាត់បាននិយាយថា៖ «ផ្នែកកណ្ដាលមានចន្លោះធំខ្លាំងពេក។ វាមើលទៅមិនសមនោះទេ។ ចុះបើធ្វើឱ្យវាតូចជាងនេះបន្តិច យ៉ាងម៉េចដែរ?» ខ្ញុំបានគិតថា៖ «ខ្ញុំបានស្វែងរកមើលប្រភេទសម្ភារៈតាមអនឡាញ ហើយនេះគឺជាប្រភេទដែលត្រឹមត្រូវហើយ។ ធ្វើតាមអ្វីដែលខ្ញុំនិយាយទៅ បងនឹងមិនធ្វើខុសទេ»។ ដោយប្រកាន់តាមគំនិតរបស់ខ្ញុំ ខ្ញុំក៏បាននិយាយថា៖ «តើបងនិយាយថាម៉េចហ្នឹង? ធ្វើតាមតែខ្ញុំគូសទៅបានហើយ!» ចុងក្រោយ មនុស្សគ្រប់គ្នាបាននិយាយថា ផ្នែកកណ្ដាលធំទូលាយពេក មើលទៅមិនសមនោះទេ។ បងប្រុស ចិន ត្រូវចំណាយពេលដើម្បីកែវា ដែលធ្វើឱ្យយឺតយ៉ាវដល់ដំណើរការរីកចម្រើននៃការថតខ្សែភាពយន្ត។ ខ្ញុំនៅតែពុំបានឆ្លុះបញ្ចាំង ឬព្យាយាមស្វែងយល់ពីខ្លួនឯងទេ និងពុំបានគិតអ្វីទាំងអស់។ ខ្ញុំបានគិតថា៖ «តើនរណាមិនប្រព្រឹត្តកំហុសនោះ? គ្រាន់តែត្រូវការពេលនិងសម្ភារៈបន្តិចបន្តួចដើម្បីកែកុនវិញ វាមិនមែនជារឿងធំដុំអ្វីនោះទេ»។

បន្ទាប់ពីបានជួបប្រជុំគ្នាម្ដងមក បងប្រុស ចាង បានផ្ដល់មតិរិះគន់មកលើខ្ញុំ៖ «ខ្ញុំបានកត់សម្គាល់ឃើញថា ប្អូនពិតជាចចេសរឹងរូសណាស់ នៅពេលធ្វើការជាមួយអ្នកដទៃ ក្នុងពេលថ្មីៗនេះ។ ប្អូនមិនបានស្ដាប់មតិយោបល់លើកឡើងរបស់ពួកយើងទេ ហើយប្អូនបដិសេធគំនិតខ្លះទាំងស្រុង ដែលអាចយកទៅអនុវត្តបាន។ ប្អូននិយាយដោយមើលស្រាល និងរាំងខ្ទប់គេឯង តែងតែទទូចចង់ធ្វើអ្វីតាមផ្លូវរបស់ខ្លួនឯង។ ទាំងអស់នេះគឺជាការសម្ដែងចេញនូវនិស្ស័យក្រអឺតក្រទម»។ ខ្ញុំបាននិយាយទទួលយកវា ប៉ុន្តែគិតថា៖ «ខ្ញុំក្រអឺតក្រទមមែន ប៉ុន្តែវាមិនមែនជាបញ្ហាធំនោះទេ»។ ប៉ុន្មានថ្ងៃក្រោយមក បងប្រុស លូ ក៏បានដោះស្រាយជាមួយខ្ញុំអំពីការដែលខ្ញុំក្រអឺតក្រទម ដោយនិយាយថា ខ្ញុំមិនស្ដាប់អ្នកដទៃ និងរាខ្ទប់គេឯង។ បញ្ហារបស់ខ្ញុំកើតមាន ទាំងមុនដែលគាត់បាននិយាយចប់ទៅទៀត។ ខ្ញុំគិតថា៖ «អ្នករាល់គ្នា គ្មាននរណាម្នាក់គ្រាន់បើជាងខ្ញុំទេ។ តើហ៊ានមកដោះស្រាយជាមួយខ្ញុំដោយបែបណាទៅ?» ពេលណាខ្ញុំបានគិតអំពីរឿងនេះ ខ្ញុំកាន់តែមិនអាចទទួលយកវាបាន។ ខ្ញុំថែមទាំងរកលេសដោះសានៅក្នុងពាក្យអធិស្ឋានរបស់ខ្ញុំចំពោះព្រះជាម្ចាស់ទៀត។ ពេលខ្ញុំកាន់តែធ្វើបែបនេះ នោះខ្ញុំកាន់តែមានភាពងងឹតខ្លាំងឡើង និងកាន់តែកើតទុក្ខក្នុងវិញ្ញាណរបស់ខ្ញុំ។ ខ្ញុំមិនសូវមានទិសដៅច្រើននៅក្នុងការរៀបចំតុបតែងឆាកទេ ប៉ុន្តែខ្ញុំនៅតែមិនបានឆ្លុះបញ្ចាំងពីខ្លួនឯងដដែល។ ថ្ងៃមួយ ខ្ញុំដើរបុកជើងត្រូវនឹងឆ្អឹងកៅអីដែក ដោយបានមុតដាច់សាច់យ៉ាងជ្រៅ។ ខ្ញុំត្រូវដេរប្រាំពីរថ្នេរនៅមន្ទីរពេទ្យ។ ខ្ញុំបានដឹងយ៉ាងច្បាស់ថា នេះគឺមិនមែនជាគ្រោះថ្នាក់ទេ ប៉ុន្តែជាបំណងព្រះហឫទ័យរបស់ព្រះជាម្ចាស់ច្បាស់ណាស់។ ចុងក្រោយ ខ្ញុំបានធ្វើឱ្យចិត្តស្ងប់ និងឆ្លុះបញ្ចាំងដោយពិតប្រាកដ។ នៅពេលបងប្អូនប្រុសស្រីលើកជាគំនិត ឬការចង្អុលបង្ហាញដែលមានប្រយោជន៍ ខ្ញុំមិនព្រមជឿទេ ហើយរឹងមិនព្រមតាមគេទេ។ ខ្ញុំមិនទទួលយក ឬទទួលព្រមអ្វីទាំងអស់។ ខ្ញុំពិតជាចចេសរឹងរូសណាស់។ នៅពេលគិតបែបនេះ ខ្ញុំបានអធិស្ឋានទៅព្រះជាម្ចាស់ ដោយទូលសុំទ្រង់ឱ្យណែនាំខ្ញុំឱ្យបានស្គាល់ពីនិស្ស័យពុករលួយផ្ទាល់ខ្លួនរបស់ខ្ញុំ។

ខ្ញុំបានអានព្រះបន្ទូលរបស់ព្រះជាម្ចាស់ទាំងអស់នេះនៅក្នុងការថ្វាយបង្គំរបស់ខ្ញុំនៅពេលព្រឹក៖ «ប្រសិនបើអ្នកចាត់ទុកអ្នកដទៃទាបជាងអ្នក អ្នកគឺជាមនុស្សស្វ័យសុចរិត មានអំនួត ហើយមិនមានប្រយោជន៍ដល់នរណាម្នាក់ឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២២ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ចូរកុំគិតថាអ្នកជាមនុស្សមានភាពអស្ចារ្យពីធម្មជាតិ ដោយគ្រាន់តែទាបជាងមេឃ តែខ្ពស់ជាងផែនដីឆ្ងាយនោះឡើយ។ អ្នកគឺនៅឆ្ងាយពីភាពឆ្លាតវៃជាងអ្នកដទៃទៀត ហើយក៏អាចនិយាយបានថា អ្នកមានភាពល្ងង់ខ្លៅជាងអ្នកនៅលើផែនដីដែលប្រកាន់ខ្ជាប់នូវហេតុផលផងដែរ ដ្បិតអ្នកគិតពីខ្លួនអ្នកខ្ពស់ពេក ហើយមិនដែលមានអារម្មណ៍ថាអន់ជាងគេទេ គឺហាក់ដូចជាអ្នកអាចមើលឃើញតាមរយៈសកម្មភាពរបស់ខ្ញុំបានយ៉ាងល្អិតល្អន់អ៊ីចឹង។ តាមពិត អ្នកគឺជាមនុស្សម្នាក់ដែលខ្វះហេតុផលជាមូលដ្ឋាន ពីព្រោះអ្នកមិនដឹងថាខ្ញុំមានព្រះហឫទ័យចង់ធ្វើអ្វីទេ ហើយអ្នកក៏មិនសូវដឹងអំពីអ្វីដែលខ្ញុំកំពុងធ្វើនៅពេលនេះដែរ។ ដូច្នេះហើយ ខ្ញុំមានព្រះបន្ទូលថា អ្នកគឺមិនស្មើនឹងកសិករចាស់ជរាម្នាក់ដែលកំពុងនឿយហត់នៅលើដី ជាកសិករដែលមានការយល់ដឹងទាបអំពីជីវិតមនុស្ស តែគាត់ពឹងផ្អែកទាំងស្រុងលើព្រះពរពីស្ថានសួគ៌ នៅពេលគាត់ដាំដុះលើដី។ អ្នកមិនទុកនូវគំនិតទីពីរសម្រាប់ជីវិតរបស់អ្នកនោះទេ អ្នកមិនដឹងអ្វីសោះអំពីកិត្តិនាម ហើយចំណេះដឹងផ្ទាល់ខ្លួនរបស់អ្នកនៅតែមានតិចតួច។ អ្នកគឺ 'ខ្ពស់ជាងអ្វីៗទាំងអស់'!» («អស់អ្នកដែលមិនរៀនសូត្រ ហើយនៅតែល្ងង់ខ្លៅ៖ តើពួកគេមិនមែនជាសត្វទេឬ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំមានអារម្មណ៍ឈឺចាប់ក្រោយពីបានអានព្រះបន្ទូលនេះ។ ខ្ញុំមានអារម្មណ៍ដូចជាខ្ញុំត្រូវសម្ដែងឱ្យយល់ដោយគ្រប់ព្រះបន្ទូលគ្រប់ម៉ាត់។ ចាប់តាំងពីពេលនោះមក ខ្ញុំបានក្លាយជាអ្នកតុបតែងឆាក។ ខ្ញុំគិតថា ខ្ញុំគឺជាមនុស្សមានទេពកោសល្យដែលមិនអាចខ្វះបាន ដោយសារខ្ញុំបានដឹងពីវិស័យនេះ និងមានបទពិសោធន៍។ ខ្ញុំឆ្មើងឆ្មៃដាក់បងប្អូនប្រុសស្រី ដោយគិតថា ខ្ញុំគឺជាអ្នកជំនាញ ដូច្នេះគ្មាននរណាម្នាក់មានតម្លៃនោះទេ។ ខ្ញុំតែងចង់សម្រេចចិត្ត និងមិនចង់ពិភាក្សាការងារជាមួយអ្នកដទៃទេ។ ខ្ញុំគិតថាវាគឺជាការខាតពេល ដោយសារពួកគេមិនមានចំណេះដឹងខាងច្នៃម៉ូដទេ។ នៅពេលខ្ញុំពិភាក្សាអ្វីដោយស្ទាក់ស្ទើរ ខ្ញុំបានគិតថា ខ្ញុំជាមនុស្សដែលមានព័ត៌មានច្រើនជាងគេ ដូច្នេះ ខ្ញុំអាចមើលឃើញអ្វីស៊ីជម្រៅជាងគេ។ ខ្ញុំមិនដែលស្វែងយល់ពីអ្វីដែលពួកគេលើកឡើងទេ ប៉ុន្តែបដិសេធគំនិតទាំងនោះចោល។ ខ្ញុំមិនមានការគោរពចំពោះអ្នកដទៃសូម្បីបន្តិចបន្តួចសោះ។ នៅពេលបងប្អូនប្រុសស្រីនិយាយថា ខ្ញុំក្រអឺតក្រទម និងលើកទឹកចិត្តឱ្យខ្ញុំឱ្យឆ្លុះបញ្ចាំង ខ្ញុំមិនអាចទទួលយកបានសោះ ប៉ុន្តែនៅតែបន្តទាស់ទទឹងនឹងគេ។ ខ្ញុំបានឃើញថា ខ្ញុំមិនបានបើកសម្ដែងអ្វីផ្សេងក្រៅពីភាពក្រអឺតក្រទមនោះទេ។ ដោយការរស់នៅតាមនិស្ស័យក្រអឺតក្រទមនេះ ខ្ញុំក៏មើលងាយអ្នកដទៃ ហើយមិនបានធ្វើអ្វីទេ ប៉ុន្តែរាំងខ្ទប់គេ និងធ្វើឱ្យបងប្អូនប្រុសស្រីឈឺចាប់។ ខ្ញុំពិតជាក្រអឺតក្រទម និងផ្ដាច់ការចំពោះការងាររបស់ខ្ញុំ ដោយបង្ខំឱ្យអ្នកដទៃស្ដាប់តាមខ្ញុំ ដោយធ្វើឱ្យពួកគេធ្វើអ្វីម្ដងហើយម្ដងទៀត និងបង្អាក់ដល់កិច្ចការរបស់ពួកជំនុំ។ ខ្ញុំពិតជាធ្វើអំពើអាក្រក់មែន! ដោយដឹងអំពីសេចក្ដីនេះ ខ្ញុំមានអារម្មណ៍ភ័យខ្លាចតិចតួចដែរ។ ខ្ញុំបានអធិស្ឋាននិងបានប្រែចិត្តចំពោះព្រះជាម្ចាស់។ ខ្ញុំមិនចង់ធ្វើអ្វីៗចេញពីភាពក្រអឺតក្រទមទៀតទេ។

ក្នុងភារកិច្ចរបស់ខ្ញុំបន្ទាប់ពីនោះមក ខ្ញុំមិនប្រកែកតវ៉ាជាមួយគេទេ និងបានស្ដាប់មតិលើកឡើងរបស់មនុស្សដទៃបានច្រើនជាងមុន ដើម្បីបំពេញចំណុចខ្វះខាតរបស់ខ្ញុំ។ ពេលខ្លះ ខ្ញុំបានគូសប្លង់តុបតែង ហើយបងប្អូនប្រុសស្រី តែងផ្ដល់មតិយោបល់ជាច្រើនដែលខុសគ្នាពីគំនិតរបស់ខ្ញុំ។ ខ្ញុំស្ទើរតែទាត់គំនិតគេចោលហើយ តែបន្ទាប់មក ខ្ញុំបានដឹងថា ខ្ញុំកំពុងក្រអឺតក្រទមសាជាថ្មី។ ខ្ញុំបានអធិស្ឋានទៅព្រះជាម្ចាស់ដោយដួងចិត្តរបស់ខ្ញុំ ដោយទូលសុំទ្រង់ឱ្យណែនាំខ្ញុំ ដើម្បីលះបង់ខ្លួន និងលែងរស់នៅតាមនិស្ស័យពុករលួយរបស់ខ្ញុំ។ ខ្ញុំចង់ធ្វើតាមមតិយោបល់របស់នរណាដែលនឹងផ្ដល់ប្រយោជន៍ច្រើនបំផុតដល់ដំណាក់របស់ព្រះជាម្ចាស់។ នៅពេលដែលខ្ញុំចាប់ផ្ដើមទទួលយកគំនិតអ្នកដទៃ ខ្ញុំបានដឹងថា ការងារតុបតែងឆាករបស់យើងធ្វើបានល្អ ការងារទាំងនោះដំណើរការល្អ ជាក់ស្ដែង និងធ្វើបានរហ័សជាងមុន។ ខ្ញុំបានទទួលនូវរសជាតិផ្អែមល្អែមនៃការអនុវត្តព្រះបន្ទូលរបស់ព្រះជាម្ចាស់។ ប៉ុន្តែខ្ញុំពិតជាមិនបានយល់ពីធម្មជាតិក្រអឺតក្រទមរបស់ខ្ញុំទេ ហើយខ្ញុំខ្វះការយល់ដឹងពីខ្លួនឯង។ ប៉ុន្មានខែក្រោយមក ខ្ញុំបានឃើញឆាករបស់យើង ត្រូវមនុស្សគ្រប់គ្នាទទួលយក ហើយខ្ញុំបានជោគជ័យខ្លះដែរក្នុងភារកិច្ចរបស់ខ្ញុំ។ ប៉ុន្តែមុនពេលខ្ញុំដឹងខ្លួន និស្ស័យក្រអឺតក្រទមរបស់ខ្ញុំ កំពុងកើតឡើងជាថ្មីហើយ។

នៅពេលដែលយើងកំពុងផ្គំឱ្យចេញជាផ្ទះរបស់អ្នកមានម្នាក់ ខ្ញុំបានគិតថា៖ «មនុស្សបែបនេះ នឹងមានរបស់ប្រើប្រាស់ល្អៗ ដើម្បីបង្ហាញពីឋានៈរបស់ពួកគេ»។ ខ្ញុំបានឱ្យបងប្អូនប្រុសស្រី រៀបចំឆាកតាមអ្វីដែលខ្ញុំចង់។ បងប្រុស ចាង បានចង្អុលបង្ហាញថា វាហឺហាខ្លាំងពេក ហើយមិនសមនឹងសម័យរបស់តួអង្គឯកនោះទេ។ ខ្ញុំមិនសប្បាយចិត្តទេ ពេលស្ដាប់ឮបែបនេះ។ ខ្ញុំគិតថា៖ «តើបងចេះដឹងស្អី? នេះហៅថា ការចេះបត់បែន។ យើងត្រូវរៀបចំវាទៅតាមឋានៈរបស់គាត់ ដោយមិនត្រូវកំណត់វាទៅតាមពេលវេលាជាក់លាក់នោះទេ។ តាមដែលខ្ញុំមើលឃើញ បងគ្មានចេះដឹងថាតើរចនាបទប្រភេទណាដែលផ្ទះនេះគួរតុបតែងនោះទេ។ គំនិតរបស់បង គឺចាស់គំរឹលពេកហើយ»។ អ្វីដែលខ្ញុំបាននិយាយជាមួយគាត់គឺថា៖ «ខ្ញុំឆ្វេងយល់ដឹងពីសម័យកាលនេះហើយ។ ទុកចិត្តខ្ញុំលើរឿងនេះចុះ»។ មិនយូរប៉ុន្មាន បងប្រុស ចិន ក៏បាននិយាយថា បង្អួចនោះទាន់សម័យពេកហើយ។ ខ្ញុំពិតជាមួម៉ៅ និងឆ្ងល់ថាហេតុអ្វីបានជាពួកគេអន់ថយ និងមិនចេះបត់បែនបែបនេះ។ ខ្ញុំបានទប់កំហឹងមកវិញ និងទទូចយកតាមគំនិតរបស់ខ្លួនឯង។ បងប្រុស ចិន មិនបាននិយាយអ្វីទៀតទេ។ នៅពេលឈុតនោះបានធ្វើហើយ ខ្ញុំពិតជាភ្ញាក់ផ្អើលណាស់ នៅពេលអ្នកដឹកនាំរឿង បាននិយាយថា ការរៀបចំរបស់យើង មិនដូចជាពិតៗសោះ មើលទៅឆើតឆាយពេកហើយ ហើយមិនសមនឹងជំនាន់របស់តួអង្គឯកនោះទេ។ យើងត្រូវរៀបចំឆាកសាជាថ្មី។ យ៉ាងណាក៏ខ្ញុំនៅប្រកែកយកគំនិតខ្ញុំដដែល។ ខ្ញុំមានអារម្មណ៍ថា ពួកគេមិនពេញចិត្តនោះទេ។ ប៉ុន្តែដោយសារមនុស្សគ្រប់គ្នាបាននិយាយថា វាមិនល្អ ខ្ញុំយល់ព្រមទាំងស្ទាក់ស្ទើក្នុងការរៀបចំឆាកជាថ្មី។

នៅពេលក្រោយមកទៀត យើងត្រូវការរៀបចំកូនបន្ទប់ក្នុងទស្សវត្សរ៍ឆ្នាំ៨០។ ខ្ញុំកំពុងគិតថា យើងត្រូវការប្រាក់ច្រើនសម្រាប់ធ្វើវា ប៉ុន្តែបងប្រុស ចាង បាននិយាយថា យើងនឹងអាចសន្សំប្រាក់បានច្រើន បើយើងធ្វើវាដោយខ្លួនឯង ហើយគាត់មានផែនការលម្អិតក្នុងគំនិតរបស់គាត់។ ប៉ុន្តែ ខ្ញុំគ្មានអ្វីក្រៅពីមាក់ងាយគំនិតនោះទេ។ យើងអាចធ្វើវាបានដោយខ្លួនឯងដោយចំណាយអស់តិច តែវាមិនអាចប្រើបានយូរទេ។ តើវានឹងមិនមែនជាការខំប្រឹងអត់ប្រយោជន៍ទេ? ខ្ញុំក៏បានប្រាប់អ្នកដឹកនាំរឿងថា គំនិតរបស់បងប្រុស ចាង គឺមិនអាចធ្វើទៅរួចនោះទេ។ អ្នកដឹកនាំរឿងបាននិយាយថា ខ្ទង់ចំណាយរបស់ខ្ញុំ ខ្ពស់ខ្លាំងណាស់ទៅហើយ ដូច្នេះ គាត់កាត់ឆាកដែលត្រូវថតជាមួយបន្ទប់តូចនោះ។ បងប្រុស ចាង ក្រោយមកលើកឡើងនូវគំនិតមួយទៀត ហើយខ្ញុំបានបង្រៀនគាត់ ដោយគិតថា គាត់មិនយល់ និងមានការរឹងត្អឹងពេក។ ប្អូនស្រីម្នាក់ទៀតដែលបានឃើញថា ខ្ញុំកំពុងដាក់គំនាបលើគាត់ និងបាននិយាយថា ខ្ញុំក្រអឺតក្រទម។ ខ្ញុំបដិសេធមិនព្រមទទួលយកវានោះទេ។ បើទោះបីជាបានពិភាក្សាអំពីការរៀបចំឆាកជាមួយអ្នកដឹកនាំរឿងហើយក្ដី ក៏ខ្ញុំនៅតែក្រអឺតក្រទមនិងមិនព្រមប្ដូរជំហរដដែល។ ដោយហេតុនេះ ពេលខ្លះ ឆាកនោះ មិនត្រូវតាមអ្វីដែលយើងត្រូវការទេ ហើយយើងត្រូវធ្វើវាសាជាថ្មីទៀត។ វាបានធ្វើឱ្យការថតភាពយន្តមានការពន្យារពេល។

មិនយូរប៉ុន្មាន ខ្ញុំក៏ត្រូវបានគេដកចេញពីភារកិច្ចនេះ។ ថ្នាក់ដឹកនាំបានប្រាប់ខ្ញុំថា៖ «បងប្អូនប្រុសស្រីបាននិយាយថា ប្អូនក្រអឺតក្រទម ប្អូនធ្វើអ្វីតាមវិធីរបស់ខ្លួន និងតែងសម្រេចចិត្តរហូត។ ប្អូនទូន្មានអ្នកដទៃដោយមើលស្រាលគេ។ ប្អូនធ្វើដូចជាប្អូនជាមេកើយគេ ហើយពួកគេជាកូនចៅប្អូន។ មនុស្សគ្រប់គ្នាមានអារម្មណ៍ថាត្រូវប្អូនរាំងខ្ទប់ពួកគេ។» ខ្ញុំពិតជាស្រឡាំងកាំងណាស់ពេលឮបែបនេះ។ ខ្ញុំមិនដែលស្រមៃថា ខ្ញុំក្រអឺតក្រទមនិងគ្មានហេតុផលចំពោះអ្នកដទៃបែបនេះទេ។ ខ្ញុំពិតជាមិនសប្បាយចិត្តសោះ ដែលខ្ញុំមិនបានស្ដាប់ឮសម្ដីផ្សេងដែលថ្នាក់ដឹកនាំបាននិយាយ។ ខ្ញុំសោកសៅអស់ប៉ុន្មានថ្ងៃ។ ខ្ញុំញ៉ាំអីមិនចូល ឬគេងក៏មិនលក់។ ព្រះបន្ទូលរបស់ព្រះជាម្ចាស់ ផុសមកក្នុងគំនិតនេះក្នុងពេលឆ្លុះបញ្ចាំងពីខ្លួនឯង៖ «ឯងរាល់គ្នាម្នាក់ៗគួរពិនិត្យពិច័យម្ដងទៀតអំពីរបៀបដែលឯងរាល់គ្នាជឿលើព្រះជាម្ចាស់ក្នុងជីវិតរបស់ឯងពីដើមមក» («អារម្ភកថា» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានសញ្ជឹងគិតពីចំណុចនេះ ដោយគិតថា៖ «ខ្ញុំបានជឿលើព្រះជាម្ចាស់រយៈពេលប្រាំឆ្នាំហើយ ប៉ុន្តែខ្ញុំពិតជាមិនដែលឆ្លុះបញ្ចាំងពីខ្លួនឯង ឬស្គាល់ខ្លួនឯងឡើយ។ ខ្ញុំបានបើកសម្ដែងយ៉ាងច្រើនពីភាពក្រអឺតក្រទមដោយពុំបានដឹងខ្លួនសោះ។ ខ្ញុំពិតជាត្រូវឆ្លុះបញ្ចាំងពីខ្លួនឯងដោយពិតប្រាកដ។» ខ្ញុំបានអធិស្ឋានបែបនេះទៅព្រះជាម្ចាស់៖ «ព្រះជាម្ចាស់អើយ សូមណែនាំនិងបំភ្លឺទូលបង្គំផង ដើម្បីឱ្យទូលបង្គំអាចយល់ពីនិស្ស័យពុករលួយរបស់ទូលបង្គំបាន និងអាចស្អប់ខ្ពើម និងលះបង់ខ្លួនទូលបង្គំបាន។ ទូលបង្គំសុខចិត្តប្រែចិត្ត។» ថ្ងៃមួយ ខ្ញុំបានទៅកន្លែងថតភាពយន្តដើម្បីយកអីវ៉ាន់ នៅទីនោះ ខ្ញុំបានឃើញបន្ទប់ក្នុងទស្សវត្សរ៍ទី ៨០ ដែលបានធ្វើតាមគំនិតរបស់បងប្រុស ចាង។ វាចំណាយអស់ប្រាក់តិចជាងខ្ទង់ចំណាយរបស់ខ្ញុំពាក់កណ្ដាល។ បងប្រុស ចាង និងអ្នកដទៃទៀត ក៏៏បានខំប្រឹងធ្វើគ្រឿងតុបតែងលម្អជាច្រើនចេញពីក្រដាសកាតុង។ ពួកគេធ្វើបានយ៉ាងល្អ សន្សំពេលនិងកម្លាំង និងប្រើសម្ភារៈតិចតួចជាងមុន។ ខ្ញុំពិតជាមានការខ្មាសអៀនណាស់ពេលបានឃើញបែបនេះ។ ខ្ញុំពិតជាបានឃើញថា ខ្ញុំពិតជាក្រអឺតក្រទមណាស់កន្លងមក និងឃើញថា ខ្ញុំបានធ្វើឱ្យការងារថតភាពយន្តរបស់យើងមានការយឺតយ៉ាវប៉ុនណា។ ខ្ញុំបានចាប់ផ្ដើមសួរខ្លួនឯង៖ «តើហេតុអ្វីបានជាខ្ញុំក្រអឺតក្រទម តែងតែធ្វើឱ្យអ្នកដទៃស្ដាប់តាមខ្ញុំបែបនេះ? តើអ្វីទៅជាឫសគល់ពិតនៃបញ្ហានេះ?»

នៅក្នុងការថា្វយបង្គំរបស់ខ្ញុំនៅព្រឹកមួយនោះ ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «ប្រសិនបើអ្នកពិតជាមានសេចក្ដីពិតនៅក្នុងអ្នក នោះមាគ៌ាដែលអ្នកដើរនឹងក្លាយជាមាគ៌ាត្រឹមត្រូវជាធម្មជាតិ។ បើគ្មានសេចក្ដីពិត នោះវាងាយនឹងប្រព្រឹត្តអំពើអាក្រក់ ហើយអ្នកនឹងធ្វើវាផ្ទុយពីខ្លួនឯង។ ឧទាហរណ៍ ប្រសិនបើភាពក្រអឺតក្រទម និងភាពបោកបញ្ឆោតមាននៅក្នុងអ្នក នោះអ្នកនឹងរកឃើញថា វាមិនអាចការពារមិនឱ្យប្រឆាំងជំទាស់ព្រះជាម្ចាស់បានទេ។ អ្នកនឹងមានអារម្មណ៍បង្ខំចិត្តប្រឆាំងទទឹងនឹងទ្រង់។ អ្នកនឹងមិនធ្វើវាដោយបំណងឡើយ។ អ្នកនឹងធ្វើវាក្រោមការគ្រប់គ្រងនៃធម្មជាតិបោកបញ្ឆោត និងធម្មជាតិក្រអឺតក្រទមរបស់អ្នក។ ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ។ ពួកគេនឹងបណ្ដាលឱ្យអ្នកលើកតម្កើងខ្លួនឯង សម្ញែងខ្លួនជានិច្ច ហើយទីបញ្ចប់ អ្នកក៏អង្គុយនៅក្នុងទីកន្លែងរបស់ព្រះជាម្ចាស់ ហើយធ្វើទីបន្ទាល់ឱ្យខ្លួនឯង។ នៅទីបញ្ចប់ អ្នកនឹងប្រែក្លាយទស្សនៈផ្ទាល់ខ្លួនរបស់អ្នក ការគិតផ្ទាល់ខ្លួនរបស់អ្នក និងនិស្ស័យផ្ទាល់ខ្លួនរបស់អ្នក ទៅជាសេចក្ដីពិតដើម្បីថ្វាយបង្គំ។ ចូរមើលថា តើមនុស្សស្ថិតក្រោមការគ្រប់គ្រងរបស់ធម្មជាតិដែលបោកបញ្ឆោត និងក្រអឺតក្រទមរបស់ពួកគេ បានធ្វើការអាក្រក់ច្រើនប៉ុណ្ណា!» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំមានអារម្មណ៍មិនល្អសោះនៅពេលខ្ញុំអានព្រះបន្ទូលនេះ។ ខ្ញុំបានដឹងពីនិស្ស័យក្រអឺតក្រទមរបស់ខ្ញុំ ប៉ុន្តែមិនដឹងសោះពីផលអាក្រក់នៃភាពក្រអឺតក្រទមនេះ។ ចុងក្រោយ ខ្ញុំបានឃើញតាមរយៈការបើកសម្ដែងពីព្រះបន្ទូលរបស់ព្រះជាម្ចាស់ ហើយតាមការឆ្លុះបញ្ចាំងពីពាក្យសម្ដី និងទង្វើដែលវាបានរុញខ្ញុំឱ្យធ្វើអំពើអាក្រក់និងទាស់ទទឹងនឹងព្រះជាម្ចាស់។ ធម្មជាតិក្រអឺតក្រទមរបស់ខ្ញុំ បានធ្វើឱ្យខ្ញុំគិតតែពីខ្លួនឯងយ៉ាងច្រើន ដូច្នេះ ខ្ញុំមិនបានគិតពីអ្នកដទៃទេ ព្រោះខ្ញុំមានជំនាញ។ ខ្ញុំបានគិតថា ការគិតរបស់ខ្ញុំចំពោះអ្វីៗសុទ្ធតែត្រឹមត្រូវ ហើយគ្មាននរណាប្រៀបស្មើខ្ញុំឡើយ ពួកគេត្រូវធ្វើអ្វីតាមដែលខ្ញុំនិយាយ។ ប្រសិនបើខ្ញុំនិយាយថា «ឆ្វេង» គ្មាននរណាម្នាក់ត្រូវទៅស្ដាំទេ ហើយគ្មាននរណាម្នាក់និយាយអ្វីផ្សេងពីនោះឡើយ។ ខ្ញុំស្ដីបន្ទោសអ្នកដែលមិនស្ដាប់តាមខ្ញុំ ហើយខ្ញុំប្រកាន់តាមគំនិតខ្លួនឯង និងផ្ដាច់ការ។ ខ្ញុំគ្រប់គ្រងលើគេ និងដើរលើផ្លូវរបស់ពួកទទឹងនឹងព្រះគ្រីស្ទ។ នេះគឺព្រះបន្ទូលមកអំពីព្រះជាម្ចាស់៖ «ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ» ជាពិសេស ធ្វើឱ្យខ្ញុំគិតអំពីការដែលខ្ញុំបានអួតអាងខ្លួននៅក្នុងភារកិច្ចរបស់ខ្ញុំ។ ខ្ញុំមិនដែលស្វែងរកបំណងព្រះហឫទ័យរបស់ព្រះជាម្ចាស់ ឬគោលការណ៍នៃសេចក្ដីពិតទេ។ នៅពេលនរណាមានយោបល់អ្វី ខ្ញុំមិនដែលគិតថាតើវាមកអំពីព្រះជាម្ចាស់ឬអត់ទេ ថាតើវាជាការណែនាំរបស់ព្រះជាម្ចាស់ឬអត់នោះទេ។ ប្រសិនបើមិនមែនគំនិតខ្ញុំទេ នោះខ្ញុំនឹងមិនស្ដាប់តាមទេ។ ខ្ញុំបានឃើញថា ខ្ញុំមិនមានការគោរពព្រះជាម្ចាស់បន្តិចណាសោះ។ ខ្ញុំពិតជាក្រអឺតក្រទមរហូតដល់ធ្វើដាក់អ្នកដទៃដោយការមើលស្រាល និងគ្មានព្រះជាម្ចាស់នៅក្នុងដួងចិត្តសោះ។ ក្នុងសេចក្ដីជំនឿ ខ្ញុំគួរចុះចូលនឹងសេចក្ដីពិត និងកិច្ចការរបស់ព្រះវិញ្ញាណបរិសុទ្ធ។ មិនថាបងប្អូនប្រុសស្រីមានយោបល់អ្វីនោះទេ មិនថាវាត្រូវនឹងគំនិតរបស់ខ្ញុំឬអត់នោះទេ ពោលគឺវាអាចទៅរួចដែលថាគំនិតនោះមកអំពីព្រះវិញ្ញាណបរិសុទ្ធ។ ខ្ញុំគួរតែទទួលយកវា និងស្វែងយល់វាដោយដួងចិត្តចុះចូលនិងកោតខ្លាចព្រះជាម្ចាស់។ ប្រសិនបើវាស្របនឹងសេចក្ដីពិត និងមានប្រយោជន៍ដល់កិច្ចការនៃដំណាក់របស់ព្រះជាម្ចាស់ ខ្ញុំនឹងគោរពនិងអនុវត្តតាមវា។ ប្រសិនបើខ្ញុំបដិសេធអ្វីដែលមកអំពីការបំភ្លឺនិងការណែនាំរបស់ព្រះវិញ្ញាណបរិសុទ្ធ នោះនឹងប៉ះពាល់កិច្ចការរបស់ព្រះវិញ្ញាណ និងទាស់ទទឹងនឹងព្រះជាម្ចាស់។ នោះគឺប្រមាថដល់និស្ស័យរបស់ព្រះជាម្ចាស់ហើយ។ ខ្ញុំបំពេញភារកិច្ចដោយភាពក្រអឺតក្រទម ហើយខ្ញុំជាមនុស្សផ្ដាច់ការ រាំងខ្ទប់បងប្អូនប្រុសស្រី និងយកខែលពាំងគំនិតល្អៗ។ ចំណុចនេះបានបង្អាក់ដល់កិច្ចការរបស់ពួកជំនុំ។ ការដែលត្រូវបានបណ្ដេញចេញ គឺជានិស្ស័យសុចរិតរបស់ព្រះជាម្ចាស់ ដែលធ្លាក់មកលើខ្ញុំ។ គិតអំពីគ្រោះថ្នាក់ទាំងអស់ដែលខ្ញុំបានធ្វើដាក់បងប្អូនប្រុសស្រី និងការខាតបង់ដែលខ្ញុំបានបង្កឡើងដល់កិច្ចការពួកជំនុំ ខ្ញុំមានអារម្មណ៍សោកស្ដាយនិងខុសឆ្គងខ្លាំងណាស់។ ខ្ញុំពិតជាស្អប់និស្ស័យរបស់ខ្ញុំណាស់។ ក្នុងពេលជាមួយគ្នានោះ ខ្ញុំក៏បានដឹងគុណចំពោះព្រះជាម្ចាស់ដែរ ពីព្រោះបើសិនខ្ញុំមិនត្រូវបានជំនុំជម្រះនិងវាយផ្ចាលខ្លាំងបែបនេះទេ ដោយសារភាពក្រអឺតក្រទម និងភាពរឹងត្អឹងរបស់ខ្ញុំ ខ្ញុំនឹងមិនអាចស្គាល់ខ្លួនឯងបានឡើយ។ ខ្ញុំនឹងប្រាកដជានៅបន្តទាស់ទទឹងនឹងព្រះជាម្ចាស់ដដែល។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយទៀត៖ «ភាគច្រើន គំនិត សកម្មភាព និងចិត្តរបស់មនុស្សដែលមានទេពកោសល្យ និងមានអំណោយទាន គឺមិនស្របគ្នានឹងសេចក្ដីពិតទេ ប៉ុន្តែពួកគេខ្លួនឯងពុំដឹងពីចំណុចនេះទេ។ ពួកគេនៅតែគិតថា៖ «ឃើញឬអត់ថាខ្ញុំឆ្លាតប៉ុនណា។ ខ្ញុំបានធ្វើការសម្រេចចិត្តយ៉ាងឈ្លាសវៃ! ជាការសម្រេចចិត្តប្រកបដោយប្រាជ្ញា! អ្នករាល់គ្នា គ្មាននរណាម្នាក់ប្រៀបស្មើខ្ញុំឡើយ។» ពួកគេរស់នៅក្នុងសភាពនៃជំងឺងប់នឹងខ្លួនឯង និងការពេញចិត្តនឹងខ្លួនឯង។ វាពិបាកឱ្យពួកគេស្ងប់ចិត្ត និងគិតពីអ្វីដែលព្រះជាម្ចាស់ត្រាស់ឱ្យពួកគេធ្វើ ថាអ្វីជាសេចក្ដីពិត និងអ្វីជាគោលការណ៍សេចក្ដីពិត។ វាពិបាកឱ្យពួកគេចូលទៅក្នុងសេចក្ដីពិត និងព្រះបន្ទូលរបស់ព្រះជាម្ចាស់ ហើយវាពិបាកឱ្យពួកគេស្វែងរក ឬចាប់យល់ពីគោលការណ៍នៃការអនុវត្តសេចក្ដីពិត និងដើម្បីចូលទៅក្នុងតថភាពនៃសេចក្ដីពិតណាស់» («តើមនុស្សពឹងផ្អែកលើអ្វីឲ្យប្រាកដដើម្បីរស់នៅ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បង្ហាញខ្ញុំ ថា ប្រសិនបើពឹងលើអំណោយទាននិងចំណុចខ្លាំងនៅក្នុងជីវិត យើងនឹងកាន់តែក្រអឺតក្រទម និងពេញចិត្តលើខ្លួនឯង និងគិតថាអ្វីទាំងអស់នោះជាសេចក្ដីពិត ដោយពុំបានស្វែងរកគោលការណ៍នៃសេចក្ដីពិតទេ។ ខ្ញុំធ្លាប់បានគិតថា ខ្ញុំមានជំនាញខ្លះ ដូច្នេះបងប្អូនប្រុសស្រីមិនអាចរៀបចំឆាកនិងគ្រឿងតុបតែងដោយគ្មានខ្ញុំបានទេ ប៉ុន្តែតាមពិត ពួកគេខ្លះបំពេញភារកិច្ចបានយ៉ាងល្អ ដោយគ្មានបទពិសោធន៍ការងារ និងថែមទាំងធ្វើគ្រឿងតុបតែងឆាកបានល្អជាងខ្ញុំទៅទៀត។ ខ្ញុំគិតថា ខ្ញុំចេះដឹងជ្រៅជ្រះ មានជំនាញ និងមានគំនិតល្អៗ ប៉ុន្តែខ្ញុំធ្វើឱ្យរឿងនោះរញ៉េរញ៉ៃទៅវិញ។ របស់ដែលខ្ញុំបានធ្វើមិនសូវមានប្រយោជន៍ទេ និងតែងត្រូវធ្វើសាជាថ្មី ខាតទាំងពេល កម្លាំង និងប្រាក់កាសទៀត។ ខ្ញុំបានឃើញថា ដោយពឹងលើអំណោយទាននិងចំណុចខ្លាំងដោយគ្មានស្វែងរកគោលការណ៍នៃសេចក្ដីពិត ខ្ញុំខ្វះនូវកិច្ចការរបស់ព្រះវិញ្ញាណបរិសុទ្ធ ដូច្នេះខ្ញុំមិនអាចបំពេញភារកិច្ចរបស់ខ្ញុំបានល្អទេ។ ប្រសិនបើដួងចិត្តរបស់មនុស្សម្នាក់នៅកន្លែងត្រឹមត្រូវ ព្រះជាម្ចាស់នឹងបំភ្លឺនិងណែនាំពួកគេ។ ព្រះជាម្ចាស់ប្រទានប្រាជ្ញា ដែលមនុស្សមិនអាចនឹកស្រមៃដល់។ ខ្ញុំបានដឹងថា អំណោយទាននិងជំនាញទាំងនោះ ដែលខ្ញុំធ្លាប់មានមោទនភាពជាខ្លាំងនោះ គឺគ្មានបានការទេ។ ការយករឿងទាំងអស់នោះធ្វើជាដើមទុនរបស់ខ្ញុំគឺពិតជាក្រអឺតក្រទម និងគ្មានហេតុផលណាស់។ ខ្ញុំពិតជាខ្មាសអៀនណាស់ដោយគិតដល់រឿងនេះ។ បន្ទាប់មក ខ្ញុំបានអធិស្ឋានបែបនេះទៅព្រះជាម្ចាស់៖ «ទូលបង្គំលែងចង់រស់នៅក្នុងនិស្ស័យក្រអឺតក្រទមទៀតហើយ។ ទូលបង្គំប្រាថ្នាចង់ស្វែងរក និងអនុវត្តសេចក្ដីពិត និងបំពេញភារកិច្ចរបស់ទូលបង្គំឱ្យបានល្អ»។

ក្រោយមក ខ្ញុំបានបំពេញភារកិច្ចជាអ្នកស្រោចស្រពដល់អ្នកទទួលជឿថ្មីៗ និងបន្តបន្ទាបខ្លួននៅពេលកំពុងធ្វើការជាមួយអ្នកដទៃ។ ខ្ញុំបានតាំងចិត្តស្វែងរកបំណងព្រះហឫទ័យរបស់ព្រះជាម្ចាស់ ពេលមានរឿងអ្វីកើតឡើង និងស្ដាប់យោបល់របស់អ្នកដទៃឱ្យបានច្រើន។ ថ្ងៃមួយប្អូនប្រុសម្នាក់នៅក្នុងក្រុម បាននិយាយមកខ្ញុំថា «របៀបដែលបងស្រោចស្រព និងជួយដល់បងប្អូនប្រុសស្រី គឺរឹងបន្តិចហើយ។ វាមិនសូវមានប្រសិទ្ធភាពទេ។ បើបងអាចផ្ដោតសំខាន់លើការស្រោចស្រពពីចំណុចខ្សោយរបស់បុគ្គលម្នាក់ៗបាន នោះល្អជាង»។ ខ្ញុំមិនសូវជឿទេ។ ខ្ញុំមានអារម្មណ៍ថា ខ្ញុំកំពុងនាំយកបទពិសោធន៍របស់ខ្ញុំមកចែករំលែក ដូច្នេះតើខ្ញុំអាចធ្វើអ្វីខុសទៅ? ខ្ញុំស្ទើរតែបដិសេធសម្ដីគេហើយ តែខ្ញុំបានដឹងថា ភាពក្រអឺតក្រទមរបស់ខ្ញុំបានលេចក្បាលចេញមកទៀតហើយ។ ខ្ញុំបានអធិស្ឋានដោយស្ងាត់ៗទៅព្រះជាម្ចាស់ បន្ទាប់មក ព្រះបន្ទូលរបស់ទ្រង់ក៏លេចមកក្នុងចិត្ត៖ «នៅពេលមនុស្សដទៃនិយាយពីគំនិតត្រឹមត្រូវ តើការអនុវត្តបែបណាដែលអ្នកអាចប្រតិបត្តបានដើម្បីកុំឱ្យធ្វើតាមអំពើចិត្តនិងតក់ក្រហល់? ដំបូង អ្នកត្រូវមានអាកប្បកិរិយាបន្ទាបខ្លួន ដោយទុកអ្វីដែលជឿថាត្រូវនោះមួយឡែកសិន និងឱ្យគ្រប់គ្នាប្រកបគ្នា។ បើទោះបីជាអ្នកជឿថាផ្លូវរបស់អ្នកត្រូវក្ដី ក៏អ្នកមិនគួរចចេសធ្វើវាដែរ។ ដំបូងនោះគឺជាជំហាននៃការរីកចម្រើនទៅមុខ។ វាបង្ហាញពីអាកប្បកិរិយានៃការស្វែងរកសេចក្ដីពិត ការបដិសេធខ្លួនឯង និងការបំពេញតាមបំណងព្រះហឫទ័យរបស់ព្រះជាម្ចាស់។ នៅពេលអ្នកមានអាកប្បកិរិយាបែបនេះ នៅក្នុងពេលដូចគ្នានោះដែរ អ្នកមិនអនុវត្តទៅតាមគំនិតរបស់ខ្លួនទេ អ្នកត្រូវអធិស្ឋាន។ នៅពេលអ្នកពុំអាចញែកអ្វីដែលត្រូវចេញពីអ្វីដែលខុសបានទេ អ្នកត្រូវទុកឱ្យព្រះជាម្ចាស់បើកសម្ដែង និងប្រាប់អ្នកថាអ្វីដែលល្អបំផុត អ្វីដែលស័ក្តិសមបំផុតដើម្បីធ្វើវា។ នៅពេលនរណាម្នាក់ចូលរួមក្នុងការប្រកបគ្នា ព្រះវិញ្ញាណបរិសុទ្ធនឹងផ្ដល់ការបំភ្លឺដល់អ្នករាល់គ្នាទាំងស្រុង» (ការប្រកបរបស់ព្រះជាម្ចាស់)។ ខ្ញុំធ្លាប់បានក្រអឺតក្រទម និងរឹងទទឹងកាលពីគ្រាមុន ដោយរាំងខ្ទប់អ្នកដទៃ និងបង្អាក់កិច្ចការនៅដំណាក់ព្រះជាម្ចាស់។ ខ្ញុំបានដឹងថា ខ្ញុំមិនអាចបន្តដើរផ្លូវនេះ ដោយរាំងខ្ទប់គេឯង ទាស់ទទឹងនឹងព្រះជាម្ចាស់បានទៀតទេ តែខ្ញុំត្រូវស្ដាប់យោបល់របស់អ្នកដទៃ។ ខ្ញុំគួរទទួលយកវា រួចចុះចូលជាមុនសិន បន្ទាប់មកស្វែងរកបំណងព្រះហឫទ័យរបស់ព្រះជាម្ចាស់។ នោះគឺជាផ្លូវតែមួយគត់ដើម្បីទទួលបានការណែនាំរបស់ព្រះជាម្ចាស់។ ដូច្នេះ ខ្ញុំបានស្ដាប់ប្អូននោះនិយាយដោយស្ងប់ស្ងៀម និងបានដឹងថា ពិតជាមានការកែលម្អក្នុងវិធីធ្វើការរបស់ខ្ញុំមែន។ វិធីសាស្រ្តដែលគាត់បានលើកឡើង គឺមានភាពបត់បែន និងអាចយកប្រើបាន។ ខ្ញុំបានយកវាមកអនុវត្ត និងបានឃើញថា វាពិតជាមានប្រសិទ្ធភាពមែន។ បន្ទាប់ពីនោះមក នៅពេលបងប្អូនប្រុសស្រីផ្ដល់ការចង្អុលបង្ហាញដល់ខ្ញុំបន្ទាប់ពីនោះ ខ្ញុំលែងទាស់ទទឹងទៀតហើយ តែបានទទួលយកមតិនោះ និងបានស្វែងយល់ពីវា និងបានពិភាក្សាគ្នាជាមួយអ្នកដទៃ ដើម្បីស្វែងរកផ្លូវអនុវត្តដែលល្អជាងមុន។ បន្ទាប់មក មនុស្សគ្រប់គ្នាបាននិយាយថា ពួកគេបានទទួលច្រើនពីការស្រោចស្រពបែបនេះ។ ខ្ញុំពិតជាមានអារម្មណ៍ស្ងប់ចិត្តមែន។ ខ្ញុំបានដឹងថា នេះគឺជាការណែនាំរបស់ព្រះជាម្ចាស់ ហើយខ្ញុំគ្មានអ្វីក្រៅពីអរព្រះគុណ និងសរសើរតម្កើងទ្រង់ទេ។ ខ្ញុំក៏បានទទួលព្រះពររបស់ព្រះជាម្ចាស់ដែលមកអំពី ការអនុវត្តគោលការណ៍នៃសេចក្ដីពិត ជំនួសឱ្យការបំពេញភារកិច្ចរបស់ខ្ញុំដោយក្រអឺតក្រទមដែរ។


៦៧. ការរស់នៅតាមលក្ខណៈជាមនុស្សបន្តិចបន្ដួចប្រាកដជាល្អណាស់

ព្រះដ៏មានគ្រប់ព្រះចេស្ដាមានបន្ទូលថា៖ «មុនពេលដែលព្រះជាម្ចាស់បើកសម្ដែងលទ្ធផល សម្រាប់ជំពូកមនុស្សនីមួយៗ កិច្ចការរបស់ទ្រង់នៅលើផែនដី គឺនៅតែធ្វើជាប្រយោជន៍ដល់សេចក្ដីសង្គ្រោះដដែល ទាល់តែផែនការរយៈពេល៦ពាន់ឆ្នាំរបស់ទ្រង់ត្រូវដល់ទីបញ្ចប់ គោលបំណងនៃកិច្ចការនេះគឺគ្មានអ្វីក្រៅតែពីដើម្បីធ្វើឲ្យអ្នកដែលស្រឡាញ់ទ្រង់បានពេញខ្នាត និងដើម្បីនាំពួកគេឲ្យចុះចូលក្រោមការត្រួតត្រារបស់ទ្រង់ទាំងស្រុង។ មិនថាព្រះជាម្ចាស់ជួយសង្គ្រោះមនុស្សតាមវិធីណាក៏ដោយ កិច្ចការទាំងអស់នោះត្រូវបានធ្វើឡើងដោយបំបែកពួកគេចេញពីនិស្ស័យសាតាំងចាស់របស់ពួកគេ ពោលគឺ ទ្រង់សង្គ្រោះពួកគេដោយឲ្យពួកគេស្វះស្វែងរកជីវិត។ ប្រសិនបើពួកគេមិនធ្វើដូច្នោះទេ នោះពួកគេនឹងគ្មានផ្លូវទទួលយកសេចក្ដីសង្គ្រោះរបស់ព្រះជាម្ចាស់ឡើយ។ ... កាលពីមុន មធ្យោបាយនៃសេចក្ដីសង្គ្រោះរបស់ទ្រង់រួមមានទាំងការបង្ហាញនូវសេចក្ដីស្រឡាញ់ និងក្ដីមេត្តាករុណាបំផុត រហូតដល់ថ្នាក់ទ្រង់បានប្រគល់របស់ទ្រង់គ្រប់យ៉ាងទៅឲ្យសាតាំង ជាថ្នូរនឹងមនុស្សជាតិទាំងមូល។ បច្ចុប្បន្ននេះ មិនដូចអតីតកាលទេ៖ សេចក្ដីសង្គ្រោះដែលត្រូវផ្ដល់ឲ្យអ្នករាល់គ្នា សព្វថ្ងៃនេះ កើតឡើងនៅគ្រាចុងក្រោយ ក្នុង អំឡុងពេលបែងចែកមនុស្សម្នាក់ៗទៅតាមជំពូក មធ្យោបាយក្នុងការសង្គ្រោះអ្នក រាល់គ្នា មិនមែនជាសេចក្ដីស្រឡាញ់ ឬក្ដីមេត្តាករុណាទៀតទេ តែជាការវាយប្រដៅ និងការកាត់ទោស ដើម្បីឲ្យមនុស្សលោកអាចត្រូវបានសង្គ្រោះទាំងស្រុងថែមទៀត។ ដូច្នេះ គ្រប់យ៉ាងដែលអ្នករាល់គ្នាទទួលបានគឺជាការវាយប្រដៅ ការកាត់ទោស និងការវាយផ្ចាលឥតមេត្តា ប៉ុន្តែចូរដឹងថា៖ នៅក្នុងការវាយផ្ចាលដ៏កាចសាហាវនេះ គឺឥតមានការ ដាក់ទណ្ឌកម្មសូម្បីតែបន្តិចឡើយ។ មិនខ្វល់ថា ព្រះបន្ទូលរបស់ខ្ញុំគ្រោតគ្រាតយ៉ាងណានោះទេ ប៉ុន្តែ អ្វីដែលកើតមានដល់អ្នករាល់គ្នា គ្រាន់តែជាព្រះបន្ទូលបន្តិចបន្តួច ដែលហាក់ដូចជា សាហាវមែនទែនចំពោះអ្នករាល់គ្នា ហើយមិនថា ខ្ញុំខឹងក្រោធយ៉ាងណានោះទេ អ្វីៗដែលធ្លាក់ស្រោចលើអ្នករាល់គ្នាក៏នៅតែជាពាក្យប្រៀនប្រដៅ ហើយខ្ញុំគ្មានបំណងធ្វើបាបអ្នករាល់គ្នា ឬសម្លាប់អ្នករាល់គ្នានោះទេ។ តើទាំងអស់នេះមិនមែនជាការពិតទេឬអី? ចូរដឹងថា សព្វថ្ងៃនេះ មិនថា ការកាត់ទោសដ៏សុចរិត ឬជាការបន្សុទ្ធ និងការ វាយប្រដៅដ៏កាចសាហាវនោះទេ គ្រប់យ៉ាងគឺសុទ្ធតែដើម្បី សេចក្ដីសង្គ្រោះ។ មិនខ្វល់ថា សព្វថ្ងៃនេះ មនុស្សម្នាក់ៗដែលត្រូវបានចាត់ថ្នាក់ទៅតាមជំពូក ឬលំដាប់ ត្រូវបានលាតត្រដាងអស់ ឬអត់ក៏ដោយគោលបំណងនៃព្រះបន្ទូល និងកិច្ចការទាំងអស់របស់ព្រះជាម្ចាស់គឺ ជួយសង្គ្រោះមនុស្សដែលស្រឡាញ់ព្រះអង្គពិតប្រាកដ។ ការកាត់ទោសដ៏សុចរិតត្រូវបាននាំមក ដើម្បីញែកមនុស្សលោកជាបរិសុទ្ធ ឯការបន្សុទ្ធដ៏កាចសាហាវ ត្រូវបានធ្វើឡើង ដើម្បីសម្អាតពួកគេ។ ព្រះបន្ទូលដ៏គ្រោតគ្រាត ឬការវាយផ្ចាល គឺសុទ្ធតែត្រូវបានធ្វើឡើងដើម្បីបន្សុទ្ធ និងសម្រាប់ជាប្រយោជន៍ដល់សេចក្ដីសង្គ្រោះ» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំធ្លាប់គិតថាព្រះជាម្ចាស់បានបង្ហាញសេចក្ដីស្រឡាញ់របស់ទ្រង់តាមរយៈការប្រទាននូវព្រះគុណ និងព្រះពរដល់មនុស្ស។ ខ្ញុំមិនបានយល់ពីមូលហេតុដែលព្រះជាម្ចាស់បានមានបន្ទូលថាការជំនុំជម្រះ និងការវាយផ្ចាលរបស់ទ្រង់ក៏ជាសេចក្ដីស្រឡាញ់ដែរនោះទេ។ ប៉ុន្ដែក្រោយមក ខ្ញុំបានឆ្លងកាត់ការជំនុំជម្រះ ការសម្ដែងឱ្យយល់ ការដោះស្រាយជាមួយ និងការបន្សុទ្ធដោយព្រះបន្ទូលរបស់ព្រះជាម្ចាស់ ហើយបានទទួលការយល់ដឹងមួយចំនួនអំពីធម្មជាតិបែបសាតាំងរបស់ខ្លួនដែលក្រអឺតក្រទម និងរាប់ខ្លួនឯងជាសំខាន់។ ខ្ញុំលែងសូវច្រងេងច្រងាង និងអាចអធិស្ឋានទៅព្រះជាម្ចាស់ដោយមនសិការ ព្រមទាំងស្វែងរកសេចក្ដីពិតនៅពេលជួបប្រទះបញ្ហា។ ខ្ញុំក៏អាចស្ដាប់យោបល់អ្នកដទៃ និងសម្ដែងចេញនូវលក្ខណៈជាមនុស្សបន្ដិចបន្ដួចដែរ។ នេះគឺជារបៀបដែលខ្ញុំបានដកបទពិសោធន៍យ៉ាងពិប្រាកដថា ការជំនុំជម្រះ និងការវាយផ្ចាលរបស់ព្រះជាម្ចាស់គឺជាសេចក្ដីសង្គ្រោះរបស់ទ្រង់សម្រាប់មនុស្សជាតិ ហើយថាទាំងនោះគឺជាប្រភេទនៃសេចក្ដីស្រឡាញ់ដ៏ពិតបំផុត។ 

ពួកជំនុំបានត្រៀមរៀបចំថតភាពយន្តមួយកាលពីឆ្នាំមុន ហើយបងប្អូនប្រុសស្រីបានណែនាំឱ្យខ្ញុំធ្វើជាអ្នកដឹកនាំរឿង។ ខ្ញុំបានចាំថា នៅពេលខ្ញុំបានចាប់ផ្ដើមបំពេញភារកិច្ចនោះជាលើកដំបូង ខ្ញុំមានអារម្មណ៍ភ័យខ្លាចបន្តិចបន្ដួចដែរ ប៉ុន្តែខ្ញុំបានអធិស្ឋានទៅព្រះជាម្ចាស់មួយរយៈ ហើយចុងក្រោយខ្ញុំក៏បានស្ងប់ចិត្ត ហើយខ្ញុំអាចចាប់ផ្ដើមធ្វើការរបស់ខ្ញុំបានដោយសន្សឹមៗ។ ខ្ញុំបានខំរៀនសូត្រជាខ្លាំងអំពីរបៀបផលិតខ្សែភាពយន្ត ហើយខ្ញុំចាប់យល់ពីជំនាញនេះបានយឺតខ្លាំងណាស់។ ហើយបន្ទាប់មក បងប្អូនប្រុសស្រីបន្តទទួលយកគំនិតរបស់ខ្ញុំ។ បន្ទាប់ពីបានឃើញខ្សែភាពយន្តដែលខ្ញុំបានដឹកនាំ ពួកគេបានឱ្យតម្លៃវាយ៉ាងខ្ពស់។ អ្នកដឹកនាំបាននិយាយថាខ្ញុំមានគុណសម្បត្តិធ្វើជាអ្នកដឹកនាំរឿង។ ខ្ញុំពិតជាសប្បាយចិត្តណាស់ពេលស្ដាប់ឮបែបនេះ និងគិតក្នុងចិត្តថា៖ «បើមានការអនុវត្តច្រើនជាងនេះបន្តិច ខ្ញុំប្រាកដជានឹងមានសមត្ថភាពជាងមុនជាក់ជាមិនខាន»។ ចាប់ពីពេលនោះមក នៅពេលធ្វើការជាមួយបងប្អូនប្រុសស្រី ខ្ញុំលែងដាក់ខ្លួនដូចកាលពីពេលមុនទៀតហើយ ប៉ុន្តែនិយាយអ្វីដោយទំនុកចិត្ត ហើយខ្ញុំប្រកាន់ឫកខ្ពស់។ ខ្ញុំក៏ចង់ធ្វើការសម្រេចនៅគ្រប់រឿងទាំងអស់ និងពុំបានគិតពីអ្នកផ្សេងឡើយ។ នៅពេលនរណាម្នាក់សួរគំនិតខ្ញុំ ឬផ្ដល់យោបល់អ្វីផ្សេងទៀត ខ្ញុំមិនព្រមស្ដាប់គេទេ គ្មានភាពអំណត់ និងមើលងាយពួកគេ។ ខ្ញុំមានអារម្មណ៍ថាខ្ញុំពូកែលើសពួកគេនៅគ្រប់រឿងទាំងអស់ ថាពួកគេគួរតែធ្វើតាមអ្វីដែលខ្ញុំបាននិយាយជាជាងខឹងសប្បារ និងរអ៊ូរទាំ។ ហើយនៅក្នុងខ្សែភ្នែករបស់ខ្ញុំ ពួកគេគ្រាន់តែនិយាយពីរឿងតូចតាចដែលគ្មានតម្លៃនឹងយកមកពិភាក្សានោះទេ។ ដូច្នេះខ្ញុំតែងសួរថា៖ «តើនេះគឺសំណួរពីគោលការណ៍មែនទេ?» ដើម្បីបិទមាត់ពួកគេ។ ពេលមួយប្អូនស្រី ចាង ដែលជាតួអង្គឯក ឱ្យខ្ញុំមើលសម្លៀកបំពាក់ដែលគាត់ជ្រើសរើស។ ខ្ញុំគិតថា «តើហេតុអ្វីប្អូនមានក្រសែភ្នែកអន់ម្ល៉េះ?» ខ្ញុំបានឱ្យគាត់ជ្រើសរើសសម្លៀកបំពាក់ថ្មីៗទាំងអស់។ ខ្ញុំបានបដិសេធជម្រើសសម្លៀកបំពាក់គាត់ខ្លះៗ។ ខ្ញុំពោរពេញដោយគំនិតដែលធ្វើជាអ្នកដឹកនាំរឿង ដូច្នេះខ្ញុំបានគិតថាញាណរបស់ខ្ញុំគឺត្រូវ ហើយពួកគេគួរតែស្ដាប់ខ្ញុំ។ បងប្អូនប្រុសស្រីមានអារម្មណ៍ថារងគំនាបពីខ្ញុំ និងមិនចង់ធ្វើការផ្ដល់យោបល់អ្វីទៀតទេ។ ខ្ញុំពិតជាមានអារម្មណ៍មិនសប្បាយចិត្តទេពេលឃើញបែបនេះ ប៉ុន្តែក្រោយមក ខ្ញុំគិតថាខ្ញុំគ្រាន់តែគិតដល់ការងាររបស់យើងប៉ុណ្ណោះ ហើយខ្ញុំមិនអាចគិតតែរឿងនេះទេ។ ដូច្នេះខ្ញុំមិនគិតអ្វីច្រើនពីចំណុចនេះទេ។ ក្នុងអំឡុងពេលនោះ អ្នកដឹកនាំរបស់ខ្ញុំបានធ្វើការប្រកបគ្នាជាមួយខ្ញុំ និងសម្ដែងឱ្យខ្ញុំបានយល់ដោយនិយាយថា ខ្ញុំក្រអឺតក្រទមខ្លាំង និងថាខ្ញុំចូលចិត្តគ្រប់គ្រងមនុស្ស ហើយបានដាស់តឿនខ្ញុំមិនឱ្យសម្លឹងមើលតែកំហុសអ្នកដទៃទេ ប៉ុន្តែត្រូវឆ្លុះបញ្ចាំងពីខ្លួនឯង និងអនុវត្តសេចក្ដីពិតដើម្បីដោះស្រាយបញ្ហារបស់ខ្ញុំផ្ទាល់។ ប៉ុន្តែខ្ញុំគ្មានការយល់ដឹងអ្វីអំពីធម្មជាតិផ្ទាល់របស់ខ្ញុំឡើយ។ ខ្ញុំមានអារម្មណ៍ថាខ្ញុំមានទំនួលខុសត្រូវលើការងាររបស់ខ្ញុំ ខ្ញុំនៅតែបន្តរស់នៅក្នុងភាពបះបោរ រឹងត្អឹងបែបនេះដដែល ហើយខ្ញុំលែងអាចធ្វើការចុះសម្រុងគ្នាជាមួយបងប្អូនប្រុសស្រីទៀតហើយ។ យូរៗទៅ បញ្ហានានាបានបន្ដកើតមានក្នុងការងាររបស់យើង ដែលរាំងស្ទះដល់ការរីកចម្រើនរបស់យើង។

ថ្ងៃមួយ ខ្ញុំបានឮថាមេក្រុមម្នាក់ដែលខ្ញុំបានស្គាល់ត្រូវបានបណ្ដេញចេញពីការងារដោយសារអនុវត្តការងារដោយក្រអឺតក្រទម មិនអាចទទួលយកសេចក្ដីពិត និងដាក់គំនាបលើបងប្អូនប្រុសស្រី។ វាធ្វើឱ្យខ្ញុំមានអារម្មណ៍ភ័យខ្លាចបន្តិចដែរ។ ខ្ញុំបានដឹងថាខ្ញុំមានឥរិយាដូចជាមេក្រុមនោះដែរ។ ខ្ញុំគិតថាព្រះជាម្ចាស់កំពុងដាស់តឿនខ្ញុំ ដូច្នេះខ្ញុំបានសម្រេចចិត្តថា ខ្ញុំមិនអាចបន្តប្រើឥទ្ធិពលរបស់ខ្ញុំបែបនេះទៀតបានទេ។ ផ្ទុយទៅវិញ ខ្ញុំគួរគ្រប់គ្រងខ្លួនឯង និងនិយាយដោយសមរម្យជាងនេះ ហើយខំប្រឹងប្រាស្រ័យទាក់ទង និងពិភាក្សាការងារជាមួយអ្នកដទៃ។ ប៉ុន្តែខ្ញុំនៅតែគ្មានការយល់ដឹងអ្វីអំពីធម្មជាតិផ្ទាល់របស់ខ្ញុំដដែល ដូច្នេះខ្ញុំមិនបានស្វែងរកសេចក្ដីពិតដើម្បីដោះស្រាយវាទេ។

បន្ទាប់ពីបានមួយរយៈមក ដោយការរីកចម្រើននៅក្នុងក្រុមមានការយឺតយ៉ាវ អ្នកដឹកនាំបានរៀបចំឱ្យបងស្រី លូ មកធ្វើការជាមួយខ្ញុំ។ ដំបូងខ្ញុំមិនអាចទទួលយកវាបានទេ។ ខ្ញុំបានគិតថាអ្នកដឹកនាំច្បាស់ជាមិនទុកចិត្តសមត្ថភាពរបស់ខ្ញុំ ប៉ុន្តែដោយសារវាបានរៀបចំបែបនេះរួចហើយ ខ្ញុំមានតែត្រូវទទួលយកទាំងស្ទាក់ស្ទើរ។ ចាប់ពីពេលនោះមក ក្នុងការពិភាក្សាការងារ ខ្ញុំបានឃើញថាអ្នកដឹកនាំតែងសួរយោបល់ពីបងស្រី លូ។ ខ្ញុំពិតជាមិនស្រួលក្នុងចិត្តសោះ ហើយមានអារម្មណ៍ថា អ្នកដឹកនាំពុំបានគិតដល់ខ្ញុំច្រើនទៀតទេ។ ខ្ញុំចាប់ផ្ដើមតូចចិត្តនឹងគាត់។ ប៉ុន្តែជាងនេះ ខ្ញុំថែមទាំងទាស់ទទឹងនឹងបងស្រី លូ ទៀតផង។ ខ្ញុំមិនអាចទទួលយកគាត់បានទេ។ ដូច្នេះនៅពេលណាដែលយើងបានពិភាក្សាការងាររបស់យើង ខ្ញុំគ្រាន់តែអង្គុយនៅទីនោះដោយស្ងៀមស្ងាត់ប៉ុណ្ណោះ។ ពេលមួយគាត់បានឃើញថាមានបញ្ហាការងារក្នុងក្រុមរបស់យើង និងបានផ្ដល់មតិខ្លះៗ ដែលបងប្អូនប្រុសស្រីរបស់យើងពិតជាពេញចិត្តណាស់ ប៉ុន្តែខ្ញុំពុំចូលចិត្តនោះទេ។ ខ្ញុំបដិសេធមិនព្រមស្ដាប់មតិយោល់របស់គាត់ទេ។ នៅពេលនរណាម្នាក់សួរយោបល់ខ្ញុំ ខ្ញុំទប់កំហឹង និងនិយាយថា៖ «យ៉ាងម៉េចក៏បាន»។ បន្ទាប់មក អ្នកដឹកនាំបានដោះស្រាយជាមួយខ្ញុំដោយនិយាយថា ខ្ញុំមិនបានប្រកាន់តាមកិច្ចការនៅដំណាក់របស់ព្រះជាម្ចាស់ឡើយ។ ខ្ញុំពិតជាមានអារម្មណ៍មិនល្អទាល់តែសោះ ហើយខ្ញុំដឹងថាមិនថាយ៉ាងណាក៏ដោយ ខ្ញុំមិនអាចបន្តទទួលយកអារម្មណ៍ខកចិត្តពីកិច្ចការនៃដំណាក់ព្រះជាម្ចាស់ទៀតទេ។ ប៉ុន្តែខ្ញុំពិតជាមិនអាចលេបវាបានមែន។ ខ្ញុំបានគិតថា៖ «ប្រសិនបើគ្រាន់តែស្ដាប់តាមបងស្រី លូ គ្រប់ពេលដូច្នេះ តើចាំបាច់ពិភាក្សាគ្នាធ្វើអ្វី?» ខ្ញុំនៅតែគិតថាខ្ញុំត្រូវគ្រប់រឿង ដូច្នេះក្នុងការពិភាក្សាការងារប៉ុន្មានលើកបន្ទាប់ទៀត ខ្ញុំប្រកាន់តាមគំនិតរបស់ខ្ញុំ ហើយមិនយល់ស្របនឹងបងស្រី លូ ទេ បើទោះជាយោបល់របស់គាត់មានហេតុផលក៏ដោយ។ ខ្ញុំគិតថា គាត់កំពុងអួតអាងពីខ្លួនឯង។ មានពេលមួយគាត់បានណែនាំឱ្យរើសតួអង្គម្នាក់ ហើយខ្ញុំបានលើកឡើងពីបញ្ហាគ្រប់យ៉ាងពាក់ព័ន្ធនឹងតួអង្គនោះ និងបដិសេធមិនទទួលយកយោបល់របស់គាត់ឡើយ។ ខ្ញុំមិនសុខចិត្តស្ដាប់តាមគាត់នោះទេ។ ខ្ញុំចង់ក្ដោបក្ដាប់លើការងារទាំងអស់។ ចុងក្រោយបងស្រី លូ មានអារម្មណ៍ថារងគំនាបពីខ្ញុំ និងមិនចង់ផ្ដល់យោបល់អ្វីទៀតទេ។ ក្នុងអំឡុងពេលនោះ ដោយសារខ្ញុំកំពុងរស់នៅក្នុងនិស្ស័យក្រអឺតក្រទម រាប់ខ្លួនឯងជាសុចរិត និងមិនបានស្វែងរកសេចក្ដីពិត វិញ្ញាណរបស់ខ្ញុំបានធ្លាក់ទៅក្នុងភាពងងឹតបន្តិចម្ដងៗ។ ខ្ញុំមានអារម្មណ៍កើតទុក្ខជារៀងរាល់ថ្ងៃ ហើយវាហាក់ដូចជាព្រះជាម្ចាស់កំពុងពួនព្រះអង្គទ្រង់ពីខ្ញុំអ៊ីចឹង។ ខ្ញុំគ្មានអ្វីត្រូវទូលទៅព្រះជាម្ចាស់តាមពាក្យអធិស្ឋានរបស់ខ្ញុំទេ ហើយពេលខ្ញុំអានព្រះបន្ទូលរបស់ព្រះជាម្ចាស់ ខ្ញុំលែងយល់អ្វីទៀតហើយ។ គំនិតរបស់ខ្ញុំទទេស្អាត ហើយខ្ញុំអាប់ប្រាជ្ញាក្នុងភារកិច្ចរបស់ខ្ញុំ។ ខ្ញុំមិនអាចមើលឃើញបញ្ហាអ្វីទេ។ ខ្ញុំកំពុងរស់នៅក្នុងសភាពភ័យខ្លាច ហើយបន្តមានអារម្មណ៍ដូចជាអ្វីៗបម្រុងនឹងកើតមានអ៊ីចឹង។

ប៉ុន្មានថ្ងៃក្រោយមក អ្នកដឹកនាំរបស់យើងបានមកប្រជុំគ្នាជាមួយយើង។ គាត់បានសម្ដែងឱ្យយល់ពីនិស្ស័យរបស់ខ្ញុំ និងបាននិយាយថាខ្ញុំក្រអឺតក្រទមខ្លាំងណាស់ ថាខ្ញុំផ្ដាច់ការ និងបំពេញភារកិច្ចតាមតែអំពើចិត្ត ហើយខ្ញុំពិតជាបានបង្អាក់ដល់ការងាររបស់យើងមែន។ គាត់បានប្រាប់ឱ្យខ្ញុំត្រឡប់ទៅផ្ទះដើម្បីធ្វើការថ្វាយបង្គំព្រះ និងឆ្លុះបញ្ចាំងពីខ្លួនឯង។ ខ្ញុំភ្ញាក់ផ្អើលណាស់ដោយបានឮបែបនេះ ប៉ុន្តែខ្ញុំបានអធិស្ឋានទៅព្រះជាម្ចាស់ដោយពោលយ៉ាងស្មោះត្រង់ថា៖ ឱ! ព្រះជាម្ចាស់អើយ! មិនថាទូលបង្គំជួបប្រទះស្ថានភាពបែបណាទេ ទូលបង្គំជឿថាអ្វីៗស្ថិតនៅលើទ្រង់ទាំងអស់ ហើយទូលបង្គំសុខចិត្តចុះចូល»។ ខ្ញុំគេងមិនលក់ទាល់តែសោះយប់នោះ។ ខ្ញុំកំពុងគិតអំពីការដែលខ្ញុំបានធ្វើអ្នកដឹកនាំរាំរឿងជាយូរមកហើយនោះ ប៉ុន្តែថ្ងៃស្អែកខ្ញុំត្រូវចាកចេញពីទីនោះ។ ខ្ញុំមិនអាចឱ្យវារបូតចេញពីដៃបានទេ ហើយខ្ញុំពិតជាកើតទុក្ខខ្លាំងណាស់ ខ្ញុំមិនអាចទប់ទឹកភ្នែកបានទេ។ ខ្ញុំចង់ប្រើឱកាសនោះដើម្បីធ្វើការថ្វាយបង្គំ និងឆ្លុះបញ្ចាំងពីខ្លួនឯង ដូច្នេះខ្ញុំអាចក្រោកឈរឡើងវិញបាននៅពេលខ្ញុំជំពប់ជើងដួល។ ប៉ុន្តែត្រឡប់ទៅផ្ទះវិញ ខ្ញុំមិនអាចផ្ដោតលើព្រះបន្ទូលរបស់ព្រះជាម្ចាស់បានទេ ហើយខ្ញុំពិតជាពិបាកណាស់។ អ្វីដែលខ្ញុំអាចធ្វើបានគឺមកចំពោះព្រះភ័ក្រ្តព្រះជាម្ចាស់ និងទូលទៅទ្រង់ម្ដងហើយម្ដងទៀត។ ខ្ញុំបាននិយាយថា៖ «ព្រះជាម្ចាស់អើយ ទូលបង្គំឈឺចាប់ខ្លាំងណាស់។ សូមជួយទូលបង្គំ និងការពារដួងចិត្តទូលបង្គំ ដើម្បីឱ្យទូលបង្គំអាចយល់ពីបំណងព្រះហឫទ័យរបស់ទ្រង់នៅក្នុងស្ថានភាពនេះ និងដឹងអំពីខ្លួនទូលបង្គំផង»។ ខ្ញុំបានអធិស្ឋានទៅព្រះជាម្ចាស់ឥតឈប់ ចុងក្រោយខ្ញុំក៏អាចមានអារម្មណ៍សន្ដិភាពខ្លះ។

បងប្អូនប្រុសស្រីពីរបីនាក់បានមកសួរខ្ញុំនៅថ្ងៃបន្ទាប់ ដើម្បីធ្វើការប្រកបគ្នាជាមួយខ្ញុំ និងជួយខ្ញុំ ហើយពួកគេបានលើកឡើងពីបញ្ហាខ្លះៗរបស់ខ្ញុំ។ ខ្ញុំបានចាំថា ប្អូនស្រីបាននិយាយថា៖ «បងស្រីប្រែជាក្រអឺក្រទមបន្ទាប់ពីភារកិច្ចរបស់បងទទួលបានលទ្ធផលខ្លះ ហើយបងចង់ធ្វើជាអ្នកសម្រេចចិត្តក្នុងគ្របរឿងទាំងអស់។ បងពិតជាគ្រប់គ្រងអ្វីៗមែន ហើយពិបាកនឹងធ្វើការជាមួយបងបានស្រួលណាស់»។ បងប្រុសម្នាក់បាននិយាយថា៖ «ក្នុងការពិភាក្សាការងារ យើងសុទ្ធតែមានអារម្មណ៍ស្ងប់ស្ងៀម នៅពេលប្អូនមិននៅ ប៉ុន្តែពេលដែលប្អូនបង្ហាញខ្លួន យើងមិនសូវស្រួលក្នុងចិត្តនោះទេ ដោយខ្លាចថាប្អូននឹងបដិសេធការគិត និងគំនិតរបស់យើង»។ ពាក្យគ្រប់ម៉ាត់ដែលចេញពីមាត់របស់ពួកគេគឺដូចជាកូនកាំបិតចាក់ចំបេះដូងខ្ញុំអ៊ីចឹង។ ខ្ញុំពិតជាខ្មាសអៀននឹងប្រឈមមុខដាក់ពួកគេណាស់ ហើយខ្ញុំមានអារម្មណ៍ពិបាកចិត្តជាខ្លាំង។ ក្នុងជីវិតរបស់ខ្ញុំទាំងមូល ខ្ញុំមិនដែលមានអារម្មណ៍ថាបរាជ័យបែបនេះនោះទេ។ វាអន់ខ្លាំងរហូតដល់ថ្នាក់បងប្អូនប្រុសស្រីមិនពេញចិត្តនឹងខ្ញុំ ហើយខ្លាចនៅពេលឃើញខ្ញុំ។ ខ្ញុំបានគិតថា៖ «តើខ្ញុំនៅតែជាមនុស្សត្រឹមត្រូវម្នាក់ទៀតដែរទេ? តើខ្ញុំអាចមិនខ្វល់ពីអារម្មណ៍អ្នកដទៃបានដោយរបៀបណា?» ខ្ញុំមិនដែលបានដឹងថានិស្ស័យក្រអឺតក្រទមរបស់ខ្ញុំអាចដាក់គំនាប និងបង្កគ្រោះថ្នាក់ដល់អ្នកដទៃបែបនេះសោះ។ ខ្ញុំបានដឹងថា ខ្ញុំក្រអឺតក្រទម ហើយថ្នាក់ដឹកនាំបានប្រកបគ្នាជាមួយខ្ញុំជាញឹកញាប់ ប៉ុន្តែខ្ញុំមិនដែលបានគិតពីរឿងនេះសោះ។ ផ្ទុយទៅវិញ ខ្ញុំគិតថាភាពក្រអឺតក្រទមចេញមកពីការមានគុណសម្បត្តិខ្ពង់ខ្ពស់។ តើនរណាមិនក្រអឺតក្រទម ប្រសិនបើពួកគេមានអំណោយទាន និងមានគុណសម្បត្តិខ្ពង់ខ្ពស់នោះ? ហេតុនេះហើយខ្ញុំមិនដែលស្វែងរកសេចក្ដីពិតដើម្បីដោះស្រាយវាទេ។ ប៉ុន្តែតាមរយៈការជួយ និងការប្រកបគ្នាពីបងប្អូនប្រុសស្រី ចុងក្រោយខ្ញុំមានសន្ដិភាពនៅក្នុងចិត្តខ្ញុំ ហើយអាចស្ងប់ស្ងៀមក្នុងការឆ្លុះបញ្ចាំងពីឥរិយបថរបស់ខ្លួន។

នៅពេលខ្ញុំឆ្លុះបញ្ចាំង ខ្ញុំបានអានអត្ថបទព្រះបន្ទូលព្រះជាម្ចាស់ចំនួនពីរ។ «ប្រសិនបើអ្នកពិតជាមានសេចក្ដីពិតនៅក្នុងអ្នក នោះមាគ៌ាដែលអ្នកដើរនឹងក្លាយជាមាគ៌ាត្រឹមត្រូវជាធម្មជាតិ។ បើគ្មានសេចក្ដីពិត នោះវាងាយនឹងប្រព្រឹត្តអំពើអាក្រក់ ហើយអ្នកនឹងធ្វើវាផ្ទុយពីខ្លួនឯង។ ឧទាហរណ៍ ប្រសិនបើភាពក្រអឺតក្រទម និងភាពបោកបញ្ឆោតមាននៅក្នុងអ្នក នោះអ្នកនឹងរកឃើញថា វាមិនអាចការពារមិនឱ្យប្រឆាំងជំទាស់ព្រះជាម្ចាស់បានទេ។ អ្នកនឹងមានអារម្មណ៍បង្ខំចិត្តប្រឆាំងទទឹងនឹងទ្រង់។ អ្នកនឹងមិនធ្វើវាដោយបំណងឡើយ។ អ្នកនឹងធ្វើវាក្រោមការគ្រប់គ្រងនៃធម្មជាតិបោកបញ្ឆោត និងធម្មជាតិក្រអឺតក្រទមរបស់អ្នក។ ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ។ ពួកគេនឹងបណ្ដាលឱ្យអ្នកលើកតម្កើងខ្លួនឯង សម្ញែងខ្លួនជានិច្ច ហើយទីបញ្ចប់ អ្នកក៏អង្គុយនៅក្នុងទីកន្លែងរបស់ព្រះជាម្ចាស់ ហើយធ្វើទីបន្ទាល់ឱ្យខ្លួនឯង។ នៅទីបញ្ចប់ អ្នកនឹងប្រែក្លាយទស្សនៈផ្ទាល់ខ្លួនរបស់អ្នក ការគិតផ្ទាល់ខ្លួនរបស់អ្នក និងនិស្ស័យផ្ទាល់ខ្លួនរបស់អ្នក ទៅជាសេចក្ដីពិតដើម្បីថ្វាយបង្គំ។ ចូរមើលថា តើមនុស្សស្ថិតក្រោមការគ្រប់គ្រងរបស់ធម្មជាតិដែលបោកបញ្ឆោត និងក្រអឺតក្រទមរបស់ពួកគេ បានធ្វើការអាក្រក់ច្រើនប៉ុណ្ណា!» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ភាពក្រអឺតក្រទម គឺជាឫសគល់នៃនិស្ស័យពុករលួយរបស់មនុស្ស។ កាលណាមនុស្សកាន់តែក្រអឺតក្រទម ពួកគេកាន់តែអាចទាស់ទទឹងនឹងព្រះជាម្ចាស់។ តើបញ្ហានេះធ្ងន់ធ្ងរកម្រិតណា? មនុស្សដែលមាននិស្ស័យក្រអឺតក្រទមមិនត្រឹមតែចាត់ទុកអ្នកផ្សេងនៅក្រោមខ្លួនទេ ប៉ុន្តែកាន់តែយ៉ាប់នោះ ពួកគេថែមទាំងធ្វើចេះជាងព្រះជាម្ចាស់ថែមទៀត។ មើលពីសំបកក្រៅ បើទោះបីជាមនុស្សខ្លះអាចមើលទៅជឿលើព្រះជាម្ចាស់ និងដើរតាមទ្រង់ក្ដី ក៏ពួកគេមិនចាត់ទុកទ្រង់ជាព្រះជាម្ចាស់ដែរ។ ពួកគេតែងតែមានអារម្មណ៍ថា ពួកគេមានសេចក្ដីពិត និងគិតតែពីខ្លួនឯង។ នេះគឺជាសារជាតិនិងឫសគល់នៃនិស្ស័យក្រអឺតក្រទម ហើយវាមកពីសាតាំង។ ហេតុនេះ បញ្ហានៃភាពក្រអឺតក្រទម ត្រូវតែដោះស្រាយចេញ។ ការមានអារម្មណ៍ថា មនុស្សម្នាក់ពូកែជាងអ្នកផ្សេងទៀត នោះគឺជាបញ្ហាកំប៉ិកកំប៉ុកទេ។ បញ្ហាសំខាន់នេះគឺថា និស្ស័យក្រអឺតក្រទមរបស់មនុស្សម្នាក់ រារាំងគេមិនឱ្យចុះចូលនឹងព្រះជាម្ចាស់ ចុះចូលនឹងការគ្រប់គ្រងរបស់ទ្រង់ និងការរៀបចំរបស់ទ្រង់។ មនុស្សបែបនេះ តែងតែមានអារម្មណ៍ចង់ប្រកួតប្រជែងជាមួយព្រះជាម្ចាស់ដើម្បីអំណាចលើអ្នកដទៃ។ មនុស្សបែបនេះ ពុំគោរពព្រះជាម្ចាស់សូម្បីបន្តិចឡើយ ដោយមិននិយាយដល់ការស្រឡាញ់ព្រះជាម្ចាស់ ឬការចុះចូលនឹងទ្រង់ទេ» (ការប្រកបរបស់ព្រះជាម្ចាស់)។ ខ្ញុំបានដឹងតាមរយៈព្រះបន្ទូលរបស់ព្រះជាម្ចាស់ថា ភាពក្រអឺតក្រទម និងសេចក្ដីបោកបញ្ឆោតរបស់ខ្ញុំធ្វើឱ្យខ្ញុំបះបោរ និងទាស់ទទឹងនឹងព្រះជាម្ចាស់។ ដោយសារខ្ញុំបានបំពេញភារកិច្ចរបស់ខ្ញុំជាអ្នកដឹកនាំរឿង នៅពេលខ្ញុំមានជោគជ័យខ្លះខ្ញុំបានគិតថាគឺវាដោយសារការខំប្រឹងធ្វើការរបស់ខ្ញុំដែលខ្ញុំពូកែជាងអ្នកដទៃ។ ខ្ញុំចាប់ផ្ដើមមិនឱ្យតម្លៃអ្នកដទៃ និងប្រកាន់ខ្ជាប់តាមខ្លួនឯងទាំងរឹងត្អឹង ដោយចង់ធ្វើជាអ្នកសម្រេចចិត្តក្នុងគ្របរឿងទាំងអស់។ នៅពេលខ្ញុំមិនអាចសម្រេចលទ្ធផលក្នុងភារកិច្ចរបស់ខ្ញុំបាន ខ្ញុំមិនដែលបានឆ្លុះបញ្ចាំងថាតើបញ្ហានេះគឺដោយសារខ្ញុំ ឬអត់នោះទេ ប៉ុន្តែគ្រាន់តែគិតថាមកពីបងប្អូនប្រុសស្រីប៉ុណ្ណោះ។ ខ្ញុំបានដោះស្រាយជាមួយគេ និងបង្រៀនអ្នកដទៃដោយការមើលស្រាល។ ខ្ញុំមើលស្រាលគេគ្រប់គ្នាដោយភាពក្រអឺតក្រទម និងសេចក្ដីបោកបញ្ឆោត។ ខ្ញុំមិនដែលមើលឃើញពីចំណុចខ្លាំងរបស់គេទេ ហើយគិតថាគំនិតរបស់ខ្ញុំល្អផ្ដាច់គេទៀត។ ខ្ញុំបដិសេធយោបល់របស់គេគ្រប់គ្នាគ្រប់ពេលវេលា ហើយបានគ្រប់គ្រងលើពួកគេ។ ខ្ញុំមិនបានស្គាល់ខ្លួនឯងដោយសារភាពក្រអឺតក្រទម និងសេចក្ដីបោកបញ្ឆោតរបស់ខ្ញុំ ហើយបន្ទាប់ពីត្រូវបានលួសកាត់ និងដោះស្រាយជាមួយជាច្រើនដងមក ខ្ញុំមិនដែលទទួលយក ឬឆ្លុះបញ្ចាំងពីខ្លួនឯងទេ។ ខ្ញុំគ្មានបំណងចិត្តចង់ស្វះស្វែងរកទេ។ នៅពេលការងាររបស់ខ្ញុំរីកចម្រើនយឺត ហើយវាច្បាស់ណាស់ថា ខ្ញុំមិនអាចគ្រប់គ្រងការងារបាន ខ្ញុំនៅតែមិនចង់ធ្វើការជាមួយអ្នកដទៃ ឬឱ្យពួកគេលូកដៃក្នុងការងាររបស់ខ្ញុំដដែល។ ខ្ញុំមានអារម្មណ៍ថាវានឹងប៉ះពាល់ដល់សិទ្ធអំណាចរបស់ខ្ញុំ និងគំរាមដល់កេរ្តិ៍ឈ្មោះ និងតួនាទីរបស់ខ្ញុំ។ ខ្ញុំចង់ទទួលខុសត្រូវការងារទាំងស្រុង ហើយខ្ញុំចង់ធ្វើជាអ្នកសម្រេចចិត្ត។ តើខ្ញុំមិនមែនកំពុងដើរលើផ្លូវទាស់ទទឹងនឹងព្រះជាម្ចាស់ទេឬ? នៅពេលបងស្រី លូ ទទួលបានជោគជ័យខ្លះៗក្នុងភារកិច្ចរបស់គាត់ដែលគំរាមដល់តួនាទីរបស់ខ្ញុំ ខ្ញុំបានដឹងច្បាស់ថាគាត់ពិតជានិយាយត្រូវ ហើយអ្វីដែលគាត់បានលើកឡើងនឹងមានប្រយោជន៍ដល់កិច្ចការនៃដំណាក់របស់ព្រះជាម្ចាស់ ប៉ុន្តែខ្ញុំមិនព្រមទទួលយកនោះទេ។ ផ្ទុយទៅវិញ ខ្ញុំបែរជាចាប់កំហុស ហើយនៅពេលដែលខ្ញុំបានឃើញបងប្អូនប្រុសស្រីយល់ស្របជាមួយគាត់ ខ្ញុំពិតជាមិនអាចទទួលយកបានមែន ហើយបញ្ចេញនូវការខកចិត្តចំពោះការងារពួកជំនុំ។ ខ្ញុំត្រៀមខ្លួននឹងមើលឃើញកិច្ចការនៃដំណាក់របស់ព្រះជាម្ចាស់ត្រូវរងខូចខាតដើម្បីការពារកេរ្តិ៍ឈ្មោះ និងឋានៈរបស់ខ្ញុំ។ តើកន្លែងណាដែលខ្ញុំគោរពព្រះជាម្ចាស់នោះ? តើសតិសម្បជញ្ញៈ និងហេតុផលរបស់ខ្ញុំនៅកន្លែងណា? ខ្ញុំបានឃើញថាខ្ញុំបានរស់នៅក្នុងនិស្ស័យជាសាតាំងដែលក្រអឺតក្រទម និងបោកបញ្ឆោតនេះដោយបង្ខំឱ្យបងប្អូនប្រុសស្រីយកតាមគំនិត និងទស្សនៈរបស់ខ្ញុំ ហាក់ដូចជាគំនិតទាំងនោះជាសេចក្ដីពិត ដោយឱ្យមនុស្សស្ដាប់តាមខ្ញុំក្នុងគ្រប់រឿងទាំងអស់។ តើនោះមិនមែនជាការចង់ស្មើជាមួយព្រះជាម្ចាស់ និងចង់គ្រប់គ្រងអ្នកដទៃទេឬ? ខ្ញុំបានបំពានលើបញ្ញត្តិរដ្ឋបាលរបស់ព្រះជាម្ចាស់ជាយូរមកហើយ៖ «មនុស្សលោកមិនគួរតម្កើងខ្លួនឯងឡើយ ហើយក៏មិនត្រូវលើកសរសើរខ្លួនឯងដែរ។ គឺត្រូវតែថ្វាយបង្គំ និងលើកតម្កើងព្រះជាម្ចាស់វិញ» («បញ្ញត្ដិរដ្ឋបាលទាំង១០ប្រការ ដែលរាស្ត្ររើសតាំងរបស់ព្រះជាម្ចាស់នៅក្នុងយុគសម័យនៃនគរព្រះ ត្រូវតែគោរពតាម» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ចុងក្រោយ ខ្ញុំបានដឹងថាខ្ញុំស្ថិតក្នុងតួនាទីមួយដែលមិនទៀង។ វាមើលទៅដូចជាខ្ញុំកំពុងបំពេញភារកិច្ចរបស់ខ្ញុំរាល់ថ្ងៃ ថាខ្ញុំពេញចិត្តនឹងលះបង់ខ្លួន ប៉ុន្តែខ្ញុំកំពុងបើកសម្ដែងពីនិស្ស័យជាសាតាំងគ្រប់យ៉ាងទាំងអស់។ ទង្វើរបស់ខ្ញុំគឺសុទ្ធតែផ្ទុយនឹងសេចក្ដីពិត ខ្ញុំកំពុងបង្អាក់កិច្ចការរបស់ពួកជំនុំ។ ខ្ញុំកំពុងធ្វើអាក្រក់ទាស់ទទឹងនឹងព្រះជាម្ចាស់ និងប្រមាថដល់និស្ស័យរបស់ទ្រង់! ខ្ញុំពិតជាឆ្ងល់ណាស់ថាតើខ្ញុំបានទៅដល់ចំណុចនោះដោយរបៀបណា។ វាគឺដោយសារតែខ្ញុំមានធម្មជាតិក្រអឺតក្រទម រឹងត្អឹង។ ខ្ញុំមិនដែលទទួលស្គាល់សេចក្ដីពិតទេ ដូច្នេះចុងក្រោយ ខ្ញុំនាំសេចក្ដីក្រោធរបស់ព្រះជាម្ចាស់ដាក់លើខ្លួនឯង។ ខ្ញុំបានឃើញថា ខ្ញុំត្រូវបានសាតាំងធ្វើឱ្យពុករលួយដល់ឆ្អឹង ហើយខ្ញុំខ្វះតថភាពនៃសេចក្ដីពិតទាំងស្រុង។ ការដែលអាចទទួលបានភារកិច្ចដ៏សំខាន់បែបនេះគឺព្រះជាម្ចាស់លើកតម្កើងខ្ញុំ ហើយការទទួលបានជោគជ័យខ្លះក្នុងភារកិច្ចរបស់ខ្ញុំគឺដោយសារតែកិច្ចការរបស់ព្រះវិញ្ញាណបរិសុទ្ធទាំងស្រុង មិនមែនដោយសារខ្ញុំមានសមត្ថភាពអ្វីនោះទេ។ ខ្ញុំបានឃើញថា នៅពេលខ្ញុំពឹងលើធម្មជាតិក្រអឹតក្រទមរបស់ខ្ញុំនៅក្នុងភារកិច្ចរបស់ខ្លួន ព្រះវិញ្ញាណបរិសុទ្ធបានឈប់បំពេញកិច្ចការ ហើយខ្ញុំមិនអាចគិតអ្វីចេញ ឬដោះស្រាយអ្វីបានឡើយ។ ប៉ុន្តែបើទោះបីជាបែបនេះក្ដី ក៏ខ្ញុំនៅតែមានអារម្មណ៍ថាខ្ញុំមិនអីដដែល។ ខ្ញុំក្រអឺតក្រទមហួសពីហេតុផល គ្មានការស្គាល់ខ្លួនឯងសូម្បីបន្តិចសោះ។ មានតែពេលនោះទេទើបខ្ញុំចាប់ផ្ដើមមានអារម្មណ៍ខ្ពើមរអើម និងស្អប់ធម្មជាតិក្រអឺតក្រទមរបស់ខ្ញុំ។

ក្រោយមកទៀត ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «អ្នករាល់គ្នារស់នៅក្នុងទឹកដី នៃអំពើបាប និងខុសឆ្គង ហើយអ្នកសុទ្ធតែខុសឆ្គង និងពេញដោយអំពើបាប។ ថ្ងៃនេះ អ្នករាល់គ្នាមិនត្រឹមតែអាចស្ញប់ស្ញែងព្រះជាម្ចាស់ទេ តែអ្វីដែលសំខាន់ជាងនេះ អ្នករាល់គ្នាបានទទួលនូវការវាយផ្ចាស និងការជំនុំជម្រះ ហើយអ្នកបានទទួលនូវសេចក្ដីសង្គ្រោះដ៏ជ្រាលជ្រៅយ៉ាងពិតប្រាកដ គឺមានន័យថា អ្នកបានទទួលនូវសេចក្ដីស្រលាញ់ដ៏អស្ចារ្យបំផុតរបស់ព្រះជាម្ចាស់។ គ្រប់ទាំងសេចក្ដីដែលព្រះអង្គបានធ្វើ គឺទ្រង់ពិតជាស្រលាញ់អ្នករាល់គ្នាជាប្រកដណាស់។ ព្រះអង្គមិនមានចេតនា អាក្រក់ណាមួយឡើយ។ ព្រះអង្គជំនុំជម្រះអ្នករាល់គ្នា ដោយព្រោះតែអំពើបាបរបស់អ្នករាល់គ្នា ដើម្បីឲ្យអ្នករាល់គ្នាធ្វើការពិនិត្យពិច័យពីខ្លួនឯង និងទទួលបាននូវសេចក្ដីសង្គ្រោះដ៏អស្ចារ្យនេះ។ សេចក្ដីទាំងអស់នេះត្រូវបានធ្វើដោយមានបំណងចង់ធ្វើឲ្យមនុស្សបានពេញលេញ។ ចាប់តាំងពីដើមមករហូតដល់ទីបញ្ចប់ ព្រះជាម្ចាស់បានកំពុងធ្វើការយ៉ាងខ្លាំងក្លាបំផុតដើម្បីសង្គ្រោះមនុស្ស ហើយទ្រង់ក៏មិនមានព្រះទ័យ ចង់បំផ្លាញមនុស្សដែលទ្រង់បានបង្កើតដោយផ្ទាល់ព្រះហស្ដព្រះអង្គទ្រង់ទាំងស្រុងនោះដែរ។ ថ្ងៃនេះ ព្រះអង្គបានយាងមកនៅក្នុងចំណោមអ្នករាល់គ្នាដើម្បីធ្វើការ ហើយតើសេចក្ដីសង្គ្រោះនេះមិនអស្ចារ្យជាងមុនទេឬ? ប្រសិនបើព្រះអង្គស្អប់អ្នករាល់គ្នា តើព្រះអង្គនៅតែធ្វើកិច្ចការដ៏ឧត្ដុងឧត្ដមនេះ ដើម្បីដឹកនាំអ្នកដោយផ្ទាល់ឬ? ហេតុអ្វីបានជាទ្រង់រងទុក្ខយ៉ាងនេះ? ព្រះជាម្ចាស់មិនបានស្អប់អ្នករាល់គ្នា ឬមានព្រះទ័យមិនល្អចំពោះអ្នកឡើយ។ អ្នកត្រូវដឹងថា សេចក្ដីស្រលាញ់របស់ព្រះជាម្ចាស់ គឺជាក្ដីស្រលាញ់ដ៏ពិតប្រាកដបំផុត។ នេះគឺដោយសារតែមនុស្សមិនស្ដាប់បង្គាប់ ទើបព្រះអង្គត្រូវសង្គ្រោះពួកគេតាមរយៈការជំនុំជម្រះ។ បើមិនធ្វើបែបនេះទេ ការសង្គ្រោះពួកគេនឹងមិនអាចទៅរួចនោះឡើយ» («សេចក្ដីពិតនៅខាងក្នុងអំពីកិច្ចការនៃការយកឈ្នះ (៤)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានអានព្រះបន្ទូលរបស់ព្រះជាម្ចាស់សាចុះសាឡើង។ ខ្ញុំមានអារម្មណ៍កក់ក្ដៅ ហើយខ្ញុំពិតជាឆេះឆួលខ្លាំងណាស់។ ខ្ញុំបានឃើញថា តាមរយៈការបើកសម្ដែងពីខ្ញុំដោយរបៀបនោះ ព្រះជាម្ចាស់មិនបានថ្កោលទោស ឬកម្ចាត់ខ្ញុំចោលទេ ហើយទ្រង់មិនបានធ្វើអ្វីឱ្យលំបាកដាក់ខ្ញុំដោយចេតនាឡើយ។ ទ្រង់ពិតជាធ្វើបែបនេះដើម្បីសេចក្ដីសង្គ្រោះរបស់ខ្ញុំមែន។ ខ្ញុំពិតជាមានធម្មជាតិក្រអឺតក្រទម រឹងត្អឹងណាស់ ហើយព្រះជាម្ចាស់បានជ្រាបអ្វីដែលខ្ញុំត្រូវការ។ ដោយសារការបាត់បង់ភារកិច្ចរបស់ខ្ញុំ និងត្រូវបានបងប្អូនប្រុសស្រីលួសកាត់ និងដោះស្រាយជាមួយ ខ្ញុំបានដឹងពីនិស្ស័យក្រអឺតក្រទមរបស់ខ្ញុំ និងអាចឆ្លុះបញ្ចាំងពីផ្លូវដែលខ្ញុំបានដើរ និងបានប្រែចិត្តចំពោះព្រះជាម្ចាស់ដោយពិតប្រាកដ ដូច្នេះខ្ញុំនឹងមិនបះបោរ និងទាស់ទទឹងនឹងទ្រង់ទៀតទេ។ បើទោះបីជាខ្ញុំជួបប្រទះការឈឺចាប់ និងភាពអវិជ្ជមានតាមរយៈដំណើរការនេះក្ដី បើគ្មានការជំនុំជម្រះ និងការវាយផ្ចាលបែបនេះទេ ដួងចិត្តស្ពឹកស្រពន់របស់ខ្ញុំមិនអាចត្រូវដាស់ឱ្យភ្ញាក់បានឡើយ។ ខ្ញុំមិនអាចឆ្លុះបញ្ចាំងពីឥរិយាបទរបស់ខ្ញុំ ឬបានដឹងពីនិស្ស័យសុចរិតរបស់ព្រះជាម្ចាស់ឡើយ។ ខ្ញុំពិតជាមិនអាចប្រែចិត្តដោយពិតប្រាកដចំពោះព្រះជាម្ចាស់ឡើយ ប៉ុន្តែត្រឹមតែបន្តទាស់នឹងទ្រង់ប៉ុណ្ណោះ ចុងក្រោយក៏ប្រមាថដល់និស្ស័យរបស់ទ្រង់ និងត្រូវទទួលទោស។ ចុងក្រោយ ខ្ញុំបានជួបប្រទះដោយខ្លួនឯងថាការជំនុំជម្រះ និងការបើកសម្ដែងពីព្រះបន្ទូលរបស់ព្រះជាម្ចាស់ គឺជាការការពាររបស់ទ្រង់មកលើខ្ញុំ និងជាសេចក្ដីស្រឡាញ់ដ៏ពិតប្រាកដបំផុត។ ខ្ញុំពិតជាដឹងព្រះគុណព្រះជាម្ចាស់ណាស់នៅពេលខ្ញុំបានដឹងពីសេចក្ដីនេះ និងមានអារម្មណ៍ថាខ្ញុំគួរស្វែងរកសេចក្ដីពិតដោយស្មោះត្រង់បំផុតនៅពេលអនាគត ដើម្បីឱ្យខ្ញុំអាចបណ្ដេញនិស្ស័យពុករលួយចេញបាន និងរស់នៅក្នុងលក្ខណៈដូចជាមនុស្សឱ្យបានឆាប់។

បន្ទាប់ពីនោះមក ខ្ញុំបានបន្តអធិស្ឋាន និងស្វែងរក។ ខ្ញុំឆ្ងល់ថាតើខ្ញុំអាចបញ្ឈប់ការរស់នៅតាមនិស្ស័យក្រអឺតក្រទម និងឈប់ទាស់នឹងព្រះជាម្ចាស់ដោយរបៀបបណា។ នៅពេលកំពុងស្វែងរកនោះ ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «ធម្មជាតិក្រអឺតក្រទម ធ្វើឱ្យអ្នកប្រកាន់តាមគំនិតខ្លួនឯង។ នៅពេលមនុស្សមាននិស្ស័យប្រកាន់តាមគំនិតខ្លួនឯង តើពួកគេនឹងមិនមែនធ្វើអ្វីតាមអំពើចិត្តនិងតក់ក្រហល់ទេឬ? ដូច្នេះ តើអ្នកដោះស្រាយការធ្វើតាមអំពើចិត្តនិងតក់ក្រហល់របស់អ្នកដោយបែបណា? នៅពេលអ្នកមានគំនិត អ្នកត្រូវប្រាប់វាដល់អ្នកដទៃ និងនិយាយពីអ្វីដែលអ្នកគិត និងជឿលើបញ្ហានេះ ហើយបន្ទាប់មក អ្នកនិយាយជាមួយនរណាម្នាក់អំពីរឿងនេះ។ ដំបូង អ្នកអាចបំភ្លឺពីទស្សនៈរបស់អ្នក និងស្វែងរកសេចក្ដីពិតបានទេ។ នេះគឺជាជំហានដំបូងនៃការអនុវត្តដើម្បីយកឈ្នះលើនិស្ស័យនៃការធ្វើតាមអំពើចិត្តនិងឥតគិតក្រែង។ ជំហានទីពីរកើតមាននៅពេលមនុស្សដទៃនិយាយពីគំនិតត្រឹមត្រូវ។ តើការអនុវត្តបែបណាដែលអ្នកអាចប្រតិបត្តបានដើម្បីកុំឱ្យធ្វើតាមអំពើចិត្តនិងតក់ក្រហល់? ដំបូង អ្នកត្រូវមានអាកប្បកិរិយាបន្ទាបខ្លួន ដោយទុកអ្វីដែលជឿថាត្រូវនោះមួយឡែកសិន និងឱ្យគ្រប់គ្នាប្រកបគ្នា។ បើទោះបីជាអ្នកជឿថាផ្លូវរបស់អ្នកត្រូវក្ដី ក៏អ្នកមិនគួរចចេសធ្វើវាដែរ។ ដំបូងនោះគឺជាជំហាននៃការរីកចម្រើនទៅមុខ។ វាបង្ហាញពីអាកប្បកិរិយានៃការស្វែងរកសេចក្ដីពិត ការបដិសេធខ្លួនឯង និងការបំពេញតាមបំណងព្រះហឫទ័យរបស់ព្រះជាម្ចាស់។ នៅពេលអ្នកមានអាកប្បកិរិយាបែបនេះ នៅក្នុងពេលដូចគ្នានោះដែរ អ្នកមិនអនុវត្តទៅតាមគំនិតរបស់ខ្លួនទេ អ្នកត្រូវអធិស្ឋាន។ នៅពេលអ្នកពុំអាចញែកអ្វីដែលត្រូវចេញពីអ្វីដែលខុសបានទេ អ្នកត្រូវទុកឱ្យព្រះជាម្ចាស់បើកសម្ដែង និងប្រាប់អ្នកថាអ្វីដែលល្អបំផុត អ្វីដែលស័ក្តិសមបំផុតដើម្បីធ្វើវា។ នៅពេលនរណាម្នាក់ចូលរួមក្នុងការប្រកបគ្នា ព្រះវិញ្ញាណបរិសុទ្ធនឹងផ្ដល់ការបំភ្លឺដល់អ្នករាល់គ្នាទាំងស្រុង» (ការប្រកបរបស់ព្រះជាម្ចាស់)។ ខ្ញុំបានរកឃើញផ្លូវនៃការអនុវត្តព្រះបន្ទូលរបស់ព្រះជាម្ចាស់។ ប្រសិនបើខ្ញុំមិនចង់រស់នៅក្នុងភាពក្រអឺតក្រទម ឬបំពេញការងារតាមតែអំពើចិត្ត ខ្ញុំត្រូវមានដួងចិត្តដែលស្វែងរកសេចក្ដីពិត និងគោរពព្រះជាម្ចាស់។ ខ្ញុំត្រូវសហការជាមួយបងប្អូនប្រុសស្រី ហើយនៅពេលមានគំនិតខុសគ្នា ខ្ញុំគួរអាចបដិសេធខ្លួនឯង និងទម្លាក់អត្ដទត្ថភាពរបស់ខ្ញុំទៅម្ខាង អធិស្ឋានទៅព្រះជាម្ចាស់ និងស្វែងរកសេចក្ដីពិត។ មានតែការដែលមានគំនិតបែបនេះទេទើបខ្ញុំអាចត្រូវព្រះវិញ្ញាណបរិសុទ្ធបំភ្លឺបានងាយស្រួលជាងមុន ហើយខ្ញុំនឹងមិនធ្វើជ្រុលរហូតដល់បះបោរ និងទាស់ទទឹងនឹងព្រះជាម្ចាស់ ព្រមទាំងបំផ្លាញកិច្ចការនៃដំណាក់របស់ព្រះជាម្ចាស់ដោយប្រកាន់តាមគំនិតផ្ទាល់ខ្លួនរបស់ខ្ញុំទេ។ នៅពេលដឹងពីសេចក្ដីទាំងអស់នេះគឺដូចជាពន្លឺមួយដែលកំពុងរះនៅក្នុងដួងចិត្តរបស់ខ្ញុំអ៊ីចឹង។ ខ្ញុំបានធ្វើការអធិស្ឋានដោយបែបនេះថា៖ «ព្រះជាម្ចាស់ ចាប់ពីពេលនេះតទៅ ទូលបង្គំប្រាថ្នាចង់ធ្វើការដោយចុះសម្រុងជាមួយបងប្អូនប្រុសស្រី ដើម្បីឱ្យពួកទូលបង្គំអាចស្វែងរកសេចក្ដីពិតបានទាំងអស់គ្នា និងបំពេញភារកិច្ចរបស់ពួកទូលបង្គំស្របទៅតាមគោលការណ៍»។

មិនយូរប៉ុន្មាន ខ្ញុំត្រូវបានគេសុំឱ្យសរសេរគំនូសអក្សរផ្ចង់ពីរបីបន្ទាត់សម្រាប់ភារកិច្ចរបស់ខ្ញុំ។ នៅពេលខ្ញុំឮបែបនេះ ខ្ញុំគិតថា៖ «សរសេរអក្សរផ្ចង់ពីរបីបន្ទាត់គ្មានបញ្ហាអីនោះទេ។ ខ្ញុំបានរៀនអក្សរផ្ចង់ពីមុនដែរ ដូច្នេះខ្ញុំមានទំនុកចិត្តក្នុងការធ្វើការងារនេះណាស់»។ ខ្ញុំបានសរសេរវាពីរបីបែប ហើយបន្ទាប់ពីបានមើលរួច បងស្រី លូ បាននិយាយថា៖ «ខ្ញុំគិតថាទឹកដៃមិនអន់ទេ»។ ខ្ញុំមានអារម្មណ៍ខឹងស្អប់ចំពោះគាត់ម្ដងទៀត ហើយពេលនោះខ្ញុំបានគិតថា៖ «បងនិយាយបែបនេះដោយស្ទាក់ស្ទើរ។ តើគំនូសអក្សរផ្ចង់របស់ខ្ញុំពិតជាអាក្រក់បែបនេះមែនឬ? ខ្ញុំបានរៀនមុខវិជ្ជានេះ វាគឺជាផ្នែកដែលខ្ញុំពូកែជាងគេ។ តើខ្ញុំមិនចេះដឹងពីវាច្រើនជាងបងទេឬ? ខ្ញុំអាចដឹងបានថាបងមិនចេះមើលវាទេ ហើយបងគ្រាន់តែចាប់កំហុសដោយចេតនាប៉ុណ្ណោះ»។ ប៉ុន្តែដោយសារគំនិតទាំងអស់នោះកំពុងរត់ចូលក្នុងខួរក្បាលរបស់ខ្ញុំ ខ្ញុំបានដឹងភ្លាមថា ខ្ញុំកំពុងខុសហើយ។ តើនោះមិនមែនជាការបើកសម្ដែងពីនិស្ស័យក្រអឺតក្រទមម្ដងទៀតទេឬ? ខ្ញុំមិនបង្អង់យូរទេ ក៏មកចំពោះព្រះភ័ក្រ្តព្រះជាម្ចាស់ដោយអធិស្ឋានថា៖ «ឱ! ព្រះជាម្ចាស់អើយ ទូលបង្គំចង់ស្វែងរក និងមានអាកប្បកិរិយាស្ដាប់បង្គាប់់់់់់់ លែងប្រកែកតវ៉ា និងលះបង់គ្រប់យ៉ាងដើម្បីភារកិច្ចរបស់ទូលបង្គំ»។ ខ្ញុំបានសរសេរវាមួយបែបទៀតដោយមានផ្នត់គំនិតបែបនោះ ហើយនៅពេលបងស្រី លូ ឃើញវា គាត់បានឱ្យយោបល់បន្ថែម និងឱ្យខ្ញុំធ្វើវាឱ្យបានល្អជាងនេះ។ បងប្អូនប្រុសស្រីមួយចំនួនទៀតបាននិយាយថា វាមើលទៅមិនអីទេ។ ផ្អែកតាមលក្ខណៈរបស់ខ្ញុំកាលពីមុន ប្រសិនបើខ្ញុំគិតថាខ្ញុំជាអ្នកត្រូវ ហើយមនុស្សដទៃយល់ស្របជាមួយខ្ញុំដែរនោះ នោះគ្មានអ្វីចាំបាច់ត្រូវនិយាយទៀតទេ ហើយខ្ញុំមិនព្រមកែប្រែអ្វីទៀតទេ។ ប៉ុន្តែគំនិតរបស់ខ្ញុំនៅពេលនោះគឺមិនដូច្នេះទេ។ ខ្ញុំគិតថា៖ «បងប្អូនប្រុសស្រីមានទស្សនៈយល់ឃើញខុសៗគ្នានៅពេលពួកគេគិតអំពីភារកិច្ចរបស់យើង។ គ្មាននរណាម្នាក់ធ្វើអ្វីឱ្យនរណាម្នាក់ទៀតពិបាកនោះទេ។ ហើយគំនិតរបស់ខ្ញុំមិនប្រកដថាត្រូវនោះទេ។ ចុងក្រោយ យើងត្រូវសម្រេចថាតើគំនិតអ្វីនឹងផ្ដល់ផលល្អដល់ភារកិច្ចរបស់យើង»។ ដោយមានគំនិតបែបនេះ ខ្ញុំបានផ្ដួចផ្ដើមគំនិត និងបាននិយាយថា៖ «ចុះបើខ្ញុំគូសគំនូរអក្សរផ្ចង់មួយបែបទៀត ហើយអ្នករាល់គ្នាអាចសម្រេចថាតើមួយណាល្អជាងគេ។ អ៊ីចឹង ប្រើមួយណាដែលបងប្អូនចូលចិត្តទៅ»។ នៅពេលសរសេរដោយមានផ្នត់គំនិតបែបនេះ ខ្ញុំមានអារម្មណ៍ស្ងប់ចិត្ត និងមានសន្ដិភាព ហើយការបាត់បង់មុខមាត់លែងកើតមានលើខ្ញុំទៀតហើយ។ បន្ទាប់ពីខ្ញុំបានធ្វើរួច ខ្ញុំបានសួរពួកគេក្រែងគេមានមតិយោបល់អ្វី ហើយបងប្អូនប្រុសស្រីបានផ្ដល់យោបល់ជាច្រើនដល់ខ្ញុំ។ ចំណុចទាំងអស់នោះសុទ្ធតែជាគំនិតត្រឹមត្រូវ។ មែនហើយ ពេលនោះ អារម្មណ៍របស់ខ្ញុំ គឺថា ខ្ញុំពិតជាមានកំហុសច្រើនពិតមែន ហើយថាបងប្អូនប្រុសស្រីមានចំណុចល្អៗជាច្រើនដែលខ្ញុំគ្មាន។ គំនិត និងមតិយោបល់ជាច្រើនរបស់ពួកគេបានជួយបំពេញដល់ចំណុចខ្វះខាតរបស់ខ្ញុំ។ ដូច្នេះតាមរយៈការជួយពីអ្នករាល់គ្នា តាមរយៈការបំពេញចំណុចខ្សោយរបស់អ្នករាល់គ្នា ចុងក្រោយ យើងបានទទួលជោគជ័យកាន់តែច្រើនក្នុងភារកិច្ចរបស់យើង។ បន្ទាប់ពីបានធ្វើការជាមួយបងប្អូនប្រុសស្រីដោយបែបនេះបានមួយរយៈ ខ្ញុំចាប់ផ្ដើមមានអារម្មណ៍សន្ដិភាពជាខ្លាំង និងកាន់តែស្និទ្ធស្នាលជាមួយអ្នករាល់គ្នា។ ខ្ញុំក៏លែងព្រហើន ឬគិតថាខ្លួនឯងប្រសើរជាងគេដូចមុនទៀតហើយ ហើយខ្ញុំលែងលំបាកហើយនៅពេលអ្នកដទៃស្និទ្ធិស្នាលនឹងខ្ញុំ។ ខ្ញុំបានដឹងថាវាមិនពិបាកខ្លាំងទេក្នុងការទទួលយោបល់ពីបងប្អូនប្រុសស្រី ហើយខ្ញុំអាចទទួលយកអ្វីដែលគេប្រាប់ខ្ញុំអំពីចំណុចខ្វះខាតរបស់ខ្ញុំបានភ្លាមៗ។ រឿងកើតឡើងដែលខ្ញុំមិនចូលចិត្ត ខ្ញុំមិនបើកសម្ដែងពីភាពក្រអឺតក្រទមទេ ប៉ុន្តែតាមការដាស់តឿនពីបងប្អូនប្រុសស្រី ខ្ញុំអាចមកចំពោះព្រះភ័ក្រ្តព្រះជាម្ចាស់បានភ្លាមៗ។ ខ្ញុំសុខចិត្តមិនប្រកែកតវ៉ាជាមួយគេ ស្វែងរកសេចក្ដីពិត និងបំពេញភារកិច្ចរបស់ខ្ញុំស្របទៅតាមគោលការណ៍។ បន្ទាប់ពីបានឆ្លងកាត់រឿងទាំងអស់នេះ អ្វីដែលខ្ញុំបានជួបប្រទះពិតប្រាកដពីក្នុងដួងចិត្តរបស់ខ្ញុំគឺជាអារម្មណ៍មានសេចក្ដីសុខពិតប្រាកដ។ ខ្ញុំបានឃើញថា ចុងក្រោយ ខ្ញុំអាចអនុវត្តព្រះបន្ទូលរបស់ព្រះជាម្ចាស់បានខ្លះ ដែលកាលពីមុន ពិតជាពិបាកខ្លាំងណាស់សម្រាប់ខ្ញុំ។ ការមិនប្រកែកតវ៉ានិងទទួលយកយោប់របស់អ្នកដទៃពិតជាពិបាកណាស់ ប៉ុន្តែពេលនេះខ្ញុំអាចអនវុត្តព្រះបន្ទូលរបស់ព្រះជាម្ចាស់បានបន្តិចបន្ដួចដែរ។ ចុងក្រោយ ខ្ញុំអាចរស់នៅក្នុងលក្ខណៈជាមនុស្សបន្តិចដែរ។ ខ្ញុំលែងព្រហើនដូចកាលពីមុនទៀតហើយ ខ្ញុំមិនគួរឱ្យព្រះជាម្ចាស់ស្អប់ខ្ញុំដូចកាលពីមុនឡើយ ហើយខ្ញុំឈប់ដាក់គំនាបលើអ្នកដទៃដូចខ្ញុំបានធ្វើពីមុនហើយ។ នៅពេលណាដែលខ្ញុំគិតអំពីសេចក្ដីទាំងនេះ ខ្ញុំមានអារម្មណ៍អរព្រះគុណចំពោះព្រះជាម្ចាស់។ ប្រសិនបើមិនមែនដោយសារព្រះជាម្ចាស់ដោះស្រាយជាមួយ និងលួសកាត់ខ្ញុំទេ បើគ្មានការជំនុំជម្រះ និងការបើកសម្ដែងពីព្រះបន្ទូលរបស់ទ្រង់ទេ ខ្ញុំពុំដឹងថាខ្ញុំក្រអឺតក្រទមប៉ុនណា ឬខ្ញុំខ្វះខាតប៉ុនណានោះទេពេលនេះ។ ការយល់ដឹង និងការផ្លាស់ប្ដូរបន្តិចបន្តួចដែលខ្ញុំបានសម្រេចនៅពេលនេះគឺសុទ្ធតែមកពីការជំនុំជម្រះ និងការវាយផ្ចាលពីព្រះបន្ទូលរបស់ព្រះជាម្ចាស់ទាំងអស់។


៦៨. ការប្រមូលផលផ្លែពីការត្រូវបានលួសកាត់ និងដោះស្រាយជាមួយ

ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សមិនអាចផ្លាស់ប្ដូរនិស្ស័យរបស់ខ្លួនឡើយ ពួកគេត្រូវតែឆ្លងកាត់ការជំនុំជម្រះ និងការវាយផ្ចាល ព្រមទាំងរងការឈឺចាប់ និងការបន្សុទ្ធ ដោយព្រះបន្ទូលរបស់ព្រះជាម្ចាស់ ឬត្រូវដោះស្រាយជាមួយ ការលត់ដំ និងលួសកាត់ដោយព្រះន្ទូលរបស់ទ្រង់។ បែបនេះ ទើបពួកគេទទួលបានការស្ដាប់បង្គាប់ និងភាពស្មោះត្រង់ចំពោះព្រះជាម្ចាស់ ហើយឈប់ធ្វើសម្រាប់ព្រះអង្គដើម្បីតែបង្គ្រប់កិច្ចទៀតហើយ។ និស្ស័យរបស់មនុស្សផ្លាស់ប្ដូរបានដោយឆ្លងកាត់ការបន្សុទ្ធពីព្រះបន្ទូលរបស់ព្រះជាម្ចាស់។ មានតែតាមរយៈការបង្ហាញឲ្យឃើញ ការជំនុំជម្រះ ការលត់ដំ និងការដោះស្រាយនឹងព្រះបន្ទូលរបស់ព្រះជាម្ចាស់ប៉ុណ្ណោះដែលពួកគេនឹងមិនហ៊ានប្រព្រឹត្ដទាំងប្រញ៉ាប់ប្រញ៉ាល់ទៀត ប៉ុន្ដែផ្ទុយទៅវិញ ពួកគេនឹងមានភាពនឹងនរ និងស្ងៀមស្ងាត់វិញ។ ចំណុចសំខាន់បំផុតគឺ ពួកគេអាចចុះចូលនឹងព្រះបន្ទូលបច្ចុប្បន្នរបស់ព្រះជាម្ចាស់ និងចុះចូលចំពោះកិច្ចការរបស់ព្រះអង្គផង ហើយបើទោះបីជាវាមិនស៊ីសង្វាក់នឹងការយល់ឃើញរបស់មនុស្សក្ដី ក៏ពួកគេអាចទុកការយល់ឃើញនេះចោលមួយឡែក ហើយបែរមកមានចិត្ដចុះចូលនឹងទ្រង់វិញ» («មនុស្សដែលបានផ្លាស់ប្ដូរនិស្ស័យ គឺជាអ្នកដែលបានចូលទៅក្នុងភាពពិតនៃព្រះបន្ទូលរបស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលនោះ ខ្ញុំបានអានព្រះបន្ទូលរបស់ព្រះជាម្ចាស់ទាំងអស់នេះ៖ «មនុស្សមិនអាចផ្លាស់ប្ដូរនិស្ស័យរបស់ខ្លួនឡើយ ពួកគេត្រូវតែឆ្លងកាត់ការជំនុំជម្រះ និងការវាយផ្ចាល ព្រមទាំងរងការឈឺចាប់ និងការបន្សុទ្ធ ដោយព្រះបន្ទូលរបស់ព្រះជាម្ចាស់ ឬត្រូវដោះស្រាយជាមួយ ការលត់ដំ និងលួសកាត់ដោយព្រះន្ទូលរបស់ទ្រង់។ បែបនេះ ទើបពួកគេទទួលបានការស្ដាប់បង្គាប់ និងភាពស្មោះត្រង់ចំពោះព្រះជាម្ចាស់ ហើយឈប់ធ្វើសម្រាប់ព្រះអង្គដើម្បីតែបង្គ្រប់កិច្ចទៀតហើយ» ខ្ញុំពិតជាមិនយល់សោះថាហេតុអ្វីបានជាមនុស្សមិនអាចផ្លាស់ប្ដូរនិស្ស័យផ្ទាល់ខ្លួនរបស់ពួកគេបាន។ ខ្ញុំបានអានព្រះបន្ទូលព្រះជាម្ចាស់ដោយយកចិត្តទុកដាក់ជារៀងរាល់ថ្ងៃ ខ្ញុំតែងចូលរួមការប្រជុំទាន់ពេលវេលា ហើយខ្ញុំបានចុះចូលនឹងគ្រប់ភារកិច្ចដែលពួកជំនុំបានចាត់តាំងមកឱ្យខ្ញុំ។ ខ្ញុំបានគិតថាឱ្យតែខ្ញុំមិនបានធ្វើអំពើបាប បំពេញភារកិច្ចរបស់ខ្ញុំឱ្យបានល្អ ក្លាយជាអ្នកជឿជាយូរឆ្នាំ និងបានអានព្រះបន្ទូលរបស់ព្រះជាម្ចាស់បានច្រើន នោះប្រាកដជានិស្ស័យពុករលួយរបស់ខ្ញុំនឹងបានផ្លាស់ប្ដូរមិនខាន។ តើហេតុអ្វីបានជាខ្ញុំនៅតែត្រូវទទួលការជំនុំជម្រះ និងការវាយផ្ចាល និងត្រូវព្រះជាម្ចាស់លួសកាត់ និងដោះស្រាយជាមួយទៀត? ខ្ញុំមិនដែលបានយល់ពីព្រះបន្ទូលរបស់ព្រះជាម្ចាស់ទាំងអស់នេះដោយពិតប្រាកដទេ ទើបតែក្រោយពេលដែលខ្ញុំត្រូវបានលួសកាត់ និងដោះស្រាយជាមួយយ៉ាងខ្លាំងចំនួនពីរបីដង និងបានឆ្លុះបញ្ចាំងពីខ្លួនឯងប៉ុណ្ណោះ។ ទើបតែពេលនោះទេដែលខ្ញុំបានឃើញថាសាតាំងបានធ្វើឱ្យខ្ញុំពុករលួយខ្លាំងប៉ុនណា ថាធម្មជាតិជាសាតាំងដែលក្រអឺតក្រទម និងបោកបញ្ឆោត បានចាក់ឫសក្នុងខ្លួនខ្ញុំជ្រៅប៉ុនណា ហើយបើពុំត្រូវបានជំនុំជម្រះ និងវាយផ្ចាល និងត្រូវលួសកាត់ និងដោះស្រាយជាមួយដោយព្រះជាម្ចាស់ទេ នោះខ្ញុំនឹងមិនស្គាល់ខ្លួនឯងឡើយ ហើយកាន់តែមិនអាចត្រូវបានបន្សុទ្ធ ឬបំផ្លាស់បំប្រែទៀត។

នៅដើមឆ្នាំ ២០១៦ ខ្ញុំបំពេញភារកិច្ចជាអ្នកដឹកនាំពួកជំនុំ។ ពេលខ្ញុំចាប់ផ្ដើមការងារដំបូង ខ្ញុំមានអារម្មណ៍ថាខ្ញុំពិតជាខ្វះខាតច្រើនណាស់ ដូច្នេះខ្ញុំបានអធិស្ឋានទៅព្រះជាម្ចាស់ និងស្វែងយល់ពីទ្រង់នៅក្នុងភារកិច្ចរបស់ខ្ញុំ។ នៅពេលខ្ញុំជួបបញ្ហាអ្វីមួយដែលខ្ញុំមិនយល់ ខ្ញុំតែងស្វែងរក និងប្រកបគ្នាជាមួយអ្នករួមការងារ ហើយខ្ញុំអាចទទួលយកយោបល់ពីអ្នកដទៃបាន។ ខ្ញុំពិតជាបន្ទាបខ្លួនមែន។ បន្ទាប់ពីអនុវត្តការងារបានជាងប្រាំមួយខែមក ខ្ញុំបានចាប់យល់ពីគោលការណ៍ខ្លះៗ ហើយខ្ញុំអាចដោះស្រាយការលំបាករបស់បងប្អូនប្រុសស្រីបានតាមរយៈការប្រកបគ្នាពីសេចក្ដីពិត។ ខ្ញុំចាប់ផ្ដើមអរសប្បាយចិត្តបន្តិចម្ដងៗ ដោយគិតថា៖ «បើទោះបីជាខ្ញុំមិនធ្លាប់បានធ្វើជាអ្នកដឹកនាំពួកជំនុំពីមុនមកក្ដី ក៏ខ្ញុំមានគុណសម្បត្តិល្អ ហើយខ្ញុំឆាប់យល់ពីព្រះបន្ទូលរបស់ព្រះជាម្ចាស់ដែរ។ ក្រោយពីបានអនុវត្តច្រើនជាងនេះ ខ្ញុំប្រាកដថាខ្ញុំនឹងកាន់តែល្អជាងនេះមិនខាន»។ ក្រោយមក ខ្ញុំត្រូវបានគេឱ្យទទួលខុសត្រូវលើភារកិច្ចសំខាន់មួយ ហើយខ្ញុំកាន់តែពេញចិត្តនឹងខ្លួនឯងថែមទៀត។ ក្នុងចំណោមអ្នកធ្វើការទាំងអស់ ខ្ញុំក្មេងជាងគេ ហើយខ្ញុំបានទទួលជឿក្នុងរយៈពេលខ្លី ប៉ុន្តែខ្ញុំមានអារម្មណ៍ថាខ្ញុំអាចទទួលខុសត្រូវលើការងារសំខាន់ៗបាន ដូច្នេះខ្ញុំច្បាស់ជាមានសមត្ថភាពហើយ! បានមួយរយៈ ខ្ញុំក៏ប្រកាន់ឫកខ្ពស់ សូម្បីតែពេលខ្ញុំដើរក្ដី ក៏មានអារម្មណ៍ដូចជាខ្ញុំមានភារកិច្ចសំខាន់ជាងគេគ្រប់គ្នាដែរ ហាក់ដូចជាគ្មាននរណាម្នាក់ស្មើនឹងខ្ញុំអ៊ីចឹង។ យូរៗទៅ ខ្ញុំកាន់តែក្រអឺតក្រទមឡើងៗ។ ក្នុងការពិភាក្សាពីការងារពួកជំនុំ នៅពេលអ្នករួមការងារផ្ដល់ជាយោបល់អ្វី ខ្ញុំតែងប្រកាន់តាមគំនិតផ្ទាល់ខ្លួនរបស់ខ្ញុំ ដោយគិតថា៖ «តើនេះគឺពិតជាអ្វីដែលបងប្អូនយល់ថាអ៊ីចឹងមែនទេ? ខ្ញុំធ្លាប់បានដោះស្រាយរឿងបែបនេះពីមុនមកដែរ ដូច្នេះតើខ្ញុំមិនយល់ពីគោលការណ៍នេះបានគ្រាន់បើជាងគេទេឬ? ខ្ញុំដឹងពីវិធីល្អបំផុតក្នុងការដោះស្រាយជាមួយបញ្ហានេះ»។ ពេលខ្លះ នៅពេលបងស្រីដែលខ្ញុំធ្វើការជាមួយគិតពីរឿងអត់បានការច្រើនខ្លាំងពេក ខ្ញុំអស់ការអត់ធ្មត់ដោយគិតថាបញ្ហាងាយៗបែបនេះគឺមិនពិបាកដោះស្រាយនោះទេ ហើយពុំចាំបាច់ត្រូវប្រកបគ្នា និងស្វែងរកម្ដងហើយម្ដងទៀតនោះទេ។ ពេលខ្លះ ក្នុងកិច្ចប្រជុំក្រុមការងារ ខ្ញុំបានឃើញថាយោបល់របស់គាត់មិនត្រូវបានបងប្អូនប្រុសស្រីទទួលយកទេ ហើយខ្ញុំចាប់ផ្ដើមមើលស្រាលគាត់។ ខ្ញុំបានគិតថា៖ «បើទោះបីជាបងស្រីបានធ្វើជាអ្នកដឹកនាំយូរជាងខ្ញុំមែន បងគ្មានអ្វីប្រៀបផ្ទឹមនឹងខ្ញុំបានទេ»។ ម្ដងនោះ គាត់បានប្រាប់ខ្ញុំថា ខ្ញុំបានអូសបន្លាយការងាររបស់ខ្ញុំ ថាការរីកចម្រើនរបស់ខ្ញុំយឺតយ៉ាវ។ ខ្ញុំមិនអាចទទួលយកបានទេ និងបាននិយាយស៊កទៅវិញថា៖ «ខ្ញុំមិនអាចទទួលយកការប្រកបគ្នារបស់បងបានទេ។ បងក៏ធ្វើកិច្ចការនេះដែរ មែនទេ? បងមិនទទួលខុសត្រូវលើកិច្ចការនេះដែរទេឬអី? តើបងអាចមិនយល់ពីខ្លួនឯង និងទម្លាក់កំហុសដាក់ខ្ញុំបែបនេះបានយ៉ាងម៉េចកើត?» ពេលនោះខ្ញុំបានក្រោកឈរ និងដើរចេញទៅ។ ក្រោយមក អ្នកដឹកនាំបានដឹងពីឥរិយបថរបស់ខ្ញុំ និងបានដោះស្រាយជាមួយខ្ញុំដោយនិយាយថាខ្ញុំក្រអឺតក្រទមខ្លាំងណាស់។ ខ្ញុំក៏បាននិយាយទទួលស្គាល់ចំណុចនេះដោយថា «ខ្ញុំក្រអឺតក្រទមខ្លាំង ហើយខ្ញុំមិនទទួលយកសេចក្ដីពិត»។ ខ្ញុំមិនបានឆ្លុះបញ្ចាំង ឬព្យាយាមយល់ធម្មជាតិ និងសារជាតិរបស់ខ្ញុំទេ ហើយខ្ញុំបានបន្ដក្រអឺតក្រទម ធ្វើអ្វីៗដោយខ្លួនឯងនៅក្នុងភារកិច្ចរបស់ខ្ញុំ។ ពេលនោះ មានអ្នករួមការងារមួយចំនួនដែលត្រូវបានគេប្ដូរចេញដោយសារពួកគេខ្វះគុណសម្បត្តិ ហើយពួកគេមិនអាចធ្វើការងារជាក់ស្ដែងបាន។ ប៉ុន្តែខ្ញុំមិនដែលព្រួយបារម្ភពីការដែលត្រូវគេប្ដូរចេញនោះទេ។ ខ្ញុំគិតថា «ខ្ញុំគឺអ្នកមានទេពកោសល្យពិតប្រាកដម្នាក់ក្នុងក្រុមជំនុំពេលនេះ ហើយខ្ញុំទទួលខុសត្រូវលើការងារជាច្រើន។ បើគ្មានខ្ញុំទេ តើពួកគេអាចស្វែងរកមនុស្សស័ក្តិសមម្នាក់ទៀតក្នុងពេលខ្លីបានទេ?» ដោយសារតែខ្ញុំក្រអឺតក្រទម គ្មានហេតុផល ខ្ញុំក៏ត្រូវបានលួសកាត់ និងដោះស្រាយជាមួយយ៉ាងខ្លាំងក្លាបំផុត។

ម្ដងនោះ ខ្ញុំបានអានអត្ថបទសរសេរមួយចំនួនពីបទពិសោធន៍ និងទីបន្ទាល់របស់បងប្អូនប្រុសស្រីដែលខ្ញុំគិតថាជារឿងមិនសូវសំខាន់។ ខ្ញុំបានបដិសេធអត្ថបទសរសេរនោះដោយពុំបានពិភាក្សាការងារនេះជាមួយនរណាឡើយ។ អ្នកដឹកនាំពិតជាខឹងណាស់នៅពេលគាត់បានដឹងពីរឿងនេះ។ គាត់បានសួរខ្ញុំថា៖ «តើហេតុអ្វីបានប្អូនបដិសេធអត្ថបទសរសេរល្អៗបែបនេះ? តើប្អូនបានពិភាក្សាគ្នាជាមួយអ្នករួមការងារទេ?» ខ្ញុំបាននិយាយថា៖ «អត់ទេ ពេលនោះខ្ញុំគ្រាន់តែមានអារម្មណ៍ថា អត្ថបទសរសេរទាំងនោះអត់សូវសំខាន់»។ ខ្ញុំនិយាយនេះមិនទាន់ផុតពីមាត់ផង អ្នកដឹកនាំក៏បានដោះស្រាយជាមួយខ្ញុំយ៉ាងខ្លាំង ដោយនិយាយថា៖ «បើទោះបីជាអត្ថបទសរសេរទាំងនេះមិនសូវសំខាន់មែន តែបទពិសោធន៍របស់ពួកគេគឺជារឿងពិត ហើយពួកគេបង្ហាញពីការយល់ដឹងជាក់ស្ដែង។ អត្ថបទទាំងនេះត្រូវបានកែសម្រួលសម្រាប់ឱ្យមនុស្សអាន។ នោះគឺជាការធ្វើបន្ទាល់ពីបទពិសោធន៍ផ្ទាល់ខ្លួនដ៏ល្អមួយ។ ប្អូនមិនបានស្វែងរកសេចក្ដីពិតក្នុងភារកិច្ចរបស់ខ្លួន ហើយប្អូនឥតគិតក្រែង និងក្រអឺតក្រទមណាស់។ ប្អូនមិនយល់ពីសេចក្ដីពិត ឬក៏ពិភាក្សាគ្នាជាមួយអ្នកដទៃទេ។ បែរជាបោះចោលអត្ថបទសរសេរល្អបំផុត រាំងខ្ទប់ទីបន្ទាល់បទពិសោធន៍នៃកិច្ចការរបស់ព្រះជាម្ចាស់ តើនេះមិនមែនល្ងីល្ងើទេឬ? តើនេះមិនមែនជាអ្វីដែលសាតាំងធ្វើទេឬ? ប្អូនពិតជាមនុស្សបង្អាក់ការងារគេមែន!» ខ្ញុំត្រូវបានលួសកាត់ និងដោះស្រាយជាមួយពីមុនមកដែរ ប៉ុន្តែមិនដែលធ្ងន់ធ្ងរដល់ថ្នាក់នេះទេ។ ពាក្យថា «ល្ងីល្ងើ» «សាតាំង» «មនុស្សបង្អាក់ការងារគេ» «ឥតគិតក្រែង និងក្រអឺតក្រទម» នៅតែលាន់ឮនៅក្នុងក្បាលរបស់ខ្ញុំដដែលៗ ហើយខ្ញុំមិនអាចទប់ទឹកភ្នែកបានទេ។ ខ្ញុំមានអារម្មណ៍ដូចជាខ្ញុំពិបាកដកដង្ហើមណាស់។ ក៏ប៉ុន្តែខ្ញុំនៅតែមានអារម្មណ៍ថាគេធ្វើខុសមកលើខ្ញុំ។ បើទោះបីជាខ្ញុំមិនបានពិភាក្សាវាជាមួយអ្នករួមការងារនៅពេលនោះក្ដី តើខ្ញុំមិនបានប្រាប់រឿងនេះដល់ពួកគេនៅពេលក្រោយទេឬ? ព្រះជាម្ចាស់ពិតជាទតឃើញដួងចិត្តខាងក្នុងរបស់យើង។ នៅពេលដែលខ្ញុំគិតពីលេសដោះសា អ្នកដឹកនាំបានបន្តនិយាយដោយហ្មត់ចត់ «ប្អូនយកខ្លួនឯងជាច្បាប់នៅពេលបំពេញកិច្ចការ។ នៅពេលប្អូនមិនយល់រឿងអ្វីមួយ ប្អូនអាចសួរ ឬពិភាក្សាជាមួយអ្នកដទៃបាន ប៉ុន្តែប្អូនមិនបានធ្វើបែបនេះទេ។ ប្អូនក្រអឺតក្រទម  និងពិតជាខ្វះដួងចិត្តកោតខ្លាចព្រះជាម្ចាស់ទាំងស្រុង!» ត្រង់ចំណុចនេះ ខ្ញុំបានទទួលយកទាំងទើសទាល់។ ប្រសិនបើខ្ញុំពិតជាមានដួងចិត្តកោតខ្លាចព្រះជាម្ចាស់តែបន្តិច នោះខ្ញុំនឹងស្វែងរកចម្លើយខ្លះនៅមុនពេលធ្វើការអ្វីមួយ ប៉ុន្តែផ្ទុយទៅវិញ ខ្ញុំគ្រាន់តែធ្វើអ្វីតាមដែលខ្ញុំចង់ ដោយពុំបានសួរនាំយោបល់ពីអ្នកដទៃទេ។ ខ្ញុំពិតជាក្រអឺតក្រទម និងរាប់ខ្លួនឯងជាសុចរិតមែន។

អ្នកដឹកនាំបានសាកសួរខ្ញុំ និងបានដឹងថាខ្ញុំក្រអឺតក្រទម ហើយខ្ញុំមិនបានយល់ពីសេចក្ដីពិតទេ ហើយថាខ្ញុំមិនស័ក្តិសមនឹងភារកិច្ចសំខាន់នេះទេ ដូច្នេះក៏បានប្ដូរខ្ញុំចេញ។ ខ្ញុំពិតជាបានធ្លាក់ចូលទៅក្នុងសភាពអវិជ្ជមានមែន។ ខ្ញុំមានអារម្មណ៍ថាអ្នកដឹកនាំបានមើលឃើញធ្លុះជ្រៅពីខ្លួនខ្ញុំតាមរយៈបញ្ហានេះ និងគិតថាខ្ញុំមិនមែនជាមនុស្សម្នាក់ដែលបានស្វែងរកសេចក្ដីពិតទេ ថាខ្ញុំពិតជាក្រអឺតក្រទមខ្លាំងណាស់ ហើយមិនស័ក្តិសមនឹងទទួលបានការបណ្ដុះបណ្ដាលទេ។ ខ្ញុំបានគិតថាខ្ញុំមិនមានការងារអីល្អនៅក្នុងដំណាក់ព្រះជាម្ចាស់ទៀតទេ។ ខ្ញុំប្រែជាអវិជ្ជមានទៅៗ ហើយខ្ញុំពោរពេញទៅដោយការយល់ខុស។ ខ្ញុំមានអារម្មណ៍ដូចជាខ្ញុំបានក្លាយជាសាតាំងអ៊ីចឹង។ តើខ្ញុំអាចត្រូវបានសង្គ្រោះដោយរបៀបណា? ខ្ញុំបានពិចារណាឃើញថាបងប្អូនប្រុសស្រីច្បាស់ជាបានគិតថា ខ្ញុំមិនមែនជាប្រភេទមនុស្សត្រឹមត្រូវទេ ដូច្នេះតើការបន្តស្វែងរកទៀតនឹងបានផលអ្វី? ក្នុងអំឡុងពេលនោះ បើទោះបីជាខ្ញុំមើលទៅបំពេញភារកិច្ចរបស់ខ្ញុំខ្លះៗទាំងស្ទាក់ស្ទើរក្ដី ក៏ខ្ញុំមិនចង់ស្វែងរកសេចក្ដីពិតនោះទេ។ អ្នកដែលទទួលខុសត្រូវបានប្រកបគ្នាជាមួយខ្ញុំអំពីបំណងព្រះហឫទ័យរបស់ព្រះជាម្ចាស់ជាច្រើនដង ប៉ុន្តែខ្ញុំមិនបានកែប្រែអ្វីទេ។ បន្ទាប់មក គាត់បានលួសកាត់ និងដោះស្រាយជាមួយខ្ញុំ ដោយនិយាយថាខ្ញុំមានចេតនាធ្វើឱ្យលំបាកដល់ភារកិច្ចរបស់ខ្ញុំ តែងតែអវិជ្ជមាន ថាខ្ញុំកំពុងទាស់ទទឹងនឹងព្រះជាម្ចាស់ ហើយប្រសិនបើខ្ញុំមិនបានធ្វើការផ្លាស់ប្ដូរទេ នោះមិនយូរមិនឆាប់ទេ ខ្ញុំនឹងត្រូវព្រះជាម្ចាស់លុបបំបាត់ចោល។ ស្ដាប់ឮបែបនេះពិតជាធ្វើឱ្យខ្ញុំភ័យណាស់ ហើយខ្ញុំបានដឹងពីភាពធ្ងន់ធ្ងរនៃស្ថានភាពនោះ។ ខ្ញុំប្រញាប់មកអធិស្ឋាននៅចំពោះព្រះភ័ក្រ្តព្រះជាម្ចាស់ និងឆ្លុះបញ្ចាំងពីខ្លួនឯង។ ក្នុងរយៈពេលប្រាំមួយខែនោះ តើហេតុអ្វីខ្ញុំមិនអាចត្រូវលួសកាត់និងដោះស្រាយជាមួយឱ្យបានត្រឹមត្រូវ? នៅពេលខ្ញុំបានឆ្លុះបញ្ចាំង ខ្ញុំបានអានព្រះបន្ទូលរបស់ព្រះជាម្ចាស់ទាំងអស់នេះ៖ «មនុស្សខ្លះក្លាយជាអសកម្ម ក្រោយពេលត្រូវបានលួសកាត់ និងដោះស្រាយជាមួយ។ ពួកគេបាត់បង់គ្រប់ទាំងថាមពលក្នុងការបំពេញភារកិច្ចរបស់គេ ហើយចុងក្រោយ ក៏បាត់បង់ស្វាមីភក្ដិរបស់ពួកគេផងដែរ។ ហេតុអ្វីបានជាបែបនេះ? មួយផ្នែកអាចដោយសារតែពួកគេខ្វះនូវការយល់ដឹងអំពីសារជាតិនៃទង្វើរបស់ខ្លួន ហើយការនេះនាំឲ្យពួកគេមិនអាចចុះចូលចំពោះការដែលត្រូវបានលួសកាត់ និងដោះស្រាយជាមួយនេះ។ ការនេះត្រូវបានកំណត់ដោយធម្មជាតិដែលក្រអឺតក្រទម និងអួតអាងរបស់ពួកគេ ព្រមទាំងធម្មជាតិដែលគ្មានការស្រឡាញ់នូវសេចក្តីពិត។ មួយផ្នែកទៀត វាក៏អាចដោយសារតែការដែលពួកគេមិនយល់ដឹងអំពីសារៈសំខាន់នៃការត្រូវបានលួសកាត់ និងដោះស្រាយជាមួយផងដែរ។ មនុស្សសុទ្ធតែជឿថា ការត្រូវបានលួសកាត់ និងដោះស្រាយជាមួយ មានន័យថា លទ្ធផលរបស់ពួកគេត្រូវបានកំណត់ទុក។ ជាលទ្ធផល ពួកគេជឿខុសថា បើពួកគេមានស្វាមីភក្ដិខ្លះៗចំពោះព្រះជាម្ចាស់ នោះពួកគេមិនគួរត្រូវបានដោះស្រាយជាមួយ និងលួសកាត់ឡើយ។ ហើយបើពួកគេត្រូវបានដោះស្រាយជាមួយ នោះវាមិនមែនជាសញ្ញាអំពីសេចក្តីស្រឡាញ់ និងសេចក្តីសុចរិតរបស់ព្រះជាម្ចាស់ឡើយ។ ការយល់ច្រឡំបែបនេះធ្វើឲ្យមនុស្សជាច្រើនហ៊ានមិនមាន “ស្វាមីភក្ដិ” ចំពោះព្រះជាម្ចាស់។ តាមពិតទៅ ពេលដែលបានពិចារណាទៅលើអ្វីៗគ្រប់យ៉ាងរួចមក នោះដោយសារតែពួកគេជាមនុស្សបោកបញ្ឆោតជ្រុលពេក។ ពួកគេមិនចង់រងទុក្ខលំបាក។ ពួកគេគ្រាន់តែចង់ទទួលបានព្រះពរតាមរបៀបងាយៗ។ មនុស្សមិនដឹងអំពីសេចក្តីសុចរិតរបស់ព្រះជាម្ចាស់ឡើយ។ នោះមិនមែនដោយសារតែទ្រង់មិនបានធ្វើអ្វីមួយសុចរិត ឬថាទ្រង់មិនកំពុងធ្វើអ្វីមួយសុចរិតនោះទេ។ វាគ្រាន់តែមនុស្សមិនដែលជឿថា អ្វីដែលព្រះជាម្ចាស់ធ្វើនោះគឺសុចរិតប៉ុណ្ណោះ។ នៅក្នុងក្រសែភ្នែករបស់មនុស្ស បើកិច្ចការរបស់ព្រះជាម្ចាស់មិនស្របតាមសេចក្តីប៉ងប្រាថ្នាជាមនុស្សរបស់ពួកគេទេ នោះទ្រង់មិនសុចរិតឡើយ។ យ៉ាងណាមិញ មនុស្សមិនដែលធ្លាប់គិតថា ទង្វើរបស់គេមិនសមរម្យ និងមិនស្របតាមសេចក្តីពិតនោះឡើយ ហើយពួកគេក៏មិនដែលទទួលស្គាល់ថា ទង្វើរបស់ពួកគេប្រឆាំងនឹងព្រះជាម្ចាស់នោះដែរ» («ភាពជំពាក់ជំពិននៃការកំណត់របស់ព្រះជាម្ចាស់ចំពោះលទ្ធផលរបស់មនុស្ស ដោយផ្អែកលើការប្រព្រឹត្តិ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីបានអានការបើកសម្ដែងពីព្រះបន្ទូលរបស់ព្រះជាម្ចាស់ ចុងក្រោយខ្ញុំបានយល់ថា មូលហេតុដែលខ្ញុំអវិជ្ជមានខ្លាំងបែបនេះ គឺដោយសារខ្ញុំក្រអឺតក្រទម និងបោកបញ្ឆោតខ្លាំង និងមិនទទួលស្គាល់ពីធម្មជាតិនៃឥរិយាបថផ្ទាល់ខ្លួនរបស់ខ្ញុំ។ ខ្ញុំបានគិតថា ខ្ញុំបានធ្វើខុសតែមួយសោះ ការដោះស្រាយជាមួយខ្ញុំបែបនេះគឺដូចជាខ្លាំងពេកហើយ។ ហេតុនេះខ្ញុំបានផុងជាប់ក្នុងភាពអវិជ្ជមាន យល់ខុសពីព្រះជាម្ចាស់ និងការពារខ្លួន។ នៅពេលកំពុងអានព្រះបន្ទូលរបស់ព្រះជាម្ចាស់ ខ្ញុំបានសួរខ្លួនឯងថាខ្ញុំពិតជាត្រូវបានលួសកាត់ និងដោះស្រាយជាមួយខ្លាំងបែបនេះ ដោយសារតែខ្ញុំបានប្រព្រឹត្តកំហុសតែមួយបែបនេះមែនឬអត់។ ដំណាក់របស់ព្រះជាម្ចាស់ដោះស្រាយជាមួយមនុស្សដោយបែបណានោះគឺសុទ្ធតែមានគោលការណ៍។ អ្វីទាំងអស់សុទ្ធតែផ្អែកលើធម្មជាតិ និងសារជាតិរបស់មនុស្ស ព្រមទាំងឥរិយាបថទូទៅរបស់ពួកគេ។ អ្នកដឹកនាំពុំបានដោះស្រាយជាមួយខ្ញុំដោយគ្មានមូលហេតុល្អនោះទេ។ ដូច្នេះ តើក្នុងខ្លួនខ្ញុំពិតជាមានបញ្ហា ដែលនាំឱ្យខ្ញុំត្រូវទទួលការលួសកាត់ និងត្រូវដោះស្រាយជាមួយខ្លាំងបែបនេះមែនទេ? 

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ទាំងអស់នេះ៖ «ប្រសិនបើអ្នកពិតជាមានសេចក្ដីពិតនៅក្នុងអ្នក នោះមាគ៌ាដែលអ្នកដើរនឹងក្លាយជាមាគ៌ាត្រឹមត្រូវជាធម្មជាតិ។ បើគ្មានសេចក្ដីពិត នោះវាងាយនឹងប្រព្រឹត្តអំពើអាក្រក់ ហើយអ្នកនឹងធ្វើវាផ្ទុយពីខ្លួនឯង។ ឧទាហរណ៍ ប្រសិនបើភាពក្រអឺតក្រទម និងភាពបោកបញ្ឆោតមាននៅក្នុងអ្នក នោះអ្នកនឹងរកឃើញថា វាមិនអាចការពារមិនឱ្យប្រឆាំងជំទាស់ព្រះជាម្ចាស់បានទេ។ អ្នកនឹងមានអារម្មណ៍បង្ខំចិត្តប្រឆាំងទទឹងនឹងទ្រង់។ អ្នកនឹងមិនធ្វើវាដោយបំណងឡើយ។ អ្នកនឹងធ្វើវាក្រោមការគ្រប់គ្រងនៃធម្មជាតិបោកបញ្ឆោត និងធម្មជាតិក្រអឺតក្រទមរបស់អ្នក។ ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ។ ពួកគេនឹងបណ្ដាលឱ្យអ្នកលើកតម្កើងខ្លួនឯង សម្ញែងខ្លួនជានិច្ច ហើយទីបញ្ចប់ អ្នកក៏អង្គុយនៅក្នុងទីកន្លែងរបស់ព្រះជាម្ចាស់ ហើយធ្វើទីបន្ទាល់ឱ្យខ្លួនឯង។ នៅទីបញ្ចប់ អ្នកនឹងប្រែក្លាយទស្សនៈផ្ទាល់ខ្លួនរបស់អ្នក ការគិតផ្ទាល់ខ្លួនរបស់អ្នក និងនិស្ស័យផ្ទាល់ខ្លួនរបស់អ្នក ទៅជាសេចក្ដីពិតដើម្បីថ្វាយបង្គំ។ ចូរមើលថា តើមនុស្សស្ថិតក្រោមការគ្រប់គ្រងរបស់ធម្មជាតិដែលបោកបញ្ឆោត និងក្រអឺតក្រទមរបស់ពួកគេ បានធ្វើការអាក្រក់ច្រើនប៉ុណ្ណា! ដើម្បីដោះស្រាយការប្រព្រឹត្តអាក្រក់របស់ពួកគេ ដំបូងឡើយ ពួកគេត្រូវតែដោះស្រាយបញ្ហានៃធម្មជាតិរបស់ពួកគេជាមុនសិន។ បើគ្មានការផ្លាស់ប្ដូរនៅក្នុងនិស្ស័យរបស់ពួកគេទេ នោះវានឹងមិនអាចនាំយកដំណោះស្រាយគ្រឹះសម្រាប់បញ្ហានេះបានទេ» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ក៏មានសេចក្ដីអធិប្បាយដែលបានលើកឡើងថានៅពេលមនុស្សខ្លះមានអំណោយទាន ឬមានគុណសម្បត្តិខ្លះ ពួកគេមើលងាយចំពោះអ្នកដទៃ។ ពួកគេមិនចង់ស្ដាប់អ្នកដទៃទេ ដោយគិតថាពួកគេពូកែជាងអ្នកដទៃទៀត។ មនុស្សប្រភេទនេះ ក្រអឺតក្រទម បោកបញ្ឆោត និងរាប់ខ្លួនឯងជាសុចរិត។ ខ្ញុំបានគិតអំពីពេលដែលខ្ញុំបានក្លាយជាអ្នកជឿ ខ្ញុំមិនបានផ្ដោតលើការស្វែងរកសេចក្ដីពិតទេ ប៉ុន្តែបានបំពេញភារកិច្ចរបស់ខ្ញុំដោយពឹងផ្អែកលើគុណសម្បត្តិរបស់ខ្ញុំ និងនិស្ស័យក្រអឺតក្រទមរបស់ខ្ញុំ។ ខ្ញុំមានអារម្មណ៍ថា ខ្ញុំនិយាយបានល្អ និងមានជោគជ័យខ្លះៗក្នុងភារកិច្ចរបស់ខ្ញុំ ដូច្នេះអ្នកដឹកនាំពិតជាឱ្យតម្លៃខ្ញុំ។ ខ្ញុំបានគិតថា ខ្ញុំអស្ចារ្យ និងមានសមត្ថភាពក្នុងកិច្ចការនេះ ព្រមទាំងពូកែជាងអ្នកដទៃ ដូច្នេះខ្ញុំមិនបានគិតច្រើនអំពីបងប្អូនប្រុសស្រីដែលខ្ញុំបានធ្វើការជាមួយនោះទេ។ ខ្ញុំនៅតែចចេសធ្វើអ្វីតាមវិធីរបស់ខ្ញុំ ហើយនិស្ស័យក្រអឺតក្រទមរបស់ខ្ញុំរីកធំទៅៗ។ បន្ទាប់ពីនោះមក ខ្ញុំមានអាកប្បកិរិយាព្រងើយកន្ដើយចំពោះកិច្ចការរបស់ពួកជំនុំ។ ខ្ញុំមិនដែលស្វែងរកគោលការណ៍នៃសេចក្ដីពិត ឬទៅស្វែងរក ឬប្រកបគ្នាជាមួយអ្នកដទៃទេ។ ផ្ទុយទៅវិញ ខ្ញុំបានធ្វើការតាមទំនើងចិត្ត តាមតែចិត្តចង់ និងចុងក្រោយបានបង្អាក់ដល់កិច្ចការពួកជំនុំ។ ខ្ញុំតែងតែមានអារម្មណ៍ថា ខ្ញុំកំពុងមានគុណសម្បត្តិល្អ និងថាខ្ញុំបានយល់ពីសេចក្ដីពិតខ្លះ ប៉ុន្តែមានតែបន្ទាប់ពីខ្ញុំត្រូវបានសម្ដែងឱ្យយល់ទេ ទើបចុងក្រោយខ្ញុំបានឃើញថាអ្វីដែលខ្ញុំយល់គឺគ្រាន់តែជាគោលលទ្ធិបន្តិចបន្តួចប៉ុណ្ណោះ ថាខ្ញុំពុំមានតថភាពនៃសេចក្ដីពិតបន្តិចសោះ ហើយខ្ញុំក៏មិនអាចប្រកបគ្នាអំពីសេចក្ដីពិតដើម្បីដោះស្រាយបញ្ហាជាក់ស្ដែងបានដែរ។ បើទោះបីជាបែបនេះក្ដី ខ្ញុំនៅតែក្រអឺតក្រទមជាខ្លាំង និងបានធ្វើអ្វីតែម្នាក់ឯងក្នុងគ្រប់កិច្ចការទាំងអស់។ ខ្ញុំក្រអឺតក្រទមដល់ចំណុចដែលខ្ញុំបានបាត់បង់ហេតុផល និងលែងមើលឃើញព្រះជាម្ចាស់។ បញ្ហារបស់ខ្ញុំទើបតែត្រូវបើកសម្ដែងនៅពេលដែលអ្នកដឹកនាំមកពិនិត្យការងាររបស់ខ្ញុំប៉ុណ្ណោះ។ ខ្ញុំបានគិតថាខ្ញុំបានបំពេញភារកិច្ចរបស់ខ្ញុំដោយបែបនេះជាយូរមកមកហើយ។ មិនត្រឹមតែខ្ញុំមិនបានជួយគេ ឬផ្ដល់ប្រយោជន៍ដល់បងប្អូនប្រុសស្រីទេ ប៉ុន្តែខ្ញុំក៏បានបើកសម្ដែងពីនិស្ស័យពុករលួយជាច្រើនដែលដាក់គំនាបដល់ពួកគេដែរ។ ខ្ញុំមិនបានបំពេញភារកិច្ចរបស់ខ្ញុំទេ ខ្ញុំគ្រាន់តែធ្វើអំពើអាក្រក់ប៉ុណ្ណោះ! ពេលណាខ្ញុំគិតពីវាកាន់តែច្រើន ខ្ញុំកាន់តែមានអារម្មណ៍ព្រួយចិត្ត។ ខ្ញុំបានដឹងថានៅពេលនរណាម្នាក់ធ្វើអ្វីដោយភាពក្រអឺតក្រទម ពួកគេមិនអាចចៀសផុតពីការទាស់ទទឹងនឹងព្រះជាម្ចាស់ និងធ្វើអាក្រក់ឡើយ។ ខ្ញុំបានគិតពីបងប្អូនប្រុសស្រីដែលមានគុណសម្បត្តិទាបជាងខ្ញុំ ប៉ុន្តែពួកគេមានការប្រុងប្រយ័ត្ន និងយកចិត្តទុកដាក់ចំពោះភារកិច្ចរបស់ពួកគេ។ ពួកគេដឹងថាត្រូវស្វែងរកសេចក្ដីពិត និងទទួលយកទស្សនៈរបស់អ្នកដទៃដោយបែបណា ចំណែកឯខ្ញុំវិញ ក្រអឺតក្រទម ខ្ញុំពិតជាខ្វះការយល់ដឹងពីខ្លួនឯងទាំងស្រុង។ ខ្ញុំគ្មានការយល់ដឹងទាល់តែសោះអំពីរបៀបស្វែងយល់ពីសេចក្ដីពិត។ កាលណាខ្ញុំកាន់តែឆ្លុះបញ្ចាំង ខ្ញុំកាន់តែមានអារម្មណ៍ថាផ្លូវរបស់ខ្ញុំមិនមែនជាការស្វែងរកសេចក្ដីពិតទេ។ ខ្ញុំធ្លាប់បានក្រអឺតក្រទម និងមិនបានគិតពីព្រះជាម្ចាស់ទេ ដូច្នេះនៅពេលខ្ញុំត្រូវបានលួសកាត់ និងដោះស្រាយជាមួយ ព្រមទាំងត្រូវបណ្ដេញចេញពីភារកិច្ចរបស់ខ្ញុំ នោះគឺព្រះជាម្ចាស់ការពារ និងសង្គ្រោះខ្ញុំ។ បើគ្មានកិច្ចការនេះទេ នរណាដឹងថាខ្ញុំនឹងអាចធ្វើរឿងអាក្រក់ច្រើនប៉ុនណានោះ។ ខ្ញុំនឹងឈានដល់ចំណុចដែលមិនអាចត្រឡប់មកវិញបាន និងប្រឈមជាមួយការបណ្ដេញចេញ។ ដល់ពេលនោះ ចង់ស្ដាយក្រោយក៏យឺតពេលដែរ។ បន្ទាប់ពីបានយល់ពីបំណងព្រះហឫទ័យល្អរបស់ព្រះជាម្ចាស់ហើយ ខ្ញុំពិតជាស្ដាយក្រោយខ្លាំងណាស់។ ខ្ញុំមានអារម្មណ៍ថា ប្រាំមួយខែកន្លងមកនេះ ខ្ញុំបានយល់ខុស និងបានបន្ទោសព្រះជាម្ចាស់ ប្រែជាអវិជ្ជមាន និងមិនបានខំប្រឹងក្នុងការងារទេ។ ខ្ញុំមិនព្រមស្ដាប់ហេតុផលអ្វីទេ! ចាបពីពេលនោះមក ខ្ញុំគ្រាន់តែចង់បំពេញភារកិច្ចរបស់ខ្ញុំឱ្យបានល្អដើម្បីប៉ះប៉ូវអំពើរំលងរបស់ខ្ញុំកាលពីមុនប៉ុណ្ណោះ។

ប្រាំមួយខែក្រោយមក ខ្ញុំត្រូវបានជ្រើសរើសជាប្រធានក្រុម។ ពេលនោះខ្ញុំពិតជាខ្លាចថាខ្ញុំត្រូវជំពប់ជើងដួល និងបរាជ័យជាថ្មីទៀតដោយសារធម្មជាតិក្រអឺតក្រទមរបស់ខ្ញុំ។ នៅពេលកើតមានបញ្ហានៅក្នុងភារកិច្ចរបស់ខ្ញុំ ខ្ញុំពិតជាមានការប្រុងប្រយ័ត្នណាស់ ហើយខ្ញុំតែងពិភាក្សា និងប្រកបគ្នាជាមួយបងប្អូនប្រុសស្រីដែលបានធ្វើការជាមួយខ្ញុំ ដោយស្វែងរកសេចក្ដីពិតដើម្បីដោះស្រាយបញ្ហានៅក្នុងក្រុមជំនុំ។ ខ្ញុំមានអារម្មណ៍កាន់តែងាយស្រួលជាងមុន នៅពេលខ្ញុំបំពេញភារកិច្ចដោយបែបនេះ ហើយខ្ញុំបានចុះសម្រុងគ្នាល្អជាងមុនជាមួយបងប្អូនប្រុសស្រី។ ប៉ុន្មានខែក្រោយមក ខ្ញុំបានឃើញថាមានជោគជ័យខ្លះក្នុងភារកិច្ចរបស់ខ្ញុំ ហើយបានចាប់ផ្ដើមមានអារម្មណ៍លួចអរជាថ្មី ដោយគិតថាខ្ញុំពិតជាមនុស្សមានសមត្ថភាពម្នាក់មែន ហើយមិនថាខ្ញុំកំពុងបំពេញភារកិច្ចអ្វីទេ ខ្ញុំអាចធ្វើវាបានយ៉ាងឆាប់រហ័ស។ កន្លងទៅបានមួយរយៈ និស្ស័យក្រអឺតក្រទមរបស់ខ្ញុំបានចាប់ផ្ដើមបត់ក្បាលជាថ្មី។ ពេលខ្លះ បើបងប្អូនប្រុសស្រីមានបញ្ហាអ្វីដែលពួកគេចង់ពិគ្រោះយោបល់ជាមួយអ្នកដឹកនាំ នោះខ្ញុំនឹងអស់ភាពអត់ធ្មត់ជាមួយពួកគេ។ ខ្ញុំនឹងគិតថា៖ «តើយើងមិនបានសុំយោបល់ពីបញ្ហានេះពីមុនមកទេឬ? ហេតុអ្វីត្រូវការសុំយោបល់បន្ថែមទៀត? ខ្ញុំដឹងពីគោលការណ៍ ដូច្នេះការប្រកបគ្នារបស់ខ្ញុំគួរតែគ្រប់គ្រាន់ហើយ»។ ដោយពុំបានគិតរឿងនេះឱ្យដិតដល់ ខ្ញុំតែងចែករំលែកការយល់ដឹងរបស់ខ្ញុំជាមួយបងប្អូនប្រុសស្រី និងចង់ឱ្យពួកគេទទួលយកវា ប៉ុន្តែពួកគេមានអារម្មណ៍មិនស្រួលក្នុងចិត្តទេ ហើយបន្ទាប់មកពួកគេបានស្វែងយល់បញ្ហានេះជាមួយអ្នកដឹកនាំ។ ក្រោយមកអ្នកដឹកនាំបានប្រកបគ្នាជាមួយយើងអំពីគោលការណ៍នៃការអនុវត្តដែលខុសគ្នាពីអ្វីដែលខ្ញុំបានយល់កាលពីពេលមុន។ ខ្ញុំពិតជាភ្ញាក់ផ្អើលណាស់ ហើយខ្ញុំបានគិតថា៖ «ល្អហើយដែលបានស្វែងយល់ បើពុំដូច្នោះទេ ភារកិច្ចរបស់យើងច្បាស់ជាត្រូវបះពាល់មិនខាន»។ ប៉ុន្តែបន្ទាប់ពីនោះមក ខ្ញុំមិនបានឆ្លុះបញ្ចាំង ឬព្យាយាមយល់ពីខ្លួនឯងឡើយ។ ខ្ញុំនៅតែក្រអឺតក្រទម និងគ្មានហេតុផលដដែល។ នៅពេលខ្ញុំឃើញកំហុសឆ្គងរបស់របស់បងប្អូនប្រុសស្រីក្នុងភារកិច្ចរបស់ពួកគេ ខ្ញុំក៏ស្ដីឱ្យពួកគេដោយឆ្មើងឆ្មៃ ដោយគិតថា «ប្រសិនបើធ្វើរឿងកំប៉ិកកំប៉ុកនេះមិនត្រូវផង តើបងប្អូនអាចធ្វើអ្វីបានទៅ? ខ្ញុំគិតថាបងប្អូនមិនបានដាក់ចិត្តធ្វើរឿងនេះនោះទេ»។ កន្លងមក អ្នកដទៃចាប់ផ្ដើមមានអារម្មណ៍រងគំនាបពីខ្ញុំ និងចាប់ផ្ដើមលែងជិតស្និទ្ធិនឹងខ្ញុំ។ ខ្ញុំបានដាក់គំនាបលើបងស្រីម្នាក់ជាខ្លាំង រហូតដល់គាត់លែងចង់បំពេញភារកិច្ចរបស់គាត់ទៀត។ ខ្ញុំមិនបានដឹងថាខ្ញុំកំពុងធ្វើខុសទេ ប៉ុន្តែនៅពេលមានរឿងអ្វីកើតឡើង ខ្ញុំគ្មានបានធ្វើអ្វីក្រៅពីបើកសម្ដែងពីនិស្ស័យក្រអឺតក្រទមរបស់ខ្ញុំឡើយ។ ដោយគិតពីរបៀបដែលខ្ញុំបានជំពប់ជើងដួល និងបរាជ័យដោយកាលពីមុននោះ ខ្ញុំពិតជាមានអារម្មណ៍ភ័យខ្លាចណាស់ ប៉ុន្តែនៅពេលនោះខ្ញុំពុំបានស្វែងរកសេចក្ដីពិតដើម្បីដោះស្រាយបញ្ហាទេ។

ក្រោយមក ខ្ញុំបានសម្រេចចិត្តតែម្នាក់ឯងដោយឱ្យប្អូនស្រីម្នាក់ទទួលភារកិច្ចសំខាន់មួយ។ បងប្រុសម្នាក់បានដាស់តឿនខ្ញុំថា ប្អូនស្រីម្នាក់នោះជាមនុស្សបោកបញ្ឆោត ថានាងមិនសមនឹងទទួលភារកិច្ចសំខាន់នេះទេ។ ខ្ញុំគិតថា «គាត់មានបញ្ហាបន្តិចមែន ប៉ុន្តែវាមិនអាក្រក់ដូចជាបងនិយាយនោះទេ។ តើនរណាមិនមានសេចក្ដីពុករលួយ និងចំណុចខ្វះខាតនោះ?» ខ្ញុំមិនបានគិតពីយោបល់របស់បងប្រុសនេះឱ្យបានហ្មត់ចត់ទេ ប៉ុន្តែបានតែទៅរកប្អូនស្រីនោះដើម្បីប្រកបគ្នា និងរំឮកគាត់ពីបញ្ហារបស់គាត់ប៉ុណ្ណោះ។ ក្រោយមកខ្ញុំពិតជាភ្ញាក់ផ្អើលណាស់នៅពេលដែលគាត់ក្លាយជាមនុស្សមុខពីរ និងមិនអើពើចំពោះភារកិច្ចរបស់ខ្លួន។ ចំណុចនេះបានធ្វើឱ្យមានការខាតបង់យ៉ាងខ្លាំងដល់កិច្ចការនៃដំណាក់របស់ព្រះជាម្ចាស់។ នៅពេលដែលអ្នកដឹកនាំដឹងអំពីបញ្ហានេះ គាត់បានដោះស្រាយជាមួយខ្ញុំយ៉ាងម៉ឹងម៉ាត់បំផុត ដោយនិយាយថា៖ «ប្អូនធ្វើតែរឿងរបស់ខ្លួន ដោយតែងតាំងមនុស្សបោកបញ្ឆោត។ បងប្រុសម្នាក់បានដាស់តឿនប្អូន ប៉ុន្តែប្អូនមិនព្រមស្ដាប់ ឬពិនិត្យមើលចំណុចនេះដោយខ្លួនឯងទេ។ ហើយពេលនេះ វាបានបង្កផលលំបាកយ៉ាងខ្លាំង និងបានធ្វើឱ្យអាក់ខានការងារយ៉ាងច្រើន។ ចំណុចនេះគឺដោយសារប្អូនខ្វះទំនួលខុសត្រូវនៅក្នុងភារកិច្ចរបស់ប្អូន។ ប្អូនមិនយល់ពីសេចក្ដីពិត ហើយប្អូនពិតជាក្រអឺតក្រទមណាស់។ ប្អូនត្រូវតែប្ដូរចេញ!» ការដែលត្រូវលួសកាត់ និងដោះស្រាយជាមួយយ៉ាងខ្លាំងបែបនេះគឺជាការឈឺចាប់ខ្លាំងណាស់សម្រាប់ខ្ញុំ។ ខ្ញុំត្រូវបានបណ្ដេញចេញពីភារកិច្ចរបស់ខ្ញុំនៅចំពោះមុខបងប្អូនប្រុសស្រីជាច្រើន ហើយអ្នកដឹកនាំបានបញ្ជាក់ពីការដែលខ្ញុំបានធ្វើឱ្យអាក់ខាន និងថាត្រូវតែប្ដូរខ្ញុំចេញ។ ខ្ញុំមានអារម្មណ៍ថារឿងនោះគឺសម្រាប់ខ្ញុំ ថាខ្ញុំប្រាកដជាត្រូវគេបោះបង់ចោល ហើយបន្តស្វែងរកតទៅទៀត គឺគ្មានប្រយោជន៍ទេ។ ខ្ញុំប្រែជាអវិជ្ជមានយ៉ាងខ្លាំងក្រោយពីខ្ញុំត្រូវបានគេប្ដូរចេញ។ រាល់យប់ខ្ញុំតែងគិតអំពីរឿងដែលបានកើតឡើង និងចាប់ផ្ដើមយំ។ ខ្ញុំមានអារម្មណ៍ខ្មាសអៀនណាស់ នៅពេលជួបគេគ្រប់គ្នាក្នុងពេលនោះ។ ខ្ញុំបានឃើញថា បងប្អូនប្រុសស្រីបំពេញភារកិច្ចរបស់ពួកគេដោយសប្បាយចិត្ត ហើយមានអារម្មណ៍ថាខ្ញុំមិនអាចប្រៀបនឹងពួកគេបានទេ ដោយសារធម្មជាតិក្រអឺតក្រទមរបស់ខ្ញុំ។ ខ្ញុំបានតែងតាំងមនុស្សបោកបញ្ឆោតម្នាក់ដោយគ្មានពិភាក្សាគ្នា ឬពុំទទួលយកដំបូន្មានពីនរណាម្នាក់ឡើយ ដោយធ្វើឱ្យបង្អាក់ដល់កិច្ចការរបស់ពួកជំនុំយ៉ាងខ្លាំង។ តើខ្ញុំនៅតែអាចត្រូវព្រះជាម្ចាស់សង្គ្រោះបានទៀតទេ? ខ្ញុំមិនធ្លាប់ស្រមៃថាផ្លូវនៃសេចក្ដីជំនឿរបស់ខ្ញុំនឹងត្រូវបញ្ចប់ទាំងវ័យក្មេងបែបនេះទេ។ ខ្ញុំថែមទាំងចាប់ផ្ដើមសង្ស័យថានៅពេលព្រះជាម្ចាស់មានព្រះបន្ទូលថា ការត្រូវលួសកាត់ និងត្រូវដោះស្រាយជាមួយគឺជាសេចក្ដីសង្គ្រោះ មិនមែនជាការបោះបង់ចោលទេ ថាវាមិនមែនសំដៅលើខ្ញុំឡើយ។ ដួងចិត្តរបស់ខ្ញុំគឺពេញប្រៀបដោយការយល់ខុស។ ពេលមួយ នៅពេលអ្នកដឹកនាំមកប្រកបគ្នាអំពីការងារជាមួយពួកយើង ខ្ញុំបានពួនសម្ងំនៅក្បែរជញ្ជាំងឆ្ងាយពីគេបំផុត។ ខ្ញុំពិតជាភ្ញាក់ផ្អើលខ្លាំងណាស់នៅពេលគាត់បានហៅឈ្មោះខ្ញុំភ្លាមៗ និងបានសួរខ្ញុំថាតើខ្ញុំបានរីកចម្រើនអ្វីខ្លះហើយក្នុងពេលថ្មីៗនេះ។ គាត់បានបន្តសួរខ្ញុំថាតើខ្ញុំប្រែជាអវិជ្ជមានដែរទេបន្ទាប់ពីត្រូវបានលួសកាត់ និងដោះស្រាយជាមួយ ហើយបន្ទាប់ពីនោះមក គាត់បានប្រកបគ្នាដោយស្មោះត្រង់ជាមួយខ្ញុំ និងបានដាស់តឿនខ្ញុំដោយនិយាយថា «ប្អូននៅក្មេងនៅឡើយទេ។ ប្អូនគួរស្វែងរកសេចក្ដីពិត និងផ្ដោតសំខាន់លើការផ្លាស់ប្ដូរនិស្ស័យ»។ នៅពេលស្ដាប់ឮពាក្យដែលចាក់ចំបេះដូងពីអ្នកដឹកនាំ គឺពិតជាកំសាន្ដចិត្ត និងលើកទឹកចិត្តខ្ញុំជាខ្លាំង ដែលខ្ញុំមិនអាចទប់ទឹកភ្នែកបានទេ។ ខ្ញុំពិតជាក្រអឺតក្រទម និងបោកបញ្ឆោតណាស់ គ្មានទំនួលខុសត្រូវ ធ្វេសប្រហែសក្នុងភារកិច្ចរបស់ខ្ញុំ និងបានបង្កគ្រោះថ្នាក់ធ្ងន់ធ្ងរដល់ការងាររបស់ពួកជំនុំ។ អ្នកដឹកនាំពិតជាធ្វើត្រូវដែលបានប្ដូរខ្ញុំចេញ និងលួសកាត់ ព្រមទាំងដោះស្រាយជាមួយខ្ញុំ ប៉ុន្តែខ្ញុំមិនធ្លាប់នឹកគិតថាគាត់នឹងលើកទឹកចិត្តខ្ញុំបែបនេះទេ។ ខ្ញុំសូមអរព្រះគុណព្រះជាម្ចាស់អស់ពីដួងចិត្តខ្ញុំ ចំពោះសេចក្ដីមេត្តាករុណារបស់ទ្រង់។ នៅយប់នោះ ខ្ញុំបានអធិស្ឋានទៅព្រះជាម្ចាស់ទាំងទឹកភ្នែក និងដោយការតាំងចិត្តដើម្បីឆ្លុះបញ្ចាំងពីខ្លនឯងដោយពិតប្រាកដ និងស្វែងរកសេចក្ដីពិតដើម្បីដោះស្រាយនិស្ស័យក្រអឺតក្រទមរបស់ខ្ញុំ។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់ត្រង់ចំណុចនេះ៖ «ភាពក្រអឺតក្រទម គឺជាឫសគល់នៃនិស្ស័យពុករលួយរបស់មនុស្ស។ កាលណាមនុស្សកាន់តែក្រអឺតក្រទម ពួកគេកាន់តែអាចទាស់ទទឹងនឹងព្រះជាម្ចាស់។ តើបញ្ហានេះធ្ងន់ធ្ងរកម្រិតណា? មនុស្សដែលមាននិស្ស័យក្រអឺតក្រទមមិនត្រឹមតែចាត់ទុកអ្នកផ្សេងនៅក្រោមខ្លួនទេ ប៉ុន្តែកាន់តែយ៉ាប់នោះ ពួកគេថែមទាំងធ្វើចេះជាងព្រះជាម្ចាស់ថែមទៀត។ មើលពីសំបកក្រៅ បើទោះបីជាមនុស្សខ្លះអាចមើលទៅជឿលើព្រះជាម្ចាស់ និងដើរតាមទ្រង់ក្ដី ក៏ពួកគេមិនចាត់ទុកទ្រង់ជាព្រះជាម្ចាស់ដែរ។ ពួកគេតែងតែមានអារម្មណ៍ថា ពួកគេមានសេចក្ដីពិត និងគិតតែពីខ្លួនឯង។ នេះគឺជាសារជាតិនិងឫសគល់នៃនិស្ស័យក្រអឺតក្រទម ហើយវាមកពីសាតាំង។ ហេតុនេះ បញ្ហានៃភាពក្រអឺតក្រទម ត្រូវតែដោះស្រាយចេញ។ ការមានអារម្មណ៍ថា មនុស្សម្នាក់ពូកែជាងអ្នកផ្សេងទៀត នោះគឺជាបញ្ហាកំប៉ិកកំប៉ុកទេ។ បញ្ហាសំខាន់នេះគឺថា និស្ស័យក្រអឺតក្រទមរបស់មនុស្សម្នាក់ រារាំងគេមិនឱ្យចុះចូលនឹងព្រះជាម្ចាស់ ចុះចូលនឹងការគ្រប់គ្រងរបស់ទ្រង់ និងការរៀបចំរបស់ទ្រង់។ មនុស្សបែបនេះ តែងតែមានអារម្មណ៍ចង់ប្រកួតប្រជែងជាមួយព្រះជាម្ចាស់ដើម្បីអំណាចលើអ្នកដទៃ។ មនុស្សបែបនេះ ពុំគោរពព្រះជាម្ចាស់សូម្បីបន្តិចឡើយ ដោយមិននិយាយដល់ការស្រឡាញ់ព្រះជាម្ចាស់ ឬការចុះចូលនឹងទ្រង់ទេ។ មនុស្សដែលក្រអឺតក្រទម និងបោកបញ្ឆោត ជាពិសេសអ្នកដែលក្រអឺតក្រទមខ្លាំងរហូតដល់បាត់សតិ មិនអាចចុះចូលនឹងព្រះជាម្ចាស់ក្នុងសេចក្ដីជំនឿរបស់ពួកគេចំពោះទ្រង់បានទេ ហើយថែមទាំងសរសើរនិងធ្វើបន្ទាល់ចំពោះខ្លួនពួកគេទៀតផង។ មនុស្សបែបនេះ ទាស់ទទឹងនឹងព្រះជាម្ចាស់ខ្លាំងបំផុត។ ប្រសិនបើមនុស្សចង់ទៅដល់ចំណុចដែលពួកគេគោរពព្រះជាម្ចាស់ នោះពួកគេត្រូវតែដោះស្រាយនិស្ស័យក្រអឺតក្រទមរបស់ពួកគេចេញ។ នៅពេលអ្នកដោះស្រាយនិស្ស័យក្រអឺតក្រទមរបស់អ្នកបានកាន់តែហ្មត់ចត់ នោះអ្នកកាន់តែគោរពព្រះជាម្ចាស់ ហើយមានតែពេលនោះទេដែលអ្នកអាចចុះចូលនឹងទ្រង់បាន និងអាចទទួលយកបានសេចក្ដីពិត និងស្គាល់ទ្រង់» (ការប្រកបរបស់ព្រះជាម្ចាស់)។ មានតែតាមរយៈការបើកសម្ដែងពីព្រះបន្ទូលរបស់ព្រះជាម្ចាស់ប៉ុណ្ណោះ ទើបខ្ញុំឃើញថា ការធ្វើការផ្អែកតាមធម្មជាតិក្រអឺតក្រទមរបស់ខ្ញុំគឺមិនគ្រាន់តែជាបញ្ហានៃការបើកសម្ដែងពីសេចក្ដីពុករលួយប៉ុណ្ណោះទេ ប៉ុន្តែសំខាន់វាបានធ្វើឱ្យខ្ញុំមិនគោរពអ្នកដទៃទាំងស្រុង សូម្បីតែព្រះជាម្ចាស់។ វាបានធ្វើឱ្យខ្ញុំបះបោរ និងទាស់ទទឹងនឹងព្រះជាម្ចាស់ បើទោះបីជាខ្ញុំមិនចង់ក៏ដោយ។ នៅពេលដែលគិតត្រឡប់ទៅកាន់ពេលដែលខ្ញុំបានបំពេញភារកិច្ចរបស់ខ្ញុំ ខ្ញុំតែងមានអារម្មណ៍ដូចជាខ្ញុំជាមនុស្សឆ្លាត និងមានគុណសម្បត្តិល្អអ៊ីចឹង ដូច្នេះខ្ញុំបានពឹងផ្អែកលើអំណោយទាន និងគុណសម្បត្តិរបស់ខ្ញុំដើម្បីបំពេញភារកិច្ចរបស់ខ្ញុំ។ ខ្ញុំមានទំនុកចិត្តលើខ្លួនឯងខ្លាំងណាស់ រហូតដល់ខ្ញុំកម្រនឹងអធិស្ឋានទៅព្រះជាម្ចាស់ ឬស្វែងរកគោលការណ៍នៃសេចក្ដីពិតទៀតផង។ នៅក្នុងដួងចិត្តរបស់ខ្ញុំ គ្មានព្រះជាម្ចាស់ទាល់តែសោះ។ នៅពេលដែលភារកិច្ចរបស់ខ្ញុំគ្មានបានផលផ្លែ ខ្ញុំមានឥរិយាបថល្អ ប៉ុន្តែនៅពេលខ្ញុំបានយល់ពីគោលការណ៍ និងមានជោគជ័យបន្តិចបន្ដួច ខ្ញុំបានប្រើវាជាទុនរបស់ខ្ញុំ។ ខ្ញុំមានអារម្មណ៍ថាអ្វីៗដែលខ្ញុំបានធ្វើនឹងល្អមិនខាន ខ្ញុំអាចធ្វើអ្វីៗគ្រប់យ៉ាងបាន ខ្ញុំអាចវាយតម្លៃមនុស្ស និងស្ថានការណ៍បានដូច្នេះហើយខ្ញុំកាន់តែក្រអឺតក្រទម បោកបញ្ឆោត និងរាប់ខ្លួនឯងជាសុចរិត ដោយធ្វើអ្វីៗតាមវិធីរបស់ខ្លួនក្នុងគ្រប់កិច្ចការទាំងអស់ដោយជាភាពផ្ដាច់ការ។ ខ្ញុំថែមទាំងឈរពាំងផ្លូវបងប្អូនប្រុសស្រីក្នុងការស្វែងរកសេចក្ដីពិតជាមួយអ្នកដឹកនាំ និងឱ្យពួកគេអនុវត្តតាមគំនិតរបស់ខ្ញុំទៀតផង ដោយធ្វើឱ្យពួកគេទទួលយកវា និងចុះចូលនឹងគំនិតនេះ ហាក់ដូចជាវាជាសេចក្ដីពិតអ៊ីចឹង។ ការពិតបានបង្ហាញខ្ញុំថា ខ្ញុំបានធ្វើអ្វីស្របទៅតាមធម្មជាតិក្រអឺតក្រទមរបស់ខ្ញុំ ថាខ្ញុំមិនបានធ្វើអ្វីទេ ក្រៅពីដាក់គំនាបលើគេ និងបង្កគ្រោះថ្នាក់ដល់បងប្អូនប្រុសស្រី និងបានបង្អាក់ដល់កិច្ចការរបស់ពួកជំនុំយ៉ាងខ្លាំង។ ខ្ញុំថែមទាំងបានរួមចំណែកធ្វើជាបាវព្រាវរបស់សាតាំងទៀតផង។ អ្នកដឹកនាំដែលបានដោះស្រាយជាមួយខ្ញុំដោយបើកបង្ហាញពីសេចក្ដីពុករលួយយ៉ាងខ្លាំងនេះ គឺពិតជាត្រឹមត្រូវទាំងស្រុង។ ការដែលត្រូវបណ្ដេញចេញពីភារកិច្ចរបស់ខ្ញុំគឺជាសេចក្ដីសុចរិតរបស់ព្រះជាម្ចាស់ទាំងស្រុង។ ចុងក្រោយ ខ្ញុំបានឃើញថាធម្មជាតិក្រអឺតក្រទមបែបនោះគួរឱ្យខ្លាច និងអាក្រក់យ៉ាងណា។ ប្រសិនបើទុកបញ្ហានោះមិនព្រមដោះស្រាយ ខ្ញុំអាចនឹងប្រព្រឹត្តអាក្រក់ និងទាស់ទទឹងព្រះជាម្ចាស់នៅចំណុចណាមួយ ហើយខ្ញុំអាចបង្អាក់កិច្ចការនៃដំណាក់របស់ព្រះជាម្ចាស់ ប្រមាថដល់និស្ស័យរបស់ព្រះជាម្ចាស់ និងត្រូវលុបបំបាត់ចោល និងត្រូវដាក់ទោសជាមិនខាន។ បន្ទាប់ពីខ្ញុំត្រូវបានប្ដូរចេញ បញ្ហាដទៃទៀតក្នុងភារកិច្ចរបស់ខ្ញុំចាប់ផ្ដើមត្រូវបានគេដឹង។ ដោយជួបការស្ដីបន្ទោសពីបងប្អូនប្រុសស្រី ហើយបញ្ហាបានលាតត្រដាងនៅក្នុងកិច្ចការរបស់ខ្ញុំ ខ្ញុំមានអារម្មណ៍សោកស្ដាយ និងស្ដីបន្ទោសចំពោះខ្លួនឯង។ ខ្ញុំពិតជាស្អប់ខ្លួនឯងខ្លាំងណាស់។ តើហេតុអ្វីបានជាខ្ញុំក្រអឺតក្រទមខ្លាំងយ៉ាងនេះ? ខ្ញុំតែងតែមានអារម្មណ៍ដូចជាខ្ញុំមានទេពកោសល្យ ថាអ្វីគ្រប់យ៉ាងដែលខ្ញុំធ្វើសុទ្ធតែល្អ ប៉ុន្តែតើខ្ញុំបានធ្វើរឿងមួយចំនួនដែលគាប់បំណងព្រះហឫទ័យរបស់ព្រះជាម្ចាស់ដែរទេ? ភារកិច្ចដែលខ្ញុំបានបំពេញត្រូវបានខ្ទេចខ្ទីអស់ ហើយខ្ញុំមិនបានធ្វើអ្វីក្រៅពីបង្អាក់ការងារទេ។ ប្រសិនបើខ្ញុំមានការគោរពចំពោះព្រះជាម្ចាស់សូម្បីតែបន្តិច ប្រសិនបើខ្ញុំបានអធិស្ឋាន ឬបានស្វែងរកបន្ថែម ឬប្រសិនបើខ្ញុំបានប្រកបនិងពិភាក្សាអ្វីៗជាមួយអ្នកដទៃ ប្រសិនបើខ្ញុំបានប្រុងប្រយ័ត្នតែបន្តិច នោះខ្ញុំនឹងមិនឈានដល់ចំណុចដែលទាស់ទែងនឹងព្រះជាម្ចាស់ដល់ថ្នាក់នេះទេ។

ក្នុងការខំប្រឹងរបស់ខ្ញុំដើម្បីដោះស្រាយភាពក្រអឺតក្រទមរបស់ខ្ញុំ ក្រោយមកទៀត ខ្ញុំបានអានព្រះបន្ទូលរបស់ព្រះជាម្ចាស់មួយចំនួន៖ «មនុស្សមិនអាចផ្លាស់ប្ដូរនិស្ស័យរបស់ខ្លួនឡើយ ពួកគេត្រូវតែឆ្លងកាត់ការជំនុំជម្រះ និងការវាយផ្ចាល ព្រមទាំងរងការឈឺចាប់ និងការបន្សុទ្ធ ដោយព្រះបន្ទូលរបស់ព្រះជាម្ចាស់ ឬត្រូវដោះស្រាយជាមួយ ការលត់ដំ និងលួសកាត់ដោយព្រះន្ទូលរបស់ទ្រង់។ បែបនេះ ទើបពួកគេទទួលបានការស្ដាប់បង្គាប់ និងភាពស្មោះត្រង់ចំពោះព្រះជាម្ចាស់ ហើយឈប់ធ្វើសម្រាប់ព្រះអង្គដើម្បីតែបង្គ្រប់កិច្ចទៀតហើយ។ និស្ស័យរបស់មនុស្សផ្លាស់ប្ដូរបានដោយឆ្លងកាត់ការបន្សុទ្ធពីព្រះបន្ទូលរបស់ព្រះជាម្ចាស់។ មានតែតាមរយៈការបង្ហាញឲ្យឃើញ ការជំនុំជម្រះ ការលត់ដំ និងការដោះស្រាយនឹងព្រះបន្ទូលរបស់ព្រះជាម្ចាស់ប៉ុណ្ណោះដែលពួកគេនឹងមិនហ៊ានប្រព្រឹត្ដទាំងប្រញ៉ាប់ប្រញ៉ាល់ទៀត ប៉ុន្ដែផ្ទុយទៅវិញ ពួកគេនឹងមានភាពនឹងនរ និងស្ងៀមស្ងាត់វិញ។ ចំណុចសំខាន់បំផុតគឺ ពួកគេអាចចុះចូលនឹងព្រះបន្ទូលបច្ចុប្បន្នរបស់ព្រះជាម្ចាស់ និងចុះចូលចំពោះកិច្ចការរបស់ព្រះអង្គផង ហើយបើទោះបីជាវាមិនស៊ីសង្វាក់នឹងការយល់ឃើញរបស់មនុស្សក្ដី ក៏ពួកគេអាចទុកការយល់ឃើញនេះចោលមួយឡែក ហើយបែរមកមានចិត្ដចុះចូលនឹងទ្រង់វិញ» («មនុស្សដែលបានផ្លាស់ប្ដូរនិស្ស័យ គឺជាអ្នកដែលបានចូលទៅក្នុងភាពពិតនៃព្រះបន្ទូលរបស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលអានអត្ថបទព្រះបន្ទូលនេះម្ដងទៀត ខ្ញុំពិតជាពេញចិត្ដដែលថា មានតែផ្លូវដោះស្រាយធម្មជាតិក្រអឺតក្រទមរបស់មនុស្សម្នាក់ប៉ុណ្ណោះ ទើបជាការទទួលបាននូវការជំនុំជម្រះ ការវាយផ្ចាល ការលួសកាត់ និងការដោះស្រាយជាមួយពីព្រះជាម្ចាស់។ សេចក្ដីពុករលួយរបស់យើងមកពីសាតាំងចាក់ឫសកាន់តែជ្រៅ ដូច្នេះប្រសិនបើពឹងតែទៅលើការអានព្រះបន្ទូលរបស់ព្រះជាម្ចាស់ និងការឆ្លុះបញ្ចាំងពីខ្លួនឯង នោះការយល់ដឹងរបស់យើងអំពីខ្លួនឯងនឹងរាក់កំភែល ហើយនិស្ស័យពុករលួយរបស់យើង នឹងមិនផ្លាស់ប្ដូរឡើយ។ បើគ្មានព្រះជាម្ចាស់លាតត្រដាងពីខ្ញុំ លួសកាត់ និងដោះស្រាយជាមួយខ្ញុំម្ដងហើយម្ដងទៀតទេ ខ្ញុំនឹងប្រាកដជាទុកចិត្តខ្លួនឯងជ្រុលហួស និងគិតថាខ្ញុំពិតជាសំខាន់។ ខ្ញុំនឹងមិនស្គាល់ខ្លួនឯងសោះឡើយ។ ខ្ញុំពិតជានឹងមិនដឹងថាខ្ញុំក្រអឺតក្រទមប៉ុនណា ឬថាតើនិស្ស័យជាសាតាំងរបស់ខ្ញុំអាក្រក់បែបណានោះទេ។ ពេលនេះ នៅពេលខ្ញុំគិតត្រឡប់ទៅវិញអំពីអ្វីគ្រប់យ៉ាងដែលខ្ញុំបានធ្វើ ខ្ញុំមានអារម្មណ៍ខ្មាសអៀន និងសោកស្ដាយជាខ្លាំង។ ខ្ញុំរួញខ្លួនមិនហ៊ានគិតពីវាទេ និងមិនអាចសូម្បីងើបមុខឡើងផង។ ប៉ុន្តែច្បាស់ណាស់ គឺដោយសារមេរៀនដ៏ឈឺចាប់បែបនេះហើយដែលបានធ្វើឱ្យខ្ញុំមានការយល់ដឹងបន្តិចបន្តួចពីធម្មជាតិក្រអឺតក្រទមរបស់ខ្ញុំ និងដឹងថាកន្លែងណាដែលខ្ញុំអាចនឹងជំពប់ជើងដួល និងបរាជ័យទៀត។ វាក៏បានឱ្យខ្ញុំមានការគោរពចំពោះព្រះជាម្ចាស់ផងដែរ។ ខ្ញុំក៏បានឃើញផងដែរថា ខ្ញុំខ្វះទាំងតថភាពនៃសេចក្ដីពិត និងខ្វះទាំងដួងចិត្តដែលស្វែងរកសេចក្ដីពិតនៅក្នុងភារកិច្ចរបស់ខ្ញុំ។ ខ្ញុំមិនកោតក្រែង ធ្វើអ្វីតាមអំពើចិត្ត និងបង្អាក់ការងារ។ ហើយខ្ញុំប្រៀបមិនស្មើនឹងបងប្អូនប្រុសស្រីដែលមានគុណសម្បត្តិមធ្យមដែលបានបំពេញភារកិច្ចដោយមនសិការទេ។ ភាពក្រអឺតក្រទមរបស់ខ្ញុំ គឺគ្មានមូលដ្ឋានទេ។ បន្ទាប់ពីបានដឹងពីសេចក្ដីនេះ ខ្ញុំកាន់តែបន្ទាបខ្លួនក្នុងភារកិច្ចរបស់ខ្ញុំ និងលែងមានទំនុកចិត្តខ្លាំងដូចមុនទៀតហើយ។ ខ្ញុំបានអនុវត្តដោយលែងប្រកែកតវ៉ា និងចេះបដិសេធចំពោះខ្លួនឯង ខ្ញុំបានអនុវត្តគោលការណ៍នៃសេចក្ដីពិត និងបានស្ដាប់បងប្អូនប្រុសស្រីកាន់តែច្រើន។ ខ្ញុំចាប់ផ្ដើមមានការពិភាក្សាដោយបើកចំហដើម្បីដោះស្រាយបញ្ហាក្នុងក្រុមជំនុំ។ ពេលខ្លះនៅពេលខ្ញុំបានបង្ហាញភាពក្រអឹតក្រទមជាថ្មី ឬបានបំពានលើគោលការណ៍ក្នុងភារកិច្ចរបស់ខ្ញុំ ខ្ញុំនឹងអនុវត្តការឈប់ប្រកែកតវ៉ា ហើយទទួលយកនូវការលួសកាត់ និងការដោះស្រាយជាមួយ ក៏ដូចជាការណែនាំ និងការជួយពីអ្នកដទៃដែរ។ កន្លងមក ខ្ញុំមានអារម្មណ៍ថាការអនុវត្តបែបនេះ គឺពិតជាមានប្រយោជន៍ណាស់។ ដោយសារការយល់ដឹងរបស់ខ្ញុំអំពីសេចក្ដីពិតនៅរាក់កំភែល ហើយខ្ញុំបានខ្វះការយល់ដឹងជ្រៅជ្រះអំពីរឿងរ៉ាវជាច្រើន តាមរយៈការធ្វើការជាមួយបងប្អូនប្រុសស្រី និងធ្វើឱ្យទស្សនៈរបស់មនុស្សគ្រប់គ្នាស្របគ្នា ខ្ញុំក៏អាចទទួលបានការយល់ដឹងពីរឿងជាច្រើនដែរ។ ដោយបំពេញភារកិច្ចរបស់ខ្លួនតាមរបៀបនោះ ខ្ញុំមានការការពាររបស់ព្រះជាម្ចាស់មុនពេលដែលខ្ញុំបានដឹងទៅទៀត។ ខ្ញុំក៏លែងបង្កកំហុសធំ ឬមានបញ្ហាធំទៀត ហើយស្ថិតក្រោមការគ្រប់គ្រងរបស់បងប្អូនប្រុសស្រី ធម្មជាតិក្រអឺតក្រទមរបស់ខ្ញុំត្រូវបានទប់ស្កាត់បន្តិចដែរ។ ការអនុវត្តបែបនេះធ្វើឱ្យខ្ញុំមានអារម្មណ៍សន្ដិភាព និងស្ងប់ចិត្ត ហើយទីបំផុតខ្ញុំបានធ្វើកិច្ចការដោយភាពក្រអឺតក្រទមកាន់តែតិចជាងមុន។ ពេលមួយ បងស្រីដែលធ្វើការរួមគ្នាជាមួយខ្ញុំបាននិយាយថា៖ «ខ្ញុំបានស្គាល់ប្អូនជិតពីរឆ្នាំមកហើយមកទល់នឹងពេលនេះ។ ប្អូនធ្លាប់តែក្រអឺតក្រទម ហើយអ្នកដទៃតែងតែមានអារម្មណ៍រងគំនាបពីប្អូន ប៉ុន្តែពេលនេះប្អូនពិតជាបានផ្លាស់ប្ដូរមែន»។ នៅពេលនោះ ខ្ញុំមានអារម្មណ៍ថាខ្ញុំស្ទើរតែស្រក់ទឹកភ្នែកទៅហើយ។ ខ្ញុំធ្លាប់ក្រអឺតក្រទមជាខ្លាំងពិតមែន។ ការផ្លាស់ប្ដូរសូម្បីតែតិចតួចបែបនេះក្ដី ក៏មិនមែនបានមកដោយងាយស្រួលដែរ។ ពេលគិតត្រឡប់ទៅរយៈពេលប៉ុន្មានឆ្នាំមុនវិញ ពេលវេលាដែលមិនអាចបំភ្លេចបានទាំងពីរដងដែលខ្ញុំត្រូវបានលួសកាត់ និងដោះស្រាយជាមួយនោះ គឺពិតជាមានប្រយោជន៍ និងបានជួយខ្ញុំពិតមែន។ ប្រសិនបើខ្ញុំមិនបានឆ្លងកាត់បែបនោះទេ សូម្បីតែពេលនេះក៏ខ្ញុំប្រាកដថាខ្ញុំនឹងមិនអាចមានភាពជាមនុស្សធម្មតាបានដែរ ហើយថាខ្ញុំនឹងមិនបានគិតពីព្រះជាម្ចាស់សោះឡើយ។ ខ្ញុំប្រាកដជាស្ថិតក្នុងស្ថានភាពគ្រោះថ្នាក់ នៅចំណុចដែលទាស់ទទឹងនឹងព្រះជាម្ចាស់ក្នុងពេលណាមួយមិនខាន។ ពេលនេះខ្ញុំដឹងប្រាកដថា ការដែលត្រូវបានលួសកាត់ និងដោះស្រាយជាមួយគឺជាការការពារ និងសេចក្ដីសង្គ្រោះសម្រាប់ខ្ញុំ។


៦៩. ការវិលត្រលប់ទៅរកផ្លូវត្រូវ

ព្រះដ៏មានគ្រប់ព្រះចេស្ដាមានបន្ទូលថា៖ «ការបម្រើព្រះជាម្ចាស់មិនមែនជាកិច្ចការសាមញ្ញនោះឡើយ។ អស់អ្នកដែលមាននិស្ស័យពុករលួយ និងមិនផ្លាស់ប្រែ មិនអាចបម្រើព្រះជាម្ចាស់បានឡើយ។ ប្រសិនបើនិស្ស័យរបស់អ្នកមិនត្រូវបានវិនិច្ឆ័យ និងវាយប្រដៅដោយ ព្រះបន្ទូលរបស់ព្រះជាម្ចាស់ទេ នោះនិស្ស័យរបស់អ្នក នៅតែតំណាងឱ្យសាតាំងនៅឡើយ ហើយនេះបញ្ជាក់ថា អ្នកបម្រើព្រះជាម្ចាស់ ដោយចេញពីចេតនាល្អរបស់អ្នក និងបញ្ជាក់ថា ការបម្រើរបស់អ្នក ផ្អែកតាមនិស្ស័យដែលមកពីសាតាំងតែប៉ុណ្ណោះ។ អ្នកបម្រើព្រះជាម្ចាស់ដោយអត្តចរិតពីកំណើតរបស់អ្នក និងអាស្រ័យតាមចំណង់ចំណូលចិត្តផ្ទាល់ខ្លួនរបស់អ្នក។ លើសពីនេះទៀត អ្នកតែងតែគិតថា អ្វីដែលអ្នកព្រមធ្វើ គឺជាកិច្ចការដែលគាប់ព្រះហឫទ័យដល់ព្រះជាម្ចាស់ ហើយអ្វីដែលអ្នកមិនចង់ធ្វើ ជាកិច្ចការដែលព្រះជាម្ចាស់ស្អប់ ដូច្នេះ អ្នកធ្វើកិច្ចការគ្រប់យ៉ាង អាស្រ័យទៅតាមចំណង់ចំណូលចិត្តផ្ទាល់ខ្លួនរបស់អ្នកទេ។ តើការធ្វើដូចនេះ អាចរាប់ថាជាការបម្រើព្រះជាម្ចាស់បានដែរឬទេ? នៅទីបំផុត និស្ស័យរបស់អ្នកនឹងមិនមានការផ្លាស់ប្តូរបន្តិចណាសោះឡើយ ផ្ទុយទៅវិញ ការបម្រើរបស់អ្នកនឹងធ្វើឱ្យអ្នកមានចិត្តរឹងរូសកាន់តែខ្លាំង ដូច្នេះ ការប្រកាន់ខ្ជាប់នូវនិស្ស័យពុករលួយរបស់អ្នកបែបនេះ នឹងបង្កើតឱ្យមានច្បាប់ អំពីការបម្រើព្រះជាម្ចាស់ដែលពឹងផ្អែកជាចម្បងលើចរិតផ្ទាល់ខ្លួនរបស់អ្នក និងអាងលើបទពិសោធន៍ដែលត្រូវបានដកចេញពីការបម្រើរបស់អ្នក ដោយផ្អែកលើនិស្ស័យផ្ទាល់ខ្លួនរបស់អ្នក។ ទាំងនេះជាបទពិសោធន៍ និងជាមេរៀនរបស់មនុស្ស។ វាជាទស្សនៈវិជ្ជានៃការរស់នៅរបស់មនុស្សនៅលើពិភពលោក។ មនុស្សដែលចូលចិត្តបែបនេះ អាចត្រូវបានចាត់ថ្នាក់ជាពួកផារីស៊ី និងជាអ្នកដឹកនាំសាសនា។ ប្រសិនបើពួកគេនៅតែមិន ព្រមភ្ញាក់ខ្លួន ហើយកែប្រែចិត្តទេ នោះនៅទីបញ្ចប់ ពួកគេនឹងក្លាយទៅជាព្រះគ្រីស្ទក្លែងក្លាយ ដែលនឹងលេចមកនៅគ្រាចុងក្រោយ ហើយក្លាយជាមេបញ្ឆោតមនុស្ស» («ការបម្រើសាសនា ត្រូវតែផាត់ចោលជាដាច់ខាត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលដែលខ្ញុំអានផ្នែកនេះ៖ «ការបម្រើព្រះជាម្ចាស់មិនមែនជាកិច្ចការសាមញ្ញនោះឡើយ។ អស់អ្នកដែលមាននិស្ស័យពុករលួយ និងមិនផ្លាស់ប្រែ មិនអាចបម្រើព្រះជាម្ចាស់បានឡើយ។ ប្រសិនបើនិស្ស័យរបស់អ្នកមិនត្រូវបានវិនិច្ឆ័យ និងវាយប្រដៅដោយ ព្រះបន្ទូលរបស់ព្រះជាម្ចាស់ទេ នោះនិស្ស័យរបស់អ្នក នៅតែតំណាងឱ្យសាតាំងនៅឡើយ» ខ្ញុំមានអារម្មណ៍រំជួលចិត្តយ៉ាងខ្លាំង។ ខ្ញុំធ្លាប់បរាជ័យនាពេលកន្លងមក។ នៅពេលនោះ ខ្ញុំបំពេញភារកិច្ចរបស់ខ្លួនផ្អែកលើនិស្ស័យក្រអឺតក្រទម ហើយមានអំនួតខ្លាំង។ ខ្ញុំបានអួតអាង គ្រាន់តែដើម្បីឱ្យអ្នកដទៃកោតសរសើរខ្ញុំ។ ខ្ញុំបានចាប់ផ្តើមប្រឆាំងនឹងព្រះជាម្ចាស់ដោយមិនដឹងខ្លួន។ ក្រោយមក តាមរយៈ ការជំនុំជម្រះនៃព្រះបន្ទូលរបស់ព្រះជាម្ចាស់ ខ្ញុំបានដឹងពីប្រភពនៃធម្មជាតិបែបសាតាំង និងភាពរឹងទទឹងរបស់ខ្ញុំ។ ហើយបានចាប់ផ្តើម ប្រែចិត្តចំពោះ ព្រះជាម្ចាស់។

ក្នុងឆ្នាំ ២០១៣ ពេលខ្ញុំត្រូវបានជ្រើសរើសជាអ្នកដឹកនាំក្រុមជំនុំ ខ្ញុំរំភើបចិត្តយ៉ាងខ្លាំង។ នៅពេលបងប្អូនប្រុសស្រីក្នុងក្រុមជំនុំមានបញ្ហា ខ្ញុំបានប្រកបជាមួយពួកគាត់អំពីព្រះបន្ទូលព្រះជាម្ចាស់។ ពេលផលលំបាករបស់ម្នាក់ៗត្រូវបានដោះស្រាយហើយ ពួកគាត់អាចបំពេញភារកិច្ចរបស់ខ្លួនជាធម្មតាឡើងវិញ។ ពីរបីខែក្រោយមក អ្នកដឹកនាំរបស់ខ្ញុំ បានប្រាប់ខ្ញុំថា «មានក្រុមជំនុំមួយ មានសមាជិកទើបតែចូលរួមជាច្រើន ។ អ្នកផ្សេងទៀតក៏ថា អ្នកគួរតែធ្វើជាអ្នកដឹកនាំនៅទីនោះទៅ»។ ខ្ញុំព្រមទទួលយក ដោយមានទំនុកចិត្ត។ ខ្ញុំគិតថា ខ្ញុំគ្រាន់តែស្រោចស្រពឱ្យបងប្អូនប្រុសស្រីទាំងនោះតែប៉ុណ្ណោះ។ ដើម្បីឱ្យពួកគាត់អាចស្គាល់សេចក្ដីពិតយ៉ាងឆាប់ ចាក់ឫសខ្លួនឯងក្នុងសេចក្តីពិត។ នៅពេលដែលខ្ញុំមកដល់ក្រុមជំនុំ ខ្ញុំបានយល់ពីស្ថានភាពរួមនៅទីនោះ។ ហើយខ្ញុំបានកត់សម្គាល់អំពីបញ្ហា និងការលំបាករបស់បងប្អូនប្រុសស្រីយើង។ ក្រោយមក ក៏បានរៀបផែនការជួយពួកគាត់ ពាក់ព័ន្ធនឹងព្រះបន្ទូលរបស់ព្រះជាម្ចាស់។ ខ្ញុំមានអារម្មណ៍ថាដោយសារតែខ្ញុំជាអ្នកថ្មី បងប្អូនប្រុសស្រីជាច្រើនមិនស្គាល់ខ្ញុំទេ ដូច្នេះខ្ញុំត្រូវខិតខំប្រឹងប្រែង ហើយប្រកបគ្នាជាមួយពួកគាត់បន្ថែមទៀត។ បើសិនខ្ញុំអាចបំពេញការងារនៅក្រុមជំនុំបានល្អក្នុងរយៈពេលដ៏ខ្លី នោះពួកគាត់នឹងជឿជាក់ថា ខ្ញុំមានតថភាពនៃសេចក្ដីពិត និងមានសមត្ថភាពក្នុងកិច្ចការរបស់ខ្ញុំ ហើយនៅពេលដែលការនោះកើតឡើង នោះអ្នកដឹកនាំផ្សេងៗនឹងឱ្យតម្លៃខ្ញុំផងដែរ។ បន្ទាប់មក ក្រុមជំនុំបានជូនដំណឹងអំពីសេចក្តីពិតដែលត្រូវដាក់បញ្ចូលនៅដំណាក់កាលនោះ ហើយយើងត្រូវស្វែងរកផ្នែកដែលទាក់ទងនៅក្នុងព្រះបន្ទូលរបស់ព្រះជាម្ចាស់។ ខ្ញុំរំភើបចិត្តជាខ្លាំង ពីព្រោះវាជាឳកាសដ៏ល្អបំផុត ដើម្បីបង្ហាញពីសមត្ថភាពរបស់ខ្ញុំ។ ខ្ញុំបានរកឃើញព្រះបន្ទូលរបស់ព្រះជាម្ចាស់ដែលទាក់ទងនឹងទិដ្ឋភាពនានានៃសេចក្តីពិត។ ហើយបានរៀបចំដោយយកចិត្តទុកដាក់ ដោយគិតពីការនេះគ្រប់ពេលវេលា «ស្អែក នឹងមានការជួបជុំ ជាមួយសហការី។ សហការីខ្ញុំនឹងដឹងថាខ្ញុំបានចំណាយពេលពេញមួយយប់ដើម្បីស្វែងរក ព្រះបន្ទូលរបស់ព្រះជាម្ចាស់ ហើយពួកគាត់នឹងនិយាយថាខ្ញុំបានទទួលខុសត្រូវប៉ុនណាចំពោះភារកិច្ចរបស់ខ្ញុំ»។ នៅពេលខ្ញុំរៀបចំកិច្ចការរួចរាល់ វាជិតព្រលឹមទៅហើយ។ ច្បាស់ណាស់ បន្ទាប់ពីបានឮខ្ញុំលើកឡើងអំពីព្រះបន្ទូលរបស់ព្រះជាម្ចាស់ សហការីខ្ញុំក៏សរសើរខ្ញុំ។ អ្នកខ្លះបាននិយាយថា «បងចិនខិតខំធ្វើការណាស់។ គាត់បានចំណាយពេលពេញមួយយប់ស្វែងរកអត្ថបទព្រះបន្ទូលពាក់ព័ន្ធនៅក្នុងព្រះបន្ទូលរបស់ព្រះជាម្ចាស់»។ អ្នកខ្លះបាននិយាយថា «បងចិនប្រាកដជាបានអានព្រះបន្ទូលរបស់ព្រះជាម្ចាស់ច្រើនហើយ»។ បងប្រុសម្នាក់ទៀតបាននិយាយដោយបារម្ភថា «ប្អូនចិនតើប្អូនចូលគេងនៅម៉ោងប៉ុន្មាន ទើបរកឃើញអត្ថបទព្រះបន្ទូលពាក់ព័ន្ធនៅក្នុងព្រះបន្ទូលរបស់ព្រះជាម្ចាស់?» ពាក្យពេចន៍ទាំងនេះធ្វើខ្ញុំមានអារម្មណ៍រំភើបក្រៃលែង។ ការធ្វើការរបស់ខ្ញុំពិតជាមិនឥតប្រយោជន៍ឡើយហើយអ្នកផ្សេងទៀតបានដឹងថាខ្ញុំបានខិតខំប្រឹងប្រែងប៉ុនណាហើយ។ ខ្ញុំបានឆ្លើយដោយបិទបាំងនូវក្តីរំភើបចិត្តថា «ខ្ញុំបានបញ្ចប់ការងារនៅពេលជិតព្រលឹមស្រាងៗ។ វារឿយៗ ខ្ញុំចូលគេងយឺតដើម្បីបំពេញភារកិច្ចរបស់ខ្ញុំ ជាអ្វីដែលយើងគួរធ្វើ។ មិនមានហេតុផលអួតអាងឡើយ។ ខ្ញុំត្រូវច្បាស់ក្នុងចិត្តថាខ្ញុំមានអ្វីសំខាន់ៗសម្រាប់ប្រកបគ្នាជាមួយបងប្អូនប្រុសស្រីរបស់ខ្ញុំនៅក្នុងការជួបជុំ»។ បន្ទាប់មកគាត់បាននិយាយថា ខ្ញុំយកចិត្តទុកដាក់ចំពោះភារកិច្ចរបស់ខ្ញុំណាស់ ដោយស៊ូទ្រាំធ្វើការពេញមួយយប់។ ខ្ញុំរំភើបចិត្ត សប្បាយរីករាយយ៉ាងខ្លាំង៖ ខ្ញុំនឹងប្រឹងប្រែងធ្វើការខ្លាំងជាងនេះទៀត ដើម្បីឱ្យបងប្អូនប្រុសស្រីនិយាយថាខ្ញុំមានសមត្ថភាព។

ក្រោយមក ពេលយើងផ្សព្វផ្សាយដំណឹងល្អ យើងបានបង្កើតក្រុមជំនុំពីរបីទៀត។ ខ្ញុំបានធ្វើការពីព្រលឹមដល់ព្រលប់ ស្រោចស្រពបងប្អូនប្រុសស្រីខ្ញុំជារៀងរាល់ថ្ងៃ។ ខ្ញុំបានអានព្រះបន្ទូលរបស់ព្រះជាម្ចាស់ដល់អ្នកដែលមានបញ្ហា ដោយប្រកបដើម្បីជួយពួកគាត់ ហើយពួកគាត់បានកោតសរសើរខ្ញុំ។ ពេលមួយ បងប្អូនប្រុសស្រីមួយចំនួនបានជួបបញ្ហានៅពេលផ្សព្វផ្សាយដំណឹងល្អ។ ភាពអវិជ្ជមានក្នុងខ្លួនពួកគាត់បានកើនឡើង ដូច្នេះពួកគាត់មកជួបខ្ញុំ។ ខ្ញុំបានចែករំលែកបទពិសោធន៍របស់ខ្ញុំអំពីការផ្សព្វផ្សាយដំណឹងល្អ នាពេលកន្លងមក។ ខ្ញុំបាននិយាយថា «មនុស្សជាច្រើនដែលខ្ញុំបានផ្សព្វផ្សាយដំណឹងល្អ មិនបានទទួលយកឡើយ។ ហើយអ្នកខ្លះថែមទាំងបានដេញខ្ញុំចេញទៀតផង»។ នៅពេលនោះ ខ្ញុំគិតថាវា លំបាកណាស់ ដូច្នេះខ្ញុំអធិស្ឋានដល់ព្រះជាម្ចាស់។ ខ្ញុំមិនបានគេងពេញមួយយប់ ដើម្បីស្វែងរកព្រះបន្ទូលពាក់ព័ន្ធរបស់ព្រះជាម្ចាស់ និងបានត្រឡប់ទៅប្រកបជាមួយពួកគាត់។ ខ្ញុំធ្វើដូច្នេះ ដើម្បីឱ្យពួកគាត់ទទួលបានសេចក្ដីសង្គ្រោះរបស់របស់ព្រះជាម្ចាស់ នៅគ្រាចុងក្រោយ។ ទោះជាលំបាកយ៉ាងណា ក៏ខ្ញុំមិនព្រមបោះបង់ឡើយ។ ចុងក្រោយ ខ្ញុំបាននាំពួកគាត់មកចូលក្រុម...»។ នៅពេលខ្ញុំនិយាយចប់ ប្អូនម្នាក់បាននិយាយដោយសរសើរថា «បងចិនពិតជាអាចទ្រាំទ្រនៅក្នុងការលំបាកបាន។ គាត់បានតស៊ូខ្លាំងណាស់»។ អ្នកខ្លះនិយាយថា «យើងគួរផ្សព្វផ្សាយដំណឹងល្អឱ្យបានដូចបងចិន»។ ពេលខ្ញុំឃើញពួកគាត់គោរពសរសើរខ្ញុំ ខ្ញុំមានអារម្មណ៍សប្បាយរីករាយបំផុត។ បន្ទាប់មកទៀត អ្នកផ្សេងដែលមានការលំបាកក្នុងការបំពេញភារកិច្ចខ្លួនបានពឹងឱ្យខ្ញុំជួយ ហើយមួយចំនួនតូចប៉ុណ្ណោះ ដែលពឹងឱ្យសហការីខ្ញុំជួយ។ ក្នុងការបំពេញភារកិច្ច ពួកគាត់ធ្វើតាមអ្វីដែលខ្ញុំបានណែនាំ។ ដោយឃើញពួកគាត់ឱ្យតម្លៃខ្ញុំខ្ពស់បែបនេះ ខ្ញុំកាន់តែមានមោទនភាពខ្លួនឯងខ្លាំងឡើងៗ។ ខ្ញុំមានអារម្មណ៍ថាខ្ញុំជា សរសរស្តម្ភនៃក្រុមជំនុំ។

ក្នុងអំឡុងពេលជួបជុំមួយ ខ្ញុំបានបន្តរៀបរាប់អំពីការលំបាក និងការលះបង់របស់ខ្ញុំក្នុងការបំពេញភារកិច្ច និងលទ្ធផលដែលខ្ញុំសម្រេចបាន។ រំពេចនោះ ប្អូនស្រីម្នាក់បាននិយាយមកកាន់ខ្ញុំថា «បងចិន បងនិយាយច្រើនអំពីការលំបាករបស់បងក្នុងការបំពេញភារកិច្ច។” ប៉ុន្តែបងមិនបាននិយាយអំពីចំណុចខ្វះខាត ឬនិស្ស័យពុករលួយរបស់បងទេ ឬអ្វីដែលបងបានដឹងអំពីខ្លួនឯង ថាតើបងស្វែងរកសេចក្តីពិតដោយរបៀបណា ដើម្បីដោះស្រាយរឿងនានា។ ហាក់ដូចជាបងមិនមានសេចក្តីពុករលួយទាល់តែសោះ...»។ បន្ទាប់ពីគាត់លើកឡើងដូច្នេះ អ្នកផ្សេងទៀតបានក្រលេកមើលខ្ញុំ។ ខ្ញុំស្រឡាំងកាំងជាខ្លាំង។ ខ្ញុំមានអារម្មណ៍អៀនខ្មាស ហើយមុខឡើងក្រហម។ ខ្ញុំបានគិតក្នុងចិត្តថា «ការនិយាយមកកាន់ខ្ញុំបែបនេះ បានធ្វើឱ្យខ្ញុំមើលទៅមិនល្អទេនៅចំពោះមុខបងប្អូនប្រុសស្រី។ តើពួកគាត់នឹងគិតបែបណាចំពោះខ្ញុំ?» ដើម្បីទុកមុខមាត់ឱ្យខ្លួនឯងខ្លះ ខ្ញុំបាននិយាយយ៉ាងលឿនថា «អ្វីដែលប្អូនស្រីនិយាយគឺត្រូវហើយ ខ្ញុំសូមទទួលយក»។ ប៉ុន្តែពេលនេះ បងប្អូនប្រុសស្រីយើងមានភាពអវិជ្ជមានក្នុងភារកិច្ចរបស់ខ្លួន។ យើងមិនគួរផ្តោតលើសេចក្តីពុករលួយឡើយ ប៉ុន្តែគួរផ្តោតលើការអនុវត្តជាវិជ្ជមានវិញ។ នេះជាមធ្យោបាយតែមួយគត់ដែលបងប្អូនប្រុសស្រីរបស់យើងអាចរកឃើញសេចក្តីជំនឿរបស់ពួកគាត់...»។ បន្ទាប់មក បងប្អូនប្រុសស្រីខ្លះបានប្រាប់ខ្ញុំថានៅពេលដែលខ្ញុំនិយាយអំពីបទពិសោធន៍របស់ខ្ញុំ ខ្ញុំបានរំលងសេចក្តីពុករលួយ ភាគច្រើនដែលធ្លាប់បានស្ដែងចេញនៅក្នុងខ្លួនខ្ញុំ ហើយដោយខ្ញុំបាននិយាយយ៉ាងច្រើនពីរបៀបដែលខ្ញុំបានរងទុក្ខក្នុងការបំពេញភារកិច្ចរបស់ខ្ញុំ វាធ្វើឱ្យខ្ញុំមើលទៅដូចជាស្ទាត់ជំនាញណាស់ក្នុងការអនុវត្តសេចក្តីពិត។ ប្រឈមនឹងការប្រុងប្រយ័ត្នទាំងនេះពីសំណាក់បងប្អូនប្រុសស្រីរបស់ខ្ញុំ ខ្ញុំហាក់មិនស្រួលចិត្តឡើយ ហើយបានគិតថា «តើអ្វីៗទាំងអស់នៅក្នុងការប្រកបគ្នារបស់ខ្ញុំ មិនសមស្របឬ? ពេលខ្លះខ្ញុំពិតជាបានធ្វើការប្រកបគ្នាអំពីរបៀបដែលខ្ញុំបានក្រអឺតក្រទម និងអាត្មានិយម។ លើសពីនេះទៀត ខ្ញុំតែងសម្រេចបានលទ្ធផលល្អក្នុងភារកិច្ចខ្ញុំ ហើយមិនបានរារាំងដល់កិច្ចការរបស់ក្រុមជំនុំឡើយ។ ដូច្នេះ នោះមិនមានន័យថា មិនមានអ្វីមួយខុសឆ្គងអំពីរបៀបដែលខ្ញុំបានធ្វើការប្រកបគ្នានោះទេ»។ ហើយដូច្នេះ ខ្ញុំមិនបានឆ្លុះបញ្ចាំងពីខ្លួនឯងទេ។

ក្រោយមកទៀត ដោយសារតម្រូវការនៃកិច្ចការក្រុមជំនុំ តម្រូវឱ្យមានការផ្ទេរខ្ញុំទៅកាន់ក្រុមជំនុំមួយទៀត ដើម្បីបន្តភារកិច្ចរបស់ខ្ញុំ។ ក្នុងអំឡុងពេលជួបជុំមួយ បងហ្សាង បាននិយាយមកកាន់ខ្ញុំយ៉ាងម៉ឺងមាត់ថា «ប្អូនចិនចាប់តាំងពីប្អូនបានចាកចេញពីក្រុមជំនុំផ្សេងនោះ បងប្អូនប្រុសស្រីមួយចំនួនបានបាត់បង់ចំណាប់អារម្មណ៍ក្នុងការបំពេញភារកិច្ចរបស់ខ្លួន។ នៅពេលដែលពួកគាត់ប្រឈមនឹងការលំបាក ពួកគាត់មិនបានអានព្រះបន្ទូលរបស់ព្រះជាម្ចាស់ ឬស្វែងរកសេចក្តីពិតទេ។ ពួកគាត់គ្រាន់ចង់ឱ្យប្អូនជួយដោះស្រាយបញ្ហាឱ្យ។ អ្នកខ្លះ មិនបានមកចូលរួមក្នុងការជួបជុំឡើយ។ នេះបង្ហាញថាប្អូនមិនបានលើកតម្កើង ឬគាំទ្រដល់ព្រះជាម្ចាស់ ក្នុងការបំពេញភារកិច្ចរបស់ប្អូនទេ។ ប្អូនគ្រាន់តែអួតអាង ដើម្បីឱ្យអ្នកដទៃឱ្យតម្លៃប្អូន និងគោរពសរសើរប្អូនតែប៉ុណ្ណោះ។ នេះជាអំពើអាក្រក់។ ប្អូនគួរតែឆ្លុះបញ្ចាំងខ្លួនឯង»។ ខ្ញុំមានការរន្ធត់ចិត្ត បន្ទាប់ពីបានឮពាក្យទាំងនេះ ហើយបានគិតថា «តើការនេះបានកើតឡើងយ៉ាងដូចម្ដេច? បងប្អូនប្រុសស្រីរបស់ខ្ញុំគោរពសរសើរខ្ញុំ? នោះជាបញ្ហាធ្ងន់ធ្ងរមួយ! ខ្ញុំមានក្តីបារម្ភណាស់។ បន្ទាប់មក ខ្ញុំមិនអាចផ្តោតអារម្មណ៍ទៅលើអ្វីដែលបានប្រកបគ្នាក្នុងអំឡុងពេលជួបជុំបានទេ។ ខ្ញុំច្របូកច្របល់អស់ហើយ។ ខ្ញុំមិនដឹងថាតើអាចដោះស្រាយបញ្ហានេះដោយរបៀបណាឡើយ។ នៅពេលដែលខ្ញុំមកដល់ផ្ទះ ខ្ញុំគិតអំពីពាក្យសម្តីរបស់បងហ្សាង។ ដំបូងឡើង ខ្ញុំគិតថាខ្ញុំភារកិច្ចរបស់ខ្ញុំមានផ្លែផ្កា ហើយខ្ញុំអាចដោះស្រាយបញ្ហាខ្លះជាមួយនឹងសេចក្តីពិត។ ខ្ញុំមិនដែលគិតថាខ្ញុំនឹងជួបផលវិបាកទាំងនេះឡើយ។ វាធ្វើឱ្យខ្ញុំខកចិត្តជាខ្លាំង។ ខ្ញុំតែលតោល ហើយបានអធិស្ឋានដល់ព្រះជាម្ចាស់។ ខ្ញុំពោលថា «ព្រះជាម្ចាស់អើយ សូមជួយបំភ្លឺផ្លូវទូលបង្គំ ដើម្បីឱ្យទូលបង្គំអាចដោះស្រាយបញ្ហារបស់ទូលបង្គំ និងយល់អំពីខ្លួនឯងផង»។

បន្ទាប់មក ខ្ញុំបានអានព្រះបន្ទូលខ្លះរបស់ព្រះជាម្ចាស់។ «អស់អ្នកដែលចុះទួល លើកតម្កើងខ្លួនឯង និងធ្វើបន្ទាល់ដល់ខ្លួនឯង។ ពួកគេដើរអួតអំពីខ្លួនឯង និងបំផ្លើសពីខ្លួនឯង ហើយពួកគេមិនបានទុកព្រះជាម្ចាស់នៅក្នុងចិត្តសោះឡើយ។ តើអ្នករាល់គ្នាធ្លាប់មានបទពិសោធអំពីអ្វីដែលខ្ញុំកំពុងនិយាយនេះឬទេ? មនុស្សជាច្រើនតែងតែធ្វើបន្ទាល់ដល់ខ្លួនឯងជានិច្ចថា៖ «ខ្ញុំបានរងទុក្ខបែបនេះបែបនោះ។ ខ្ញុំបានធ្វើកិច្ចការនេះកិច្ចការនោះ។ ព្រះជាម្ចាស់ប្រព្រឹត្តចំពោះខ្ញុំបែបនេះបែបនោះ។ ទ្រង់បានឱ្យខ្ញុំធ្វើការនេះធ្វើការនោះ។ ទ្រង់គិតបែបខ្ពង់ខ្ពស់បែបពិសេសអំពីខ្ញុំ។ ឥឡូវនេះ ខ្ញុំដូច្នេះខ្ញុំដូច្នោះ»។ ពួកគេមានចេតនានិយាយក្នុងសូរសំឡេងជាក់លាក់មួយ និងប្រើឥរិយាបថមួយចំនួន។ នៅទីបំផុត មនុស្សមួយចំនួនចុងក្រោយគិតថា មនុស្សទាំងនេះគឺជាព្រះជាម្ចាស់។ ឱ្យតែពួកគេឈានដល់ចំណុចនោះ ព្រះវិញ្ញាណបរិសុទ្ធនឹងបោះបង់ចោលពួកគេតាំងពីយូរមកហើយ។ ទោះបីជាពេលនេះ ពួកគេមិនត្រូវបានអើពើ និងមិនត្រូវបានបណ្ដេញចេញក៏ដោយ ក៏វាសនារបស់ពួកគេត្រូវបានកំណត់រួចហើយ ហើយអ្វីដែលពួកគេអាចធ្វើបាននោះគឺ រង់ចាំការដាក់ទោសតែប៉ុណ្ណោះ» («មនុស្សធ្វើការទាមទារពីព្រះជាម្ចាស់ច្រើនលើសលុបពេកហើយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «មនុស្សខ្លះអាចប្រើមុខតំណែងរបស់ខ្លួន ដើម្បីធ្វើបន្ទាល់អំពីខ្លួនគេ លើកខ្លួនឯងឡើង និងប្រកួតប្រជែងជាមួយព្រះជាម្ចាស់ សម្រាប់មនុស្ស និងឋានៈថែមទៀតផង។ ពួកគេប្រើវិធី និងវិធានការណ៍ផ្សេងៗ ដើម្បីធ្វើឱ្យមនុស្សគោរពថ្វាយបង្គំពួកគេ ដោយព្យាយាមយកឈ្នះលើមនុស្ស និងគ្រប់គ្រងពួកគេជានិច្ច។ អ្នកខ្លះថែមទាំងបំភាន់មនុស្សដោយចេតនាថាពួកគេជាព្រះជាម្ចាស់ទៀតផង ដើម្បីឱ្យពួកគេអាចត្រូវបានគេចាត់ទុកដូចជាព្រះជាម្ចាស់។ ពួកគេមិនដែលបង្ហាញប្រាប់នរណាម្នាក់ថាពួកគេត្រូវបានធ្វើឱ្យពុករលួយ ឬថាពួកគេជាមនុស្សពុករលួយ និងក្រអឺតក្រទមដែរនោះទេ ដូច្នេះ មិនត្រូវថ្វាយបង្គំពួកគេឡើយ មិនខ្វល់ថាពួកគេធ្វើបានល្អប៉ុនណានោះទេ ដ្បិតការលើកតម្កើងអាស្រ័យលើព្រះជាម្ចាស់ ហើយពួកគេគួរតែធ្វើអ្វីដែលពួកគេគួរធ្វើ។ ហេតុអ្វីបានជាពួកគេមិននិយាយរឿងទាំងនេះ? ពីព្រោះពួកគេខ្លាចបាត់បង់កន្លែងរបស់ពួកគេនៅក្នុងចិត្តរបស់មនុស្ស។ នេះជាមូលហេតុ ដែលមនុស្សបែបនេះមិនដែលលើកដំកើងព្រះជាម្ចាស់ ហើយក៏មិនដែលធ្វើបន្ទាល់ពីព្រះជាម្ចាស់ដែរ» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ I» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ បន្ទាប់ពីអានព្រះបន្ទូលរបស់ព្រះជាម្ចាស់ ខ្ញុំមានទុក្ខព្រួយ។ នៅពេលឆ្លុះបញ្ចាំង ខ្ញុំបានឃើញថា មើលពីក្រៅ ខ្ញុំបង្ហាញថាខ្ញុំទទួលរងការលំបាក ហើយបានប្រកបអំពីព្រះបន្ទូលរបស់ព្រះអង្គ ដើម្បីដោះស្រាយបញ្ហាអ្នកដទៃ ប៉ុន្តែខ្ញុំបានធ្វើវា ដើម្បីឱ្យគេមើលទៅថាខ្ញុំល្អ និងកោតសរសើរខ្ញុំ។ គិតទៅដល់ពេលដែលខ្ញុំត្រូវបានជ្រើសរើសជាអ្នកដឹកនាំក្រុមជំនុំដែលមានសមាជិកថ្មី អ្វីទាំងអស់ដែលខ្ញុំគិតនោះ គឹការសម្រេចនូវលទ្ធផល ដែលធ្វើឱ្យបងប្អួនកោតសរសើរចំពោះខ្ញុំ។ ដូច្នេះ ខ្ញុំក៏ធ្វើការងារលើសម៉ោង អានព្រះបន្ទូលព្រះជាម្ចាស់ដោយក្រចូលគេង និងរៀបចំផែនការសម្រាប់ការប្រកប។ នៅពេលអ្នកដទៃមានបញ្ហាក្នុងការផ្សព្វផ្សាយដំណឹងល្អ ខ្ញុំមិនបានប្រកបពួកគាត់អំពីបំណងរបស់ព្រះជាម្ចាស់ និងគោលការណ៍នៃសេចក្តីពិតទេ ប៉ុន្តែ ខ្ញុំបែរជាមានអំណួត អួតអាងអំពីការលះបង់ ក្នុងអំឡុងពេលផ្សព្វផ្សាយដំណឹងល្អទៅវិញ។ នៅពេលដែលការងាររបស់ខ្ញុំមានការរីកចម្រើន បងប្អូនប្រុសស្រី បានសរសើរខ្ញុំ។ ខ្ញុំរីករាយនឹងការសរសើរនោះ។ ហើយដណ្តើមយកស្នាដៃចំពោះសមិទ្ធផល ដែលសម្រេចបានតាមរយៈព្រះវិញ្ញាណបរិសុទ្ធ ដោយអួតថាជាស្នាដៃរបស់ខ្លួនដោយឥតអៀនខ្មាស់។ ជារឿយៗ ខ្ញុំយកមុខមាត់ក្នុងពេលប្រកប ដោយនិយាយតែចំណុចវិជ្ជមាន មិននិយាយអំពីសេចក្តីពុករលួយក្នុងខ្លួនខ្ញុំឡើយ។ ពេលនិយាយចេញមក ខ្ញុំគ្រាន់តែនិយាយថើៗប៉ុណ្ណោះ។ ខដោយចេតនាមិនល្អរបស់ខ្ញុំក្នុងភារកិច្ច ខ្ញុំមិនចង់វែកញែកចំណុចទាំងនោះឡើយ។ ជារឿយៗ ព្រះជាម្ចាស់បានប្រើប្រាស់បងប្អូនប្រុសស្រីឱ្យលើកឡើងអំពីបញ្ហារបស់ខ្ញុំ ប៉ុន្តែដើម្បីការពារមុខតំណែង និងកិត្តយសរបស់ខ្លួន ខ្ញុំបាននិយាយថា ខ្ញុំព្រមទទួលយក ដោយមិនធ្វើការឆ្លុះបញ្ចាំងជាក់ស្តែងអំពីខ្លួនឯងឡើយ។ ក្នុងអំឡុងពេលប្រកប ខ្ញុំបន្តនិយាយដោយថ្លៃថ្នូរ ដើម្បីបោកប្រាស់បងប្អូនប្រុសស្រី។ តាមវិធីនេះ ខ្ញុំជឿថាខ្ញុំមានការទទួលខុសត្រូវក្នុងភារកិច្ចរបស់ខ្លួន និងអាចស៊ូទ្រាំនឹងការលំបាក។ បញ្ហាអ្វីដែលក្រុមជំនុំ ឬបងប្អូនប្រុសស្រីប្រឈម ខ្ញុំមិនរាថយឡើយ ប៉ុន្តែនឹងជួយពួកគាត់។ នៅពេលប្រឈមនឹងការពិត ខ្ញុំយល់ឃើញថា នៅពេលបំពេញភារកិច្ច ខ្ញុំមិនបានអនុវត្តសេចក្តីពិត ឬបានគិតគូរដល់បំណងព្រះហឫទ័យរបស់ព្រះជាម្ចាស់ឡើយ។ ខ្ញុំយកចំណេញពីឳកាសបំពេញភារកិច្ចរបស់ខ្ញុំដើម្បីអួតអាង ដោយបំពេញបំណងសម្រាប់មុខតំណែងរបស់ខ្ញុំ។ ការធ្វើបែបនោះ ខ្ញុំមិនបាននាំយកបងប្អូនប្រុសស្រីរបស់ខ្ញុំមកនៅចំពោះព្រះជាម្ចាស់ឡើយ ប៉ុន្តែខ្ញុំបែរជាឱ្យពួកគេគោរពខ្ញុំទៅវិញ។ នោះមានន័យថាខ្ញុំបានប្រជែងនឹងព្រះជាម្ចាស់ ដើម្បីមុខតំណែងរបស់ខ្ញុំ។ ក្រោយមក ខ្ញុំដឹងថា ខ្ញុំកំពុងនៅលើផ្លូវប្រឆាំងនឹងព្រះជាម្ចាស់ ដោយប្រព្រឹត្តនូវអំពើរំលងយ៉ាងធ្ងន់ធ្ងរ។ ខ្ញុំមានអារម្មណ៍ភ័យខ្លាចណាស់ និងមានអារម្មណ៍ថាមានកំហុស។ ខ្ញុំបានសួរខ្លួនឯងថា តើខ្ញុំបានស្ថិតលើផ្លូវប្រឆាំងនឹងព្រះជាម្ចាស់ ដោយមិនដឹងខ្លួន ដោយរបៀបណា?

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយ៖ «ចាប់តាំងពីមនុស្សជាតិត្រូវបានសាតាំងធ្វើឲ្យពុករលួយមក ធម្មជាតិរបស់ពួកគេបានចាប់ផ្ដើមផ្លាស់ប្ដូរ ហើយបន្ដិចម្ដងៗ ពួកគេបានបាត់បង់ញាណនៃការត្រិះរិះពិចារណា ដែលមនុស្សធម្មតាមាន។ សព្វថ្ងៃនេះ ពួកគេលែងប្រព្រឹត្តក្នុងនាមជាមនុស្សនៅក្នុងមុខតំណែងជាមនុស្សទៀតហើយ ផ្ទុយទៅវិញ ពួកគេប្រាថ្នាហួសពីឋានៈជាមនុស្ស ហើយពួកគេស្រេកឃ្លានចង់បានអ្វីមួយដែលខ្ពស់ជាង និងធំជាង។ តើអ្វីមួយដែលខ្ពស់ជាងនេះជាអ្វីទៅ? ពួកគេប្រាថ្នាចង់ឲ្យបានខ្ពស់ហួសព្រះជាម្ចាស់ ចង់ហួសផ្ទៃមេឃ និងហួសអ្វីៗទាំងអស់។ តើអ្វីទៅជាឫសគល់ដែលនាំឲ្យមនុស្សក្លាយជាបែបនេះ? ពេលដែលពិចារណាអំពីរឿងនេះ ធម្មជាតិរបស់មនុស្សគឺក្រអឺតក្រទមជ្រុលពេក។ ... ពេលដែលមនុស្សមានភាពក្រអឺតក្រទមនៅក្នុងធម្មជាតិ និងសារជាតិ ពួកគេអាចមានសមត្ថភាពធ្វើអ្វីៗដែលមិនស្ដាប់បង្គាប់ និងប្រឆាំងនឹងព្រះជាម្ចាស់ ជាអ្វីៗដែលមិនស្ដាប់បង្គាប់តាមព្រះបន្ទូលរបស់ទ្រង់ អ្វីៗដែលបង្កើតឲ្យមានសញ្ញាណអំពីទ្រង់ អ្វីៗដែលបះបោរប្រឆាំងនឹងទ្រង់ និងអ្វីៗដែលតម្កើងខ្លួន ព្រមទាំងធ្វើបន្ទាល់អំពីខ្លួនឯង។ អ្នកអាចនិយាយថា អ្នកមិនក្រអឺតក្រទមនោះទេ ប៉ុន្តែឧបមាថា អ្នកបានទទួលពួកជំនុំជាច្រើន និងត្រូវបានអនុញ្ញាតឲ្យដឹកនាំពួកគេ។ ឧបមាថា ខ្ញុំមិនបានដោះស្រាយជាមួយអ្នក ហើយគ្មាននរណាម្នាក់នៅក្នុងគ្រួសាររបស់ព្រះជាម្ចាស់បានលួសកាត់អ្នកទេ៖ ក្រោយពេលដឹកនាំពួកគេបានមួយរយៈពេល អ្នកនឹងធ្វើឱ្យពួកគេកោតសរសើរអ្នក និងឲ្យពួកគេចុះចូលចំពោះអ្នកមិនខាន។ ចុះហេតុអ្វីបានជាអ្នកធ្វើបែបនេះ? ការនេះនឹងត្រូវបានកំណត់ដោយធម្មជាតិរបស់អ្នក។ វានឹងគ្មានអ្វីក្រៅពីការបើកសម្ដែងអំពីធម្មជាតិនោះទេ។ អ្នកមិនចាំបាច់ខំប្រឹងយ៉ាងខ្លាំង ដើម្បីចង់ដឹងអំពីការនេះទេ ហើយអ្នកក៏មិនចាំបាច់សុំឲ្យអ្នកដទៃមកបង្រៀនអ្នកជាពិសេសអំពីការនេះនោះដែរ។ អ្នកមិនចាំបាច់ខំប្រឹងធ្វើអ្វីមួយនោះទេ ពោលគឺស្ថានភាពបែបនេះនឹងលេចចេញមកដោយឯកឯងនៅចំពោះអ្នកមិនខាន៖ អ្នកធ្វើឲ្យមនុស្សចុះចូលចំពោះអ្នក ថ្វាយបង្គំអ្នក លើកតម្កើងអ្នក ធ្វើបន្ទាល់អំពីអ្នក និងស្ដាប់តាមអ្នកនៅក្នុងគ្រប់កិច្ចការ ហើយអ្នកមិនបណ្ដោយឲ្យពួកគេទៅហួសដែនកំណត់នៃសិទ្ធិអំណាចរបស់អ្នកឡើយ។ នៅក្រោមការដឹកនាំរបស់អ្នក ស្ថានភាពបែបនេះកើតឡើងដោយឯកឯងតែម្ដង។ តើស្ថានភាពទាំងនេះកើតឡើងដោយរបៀបណាទៅ? វាត្រូវបានកំណត់ដោយធម្មជាតិក្រអឺតក្រទមរបស់មនុស្ស» («ធម្មជាតិក្រអឺតក្រទមគឺជាឫសគល់នៃការរឹងទទឹងរបស់មនុស្សចំពោះព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានព្រះបន្ទូលធ្វើឱ្យខ្ញុំយល់ ពីមូលហេតុដែលខ្ញុំចង់ផ្គាប់ព្រះហឫទ័យព្រះជាម្ចាស់ នៅក្នុងភារកិច្ចខ្ញុំ ប៉ុន្តែខ្ញុំចាប់ផ្ដើមតតាំងនឹងព្រះជាម្ចាស់ដោយអចេតនា។ ប្រភពនោះ ជាធម្មជាតិសាតាំងដ៏ក្រអឺតក្រទមដែលមានក្នុងខ្ញុំ។ ក្រោមការត្រួតត្រានៃធម្មជាតិនេះ ខ្ញុំលើកតម្កើងខ្លួនឯង ហើយព្យាយាមសម្ញែងនៅក្នុងសកម្មភាព និងសម្ដីរបស់ខ្ញុំ ដើម្បីឱ្យអ្នកដទៃសរសើរ និងស្រឡាញ់។ ពេលដែលអ្នកដទៃជួបប្រទះបញ្ហា ក្នុងការបំពេញភារកិច្ចខ្លួន ខ្ញុំមិនបានប្រកបគ្នាអំពីសេចក្ដីពិត ដើម្បីជួយពួកគេឱ្យរកឃើញផ្លូវអនុវត្តឡើយ។ ខ្ញុំគ្រាន់តែនិយាយពាក្យឥតបានការ ដើម្បីឱ្យគេមើលមកខ្ញុំថាល្អ ហើយប្រើបទពិសោធខ្លួនឯង អំពីការរងទុក្ខ និងការធ្វើកិច្ចការជាវិធីសម្ញែង។ វាធ្វើឱ្យបងប្អូនប្រុសស្រីសរសើរខ្ញុំ ជឿថាខ្ញុំយល់ពីសេចក្ដីពិត និងអាចជួយពួកគេបាន។ ពេលពួកគេមានបញ្ហា នោះពួកគេមករកខ្ញុំ ខណៈដែលគេគួររកព្រះជាម្ចាស់ និងស្វែងរកសេចក្ដីពិត។ ចិត្តរបស់គេគ្មានកន្លែងសម្រាប់ព្រះជាម្ចាស់ឡើយ។ ហើយពេលខ្ញុំត្រូវផ្លាស់ចេញ ពួកគេមួយចំនួនឈប់ទៅចូលរួមការជួបជុំ។ តើការបំពេញភារកិច្ចរបស់ខ្ញុំនោះយ៉ាងម៉េចទៅវិញ? ខ្ញុំតតាំងនឹងព្រះជាម្ចាស់យ៉ាងអាក្រក់។ ខ្ញុំអាចធ្វើបែបនេះបាន ដោយសារតែភាពបោកបញ្ឆោត និងភាពក្រអឺតក្រទមរបស់ខ្ញុំ។ ខ្ញុំលើកខ្លួនឯងពេក ដោយការពារមុខមាត់ខ្លួនឯង ឱ្យអ្នកដទៃស្រឡាញ់ខ្ញុំ និងយកខ្ញុំជាធំ។ ខ្ញុំចង់បានឋានៈ។ ក្នុងជម្រៅចិត្ត ខ្ញុំគ្មានការគោរពចំពោះព្រះជាម្ចាស់ឡើយ។ នៅពេលមនុស្សរស់នៅជាមួយធម្មជាតិក្រអឺតក្រទម នោះការតតាំងនឹងព្រះជាម្ចាស់កើតឡើងដោយឯកឯង។ វាជារឿងគ្រោះថ្នាក់ណាស់។ ខ្ញុំគិតដល់គ្រូគង្វាលដែលនៅក្នុងពិភពសាសនា។ ពួកគាត់មិនលើកតម្កើងព្រះជាម្ចាស់ ឬធ្វើទីបន្ទាល់សម្រាប់ទ្រង់ ឬដឹកនាំអ្នកជឿឱ្យអនុវត្តព្រះបន្ទូលទ្រង់ឡើយ។ ផ្ទុយទៅវិញ ពួកគេគ្រាន់តែអធិប្បាយពីចំណេះដឹង និងទ្រឹស្ដីគម្ពីរ ដើម្បីបោកបញ្ឆោតអ្នកជឿប៉ុណ្ណោះ ហើយពួកគេសម្ញែងថា ពួកគេបានរងទុក្ខប៉ុនណា ពួកគេបាននាំមនុស្សឱ្បប្រែចិត្តជឿប៉ុន្មាននាក់ ហើយបានបង្កើតក្រុមជំនុំបានប៉ុន្មាន។ វាធ្វើឱ្យអ្នកជឿសរសើរពួកគេ ធ្វើតាមអ្វីដែលពួកគេនិយាយ និងថ្វាយបង្គំពួកគេទៀតផង។ អ្នកខ្លះបានអានព្រះបន្ទូលរបស់ព្រះដ៏មានគ្រប់ព្រះចេស្ដា និងឮព្រះសូរសៀងព្រះជាម្ចាស់ ប៉ុន្តែពួកគេទៅរកគ្រូគង្វាល និងពិនិត្យព្រះបន្ទូលជាមួយពួកគេ។ បើគ្មានការអនុញ្ញាត ពួកគេមិនដើរតាមព្រះដ៏មានគ្រប់ព្រះចេស្ដាឡើយ។ គ្រូគង្វាលក្នុងពិភពសាសនា នាំមនុស្សឱ្យស្ថិតក្រោមការត្រួតត្រារបស់ខ្លួន។ ពួកគេដើរលើផ្លូវតតាំងព្រះជាម្ចាស់របស់ពួកទទឹងនឹងព្រះគ្រីស្ទ ដើម្បីបង្កើតនគរផ្ទាល់ខ្លួន។ ខ្ញុំបានព្យាយាមសម្ញែងឱ្យអ្នកដទៃចូលចិត្តខ្ញុំ។ តើខ្ញុំខុសពីគ្រូគង្វាល និងចាស់ទុំទាំងនោះយ៉ាងម៉េចទៅ? ខ្ញុំបានគិតដល់សមាជិកថ្មីទាំងនោះនៅក្នុងក្រុមជំនុំ៖ ពួកគេរៀនពីកិច្ចការរបស់ព្រះជាម្ចាស់នៅគ្រាចុងក្រោយ ហើយនៅមានរឿងច្រើនណាស់ដែលគេនៅតែមិនដឹង។ ព្រះជាម្ចាស់ប្រទានភារកិច្ចឱ្យខ្ញុំដឹកនាំក្រុមជំនុំ ដូច្នេះ ខ្ញុំគួរតែប្រកបគ្នាឱ្យកាន់តែច្រើនអំពីព្រះបន្ទូល និងកិច្ចការរបស់ព្រះជាម្ចាស់ ដើម្បីឱ្យពួកគេស្គាល់កាន់តែច្រើនពីសេចក្ដីពិត និងមានមូលដ្ឋានគ្រឹះលើផ្លូវពិត។ តែផ្ទុយទៅវិញ តើក្ដីរំពឹងខ្ញុំក្នុងភារកិច្ចនោះសម្រេចបានអ្វី? ខ្ញុំធ្វើឱ្យពួកគេគោរពខ្ញុំ ជាជាងឱ្យពួកគេស្គាល់ព្រះជាម្ចាស់។ ខ្ញុំបង្កគ្រោះថ្នាក់ដល់បងប្អូនប្រុសស្រី និងរំខានកិច្ចការក្រុមជំនុំ។ ខ្ញុំដើរលើផ្លូវពួកទទឹងនឹងព្រះគ្រីស្ទ តតាំងនឹងព្រះជាម្ចាស់។ ខ្ញុំកាន់តែគិតពីរឿងនេះ ខ្ញុំកាន់តែមានអារម្មណ៍មិនល្អ។ ខ្ញុំឃើញថា ខ្ញុំក្រអឺតក្រទមបែបណា ដោយខ្វះការគោរព ហើយខ្ញុំប្រមាថនិស្ស័យរបស់ព្រះជាម្ចាស់។ បើទ្រង់មិនប្រើបងប្អូនប្រុសស្រីរបស់ខ្ញុំ ដើម្បីដោះស្រាយជាមួយខ្ញុំដូច្នោះទេ ខ្ញុំមិនបានឆ្លុះបញ្ចាំងពីបញ្ហានេះឡើយ។ បើខ្ញុំបន្ត នរណាដឹង ថាខ្ញុំធ្វើអាក្រក់ប៉ុនណា ដើម្បីបង្កសេចក្ដីក្រោធរបស់ព្រះ។ ដោយភ័យខ្លាច នោះខ្ញុំលុតជង្គង់ចុះចំពោះព្រះជាម្ចាស់ ហើយអធិស្ឋាន។ ខ្ញុំនិយាយថា «ព្រះជាម្ចាស់អើយ! ទូលបង្គំក្រអឺតក្រទម។ ទូលបង្គំតែងតែសម្ញែងក្នុងភារកិច្ចខ្លួន ដែលធ្វើឱ្យអ្នកដទៃចូលចិត្តទូលបង្គំ ជាជាងយកទ្រង់ដាក់ក្នុងចិត្តពួកគេ។ ទូលបង្គំបានតតាំងនឹងទ្រង់។ ទូលបង្គំគួរត្រូវបានដាក់ទោស។ ព្រះជាម្ចាស់អើយ! ទូលបង្គំចង់ប្រែចិត្ត តាមរកសេចក្ដីពិត និងចាប់ផ្ដើមជាថ្មី»។

បន្ទាប់មក ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «ក្នុងនាមជាសត្តនិករមួយក្នុងចំណោមសត្តនិករទាំងឡាយ មនុស្សត្រូវតែរក្សាគោលជំហររបស់ខ្លួន ហើយប្រព្រឹត្តយ៉ាងយកចិត្តទុកដាក់។ រក្សាយ៉ាងយកចិត្តទុកដាក់ចំពោះអ្វីដែលព្រះអាទិករបានប្រទានដល់អ្នក។ មិនត្រូវប្រព្រឹត្តហួសខ្សែបន្ទាត់ ឬធ្វើអ្វីហួសពីដែនសមត្ថភាព ឬអ្វីដែលគួរឱ្យស្អប់ខ្ពើមដល់ព្រះជាម្ចាស់ឡើយ។ មិនត្រូវព្យាយាមក្លាយជាអ្នកអស្ចារ្យ ឬក្លាយជាមនុស្សអច្ឆរិយៈ ឬជាមនុស្សលើសអ្នកដទៃ ឬស្វះស្វែងចង់ក្លាយជាព្រះជាម្ចាស់ឡើយ។ នេះគឺជាវិធីដែលមនុស្សមិនគួរប្រាថ្នាចង់ក្លាយជានរណាម្នាក់ឡើយ។ ការស្វះស្វែងដើម្បីក្លាយជាមនុស្សអស្ចារ្យ ឬមនុស្សអច្ឆរិយៈគឺមិនសមហេតុផលទាល់តែសោះ។ ការស្វះស្វែងចង់ក្លាយជាព្រះជាម្ចាស់កាន់តែអាប់កេរ្ត៍ឈ្មោះទៅទៀត ព្រោះវាជារឿងគួរឱ្យស្អប់ខ្ពើម។ អ្វីដែលគួរឱ្យសរសើរ និងអ្វីដែលសត្តនិករគួរតែប្រកាន់ខ្ជាប់ឱ្យច្រើនជាងអ្វីៗផ្សេងទៀតនោះ គឺដើម្បីក្លាយជាសត្តនិករដ៏ពិតមួយ។ នេះគឺជាគោលដៅតែមួយដែលមនុស្សទាំងអស់គួរតាមរក» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ I» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «មិនថាមនុស្សស្វែងរកអ្វី ឬពួកគេមានបំណងចង់បានអ្វីឡើយ មានតែអស់អ្នកដែលត្រឡប់មកចំពោះព្រះអាទិករ និងបំពេញតាមភារកិច្ច ព្រមទាំងសម្រេចអ្វីដែលពួកគេត្រូវធ្វើ និងអ្វីដែលត្រូវបានប្រគល់ដល់ពួកគេប៉ុណ្ណោះ នោះនឹងបានរស់នៅដោយមនសិការដ៏ងាយស្រួល និងតាមវិធីដែលត្រឹមត្រូវ និងសមរម្យ ដោយគ្មានការរងទុក្ខឡើយ។ នេះគឺជាអត្ថន័យ និងតម្លៃនៃការរស់នៅ» («មានតែតាមរយៈការបំពេញភារកិច្ចរបស់ភាវៈដែលត្រូវបានបង្កើតយ៉ាងល្អប៉ុណ្ណោះ ទើបជីវិតរបស់មនុស្សម្នាក់មានតម្លៃ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីអានព្រះបន្ទូលព្រះ ខ្ញុំយល់ថា ទ្រង់គឺជាព្រះអម្ចាស់នៃការបង្កើត ហើយវាជាធម្មជាតិប៉ុណ្ណោះ ដែលមនុស្សគួរតែថ្វាយបង្គំទ្រង់ ចុះចូលចំពោះទ្រង់។ ជាងនេះទៀត ខ្ញុំដឹងថា ខ្ញុំគ្រាន់តែជាមនុស្សពុករលួយ ជាសត្តនិករតូចមួយ។ ធម្មជាតិរបស់ខ្ញុំ មានសភាពជាសាតាំង ក្រអឺតក្រទម បោកបញ្ឆោត និងអាក្រក់។ ទោះបែបនេះក្ដី ខ្ញុំតែងព្យាយាមសម្ញែង និងទាក់ទាញចិត្តរបស់មនុស្ស។ ខ្ញុំក្រអឺតក្រទមគ្មានហេតុផល។ ខ្ញុំគ្មានដឹងអាម៉ាស់អីទេ។ ខ្ញុំមានអារម្មណ៍កាន់តែអាម៉ាស់។ ខ្ញុំស្អប់ខ្លួនឯងដែលមិនស្គាល់ព្រះជាម្ចាស់។ ខ្ញុំមិនដឹងថាខ្ញុំជានរណាឡើយ។ ដែលខ្ញុំអាចបំពេញភារកិច្ចខ្ញុំនៅថ្ងៃនេះ គឺអរព្រះគុណចំពោះព្រះគុណព្រះជាម្ចាស់។ ខ្ញុំគួរតែយកកន្លែងជាភាវៈដែលត្រូវបានបង្កើតមក និងជាបុគ្គលស្មោះត្រង់ ដែលផ្ដោតលើសេចក្ដីពិត ធ្វើទីបន្ទាល់សម្រាប់ព្រះជាម្ចាស់ និងបំពេញភារកិច្ចខ្លួនឱ្យបានល្អ ដ្បិតមានតែដូច្នោះទេ ទើបខ្ញុំមានមនសិការដែលខ្ញុំគួរមាន។

ក្រោយមក ខ្ញុំស្វែងរកផ្លូវទៅកាន់ច្រកចូល តាមរយៈព្រះបន្ទូលព្រះជាម្ចាស់។ ព្រះបន្ទូលទាំងនេះថ្លែងថា «នៅពេលធ្វើទីបន្ទាល់សម្រាប់ព្រះជាម្ចាស់ អ្នកគួរតែនិយាយជាចម្បងឱ្យបានច្រើនអំពីរបៀបដែលព្រះជាម្ចាស់វិនិច្ឆ័យ និងវាយផ្ចាលមនុស្ស ការល្បងលដែលទ្រង់ប្រើដើម្បីបន្សុទ្ធមនុស្ស និងផ្លាស់ប្ដូរនិស្ស័យរបស់ពួកគេ។ អ្នកក៏គួរនិយាយអំពីទំហំនៃសេចក្ដីពុករលួយដែលបានបើកសម្ដែងនៅក្នុងបទពិសោធន៍របស់អ្នករាល់គ្នា ទំហំដែលបានស៊ូទ្រាំ និងរបៀបដែលព្រះជាម្ចាស់យកឈ្នះលើអ្នក ហើយនិយាយអំពីចំណេះដឹងពិតប្រាកដដែលអ្នកមានអំពីកិច្ចការបស់ព្រះ និងរបៀបដែលអ្នកគួរធ្វើជាបន្ទាល់ថ្វាយព្រះជាម្ចាស់ ព្រមទាំងសងព្រះអង្គសម្រាប់សេចក្ដីស្រលាញ់របស់ទ្រង់វិញ។ អ្នករាល់គ្នាគួរបញ្ចូលលក្ខណៈទៅក្នុងភាសាបែបនេះ ខណៈពេលដែលដាក់វាចូលក្នុងបែបបទធម្មតា។ ចូរកុំនិយាយអំពីទ្រឹស្ដីឥតខ្លឹមសារ។ ចូរនិយាយពីអ្វីដែលពិតជាក់ស្ដែងវិញ ដោយនិយាយវាចេញពីដួងចិត្ត។ នេះជារបៀបដែលអ្នកគួរដកបទពិសោធន៍។ ចូរកុំបំពាក់បំប៉នខ្លួនឯងដោយអ្វីដែលមើលទៅរាក់កំផែល ជាទ្រឹស្ដីឥតខ្លឹមសារដែលប្រឹងធ្វើដើម្បីតែជាការបង្អួតធ្វើអ្វី។ ការធ្វើបែបនេះ វាធ្វើឱ្យអ្នកមើលទៅមានលក្ខណៈក្រអឺតក្រទម និងគ្មានចេះគិតពិចារណាទេ។ អ្នកគួរតែនិយាយឱ្យបានច្រើនពីរឿងជាក់ស្ដែងចេញពីបទពិសោធន៍ពិតប្រាកដដែលមានលក្ខណៈពិតប្រាកដ និងចេញពីចិត្តវិញ។ ការនេះមានអត្ថប្រយោជន៍ខ្លាំងបំផុតសម្រាប់អ្នកដទៃ និងមានលក្ខណៈសមរម្យបំផុតសម្រាប់ឱ្យពួកគេឃើញ» («មានតែការតាមរកសេចក្ដីពិតទេដែលអាចឱ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ពេលដែលខ្ញុំអានព្រះបន្ទូលនេះ ខ្ញុំយល់បន្តិចអំពីរបៀបដែលខ្ញុំគួរតែលើកតម្កើងព្រះជាម្ចាស់ នៅក្នុងភារកិច្ចខ្ញុំ។ ក្នុងការធ្វើទីបន្ទាល់សម្រាប់ព្រះជាម្ចាស់ ខ្ញុំគួរតែនិយាយឱ្យច្រើនអំពីកិច្ចការរបស់ទ្រង់ និស្ស័យពុករលួយដែលខ្ញុំមាន របៀបដែលខ្ញុំបះបោរ និងតតាំងនឹងទ្រង់ របៀបដែលខ្ញុំឆ្លុះបញ្ចាំងខ្លួនឯង ធៀបខ្លួនខ្ញុំនឹងព្រះបន្ទូលទ្រង់ និងប្រែចិត្ត ព្រមទាំងផ្លាស់ប្ដូរ។ តាមការប្រកបគ្នាអំពីសេចក្ដីពិត ខ្ញុំគួរជួយមនុស្សឱ្យយល់ពីការទាមទាររបស់ព្រះ កិច្ចការនៃសេចក្ដីសង្គ្រោះ និងនិស្ស័យរបស់ទ្រង់ គោរព និងចុះចូលចំពោះព្រះជាម្ចាស់ ព្រមទាំងបំពេញភារកិច្ចរបស់ពួកយើងតាមការគួរ។ វិធីនេះ ខ្ញុំអាចធ្វើទីបន្ទាល់សម្រាប់ព្រះជាម្ចាស់បាន។ ខ្ញុំបានគិតត្រឡប់ទៅរកការប្រកបគ្នារបស់ខ្ញុំ។ ភាគច្រើន ខ្ញុំគ្រាន់តែនិយាយពីតម្លៃដែលខ្ញុំបានបង់ និងរបៀបដែលខ្ញុំទទួលបានព្រះពរព្រះជាម្ចាស់ប៉ុណ្ណោះ។ ពេលដែលពាក់ព័ន្ធនឹងការញែកនិស្ស័យពុករលួយ ឬការជំរុញចិត្តអាក្រក់ផ្ទាល់ខ្លួន ខ្ញុំគ្រាន់តែលាក់បាំងពួកវា ឬមិននិយាយប៉ុណ្ណោះ។ ខ្ញុំបារម្ភថា បើអ្នកដទៃឃើញសេចក្ដីពុលរលួយរបស់ខ្ញុំ នោះខ្ញុំនឹងបាក់មុខ។ ខ្ញុំពិតជាមានធម្មជាតិបោកបញ្ឆោតមែន។ បន្ទាប់ពីដឹងរឿងនេះ ខ្ញុំទៅរកបងប្រុសចាង និងប្រាប់គាត់អំពីទង្វើអាក្រក់របស់ខ្ញុំ ក្នុងការបោកបញ្ឆោតមនុស្ស។ ខ្ញុំក៏សុំឱ្យគាត់ទៅក្រុមជំនុំចាស់របស់ខ្ញុំ ហើយប្រាប់គ្រប់គ្នាពីអ្វីដែលខ្ញុំបានធ្វើ ដើម្បីឱ្យពួកគេអាចរៀនសូត្រពីវា។ អំឡុងពេលជួបជុំ ខ្ញុំបានបើកបង្ហាញទៅកាន់គ្រប់គ្នា អំពីឥរិយាបថអាក្រក់របស់ខ្ញុំ ធ្វើជាស្មរបន្ទាល់ចំពោះសេចក្ដីសុចរិតរបស់ព្រះជាម្ចាស់ និងប្រាប់ពួកគេឱ្យរៀនពីខ្ញុំ ដូច្នេះអ្នកដទៃនឹងមិនដើរលើផ្លូវចាស់របស់ខ្ញុំឡើយ។

បន្ទាប់មក នៅក្នុងភារកិច្ចរបស់ខ្ញុំ ខ្ញុំលើកតម្កើង និងធ្វើទីបន្ទាល់ចំពោះព្រះជាម្ចាស់យ៉ាងមានមនសិការ និងប្រកបគ្នាអំពីបំណងព្រះហឫទ័យទ្រង់ សេចក្ដីតម្រូវ និងសេចក្ដីស្រឡាញ់របស់ទ្រង់ចំពោះមនុស្ស។ ខ្ញុំបានលាតត្រដាងសេចក្ដីពុករលួយ និងភាពកខ្វក់របស់ខ្ញុំ ព្រមទាំងការជំរុញចិត្តនៅពីក្រោយសកម្មភាពរបស់ខ្ញុំ។ ខ្ញុំបានបើកបង្ហាញ និងប្រកបគ្នាពីរបៀបដែលព្រះបន្ទូលរបស់ព្រះជាម្ចាស់ បានដឹកនាំខ្ញុំឱ្យស្គាល់ខ្លួនឯង និងអនុវត្តសេចក្ដីពិត។ តាមរបៀបនេះបងប្អូនប្រុសស្រីដឹងថាខ្ញុំក៏ពុករលួយដែរ។ ពេលដោះស្រាយបញ្ហារបស់អ្នកដទៃ ជួនកាលខ្ញុំនៅតែចង់អួតពីសមិទ្ធផលរបស់ខ្លួនកន្លងមក តែខ្ញុំបានអធិស្ឋានភ្លាមៗទៅព្រះជាម្ចាស់ និងបោះបង់ខ្លួនឯងចោល។ ខ្ញុំបានស្វែងរកសេចក្ដីពិតជាមួយពួកគេ និងប្រកបគ្នាពីគោលការណ៍នៃការអនុវត្ត។ ការអនុវត្តប្រភេទនេះបានផ្ដល់ឱ្យខ្ញុំនូវអារម្មណ៍ស្ងប់ក្នុងចិត្តខ្ញុំ។ ការប្រព្រឹត្តស្របតាមព្រះបន្ទូលរបស់ព្រះជាម្ចាស់ មានអារម្មណ៍អស្ចារ្យណាស់។ ការអាចផ្លាស់ប្ដូរ និងត្រឡប់ទៅរកផ្លូវត្រូវវិញ គឺសុទ្ធតែអរគុណដែលត្រូវបានជំនុំជម្រះ វាយផ្ចាល និងលួសកាត់ ព្រមទាំងដោះស្រាយជាមួយដោយព្រះជាម្ចាស់។ អរព្រះគុណព្រះដ៏មានគ្រប់ព្រះចេស្ដា!


៧០. លែងធ្វើជាមនុស្សអួតតទៅទៀត

ខ្ញុំចាំបានថា កាលពីឆ្នាំ ២០១៨ នៅក្នុងក្រុមជំនុំ ខ្ញុំមានភារកិច្ចផ្សាយដំណឹងល្អ ហើយក្រោយមកខ្ញុំត្រូវបានចាត់ឱ្យទទួលខុសត្រូវលើការងារនោះ។ ខ្ញុំអាចមើលឃើញបញ្ហា និងកំហុសរបស់បងប្អូនប្រុសស្រីរបស់ខ្ញុំនៅក្នុងភារកិច្ចរបស់ពួកគេ ហើយអាចដោះស្រាយបញ្ហាតាមរយៈការប្រកប ដូច្នេះបងប្អូនគ្រប់គ្នាសប្បាយចិត្តជាមួយខ្ញុំ ហើយខ្ញុំមានអារម្មណ៍ថាខ្លួនឯងមានស្នាដៃ។ ខ្ញុំចាប់ផ្តើមមានអារម្មណ៍ពេញចិត្តចំពោះខ្លួនឯង ហើយគិតថាខ្ញុំល្អជាងបងប្អូនឯទៀតៗ។ ខ្ញុំទប់ មិនអួតមិនបាន។ ខ្ញុំបានគិតថា “ខ្ញុំផ្តល់យោបល់ និងដោះស្រាយបញ្ហារបស់បងប្អូន ហើយបងប្អូនគ្រប់គ្នាមានចំណាប់អារម្មណ៍ល្អចំពោះខ្ញុំ។ បើខ្ញុំជួយគេច្រើនជាងនេះ ខ្ញុំនឹងធ្វើឱ្យខ្លួនឯងមើលទៅ មានសមត្ថភាពជាងពួកគេ។ នោះពួកគេនឹងកោតសរសើរខ្ញុំកាន់តែច្រើន”។ នៅថ្ងៃមួយមានការជួបជុំមួយបងប្រុសលូបាននិយាយថា គាត់បានជួបជាមួយមិត្តរួមការងារដែលជាអ្នកកាន់សាសនាម្នាក់ ខណៈពេលគាត់កំពុងផ្សាយដំណឹងល្អ។ គាត់ជាគ្រូអធិប្បាយអស់រយៈពេលជាង ២០ ឆ្នាំហើយ។ គាត់គឺជាអ្នកជឿដ៏ពិតប្រាកដម្នាក់ ប៉ុន្តែគាត់មានសញ្ញាណខាងសាសនាខ្លាំង។ បងប្រុសលូបានធ្វើការប្រកបជាមួយគាត់ ប៉ុន្តែគាត់មិនបានទទួលយកដំណឹងល្អទេ ហើយឥឡូវនេះបងលូមិនដឹងថាត្រូវធ្វើអ្វីទេ។ ខ្ញុំបានគិតក្នុងចិត្តថា “បុរសម្នាក់នេះគឺជាអ្នកជឿពិតម្នាក់និងចង់ស្តាប់អំពីការប្រកប។ អ្នកបរាជ័យធ្វើឲ្យគាត់ប្រែចិត្ត ព្រោះអ្នកមិនបានប្រកបអំពីសេចក្តីពិតឱ្យបានច្បាស់លាស់គ្រប់គ្រាន់។ ខ្ញុំធ្លាប់ជួបរឿងប្រភេទនេះពីមុន ដូច្នេះនេះគឺជាឱកាសរបស់ខ្ញុំដើម្បីប្រាប់អ្នកទាំងអស់គ្នាអំពីរឿងនេះ” ។ ខ្ញុំបាននិយាយទៅកាន់ពួកគេថា “ខ្ញុំមិនឃើញការលំបាកនៅចំណុចនេះទេ។ អ្នកត្រូវផ្តោតលើចំណុចសំខាន់ និងការប្រកបគ្នាឱ្យបានច្បាស់លាស់។ បើគាត់សុខចិត្តស្តាប់ ហើយអ្នកដោះស្រាយបញ្ហារបស់គាត់ តើគាត់មិនអាចទទួលយកដោយរបៀបណា? ចាង ដែលជាមិត្តរួមការងារ ធ្លាប់មានសញ្ញាណជាច្រើន ដូច្នេះខ្ញុំបានបដិសេធសញ្ញាណដ៏ខ្លាំងបំផុតរបស់គាត់តាមរយៈការប្រកប ហើយបន្ទាប់មក បន្តទៅផ្នែកបន្ទាប់មួយទៀត។ គាត់បានទទួលយកដំណឹងល្អនៅទីបញ្ចប់។ អ្នកត្រូវតែប្រកបឲ្យបានយ៉ាងច្បាស់លាស់ នៅពេលថ្លែងទីបន្ទាល់ចំពោះកិច្ចការរបស់ព្រះជាម្ចាស់»។ បន្ទាប់មកខ្ញុំបានប្រាប់ពួកគេអំពីបញ្ហាទាំងអស់ដល់មនុស្សម្នា ដែលខ្ញុំបានអធិប្បាយជូន។ របៀបដែលខ្ញុំប្រកប ដើម្បីដោះស្រាយបញ្ហាពួកគេ និងរបៀបដែលពួកគេបានទទួលយកដំណឹងល្អ។ ខ្ញុំបានរំលឹកឡើងវិញនូវបទពិសោធន៍ទាំងនេះដោយលម្អិត ហើយធានាថាខ្ញុំបានរាប់បញ្ចូលអ្វីគ្រប់យ៉ាង ដើម្បីពួកគេទាំងអស់គ្នាដឹងថាខ្ញុំមានសមត្ថភាពប៉ុនណា។ ក្រោយមក មនុស្សគ្រប់គ្នាសរសើរខ្ញុំ ហើយបងស្រីម្នាក់បាននិយាយថា "អ្នកពិតជានិយាយចំចំណុចមែន។ ហេតុអ្វីបានជាខ្ញុំនឹកមិនឃើញពីចំណុចនេះ?" ខ្ញុំបាននិយាយថាទាំងអស់នេះគឺជាការដឹកនាំរបស់ព្រះជាម្ចាស់ ប៉ុន្តែនៅក្នុងចិត្ត ខ្ញុំមានអារម្មណ៍រីករាយណាស់។ ពេលខ្លះនៅពេលយើងកំពុងពិភាក្សាការងារ ខ្ញុំក៏ពិចារណា អំពីអ្វីដែលត្រូវនិយាយ ដើម្បីធ្វើឱ្យអ្នករាល់គ្នាគិតថាខ្ញុំកំពុងពិចារណា និងវិភាគយ៉ាងលម្អិត ថាខ្ញុំមានគុណសម្បត្តិ មានភាពវៃឆ្លាត និងល្អជាងអ្នកដទៃ នៅពេលដល់វេនខ្ញុំផ្តល់យោបល់ ខ្ញុំនឹងនិយាយមិនឈប់ ហើយបបូរមាត់ខ្ញុំតែងពោលពាក្យ“ ខ្ញុំ” ជានិច្ច។ "ខ្ញុំគិតថាបែបនេះ" និង "ខ្ញុំបានដោះស្រាយបែបនោះ" "ខ្ញុំ ខ្ញុំ ខ្ញុំ .... " ខ្ញុំនឹងរាយបញ្ជីទ្រឹស្តី និងគំនិតរបស់ខ្ញុំហើយវិភាគពួកវាឱ្យបានលម្អិត។ យូរៗទៅ អ្នកផ្សេងទៀតចាប់ផ្តើមពឹងផ្អែកលើខ្ញុំ ដូច្នេះពួកគេមិនដឹងត្រូវស្វែងរកគោលការណ៍របៀបណា នៅពេលមានបញ្ហាកើតឡើង។ ពេលពិភាក្សាការងារ ពេលខ្លះពួកគេសុំឱ្យខ្ញុំនិយាយមុនគេ មុននឹងពួកគេបន្ថែមរឿងខ្លះដោយខ្លួនឯង។ ពេលខ្លះមានគំនិតមួយលេចឡើងក្នុងចិត្តខ្ញុំ៖ "បើខ្ញុំបន្តបែបនេះ តើមនុស្សនឹងគោរពស្រឡាញ់រូបខ្ញុំជ្រុលទេ?" ប៉ុន្តែបន្ទាប់មកខ្ញុំគិតថា“ ខ្ញុំមិនបានបង្ខំឱ្យនរណាម្នាក់ស្តាប់ខ្ញុំទេ។ ខ្ញុំគ្រាន់តែបញ្ជាក់ពីទស្សនៈរបស់ខ្ញុំប៉ុណ្ណោះ។ យ៉ាងណាមិញ ការធ្វើជាមនុស្សសកម្ម គឺជាវិធីសាស្រ្តវិជ្ជមាន និងមានការទទួលខុសត្រូវ”។ ខ្ញុំមិនបានគិតច្រើនទេ ហើយគ្រាន់តែបន្តទៅមុខទៀត។

ក្រោយមកយើងបានជួបការលំបាកជាច្រើនក្នុងការផ្សព្វផ្សាយដំណឹងល្អ ហើយបងប្អូនប្រុសស្រីមានការខកចិត្តយ៉ាងខ្លាំង។ ខ្ញុំក៏មានអារម្មណ៍ដូចគ្នាដែរ។ ខ្ញុំចង់បើកចំហពីអារម្មណ៍របស់ខ្ញុំជាមួយអ្នករាល់គ្នា ប៉ុន្តែខ្ញុំជាអ្នកទទួលខុសត្រូវ ដូចនេះបើខ្ញុំមានភាពអវិជ្ជមានពេក តើខ្ញុំនឹងមិនត្រូវគេមើលឃើញថាទន់ខ្សោយទេឬ? តើអ្នកផ្សេងទៀតគិតយ៉ាងណាចំពោះខ្ញុំ បើពួកគេដឹងថាកម្ពស់របស់ខ្ញុំទន់ទាបខ្លាំងយ៉ាងនេះ? តើចំណាប់អារម្មណ៍ល្អរបស់ពួកគេចំពោះខ្ញុំ នឹងមិនត្រូវបានបំផ្លាញទេឬ? ខ្ញុំនឹកឆ្ងល់ថា, បើខ្ញុំនិយាយអំពីភាពវិជ្ជមាន ហើយដឹកនាំបងប្អូនគ្រប់គ្នាតាមបែបវិជ្ជមាន តើនេះនឹងមិនធ្វើឱ្យបងប្អូនគ្រប់គ្នាមានការលើកទឹកចិត្តទេឬ?” ដូច្នេះនៅក្នុងការប្រកបទាំងអស់ ខ្ញុំបានផ្តោតលើរបៀបដែលខ្ញុំប្រឈមមុខនឹងបញ្ហា ដែលខ្ញុំបានជួបដោយភាពវិជ្ជមាន របៀបដែលខ្ញុំបានពឹងផ្អែកលើព្រះជាម្ចាស់ដើម្បីឆ្លងផុតទុក្ខលំបាក និងរបៀបដែលខ្ញុំក្រោកឡើងដើម្បីប្រឈមជាមួយបញ្ហា។ គ្រប់គ្នាគិតថា ខ្ញុំមានកម្ពស់ភាពខ្ពង់ខ្ពស់ ហើយអាចដោះស្រាយបញ្ហាបាន។ ពួកគេទាំងអស់គ្នាកោតសរសើរខ្ញុំ។ ពេលខ្លះ នៅពេលពិភាក្សាការងារជាមួយបងប្អូនឯទៀតៗ ខ្ញុំចង់បង្ហាញថា ខ្ញុំមានសម្ពាធនៅក្នុងភារកិច្ចរបស់ខ្ញុំ បង្ហាញថាខ្ញុំរវល់ណាស់ ខ្ញុំស្ទើរតែគ្មានពេលញ៉ាំបាយ ឬសម្រាក ដូច្នេះពួកគេអាចដឹងថា ខ្ញុំរងទុក្ខប៉ុនណា។ ពេលជួបជុំគ្នា ខ្ញុំមិនបានសញ្ជឹងគិតពីព្រះបន្ទូលព្រះជាម្ចាស់ ឬឆ្លុះបញ្ចាំងពីខ្លួនឯងទេ ប៉ុន្តែគិតតែពីវិធីណាដែលធ្វើឱ្យគ្រប់គ្នាគិតថា ការប្រកបរបស់ខ្ញុំមានភាពជ្រាលជ្រៅ និងសំខាន់ប៉ុណ្ណោះ។ ដោយមិនដឹងខ្លួន ខ្ញុំបានអធិប្បាយអំពីគោលលទ្ធិដែលក្រអឺតក្រទម មួយចំនួន ហើយខ្ញុំពិតជាត្រេកអរដែលបានឃើញការយល់ព្រមពីអ្នកដទៃ។ សន្សឹមៗ មនុស្សមួយចំនួនចាប់ផ្តើមសួរខ្ញុំមុនគេ នៅពេលដែលពួកគេមានបញ្ហានៅក្នុងភារកិច្ចរៀងៗខ្លួន។ ទោះបីជាពួកគេអាចដោះស្រាយវាបាន ដោយគ្រាន់តែប្រើការគិតបន្តិចក៏ដោយ ពួកគេនៅតែចង់បានមតិខ្ញុំជាមុន។ ពួកគេប្រាប់ខ្ញុំអំពីសភាព និងគំនិតនៅក្នុងដួងចិត្ដរបស់ពួកគេ ហើយខ្ញុំពិតជារីករាយណាស់ដែលដឹងថាពួកគេទុកចិត្តខ្ញុំ។ យូរៗទៅ ខ្ញុំហាក់ដូចជារវល់ណាស់ ប៉ុន្តែខ្ញុំមិនអាចទទួលអារម្មណ៍នៃការបំភ្លឺពីព្រះវិញ្ញាណបរិសុទ្ធនៅពេលអានព្រះបន្ទូលរបស់ព្រះជាម្ចាស់ទេ។ នៅពេលពិភាក្សាការងារជាមួយបងប្អូនឯទៀតៗ រាល់យោបល់របស់ខ្ញុំគ្មានប្រយោជន៍ទេ ហើយខ្ញុំមិនអាចមើលឃើញសូម្បីតែបញ្ហាដ៏ច្បាស់បំផុតនៅក្នុងការងាររបស់យើង។ ទីបំផុតខ្ញុំដឹងថា ខ្ញុំស្ថិតក្នុងស្ថានភាពដ៏គួរឱ្យភ័យខ្លាច។ ភាពក្រអឺតក្រទមរបស់ខ្ញុំបានបាត់ អស់។ ខ្ញុំធ្លាប់គិតថា ខ្ញុំជាមនុស្សដែលទទួលបានកោតសរសើរខ្ពស់ ប៉ុន្តែភ្លាមៗនោះ ខ្ញុំមានអារម្មណ៍ដូចជាមនុស្សឆ្កួត ដោយគ្មានអ្វីត្រូវអួតទៀត។ មានភាពងងឹត និងការឈឺចាប់ជាច្រើននៅក្នុងវិញ្ញាណរបស់ខ្ញុំ។

ថ្ងៃមួយ ខ្ញុំកំពុងនិយាយជាមួយបងប្រុសពីរនាក់ ហើយពេលនោះបងស៊ូនិយាយថា “ខ្ញុំស្គាល់អ្នកមួយរយៈហើយ អ្នកតែងតែលើកតម្កើងខ្លួនឯង និងអួតអាង។ អ្នកស្ទើរតែមិនដែលនិយាយពីសេចក្ដីពុករលួយ ឬកំហុសរបស់អ្នកក្នុងការប្រកបទេ ប៉ុន្តែភាគច្រើននិយាយពីចំណុចល្អរបស់អ្នក ដែលនាំឱ្យខ្ញុំគិតថា អ្នកជាមនុស្សអស្ចារ្យនិងគោរពសរសើរអ្នក។ ពេលមានបញ្ហាក្នុងការងាររបស់ខ្ញុំ អ្នកមិនប្រកបលើគោលការណ៍នៃសេចក្តីពិតទេ ប៉ុន្តែអ្នកគ្រាន់តែនិយាយអំពីអ្វីដែលអ្នកបានធ្វើ និងរបៀបដែលអ្នកដោះស្រាយបញ្ហា ដូច្នេះខ្ញុំគិតថា អ្នកពិតជាអស្ចារ្យហើយប្រសើរជាងពួកយើង …”។ ខ្ញុំពិតជាមិនអាចទទួលយករឿងនេះពីបងស៊ូទេ ជាពិសេសនៅពេលគាត់និយាយ ថាខ្ញុំតែងតែលើកតម្កើងខ្លួនឯង និងអួត។ ពាក្យទាំងនេះបានលឺសូរខ្ទរនៅក្នុងត្រចៀករបស់ខ្ញុំ។ ទោះបីខ្ញុំមិនឈ្លោះប្រកែកក៏ដោយ ក៏ខ្ញុំមានអារម្មណ៍ចង់តទល់នឹងអ្វីដែលគាត់បាននិយាយ។ ខ្ញុំគិតថា "ខ្ញុំមិនដែលសុំឱ្យអ្នកគោរពស្រលាញ់ខ្ញុំទេ។ តើខ្ញុំពិតជាអាក្រក់ដូចអ្នកនិយាយមែនឬ?" ខ្ញុំមិនអាចទទួលយកបានទេ ដូច្នេះខ្ញុំបានសួរបងប្រុសម្នាក់ទៀតថាគាត់គិតយ៉ាងម៉េច។ ខ្ញុំក៏ភ្ញាក់ផ្អើលដែរ ដែលគាត់ក៏និយាយថា “អ្នកមិនដែលនិយាយអំពីសេចក្ដីពុករលួយ ឬកំហុសរបស់អ្នកទេ។ ខ្ញុំមិនយល់ពីអ្នកទៀតទេ”។ រឿងនេះធ្វើឱ្យខ្ញុំមានអារម្មណ៍កាន់តែអាក្រក់។ "ម៉េចបានជាគាត់និយាយថាគាត់មិនយល់ពីខ្ញុំទៀត? តើខ្ញុំពិបាកយល់យ៉ាងនេះឬ?” ខ្ញុំពិតជាចង់និយាយអ្វីមួយ ដើម្បីបានសេចក្តីថ្លៃថ្នូរមកវិញ ប៉ុន្តែពេលឃើញពួកគាត់ទាំងពីរលួសកាត់ ហើយដោះស្រាយជាមួយខ្ញុំដូចនេះ ខ្ញុំដឹងថា ប្រាកដជាមានហេតុផលអ្វីម្យ៉ាងហើយ។ ប្រសិនបើអ្វីដែលពួកគាត់និយាយគឺជាការពិតនោះ ខ្ញុំពិតជាមានបញ្ហាហើយ!

មិនបង្អង់យូរខ្ញុំក៏ស្វែងរកព្រះបន្ទូលរបស់ព្រះជាម្ចាស់ដោយលាតត្រដាងពីមនុស្សដែលលើកតម្កើង និងថ្លែងទីបន្ទាល់ចំពោះតែខ្លួនឯង។ ខ្ញុំក៏អានបទគម្ពីរ៖ «ការលើកសរសើរ និងការធ្វើទីបន្ទាល់ចំពោះខ្លួនឯង ការសម្ញែងខ្លួន ការព្យាយាមធ្វើឱ្យមនុស្សសរសើរពួកគេ គឺមនុស្សជាតិពុករលួយអាចធ្វើរឿងទាំងនេះ។ នេះជារបៀបដែលមនុស្សប្រតិកម្មតាមសភាវគតិ នៅពេលដែលពួកគេត្រូវបានគ្រប់គ្រងដោយធម្មជាតិបែបសាតាំងរបស់ពួកគេ ហើយវាជារឿងទូទៅសម្រាប់មនុស្សជាតិពុករលួយទាំងអស់។ តើមនុស្សតែងតែលើកសរសើរ និងធ្វើទីបន្ទាល់ចំពោះខ្លួនឯងដោយវិធីណា? ធ្វើដូចម្ដេចទើបពួកគេសម្រេចបាននូវគោលបំណងនេះ? វិធីមួយគឺធ្វើទីបន្ទាល់ចំពោះកម្រិតដែលពួកគេរងទុក្ខ ចំនួនកិច្ចការដែលពួកគេបានធ្វើ និងពួកគេលះបង់ខ្លួនច្រើនប៉ុនណា។ មានន័យថា ពួកគេប្រើប្រាស់របស់ទាំងនេះជារូបិយប័ណ្ណ ដែលពួកគេលើកសរសើរខ្លួនឯង ដែលផ្ដល់ឱ្យពួកគេនូវទីកន្លែងកាន់តែសុវត្ថិភាព កាន់តែរឹងមាំ និងកាន់តែខ្ពស់ជាងមុននៅក្នុងគំនិតរបស់មនុស្ស ដើម្បីឱ្យមនុស្សកាន់តែច្រើនផ្ដល់តម្លៃ សរសើរ គោរព និងថែមទាំងលើកតម្កើង ស្រឡាញ់យ៉ាងជ្រាលជ្រៅ និងដើរតាមពួកគេទៀតផង។ នោះជាឥទ្ធិពលចុងក្រោយ។ តើអ្វីៗដែលពួកគេធ្វើដើម្បីសម្រេចបានគោលបំណងនេះ ដូចជាការលើកសរសើរ និងការធ្វើទីបន្ទាល់ចំពោះខ្លួនឯងទាំងអស់របស់ពួកគេ សមហេតុផលឬទេ? ពួកវាមិនសមហេតុផលឡើយ។ ពួកវាហួសពីព្រំដែននៃភាពសមហេតុផល។ មនុស្សទាំងនេះគ្មានភាពអាម៉ាស់ឡើយ៖ ពួកគេធ្វើទីបន្ទាល់យ៉ាងឥតក្រែងរអែងចំពោះអ្វីដែលពួកគេបានធ្វើសម្រាប់ព្រះជាម្ចាស់ និងចំពោះកម្រិតដែលពួកគេបានរងទុក្ខសម្រាប់ទ្រង់។ ពួកគេថែមទាំងសម្ញែងអំណោយទាន ទេពកោសល្យ បទពិសោធន៍ និងជំនាញពិសេសរបស់ពួកគេ ឬវិធីសាស្ដ្រដ៏ឆ្លាតវៃរបស់ពួកគេក្នុងការប្រព្រឹត្តខ្លួន និងមធ្យោបាយដែលពួកគេប្រើដើម្បីលេងសើចជាមួយមនុស្ស។ វិធីសាស្ត្ររបស់ពួកគេក្នុងការលើកសរសើរ និងធ្វើទីបន្ទាល់ចំពោះខ្លួនឯង គឺដើម្បីសម្ញែងខ្លួន និងមើលងាយអ្នកដទៃ។ ពួកគេក៏លាក់លៀម និងបិទបាំងខ្លួនឯងផងដែរ ដោយលាក់បាំងភាពទន់ខ្សោយ ចំណុចខ្វះខាត និងបរាជ័យរបស់ពួកគេមិនឱ្យមនុស្សឃើញ ដើម្បីឱ្យមនុស្សគ្រាន់តែឃើញភាពលេចធ្លោររបស់ពួកគេប៉ុណ្ណោះ។ ពួកគេថែមទាំងមិនហ៊ានប្រាប់មនុស្សដទៃទៀតផង នៅពេលដែលពួកគេមានអារម្មណ៍អវិជ្ជមាន។ ពួកគេខ្វះភាពក្លាហានក្នុងការបើកចំហ និងធ្វើការប្រកបគ្នាជាមួយមនុស្ស ហើយនៅពេលដែលពួកគេធ្វើអ្វីមួយខុស ពួកគេធ្វើអស់លទ្ធភាពក្នុងការលាក់បាំងវា ឬបិទបាំងវា។ ពួកគេមិនដែលលើកឡើងពីគ្រោះថ្នាក់ដែលពួកគេបានបង្កចំពោះដំណាក់របស់ព្រះជាម្ចាស់ឡើយ អំឡុងពេលបំពេញភារកិច្ចរបស់ពួកគេ។ ទោះបីជាយ៉ាងណាក៏ដោយ នៅពេលដែលពួកគេចូលរួមចំណែកបន្តិចបន្តួច ឬសម្រេចបានជោគជ័យបន្តិចបន្តួចមួយចំនួន ពួកគេប្រញាប់អួតសម្ញែង។ ពួកគេមិនអាចរង់ចាំឱ្យពិភពលោកទាំងមូលដឹងថា ពួកគេមានសមត្ថភាពបែបណា ពួកគេមានគុណសម្បត្តិខ្ពស់បែបណា ពួកគេលេចធ្លោរបែបណា និងប្រសើរជាងមនុស្សធម្មតាបែបណាឡើយ។ តើនេះមិនមែនជារបៀបក្នុងការលើកសរសើរ និងធ្វើទីបន្ទាល់ចំពោះខ្លួនឯងទេឬ? តើការលើកសរសើរ និងការធ្វើទីបន្ទាល់ចំពោះខ្លួនអ្នក នៅក្នុងព្រំដែនដ៏សមហេតុផលរបស់មនុស្សធម្មតាឬទេ? អត់ទេ។ ដូច្នេះ នៅពេលដែលមនុស្សធ្វើបែបនេះ តើជាធម្មតា និស្ស័យអ្វីដែលត្រូវបានបើកសម្ដែង? ភាពក្រអឺតក្រទមជាការបើកបង្ហាញដ៏ចម្បងមួយ បន្ទាប់មកការបោកបញ្ឆោត ដែលពាក់ព័ន្ធនឹងការធ្វើគ្រប់យ៉ាងដែលអាចធ្វើទៅបាន ដើម្បីធ្វើឱ្យមនុស្សដទៃផ្ដល់តម្លៃខ្ពស់ដល់ពួកគេ។ រឿងរ៉ាវរបស់ពួកគេគឺបិទជិតទាំងស្រុង។ ពាក្យសម្ដីរបស់ពួកគេច្បាស់ជាមានការជំរុញចិត្ត និងល្បិចកល ហើយពួកគេបានរកឃើញវិធីក្នុងការលាក់បាំងតថភាពដែលពួកគេអួតសម្ញែង ប៉ុន្តែលទ្ធផលនៃអ្វីដែលពួកគេនិយាយគឺថា មនុស្សនៅតែត្រូវបានធ្វើឱ្យមានអារម្មណ៍ថា ពួកគេប្រសើរជាងអ្នកដទៃ ថាគ្មាននរណាម្នាក់ស្មើពួកគេ ថាអ្នកផ្សេងទៀតនៅក្រោមពួកគេ។ ហើយតើលទ្ធផលនេះ មិនសម្រេចបានតាមរយៈមធ្យោបាយលួចលាក់ទេឬ? តើនិស្ស័យអ្វីនៅត្រង់ចំណុចស្នូលនៃមធ្យោបាយបែបនេះ? ហើយតើមានសមាសធាតុនៃសេចក្ដីអាក្រក់ឬទេ? នេះគឺជានិស្ស័យអាក្រក់មួយប្រភេទ។ វាអាចត្រូវបានឃើញថា មធ្យោបាយដែលពួកគេប្រើប្រាស់ទាំងអស់នេះ ត្រូវបានដឹកនាំដោយនិស្ស័យដ៏បោកបញ្ឆោត ដូច្នេះហេតុអ្វីបានជាខ្ញុំនិយាយថាវាអាក្រក់? តើរឿងនេះមានទំនាក់ទំនងអ្វីជាមួយសេចក្ដីអាក្រក់? តើអ្នករាល់គ្នាគិតដូចម្ដេច៖ តើពួកគេអាចបើកចំហអំពីគោលបំណងរបស់ពួកគេ ក្នុងការលើកសរសើរ និងធ្វើទីបន្ទាល់ចំពោះខ្លួនឯងឬទេ? (ទេ។) តែងតែមានបំណងចិត្តនៅក្នុងចិត្តដ៏ជ្រៅរបស់ពួកគេ ហើយអ្វីដែលពួកគេនិយាយ និងធ្វើ គឺដើម្បីជួយដល់បំណងចិត្តនោះ ដូច្នេះហើយ គោលបំណង និងការជំរុញចិត្តនៅក្នុងចិត្តដ៏ជ្រៅរបស់ពួកគេ ព្រមទាំងអ្វីដែលពួកគេនិយាយ និងធ្វើ គឺត្រូវបានលាក់ទុកយ៉ាងសម្ងាត់។ ឧទាហរណ៍ ពួកគេនឹងប្រើប្រាស់ការណែនាំខុស ឬវិធីសាស្ត្រវៀចវេរដើម្បីសម្រេចបាននូវគោលបំណងទាំងនេះ។ តើជាធម្មជាតិដ៏អាថ៌កំបាំងបែបនេះ មិនលាក់ពុតទេឬ? ហើយតើការលាក់ពុតបែបនេះ មិនអាចត្រូវបានហៅថាអំពើអាក្រក់ទេឬ? ពិតណាស់ វាអាចត្រូវបានហៅថាអំពើអាក្រក់ ហើយវាធ្ងន់ធ្ងរជាងការបោកបញ្ឆោតទៅទៀត» («ពួកគេលើកសរសើរ និងធ្វើទីបន្ទាល់ចំពោះខ្លួនឯង» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ ខ្ញុំបានគិតអំពីរបៀបដែលខ្ញុំត្រូវប្រព្រឹត្តក្នុងភារកិច្ចរបស់ខ្ញុំ៖ នៅពេលបងប្អូនប្រុសស្រីមានបញ្ហា ខ្ញុំបានធ្វើដូចជាខ្ញុំបានប្រកប និងជួយពួកគេ ហើយនិយាយពីរបៀបដែលខ្ញុំដោះស្រាយបញ្ហា ដើម្បីលើកតម្កើងសមត្ថភាពរបស់ខ្ញុំនៅក្នុងការងារ ហើយធ្វើឱ្យបងប្អូនគ្រប់គ្នាគិតថា ខ្ញុំមានសមត្ថភាពច្រើនជាងពួកគេ។ នៅពេលពិភាក្សាការងារ ពាក្យដំបូងចេញពីមាត់ខ្ញុំគឺ“ ខ្ញុំ” ដើម្បីលើកបង្ហាញខ្លួនខ្ញុំ ធ្វើឱ្យពួកគេគិតថាខ្ញុំដឹងអ្វីៗទាំងអស់ ដូច្នេះពួកគេនឹងគោរពស្រលាញ់ខ្ញុំ។ ខ្ញុំលាក់ភាពអវិជ្ជមាន និងសេចក្តីពុករលួយរបស់ខ្ញុំពីអ្នកដទៃ។ ខ្ញុំមិនដែលពិភាក្សាពីការលំបាកផ្ទាល់ខ្លួនរបស់ខ្ញុំទេ ហើយមិនសូវបានវិភាគល្អិតល្អន់អំពីនិស្ស័យពុករលួយរបស់ខ្ញុំទេ។ ផ្ទុយទៅវិញ ខ្ញុំបាននិយាយពីចំណុចវិជ្ជមានដើម្បីលាក់កំហុសរបស់ខ្ញុំ ដើម្បីធ្វើឱ្យអ្នកដទៃគិតថាខ្ញុំមានភាពខ្ពង់ខ្ពស់ ហើយគោរពសរសើរខ្ញុំ។ ខ្ញុំតែងតែនិយាយអំពីរបៀបដែលខ្ញុំរងទុក្ខក្នុងភារកិច្ចរបស់ខ្ញុំ និងថាតើវាលំបាកប៉ុនណា ដូច្នេះពួកគេនឹងដឹងថាខ្ញុំបានប្តូរផ្តាច់ចំពោះភារកិច្ចរបស់ខ្ញុំយ៉ាងណាខ្លះ។ ហើយនៅពេលជួបប្រជុំគ្នា វាច្បាស់ណាស់ថា ខ្ញុំមិនយល់ពីព្រះបន្ទូលរបស់ព្រះជាម្ចាស់ ឬមិនយល់ពីខ្លួនឯងឡើយ ប៉ុន្តែខ្ញុំនិយាយមិនឈប់ ដោយប្រឌិតថាខ្ញុំស្គាល់ខ្លួនឯងច្បាស់ ដូច្នេះអ្នកដទៃនឹងកោតសរសើរខ្ញុំកាន់តែខ្លាំង។ ដើម្បីបន្តរីករាយជាមួយការគោរពនិងការស្រលាញ់របស់ពួកគេ ខ្ញុំបានបន្តនិយាយ និងធ្វើអ្វីដែលមើលទៅត្រឹមត្រូវ តាមការពិត ខ្ញុំកំពុងសម្ញែង និងអួតខ្លួនឯង បណ្តាលឱ្យដួងចិត្តរបស់អ្នកដទៃឃ្លាតឆ្ងាយពីព្រះជាម្ចាស់។ តើឥរិយាបថរបស់ខ្ញុំមិនមែនបណ្តាលមកពីនិស្ស័យអាក្រក់ ដែលត្រូវបានបើកសម្ដែងនៅក្នុងព្រះបន្ទូលរបស់ព្រះជាម្ចាស់ទេឬ? អ្វីក៏ដោយដែលខ្ញុំបានធ្វើ ឬរបៀបដែលខ្ញុំបានបង្ហាញការលះបង់ខ្លួនឯងយ៉ាងណានោះទេ គោលដៅរបស់ខ្ញុំ គឺមិនមែនដើម្បីបំពេញភារកិច្ចរបស់ខ្ញុំឱ្យបានល្អឡើយ។ ខ្ញុំបានធ្វើអស់ពីលទ្ធភាពដើម្បីពង្រឹងឋានៈរបស់ខ្ញុំ ធ្វើឱ្យអ្នកដទៃគោរពសរសើរខ្ញុំ។ ខ្ញុំបានកំពុងដើរតាមផ្លូវរបស់ពួកទទឹងនឹងព្រះគ្រីស្ទ។ ទីបំផុតខ្ញុំបានដឹងអំពីគ្រោះថ្នាក់របស់ខ្លួនឯងហើយ ដូច្នេះខ្ញុំប្រញាប់អធិស្ឋានទៅកាន់ព្រះជាម្ចាស់ ដើម្បីធ្វើការប្រែចិត្ត។

ព្រះបន្ទូលទាំងនេះរបស់ព្រះជាម្ចាស់ បានលេចចេញមកភ្លាមៗ៖ «បើមនុស្សម្នាក់ត្រូវរស់នៅដោយភាពជាមនុស្សធម្មតា តើពួកគេគួរតែបើកចិត្តខ្លួនឯង និងលាតត្រដាងខ្លួនដោយរបៀបណា? រឿងនេះត្រូវបានសម្រេចដោយការបើកចិត្តខ្លួនឯង និងការបង្ហាញយ៉ាងច្បាស់ដល់អ្នកដទៃ នូវអារម្មណ៍ពិតចេញពីជម្រៅចិត្តរបស់ខ្លួន តាមរយៈការអាចអនុវត្តសេចក្ដីពិតដោយធម្មតា និងដោយបរិសុទ្ធ។ បើមនុស្សម្នាក់បើកឱ្យដឹងពីសេចក្ដីពុករលួយរបស់ពួកគេ ពួកគេត្រូវតែអាចស្គាល់សារជាតិនៃបញ្ហា និងស្អប់ខ្ពើមខ្លួនឯងចេញពីជម្រៅចិត្តរបស់ពួកគេ។ នៅពេលដែលពួកគេលាតត្រដាងពីខ្លួនឯង នោះពួកគេនឹងគ្មានបំណងដោះសារនូវឥរិយាបថរបស់ពួកគេ ហើយពួកគេក៏នឹងមិនព្យាយាមការពារពួកវាដែរ។ ... ទីមួយ មនុស្សម្នាក់ត្រូវតែយល់ពីបញ្ហារបស់ពួកគេ ក្នុងកម្រិតដ៏សំខាន់មួយ ញែកខ្លួន និងលាតត្រដាងខ្លួន។ ពួកគេត្រូវតែមានចិត្តស្មោះត្រង់ និងមានអាកប្បកិរិយាស្មោះត្រង់ ហើយនិយាយអ្វីដែលពួកគេអាចយល់ពីបញ្ហានៅក្នុងនិស្ស័យរបស់ពួកគេ។ ទីពីរ បើមនុស្សម្នាក់មានអារម្មណ៍ថា និស្ស័យរបស់ពួកគេពិតជាធ្ងន់ធ្ងរ នោះពួកគេត្រូវតែនិយាយទៅកាន់គ្រប់គ្នាថា «បើខ្ញុំបើកឱ្យដឹងពីនិស្ស័យពុករលួយបែបនេះម្ដងទៀត អ្នករាល់គ្នាទាំងអស់សូមងើបឡើង ដោះស្រាយជាមួយខ្ញុំ និងចង្អុលបង្ហាញខ្ញុំពីនិស្ស័យពុករលួយនេះ។ សូមកុំស្ទាក់ស្ទើរអី។ ខ្ញុំអាចនឹងមិនអត់ទ្រាំបានទេនៅពេលនោះ ប៉ុន្តែកុំប្រកាន់ចំពោះរឿងនោះអី។ ចូរធ្វើកិច្ចការជាមួយគ្នា ដើម្បីឃ្លាំមើលខ្ញុំ។ បើនិស្ស័យពុករលួយនេះលេចចេញឡើងយ៉ាងធ្ងន់ធ្ងរ សូមអ្នករាល់គ្នាងើបឡើងលាតត្រដាងខ្ញុំ និងដោះស្រាយជាមួយខ្ញុំ។ ខ្ញុំសង្ឃឹមយ៉ាងស្មោះថា គ្រប់គ្នានឹងឃ្លាំមើលខ្ញុំ ជួយខ្ញុំ និងមិនឱ្យខ្ញុំដើរវង្វេងឡើយ»។ បែបនេះគឺជាអាកប្បកិរិយា ដែលមនុស្សម្នាក់អនុវត្តសេចក្ដីពិត» («អំពីការសម្របសម្រួលដ៏សុខដុមរមនា» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលព្រះជាម្ចាស់បានបង្ហាញពីទិសដៅរបស់ខ្ញុំ។ ទោះជាខ្ញុំយល់ពីបញ្ហារបស់ខ្ញុំច្រើនប៉ុនណាក៏ដោយ ខ្ញុំដឹងថាខ្ញុំមិនអាចបន្តធ្វើដូចនោះទេ។ ខ្ញុំត្រូវតែស្មោះត្រង់ ហើយបើកចំហរពីខ្លួនឯង។ ដើម្បីបង្ហាញពីការជំរុញនៅពីក្រោយសកម្មភាពរបស់ខ្ញុំ ដូច្នេះពួកគេអាចដឹងថា ខ្ញុំលើកតម្កើងខ្លួនឯង អួតអាង ហើយដើរលើផ្លូវរបស់ពួកទទឹងនឹងព្រះគ្រីស្ទ។ នេះគឺជារឿងសំខាន់បំផុត។

នៅក្នុងការជួបជុំបន្ទាប់ ខ្ញុំបាននិយាយដោយស្មោះត្រង់នៅចំពោះមុខបងប្អូនប្រុសស្រី ហើយបានសុំជំនួយ និងដំបូន្មានពីពួកគាត់។ បន្ទាប់ពីបើកចំហរទាំងស្រុង ខ្ញុំមានអារម្មណ៍ស្រួលចិត្តជាងមុនច្រើន។ អ្នកផ្សេងទៀតបានចំណាយពេលពីរបីថ្ងៃបន្ទាប់ ដើម្បីផ្ញើសារមកខ្ញុំដោយចង្អុលបង្ហាញពីបញ្ហារបស់ខ្ញុំដោយនិយាយថា "អ្នកតែងតែអួតពីភារកិច្ចរបស់អ្នក។ ខ្ញុំមិនចង់ស្វែងរកគោលការណ៍នៅក្នុងភារកិច្ចរបស់ខ្ញុំទៀតទេ ប៉ុន្តែគ្រាន់តែពឹងផ្អែកលើអ្នកទៅបានហើយ។ ខ្ញុំគិតថាអ្នកដឹងគ្រប់យ៉ាង ហើយវាងាយស្រួលក្នុងការសួរអ្នក” ។ អ្នកខ្លះនិយាយថា "ថ្មីៗនេះ ខ្ញុំមិនបានរៀនអ្វីអំពីព្រះជាម្ចាស់ទេ ប៉ុន្តែរៀនតែគោរពសរសើរអ្នកបន្ថែមប៉ុណ្ណោះ ដោយគិតថាអ្នកទាំង មានសមត្ថភាពក្នុងការងារ និងទទួលខុសត្រូវក្នុងភារកិច្ចរបស់អ្នក។ ខ្ញុំពិតជាបានគោរពសរសើរអ្នក " ឮអ្វីៗទាំងអស់នេះពិតជាធ្វើឱ្យខ្ញុំពិបាកចិត្ត។ ខ្ញុំស្ទើរតែមិនជឿថា នេះគឺជាអ្វីដែលបានមកពីការបំពេញភារកិច្ចរបស់ខ្ញុំប៉ុន្មានខែមកនេះ។ ខ្ញុំមានអារម្មណ៍ពិបាកចិត្ត និងមិនសប្បាយចិត្ត ដោយគិតថាព្រះជាម្ចាស់ច្បាស់ជាស្អប់ខ្ញុំមិនខាន។ ខ្ញុំពិតជាបានប្រព្រឹត្តខុសឆ្គងក្នុងភាពអវិជ្ជមាន។ ប៉ុន្តែតាមរយៈការអធិស្ឋានទៅកាន់ព្រះជាម្ចាស់ឥតឈប់ឈរ ហើយដោយមានជំនួយ និងការគាំទ្រពីអ្នកដទៃផង ទីបំផុតខ្ញុំដឹងថាព្រះជាម្ចាស់មិនបានធ្វើដូច្នេះដើម្បីលុបបំបាត់ខ្ញុំឡើយ ប៉ុន្តែដើម្បីសំអាត និងផ្លាស់ប្តូរខ្ញុំ។ បើរឿងនេះមិនបានកើតឡើង ខ្ញុំនឹងមិនបានឃើញទេថា ខ្ញុំកំពុងដើរលើផ្លូវខុស។ នេះគឺជាការសង្គ្រោះដ៏អស្ចារ្យរបស់ព្រះជាម្ចាស់សម្រាប់ខ្ញុំ! ពេលខ្ញុំបានយល់ពីបំណងព្រះហឫទ័យរបស់ព្រះជាម្ចាស់ ខ្ញុំបានសម្រេចចិត្តឆ្លុះបញ្ចាំងខ្លួនឯង ហើយប្រែចិត្តយ៉ាងពិតប្រាកដ។

ខ្ញុំបានអានបន្ទូលខ្លះរបស់ព្រះជាម្ចាស់៖ «អ្នកខ្លះគោរពកោតសរសើរប៉ុលយ៉ាងខ្លាំង។ ពួកគេចូលចិត្តចេញទៅក្រៅ និងថ្លែងសុន្ទរកថា និងធ្វើកិច្ចការ ពួកគេចូលចិត្តចូលរួមការជួបជុំដើម្បីបង្ហាត់បង្រៀន ហើយពួកគេចូលចិត្តឱ្យមនុស្សស្តាប់ពួកគេ ថ្វាយបង្គំពួកគេ និងវិលវង់ជុំវិញពួកគេ។ ពួកគេចូលចិត្តមានឋានៈនៅក្នុងចិត្តរបស់អ្នកដទៃ ហើយពួកគេត្រេកអរនៅពេលអ្នកដទៃឱ្យតម្លៃដល់រូបភាពដែលពួកគេបង្ហាញ។ ចូរយើងវិភាគពីធម្មជាតិរបស់ពួកគេតាមរយៈអាកប្បកិរិយាទាំងនេះ៖ តើអ្វីទៅជាធម្មជាតិរបស់ពួកគេ? ប្រសិនបើពួកគេពិតជាមានអាកប្បកិរិយាបែបនេះមែន នោះវាគ្រប់គ្រាន់ហើយក្នុងការបង្ហាញថា ពួកគេក្រអឺតក្រទម និងមានអំនួត។ ពួកគេមិនថ្វាយបង្គំព្រះជាម្ចាស់ទាល់តែសោះ ពួកគេស្វះស្វែងរកឋានៈឱ្យកាន់តែខ្ពស់ឡើង និងចង់មានសិទ្ធិអំណាចលើអ្នកដទៃ ចង់កាន់កាប់ពួកគេ និងមានឋានៈនៅក្នុងចិត្តរបស់ពួកគេ។ នេះគឺជារូបភាពបុរាណរបស់សាតាំង។ ទិដ្ឋភាពដែលលេចធ្លោអំពីធម្មជាតិរបស់ពួកគេ គឺភាពក្រអឺតក្រទម និងអំនួត ភាពគ្មានឆន្ទៈក្នុងការថ្វាយបង្គំព្រះជាម្ចាស់ និងសេចក្ដីប្រាថ្នាឱ្យអ្នកដទៃថ្វាយបង្គំខ្លួន។ អាកប្បកិរិយាបែបនេះ អាចផ្ដល់ឱ្យអ្នកនូវទស្សនៈច្បាស់លាស់ណាស់អំពីធម្មជាតិរបស់ពួកគេ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ឧទាហរណ៍ ប្រសិនបើភាពក្រអឺតក្រទម និងភាពបោកបញ្ឆោតមាននៅក្នុងអ្នក នោះអ្នកនឹងរកឃើញថា វាមិនអាចការពារមិនឱ្យប្រឆាំងជំទាស់ព្រះជាម្ចាស់បានទេ។ អ្នកនឹងមានអារម្មណ៍បង្ខំចិត្តប្រឆាំងទទឹងនឹងទ្រង់។ អ្នកនឹងមិនធ្វើវាដោយបំណងឡើយ។ អ្នកនឹងធ្វើវាក្រោមការគ្រប់គ្រងនៃធម្មជាតិបោកបញ្ឆោត និងធម្មជាតិក្រអឺតក្រទមរបស់អ្នក។ ភាពបោកបញ្ឆោត និងភាពក្រអឺតក្រទមរបស់អ្នកនឹងធ្វើឱ្យអ្នកមើលងាយព្រះជាម្ចាស់ ហើយមើលឃើញទ្រង់ថា គ្មានអ្វីត្រូវយកចិត្តទុកដាក់ឡើយ។ ពួកគេនឹងបណ្ដាលឱ្យអ្នកលើកតម្កើងខ្លួនឯង សម្ញែងខ្លួនជានិច្ច ហើយទីបញ្ចប់ អ្នកក៏អង្គុយនៅក្នុងទីកន្លែងរបស់ព្រះជាម្ចាស់ ហើយធ្វើទីបន្ទាល់ឱ្យខ្លួនឯង។ នៅទីបញ្ចប់ អ្នកនឹងប្រែក្លាយទស្សនៈផ្ទាល់ខ្លួនរបស់អ្នក ការគិតផ្ទាល់ខ្លួនរបស់អ្នក និងនិស្ស័យផ្ទាល់ខ្លួនរបស់អ្នក ទៅជាសេចក្ដីពិតដើម្បីថ្វាយបង្គំ។ ចូរមើលថា តើមនុស្សស្ថិតក្រោមការគ្រប់គ្រងរបស់ធម្មជាតិដែលបោកបញ្ឆោត និងក្រអឺតក្រទមរបស់ពួកគេ បានធ្វើការអាក្រក់ច្រើនប៉ុណ្ណា!» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការបើកសម្ដែងនៅក្នុងព្រះបន្ទូលរបស់ព្រះជាម្ចាស់បានបង្ហាញខ្ញុំថា វាគឺជាធម្មជាតិក្រអឺតក្រទមរបស់ខ្ញុំ ដែលបានជំរុញខ្ញុំ ឱ្យស្វែងរកឋានៈខ្ពស់នៅក្នុងចិត្តអ្នកដទៃ ហើយខ្ញុំបានប្រឆាំងនឹងព្រះជាម្ចាស់។ ធម្មជាតិក្រអឺតក្រទមនេះបានគ្រប់គ្រងខ្ញុំ ហើយខ្ញុំចាប់ផ្តើមពេញចិត្តនឹងខ្លួនឯងនៅពេលដែលខ្ញុំឃើញលទ្ធផលនៅក្នុងភារកិច្ចរបស់ខ្ញុំ ហើយខ្ញុំបានលើកតម្កើងខ្លួនឯង និងអួតតាមរបៀបដែលខ្ញុំអាចធ្វើបាន។ ខ្ញុំបាននិយាយ និងធ្វើសកម្មភាពតែដើម្បីលេចធ្លោ បង្ហាញទេពកោសល្យនិងសមត្ថភាពរបស់ខ្ញុំ។ ខ្ញុំសម្ញែងដោយគ្មានអៀនខ្មាស ពីរបៀបដែលខ្ញុំរងទុក្ខចំពោះភារកិច្ចរបស់ខ្ញុំ តើវាហត់ប៉ុនណា ហើយខ្ញុំដោះស្រាយបញ្ហាតាមរបៀបណា អ្វីៗទាំងអស់ដើម្បីធ្វើឱ្យអ្នកដទៃគិតថា ខ្ញុំល្អជាងពួកគេ ហើយខ្ញុំពិតជាអស្ចារ្យ។ ខ្ញុំគ្រាន់តែត្រូវការឱ្យមនុស្សម្នា គោរពសរសើរខ្ញុំ ហើយស្រឡាញ់ខ្ញុំ។ តើនេះមិនមែនជានិស្ស័យរបស់ពួកទទឹងនឹងព្រះគ្រីស្ទទេឬ? ប៉ុលក៏ដូចគ្នាដែរ។ គាត់តែងតែបង្ហាញនូវចំណេះដឹង និងទេពកោសល្យរបស់គាត់ តាមរយៈការអធិប្បាយ និងការងាររបស់គាត់ អួតដើម្បីធ្វើឱ្យអ្នកដទៃកោតសរសើរគាត់។ គាត់តែងតែសរសេរសំបុត្រទៅក្រុមជំនុំនានា អួតអំពីរបៀបដែលគាត់បានធ្វើការនិងរងទុក្ខសម្រាប់ព្រះអម្ចាស់ ដើម្បីយកឈ្នះចិត្តមនុស្សម្នា។ គាត់បានធ្វើការ និងពុះពារការលំបាក ដោយមិនបំពេញភារកិច្ចរបស់គាត់ឱ្យបានល្អ ឬថ្លែងទីបន្ទាល់ចំពោះព្រះគ្រីស្ទដែលយកកំណើតជាមនុស្សទេ ប៉ុន្តែដើម្បីបំពេញនូវមហិច្ឆតា និងបំណងប្រាថ្នាផ្ទាល់ខ្លួនទៅវិញ។ មិនថាគាត់ធ្វើការ ឬរងទុក្ខប៉ុនណា ឬមានមនុស្សប៉ុន្មាននាក់គោរពស្រលាញ់រូបគាត់ទេ ដោយសារគាត់មិនបានតាមរកសេចក្តីពិត ហើយគាត់ចេះតែក្រអឺតក្រទមឡើង នៅទីបញ្ចប់ គាត់បានថ្លែងទីបន្ទាល់យ៉ាងឥតញញើតថា ខ្លួនគាត់គឺជាព្រះគ្រីស្ទ។ កត្តានេះប្រមាថយ៉ាងខ្លាំងចំពោះនិស្ស័យរបស់ព្រះជាម្ចាស់ ហើយព្រះជាម្ចាស់បានដាក់ទោសគាត់ចំពោះរឿងនេះ។ ខ្ញុំមានលក្ខណៈធម្មជាតិដូចប៉ុលដែរ។ ខ្ញុំក្រអឺតក្រទម និងមានមហិច្ចតាស្រឡាញ់ឋានៈ តែងតែលើកតម្កើងខ្លួនឯង និងអួត ដូច្នេះ មនុស្សគ្រប់គ្នាគោរពស្រលាញ់ខ្ញុំ ហើយគ្មានកន្លែងសម្រាប់ព្រះជាម្ចាស់នៅក្នុងចិត្តរបស់ពួកគេឡើយ ហើយពួកគេនឹងមិនពឹងផ្អែកលើព្រះជាម្ចាស់ ឬស្វែងរកសេចក្តីពិតនៅពេលមានបញ្ហាកើតឡើង។ ការបំពេញភារកិច្ចរបស់ខ្ញុំតាមវិធីនេះគឺប្រឆាំងនឹងព្រះជាម្ចាស់ ហើយធ្វើបាបបងប្អូនប្រុសស្រីរបស់ខ្ញុំ។ ខ្ញុំមិនដែលគិតថាអំពើអាក្រក់ និងការប្រឆាំងនឹងព្រះជាម្ចាស់អាចបណ្តាលមកពីការរស់នៅដោយធម្មជាតិក្រអឺតក្រទមរបស់ខ្ញុំឡើយ។ បើខ្ញុំមិនបានប្រែចិត្តទេ មិនយូរមិនឆាប់ ខ្ញុំនឹងធ្វើឱ្យព្រះពិរោធរបស់ព្រះជាម្ចាស់កើនឡើង ហើយត្រូវបានដាក់ទោស។ បើគ្មានសេចក្ដីប្រៀនប្រដៅរបស់ព្រះជាម្ចាស់ និងជំនួយ ព្រមទាំងការគាំទ្រពីបងប្អូនប្រុសស្រីទេ ខ្ញុំនឹងមិនបានឆ្លុះបញ្ចាំងពីខ្លួនឯងទេ។ វាគឺជានិស្ស័យដ៏សុចរិតរបស់ព្រះជាម្ចាស់ និងការសង្គ្រោះដ៏អស្ចារ្យ ដែលនាំឱ្យខ្ញុំត្រូវបានលាតត្រដាងដូចនេះ។

គិតដល់រឿងនេះ នៅពេលខ្ញុំសម្រេចបាននូវអ្វីដែលជាភារកិច្ចរបស់ខ្ញុំ ហើយបានជួបបញ្ហា ទាំងអស់នេះបានមកពីការបំភ្លឺ និងការណែនាំរបស់ព្រះជាម្ចាស់។ បើគ្មានកិច្ចការរបស់ព្រះវិញ្ញាណបរិសុទ្ធទេ ខ្ញុំប្រាកដជាមនុស្សល្ងង់ម្នាក់ដែលមិនអាចយល់អ្វីទាំងអស់។ ខ្ញុំគ្មានតថភាពនៃសេចក្តីពិតទាល់តែសោះ ប៉ុន្តែខ្ញុំក្រអឺតក្រទម និងព្រហើនដោយឥតខ្មាសអៀនក្នុងការប្រជែងតំណែងរបស់ព្រះជាម្ចាស់។ ខ្ញុំដូចជាវង្វេងស្មារតីណាស់! ខ្ញុំមិនបានប្រកបសេចក្តីពិត ឬថ្លែងទីបន្ទាល់ចំពោះព្រះជាម្ចាស់ក្នុងភារកិច្ចរបស់ខ្ញុំទេ ប៉ុន្តែអួត និងបំភាន់មនុស្សម្នា ពិតជាអំពើអាក្រក់មែន! ពេលនោះ ខ្ញុំពិតជាចាប់ផ្តើមស្អប់ខ្លួនឯង ខ្ញុំមិនចង់បន្តធ្វើដូចនោះទេ ដូច្នេះខ្ញុំបានធ្វើការអធិស្ឋានដល់ព្រះជាម្ចាស់ថា៖ “ឱព្រះជាម្ចាស់អើយ ទូលបង្គំខុសហើយ! ទូលបង្គំឃើញថា ទូលបង្គំក្រអឺតក្រទម និងវង្វេងស្មារតីយ៉ាងណា។ សូមអរព្រះគុណដែលផ្តល់ឱកាសឱ្យទូលបង្គំប្រែចិត្ត។ ទូលបង្គំនឹងអនុវត្តសេចក្តីពិតដោយស្មោះចាប់ពីពេលនេះតទៅ ហើយដើរលើផ្លូវត្រូវ។ សូមណែនាំទូលបង្គំផង” ។

បន្ទាប់មកខ្ញុំបានអានចំណុចនេះ នៅក្នុងព្រះបន្ទូលព្រះ៖ «តើមនុស្សម្នាក់គួរតែធ្វើអ្វី ដើម្បីមិនលើកសរសើរ និងធ្វើទីបន្ទាល់ចំពោះខ្លួនឯង? ពាក់ព័ន្ធនឹងបញ្ហាដូចគ្នា មានការពិនិត្យមើលខ្លួនឯង ក្នុងការសម្រេចបាននូវគោលបំណងនៃការលើកសរសើរ និងការធ្វើទីបន្ទាល់ចំពោះខ្លួនឯង និងជំរុញការគោរពនៅក្នុងអ្នកដទៃ ដែលផ្ទុយពីការបើកចំហ និងការលាតត្រដាងលក្ខណៈពិតរបស់អ្នក គឺទាំងនេះមានសារជាតិខុសគ្នា។ តើទាំងអស់នេះមិនមែនជាសេចក្ដីលម្អិតទេឬ? ឧទាហរណ៍ ដើម្បីបើកចំហ និងលាតត្រដាងនូវការជំរុញចិត្ត និងគំនិតរបស់អ្នក តើអ្វីជាចំណុចផ្លាស់ប្ដូររបស់ប្រយោគ ជាការសម្ដែងចេញដែលបង្ហាញនូវការស្គាល់ខ្លួនឯង? តើការសម្ដែងចេញដែលធ្វើឱ្យមានការស្រឡាញ់ខ្លាំងរបស់អ្នកដទៃប្រភេទណា ដែលនាំឱ្យមានការលើកសរសើរ និងការធ្វើបន្ទាល់ចំពោះខ្លួនឯង? ការរាប់ឡើងវិញនូវរបៀបដែលអ្នកបានអធិស្ឋាន និងស្វែងរកសេចក្ដីពិត ហើយបានឈរធ្វើបន្ទាល់តាមរយៈការល្បងល គឺជាការលើកសរសើរ និងការធ្វើបន្ទាល់ចំពោះព្រះជាម្ចាស់។ ការអនុវត្តប្រភេទនេះគឺជាការលើកសរសើរខ្លួនឯង និងការធ្វើបន្ទាល់ចំពោះខ្លួនឯង។ ការលាតត្រដាងខ្លួនឯង ពាក់ព័ន្ធនឹងការជំរុញចិត្ត៖ បើការជំរុញចិត្តរបស់មនុស្សម្នាក់ គឺដើម្បីបង្ហាញគ្រប់គ្នានូវសេចក្ដីពុករលួយរបស់ពួកគេ ជាជាងការលើកសរសើរខ្លួនឯង នោះពាក្យសម្ដីរបស់ពួកគេនឹងស្មោះអស់ពីចិត្ត ពិត និងផ្អែកលើតថភាព។ បើការជំរុញចិត្តរបស់ពួកគេ គឺដើម្បីឱ្យអ្នកដទៃគោរពពួកគេ ដើម្បីបំភាន់អ្នកដទៃ និងលាក់បាំងមុខមាត់ពិតរបស់ពួកគេពីអ្នកដទៃ ដើម្បីមិនឱ្យការជំរុញចិត្ត សេចក្ដីពុករលួយ ឬភាពទន់ខ្សោយ និងភាពអវិជ្ជមានរបស់ពួកគេត្រូវបានបើកសម្ដែងនៅចំពោះមុខអ្នកដទៃ នោះរបៀបនៃការនិយាយរបស់ពួកគេមានសភាពបោកបញ្ឆោត និងបំភាន់ហើយ។ តើមិនមានភាពខុសគ្នាដ៏ស្រឡះមួយទេឬនៅទីនេះ?» («ពួកគេលើកសរសើរ និងធ្វើទីបន្ទាល់ចំពោះខ្លួនឯង» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ «នៅពេលធ្វើទីបន្ទាល់សម្រាប់ព្រះជាម្ចាស់ អ្នកគួរតែនិយាយជាចម្បងឲ្យបានច្រើនអំពីរបៀបដែលព្រះជាម្ចាស់វិនិច្ឆ័យ និងវាយផ្ចាលមនុស្ស ការល្បងលដែលទ្រង់ប្រើដើម្បីបន្សុទ្ធមនុស្ស និងផ្លាស់ប្ដូរនិស្ស័យរបស់ពួកគេ។ អ្នកក៏គួរនិយាយអំពីទំហំនៃសេចក្ដីពុករលួយដែលបានបើកសម្ដែងនៅក្នុងបទពិសោធន៍របស់អ្នករាល់គ្នា ទំហំដែលបានស៊ូទ្រាំ និងរបៀបដែលព្រះជាម្ចាស់យកឈ្នះលើអ្នក ហើយនិយាយអំពីចំណេះដឹងពិតប្រាកដដែលអ្នកមានអំពីកិច្ចការបស់ព្រះ និងរបៀបដែលអ្នកគួរធ្វើជាបន្ទាល់ថ្វាយព្រះជាម្ចាស់ ព្រមទាំងសងព្រះអង្គសម្រាប់សេចក្ដីស្រលាញ់របស់ទ្រង់វិញ។ អ្នករាល់គ្នាគួរបញ្ចូលលក្ខណៈទៅក្នុងភាសាបែបនេះ ខណៈពេលដែលដាក់វាចូលក្នុងបែបបទធម្មតា។ ចូរកុំនិយាយអំពីទ្រឹស្ដីឥតខ្លឹមសារ។ ចូរនិយាយពីអ្វីដែលពិតជាក់ស្ដែងវិញ ដោយនិយាយវាចេញពីដួងចិត្ត។ នេះជារបៀបដែលអ្នកគួរដកបទពិសោធន៍។ ចូរកុំបំពាក់បំប៉នខ្លួនឯងដោយអ្វីដែលមើលទៅរាក់កំផែល ជាទ្រឹស្ដីឥតខ្លឹមសារដែលប្រឹងធ្វើដើម្បីតែជាការបង្អួតធ្វើអ្វី។ ការធ្វើបែបនេះ វាធ្វើឱ្យអ្នកមើលទៅមានលក្ខណៈក្រអឺតក្រទម និងគ្មានចេះគិតពិចារណាទេ។ អ្នកគួរតែនិយាយឲ្យបានច្រើនពីរឿងជាក់ស្ដែងចេញពីបទពិសោធន៍ពិតប្រាកដដែលមានលក្ខណៈពិតប្រាកដ និងចេញពីចិត្តវិញ។ ការនេះមានអត្ថប្រយោជន៍ខ្លាំងបំផុតសម្រាប់អ្នកដទៃ និងមានលក្ខណៈសមរម្យបំផុតសម្រាប់ឱ្យពួកគេឃើញ» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា ខ្ញុំត្រូវផ្តោតលើការឆ្លុះបញ្ចាំង និងស្គាល់ខ្លួនឯង តាមរយៈបទពិសោធន៍ដើម្បីដោះស្រាយបញ្ហារបស់ខ្ញុំ ដែលលើកតម្កើងខ្លួនឯង និងអួត។ ខ្ញុំត្រូវតែកំណត់ការជំរុញចិត្តរបស់ខ្ញុំឱ្យត្រឹមត្រូវ នៅពេលផ្តល់ការប្រកប ហើយនិយាយបន្ថែម អំពីសេចក្តីពុករលួយដែលខ្ញុំបានស្ដែងចេញមក វិភាគដោយល្អិតល្អន់នូវការជំរុញចិត្ត និងភាពមិនបរិសុទ្ធរបស់ខ្ញុំ និយាយអំពីរបៀបដែលខ្ញុំត្រូវបានជំនុំជម្រះដោយព្រះបន្ទូលរបស់ព្រះជាម្ចាស់ អ្វីដែលខ្ញុំយល់ច្បាស់អំពីខ្លួនឯង អ្វីដែលខ្ញុំបានយល់អំពីនិស្ស័យរបស់ព្រះជាម្ចាស់ និងសេចក្តីស្រឡាញ់របស់ទ្រង់ ហើយប្រើបទពិសោធន៍ជាក់ស្តែងរបស់ខ្ញុំ ដើម្បីលើកតម្កើង និងថ្លែងទីបន្ទាល់ចំពោះព្រះជាម្ចាស់។ នោះទើបជាការបំពេញភារកិច្ចយ៉ាងពិតប្រាកដរបស់ខ្ញុំ។ នៅក្នុងការជួបជុំបន្ទាប់ ខ្ញុំបានវិភាគដោយល្អិតល្អន់អំពីរបៀបដែលខ្ញុំបានគ្រោងទុក ក្នុងការអួត ដើម្បីមុខមាត់ និងរបៀបដែលព្រះជាម្ចាស់បានរៀបចំស្ថានការណ៍មួយ ដើម្បីដោះស្រាយជាមួយខ្ញុំ ហើយធ្វើឱ្យខ្ញុំឃើញភាពអាក្រក់របស់ខ្លួន។ បន្ទាប់មក បងប្រុសម្នាក់បាននិយាយមកកាន់ខ្ញុំថា “បទពិសោធន៍របស់អ្នកបានបង្ហាញដល់ខ្ញុំថា ទោះបីយើងមាននិស្ស័យពុករលួយក៏ដោយ យើងគ្រាន់តែត្រូវទទួលយកការជំនុំជម្រះ និងដោះស្រាយដោយព្រះបន្ទូលរបស់ព្រះ អនុវត្តសេចក្តីពិត និងលះបង់ចោលសាច់ឈាមរបស់យើង ហើយយើងនឹងផ្លាស់ប្រែ។ ខ្ញុំក៏ឃើញដែរថា អ្វីៗទាំងអស់ដែលព្រះជាម្ចាស់ធ្វើគឺដើម្បីជួយសង្រ្គោះមនុស្ស” ។ ខ្ញុំបានពេញដោយការដឹងគុណចំពោះព្រះជាម្ចាស់ នៅពេលខ្ញុំបានឮដូចនេះ។ ការទទួលបានការយល់ដឹងអំពីខ្លួនខ្ញុំនេះ គឺដោយសារខ្ញុំត្រូវបាន ជំនុំជម្រះ និងវាយផ្ចាលដោយព្រះបន្ទូលរបស់ព្រះជាម្ចាស់។

បន្ទាប់ពីនោះមក ខ្ញុំចាប់ផ្តើមដឹងខ្លួនហើយចូលក្នុងភារកិច្ចនេះ នៅពេលខ្ញុំរកឃើញកំហុសក្នុងភារកិច្ចរបស់អ្នកដទៃ ខ្ញុំអធិស្ឋានដល់ព្រះ កំណត់ការជំរុញចិត្តរបស់ខ្ញុំឱ្យច្បាស់ ហើយបង្ហាញទស្សនៈរបស់ខ្ញុំដោយត្រង់ៗ។ ខ្ញុំមិនអួតខ្លួនដូចពីមុនទេ។ ខ្ញុំក៏រកឃើញគោលការណ៍ខ្លះនៃសេចក្តីពិតដើម្បីចែករំលែកជាមួយ បងប្អូនប្រុសស្រី។ នៅក្នុងការជួបជុំគ្នា ខ្ញុំវែកញែកពីបំណង និងសេចក្ដីសៅហ្មងនៅក្នុងសកម្មភាពរបស់ខ្ញុំនិងនិស្ស័យពុករលួយដែលខ្ញុំបានលាតត្រដាង។ ដូច្នេះអ្នកផ្សេងទៀត នឹងស្គាល់ខ្ញុំជាខ្ញុំពិតប្រាកដ។ ដោយអនុវត្តតាមវិធីនេះ ខ្ញុំមានអារម្មណ៍ថាមានភាពសុខសាន្តនៅក្នុងចិត្ត ហើយទំនាក់ទំនងរបស់ខ្ញុំជាមួយព្រះជាម្ចាស់មានលក្ខណៈធម្មតាឡើងវិញ។ មួយរយៈក្រោយមក ខ្ញុំមានអារម្មណ៍ថាអ្នកឯទៀតកំពុងធ្វើដាក់ខ្ញុំតាមរបៀបដ៏ត្រឹមត្រូវ ហើយមិនកោតសរសើរខ្ញុំដូចពួកគេធ្លាប់ធ្វើពីមុនទេ។ នៅពេលខ្ញុំនិយាយ ឬធ្វើសកម្មភាពផ្ទុយពីគោលការណ៍នៃសេចក្តីពិត ពួកគេបានចង្អុលបង្ហាញដល់ខ្ញុំ ដូច្នេះខ្ញុំអាចកំណត់អ្វីៗឱ្យត្រូវ។ ការធ្វើទំនាក់ទំនងជាមួយអ្នកដទៃតាមវិធីនេះពិតជាមានសេរីភាពណាស់។ ខ្ញុំពិតជាអរគុណព្រះជាម្ចាស់ដែលបានរៀបចំស្ថានការណ៍នេះឡើងដើម្បីសំអាតនិងផ្លាស់ប្តូរខ្ញុំ!


៧១. គ្រោះថ្នាក់ ដែលបង្កឡើងដោយ ការសម្ញែង

ដោយ រូយូ (អេស្ប៉ាញ)

ពីបីឆ្នាំមុន ខ្ញុំកំពុងបំពេញភារកិច្ចស្រោចស្រពជាមួយបងប្អូនប្រុសស្រីមួយចំនួន ដែលមានអាយុស្របាលគ្នា។ ពួកគេមានចិត្តសាទរ និងមានទំនួលខុសត្រូវ។ ពួកគេតែងតែត្រូវបានអ្នកដទៃសរសើរ ដែលធ្វើឱ្យខ្ញុំសរសើរពួកគេខ្លាំងណាស់។ ខ្ញុំសង្ឃឹមថាថ្ងៃមួយខ្ញុំនឹងដូចពួកគេ ហើយអ្នកដទៃនឹងគោរពខ្ញុំ។ ក្រោយមក ខ្ញុំត្រូវបានផ្លាស់ទៅកាន់ក្រុមជំនុំមួយទៀត។ មិនយូរប៉ុន្មាន អ្នកដឹកនាំនៅទីនោះដែលត្រូវបានតែងតាំងគឺជាអ្នកដឹកនាំក្លែងក្លាយ ហើយត្រូវបានផ្លាស់ចេញដោយសារមិនបំពេញភារកិច្ចជាក់ស្ដែង ហើយខ្ញុំត្រូវបានជ្រើសតាំងជាអ្នកដឹកនាំក្រុមជំនុំជំនួសកន្លែងរបស់គាត់។ បងប្អូនប្រុសស្រីដែលបានស្គាល់ខ្ញុំ បានលើកទឹកចិត្តខ្ញុំដោយនិយាយថា «ព្រះជាម្ចាស់កំពុងតែលើកអ្នកឡើង អ្នកគួរតែស្រឡាញ់ភារកិច្ចនេះឱ្យល្អបំផុត»។ ខ្ញុំដឹងថាភារកិច្ចនេះគឺជាទំនួលខុសត្រូវដ៏ធំ ហើយខ្ញុំមានអារម្មណ៍ថាភារកិច្ចនេះនឹងផ្ដល់ឱកាសដ៏អស្ចារ្យសម្រាប់ខ្ញុំក្នុងការបញ្ជាក់ពីខ្លួនឯង។ បើខ្ញុំធ្វើបានល្អ បងប្អូនប្រុសស្រីនឹងគោរពខ្ញុំ។ ខ្ញុំបានធ្វើការតាំងចិត្តយ៉ាងស្ងៀមស្ងាត់ ដើម្បីព្យាយាមឱ្យអស់លទ្ធភាពបំពេញភារកិច្ចនេះឱ្យបានល្អ។

បន្ទាប់មក នៅរាល់ការជួបជុំរបស់ក្រុម ខ្ញុំបានវែកញែកពីអ្នកដឹកនាំមុនមិនបំពេញកិច្ចការជាក់ស្ដែង និងតែងតែនិយាយអវិជ្ជមាន ហើយគ្រប់គ្នាមានអារម្មណ៍ពិតជាខឹងពួកគេខ្លាំងណាស់។ ដោយឃើញបែបនេះ ខ្ញុំត្រូវតែដាស់តឿនខ្លួនឯងជានិច្ចថា ពេលនេះបងប្អូនប្រុសស្រីអាចវែកញែកអ្នកដឹកនាំក្លែងក្លាយបាន ហើយរំពឹងថាខ្ញុំបំពេញកិច្ចការជាក់ស្ដែង។ ខ្ញុំត្រូវតែប្រឹងប្រែងធ្វើកិច្ចការ និងប្រឹងប្រែងឱ្យទទួលបានការទទួលស្គាល់របស់ពួកគេ។ ក្នុងនាមជាអ្នកដឹកនាំក្រុមជំនុំ ខ្ញុំត្រូវតែមានបុរេសកម្មបំផុតនៅក្នុងក្រុមជំនុំ និងសុខចិត្តរងទុក្ខជាងអ្នកផ្សេង ហើយអាចលះបង់ច្រើនជាងអ្នកផ្សេងផងដែរ។ ខ្ញុំត្រូវតែមានសេចក្ដីជំនឿច្រើនជាងអ្នកដទៃ នៅពេលដែលការល្បងលកើតឡើង និងមិនមានភាពអវិជ្ជមានឡើយនៅពេលដែលការល្បងលកើតឡើង។ ខ្ញុំត្រូវតែប្រសើរជាងអ្នកដទៃនៅក្នុងក្រុមជំនុំក្នុងរាល់អ្វីៗទាំងអស់ ដូច្នេះគ្រប់គ្នានឹងសរសើរខ្ញុំជានិច្ច។ ដោយត្រូវបានគ្រប់គ្រងដោយគំនិតបែបនេះ ខ្ញុំធ្វើឱ្យខ្លួនមមាញឹកជាមួយនឹងការជួបជុំរបស់ក្រុម ហើយចូលគេងយឺតរាល់ថ្ងៃ។ ពេលខ្លះ ពេលជជែកជាមួយអ្នកដទៃ ខ្ញុំអាចមានចេតនានិយាយអំពីភាពមមាញឹករបស់ខ្ញុំជាមួយនឹងកិច្ចការរបស់ក្រុមជំនុំ និងការចូលគេងយឺត។ នៅពេលដែលពួកគេបានឮបែបនេះ ពួកគេនឹងគិតថាខ្ញុំមានទំនួលខុសត្រូវណាស់ និងសុខចិត្តរងទុក្ខ ហើយពួកគេតែងតែប្រាប់ខ្ញុំឱ្យថែរក្សាខ្លួន។ ពួកគេក៏នឹងផ្ដល់អំណោយជាអាហាឆ្ងាញ់ៗ ឬភេសជ្ជៈពីផ្ទះរបស់ពួកគេទៀតផង។ ពេលដែលនរណាម្នាក់ក្នុងចំណោមពួកគេមានសភាពមិនល្អ នោះខ្ញុំប្រញាប់ទៅគាំទ្រពួកគេ មិនថាអាកាសធាតុបែបណាឡើយ។ នៅក្នុងការជួបជុំ ខ្ញុំបានប្រាប់បងប្អូនប្រុសស្រីអំពីអ្នកនេះអ្នកនោះដែលមានអារម្មណ៍អវិជ្ជមានជាយូរមកហើយ ប៉ុន្តែបានត្រឡប់ជាវិជ្ជមានវិញ នៅពេលដែលខ្ញុំបានធ្វើការប្រកបគ្នាជាមួយពួកគេ។ ដូច្នេះគ្រប់គ្នាបានគិតថាខ្ញុំគួរឱ្យស្រឡាញ់ និងអត់ធ្មត់ ទោះបីជាខ្ញុំនៅក្មេងក៏ដោយ។ ដើម្បីដោះស្រាយកិច្ចការរបស់ក្រុមជំនុំ នៅពេលដែលមានអ្នកដែលមានសក្ដានុពលក្នុងការប្រែចិត្តជឿ នោះខ្ញុំប្រញាប់សុំអ្នកជំនួយផ្នែកដំណឹងល្អឱ្យទៅធ្វើការប្រកបគ្នាជាមួយពួកគេភ្លាម ហើយពេលខ្លះ ខ្ញុំក៏ទៅដោយខ្លួនឯងផងដែរ ដើម្បីចែកចាយទីបន្ទាល់ជាមួយពួកគេ។ កិច្ចការដំណឹងល្អចាប់ផ្ដើមនាំមុខគេ ហើយនៅក្នុងការជួបជុំ ខ្ញុំបានប្រាប់ទៅអ្នកដទៃថា៖ «ឃើញទេ? កិច្ចការដំណឹងល្អកាលពីមុនមិនល្អទេ ប៉ុន្តែពេលនេះពួកយើងមានមនុស្សទទួលយកកិច្ចការរបស់ព្រះជាម្ចាស់ជារៀងរាល់ខែ។ ពួកយើងត្រូវតែប្រឹងប្រែងឱ្យកាន់តែខ្លាំងជាងនេះ»។ ក្រោយមក បងប្អូនប្រុសស្រីមានអារម្មណ៍ថាកិច្ចការដំណឹងល្អត្រូវបានត្រួតត្រា និងធ្វើឱ្យប្រសើរចាប់តាំងពីខ្ញុំមកដល់ ហើយពួកគេគោរពខ្ញុំ និងស្រឡាញ់ខ្ញុំកាន់តែច្រើនជាងមុនទៀតផង។ ពេលដែលខ្ញុំធ្វើការប្រកបគ្នាអំពីបទពិសោធន៍របស់ខ្ញុំ នៅក្នុងការជួបជុំ ខ្ញុំសង្កត់ធ្ងន់យ៉ាងខ្លាំងទៅលើឧទាហរណ៍នៃច្រកចូលវិជ្ជមានមួយចំនួន។ ខ្ញុំខ្លាចថាបើខ្ញុំនិយាយច្រើនពេកអំពីសេចក្ដីពុករលួយរបស់ខ្ញុំ នោះអ្នកដទៃនឹងគិតថាខ្ញុំជាមនុស្សទន់ខ្សោយនៅពេលដែលបញ្ហាកើតឡើង និងថាខ្ញុំមានកម្ពស់តូចទាប ហើយមិនគោរពខ្ញុំតទៅទៀត។ ដូច្នេះ ខ្ញុំមានចេតនានិយាយតិចតួចបំផុតអំពីភាពអវិជ្ជមាន និងភាពទន់ខ្សោយរបស់ខ្ញុំ ឬវិធីដែលខ្ញុំបានបើកសម្ដែងសេចក្ដីពុករលួយរបស់ខ្ញុំ។ ចំពោះវិធីដែលខ្ញុំស្វែងរកសេចក្ដីពិត អនុវត្តព្រះបន្ទូលរបស់ព្រះជាម្ចាស់ និងវិធីដែលខ្ញុំបំពេញភារកិច្ចរបស់ខ្ញុំដោយសេចក្ដីជំនឿ និងវិធីដែលខ្ញុំបានឃើញការណែនាំរបស់ព្រះជាម្ចាស់ នោះខ្ញុំនិយាយរឿងនេះទាំងអស់ឡើង ដោយធានាថាខ្ញុំបានរៀបរាប់រាល់ចំណុចលម្អិតទាំងអស់។ ដោយសារតែខ្ញុំបានធ្វើការប្រកបគ្នាដូចនេះអស់រយៈពេលដ៏យូរ នោះអ្នកដទៃបានគិតថាខ្ញុំជាមនុស្សអស្ចារ្យណាស់ក្នុងការស្វែងរកសេចក្ដីពិត ហើយថាខ្ញុំអាចរកឃើញមាគ៌ាដើម្បីអនុវត្តជានិច្ច។ ពួកគេរកខ្ញុំឱ្យធ្វើការប្រកបគ្នានៅពេលដែលពួកគេមានការលំបាកនានា។

មួយរយៈក្រោយមក រាល់ទិដ្ឋភាពទាំងអស់នៃកិច្ចការរបស់ក្រុមជំនុំចាប់ផ្ដើមលេចធ្លោ។ សេចក្ដីជំនឿរបស់មនុស្សបានរីកចម្រើន ហើយមនុស្សកាន់តែច្រើនចង់បំពេញភារកិច្ចរបស់ពួកគេ។ ដោយឃើញភាពជោគជ័យនេះ ខ្ញុំកាន់តែមានអារម្មណ៍ដូចខ្ញុំជាសរសរទ្រូងរបស់ក្រុមជំនុំអ៊ីចឹង។ ខ្ញុំដើរពើងទ្រូង ហើយនិយាយយ៉ាងក្លាហាន នៅកន្លែងណាក៏ដោយដែលខ្ញុំបានទៅ។ ខ្ញុំបានគិតថា ខ្ញុំកំពុងតែបំពេញភារកិច្ចបានល្អក្នុងនាមជាអ្នកដឹកនាំក្រុមជំនុំ ហើយថាតួនាទីរបស់ខ្ញុំគឺស័ក្ដិសមណាស់។ នៅពេលធ្វើកិច្ចការជាមួយអ្នកដទៃ ខ្ញុំតែងតែនាំមុខ។ ខ្ញុំបានសម្ញែង ដូចជាខ្ញុំប្រសើរជាងពួកគេ ដើម្បីឱ្យពួកគេសរសើរខ្ញុំ និងធ្វើអ្វីដែលខ្ញុំនិយាយ។ ពេលមួយ ពួកយើងត្រូវតែជួលផ្ទះដើម្បីជួបជុំគ្នា។ អ្នកជំនួយម្នាក់ និងបងប្រុសម្នាក់ដែលជាដៃគូរួមកិច្ចការរបស់ខ្ញុំបានទៅត្រួតពិនិត្យផ្ទះនោះ។ ខ្ញុំបានគិតថា៖ «ខ្ញុំគួរតែមានសិទ្ធិសម្រេចនៅក្នុងបញ្ហាដ៏សំខាន់បែបនេះ។ អ្នកមិនអាចសម្រេចចិត្ត ដោយគ្មានការដឹងឮពីខ្ញុំឡើយ»។ តាមពិតខ្ញុំបានដឹងនៅក្នុងចិត្តថា បងប្រុសនេះចាស់ជាងខ្ញុំ ហើយមានបទពិសោធន៍ច្រើនជាងខ្ញុំ ហើយថាគាត់អាចដឹងគ្រាន់បើជាងខ្ញុំថាផ្ទះនោះត្រឹមត្រូវ ឬអត់។ ប៉ុន្តែខ្ញុំអំពល់ខួរក្បាលទៅគិតអំពីវិធីដែលខ្ញុំអាចបង្ហាញថាខ្ញុំឆ្លាតទៅវិញ ដោយគិតថា៖ «តើចំណុចលម្អិត និងបញ្ហាអ្វីខ្លះដែលពួកយើងគួរតែពិចារណានៅពេលជួលផ្ទះ?» ដូច្នេះខ្ញុំបានលើកសំណួរមួយចំនួន និងឱ្យពួកគេទៅសួរបន្ថែមទៀត។ ទីបញ្ចប់មានបញ្ហាមួយចំនួនជាមួយនឹងផ្ទះនោះ ហើយនៅពេលដែលដៃគូររួមការងាររបស់ខ្ញុំបានដឹង នោះពួកគេបាននិយាយថា «ពួកយើងគួរឱ្យអាម៉ាស់ណាស់ ពួកយើងចាស់ជាងប្អូនស្រី ប៉ុន្តែពួកយើងមិនបានពិចារណាអ្វីៗយ៉ាងយកចិត្តទុកដាក់ដូចជាប្អូនស្រីឡើយ»។ ខ្ញុំមានអារម្មណ៍ពេញចិត្តនឹងខ្លួនឯងណាស់ នៅពេលដែលខ្ញុំបានឮបែបនេះ។ ចាប់ពីពេលនោះមក គ្រប់គ្នាបានមករកខ្ញុំ ដើម្បីស្វែងរកចម្លើយ និងពិភាក្សារឿងរ៉ាវនានា។ ពេលវេលាចេះតែកន្លងផុតទៅ អស់អ្នកដែលខ្ញុំបានធ្វើកិច្ចការជាមួយមានសភាពអសកម្មបន្តិច ដោយរង់ចាំឱ្យខ្ញុំផ្ដល់យោបល់លើគ្រប់យ៉ាង។ ពួកគេចាប់ផ្ដើមពឹងផ្អែកលើខ្ញុំកាន់តែច្រើនឡើងៗ។

បន្តិចម្ដងៗ ខ្ញុំបានរកឃើញថាកិត្យានុភាពរបស់ខ្ញុំនៅក្នុងចំណោមអ្នករួមការងារកាន់តែត្រូវបានបង្កើត ហើយថាខ្ញុំត្រូវតែមានសិទ្ធិសម្រេចនូវរាល់បញ្ហាទាំងអស់របស់ក្រុមជំនុំ ទោះបីធំ ឬតូចក៏ដោយ។ បងប្អូនប្រុសស្រីបានរកខ្ញុំឱ្យផ្ដល់ការប្រកបគ្នាអំពីការលំបាកនីមួយៗ។ ខ្ញុំមានអារម្មណ៍ថាខ្លួនឯងមិនអាចកាត់ផ្ដាច់បានពីក្រុមជំនុំឡើយ ហើយខ្ញុំតែងតែមានអារម្មណ៍ពេញចិត្តនឹងខ្លួនឯង។ ពេលខ្លះខ្ញុំបានគិតថា ភាពអកុសលនឹងចូលមករកអស់អ្នកដែលត្រូវបានគេគោរព ហើយខ្ញុំមានអារម្មមណ៍មិនស្រួលសោះ និងសួរខ្លួនឯងថា៖ «គ្រប់គ្នាគោរពខ្ញុំខ្លាំងណាស់ តើខ្ញុំបានដើរខុសផ្លូវឬ?» ប៉ុន្តែក្រោយមកខ្ញុំបានគិតថា៖ «ខ្ញុំគឺជាអ្នកដឹកនាំ។ បងប្អូនប្រុសស្រីត្រូវតែចូលមករកខ្ញុំជាមួយនឹងបញ្ហារបស់ពួកគេ។ ហើយមានបញ្ហាមួយចំនួនដែលពួកគេមាន ដែលខ្ញុំអាចជួយដោះស្រាយពួកគេបាន។ វាជារឿងធម្មតាទេសម្រាប់ពួកគេដែលពឹងផ្អែកលើខ្ញុំនោះ! តើនរណាដែលមិនចូលចិត្តនៅជាមួយនរណាម្នាក់ដែលជួយពួកគេនោះ?» ដូច្នេះ ខ្ញុំមិនអើពើនឹងការស្ដីបន្ទោស និងការព្រមានរបស់ព្រះវិញ្ញាណបរិសុទ្ធឡើយ ហើយមិនត្រួតពិនិត្យសភាពខ្លួនឯង ឬផ្លូវដែលខ្ញុំកំពុងដើរឡើយ។ ផ្ទុយទៅវិញ ខ្ញុំគ្រាន់តែបន្តលើផ្លូវខុសចាស់ដដែល។ មានតែនៅពេលដែលព្រះជាម្ចាស់វាយផ្ចាល និងប្រៀនប្រដៅខ្ញុំប៉ុណ្ណោះ ទើបចិត្ដដ៏ស្ពឹករបស់ខ្ញុំចាប់ផ្ដើមដឹង។

នៅពេលដែលខ្ញុំក្រោកពីគេងពេលព្រឹក ខ្ញុំបានរកឃើញថា ភ្នែកឆ្វេងរបស់ខ្ញុំឈឺខ្លាំងណាស់។ ខ្ញុំបន្តហូរទឹកភ្នែក ហើយនៅពេលដែលខ្ញុំមើលទៅក្នុងកញ្ចក់ នោះខ្ញុំឃើញថា ផ្ទៃមុខខាងឆ្វេងរបស់ខ្ញុំហើមរឹង។ ខ្ញុំមិនអាចបិទភ្នែកខាងឆ្វង ឬធ្វើចលនាមាត់បានទេ។ ខ្ញុំមិនដឹងថាមានអ្វីកើតឡើងឡើយ។ នៅឯការជួបជុំនៅរសៀលនោះ បងស្រីម្នាក់មានការភ្ញាក់ផ្អើលដោយបានឃើញខ្ញុំ ហើយបាននិយាយថានេះគឺជារោគស្លាប់ផ្ទៃមុខ ហើយថាខ្ញុំត្រូវតែស្វែងរកការព្យាបាលភ្លាមៗ។ គាត់បាននិយាយថា បើខ្ញុំពន្យារពេល នោះមុខរបស់ខ្ញុំនឹងមិនមកដូចដើមឡើយ។ រឿងនេះបានក្លាយជាការវាយលុកដ៏ពិតមួយ ហើយគំនិតរបស់ខ្ញុំគិតអ្វីមិនចេញទាល់តែសោះ។ ម៉េចបានជាខ្ញុំមានជំងឺបែបនេះទាំងនៅក្មេងអ៊ីចឹង? បើអ្វីដែលគាត់បាននិយាយជាការពិត ហើយទីបំផុត មុខរបស់ខ្ញុំវៀច ដូច្នេះតើខ្ញុំអាចបំពេញភារកិច្ចរបស់ខ្ញុំដូចម្ដេច? ខ្ញុំមានអារម្មណ៍វង្វេងស្មារតីទាំងស្រុង ហើយក្រោយមកខ្ញុំចាប់ផ្ដើមទន់ខ្សោយនៅក្នុងចិត្តរបស់ខ្ញុំ។ អ្នកដទៃទាំងអស់កំពុងតែពិភាក្សាអំពីជំងឺរបស់ខ្ញុំ ប៉ុន្តែនៅក្នុងក្បាលរបស់ខ្ញុំ ខ្ញុំច្របូកច្របល់ទាំងស្រុង។ ខ្ញុំគ្មានសល់កម្លាំងកំហែងទាល់តែសោះ។

ការធ្វើដំណើររបស់ខ្ញុំត្រឡប់ទៅផ្ទះវិញនៅថ្ងៃនោះគឺស្រពិចស្រពិល។ ខ្ញុំចង់អធិស្ឋានទៅព្រះជាម្ចាស់ ប៉ុន្តែមិនដឹងថាត្រូវនិយាយអ្វី។ គ្រប់យ៉ាងដែលខ្ញុំអាចធ្វើបានគឺបន្តសុំឱ្យព្រះជាម្ចាស់ដឹកនាំខ្ញុំ រម្ងាប់ចិត្តរបស់ខ្ញុំ ហើយស្វែងរកបំណងព្រះហឫទ័យរបស់ទ្រង់។ ភ្លាមៗនោះ ខ្ញុំបានគិតឃើញទំនុកសរសើរមួយនៃព្រះបន្ទូលរបស់ព្រះជាម្ចាស់៖ «នៅពេលដែលទុក្ខវេទនានៃជំងឺកើតមានដល់អ្នក តើអ្នកគួរតែដកពិសោធន៍វាយ៉ាងដូចម្ដេចទៅ? អ្នកគួរតែចូលទៅចំពោះព្រះជាម្ចាស់ ដើម្បីអធិស្ឋាន ដោយព្យាយាមយល់ពីបំណងព្រះហឫទ័យរបស់ព្រះជាម្ចាស់ និងពិនិត្យមើលថាតើមានអំពើរំលងប្រភេទអ្វីខ្លះដែលអ្នកបានធ្វើ ឬសេចក្តីពុករលួយអ្វីខ្លះដែលអ្នកមិនទាន់បានដោះស្រាយ។ អ្នកមិនអាចចៀសផុតពីការរងទុក្ខខាងរូបកាយនោះទេ។ មានតែតាមរយៈការឆ្លងកាត់ទុក្ខវេទនាប៉ុណ្ណោះ ទើបមនុស្សអាចឈប់ប្រព្រឹត្តបែបឥតបង្ហៀរ និងតែងតែរស់នៅចំពោះព្រះជាម្ចាស់។ នៅពេលដែលមនុស្សមានអារម្មណ៍អន់ចិត្ត ពួកគេតែងតែអធិស្ឋាន ដោយឆ្លុះបញ្ចាំងមើលថាតើពួកគេបានធ្វើខុសអ្វីខ្លះ ឬរបៀបដែលពួកគេអាចប្រមាថដល់ព្រះជាម្ចាស់។ ការនេះមានប្រយោជន៍សម្រាប់ពួកគេ។ នៅពេលដែលមនុស្សរងការឈឺចាប់ខ្លាំង និងជួបការល្បងលធំៗ វាប្រាកដជាមិនកើតឡើងដោយចៃដន្យឡើយ» («ពេលមានជំងឺ អ្នកត្រូវតែស្វែងរកបំណងព្រះហឫទ័យរបស់ព្រះជាម្ចាស់» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ព្រះបន្ទូលរបស់ព្រះជាម្ចាស់ថ្លែងថា៖ «នៅពេលដែលមនុស្សរងការឈឺចាប់ខ្លាំង និងជួបការល្បងលធំៗ វាប្រាកដជាមិនកើតឡើងដោយចៃដន្យឡើយ»។  ព្រះបន្ទូលរបស់ព្រះជាម្ចាស់ធ្វើឱ្យខ្ញុំដឹងថា ជំងឺនេះមិនមែនជាភាពចៃដន្យឡើយ។ បំណងព្រះហឫទ័យដ៏ល្អរបស់ព្រះជាម្ចាស់ពិតជានៅពីក្រោយជំងឺនេះ ហើយទ្រង់កំពុងតែប្រៀនប្រដៅខ្ញុំ។ ខ្ញុំត្រូវតែស្វែងរកដោយអស់ពីចិត្ត និងឆ្លុះបញ្ចាំងពីខ្លួនឯង ដើម្បីរកឱ្យឃើញពីវិធីដែលខ្ញុំបានប្រមាថព្រះជាម្ចាស់។ ខ្ញុំបានចូលមកចំពោះព្រះជាម្ចាស់ដោយការអធិស្ឋាន៖ «ព្រះដ៏មានគ្រប់ព្រះចេស្ដាអើយ! ទូលបង្គំមានជំងឺ ហើយទូលបង្គំដឹងនៅក្នុងចិត្តទូលបង្គំថា ជំងឺនេះគឺជាការប្រៀនប្រដៅរបស់ទ្រង់ចំពោះទូលបង្គំ ថាទ្រង់កំពុងតែប្រើប្រាស់ជំងឺនេះដើម្បីព្រមានទូលបង្គំ និងធ្វើឱ្យទូលបង្គំឆ្លុះបញ្ចាំងពីខ្លួនឯង។ ប៉ុន្តែពេលនេះទូលបង្គំស្ពឹកណាស់។ ទូលបង្គំមិនបានដោះស្រាយបញ្ហារបស់ទូលបង្គំឡើយ។ សូមទ្រង់បំភ្លឺទូលបង្គំផង ដើម្បីឱ្យទូលបង្គំអាចទទួលបានមេរៀនតាមរយៈជំងឺនេះ»។ បន្ទាប់ពីការអធិស្ឋាន ខ្ញុំបន្តគិតអំពីរឿងនេះ ប៉ុន្តែមិនអាចរកឃើញពីវិធីដែលខ្ញុំបានប្រមាថព្រះជាម្ចាស់ឡើយ។ ដូច្នេះខ្ញុំបានចូលមកចំពោះព្រះជាម្ចាស់ម្ដងទៀត ដោយការអធិស្ឋានដ៏អស់ពីចិត្ត។ ខ្ញុំបានអធិស្ឋាន និងស្វែងរកបែបនេះពីរបីថ្ងៃ។ អរព្រះគុណព្រះជាម្ចាស់ដែលបានស្ដាប់ការអធិស្ឋានរបស់ខ្ញុំ។ មិនយូរប៉ុន្មាន ព្រះជាម្ចាស់បានរៀបចំស្ថានភាពមួយ ដូច្នេះខ្ញុំអាចឃើញបញ្ហារបស់ខ្ញុំបាន។

ថ្ងៃមួយ ខ្ញុំបានទៅផ្ទះរបស់បងស្រី ចាវ ដើម្បីចាក់ម្ជុលវិទ្យាសាស្ត្រ។ គ្រួសាររបស់គាត់ទាំងអស់បានសួរសុខទុក្ខខ្ញុំ ដោយខ្លាចខ្ញុំអាចមានអារម្មណ៍បាក់ទឹកចិត្ត។ អំឡុងពេលនៃការចាក់ម្ជុលវិទ្យាសាស្ត្រ ពួកគេបានអានសៀវភៅដែលមានចំណងជើងថា គោលការណ៍នៃវិធីដោះស្រាយជំងឺ។ បងស្រី ចាវ បានប្រាប់ខ្ញុំមិនឱ្យបារម្ភ ប៉ុន្តែឱ្យអធិស្ឋាន និងពឹងពាក់លើព្រះជាម្ចាស់ឱ្យកាន់តែច្រើន ព្រមទាំងមានសេចក្ដីជំនឿ ហើយថាជាមួយនឹងការព្យាបាល ខ្ញុំនឹងធូរស្បើយយ៉ាងឆាប់។ ប៉ុន្តែដោយសារតែគាត់បាននិយាយពីមុនថា ដោយគ្មានការព្យាបាលឱ្យទាន់ពេលវេលា នោះមុខរបស់ខ្ញុំអាចវៀចជារៀងរហូត ខ្ញុំពិតជាភ័យខ្លាចណាស់។ ប៉ុន្តែដោយឃើញគាត់បារម្ភខ្លាំងពីខ្ញុំ នោះខ្ញុំបានគិតថា៖ «បើអ្នកដទៃដឹងថាខ្ញុំមានអារម្មណ៍បែបណា តើពួកគេនឹងគិតថាខ្ញុំមានកម្ពស់តូចទាបឬ? ពេលណាក៏ដោយដែលនរណាម្នាក់ជួបប្រទះការល្បងល ឬមានជំងឺ នោះខ្ញុំបានធ្វើការប្រកបគ្នាអំពីសេចក្ដីពិតដែលពាក់ព័ន្ធនឹងសេចក្ដីជំនឿ ដោយមានអារម្មណ៍រឹងមាំនៅក្នុងសេចក្ដីជំនឿខ្លួនឯង។ ប៉ុន្តែពេលនេះ ដោយសារខ្ញុំមានជំងឺភ្លាមៗ ខ្ញុំកំពុងតែបង្ហាញភាពខ្វះខាតសេចក្ដីជំនឿរបស់ខ្ញុំ និងសម្ដែងចេញនូវការព្រួយបារម្ភ និងការភ័យខ្លាច។ តើគ្រប់គ្នានឹងគិតថាខ្ញុំគ្រាន់តែអធិប្បាយគោលលទ្ធិឬ?» ដូច្នេះខ្ញុំបានញញឹម ហើយបាននិយាយទៅកាន់បងស្រី ចាវថា «ពេលនេះខ្ញុំពិតជាមានអារម្មណ៍ទន់ខ្សោយបន្តិចមែន ដោយសារតែខ្ញុំឈឺ ប៉ុន្តែខ្ញុំជឿថាគ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់។ ការរងទុក្ខផ្នែករាងកាយនេះគ្មានអ្វីឡើយ។ អ្វីដែលធ្វើឱ្យខ្ញុំឈឺចាប់បំផុតគឺថា ខ្ញុំមិនអាចរកឃើញបំណងព្រះហឫទ័យរបស់ព្រះជាម្ចាស់ ឬរកឃើញអ្វីជាបញ្ហារបស់ខ្ញុំឡើយ។ ភាពស្ពឹកខ្លាំងនេះធ្វើឱ្យខ្ញុំពិបាកចិត្ត»។ គាត់បានសម្លឹងមើលខ្ញុំដោយការសរសើរ ហើយបាននិយាយថា «ពេលនេះ ប្អូនស្រីគួរតែឆ្លុះបញ្ចាំងពីខ្លួនឯង ដោយសារតែប្អូនស្រីមានជំងឺ។ ត្រួតពិនិត្យ ហើយព្យាយាមយល់ពីខ្លួនឯង ហើយក៏ទៅព្យាបាលផងដែរ។ ប្អូនស្រីអាចមានជំងឺដោយសារតែប្អូនស្រីតែងធ្វើការធ្ងន់។ ប្អូនស្រីបំពេញភារកិច្ចរបស់ប្អូនស្រីតាំងពីព្រឹកដល់ព្រលប់ ហើយពួកយើងទាំងអស់ទទួលស្គាល់ពីរឿងនោះ។ សូម្បីតែពេលនេះ ក៏ប្អូនស្រីនៅតែចង់ទៅបំពេញភារកិច្ចរបស់ប្អូនស្រីដែរ។ ធ្វើតាមសម្រួលទៅ។ ខ្ញុំបានស្ដីបន្ទោសប្អូនស្រីម្នាក់ ដែលប្អូនស្រីធ្វើការជាមួយ ដែលមិនជួយចែករំលែកការងារគ្នា។ ខ្ញុំបានដាស់តឿនគាត់ឱ្យយកចិត្តទុកដាក់កាន់តែច្រើនចំពោះកិច្ចការរបស់ក្រុមជំនុំ»។ ខ្ញុំមានអារម្មណ៍មិនស្រួលបន្តិចដែរនៅពេលដែលគាត់បាននិយាយដូចនេះ ដូច្នេះខ្ញុំកែតម្រូវគាត់ ដោយនិយាយថា «ខ្ញុំមិនមែនជាមនុស្សតែម្នាក់ដែលធ្វើកិច្ចការរបស់ក្រុមជំនុំឡើយ។ កុំលើកតម្កើងខ្ញុំអី» នៅតាមផ្លូវទៅផ្ទះនៅថ្ងៃនោះ ខ្ញុំបានគិតថា៖ «ម៉េចបានជាគាត់រិះគន់បងស្រីនោះដូច្នោះ ដោយសារតែខ្ញុំ? តើនៅក្នុងក្រសែភ្នែកគាត់ ខ្ញុំមានទំនួលខុសត្រូវច្រើនជាងអ្នកផ្សេងឬ? ខ្ញុំប្រាកដជាសរសើរខ្លួនឯងជានិច្ច ហើយបង្អាប់អ្នកដទៃហើយមើលទៅ»។ ខ្ញុំបានគិតអំពីវិធីដែលខ្ញុំបានលាក់បាំងភាពទន់ខ្សោយរបស់ខ្ញុំពីបងស្រី ចាវ ហើយធ្វើពុតជាមានសេចក្ដីជំនឿដ៏រឹងមាំ តើខ្ញុំមិនបានបោកបញ្ឆោតគាត់ទេឬ? ខ្ញុំកំពុងតែឆ្ងល់ពីរឿងនេះ ស្រាប់តែខ្ញុំឃើញបងស្រី ចាង មករកខ្ញុំ។ គាត់បារម្ភពីខ្ញុំ ហើយបាននិយាយថា «ប្អូនស្រីត្រូវតែមើលថែខ្លួនឱ្យល្អ។ តើពួកយើងនឹងធ្វើដូចម្ដេច បើប្អូនស្រីដេកស្ដូកស្ដឹងដោយស្ថានភាពនេះ?» ដោយបានឮគាត់និយាយត្រង់ៗបែបនេះ ខ្ញុំមានអារម្មណ៍ភ័យខ្លាចណាស់។ ខណៈពេលដែលខ្ញុំបន្តធ្វើដំណើរនៅតាមផ្លូវ ខ្ញុំបានបន្តគិតអំពីអ្វីដែលគាត់បាននិយាយ។ ខ្ញុំចាប់ផ្ដើមមានអារម្មណ៍ពិបាកក្នុងចិត្ត ហើយគិតថា៖ «ខ្ញុំគ្រាន់តែជាអ្នកដឹកនាំមិនសំខាន់របស់ក្រុមជំនុំប៉ុណ្ណោះ។ ក្រុមជំនុំអាចដំណើរការទៅមុខដោយគ្មានខ្ញុំបាន។ ម៉េចបានជាគាត់សួរថា តើពួកគេធ្វើដូចម្ដេចបើគ្មានខ្ញុំ អ៊ីចឹង? គាត់និយាយបែបនោះបង្ហាញថា ខ្ញុំស្ថិតនៅក្នុងដួងចិត្តរបស់ពួកគេ។ ចិត្តគឺជាវិហាររបស់ព្រះជាម្ចាស់ ដូច្នេះបើខ្ញុំមានទីកន្លែងនៅទីនោះ តើខ្ញុំកំពុងតែតតាំងនឹងព្រះជាម្ចាស់ឬ?» ខ្ញុំបានគិតអំពីវិធីដែលខ្ញុំតែងតែចង់បានការទទួលស្គាល់ និងការសរសើរពីអ្នកដទៃ ប៉ុន្តែនៅពេលដែលខ្ញុំបានឮបងស្រីនោះនិយាយដូច្នោះ ខ្ញុំមានអារម្មណ៍មិនស្រួល ហើយភ័យខ្លាច។ តើបងប្អូនប្រុសស្រីដទៃត្រូវបានបោកបញ្ឆោតដោយខ្ញុំដែរឬ? បើអ្នកដទៃមានអារម្មណ៍ដូចបងស្រី ចាង ដែរ តើនោះមិនមានន័យថាខ្ញុំបាននាំមនុស្សមកចំពោះមុខខ្ញុំទេឬ? ខ្ញុំស្ថិតលើផ្លូវរបស់ពួកទទឹងនឹងព្រះគ្រីស្ទហើយ! ខ្ញុំបានគិតអំពីពួកទទឹងនឹងព្រះគ្រីស្ទមួយចំនួនដែលខ្ញុំបានឃើញ ត្រូវគេបណ្ដេញចេញពីមុន ហើយមានអារម្មណ៍ស្រៀវឆ្អឹងខ្នង។ ខ្ញុំមានអារម្មណ៍ដូចខ្ញុំបានជួបគ្រោះមហន្តរាយដ៏ធំអ៊ីចឹង។

នៅពេលដែលខ្ញុំទៅដល់ផ្ទះ ខ្ញុំបានយកសៀវភៅព្រះបន្ទូលរបស់ព្រះជាម្ចាស់របស់ខ្ញុំ ហើយអានត្រង់ចំណុចនេះ៖ «មនុស្សដែលមានធម្មជាតិក្រអឺតក្រទម មានសមត្ថភាពមិនស្ដាប់បង្គាប់ព្រះជាម្ចាស់ រឹងទទឹងទាស់នឹងទ្រង់ ប្រព្រឹត្តទង្វើផ្សេងៗ ដែលធ្វើការវិនិច្ឆ័យលើទ្រង់ និងក្បត់ទ្រង់ ព្រមទាំងធ្វើរឿងដែលលើកតម្កើងខ្លួនឯង ព្រមទាំងមានចេតនាតាំងឡើងនូវនគរផ្ទាល់ខ្លួន។ សម្រាប់ជាប្រយោជន៍នៃកិច្ចពិភាក្សា បើមានមនុស្សពីរម៉ឺននាក់នៅក្នុងប្រទេសមួយត្រូវទទួលយក ហើយអ្នកត្រូវបានរៀបចំឲ្យទៅកាន់ទីនោះដើម្បីធ្វើការ ហើយខ្ញុំបានព្រងើយកន្ដើយចំពោះអ្នករយៈពេលមួយខែ និងប្រគល់ឲ្យអ្នកមានសិទ្ធិអំណាច ដើម្បីប្រព្រឹត្តដោយខ្លួនឯង នោះមុនពេលដប់ថ្ងៃបានកន្លងផុតទៅ អ្នកនឹងធ្វើឲ្យគ្រប់គ្នាស្គាល់អ្នកមិនខាន។ ហើយក្នុងពេលមួយខែ ពួកគេគ្រប់គ្នានឹងលុតជង្គង់នៅចំពោះអ្នក ច្រៀងសរសើរតម្កើងអ្នកគ្រប់ទាំងពាក្យ និយាយថា អ្នកអធិប្បាយប្រកបដោយការយល់ដឹងជ្រៅជ្រះ ហើយអះអាងឥតឈប់ឈរថា សំនៀងរបស់អ្នកគឺជាអ្វីដែលពួកគេត្រូវការ និងថា អ្នកអាចផ្គត់ផ្គង់សម្រាប់សេចក្តីតម្រូវរបស់ពួកគេបាន ពោលគឺ ដោយមិនមានការបញ្ចេញពាក្យ «ព្រះជាម្ចាស់» នោះទេ។ តើអ្នកនឹងធ្វើកិច្ចការនេះម្ដេចកើតទៅ? ដ្បិតការដែលមនុស្សទាំងនេះអាចមានប្រតិកម្មបែបនេះ សបញ្ជាក់ឲ្យឃើញថា កិច្ចការដែលអ្នកកំពុងតែធ្វើ មិនបានបញ្ចូលនូវការធ្វើបន្ទាល់អំពីព្រះជាម្ចាស់សោះឡើយ។ ផ្ទុយទៅវិញ វាគ្រាន់តែធ្វើបន្ទាល់អំពីខ្លួនឯង និងសម្ញែងអំពីខ្លួនតែប៉ុណ្ណោះ។ តើអ្នកអាចសម្រេចបានលទ្ធផលបែបនេះយ៉ាងដូចម្ដេចទៅ? មនុស្សខ្លះនិយាយថា «អ្វីដែលខ្ញុំប្រកបគ្នា គឺជាសេចក្តីពិត។ ច្បាស់ណាស់ ខ្ញុំមិនដែលបានធ្វើបន្ទាល់អំពីខ្លួនឯងឡើយ!» អាកប្បកិរិយារបស់អ្នកបែបនោះ ពោលគឺឫកពាបែបនោះ គឺជាឫកពាមួយនៃការព្យាយាមប្រកបគ្នាទៅកាន់មនុស្ស ចេញពីមុខតំណែងរបស់ព្រះជាម្ចាស់ ហើយវាមិនចេញពីការឈរនៅក្នុងមុខតំណែងរបស់មនុស្សដែលពុករលួយម្នាក់ឡើយ។ គ្រប់យ៉ាងដែលអ្នកនិយាយ គឺជាសម្ដីបែបវោហារក្រអឺតក្រទម និងធ្វើការទាមទារពីអ្នកដទៃ។ វាគ្មានពាក់ព័ន្ធអ្វីទាល់តែសោះជាមួយខ្លួនឯង។ ដូច្នេះ ផលដែលអ្នកចង់សម្រេចគឺចង់ឲ្យមនុស្សថ្វាយបង្គំអ្នក ច្រណែនអ្នក និងសរសើរអ្នក រហូតដល់ទីបញ្ចប់ពួកគេទាំងអស់មានចំណេះដឹងអំពីអ្នក ធ្វើបន្ទាល់អំពីអ្នក លើកតម្កើងអ្នក ហើយលើកជើងរបស់អ្នកដល់មេឃ។ ពេលដែលការនេះកើតឡើង អ្នកនឹងត្រូវចប់ហើយ។ អ្នកនឹងបានបរាជ័យ! តើនេះមិនមែនជាផ្លូវដែលអ្នករាល់គ្នាកំពុងតែស្ថិតនៅក្នុងពេលឥឡូវនេះទេឬ? បើអ្នកត្រូវបានស្នើសុំឲ្យដឹកនាំមនុស្សពីរបីពាន់នាក់ ឬក៏មនុស្សពីរបីម៉ឺននាក់ នោះអ្នកនឹងមានអារម្មណ៍តម្កើងខ្លួន។ ក្រោយមក អ្នកនឹងកើតមានចិត្តក្រអឺតក្រទម ហើយចាប់ផ្ដើមព្យាយាមកាន់កាប់មុខតំណែងរបស់ព្រះជាម្ចាស់ ដោយនិយាយទាំងឆ្កាដៃឆ្កាជើង ហើយអ្នកនឹងមិនដឹងអំពីអ្វីដែលត្រូវពាក់ អ្វីដែលត្រូវបរិភោគ ឬរបៀបដែលត្រូវដើរឡើយ។ អ្នកនឹងមិនជួបមនុស្សភាគច្រើនដែលនៅខាងក្រោមអ្នកទេ ហើយបន្ដិចម្ដងៗ អ្នកនឹងចុះអន់ថយ ហើយត្រូវបានវាយផ្ដួល ដូចជាមហាទេវតាអ៊ីចឹង។ អ្នករាល់គ្នាមានសមត្ថភាពក្លាយជាបែបនេះ តើមិនអ៊ីចឹងឬ? ដូច្នេះ តើអ្នករាល់គ្នាគួរតែធ្វើអ្វីទៅ? នៅថ្ងៃណាមួយ បើវាពិតជាមានការរៀបចំឲ្យអ្នករាល់គ្នាត្រូវចេញទៅធ្វើកិច្ចការបែបនេះមែន ហើយអ្នករាល់គ្នាមានសមត្ថភាពធ្វើរឿងទាំងនេះ តើកិច្ចការអាចត្រូវបានពង្រីកម្ដេចកើតទៅ? តើនេះមិនមែនជាបញ្ហាទេឬ? ដូចនេះ តើនរណានឹងហ៊ានបណ្ដោយឲ្យអ្នករាល់គ្នាចេញទៅទីនោះទៅ? ពេលដែលអ្នកបានទៅដល់ទីនោះ អ្នកនឹងមិនត្រលប់មកវិញទេ។ អ្នកនឹងមិនយកចិត្តទុកដាក់ចំពោះអ្វីដែលព្រះជាម្ចាស់បានមានបន្ទូលឡើយ ហើយអ្នកនឹងគ្រាន់តែបន្តសម្ញែង និងធ្វើបន្ទាល់អំពីខ្លួនឯង ធ្វើដូចជាអ្នកកំពុងតែនាំសេចក្តីសង្រ្គោះដល់មនុស្ស កំពុងតែធ្វើកិច្ចការរបស់ព្រះជាម្ចាស់ និងកំពុងធ្វើឲ្យមនុស្សមានអារម្មណ៍ដូចព្រះជាម្ចាស់បានលេចមក និងកំពុងធ្វើការនៅទីនេះអ៊ីចឹង ហើយពេលដែលមនុស្សបានថ្វាយបង្គំអ្នក អ្នកនឹងអរសប្បាយ ហើយអ្នកថែមទាំងចាក់បណ្ដោយទៀតផង បើពួកគេចាត់ទុកអ្នកដូចជាព្រះជាម្ចាស់នោះ។ ពេលដែលអ្នកបានឈានដល់ដំណាក់កាលនោះ អ្នកនឹងត្រូវចប់ហើយ ពោលគឺអ្នកនឹងត្រូវបានបោះបង់ចោលមិនខាន។ ដោយមិនដឹងខ្លួន ធម្មជាតិក្រអឺតក្រទមនេះ នៅទីបំផុតនឹងក្លាយជាសេចក្តីវិនាសរបស់អ្នក។ នេះគឺជាឧទាហរណ៍មួយអំពីបុគ្គលម្នាក់ដែលដើរតាមផ្លូវរបស់ពួកទទឹងនឹងព្រះគ្រីស្ទ។ មនុស្សដែលឈានដល់កម្រិតនេះ បានបាត់បង់សតិសម្បជញ្ញៈ។ ការយល់ដឹងរបស់ពួកគេបានឈប់ដំណើរការហើយ» («ធម្មជាតិក្រអឺតក្រទមគឺជាឫសគល់នៃការរឹងទទឹងរបស់មនុស្សចំពោះព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «មនុស្សខ្លះអាចប្រើមុខតំណែងរបស់ខ្លួន ដើម្បីធ្វើបន្ទាល់អំពីខ្លួនគេ លើកខ្លួនឯងឡើង និងប្រកួតប្រជែងជាមួយព្រះជាម្ចាស់ សម្រាប់មនុស្ស និងឋានៈថែមទៀតផង។ ពួកគេប្រើវិធី និងវិធានការណ៍ផ្សេងៗ ដើម្បីធ្វើឲ្យមនុស្សគោរពថ្វាយបង្គំពួកគេ ដោយព្យាយាមយកឈ្នះលើមនុស្ស និងគ្រប់គ្រងពួកគេជានិច្ច។ អ្នកខ្លះថែមទាំងបំភាន់មនុស្សដោយចេតនាថាពួកគេជាព្រះជាម្ចាស់ទៀតផង ដើម្បីឲ្យពួកគេអាចត្រូវបានគេចាត់ទុកដូចជាព្រះជាម្ចាស់។ ពួកគេមិនដែលបង្ហាញប្រាប់នរណាម្នាក់ថាពួកគេត្រូវបានធ្វើឲ្យពុករលួយ ឬថាពួកគេជាមនុស្សពុករលួយ និងក្រអឺតក្រទមដែរនោះទេ ដូច្នេះ មិនត្រូវថ្វាយបង្គំពួកគេឡើយ មិនខ្វល់ថាពួកគេធ្វើបានល្អប៉ុនណានោះទេ ដ្បិតការលើកតម្កើងអាស្រ័យលើព្រះជាម្ចាស់ ហើយពួកគេគួរតែធ្វើអ្វីដែលពួកគេគួរធ្វើ។ ហេតុអ្វីបានជាពួកគេមិននិយាយរឿងទាំងនេះ? ពីព្រោះពួកគេខ្លាចបាត់បង់កន្លែងរបស់ពួកគេនៅក្នុងចិត្តរបស់មនុស្ស។ នេះជាមូលហេតុ ដែលមនុស្សបែបនេះមិនដែលលើកដំកើងព្រះជាម្ចាស់ ហើយក៏មិនដែលធ្វើបន្ទាល់ពីព្រះជាម្ចាស់ដែរ» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ I» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «អស់អ្នកដែលចុះទួល លើកតម្កើងខ្លួនឯង និងធ្វើបន្ទាល់ដល់ខ្លួនឯង។ ពួកគេដើរអួតអំពីខ្លួនឯង និងបំផ្លើសពីខ្លួនឯង ហើយពួកគេមិនបានទុកព្រះជាម្ចាស់នៅក្នុងចិត្តសោះឡើយ។ តើអ្នករាល់គ្នាធ្លាប់មានបទពិសោធអំពីអ្វីដែលខ្ញុំកំពុងនិយាយនេះឬទេ? មនុស្សជាច្រើនតែងតែធ្វើបន្ទាល់ដល់ខ្លួនឯងជានិច្ចថា៖ «ខ្ញុំបានរងទុក្ខបែបនេះបែបនោះ។ ខ្ញុំបានធ្វើកិច្ចការនេះកិច្ចការនោះ។ ព្រះជាម្ចាស់ប្រព្រឹត្តចំពោះខ្ញុំបែបនេះបែបនោះ។ ទ្រង់បានឱ្យខ្ញុំធ្វើការនេះធ្វើការនោះ។ ទ្រង់គិតបែបខ្ពង់ខ្ពស់បែបពិសេសអំពីខ្ញុំ។ ឥឡូវនេះ ខ្ញុំដូច្នេះខ្ញុំដូច្នោះ»។ ពួកគេមានចេតនានិយាយក្នុងសូរសំឡេងជាក់លាក់មួយ និងប្រើឥរិយាបថមួយចំនួន។ នៅទីបំផុត មនុស្សមួយចំនួនចុងក្រោយគិតថា មនុស្សទាំងនេះគឺជាព្រះជាម្ចាស់។ ឱ្យតែពួកគេឈានដល់ចំណុចនោះ ព្រះវិញ្ញាណបរិសុទ្ធនឹងបោះបង់ចោលពួកគេតាំងពីយូរមកហើយ។ ទោះបីជាពេលនេះ ពួកគេមិនត្រូវបានអើពើ និងមិនត្រូវបានបណ្ដេញចេញក៏ដោយ ក៏វាសនារបស់ពួកគេត្រូវបានកំណត់រួចហើយ ហើយអ្វីដែលពួកគេអាចធ្វើបាននោះគឺ រង់ចាំការដាក់ទោសតែប៉ុណ្ណោះ» («មនុស្សធ្វើការទាមទារពីព្រះជាម្ចាស់ច្រើនលើសលុបពេកហើយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានពុះចិត្តរបស់ខ្ញុំជាចម្រៀកដូចជាដាវអ៊ីចឹង។ ខ្ញុំដូចជាអ្វីដែលព្រះបន្ទូលរបស់ព្រះជាម្ចាស់បានថ្លែងអ៊ីចឹង ដោយតែងតែលើកតម្កើងខ្លួនឯង និងសម្ញែងនៅក្នុងភារកិច្ចរបស់ខ្ញុំ។ ចាប់តាំងពីខ្ញុំបានក្លាយជាអ្នកដឹកនាំមក ខ្ញុំបានគិតថា ដើម្បីក្លាយជាអ្នកដឹកនាំ ខ្ញុំត្រូវតែប្រសើរជាងអ្នកដទៃ និងមានកម្ពស់ច្រើនជាងអ្នកដទៃ ដើម្បីទទួលបានការទទួលស្គាល់ និងការសរសើររបស់មនុស្សគ្រប់គ្នា។ នៅពេលដែលខ្ញុំបានធ្វើការប្រកបគ្នាអំពីបទពិសោធន៍របស់ខ្ញុំ ខ្ញុំបានធ្វើពុត ហើយកម្រនិយាយអំពីភាពទន់ខ្សោយ និងសេចក្ដីពុករលួយរបស់ខ្ញុំណាស់ ដោយខ្លាចថាអ្នកដទៃនឹងមិនគោរពខ្ញុំទេ បើពួកគេដឹងថាខ្ញុំគ្រាន់តែពុករលួយដូចពួកគេនោះ។ សូម្បីតែនៅពេលដែលខ្ញុំឈឺ ខ្ញុំមានភាពអវិជ្ជមាន ហើយចាប់ផ្ដើមរអ៊ូរទាំ និងមានអារម្មណ៍ភ័យខ្លាច ប៉ុន្តែដើម្បីរក្សាកេរ្ដិ៍ឈ្មោះរបស់ខ្ញុំ នោះខ្ញុំលាក់បាំងអារម្មណ៍ពិតរបស់ខ្ញុំ ហើយគ្រាន់តែនិយាយអំពីរឿងវិជ្ជមានប៉ុណ្ណោះ ដូច្នេះអ្នកដទៃនឹងស្រឡាញ់ខ្ញុំកាន់តែច្រើន ហើយគិតថាខ្ញុំមានភាពវិជ្ជមាន និងគិតថាខ្ញុំមានសេចក្ដីជំនឿច្រើនជាងមនុស្សដទៃ។ ក្នុងនាមជាអ្នកដឹកនាំ ខ្ញុំត្រូវនៅរហូតដល់យប់ជ្រៅ ហើយរងទុក្ខច្រើនជាងគេ។ ប៉ុន្តែខ្ញុំតែងតែមានចេតនា និយាយអំពីភាពមមាញឹករបស់ខ្ញុំទៅកាន់បងប្អូនអំពីខ្ញុំចូលគេងយឺត និងខ្ញុំប្រឹងប្រែងធ្វើកិច្ចការ ដើម្បីឱ្យពួកគេគិតថាខ្ញុំមានទំនួលខុសត្រូវ និងប្រឹងប្រែងធ្វើកិច្ចការ។ ភាពជោគជ័យដែលខ្ញុំបានឃើញនៅក្នុងភារកិច្ចរបស់ខ្ញុំគឺអាស្រ័យលើព្រះវិញ្ញាណបរិសុទ្ធយ៉ាងច្បាស់ក្រឡែត ប៉ុន្តែខ្ញុំមិនដែលលើកតម្កើងព្រះជាម្ចាស់ឡើយ ខ្ញុំគ្រាន់តែសម្ញែងអំពីខ្លួនឯងបានរងទុក្ខ និងលះបង់បែបណាប៉ុណ្ណោះ ដើម្បីឱ្យគ្រប់គ្នាគិតថាខ្ញុំជាសរសរទ្រូងនៃក្រុមជំនុំ ក៏ដូចជាគិតថាគ្មានអ្វីមួយអាចសម្រេចបានដោយគ្មានខ្ញុំឡើយ។ ខ្ញុំតែងតែធ្វើការប្រកបគ្នាដូចនេះ ដោយការបោកបញ្ឆោតអ្នកដទៃដែលនាំឱ្យខ្ញុំត្រូវបានប្រៀនប្រដៅដោយជំងឺនេះ។ ប៉ុន្តែអ្នកដទៃបានជឿថាខ្ញុំមានជំងឺដោយសារតែខ្ញុំធ្វើការធ្ងន់ ហើយពួកគេថែមទាំងបានស្ដីបន្ទោសបងស្រីដែលខ្ញុំបានធ្វើការជាមួយដោយសារមិនជួយចែករំលែកការងារ ហាក់ដូចជាខ្ញុំមានបន្ទុកដ៏ធំសម្រាប់ក្រុមជំនុំអ៊ីចឹង។ ខ្ញុំបានលើកតម្កើងខ្លួនឯង ហើយសម្ញែងតាមវិធីនេះ ដោយការបោកបញ្ឆោត និងបង្ខាំងអ្នកដទៃក្នុងទ្រុង ព្រមទាំងនាំពួកគេឱ្យមកចំពោះខ្ញុំ។ ខ្ញុំបានធ្វើជាសត្រូវដោយចំហចំពោះព្រះជាម្ចាស់។ ដោយគិតពីរឿងនេះ ខ្ញុំគ្មានអ្វីក្រៅពីមានអារម្មណ៍ភ័យខ្លាចឡើយ។ ដើម្បីឱ្យអ្នកដទៃគោរពខ្ញុំ ហើយស្រឡាញ់ខ្ញុំ នោះខ្ញុំបានប្រើគ្រប់មធ្យោបាយដើម្បីសម្ញែងខ្លួនឯង និងបោកបញ្ឆោតអ្នកដទៃដែលនាំឱ្យពួកគេពឹងផ្អែកលើខ្ញុំ រហូតដល់គ្មានទីកន្លែងសម្រាប់ព្រះជាម្ចាស់នៅក្នុងចិត្តរបស់ពួកគេឡើយ។ ពួកគេបានស្វែងរកយោបល់ និងការយល់ព្រមរបស់ខ្ញុំនៅក្នុងគ្រប់យ៉ាង តើខ្ញុំមិនមែនកំពុងតែសោយរាជ្យដូចជាម្ចាស់ក្សត្រីយ៍មួយអង្គនៅក្នុងក្រុមជំនុំទេឬ? ក្រុមជំនុំត្រូវតែជាទីកន្លែងដើម្បីថ្វាយបង្គំព្រះជាម្ចាស់។ ដោយការលើកតម្កើងខ្លួនឯង និងការនាំអ្នកដទៃមកចំពោះមុខខ្ញុំ តើខ្ញុំមិនមែនកំពុងតែព្យាយាមជំនួសព្រះជាម្ចាស់ ហើយប្រែក្លាយទ្រង់ទៅជារូបសំណាកទេឬ? ខ្ញុំបានតតាំង និងក្បត់ព្រះជាម្ចាស់ ដូចជាពួកទទឹងនឹងព្រះគ្រីស្ទអ៊ីចឹង ខ្ញុំបានប្រព្រឹត្តអំពើបាបយ៉ាងធ្ងន់ធ្ងរ ក្នុងការប្រមាថនិស្ស័យរបស់ព្រះជាម្ចាស់! ស្រាប់តែពេលនោះ ខ្ញុំមានអារម្មណ៍ភ័យខ្លាច។ ខ្ញុំមានជំងឺដោយសារតែខ្ញុំធ្វើឱ្យព្រះជាម្ចាស់ខ្ញាល់ ហើយពេលនេះ ទ្រង់កំពុងតែបង្ហាញនិស្ស័យដ៏សុចរិតរបស់ទ្រង់។ ខ្ញុំស្អប់ខ្លួនឯងចំពោះភាពស្ពឹក និងការបះបោរដ៏ខ្លាំង ហើយបានឃើញពីវិធីដែលនិស្ស័យដ៏សុចរិតរបស់ព្រះជាម្ចាស់មិនអត់ទ្រាំនឹងការប្រមាថ។ ខ្ញុំក្រាបចុះនៅចំពោះព្រះជាម្ចាស់ដើម្បីអធិស្ឋាន និងប្រែចិត្ត៖ «ព្រះដ៏មានគ្រប់ព្រះចេស្ដាអើយ! មួយឆ្នាំកន្លងទៅនេះ ទូលបង្គំមិនបានបម្រើទ្រង់ឡើយ ប៉ុន្តែបែរជាប្រព្រឹត្តអាក្រក់។ ទូលបង្គំបាននាំមនុស្សមកចំពោះទូលបង្គំ ដោយប្រណាំងប្រជែងជាមួយទ្រង់ដើម្បីដណ្ដើមការត្រួតត្រា។ ទូលបង្គំបានធ្វើសកម្មភាពដូចជាពួកទទឹងនឹងព្រះគ្រីស្ទដែរ គឺគួរឱ្យស្អប់ និងគួរឱ្យអាម៉ាស់ណាស់។ ព្រះជាម្ចាស់អើយ ទូលបង្គំពិតជាធ្វើខុសមែន»។ ដោយគ្របដណ្ដប់ដោយវិប្បដិសារី នោះខ្ញុំមានអារម្មណ៍អាម៉ាស់ជាខ្លាំងក្នុងការប្រឈមមុខនឹងព្រះជាម្ចាស់។

ក្រោយមក ខ្ញុំចាប់ផ្ដើមគិតថា៖ «តើខ្ញុំអាចស្ថិតនៅលើផ្លូវខុសបែបនោះបានយ៉ាងដូចម្ដេចទៅ? តើអ្វីដែលបណ្ដាលឱ្យរឿងនេះកើតឡើង?» ខ្ញុំបានអានព្រះបន្ទូលរបស់ព្រះជាម្ចាស់៖ «អ្នកខ្លះគោរពកោតសរសើរប៉ុលយ៉ាងខ្លាំង។ ពួកគេចូលចិត្តចេញទៅក្រៅ និងថ្លែងសុន្ទរកថា និងធ្វើកិច្ចការ ពួកគេចូលចិត្តចូលរួមការជួបជុំដើម្បីបង្ហាត់បង្រៀន ហើយពួកគេចូលចិត្តឱ្យមនុស្សស្តាប់ពួកគេ ថ្វាយបង្គំពួកគេ និងវិលវង់ជុំវិញពួកគេ។ ពួកគេចូលចិត្តមានឋានៈនៅក្នុងចិត្តរបស់អ្នកដទៃ ហើយពួកគេត្រេកអរនៅពេលអ្នកដទៃឱ្យតម្លៃដល់រូបភាពដែលពួកគេបង្ហាញ។ ចូរយើងវិភាគពីធម្មជាតិរបស់ពួកគេតាមរយៈអាកប្បកិរិយាទាំងនេះ៖ តើអ្វីទៅជាធម្មជាតិរបស់ពួកគេ? ប្រសិនបើពួកគេពិតជាមានអាកប្បកិរិយាបែបនេះមែន នោះវាគ្រប់គ្រាន់ហើយក្នុងការបង្ហាញថា ពួកគេក្រអឺតក្រទម និងមានអំនួត។ ពួកគេមិនថ្វាយបង្គំព្រះជាម្ចាស់ទាល់តែសោះ ពួកគេស្វះស្វែងរកឋានៈឱ្យកាន់តែខ្ពស់ឡើង និងចង់មានសិទ្ធិអំណាចលើអ្នកដទៃ ចង់កាន់កាប់ពួកគេ និងមានឋានៈនៅក្នុងចិត្តរបស់ពួកគេ។ នេះគឺជារូបភាពបុរាណរបស់សាតាំង។ ទិដ្ឋភាពដែលលេចធ្លោអំពីធម្មជាតិរបស់ពួកគេ គឺភាពក្រអឺតក្រទម និងអំនួត ភាពគ្មានឆន្ទៈក្នុងការថ្វាយបង្គំព្រះជាម្ចាស់ និងសេចក្ដីប្រាថ្នាឱ្យអ្នកដទៃថ្វាយបង្គំខ្លួន។ អាកប្បកិរិយាបែបនេះ អាចផ្ដល់ឱ្យអ្នកនូវទស្សនៈច្បាស់លាស់ណាស់អំពីធម្មជាតិរបស់ពួកគេ» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «ចាប់តាំងពីមនុស្សជាតិត្រូវបានសាតាំងធ្វើឲ្យពុករលួយមក ធម្មជាតិរបស់ពួកគេបានចាប់ផ្ដើមផ្លាស់ប្ដូរ ហើយបន្ដិចម្ដងៗ ពួកគេបានបាត់បង់ញាណនៃការត្រិះរិះពិចារណា ដែលមនុស្សធម្មតាមាន។ សព្វថ្ងៃនេះ ពួកគេលែងប្រព្រឹត្តក្នុងនាមជាមនុស្សនៅក្នុងមុខតំណែងជាមនុស្សទៀតហើយ ផ្ទុយទៅវិញ ពួកគេប្រាថ្នាហួសពីឋានៈជាមនុស្ស ហើយពួកគេស្រេកឃ្លានចង់បានអ្វីមួយដែលខ្ពស់ជាង និងធំជាង។ តើអ្វីមួយដែលខ្ពស់ជាងនេះជាអ្វីទៅ? ពួកគេប្រាថ្នាចង់ឲ្យបានខ្ពស់ហួសព្រះជាម្ចាស់ ចង់ហួសផ្ទៃមេឃ និងហួសអ្វីៗទាំងអស់។ តើអ្វីទៅជាឫសគល់ដែលនាំឲ្យមនុស្សក្លាយជាបែបនេះ? ពេលដែលពិចារណាអំពីរឿងនេះ ធម្មជាតិរបស់មនុស្សគឺក្រអឺតក្រទមជ្រុលពេក។ ... ការសម្ដែងចេញអំពីភាពក្រអឺតក្រទមគឺជាការបះបោរ និងការរឹងទទឹងទាស់នឹងព្រះជាម្ចាស់។ នៅពេលដែលមនុស្សក្រអឺតក្រទម រាប់ខ្លួនឯងជាសំខាន់ និងរាប់ខ្លួនឯងជាសុចរិត ពួកគេមានទំនោរចង់តាំងនគរឯករាជ្យរបស់ខ្លួនឡើង ហើយធ្វើអ្វីៗតាមតែអំពើចិត្តរបស់ពួកគេ។ ពួកគេក៏នាំអ្នកដទៃមកក្នុងដៃរបស់ពួកគេផ្ទាល់ ហើយក្ដាប់ពួកគេយ៉ាងជាប់ដែរ។ សម្រាប់មនុស្សដែលមានសមត្ថភាពធ្វើរឿងបែបនេះ វាមានន័យថា សារជាតិនៃភាពក្រអឺតក្រទមរបស់ពួកគេបានក្លាយដូចជាសារជាតិរបស់មហាទេវតាហើយ។ នៅពេលដែលភាពក្រអឺតក្រទម និងការរាប់ខ្លួនឯងជាសំខាន់របស់ពួកគេឈានដល់កម្រិតជាក់លាក់មួយ នោះវាកំណត់បានថា ពួកគេជាមហាទេវតា ហើយនឹងបោះបង់ព្រះជាម្ចាស់មិនខាន។ បើអ្នកមាននិស្ស័យក្រអឺតក្រទមបែបនេះ ព្រះជាម្ចាស់នឹងគ្មានកន្លែងនៅក្នុងដួងចិត្តរបស់អ្នកឡើយ» («ធម្មជាតិក្រអឺតក្រទមគឺជាឫសគល់នៃការរឹងទទឹងរបស់មនុស្សចំពោះព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានផ្ដល់នូវការយល់ដឹងកាន់តែច្បាស់អំពីសារជាតិនៃបញ្ហារបស់ខ្ញុំ ហើយខ្ញុំបានឃើញពីហេតុផលដែលខ្ញុំតែងតែលើកតម្កើងខ្លួនឯង និងសម្ញែងនៅក្នុងភារកិច្ចរបស់ខ្ញុំ។ គឺដោយសារតែធម្មជាតិដ៏បោកបញ្ឆោត និងក្រអឺតក្រទមរបស់ខ្ញុំ។ ផ្លូវដែលខ្ញុំកំពុងដើរគឺខុសតាំងពីចាប់ផ្ដើមដំបូងម៉្លេះ។ ការលើកតម្កើងខ្លួនឯង និងសម្ញែងនៅក្នុងភារកិច្ចរបស់ខ្ញុំបានធ្វើឱ្យខ្ញុំដូចប៉ុល។ ប៉ុលតែងតែលើកតម្កើង និងបានធ្វើទីបន្ទាល់ចំពោះខ្លួនឯង ខណៈដែលគាត់បំពេញកិច្ចការរបស់គាត់ ហើយមិនដែលធ្វើបន្ទាល់ថាព្រះអម្ចាស់យេស៊ូវជាព្រះជាម្ចាស់ដែលយកកំណើតជាមនុស្សម្ដងណាឡើយ នៅក្នុងសំបុត្ររបស់គាត់។ គាត់គ្រាន់តែធ្វើទីបន្ទាល់អំពីគាត់រងទុក្ខ និងលះបង់ច្រើនបែបណាប៉ុណ្ណោះ។ ថែមទាំងនិយាយថា «ចំពោះខ្ញុំ ខ្ញុំត្រូវរស់ដើម្បីព្រះគ្រីស្ទ» (ភីលីព ១:២១)។ និង «ខ្ញុំបានប្រយុទ្ធយ៉ាងល្អ ខ្ញុំបានបញ្ចប់ការរត់ប្រណាំងរបស់ខ្ញុំ ហើយខ្ញុំបានរក្សាសេចក្តីជំនឿខ្ញុំយ៉ាងមាំ។ ពីពេលនេះតទៅ មានមកុដនៃសេចក្តីសុចរិតមួយ ដែលបម្រុងទុកសម្រាប់ខ្ញុំ» (២ធីម៉ូថេ ៤:៧-៨)។ គាត់បានធ្វើឱ្យអ្នកដទៃជឿថាគាត់ស័ក្ដិសមនឹងមកុដ និងរង្វាន់។ ខ្ញុំបានឃើញថាធម្មជាតិរបស់ខ្ញុំគឺគ្រាន់តែដូចជាធម្មជាតិរបស់ប៉ុលប៉ុណ្ណោះ។ ខ្ញុំបានរីករាយនឹងការត្រូវបានគេគោរព និងស្រឡាញ់ ឱ្យមនុស្សប្រមូលផ្ដុំនៅជុំវិញខ្ញុំ និងស្ដាប់មនុស្សសរសើរខ្ញុំនៅកន្លែងណាដែលខ្ញុំបានទៅ។ ខ្ញុំគ្រាន់តែមានទីកន្លែងមួយនៅក្នុងចិត្តរបស់មនុស្សប៉ុណ្ណោះ។ ដូចជាព្រះបន្ទូលរបស់ព្រះជាម្ចាស់បានថ្លែងអ៊ីចឹង ខ្ញុំបានឃើញថា ធម្មជាតិរបស់ខ្ញុំពេញទៅដោយ «ភាពក្រអឺតក្រទម និងអំនួត ភាពគ្មានឆន្ទៈក្នុងការថ្វាយបង្គំព្រះជាម្ចាស់ និងសេចក្ដីប្រាថ្នាឱ្យអ្នកដទៃថ្វាយបង្គំខ្លួន»។ ខ្ញុំក្រអឺតក្រទមដោយថាខ្ញុំលើសពីហេតុផលទាំងអស់។ ខ្ញុំមិនអាចទទួលយកទីកន្លែងរបស់ខ្ញុំជាភាវៈដែលត្រូវបានបង្កើត និងថ្វាយបង្គំព្រះជាម្ចាស់ឡើយ ហើយខ្ញុំមិនបានចាត់ទុកព្រះជាម្ចាស់ជាព្រះជាម្ចាស់ឡើយ ផ្ទុយទៅវិញ ខ្ញុំបានលើកតម្កើងខ្លួនឯង។ ខ្ញុំបានរៀបចំខ្លួននៅក្នុងភារកិច្ចរបស់ខ្ញុំ ដើម្បីឱ្យគេគោរព និងស្រឡាញ់ ដែលបាននាំឱ្យខ្ញុំបោកបញ្ឆោតបងប្អូនប្រុសស្រីរបស់ខ្ញុំ។ នៅពេលដែលបញ្ហាកើតឡើង នោះពួកគេពឹងពាក់លើខ្ញុំ ហើយឱ្យខ្ញុំធ្វើការសម្រេចចិត្តលើកិច្ចការទាំងអស់។ ខ្ញុំបាននាំមនុស្សមកចំពោះខ្ញុំ ហើយបានបង្កើតនគរផ្ទាល់ខ្លួន។ តើឥរិយាបថបែបនោះ មិនដាស់សេចក្ដីក្រោធរបស់ព្រះជាម្ចាស់ និងធ្វើឱ្យទ្រង់ស្អប់ខ្ញុំម្ដេចនឹងកើត? ជំងឺរបស់ខ្ញុំគឺជាសេចក្ដីសុចរិតរបស់ព្រះជាម្ចាស់ ហើយខ្ញុំស័ក្ដិសមនឹងមានជំងឺនេះ ចំពោះការប្រព្រឹត្តអំពើអាក្រក់ និងការតតាំងនឹងព្រះជាម្ចាស់។ ខ្ញុំបានអរព្រះគុណព្រះជាម្ចាស់ចំពោះការប្រៀនប្រដៅខ្ញុំ ដោយបញ្ឈប់ទង្វើអាក្រក់របស់ខ្ញុំមិនឱ្យកើតឡើងតទៅទៀត។

ដោយបានដឹងបែបនេះ ខ្ញុំបានអធិស្ឋានទៅព្រះជាម្ចាស់ថា៖ «ចាប់ពីស្អែកទៅ ទូលបង្គំនឹងអនុវត្តសេចក្ដីពិតប្រកបដោយគោលបំណង ហើយបោះបង់ចោលសាច់ឈាមរបស់ទូលបង្គំ។ ទូលបង្គំនឹងលាតត្រដាងសេចក្ដីពុករលួយរបស់ទូលបង្គំ ដើម្បីឱ្យអ្នកដទៃអាចឃើញភាពអាក្រក់របស់ទូលបង្គំ ឃើញពីលក្ខណៈរបស់ទូលបង្គំ ហើយឈប់ស្រឡាញ់ទូលបង្គំតទៅទៀត»។ អំឡុងពេលការថ្វាយបង្គំនៅព្រឹកបន្ទាប់ ខ្ញុំបានអានព្រះបន្ទូលរបស់ព្រះជាម្ចាស់អំពីការធ្វើជាបុគ្គលស្មោះត្រង់ និងអំពីវិធីដើម្បីលើកតម្កើងព្រះជាម្ចាស់ និងធ្វើទីបន្ទាល់ថ្វាយទ្រង់។ ព្រះបន្ទូលរបស់ព្រះជាម្ចាស់ថ្លែងថា៖ «នៅពេលធ្វើទីបន្ទាល់សម្រាប់ព្រះជាម្ចាស់ អ្នកគួរតែនិយាយជាចម្បងឲ្យបានច្រើនអំពីរបៀបដែលព្រះជាម្ចាស់វិនិច្ឆ័យ និងវាយផ្ចាលមនុស្ស ការល្បងលដែលទ្រង់ប្រើដើម្បីបន្សុទ្ធមនុស្ស និងផ្លាស់ប្ដូរនិស្ស័យរបស់ពួកគេ។ អ្នកក៏គួរនិយាយអំពីទំហំនៃសេចក្ដីពុករលួយដែលបានបើកសម្ដែងនៅក្នុងបទពិសោធន៍របស់អ្នករាល់គ្នា ទំហំដែលបានស៊ូទ្រាំ និងរបៀបដែលព្រះជាម្ចាស់យកឈ្នះលើអ្នក ហើយនិយាយអំពីចំណេះដឹងពិតប្រាកដដែលអ្នកមានអំពីកិច្ចការបស់ព្រះ និងរបៀបដែលអ្នកគួរធ្វើជាបន្ទាល់ថ្វាយព្រះជាម្ចាស់ ព្រមទាំងសងព្រះអង្គសម្រាប់សេចក្ដីស្រលាញ់របស់ទ្រង់វិញ។ អ្នករាល់គ្នាគួរបញ្ចូលលក្ខណៈទៅក្នុងភាសាបែបនេះ ខណៈពេលដែលដាក់វាចូលក្នុងបែបបទធម្មតា។ ចូរកុំនិយាយអំពីទ្រឹស្ដីឥតខ្លឹមសារ។ ចូរនិយាយពីអ្វីដែលពិតជាក់ស្ដែងវិញ ដោយនិយាយវាចេញពីដួងចិត្ត។ នេះជារបៀបដែលអ្នកគួរដកបទពិសោធន៍។ ចូរកុំបំពាក់បំប៉នខ្លួនឯងដោយអ្វីដែលមើលទៅរាក់កំផែល ជាទ្រឹស្ដីឥតខ្លឹមសារដែលប្រឹងធ្វើដើម្បីតែជាការបង្អួតធ្វើអ្វី។ ការធ្វើបែបនេះ វាធ្វើឱ្យអ្នកមើលទៅមានលក្ខណៈក្រអឺតក្រទម និងគ្មានចេះគិតពិចារណាទេ។ អ្នកគួរតែនិយាយឲ្យបានច្រើនពីរឿងជាក់ស្ដែងចេញពីបទពិសោធន៍ពិតប្រាកដដែលមានលក្ខណៈពិតប្រាកដ និងចេញពីចិត្តវិញ។ ការនេះមានអត្ថប្រយោជន៍ខ្លាំងបំផុតសម្រាប់អ្នកដទៃ និងមានលក្ខណៈសមរម្យបំផុតសម្រាប់ឱ្យពួកគេឃើញ។ អ្នករាល់គ្នាធ្លាប់ជាមនុស្សដែលប្រឆាំងនឹងព្រះជាម្ចាស់ខ្លាំងបំផុត ហើយមានទំនោរចុះចូលនឹងទ្រង់តិចបំផុត ប៉ុន្តែពេលនេះ អ្នកត្រូវបានយកឈ្នះហើយ ចូរកុំភ្លេចការនេះឱ្យសោះ។ អ្នកគួរតែត្រិះរិះពិចារណា និងគិតអំពីបញ្ហាទាំងនេះឲ្យបានច្រើន។ នៅពេលមនុស្សបានយល់ពីចំណុចទាំងនេះច្បាស់ហើយ នោះពួកគេនឹងដឹងពីរបៀបធ្វើទីបន្ទាល់ បើមិនដូច្នេះទេ ពួកគេនឹងត្រូវទទួលខុសត្រូវចំពោះការប្រព្រឹត្តិដែលគួរឱ្យខ្មាសអៀន និងទង្វើគ្មានវិចារណញ្ញាណ» («មានតែការតាមរកសេចក្ដីពិតទេដែលអាចឲ្យមនុស្សម្នាក់ទទួលបាននូវការផ្លាស់ប្ដូរនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «'ការចែកចាយ និងការចែករំលែកពីបទពិសោធន៍' មានន័យថា ជាការសម្ដែងចេញចំពោះគ្រប់គំនិតទាំងអស់ដែលមាននៅក្នុងចិត្តរបស់អ្នក សភាពនៃភាវៈរបស់អ្នក បទពិសោធន៍របស់អ្នក និងចំណេះដឹងរបស់អ្នកអំពីព្រះបន្ទូលរបស់ព្រះជាម្ចាស់ ព្រមទាំងនិស្ស័យពុករលួយដែលមាននៅក្នុងអ្នក ហើយក្រោយមក ឱ្យអ្នកដទៃវែកញែកពួកវា ទទួលយកផ្នែកដែលវិជ្ជមាន និងទទួលស្គាល់ពីអ្វីដែលអវិជ្ជមាន។ មានតែដូច្នេះទេ ជាការចែកចាយ ហើយមានតែដូច្នេះទេ គឺជាការចែករំលែកដ៏ពិតប្រាកដ» («ការអនុវត្តដ៏សំខាន់បំផុតនៃភាពជាបុគ្គលស្មោះត្រង់ម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំបានយល់ចេញពីព្រះបន្ទូលរបស់ព្រះជាម្ចាស់ថា ដើម្បីលើកតម្កើង និងធ្វើទីបន្ទាល់ថ្វាយព្រះជាម្ចាស់យ៉ាងពិតប្រាកដ ពួកយើងត្រូវតែនិយាយឱ្យកាន់តែច្រើនអំពីសេចក្ដីពុករលួយ និងការបះបោររបស់ពួកយើង លាតត្រដាងសភាព និងគំនិតពិតរបស់ពួកយើង និយាយអំពីបំណងចិត្តជាមូលដ្ឋានរបស់ពួកយើង អ្វីដែលពួកយើងបានធ្វើ និងអ្វីដែលជាលទ្ធផល ព្រមទាំងនិយាយអំពីវិធីដែលពួកយើងមានបទពិសោធន៍អំពីការជំនុំជម្រះនៃព្រះបន្ទូលរបស់ព្រះជាម្ចាស់ និងស្គាល់ខ្លួនឯង។  ពួកយើងក៏គួរតែលាតត្រដាង និងវែកញែកសារជាតិពុករលួយរបស់ពួកយើងដែរ ដើម្បីឱ្យគ្រប់គ្នាអាចមើលឃើញលក្ខណៈរបស់ពួកយើង និងនិយាយអំពីវិធីដែលព្រះជាម្ចាស់បានវាយផ្ចាល និងប្រៀនប្រដៅពួកយើង ព្រមទាំងបានរៀបចំស្ថានភាពដឹកនាំពួកយើង ដើម្បីឱ្យគ្រប់គ្នាអាចមើលឃើញសេចក្ដីស្រឡាញ់របស់ទ្រង់ចំពោះមនុស្ស។ ពួកយើងក៏ត្រូវតែនិយាយយ៉ាងពិតប្រាកដចេញពីចិត្តរបស់ពួកយើងផងដែរ និងមិនអួត ឬសម្ញែងឡើយ។ ពេលនេះ ដោយសារតែខ្ញុំមានមាគ៌ានៃការអនុវត្ត នោះនៅក្នុងការប្រកបគ្នា ខ្ញុំបានបើកបង្ហាញចំពោះអ្នកដទៃនូវវិធីទាំងអស់ដែលខ្ញុំបានដើរនៅលើផ្លូវរបស់ពួកទទឹងនឹងព្រះគ្រីស្ទថ្មីៗនេះ។ ខ្ញុំបានវែកញែកពីផលវិបាកដ៏គួរឱ្យខ្លាចនៃវិធីដែលខ្ញុំបានដើរលើផ្លូវនេះ និងបោកបញ្ឆោតមនុស្ស ហើយពេលខ្ញុំធ្វើការប្រកបគ្នាកាន់តែច្រើនអំពីបញ្ហានេះ នោះខ្ញុំមើលឃើញខ្លួនឯងកាន់តែច្បាស់។ បន្ទាប់មក អ្នកដទៃបាននិយាយថា ពួកគេមិនបានដឹងពីរឿងនេះឡើយ ហើយថាពួកគេត្រូវបានបំភាន់ដោយការនិយាយដ៏ឆ្លាត និងទង្វើល្អរបស់ខ្ញុំ។ បងស្រីម្នាក់បាននិយាយថា «ខ្ញុំធ្លាប់គិតថា ប្អូនស្រីអនុវត្តសេចក្ដីពិតបានយ៉ាងល្អ ហាក់ដូចជាប្អូនស្រីអាចមានភាពវិជ្ជមានជានិច្ច ដោយការអានព្រះបន្ទូលរបស់ព្រះជាម្ចាស់អ៊ីចឹង។ ពេលនេះខ្ញុំដឹងថាប្អូនស្រីពុករលួយណាស់ ថាប្អូនស្រីក៏មានភាពអវិជ្ជមាន និងទន់ខ្សោយផងដែរ ហើយថាមនុស្សជាតិដ៏ពុករលួយទាំងអស់គឺដូចគ្នា។ ពួកយើងមិនអាចស្រឡាញ់នរណាម្នាក់ ឬលើកតម្កើងនរណាម្នាក់ឡើយ»។ បងស្រីម្នាក់ទៀតបាននិយាយថា «ខ្ញុំធ្លាប់គិតថា ប្អូនស្រីពិតជារឹងមាំ ហើយខ្ញុំមិនដែលចង់និយាយជាមួយប្អូនស្រីឡើយ។ ខ្ញុំធ្លាប់គិតថា ខ្ញុំពុករលួយណាស់បើប្រៀបធៀបជាមួយប្អូនស្រី! ពេលនេះ ដោយសារប្អូនស្រីបើកបង្ហាញពួកយើងនៅថ្ងៃនេះ នោះខ្ញុំឃើញថា ពួកយើងទាំងអស់គឺដូចតែគ្នាទេ»។ ដោយបានឮបងស្រីទាំងពីរនិយាយដូចនេះ បានធ្វើឱ្យខ្ញុំមានអារម្មណ៍អាម៉ាស់ និងមានវិប្បដិសារីណាស់។ ខ្ញុំបានប្រាប់ពួកគេថា «កុំគោរពខ្ញុំតទៅទៀត។ ខ្ញុំបានដើរលើផ្លូវរបស់ពួកទទឹងនឹងព្រះគ្រីស្ទ និងបានបំភាន់អ្នករាល់គ្នា»។ ក្រោយមក ដៃគូររួមកិច្ចការ និងមិត្តរួមការងាររបស់ខ្ញុំ បានប្រើប្រាស់ព្រះបន្ទូលរបស់ព្រះជាម្ចាស់ ដើម្បីជួយឱ្យខ្ញុំស្គាល់ខ្លួនឯង ហើយភ្លាមៗនោះ ខ្ញុំមានអារម្មណ៍ជិតស្និទ្ធជាមួយពួកគេទាំងអស់នោះច្រើនណាស់។ នៅថ្ងៃនោះ ខ្ញុំមានអារម្មណ៍ធូរស្រាលខ្លាំងណាស់នៅពេលដែលខ្ញុំទៅដល់ផ្ទះ។ នៅល្ងាចនោះ ខ្ញុំស្ទើរតែភ្លេចអំពីជំងឺរបស់ខ្ញុំ ហើយដេកលក់យ៉ាងស្រួល។ ខ្ញុំមានការពេញចិត្តនៅពេលដែលខ្ញុំក្រោកឡើងនៅថ្ងៃបន្ទាប់ ដោយដឹងថាមុខរបស់ខ្ញុំបានត្រឡប់ជាធម្មតាវិញ។ វាបានធូរស្រាលក្នុងរយៈពេលត្រឹមតែមួយយប់ប៉ុណ្ណោះ!

បន្ទាប់ពីនោះ នៅក្នុងការជួបជុំមួយ ខ្ញុំបានអានព្រះចំណុចនេះនៅក្នុងបន្ទូលរបស់ព្រះជាម្ចាស់៖ «ជាធម្មតា នៅពេលឈ្វេងយល់ទៅដល់អ្នកដែលមានចេតនា និងគោលបំណងមិនត្រឹមត្រូវ ក៏ដូចជាអ្នក ដែលមានបំណងចង់ឲ្យអ្នកដទៃមើលឃើញ អ្នកដែលមានចិត្តអន្ទះសារចង់ធ្វើមួយ អ្នកដែលងាយនឹងបង្កការរំខាន អ្នកដែលជាមនុស្សពូកែខាងលទ្ធិសាសនា អ្នកដែលជាអ្នកបម្រើរបស់សាតាំង។ ល។ នៅពេលមនុស្សទាំងអស់នេះក្រោកឈរឡើង ពួកគេមានការលំបាកសម្រាប់ក្រុមជំនុំ ហើយនេះបណ្តាលឲ្យបងប្អូនប្រុសស្រីរបស់ពួកគេហូប និងផឹកព្រះបន្ទូលរបស់ព្រះជាម្ចាស់។ នៅពេលដែលអ្នកជួបមនុស្សដែលសម្តែងបែបនេះ ចូរហាមពួកគេភ្លាមៗ។ ទោះបីជាមានការដាស់តឿនម្តងជាពីរដងក្តី ប្រសិនបើពួកគេមិនផ្លាស់ប្តូរទេនោះ ពួកគេនឹងទទួលរងការឈឺចាប់បាត់បង់។ ប្រសិនបើអ្នកដែលរឹងចចេសព្យាយាមការពារខ្លួនពួកគេ ហើយព្យាយាមលាក់បាំងអំពើបាបរបស់ពួកគេ នោះក្រុមជំនុំគួរតែកាត់វាចេញភ្លាមៗ ហើយមិនទុកឲ្យពួកវាមានកន្លែងលេងល្បិចឡើយ។ ចូរកុំបង់ខាតច្រើន ដោយការព្យាយាមសន្សំបានបន្តិចបន្តួចមកវិញ។ ចូរបើកភ្នែករបស់អ្នកសម្លឹងមើលស្ថានភាពទូទៅជារួម» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៧ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបើកសម្ដែងពីលក្ខណៈដ៏ពិតបំផុតរបស់ខ្ញុំនៅមួយឆ្នាំកន្លងទៅនេះ។ ចាប់តាំងពីខ្ញុំបានក្លាយជាអ្នកដឹកនាំ ខ្ញុំតែងតែរីករាយនឹងការឈានមុខគេនៅក្នុងគ្រប់យ៉ាងដែលខ្ញុំបានធ្វើ។ ខ្ញុំបានសម្ញែងដូចខ្ញុំប្រសើរជាងមនុស្សគ្រប់គ្នាអ៊ីចឹង។ នៅពេលដែលពិភាក្សាកិច្ចការជាមួយដៃគូររួមកិច្ចការរបស់ខ្ញុំ ទោះបីជាពួកគេមានទស្សនៈផ្ទាល់ខ្លួនក៏ដោយ ក៏ខ្ញុំត្រូវតែនាំមុខគេជានិច្ច ហើយនិយាយពីទស្សនៈដ៏ «ប្រសើរជាងគេ» ដែរ។ ខ្ញុំហាក់ដូចជាមានបុរេសកម្ម និងមានភាពវិជ្ជមាន ប៉ុន្តែការពិត ខ្ញុំគ្រាន់តែចង់សម្ញែងនៅក្នុងគ្រប់អ្វីៗដែលខ្ញុំបានធ្វើ និងធ្វើឱ្យមនុស្សសរសើរខ្ញុំប៉ុណ្ណោះ។ ដោយការគិតពីរឿងនេះ ខ្ញុំបានដឹងថាធម្មជាតិដ៏ក្រអឺតក្រទមរបស់ខ្ញុំ បានបណ្ដាលឱ្យខ្ញុំធ្វើសកម្មភាពយ៉ាងអាម៉ាស់។ អ្នកដទៃបានគោរពយោបល់របស់ខ្ញុំ និងបានពិភាក្សារឿងរ៉ាវនានាជាមួយខ្ញុំ ពួកគេកំពុងតែរស់នៅក្នុងតថភាពនៃសេចក្ដីពិត ពួកគេមិនមានភាពផ្ដាច់ការ ឬក្រអឺតក្រទមឡើយ។ ប៉ុន្តែខ្ញុំយករឿងនេះធ្វើជាមធ្យោបាយឱ្យខ្ញុំប្រសើរជាងពួកគេ ហើយតែងតែចង់ធ្វើឫកធំ និងបង្ហាញថាខ្ញុំប្រសើរជាងពួកគេឆ្ងាយណាស់។ គ្រប់យ៉ាងគួរឱ្យចង់សើចខ្លាំងណាស់។ ខ្ញុំមានអារម្មណ៍ដូចជាព្រះចៅអធិរាជ នៅក្នុងសម្លៀកបំពាក់ថ្មីរបស់ព្រះចៅអធិរាជអ៊ីចឹង ដោយគ្មានការស្គាល់ខ្លួនឯងណាមួយឡើយ។ ខ្ញុំមិនដឹងថាអ្វីដែលខ្ញុំកំពុងតែប្រព្រឹត្តគួរឱ្យអាម៉ាស់បែបណាឡើយ ប៉ុន្តែគ្រាន់តែសម្ញែងរាល់ពេលដែលខ្ញុំមានឱកាសប៉ុណ្ណោះ។ ដោយការគិតអំពីឥរិយាបថរបស់ខ្ញុំ នោះខ្ញុំមានអារម្មណ៍បាក់មុខ និងអាម៉ាស់។ ខ្ញុំបានគិតថា ខ្ញុំជាមនុស្សអស្ចារ្យពីព្រោះខ្ញុំមិនដែលស្គាល់ខ្លួនឯងយ៉ាងពិតប្រាកដឡើយ។ ខ្ញុំមានអារម្មណ៍ខ្លាច នៅពេលដែលគិតអំពីផ្លូវដែលខ្ញុំបានដើរ ជាពិសេសនៅពេលដែលខ្ញុំបានអាននៅព្រះបន្ទូលរបស់ព្រះជាម្ចាស់ថា នៅពេលដែលពួកយើងរកឃើញមនុស្សដែលមានបំណងចិត្តខុសឆ្គងដែលស្រឡាញ់ការសម្ញែង នោះពួកយើងគួរ «ហាមពួកគេភ្លាមៗ» ហើយបើពួកគេមិនឆ្លុះបញ្ចាំងពីខ្លួនឯង ប៉ុន្តែបែរជាដោះសារ «នោះក្រុមជំនុំគួរតែកាត់វាចេញភ្លាមៗ»។ ព្រះបន្ទូលនេះបានបង្ហាញពីសេចក្ដីសុចរិត និងឫទ្ធានុភាពរបស់ព្រះជាម្ចាស់។ ខ្ញុំបានសម្ញែងគ្រប់ពេលដែលខ្ញុំមានឱកាស ហើយទីបំផុតបានបោកបញ្ឆោតបងប្អូនប្រុសស្រីរបស់ខ្ញុំ និងធ្វើឱ្យពួកគេស្រឡាញ់ខ្ញុំកាន់តែច្រើន។ ការធ្វើបែបនេះ ធ្វើឱ្យពួកគេគ្មានទីកន្លែងសម្រាប់ព្រះជាម្ចាស់នៅក្នុងចិត្តរបស់ពួកគេឡើយ។ ខ្ញុំបានផ្លាស់ប្ដូរអ្នកដែលខ្ញុំបានធ្វើកិច្ចការជាមួយឱ្យក្លាយទៅជារូបសំណាកយ៉ាងសម្ងាត់ ហើយពួកគេលែងធ្វើសកម្មភាពយ៉ាងមានទំនួលខុសត្រូវតទៅទៀត។ ដោយមានឥរិយាបថឥតការគ្រប់គ្រងនៅក្នុងក្រុមជំនុំ នោះខ្ញុំបានត្រឹមតែបង្កគ្រោះថ្នាក់ដោយមិនដឹងខ្លួនប៉ុណ្ណោះ ដោយគ្រប់ពេលគិតថាខ្លួនឯងជាតារាដែលកំពុងរះ។ បើព្រះជាម្ចាស់មិនបានជំនុំជម្រះខ្ញុំយ៉ាងតឹងរ៉ឹងទេ នោះខ្ញុំមិនដែលបានស្គាល់អ្វីមួយពីខ្លួនឯង ឬពីផ្លូវខុសឆ្គងដែលខ្ញុំកំពុងដើរ ឬថាខ្ញុំកំពុងតែនៅលើផ្លូវដែលមិនអាចវិលត្រឡប់ក្រោយឡើយ។ ដោយការយល់ដឹងបែបនេះ ទស្សនៈទានរបស់ខ្ញុំអំពីអ្វីៗបានចាប់ផ្ដើមផ្លាស់ប្ដូរ។ ខ្ញុំធ្លាប់គិតថា បើខ្ញុំជាមនុស្សមានសមត្ថភាពដែលអ្នកដទៃគោរព នោះការសម្ញែងបន្តិចបន្តួចនឹងគ្មានបញ្ហាអ្វីឡើយ វាថែមទាំងជាកិត្តិយសទៀតផង។ ពេលនេះខ្ញុំបានដឹងថា ការសម្ញែងតាមវិធីដ៏គួរឱ្យស្អប់ដើម្បីឱ្យមនុស្សគោរពខ្ញុំគឺជារឿងគួរឱ្យអាម៉ាស់។ ខ្ញុំមានអារម្មណ៍ថា វាជារឿងដែលគួរឱ្យអាប់មុខក្នុងការមិនស្គាល់ខ្លួនឯង មិនស្វែងរកការផ្លាស់ប្ដូរនិស្ស័យ និងដើរតាមនិស្ស័យដ៏ក្រអឺតក្រទម ហើយសម្ញែងគ្រប់ពេលដែលខ្ញុំមានឱកាស។ អស់អ្នកដែលមានភាពជាមនុស្សអាចយកចេញនូវភាពក្រអឺតក្រទមរបស់ពួកគេ គោរពព្រះជាម្ចាស់ ប្រព្រឹត្តខ្លួនយ៉ាងសមរម្យ បំពេញភារកិច្ចរបស់ពួកគេយ៉ាងជាក់ស្ដែង និងធ្វើទីបន្ទាល់ចំពោះព្រះជាម្ចាស់ទាំងនៅក្នុងពាក្យសម្ដី និងទង្វើ។ មនុស្សបែបនេះរស់នៅក្នុងជីវិតមានកិត្តិយស និងមានសុភវិនិច្ឆ័យ។

បន្ទាប់មក ខ្ញុំមានអារម្មណ៍គួរឱ្យស្អប់ខ្ពើម នៅពេលដែលខ្ញុំសម្ញែងដោយអចេតនា។ បន្ទាប់មក ខ្ញុំបានដាស់តឿនខ្លួនឯងយ៉ាងមានមនសិការថា ខ្ញុំត្រូវតែជាមនុស្សពិត មិនមែនជាមនុស្សអួតឡើយ មិនថាខ្ញុំនៅជាមួយនរណាឡើយ។ ជាពិសេស ខ្ញុំត្រូវតែមានភាពជាក់ស្ដែងកាន់តែច្រើននៅក្នុងការប្រកបគ្នារបស់ខ្ញុំ និងមិនសម្ញែងឡើយ។ មុនពេលធ្វើការប្រកបគ្នាអំពីបទពិសោធន៍របស់ខ្ញុំ ខ្ញុំបានអធិស្ឋានទៅព្រះជាម្ចាស់យ៉ាងយកចិត្តទុកដាក់ ដោយសុំឱ្យទ្រង់ទតមើលចិត្តរបស់ខ្ញុំ ហើយកែតម្រូវបំណងចិត្តរបស់ខ្ញុំ ដូច្នេះខ្ញុំនឹងធ្វើទីបន្ទាល់ថ្វាយទ្រង់កាន់តែច្រើន។ បន្ទាប់ពីការប្រកបគ្នា នោះខ្ញុំសួរខ្លួនឯងថា ខ្ញុំសម្ញែងនៅក្នុងអ្វីដែលខ្ញុំទើបបាននិយាយ ឬអត់។ ពេលខ្លួះ ខ្ញុំរកឃើញថា ខ្ញុំបានសម្ញែងបន្តិចនៅក្នុងអ្វីដែលខ្ញុំបាននិយាយ ដូច្នេះ នៅពេលដែលខ្ញុំជួបក្រុមដដែលនោះលើកក្រោយ ខ្ញុំលាតត្រដាងខ្លួនឯង ហើយវិភាគអំពីឥរិយាបថពីមុនរបស់ខ្ញុំ ដើម្បីឱ្យពួកគេទាំងអស់អាចវែកញែកពាក្យសម្ដីរបស់ខ្ញុំ និងមិនស្រឡាញ់ខ្ញុំយ៉ាងងងឹតងងល់ឡើយ។ បន្ទាប់ពីធ្វើការប្រកបគ្នាដូចនេះ បងប្អូនប្រុសស្រីអាចឃើញពីធម្មជាតិដ៏ពិតរបស់ខ្ញុំ ហើយមិនគោរពខ្ញុំតទៅទៀតឡើយ។

៧២. ការប្រែចិត្តរបស់មនុស្សពុតត្បុត

ដោយ ស៊ីនរួយ (កូរ៉េខាងត្បូង)

ព្រះដ៏មានគ្រប់ព្រះចេស្ដាមានបន្ទូលថា៖ «ការបម្រើព្រះជាម្ចាស់មិនមែនជាកិច្ចការសាមញ្ញនោះឡើយ។ អស់អ្នកដែលមាននិស្ស័យពុករលួយ និងមិនផ្លាស់ប្រែ មិនអាចបម្រើព្រះជាម្ចាស់បានឡើយ។ ប្រសិនបើនិស្ស័យរបស់អ្នកមិនត្រូវបានវិនិច្ឆ័យ និងវាយប្រដៅដោយ ព្រះបន្ទូលរបស់ព្រះជាម្ចាស់ទេ នោះនិស្ស័យរបស់អ្នក នៅតែតំណាងឲ្យសាតាំងនៅឡើយ ហើយនេះបញ្ជាក់ថា អ្នកបម្រើព្រះជាម្ចាស់ ដោយចេញពីចេតនាល្អរបស់អ្នក និងបញ្ជាក់ថា ការបម្រើរបស់អ្នក ផ្អែកតាមនិស្ស័យដែលមកពីសាតាំងតែប៉ុណ្ណោះ។ អ្នកបម្រើព្រះជាម្ចាស់ដោយអត្តចរិតពីកំណើតរបស់អ្នក និងអាស្រ័យតាមចំណង់ចំណូលចិត្តផ្ទាល់ខ្លួនរបស់អ្នក។ លើសពីនេះទៀត អ្នកតែងតែគិតថា អ្វីដែលអ្នកព្រមធ្វើ គឺជាកិច្ចការដែលគាប់ព្រះហឫទ័យដល់ព្រះជាម្ចាស់ ហើយអ្វីដែលអ្នកមិនចង់ធ្វើ ជាកិច្ចការដែលព្រះជាម្ចាស់ស្អប់ ដូច្នេះ អ្នកធ្វើកិច្ចការគ្រប់យ៉ាង អាស្រ័យទៅតាមចំណង់ចំណូលចិត្តផ្ទាល់ខ្លួនរបស់អ្នកទេ។ តើការធ្វើដូចនេះ អាចរាប់ថាជាការបម្រើព្រះជាម្ចាស់បានដែរឬទេ? នៅទីបំផុត និស្ស័យរបស់អ្នកនឹងមិនមានការផ្លាស់ប្តូរបន្តិចណាសោះឡើយ ផ្ទុយទៅវិញ ការបម្រើរបស់អ្នកនឹងធ្វើឲ្យអ្នកមានចិត្តរឹងរូសកាន់តែខ្លាំង ដូច្នេះ ការប្រកាន់ខ្ជាប់នូវនិស្ស័យពុករលួយរបស់អ្នកបែបនេះ នឹងបង្កើតឲ្យមានច្បាប់ អំពីការបម្រើព្រះជាម្ចាស់ដែលពឹងផ្អែកជាចម្បងលើចរិតផ្ទាល់ខ្លួនរបស់អ្នក និងអាងលើបទពិសោធន៍ដែលត្រូវបានដកចេញពីការបម្រើរបស់អ្នក ដោយផ្អែកលើនិស្ស័យផ្ទាល់ខ្លួនរបស់អ្នក។ ទាំងនេះជាបទពិសោធន៍ និងជាមេរៀនរបស់មនុស្ស។ វាជាទស្សនៈវិជ្ជានៃការរស់នៅរបស់មនុស្សនៅលើពិភពលោក។ មនុស្សដែលចូលចិត្តបែបនេះ អាចត្រូវបានចាត់ថ្នាក់ជាពួកផារីស៊ី និងជាអ្នកដឹកនាំសាសនា។ ប្រសិនបើពួកគេនៅតែមិន ព្រមភ្ញាក់ខ្លួន ហើយកែប្រែចិត្តទេ នោះនៅទីបញ្ចប់ ពួកគេនឹងក្លាយទៅជាព្រះគ្រីស្ទក្លែងក្លាយ ដែលនឹងលេចមកនៅគ្រាចុងក្រោយ ហើយក្លាយជាមេបញ្ឆោតមនុស្ស។ ព្រះគ្រីស្ទក្លែងក្លាយ និងមេបញ្ឆោតដែលគេនិយាយនោះ នឹងកើតចេញពីក្នុងចំណោមមនុស្សបែបនេះ» («ការបម្រើសាសនា ត្រូវតែផាត់ចោលជាដាច់ខាត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ អត្ថបទព្រះបន្ទូលរបស់ព្រះជាម្ចាស់នេះធ្លាប់ធ្វើឱ្យខ្ញុំគិតដល់ពួកផារិស៊ី និងបុព្វជិតដែលពុតត្បុត ព្រមទាំងពួកទទឹងនឹងព្រះគ្រីស្ទដ៏អាក្រក់ទាំងអស់នោះ ដែលឈ្លក់វង្វេងនឹងឋានៈ។ ខ្ញុំបានគិតថា ពួកគេគឺជាមនុស្សដែលព្រះជាម្ចាស់មានបន្ទូល។ ខ្ញុំបានដឹងថា ជាគោលការណ៍ ព្រះជាម្ចាស់កំពុងតែបើកសម្ដែងអ្វីមួយដែលនៅក្នុងពួកយើងទាំងអស់គ្នា ហើយថាខ្ញុំមាននិស្ស័យពុករលួយប្រភេទនោះដែររ។ ប៉ុន្តែខ្ញុំមិនមានការយល់ដឹងពីខ្លួនឯងដ៏ពិតប្រាកដឡើយ ដូច្នេះពេលខ្លះ ពួកផារិស៊ី ពួកទទឹងនឹងព្រះគ្រីស្ទ និងពួកបោកបញ្ឆោតហាក់ដូចជាអ្វីមួយដែលពិតជាត្រូវបានយកចេញពីខ្ញុំ។ ខ្ញុំមិនដូច្នោះឡើយ ហើយខ្ញុំមិនដែលក្លាយជាបែបនោះឡើយ។ ខ្ញុំបានក្លាយជាអ្នកជឿជាច្រើនឆ្នាំ ខ្ញុំបានធ្វើអំពើល្អ ហើយខ្ញុំបានលះបង់នៅក្នុងភារកិច្ចរបស់ខ្ញុំ។ មិនថាភារកិច្ចអ្វីដែលក្រុមជំនុំបានចាត់តាំងឱ្យខ្ញុំធ្វើឡើយ ក៏ខ្ញុំបានស្ដាប់បង្គាប់ និងអនុវត្តវាដែរ។ បន្ថែមពីនេះ ខ្ញុំមិនប្រឹងប្រែងដើម្បីក្លាយជាអ្នកដឹកនាំឡើយ ហើយខ្ញុំបំពេញភារកិច្ចរបស់ខ្ញុំ មិនថាខ្ញុំមានឋានៈ ឬអត់ឡើយ។ តើខ្ញុំអាចក្លាយជាពួកទទឹងនឹងព្រះគ្រីស្ទដែលជាមនុស្សបោកបញ្ឆោតដោយរបៀបណា? ប៉ុន្តែតាមពិត ខ្ញុំកំពុងតែរស់នៅក្នុងសញ្ញាណ និងការគិតស្រមៃរបស់ខ្ញុំទាំងស្រុង ហើយក្រោយមកនៅពេលប្រឈមមុខនឹងការពិត ទើបខ្ញុំបានដឹងថាទស្សនៈរបស់ខ្ញុំខុសទាំងស្រុង។

ខ្ញុំបានចាកចេញទៅទទួលខុសត្រូវកិច្ចការដំណឹងល្អរបស់ក្រុមជំនុំមួយនៅក្រៅទីក្រុង។ កិច្ចការរបស់ពួកគេផ្នែកនោះបានចាប់ផ្ដើមជ្រើសរើសតាំងពីយូរមកហើយ ហើយអ្នកដឹកនាំនានាពិតជាផ្ដល់តម្លៃឱ្យខ្ញុំណាស់។ ពេលខ្លះពួកគេស្វែងរកខ្ញុំ ដើម្បីពិភាក្សាទិដ្ឋភាពផ្សេងទៀតនៃកិច្ចការរបស់ពួកគេ ដើម្បីប្រឹក្សាយោបល់ជាមួយខ្ញុំ។ លើសពីនេះ ខ្ញុំជាអ្នកជឿយូរមកហើយ ហើយអាចរងទុក្ខការលំបាកសម្រាប់ភារកិច្ចរបស់ខ្ញុំបាន ដូច្នេះបងប្អូនប្រុសស្រីហាក់ដូចជាសរសើរខ្ញុំ។ ខ្ញុំក៏បានឃើញខ្លួនឯងថាកំពុងនៅលើជន្ទល់មួយផងដែរ។ ខ្ញុំមានសេចក្ដីជំនឿជាច្រើនឆ្នាំ ហើយខ្ញុំជាអ្នកទទួលខុសត្រូវ ដូច្នេះខ្ញុំបានគិតថា ខ្ញុំមិនអាចដូចអ្នកដទៃឡើយ ថាខ្ញុំត្រូវតែធ្វើឱ្យល្អជាងពួកគេ។ ខ្ញុំបានគិតថា ខ្ញុំមិនអាចបើកសម្ដែងសេចក្ដីពុករលួយណាមួយដែលអាក្រក់ជាងអ្វីដែលពួកគេបានបើកសម្ដែងឡើយ គិតថាខ្ញុំមិនអាចបង្ហាញភាពទន់ខ្សោយ ឬភាពអវិជ្ជមានដូចពួកគេឡើយ។ បើមិនដូច្នោះទេ តើពួកគេគិតដូចម្តេចពីខ្ញុំ? តើពួកគេមិននិយាយថាកម្ពស់របស់ខ្ញុំនៅតែតូចទាប បន្ទាប់ពីមានសេចក្ដីជំនឿជាច្រើនឆ្នាំ ហើយមើលងាយខ្ញុំទេឬ? ក្រោយមក ខ្ញុំត្រូវបានអ្នកដឹកនាំម្នាក់ដោះស្រាយជាមួយ ដោយសារការបំពានគោលការណ៍នៅក្នុងភារកិច្ចរបស់ខ្ញុំ។ គាត់បាននិយាយថា ខ្ញុំនៅតែខ្វះការយល់ដឹងជ្រៅជ្រះអំពីរឿងរ៉ាវនានា បន្ទាប់ពីក្លាយជាអ្នកជឿជាច្រើនឆ្នាំ ហើយខ្ញុំខ្វះតថភាពនៃសេចក្ដីពិត។ ខ្ញុំមានអារម្មណ៍អាម៉ាស់ និងបាក់មុខមែនទែន ប៉ុន្តែខ្ញុំមិនបានឆ្លុះបញ្ចាំងពីសេចក្ដីពុករលួយ និងគុណវិបត្តិផ្ទាល់ខ្លួន ឬតាមរកសេចក្ដីពិតដើម្បីបំពេញចំណុចខ្វះខាតរបស់ខ្ញុំឡើយ។ ផ្ទុយទៅវិញ ខ្ញុំបែរជាបញ្ចេញនូវពាក្យសម្ដី និងគោលលទ្ធិឥតបានការ ដោយធ្វើពុតជាស្គាល់ខ្លួនឯង ធ្វើដូចជាបុគ្គលខាងវិញ្ញាណអ៊ីចឹង ដើម្បីបិទបាំងអ្វីដែលខ្ញុំខ្វះតថភាពនៃសេចក្ដីពិត។

ខ្ញុំធ្លាប់ចាំបានថា អ្នករួមការងារដែលបានជឿលើព្រះជាម្ចាស់បាននិយាយថា គាត់ចង់ស្រាវជ្រាវផ្លូវពិត។ អ្នកដឹកនាំបានប្រាប់ខ្ញុំឱ្យទៅភ្លាមៗ ដើម្បីធ្វើទីបន្ទាល់ចំពោះកិច្ចការនៃគ្រាចុងក្រោយរបស់ព្រះជាម្ចាស់។ ខ្ញុំបាននិយាយថាខ្ញុំនឹងទៅ ប៉ុន្តែខ្ញុំរកឃើញថាអ្នករួមការងារម្នាក់នោះមានសញ្ញាណជាច្រើនដែលពិបាកដោះស្រាយ។ ខ្ញុំធ្វើជារវល់ខ្លាំងនៅពេលនោះ ដូច្នេះខ្ញុំបានទុកកិច្ចការនោះមួយរយៈ។ ពីរបីសប្ដាហ៍ក្រោយមក អ្នកដឹកនាំបានសួរខ្ញុំថា «ម៉េចបានជាប្អូនស្រីមិនបានចែកចាយទីបន្ទាល់ជាមួយគាត់រយៈពេលកន្លេងមកនេះ? គាត់ចង់ពិនិត្យមើលផ្លូវពិត ហើយគាត់ដឹកនាំអ្នកជឿជាច្រើនដែលសុទ្ធតែទន្ទឹងរង់ចាំការយាងត្រឡប់មកវិញរបស់ព្រះអម្ចាស់។ ម៉េចបានជាប្អូនស្រីមិនទាន់ផ្ដល់ទីបន្ទាល់នៃកិច្ចការគ្រាចុងក្រោយរបស់ព្រះជាម្ចាស់អ៊ីចឹង? ដោយមានអារម្មណ៍ខុសឆ្គងដែរនោះ ខ្ញុំប្រញាប់ដោះសាខ្លួនដោយនិយាយថា «ខ្ញុំមិនអាចធ្វើវាបាន ដោយសារមានរឿងផ្សេងត្រូវធ្វើ»។ អ្នកដឹកនាំខឹងយ៉ាងខ្លាំងនៅពេលដែលគាត់បានឮបែបនេះ ដោយនិយាយថាខ្ញុំគ្មានទំនួលខុសត្រូវ និងព្រងើយកន្តើយនៅក្នុងភារកិច្ចរបស់ខ្ញុំ ថាខ្ញុំរួញរា ហើយខ្ញុំបានធ្វើឱ្យរាំងស្ទះកិច្ចការដំណឹងល្អរបស់ពួកយើងយ៉ាងធ្ងន់ធ្ងរ។ គាត់បានស្ដីបន្ទោសខ្ញុំយ៉ាងខ្លាំង។ ពេលនោះ បងប្អូនប្រុសស្រីជាច្រើននៅទីនោះ ហើយខ្ញុំអាចមានអារម្មណ៍ថាមុខរបស់ខ្ញុំឡើងក្រហម។ ខ្ញុំបានគិតថា «ម៉េចបានជាបងស្រីមិនទុកកិត្តយសឱ្យខ្ញុំបន្តិច និងធ្វើតឹងតែងដាក់ខ្ញុំម៉្លេះ? ខ្ញុំដឹងថាខ្ញុំខុស តើពេលនេះខ្ញុំមិនអាចទៅចែកចាយដំណឹងល្អជាមួយអ្នករួមការងារនោះបានទេឬ? មិនចាំបាច់ដោះស្រាយជាមួយខ្ញុំយ៉ាងធ្ងន់ធ្ងរបែបនេះទេ»។ ខ្ញុំបានបង្ហាញហេតុផលចំពោះខ្លួនឯងផងដែរ ដោយគិតថាខ្ញុំមិនកម្ជិលឡើយ ថាពេលវេលារបស់ខ្ញុំពេញដោយការអធិប្បាយដំណឹងល្អតាំងពីព្រឹកទល់យប់។ ប៉ុន្តែគាត់នៅតែនិយាយថាខ្ញុំប្រើអារម្មណ៍ និងគ្មានទំនួលខុសត្រូវ។ តើមាននរណាអាចសុំឱ្យខ្ញុំជួយតទៅទៀត? ខ្ញុំមានអារម្មណ៍ថាភារកិច្ចរបស់ខ្ញុំពិបាកខ្លាំងណាស់។ បន្ទាប់ពីការជួបជុំនោះ ខ្ញុំពួននៅក្នុងបន្ទប់ ហើយយំយ៉ាងខ្លាំង។ ខ្ញុំមានអារម្មណ៍ថាខុស និងអវិជ្ជមាន ហើយខ្ញុំពេញដោយការយល់ច្រឡំលើព្រះជាម្ចាស់។ អារម្មណ៍នៃមនុស្សក្បត់បានកើតឡើងនៅក្នុងខ្ញុំ។ ខ្ញុំបានគិតថា ដោយសារតែអ្នកដឹកនាំធ្វើតឹងតែងដាក់ខ្ញុំ នោះព្រះជាម្ចាស់ត្រូវតែស្អប់ខ្ញុំមិនខាន ដូច្នេះតើខ្ញុំអាចបន្តបំពេញភារកិច្ចនោះម្ដេចនឹងកើត? ប្រហែលជាខ្ញុំគួរតែទទួលយកការស្ដីបន្ទោស លេបវាទុក ហើយលាឈប់ ដូច្នេះកិច្ចការនៃដំណាក់របស់ព្រះជាម្ចាស់នឹងមិនត្រូវបានពន្យារពេល ហើយខ្ញុំនឹងមិនធ្វើកិច្ចការដែលគេមិនទទួលស្គាល់ឡើយ។ ដោយការស្រែកជំទាលយំ នោះខ្ញុំមានអារម្មណ៍ថាខ្ញុំមិនស្ថិតក្នុងសភាពត្រឹមត្រូវឡើយ។ ខ្ញុំជាអ្នកជឿជាច្រើនឆ្នាំ ហើយពេលដែលខ្ញុំត្រូវបានដោះស្រាយជាមួយធ្ងន់បន្តិច ខ្ញុំបែរជាមិនអាចទទួលយកបានទៅវិញ។ ខ្ញុំតវ៉ា និងប្រណាំងប្រជែងជាមួយព្រះជាម្ចាស់ ហើយក៏ចង់បោះបង់ចោលទៀតផង។ ខ្ញុំមិនមានកម្ពស់ដ៏ពិតណាមួយឡើយ។ ខ្ញុំត្រូវបានដាស់តឿនដោយព្រះបន្ទូលរបស់ព្រះជាម្ចាស់ ឱ្យរក្សាការពិតចំពោះភារកិច្ចរបស់ពួកយើង សូម្បីតែមេឃរលំក៏ដោយ។ ការគិតដល់រឿងនេះពិតជារុញច្រានខ្ញុំមែនទែន។ មិនថាអ្វីដែលព្រះជាម្ចាស់ ឬអ្នកដឹកនាំគិតពីខ្ញុំឡើយ ខ្ញុំមិនអាចដួលឡើយ ហើយខ្ញុំត្រូវតែក្រោកឈរចំពោះបញ្ហាប្រឈម មិនថាភារកិច្ចរបស់ខ្ញុំលំបាកយ៉ាងណាឡើយ។ ខ្ញុំមិនមានអារម្មណ៍ទុក្ខព្រួយឡើយនៅពេលដែលខ្ញុំគិតបែបនោះ។ ខ្ញុំបានជូតទឹកភ្នែករបស់ខ្ញុំចេញភ្លាម ហើយបានទៅពិភាក្សាជាមួយបងប្អូនប្រុសស្រី។ ក្នុងរយៈពេលតែពីរបីថ្ងៃប៉ុណ្ណោះ ខ្ញុំបាននាំអ្នករួមការងារនោះចូលធ្លុងវិញ។ ប៉ុន្តែបន្ទាប់ពីនោះ ខ្ញុំមិនបានស្វែងរកសេចក្ដីពិត និងឆ្លុះបញ្ចាំងលើបញ្ហារបស់ខ្ញុំយ៉ាងអស់ពីចិត្តឡើយ។ ផ្ទុយទៅវិញ ខ្ញុំទទូចក្នុងការបន្តបំពេញភារកិច្ចរបស់ខ្ញុំផ្អែកលើមនសិការ និងបំណងផ្ទាល់ខ្លួន។ ខ្ញុំបានគិតថាខ្ញុំមានកម្ពស់ និងភាពជាក់ស្ដែងមួយចំនួន។

តាមពិត អ្នកដឹកនាំបានដោះស្រាយជាមួយខ្ញុំចំពោះការមិនទទួលខុសត្រូវ និងការព្រងើយកន្តើយ ព្រមទាំងមិនធ្វើកិច្ចការជាក់ស្ដែង។ ទាំងអស់នេះគឺជាបញ្ហាដ៏ធ្ងន់ធ្ងរ។ ខ្ញុំកំពុងដឹកនាំកិច្ចការដំណឹងល្អរបស់ពួកយើង ហើយនៅពេលដែលខ្ញុំបានឃើញនរណាម្នាក់មានសញ្ញាណជាច្រើន ខ្ញុំមិនចង់ចូលខ្លួនទៅក្នុងការប្រកបគ្នា និងស្មរបន្ទាល់របស់ខ្ញុំឡើយ។ ខ្ញុំគ្រាន់តែទុកវាចោលយ៉ាងធម្មតា ហើយឱ្យរយៈពេលកន្លះខែកន្លងផុតទៅប៉ុណ្ណោះ។ នោះគឺជាការពន្យារពេលមនុស្សច្រើនណាស់ក្នុងការពិនិត្យមើលផ្លូវពិត និងស្វាគមន៍ការយាងត្រឡប់មកវិញរបស់ព្រះអម្ចាស់! ការព្រងើយកន្តើយយ៉ាងខ្លាំងនៅក្នុងភារកិច្ចរបស់ខ្ញុំគឺជាការរឹងទទឹងនឹងព្រះជាម្ចាស់ និងបំពាននិស្ស័យរបស់ទ្រង់។ ខ្ញុំមិនដែលខ្ជិលឡើយ ហើយខ្ញុំអាចលះបង់ក្នុងភារកិច្ចរបស់ខ្ញុំ ប៉ុន្តែនៅពេលដែលខ្ញុំប្រឈមមុខនឹងបញ្ហាប្រឈម ខ្ញុំមិនអាចផ្ដោតលើការស្វែងរកសេចក្ដីពិតដើម្បីដោះស្រាយបញ្ហា និងបំពេញភារកិច្ចរបស់ខ្ញុំឱ្យបានល្អឡើយ។ ផ្ទុយទៅវិញ ខ្ញុំបានរារាំង និងធ្វើអ្វីដែលខ្ញុំចង់ធ្វើ គ្រាន់តែទុកបញ្ជាបេសកកម្មរបស់ព្រះជាម្ចាស់ចោលយ៉ាងព្រងើយកន្តើយប៉ុណ្ណោះ។ តើការលះបង់នោះបែបណា? អ្នកដឹកនាំបាននិយាយអំពីអាកប្បកិរិយាគ្មានទំនួលខុសត្រូវ និងឥតខ្វល់របស់ខ្ញុំនៅក្នុងភារកិច្ច និងអំពីនិស្ស័យបែបសាតាំងដ៏បោកបញ្ឆោតរបស់ខ្ញុំ ហើយវាមិនមែនជាលើកទីមួយទេ ដែលខ្ញុំបានធ្វើរឿងដូចនោះ។ អ្នកដឹកនាំបានវែកញែកវាសម្រាប់ខ្ញុំដើម្បីឱ្យខ្ញុំអាចស្គាល់ខ្លួនឯង ប្រែចិត្ត និងផ្លាស់ប្ដូរ ប៉ុន្តែខ្ញុំមិនឆ្លុះបញ្ចាំងយ៉ាងពិតប្រាកដពីខ្លួនឯង ឬមើលពីឫសគល់នៃបញ្ហារបស់ខ្ញុំឡើយ។ ខ្ញុំបានប្រព្រឹត្តដូចជាខ្ញុំបានទទួលយកការលួសកាត់ និងការដោះស្រាយជាមួយអ៊ីចឹង ប៉ុន្តែខ្ញុំមិនមានការយល់ដឹងណាមួយពីខ្លួនឯងឡើយ។ ហេតុនេះហើយខ្ញុំបាននិយាយអ្វីៗ និងគោលលទ្ធិដែលគ្មានខ្លឹមសារនៅក្នុងការជួបជុំ ហើយបន្ទាប់មក ខ្ញុំធ្វើពុតថាខ្ញុំបានទទួលការយល់ដឹងពីខ្លួនឯង។ ខ្ញុំបាននិយាយថាខ្ញុំគ្មានទំនួលខុសត្រូវនៅក្នុងភារកិច្ចរបស់ខ្ញុំ ហើយកំពុងតែធ្វើឱ្យរាំងស្ទះដល់កិច្ចការនៃដំណាក់របស់ព្រះជាម្ចាស់ បំផ្លាញកិច្ចការនោះយ៉ាងធ្ងន់ធ្ងរ ថាអ្នកដឹកនាំនោះមានភាពសមហេតុផលនៅក្នុងការស្ដីបន្ទោសរបស់គាត់ចំពោះខ្ញុំ ហើយថាគាត់បានលើកឡើងពីអ្វីៗនៅក្នុងធម្មជាតិរបស់ខ្ញុំ នៅក្នុងនិស្ស័យបែបសាតាំងរបស់ខ្ញុំ ដូច្នេះខ្ញុំមិនអាចវិភាគខុសត្រូវអំពីអ្វីដែលខ្ញុំបានធ្វើឡើយ។ ប៉ុន្តែខ្ញុំមិនដែលបានធ្វើការប្រកបគ្នាអំពីចំណុចដែលខ្ញុំធ្វើខុស ធម្មជាតិ និងផលវិបាកនៃសកម្មភាពរបស់ខ្ញុំ ក៏ដូចជាប្រភេទនៃនិស្ស័យពុករលួយដែលខ្ញុំបានបើកសម្ដែងឡើយ នៅក្នុងអាកប្បកិរិយាមិនខ្វល់របស់ខ្ញុំចំពោះភារកិច្ច និងប្រភេទនៃការគិត ព្រមទាំងសញ្ញាណដែលខ្ញុំមាន។ ខ្ញុំមិនបានខ្វល់ពីទិដ្ឋភាពទាំងនេះឱ្យកាន់តែលម្អិតឡើយ។ ចុះខ្ញុំនិយាយអ្វីវិញ? វិធីដែលខ្ញុំពឹងពាក់លើព្រះជាម្ចាស់ និងវិធីដែលខ្ញុំបានចូលទៅក្នុង គឺចេញមកពីភាពវិជ្ជមាន។ ខ្ញុំចេះតែបន្តការយល់ឃើញវិជ្ជមានប្រភេទទាំងនេះ។ ខ្ញុំបាននិយាយថា ខ្ញុំមានអារម្មណ៍អវិជ្ជមាន និងរអ៊ូរទាំ នៅពេលដែលខ្ញុំត្រូវបានដោះស្រាយជាមួយ ហើយខ្ញុំចង់បោះបង់ចោល ប៉ុន្តែដោយគិតដល់ព្រះបន្ទូលរបស់ព្រះជាម្ចាស់ នោះពិតជាលើកទឹកចិត្តខ្ញុំ ហើយខ្ញុំមានអារម្មណ៍ថា ខ្ញុំមិនអាចរួញរាឡើយ។ ព្រះជាម្ចាស់បានធ្វើកិច្ចការជាច្រើននៅក្នុងខ្ញុំ ហើយទ្រង់បានប្រទានឱ្យខ្ញុំជាច្រើន ដូច្នេះខ្ញុំត្រូវតែមានមនសិការ ហើយខ្ញុំមិនអាចឱ្យព្រះជាម្ចាស់ខកព្រះហឫទ័យឡើយ។ ដូច្នេះខ្ញុំបានគិតថា មិនថាខ្ញុំត្រូវបានលួសកាត់ ឬដោះស្រាយជាមួយយ៉ាងណា មិនថាភារកិច្ចរបស់ខ្ញុំលំបាកយ៉ាងណាឡើយ ខ្ញុំត្រូវតែធ្វើវាឱ្យបានល្អ ហើយអ្នកដឹកនាំដោះស្រាយជាមួយខ្ញុំគឺដើម្បីឱ្យខ្ញុំឆ្លុះបញ្ចាំង និងស្គាល់ខ្លួនឯង ដើម្បីប្រែចិត្ត និងផ្លាស់ប្ដូរ។ នៅពេលដែលអ្នកដទៃបានឮពីរឿងនេះ ពួកគេមិនមានសុភវិនិច្ឆ័យណាមួយលើបញ្ហា និងសេចក្ដីពុករលួយរបស់ខ្ញុំឡើយ ហើយពួកគេមិនមានអារម្មណ៍ដូចជាខ្ញុំបានបង្កគ្រោះថ្នាក់ដ៏ធំដុំចំពោះកិច្ចការនៃដំណាក់របស់ព្រះជាម្ចាស់ឡើយ។ ផ្ទុយទៅវិញ ពួកគេមានអារម្មណ៍ដូចជាអ្នកដឹកនាំតឹងតែងចំពោះខ្ញុំ ថាខ្ញុំត្រូវបានលួសកាត់ និងដោះស្រាយជាមួយគ្រាន់តែរឿងភ្លាត់បន្តិចបន្តួចនៅក្នុងកិច្ចការរបស់ខ្ញុំ។ ពួកគេពិតជាមានចិត្តឈឺឆ្អាល និងយោគយល់។ ហើយដោយឃើញខ្ញុំមិនមានភាពអវិជ្ជមានបន្ទាប់ពីត្រូវបានដោះស្រាយជាមួយយ៉ាងធ្ងន់ធ្ងរ ប៉ុន្តែខ្ញុំបែរជាអាចបន្តទទួលខុសត្រូវលើភារកិច្ចរបស់ខ្ញុំ ពួកគេមានអារម្មណ៍ថា ខ្ញុំពិតជាបានយល់សេចក្ដីពិត និងមានកម្ពស់។ ពួកគេពិតជាសរសើរខ្ញុំ និងលើកតម្កើងខ្ញុំ។ ពួកគេមួយចំនួនបាននិយាយនៅពេលនោះថា ការនៅតែរឹងមាំ និងបន្តបំពេញភារកិច្ចរបស់ខ្ញុំនៅពេលដែលត្រូវបានដោះស្រាយជាមួយយ៉ាងធ្ងន់ធ្ងរគឺពិតជាគួរឱ្យសរសើរណាស់។ ហើយអ្នកខ្លះបាននិយាយថាភារកិច្ចរបស់ខ្ញុំមិនងាយស្រួលទេ ថាខ្ញុំមិនត្រឹមតែប្រើថាមពលទាំងអស់ធ្វើវាទេ ខ្ញុំថែមទាំងត្រូវបានស្ដីបន្ទោសនៅពេលដែលអ្វីមួយភ្លាត់ស្នៀតទៀតផង។ ពួកគេបានឃើញខ្ញុំជូតទឹកភ្នែក ដើម្បីត្រឡប់ទៅកាន់ភារកិច្ចរបស់ខ្ញុំវិញ ហើយបាននិយាយថាពួកគេបានបែកខ្ញែកតាំងពីយូរមកហើយ ហើយមិនមានកម្ពស់នោះឡើយ។ ពួកគេបានស្ដាប់ការប្រកបគ្នារបស់ខ្ញុំ ហើយមិនយល់មាគ៌ានៃការអនុវត្តចំពោះការទទួលយកការដោះស្រាយជាមួយ និងការលួសកាត់ឡើយ ឬមិនយល់ថាការត្រូវបានលួសកាត់ និងដោះស្រាយជាមួយ គឺជាសេចក្ដីស្រឡាញ់ និងសេចក្ដីសង្គ្រោះរបស់ព្រះជាម្ចាស់ឡើយ។ ផ្ទុយទៅវិញ ពួកគេយល់ច្រឡំលើព្រះជាម្ចាស់ ប្រយ័ត្នប្រយែង និងដកខ្លួននៅឱ្យឆ្ងាយពីព្រះជាម្ចាស់ដោយការខិតឱ្យជិតខ្ញុំ។ ខ្ញុំត្រូវបានដោះស្រាយជាមួយពីរបីលើកបន្ទាប់ពីនោះ ហើយធ្វើរឿងដដែលគ្រប់ពេល។ ខ្ញុំតែងតែនិយាយអំពីគោលលទ្ធិត្រង់ៗ ហើយធ្វើពើចំពោះផ្នែកខាងវិញ្ញាណ និងការស្គាល់ខ្លួនឯងដោយធ្វើពុតថាមានកម្ពស់ និងភាពជាក់ស្ដែង ហើយខ្ញុំបានបំភាន់បងប្អូនប្រុសស្រីទាំងអស់។ ខ្ញុំមិនដឹងទាល់តែសោះ គឺស្ពឹកទាំងស្រុងតែម្ដង ហើយខ្ញុំពិតជាមានមោទនភាពចំពោះខ្លួនឯងដែលនៅតែឆ្លងកាត់បាន។ ខ្ញុំពិតជាសរសើរខ្លួនឯងខ្លាំងមែនទែន ហើយមានអារម្មណ៍ថា ខ្ញុំមានកម្ពស់ និងតថភាពនៃសេចក្ដីពិត។ ខ្ញុំកាន់តែក្រអឺតក្រទម និងប្រាកដខ្លួនឯង។

ពេលមួយ បងប្រុសម្នាក់បានលើកឡើងពីបញ្ហាមួយចំនួននៅក្នុងភារកិច្ចរបស់ខ្ញុំ។ ខ្ញុំបានបដិសេធមិនទទួលយកវាទេ ដោយរអ៊ូថាគាត់សម្លឹងមើលតែបញ្ហា ថាគាត់ចាប់កំហុសរឿងតូចតាច។ ខ្ញុំពិតជាធុញទ្រាន់ជាមួយគាត់មែន។ ប៉ុន្តែខ្ញុំខ្លាចនរណាម្នាក់អាចឃើញថាខ្ញុំក្រអឺតក្រទម ទោះបីជាក្រោយពីក្លាយជាអ្នកជឿច្រើនឆ្នាំក៏ដោយ ហើយអាចគិតអាក្រក់ពីខ្ញុំ។ ខ្ញុំក៏ខ្លាចអ្នកដឹកនាំដឹង ហើយនិយាយថាខ្ញុំមិនអាចទទួលយកសេចក្ដីពិតបានដែរ ដូច្នេះខ្ញុំក្លែងបន្លំ ហើយបង្ខំខ្លួនឯងមិនឱ្យរអ៊ូរទាំអំពីរឿងនេះឡើយ។ ខ្ញុំបាននិយាយទៅកាន់គាត់ដោយការធ្វើជាស្ងប់ស្ងាត់ថា «បងប្រុស សូមប្រាប់អំពីបញ្ហាទាំងអស់ដែលបានឃើញនៅទីនេះ ហើយពួកយើងនឹងជជែកពីវាម្ដងមួយៗ។ បើពួកយើងមិនអាចដោះស្រាយពួកវាបានទេ ពួកយើងអាចជជែកជាមួយអ្នកដឹកនាំបាន»។ ដូច្នេះ គាត់ក៏បានលើកបញ្ហានោះម្ដងមួយៗ ហើយខ្ញុំបានពន្យល់ពីការបដិសេធរបស់ខ្ញុំចំពោះបញ្ហានីមួយៗ។ នៅទីបញ្ចប់ ខ្ញុំបានពន្យល់បញ្ចប់នូវបញ្ហាភាគច្រើនដែលគាត់បានលើកឡើង។ ខ្ញុំបានឃើញថាបញ្ហាត្រូវបានដោះស្រាយ ហើយខ្ញុំមានអារម្មណ៍ពេញចិត្ត។ ប៉ុន្តែគាត់មានអារម្មណ៍ទើសទាល់ ដូច្នេះគាត់ក៏ទៅពិភាក្សារឿងនេះជាមួយអ្នកដឹកនាំម្នាក់។  បញ្ហាមួយចំនួនដែលគាត់បានលើកឡើងពិតជាបញ្ហាមែន ហើយនៅពេលដែលអ្នកដឹកនាំដឹង គាត់បានដោះស្រាយជាមួយ និងលួសកាត់ខ្ញុំភ្លាមៗនៅចំពោះមុខមនុស្សគ្រប់គ្នា។ គាត់បាននិយាយថាខ្ញុំក្រអឺតក្រទម និងមិនអាចទទួលយកការផ្ដល់យោបល់របស់អ្នកផ្សេងឡើយ ថាខ្ញុំមិនធ្វើតាមគោលការណ៍នៅក្នុងភារកិច្ចរបស់ខ្ញុំទេ ហើយខ្ញុំខ្វះតថភាពនៃសេចក្ដីពិតទាំងស្រុង ទោះបីជាមានសេចក្ដីជំនឿជាច្រើនឆ្នាំក៏ដោយ។ គាត់បាននិយាយថា ខ្ញុំមិនអាចដោះស្រាយបញ្ហាជាក់ស្ដែងណាមួយឡើយ ថាខ្ញុំក្រអឺតក្រទមទាំងងងឹតងងល់ ហើយគ្មានហេតុផលទាល់តែសោះ។ ការនិយាយបែបជារឿងដែលខ្ញុំពិបាកស្ដាប់ ប៉ុន្តែខ្ញុំមិនជឿទាំងស្រុងឡើយ។ ខ្ញុំបានគិតថា «ខ្ញុំក្រអឺតក្រទម ហើយពេលខ្លះដូចប្រាកដចំពោះខ្លួនឯងដែរ ប៉ុន្តែខ្ញុំអាចទទួលយកការផ្ដល់យោបល់មួយចំនួន។ ខ្ញុំមិនក្រអឺតក្រទមបែបនោះទាំងស្រុងឡើយ»។

មិនយូរប៉ុន្មានបន្ទាប់ពីនោះ ខ្ញុំត្រូវបានលាតត្រដាងម្ដងទៀតនៅក្នុងការប្រជុំការងារ។ អ្នកដឹកនាំបានរកឃើញថា ខ្ញុំកំពុងតែពន្យារពេលនៅក្នុងកិច្ចការដែលខ្ញុំទទួលខុសត្រូវ ហើយបានសួរខ្ញុំថា «ម៉េចបានជាប្អូនស្រីធ្វើកិច្ចការមិនទទួលបានលទ្ធផលល្អលើរឿងនេះ? តើមានបញ្ហាអី្វទៅ? តើប្អូនស្រីអាចធ្វើឱ្យល្អជាងនេះបានទេ?» ចម្លើយរបស់ខ្ញុំគឺ «ទេ ខ្ញុំមិនអាចធ្វើបានទេ»។ ខ្ញុំមានអារម្មណ៍ដូចជាអ្នកដឹកនាំមិនយល់ពីស្ថានភាពជាក់ស្ដែងរបស់ពួកយើង ថាគាត់រំពឹងច្រើនពេក។ បន្ទាប់មក គាត់បានអានព្រះបន្ទូលរបស់ព្រះជាម្ចាស់មួយចំនួនសម្រាប់ពួកយើង ហើយបានធ្វើការប្រកបគ្នាអំពីសារៈសំខាន់នៃការចែកចាយដំណឹងល្អ។ គាត់ក៏បាននិយាយថា ពេលវេលាពិតជាមមាញឹកណាស់ ហើយពួកយើងត្រូវតែបង្កើនប្រសិទ្ធិផលរបស់ពួកយើង។ ខ្ញុំពិតជាមិនបានទទួលយកអ្វីមួយដែលគាត់បាននិយាយឡើយ។ ខ្ញុំគ្រាន់តែជាប់ជាមួយសញ្ញាណ និងបទពិសោធន៍ផ្ទាល់ខ្លួនប៉ុណ្ណោះ ដោយគិតថា «ខ្ញុំពិតជាមិនអាចបង្កើនប្រសិទ្ធិផលរបស់ពួកយើងបានឡើយ»។ ខ្ញុំបានសួរបងប្អូនដែលនៅក្បែរយ៉ាងស្ងាត់ៗថា «តើអ្នកគិតថាពួកយើងអាចបង្កើនប្រសិទ្ធិផលរបស់ពួកយើងបានទេ?» បំណងចិត្តរបស់ខ្ញុំដែលនៅពីក្រោយការសួរពួកគេបែបនេះ គឺដើម្បីឱ្យពួកគេកាន់ជើងខ្ញុំ ដើម្បីឱ្យពួកគេនិយាយអ្វីដែលដូចខ្ញុំ ដើម្បីវាយបកត្រឡប់ទៅអ្នកដឹកនាំ និងធ្វើឱ្យជំហានបន្តយឺតដដែល។ វាជារឿងច្បាស់ណាស់ ប៉ុន្តែខ្ញុំមិនបានដឹងទាល់តែសោះ។ ពួកគេមិនមានសុភវិនិច្ឆ័យណាមួយចំពោះខ្ញុំឡើយ។ អ្នកអាចនិយាយថា ពួកគេមិនប្រើប្រាស់ការវិនិច្ឆ័យណាមួយឡើយ។ ពួកគេទាំងអស់ឈរនៅខាងខ្ញុំ ហើយស្រុះស្រួលជាមួយខ្ញុំ។

ក្រោយមក ដោយសារតែខ្ញុំក្រអឺតក្រទម និងបំពេញភារកិច្ចមិនមានប្រសិទ្ធភាព ហើយមិនត្រឹមតែមិនអាចគ្រប់គ្រងកិច្ចការរបស់ក្រុមបានល្អទេ ថែមទាំងរារាំងផ្លូវទៀត ដូច្នេះខ្ញុំក៏ត្រូវបានផ្លាស់ចេញពីភារកិច្ចរបស់ខ្ញុំ។ ប៉ុន្តែគួរឱ្យភ្ញាក់ផ្អើល នៅពេលដែលដល់ពេលជ្រើសតាំងអ្នកដឹកនាំក្រុមម្ដងទៀត បងប្អូនប្រុសស្រីមិនត្រឹមតែនៅបោះឆ្នោតឱ្យខ្ញុំទេ ថែមទាំងបោះឆ្នោតដោយមិនបង្ហាញអត្តសញ្ញាណទៀតផង។ ខ្ញុំបានឮពួកគេមួយចំនួននិយាយថា ដោយការបណ្ដេញខ្ញុំចេញ ក្រុមទាំងមូលបានបែកខ្ញែកគ្នា ហើយតើនរណាដែលអាចគ្រប់គ្រងក្រុមនោះបាន? ដូច្នេះហើយ ទើបខ្ញុំមានអារម្មណ៍ថា ខ្ញុំមានបញ្ហាដ៏ធ្ងន់ធ្ងរ ថាគ្រប់គ្នាបានស្ដាប់ខ្ញុំ ហើយគាំទ្រខ្ញុំដោយមិនគិតពីវិធីដែលខ្ញុំធ្វើកិច្ចការឡើយ។ គ្រប់គ្នាបានបោះឆ្នោតឱ្យខ្ញុំ ទោះបីជាអ្នកដឹកនាំបានបណ្ដេញខ្ញុំក៏ដោយ ហើយពួកគេថែមទាំងតវ៉ាឱ្យគេប្រព្រឹត្តចំពោះខ្ញុំយ៉ាងយុត្តិធម៌ទៀតផង។ ខ្ញុំពិតជាបានដឹកនាំបងប្អូនដើរខុសផ្លូវមែន។

ខ្ញុំបានគិតដល់អត្ថបទព្រះបន្ទូលមួយចំនួនរបស់ព្រះជាម្ចាស់៖ «ទាក់ទិននឹងអ្នករាល់គ្នាវិញ បើពួកជំនុំនៅក្នុងតំបន់មួយត្រូវបានប្រគល់ទៅឲ្យអ្នករាល់គ្នា ហើយគ្មាននរណាម្នាក់មើលខុសត្រូវលើអ្នករយៈពេលប្រាំមួយខែទេ នោះអ្នករាល់គ្នានឹងចាប់ផ្ដើមវង្វេងមិនខាន។ បើគ្មាននរណាម្នាក់មើលខុសត្រូវលើអ្នករយៈពេលមួយឆ្នាំ នោះអ្នកនឹងនាំពួកគេឲ្យចាកឆ្ងាយ និងវង្វេង។ បើរយៈពេលពីរឆ្នាំបានកន្លងផុតទៅ ហើយនៅតែគ្មាននរណាម្នាក់មើលខុសត្រូវលើអ្នកទៀត នោះអ្នកនឹងនាំពួកគេចូលមកនៅចំពោះមុខអ្នក។ ហេតុអ្វីបានជាបែបនេះ? កាលពីមុន តើអ្នករាល់គ្នាធ្លាប់បានពិចារណាលើសំណួរនេះដែរឬទេ? តើអ្នករាល់គ្នាអាចក្លាយជាបែបនេះដែរឬទេ? ចំណេះដឹងរបស់អ្នករាល់គ្នាអាចផ្ដល់ទៅឲ្យមនុស្សបានតែមួយរយៈពេលប៉ុណ្ណោះ។ កាលពេលវេលាកន្លងហួសទៅ បើអ្នកនៅតែបន្តនិយាយរឿងដដែលៗ នោះមនុស្សមួយចំនួននឹងយល់ពីការនេះ ហើយពួកគេនឹងនិយាយថា ចំណេះដឹងរបស់អ្នកមានភាពរាក់កំផែល និងខ្វះភាពស៊ីជម្រៅពេកហើយ។ អ្នកនឹងគ្មានជម្រើសអ្វី ក្រៅពីល្បងល និងបោកបញ្ឆោតមនុស្ស ដោយអធិប្បាយអំពីគោលលទ្ធិនោះឡើយ។ បើអ្នកតែងតែធ្វើបែបនេះ មនុស្សខាងក្រោមអ្នកនឹងដើរតាមវិធីសាស្ត្រ ជំហាន និងគំរូនៃសេចក្តីជំនឿ និងបទពិសោធន៍របស់អ្នក ហើយអនុវត្តតាមពាក្យពេចន៍ និងគោលលទ្ធិទាំងនោះមិនខាន។ នៅទីបំផុត នៅពេលដែលអ្នកបន្តអធិប្បាយម្ដងហើយម្ដងទៀត ពួកគេគ្រប់គ្នានឹងយកអ្នកធ្វើជាគំរូរបស់គេ។ នៅក្នុងការដឹកនាំមនុស្សរបស់អ្នក ដោយបង្រៀនពួកគេអំពីគោលលទ្ធិ នោះមនុស្សដែលនៅថ្នាក់ក្រោមអ្នកនឹងរៀនអំពីគោលលទ្ធិពីអ្នក ហើយពេលដែលអ្វីៗវិវឌ្ឍទៅមុខ អ្នកនឹងដើរតាមផ្លូវខុស។ មនុស្សដែលនៅខាងក្រោមអ្នក នឹងបោះជំហានតាមផ្លូវដែលអ្នកដើរ។ ពួកគេគ្រប់គ្នានឹងរៀនពីអ្នក ហើយដើរតាមអ្នក ដូច្នេះអ្នកនឹងមានអារម្មណ៍ថា៖ «ឥឡូវនេះ ខ្ញុំជាបុគ្គលមានអំណាច ដូច្នេះ មនុស្សជាច្រើនស្ដាប់តាមខ្ញុំ ហើយពួកជំនុំចាំតែធ្វើតាមបញ្ជាខ្ញុំប៉ុណ្ណោះ»។ ធម្មជាតិនៃការក្បត់នៅក្នុងមនុស្សនេះ ធ្វើឲ្យអ្នកប្រែក្លាយព្រះជាម្ចាស់ទៅជារូបសំណាកទាំងមិនដឹងខ្លួន ហើយបន្ទាប់មកអ្នកបង្កើតចេញជានិកាយណាមួយដោយខ្លួនឯង។ តើនិកាយផ្សេងៗកើតឡើងដោយរបៀបណា? និកាយទាំងនោះកើតឡើងតាមបែបនេះហើយ។ សូមមើលទៅកាន់ថ្នាក់ដឹកនាំនៃនិកាយនីមួយៗចុះ។ ពួកគេទាំងអស់គ្នាសុទ្ធតែក្អេងក្អាង និងរាប់ខ្លួនថាសុចរិត ហើយការបកស្រាយព្រះគម្ពីររបស់ពួកគេក៏ខ្វះនូវបរិបទ និងត្រូវបាននាំមុខដោយការស្រមើស្រមៃរបស់ពួកគេផងដែរ។ ពួកគេគ្រប់គ្នាពឹងអាងលើអំណោយទាន និងចំណេះដឹងជ្រៅជ្រះ ដើម្បីធ្វើកិច្ចការរបស់ខ្លួន។ បើពួកគេមិនចេះអធិប្បាយសោះ តើនឹងមានមនុស្សដើរតាមពួកគេដែរឬ? ហេតុដូចនេះ ពួកគេពិតជាមានចំណេះដឹងខ្លះ ហើយអាចអធិប្បាយគោលលទ្ធិបានខ្លះ ឬមួយពួកគេចេះពីរបៀបបញ្ចុះបញ្ចូលឲ្យមនុស្សជឿ និងចេះប្រើសិល្បៈបញ្ឆោតមួយចំនួន។ ពួកគេប្រើការទាំងនេះ ដើម្បីនាំមនុស្សមកកាន់ពួកគេ និងបញ្ឆោតពួកគេ។ មនុស្សទាំងនោះជឿលើព្រះជាម្ចាស់តែឈ្មោះប៉ុណ្ណោះ តែតាមពិតទៅ ពួកគេដើរតាមអ្នកដឹកនាំរបស់ពួកគេវិញទេ។ នៅពេលដែលពួកគេជួបមនុស្សម្នាក់ដែលកំពុងតែអធិប្បាយអំពីផ្លូវពិត អ្នកខ្លះនិយាយថា «យើងត្រូវតែពិគ្រោះជាមួយអ្នកដឹកនាំរបស់យើងអំពីសេចក្តីជំនឿរបស់យើង»។ មនុស្សម្នាក់គឺជាមធ្យោបាយនៃសេចក្តីជំនឿរបស់ពួកគេនៅក្នុងព្រះជាម្ចាស់ តើនេះមិនមែនជាបញ្ហាទេឬ? បើដូច្នេះ តើអ្នកដឹកនាំទាំងនោះបានក្លាយជាអ្វីទៅ? តើពួកគេមិនបានក្លាយជាពួកផារីស៊ី គង្វាលក្លែងក្លាយ ពួកទទឹងនឹងព្រះគ្រីស្ទ និងជាថ្មជំពប់ដួលចំពោះការទទួលយកផ្លូវដ៏ពិតរបស់មនុស្សទេឬ? មនុស្សបែបនេះគឺជាប្រភេទតែមួយនឹងប៉ុល» («មានតែការប្រដេញតាមសេចក្ដីពិតទេ ទើបជាជំនឿពិត ចំពោះព្រះជាម្ចាស់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំអាចឃើញចេញពីព្រះបន្ទូលរបស់ព្រះជាម្ចាស់ថា ខ្ញុំពិតជាប្រភេទនៃពួកផារិស៊ីដែលទ្រង់លាតត្រដាង ហើយខ្ញុំមិនត្រឹមតែមាននិស្ស័យបែបសាតាំងដ៏អាក្រក់ និងបោកបញ្ឆោតប៉ុណ្ណោះទេ ឥរិយាបថរបស់ខ្ញុំក៏ឈានដល់ចំណុចមួយដែលខ្ញុំកំពុងតែបំភាន់ និងត្រួតត្រាអ្នកដទៃ ព្រមទាំងទុកព្រះជាម្ចាស់មួយឡែកទៀតផង។ ខ្ញុំបានគិតអំពីពួកផារិស៊ីដ៏ពុតត្បុត និងសមាជិកបុព្វជិតទាំងនោះ ដែលគ្រាន់តែនិយាយអំពីគោលលទ្ធិ និងធ្វើសកម្មភាពដូចជាពួកគេប្រឹងប្រែងធ្វើកិច្ចការអ៊ីចឹង ដើម្បីបំភាន់មនុស្ស។ ពួកគេនិយាយថា ពួកគេជាប់ជំពាក់នឹងព្រះជាម្ចាស់ ហើយពួកគេហាក់ដូចជាបន្ទាបខ្លួន និងស្គាល់ខ្លួនឯងយ៉ាងពិតប្រាកដ ប៉ុន្តែពួកគេតែងតែបង្ហាញថា ពួកគេថ្វាយទៅព្រះអម្ចាស់ប៉ុនណា ពួកគេរងទុក្ខ និងធ្វើកិច្ចការច្រើនប៉ុនណា។ ជាលទ្ធផល អ្នកជឿថ្វាយបង្គំពួកគេ ហើយគិតថា គ្រប់យ៉ាងដែលពួកគេនិយាយ ស្របតាមបំណងព្រះហឫទ័យរបស់ព្រះជាម្ចាស់។ អ្នកជឿមិនមានសុភវិនិច្ឆ័យលើពួកគេឡើយ។ អ្នកជឿក៏គិតផងដែរថា ការស្ដាប់បង្គាប់ពួកគេ គឺជាការស្ដាប់បង្គាប់ព្រះអម្ចាស់។ នោះជាការជឿលើព្រះជាម្ចាស់តែឈ្មោះ ប៉ុន្តែការពិត វាជាការដើរតាមបុព្វជិតសោះ។ ចុះផ្លូវដែលខ្ញុំកំពុងដើរ ខុសគ្នាពីផ្លូវរបស់ពួកបុព្វជិត និងពួកផារិស៊ីទេ? ខ្ញុំក៏បានផ្ដោតលើគោលលទ្ធិ និងការលះបង់តិចតួច ដើម្បីឱ្យបងប្អូនអាចគិតថាខ្ញុំលះបង់ចំពោះភារកិច្ចរបស់ខ្ញុំដែរ។ នៅពេលដែលខ្ញុំត្រូវបានដោះស្រាយជាមួយ នោះខ្ញុំមិនស្វែងរកសេចក្ដីពិត ឬពិតជាឆ្លុះបញ្ចាំងពីខ្លួនឯងឡើយ។ ខ្ញុំគ្រាន់តែនិយាយអ្វី ដែលហាក់ដូចជាត្រឹមត្រូវអ៊ីចឹង ដើម្បីបំភាន់មនុស្សគ្រប់គ្នា ដូច្នេះពួកគេគិតថា ខ្ញុំកំពុងតែចុះចូលចំពោះភាពត្រឹមត្រូវនោះ ថាខ្ញុំមានកម្ពស់ ដូច្នេះហើយពួកគេនឹងស្រឡាញ់ខ្ញុំ ព្រមទាំងស្ដាប់ខ្ញុំ។ ខ្ញុំក៏បាននាំពួកគេឱ្យងើបឈរប្រឆាំងនឹងសេចក្ដីតម្រូវរបស់ព្រះជាម្ចាស់ចំពោះខ្ញុំទៀតផង។ ខ្ញុំគឺជាមនុស្សម្នាក់ដែលពិតជាកាន់កាប់អំណាច។ តើខ្ញុំខុសពីពួកទទឹងនឹងព្រះគ្រីស្ទយ៉ាងម៉េចទៅ? ខ្ញុំមិនមែនជាអ្នកដឹកនាំ ហើយមិនមានតួនាទីខ្ពង់ខ្ពស់ណាមួយឡើយ។ ខ្ញុំគ្រាន់តែចែកចាយទំនួលខុសត្រូវចំពោះកិច្ចការមួយចំនួនជាមួយបងប្អូនស្រីៗពីរនាក់ទៀត ក្រោមការត្រួតពិនិត្យរបស់អ្នកដឹកនាំប៉ុណ្ណោះ ប៉ុន្តែទោះបីជាបែបនេះក៏ដោយ ក៏បញ្ហារបស់ខ្ញុំបានក្លាយជាអាក្រក់បែបនោះដែរ។ បើខ្ញុំពិតជាមានតំណែងខ្ពស់ជាងនេះ ដែលខ្ញុំមានទំនួលខុសត្រូវតែម្នាក់ឯងចំពោះអ្វីមួយ នោះខ្ញុំមិនដឹងថាអំពើអាក្រក់ប្រភេទណាទេ ដែលខ្ញុំអាចប្រព្រឹត្ត។ ខ្ញុំបានគិតថា ដោយសារតែខ្ញុំជាអ្នកជឿដ៏យូរមកហើយ ហើយខ្ញុំបន្តបំពេញភារកិច្ចរបស់ខ្ញុំ មិនថាខ្ញុំបានប្រឈមមុខនឹងការលំបាក ឬការល្បងលប្រភេទណាក៏ដោយ ខ្ញុំដូចជាមានភាពជាមនុស្សល្អដែរ ហើយខ្ញុំមិនដែលតស៊ូដើម្បីក្លាយជាអ្នកដឹកនាំឡើយ ដូច្នេះខ្ញុំនឹងមិនដែលក្លាយជាពួកផារិស៊ី ឬពួកទទឹងនឹងព្រះគ្រីស្ទឡើយ។ ប៉ុន្តែនៅពេលដែលប្រឈមមុខនឹងតថភាព នោះខ្ញុំស្រឡាំងកាំង ហើយមិនដឹងនិយាយអ្វីទេ។ ទីបញ្ចប់ ខ្ញុំបានឃើញថា សញ្ញាណរបស់ខ្ញុំគួរឱ្យគ្រោះថ្នាក់ និងមិនសមហេតុផលសោះ ហើយនិស្ស័យរបស់ខ្ញុំគួរឱ្យខ្លាច និងអាក្រក់ណាស់។ ខ្ញុំបានឃើញថា ក្នុងនាមជាអ្នកជឿម្នាក់ ខ្ញុំមិនបានតាមរកសេចក្ដីពិតឡើយ ហើយខ្ញុំមិនទទួលយក ឬចុះចូលចំពោះការត្រូវបានជំនុំជម្រះ បន្សុទ្ធ ដោះស្រាយជាមួយ ឬលួសកាត់ដោយព្រះជាម្ចាស់ឡើយ។ ខ្ញុំមិនបានឆ្លុះបញ្ចាំង និស្គាល់ពីធម្មជាតិបែបសាតាំងរបស់ខ្ញុំ ដោយគិតដល់ព្រះបន្ទូលរបស់ព្រះជាម្ចាស់ឡើយ។ ខ្ញុំចង់ស្ដាប់បង្គាប់សើៗ ហើយទទួលស្គាល់តែមាត់ប៉ុណ្ណោះ។ ប៉ុន្តែមិនថាខ្ញុំដូចជាប្រកាន់ខ្ជាប់ច្បាប់ទម្លាប់ ឬល្អយ៉ាងណាឡើយ នៅពេលដែលឱកាសមួយកើតឡើង នោះធម្មជាតិបែបសាតាំងរបស់ខ្ញុំដែលក្បត់ព្រះជាម្ចាស់បានកើតឡើងយ៉ាងពេញទំហឹង ហើយខ្ញុំបានប្រព្រឹត្តអាក្រក់ដោយអចេតនា ដោយខ្ញុំមិនទាំងដឹងខ្លួន។ វាពិតជាដូចព្រះជាម្ចាស់មានបន្ទូលថា៖ «ហើយឱកាសដែលអ្នករាល់គ្នានឹងក្បត់ខ្ញុំក៏នៅមួយរយភាគរយដែរ»។

ព្រះជាម្ចាស់បានជ្រាបថា ខ្ញុំរឹងរូស ស្ពឹក នឹងត្រូវបានសាតាំងធ្វើឱ្យពុករលួយយ៉ាងខ្លាំងបែបណា។ ខ្ញុំមិនអាចសម្រេចបានការផ្លាស់ប្ដូរដោយគ្រាន់តែស្គាល់ខ្លួនឯងបន្តិចបន្តួចឡើយ។ ដូច្នេះក្រោយមក ខ្ញុំត្រូវបានបងប្អូនប្រុសស្រីលាតត្រដាង និងដោះស្រាយជាមួយ។ ខ្ញុំចាំបាននៅពេលមួយនោះ បងស្រីម្នាក់បាននិយាយមកកាន់ខ្ញុំ ដោយពាក្យសម្ដីត្រង់ៗថា «ខ្ញុំមានសុភវិនិច្ឆ័យមួយចំនួនអំពីប្អូនស្រី នៅពេលនេះ។ ប្អូនស្រីកម្រធ្វើការប្រកបគ្នាអំពីគំនិតដ៏ជ្រៅខាងក្នុងចិត្តរបស់ប្អូនស្រី ឬបើកសម្ដែងសេចក្ដីពុករលួយផ្ទាល់ខ្លួនរបស់ប្អូនស្រីណាស់។ ប្អូនស្រីគ្រាន់តែនិយាយអំពីច្រកចូលវិជ្ជមាន និងការយល់ឃើញមួយចំនួនរបស់ប្អូនស្រីប៉ុណ្ណោះ ហាក់ដូចជាសេចក្ដីពុករលួយរបស់ប្អូនស្រីត្រូវបានដោះស្រាយទាំងស្រុង ហាក់ដូចជាប្អូនស្រីគ្មានសេចក្ដីពុករលួយអ៊ីចឹង»។ គាត់ក៏បាននិយាយថា គាត់ធ្លាប់ស្រឡាញ់ខ្ញុំ ថាគាត់គិតថាខ្ញុំជាអ្នកជឿដ៏យូរមកហើយដែលបានយល់សេចក្ដីពិត ថាខ្ញុំស្គាល់ពីវិធីដើម្បីដកបទពិសោធន៍នៅក្នុងអ្វីៗជាច្រើន ហើយខ្ញុំអាចរងទុក្ខ និងលះបង់នៅក្នុងភារកិច្ចរបស់ខ្ញុំ ជាពិសេសខ្ញុំអាចទទួលយកការត្រូវបានដោះស្រាយជាមួយ និងលួសកាត់ដ៏ធ្ងន់ធ្ងរ។ ហេតុដូច្នេះហើយទើបគាត់សរសើរខ្ញុំ។ គាត់បានគិតថាគ្រប់យ៉ាងដែលខ្ញុំនិយាយគឺត្រឹមត្រូវ ហើយគាត់តែងតែស្ដាប់ខ្ញុំ ដោយការផ្ដល់ឱ្យខ្ញុំយ៉ាងជាក់ស្ដែងនូវទីកន្លែងរបស់ព្រះជាម្ចាស់នៅក្នុងចិត្តរបស់គាត់។ ដោយបានឮគាត់និយាយថា គាត់បានមកជួបខ្ញុំយ៉ាងជាក់ស្ដែងដូចព្រះជាម្ចាស់ គឺដូចជាខ្ញុំត្រូវបានវាយប្រហារដោយផ្លេកបន្ទោរអ៊ីចឹង។ ខ្ញុំពិតជាខ្លាច និងពិតជាជាប់គាំងចំពោះរឿងនេះ។ ខ្ញុំបានគិតថា «បើរឿងនោះជាការពិត តើខ្ញុំមិនក្លាយជាពួកទទឹងនឹងព្រះគ្រីស្ទទេឬ? ម៉េចបានជាបងស្រីឆ្កួត និងគ្មានសុភវិនិច្ឆ័យខ្លាំងម៉្លេះ? ខ្ញុំក៏ត្រូវបានសាតាំងធ្វើឱ្យពុករលួយផងដែរ។ ម៉េចបានជាបងស្រីមើលឃើញខ្ញុំបែបនេះ?» ខ្ញុំត្រូវបានបំផ្លាញជាច្រើនថ្ងៃ។ ខ្ញុំស្រៀវពោះគ្រប់ពេលដែលខ្ញុំគិតពីអ្វីដែលគាត់បាននិយាយ ហើយខ្ញុំមានអារម្មណ៍នៃភាពភ័យខ្លាចដ៏ចម្លែកនេះ ថាអ្វីមួយអាក្រក់កំពុងតែរំកិលជិតដល់ខ្ញុំហើយ។ ខ្ញុំបានដឹងថានេះគឺជាសេចក្ដីក្រោធរបស់ព្រះជាម្ចាស់ចំពោះខ្ញុំ ថានិស្ស័យដ៏សុចរិតរបស់ទ្រង់កំពុងតែមករកខ្ញុំ ហើយខ្ញុំត្រូវតែទទួលយកផលវិបាកនៃការប្រព្រឹត្តអាក្រក់បែបនោះ។ ខ្ញុំបានដឹងថានិស្ស័យរបស់ព្រះជាម្ចាស់មិនបណ្ដាលឱ្យមានការប្រមាថឡើយ ហើយខ្ញុំមានអារម្មណ៍ថា ខ្ញុំត្រូវបានព្រះជាម្ចាស់ថ្កោលទោសរួចហើយ ដូច្នេះខ្ញុំគិតថា មាគ៌ានៃសេចក្ដីជំនឿរបស់ខ្ញុំដល់ទីបញ្ចប់ហើយ។ ខ្ញុំមិនអាចទប់ទឹកភ្នែកបានឡើយនៅពេលដែលគិតពីរឿងនេះ។ ខ្ញុំមិនដែលស្រមៃគិតថាខ្ញុំដែលជាមនុស្សម្នាក់ហាក់ដូចជាមិនប្រព្រឹត្តអាក្រក់ធ្ងន់ធ្ងរ ឬធ្វើអ្វីដែលពិតជាអាក្រក់នោះ អាចមកដល់ចំណុចដែលធ្ងន់ធ្ងរបែបនេះសោះ។ ខ្ញុំមិនត្រឹមតែបំភាន់មនុស្សដោយគោលលទ្ធិប៉ុណ្ណោះទេ ខ្ញុំថែមទាំងដឹកនាំពួកគេឱ្យថ្វាយបង្គំខ្ញុំ ដូចខ្ញុំជាព្រះជាម្ចាស់ទៀតផង។ នោះគឺជាការប្រែក្លាយព្រះជាម្ចាស់ទៅជារូបសំណាក ហើយវាប្រមាថយ៉ាងធ្ងន់ធ្ងរចំពោះនិស្ស័យរបស់ព្រះជាម្ចាស់។ ខ្ញុំពិតជាមានអារម្មណ៍អវិជ្ជមាន ហើយអំពើរំលង និងទង្វើអាក្រក់របស់ខ្ញុំ បានឆេះឆួលនៅក្នុងចិត្តរបស់ខ្ញុំ។ ខ្ញុំមានអារម្មណ៍ដូចខ្ញុំជាពួកផារិស៊ី ជាពួកទទឹងនឹងព្រះគ្រីស្ទ មានអារម្មណ៍ថាខ្ញុំជាសាតាំង ជាអ្នកស៊ីឈ្នួលដែលគួរតែបានលុបបំបាត់។ ខ្ញុំគ្រាន់តែមិនយល់ថា ម៉េចបានជាខ្ញុំបណ្ដោយឱ្យខ្លួនឯងទៅដល់ចំណុចនោះ។ ដោយវិប្បដិសារី ខ្ញុំបានចូលមកចំពោះព្រះជាម្ចាស់ ហើយប្រែចិត្តដោយនិយាយថា «ព្រះជាម្ចាស់អើយ ទូលបង្គំបានប្រព្រឹត្តអាក្រក់យ៉ាងធ្ងន់ធ្ងរ។ ទូលបង្គំបានប្រមាថនិស្ស័យរបស់ទ្រង់ ហើយទូលបង្គំគួរតែត្រូវបានដាក់បណ្ដាសា និងដាក់ទោស! ទូលបង្គំមិនមែនកំពុងតែសុំឱ្យទ្រង់ប្រទានការអភ័យទោសឡើយ ទូលបង្គំគ្រាន់តែសុំឱ្យទ្រង់បំភ្លឺទូលបង្គំ ដូច្នេះទូលបង្គំអាចយល់ពីធម្មជាតិបែបសាតាំងរបស់ទូលបង្គំ និងឃើញសេចក្ដីពិតនៃសេចក្ដីពុករលួយរបស់ទូលបង្គំដែលបង្កដោយសាតាំង។ ព្រះជាម្ចាស់អើយ ទូលបង្គំចង់ប្រែចិត្ត ចង់ស្មោះត្រង់ និងទៀងត្រង់»។

ប៉ុន្មានថ្ងៃបន្ទាប់ពីនោះ ខ្ញុំបានចាប់ផ្ដើមឆ្លុះបញ្ចាំងពីមូលហេតុដែលខ្ញុំបានទៅដល់ចំណុចដ៏ធ្ងន់ធ្ងរបែបនេះ និងឫសគល់នៃបញ្ហានេះ។ ខ្ញុំបានអានចំណុចនេះនៅក្នុងការថ្វាយបង្គំរបស់ខ្ញុំ៖ «ដូច្នេះ តើលក្ខណៈផ្ទាល់ខ្លួនអ្វីដែលពួកទទឹងនឹងព្រះគ្រីស្ទសន្សំទុកនឹងខ្លួនឯង? តើពួកគេធ្វើពុតជានរណា? ជាការពិតណាស់ ការក្លែងបន្លំរបស់ពួកគេ គឺដើម្បីឋានៈ និងកេរ្តិ៍ឈ្មោះ។ វាមិនអាចបំបែកចេញពីចំណុចទាំងនោះបានទេ ឬបើពុំដូច្នោះទេ ពួកគេនឹងមិនអាចធ្វើពុតបែបនោះបានទេ។ គ្មានផ្លូវណាដែលពួកគេអាចធ្វើអ្វីដែលល្ងង់ខ្លៅដូច្នេះឡើយ។ ប្រសិនបើឥរិយាបថបែបនេះ ត្រូវចាត់ទុកថាគួរតែត្រូវស្ដីបន្ទោស គួរឱ្យស្អប់ និងគួរឱ្យខ្ពើម តើហេតុអ្វីបានជាពួកគេនៅបន្តធ្វើវាទៀត? មិនបាច់ឆ្ងល់នោះទេ ពួកគេមានគោលបំណង និងការជំរុញចិត្តផ្ទាល់ខ្លួនរបស់ពួកគេ។ ពួកគេមានគោលបំណង និងការជំរុញចិត្តនៅក្នុងនោះ។ ប្រសិនបើពួកទទឹងនឹងព្រះគ្រីស្ទត្រូវទទួលបានឋានៈនៅក្នុងចិត្តរបស់មនុស្ស ពួកគេត្រូវធ្វើឱ្យមនុស្សទាំងអស់គិតថាពួកគេខ្ពង់ខ្ពស់។ តើអ្វីដែលធ្វើឱ្យមនុស្សធ្វើបែបនេះ? បន្ថែមលើការក្លែងបន្លំឥរិយាបថ និងសម្ដីមួយចំនួន ដែលតាមសញ្ញាណរបស់មនុស្សជឿថាល្អនោះ ពួកទទឹងនឹងព្រះគ្រីស្ទក៏ក្លែងបន្លំឥរិយាបថ និងរូបភាពជាក់លាក់មួយចំនួនដែលមនុស្សជឿថាឧត្តុង្គឧត្តមផងដែរ ដើម្បីធ្វើឱ្យមនុស្សដទៃកោតសរសើរចំពោះពួកគេ» («ពួកគេបំពេញកាតព្វកិច្ចដើម្បីតែញែកខ្លួនឯង និងបំពេញផលប្រយោជន៍ និងមហិច្ឆតាផ្ទាល់ខ្លួនប៉ុណ្ណោះ។ ពួកគេមិនដែលគិតគូរដល់ដំណាក់របស់ព្រះជាម្ចាស់ឡើយ ហើយថែមទាំងលក់ផលប្រយោជន៍ទាំងនោះដូរយកសិរីល្អផ្ទាល់ខ្លួនទៀតផង (ផ្នែកទីដប់)» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ «មិនថានៅកន្លែងណា ឬពួកគេបំពេញភារកិច្ចរបស់ពួកគេនៅកន្លែងណាទេ ពួកទទឹងនឹងព្រះគ្រីស្ទ បង្ហាញថាខ្លួនមិនទន់ខ្សោយ មានសេចក្ដីស្រឡាញ់ជាខ្លាំងចំពោះព្រះជាម្ចាស់ ពោរពេញដោយសេចក្ដីជំនឿលើព្រះជាម្ចាស់ និងមិនធ្លាប់អវិជ្ជមាន លាក់បាំងឥរិយាបថពិត និងទស្សនៈពិតដែលពួកគេមាននៅក្នុងជម្រៅចិត្តរបស់ពួកគេអំពីសេចក្ដីពិត និងព្រះជាម្ចាស់។ ការពិតទៅ នៅក្នុងជម្រៅចិត្តរបស់ពួកគេ តើពួកគេពិតជាជឿថា ពួកគេពោរពេញដោយអំណាចមែនទេ? តើពួកគេពិតជាជឿថាខ្លួនពួកគេគ្មានចំណុចខ្សោយមែនទេ? អត់ទេ។ ដូច្នេះ ដោយដឹងថាពួកគេមានចំណុចខ្សោយ មានការបះបោរ និងនិស្ស័យពុករលួយ តើហេតុអ្វីបានជាពួកគេនិយាយ និងសម្ដែងឥរិយាបថដោយបែបនេះនៅចំពោះមុខអ្នកដទៃ? គោលដៅរបស់ពួកគេគឺច្បាស់លាស់ណាស់៖ វាគឺគ្រាន់តែដើម្បីការពារឋានៈរបស់ពួកគេក្នុងចំណោម និងចំពោះមុខអ្នកដទៃប៉ុណ្ណោះ។ ពួកគេជឿថា ប្រសិនបើនៅចំពោះមុខអ្នកដទៃ ពួកគេបង្ហាញចំណុចអវិជ្ជមានដោយបើកចំហ និយាយអ្វីដែលទន់ខ្សោយដោយបើកចំហ បើកសម្ដែងពីការបះបោរ និងនិយាយពីការស្គាល់ខ្លួនឯង ដូច្នេះ នេះគឺជាអ្វីដែលប៉ះពាល់ដល់ឋានៈ និងកេរ្តិ៍ឈ្មោះរបស់ពួកគេ វាគឺជាការខាតបង់មួយ។ ហេតុនេះ ពួកគេសុខចិត្តស្លាប់ មិននិយាយថាពួកគេទន់ខ្សោយ និងអវិជ្ជមាន និងថាពួកគេមិនគ្រប់លក្ខណ៍ និងជាមនុស្សធម្មតាម្នាក់នោះទេ។ ពួកគេគិតថា ប្រសិនបើពួកគេទទួលស្គាល់ថា ពួកគេមាននិស្ស័យពុករលួយ ថាពួកគេជាមនុស្សធម្មតាម្នាក់ ជាសត្តនិករតូចទាប និងគ្មានតម្លៃ ដូច្នេះពួកគេនឹងបាត់បង់ឋានៈរបស់ពួកគេនៅក្នុងគំនិតរបស់មនុស្ស។ ដូច្នេះហើយ មិនថាបែបណាក៏ដោយ ពួកគេមិនអាចឱ្យឋានៈរបស់ពួកគេបាត់បង់ឡើយ ប៉ុន្តែពួកគេខិតខំយ៉ាងខ្លាំងដើម្បីធានាវាឱ្យបានគង់វង្ស។ នៅរាល់ពេលដែលពួកគេជួបបញ្ហា ពួកគេដើរទៅមុខ ប៉ុន្តែនៅពេលដែលឃើញថាពួកគេអាចត្រូវគេបើកបង្ហាញឱ្យឃើញ ថាមនុស្សមើលធ្លុះពួកគេ ពួកគេលាក់ខ្លួនយ៉ាងរហ័ស។ ប្រសិនបើមានចន្លោះអាចឱ្យគេប្រើកលល្បិចបាន ប្រសិនបើពួកគេនៅតែមានឱកាសក្នុងការបង្អួតខ្លួនពួកគេ ធ្វើពុតថាពួកគេបានខំប្រឹង ថាពួកគេដឹងអំពីបញ្ហានេះ និងយល់ពីវា ព្រមទាំងអាចដោះស្រាយបញ្ហានេះបាន នោះពួកគេប្រញាប់ប្រញាល់ទៅមុខចាប់យកឱកាសនេះដើម្បីទទួលបានការកោតសរសើរពីអ្នកដទៃ ដើម្បីឱ្យមនុស្សដឹងថាពួកគេមានជំនាញក្នុងផ្នែកនេះ» («ពួកគេបំពេញកាតព្វកិច្ចដើម្បីតែញែកខ្លួនឯង និងបំពេញផលប្រយោជន៍ និងមហិច្ឆតាផ្ទាល់ខ្លួនប៉ុណ្ណោះ។ ពួកគេមិនដែលគិតគូរដល់ដំណាក់របស់ព្រះជាម្ចាស់ឡើយ ហើយថែមទាំងលក់ផលប្រយោជន៍ទាំងនោះដូរយកសិរីល្អផ្ទាល់ខ្លួនទៀតផង (ផ្នែកទីដប់)» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ «ពួកទទឹងនឹងព្រះគ្រីស្ទចង់ដើរតួជាមនុស្សខាងវិញ្ញាណ ពួកគេចង់ក្លាយជាមនុស្សដែលធំលើសគេក្នុងចំណោមបងប្អូនប្រុសស្រី ចង់ក្លាយជាមនុស្សដែលមានសេចក្ដីពិត និងយល់ពីសេចក្ដីពិត ហើយអាចជួយអ្នកដែលទន់ខ្សោយ និងមិនទាន់ចាស់ទុំ។ ហើយតើអ្វីទៅជាគោលបំណងរបស់ពួកគេក្នុងការដើរតួនាទីបែបនេះ? ដំបូង ពួកគេជាថាខ្លួន គេបានយកកំណើតជាសាច់ឈាមរួចហើយ បានដោះស្រាយក្ដីកង្វល់ខាងលោកិយ បានបាត់អស់ភាពទន់ខ្សោយនៃភាពជាមនុស្សធម្មតា ហើយបានយកឈ្នះលើតម្រូវការខាងសាច់ឈាមនៃភាពជាមនុស្សធម្មតា។ ពួកគេជឿថាខ្លួនពួកគេជាមនុស្សដែលអាចបំពេញកិច្ចការសំខាន់នៅក្នុងដំណាក់របស់ព្រះជាម្ចាស់បាន ជាមនុស្សដែលអាចគិតគូរដល់បំណងព្រះហឫទ័យរបស់ព្រះជាម្ចាស់បាន ជាមនុស្សដែលមានគំនិតពោរពេញដោយព្រះបន្ទូលរបស់ព្រះជាម្ចាស់។ ពួកគេប្រព្រឹត្តខ្លួនពួកគេជាមនុស្សដែលបានសម្រេចនូវសេចក្ដីតម្រូវរបស់ព្រះជាម្ចាស់ និងបានគាប់បំណងព្រះហឫទ័យរបស់ព្រះជាម្ចាស់ ហើយជាមនុស្សដែលអាចគិតគូរពីបំណងព្រះហឫទ័យរបស់ព្រះជាម្ចាស់បាន និងអាចសម្រេចបានវាសនាដ៏ផូរផងតាមការសន្យាដោយព្រះឱស្ឋរបស់ព្រះជាម្ចាស់។ ដូច្នេះហើយពួកគេតែងតែពេញចិត្តនឹងខ្លួនឯង ហើយពួកគេគិតថាខ្លួនពួកគេខុសប្លែកពីអ្នកដទៃ។ ពួកគេប្រើពាក្យ និងឃ្លាដែលពួកគេអាចចងចាំបាន និងអាចយល់នៅក្នុងចិត្តរបស់ពួកគេបាន ពួកគេទូន្មាន ថ្កោលទោស និងបង្កើតសេចក្ដីសន្និដ្ឋានអំពីអ្នកដទៃ។ ដូចគ្នាដែរ ពួកគេតែងតែប្រើការអនុវត្តនិងសម្ដីដែលកើតចេញពីការស្រមើស្រមៃនៃសញ្ញាណផ្ទាល់ខ្លួនរបស់ពួកគេ ដើម្បីបង្កើតសេចក្ដីសន្និដ្ឋានអំពីអ្នកដទៃ និងបង្រៀនពួកគេ ដើម្បីធ្វើឱ្យអ្នកដទៃដើរតាមការអនុវត្ត និងសម្ដីទាំងអស់នេះ ហេតុដូច្នេះក៏សម្រេចបានឋានៈដែលពួកគេប្រាថ្នាចង់បានក្នុងចំណោមបងប្អូនប្រុសស្រី។ ពួកគេគិតថា ឱ្យតែពួកគេអាចនិយាយពាក្យ និងឃ្លាដែលត្រឹមត្រូវ និងគោលលទ្ធិត្រឹមត្រូវបាន អាចនិយាយពាក្យស្លោកពីបីឃ្លា អាចទទួលខុសត្រូវបន្តិចបន្តួចក្នុងដំណាក់របស់ព្រះជាម្ចាស់ អាចយល់ពីកិច្ចការសំខាន់មួយចំនួន សុខចិត្តដឹកនាំ និងអាចរក្សាសណ្ដាប់ធ្នាប់ធម្មតានៅក្នុងក្រុមមនុស្សបាន នោះមានន័យថា ពួកគេជាបុគ្គលខាងវិញ្ញាណ ហើយដូច្នេះ តួនាទីរបស់ពួកគេក៏អាចធានាបានដែរ។ ដូច្នេះហើយ នៅពេលកំពុងបន្លំធ្វើជាបុគ្គលខាងវិញ្ញាណ និងអួតអាងពីភាពខាងវិញ្ញាណរបស់ពួកគេ ពួកគេក៏បន្លំធ្វើជាមនុស្សដែលមានអំណាចជាងគេ និងមានសមត្ថភាពជាងគេផងដែរ ជាបុគ្គលគ្រប់លក្ខណ៍ ហើយពួកគេគិតថា ពួកគេអាចធ្វើអ្វីគ្រប់យ៉ាងបាន និងពូកែគ្រប់យ៉ាងទាំងអស់» («ពួកគេបំពេញកាតព្វកិច្ចដើម្បីតែញែកខ្លួនឯង និងបំពេញផលប្រយោជន៍ និងមហិច្ឆតាផ្ទាល់ខ្លួនប៉ុណ្ណោះ។ ពួកគេមិនដែលគិតគូរដល់ដំណាក់របស់ព្រះជាម្ចាស់ឡើយ ហើយថែមទាំងលក់ផលប្រយោជន៍ទាំងនោះដូរយកសិរីល្អផ្ទាល់ខ្លួនទៀតផង (ផ្នែកទីដប់)» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។

ព្រះបន្ទូលរបស់ព្រះជាម្ចាស់បានបង្ហាញខ្ញុំពីមូលហេតុដែលខ្ញុំតែងតែពុតត្បុតខ្លាំង ហើយគ្រាន់តែបង្ហាញផ្នែកល្អរបស់ខ្ញុំនៅក្នុងការប្រកបគ្នា ខណៈដែលព្យាយាមលាក់បាំង នូវផ្នែកអាក្រក់ និងស្មោកគ្រោករបស់ខ្ញុំ ដូច្នេះគ្មាននរណាម្នាក់អាចមើលឃើញឡើយ។ នោះគឺដើម្បីការពារទីកន្លែងរបស់ខ្ញុំនៅក្នុងចិត្តរបស់មនុស្ស ដើម្បីរក្សាកេរ្ដិ៍ឈ្មោះដែលមនុស្សមានចំពោះខ្ញុំក្នុងនាមជាអ្នកជឿដ៏យូរមកហើយ។ ដូច្នេះពួកគេនឹងគិតថាខ្ញុំពិសេសដោយសេចក្ដីជំនឿជាច្រើនឆ្នាំរបស់ខ្ញុំដែលខុសពីបងប្អូនប្រុសស្រីដទៃ ថាខ្ញុំបានយល់ពីសេចក្ដីពិត ហើយមានកម្ពស់ ដូច្នេះពួកគេសរសើរខ្ញុំ និងស្រឡាញ់ខ្ញុំ។ ខ្ញុំបានដឹងថា ខ្ញុំក្រអឺតក្រទម អាក្រក់ និងបោកបញ្ឆោតណាស់! ខ្ញុំបានគិតថា ខ្ញុំជាអ្នកជឿដ៏យូរ និងយល់គោលលទ្ធិមួយចំនួន ដូច្នេះខ្ញុំយកខ្លួនឯងជាជន្ទល់ ហើយចាប់ផ្ដើមធ្វើពុតជាបុគ្គលខាងវិញ្ញាណ។ ខ្ញុំខ្វះតថភាពនៃសេចក្ដីពិត ហើយមិនផ្ដោតលើការស្វែងរក និងការតាមរកសេចក្ដីពិតឡើយ។ ខ្ញុំគ្រាន់តែប្រើប្រាស់គោលលទ្ធិ អាកប្បកិរិយាល្អ និងការលះបង់បន្តិចបន្តួចមួយចំនួន ដើម្បីបិទបាំងការពិតដ៏អាក្រក់ ដែលខ្ញុំខ្វះតថភាពនៃសេចក្ដីពិតប៉ុណ្ណោះ។ ខ្ញុំមិនបានឆ្លុះបញ្ចាំង និងស្គាល់ខ្លួនឯងឡើយ នៅពេលដែលខ្ញុំត្រូវបានលួសកាត់ និងដោះស្រាយជាមួយ ខ្ញុំមិនបានវែកញែកបញ្ហា និងសេចក្ដីពុករលួយរបស់ខ្ញុំឡើយ។ ខ្ញុំបានលាក់បាំងបំណងចិត្តដ៏អាក្រក់ និងនិស្ស័យពុករលួយរបស់ខ្ញុំ។ ដូច្នេះ គ្មាននរណាម្នាក់អាចរកឃើញអំពីចំណុចទាំងនោះឡើយ ដើម្បីការពារតួនាទី និងកេរ្ដិ៍ឈ្មោះរបស់ខ្ញុំ។ តើការសម្ដែងចេញដ៏ពុតត្បុតទាំងនេះខុសពីរបស់ពួកផារិស៊ីដែលប្រឆាំងនឹងព្រះអម្ចាស់យេស៊ូវយ៉ាងម៉េចទៅ? ព្រះអម្ចាស់យេស៊ូវបានស្ដីបន្ទោសពួកផារិស៊ីថា៖ «ពួកអាចារ្យ និងពួកផារីស៊ីដ៏មានពុតអើយ អ្នករាល់គ្នាវេទនាហើយ! ដ្បិតអ្នករាល់គ្នាប្រៀបដូចជាផ្នូរខ្មោចដែលលាបពណ៌ស មើលពីខាងក្រៅល្អស្អាតណាស់ ប៉ុន្តែខាងក្នងវិញ ពោរពេញដោយឆ្អឹងខ្មោច និងសេចក្តីស្មោកគ្រោកសព្វបែបយ៉ាង។ ឯអ្នករាល់គ្នាវិញ ក៏ដូច្នោះដែរ មើលពីខាងក្រៅ ដូចជាសុចរិតចំពោះមនុស្ស ប៉ុន្តែខាងក្នុងវិញ អ្នកពោរពេញដោយសេចក្តីពុតត្បុត និងសេចក្តីទុច្ចរិត» (ម៉ាថាយ ២៣:២៧-២៨)។ «ឱមគ្គុទេសក៍កង្វាក់អើយ អ្នករាល់គ្នាច្រោះមមង់ចេញ ហើយលេបអូដ្ឋវិញ» (ម៉ាថាយ ២៣:២៤)។ តើខ្ញុំមិនពិតជាដូចនោះឬ? វាដូចជាខ្ញុំបានប្រកបគ្នាពីបទពិសោធន៍របស់ខ្ញុំអ៊ីចឹង ប៉ុន្តែខ្ញុំគ្រាន់តែនិយាយអំពីអ្វីៗដែលគ្រប់គ្នាអាចឃើញ គ្រាន់តែជាគោលលទ្ធិដែលឥតខ្លឹមសារប៉ុណ្ណោះ ខណៈពេលដែលលាក់បាំង ខ្ញុំមិនដែលលើកឡើងម្ដងណាឡើយអំពីគំនិតពិត និងអ្វីៗដែលអាក្រក់ ព្រមទាំងពុករលួយនៅក្នុងខ្ញុំ។ តាមវិធីនោះ មនុស្សនឹងគិតថា ទោះបីជាខ្ញុំមានសេចក្ដីពុករលួយ និងការបះបោរក៏ដោយ ក៏ខ្ញុំនៅតែប្រសើរជាងអ្នកដទៃច្រើនណាស់។ ខ្ញុំកំពុងតែខ្ជាក់សត្វមមាច ខណៈពេលដែលលេបសត្វអូដ។ ខ្ញុំមើលពីក្រៅដូចជាបន្ទាបខ្លួនណាស់ ប៉ុន្តែនៅខាងក្នុងវិញ ខ្ញុំគ្រាន់តែការពារកេរ្ដិ៍ឈ្មោះ និងឋានៈរបស់ខ្ញុំប៉ុណ្ណោះ ការពារកេរ្ដិ៍ឈ្មោះដែលអ្នកដទៃមានចំពោះខ្ញុំ។ ខ្ញុំពិតជាមានពុតត្បុត រប៉ិលរប៉ូច និងបោកបញ្ឆោតខ្លាំងណាស់។ ខ្ញុំបានបំភាន់បងប្អូនប្រុសស្រីទាំងអស់ ខ្ញុំមិនមែនជាបុគ្គលទៀងត្រង់ ល្អ ឬសមជាភាវៈដែលត្រូវបានបង្កើតមកឡើយ ហើយខ្ញុំមិនទទួលយកបទពិសោធន៍អំពីកិច្ចការរបស់ព្រះជាម្ចាស់ចេញពីទស្សនៈរបស់មនុស្សម្នាក់ដែលត្រូវបានសាតាំងធ្វើឱ្យពុករលួយយ៉ាងធ្ងន់ធ្ងរ ដោយការទទួលយកការត្រូវបានជំនុំជម្រះ វាយផ្ចាល លួសកាត់ និងដោះស្រាយជាមួយដោយព្រះជាម្ចាស់ ដើម្បីយកសេចក្ដីពុករលួយរបស់ខ្ញុំចេញឡើយ។ ផ្ទុយទៅវិញ ខ្ញុំកំពុងតែប្រើប្រាស់ភារកិច្ចរបស់ខ្ញុំ ដើម្បីអួតសម្ញែង ដើម្បីបង្កើតខ្លួនឯង និងបំភាន់អ្នកដទៃ ដោយការប្រណាំងប្រជែងជាមួយព្រះជាម្ចាស់ ដើម្បីដើណ្ដើមយករាស្ត្ររើសតាំង។ តើនោះមិនមែនជាផ្លូវដែលប្រឆាំងនឹងព្រះជាម្ចាស់ក្នុងការក្លាយជាពួកទទឹងនឹងព្រះគ្រីស្ទទេឬ? វាគឺជាផ្លូវដែលព្រះជាម្ចាស់ថ្កោលទោស។ ចំណែកខ្ញុំវិញ ក្រៅពីមានសេចក្ដីជំនឿដ៏យូរ ខ្ញុំមិនអាចប្រៀបធៀបគុណសម្បត្តិ ឬការតាមរកសេចក្ដីពិត ជាមួយអ្នកដទៃបានឡើយ។ និយាយរួម ខ្ញុំមិនមានតថភាពនៃសេចក្ដីពិតឡើយនៅពេលនោះ ហើយនិស្ស័យជីវិតរបស់ខ្ញុំមិនបានផ្លាស់ប្ដូរឡើយ។ ខ្ញុំនៅតែដូចសាតាំងដែលយល់ថាកេរ្ដិ៍ឈ្មោះខ្លួនឯងសំខាន់ និងក្រអឺតក្រទមដដែល ហើយខ្ញុំមិនបានអនុវត្តគោលការណ៍នៅក្នុងភារកិច្ចរបស់ខ្ញុំឡើយ។ ខ្ញុំមិនត្រឹមតែមិនអាចយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ និងលើកតម្កើងព្រះជាម្ចាស់ឡើយ ខ្ញុំថែមទាំងរារាំងកិច្ចការដំណឹងល្អរបស់ពួកយើងទៀតផង។ «ដោយពិចារណាដល់ប៉ុន្មានឆ្នាំទាំងអស់របស់ខ្ញុំក្នុងនាមជាអ្នកជឿម្នាក់ ពិតជារឿងគួរឱ្យអាម៉ាស់ណាស់». ប៉ុន្តែខ្ញុំបានគិតថា នោះគឺជាធនធានដែលខ្ញុំអាចប្រើប្រាស់បានដើម្បីលើកតម្កើងខ្លួនឯង និងឱ្យមនុស្សសរសើរខ្ញុំ។ ខ្ញុំពិតជាគ្មានហេតុផល ពិតជាឥតអៀនខ្មាសមែន!

ខ្ញុំបានអានអត្ថបទព្រះបន្ទូលរបស់ព្រះជាម្ចាស់ នៅក្នុងការថ្វាយបង្គំមួយរបស់ខ្ញុំ៖ «ប្រសិនបើមនុស្សមិនតាមរកសេចក្ដីពិតទេ នោះគេនឹងមិនយល់រហូត។ អ្នកអាចនិយាយពីអក្សរ និងគោលលទ្ធិបានរាប់ពាន់ដង ប៉ុន្តែពួកវានៅត្រឹមតែជាអក្សរ និងគោលលទ្ធិប៉ុណ្ណោះ។ អ្នកខ្លះគ្រាន់តែនិយាយថា 'ព្រះគ្រីស្ទ គឺជាសេចក្ដីពិត ជាផ្លូវ និងជាជីវិត'។ ទោះបីជាអ្នកនិយាយពាក្យទាំងនេះរាប់ពាន់ដងក៏ដោយ ក៏វានឹងគ្មានប្រយោជន៍អ្វីដែរ អ្នកមិនយល់ពីអត្ថន័យរបស់វាទេ។ ហេតុអ្វីបានជាគេនិយាយថា ព្រះគ្រីស្ទគឺជាសេចក្តីពិត ជាផ្លូវ និងជាជីវិត? តើអ្នកអាចបញ្ចេញឱ្យច្បាស់នូវចំណេះដឹងអំពីពាក្យនេះដែលអ្នកបានទទួលតាមរយៈបទពិសោធន៍បានឬទេ? តើអ្នកបានចូលក្នុងភាពជាក់ស្ដែងនៃសេចក្ដីពិត ផ្លូវ និងជីវិតឬទេ? ព្រះជាម្ចាស់បានមានព្រះបន្ទូលដើម្បីឱ្យអ្នករាល់គ្នាអាចដកពិសោធន៍ព្រះបន្ទូលទាំងនោះ ហើយទទួលបានចំណេះដឹង គ្រាន់តែបញ្ចេញសំឡេងអក្សរ និងគោលលទ្ធិ គឺគ្មានប្រយោជន៍អ្វីទេ។ អ្នកអាចស្គាល់ខ្លួនឯងបាន លុះត្រាតែអ្នកបានយល់ និងចូលក្នុងព្រះបន្ទូលរបស់ព្រះជាម្ចាស់។ ប្រសិនបើអ្នកមិនយល់ពីព្រះបន្ទូលរបស់ព្រះជាម្ចាស់ទេ នោះអ្នកមិនអាចស្គាល់ខ្លួនឯងបានឡើយ។ អ្នកអាចវិនិច្ឆ័យដោយវាងវៃបានតែនៅពេលណាអ្នកមានសេចក្ដីពិតប៉ុណ្ណោះ បើគ្មានសេចក្ដីពិតទេ អ្នកមិនអាចវិនិច្ឆ័យដោយវាងវៃបានឡើយ។ អ្នកអាចយល់បញ្ហាបានទាំងស្រុងតែនៅពេលណាអ្នកមានសេចក្ដីពិតប៉ុណ្ណោះ បើគ្មានសេចក្ដីពិតទេ អ្នកមិនអាចយល់បញ្ហាបានឡើយ។ អ្នកអាចស្គាល់ខ្លួនឯងបានតែនៅពេលណាអ្នកមានសេចក្ដីពិតប៉ុណ្ណោះ បើគ្មានសេចក្ដីពិតទេ អ្នកមិនអាចស្គាល់ខ្លួនឯងបានឡើយ។ និស្ស័យរបស់អ្នកអាចផ្លាស់ប្ដូរបានតែនៅពេលណាអ្នកមានសេចក្ដីពិតប៉ុណ្ណោះ បើគ្មានសេចក្ដីពិតទេ និស្ស័យរបស់អ្នកមិនអាចផ្លាស់ប្ដូរបានឡើយ។ មានតែបន្ទាប់ពីអ្នកមានសេចក្ដីពិតប៉ុណ្ណោះ ទើបអ្នកអាចធ្វើការបម្រើស្របតាមព្រះហឫទ័យរបស់ព្រះជាម្ចាស់បាន បើគ្មានសេចក្ដីពិតទេ អ្នកមិនអាចធ្វើការបម្រើស្របតាមព្រះហឫទ័យរបស់ព្រះជាម្ចាស់បានឡើយ។ មានតែបន្ទាប់ពីអ្នកមានសេចក្ដីពិតប៉ុណ្ណោះ ទើបអ្នកអាចថ្វាយបង្គំព្រះជាម្ចាស់បាន បើគ្មានសេចក្ដីពិតទេ ការថ្វាយបង្គំរបស់អ្នកគ្រាន់តែជាការអនុវត្តពិធីសាសនាប៉ុណ្ណោះ។ អ្វីៗទាំងអស់នេះអាស្រ័យលើការទទួលសេចក្ដីពិតពីព្រះបន្ទូលរបស់ព្រះជាម្ចាស់» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានអត្ថបទព្រះបន្ទូលនេះបានជួយខ្ញុំឱ្យយល់កាន់តែច្បាស់ពីមូលហេតុដែលខ្ញុំបានដើរលើផ្លូវខុសក្នុងការប្រឆាំងនឹងព្រះជាម្ចាស់ ដូចជាពួកផារិស៊ី។ គឺដោយសារតែខ្ញុំមិនដែលតាមរកសេចក្ដីពិត ឬយកសេចក្ដីពិតទៅអនុវត្តឡើយអស់ជាច្រើនឆ្នាំមកនេះ ហើយនៅពេលដែលអានព្រះបន្ទូលរបស់ព្រះជាម្ចាស់ ខ្ញុំគ្រាន់តែផ្ដោតលើន័យត្រង់ប៉ុណ្ណោះ។ ខ្ញុំមិនចូលទៅក្នុង ឬអនុវត្តព្រះបន្ទូលរបស់ទ្រង់ឡើយ ហើយខ្ញុំមិនមានការយល់ឃើញដ៏ពិតណាមួយអំពីសេចក្ដីពិតឡើយ។ ដូច្នេះជាធម្មជាតិ ខ្ញុំគ្រាន់តែអាចអធិប្បាយគោលលទ្ធិតាមន័យត្រង់ប៉ុណ្ណោះ។ នៅក្នុងសេចក្ដីជំនឿរបស់ខ្ញុំ ខ្ញុំមិនស្រឡាញ់សេចក្ដីពិត ឬស្រេកឃ្លានព្រះបន្ទូលរបស់ព្រះជាម្ចាស់ឡើយ ហើយខ្ញុំកម្រប្រើពេលស្ងៀមស្ងាត់នៅចំពោះព្រះជម្ចាស់ ដើម្បីសញ្ជឹងគិតពីព្រះបន្ទូលរបស់ទ្រង់ ដូចជាទិដ្ឋភាពនៃសេចក្ដីពិតដែលព្រះបន្ទូលបានបើកសម្ដែង ខ្ញុំបានយល់ បានអនុវត្ត និងបានចូលទៅក្នុងបានប៉ុន្មាន អ្វីជាបំណងព្រះហឫទ័យរបស់ព្រះជាម្ចាស់ ហើយតើព្រះបន្ទូលរបស់ទ្រង់បានសម្រេចប៉ុន្មាននៅក្នុងខ្ញុំ។ នៅពេលដែលអ្វីមួយបានកើតឡើង ខ្ញុំមិនបានព្យាយាមគិតអំពីសភាពផ្ទាល់ខ្លួនរបស់ខ្ញុំដោយពិចារណាពីព្រះបន្ទូលរបស់ព្រះជាម្ចាស់ដើម្បីឆ្លុះបញ្ចាំងបញ្ហាផ្ទាល់ខ្លួនរបស់ខ្ញុំ និងត្រូតពិនិត្យពីប្រភេទនៃសេចក្ដីពុករលួយដែលខ្ញុំកំពុងតែបើកសម្ដែង ព្រមទាំងអ្វីជាប្រភេទនៃសញ្ញាណខុសឆ្គងដែលខ្ញុំមានឡើយ។ ខ្ញុំគ្រាន់តែបន្តឱ្យខ្លួនឯងរវល់ជានិច្ច ដូចជាប៉ុលអ៊ីចឹង ដោយគិតអំពីការរងទុក្ខចំពោះកិច្ចការរបស់ខ្ញុំ និងការផ្គាប់មហិច្ឆតាផ្ទាល់ខ្លួន។ ព្រះជាម្ចាស់ដែលយកកំណើតជាមនុស្សនៅគ្រាចុងក្រោយ បានសម្ដែងចេញនូវសេចក្ដីពិតជាច្រើន ហើយទ្រង់បានធ្វើការប្រកបគ្នាយ៉ាងលម្អិតអំពីទិដ្ឋភាពទាំងអស់នៃសេចក្ដីពិត។ ដូច្នេះហើយ ពួកយើងអាចយល់ពីសេចក្ដីពិត យល់ពីសេចក្ដីពិតនៃសេចក្ដីពួករលួយរបស់ពួកយើងដែលបង្កឡើងដោយសាតាំង ហើយប្រែចិត្ត និងផ្លាស់ប្ដូរ។ ប៉ុន្តែខ្ញុំមិនយកចិត្តទុកដាក់ចំពោះព្រះបន្ទូលរបស់ព្រះជាម្ចាស់ឡើយ។ ខ្ញុំមិនពិចារណា ឬស្វែងរកព្រះបន្ទូលឡើយ ហើយខ្ញុំមិនបានគិតពីការអនុវត្ត ឬការចូលទៅក្នុងព្រះបន្ទូលឡើយ។ តើនេះមិនផ្ទុយទាំងស្រុងពីបំណងព្រះហឫទ័យរបស់ព្រះជាម្ចាស់ក្នុងការសង្គ្រោះមនុស្សជាតិទេឬ? តើនេះមិនដូចទាំងស្រុងទៅនឹងផ្លូវដែលពួកផារិស៊ី និងគ្រូគង្វាលនៅក្នុងសាសនាដើរទេឬ? ពួកផារិស៊ីគ្រាន់តែខ្វល់អំពីការអធិប្បាយ ការរងទុក្ខនៅក្នុងកិច្ចការរបស់ពួកគេ និងការការពារតួនាទីរបស់ពួកគេប៉ុណ្ណោះ។ ពួកគេមិនដែលអនុវត្តព្រះបន្ទូលរបស់ព្រះជាម្ចាស់ឡើយ ហើយពួកគេមិនអាចចែកចាយបទពិសោធន៍ និងការយល់ឃើញផ្ទាល់ខ្លួនរបស់ពួកគេអំពីព្រះបន្ទូលរបស់ព្រះជាម្ចាស់ឡើយ។ ពួកគេមិនអាចដឹកនាំមនុស្សចូលទៅក្នុងការពិតនៃសេចក្ដីពិតបានឡើយ ប៉ុន្តែអាចគ្រាន់តែបំភាន់មនុស្សដោយបទគម្ពីរ ចំណេះដឹង និងគោលលទ្ធិតាមន័យត្រង់ប៉ុណ្ណោះ។ ធ្វើបែបនោះ ធ្វើឱ្យពួកគេក្លាយជាមនុស្សប្រឆាំងនឹងព្រះជាម្ចាស់។ ខ្ញុំក៏មិនបានព្យាយាមអនុវត្តសេចក្ដីពិតនៅក្នុងសេចក្ដីជំនឿរបស់ខ្ញុំដែរ ប៉ុន្តែគ្រាន់តែធ្វើតាមច្បាប់វិន័យមួយចំនួនប៉ុណ្ណោះ។ ខ្ញុំមិនមែនកំពុងតែប្រព្រឹត្តអាក្រក់ ឬប្រព្រឹត្តកំហុសយ៉ាងធ្ងន់ធ្ងរឡើយនៅក្នុងការជួបជុំ ខ្ញុំហាក់ដូចជាប្រព្រឹត្តល្អ ហើយបានចែកចាយអ្វីដែលហាក់ដូចជាត្រឹមត្រូវ ដូច្នេះខ្ញុំបានគិតថា ខ្ញុំកំពុងតែធ្វើរឿងដែលត្រឹមត្រូវនៅក្នុងសេចក្ដីជំនឿរបស់ខ្ញុំ។ ប៉ុន្តែខ្ញុំបានដឹងថា តើខ្ញុំមិនមែនជាមនុស្សពុតត្បុតទេឬ? តើសេចក្ដីជំនឿពិតលើព្រះជាម្ចាស់នោះ យ៉ាងម៉េចទៅវិញ? បើខ្ញុំនៅបន្តជាមួយសេចក្ដីជំនឿប្រភេទនោះដោយគ្មានតថភាពនៃសេចក្ដីពិតណាមួយទេ ដោយគ្មានការផ្លាស់ប្ដូចំពោះនិស្ស័យពុករលួយរបស់ខ្ញុំទេ តើទីបញ្ចប់ ខ្ញុំនឹងមិនត្រូវបានលុបបំបាត់ទេឬ? ខ្ញុំពេញដោយវិប្បដិសារី ហើយខ្ញុំបានអធិស្ឋានទៅព្រះជាម្ចាស់ថា «ទូលបង្គំមិនចង់ក្លាយជាមនុស្សពុតត្បុតតទៅទៀតឡើយ។ ទូលបង្គំចង់តាមរកសេចក្ដីពិត ទទួលយក និងចុះចូលចំពោះការជំនុំជម្រះ និងការវាយផ្ចាលរបស់ទ្រង់ ហើយផ្លាស់ប្ដូរខ្លួនឯង»។

បន្ទាប់មក ខ្ញុំបានអានអត្ថបទព្រះបន្ទូលរបស់ព្រះជាម្ចាស់នេះ នៅក្នុងការថ្វាយបង្គំរបស់ខ្ញុំ៖ «ឧទាហរណ៍ អ្នកគិតថា នៅពេលដែលអ្នកមានឋានៈ អ្នកត្រូវតែមានការតំណាងនៃសិទ្ធិអំណាចមួយប្រភេទ ហើយនិយាយដោយចរិតលក្ខណៈមួយ។ បន្ទាប់ពីអ្នកដឹងថា នេះគឺជាវិធីខុសឆ្គងនៃការគិត នោះអ្នកគួរតែបោះបង់វាចោល។ ចូរកុំដើរលើផ្លូវនោះអី។ នៅពេលដែលអ្នកមានគំនិតដូចនេះ នោះអ្នកត្រូវតែយកសភាពនោះចេញ ហើយមិនអនុញ្ញាតឱ្យខ្លួនអ្នកជាប់នៅក្នុងសភាពនោះឡើយ។ នៅពេលដែលអ្នកជាប់នៅក្នុងសភាពនោះ ហើយគំនិត និងទស្សនៈទាំងនោះកកើតនៅក្នុងអ្នក នោះអ្នកនឹងក្លែងបន្លំខ្លួនឯង អ្នកនឹងលាក់ពុត ដោយធ្វើវាយ៉ាងតឹងរ៉ឹង ដើម្បីកុំឱ្យនរណាម្នាក់អាចឃើញនៅក្នុងអ្នក ឬមានញាណដឹងពីចិត្ត និងគំនិតរបស់អ្នកឡើយ។ អ្នកនឹងនិយាយជាមួយអ្នកដទៃ ហាក់ដូចជាលាក់បាំងអ៊ីចឹង។ ពួកគេនឹងមិនអាចឃើញចិត្តរបស់អ្នកបានទេ។ អ្នកត្រូវតែរៀនឱ្យអ្នកដទៃឃើញចិត្តរបស់អ្នក។ រៀនបើកចិត្តចំពោះពួកគេ និងចូលទៅជិតពួកគេ អ្នកគ្រាន់តែប្រើវិធីសាស្ត្រផ្ទុយប៉ុណ្ណោះ។ តើនេះមិនមែនជាគោលការណ៍ទេឬ? តើនេះមិនមែនជាមាគ៌ាក្នុងការអនុវត្តទេឬ? ចូរចាប់ផ្ដើមពីក្នុងគំនិត និងការយល់ដឹងរបស់អ្នក៖ នៅពេលដែលអ្នកមានអារម្មណ៍ដូចជាការបិទបាំងខ្លួនឯង អ្នកត្រូវតែអធិស្ឋានដូច្នេះ៖ «ឱព្រះជាម្ចាស់អើយ! ទូលបង្គំចង់ក្លែងបន្លំខ្លួនម្ដងទៀត ហើយ រៀបនឹងជាប់ពាក់ព័ន្ធនឹងល្បិចកល និងការបោកបញ្ឆោតម្ដងទៀត។ ទូលបង្គំពិតជាអារក្សមែន! ទូលបង្គំធ្វើឱ្យទ្រង់ស្អប់ទូលបង្គំ! ថ្មីៗនេះ ទូលបង្គំស្អប់ខ្លួនឯងណាស់។ សូមទ្រង់ប្រៀនប្រដៅទូលបង្គំ ស្ដីបន្ទោសទូលបង្គំ និងដាក់ទោសទូលបង្គំចុះ»។ អ្នកត្រូវតែអធិស្ឋាន ហើយនាំយកអាកប្បកិរិយារបស់អ្នកចេញទៅក្នុងពន្លឺ។ បញ្ហានេះពាក់ព័ន្ធនឹងរបៀបដែលអ្នកអនុវត្ត។ តើការអនុវត្តនេះមានបំណងលើទិដ្ឋភាពអ្វីរបស់មនុស្ស? វាមានបំណងចំពោះគំនិត និងទស្សនៈ ព្រមទាំងគោលបំណង ដែលមនុស្សបានបើកសម្ដែង ពាក់ព័ន្ធនឹងបញ្ហាមួយ ក៏ដូចជាផ្លូវដែលពួកគេដើរ និងទិសដៅដែលពួកគេជ្រើសយក។ មានន័យថា នៅពេលដែលទស្សនៈបែបនេះកើតឡើងចំពោះអ្នក ហើយអ្នកចង់ធ្វើសកម្មភាពលើចំណុចទាំងនេះ នោះអ្នកគួរតែបំព្រួញពួកវា ហើយបន្ទាប់មកញែកពួកវា។ ពេលដែលអ្នកបំព្រួញ និងញែកគំនិតរបស់អ្នក តើអ្នកនឹងមិនសម្ដែងចេញ និងធ្វើសកម្មភាពលើគំនិតទាំងនោះតិចជាងមុនច្រើនទេឬ? ជាងនេះទៅទៀត តើនិស្ស័យពុករលួយខាងក្នុងរបស់អ្នក មិនរងទុក្ខនូវឧបសគ្គទេឬ?» («ដើម្បីដោះស្រាយនិស្ស័យពុករលួយរបស់ខ្លួន មនុស្សម្នាក់ត្រូវតែមានមាគ៌ានៃការអនុវត្តដ៏ជាក់លាក់មួយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានចង្អុលបង្ហាញខ្ញុំពីមាគ៌ានៃការអនុវត្ត។ ដើម្បីដោះស្រាយនូវភាពពុតត្បុត និងនិស្ស័យបែបសាតាំងដ៏អាក្រក់ និងបោកបញ្ឆោតរបស់ខ្ញុំ នោះខ្ញុំត្រូវតែអនុវត្តសេចក្ដីពិត ហើយក្លាយជាបុគ្គលស្មោះត្រង់ រៀនបើកចិត្តចំពោះព្រះជាម្ចាស់ និងចែកចាយការប្រកបគ្នាដ៏អស់ពីចិត្តជាមួយអ្នកដទៃ ហើយចំពោះមុខបញ្ហា ចែកចាយការយល់ឃើញ និងគំនិតពិតរបស់ខ្ញុំ។ នៅពេលដែលខ្ញុំចង់ក្លាយជាមនុស្សវៀចវេរម្ដងទៀត នោះខ្ញុំត្រូវតែអធិស្ឋានទៅព្រះជាម្ចាស់ បោះបង់ចោលខ្លួនឯង និងធ្វើអ្វីដែលផ្ទុយពីនោះ។ ខ្ញុំត្រូវតែបើកចំហ បើកសម្ដែង និងវែកញែកសេចក្ដីពុករលួយរបស់ខ្ញុំ ហើយមិនឱ្យនិស្ស័យបែបសាតាំងយកឈ្នះបានឡើយ។ ខ្ញុំត្រូវបានព្រះបន្ទូលរបស់ព្រះជាម្ចាស់ដាស់តឿន៖ «ប្រសិនបើអ្នកមានការសម្ងាត់ច្រើនដែលមិនចង់ចែករំលែកប្រសិនបើអ្នកមិនពេញចិត្តក្នុងការលាតត្រដាងអាថ៌កំបាំងរបស់អ្នក ការលំបាករបស់អ្នកចំពោះមុខអ្នកដទៃ ដើម្បីស្វែងរកផ្លូវនៃពន្លឺទេ នោះខ្ញុំនិយាយថាអ្នកជាមនុស្សដែលមិនទទួលបានការសង្គ្រោះដោយងាយទេ ហើយនឹងមិនងាយចេញផុតពីភាពងងឹតបានឡើយ» («សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ក្រោយមក ខ្ញុំមានអារម្មណ៍ថា បុគ្គលស្មោះត្រង់មានសារៈសំខាន់បែបណា។ ក្នុងសេចក្ដីជំនឿរបស់ខ្ញុំប៉ុន្មានឆ្នាំមកនេះ ខ្ញុំមិនបានអនុវត្ត ឬចូលទៅក្នុងព្រះបន្ទូលនោះ ទុកដូចជាមូលដ្ឋាននៃសេចក្ដីពិតឡើយ។ ខ្ញុំគួរឱ្យអាណិតណាស់! ដូច្នេះ ខ្ញុំបានអធិស្ឋានទៅព្រះជាម្ចាស់ សុខចិត្តប្រែចិត្ត អនុវត្តសេចក្ដីពិត និងក្លាយជាបុគ្គលស្មោះត្រង់។

ចាប់ពីពេលនោះមក ពេលដែលខ្ញុំឮនរណាម្នាក់និយាយថាខ្ញុំយល់សេចក្ដីពិត ហើយមានកម្ពស់ នោះខ្ញុំមានអារម្មណ៍ពិតជាមិនស្រួល ហើយអាម៉ាស់ណាស់។ ខ្ញុំមិនបានរីករាយនឹងការនិយាយបែបនោះ ដូចដែលខ្ញុំមានពីមុនឡើយ។ មានពេលមួយនោះ ខ្ញុំបានជួបប្អូនស្រីម្នាក់ដែលជាអ្នកជឿយូរហើយ ហើយអាចរងទុក្ខចំពោះភារកិច្ចរបស់ខ្ញុំ។ ហើយគាត់ពិតជាសរសើរខ្ញុំ។ គាត់និយាយត្រង់ថា «បងស្រី ខ្ញុំដឹងថាបងស្រីមានសេចក្ដីជំនឿយូរហើយ បងស្រីបានស្ដាប់ការអធិប្បាយព្រះបន្ទូលជាច្រើន ហើយយល់សេចក្ដីពិតជាច្រើន។ ខ្ញុំពិតជាសេសើរបងស្រីណាស់»។ ដោយឮគាត់និយាយដូចនេះ បានធ្វើឱ្យខ្ញុំភ័យខ្លាច ហើយខ្ញុំមានអារម្មណ៍ព្រឺរោម។ ខ្ញុំបានពន្យល់សេចក្ដីពិតនៃបញ្ហាភ្លាមៗ ដោយនិយាយថា «ប្អូនស្រី វាមិនពាក់ព័ន្ធនឹងករណីដូច្នោះឡើយ។ កុំមើលតែសម្បកខាងក្រៅអី។ ខ្ញុំបានជឿលើព្រះជាម្ចាស់យូរហើយ ប៉ុន្តែខ្ញុំខ្វះគុណសម្បត្តិ ហើយខ្ញុំមិនស្រឡាញ់ និងតាមរកសេចក្ដីពិតឡើយ។ ខ្ញុំគ្រាន់តែលះបង់បន្តិចបន្តួចប៉ុណ្ណោះក្នុងសេចក្ដីជំនឿរបស់ខ្ញុំរយៈពេលប៉ុន្មានឆ្នាំមកនេះ។ ខ្ញុំធ្វើរឿងល្អខ្លះ ហើយអាចលះបង់ ប៉ុន្តែខ្ញុំមិនបានធ្វើតាមគោលការណ៍នៅក្នុងភារកិច្ចរបស់ខ្ញុំឡើយ ហើយខ្ញុំមិនបានប្ដូរច្រើនឡើយ នៅក្នុងនិស្ស័យជីវិតរបស់ខ្ញុំ។ ខ្ញុំមិនអាចទទួលយកភារកិច្ច ដែលព្រះជាម្ចាស់បានដាក់បញ្ជាបេសកកម្មឱ្យខ្ញុំឡើយ។ ខ្ញុំមិនពិចារណាអំពីបំណងព្រះហឫទ័យរបស់ព្រះជាម្ចាស់ ឬតម្កើងទ្រង់ឡើយ ផ្ទុយទៅវិញ ខ្ញុំប្រឆាំងនឹងព្រះជាម្ចាស់ ហើយនាំភាពអាម៉ាស់ដល់ទ្រង់»។ ក្រោយមក ខ្ញុំបានចែកចាយការប្រកបគ្នានេះជាមួយគាត់៖ «ការយល់ឃើញរបស់ប្អូនស្រីមិនស្របនឹងសេចក្ដីពិតឡើយ។ កុំគ្រាន់តែសរសើរមនុស្សយ៉ាងងងឹតងងល់ ប៉ុន្តែត្រូវសម្លឹងមើលមនុស្ស និងអ្វីៗដោយផ្អែកលើសេចក្ដីពិតនៅក្នុងព្រះបន្ទូលរបស់ព្រះជាម្ចាស់។ តើព្រះជាម្ចាស់ទតមើលមនុស្សយ៉ាងដូចម្ដេច? ទ្រង់មិនខ្វល់ថាពួកគេបានជឿប៉ុន្មានឆ្នាំ ពួកគេបានរងទុក្ខ និងលះបង់ប៉ុនណា ឬពួកគេអាចអធិប្បាយបានច្រើនប៉ុនណាឡើយ។ ទ្រង់គ្រាន់តែខ្វល់ថាពួកគេតាមរកសេចក្ដីពិតឬអត់ និស្ស័យរបស់ពួកគេបានផ្លាស់ប្ដូរឬអត់ ហើយពួកគេអាចធ្វើបន្ទាល់នៅក្នុងភារកិច្ចរបស់ពួកគេឬអត់»។ «មនុស្សមួយចំនួនដែលមានសេចក្ដីជំនឿថ្មីៗអាចតាមរកសេចក្ដីពិត ហើយពួកគេផ្ដោតលើការអនុវត្ត និងច្រកចូលរបស់ពួកគេ។ ពួកគេរីកចម្រើនយ៉ាងលឿន។ ពួកគេល្អជាងខ្ញុំច្រើនណាស់។ ប្អូនស្រីគួរតែសរសើរពួកគេចំពោះភាពស្មោះស្ម័គ្រ និងការខិតខំប្រឹងប្រែងរបស់ពួកគេនៅក្នុងការតាមរកសេចក្ដីពិត មិនមែនសរសើរខ្ញុំដែលជាអ្នកជឿយូរហើយ ឬបានរងទុក្ខឡើយ។ ពេលវេលារបស់មនុស្សម្នាក់នៅក្នុងសេចក្ដីជំនឿគឺត្រូវបានត្រួតត្រាដោយព្រះជាម្ចាស់។ គ្មានអ្វីត្រូវសរសើរអំពីពេលវេលាឡើយ។ បើអ្នកជឿដ៏យូរមិនតាមរកសេចក្ដីពិត ហើយនិស្ស័យជីវិតរបស់ពួកគេមិនបានផ្លាស់ប្ដូរទេ ប៉ុន្តែពួកគេគ្រាន់តែធ្វើរឿងល្អបន្តិចបន្តួច នោះពួកគេនៅតែជាពួកផារិស៊ីដែលបំភាន់មនុស្សដដែល។ ហេតុដូច្នេះហើយការតាមរកសេចក្ដីពិត និងមានការផ្លាស់ប្ដូរផ្នែកនិស្ស័យគឺជារឿងសំខាន់បំផុត»។ ខ្ញុំមានអារម្មណ៍ធូរស្រាលច្រើន បន្ទាប់ពីចែកចាយការប្រកបគ្នានោះ។ បន្ទាប់ពីនោះ ខ្ញុំឈប់និយាយអំពីគោលលទ្ធិ និងការអួតអាងតទៅទៀតហើយនៅក្នុងការជួបជុំ ប៉ុន្តែគ្រាន់តែចែករំលែកការយល់ឃើញផ្ទាល់ខ្លួនដោយពិចារណាអំពីព្រះបន្ទូលរបស់ព្រះជាម្ចាស់ប៉ុណ្ណោះ។ ខ្ញុំក៏បានប្រកាសថា «ខ្ញុំគ្រាន់តែទទួលបានចំណេះដឹងពីខ្លួនឯងប៉ុណ្ណោះ។ ខ្ញុំនៅតែមិនបានផ្លាស់ប្ដូរ ហើយខ្ញុំមិនបានអនុវត្ត ឬចូលទៅក្នុងព្រះបន្ទូលនៅឡើយទេ»។ ការប្រកបគ្នារបស់ខ្ញុំសើៗ ប៉ុន្តែខ្ញុំមានអារម្មណ៍ធូរស្រាលជាងមុន។

តាមរយៈបទពិសោធន៍របស់ខ្ញុំ នោះខ្ញុំប្រាកដជាបានឃើញរឿងមួយ ហើយខ្ញុំមានបទពិសោធន៍យ៉ាងជ្រាលជ្រៅពីវា។ មិនថានរណាម្នាក់ជាអ្នកជឿយូរប៉ុនណា ពួកគេហាក់ដូចជាជឿយូរប៉ុនណា ពួកគេប្រព្រឹត្តបានល្អប៉ុនណា ពួកគេរងទុក្ខ និងធ្វើកិច្ចការច្រើនប៉ុនណាឡើយ បើពួកគេមិនតាមរកសេចក្ដីពិត បើពួកគេមិនទទួលយកសេចក្ដីពិត និងចុះចូលនៅពេលដែលព្រះជាម្ចាស់ជំនុំជម្រះ វាយផ្ចាល លួសកាត់ និងដោះស្រាយជាមួយពួកគេ បើពួកគេមិនព្យាយាមស្គាល់ខ្លួនឯង និងចូលទៅក្នុងការពិតនៃព្រះបន្ទូលរបស់ព្រះជាម្ចាស់នៅពេលដែលបញ្ហាកើតឡើង បើនិស្ស័យបែបសាតាំងរបស់ពួកគេមិនផ្លាស់ប្ដូរទេ នោះពួកគេកំពុងតែនៅលើផ្លូវរបស់ពួកផារិស៊ី និងពួកទទឹងនឹងព្រះគ្រីស្ទហើយ។ ពេលដែលឱកាសល្អមកដល់ នោះពួកគេនឹងក្លាយជាពួកទទឹងនឹងព្រះគ្រីស្ទ ជាអ្នកបោកបញ្ឆោត។ រឿងនេះមិនបាច់សង្ឃ័យទេ។ វាគឺជាលទ្ធផលដែលចៀសមិនរួចឡើយ។ ខ្ញុំបានឃើញថា វាពិតជាសំខាន់ណាស់សម្រាប់មនុស្សក្នុងការតាមរកសេចក្ដីពិត ទទួលយក និងចុះចូលចំពោះការត្រូវបានជំនុំជម្រះ វាយផ្ចាល និងដោះស្រាយជាមួយដោយព្រះជាម្ចាស់ ដើម្បីត្រូវបានសង្គ្រោះ និងផ្លាស់ប្ដូនិស្ស័យរបស់ពួកគេ។ អរព្រះគុណព្រះជាម្ចាស់!


៧៣. សេចក្ដីសង្គ្រោះរបស់ព្រះជាម្ចាស់

ដោយ យីឈិន (ចិន)

ព្រះដ៏មានគ្រប់ព្រះចេស្ដាមានបន្ទូលថា៖ «គ្រប់ជំហាននៃកិច្ចការរបស់ព្រះជាម្ចាស់ មិនថាជាការថ្លែងព្រះបន្ទូលដ៏គំរោះគំរើយ មិនថាជាការជំនុំជម្រះ ឬការវាយផ្ចាលនោះឡើយ សុទ្ធតែត្រូវបានធ្វើឡើងក្នុងគោលបំណងប្រោសឲ្យមនុស្សបានគ្រប់លក្ខណ៍ប៉ុណ្ណោះ ហើយនេះជាកិច្ចការដ៏ត្រឹមត្រូវបំផុត។ នៅគ្រប់យុគសម័យ ព្រះជាម្ចាស់មិនដែលធ្វើកិច្ចការបែបនេះពីមុនមកឡើយ គឺមានតែពេលសព្វថ្ងៃនេះប៉ុណ្ណោះ ដែលព្រះអង្គបានធ្វើការនៅក្នុងអ្នករាល់គ្នា ដើម្បីឲ្យអ្នកយល់អំពីព្រះប្រាជ្ញាញាណរបស់ទ្រង់។ ទោះបីជាអ្នកបានរងការឈឺចាប់មួយចំនួននៅក្នុងអ្នករាល់គ្នាក៏ដោយ ក៏ដួងចិត្តរបស់អ្នកមានភាពខ្ជាប់ខ្ជួន និងមានសន្ដិភាពដែរ។ គឺព្រះពររបស់អ្នកនេះហើយដែលអាចរីករាយបាននៅក្នុងដំណាក់កាលនៃកិច្ចការរបស់ព្រះជាម្ចាស់មួយនេះ។ មិនថាអ្នកអាចទទួលបានបែបណានៅពេលអនាគតឡើយ គ្រប់យ៉ាងដែលអ្នកមើលឃើញអំពីកិច្ចការរបស់ព្រះជាម្ចាស់នៅក្នុងអ្នករាល់គ្នានាពេលសព្វថ្ងៃនេះ គឺជាសេចក្តីស្រឡាញ់។ ប្រសិនបើមនុស្សមិនមានបទពិសោធន៍អំពីការជំនុំជម្រះ និងការបន្សុទ្ធរបស់ព្រះជាម្ចាស់ទេ នោះសកម្មភាព និងសេចក្តីក្លៀវក្លារបស់គេនឹងបន្តនៅកម្រិតសើៗជានិច្ច ហើយនិស្ស័យរបស់គេក៏នឹងបន្តមិនផ្លាស់ប្ដូរដដែល។ តើការនេះរាប់ថាត្រូវបានព្រះជាម្ចាស់ទទួលយកដែរឬ? សព្វថ្ងៃនេះ ទោះបីជាមានភាពក្រអឺតក្រទម និងភាពក្អេងក្អាងជាច្រើនទៀតនៅក្នុងដួងចិត្តរបស់មនុស្សក៏ដោយ ក៏និស្ស័យរបស់មនុស្ស នៅមានស្ថិរភាពខ្លាំងជាងពេលមុនៗដែរ។ ការដោះស្រាយរបស់ព្រះជាម្ចាស់ជាមួយអ្នកត្រូវបានធ្វើឡើង ដើម្បីសង្រ្គោះដល់អ្នក ហើយទោះបីជាពេលខ្លះ អ្នកអាចមានអារម្មណ៍ឈឺចាប់ខ្លះក៏ដោយ ក៏ថ្ងៃមួយនឹងមកដល់ដែរ ជាថ្ងៃដែលមានការផ្លាស់ប្ដូរមួយនៅក្នុងនិស្ស័យរបស់អ្នក។ នៅពេលនោះ អ្នកនឹងក្រឡេកក្រោយ ហើយមើលឃើញពីភាពប្រកបដោយព្រះប្រាជ្ញាញាណនៃកិច្ចការរបស់ព្រះជាម្ចាស់ ហើយនៅពេលនោះ អ្នកនឹងអាចយល់អំពីព្រះហឫទ័យរបស់ព្រះជាម្ចាស់យ៉ាងពិតប្រាកដ» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលអានអត្ថបទព្រះបន្ទូលនេះហើយ ខ្ញុំមិនអាចទ្រាំមិនគិតពីភាពក្រអឺតក្រទមដែលខ្ញុំធ្លាប់មានកាលពីមុនបានទេ។ ខ្ញុំធ្លាប់មានបំណងចិត្តដែលមិនអាចហាមឃាត់បាន តែងតែស្វែងរកកេរ្តិ៍ឈ្មោះនិងឋានៈ ប្រជែងជាមួយគេ និងប្រៀបធៀបខ្លួនឯងជាមួយអ្នកដទៃ។ ខ្ញុំបានរស់នៅដោយគ្មានលក្ខណៈជាមនុស្សទេ។ បន្ទាប់ពីបានជួបប្រទះការជំនុំជម្រះ ការវាយផ្ចាល និងការប្រៀនប្រដៅពីព្រះបន្ទូលរបស់ព្រះជាម្ចាស់មក ខ្ញុំចាប់ផ្ដើមយល់ពីធម្មជាតិជាសាតាំងរបស់ខ្ញុំបានបន្តិចបន្ដួច។ ខ្ញុំប្រែជាសោកស្ដាយ និងស្អប់ខ្លួនឯង ហើយក្លាយជាស្មោះត្រង់ និងចេះបន្ទាបខ្លួនជាងមុនបន្តិច។ ខ្ញុំពិតជាមានអារម្មណ៍ថា ការជំនុំជម្រះ និងវាយផ្ចាលពីព្រះបន្ទូលរបស់ព្រះជាម្ចាស់គឺជាសេចក្ដីសង្គ្រោះសម្រាប់មនុស្សជាតិមែន។

ក្នុង ឆ្នាំ ២០០៥ ជាងមួយឆ្នាំបន្ទាប់ពីបានទទួលជឿលើព្រះដ៏មានគ្រប់ព្រះ‌ចេស្តា ខ្ញុំត្រូវបានជ្រើសរើសជាអ្នកដឹកនាំពួកជំនុំ។ ពេលត្រូវបានព្រះជាម្ចាស់លើកតម្កើង និងត្រូវបានបងប្អូនប្រុសស្រីទុកចិត្ត ខ្ញុំបានអធិស្ឋានទៅកាន់ព្រះជាម្ចាស់ ដោយតាំងចិត្តបំពេញភារកិច្ចឱ្យបានល្អដើម្បីតបស្នងសេចក្ដីស្រឡាញ់របស់ទ្រង់។ មិនយូរប៉ុន្មាន ខ្ញុំបានចូលរួមក្នុងកិច្ចការពួកជំនុំ។ នៅពេលអ្នកដទៃធ្លាក់ចូលក្នុងសភាពណាមួយ ឬជួបការលំបាកដទៃទៀត ខ្ញុំតែងស្វែងរកព្រះបន្ទូលរបស់ព្រះជាម្ចាស់ដើម្បីជួយដោះស្រាយឱ្យពួកគេ និងបានគិតថា បើទោះអ្វីដែលខ្ញុំបានប្រកបគ្នានៅរាក់កំភែលនៅឡើយ តែខ្ញុំនៅតែអាចមានលទ្ធផលខ្លះៗដដែល។ បងប្អូនប្រុសស្រីបាននិយាយថាការប្រកបគ្នារបស់ខ្ញុំបានជួយពួកគេខ្លះដែរ។ ដោយសារខ្ញុំបានជោគជ័យខ្លះក្នុងភារកិច្ចរបស់ខ្ញុំ អ្នកដឹកនាំម្នាក់បានឱ្យខ្ញុំធ្វើការឱ្យពួកជំនុំជាច្រើនទៀត។ ខ្ញុំពិតជាសប្បាយចិត្តណាស់។ ជាពិសេស នៅពេលខ្ញុំបានឃើញថាខ្ញុំចាប់យល់ពីព្រះបន្ទូលរបស់ព្រះជាម្ចាស់លឿនជាងបងស្រីដែលខ្ញុំធ្វើការជាមួយ ហើយអ្នកដឹកនាំឱ្យតម្លៃខ្ញុំខ្ពស់ ខ្ញុំពិតជាសប្បាយចិត្តនឹងខ្លួនឯងណាស់។ ខ្ញុំបានគិតថា អ្នកដឹកនាំគិតថាខ្ញុំជាមនុស្សម្នាក់ដែលមានសក្តានុពលពិតប្រាកដ ជាមនុស្សមានទេពកោសល្យមិនអាចខ្វះបានក្នុងក្រុមជំនុំ។ យូរៗទៅ ខ្ញុំកាន់តែក្រអឺតក្រទមឡើងៗ ហើយបានគិតថា ពេលនេះខ្ញុំមានតថភាពនៃសេចក្ដីពិតបន្តិចបន្ដួចហើយ។ ខ្ញុំឈប់ផ្ដោតសំខាន់លើការហូប និងការផឹកព្រះបន្ទូលរបស់ព្រះជាម្ចាស់ ឬឆ្លុះបញ្ចាំងពីខ្លួនឯងឡើយ ហើយខ្ញុំមិនស្វែងរកសេចក្ដីពិតទេនៅពេលខ្ញុំជួបប្រទះបញ្ហាអ្វីនោះ។ ខ្ញុំតែងតែពេញចិត្តនឹងខ្លួនឯង ឆ្មើងឆ្មៃ និងមើលងាយបងប្អូនប្រុសស្រី។ នៅពេលខ្ញុំឃើញពួកគេខ្លះជាប់ជំពាក់ទៅដោយនិស្ស័យពុករលួយរបស់ពួកគេ និងមិនអាចបំពេញភារកិច្ចរបស់ពួកគេបានល្អ ខ្ញុំឈប់ប្រកបគ្នាអំពីសេចក្ដីពិតដើម្បីជួយពួកគេដោយសេចក្ដីស្រឡាញ់ទៀតហើយ ប៉ុន្តែបែរជាស្ដីបន្ទោសពួកគេទាំងកំបុតកំបុយថា៖ «កិច្ចការរបស់ព្រះជាម្ចាស់បានមកដល់ចំណុចនេះហើយ ប៉ុន្តែបងប្អូននៅតែអរសប្បាយនឹងខាងសាច់ឈាមដោយការលោភលន់ទៀត។ តើបងប្អូនមិនបារម្ភថា បងប្អូននឹងត្រូវធ្លាក់ចូលទៅក្នុងគ្រោះមហន្តរាយ និងត្រូវទទួលការដាក់ទោសទេឬ? ប្រសិនបើបងប្អូនមិនចាប់ផ្ដើមបំពេញភារកិច្ចរបស់បងប្អូនឱ្យបានល្អទេ នោះបងប្អូននឹងត្រូវបោះបង់ចោលមិនខាន»។ ខ្ញុំបានឃើញថា ពួកគេកំពុងរងគំនាប និងមិនចង់ជួបខ្ញុំឡើយ ប៉ុន្តែខ្ញុំមិនបានឆ្លុះបញ្ចាំងពីខ្លួនឯងទេ តែបែរជារអ៊ូរទាំដែលពួកគេមិនបានស្វែងរកសេចក្ដីពិត។

មិនយូរប៉ុន្មាន អ្នកដឹកនាំបានមកចូលរួមការជួបជុំគ្នារបស់យើង។ ខ្ញុំបានគិតថា គឺដើម្បីមកដំឡើងតំណែងខ្ញុំ។ ពិតជាភ្ញាក់ផ្អើលណាស់ គាត់បាននិយាយថា ច្រកចូលទៅក្នុងជីវិតរបស់ខ្ញុំរាក់កំភែល ថាការប្រកបគ្នារបស់ខ្ញុំមិនអាចដោះស្រាយបញ្ហាបានទេ ហើយថាខ្ញុំមិនស័ក្តិសមនឹងនៅទទួលខុសត្រូវលើការងាររបស់ពួកជំនុំច្រើនទេ។ ពេលស្ដាប់ឮបែបនេះ ខ្ញុំស្រឡាំងកាំង គំនិតរបស់ខ្ញុំទទេស្អាតទាំងស្រុង។ ខ្ញុំមិនទាំងដឹងថាបានមកដល់ផ្ទះដោយបែបណាទេ បន្ទាប់ពីប្រជុំចប់។ ខ្ញុំគ្រាន់តែចាំថាបានយំតាមផ្លូវមករហូត ដោយគិតថា៖ «ខ្ញុំបានខំបំពេញភារកិច្ចរបស់ខ្ញុំយ៉ាងខ្លាំង គួរតែបានរីកចម្រើនទៅមុខ តែខ្ញុំបែរជាដាំក្បាលចុះទៅវិញ។ តើបងប្អូនប្រុសស្រីនឹងគិតបែបណាចំពោះខ្ញុំ? ហាក់ដូចជាខ្ញុំមិនអាចទទួលខុសត្រូវលើទំហំការងារធំបែបនេះបានទេ ប៉ុន្តែតើខ្ញុំអាចលាលែងពីតំណែងរបស់ខ្ញុំទៅធ្វើភារកិច្ចតូចតាចយ៉ាងម៉េចបានទៅ?» ខ្ញុំមិនអាចញ៉ាំ ឬគេងលក់អស់ពេលជាច្រើនថ្ងៃ និងបានធ្លាក់ចូលទៅក្នុងទុក្ខភ័យ។ ខ្ញុំបានត្រឹមអធិស្ឋានទៅព្រះជាម្ចាស់ដោយទូលសុំទ្រង់ឱ្យបំភ្លឺ និងណែនាំខ្ញុំ ដើម្បីឱ្យខ្ញុំអាចយល់ពីបំណងព្រះហឫទ័យរបស់ទ្រង់។ ខ្ញុំមានអារម្មណ៍ស្ងប់ចិត្តបន្ទាប់ពីបានអធិស្ឋានរួច ហើយខ្ញុំបានអានព្រះបន្ទូលរបស់ព្រះជាម្ចាស់ទាំងអស់នេះ៖ «នៅក្នុងការស្វែងរករបស់អ្នករាល់គ្នា អ្នកមាននូវសញ្ញាណ សេចក្តីសង្ឃឹម និងអនាគតផ្ទាល់ខ្លួនជាច្រើន។ កិច្ចការបច្ចុប្បន្ននេះ គឺដើម្បីដោះស្រាយនូវបំណងប្រាថ្នាដែលចង់បានឋានៈ និងបំណងប្រាថ្នាហួសប្រមាណរបស់អ្នករាល់គ្នាប៉ុណ្ណោះ។ សេចក្តីសង្ឃឹម ឋានៈ និងសញ្ញាណ គឺសុទ្ធតែជាតំណាងពីបុរាណនៃនិស្ស័យរបស់សាតាំង។ ... អ្នករាល់គ្នា ឥឡូវនេះជាអ្នកដើរតាមទ្រង់ ហើយអ្នកបានទទួលការយល់ដឹងខ្លះៗអំពីដំណាក់កាលនៃកិច្ចការនេះ។ ទោះយ៉ាងណា អ្នកនៅតែមិនទាន់បានដាក់នូវបំណងចិត្តក្នុងការចង់បានឋានៈរបស់អ្នក ឱ្យនៅមួយឡែកនៅឡើយ។ នៅពេលឋានៈរបស់អ្នកខ្ពស់ អ្នកស្វែងរកបានល្អ ប៉ុន្តែ នៅពេលដែលឋានៈអ្នកទាប អ្នកនឹងមិនស្វែងរកទៀតទេ។ ព្រះពរអំពីឋានៈ គឺតែងតែស្ថិតនៅក្នុងគំនិតរបស់អ្នកជានិច្ច។ ហេតុអ្វីបានជាមនុស្សភាគច្រើនមិនអាចដកខ្លួនចេញពីភាពអវិជ្ជមានបាន? តើចំលើយមិនកើតមាន ដោយសារតែការរំពឹងទុកមិនគាប់ប្រសើរទេឬ? ... បើអ្នកស្វែងរកតាមវិធីនេះកាន់តែច្រើន អ្នកនឹងទទួលបានផលតិច។ បើមនុស្សមានបំណងប្រាថ្នាកាន់តែខ្ពស់លើឋានៈ នោះពួកគេនឹងត្រូវដោះស្រាយជាមួយព្រះជាម្ចាស់កាន់តែមធ្យ័ត ហើយពួកគេនឹងកាន់តែត្រូវឆ្លងកាត់នូវការបន្សុទ្ធដ៏ខ្លាំង។ មនុស្សបែបនេះគ្មានតម្លៃទេ! ពួកគេត្រូវតែត្រូវដោះស្រាយ និងជំនុំជម្រះពីព្រះជាម្ចាស់ដោយពេញលេញ ដើម្បីឱ្យពួកគេបោះបង់ចោលនូវរបស់ទាំងនេះទាំងស្រុង។ ប្រសិនបើអ្នករាល់គ្នា បន្តតាមវិធីនេះរហូតដល់ទីបំផុត អ្នកនឹងមិនទទួលបានអ្វីទាំងអស់។ អ្នកដែលមិនស្វែងរកជីវិត មិនអាចទទួលបានការបំផ្លាស់បំប្រែទេ ហើយអ្នកដែលមិនស្រេកឃ្លានសេចក្ដីពិត ក៏មិនអាចទទួលបានសេចក្ដីពិតដែរ។ អ្នកមិនផ្តោតលើការស្វែងរកការបំផ្លាស់បំប្រែ និងច្រកចូលផ្ទាល់ខ្លួនទេ ប៉ុន្តែបែរជាផ្តោតលើបំណងប្រាថ្នាដ៏ហួសហេតុ និងអ្វីៗដែលរារាំងសេចក្តីស្រឡាញ់របស់អ្នកចំពោះព្រះជាម្ចាស់ ហើយរារាំងអ្នកមិនឱ្យចូលទៅជិតទ្រង់។ តើការទាំងនោះអាចបំផ្លាស់បំប្រែអ្នកបានទេ? តើការទាំងនោះអាចនាំអ្នកចូលទៅក្នុងនគរព្រះបានទេ?» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានយល់ពីបំណងព្រះហឫទ័យរបស់ព្រះជាម្ចាស់ បន្ទាប់ពីខ្ញុំបានអានព្រះបន្ទូលនេះ។ ទ្រង់បានបង្កើតស្ថានការណ៍នោះដើម្បីដោះស្រាយបំណងចិត្តចង់បានឋានៈរបស់ខ្ញុំ ដើម្បីឱ្យខ្ញុំឆ្លុះបញ្ចាំងពីខ្លួនឯង និងដើរលើផ្លូវត្រូវក្នុងការស្វែងរកសេចក្ដីពិត។ ខ្ញុំបានគិតថាតើការស្វែងរក និងការលះបង់ក្នុងសេចក្ដីជំនឿរបស់ខ្ញុំពិតជាដើម្បីស្វែងរកសេចក្ដីពិត និងបំពេញភារកិច្ចជាសត្តនិករដែលបានបង្កើតមកមែន ឬអត់។ ការពិតនោះគឺថា ខ្ញុំគ្រាន់តែធ្វើដើម្បីបំពេញមហិច្ចតារបស់ខ្ញុំ ដើម្បីឱ្យបានពូកែលើសគេប៉ុណ្ណោះ ហើយពុំបានស្វែងរកសេចក្ដីពិតទាល់តែសោះ! ដូច្នេះ នៅពេលខ្ញុំមានតួនាទី ខ្ញុំពិតជាពេញចិត្តនឹងខ្លួនឯងណាស់ និងមិនបានព្យាយាមឱ្យបានរីកចម្រើនទៅមុខទេ។ នៅពេលខ្ញុំត្រូវគេបណ្ដេញចេញ មិនត្រឹមតែខ្ញុំមិនបានឆ្លុះបញ្ចាំងពីខ្លួនឯងទេ ប៉ុន្តែខ្ញុំប្រែជាអវិជ្ជមាន និងទន់ខ្សោយ ព្រមទាំងបានស្ដីបន្ទោសព្រះជាម្ចាស់ថែមទៀត។ ខ្ញុំថែមទាំងបានគិតចង់លះបង់ភារកិច្ច និងផិតក្បត់ចំពោះព្រះជាម្ចាស់ទៀតផង។ ខ្ញុំពិតជាខ្វះសតិសម្បជញ្ញៈ និងហេតុផល អាត្មានិយម និងគួរឱ្យស្អប់ខ្លាំងណាស់។ ការត្រូវបណ្ដេញចេញនេះគឺព្រះជាម្ចាស់ការពារខ្ញុំទេ។ ខ្ញុំមិនគួរក្លាយជាអវិជ្ជមាន និងមិនយល់ពីព្រះជាម្ចាស់សោះ តែគួរបានស្វែងរកសេចក្ដីពិតដើម្បីដោះស្រាយសេចក្ដីពុករលួយរបស់ខ្ញុំ។ នៅពេលខ្ញុំបានដឹងរឿងនោះ ខ្ញុំបានមកអធិស្ឋានចំពោះព្រះភ័ក្រ្តព្រះជាម្ចាស់ថា៖ «ឱ! ព្រះជាម្ចាស់អើយ! ទូលបង្គំមិនចង់ស្វែងរកឋានៈអីទៀតនោះ ទេ។ ទូលបង្គំប្រាថ្នាចង់ចុះចូលនឹងការដឹកនាំ និងការរៀបចំរបស់ទ្រង់ ស្វែងរកសេចក្ដីពិតដោយប្រាកដ និងបំពេញភារកិច្ចដើម្បីបំពេញតាមបំណងព្រះហឫទ័យរបស់ទ្រង់»។ នៅប៉ុន្មានថ្ងៃបន្ទាប់ ខ្ញុំបានផ្ដោតសំខាន់លើការហូប និងការផឹកព្រះបន្ទូលរបស់ព្រះជាម្ចាស់ និងបានឆ្លុះបញ្ចាំងពីខ្លួនឯង ហើយនៅពេលខ្ញុំបានបើកសម្ដែងពីនិស្ស័យក្រអឺតក្រទមរបស់ខ្ញុំជាថ្មី ខ្ញុំបានអធិស្ឋានទៅព្រះជាម្ចាស់ និងបានលះបង់ខ្លួន។ ខ្ញុំមានអារម្មណ៍កាន់តែប្រសើរជាងមុនក្រោយពីបានអនុវត្តវិធីនេះមួយរយៈ ហើយខ្ញុំអាចប្រាស្រ័យទាក់ទងជាមួយបងប្អូនប្រុសស្រីបានយ៉ាងល្អ។

បន្ទាប់ពីបានធ្វើបែបនេះជាច្រើនឆ្នាំមក ខ្ញុំត្រូវបានជ្រើសរើសជាអ្នកដឹកនាំពួកជំនុំជាថ្មីម្ដងទៀត។ មិនយូរប៉ុន្មានបន្ទាប់ពីនោះមក ក្រុមជំនុំខ្ញុំត្រូវបានបញ្ចូលគ្នាជាមួយក្រុមជំនុំមួយទៀត ដូច្នេះយើងត្រូវរៀបចំបោះឆ្នោតរកអ្នកដឹកនាំសាជាថ្មី។ បំណងចិត្តចង់បានឋានៈបុរបស់ខ្ញុំលេចក្បាលជាថ្មីដោយសារបញ្ហានេះ ហើយខ្ញុំពិតជាខ្លាចបាត់បង់តួនាទីរបស់ខ្ញុំណាស់។ ក្នុងការប្រជុំគ្នាជាមួយអ្នកដឹកនាំមកពីក្រុមជំនុំដទៃ ខ្ញុំបានឃើញថាការយល់ដឹងរបស់ពួកគេអំពីព្រះបន្ទូលព្រះជាម្ចាស់ និងការប្រកបគ្នាអំពីសេចក្ដីពិតគ្មានអ្វីពិសេសអស្ចារ្យណាស់ណាទេ ដូច្នេះខ្ញុំបានគិតថាការត្រូវបានជ្រើសរើសជាអ្នកដឹកនាំគឺប្រាកដជាធ្លាក់មកលើខ្ញុំ។ ដើម្បីរក្សាតំណែងរបស់ខ្ញុំ និងឱ្យមនុស្សកាន់តែច្រើនបានឃើញពីសមត្ថភាពរបស់ខ្ញុំ ខ្ញុំបានទៅជួយដោះស្រាយបញ្ហាមួយចំនួននៅក្នុងក្រុមជំនុំដែលទន់ខ្សោយ ដោយសន្យាដោះស្រាយបញ្ហានោះឱ្យបានឆាប់។ ខ្ញុំបានធ្វើឱ្យខ្លួនឯងរវល់ក្នុងការប្រកបគ្នាជារៀងរាល់ថ្ងៃ ដោយប្រកបគ្នានិងដោះស្រាយបញ្ហានានា ហើយក្នុងការប្រកបគ្នារបស់ខ្ញុំ ខ្ញុំមានចេតនានិយាយអំពីការងារដែលខ្ញុំបានបំពេញពីមុនមក សមិទ្ធិផលដ៏អស្ចារ្យដែលខ្ញុំអាចសម្រេចបាន និងការដែលត្រូវអ្នកដឹកនាំឱ្យតម្លៃខ្ញុំ។ ខ្ញុំក៏មានចេតនានិយាយអំពីកំហុស និងភាពវៀចវេរក្នុងកិច្ចការរបស់អ្នកដឹកនាំក្រុមជំនុំដទៃផងដែរ ដើម្បីលើកខ្លួនឯងឱ្យខ្ពស់ និងបន្ទាបអ្នកដទៃ។ ប៉ុន្តែព្រះជាម្ចាស់ទតឃើញពីដួងចិត្ត និងគំនិតរបស់ខ្ញុំ ហើយដោយសារគំនិតក្នុងភារកិច្ចរបស់ខ្ញុំមិនត្រឹមត្រូវ ព្រះជាម្ចាស់បានពួនព្រះអង្គទ្រង់ចេញពីខ្ញុំ។ ក្នុងអំឡុងពេលនោះ បើទោះបីជាខ្ញុំមានការរវល់ឥតឈប់ក្ដី ក៏ខ្ញុំមិនបានសម្រេចផលអ្វីពីកិច្ចការរបស់ខ្ញុំបានដែរ។ មាត់របស់ខ្ញុំចាប់ផ្ដើមចេញដំបៅ ហើយគ្រាន់តែផឹកទឹកក៏ឈឺដែរ។ ខ្ញុំពិតជាឈឺចាប់ខ្លាំងណាស់ ហើយខ្ញុំបានគិតថា តាំងពីខ្ញុំមកដល់ទីនេះ ខ្ញុំមិនបានដោះស្រាយអ្វីទេ ហើយការងាររបស់ខ្ញុំក៏មិនបានសម្រេចលទ្ធផលអ្វីដែរ។ ខ្ញុំឆ្ងល់ថាអ្នកដឹកនាំនឹងយល់ឃើញបែបណាចំពោះខ្ញុំ ថាតើពួកគេគិតថា ខ្ញុំគ្មានសមត្ថភាពមែនទេ។ ចុះបើខ្ញុំត្រូវគេបណ្ដេញចេញនៅមុនការបោះឆ្នោតនោះ? ពិតជាអាម៉ាសខ្លាំងណាស់! នៅពេលមានគំនិតបែបនេះ ខ្ញុំចង់តែដោះស្រាយបញ្ហាទាំងអស់ឱ្យរួចភ្លាមៗទេ ប៉ុន្តែមិនថាខ្ញុំបានប្រកបគ្នាដោយបែបណាទេ បញ្ហានៅតែបន្តកើតមានដូចមុនដដែល។ ខ្ញុំមានអារម្មណ៍កើតទុក្ខជាខ្លាំង ដូច្នេះខ្ញុំបានមករកព្រះជាម្ចាស់ និងបានអធិស្ឋានទៅកាន់ទ្រង់ថា៖ «ឱ! ព្រះជាម្ចាស់អើយ! ទូលបង្គំបានធ្លាក់ចូលទៅក្នុងភាពងងឹត ហើយទូលបង្គំពុំបានយល់ពីបញ្ហាអ្វីឡើយ។ ឱ! ព្រះជាម្ចាស់អើយ! ទូលបង្គំច្បាស់ជាទាស់ទទឹងនឹងព្រះជាម្ចាស់ហើយ ដូច្នេះ ទូលបង្គំទូលសុំទ្រង់ឱ្យណែនាំទូលបង្គំផង។ ទូលបង្គំសុខចិត្តឆ្លុះបញ្ចាំងពីខ្លួនឯង និងប្រែចិត្តចំពោះទ្រង់»។

ក្រោយមក ខ្ញុំបានអានអត្ថបទព្រះបន្ទូលមួយនៃព្រះបន្ទូលរបស់ព្រះជាម្ចាស់៖ «អ្នករាល់គ្នាមានអណ្ដាត និងធ្មេញរបស់មនុស្សទុច្ចរិតនៅក្នុងមាត់របស់អ្នករាល់គ្នា។ ពាក្យសម្ដី និងការប្រព្រឹត្តរបស់អ្នករាល់គ្នា ប្រៀបដូចជាទង្វើដែលសត្វពស់បានបោកបញ្ឆោតនាងអេវ៉ាឲ្យធ្វើបាបដែរ។ អ្នករាល់គ្នាទាមទារពីគ្នាទៅវិញទៅមក ដោយយកភ្នែកធួននឹងភ្នែក ហើយយកធ្មេញធួននឹងធ្មេញ ហើយអ្នករាល់គ្នាតស៊ូនៅចំពោះមុខយើងដើម្បីដណ្ដើមឋានៈកិត្តិនាម និងផលប្រយោជន៍សម្រាប់ខ្លួនឯង ប៉ុន្តែអ្នករាល់គ្នាមិនដឹងថា យើងកំពុងឃ្លាំមើលពាក្យសម្ដី និងការប្រព្រឹត្តរបស់អ្នករាល់គ្នាដោយស្ងាត់ៗនោះទេ។ មុនពេលដែលអ្នករាល់គ្នាចូលមកចំពោះមុខយើង គឺយើងបានដឹងពីជម្រៅចិត្តរបស់អ្នករាល់គ្នារួចទៅហើយ។ មនុស្សតែងតែប្រាថ្នាចង់គេចចេញពីកណ្ដាប់ព្រះហស្ដរបស់យើង និងបង្វែរការសង្កេតចេញពីព្រះនេត្ររបស់យើង ប៉ុន្ដែយើងមិនដែលគេចចេញពីពាក្យសម្ដីនិងការប្រព្រឹត្តរបស់គេឡើយ។ ផ្ទុយទៅវិញ យើងសព្វព្រះហឫទ័យឲ្យពាក្យសម្ដីនិងការប្រព្រឹត្តទាំងនោះ ចូលមកក្នុងព្រះនេត្ររបស់យើង ប្រយោជន៍ឲ្យយើងអាចដាក់ទោសចំពោះអំពើទុច្ចរិតរបស់មនុស្ស និងជំនុំជម្រះការបះបោររបស់ពួកគេ។ ដូច្នេះ ពាក្យសម្ដី និងការប្រព្រឹត្តដោយអាថ៌កំបាំងរបស់មនុស្ស នៅតែត្រូវលាតត្រដាងចំពោះបល្ល័ង្កជំនុំជម្រះរបស់យើង ហើយការជំនុំជម្រះរបស់យើងមិនដែលចាកចេញពីមនុស្សឡើយ ព្រោះការបះបោររបស់ពួកគេច្រើនពេកហើយ» («កិច្ចការប្រកាសដំណឹងល្អ ក៏ជាកិច្ចការសង្គ្រោះមនុស្សដែរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់អំពីការជំនុំជម្រះនិងការបើកសម្ដែងបានធ្វើឱ្យខ្ញុំភ័យញាប់ញ័រ! ខ្ញុំបានគិតត្រឡប់មកវិញថាតើខ្ញុំបានគិត និងបានធ្វើការដោយបែបណា។ ដើម្បីធានាពីតួនាទីរបស់ខ្ញុំជាអ្នកដឹកនាំ និងឱ្យមនុស្សជាច្រើនកោតសរសើរខ្ញុំ ខ្ញុំបានបង្ហាញពីការដោះស្រាយបញ្ហាតាមរយៈការប្រកបគ្នាដើម្បីបញ្ជាក់ពីខ្លួនឯង និងទាក់ទាញចិត្តគេឱ្យបាន ដោយលើកតម្កើងខ្លួនឯង និងមើលស្រាលអ្នកដទៃគ្រប់យ៉ាង។ ខ្ញុំចាត់ទុកបងប្អូនប្រុសស្រីដូចជាគូប្រជែង ដោយប្រើកលល្បិច និងល្បិចស្នៀតជាច្រើន។ ខ្ញុំគ្មានលក្ខណៈដូចគ្នានឹងមនុស្សដែលជឿសោះ គ្មានភាពជាមនុស្សទេ។ តើខ្ញុំមានអីខុសគ្នាពីសត្វដែលប្រខាំគ្នាដណ្ដើមបាយទៅ? ខ្ញុំពិតជាអាត្មានិយម និងគួរឱ្យស្អប់ខ្លាំងណាស់! ខ្ញុំកំពុងធ្វើអាក្រក់ និងទាស់ទទឹងនឹងព្រះជាម្ចាស់ដោយកិច្ចការរបស់ខ្ញុំ និងបានប្រមាថនិស្ស័យរបស់ទ្រង់ជាយូរមកហើយ។ ការរងទុក្ខលំបាកដោយចេញដំបៅ និងការដែលពុំបានសម្រេចអ្វីក្នុងការងាររបស់ខ្ញុំ នោះគឺព្រះជាម្ចាស់វាយផ្ចាល និងប្រៀនប្រដៅខ្ញុំ។ បំណងព្រះហឫទ័យរបស់ទ្រង់គឺដើម្បីឱ្យខ្ញុំឆ្លុះបញ្ចាំងពីខ្លួនឯង ដើម្បីប្រែចិត្ត និងបំផ្លាស់បំប្រែ។ ខ្ញុំបានគិតថាហេតុអ្វីបានជាខ្ញុំតែងតែស្វែងរកកេរ្តិ៍ឈ្មោះ និងឋានៈដោយគិតថាវាសំខាន់ជាងអ្វីទាំងអស់បែបនេះ។ អ្វីៗសុទ្ធតែដោយសារសាតាំងបោកបញ្ឆោត និងធ្វើឱ្យពុករលួយ។ វាបានប្រើឥទ្ធិពលការអប់រំ និងឥទ្ធិពលសង្គមដើម្បីឱ្យដួងចិត្តរបស់ខ្ញុំលិចលង់ដោយថ្នាំពុល និងទស្សនវិជ្ជាទាំងអស់នេះ ដូចជាថា «អ្នកណាដែលធ្វើការប្រើគំនិតគ្រប់គ្រងអ្នកដទៃ ហើយអ្នកណាដែលធ្វើការដោយប្រើដៃ ត្រូវបានអ្នកដទៃគ្រប់គ្រង» និង «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក»។ ទស្សនវិជ្ជារបស់សាតាំងទាំងអស់នេះបានចាក់ឫសយ៉ាងជ្រៅក្នុងដួងចិត្តរបស់ខ្ញុំ និងបានក្លាយជាធម្មជាតិរបស់ខ្ញុំ។ ខ្ញុំកំពុងរស់នៅក្នុងថ្នាំពុលទាំងអស់នេះ ដោយកាន់តែក្រអឺតក្រទម និងបោកបញ្ឆោតខ្លាំងឡើង ដោយថ្វាយបង្គំកេរ្តិ៍ឈ្មោះ និងឋានៈ តែងតែចង់បានល្អលើសគេ និងពូកែជាងអ្នកដទៃ។ ដោយសារខ្ញុំមិនបានដើរលើផ្លូវត្រូវ តែកំពុងរស់នៅក្នុងនិស្ស័យជាសាតាំងដែលពុករលួយ ខ្ញុំពិតជាខ្វាក់ភ្នែក និងមិនអាចមើលឃើញពីឫសគល់នៃបញ្ហានេះទេ ខ្ញុំក៏មិនអាចដោះស្រាយបញ្ហារបស់អ្នកដទៃបាន ហើយខ្ញុំក៏បានពន្យារកិច្ចការពួកជំនុំផងដែរ។ ខ្ញុំមិនបានបំពេញភារកិច្ចរបស់ខ្លួនទេ តែខ្ញុំកំពុងធ្វើអំពើអាក្រក់! ខ្ញុំបានក្រាបខ្លួនចំពោះព្រះភ័ក្រ្តព្រះជាម្ចាស់ និងបានប្រែចិត្តចំពោះទ្រង់៖ «ព្រះជាម្ចាស់ ទូលបង្គំបានព្រងើយកន្តើយនឹងភារកិច្ចរបស់ខ្លួន ដើម្បីតែកេរ្តិ៍ឈ្មោះ និងផលប្រយោជន៍ ដោយព្យាយាមបោកប្រាស់ និងឆបោកព្រះអង្គ។ ទូលបង្គំគួរត្រូវបណ្ដាសា! ឱ ព្រះជាម្ចាស់អើយ! ទូលបង្គំមិនចង់ធ្វើបែបនេះទៀតទេ។ ទូលបង្គំចង់ប្រែចិត្តចំពោះទ្រង់»។ បន្ទាប់មក ខ្ញុំបានអានព្រះបន្ទូលរបស់ព្រះជាម្ចាស់ទាំងអស់នេះ៖ «ដោយសារអ្នកជាសត្ដនិកររបស់ព្រះជាម្ចាស់ អ្នកត្រូវតែបំពេញកាព្វកិច្ចរបស់សត្តនិករ។ មិនមានសេចក្ដីតម្រូវផ្សេងទៀតពីអ្នករាល់គ្នាទេ។ នេះជារបៀបដែលអ្នករាល់គ្នាគប្បីអធិស្ឋាន៖ 'ឱព្រះជាម្ចាស់អើយ! មិនថាទូលបង្គំមានឋានៈ ឬអត់ទេ ឥឡូវនេះ ទូលបង្គំយល់ពីខ្លួនឯងហើយ។ ប្រសិនបើឋានៈទូលបង្គំខ្ពស់ នោះគឺដោយសារតែការលើកស្ទួយពីទ្រង់ ហើយប្រសិនបើវាទាប គឺដោយសារតែការអនុញ្ញាតឱ្យកើតឡើងពីទ្រង់។ អ្វីៗទាំងអស់ស្ថិតនៅក្នុងព្រះហស្ដរបស់ទ្រង់។ ទូលបង្គំគ្មានជម្រើសណាទេ ក៏មិនមានការតវ៉ាអ្វីដែរ។ ... ទូលបង្គំមិនគិតពីឋានៈទេ។ យ៉ាងណាមិញ ទូលបង្គំគ្រាន់តែជាសត្តនិករប៉ុណ្ណោះ។ ប្រសិនបើទ្រង់ដាក់ទូលបង្គំនៅក្នុងជង្ហុកធំ នៅក្នុងបឹងភ្លើង និងស្ពាន់ធ័រ ទូលបង្គំមិនមែនជាអ្វីក្រៅពីជាសត្ដនិករទេ។ ប្រសិនបើទ្រង់ប្រើទូលបង្គំ ទូលបង្គំគឺជាសត្តនិករ។ ប្រសិនបើទ្រង់ធ្វើឱ្យទូលបង្គំបានគ្រប់លក្ខណ៍ ទូលបង្គំនៅតែជាសត្តនិករ។ ប្រសិនបើទ្រង់ មិនធ្វើឱ្យទូលបង្គំបានគ្រប់លក្ខណ៍ ក៏ទូលបង្គំនឹងនៅតែស្រឡាញ់ទ្រង់ ពីព្រោះទូលបង្គំមិនមែនលើសជាងសត្តនិករទេ'» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានផ្ដល់នូវផ្លូវអនុវត្តមួយដល់ខ្ញុំ។ មិនថាខ្ញុំត្រូវគេប្ដូរចេញ ឬខ្ញុំមានឋានៈអ្វីនោះទេ ខ្ញុំនៅតែត្រូវស្វែងរកសេចក្ដីពិត និងបំពេញភារកិច្ចរបស់ខ្ញុំឱ្យបានល្អដដែល ហើយផ្ដោតសំខាន់លើការអនុវត្តសេចក្ដីពិតក្នុងភារកិច្ចរបស់ខ្ញុំ និងបណ្ដេញនិស្ស័យជាសាតាំងរបស់ខ្ញុំចេញ។ បន្ទាប់ពីនោះមក ខ្ញុំបានកែប្រែគំនិតក្នុងភារកិច្ចរបស់ខ្ញុំ និងបានផ្ដោតសំខាន់លើការធ្វើឱ្យខ្លួនឯងស្ងប់ស្ងៀមនៅចំពោះព្រះជាម្ចាស់ ដើម្បីអានព្រះបន្ទូលរបស់ទ្រង់ និងអធិស្ឋាន។ ខ្ញុំបានដាក់បញ្ហារបស់ពួកជំនុំក្នុងព្រះហស្ដរបស់ព្រះជាម្ចាស់ និងឱ្យទ្រង់ជួយដោះស្រាយ ហើយខ្ញុំបានស្វែងរកសេចក្ដីពិតជាមួយបងប្អូនប្រុសស្រី។ បញ្ហាទាំងអស់នៅក្នុងក្រុមជំនុំត្រូវបានដោះស្រាយយ៉ាងឆាប់រហ័ស។ ខ្ញុំពិតជាពោរពេញទៅដោយការដឹងគុណចំពោះព្រះជាម្ចាស់ណាស់។ ព្រះជាម្ចាស់គឺជាក់ស្ដែងណាស់ គួរឱ្យស្រឡាញ់ណាស់ ហើយទ្រង់នៅខាងខ្ញុំ ដោយបង្កើតអ្វីៗដើម្បីបន្សុទ្ធ និងបំផ្លាស់បំប្រែខ្ញុំ។ ខ្ញុំក៏បានដឹងថា ការស្វែងរកសេចក្ដីពិត និងការផ្លាស់ប្ដូរនិស្ស័យនៅក្នុងសេចក្ដីជំនឿសំខាន់ប៉ុនណាហើយ។

ប្រាំមួយខែក្រោយមក ខ្ញុំបានទទួលខុសត្រូវលើការងារពួកជំនុំមួយចំនួនទៀត។ ដោយដឹងថាបំណងចិត្តចង់បានឋានៈរបស់ខ្ញុំខ្លាំងប៉ុនណា ហើយនិស្ស័យរបស់ខ្ញុំក្រអឺតក្រទមប៉ុនណានោះ ខ្ញុំបានអធិស្ឋានទៅព្រះជាម្ចាស់ដោយអស់ពីចិត្ត ដើម្បីឱ្យខ្ញុំអាចកែប្រែគំនិតរបស់ខ្ញុំ និងបំពេញភារកិច្ចឱ្យបានល្អ។ នៅពេលនោះ ខ្ញុំត្រូវបានគេរៀបចំឱ្យធ្វើការជាមួយបងស្រី វ៉ាង ដែលមានទស្សនៈវិស័យច្បាស់លាស់ចំពោះបញ្ហានានា និងមានភាពចាស់ទុំក្នុងការដោះស្រាយបញ្ហា។ ខ្ញុំបានសុំយោបល់ពីគាត់ជាញឹកញាប់ និងបានរៀនសូត្រពីចំណុចខ្លាំងរបស់គាត់។ បន្ទាប់ពីបានធ្វើបែបនេះជាច្រើនខែមក ខ្ញុំបានរីកចម្រើនជាខ្លាំងក្នុងការប្រកបគ្នាអំពីសេចក្ដីពិតដើម្បីដោះស្រាយបញ្ហា និងបានបំពេញកិច្ចការពួកជំនុំជាច្រើន។ បងប្អូនប្រុសស្រីក៏កោតសរសើរខ្ញុំផងដែរ។ ពេលខ្ញុំបានដឹងបែបនេះ ខ្ញុំចាប់ផ្ដើមមានអារម្មណ៍ពេញចិត្តនឹងខ្លួនឯងជាថ្មី ដោយគិតថា បើទោះបីជាខ្ញុំមានសេចក្ដីជំនឿថ្មី ក៏ការប្រកបគ្នារបស់ខ្ញុំល្អដូចជាងបងស្រី វ៉ាង ដែរ ហើយខ្ញុំបានធំធាត់ខាងសមត្ថភាពរបស់ខ្ញុំក្នុងការដោះស្រាយបញ្ហា។ ខ្ញុំបានគិតថាកម្ពស់របស់ខ្ញុំបានធំធាត់ហើយ។ ខ្ញុំមិនបានដឹងថាភាពក្រអឺតក្ទមរបស់ខ្ញុំកំពុងបង្ហាញចេញមកនៅគ្រប់ជ្រុងទេ ហើយបំណងចិត្តចង់បានកេរ្តិ៍ឈ្មោះ និងឋានៈរបស់ខ្ញុំបានត្រឡប់ជាខ្លាំងលើសមុន។ ខ្ញុំចង់ឱ្យបងស្រី វ៉ាង ស្ដាប់ខ្ញុំគ្រប់រឿងទាំងអស់។ ខ្ញុំមិនអាចទ្រាំមើលអ្នកដទៃទទួលយកការប្រកបគ្នារបស់គាត់បានទេ ឬមិនចង់ឱ្យគាត់នាំមុខក្នុងកិច្ចការពួកជំនុំឡើយ។ ខ្ញុំមានអារម្មណ៍ថា ខ្ញុំបានអនុវត្តការងារខ្លះៗ និងបានទទួលបទពិសោធន៍ជាច្រើនដែរ ខ្ញុំមិនមែនជាអ្នកថ្មីដែលគ្មានដឹងអ្វីនោះទេ ហើយគុណសម្បត្តិរបស់ខ្ញុំក៏ស្មើនឹងគាត់ដែរ។ យើងទាំងពីរនាក់គឺសុទ្ធតែជាអ្នកដឹកនាំ ដូច្នេះតើហេតុអ្វីបានជាគាត់តែងតែនាំមុខជានិច្ចបែបនេះ? តើហេតុអ្វីបានជាខ្ញុំគួរស្ដាប់គាត់? ប្រសិនបើបន្តដូច្នេះទៀត តើខ្ញុំមិនមែនជាអ្នកដឹកនាំដែលមានតែឈ្មោះទេឬ? តាំងពីពេលនោះមក ខ្ញុំបានចាប់ផ្ដើមខំធ្វើការខ្លាំងជាងមុន និងយកព្រះបន្ទូលរបស់ព្រះជាម្ចាស់មកដាក់ក្នុងខ្លួនដើម្បីឱ្យខ្ញុំធ្វើបានល្អជាងគាត់ ហើយក្នុងអំឡុងពេលពិភាក្សាកិច្ចការពួកជំនុំក្នុងកិច្ចប្រជុំក្រុមការងារ នៅពេលគាត់បានសម្ដែងចេញពីគំនិតរបស់គាត់ ខ្ញុំមានចេតនាចាប់កំហុស និងដេញដោលកំហុសជាមួយពួកគាត់។ បន្ទាប់មក ខ្ញុំតែងចែករំលែក «គំនិតល្អ» ដើម្បីទាញទម្លាក់គាត់ចុះ និងលើកខ្លួនឯងឡើង។ មួយរយៈក្រោយមក នៅពេលពិភាក្សាការងារពួកជំនុំ អ្នកធ្វើការរួមគ្នាមួយចំនួនពេញចិត្តនឹងគំនិតរបស់ខ្ញុំ ហើយនៅពេលពួកគេមានបញ្ហា ពួកគេបានចាប់ផ្ដើមមករកខ្ញុំ និងស្ដាប់យោបល់របស់ខ្ញុំ។ ខ្ញុំចូលចិត្តពេលឃើញគេមករោមជុំវិញខ្ញុំ។ ក្រោយមក បងស្រី វ៉ាង មិនអាចចេញមកបំពេញភារកិច្ចរបស់គាត់បានទេ ដោយសារពួកបក្សកុម្មុយនីស្ដចិន កំពុងតាមដានគាត់ ដូច្នេះក្នុងពេលនោះ ខ្ញុំបានទទួលខុសត្រូវលើកិច្ចការពួកជំនុំតែម្នាក់ឯង។ ខ្ញុំមិនមានអារម្មណ៍ថាធ្វើការច្រើនហួសហេតុទេ ប៉ុន្តែពិតជាមានអារម្មណ៍ស្ងប់ចិត្តណាស់ និងបានគិតថា ចុងក្រោយ ខ្ញុំអាចសម្រេចចិត្តលើគ្រប់កិច្ចការទាំងអស់បានហើយ។ ពេលនោះ ខ្ញុំបានដឹងថាវិធីក្នុងការគិតរបស់ខ្ញុំ មិនត្រឹមត្រូវនោះទេ ប៉ុន្តែខ្ញុំមិនបានឆ្លុះបញ្ចាំងពីខ្លួនឯង ឬយកចិត្តទុកដាក់អ្វីបន្តិចសោះ។

ថ្ងៃមួយ អ្នកដឹកនាំម្នាក់បានប្រាប់ខ្ញុំថា ខ្ញុំត្រូវចូលរួមការប្រជុំនៅក្នុងតំបន់មួយទៀត។ ខ្ញុំបានដឹងថាមានមនុស្សតែ 10 នាក់ប៉ុណ្ណោះដែលត្រូវជ្រើសរើសពីតំបន់ដែលខ្ញុំបានបំពេញភារកិច្ចរបស់ខ្ញុំ។ ខ្ញុំក៏បានឮមកថា គេបានដំឡើងឋានៈរបស់ខ្ញុំ។ ខ្ញុំពិតជាមានអារម្មណ៍ថា ខ្ញុំជាមនុស្សមានតម្លៃ ថាខ្ញុំគឺជាគ្រាប់ពូជល្អនៅក្នុងតំបន់របស់យើង។ ខ្ញុំបានឡើងជិះរថភ្លើងជាមួយបងប្អូនស្រីៗបួននាក់ទៀតដោយស្មារតីមុះមុត ប៉ុន្តែរឿងមិនស្មានដល់បានកើតឡើងនៅតាមផ្លូវ។ យើងត្រូវបានប៉ូលីសកុម្មុយនីស្ដចិន តាមដាន និងចាប់ខ្លួន។ ការសួរចម្លើយរបស់ពួកគេគ្មានបានផលអ្វីទេ ដូច្នេះពួកគេបានកាត់ទោសខ្ញុំឱ្យធ្វើការងារធ្ងន់រយៈពេលពីរឆ្នាំ ដោយចោទពី «ការរៀបចំ និងការប្រើប្រាស់អង្គការ ស៊ី ចាវ ដើម្បីមើលស្រាលដល់ការអនុវត្តច្បាប់»។ ខ្ញុំបានឆ្លងកាត់ពេលវេលានៃការល្បងលក្រោយពីទទួលការកាត់ទោស។ ការយល់ខុស និងក្ដីសង្ស័យចំពោះព្រះជាម្ចាស់បានផុសឡើងក្នុងចិត្តរបស់ខ្ញុំ៖ «តើហេតុអ្វីខ្ញុំត្រូវចាប់ខ្លួន និងបោះចូលទៅក្នុងគុកនៅពេលខ្ញុំហៀបនឹងត្រូវគេដំឡើងឋានៈ? តើព្រះជាម្ចាស់រារាំងខ្ញុំ ដោយប្រើប្រាស់រឿងនេះ ដើម្បីលាតត្រដាង និងលុបបំបាត់ខ្ញុំចោលឬ? តើខ្ញុំបាត់បង់ឱកាសក្នុងការបំពេញភារកិច្ច និងការត្រូវបានសង្គ្រោះឬ?» ខ្ញុំពិតជាស្ថិតក្នុងការឈឺចាប់ ហើយខ្ញុំពិតជាខាតបង់ណាស់។ ខ្ញុំបានទួញយំ និងអធិស្ឋានទៅព្រះជាម្ចាស់ជាច្រើនលើកច្រើនសាថា៖ «ឱ! ព្រះជាម្ចាស់អើយ! ទូលបង្គំមិនយល់ពីបំណងព្រះហឫទ័យរបស់ទ្រង់ទេក្នុងពេលនេះ។ ទូលបង្គំមានអារម្មណ៍ដូចជាទ្រង់កំពុងបដិសេធទូលបង្គំ ថាទ្រង់មិនចង់បានទូលបង្គំទេ។ ព្រះជាម្ចាស់ ទូលបង្គំទូលសុំឱ្យទ្រង់បំភ្លឺ និងណែនាំទូលបង្គំឱ្យបានយល់ពីបំណងព្រះហឫទ័យរបស់ទ្រង់ ដើម្បីឱ្យទូលបង្គំអាចដឹងថាតើត្រូវចូលទៅក្នុងសេចក្ដីពិតក្នុងស្ថានភាពនេះដោយបែបណា»។ អរព្រះគុណព្រះជាម្ចាស់ដែលស្ដាប់ឮពាក្យអធិស្ឋានរបស់ខ្ញុំ។ ថ្ងៃមួយ ប្អូនស្រីម្នាក់ដែលជាប់ក្នុងបន្ទប់ឃុំឃាំងជាមួយគ្នាបានលួចហុចក្រដាសតូចមួយដែលមានព្រះបន្ទូលរបស់ព្រះជាម្ចាស់ ដែលគាត់បានចម្លងចេញមក។ ព្រះបន្ទូលរបស់ព្រះជាម្ចាស់ថ្លែងថា៖ «សម្រាប់មនុស្សទាំងអស់ ការបន្សុទ្ធគឺមានលក្ខណៈធ្ងន់ធ្ងរ ហើយពិបាកនឹងទទួលយកខ្លាំងណាស់ ប៉ុន្តែគឺជាពេលនៃការបន្សុទ្ធនោះហើយ ដែលព្រះជាម្ចាស់បង្ហាញនិស្ស័យសប្បុរសរបស់ទ្រង់យ៉ាងច្បាស់ដល់មនុស្ស ហើយឲ្យមនុស្សដឹងពីតម្រូវការរបស់ទ្រង់ ផ្តល់ការបំភ្លឺកាន់តែច្រើន ហើយដោះស្រាយ និងកាត់តម្រឹមជាក់ស្តែងកាន់តែច្រើន។ តាមរយៈការប្រៀបធៀបរវាងហេតុការណ៍ពិត និងសេចក្តីពិត ទ្រង់ប្រទានដល់មនុស្សនូវចំណេះដឹងអំពីខ្លួនអ្នក និងសេចក្តីពិតកាន់តែប្រសើរ ហើយប្រទានការយល់ពីព្រះហឫទ័យរបស់ព្រះជាម្ចាស់កាន់តែប្រសើរ ដូច្នេះហើយទើបធ្វើឲ្យមនុស្សមានសេចក្តីស្រឡាញ់កាន់តែបរិសុទ្ធ និងកាន់តែពិតចំពោះព្រះជាម្ចាស់។ នេះជាគោលបំណងរបស់ព្រះជាម្ចាស់ ក្នុងការធ្វើកិច្ចការបន្សុទ្ធ។ គ្រប់កិច្ចការដែលព្រះជាម្ចាស់ធ្វើនៅក្នុងមនុស្ស គឺមានសារៈសំខាន់នឹងគោលបំណងទៅតាមកិច្ចការនីមួយៗនោះ។ ព្រះជាម្ចាស់មិនធ្វើកិច្ចការដែលគ្មានន័យ ឬធ្វើកិច្ចការដែលគ្មានប្រយោជន៍ដល់មនុស្សនោះទេ។ ការបន្សុទ្ធ មិនសំដៅទៅលើការយកមនុស្សចេញពីព្រះភ័ក្រ្តព្រះជាម្ចាស់ ឬការបំផ្លាញពួកគេនៅក្នុងស្ថាននរកនោះទេ។ ប៉ុន្តែ វាសំដៅទៅលើការផ្លាស់ប្តូរនិស្ស័យរបស់នុស្សក្នុងពេលនៃការបន្សុទ្ធ ផ្លាស់ប្តូរគោលបំណង ទស្សនៈចាស់គំរិលរបស់ពួកគេ ផ្លាស់ប្តូរសេចក្តីស្រឡាញ់របស់ពួកគេចំពោះព្រះជាម្ចាស់ ហើយផ្លាស់ប្តូរជីវិតរបស់ពួកគេទាំងមូល។ ការបន្សុទ្ធគឺជាការធ្វើតេស្តសាកល្បងដ៏ពិតមួយរបស់មនុស្ស ហើយវាជាទម្រង់នៃការបណ្តុះបណ្តាលដ៏ពិតមួយ ហើយមានតែអំឡុងពេលនៃការបន្សុទ្ធនោះទេ ទើបសេចក្តីស្រឡាញ់របស់ពួកគេអាចបំពេញតាមតួនាទីរបស់វាបាន» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដួងចិត្តរបស់ខ្ញុំបានបំភ្លឺភ្លាមៗ។ ស្ថានការណ៍នេះគឺជាការល្បងលរបស់ព្រះជាម្ចាស់ចំពោះខ្ញុំ។ នោះមិនមែនជាបំណងព្រះហឫទ័យរបស់ទ្រង់ដើម្បីលុបបំបាត់ខ្ញុំចោលទេ ប៉ុន្តែដើម្បីឱ្យខ្ញុំបានប្រសើរជាងមុន ដើម្បីឆ្លុះបញ្ចាំង និងស្គាល់ខ្លួនឯង និងចូលទៅក្នុងសេចក្ដីពិត។ ខ្ញុំបានដឹងថា ខ្ញុំមិនអាចអវិជ្ជមាន និងទន់ខ្សោយទៀតទេ ហើយខ្ញុំពិតជាមិនអាចធ្វើតាមសញ្ញាណផ្ទាល់ខ្លួនរបស់ខ្ញុំ និងស្មានពីបំណងព្រះហឫទ័យរបស់ព្រះជាម្ចាស់ឡើយ។ ផ្ទុយទៅវិញ ខ្ញុំគួរឱ្យខ្លួនស្ងប់ស្ងៀម និងស្វែងរកសេចក្ដីពិត និងឆ្លុះបញ្ចាំងពីខ្លួនឯងដោយស្មោះត្រង់។

យប់មួយ ខ្ញុំគេងមិនលក់សោះ បើទោះបីជាខ្ញុំមិនចង់គិតក៏ដោយ ក៏ខ្ញុំនៅតែឆ្ងល់ថាហេតុអ្វីបានជាព្រះជាម្ចាស់អនុញ្ញាតឱ្យរឿងនេះកើតមកលើខ្ញុំដែរ។ បន្ទាប់មក ព្រះបន្ទូលរបស់ព្រះជាម្ចាស់ទាំងនេះបានផុសក្នុងចិត្តគំនិត៖ «តើអ្នករាល់គ្នាពិតជាស្អប់នាគដ៏ធំមានសម្បុរក្រហមមែនទ? តើអ្នកពិតជាស្អប់វាមែនទេ? ហេតុអ្វីបានជាខ្ញុំសួរអ្នករាល់គ្នាជាច្រើនលើកច្រើនសារនោះ? ហេតុអ្វីបានជាខ្ញុំចេះតែសួរសំណួរនេះដល់អ្នកម្តងហើយម្តងទៀត?» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ២៨ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានសួរខ្លួនឯងម្ដងហើយម្ដងទៀតថា៖ «តើខ្ញុំពិតជាស្អប់នាគដ៏ធំមានសម្បុរក្រហមមែនទេ? តើខ្ញុំពិតជាស្អប់វាពិតប្រាកដដែរទេ?» បន្ទាប់មក ខ្ញុំបានគិតពីអត្ថបទព្រះបន្ទូលនេះ ដែលដកស្រង់ពីសេចក្ដីអធិប្បាយ និងការប្រកបគ្នាអំពីច្រកចូលទៅក្នុងជីវិត៖ «មនុស្សខ្លះនិយាយបែបនេះ 'ខ្ញុំស្អប់នាគដ៏ធំមានសម្បុរក្រហមជាងអ្វីៗទាំងអស់។ វាបានជិះជាន់ និងតាមប្រមាញ់ខ្ញុំ ហើយខ្ញុំបានឃើញពីមុខមាត់ដ៏អាក្រក់របស់វា តាំងពីយូរមកហើយ។ ខ្ញុំបានងាកបែរចេញពីវា។' អ្នកនិយាយថា អ្នកបានបែរខ្នងរបស់អ្នកដាក់វា តើនេះមានន័យថា អ្នកចុះចូលទាំងស្រុងចំពោះព្រះជាម្ចាស់ឬ? តើអ្នកមានក្តីស្រឡាញ់ដ៏ពិតចំពោះព្រះជាម្ចាស់ឬទេ? វាត្រូវតែមានភស្តុតាងច្បាស់លាស់មួយចំនួន ដើម្បីបង្ហាញអំពីការលះចោលនាគដ៏ធំមានសម្បុរក្រហម។ បើអ្នកនៅតែពេញដោយសារជាតិពិសពុលរបស់នាគដ៏ធំមានសម្បុរក្រហម ហើយអ្នកនៅតែវិនិច្ឆ័យអ្វីៗស្របតាមទស្សនៈរបស់វាទៀត ការនេះបង្ហាញថា អ្នកមិនបានបោះបង់វាយ៉ាងពិតប្រាកដនៅឡើយទេ។ មិនថាអ្នកស្អប់វាខ្លាំងយ៉ាងណាឡើយ បើអ្នកនៅតែខ្វះការឈ្វេងយល់អំពីការគិត និងទស្សនៈរបស់វា អំពីសេចក្តីប្រាសចាក និងសេចក្តីខុសឆ្គងរបស់វា ហើយបើទស្សនៈ និងសកម្មភាពរបស់អ្នកនៅតែត្រូវបានត្រួតត្រាដោយសារជាតិពិសពុលរបស់វាទៀត ដូច្នេះ តើអ្នកអាចនិយាយដូចម្ដេចកើតទៅថា អ្នកបានងាកបែរចេញពីនាគដ៏ធំមានសម្បុរក្រហម? គំនិត ការយល់ឃើញពីជីវិត ទស្សនៈរបស់អ្នក គឺដូចគ្នាទាំងស្រុងទៅនឹងនាគដ៏ធំសម្បុរក្រហម ពោលគឺទាំងអស់នោះសុទ្ធតែជាកម្មសិទ្ធិរបស់វា ហើយនេះជាហេតុផលដែលអ្នកនៅតែកំពុងរស់នៅក្រោមមេដៃរបស់សាតាំងនោះ។ ... ដើម្បីឲ្យបានរួចផុតពីឥទ្ធិពលរបស់សាតាំងយ៉ាងពិតប្រាកដ យើងត្រូវតែឆ្លងកាត់ការជំនុំជម្រះ និងការវាយផ្ចាលរបស់ព្រះជាម្ចាស់។ យើងត្រូវតែលុបចោល និងសម្អាតទាំងស្រុងនូវគ្រប់ទាំងសារជាតិពិសពុលបែបសាតាំងដែលមាននៅខាងក្នុងយើង។ យើងត្រូវតែអាចស្រឡាញ់ និងចុះចូលចំពោះព្រះជាម្ចាស់ ចេញពីជម្រៅចិត្តរបស់យើង។ មានតែបែបនេះទេ ទើបជាការលះចោលនាគដ៏ធំមានសម្បុរក្រហមយ៉ាងពិតប្រាកដ។ ពេលដែលវាជាសេចក្តីពិត ពេលដែលវាជាព្រះបន្ទូលរបស់ព្រះជាម្ចាស់ដែលគ្រប់គ្រងនៅក្នុងដួងចិត្តរបស់យើង ពេលដែលយើងលើកតម្កើងព្រះជាម្ចាស់ជាព្រះដ៏ខ្ពង់ខ្ពស់ ហើយយើងមានការចុះចូល និងការថ្វាយបង្គំជាអមតៈចំពោះព្រះជាម្ចាស់ ព្រមទាំងលែងជាចំណុះនឹងការបោកបញ្ឆោត ការរឹតត្បិត និងការពុករលួយរបស់នាគដ៏ធំមានសម្បុរក្រហមតទៅទៀត នោះទើបយើងអាចនិយាយបានថា យើងបានរួចផុតពីឥទ្ធិពលរបស់សាតាំងយ៉ាងពិតប្រាកដមែន។» បើពិចារណាពីព្រះបន្ទូលទាំងនេះ ខ្ញុំបានដឹងថា ខ្ញុំគ្រាន់តែស្អប់នាគដ៏ធំមានសម្បុរក្រហមដោយចាប់ខ្លួន និងធ្វើទុក្ខបុកម្នេញបងប្អូនប្រុសស្រី និងបង្អាក់ ហើយបំផ្លាញកិច្ចការរបស់ព្រះជាម្ចាស់ប៉ុណ្ណោះ ប៉ុន្តែនោះមិនមែនជាការស្អប់ខ្ពើម និងលះបង់វាដោយពិតប្រាកដទេ។ ការស្អប់ និងការលះបង់ខ្លួនដោយពិតប្រាកដអាចកើតឡើងតែដោយការមើលឃើញពីសារជាតិអាក្រក់ និងប្រតិកិរិយាពេញលេញរបស់វាប៉ុណ្ណោះ ដូច្នេះយើងអាចស្អប់វាដោយពិតប្រាកដចេញពីខួរឆ្អឹងរបស់យើង និងបដិសេធថ្នាំពុលរបស់វានៅក្នុងខ្លួនយើងបាន។ តាមរយៈការជួបប្រទះការចាប់ខ្លួន ការធ្វើទុក្ខបុកម្នេញ និងការរងទារុណកម្មដោយខ្លួនឯងពីនាគដ៏ធំមានសម្បុរក្រហម និងត្រូវបង្ខំឱ្យទទួលការអប់រំផ្នែកគោលលទ្ធិ ខ្ញុំពិតជាបានឃើញថា វាគឺជាអារក្សមួយ ដែលស្អប់សេចក្ដីពិត និងស្អប់ព្រះជាម្ចាស់។ ខ្ញុំបានឃើញថាវាគឺជាអ្នកបោកបញ្ឆោត និងជាអ្នកធ្វើឱ្យមនុស្សពុករលួយ។ វាគាំទ្រចំពោះទស្សនៈមិនជឿលើព្រះ និងសម្ភារនិយម ដោយតាំងចិត្តបដិសេធព្រះវត្តមានរបស់ព្រះជាម្ចាស់ និងធ្វើអ្វីគ្រប់យ៉ាងដែលវាអាចធ្វើបានដើម្បីលើកសរសើរ និងអួតអាងពីអ្វីដែល «អស្ចារ្យ ប្រកបដោយសិរីល្អ និងត្រឹមត្រូវ»។ វាសរសើរខ្លួនវាថាជាអ្នកសង្គ្រោះមនុស្ស និងចង់ឱ្យមនុស្សគ្រប់គ្នាថ្វាយបង្គំវា និងជឿលើវា ហាក់ដូចជាវាជាព្រះជាម្ចាស់អ៊ីចឹង ដោយសង្ឃឹមឥតប្រយោជន៍ថាជំនួសព្រះជាម្ចាស់នៅក្នុងដួងចិត្តរបស់មនុស្ស។ នាគដ៏ធំមានសម្បុរក្រហមគួរឱ្យស្អប់ អាក្រក់ និងគ្មានការអៀនខ្មាសសោះ។ ហើយខ្ញុំបានដឹងថា សារជាតិរបស់ខ្ញុំគឺពិតជាស្មើនឹងសារជាតិរបស់វាមែន។ ព្រះជាម្ចាស់បានលើកតម្កើងខ្ញុំ ដោយឱ្យខ្ញុំបំពេញភារកិច្ចជាអ្នកដឹកនាំ និងបានរៀនសូត្រថាតើត្រូវដោះស្រាយបញ្ហានោះតាមរយៈការប្រកបគ្នាអំពីសេចក្ដីពិត ដើម្បីឱ្យអ្នកដទៃអាចដឹង និងចុះចូលចំពោះព្រះជាម្ចាស់បានដោយរបៀបណា ប៉ុន្តែខ្ញុំបានប្រើឱកាសនេះដើម្បីអួតពីខ្លួនឯងឱ្យបានច្រើន ដោយគ្រាន់តែចង់ឱ្យអ្នកដទៃកោតសរសើរខ្ញុំ និងធ្វើអ្វីតាមដែលខ្ញុំបាននិយាយ។ តើខ្ញុំមិនមែនកំពុងទាស់ទទឹងនឹងព្រះជាម្ចាស់ទេឬដែលធ្វើបែបនេះ? ខ្ញុំច្រណែននឹងបងស្រី វ៉ាង ហើយខ្ញុំក៏មិនរាប់រកគាត់ដែរ ដោយតែងតែរិះគន់លើកំហុសរបស់គាត់ និងមើលស្រាលគាត់។ ខ្ញុំថែមទាំងចង់ឱ្យគេដកគាត់ចេញ ដើម្បីឱ្យខ្ញុំអាចធ្វើការសម្រេចចិត្តនៅក្នុងក្រុមជំនុំបានទៀតផង។ តើខ្ញុំមិនធ្វើដូចជាអ្នកដឹកនាំផ្ដាច់ការទេ? តើខ្ញុំមិនមែនកំពុងត្រូវបានគ្រប់គ្រងដោយថ្នាំពុលរបស់នាគដ៏ធំមានសម្បុរក្រហម ដូចជាថា «ភ្នំមួយមិនអាចមានខ្លាពីរបានទេ» និង «នៅក្នុងសកលលោកទាំងមូល មានតែខ្ញុំម្នាក់ប៉ុណ្ណោះដែលសោយរាជ្យខ្ពស់ឧត្តម»? បញ្ញត្តិរដ្ឋបាលរបស់ព្រះជាម្ចាស់ថ្លែងថា៖ «មនុស្សលោកមិនគួរតម្កើងខ្លួនឯងឡើយ ហើយក៏មិនត្រូវលើកសរសើរខ្លួនឯងដែរ។ គឺត្រូវតែថ្វាយបង្គំ និងលើកតម្កើងព្រះជាម្ចាស់វិញ» («បញ្ញត្ដិរដ្ឋបាលទាំង១០ប្រការ ដែលរាស្ត្ររើសតាំងរបស់ព្រះជាម្ចាស់នៅក្នុងយុគសម័យនៃនគរព្រះ ត្រូវតែគោរពតាម» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលមើលត្រឡប់ទៅគ្រប់យ៉ាងដែលខ្ញុំបានធ្វើ តើនោះអាចហៅថាការបំពេញភារកិច្ចរបស់ខ្ញុំយ៉ាងដូចម្ដេចបាន? ខ្ញុំកំពុងធ្វើអាក្រក់ និងទាស់ទទឹងនឹងព្រះជាម្ចាស់! សកម្មភាពរបស់ខ្ញុំបានបំពានលើបញ្ញត្តិរដ្ឋបាលរបស់ព្រះជាម្ចាស់ជាយូរមកហើយ ហើយប្រសិនបើព្រះជាម្ចាស់មិនបានប្រៀនប្រដៅខ្ញុំទេ ប្រសិនបើទ្រង់មិនបានប្រើប្រាស់ស្ថានភាពនោះដើម្បីរារាំងខ្ញុំមិនឱ្យដើរលើផ្លូវអាក្រក់ទេ ប្រសិន បើខ្ញុំបានបន្តធ្វើតាមធម្មជាតិ និងមហិច្ចតាផ្ទាល់ខ្លួនរបស់ខ្ញុំ នោះខ្ញុំប្រាកដថា ខ្ញុំនឹងឈប់ចង់បានអ្វីក្រៅពីកេរ្តិ៍ឈ្មោះ និងឋានៈទៀតហើយ រហូតដល់ចុងក្រោយ ខ្ញុំបានធ្វើអាក្រក់ជាខ្លាំង និងត្រូវបានព្រះជាម្ចាស់ដាក់ទោស។ ដោយដឹងថា នេះគឺជាការព្រមានមកលើខ្ញុំ។ ខ្ញុំបានឈានចូលដល់ចំណុចគ្រោះថ្នាក់មួយ ប៉ុន្តែគ្មានចាប់ភ្លឹកអ្វីទាំងអស់។ បើគ្មានអារក្សដែលជានាគដ៏ធំមានសម្បុរក្រហម ជារឿងបន្ទាប់បន្សំទេ នោះខ្ញុំប្រហែលជានឹងមិនបានឃើញថាថ្នាំពុលរបស់វានៅក្នុងខ្លួនខ្ញុំច្រើនប៉ុនណាឡើយ ថាខ្ញុំពិតជាមនុស្សរបស់វាទេ។ ខ្ញុំពិតជានឹងមិនអាចលះបង់វាដោយពិតប្រាកដ និងព្យាយាមឱ្យបានរួចខ្លួនពីថ្នាំពុលរបស់វាទេ។ ខ្ញុំបានឃើញថា អ្វីគ្រប់យ៉ាងដែលព្រះជាម្ចាស់បានធ្វើគឺដើម្បីបន្សុទ្ធខ្ញុំ ហើយខ្ញុំសូមអរព្រះគុណទ្រង់អស់ពីដួងចិត្តខ្ញុំចំពោះការសង្គ្រោះខ្ញុំ។

ខ្ញុំបានឆ្លុះបញ្ចាំងពីខ្លួនឯងយ៉ាងច្រើនពេលនៅក្នុងគុក ហើយខ្ញុំមានការស្ដាយក្រោយយ៉ាងខ្លាំងដែលខ្ញុំមិនបានឱ្យតម្លៃលើឱកាសរបស់ខ្ញុំដើម្បីបំពេញភារកិច្ចរបស់ខ្ញុំ។ ប៉ុន្ដែផ្ទុយទៅវិញ បែរជាទទូចចង់ស្វែងរកកេរ្តិ៍ឈ្មោះ និងឋានៈ ព្រមទាំងបានរស់នៅដោយថ្នាំពុលរបស់សាតាំង។ ខ្ញុំបានធ្វើអ្វីជាច្រើនដែលប្រឆាំងនឹងសេចក្ដីពិត ហើយដែលធ្វើឱ្យបងប្អូនប្រុសស្រីឈឺចាប់ ហើយខ្ញុំបានរារាំងនិងបង្អាក់ដល់ការងាររបស់ពួកជំនុំ។ ខ្ញុំបានធ្វើឱ្យព្រះជាម្ចាស់ឈឺចាប់ជាខ្លាំង។ ខ្ញុំបានជំពាក់បំណុលជាច្រើន និងពោរពេញដោយការស្ដាយក្រោយ។ មានតែពេលនោះប៉ុណ្ណោះដែលខ្ញុំមានបំណងចិត្តដ៏ជ្រាលជ្រៅក្នុងការស្វែងរកសេចក្ដីពិត ហើយឆ្លងកាត់ការជំនុំជម្រះ និងការវាយផ្ចាលរបស់ព្រះជាម្ចាស់ ដូច្នេះមិនយូរប៉ុន្មាន ខ្ញុំអាចរួចផុតពីថ្នាំពុល និងរស់នៅក្នុងលក្ខណៈជាមនុស្សបាន។ ខ្ញុំបានបន្តភារកិច្ចរបស់ខ្ញុំក្រោយពីបានចេញពីគុក ហើយនៅពេលដែលខ្ញុំត្រូវបានជ្រើសរើសជាអ្នកដឹកនាំសាជាថ្មី ខ្ញុំមិនមានអារម្មណ៍សប្បាយចិត្ត និងសាទរចំពោះខ្លួនឯងដូចកាលពីមុនឡើយ។ តែផ្ទុយទៅវិញ ខ្ញុំមានអារម្មណ៍ថាមានទំនួលខុសត្រូវយ៉ាងធំ ថាវាគឺជាព្រះរាជបញ្ជាបេសកកម្មរបស់ព្រះជាម្ចាស់សម្រាប់ខ្ញុំ ដែលខ្ញុំគួរឱ្យតម្លៃ ហើយថាខ្ញុំគួរខំប្រឹងប្រែងឱ្យបានខ្លាំងបំផុតដើម្បីស្វែងរកសេចក្ដីពិត និងអនុវត្តភារកិច្ចរបស់ខ្ញុំ។ ការត្រូវបានវាយផ្ចាល និងប្រៀនប្រដៅម្ដងហើយម្ដងទៀត ចុងក្រោយដាស់ព្រលឹងរបស់ខ្ញុំដែលត្រូវបានសាតាំងបំភាន់ជាយូរនោះឱ្យភ្ញាក់ដឹងខ្លួនវិញ។ ខ្ញុំបានទទួលស្គាល់ថាមានតែការស្វែងរកសេចក្ដីពិត ការស្វែងរកការផ្លាស់ប្ដូរនៅក្នុងនិស្ស័យរបស់ខ្ញុំ និងការបំពេញភារកិច្ចរបស់សត្តនិករដែលត្រូវបានបង្កើតមកឱ្យបានល្អប៉ុណ្ណោះ ទើបជាការស្វែងរកដោយពិតប្រាកដ! បំណងចិត្តរបស់ខ្ញុំដែលចង់បានកេរ្តិ៍ឈ្មោះ និងឋានៈគឺលែងខ្លាំងក្លាដូចមុនទៀតហើយ ហើយខ្ញុំកាន់តែក្រអឺតក្រទមតិចជាងមុន។ ខ្ញុំអាចធ្វើការបានល្អជាមួយបងប្អូនប្រុសស្រី និងបំពេញភារកិច្ចរបស់ខ្ញុំឱ្យបានត្រឹមត្រូវ ហើយពេលនេះ ខ្ញុំរស់នៅក្នុងលក្ខណៈជាមនុស្ស។ ខ្ញុំមានអារម្មណ៍ថា ការផ្លាស់ប្ដូរសូម្បីតែបន្តិចក៏មិនមែនបានមកដោយងាយដែរ។ ទាំងនេះគឺអាចសម្រេចទៅបានដោយសារការជំនុំជម្រះ និងការវាយផ្ចាលពីព្រះបន្ទូលរបស់ព្រះជាម្ចាស់។ ខ្ញុំសូមអរព្រះគុណចំពោះសេចក្ដីសង្គ្រោះរបស់ព្រះដ៏មានគ្រប់ព្រះ‌ចេស្តាចំពោះខ្ញុំ!


៧៤. ការរៀនចុះចូលតាមរយៈភាពលំបាក

ដោយ លី យ៉ាង (ចិន)

នៅពេលកូនប្រុសរបស់ខ្ញុំមានអាយុ ៦ ឆ្នាំ ខ្ញុំសម្គាល់ឃើញថាមានដុំពកមួយនៅពីក្រោយត្រចៀករបស់គាត់។ ខ្ញុំបាននាំគាត់ទៅមន្ទីរពេទ្យ ហើយវេជ្ជបណ្ឌិតបានប្រាប់ថាវាជាដុំសាច់ ជាប្រភេទដុំសាច់មួយដែលបំផ្លាញឆ្អឹង។ វាមិនគំរាមកំហែងដល់អាយុជីវិតទេប៉ុន្តែក៏គ្មានថ្នាំព្យាបាលឱ្យជានោះដែរ ហើយវានឹងធ្វើឱ្យមានការឈឺចាប់ខ្លាំង ព្រោះរាល់ពេលដែលវាធ្លាយចេញ នោះកូនប្រុសរបស់ខ្ញុំនឹងត្រូវធ្វើការវះកាត់ដើម្បីវះយកឆ្អឹងដែលមានមេរោគចេញ។ បើមិនដូច្នោះទេ ជីវិតរបស់គាត់អាចស្ថិតក្នុងសភាពគ្រោះថ្នាក់។ ដោយឮដំណឹងនេះ ធ្វើឱ្យខ្ញុំតក់ស្លុតជាខ្លាំង។ ខ្ញុំរកាំចិត្តខ្លាំងមែនទែន។ នៅពេលនោះ ខ្ញុំគឺជាអ្នកជឿថ្មី ហើយខ្ញុំបានដឹងថា ដោយសារសេចក្ដីជំនឿរបស់ខ្ញុំ ព្រះជាម្ចាស់គួរតែជាថ្មដារបស់ខ្ញុំ។ ខ្ញុំបានជំរុញខ្លួនខ្ញុំឱ្យរក្សានូវភាពរឹងមាំនៅក្នុងសេចក្ដីជំនឿរបស់ខ្ញុំ។ ខ្ញុំបានជឿថា ដរាបណាខ្ញុំពឹងផ្អែកលើព្រះជាម្ចាស់ កូនប្រុសរបស់ខ្ញុំនឹងជាសះស្បើយ។ ការវះកាត់ទទួលបានជោគជ័យទាំងស្រុង ហើយគាត់បានជាសះស្បើយយ៉ាងឆាប់រហ័ស។ បីថ្ងៃបន្ទាប់ពីការវះកាត់ គាត់បានធូរស្រាល ហើយមួយសប្ដាហ៍ក្រោយមក គាត់ក៏ត្រូវបានអនុញ្ញាតឱ្យចេញពីមន្ទីរពេទ្យ។ ក្រោយមក ខ្ញុំមានអារម្មណ៍ថាមានការជំរុញចិត្តក្នុងសេចក្ដីជំនឿខ្ញុំកាន់តែខ្លាំង។ ខ្ញុំរីករាយទទួលយកកិច្ចការណាមួយដែលពួកជំនុំបានចាត់តាំងឱ្យខ្ញុំធ្វើ។ ហើយខ្ញុំតែងតែបំពេញភារកិច្ចរបស់ខ្ញុំជានិច្ច មិនថាមានរឿងអីក៏ដោយ។ គ្រួសាររបស់ខ្ញុំមិនយល់ ហើយមនុស្សជិតស្និទ្ធនឹងខ្ញុំនិយាយដើមពីក្រោយខ្នងខ្ញុំ ប៉ុន្តែខ្ញុំមិនខ្វល់ទេ។ ខ្ញុំមានអារម្មណ៍ថា ដរាបណាខ្ញុំនៅតែខិតខំធ្វើការ និងលះបង់ខ្លួនឯង ខ្ញុំនឹងទទួលបានព្រះពរពីព្រះជាម្ចាស់យ៉ាងពិតប្រាកដ។

ថ្ងៃមួយ កូនប្រុសរបស់ខ្ញុំបានមករកខ្ញុំដោយនិយាយថា គាត់មានអារម្មណ៍ឈឺចាប់នៅចំហៀងខ្លួនគាត់។ ឃើញទឹកមុខគាត់ឈឺចាប់ខ្លាំងដូចេ្នះ ធ្វើឱ្យខ្ញុំមានអារម្មណ៍មិនល្អសោះ។ ខ្ញុំបានលើកអាវគាត់ឡើង ហើយពិនិត្យមើល។ មានដុំពកនៅកន្លែងដែលគាត់និយាយថាឈឺ។ នៅពេលខ្ញុំប៉ះវា ស្ទើរតែមិនទាន់ប៉ះផង គាត់បានស្រែកយ៉ាងខ្លាំង។ ពេលនោះខ្ញុំបានដឹងថា ស្ថានភាពជម្ងឺរបស់គាត់បានរើឡើងវិញហើយ។ ខ្ញុំក៏បាននាំគាត់ទៅមន្ទីរពេទ្យភ្លាមៗ។ ការពិនិត្យបានបញ្ជាក់ថា ជំងឺរបស់គាត់បានរើឡើងវិញ។ ខ្ញុំមិនអាចជួយអ្វីបានទេ ក្រៅតែពីចងចាំបន្ទាប់ពីការវះកាត់លើកដំបូងរបស់គាត់ ដែលបានភ្ជាប់ទៅនឹងម៉ាស៊ីន។ គាត់មើលទៅខ្សោយ ហើយខ្ញុំមានអារម្មណ៍អស់សង្ឃឹម។ ខ្ញុំថែមទាំងអាចចាប់ផ្តើមស្រមៃនូវអ្វីដែលគាត់នឹងត្រូវស៊ូទ្រាំនៅពេលនេះ។ ខ្ញុំខ្វល់ចិត្តនឹងការឈឺចាប់ដែលគាត់នឹងត្រូវឆ្លងកាត់ទាំងអាយុនៅក្មេងខ្ចី ខ្ញុំគេងមិនលក់ ហូបមិនបាន មិនបានគិតអ្វីផ្សេងក្រៅតែពីការឈឺចាប់របស់គាត់ប៉ុណ្ណោះ។ ខ្ញុំមិនចង់បានអ្វីក្រៅតែពីឈឺជំនួសគាត់ និងដកការឈឺចាប់របស់គាត់ចេញនោះឡើយ។ ប៉ុន្តែអ្វីដែលខ្ញុំមិនយល់ គឺមូលហេតុដែលព្រះជាម្ចាស់មិនការពារកូនប្រុសខ្ញុំ គ្រួសារខ្ញុំ បន្ទាប់ពីអ្វីៗទាំងអស់ដែលខ្ញុំបានថ្វាយដល់ទ្រង់ ចាប់តាំងពីខ្ញុំបានក្លាយជាអ្នកជឿមក។ នៅថ្ងៃដដែលនោះ បងស្រីម្នាក់មកពីពួកជំនុំរបស់យើង បានមកជួបខ្ញុំ។ តាមរយៈការប្រកបគ្នារបស់គាត់ ខ្ញុំបានដឹងថាជំងឺកូនប្រុសខ្ញុំ គឺជាអ្វីមួយដែលព្រះជាម្ចាស់អនុញ្ញាតឱ្យកើតឡើង។ ខ្ញុំត្រូវតែអធិស្ឋាន ហើយពឹងផ្អែកលើព្រះជាម្ចាស់ ឈរធ្វើបន្ទាល់ថ្វាយទ្រង់ ដោយពឹងផ្អែកលើសេចក្ដីជំនឿរបស់ខ្ញុំ ព្រមទាំងរឹងមាំនៅក្នុងការបំពេញភារកិច្ចរបស់ខ្ញុំ។ ខ្ញុំបន្តចូលរួមការជួបជុំ។ ខ្ញុំបានខិតខំបន្ថែមទៀតនៅក្នុងភារកិច្ចរបស់ខ្ញុំ។ ក្នុងអំឡុងពេលនៃការជួបប្រជុំ ខ្ញុំនឹងចែករំលែកបទពិសោធរបស់ខ្ញុំជាមួយបងប្អូនប្រុសស្រីរបស់ខ្ញុំ។ ពួកគេកោតសរសើរខ្ញុំចំពោះកម្លាំងរបស់ខ្ញុំក្នុងសេចក្ដីជំនឿ។ ដោយឮពីការគាំទ្រ និងការសរសើររបស់ពួកគេ ខ្ញុំកាន់តែជឿជាក់ថា ខ្ញុំកំពុងឈរធ្វើបន្ទាល់ថ្វាយព្រះជាម្ចាស់ ហើយទ្រង់ប្រាកដជានឹងប្រទានពរដល់កូនប្រុសខ្ញុំ។

បន្ទាប់មក ជំងឺកូនប្រុសខ្ញុំបានកើតឡើងជាលើកទីប្រាំ ហើយវេជ្ជបណ្ឌិតបាននិយាយ ថាជំងឺគាត់បានផ្ទុះឡើងច្រើនពេកហើយ គឺស្ទើរតែរៀងរាល់ ៦ ខែម្តង ហើយបើវានៅតែបន្ត វានឹងគំរាមកំហែងដល់អាយុជីវិត។ វេជ្ជបណ្ឌិតបានណែនាំឱ្យព្យាបាលដោយប្រើគីមី និងបាញ់កាំរស្មី ដើម្បីព្យាបាលកូនប្រុសខ្ញុំ។ ពេលខ្ញុំឮដូច្នេះ ចិត្តខ្ញុំមានការខ្ទេចខ្ទាំជាខ្លាំង។ ខ្ញុំពិបាកចិត្ត ហើយព្យាយាមវែកញែកជាមួយព្រះជាម្ចាស់៖ «ជារៀងរាល់ថ្ងៃ ទូលបង្គំខិតខំធ្វើការក្នុងព្រះនាមទ្រង់ ហើយទោះបីទូលបង្គំប្រឈមនឹងការជំនុំជម្រះ ឬការវាយប្រហារពីអ្នកដទៃយ៉ាងណាក៏ដោយ ក៏ទូលបង្គំមិនដែលបដិសេធទ្រង់ឡើយ ទូលបង្គំនៅតែបន្តបំពេញភារកិច្ចរបស់ខ្លួនដែរ។ ហេតុអ្វីបានជាទ្រង់មិនការពារកូនប្រុសទូលបង្គំផង?» មានការត្អូញត្អែរជាច្រើននៅក្នុងចិត្តខ្ញុំ។ ខ្ញុំបានបន្តទៅជួបជុំ និងបំពេញភារកិច្ចរបស់ខ្លួន ប៉ុន្តែចិត្តរបស់ខ្ញុំចាប់ផ្ដើមឃ្លាតឆ្ងាយពីព្រះជាម្ចាស់។ ពេលខ្លះខ្ញុំកាន់សៀវភៅព្រះបន្ទូលរបស់ព្រះជាម្ចាស់ ដោយសម្លឹងមើលទៅលំហ។ ខ្ញុំពិតជាអស់សង្ឃឹមខ្លាំងណាស់។ ខ្ញុំនិយាយពាក្យក្នុងចិត្តទៅព្រះជាម្ចាស់ថា៖ «ព្រះជាម្ចាស់អើយ ពេលនេះទូលបង្គំឈឺចាប់ខ្លាំងណាស់ ទូលបង្គំដឹងថា ទូលបង្គំមិនគួរបន្ទោសទ្រង់ចំពោះបញ្ហាសុខភាពកូនប្រុសរបស់ទូលបង្គំទេ ប៉ុន្តែទូលបង្គំមិនយល់ពីព្រះហឫទ័យរបស់ទ្រង់ ឬទូលបង្គំគួរឆ្លងផុតរឿងរ៉ាវនេះដោយរបៀបណានោះទេ។ ព្រះជាម្ចាស់អើយ សូមណែនាំទូលបង្គំឱ្យយល់ពីព្រះហឫទ័យរបស់ទ្រង់ផង»។ ខ្ញុំបានគិតពីព្រះបន្ទូលទាំងនេះរបស់ព្រះជាម្ចាស់ បន្ទាប់ពីការអធិស្ឋានរបស់ខ្ញុំ៖ «ឧបមាថា ព្រះជាម្ចាស់បានលះបង់យ៉ូប បន្ទាប់ពីយ៉ូបបានធ្វើបន្ទាល់ថ្វាយទ្រង់៖ ដូច្នេះ ព្រះជាម្ចាស់ក៏សុចរិតដែរ។» រំពេចនោះ ស្រាប់តែខ្ញុំបានរកឃើញទំនុកតម្កើងនៃព្រះបន្ទូលរបស់ព្រះជាម្ចាស់ភ្លាមៗ៖ «វាមិនមែនជាសមភាពនិយមទេ ក៏មិនមែនជាបញ្ហានៃការផ្ដល់អ្វីដែលអ្នកគួរទទួលបានស្របទៅតាមបរិមាណការងារដែលអ្នកបានធ្វើ ឬទូទាត់ចំពោះការងារណាមួយដែលអ្នកបានធ្វើ ឬធ្វើការសរសើរអ្នកស្របទៅតាមការខំប្រឹងប្រែងដែលអ្នកបានលះបង់នោះដែរ។ នេះគឺមិនមែនជាសេចក្ដីសុចរិតទេ។ ឧបមាថា ព្រះជាម្ចាស់បានលះបង់យ៉ូប បន្ទាប់ពីយ៉ូបបានធ្វើបន្ទាល់ថ្វាយទ្រង់៖ ដូច្នេះ ព្រះជាម្ចាស់ក៏សុចរិតដែរ។ តើហេតុអ្វីបានហៅសេចក្ដីនេះថាជាសេចក្ដីសុចរិត? តាមទស្សនៈរបស់មនុស្ស ប្រសិនបើអ្វីមួយស្របទៅតាមសញ្ញាណរបស់គេ នោះវាងាយស្រួលឱ្យពួកគេនិយាយថា ព្រះជាម្ចាស់សុចរិត។ ក៏ប៉ុន្តែ ប្រសិនបើពួកគេឃើញថា អ្វីៗមិនស្របគ្នាទៅតាមសញ្ញាណរបស់ពួកគេទេ ប្រសិនបើវាគឺជាអ្វីដែលពួកគេមិនអាចយល់បាន នោះវានឹងពិបាកឱ្យពួកគេនិយាយថា ព្រះជាម្ចាស់សុចរិតណាស់។ សារជាតិរបស់ព្រះជាម្ចាស់ គឺសេចក្ដីសុចរិត។ បើទោះបីជាវាមិនងាយស្រួលក្នុងការយល់ពីអ្វីដែលទ្រង់បំពេញក្ដី ក៏អ្វីគ្រប់យ៉ាងដែលទ្រង់បំពេញ គឺសុចរិតដែរ។ គឺគ្រាន់តែថា មនុស្សពុំយល់តែប៉ុណ្ណោះ។ នៅពេលព្រះជាម្ចាស់ប្រគល់ពេត្រុសទៅឱ្យសាតាំង តើពេត្រុសបាននិយាយបែបណា? «មនុស្សជាតិមិនអាចយល់ពីអ្វីដែលព្រះជាម្ចាស់ធ្វើឡើយ ប៉ុន្តែអ្វីគ្រប់យ៉ាងដែលទ្រង់ធ្វើ គឺសុទ្ធតែមានបំណងព្រះហឫទ័យល្អរបស់ទ្រង់។ នៅក្នុងនោះសុទ្ធតែមានសេចក្ដីសុចរិតទាំងអស់។ តើខ្ញុំអាចមិនថ្លែងសរសើរពីកិច្ចការដ៏ឈ្លាសវៃរបស់ទ្រង់បានដោយរបៀបណា?» អ្វីគ្រប់យ៉ាងដែលព្រះជាម្ចាស់បំពេញ គឺសុចរិត។ បើទោះបីជាអ្នកមិនអាចយល់បានក្ដី ក៏អ្នកមិនគួរធ្វើការវិនិច្ឆ័យតាមចិត្តនោះទេ។ ប្រសិនបើអ្វីដែលទ្រង់ធ្វើ មិនសមហេតុផលចំពោះអ្នក ឬប្រសិនបើអ្នកមានសញ្ញាញអ្វីផ្សេងពីនោះ ហើយនាំឱ្យអ្នកនិយាយថា ទ្រង់មិនសុចរិត នោះអ្នកគ្មានហេតុផលជាងគេហើយ។ ពេត្រុសមិនបានគិតយល់ពីរឿងមួយចំនួនទេ ប៉ុន្តែគាត់ប្រាកដក្នុងចិត្តថា នៅក្នុងអ្វីទាំងនោះ មានព្រះប្រាជ្ញាញាណរបស់ព្រះជាម្ចាស់ និងបំណងព្រះហឫទ័យល្អរបស់ទ្រង់។ មនុស្សមិនអាចយល់ពីអ្វីគ្រប់យ៉ាងបានទេ។ មានរឿងជាច្រើនដែលពួកគេមិនអាចយល់បាន។ ដើម្បីស្គាល់ពីនិស្ស័យរបស់ព្រះជាម្ចាស់ គឺមិនមែនជារឿងងាយស្រួលនោះទេ» («គ្រប់យ៉ាងដែលព្រះជាម្ចាស់ធ្វើគឺសុចរិត» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ កាលដែលខ្ញុំគិតយ៉ាងស៊ីជម្រៅអំពីព្រះបន្ទូលរបស់ទ្រង់ នោះចិត្តខ្ញុំបានភ្លឺស្វាង។ សេចក្តីសុចរិតរបស់ព្រះជាម្ចាស់ មិនយុត្តិធម៌ និងសមហេតុផលដូចដែលខ្ញុំបានគិតនោះទេ ហើយវាមិនមែនជាការប៉ះប៉ូវចំពោះកិច្ចការរបស់អ្នក ចេញពីអ្វីដែលអ្នកបានបានធ្វើនោះឡើយ។ ទង្វើរបស់ព្រះជាម្ចាស់ មនុស្សមិនអាចយល់បាននោះឡើយ ប៉ុន្តែមិនថាទ្រង់ធ្វើអ្វី ឬរបៀបដែលទ្រង់ប្រព្រឹត្ដចំពោះមនុស្សយ៉ាងណានោះទេ វាសុទ្ធតែសុចរិតទាំងអស់។ ការទាំងអស់មាននូវព្រះប្រាជ្ញាញាណរបស់ព្រះជាម្ចាស់។ នោះគឺដោយសារតែសារជាតិរបស់ទ្រង់ គឺសុចរិត។ ខ្ញុំបានឃើញថា ខ្ញុំមិនយល់ពីនិស្ស័យសុចរិតរបស់ព្រះជាម្ចាស់នោះទេ។ ខ្ញុំមានសញ្ញាណនេះថា ខ្ញុំជឿលើព្រះជាម្ចាស់ អ៊ីចឹងទ្រង់គួរមើលថែរក្សាខ្ញុំ ខ្ញុំបានថ្វាយខ្លួនឯងទៅកាន់ព្រះជាម្ចាស់ អ៊ីចឹងទ្រង់គួរបំពេញខ្ញុំតាមគ្រប់មធ្យោបាយ និងសម្រួលផ្លូវខ្ញុំ។ ខ្ញុំបានគិតថា ខ្ញុំបានជឿលើព្រះជាម្ចាស់ អ៊ីចឹងគ្រួសារខ្ញុំទាំងមូលគួរតែទទួលបានព្រះពរ។ តើខ្ញុំមិនមែនកំពុងព្យាយាមវែកញែកជាមួយព្រះជាម្ចាស់ទេឬ?

ពេលមានគំនិតនេះ ខ្ញុំបានបើកសៀវភៅរបស់ខ្ញុំ ដែលជាព្រះបន្ទូលរបស់ព្រះជាម្ចាស់ ហើយអានអត្ថព្រះបន្ទូលនេះ៖ «អ្វីដែលអ្នកបន្តស្វែងរក ក្រោយពេលដែលជឿលើព្រះជាម្ចាស់ហើយ គឺចង់បានសេចក្តីសុខ ចង់ឱ្យកូនៗគ្មានជំងឺឈឺថ្កាត់ ចង់ឱ្យស្វាមីមានការងារល្អធ្វើ ចង់ឱ្យកូនប្រុសរកបានប្រពន្ធដ៏ល្អ ចង់ឱ្យកូនស្រីរកបានស្វាមីដ៏ត្រឹមត្រូវ ចង់ឱ្យគោ និងសេះរបស់អ្នកភ្ជួររាស់ដីឱ្យបានល្អស្អាត និងចង់បានអាកាសធាតុល្អពេញមួយឆ្នាំសម្រាប់ផលដំណាំរបស់អ្នក។ នេះជាអ្វីដែលអ្នកស្វែងរក។ ការស្វែងរករបស់អ្នក គឺគ្រាន់តែចង់រស់នៅក្នុងភាពសុខស្រួល ចង់កុំឱ្យមានគ្រោះថ្នាក់ណាមួយកើតឡើងទៅលើក្រុមគ្រួសាររបស់អ្នក ចង់ឱ្យខ្យល់បរិសុទ្ធបក់កាត់មុខអ្នក ចង់ឱ្យមុខរបស់អ្នកមិនប៉ះនឹងធូលីដី ចង់ឱ្យផលដំណាំក្រុមគ្រួសាររបស់អ្នក មិនត្រូវបានលិចលង់ដោយទឹកជំនន់ ចង់ឱ្យខ្លួនអ្នករួចផុតពីគ្រោះមហន្តរាយផ្សេងៗ ចង់រស់នៅក្នុងការឱបក្រសោបរបស់ព្រះជាម្ចាស់ និងចង់រស់នៅក្នុងទ្រនំដ៏សុខស្រួល។ មនុស្សកំសាក ដែលតែងតែស្វែងរកខាងសាច់ឈាម ដូចជារូបអ្នក តើអ្នកមានដួងចិត្ត និងមានវិញ្ញាណដែរឬទេ? តើអ្នកមិនមែនជាសត្វតិរច្ឆានទេឬអី? ខ្ញុំប្រទានឱ្យអ្នកនូវផ្លូវដ៏ពិត ដោយគ្មានសុំការតបស្នងអ្វីឡើយ ប៉ុន្តែ អ្នកមិនចង់ស្វែងរកទៀត។ តើអ្នកជាម្នាក់នៅក្នុងចំណោមមនុស្សដែលជឿលើព្រះជាម្ចាស់ឬ? ខ្ញុំប្រទានជីវិតមនុស្សដ៏ពិតដល់អ្នក ប៉ុន្តែ អ្នកមិនចង់ស្វែងរកទេ។ តើអ្នកមានអ្វីខុសពីសត្វជ្រូក ឬសត្វឆ្កែទៅ? សត្វជ្រូកមិនស្វែងរកជីវិតរបស់មនុស្សឡើយ វាមិនស្វែងរកការលាងជម្រះទេ ហើយវាក៏មិនយល់អំពីអ្វីទៅជាជីវិតដែរ។ រាល់ថ្ងៃ ក្រោយពេលដែលវាស៊ីឆ្អែតហើយ វាគ្រាន់តែដេកប៉ុណ្ណោះ។ ខ្ញុំបានប្រទានឱ្យអ្នកនូវផ្លូវដ៏ពិត ប៉ុន្តែ អ្នកមិនទទួលបានវាឡើយ៖ អ្នកមិនទទួលបានអ្វីសោះតែម្ដង។ តើអ្នកនឹងបន្តរស់នៅក្នុងជីវិតបែបនេះ ដែលជាជីវិតដូចសត្វជ្រូកទៀតឬ? តើមនុស្សដែលរស់នៅបែបនេះមានតម្លៃអ្វីទៅ? ជីវិតរបស់អ្នកពិតជាគួរឱ្យមើលងាយ និងថោកទាបពេកហើយ អ្នករស់នៅក្នុងចំណោមភាពស្មោកគ្រោក និងអំពើប្រាសចាកសីលធម៌ ហើយអ្នកមិនបន្តស្វែងរកគោលដៅណាមួយឡើយ។ តើជីវិតរបស់អ្នកមិនមែនថោកទាបបំផុតទេឬអី? តើអ្នកមានថ្លើមប្រមាត់អ្វីទៅសម្លឹងមើលព្រះជាម្ចាស់? ប្រសិនបើអ្នកបន្តមានបទពិសោធន៍បែបនេះ តើអ្នកនឹងមិនទទួលបានអ្វីសោះទេឬ?» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានលាតត្រដាងនូវរាល់ចេតនា និងក្តីសង្ឃឹមដ៏ធំធេងដែលខ្ញុំមាននៅក្នុងសេចក្ដីជំនឿរបស់ខ្ញុំ ។ រាល់សំនួររបស់ទ្រង់ធ្វើឱ្យខ្ញុំមានការខ្មាសអៀនណាស់។ ពេលមើលទៅក្រោយវិញ ខ្ញុំអាចឃើញថាសេចក្ដីជំនឿរបស់ខ្ញុំជាការប៉ុនប៉ងដើម្បីបានព្រះពរពីទ្រង់យ៉ាងណាខ្លះ ខ្ញុំបានគិតថាចាប់តាំងពីខ្ញុំបានខិតខំធ្វើការដើម្បីទ្រង់ ព្រះជាម្ចាស់នឹងប្រទានពរដល់ខ្ញុំនូវផ្ទះ និងគ្រួសារដ៏រុងរឿង។ នោះហើយជាមូលហេតុដែលខ្ញុំបន្តបំពេញភារកិច្ចខ្លួន ទោះបីគ្រួសារ និងមិត្តភក្តិរបស់ខ្ញុំចោទសួរខ្ញុំក៏ដោយ។ នៅពេលកូនប្រុសរបស់ខ្ញុំឈឺម្តងទៀត ខ្ញុំគិតថាព្រះជាម្ចាស់កំពុងសាកល្បងខ្ញុំ សាកល្បងសេចក្ដីជំនឿរបស់ខ្ញុំចំពោះទ្រង់។ ខ្ញុំគិតថា ដរាបណាខ្ញុំអាចដោះស្រាយការរងទុក្ខ ហើយឈរធ្វើបន្ទាល់សម្រាប់ព្រះជាម្ចាស់ នោះទ្រង់នឹងប្រទានពរដល់ខ្ញុំ ហើយកូនប្រុសខ្ញុំនឹងជាសះស្បើយ។ ប៉ុន្តែនៅពេលដែលគាត់ឈឺម្តងទៀត ហើយលើកនេះធ្ងន់ជាងមុន ក្តីសង្ឃឹមរបស់ខ្ញុំចង់បានព្រះពរ និងព្រះគុណ បានរលាយបាត់ភ្លាម។ ខ្ញុំបានត្អូញត្អែរ ហើយថែមទាំងចោទសួរព្រះជាម្ចាស់ ដោយគិតថាទ្រង់អយុត្តិធម៌។ ខ្ញុំថែមទាំងមិនចង់បន្តភារកិច្ចរបស់ខ្ញុំទៀត។ ប៉ុន្តែវាគឺជាការជំនុំជម្រះ និងការបើកសម្តែងនៅក្នុងព្រះបន្ទូលរបស់ព្រះជាម្ចាស់ ដែលបានបង្ហាញដល់ខ្ញុំថា រាល់ការខិតខំរបស់ខ្ញុំគឺគ្រាន់តែដើម្បីទទួលបានព្រះពរពីទ្រង់ប៉ុណ្ណោះ។ ខ្ញុំចង់ធ្វើការវែកញែកជាមួយព្រះជាម្ចាស់ ដើម្បីបញ្ឆោតព្រះជាម្ចាស់។ ខ្ញុំព្រមជឿទាំងស្រុងនៅចំពោះមុខការពិត ហើយខ្ញុំបានឃើញថាព្រះជាម្ចាស់ពិតជាបរិសុទ្ធ និងសុចរិត។ ទ្រង់អាចទតឃើញនៅក្នុងចិត្តយើង នៅក្នុងគំនិតរបស់យើង។ ប្រសិនបើកូនប្រុសខ្ញុំមិនឈឺបន្តបន្ទាប់ ដោយបង្ហាញដល់ខ្ញុំថាសេចក្ដីជំនឿរបស់ខ្ញុំបានស្អុយរលួយ ហើយខ្ញុំមានទស្សនៈខុសឆ្គងអំពីការដេញតាមនោះទេ ខ្ញុំនៅតែមានការយល់ខុសពីឥរិយាបថខាងក្រៅរបស់ខ្ញុំ។ ខ្ញុំនឹងនៅតែគិតថា ខ្ញុំបានស្មោះស្ម័គ្រ និងបានឈរធ្វើបន្ទាល់ថ្វាយព្រះជាម្ចាស់។ ខ្ញុំមិនមានចំណេះដឹងអំពីខ្លួនឯងទាល់តែសោះ។

ក្រោយមកខ្ញុំបានអានចំណុចនេះ នៅក្នុងព្រះបន្ទូលរបស់ព្រះជាម្ចាស់៖ «ប្រឈមមុខនឹងឥរិយាបថ និងសភាវៈរបស់មនុស្សចំពោះទ្រង់ ព្រះជាម្ចាស់បានបំពេញកិច្ចការថ្មី ដែលអនុញ្ញាតឱ្យមនុស្សមានចំណេះដឹង និងការស្តាប់បង្គាប់ចំពោះទ្រង់ រួមទាំងក្តីស្រឡាញ់ និងទីបន្ទាល់ផង។ ដូច្នេះ មនុស្សត្រូវតែឆ្លងកាត់ការបន្សុទ្ធ ក៏ដូចជាការជំនុំជម្រះ ការដោះស្រាយ និងការកាត់តម្រឹមរបស់ទ្រង់ បើមិនដូច្នោះទេ គ្មានផ្លូវដែលមនុស្សអាចស្គាល់ព្រះជាម្ចាស់ ហើយស្រឡាញ់ទ្រង់ និងធ្វើជាទីបន្ទាល់ដល់ទ្រង់បានឡើយ។ ការបន្សុទ្ធរបស់ព្រះជាម្ចាស់ចំពោះមនុស្ស មិនគ្រាន់តែដើម្បីប្រយោជន៍តែម៉្យាងនោះទេ ប៉ុន្តែដើម្បីប្រយោជន៍ច្រើនយ៉ាង។ មានតែតាមវិធីនេះទេ ដែលព្រះជាម្ចាស់ធ្វើកិច្ចការបន្សុទ្ធចំពោះមនុស្សដែលចង់ស្វះស្វែងរកសេចក្តីពិត ដើម្បីឱ្យព្រះជាម្ចាស់ធ្វើឱ្យសេចក្តីស្រឡាញ់ និងការតាំងចិត្តរបស់ពួកគេបានគ្រប់លក្ខណ៍។ ចំពោះអស់អ្នកដែលចង់ស្វះស្វែងរកសេចក្តីពិត និងទទូចចង់រកព្រះជាម្ចាស់ គ្មានអ្វីមានន័យជាង ឬប្រសើរជាងការបន្សុទ្ធបែបនេះទេ។ មនុស្សមិនអាចយល់ ឬដឹងពីនិស្ស័យរបស់ព្រះជាម្ចាស់ងាយៗនោះទេ ដ្បិតនៅទីបញ្ចប់ ព្រះជាម្ចាស់គឺជាព្រះ។ ទីបំផុត ព្រះជាម្ចាស់មិនអាចមាននិស្ស័យ ដូចមនុស្សបានទេ ដូច្នេះហើយ មនុស្សក៏មិនអាចដឹងពីនិស្ស័យរបស់ទ្រង់ដោយងាយៗបានដែរ។ មនុស្សមិនអាចទទួលបានសេចក្តីពិតពីដូនតានោះទេ ហើយមនុស្សដែលត្រូវបានសាតាំងធ្វើឱ្យពុករលួយ ក៏មិនងាយនឹងយល់ពីសេចក្តីពិតដែរ។ មនុស្សខ្វះសេចក្តីពិត និងខ្វះការតាំងចិត្តដើម្បីអនុវត្តសេចក្តីពិត ហើយប្រសិនបើពួកគេមិនរងការឈឺចាប់ និងមិនត្រូវបានបន្សុទ្ធ ឬជំនុំជម្រះទេ នោះកុំសង្ឃឹមថាការតាំងចិត្តរបស់ពួកគេបានគ្រប់លក្ខណ៍ឱ្យសោះ។ សម្រាប់មនុស្សទាំងអស់ ការបន្សុទ្ធគឺមានលក្ខណៈធ្ងន់ធ្ងរ ហើយពិបាកនឹងទទួលយកខ្លាំងណាស់ ប៉ុន្តែគឺជាពេលនៃការបន្សុទ្ធនោះហើយ ដែលព្រះជាម្ចាស់បង្ហាញនិស្ស័យសប្បុរសរបស់ទ្រង់យ៉ាងច្បាស់ដល់មនុស្ស ហើយឱ្យមនុស្សដឹងពីតម្រូវការរបស់ទ្រង់ ផ្តល់ការបំភ្លឺកាន់តែច្រើន ហើយដោះស្រាយ និងកាត់តម្រឹមជាក់ស្តែងកាន់តែច្រើន។ តាមរយៈការប្រៀបធៀបរវាងហេតុការណ៍ពិត និងសេចក្តីពិត ទ្រង់ប្រទានដល់មនុស្សនូវចំណេះដឹងអំពីខ្លួនអ្នក និងសេចក្តីពិតកាន់តែប្រសើរ ហើយប្រទានការយល់ពីព្រះហឫទ័យរបស់ព្រះជាម្ចាស់កាន់តែប្រសើរ ដូច្នេះហើយទើបធ្វើឱ្យមនុស្សមានសេចក្តីស្រឡាញ់កាន់តែបរិសុទ្ធ និងកាន់តែពិតចំពោះព្រះជាម្ចាស់។ នេះជាគោលបំណងរបស់ព្រះជាម្ចាស់ ក្នុងការធ្វើកិច្ចការបន្សុទ្ធ» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថាទ្រង់ល្បងល និងបន្សុទ្ធយើង ដោយព្យាយាមសម្អាតយើងជាមួយបរិយាកាសលំបាកជុំវិញយើង ដើម្បីឱ្យយើងអាចមើលឃើញពីសេចក្ដីពិតនៃសេចក្ដីពុករលួយរបស់យើងដោយសារសាតាំង ហើយទទួលបានការយល់ដឹងអំពីនិស្ស័យពុករលួយ និងការផិតក្បត់នៅក្នុងសេចក្ដីជំនឿរបស់យើង។ នោះទើបយើងនឹងស្វះស្វែងរកសេចក្ដីពិត ហើយយើងអាចត្រូវបានសម្អាត និងបំផ្លាស់ប្រែ ដើម្បីសម្រេចបាននូវសេចក្ដីជំនឿ និងការចុះចូលដ៏ពិត។ នៅទីបំផុត យើងអាចត្រូវបានព្រះជាម្ចាស់សង្គ្រោះ។ ជំងឺដែលកើតមានឡើងវិញម្ដងហើយម្ដងទៀតរបស់កូនប្រុសខ្ញុំ បានបើកសម្ដែងពីការជំរុញទឹកចិត្តរបស់ខ្ញុំដើម្បីទទួលបានព្រះពរដែលខ្ញុំចង់បាន។ ចេញពីការឆ្លុះបញ្ចាំង ខ្ញុំឃើញថាខ្ញុំឈ្លក់វង្វេងនឹងការធ្វើអ្វីគ្រប់យ៉ាងដែលខ្ញុំអាចទទួលបានព្រះពរពីព្រះជាម្ចាស់។ ខ្ញុំមានភាពក្លៀវក្លា និងផ្តោតលើការស្វះស្វែងរករបស់ខ្ញុំ ប៉ុន្តែវាត្រូវបានជំរុញដោយចំណង់គួរឱ្យស្អប់ខ្ពើម។ ខ្ញុំត្រូវបានដឹកនាំដោយការបំពុលរបស់សាតាំងគឺ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់»។ ខ្ញុំបានគិតពីផលប្រយោជន៍ផ្ទាល់ខ្លួនជាមុន នៅក្នុងអ្វីគ្រប់យ៉ាងដែលខ្ញុំបានធ្វើ ហើយនៅពេលដែលក្តីសង្ឃឹមរបស់ខ្ញុំត្រូវបានបំផ្លាញ ខ្ញុំបានតតាំងនឹងព្រះជាម្ចាស់ ហើយខ្ញុំចង់ទូទាត់ជាមួយព្រះជាម្ចាស់។ ខ្ញុំបានបង្ហាញនូវឥរិយាបថអាក្រក់គ្រប់ប្រភេទ។ ខ្ញុំពិតជាអាត្មានិយម និងគួរឱ្យស្អប់ខ្ពើមណាស់! តើសេចក្ដីជំនឿរបស់ខ្ញុំលើព្រះជាម្ចាស់នៅឯណា? ខ្ញុំគ្រាន់តែតទល់នឹងទ្រង់ ហើយព្យាយាមបញ្ឆោតទ្រង់ប៉ុណ្ណោះ។ ដោយដឹងពីការនេះ ខ្ញុំបានក្រាបចុះទាំងអធិដ្ឋាននៅចំពោះព្រះជាម្ចាស់ ដោយនិយាយថា «ឱ! ព្រះជាម្ចាស់អើយ! គ្រប់ពេលវេលានេះ ទូលបង្គំបានប្រកាន់ខ្ជាប់នូវការជំរុញចិត្តអាត្មានិយមរបស់ទូលបង្គំ ដើម្បីទទួលបានព្រះពរ។ ព្យាយាមវែកញែកជាមួយទ្រង់គ្រប់ពេល ហើយខ្វះភាពស្មោះស្ម័គ្រ។ ទូលបង្គំអាត្មានិយម ហើយគួរឱ្យស្អប់ខ្ពើម និងខ្វះភាពជាមនុស្ស! ទូលបង្គំមានឆន្ទៈលះបង់ការជំរុញបែបអាត្មានិយមរបស់ទូលបង្គំ ហើយទុកកូនប្រុសទូលបង្គំនៅក្នុងព្រះហស្ដទ្រង់ ទូលបង្គំនឹងធ្វើតាមបំណងព្រះហឫទ័យ និងផែនការរបស់ទ្រង់ ទូលបង្គំនឹងមិនត្អូញត្អែរទេ!» ខ្ញុំពិតជាមានអារម្មណ៍ថាមានសេរីភាព និងមានសន្តិភាព បន្ទាប់ពីការអធិស្ឋាននេះ។

មួយរយៈក្រោយមក នៅពេលដែលខ្ញុំចេញពីទីក្រុងដើម្បីបំពេញភារកិច្ច ប្តីខ្ញុំបានទូរស័ព្ទមកខ្ញុំ ហើយនិយាយថាជំងឺកូនប្រុសរបស់យើងបានរីករាលដាលហើយ។ មានដុំសាច់នៅលើក្បាល ខ្នង និងករបស់គាត់។ គ្មានសង្ឃឹមក្នុងការគ្រប់គ្រងវាទៀតទេ។ ខ្ញុំមានការតក់ស្លុតយ៉ាងយូរ បន្ទាប់ពីឮដំណឹងនោះ។ ខ្ញុំមិនអាចទ្រាំគិតពីការដែលកូនប្រុសខ្ញុំត្រូវរងនូវការឈឺចាប់ឡើយ ហើយខ្ញុំពិតជាមិនអាចប្រឈមនឹងអ្វីដែលកំពុងកើតឡើងនេះទេ។ ខ្ញុំបានស្រែករកព្រះជាម្ចាស់ម្តងហើយម្តងទៀត «ឱ! ព្រះជាម្ចាស់អើយ! ទូលបង្គំអស់សង្ឃឹមណាស់។ សូមបំភ្លឺទូលបង្គំ ហើយជួយទូលបង្គំឱ្យយល់ពីព្រះហឫទ័យរបស់ទ្រង់ផង»។ បន្ទាប់ពីការអធិស្ឋាន ខ្ញុំបានអានអត្ថបទព្រះបន្ទូលរបស់ព្រះជាម្ចាស់៖ «ចំពោះមនុស្សលោក ព្រះជាម្ចាស់ធ្វើកិច្ចការជាច្រើនដែលរកយល់មិនបាន និងរកជឿមិនបាន។ នៅពេលដែលព្រះជាម្ចាស់ចង់រៀបចំនរណាម្នាក់ ការរៀបចំនេះតែងតែផ្ទុយពីសញ្ញាណរបស់មនុស្ស និងរកយល់មិនបានសម្រាប់គេ តែភាពមិនចុះសម្រុង និងលក្ខណៈដែលរកយល់មិនបាននេះហើយ ដែលជាការល្បងល និងជាការពិសោធន៍របស់ព្រះជាម្ចាស់ចំពោះមនុស្ស។ ចំណេកឯលោកអ័ប្រាហាំវិញ លោកអាចបង្ហាញនូវការស្ដាប់បង្គាប់ចំពោះព្រះជាម្ចាស់នៅក្នុងខ្លួនគាត់ ដែលជាលក្ខខណ្ឌគ្រឹះដ៏សំខាន់នៃការដែលគាត់អាចបំពេញសេចក្ដីតម្រូវរបស់ព្រះជាម្ចាស់បាន។ ... ថ្វីបើព្រះជាម្ចាស់ទ្រង់ប្រើវិធីខុសៗគ្នាក្នុងការពីសោធន៍មនុស្សម្នាក់ៗ និងក្នុងបរិបទខុសគ្នាក៏ដោយ ក៏ទ្រង់បានឃើញអ្វីដែលទ្រង់សព្វព្រះហឫទ័យចង់ឃើញនៅក្នុងលោកអ័ប្រាហាំដែរ ទ្រង់ឃើញថាដួងចិត្តរបស់លោកអ័ប្រាហាំ ជាដួងចិត្តពិត ហើយឃើញថាការស្ដាប់បង្គាប់របស់លោក ឥតលក្ខខណ្ឌឡើយ។ ច្បាស់ណាស់ថា «ឥតលក្ខខណ្ឌ» នេះហើយដែលព្រះជាម្ចាស់សព្វព្រះហឫទ័យចង់បាន។ មនុស្សរមែងពោលថា ខ្ញុំបានថ្វាយតង្វាយនេះហើយ ខ្ញុំបានថ្វាយតង្វាយនោះហើយ ហេតុអ្វីបានជាព្រះជាម្ចាស់នៅតែមិនសព្វព្រះហឫទ័យនឹងខ្ញុំទៀត? ហេតុអ្វីបានជាទ្រង់នៅតែដាក់ខ្ញុំក្នុងការល្បងលទៀត? ហេតុអ្វីបានជាទ្រង់នៅតែពិសោធខ្ញុំទៀត? នេះបង្ហាញពីរឿងពិតមួយថា៖ ព្រះជាម្ចាស់មិនទាន់បានឃើញចិត្តរបស់ឯង និងមិនទាន់ទទួលបានចិត្តរបស់ឯងនៅឡើយទេ។ មានន័យថា ទ្រង់មិនបានឃើញភាពស្មោះត្រង់ ដូចគ្រាដែលអ័ប្រាហាំអាចលើកកាំបិតរបស់គាត់បម្រុងសម្លាប់កូនគាត់ដោយខ្លួនឯង រួចថ្វាយព្រះជាម្ចាស់នោះទេ។ ទ្រង់មិនបានទតឃើញការស្ដាប់បង្គាប់ឥតលក្ខខណ្ឌរបស់ឯងទេ ហើយទ្រង់ក៏មិនត្រូវ បានកម្សាន្តព្រះហឫទ័យដោយសារឯងដែរ។ ដែលព្រះជាម្ចាស់នៅតែពិសោធឯងនោះ ជារឿងធម្មតាទេ» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានពិចារណាព្រះបន្ទូលទាំងនេះម្តងហើយម្តងទៀត។ នៅពេលអ័ប្រាហាំបានថ្វាយកូនប្រុសតែមួយរបស់គាត់ដល់ព្រះជាម្ចាស់ គាត់មិនបានទាមទារផ្ទាល់ខ្លួនគាត់ ឬតវ៉ារឿងផ្ទាល់ខ្លួនរបស់គាត់ទេ។ គាត់បានដឹងដោយគ្មានការសង្ស័យថាកូនរបស់គាត់ត្រូវបានប្រទានមកដោយព្រះជាម្ចាស់ ហើយវាជាការត្រឹមត្រូវក្នុងការថ្វាយដល់ទ្រង់វិញ ដូចដែលព្រះជាម្ចាស់បានទាមទារ។ នោះគឺជាមនសិការ និងហេតុផលដែលភាវត្រូវបានបង្កើតមកគួរតែមាន។ ទោះបីជាគាត់ឈឺចាប់ក៏ដោយ ក៏គាត់អាចចុះចូលតាមការទាមទាររបស់ព្រះជាម្ចាស់ដែរ។ នៅពេលគាត់បានយកកាំបិតមកសម្លាប់កូនប្រុសគាត់ វាបានបង្ហាញថាសេចក្ដីជំនឿ និងការស្ដាប់បង្គាប់របស់គាត់ចំពោះព្រះជាម្ចាស់ គឺស្មោះត្រង់ ហើយអាចធន់នឹងការសាកល្បងពិតប្រាកដ។ ប៉ុន្តែពេលនោះ វាធ្លាក់មកលើខ្ញុំ។ ខ្ញុំបាននិយាយថា ខ្ញុំមានឆន្ទៈចុះចូលនឹងព្រះហឫទ័យរបស់ព្រះជាម្ចាស់ ហើយប្រគល់កូនប្រុសខ្ញុំទៅព្រះជាម្ចាស់។ ប៉ុន្តែខ្ញុំប្រកាន់ខ្ជាប់នូវការចង់បាន និងតម្រូវការផ្ទាល់ខ្លួន។ ជាពិសេសនៅពេលដែលខ្ញុំឮថាស្ថានភាពរបស់គាត់កាន់តែអាក្រក់ទៅៗ ហើយគាត់មិនអាចព្យាបាលបាន។ ប្រឈមនឹងភាពដែលនឹងត្រូវបាត់បង់គាត់ ខ្ញុំមានការទាមទារពីព្រះជាម្ចាស់នៅក្នុងចិត្ត។ ខ្ញុំមិនបាននិយាយចេញទេ ប៉ុន្តែនៅក្នុងចិត្តខ្ញុំ ខ្ញុំចង់ឱ្យព្រះជាម្ចាស់ព្យាបាលគាត់។ ខ្ញុំមិនសមហេតុផល និងខ្វះការស្ដាប់បង្គាប់ចំពោះព្រះជាម្ចាស់។ សេចក្ដីពិតគឺថា កូនប្រុសរបស់ខ្ញុំមិនមែនជាទ្រព្យសម្បត្តិផ្ទាល់ខ្លួនរបស់ខ្ញុំទេ។ ព្រះជាម្ចាស់បានផ្លុំដង្ហើមចូលក្នុងជីវិតគាត់។ រូបកាយខ្ញុំគ្រាន់តែជាមធ្យោបាយសម្រាប់ឱ្យគាត់បានកើតមកប៉ុណ្ណោះ។ ជីវិតទាំងមូលរបស់គាត់ ត្រូវបានព្រះជាម្ចាស់កំណត់ទុកជាមុនយូរមកហើយ។ ព្រះជាម្ចាស់បានកំណត់រួចហើយពីការដែលគាត់ត្រូវរងទុក្ខប៉ុនណា និងជួបការលំបាកប៉ុនណាក្នុងមួយជីវិតរបស់គាត់។ ខ្ញុំត្រូវចុះចូលនឹងការរៀបចំរបស់ព្រះជាម្ចាស់។ ពេលមានគំនិតនេះ ខ្ញុំបានអធិស្ឋានទៅកាន់ព្រះជាម្ចាស់ថា «ឱព្រះជាម្ចាស់ កូនប្រុសរបស់ទូលបង្គំមិនមែនជារបស់ទូលបង្គំទេ។ មិនថាគាត់រស់ ឬស្លាប់ ទូលបង្គំដឹងថាវាជាព្រះហឫទ័យរបស់ទ្រង់។ ទូលបង្គំនឹងចុះចូលចំពោះទ្រង់ ហើយថ្វាយជីវិតកូនប្រុសទូលបង្គំនៅក្នុងព្រះហស្ដទ្រង់។ ទូលបង្គំនឹងមិនរឹងទទឹងទេ ទោះបីទ្រង់ជ្រើសរើសយកអ្វីក៏ដោយ»។ អារម្មណ៍ឈឺចាប់ដែលខ្ញុំមាន បានធូរស្រាលបន្ទាប់ពីការអធិស្ឋាន។ ខែបន្ទាប់បានកន្លងផុតទៅយ៉ាងឆាប់រហ័ស។ ថ្ងៃមួយ បន្ទាប់ពីខ្ញុំបានមកដល់ផ្ទះពីការជួបជុំមួយ ប្តីខ្ញុំបានទូរស័ព្ទមក ហើយនិយាយដោយរំភើបថាដុំសាច់ទាំងអស់របស់កូនប្រុសយើងបានបាត់ទៅវិញហើយ។ លទ្ធផលនេះត្រូវបានបញ្ជាក់ដោយម៉ាស៊ីនស្កេននៅមន្ទីរពេទ្យ។ ពេលខ្ញុំឮដំណឹងនេះ ខ្ញុំសែនរំភើបក្រៃលែង រហូតធ្វើឱ្យខ្ញុំយំ។ ក្នុងចិត្តខ្ញុំ ខ្ញុំនិយាយម្តងហើយម្តងទៀតថា «អរព្រះគុណព្រះជាម្ចាស់!» បទពិសោធដ៏ពិសេសនេះ ពិតជាបានបង្ហាញដល់ខ្ញុំនូវព្រះចេស្តាដ៏អស្ចារ្យរបស់ព្រះជាម្ចាស់ ហើយធ្វើឱ្យខ្ញុំមានបទពិសោធនូវព្រះបន្ទូលទាំងនេះពីទ្រង់៖ «អ្វីៗគ្រប់យ៉ាងទាំងអស់ ទាំងរបស់មានជីវិត និងគ្មានជីវិត នឹងផ្លាស់វេន ផ្លាស់ប្ដូរ ផ្លាស់ជាថ្មី ព្រមទាំងបាត់ទៅវិញតាមព្រះតម្រិះរបស់ព្រះជាម្ចាស់។ នេះជារបៀបដែលព្រះជាម្ចាស់គ្រប់គ្រងលើអ្វីៗទាំងអស់» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នេះពិតជាបានបង្ហាញឱ្យខ្ញុំឃើញពីព្រះចេស្ដារបស់ព្រះជាម្ចាស់ នៅក្នុងនោះ ទ្រង់អាចយកអ្វីមួយពីអ្វីដែលទទេស្អាត ហើយយកវាចេញដោយងាយបាន។ អ្វីៗទាំងអស់ត្រូវបានរៀបចំឡើងដោយព្រះហស្តរបស់ព្រះជាម្ចាស់។ ខ្ញុំបានអរគុណដល់ព្រះជាម្ចាស់អស់ពីដួងចិត្ត!

មួយឆ្នាំក្រោយមក ខ្ញុំបានទទួលសារពីប្ដីរបស់ខ្ញុំថាដែលនិយាយថាជំងឺកូនប្រុសរបស់យើងបានរើឡើងវិញហើយ ហើយគាត់នៅមន្ទីរពេទ្យដើម្បីទទួលការព្យាបាលដោយប្រើថ្នាំគីមី។ ដំណឹងនេះធ្វើឱ្យខ្ញុំតក់ស្លុតជាខ្លាំង ប៉ុន្តែខ្ញុំចងចាំបទពិសោធពីមុនរបស់ខ្ញុំ។ លើកនេះ ខ្ញុំមានឆន្ទៈចុះចូលនឹងការរៀបចំរបស់ព្រះជាម្ចាស់។ អ្វីដែលគួរឱ្យភ្ញាក់ផ្អើលនោះគឺកូនប្រុសខ្ញុំបានចេញពីមន្ទីរពេទ្យត្រឹមតែពីរសប្តាហ៍បន្ទាប់ប៉ុណ្ណោះ ហើយគាត់នៅតែមានសុខភាពល្អរហូតមកដល់សព្វថ្ងៃ។ ទោះខ្ញុំបន្ទោសព្រះជាម្ចាស់ចំពោះជំងឺកូនប្រុសខ្ញុំក៏ដោយ ក៏ទ្រង់មិនបានផ្តោតលើភាពល្ងង់ខ្លៅរបស់ខ្ញុំទេ ផ្ទុយទៅវិញ ទ្រង់បានបំភ្លឺ និងដឹកនាំខ្ញុំតាមរយៈព្រះបន្ទូលរបស់ទ្រង់ ដើម្បីឱ្យខ្ញុំអាចយល់ពីព្រះចេស្ដា និងអធិបតេយ្យភាពរបស់ទ្រង់ ហើយផ្លាស់ប្តូរទស្សនៈខុសឆ្គងរបស់ខ្ញុំ ដែលមានសេចក្ដីជំនឿដើម្បីស្វែងរកតែព្រះពរ។ នេះពិតជាព្រះគុណរបស់ព្រះជាម្ចាស់ចំពោះខ្ញុំ! សូមអរព្រះគុណដល់ព្រះដ៏មានគ្រប់ព្រះចេស្ដា!


៧៥. ទុក្ខលំបាកនៃការមានជំងឺ

ព្រះដ៏មានគ្រប់ព្រះចេស្ដាមានបន្ទូលថា៖ «ទង្វើរបស់ខ្ញុំមានចំនួនច្រើន ជាងគ្រាប់ខ្សាច់នៅតាមឆ្នេរសមុទ្រ ហើយព្រះប្រាជ្ញាញាណ របស់ខ្ញុំទៀតសោត ក៏ខ្ពង់ខ្ពស់លើសបុត្រាទាំងអស់របស់ព្រះបាទសាឡូម៉ូនផងដែរ ប៉ុន្តែ មនុស្សគិតត្រឹមថា ខ្ញុំជាគ្រូពេទ្យម្នាក់ដែលមិនសូវល្បី និងជាគ្រូបង្រៀនម្នាក់ដែលគ្មានមនុស្សណាស្គាល់សោះ។ មនុស្សជាច្រើនជឿលើខ្ញុំ ដើម្បីឱ្យខ្ញុំប្រោសគេឱ្យជាតែប៉ុណ្ណោះ។ មនុស្សជាច្រើនជឿលើខ្ញុំ ដើម្បីឱ្យខ្ញុំប្រើព្រះចេស្ដាបណ្ដេញ វិញ្ញាណស្មោកគ្រោក ចេញពីរូបកាយរបស់គេ មនុស្សជាច្រើន ជឿលើខ្ញុំដើម្បីឱ្យតែបានសេចក្តីសុខសាន្ត និងសេចក្តីអំណរពីខ្ញុំប៉ុណ្ណោះ។ មនុស្សជាច្រើនជឿលើខ្ញុំ ដើម្បីទាមទារចង់បានទ្រព្យសម្បត្តិកាន់តែច្រើនពីខ្ញុំប៉ុណ្ណោះ។ មនុស្សជាច្រើនជឿលើខ្ញុំ ដើម្បីឱ្យជីវិតនេះអាចរស់នៅយ៉ាងសុខសាន្ត និងមានសុវត្ថិភាពល្អនៅលោកខាងមុខតែប៉ុណ្ណោះ។ មនុស្សជាច្រើនជឿលើខ្ញុំ ដើម្បីឱ្យបានរួចខ្លួន ពីទុក្ខវេទនានៃស្ថាននរក និងដើម្បីទទួលបានព្រះពរនៃស្ថានសួគ៌។ មនុស្សជាច្រើនជឿលើខ្ញុំ ដើម្បីភាពស្រាកស្រាន្តមួយរយៈខ្លី ប៉ុន្តែគេមិនព្យាយាមដើម្បីឱ្យបានអ្វីៗដែលមាននៅលោកខាងមុខឡើយ។ នៅពេលដែលខ្ញុំ សម្ដែងព្រះពិរោធ ទៅលើមនុស្ស ហើយដកហូតរាល់ទាំង សេចក្តីអំណរ និងសេចក្តីសុខ សាន្តដែលគេធ្លាប់មាន នោះមនុស្សចាប់ផ្ដើម មានចិត្តសង្ស័យ។ ពេលដែលខ្ញុំប្រគល់ទុក្ខ វេទនានៃស្ថាននរកឱ្យទៅមនុស្ស ហើយយកព្រះពរនៃស្ថានសួគ៌មកវិញ នោះសេចក្តីអាម៉ាស់របស់មនុស្សប្រែក្លាយជាកំហឹង។ ពេលមនុស្សទូលសុំឱ្យខ្ញុំប្រោសគេឱ្យជា ខ្ញុំមិនស្ដាប់ឡើយ ហើយមានអារម្មណ៍ស្អប់ខ្ពើមគេយ៉ាងខ្លាំងទៀតផង។ មនុស្សបានចាកចេញពីខ្ញុំ ហើយបែរទៅរកវិធីព្យាបាលតាមផ្លូវងងឹត និងអំពើ អាបធ្មប់។ នៅពេលដែលខ្ញុំដកហូតអ្វីៗគ្រប់យ៉ាងដែលមនុស្សបានទាមទារពីខ្ញុំ ស្រាប់តែមនុស្សគ្រប់គ្នាបាត់ស្រមោលឈឹង ទាំងគ្មានបន្សល់ដានអ្វីឡើយ។ បើដូច្នេះ ខ្ញុំអាចនិយាយបានថាមនុស្សមានជំនឿលើខ្ញុំ ដោយសារតែខ្ញុំប្រទានព្រះគុណច្រើនពេក ហើយពួកគេទទួលបានប្រយោជន៍ច្រើនពេក» («តើអ្នកដឹងអ្វីខ្លះអំពីសេចក្តីជំនឿ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលដែលខ្ញុំអានសេចក្តីនេះកាលពីមុន ខ្ញុំគ្រាន់តែបាននិយាយថា អ្វីៗគ្រប់យ៉ាងដែលព្រះជាម្ចាស់មានព្រះបន្ទូលនៅទីនេះ គឺជាការពិតមួយ ប៉ុន្តែខ្ញុំមិនដែលយល់យ៉ាងពិតប្រាកដនោះទេ។ ខ្ញុំបានគិតថា ចាប់តាំងពីខ្ញុំបានជឿលើព្រះជាម្ចាស់ជាច្រើនឆ្នាំមក ដោយបានបោះបង់ការងារ និងគ្រួសាររបស់ខ្ញុំ បានលះបង់ខ្លួន និងបានទទួលរងការឈឺចាប់ជាច្រើនដើម្បីភារកិច្ចរបស់ខ្ញុំ ខ្ញុំនឹងមិនស្តីបន្ទោសព្រះជាម្ចាស់ ឬក្បត់ទ្រង់នោះទេ នៅចំពោះការរងទុក្ខ និងបញ្ហាសុខភាព។ តែពេលខ្ញុំបានឆ្លងកាត់នូវជំងឺធ្ងន់ធ្ងរ នោះខ្ញុំបានយល់ច្រឡំ ហើយបានស្តីបន្ទោសព្រះជាម្ចាស់។ ការជំរុញទឹកចិត្តរបស់ខ្ញុំដើម្បីទទួលបានព្រះពរ និងដើម្បីដាក់លក្ខខណ្ឌជាមួយព្រះជាម្ចាស់ ត្រូវបានបើកបង្ហាញក្នុងពន្លឺថ្ងៃ។ ទាល់តែពេលនោះ ទើបខ្ញុំជឿទាំងស្រុងទៅលើព្រះបន្ទូលរបស់ព្រះជាម្ចាស់ដែលបើកបង្ហាញដល់មនុស្ស ហើយការយល់ឃើញរបស់ខ្ញុំអំពីការស្វែងរកសេចក្តីជំនឿរបស់ខ្ញុំ បានទទួលរងនូវការផ្លាស់ប្ដូរមួយ។

ថ្ងៃមួយ នៅក្នុងខែ កក្កដា ឆ្នាំ ២០១៨ ខ្ញុំបានរកឃើញដុំពករឹងតូចមួយនៅលើសុដន់ខាងឆ្វេងរបស់ខ្ញុំ។ ខ្ញុំមិនបានខ្វល់ខ្វាយចំពោះវាខ្លាំងនោះទេ ហើយខ្ញុំគិតថា ការប្រើឱសថការពារការរលាកមួយចំនួន នោះអាចដោះស្រាយបានហើយ។ ប៉ុន្តែ ពីរខែក្រោយមក វាកាន់តែធ្ងន់ធ្ងរទៅៗ។ ពេលយប់ខ្ញុំបែកញើស និងគ្មានកម្លាំងកំហែងសោះ ហើយសាច់ដែលនៅជុំវិញដុំពកនោះពិតជាឈឺមែនទែន។ ខ្ញុំក៏ចាប់ផ្តើមឆ្ងល់ថា តើពិតជាមានអ្វីមួយមិនស្រួលឬ ប៉ុន្តែខ្ញុំបានលួងលោមខ្លួនឯងម្តងទៀតថា វាគ្មានរឿងអ្វីធំដុំនោះទេ។ ខ្ញុំមានសេចក្តីជំនឿលើព្រះជាម្ចាស់ ហើយមមាញឹកក្នុងភារកិច្ចរបស់ខ្ញុំរាល់ថ្ងៃនៅក្នុងក្រុមជំនុំ។ ខ្ញុំបានគិតថា ព្រះជាម្ចាស់នឹងការពារខ្ញុំបាន។ យប់មួយ ការឈឺចាប់ដ៏ខ្លាំងបានធ្វើឱ្យខ្ញុំភ្ញាក់ពីដំណេក។ ទឹករងៃពណ៌លឿងកំពុងតែហូរចេញពីសុដនរបស់ខ្ញុំ ហើយខ្ញុំបានដឹងថា មានអ្វីមួយមិនស្រួលហើយ។ ស្វាមីរបស់ខ្ញុំ និងខ្ញុំបានប្រញាប់ប្រញាល់ទៅកាន់មន្ទីរពេទ្យដើម្បីឱ្យពេទ្យពិនិត្យ។ លទ្ធផលដែលទទួលបានត្រឡប់មកវិញបង្ហាញថា៖ ខ្ញុំមានជំងឺមហារីកសុដន់។ បេះដូងរបស់ខ្ញុំលោតខុសចង្វាក់ នៅពេលដែលខ្ញុំបានឮលោកគ្រូពេទ្យនិយាយបែបនោះ។ ខ្ញុំគិតដោយឆ្ងល់ក្នុងចិត្តថា «មហារីកសុដន?» «ខ្ញុំទើបតែមានអាយុជាង ៣០ ឆ្នាំហ្នឹង! ធ្វើដូចម្តេចទើបមានរឿងបែបនេះទៅកើត?» ខ្ញុំនៅតែប្រាប់ខ្លួនឯងថា «គ្មានផ្លូវទេ។ រឿងនេះមិនអាចកើតឡើងចំពោះខ្ញុំបានទេ។ ខ្ញុំជាអ្នកមានជំនឿម្នាក់ ហើយខ្ញុំបានបំពេញភារកិច្ចរបស់ខ្ញុំនៅក្នុងក្រុមជំនុំអស់រយៈពេលជាច្រើនឆ្នាំ។ ព្រះជាម្ចាស់នឹងថែរក្សាខ្ញុំ ហើយការពារខ្ញុំ។ លោកគ្រូពេទ្យពិតជាច្រឡំហើយ»។ ខ្ញុំសង្ឃឹមយ៉ាងមុតមាំថា វាជារឿងមិនពិតទេ។ ខ្ញុំថែមទាំងមិនចាំថា ខ្ញុំមកដល់ផ្ទះយ៉ាងម៉េចផងនៅថ្ងៃនោះ។ ស្វាមីរបស់ខ្ញុំបានឃើញទឹកមុខរបស់ខ្ញុំវិលវល់ ហើយព្យាយាមលួងលោមខ្ញុំ ដោយនិយាយថា «មន្ទីរពេទ្យនេះតូច ហើយលោកគ្រូពេទ្យក៏គ្មានជំនាញ។ ពួកគេអាចច្រឡំហើយ។ តោះទៅឱ្យមន្ទីរពេទ្យធំពិនិត្យអូនវិញ»។ ពេលដែលគាត់និយាយដូច្នោះ ខ្ញុំក៏មានអារម្មណ៍សង្ឃឹមបន្តិច។ ជាអកុសល លោកគ្រូពេទ្យនៅមន្ទីរពេទ្យធំបានបញ្ជាក់អំពីការត្រួតពិនិត្យថា៖ វាជាជំងឺមហារីកសុដន។ គាត់ក៏បាននិយាយថា វាពាក់កណ្ដាលដំណាក់កាលចុងក្រោយ ហើយថា ខ្ញុំត្រូវតែប្រើឱសថគីមី និងវះកាត់ទើបបាន បើមិនដូច្នោះទេ វានឹងអាចដល់ដំណាក់កាលចុងក្រោយហើយ។ គំនិតរបស់ខ្ញុំគិតអ្វីមិនឃើញសោះ ហើយធ្លាក់ថ្លើមក្តុក។ ខ្ញុំបានគិតថា «តើវានឹងអស់ថ្លៃប៉ុន្មានទៅ? ចុះបើប្រើថ្នាំគីមី ហើយខ្ញុំស្លាប់កណ្តាលទីទៅ? តើគ្រួសាររបស់ខ្ញុំនឹងអាចដោះស្រាយបំណុលទាំងអស់នោះយ៉ាងដូចម្តេចទៅ?» ខ្ញុំអស់សង្ឃឹម ហើយមានអារម្មណ៍ថាគ្មានទីពឹងទាល់តែសោះ។

បន្ទាប់ពីខ្ញុំបានប្រើថ្នាំគីមីជុំទីមួយរួចមក រាងកាយទាំងមូលរបស់ខ្ញុំប្រេះបែកស្រការទាំងឈឺចាប់។ ខ្ញុំមិនចង់ធ្វើអ្វីនោះទេ ហើយតែងតែរងីរងើជានិច្ច។ បន្ទាប់ពីសាបជាតិថ្នាំបានពីរបីថ្ងៃក្រោយមក ទើបខ្ញុំចាប់ផ្តើមធូរស្រាល។ ខ្ញុំបានជឿលើព្រះជាម្ចាស់អស់រយៈពេលជាច្រើនឆ្នាំ ដោយបូជា និងលះបង់ខ្លួនដើម្បីភារកិច្ចរបស់ខ្ញុំ។ ខ្ញុំតែងតែបំពេញភារកិច្ចរបស់ខ្ញុំជានិច្ចមិនថារឿងតូចរឿងធំ ហើយមិនដែលខកខានការប្រកបគ្នានោះទេ។ ខ្ញុំតែងតែជួយបងប្អូនប្រុសស្រីដោះស្រាយបញ្ហារបស់ពួកគេជានិច្ច។ ខ្ញុំបានធ្វើការយ៉ាងប្រឹងប្រែង ហើយដើម្បីអ្វីទៅ? ហេតុអ្វីបានជាព្រះជាម្ចាស់មិនបានការពារខ្ញុំ? ពេលនេះ ខ្ញុំមិនអាចបំពេញភារកិច្ចរបស់ខ្ញុំបានទេ។ ខ្ញុំរង់ចាំតែថ្ងៃស្លាប់ប៉ុណ្ណោះ។ តើព្រះជាម្ចាស់ចង់លុបបំបាត់ទូលបង្គំចោលមែនទេ? ខ្ញុំបានប្រើឱសថគីមីប្រាំជុំ ហើយក្រោយមកវះកាត់ម្តង។ តើខ្ញុំនឹងត្រូវដោះស្រាយយ៉ាងណា? ក្រៅពីការឈឺចាប់ និងការរងទុក្ខទាំងអម្បាលម៉ាន ប្រសិនបើខ្ញុំស្លាប់ តើមានន័យថា សេចក្តីជំនឿជាច្រើនឆ្នាំរបស់ខ្ញុំ ជាការចំណាយពេលឥតប្រយោជន៍ឬ? ការគិតនោះធ្វើឱ្យខ្ញុំស្រក់ទឹកភ្នែក។ ខ្ញុំពិតជាទទួលទារុណកម្មមែនទែន នៅប៉ុន្មានថ្ងៃនោះ។ ខ្ញុំបានអានព្រះបន្ទូលរបស់ព្រះជាម្ចាស់ ប៉ុន្តែខ្ញុំអានមិនចូលសោះ ហើយខ្ញុំមិនមានឆន្ទៈអធិស្ឋានទេ។ វិញ្ញាណរបស់ខ្ញុំងងឹតងងល់ខ្លាំងណាស់ ហើយខ្ញុំកាន់តែឃ្លាតឆ្ងាយទៅៗពីព្រះជាម្ចាស់។

ថ្ងៃមួយ បងស្រី លី ដែលមកពីក្រុមជំនុំបានមកជួបខ្ញុំ ហើយសួរនាំដោយចិត្តសប្បុរសអំពីស្ថានភាពរបស់ខ្ញុំ។ ដោយមើលឃើញខ្ញុំស្ថិតក្នុងសភាពឈឺចាប់ និងមានអារម្មណ៍បាក់ទឹកចិត្តបែបនោះ គាត់បានផ្តល់ការប្រកបគ្នាដល់ខ្ញុំ។ គាត់បាននិយាយថា «ព្រះជាម្ចាស់អនុញ្ញាតឱ្យជំងឺធ្លាក់មកលើយើង។ យើងត្រូវតែអធិស្ឋាន ហើយស្វះស្វែងបន្ថែមទៀត ហើយព្រះជាម្ចាស់ពិតជាដឹកនាំយើងឱ្យយល់ពីបំណងព្រះហឫទ័យរបស់ទ្រង់ជាមិនខាន...»។ ដោយបានឮការប្រកបគ្នារបស់គាត់ ធ្វើឱ្យចិត្តរបស់ខ្ញុំរញ្ជួយ។ ប្រហែលជាព្រះជាម្ចាស់មិនសព្វព្រះហឫទ័យចង់លុបបំបាត់ខ្ញុំហើយមើលទៅ តែនោះគ្រាន់តែជាមេរៀនដែលទ្រង់ចង់ឱ្យខ្ញុំបានរៀនសូត្រប៉ុណ្ណោះ! បន្ទាប់ពីគាត់បានចាកចេញទៅ ខ្ញុំបានទៅចំពោះព្រះភ័ក្រ្តរបស់ព្រះជាម្ចាស់ដើម្បីអធិស្ឋាន ដោយនិយាយថា «ព្រះជាម្ចាស់ ខ្ញុំម្ចាស់បានរស់នៅក្នុងការឈឺចាប់តាំងពីទូលបង្គំមានជំងឺ ដោយការយល់ច្រឡំ និងស្តីបន្ទោសទ្រង់។ តាមរយៈការរំឭកពីបងស្រីរបស់ទូលបង្គំនៅថ្ងៃនេះ ពេលនេះទូលបង្គំដឹងថា វាបំណងព្រះហឫទ័យរបស់ព្រះអង្គដែលនៅពីក្រោយជំងឺនេះ។ តែទូលបង្គំតែមិនដឹងថាតើទូលបង្គំគួររៀនអ្វីខ្លះនៅក្នុងស្ថានភាពនេះ។ សូមដឹកនាំទូលបង្គំផង»។

បន្ទាប់មក ខ្ញុំបានទៅនៅចំពោះព្រះភ័ក្ត្ររបស់ព្រះជាម្ចាស់ ហើយបានអធិស្ឋានទៅទ្រង់ដូចនេះជារៀងរាល់ថ្ងៃ។ ថ្ងៃមួយ ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «ការទទួលរងទុក្ខលំបាកធ្វើឱ្យអ្នកគ្មានសេចក្តីស្រឡាញ់ ឬសេចក្តីជំនឿ អ្នកខ្វះការអធិស្ឋាន ហើយអ្នកមិនអាចច្រៀងទំនុកតម្កើង ហើយដោយមិនដឹងខ្លួននៅក្នុងស្ថានភាពនេះ អ្នកចាប់ផ្ដើមស្គាល់ខ្លួនឯង។ ព្រះជាម្ចាស់មានមធ្យោបាយជាច្រើនក្នុងការធ្វើជាមនុស្សបានគ្រប់លក្ខណ៍។ ទ្រង់ប្រើវិធីគ្រប់បែបយ៉ាងដើម្បីដោះស្រាយនូវនិស្ស័យពុករលួយរបស់មនុស្ស ហើយប្រើវិធីផ្សេងៗដើម្បីឱ្យមនុស្សឃើញជាក់។ ក្នុងម្យ៉ាង ទ្រង់ដោះស្រាយជាមួយមនុស្ស ន័យមួយទៀតទ្រង់ឱ្យមនុស្សឃើញជាក់ ហើយក្នុងន័យមួយទៀត ទ្រង់បើកសម្ដែងឱ្យមនុស្សជីកកកាយរក និងឃើញនូវ 'អាថ៌កំបាំង' នៅក្នុងជម្រៅចិត្តមនុស្ស និងបង្ហាញដល់មនុស្សនូវលក្ខណៈធម្មជាតិរបស់ខ្លួន ដោយបើកសម្ដែងភាពជាច្រើនរបស់មនុស្ស។ ព្រះជាម្ចាស់ប្រទានឱ្យមនុស្សគ្រប់លក្ខណ៍តាមរយៈវិធីជាច្រើន តាមរយៈការបើកសម្ដែងឱ្យឃើញ តាមរយៈការដោះស្រាយជាមួយមនុស្ស តាមរយៈការបន្សុទ្ធរបស់មនុស្ស និងការវាយផ្ចាល ដើម្បីឱ្យមនុស្សអាចដឹងថាព្រះជាម្ចាស់ជាព្រះពិត» («មានតែអ្នកដែលផ្តោតលើការអនុវត្តប៉ុណ្ណោះ ទើបអាចត្រូវបានប្រោសឱ្យគ្រប់លក្ខណ៍» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលដែលខ្ញុំសញ្ជឹងគិតដល់ព្រះបន្ទូលរបស់ព្រះជាម្ចាស់ ទីបំផុតខ្ញុំចាប់ផ្តើមយល់អំពីបំណងព្រះហឫទ័យរបស់ទ្រង់។ ព្រះជាម្ចាស់ធ្វើកិច្ចការនៅគ្រាចុងក្រោយដើម្បីធ្វើឱ្យមនុស្សគ្រប់លក្ខណ៍ ដោយការបើកបង្ហាញនិស្ស័យដ៏ពុករលួយរបស់យើងតាមរយៈស្ថានភាពគ្រប់ប្រភេទ ហើយដោយប្រើប្រាស់ការជំនុំជម្រះ និងការបើកសម្តែងព្រះបន្ទូលរបស់ទ្រង់ ដើម្បីធ្វើឱ្យយើងយល់អំពីនិស្ស័យអាក្រក់របស់យើង ដើម្បីឱ្យយើងស្វះស្វែងរក និងអនុវត្តសេចក្តីពិត ហើយទីបំផុត ធ្វើឱ្យនិស្ស័យដ៏ពុកលួយរបស់យើងត្រូវបានសម្អាត និងផ្លាស់ប្រែ។ ខ្ញុំបានយល់ថា ព្រះជាម្ចាស់បានអនុញ្ញាតឱ្យខ្ញុំឈឺ មិនមែនដោយសារតែទ្រង់សព្វព្រះហឫទ័យចង់លុបបំបាត់ខ្ញុំ ឬធ្វើឱ្យខ្ញុំឈឺចាប់ដោយចេតនានោះទេ ប៉ុន្តែដើម្បីសម្អាត និងផ្លាស់ប្ដូរខ្ញុំ។ ខ្ញុំមិនអាចយល់ច្រឡំលើព្រះជាម្ចាស់ ឬលង់ខ្លួនតទៅទៀតទេ។ ខ្ញុំត្រូវតែចុះចូល ស្វះស្វែងរកសេចក្តីពិតនៅក្នុងជំងឺរបស់ខ្ញុំ ហើយឆ្លុះបញ្ចាំង និងស្គាល់ខ្លួនឯង។ នៅពេលដែលខ្ញុំបានយល់អំពីបំណងព្រះហឫទ័យរបស់ព្រះជាម្ចាស់ ខ្ញុំលែងមានអារម្មណ៍ព្រួយបារម្ភខ្លាំង ឬមានអារម្មណ៍ឈឺចាប់បែបនោះតទៅទៀតហើយ។ ខ្ញុំបានពោលពាក្យអធិស្ឋាននៃការចុះចូលមួយទៅព្រះជាម្ចាស់។

ហើយនៅពេលដែលខ្ញុំអធិស្ឋានចប់ នោះខ្ញុំក៏នឹកឃើញដល់ព្រះបន្ទូលរបស់ព្រះជាម្ចាស់មួយឃ្លាថា៖ «ការស្វែងរករបស់អ្នក គឺគ្រាន់តែចង់រស់នៅក្នុងភាពសុខស្រួល ចង់កុំឲ្យមានគ្រោះថ្នាក់ណាមួយកើតឡើងទៅលើក្រុមគ្រួសាររបស់អ្នក ចង់ឲ្យខ្យល់បរិសុទ្ធបក់កាត់មុខអ្នក ចង់ឲ្យមុខរបស់អ្នកមិនប៉ះនឹងធូលីដី...»។ («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំប្រញាប់ប្រញាល់មើលសៀវភៅព្រះបន្ទូលនៃព្រះជាម្ចាស់របស់ខ្ញុំ ហើយបានរកឃើញឃ្លានេះ៖ «អ្នកសង្ឃឹមថា សេចក្តីជំនឿរបស់អ្នកលើព្រះជាម្ចាស់នឹងមិននាំឱ្យមានបញ្ហាប្រឈម ទុក្ខវេទនា ឬទុក្ខលំបាកសូម្បីតែបន្ដិចនោះឡើយ។ អ្នកតែងតែបន្តស្វែងរកអ្វីៗដែលគ្មានតម្លៃ ហើយអ្នកផ្សារភ្ជាប់អ្វីដែលគ្មានតម្លៃទៅនឹងជីវិត ជាជាងយកគំនិតផ្ដេសផ្ដាសរបស់អ្នកមកដាក់នៅមុខសេចក្តីពិត។ អ្នកគ្មានតម្លៃសោះឡើយ! អ្នករស់នៅដូចជាសត្វជ្រូក។ តើវាមានភាពខុសគ្នាអ្វីទៅ រវាងអ្នក និងសត្វជ្រូក ឬក៏សត្វឆ្កែនោះ? តើមនុស្សដែលមិនបន្តស្វែងរកសេចក្តីពិត ហើយបែរជាស្រឡាញ់សាច់ឈាម មិនមែនជាសត្វតិរច្ចានទេឬអី? តើមនុស្សស្លាប់ដែលគ្មានវិញ្ញាណទាំងនោះ មិនមែនជាខ្មោចឆៅទេឬអី? តើមានព្រះបន្ទូលចំនួនប៉ុន្មានហើយដែលអ្នករាល់គ្នាបានស្ដាប់ឮ? តើមានកិច្ចការបន្ដិចបន្ដួចប៉ុណ្ណោះដែលត្រូវបានធ្វើនៅក្នុងចំណោមអ្នករាល់គ្នាឬ? តើខ្ញុំបានប្រទានព្រះបន្ទូលចំនួនប៉ុន្មានហើយនៅក្នុងចំណោមអ្នករាល់គ្នា? ដូច្នេះ ហេតុអ្វីបានជាអ្នកនៅមិនទាន់បានទទួលទៀត? តើអ្នកត្រូវរអ៊ូរទាំអំពីអ្វីខ្លះទៀត? តើអ្នកមិនទទួលបានអ្វីសោះនេះ មិនមែនដោយសារតែអ្នកងប់ងល់នឹងសាច់ឈាមពេកទេឬអី? តើវាមិនមែនដោយសារតែគំនិតរបស់អ្នកផ្ដេសផ្ដាសពេកទេឬអី? តើវាមិនមែនដោយសារតែអ្នកជាមនុស្សល្ងង់ខ្លៅពេកទេឬអី? ប្រសិនបើអ្នកគ្មានសមត្ថភាពទទួលបានព្រះពរទាំងនេះ តើអ្នកអាចស្ដីបន្ទោសព្រះជាម្ចាស់ថា ទ្រង់មិនបានសង្រ្គោះអ្នកកើតឬ? អ្វីដែលអ្នកបន្តស្វែងរក ក្រោយពេលដែលជឿលើព្រះជាម្ចាស់ហើយ គឺចង់បានសេចក្តីសុខ ចង់ឱ្យកូនៗគ្មានជំងឺឈឺថ្កាត់ ចង់ឱ្យស្វាមីមានការងារល្អធ្វើ ចង់ឱ្យកូនប្រុសរកបានប្រពន្ធដ៏ល្អ ចង់ឱ្យកូនស្រីរកបានស្វាមីដ៏ត្រឹមត្រូវ ចង់ឱ្យគោ និងសេះរបស់អ្នកភ្ជួររាស់ដីឱ្យបានល្អស្អាត និងចង់បានអាកាសធាតុល្អពេញមួយឆ្នាំសម្រាប់ផលដំណាំរបស់អ្នក។ នេះជាអ្វីដែលអ្នកស្វែងរក។ ការស្វែងរករបស់អ្នកគឺគ្រាន់តែចង់រស់នៅក្នុងភាពសុខស្រួល ចង់កុំឱ្យមានគ្រោះថ្នាក់ណាមួយកើតឡើងទៅលើក្រុមគ្រួសាររបស់អ្នក ចង់ឱ្យខ្យល់បរិសុទ្ធបក់កាត់មុខអ្នក ចង់ឱ្យមុខរបស់អ្នកមិនប៉ះនឹងធូលីដី ចង់ឱ្យផលដំណាំក្រុមគ្រួសាររបស់អ្នក មិនត្រូវបានលិចលង់ដោយទឹកជំនន់ ចង់ឱ្យខ្លួនអ្នករួចផុតពីគ្រោះមហន្តរាយផ្សេងៗ ចង់រស់នៅក្នុងការឱបក្រសោបរបស់ព្រះជាម្ចាស់ និងចង់រស់នៅក្នុងទ្រនំដ៏សុខស្រួល។ មនុស្សកំសាក ដែលតែងតែស្វែងរកខាងសាច់ឈាម ដូចជារូបអ្នក តើអ្នកមានដួងចិត្ត និងមានវិញ្ញាណដែរឬទេ? តើអ្នកមិនមែនជាសត្វតិរច្ឆានទេឬអី? ខ្ញុំប្រទានឱ្យអ្នកនូវផ្លូវដ៏ពិត ដោយគ្មានសុំការតបស្នងអ្វីឡើយ ប៉ុន្តែ អ្នកមិនចង់ស្វែងរកទៀត។ តើអ្នកជាម្នាក់នៅក្នុងចំណោមមនុស្សដែលជឿលើព្រះជាម្ចាស់ឬ? ខ្ញុំប្រទានជីវិតមនុស្សដ៏ពិតដល់អ្នក ប៉ុន្តែ អ្នកមិនចង់ស្វែងរកទេ។ តើអ្នកមានអ្វីខុសពីសត្វជ្រូក ឬសត្វឆ្កែទៅ? សត្វជ្រូកមិនស្វែងរកជីវិតរបស់មនុស្សឡើយ វាមិនស្វែងរកការលាងជម្រះទេ ហើយវាក៏មិនយល់អំពីអ្វីទៅជាជីវិតដែរ។ រាល់ថ្ងៃ ក្រោយពេលដែលវាស៊ីឆ្អែតហើយ វាគ្រាន់តែដេកប៉ុណ្ណោះ។ ខ្ញុំបានប្រទានឱ្យអ្នកនូវផ្លូវដ៏ពិត ប៉ុន្តែ អ្នកមិនទទួលបានវាឡើយ៖ អ្នកមិនទទួលបានអ្វីសោះតែម្ដង។ តើអ្នកនឹងបន្តរស់នៅក្នុងជីវិតបែបនេះ ដែលជាជីវិតដូចសត្វជ្រូកទៀតឬ? តើមនុស្សដែលរស់នៅបែបនេះមានតម្លៃអ្វីទៅ? ជីវិតរបស់អ្នកពិតជាគួរឱ្យមើលងាយ និងថោកទាបពេកហើយ អ្នករស់នៅក្នុងចំណោមភាពស្មោកគ្រោក និងអំពើប្រាសចាកសីលធម៌ ហើយអ្នកមិនបន្តស្វែងរកគោលដៅណាមួយឡើយ។ តើជីវិតរបស់អ្នកមិនមែនថោកទាបបំផុតទេឬអី? តើអ្នកមានថ្លើមប្រមាត់អ្វីទៅសម្លឹងមើលព្រះជាម្ចាស់? ប្រសិនបើអ្នកបន្តមានបទពិសោធន៍បែបនេះ តើអ្នកនឹងមិនទទួលបានអ្វីសោះទេឬ? ផ្លូវដ៏ពិតត្រូវបានប្រទានដល់អ្នករួចហើយ ប៉ុន្តែចុងបញ្ចប់ អ្នកអាចទទួលបានផ្លូវនោះឬក៏អត់ គឺអាស្រ័យលើការស្វែងរករបស់អ្នកហើយ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបើកបង្ហាញយ៉ាងជាក់ច្បាស់អំពីបំណងរបស់ខ្ញុំ ក្នុងការទទួលបានព្រះពរនៅក្នុងសេចក្តីជំនឿរបស់ខ្ញុំ។ ខ្ញុំបានត្រឡប់ទៅគិតពីសេចក្តីជំនឿរបស់ខ្ញុំជាច្រើនឆ្នាំកន្លងមក គឺនៅពេលដែលអ្វីៗគ្រប់យ៉ាងនៅឯផ្ទះមានភាពល្អប្រសើរ ខ្ញុំមានសុខភាពល្អ ហើយអ្វីៗទាំងអស់ល្អប្រសើរ ខ្ញុំបានចូលរួមយ៉ាងសកម្មនៅក្នុងភារកិច្ចរបស់ខ្ញុំ ហើយហាក់ដូចជាមានកម្លាំងគ្មានទីបញ្ចប់ឡើយ។ ប៉ុន្តែនៅពេលដែលខ្ញុំមានជំងឺមហារីក ខ្ញុំក្លាយជាមនុស្សអវិជ្ជមាន ហើយខ្ញុំបានយល់ច្រឡំ និងបានស្តីបន្ទោសព្រះជាម្ចាស់ ដែលមិនបានការពារខ្ញុំទៅវិញ។ ខ្ញុំបានឆ្លៀតយកប្រយោជន៍ពីកិច្ចការដែលខ្ញុំបានធ្វើ ហើយបានឈ្លោះប្រកែកជាមួយព្រះជាម្ចាស់។ ខ្ញុំថែមទាំងសោកស្តាយចំពោះការលះបង់ជាច្រើនឆ្នាំរបស់ខ្ញុំទាំងអស់ទៀតផង។ ខ្ញុំបានរស់នៅក្នុងសភាពគេចវេស និងក្បត់ព្រះជាម្ចាស់។ ទាល់តែពេលដែលខ្ញុំត្រូវបានលាតត្រដាងតាមរយៈជំងឺប៉ុណ្ណោះ ទើបខ្ញុំមើលឃើញថា ខ្ញុំមិនបានបំពេញភារកិច្ចរបស់ខ្ញុំ និងមិនបានលះបង់ ក្នុងការស្វះស្វែងរកសេចក្តីពិត ឬបំពេញភារកិច្ចជាភាវៈដែលត្រូវបានបង្កើតមួយនោះទេ ប៉ុន្តែខ្ញុំបានធ្វើកិច្ចការទាំងនោះដើម្បីសេចក្តីសុខសាន្ត និងព្រះពរទៅវិញ។ ខ្ញុំបានដាក់លក្ខខណ្ឌជាមួយព្រះជាម្ចាស់ ដើម្បីទទួលបានព្រះពរត្រឡប់មកវិញ ចំពោះការលះបង់ដែលខ្ញុំបានធ្វើ។ ខ្ញុំចង់បានអ្វីៗគ្រប់យ៉ាងនៅក្នុងជីវិតនេះ និងជីវិតអស់កល្បជានិច្ចនៅក្នុងពិភពលោកខាងមុខ។ ពេលនេះខ្ញុំមានជំងឺមហារីក ហើយនៅពេលដែល ខ្ញុំហាក់ដូចជាកំពុងរង់ចាំសេចក្តីស្លាប់ ហើយខ្ញុំមិនអាចទទួល បានព្រះពរ នោះខ្ញុំបានស្តីបន្ទោសព្រះជាម្ចាស់ចំពោះភាព អយុត្តិធម៌ ខ្ញុំគ្មានភាពជាមនុស្សទាល់តែសោះ។ ខ្ញុំបានគិត អំពីសេចក្តីជំនឿជាច្រើនឆ្នាំរបស់ខ្ញុំ។ ខ្ញុំទទួលបានព្រះគុណ និងព្រះពរច្រើនណាស់ពីព្រះជាម្ចាស់ ហើយខ្ញុំត្រូវបានស្រោច ស្រព និងថែរក្សាយ៉ាងច្រើនដោយសេចក្តីពិត។ ព្រះជាម្ចាស់ បានព្រះទានដល់ខ្ញុំច្រើនណាស់ ប៉ុន្តែខ្ញុំមិនដែលបានគិត ដល់ការតបស្នងចំពោះសេចក្តីស្រឡាញ់របស់ទ្រង់នោះទេ។ នៅពេលដែលខ្ញុំមានជំងឺ ខ្ញុំមិនបានចុះចូលចំពោះទ្រង់ទាល់តែសោះ។ ខ្ញុំគ្រាន់តែយល់ច្រឡំ និងស្តីបន្ទោសទ្រង់ប៉ុណ្ណោះ។ ខ្ញុំគ្មានសតិសម្បជញ្ញៈ និងញាណទាល់តែសោះ! ទីបំផុត ខ្ញុំបានយល់ថា ព្រះជាម្ចាស់បានអនុញ្ញាតឱ្យខ្ញុំមានជំងឺ ដើម្បីបើកបង្ហាញ និងលាងសម្អាតការជំរុញទឹកចិត្តរបស់ខ្ញុំ ក្នុងទទួលបានព្រះពរនៅក្នុងសេចក្តីជំនឿរបស់ខ្ញុំ និងទស្សនៈខុសឆ្គងរបស់ខ្ញុំចំពោះការស្វះស្វែងរក និងដើម្បីឱ្យខ្ញុំផ្តោតអារម្មណ៍ទៅលើការស្វះស្វែងរកសេចក្តីពិត ព្រមទាំងស្វែងរកការផ្លាស់ប្តូរមួយនៅក្នុងនិស្ស័យរបស់ខ្ញុំ។ ខ្ញុំមានអារម្មណ៍សោកស្តាយណាស់ ហើយស្តីបន្ទោសខ្លួនឯង បន្ទាប់ពីខ្ញុំបានយល់ពីបំណងព្រះហឫទ័យល្អរបស់ព្រះជាម្ចាស់។ ខ្ញុំបានធ្វើការតាំងចិត្តនេះយ៉ាងស្ងៀមស្ងាត់៖ «មិនថាខ្ញុំធូរស្រាល ឬអត់នោះទេ ខ្ញុំនឹងមិនទាមទារអ្វីពីព្រះជាម្ចាស់ដោយគ្មានហេតុផលឡើយ។ ខ្ញុំគ្រាន់តែចង់ថ្វាយជីវិត និងសេចក្តីស្លាប់របស់ខ្ញុំទៅក្នុងព្រះហស្ដរបស់ព្រះជាម្ចាស់ ហើយចុះចូលចំពោះការរៀបចំរបស់ទ្រង់ប៉ុណ្ណោះ។» បន្ទាប់ពីនោះមក ខ្ញុំមានអារម្មណ៍ត្រជាក់ចិត្តជាងមុន។ ខ្ញុំមិនខ្វាយខ្វល់ និងព្រួយបារម្ភតទៅទៀតទេ ហើយខ្ញុំអាចរំងាប់អារម្មណ៍ខ្លួនឯងដើម្បីអានព្រះបន្ទូលរបស់ព្រះជាម្ចាស់ អធិស្ឋាន និងស្វះស្វែងជាមួយព្រះជាម្ចាស់។

នៅពេលដែលខ្ញុំបានចុះចូល នោះការត្រឡប់ទៅប្រើប្រាស់ឱសថគីមីវិញ មិនមានការឈឺចាប់ដូចពីមុននោះទេ។ ទោះបីជាខ្ញុំនៅតែមានអារម្មណ៍ធីងធោងក៏ពិតមែន ក៏អី្វៗគ្រប់យ៉ាងល្អប្រសើរដែរ។ អ្នកជំងឺផ្សេងទៀតមានការភ្ញាក់ផ្អើល និងច្រណែន។ ខ្ញុំបានដឹងនៅក្នុងចិត្តថា នេះគឺជាសេចក្តីមេត្តាករុណា និងការការពាររបស់ព្រះជាម្ចាស់ទាំងស្រុង។ ខ្ញុំមានអារម្មណ៍ដឹងគុណដល់ព្រះជាម្ចាស់ខ្លាំងណាស់។ បន្ទាប់ពីប្រើប្រាស់ឱសថគីមីបានពីរបីជុំរួចមក នោះដុំពកដែលមានទំហំប៉ុនស៊ុតក៏កាន់តែតូចជាងមុន។ វាមិនឈឺខ្លាំងនោះទេ ហើយក៏លែងមានទឹករងៃហូរចេញតទៅទៀតដែរ។ លោកគ្រូពេទ្យបាននិយាយថា សភាពធូរស្បើយរបស់ខ្ញុំគឺល្អប្រសើរ ហើយថា ប្រសិនបើអ្វីៗដំណើរការដូចនេះ នោះក្រោយពីខ្ញុំប្រើប្រាស់ឱសថគីមីប្រាំមួយជុំរួច ខ្ញុំអាចនឹងមិនចាំបាច់វះកាត់នោះទេ។ ខ្ញុំរីករាយខ្លាំងណាស់ដែលបានឮលោកគ្រូពេទ្យនិយាយបែបនេះ ហើយខ្ញុំនៅតែបន្តអរគុណព្រះជាម្ចាស់។ សេចក្តីជំនឿលើព្រះជាម្ចាស់របស់ខ្ញុំកាន់តែរីកចម្រើន ហើយខ្ញុំបានគិតថា ប្រសិនបើខ្ញុំបានឆ្លុះបញ្ចាំង និងបានព្យាយាមស្គាល់ខ្លួនឯងដោយស្មោះអស់ពីចិត្ត នោះប្រហែលជាខ្ញុំបានធូរស្បើយ ដោយមិនចាំបាច់វះកាត់នោះទេ។

ថ្ងៃមួយ នៅក្នុងខែ មីនា ខ្ញុំបានប្រើប្រាស់ឱសថគីមីជុំចុងក្រោយ ខ្ញុំភ័យផង អរផង។ នៅពេលដែលបានប្រើប្រាស់ឱសថរួចរាល់ លោកគ្រូពេទ្យនៅតែនិយាយថា ខ្ញុំត្រូវការការវះកាត់ដដែល ក្រោយពីនោះមក ខ្ញុំត្រូវប្រើប្រាស់ឱសថគីមីពីរជុំទៀត ហើយបន្ទាប់មកត្រូវព្យាបាលដោយវិទ្យុសកម្មខ្លះៗ។ ខ្ញុំធ្លាក់ថ្លើមក្តុក ហើយចិត្តរបស់ខ្ញុំព្រួយបារម្ភ។ ខ្ញុំបានគិតថា «តើរឿងនេះអាចកើតឡើងយ៉ាងដូចម្តេច? ខ្ញុំបានឆ្លុះបញ្ចាំង និងបានយល់តាមដែលគួរ។ ហេតុអ្វីបានជាខ្ញុំមិនធូរស្បើយអ៊ីចឹង? វាជាការវះកាត់ដ៏ធំមួយ ហើយក្រៅពីត្រូវភ័យខ្លាច ការព្យាបាលដោយប្រើប្រាស់ឱសថគីមី និងព្យាបាលដោយវិទ្យុសកម្ម នោះខ្ញុំនឹងឈឺចាប់ខ្លាំងថែមទៀតផង។ ខ្ញុំនៅតែអាចស្លាប់ដដែល...»។ ខ្ញុំមានអារម្មណ៍កាន់តែពិបាកចិត្ត ហើយរាងកាយទាំងមូលរបស់ខ្ញុំទន់ល្វើយ។ ខ្ញុំចាប់ផ្តើមយំមិនសុខចិត្តនឹងភាពអយុត្តិធម៌ទាំងអស់នេះ។ នៅយប់ក្រោយពីការវះកាត់របស់ខ្ញុំ នៅពេលដែលថ្នាំសន្លប់បានសាបជាតិថ្នាំ នោះការឈឺចាប់ដោយសារមុខរបួសស្នាមវះកាត់មានសភាពធ្ងន់ធ្ងររហូតធ្វើឱ្យខ្ញុំយំ។ ខ្ញុំថែមទាំងមិនអាចដកដង្ហើមធំបានទៀតផង។ ខ្ញុំមានអារម្មណ៍អស់សង្ឃឹម និងខុសធ្ងន់ណាស់។ វាលើសហើយសម្រាប់ខ្ញុំ តើពេលណាទើបលែងឈឺចាប់? នៅក្នុងការឈឺចាប់របស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «សម្រាប់មនុស្សទាំងអស់ ការបន្សុទ្ធគឺមានលក្ខណៈធ្ងន់ធ្ងរ ហើយពិបាកនឹងទទួលយកខ្លាំងណាស់ ប៉ុន្តែគឺជាពេលនៃការបន្សុទ្ធនោះហើយ ដែលព្រះជាម្ចាស់បង្ហាញនិស្ស័យសប្បុរសរបស់ទ្រង់យ៉ាងច្បាស់ដល់មនុស្ស ហើយឱ្យមនុស្សដឹងពីតម្រូវការរបស់ទ្រង់ ផ្តល់ការបំភ្លឺកាន់តែច្រើន ហើយដោះស្រាយ និងកាត់តម្រឹមជាក់ស្តែងកាន់តែច្រើន។ តាមរយៈការប្រៀបធៀបរវាងហេតុការណ៍ពិត និងសេចក្តីពិត ទ្រង់ប្រទានដល់មនុស្សនូវចំណេះដឹងអំពីខ្លួនអ្នក និងសេចក្តីពិតកាន់តែប្រសើរ ហើយប្រទានការយល់ពីព្រះហឫទ័យរបស់ព្រះជាម្ចាស់កាន់តែប្រសើរ ដូច្នេះហើយទើបធ្វើឱ្យមនុស្សមានសេចក្តីស្រឡាញ់កាន់តែបរិសុទ្ធ និងកាន់តែពិតចំពោះព្រះជាម្ចាស់។ នេះជាគោលបំណងរបស់ព្រះជាម្ចាស់ ក្នុងការធ្វើកិច្ចការបន្សុទ្ធ។ គ្រប់កិច្ចការដែលព្រះជាម្ចាស់ធ្វើនៅក្នុងមនុស្ស គឺមានសារៈសំខាន់នឹងគោលបំណងទៅតាមកិច្ចការនីមួយៗនោះ។ ព្រះជាម្ចាស់មិនធ្វើកិច្ចការដែលគ្មានន័យ ឬធ្វើកិច្ចការដែលគ្មានប្រយោជន៍ដល់មនុស្សនោះទេ។ ការបន្សុទ្ធ មិនសំដៅទៅលើការយកមនុស្សចេញពីព្រះភ័ក្រ្តព្រះជាម្ចាស់ ឬការបំផ្លាញពួកគេនៅក្នុងស្ថាននរកនោះទេ។ ប៉ុន្តែ វាសំដៅទៅលើការផ្លាស់ប្តូរនិស្ស័យរបស់នុស្សក្នុងពេលនៃការបន្សុទ្ធ ផ្លាស់ប្តូរគោលបំណង ទស្សនៈចាស់គំរិលរបស់ពួកគេ ផ្លាស់ប្តូរសេចក្តីស្រឡាញ់របស់ពួកគេចំពោះព្រះជាម្ចាស់ ហើយផ្លាស់ប្តូរជីវិតរបស់ពួកគេទាំងមូល។ ការបន្សុទ្ធគឺជាការធ្វើតេស្តសាកល្បងដ៏ពិតមួយរបស់មនុស្ស ហើយវាជាទម្រង់នៃការបណ្តុះបណ្តាលដ៏ពិតមួយ ហើយមានតែអំឡុងពេលនៃការបន្សុទ្ធនោះទេ ទើបសេចក្តីស្រឡាញ់របស់ពួកគេអាចបំពេញតាមតួនាទីរបស់វាបាន» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ រាល់ព្រះបន្ទូលរបស់ព្រះជាម្ចាស់បានចូលក្នុងចិត្តរបស់ខ្ញុំ ហើយខ្ញុំមានអារម្មណ៍រំភើបចិត្តណាស់។ ខ្ញុំបានដឹងថា បំណងព្រះហឫទ័យរបស់ព្រះជាម្ចាស់ដែលប្រទានឱ្យខ្ញុំឈឺ គឺដើម្បីឱ្យខ្ញុំអភិវឌ្ឍន៍ការស្គាល់ខ្លួនឯងដ៏ពិតខ្លះៗ ដើម្បីឱ្យខ្ញុំអាចស្វះស្វែងរកសេចក្តីពិត និងដើម្បីឱ្យនិស្ស័យដ៏ពុករលួយរបស់ខ្ញុំត្រូវបានលាងសម្អាត និងផ្លាស់ប្រែ។ កាលពីមុន ទោះបីជាខ្ញុំបានដឹងថា ខ្ញុំមិនគួរស្វះស្វែងរកព្រះពរនៅក្នុងសេចក្តីជំនឿរបស់ខ្ញុំក៏ដោយ ក៏ខ្ញុំមិនបោះបង់ចំណង់របស់ខ្ញុំក្នុងការទទួលបានព្រះពរដែរ។ ខ្ញុំនៅតែមានការទាមទារដ៏ក្រអឺតក្រទមពីព្រះជាម្ចាស់នៅក្នុងជម្រៅចិត្តរបស់ខ្ញុំដដែល។ ខ្ញុំបានគិតថា ពេលដែលខ្ញុំបានឆ្លុះបញ្ចាំងខ្លួនឯង ហើយស្គាល់ខ្លួនឯងបន្តិច នោះព្រះជាម្ចាស់គួរតែយកជំងឺរបស់ខ្ញុំចេញ។ ការឆ្លុះបញ្ចាំង និងការស្គាល់ខ្លួនឯងរបស់ខ្ញុំ ត្រូវបានបង្ខូចដោយការជំរុញចិត្តផ្ទាល់ខ្ញួន ហើយពួកវាគ្រាន់តែជាការបិទបាំងសម្រាប់មហិច្ឆតារបស់ខ្ញុំដើម្បីដាក់លក្ខខណ្ឌជាមួយព្រះជាម្ចាស់ប៉ុណ្ណោះ។ ខ្ញុំមិនបានកែប្រែចិត្តយ៉ាងពិតប្រាកដទាល់តែសោះ! ព្រះជាម្ចាស់បានពិនិត្យពិច័យការគិតរបស់ខ្ញុំ ហើយបានប្រើប្រាស់ជំងឺរបស់ខ្ញុំដើម្បីបើកបង្ហាញខ្ញុំ ឱ្យខ្ញុំឆ្លុះបញ្ចាំងខ្លួនឯងបន្ថែមទៀត និងកែប្រែចិត្តយ៉ាងពិតប្រាកដ។ នេះជាសេចក្តីស្រឡាញ់របស់ព្រះជាម្ចាស់សម្រាប់ខ្ញុំ។ បន្ទាប់ពីនោះមក ខ្ញុំបានអធិស្ឋានទៅព្រះជាម្ចាស់ដោយនិយាយថា «ព្រះជាម្ចាស់ជាទីស្រឡាញ់ ពេលនេះខ្ញុំម្ចាស់យល់អំពីបំណងព្រះហឫទ័យរបស់ទ្រង់ហើយ។ ខ្ញុំម្ចាស់ចង់លះបង់ចោលជម្រើស និងសំណូមពរផ្ទាល់ខ្លួនទាំងអស់ ហើយស្វះស្វែងរកសេចក្តីពិតនៅក្នុងស្ថានភាពដែលទ្រង់បានរៀបចំ។ សូមទ្រង់ដឹកនាំទូលបង្គំផង»។

ពីរបីថ្ងៃក្រោយមក ខ្ញុំបានអានព្រះបន្ទូលរបស់ព្រះជាម្ចាស់នេះ៖ «នៅពេលដែលមនុស្សចាប់ផ្ដើមជឿលើព្រះជាម្ចាស់ តើក្នុងចំណោមពួកគេ ម្នាក់ណាដែលគ្មានគោលដៅ គោលបំណង និងមហិច្ឆតាផ្ទាល់ខ្លួននោះ? ទោះបីជាមនុស្សមួយចំណែក ជឿលើអត្ថិភាពរបស់ព្រះជាម្ចាស់ និងបានឃើញអត្ថិភាពរបស់ព្រះជាម្ចាស់ ជំនឿរបស់គេលើព្រះជាម្ចាស់ នៅតែមានការជំរុញចិត្តទាំងនោះ ហើយគោលបំណង ចុងក្រោយរបស់ពួកគេក្នុងការជឿលើព្រះជាម្ចាស់ គឺដើម្បីទទួលបាននូវព្រះពររបស់ព្រះអង្គ និងរបស់ដែលពួកគេចង់បាន។ ... មនុស្សគ្រប់រូបរមែងធ្វើការផ្សព្វផ្សាយបែបនេះក្នុងចិត្តរបស់គេជានិច្ច ហើយពួកគេទាមទារពីព្រះជាម្ចាស់ នូវការទាមទារដែលផ្ដល់ផលចំពោះគោលបំណង មហិច្ឆតា និងផ្នត់គំនិតអន្តរការណ៍។ មានន័យថា នៅក្នុងចិត្តរបស់មនុស្ស គេតែងតែសាកល្បងព្រះជាម្ចាស់ តែងតែងប្រឌិតផែនការអំពីព្រះជាម្ចាស់ តែងតែជជែកយកលេសសម្រាប់ទីបញ្ចប់របស់គេ រៀងៗ ខ្លួនជាមួយនឹងព្រះជាម្ចាស់ និងព្យាយាមដកស្រង់ការថ្លែងព្រះបន្ទូលពីព្រះជាម្ចាស់ ទាំងមើលឃើញ ឬមិនឃើញថា ព្រះជាម្ចាស់អាចប្រទានអ្វីដែលគេចង់បាននោះឡើយ។ នៅក្នុងពេលដែលមនុស្ស កំពុងព្យាយាមឱ្យបានព្រះជាម្ចាស់នោះ គេមិនចាត់ទុកព្រះជាម្ចាស់ គឺជាព្រះជាម្ចាស់នោះឡើយ។ មនុស្សតែងតែព្យាយាមចរចាជាមួយព្រះជាម្ចាស់ ទាមទារពីទ្រង់ឥតឈប់ឈរ ហើយដាក់សម្ពាធលើទ្រង់គ្រប់ជំហាន បន្ទាប់ពីទ្រង់ប្រទានឱ្យមួយ គេមិនស្កប់ គេព្យាយាមចង់បានដប់បន្ថែម។ ខណៈដែលកំពុងចរចាជាមួយព្រះជាម្ចាស់ មនុស្សក៏ប្រកែកជាមួយនឹងព្រះអង្គដែរ ហើយថែមទាំងមានមនុស្សខ្លះទៅជាខ្សោយ អសកម្ម និងធ្វេសប្រហែលក្នុងកិច្ចការរបស់គេ និងពោរពេញដោយការត្អូញត្អែរអំពីព្រះជាម្ចាស់ជានិច្ច នៅពេលដែលការល្បងលកើតឡើងលើពួកគេ ឬនៅពេលដែលពួកគេរកឃើញថា ពួកគេផ្ទាល់ស្ថិតក្នុងស្ថានភាពជាក់លាក់មួយចំនួន។ ចាប់តាំងពីពេលដែលមនុស្សចាប់ផ្ដើមជឿលើព្រះជាម្ចាស់ជាលើកដំបូង គេបានចាត់ទុកព្រះជាម្ចាស់ជាកន្ដ្រកផ្លែឈើមួយ ជាកាំបិតទាហានស្វីស ហើយចាត់ទុកខ្លួនជាម្ចាស់បំណុលធំបំផុតរបស់ព្រះជាម្ចាស់ ដូចជាកំពុងព្យាយាមយកព្រះពរ និងសេចក្ដីសន្យាពីព្រះជាម្ចាស់ ទុកជាសិទ្ធិទទួលមរតក និងកាតព្វកិច្ចរបស់គេ ខណៈដែលទំនួលខុសត្រូវរបស់ព្រះជាម្ចាស់ គឺការពារ និងថែរក្សាមនុស្ស ហើយផ្គត់ផ្គង់គេ។ នេះជាការយល់ដឹងជាមូលដ្ឋាននៃ 'ជំនឿលើព្រះជាម្ចាស់' របស់មនុស្សគ្រប់គ្នាដែលជឿលើព្រះជាម្ចាស់ ហើយនោះទើបជាការយល់ដឹងជ្រាលជ្រៅបំផុតអំពីទស្សនទាននៃជំនឿលើព្រះជាម្ចាស់។ ចាប់តាំងពីសារជាតិនៃធម្មជាតិរបស់មនុស្ស រហូតដល់ការដេញតាមការវិនិច្ឆ័យរបស់គេ គ្មានអ្វីដែលពាក់ព័ន្ធនឹងការកោតខ្លាចពីព្រះជាម្ចាស់នោះទេ។ គោលបំណងរបស់មនុស្សក្នុងការជឿលើព្រះជាម្ចាស់ មិនអាចមានអ្វីពាក់ព័ន្ធនឹងការថ្វាយបង្គំព្រះជាម្ចាស់នោះឡើយ។ មានន័យថា មនុស្សមិនធ្លាប់គិត ឬក៏យល់ថា ជំនឿលើព្រះជាម្ចាស់ តម្រូវឱ្យមានការកោតខ្លាច និងការថ្វាយបង្គំព្រះជាម្ចាស់ដែរ។ ទាក់ទងនឹងលក្ខខណ្ឌបែបនេះ សារជាតិរបស់មនុស្សស្ដែងចេញច្បាស់ណាស់។ តើសារជាតិនេះគឺជាអ្វី? សារជាតិនោះគឺ ដួងចិត្តរបស់មនុស្សកាចសាហាវ លាក់ទុកសេចក្ដីវៀចវេរ និងការបោកបញ្ឆោត ពុំស្រឡាញ់ភាពត្រឹមត្រូវ និងសេចក្ដីសុចរិត និងសេចក្ដីដែល វិជ្ជមាន ព្រមទាំងថោកទាប ហើយលោភលន់ផង។ ចិត្តរបស់មនុស្សមិនអាចប្រកៀកនឹងព្រះជាម្ចាស់ជាងនេះទៀតទេ មនុស្សមិនបានថ្វាយចិត្តនេះដល់ព្រះជាម្ចាស់ទាល់តែសោះ។ ព្រះជាម្ចាស់ពុំដែលទតឃើញដួងចិត្តពិតរបស់មនុស្ស ហើយមនុស្សក៏មិនធ្លាប់ថ្វាយបង្គំទ្រង់ដែរ» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំមានអារម្មណ៍ខ្មាសអៀនខ្លាំងណាស់នៅពេលដែលបានអានព្រះបន្ទូលនេះ។ ព្រះបន្ទូលរបស់ព្រះជាម្ចាស់បានបើកសម្តែងអំពីសណ្ឋានពិតរបស់ខ្ញុំយ៉ាងពិតប្រាកដ។ ខ្ញុំបានជឿលើព្រះជាម្ចាស់អស់ជាច្រើនឆ្នាំណាស់ ហើយតែងតែចង់បានព្រះពរ តែងតែដាក់លក្ខខណ្ឌជាមួយព្រះជាម្ចាស់។ ខ្ញុំមានអារម្មណ៍ថា ចាប់តាំងពីខ្ញុំបានជឿលើព្រះជាម្ចាស់ ហើយតែងតែបានបំពេញភារកិច្ច និងលះបង់ខ្លួននៅក្នុងក្រុមជំនុំ នោះព្រះជាម្ចាស់គួរតែថែរក្សា និងការពារខ្ញុំ ហើយមិនឱ្យខ្ញុំមានជំងឺ និងគ្រោះថ្នាក់។ ខ្ញុំបានគិតថា នេះជារឿងដែលត្រឹមត្រូវ និងសមស្រប។ នៅពេលដែលខ្ញុំបានដឹងថា ខ្ញុំមានជំងឺមហារីក ខ្ញុំចាប់ផ្តើមស្តីបន្ទោសព្រះជាម្ចាស់ភ្លាមៗ ហើយចង់ឆ្លៀតយកផលប្រយោជន៍ ពីការឈឺចាប់ និងការលះបង់ជាច្រើនឆ្នាំរបស់ខ្ញុំ ដើម្បីឈ្លោះប្រកែកជាមួយទ្រង់។ នៅពេលដែលខ្ញុំចាប់ផ្តើមធូរស្រាល ខ្ញុំបាននិយាយថា «សូមអរព្រះគុណព្រះជាម្ចាស់» ចេញពីមាត់របស់ខ្ញុំ ប៉ុន្តែនៅក្នុងចិត្តរបស់ខ្ញុំ ខ្ញុំចង់បានច្រើនជាងនេះថែមទៀត។ ខ្ញុំចង់ឱ្យព្រះជាម្ចាស់យកជំងឺរបស់ខ្ញុំចេញទាំងស្រុង ដើម្បីកុំឱ្យខ្ញុំត្រូវឈឺចាប់តទៅទៀត។ នៅពេលដែលមហិច្ឆតាដ៏ក្រអឺតក្រទមរបស់ខ្ញុំមិនបានតាមតម្រូវចិត្ត នោះធម្មជាតិអាក្រក់របស់ខ្ញុំក៏បានងើបឡើងម្តងទៀត ហើយខ្ញុំក៏បានស្តីបន្ទោសព្រះជាម្ចាស់ម្តងទៀត ព្រមទាំងព្យាយាមឈ្លោះប្រកែកជាមួយទ្រង់ថែមទៀតផង។ អាកប្បកិរិយារបស់ខ្ញុំដូចទៅនឹងអ្វីដែលព្រះជាម្ចាស់បើកសម្តែងនៅក្នុងព្រះបន្ទូលរបស់ទ្រង់៖ «អស់អ្នកណាដែលគ្មានភាពជាមនុស្ស នឹងគ្មានសមត្ថភាពស្រឡាញ់ព្រះជាម្ចាស់យ៉ាងពិតប្រាកដឡើយ។ នៅពេលដែលបរិយាកាសមានសុវត្ថិភាព និងសន្តិសុខល្អ ឬមានប្រយោជន៍ដល់ពួកគេ ពួកគេក៏ស្ដាប់បង្គាប់ព្រះជាម្ចាស់ទាំងស្រុង ប៉ុន្តែ នៅពេលដែលការប៉ងប្រាថ្នារបស់គេត្រូវបានចរចា ឬជំទាស់នៅចុងបញ្ចប់ ភ្លាមៗនោះ ពួកគេក៏បះបោរ។ ទោះបីជានៅក្នុងពេលតែមួយយប់ក៏ដោយ ក៏ពួកគេអាចប្រែប្រួលពីមនុស្សម្នាក់ដែលញញឹមញញែម 'ចិត្តល្អ' ទៅក្លាយជាឃាតកមុខអាក្រក់ និងកាចសាហាវម្នាក់ដែរ ដោយចាត់ទុកអ្នកមានគុណរបស់ពួកគេកាលពីអតីតកាល ជាខ្មាំងសត្រូវស្លាប់រស់របស់ពួកគេ តែមួយប៉ប្រិចភ្នែកប៉ុណ្ណោះ។ ប្រសិនបើពួកអារក្សទាំងនេះមិនត្រូវបានបណ្ដេញចេញទេ នោះពួកវានឹងសម្លាប់មនុស្សដោយគ្មានចិត្តអល់អែកនោះឡើយ ដូច្នេះ តើពួកវានឹងមិនក្លាយជាគ្រោះថ្នាក់កំបាំងមុខទេឬអី?» («កិច្ចការរបស់ព្រះជាម្ចាស់ និងការអនុវត្តរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ទាំងអស់នេះបានចោះទម្លុះបេះដូងរបស់ខ្ញុំ។ ទោះបីជាខ្ញុំបានជឿលើព្រះជាម្ចាស់អស់រយៈពេលជាច្រើនឆ្នាំក៏ដោយ ក៏ខ្ញុំមិនបានថ្វាយបង្គំ ឬចុះចូលចំពោះទ្រង់ តាមការគួរដែរ។ ផ្ទុយទៅវិញ ខ្ញុំចាត់ទុកទ្រង់ដូចជាលោកគ្រូពេទ្យដ៏មានស័ក្ដិសិទ្ធម្នាក់ ដូចជាទីជ្រកកោនមួយអ៊ីចឹង។ ខ្ញុំកំពុងប្រើប្រាស់ព្រះជាម្ចាស់ដើម្បីសម្រេចបានទីបញ្ចប់ផ្ទាល់ខ្លួនរបស់ខ្ញុំ ដោយព្យាយាមឱ្យទទួលបានសេចក្តីសុខសាន្តនៅក្នុងជីវិតនេះ និងព្រះពរនៅពេលខាងមុខពីទ្រង់។ ខ្ញុំបានមើលឃើញថា សេចក្តីជំនឿរបស់ខ្ញុំក្នុងព្រះជាម្ចាស់គ្មានអ្វីក្រៅពីការដាក់លក្ខខណ្ឌដោយមុខក្រាស់នោះទេ ហើយខ្ញុំបាន និងកំពុងប្រើប្រាស់ព្រះជាម្ចាស់ ដើម្បីទទួលបានព្រះគុណ និងព្រះពរពីទ្រង់។ តើខ្ញុំមិនមែនកំពុងតែលួចបន្លំ និងទាស់ទទឹងនឹងព្រះជាម្ចាស់ ទេឬអី? ខ្ញុំបានឃើញហើយថា ខ្លួនឯងអាត្មានិយម និងប៉ិនបោកបញ្ឆោតប៉ុនណា គ្មានភាពជាមនុស្សបន្តិចសោះ ដោយរស់នៅគ្មានអ្វីក្រៅពីនិស្ស័យអាក្រក់នោះទេ។ ព្រះជាម្ចាស់ច្បាស់ជាស្អប់ និងខ្ពើមរអើមខ្ញុំហើយមើលទៅ!

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់នេះ៖ «យ៉ូបមិនបានផ្ដោះផ្ដងពាក្យសម្ដីជាមួយព្រះជាម្ចាស់ឡើយ ហើយក៏មិនបានទូលសុំ ឬបង្គាប់បញ្ជាដល់ព្រះជាម្ចាស់នោះដែរ។ ការដែលលោកសរសើរព្រះនាមរបស់ព្រះជាម្ចាស់ គឺដោយសារតែព្រះជាម្ចាស់មានព្រះចេស្ដា និងសិទ្ធិអំណាចធំក្នុងការគ្រប់គ្រងលើរបស់សព្វសារពើទាំងអស់ ហើយមិនមែនអាស្រ័យលើថា តើលោកទទួលបានព្រះពរ ឬត្រូវវាយប្រហាដោយសេចក្ដីអន្តរាយនោះឡើយ។ លោកជឿថា ទោះបីជាព្រះជាម្ចាស់ប្រទានព្រះពរដល់មនុស្ស ឬក៏ប្រទានសេចក្ដីអន្តរាយដល់គេ ឬអត់ក៏ដោយ ក៏ព្រះចេស្តា និងសិទ្ធិអំណាចរបស់ព្រះជាម្ចាស់មិនប្រែប្រួលដែរ ដូច្នេះហើយ ទោះបីជាមនុស្សជួបស្ថានភាពយ៉ាងណា ក៏ព្រះនាមរបស់ព្រះជាម្ចាស់ គួរតែត្រូវបានសរសើរដែរ។ មនុស្សម្នាក់នោះបានទទួលព្រះពរពីព្រះជាម្ចាស់ ដោយសារតែអធិបតេយ្យភាពរបស់ព្រះជាម្ចាស់ ហើយនៅពេលដែលសេចក្ដីអន្តរាយកើតមានដល់មនុស្ស ក៏ដោយសារអធិតេយ្យភាពរបស់ព្រះជាម្ចាស់ដែរ។ ព្រះចេស្ដា និងសិទ្ធិអំណាចរបស់ព្រះជាម្ចាស់គ្រប់គ្រង និងរៀបចំអ្វីៗគ្រប់យ៉ាងរបស់មនុស្ស ហើយការផ្លាស់ប្ដូរនៃជោគវាសនារបស់មនុស្ស គឺជាការបង្ហាញអំពីព្រះចេស្ដា និងសិទ្ធិអំណាចរបស់ព្រះជាម្ចាស់ ហើយទោះបីជាមនុស្សមានទស្សនៈយ៉ាងណាក៏ដោយ ក៏ព្រះនាមរបស់ព្រះជាម្ចាស់ គួរត្រូវបានសរសើរដែរ។ នេះគឺជាអ្វីដែលយ៉ូបបានឆ្លងកាត់ និងចាប់ផ្ដើមស្គាល់ក្នុងគ្រាដែលយ៉ូបនៅមានជីវិត។ ទាំងគំនិត និងសកម្មភាពរបស់យ៉ូប បានឮដល់ព្រះការណ៍របស់ព្រះជាម្ចាស់ និងបានមកនៅចំពោះព្រះជាម្ចាស់ ហើយត្រូវបានព្រះជាម្ចាស់ចាត់ទុកជាការសំខាន់។ ព្រះជាម្ចាស់សព្វព្រះហឫទ័យនឹងចំណេះដឹងរបស់យ៉ូបណាស់ ហើយឱ្យតម្លៃយ៉ូបចំពោះការដែលមានដួងចិត្តដូច្នេះ។ ដួងចិត្តនេះរង់ចាំសេចក្ដីបង្គាប់របស់ព្រះជាម្ចាស់ជានិច្ច ហើយមិនថានៅពេលណា ឬកន្លែងណា ក៏ដួងចិត្តនេះទទួលស្វាគមន៍អ្វីៗគ្រប់យ៉ាង ដែលកើតឡើងចំពោះគេ និងនៅគ្រប់ទីកន្លែងទាំងអស់។ យ៉ូបមិនទាមទារអ្វីពីព្រះជាម្ចាស់ទេ។ អ្វីដែលលោកទាមទារពីខ្លួនអ្នក គឺរង់ចាំ ទទួលយក ប្រឈមមុខ និងស្ដាប់តាមការចាត់ចែងទាំងអស់ ដែលមកពីព្រះជាម្ចាស់ យ៉ូបជឿថា នេះជាភារកិច្ចរបស់លោក ហើយវាច្បាស់ជាអ្វីដែលព្រះជាម្ចាស់ចង់បាន» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំមានអារម្មណ៍រំភើបចិត្តខ្លាំងណាស់ នៅពេលដែលខ្ញុំបានសញ្ជឹងគិតព្រះបន្ទូលរបស់ព្រះជាម្ចាស់។ ខ្ញុំបានគិតថា «ព្រះជាម្ចាស់ជាព្រះអាទិករ។ ព្រះជាម្ចាស់អាចប្រទានព្រះគុណ និងព្រះពរមកដល់យើង ហើយទ្រង់អាចជំនុំជម្រះ វាយផ្ចាល ល្បងល និងបន្សុទ្ធយើង។ តើព្រះជាម្ចាស់មិនអាចប្រទានការល្បងលដល់យើង ដោយសារតែទ្រង់ស្រឡាញ់យើងទេឬ?» ខ្ញុំបានគិតដល់យ៉ូប។ ព្រះជាម្ចាស់បានប្រទានទ្រព្យសម្បត្តិដ៏ច្រើនដល់គាត់ ហើយគាត់បានអរព្រះគុណ និងសរសើរតម្កើងព្រះជាម្ចាស់ ប៉ុន្តែគាត់មិនចង់បានទ្រព្យសម្បត្តិផ្នែកសម្ភារនោះទេ។ នៅពេលដែលព្រះជាម្ចាស់យកអ្វីៗគ្រប់យ៉ាងពីគាត់ នោះគាត់នៅតែអាចសរសើរតម្កើងព្រះនាមរបស់ព្រះជាម្ចាស់ដដែល តាមរយៈការល្បងលរបស់គាត់ ដោយនិយាយថា «យើងទទួលសេចក្ដីល្អពីព្រះហស្តព្រះជាម្ចាស់បាន ម្ដេចក៏យើងទទួលសេចក្ដីអាក្រក់មិនបាន?» (យ៉ូប ២:១០)។ យ៉ូបបានដឹងថា អ្វីៗគ្រប់យ៉ាងដែលគាត់មាន គឺមកពីព្រះជាម្ចាស់ ហើយថា ព្រះជាម្ចាស់ទ្រង់សុចរិត មិនថាព្រះជាម្ចាស់ប្រទានដល់គាត់ ឬដកយកពីគាត់នោះទេ។ សេចក្តីជំនឿរបស់យ៉ូបលើព្រះជាម្ចាស់ មិនត្រូវបានបង្ខូចដោយការជំរុញចិត្តផ្ទាល់ខ្លួននោះទេ ហើយគាត់ក៏មិនបានគិតថា គាត់ទទួលបានព្រះពរ ឬជួបគ្រោះមហន្តរាយឡើយ។ គាត់មិនបានរអ៊ូរទាំ មិនថាព្រះជាម្ចាស់ទ្រង់ធ្វើអ្វីនោះទេ។ គាត់អាចទទួលយកឋានៈរបស់គាត់ជាភាវៈដែលត្រូវបានបង្កើតមួយ ដើម្បីថ្វាយបង្គំ និងចុះចូលចំពោះព្រះជាម្ចាស់។ ដោយមើលឃើញពីភាពជាមនុស្ស និងហេតុផលរបស់យ៉ូប នោះខ្ញុំពិតជាមានអារម្មណ៍ខ្មាសអៀនមែនទែន។ ខ្ញុំបានក្រឡេកទៅមើលគ្រប់យ៉ាងដែលខ្ញុំមាន។ ព្រះជាម្ចាស់បានប្រទានរបស់ទាំងអស់នោះមកខ្ញុំ សូម្បីតែខ្យល់ដង្ហើមផ្ទាល់របស់ខ្ញុំ។ ប៉ុន្តែខ្ញុំមិនដឹងគុណទាល់តែសោះ ផ្ទុយទៅវិញ ខ្ញុំស្តីបន្ទោសព្រះជាម្ចាស់នៅពេលដែលខ្ញុំមានជំងឺ។ ខ្ញុំគ្មានសតិសម្បជញ្ញៈ ឬហេតុផលទាល់តែសោះ! ខ្ញុំបានជឿលើព្រះជាម្ចាស់ ប៉ុន្តែខ្ញុំមិនបានស្គាល់ទ្រង់នោះទេ ហើយខ្ញុំមិនបានដឹងពីឋានៈដ៏សមរម្យរបស់ខ្ញុំនៅចំពោះទ្រង់ ឬដឹងពីវិធីដែលខ្ញុំគួរតែចុះចូលចំពោះព្រះអាទិករនោះទេ។ ដោយការជឿលើព្រះជាម្ចាស់ដោយសញ្ញាណរបស់ខ្ញុំ ការស្រមើស្រមៃ និងទស្សនៈរបស់ខ្ញុំអំពីការដាក់លក្ខខណ្ឌ នោះខ្ញុំបានរអ៊ូរទាំដាក់ព្រះជាម្ចាស់ និងទាស់ទទឹងនឹងទ្រង់ថ្វីបើមានជំងឺក្ដី។ ទោះបីជាយ៉ាងនេះក៏ដោយ ក៏ខ្ញុំតែងតែចង់បានព្រះពរ និងព្រះគុណពីព្រះជាម្ចាស់ ហើយចង់ចូលទៅក្នុងនគររបស់ព្រះជាម្ចាស់ដដែល។ ខ្ញុំពិតជាមិនស្គាល់ភាពខ្មាសអៀនមែន! ពេលដែលខ្ញុំឃើញបែបនោះ ទោះបីជាខ្ញុំស្លាប់ភ្លាមៗនៅពេលនោះក៏ដោយ ក៏វាជាសេចក្តីសុចរិតរបស់ព្រះជាម្ចាស់ដែរ ចំពោះការបះបោរ និងសេចក្តីពុករលួយរបស់ខ្ញុំ។ ខ្ញុំបានរកឃើញផ្លូវដើម្បីអនុវត្តនៅក្នុងបទពិសោធន៍របស់យ៉ូប។ មិនថាខ្ញុំឈឺយូរប៉ុនណា ឬមិនថា ខ្ញុំធូរស្រាលឬអត់នោះទេ ខ្ញុំគ្រាន់តែចង់ចុះចូលចំពោះការត្រួតត្រា និងការរៀបចំរបស់ព្រះជាម្ចាស់ប៉ុណ្ណោះ។ នេះគឺជាហេតុផលដែលខ្ញុំគួរតែមាន ក្នុងនាមជាភាវៈដែលត្រូវបានបង្កើតមួយ។ ការគិតនេះ បាននាំឱ្យខ្ញុំមានអារម្មណ៍ស្រាកស្រាន្តសម្បើម។

វាជាពេលសម្រាប់ការព្យាបាលដោយវិទ្យុសកម្ម មុនពេលដែលខ្ញុំបានដឹង។ អ្នកជំងឺមហារីកដទៃទៀតបាននិយាយថា ការព្យាបាលដោយវិទ្យុសកម្មគឺពិតជាលំបាកនៅលើរាយកាយណាស់ ហើយថា វានឹងអាចចំអិនសាច់របស់ខ្ញុំ។ ពួកគេបាននិយាយថា ខ្ញុំអាចវិលមុខ និងចង់ក្អួតគ្រប់ពេល ហើយថា ខ្ញុំនឹងមិនអាចភ្លក់ដឹងរសជាតិអ្វីបានទេ។ នៅពេលដែលខ្ញុំបានឮពួកគេនិយាយរឿងទាំងអស់នេះ នោះខ្ញុំចាប់ផ្តើមសុំឱ្យព្រះជាម្ចាស់ជួយឱ្យខ្ញុំរួចផុតពីស្ថានភាពនេះម្តងទៀត ប៉ុន្តែខ្ញុំដឹងភ្លាមថា សភាពរបស់ខ្ញុំមិនស្រួលហើយ ហើយខ្ញុំបានអធិស្ឋានទៅព្រះជាម្ចាស់។ បន្ទាប់មក ឃ្លាមួយចំនួនពីទំនុកសរសើរនៃព្រះបន្ទូលរបស់ព្រះជាម្ចាស់បានចូលមកក្នុងចិត្ត៖ «ដោយសារអ្នកត្រូវបានបង្កើតមក អ្នកគប្បីស្ដាប់បង្គាប់ព្រះអម្ចាស់ដែលបានបង្កើតអ្នកមក ដ្បិតអ្នកកើតមកគ្មានអំណាចត្រួតត្រាលើខ្លួនឯង និងគ្មានសមត្ថភាពដើម្បីគ្រប់គ្រងលើវាសនាផ្ទាល់ខ្លួនរបស់អ្នកឡើយ។ ដោយសារអ្នកជាមនុស្សម្នាក់ដែលជឿលើព្រះជាម្ចាស់ អ្នកគប្បីស្វែងរកភាពបរិសុទ្ធ និងការផ្លាស់ប្ដូរ» («អ្វីដែលអ្នកជឿព្រះជាម្ចាស់គួរស្វះស្វែងរក» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខ្ញុំបានដឹងថា ស្ថានភាពនេះ គឺព្រះជាម្ចាស់កំពុងតែល្បងលខ្ញុំ ហើយដឹងថា ខ្ញុំមិនអាចសុំព្រះជាម្ចាស់ប្រទានអ្វីៗដោយមិនសមហេតុផល ឬធ្វើឱ្យទ្រង់ឈឺចាប់តទៅទៀតទេ។ ខ្ញុំបានដឹងថា ខ្ញុំត្រូវតែចុះចូលចំពោះការរៀបចំរបស់ទ្រង់។ នៅពេលដែលខ្ញុំបានចុះចូល ទោះបីជាខ្ញុំត្រូវតែមានការព្យាបាលដោយវិទ្យុសកម្មឆ្លុះពិនិត្យរាល់ថ្ងៃ ហើយរាងកាយរបស់ខ្ញុំឈឺគ្រប់កន្លែងក៏ដោយ ក៏វាមិនអាក្រក់ដូចដែលអ្នកជំងឺផ្សេងបានប្រាប់ដែរ។ ខ្ញុំបានដឹងថា ព្រះជាម្ចាស់ទ្រង់មានក្តីមេត្តាករុណា និងថែរក្សាខ្ញុំ។ នៅពេលដែលខ្ញុំបានបញ្ចប់ការឆ្លុះពិនិត្យ ភាពធូរស្រាលផ្នែករាងកាយរបស់ខ្ញុំគឺលឿនណាស់។ ខ្ញុំមានសភាព និងមានអារម្មណ៍ល្អណាស់។ បងប្អូនប្រុសស្រីរបស់ខ្ញុំនៅក្នុងក្រុមជំនុំបាននិយាយថា ខ្ញុំមិនដូចជាអ្នកជំងឺមហារីកទាល់តែសោះ។ មួយរយៈក្រោយមក ខ្ញុំចាប់ផ្តើមបំពេញភារកិច្ចរបស់ខ្ញុំសាជាថ្មី។ សេចក្តីជំនឿរបស់ខ្ញុំលើព្រះជាម្ចាស់បានរីកចម្រើនតាមរយៈបទពិសោធន៍នេះ ហើយខ្ញុំចាប់ផ្តើមស្រឡាញ់ឱកាសក្នុងការបំពេញភារកិច្ចរបស់ខ្ញុំកាន់តែខ្លាំង។

បន្ទាប់ពីនោះមក វាមានរយៈពេលជិតពីរឆ្នាំហើយ ប៉ុន្តែនៅពេលដែលខ្ញុំត្រឡប់ទៅគិតដល់រយៈពេល ១០ ខែ ដែលខ្ញុំឈឺ ខ្ញុំមានអារម្មណ៍ដូចវាទើបតែកើតឡើងម្សិលមិញអ៊ីចឹង។ ទោះបីជាសាច់ឈាមរបស់ខ្ញុំឈឺចាប់បន្តិចមែន ក៏ខ្ញុំបានយល់អំពីចំណង់ទទួលបានព្រះពររបស់ខ្ញុំ និងទស្សនៈយល់ខុសរបស់ខ្ញុំចំពោះអ្វីដែលត្រូវស្វះស្វែងរកដែរ។ ពេលនេះ ខ្ញុំដឹងថា ខ្ញុំត្រូវតែស្វះស្វែងរកសេចក្តីពិត និងស្វះស្វែងស្តាប់បង្គាប់ព្រះជាម្ចាស់នៅក្នុងសេចក្តីជំនឿរបស់ខ្ញុំ។ មិនថាខ្ញុំទទួលបានព្រះពរ ឬជួបគ្រោះមហន្តរាយក៏ដោយ ក៏ខ្ញុំត្រូវតែចុះចូលចំពោះការចាត់ចែង ការត្រួតត្រា និងការរៀបចំរបស់ទ្រង់ជានិច្ច។ នេះគឺជាញាណនៃហេតុផល ដែលភាវៈត្រូវបានបង្កើតមួយគួរតែមាន។ ប្រសិនបើអ្វីៗគ្រប់យ៉ាងនៅក្នុងជីវិតដំណើរការទៅដោយរលូន ម្ល៉េះខ្ញុំមិនទទួលបានរបស់ទាំងអស់នេះទេ។ នេះគឺជាទ្រព្យសម្បត្តិនៃជីវិតដែលព្រះជាម្ចាស់បានប្រទានដល់ខ្ញុំ។ សូមអរព្រះគុណព្រះដ៏មានគ្រប់ព្រះ‌ចេស្តា!


៧៦. តាមរយៈជំងឺ នោះបំណងចង់បានព្រះពររបស់ខ្ញុំត្រូវបានបើកសម្ដែង

ព្រះដ៏មានគ្រប់ព្រះចេស្ដាមានបន្ទូលថា៖ «នៅក្នុងសេចក្ដីជំនឿរបស់ពួកគេចំពោះព្រះជាម្ចាស់ អ្វីដែលមនុស្សព្យាយាមចង់បាន គឺឱ្យបានព្រះពរសម្រាប់អនាគត។ នេះហើយជាគោលបំណងរបស់ពួកគេនៅក្នុងសេចក្ដីជំនឿ។ មនុស្សទាំងអស់មានចេតនា និងក្ដីសង្ឃឹមបែបនេះ ប៉ុន្តែ ភាពពុករលួយនៅក្នុងនិស្ស័យរបស់ពួកគេ ត្រូវតែបានដោះស្រាយតាមរយៈការល្បងល។ នៅក្នុងកត្តាណាមួយដែលអ្នកមិនទាន់ត្រូវបានបន្សុទ្ធ អ្នកត្រូវតែបានបន្សុទ្ធនៅក្នុងកត្តាទាំងនោះហើយ នេះហើយគឺជាការរៀបចំរបស់ព្រះជាម្ចាស់។ ព្រះជាម្ចាស់បង្កើតបរិយាកាសមួយសម្រាប់អ្នករាល់គ្នា ដោយបង្ខំឱ្យអ្នករាល់គ្នាត្រូវបានបន្សុទ្ធ ដើម្បីឱ្យអ្នកអាចស្គាល់ពីភាពពុករលួយរបស់ខ្លួនឯងផ្ទាល់។ ទីបំផុត អ្នកឈានដល់ចំណុចមួយ ដែលអ្នកស៊ូស្លាប់ និងបោះបង់គ្រោងការណ៍ និងបំណងចិត្តរបស់ខ្លួនឯង ហើយចុះចូលចំពោះអធិបតេយ្យភាព និងការរៀបចំរបស់ព្រះជាម្ចាស់។ ដូច្នេះ ប្រសិនបើមនុស្សមិនចង់ប្រើពេលរាប់ឆ្នាំនៃការបន្សុទ្ធ ប្រសិនបើពួកគេមិនទ្រាំទ្រទុក្ខវេទនាមួយចំនួន នោះពួកគេនឹងមិនអាចរើខ្លួនឯងពីចំណងនៃភាពពុករលួយខាងសាច់ឈាម នៅក្នុងគំនិត និងដួងចិត្តរបស់ពួកគេបានឡើយ។ ក្នុងកត្តាណាដែលអ្នកនៅតែជាប់ចំណងរបស់សាតាំង និងក្នុងកត្តាណាដែលអ្នកនៅតែមានបំណងចិត្ត និងការទាមទាររបស់ខ្លួនឯងផ្ទាល់ អ្នករាល់គ្នានឹងរងទុក្ខវេទនានៅក្នុងកត្តានោះហើយ។ មានតែតាមទុក្ខវេទនាទេ ទើបអាចរៀនមេរៀនទាំងនេះបាន ពោលគឺអាចទទួលសេចក្ដីពិត និងយល់បំណងព្រះហឫទ័យរបស់ព្រះជាម្ចាស់។ តាមការពិត សេចក្ដីពិតជាច្រើន ត្រូវបានឈ្វេងយល់តាមរយៈការឆ្លងកាត់ការល្បងលដ៏ឈឺចាប់។ គ្មាននរណាអាចយល់បំណងព្រះហឫទ័យរបស់ព្រះជាម្ចាស់ ស្គាល់ឫទ្ធានុភាព និងប្រាជ្ញាញាណ ឬស្គាល់និស្ស័យសុចរិតរបស់ព្រះជាម្ចាស់ ពេលកំពុងស្ថិតក្នុងបរិយាកាសស្រណុក និងងាយស្រួល ឬពេលស្ថានការណ៍ប្រកបដោយក្ដីអនុគ្រោះ! ការនោះពិតជាមិនអាចទៅរួចមែន!» («របៀបដែលមនុស្សម្នាក់គួរផ្គាប់ព្រះហឫទ័យព្រះជាម្ចាស់ ពេលស្ថិតក្នុងសេចក្ដីល្បងល» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ការអានអត្ថបទព្រះបន្ទូលនេះ រំលឹកខ្ញុំពីបទពិសោធន៍នៃកាឆ្លងកាត់ជំងឺ។ នៅពេលនោះ មានការឈឺចាប់មួយចំនួន និងមានទឹកភ្នែកជាច្រើន ប៉ុន្តែខ្ញុំបានយល់ពីសេចក្ដីពិតមួយចំនួន ខ្ញុំឈប់ស្វែងរកព្រះពរខ្លាំងនៅក្នុងសេចក្ដីជំនឿរបស់ខ្ញុំ ហើយខ្ញុំទទួលបានមេរៀនមួយចំនួនពីការរងទុក្ខនេះ ព្រមទាំងមានអារម្មណ៍ថា នេះក៏ជាព្រះពរពីព្រះជាម្ចាស់ដែរ។

ខ្ញុំបានទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដានៅក្នុងឆ្នាំ ២០១០។ នៅពេលនោះ ខ្ញុំនៅរៀនវិទ្យាល័យនៅឡើយ។ ព្រះបន្ទូលរបស់ព្រះជាម្ចាស់បានបង្ហាញខ្ញុំថា មនុស្សត្រូវបានព្រះជាម្ចាស់បង្កើត ហើយថា ការជឿ និងការថ្វាយបង្គំព្រះជាម្ចាស់ គឺជាមាគ៌ាដ៏ត្រឹមត្រូវ ជាមាគ៌ាដែលមានតម្លៃ និងមានន័យបំផុត។ ខ្ញុំចាប់ផ្ដើមចូលរួមការជួបជុំរបស់ក្រុមជំនុំ ហើយខ្ញុំមិនដែលខកខានម្ដងណាឡើយ មិនថាអាកាសធាតុបែបណាទេ។ ខ្ញុំក៏បានប្រឹងប្រែងអស់ពីលទ្ធភាព ដើម្បីអធិប្បាយដំណឹងល្អទៅកាន់មិត្តភក្ដិ និងសាច់ញាតិរបស់ខ្ញុំដែរ។ ខ្ញុំមានអារម្មណ៍ពេញចិត្តជារៀងរាល់ថ្ងៃ ហើយមានសន្ដិភាពខ្លាំងណាស់។

មួយឆ្នាំក្រោយមក ខ្ញុំបានទៅកាន់មន្ទីរពេទ្យមួយដើម្បីពិនិត្យសុខភាព ហើយរកឃើញថាខ្ញុំមានជំងឺថ្លើមប្រភេទ បេ។ លោកគ្រូពេទ្យបាននិយាយថា ជំងឺនេះពិបាកព្យាបាល ហើយថាវាអាចក្លាយជាមហារីក បើវាធ្ងន់ធ្ងរជាងនេះ។ ដោយបានឮដំណឹងភ្លាមៗពីជំងឺនេះ នោះខ្ញុំស្ពឹកទាំងស្រុងតែម្ដង។ មុខរបស់ខ្ញុំត្រជាក់ ហើយដៃរបស់ខ្ញុំញ័រ។ រំពេចនោះ អនាគតរបស់ខ្ញុំហាក់ដូចជាមិនច្បាស់លាស់ឡើយ។ នៅតាមផ្លូវត្រឡប់ទៅផ្ទះវិញ ខ្ញុំពិតជាបាក់ទឹកចិត្តយ៉ាងខ្លាំង។ ខ្ញុំចេះតែយំហើយយំទៀតជានិច្ច។ ខ្ញុំចេះតែសួរខ្លួនឯងថា «ម៉េចបានជាខ្ញុំមានជំងឺនេះអ៊ីចឹង? ម៉េចបានជាខ្ញុំមិនមានសុខភាពល្អដូចអ្នកផ្សេងអ៊ីចឹង?» ខ្ញុំធ្លាប់គិតថា បើខ្ញុំជឿលើព្រះជាម្ចាស់ នោះទ្រង់នឹងបង្ការខ្ញុំពីជំងឺ។ ការបំពេញភារកិច្ចរបស់ខ្ញុំដោយសន្ដិភាពក្នុងដំណាក់របស់ព្រះជាម្ចាស់ នឹងក្លាយជារឿងដ៏អស្ចារ្យ! ប៉ុន្តែពេលនេះ ខ្ញុំមានជំងឺ ដោយមិនដឹងថាធូរស្រាល ឬអត់ទេ ហើយបើវាកាន់តែធ្ងន់ធ្ងរ នោះខ្ញុំអាចបាត់បង់ជីវិតទៀតផង។ គំនិតទាំងនេះ បានធ្វើឱ្យខ្ញុំពិតជាពិបាកចិត្ត ហើយខ្ញុំបានទៅចំពោះព្រះជាម្ចាស់ដើម្បីអធិស្ឋានជាច្រើនលើក។ ខ្ញុំបានសុំព្រះជាម្ចាស់ឱ្យប្រទានសេចក្ដីជំនឿ និងកម្លាំង ឱ្យទ្រង់ដឹកនាំ និងបំភ្លឺខ្ញុំឱ្យយល់ពីបំណងព្រះហឫទ័យរបស់ទ្រង់ ដូច្នេះ ខ្ញុំនឹងស្គាល់ពីវិធីដើម្បីឆ្លងផុតពីស្ថានភាពនេះ។

នៅពេលដែលបងប្អូនបានដឹងពីរឿងនេះ នោះពួកគេមកគាំទ្រខ្ញុំ ហើយបានអានអត្ថបទព្រះបន្ទូលរបស់ព្រះជាម្ចាស់មួយ៖ «នៅពេលដែលមានជំងឺកើតឡើង នេះគឺជាសេចក្ដីស្រឡាញ់របស់ព្រះជាម្ចាស់ ហើយច្បាស់ណាស់ថា បំណងព្រះហឫទ័យដ៏សប្បុរសរបស់ទ្រង់ គឺមាននៅក្នុងសេចក្ដីស្រឡាញ់នោះ។ ទោះបីជារូបកាយរបស់អ្នកអាចឆ្លងកាត់ការឈឺចាប់បន្តិចក៏ដោយ ក៏រូបកាយនេះមិនរីករាយនឹងយោបល់ពីសាតាំងដែរ។ ចូរសរសើរតម្កើងព្រះជាម្ចាស់ទោះកំពុងស្ថិតក្នុងស្ថានភាពមានជំងឺ ហើយរីករាយនឹងព្រះជាម្ចាស់នៅក្នុងការសរសើរតម្កើង។ ចូរកុំបាក់ទឹកចិត្តនៅពេលមានជំងឺឡើយ ចូរបន្តស្វែងរកម្ដងហើយម្ដងទៀត និងចូរកុំបោះបង់ ហើយព្រះជាម្ចាស់នឹងស្រាយបំភ្លឺអ្នកដោយពន្លឺរបស់ទ្រង់។ តើសេចក្ដីជំនឿរបស់យ៉ូបមានលក្ខណៈដូចម្ដេច? ព្រះដ៏មានគ្រប់ព្រះចេស្ដា គឺជាគ្រូពេទ្យដ៏មានអំណាចគ្រប់យ៉ាង! ដើម្បីរស់នៅក្នុងជំងឺគឺត្រូវតែឈឺ ប៉ុន្តែដើម្បីរស់នៅក្នុងវិញ្ញាណ គឺត្រូវមានសុខភាពល្អ។ ដូច្នេះ ដរាបណាអ្នកនៅសល់មួយដង្ហើម នោះព្រះជាម្ចាស់នឹងមិនឱ្យអ្នកស្លាប់ឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈការអានអត្ថបទព្រះបន្ទូលនេះ នោះខ្ញុំបានដឹងនៅក្នុងចិត្តថា មិនថាខ្ញុំកាន់តែធ្ងន់ធ្ងរ ឬអត់ គឺស្ថិតនៅក្នុងព្រះហស្ដរបស់ព្រះជាម្ចាស់ ដ្បិតព្រះជាម្ចាស់ត្រួតត្រាគ្រប់យ៉ាង! ការបារម្ភ និងសេចក្ដីទុក្ខព្រួយរបស់ខ្ញុំទាំងអស់ គឺមិនសំខាន់ទាល់តែសោះ។ ពេលនេះ ដោយសារតែខ្ញុំមានជំងឺ នោះខ្ញុំត្រូវតែពឹងផ្អែក និងសម្លឹងទៅរកព្រះជាម្ចាស់។ មិនថាខ្ញុំធូរស្រាល ឬអត់នោះទេ គឺខ្ញុំមិនបន្ទោសព្រះជាម្ចាស់ឡើយ ប៉ុន្តែខ្ញុំត្រូវតែចុះចូលចំពោះការត្រួតត្រារបស់ទ្រង់។ ដូច្នេះ ចាប់ពីពេលនោះមក ខ្ញុំបានអធិស្ឋានទៅព្រះជាម្ចាស់ជាច្រើនអំពីជំងឺរបស់ខ្ញុំ ហើយខ្ញុំក៏បានទៅឱ្យគេព្យាបាលផងដែរ។ ប្រាំមួយខែក្រោយមក ខ្ញុំបានទៅកាន់មន្ទីរពេទ្យ ដើម្បីពិនិត្យម្ដងទៀត។ លោកគ្រូពេទ្យបាននិយាយថា ស្ថានភាពរបស់ខ្ញុំបានប្រសើរហើយ ហើយថា ពេលនេះវាអាចគ្រប់គ្រងបាន ដូច្នេះ ខ្ញុំមិនត្រូវការព្យាបាលតទៅទៀតទេ។ ខ្ញុំមានអារម្មណ៍រំភើបដែលបានឮបែបនេះ ហើយខ្ញុំបន្តនិយាយថា «អរព្រះគុណព្រះជាម្ចាស់! អរព្រះគុណព្រះជាម្ចាស់!» ខ្ញុំពិតជាមិនដឹងថា ត្រូវនិយាយអ្វីទៅរកព្រះជាម្ចាស់ឡើយ ប៉ុន្តែខ្ញុំបានដឹងថា នេះគឺជាសេចក្ដីសប្បុរស និងព្រះពររបស់ទ្រង់!

ខ្ញុំបានចូលរៀននៅសាកលវិទ្យាល័យក្នុងឆ្នាំ ២០១២ ប៉ុន្តែខ្ញុំត្រូវបានគេរាយការណ៍ថា ចែកចាយដំណឹងល្អនៅសាកលវិទ្យាល័យ ដូច្នេះខ្ញុំក៏ត្រូវបានគេបណ្ដេញចេញ។ នោះគឺជាពេលវេលាដ៏តឹងតែងសម្រាប់ខ្ញុំ។ សរុបមក វាត្រូវការប្រឹងប្រែងសិក្សារយៈពេល ១២ ឆ្នាំ ដើម្បីចូលរៀននៅទីនោះ។ ប៉ុន្តែក្រោយមក ខ្ញុំបានគិតអំពីព្រះជាម្ចាស់ដែលយកកំណើតជាមនុស្ស ដែលសម្ដែងចេញនូវសេចក្ដីពិត និងធ្វើកិច្ចការដើម្បីសង្គ្រោះមនុស្ស ហើយពួកយើងអាចត្រូវបានសង្គ្រោះ លុះត្រាតែពួកយើងជឿលើព្រះជាម្ចាស់ និងតាមរកសេចក្ដីពិតប៉ុណ្ណោះ។ គ្រោះមហន្តរាយដ៏ធំៗ នឹងមកដល់ឆាប់ៗ ដូច្នេះខ្ញុំខ្លាចខ្ញុំត្រូវបានផាត់ទៅ បើខ្ញុំមិនបំពេញភារកិច្ចរបស់ខ្ញុំ និងប្រព្រឹត្តអំពើល្អទេនោះ។ ខ្ញុំបានគិតក្នុងចិត្តថា «បំភ្លេចសាកលវិទ្យាល័យចោលទៅ។ ខ្ញុំគ្រាន់តែប្រឹងប្រែងឱ្យអស់លទ្ធភាព ដើម្បីតាមរកសេចក្ដីពិត និងបំពេញភារកិច្ចរបស់ខ្ញុំនៅក្នុងក្រុមជំនុំប៉ុណ្ណោះ»។ ពីរបីថ្ងៃក្រោយមក ខ្ញុំបានចាកចេញពីផ្ទះ ហើយចាប់ផ្ដើមបំពេញភារកិច្ចរបស់ខ្ញុំនៅក្នុងក្រុមជំនុំ។ មិនថា ខ្ញុំត្រូវបានចាត់តាំងឱ្យបំពេញភារកិច្ចអ្វីឡើយ ខ្ញុំបានទទួលយកទាំងសប្បាយចិត្ត ដោយគ្មានការរអ៊ូរទាំឡើយ។ ទោះបីជាប្រឈមនឹងការគាបសង្កត់ និងការចាប់ខ្លួនដ៏ឆ្កួតរបស់បក្សកុម្មុយនីស្ដចិន ហើយជិតត្រូវបានប៉ូលិសចាប់ខ្លួនពីរលើកក៏ដោយ ក៏ខ្ញុំមិនខ្លាចឡើយ ផ្ទុយទៅវិញ នៅតែបន្តផ្សព្វផ្សាយដំណឹងល្អ និងធ្វើបន្ទាល់ថ្វាយព្រះជាម្ចាស់។ ខ្ញុំមានអារម្មណ៍ថា ព្រះជាម្ចាស់នឹងការពារខ្ញុំ លុះត្រាតែខ្ញុំបន្តបំពេញភារកិច្ចរបស់ខ្ញុំប៉ុណ្ណោះ ហើយនោះជាផ្លូវតែមួយគត់ដើម្បីមានវាសនាដ៏ល្អមួយ។

នៅខែ កុម្ភៈ ឆ្នាំ ២០១៥ ខ្ញុំត្រូវបានផ្ទេរចេញពីក្រុង ដើម្បីបំពេញភារកិច្ចរបស់ខ្ញុំ។ ថ្ងៃមួយ អ្នកដឹកនាំបានស្នើឱ្យខ្ញុំទៅកាន់មន្ទីរពេទ្យដើម្បីពិនិត្យសុខភាព ដោយការប្រុងប្រយ័ត្នទុកជាមុន ខ្លាចខ្ញុំចម្លងជំងឺនោះទៅអ្នកដទៃ។ នៅពេលដែលខ្ញុំបានឮគាត់និយាយបែបនេះ ខ្ញុំបានគិតក្នុងចិត្តថា «ចាប់តាំងពីការពិនិត្យចុងក្រោយរបស់ខ្ញុំមក គឺមានរយៈពេលជិតប្រាំឆ្នាំហើយ។ អំឡុងពេលនេះ ជំងឺរបស់ខ្ញុំអាចធ្ងន់ធ្ងរជាងនេះ។ បើវាពិតជាឆ្លង ឬក្លាយជាជំងឺមហារីកមែន នោះខ្ញុំមិនអាចបំពេញភារកិច្ចរបស់ខ្ញុំតទៅទៀតឡើយ»។ គំនិតនេះ បានធ្វើឱ្យខ្ញុំពិតជាមិនសប្បាយចិត្តឡើយ។ ខ្ញុំក៏ភ័យខ្លាចផងដែរ ហើយដឹងថាខ្ញុំនឹងមិនអាចទទួលយកបានទេ។ ខ្ញុំបានទៅកាន់មន្ទីរពេទ្យនៅថ្ងៃបន្ទាប់ ប៉ុន្តែខ្ញុំព្រួយបារម្ភជាខ្លាំងណាស់នៅពេលដែលទៅដល់ទីនោះ។ ខ្ញុំបានគិតថា «បើពេលនេះ វាក្លាយជាមហារីក ឬពិតជាឆ្លងមែន តើពួកគេអាចព្យាបាលខ្ញុំនៅទីនេះទេ? បើពួកគេមិនអាចព្យាបាលបាន តើខ្ញុំនឹងធ្វើយ៉ាងម៉េច?» នៅពេលនោះ ខ្ញុំបានអធិស្ឋានទៅព្រះជាម្ចាស់ ហើយបាននិយាយថាខ្ញុំនឹងស្ដាប់បង្គាប់ មិនថាមានរឿងអ្វីកើតឡើងឡើយ។ ប៉ុន្តែក្រោយមក លោកគ្រូពេទ្យបាននិយាយថា ខ្ញុំមានបញ្ហាពិបាកដកដង្ហើម ខ្ញុំពិតជាខ្វល់ខ្វាយម្ដងទៀត ដោយគិតថា «តើនេះ គឺជាសញ្ញានៃការកើតជំងឺឬ? ម៉េចបានជាខ្ញុំមានបញ្ហាពិបាកដកដង្ហើមអ៊ីចឹង?» ដោយមើលទឹកមុខដ៏ព្រួយបារម្ភរបស់លោកគ្រូពេទ្យយ៉ាងជិត នោះខ្ញុំដឹងថាអ្វីៗនឹងមិនល្អសម្រាប់ខ្ញុំឡើយ។ លោកគ្រូពេទ្យមិនបាននិយាយច្រើនទេ ប៉ុន្តែគ្រាន់តែយកឈាម និងប្រាប់ខ្ញុំឱ្យត្រឡប់ទៅផ្ទះ និងរង់ចាំលទ្ធផល។

ខណៈពេលដែលថ្ងៃទទួលយកលទ្ធផលរបស់ខ្ញុំកាន់តែកៀកមកដល់ នោះភាពខ្វល់ខ្វាយរបស់ខ្ញុំក៏បានត្រឡប់មកវិញ។ ខ្ញុំខ្លាចទទួលបានដំណឹងអាក្រក់ ហើយមិនមានអារម្មណ៍ថា ខ្ញុំអាចប្រឈមមុខនឹងវាបានទេ។ ខ្ញុំគ្រាន់តែចង់មានសុខភាពល្អម្ដងទៀតប៉ុណ្ណោះ។ មួយសប្ដាហ៍ក្រោយមក ខ្ញុំបានទៅកាន់មន្ទីរពេទ្យ ដើម្បីទទួលយកលទ្ធផលរបស់ខ្ញុំ។ លោកគ្រូពេទ្យបាននិយាយថា ពេលនេះ ឈាមរបស់ខ្ញុំពេញដោយមេរោគរលាកថ្លើមប្រភេទ បេ ហើយវាបានក្លាយជាជំងឺរលាកថ្លើមដ៏ស្រួចស្រាវទៅហើយ។ គាត់បាននិយាយថា វាជាជំងឺឆ្លងខ្លាំងណាស់ ហើយខ្ញុំត្រូវតែព្យាបាលជាបន្ទាន់។ ខ្ញុំបានគិតក្នុងចិត្តថា «ចប់ហើយខ្ញុំ។ តើពេលនេះខ្ញុំនឹងអាចបំពេញភារកិច្ចរបស់ខ្ញុំបានទេ? តើខ្ញុំនឹងអាចចូលរួមការជួបជុំ និងរស់នៅក្នុងជីវិតបែបពួកជំនុំទេ?» នៅតាមផ្លូវត្រឡប់ទៅផ្ទះ គ្រប់យ៉ាងដែលខ្ញុំអាចគិតឃើញគឺជំងឺ ហើយខ្ញុំហត់នឿយនឹងជិះកង់ណាស់។ បន្ទាប់ពីទៅដល់ផ្ទះវិញ ដោយការស្រាវជ្រាវរកការព្យាបាលតាមអនឡាញ នោះខ្ញុំបានអានថា ជំងឺរលាកថ្លើមស្រួចស្រាវនោះអាចធ្វើឱ្យមនុស្សសន្លប់ ហើយក្រោយមកពួកគេស្លាប់ក្នុងរយៈពេលពីរបីថ្ងៃ។ ខ្ញុំភ័យខ្លាច ហើយបានគិតក្នុងចិត្តថា «តើរឿងនេះនឹងកើតឡើងចំពោះខ្ញុំទេ? បើខ្ញុំពិតជាស្លាប់ដូចនេះមែន តើនោះមិនមែនជាទីបញ្ចប់នៃសេចក្ដីជំនឿរបស់ខ្ញុំទេឬ? បងប្អូនទាំងអស់មានសុខភាពល្អណាស់។ ម៉េចបានជាខ្ញុំឈឺតែម្នាក់ឯងទៅវិញ? ម៉េចបានជាខ្ញុំត្រូវខុសពីអ្នកផ្សេង?» ខ្ញុំកាន់តែច្រណែនអ្នកដទៃ។ ពួកគេមិនមានបញ្ហាដោយសារជំងឺទេ ហើយអាចបំពេញភារកិច្ចរបស់ពួកគេដោយសន្ដិភាព។ ពួកគេកំពុងតែរៀបចំទង្វើល្អ និងអាចត្រូវបានព្រះជាម្ចាស់សង្គ្រោះ។ ចំណែកខ្ញុំវិញ ខ្ញុំមានជំងឺ ដោយមិនដឹងថាខ្ញុំអាចបំពេញភារកិច្ចរបស់ខ្ញុំម្ដងទៀតបានឡើយ។ បើមិនអាចទេ តើខ្ញុំនឹងត្រូវបានបោះបង់ ហើយបោះទៅក្នុងគ្រោះមហន្តរាយឬទេ? ខ្ញុំត្រូវបានគេបណ្ដេញចេញពីសាកលវិទ្យាល័យដោយសារតែសេចក្ដីជំនឿរបស់ខ្ញុំ ហើយបានបោះបង់ចោលអនាគតរបស់ខ្ញុំនៅក្នុងលោកិយ។ ខ្ញុំមិនដែលមានសង្សារ ហើយបានចាកចេញពីផ្ទះដើម្បីភារកិច្ចរបស់ខ្ញុំ។ បើព្រះជាម្ចាស់បោះបង់ចោលខ្ញុំ ហើយលុបបំបាត់ខ្ញុំចោល តើនោះមិនមានន័យថា គ្រប់យ៉ាងដែលខ្ញុំបានផ្ដល់នៅក្នុងសេចក្ដីជំនឿរបស់ខ្ញុំប៉ុន្មានឆ្នាំមកនេះ មិនអសាបង់ទេឬ? ពេលនេះ បើខ្ញុំត្រឡប់ទៅផ្ទះវិញ នោះបក្សកុម្មុយនីស្ដចិននឹងចាប់ខ្ញុំ។ ខ្ញុំច្បាស់ជាត្រូវបានចាប់ខ្លួន ហើយជាប់គុកមិនខាន...។ គំនិតទាំងនេះ កាន់តែធ្វើឱ្យខ្ញុំពិបាកចិត្ត និងធុញថប់។ ខ្ញុំបានឆ្ងល់ថា «ព្រះជាម្ចាស់ តើទ្រង់កំពុងតែប្រើប្រាស់ជំងឺនេះ ដើម្បីលាតត្រដាង និងលុបបំបាត់ទូលបង្គំឬ?» ទឹកភ្នែករបស់ខ្ញុំចេះតែហូរមិនឈប់សោះ។ ខ្ញុំមានអារម្មណ៍ថា ខ្ញុំពិតជាខ្សោយ ដោយមិនចង់បំពេញភារកិច្ចរបស់ខ្ញុំ ឬធ្វើអ្វីផ្សេងឡើយ។ សូម្បីតែទទួលទានក៏មិនចង់ផង។ ខ្ញុំហត់នឿយមែនទែន។ ខ្ញុំបានទៅចំពោះព្រះជាម្ចាស់ជាមួយនឹងការឈឺចាប់របស់ខ្ញុំ ហើយបានអធិស្ឋានថា «ឱព្រះដ៏មានគ្រប់ព្រះចេស្ដាអើយ ទូលបង្គំខ្សោយណាស់ ហើយទូលបង្គំមានការឈឺចាប់ណាស់ ទូលបង្គំមិនអាចឈប់គិតពីអនាគតរបស់ទូលបង្គំបានឡើយ។ ទូលបង្គំមានអារម្មណ៍ដូចជាទូលបង្គំមិនមានវាសនាតទៅទៀតអ៊ីចឹង។ ឱព្រះជាម្ចាស់អើយ ទូលបង្គំដឹងថាទ្រង់បានអនុញ្ញាតឱ្យជំងឺនេះកើតឡើងចំពោះទូលបង្គំ។ សូមទ្រង់បំភ្លឺទូលបង្គំ និងដឹកនាំទូលបង្គំឱ្យយល់ពីបំណងព្រះហឫទ័យរបស់ទ្រង់ផង»។

បន្ទាប់មក ខ្ញុំបានគិតឃើញអត្ថបទព្រះបន្ទូលរបស់ព្រះជាម្ចាស់មួយ៖ «សម្រាប់មនុស្សទាំងអស់ ការបន្សុទ្ធគឺមានលក្ខណៈធ្ងន់ធ្ងរ ហើយពិបាកនឹងទទួលយកខ្លាំងណាស់ ប៉ុន្តែគឺជាពេលនៃការបន្សុទ្ធនោះហើយ ដែលព្រះជាម្ចាស់បង្ហាញនិស្ស័យសប្បុរសរបស់ទ្រង់យ៉ាងច្បាស់ដល់មនុស្ស ហើយឲ្យមនុស្សដឹងពីតម្រូវការរបស់ទ្រង់ ផ្តល់ការបំភ្លឺកាន់តែច្រើន ហើយដោះស្រាយ និងកាត់តម្រឹមជាក់ស្តែងកាន់តែច្រើន។ តាមរយៈការប្រៀបធៀបរវាងហេតុការណ៍ពិត និងសេចក្តីពិត ទ្រង់ប្រទានដល់មនុស្សនូវចំណេះដឹងអំពីខ្លួនអ្នក និងសេចក្តីពិតកាន់តែប្រសើរ ហើយប្រទានការយល់ពីព្រះហឫទ័យរបស់ព្រះជាម្ចាស់កាន់តែប្រសើរ ដូច្នេះហើយទើបធ្វើឲ្យមនុស្សមានសេចក្តីស្រឡាញ់កាន់តែបរិសុទ្ធ និងកាន់តែពិតចំពោះព្រះជាម្ចាស់។ នេះជាគោលបំណងរបស់ព្រះជាម្ចាស់ ក្នុងការធ្វើកិច្ចការបន្សុទ្ធ។ គ្រប់កិច្ចការដែលព្រះជាម្ចាស់ធ្វើនៅក្នុងមនុស្ស គឺមានសារៈសំខាន់នឹងគោលបំណងទៅតាមកិច្ចការនីមួយៗនោះ។ ព្រះជាម្ចាស់មិនធ្វើកិច្ចការដែលគ្មានន័យ ឬធ្វើកិច្ចការដែលគ្មានប្រយោជន៍ដល់មនុស្សនោះទេ។ ការបន្សុទ្ធ មិនសំដៅទៅលើការយកមនុស្សចេញពីព្រះភ័ក្រ្តព្រះជាម្ចាស់ ឬការបំផ្លាញពួកគេនៅក្នុងស្ថាននរកនោះទេ។ ប៉ុន្តែ វាសំដៅទៅលើការផ្លាស់ប្តូរនិស្ស័យរបស់នុស្សក្នុងពេលនៃការបន្សុទ្ធ ផ្លាស់ប្តូរគោលបំណង ទស្សនៈចាស់គំរិលរបស់ពួកគេ ផ្លាស់ប្តូរសេចក្តីស្រឡាញ់របស់ពួកគេចំពោះព្រះជាម្ចាស់ ហើយផ្លាស់ប្តូរជីវិតរបស់ពួកគេទាំងមូល» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយការសញ្ជឹងគិតព្រះបន្ទូលទាំងនេះ នោះខ្ញុំបានយល់ថាបំណងព្រះហឫទ័យល្អរបស់ព្រះជាម្ចាស់នឹងមាននៅក្នុងជំងឺនេះ។ ខ្ញុំបានគិតអំពីវិធីដែលព្រះជាម្ចាស់បានអនុញ្ញាតឱ្យការល្បងលទាំងនោះកើតឡើងចំពោះយ៉ូប។ ទោះបីជាគាត់បានរងទុក្ខដោយការឈឺចាប់ផ្នែករាងកាយក៏ដោយ ក៏ព្រះជាម្ចាស់មិនមែនកំពុងតែដាក់វាដើម្បីយកជីវិតរបស់គាត់ឡើយ ប៉ុន្តែដើម្បីធ្វើឱ្យសេចក្ដីជំនឿរបស់គាត់គ្រប់លក្ខណ៍ និងអនុញ្ញាតឱ្យយ៉ូបស្គាល់ព្រះជាម្ចាស់កាន់តែប្រសើរ។ ព្រះជាម្ចាស់អនុញ្ញាតឱ្យខ្ញុំមានជំងឺ មិនមែនដើម្បីលាតត្រដាង និងលុបបំបាត់ខ្ញុំចោលឡើយ ប៉ុន្តែដើម្បីសម្អាតចំណុចខូចខាតនៅក្នុងសេចក្ដីជំនឿរបស់ខ្ញុំ ហើយធ្វើឱ្យខ្ញុំពិតជាស្ដាប់បង្គាប់ទ្រង់។ ខ្ញុំមិនអាចស្ដីបន្ទោសព្រះជាម្ចាស់បានទេ ប៉ុន្តែខ្ញុំត្រូវតែត្រួតពិនិត្យបំណងចិត្តខុសឆ្គងដែលនៅពីក្រោយសេចក្ដីជំនឿរបស់ខ្ញុំ និងនៅក្នុងវិធីដែលខ្ញុំកំពុងតែមិនស្ដាប់បង្គាប់ និងតតាំងនឹងព្រះជាម្ចាស់។ ដោយបានយល់ពីបំណងព្រះហឫទ័យរបស់ព្រះជាម្ចាស់ នោះខ្ញុំមានអារម្មណ៍វិជ្ជមានជាងមុន។ ខ្ញុំបានអធិស្ឋានម្ដងទៀតទៅកាន់ព្រះជាម្ចាស់ នៅស្ងៀមស្ងាត់ និងធ្វើការឆ្លុះបញ្ចាំងពីខ្លួនឯងដ៏សមស្រប។

នៅក្នុងការស្វែងរករបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «មនុស្សជាច្រើនជឿលើខ្ញុំ ដើម្បីឲ្យខ្ញុំប្រោសគេឲ្យជាតែប៉ុណ្ណោះ។ មនុស្សជាច្រើនជឿលើខ្ញុំ ដើម្បីឲ្យខ្ញុំប្រើព្រះចេស្ដាបណ្ដេញ វិញ្ញាណស្មោកគ្រោក ចេញពីរូបកាយរបស់គេ មនុស្សជាច្រើន ជឿលើខ្ញុំដើម្បីឲ្យតែបានសេចក្តីសុខសាន្ត និងសេចក្តីអំណរពីខ្ញុំប៉ុណ្ណោះ។ មនុស្សជាច្រើនជឿលើខ្ញុំ ដើម្បីទាមទារចង់បានទ្រព្យសម្បត្តិកាន់តែច្រើនពីខ្ញុំប៉ុណ្ណោះ។ មនុស្សជាច្រើនជឿលើខ្ញុំ ដើម្បីឲ្យជីវិតនេះអាចរស់នៅយ៉ាងសុខសាន្ត និងមានសុវត្ថិភាពល្អនៅលោកខាងមុខតែប៉ុណ្ណោះ។ មនុស្សជាច្រើនជឿលើខ្ញុំ ដើម្បីឲ្យបានរួចខ្លួន ពីទុក្ខវេទនានៃស្ថាននរក និងដើម្បីទទួលបានព្រះពរនៃស្ថានសួគ៌។ មនុស្សជាច្រើនជឿលើខ្ញុំ ដើម្បីភាពស្រាកស្រាន្តមួយរយៈខ្លី ប៉ុន្តែគេមិនព្យាយាមដើម្បីឲ្យបានអ្វីៗដែលមាននៅលោកខាងមុខឡើយ។ នៅពេលដែលខ្ញុំ សម្ដែងព្រះពិរោធ ទៅលើមនុស្ស ហើយដកហូតរាល់ទាំង សេចក្តីអំណរ និងសេចក្តីសុខ សាន្តដែលគេធ្លាប់មាន នោះមនុស្សចាប់ផ្ដើម មានចិត្តសង្ស័យ។ ពេលដែលខ្ញុំប្រគល់ទុក្ខ វេទនានៃស្ថាននរកឲ្យទៅមនុស្ស ហើយយកព្រះពរនៃស្ថានសួគ៌មកវិញ នោះសេចក្តីអាម៉ាស់របស់មនុស្សប្រែក្លាយជាកំហឹង។ ពេលមនុស្សទូលសុំឲ្យខ្ញុំប្រោសគេឲ្យជា ខ្ញុំមិនស្ដាប់ឡើយ ហើយមានអារម្មណ៍ស្អប់ខ្ពើមគេយ៉ាងខ្លាំងទៀតផង។ មនុស្សបានចាកចេញពីខ្ញុំ ហើយបែរទៅរកវិធីព្យាបាលតាមផ្លូវងងឹត និងអំពើអាបធ្មប់។ នៅពេលដែលខ្ញុំដកហូតអ្វីៗគ្រប់យ៉ាងដែលមនុស្សបានទាមទារពីខ្ញុំ ស្រាប់តែមនុស្សគ្រប់គ្នាបាត់ស្រមោលឈឹង ទាំងគ្មានបន្សល់ដានអ្វីឡើយ។ បើដូច្នេះ ខ្ញុំអាចនិយាយបានថាមនុស្សមានជំនឿលើខ្ញុំ ដោយសារតែខ្ញុំប្រទានព្រះគុណច្រើនពេក ហើយពួកគេទទួលបានប្រយោជន៍ច្រើនពេក» («ឧបសម្ព័ន្ធ ៣៖ មានតែក្នុងការគ្រប់គ្រងរបស់ព្រះជាម្ចាស់ទេ ទើបមនុស្សអាចត្រូវបានសង្គ្រោះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «សម្ពន្ធភាពរបស់មនុស្សជាមួយនឹងព្រះជាម្ចាស់ គឺគ្រាន់តែជាសម្ពន្ធភាពដើម្បីប្រយោជន៍ខ្លួនឯងសុទ្ធសាធ។ សម្ពន្ធភាពនេះ គឺជាសម្ពន្ធភាពរវាងអ្នកទទួលព្រះពរ និងអ្នកប្រទានព្រះពរ។ និយាយឲ្យចំទៅ គឺវាស្រដៀងគ្នានឹងសម្ពន្ធភាពរវាងកូនឈ្នួល និងថៅកែដែរ។ កូនឈ្នួលធ្វើការដើម្បីទទួលតែរង្វាន់ដែលថៅកែផ្ដល់ឲ្យ។ សម្ពន្ធភាពមួយនេះ ទឹកចិត្តស្រឡាញ់គឺគ្មានទេ មានតែការជួញដូរ។ ការស្រឡាញ់ និងការទទួលនូវការស្រឡាញ់ គឺគ្មានទេ មានតែទាន និងចិត្តមេត្តា។ គ្មានការយោគយល់ មានតែការតូចចិត្តដែល ត្រូវគេសង្កត់សង្កិន និងការបោកប្រាស់តែប៉ុណ្ណោះ។ ភាពស្និទ្ធស្នាលក៏គ្មាន គឺមានតែភាពខ្វែងគំនិត ដែលមិនអាចឆ្លងគ្នាបាន» («ឧបសម្ព័ន្ធ ៣៖ មានតែក្នុងការគ្រប់គ្រងរបស់ព្រះជាម្ចាស់ទេ ទើបមនុស្សអាចត្រូវបានសង្គ្រោះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយការអានព្រះបន្ទូលរបស់ព្រះជាម្ចាស់ នោះខ្ញុំបានដឹងថា ខ្ញុំមិនបានប្រព្រឹត្តចំពោះព្រះជាម្ចាស់ ជាព្រះជាម្ចាស់នៅក្នុងសេចក្ដីជំនឿរបស់ខ្ញុំឡើយ។ ខ្ញុំគ្រាន់តែគិតថាព្រះជាម្ចាស់គឺជាអ្នកបញ្ចេញព្រះពរប៉ុណ្ណោះ។ ដូច្នេះហើយ នៅពេលដែលខ្ញុំឈឺ នោះគំនិតដំបូងរបស់ខ្ញុំ គឺគិតអំពីអនាគតរបស់ខ្ញុំ និងគិតថាខ្ញុំនឹងធូរស្រាល ឬអត់ ហើយខ្ញុំបានស្រាវជ្រាវនៅតាមអនឡាញដើម្បីរកឱ្យឃើញជំងឺ និងវិធីព្យាបាលវា។ ខ្ញុំបានបាត់បង់ការចាប់អារម្មណ៍ក្នុងការបំពេញភារកិច្ចរបស់ខ្ញុំ។ នៅពេលដែលខ្ញុំកាន់តែធ្ងន់ធ្ងរ ខ្ញុំស្ដីបន្ទោសព្រះជាម្ចាស់ចំពោះភាពអយុត្តិធម៌ ចំពោះការមិនការពារខ្ញុំ ចំពោះការអនុញ្ញាតឱ្យខ្ញុំមានជំងឺ ហើយខ្ញុំថែមទាំងសោកស្ដាយដែលបានបោះបង់ចោលការសិក្សា គ្រួសារ និងភាពយុវវ័យរបស់ខ្ញុំ ដើម្បីបំពេញភារកិច្ចទៀតផង។ ដោយការឆ្លុះបញ្ចាំងពីខ្លួនឯង នោះខ្ញុំឆ្ងល់ថា «តើខ្ញុំអាចបោះបង់ចោលគ្រប់យ៉ាងដើម្បីបំពេញភារកិច្ចរបស់ខ្ញុំបានយ៉ាងដូចម្ដេចក្នុងប៉ុន្មានឆ្នាំនៃសេចក្ដីជំនឿនេះ?» ខ្ញុំបានដឹងថា គឺដោយសារតែខ្ញុំមានការយល់ឃើញខុស។ ខ្ញុំបានគិតថា ដរាបណាខ្ញុំលះបង់ដើម្បីព្រះជាម្ចាស់ ហើយបំពេញភារកិច្ចរបស់ខ្ញុំបានល្អ នោះព្រះជាម្ចាស់នឹងប្រទានពរខ្ញុំ ព្យាបាលជំងឺរបស់ខ្ញុំ និងមិនឱ្យខ្ញុំមានគ្រោះថ្នាក់ឡើយ។ ដូច្នេះ ខ្ញុំអាចគេចផុតពីគ្រោះមហន្តរាយ និងមិនស្លាប់ឡើយ ខ្ញុំនឹងមានជីវិត ហើយមានទីបញ្ចប់ និងវាសនាដ៏ល្អ។ នោះគឺជាហេតុផលតែមួយដែលខ្ញុំសុខចិត្តរងទុក្ខ និងបង់ថ្លៃ ក្នុងការបំពេញភារកិច្ចរបស់ខ្ញុំ។ ការជំរុញចិត្តរបស់ខ្ញុំសម្រាប់ការជឿលើព្រះជាម្ចាស់ និងបំពេញភារកិច្ចរបស់ខ្ញុំ គឺដើម្បីទទួលបានព្រះពរ។ នៅពេលដែលស្ថានភាពរបស់ខ្ញុំធ្ងន់ធ្ងរ នោះសេចក្ដីសង្ឃឹមរបស់ខ្ញុំក្នុងការទទួលបានព្រះពរត្រូវរសាយបាត់ ហើយការតាំងចិត្តរបស់ខ្ញុំក្នុងការតាមរកសេចក្ដីពិត និងការជំរុញចិត្ត ដើម្បីបំពេញភារកិច្ចរបស់ខ្ញុំ ត្រូវបាត់បង់។ ខ្ញុំថែមទាំងឈ្លោះប្រកែកជាមួយព្រះជាម្ចាស់នៅក្នុងចិត្តទៀតផង។ ខ្ញុំបានដឹងថា ខ្ញុំគ្រាន់តែស្វែងរកព្រះពរប៉ុណ្ណោះ នៅក្នុងសេចក្ដីជំនឿរបស់ខ្ញុំ។ នៅពេលដែលខ្ញុំឈឺ ខ្ញុំគ្រាន់តែគិតពីបំណងអនាគតផ្ទាល់ខ្លួនប៉ុណ្ណោះ ហើយបានពិចារណាអំពីផលប្រយោជន៍ផ្ទាល់ខ្លួន ខ្ញុំមិនបានស្វែងរកបំណងព្រះហឫទ័យរបស់ព្រះជាម្ចាស់ទាល់តែសោះ ផ្ទុយទៅវិញ ខ្ញុំថែមទាំងស្ដីបន្ទោស យល់ច្រឡំ និងក្បត់ព្រះជាម្ចាស់ទៀតផង។ ខ្ញុំអាត្មានិយម និងគួរឱ្យស្អប់ណាស់! គំនិតរបស់ខ្ញុំទាំងអស់នេះ ពិតជាបានធ្វើឱ្យព្រះជាម្ចាស់ឈឺចាប់ និងខកព្រះហឫទ័យ។ តថភាពបានបង្ហាញខ្ញុំថា សេចក្ដីជំនឿរបស់ខ្ញុំ មិនមែនបំពេញភារកិច្ចរបស់ភាវៈដែលត្រូវបានបង្កើតមក ឬដើម្បីតាមរកសេចក្ដីពិតឡើយ។ វាគ្រាន់តែដើម្បីមានជីវិតដែលមានសន្ដិភាព និងដើម្បីមានទីបញ្ចប់ និងវាសនាល្អប៉ុណ្ណោះ។ ខ្ញុំចង់ដោះដូរការរងទុក្ខរបស់ខ្ញុំជាមួយព្រះជាម្ចាស់ ដើម្បីទទួលបានរង្វាន់ និងព្រះពរនៅថ្ងៃអនាគត។ តើខ្ញុំមិនមែនកំពុងតែប្រើប្រាស់ព្រះជាម្ចាស់ និងព្យាយាមលួចបន្លំទ្រង់ទេឬ? ប៉ុលបានធ្វើកិច្ចការអស់ជាច្រើនឆ្នាំ និងរងទុក្ខជាច្រើន ហើយទីបំផុតគាត់សុខចិត្តស្លាប់ ប៉ុន្តែគាត់មិនបានធ្វើកិច្ចការ ដើម្បីបំពេញភារកិច្ចរបស់ភាវៈដែលត្រូវបានបង្កើតមកឡើយ។ គាត់ធ្វើវាដើម្បីទទួលបានរង្វាន់ និងគ្រងរាជ្យ។ ទីបំផុត ខ្ញុំបានដឹងថា ខ្ញុំកំពុងតែដើរលើផ្លូវដូចប៉ុលអ៊ីចឹង។ ព្រះជាម្ចាស់បរិសុទ្ធ និងសុចរិត។ ធ្វើម៉េចទ្រង់អនុញ្ញាតឱ្យនរណាម្នាក់ដែលចង់តថ្លៃ និងចង់លួចបន្លំទ្រង់ដូចជាខ្ញុំ អាចចូលទៅក្នុងនគររបស់ទ្រង់បាន? ដោយការគិតពិចារណាអំពីបញ្ហានេះ នោះទីបំផុតខ្ញុំបានយល់ថា ជំងឺដែលខ្ញុំកំពុងតែឆ្លងកាត់នេះ គឺជាការលាតត្រដាងនូវការជំរុញចិត្តរបស់ខ្ញុំដែលចង់បានព្រះពរ។ បើគ្មានជំងឺនេះទេ នោះខ្ញុំនៅតែមិនដឹងពីបំណងចិត្ត និងចំណុចខូចខាតទាំងអស់របស់ខ្ញុំនៅក្នុងសេចក្ដីជំនឿឡើយ ហើយមិនដឹងថា ខ្ញុំកំពុងតែដើរលើផ្លូវរបស់ប៉ុលដែលជាផ្លូវត្រូវបានព្រះជាម្ចាស់ថ្កោលទោសឡើយ។ នៅត្រង់គំនិតនេះ ខ្ញុំមិនមានអារម្មណ៍ពិបាកចិត្តខ្លាំងអំពីការមានជំងឺនេះឡើយ ប៉ុន្តែផ្ទុយទៅវិញ ខ្ញុំបានអរព្រះគុណព្រះជាម្ចាស់ចំពោះការលាតត្រដាង និងការសង្គ្រោះខ្ញុំតាមវិធីនេះ។ នៅខាងក្រៅ វាគឺជាជំងឺ ជារឿងអាក្រក់ ប៉ុន្តែសេចក្ដីស្រឡាញ់ និងសេចក្ដីសង្គ្រោះពិតរបស់ព្រះជាម្ចាស់សម្រាប់ខ្ញុំ គឺបង្កប់នៅក្នុងជំងឺនេះ។ ព្រះជាម្ចាស់កំពុងតែដឹកនាំខ្ញុំឱ្យដើរលើមាគ៌ាដ៏ត្រឹមត្រូវនៃសេចក្ដីជំនឿ ដើម្បីជម្រះភាពខូចខាតទាំងអស់នៅក្នុងសេចក្ដីជំនឿ។

ខណៈពេលដែលខ្ញុំពិចារណាអំពីរឿងទាំងអស់នេះ នោះខ្ញុំបានគិតក្នុងចិត្តថា «ព្រះជាម្ចាស់បានយកកំណើតជាមនុស្ស និងកំពុងតែសម្ដែងចេញនូវសេចក្ដីពិត ដើម្បីបន្សុទ្ធ និងសង្គ្រោះមនុស្ស។ ទ្រង់ប្រទានជីវិតដល់ពួកយើងដោយមិនគិតពីអង្គទ្រង់ ហើយមិនបង្គាប់អ្វីត្រឡប់មកវិញឡើយ»។ ខ្ញុំមានអារម្មណ៍ថា ព្រះហឫទ័យរបស់ព្រះជាម្ចាស់ល្អ និងស្រស់ស្អាតម្ល៉េះ។ បន្ទាប់មក ខ្ញុំបានគិតក្នុងចិត្តថា ខ្ញុំរីករាយនឹងព្រះគុណ និងព្រះពររបស់ព្រះជាម្ចាស់ រីករាយនឹងការត្រូវបានស្រោចស្រព និងទ្រទ្រង់យ៉ាងច្រើនដោយព្រះបន្ទូលរបស់ព្រះជាម្ចាស់ ប៉ុន្ដែខ្ញុំមិនត្រូវបានគិតថាត្រូវតបស្នងចំពោះសេចក្ដីស្រឡាញ់របស់ព្រះជាម្ចាស់ទេ បែរជាព្យាយាមតថ្លៃជាមួយព្រះជាម្ចាស់នៅក្នុងភារកិច្ចរបស់ខ្ញុំទៅវិញ ហើយនៅពេលដែលខ្ញុំឈឺ ខ្ញុំបានស្ដីបន្ទោស និងយល់ច្រឡំលើព្រះជាម្ចាស់។ ខ្ញុំអាម៉ាស់ និងគួរឱ្យអាម៉ាស់ណាស់នៅត្រង់គំនិតនេះ។ ខ្ញុំស្អប់ខ្លួនឯង ដែលអាត្មានិយម និងគួរឱ្យស្អប់ខ្លាំង! ព្រះជាម្ចាស់ពិនិត្យពិច័យជានិច្ចអំពីគំនិតខាងក្នុងរបស់ខ្ញុំ ខណៈដែលសាតាំងកំពុងតែមើលពីវិធីដែលខ្ញុំប្រព្រឹត្ត។ ខ្ញុំមិនអាចក្លាយជាការលេងសើចរបស់សាតាំងបានឡើយ។ ខ្ញុំត្រូវតែឈរនៅខាងព្រះជាម្ចាស់ ចុះចូលចំពោះការរៀបចំរបស់ទ្រង់ ហើយទទួលយកមេរៀនឱ្យបានល្អ។ ក្រោយមក ខ្ញុំបានអធិស្ឋានទៅព្រះជាម្ចាស់ថា៖ «ឱ! ព្រះជាម្ចាស់អើយ! ទូលបង្គំចង់យកបំណងចិត្តដែលចង់បានព្រះពររបស់ទូលបង្គំចេញ ហើយមិនគិតពីអនាគតរបស់ទូលបង្គំទៀតឡើយ។ មិនថាទូលបង្គំធូរស្រាល ឬអត់ឡើយ ទូលបង្គំចង់ស្ដាប់បង្គាប់ទ្រង់ និងឈរធ្វើបន្ទាល់ថ្វាយទ្រង់ ដើម្បីបំបាក់មុខសាតាំង»។ ខ្ញុំមានអារម្មណ៍ស្ងប់ស្ងាត់ទាំងស្រុង បន្ទាប់ពីការអធិស្ឋានរបស់ខ្ញុំ ហើយមិនគិតច្រើនអំពីខ្លួនឯងទៀតឡើយ។ ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយ៖ «ព្រះជាម្ចាស់អនុញ្ញាតឱ្យពួកយើងរស់នៅ ដូច្នេះពួកយើងគួរតែបំពេញតួនាទីរបស់ពួកយើងឱ្យបានល្អ។ រាល់ថ្ងៃដែលពួកយើងរស់នៅ គឺជាភារកិច្ចប្រចាំថ្ងៃដែលពួកយើងត្រូវតែបំពេញ។ ពួកយើងគួរតែចាត់ទុកបញ្ជាបេសកកម្មរបស់ព្រះជាម្ចាស់ គឺជាកិច្ចការចម្បងបំផុតរបស់ពួកយើង ហើយបំពេញភារកិច្ចរបស់ពួកយើង ដូចជាពួកវាជាបញ្ហាដ៏ធំបំផុតនៅក្នុងជីវិតរបស់ពួកយើងអ៊ីចឹង។ ទោះបីជាពួកយើងអាចមិនតាមរកភាពពេញលេញគ្រប់លក្ខណ៍នៃភារកិច្ចរបស់ពួកយើងក៏ដោយ ក៏ពួកយើងធ្វើសកម្មភាពស្របនឹងមនសិការរបស់ពួកយើង មិនឱ្យសាតាំងចោទប្រកាន់ពួកយើង និងដោយគ្មានកំហុសនៃមនសិការ យើងអាចផ្គាប់ព្រះហឫទ័យរបស់ព្រះជាម្ចាស់ និងមិនមានការស្ដាយក្រោយទាល់តែសោះ។ នេះគឺជាអាកប្បកិរិយាដែលមនុស្សម្នាក់ជឿលើព្រះជាម្ចាស់ គួរតែចាត់ទុកជាភារកិច្ចរបស់ពួកគេ» («សភាពប្រាំយ៉ាងដែលចាំបាច់ក្នុងការដើរលើផ្លូវត្រូវនៅក្នុងសេចក្ដីជំនឿរបស់មនុស្សម្នាក់» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ខ្ញុំមិនដឹងថា ខ្ញុំនឹងធូរស្រាល ឬអត់ឡើយ ប៉ុន្តែអ្វីដែលខ្ញុំអាចធ្វើបាន គឺប្រកាន់ខ្ជាប់នឹងភារកិច្ចដែលព្រះជាម្ចាស់បានប្រទានដល់ខ្ញុំ។ បន្ទាប់ពីនោះ ខ្ញុំមិនត្រូវបានជំងឺរបស់ខ្ញុំរារាំងឡើយ ហើយខ្ញុំអាចបំពេញភារកិច្ចរបស់ខ្ញុំយ៉ាងអស់ពីចិត្ត។

ក្រោយមក ខ្ញុំបានធ្វើដំណើរត្រឡប់ទៅកាន់មន្ទីរពេទ្យ ដើម្បីពិនិត្យពីស្ថានភាពនៃជំងឺរបស់ខ្ញុំ។ លោកគ្រូពេទ្យបាននិយាយថា ខ្ញុំមិនអីទេ ហើយតួនាទីថ្លើមរបស់ខ្ញុំគឺដំណើរការធម្មតា។ ឈាមរបស់ខ្ញុំ ត្រូវបានឆ្លងរោគក្នុងកម្រិតខ្ពស់ ប៉ុន្តែអ្វីៗផ្សេងទៀតមិនអីទេ។ គាត់ចង់ប្រាប់ខ្ញុំមិនឱ្យបារម្ភ ហើយថាខ្ញុំគ្រាន់តែត្រូវការការព្យាបាលតាមធម្មតាប៉ុណ្ណោះ។ នៅពេលដែលលោកគ្រូពេទ្យនិយាយបែបនេះ នោះខ្ញុំគ្មានអ្វីក្រៅពីអរព្រះគុណព្រះជាម្ចាស់នៅក្នុងចិត្តឡើយ! ខ្ញុំមានអារម្មណ៍ថា ព្រះជាម្ចាស់កំពុងតែអាណិតអាសូរចំពោះខ្ញុំ។ ខ្ញុំអាត្មានិយម និងកំណាញ់ ដោយស្វែងរកតែផលប្រយោជន៍ប៉ុណ្ណោះ ដោយចង់បានអ្វីមួយពីព្រះជាម្ចាស់ ជាការដោះដូរនឹងការបំពេញភារកិច្ចរបស់ខ្ញុំ លួចបន្លំព្រះជាម្ចាស់ និងស្អប់ទ្រង់ ប៉ុន្តែទ្រង់ទតរំលងការបះបោររបស់ខ្ញុំ ទ្រង់នៅតែប្រើប្រាស់ព្រះបន្ទូលរបស់ទ្រង់ ដើម្បីបំភ្លឺ និងដឹកនាំខ្ញុំឱ្យទទួលបានបទពិសោធន៍នៃកិច្ចការរបស់ទ្រង់ ដើម្បីឱ្យខ្ញុំស្គាល់ពីបំណងចិត្ត និងការយល់ឃើញខុសឆ្គងនៅក្នុងសេចក្ដីជំនឿរបស់ខ្ញុំ។ ខ្ញុំពិតជាមានអារម្មណ៍ថា សេចក្ដីស្រឡាញ់របស់ព្រះជាម្ចាស់អស្ចារ្យណាស់! បន្ទាប់មក ខ្ញុំដាក់ចិត្តដាក់កាយដើម្បីបំពេញភារកិច្ចរបស់ខ្ញុំ។ ខ្ញុំបានគិតថា ខ្ញុំបានរៀនមេរៀនមួយចំនួនតាមរយៈការឆ្លងកាត់ជំងឺនេះ ហើយថា កម្ពស់របស់ខ្ញុំបានលូតលាស់បន្តិច។ ដូច្នេះ ខ្ញុំភ្ញាក់ផ្អើល ដែលត្រូវបានលាតត្រដាងម្ដងទៀត នៅពេលដែលព្រះជាម្ចាស់រៀបចំការសាកល្បងសម្រាប់ខ្ញុំ។

មួយខែក្រោយមក អ្នកដឹកនាំរបស់ខ្ញុំបានស្នើឱ្យខ្ញុំទៅមន្ទីរពេទ្យ ដើម្បីត្រួតពិនិត្យម្ដងទៀត។ គាត់បាននិយាយថា បើជំងឺរបស់ខ្ញុំមានកម្រិតនៃការឆ្លងខ្ពស់ នោះខ្ញុំត្រូវតែរស់នៅដោយខ្លួនឯងឱ្យឆ្ងាយពីអ្នកដទៃ។ ដោយបានឮគាត់និយាយបែបនេះ ធ្វើឱ្យខ្ញុំពិបាកចិត្ត ដូចមានដុំថ្មដ៏ធំកំពុងតែសង្កត់លើទ្រូងរបស់ខ្ញុំអ៊ីចឹង។ គំនិតរបស់ខ្ញុំចាប់ផ្ដើមប្រទាញប្រទង់៖ «បើខ្ញុំនៅឆ្ងាយពីអ្នកដទៃ នោះខ្ញុំមិនអាចទៅចូលរួមការជួបជុំ ឬរស់នៅជីវិតបែបពួកជំនុំបានឡើយ។ ដូច្នេះ តើខ្ញុំនឹងធ្វើដូចម្ដេច បើថ្ងៃមួយខ្ញុំឈឺធ្ងន់ ហើយគ្មាននរណាម្នាក់ដឹងនោះ? នៅពេលដែលគ្រោះមហន្តរាយដ៏ធំចូលមក បងប្អូនទាំងអស់អាចជួបជុំ និងប្រកបគ្នា ព្រមទាំងជួយ និងគាំទ្រគ្នាទៅវិញទៅមក។ ប៉ុន្តែខ្ញុំគ្រាន់តែពឹងពាក់លើខ្លួនឯងប៉ុណ្ណោះ។ តើខ្ញុំនឹងអាចឈរយ៉ាងរឹងមាំបានទេ?» នៅពេលដែលខ្ញុំគិតកាន់តែច្រើនអំពីរឿងនេះ នោះខ្ញុំកាន់តែពិបាកចិត្ត។ អ្នកដឹកនាំបានផ្ដល់ការប្រកបគ្នាដល់ខ្ញុំ និងបានប្រាប់ខ្ញុំឱ្យរៀនចុះចូលចំពោះការត្រួតត្រារបស់ព្រះជាម្ចាស់។ គាត់បាននិយាយថា ខ្ញុំត្រូវតែស្វែងរកបំណងព្រះហឫទ័យរបស់ព្រះជាម្ចាស់ឱ្យកាន់តែច្រើន នៅក្នុងស្ថានភាពនេះ ហើយត្រូវសរសើរតម្កើងព្រះជាម្ចាស់ដូចជាយ៉ូបអ៊ីចឹងដែរ មិនថាខ្ញុំជួបព្រះពរ ឬគ្រោះមហន្តរាយឡើយ។ ការបានស្ដាប់ឮការនិយាយបែបនេះ បានអង្រួនខ្ញុំ ហើយខ្ញុំបានចងចាំពីបទពិសោធន៍របស់ខ្ញុំកាលពីមុន។ ខ្ញុំបានដឹងថា បញ្ហានេះត្រូវបានព្រះជាម្ចាស់អនុញ្ញាតឱ្យកើតឡើង ហើយអ្វីដែលត្រូវធ្វើទីមួយ និងមុនគេគេបំផុតនោះគឺចុះចូល។ ក្រោយមក ខ្ញុំបានមើលខ្សែវីដេអូអំពីការអានព្រះបន្ទូលរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «លោកយ៉ូបមិនបានផ្ដោះផ្ដងពាក្យសម្ដីជាមួយព្រះជាម្ចាស់ឡើយ ហើយក៏មិនបានទូលសុំ ឬបង្គាប់បញ្ជាដល់ព្រះជាម្ចាស់នោះដែរ។ ការដែលលោកសរសើរព្រះនាមរបស់ព្រះជាម្ចាស់ គឺដោយសារតែព្រះជាម្ចាស់មានព្រះចេស្ដា និងសិទ្ធិអំណាចធំក្នុងការគ្រប់គ្រងលើរបស់សព្វសារពើទាំងអស់ ហើយមិនមែនអាស្រ័យលើថា តើលោកទទួលបានព្រះពរ ឬត្រូវវាយប្រហាដោយសេចក្ដីអន្តរាយនោះឡើយ។ លោកជឿថា ទោះបីជាព្រះជាម្ចាស់ប្រទានព្រះពរដល់មនុស្ស ឬក៏ប្រទានសេចក្ដីអន្តរាយដល់គេ ឬអត់ក៏ដោយ ក៏ព្រះចេស្តា និងសិទ្ធិអំណាចរបស់ព្រះជាម្ចាស់មិនប្រែប្រួលដែរ ដូច្នេះហើយ ទោះបីជាមនុស្សជួបស្ថានភាពយ៉ាងណា ក៏ព្រះនាមរបស់ព្រះជាម្ចាស់ គួរតែត្រូវបានសរសើរដែរ។ មនុស្សម្នាក់នោះបានទទួលព្រះពរពីព្រះជាម្ចាស់ ដោយសារតែអធិបតេយ្យភាពរបស់ព្រះជាម្ចាស់ ហើយនៅពេលដែលសេចក្ដីអន្តរាយកើតមានដល់មនុស្ស ក៏ដោយសារអធិតេយ្យភាពរបស់ព្រះជាម្ចាស់ដែរ។ ព្រះចេស្ដា និងសិទ្ធិអំណាចរបស់ព្រះជាម្ចាស់គ្រប់គ្រង និងរៀបចំអ្វីៗគ្រប់យ៉ាងរបស់មនុស្ស ហើយការផ្លាស់ប្ដូរនៃជោគវាសនារបស់មនុស្ស គឺជាការបង្ហាញអំពីព្រះចេស្ដា និងសិទ្ធិអំណាចរបស់ព្រះជាម្ចាស់ ហើយទោះបីជាមនុស្សមានទស្សនៈយ៉ាងណាក៏ដោយ ក៏ព្រះនាមរបស់ព្រះជាម្ចាស់ គួរត្រូវបានសរសើរដែរ។ នេះគឺជាអ្វីដែលយ៉ូបបានឆ្លងកាត់ និងចាប់ផ្ដើមស្គាល់ក្នុងគ្រាដែលយ៉ូបនៅមានជីវិត។ ទាំងគំនិត និងសកម្មភាពរបស់លោកយ៉ូប បានឮដល់ព្រះការណ៍របស់ព្រះជាម្ចាស់ និងបានមកនៅចំពោះព្រះជាម្ចាស់ ហើយត្រូវបានព្រះជាម្ចាស់ចាត់ទុកជាការសំខាន់។ ព្រះជាម្ចាស់សព្វព្រះទ័យនឹងចំណេះដឹងរបស់យ៉ូបណាស់ ហើយឲ្យតម្លៃលោកយ៉ូបចំពោះការដែលមានដួងចិត្តដូច្នេះ។ ដួងចិត្តនេះរង់ចាំសេចក្ដីបង្គាប់របស់ព្រះជាម្ចាស់ជានិច្ច ហើយមិនថានៅពេលណា ឬកន្លែងណា ក៏ដួងចិត្តនេះទទួលស្វាគមន៍អ្វីៗគ្រប់យ៉ាង ដែលកើតឡើងចំពោះគេ និងនៅគ្រប់ទីកន្លែងទាំងអស់។ យ៉ូបមិនទាមទារអ្វីពីព្រះជាម្ចាស់ទេ។ អ្វីដែលលោកទាមទារពីខ្លួនអ្នក គឺរង់ចាំ ទទួលយក ប្រឈមមុខ និងស្ដាប់តាមការចាត់ចែងទាំងអស់ ដែលមកពីព្រះជាម្ចាស់ យ៉ូបជឿថា នេះជាភារកិច្ចរបស់លោក ហើយវាច្បាស់ជាអ្វីដែលព្រះជាម្ចាស់ចង់បាន» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខណៈពេលដែលខ្ញុំមើលខ្សែវីដេអូនេះ ខ្ញុំមានអារម្មណ៍ពិតជាអាម៉ាស់ខ្លួនឯងណាស់។ យ៉ូប លើកតម្កើងព្រះនាមរបស់ព្រះជាម្ចាស់ មិនមែនគ្រាន់តែជាពាក្យសម្ដីដែលឥតខ្លឹមសារឡើយ។ ការសរសើរតម្កើងរបស់គាត់ចេញពីជម្រៅចិត្តរបស់គាត់។ យ៉ូប បានដឹងថាសិទ្ធិអំណាចរបស់ព្រះជាម្ចាស់ ភាពមានគ្រប់ព្រះចេស្ដា និងអធិបតេយ្យភាពរបស់ទ្រង់ ដូច្នេះគាត់កោតខ្លាចព្រះជាម្ចាស់នៅក្នុងចិត្តរបស់គាត់ ហើយអាចចាត់ទុកព្រះជាម្ចាស់ជាព្រះជាម្ចាស់យ៉ាងពិតប្រាកដ។ ដូច្នេះហើយគាត់មិនរអ៊ូរទាំ ឬធ្វើការទាមទារណាមួយឡើយ មិនថាអ្វីដែលព្រះជាម្ចាស់ចាត់ចែង និងរៀបចំឡើយ។ យ៉ូបមិនបានព្យាយាមតថ្លៃជាមួយព្រះជាម្ចាស់ឡើយ។ គាត់គ្រាន់តែស្ដាប់បង្គាប់ប៉ុណ្ណោះ មិនថាគាត់ទទួលបានព្រះពរ ឬគ្រោះមហន្តរាយឡើយ។ គាត់បានចាត់ទុកការស្ដាប់បង្គាប់ព្រះជាម្ចាស់ មានសារៈសំខាន់ជាងជីវិតខ្លួនឯង។ ខ្ញុំបានគិតអំពីខ្លួនឯងថា៖ ម៉េចបានជាខ្ញុំព្យាយាមតថ្លៃជាមួយព្រះជាម្ចាស់ម្ដងហើយម្ដងទៀត ដោយចចេសតាមរកព្រះពរអ៊ីចឹង? ដោយសារតែព្រះជាម្ចាស់មិនមានទីកន្លែងនៅក្នុងចិត្តរបស់ខ្ញុំ ហើយខ្ញុំមិនកោតខ្លាចព្រះជាម្ចាស់នៅក្នុងចិត្ត។ ខ្ញុំបានផ្ដល់សារៈសំខាន់ខ្លាំងពេកទៅលើអនាគតរបស់ខ្ញុំ និងការទទួលបានព្រះពរ ដូច្នេះហើយ ខ្ញុំមិនបានចុះចូលចំពោះព្រះជាម្ចាស់ទាល់តែសោះនៅពេលដែលខ្ញុំឈឺ។ ខ្ញុំអាចរីករាយនឹងព្រះពរមួយចំនួនដោយព្រះគុណរបស់ព្រះជាម្ចាស់ ហើយគឺជាការត្រួតត្រារបស់ព្រះជាម្ចាស់ដែលបាននាំយកជំងឺនេះមកដាក់ខ្ញុំ។ ព្រះជាម្ចាស់បានប្រទានគ្រប់យ៉ាងដែលខ្ញុំមាន ដូច្នេះបើទ្រង់យករបស់ទាំងអស់នោះទៅវិញ នោះគឺជាសេចក្ដីសុចរិតរបស់ព្រះជាម្ចាស់ផងដែរ! តើអ្វីធ្វើឱ្យខ្ញុំដែលទាបជាងស្រម៉ោច ស័ក្ដិសមនឹងឈ្លោះប្រកែកជាមួយព្រះជាម្ចាស់នោះ? ដូច្នេះ ខ្ញុំបានតាំងចិត្តចំពោះព្រះជាម្ចាស់ថា ខ្ញុំនឹងសុខចិត្តចុះចូលចំពោះការចាត់ចែង និងការរៀបចំរបស់ទ្រង់។ បើខ្ញុំត្រូវដាក់ឱ្យនៅដោយឡែកពីអ្នកដទៃ នោះឱ្យវាដូច្នោះចុះ។ ទីណាក៏ដោយដែលព្រះជាម្ចាស់ដាក់ខ្ញុំ ក៏ខ្ញុំមិនរអ៊ូរទាំឡើយ មិនថាគ្រោះមហន្ដរាយវាយប្រហារក៏ដោយ។ ទីណាក៏ដោយដែលខ្ញុំនៅ ខ្ញុំនឹងបំពេញភារកិច្ចរបស់ខ្ញុំ ដើម្បីតបស្នងសេចក្ដីស្រឡាញ់របស់ព្រះជាម្ចាស់។ ក្រោយមក ខ្ញុំបានទៅកាន់មន្ទីរពេទ្យដើម្បីពិនិត្យសុខភាពរបស់ខ្ញុំ។ ខ្ញុំមានអារម្មណ៍ព្រួយបារម្ភបន្តិចដែរនៅតាមផ្លូវ។ ខ្ញុំបានបន្តអធិស្ឋានទៅព្រះជាម្ចាស់នៅក្នុងចិត្ត ហើយពិចារណាអំពីព្រះបន្ទូលរបស់ទ្រង់ ការជិះកង់ទៅកាន់មន្ទីរដូចជាងាយស្រួលណាស់។ នៅពេលដែលខ្ញុំទៅដល់មន្ទីរពេទ្យ នោះលោកគ្រូពេទ្យបាននិយាយថា «អបអរសាទរ! កាលពីខែមុន មានមេរោគចំនួន ១.៧ ប៊ីលាន ក្នុងឈាមរបស់អ្នកមួយមីលីលីត្រ។ ពេលនេះមានតែ ៥៦០ ពាន់ ប៉ុណ្ណោះ ហើយអ្នកមិនមានកម្រិតឆ្លងខ្លាំងទេ»។ គាត់ក៏បាននិយាយថា ពិតជាអស្ចារ្យណាស់ ដែលបានឃើញការថយចុះបែបនេះ ត្រឹមតែរយៈពេលមួយខែ។ ដោយបានឮបែបនេះ ខ្ញុំពេញដោយការដឹងគុណចំពោះព្រះជាម្ចាស់។ ។ ទ្រង់នៅក្បែរខ្ញុំ ត្រួតត្រា និងរៀបចំរបស់សព្វសារពើ។ 

ដោយការឆ្លងកាត់ជំងឺនេះ បានធ្វើឱ្យបំណងចិត្តចង់បានព្រះពររបស់ខ្ញុំ និងចេតនាដ៏គួរឱ្យស្អប់របស់ខ្ញុំច្បាស់ដូចថ្ងៃអ៊ីចឹង។ ខ្ញុំទទួលបានការយល់ដឹងមួយចំនួននៃទស្សនៈខុសឆ្គងអំពីការតាមរកដែលខ្ញុំមាន  និងអំពីនិស្ស័យពុករលួយរបស់ខ្ញុំ។ ខ្ញុំក៏មានការកោតសរសើរជាក់ស្ដែងចំពោះអធិបតេយ្យភាពរបស់ព្រះជាម្ចាស់ផងដែរ។ ទាំងអស់នេះ បានមកពីការមានបទពិសោធន៍នៃការជំនុំជម្រះ និងការវាយផ្ចាល។ ពេលនេះ ខ្ញុំមិនគិតអំពីពេលដែលខ្ញុំនឹងលែងមានជំងឺរលាកថ្លើមទៀតឡើយ។ ខ្ញុំគ្រាន់តែចង់ចុះចូលចំពោះការចាត់ចែង និងការរៀបចំរបស់ព្រះជាម្ចាស់ ព្រមទាំងបំពេញភារកិច្ចរបស់ខ្ញុំឱ្យបានល្អប៉ុណ្ណោះ ក្នុងស្ថានភាពនេះ។ អរព្រះគុណព្រះជាម្ចាស់!


៧៧. ការច្រូតផលចម្រូត តាមរយៈជំងឺ

ឆ្នាំ ២០០៧ គឺជាចំណុចរបត់ដ៏ធំមួយនៅក្នុងជីវិតរបស់ខ្ញុំ។ នៅឆ្នាំនោះ ប្ដីខ្ញុំបានជួបគ្រោះថ្នាក់ចរាចរណ៍ ហើយត្រូវសម្រាកព្យាបាលនៅលើគ្រែ។ កូនពីរនាក់របស់យើងនៅតូចនៅឡើយ ហើយវាជាពេលលំបាកមួយសម្រាប់ក្រុមគ្រួសាររបស់យើង។ វាពិតជាពិបាកណាស់សម្រាប់ខ្ញុំ ហើយខ្ញុំមិនដឹងថា យើងនឹងឆ្លងផុតបញ្ហានេះដោយរបៀបណាឡើយ។ បន្ទាប់មក ខ្ញុំបានទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា។ ខ្ញុំរៀនបានចេញពីការអានព្រះបន្ទូលរបស់ព្រះជាម្ចាស់ថា យើងគ្រប់គ្នាសុទ្ធតែជំពាក់ជីវិតរបស់យើងដល់ព្រះជាម្ចាស់ វាសនារបស់យើងស្ថិតនៅក្នុងព្រះហស្តរបស់ទ្រង់ ហើយថាយើងត្រូវតែថ្វាយបង្គំ និងជឿលើព្រះជាម្ចាស់ ដើម្បីមានវាសនាដ៏ល្អ។ ខ្ញុំមានអារម្មណ៍ថា ខ្ញុំបានរកឃើញអ្វីមួយដែលខ្ញុំអាចពឹងអាស្រ័យបាន។ ចាប់ពីពេលនោះមក ខ្ញុំចាប់ផ្ដើមចូលរួមការប្រជុំជាទៀងទាត់ ហើយបាននាំកូនៗរបស់ខ្ញុំអានព្រះបន្ទូលរបស់ព្រះជាម្ចាស់ និងអធិស្ឋានជាមួយគ្នា។ មិនយូរប៉ុន្មានផង ខ្ញុំបានបំពេញភារកិច្ចរបស់ខ្ញុំនៅក្នុងពួកជំនុំ។

ក្រោយមក ខ្ញុំត្រូវបានជ្រើសរើសឱ្យក្លាយជាអ្នកដឹកនាំពួកជំនុំ ហើយខ្ញុំអរព្រះគុណព្រះជាម្ចាស់សម្រាប់ព្រះគុណរបស់ទ្រង់។ ខ្ញុំបានរិះគិតក្នុងចិត្តថា «ខ្ញុំត្រូវបានជ្រើសរើសជាអ្នកដឹកនាំពួកជំនុំម្នាក់ ទោះបីជាខ្ញុំមានសេចក្តីជំនឿថ្មីថ្មោងក៏ដោយ។ ខ្ញុំត្រូវតែប្រឹងប្រែងដេញតាមសេចក្តីពិត។ ខ្ញុំត្រូវតែបំពេញភារកិច្ចរបស់ខ្ញុំឱ្យបានល្អ និងធ្វើអ្វីៗគ្រប់យ៉ាងដែលខ្ញុំត្រូវធ្វើ នោះខ្ញុំប្រាកដជាបានការសង្រ្គោះមិនខាន»។ ការគិតបែបនេះបានជំរុញឱ្យខ្ញុំខំបំពេញភារកិច្ចរបស់ខ្ញុំ។ ខ្ញុំបានចំណាយពេលភាគច្រើនរបស់ខ្ញុំប្រកាសដំណឹងល្អ និងបំពេញភារកិច្ចរបស់ខ្ញុំ។ មិត្តភក្តិ និងសាច់ញាតិរបស់ខ្ញុំបានប្រឆាំងនឹងសេចក្តីជំនឿរបស់ខ្ញុំ ហើយអ្នកជិតខាងរបស់ខ្ញុំបាននិយាយមួលបង្កាច់ និងសើចចំអកខ្ញុំ។ ខ្ញុំចាប់ផ្ដើមចុះខ្សោយបន្ដិចនាពេលនោះ តែវាមិនបានបញ្ឈប់ខ្ញុំពីការបំពេញភារកិច្ចរបស់ខ្ញុំឡើយ។ ប្ដីខ្ញុំក៏បានទទួលយកកិច្ចការនៃគ្រាចុងក្រោយរបស់ព្រះជាម្ចាស់ ហើយចាប់ផ្ដើមធ្វើភារកិច្ចរបស់គាត់ផងដែរនាពេលក្រោយមក។ ការនេះបានធ្វើឱ្យខ្ញុំរីករាយយ៉ាងខ្លាំង។ ខ្ញុំបានគិតថា «ដរាបណាយើងបំពេញភារកិច្ចរបស់យើងបានល្អ និងលះបង់សម្រាប់ព្រះជាម្ចាស់ នោះយើងនឹងទទួលបានព្រះពរពីទ្រង់មិនខាន»។ ជាពិសេសនៅពេលដែលខ្ញុំបានឮបងប្អូនប្រុសស្រីនិយាយថា ខ្ញុំបានរងទុក្ខ និងបង់ថ្លៃ ហើយខ្ញុំនឹងប្រាកដជាបានសង្គ្រោះពីព្រះជាម្ចាស់មិនខាន ខ្ញុំមានចិត្តរីករាយណាស់ ហើយខ្ញុំខំធ្វើការសម្រាប់ព្រះជាម្ចាស់កាន់តែខ្លាំង។

នាថ្ងៃមួយក្នុងឆ្នាំ ២០១២ ខ្ញុំបានរកឃើញដុំសាច់មួយនៅក្នុងសុដន់របស់ខ្ញុំដែលរាងឈឺបន្ដិច។ ខ្ញុំចាប់ផ្តើមបារម្ភថា វាអាចជាអ្វីមួយធ្ងន់ធ្ងរ។ តែក្រោយមក ខ្ញុំបានគិតថា «អត់ទេ វាមិនអាចបែបនេះនោះឡើយ។ ខ្ញុំធ្វើភារកិច្ចរបស់ខ្ញុំនៅក្នុងពួកជំនុំជារៀងរាល់ថ្ងៃ។ ព្រះជាម្ចាស់នឹងមិនធ្វើបែបនេះចំពោះបុគ្គលម្នាក់ដែលធ្វើការលះបង់ពិតៗសម្រាប់ទ្រង់នោះឡើយ។ ដោយមានការការពាររបស់ព្រះជាម្ចាស់ ខ្ញុំនឹងមិនធ្លាក់ខ្លួនឈឺធ្ងន់ឡើយ»។ ដោយគិតបែបនេះ ការខ្វល់ខ្វាយរបស់ខ្ញុំក៏រលាយបាត់ទៅ ហើយខ្ញុំបន្តធ្វើភារកិច្ចរបស់ខ្ញុំដូចកាលលើកមុន។ ការបៀតបៀនរបស់បក្សកុម្មុយនីស្តចិនចំពោះពួកអ្នកជឿ កាន់តែអាក្រក់ទៅៗនៅក្នុងឆ្នាំ ២០១៣។ ខ្ញុំ និងប្ដីខ្ញុំត្រូវបានគេស្គាល់នៅក្នុងតំបន់សម្រាប់ការផ្សាយដំណឹងល្អ ហើយយើងបន្តស្ថិតនៅក្នុងគ្រោះថ្នាក់នៃការត្រូវបានគេចាប់ខ្លួន។ យើងបានចាកចេញពីផ្ទះរបស់យើង ហើយបានរើទៅកាន់ទីឆ្ងាយ ដើម្បីឱ្យយើងអាចបន្ដធ្វើភារកិច្ចរបស់យើង។ ក្រោយមក ខ្ញុំបានរកឃើញថាដុំសាច់នៅក្នុងសុដន់របស់ខ្ញុំកំពុងតែរីកធំឡើង ហើយខ្ញុំបានបារម្ភថាវាអាចក្លាយជាជំងឺអ្វីមួយ។ តែខ្ញុំបានគិតអំពីពេលប៉ុន្មានឆ្នាំនេះដែលគ្មានអ្វីមួយអាក្រក់បានកើតឡើង និងគិតថាព្រះជាម្ចាស់ប្រាកដជាការពារខ្ញុំមិនខាន។ ដរាបណាខ្ញុំធ្វើភារកិច្ចរបស់ខ្ញុំបានល្អ និងលះបង់កាន់តែច្រើន ខ្ញុំបានរកឃើញថា ព្រះជាម្ចាស់នឹងមានព្រះហឫទ័យមេត្តាមកលើខ្ញុំ ហើយខ្ញុំនឹងមិនធ្លាក់ខ្លួនឈឺធ្ងន់ឡើយ។

ក្នុងឆ្នាំ ២០១៨ ខ្ញុំចាប់ផ្ដើមមានអារម្មណ៍មិនស្រួល ហើយប្ដីខ្ញុំបានយកខ្ញុំទៅពិនិត្យសុខភាព។ លោកគ្រូពេទ្យបាននិយាយថា ដុំសាច់នៅក្នុងសុដន់ខ្ញុំបានរីកធំប៉ុនពងក្ងាន ហើយនិយាយថាវាមើលទៅមិនល្អឡើយ។ នាងបាននិយាយថា ការវះកាត់ឥឡូវនេះ គឺជារឿងប្រថុយប្រថានណាស់ និងថាខ្ញុំត្រូវតែចាក់គីមីដើម្បីបង្រួមដុំសាច់នោះសិន មុនពេលពួកគេអាចធ្វើការវះកាត់។ ដោយឮពាក្យថា «វាមើលទៅមិនល្អ» និង «ការព្យាបាលដោយចាក់គីមី» បានធ្វើឱ្យខ្ញុំរន្ធត់ចិត្តយ៉ាងខ្លាំង។ ខ្ញុំបានគិតថា «មានតែមនុស្សដែលមានជំងឺមហារីកប៉ុណ្ណោះទើបត្រូវព្យាបាលដោយការចាក់គីមី។ តើខ្ញុំមានជំងឺមហារីកឬ? តើខ្ញុំនឹងត្រូវស្លាប់ទាំងវ័យក្មេងបែបនេះឬ?» ខ្ញុំសឹងតែមិនជឿនោះឡើយ។ ខ្ញុំបានទន់ជង្គង់ដួលទៅលើបង់កៅអីនៅកាច់ជ្រុងនៃមន្ទីរពេទ្យ ហើយបានទ្រហោយំយ៉ាងខ្លាំង។

ប្ដីខ្ញុំព្យាយាមលួងលោមខ្ញុំ ដោយនិយាយថា «ការពិនិត្យសុខភាពដំបូងនេះមិនប្រាកដជាត្រឹមត្រូវឡើយ។ ថ្ងៃស្អែក យើងនឹងនាំអូនទៅពិនិត្យនៅពេទ្យមួយទៀត»។

នៅថ្ងៃបន្ទាប់ យើងបានទៅពេទ្យមួយទៀត ហើយគេបានច្រឹបយកដុំសាច់នោះដើម្បីធ្វើកោសល្យវិច័យ។ គ្រូពេទ្យបានប្រាប់ប្ដីខ្ញុំថា ជំងឺខ្ញុំមានភាពធ្ងន់ធ្ងរ ហើយវាអាចក្លាយជាមហារីក។ គាត់បាននិយាយថា យើងមិនអាចរង់ចាំតទៅទៀតបានឡើយ និងថាខ្ញុំត្រូវតែទទួលការវះកាត់ក្នុងរយៈពេលពីរថ្ងៃ។

ពេលខ្ញុំឮគាត់និយាយបែបនេះ ខ្ញុំបានទន់ដៃទន់ជើង ហើយបេះដូងខ្ញុំប្រែជាត្រជាក់ស្រឹប។ ខ្ញុំបានគិតថា «តើវាជាជំងឺមហារីកឬ? មនុស្សស្លាប់ដោយសារតែជំងឺមហារីក! តើវាអាចកើតឡើងចំពោះខ្ញុំម្ដេចកើតទៅ?» តែក្រោយមក ខ្ញុំបានគិតថា «គ្មានផ្លូវទេ។ ខ្ញុំតែងតែបំពេញភារកិច្ចរបស់ខ្ញុំ បានលះបង់ រងទុក្ខ និងបានបង់ថ្លៃតាំងពីក្លាយជាអ្នកជឿមក។ ខ្ញុំបានរងទុក្ខដោយរងការសើចចំអក និងការមួលបង្កាច់ពីអ្នកដទៃ រងការបៀតបៀន និងការតាមប្រមាញ់ពីសំណាក់បក្សកុម្មុយនីស្តចិន។ ខ្ញុំមិនដែលបណ្ដោយឱ្យអ្វីមួយមករារាំងដល់ការបំពេញភារកិច្ចរបស់ខ្ញុំឡើយ។ តើខ្ញុំអាចមានជំងឺមហារីកម្ដេចកើតទៅ? តើនេះមិនមានន័យថា ខ្ញុំគ្មានក្ដីសង្ឃឹមនៃការត្រូវបានសង្រ្គោះ និងការចូលទៅក្នុងនគរនៃស្ថានសួគ៌ទេឬ? តើការលះបង់របស់ខ្ញុំរយៈពេលប៉ុន្មានឆ្នាំនេះក្លាយជាអសារបង់ហើយឬ?» ខ្ញុំបានអន់ចិត្តយ៉ាងខ្លាំង។

ខ្ញុំបានគេងនៅលើគ្រែនាយប់នោះ រើចុះឡើង គេងមិនលក់សោះ។ ខ្ញុំមិនយល់ឡើយ។ ខ្ញុំបានលះបង់ខ្លួនឯងយ៉ាងច្រើន តើខ្ញុំអាចធ្លាក់ខ្លនឈឺធ្ងន់ម្ដេចកើតទៅ? ហេតុអ្វីបានជាព្រះជាម្ចាស់មិនការពារខ្ញុំដូច្នេះ? បន្ទាប់មក ខ្ញុំបានគិតអំពីការវះកាត់ដែលខ្ញុំត្រូវទទួលក្នុងពេលពីរថ្ងៃ។ ខ្ញុំមិនដឹងថាតើវានឹងជោគជ័យ ឬបរាជ័យឡើយ...។ ខ្ញុំមានការឈឺចាប់យ៉ាងខ្លាំង ដូច្នេះខ្ញុំបានអធិស្ឋានស្ងាត់ៗទៅព្រះជាម្ចាស់ថា៖ «ឱព្រះជាម្ចាស់អើយ! ទូលបង្គំបាក់ទឹកចិត្តខ្លាំងណាស់ឥឡូវនេះ។ ទូលបង្គំមិនដឹងជាត្រូវឆ្លងកាត់ស្ថានភាពនេះយ៉ាងម៉េចឡើយ។ សូមទ្រង់ជួយបំភ្លឺ និងចង្អុលបង្ហាញដល់ទូលបង្គំផង...»។ បន្ទាប់មក ខ្ញុំបានអាននៅក្នុងសេចក្តីតម្រូវទាំងប្រាំពីរចុងក្រោយរបស់ព្រះជាម្ចាស់ចំពោះមនុស្ស៖ «៥. ប្រសិនបើអ្នកតែងតែស្មោះត្រង់រហូតមក ដោយមានទាំងសេចក្ដីស្រឡាញ់យ៉ាងច្រើនចំពោះខ្ញុំ តែអ្នករងនូវទណ្ឌកម្មជាជំងឺ ភាពក្រខ្សត់ និងការបោះបង់ចោលពីមិត្តភក្ដិ និងសាច់ញាតិ ឬប្រសិនបើអ្នកទ្រាំទ្រនឹងគ្រោះអកុសលផ្សេងៗក្នុងជីវិត តើភាពស្មោះត្រង់ និងសេចក្ដីស្រឡាញ់របស់អ្នករាល់គ្នាចំពោះខ្ញុំនៅតែបន្តដែរឬទេ? ៦. ប្រសិនបើ អ្វីដែលអ្នករាល់គ្នាស្រមៃក្នុងចិត្តរបស់អ្នករាល់គ្នាគ្មានអ្វីមួយត្រូវគ្នានឹងកិច្ចការដែលខ្ញុំបានធ្វើ តើអ្នកនឹងដើរលើមាគ៌ាអនាគតរបស់ខ្លួនយ៉ាងដូចម្ដេច? ៧. ប្រសិនបើអ្នក មិនទទួលបាននូវសេចក្ដី ដែលអ្នកសង្ឃឹមថានឹងបាន តើអ្នកអាចបន្តធ្វើជាអ្នកដើរតាមខ្ញុំដែរឬទេ?» («បញ្ហាដ៏ធ្ងន់ធ្ងរមួយ៖ អំពើក្បត់ (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយសញ្ជឹងគិតទៅលើសេចក្តីតម្រូវទាំងនេះ ខ្ញុំបានដឹងថាជំងឺនេះគឺជាការសាកល្បងរបស់ព្រះជាម្ចាស់ចំពោះខ្ញុំ ដើម្បីចង់ដឹងថាតើខ្ញុំពិតជាស្មោះត្រង់ចំពោះទ្រង់ និងស្រឡាញ់ទ្រង់យ៉ាងពិតប្រាកដ ឬក៏អត់។ ខ្ញុំបានគិតអំពីពេលដែលយ៉ូបបានឆ្លងកាត់ការល្បងលរបស់គាត់។ គាត់បានបាត់បង់ទ្រព្យសម្បត្តិ កូនៗរបស់គាត់ ហើយគាត់មានដំបៅពេញខ្លួន។ ទោះបើគាត់មិនបានយល់អំពីបំណងព្រះហឫទ័យរបស់ព្រះជាម្ចាស់ក៏ដោយ ក៏គាត់ប្រាថ្នាដាក់បណ្ដាសាខ្លួនឯង ជាជាងស្ដីបន្ទោសដល់ព្រះជាម្ចាស់ដែរ ហើយគាត់បានលើកតម្កើងព្រះនាមរបស់ព្រះយេហូវ៉ាដ៏ជាព្រះ។ យ៉ូបបន្តមានសេចក្តីជំនឿរបស់គាត់លើព្រះជាម្ចាស់ និងបន្តស្ដាប់បង្គាប់ ហើយគាត់បានធ្វើបន្ទាល់សម្រាប់ព្រះជាម្ចាស់នៅមុខសាតាំង។ ប៉ុន្តែខ្ញុំបានជឿអស់រយៈពេលជាច្រើនឆ្នាំ ហើយបានរីករាយនឹងការផ្គត់ផ្គង់យ៉ាងច្រើនចេញពីព្រះបន្ទូលរបស់ព្រះជាម្ចាស់ តែខ្ញុំមិនបានយល់អំពីកិច្ចការរបស់ព្រះជាម្ចាស់សោះឡើយ។ ពេលដែលខ្ញុំដឹងថាខ្ញុំមានជំងឺមហារីក ខ្ញុំបានគិតថាខ្ញុំមិនអាចត្រូវបានសង្រ្គោះ ឬក៏រីករាយនឹងព្រះពរចេញពីនគរស្ថានសួគ៌ឡើយ។ ខ្ញុំបានយល់ច្រឡំ ហើយបានស្ដីបន្ទោសព្រះជាម្ចាស់។ ដោយបានជឿលើព្រះជាម្ចាស់អស់រយៈពេលជាច្រើនឆ្នាំ និងដោយបានធ្វើការលះបង់យ៉ាងច្រើន ខ្ញុំបានគិតថាព្រះជាម្ចាស់គួរតែការពារខ្ញុំពីជំងឺ។ មានតែពេលដែលព្រះជាម្ចាស់លាតត្រដាងខ្ញុំប៉ុណ្ណោះ ទើបខ្ញុំមើលឃើញថា គ្រប់ទាំងការលះបង់របស់ខ្ញុំមិនត្រូវបានធ្វើឡើងចេញពីការគិតគូរដល់ព្រះហឫទ័យរបស់ទ្រង់ ឬដើម្បីអនុវត្តតាមសេចក្តីពិត និងផ្គាប់ព្រះហឫទ័យរបស់ព្រះជាម្ចាស់ឡើយ។ វាត្រូវបានធ្វើសម្រាប់តែព្រះពរ និងដើម្បីចូលទៅក្នុងនគររបស់ទ្រង់ប៉ុណ្ណោះ។ ខ្ញុំកំពុងតែធ្វើការដោះដូរជាមួយព្រះជាម្ចាស់ហើយ។ រាល់អ្វីៗដែលខ្ញុំចាត់ទុកជាភក្ដីភាព និងសេចក្តីស្រឡាញ់សម្រាប់ព្រះជាម្ចាស់ នោះគ្រាន់តែជារឿងប្រឌិតប៉ុណ្ណោះ។ វាគ្មានចិត្តស្មោះសរអ្វីឡើយ។ ខ្ញុំពិតជាធ្វើឱ្យព្រះជាម្ចាស់ឈឺចាប់ និងខកព្រះហឫទ័យយ៉ាងខ្លាំង។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់៖ «តើក្នុងចំណោមមនុស្សជាតិទាំងមូល អ្នកណាទៅដែលមិនទទួលបានការថែទាំនៅក្នុងព្រះនេត្ររបស់ព្រះដ៏មានគ្រប់ចេស្ដានោះ? តើអ្នកណាទៅដែលមិនរស់នៅក្នុងការកំណត់ទុកជាមុនដោយព្រះដ៏មានគ្រប់ចេស្ដានោះ? តើការរស់ និងការស្លាប់របស់មនុស្ស កើតឡើងតាមជម្រើសផ្ទាល់ខ្លួនរបស់ពួកគេមែនទេ? តើមនុស្សគ្រប់គ្រងវាសនាផ្ទាល់ខ្លួនរបស់ពួកគេមែនទេ? មនុស្សជាច្រើនស្រែករកសេចក្ដីស្លាប់ តែវាស្ថិតនៅយ៉ាងឆ្ងាយពីពួកគេ។ មនុស្សជាច្រើនចង់រស់នៅក្លាយជាអ្នកខ្លាំង ហើយខ្លាចស្លាប់ តែវាមិនបានដល់ពួកគេសោះ ថ្ងៃមរណៈរបស់ពួកគេជិតមកដល់ហើយ ដែលនឹងទម្លាក់ពួកគេទៅក្នុងជង្ហុកធំនៃសេចក្ដីស្លាប់។ មនុស្សជាច្រើនសំលឹងមើលទៅលើមេឃ ហើយដកដង្ហើមធំវែងៗ។ មនុស្សជាច្រើនស្រែកទ្រហោយំខ្សឹកខ្សួលយ៉ាងខ្លាំង។ មនុស្សជាច្រើនធ្លាក់ចូលក្នុងទុក្ខវេទនា។ ហើយមនុស្សជាច្រើនក្លាយជាអ្នកទោសនៃសេចក្ដីល្បួង។ ថ្វីបើខ្ញុំមិនលេចមកដោយផ្ទាល់ដើម្បីឱ្យមនុស្សឃើញខ្ញុំច្បាស់ក៏ដោយ ក៏មានមនុស្សជាច្រើនភ័យមិនហ៊ានជួបមុខរបស់ខ្ញុំទេ ដោយខ្លាចយ៉ាងខ្លាំងថា ខ្ញុំនឹងវាយពួកគេស្លាប់ភ្លាមៗ ហើយខ្ញុំនឹងផ្ដាច់ជីវិតពួកគេ។ តើមនុស្សពិតជាស្គាល់ខ្ញុំមែន ឬក៏អត់ទេ?» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ១១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបង្ហាញដល់ខ្ញុំថា សាច់ឈាម និងព្រលឹងរបស់មនុស្សមានប្រភពរបស់ពួកគេនៅក្នុងព្រះជាម្ចាស់។ ជីវិត និងសេចក្តីស្លាប់ស្ថិតនៅក្នុងព្រះហស្តរបស់ព្រះជាម្ចាស់ ហើយយើងគ្មានសិទ្ធិសម្រេចឡើយ។ ក្នុងនាមជាភាវៈដែលត្រូវបានបង្កើតមក យើងគួរតែចុះចូលចំពោះការរៀបចំរបស់ព្រះជាម្ចាស់។ ដោយដឹងបែបនេះ ខ្ញុំមិនមានអារម្មណ៍ខ្លាចស្លាប់តទៅទៀតឡើយ។ ខ្ញុំបានធ្វើការតាំងចិត្តស្ងាត់ៗថា៖ «ទោះបើការវះកាត់របស់ខ្ញុំក្លាយជាបែបណា មិនថាខ្ញុំនៅមានជីវិត ឬក៏ស្លាប់ឡើយ ខ្ញុំថ្វាយជីវិតខ្ញុំដល់ព្រះជាម្ចាស់ ហើយចុះចូលចំពោះការសោយរាជ្យរបស់ទ្រង់»។

ពេលដែលខ្ញុំបានចុះចូល ខ្ញុំមានអារម្មណ៍អំពីសន្ដិភាពដ៏ធំមួយនៅក្នុងដួងចិត្តរបស់ខ្ញុំ។ ខ្ញុំបានអធិស្ឋានឥតឈប់ឈរ ពេលដែលគេនាំខ្ញុំចូលទៅក្នុងបន្ទប់វះកាត់។ ក្រោយមក លោកគ្រូពេទ្យបាននិយាយថា ការវះកាត់បានដំណើរការយ៉ាងរលូនល្អ ប៉ុន្តែដុំសាច់ដែលត្រូវបានវះចេញនោះ ត្រូវធ្វើតេស្តបន្តទៀត ដើម្បីចង់ដឹងថាវាយ៉ាងម៉េច។ ខ្ញុំបានគិតថា «ការវះកាត់បានទៅយ៉ាងរលូនល្អ ដោយសារតែព្រះជាម្ចាស់កំពុងតែការពារខ្ញុំ»។ ខ្ញុំបានឃើញអ្នកជំងឺផ្សេងទៀតត្រលប់មកពីការវះកាត់របស់គេវិញ ទាំងមានភាពទន់ខ្សោយ និងវង្វេងស្មារតីខ្លាំង រីឯខ្ញុំវិញ នៅសុខសប្បាយ និងមានស្មារតីល្អ។ អ្នកផ្សេងទៀតនៅក្នុងអគារជាមួយខ្ញុំបាននិយាយថា ខ្ញុំមើលទៅមិនដូចជាអ្នកដែលត្រូវបានវះកាត់ទាល់តែសោះ។ ខ្ញុំបន្តអរព្រះគុណព្រះជាម្ចាស់នៅក្នុងដួងចិត្តរបស់ខ្ញុំសម្រាប់ការនេះ។ ខ្ញុំក៏បានគិតដែរថា «ខ្ញុំបានរកឃើញមានដុំសាច់នៅក្នុងសុដន់ខ្ញុំកាលពីប្រាំមួយឆ្នាំមុន។ បើវាជាជំងឺមហារីក នោះវាច្បាស់ជាកាន់តែអាក្រក់ឡើងតាំងពីយូរណាស់មកហើយ។ តែខ្ញុំមិនដែលមានអារម្មណ៍មិនស្រួលខ្លួនម្ដងណាឡើយ។ ប្រហែលវាមិនមែនជាមហារីកទេ។ ហើយទោះវាជាជំងឺមហារីកក៏ដោយ ក៏ខ្ញុំជឿថាព្រះជាម្ចាស់មានគ្រប់ព្រះចេស្ដា ហើយទ្រង់នឹងធ្វើឱ្យអ្វីៗក្លាយជាត្រឹមត្រូវវិញមិនខាន»។ កាលពីមុន ខ្ញុំបានឮពីបងប្អូនប្រុសស្រីមួយចំនួនដែលបានពឹងអាងលើព្រះជាម្ចាស់ ពេលដែលពួកគេធ្លាក់ខ្លួនឈឺធ្ងន់ និងបានធ្វើបន្ទាល់អំពីទង្វើដ៏អស្ចារ្យរបស់ព្រះជាម្ចាស់។ ខ្ញុំតែងតែធ្វើការលះបង់សម្រាប់ព្រះជាម្ចាស់ ដូច្នេ ទ្រង់ច្បាស់ជាការពារខ្ញុំ។

បីថ្ងៃក្រោយមក ខ្ញុំបានទៅទទួលលទ្ធផលរបស់ខ្ញុំទាំងពេញដោយក្ដីសង្ឃឹម ប៉ុន្តែរាល់ក្ដីសង្ឃឹមរបស់ខ្ញុំប្រែជាអស់សង្ឃឹមរលីង៖ វាជាជំងឺមហារីក។

ខ្ញុំគ្រាន់តែអង្គុយនៅទីនោះ ទាំងនៅស្ងៀមមិនកម្រើកឡើយ ដោយភ្នែកសម្លឹងទៅកាន់លទ្ធផលតេស្ត អានវាម្ដងហើយម្ដងទៀត ទាំងទ្រហោយំម្ដងហើយម្ដងទៀត។ វាត្រូវការពេលយ៉ាងយូរ មុនពេលខ្ញុំបានធូរស្បើយចិត្តម្ដងទៀត។ ខ្ញុំបានគិតក្នុងចិត្តថា៖ «តើព្រះជាម្ចាស់កំពុងតែប្រើជំងឺនេះដើម្បីលាតត្រដាង និងលុបបំបាត់ខ្ញុំឬ? តើខ្ញុំលែងមានគុណសម្បត្តិគ្រប់គ្រាន់ ដើម្បីបម្រើទ្រង់តទៅទៀតហើយឬ? ខ្ញុំបានជឿលើព្រះជាម្ចាស់អស់រយៈពេលជាច្រើនឆ្នាំ ដោយធ្វើការលះបង់ និងប្រកាសដំណឹងល្អ ទាំងឆ្លងកាត់ព្យុះភ្លៀង។ តើព្រះជាម្ចាស់មិននឹកចាំអំពីការនេះទេឬ? តើសេចក្តីជំនឿរបស់ខ្ញុំលើព្រះជាម្ចាស់ត្រូវបញ្ចប់បែបនេះឬ?» ខ្ញុំកាន់តែអន់ចិត្តខ្លាំងទៅៗ ហើយខ្ញុំអស់កម្លាំងរសេះរសោះ។

ក្រោយមក ខ្ញុំមិនចង់ញ៉ាំ មិនចង់ផឹក ឬមិនចង់និយាយអ្វីឡើយ។ គ្រូពេទ្យបានប្រាប់ខ្ញុំឱ្យទទួលទានអាហារបំប៉ន និងហាត់ប្រាណឱ្យបានច្រើន។ ខ្ញុំបានគិតថា «ខ្ញុំបានទទួលទោសប្រហារជីវិត។ តើអាហារបំប៉ន និងលំហាត់ប្រាណមានអ្វីល្អទៀតទៅ? មិនយូរមិនឆាប់ ខ្ញុំនឹងត្រូវស្លាប់ដដែលហ្នឹង»។ ខ្ញុំមានអារម្មណ៍ធ្លាក់ទឹកចិត្តយ៉ាងខ្លាំង ហើយខ្ញុំមិនអាចឈប់គិតបានឡើយថា «បងប្អូនប្រុសស្រីជាច្រើននាក់បានធ្លាក់ខ្លួនឈឺ មុនពេលពួកគេមានសេចក្តីជំនឿ តែបន្ទាប់មក ពួកគេបានប្រសើរឡើងក្រោយពេលពួកគេចាប់ផ្ដើមជឿ។ ប៉ុន្តែខ្ញុំបានធ្វើភារកិច្ចរបស់ខ្ញុំរាល់ថ្ងៃ ចាប់តាំងពីខ្ញុំបានមានសេចក្តីជំនឿលើព្រះជាម្ចាស់មក។ តើខ្ញុំអាចមានជំងឺមហារីកម្ដេចកើតទៅ? ខ្ញុំធ្លាប់គិតថា ការលះបង់គឺជាសំបុត្ររបស់ខ្ញុំ ដើម្បីបានសេចក្តីសង្រ្គោះ។ ប៉ុន្តែឥឡូវនេះ ខ្ញុំនឹងមិនគ្រាន់តែមិនទទួលបានការសង្រ្គោះប៉ុណ្ណោះទេ ប៉ុន្តែខ្ញុំក៏នឹងត្រូវស្លាប់ដោយជំងឺមហារីកទៀតផង»។ អារម្មណ៍ស្ដីបន្ទោស និងការយល់ច្រឡំរបស់ខ្ញុំចំពោះព្រះជាម្ចាស់បានហូរចេញពីខ្ញុំជាហូរហែរ។ នៅក្នុងភាពអស់សង្ឃឹម ខ្ញុំបាននិយាយទាំងហូរទឹកភ្នែកទៅកាន់ព្រះជាម្ចាស់ថា “ឱព្រះជាម្ចាស់អើយ! ទូលបង្គំឈឺចាប់ខ្លាំងណាស់។ ទូលបង្គំបានធ្លាក់ខ្លួនឈឺ ហើយទូលបង្គំមិនយល់អំពីព្រះហឫទ័យរបស់ទ្រង់នោះឡើយ។ សូមបំភ្លឺ និងចង្អុលបង្ហាញទូលបង្គំឱ្យយល់ពីព្រះហឫទ័យរបស់ទ្រង់ផង»។

ក្រោយមក ខ្ញុំបានអានព្រះបន្ទូលទាំងនេះរបស់ព្រះជាម្ចាស់៖ «សម្រាប់មនុស្សទាំងអស់ ការបន្សុទ្ធគឺមានលក្ខណៈធ្ងន់ធ្ងរ ហើយពិបាកនឹងទទួលយកខ្លាំងណាស់ ប៉ុន្តែគឺជាពេលនៃការបន្សុទ្ធនោះហើយ ដែលព្រះជាម្ចាស់បង្ហាញនិស្ស័យសប្បុរសរបស់ទ្រង់យ៉ាងច្បាស់ដល់មនុស្ស ហើយឱ្យមនុស្សដឹងពីតម្រូវការរបស់ទ្រង់ ផ្តល់ការបំភ្លឺកាន់តែច្រើន ហើយដោះស្រាយ និងកាត់តម្រឹមជាក់ស្តែងកាន់តែច្រើន។ តាមរយៈការប្រៀបធៀបរវាងហេតុការណ៍ពិត និងសេចក្តីពិត ទ្រង់ប្រទានដល់មនុស្សនូវចំណេះដឹងអំពីខ្លួនអ្នក និងសេចក្តីពិតកាន់តែប្រសើរ ហើយប្រទានការយល់ពីព្រះហឫទ័យរបស់ព្រះជាម្ចាស់កាន់តែប្រសើរ ដូច្នេះហើយទើបធ្វើឱ្យមនុស្សមានសេចក្តីស្រឡាញ់កាន់តែបរិសុទ្ធ និងកាន់តែពិតចំពោះព្រះជាម្ចាស់។ នេះជាគោលបំណងរបស់ព្រះជាម្ចាស់ ក្នុងការធ្វើកិច្ចការបន្សុទ្ធ។ គ្រប់កិច្ចការដែលព្រះជាម្ចាស់ធ្វើនៅក្នុងមនុស្ស គឺមានសារៈសំខាន់នឹងគោលបំណងទៅតាមកិច្ចការនីមួយៗនោះ។ ព្រះជាម្ចាស់មិនធ្វើកិច្ចការដែលគ្មានន័យ ឬធ្វើកិច្ចការដែលគ្មានប្រយោជន៍ដល់មនុស្សនោះទេ។ ការបន្សុទ្ធ មិនសំដៅទៅលើការយកមនុស្សចេញពីព្រះភ័ក្រ្តព្រះជាម្ចាស់ ឬការបំផ្លាញពួកគេនៅក្នុងស្ថាននរកនោះទេ។ ប៉ុន្តែ វាសំដៅទៅលើការផ្លាស់ប្តូរនិស្ស័យរបស់នុស្សក្នុងពេលនៃការបន្សុទ្ធ ផ្លាស់ប្តូរគោលបំណង ទស្សនៈចាស់គំរិលរបស់ពួកគេ ផ្លាស់ប្តូរសេចក្តីស្រឡាញ់របស់ពួកគេចំពោះព្រះជាម្ចាស់ ហើយផ្លាស់ប្តូរជីវិតរបស់ពួកគេទាំងមូល។ ការបន្សុទ្ធគឺជាការធ្វើតេស្តសាកល្បងដ៏ពិតមួយរបស់មនុស្ស ហើយវាជាទម្រង់នៃការបណ្តុះបណ្តាលដ៏ពិតមួយ ហើយមានតែអំឡុងពេលនៃការបន្សុទ្ធនោះទេ ទើបសេចក្តីស្រឡាញ់របស់ពួកគេអាចបំពេញតាមតួនាទីរបស់វាបាន» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានជួយឱ្យខ្ញុំយល់អំពីព្រះហឫទ័យរបស់ទ្រង់។ ព្រះជាម្ចាស់កំពុងតែប្រើជំងឺនេះដើម្បីលាតត្រដាងពីសេចក្តីពុករលួយខាងក្នុង ការបះបោរ និងចេតនាដ៏ស្មោកគ្រោករបស់ខ្ញុំ ដើម្បីឱ្យខ្ញុំស្គាល់ខ្លួនឯង កម្ចាត់ចោលសេចក្តីពុករលួយ និងទទួលបានសេចក្តីសង្រ្គោះពីព្រះជាម្ចាស់។ តែខ្ញុំបានគិតថា ព្រះជាម្ចាស់ចង់យកជីវិតរបស់ខ្ញុំ ហើយលុបបំបាត់ខ្ញុំ ដូច្នេះហើយបានជាខ្ញុំយល់ច្រលំ និងស្តីបន្ទោសព្រះជាម្ចាស់ ចុះចាញ់ទាំងស្រុង និងធ្លាក់ទឹកចិត្តបែបនេះ។ ខ្ញុំបានព្យាយាមឱ្យតម្លៃទៅលើការលះបង់របស់ខ្ញុំ ចង់បានការសរសើរសម្រាប់ការទាំងនោះ ហើយទាស់ទែងជាមួយព្រះជាម្ចាស់។ ខ្ញុំថែមទាំងចង់ប្រើប្រាស់ការស្លាប់របស់ខ្ញុំដើម្បីតទល់នឹងព្រះជាម្ចាស់ទៀតផង។ ខ្ញុំបានវង្វេងស្មារតីហើយ! ខ្ញុំមានអារម្មណ៍ថា ខ្ញុំបានជំពាក់ព្រះជាម្ចាស់ច្រើនណាស់ ដូច្នេះខ្ញុំបានចូលមកចំពោះទ្រង់ដើម្បីអធិស្ឋាន ហើយក៏រកឃើញនូវហេតុផល ខ្ញុំមិនអាចចុះចូលបានពេលដែលខ្ញុំឈឺ តែបែរជាយល់ច្រឡំ និងស្ដីបន្ទោសព្រះជាម្ចាស់ទៅវិញ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់។ «មនុស្សជាច្រើនជឿលើខ្ញុំ ដើម្បីឱ្យខ្ញុំប្រោសគេឱ្យជាតែប៉ុណ្ណោះ។ មនុស្សជាច្រើនជឿលើខ្ញុំ ដើម្បីឱ្យខ្ញុំប្រើព្រះចេស្ដាបណ្ដេញ វិញ្ញាណស្មោកគ្រោក ចេញពីរូបកាយរបស់គេ មនុស្សជាច្រើន ជឿលើខ្ញុំដើម្បីឱ្យតែបានសេចក្តីសុខសាន្ត និងសេចក្តីអំណរពីខ្ញុំប៉ុណ្ណោះ។ មនុស្សជាច្រើនជឿលើខ្ញុំ ដើម្បីទាមទារចង់បានទ្រព្យសម្បត្តិកាន់តែច្រើនពីខ្ញុំប៉ុណ្ណោះ។ មនុស្សជាច្រើនជឿលើខ្ញុំ ដើម្បីឱ្យជីវិតនេះអាចរស់នៅយ៉ាងសុខសាន្ត និងមានសុវត្ថិភាពល្អនៅលោកខាងមុខតែប៉ុណ្ណោះ។ មនុស្សជាច្រើនជឿលើខ្ញុំ ដើម្បីឱ្យបានរួចខ្លួន ពីទុក្ខវេទនានៃស្ថាននរក និងដើម្បីទទួលបានព្រះពរនៃស្ថានសួគ៌។ មនុស្សជាច្រើនជឿលើខ្ញុំ ដើម្បីភាពស្រាកស្រាន្តមួយរយៈខ្លី ប៉ុន្តែគេមិនព្យាយាមដើម្បីឱ្យបានអ្វីៗដែលមាននៅលោកខាងមុខឡើយ។ នៅពេលដែលខ្ញុំ សម្ដែងព្រះពិរោធ ទៅលើមនុស្ស ហើយដកហូតរាល់ទាំង សេចក្តីអំណរ និងសេចក្តីសុខ សាន្តដែលគេធ្លាប់មាន នោះមនុស្សចាប់ផ្ដើម មានចិត្តសង្ស័យ។ ពេលដែលខ្ញុំប្រគល់ទុក្ខ វេទនានៃស្ថាននរកឱ្យទៅមនុស្ស ហើយយកព្រះពរនៃស្ថានសួគ៌មកវិញ នោះសេចក្តីអាម៉ាស់របស់មនុស្សប្រែក្លាយជាកំហឹង។ ពេលមនុស្សទូលសុំឱ្យខ្ញុំប្រោសគេឱ្យជា ខ្ញុំមិនស្ដាប់ឡើយ ហើយមានអារម្មណ៍ស្អប់ខ្ពើមគេយ៉ាងខ្លាំងទៀតផង។ មនុស្សបានចាកចេញពីខ្ញុំ ហើយបែរទៅរកវិធីព្យាបាលតាមផ្លូវងងឹត និងអំពើ អាបធ្មប់។ នៅពេលដែលខ្ញុំដកហូតអ្វីៗគ្រប់យ៉ាងដែលមនុស្សបានទាមទារពីខ្ញុំ ស្រាប់តែមនុស្សគ្រប់គ្នាបាត់ស្រមោលឈឹង ទាំងគ្មានបន្សល់ដានអ្វីឡើយ។ បើដូច្នេះ ខ្ញុំអាចនិយាយបានថាមនុស្សមានជំនឿលើខ្ញុំ ដោយសារតែខ្ញុំប្រទានព្រះគុណច្រើនពេក ហើយពួកគេទទួលបានប្រយោជន៍ច្រើនពេក» («តើអ្នកដឹងអ្វីខ្លះអំពីសេចក្តីជំនឿ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «មនុស្សបែបនេះមានគោលដៅដ៏សាមញ្ញមួយគត់ ក្នុងការដើរតាមព្រះជាម្ចាស់ ហើយគោលដៅសាមញ្ញមួយនោះគឺ ការទទួលព្រះពរ។ មនុស្សបែបនេះមិនរវល់យកចិត្តទុកដាក់នឹងអ្វីៗផ្សេងទៀត ដែលមិនពាក់ព័ន្ធគោលដៅនេះឡើយ។ ចំពោះពួកគេ ការជឿលើព្រះជាម្ចាស់ គឺគ្មានគោលដៅណាមួយ ដែលស័ក្តិសមជាងការទទួលព្រះពរនោះឡើយ នេះហើយគឺជាគុណតម្លៃដ៏ពិតនៃសេចក្ដីជំនឿរបស់គេ។ ប្រសិនបើកិច្ចការផ្សេងទៀត គ្មានចំណេញអ្វីសោះដល់គោលបំណងមួយនេះ ពួកគេនឹងមិនខ្វល់នឹងកិច្ចការនោះឡើយ។ នេះគឺជាករណីជាក់ស្ដែង សម្រាប់មនុស្សភាគច្រើនដែលជឿលើព្រះជាម្ចាស់សព្វថ្ងៃនេះ។ គោលបំណង និងក្ដីប្រាថ្នារបស់គេ ហាក់បីដូចជាស័ក្តិសមណាស់ ដ្បិតនៅពេលដែលពួកគេជឿលើព្រះជាម្ចាស់ ពួកគេលះបង់ដើម្បីព្រះជាម្ចាស់ គេដាក់ចិត្តកាយថ្វាយដល់ព្រះជាម្ចាស់ និងបំពេញកាតព្វកិច្ចរបស់គេទៀតផង។ ពួកគេបោះបង់យុវភាពរបស់គេ បោះបង់គ្រួសារ និងការងាររបស់គេ ថែមទាំងចំណាយពេលជាច្រើនឆ្នាំនៅឆ្ងាយពីគ្រួសារ ធ្វើឱ្យខ្លួនឯងមមាញឹក។ ដោយសារគោលបំណងចុងក្រោយរបស់ខ្លួន ពួកគេផ្លាស់ប្ដូរចំណង់ចំណូលចិត្តផ្ទាល់ខ្លួនរបស់គេ ផ្លាស់ប្ដូរទស្សនគតិចំពោះជីវិតរបស់គេ ព្រមទាំងបោះបង់ទិសដៅជីវិតដែលគេស្វះស្វែងរក ប៉ុន្តែពួកគេមិនអាចបោះបង់គោលបំណងនៃជំនឿរបស់គេ ចំពោះព្រះជាម្ចាស់បានឡើយ។ ពួកគេវីវក់វិលវល់នឹងការគ្រប់គ្រងគំនិតស្រមើស្រមៃផ្ទាល់ខ្លួនរបស់គេ ទោះបីជាផ្លូវនោះឆ្ងាយយ៉ាងណា ហើយទោះបីជាមានការលំបាក និងឧបសគ្គនៅតាមផ្លូវច្រើនយ៉ាងណា ក៏ពួកគេនៅតែតស៊ូ ហើយមិនភ័យខ្លាចចំពោះសេចក្ដីស្លាប់ដែរ។ តើមានអនុភាពអ្វីមកជំរុញឱ្យពួកគេបន្តដាក់ចិត្តកាយលះបង់របៀបនេះ? តើវាជាបញ្ញាចិត្តរបស់គេមែនទេ? តើវាជាចរិតឆ្នើម និងថ្លៃថ្នូររបស់គេមែនទេ? តើវាជាការតាំងចិត្តតយុទ្ធនឹងអំណាចវិញ្ញាណអាក្រក់ រហូតដល់ទីបញ្ចប់មែនទេ? តើវាជាសេចក្ដីជំនឿរបស់គេ ក្នុងការធ្វើបន្ទាល់អំពីព្រះជាម្ចាស់ ដោយមិនគិតចង់បានរង្វាន់មែនទេ? តើវាជាភាពស្មោះត្រង់របស់គេ ក្នុងការស្ម័គ្រចិត្តលះបង់អ្វីៗគ្រប់យ៉ាង ដើម្បីសម្រេចបំណងព្រះហឫទ័យព្រះមែនទេ? ឬមួយវាជាទឹកចិត្តភក្ដីរបស់គេក្នុងការពលីជានិច្ច នូវការទាមទារផ្ទាល់ខ្លួនហួសហេតុ? សម្រាប់មនុស្សម្នាក់ដែលមិនធ្លាប់យល់ពីកិច្ចការគ្រប់គ្រងរបស់ព្រះជាម្ចាស់ តែនៅលះបង់ច្រើនដល់ម្ល៉ឹង និយាយឱ្យខ្លីទៅ គឺអស្ចារ្យណាស់! ចូរយើងផ្អាកជជែកពីទំហំនៃការលះបង់របស់មនុស្សបែបនេះមួយគ្រាសិន។ យ៉ាងណាមិញ កិរិយារបស់ពួកគេ គឺពិតជាសមនឹងឱ្យយើងយកមកវិភាគមែន។ ក្រៅពីអត្ថប្រយោជន៍ដែលមានការពាក់ព័ន្ធយ៉ាងជិតស្និទ្ធជាមួយនឹងពួកគេ តើអាចមានហេតុផលអ្វីខ្លះទៀត ដែលធ្វើឱ្យមនុស្សដែលមិនយល់ពីព្រះជាម្ចាស់ ហ៊ានលះបង់ច្រើនដល់ម្ល៉ឹង? ក្នុងអត្ថបទនេះ យើងរកឃើញបញ្ហាមួយដែលមិនត្រូវបានគេរកឃើញពីមុនមកសោះគឺ៖ សម្ពន្ធភាពរបស់មនុស្សជាមួយនឹងព្រះជាម្ចាស់ គឺគ្រាន់តែជាសម្ពន្ធភាពដើម្បីប្រយោជន៍ខ្លួនឯងសុទ្ធសាធ។ សម្ពន្ធភាពនេះ គឺជាសម្ពន្ធភាពរវាងអ្នកទទួលព្រះពរ និងអ្នកប្រទានព្រះពរ។ និយាយឱ្យចំទៅ គឺវាស្រដៀងគ្នានឹងសម្ពន្ធភាពរវាងកូនឈ្នួល និងថៅកែដែរ។ កូនឈ្នួលធ្វើការដើម្បីទទួលតែរង្វាន់ដែលថៅកែផ្ដល់ឱ្យ។ សម្ពន្ធភាពមួយនេះ ទឹកចិត្តស្រឡាញ់គឺគ្មានទេ មានតែការជួញដូរ។ ការស្រឡាញ់ និងការទទួលនូវការស្រឡាញ់ គឺគ្មានទេ មានតែទាន និងចិត្តមេត្តា។ គ្មានការយោគយល់ មានតែការតូចចិត្តដែល ត្រូវគេសង្កត់សង្កិន និងការបោកប្រាស់តែប៉ុណ្ណោះ។ ភាពស្និទ្ធស្នាលក៏គ្មាន គឺមានតែភាពខ្វែងគំនិត ដែលមិនអាចឆ្លងគ្នាបាន។ ពេលនេះ អ្វីៗក៏បានឈានមកដល់ចំណុចនេះទៅហើយ តើនរណាអាចឱ្យសកម្មភាពនេះ ត្រឡប់ទៅក្រោយវិញបាន? ហើយតើមានមនុស្សប៉ុន្មាននាក់ ដែលអាចយល់ដឹងប្រាកដថា សម្ពន្ធភាពនេះដុនដាបដល់កម្រិតណាហើយ? ខ្ញុំជឿថា កាលណាមនុស្សពន្លិចខ្លួនឯងទៅក្នុងអំណរនៃការទទួលព្រះពរនោះ គឺគ្មាននរណាម្នាក់គិតស្មានសោះថា សម្ពន្ធភាពបែបនេះជាមួយនឹងព្រះជាម្ចាស់ វាគួរឱ្យអាម៉ាស់ និងអាក្រក់កម្រិតណា» («ឧបសម្ព័ន្ធ ៣៖ មានតែក្នុងការគ្រប់គ្រងរបស់ព្រះជាម្ចាស់ទេ ទើបមនុស្សអាចត្រូវបានសង្គ្រោះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានចាក់ទម្លុះដួងចិត្តរបស់ខ្ញុំដូចជាមុខដាវ ហើយខ្ញុំមានអារម្មណ៍អាម៉ាស់យ៉ាងខ្លាំង។ តើចេតនាពីក្រោយសេចក្តីជំនឿរបស់ខ្ញុំមិនមែនចង់ទទួលបានព្រះពរនាពេលអនាគតដូចអ្វីដែលព្រះជាម្ចាស់បានមានបន្ទូលទេឬ? ទោះបីជាខ្ញុំមើលទៅដូចជាធ្វើការលះបង់បែបណាក៏ដោយ ក៏ខ្ញុំគ្រាន់តែធ្វើការដោះដូរជាមួយព្រះជាម្ចាស់ប៉ុណ្ណោះ ពោលគឺគ្រប់យ៉ាងសម្រាប់តែព្រះពរប៉ុណ្ណោះ។ វាមិនមែនជាការស្ដាប់បង្គាប់ព្រះជាម្ចាស់ ឬការបំពេញភារកិច្ចនៃភាវៈដែលត្រូវបានបង្កើតមកនោះឡើយ។ ពេលដែលខ្ញុំទើបតែជឿថ្មីថ្មោង ខ្ញុំធ្លាប់គិតថា គ្មានគ្រោះមហន្តរាយណានឹងកើតមានចំពោះខ្ញុំឡើយ គិតថាខ្ញុំនឹងទទួលព្រះពរ ហើយចូលទៅក្នុងនគររបស់ព្រះជាម្ចាស់។ ដូច្នេះខ្ញុំបានថ្វាយអ្វីៗទាំងអស់របស់ខ្ញុំ ហើយមិនបណ្ដោយឱ្យមានអ្វីមួយរារាំងផ្លូវនៃការធ្វើភារកិច្ចរបស់ខ្ញុំឡើយ។ ខ្ញុំថែមទាំងគ្មានពេលជូនកូនទៅរៀន ឬយកកូនពីសាលាឡើយ។ ដោយត្រូវបានអ្នកដទៃសើចចំអក និងនិយាយមួលបង្កាច់ រងការបៀតបៀន និងតាមប្រមាញ់ពីសំណាក់បក្សកុម្មុយនីស្តចិន ពោលគឺគ្មានអ្វីមួយអាចរារាំងខ្ញុំ និងភារកិច្ចរបស់ខ្ញុំបានទេ។ ការទាំងនេះបានធ្វើឱ្យខ្ញុំគិតថា ខ្ញុំបានស្មោះស្ម័គ្រចំពោះព្រះជាម្ចាស់ និងគិតថា ទ្រង់នឹងប្រាកដជាសរសើរ និងប្រទានពរដល់ខ្ញុំមិនខាន។ ពេលដែលខ្ញុំដឹងថាខ្ញុំមានជំងឺមហារីក ខ្ញុំមានអារម្មណ៍ថាគ្រប់ទាំងសុបិនរបស់ខ្ញុំអំពីការចូលទៅក្នុងនគរស្ថានសួគ៌បានប្រែក្លាយជាផ្សែង។ ខ្ញុំបានពេញដោយការយល់ច្រឡំ ការស្ដីបន្ទោស ហើយខ្ញុំបានទាស់ទែងជាមួយព្រះជាម្ចាស់ ដោយថែមទាំងចង់ប្រើការស្លាប់របស់ខ្ញុំដើម្បីតទល់នឹងព្រះជាម្ចាស់ទៀតផង។ ដោយប្រឈមជាមួយការពិតនេះ ខ្ញុំបានដឹងថាការធ្វើភារកិច្ចរបស់ខ្ញុំ ការរងទុក្ខ និងការលះបង់ខ្លួនឯងរបស់ខ្ញុំ សុទ្ធតែធ្វើឡើងដើម្បីចង់បានវាសនាល្អជាថ្នូរមកវិញប៉ុណ្ណោះ។ ទំនាក់ទំនងរបស់ខ្ញុំជាមួយព្រះជាម្ចាស់ប្រៀបដូចជា «សម្ពន្ធភាពរវាងកូនឈ្នួល និងថៅកែ»។ ប៉ុណ្ណោះ។ ខ្ញុំចង់បានរង្វាន់សម្រាប់គ្រប់ទាំងការបង់ថ្លៃតូចៗដែលខ្ញុំបានបង់។ ខ្ញុំមិនបានស្រឡាញ់ព្រះជាម្ចាស់យ៉ាងពិតប្រាកដឡើយ។ ខ្ញុំកំពុងតែប្រើប្រាស់ទ្រង់ កំពុងព្យាយាមបោកបញ្ឆោតទ្រង់។ ដោយមានទស្សនៈបែបនេះនៅក្នុងសេចក្តីជំនឿរបស់ខ្ញុំ ព្រះជាម្ចាស់មានតែស្អប់ និងខ្ពើមចំពោះខ្ញុំប៉ុណ្ណោះ។ បើព្រះជាម្ចាស់មិនបានប្រើជំងឺនេះ ដើម្បីដាស់សតិខ្ញុំទេ នោះខ្ញុំនឹងបន្តមានទស្សនៈនៃសេចក្តីជំនឿបែបខុសឆ្គងនេះ ហើយព្រះជាម្ចាស់នឹងបានបោះបង់ និងលុបបំបាត់ខ្ញុំចោលនៅទីបំផុតមិនខាន។ ដោយដឹងបែបនេះ បានធ្វើឱ្យខ្ញុំពេញដោយវិប្បដិសារី និងការស្ដីបន្ទោសខ្លួនឯង។ ខ្ញុំបានលុតជង្គង់ចុះ និងអធិស្ឋានទៅកាន់ព្រះជាម្ចាស់។ ខ្ញុំបាននិយាយថា៖ “ឱព្រះជាម្ចាស់អើយ! បើទ្រង់មិនបានលាតត្រដាងខ្ញុំតាមរយៈជំងឺនេះទេ នោះខ្ញុំនឹងមិនដែលបានយល់អំពីទស្សនៈខុសឆ្គងនៅក្នុងសេចក្តីជំនឿឡើយ។ ការជំនុំជម្រះ និងការបើកសម្ដែងនៃព្រះបន្ទូលរបស់ទ្រង់បានជួយដាស់ស្មារតីរបស់ខ្ញុំ។ ខ្ញុំប្រាថ្នាចង់កែប្រែចេតនាខុសឆ្គងរបស់ខ្ញុំ ហើយបោះបង់ចោលសេចក្តីប៉ងប្រាថ្នារបស់ខ្ញុំដែលចង់បានព្រះពរ។ មិនថាខ្ញុំបានប្រសើរឡើង ឬក៏អត់ឡើយ មិនថាខ្ញុំរស់ ឬស្លាប់ទេ ខ្ញុំចង់ចុះចូលចំពោះទ្រង់តែប៉ុណ្ណោះ»។ ខ្ញុំមានអារម្មណ៍សន្ដិភាពយ៉ាងច្រើនក្រោយពេលបានអធិស្ឋានរួច ហើយខ្ញុំក៏បានស្ថិតនៅក្នុងសភាពប្រសើរជាងមុនផងដែរ។ ប៉ុន្មានថ្ងៃក្រោយមក ខ្ញុំបានបន្តហាត់ប្រាណ និងទទួលទានអាហារបំប៉ន ហើយសុខភាពរបស់ខ្ញុំបានប្រសើរឡើងពីមួយថ្ងៃទៅមួយថ្ងៃ។ មិនយូរប៉ុន្មានផង ខ្ញុំអាចចាកចេញពីមន្ទីរពេទ្យ។

ពេលត្រលប់ទៅផ្ទះវិញ ខ្ញុំបានឃើញប្ដី និងកូនៗរបស់ខ្ញុំ កំពុងតែចេញទៅប្រកាសដំណឹងល្អ និងធ្វើភារកិច្ចរបស់ពួកគេ តែគ្រប់យ៉ាងដែលខ្ញុំអាចធ្វើបានគឺគ្រាន់តែដេកនៅលើគ្រែ មិនអាចធ្វើភារកិច្ចណាមួយបានឡើយ។ ខ្ញុំចាប់ផ្ដើមធ្លាក់ទឹកចិត្តបន្ដិច។ ខ្ញុំមិនដឹងថាពេលណាខ្ញុំបានជាសះស្បើយទាំងស្រុងឡើយ ឬក៏មិនដឹងថាថ្ងៃណាខ្ញុំអាចធ្វើភារកិច្ចរបស់ខ្ញុំបានម្ដងទៀតនោះដែរ។ បើខ្ញុំមិនអាចធ្វើភារកិច្ចរបស់ខ្ញុំបាន តើខ្ញុំមិនមែនជាជនឥតប្រយោជន៍ទាំងស្រុងទេឬ? ក្រោយមក តើខ្ញុំអាចត្រូវបានសង្រ្គោះម្ដេចកើតទៅ? នៅពេលដែលគិតបែបនេះ ខ្ញុំបានដឹងថាសេចក្ដីប៉ងប្រាថ្នារបស់ខ្ញុំដែលចង់បានព្រះពរបានងើបចេញក្បាលដ៏អាក្រក់របស់វាម្ដងទៀត។ ខ្ញុំបានប្រញាប់អធិស្ឋានទៅកាន់ព្រះជាម្ចាស់ ហើយក្រោយមក អានចំណុចនេះនៅក្នុងព្រះបន្ទូលរបស់ទ្រង់៖ «តើអ្វីជាមូលដ្ឋានដែលមនុស្សធ្លាប់រស់អាស្រ័យលើ? មនុស្សទាំងអស់រស់នៅដើម្បីខ្លួនឯង។ មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នេះគឺជាការសរុបសេចក្ដីអំពីនិស្ស័យរបស់មនុស្ស។ មនុស្សជឿលើព្រះជាម្ចាស់ដើម្បីប្រយោជន៍ផ្ទាល់ខ្លួនរបស់ពួកគេ ពួកគេបោះបង់ចោលអ្វីៗ លះបង់ខ្លួនដើម្បីទ្រង់ និងស្មោះត្រង់ចំពោះទ្រង់ តែពួកគេនៅតែធ្វើអ្វីៗទាំងអស់នេះដើម្បីប្រយោជន៍ផ្ទាល់ខ្លួនពួកគេដដែល។ សរុបមក គ្រប់យ៉ាងត្រូវបានធ្វើឡើងក្នុងគោលបំណងដើម្បីទទួលបានព្រះពរសម្រាប់ខ្លួនពួកគេ។ នៅក្នុងសង្គម អ្វីៗគ្រប់យ៉ាងត្រូវបានធ្វើឡើងដើម្បីតែប្រយោជន៍ផ្ទាល់ខ្លួន ការជឿលើព្រះជាម្ចាស់គឺធ្វើឡើងដើម្បីតែទទួលបានព្រះពរតែប៉ុណ្ណោះ។ វាគឺដើម្បីប្រយោជន៍ក្នុងការទទួលបានព្រះពរតែប៉ុណ្ណោះ ទើបមនុស្សលះបង់ចោលអ្វីៗគ្រប់យ៉ាង ហើយអាចស៊ូទ្រាំនឹងការរងទុក្ខជាច្រើន៖ នេះសុទ្ធតែជាភស្តុតាងជាក់ស្តែងអំពីនិស្ស័យពុករលួយរបស់មនុស្ស» («ភាពខុសគ្នារវាងការផ្លាស់ប្ដូរផ្នែកខាងក្រៅ និងការផ្លាស់ប្ដូរខាងនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានជួយឱ្យខ្ញុំមើលឃើញថា ហេតុផលដែលខ្ញុំបានធ្វើការដោះដូរជាមួយព្រះជាម្ចាស់នៅក្នុងសេចក្តីជំនឿរបស់ខ្ញុំ និងបានបះបោរ ហើយប្រឆាំងនឹងព្រះជាម្ចាស់ នៅពេលដែលអ្វីៗមិនដូចការចង់បានរបស់ខ្ញុំ នោះគឺដោយសារតែសារជាតិពិសពុលបែបសាតាំងគ្រប់ប្រភេទបានគ្រប់គ្រងលើខ្ញុំ។ «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» និង «...» ខ្ញុំបានរស់នៅតាមទស្សនវិជ្ជាបែបសាតាំងទាំងនេះ។ គ្រប់យ៉ាងដែលខ្ញុំបានធ្វើ ខ្ញុំបានធ្វើសម្រាប់តែខ្លួនឯង ជាប្រយោជន៍ដល់ខ្លួនឯង។ ខ្ញុំពិតជាអាត្មានិយម និងគួរឱ្យស្អប់ខ្ពើមណាស់។ សូម្បីតែនៅក្នុងសេចក្តីជំនឿរបស់ខ្ញុំក៏ខ្ញុំបានប្រឹងប្រែង និងធ្វើឱ្យខ្លួនរវល់ដើម្បីគ្រាន់តែចង់បានព្រះពរ និងរង្វាន់ប៉ុណ្ណោះ។ ខ្ញុំមិនបានផ្តោតទៅលើការដេញតាមសេចក្តីពិត ឬការផ្លាស់ប្ដូរនិស្ស័យនោះឡើយ។ ពេលដែលខ្ញុំមិនបានទទួលព្រះពរដែលខ្ញុំចង់បាន ធម្មជាតិបែបសាតាំងរបស់ខ្ញុំបានផុសឡើង ហើយខ្ញុំបានយល់ច្រឡំ និងស្ដីបន្ទោសព្រះជាម្ចាស់ និងស្ដាយក្រោយចំពោះអ្វីៗគ្រប់យ៉ាងដែលខ្ញុំបានធ្វើសម្រាប់ព្រះជាម្ចាស់។ ប៉ុលបានធ្វើការថ្វាយព្រះអម្ចាស់ ហើយបានរងទុក្ខជាច្រើន ប៉ុន្តែគាត់គ្មានសេចក្តីស្រឡាញ់សម្រាប់សេចក្តីពិតឡើយ ហើយគាត់ក៏មិនបានស្វែងរកចង់ស្គាល់ព្រះជាម្ចាស់ ឬផ្លាស់ប្ដូរនិស្ស័យរបស់គាត់នោះដែរ។ គាត់គ្រាន់តែចង់បានមកុដនៃសេចក្តីសុចរិតជាថ្នូរសម្រាប់ការរងទុក្ខ និងការលះបង់របស់គាត់ប៉ុណ្ណោះ។ នៅទីបំផុត និស្ស័យបែបសាតាំងរបស់គាត់មិនបានផ្លាស់ប្ដូរឡើយ ដូច្នេះ ភាពក្រអឺតក្រទមរបស់គាត់បានជំរុញចេញនូវគ្រប់ទាំងហេតុផល គាត់បានធ្វើបន្ទាល់ថា គាត់ផ្ទាល់ជាព្រះគ្រីស្ទ និងបាននាំមនុស្សមកនៅចំពោះគាត់។ ការនេះបានបំពាននិស្ស័យរបស់ព្រះជាម្ចាស់ ហើយបាននាំឱ្យគាត់ទទួលនូវការដាក់ទោសអស់កល្បជានិច្ច។ ខ្ញុំបានដឹងថា បើខ្ញុំបន្តរស់នៅតាមសារជាតិពិសពុលរបស់សាតាំងទៀត នោះនៅទីបំផុត ខ្ញុំមានតែដូចប៉ុលប៉ុណ្ណោះ។ ព្រះជាម្ចាស់នឹងដាក់ទោសខ្ញុំសម្រាប់ការប្រឆាំងនឹងទ្រង់។ ខ្ញុំបានឃើញថាវាគ្រោះថ្នាក់កម្រិតណាក្នុងការស្វែងរកព្រះពរ ហើយមិនដេញតាមសេចក្តីពិត។ ខ្ញុំដឹងគុណយ៉ាងខ្លាំងចំពោះព្រះជាម្ចាស់។ ខ្ញុំបានអរព្រះគុណទ្រង់ដែលប្រើជំងឺនេះ ដើម្បីផ្ដល់ឱកាសដល់ខ្ញុំឱ្យធ្វើការឆ្លុះបញ្ចាំង និងស្គាល់ខ្លួនឯង ដូច្នេះខ្ញុំអាចមើលឃើញពីទស្សនៈខុសឆ្គងដែលខ្ញុំកំពុងដេញតាមនៅក្នុងសេចក្តីជំនឿរបស់ខ្ញុំ និងមើលឃើញថាខ្ញុំកំពុងតែដើរតាមផ្លូវមួយដែលប្រឆាំងនឹងព្រះជាម្ចាស់។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់៖ «ព្រះជាម្ចាស់ទ្រង់ឧត្ដុង្គឧត្ដម និងខ្ពង់ខ្ពស់ជានិច្ច ចំណែកឯមនុស្សវិញ តូចទាប គ្មានតម្លៃរហូត។ នេះគឺមកពីព្រះជាម្ចាស់ទ្រង់តែងថ្វាយអង្គទ្រង់ជាយញ្ញបូជា ហើយលះបង់ដើម្បីមនុស្សជាតិរហូតចំណែកឯមនុស្សវិញ គឺចេះតែយក និងខិតខំដើម្បីតែខ្លួនឯងប៉ុណ្ណោះ។ ព្រះជាម្ចាស់ទ្រាំរងនូវការឈឺចាប់ដើម្បីឱ្យមនុស្សជាតិមានជីវិតរស់រានរហូត ចំណែកមនុស្សវិញ ពុំដែលរួមចំណែកអ្វីដល់ពន្លឺ ឬដើម្បីសេចក្ដីសុចរិតឡើយ។ ការប្រឹងប្រែងរបស់មនុស្សខ្សោយណាស់ មិនអាចធន់នឹងការវាយប្រហារបាន សូម្បីតែមួយលើកបើទោះបីជាគេខំប្រឹងយ៉ាងណាក៏ដោយ ដ្បិតការខិតខំរបស់មនុស្ស រមែងធ្វើឡើងដើម្បីប្រយោជន៍ផ្ទាល់ខ្លួនតែប៉ុណ្ណោះ មិនមែនដើម្បីប្រយោជន៍អ្នកដទៃឡើយ។ មនុស្សរមែងមានចិត្តអាត្មានិយម ចំណែកឯព្រះជាម្ចាស់វិញ ព្រះអង្គលះបង់ជានិច្ច។ ព្រះជាម្ចាស់ជាប្រភពនៃភាពសុចរិត ភាពល្អប្រពៃ និងភាពស្រស់បំព្រងគ្រប់យ៉ាង ចំណែកមនុស្សវិញ គេបានជោគជ័យ ហើយស្ដែងឱ្យឃើញភាពស្មោកគ្រោក និងការអាក្រក់គ្រប់យ៉ាងទាំងអស់។ ព្រះជាម្ចាស់ពុំធ្លាប់កែប្រែលក្ខណៈសំខាន់នៃភាពសុចរិត និងសោភណភាពរបស់ទ្រង់ឡើយ ចំណែកឯមនុស្សវិញ ទោះជានៅទីណា ពេលណា ក៏គេមានសមត្ថភាពឥតខ្ចោះ ក្នុងការក្បត់ភាពសុចរិត ហើយគេចចេញពីព្រះជាម្ចាស់ផង» («ការយល់ដឹងអំពីនិស្ស័យរបស់ព្រះជាម្ចាស់ ពិតជាសំខាន់ក្រៃលែង» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានរំជួលចិត្តជាខ្លាំងនៅពេលដែលខ្ញុំសញ្ជឹងគិតទៅលើព្រះបន្ទូលទាំងនេះ។ ព្រះជាម្ចាស់បានបង់ថ្លៃយ៉ាងឈឺចាប់ ដើម្បីសង្រ្គោះមនុស្សជាតិដែលត្រូវបានសាតាំងធ្វើឱ្យពុករលួយយ៉ាងជ្រាលជ្រៅ។ កាលពីរពាន់ឆ្នាំមុន ព្រះជាម្ចាស់បានត្រលប់ជាសាច់ឈាមជាលើកទីមួយនៅក្នុងស្រុកយូដា ដើម្បីប្រោសលោះមនុស្សជាតិ។ ទ្រង់បានទទួលរងការសើចចំអក ការមួលបង្កាច់ និងការបៀតបៀន ព្រមទាំងការបំពានពីសំណាក់អ្នកដើរតាមនៃសាសនាយូដា។ នៅទីបំផុត ទ្រង់បានជាប់ឆ្កាង ជាហេតុនាំទៅសម្រេចកិច្ចការនៃការប្រោសលោះ។ សព្វថ្ងៃនេះ ព្រះជាម្ចាស់បានត្រលប់ជាសាច់ឈាមជាលើកទីពីរនៅប្រទេសចិន ដើម្បីសម្អាត និងសង្រ្គោះមនុស្សជាតិតែម្ដងជាសូរេច។ ទ្រង់ត្រូវបានបក្សកុម្មុយនីស្តចិនតាមប្រមាញ់ និងបៀតបៀនដោយគ្មានកន្លែង ដើម្បីកើយព្រះសិរសាទ្រង់ គ្មានកន្លែងដើម្បីសម្រាកទេ ហើយទ្រង់ក៏ត្រូវបានពួកយើងដែលជាអ្នកជឿយល់ច្រឡំ ស្ដីបន្ទោស មិនស្ដាប់បង្គាប់ និងប្រឆាំងផងដែរ។ ប៉ុន្តែព្រះជាម្ចាស់មិនដែលឈប់ក្នុងការព្យាយាមសង្រ្គោះមនុស្សជាតិទេ តែផ្ទុយទៅវិញ ទ្រង់បែរជាសម្ងំធ្វើអ្វីៗគ្រប់យ៉ាងដែលទ្រង់អាចធ្វើបានសម្រាប់ពួកយើង មិនដែលសុំអ្វីៗជាថ្នូរវិញនោះឡើយ។ យ៉ាងណាមិញ ខ្ញុំបានធ្វើការលះបង់នៅក្នុងភារកិច្ចរបស់ខ្ញុំ ហើយរំពឹងចង់បានព្រះពរ និងវាសនាល្អជាថ្នូរមកវិញ។ ខ្ញុំបានប្រឆាំងនឹងមនសិការរបស់ខ្ញុំ ក្នុងការតវ៉ាជាមួយព្រះជាម្ចាស់។ ខ្ញុំពិតជាអាត្មានិយម និងគួរឱ្យស្អប់ខ្ពើមណាស់! ខ្ញុំគ្មានលក្ខណៈជាអ្នកជឿដ៏ពិតនោះទេ។ ដោយដឹងបែបនេះ ខ្ញុំបានចូលទៅចំពោះព្រះជាម្ចាស់នៅក្នុងការអធិស្ឋានដោយស្ម័គ្រព្រមប្រែចិត្ត។

ក្នុងអំឡុងពេលថ្វាយបង្គំនៅថ្ងៃមួយ ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «សេចក្ដីជំនឿពិតប្រាកដលើព្រះជាម្ចាស់ មានន័យដូចខាងក្រោម៖ ឈរលើមូលដ្ឋាននៃការជឿថា ព្រះជាម្ចាស់ជាព្រះដែលគង់ជាអធិបតីលើអ្វីៗទាំងអស់ មនុស្សម្នាក់ដកពិសោធន៍នូវព្រះបន្ទូល និងកិច្ចការរបស់ទ្រង់ កម្ចាត់ចោលនិស្ស័យពុករលួយរបស់គេ បំពេញតាមព្រះហឫទ័យរបស់ព្រះជាម្ចាស់ និងមកស្គាល់ព្រះជាម្ចាស់។ មានតែដំណើរផ្លូវបែបនេះទេ ទើបហៅថាជា 'សេចក្ដីជំនឿលើព្រះជាម្ចាស់'» («អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «គោលបំណងនៃការជឿលើព្រះជាម្ចាស់ គឺដើម្បីផ្គាប់ព្រះហឫទ័យដល់ទ្រង់ និងដើម្បីរស់នៅស្របទៅតាមនិស្ស័យដែលទ្រង់តម្រូវ ដើម្បីឱ្យសកម្មភាព និងសិរីល្អរបស់ទ្រង់ ត្រូវបានសម្តែងចេញតាមរយៈក្រុមមនុស្សមិនសក្តិសមនឹងទទួលនេះ។ នេះគឺជាទស្សនវិស័យដ៏ត្រឹមត្រូវចំពោះការជឿលើព្រះជាម្ចាស់ ហើយនេះក៏ជាគោលដៅដែលអ្នកគប្បីស្វែងរកផងដែរ។ អ្នកគប្បីមានទស្សនៈត្រឹមត្រូវអំពីការជឿលើព្រះជាម្ចាស់ ហើយអ្នកគប្បីស្វែងរកដើម្បីទទួលបានព្រះបន្ទូលរបស់ព្រះជាម្ចាស់។ អ្នកត្រូវតែហូប និងផឹកព្រះបន្ទូលរបស់ព្រះជាម្ចាស់ ហើយអ្នកត្រូវតែអាចរស់នៅទៅតាមសេចក្តីពិត ហើយជាពិសេស អ្នកត្រូវតែអាចមើលឃើញការជាក់ស្តែងរបស់ទ្រង់ ការដ៏អស្ចារ្យរបស់ទ្រង់នៅពាសពេញសកលលោក ក៏ដូចជាកិច្ចការជាក់ស្តែងដែលទ្រង់ធ្វើនៅក្នុងភាពជាសាច់ឈាម។ តាមរយៈបទពិសោធន៍ជាក់ស្តែងរបស់ពួកគេ មនុស្សអាចកោតសរសើរចំពោះរបៀបដែលព្រះជាម្ចាស់ធ្វើកិច្ចការរបស់ទ្រង់ចំពោះពួកគេ និងអ្វីដែលជាបំណងព្រះហឫទ័យរបស់ទ្រង់ចំពោះពួកគេ។ គោលបំណងនៃការទាំងអស់នេះ គឺដើម្បីលុបបំបាត់ចោលនូវនិស្ស័យរបស់សាតាំងដែលពុករលួយរបស់មនុស្ស។ ដោយបានបោះចោលនូវភាពស្មោកគ្រោក និងអំពើទុច្ចរិតទាំងប៉ុន្មាននៅខាងក្នុងអ្នក ហើយបោះចោលចេតនាដែលមិនត្រឹមត្រូវរបស់អ្នក និងបានលូតលាស់នូវសេចក្ដីជំនឿដ៏ពិតលើព្រះជាម្ចាស់ មានតែសេចក្ដីជំនឿដ៏ពិតប៉ុណ្ណោះ ទើបអ្នកអាចស្រឡាញ់ព្រះជាម្ចាស់ដ៏ពិតប្រាកដបាន» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បង្ហាញនូវគោលដៅដ៏ត្រឹមត្រូវដែលយើងគួរតែដេញតាមនៅក្នុងសេចក្តីជំនឿរបស់យើង។ មិនថាយើងត្រូវបានប្រៀនប្រដៅនៅក្នុងបទពិសោធន៍របស់យើងកម្រិតណាឡើយ ព្រះជាម្ចាស់រៀបចំអ្វីៗគ្រប់យ៉ាងជាពិសេស ដើម្បីសម្អាត និងផ្លាស់ប្ដូរយើង។ ខ្ញុំបានដឹងថា ខ្ញុំគួរតែដកពិសោធន៍គ្រប់យ៉ាងដោយមានការទទួលយក និងការស្ដាប់បង្គាប់ ស្វែងរកសេចក្តីពិតនៅក្នុងស្ថានភាពនានា ដើម្បីដោះស្រាយជាមួយនិស្ស័យដ៏ពុករលួយរបស់ខ្ញុំ និងដើម្បីផ្គាប់ព្រះហឫទ័យរបស់ព្រះជាម្ចាស់ និងតបស្នងចំពោះសេចក្តីស្រឡាញ់របស់ទ្រង់នៅក្នុងរឿងគ្រប់យ៉ាង។ មានតែបែបនេះទេ ទើបជាការដេញតាមដ៏ពិតប្រាកដ។ ខ្ញុំមិនចង់ធ្វើការដោះដូរជាមួយព្រះជាម្ចាស់សម្រាប់ព្រះពរតទៅទៀតឡើយ។ ចាប់ពីពេលនេះតទៅ ទោះបីជំងឺរបស់ខ្ញុំក្លាយជាបែបណាក៏ដោយ ក៏ខ្ញុំនឹងថ្វាយបង្គំព្រះជាម្ចាស់រហូតដល់ដង្ហើមចុងក្រោយរបស់ខ្ញុំដែរ។ បើព្រះជាម្ចាស់បានប្រទានឱ្យខ្ញុំមានឱកាសម្ដងទៀតដើម្បីធ្វើភារកិច្ចរបស់ខ្ញុំ នោះខ្ញុំនឹងមិនតថ្លៃជាមួយព្រះជាម្ចាស់សម្រាប់ព្រះពរឡើយ។ ខ្ញុំគ្រាន់តែចង់ដេញតាមសេចក្តីពិតនៅក្នុងភារកិច្ចរបស់ខ្ញុំ និងស្វែងរកការផ្លាស់ប្ដូរនៅក្នុងនិស្ស័យរបស់ខ្ញុំប៉ុណ្ណោះ។

មិនយូរប៉ុន្មានផង ព្រះជាម្ចាស់បានដាក់ខ្ញុំឱ្យឆ្លងកាត់ការសាកល្បងមួយ។

នៅថ្ងៃមួយ កូនស្រីរបស់ខ្ញុំបានត្រលប់ពីការប្រជុំពួកជំនុំ ហើយបាននិយាយថា បងស្រី វ៉ាង ដែលបានស្រោចស្រពពួកអ្នកជឿនោះត្រូវបានតាមដានដោយប៉ូលីស ហើយមិនទាន់មាននរណាម្នាក់ជំនួសកន្លែងរបស់នាងនៅឡើយទេ។ នាងបានសួរខ្ញុំថា មាននរណានៅក្នុងពួកជំនុំដែលអាចធ្វើកិច្ចការនោះបានឬអត់។ ខ្ញុំបានធ្វើភារកិច្ចនេះកាលពីមុន ហើយបានយល់យ៉ាងច្បាស់អំពីវា ដូច្នេះខ្ញុំបានគិតថា ខ្ញុំជាបុគ្គលដ៏ស័ក្ដិសមបំផុត។ តែក្រោយមក ខ្ញុំបានគិតថា ខ្ញុំទើបតែវះកាត់បានតែ២០ថ្ងៃ ឬប៉ុន្មានថ្ងៃមុនប៉ុណ្ណោះ។ មុខរបួសមិនទាន់បានជាសះស្បើយពេញលេញនៅឡើយទេ ហើយធាតុអាកាសក៏ក្ដៅទៀត។ នៅផ្ទះ ខ្ញុំត្រូវលាងមុខរបួសជាច្រើនដងក្នុងមួយថ្ងៃ។ បើខ្ញុំទទួលភារកិច្ចនេះ ហើយខ្ញុំរវល់ខ្លាំងពេករហូតដល់គ្មានពេលលាងសម្អាតមុខរបួសរបស់ខ្ញុំ នោះវាអាចក្លាយជារលាកមិនខាន។ ដៃខ្ញុំក៏អាចប្រើប្រាស់មានកម្រិតនៅឡើយ ហើយបើខ្ញុំជិះម៉ូតូអគ្គិសនីចុះឡើងជារៀងរាល់ថ្ងៃ នោះមុខរបួសនឹងមិនជាសះស្បើយឡើយ អ៊ីចឹង ខ្ញុំនឹងធ្លាក់ខ្លួនឈឺមិនខាន។ ដោយផ្អែកលើស្ថានភាពនេះ ការរ៉ាប់រងភារកិច្ចនោះនឹងមិនផ្ដល់ផលល្អដល់សុខភាពរបស់ខ្ញុំឡើយ។ តែក្រោយមក ខ្ញុំបានគិតថា «បុគ្គលដែលត្រឹមត្រូវសម្រាប់ភារកិច្ចនេះមិនទាន់បានរកឃើញនៅឡើយទេ។ បើខ្ញុំមិនទទួលយកវាទេ តើកិច្ចការនៃដំណាក់របស់ព្រះជាម្ចាស់នឹងមិនត្រូវរាំងស្ទះដែរឬទេ? តើខ្ញុំគួរតែធ្វើអ្វីទៅ? ក្រោយមក ព្រះបន្ទូលរបស់ព្រះជាម្ចាស់មួយបានចូលមកក្នុងគំនិតខ្ញុំ៖ «ក្នុងសេចក្ដីជំនឿរបស់អ្នកចំពោះព្រះជាម្ចាស់ និងការស្វះស្វែងរកសេចក្ដីពិត ប្រសិនបើអ្នកអាចនិយាយថា៖ 'មិនថាព្រះជាម្ចាស់ឱ្យហេតុការណ៍ដូចជាជំងឺតម្កាត់ ឬហេតុការណ៍មិនត្រូវចិត្ត កើតមានមកលើខ្ញុំយ៉ាងណាទេ មិនថាព្រះជាម្ចាស់ធ្វើបែបណាទេ ខ្ញុំត្រូវតែស្ដាប់បង្គាប់ និងស្ថិតនៅទីតាំងរបស់ខ្ញុំក្នុងនាមជាសត្តនិករដែលត្រូវបានបង្កើតមកជានិច្ច។ អ្វីដែលសំខាន់ជាងគេនោះគឺ ខ្ញុំត្រូវយកទិដ្ឋភាពនៃសេចក្ដីពិតនេះ ពោលគឺការស្ដាប់បង្គាប់ ទៅអនុវត្ត និងរស់នៅតាមតថភាពនៃការស្ដាប់បង្គាប់ព្រះជាម្ចាស់។ បន្ថែមលើនេះ ខ្ញុំមិនត្រូវទុកចោលអ្វីដែលព្រះជាម្ចាស់បានដាក់បញ្ជាបេសកកម្មមកលើខ្ញុំ និងភារកិច្ចដែលខ្ញុំគួរធ្វើនោះទេ។ សូម្បីតែនៅដង្ហើមចុងក្រោយរបស់ខ្ញុំក្ដី ក៏ខ្ញុំត្រូវប្រកាន់តាមភារកិច្ចរបស់ខ្ញុំដែរ។' តើនេះមិនមែនជាការធ្វើបន្ទាល់ទេឬ?» («មាគ៌ាចេញមកអំពីការសញ្ជឹងគិតពីសេចក្ដីពិតជារឿយៗ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានផ្ដល់ឱ្យខ្ញុំនូវផ្លូវនៃការអនុវត្ត។ ទោះបីជាស្នាមរបួសរបស់ខ្ញុំមិនទាន់បានជាសះស្បើយទាំងស្រុងក៏ដោយ ក៏ខ្ញុំមិនចង់អាត្មានិយម និងចិត្តអាក្រក់តទៅទៀត ដោយគិតតែពីខ្លួនឯង និងមិនគិតគូរដល់ដំណាក់របស់ព្រះជាម្ចាស់នោះដែរ។ អស់រយៈពេលជាច្រើនឆ្នាំ ខ្ញុំបានកំពុងតែធ្វើភារកិច្ចរបស់ខ្ញុំសម្រាប់ព្រះពរ ដោយធ្វើការដោះដូរជាមួយព្រះជាម្ចាស់។ ខ្ញុំមិនដែលខ្វល់អំពីបំណងព្រះហឫទ័យរបស់ព្រះជាម្ចាស់ ឬក៏ធ្វើអ្វីមួយ ដើម្បីផ្គាប់ព្រះហឫទ័យរបស់ព្រះជាម្ចាស់ឡើយ។ ខ្ញុំបានជំពាក់ព្រះជាម្ចាស់! គេត្រូវការមនុស្សម្នាក់ជាបន្ទាន់ដើម្បីធ្វើភារកិច្ចនេះ ហើយខ្ញុំចង់ធ្វើវា។ មិនថាមានអ្វីកើតឡើងចំពោះសុខភាពរបស់ខ្ញុំឡើយ ខ្ញុំសុំតែម្យ៉ាងគត់គឺថា ខ្ញុំអាចនាំការកម្សាន្តចិត្តថ្វាយដល់ព្រះជាម្ចាស់ប៉ុណ្ណោះ។ ដោយត្រូវបានដឹកនាំដោយព្រះបន្ទូលរបស់ព្រះជាម្ចាស់ ជំងឺរបស់ខ្ញុំលែងបង្ខាំងខ្ញុំតទៅទៀតហើយ ហើយខ្ញុំបានស្ម័គ្រចិត្តរ៉ាប់រងការងារនោះ។

ខ្ញុំបានធ្វើបន្ទាល់ពីការការពារដ៏អស្ចារ្យរបស់ព្រះជាម្ចាស់ ពេលដែលខ្ញុំដាក់កាយដាក់ចិត្តទាំងស្រុងទៅក្នុងភារកិច្ចនេះ។ មួយសប្ដាហ៍ក្រោយមក មុខរបួសរបស់ខ្ញុំមិនត្រឹមតែកាន់តែធ្ងន់ធ្ងរនោះទេ ប៉ុន្តែវាបានជាសះស្បើយទាំងស្រុងតែម្ដង។ លោកគ្រូពេទ្យបាននិយាយថា «កូនកណ្ដុរនៅដៃគឺជារឿងធម្មតា ក្រោយការវះកាត់ប្រភេទនេះ ហើយក្រោយបានជាសះស្បើយជាងមួយខែ អ្នកជំងឺនៅតែត្រូវការការព្យាបាលដោយការចាក់គីមីដដែល»។ ប៉ុន្តែ ដោយសារតែខ្ញុំចាប់ផ្ដើមភារកិច្ចនោះ មុខរបួសខ្ញុំលែងឈឺទៀតហើយ វាគ្មានកូនកណ្ដុរនៅក្នុងដៃរបស់ខ្ញុំ ហើយខ្ញុំមិនបានទៅព្យាបាលដោយការចាក់គីមីឡើយ។ ឥឡូវវាមានរយៈពេលជាងមួយឆ្នាំហើយតាំងពីការវះកាត់មក ហើយខ្ញុំមានសុខភាពល្អណាស់។ សូមអរព្រះគុណព្រះជាម្ចាស់សម្រាប់ទង្វើដ៏អស្ចារ្យរបស់ទ្រង់។ ខ្ញុំផ្ទាល់បានដកពិសោធន៍នូវព្រះបន្ទូលរបស់ទ្រង់ដែលចែងថា៖ «ឬក៏មិនជឿនោះទេ អ្វីៗគ្រប់យ៉ាងទាំងអស់ ទាំងរបស់មានជីវិត និងគ្មានជីវិត នឹងផ្លាស់វេន ផ្លាស់ប្ដូរ ផ្លាស់ជាថ្មី ព្រមទាំងបាត់ទៅវិញតាមព្រះតម្រិះរបស់ព្រះជាម្ចាស់។ នេះជារបៀបដែលព្រះជាម្ចាស់គ្រប់គ្រងលើអ្វីៗទាំងអស់» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលដែលខ្ញុំលះបង់ចោលការទាមទារដែលគ្មានហេតុផលរបស់ខ្ញុំ ហើយលែងធ្វើការដោះដូរជាមួយព្រះជាម្ចាស់តទៅទៀត ខ្ញុំពិតជាបានឃើញសិទ្ធិអំណាច និងការសោយរាជ្យរបស់ព្រះជាម្ចាស់ និងបានធ្វើបន្ទាល់អំពីទង្វើដ៏អស្ចារ្យរបស់ទ្រង់!

បទពិសោធន៍ដ៏ជូរចត់នៃជំងឺនេះ បើមើលពីខាងក្រៅទៅ ហាក់ដូចជាមហន្តរាយមួយអ៊ីចឹង ប៉ុន្តែសេចក្តីស្រឡាញ់របស់ព្រះជាម្ចាស់បានលាក់កប់នៅខាងក្នុងនោះ។ ការបំភ្លឺ និងការចង្អុលបង្ហាញចេញពីព្រះបន្ទូលរបស់ព្រះជាម្ចាស់ បានធ្វើឱ្យខ្ញុំស្គាល់ពីចេតនាខ្លះរបស់ខ្ញុំ ដើម្បីទទួលបានព្រះពរ និងភាពមិនបរិសុទ្ធរបស់ខ្ញុំ។ ខ្ញុំចាប់ផ្ដើមមានការស្ដាប់បង្គាប់ខ្លះៗចំពោះព្រះជាម្ចាស់ ហើយខ្ញុំរៀនបានយ៉ាងពិតប្រាកដថា ការដកពិសោធន៍អំពីជំងឺគឺជាព្រះពរមួយមកពីព្រះជាម្ចាស់ ហើយរៀនបានទៀតថាវាកើតឡើងដើម្បីសម្អាត និងផ្លាស់ប្ដូរខ្ញុំ។ សូមអរព្រះគុណព្រះជាម្ចាស់សម្រាប់សេចក្តីសង្រ្គោះរបស់ទ្រង់!


៧៨. មេរៀន ដែលទទួលបានពី ការមានជំងឺមហារីកថ្លើម

បន្ទាប់ពីខ្ញុំបានក្លាយជាគ្រីស្ទបរិស័ទ ខ្ញុំត្រូវបានបក្សកុម្មុយនីស្ដចិនចាប់ខ្លួនពីរបីដង ប៉ុន្តែខ្ញុំមិនដែលក្បត់ព្រះអម្ចាស់ឡើយ។ ខ្ញុំបានទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដាកាលពីពីរបីឆ្នាំមុន ហើយទោះបីភ្លៀង ឬក្ដៅយ៉ាងណាក៏ដោយ ក៏ខ្ញុំតែងតែអធិប្បាយដំណឹងល្អយ៉ាងក្លាហាន ហើយបំពេញភារកិច្ចរបស់ខ្ញុំដែរ។ ខ្ញុំបានគិតថា ខ្ញុំតែងតែមានភក្ដីភាពចំពោះព្រះជាម្ចាស់ មិនថាខ្ញុំត្រូវអត់ទ្រាំនឹងអ្វីឡើយ។ វាគ្មានអ្វីកើតឡើងឡើយ រហូតដល់ខ្ញុំបានអត់ទ្រាំនឹងជំងឺមួយដែលធ្វើឱ្យខ្ញុំប្រឈមនឹងសេចក្ដីស្លាប់ ទើបខ្ញុំទទួលបានការយល់ដឹងមួយចំនួនអំពីការជំរុញទឹកចិត្តនៅក្នុងសេចក្ដីជំនឿរបស់ខ្ញុំក្នុងការទទួលបានព្រះពរ។

ថ្ងៃមួយ នៅខែ តុលា ឆ្នាំ ២០១៤ ខ្ញុំកំពុងតែត្រឡប់ពីការប្រកបគ្នា នោះខ្ញុំមានអារម្មណ៍ល្ហិតល្ហៃដៃជើង ហើយជំហានរបស់ខ្ញុំញ័រ។ ខ្ញុំបានគិតថាដោយសារតែសំណើរនៅក្នុងរាងកាយ ហើយខ្ញុំគ្រាន់តែត្រូវការលេបថ្នាំមួយចំនួនប៉ុណ្ណោះ។ ខ្ញុំមិនបារម្ភខ្លាំងទេ។ ប៉ុន្តែមួយរយៈក្រោយមក ត្រចៀក ម្រាមដៃ និងម្រាមជើងរបស់ខ្ញុំចាប់ផ្ដើមខ្មៅបន្តិចម្ដងៗ ហើយខ្ញុំចាប់ផ្ដើមកាន់តែស្គមទៅៗ។ ខ្ញុំចាប់ផ្ដើមគិតថា ខ្ញុំអាចមានអ្វីមួយធ្ងន់ធ្ងរហើយ ប៉ុន្តែខ្ញុំបានគិតថា ដោយសារតែការប្រឹងប្រែងដែលខ្ញុំបានបំពេញភារកិច្ចរបស់ខ្ញុំប៉ុន្មានឆ្នាំមកនេះ នោះព្រះជាម្ចាស់នឹងការពារខ្ញុំ។ វាមិនអាចក្លាយជាអ្វីមួយដែលអាក្រក់ពេកទេ។ ខ្ញុំប្រាកដថា វានឹងបាត់ទៅវិញដោយឯកឯង។ ប៉ុន្តែគួរឱ្យភ្ញាក់ផ្អើល បន្ទាប់ពីលេបថ្នាំមួយចំនួនរួចមក នោះខ្ញុំមិនបានធូរស្រាលឡើយ។ ភរិយា និងកូនស្រីរបស់ខ្ញុំបានយកខ្ញុំទៅមន្ទីរពេទ្យដើម្បីពិនិត្យ ហើយនៅពេលដែលលទ្ធផលចេញមក ពួកគេបាននិយាយថាខ្ញុំមានទាំងជំងឺខ្វះឈាមដ៏ធ្ងន់ធ្ងរ ទាំងជំងឺរលាកថ្លើមប្រភេទបេ។ ពួកគេបាននិយាយថា បើវាធ្ងន់ធ្ងរជាងនេះ នោះវាមិនអាចព្យាបាលបានឡើយ។ នៅពេលដែលខ្ញុំឮបែបនេះ នោះខ្ញុំមានអារម្មណ៍ថា រាងកាយទាំងមូលរបស់ខ្ញុំទន់។ ខ្ញុំមិនអាចទទួលយកអ្វីដែលពួកគេបានប្រាប់ទេ។ ខ្ញុំបានគិតថា «ជាច្រើនឆ្នាំមកហើយ ដែលខ្ញុំបានលះបង់ជាច្រើន។ ខ្ញុំបានរងទុក្ខជាច្រើនក្នុងការបំពេញភារកិច្ចរបស់ខ្ញុំ។ ខ្ញុំត្រូវបានបក្សកុម្មុយនីស្ដចិនចាប់ខ្លួន និងធ្វើទុក្ខបុកម្នេញ ប៉ុន្តែខ្ញុំមិនដែលក្បត់ព្រះជាម្ចាស់ឡើយ ហើយត្រឡប់ទៅបំពេញភារកិច្ចរបស់ខ្ញុំវិញ នៅពេលដែលខ្ញុំត្រូវបានដោះលែង។ ម៉េចបានជាខ្ញុំឈឺធ្ងន់បែបនេះ? ម៉េចបានជាព្រះជាម្ចាស់មិនការពារខ្ញុំ? បើខ្ញុំមិនធូរស្រាលទេ តើការលះបង់ទាំងអស់របស់ខ្ញុំមានន័យអ្វី? ខ្ញុំបានជឿលើព្រះជាម្ចាស់នៅប៉ុន្មានឆ្នាំនេះ ដោយគ្មានបានទទួលព្រះពររបស់ទ្រង់ឡើយ ហើយពេលនេះ រាងកាយរបស់ខ្ញុំឈឺទៀត។ ខ្ញុំគិតថា ខ្ញុំមិនគួរព្យាយាមខ្លាំងដើម្បីបំពេញភារកិច្ចរបស់ខ្ញុំទៀតឡើយ។ មិនថាខ្ញុំរងទុក្ខច្រើនប៉ុនណាទេ វាគ្មានប្រយោជន៍អ្វីឡើយ»។ អំឡុងពេលនេះ ខ្ញុំនៅតែបំពេញភារកិច្ចរបស់ខ្ញុំដដែល។ ប៉ុន្តែខ្ញុំធ្វើវាដោយគ្មានភាពសាទរឡើយ។ ក្នុងអំឡុងពេលប្រជុំ ខ្ញុំមិនបានសួរបងប្អូនប្រុសស្រីអំពីបញ្ហារបស់ពួកគេឡើយ។ ខ្ញុំបានអានព្រះបន្ទូលរបស់ព្រះជាម្ចាស់ ប៉ុន្តែខ្ញុំមិនចង់ធ្វើការប្រកបគ្នាឡើយ។ មួយរយៈក្រោយមក ស្ថានភាពរបស់ខ្ញុំចាប់ផ្ដើមធ្ងន់ធ្ងរទៅៗ។ រាងកាយរបស់ខ្ញុំមិនអាចទប់ខ្លួនបានឡើយ ហើយខ្ញុំមានអារម្មណ៍វិលមុខជារៀងរាល់ថ្ងៃ។ អ្នកដឹកនាំរបស់ខ្ញុំបានឱ្យខ្ញុំឈប់ខ្លះដើម្បីសម្រាក និងធ្វើឱ្យធូរស្រាលឡើងវិញនៅផ្ទះ។ ខ្ញុំបានឃើញបងប្អូនប្រុសស្រីបំពេញភារកិច្ចរបស់ពួកគេយ៉ាងសប្បាយរីករាយ និងយ៉ាងមានថាមពល។ ចុះខ្ញុំវិញ? ពេលនេះខ្ញុំឈឺធ្ងន់ ខ្ញុំមិនអាចបំពេញភារកិច្ចរបស់ខ្ញុំទាល់តែសោះ។ ខ្ញុំបានគិតថា ប្រហែលជាព្រះជាម្ចាស់បានសម្រេចព្រះហឫទ័យមិនសង្គ្រោះខ្ញុំហើយ។ ហើយពេលដែលខ្ញុំគិតអំពីរឿងនេះកាន់តែច្រើន នោះខ្ញុំមានអារម្មណ៍ទុក្ខព្រួយ និងការឈឺចាប់កាន់តែច្រើន។ ខ្ញុំបានទៅចំពោះព្រះជាម្ចាស់ ហើយចាប់ផ្ដើមអធិស្ឋានថា៖ «ឱ! ព្រះជាម្ចាស់អើយ! ទូលបង្គំបានជាប់គាំងដោយសារជំងឺទាំងនេះ ហើយទូលបង្គំមានអារម្មណ៍ខ្សោយ និងទទួលរងទារុណកម្មខ្លាំងណាស់។ ទូលបង្គំដឹងថា ទូលបង្គំមិនគួរស្ដីបន្ទោសទ្រង់ឡើយ ប៉ុន្តែទូលបង្គំមិនយល់ពីបំណងព្រះហឫទ័យរបស់ទ្រង់ទេ។ សូមទ្រង់ដឹកនាំទូលបង្គំឱ្យយល់ផង»។

បន្ទាប់ពីការអធិស្ឋាន ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយ៖ «គ្រប់កិច្ចការដែលព្រះជាម្ចាស់ធ្វើនៅក្នុងមនុស្ស គឺមានសារៈសំខាន់នឹងគោលបំណងទៅតាមកិច្ចការនីមួយៗនោះ។ ព្រះជាម្ចាស់មិនធ្វើកិច្ចការដែលគ្មានន័យ ឬធ្វើកិច្ចការដែលគ្មានប្រយោជន៍ដល់មនុស្សនោះទេ។ ការបន្សុទ្ធ មិនសំដៅទៅលើការយកមនុស្សចេញពីព្រះភ័ក្រ្តព្រះជាម្ចាស់ ឬការបំផ្លាញពួកគេនៅក្នុងស្ថាននរកនោះទេ។ ប៉ុន្តែ វាសំដៅទៅលើការផ្លាស់ប្តូរនិស្ស័យរបស់នុស្សក្នុងពេលនៃការបន្សុទ្ធ ផ្លាស់ប្តូរគោលបំណង ទស្សនៈចាស់គំរិលរបស់ពួកគេ ផ្លាស់ប្តូរសេចក្តីស្រឡាញ់របស់ពួកគេចំពោះព្រះជាម្ចាស់ ហើយផ្លាស់ប្តូរជីវិតរបស់ពួកគេទាំងមូល។ ការបន្សុទ្ធគឺជាការធ្វើតេស្តសាកល្បងដ៏ពិតមួយរបស់មនុស្ស ហើយវាជាទម្រង់នៃការបណ្តុះបណ្តាលដ៏ពិតមួយ ហើយមានតែអំឡុងពេលនៃការបន្សុទ្ធនោះទេ ទើបសេចក្តីស្រឡាញ់របស់ពួកគេអាចបំពេញតាមតួនាទីរបស់វាបាន» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានពិចារណាយ៉ាងប្រុងប្រយ័ត្នអំពីព្រះបន្ទូលរបស់ព្រះជាម្ចាស់ ហើយយល់ថា បំណងព្រះហឫទ័យរបស់ព្រះជាម្ចាស់ដែលធ្វើឱ្យខ្ញុំមានជំងឺ គឺមិនមែនដើម្បីលុបបំបាត់ខ្ញុំឡើយ ប៉ុន្តែដើម្បីធ្វើឱ្យខ្ញុំយល់ពីចេតនាមិនបរិសុទ្ធនៅពីក្រោយសេចក្ដីជំនឿរបស់ខ្ញុំ និងដើម្បីផ្លាស់ប្ដូរទស្សនៈខុសឆ្គងរបស់ខ្ញុំ ចំពោះការតាមរក ដើម្បីឱ្យខ្ញុំអាចស្រឡាញ់ និងស្ដាប់បង្គាប់ព្រះជាម្ចាស់យ៉ាងពិតប្រាកដ។ ព្រះជាម្ចាស់កំពុងតែព្យាយាមបន្សុទ្ធ និងសង្គ្រោះខ្ញុំ។ ដោយបានដឹងពីបញ្ហានេះ ខ្ញុំមានអារម្មណ៍ខុសឆ្គង និងអាម៉ាស់ខ្លួនឯង។ ការប្រឈមមុខនឹងជំងឺ គឺជាសេចក្ដីស្រឡាញ់របស់ព្រះជាម្ចាស់។ ខ្ញុំមិនបានស្វះស្វែងយល់ពីបំណងព្រះហឫទ័យរបស់ព្រះជាម្ចាស់ឡើយ ផ្ទុយទៅវិញ ខ្ញុំយល់ច្រឡំលើទ្រង់ ហើយស្ដីបន្ទោសទ្រង់។ ខ្ញុំពិតជាគ្មានហេតុផលមែន! ខ្ញុំមិនអាចរស់នៅក្នុងភាពអវិជ្ជមាន និងការឈឺចាប់បានទេ។ ខ្ញុំត្រូវតែស្ដាប់បង្គាប់ ស្វែងរកសេចក្ដីពិត និងឆ្លុះបញ្ចាំង ព្រមទាំងស្គាល់ខ្លួនឯង។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយទៀត៖ «មនុស្សចាត់ទុកការទទួលបានព្រះគុណ និងការរីករាយ ក្នុងសេចក្ដីសុខសាន្តជានិមិត្តរូបនៃជំនឿប៉ុណ្ណោះ ហើយគេយល់ថា ការស្វះស្វែងរកព្រះពរទើបជាមូលដ្ឋានសម្រាប់ជំនឿរបស់ពួកគេចំពោះព្រះជាម្ចាស់។ មានមនុស្សតិចតួចណាស់ ដែលប្រឹងប្រែងស្គាល់ព្រះជាម្ចាស់ ឬស្វះស្វែងរកការផ្លាស់ប្តូរនិស្ស័យរបស់ពួកគេ។ ក្នុងជំនឿរបស់ពួកគេ មនុស្សប្រឹងប្រែងធ្វើឲ្យព្រះជាម្ចាស់ផ្ដល់ឲ្យពួកគេនូវគោលដៅដ៏សមរម្យមួយ ព្រមទាំងព្រះគុណទាំងអស់ដែលពួកគេត្រូវការក្នុងជំនឿរបស់ពួកគេ ដើម្បីធ្វើឲ្យទ្រង់ក្លាយជាអ្នកបម្រើរបស់ពួកគេ ដើម្បីឲ្យទ្រង់រក្សាសម្ពន្ធភាពដែលប្រកបដោយភាពសុខសាន្ត និងមេត្រីភាពជាមួយនឹងពួកគេ ហេតុដូច្នេះ មិនថាពេលណានោះទេ ទំនាស់រវាងព្រះ និងពួក គេនឹងមិនមានជាដរាប។ មានន័យថា ជំនឿរបស់ពួកគេលើព្រះជាម្ចាស់ ទាមទារឲ្យទ្រង់សន្យា ធ្វើការបំពេញតាមតម្រូវការទាំង អស់របស់ពួកគេ និងផ្ដល់ឲ្យពួកគេនូវអ្វីៗដែលពួកគេអធិស្ឋានសុំជាថ្នូរនឹង ការរក្សាព្រះបន្ទូលដែលពួកគេបានអានក្នុងព្រះគម្ពីរថា «ខ្ញុំនឹងស្ដាប់ការអធិស្ឋានទាំងអស់របស់អ្នករាល់គ្នា»។ ពួកគេរំពឹងថា ព្រះជាម្ចាស់នឹងមិនជំនុំជម្រះ ឬដោះស្រាយជាមួយនរណាម្នាក់ឡើយ ត្បិតទ្រង់គឺជា ព្រះយេស៊ូវដ៏ជាព្រះអង្គសង្គ្រោះ ប្រកបដោយសេចក្ដីមេត្តា ករុណា ជាព្រះដែលរក្សាទំនាក់ទំនងល្អជាមួយមនុស្សគ្រប់ពេល និងគ្រប់ទីកន្លែងរហូតមក។ នេះជារបៀបដែលមនុស្ស ជឿលើព្រះជាម្ចាស់៖ ពួកគេធ្វើការទាមទារពីព្រះជាម្ចាស់ដោយមិនចេះខ្មាសតែម្ដងដោយជឿថា មិនថាពួកគេបះបោរ ឬស្ដាប់បង្គាប់នោះទេ ទ្រង់នឹងនៅតែផ្ដល់អ្វីគ្រប់យ៉ាងឲ្យពួកគេទាំងងងឹតងងុល។ ពួកគេគ្រាន់តែ «ទារបំណុល» ជាបន្តពីព្រះជាម្ចាស់ដោយជឿថា ទ្រង់ត្រូវតែ «បង់សង» ពួកគេដោយគ្មានការតវ៉ា ហើយលើសពីនេះទៅទៀត គឺទ្រង់ត្រូវ បង់ទ្វេដង។ ពួកគេគិតថា ទោះបីជាព្រះមិនបានទទួលអ្វីពីពួកគេក៏ដោយ ក៏ពួកគេនៅតែអាចបញ្ជាទ្រង់ដោយឧបាយបានដែរ ហើយទ្រង់មិនអាចចាត់ចែងមនុស្សយ៉ាងហ្មត់ចត់តាមអំពើចិត្តបានដែរ និងកាន់តែមិនអាចបើកសម្ដែងឲ្យមនុស្សស្គាល់ប្រាជ្ញាញាណ និងនិស្ស័យដ៏សុចរិតរបស់ទ្រង់ ដែលត្រូវបានលាក់កំបាំងអស់ជាច្រើនឆ្នាំមកហើយ នៅពេលណាដែលទ្រង់ចង់ឲ្យគេដឹង និងដោយគ្មានការអនុញ្ញាតពីពួកគេបានឡើយ។ ពួកគេគ្រាន់តែលន់តួអំពើបាបរបស់ពួកគេចំពោះព្រះជាម្ចាស់ដោយជឿថា ព្រះជាម្ចាស់នឹងនៅតែលើកលែងទោសបាបឲ្យពួកគេជឿថា ទ្រង់នឹងមិនធុញធុញទ្រាន់នឹងការធ្វើដូច្នោះទេ ហើយជឿថា ការនេះនឹងបន្តទៅបែបនេះជារៀងរហូត។ ពួកគេនៅតែបញ្ជាព្រះជាម្ចាស់ទាំងបង្ខំដោយជឿថា ទ្រង់នឹងនៅតែស្ដាប់តាមពួកគេ ព្រោះក្នុងព្រះគម្ពីរបានចែងថា ព្រះជាម្ចាស់មិនបានយាងមកដើម្បីឲ្យមនុស្សលោកបម្រើទ្រង់ទេ ប៉ុន្តែ ទ្រង់បានយាងមកដើម្បីបម្រើពួកគេវិញ ហើយទ្រង់គង់ទីនេះ ដើម្បីធ្វើជាអ្នកបម្រើរបស់ពួកគេ។ តើអ្នករាល់គ្នាមិនមែនជឿបែបនេះរហូតមកទេមែនទេ? នៅរាល់ពេលដែលអ្នករាល់គ្នាមិនអាចទទួលបានអ្វីមួយពីព្រះជាម្ចាស់ អ្នករាល់គ្នាចង់រត់ចេញពីទ្រង់នៅពេលអ្នករាល់គ្នាមិនយល់ពីអ្វីមួយ អ្នករាល់គ្នាក៏អាក់អន់ស្រពន់ចិត្តយ៉ាងខ្លាំង ថែមទាំងហ៊ានដល់ថ្នាក់និយាយនូវ សម្ដីត្រគោះបក់បោកសព្វបែបយ៉ាង បំពានទ្រង់ផង។ អ្នករាល់គ្នាមិនព្រមឲ្យព្រះជាម្ចាស់បង្ហាញនូវប្រាជ្ញាញាណ និងភាពអស្ចារ្យរបស់ទ្រង់ឲ្យបានពេញលេញ ដោយផ្ទាល់ព្រះអង្គសោះ ផ្ទុយទៅវិញ អ្នករាល់គ្នាចង់តែសប្បាយនឹងភាពស្រាកស្រាន្ត និងភាពស្រណុកសុខស្រួលបណ្តោះអាសន្នប៉ុណ្ណោះ។ រហូតមកដល់ពេលនេះ ឥរិយាបថនៅក្នុងជំនឿរបស់អ្នករាល់គ្នាចំពោះព្រះជាម្ចាស់ មានត្រឹមតែជាទស្សនៈចាស់គំរិលដដែល។ ប្រសិនបើព្រះជាម្ចាស់បង្ហាញឲ្យអ្នករាល់ គ្នាឃើញតេជានុភាពតែបន្តិច អ្នករាល់គ្នាមិនសប្បាយចិត្តឡើយ។ តើពេលនេះអ្នករាល់គ្នាឃើញច្បាស់ទេថា ឋានៈរបស់អ្នករាល់គ្នាធំប៉ុនណា? កុំស្មានថា អ្នករាល់គ្នាសុទ្ធសឹងតែស្មោះត្រង់ចំពោះព្រះជាម្ចាស់នៅពេលដែលការពិតទស្សនៈដ៏ចាស់គំរិលរបស់អ្នករាល់គ្នាមិនបានផ្លាស់ប្ដូរសោះនោះ។ នៅពេលគ្មានរឿងអ្វីកើតមានដល់អ្នក អ្នកជឿថា អ្វីគ្រប់យ៉ាងដំណើរការទៅយ៉ាងរលូន ហើយសេចក្ដីស្រលាញ់របស់អ្នកចំពោះព្រះជាម្ចាស់ឈានដល់ចំណុចមួយដ៏ខ្ពស់។ នៅពេលរឿងតូចតាចអ្វីមួយកើតឡើងចំពោះអ្នក អ្នកក៏ធ្លាក់ចូលទៅក្នុងស្ថានឃុំព្រលឹង។ តើនេះឬដែលថា អ្នក ស្មោះត្រង់ចំពោះព្រះជាម្ចាស់?» («អ្នកគប្បីទុកព្រះពរនៃឋានៈចោលមួយឡែក រួចឈ្វេងយល់ព្រះហឫទ័យព្រះជាម្ចាស់ ក្នុងការនាំសេចក្ដីសង្គ្រោះ មកឱ្យមនុស្សលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបើកសម្ដែងឱ្យខ្ញុំឃើញពីសភាពពិតរបស់ខ្ញុំ។ ខ្ញុំមិនមែនកំពុងតែលះបង់ដើម្បីទទួលបានសេចក្ដីពិតឡើយ។ ផ្ទុយទៅវិញ ខ្ញុំកំពុងតែលះបង់ដើម្បីទទួលបានព្រះគុណ និងព្រះពររបស់ព្រះជាម្ចាស់។ ខ្ញុំកំពុងតែព្យាយាមលួចបន្លំ និងដោះដូរជាមួយព្រះជាម្ចាស់។ នៅពេលដែលគ្រប់យ៉ាងល្អប្រសើរ ហើយខ្ញុំបានទទួលព្រះគុណរបស់ព្រះជាម្ចាស់ នោះខ្ញុំបានបំពេញភារកិច្ចរបស់ខ្ញុំដោយចិត្តឆេះឆួល។ ខ្ញុំតែងតែរីករាយជួយ និងប្រកបគ្នាជាមួយបងប្អូនប្រុសស្រីរបស់ខ្ញុំ មិនថាពួកគេនៅឆ្ងាយយ៉ាងណា ខ្ញុំត្រូវលំបាកប៉ុនណា ឬអាកាសធាតុបែបណាឡើយ។ ប៉ុន្តែពេលនេះ ដោយសារតែខ្ញុំមានជំងឺ ហើយមិនទទួលបានព្រះគុណ នោះខ្ញុំមានអារម្មណ៍ទុក្ខព្រួយ ហើយខ្ញុំរអ៊ូរទាំ និងស្ដីបន្ទោសព្រះជាម្ចាស់។ ខ្ញុំតតាំង និងឈ្លោះប្រកែកជាមួយទ្រង់។ ជាពិសេស ពេលនេះ ដោយស្ថានភាពរបស់ខ្ញុំកាន់តែធ្ងន់ធ្ងរជារៀងរាល់ថ្ងៃ នោះខ្ញុំបាត់បង់សេចក្ដីជំនឿលើព្រះជាម្ចាស់ ហើយខ្ជីខ្ជារក្នុងភារកិច្ចរបស់ខ្ញុំ។ ខ្ញុំមិនជឿលើព្រះជាម្ចាស់ ដើម្បីការតាមរកសេចក្ដីពិត ឬជីវិតឡើយ។ ខ្ញុំប្រើប្រាស់ព្រះជាម្ចាស់ជានិច្ច ដើម្បីបំពេញបំណងចិត្តផ្ទាល់ខ្លួនក្នុងការទទួលបានព្រះពរ។ ខ្ញុំបានធ្វើវាដើម្បីប្រយោជន៍ផ្ទាល់ខ្លួនរបស់ខ្ញុំ។ សេចក្ដីជំនឿរបស់ខ្ញុំលើទ្រង់ គឺមិនស្មោះស្ម័គ្រឡើយ។ ខ្ញុំអាត្មានិយម និងគួរឱ្យស្អប់មែនទែន! ការជឿលើព្រះជាម្ចាស់ដូចនេះ ទោះបីជាខ្ញុំរីករាយនឹងព្រះពរខាងសម្ភារៈក៏ដោយ បើនិស្ស័យជីវិតរបស់ខ្ញុំមិនផ្លាស់ប្ដូរទេ នោះខ្ញុំអាចត្រូវបានព្រះជាម្ចាស់លុបបំបាត់។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយទៀត៖ «ការបន្សុទ្ធគឺជាវិធីដែលល្អបំផុត ដែលព្រះជាម្ចាស់ ធ្វើឲ្យមនុស្សគ្រប់លក្ខណ៍។ មានតែការបន្សុទ្ធ និងការល្បងលដ៏ជូរចត់ទេ ទើបអាចនាំយកសេចក្តីស្រឡាញ់ពិតចំពោះព្រះជាម្ចាស់ទៅក្នុងចិត្តរបស់មនុស្សបាន។ បើគ្មានការលំបាកទេ នោះមនុស្សនឹងខ្វះសេចក្តីស្រឡាញ់ពិតចំពោះព្រះជាម្ចាស់។ ប្រសិនបើពួកគេមិនត្រូវបានល្បងល ប្រសិនបើពួកគេមិនត្រូវបានដាក់ឲ្យឆ្លងកាត់ការបន្សុទ្ធទេ នោះចិត្តរបស់ពួកគេនឹងអណ្តែតអណ្តូងនៅខាងក្រៅជានិច្ច។ តាមរយៈការទទួលបានការបន្សុទ្ធនៅចំណុចជាក់លាក់ណាមួយ អ្នកនឹងមើលឃើញភាពកំសោយ និងការលំបាកផ្ទាល់ខ្លួនរបស់អ្នក អ្នកនឹងឃើញថាអ្នកមានកង្វះខាតប៉ុណ្ណា ទើបគ្មានសមត្ថភាពយកឈ្នះបញ្ហាជាច្រើនដែលអ្នកជួបប្រទះ ហើយអ្នកនឹងឃើញថា ការមិនស្តាប់បង្គាប់របស់អ្នកធំប៉ុណ្ណា។ មានតែក្នុងអំឡុងពេលនៃការល្បងលប៉ុណ្ណោះ ទើបមនុស្សអាចដឹងពីស្ថានភាពពិតប្រាកដរបស់ពួកគេបាន។ ការល្បងលធ្វើឲ្យមនុស្សអាចគ្រប់លក្ខណ៍កាន់តែប្រសើរ» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានជួយឱ្យខ្ញុំយល់ពីបំណងព្រះហឫទ័យរបស់ទ្រង់ថា ដោយការអនុញ្ញាតឱ្យខ្ញុំមានជំងឺ គឺជាវិធីរបស់ព្រះជាម្ចាស់ក្នុងការបន្សុទ្ធសេចក្ដីពុករលួយរបស់ខ្ញុំ។ ខ្ញុំមិនបានក្បត់ព្រះជាម្ចាស់ឡើយ នៅពេលដែលខ្ញុំជាប់គុក។ ខ្ញុំមិនដែលស្ដីបន្ទោសព្រះជាម្ចាស់ ចំពោះការលំបាកដែលខ្ញុំបានជួបប្រទះឡើយ។ ខ្ញុំបានគិតថា ខ្ញុំមានភក្ដីភាពចំពោះព្រះជាម្ចាស់ ហើយមានសេចក្ដីជំនឿដ៏រឹងមាំលើទ្រង់។ បើជំងឺនេះមិនមកទេ នោះខ្ញុំមិនដែលស្គាល់ពីនិស្ស័យពុករលួយរបស់ខ្ញុំ និងចេតនាមិនបរិសុទ្ធរបស់ខ្ញុំដើម្បីតាមរកព្រះពរឡើយ។ ជាងនេះទៅទៀតនោះ ខ្ញុំមិនអាចតាមរកសេចក្ដីពិត និងត្រូវបានបំផ្លាស់បំប្រែឡើយ។ ជំងឺនេះកើតឡើង ជាវិធីរបស់ព្រះជាម្ចាស់ក្នុងការសង្គ្រោះខ្ញុំ។ នេះគឺជាសេចក្ដីស្រឡាញ់របស់ព្រះជាម្ចាស់ចំពោះខ្ញុំ! ដោយការដឹងពីបញ្ហានេះ នោះខ្ញុំលែងស្ដីបន្ទោស និងយល់ច្រឡំលើព្រះជាម្ចាស់ទៀតហើយ។ មិនថាស្ថានភាពរបស់ខ្ញុំទៅជាបែបណាឡើយ ខ្ញុំនឹងស្ដាប់បង្គាប់ការចាត់ចែងរបស់ព្រះជាម្ចាស់ និងបោះបង់ចោលចេតនារបស់ខ្ញុំក្នុងការទទួលបានព្រះពរ។ បន្ទាប់មក ខ្ញុំបានលេបថ្នាំ ហើយថ្វាយខ្លួនទៅព្រះជាម្ចាស់ គ្រប់យ៉ាងគឺដើម្បីស្វែងរកការដឹកនាំរបស់ទ្រង់។ រាល់ថ្ងៃ ខ្ញុំបានព្យាយាមយ៉ាងលំបាកដើម្បីបំពេញភារកិច្ចរបស់ខ្ញុំ។ អ្វីដែលខ្ញុំមិនបានរំពឹងទុកគឺថា ជំងឺរបស់ខ្ញុំបានបាត់ទៅដោយខ្ញុំមិនបានដឹង! ចិត្តរបស់ខ្ញុំពេញដោយការអរព្រះគុណចំពោះព្រះជាម្ចាស់!

នៅខែ ឧសភា ឆ្នាំ ២០១៥ ខ្ញុំបានទទួលយកភារកិច្ចស្រោចស្រព ខ្ញុំពិតជាស្រឡាញ់ភារកិច្ចនេះណាស់។ ខ្ញុំបានចំណាយពេលវេលារបស់ខ្ញុំពិចារណាអំពីព្រះបន្ទូលរបស់ព្រះជាម្ចាស់ ហើយនៅពេលដែលបងប្អូនប្រុសស្រីរបស់ខ្ញុំមានបញ្ហា នោះខ្ញុំនឹងសញ្ជឹងគិតអំពីបញ្ហានោះ ហើយស្វែងរកព្រះបន្ទូលរបស់ព្រះជាម្ចាស់ ដែលអាចជួយពួកគេបាន។ បន្ទាប់ពីមួយរយៈខ្លីមក ជីវិតពួកជំនុំបានរីកចម្រើន។ បងប្អូនប្រុសស្រីរបស់ខ្ញុំ កាន់តែស្វាហាប់ក្នុងការបំពេញភារកិច្ចរបស់ពួកគេ ហើយមានសេចក្ដីជំនឿដើម្បីឈរធ្វើបន្ទាល់នៅចំពោះមុខការលំបាក និងការគាបសង្កត់។ ខ្ញុំមានអារម្មណ៍រីករាយ។ ខ្ញុំបានគិតថា ព្រះជាម្ចាស់បានប្រទានពរដល់ខ្ញុំ ដោយធ្វើឱ្យខ្ញុំបំពេញភារកិច្ចកាន់តែមានប្រសិទ្ធភាព ដែលបញ្ជាក់ថាទ្រង់កំពុងតែកោតសរសើរពីការប្រឹងប្រែងរបស់ខ្ញុំ។

ប៉ុន្តែនៅឆ្នាំនោះ នៅថ្ងៃទី ប្រាំ ខែមិថុនា ខ្ញុំកំពុងត្រៀមទៅចូលរួមការជួបជុំ ស្រាប់តែខ្ញុំមានអារម្មណ៍វិលមុខភ្លាមៗ។ វាមានអារម្មណ៍ដូចជាផែនដីកំពុងវិលអ៊ីចឹង។ មុខ និងសម្លៀកបំពាក់របស់ខ្ញុំទទឹកជោកដោយញើស ហើយខ្ញុំឈឺក្បាលយ៉ាងខ្លាំង។ វាដូចជាអការៈដែលខ្ញុំធ្លាប់មាន នៅពេលដែលខ្ញុំមានជំងឺលើកដំបូងអ៊ីចឹង ហើយកាន់តែធ្ងន់ធ្ងរជាងមុនទៀតផង។ វាមានអារម្មណ៍ដូចខ្ញុំជិតស្លាប់អ៊ីចឹង។ ខ្ញុំបានគិតក្នុងចិត្តថា៖ «តើជំងឺនេះត្រឡប់មកវិញយ៉ាងម៉េចកើត? ខ្ញុំប្រឹងប្រែងធ្វើកិច្ចការដើម្បីបំពេញភារកិច្ចរបស់ខ្ញុំជារៀងរាល់ថ្ងៃ ម៉េចបានជាព្រះជាម្ចាស់មិនការពារខ្ញុំអ៊ីចឹង? តើខ្ញុំនៅតែមិនមានភក្ដីភាពចំពោះព្រះជាម្ចាស់ឬ? ភរិយារបស់ខ្ញុំ បានសម្គាល់ពីសភាពរបស់ខ្ញុំ ហើយគាត់ និងកូនស្រីខ្ញុំប្រញាប់នាំខ្ញុំទៅមន្ទីរពេទ្យ។ នៅពេលដែលលទ្ធផលត្រួតពិនិត្យចេញមក នោះលោកគ្រូពេទ្យបានគេចពីខ្ញុំ ហើយនិយាយទៅកាន់កូនស្រីខ្ញុំជំនួសវិញ។ នៅពេលនោះ ខ្ញុំបានដឹងថា បើវាមិនមែនជាជំងឺមហារីក នោះវានឹងជាជំងឺផ្សេងដែលអាក្រក់។ ខ្ញុំចាប់ផ្ដើមពិបាកចិត្ត ប៉ុន្តែក្រោយមកខ្ញុំបានគិតថា «នោះគឺជាអការៈដែលខ្ញុំមានកាលពីលើកទីមួយ ហើយអការៈនោះនឹងបាត់ទៅវិញទៅទីបំផុត! ថ្ងៃនេះ ជំងឺនេះក៏ស្ថិតនៅក្នុងព្រះហស្ដរបស់ព្រះជាម្ចាស់ដែរ។ ខ្ញុំនៅតែបំពេញភារកិច្ចរបស់ខ្ញុំ ដូច្នេះ វាមិនគួរជាអ្វីមួយដែលអាក្រក់ពេកឡើយ ត្រូវទេ?» ដោយការគិតដូចនេះ ខ្ញុំចាប់ផ្ដើមត្រជាក់ចិត្ត។ មួយសន្ទុះក្រោយមក កូនស្រីទាំងពីររបស់ខ្ញុំបានចូលមក ដោយការយំខ្សឹកខ្សួល ហើយបានប្រាប់ភរិយាខ្ញុំថា៖ «លោកគ្រូពេទ្យបាននិយាយថា ប៉ាមានជំងឺមហារីកថ្លើម...»។ ភរិយារបស់ខ្ញុំរន្ធត់ នៅពេលដែលគាត់បានឮដំណឹងនេះ។ ពួកគេទាំងបីនាក់បានឱបគ្នាដោយការយំយ៉ាងជូរចត់។

គំនិតរបស់ខ្ញុំច្របូកច្របល់ ហើយខ្ញុំមានអារម្មណ៍ឈឺចាប់ដ៏ខ្លាំង។ តើខ្ញុំមានជំងឺមហារីកថ្លើមយ៉ាងម៉េចកើត? វាមិនអាចព្យាបាលបានទេ ហើយខ្ញុំអាចស្លាប់គ្រប់ពេលវេលា។ បើខ្ញុំស្លាប់ តើភរិយា និងកូនស្រីរបស់ខ្ញុំនឹងទៅជាយ៉ាងណា? តើនេះជាអ្វីដែលការប្រឹងប្រែង និងការលះបង់ជាច្រើនឆ្នាំមកនេះ បាននាំមកឬ? តើព្រះពរនៃនគរស្ថានសួគ៌ ត្រូវបានបដិសេធចំពោះខ្ញុំឬ? នៅពេលនោះ ខ្ញុំមានអារម្មណ៍ទុក្ខព្រួយ និងអស់សង្ឃឹមណាស់។ ភរិយារបស់ខ្ញុំនិយាយមកកាន់ខ្ញុំទាំងយំថា៖ «បើបងមានជំងឺនេះ គឺដោយសារតែព្រះជាម្ចាស់បានអនុញ្ញាតឱ្យកើតឡើង។ ព្រះជាម្ចាស់សុចរិត។ ពួកយើងមិនត្រូវស្ដីបន្ទោសព្រះជាម្ចាស់ ឬយល់ច្រឡំចំពោះទ្រង់ឡើយ។ ពួកយើងត្រូវតែព្យាយាមយល់ពីបំណងព្រះហឫទ័យរបស់ទ្រង់»។ ពាក្យសម្ដីរបស់ភរិយាខ្ញុំបានរំលឹកខ្ញុំថា មែនហើយ ព្រះជាម្ចាស់សុចរិត។ ខ្ញុំត្រូវតែស្វែងរកបំណងព្រះហឫទ័យរបស់ទ្រង់ ដោយគ្មានការរអ៊ូរទាំឡើយ។ ដោយមើលឃើញការឈឺចាប់ដែលភរិយារបស់ខ្ញុំមាន នោះខ្ញុំគ្មានអ្វីក្រៅពីយំដែរឡើយ។ ខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ ទាំងទឹកភ្នែកថា៖ «ឱ! ព្រះជាម្ចាស់អើយ! ទ្រង់មិនធ្វើអ្វីមួយដោយគ្មានន័យឡើយ។ សូមទ្រង់ដឹកនាំទូលបង្គំឱ្យយល់ពីបំណងព្រះហឫទ័យរបស់ទ្រង់ផង»។ បន្ទាប់ពីការអធិស្ឋាន នោះខ្ញុំមានអារម្មណ៍ស្ងប់ច្រើន។ ខ្ញុំបានដឹងថា ជំងឺខ្ញុំមិនអាចព្យាបាលបានឡើយ ហើយខ្ញុំមិនចង់ដាក់សម្ពាធហិរញ្ញវត្ថុដល់គ្រួសាររបស់ខ្ញុំឡើយ ដូច្នេះ ខ្ញុំបានស្នើសុំឱ្យគេបញ្ជូនខ្ញុំទៅសម្រាកនៅផ្ទះ។

បន្ទាប់ពីពីរថ្ងៃ នោះបងប្អូនប្រុសស្រីរបស់ខ្ញុំបានមកសួរសុខទុក្ខ ហើយសួរនាំខ្ញុំពីស្ថានភាពរបស់ខ្ញុំ។ ដោយឃើញពួកគេ និងគិតពីភាពធ្ងន់ធ្ងរនៃស្ថានភាពរបស់ខ្ញុំ នោះខ្ញុំចាប់ផ្ដើមយំ ហើយនិយាយថា៖ «មានអ្នកទាំងអស់គ្នានៅជាមួយខ្ញុំ ដោយបារម្ភពីខ្ញុំ គឺជាសេចក្ដីស្រឡាញ់របស់ព្រះជាម្ចាស់ទៅហើយ។ ប៉ុន្តែជាមួយនឹងជំងឺដូចនេះ ខ្ញុំមិនអាចនៅជាមួយអ្នករាល់គ្នាបានយូរប៉ុន្មានទេ ខ្ញុំមិនអាចបំពេញភារកិច្ចរបស់ខ្ញុំដូចធម្មតាទៀតឡើយ ហើយខ្ញុំមិនរស់នៅឃើញនគររបស់ព្រះជាម្ចាស់កើតឡើងឡើយ»។ បងស្រីម្នាក់បានលួងលោមខ្ញុំ ហើយនិយាយមកកាន់ខ្ញុំយ៉ាងអត់ធ្មត់ថា៖ «ប្អូនប្រុស ជំងឺនេះគឺជាសេចក្ដីស្រឡាញ់មួយរបស់ព្រះជាម្ចាស់។ ប្អូនត្រូវតែអធិស្ឋានឱ្យច្រើនជាងមុន ស្វែងរកសេចក្ដីពិត យល់ពីបំណងព្រះហឫទ័យរបស់ព្រះជាម្ចាស់ និងឈរធ្វើបន្ទាល់នៅក្នុងជំងឺរបស់ប្អូន!» ក្រោយមក គាត់បានផ្ដល់អត្ថបទព្រះបន្ទូលរបស់ព្រះជាម្ចាស់មួយចំនួនដល់ខ្ញុំ។ មួយនៃអត្ថបទព្រះបន្ទូលនោះបានធ្វើឱ្យខ្ញុំចាប់អារម្មណ៍យ៉ាងជ្រាលជ្រៅ៖ «នៅក្នុងសេចក្ដីជំនឿរបស់ពួកគេចំពោះព្រះជាម្ចាស់ អ្វីដែលមនុស្សព្យាយាមចង់បាន គឺឱ្យបានព្រះពរសម្រាប់អនាគត។ នេះហើយជាគោលបំណងរបស់ពួកគេនៅក្នុងសេចក្ដីជំនឿ។ មនុស្សទាំងអស់មានចេតនា និងក្ដីសង្ឃឹមបែបនេះ ប៉ុន្តែ ភាពពុករលួយនៅក្នុងនិស្ស័យរបស់ពួកគេ ត្រូវតែបានដោះស្រាយតាមរយៈការល្បងល។ នៅក្នុងកត្តាណាមួយដែលអ្នកមិនទាន់ត្រូវបានបន្សុទ្ធ អ្នកត្រូវតែបានបន្សុទ្ធនៅក្នុងកត្តាទាំងនោះហើយ នេះហើយគឺជាការរៀបចំរបស់ព្រះជាម្ចាស់។ ព្រះជាម្ចាស់បង្កើតបរិយាកាសមួយសម្រាប់អ្នករាល់គ្នា ដោយបង្ខំឱ្យអ្នករាល់គ្នាត្រូវបានបន្សុទ្ធ ដើម្បីឱ្យអ្នកអាចស្គាល់ពីភាពពុករលួយរបស់ខ្លួនឯងផ្ទាល់។ ទីបំផុត អ្នកឈានដល់ចំណុចមួយ ដែលអ្នកស៊ូស្លាប់ និងបោះបង់គ្រោងការណ៍ និងបំណងចិត្តរបស់ខ្លួនឯង ហើយចុះចូលចំពោះអធិបតេយ្យភាព និងការរៀបចំរបស់ព្រះជាម្ចាស់។ ដូច្នេះ ប្រសិនបើមនុស្សមិនចង់ប្រើពេលរាប់ឆ្នាំនៃការបន្សុទ្ធ ប្រសិនបើពួកគេមិនទ្រាំទ្រទុក្ខវេទនាមួយចំនួន នោះពួកគេនឹងមិនអាចរើខ្លួនឯងពីចំណងនៃភាពពុករលួយខាងសាច់ឈាម នៅក្នុងគំនិត និងដួងចិត្តរបស់ពួកគេបានឡើយ។ ក្នុងកត្តាណាដែលអ្នកនៅតែជាប់ចំណងរបស់សាតាំង និងក្នុងកត្តាណាដែលអ្នកនៅតែមានបំណងចិត្ត និងការទាមទាររបស់ខ្លួនឯងផ្ទាល់ អ្នករាល់គ្នានឹងរងទុក្ខវេទនានៅក្នុងកត្តានោះហើយ។ មានតែតាមទុក្ខវេទនាទេ ទើបអាចរៀនមេរៀនទាំងនេះបាន ពោលគឺអាចទទួលសេចក្ដីពិត និងយល់បំណងព្រះហឫទ័យរបស់ព្រះជាម្ចាស់។ តាមការពិត សេចក្ដីពិតជាច្រើន ត្រូវបានឈ្វេងយល់តាមរយៈការឆ្លងកាត់ការល្បងលដ៏ឈឺចាប់។ គ្មាននរណាអាចយល់បំណងព្រះហឫទ័យរបស់ព្រះជាម្ចាស់ ស្គាល់ឫទ្ធានុភាព និងប្រាជ្ញាញាណ ឬស្គាល់និស្ស័យសុចរិតរបស់ព្រះជាម្ចាស់ ពេលកំពុងស្ថិតក្នុងបរិយាកាសស្រណុក និងងាយស្រួល ឬពេលស្ថានការណ៍ប្រកបដោយក្ដីអនុគ្រោះ! ការនោះពិតជាមិនអាចទៅរួចមែន!» («របៀបដែលមនុស្សម្នាក់គួរផ្គាប់ព្រះហឫទ័យព្រះជាម្ចាស់ ពេលស្ថិតក្នុងសេចក្ដីល្បងល» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ បន្ទាប់ពីអានព្រះបន្ទូលនេះ ខ្ញុំបានឆ្លុះបញ្ចាំងពីខ្លួនឯង។ ពីមុន នៅពេលដែលខ្ញុំមានជំងឺ ខ្ញុំអាចចុះចូលតាមរយៈការស្វែងរកសេចក្ដីពិត។ ខ្ញុំបានគិតថា ខ្ញុំបានឈរយ៉ាងរឹងមាំ ហើយបានបោះបង់ចោលចេតនាចង់ទទួលបានព្រះពរ។ ប៉ុន្តែពេលនេះ ដោយសារតែជំងឺរបស់ខ្ញុំបានត្រឡប់មកវិញ ហើយកាន់តែធ្ងន់ធ្ងរជាងមុន នោះខ្ញុំត្រូវបានលាតត្រដាងម្ដងទៀត។ ខ្ញុំបានឃើញថា ចេតនារបស់ខ្ញុំក្នុងការទទួលបានព្រះពរ ត្រូវបានចាក់ឫសគល់យ៉ាងជ្រៅ ហើយខ្ញុំមិនអាចឆ្លងផុតការសាកល្បងរបស់ព្រះជាម្ចាស់បានឡើយ។ បើសុខភាពរបស់ខ្ញុំមិនឈឺបែបនេះម្ដងទៀតទេ នោះចេតនាដែលចាក់ឫសដ៏ជ្រៅក្នុងការទទួលបានព្រះពរ និងបំណងចិត្តអាក្រក់របស់ខ្ញុំនឹងពិបាកមើលឃើញណាស់ កុំថាឡើយការផ្លាស់ប្ដូរ និងត្រូវបានបន្សុទ្ធនោះ។ ស្របពេលជាមួយគ្នានេះ ខ្ញុំបានឃើញនិស្ស័យដ៏សុចរិត និងបរិសុទ្ធរបស់ព្រះជាម្ចាស់ទៀតផង។ ទ្រង់ពិនិត្យពិច័យចិត្តរបស់មនុស្ស ដូច្នេះហើយ ទ្រង់បានស្គាល់ពីសេចក្ដីពុករលួយ និងសេចក្ដីកំផិតនៅក្នុងខ្ញុំ។ ទ្រង់ប្រើជំងឺរបស់ខ្ញុំ ដើម្បីបង្ខំឱ្យខ្ញុំឆ្លុះបញ្ចាំងពីខ្លួនឯង ស្វែងរកសេចក្ដីពិត និងដោះស្រាយនិស្ស័យពុករលួយរបស់ខ្ញុំ។ នេះគឺជាសេចក្ដីស្រឡាញ់របស់ព្រះជាម្ចាស់! ក្រោយមក ខ្ញុំបានឆ្លុះបញ្ចាំងអំពីឥរិយាបថរបស់ខ្ញុំ ដោយឆ្ងល់ពីមូលហេតុដែលប្រតិកម្មរបស់ខ្ញុំបានយល់ច្រឡំ និងស្ដីបន្ទោសព្រះជាម្ចាស់ នៅពេលប្រឈមនឹងជំងឺរបស់ខ្ញុំ។ តើខ្ញុំមិនមែននៅតែព្យាយាមតថ្លៃជាមួយព្រះជាម្ចាស់ទេឬ? តើខ្ញុំមិនមែនតែងតែចង់បានព្រះពររបស់ព្រះជាម្ចាស់ ប៉ុន្តែមិនសុខចិត្តទទួលយកអ្វីដែលទ្រង់បានរៀបចំសម្រាប់ខ្ញុំទេឬ? ខ្ញុំតែងតែបានព្យាយាមដោះស្រាយជាមួយព្រះជាម្ចាស់ ប៉ុន្តែតើធ្វើបែបនោះដើម្បីអ្វី?

មួយសន្ទុះក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយចំនួន៖ «តើអ្វីជាមូលដ្ឋានដែលមនុស្សធ្លាប់រស់អាស្រ័យលើ? មនុស្សទាំងអស់រស់នៅដើម្បីខ្លួនឯង។ មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នេះគឺជាការសរុបសេចក្ដីអំពីនិស្ស័យរបស់មនុស្ស។ មនុស្សជឿលើព្រះជាម្ចាស់ដើម្បីប្រយោជន៍ផ្ទាល់ខ្លួនរបស់ពួកគេ ពួកគេបោះបង់ចោលអ្វីៗ លះបង់ខ្លួនដើម្បីទ្រង់ និងស្មោះត្រង់ចំពោះទ្រង់ តែពួកគេនៅតែធ្វើអ្វីៗទាំងអស់នេះដើម្បីប្រយោជន៍ផ្ទាល់ខ្លួនពួកគេដដែល។ សរុបមក គ្រប់យ៉ាងត្រូវបានធ្វើឡើងក្នុងគោលបំណងដើម្បីទទួលបានព្រះពរសម្រាប់ខ្លួនពួកគេ។ នៅក្នុងសង្គម អ្វីៗគ្រប់យ៉ាងត្រូវបានធ្វើឡើងដើម្បីតែប្រយោជន៍ផ្ទាល់ខ្លួន ការជឿលើព្រះជាម្ចាស់គឺធ្វើឡើងដើម្បីតែទទួលបានព្រះពរតែប៉ុណ្ណោះ។ វាគឺដើម្បីប្រយោជន៍ក្នុងការទទួលបានព្រះពរតែប៉ុណ្ណោះ ទើបមនុស្សលះបង់ចោលអ្វីៗគ្រប់យ៉ាង ហើយអាចស៊ូទ្រាំនឹងការរងទុក្ខជាច្រើន៖ នេះសុទ្ធតែជាភស្តុតាងជាក់ស្តែងអំពីនិស្ស័យពុករលួយរបស់មនុស្ស» («ភាពខុសគ្នារវាងការផ្លាស់ប្ដូរផ្នែកខាងក្រៅ និងការផ្លាស់ប្ដូរខាងនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។ «គ្មានអ្វីពិបាកដោះស្រាយជាងការទាមទាររបស់មនុស្សពីព្រះជាម្ចាស់នោះទេ។ ប្រសិនបើព្រះជាម្ចាស់មិនធ្វើអ្វីដែលស្របតាមការគិតរបស់អ្នកទេ ហើយប្រសិនបើទ្រង់មិនធ្វើសកម្មភាពទៅតាមការគិតរបស់អ្នកទេ នោះអ្នកទំនងជាទទឹងទាស់មិនខាន ដែលជាធម្មជាតិ ការនេះបង្ហាញថាមនុស្សប្រឆាំងនឹងព្រះជាម្ចាស់។ បញ្ហានេះត្រូវតែបានដឹង និងដោះស្រាយដោយការតាមរកសេចក្ដីពិត។ អស់អ្នកដែលគ្មានសេចក្ដីពិត ធ្វើការទាមទារជាច្រើនពីព្រះជាម្ចាស់ ចំណែកឯអស់អ្នកដែលយល់ពីសេចក្ដីពិត មិនទាមទារអ្វីសោះ។ ពួកគេមានអារម្មណ៍ត្រឹមតែថា ពួកគេមិនទាន់បំពេញព្រះហឫទ័យព្រះជាម្ចាស់បានគ្រប់គ្រាន់នៅឡើយ ពួកគេមិនស្ដាប់បង្គាប់ព្រះជាម្ចាស់បានគ្រប់គ្រាន់នោះទេ។ ការដែលមនុស្សតែងតែធ្វើការទាមទារពីព្រះជាម្ចាស់ ឆ្លុះបញ្ចាំងពីធម្មជាតិពុករលួយរបស់ពួកគេ។ ប្រសិនបើអ្នកមិនចាត់ទុកបញ្ហានេះជាបញ្ហាធ្ងន់ធ្ងរទេ ប្រសិនបើអ្នកមិនចាត់ទុកវាថាជារឿងសំខាន់ទេ នោះវានឹងមានគ្រោះកាច និងគ្រោះថ្នាក់លាក់បាំងនៅលើផ្លូវនៃជំនឿរបស់អ្នក។ អ្នកអាចយកឈ្នះលើរឿងធម្មតាបាន ប៉ុន្តែនៅពេលជាប់ទាក់ទងនឹងវាសនា ក្ដីសង្ឃឹម និងគោលដៅរបស់អ្នក អ្នកប្រហែលជាមិនអាចយកឈ្នះបាននោះទេ។ នៅពេលនោះ ប្រសិនបើអ្នកនៅតែគ្មានសេចក្ដីពិតទេ អ្នកអាចនឹងត្រឡប់ទៅដើរលើផ្លូវចាស់ៗរបស់អ្នកវិញយ៉ាងស្រួល ដូច្នេះហើយអ្នកនឹងក្លាយជាម្នាក់ដែលត្រូវរងការវិនាស» («មនុស្សធ្វើការទាមទារពីព្រះជាម្ចាស់ច្រើនលើសលុបពេកហើយ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ)។

ការបើកសម្ដែងនៅក្នុងព្រះបន្ទូលរបស់ព្រះជាម្ចាស់ បានជួយឱ្យខ្ញុំយល់ថា ការប៉ុនប៉ងដើម្បីដោះដូរជាមួយព្រះជាម្ចាស់ទាំងអស់នេះ គឺផ្អែកលើថ្នាំពុលរបស់សាតាំងដែលថា «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» និង «»។ អ្វីក៏ដោយដែលខ្ញុំបានធ្វើ ដំបូងឡើយ ខ្ញុំតែងតែគិតអំពីវិធីដែលខ្ញុំអាចផ្ដល់ផលប្រយោជន៍ដល់ខ្លួនឯង និងទទួលបានព្រះពរ។ ទោះបីជានៅក្នុងភារកិច្ចរបស់ខ្ញុំក៏ដោយ ក៏ខ្ញុំតែងតែមានបំណងចិត្ត និងភាពខូចខាតផ្ទាល់ខ្លួនដែរ។ ដោយគិតត្រឡប់ទៅរកមាគ៌ាដែលខ្ញុំបានដើរ ខ្ញុំតែងតែបានលះបង់តិចតួចដើម្បីកិច្ចការរបស់ព្រះជាម្ចាស់ នៅពេលដែលការពិត គឺខ្ញុំកំពុងតែព្យាយាមដោះដូរការលះបង់តិចតួចទាំងនេះ ដើម្បីបានព្រះពរដ៏ធំធេង។ ដើម្បីទទួលបានព្រះពររបស់ព្រះជាម្ចាស់ នោះការរងទុក្ខណាមួយក៏ដោយ គឺហាក់ដូចជាមានតម្លៃ។ ប៉ុន្តែនៅពេលដែលបំណងចិត្តរបស់ខ្ញុំមិនត្រូវបានបំពេញ ហើយខ្ញុំមានជំងឺម្ដងហើយម្ដងទៀត ដល់ចំណុចដែលខ្ញុំហាក់ដូចជានឹងស្លាប់ នោះការយល់ច្រឡំ ការស្ដីបន្ទោស ការតតាំង និងការក្បត់ទាំងអស់របស់ខ្ញុំចំពោះព្រះជាម្ចាស់ត្រូវបានបើកសម្ដែង។ ខ្ញុំបានបំពេញភារកិច្ចរបស់ខ្ញុំ ដើម្បីសម្រេចវាសនារបស់ខ្ញុំ។ ខ្ញុំបានប្រើប្រាស់ព្រះជាម្ចាស់ លួចបន្លំទ្រង់។ ខ្ញុំបានបាត់បង់មនសិការ និងហេតុផលរបស់ខ្ញុំ។ ខ្ញុំអាក្រក់ និងគួរឱ្យស្អប់ណាស់! បើការចាត់ចែងរបស់ព្រះជាម្ចាស់មិនលាតត្រដាងខ្ញុំម្ដងហើយម្ដងទៀតទេ នោះខ្ញុំនឹងមិនដែលឃើញភាពអាត្មានិយម និងការបោកបញ្ឆោតរបស់ខ្ញុំឡើយ។ ខ្ញុំបានចាត់ទុកការតាមរកព្រះពររបស់ខ្ញុំជារឿងសមរម្យ ហើយបានទុកចោលការទាមទាររបស់ព្រះជាម្ចាស់។ មិនខ្វល់ថាខ្ញុំបានធ្វើអ្វី ខ្ញុំបានលះបង់អ្វីឡើយ ព្រះជាម្ចាស់នឹងមិនដែលសរសើរពីរឿងនេះឡើយ។ បើខ្ញុំមិនតាមរកសេចក្ដីពិត បើចេតនារបស់ខ្ញុំនៅតែចង់ទទួលបានព្រះពរសម្រាប់ខ្លួនឯង នោះព្រះជាម្ចាស់នឹងស្អប់ ហើយដាក់ទោសខ្ញុំ។ ខ្ញុំដឹងគុណចំពោះព្រះបន្ទូលរបស់ព្រះជាម្ចាស់ ដែលបានបំភ្លឺខ្ញុំ អនុញ្ញាតឱ្យខ្ញុំស្គាល់ខ្លួនឯងតាមរយៈជំងឺនេះ ហើយឱ្យខ្ញុំបោះបង់ចោលការទាមទារអាក្រក់របស់ខ្ញុំ។ នេះគឺជាសេចក្ដីសង្គ្រោះរបស់ព្រះជាម្ចាស់សម្រាប់ខ្ញុំ! នៅពេលដែលខ្ញុំគិតពីរឿងនេះកាន់តែច្រើន នោះខ្ញុំមានអារម្មណ៍អំពីសេចក្ដីស្រឡាញ់ដ៏ធំធេងរបស់ព្រះជាម្ចាស់កាន់តែច្រើន។ ខ្ញុំបានអធិស្ឋានទៅព្រះជាម្ចាស់ថា៖ «ឱ! ព្រះជាម្ចាស់អើយ! បំណងព្រះហឫទ័យដ៏ល្អរបស់ទ្រង់នៅពីក្រោយការមានជំងឺរបស់ទូលបង្គំ។ ជីវិត និងសេចក្ដីស្លាប់របស់ទូលបង្គំស្ថិតនៅក្នុងព្រះហស្ដរបស់ទ្រង់។ ទូលបង្គំនឹងស្ដាប់បង្គាប់ទ្រង់ ហើយឈរធ្វើបន្ទាល់ដើម្បីផ្គាប់ព្រះហឫទ័យទ្រង់»។

បន្ទាប់ពីការអធិស្ឋាន ខ្ញុំបានអានព្រះបន្ទូលរបស់ព្រះជាម្ចាស់មួយចំនួន៖ «អ្នកបានឆ្លងកាត់ការល្បងលរបស់យ៉ូប ហើយនៅពេលដំណាលគ្នា អ្នកត្រូវឆ្លងកាត់ការល្បងលរបស់ពេត្រុស។ ពេលយ៉ូបត្រូវល្បងល គាត់បានធ្វើបន្ទាល់ ហើយនៅទីបំផុត ព្រះជាយេហូវ៉ាបានបើកសម្ដែងដល់គាត់។ មានតែបន្ទាប់ពីគាត់បានធ្វើបន្ទាល់ប៉ុណ្ណោះ នោះទើបគាត់សមនឹងឃើញព្រះភក្រ្តរបស់ព្រះជាម្ចាស់។ ហេតុអ្វីបានមានព្រះបន្ទូលថា៖ «ខ្ញុំលាក់ខ្លួនពីទឹកដីដ៏ស្មោកគ្រោក តែបង្ហាញអង្គខ្ញុំដល់នគរដ៏បរិសុទ្ធ?» នោះមានន័យថា មានតែពេលដែលអ្នកបរិសុទ្ធ ហើយឈរធ្វើបន្ទាល់នោះទេ ទើបអ្នកអាចមានកិត្តិយសក្នុងការមើលឃើញព្រះភក្រ្ករបស់ព្រះជាម្ចាស់បាន។ ប្រសិនបើអ្នកមិនអាចឈរធ្វើបន្ទាល់អំពីទ្រង់បានទេ អ្នកមិនមានកិត្តិយសក្នុងការមើលឃើញព្រះភក្រ្កទ្រង់បានទេ។ ប្រសិនបើអ្នកដកថយ ឬតវ៉ាប្រឆាំងនឹងព្រះជាម្ចាស់នៅពេលធ្វើការបន្សុទ្ធ បរាជ័យក្នុងការឈរធ្វើបន្ទាល់អំពីទ្រង់ ហើយក្លាយជាមនុស្សល្ងីល្ងើរបស់សាតាំង នោះអ្នកនឹងមិនអាចទទួលបាននូវការលេចមករបស់ព្រះជាម្ចាស់ឡើយ។ ប្រសិនបើអ្នកដូចជាយ៉ូបដែលស្ថិតក្នុងការល្បងល ដោយបានដាក់បណ្តាសាចំពោះសាច់ឈាមរបស់ខ្លួនគាត់ផ្ទាល់ ហើយមិនបានត្អូញត្អែរទាស់ប្រឆាំងនឹងព្រះជាម្ចាស់ ហើយអាចស្អប់សាច់ឈាមរបស់គាត់ផ្ទាល់ ដោយមិនត្អូញត្អែរ ឬប្រព្រឹត្តបាបតាមរយៈពាក្យសម្ដីរបស់គាត់ នោះអ្នកនឹងអាចឈរធ្វើបន្ទាល់បាន។ នៅពេលដែលអ្នកឆ្លងកាត់ការបន្សុទ្ធក្នុងកម្រិតមួយ ហើយនៅតែអាចដូចយ៉ូប ដោយស្ដាប់បង្គាប់ទាំងស្រុងនៅចំពោះព្រះជាម្ចាស់ និងដោយគ្មានសេចក្ដីតម្រូវផ្សេងទៀតពីទ្រង់ ឬពីសញ្ញាណផ្ទាល់ខ្លួនរបស់អ្នកទេ នោះព្រះជាម្ចាស់នឹងលេចមកឯអ្នក» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបង្ហាញខ្ញុំពីភាពបរិសុទ្ធ និងសេចក្ដីសុចរិតរបស់ទ្រង់។ ព្រះជាម្ចាស់គ្រាន់តែលេចមកចំពោះអ្នកដែលឈរធ្វើបន្ទាល់ ខណៈពេលត្រូវបានល្បងល និងបន្សុទ្ធប៉ុណ្ណោះ។ នៅពេលដែល ព្រះជាម្ចាស់ល្បងលយ៉ូប នោះទ្រព្យសម្បត្តិរបស់យ៉ូប កូនៗ របស់គាត់ សុខភាពរបស់គាត់ និងសេចក្ដីសុខរបស់គាត់ ត្រូវបានសាតាំងយកទាំងអស់ ហើយរាងកាយរបស់គាត់គ្របដណ្ដប់ដោយបូស។ ប៉ុន្តែគាត់មិនរអ៊ូរទាំ ឬស្ដីបន្ទោសព្រះជាម្ចាស់ឡើយ។ គាត់គ្រាន់តែស្អប់ និងដាក់បណ្ដាសាខ្លួនឯងប៉ុណ្ណោះ។ ដោយប្រឈមមុខនឹងការល្បងលដ៏ធំនេះ គាត់នៅតែអាចស្ដាប់បង្គាប់អធិបតេយ្យភាពរបស់ព្រះជាម្ចាស់ និងសរសើរតម្កើងព្រះនាមរបស់ទ្រង់ នៅក្នុងតួនាទីរបស់គាត់ជាភាវៈដែលត្រូវបានបង្កើតមក។ គាត់ក៏បាននិយាយថា៖ No need to translate No need to translate។ ពាក្យទាំងនេះ បានធ្វើជាទីបន្ទាល់ដ៏ខ្ទរខ្ទារ និងស្រស់ស្អាតមួយចំពោះព្រះជាម្ចាស់ នៅចំពោះមុខសាតាំង ហើយនៅទីបញ្ចប់ ព្រះជាម្ចាស់បានលេចមកចំពោះយ៉ូប។ នេះគឺជាគុណតម្លៃ ដែលជីវិតរបស់យ៉ូបមាន។ ជំងឺដែលខ្ញុំបានជួបប្រទះ បានកើតឡើងដោយសារតែព្រះជាម្ចាស់កំពុងតែបង្ហាញនូវសេចក្ដីសប្បុរសដ៏ពិសេសដល់ខ្ញុំ។ ខ្ញុំត្រូវតែស្ដាប់បង្គាប់ការចាត់ចែងរបស់ព្រះជាម្ចាស់ដូចជាយ៉ូបបានធ្វើអ៊ីចឹង។ ខ្ញុំមិនគួរត្រូវរំខានដោយជំងឺមហារីកឡើយ។ ផ្ទុយទៅវិញ ខ្ញុំគួរតែថ្វាយជីវិតចំពោះព្រះជាម្ចាស់ ហើយធ្វើទីបន្ទាល់ដ៏ខ្ទរខ្ទារ និងរឹងមាំចំពោះព្រះជាម្ចាស់នៅចំពោះមុខសាតាំង ដោយលួងលោមព្រះហឫទ័យរបស់ព្រះជាម្ចាស់។ ខ្ញុំទុកក្ដីបារម្ភរបស់ខ្ញុំមួយឡែក ហើយប្រគល់ខ្លួនចំពោះអធិបតេយ្យភាពរបស់ព្រះជាម្ចាស់ ហើយមិនយូរប៉ុន្មាន ស្ថានភាពរបស់ខ្ញុំបានប្រសើរ។ ខ្ញុំហូបឆ្ងាញ់ជាងមុន ខ្ញុំអាចធ្វើចលនាបានធម្មតា ហើយអាចបំពេញភារកិច្ចរបស់ខ្ញុំអស់ពីលទ្ធភាពរបស់ខ្ញុំទៀតផង។ ក្រោយមក កូនស្រីរបស់ខ្ញុំបានយកខ្ញុំទៅមន្ទីរពេទ្យដើម្បីពិនិត្យសុខភាព។ លោកគ្រូពេទ្យមិនអាចជឿពីអ្វីដែលបានកើតឡើងឡើយ។ គាត់បាននិយាយថា អ្នកជំងឺដូចខ្ញុំកម្រណាស់ ហើយថា តថភាពដែលខ្ញុំមានជីវិតរស់ ដោយមិនទទួលការព្យាបាលនៅមន្ទីរពេទ្យគឺជាការអស្ចារ្យមួយ! ពេលនោះខ្ញុំបានដឹងថា នេះគឺជាព្រះជាម្ចាស់ដែលការពារខ្ញុំ។ ខ្ញុំអាចមានអារម្មណ៍ថា ជីវិតរបស់ខ្ញុំស្ថិតនៅក្នុងព្រះហស្ដរបស់ព្រះជាម្ចាស់ ហើយបានដកបទពិសោធន៍ពីអធិបតេយ្យភាពរបស់ព្រះជាម្ចាស់លើរបស់សព្វសារពើ។

បន្ទាប់ពីនោះមួយរយៈ ជំងឺរបស់ខ្ញុំកើតឡើងសារជាថ្មី។ ភរិយា និងកូនស្រីរបស់ខ្ញុំបានយកខ្ញុំទៅមន្ទីរពេទ្យ ហើយនៅពេលដែលប្រធានពេទ្យបានឃើញពីភាពធ្ងន់ធ្ងរនៃជំងឺរបស់ខ្ញុំ នោះគាត់បានហៅគ្រូពេទ្យឯកទេសម្នាក់មកពិនិត្យខ្ញុំ។ នៅពេលដែលលទ្ធផលនៃការធ្វើតេស្ដនៅមន្ទីរពិសោធន៍ចេញមកវិញ នោះគ្រូពេទ្យឯកទេសបានប្រាប់ខ្ញុំថា ពួកគេខ្វះឧបករណ៍ក្នុងការព្យាបាលជំងឺរបស់ខ្ញុំ ហើយស្នើឱ្យខ្ញុំបង់ថ្លៃ ២០០,០០០ យ័ន ដើម្បីផ្ទេរទៅកាន់មន្ទីរពេទ្យខេត្ត ជាកន្លែងដែលពួកគេប្រហែលជាអាចព្យាបាលបាន។ កូនស្រីរបស់ខ្ញុំបាននិយាយមកកាន់ខ្ញុំទាំងយំថា៖ «តើប៉ាបានឮគាត់និយាយទេ? គ្មាននរណាម្នាក់អាចព្យាបាលប៉ាបានទេ។ មនុស្សជាងសាមសិបនាក់នៅក្នុងភូមិយើងបានកើតជំងឺមហារីកប៉ុន្មានឆ្នាំចុងក្រោយនេះ ហើយពួកគេទាំងអស់បានស្លាប់...»។ ផ្ទៃមុខរបស់ភរិយាខ្ញុំជោគជាំដោយទឹកភ្នែក។ ខ្ញុំមានអារម្មណ៍ដូចជាមនុស្សត្រូវបានគេថ្កោលទោសអ៊ីចឹង។ ជាថ្មីម្ដងទៀត ខ្ញុំមានអារម្មណ៍ថា សេចក្ដីស្លាប់កំពុងខិតមករកខ្ញុំហើយ ហើយខ្ញុំគ្មានអ្វីក្រៅពីឆ្ងល់ថា៖ យ៉ាងម៉េចបានជាជំងឺនេះត្រឡប់មកវិញ ហើយនៅតែធ្ងន់ធ្ងរខ្លាំងម៉្លេះ? ប៉ុន្តែពេលនេះ ខ្ញុំស្ដីបន្ទោសខ្លួនឯង។ ខ្ញុំមានអារម្មណ៍ស្ដាយក្រោយចំពោះការមិនស្ដាប់បង្គាប់របស់ខ្ញុំចំពោះព្រះជាម្ចាស់។ ខ្ញុំបានគិតដល់ពេលស្ទើរតែស្លាប់ទាំងអស់របស់ខ្ញុំ និងវិធីដែលព្រះជាម្ចាស់បានការពារខ្ញុំ និងទុកខ្ញុំឱ្យមានជីវិតរាល់ពេល។ ខ្ញុំបានឃើញយ៉ាងច្បាស់អំពីអធិបតេយ្យភាពរបស់ព្រះជាម្ចាស់ ដូច្នេះម៉េចបានជាខ្ញុំមិនអាចយល់ពីព្រះជាម្ចាស់យ៉ាងពិតប្រាកដអ៊ីចឹង? ព្រះជាម្ចាស់តែមួយអង្គគត់ដែលមានសិទ្ធិអំណាចលើជីវិត និងសេចក្ដីស្លាប់ មិនមែនជាលោកគ្រូពេទ្យទាំងនេះទេ! ដូច្នេះ ខ្ញុំបានទៅចំពោះព្រះជាម្ចាស់ ហើយបានអធិស្ឋាន។ ខ្ញុំបាននិយាយថា៖ «ឱ! ព្រះជាម្ចាស់អើយ! ជាថ្មីម្ដងទៀត ទូលបង្គំបានជួបប្រទះនឹងសេចក្ដីស្លាប់ផ្ទាល់ខ្លួន។ ទូលបង្គំដឹងថា បំណងព្រះហឫទ័យដ៏ល្អរបស់ទ្រង់នៅពីក្រោយសេចក្ដីស្លាប់នេះ។ ជីវិត និងសេចក្ដីស្លាប់របស់ទូលបង្គំ ស្ថិតនៅក្នុងព្រះហស្ដរបស់ទ្រង់។ ទូលបង្គំនឹងស្ដាប់បង្គាប់ទ្រង់ ហើយឈរធ្វើបន្ទាល់ដើម្បីផ្គាប់ព្រះហឫទ័យទ្រង់!»

បន្ទាប់ពីខ្ញុំបានអធិស្ឋាន នោះខ្ញុំបានអានព្រះបន្ទូលរបស់ព្រះជាម្ចាស់មួយចំនួន៖ «តើក្នុងចំណោមមនុស្សជាតិទាំងមូល អ្នកណាទៅដែលមិនទទួលបានការថែទាំនៅក្នុងព្រះនេត្ររបស់ព្រះដ៏មានគ្រប់ចេស្ដានោះ? តើអ្នកណាទៅដែលមិនរស់នៅក្នុងការកំណត់ទុកជាមុនដោយព្រះដ៏មានគ្រប់ចេស្ដានោះ? តើការរស់ និងការស្លាប់របស់មនុស្ស កើតឡើងតាមជម្រើសផ្ទាល់ខ្លួនរបស់ពួកគេមែនទេ? តើមនុស្សគ្រប់គ្រងវាសនាផ្ទាល់ខ្លួនរបស់ពួកគេមែនទេ? មនុស្សជាច្រើនស្រែករកសេចក្ដីស្លាប់ តែវាស្ថិតនៅយ៉ាងឆ្ងាយពីពួកគេ។ មនុស្សជាច្រើនចង់រស់នៅក្លាយជាអ្នកខ្លាំង ហើយខ្លាចស្លាប់ តែវាមិនបានដល់ពួកគេសោះ ថ្ងៃមរណៈរបស់ពួកគេជិតមកដល់ហើយ ដែលនឹងទម្លាក់ពួកគេទៅក្នុងជង្ហុកធំនៃសេចក្ដីស្លាប់។ មនុស្សជាច្រើនសំលឹងមើលទៅលើមេឃ ហើយដកដង្ហើមធំវែងៗ។ មនុស្សជាច្រើនស្រែកទ្រហោយំខ្សឹកខ្សួលយ៉ាងខ្លាំង។ មនុស្សជាច្រើនធ្លាក់ចូលក្នុងទុក្ខវេទនា។ ហើយមនុស្សជាច្រើនក្លាយជាអ្នកទោសនៃសេចក្ដីល្បួង។ ថ្វីបើខ្ញុំមិនលេចមកដោយផ្ទាល់ដើម្បីឲ្យមនុស្សឃើញខ្ញុំច្បាស់ក៏ដោយ ក៏មានមនុស្សជាច្រើនភ័យមិនហ៊ានជួបមុខរបស់ខ្ញុំទេ ដោយខ្លាចយ៉ាងខ្លាំងថា ខ្ញុំនឹងវាយពួកគេស្លាប់ភ្លាមៗ ហើយខ្ញុំនឹងផ្ដាច់ជីវិតពួកគេ។ តើមនុស្សពិតជាស្គាល់ខ្ញុំមែន ឬក៏អត់ទេ? គ្មាននរណាម្នាក់អាចនិយាយបានច្បាស់នោះទេ។ តើមិនដូច្នេះទេឬ?» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ១១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់មានព្រះចេស្ដា និងសិទ្ធិអំណាច ហើយផ្ដល់នូវទំនុកចិត្តដល់ខ្ញុំ។ ព្រះជាម្ចាស់គឺជាព្រះអាទិករ ហើយព្រះជាម្ចាស់ត្រួតត្រាគ្រប់យ៉ាង។ ក្នុងនាមជាភាវៈដែលត្រូវបានបង្កើតមក ខ្ញុំដឹងថា ខ្ញុំត្រូវតែស្ដាប់បង្គាប់អធិបតេយ្យភាពរបស់ព្រះអាទិករ។ បើខ្ញុំផ្ដល់តម្លៃជីវិតរបស់ខ្ញុំ ហើយស្ដីបន្ទោសព្រះជាម្ចាស់ នោះខ្ញុំនឹងតតាំងទ្រង់ ក្បត់ទ្រង់ និងអាម៉ាស់ក្នុងការប្រឈមមុខចំពោះទ្រង់ ហើយជីវិតរបស់ខ្ញុំនឹងគ្មានន័យឡើយ។ នៅពេលដែលខ្ញុំយល់ពីរឿងទាំងអស់នេះ នោះខ្ញុំលែងមានអារម្មណ៍រារាំងដោយសេចក្ដីស្លាប់ ឬជំងឺទៀតហើយ។ ខ្ញុំបាននិយាយទៅកាន់ភរិយា និងកូនស្រីខ្ញុំថា៖ «កុំពិបាកចិត្តអី។ ទោះបីជាលោកគ្រូពេទ្យបានថ្កោលទោសខ្ញុំដល់ស្លាប់ក៏ដោយ ក៏ខ្ញុំជឿថាជីវិត និងសេចក្ដីស្លាប់របស់ខ្ញុំស្ថិតនៅក្នុងព្រះហស្ដរបស់ព្រះជាម្ចាស់ដែរ។ គ្រប់យ៉ាងដែលព្រះជាម្ចាស់ធ្វើគឺសុចរិត។ ដរាបណាខ្ញុំអាចដកដង្ហើមបាន នោះខ្ញុំនឹងឈរ ហើយធ្វើបន្ទាល់ដើម្បីផ្គាប់ព្រះហឫទ័យព្រះជាម្ចាស់!» ក្រោយមក ខ្ញុំត្រឡប់ទៅផ្ទះដើម្បីឱ្យធូរស្រាលឡើងវិញ។ ជារៀងរាល់ថ្ងៃ ខ្ញុំទៅចំពោះព្រះជាម្ចាស់ ហើយអធិស្ឋាន ព្រមទាំងអានព្រះបន្ទូលរបស់ព្រះជាម្ចាស់។ ខ្ញុំមានអារម្មណ៍ស្ងប់ស្ងាត់ និងមានសន្ដិភាព។ លោកគ្រូពេទ្យបានឱ្យថ្នាំទឹកពីរប្រអប់ដើម្បីយកទៅចាក់ ដែលមានតម្លៃតិចជាងដប់យ័ន។ ខ្ញុំចាក់វាអស់មួយខែ ហើយពណ៌ម្រាមដៃបានត្រឡប់ដូចដើម ហើយខ្ញុំអាចហូបអាហារបានវិញ។ បន្តិចម្ដងៗ ខ្ញុំចាប់ផ្ដើមទទួលបានកម្លាំងកំហែងឡើងវិញ រហូតដល់វាដូចពេលមុនខ្ញុំឈឺអ៊ីចឹង។ នៅពេលដែលខ្ញុំត្រឡប់ទៅកាន់មន្ទីរពេទ្យដើម្បីពិនិត្យ នោះលោកគ្រូពេទ្យបាននិយាយថា វាជាការអស្ចារ្យដែលខ្ញុំបានធូរស្រាលយ៉ាងឆាប់រហ័ស។ ខ្ញុំបានដឹងថា ទាំងអស់នេះគឺជាការអរព្រះគុណចំពោះព្រះជាម្ចាស់ ហើយថាគ្មាននរណាម្នាក់អាចសង្គ្រោះខ្ញុំបានក្រៅពីទ្រង់ឡើយ។ ដូចជាព្រះជាម្ចាស់មានបន្ទូលថា៖ «ជាក់ស្ដែងណាស់ មិនមែនមនុស្សឡើយដែលក្តោបក្ដាប់អំណាចនៃជីវិត និងសេចក្ដីស្លាប់ ហើយក៏មិនមែនភាវៈខ្លះនៅក្នុងពិភពលោកខាងធម្មជាតិនេះដែរ ប៉ុន្តែជាព្រះអាទិករវិញទេតើដែលមានអំណាចមួយនោះ ដ្បិតសិទ្ធិអំណាចរបស់ទ្រង់មានលក្ខណៈវិសេសឯក។ ជីវិត និងសេចក្ដីស្លាប់របស់មនុស្សជាតិមិនមែនជាលទ្ធផលកើតចេញពីច្បាប់មួយចំនួននៃពិភពលោកខាងធម្មជាតិឡើយ ប៉ុន្តែជាលទ្ធផលចេញពីអធិបតេយ្យភាពនៃសិទ្ធិអំណាចរបស់ព្រះអាទិករវិញទេ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំមានបទពិសោធន៍អំពីអធិបតេយ្យភាព និងសិទ្ធិអំណាចរបស់ព្រះជាម្ចាស់ ព្រមទាំងទង្វើដ៏អស្ចារ្យរបស់ទ្រង់។ ខ្ញុំបានឃើញសេចក្ដីស្រឡាញ់ និងសេចក្ដីសង្គ្រោះរបស់ទ្រង់។ ខ្ញុំបានអរព្រះគុណ និងសរសើរតម្កើងទ្រង់អស់ពីចិត្ត។ នៅពេលដែលមនុស្សនៅក្នុងភូមិបានឃើញខ្ញុំ នោះពួកគេទាំងអស់ភ្ញាក់ផ្អើល។ ពួកគេបាននិយាយថា ពួកគេមិនគិតថាខ្ញុំនឹងជាឡើយ ពួកគេមិនដែលរំពឹងឃើញខ្ញុំមានសុខភាពល្អឡើងវិញឡើយ ហើយថាខ្ញុំពិតជាសំណាងមែន ដែលអាចរួចផុតនៅក្នុងផ្លូវដ៏ចង្អៀតបែបនេះ! ប៉ុន្តែខ្ញុំបានដឹងនៅក្នុងចិត្តថា៖ រឿងនេះគ្មានអ្វីពាក់ព័ន្ធនឹងសំណាងឡើយ។ នេះគឺជាព្រះចេស្ដា និងសិទ្ធិអំណាចរបស់ព្រះជាម្ចាស់។ ព្រះជាម្ចាស់បានសង្គ្រោះខ្ញុំ! មិនយូរប៉ុន្មាន ខ្ញុំបានចាប់ផ្ដើមភារកិច្ចរបស់ខ្ញុំនៅឯក្រុមជំនុំឡើងវិញ។ ប្រាំឆ្នាំបានកន្លងផុតទៅ ហើយជំងឺរបស់ខ្ញុំមិនដែលត្រឡប់មកវិញឡើយ។ នេះគឺលើសពីអ្វីដែលខ្ញុំបានសង្ឃឹម។ ខ្ញុំពិតជាអរព្រះគុណព្រះជាម្ចាស់ចំពោះអ្វីដែលបានកើតឡើង។

តាមរយៈជំងឺនេះ តាមរយៈការបើកសម្ដែងនៃព្រះបន្ទូលរបស់ព្រះជាម្ចាស់ និងការប្រឈមមុខនឹងតថភាព នោះខ្ញុំបានទទួលការយល់ស៊ីជម្រៅមួយចំនួនអំពីទស្សនៈខុសឆ្គងនៅក្នុងសេចក្ដីជំនឿ និងនិស្ស័យពុករលួយរបស់ខ្ញុំ ហើយស្គាល់អធិបតេយ្យភាពរបស់ព្រះជាម្ចាស់ និស្ស័យដ៏សុចរិតរបស់ទ្រង់ និងសារជាតិដ៏ស្រស់ស្អាត់របស់ទ្រង់។ ខ្ញុំបានបោះបង់ចោលចេតនាចង់បានព្រះពររបស់ខ្ញុំ ហើយរៀនពីវិធីដើម្បីរស់នៅក្នុងជីវិតដែលមានតម្លៃ និងមានន័យ។ ខ្ញុំដឹងគុណខ្លាំងណាស់ចំពោះសេចក្ដីសប្បុរសរបស់ព្រះជាម្ចាស់!


៧៩. ព្រះពរបានមកពីជំងឺ

ក្នុង ឆ្នាំ ២០១៤ បក្សកុម្មុយនីស្តបានចាប់ផ្តើមមួលបង្កាច់ពួកជំនុំនៃព្រះដ៏មានគ្រប់ព្រះចេស្តា តាមរយៈសំណុំរឿងរបស់ ចាវយាន កាលពីថ្ងៃ ទី ២៨ ខែ ឧសភា និងចាប់ខ្លួនបងប្អូនប្រុសស្រីទាំងអស់។ អ្នកដឹកនាំក្រុមជំនុំភាគច្រើននៅក្នុងតំបន់របស់យើងត្រូវបានចាប់ខ្លួន ហើយបងប្អូនប្រុសស្រីមួយចំនួនដែលទើបតែមានសេចក្តីជំនឿ បានរស់នៅក្នុងភាពភ័យខ្លាច និងធ្លាក់ទឹកចិត្ត។ វាគឺជាពេលដ៏សំខាន់បំផុតមួយដែលខ្ញុំទទួលរ៉ាប់រងលើកិច្ចការរបស់ពួកជំនុំជាច្រើន។ ខ្ញុំបានគិតក្នុងចិត្តថា «ការកាន់តំណែងក្នុងពេលមានវិបត្តិគឺជាការទទួលខុសត្រូវដ៏ធំមួយ ហើយខ្ញុំមិនអាចធ្វើឱ្យព្រះជាម្ចាស់ខកព្រះហឫទ័យឡើយ»។ ដូច្នេះខ្ញុំបានដាក់ចិត្តដាក់កាយបំពេញភារកិច្ចរបស់ខ្ញុំ ដោយប្រឈមគ្រោះថ្នាក់ដែលខ្ញុំអាចត្រូវចាប់ខ្លួនគ្រប់ពេល។ ខ្ញុំមានអារម្មណ៍ថា ព្រះជាម្ចាស់នឹងពេញព្រះហឫទ័យចំពោះខ្ញុំនៅក្នុងការការពារកិច្ចការរបស់ពួកជំនុំក្នុងគ្រាគ្រោះថ្នាក់បែបនេះ ហើយថាខ្ញុំពិតជាសមនឹងទទួលបានការសង្គ្រោះពីព្រះជាម្ចាស់ និងបានចូលទៅក្នុងនគររបស់ទ្រង់មែន។ ស្រាប់តែមិននឹកស្មានថា ខ្ញុំបានធ្លាក់ខ្លួនឈឺធ្ងន់សោះ។

ល្ងាចមួយនៅខែ តុលា ឆ្នាំ ២០១៤ ស្រាប់តែខ្ញុំធ្លាក់ចានទៅនៅលើឥដ្ឋ ពេលខ្ញុំកំពុងញ៉ាំបាយពេលល្ងាច។ ខ្ញុំបានគិតថា ខ្ញុំគ្រាន់តែធ្លាក់វាដោយសារការធ្វេសប្រហែសប៉ុណ្ណោះ ដូច្នេះខ្ញុំក៏ប្រញាប់រើសវា និងបានព្យាយាមយកក្រដាសជូតដៃមកជូតដៃរបស់ខ្ញុំ ពេលនោះខ្ញុំដឹងថាខ្ញុំលែងគ្រប់គ្រងដៃខ្លួនឯងបាន ហើយថាខ្ញុំមិនអាចយកក្រដាសជូតមាត់បានទេ។ មិនយូរប៉ុន្មាន ខ្ញុំលែងដឹងដៃ និងជើងរបស់ខ្ញុំទាំងស្រុង ហើយខ្ញុំក៏បានអង្គុយលើកៅអីនៅទីនេះ ដោយមិនអាចកម្រើកបានទាំងអស់។ គ្រួសារខ្ញុំបានវាស់សម្ពាធឈាមរបស់ខ្ញុំ ដែលឡើងលើសពី ២០០។ ខ្ញុំបានលេបថ្នាំមួយចំនួនដើម្បីបញ្ចុះសម្ពាធឈាម ប៉ុន្ដែថ្នាំនោះគ្មានប្រយោជន៍អ្វីសោះ។ ខ្ញុំប្របូកច្របល់ក្នុងចិត្តជាខ្លាំង ហើយនឹកឆ្ងល់ថាហេតុដូចម្តេចបានជារឿងនោះកើតឡើង។ តើរឿងនេះអាចធ្ងន់ធ្ងរឬទេ? ប៉ុន្តែបន្ទាប់មក ខ្ញុំបានគិតថា ខ្ញុំបានដាក់ចិត្តដាក់កាយជាខ្លាំងនៅក្នុងភារកិច្ចរបស់ខ្ញុំ ទៅលើសេចក្តីជំនឿអស់ជាច្រើនឆ្នាំកន្លងមកហើយ ដូច្នេះខ្ញុំបានដឹងច្បាស់ថាខ្ញុំអាចទទួលបានព្រះគុណរបស់ព្រះជាម្ចាស់ ហើយថាវាមិនអាចមានអ្វីធ្ងន់ធ្ងរកើតឡើងទេ។ ទោះបីខ្ញុំឈឺក៏ដោយ ក៏ខ្ញុំគិតថាព្រះជាម្ចាស់នឹងជាការពារ ហើយព្យាបាលខ្ញុំដែរ។ ខ្ញុំមានអារម្មណ៍ស្ងប់ចិត្តជាងមុន បន្ទាប់ពីរឿងនោះបានកើតឡើងមកលើខ្ញុំ។ នៅពេលខ្ញុំភ្ញាក់ឡើងនៅព្រឹកបន្ទាប់ ខ្ញុំចាប់ផ្តើមព្យាយាមកម្រើកដៃជើងតិចៗ និងបានដឹងថា គ្រប់យ៉ាងមានអារម្មណ៍ដឹងជាធម្មតានៅផ្នែកខាងស្តាំនៃរាងកាយខ្ញុំ ប៉ុន្តែថាដៃជើងផ្នែកខាងឆ្វេងរបស់ខ្ញុំបានស្ពឹក ហើយខ្ញុំស្ទើរតែមិនដឹងដៃជើងទាល់តែសោះ។ រំពេចនោះ ខ្ញុំតានតឹងក្នុងចិត្តជាខ្លាំង ដោយគិតថា៖ «ហេតុអ្វីបានជាខ្ញុំមិនជាសះស្បើយដូចដើម? តើខ្ញុំនឹងស្លាប់មួយចំហៀងខ្លួនឬ? បើដូច្នោះមែន គ្មានផ្លូវអាចបំពេញភារកិច្ចភារកិច្ចរបស់ខ្ញុំបានទៀតទេ។ តើខ្ញុំនឹងអាចក្លាយជាមនុស្សគ្មានប្រយោជន៍ ហើយនឹងត្រូវបានលុបចោលឬទេ?  តើខ្ញុំនឹងនៅតែអាចមានឱកាសទទួលបានសេចក្ដីសង្គ្រោះទេ?» ប៉ុន្តែក្រោយមក ខ្ញុំបានគិតថាអ្វីដែលបានកើតឡើងគឺធ្ងន់ធ្ងរខ្លាំងណាស់ ហើយថាការជាសះស្បើយបានពាក់កណ្តាលក្នុងរយៈពេលមួយយប់នេះ ប្រាកដជាព្រះពរដែលបានមកអំពីព្រះជាម្ចាស់ហើយ។ ប្រសិនបើព្រះជាម្ចាស់បានប្រោសឱ្យខ្ញុំជាសះស្បើយ នោះការជាសះស្បើយរបស់ខ្ញុំ គួរតែជារឿងធម្មតា ពិតមែនទេ? ខ្ញុំមានអារម្មណ៍ដូចជា ខ្ញុំទទួលបានការការពារពីព្រះជាម្ចាស់ ហើយថាខ្ញុំមិនចាំបាច់ព្រួយបារម្ភច្រើនទេ។

ខ្ញុំបានទៅជួបគ្រូពេទ្យនៅព្រឹកនោះ ហើយបន្ទាប់ពីការស្គែន CT រួច គ្រូពេទ្យបាននិយាយទាំងទឹកមុខស្រពោនថា៖ «អ្នកស្រីមានការហូរឈាមក្នុងខួរក្បាលផ្នែកខាងស្តាំ មានឈាមទំហំប្រហែល ១០ មល។ បើសិនជាកន្លែងហូរឈាមស្ថិតនៅខាងលើនេះតែបន្តិច នោះគឺអាចប៉ះចំប្លុកសម្រាប់ការនិយាយស្តីតែម្ដង។ អ្នកស្រីនឹងមិនអាចនិយាយ ហើយប្រហែលជាក្លាយជាមនុស្សរុក្ខជាតិផង។ បើតាមហេតុការណ៍ដែលបានកើតឡើងកាលពីយប់មិញ អ្នកស្រីពិតជាមានសំណាងខ្លាំងណាស់ដែលអ្នកស្រីបានគេចផុតដល់ដំណាក់កាលនេះ។ អ្នកស្រីត្រូវការការព្យាបាលជាបន្ទាន់»។ គាត់បន្តនិយាយថា ពួកគេនឹងចាប់ផ្តើមព្យាបាលដោយការព្យួរសេវ៉ូម និងនីតិវិធីព្យាបាលដោយប្រុងប្រយ័ត្នបំផុត ហើយថាប្រសិនបើកំណកឈាមក្នុងខួរក្បាលខ្ញុំមិនរលាយទេ ពួកគេត្រូវធ្វើការវះកាត់ខួរក្បាល។ ខ្ញុំរកគិតអ្វីមិនចេញទេ នៅពេលនិយាយដល់ការហូរឈាមខួរក្បាល។ ខ្ញុំមិននឹងស្មានថាជារឿងធ្ងន់ធ្ងរបែបនោះទេ។ «ខ្ញុំមិនទាន់មានអាយុ ៥០ ឆ្នាំផង» ខ្ញុំបានគិតក្នុងចិត្តថា «ប្រសិនបើការព្យាបាលមិនទទួលបានជោគជ័យទេ ហើយខ្ញុំនៅតែស្លាប់មួយចំហៀងខ្លួន ឬក្លាយជាខ្មោចឆៅដែលស្លាប់ដៃស្លាប់ជើងនោះ តើជីវិតនឹងមានសភាពគួរឱ្យខ្លាចផ្សារយ៉ាងណា? ការវះកាត់ខួរក្បាលពិតជាមានគ្រោះថ្នាក់ណាស់ ថែមទាំងអាចធ្វើឱ្យខ្ញុំបាត់បង់ជីវិតទៀតផង។ អ៊ីចឹង តើខ្ញុំអាចនៅតែទទួលបានការសង្រ្គោះ និងចូលទៅកាន់នគររបស់ព្រះជាម្ចាស់បានដែរទេ? ខ្ញុំបានលះបង់ពេលវេលាជាច្រើនឆ្នាំទៅលើសេចក្តីជំនឿរបស់ខ្ញុំ ដូច្នេះតើហេតុអ្វីបានជាខ្ញុំមានបញ្ហាសុខភាពធ្ងន់ធ្ងរបែបនេះទេ? តើហេតុអ្វីបានជាព្រះជាម្ចាស់មិនការពារខ្ញុំ?» ខ្ញុំកាន់តែពិបាកចិត្ត ខ្ញុំគិតកាន់តែច្រើនអំពីរឿងនេះ ហើយថែមទាំងញ៉ាំបាយថ្ងៃត្រង់មិនចូលទៀត។ ប្រហែលជានៅថ្ងៃទីប្រាំដែលខ្ញុំសម្រាកនៅមន្ទីរពេទ្យ ស្ត្រីចំណាស់ម្នាក់នៅគ្រែក្បែរខ្ញុំ ស្រាប់តែមានសភាពធ្ងន់ធ្ងរជាងមុនហើយត្រូវបានបញ្ជូនទៅមន្ទីរពេទ្យផ្សេងទៀត។ ឃើញបែបនេះ ធ្វើឱ្យខ្ញុំតក់ស្លុតម្តងទៀត ហើយខ្ញុំបានគិតថា «យើងទាំងពីរបានចូលសម្រាកពេទ្យនៅថ្ងៃតែមួយ ហើយគាត់បានដើរចុះឡើង ប៉ុន្តែឥឡូវនេះពួកគេកំពុងរុញគាត់ចេញក្រៅ។ វាហាក់ដូចជាអ្នកមិនអាចប្រាប់បានទេថាតើនរណាម្នាក់អាចរស់រានមានជីវិតក្នុងសភាពបែបនេះបានឬអត់។ តើខ្ញុំក៏នឹងប្រែទៅជាមានសភាពកាន់តែធ្ងន់ធ្ងរភ្លាមៗបែបនេះដែរទេ?»

សូម្បីតែក្រោយការសម្រាកក្នុងមន្ទីរពេទ្យអស់រយៈពេលជិតមួយសប្តាហ៍ហើយក្តី ក៏ខ្ញុំនៅតែគ្មានអារម្មណ៍ដឹងជើងខាងឆ្វេងរបស់ខ្ញុំដែរ។ ខ្ញុំបានគិតថា៖ «ហេតុអ្វីជាព្រះជាម្ចាស់មិនទតមើលទូលបង្គំទូលបង្គំផង? ទូលបង្គំមិនអាចបំពេញភារកិច្ចរបស់ខ្លួនក្នុងគ្រាដ៏លំបាកបែបនេះបានទេ តើទូលបង្គំបានបាត់បង់ឱកាសទទួលបានសេចក្ដីសង្គ្រោះហើយមែនទេ?» ការគិតបែបនេះបានធ្វើឱ្យខ្ញុំមានអារម្មណ៍តក់ស្លុតក្នុងចិត្ត ហើយខ្ញុំក៏ចាប់ផ្តើមយំ និងមិនអាចឈប់បាន។ ខ្ញុំបានខំប្រឹងធ្វើការងារយ៉ាងលំបាកនៅក្នុងសេចក្តីជំនឿអស់រយៈពេលប្រាំបួនឆ្នាំមកហើយ មិនដែលឱ្យអ្វីមករារាំងខ្ញុំបានឡើយ។ ខ្ញុំមិនដែលរារែកខ្លាចការលំបាក ឬបញ្ហាណាមួយដែលកើតមាននៅក្នុងពួកជំនុំឡើយ ហើយខ្ញុំមិនរួញរាឡើយ ទោះបីជាខ្ញុំប្រឈមខ្លាំងនឹងគ្រោះថ្នាក់នៃការចាប់ខ្លួនក៏ដោយ។ ខ្ញុំតែងបន្តបំពេញភារកិច្ចរបស់ខ្ញុំជានិច្ច។ អស់រយៈពេលជាច្រើនឆ្នាំមកនេះ ក្នុងនាមខ្ញុំជាអ្នកដឹកនាំម្នាក់ ខ្ញុំបានរងទុក្ខ និងបានគិតគូរច្រើនទៅលើភារកិច្ចរបស់ខ្លួន ជាងបងប្អូនប្រុសស្រីដទៃទៀត។ ខ្ញុំបានគិតថា តាមរយៈការលះបង់ច្រើន និងដោយមានការលះបង់បែបនេះ ព្រះជាម្ចាស់គួរតែប្រទានពរដល់ខ្ញុំ។ ហេតុដូចម្តេចបានជាខ្ញុំធ្លាក់ខ្លួនឈឺធ្ងន់ភ្លាមៗបែបនេះទៅវិញ? តើហេតុដូចម្ដេចបានជាព្រះជាម្ចាស់មិនបានការពារខ្ញុំ? បើខ្ញុំមិនធូរស្បើយ ហើយខ្ញុំមិនអាចបំពេញភារកិច្ចបាន តើខ្ញុំនៅតែអាចត្រូវបានសង្រ្គោះដែរទេ? បើមិនបានទេ តើការលះបង់ និងការខិតខំធ្វើការប៉ុន្មានឆ្នាំកន្លងមកនេះ មិនអសារឥតការទេឬអី? ខ្ញុំមានអារម្មណ៍ថា បើសិនខ្ញុំដឹងថារឿងនេះកើតឡើង ខ្ញុំប្រហែលជាមិនបាច់ចាំលះបង់ច្រើនដល់ម្ល៉ឹងទេ។ ខ្ញុំក៏មានអារម្មណ៍វេទនាកាន់តែខ្លាំង នៅពេលដែលខ្ញុំបានគិតអំពីរឿងរនេះកាន់តែច្រើន។ ខ្ញុំមិនចង់អធិស្ឋាន ឬសញ្ជឹងគិតពីព្រះបន្ទូលរបស់ព្រះជាម្ចាស់ទៀតដែរ។ ខ្ញុំពិតជាមានអារម្មណ៍រំខានចិត្ត ហើយខ្ញុំក៏យកដៃបញ្ចូលសេរ៉ូមនោះទៅដាក់ក្រោមក្បាលខ្ញុំ ទាំងមិនដឹងខ្លួន ធ្វើឱ្យម្ជុលរបូត ដែលធ្វើឱ្យដៃខ្ញុំហើម។ ពេលឃើញដៃខ្ញុំហើម ខ្ញុំពិបាកចិត្តណាស់។ ខ្ញុំបានគិតអំពីបងប្អូនប្រុសស្រីដែលកំពុងបញ្ចេញកម្លាំង ផ្សាយដំណឹងល្អ និងបំពេញភារកិច្ចរបស់ពួកគេ ចំណែករូបខ្ញុំវិញ បានត្រឹមដេកនៅក្នុងមន្ទីរពេទ្យ មិនអាចបំពេញភារកិច្ចអ្វីបានទាំងអស់។ តើខ្ញុំពិតជាគ្មានបានការអីមែនទេ? «ពេលនេះគឺជាពេលដែលត្រូវផ្សាយដំណឹងល្អអំពីនគរព្រះ។ អ្នកផ្សេងទៀតអាចបំពេញភារកិច្ចរបស់ពួកគេ និងធ្វើអំពើល្អ ចំណែកខ្ញុំវិញ ប្រហែលជាត្រូវបានលុបចោលហើយ។ ខ្ញុំមានអារម្មណ៍ថា ព្រះជាម្ចាស់មិនសង្គ្រោះខ្ញុំទេ។ យប់នោះ ខ្ញុំបានប្រែខ្លួនចុះឡើងនៅលើគ្រែ ហើយគេងមិនលក់សោះ។ លង់ក្នុងភាពកណ្តោចកណ្តែងរបស់ខ្លួនឯង ខ្ញុំបានមកចំពោះព្រះភ័ក្រ្តព្រះជាម្ចាស់ទាំងទឹកភ្នែក និងបានអធិស្ឋានថា៖ «ឱ ព្រះជាម្ចាស់អើយ! ទូលបង្គំពិតជារងទុក្ខលំបាកខ្លាំងណាស់នៅពេលនេះ។ ទូលបង្គំដឹងថា ព្រះអង្គបានបណ្តោយឱ្យរឿងនេះកើតមកលើទូលបង្គំទូលបង្គំ ហើយទូលបង្គំមិនគួរយល់ខុសចំពោះព្រះអង្គឡើយ។ សូមព្រះអង្គជួយណែនាំដល់ទូលបង្គំឱ្យយល់ពីបំណងព្រះហឫទ័យរបស់ទ្រង់ផង ដើម្បីឲ្យទូលបង្គំអាចចុះចូលក្រោមការគ្រប់គ្រង និងការរៀបចំរបស់ទ្រង់ផង»។

ពេលខ្ញុំនៅមន្ទីរពេទ្យ បងស្រីម្នាក់បានផ្ញើម៉ាស៊ីនចាក់ MP5 មកឱ្យខ្ញុំ ហើយនៅពេលដែលគ្រប់គ្នាកំពុងគេងលង់លក់ ខ្ញុំក៏បានដាក់កាសត្រចៀក ហើយស្តាប់ព្រះបន្ទូលរបស់ព្រះជាម្ចាស់។ អត្ថបទព្រះបន្ទូលពិតជាមានប្រយោជន៍ខ្លាំងណាស់សម្រាប់ខ្ញុំ។ ព្រះបន្ទូលរបស់ព្រះជាម្ចាស់ថ្លែងថា៖ «សម្រាប់មនុស្សទាំងអស់ ការបន្សុទ្ធគឺមានលក្ខណៈធ្ងន់ធ្ងរ ហើយពិបាកនឹងទទួលយកខ្លាំងណាស់ ប៉ុន្តែគឺជាពេលនៃការបន្សុទ្ធនោះហើយ ដែលព្រះជាម្ចាស់បង្ហាញនិស្ស័យសប្បុរសរបស់ទ្រង់យ៉ាងច្បាស់ដល់មនុស្ស ហើយឲ្យមនុស្សដឹងពីតម្រូវការរបស់ទ្រង់ ផ្តល់ការបំភ្លឺកាន់តែច្រើន ហើយដោះស្រាយ និងកាត់តម្រឹមជាក់ស្តែងកាន់តែច្រើន។ តាមរយៈការប្រៀបធៀបរវាងហេតុការណ៍ពិត និងសេចក្តីពិត ទ្រង់ប្រទានដល់មនុស្សនូវចំណេះដឹងអំពីខ្លួនអ្នក និងសេចក្តីពិតកាន់តែប្រសើរ ហើយប្រទានការយល់ពីព្រះហឫទ័យរបស់ព្រះជាម្ចាស់កាន់តែប្រសើរ ដូច្នេះហើយទើបធ្វើឲ្យមនុស្សមានសេចក្តីស្រឡាញ់កាន់តែបរិសុទ្ធ និងកាន់តែពិតចំពោះព្រះជាម្ចាស់។ នេះជាគោលបំណងរបស់ព្រះជាម្ចាស់ ក្នុងការធ្វើកិច្ចការបន្សុទ្ធ។ គ្រប់កិច្ចការដែលព្រះជាម្ចាស់ធ្វើនៅក្នុងមនុស្ស គឺមានសារៈសំខាន់នឹងគោលបំណងទៅតាមកិច្ចការនីមួយៗនោះ។ ព្រះជាម្ចាស់មិនធ្វើកិច្ចការដែលគ្មានន័យ ឬធ្វើកិច្ចការដែលគ្មានប្រយោជន៍ដល់មនុស្សនោះទេ។ ការបន្សុទ្ធ មិនសំដៅទៅលើការយកមនុស្សចេញពីព្រះភ័ក្រ្តព្រះជាម្ចាស់ ឬការបំផ្លាញពួកគេនៅក្នុងស្ថាននរកនោះទេ។ ប៉ុន្តែ វាសំដៅទៅលើការផ្លាស់ប្តូរនិស្ស័យរបស់នុស្សក្នុងពេលនៃការបន្សុទ្ធ ផ្លាស់ប្តូរគោលបំណង ទស្សនៈចាស់គំរិលរបស់ពួកគេ ផ្លាស់ប្តូរសេចក្តីស្រឡាញ់របស់ពួកគេចំពោះព្រះជាម្ចាស់ ហើយផ្លាស់ប្តូរជីវិតរបស់ពួកគេទាំងមូល។ ការបន្សុទ្ធគឺជាការធ្វើតេស្តសាកល្បងដ៏ពិតមួយរបស់មនុស្ស ហើយវាជាទម្រង់នៃការបណ្តុះបណ្តាលដ៏ពិតមួយ ហើយមានតែអំឡុងពេលនៃការបន្សុទ្ធនោះទេ ទើបសេចក្តីស្រឡាញ់របស់ពួកគេអាចបំពេញតាមតួនាទីរបស់វាបាន» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។  នៅពេលខ្ញុំគិតរឿងនេះសាចុះឡើង ខ្ញុំបានដឹងថា កាលដែលព្រះជាម្ចាស់សាកល្បង និងបន្សុទ្ធមនុស្ស គឺមិនមែនដើម្បីលុបបំបាត់ពួកគេទេ ប៉ុន្តែគឺដើម្បីបន្សុទ្ធ និងបំផ្លាស់បំប្រែពួកគេ។ ប៉ុន្តែខ្ញុំមិនបានស្វែងយល់ពីបំណងព្រះហឫទ័យរបស់ព្រះជាម្ចាស់ ឬក៏ព្យាយាមយល់ពីកិច្ចការរបស់ទ្រង់ឡើយ។ តាំងពីមានជំងឺដាច់សរសៃឈាមក្នុងខួរក្បាលមក ខ្ញុំបានត្រឹមយល់ច្រឡំ និងស្ដីបន្ទោសព្រះជាម្ចាស់ប៉ុណ្ណោះ។ ខ្ញុំពិតជាល្ងង់ខ្លៅណាស់! ដូច្នេះ ខ្ញុំក៏ពោលពាក្យអធិស្ឋានទៅព្រះជាម្ចាស់។ ខ្ញុំសុខចិត្តចុះចូល អានព្រះបន្ទូលរបស់ព្រះជាម្ចាស់ដើម្បីឆ្លុះបញ្ចាំង និងស្គាល់ខ្លួនឯង ហើយរៀនសូត្រពីការណ៍នេះ។

ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់ «រឿងដ៏សោកសៅបំផុតអំពីជំនឿរបស់មនុស្សជាតិ លើព្រះជាម្ចាស់គឺ មនុស្សអនុវត្តការគ្រប់គ្រងផ្ទាល់ខ្លួនរបស់គេនៅក្នុងកិច្ចការរបស់ព្រះជាម្ចាស់ ហើយគេមិនយកចិត្តទុកដាក់ចំពោះការគ្រប់គ្រងរបស់ព្រះជាម្ចាស់ឡើយ។ ភាពបរាជ័យដ៏ធំបំផុតរបស់មនុស្ស ស្ថិតនៅក្នុងរបៀបដែលមនុស្សកំពុងបង្កើតគោលដៅជីវិតដ៏ល្អជារបស់ខ្លួនឯង ហើយរៀបគម្រោងធ្វើយ៉ាងណាដើម្បីទទួលបាននូវព្រះពរដ៏ធំបំផុត និងគោលដៅជីវិតដ៏ល្អបំផុត ខណៈដែលគេកំពុងព្យាយាមចុះចូលចំពោះព្រះជាម្ចាស់ និងថ្វាយបង្គំព្រះជាម្ចាស់ ក្នុងពេលជាមួយគ្នា។ ប្រសិនបើមនុស្សយល់ដឹងថា ពួកគេគួរឲ្យអាណិត គួរឲ្យស្អប់ និងគួរឲ្យអាសូរកម្រិតណា តើមនុស្សប៉ុន្មាននាក់អាចបោះបង់គំនិត និងសេចក្ដីសង្ឃឹមរបស់គេភ្លាមៗបាន? តើនរណាខ្លះអាចផ្អាកដំណើរជីវិតរបស់ខ្លួនឯង ហើយបញ្ឈប់គំនិតអាត្មានិយមដែលគិតតែពីខ្លួនឯងបាន? ព្រះជាម្ចាស់ត្រូវការមនុស្សណាដែលសហការយ៉ាងជិតស្និទ្ធជាមួយទ្រង់ ដើម្បីសម្រេចការគ្រប់គ្រងរបស់ព្រះអង្គ។ ព្រះជាម្ចាស់ត្រូវការអស់អ្នកដែលចុះចូលចំពោះទ្រង់ ដោយលះបង់គំនិត និងរូបកាយ ដើម្បីកិច្ចការគ្រប់គ្រងរបស់ទ្រង់។ ទ្រង់មិនត្រូវការមនុស្សណាដែលលាដៃសុំពីទ្រង់រាល់ថ្ងៃឡើយ ក៏រឹតតែមិនត្រូវការមនុស្សណាដែលលះបង់តែបន្តិចបន្តួច រួចហើយទន្ទឹងរង់ចាំទទួលរង្វាន់ធំនោះដែរ។ ព្រះជាម្ចាស់ស្អប់អស់អ្នកដែលធ្វើទានបន្តិចបន្តួច ហើយស្កប់ចិត្តនឹងស្នាដៃរបស់ខ្លួន ទាំងមិនធ្វើអ្វីសោះ។ ទ្រង់ស្អប់មនុស្សឈាមត្រជាក់ដែលពេញចិត្តនឹងកិច្ចការគ្រប់គ្រងរបស់ទ្រង់ ហើយចង់និយាយតែអំពីរឿងទៅស្ថានសួគ៌ និងការទទួលព្រះពរ។ ទ្រង់ក៏រឹតតែស្អប់អស់អ្នកដែលកេងចំណេញពីឱកាសដែលផ្ដល់ដោយកិច្ចការដែលទ្រង់ធ្វើក្នុងការសង្គ្រោះមនុស្សជាតិ។ នោះគឺមកពីមនុស្សទាំងអស់នេះ មិនដែលខ្វល់ខ្វាយនឹងលទ្ធផលដែលព្រះជាម្ចាស់សព្វព្រះហឫទ័យចង់សម្រេច និងយកឲ្យបានតាមរយៈកិច្ចការគ្រប់គ្រងរបស់ទ្រង់ទេ។ ពួកគេខ្វល់តែរឿងធ្វើយ៉ាងណាឲ្យពួកគេអាចប្រើឱកាស ដែលត្រូវបានផ្ដល់ឲ្យដោយកិច្ចការរបស់ព្រះជាម្ចាស់ មកទទួលយកព្រះពរតែប៉ុណ្ណោះ។ ពួកគេមិនខ្វល់ពីព្រះហឫទ័យរបស់ព្រះជាម្ចាស់ ដោយរវល់អំពល់គិតអំពីអនាគត និងជោគវាសនាផ្ទាល់របស់ពួកគេ។ មនុស្សដែលអាក់អន់ចិត្ដនឹងកិច្ចការគ្រប់គ្រងរបស់ព្រះជាម្ចាស់ ប៉ុន្តែគ្មានចំណាប់អារម្មណ៍ចំពោះរបៀបដែលព្រះជាម្ចាស់សង្គ្រោះមនុស្សជាតិ និងចំពោះបំណងព្រះហឫទ័យទ្រង់ សូម្បីតែបន្តិច គឺគេកំពុងតែផ្គាប់ចិត្តខ្លួនឯងតាមរបៀបមួយ ដែលដាច់ចេញពីកិច្ចការគ្រប់គ្រងរបស់ព្រះជាម្ចាស់។ ព្រះជាម្ចាស់មិននឹកចាំ និងមិនទទួលកិរិយារបស់ពួកគេឡើយ ហើយក៏រឹតតែមិនទតមកពួកគេដោយពេញព្រះហឫទ័យដែរ» («ឧបសម្ព័ន្ធ ៣៖ មានតែក្នុងការគ្រប់គ្រងរបស់ព្រះជាម្ចាស់ទេ ទើបមនុស្សអាចត្រូវបានសង្គ្រោះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានបើកសម្ដែងយ៉ាងច្បាស់ពីសភាពដែលខ្ញុំជួបប្រទះ។ នៅពេលខ្ញុំក្លាយជាអ្នកជឿដំបូង ខ្ញុំបានមើលឃើញពីសេចក្តីសន្យាដែលព្រះជាម្ចាស់មានចំពោះមនុស្ស ហើយខ្ញុំបានគិតថា ដរាបណាយើងខិតខំធ្វើការ និងលះបង់ដើម្បីព្រះជាម្ចាស់ ព្រមទាំងដេញតាមសេចក្ដីពិត ដរាបនោះយើងអាចទទួលបានការសង្រ្គោះ និងចូលទៅកាន់នគររបស់ព្រះជាម្ចាស់។ ដូច្នេះខ្ញុំបានដាក់ចិត្តក្នុងភារកិច្ចរបស់ខ្ញុំតាមរយៈរាល់ស្ថានភាពលំបាកនានាដែលបានចូលមកផ្លូវរបស់ខ្ញុំ។ នៅពេលបងប្អូនប្រុសស្រីផ្សេងទៀតជួបការលំបាក ខ្ញុំប្រញាប់ប្រញាល់ជ្រោមជ្រែង និងជួយពួកគេ។ ខ្ញុំថែមទាំងបន្តបំពេញភារកិច្ចរបស់ខ្ញុំក្នុងគ្រាដែលខ្ញុំកំពុងប្រឈមនឹងគ្រោះថ្នាក់នៃការចាប់ខ្លួនថែមទៀតផង។ ខ្ញុំគិតថាការលះបង់បែបនេះ ពិតជាធ្វើឱ្យខ្ញុំទទួលបានការការពារ និងព្រះពរពីព្រះជាម្ចាស់មិនខាន និងគិតថាខ្ញុំនឹងមានកន្លែងមួយនៅក្នុងនគរស្ថានសួគ៌។ នៅពេលខ្ញុំធ្លាក់ខ្លួនឈឺ ហើយនៅពេលខ្ញុំកំពុងប្រឈមនឹងការស្លាប់មួយចំហៀងខ្លួនបែបនេះ ខ្ញុំមានអារម្មណ៍ថា ព្រះជាម្ចាស់មិនបានការពារ ឬប្រទានពរដល់ខ្ញុំទេ ហើយថាខ្ញុំនឹងបាត់បង់ឱកាសទទួលបានអនាគត និងវាសនាល្អ។ ខ្ញុំបានត្អូញត្អែរយ៉ាងខ្លាំង ខ្ញុំបានយល់ច្រលំ និងបានឈ្លោះជាមួយព្រះជាម្ចាស់ ហើយថែមទាំងចង់ជជែករកខុសត្រូវទៅលើអ្វីគ្រប់យ៉ាងដែលខ្ញុំបានធ្វើថែមទៀតផង។ ដោយការខិតខំប្រឹងប្រែងគ្រប់បែបយ៉ាងដែលខ្ញុំបានធ្វើ ខ្ញុំបានវែកញែកហេតុផលជាមួយព្រះជាម្ចាស់ ឈ្លោះប្រកែកជាមួយទ្រង់ ដោយស្រែកយំទាស់ទទឹងនឹងទ្រង់។ តើខ្ញុំមិនបានដឹងច្បាស់អំពីព្រះបន្ទូលដែលព្រះជាម្ចាស់ថ្លែងថា៖ «មនុស្សណាដែលលះបង់តែបន្តិចបន្តួច រួចហើយទន្ទឹងរង់ចាំទទួលរង្វាន់ធំនោះដែរ» និង «អស់អ្នកដែលធ្វើទានបន្តិចបន្តួច ហើយស្កប់ចិត្តនឹងស្នាដៃរបស់ខ្លួន ទាំងមិនធ្វើអ្វីសោះ» ឬ? នៅចំពោះមុខជំងឺធ្ងន់បែបនេះ ចេតនាលាក់បាំងនៅក្នុងចិត្តដែលចង់បានព្រះពរ និងទស្សនៈដោះដូរនៅពីក្រោយការលះបង់របស់ខ្ញុំនៅក្នុងសេចក្តីជំនឿរបស់ខ្លួន សុទ្ធតែបានលេចចេញមកយ៉ាងច្បាស់។ ខ្ញុំមិនបានបំពេញភារកិច្ចរបស់ខ្ញុំដើម្បីទទួលបានសេចក្តីពិត និងកម្ចាត់សេចក្ដីពុករលួយទេ ផ្ទុយទៅវិញ ខ្ញុំបែរជាចង់ប្រើប្រាស់ការលះបង់សើៗ ជាថ្នូរនឹងព្រះគុណ និងព្រះពររបស់ព្រះជាម្ចាស់ ជាថ្នូរនឹងព្រះពរនៃនគរព្រះទៅវិញ។ ខ្ញុំបានធ្វើការដោះដូរជាមួយព្រះជាម្ចាស់ ដោយប្រើប្រាស់ទ្រង់ និងបោកប្រាសទ្រង់។ តើជនឆ្លៀតឱកាសដូចរូបខ្ញុំនេះ អាចមានតម្លៃស័ក្តិសមនឹងនគរស្ថានសួគ៌ដោយរបៀបណាទៅ? បើកុំតែដោយសារជំងឺដាច់សរសៃឈាមខួរក្បាល ខ្ញុំនឹងត្រូវឆ្គួតវង្វេងទាំងស្រុងដោយការខិតខំប្រឹងប្រែងបន្តិចបន្តួចរបស់ខ្ញុំនេះ ហើយខ្ញុំនឹងមិនដែលទទួលស្គាល់ពីបំណងដ៏គួរឱ្យស្អប់ខ្ពើមរបស់ខ្ញុំក្នុងការស្វែងរកព្រះពរ ឬអំពើផិតក្បត់ក្នុងសេចក្តីជំនឿរបស់ខ្ញុំឡើយ។ ខ្ញុំនឹងនៅតែបន្តទាស់ទទឹងនឹងព្រះជាម្ចាស់នៅក្នុងសេចក្តីជំនឿរបស់ខ្ញុំដោយមិនដឹងថាខ្លួនឯងកំពុងធ្វើអ្វីនោះទេ។

បន្ទាប់ពីនោះមក ខ្ញុំបន្តឆ្លុះបញ្ចាំងពីខ្លួនឯង និងពីមូលហេតុដែលខ្ញុំតែងព្យាយាមធ្វើការដោះដូរជាមួយព្រះជាម្ចាស់ នៅក្នុងភារកិច្ចរបស់ខ្ញុំ។ ដើម្បីស្វែងយល់ ខ្ញុំបានអានចំណុចនេះនៅក្នុងព្រះបន្ទូលរបស់ព្រះជាម្ចាស់៖ «មនុស្សដែលពួករលួយទាំងអស់រស់នៅដើម្បីខ្លួនឯង។ មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់ នេះគឺជាការសរុបសេចក្ដីអំពីនិស្ស័យរបស់មនុស្ស។ មនុស្សជឿលើព្រះជាម្ចាស់ដើម្បីប្រយោជន៍ផ្ទាល់ខ្លួនរបស់ពួកគេ ពួកគេបោះបង់ចោលអ្វីៗ លះបង់ខ្លួនដើម្បីទ្រង់ និងស្មោះត្រង់ចំពោះទ្រង់ តែពួកគេនៅតែធ្វើអ្វីៗទាំងអស់នេះដើម្បីប្រយោជន៍ផ្ទាល់ខ្លួនពួកគេដដែល។ សរុបមក គ្រប់យ៉ាងត្រូវបានធ្វើឡើងក្នុងគោលបំណងដើម្បីទទួលបានព្រះពរសម្រាប់ខ្លួនពួកគេ។ នៅក្នុងសង្គម អ្វីៗគ្រប់យ៉ាងត្រូវបានធ្វើឡើងដើម្បីតែប្រយោជន៍ផ្ទាល់ខ្លួន ការជឿលើព្រះជាម្ចាស់គឺធ្វើឡើងដើម្បីតែទទួលបានព្រះពរតែប៉ុណ្ណោះ។ វាគឺដើម្បីប្រយោជន៍ក្នុងការទទួលបានព្រះពរតែប៉ុណ្ណោះ ទើបមនុស្សលះបង់ចោលអ្វីៗគ្រប់យ៉ាង ហើយអាចស៊ូទ្រាំនឹងការរងទុក្ខជាច្រើន៖ នេះសុទ្ធតែជាភស្តុតាងជាក់ស្តែងអំពីនិស្ស័យពុករលួយរបស់មនុស្ស» («ភាពខុសគ្នារវាងការផ្លាស់ប្ដូរផ្នែកខាងក្រៅ និងការផ្លាស់ប្ដូរខាងនិស្ស័យ» នៅក្នុងសៀវភៅ កំណត់ហេតុនៃការសន្ទនាអំពីព្រះគ្រីស្ទនៃគ្រាចុងក្រោយ) ព្រះបន្ទូលរបស់ព្រះជាម្ចាស់ បានបង្ហាញខ្ញុំពីឬសគល់នៃឥរិយាបថដោះដូររបស់ខ្ញុំនៅក្នុងសេចក្តីជំនឿរបស់ខ្ញុំ។ ពាក្យដែលពោលថា៖ "«មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់» និង «គ្មានរង្វាន់ណាបានមកដោយមិនខិតខំប្រឹងប្រែងឡើយ» គឺជាគំនិតរបស់សាតាំងដែលបានចាក់ឫសយ៉ាងជ្រៅនៅក្នុងចិត្តខ្ញុំ ហើយបានក្លាយជាក្បួនច្បាប់នៃការរស់នៅរបស់ខ្ញុំ។ ចំពោះគ្រប់យ៉ាងដែលខ្ញុំបានធ្វើ ខ្ញុំគិតពីផលប្រយោជន៍ផ្ទាល់ខ្លួនរបស់ខ្ញុំសំខាន់ជាងគេបំផុត ដូច្នេះខ្ញុំមានអារម្មណ៍ថា ខ្ញុំគួរតែទទួលបានរង្វាន់ចំពោះកិច្ចការដែលខ្ញុំបានរួមចំណែក។ សូម្បីតែនៅក្នុងកិច្ចការរបស់ខ្ញុំដើម្បីព្រះជាម្ចាស់ក្ដី ក៏ខ្ញុំគ្រាន់តែព្យាយាមធ្វើការដោះដូរជាមួយទ្រង់តែប៉ុណ្ណោះ ហើយខ្ញុំបានគិតថា ការទទួលបានព្រះពរនៅក្នុងសេចក្ដីជំនឿរបស់ខ្ញុំ គឺជារឿងធម្មតាបំផុត។ នៅពេលដែលខ្ញុំមានជំងឺដាច់សរសៃឈាមក្នុងខួរក្បាល បន្ទាប់ពីខ្ញុំខិតខំធ្វើកិច្ចការ និងលះបង់ជាច្រើនមក ហើយខ្ញុំបានដឹងថា ខ្ញុំអាចស្លាប់នៅពេលណាមួយ ហើយថាខ្ញុំអស់សង្ឃឹមទាំងស្រុងលើការត្រូវបានសង្រ្គោះ ការសម្រេចលទ្ធផល និងវាសនាល្អ ដូច្នេះ ខ្ញុំបានក្រោកឈរប្រឆាំងនឹងព្រះជាម្ចាស់ភ្លាមៗ និងបានបន្ទោសទ្រង់។ ខ្ញុំថ្លឹងថ្លែងរកខុសត្រូវអំពីគ្រប់យ៉ាងដែលខ្ញុំបានធ្វើ ឈ្លោះប្រកែកជាមួយព្រះជាម្ចាស់ និងក្រោកឡើងប្រឆាំងនឹងទ្រង់។ ខ្ញុំបានរស់នៅដោយថ្នាំពុលរបស់សាតាំង ដោយគ្មានលក្ខណៈជាមនុស្សសោះឡើយ។ បើខ្ញុំមិនបានប្រែចិត្តទេ នោះមិនយូរមិនឆាប់ទេ ខ្ញុំនឹងត្រូវបានលុបបំបាត់ និងត្រូវដាក់ទោស។

មានអត្ថបទព្រះបន្ទូលព្រះជាម្ចាស់មួយចំនួនទៀតដែលខ្ញុំបានអាននៅពេលក្រោយមកទៀត ដែលធ្វើឱ្យខ្ញុំមានការយល់ដឹងអំពីទស្សនៈខុសឆ្គងលើការស្វែងរកនៅក្នុងសេចក្តីជំនឿរបស់ខ្ញុំ។ ព្រះដ៏មានគ្រប់ព្រះចេស្ដាមានបន្ទូលថា៖ «នៅពេលដែលមនុស្សវាស់ស្ទង់អ្នកដទៃ គេវាស់ស្ទង់ទៅតាមការរួមចំណែករបស់ពួកគេ។ នៅពេលដែលព្រះជាម្ចាស់វាស់ស្ទង់មនុស្ស ទ្រង់វាស់ស្ទង់ទៅតាមលក្ខណៈរបស់មនុស្ស។ ក្នុងចំណោមអស់អ្នកដែលស្វែងរកជីវិត ប៉ុលគឺជាមនុស្សម្នាក់ដែលមិនបានស្គាល់នូវសារជាតិរបស់ខ្លួន។ គាត់មិនបន្ទាបខ្លួន ឬស្ដាប់បង្គាប់ទាល់តែសោះ ហើយគាត់ក៏មិនដឹងពីលក្ខណៈសំខាន់របស់គាត់ ដែលទាស់ទទឹងនឹងព្រះជាម្ចាស់ដែរ។ ហេតុដូច្នេះ គាត់គឺជាមនុស្សម្នាក់ដែលមិនបានឆ្លងកាត់បទពិសោធន៍ល្អិតល្អន់ និងជាមនុស្សម្នាក់ដែលមិនបានប្រតិបត្តិតាមសេចក្ដីពិតឡើយ។ ពេត្រុស គឺខុសគ្នា។ គាត់បានដឹងភាពមិនគ្រប់លក្ខណ៍ ចំណុចខ្សោយ និងនិស្ស័យពុករលួយរបស់គាត់ ក្នុងនាមជាសត្តនិកររបស់ព្រះជាម្ចាស់ហេតុដូច្នេះ គាត់មានផ្លូវប្រតិបត្តិមួយ ដើម្បីផ្លាស់ប្ដូរនូវនិស្ស័យរបស់គាត់។ គាត់មិនមែនជាមនុស្សម្នាក់ក្នុងចំណោមមនុស្សដែលមានតែគោលលទ្ធិ តែគ្មាននូវភាពពិតនោះទេ។ អស់អ្នកដែលបានផ្លាស់ប្រែ គឺជាមនុស្សថ្មីដែលត្រូវបានសង្គ្រោះ ពួកគេគឺជាអ្នកដែលមានលក្ខណៈសម្បត្តិនៅក្នុងការស្វែងរកសេចក្ដីពិត។ មនុស្សដែលមិនបានផ្លាស់ប្ដូរ ជាអ្នកដែលគ្មានខ្លឹមសារតាំងពីដើមមក។ ពួកគេគឺជាអ្នកដែលមិនត្រូវបានសង្គ្រោះឡើយ ពោលគឺជាអ្នកដែលត្រូវព្រះជាម្ចាស់ស្អប់ខ្ពើម និងបដិសេធចោល។ ពួកគេនឹងមិនត្រូវព្រះជាម្ចាស់ចងចាំទុកឡើយ មិនថាកិច្ចការរបស់ពួកគេល្អប៉ុនណាក៏ដោយ។ មិនថាអ្នកជាប្រភេទមនុស្សដូចគ្នាតែមួយនឹងពេត្រុស ឬប៉ុលនោះទេ នៅពេលដែលអ្នកប្រៀបធៀបចំណុចនេះជាមួយនឹងការស្វែងរកផ្ទាល់ខ្លួនរបស់អ្នក នោះអ្នកគួរតែអាចបញ្ជាក់បានដោយខ្លួនឯងហើយ» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ប្រសិនបើអ្វីដែលអ្នកស្វែងរក គឺជាសេចក្ដីពិតប្រសិនបើអ្វីដែលអ្នកប្រតិបត្តិតាម គឺជាសេចក្ដីពិត ហើយប្រសិនបើអ្នកបានទទួលនូវការផ្លាស់ប្ដូរនិស្ស័យរបស់អ្នក នោះផ្លូវដែលអ្នកត្រូវដើរ គឺជាផ្លូវដ៏ត្រឹមត្រូវហើយ។ ប្រសិនបើអ្វីដែលអ្នកស្វែងរក គឺជាព្រះពរខាងសាច់ឈាម ហើយអ្វីដែលអ្នកប្រតិបត្តិតាម គឺជាសេចក្ដីពិតនៃសញ្ញាណផ្ទាល់ខ្លួនរបស់អ្នក ហើយប្រសិនបើគ្មានការផ្លាស់ប្ដូរនិស្ស័យរបស់អ្នក ហើយអ្នករាល់គ្នាសុទ្ធតែមិនស្ដាប់បង្គាប់ព្រះជាម្ចាស់នៅខាងសាច់ឈាម ព្រមទាំងបន្តរស់នៅក្នុងភាពស្រពិចស្រពិល នោះអ្វីដែលអ្នកស្វែងរកច្បាស់ណាស់ នឹងនាំអ្នកទៅកាន់ស្ថាននរក ដ្បិតផ្លូវដែលអ្នកដើរ គឺជាផ្លូវបរាជ័យ។ អ្នកនឹងត្រូវធ្វើឲ្យបានគ្រប់លក្ខណ៍ ឬត្រូវលុបបំបាត់ចោល ឬអត់នោះ គឺអាស្រ័យលើការស្វែងរករបស់អ្នកផ្ទាល់ ដែលនេះក៏អាចនិយាយបានថា ជោគជ័យ ឬបរាជ័យ គឺអាស្រ័យលើផ្លូវដែលមនុស្សដើរ» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលខ្ញុំគិតបន្ថែមទៀតពីចំណុចនេះ វាពិតជាបានបំភ្លឺខ្ញុំមែន។ នៅពេលដែលព្រះជាម្ចាស់វាស់ស្ទង់មនុស្សម្នាក់ គឺមិនផ្អែកលើអ្វីដែលពួកគេបានរួមចំណែកធ្វើដោយសើៗនោះទេ ផ្ទុយទៅវិញ ការវាស់ស្ទង់នេះផ្អែកលើអាកប្បកិរិយា និងទស្សនៈ ព្រមទាំងគោលជំហររបស់ពួកគេចំពោះមុខបញ្ហានានា ហើយថាតើពួកគេអាចអនុវត្តសេចក្តីពិត និងចុះចូលនឹងព្រះជាម្ចាស់បានដែរឬអត់។ ប៉ុន្តែខ្ញុំគិតថា ដរាបណាមនុស្សម្នាក់លះបង់ និងខិតខំធ្វើការ នោះព្រះជាម្ចាស់នឹងមានសេចក្តីអំណរចំពោះរឿងនេះ និងប្រទានពរដល់ពួកគេ បន្ទាប់មក ពួកគេនឹងមានវាសនាល្អ។ តើនេះមិនផ្ទុយគ្នាស្រឡះពីព្រះបន្ទូលរបស់ព្រះជាម្ចាស់ទេឬអី? នៅយុគសម័យនៃព្រះគុណ លោកប៉ុលបានធ្វើដំណើរស្ទើរតែពាសពេញទ្វីបអឺរ៉ុប ដោយផ្សាយដំណឹងល្អរបស់ព្រះអម្ចាស់។ គាត់បានរងទុក្ខលំបាកជាច្រើន បានបញ្ចប់កិច្ចការជាច្រើន ហើយបានបង្កើតពួកជំនុំយ៉ាងច្រើន។ ប៉ុន្តែគ្រប់យ៉ាងដែលគាត់បានធ្វើ មិនមែនចេញពីការចុះចូលនឹងព្រះជាម្ចាស់ ឬដើម្បីបំពេញភារកិច្ចជាភាវដែលបានបង្កើតមកនោះទេ។ វាគឺដើម្បីតែឱ្យខ្លួនគាត់ទទួលបានព្រះពរនិងរង្វាន់ប៉ុណ្ណោះ។ ហេតុនោះ បន្ទាប់ពីការធ្វើដំណើរស្ទើរគ្រប់ទិសទី និងការខំប្រឹងប្រែងជាខ្លាំងរួចមកគាត់បាននិយាយថា៖ «ខ្ញុំបានប្រយុទ្ធយ៉ាងល្អ ខ្ញុំបានបញ្ចប់ការរត់ប្រណាំងរបស់ខ្ញុំ ហើយខ្ញុំបានរក្សាសេចក្តីជំនឿខ្ញុំយ៉ាងមាំ។ ពីពេលនេះតទៅ មានមកុដនៃសេចក្តីសុចរិតមួយ ដែលបម្រុងទុកសម្រាប់ខ្ញុំ» (២ធីម៉ូថេ ៤:៧-៨)។ លោកប៉ុលចង់បានមកុដពីព្រះជាម្ចាស់ដោយឥតលាក់លៀម។ ការលះបង់របស់គាត់មិនស្មោះត្រង់ទេ ហើយវាមិនកើតចេញពីការចុះចូលនឹងព្រះជាម្ចាស់ទេ។ នៅទីបំផុត គាត់មិនត្រឹមតែមិនបានចូលទៅកាន់នគរព្រះទេ ប៉ុន្តែគាត់ត្រូវរងការដាក់ទោសថែមទៀតផង។ តាមសេចក្តីជំនឿរបស់ខ្ញុំ ខ្ញុំមិនបានសម្លឹងមើលគ្រប់យ៉ាងចេញពីសេចក្តីពិត និងព្រះបន្ទូលរបស់ព្រះជាម្ចាស់ទេ ប៉ុន្តែខ្ញុំកំពុងវាស់ស្ទង់កិច្ចការរបស់ព្រះជាម្ចាស់ ស្របតាមក្បួនហេតុផលរបស់សាតាំង និងដោយអាកប្បកិរិយាដោះដូរ។ នោះគឺជារឿងគួរឱ្យអស់សំណើចណាស់ចំពោះខ្ញុំ។ ព្រះបន្ទូលរបស់ព្រះជាម្ចាស់ថ្លែងថា៖ «ប្រសិនបើអ្វីដែលអ្នកស្វែងរក គឺជាសេចក្ដីពិតប្រសិនបើអ្វីដែលអ្នកប្រតិបត្តិតាម គឺជាសេចក្ដីពិត ហើយប្រសិនបើអ្នកបានទទួលនូវការផ្លាស់ប្ដូរនិស្ស័យរបស់អ្នក នោះផ្លូវដែលអ្នកត្រូវដើរ គឺជាផ្លូវដ៏ត្រឹមត្រូវហើយ» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានដឹងថា ខ្ញុំត្រូវតែស្វែងរកសេចក្តីពិត និងផ្តោតលើការស្គាល់ខ្លួនឯងតាមរយៈដំណើរការនៃការបំពេញភារកិច្ចរបស់ខ្ញុំ ដើម្បីដោះស្រាយបញ្ហាទស្សនៈខុសឆ្គង បំណងខុសឆ្គង និងនិស្ស័យពុករលួយរបស់ខ្ញុំ សម្រេចបាននូវការស្ដាប់បង្គាប់ចំពោះព្រះជាម្ចាស់ និងបំពេញភារកិច្ចរបស់ខ្ញុំចេញពីការគិតពិចារណាដល់បំណងព្រះហឫទ័យរបស់ព្រះជាម្ចាស់តែមួយប៉ុណ្ណោះ។ នោះគឺជាវិធីតែមួយគត់ដើម្បីទទួលបានការសង្គ្រោះពីព្រះជាម្ចាស់។ នៅពេលខ្ញុំដឹងពីអ្វីៗទាំងអស់នេះ ខ្ញុំបានពោលពាក្យអធិស្ឋានថា៖ «មិនថាមានអ្វីកើតឡើងចំពោះសុខភាពរបស់ទូលបង្គំទេ ទូលបង្គំត្រៀមខ្លួនជាស្រេចដើម្បីចុះចូល។ បើទូលបង្គំមានជីវិតរស់ និងចេញពីមន្ទីរពេទ្យ នោះទូលបង្គំនឹងបំពេញភារកិច្ចរបស់ទូលបង្គំ ដើម្បីតបស្នងសេចក្តីស្រឡាញ់របស់ព្រះជាម្ចាស់រហូតដល់ដង្ហើមចុងក្រោយរបស់ខ្ញុំ!»

នៅថ្ងៃទី ១២ ដែលខ្ញុំសម្រាកនៅមន្ទីរពេទ្យ ខ្ញុំបានសុំឲ្យគេពិនិត្យមើលថាតើខ្ញុំអាចចេញពីមន្ទីរពេទ្យទេ ហើយបន្ទាប់ពីការពិនិត្យ គ្រូពេទ្យបាននិយាយថា៖ «ការហូរឈាមបានឈប់ហើយ ប៉ុន្តែកំណកឈាមមិនទាន់រលាយទាំងស្រុងទេ។ មើលទៅពិតជាល្អណាស់សម្រាប់ការព្យាបាលត្រឹមតែ ១២ ថ្ងៃ។» ខ្ញុំរំភើបចិត្តណាស់ពេលឮបែបនេះ ហើយខ្ញុំក៏បានអរព្រះគុណព្រះជាម្ចាស់ដែលបានការពារខ្ញុំ។ វេជ្ជបណ្ឌិតក៏បានប្រាប់ខ្ញុំថា ពេលខ្ញុំចេញពីមន្ទីរពេទ្យ ខ្ញុំត្រូវផ្តោតលើការព្យាបាលឲ្យជាសះស្បើយ ហើយមិនត្រូវធ្វើការធ្ងន់ទេ។ ហើយសរសៃឈាមខួរក្បាលរបស់ខ្ញុំផុយស្រួយខ្លាំងណាស់ ដូច្នេះខ្ញុំត្រូវធ្វើយ៉ាងណាកុំឲ្យដួលឲ្យសោះ បើពុំនោះទេ ផលវិបាកនៃជំងឺដាច់សរសៃឈាមខួរក្បាលលើកទីពីរពិតជាធ្ងន់ធ្ងរខ្លាំងណាស់។ ថ្ងៃដែលខ្ញុំត្រឡប់មកផ្ទះវិញ ខ្ញុំទទួលបានសារមួយច្បាប់ សរសេរមកថា បងស្រី ចាង  ជាបងស្រីម្នាក់ដែលខ្ញុំធ្វើការជាមួយ បានចេញទៅក្រៅកាលពីបួនថ្ងៃមុន ប៉ុន្តែនៅតែមិនទាន់ឃើញត្រឡប់មកផ្ទះដែលទទួលទទួលគាត់វិញទេ។ គាត់ច្បាស់ជាត្រូវគេចាប់ខ្លួនហើយ។ ស្តាប់ឮបែបនេះ ពិតជាគួរឲ្យបារម្ភណាស់។ មានន័យថាកន្លែងជួបជុំដែលគាត់ធ្លាប់បានទៅ និងផ្ទះដែលរក្សាទុកតង្វាយពួកជំនុំ សុទ្ធតែស្ថិតក្នុងគ្រោះថ្នាក់ទាំងអស់។ ដូច្នេះពួកគេត្រូវដឹងដំណឹងនេះ ដើម្បីមានវិធានការប្រយ័ត្នជាបន្ទាន់។ ប៉ុន្តែវាមានកន្លែងជាច្រើន ហើយដោយទើបតែចេញពីមន្ទីរពេទ្យផង ខ្ញុំមិនអាចដោះស្រាយគ្រប់យ៉ាងដែលមកប៉ះទង្គិចជុំវិញខ្លួនបានទេ។ ហេតុអ្វីបានជារឿងនេះមិនកើតឡើងមុនពេលនេះ ឬក្រោយពេលនេះ? ហេតុអ្វីបានជាវាត្រូវកើតឡើងក្នុងពេលដ៏សំខាន់បែបនេះ? បើខ្ញុំមានជំងឺដាច់សរសៃឈាមខួរក្បាលម្តងទៀត ខ្ញុំប្រហែលជាមិនអាចក្រោកឈរបានទេ ហើយការចេញទៅដើម្បីផ្ដល់ដំណឹងដល់មនុស្សទាំងអស់នោះឱ្យបានដឹង ពិតជាមានគ្រោះថ្នាក់ខ្លាំងណាស់។ បើខ្ញុំត្រូវចាប់ខ្លួន តើខ្ញុំអាចទប់ទល់នឹងការធ្វើទារុណកម្មដ៏ឃោរឃៅរបស់ប៉ូលិសបានដែរឬទេ? ខ្ញុំប្រហែលជាត្រូវចប់ហើយ។ ប៉ុន្តែ មានតែបងស្រី ចាង និងខ្ញុំទេដែលដឹងថាបងប្អូនប្រុសស្រីទាំងនេះរស់នៅទីណា ដូច្នេះបើខ្ញុំមិនទៅប្រាប់ពួកគេទេ ហើយបើទីបំផុតពួកគេត្រូវចាប់ខ្លួន ហើយប៉ូលិសយកតង្វាយចេញទៅ នោះវាគឺជាការខាតបង់ធ្ងន់ធ្ងរណាស់។ ពេលរកគិតអ្វីមិនចេញ ខ្ញុំក៏នឹកគិតដល់ការអធិស្ឋានដែលខ្ញុំបានធ្វើមុនពេលចេញពីមន្ទីរពេទ្យថា «បើសិនជាខ្ញុំមានជីវិតរស់ ចាកចេញពីមន្ទីរពេទ្យ ខ្ញុំនឹងលះបង់ខ្លួនឯងដើម្បីភារកិច្ចរបស់ខ្ញុំ ហើយតបស្នងសេចក្តីស្រឡាញ់របស់ព្រះជាម្ចាស់ រហូតដល់ដង្ហើមចុងក្រោយរបស់ខ្ញុំ»។ ពេលនេះមានរឿងកំពុងកើតឡើង ដូច្នេះ តើខ្ញុំអាចបំភ្លេចពាក្យសន្យារបស់ខ្ញុំបានយ៉ាងដូចម្តេច? ខ្ញុំបានក្រាបខ្លួនចំពោះព្រះភ័ក្រ្តព្រះជាម្ចាស់ និងបានអធិស្ឋានថា៖ «ព្រះជាម្ចាស់អើយ! ទូលបង្គំដឹងថាទ្រង់កំពុងទតមើលទូលបង្គំដោយទតឃើញថាទូលបង្គំមានអាកប្បកិរិយាបែបណាហើយ។ ទូលបង្គំមានឆន្ទៈគាំទ្រកិច្ចការនៃដំណាក់របស់ព្រះជាម្ចាស់ និងបំពេញភារកិច្ចរបស់ទូលបង្គំ»។ ខ្ញុំក៏គិតផងដែរអំពីអ្វីដែលបានកើតឡើង នៅពេលដែលព្រះអម្ចាស់យេស៊ូវ ត្រូវបានគេឆ្កាងនៅលើឈើឆ្កាង ពិតជាធ្វើឱ្យខ្ញុំឆេះឆួលណាស់។ ព្រះអម្ចាស់យេស៊ូវ បានយាងទៅកន្លែងដែលគេឆ្កាងទ្រង់ ដោយមិនងាកមើលក្រោយឡើយ ដើម្បីប្រោសលោះមនុស្សជាតិ និងរងការឈឺចាប់ និងភាពអាម៉ាស់ឥតឧបមា។ សេចក្តីស្រឡាញ់របស់ព្រះជាម្ចាស់ចំពោះមនុស្សជាតិ គឺធំធេងណាស់។ ទ្រង់លះបង់ព្រះជន្មរបស់ទ្រង់ដើម្បីយើង ដូច្នេះ ហេតុអ្វីបានជាខ្ញុំមិនអាចលះបង់ប្រយោជន៍ផ្ទាល់ខ្លួនរបស់ខ្ញុំ និងការពារដំណាក់របស់ព្រះជាម្ចាស់ ដើម្បីតបស្នងសេចក្តីស្រឡាញ់របស់ព្រះជាម្ចាស់វិញ? ក្នុងនាមជាភាវដែលបង្កើតមក ខ្ញុំមិនអាចគ្រាន់តែទទួលព្រះគុណរបស់ព្រះជាម្ចាស់ និងមិនគិតអ្វីក្រៅតែពីព្រះពរផ្ទាល់ខ្លួននោះទេ។ ប្រសិនបើខ្ញុំមិនបំពេញភារកិច្ចរបស់ខ្ញុំទេ ខ្ញុំមិនស័ក្តិសមរាប់ថាជាមនុស្សទេ។ ដោយការលើកទឹកចិត្តពីព្រះបន្ទូលរបស់ព្រះជាម្ចាស់ ខ្ញុំបានចាប់ផ្តើមរៀបចំចាត់ចែងដោះស្រាយបញ្ហានានា។ នៅពេលខ្ញុំរៀបនឹងចេញដំណើរទៅផ្ទះអ្នកទទួលទីពីរទៅហើយ ស្រាប់តែខ្ញុំបានដឹងថា តាមពិត បងស្រី ចាង មិនត្រូវបានចាប់ខ្លួនទេ។ ខ្ញុំពិតជាអរព្រះគុណព្រះជាម្ចាស់ខ្លាំងណាស់។ ខ្ញុំក៏មានអារម្មណ៍ស្ងប់ចិត្តជាងមុនដែរ ព្រោះខ្ញុំអាចកែប្រែបំណង និងទស្សនៈរបស់ខ្ញុំបាន ហើយអនុវត្តសេចក្តីពិត។

ប្រាំមួយឆ្នាំបានកន្លងផុតទៅយ៉ាងលឿន។ ខ្ញុំមិនទាន់ជាសះស្បើយទាំងស្រុងទេ ដៃ និងជើងខាងឆ្វេងរបស់ខ្ញុំនៅតែស្ពឹកខ្លះៗ ប៉ុន្តែ ខ្ញុំដឹងថាសុខភាពខ្ញុំ គឺស្ថិតនៅក្នុងព្រះហស្តរបស់ព្រះជាម្ចាស់។ ការមិនជាសះស្បើយទាំងស្រុង គឺជាការការពារសម្រាប់ខ្ញុំ ជាការក្រើនរំឮកកុំឱ្យខ្ញុំខំប្រឹងប្រែងដើម្បីទទួលបានព្រះពរ កុំឲ្យនៅទីបំផុតត្រូវដើរលើផ្លូវខុសដូចលោកប៉ុល។ ខ្ញុំបានរងទុក្ខតាមរយៈរឿងរ៉ាងអស់ទាំងនេះ ប៉ុន្តែវាបានជួយខ្ញុំឱ្យយល់កាន់តែច្បាស់ពីសេចក្ដីពុករលួយ និងអំពើផិតក្បត់របស់ខ្ញុំ ហើយកែតម្រូវទស្សនៈខុសឆ្គងរបស់ខ្ញុំចំពោះការទទួលបានព្រះពរ។ ខ្ញុំបានយល់ហើយថា នៅក្នុងសេចក្តីជំនឿ ខ្ញុំគួរតែបន្តស្វែងរកសេចក្តីពិត ហើយចុះចូលនឹងព្រះជាម្ចាស់ និងបំពេញភារកិច្ចក្នុងនាមជាភាវដែលបានបង្កើតមក។ នៅពេលនេះ ខ្ញុំមានគោលបំណងត្រឹមត្រូវក្នុងការស្វែងរករបស់ខ្ញុំ។ ជំងឺនេះគឺជាព្រះពរលាក់មុខ! បើនៅក្នុងមជ្ឈដ្ឋានសុខស្រួល ខ្ញុំប្រហែលជាមិនបានយល់ពីអ្វីគ្រប់បែបយ៉ាងនេះទេ។ សូមអរព្រះគុណព្រះជាម្ចាស់សម្រាប់សេចក្ដីសង្គ្រោះរបស់ទ្រង់!


៨០. ការចំណាយភាពយុវវ័យនៅក្នុងពន្ធនាគារ

គ្រប់គ្នានិយាយថា វ័យយុវវ័យរបស់ពួកយើងគឺជាពេលវេលាដ៏បរិសុទ្ធបំផុត និងសប្បាយរីករាយបំផុតនៅក្នុងជីវិត។ ប្រហែលជាសម្រាប់មនុស្សជាច្រើន ឆ្នាំទាំងនោះពេញដោយអនុស្សាវរីយ៍ដ៏ស្រស់បំព្រង ប៉ុន្តែអ្វីដែលខ្ញុំមិនដែលបានរំពឹងទុកនោះគឺថា ខ្ញុំបានចំណាយភាពយុវវ័យរបស់ខ្លួននៅក្នុងជុំរុំការងារ។ អ្នកអាចគិតថាខ្ញុំចម្លែកដោយសារតែរឿងនេះ ប៉ុន្តែខ្ញុំមិនស្ដាយក្រោយឡើយ។ ទោះបីជាពេលដែលនៅក្នុងពន្ធនាគារនោះពេញដោយភាពល្វីងជូរចត់ និងទឹកភ្នែកក៏ដោយ ក៏វាជាអំណោយទានដ៏មានតម្លៃបំផុតនៅក្នុងជីវិតរបស់ខ្ញុំដែរ ហើយខ្ញុំបានទទួលនូវអ្វីៗជាច្រើនពីវា។

ថ្ងៃមួយនៅក្នុង ខែ មេសា ឆ្នាំ ២០០២ ខ្ញុំកំពុងតែស្នាក់នៅផ្ទះរបស់បងស្រីម្នាក់ ស្រាប់តែការចាប់ខ្លួនបានកើតឡើង។ នៅម៉ោង ១ ទៀបភ្លឺ ពួកយើងភ្ញាក់ពីដំណេកភ្លាមៗ ដោយលឺសំឡេងក្ឌាំងភ្លាមៗ និងឮៗនៅទ្វារ។ ពួកយើងបានឮមនុស្សម្នាក់នៅខាងក្រៅស្រែកថា «បើកទ្វារ! បើកទ្វារ!» បងស្រីបើកទ្វារមិនទាន់ផង ស្រាប់តែមន្ត្រីប៉ូលិសពីរបីនាក់រុញទ្វាររបើក សម្រុកចូលទៅខាងក្នុង ដោយនិយាយយ៉ាងខឹងសម្បារថា «ពួកយើងមកពីការិយាល័យសន្តិសុខសាធារណៈ»។ ដោយបានឮពាក្យបីម៉ាត់ «ការរិយាល័យសន្តិសុខសាធារណៈ» បានធ្វើឱ្យខ្ញុំព្រួយបារម្ភភ្លាមៗ។ តើពួកគេមកទីនេះដើម្បីចាប់ខ្លួនពួកយើង ដោយសារជំនឿរបស់ពួកយើងលើព្រះជាម្ចាស់ឬ? ខ្ញុំបានឮអំពីបងប្អូនប្រុសស្រីមួយចំនួនត្រូវបានចាប់ខ្លួន និងធ្វើទុក្ខបុកម្នេញដោយសារសេចក្ដីជំនឿរបស់ពួកគេ។ តើវាអាចទៅរួចទេ ដែលពេលនេះវាកំពុងកើតឡើងចំពោះខ្ញុំ? ស្រាប់តែពេលនោះ បេះដូងរបស់ខ្ញុំចាប់ផ្ដើមលោតយ៉ាងសម្បើម ហើយដោយភាពភ័យខ្លាច ខ្ញុំមិនដឹងថាត្រូវធ្វើអ្វីឡើយ។ ដូច្នេះខ្ញុំប្រញាប់អធិស្ឋានទៅព្រះជាម្ចាស់ថា៖ «ព្រះជាម្ចាស់អើយ ទូលបង្គំអង្វរឱ្យទ្រង់គង់នៅជាមួយទូលបង្គំ។ សូមទ្រង់ប្រទានសេចក្ដីជំនឿ និងភាពក្លាហានដល់ទូលបង្គំផង។ មិនថាអ្វីកើតឡើងឡើយ ទូលបង្គំនឹងសុខចិត្តឈរធ្វើបន្ទាល់សម្រាប់ទ្រង់ជានិច្ច។ ទូលបង្គំក៏សុំអង្វរទ្រង់ឱ្យប្រទានព្រះប្រាជ្ញាញាណរបស់ទ្រង់ និងប្រទានពាក្យសម្ដីដែលទូលបង្គំគួរនិយាយ ហើយសូមកុំឱ្យទូលបង្គំក្បត់ទ្រង់ និងក្បត់បងប្អូនប្រុសស្រីរបស់ទូលបង្គំឡើយ»។ បន្ទាប់ពីការអធិស្ឋាន ចិត្តរបស់ខ្ញុំបានស្ងប់ស្ងាត់បន្តិចម្ដងៗ។ ខ្ញុំបានឃើញប៉ូលិសបួន ឬប្រាំនាក់ កំពុងតែរុះរើទីកន្លែងដូចជាចោរព្រៃអ៊ីចឹង ដោយស្រាវជ្រាវនៅកន្លែងដេក ទូ  និងប្រអប់នីមួយៗ ថែមទាំងរកអ្វីដែលនៅក្រោមគ្រែទៀតផង រហូតដល់ទីបំផុត ពួកគេរកឃើញសៀវភៅព្រះបន្ទូលរបស់ព្រះជាម្ចាស់មួយចំនួន ក៏ដូចជាបន្ទះស៊ីឌីទំនុកសរសើរមួយចំនួនផងដែរ។ ក្រោយមក ពួកគេបាននាំពួកយើងទៅកាន់ស្ថានីយ៍ប៉ូលិស។ នៅពេលដែលពួកយើងទៅដល់ការិយាល័យ មន្ត្រីមាឌធំបីបួននាក់បានចូលមកតាមពួកយើង ហើយឈរនៅខាងឆ្វេង និងខាងស្ដាំដៃខ្ញុំ។ មេក្រុមរបស់ប៉ូលិសអាក្រក់នោះបានស្រែកដាក់ខ្ញុំថា «នាងឯងឈ្មោះអ្វី? នាងឯងមកពីណា? ទាំងអស់មានគ្នាប៉ុន្មាននាក់?» ខ្ញុំទើបតែបើកមាត់ ហើយរៀបនឹងឆ្លើយតបទៅហើយ ស្រាប់តែគាត់ហក់មករកខ្ញុំ និងទះកំផ្លៀងខ្ញុំពីរដៃ។ ខ្ញុំភាំងនិយាយអ្វីមិនចេញឡើយ។ ខ្ញុំឆ្ងល់ក្នុងចិត្តថា «ហេតុអ្វីបានអ្នកវាយខ្ញុំ? ខ្ញុំមិនទាន់បានឆ្លើយចប់ផង។ ហេតុអ្វីបានជាអ្នកកម្រោល និងគ្មានអារ្យធម៌ខ្លាំងម៉្លេះ ដែលផ្ទុយទាំងស្រុងពីអ្វីដែលខ្ញុំបានគិតស្រមៃអំពីលក្ខណៈប៉ូលិសរបស់ប្រជាជន?» បន្ទាប់មក គាត់បានបន្តសួរអាយុរបស់ខ្ញុំ ហើយនៅពេលដែលខ្ញុំបានឆ្លើយយ៉ាងស្មោះត្រង់ថា ខ្ញុំមានអាយុ ១៧ ឆ្នាំ នោះគាត់ទះកំផ្លៀងរបស់ខ្ញុំពីរដៃទៀត ហើយស្ដីបន្ទោសឱ្យខ្ញុំថានិយាយកុហក។ បន្ទាប់ពីនោះ មិនថាអ្វីដែលខ្ញុំបាននិយាយឡើយ គឺគាត់តែងតែទះកំផ្លៀងខ្ញុំម្ដងហើយម្ដងទៀត រហូតដល់មុខរបស់ខ្ញុំក្ដៅដោយការឈឺចាប់។ ខ្ញុំបាននឹកដល់ការដែលបានឮបងប្អូនប្រុសស្រីរបស់ខ្ញុំនិយាយថា ការព្យាយាមប្រើប្រាស់ហេតុផលជាមួយប៉ូលិសដ៏សាហាវទាំងនេះនឹងគ្មានប្រយោជន៍ទេ។ ដោយការមានបទពិសោធន៍ពីរឿងនេះដោយខ្លួនឯង នោះចាប់ពីពេលនោះមក ខ្ញុំមិនបានបញ្ចេញពាក្យមួយម៉ាត់ឡើយ មិនថាអ្វីដែលពួកគេសួរឡើយ។ នៅពេលដែលពួកគេបានឃើញថា ខ្ញុំមិននិយាយ នោះពួកគេស្រែកដាក់ខ្ញុំថា «មេចង្រៃ! យើងនឹងឱ្យអ្វីមួយឱ្យនាងឯងគិត បើមិនដូច្នោះទេ នាងឯងនឹងមិនផ្ដល់អ្វីមួយដែលគួរឱ្យជឿបានទេ!» ខណៈដែលនិយាយពាក្យនេះ ពួកគេម្នាក់បានដាល់ដើមទ្រូងខ្ញុំយ៉ាងសាហាវពីរដៃដែលបណ្ដាលឱ្យខ្ញុំទ្រេត និងដួលមួយទំហឹងទៅលើកម្រាលឥដ្ឋ។ ក្រោយមក គាត់បានទាត់ខ្ញុំធ្ងន់ៗពីរបីជើង ទាញខ្ញុំឡើងពីកម្រាលឥដ្ឋ ហើយគំហកឱ្យខ្ញុំលុតជង្គង់ចុះ។ ខ្ញុំមិនបានស្ដាប់បង្គាប់ទេ ដូច្នេះគាត់បានទាត់ជង្គង់ខ្ញុំពីរបីជើង។ រលកនៃជំងឺដ៏ខ្លាំងដែលគ្របដណ្ដប់ខ្ញុំ បានបង្ខំឱ្យខ្ញុំលុតជងង្គង់ទៅលើកម្រាលឥដ្ឋឮសូរគ្រឹប។ គាត់បានចាប់សក់ខ្ញុំ ហើយទាញចុះយ៉ាងបង្ខំ ហើយក្រោយមកកន្ត្រាក់ក្បាលខ្ញុំទៅក្រោយភ្លាមៗ ដោយបង្ខំឱ្យខ្ញុំងើប។ គាត់ជេរប្រទេចខ្ញុំ ខណៈដែលទះកំភ្លៀងខ្ញុំពីរបីដងទៀត ហើយរឿងតែមួយដែលខ្ញុំនៅដឹងបានគឺថា ពិភពលោកកំពុងតែវិល។ បន្តិចក្រោយមក ខ្ញុំបានដួលទៅលើកម្រាលឥដ្ឋ។ ស្រាប់តែពេលនោះ មេប៉ូលិសអាក្រក់បានមើលឃើញនាឡិកានៅកដៃខ្ញុំភ្លាមៗ។ ដោយសម្លក់មើលនាឡិកានោះយ៉ាងស្រេកឃ្លាន គាត់ស្រែកថា «តើនាងឯងពាក់អីនៅដៃនោះ?» ភ្លាមៗនោះ ប៉ូលិសម្នាក់បានចាប់កដៃខ្ញុំ ហើយទាញនាឡិកាចេញពីកដៃយ៉ាងបង្ខំ រួចឱ្យទៅ «ចៅហ្វាយ» របស់គាត់។ ប៉ូលិសដ៏សហាវម្នាក់បានចាប់កអាវខ្ញុំ ហាក់ដូចជាគាត់កំពុងលើកកូនមាន់ឡើងអ៊ីចឹង ហើយលើកខ្ញុំឡើងពីកម្រាលឥដ្ឋ ដើម្បីស្រែកគំហកដាក់ខ្ញុំថា «អូ! នាងឯងរឹងក្បាលណាស់ មែនទេ? នេះជាអ្វីដែលនាងឯងទទួលបានពីការនៅស្ងៀម!» ខណៈដែលគាត់និយាយបែបនេះ គាត់បានវាយខ្ញុំយ៉ាងសាហាវពីរបីដង ហើយខ្ញុំបានដួលទៅលើកម្រាលឥដ្ឋម្ដងទៀត។ ត្រឹមពេលនោះ រាងកាយទាំងមូលរបស់ខ្ញុំឈឺមិនអាចទ្រាំបានឡើយ ហើយខ្ញុំលែងមានកម្លាំងទ្រាំតទៅទៀតហើយ។ ខ្ញុំគ្រាន់តែបិទភ្នែកដេកនៅលើកម្រាលឥដ្ឋមិនកម្រើកឡើយ។ នៅក្នុងចិត្តរបស់ខ្ញុំ ខ្ញុំបានអង្វរទៅព្រះជាម្ចាស់ភ្លាមៗថា «ឱ! ព្រះជាម្ចាស់អើយ! ទូលបង្គំមិនដឹងថាមានអំពើឃោរឃៅច្រើនជាងនេះ ដែលពួកក្រុមប៉ូលិសអាក្រក់នឹងធ្វើចំពោះទូលបង្គំឡើយ។ ទ្រង់ជ្រាបថា ទូលបង្គំមានកម្ពស់តូចទាប ហើយថាទូលបង្គំទន់ខ្សោយខាងរាងកាយ។ ទូលបង្គំអង្វរទ្រង់ឱ្យការពារទូលបង្គំ។ ទូលបង្គំសុខចិត្តស្លាប់ ប្រសើរជាងធ្វើជាយូដាស និងក្បត់ទ្រង់»។ បន្ទាប់ពីការអធិស្ឋានរបស់ខ្ញុំ ព្រះជាម្ចាស់បានប្រទានសេចក្ដីជំនឿ និងកម្លាំងដល់ខ្ញុំ។ ខ្ញុំនឹងសុខចិត្តស្លាប់ ជាជាងធ្វើជាយូដាសដោយការក្បត់ព្រះជាម្ចាស់ និងក្បត់បងប្អូនប្រុសស្រីរបស់ខ្ញុំ។ ខ្ញុំតាំងចិត្តនឹងឈរធ្វើបន្ទាល់សម្រាប់ព្រះជាម្ចាស់។ ស្រាប់តែពេលនោះ ខ្ញុំបានឮមនុស្សម្នាក់នៅជិតខ្ញុំនិយាយថា «ម៉េចបានជានាងមិនកម្រើកបានទៀតអ៊ីចឹង? តិចនាងស្លាប់ទៅ?» បន្ទាប់មក មនុស្សម្នាក់ជាន់ដៃខ្ញុំ និងសង្កត់យ៉ាងធ្ងន់ដោយចេតនា ខណៈដែលស្រែកគំហកយ៉ាងសាហាវថា «ក្រោកឡើង! ពួកយើងនឹងនាំនាងឯងទៅកន្លែងផ្សេង»។ 

ក្រោយមក ខ្ញុំត្រូវបានគេបញ្ជូនទៅកាន់ការិយាល័យសន្តិសុខនៅតំបន់។ នៅពេលដែលពួកយើងទៅដល់បន្ទប់សួរចម្លើយ នោះមេប៉ូលិសអាក្រក់ទាំងនោះ និងពីរនាក់ផ្សេងទៀតបាននៅអមជុំវិញខ្ញុំ ហើយសួរចម្លើយខ្ញុំម្ដងហើយម្ដងទៀត ដោយដើរចុះឡើងៗនៅខាងមុខខ្ញុំ ដើម្បីបង្ខំឱ្យខ្ញុំក្បត់អ្នកដឹកនាំ និងបងប្អូនប្រុសស្រីនៅក្នុងក្រុមជំនុំរបស់ខ្ញុំ។ នៅពេលដែលពួកគេបានឃើញថា ខ្ញុំនៅតែមិនផ្ដល់ចម្លើយដែលពួកគេចង់ស្ដាប់ នោះពួកគេបីនាក់បានប្ដូរវេនគ្នាទះកំផ្លៀងខ្ញុំម្ដងហើយម្ដងទៀត។ ខ្ញុំមិនដឹងថាគេវាយខ្ញុំប៉ុន្មានដងទេ។ គ្រប់យ៉ាងដែលខ្ញុំអាចស្ដាប់ឮ គឺជាសំឡេងទះនៅពេលដែលពួកគេវាយមុខខ្ញុំ ជាសំឡេងដែលហាក់ដូចជាបន្លឺចេញទល់នឹងភាពស្ងប់ស្ងាត់នៃរាត្រីស្ងាត់អ៊ីចឹង។ ដៃរបស់ពួកគេឈឺ ដូច្នេះពួកគេវាយខ្ញុំនឹងសៀវភៅ។ ពួកគេវាយខ្ញុំរហូតដល់ទីបំផុតខ្ញុំមិនអាចដឹងឈឺតទៅទៀតឡើយ។ ផ្ទៃមុខរបស់ខ្ញុំហើម និងស្ពឹក។ នៅទីបំផុត ដោយឃើញថាពួកគេនឹងមិនទទួលបានព័ត៌មានដ៏មានតម្លៃណាមួយពីខ្ញុំ នោះប៉ូលិសដ៏ឃោរឃៅនោះបាននាំយកសៀវភៅទំនាក់ទំនង និងនិយាយទាំងពេញចិត្តថា «ពួកយើងបានរកឃើញនៅក្នុងកាបូបរបស់នាងឯង។ ទោះបីជានាងឯងមិនប្រាប់ពួកយើងនូវអ្វីមួយក៏ដោយ ក៏ពួកយើងនៅតែមានវិធីសម្ងាត់ដែរ!» ភ្លាមៗនោះ ខ្ញុំមានអារម្មណ៍ខ្វល់ខ្វាយយ៉ាងខ្លាំង៖ បើបងប្អូនប្រុសស្រីណាម្នាក់របស់ខ្ញុំលើកទូរស័ព្ទ នោះវានឹងនាំឱ្យពួកគេត្រូវបានចាប់ខ្លួនមិនខាន។ វាក៏អាចជាប់ពាក់ព័ន្ធនឹងក្រុមជំនុំផងដែរ ហើយផលវិបាកអាចនឹងជាមហន្តរាយមិនខាន។ ស្រាប់តែពេលនោះ ខ្ញុំបាននឹកឃើញអត្ថបទព្រះបន្ទូលរបស់ព្រះជាម្ចាស់មួយ «ចំពោះអ្វីៗគ្រប់យ៉ាងដែលកើតឡើងនៅក្នុងចក្រវាឡ វាគ្មានអ្វីមួយដែលខ្ញុំមិនមែនជាអ្នកអារកាត់ចុងក្រោយនោះឡើយ។ តើមានអ្វីមួយដែលមិនស្ថិតនៅក្នុងព្រះហស្តរបស់ខ្ញុំឬ?» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានគិតក្នុងចិត្តថា «ត្រឹមត្រូវហើយ» «របស់សព្វសារពើ និងព្រឹត្តិការណ៍ទាំងអស់ត្រូវបានចាត់ចែង និងរៀបចំដោយព្រះហស្ដរបស់ព្រះជាម្ចាស់។ ទោះបីជាការហៅទូរស័ព្ទចូល ឬអត់ក៏ដោយ គឺអាស្រ័យលើព្រះជាម្ចាស់ទាំងស្រុងជាអ្នកសម្រេចព្រះហឫទ័យ។ ខ្ញុំសុខចិត្តសម្លឹងមើលទៅលើ និងពឹងពាក់លើព្រះជាម្ចាស់ ព្រមទាំងចុះចូលចំពោះការចាត់ចែងរបស់ទ្រង់»។ ដូច្នេះហើយខ្ញុំបានអធិស្ឋានទៅព្រះជាម្ចាស់ម្ដងហើយម្ដងទៀត ដោយសុំឱ្យទ្រង់ការពារបងប្អូនប្រុសស្រីទាំងនេះ។ ជាលទ្ធផល ពួកគេបានចុចលេខទូរស័ព្ទទាំងនោះ ហើយការហៅទូរស័ព្ទមួយចំនួនបានរោទិ៍ ប៉ុន្តែគ្មាននរណាម្នាក់ទទួលឡើយ ខណៈដែលលេខដទៃទៀតមិនអាចចុចចូលទាល់តែសោះ។ នៅទីបំផុត ដោយការជេរប្រទេចទាំងមួម៉ៅ កងកម្លាំងអាក្រក់នោះបានបោះសៀវទំនាក់ទំនងនៅលើតុ ហើយក៏បានឈប់ព្យាយាម។ ខ្ញុំគ្មានអ្វីក្រៅពីសម្ដែងអំណរគុណ និងការសរសើររបស់ខ្ញុំចំពោះព្រះជាម្ចាស់ឡើយ។

ទោះបីជាយ៉ាងណាក៏ដោយ ពួកគេមិនបានបោះបង់ឡើយ ហើយបានបន្តសួរចម្លើយខ្ញុំអំពីកិច្ចការរបស់ក្រុមជំនុំ។ ខ្ញុំមិនបានឆ្លើយឡើយ។ ដោយវិលវល់ និងមួម៉ៅ នោះពួកគេគិតឃើញវិធីកាន់តែគួរឱ្យស្អប់ ដើម្បីព្យាយាមធ្វើឱ្យខ្ញុំរងទុក្ខ៖ ប៉ូលិសអាក្រក់ម្នាក់បានបង្ខំឱ្យខ្ញុំអង្គុយចោងហោង ហើយត្រូវតែលាតសន្ធឹងដៃត្រឹមស្មា និងមិនអនុញ្ញាតឱ្យខ្ញុំកម្រើកឡើយ។ មិនយូរប៉ុន្មាន ជើងរបស់ខ្ញុំចាប់ផ្ដើមញ័រ ហើយខ្ញុំមិនអាចលាតសន្ធឹងដៃត្រង់ទៀតបានទេ ចំណែករាងកាយរបស់ខ្ញុំចាប់ផ្ដើមឈរឡើងវិញដោយអចេតនា។ ប៉ូលិសបានចាប់យកដំបងឆក់ ហើយសម្លក់ដាក់ខ្ញុំដូចជាសត្វខ្លាកំពុងតែសម្លឹងចំណីរបស់វាអ៊ីចឹង។ ខ្ញុំឈរមិនបានមួយភ្លែតផង ស្រាប់តែគាត់បានវាយជើងខ្ញុំយ៉ាងឃោរឃៅ ធ្វើឱ្យខ្ញុំឈឺយ៉ាងខ្លាំងរហូតខ្ញុំជិតដួលលុតជង្គង់។ កន្លះម៉ោងក្រោយមក នៅពេលដែលជើង ឬដៃរបស់ខ្ញុំកម្រើកសូម្បីតែបន្តិច នោះគាត់វាយខ្ញុំនឹងដំបងភ្លាមៗ។ ខ្ញុំមិនដឹងថា គាត់វាយខ្ញុំប៉ុន្មានដងឡើយ។ ដោយសារត្រូវនៅអង្គុយចោងហោងរយៈពេលយូរ នោះជើងទាំងពីររបស់ខ្ញុំហើមយ៉ាងខ្លាំង ហើយពួកវាឈឺដោយអត់ទ្រាំលែងបាន ដូចជាពួកវាបាក់អ៊ីចឹង។ ខណៈដែលពេលវេលាចេះតែកន្លងផុតទៅ នោះជើងរបស់ខ្ញុំក៏ញ័រកាន់តែខ្លាំង ហើយធ្មេញរបស់ខ្ញុំសង្កៀតឥតឈប់។ ស្រាប់តែពេលនោះ ខ្ញុំមានអារម្មណ៍ដូចជាកម្លាំងរបស់ខ្ញុំខ្សោះអស់រលីង។ តែទោះបីជាយ៉ាងណា ប៉ូលិសអាក្រក់គ្រាន់តែសើចចំអកដាក់ខ្ញុំប៉ុណ្ណោះ ដោយបង្អាប់ និងសើចយ៉ាងរីករាយដាក់ខ្ញុំ ដូចមនុស្សកំពុងតែព្យាយាមយ៉ាងឃោរឃៅដើម្បីធ្វើឱ្យសត្វស្វាលេងសៀកអ៊ីចឹង។ ពេលខ្ញុំកាន់តែសម្លឹងមើលមុខដ៏គួរឱ្យស្អប់ និងអាក្រក់របស់ពួកគេ នោះខ្ញុំកាន់តែមានអារម្មណ៍ស្អប់ចំពោះប៉ូលិសអាក្រក់ទាំងនេះ។ ខ្ញុំបាននឹកឃើញព្រះបន្ទូលរបស់ព្រះជាម្ចាស់ដែលថា «នៅពេលដែលមនុស្សត្រៀមខ្លួនរួចរាល់ដើម្បីលះបង់ជីវិតរបស់ពួកគេ នោះគ្រប់យ៉ាងនឹងគ្មានន័យ ហើយគ្មាននរណាម្នាក់អាចទទួលបានអ្វីប្រសើរជាងនេះទេ។ តើមានអ្វីដែលមានសារៈសំខាន់ជាងជីវិតនោះ?» («ការបកស្រាយអាថ៌កំបាំងអំពី ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៣៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដូច្នេះ ខ្ញុំក៏ប្រញាប់ក្រោកឈរ ហើយនិយាយទៅកាន់ពួកគេដោយសំឡេងដ៏ឮថា «ខ្ញុំនឹងមិនអង្គុយចោងហោងតទៅទៀតទេ។ ចាត់ការទៅ ហើយដាក់ទោសប្រហារជីវិតខ្ញុំទៅ! ថ្ងៃនេះ ខ្ញុំគ្មានអ្វីត្រូវចាញ់ទេ! ទោះបីជាស្លាប់ក៏ខ្ញុំមិនខ្លាចដែរ ដូច្នេះតើខ្ញុំអាចខ្លាចអ្នកម្ដេចទៅកើត? ពួកអ្នកឯងមាឌធំៗមែន តែវិធីទាំងអស់ដែលអ្នកឯងចេះ គឺគ្រាន់តែធ្វើបាបក្មេងស្រីតូចដូចជាខ្ញុំនេះប៉ុណ្ណោះ!» ជារឿងគួរឱ្យភ្ញាក់ផ្អើលចំពោះខ្ញុំ ដែលបន្ទាប់ពីខ្ញុំនិយាយពាក្យនេះ ក្រុមប៉ូលិសអាក្រក់បានស្រែកជេរប្រទេច ហើយក្រោយមកក៏ឈប់សួរចម្លើយខ្ញុំទៅ។ 

ប៉ូលិសមួយក្រុមនេះបានធ្វើទារុណកម្មខ្ញុំស្ទើរពេញមួយយប់។ ដល់ពេលពួកគេឈប់ នោះក៏ដល់ពេលភ្លឺល្មម។ ពួកគេបានឱ្យខ្ញុំចុះហត្ថលេខាលើឈ្មោះរបស់ខ្ញុំ ហើយបាននិយាយថា ពួកគេនឹងឃុំឃាំងខ្ញុំ។ បន្ទាប់មក ប៉ូលិសវ័យចំណាស់ម្នាក់ ដោយធ្វើពុតជាចិត្តល្អបាននិយាយមកខ្ញុំថា «កញ្ញា មើលទៅកញ្ញានៅក្មេងណាស់ នៅកំពុងពេញវ័យតែម្ដង ដូច្នេះវាជារឿងល្អបំផុតដែលកញ្ញាប្រញាប់ប្រាប់ពួកយើងគ្រប់យ៉ាងដែលកញ្ញាដឹង។ ខ្ញុំធានាថា ខ្ញុំនឹងឱ្យពួកគេដោះលែងកញ្ញា។ បើកញ្ញាមានបញ្ហាណាមួយ ចូរកុំស្ទាក់ស្ទើរក្នុងការប្រាប់ខ្ញុំអី។ មើលចុះ ផ្ទៃមុខរបស់កញ្ញាហើមដូចនំប៉័ងអ៊ីចឹង។ តើកញ្ញាមិនឈឺទេអី?» ដោយបានឮគាត់និយាយរបៀបនេះ ខ្ញុំបានដឹងថា គាត់គ្រាន់តែព្យាយាមបញ្ឆោតខ្ញុំឱ្យធ្វើការសារភាពប៉ុណ្ណោះ។ ខ្ញុំក៏បាននឹកឃើញអ្វីមួយដែលបងប្អូនប្រុសស្រីរបស់ខ្ញុំបានប្រាប់អំឡុងពេលការប្រជុំ៖ ដើម្បីទទួលលបានអ្វីដែលពួកគេចង់បាន ប៉ូលិសអាក្រក់នឹងប្រើប្រាស់ទាំងវិធីលួងលោម និងវិធីគំរាមកំហែង ហើយរិះរកល្បិចកលគ្រប់ប្រភេទដើម្បីបោកបញ្ឆោតមនុស្ស។ ដោយគិតពីរឿងនេះ ខ្ញុំបានតបទៅប៉ូលិសវ័យចំណាស់នោះថា «កុំធ្វើដូចជាអ្នកជាមនុស្សល្អអី។ អ្នកទាំងអស់គ្នានៅក្រុមតែមួយ។ តើអ្នកចង់ឱ្យខ្ញុំសារភាពអ្វី? អ្វីដែលអ្នកកំពុងតែធ្វើ គេហៅថាការគំរាមកំហែងឱ្យគេសារភាព។ នេះគឺជាការដាក់ទោសខុសច្បាប់!» ដោយបានឮបែបនេះ គាត់បាននិយាយដោយមិនដឹងអី ហើយបានប្រកែកថា «ប៉ុន្តែខ្ញុំមិនបានវាយនាងម្ដងទេ។ ពួកគេជាអ្នកវាយនាង»។ ខ្ញុំដឹងគុណចំពោះការដឹកនាំ និងការការពាររបស់ព្រះជាម្ចាស់ ដែលបានអនុញ្ញាតឱ្យខ្ញុំយកឈ្នះលើសេចក្ដីល្បួងរបស់សាតាំងម្ដងទៀត។

បន្ទាប់ពីចាកចេញពីការិយាល័យសន្តិសុខសាធារណៈតំបន់ ពួកគេចាក់សោរខ្ញុំនៅមន្ទីរឃុំឃាំងភ្លាមៗ។ ដរាបណាពួកយើងដើរទៅខ្លោងទ្វារខាងមុខ នោះខ្ញុំបានឃើញទីកន្លែងនោះហ៊ុំព័ទ្ធដោយជញ្ជាំងដ៏ខ្ពស់ ដោយមានលួសបន្លាឆក់នៅលើជញ្ជាំងនោះ ហើយនៅរាល់ជ្រុងទាំងបួន មានដូចជាប៉មយាមមួយដែលមានប៉ូលិសប្រដាប់ដោយអាវុធឈរយាម។ វាមានអារម្មណ៍ថាគ្រប់យ៉ាងអាក្រក់ និងគួរឱ្យខ្លាចណាស់។ បន្ទាប់ពីឆ្លងកាត់ទ្វារដែកមួយហើយមួយទៀត ខ្ញុំក៏បានទៅដល់បន្ទប់ឃុំឃាំង។ នៅពេលដែលខ្ញុំបានឃើញភួយចាស់នៅលើគ្រែដ៏ត្រជាក់ ដែលទាំងខ្មៅផង និងកខ្វក់ផង ហើយមានក្លិនឈួល គឺក្លិនស្អុយចេញពីពួកវា នោះខ្ញុំគ្មានអ្វីក្រៅពីមានអារម្មណ៍ខ្ពើមឡើយ។ នៅពេលទទួលទានអាហារ អ្នកទោសម្នាក់ៗ ទទួលបាននំប៉ាវចំហុយតូចមួយដែលជូរ និងមិនឆ្អិនល្អឡើយ។ ទោះបីជាខ្ញុំត្រូវបានធ្វើទារុណកម្មដោយប៉ូលិសអស់កន្លះយប់ និងមិនបានហូបអ្វីក៏ដោយ ក៏នៅពេលដែលឃើញអាហារនេះ ធ្វើឱ្យខ្ញុំលែងឃ្លានហើយ។ លើសពីនោះ ផ្ទៃមុខរបស់ខ្ញុំហើមខ្លាំងណាស់ដោយការវាយរបស់ប៉ូលិស ហើយវាមានអារម្មណ៍តឹងដូចគេរុំនឹងបង់ស្អិតអ៊ីចឹង។ គ្រាន់តែហើបមាត់និយាយក៏ឈឺដែរ កុំថាឡើយហូបអាហារ។ ស្ថិតក្រោមស្ថានភាពនេះ ខ្ញុំមានអារម្មណ៍ស្រងូតស្រងាត់ ហើយមានអារម្មណ៍ខុសធ្ងន់ណាស់។ គំនិតដែលខ្ញុំពិតជាអាចត្រូវនៅទីនេះ ហើយអត់ទ្រាំនឹងការរស់នៅដ៏អមនុស្សធម៌បែបនេះ បានធ្វើឱ្យខ្ញុំតូចចិត្តណាស់ រហូតធ្វើឱ្យខ្ញុំស្រក់ទឹកភ្នែកដោយមិនដឹងខ្លួន។ បងស្រីដែលត្រូវបានចាប់ខ្លួនជាមួយគ្នា បានធ្វើការប្រកបគ្នាអំពីព្រះបន្ទូលរបស់ព្រះជាម្ចាស់ជាមួយខ្ញុំ ហើយខ្ញុំបានយល់ថា ព្រះជាម្ចាស់បានអនុញ្ញាតឱ្យមជ្ឈដ្ឋាននេះកើតឡើងចំពោះខ្ញុំ ហើយនេះគឺទ្រង់ល្បងល និងសាកល្បងខ្ញុំ ដើម្បីឱ្យឃើញថា ខ្ញុំអាចឈរធ្វើបន្ទាល់បានឬអត់។ ទ្រង់ក៏កំពុងតែប្រើឱកាសនេះដើម្បីធ្វើឱ្យសេចក្ដីជំនឿរបស់ខ្ញុំគ្រប់លក្ខណ៍ផងដែរ។ ដោយបានដឹងពីរឿងនេះ ខ្ញុំឈប់មានអារម្មណ៍ថាមានកំហុសតទៅទៀត ហើយនៅក្នុងខ្ញុំ ខ្ញុំចាប់ផ្ដើមតាំងចិត្តខ្លួនឯង ដើម្បីអត់ទ្រាំងនឹងការលំបាករបស់ខ្ញុំ។

ពីរសប្ដាហ៍កន្លងផុតទៅ ហើយមេប៉ូលិសអាក្រក់ទាំងនោះក៏ចូលមកសួរចម្លើយខ្ញុំម្ដងទៀត។ ដោយឃើញខ្ញុំនៅស្ងៀម និងស្រគត់ស្រគំ ដោយគ្មានការភ័យខ្លាចទាល់តែសោះ នោះគាត់បានស្រែកហៅឈ្មោះរបស់ខ្ញុំ ហើយស្រែកថា «ប្រាប់ខ្ញុំឱ្យត្រង់មក៖ តើពីមុនមក ឯងត្រូវបានចាប់នៅកន្លែងណាទៀត? នេះប្រាកដជាមិនមែនជាលើកទីមួយទេ ដែលឯងជាប់ក្នុងគុកទេ។ បើមិនដូច្នោះទេ ម៉េចបានជាឯងប្រព្រឹត្តយ៉ាងស្ងប់ស្ងាត់ និងស្រគត់ស្រគំ ហាក់ដូចជាឯងមិនភ័យខ្លាចបន្តិចសោះអ៊ីចឹង?» នៅពេលដែលខ្ញុំបានឮគាត់និយាយបែបនេះ ខ្ញុំគ្មានអ្វីក្រៅពីអរព្រះគុណ និងសរសើរតម្កើងព្រះជាម្ចាស់នៅក្នុងចិត្តឡើយ។ ព្រះជាម្ចាស់បានការពារខ្ញុំ និងប្រទានភាពក្លាហានដល់ខ្ញុំ ដូច្នេះក៏អនុញ្ញាតឱ្យខ្ញុំប្រឈមមុខនឹងប៉ូលិសអាក្រក់ទាំងនេះដោយគ្មានភាពភ័យខ្លាចទាល់តែសោះ។ ស្រាប់តែពេលនោះ កំហឹងបានចេញពីខាងក្នុងចិត្តរបស់ខ្ញុំមក៖ អ្នកកំពុងតែរំលោភអំណាចរបស់អ្នក ដោយការធ្វើទុក្ខបុកម្នេញមនុស្សចំពោះជំនឿខាងសាសនារបស់ពួកគេ ហើយអ្នកចាប់ខ្លួន ធ្វើបាប និងបង្ករបួសដល់អស់អ្នកដែលជឿលើព្រះជាម្ចាស់ ដោយគ្មានហេតុផលឡើយ។ អ្នកមិនប្រព្រឹត្តតាមច្បាប់ឡើយទាំងនៅផែនដី និងស្ថានសួគ៌។ ខ្ញុំជឿលើព្រះជាម្ចាស់ និងដើរលើមាគ៌ាដ៏ត្រឹមត្រូវ ហើយខ្ញុំមិនបានបំពានច្បាប់ឡើយ។ ម៉េចបានជាខ្ញុំត្រូវខ្លាចអ្នក? ខ្ញុំនឹងមិនចុះញ៉មនឹងកម្លាំងអាក្រក់របស់ក្រុមអ្នកទេ! ក្រោយមកខ្ញុំបានស៊កសម្ដីថា «តើអ្នកគិតថា គ្រប់កន្លែងផ្សេងទៀតគួរឱ្យធុញថប់ណាស់ឬ ដែលខ្ញុំចង់មកទីនេះនោះ? អ្នកបានដាក់កំហុសខ្ញុំ ហើយរុញខ្ញុំទៅនេះទៅនោះ! ការប្រឹងប្រែងណាមួយរបស់អ្នកក្នុងការគំរាមកំហែងឱ្យសារភាព ឬដាក់គម្រោងផែនការលើខ្ញុំនឹងគ្មានប្រយោជន៍ឡើយ!» ដោយឮខ្ញុំនិយាយបែបនេះ គាត់ខឹងបែកផ្សែង។ គាត់បានស្រែកថា «នាងឯងក្បាលរឹងមិនប្រាប់អ្វីមួយដល់ពួកយើងឡើយ។ នាងឯងមិននិយាយមែនទេ? ខ្ញុំនឹងដាក់ទោសនាងឯងឱ្យជាប់គុកបីឆ្នាំ ហើយក្រោយមកយើងនឹងចាំមើល ថាតើនាងឯងចាប់ផ្ដើមប្រព្រឹត្តខ្លួនឱ្យល្អឬអត់។ ខ្ញុំមិនខ្លាចថានាងឯងនៅរឹងរូសទេ! ត្រឹមពេលនោះ ខ្ញុំមានអារម្មណ៍ឈឺចិត្តហួស។ ខ្ញុំបានឆ្លើយតបយ៉ាងឮថា «ខ្ញុំនៅក្មេងនៅឡើយ ដូច្នេះតើបីឆ្នាំមានបញ្ហាអ្វីចំពោះខ្ញុំទៅ? មួយប៉ប្រិចភ្នែក ខ្ញុំនឹងរួចចេញពីគុកហើយ»។ ដោយកំហឹង នោះប៉ូលិសអាក្រក់បានក្រោកឈរយ៉ាងប្រញាប់ ហើយរអ៊ូដាក់កូនចៅរបស់គាត់ថា «ខ្ញុំឈប់ហើយ។ ឯងចាត់ការម្ដង ហើយសួរចម្លើយនាងទៅ»។ ក្រោយមកគាត់ក៏បានចាកចេញដោយបិទទ្វារក្ឌាំង។ ដោយឃើញពីអ្វីដែលបានកើតឡើង នោះប៉ូលិសពីរនាក់មិនសួរចម្លើយខ្ញុំតទៅទៀតឡើយ។ ពួកគេគ្រាន់តែបញ្ចប់ដោយការសរសេរសេចក្ដីថ្លែងមួយច្បាប់ ដើម្បីឱ្យខ្ញុំចុះហត្ថលេខា ហើយបានដើរចេញទៅ។ ដោយឃើញប៉ូលិសអាក្រក់បរាជ័យបែបនេះ បានធ្វើឱ្យខ្ញុំសប្បាយចិត្តណាស់ ហើយនៅក្នុងចិត្តរបស់ខ្ញុំ ខ្ញុំបានសរសើរតម្កើងជ័យជម្នះរបស់ព្រះជាម្ចាស់លើសាតាំង។ អំឡុងពេលការសួរចម្លើយជុំទីពីរ នោះពួកគេបានផ្លាស់ប្ដូរវិធីសាស្ត្រ។ ដរាបណាពួកគេបានដើរចូលមកដល់មាត់ទ្វារ នោះពួកគេធ្វើពុតជាបារម្ភពីខ្ញុំ៖ «នាងបាននៅទីនេះយូរហើយ។ ម៉េចបានជាគ្មានសមាជិករបស់គ្រួសារនាងម្នាក់មកសួរសុខទុក្ខនាងអ៊ីចឹង? ពួកគេប្រាកដជាបោះបង់នាងចោលហើយ។ ចុះបើនាងទូរស័ព្ទទៅពួកគេដោយខ្លួនឯង ហើយសុំឱ្យពួកគេមកលេងនាង យ៉ាងម៉េចដែរ?» ដោយឮការនិយាយនេះ បានធ្វើឱ្យខ្ញុំមានអារម្មណ៍ឈឺចិត្ត និងពិបាកចិត្ត។ ខ្ញុំមានអារម្មណ៍ឯកោ និងគ្មានទីពឹង។ ខ្ញុំនឹកផ្ទះ និងនឹកឪពុកម្ដាយរបស់ខ្ញុំ ហើយបំណងចិត្តចង់បានសេរីភាពកាន់តែខ្លាំងឡើងៗ។ ភ្នែករបស់ខ្ញុំស្រក់ទឹកភ្នែកដោយមិនដឹងខ្លួន ប៉ុន្តែខ្ញុំមិនចង់យំនៅចំពោះមុខក្រុមប៉ូលិសអាក្រក់នេះទេ។ ខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ថា៖ «ឱ! ព្រះជាម្ចាស់អើយ! ពេលនេះ ទូលបង្គំមានអារម្មណ៍ទុក្ខព្រួយ និងឈឺចាប់ណាស់ ហើយទូលបង្គំមានអារម្មណ៍ថាគ្មានទីពឹងសោះ។ សូមទ្រង់ជួយទូលបង្គំផង។ ទូលបង្គំមិនចង់ឱ្យសាតាំងឃើញពីភាពទន់ខ្សោយរបស់ទូលបង្គំឡើយ។ ទោះបីជាយ៉ាងណាក៏ដោយ ពេលនេះ ទូលបង្គំមិនអាចយល់ពីបំណងព្រះហឫទ័យរបស់ទ្រង់បានឡើយ។ ទូលបង្គំអង្វរសូមទ្រង់បំភ្លឺ និងដឹកនាំទូលបង្គំផង»។ បន្ទាប់ពីអធិស្ឋានរួច ទស្សនៈមួយបានកើតឡើងនៅក្នុងគំនិតរបស់ខ្ញុំ៖ នេះគឺជាឧបាយកលបោកបញ្ឆោតរបស់សាតាំង។ ការព្យាយាមរបស់ពួកគេដើម្បីធ្វើឱ្យខ្ញុំទាក់ទងទៅគ្រួសាររបស់ខ្ញុំ អាចជាល្បិចកលមួយ ដើម្បីឱ្យគ្រួសាររបស់ខ្ញុំយកប្រាក់លោះខ្លួនមួយចំនួនមក ឬប្រហែលជាពួកគេអាចដឹងថា សមាជិកគ្រួសាររបស់ខ្ញុំទាំងអស់ជឿលើព្រះជាម្ចាស់ និងចង់ប្រើប្រាស់ឱកាសនេះដើម្បីចាប់ខ្លួនពួកគេ។ ប៉ូលិសអាក្រក់ទាំងនេះពិតជាពេញដោយល្បិចកលមែន។ បើមិនមែនដោយសារតែការបំភ្លឺរបស់ព្រះជាម្ចាស់ទេ នោះខ្ញុំអាចទូរស័ព្ទទៅផ្ទះហើយ។ ដូច្នេះតើខ្ញុំនឹងមិនក្លាយជាយូដាសដោយប្រយោលទេឬ? ដូច្នេះ ខ្ញុំប្រកាសយ៉ាងសម្ងាត់ទៅកាន់សាតាំងថា៖ «អារក្សអប្រិយអើយ អញនឹងមិនអនុញ្ញាតឱ្យឯងជោគជ័យនៅក្នុងការបោកបញ្ឆោតរបស់ឯងឡើយ»។ ក្រោយមក ខ្ញុំបាននិយាយយ៉ាងព្រងើយថា «ខ្ញុំមិនដឹងពីមូលហេតុដែលសមាជិកគ្រួសាររបស់ខ្ញុំមិនមកសួរសុខទុក្ខខ្ញុំទេ។ ខ្ញុំមិនខ្វល់ថាអ្នកធ្វើអ្វីចំពោះខ្ញុំឡើយ!» ប៉ូលិសអាក្រក់លែងមានសន្លឹកបៀរលេងទៀតហើយ។ បន្ទាប់ពីនោះ ពួកគេមិនសួរចម្លើយខ្ញុំទៀតឡើយ។

មួយខែបានកន្លងផុតទៅ។ ថ្ងៃមួយ ពូរបស់ខ្ញុំស្រាប់តែមកសួរសុខទុក្ខខ្ញុំ ដោយនិយាយថាគាត់ព្យាយាមយកខ្ញុំចេញពីនោះ ហើយថាពីរបីថ្ងៃទៀត ខ្ញុំគួរតែត្រូវបានដោះលែង។ នៅពេលដែលខ្ញុំដើចេញពីបន្ទប់ទទួលអ្នកមកសួរសុខទុក្ខ នោះខ្ញុំមានអារម្មណ៍សប្បាយរីករាយណាស់។ ខ្ញុំបានគិតថា ទីបំផុតខ្ញុំនឹងអាចឃើញពន្លឺថ្ងៃម្ដងទៀត ក៏ដូចជាឃើញបងប្អូនប្រុសស្រី និងអ្នកជាទីស្រឡាញ់ដែរ។ ដូច្នេះខ្ញុំចាប់ផ្ដើមសុបិនទាំងថ្ងៃ ហើយទន្ទឹងរង់ចាំឱ្យពូរបស់ខ្ញុំមកទទួលខ្ញុំ។ ជារៀងរាល់ថ្ងៃ ខ្ញុំផ្ទៀងត្រចៀកស្ដាប់សំឡេងរបស់អ្នកយាមប្រាប់ខ្ញុំថា ដល់ពេលចេញហើយ។ ច្បាស់ណាស់ មួយសប្ដាហ៍ក្រោយមក អ្នកយាមពិតជាបានមកហៅមែន ហើយបេះដូងរបស់ខ្ញុំស្ទើរតែលោតចេញពីទ្រូងទៅហើយ។ ខ្ញុំបានមកដល់បន្ទប់ទទួលអ្នកមកសួរសុខទុក្ខយ៉ាងសប្បាយរីករាយ។ ទោះបីជាយ៉ាងណា នៅពេលដែលខ្ញុំបានឃើញពូរបស់ខ្ញុំ នោះគាត់ឈ្ងោកក្បាលចុះ។ យូរណាស់ទម្រាំតែគាត់បាននិយាយដោយសំឡេងខូចចិត្តថា «ពួកគេបានសម្រេចរឿងក្ដីរបស់ឯងហើយ។ ឯងត្រូវបានដាក់ទោសឱ្យជាប់ពន្ធនាគារបីឆ្នាំ»។ នៅពេលដែលខ្ញុំឮដំណឹងនេះ ខ្ញុំភាំង ហើយគំនិតរបស់ខ្ញុំគិតអ្វីមិនឃើញឡើយ។ ខ្ញុំទប់ទឹកភ្នែក និងធ្វើខ្លួនកុំឱ្យយំ។ បន្ទាប់មក វាដូចជាខ្ញុំមិនអាចស្ដាប់ឮអ្វីមួយដែលពូរបស់ខ្ញុំបាននិយាយអ៊ីចឹង។ ខ្ញុំបានដើរចេញពីបន្ទប់ទទួលអ្នកមកសួរសុខទុក្ខទាំងភ្លេចភ្លាំងស្មារតី ជើងរបស់ខ្ញុំមានអារម្មណ៍ដូចជាពួកវាពេញដោយសំណអ៊ីចឹង ដោយរាល់ជំហានគឺធ្ងន់ជាងពីមុន។ ខ្ញុំគ្មានការចងចាំថា ខ្ញុំបានដើរត្រឡប់ទៅកាន់បន្ទប់ឃុំឃាំងរបស់ខ្ញុំវិញដោយវិធីណាឡើយ។ នៅពេលដែលខ្ញុំទៅដល់ទីនោះ ខ្ញុំដួលទៅនឹងកម្រាលឥដ្ឋ។ ខ្ញុំបានគិតក្នុងចិត្តថា «ជារៀងរាល់ថ្ងៃក្នុងរយៈពេលមួយខែជាងកន្លងមក នៃការរស់នៅដ៏អមនុស្សធម៌នេះ គឺប្រៀបដូចជាមួយឆ្នាំអ៊ីចឹង។ តើខ្ញុំនឹងអាចឆ្លងផុតរយៈពេលបីឆ្នាំបែបនេះដោយរបៀបណា?» កាលណាខ្ញុំកាន់តែគិតពីវា នោះការបារម្ភក៏កាន់តែកើនឡើង ហើយអនាគតរបស់ខ្ញុំហាក់ដូចជាកាន់តែមិនច្បាស់លាស់ និងមិនអាចយល់បាន។ ដោយមិនអាចអត់ទ្រាំជាមួយពួកវាតទៅទៀតបាន ខ្ញុំបានស្រក់ទឹកភ្នែក។ ខ្ញុំបានគិតថា ក្នុងនាមជាអនិតិជន ខ្ញុំនឹងមិនត្រូវបានកាត់ទោសឡើយ ឬធ្ងន់ធ្ងរបំផុតគឺត្រូវបានឃុំខ្លួនពីរបីខែប៉ុណ្ណោះ។ ខ្ញុំបានគិតថា ខ្ញុំគ្រាន់តែត្រូវអត់ទ្រាំនឹងការឈឺចាប់ និងការលំបាកបន្តិចបន្តួចទៀត និងបន្តយូរបន្តិចទៀត នោះវាចប់ហើយ។ វានឹងមិនដែលកើតឡើងចំពោះខ្ញុំឡើយថា ខ្ញុំពិតជាអាចត្រូវជាប់ពន្ធនាគារបីឆ្នាំនោះ។ នៅក្នុងភាពទុក្ខព្រួយរបស់ខ្ញុំ ខ្ញុំបានចូលមកចំពោះព្រះជាម្ចាស់ម្ដងទៀត។ ខ្ញុំបានបើកបង្ហាញទៅកាន់ទ្រង់ ដោយនិយាយថា «ឱ! ព្រះជាម្ចាស់អើយ! ទូលបង្គំដឹងថារបស់សព្វសារពើ និងព្រឹត្តិការណ៍ទាំងអស់សុទ្ធតែស្ថិតនៅក្នុងព្រះហស្ដរបស់ទ្រង់ ប៉ុន្តែពេលនេះ ចិត្តរបស់ទូលបង្គំមានអារម្មណ៍ដូចជាគ្មានអ្វីសោះ។ ទូលបង្គំមានអារម្មណ៍ដូចជាទូលបង្គំរៀបនឹងបែកបាក់អ៊ីចឹង។ ទូលបង្គំគិតថា វានឹងលំបាកសម្រាប់ទូលបង្គំ ក្នុងការអត់ទ្រាំការរងទុក្ខបីឆ្នាំនៅក្នុងគុក។ ឱ! ព្រះជាម្ចាស់អើយ! ទូលបង្គំសូមអង្វរ សូមទ្រង់បើកសម្ដែងពីបំណងព្រះហឫទ័យរបស់ទ្រង់ចំពោះទូលបង្គំផង ហើយទូលបង្គំអង្វរទ្រង់សូមប្រទានសេចក្ដីជំនឿ និងកម្លាំងដល់ទូលបង្គំ ដើម្បីឱ្យទូលបង្គំអាចចុះចូលទាំងស្រុងចំពោះទ្រង់ និងទទួលយកយ៉ាងក្លាហាននូវអ្វីដែលបានកើតឡើងចំពោះទូលបង្គំ»។ បន្ទាប់ពីការអធិស្ឋាននេះ ខ្ញុំបានគិតដល់ព្រះបន្ទូលរបស់ព្រះជាម្ចាស់៖ «ក្នុងអំឡុងពេលនៃគ្រាចុងក្រោយទាំងនេះ អ្នករាល់គ្នាត្រូវតែធ្វើបន្ទាល់អំពីព្រះជាម្ចាស់។ មិនថាទុក្ខវេទនារបស់អ្នកធំធេងប៉ុនណាឡើយ អ្នកគួរតែដើររហូតដល់ទីបំផុត ហើយទោះបីជាដល់ដង្ហើមចុងក្រោយរបស់អ្នកក៏ដោយ ក៏អ្នកត្រូវតែបន្តស្មោះត្រង់ចំពោះព្រះជាម្ចាស់ ហើយចុះចូលចំពោះការចាត់ចែងរបស់ព្រះជាម្ចាស់ដដែល ពោលគឺមានតែបែបនេះទេ ទើបជាការស្រឡាញ់ព្រះជាម្ចាស់យ៉ាងពិតប្រាកដ ហើយមានតែបែបនេះទេ ទើបជាការធ្វើបន្ទាល់ដ៏រឹងមាំ និងលាន់កងរំពង» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានប្រទានសេចក្ដីជំនឿ និងកម្លាំងដល់ខ្ញុំ ហើយខ្ញុំសុខចិត្តចុះចូល។ មិនថាអ្វីអាចកើតឡើងចំពោះខ្ញុំ ឬខ្ញុំអាចឆ្លងកាត់ការរងទុក្ខច្រើនប៉ុនណាឡើយ ខ្ញុំមិនអាចស្ដីបន្ទោសព្រះជាម្ចាស់ឡើយ។ ខ្ញុំនឹងឈរធ្វើបន្ទាល់ថ្វាយទ្រង់។ ពីរខែក្រោយមក ខ្ញុំត្រូវបានបញ្ជូនទៅកាន់ជំរុំការងារ។ នៅពេលដែលខ្ញុំបានទទួលលិខិតសាលក្រមរបស់ខ្ញុំ ហើយចុះហត្ថលេខាលើវា នោះខ្ញុំរកឃើញថា ការកាត់ទោសបីឆ្នាំ ត្រូវបានបង្រួមកមួយឆ្នាំ។ នៅក្នុងចិត្តរបស់ខ្ញុំ ខ្ញុំអរព្រះគុណ និងសរសើរតម្កើងព្រះជាម្ចាស់ម្ដងហើយម្ដងទៀត។ ព្រះជាម្ចាស់បានចាត់ចែងរឿងទាំងអស់នេះ ហើយនៅក្នុងនេះ ខ្ញុំអាចមើលឃើញសេចក្ដីស្រឡាញ់ និងការការពារដ៏ធំធេងដែលទ្រង់មានចំពោះខ្ញុំ។

នៅឯជំរុំការងារ ខ្ញុំបានឃើញផ្នែកកាន់តែឃោរឃៅ និងកាន់តែកំណាចរបស់ប៉ូលិសអាក្រក់។ តាំងពីព្រលឹម ពួកយើងក្រោកពីដំណេក និងទៅធ្វើការ ហើយពួកយើងមានកិច្ចការច្រើនលើសលប់ដែលត្រូវបំពេញនៅថ្ងៃនីមួយៗ។ ពួកយើងត្រូវប្រើកម្លាំងធ្វើការជាច្រើនម៉ោងជារៀងរាល់ថ្ងៃ ហើយពេលខ្លះ អាចធ្វើកិច្ចការម្ភៃបួនម៉ោងរយៈពេលពីរបីថ្ងៃពីរបីយប់ជាប់គ្នា។ អ្នកទោសមួយចំនួនមានជំងឺ ហើយត្រូវស្វែងរកការព្យួរស៊ីរ៉ូម ហើយតំណក់ទឹកស៊ីរ៉ូមត្រូវបានបើកឱ្យស្រក់យ៉ាងលឿនបំផុត ដើម្បីនៅពេលដែលវាអស់ ពួកគេអាចត្រឡប់ទៅកន្លែងធ្វើការវិញយ៉ាងលឿន ហើយចាប់ផ្ដើមធ្វើការ។ ការណ៍នេះបានធ្វើឱ្យអ្នកទោសភាគច្រើនមានជំងឺដែលពិបាកនឹងព្យាបាលជាបន្ដបន្ទាប់។ ដោយសារតែពួកគេធ្វើការយឺត មនុស្សមួយចំនួនត្រូវទទួលការរំលោភបំពានពាក្យសម្ដីជារឿយៗពីអ្នកយាម ភាសាអាក្រក់របស់ពួកគេគឺពិបាកស្ដាប់ណាស់។ មនុស្សមួយចំនួនបំពានច្បាប់វិន័យខណៈពេលធ្វើការ ដូច្នេះពួកគេត្រូវបានដាក់ទោស។ ឧទាហរណ៍ ពួកគេត្រូវបាន «ចង» មានន័យថា ពួកគេត្រូវតែលុតជង្គង់នៅលើដី ហើយចងដៃទៅក្រោយខ្នង ដៃរបស់ពួកគេត្រូវបានបង្ខំឱ្យលើកស្មើនឹងកយ៉ាងឈឺចាប់។ អ្នកដទៃទៀត ត្រូវបានចងភ្ជាប់នឹងដើមឈើដោយច្រវាក់ដែកដូចជាសត្វឆ្កែអ៊ីចឹង ហើយត្រូវបានវាយយ៉ាងឥតប្រណីដោយរំពាត់។ មនុស្សមួយចំនួនដែលមិនអាចអត់ទ្រាំបាននឹងការធ្វើទារុណកម្មដ៏សាហាវឃោរឃៅនេះ អាចព្យាយាមបង្អត់អាហារខ្លួនឯងរហូតដល់ស្លាប់ ដោយឱ្យអ្នកយាមដាក់ខ្នោះកជើងខ្នោះកដៃ ក្រោយមកដាក់រាងកាយនៅមួយកន្លែងយ៉ាងណែន ដោយរុញបំពង់បញ្ចុកអាហារ និងវត្ថុរាវចូលក្នុងពួកគេ។ ពួកគេខ្លាចអ្នកទោសទាំងនេះអាចស្លាប់ មិនមែនមកពីពួកគេស្រឡាញ់ជីវិតឡើយ ប៉ុន្តែដោយសារតែពួកគេបារម្ភអំពីការបាត់បង់កម្លាំងពលកម្មដ៏ថោក ដែលអ្នកជាប់ពន្ធនាគារទាំងនោះផ្ដល់ឱ្យ។ ទង្វើអាក្រក់ដែលអ្នកយាមគុកបានប្រព្រឹត្តពិតជាមានច្រើនរាប់មិនអស់ ខណៈពេលដែលហេតុការណ៍បង្ហូរឈាម និងហិង្សាយ៉ាងអាក្រក់បានកើតឡើង។ ទាំងអស់នេះបានធ្វើឱ្យខ្ញុំឃើញយ៉ាងច្បាស់ថា រដ្ឋាភិបាលបក្សកុម្មុយនីស្ដចិន គឺជាតំណាងនៅលើផែនដីរបស់សាតាំង ដែលរស់នៅក្នុងពិភពខាងវិញ្ញាណ។ វាអាក្រក់បំផុតក្នុងចំណោមអារក្សទាំងអស់ ហើយគុកដែលស្ថិតក្រោមរបបរបស់វាទាំងអស់ សុទ្ធតែនរកនៅលើផែនដី មិនមែនត្រឹមតែឈ្មោះទេ តែជាការពិតជាក់ស្ដែងទៀតផង។ ខ្ញុំចងចាំពាក្យនៅលើជញ្ជាំងការិយាល័យដែលខ្ញុំត្រូវបានសួរចម្លើយដែលសរសេរថា៖ ការវាយមនុស្សដោយចេតនា ឬឱ្យពួកគេទទួលទោសដោយខុសច្បាប់ត្រូវបានហាមឃាត់ ហើយកាន់តែហាមឃាត់មិនឱ្យទទួលបានការសារភាពតាមរយៈការធ្វើទារុណកម្មឡើយ»។ ទោះបីជាយ៉ាងណាក៏ដោយ ជាក់ស្ដែង សកម្មភាពរបស់ពួកគេគឺជាការបំពានដ៏ចំហនៃច្បាប់វិន័យនេះ។ ពួកគេបានវាយខ្ញុំយ៉ាងឃោរឃៅ ជាក្មេងស្រីម្នាក់ដែលមិនទាន់ពេញវ័យនៅឡើយ ហើយតម្រូវឱ្យខ្ញុំទទួលការដាក់ទោសដោយខុសច្បាប់ទៀត។ ជាងនេះទៅទៀត ពួកគេបានកាត់ទោសខ្ញុំ ដោយគា្រន់តែដោយសារជំនឿរបស់ខ្ញុំលើព្រះជាម្ចាស់។ ទាំងអស់នេះបានធ្វើឱ្យខ្ញុំអាចឃើញយ៉ាងច្បាស់អំពីល្បិចកលដែលរដ្ឋាភិបាលបក្សកុម្មុយនីស្ដចិនបានប្រើប្រាស់ដើម្បីបំភាន់មនុស្ស ខណៈពេលដែលបង្ហាញពីរូបភាពក្លែងក្លាយនៃសន្ដិភាព និងវឌ្ឍនភាព។ ដូចជាព្រះជាម្ចាស់បានមានបន្ទូលថា៖ «អារក្សចងរឹតរាងកាយមនុស្សយ៉ាងជាប់ណែន វាធ្វើឲ្យភ្នែករបស់គេមើលលែងឃើញ ហើយបិទមាត់របស់គេយ៉ាងជិត។ ស្ដេចអារក្សបានច្រឡោតអស់រយៈពេលរាប់ពាន់ឆ្នាំ រហូតដល់សព្វថ្ងៃនេះ វានៅតែយកចិត្តទុកដាក់យ៉ាងខ្លាំងទៅលើទីក្រុងខ្មោច គឺដូចទីក្រុងនេះជារាជវាំងហាមប្រាមរបស់ពួកអារក្សអ៊ីចឹង។ ក្នុងពេលនេះ ពួកឃ្លាំមើលមួយក្រុមនេះខំប្រឹងសម្លក់សម្លឹង ទាំងក្នុងចិត្តភ័យខ្លាចថា ព្រះជាម្ចាស់នឹងចាប់ពួកវាទាំងមិនដឹងខ្លួន ហើយបោសសម្អាតពួកវាទាំងអស់ចោល ដោយគ្មានទុកកន្លែងឲ្យពួកវាមានសេចក្តីសុខ និងសុភមង្គលឡើយ។ តើមនុស្សនៃទីក្រុងខ្មោចមួយនេះអាចធ្លាប់ឃើញព្រះជាម្ចាស់ដោយរបៀបណាទៅ? តើពួកវាធ្លាប់ទទួលបានការថ្នាក់ថ្នម និងភាពគួរឲ្យស្រឡាញ់របស់ព្រះជាម្ចាស់ដែរឬទេ? តើពួកវាមានការកោតសរសើរអ្វីខ្លះចំពោះកិច្ចការនៅពិភពរបស់មនុស្ស? តើមានមនុស្សណាខ្លះដែលអាចយល់អំពីព្រះហឫទ័យដ៏ជ្រាលជ្រៅរបស់ព្រះជាម្ចាស់? វាគ្មានអ្វីដែលត្រូវឆ្ងល់ឡើយថា ព្រះជាម្ចាស់ដែលយកកំណើតជាមនុស្សបន្តលាក់កំបាំងទាំងស្រុងនោះ៖ នៅក្នុងសង្គមដ៏ខ្មៅងងឹត ជាទីដែលពួកអារក្សដ៏គ្មានមេត្តា និងកាចសាហាវស្ថិតនៅនេះ តើស្ដេចអារក្ស ដែលសម្លាប់មនុស្សមិនប៉ប្រិចភ្នែកនេះ អាចទទួលយកអត្ថិភាពរបស់ព្រះជាម្ចាស់ ដែលជាព្រះដ៏គួរឲ្យស្រឡាញ់ សប្បុរស និងបរិសុទ្ធបានដោយរបៀបណា? តើវាអាចទះដៃសាទរ និងអបអរចំពោះការមកដល់របស់ព្រះជាម្ចាស់យ៉ាងដូចម្ដេចទៅ? ឱ ពួកកញ្ជះដាច់ថ្លៃអើយ! តាំងពីយូរមកហើយ ពួកវាតបស្នងសេចក្តីសប្បុរសដោយសេចក្តីស្អប់ ពួកវាបានមាក់ងាយព្រះជាម្ចាស់ ពួកវាបានបំពានព្រះជាម្ចាស់ ពួកវាច្រឡោតខឹងយ៉ាងខ្លាំង ពួកវាគ្មានការគោរពចំពោះព្រះជាម្ចាស់សូម្បីតែបន្ដិច ពួកវាជាចោរលួចប្លន់ ពួកវាបានបាត់បង់មនសិការ ពួកវាប្រព្រឹត្តផ្ទុយពីមនសិការ ហើយពួកវាបានល្បួងមនុស្សស្លូតត្រង់ឲ្យប្រព្រឹត្តអំពើដ៏ល្ងង់ខ្លៅ។ តើនេះឬជាបុព្វបុរសពីសម័យបុរាណនោះ? ជាមេដឹកនាំដ៏គួរឲ្យស្រឡាញ់ឬ? ពួកវាសុទ្ធតែប្រឆាំងនឹងព្រះជាម្ចាស់! ការជ្រៀតជ្រែករបស់ពួកវាបានធ្វើឲ្យពិភពក្រោមមេឃស្ថិតនៅក្នុងសភាពខ្មៅងងឹត និងភាពជ្រួលច្របល់! តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ!» («កិច្ចការ និងការចូលទៅក្នុង (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

បន្ទាប់ពីឆ្លងកាត់បទពិសោធន៍នៃការធ្វើទុក្ខបុកម្នេញរបស់ប៉ូលិសអាក្រក់មក ខ្ញុំជឿជាក់ទាំងស្រុងទៅលើព្រះបន្ទូលដែលព្រះជាម្ចាស់បានថ្លែងនេះ ហើយពេលនេះ ខ្ញុំមានចំណេះដឹង និងបទពិសោធន៍ពិតអំពីព្រះបន្ទូលនេះ៖ រដ្ឋាភិបាលបក្សកុម្មុយនីស្ដចិនពិតជាកងកម្លាំងអារក្សដែលស្អប់ និងប្រឆាំងព្រះជាម្ចាស់ ហើយការធ្វើបែបនោះគាំទ្រអំពើអាក្រក់ និងអំពើហិង្សា ហើយការរស់នៅក្រោមការគាបសង្កត់របស់របបសាតាំងគឺមិនខុសពីរស់នៅក្នុងនរកដ៏គ្រោះថ្នាក់ឡើយ។ ស្របពេលជាមួយគ្នានេះ នៅឯជំរុំការងារ ខ្ញុំបានឃើញដោយផ្ទាល់ភ្នែកនូវភាពកខ្វក់របស់មនុស្សគ្រប់ប្រភេទ៖ ទឹកមុខដ៏គួរឱ្យស្អប់របស់ពួកអ្នកដែលជាសត្វពស់ឱកាសនិយមនិយាយមាត់រអិលដែលត្រូវរ៉ូវជាមួយមេអ្នកយាម ទឹកមុខដ៏អាក្រក់របស់មនុស្សហិង្សាគ្មានមេត្តាដែលវក់នឹងការធ្វើបាបអ្នកទន់ខ្សោយ។ល។ ចំពោះខ្ញុំដែលមិនទាន់បានចាប់ផ្ដើមជីវិតជាមនុស្សពេញវ័យនៅឡើយ អំឡុងពេលជីវិតមួយឆ្នាំនេះនៅក្នុងពន្ធនាគារ ទីបំផុតខ្ញុំបានឃើញយ៉ាងច្បាស់នូវសេចក្ដីពុករលួយរបស់មនុស្ស។ ខ្ញុំបានឃើញពីសេចក្ដីវៀចវេរនៅក្នុងចិត្តរបស់មនុស្ស ហើយដឹងថា ពិភពមនុស្សអាចគួរឱ្យខ្លាចបែបណា។ ខ្ញុំក៏បានរៀនពីការញែករវាងភាពវិជ្ជមាន និងភាពអវិជ្ជមាន ខ្មៅ និងស ត្រូវ និងខុស ល្អ និងអាក្រក់ និងរវាងអ្វីដែលអស្ចារ្យ និងអ្វីដែលគួរឱ្យស្អប់។ ខ្ញុំបានឃើញយ៉ាងច្បាស់ថា សាតាំងកខ្វក់ អាក្រក់ សាហាវ ហើយថាមានតែព្រះជាម្ចាស់ប៉ុណ្ណោះដែលជានិមិត្តសញ្ញានៃភាពបរិសុទ្ធ និងសេចក្ដីសុចរិត។ មានតែព្រះជាម្ចាស់ប៉ុណ្ណោះដែលតំណាងភាពស្រស់ស្អាត និងភាពល្អ។ មានតែព្រះជាម្ចាស់ប៉ុណ្ណោះដែលជាសេចក្ដីស្រឡាញ់ និងសេចក្ដីសង្គ្រោះ។ ដោយត្រូវបានមើលថែ និងការពារដោយព្រះជាម្ចាស់ ឆ្នាំដ៏មិនអាចបំភ្លេចបាននោះបានកន្លងផុតទៅយ៉ាងលឿនសម្រាប់ខ្ញុំ។ ពេលនេះ ក្រឡេកទៅមើលវា ខ្ញុំឃើញថា ទោះបីជាខ្ញុំបានឆ្លងកាត់ការរងទុក្ខផ្នែករាងកាយមួយចំនួនក្នុងអំឡុងឆ្នាំជាប់ពន្ធនាគារនោះក៏ដោយ ក៏ព្រះជាម្ចាស់បានប្រើប្រាស់ព្រះបន្ទូលរបស់ទ្រង់ដើម្បីដឹកនាំ និងបង្ហាញផ្លូវខ្ញុំដែរ ដូច្នេះអាចជួយឱ្យជីវិតរបស់ខ្ញុំមានភាពចាស់ទុំ។ ការរងទុក្ខ និងការល្បងលនេះគឺជាព្រះពរដ៏ពិសេសរបស់ព្រះជាម្ចាស់សម្រាប់ខ្ញុំ។ អរព្រះគុណព្រះដ៏មានគ្រប់ព្រះចេស្ដា!


៨១. ការរងទុក្ខគឺជាព្រះពររបស់ព្រះជាម្ចាស់

នៅរសៀលមួយនារដូវរងារក្នុងឆ្នាំ ២០០៨ នៅពេលដែលបងប្អូនស្រីៗពីរនាក់ និងខ្ញុំកំពុងតែធ្វើទីបន្ទាល់នៃកិច្ចការរបស់ព្រះជាម្ចាស់នៅគ្រាចុងក្រោយទៅកាន់គោលដៅដំណឹងល្អ នោះពួកយើងត្រូវបានមនុស្សអាក្រក់រាយការណ៍។ មន្ត្រីប៉ូលិសប្រាំមួយនាក់បានយកលេសនៃការត្រូវការត្រួតពិនិត្យការអនុញ្ញាតឱ្យស្នាក់នៅ ដើម្បីឆែកឆេរផ្ទះរបស់មនុស្សគោលដៅនៃដំណឹងល្អ។ ខណៈពេលដែលពួកគេមកដល់មាត់ទ្វារ ពួកគេស្រែកថា៖ «កុំកម្រើក!» មន្ត្រីប៉ូលីសពីរនាក់ហាក់ដូចជាឆ្កួតឡប់ទាំងស្រុងអ៊ីចឹង ខណៈដែលពួកគេសង្គ្រប់លើខ្ញុំ។ ម្នាក់បានចាប់អាវខ្ញុំ ហើយម្នាក់ទៀតបានចាប់ដៃខ្ញុំ ហើយប្រើកម្លាំងទាំងអស់របស់គាត់ដើម្បីចងដៃខ្ញុំទៅក្រោយ រួចគាត់បានសួរយ៉ាងកាចសាហាវថា៖ «តើឯងកំពុងធ្វើអ្វី? តើឯងឈ្មោះអ្វី? តើឯងមកពីណា?» ខ្ញុំបានតបដោយសួរសំណួរថា៖ «តើលោកកំពុងធ្វើអ្វី? តើលោកចាប់ខ្ញុំដោយសារអ្វី?» នៅពេលដែលពួកគេបានឮខ្ញុំសួរដូចនេះ នោះពួកគេខឹងជាខ្លាំង ហើយនិយាយយ៉ាងកំហឹងថា៖ «មិនថាហេតុផលអ្វីឡើយ ឯងគឺជាម្នាក់ដែលពួកយើងកំពុងតាមរក ហើយនឹងទៅជាមួយពួកយើង!» បន្ទាប់មក មន្ត្រីប៉ូលិសបាននាំខ្ញុំ និងបងប្អូនស្រីៗពីរនាក់ទៀត ហើយរុញពួកយើងទៅក្នុងយានជំនិះរបស់ប៉ូលិស។

បន្ទាប់ពីពួកយើងទៅដល់ការិយាល័យសន្តិសុខសាធារណៈ នោះមន្ត្រីប៉ូលិសបាននាំខ្ញុំ និងចាក់សោរខ្ញុំនៅក្នុងបន្ទប់តូចមួយ។ ពួកគេបានបញ្ជាឱ្យខ្ញុំបន្ទាបខ្លួននៅលើកម្រាលឥដ្ឋ ហើយរៀបចំឱ្យមនុស្សបួននាក់ឃ្លាំមើលខ្ញុំ។ ដោយសារតែខ្ញុំត្រូវអង្គុយចោងហោងជាយូរ នោះខ្ញុំហត់នឿយខ្លាំងណាស់ រហូតធ្វើឱ្យខ្ញុំមិនអាចទ្រាំបាន។ ពេលដែលខ្ញុំព្យាយាមក្រោកឈរ នោះពួកគេរត់មក ហើយសង្កត់ក្បាលខ្ញុំចុះ ដើម្បីកុំឱ្យខ្ញុំងើបឈរ។ មិនយូរប៉ុន្មាន ខ្ញុំបានឮសម្រែកដ៏គួរឱ្យខ្លាចរបស់មនុស្សម្នាក់ដែលត្រូវបានគេធ្វើទារុណកម្មនៅក្នុងបន្ទប់ជាប់នោះ ហើយនៅពេលនោះ ខ្ញុំភ័យខ្លាចខ្លាំងណាស់៖ ខ្ញុំមិនដឹងថា ទារុណកម្មអ្វីឡើយដែលពួកគេនឹងប្រើចំពោះខ្ញុំនៅពេលបន្ទាប់! ខ្ញុំចាប់ផ្ដើមអធិស្ឋានទៅព្រះម្ចាស់ជាបន្ទាន់នៅក្នុងចិត្តរបស់ខ្ញុំ៖ «ឱ! ព្រះដ៏មានគ្រប់ព្រះចេស្ដាអើយ! ពេលនេះទូលបង្គំភ័យខ្លាចណាស់ សូមទ្រង់ប្រទានសេចក្ដីជំនឿ និងកម្លាំងដល់ទូលបង្គំ និងធ្វើឱ្យទូលបង្គំរឹងមាំ និងមានភាពក្លាហាន។ ទូលបង្គំសុខចិត្តឈរធ្វើទីបន្ទាល់អំពីទ្រង់។ បើទូលបង្គំមិនអាចអត់ទ្រាំនឹងការធ្វើទារុណកម្មដ៏ឃោរឃៅរបស់ពួកគេបានទេ នោះទូលបង្គំសម្លាប់ខ្លួនដោយខាំអណ្ដាតរបស់ទូលបង្គំ ប្រសើរជាងក្បត់ទ្រង់ដូចជាយូដាស!» បន្ទាប់ពីអធិស្ឋាន ខ្ញុំមានអារម្មណ៍ថា កម្លាំងកើតមាននៅក្នុងខ្ញុំ ហើយភាពភ័យខ្លាចរបស់ខ្ញុំបានអន់ថយ។

ម៉ោង ៧ ជាង នៅល្ងាចនោះ ពួកគេបានដាក់ខ្នោះដៃខ្ញុំទៅខាងក្រោយខ្នងខ្ញុំ បាននាំខ្ញុំទៅកាន់បន្ទប់សួរចម្លើយនៅជាន់លើ និងរុញខ្ញុំទៅនឹងកម្រាលឥដ្ឋ។ មានឧបករណ៍ធ្វើទារុណកម្មគ្រប់ប្រភេទ ដូចជាខ្សែ ព្រនង់ឈើ ដំបង ខ្សែតី ។ល។ ប៉ូលិសម្នាក់កាន់ដំបងឆក់នៅក្នុងដៃដែលបន្លឺសម្លេងដ៏ឮ និងខ្លាំង ហើយបានគម្រាមទាមទារព័ត៌មានថា៖ «តើមានមនុស្សប៉ុន្មាននាក់នៅក្រុមជំនុំរបស់ឯង? តើកន្លែងណាជាទីតាំងជួបជុំ? តើនរណាជាអ្នកទទួលខុសត្រូវ? តើមានមនុស្សប៉ុន្មាននាក់នៅតំបន់ដែលអធិប្បាយដំណឹងល្អ? និយាយមក! បើមិនដូច្នោះទេ ឯងនឹងទទួលបានអ្វីដែលនឹងមកហើយ!» ខ្ញុំបានសម្លឹងមើលពីគ្រោះថ្នាក់ដែលជិតមកដល់របស់ដំបងឆក់ ហើយក្រឡេកទៅមើលបន្ទប់ម្ដងទៀត ដែលពេញទៅដោយឧបករណ៍ធ្វើទារុណកម្ម។ ខ្ញុំគ្មានអ្វីក្រៅពីមានអារម្មណ៍ព្រួយ និងភ័យខ្លាចឡើយ។ ខ្ញុំមិនដឹងថា តើខ្ញុំអាចយកឈ្នះលើការធ្វើទារុណកម្មនេះបានឬអត់ទេ ដូច្នេះខ្ញុំបានបន្តស្រែកហៅទៅព្រះជាម្ចាស់។ ដោយឃើញខ្ញុំមិននិយាយអ្វី នោះគាត់ខឹង ហើយឆក់ខ្ញុំនឹងដំបងឆក់យ៉ាងហិង្សានៅទ្រូងខ្ញុំផ្នែកខាងឆ្វេង។ គាត់បានឆក់ខ្ញុំជិតមួយនាទី។ ភ្លាមៗនោះ ខ្ញុំមានអារម្មណ៍ដូចជាឈាមនៅក្នុងរាងកាយរបស់ខ្ញុំពុះអ៊ីចឹង។ ខ្ញុំឈឺចាប់មិនអាចទ្រាំបាន តាំងពីក្បាលដល់ជើង ហើយខ្ញុំរមួលនៅលើកម្រាលឥដ្ឋដោយស្រែកយ៉ាងខ្លាំង។ គាត់នៅតែមិនឈប់ធ្វើទារុណកម្មខ្ញុំ ហើយភ្លាមៗនោះ គាត់ចាប់ផ្ដើមទាញខ្ញុំឡើង ហើយប្រើដំបងមួយដើម្បីរុញចង្កាខ្ញុំឱ្យងើបក្បាលឡើង ដោយស្រែកថា៖ «និយាយមក! ឯងមិនសារភាពមែនទេ?» ដោយប្រឈមនឹងទារុណកម្មដ៏សាហាវឃោរឃៅរបស់អារក្សទាំងនេះ នោះខ្ញុំគ្រាន់តែភ័យខ្លាចថា ខ្ញុំមិនអាចអត់ទ្រាំនឹងការធ្វើទារុណកម្មនេះ ហើយខ្ញុំនឹងក្បត់ព្រះជាម្ចាស់ប៉ុណ្ណោះ ដូច្នេះហើយខ្ញុំបានអធិស្ឋានយ៉ាងខ្លាំងទៅព្រះជាម្ចាស់នៅក្នុងចិត្តរបស់ខ្ញុំ។ នៅពេលនោះ ខ្ញុំបានគិតអំពីព្រះបន្ទូលរបស់ព្រះជាម្ចាស់៖ «អស់អ្នកដែលកាន់អំណាចប្រហែលមើលទៅគួរឱ្យកាចសាហាវពីខាងក្រៅ ប៉ុន្តែចូរកុំខ្លាចឡើយ ដ្បិតនេះគឺដោយសារតែអ្នករាល់គ្នាមានសេចក្តីជំនឿតិចតួចប៉ុណ្ណោះ។ ដរាបណាសេចក្តីជំនឿរបស់អ្នករាល់គ្នាចម្រើនឡើង នោះវានឹងគ្មានអ្វីមួយពិបាកពេកនោះឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៧៥ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានផ្ដល់សេចក្ដីជំនឿ និងកម្លាំងដល់ខ្ញុំម្ដងទៀត ហើយខ្ញុំបានដឹងថា ទោះបីជាមន្ត្រីប៉ូលិសអាក្រក់នៅចំពោះមុខខ្ញុំ ឆ្កួត និងហួសហេតុក៏ដោយ ក៏ពួកគេត្រូវបានរៀបចំដោយព្រះហស្ដរបស់ព្រះជាម្ចាស់ដែរ។ បើគ្មានការអនុញ្ញាតរបស់ព្រះជាម្ចាស់ទេ នោះពួកគេមិនអាចសម្លាប់ខ្ញុំបានឡើយ។ ដរាបណាខ្ញុំពឹងពាក់លើសេចក្ដីជំនឿ និងពឹងពាក់លើព្រះជាម្ចាស់ ហើយមិនចុះចាញ់ចំពោះពួកគេ នោះពួកគេនឹងបរាជ័យដោយភាពអាម៉ាស់ដោយចៀសមិនរួចឡើយ។ ដោយការគិតអំពីរឿងនេះ នោះខ្ញុំបានប្រមូលកម្លាំងទាំងអស់នៃរាងកាយរបស់ខ្ញុំ ហើយបានឆ្លើយតបនៅក្នុងសម្លេងដ៏ឮថា៖ «ហេតុអ្វីបានជាលោកនាំខ្ញុំមកទីនេះ? តើលោកនឹងឆក់ខ្ញុំឱ្យស្លាប់ដោយដំបងឆក់ឬ? តើបទឧក្រិដ្ឋអ្វីដែលខ្ញុំបានប្រព្រឹត្ត?» ភ្លាមៗនោះ ប៉ូលិសអាក្រក់បានក្លាយដូចជាសត្វក្ដាន់ឃើញភ្លើងហ្វារអ៊ីចឹង ហើយបានឱនក្បាលដោយមនសិការខុសឆ្គង។ គាត់គាំង និងមិនអាចនិយាយអ្វីឡើយ។ ក្រោយមក ពួកគេមានអារម្មណ៍អាម៉ាស់។ ដោយឃើញស្ថានភាពដ៏អាប់មុខនៃបញ្ហារបស់សាតាំង នោះខ្ញុំត្រូវបានធ្វើឱ្យរំជួលចិត្តរហូតដល់ស្រក់ទឹកភ្នែក។ ក្នុងស្ថានភាពដ៏លំបាកនេះ ខ្ញុំពិតជាទទួលបានបទពិសោធន៍អំពីព្រះចេស្ដា និងសិទ្ធិអំណាចនៃព្រះបន្ទូលរបស់ព្រះដ៏មានគ្រប់ព្រះចេស្ដា។ ដរាបណាខ្ញុំយកព្រះបន្ទូលរបស់ព្រះជាម្ចាស់ទៅអនុវត្ត នោះខ្ញុំនឹងឃើញទង្វើរបស់ព្រះជាម្ចាស់។ ប្រាំ ទៅប្រាំមួយនាទីក្រោយមក មន្ត្រីប៉ូលិសពីរនាក់ចូលមក ប៉ុន្តែនៅពេលនេះ ពួកគេបានព្យាយាមវិធីសាស្ត្រមួយទៀត។ មន្ត្រីស្គមម្នាក់បាននិយាយមកកាន់ខ្ញុំយ៉ាងកក់ក្ដៅថា «ធ្វើល្អតែបន្តិចទៅ។ ឆ្លើយសំណួររបស់ពួកយើងមក បើមិនដូច្នោះទេ ពួកយើងនឹងមិនអាចដោះលែងឯងបានទេ»។ ខ្ញុំមិនបាននិយាយមួយម៉ាត់ទេ ដូច្នេះគាត់បានយកក្រដាសមួយសន្លឹកឱ្យខ្ញុំចុះហត្ថលេខា។ ដោយឃើញពាក្យ «ការអប់រំឡើងវិញតាមរយៈការងារ» សរសេរនៅលើក្រដាសនោះ ខ្ញុំបានបដិសេធមិនចុះហត្ថលេខាឡើយ។ មន្ត្រីដទៃទៀតទះត្រចៀកខាងឆ្វេងរបស់ខ្ញុំយ៉ាងឃោរឃៅ ស្ទើរតែធ្វើឱ្យខ្ញុំដួលលើកម្រាលឥដ្ឋទៅហើយ។ ត្រចៀករបស់ខ្ញុំហ៊ឹងមួយសន្ទុះ ហើយវាត្រូវការពេលមួយសន្ទុះដើម្បីឱ្យខ្ញុំស្ដាប់បានច្បាស់វិញ។ ពួកគេបានដាក់ខ្នោះខ្ញុំម្ដងទៀត ហើយចាក់សោរខ្ញុំនៅក្នុងបន្ទប់តូចមួយ។

នៅឯមន្ទីរឃុំឃាំង មន្ត្រីប៉ូលិសបន្តប្រើវិធីសាស្ត្រធ្វើទារុណកម្មគ្រប់ប្រភេទលើខ្ញុំ ហើយតែងតែញុះញង់ឱ្យអ្នកទោសវាយខ្ញុំជារឿយៗ។ នៅក្នុងរដូវរងារដែលត្រជាក់ខ្លាំង នោះពួកគេបានណែនាំឱ្យអ្នកទោសចាក់ទឹកត្រជាក់ជាច្រើនធុងមកលើខ្ញុំ ហើយបង្ខំឱ្យខ្ញុំងូតទឹកត្រជាក់។ ខ្ញុំញ័រតាំងពីក្បាលដល់ចុងជើង។ ដោយឆ្លងកាត់បទពិសោធន៍នៃការញ័រ និងការបែកញើស នោះបេះដូងរបស់ខ្ញុំឈឺចាប់ដល់ចំណុចដែលខ្នងរបស់ខ្ញុំឈឺចាប់ដែរ។ អ្នកទោសនៅទីនោះគឺជាម៉ាស៊ីនដែលផលិតលុយសម្រាប់បក្សកុម្មុយនីស្ដចិន ហើយគ្មានសិទ្ធិស្របច្បាប់ឡើយ។ ពួកគេគ្មានជម្រើសផ្សេងក្រៅពីអត់ទ្រាំនឹងការត្រូវបានគាបសង្កត់ និងត្រូវបានគេឆ្លៀតយកផលប្រយោជន៍ដូចជាទាសករឡើយ។ នៅពេលថ្ងៃ អ្នកយាមគុកបានបង្ខំឱ្យខ្ញុំបោះពុម្ពលុយក្រដាស ដែលត្រូវបានប្រើប្រាស់ជាដង្វាយដុតសម្រាប់មនុស្សស្លាប់។ ដំបូងឡើយ ពួកគេបានកំណត់ច្បាប់វិន័យមួយថាខ្ញុំត្រូវតែបោះពុម្ពឱ្យបាន ១.០០០ សន្លឹក ក្នុងមួយថ្ងៃ ក្រោយមកពួកគេបានបង្កើនវារហូតដល់ ១.៨០០ សន្លឹក ក្នុងមួយថ្ងៃ ហើយទីបញ្ចប់ដល់ ៣.០០០ សន្លឹក។ ចំនួននេះ មនុស្សមានបទពិសោធន៍ក៏មិនអាចធ្វើបានដែរ កុំថាឡើយមនុស្សគ្មានបទពិសោធន៍ដូចខ្ញុំនោះ។ តាមពិតទៅ ពួកគេមានចេតនាធ្វើដូច្នោះដើម្បីកុំឱ្យខ្ញុំធ្វើបាន ដូច្នេះពួកគេអាចមានលេសធ្វើទារុណកម្ម និងបំផ្លិចបំផ្លាញខ្ញុំ។ ដរាបណាខ្ញុំមិនអាចបំពេញតាមចំនួនកំណត់បាន នោះមន្ត្រីប៉ូលិសអាក្រក់ដាក់ច្រវាក់ជុំវិញជើងរបស់ខ្ញុំ ដែលមានទម្ងន់ជាង ៥ គីឡូក្រាម ហើយពួកគេចងដៃចងជើងរបស់ខ្ញុំនឹងច្រវាក់។ អ្វីដែលខ្ញុំអាចធ្វើបានគឺអង្គុយនៅទីនោះ ឱនក្បាល និងចំកោងខ្នងរបស់ខ្ញុំ ដោយមិនអាចធ្វើចលនាបានឡើយ។ កាន់តែគួរឱ្យស្អប់ជាងនេះទៅទៀតនោះគឺថា មន្ត្រីប៉ូលិសដែលគ្មានមនោសញ្ចេតនា និងឃោរឃៅទាំងនេះ មិនបានសួរ ឬខ្វល់ពីតម្រូវការចាំបាច់ជាមូលដ្ឋានរបស់ខ្ញុំឡើយ។ ទោះបីជាបង្គន់នៅក្នុងបន្ទប់ពន្ធនាគារក៏ដោយ ក៏ខ្ញុំមិនអាចដើរទៅរក ហើយប្រើវាបាននោះដែរ។ ខ្ញុំមានតែអង្វរមិត្តរួមបន្ទប់ប៉ុណ្ណោះ ដើម្បីលើកខ្ញុំទៅកាន់បង្គន់។ បើពួកគេជាអ្នកទោសដែលប្រសើរជាងខ្ញុំបន្តិច នោះពួកគេនឹងទាញខ្ញុំឡើង។ បើគ្មាននរណាម្នាក់ជួយខ្ញុំទេ នោះខ្ញុំនឹងគ្មានជម្រើសផ្សេងក្រៅពីទ្រាំឡើយ។ ពេលវេលាដ៏ឈឺចាប់បំផុតគឺពេលទទួលទានអាហារ ពីព្រោះដៃ និងជើងរបស់ខ្ញុំត្រូវបានដាក់ខ្នោះជាមួយគ្នា។ ខ្ញុំគ្រាន់តែអាចឱនក្បាលដោយប្រើកម្លាំងទាំងអស់របស់ខ្ញុំ ហើយលើកដៃ និងជើងឡើងប៉ុណ្ណោះ។ នេះគឺជាវិធីតែមួយដែលខ្ញុំអាចដាក់នំប៉ាវទៅក្នុងមាត់របស់ខ្ញុំបាន។ ខ្ញុំប្រើកម្លាំងដ៏ច្រើនក្នុងមួយម៉ាត់ៗ។ ច្រវាក់នោះកកិតដៃ និងជើងរបស់ខ្ញុំ ដែលបង្កឱ្យមានការឈឺចាប់ដ៏ខ្លាំង។ បន្ទាប់ពីរយៈពេលដ៏យូរមក កដៃ និងកជើងរបស់ខ្ញុំប្រែទៅជាខ្មៅ និងក្រិនរឹងរលោង។ ជារឿយៗ ខ្ញុំមិនអាចហូបបានទេនៅពេលដែលខ្ញុំត្រូវបានចាក់សោរ ហើយនៅក្នុងឱកាសដ៏កម្រ អ្នកទោសបានឱ្យនំប៉ាវតូចពីរដុំមកខ្ញុំ។ ស្ទើរតែគ្រប់ពេល ពួកគេនឹងហូបចំណែករបស់ខ្ញុំ ហើយគ្រប់យ៉ាងដែលខ្ញុំទទួលបានគឺក្រពះទទេ។ ខ្ញុំក៏បានទទួលទឹកតិចដើម្បីផឹកផងដែរ។ ពីដំបូង គ្រប់គ្នាត្រូវបានឱ្យទឹកពីរចានក្នុងមួយថ្ងៃ ប៉ុន្តែខ្ញុំត្រូវបានចាក់សោរ និងមិនអាចធ្វើចលនាបានទេ ដូច្នេះខ្ញុំកម្រនឹងអាចផឹកទឹកបានណាស់។ ខ្ញុំត្រូវទទួលរងការធ្វើទារុណកម្មដ៏ឃោរឃៅប្រភេទនោះបួនលើក ដែលមានរយៈពេលសរុបដប់ថ្ងៃ។ ទោះបីជាស្ថិតក្នុងស្ថានភាពនោះក៏ដោយ ក៏មន្ត្រីបានឱ្យខ្ញុំធ្វើការងារប្ដូរវេននៅពេលយប់ដែរ។ ខ្ញុំមិនអាចហូបចំអែតក្រពះអស់រយៈពេលដ៏យូរ។ ភាពអត់ឃ្លានរបស់ខ្ញុំតែងតែធ្វើឱ្យខ្ញុំញ័រទ្រូង ចង់ក្អួត និងតឹងទ្រូង។ ខ្ញុំក៏ស្គមស្គាំងផងដែរ។ នៅពេលដែលភាពអត់ឃ្លានរបស់ខ្ញុំដល់ចំណុចដែលខ្ញុំពិតជាមិនអាចទ្រាំបាន នោះខ្ញុំបានគិតឃើញអ្វីមួយដែលព្រះអម្ចាស់យេស៊ូវមានបន្ទូលត្រឡប់ទៅកាន់សាតាំងវិញ ក្នុងពេលនៃសេចក្ដីល្បួងថា៖ «មនុស្សមិនមែនរស់ដោយសារតែនំប៉័ងមួយមុខប៉ុណ្ណោះទេ ប៉ុន្តែរស់ដោយសារគ្រប់ទាំងព្រះបន្ទូលដែលចេញពីព្រះឱស្ឋរបស់ព្រះជាម្ចាស់វិញ» (ម៉ាថាយ ៤:៤)។ ព្រះបន្ទូលនោះ បានផ្ដល់ឱ្យខ្ញុំនូវអារម្មណ៍ធូរចិត្ត ហើយខ្ញុំមានអារម្មណ៍ថា ត្រៀមខ្លួនរួចជាស្រេចដើម្បីទទួលបានបទពិសោធន៍ផ្ទាល់ខ្លួនអំពីព្រះបន្ទូលទាំងនោះដែលមកពីព្រះជាម្ចាស់ នៅក្នុងការធ្វើទុក្ខបុកម្នេញរបស់សាតាំងចំពោះខ្ញុំ។ ខ្ញុំបានធ្វើការស្ងៀមស្ងាត់ខ្លួនឯងនៅចំពោះព្រះជាម្ចាស់ ដើម្បីអធិស្ឋាន និងសញ្ជឹងគិតពីព្រះបន្ទូលរបស់ទ្រង់ ហើយមុនពេលដែលខ្ញុំដឹង នោះការឈឺចាប់ និងភាពអត់ឃ្លានរបស់ខ្ញុំបានធូរស្រាលទៅហើយ។ នៅពេលដែលអ្នកជាប់ពន្ធនាគារម្នាក់បាននិយាយមកកាន់ខ្ញុំថា៖ «កាលពីមុន មានបុគ្គលវ័យក្មេងម្នាក់ដែលត្រូវបានដាក់ខ្នោះ និងអត់ឃ្លានរហូតដល់ស្លាប់ដូចនេះ។ ខ្ញុំបានឃើញថា លោកមិនបានទទួលទានច្រើនអស់រយៈពេលពីរបីថ្ងៃមកហើយ ហើយលោកនៅតែមានវិញ្ញាណខ្ពស់ដដែល»។ ដោយឮពាក្យរបស់គាត់ នោះខ្ញុំបានអរព្រះគុណទៅព្រះជាម្ចាស់យ៉ាងស្ងៀមស្ងាត់។ ខ្ញុំមានអារម្មណ៍យ៉ាងជ្រាលជ្រៅថា នេះគឺជាព្រះចេស្ដានៃជីវិតនៅក្នុងព្រះបន្ទូលរបស់ព្រះជាម្ចាស់ដែលផ្គត់ផ្គង់ខ្ញុំ។ ការណ៍នេះពិតជាធ្វើឱ្យខ្ញុំមានអារម្មណ៍ថា ព្រះបន្ទូលរបស់ព្រះជាម្ចាស់គឺជាសេចក្ដីពិត ជាផ្លូវ និងជាជីវិត ហើយច្បាស់ជាមូលដ្ឋានគ្រឹះដែលខ្ញុំអាចពឹងពាក់ដើម្បីមានជីវិត។ ដូច្នេះហើយ សេចក្ដីជំនឿរបស់ខ្ញុំលើព្រះជាម្ចាស់បានរីកចម្រើនដោយមិនដឹងខ្លួន។ នៅក្នុងមជ្ឈដ្ឋាននៃការឈឺចាប់នេះ ខ្ញុំអាចទទួលបានបទពិសោធន៍យ៉ាងពិតប្រាកដពីតថភាពនៃសេចក្ដីពិតដែលថា «មនុស្សមិនមែនរស់ដោយសារតែនំប៉័ងមួយមុខប៉ុណ្ណោះទេ ប៉ុន្តែរស់ដោយសារគ្រប់ទាំងព្រះបន្ទូលដែលចេញពីព្រះឱស្ឋរបស់ព្រះជាម្ចាស់វិញ»។ នេះពិតជាទ្រព្យសម្បត្តិដ៏មានតមម្លៃនៃជីវិត ដែលព្រះជាម្ចាស់បានប្រទានដល់ខ្ញុំ ហើយក៏ជាអំណោយទានតែមួយរបស់ខ្ញុំដែរ។ ជាងនេះទៅទៀត ខ្ញុំមិនអាចទទួលបានអំណោយទាន និងទ្រព្យសម្បត្តិនេះនៅក្នុងមជ្ឈដ្ឋានដែលខ្ញុំមិនត្រូវព្រួយបារម្ភអំពីអាហារ ឬសម្លៀកបំពាក់បានទេ។ ការរងទុក្ខនេះមានន័យ និងគុណតម្លៃជាច្រើន!

បទពិសោធន៍នៃការធ្វើទុក្ខបុកម្នេញ និងទារុណកម្មនេះបានដាស់សេចក្ដីស្អប់ដែលខ្ញុំមាននៅក្នុងចិត្តរបស់ខ្ញុំចំពោះបក្សកុម្មុយនីស្ដ។ ខ្ញុំត្រូវបានចាប់ខ្លួន និងត្រូវទទួលរងទារុណកម្មគ្រប់ប្រភេទ ដោយសារតែគ្មានអ្វីក្រៅពីការជឿលើព្រះជាម្ចាស់ឡើយ។ វាគឺជាការរំលោភបំពានដ៏អមនុស្សធម៌។ វាអាក្រក់ទាំងស្រុង! ខ្ញុំបានគិតអំពីអត្ថបទព្រះបន្ទូលរបស់ព្រះជាម្ចាស់មួយដែលខ្ញុំបានអានពីមុន៖ «ផ្ទៃនៃទីជម្រៅមានភាពចលាចល និងខ្មៅងងឹត ខណៈឯមនុស្សសាមញ្ញកំពុងតែរងទុក្ខលំបាក ស្រែកទៅឯស្ថានសួគ៌ ហើយរអ៊ូរទាំដាក់ផែនដី។ តើមនុស្សនឹងអាចងើបមុខគេឡើងនៅពេលណាទៅ? មនុស្សស្គមស្គាំងសល់តែឆ្អឹង តើគេអាចប្រយុទ្ធជាមួយអារក្សដ៏ឃោរឃៅ និងជិះជាន់សង្កត់សង្កិននេះដោយរបៀបណាទៅ? ហេតុអ្វីបានជាគេមិនថ្វាយជីវិតគេដល់ព្រះជាម្ចាស់ឲ្យកាន់តែឆាប់តាមតែអាចធ្វើទៅបានទៅ? ហេតុអ្វីបានជាគេនៅតែរេរាទៀត? តើពេលណាទៅទើបគេអាចបញ្ចប់កិច្ចការរបស់ព្រះជាម្ចាស់? ដោយរស់នៅរងការគំរាមកំហែង និងសង្កត់សង្កិនគ្មានគោលដៅបែបនេះ ជីវិតទាំងស្រុងរបស់គេនឹងត្រូវក្លាយជាអសារឥតការមិនខាននៅទីបញ្ចប់ ដូច្នេះ ហេតុអ្វីបានជាគេប្រញាប់មក ហើយប្រញាប់ចាកចេញទៅបែបនេះ? ហេតុអ្វីបានជាគេមិនរក្សាទុកអ្វីដែលមានតម្លៃថ្វាយដល់ព្រះជាម្ចាស់? តើគេបានភ្លេចអំពីរាជ្យមួយពាន់ឆ្នាំនៃការស្អប់ហើយឬ?» («កិច្ចការ និងការចូលទៅក្នុង (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បទពិសោធន៍នេះបានបង្ហាញខ្ញុំនូវសារជាតិពិតរបស់បក្សកុម្មុយនីស្ដដែលជាសត្រូវរបស់ព្រះជាម្ចាស់ ជាសត្រូវរបស់សេចក្ដីពិត។ វាបានពង្រឹងការតាំងចិត្តរបស់ខ្ញុំដើម្បីឈរធ្វើបន្ទាល់ថ្វាយព្រះជាម្ចាស់។

មួយខែក្រោយមក ប៉ូលិសបក្សកុម្មុយនីស្ដចិនបានបង្ខំឱ្យខ្ញុំទទួលយកនូវការចោទប្រកាន់ដោយគ្មានដីកាអនុញ្ញាត ពីបទ «ការរំខានសណ្ដាប់ធ្នាប់សង្គម និងបំផ្លាញការអនុវត្តច្បាប់» ហើយខ្ញុំត្រូវបានកាត់ឱ្យជាប់ទោសមួយឆ្នាំដើម្បីកែខ្លួនតាមរយៈការធ្វើពលកម្ម។ នៅពេលដែលខ្ញុំបានចូលទៅក្នុងជំរុំការងារ នោះមន្ត្រីប៉ូលិសបានបង្ខំឱ្យខ្ញុំធ្វើការជារៀងរាល់ថ្ងៃ។ ខណៈពេលដែលខ្ញុំនៅក្នុងសាលធ្វើការកំពុងរាប់ស្បោង នោះខ្ញុំរាប់បាន ១០០ ស្បោង ហើយចងពួកវា។ អ្នកទោសតែងតែមានចេតនាមកយកស្បោងមួយ ឬពីរចេញពីស្បោងដែលខ្ញុំបានរាប់ហើយ ដូច្នេះពួកគេអាចនិយាយថា ខ្ញុំមិនបានរាប់ត្រឹមត្រូវឡើយ ហើយយកឱកាសនោះដើម្បីដាល់ និងទាត់ខ្ញុំ។ នៅពេលដែលប្រធានក្រុមបានឃើញខ្ញុំត្រូវគេវាយ នោះគាត់បានចូលមក ហើយធ្វើពុតជាសួរខ្ញុំថា មានរឿងអ្វីកើតឡើង ហើយអ្នកទោសនឹងបង្ហាញភស្ដុតាងក្លែងក្លាយថា ខ្ញុំមិនរាប់ស្បោងឱ្យគ្រប់ចំនួនទេ។ ដូច្នេះ ខ្ញុំត្រូវតែអត់ទ្រាំនឹងរនាំងនៃការរិះគន់ដ៏តឹងរ៉ឹងពីមេក្រុម។ នៅពេលដែលខ្ញុំមានអារម្មណ៍ខុសឆ្គង និងស្ថិតក្នុងការឈឺចាប់ នោះខ្ញុំច្រៀងទំនុកសរសើរនៃព្រះបន្ទូលរបស់ព្រះជាម្ចាស់ ខណៈពេលដែលខ្ញុំធ្វើការ៖ «ក្នុងអំឡុងពេលនៃគ្រាចុងក្រោយទាំងនេះ អ្នករាល់គ្នាត្រូវតែធ្វើបន្ទាល់អំពីព្រះជាម្ចាស់។ មិនថាទុក្ខវេទនារបស់អ្នកធំធេងប៉ុនណាឡើយ អ្នកគួរតែដើររហូតដល់ទីបំផុត ហើយទោះបីជាដល់ដង្ហើមចុងក្រោយរបស់អ្នកក៏ដោយ ក៏អ្នកត្រូវតែបន្តស្មោះត្រង់ចំពោះព្រះជាម្ចាស់ ហើយចុះចូលចំពោះការចាត់ចែងរបស់ព្រះជាម្ចាស់ដដែល ពោលគឺមានតែបែបនេះទេ ទើបជាការស្រឡាញ់ព្រះជាម្ចាស់យ៉ាងពិតប្រាកដ ហើយមានតែបែបនេះទេ ទើបជាការធ្វើបន្ទាល់ដ៏រឹងមាំ និងលាន់កងរំពង» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខណៈពេលដែលខ្ញុំច្រៀងហើយច្រៀងទៀត នោះខ្ញុំចាប់ផ្ដើមមានអារម្មណ៍រំជួលចិត្ដ និងជំរុញទឹកចិត្ត ហើយខ្ញុំមិនអាចបញ្ឈប់ទឹកភ្នែកមិនឱ្យស្រក់ពីថ្ពាល់របស់ខ្ញុំឡើយ។ ខ្ញុំបានតាំងចិត្តថា មិនថាខ្ញុំរងទុកប៉ុនណាឡើយ ក៏ខ្ញុំនឹងឈរធ្វើបន្ទាល់ថ្វាយព្រះជាម្ចាស់ដែរ។ មានបងប្រុសម្នាក់ទៀតមានអាយុស្របាលខ្ញុំ ដែលត្រូវបានចាក់សោរនៅជាមួយខ្ញុំនៅពេលនោះ។ ពួកយើងមិនត្រូវបានអនុញ្ញាតឱ្យនិយាយគ្នាឡើយ នៅពេលដែលពួកយើងធ្វើការងារនៅពេលថ្ងៃ ប៉ុន្តែនៅពេលយប់ពួកយើងបានសរសេរដោយសម្ងាត់នូវព្រះបន្ទូល និងទំនុកសរសើររបស់ព្រះជាម្ចាស់ ដែលពួកយើងអាចទន្ទេញ និងដោះដូរគ្នា។ មួយរយៈក្រោយមក ពួកយើងត្រូវបានចាត់ឱ្យធ្វើការជាមួយគ្នា ដូច្នេះពួកយើងបានចែករំលែកការប្រកបគ្នាយ៉ាងសម្ងាត់ ដោយជួយគ្នា និងលើកទឹកចិត្តគ្នាទៅវិញទៅមក។ វាពិតជាបានជួយបំបាត់ការរងទុក្ខមែន។

បន្ថែមពីលើនេះ ខ្ញុំត្រូវបង្ខំឱ្យទន្ទេញ «ច្បាប់ប្រតិបត្តិ» រាល់ព្រឹក ហើយបើខ្ញុំមិនអាចទន្ទេញចាំទេ នោះខ្ញុំនឹងត្រូវបានគេវាយ។ ពួកគេក៏បានបង្ខំឱ្យខ្ញុំច្រៀងចម្រៀងដែលសរសើរបក្សកុម្មុយនីស្ដដែរ។ បើពួកគេឃើញថា ខ្ញុំមិនច្រៀង ឬបបូរមាត់របស់ខ្ញុំមិនធ្វើចលនា នោះនៅពេលយប់ ខ្ញុំនឹងត្រូវបានពួកគេវាយដោយចៀសមិនផុតឡើយ។ ពួកគេក៏បានដាក់ទោសខ្ញុំ ដោយឱ្យខ្ញុំជូតកម្រាលឥដ្ឋ ហើយបើខ្ញុំមិនជូតតាមការរំពឹងទុករបស់ពួកគេទេ នោះខ្ញុំនឹងត្រូវបានពួកគេវាយយ៉ាងហិង្សា។ ពេលមួយ ស្រាប់តែអ្នកទោសមួយចំនួនចាប់ផ្ដើមវាយខ្ញុំ និងទាត់ខ្ញុំ។ បន្ទាប់ពីវាយខ្ញុំ ពួកគេបានសួរខ្ញុំថា៖ «អាប្អូនប្រុស តើឯងដឹងថាហេតុអ្វីបានជាឯងត្រូវគេវាយទេ? គឺដោយសារតែឯងមិនក្រោកឈរ និងគោរពអ្នកគ្រប់គ្រងនៅពេលដែលគាត់មក»។ ក្រោយពេលដែលខ្ញុំត្រូវវាយរាល់លើក ខ្ញុំខឹង ប៉ុន្តែមិនហ៊ាននិយាយអ្វីឡើយ។ ខ្ញុំអាចត្រឹមតែយំ និងអធិស្ឋានទៅព្រះជាម្ចាស់យ៉ាងស្ងៀមស្ងាត់ប៉ុណ្ណោះ ដោយទូលថ្វាយទ្រង់អំពីការតូចចិត្ត និងសេចក្ដីទុក្ខព្រួយនៅក្នុងចិត្តរបស់ខ្ញុំ។ នៅទីកន្លែងដែលគ្មានហេតុផល និងគ្មានច្បាប់នេះ គឺគ្មានហេតុផលឡើយ មានតែអំពើហិង្សាប៉ុណ្ណោះ។ គ្មានមនុស្សនៅទីនេះឡើយ មានតែអារក្សដែលឆ្កួតមិនដឹងអីប៉ុណ្ណោះ! ខ្ញុំមានអារម្មណ៍ឈឺចាប់ និងរងសម្ពាធច្រើនណាស់ ដោយរស់នៅក្នុងស្ថានភាពអាក្រក់នេះជារៀងរាល់ថ្ងៃ។ ខ្ញុំមិនសុខចិត្តស្នាក់នៅយូរជាងនេះមួយនាទីឡើយ។ រាល់ពេលដែលខ្ញុំធ្លាក់ទៅក្នុងស្ថានភាពនៃភាពទន់ខ្សោយ និងការឈឺចាប់ នោះខ្ញុំគិតអំពីព្រះបន្ទូលរបស់ព្រះដ៏មានគ្រប់ព្រះចេស្ដា៖ «តើអ្នករាល់គ្នាធ្លាប់បានទទួលយកព្រះពរ ដែលបានផ្តល់ដល់អ្នករាល់គ្នាហើយឬនៅ? តើអ្នករាល់គ្នាធ្លាប់ស្វែងរកសេចក្តីសន្យា ដែលបានធ្វើសម្រាប់អ្នករាល់គ្នាហើយឬនៅ? ក្រោមការចង្អុលបង្ហាញនៃពន្លឺរបស់ខ្ញុំ អ្នករាល់គ្នាប្រាកដជានឹងយកឈ្នះការហ៊ុមព័ទ្ធនៃកម្លាំងរបស់ភាពងងឹត។ នៅកណ្តាលភាពងងឹត អ្នកប្រាកដជានឹងមិនបាត់បង់ពន្លឺដែលកំពុងដឹកនាំអ្នកនោះទេ។ អ្នកប្រាកដជានឹងក្លាយជាម្ចាស់នៃរបស់សព្វសារពើទាំងអស់។ អ្នកប្រាកដជានឹងក្លាយជាអ្នកដែលមានជ័យជម្នះម្នាក់នៅចំពោះមុខសាតាំង។ នៅពេលដែលអាណាចក្រនៃនាគដ៏ធំមានសម្បុរក្រហមដែលមានពណ៌ក្រហមដួលរលំ នោះអ្នកប្រាកដជានឹងក្រោកឈរនៅកណ្តាលហ្វូងមនុស្សជាច្រើន ដើម្បីធ្វើបន្ទាល់អំពីភាពជោគជ័យរបស់ខ្ញុំ។ អ្នកប្រាកដជានឹងឈរយ៉ាងរឹងមាំ និងមិនរង្គោះរង្គើ នៅក្នុងដែនដីនៃស៊ីនីម។ តាមរយៈការរងទុក្ខដែលអ្នកស៊ូទ្រាំ អ្នកនឹងទទួលព្រះពររបស់ខ្ញុំ ហើយនឹងផ្សាយសីរីរុងរឿងរបស់ខ្ញុំទៅទូទាំងពិភពលោកទាំងមូលជាក់ជាមិនខាន» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ១៩ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានលើកទឹកចិត្តខ្ញុំ។ ខ្ញុំបានយល់ថា គ្រប់យ៉ាងដែលព្រះជាម្ចាស់បានធ្វើនៅក្នុងខ្ញុំ គឺដើម្បីផ្គត់ផ្គង់ និងសង្គ្រោះខ្ញុំ។ គឺដើម្បីយកសេចក្ដីពិតមកដាក់ក្នុងខ្ញុំ ហើយធ្វើឱ្យសេចក្ដីពិតក្លាយជាជីវិតរបស់ខ្ញុំ។ ព្រះជាម្ចាស់បានអនុញ្ញាតឱ្យការធ្វើទុក្ខបុកម្នេញ និងសេចក្ដីវេទនាចូលមកចំពោះខ្ញុំ ហើយទោះបីជាខ្ញុំបានរងទុក្ខផ្នែករាងកាយជាច្រើនក៏ដោយ ក៏វាធ្វើឱ្យខ្ញុំមើលឃើញយ៉ាងច្បាស់នូវសារជាតិអាក្រក់នៃការតតាំង និងការស្អប់ព្រះជាម្ចាស់ របស់នាគដ៏ធំមានសម្បុរក្រហម ធ្វើឱ្យខ្ញុំស្អប់ និងបោះបង់វាចោល គេចចេញពីឥទ្ធិពលរបស់សាតាំង និងត្រឡប់ទាំងស្រុងទៅរកព្រះជាម្ចាស់ ព្រមទាំងត្រូវបានព្រះជាម្ចាស់ធ្វើឱ្យក្លាយជាអ្នកមានជ័យជម្នះ។ វាក៏បានអនុញ្ញាតឱ្យខ្ញុំអាចមានបទពិសោធន៍យ៉ាងពិតប្រាកដថា ព្រះជាម្ចាស់គង់នៅជាមួយខ្ញុំដែរ។ វាបណ្ដាលឱ្យខ្ញុំពិតជារីករាយនឹងព្រះបន្ទូលរបស់ព្រះជាម្ចាស់ ដែលក្លាយជានំប៉័ងនៃជីវិតរបស់ខ្ញុំ និងជាចង្កៀងចំពោះជើងរបស់ខ្ញុំ ព្រមទាំងជាពន្លឺដល់ផ្លូវរបស់ខ្ញុំ ដោយដឹកនាំខ្ញុំជាជំហានៗ តាមរូងនរកដ៏ងងឹតនេះ។ នេះគឺជាសេចក្ដីស្រឡាញ់ និងការការពាររបស់ព្រះជាម្ចាស់ ដែលខ្ញុំបានរីករាយ និងទទួលបានអំឡុងពេលនៃការធ្វើទុក្ខបុកម្នេញ និងសេចក្ដីវេទនា។ នៅពេលនេះ ខ្ញុំអាចឃើញថា ខ្ញុំខ្វាក់ណាស់។ ដោយការជឿលើព្រះជាម្ចាស់ ខ្ញុំគ្រាន់តែដឹងពីរបៀបត្រូវរីករាយនឹងព្រះគុណ និងព្រះពររបស់ព្រះជាម្ចាស់ប៉ុណ្ណោះ ហើយមិនបានតាមរកសេចក្ដីពិត និងជីវិតបន្តិចឡើយ។ នៅពេលដែលសាច់ឈាមរបស់ខ្ញុំរងទុក្ខនូវការលំបាកបន្តិចបន្តួច នោះខ្ញុំត្អូញត្អែរជានិច្ច។ ខ្ញុំមិនយល់សោះពីបំណងព្រះហឫទ័យរបស់ព្រះជាម្ចាស់ និងមិនស្វះស្វែងយល់ពីកិច្ចការរបស់ព្រះជាម្ចាស់ឡើយ។ ខ្ញុំតែងតែបណ្ដាលឱ្យព្រះជាម្ចាស់មានព្រះហឫទ័យទុក្ខព្រួយ និងឈឺចាប់ដោយសារខ្ញុំ។ ខ្ញុំពិតជាគ្មានមនសិការមែន! ដោយអារម្មណ៍សោកស្ដោយ និងស្ដីបន្ទោសខ្លួនឯង នោះខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ថា៖ «ឱ! ព្រះដ៏មានគ្រប់ព្រះចេស្ដាអើយ! ទូលបង្គំអាចឃើញថា គ្រប់យ៉ាងដែលទ្រង់ធ្វើ គីដើម្បីសង្គ្រោះ និងទទួលយកទូលបង្គំ។ ទូលបង្គំគ្រាន់តែស្អប់ដែលទូលបង្គំបះបោរ និងខ្វាក់ខ្លាំងដល់ម្លឹង។ ទូលបង្គំតែងតែយល់ច្រឡំចំពោះទ្រង់ ហើយមិនយកចិត្តទុកដាក់ចំពោះបំណងព្រះហឫទ័យរបស់ទ្រង់ឡើយ។ ឱ! ព្រះជាម្ចាស់អើយ! ថ្ងៃនេះ ព្រះបន្ទូលរបស់ទ្រង់បានដាស់ចិត្ត និងវិញ្ញាណដ៏ស្ពឹករបស់ទូលបង្គំឡើង ហើយបានបណ្ដាលឱ្យទូលបង្គំយល់ពីបំណងព្រះហឫទ័យរបស់ទ្រង់។ ទូលបង្គំឈប់ចង់មានបំណងចិត្ត និងសេចក្ដីតម្រូវផ្ទាល់ខ្លួនទៀតហើយ។ ទូលបង្គំនឹងគ្រាន់តែចុះចូលចំពោះការរៀបចំរបស់ទ្រង់ប៉ុណ្ណោះ។ មិនថាទូលបង្គំនឹងអត់ទ្រាំការរងទុក្ខប៉ុនណាឡើយ ទូលបង្គំនឹងធ្វើទីបន្ទាល់អំពីទ្រង់ នៅទូទាំងការធ្វើទុក្ខបុកម្នេញរបស់សាតាំង»។ បន្ទាប់ពីអធិស្ឋាន នោះខ្ញុំបានយល់ពីបំណងព្រះហឫទ័យដ៏ល្អរបស់ព្រះជាម្ចាស់ ហើយខ្ញុំបានដឹងថា មជ្ឈដ្ឋាននីមួយៗដែលព្រះជាម្ចាស់អនុញ្ញាតឱ្យខ្ញុំមានបទពិសោធន៍ គឺជាសេចក្ដីស្រឡាញ់ និងសេចក្ដីសង្គ្រោះដ៏ធំបំផុតរបស់ព្រះជាម្ចាស់សម្រាប់ខ្ញុំ។ ដូច្នេះហើយ ខ្ញុំលែងគិតរួញរា ឬយល់ច្រឡំពីព្រះជាម្ចាស់ទៀតហើយ។ ទោះបីជាស្ថានភាពនៅតែដូចគ្នាក៏ដោយ ក៏ចិត្តរបស់ខ្ញុំពិតជាពេញដោយអំណរ និងការពេញចិត្តដែរ។ ខ្ញុំមានអារម្មណ៍ថា វាគឺជាកិត្តិយសមួយដែលអាចរងទុក្ខនូវការលំបាក និងការធ្វើទុក្ខបុកម្នេញចំពោះជំនឿលើព្រះជាម្ចាស់ ហើយវាគឺជាអំណោយទានតែមួយសម្រាប់ខ្ញុំ ដែលជាបុគ្គលពុករលួយម្នាក់។ វាគឺជាព្រះពរ និងព្រះគុណដ៏ពិសេសរបស់ព្រះជាម្ចាស់សម្រាប់ខ្ញុំ។

បន្ទាប់ពីឆ្លងកាត់បទពិសោធន៍នៃការលំបាករយៈពេលមួយឆ្នាំនៅក្នុងគុក នោះខ្ញុំឃើញថា ខ្ញុំមានកម្ពស់តូចទាបណាស់ ហើយថាខ្ញុំខ្វះសេចក្ដីពិតច្រើនណាស់។ ព្រះដ៏មានគ្រប់ព្រះចេស្ដាពិតជាបានបំពេញភាពខ្វះខាតរបស់ខ្ញុំតាមរយៈមជ្ឈដ្ឋានតែមួយនេះ ហើយអនុញ្ញាតឱ្យខ្ញុំរីកចម្រើន។ នៅក្នុងគ្រាលំបាករបស់ខ្ញុំ ទ្រង់បានធ្វើឱ្យខ្ញុំអាចទទួលបាននូវទ្រព្យសម្បត្តិដ៏មានតម្លៃបំផុតនៅក្នុងជីវិត យល់ពីសេចក្ដីពិតជាច្រើនដែលខ្ញុំមិនបានយល់នៅក្នុងអតីតកាល និងឃើញយ៉ាងច្បាស់នូវឧក្រិដ្ឋកម្មដ៏អាក្រក់របស់បក្សកុម្មុយនីស្ដចិន ក្នុងការធ្វើទុក្ខបុកម្នេញ និងការធ្វើទារុណកម្មគ្រីស្ទបរិស័ទ។ ខ្ញុំបានដឹងពីការលេចមកដ៏គួរឱ្យស្អប់ខ្ពើមរបស់សាតាំង អារក្ស និងសារជាតិប្រតិកិរិយានៃការតតាំងរបស់វាចំពោះព្រះជាម្ចាស់។ ខ្ញុំបានទទួលបទពិសោធន៍យ៉ាងស្មោះអស់ពីចិត្តអំពីសេចក្ដីសង្គ្រោះ និងសេចក្ដីមេត្តាករុណាដ៏ធំធេងដែលព្រះដ៏មានគ្រប់ព្រះចេស្ដាមានចំពោះខ្ញុំ ដែលជាបុគ្គលពុករលួយម្នាក់ ហើយមានអារម្មណ៍ថា ព្រះចេស្ដា និងជីវិតនៅក្នុងព្រះបន្ទូលរបស់ព្រះដ៏មានគ្រប់ព្រះចេស្ដា អាចនាំពន្លឺឱ្យខ្ញុំ និងអាចជាជីវិតរបស់ខ្ញុំ ហើយដឹកនាំខ្ញុំឱ្យយកឈ្នះលើសាតាំង និងដើរចេញពីជ្រោះនៃម្លប់សេចក្ដីស្លាប់យ៉ាងម៉ឺងម៉ាត់។ អរព្រះគុណព្រះជាម្ចាស់!


៨២. ទារុណកម្មនៃបន្ទប់សួរចម្លើយ

ក្នុងឆ្នាំ ២០១២ អំឡុងពេលអធិប្បាយដំណឹងល្អ នោះខ្ញុំត្រូវបានចាប់ខ្លួនដោយបក្សកុម្មុយនីស្ដចិន។ នៅល្ងាចថ្ងៃទី ១៣ ខែកញ្ញា ខ្ញុំបានវិលត្រឡប់មកផ្ទះវិញ ហើយដូចដែលខ្ញុំធ្លាប់បានធ្វើអ៊ីចឹង គឺខ្ញុំបានចតម៉ូតូអគ្គិសនីរបស់ខ្ញុំនៅខាងក្រៅ ហើយចុចកណ្ដឹង។ ជារឿងគួរឱ្យភ្ញាក់ផ្អើលចំពោះខ្ញុំ ពេលដែលខ្ញុំបើកទ្វារ ស្រាប់តែមានបុរសមាឌធំបួននាក់បានសង្គ្រប់លើខ្ញុំដូចសត្វចចកអ៊ីចឹង។ ពួកគេបានផ្អោបដៃខ្ញុំទៅក្រោយខ្នង ហើយដាក់ខ្នោះខ្ញុំ ក្រោយមករុញខ្ញុំទៅលើកៅអី និងធ្វើមិនឱ្យខ្ញុំរើខ្លួនរួចនៅទីនោះ។ ភ្លាមៗនោះ ប៉ូលិសពីរបីនាក់បានចាប់ផ្ដើមឆែកឆេរក្នុងកាបូបរស់ខ្ញុំ។ ប្រឈមមុខនឹងការបង្ហាញកម្លាំងដ៏សាហាវ និងភ្លាមៗដូចនេះ ខ្ញុំស្រឡាំងកាំងដោយភាពភ័យខ្លាច និងមានអារម្មណ៍ដូចកូនចៀមតូចដ៏គួរឱ្យអាណិតដែលត្រូវបានចចកដ៏សាហាវចាប់ ដោយគ្មានកម្លាំងដើម្បីតតាំងឡើយ។ ក្រោយមក ពួកគេបាននាំខ្ញុំចេញ ហើយបានដាក់ខ្ញុំនៅគូទក្រោយនៃរថយន្តពណ៌ខ្មៅ។ នៅក្នុងរថយន្ដ មេប៉ូលិសមើលទៅដូចជាបុរសតូចដ៏គួរឱ្យអាណិតម្នាក់ ដែលវក់នឹងភាពជោគជ័យរបស់ខ្លួន បានបែរមកញញឹមដាក់ខ្ញុំយ៉ាងមានឧបាយកល ដោយនិយាយថា «ហ៎ាស! តើនាងដឹងពីវិធីដែលពួកយើងចាប់នាងទេ?» ដោយខ្លាចខ្ញុំអាចព្យាយាមរត់ នោះប៉ូលិសពីរនាក់បានចាប់ខ្ញុំទាំងសងខាង ហាក់ដូចជាខ្ញុំជាឧក្រិដ្ឋជនដ៏គ្រោះថ្នាក់អ៊ីចឹង។ ខ្ញុំមានអារម្មណ៍ខឹងផង និងភ័យខ្លាចផង ហើយខ្ញុំមិនអាចទាយបានទេថា ប៉ូលិសនឹងធ្វើទារុណកម្មខ្ញុំបែបណា។ ខ្ញុំភ័យខ្លាចជាខ្លាំង រហូតដល់ខ្ញុំមិនអាចអត់ទ្រាំនឹងការធ្វើទារុណកម្មរបស់ពួកគេ និងក្លាយជាយូដាស ព្រមទាំងក្បត់ព្រះជាម្ចាស់។ ប៉ុន្តែក្រោយមក ខ្ញុំបានគិតដល់ព្រះបន្ទូលរបស់ព្រះជាម្ចាស់៖ «ដរាបណាអ្នកអធិស្ឋាន និងទូលអង្វរនៅចំពោះខ្ញុំឱ្យបានញឹកញាប់ នោះខ្ញុំនឹងប្រទានគ្រប់ទាំងសេចក្តីជំនឿលើអ្នករាល់គ្នា។ អស់អ្នកដែលកាន់អំណាចប្រហែលមើលទៅគួរឱ្យកាចសាហាវពីខាងក្រៅ ប៉ុន្តែចូរកុំខ្លាចឡើយ ដ្បិតនេះគឺដោយសារតែអ្នករាល់គ្នាមានសេចក្តីជំនឿតិចតួចប៉ុណ្ណោះ។ ដរាបណាសេចក្តីជំនឿរបស់អ្នករាល់គ្នាចម្រើនឡើង នោះវានឹងគ្មានអ្វីមួយពិបាកពេកនោះឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៧៥ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះដ៏មានគ្រប់ព្រះចេស្ដាបានផ្ដល់សេចក្ដីជំនឿ និងកម្លាំងដល់ខ្ញុំ ហើយបន្តិចម្ដងៗ ព្រះបន្ទូលនោះបានជួយឱ្យខ្ញុំស្ងប់ស្ងាត់។ ខ្ញុំបានគិតថា «មែនហើយ»។ «មិនថាប៉ូលិសអាក្រក់នោះសាហាវ និងឃោរឃៅបែបណាឡើយ ពួកគេគ្រាន់តែជាកូនអុកនៅក្នុងព្រះហស្ដរបស់ព្រះជាម្ចាស់ប៉ុណ្ណោះ ហើយពួកគេស្ថិតនៅក្នុងការចាត់ចែងរបស់ព្រះជាម្ចាស់។ ដរាបណាខ្ញុំអធិស្ឋាន ហើយហៅរកព្រះជាម្ចាស់ដោយចិត្តដ៏ពិត នោះព្រះជាម្ចាស់នឹងគង់នៅជាមួយខ្ញុំ ហើយគ្មានអ្វីត្រូវព្រួយបារម្ភឡើយ។ បើប៉ូលិសអាក្រក់នេះធ្វើទារុណកម្ម និងវាយខ្ញុំយ៉ាងឃោរឃៅ នោះរឿងនោះគ្រាន់តែព្រះជាម្ចាស់សព្វព្រះហឫទ័យសាកល្បងសេចក្ដីជំនឿរបស់ខ្ញុំប៉ុណ្ណោះ។ មិនថាពួកគេអាចធ្វើទារុណកម្មសាច់ឈាមរបស់ខ្ញុំបែបណាឡើយ ពួកគេមិនអាចបញ្ឈប់ចិត្តរបស់ខ្ញុំពីការសម្លឹងទៅរកព្រះជាម្ចាស់ និងហៅរកព្រះជាម្ចាស់ឡើយ។ ទោះបីជាពួកគេសម្លាប់សាច់ឈាមរបស់ខ្ញុំក៏ដោយ ក៏ពួកគេមិនអាចសម្លាប់ព្រលឹងរបស់ខ្ញុំបានដែរ ដោយសារគ្រប់យ៉ាងរបស់ខ្ញុំគឺស្ថិតនៅក្នុងព្រះហស្ដរបស់ព្រះជាម្ចាស់»។ នៅពេលដែលខ្ញុំបានគិតដល់ចំណុចនេះ ខ្ញុំលែងភ័យខ្លាចសាតាំង ដែលជាអារក្សទៀតហើយ ហើយខ្ញុំបានតាំងចិត្តដើម្បីឈរធ្វើបន្ទាល់ថ្វាយព្រះជាម្ចាស់។ ដូច្នេះហើយ ខ្ញុំបានស្រែកនៅក្នុងចិត្តថា «ឱ! ព្រះដ៏មានគ្រប់ព្រះចេស្ដាអើយ! នៅថ្ងៃនេះ មិនថាអ្វីដែលពួកគេធ្វើចំពោះទូលបង្គំឡើយ ទូលបង្គំសុខចិត្តប្រឈមនឹងវាទាំងអស់។ ទោះបីជាសាច់ឈាមរបស់ទូលបង្គំទន់ខ្សោយក៏ដោយ ក៏ទូលបង្គំចង់រស់នៅដោយពឹងផ្អែកលើទ្រង់ ហើយមិនផ្ដល់ឱកាសសូម្បីតែម្ដងដល់សាតាំង ដើម្បីបំពាបំពានទូលបង្គំឡើយ។ សូមទ្រង់ការពារទូលបង្គំ កុំឱ្យទូលបង្គំក្បត់ទ្រង់ ហើយកុំឱ្យទូលបង្គំក្លាយជាយូដាសដ៏អាម៉ាស់»។ ខណៈពេលដែលពួកយើងកំពុងបើកបរតាមផ្លូវ នោះខ្ញុំបន្តច្រៀងនៅក្នុងចិត្តនូវទំនុកសរសើរមួយរបស់ក្រុមជំនុំ៖ «តាមរយៈផែនការ និងអធិបតេយ្យភាពដ៏បរិសុទ្ធរបស់ទ្រង់ ខ្ញុំប្រឈមមុខនឹងការល្បងល ដែលមានគោលដៅចំពោះខ្ញុំ។ ធ្វើម្ដេចខ្ញុំអាចបោះបង់ ឬព្យាយាមលាក់ពួនបាន? អ្វីជាទីមួយនោះគឺសិរីល្អរបស់ព្រះជាម្ចាស់។ ក្នុងពេលលំបាក ព្រះបន្ទូលរបស់ព្រះជាម្ចាស់ដឹកនាំខ្ញុំ ហើយសេចក្ដីជំនឿរបស់ខ្ញុំត្រូវបានធ្វើឱ្យគ្រប់លក្ខណ៍។ ខ្ញុំលះបង់ទាំងស្រុង និងទាំងអស់ លះបង់ចំពោះព្រះជាម្ចាស់ដោយគ្មានខ្លាចសេចក្ដីស្លាប់ឡើយ។ បំណងព្រះហឫទ័យរបស់ទ្រង់តែងតែលើសអ្វីៗទាំងអស់» («ខ្ញុំគ្រាន់តែទូលសុំឱ្យព្រះជាម្ចាស់សព្វព្រះទ័យប៉ុណ្ណោះ» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខណៈពេលដែលខ្ញុំច្រៀងយ៉ាងស្ងៀមស្ងាត់ នោះខ្ញុំពេញដោយកម្លាំង ហើយខ្ញុំបានតាំងចិត្តដើម្បីពឹងពាក់លើព្រះជាម្ចាស់ ដើម្បីឈរធ្វើបន្ទាល់ និងបំបាក់មុខសាតាំង។

នៅពេលដែលពួកគេបាននាំយកខ្ញុំទៅដល់បន្ទប់សួរចម្លើយ នោះខ្ញុំមានការភ្ញាក់ផ្អើលដោយឃើញថា បងស្រីម្នាក់ដែលបំពេញភារកិច្ចនៅក្នុងក្រុមជំនុំដូចខ្ញុំ និងអ្នកដឹកនាំក្រុមជំនុំម្នាក់ក៏នៅទីនោះដែរ។ ពួកគេទាំងអស់ក៏ត្រូវបានចាប់ខ្លួនផងដែរ! មន្រ្តីប៉ូលិសម្នាក់បានឃើញខ្ញុំសម្លឹងមើលបងប្អូនស្រីៗរបស់ខ្ញុំ ហើយគាត់សម្លក់ខ្ញុំ និងស្ដីបន្ទោសខ្ញុំ ដោយនិយាយថា «តើនាងសម្លឹងមើលអ្វី? ទៅទីនោះទៅ!» ដើម្បីបញ្ឈប់ពួកយើងមិនឱ្យនិយាយរកគ្នា ប៉ូលិសបានចាក់សោរពួកយើងក្នុងបន្ទប់សួរចម្លើយផ្សេងគ្នា។ ពួកគេឆែកឆេរខ្ញុំទាំងកំរោល ដោះខ្សែក្រវ៉ាត់ខ្ញុំ និងស្ទាបខ្ញុំគ្រប់កន្លែង។ វាមានអារម្មណ៍ដូចជាការមើលងាយដែលមិនសមអ៊ីចឹង ហើយខ្ញុំបានឃើញថា កូនចៅអារក្សរបស់រដ្ឋាភិបាលបក្សកុម្មុយនីស្ដចិនទាំងនេះ ពិតជាថោកទាប គួរឱ្យស្អប់ និងអាក្រក់បែបណា! ខ្ញុំមានអារម្មណ៍ខឹង ប៉ុន្តែខ្ញុំត្រូវតែទប់កំហឹងរបស់ខ្ញុំ ដោយសារតែគ្មានកន្លែងសម្រាប់ហេតុផលឡើយ នៅក្នុងរូងរបស់បិសាច។ បន្ទាប់ពីពួកគេបានរឹបអូសយកម៉ូតូអគ្គិសនីដែលជាកម្មសិទ្ធិរបស់ក្រុមជំនុំ និងលុយជាង ៦០០ យ័ន ដែលមាននៅក្នុងខ្លួនខ្ញុំរួចមក ពួកគេបានចាប់ផ្ដើមសួរចម្លើយខ្ញុំ។ «នាងឈ្មោះអ្វី? តើតួនាទីរបស់នាងនៅក្នុងក្រុមជំនុំជាអ្វី? នរណាជាអ្នកដឹកនាំរបស់នាង? ពេលនេះពួកគេនៅឯណា?» ខ្ញុំមិនបានឆ្លើយទេ ដូច្នេះប៉ូលិសស្រែកគំហកដាក់ខ្ញុំថា «តើនាងគិតថា បើនាងមិនឆ្លើយ ពួកយើងរកមិនឃើញឬ? នាងមិនដឹងថាពួកយើងអាចធ្វើបានទេ! នាងគួរតែដឹងថា ពួកយើងក៏បានចាប់ខ្លួនអ្នកដឹកនាំជាន់ខ្ពស់របស់នាងផងដែរ!» ក្រោយមក ពួកគេចាប់ផ្ដើមរៀបរាប់ឈ្មោះពីរបីឈ្មោះ ហើយសួរថា ខ្ញុំស្គាល់នរណាម្នាក់ឬអត់ ហើយពួកគេបានបន្តសួរចម្លើយខ្ញុំ។ «តើលុយរបស់ក្រុមជំនុំរបស់នាងរក្សាទុកនៅឯណា? ប្រាប់យើងមក!» ខ្ញុំបានច្រានចោលគ្រប់យ៉ាងដែលពួកគេបាននិយាយ ដោយនិយាយថា «ខ្ញុំមិនស្គាល់នរណាម្នាក់ឡើយ! ខ្ញុំមិនដឹងអ្វីឡើយ!» នៅពេលដែលពួកគេឃើញថា ការសួរចម្លើយជុំទីមួយរបស់ពួកគេបរាជ័យ នោះពួកគេបានសម្រេចចិត្តប្រើស្នៀតយកឈ្នះរបស់ពួកគេ ហើយពួកគេបានប្ដូរវេនគ្នាសួរចម្លើយ និងធ្វើទារុណកម្មខ្ញុំ ក្នុងគោលបំណងយកឈ្នះខ្ញុំ។ ដោយសារតែនៅថ្ងៃទីមួយ ប៉ូលិសមិនបានទទួលព័ត៌មានដែលពួកគេចង់បានពីខ្ញុំទេ នោះពួកគេអាម៉ាស់ដោយកំហឹង ហើយមេក្នុងចំណោមពួកគេបាននិយាយយ៉ាងសាហាវថា «ខ្ញុំនឹងមិនចុះញ៉មចំពោះការរឹងរូសរបស់នាងឡើយ។ ធ្វើទារុណកម្មនាងទៅ!» ប៉ូលិសបានទាញដៃជាប់ខ្នោះរបស់ខ្ញុំ ដែលនៅពីក្រោយខ្នងនៅឡើយ ហើយដាក់ព្យួរទៅលើតុ ក្រោយមកពួកគេបង្ខំឱ្យខ្ញុំអង្គុយចោងហោង។ ពួកគេសម្លឹងមកខ្ញុំយ៉ាងឃោរឃៅ និងបានគាបសង្កត់ខ្ញុំដោយសំណួរ «តើអ្នកដឹកនាំរបស់នាងនៅឯណា? តើលុយទាំងអស់របស់ក្រុមជំនុំនៅឯណា?» ពួកគេច្រាសច្រាលចង់ឱ្យខ្ញុំទម្លាយចេញ ក្រោមសម្ពាធនៃការធ្វើទារុណកម្មនោះ ហើយចុះចាញ់ចំពោះពួកគេ។ បន្ទាប់ពីប៉ូលិសអាក្រក់បានបន្តទារុណកម្មនេះអស់រយៈពេលកន្លះម៉ោង នោះជើងរបស់ខ្ញុំចាប់ផ្ដើមឈឺ និងញ័រ។ បេះដូងរបស់ខ្ញុំលោតញាប់ ហើយដៃរបស់ខ្ញុំក៏ឈឺខ្លាំងដែរ។ ខ្ញុំស្ថិតក្នុងដែនកំណត់នៃការអត់ទ្រាំរបស់ខ្ញុំ ហើយខ្ញុំមានអារម្មណ៍ហាក់ដូចជាខ្ញុំមិនអាចស្ថិតនៅបានយូរតទៅទៀតឡើយ ដូច្នេះហើយខ្ញុំបានស្រែកក្នុងចិត្តថា៖ ឱ! ព្រះដ៏មានគ្រប់ព្រះចេស្ដាអើយ! សូមទ្រង់សង្គ្រោះទូលបង្គំផង។ ទូលបង្គំមិនអាចទ្រាំបានតទៅទៀតទេ។ ទូលបង្គំមិនចង់ក្បត់ទ្រង់ដូចជាយូដាសឡើយ។ សូមប្រទានកម្លាំងដល់ទូលបង្គំផង»។ ស្រាប់តែពេលនោះ ខ្ញុំបាននឹកឃើញព្រះបន្ទូលទាំងនេះ៖ «នៅពីក្រោយគ្រប់ជំហាននៃកិច្ចការដែលព្រះជាម្ចាស់ធ្វើនៅក្នុងខ្លួនឯង ឯងរាល់គ្នាគឺជាការភ្នាល់របស់សាតាំងជាមួយព្រះជាម្ចាស់ និយាយរួម នៅពីក្រោយអ្វីគ្រប់យ៉ាង គឺជាចម្បាំងមួយ។ ... នៅពេលព្រះជាម្ចាស់ និងសាតាំង ច្បាំងគ្នានៅក្នុងពិភពខាងវិញ្ញាណ តើអ្នកគួរតែបំពេញព្រះហឫទ័យព្រះជាម្ចាស់យ៉ាងដូចម្តេច ហើយតើអ្នកគួរតែប្រកាន់ខ្ជាប់នូវទីបន្ទាល់របស់ខ្លួនអំពីទ្រង់យ៉ាងដូចម្តេច? អ្នកគួរតែដឹងថា អ្វីគ្រប់យ៉ាងដែលកើតឡើងចំពោះអ្នក គឺជាការល្បងលដ៏ធំ និងជាពេលដែលព្រះជាម្ចាស់ត្រូវការឲ្យអ្នកធ្វើនូវបន្ទាល់» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានដាស់ខ្ញុំ និងឱ្យខ្ញុំដឹងថា សាតាំងកំពុងតែធ្វើទារុណកម្មខ្ញុំតាមវិធីនេះ ដើម្បីធ្វើឱ្យខ្ញុំក្បត់ព្រះជាម្ចាស់ និងបោះបង់ការតាមរកសេចក្ដីពិត។ នេះគឺជាសង្គ្រាមដែលកំពុងត្រូវបានបង្កនៅក្នុងពិភពខាងវិញ្ញាណ៖ វាជាសាតាំងដែលកំពុងព្យាយាមល្បួងខ្ញុំ ហើយវាក៏ជាវិធីរបស់ព្រះជាម្ចាស់ ក្នុងការល្បងលខ្ញុំដែរ។ នេះគឺជាពេលតែមួយដែលព្រះជាម្ចាស់ត្រូវការខ្ញុំ ដើម្បីធ្វើបន្ទាល់។ ព្រះជាម្ចាស់មានការរំពឹងទុកចំពោះខ្ញុំ ដូច្នេះហើយទេវតាជាច្រើនកំពុងតែមើលមកខ្ញុំនៅពេលនេះ ដូចជាសាតាំងដែលជាអារក្សដែរ ទាំងអស់គ្នាសុទ្ធតែទន្ទឹងរង់ចាំឱ្យខ្ញុំប្រកាសជំហររបស់ខ្ញុំ។ ខ្ញុំគ្រាន់តែមិនអាចបោះបង់ចោល និងសម្រាកដោយងាយៗប៉ុណ្ណោះ ហើយខ្ញុំមិនចុះចាញ់ចំពោះសាតាំងឡើយ។ ខ្ញុំបានដឹងថា ខ្ញុំត្រូវតែអនុញ្ញាតឱ្យកិច្ចការរបស់ព្រះជាម្ចាស់ត្រូវបានអនុវត្តតាមរយៈខ្ញុំ ដើម្បីបំពេញបំណងព្រះហឫទ័យរបស់ព្រះជាម្ចាស់។ តាមរយៈគោលការណ៍ដែលមិនអាចផ្លាស់ប្ដូរបាន នេះគឺជាភារកិច្ចដែលខ្ញុំគួរតែបំពេញក្នុងនាមជាភាវៈដែលត្រូវបានបង្កើតមក នេះគឺជាការត្រាស់ហៅរបស់ខ្ញុំ។ នៅក្នុងពេលដ៏សំខាន់នេះ អាកប្បកិរិយារបស់ខ្ញុំ និងឥរិយាបថរបស់ខ្ញុំ គឺត្រូវមានឥទ្ធិពលដោយផ្ទាល់លើសមត្ថភាពរបស់ខ្ញុំ ដើម្បីធ្វើបន្ទាល់ដ៏មានជ័យជម្នះថ្វាយព្រះជាម្ចាស់ ហើយជាងនេះទៅទៀត គឺមានឥទ្ធិពលដោយផ្ទាល់លើសមត្ថភាពរបស់ខ្ញុំក្នុងការក្លាយជាទីបន្ទាល់ចំពោះជ័យជម្នះរបស់ព្រះជាម្ចាស់លើសាតាំង និងការទទួលបានសិរីល្អរបស់ទ្រង់។ ខ្ញុំបានដឹងថា ខ្ញុំមិនអាចបង្កឱ្យព្រះជាម្ចាស់ទុក្ខព្រួយ ឬធ្វើឱ្យទ្រង់ខកព្រះហឫទ័យឡើយ ហើយខ្ញុំមិនអាចអនុញ្ញាតឱ្យល្បិចកលដ៏បោកបញ្ឆោតរបស់សាតាំងដែលធ្វើឱ្យខ្ញុំរងទុក្ខ ទទួលបានជោគជ័យឡើយ។ ដោយការគិតពីគំនិតទាំងនេះ នោះកម្លាំងបានកើតឡើងនៅក្នុងចិត្តរបស់ខ្ញុំភ្លាមៗ ហើយខ្ញុំបាននិយាយយ៉ាងធ្លោយមាត់ថា «អ្នកអាចវាយខ្ញុំដល់ស្លាប់បាន ប៉ុន្តែខ្ញុំនៅតែមិនដឹងអ្វីឡើយ!» ស្រាប់តែពេលនោះ មន្ត្រីប៉ូលិសជានារីម្នាក់បានចូលមកក្នុងបន្ទប់។ គាត់បានឃើញខ្ញុំ ហើយនិយាយថា «លឿនឡើង ដាក់នាងចុះទៅ។ តើពួកលោកកំពុងព្យាយាមធ្វើអ្វី សម្លាប់នាងមែនទេ? បើមានរឿងអ្វីមួយកើតឡើងចំពោះនាង គឺពួកលោកជាអ្នកទទួលខុសត្រូវ!» ខ្ញុំបានដឹងនៅក្នុងចិត្តរបស់ខ្ញុំថា ព្រះដ៏មានគ្រប់ព្រះចេស្ដាបានស្ដាប់ឮការអធិស្ឋានរបស់ខ្ញុំ ហើយបានការពារឱ្យខ្ញុំមានសុវត្ថិភាពពីគ្រោះថ្នាក់ នៅក្នុងពេលគ្រោះថ្នាក់នេះ។ នៅពេលដែលប៉ូលិសអាក្រក់បានដាក់ខ្ញុំចុះ នោះខ្ញុំដួលទៅនឹងកម្រាលអិដ្ឋភ្លាមៗ។ ខ្ញុំមិនអាចឈរបានទេ ហើយដៃ និងជើងរបស់ខ្ញុំស្ពឹកលែងដឹងអី្វអស់ហើយ។ ខ្ញុំគ្មានកម្លាំងដើម្បីដកដង្ហើមទេ ហើយមិនអាចមានអារម្មណ៍ដឹងពីដៃជើងទាំងបួនរបស់ខ្ញុំទាល់តែសោះ។ ខ្ញុំមានអារម្មណ៍ភ័យខ្លាចខ្លាំងណាស់បន្ទាប់ពីនោះ ហើយទឹកភ្នែកបានស្រក់ឥតឈប់។ ខ្ញុំបានគិតថា៖ «តើខ្ញុំនឹងត្រូវបញ្ចប់ដោយពិការឬ?» ទោះបីជាយ៉ាងណាក៏ដោយ ប៉ូលិសអាក្រក់នៅតែមិនដោះលែងខ្ញុំដដែល។ ដោយមានម្នាក់នៅទាំងសងខាងខ្ញុំ នោះពួកគេបានកាន់ដៃខ្ញុំ ហើយអូសខ្ញុំទៅកាន់កៅអីដូចជាសាកសពអ៊ីចឹង ហើយបានរុញខ្ញុំទៅលើកៅអីនោះ។ ប៉ូលិសម្នាក់បាននិយាយយ៉ាងកំណាចថា «បើនាងមិននិយាយ នោះព្យួរនាងឡើងនឹងខ្សែពួរទៅ!» ភ្លាមៗនោះ ប៉ូលិសអាក្រក់ដទៃទៀតបានយកខ្សែនីឡុងតូចមួយ ហើយប្រើប្រាស់វាដើម្បីចងខ្ញុំព្យួរទៅនឹងបំពង់កំដៅ។ ភ្លាមៗនោះដៃរបស់ខ្ញុំត្រូវបានទាញត្រង់ ហើយមិនយូរប៉ុន្មានខ្នង និងស្មារបស់ខ្ញុំចាប់ផ្ដើមឈឺ។ ប៉ូលីសអាក្រក់បានបន្តសួរចម្លើយខ្ញុំ ដោយសួរថា «តើនាងនឹងប្រាប់ពួកយើងពីអ្វីដែលពួកយើងចង់ដឹងទេ?» ខ្ញុំនៅតែមិនឆ្លើយដដែល។ ពួកគេខឹងយ៉ាងខ្លាំង រហូតដល់ពួកគេជះទឹកមួយកែវដាក់មុខខ្ញុំ ដោយនិយាយថា គឺដើម្បីដាស់ខ្ញុំឱ្យភ្ញាក់។ មកដល់ពេលនេះ ខ្ញុំត្រូវបានគេធ្វើទារុណកម្មមកដល់ចំណុចដែលខ្ញុំគ្មាននៅសល់កម្លាំងកំហែងបន្តិចឡើយ ហើយភ្នែករបស់ខ្ញុំហត់នឿយខ្លាំងណាស់ ដែលខ្ញុំមិនអាចបើកបានទៀតផង។ ដោយឃើញថាខ្ញុំនៅស្ងៀម នោះប៉ូលិសអាក្រក់ម្នាក់បានយកដៃមកបង្ខំបើកភ្នែកខ្ញុំយ៉ាងកំណាច និងយ៉ាងអាម៉ាស់ ដើម្បីសើចចំអកឱ្យខ្ញុំ។ ក្នុងរយៈពេលពីរបីម៉ោងនៃការសួរចម្លើយ និងទារុណកម្ម ប៉ូលិសអាក្រក់បានធ្វើតាមល្បិចកលនីមួយៗនៅក្នុងសៀវភៅរបស់ពួកគេ ប៉ុន្តែការប៉ុនប៉ុងរបស់ពួកគេ ដើម្បីធ្វើឱ្យខ្ញុំនិយាយគឺសុទ្ធតែបរាជ័យ។

ដោយឃើញថា ពួកគេមិនអាចទទួលបានអ្វីមួយចេញពីខ្ញុំដោយការសួរចម្លើយខ្ញុំ នោះប៉ូលិសអាក្រក់បានសម្រេចចិត្តប្រើប្រាស់ល្បិចអាក្រក់មួយ៖ ពួកគេឱ្យមនុស្សម្នាក់មកពីទីក្រុង ដែលហៅខ្លួនឯងថាជា «អ្នកជំនាញខាងសួរចម្លើយ» ចូលមកដោះស្រាយជាមួយខ្ញុំ។ ពួកគេបានយកខ្ញុំទៅកាន់បន្ទប់មួយទៀត ហើយបានបញ្ជាឱ្យខ្ញុំអង្គុយលើកៅអីដែក បន្ទាប់មកពួកគេដាក់ច្រវាក់កជើងខ្ញុំយ៉ាងណែនជាប់នឹងជើងកៅអី ហើយដៃរបស់ខ្ញុំជាប់នឹងដៃកៅអី។ មួយសន្ទុះក្រោយមក បុរសសង្ហារពាក់វ៉ែនតាម្នាក់បានចូលមក ដោយមានវ៉ាលី។ គាត់បានញញឹមដាក់ខ្ញុំយ៉ាងពព្រាយ ហើយដោយធ្វើពុតជាមនុស្សល្អ គាត់បានដោះច្រវាក់ដែលជាប់នឹងដៃ និងកជើងរបស់ខ្ញុំចេញពីកៅអី ហើយអនុញ្ញាតឱ្យខ្ញុំអង្គុយនៅលើគ្រែនៅជ្រុងម្ខាងនៃបន្ទប់។ បន្តិចក្រោយមក គាត់បានចាក់ទឹកមួយកែវ រួចគាត់ឱ្យទឹកខ្ញុំដោយភាពផ្អែមល្ហែម។ គាត់ចូលមករកខ្ញុំ ហើយបាននិយាយដោយភាពរាក់ទាក់ដ៏លាក់ពុតថា «ហេតុអ្វីបានជារងទុក្ខបែបនេះ? នាងបានរងទុក្ខច្រើនណាស់ ប៉ុន្តែតាមពិត វាមិនមែនជារឿងធំដុំទេ។ ប្រាប់ពួកយើងអំពីអ្វីដែលពួកយើងចង់ដឹងទៅ នោះគ្រប់យ៉ាងនឹងគ្មានបញ្ហាឡើយ»។ ប្រឈមមុខនឹងស្ថានភាពថ្មីនេះ ខ្ញុំមិនដឹងថាគួរធ្វើអ្វីឡើយ ដូច្នេះខ្ញុំប្រញាប់អធិស្ឋានទៅព្រះជាម្ចាស់នៅក្នុងចិត្ត ហើយអំពាវនាវឱ្យទ្រង់បំភ្លឺខ្ញុំ និងដឹកនាំខ្ញុំ។ ស្រាប់តែពេលនោះ ខ្ញុំបានគិតដល់ព្រះបន្ទូលរបស់ព្រះដ៏មានគ្រប់ព្រះចេស្ដា៖ «អ្នករាល់គ្នាត្រូវតែភ្ញាក់ស្មារតី និងរង់ចាំគ្រប់ពេលវេលា ហើយអ្នកត្រូវតែអធិដ្ឋាននៅចំពោះមុខខ្ញុំឲ្យបានច្រើនបន្ថែមទៀត។ អ្នកត្រូវតែស្គាល់គម្រោងការផ្សេងៗ និងល្បិចកលរបស់សាតាំង ស្គាល់វិញ្ញាណ ស្គាល់មនុស្ស និងអាចស្គាល់គ្រប់មនុស្ស ព្រឹត្តិការណ៍ និងរឿងរ៉ាវគ្រប់យ៉ាង» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៧ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបង្ហាញខ្ញុំនូវមាគ៌ានៃការអនុវត្ត និងបានជួយខ្ញុំឱ្យដឹងថា អារក្សនឹងតែងតែជាអារក្ស ហើយថាអារក្សមិនអាចផ្លាស់ប្ដូរសារជាតិនៃការស្អប់ព្រះជាម្ចាស់ រឹងទទឹងនឹងព្រះជាម្ចាស់បែបអារក្សបានទេ។ មិនថាពួកគេប្រើប្រាស់វិធីសាស្ត្ររឹង ឬទន់ក៏ដោយ ក៏គោលដៅរបស់ពួកគេតែងតែដើម្បីធ្វើឱ្យខ្ញុំក្បត់ព្រះជាម្ចាស់ និងបោះបង់ផ្លូវពិត។ អរព្រះគុណចំពោះការព្រមាននៃព្រះបន្ទូលរបស់ព្រះជាម្ចាស់ ខ្ញុំមានសុភវិនិច្ឆ័យមួយចំនួននៃល្បិចកលបោកបញ្ឆោតរបស់សាតាំង គំនិតរបស់ខ្ញុំច្បាស់លាស់ ហើយខ្ញុំអាចឈរយ៉ាងរឹងមាំបាន។ ក្រោយមក អ្នកសួរចម្លើយបាននិយាយមកកាន់ខ្ញុំថា «រដ្ឋាភិបាលបក្សកុម្មុយនីស្ដចិនហាមមនុស្សមិនឱ្យជឿលើព្រះជាម្ចាស់ទេ។ បើនាងបន្តជឿលើព្រះដ៏មានគ្រប់ព្រះចេស្ដា នោះគ្រួសាររបស់នាងទាំងមូលនឹងជាប់ពាក់ព័ន្ធ ហើយវានឹងប៉ះពាល់ដល់អនាគត ក្ដីសង្ឃឹមការងារ និងក្ដីសង្ឃឹមសេវាកម្មស៊ីវិលរបស់ក្មេងៗនៅក្នុងគ្រួសាររបស់នាង។ យកល្អនាងគួរតែគិតយ៉ាងប្រុងប្រយ័ត្ន»។ បន្ទាប់ពីគាត់បាននិយាយបែបនេះ សង្រ្គាមបានចាប់ផ្ដើមកើតឡើងនៅក្នុងខ្ញុំ ហើយខ្ញុំមានអារម្មណ៍ថាត្រូវបានរំខានទ្វេដង។ គ្រាន់តែខ្ញុំមានអារម្មណ៍វង្វេង ភ្លាមៗនោះខ្ញុំបានគិតឃើញបទពិសោធន៍របស់ពេត្រុស នៅពេលដែលគាត់បានឈរធ្វើបន្ទាល់យ៉ាងជោគជ័យនៅចំពោះសាតាំង។ ពេត្រុសតែងតែព្យាយាមយល់ពីព្រះជាម្ចាស់តាមរយៈល្បិចកលបោកបញ្ឆោតនីមួយៗ ដែលសាតាំងបោះដាក់គាត់។ ដូច្នេះហើយនៅក្នុងជម្រៅចិត្តរបស់ខ្ញុំ ខ្ញុំបានសម្លឹងទៅរកព្រះជាម្ចាស់ និងថ្វាយគ្រប់យ៉ាងទៅទ្រង់ ហើយខ្ញុំបានស្វែងរកបំណងព្រះហឫទ័យរបស់ព្រះជាម្ចាស់។ ព្រះបន្ទូលរបស់ព្រះដ៏មានគ្រប់ព្រះចេស្ដាបានចូលមកក្នុងគំនិតរបស់ខ្ញុំដោយមិនដឹងខ្លួន៖ «ព្រះជាម្ចាស់បានបង្កើតពិភពលោកនេះ ទ្រង់បានបង្កើតមនុស្សលោក ហើយជាងនេះទៅទៀត ទ្រង់ជាស្ថាបត្យករនៃវប្បធម៌ក្រិកបូរាណ និងអរិយធម៌មនុស្សលោកទៀតផង។ មានតែព្រះជាម្ចាស់ប៉ុណ្ណោះ ដែលអាចលួងលោមចិត្តមនុស្សលោកបានហើយមានតែព្រះជាម្ចាស់ប៉ុណ្ណោះ ដែលយកព្រះទ័យទុកដាក់ចំពោះមនុស្សលោកទាំងយប់ទាំងថ្ងៃ។ ការអភិវឌ្ឍ និងការរីកចម្រើនរបស់មនុស្សលោក មិនអាចកាត់ផ្ដាច់ចេញពីអំណាចគ្រប់គ្រងរបស់ព្រះជាម្ចាស់បានឡើយ ហើយប្រវត្តិសាស្រ្ត និងវប្បធម៌របស់មនុស្សលោក មិនអាចកែប្រែឲ្យខុសពីគម្រោងការណ៍របស់ព្រះជាម្ចាស់បាននោះទេ។ ប្រសិនបើអ្នកជាគ្រីស្ទបរិស័ទពិត នោះអ្នកប្រាកដជាជឿថា ការងើបឡើង និងការធ្លាក់ចុះរបស់ប្រទេស ឬជាតិសាសន៍មួយ កើតឡើងស្របទៅតាមគ្រោងការណ៍របស់ព្រះជាម្ចាស់។ មានតែព្រះជាម្ចាស់តែមួយអង្គប៉ុណ្ណោះ ដែលជ្រាបអំពីវាសនារបស់ប្រទេស ឬជាតិសាសន៍មួយបាន ហើយមានតែព្រះជាម្ចាស់តែមួយអង្គប៉ុណ្ណោះ ដែលគ្រង់គ្រងដំណើរជីវិតរបស់មនុស្សនេះ» («ឧបសម្ព័ន្ធ ២៖ ព្រះជាម្ចាស់គ្រប់គ្រងលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបំពេញខ្ញុំដោយពន្លឺ។ ខ្ញុំបានគិតថា «មែនហើយ!» «ព្រះជាម្ចាស់គឺជាព្រះអាទិករ ហើយវាសនារបស់ពួកយើងក្នុងនាមជាមនុស្សជាតិ គឺស្ថិតនៅក្នុងព្រះហស្ដរបស់ព្រះជាម្ចាស់។ សាតាំង អារក្សគឺជាពួកតែមួយដែលបំពានព្រះជាម្ចាស់។ បើពួកគេមិនអាចផ្លាស់ប្ដូរវាសនាខ្លួន ដែលត្រូវបានដាក់ទោសទៅក្នុងនរកផង តើពួកគេអាចត្រួតត្រាវាសនារបស់មនុស្សម្ដេចកើត? វាសនារបស់មនុស្សត្រូវបានកំណត់ទុកជាមុនដោយព្រះជាម្ចាស់ ហើយការងារអ្វីដែលកូនៗរបស់ខ្ញុំអាចធ្វើនៅពេលអនាគត ព្រមទាំងសេចក្ដីសង្ឃឹមរបស់ពួកគេបែបណា គឺអាស្រ័យលើព្រះជាម្ចាស់។ សាតាំងគ្មានការត្រួតត្រាលើអ្វីៗទាំងនេះឡើយ»។ ដោយគិតអំពីរឿងនេះ នោះខ្ញុំអាចឃើញកាន់តែច្បាស់ថា សាតាំង និងអារក្សគួរឱ្យអាម៉ាស់ និងគួរឱ្យស្អប់បែបណា។ ដូច្នេះដើម្បីបង្ខំខ្ញុំឱ្យបដិសេធព្រះជាម្ចាស់ និងមិនទទួលស្គាល់ព្រះជាម្ចាស់ នោះវាកំពុងតែប្រើប្រាស់វិធីសាស្ត្រដ៏ថោកទាប និងមានល្បិចកល ដែលជាល្បែងគំនិតទាំងនេះ ដើម្បីទាក់ទាញខ្ញុំឱ្យធ្លាក់ទៅក្នុងការបោកបញ្ឆោត។ បើមិនមែនដោយសារតែការបំភ្លឺ និងការដឹកនាំទាន់ពេលវេលារបស់ព្រះដ៏មានគ្រប់ព្រះចេស្ដាទេ នោះខ្ញុំត្រូវបានសាតាំងបោះ និងចាប់ជាចំណាប់ខ្មាំងទៅហើយ។ ពេលនេះ ដោយសារខ្ញុំបានដឹងថា សាតាំងអាក្រក់ និងគួរឱ្យស្អប់បែបណា នោះភាពជឿជាក់របស់ខ្ញុំក្នុងការមិនចុះចាញ់ចំពោះល្បិចកលបោកបញ្ឆោតរបស់វា ត្រូវបានពង្រឹង។ នៅទីបញ្ចប់ ប៉ូលិសអាក្រក់វង្វេង ហើយមិនដឹងធ្វើអ្វីទៀតឡើយ ដូច្នេះហើយគាត់ក៏បានចាកចេញទៅទាំងអស់កម្លាំងចិត្ត។

នៅថ្ងៃទីបី មេកងប៉ូលិសឧក្រិដ្ឋកម្ម បានឃើញថា ពួកគេមិនទទួលបានព័ត៌មានចេញពីខ្ញុំ ហើយខឹង ដោយរអ៊ូរទាំអំពីកូនចៅរបស់គាត់ដែលគ្មានសមត្ថភាព។ គាត់បានមករកខ្ញុំ ហើយជាមួយនឹងស្នាមញញឹមដែលខំប្រឹងធ្វើពុត នោះគាត់បាននិយាយយ៉ាងរិះគន់ថា «ហេតុអ្វីបានជានាងនៅមិនទាន់ជម្រះនៅឡើយ? តើនាងគិតថានាងជានរណា លុយ ហ៊ូឡាន? នាងគិតថា ពួកយើងបានធ្វើរឿងអាក្រក់របស់ពួកយើងអស់ហើយ ដូច្នេះនាងមិនខ្លាច ហ៎ាស? ម៉េចបានជាព្រះដ៏មានគ្រប់ព្រះចេស្ដារបស់នាងមិនមក ហើយសង្គ្រោះនាង?» ខណៈពេលដែលគាត់បាននិយាយ គាត់បានធ្វើឱ្យខ្ញុំភ័យខ្លាច ដោយការគ្រវីដំបងឆក់តូចមួយនៅពីមុខភ្នែកខ្ញុំ ដែលឮសូរប្រឹបៗ និងមានពន្លឺពណ៌ខៀវ ក្រោយមកគាត់បានចង្អុលទៅដំបងឆក់ដ៏ធំដែលកំពុងបញ្ចូលភ្លើង ហើយគំរាមខ្ញុំដោយនិយាយថា «តើនាងឃើញទេ? ដំបងតូចនេះនឹងអស់ភ្លើងហើយ។ បន្តិចទៀត ខ្ញុំនឹងប្រើដំបងធំដែលទើបតែបញ្ចូលភ្លើងពេញនោះ ដើម្បីឆក់នាង ហើយពេលនោះពួកយើងនឹងមើល ថានាងនិយាយឬអត់! ខ្ញុំដឹងថា ក្រោយមកនាងនឹងចាប់ផ្ដើមនិយាយ!» ខ្ញុំសម្លឹងមើលដំបងធំ ហើយខ្ញុំគ្មានអ្វីក្រៅពីចាប់ផ្ដើមភ័យខ្លាចឡើយ៖ « ប៉ូលិសអាក្រក់នេះសាហាវ និងគួរឱ្យខ្លាចណាស់។ តើទីបំផុត គាត់នឹងសម្លាប់ខ្ញុំឬ? តើខ្ញុំនឹងអាចអត់ទ្រាំនឹងការធ្វើទារុណកម្មនេះទេ? តើខ្ញុំនឹងត្រូវបានឆក់ឱ្យស្លាប់ឬ? នៅពេលនោះ ភាពទន់ខ្សោយ ភាពកំសាក និងការឈឺចាប់ ព្រមទាំងភាពគ្មានទីពឹងដែលខ្ញុំមានអារម្មណ៍ទាំងអស់ សុទ្ធតែជន់លិចគំនិតរបស់ខ្ញុំ។ ខ្ញុំប្រញាប់ស្រែករកព្រះជាម្ចាស់៖ «ឱ! ព្រះជាម្ចាស់អើយ! សូមការពារទូលបង្គំ និងប្រទានសេចក្ដីជំនឿ ព្រមទាំងកម្លាំងដល់ទូលបង្គំផង»។ បន្ទាប់មក ទំនុកសរសើរពីរបីឃ្លានៃព្រះបន្ទូលរបស់ព្រះជាម្ចាស់ បានចូលមកក្នុងគំនិតរបស់ខ្ញុំ៖ «សេចក្ដីជំនឿប្រៀបបាននឹងស្ពានដ៏វែងមួយ៖ អ្នកណាដែលជាប់ស្អិតនឹងជីវិតយ៉ាងឥតបានការ នឹងមានការលំបាកក្នុងការឆ្លងកាត់វា ប៉ុន្តែអ្នកណាដែលត្រៀមខ្លួនរួចរាល់ក្នុងការបូជាខ្លួន អាចឆ្លងកាត់ មានជំហររឹងមាំ និងមិនមានការព្រួយបារម្ភឡើយ។ ប្រសិនបើមនុស្សមានគំនិតភ័យខ្លាច និងកំសាក គឺដោយសារតែសាតាំងបានបំភាន់ពួកគេ ដោយខ្លាចថាពួកយើងនឹងឆ្លងស្ពាននៃសេចក្ដីជំនឿចូលទៅក្នុងព្រះជាម្ចាស់» («ទីចាប់ផ្ដើមនៃជំងឺគឺជាសេចក្តីស្រឡាញ់របស់ព្រះជាម្ចាស់» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ព្រះបន្ទូលទាំងនេះរបស់ព្រះអម្ចាស់យេស៊ូវ ក៏បានចូលមកក្នុងគំនិតរបស់ខ្ញុំដែរ៖ «ហើយមិនត្រូវភ័យខ្លាចំពោះអ្នកដែលសម្លាប់បានតែរូបកាយ តែមិនអាចសម្លាប់ព្រលឹងបាននោះឡើយ៖ តែត្រូវកោតខ្លាចទ្រង់ដែលអាចបំផ្លាញទាំងព្រលឹង និងរូបកាយរបស់អ្នកនៅក្នុងស្ថាននរកវិញ» (ម៉ាថាយ ១០:២៨)។ ព្រះបន្ទូលរបស់ព្រះជាម្ចាស់បានបណ្ដាលឱ្យខ្ញុំស្រក់ទឹកភ្នែក ខ្ញុំមានអារម្មណ៍រំជួលចិត្តយ៉ាងខ្លាំង។ កម្លាំងនៅក្នុងចិត្តរបស់ខ្ញុំគឺដូចភ្លើងកំពុងឆេះអ៊ីចឹង។ ខ្ញុំបានគិតថា «ទោះបីជាខ្ញុំស្លាប់នៅថ្ងៃនេះក៏ដោយ» «តើខ្លាចបានប្រយោជន៍អ្វី? វាគឺជារឿងដ៏មានសិរីល្អក្នុងការស្លាប់ដើម្បីព្រះជាម្ចាស់ ហើយខ្ញុំនឹងលះបង់គ្រប់យ៉ាង ដើម្បីតយុទ្ធជាមួយសាតាំងរហូតដល់ស្លាប់!» ស្រាប់តែពេលនោះ ទំនុកសរសើរពីរបីឃ្លាទៀតនៃព្រះបន្ទូលរបស់ព្រះជាម្ចាស់ បានចូលមកក្នុងចិត្តគំនិតរបស់ខ្ញុំ៖ «តាមផ្លូវទៅក្រុងយេរូសាឡិម ព្រះយេស៊ូវមានព្រះទ័យក្រៀមក្រំជាខ្លាំង ដូចជាកាំបិតកំពុងចាក់ចូលទៅក្នុងព្រះទ័យរបស់ទ្រង់ តែទ្រង់មិនមានបំណងងាកបែរពីព្រះបន្ទូលរបស់ទ្រង់សូម្បីតែបន្តិច។ តែងតែមានកម្លាំងដ៏មានអានុភាពដែលបង្ខំឲ្យទ្រង់ឆ្ពោះទៅកន្លែងដែលទ្រង់នឹងត្រូវគេឆ្កាង។ នៅទីបំផុត ទ្រង់ត្រូវបានគេដំដែកគោលជាប់នឹងឈើឆ្កាង ហើយត្រឡប់ដូចជាសាច់ឈាមដ៏មានបាបដែលបំពេញកិច្ចការនៃការប្រោសលោះរបស់មនុស្ស។ ទ្រង់បានផ្ដាច់ច្រវាក់នៃសេចក្តីស្លាប់ និងស្ថានឃុំព្រលឹង។ នៅចំពោះទ្រង់សេចក្តីស្លាប់ ស្ថាននរក និងស្ថានឃុំព្រលឹង បានបាត់បង់អំណាចរបស់វា ហើយត្រូវបានទ្រង់យកឈ្នះរួចទៅហើយ» («ចូរយកតម្រាប់តាមព្រះអម្ចាស់យេស៊ូវ» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខ្ញុំបានច្រៀងហើយច្រៀងទៀតនៅក្នុងចិត្តរបស់ខ្ញុំ ហើយទឹកភ្នែកស្រក់ចុះពីថ្ពាល់របស់ខ្ញុំឥតឈប់ឈរ។ រូបភាពនៃព្រះអម្ចាស់យេស៊ូវគ្រីស្ទត្រូវបានគេឆ្កាង បានសម្ដែងនៅខាងមុខភ្នែករបស់ខ្ញុំ៖ ព្រះអម្ចាស់យេស៊ូវ ត្រូវបានគេចំអក ជេរប្រមាថ និងបង្កាច់បង្ខូចដោយពួកផារិស៊ី ពេជ្ឈឃាតបានវាយទ្រង់នឹងរំពាត់ចុងសំណ រហូតដល់ទ្រង់ពេញដោយស្នាមមុត និងរបួស រហូតដល់ទីបញ្ចប់ ទ្រង់ត្រូវបានគេដំដែកគោលយ៉ាងឃោរឃៅទៅលើឈើឆ្កាង តែទ្រង់មិនដែលបញ្ចេញព្រះសូរសៀងឡើយ។ គ្រប់យ៉ាងដែលព្រះអម្ចាស់យេស៊ូវបានឆ្លងកាត់ គឺត្រូវបានរងទុក្ខដើម្បីជាប្រយោជន៍នៃក្ដីស្រឡាញ់របស់ទ្រង់សម្រាប់មនុស្សជាតិ ហើយសេចក្ដីស្រឡាញ់នេះបានយកឈ្នេះសេចក្ដីស្រឡាញ់ សម្រាប់ជីវិតរបស់ទ្រង់ផ្ទាល់។ នៅពេលនោះ ចិត្តរបស់ខ្ញុំត្រូវបានជំរុញ និងរំជួលដោយសេចក្ដីស្រឡាញ់របស់ព្រះជាម្ចាស់ ហើយខ្ញុំពេញដោយកម្លាំង និងសេចក្ដីជំនឿយ៉ាងធំធេង។ ខ្ញុំគ្មានអារម្មណ៍ភ័យខ្លាចអ្វីឡើយ ហើយខ្ញុំមានអារម្មណ៍ដូចជា ការស្លាប់ដើម្បីព្រះជាម្ចាស់នឹងក្លាយជាសិរីល្អអ៊ីចឹង ខណៈដែលការក្លាយជាយូដាស នឹងក្លាយជាភាពអាម៉ាស់ដ៏ធំ។ គួរឱ្យភ្ញាក់ផ្អើលចំពោះខ្ញុំ នៅពេលដែលខ្ញុំបានសម្រេចចិត្តថា ខ្ញុំនឹងឈរធ្វើបន្ទាល់ថ្វាយព្រះជាម្ចាស់ ទោះបីជាត្រូវបង់ថ្លៃជីវិតក៏ដោយ នោះប៉ូលិសអាក្រក់បានរត់ចូលមកក្នុងបន្ទប់ ដោយនិយាយថា «មានបញ្ហានៅកន្លែងចំណុចប្រសព្វនៅទីក្រុងហើយ ពួកយើងត្រូវតែប្រមូលកម្លាំងប៉ូលិសដើម្បីបង្ក្រាបវា ហើយរក្សាសណ្ដាប់ធ្នាប់សាធារណៈ! » ប៉ូលិសអាក្រក់បានប្រញាប់ចាកចេញទៅ។ នៅពេលដែលគាត់ត្រឡប់មកវិញ វាយប់ជ្រៅហើយ ហើយពួកគេគ្មានកម្លាំងដើម្បីសួរចម្លើយខ្ញុំតទៅទៀតឡើយ។ ពួកគេបាននិយាយយ៉ាងកាចសាហាវមកកាន់ខ្ញុំថា «ដោយសារតែនាងមិននិយាយ នោះពួកយើងនឹងបញ្ជូននាងទៅកាន់មន្ទីរឃុំឃាំង!» នៅព្រឹកថ្ងៃទីបួន ប៉ូលិសអាក្រក់បានថតរូបខ្ញុំ ហើយព្យួរស្លាកបួនជ្រុងយ៉ាងធំនៅករបស់ខ្ញុំ ដោយយកជក់សរសេរឈ្មោះខ្ញុំនៅលើស្លាកនោះ។ ខ្ញុំប្រៀបដូចជាជនឧក្រិដ្ឋដែលត្រូវបានថ្កោលទោសអ៊ីចឹង ដែលត្រូវបានប៉ូលិសសើចចំអក និងបញ្ចើចបញ្ចើ។ ខ្ញុំមានអារម្មណ៍ដូចខ្ញុំត្រូវទទួលការប្រមាថដ៏ធំធេងអ៊ីចឹង ហើយខ្ញុំមានអារម្មណ៍ទន់ខ្សោយខ្លាំងណាស់នៅខាងក្នុង។ ខ្ញុំបានដឹងថា សភាពគំនិតរបស់ខ្ញុំមិនត្រឹមត្រូវទេ ដូច្នេះហើយខ្ញុំប្រញាប់ហៅរកព្រះជាម្ចាស់យ៉ាងស្ងៀមស្ងាត់នៅក្នុងចិត្តថា៖ «ឱ! ព្រះជាម្ចាស់អើយ! សូមការពារចិត្តទូលបង្គំ និងធ្វើឱ្យទូលបង្គំអាចយល់ពីបំណងព្រះហឫទ័យរបស់ទ្រង់ និងមិនធ្លាក់ជាចំណីនៃល្បិចកលបោកបញ្ឆោតរបស់សាតាំង»។ បន្ទាប់ពីអធិស្ឋានរួច ព្រះបន្ទូលរបស់ព្រះជាម្ចាស់មួយចំនួនបានលេចមកក្នុងចិត្តគំនិតរបស់ខ្ញុំ៖ «អ្នកគឺជាភាវៈដែលត្រូវបានបង្កើតមក ដូច្នេះ អ្នកគួរតែថ្វាយបង្គំព្រះជាម្ចាស់ ហើយដេញតាមជីវិតមួយដែលមានន័យ។ បើអ្នកមិនថ្វាយបង្គំព្រះជាម្ចាស់ តែបែរជារស់នៅក្នុងសាច់ឈាមដ៏ស្មោកគ្រោករបស់អ្នកវិញ តើអ្នកមិនមែនជាសត្វតិរច្ឆាននៅក្នុងរូបប្រាណជាមនុស្សទេឬ? ដោយសារតែអ្នកជាមនុស្សម្នាក់ អ្នកគួរតែលះបង់ខ្លួនសម្រាប់ព្រះជាម្ចាស់ ហើយស៊ូទ្រាំក្នុងគ្រប់ទុក្ខលំបាកចុះ! អ្នកគួរតែទទួលយកទាំងចិត្តរីករាយ និងប្រាកដជាក់ចំពោះទុក្ខលំបាកតិចតួចដែលអ្នកជួបនៅថ្ងៃនេះ ហើយរស់នៅក្នុងជីវិតដ៏មានន័យ ដូចជាយ៉ូប និងពេត្រុសចុះ។ ... អ្នករាល់គ្នាគឺជាមនុស្សដែលដេញតាមផ្លូវដ៏ត្រឹមត្រូវ ជាអ្នកដែលស្វែងរកការធ្វើឲ្យប្រសើរឡើង។ អ្នករាល់គ្នាជាមនុស្សដែលត្រូវរះត្រដែតឡើងនៅក្នុងប្រជាជាតិនៃនាគដ៏ធំមានសម្បុរក្រហម ជាអ្នកដែលព្រះជាម្ចាស់ហៅថាជាមនុស្សសុចរិត។ តើនេះមិនមែនជាជីវិតដ៏មានអត្ថន័យបំផុតទេឬ?» («ការអនុវត្ត (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានអនុញ្ញាតឱ្យខ្ញុំយល់ថា ការអាចតាមរកសេចក្ដីពិតក្នុងនាមជាភាវៈដែលត្រូវបានបង្កើតមក និងការរស់នៅដើម្បីថ្វាយបង្គំព្រះជាម្ចាស់ និងផ្គាប់ព្រះហឫទ័យព្រះជាម្ចាស់ គឺជាជីវិតដ៏មានតម្លៃ និងមានន័យ។ នៅថ្ងៃនេះ ការអាចត្រូវបានចាប់ខ្លួន និងឃុំខ្លួនដោយសារជំនឿលើព្រះជាម្ចាស់ ការត្រូវរងទុក្ខនូវរាល់ការប្រមាថ និងការឈឺចាប់ទាំងអស់ និងការអាចចែករំលែកទុក្ខវេទនារបស់ព្រះគ្រីស្ទ មិនមែនជារឿងដែលអាម៉ាស់ឡើយ ប៉ុន្តែជារឿងដែលប្រកបដោយសិរីល្អ។ សាតាំងមិនថ្វាយបង្គំព្រះជាម្ចាស់ឡើយ។ ផ្ទុយទៅវិញ វាធ្វើអ្វីគ្រប់យ៉ាងដែលវាអាចធ្វើបាន ដើម្បីរំខាន និងរារាំងកិច្ចការរបស់ព្រះជាម្ចាស់ ហើយនេះគឺជាអ្វីដែលគួរឱ្យអាម៉ាស់ និងគួរឱ្យស្អប់បំផុត។ ដោយគិតអំពីគំនិតទាំងនេះ ខ្ញុំពេញដោយកម្លាំង និងអំណរ។ ប៉ូលិសអាក្រក់បានឃើញស្នាមញញឹមនៅលើផ្ទៃមុខរបស់ខ្ញុំ ហើយបានសម្លឹងខ្ញុំដោយភាពស្រឡាំងកាំង ហើយបាននិយាយថា «តើនាងសប្បាយចិត្តរឿងអី?» ខ្ញុំបានតបយ៉ាងសមហេតុផល និងយ៉ាងខ្លាំងថា «វាជារឿងសមហេតុផលក្នុងការជឿលើព្រះជាម្ចាស់ និងថ្វាយបង្គំព្រះជាម្ចាស់។ ការធ្វើបែបនោះ ពិតជាគ្មានអ្វីខុសឡើយ។ ម៉េចបានជាខ្ញុំមិនសប្បាយចិត្តទៅកើត?» ដោយឮពាក្យទាំងនេះ ពួកគេមិនបាននិយាយអ្វីឡើយ។ នៅក្រោមការដឹកនាំនៃព្រះបន្ទូលរបស់ព្រះជាម្ចាស់ ខ្ញុំអាចពឹងពាក់លើព្រះជាម្ចាស់ម្ដងទៀត ដើម្បីយកឈ្នះសាតាំង។

ក្រោយមកខ្ញុំត្រូវបាននាំយកទៅដាក់នៅមន្ទីរឃុំឃាំង។ គ្រប់យ៉ាងនៅកន្លែងនោះកាន់តែអាប់អួរ និងគួរឱ្យខ្លាច ហើយខ្ញុំមានអារម្មណ៍ដូចខ្ញុំចុះមកក្នុងនរកអ៊ីចឹង។ រាល់ពេលហូបអាហារម្ដងៗ ខ្ញុំទទួលបាននំប៉័ងចំហុយពណ៌ខ្មៅតូចមួយដុំ និងទឹកស៊ុបថ្លាមួយចានដែលមានស្លឹកស្ពៃតឿពីរបីទងអណ្ដែតនៅខាងលើ។ ជារៀងរាល់ថ្ងៃ ខ្ញុំឃ្លានខ្លាំងណាស់ ក្រពះរបស់ខ្ញុំស្រែករកអាហារ។ ទោះបីជាបែបនេះក៏ដោយ ក៏ខ្ញុំនៅតែត្រូវធ្វើកិច្ចការដូចជាសត្វផ្ទុកទំនិញអ៊ីចឹង ហើយបើខ្ញុំមិនបំពេញឱ្យគ្រប់តាមចំនួនកំណត់ទេ នោះខ្ញុំនឹងត្រូវបានវាយ ឬឈរយាមជាការដាក់ទោស។ ដោយសារតែប៉ូលិសអាក្រក់បានធ្វើទារុណកម្មខ្ញុំយ៉ាងឃោរឃៅអស់រយៈពេលពីរបីថ្ងៃ នោះខ្ញុំមានស្នាមជាំ និងរបួសរួចហើយ ចាប់ពីក្បាលដល់ចុងជើង ហើយសូម្បីតែដើរក៏ពិបាកដែរ ប៉ុន្តែមន្ត្រីកែប្រែនៅតែបង្ខំខ្ញុំឱ្យលើកលួសទង់ដែងដ៏ធ្ងន់ៗដដែល។ ដោយសារតែធ្វើកិច្ចការធ្ងន់ នោះខ្នងដែលមានរបួសរបស់ខ្ញុំបានឈឺចាប់ទ្រាំមិនបាន ហើយគ្រប់យ៉ាងដែលខ្ញុំអាចធ្វើនៅចុងបញ្ចប់នៃថ្ងៃនីមួយៗ គឺលូនទៅកាន់គ្រែរបស់ខ្ញុំ។ ក្រៅពីនេះ មន្ត្រីកែប្រែអាក្រក់ បានឱ្យខ្ញុំឈរយាមនៅពេលយប់ ហើយការណ៍នេះបានធ្វើឱ្យខ្ញុំមានអារម្មណ៍អស់កម្លាំងខ្លាំងណាស់។ នៅយប់មួយ ខណៈដែលខ្ញុំកំពុងបំពេញភារកិច្ចយាម នោះខ្ញុំបានឆ្លៀតឱកាសដែលមន្ត្រីកែប្រែមិននៅ ហើយក្រាបចុះយ៉ាងលាក់លៀម ដោយសង្ឃឹមថាបានសម្រាក។ ទោះបីជាយ៉ាងណាក៏ដោយ ជារឿងដែលមិននឹកស្មាន ដែលមន្ត្រីកែប្រែអាក្រក់នោះបានឃើញខ្ញុំនៅតាមកញ្ចក់ទូរទស្សន៍នៅក្នុងបន្ទប់កាំម៉េរ៉ាសុវត្ថិភាព ហើយប្រញាប់រត់មករកខ្ញុំ ដោយស្រែកបង្គាប់ថា «នរណាប្រាប់ឱ្យនាងអង្គុយចុះ?» អ្នកជាប់គុកម្នាក់បានខ្សឹបប្រាប់ខ្ញុំថា «ប្រញាប់សុំទោសគាត់ទៅ បើមិនដូច្នោះទេ គាត់នឹងឱ្យនាងដេកនៅគ្រែឈើហើយ» ការនិយាយនេះ គឺគាត់សំដៅលើការធ្វើទារុណកម្មនៅកន្លែងដែលទូទ្វារឈើត្រូវបានគេយកធ្វើបន្ទប់របស់អ្នកទោស ជើងរបស់អ្នកទោសត្រូវបានដាក់ច្រវាក់ជាប់នឹងវា ហើយកដៃរបស់ពួកគេត្រូវបានចងនឹងទូនោះ។ ក្រោយមកអ្នកទោសត្រូវបានចង់ភ្ជាប់នឹងទូនោះ ហើយពួកគេមិនត្រូវបានអនុញ្ញាតឱ្យផ្លាស់ទីរយៈពេលពីរសប្ដាហ៍។ ដោយឮបែបនេះ ខ្ញុំពេញដោយកំហឹងផង និងការស្អប់ផង ប៉ុន្តែខ្ញុំបានដឹងថា ខ្ញុំមិនអាចបង្ហាញការរឹងទទឹងបន្តិចឡើយ។ គ្រប់យ៉ាងដែលខ្ញុំអាចធ្វើបានគឺលេបកំហឹងរបស់ខ្ញុំទុក។ ខ្ញុំបានរកឃើញថា ការធ្វើបាប និងការធ្វើទារុណកម្មបែបនេះពិបាកទ្រាំណាស់។ នៅយប់នោះ ខ្ញុំបានដេកនៅលើគ្រែដ៏ត្រជាក់របស់ខ្ញុំ ដោយយំដាក់ភាពអយុត្តិធម៌ទាំងអស់ ចិត្តរបស់ខ្ញុំពេញដោយការរអ៊ូរទាំ និងការទាមទារចំពោះព្រះជាម្ចាស់ ដោយគិតថា៖ «តើបញ្ហានេះពេលណាចប់ទៅ? គ្រាន់តែមួយថ្ងៃនៅក្នុងទីកន្លែងនរកនេះ គឺមួយថ្ងៃច្រើនដងពេកហើយ»។ ក្រោយមក ខ្ញុំបានគិតឃើញព្រះបន្ទូលរបស់ព្រះជាម្ចាស់៖ «ប្រសិនបើអ្នកយល់អំពីខ្លឹមសារសំខាន់នៃជីវិតមនុស្ស និងបានជ្រើសរើសផ្លូវត្រឹមត្រូវនៃជីវិតមនុស្ស ហើយប្រសិនបើទៅអនាគត អ្នកចុះចូលនឹងការរៀបចំរបស់ទ្រង់ដោយគ្មានការរអ៊ូរទាំ ឬចុះចូលនឹងជម្រើសណាមួយ មិនថាព្រះជាម្ចាស់ប្រព្រឹត្តដាក់អ្នកដោយបែបណានោះទេ ហើយប្រសិនបើអ្នកមិនបានធ្វើការទាមទារណាមួយពីព្រះជាម្ចាស់ទេ ក្នុងលក្ខណៈបែបនេះ អ្នកនឹងក្លាយជាមនុស្សម្នាក់ដែលមានតម្លៃ» («របៀបដែលអ្នកគប្បីដើរនៅលើកំណាត់ផ្លូវចុងក្រោយនេះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានធ្វើឱ្យខ្ញុំអាម៉ាស់ចំពោះខ្លួនឯង។ ខ្ញុំបានគិតអំពីរបៀបដែលខ្ញុំតែងតែបាននិយាយថា ខ្ញុំនឹងស្វះស្វែងស្ដាប់បង្គាប់ព្រះជាម្ចាស់ដូចពេត្រុស មិនថាការឈឺចាប់ និងការលំបាកធំធេងបែបណាឡើយ ហើយថាខ្ញុំនឹងមិនសម្រេចចិត្ត ឬទាមទារដើម្បីប្រយោជន៍ផ្ទាល់ខ្លួនរបស់ខ្ញុំឡើយ។ ទោះបីជាយ៉ាងណាក៏ដោយ នៅពេលដែលការធ្វើទុក្ខបុកម្នេញ និងការលំបាកបានកើតឡើងចំពោះខ្ញុំ ហើយខ្ញុំត្រូវតែរងទុក្ខ និងបង់ថ្លៃ នោះខ្ញុំបានព្យាយាមគិតអំពីច្រកចេញទៅវិញ។ ខ្ញុំគ្មានការស្ដាប់បង្គាប់ទាល់តែសោះ! មានតែដូច្នោះទេ ទើបទីបំផុត ខ្ញុំបានយល់ពីបំណងព្រះហឫទ័យដ៏ល្អរបស់ព្រះជាម្ចាស់៖ ព្រះជាម្ចាស់បានអនុញ្ញាតឱ្យសេចក្ដីទុក្ខនេះកើតឡើងចំពោះខ្ញុំ ដើម្បីលត់ដំការតាំងចិត្តរបស់ខ្ញុំក្នុងការអត់ទ្រាំនឹងការរងទុក្ខ និងដើម្បីអនុញ្ញាតឱ្យខ្ញុំរៀនពីវិធីដើម្បីស្ដាប់បង្គាប់នៅក្នុងការរងទុក្ខរបស់ខ្ញុំ ដើម្បីឱ្យខ្ញុំអាចចុះចូលចំពោះការចាត់ចែងរបស់ព្រះជាម្ចាស់ និងមានលក្ខណៈសម្បត្តិក្នុងការទទួលបានសេចក្ដីសន្យារបស់ទ្រង់។ គ្រប់យ៉ាងដែលព្រះជាម្ចាស់កំពុងធ្វើចំពោះខ្ញុំ គឺត្រូវបានធ្វើដោយកើតចេញពីសេចក្ដីស្រឡាញ់ ហើយវាត្រូវបានធ្វើដើម្បីសង្គ្រោះខ្ញុំ។ បន្ទាប់មក ចិត្តរបស់ខ្ញុំមានសេរីភាព ហើយខ្ញុំលែងមានអារម្មណ៍ខុសឆ្គង ឬឈឺចាប់ទៀតហើយ។ គ្រប់យ៉ាងដែលខ្ញុំចង់បាន គឺដើម្បីចុះចូលចំពោះការចាត់ចែង និងការរៀបចំរបស់ព្រះជាម្ចាស់ ដើម្បីឈរធ្វើបន្ទាល់ និងបំបាក់មុខសាតាំង។

មួយខែក្រោយមក ខ្ញុំត្រូវបានដោះលែង។ ទោះបីជាយ៉ាងណាក៏ដោយ ពួកគេពិតជាបានចាត់ទុកខ្ញុំជាអ្នកមានទោសពីបទ «រំខានដល់ការអនុវត្តច្បាប់ និងចូលរួមក្នុងអង្គការ ស៊ី ចៀវ» ដើម្បីរឹតត្បិតសេរីភាពផ្ទាល់ខ្លួនរបស់ខ្ញុំ។ អស់រយៈពេលមួយឆ្នាំ ខ្ញុំមិនត្រូវបានអនុញ្ញាតឱ្យចាកចេញពីទីក្រុង ឬខេត្តរបស់ខ្ញុំឡើយ ហើយខ្ញុំត្រូវតែធ្វើតាមបញ្ជារបស់ ហើយឆ្លើយតបនឹងប៉ូលិសជានិច្ចនៅពេលដែលពួកគេចង់បានពីខ្ញុំ។ មានតែបន្ទាប់ពីខ្ញុំបានត្រឡប់ទៅផ្ទះវិញប៉ុណ្ណោះ ទើបខ្ញុំរកឃើញថា របស់របរទាំងអស់ដែលខ្ញុំបានរក្សាទុកនៅផ្ទះ ត្រូវបានប៉ូលិសឆក់ប្លន់ និងយកទៅ។ ក្រៅពីនេះ ប៉ូលិសអាក្រក់បានរុះរើផ្ទះខ្ញុំដូចជាចោរព្រៃអ៊ីចឹង ហើយបានគំរាមគ្រួសាររបស់ខ្ញុំ ដោយនិយាយថា គ្រួសារខ្ញុំត្រូវតែប្រគល់លុយ ២៥.០០០ យ័ន មុនពេលដែលពួកគេដោះលែងខ្ញុំ។ ម្ដាយក្មេករបស់ខ្ញុំមិនអាចអត់ទ្រាំនឹងកាភ័យខ្លាចនៃរឿងទាំងអស់នេះបាន ហើយគាត់បានគាំងបេះដូង និងបានធូរស្រាលបន្ទាប់ពីត្រូវបានព្យាបាលនៅមន្ទីរពេទ្យប៉ុណ្ណោះ ដោយត្រូវចំណាយ ២.០០០ យ័ន។ នៅទីបញ្ចប់ គ្រួសាររបស់ខ្ញុំត្រូវបង្ខំចិត្តសុំខ្ចីលុយពីគ្រប់គ្នាដែលពួកគេស្គាល់ ដូច្នេះពួកគេអាចផ្សែផ្សំលុយបាន ៣.០០០ យ័ន យកទៅឱ្យប៉ូលិស ហើយមានតែពេលនោះទេ ទើបខ្ញុំត្រូវបានដោះលែង។ ដោយសារតែទារុណកម្មដ៏សាហាវដែលប៉ូលិសអាក្រក់បានធ្វើចំពោះខ្ញុំ នោះរាងកាយរបស់ខ្ញុំនៅតែរងទុក្ខដោយផលប៉ះពាល់ដែលតាមមកដ៏ធ្ងន់ធ្ងរ៖ ដៃ និងជើងរបស់ខ្ញុំតែងតែហើម ហើយឈឺចាប់ដោយសារតែការសង្កត់អំឡុងពេលជាប់ពន្ធនាគារ។ ខ្ញុំថែមទាំងមិនអាចលើកបន្លែទម្ងន់ពីរគីឡូកន្លះ ឬបោកសម្លៀកបំពាក់របស់ខ្ញុំទៀតផង ហើយខ្ញុំបាត់បង់សមត្ថភាពធ្វើការទាំងស្រុង។

បទពិសោធន៍នៃការត្រូវបានចាប់ខ្លួន និងធ្វើទុក្ខបុកម្នេញនោះ បានផ្ដល់នូវការយល់ឃើញដ៏ច្បាស់អំពីបក្សកុម្មុយនីស្ដ អំពីមុខមាត់បែបអារក្ស និងអាក្រក់របស់វា ដែលស្អប់សេចក្ដីពិត និងស្អប់ព្រះជាម្ចាស់។ វាបានដាស់ការស្អប់ខ្ពើមរបស់ខ្ញុំចំពោះសាតាំង និងចំពោះបក្សកុម្មុយនីស្ដចិនដ៏កំណាច និងបែបអារក្ស ដែលធ្វើផ្ទុយទាំងស្រុងទៅនឹងស្ថានសួគ៌។ ខ្ញុំក៏មានបទពិសោធន៍ផ្ទាល់ខ្លួនដ៏ពិតប្រាកដថា កិច្ចការរបស់ព្រះជាម្ចាស់ប្រកបដោយប្រាជ្ញាញាណ និងជាក់ស្ដែងបែបណាដែរ។ ការត្រូវបានចាប់ខ្លួន និងធ្វើទុក្ខបុកម្នេញដោយបក្សកុម្មុយនីស្ដបានអភិវឌ្ឍសុភវិនិច្ឆ័យរបស់ខ្ញុំ។ វាក៏បានលត់ដំការតាំងចិត្តរបស់ខ្ញុំ និងធ្វើឱ្យសេចក្ដីជំនឿរបស់ខ្ញុំគ្រប់លក្ខណ៍ផងដែរ ដោយអនុញ្ញាតឱ្យខ្ញុំរៀនពីវិធីដើម្បីសម្លឹងរក និងពឹងពាក់លើព្រះជាម្ចាស់។ ខ្ញុំក៏បានភ្លក់នូវព្រះចេស្ដា និងសិទ្ធិអំណាចនៃព្រះបន្ទូលរបស់ព្រះជាម្ចាស់ដែរ ដោយឃើញថាព្រះចេស្ដា និងសិទ្ធិអំណាចនោះអាចជាប្រភពនៃជំនួយដែលតែងតែនៅជិតពួកយើង។ ខ្ញុំបានឃើញថា មានតែព្រះជាម្ចាស់ប៉ុណ្ណោះដែលស្រឡាញ់មនុស្ស ហើយមានតែព្រះជាម្ចាស់ប៉ុណ្ណោះដែលអាចសង្គ្រោះមនុស្សបាន។ ខ្ញុំកាន់តែទៅជិតព្រះជាម្ចាស់នៅក្នុងចិត្តរបស់ខ្ញុំ។ ខ្ញុំប្រមូលផលទាំងអស់នៃរង្វាន់ទាំងនេះពីការឆ្លងកាត់ការលំបាក និងការល្បងល។ ខ្ញុំអរព្រះគុណដល់ព្រះជាម្ចាស់!


៨៣. ជ័យជម្នះតាមរយៈសេចក្ដីល្បួងរបស់សាតាំង

ដោយ ឆឹន លូ (ចិន)

រឿងនេះគឺត្រឡប់ទៅខែ ធ្នូ ឆ្នាំ ២០១២ ខណៈពេលដែលខ្ញុំចេញពីទីក្រុងដើម្បីចែកចាយដំណឹងល្អ។ នៅព្រឹកមួយ ខណៈពេលនៅក្នុងការជួបជុំជាមួយបងប្អូនប្រុសស្រីជាងដប់នាក់ ភ្លាមៗនោះស្រាប់តែមានការគោះទ្វារបន្ទាន់ ហើយក្រោយមកមានមន្ត្រីប៉ូលិសប្រាំមួយ ឬប្រាំពីរនាក់បានសម្រុកចូលមកយ៉ាងកម្រោល ដោយកាន់ដំបង។ ពួកគេបានរុញពួកយើងចេញ ហើយក្រោយមកចាប់ផ្ដើមឆែកឆេរ ដោយធ្វើឱ្យទីកន្លែងនោះក្រឡាប់ផ្ងារ។ បងស្រីម្នាក់បានដើរទៅរក ហើយសួរថា «ពួកយើងមិនបានបំពានច្បាប់ណាមួយឡើយ តើលោកមានសិទ្ធិអ្វីមកឆែកឆេរ?» ការឆ្លើយតបដ៏ខឹងសម្បាររបស់មន្ត្រីម្នាក់គឺ «ស្ដាប់បញ្ជា! នាងត្រូវឈរនៅទីនោះតាមការបញ្ជា ហើយកុំនិយាយឱ្យសោះបើគ្មានការសួរនាំទេ!» បន្ទាប់មក គាត់បានរុញបងស្រីយ៉ាងខ្លាំងឱ្យដួលទៅនឹងកម្រាលឥដ្ឋ ដោយធ្វើឱ្យក្រចកគាត់មួយបានបាក់ និងហូរឈាមនៅទីនោះ។ ដោយឃើញពីភាពឃោរឃៅរបស់ប៉ូលិស បានធ្វើឱ្យខ្ញុំខឹងផង និងភ័យខ្លាចផង ដូច្នេះខ្ញុំបានអធិស្ឋានយ៉ាងស្ងៀមស្ងាត់ ដោយសុំឱ្យព្រះជមា្ចស់ប្រទានសេចក្ដីជំនឿ និងកម្លាំងដល់ខ្ញុំ ដោយសង្ឃឹមថានឹងឈរធ្វើបន្ទាល់ថ្វាយទ្រង់។ ខ្ញុំមានអារម្មណ៍ស្ងប់ជាងមុនច្រើនបន្ទាប់ពីអធិស្ឋាន។ បន្ទាប់ពីបោសសម្អាតកន្លែងនោះរួច ប៉ូលិសបានរឹបអូសសម្ភារដំណឹងល្អមួយចំនួនតូច និងសៀវភៅព្រះបន្ទូលរបស់ព្រះជាម្ចាស់ ហើយដាក់ពួកយើងទាំងអស់នៅក្នុងយានជំនិះរបស់ពួកគេ។

នៅឯស្ថានីយ៍ប៉ូលិស ពួកគេបានយកអ្វីៗទាំងអស់ដែលពួកយើងមាន ហើយទាមទារស្គាល់ឈ្មោះរបស់ពួកយើង អាសយដ្ឋាន និងអ្នកដឹកនាំក្រុមជំនុំ។ ខ្ញុំមិនបាននិយាយមួយម៉ាត់ឡើយ។ ក្រោយមក នៅពេលដែលពួកគេត្រៀមរួចរាល់ក្នុងការសួរចម្លើយខ្ញុំដោយផ្ទាល់ នោះខ្ញុំចាប់ផ្ដើមមានអារម្មណ៍ពិតជាភ័យខ្លាច។ ខ្ញុំបានឮថា ប៉ូលិសសាហាវឃោរឃៅចំពោះអ្នកដែលធ្វើដំណើរទៅចែកចាយដំណឹងល្អណាស់ ហើយពួកគេបានចុចចំខ្ញុំ ជាគោលដៅចម្បងសម្រាប់ការសួរចម្លើយ។ វាមើលទៅពិតជាគួរឱ្យខ្លាចណាស់សម្រាប់ខ្ញុំ។ ស្រាប់តែពេលនោះ ខ្ញុំបានឮបងស្រីម្នាក់ដែលនៅជិតខ្ញុំអធិស្ឋានថា «ឱ! ព្រះជាម្ចាស់អើយ! ទ្រង់ជាប៉មដ៏រឹងមាំរបស់ពួកយើង ជាទីជ្រកកោនរបស់ពួកយើង។ សាតាំងនៅនឹងព្រះបាទាទ្រង់។ ទូលបង្គំចង់ពឹងពាក់លើព្រះបន្ទូលរបស់ទ្រង់ ឈរធ្វើបន្ទាល់ និងផ្គាប់ព្រះហឫទ័យទ្រង់!» ការអធិស្ឋាននេះបានបំភ្លឺចិត្តរបស់ខ្ញុំ ហើយខ្ញុំបានគិតថា «ត្រូវហើយ។ ព្រះជាម្ចាស់នៅពីក្រោយពួកយើង ដូច្នេះតើខ្ញុំត្រូវខ្លាចអ្វី? ដរាបណាខ្ញុំពឹងពាក់លើព្រះជាម្ចាស់ នោះខ្ញុំច្បាស់ជាអាចយកឈ្នះលើសាតាំងមិនខាន»។ ភាពភ័យខ្លាចរបស់ខ្ញុំបានបាត់ទៅ ហើយស្របពេលជាមួយគ្នានោះ ខ្ញុំក៏មានអារម្មណ៍អាម៉ាស់ដែរ។ គាត់បានអធិស្ឋាន និងពឹងពាក់លើព្រះជាម្ចាស់ នៅចំពោះមុខនៃស្ថានភាពនេះ ដោយគ្មានរង្គោះរង្គើសេចក្ដីជំនឿរបស់គាត់ឡើយ ប៉ុន្តែខ្ញុំញ័រដោយភាពភ័យខ្លាច គឺខ្វះទាំងស្រុងនូវភាពក្លាហានដែលអ្នកជឿគួរតែមាន។ តាមរយៈការលើកទឹកចិត្ត និងការជួយនៃការអធិស្ឋានរបស់បងស្រីនេះ ដែលជាសេចក្ដីស្រឡាញ់របស់ព្រះជាម្ចាស់ នោះខ្ញុំបានតាំងចិត្តយ៉ាងស្ងៀមស្ងាត់នៅក្នុងចិត្តរបស់ខ្ញុំថា ខ្ញុំប្រាកដជានឹងឈរធ្វើបន្ទាល់ ថាខ្ញុំច្បាស់ជាមិនក្លាយជាយូដាស ហើយក្បត់ព្រះជាម្ចាស់ឡើយ។

ប្រហែលម៉ោងដប់ មន្ត្រីពីរនាក់បានដាក់ខ្នោះខ្ញុំ ហើយបានយកខ្ញុំទៅដាក់ក្នុងបន្ទប់សម្រាប់ការសួរចម្លើយជាបុគ្គល។ ម្នាក់ក្នុងចំណោមពួកគេបាននិយាយអ្វីមួយមកកាន់ខ្ញុំ ជាភាសាតំបន់ដែលខ្ញុំមិនអាចយល់ ដូច្នេះខ្ញុំបានសួរគាត់ពីអ្វីដែលគាត់បាននិយាយ។ គួរឱ្យភ្ញាក់ផ្អើលចំពោះខ្ញុំ ការសួរនេះបានធ្វើពួកគេទាំងអស់ខឹង ហើយម្នាក់ដែលឈរជិតគាត់បានចាប់សក់ខ្ញុំ ហើយកន្ត្រាក់ក្បាលរបស់ខ្ញុំទៅមកៗ។ ការធ្វើបែបនោះបានធ្វើឱ្យខ្ញុំវិលមុខ និងវង្វេងស្មារតី។ ស្បែកក្បាលរបស់ខ្ញុំមានអារម្មណ៍ដូចត្រូវបានគេហែកអ៊ីចឹង ហើយសក់របស់ខ្ញុំទាំងអស់បានជ្រុះទៅលើកម្រាលឥដ្ឋ។ ភា្លមៗបន្ទាប់ពីនោះ មន្ត្រីម្នាក់ទៀតបានស្រែកដាក់ខ្ញុំថា «ពួកយើងនឹងទទួលបានវាពីនាងតាមវិធីមួយ ឬវិធីផ្សេង! និយាយទៅ! តើនរណាបានបញ្ជូននាងទៅ ដើម្បីអូសទាញគេឱ្យផ្លាស់ប្ដូរសាសនា?» មិនយូរប៉ុន្មាន ខ្ញុំបាននិយាយថា «ការចែកចាយដំណឹងល្អគឺជាភារកិច្ចរបស់ខ្ញុំ» មិនបានប៉ុន្មានផង ស្រាប់តែគាត់បានចាប់សក់ខ្ញុំ ហើយចាប់ផ្ដើមទះខ្ញុំ ខណៈពេលដែលស្រែកថា «យើងចង់ឃើញនាងព្យាយាមចែកចាយដំណឹងល្អនោះម្ដងទៀត!» មុខរបស់ខ្ញុំក្ដៅដោយសារការវាយ ហើយបានហើម។ គាត់នឹងដោះលែង នៅពេលដែលគាត់ហត់នឿយប៉ុណ្ណោះ ប៉ុន្តែគាត់បន្តរារាំងខ្ញុំដោយសំណួរនានា។ «នាងមិនមែននៅជិតៗនេះទេ នាងនិយាយបានល្អណាស់ នាងមិនមែនជាមនុស្សធម្មតាឡើយ។ បើកមាត់របស់នាងទៅ! ម៉េចបានជានាងនៅទីនេះ? តើនរណាបញ្ជូននាងមកទីនេះ? តើនរណាជាអ្នកដឹកនាំរបស់នាង?...» ខ្ញុំភ័យខ្លាច ហើយខ្ញុំបានស្រែករកព្រះជាម្ចាស់ឥតឈប់ ដោយសុំឱ្យទ្រង់ប្រទានសេចក្ដីជំនឿ និងកម្លាំង។ ការអធិស្ឋានបានធ្វើឱ្យភាពភ័យខ្លាចរបស់ខ្ញុំស្ងប់ ហើយខ្ញុំបានឆ្លើយតបថា «ខ្ញុំមិនដឹងអ្វីឡើយ»។ ក្រោយមកគាត់បានដាល់តុ ហើយបានស្រែកថា «នាងរង់ចាំទៅ។ មិនយូរទេ ពួកយើងនឹងយកនាងចូលជួរហើយ» ខណៈពេលដែលគាត់បានចាប់កាន់ម៉ាស៊ីនចាក់ចម្រៀង ហើយចាប់ផ្ដើមលេងជាមួយវា។ ដោយភ័យខ្លាច និងឆ្ងល់ពីវិធីសាស្ត្រដែលពួកគេនឹងប្រើប្រាស់ដើម្បីធ្វើទារុណកម្មខ្ញុំ នោះខ្ញុំស្រែករកព្រះជាម្ចាស់ភ្លាមៗ។ ស្រាប់តែមានការអានព្រះបន្ទូលរបស់ព្រះជាម្ចាស់បានចាប់ផ្ដើមចាក់នៅក្នុងម៉ាស៊ីនចាក់ចម្រៀង ដោយនិយាយថា «ចំពោះអស់អ្នកដែលបង្ហាញ ខ្ញុំថាគ្មានភក្ដីភាពទាល់តែសោះ ក្នុងអំឡុងពេលរងទុក្ខខ្លាំង ខ្ញុំនឹងមិនប្រោសប្រណីទៀតឡើយ ត្បិតសេចក្ដីមេត្តាករុណារបស់ខ្ញុំលាតសន្ធឹងដល់ត្រឹមនេះតែប៉ុណ្ណោះ។ ជាងនេះទៅទៀត ខ្ញុំគ្មានចំណូលចិត្តចំពោះអ្នកណាដែលធ្លាប់ក្បត់ខ្ញុំម្តងហើយនោះទេ ហើយខ្ញុំពិតជាមិនចូលចិត្តសេពគប់ជាមួយអ្នកណាដែលលក់ផលប្រយោជន៍មិត្តភក្តិរបស់ខ្លួនឡើយ។ មិនខ្វល់ថាបុគ្គលនោះជាអ្វីនោះទេ នេះជានិស្ស័យរបស់ខ្ញុំ។ ខ្ញុំត្រូវតែប្រាប់អ្នករាល់គ្នាដូចនេះថា៖ អ្នកណាដែលធ្វើឲ្យខ្ញុំខូចចិត្ត ពួកគេនឹងមិនទទួលបានការប្រោសប្រណីពីខ្ញុំជាលើកទីពីរឡើយ ចំណែកឯអ្នកណាដែលស្មោះត្រង់ចំពោះខ្ញុំ ពួកគេនឹងស្ថិតនៅក្នុងបេះដូងរបស់ខ្ញុំជារៀងរហូត» («ចូរត្រៀមខ្លួនធ្វើអំពើល្អឱ្យបានគ្រប់គ្រាន់សម្រាប់ទិសដៅរបស់អ្នក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការឮព្រះបន្ទូលនេះពិតជាឈឺចាប់សម្រាប់ខ្ញុំ។ ខ្ញុំបានគិតអំពីរបៀបនៅពេលដែលព្រះអម្ចាស់យេស៊ូវកំពុងតែបំពេញកិច្ចការរបស់ទ្រង់ ទ្រង់មានមនុស្សជាច្រើនដើរតាមទ្រង់ ហើយរីករាយនឹងព្រះគុណរបស់ទ្រង់។ ប៉ុន្តែនៅពេលដែលទ្រង់ត្រូវបានឆ្កាង ហើយទាហានរ៉ូមកំពុងតែឆ្កួតដោយចាប់ខ្លួនគ្រីស្ទបរិស័ទ នោះពួកគេជាច្រើនបានក្បត់ ហើយរត់ដោយភាពភ័យខ្លាច។ នោះជារឿងគួរឱ្យឈឺចាប់ណាស់សម្រាប់ព្រះជាម្ចាស់! ដូចគ្នាផងដែរ ខ្ញុំក៏បានរីករាយនឹងព្រះគុណ និងព្រះពររបស់ព្រះជាម្ចាស់ ព្រមទាំងដើរតាមទ្រង់យ៉ាងជឿជាក់ដែរ ប៉ុន្តែដរាបណាខ្ញុំប្រឈមមុខនឹងការលំបាក ដែលតម្រូវឱ្យខ្ញុំរងទុក្ខ និងបង់ថ្លៃ នោះខ្ញុំបែរជាកំសាក និងភ័យខ្លាចទៅវិញ។ តើធ្វើបែបនោះអាចនាំយកការលោងលោមចំពោះព្រះហឫទ័យរបស់ព្រះជាម្ចាស់ម្ដេចកើត? នៅគ្រាចុងក្រោយ ព្រះជាម្ចាស់បានត្រឡប់ជាសាច់ឈាម ហើយយាងមកប្រទេសចិន គឺដែនដីនៃអារក្សនេះ ដែលជាកន្លែងបក្សកុម្មុយនីស្ដចិនត្រួតត្រា ដើម្បីសង្រ្គោះពួកយើង ដែលជាមនុស្សពុករលួយ។ ទ្រង់បានរងទុក្ខតាមរយៈការត្រូវបានគាបសង្កត់ និងកម្ចាត់ដោយបក្សកុម្មុយនីស្ដ ប៉ុន្តែទោះបីជាបែបនេះក៏ដោយ ក៏ទ្រង់មិនដែលឈប់សម្ដែងចេញនូវសេចក្ដីពិត និងឈប់ដឹកនាំពួកយើងឡើយ។ តម្លៃដែលទ្រង់បានបង់ថ្លៃដើម្បីសង្គ្រោះពួកយើងគឺធំធេងណាស់ ហើយខ្ញុំបានរីករាយនឹងសេចក្ដីសង្គ្រោះរបស់ទ្រង់ដោយឥតបង់ថ្លៃ ប៉ុន្តែខ្ញុំមិនអាចដោះស្រាយការលំបាកបន្តិចបន្តួចបាន ដើម្បីផ្គាប់ព្រះហឫទ័យព្រះជាម្ចាស់។ នោះពិតជារឿងអាត្មានិយមខ្លាំងណាស់។ មនសិការរបស់ខ្ញុំពិតជាស្ដាយក្រោយ ហើយខ្ញុំមានអារម្មណ៍យ៉ាងជ្រាលជ្រៅអំពីសេចក្ដីស្រឡាញ់ និងការមើលថែរបស់ព្រះជាម្ចាស់ចំពោះខ្ញុំ។ ព្រះជាម្ចាស់បានជ្រាបពីកម្ពស់ដែលមិនទាន់ធំដឹងក្ដីរបស់ខ្ញុំ ហើយថាខ្ញុំភ័យខ្លាចនៅចំពោះមុខការរំលោភបំពានរបស់សាតាំង។ ហេតុដូច្នេះហើយទ្រង់បានអនុញ្ញាតឱ្យខ្ញុំយល់ពីបំណងព្រះហឫទ័យរបស់ទ្រង់ ដោយឱ្យប៉ូលិសចាក់ខ្សែអាត់អំណានព្រះបន្ទូលរបស់ទ្រង់ ដែលខ្ញុំអាចស្ដាប់ឮ ដើម្បីជួយខ្ញុំឱ្យឈរធ្វើបន្ទាល់តាមរយៈសេចក្ដីទុក្ខលំបាក។ ខ្ញុំបានរំជួលចិត្តខ្លាំងណាស់ ដោយសារសេចក្ដីស្រឡាញ់របស់ព្រះជាម្ចាស់ រហូតដល់ទឹកភ្នែកបានស្រក់ចុះពីថ្ពាល់របស់ខ្ញុំ ហើយខ្ញុំបានអធិស្ឋានយ៉ាងស្ងៀមស្ងាត់ថា «ព្រះជាម្ចាស់អើយ ទូលបង្គំនឹងមិនក្បត់ទ្រង់ឡើយ។ មិនថាសាតាំងធ្វើទារុណកម្មទូលបង្គំបែបណាឡើយ ទូលបង្គំនឹងតាំងចិត្តឈរធ្វើបន្ទាល់ និងបំបាក់មុខសាតាំង ដើម្បីលួងលោមព្រះហឫទ័យរបស់ទ្រង់»។

ភ្លាមៗនោះ មន្ត្រីបានបិទម៉ាស៊ីនចាក់ចម្រៀងដោយគ្រវាត់វាចោល ហើយបាននិយាយមកកាន់ខ្ញុំយ៉ាងគំរាមកំហែងថា «បើនាងនៅតែមិននិយាយ យើងមានវិធីច្រើនទៀតសម្រាប់នាង!» ក្រោយមក ប៉ូលិសបានឱ្យខ្ញុំឈរនៅលើកម្រាលឥដ្ឋដោយជើងទទេ ហើយបានដាក់ខ្នោះដៃស្ដាំរបស់ខ្ញុំទៅនឹងកងដែកដែលភ្ជាប់នឹងដុំថ្មដែលនៅទាបនៅនឹងដី។ ពួកគេឱ្យខ្ញុំចំកោងចង្កេះ ជាជាងការអង្គុយចោងហោង ហើយពួកគេមិនឱ្យខ្ញុំយកដៃច្រត់ជើងឡើយ។ មួយសន្ទុះក្រោយមក នៅពេលដែលខ្ញុំមិនអាចឈរបានតទៅទៀត ហើយបានអង្គុយចុះ នោះមន្ត្រីបានស្រែកដាក់ខ្ញុំថា «កុំអង្គុយចោងហោង! បើនាងចង់បានការធូរស្រាលខ្លះ យកល្អនាងនិយាយទៅ!» គ្រប់យ៉ាងដែលខ្ញុំអាចធ្វើបានគឺបង្ខំខ្លួននៅជំហរបែបនោះ។ មួយសន្ទុះក្រោយមក ខ្ញុំមិនដឹងថារយៈពេលយូរប៉ុនណាទេ នោះបាតជើងរបស់ខ្ញុំត្រជាក់ដូចទឹកកក ហើយជើងរបស់ខ្ញុំចុកចាប់ និងស្ពឹកយ៉ាងឈឺចាប់។ ខ្ញុំបានអង្គុយចុះ ដោយពិតជាមិនអាចនៅឈរបានទេ។ ប៉ូលិសបានទាញខ្ញុំឡើងវិញ ហើយបានជះទឹកត្រជាក់មួយកែវដាក់កញ្ចឹងកខ្ញុំ ដោយធ្វើឱ្យខ្ញុំត្រជាក់ញ័រ។ ក្រោយមក ពួកគេដោះខ្នោះចេញ ឱ្យខ្ញុំអង្គុយលើកៅអីឈើ ដោយដាក់ខ្នោះដៃខ្ញុំទៅក្រោយជាប់នឹងចំហៀងទាំងសងខាងរបស់កៅអី ហើយបានបើកបង្អួច និងបើកម៉ាស៊ីនត្រជាក់។ ជាមួយនឹងខ្យល់ត្រជាក់ដែលបក់ចំខ្ញុំ នោះខ្ញុំញាក់ខ្លួនដោយសារត្រជាក់ ហើយខ្ញុំអធិស្ឋានឥតឈប់ ដោយសុំឱ្យព្រះជាម្ចាស់ប្រទានការតាំងចិត្ត ដើម្បីអត់ទ្រាំនឹងស្ថានភាពនេះ និងអនុញ្ញាតឱ្យខ្ញុំយកឈ្នះភាពទន់ខ្សោយខាងសាច់ឈាមរបស់ខ្ញុំ។ ស្រាប់តែពេលនោះ ខ្ញុំបានគិតឃើញទំនុកសរសើរមួយឃ្លានៃព្រះបន្ទូលរបស់ព្រះជាម្ចាស់៖ «សេចក្ដីជំនឿប្រៀបបាននឹងស្ពានដ៏វែងមួយ៖ អ្នកណាដែលជាប់ស្អិតនឹងជីវិតយ៉ាងឥតបានការ នឹងមានការលំបាកក្នុងការឆ្លងកាត់វា ប៉ុន្តែអ្នកណាដែលត្រៀមខ្លួនរួចរាល់ក្នុងការបូជាខ្លួន អាចឆ្លងកាត់ មានជំហររឹងមាំ និងមិនមានការព្រួយបារម្ភឡើយ» («ទីចាប់ផ្ដើមនៃជំងឺគឺជាសេចក្តីស្រឡាញ់របស់ព្រះជាម្ចាស់» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខ្ញុំបានដឹងថា ប៉ូលិសចង់ឱ្យខ្ញុំក្បត់ព្រះជាម្ចាស់តាមរយៈទារុណកម្មខាងរាងកាយ ហើយបើខ្ញុំខ្វល់ពីសាច់ឈាម នោះខ្ញុំធ្លាក់ក្នុងអន្ទាក់របស់ពួកគេជាមិនខាន។ ខ្ញុំត្រូវតែមានសេចក្ដីជំនឿលើព្រះជាម្ចាស់ ហើយឈរធ្វើបន្ទាល់ថ្វាយទ្រង់ មិនថាខ្ញុំអាចរងទុក្ខប៉ុនណាឡើយ។ បន្ទាប់ពីនោះ ប៉ូលិសបានយកទឹកត្រជាក់មួយឆ្នាំងធំ ហើយចាក់វាលើករបស់ខ្ញុំ ដោយទទឹកជោគពាសពេញសម្លៀកបំពាក់របស់ខ្ញុំ។ ខ្ញុំមានអារម្មណ៍ដូចខ្ញុំត្រូវបានរុញចូលទៅក្នុងផ្ទះទឹកកកអ៊ីចឹង។ ដោយឃើញថា ខ្ញុំញ័រយ៉ាងលំបាកបែបនេះ នោះមន្ត្រីបានចាប់សក់ខ្ញុំ ហើយទាញក្បាលខ្ញុំឡើង ដើម្បីឱ្យខ្ញុំមើលទៅលើមេឃតាមមាត់បង្អួច រួចនិយាយយ៉ាងចំអកថា «នាងត្រជាក់មែនទេ? ឱ្យព្រះជាម្ចាស់របស់នាងមកសង្គ្រោះនាងទៅ!» នៅពេលដែលខ្ញុំមិនអើពើនឹងគាត់ នោះគាត់បានចាក់ទឹកត្រជាក់មួយឆ្នាំងធំទៀតលើខ្ញុំ សារ៉េម៉ាស៊ីនត្រជាក់ឱ្យត្រជាក់បំផុត ហើយដាក់វាបែរមកចំខ្ញុំ។ ខ្សល់ត្រជាក់ដូចទឹកកក និងខ្យល់ត្រជាក់ពីខាងក្រៅ បានស្រោបខ្ញុំម្ដងទៀត ធ្វើឱ្យខ្ញុំត្រជាក់ ដូច្នេះខ្ញុំរួញខ្លួនដូចកូនបាល់អ៊ីចឹង។ ខ្ញុំមានអារម្មណ៍ដូចជាខ្ញុំនឹងក្លាយជាវត្ថុកករឹង ហើយឈាមរបស់ខ្ញុំដូចជានឹងប្រែក្លាយជាទឹកកកអ៊ីចឹង។ ខ្ញុំមិនអាចបញ្ឈប់ខ្លួនឯងពីការគិតគំនិតអាក្រក់ឡើយ៖ «ការចាក់ទឹកត្រជាក់លើខ្ញុំ និងប្រើម៉ាស៊ីនត្រជាក់នៅថ្ងៃត្រជាក់បែបនេះ គឺពួកគេព្យាយាមបង្កកខ្ញុំដល់ស្លាប់ មែនទេ? បើខ្ញុំស្លាប់នៅទីនេះ នោះគ្រួសាររបស់ខ្ញុំថែមទាំងមិនដឹងទៀតផង»។ ខ្ញុំគិតបែបនេះកាន់តែច្រើន នោះខ្ញុំកាន់តែអត់ទ្រាំនឹងភាពខ្មៅងងឹតមិនបាន។ ស្រាប់តែពេលនោះ វិធីដែលព្រះអម្ចាស់យេស៊ូវបានរងទុក្ខនៅលើឈើឆ្កាង សម្រាប់មនុស្សដែលទ្រង់រំដោះបានចូលមកគំនិតរបស់ខ្ញុំភ្លាមៗ ដូចជាអត្ថបទព្រះបន្ទូលរបស់ព្រះជាម្ចាស់នេះ៖ «សេចក្តីស្រឡាញ់ដែលឆ្លងកាត់ការបន្សុទ្ធ គឺជាសេចក្តីស្រឡាញ់ដែលរឹងមាំ មិនទន់ខ្សោយនោះទេ។ មិនថាព្រះជាម្ចាស់ ដាក់អ្នកក្នុងការល្បងលរបស់ទ្រង់នៅពេលណា ឬដោយវិធីណានោះទេ អ្នកអាចថ្វាយក្តីបារម្ភអំពីការរស់នៅ និងការស្លាប់ បោះបង់គ្រប់យ៉ាងដើម្បីព្រះជាម្ចាស់ដោយរីករាយ ហើយស៊ូទ្រាំគ្រប់យ៉ាងដើម្បីព្រះជាម្ចាស់ដោយរីករាយ នោះសេចក្តីស្រឡាញ់របស់អ្នកនឹងបរិសុទ្ធ ហើយសេចក្តីជំនឿរបស់អ្នកនឹងពិត។ មានតែធ្វើបែបនោះទេ ទើបអ្នកនឹងក្លាយជាមនុស្សម្នាក់ដែលព្រះជាម្ចាស់ស្រឡាញ់ពិតប្រាកដ ហើយព្រះជាម្ចាស់ធ្វើឲ្យអ្នកបានគ្រប់លក្ខណ៍ពិតប្រាកដ» («មានតែតាមរយៈការឆ្លងកាត់ការបន្សុទ្ធប៉ុណ្ណោះ ទើបមនុស្សអាចទទួលបានសេចក្តីស្រឡាញ់ពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ពិតជាបានលើកទឹកចិត្តខ្ញុំមែន។ ព្រះជាម្ចាស់បានរងទុក្ខបំផុត ហើយថែមទាំងលះបង់ជីវិតរបស់ទ្រង់ ដើម្បីសង្គ្រោះពួកយើង។ ក្នុងនាមជាភាវៈដែលត្រូវបានបង្កើតមក តើខ្ញុំមិនគួរតែត្រៀមខ្លួនឱ្យច្រើនជាងនោះ ដើម្បីអត់ទ្រាំនឹងការរងទុក្ខប្រភេទណាក៏ដោយ សម្រាប់ព្រះជាម្ចាស់ទេឬ? ការដែលអាចឈរធ្វើបន្ទាល់ថ្វាយព្រះជាម្ចាស់ នៅចំពោះមុខសាតាំង គឺព្រះជាម្ចាស់លើកខ្ញុំឡើង ហើយទោះបីជាខ្ញុំត្រូវស្លាប់ក៏ដោយ ក៏ខ្ញុំត្រូវតែលះបង់យ៉ាងខ្ជាប់ខ្ជួនទៅព្រះជាម្ចាស់ដែរ។ បន្តិចម្ដងៗ អារម្មណ៍នៃភាពត្រជាក់របស់ខ្ញុំបានធូរស្រាល។ ប៉ូលិសបានបន្តការសួរចម្លើយរបស់ពួកគេ តាំងពីពាក់កណ្ដាលថ្ងៃរហូតដល់ម៉ោង ៧ នៅល្ងាចនោះ។ ដោយឃើញថាខ្ញុំនៅតែមិនបើកមាត់របស់ខ្ញុំ នោះពួកគេគ្រាន់តែចាក់សោរខ្ញុំនៅក្នុងបន្ទប់សួរចម្លើយ ដោយម៉ាស៊ីនត្រជាក់នៅតែបើកដដែល។

ប៉ូលិសបានហូបបាយល្ងាចរួច ក្រោយមកបានត្រឡប់មកវិញ ហើយបាននិយាយយ៉ាងគំរាមថា «និយាយចេញមក! តើនរណាជាអ្នកដឹកនាំរបស់នាង? បើនាងមិនប្រាប់ពួកយើងទេ ពួកយើងនឹងឱ្យនាងផឹកទឹកម្ទេស ផឹកទឹកសាប៊ូ ឱ្យនាងស៊ីលាមក ស្រាតសម្លៀកបំពាក់របស់នាង ហើយអូសនាងទៅកាន់បន្ទប់ក្រោមដី ដើម្បីបង្កកដល់ស្លាប់!» ដោយបានឮពួកគេនិយាយបែបនេះ ពិតជាបានបង្ហាញខ្ញុំថា ពួកគេមិនមែនជាមនុស្សទាល់តែសោះ តែជាក្រុមអារក្សដែលពាក់មុខមនុស្ស។ ពួកគេកាន់តែសាហាវ ពួកគេកាន់តែគំរាមកំហែងខ្ញុំ នោះខ្ញុំកាន់តែស្អប់ពួកគេ ហើយខ្ញុំកាន់តែតាំងចិត្តថាខ្ញុំមិនចុះចាញ់ឡើយ។ នៅពេលដែលខ្ញុំនៅតែមិនចុះចាញ់ ពួកគេបានត្រាំកញ្ចប់សម្លៀកបំពាក់នៅក្នុងទឹក ហើយបានដាក់វានៅលើក្បាលខ្ញុំ កាន់ក្បាលខ្ញុំដើម្បីកុំឱ្យខ្ញុំយកវាចេញ ហើយចាប់ផ្ដើមទាញចំណងបើកមាត់ចេញ។ មិនយូរប៉ុន្មាន ខ្ញុំថប់ដង្ហើមស្ដែងៗ ប៉ុន្តែដោយនៅជាប់ខ្នោះនឹងកៅអី នោះខ្ញុំមិនអាចធ្វើចលនាបានបន្តិចឡើយ។ ខ្ញុំមានអារម្មណ៍ដូចជារាងកាយទាំងមូលរបស់ខ្ញុំចាប់ផ្ដើមរឹងអ៊ីចឹង។ បែបនោះហើយនៅតែមិនគ្រប់គ្រាន់សម្រាប់ពួកគេទៀត។ ពួកគេបានចាក់ទឹកត្រជាក់ពីឆ្នាំងចូលច្រមុះរបស់ខ្ញុំ ដោយនិយាយថា ពួកគេនឹងខ្ទប់ដង្ហើមខ្ញុំ បើខ្ញុំនៅតែបដិសេធមិនសារភាព។ ខ្ញុំពិតជាពិបាកដកដង្ហើមមែន ហើយអាចមានអារម្មណ៍ថា សេចក្ដីស្លាប់បានចូលមកកាន់តែជិតបន្តិចម្ដងៗ ដូច្នេះខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ថា «ឱ! ព្រះជាម្ចាស់អើយ! ដង្ហើមនេះគឺទ្រង់ជាអ្នកប្រទានឱ្យទូលបង្គំ។ មិនថាអ្វីដែលប៉ូលិសធ្វើចំពោះទូលបង្គំឡើយ ទោះបីជាទូលបង្គំបាត់បង់ជីវិតរបស់ទូលបង្គំក៏ដោយ ក៏ទូលបង្គំនឹងមិនក្បត់ទ្រង់ឡើយ។ ទូលបង្គំសុខចិត្តចុះចូលចំពោះការចាត់ចែង និងការរៀបចំរបស់ទ្រង់»។ ស្រាប់តែពេលដែលខ្ញុំជិតបាត់បង់ស្មារតី ហើយខ្ញុំស្ទើរតែមិនអាចដកដង្ហើមបាន នោះប៉ូលិសបានដោះលែងភ្លាមៗ។ ខ្ញុំបានអរព្រះគុណព្រះជាម្ចាស់នៅក្នុងចិត្តរបស់ខ្ញុំម្ដងហើយម្ដងទៀត។ ខ្ញុំបានដឹងថា ទោះបីជាខ្ញុំបានធ្លាក់ទៅក្នុងដៃរបស់ប៉ូលិសក៏ដោយ ក៏ពួកគេមិនអាចយកជីវិតរបស់ខ្ញុំបានដែរ លុះត្រាតែព្រះជាម្ចាស់អនុញ្ញាត។ សេចក្ដីជំនឿរបស់ខ្ញុំបានរីកចម្រើនកាន់តែខ្លាំង។

នៅព្រឹកបន្ទាប់ មន្រ្តីពីរបីនាក់បាននាំខ្ញុំ និងបងស្រីម្នាក់ទៀតទៅកាន់មណ្ឌលឃុំឃាំង។ ម្នាក់ក្នុងចំណោមពួកគេបាននិយាយទាំងគំរាមមកខ្ញុំថា «នាងមិនមែនអ្នកនៅក្នុងតំបន់នេះទេ ដូច្នេះពួកយើងគ្រាន់តែឃុំនាងពីរបីខែ ហើយក្រោយមកនឹងកាត់ទោសនាងឱ្យជាប់គុកពីបីទៅប្រាំឆ្នាំ។ គ្មាននរណាម្នាក់ដឹងឡើយ»។ ខ្ញុំបានទន់ខ្សោយបន្តិច នៅពេលនិយាយអំពីការត្រូវបានកាត់ទោស ហើយខ្ញុំបានគិតថា «បើខ្ញុំពិតជាត្រូវបានកាត់ទោស និងជាប់ពន្ធនាគារមែន ធ្វើម្ដេចខ្ញុំនឹងបង្ហាញមុខម្ដងទៀតបាន? តើមនុស្សនឹងគិតដូចម្ដេចពីខ្ញុំ?» បន្ទប់ដែលខ្ញុំត្រូវបានឃុំខ្លួនពេញទៅដោយបងប្អូនស្រីៗដែលមកពីក្រុមជំនុំនៃព្រះដ៏មានគ្រប់ព្រះចេស្ដា ដូច្នេះនៅពេលដែលពួកគេបានឃើញថា ខ្ញុំមានអារម្មណ៍អវិជ្ជមាន និងទន់ខ្សោយ នោះពួកគេបានធ្វើការប្រកបគ្នាអំពីសេចក្ដីពិតជាមួយខ្ញុំ ដើម្បីជួយ និងគាំទ្រខ្ញុំ ហើយបានច្រៀងទំនុកសរសើររបស់ក្រុមជំនុំសម្រាប់ខ្ញុំ ដែលមានចំណងជើងថា «ព្រះជាម្ចាស់បានត្រឡប់ជាសាច់ឈាមដោយបន្ទាបអង្គទ្រង់ ដើម្បីសង្គ្រោះមនុស្សជាតិ ដោយការដឹកនាំរាល់ជំហាន យាងក្នុងចំណោមពួកជំនុំ សម្ដែងចេញនូវសេចក្ដីពិត ស្រោចស្រពមនុស្សយ៉ាងផ្ចិតផ្ចង់ ដឹកនាំពួកយើងគ្រប់ជំហានទាំងអស់។ ការនេះ ព្រះអង្គបានធ្វើជារៀងរាល់ថ្ងៃអស់ពេលរាប់ទស្សវត្សរ៍ទៅហើយ គឺសុទ្ធតែជាការបន្សុទ្ធ និងប្រោសមនុស្សឱ្យបានគ្រប់លក្ខណ៍។ ព្រះជាម្ចាស់ទតឃើញនិទាឃរដូវជាច្រើន ទ្រង់ទតឃើញរដូវក្ដៅ រដូវស្លឹកឈើជ្រុះ និងរដូវរងារជាច្រើន ដោយទទួលយកភាពល្វីងជូរចត់ ជាមួយនឹងភាពផ្អែមល្ហែម។ ទ្រង់លះបង់គ្រប់យ៉ាងដោយគ្មានវិប្បដិសារីឡើយ ទ្រង់បានប្រទានសេចក្ដីស្រឡាញ់របស់ទ្រង់ដោយមិនគិតពីអង្គទ្រង់។ ខ្ញុំបានឆ្លងកាត់ការជំនុំជម្រះរបស់ព្រះជាម្ចាស់ និងបានភ្លក់រសជាតិល្វីងជូរចត់នៃការល្បងល។ ភាពផ្អែមល្អែមមកតាមក្រោយភាពល្វីងជូរចត់ ហើយសេចក្ដីពុករលួយរបស់ខ្ញុំត្រូវបានបន្សុទ្ធ ខ្ញុំថ្វាយចិត្ត និងរូបកាយរបស់ខ្ញុំ  ដើម្បីតបស្នងសេចក្ដីស្រឡាញ់របស់ព្រះជាម្ចាស់។ ខ្ញុំបានទៅដល់កន្លែងមួយហើយមួយទៀតដោយធ្វើកិច្ចការលំបាកៗ ដោយលះបង់ខ្លួនឯងសម្រាប់ព្រះជាម្ចាស់។ មនុស្សជាទីស្រឡាញ់បានបដិសេធខ្ញុំ អ្នកដទៃបង្ខូចកេរ្ដិ៍ឈ្មោះខ្ញុំ ប៉ុន្តែសេចក្ដីស្រឡាញ់ខ្ញុំមិនរងើ្គឡើយចំពោះព្រះជាម្ចាស់ រហូតដល់ទីបញ្ចប់។ ខ្ញុំលះបង់ទាំងស្រុងដើម្បីធ្វើតាមបំណងព្រះហឫទ័យព្រះជាម្ចាស់។ ខ្ញុំអត់ទ្រាំនឹងការបៀតបៀន និងទុក្ខវេទនា ដោយឆ្លងកាត់បទពិសោធឡើងចុះ។ មិនខ្វល់ថា ខ្ញុំអត់ទ្រាំនឹងបញ្ហានេះក្នុងជីវិតឡើយ មិនខ្វល់ថា ជីវិតខ្ញុំពេញដោយភាពល្វីងជូរចត់ឡើយ។ ខ្ញុំត្រូវតែដើរតាមព្រះជាម្ចាស់ និងធ្វើទីបន្ទាល់ចំពោះទ្រង់» (ចូរដើរតាមកូនចៀម ហើយច្រៀងបទថ្មី)។ ដោយសញ្ជឹងគិតពីទំនុកសរសើរនេះ ពិតជាជំរុញទឹកចិត្តខ្ញុំមែន។ ពួកយើងនៅក្នុងប្រទេសចិន ជាប្រទេសដែលស្អប់ និងតតាំងជាមួយព្រះជាម្ចាស់ជាងប្រទេសដទៃទៀត ដោយការដើរតាមព្រះជាម្ចាស់ដ៏ពិត និងដើរលើមាគ៌ាដ៏ត្រឹមត្រូវនៅក្នុងជីវិត ដូច្នេះវាជារឿងដែលចៀសមិនរួចឡើយ ដែលពួកយើងនឹងរងទុក្ខជាច្រើន ដោយការឈឺចាប់ និងការលំបាក។ ប៉ុន្តែរឿងនោះគ្មានអ្វីត្រូវអាម៉ាស់ឡើយ ពួកយើងត្រូវបានធ្វើទុក្ខបុកម្នេញដោយសារតែពួកយើងមានសេចក្ដីជំនឿ ហើយនៅលើមាគ៌ាដ៏ត្រឹមត្រូវ។ ពួកយើងរងទុក្ខនូវការជិះជាន់ដើម្បីផលប្រយោជន៍នៃសេចក្ដីសុចរិត ហើយរឿងនោះគឺជាកិត្តិយសមួយ។ ខ្ញុំបានគិតដល់ពួកបរិសុទ្ធទាំងអស់នៅសម័យកាលនានា ដែលមិនដែលបានស្ដាប់ព្រះបន្ទូលរបស់ព្រះជាម្ចាស់ច្រើនឡើយ ប៉ុន្តែពួកគេនៅតែមានសេចក្ដីជំនឿលើព្រះជាម្ចាស់ ហើយមិនថាការគាបសង្កត់របស់ពួកគេធំធេងបែបណា ឬពួកគេរងទុក្ខការប្រមាថប្រភេទណាឡើយ ពួកគេមិនដែលក្បត់ព្រះជាម្ចាស់ឡើយ ទោះបីជាពួកគេត្រូវស្លាប់ក៏ដោយ។ ពួកគេគឺជាស្មរបន្ទាល់ដ៏ខ្ទរខ្ទារ។ ខ្ញុំបានទទួលដោយឥតគិតថ្លៃនូវការស្រោចស្រព និងការទំនុកបម្រុងជាច្រើនពីព្រះបន្ទូលរបស់ព្រះជាម្ចាស់ ហើយបានយល់ពីអាថ៌កំបាំង និងសេចក្ដីពិតដែលមនុស្សច្រើនជំនាន់មិនដែលបានយល់ពីមុនមក ដូច្នេះហេតុអ្វីបានជាខ្ញុំមិនអាចរងទុក្ខបន្តិច ហើយធ្វើទីបន្ទាល់ថ្វាយព្រះជាម្ចាស់? គំនិតនេះបានធ្វើឱ្យខ្ញុំមានអារម្មណ៍អាម៉ាស់ និងខុសឆ្គង ហើយខ្ញុំបានទទួលឡើងវិញនូវសេចក្ដីជំនឿ កម្លាំង និងការតាំងចិត្ត ដើម្បីាឈរធ្វើបន្ទាល់ថ្វាយព្រះជាម្ចាស់។

១០ ថ្ងៃ បន្ទាប់មក ប៉ូលិសបាននាំខ្ញុំនៅកាន់មន្ទីរឃុំឃាំងតែម្នាក់ឯង។ នៅពេលដែលខ្ញុំចូលទៅខាងក្នុង អ្នកទោសម្នាក់ទៀតបានប្រាប់ខ្ញុំថា «មនុស្សភាគច្រើនដែលបានមកទីនេះ មិនបានចេញទៅវិញទេ។ ពួកយើងទាំងអស់រង់ចាំសាលក្រមរបស់ពួកយើង ហើយពួកយើងមួយចំនួន បានរង់ចាំអស់រយៈពេលជាច្រើនខែមកហើយ»។ ការនិយាយនេះបានធ្វើឱ្យខ្ញុំគិតដល់បងប្អូនប្រុសស្រីដែលបានជាប់ពន្ធនាគារប្រាំបីឆ្នាំ ១០ ឆ្នាំ ឬ១៥ ឆ្នាំ ក៏មាន។ ខ្ញុំមិនបានដឹងថាខ្ញុំនឹងជាប់ពន្ធនាគារប៉ុន្មានឆ្នាំឡើយ ចុះបើខ្ញុំត្រូវឃុំខ្លួននៅនរកដ៏ខ្មៅងងឹតនេះវិញនោះ? តើខ្ញុំអាចទ្រាំបានរយៈពេលវែងទៅមុខទៀតទេ? ខ្ញុំមានភាពតានតឹងក្នុងចិត្ត ហើយទឹកភ្នែកបានស្រក់។ ដោយដឹងថាខ្ញុំកំពុងតែធ្លាក់ក្នុងល្បិចកលមួយរបស់សាតាំង នោះខ្ញុំបានអធិស្ឋានយ៉ាងក្លៀវក្លា ហើយសុំឱ្យព្រះជាម្ចាស់ការពារចិត្តរបស់ខ្ញុំ។ ហើយក្រោយមក ខ្ញុំបានទទួលពន្លឺដឹកនាំដ៏ច្បាស់នៅក្នុងខ្ញុំ៖ ព្រះជាម្ចាស់កំពុងតែអនុញ្ញាតឱ្យហេតុការណ៍នេះកើតឡើងចំពោះខ្ញុំ ដូចជាការល្បងលរបស់ យ៉ូប អ៊ីចឹង ខ្ញុំមិនអាចរអ៊ូរទាំបានឡើយ។ ព្រះបន្ទូលរបស់ព្រះជាម្ចាស់ទាំងនេះ បានចូលមកក្នុងគំនិតរបស់ខ្ញុំ៖ «ទីបន្ទាល់អំពីជ័យជម្នះរបស់ខ្ញុំលើអារក្សសាតាំងគឺស្ថិតនៅក្នុងភក្តីភាព និងការស្ដាប់បង្គាប់របស់មនុស្សហើយក៏ស្ថិតលើទីបន្ទាល់អំពីជ័យជម្នះទាំងស្រុងរបស់ខ្ញុំ ទៅលើមនុស្សផងដែរ។ ... តើអ្នកនឹងចុះចូលចំពោះគ្រប់ទាំងការរៀបចំរបស់ខ្ញុំ (ទោះបីជាត្រូវ ស្លាប់ ឬវិនាស) ឬក៏រត់យករួចខ្លួនទាំងពាក់កណ្ដាលទី ដើម្បីគេចវេសពីការដាក់ទោស របស់ខ្ញុំ?» («តើអ្នកដឹងអ្វីខ្លះអំពីសេចក្តីជំនឿ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ សំណួរដែលមកពីព្រះជាម្ចាស់នេះបានធ្វើឱ្យខ្ញុំមានអារម្មណ៍អាម៉ាស់។ ខ្ញុំបានដឹងថា ខ្ញុំខ្វះទាំងស្រុងនូវការលះបង់ និងការស្ដាប់បង្គាប់ព្រះជាម្ចាស់។ ខ្ញុំបានអះអាងថា ខ្ញុំចង់ក្លាយជាស្មរបន្ទាល់ដ៏អស្ចារ្យម្នាក់សម្រាប់ព្រះជាម្ចាស់ ប៉ុន្តែនៅពេលដែលខ្ញុំបានប្រឈមមុខយ៉ាងពិតប្រាកដពីពេលវេលានៅក្នុងពន្ធនាគារ នោះខ្ញុំបែរជាចង់រត់ ហើយគេចចេញពីស្ថានភាពទៅវិញ។ តើនោះជាការចុះចូលប្រភេទណា? ដោយគិតត្រឡប់ទៅរកពេលវេលាចាប់តាំងពីការចាប់ខ្លួនរបស់ខ្ញុំមក ព្រះជាម្ចាស់បានដឹកនាំ និងលើកទឹកចិត្តខ្ញុំ ដោយព្រះបន្ទូលរបស់ទ្រង់គ្រប់ពេលវេលា តែងតែដឹកនាំខ្ញុំឱ្យមើលឃើញល្បិចកលរបស់សាតាំង ដើម្បីយកឈ្នះការធ្វើទារុណកម្មដ៏ឃោរឃៅរបស់ពួកអារក្សទាំងនោះ និងឱ្យខ្ញុំបន្តរស់នៅតទៅទៀត។ ខ្ញុំបានឃើញថា សេចក្ដីស្រឡាញ់របស់ព្រះជាម្ចាស់សម្រាប់ខ្ញុំ ពិតប្រាកដបែបណា ថាសេចក្ដីស្រឡាញ់នោះមិនមែនឥតខ្លឹមសារ ឬក្លែងក្លាយឡើយ។ ប៉ុន្តែខ្ញុំមិនបានគិតពីការឈរធ្វើបន្ទាល់ថ្វាយព្រះជាម្ចាស់ និងផ្គាប់ព្រះហឫទ័យទ្រង់ឡើយនៅក្នុងមជ្ឈដ្ឋានេះ។ ផ្ទុយទៅវិញ ខ្ញុំអាត្មានិយម និងបម្រើខ្លួនឯង ដោយគ្រាន់តែគិតអំពីការចំណេញ និងការខាតបង់ខាងសាច់ឈាមប៉ុណ្ណោះ ហើយចង់ភៀសខ្លួននៅពេលដែលខ្ញុំរងទុក្ខបន្តិចបន្ដួច។ វាជារឿងដែលអាត្មានិយម និងគួរឱ្យស្អប់។ តើភាពជាមនុស្សរបស់ខ្ញុំនៅឯណា? តើមនសិការរបស់ខ្ញុំនៅឯណា? ខ្ញុំបានពេញដោយវិប្បដិសារី និងការចោទប្រកាន់ខ្លួនឯងនៅត្រង់គំនិតនេះ ដូច្នេះខ្ញុំបានអធិស្ឋានយ៉ាងស្ងៀមស្ងាត់ទៅព្រះជាម្ចាស់ ដោយវិប្បដិសារី។ «ឱ! ព្រះជាម្ចាស់អើយ! ទូលបង្គំខុសហើយ។ ទូលបង្គំមិនអាចបន្តនិយាយតែមាត់ដោយរបៀបនេះ និងមិនស្មោះត្រង់ជាមួយទ្រង់ទៀតឡើយ។ ទូលបង្គំចង់ផ្គាប់ព្រះហឫទ័យទ្រង់ដោយទង្វើជាក់ស្ដែង។ ទូលបង្គំនឹងឈរធ្វើបន្ទាល់ដោយគ្មានសង្ស័យឡើយ មិនថាសាលក្រមទៅជាបែបណាទេ»។ អាកាសធាតុត្រជាក់ ដូច្នេះអ្នកទោសដទៃទៀតនៅក្នុងមន្ទីរឃុំឃាំងបានឱ្យក្រណាត់មួយចំនួនមកខ្ញុំ ហើយពួកគេបានជួយខ្ញុំធ្វើការងារដែលខ្ញុំត្រូវបំពេញជារៀងរាល់ថ្ងៃ។ ពួកគេបានថែរក្សាខ្ញុំតាមគ្រប់មធ្យោបាយ។ ខ្ញុំបានដឹងថា នេះគឺជាអ្វីដែលព្រះជាម្ចាស់បានរៀបចំ ហើយខ្ញុំថ្វាយការអរព្រះគុណដ៏អស់ពីចិត្តដល់ទ្រង់។

ប៉ូលិសអាចសួរចម្លើយខ្ញុំពីរបីថ្ងៃម្ដងនៅក្នុងមន្ទីរឃុំឃាំង។ ដោយឃើញថាវិធីសាស្ត្រកាចសាហាវមិនអាចប្រើការបាន នោះពួកគេបានប្ដូរទៅជាវិធីសាស្ត្រទន់ភ្លន់វិញម្ដង។ មន្ត្រីម្នាក់បានព្យាយាមជជែកជាមួយខ្ញុំ ដោយធ្វើទឹកមុខដូចជាមានសមានចិត្ត ហើយបានទិញអ្វីៗល្អៗឱ្យខ្ញុំហូប។ គាត់ក៏បាននិយាយថា គាត់អាចជួយខ្ញុំស្វែងរកការងារដ៏ល្អផងដែរ។ ខ្ញុំបានដឹងថានេះជាល្បិចកលមួយរបស់សាតាំង ដូច្នេះខ្ញុំមិនអើពើនឹងគាត់ទាល់តែសោះ។ អំឡុងពេលការសួរចម្លើយមួយ ទីបំផុតប៉ូលិសបានបើកសម្ដែងបំណងអាក្រក់របស់ពួកគេ៖ «ពួកយើងគ្មានរឿងផ្ទាល់ខ្លួនណាមួយប្រឆាំងនឹងនាងឡើយ ពួកយើងគ្រាន់តែចង់លុបបំបាត់ចោលក្រុមជំនុំនៃព្រះដ៏មានគ្រប់ព្រះចេស្ដាប៉ុណ្ណោះ ហើយពួកយើងសង្ឃឹមថានាងអាចធ្វើការសម្រាប់ពួកយើង»។ ដោយឮពួកគេនិយាយអ្វីមួយអាក្រក់បែបនេះ បានធ្វើឱ្យខ្ញុំខឹងយ៉ាងខ្លាំង។ ព្រះជាម្ចាស់បានត្រឡប់ជាសាច់ឈាម ហើយបានយាងមកក្នុងលោកិយនៅគ្រាចុងក្រោយដើម្បីសង្គ្រោះមនុស្ស ប៉ុន្តែបក្សកុម្មុយនីស្ដចិនប្រឆាំងយ៉ាងឆ្កួតលីលា និងថ្កោលទោសទ្រង់ ហើយចាប់ខ្លួន ព្រមទាំងធ្វើទុក្ខបុកម្នេញអ្នកជឿ។ ហើយពេលនេះ ពួកគេចង់ឱ្យខ្ញុំក្បត់ក្រុមជំនុំ និងក្លាយជាអាយ៉ងរបស់ពួកគេទៀត។ វាជារឿងគួរឱ្យស្អប់ណាស់។ ខ្ញុំបានឃើញថា បក្សកុម្មុយនីស្ដ គឺជាក្រុមអារក្សដែលត្រូវបានកំណត់ឱ្យតយុទ្ធជាមួយព្រះជាម្ចាស់ ពួកគេអាក្រក់ និងប្រតិកិរិយាណាស់! ខ្ញុំពេញដោយសេចក្ដីស្អប់ទាំងស្រុងចំពោះបក្ស ហើយគ្មានចង់បានអ្វីក្រៅពីធ្វើទីបន្ទាល់ដើម្បីបំបាក់មុខអារក្សសាតាំងទាំងនោះឡើយ។ ប៉ូលិសបានព្យាយាមប្រើល្បិចកលចិត្តសាស្ត្រមួយទៀត នៅពេលដែលខ្ញុំនៅតែមិននិយាយអ្វី។ ពួកគេបានរកឃើញស្វាមីរបស់ខ្ញុំ តាមរយៈក្រុមហ៊ុនផ្ដល់សេវាទូរស័ព្ទ ហើយបាននាំគាត់ និងកូនរបស់ពួកយើងចេញពីក្រុងមកទីនេះ ដើម្បីជួបខ្ញុំនៅក្នុងមន្ទីរឃុំឃាំង។ ស្វាមីរបស់ខ្ញុំមិនដែលជំទាស់នឹងសេចក្ដីជំនឿរបស់ខ្ញុំឡើយ ប៉ុន្តែដោយសារតែប៉ូលិសគំរាមកំហែង និងល្បួងគាត់ នោះគាត់បាននិយាយហើយនិយាយទៀតថា «បងអង្វរអូនឱ្យបោះបង់ចោលសេចក្ដីជំនឿរបស់អូនទៅ។ ទោះបីជាមិនមែនដើម្បីប្រយោជន៍របស់បង ក៏ត្រូវគិតដល់កូនប្រុសយើងដែរ។ អូនគិតស្រមៃមើលពីអ្វីដែលកើតឡើងចំពោះគាត់ បើម្ដាយគាត់ជាប់ពន្ធនាគារ»។ ការស្ដាប់ឮគាត់និយាយបែបនេះ គឺពិតជារឿងពិបាកសម្រាប់ខ្ញុំ។ ក្រោយមក ខ្ញុំបានគិតអំពីទំនុកនៃព្រះបន្ទូលរបស់ព្រះជាម្ចាស់៖ «កិច្ចការនៃគ្រាចុងក្រោយត្រូវការសេចក្ដីជំនឿ និងសេចក្ដីស្រឡាញ់ខ្លាំងបំផុតពីយើងទាំងអស់គ្នា។ យើងអាចជំពប់ជើងព្រោះតែការធ្វេសប្រហែសតែបន្តិចប៉ុណ្ណោះ ដ្បិតដំណាក់កាលនៃកិច្ចការនេះគឺខុសពីមុនៗទាំងអស់៖ អ្វីដែលព្រះជាម្ចាស់នឹងធ្វើឱ្យបានគ្រប់លក្ខណ៍គឺជាសេចក្ដីជំនឿរបស់មនុស្សជាតិ ដែលជាផ្នែកអរូបិយ និងផ្នែកមើលមិនឃើញ។ អ្វីដែលព្រះជាម្ចាស់ធ្វើគឺបំប្លែងព្រះបន្ទូលទៅជាជំនឿ សេចក្ដីស្រឡាញ់ និងជីវិត។ មនុស្សត្រូវតែឈានដល់ចំណុចដែលពួកគេត្រូវស៊ូទ្រាំនឹងការបន្សុទ្ធរាប់រយដង និងកាន់សេចក្ដីជំនឿឱ្យខ្លាំងជាងយ៉ូប។ ពួកគេត្រូវតែស៊ូទ្រាំនឹងការរងទុក្ខដែលមិនគួរឱ្យជឿ និងរងទារុណកម្មគ្រប់បែបយ៉ាងដោយមិនបោះបង់ព្រះជាម្ចាស់ម្ដងណាឡើយ។ នៅពេលពួកគេស្ដាប់បង្គាប់រហូតដល់ស្លាប់ ហើយមានជំនឿមុតមាំលើព្រះជាម្ចាស់ នោះដំណាក់កាលនៃកិច្ចការរបស់ព្រះជាម្ចាស់នឹងបញ្ចប់». («អ្វីដែលព្រះជាម្ចាស់ប្រោសឲ្យគ្រប់លក្ខណ៍គឺជាសេចក្តីជំនឿ» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ព្រះបន្ទូលរបស់ព្រះជាម្ចាស់បានបំពេញខ្ញុំដោយសេចក្ដីជំនឿ និងកម្លាំង។ ខ្ញុំមិនរង្គោះរង្គើទាល់តែសោះ មិនថាអ្វីដែលស្វាមីរបស់ខ្ញុំបាននិយាយឡើយ។ ទីបំផុត គាត់បាននិយាយគួរឱ្យភ្ញាក់ផ្អើលដាក់ខ្ញុំថា៖ «បើអូនមិនស្ដាប់ទេ ពួកយើងគួរតែលែងលះគ្នាទៅ!» ពាក្យ «លែងលះ» បានបំផ្លាញចិត្តរបស់ខ្ញុំ។ ខ្ញុំបានដឹងថា បើមិនមែនដោយសារតែបក្សកុម្មុយនីស្ដភូតកុហក និងប្រមាថកិច្ចការរបស់ព្រះជាម្ចាស់ គំរាមកំហែង បង្ខិតបង្ខំ និងញុះញង់ទេ នោះគាត់នឹងមិនដែលនិយាយអ្វីមួយដែលគ្មានចិត្តមេត្តាឡើយ។ ខ្ញុំស្អប់បក្សជាងពេលណាទាំងអស់។ វាគឺជាអ្នកទោសដ៏ចម្បងក្នុងការរុញឱ្យគ្រួសាររបស់ពួកយើងទៅដល់ចំណុចគ្រោះថ្នាក់! ពួកគេចង់កេងចំណេញពីអារម្មណ៍របស់ខ្ញុំ ហើយឱ្យគ្រួសាររបស់ខ្ញុំធ្វើឱ្យខ្ញុំក្បត់ព្រះជាម្ចាស់ ខ្ញុំពិតជាមិនអាចធ្លាក់ក្នុងល្បិចកលរបស់ពួកគេបានឡើយ។ បន្ទាប់ពីគិតពីគំនិតនេះ នោះខ្ញុំបានឆ្លើយតបយ៉ាងស្ងប់ថា «បងអាចយកកូនប្រុសរបស់យើង ហើយចេញទៅ»។ ដោយឃើញគ្រប់យ៉ាងដែលពួកគេព្យាយាមបរាជ័យ នោះមន្ត្រីម្នាក់បានដើរយ៉ាងខឹងនៅខាងមុខតុ ហើយស្រែកដាក់ខ្ញុំថា៖ «ពួកយើងបានប្រឹងប្រែងជាច្រើននៅក្នុងការធ្វើបែបនេះ ដោយគ្មានទទួលបានពាក្យមួយម៉ាត់ពីនាងឡើយ! បើនាងមិនព្រមបើកមាត់ទេ នោះពួកយើងនឹងចាត់ទុកនាងជាឧក្រិដ្ឋជននយោបាយ។ ថ្ងៃនេះគឺជាឱកាសចុងក្រោយដើម្បីនិយាយហើយ!» ប៉ុន្តែមិនថាពួកគេឆេវឆាវដាក់ខ្ញុំបែបណាឡើយ ខ្ញុំនៅតែនៅស្ងៀម ដោយអធិស្ឋានទៅព្រះជាម្ចាស់គ្រប់ពេលវេលា សុំឱ្យទ្រង់ជួយឱ្យខ្ញុំនៅតាំងចិត្តក្នុងសេចក្ដីជំនឿរបស់ខ្ញុំ។

ខ្ញុំបានពិចារណាអំពីអ្វីដែលស្វាមីរបស់ខ្ញុំបាននិយាយ នៅពេលដែលខ្ញុំត្រឡប់ទៅកាន់បន្ទប់របស់ខ្ញុំវិញ។ វាហាក់ដូចជាគាត់ពិតជាបានត្រៀមខ្លួនដើម្បីលែងលះអ៊ីចឹង ខ្ញុំបានបាត់បង់ផ្ទះសម្បែង ហើយខ្ញុំនៅតែមិនដឹងថា ការកាត់ទោសរបស់ខ្ញុំនឹងមានរយៈពេលយូរប៉ុនណាឡើយ។ ខ្ញុំពិតជាវេទនាណាស់។ ស្រាប់តែពេលនោះ ព្រះបន្ទូលរបស់ព្រះជាម្ចាស់មួយចំនួនបានចូលមកក្នុងចិត្តគំនិតរបស់ខ្ញុំ៖ «ឥឡូវនេះ អ្នកគួរតែអាចមើលឃើញផ្លូវដ៏ហ្មត់ចត់ដែលពេត្រុសបានដើរ យ៉ាងច្បាស់ហើយ។ ប្រសិនបើអ្នកអាចមើលឃើញផ្លូវរបស់ពេត្រុសច្បាស់ នោះអ្នកក៏នឹងដឹងច្បាស់អំពីកិច្ចការដែលកំពុងត្រូវបានធ្វើសព្វថ្ងៃផងដែរ ដូច្នេះ អ្នកនឹងមិនរអ៊ូរទាំ មិនអសកម្ម ឬចង់បានអ្វីមួយនោះឡើយ។ អ្នកគួរតែយល់ពីអារម្មណ៍របស់ពេត្រុសនៅពេលនោះថា៖ គាត់ស្រឡាំងកាំង ដោយសារទុក្ខព្រួយ។ គាត់លែងអធិស្ឋានសុំអនាគតល្អ ឬព្រះពរទៀតហើយ។ គាត់មិនបានស្វែងរកប្រយោជន៍ សេចក្តីសុខ កិត្តិនាមល្បីល្បាញ ឬទ្រព្យសម្បត្តិនៅក្នុងលោកីយ៍នេះឡើយ។ គាត់គ្រាន់តែព្យាយាមរស់នៅ ក្នុងជីវិតមួយដែលមានន័យខ្លឹមសារបំផុត ជាជីវិតមួយដែលតបស្នងចំពោះសេចក្តីស្រឡាញ់របស់ព្រះជាម្ចាស់ ហើយថ្វាយវត្ថុ ដ៏មានតម្លៃបំផុតដែលគាត់មានដល់ព្រះជាម្ចាស់។ ក្រោយមក គាត់ក៏មានអារម្មណ៍ស្កប់ចិត្ត» («របៀបដែលពេត្រុសចាប់ផ្ដើមស្គាល់ព្រះយេស៊ូវ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ សមិទ្ធផលរបស់ ពេត្រុស គឺធ្វើឱ្យខ្ញុំរំជួលចិត្តយ៉ាងជ្រាលជ្រៅ។ វាជាការពិត ពេត្រុស បានលះបង់ជីវិតរបស់គាត់ដើម្បីស្វះស្វែងស្រឡាញ់ និងផ្គាប់ព្រះហឫទ័យព្រះជាម្ចាស់ ដោយគ្មានគិតបន្តិចឡើយពីអនាគត និងវាសនាផ្ទាល់ខ្លួន ព្រមទាំងចំពោះផលប្រយោជន៍ផ្ទាល់ខ្លួន។ នៅទីបញ្ចប់ គាត់ត្រូវបានគេឆ្កាងក្បាលមកក្រោម ដោយបម្រើជាស្មរបន្ទាល់ដ៏ខ្ទរខ្ទារ និងស្រស់បំព្រងសម្រាប់ព្រះជាម្ចាស់។ ខ្ញុំមានភ័ព្វសំណាងដែលអាចដើរតាមព្រះជាម្ចាស់ដែលយកកំណើតជាមនុស្ស ហើយរីករាយនឹងការទំនុកបម្រុង និងការដឹកនាំនៃព្រះបន្ទូលរបស់ទ្រង់ ប៉ុន្តែខ្ញុំមិនដែលថ្វាយអ្វីមួយទៅព្រះជាម្ចាស់ឡើយ។ ដល់ពេលដែលខ្ញុំត្រូវឈរធ្វើបន្ទាល់ហើយ ពេលនេះខ្ញុំបានតាំងចិត្តថាត្រូវតែផ្គាប់ព្រះហឫទ័យព្រះជាម្ចាស់។ តើខ្ញុំនឹងបន្សល់ទុកនូវវិប្បដិសារីពេញមួយជីវិតឬ បើខ្ញុំខកខានឱកាសនេះ? នៅត្រង់ចំណុចនោះ ខ្ញុំបានអធិស្ឋានទៅព្រះជាម្ចាស់ថា «ព្រះជាម្ចាស់អើយ ទូលបង្គំចង់ធ្វើដូចជា ពេត្រុស។ មិនថាអ្វីដែលទូលបង្គំអាចប្រឈមមុខបន្ទាប់ជាអ្វីឡើយ ទោះបីជាការលែងលះ ទោះបីជាជាប់ពន្ធនាគារក៏ដោយ ក៏ទូលបង្គំត្រៀមខ្លួនរួចជាស្រេចដើម្បីឈរធ្វើបន្ទាល់ និងផ្គាប់ព្រះហឫទ័យទ្រង់ដែរ ហើយទោះបីជាទូលបង្គំត្រូវចំណាលពេលវេលាទាំងអស់របស់ទូលបង្គំនៅក្នុងពន្ធនាគារក៏ដោយ ក៏ទូលបង្គំមិនឱនក្បាលចំពោះសាតាំង និងក្បត់ព្រះជាម្ចាស់ឡើយ»។ នៅពេលដែលខ្ញុំបានថ្វាយគ្រប់យ៉ាងយ៉ាងពិតប្រាកដ នោះខ្ញុំបានឃើញទង្វើដ៏អស្ចារ្យរបស់ព្រះជាម្ចាស់។ ពីរបីថ្ងៃក្រោយមក មន្ត្រីកែប្រែម្នាក់បាននិយាយមកកាន់ខ្ញុំដោយមិនគួរឱ្យជឿថា «ប្រមូលរបស់របររបស់នាងទៅ។ នាងត្រូវត្រឡប់ទៅផ្ទះវិញហើយ»។ ខ្ញុំគ្រាន់តែមិនអាចជឿត្រចៀករបស់ខ្ញុំប៉ុណ្ណោះ។ ខ្ញុំរំភើប។ សាតាំងត្រូវបានធ្វើឱ្យអាម៉ាស់ និងបរាជ័យនៅក្នុងសង្រ្គាមខាងវិញ្ញាណនោះ ហើយព្រះជាម្ចាស់បានទទួលសិរីល្អយ៉ាងខ្ទរខ្ទារ!

ក្នុងរយៈពេល ៣៦ ថ្ងៃ នៃការធ្វើទុក្ខបុកម្នេញ ដែលខ្ញុំបានអត់ទ្រាំ ខ្ញុំបានឃើញយ៉ាងច្បាស់ និងយ៉ាងពេញលេញនូវសារជាតិដ៏ប្រតិកិរិយា និងអាក្រក់របស់បក្សកុម្មុយនីស្ដចិន វាឃោរឃៅ និងផ្ដាច់ការ ហើយផ្ទុយទាំងស្រុងទៅនឹងស្ថានសួគ៌។ ខ្ញុំស្អប់ និងបដិសេធវាចេញពីដួងចិត្ត។ ក្នុងការសាកល្បងនេះគឺព្រះបន្ទូលរបស់ព្រះជាម្ចាស់ដែលបានបំភ្លឺ និងដឹកនាំខ្ញុំ ដោយអនុញ្ញាតឱ្យខ្ញុំយកឈ្នះលើការវាយប្រហារ និងសេចក្ដីល្បួងរបស់សាតាំងម្ដងហើយម្ដងទៀត។ ខ្ញុំបានឆ្លងកាត់បទពិសោធន៍យ៉ាងពិតប្រាកដថា គឺជាព្រះបន្ទូលរបស់ព្រះជាម្ចាស់ដែលជាជីវិត និងកម្លាំងតែមួយរបស់មនុស្សជាតិ ហើយខ្ញុំបានដឹងថា ព្រះជាម្ចាស់ត្រួតត្រាលើគ្រប់យ៉ាង ថាគ្រប់យ៉ាងស្ថិតនៅក្នុងព្រះហស្ដរបស់ទ្រង់។ មិនថាសាតាំងព្យាយាមលេងល្បិចកលច្រើនប៉ុនណាឡើយ វាតែងតែត្រូវបានយកឈ្នះនៅក្នុងព្រះហស្ដរបស់ព្រះជាម្ចាស់។ ទោះបីជាវាបានធ្វើទារុណកម្មសាច់ឈាមរបស់ខ្ញុំ ដើម្បីបង្ខំខ្ញុំឱ្យក្បត់ព្រះជាម្ចាស់ក៏ដោយ ក៏ភាពឃោរឃៅរបស់វាមិនត្រឹមតែមិនអាចបំបែកខ្ញុំបានប៉ុណ្ណោះទេ ថែមទាំងបានបើកភ្នែករបស់ខ្ញុំយ៉ាងជាក់ស្ដែងចំពោះមុខមាត់អាក្រក់របស់វាទៀតផង។ ខ្ញុំស្គាល់ពីសេចក្ដីស្រឡាញ់ និងសេចក្ដីសង្គ្រោះរបស់ព្រះជាម្ចាស់ បានបដិសេធសាតាំងទាំងស្រុង ហើយរឹងមាំនៅក្នុងសេចក្ដីជំនឿរបស់ខ្ញុំ និងនៅក្នុងការដើរតាមព្រះជាម្ចាស់។ ព្រះប្រាជ្ញាញាណរបស់ព្រះជាម្ចាស់នឹងតែងតែមានជ័យជម្នះលើល្បិចកលរបស់សាតាំង។ ខ្ញុំថ្វាយការអរព្រះគុណយ៉ាងអស់ពីចិត្តទៅព្រះជាម្ចាស់!


៨៤. សេចក្ដីជំនឿដែលមិនអាចបំបែកបាន

ដោយ ម៉េង យ៉ុង (ចិន)

នៅខែ ធ្នូ ឆ្នាំ ២០១២ ខ្ញុំ និងបងប្អូនប្រុសស្រីបីបួននាក់បានបើកបរទៅកាន់ទីកន្លែងមួយដើម្បីចែកចាយដំណឹងល្អ ហើយទីបំផុតត្រូវមនុស្សអាក្រក់រាយការណ៍។ មិនយូរប៉ុន្មាន រដ្ឋាភិបាលតំបន់បានដាក់ពង្រាយមន្ត្រីពីកងប៉ូលិសឧក្រិដ្ឋកម្ម កងកម្លាំងសន្តិសុខជាតិ កងកម្លាំងប្រឆាំងគ្រឿងញៀន កងកម្លាំងប៉ូលិសប្រដាប់ដោយអាវុធ និងស្ថានីយ៍ប៉ូលិសតំបន់ ចំនួនជាង ១០ រថយន្តប៉ូលិស ដើម្បីមកចាប់ខ្លួនពួកយើង។ នៅពេលខ្ញុំ និងបងប្រុសម្នាក់រៀបនឹងបើកបរចេញ ស្រាប់តែប៉ូលិសបួននាក់រត់មកយ៉ាងលឿន កាត់មុខរថយន្តរបស់ពួកយើង។ ម្នាក់ក្នុងចំណោមពួកគេបានដកយកសោរឡាន ហើយបានបញ្ជាពួកយើងឱ្យនៅក្នុងរថយន្ត និងមិនឱ្យកម្រើក។ នៅពេលនោះ ខ្ញុំបានឃើញប៉ូលីសប្រាំពីរ ឬប្រាំបីនាក់កាន់ដំបងកំពុងតែវាយបងប្រុសម្នាក់ទៀតយ៉ាងខឹងសម្បារ ហើយបងប្រុសនោះត្រូវបានវាយរហូតដល់មិនអាចកម្រើកខ្លួនបាន។ ខ្ញុំមិនអាចធ្វើអ្វីបានក្រៅពីពេញដោយការឈឺចិត្តដ៏សុចរិត ហើយប្រញាប់ចេញពីរថយន្ដ ដោយព្យាយាមឃាត់អំពើហិង្សារបស់ពួកគេ ប៉ុន្តែប៉ូលិសបានរារាំងខ្ញុំ។ ក្រោយមក ពួកគេបាននាំពួកយើងទៅកាន់ស្ថានីយ៍ប៉ូលិស ហើយរថយន្តរបស់ពួកយើងក៏ត្រូវបានរឹបអូសផងដែរ។

ម៉ោងប្រាំបួនជាងនៅយប់នោះ ប៉ូលិសឧក្រិដ្ឋកម្មពីរនាក់បានចូលមកសួរចម្លើយខ្ញុំ។ នៅពេលដែលពួកគេបានឃើញថា ពួកគេមិនអាចទទួលបានព័ត៌មានដែលមានប្រយោជន៍ចេញពីខ្ញុំ នោះពួកគេកាន់តែវង្វេងវង្វាន់ ហើយខឹងសម្បារ សង្កៀតធ្មេញដោយកំហឹង ខណៈដែលពួកគេជេរប្រទេចថា៖ «ចង្រៃយ៎ ពេលក្រោយឯងគង់តែដឹងទេ!» ក្រោយមក ពួកគេបានចាក់សោរខ្ញុំនៅក្នុងបន្ទប់រង់ចាំសួរចម្លើយ។ នៅម៉ោង ១១៖៣០ នាទីយប់ ពួកគេបាននាំខ្ញុំទៅក្នុងបន្ទប់មួយ ដោយគ្មានកាំម៉េរ៉ាសុវត្ថិភាពឡើយ។ ខ្ញុំមានអារម្មណ៍ថា ពួកគេនឹងប្រើអំពើហិង្សាដាក់ខ្ញុំ ដូច្នេះខ្ញុំបានចាប់ផ្ដើមអធិស្ឋានទៅព្រះជាម្ចាស់ម្ដងហើយម្ដងទៀនៅក្នុងចិត្ត ដោយអង្វរឱ្យទ្រង់ការពារខ្ញុំ។ នៅពេលនោះ មន្ត្រីប៉ូលិសម្នាក់ដែលមានត្រកូល ចៀ បានចូលមកសួរចម្លើយខ្ញុំ៖ «តើពីរបីថ្ងៃចុងក្រោយនេះ ឯងបានទៅក្រុមហ៊ុន វ៉ូកស្វេហ្គិន ចេតាទេ?» ខ្ញុំបានឆ្លើយថា ទេ ហើយគាត់ស្រែកយ៉ាងខឹងសម្បារថា៖ «អ្នកផ្សេងបានឃើញឯងនៅទីនោះ តែឯងនៅតែបដិសេធទៀតឬ?» បន្ទាប់ពីនិយាយរួច គាត់បានទះកំផ្លៀងខ្ញុំយ៉ាងឃោរឃៅ។ គ្រប់យ៉ាងដែលខ្ញុំមានអារម្មណ៍ គឺឈឺចាប់ដ៏ក្ដៅនៅលើថ្ពាល់របស់ខ្ញុំ។ ក្រោយមកគាត់បានស្រែកយ៉ាងខ្លាំងថា៖ «ចាំមើលមើល៍ ឯងរឹងប៉ុនណា!» ខណៈដែលគាត់និយាយ គាត់បានរើសយកខ្សែក្រវាត់ដ៏ធំមួយ ហើយបន្តវាយមុខខ្ញុំ ខ្ញុំមិនដឹងថាគាត់វាយខ្ញុំប៉ុន្មានដងទេ ប៉ុន្តែខ្ញុំមិនអាចធ្វើអ្វីបានក្រៅពីស្រែកដោយការឈឺចាប់ ម្ដងហើយម្ដងទៀតឡើយ។ ដោយឃើញបែបនេះ ពួកគេបានទាញខ្សែក្រវាត់រុំជុំវិញមាត់របស់ខ្ញុំ។ ក្រោយមក ប៉ូលិសពីរបីនាក់យកភួយមកគ្របរាងកាយខ្ញុំ មុនពេលដែលពួកគេវាយខ្ញុំនឹងដំបងរបស់ពួកគេយ៉ាងខឹងសម្បារ ដោយពួកគេឈប់នៅពេលដែលពួកគេហត់ប៉ុណ្ណោះ។ ពួកគេវាយខ្ញុំយ៉ាងធ្ងន់ធ្ងរ រហូតធ្វើឱ្យខ្ញុំវិលមុខ ហើយរាងកាយរបស់ខ្ញុំឈឺចាប់ ដូចឆ្អឹងនីមួយៗបាក់អ៊ីចឹង។ នៅពេលនោះ ខ្ញុំមិនដឹងពីមូលហេតុដែលពួកគេវាយខ្ញុំបែបនេះឡើយ ប៉ុន្តែក្រោយមក ខ្ញុំរកឃើញថា ពួកគេបានគ្របភួយលើរាងកាយខ្ញុំ ដើម្បីកុំឱ្យវាយទៅមានស្លាកស្នាមនៅលើសាច់របស់ខ្ញុំ។ ដោយដាក់ខ្ញុំនៅក្នុងបន្ទប់គ្មានកាំម៉េរ៉ាសុវត្ថិភាព បិទមាត់ និងដណ្ដប់ភួយខ្ញុំ ទាំងអស់នេះសុទ្ធតែដោយសារពួកគេខ្លាចថា ទង្វើអាក្រក់របស់ពួកគេអាចត្រូវបានលាតត្រដាង។ ប៉ូលិសបក្សកុម្មុយនីស្ដចិនមានពុតត្បុត និងឃោរឃៅមែន! នៅពេលដែលពួកគេបួននាក់នឿយហត់ដោយសារវាយខ្ញុំ នោះពួកគេបានផ្លាស់ប្ដូរវិធីសាស្ដ្រផ្សេងដើម្បីធ្វើទារុណកម្មខ្ញុំ៖ ប៉ូលិសពីរនាក់ បានផ្អោបដៃខ្ញុំទៅក្រោយ ហើយទាញឡើងលើយ៉ាងបង្ខំ ខណៈដែលប៉ូលិសពីរនាក់ទៀតលើកដៃខ្ញុំម្ខាងទៀតដាក់លើស្មារខាងក្រោយ ហើយទាញចុះក្រោមយ៉ាងខ្លាំង។ (ពួកគេហៅវិធីសាស្ត្រធ្វើទារុណកម្មប្រភេទនេះថា «ស្ពាយដាវនៅខាងក្រោយខ្នង» ដែលមនុស្សធម្មថាមិនអាចអត់ទ្រាំបានឡើយ)។ ប៉ុន្តែដៃទាំងពីររបស់ខ្ញុំមិនអាចទាញទៅជាមួយគ្នាបានទេ មិនថាធ្វើយ៉ាងម៉េចក៏ដោយ ដូច្នេះពួកគេយកជង្គង់សង្កត់លើដៃរបស់ខ្ញុំ។ គ្រប់យ៉ាងដែលខ្ញុំឮគឺ «ក្រឹក» ហើយដៃទាំងពីររបស់ខ្ញុំមានអារម្មណ៍ដូចជាពួកវាដាច់ពីគ្នាអ៊ីចឹង។ វាឈឺខ្លាំងណាស់ រហូតដល់ខ្ញុំស្ទើរទ្រាំលែងបាន។ មិនយូរទេ ដៃខ្ញុំទាំងពីរលែងដឹងអី។ បែបនេះទៅហើយ ពួកគេនៅតែមិនព្រមឈប់ទៀត ដូច្នេះពួកគេបានបញ្ជាឱ្យខ្ញុំអង្គុយចោងហោងលើកម្រាលឥដ្ឋ ដើម្បីឱ្យរងទុក្ខបន្ថែមទៀត។ ខ្ញុំឈឺខ្លាំងណាស់ ដែលរាងកាយទាំងមូលរបស់ខ្ញុំចេញញើស ក្បាលរបស់ខ្ញុំហ៊ឹង ហើយស្មារតីរបស់ខ្ញុំចាប់ផ្ដើមស្រពិចស្រពិលបន្តិច។ ខ្ញុំបានគិតថា៖ «រយៈពេលប៉ុន្មានឆ្នាំក្នុងជីវិតរបស់ខ្ញុំ ខ្ញុំមិនដែលមានអារម្មណ៍មិនអាចគ្រប់គ្រងស្មារតីរបស់ខ្លួនឡើយ។ តើខ្ញុំនឹងស្លាប់ឬ?» ក្រោយមក ខ្ញុំពិតជាមិនអាចអត់ទ្រាំនឹងវាបានតទៅទៀតឡើយ ដូច្នេះខ្ញុំបានគិតអំពីការស្វែងរកការសម្រាកតាមរយៈសេចក្ដីស្លាប់។ នៅពេលនោះ ព្រះបន្ទូលរបស់ព្រះជាម្ចាស់បានបំភ្លឺខ្ញុំចេញពីក្នុង៖ «សព្វថ្ងៃនេះ មនុស្សភាគច្រើនមិនមានចំណេះដឹងនេះឡើយ។ ពួកគេជឿថា ទុក្ខវេទនាគ្មានតម្លៃ...។ ទុក្ខវេទនារបស់មនុស្សមួយចំនួនឡើងដល់កម្រិតកំពូល ហើយគំនិតរបស់ពួកគេបែរទៅរកសេចក្តីស្លាប់។ នេះមិនមែនជាសេចក្តីស្រឡាញ់ដ៏ពិតចំពោះព្រះជាម្ចាស់ឡើយ។ មនុស្សបែបនេះគឺជាមនុស្សកំសាកវិញទេ ព្រោះពួកគេគ្មានការតស៊ូពុះពារ ទន់ជ្រាយ និងគ្មានកម្លាំងសោះ!» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានធ្វើឱ្យខ្ញុំភ្ញាក់ភ្លាមៗ ហើយដឹងថាវិធីនៃការគិតរបស់ខ្ញុំមិនស្របនឹងព្រះហឫទ័យរបស់ព្រះជាម្ចាស់ឡើយ ហើយនឹងត្រឹមតែធ្វើឱ្យព្រះជាម្ចាស់ពិបាកព្រះហឫទ័យ និងខកព្រះហឫទ័យប៉ុណ្ណោះ។ ដោយសារតែស្ថិតនៅក្នុងការឈឺចាប់ និងសេចក្ដីទុក្ខនេះ នោះអ្វីដែលព្រះជាម្ចាស់សព្វព្រះហឫទ័យចង់ឃើញគឺមិនមែនខ្ញុំស្វែងរកសេចក្ដីស្លាប់ឡើយ ប៉ុន្តែទ្រង់សព្វព្រះហឫទ័យចង់ឱ្យខ្ញុំពឹងពាក់លើការដឹកនាំរបស់ទ្រង់ដើម្បីតយុទ្ធនឹងសាតាំង ដើម្បីធ្វើជាស្មរបន្ទាល់ចំពោះព្រះជាម្ចាស់ ហើយធ្វើឱ្យសាតាំងអាម៉ាស់ និងបរាជ័យ។ ការស្វែងរកសេចក្ដីស្លាប់នឹងធ្លាក់ទៅក្នុងល្បិចកលរបស់សាតាំង ហើយវាមិនអាចត្រូវបានចាត់ទុកជាការធ្វើជាស្មរបន្ទាល់សម្រាប់ព្រះជាម្ចាស់ឡើយ តែផ្ទុយទៅវិញ វានឹងក្លាយជាសញ្ញាសម្គាល់នៃភាពអាម៉ាស់។ បន្ទាប់ពីយល់ពីបំណងព្រះហឫទ័យរបស់ព្រះជាម្ចាស់ នោះខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ថា៖ «ឱព្រះជាម្ចាស់អើយ! ការពិតបានបង្ហាញថា ធម្មជាតិរបស់ទូលបង្គំទន់ខ្សោយណាស់។ ទូលបង្គំមិនមានបំណង និងភាពក្លាហានដើម្បីរងទុក្ខសម្រាប់ទ្រង់ឡើយ ហើយចង់ស្លាប់ដោយសារតែការឈឺចាប់ខាងរាងកាយបន្តិចបន្តួច។ ពេលនេះទូលបង្គំមិនចង់រត់គេចពីវាឡើយ ហើយទូលបង្គំត្រូវតែធ្វើជាស្មរបន្ទាល់ និងផ្គាប់ព្រះហឫទ័យទ្រង់ មិនថាទូលបង្គំត្រូវអត់ទ្រាំនឹងការរងទុក្ខច្រើនប៉ុនណាឡើយ។ ប៉ុន្តែនៅពេលនោះ រាងកាយរបស់ទូលបង្គំឈឺចាប់ និងទន់ខ្សោយខ្លាំងណាស់ ហើយទូលបង្គំដឹងថា វាជារឿងលំបាកក្នុងការយកឈ្នះដោយខ្លួនឯងចំពោះការវាយរបស់ពួកអារក្សទាំងនេះ។ សូមប្រទានភាពជឿជាក់ និងកម្លាំងដល់ទូលបង្គំបន្ថែមទៀត ដើម្បីឱ្យទូលបង្គំអាចពឹងពាក់លើទ្រង់ និងយកឈ្នះសាតាំង។ ទូលបង្គំស្បថដាក់ជីវិតថា ទូលបង្គំនឹងមិនក្បត់ទ្រង់ ឬក្បត់បងប្អូនប្រុសស្រីឡើយ»។ ខណៈពេលដែលខ្ញុំបានអធិស្ឋានទៅព្រះជាម្ចាស់ម្ដងហើយម្ដងទៀត នោះចិត្តរបស់ខ្ញុំធូរស្រាលបន្តិចម្ដងៗ។ ប៉ូលិសអាក្រក់បានឃើញថា ខ្ញុំដកដង្ហើមពិបាក ហើយខ្លាចថាពួកគេនឹងត្រូវទទួលខុសត្រូវបើខ្ញុំស្លាប់ ដូច្នេះពួកគេមកដោះខ្នោះរបស់ខ្ញុំចេញ។ ប៉ុន្តែដៃរបស់ខ្ញុំរឹងរួចទៅហើយ ហើយខ្នោះតឹងណាស់ រហូតដល់ពួកគេពិបាកនឹងដោះ។ ប៉ូលិសបួននាក់ប្រើពេលពីរបីនាទី ដើម្បីដោះខ្នោះចេញ មុនពេលដែលពួកគេអូសខ្ញុំទៅកាន់បន្ទប់រង់ចាំសួរចម្លើយ។

នៅរសៀលបន្ទាប់ ប៉ូលិសមានចេតនាកំណត់ថា ខ្ញុំជា «បទល្មើសឧក្រិដ្ឋ» និងបាននាំខ្ញុំត្រឡប់ទៅផ្ទះរបស់ខ្ញុំវិញដើម្បីឆ្មក់ចូល រួចបញ្ជូនខ្ញុំទៅកាន់មន្ទីរឃុំឃាំង។ ដរាបណាខ្ញុំបានចូលទៅក្នុងមន្ទីរឃុំឃាំង នោះមន្ត្រីកែប្រែបួននាក់បានរឹបអូសអាវរងារគូតុង ខោ ស្បែកជើង និងនាឡិការបស់ខ្ញុំ ព្រមទាំងលុយ ១.៣០០ យ័នដែលមាននៅជាប់ខ្លួនខ្ញុំ។ ពួកគេឱ្យខ្ញុំប្ដូរសម្លៀកបំពាក់ពន្ធនាគារតាមបទដ្ឋានរបស់ពួកគេ ហើយបង្ខំឱ្យខ្ញុំចំណាយលុយ ២០០ យ័ន ដើម្បីទិញភួយពីពួកគេ។ បន្ទាប់មក មន្ត្រីកែប្រែបានចាក់សោរខ្ញុំឱ្យនៅជាមួយចោរប្លន់ ឃាតករ អ្នករំលោភ និងអ្នកជួញដូរគ្រឿងញៀន។ នៅពេលដែលខ្ញុំចូលទៅក្នុងបន្ទប់របស់ខ្ញុំ នោះខ្ញុំបានឃើញអ្នកទោសក្បាលទំពែកដប់ពីរនាក់កំពុងតែសម្លឹងមកខ្ញុំដោយភាពសាហាវ។ បរិយាកាសគួរឱ្យស្រងូតស្រងាត់ និងគួរឱ្យខ្លាច ហើយខ្ញុំមានអារម្មណ៍ថា ភ្លាមៗនោះចិត្តរបស់ខ្ញុំពេញដោយភាពភ័យខ្លាច។ មេបន្ទប់ពីរនាក់បានដើរតម្រង់មកខ្ញុំ ហើយសួរថា៖ «ឯងមកទីនេះដោយសារអ្វី?» ខ្ញុំបាននិយាយថា៖« ដោយសារផ្សព្វផ្សាយដំណឹងល្អ»។ ដោយមិននិយាយអ្វីមួយម៉ាត់សោះ នោះម្នាក់ក្នុងចំណោមពួកគេបានទះកំផ្លៀងខ្ញុំពីរដៃ ហើយនិយាយថា៖ «ឯងជាប្រធានសាសនា មែនទេ?» អ្នកទោសផ្សេងទៀតទាំងអស់ ចាប់ផ្ដើមសើចខ្លាំង ហើយចំអកឱ្យខ្ញុំ ដោយសួរថា៖ «ម៉េចបានជាឯងមិនឱ្យព្រះជាម្ចាស់របស់ឯងសង្គ្រោះឯងចេញពីទីនេះទៅ?» ស្ថិតក្នុងការបង្អាប់ និងសើចចំអក នោះមេបន្ទប់បានទះកំផ្លៀងខ្ញុំពីរបីដងទៀត។ ចាប់ពីពេលនោះមក ពួកគេបានហៅខ្ញុំថា «មេសាសនា» ហើយតែងតែប្រមាថ និងសើចចំអកឱ្យខ្ញុំ។ មេបន្ទប់ម្នាក់ទៀតបានឃើញខ្ញុំពាក់ស្បែកជើងបន្ទាត់ ហើយស្រែកយ៉ាងក្រអឺតក្រទមថា៖ «ឯងមិនដឹងកន្លែងរបស់ឯងទាល់តែសោះ។ តើឯងមានតម្លៃក្នុងការពាក់ស្បែកជើងទេ? ដោះពួកវាចេញទៅ!» ខណៈពេលដែលគាត់និយាយ នោះគាត់បង្ខំឱ្យខ្ញុំដោះវាចេញ ហើយដូរជាមួយស្បែកជើងបន្ទាត់ដែលគេពាក់រួច។ គាត់ក៏បានយកភួយរបស់ខ្ញុំទៅឱ្យអ្នកទោសផ្សេងទៀត។ អ្នកទោសទាំងនោះបានដណ្ដើមគ្នា ហើយទីបំផុតខ្ញុំបានភួយដ៏កញ្ចាស់ដែលស្ដើង រហែក កខ្វក់ និងមានក្លិនស្អុយ។ ដោយត្រូវបានជំរុញពីមន្ត្រីកែប្រែ នោះអ្នកទោសទាំងនេះ បានយកខ្ញុំជាកម្មវត្ថុក្នុងការទទួលនូវការលំបាក និងទារុណកម្មគ្រប់ប្រភេទ។ នៅពេលយប់ ភ្លើងតែងបើកជានិច្ចនៅក្នុងបន្ទប់ ប៉ុន្តែមេបន្ទប់បាននិយាយមកខ្ញុំដោយការសម្លឹងដ៏អាក្រក់ថា៖ «បិទភ្លើងនោះឱ្យយើង»។ ខណៈដែលខ្ញុំមិនអាចបិទបាន (សូម្បីតែកន្លែងបិទ-បើកក៏គ្មានផង) នោះពួកគេចាប់ផ្ដើមសើចដាក់ខ្ញុំ ហើយចំអកឱ្យខ្ញុំម្ដងទៀត។ នៅថ្ងៃបន្ទាប់ អ្នកទោសជាយុវជនពីរបីនាក់បានបង្ខំឱ្យខ្ញុំឈរនៅជ្រុងមួយ ហើយឱ្យទន្ទេញច្បាប់វិន័យរបស់ពន្ធនាគារ ដោយគម្រាមថា៖ «ឯងនឹងទទួលវាមិនខាន បើឯងទន្ទេញមិនចាំក្នុងរយៈពេលពីរថ្ងៃទេនោះ!» ខ្ញុំគ្មានអ្វីក្រៅពីភ័យខ្លាចឡើយ ហើយពេលដែលខ្ញុំកាន់តែគិតអំពីអ្វីដែលខ្ញុំបានឆ្លងកាត់ពីរបីថ្ងៃកន្លងមក នោះខ្ញុំកាន់តែភ័យខ្លាច។ ដូច្នេះខ្ញុំបន្តស្រែកហៅទៅរកព្រះជាម្ចាស់ ហើយអង្វរឱ្យទ្រង់ការពារខ្ញុំ ដើម្បីឱ្យខ្ញុំអាចយកឈ្នះវាបាន។ នៅពេលនេះ ខ្ញុំបានគិតឃើញទំនុកសរសើរនៃព្រះបន្ទូលរបស់ព្រះជាម្ចាស់៖ «នៅពេលដែលការល្បងលកើតឡើង អ្នកអាចនៅតែស្រឡាញ់ព្រះជាម្ចាស់ដដែល។ មិនថាអ្នកជាប់ពន្ធនាគារ មានជំងឺ ទទួលការសើចចំអក ឬការមួលបង្កាច់ពីអ្នកដទៃ ឬហាក់ដូចជាគ្មានផ្លូវចេញក៏ដោយ ក៏អ្នកនៅតែអាចស្រឡាញ់ព្រះជាម្ចាស់ដែរ។ ការនេះមានន័យថា ដួងចិត្តរបស់អ្នកបានបែរទៅរកព្រះជាម្ចាស់ហើយ» («តើដួងចិត្តរបស់អ្នកបានបែរទៅរកព្រះជាម្ចាស់ហើយឬនៅ?» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ព្រះបន្ទូលរបស់ព្រះជាម្ចាស់បានប្រទានកម្លាំងដល់ខ្ញុំ ហើយបានចង្អុលបង្ហាញមាគ៌ាឱ្យខ្ញុំអនុវត្ត គឺការស្វះស្វែងស្រឡាញ់ព្រះជាម្ចាស់ និងបែរចិត្តទៅរកព្រះជាម្ចាស់! នៅពេលនោះ វាច្បាស់នៅក្នុងចិត្តរបស់ខ្ញុំភ្លាមៗថា៖ ព្រះជាម្ចាស់កំពុងតែអនុញ្ញាតឱ្យការរងទុក្ខនេះកើតឡើងចំពោះខ្ញុំ មិនមែនដើម្បីធ្វើទារុណកម្មខ្ញុំ ឬធ្វើឱ្យខ្ញុំរងទុក្ខដោយចេតនាឡើយ ប៉ុន្តែដើម្បីបង្វឹកខ្ញុំឱ្យបែរចិត្តរបស់ខ្ញុំទៅរកព្រះជាម្ចាស់ នៅក្នុងមជ្ឈដ្ឋានបែបនេះ ដើម្បីឱ្យខ្ញុំអាចតតាំងនឹងការត្រួតត្រានៃឥទ្ធិពលដ៏ងងឹតរបស់សាតាំង ដូច្នេះហើយចិត្តរបស់ខ្ញុំនៅតែអាចនៅកៀកនឹងព្រះជាម្ចាស់ និងស្រឡាញ់ព្រះជាម្ចាស់ មិនដែលរអ៊ូរទាំ ហើយតែងតែទទួលយក ព្រមទាំងស្ដាប់បង្គាប់ការចាត់ចែង និងការរៀបចំរបស់ព្រះជាម្ចាស់។ ដោយមានកត្តាទាំងនេះនៅក្នុងគំនិត នោះខ្ញុំលែងភ័យខ្លាចហើយ។ មិនថាប៉ូលិស ឬអ្នកទោសប្រព្រឹត្តចំពោះខ្ញុំបែបណាឡើយ គ្រប់យ៉ាងដែលខ្ញុំត្រូវខ្វល់ គឺថ្វាយខ្លួនទៅព្រះជាម្ចាស់។ ខ្ញុំនឹងមិនចុះញ៉មចំពោះសាតាំងឡើយ។

ជីវិតនៅក្នុងពន្ធនាគារ ជាក់ស្ដែងគឺជានរកនៅលើផែនដី។ អ្នកទោសត្រូវបានអ្នកយាមជំរុញឱ្យប្រើវិធីផ្សេងៗ ដើម្បីធ្វើទារុណកម្មខ្ញុំ៖ នៅពេលដែលខ្ញុំកំពុងតែដេកនៅពេលយប់ នោះពួកគេមកនៅជុំវិញខ្ញុំ ដើម្បីមិនឱ្យខ្ញុំប្រែខ្លួនរួច ហើយពួកគេឱ្យខ្ញុំដេកទល់នឹងបង្គន់។ បន្ទាប់ពីត្រូវបានចាប់ខ្លួន ខ្ញុំមិនបានដេកពីរបីថ្ងៃ ហើយងងុយដេកខ្លាំងណាស់ រហូតដល់ខ្ញុំមិនអាចអត់ទ្រាំបាន ហើយគេងលក់មួយស្របក់។ អ្នកទោសដែលកំពុងបំពេញភារកិច្ចយាម បានមកបំពានខ្ញុំ ដោយផ្ទាត់ក្បាលខ្ញុំដោយចេតនា រហូតដល់ខ្ញុំភ្ញាក់ មុនពេលដែលពួកគេចាកចេញ។ មានអ្នកទោសម្នាក់ដែលបានដាស់ខ្ញុំឡើងដោយចេតនា ហើយព្យាយាមយកខោស្នាប់ភ្លៅរបស់ខ្ញុំ។ បន្ទាប់ពីអាហារពេលព្រឹកនៅថ្ងៃបន្ទាប់ មេបន្ទប់បានទាមទារឱ្យខ្ញុំជូតកម្រាលឥដ្ឋជារៀងរាល់ថ្ងៃ។ អំឡុងពេលនោះ គឺជាពេលរងារបំផុតក្នុងឆ្នាំ ហើយគ្មានទឹកក្ដៅឡើយ ដូច្នេះខ្ញុំអាចត្រឹមតែប្រើប្រាស់ទឹកត្រជាក់សម្រាប់ក្រណាត់សម្អាតប៉ុណ្ណោះ។ ក្រោយមក អ្នកទោសដែលជាចោរប្លន់ពីរបីនាក់ឱ្យខ្ញុំទន្ទេញច្បាប់វិន័យរបស់ពន្ធនាគារ។ បើខ្ញុំមិនអាចទន្ទេញពួកវាចាំទេ នោះពួកគេនឹងដាល់ ព្រមទាំងទាត់ខ្ញុំ។ ការត្រូវបានទះកំផ្លៀងគឺជារឿងដែលកើតឡើងញឹកញាប់ជាងគេ។ ដោយប្រឈមមុខនឹងមជ្ឈដ្ឋានបែបនេះ នោះខ្ញុំមានអារម្មណ៍ទុក្ខព្រួយណាស់។ នៅពេលយប់ ខ្ញុំទាញភួយរបស់ខ្ញុំគ្របក្បាល ហើយអធិស្ឋានយ៉ាងស្ងៀមស្ងាត់ថា៖ «ឱព្រះជាម្ចាស់អើយ ទ្រង់បានអនុញ្ញាតឱ្យមជ្ឈដ្ឋាននេះកើតឡើងចំពោះទូលបង្គំ ដូច្នេះបំណងព្រះហឫទ័យដ៏ល្អរបស់ទ្រង់ត្រូវតែមាននៅក្នុងនេះ។ សូមទ្រង់បើកសម្ដែងបំណងព្រះហឫទ័យរបស់ទ្រង់ចំពោះទូលបង្គំផង»។ នៅពេលនោះ ព្រះបន្ទូលរបស់ព្រះជាម្ចាស់បានបំភ្លឺខ្ញុំថា៖ «ខ្ញុំកោតសរសើរផ្កាលីលីដែលរីកនៅលើភ្នំ ផ្កា និងស្មៅលាតសន្ធឹងលើទីជម្រាល ប៉ុន្តែផ្កាលីលីបន្ថែមរស្មីដល់សិរីល្អរបស់ខ្ញុំនៅលើផែនដីមុនពេលនិទាឃរដូវមកដល់ តើមនុស្សអាចសម្រេចបាននូវរឿងបែបនេះឬទេ? តើពួកគេអាចធ្វើបន្ទាល់ថ្វាយដល់ខ្ញុំនៅលើផែនដីមុនពេលខ្ញុំត្រឡប់មកវិញបានឬទេ? តើពួកគេអាចថ្វាយខ្លួនសម្រាប់ជាប្រយោជន៍ដល់ព្រះនាមរបស់ខ្ញុំនៅក្នុងប្រទេសនៃនាគដ៏ធំមានសម្បុរក្រហមបានឬទេ?» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៣៤ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខណៈពេលដែលខ្ញុំកំពុងតែសញ្ជឹងគិតពីព្រះបន្ទូលរបស់ព្រះជាម្ចាស់ នោះខ្ញុំបានគិតក្នុងចិត្តថា៖ «ផ្កា និងស្មៅ ព្រមទាំងខ្ញុំ គឺសុទ្ធតែជាការបង្កើតរបស់ព្រះជាម្ចាស់។ ព្រះជាម្ចាស់បានបង្កើតពួកយើង ដើម្បីបង្ហាញពីទ្រង់ ដើម្បីផ្ដល់សិរីល្អដល់ទ្រង់។ ផ្កាលីលី អាចបន្ថែមក្លិនដល់សិរីល្អរបស់ព្រះជាម្ចាស់នៅលើផែនដី មុនពេលដែលនិទាឃរដូវចូលមកដល់ មានន័យថា ពួកវាបានបំពេញតួនាទីរបស់ពួកវាក្នុងនាមជាការបង្កើតមួយរបស់ព្រះជាម្ចាស់ និងដើម្បីធ្វើជាស្មរបន្ទាល់ថ្វាយព្រះជាម្ចាស់នៅចំពោះមុខសាតាំង។ ថ្ងៃនេះ ខ្ញុំត្រូវទទួលរងការធ្វើទុក្ខបុកម្នេញ និងការប្រមាថដោយសារតែសេចក្ដីជំនឿរបស់ខ្ញុំ ប៉ុន្តែនេះជាការរងទុក្ខដើម្បីផលប្រយោជន៍នៃសេចក្ដីសុចរិត ហើយវាជាសិរីល្អ។ សាតាំងកាន់តែប្រមាថខ្ញុំ នោះខ្ញុំកាន់តែឈរនៅខាងព្រះជាម្ចាស់ និងស្រឡាញ់ព្រះជាម្ចាស់។ តាមវិធីនោះ ព្រះជាម្ចាស់អាចទទួលបានសិរីល្អ ហើយខ្ញុំអាចបំពេញភារកិច្ចដែលខ្ញុំគួរតែបំពេញ។ ដរាបណាព្រះជាម្ចាស់សប្បាយព្រះហឫទ័យ និងសព្វព្រះហឫទ័យ នោះចិត្តរបស់ខ្ញុំក៏នឹងទទួលបានការលួងលោមផងដែរ។ ខ្ញុំសុខចិត្តអត់ទ្រាំនឹងការរងទុក្ខចុងក្រោយ ដើម្បីផ្គាប់ព្រះហឫទ័យព្រះជាម្ចាស់ និងចុះចូលចំពោះការចាត់ចែងរបស់ព្រះជាម្ចាស់ នៅក្នុងរបស់សព្វសារពើ»។ នៅពេលដែលខ្ញុំបានចាប់ផ្ដើមគិតតាមវិធីនេះ នោះខ្ញុំមានអារម្មណ៍អង្រួននៅក្នុងចិត្តរបស់ខ្ញុំយ៉ាងពិសេស ហើយអាចគ្រប់គ្រងទឹកភ្នែករបស់ខ្ញុំម្ដងទៀត។ ខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ថា៖ «ឱព្រះជាម្ចាស់អើយ ទ្រង់ពិតជាមានតម្លៃនៃសេចក្ដីស្រឡាញ់! ទូលបង្គំបានដើរតាមទ្រង់អស់ជាច្រើនឆ្នាំ ប៉ុន្តែទូលបង្គំមិនដែលមានអារម្មណ៍អំពីសេចក្ដីស្រឡាញ់ដ៏ថ្នាក់ថ្នមរបស់ទ្រង់ ដូចដែលទូលបង្គំមាននៅថ្ងៃនេះ ឬមានអារម្មណ៍ជិតស្និទ្ធជាមួយទ្រង់ ដូចថ្ងៃនេះឡើយ»។ ខ្ញុំភ្លេចទាំងស្រុងនូវការរងទុក្ខរបស់ខ្ញុំ ហើយគ្របដណ្ដប់ដោយអារម្មណ៍អង្រួននេះអស់រយៈពេលជាយូរ...

សីតុណ្ហភាពទាបណាស់នៅថ្ងៃទីប្រាំមួយក្នុងមន្ទីរឃុំឃាំង។ ដោយសារតែប៉ូលិសអាក្រក់បានរឹបអូសយកអាវរងារគូតុងរបស់ខ្ញុំហើយ ដូច្នេះខ្ញុំគ្រាន់តែស្លៀកខោស្នាប់ភ្លៅ ហើយទីបំផុតខ្ញុំរងារ។ ខ្ញុំមានឡើងកម្ដៅខ្ពស់ ហើយក្អកមិនឈប់។ នៅពេលយប់ ខ្ញុំបានរុំខ្លួននឹងភួយចាស់ ដោយអត់ទ្រាំនឹងការធ្វើទារុណកម្មមនៃជំងឺ ស្របពេលដែលខ្ញុំកំពុងតែគិតអំពីការធ្វើបាប និងការរំលោភបំពានគ្មានទីបញ្ចប់របស់អ្នកទោសចំពោះខ្ញុំ។ ខ្ញុំមានអារម្មណ៍ក្រៀមក្រំ និងគ្មានទីពឹង។ គ្រាន់តែភាពទុក្ខព្រួយរបស់ខ្ញុំបានឈានដល់កម្រិតខ្ពស់ នោះខ្ញុំបានគិតដល់ការអធិស្ឋានដ៏ពិតប្រាកដ និងស្មោះត្រង់របស់ពេត្រុសនៅចំពោះព្រះជាម្ចាស់៖ «ប្រសិនបើទ្រង់ប្រទានឲ្យទូលបង្គំមានជំងឺ និងដកសេរីភាពរបស់ទូលបង្គំ ក៏ទូលបង្គំនៅតែអាចរស់នៅបានដដែល ប៉ុន្តែ ប្រសិនបើការវាយផ្ចាល និងការជំនុំជម្រះរបស់ទ្រង់ត្រូវចាកចេញពីទូលបង្គំមែន នោះទូលបង្គំនឹងគ្មានផ្លូវត្រូវបន្តរស់នៅទៀតឡើយ។ ប្រសិនបើទូលបង្គំគ្មានការវាយផ្ចាល និងការជំនុំជម្រះរបស់ទ្រង់ទេ នោះទូលបង្គំនឹងបាត់បង់សេចក្ដីស្រឡាញ់របស់ទ្រង់ ជាសេចក្តីស្រឡាញ់មួយដ៏ជ្រាលជ្រៅ ដែលទូលបង្គំពិបាកនឹងបរិយាយណាស់។ បើគ្មានសេចក្តីស្រឡាញ់របស់ទ្រង់ទេ នោះទូលបង្គំនឹងរស់នៅក្រោមដែនត្រួតត្រារបស់អារក្សសាតាំង ហើយមិនអាចមើលឃើញពីព្រះគុណដ៏រុងរឿងរបស់ទ្រង់នោះឡើយ។ តើទូលបង្គំអាចបន្តរស់នៅបានយ៉ាងដូចម្ដេចទៅ?» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលទាំងនេះ បានប្រទានសេចក្ដីជំនឿ និងកម្លាំងដល់ខ្ញុំ។ ពេត្រុសមិនបានគិតដល់ការរងទុក្ខខាងរាងកាយឡើយ។ អ្វីដែលគាត់ផ្ដល់តម្លៃ អ្វីដែលគាត់ពិតជាបារម្ភ គឺជាការជំនុំជម្រះ និងការវាយផ្ចាលរបស់ព្រះជាម្ចាស់។ អ្វីដែលគាត់តាមរក គឺដើម្បីដកបទពិសោធន៍ពីការជំនុំជម្រះ និងការវាយផ្ចាលរបស់ព្រះជាម្ចាស់ ដូច្នេះគាត់អាចត្រូវបានបន្សុទ្ធ ហើយទីបំផុត គាត់សម្រេចបានការស្ដាប់បង្គាប់រហូតដល់សេចក្ដីស្លាប់ និងសេចក្ដីស្រឡាញ់ចុងក្រោយសម្រាប់ព្រះជាម្ចាស់ទៀតផង។ ខ្ញុំបានដឹងថា ខ្ញុំត្រូវតែជ្រើសយកការតាមរកដូចជាពេត្រុសដែរ ដឹងថាព្រះជាម្ចាស់បានអនុញ្ញាតឱ្យខ្ញុំត្រូវបានដាក់នៅក្នុងស្ថានភាពនោះ។ ទោះបីជាខ្ញុំបានឆ្លងកាត់ការរងទុក្ខខាងរាងកាយក៏ដោយ នោះគឺជាសេចក្ដីស្រឡាញ់របស់ព្រះជាម្ចាស់ដែលចូលមកចំពោះខ្ញុំ។ ព្រះជាម្ចាស់សព្វព្រះហឫទ័យចង់ធ្វើឱ្យសេចក្ដីជំនឿ និងការតាំងចិត្តរបស់ខ្ញុំគ្រប់លក្ខណ៍ នៅចំពោះមុខការរងទុក្ខ។ ខ្ញុំពិតជាត្រូវបានអង្រួនមែន នៅពេលដែលខ្ញុំបានយល់ពីបំណងព្រះហឫទ័យ ដ៏អស់ពីព្រះហឫទ័យរបស់ព្រះជាម្ចាស់ ហើយខ្ញុំស្អប់ដែលខ្ញុំអាត្មានិយម និងទន់ជ្រាយ។ ខ្ញុំមានអារម្មណ៍ថា ខ្ញុំជំពាក់ព្រះជាម្ចាស់នូវបំណុលដ៏ធំធេង ដោយសារមិនយកចិត្តទុកដាក់ចំពោះបំណងព្រះហឫទ័យរបស់ទ្រង់ ហើយខ្ញុំបានស្បថថា មិនថាការរងទុក្ខរបស់ខ្ញុំធំធេងបែបណាឡើយ ខ្ញុំនឹងធ្វើជាស្មរបន្ទាល់ និងផ្គាប់ព្រះហឫទ័យព្រះជាម្ចាស់។ នៅថ្ងៃបន្ទាប់ កម្ដៅដ៏ខ្ពស់របស់ខ្ញុំបានថយចុះយ៉ាងអស្ចារ្យ។ ខ្ញុំបានអរព្រះគុណដល់ព្រះជាម្ចាស់នៅក្នុងចិត្តរបស់ខ្ញុំ។

នៅយប់មួយ អ្នកលក់ដូរម្នាក់បានទៅដល់បង្អួច ហើយមេបន្ទប់បានទិញសាច់ជ្រូកបីជាន់ សាច់ឆ្កែ ភ្លៅមាន់ និងរបស់របរជាច្រើន។ នៅទីបញ្ចប់ គាត់បញ្ជាឱ្យខ្ញុំចេញលុយ។ ខ្ញុំបាននិយាយថា ខ្ញុំគ្មានលុយទេ ដូច្នេះគាត់បាននិយាយយ៉ាងឃោរឃៅថា៖ «បើឯងគ្មានលុយ យើងនឹងធ្វើទារុណកម្មឯងបន្តិចម្ដងៗ!» នៅថ្ងៃបន្ទាប់ គាត់បានឱ្យខ្ញុំបោកកម្រាលគ្រែ សម្លៀកបំពាក់ និងស្រោមជើង។ មន្រ្តីកែប្រែនៅក្នុងបន្ទប់ឃុំឃាំងក៏បានឱ្យខ្ញុំបោកស្រោមជើងរបស់ពួកគេដែរ។ នៅក្នុងមន្ទីរឃុំឃាំង ខ្ញុំត្រូវតែអត់ទ្រាំនឹងការវាយរបស់ពួកគេស្ទើរតែរាល់ថ្ងៃ។ នៅពេលដែលខ្ញុំមិនអាចអត់ទ្រាំបានតទៅទៀត នោះខ្ញុំគិតដល់ព្រះបន្ទូលរបស់ព្រះជាម្ចាស់៖ «អំឡុងពេលដែលអ្នកមានជីវិតនៅលើផែនដី អ្នកត្រូវតែបំពេញភារកិច្ចចុងក្រោយរបស់អ្នកសម្រាប់ព្រះជាម្ចាស់។ កាលពីអតីតកាល ពេត្រុស ត្រូវបានគេឆ្កាងបញ្ច្រាសក្បាល ដើម្បីផលប្រយោជន៍របស់ព្រះជាម្ចាស់។ ប៉ុន្តែអ្នកត្រូវតែធ្វើឱ្យព្រះជាម្ចាស់សព្វព្រះហឫទ័យនៅទីបញ្ចប់ ហើយបញ្ចេញថាមពលទាំងអស់របស់អ្នកដើម្បីផលប្រយោជន៍របស់ទ្រង់។ តើអ្វីដែលភាវៈត្រូវបានបង្កើតមកអាចធ្វើតំណាងឱ្យព្រះជាម្ចាស់? ដូច្នេះ អ្នកគួរតែថ្វាយខ្លួនរបស់អ្នកទៅព្រះជាម្ចាស់ កាន់តែឆាប់កាន់តែល្អ ដើម្បីឱ្យទ្រង់លះបង់អ្នកតាមតែទ្រង់សព្វព្រះទ័យ។ នៅពេលដែលវាធ្វើឱ្យព្រះជាម្ចាស់សប្បាយព្រះទ័យ និងសព្វព្រះទ័យ នោះចូរឱ្យទ្រង់ធ្វើតាមតែទ្រង់នឹងសព្វព្រះទ័យជាមួយអ្នកចុះ។ តើមនុស្សមានសិទ្ធិអ្វីក្នុងការនិយាយពាក្យរអ៊ូរទាំ?» («ការបកស្រាយអាថ៌កំបាំងអំពី ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានប្រទានកម្លាំងដល់ខ្ញុំ។ ទោះបីពីពេលមួយទៅពេលមួយ ខ្ញុំនៅតែត្រូវទទួលរងការវាយប្រហារ ការរំលោភបំពាន ការថ្កោលទោស និងការវាយរបស់អ្នកទោសក៏ដោយ ដោយសារតែការដឹកនាំនៃព្រះបន្ទូលរបស់ព្រះជាម្ចាស់ នោះខ្ញុំត្រូវបានលួងលោមនៅក្នុងចិត្ត ហើយគ្មានអារម្មណ៍ឈឺចាប់ទៀតឡើយ។

ពេលមួយ មន្ត្រីកែប្រែបាននាំខ្ញុំទៅក្នុងការិយាល័យ។ ខ្ញុំបានឃើញមនុស្សជាងដប់នាក់សម្លឹងមកខ្ញុំដោយក្រសែភ្នែកចម្លែក។ មន្ត្រីកែប្រែម្នាក់បានកាន់កាំមេរ៉ាវីដេអូនៅខាងមុខខ្ញុំផ្នែកខាងឆ្វេង ខណៈពេលដែលម្នាក់ទៀតបានដើរតម្រង់មកខ្ញុំដោយកាន់មីក្រូហ្វូន សួរថា៖ «ហេតុអ្វីបានជាលោកជឿលើព្រះដ៏មានគ្រប់ព្រះចេស្ដា?» នោះជាពេលដែលខ្ញុំបានដឹងថា នេះគឺជាការសម្ភាសន៍របស់ប្រព័ន្ធផ្សព្វផ្សាយ ដូច្នេះខ្ញុំបានឆ្លើយដោយការបន្ទាបខ្លួនដ៏មានមោទនភាពថា៖ «ចាប់តាំងពីខ្ញុំនៅក្មេង ខ្ញុំតែងតែត្រូវទទួលរងការធ្វើបាប និងការមិនរាប់អានរបស់មនុស្ស ហើយខ្ញុំបានឃើញមនុស្សបោកបញ្ឆោតគ្នា និងកេងយកផលប្រយោជន៍គ្នា។ ខ្ញុំមានអារម្មណ៍ថា សង្គមនេះខ្មៅងងឹត និងគ្រោះថ្នាក់ពេក។ មនុស្សរស់នៅក្នុងជីវិតដែលឥតខ្លឹមសារ និងគ្មានទីពឹង ដោយគ្មានអ្វីត្រូវសម្លឹងទៅរក និងគ្មានគោលដៅជីវិតឡើយ។ ក្រោយមក នៅពេលដែលមនុស្សម្នាក់បានអធិប្បាយដំណឹងល្អរបស់ព្រះដ៏មានគ្រប់ព្រះចេស្ដាមកខ្ញុំ នោះខ្ញុំបានចាប់ផ្ដើមជឿ។ បន្ទាប់ពីជឿលើព្រះដ៏មានគ្រប់ព្រះចេស្ដា នោះខ្ញុំមានអារម្មណ៍ថា អ្នកជឿដទៃទៀតបានរាប់អានខ្ញុំដូចគ្រួសារ។ គ្មាននរណាម្នាក់នៅក្នុងក្រុមជំនុំនៃព្រះដ៏មានគ្រប់ព្រះចេស្ដា ប្រើល្បិចកលចំពោះខ្ញុំឡើយ។ គ្រប់គ្នាយោគយល់គ្នា និងបារម្ភពីគ្នាទៅវិញទៅមក។ ពួកគេថែរក្សាគ្នា ហើយមិនខ្លាចនិយាយអ្វីដែលមាននៅក្នុងគំនិតរបស់ពួកគេឡើយ។ នៅក្នុងព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំបានរកឃើញពីគោលបំណង និងគុណតម្លៃនៃជីវិត។ ខ្ញុំគិតថាការជឿលើព្រះជាម្ចាស់គឺជារឿងល្អណាស់»។ ក្រោយមក អ្នករាយការណ៍ព័ត៌មានបានសួរថា៖ «តើលោកដឹងពីមូលហេតុដែលលោកនៅទីនេះទេ?» ខ្ញុំបានតបថា៖ «ចាប់តាំងពីជឿលើព្រះដ៏មានគ្រប់ព្រះចេស្ដា នោះខ្ញុំបានឃើញថា ព្រះបន្ទូលរបស់ព្រះជាម្ចាស់ពិតជាអាចសង្គ្រោះ និងបន្សុទ្ធមនុស្ស ហើយដឹកនាំពួកគេឱ្យដើរលើមាគ៌ាដ៏ត្រឹមត្រូវនៅក្នុងជីវិត។ ដូច្នេះខ្ញុំបានសម្រេចចិត្តប្រាប់ពីដំណឹងល្អនេះទៅកាន់ប្រជាជនដទៃទៀត ប៉ុន្តែខ្ញុំមិនដែលដឹងថា ទង្វើដ៏ល្អបែបនេះត្រូវបានហាមឃាត់នៅក្នុងប្រទេសចិនឡើយ។ ដូច្នេះហើយខ្ញុំត្រូវបានចាប់ខ្លួន និងនាំមកទីនេះ»។ អ្នករាយការណ៍ព័ត៌មានបានឃើញថា ការឆ្លើយតបរបស់ខ្ញុំមិនមានប្រយោជន៍សម្រាប់ពួកគេទេ ដូច្នេះគាត់បានបញ្ឈប់ការសម្ភាសន៍ភ្លាមៗ ហើយបានចាកចេញទៅ។ នៅពេលនោះ អនុប្រធានកងសន្តិសុខជាតិខឹងខ្លាំងណាស់ រហូតធ្វើឱ្យគាត់តន្ត្រំជើងឥតឈប់។ គាត់សម្លក់ខ្ញុំយ៉ាងឃោរឃៅ និងសង្កៀតធ្មេញ ហើយនិយាយថា៖ «ឯងចាំតែមើល៍ទៅ!» ប៉ុន្តែខ្ញុំមិនខ្លាចការគំរាមកំហែង និងការបំភ័យរបស់គាត់ទាល់តែសោះ។ ផ្ទុយទៅវិញ ខ្ញុំមានអារម្មណ៍ថាមានកិត្តិយសដ៏ជ្រាលជ្រៅដែលអាចធ្វើជាស្មរបន្ទាល់ចំពោះព្រះជាម្ចាស់នៅក្នុងឱកាសបែបនេះ ហើយជាងនេះទៅទៀត ខ្ញុំថ្វាយសិរីល្អទៅព្រះជាម្ចាស់ចំពោះការលើកតម្កើងព្រះនាមរបស់ព្រះជាម្ចាស់ និងភាពបរាជ័យរបស់សាតាំង។

ក្រោយមក មន្ត្រីប៉ូលិសដែលទទួលបន្ទុករឿងក្ដីរបស់ខ្ញុំ បានសួរចម្លើយខ្ញុំម្ដងទៀត។ នៅពេលនេះ គាត់មិនបានប្រើទារុណកម្មដើម្បីព្យាយាមបង្ខំឱ្យសារភាពទេ ផ្ទុយទៅវិញគាត់បានប្ដូរទៅប្រើទឹកមុខ «សប្បុរស» ដើម្បីសួរខ្ញុំ៖ «តើអ្នកដឹកនាំរបស់លោកជានរណា? ខ្ញុំនឹងផ្ដល់ឱកាសដល់លោកម្ដងទៀត។ បើលោកប្រាប់ពួកយើង នោះលោកនឹងគ្មានបញ្ហាឡើយ។ ខ្ញុំនឹងបង្ហាញលោកនូវការអត់ឱនដ៏ធំធេង។ តាមពិតលោកគ្មានទោសអ្វីទេ ប៉ុន្តែមនុស្សដទៃមិនស្មោះត្រង់ជាមួយលោក។ ដូច្នេះហេតុអ្វីត្រូវបិទបាំងសម្រាប់ពួកគេ? លោកហាក់ដូចជាបុគ្គលល្អមួយរូប។ ហេតុអ្វីបានជាលោកប្រគល់ជីវិតរបស់លោកទៅឱ្យពួកគេ? បើលោកប្រាប់ពួកយើងនោះលោកអាចទៅផ្ទះបាន។ ហេតុអ្វីបានជាលោកស្នាក់នៅទីនេះ ហើយរងទុក្ខ?» មនុស្សមានពុតត្បុតមុខពីរទាំងនេះបានឃើញថាវិធីសាស្រ្ដរឹងមិនបានការ ដូច្នេះពួកគេសម្រេចចិត្តប្រើវិធីសាស្ត្រទន់ភ្លន់វិញ។ ពួកគេពិតជាពេញដោយល្បិចកលបោកបញ្ឆោត និងជាអ្នកមានជំនាញនៃឧបាយកល និងប្រើកលល្បិចមែន! ទឹកមុខដ៏មានពុតត្បុតរបស់គាត់នោះ បានធ្វើឱ្យចិត្តខ្ញុំពេញដោយសេចក្ដីស្អប់ចំពោះក្រុមអារក្សនេះ។ ខ្ញុំបាននិយាយទៅកាន់គាត់ថា៖ «ខ្ញុំបានប្រាប់គ្រប់យ៉ាងនូវអ្វីដែលខ្ញុំបានដឹងរួចហើយ។ ខ្ញុំមិនដឹងអ្វីផ្សេងទៀតឡើយ»។ គាត់បានឃើញជំហរតាំងចិត្តរបស់ខ្ញុំ ហើយថាគាត់មិនអាចទទួលបានអ្វីពីខ្ញុំ។ គាត់បានដើរចេញទៅយ៉ាងខូចចិត្ត។

បន្ទាប់ពីត្រូវបានឃុំខ្លួននៅក្នុងមន្ទីរឃុំឃាំងអស់រយៈពេលកន្លះខែរួចមក នោះខ្ញុំត្រូវបានដោះលែង បន្ទាប់ពីប៉ូលិសបានបង្គាប់ឱ្យគ្រួសាររបស់ខ្ញុំបង់ប្រាក់ ៨.០០០ យ័ន។ ប៉ុន្តែពួកគេបានព្រមានខ្ញុំមិនឱ្យធ្វើដំណើរទៅណាឡើយ ហើយថាខ្ញុំត្រូវតែស្នាក់នៅផ្ទះ និងធានាថា អាចទាក់ទងបានគ្រប់ពេលវេលា។ ក្រោយមក ដោយត្រូវបានចោទប្រកាន់ដោយគ្មានភស្ដុតាងពីបទ «រំខានដល់សណ្ដាប់ធ្នាប់សង្គម» នោះបក្សកុម្មុយនីស្ដចិនបានកាត់ទោសឱ្យខ្ញុំជាប់ពន្ធនាគារមួយឆ្នាំដោយបានព្យួរទោសរយៈពេលពីរឆ្នាំ។ 

បន្ទាប់ពីឆ្លងកាត់បទពិសោធន៍នៃការធ្វើទុក្ខបុកម្នេញ និងការរងទុក្ខនេះ ខ្ញុំមានការយល់ដឹង និងអាចវែកញែកមុខរបស់អារក្ស និងសារជាតិអាក្រក់របស់បក្សកុម្មុយនីស្ដចិនដែលប្រឆាំងនឹងព្រះ ហើយកើតមានសេចក្ដីស្អប់ដែលចាក់ឫសយ៉ាងជ្រៅចំពោះវា។ វាប្រើអំពើហិង្សា និងការភូតកុហកដើម្បីការពារតួនាទីគ្រប់គ្រងរបស់ខ្លួនឯង។ វាគាបសង្កត់ និងធ្វើទុក្ខបុកម្នេញយ៉ាងអាក្រក់ចំពោះមនុស្សដែលជឿលើព្រះជាម្ចាស់។ វាប្រើល្បិចកលគ្រប់យ៉ាងដែលមាននៅក្នុងសៀវភៅ ដើម្បីរារាំង និងរំខានកិច្ចការរបស់ព្រះជាម្ចាស់នៅលើផែនដី ហើយស្អប់សេចក្ដីពិតបំផុត។ វាគឺជាសត្រូវដ៏ធំបំផុតរបស់ព្រះជាម្ចាស់ ហើយក៏ជាសត្រូវរបស់អ្នកជឿដែរ។ បន្ទាប់ពីឆ្លងកាត់ការរងទុក្ខនេះ ខ្ញុំអាចឃើញថា មានតែព្រះបន្ទូលរបស់ព្រះជាម្ចាស់ប៉ុណ្ណោះដែលអាចនាំយកជីវិតមកឱ្យមនុស្ស។ នៅពេលដែលខ្ញុំអស់សង្ឃឹមបំផុត ឬជិតស្លាប់ គឺព្រះបន្ទូលរបស់ព្រះជាម្ចាស់ដែលផ្ដល់សេចក្ដីជំនឿ និងភាពក្លាហានដល់ខ្ញុំ ហើយអនុញ្ញាតឱ្យខ្ញុំបន្តមានជីវិតយ៉ាងតស៊ូ។ អរព្រះគុណព្រះជាម្ចាស់ចំពោះការការពារខ្ញុំតាមរយៈពេលវេលាដ៏លំបាកបំផុត និងងងឹតបំផុតប៉ុន្មានថ្ងៃទាំងនោះ។ សេចក្ដីស្រឡាញ់របស់ទ្រង់ចំពោះខ្ញុំគឺធំធេងណាស់!


៨៥. ពេលមួយនៃការធ្វើទារុណកម្មដ៏ឃោរឃៅ

ដោយ ជិន ហួយ (ចិន)

ខ្ញុំបានធំដឹងក្ដីក្នុងគ្រួសារសាមញ្ញមួយក្នុងប្រទេសចិន។ ឪពុករបស់ខ្ញុំធ្វើទាហាន ហើយដោយសារតែខ្ញុំត្រូវបានបំពាក់បំប៉ន និងទទួលឥទ្ធិពលដោយសារគាត់តាំងពីក្មេង នោះខ្ញុំជឿថា ការកោះហៅ និងភារកិច្ចរបស់ទាហាន គឺដើម្បីបម្រើមាតុភូមិ ស្ដាប់តាមបញ្ជា និងបម្រើក្នុងនាមបក្សកុម្មុយនីស្ដ និងក្នុងនាមប្រជាជន ដោយគ្មានគិតពីខ្លួនឯងឡើយ។ ខ្ញុំក៏បានតាំងចិត្តដើម្បីធ្វើជាទាហានមួយរូបផងដែរ ហើយដើរតាមជំហានរបស់ឪពុកខ្ញុំ។ ទោះបីជាយ៉ាងណាក៏ដោយ ខណៈដែលពេលវេលាចេះតែដើរទៅមុខ ហើយព្រឹត្តិការណ៍ជាក់លាក់នានាបានកើតឡើង នោះមាគ៌ាជីវិតរបស់ខ្ញុំ និងការតម្រង់ទិសនៃការតាមរករបស់ខ្ញុំត្រូវបានផ្លាស់ប្ដូរបន្តិចម្ដងៗ។ ក្នុងឆ្នាំ ១៩៨៣ ខ្ញុំបានឮដំណឹងល្អរបស់ព្រះអម្ចាស់យេស៊ូវ។ វាគឺជាការដឹកនាំដ៏ពិសេសរបស់ព្រះវិញ្ញាណបរិសុទ្ធដែលបានអនុញ្ញាតឱ្យមនុស្សម្នាក់ដូចជាខ្ញុំដែលត្រូវបានបំពុលដោយមនោគមកុម្មុយនីស្ដចិន និងការមិនជឿព្រះតាំងពីក្មេង បានរំជួលចិត្តយ៉ាងជ្រាលជ្រៅដោយសេចក្ដីស្រឡាញ់របស់ព្រះអម្ចាស់យេស៊ូវ។ ដោយបានឮដំណឹងល្អ នោះខ្ញុំបានចាប់ផ្ដើមជីវិតនៃជំនឿលើព្រះជាម្ចាស់ ខ្ញុំបានចាប់ផ្ដើមចូលរួមក្រុមជំនុំ អធិស្ឋាន និងច្រៀងទំនុកសរសើររបស់ព្រះអម្ចាស់។ ជីវិតថ្មីនេះ បាននាំឱ្យខ្ញុំនូវភាពស្ងប់ និងសន្តិភាពដ៏ធំធេង។ ក្នុងឆ្នាំ ១៩៩៩ ខ្ញុំបានទទួលយកដំណឹងល្អនៃគ្រាចុងក្រោយរបស់ព្រះអម្ចាស់យេស៊ូវ ដែលបានយាងត្រឡប់មក ជាព្រះដ៏មានគ្រប់ព្រះចេស្ដា។ តាមរយៈការអានព្រះបន្ទូលរបស់ព្រះជាម្ចាស់ឥតឈប់ឈរ និងការជួបជុំ ព្រមទាំងការប្រកបគ្នាជាមួយបងប្អូនប្រុសស្រីរបស់ខ្ញុំ នោះខ្ញុំបានយល់សេចក្ដីពិតជាច្រើន និងដឹងពីបំណងព្រះហឫទ័យបន្ទាន់របស់ព្រះជាម្ចាស់ ដើម្បីសង្គ្រោះមនុស្សជាតិ។ ខ្ញុំមានអារម្មណ៍ថា ព្រះជាម្ចាស់បានប្រទានដល់ពួកយើងម្នាក់ៗនូវការងារ និងទំនួលខុសត្រូវដ៏ធំធេង ដូច្នេះហើយខ្ញុំដាក់ខ្លួនក្នុងកិច្ចការផ្សាយដំណឹងល្អយ៉ាងក្លាហាន។

ទោះបីជាយ៉ាងណាក៏ដោយ ការធ្វើទុក្ខបុកម្នេញដ៏ឃោរឃៅរបស់រដ្ឋាភិបាលបក្សកុម្មុយនីស្ដចិន បានបំផ្លាញជីវិតដ៏រីករាយ និងស្ងប់សុខរបស់ខ្ញុំ។ ក្នុងខែសីហា ឆ្នាំ ២០០២ ខ្ញុំបានធ្វើដំណើរទៅទិសពាយព្យជាមួយស្វាមីរបស់ខ្ញុំ ដើម្បីផ្សព្វផ្សាយដំណឹងល្អទៅកាន់អ្នករួមការងារក្នុងព្រះអម្ចាស់ពីរបីនាក់។ យប់មួយ ខណៈពេលដែលខ្ញុំកំពុងជួបជុំជាមួយបងប្អូនប្រុសស្រីពីរនាក់ដែលទើបតែទទួលយកកិច្ចការរបស់ព្រះជាម្ចាស់នៅគ្រាចុងក្រោយថ្មីៗ រំពេចនោះខ្ញុំស្រាប់តែឮសម្លេងដ៏ខ្លាំង និងបានឃើញទ្វារត្រូវបានធាក់ឱ្យរលំចុះយ៉ាងបង្ខំ ហើយប៉ូលិសដែលមើលទៅសាហាវប្រាំមួយ ឬប្រាំពីរនាក់ ដោយកាន់ដំបង បានសម្រុកចូលមក។ ប៉ូលិសម្នាក់បានចង្អុលខ្ញុំ ហើយនិយាយដោយគ្រហឹមយ៉ាងសាហាវថា «ដាក់ខ្នោះនាងទៅ!» ប៉ូលិសពីរនាក់បានបញ្ជាឱ្យពួកយើងឈរនៅជាប់ជញ្ជាំង និងមិនឱ្យកម្រើកឡើយ ខណៈដែលពួកគេចាប់ផ្ដើមឆែកឆេរប្រអប់ និងហិបនានានៅក្នុងផ្ទះ ដូចជាក្រុមចោរព្រៃដែលកំពុងឆ្មក់ចូលអ៊ីចឹង។ ពួកគេរុករកយ៉ាងប្រុងប្រយ័ត្ននូវអ្វីមួយដែលពួកគេសង្ស័យថា អាចត្រូវបានប្រើដើម្បីលាក់បាំងអ្វីៗ ហើយមិនយូរប៉ុន្មាន ពួកគេបានធ្វើឱ្យទីកន្លែងនោះទៅជារញ៉េរញ៉ៃក្រឡាប់ផ្កាប់ផ្ងារ។ ទីបំផុត ប៉ូលិសម្នាក់បានរកឃើញសៀវភៅដំណឹងល្អ និងសៀវភៅព្រះបន្ទូលរបស់ព្រះជាម្ចាស់នៅក្នុងកាបូបរបស់បងស្រីខ្ញុំ ហើយបានសម្លក់ខ្ញុំយ៉ាងសាហាវ ដោយស្រែកថា «ចង្រៃយ៎ តើនាងចង់ងាប់ឬ? ដោយមកទីនេះ ហើយផ្សព្វផ្សាយដំណឹងល្អរបស់នាង។ តើសៀវភៅទាំងនេះបានមកពីណា?» ខ្ញុំមិនបានឆ្លើយតបឡើយ ដូច្នេះហើយគាត់បានស្រែកដាក់ខ្ញុំដោយនិយាយថា «មិននិយាយ អ្ហេ៎? ពួកយើងនឹងបើកមាត់នាង។ យកគេទៅ! នាងនឹងនិយាយនៅកន្លែងដែលពួកយើងនឹងទៅ!» ដោយការនិយាយនោះ គាត់បានអូសខ្ញុំចេញពីផ្ទះ ហើយបោះខ្ញុំចូលទៅក្នុងរថយន្ដរបស់ប៉ូលិស។ នៅពេលនោះ ខ្ញុំបានដឹងថា ពួកគេមិនត្រឹមតែបានបញ្ជូនប៉ូលិសប្រាំមួយ ឬប្រាំពីរនាក់ប៉ុណ្ណោះទេ គឺមានប៉ូលិសពិសេសប្រដាប់ដោយអាវុធជាច្រើននាក់ កំពុងឈរតម្រង់ជួរទាំងសងខាងផ្លូវនៅខាងក្រៅ។ នៅពេលដែលខ្ញុំបានឃើញពីចំនួនកម្លាំងដែលពួកគេបានដាក់ពង្រាយចាប់ខ្លួនពួកយើង នោះខ្ញុំភ័យខ្លាចណាស់ ហើយដោយមិនបានគិតអ្វី ខ្ញុំបានចាប់ផ្ដើមអធិស្ឋានទៅព្រះជាម្ចាស់ ដោយសុំឱ្យទ្រង់ប្រទានការដឹកនាំ និងការការពាររបស់ទ្រង់។ មិនយូរប៉ុន្មាន ព្រះបន្ទូលរបស់ព្រះជាម្ចាស់មួយចំនួន បានចូលមកក្នុងគំនិតរបស់ខ្ញុំ «អ្នកដឹងថា អ្វីៗទាំងអស់នៅក្នុងបរិយាកាសដែលព័ទ្ធជុំវិញអ្នក គឺនៅមាន ដោយសារការអនុញ្ញាតពីខ្ញុំ ដែលខ្ញុំបានគ្រោងទុក។ ចូរមើលឲ្យច្បាស់ ហើយបំពេញដួងព្រះហឫទ័យរបស់ខ្ញុំនៅក្នុងបរិយាកាសដែលខ្ញុំបានប្រទានដល់អ្នក។ ចូរកុំខ្លាច ដ្បិតព្រះដ៏មានគ្រប់ព្រះចេស្ដាច្បាស់ជានឹងគង់នៅជាមួយអ្នក។ ទ្រង់ឈរនៅពីក្រោយអ្នករាល់គ្នា ហើយទ្រង់គឺជាខែលរបស់អ្នក» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានគិតថា «ត្រឹមត្រូវហើយ!»។ «ព្រះជាម្ចាស់គឺជាសរសរស្ដម្ភរបស់ខ្ញុំ។ មិនថាស្ថានភាពអ្វីដែលខ្ញុំអាចជួបប្រទះឡើយ ព្រះជាម្ចាស់ ដែលជាព្រះត្រួតត្រា និងព្រះអាទិករនៃរបស់សព្វសារពើ តែងតែគង់នៅជិតខ្ញុំ។ ទ្រង់នឹងដឹកនាំខ្ញុំដើម្បីយកឈ្នះស្ថានភាពអ្វីក៏ដោយដែលខ្ញុំប្រឈម។ ដ្បិតទ្រង់ស្មោះត្រង់ ហើយគឺទ្រង់ដែលត្រួតត្រា និងចាត់ចែងរបស់សព្វសារពើ»។ ដោយការគិតអំពីរឿងទាំងនេះ នោះខ្ញុំបានទទួលភាពស្ងប់។ 

នៅពេលដែលខ្ញុំត្រូវបាននាំទៅកាន់កងប៉ូលិសឧក្រិដ្ឋកម្ម គឺម៉ោងប្រហែលដប់យប់ហើយ។ គេថតខ្ញុំ ហើយក្រោយមកគេនាំខ្ញុំទៅកាន់បន្ទប់សួរចម្លើយ។ គួរឱ្យភ្ញាក់ផ្អើល ដែលមានមនុស្សដែលមើលទៅឃោរឃៅ បួន ឬប្រាំនាក់នៅទីនោះរួចហើយ ដែលសម្លក់ដាក់ខ្ញុំនៅពេលដែលខ្ញុំដើរចូល។ ដរាបណាខ្ញុំបានចូលទៅក្នុងបន្ទប់ ពួកគេបានមកនៅជុំវិញខ្ញុំដូចជាសត្វចចកកំពុងស្រេកឃ្លានមួយហ្វូង ដែលហាក់ដូចជាត្រូវបានចិញ្ចឹមដើម្បីសម្លាប់អ៊ីចឹង។ ខ្ញុំភ័យខ្លាចជាខ្លាំង ហើយបានអធិស្ឋានទៅព្រះជាម្ចាស់យ៉ាងខ្លាំង។ ដំបូងឡើយ ក្រុមប៉ូលិសទាំងនេះមិនបានប៉ះពាល់ខ្ញុំបន្តិចឡើយ ប៉ុន្តែគ្រាន់តែបញ្ជាឱ្យខ្ញុំនៅឈររយៈពេលបី ឬបួនម៉ោងប៉ុណ្ណោះ។ ខ្ញុំបានឈរយ៉ាងយូររហូតដល់ជើងរបស់ខ្ញុំចាប់ផ្ដើមឈឺ និងស្ពឹក ហើយរាងកាយទាំងមូលរបស់ខ្ញុំអស់កម្លាំង។ នៅម៉ោងប្រហែលមួយ ឬពីរទៀបភ្លឺ មេកងប៉ូលិសឧក្រិដ្ឋកម្មបានចូលមកសួរចម្លើយខ្ញុំ។ ខ្ញុំគ្មានអ្វីក្រៅពីញ័រដោយភាពភ័យខ្លាចឡើយ។ គាត់បានសម្លក់ខ្ញុំ ហើយចាប់ផ្ដើមឈ្លេចសួរខ្ញុំដោយនិយាយថា «និយាយទៅ! តើនាងមកពីណា? តើនាងមានទំនាក់ទំនងជាមួយនរណានៅទីនេះ? តើនរណាជាមេរបស់នាង? តើនាងបានជួបជុំគ្នានៅកន្លែងណា? តើមានមនុស្សប៉ុន្មាននាក់ធ្វើការនៅក្រោមបង្គាប់នាង?» នៅពេលដែលខ្ញុំមិននិយាយ នោះគាត់ខឹង ដោយក្របួចសក់ខ្ញុំ ព្រមទាំងដាល់ និងទាត់ខ្ញុំជាច្រើន។ នៅពេលដែលខ្ញុំត្រូវបានវាយឱ្យដួលនៅលើដី នោះគាត់បានបន្តទាត់ខ្ញុំកាន់តែខ្លាំង។ ភ្លាមៗនោះ ត្រចៀករបស់ខ្ញុំចាប់ផ្ដើមហ៊ឹង ដូច្នេះហើយខ្ញុំស្ដាប់អ្វីមិនបាន ហើយក្បាលរបស់ខ្ញុំមានអារម្មណ៍ដូចជិតផ្ទុះដោយការឈឺចាប់ដ៏ចាក់ដោត។ ខ្ញុំគ្មានអ្វីក្រៅពីស្រែកយំដោយការឈឺចាប់ឡើយ។ បន្ទាប់ពីការតស៊ូពីរបីលើករួចមក ខ្ញុំបានដេកនឹងកម្រាលឥដ្ឋដោយមិនអាចកម្រើកបានឡើយ។ មេប៉ូលិសនោះបានក្របួចសក់ខ្ញុំម្ដងទៀត ហើយទាញខ្ញុំឱ្យឈរ ដែលនៅពេលនោះ ក្រុមមនុស្សឃោរឃៅបួន ឬប្រាំនាក់ទាំងនោះបានប្រមូលផ្ដុំនៅជំវិញខ្ញុំ ហើយចាប់ផ្ដើមទាត់ និងដាល់ខ្ញុំ។ ខ្ញុំដួលចុះ ដៃរបស់ខ្ញុំបាំងក្បាល ដោយរមួល និងប្រែចុះប្រែឡើងដោយការឈឺចាប់។ ក្រុមប៉ូលិសទាំងនេះ មិនថមថយកម្លាំងឡើយ រាល់ការទាត់ និងការដាល់នីមួយៗមានកម្លាំងខ្លាំងណាស់៖ ខណៈដែលពួកគេវាយខ្ញុំ ពួកគេបានស្រែកថា «នាងនិយាយឬអត់? ខ្ញុំហ៊ានភ្នាល់ បើនាងមិននិយាយ! និយាយទៅ បើមិនដូច្នោះទេនាងនឹងស្លាប់!» នៅពេលដែលមេប៉ូលិសបានឃើញថា ខ្ញុំនៅតែមិននិយាយ នោះគាត់បានទាត់កជើងខ្ញុំយ៉ាងសាហាវ។ រាល់ពេលដែលគាត់ទាត់ខ្ញុំ វាមានអារម្មណ៍ដូចជានរណាម្នាក់បានដំដែកគោលចូលក្នុងឆ្អឹងខ្ញុំអ៊ីចឹង វាឈឺខ្លាំងណាស់។ បន្ទាប់មក ពួកគេបន្តទាត់ខ្ញុំរហូតទាល់តែខ្ញុំមានអារម្មណ៍ថា ដូចពួកគេបំបាក់ឆ្អឹងទាំងអស់នៅក្នុងរាងកាយរបស់ខ្ញុំអ៊ីចឹង ហើយការកន្ត្រាក់សាច់ដុំដ៏ខ្លាំង ដែលធ្វើឱ្យក្នុងខ្លួនឈឺ បានបណ្ដាលឱ្យខ្ញុំឈឺចាប់ណាស់ រហូតដល់ខ្ញុំពិបាកដកដង្ហើម។ ខ្ញុំដេកនឹងដី ដោយត្រដរខ្យល់ និងស្រក់ទឹកភ្នែកស្រែកយំដោយការឈឺចាប់បំផុត។ នៅក្នុងចិត្តរបស់ខ្ញុំ ខ្ញុំបានស្រែករកព្រះជាម្ចាស់ដោយនិយាយថា «ព្រះជាម្ចាស់ជាទីស្រឡាញ់អើយ! ទូលបង្គំមិនអាចបន្តទៀតបានទេ។ សូមការពារទូលបង្គំផង ដោយសារទូលបង្គំខ្លាចទូលបង្គំមិនអាចអត់ទ្រាំឆ្លងផុតយប់នេះបាន។ ព្រះជាម្ចាស់ជាទីស្រឡាញ់អើយ! សូមប្រទានកម្លាំងដល់ទូលបង្គំផង...» ខ្ញុំមិនបានដឹងថា ទារុណកម្មមកលើខ្ញុំមានរយៈពេលយូរប៉ុនណាឡើយ។ ខ្ញុំគ្រាន់តែមានអារម្មណ៍វិលមុខ និងឈឺចាប់ដ៏ធ្ងន់ធ្ងរ រហូតដល់ខ្ញុំមានអារម្មណ៍ហាក់ដូចជាខ្ញុំខ្សោះដៃជើងអ៊ីចឹង។ ការឈឺចាប់នោះខ្លាំងណាស់ រហូតដល់ខ្ញុំស្ពឹកទាំងស្រុង។ ប៉ូលិសម្នាក់បាននិយាយថា «មើលទៅនាងនៅតែមិនទាន់គ្រប់គ្រាន់នៅឡើយទេ។ អូ នាងនឹងនិយាយ មិនអីទេ!» ខណៈពេលដែលគាត់និយាយ គាត់បានចាប់កាន់អ្វីមួយដែលមើលទៅដូចជាញញួរអគ្គិសនី ហើយបានរុញផ្ទប់នឹងថ្ងាសខ្ញុំ។ ខ្ញុំមានអារម្មណ៍ថា រាល់ការវាយនីមួយគឺបានចូលទៅដល់ខួរឆ្អឹងរបស់ខ្ញុំ ហើយរាល់ពេលដែលគាត់វាយខ្ញុំ នោះរាងកាយទាំងមូលរបស់ខ្ញុំស្ពឹក ដូច្នេះខ្ញុំដើរខ្ញើចៗ និងញ័រឥតឈប់។ នៅពេលដែលពួកគេបានឃើញថាខ្ញុំរងទុក្ខប៉ុនណា នោះពួកគេហាក់ដូចជាពេញចិត្តនឹងកិច្ចការរបស់ពួកគេ ហើយចាប់ផ្ដើមផ្ទុះសំណើច។ ក្នុងពេលនៃការរងទុក្ខរបស់ខ្ញុំ នោះព្រះបន្ទូលរបស់ព្រះជាម្ចាស់មួយចំនួន បានប្រទាននូវការដឹកនាំ និងការបំភ្លឺដល់ខ្ញុំ៖ «អ្នកត្រូវតែរងទុក្ខលំបាកដើម្បីសេចក្តីពិត អ្នកត្រូវតែថ្វាយខ្លួនអ្នកដល់សេចក្តីពិត អ្នកត្រូវតែស៊ូទ្រាំនឹងការប្រមាថមើលងាយដើម្បីសេចក្តីពិត ហើយដើម្បីទទួលបានសេចក្តីពិតកាន់តែច្រើន អ្នកត្រូវតែរងទុក្ខវេទនាកាន់តែច្រើនដែរ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានប្រទានកម្លាំងដ៏អស្ចារ្យដល់ខ្ញុំ ហើយខ្ញុំបានទន្ទេញព្រះបន្ទូលនោះម្ដងហើយម្ដងទៀតនៅក្នុងគំនិតរបស់ខ្ញុំ។ ខ្ញុំបានគិតថា៖ «ខ្ញុំមិនអាចចុះញ៉មនឹងសាតាំង ហើយធ្វើឱ្យព្រះជាម្ចាស់ខកព្រះហឫទ័យឡើយ។ ដើម្បីទទួលបានសេចក្ដីពិត ខ្ញុំសច្ចាថានឹងអត់ទ្រាំនូវការរងទុក្ខគ្រប់យ៉ាង ហើយទោះបីជាត្រូវស្លាប់ក៏ដោយ ក៏វាមានតម្លៃដែរ ហើយខ្ញុំនឹងមិនរស់ដោយឥតប្រយោជន៍ឡើយ!» ក្រុមអារក្សនេះ បានសួរចម្លើយខ្ញុំតាំងពីយប់រហូតទល់ព្រឹក ប៉ុន្តែដោយសារតែខ្ញុំមានព្រះបន្ទូលរបស់ព្រះជាម្ចាស់លើកទឹកចិត្តខ្ញុំ នោះខ្ញុំអាចទប់ទល់នឹងទារុណកម្មរបស់ពួកគេបាន។ នៅទីបញ្ចប់ ពួកគេហត់នឿយនឹងយុទ្ធសាស្ត្រចុងក្រោយនីមួយៗ ដែលពួកគេគិត ហើយបាននិយាយទាំងអស់សង្ឃឹមថា «នាងហាក់ដូចជាមេផ្ទះដ៏សាមញ្ញម្នាក់ដែលគ្មានទេពកោសល្យជាក់លាក់ឡើយ ម៉េចបានជាព្រះជាម្ចាស់របស់នាងផ្ដល់កម្លាំងដ៏មហិមាដល់នាង?» ខ្ញុំបានដឹងថា មិនមែនខ្ញុំទេដែលធ្វើឱ្យប៉ូលិសទាំងនេះទន់ចិត្ត តែផ្ទុយទៅវិញ ពួកគេកំពុងតែចុះចាញ់ក្រោមសិទ្ធិអំណាច និងព្រះចេស្ដារបស់ព្រះជាម្ចាស់។ ខ្ញុំបានឃើញដោយផ្ទាល់ថា ព្រះបន្ទូលរបស់ព្រះជាម្ចាស់គឺជាសេចក្ដីពិត ថាព្រះបន្ទូលអាចបំពេញមនុស្សនូវកម្លាំងដ៏មហិមា ហើយថា តាមរយៈការអនុវត្តស្របតាមព្រះបន្ទូលរបស់ព្រះជាម្ចាស់ នោះមនុស្សម្នាក់អាចយកឈ្នះភាពភ័យខ្លាចរបស់ពួកគេចំពោះសេចក្ដីស្លាប់ និងយកឈ្នះសាតាំង។ ជាលទ្ធផលនៃការណ៍ទាំងអស់នេះ នោះសេចក្ដីជំនឿរបស់ខ្ញុំលើព្រះជាម្ចាស់កាន់តែរឹងមាំឡើង។

នៅម៉ោងប្រហែលប្រាំពីរនាព្រឹកថ្ងៃទីពីរ មេប៉ូលិសបានចូលមកសួរចម្លើយខ្ញុំម្ដងទៀត។ នៅពេលដែលគាត់បានឃើញថា ខ្ញុំនៅតែមិនសុខចិត្តនិយាយ នោះគាត់បានព្យាយាមអូសទាញខ្ញុំដោយល្បិចកលបោកបញ្ឆោតមួយទៀត។ ប៉ូលិសដែលស្លៀកពាក់ស្អាត និងក្បាលទំពែកម្នាក់បានចូលមក ជួយលើកខ្ញុំឡើង ហើយគ្រាខ្ញុំទៅកាន់សាឡុង។ គាត់បានបបោសអាវខ្ញុំ និងទះស្មាខ្ញុំ ហើយដោយការបារម្ភដ៏ពុតត្បុត បាននិយាយទាំងញញឹមក្លែងក្លាយថា «មើលនាងចុះ មិនសមរងទុក្ខដូចនេះឡើយ។ និយាយប្រាប់ពួកយើងទៅ នោះនាងអាចទៅផ្ទះបានហើយ។ ហេតុអ្វីបានជាស្នាក់នៅទីនេះ ហើយអត់ទ្រាំនឹងទារុណកម្មទាំងអស់នេះ? កូនៗរបស់នាងកំពុងតែរង់ចាំនាងនៅផ្ទះ។ តើនាងដឹងទេថា វាធ្វើឱ្យខ្ញុំឈឺចាប់ប៉ុនណា ដែលឃើញនាងរងទុក្ខដូចនេះ?» ដោយការស្ដាប់ការភូតកុហកទាំងអស់របស់គាត់ និងការមើលទៅទឹកមុខដ៏អាម៉ាស់ និងគួរឱ្យស្អប់ នោះខ្ញុំសង្កៀតធ្មេញដោយកំហឹង ហើយបានគិតក្នុងចិត្តថា «អ្នកគ្រាន់តែជាអារក្ស ដែលបញ្ចេញការភូតកុហកគ្រប់ប្រភេទដើម្បីបោកបញ្ឆោតខ្ញុំប៉ុណ្ណោះ។ អ្នកកុំគិតថា ខ្ញុំនឹងក្បត់ព្រះជាម្ចាស់នោះ! អ្នកក៏កុំស្រមៃសោះថា ខ្ញុំនឹងនិយាយមួយម៉ាត់អំពីក្រុមជំនុំនោះ!» នៅពេលដែលប៉ូលិសបានឃើញថា ខ្ញុំនៅតែមិនត្រូវបានរុញច្រាន នោះគាត់បានសម្លក់ខ្ញុំ ហើយចាប់ផ្ដើមយកដៃអង្អែលខ្ញុំ។ ខ្ញុំបានរំកិលខ្លួនចេញពីគាត់យ៉ាងស្វ័យប្រវត្តិ ប៉ុន្តែជនលាមកនោះកាន់ដៃខ្ញុំម្ខាង ដូច្នេះហើយខ្ញុំមិនអាចរំកិលខ្លួនចេញបាន នោះគាត់បានយកដៃម្ខាងទៀតច្បាមទ្រូងខ្ញុំ។ ខ្ញុំស្រែកដោយការឈឺចាប់ ហើយមានអារម្មណ៍ថាស្អប់ខ្លាំងចំពោះបុរសនេះ។ ខ្ញុំខឹងខ្លាំងណាស់ ទើបធ្វើឱ្យរាងកាយទាំងមូលរបស់ខ្ញុំញ័រ ហើយទឹកភ្នែកបានស្រក់ពីថ្ពាល់។ ខ្ញុំសម្លក់គាត់ពេញដោយកំហឹង ដោយបានឃើញភ្នែករបស់ខ្ញុំបែបនោះ នោះគាត់បានដោះលែងខ្ញុំ។ តាមរយៈបទពិសោធន៍ផ្ទាល់ខ្លួន នោះខ្ញុំពិតជាបានឃើញនូវសារជាតិដ៏អាក្រក់ ប្រតិកិរិយា និងឃោរឃៅរបស់រដ្ឋាភិបាលបក្សកុម្មុយនីស្ដចិន។ ខ្ញុំបានឃើញថា «ប៉ូលិសរបស់ប្រជាជន» ដែលធ្វើកិច្ចការសម្រាប់ស្ថាប័នបក្សកុម្មុយនីស្ដចិន ពិតជាក្រុមមនុស្សគ្មានភាពអាម៉ាស់ គួរឱ្យស្អប់ និងជីវិតថោកទាប ដោយគ្មានមនសិការទាល់តែសោះ! ដោយសារតែខ្ញុំមិនបានទទួលទានទឹកមួយដំណក់ឡើយ ក្នុងរយៈពេល ២៤ម៉ោង នោះរាងកាយរបស់ខ្ញុំហេវហត់ និងទន់ខ្សោយយ៉ាងគ្រោះថ្នាក់ ហើយខ្ញុំពិតជាមិនច្បាស់ថា ខ្ញុំអាចបន្តបានយូរទៀតឬអត់ឡើយ។ ភ្លាមៗនោះ ខ្ញុំត្រូវបានវាយលុកដោយអារម្មណ៍នៃសេចក្ដីទុក្ខព្រួយ និងភាពគ្មានសង្ឃឹមដ៏ជ្រាលជ្រៅ។ នៅពេលនោះ ខ្ញុំបានគិតអំពីទំនុកសរសើររបស់ក្រុមជំនុំ។ «ការចាប់ខ្លួន និងការបៀតបៀនដ៏ឃោរឃៅ បើកសម្ដែងមុខមាត់របស់សាតាំង។ តាមរយៈការលំបាក និងការល្បងលទាំងនេះ ព្រះបន្ទូលព្រះជាម្ចាស់មានអារម្មណ៍ថាកាន់តែមានតម្លៃ។ ព្រះជាម្ចាស់បានលេចមកជាសាច់ឈាម ម្ដេចបានជាខ្ញុំមិនដើរតាមទ្រង់? ខ្ញុំស្អប់សាតាំង និងដើរតាមព្រះជាម្ចាស់ដោយបំណងរឹងមាំដូចដែកថែប។ ទីណាដែលអារក្សកាន់កាប់អំណាច នោះមាគ៌ាជឿលើព្រះជាម្ចាស់លំបាកក្រៃលែង។ សាតាំងកាច់បំបាក់កែងជើងខ្ញុំ។ គ្មានកន្លែងសុវត្ថិភាពដើម្បីស្នាក់នៅឡើយ។ ការជឿ និងការថ្វាយបង្គំព្រះជាម្ចាស់ ពិតជារឿងត្រឹមត្រូវដែលត្រូវធ្វើ។ ដោយបានជ្រើសរើសស្រឡាញ់ព្រះជាម្ចាស់ នោះខ្ញុំនឹងស្មោះត្រង់រហូតដល់ទីបញ្ចប់។ ល្បិចរបស់អារក្សឃោរឃៅ អាក្រក់ និងពិតជាគួរឱ្យស្អប់។ ដោយបានទទួលការយល់ឃើញដ៏ច្បាស់អំពីភាពឃោរឃៅរបស់អារក្ស នោះខ្ញុំស្រឡាញ់ព្រះគ្រីស្ទកាន់តែច្រើន។ ខ្ញុំនឹងមិនចុះចាញ់សាតាំង ឬបំពេញបន្ថែមអាត្ថិភាពដែលគ្មានតម្លៃឡើយ។ ខ្ញុំនឹងរងទុក្ខនូវការធ្វើទារុណកម្ម ការលំបាក និងការឈឺចាប់ ហើយអត់ទ្រាំនឹងយប់ដ៏ខ្មៅងងឹតបំផុត។ ដើម្បីថ្វាយភាពស្ងប់សុខដល់ព្រះជាម្ចាស់ ខ្ញុំនឹងធ្វើជាស្មរបន្ទាល់ជោគជ័យ និងបំបាក់មុខសាតាំង» («ការងើបឡើងក្នុងភាពខ្មៅងងឹត និងការសង្កត់សង្កិន» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ទំនុកសរសើរដ៏មានកម្លាំង និងកងរំពងនេះ គឺជាការជំរុញទឹកចិត្តដ៏ធំធេងសម្រាប់ខ្ញុំ៖ អារក្សទាំងនេះកំពុងតែធ្វើទុក្ខបុកម្នេញអ្នកជឿរបស់ព្រះជាម្ចាស់តាមវិធីនេះ ពីព្រោះពួកគេស្អប់ព្រះជាម្ចាស់។ គោលដៅដ៏អាក្រក់ និងកំសាករបស់ពួកគេ គឺបញ្ឈប់ពួកយើងមិនឱ្យជឿ និងដើរតាមព្រះជាម្ចាស់ ដូច្នេះហើយរំខាន និងបំផ្លាញកិច្ចការរបស់ព្រះជាម្ចាស់ និងបំផ្លាញឱកាសរបស់មនុស្សជាតិក្នុងការត្រូវបានសង្គ្រោះ។ នៅពេលដ៏មានសារៈសំខាន់នៃសង្គ្រាមខាងវិញ្ញាណនេះ ខ្ញុំមិនអាចក្រាបចុះ និងឱ្យខ្លួនឯងក្លាយជាគោលដៅនៃការលេងសើចរបស់សាតាំងឡើយ។ សាតាំងកាន់តែធ្វើទារុណកម្មខ្ញុំ នោះខ្ញុំកាន់តែឃើញច្បាស់អំពីមុខមាត់អារក្សរបស់វា ហើយខ្ញុំកាន់តែចង់បោះបង់វាចោល និងឈរនៅខាងព្រះជាម្ចាស់។ ខ្ញុំជឿថាព្រះជាម្ចាស់នឹងយកឈ្នះ ហើយថាសាតាំងនឹងត្រូវវិនាសដោយបរាជ័យ។ ខ្ញុំមិនអាចបោះបង់បានទេ ហើយខ្ញុំចង់ពឹងពាក់លើព្រះជាម្ចាស់ និងធ្វើទីបន្ទាល់ដ៏ខ្ទរខ្ទារ និងរឹងមាំសម្រាប់ទ្រង់។

នៅពេលដែលប៉ូលិសដឹងថា ពួកគេមិនអាចទទួលបានព័ត៌មានដែលមានតម្លៃណាមួយពីខ្ញុំ នោះពួកគេបោះបង់ការសួរចម្លើយ ហើយនៅល្ងាចនោះ ពួកគេបានដឹកជញ្ជូនខ្ញុំទៅកាន់មន្ទីរឃុំឃាំង។ នៅត្រង់ចំណុចនោះ ខ្ញុំត្រូវគេវាយរហូតគេមើលលែងស្គាល់ មុខរបស់ខ្ញុំហើម ខ្ញុំមិនអាចបើកភ្នែកបានទេ ហើយបបូរមាត់របស់ខ្ញុំពេញដោយដំបៅ។ អ្នកយាមពន្ធនាគារនៅឯមន្ទីរឃុំឃាំងសម្លឹងមើលខ្ញុំ ហើយដោយឃើញថា ខ្ញុំត្រូវគេវាស្ទើរស្លាប់ នោះពួកគេមិនចង់ទទួលខុសត្រូវណាមួយចំពោះអ្វីដែលបានកើតឡើងឡើយ ហើយពួកគេបដិសេធមិនទទួលយកខ្ញុំ។ ទោះបីជាយ៉ាងណាក៏ដោយ បន្ទាប់ពីការចរចាមួយចំនួនរួចមក ទីបំផុតខ្ញុំត្រូវបានអនុញ្ញាតឱ្យចូល នៅម៉ោងប្រហែលប្រាំពីរនៅល្ងាចនោះ ហើយខ្ញុំត្រូវបានគេអមទៅក្នុងបន្ទប់ឃុំឃាំង។

ចាប់តាំងពីថ្ងៃទីមួយដែលខ្ញុំបានទៅដល់ពន្ធនាគារ ខ្ញុំត្រូវបានបង្ខំឱ្យធ្វើការប្រើកម្លាំងដ៏ហត់នឿយ។ ខ្ញុំត្រូវតែធ្វើការជាងដប់ម៉ោងក្នុងមួយថ្ងៃ ហើយខ្ញុំត្រូវតែដេរអាវរងារមួយ ឬធ្វើបំណែកសម្លៀកបំពាក់ឱ្យបានសាមសិប ឬសែសិប ឬខ្ចប់ចង្កឹះឱ្យបានមួយម៉ឺនគូក្នុងមួយថ្ងៃ។ បើខ្ញុំមិនអាចសម្រេចកិច្ចការទាំងនេះទេ នោះរយៈពេលជាប់ពន្ធនាគាររបស់ខ្ញុំនឹងត្រូវបានពន្យារ។ វាហាក់ដូចជាការងារប្រើកម្លាំងដ៏ខ្លាំង នៅមិនហត់នឿយគ្រប់គ្រាន់អ៊ីចឹង នៅពេលយប់ ពួកយើងត្រូវបានបង្ខំឱ្យចូលរួមការរៀនសូត្រផ្នែកនយោបាយ ដោយមានបំណងចង់បំបែកវិញ្ញាណរបស់ពួកយើង ដែលពួកយើងត្រូវសិក្សាពីច្បាប់វិន័យពន្ធនាគារ ច្បាប់ គំនិតម៉ាក-លេនីន និងគំនិតរបស់ម៉ៅសេទុង។ នៅពេលដែលខ្ញុំបានឮមន្ត្រីកែប្រែអះអាងពីភាពមិនសមហេតុផលនៃការមិនជឿព្រះរបស់ពួកគេ នោះខ្ញុំចង់ក្អួត ហើយមានអារម្មណ៍ស្អប់មែនទែន ចំពោះវិធីដ៏គួរឱ្យអាម៉ាស់ និងគួរឱ្យស្អប់របស់ពួកគេ។ ក្នុងរយៈពេលដែលខ្ញុំនៅក្នុងពន្ធនាគារទាំងមូល ខ្ញុំមិនដែលដេកបានស្រួលមួយយប់ណាឡើយ ពួកយើងតែងតែត្រូវបានធ្វើឱ្យភ្ញាក់ពីដំណេកពាក់កណ្ដាលយប់ ដោយកញ្ចែរបស់អ្នកយាមពន្ធនាគារ។ ពួកគេបានធ្វើឱ្យពួកយើងក្រោក ហើយឈរនៅវ៉េរ៉ង់ដាដោយគ្មានហេតុផលផង និងចាត់តាំងកិច្ចការឱ្យពួកយើង ដូចជាជញ្ជូនដំឡូង ពោត និងស្បៀងអាហារផង។ បាវនីមួយៗមានទម្ងន់ជាង ៥០ គីឡូក្រាម។ អំឡុងពេលយប់នារដូវរងារ ពួកយើងត្រូវតែពេញចិត្តនឹងខ្សល់ដ៏ត្រជាក់ដល់ឆ្អឹង និងឮសូរវូៗ។ ពួកយើងដើរលបៗ និងមួយៗនៅតាមផ្លូវរបស់ពួកយើង ម្ដងជើងម្ខាង ពេលខ្លះថែមទាំងដួលនៅក្រោមទម្ងន់ផ្ទុករបស់ពួកយើងទៀតផង។ ជារឿយៗ ខ្ញុំអូសខ្លួនត្រឡប់ទៅកាន់បន្ទប់វិញនៅម៉ោងពីរ ឬបីទៀបភ្លឺ ដោយហត់នឿយ និងផ្សាភ្នែក។ នៅយប់បែបនោះ ការលាយឡំនៃភាពអស់កម្លាំង អាកាសធាតុត្រជាក់ និងកំហឹង បានធ្វើឱ្យខ្ញុំដេកវិញមិនលក់ឡើយ។ នៅពេលដែលខ្ញុំបានគិតអំពីការនៅអត់ទ្រាំបីឆ្នាំទៀតនៅក្នុងគុក នោះខ្ញុំកាន់តែអស់សង្ឃឹម ហើយរាងកាយទាំងមូលរបស់ខ្ញុំមានអារម្មណ៍ថាកម្រើកមិនរួចដោយភាពនឿយហត់។ ព្រះជាម្ចាស់ទ្រង់ជ្រាបយ៉ាងច្បាស់អំពីការរងទុក្ខរបស់ខ្ញុំ ហើយនៅចំណុចដ៏ទាបបំផុតរបស់ខ្ញុំ នោះទ្រង់បានដឹកនាំខ្ញុំឱ្យចងចាំនូវព្រះបន្ទូលរបស់ទ្រង់នេះ «កុំបាក់ទឹកចិត្ត កុំទន់ជ្រាយឲ្យសោះ ហើយខ្ញុំនឹងប្រាប់ឲ្យអ្នកដឹងរឿងច្បាស់ៗតែម្ដង។ ផ្លូវទៅកាន់នគរព្រះមិនសូវរលូនទេ។ គ្មានអ្វីសាមញ្ញម្ល៉ឹងទេ! អ្នកចង់ឲ្យព្រះពរកើតមានចំពោះអ្នកដោយស្រួលៗ មិនអ៊ីចឹងឬ? នៅថ្ងៃនេះ មនុស្សគ្រប់គ្នានឹងត្រូវជួបការល្បងលដ៏ជូរចត់។ បើគ្មានការល្បងលបែបនេះទេ នោះដួងចិត្តស្រឡាញ់ដែលអ្នករាល់គ្នាមានសម្រាប់ខ្ញុំនឹងមិនចម្រើនឡើងកាន់តែរឹងមាំឡើយ ហើយអ្នកក៏នឹងគ្មានសេចក្តីស្រឡាញ់ដ៏ពិតសម្រាប់ខ្ញុំដែរ។ ទោះបីជាការល្បងលទាំងនេះផ្សំនូវកាលៈទេសៈតូចៗក៏ដោយ ក៏មនុស្សគ្រប់គ្នាត្រូវតែឆ្លងកាត់វាដែរ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់គឺជាការលួងលោមដ៏ជ្រាលជ្រៅ សម្រាប់ចិត្តដ៏រងទុក្ខ និងទុក្ខព្រួយរបស់ខ្ញុំ ហើយព្រះបន្ទូលនោះបានអនុញ្ញាតឱ្យខ្ញុំយល់ពីបំណងព្រះហឫទ័យរបស់ទ្រង់។ ស្ថានភាពដែលខ្ញុំបានជួបប្រទះដោយខ្លួនឯងនៅពេលនេះ គឺជាការសាកល្បងដ៏ពិត។ ព្រះជាម្ចាស់សព្វព្រះហឫទ័យចង់ឃើញថា ខ្ញុំនៅមានភក្ដីភាពចំពោះទ្រង់ឬអត់ នៅក្នុងការរងទុក្ខបែបនេះ ហើយថាខ្ញុំពិតជាស្រឡាញ់ទ្រង់ឬអត់។ ទោះបីជាបីឆ្នាំនៅក្នុងពន្ធនាគារ ជារយៈពេលដ៏យូរក៏ដោយ ជាមួយនឹងព្រះបន្ទូលរបស់ព្រះជាម្ចាស់ដឹកនាំខ្ញុំ និងសេចក្ដីស្រឡាញ់របស់ទ្រង់គាំទ្រខ្ញុំ នោះខ្ញុំដឹងថា ខ្ញុំមិនឯកោឡើយ។ ខ្ញុំបានពឹងពាក់ព្រះជាម្ចាស់ ដើម្បីអត់ទ្រាំនឹងការឈឺចាប់ និងការរងទុក្ខទាំងអស់ ព្រមទាំងយកឈ្នះសាតាំង។ ខ្ញុំមិនអាចអនុញ្ញាតឱ្យខ្លួនឯងកំសាកឡើយ។

ភាពខ្មៅងងឹត និងសេចក្ដីអាក្រក់របស់រដ្ឋាភិបាលបក្សកុម្មុយនីស្ដចិន គឺឃើញច្បាស់នៅគ្រប់ទិដ្ឋភាពទាំងអស់នៃពន្ធនាគារនេះ ដែលពួកវាមើលខុសត្រូវ ប៉ុន្តែសេចក្ដីស្រឡាញ់របស់ព្រះជាម្ចាស់តែងតែគង់នៅជាមួយខ្ញុំជានិច្ច។ ពេលមួយ អ្នកយាមពន្ធនាគារបានបញ្ជាឱ្យខ្ញុំជញ្ជូនចង្កឹះមួយបាវឡើងទៅជាន់ទីប្រាំ។ ពីព្រោះជណ្ដើរគ្របដណ្ដប់ដោយទឹកកក នោះខ្ញុំត្រូវតែដើរយ៉ាងយឺតៗ ដោយសារតែទម្ងន់របស់បាវ។ ទោះបីជាយ៉ាងណា អ្នកយាមចេះតែប្រាប់ខ្ញុំឱ្យប្រញាប់ ហើយដោយខ្លាចត្រូវបានគេវាយបើខ្ញុំមិនអាចបំពេញការចាត់តាំងនេះបាន នោះខ្ញុំបារម្ភ ហើយក្នុងភាពប្រញាប់ប្រញាល់របស់ខ្ញុំ នោះខ្ញុំបានរអិលធ្លាក់ពីកាំជណ្ដើរ ហើយបាក់ឆ្អឹងកែងជើង។ ខ្ញុំបានដេកសន្ធឹងនៅលើកម្រាលឥដ្ឋដោយមិនអាចធ្វើចលនាជើងបានទេ ហើយចេញញើសត្រជាក់ដោយសារតែការឈឺចាប់ដ៏ខ្លាំងពីការបាក់នោះ។ ទោះបីជាយ៉ាងណា អ្នកយាមមិនបានបង្ហាញការចាប់អារម្មណ៍បន្តិចឡើយ។ គាត់បាននិយាយថា ខ្ញុំកំពុងតែធ្វើពុត ហើយបានបញ្ជាឱ្យខ្ញុំក្រោកឡើង និងបន្តធ្វើកិច្ចការ ប៉ុន្តែខាងរាងកាយ ខ្ញុំមិនអាចក្រោកឈរបានទេ។ បងស្រីម្នាក់មកពីក្រុមជំនុំ ដែលកំពុងតែអនុវត្តទោសនៅក្នុងពន្ធនាគារជាមួយខ្ញុំដែរនោះ បានឃើញអ្វីដែលបានកើតឡើង ហើយភ្លាមៗនោះបានគ្រាខ្ញុំទៅកាន់គ្លីនិករបស់ពន្ធនាគារ។ នៅឯគ្លីនិក ពេទ្យប្រចាំការគ្រាន់តែយកបង់រុំជើងរបស់ខ្ញុំ ឱ្យថ្នាំថោកៗមកខ្ញុំពីរបីគ្រាប់ ហើយបញ្ជូនខ្ញុំមកវិញ។ ដោយខ្លាចថាខ្ញុំមិនអាចបំពេញតាមចំនួនកំណត់នៃកិច្ចការរបស់ខ្ញុំ នោះអ្នកយាមពន្ធនាគារបដិសេធមិនអនុញ្ញាតឱ្យខ្ញុំទទួលការព្យាបាលឡើយ ដូច្នេះខ្ញុំត្រូវតែបន្តធ្វើការទាំងជើងបាក់។ នៅពេលដែលពួកយើងទៅធ្វើការ បងស្រីបានគ្រាខ្ញុំនៅខ្នងរបស់គាត់ទៅកន្លែងធ្វើការ។ ដោយសារតែសេចក្ដីស្រឡាញ់របស់ព្រះជាម្ចាស់បានចងចិត្តរបស់ពួកយើងជាមួយគ្នា នោះពេលណាក៏ដោយដែលគាត់មានឱកាស នោះបងស្រីនោះបានធ្វើការប្រកបគ្នាអំពីព្រះបន្ទូលរបស់ព្រះជាម្ចាស់ជាមួយខ្ញុំ ដើម្បីលើកទឹកចិត្តខ្ញុំ។ នេះគឺជាការលួងលោមដ៏មហិមាចំពោះខ្ញុំ ក្នុងពេលដ៏លំបាកបំផុត និងដុនដាបបំផុតរបស់ខ្ញុំ។ អំឡុងពេលនោះ ខ្ញុំមិនដឹងថា ខ្ញុំមានអារម្មណ៍ឈឺខ្លាំង និងទន់ខ្សោយរហូតដល់ខ្ញុំពិបាកក្រោកពីដំណេក និងស្ទើរតែគ្មានកម្លាំងដកដង្ហើមប៉ុន្មានលើកទេ ដូច្នេះហើយជាច្រើនលើក ខ្ញុំនៅពួនក្នុងភួយ ដោយអធិស្ឋានទៅព្រះជាម្ចាស់ទាំងយំ ប៉ុន្តែទំនុកសរសើរពីរនេះ តែងតែផ្ដល់ការលើកទឹកចិត្ត និងភាពធូរស្បើយក្នុងចិត្តដល់ខ្ញុំ៖ «ដែលអ្នកអាចទទួលយកនូវការជំនុំជម្រះ ការវាយផ្ចាល ការវាយដំ និងការបន្សុទ្ធនៃព្រះបន្ទូលរបស់ព្រះជាម្ចាស់ ហើយលើសពីនេះទៅទៀត អាចទទួលយកនូវបញ្ជាបេសកកម្មរបស់ព្រះជាម្ចាស់បាន គឺព្រះជាម្ចាស់បានកំណត់ទុកជាមុនតាំងពីមុនយុគសម័យនានាទៅទៀត ហើយដូចនេះ អ្នកមិនត្រូវមានទុក្ខព្រួយពេកនៅពេលអ្នកត្រូវវាយផ្ចាលឡើយ។ គ្មាននរណាម្នាក់អាចដកយកចេញនូវកិច្ចការដែលបានធ្វើនៅក្នុងអ្នករាល់គ្នា និងព្រះពរដែលបានចាក់បង្ហូរមកលើអ្នកឡើយ ហើយក៏គ្មាននរណាម្នាក់អាចដកយកចេញនូវអ្វីទាំងអស់ដែលបានប្រទានឲ្យអ្នករាល់គ្នាដែរ។ មនុស្សដែលកាន់សាសនាមិនអាចអត់ទ្រាំការមិនប្រៀបធៀបនឹងអ្នករាល់គ្នាបានឡើយ។ អ្នករាល់គ្នាមិនមានជំនាញអស្ចារ្យនៅក្នុងព្រះគម្ពីរឡើយ ហើយក៏មិនបានទទួលការបំពាក់បំប៉ននូវទ្រឹស្ដីផ្នែកសាសនាដែរ ប៉ុន្ដែដោយសារតែព្រះជាម្ចាស់បានធ្វើការនៅក្នុងអ្នករាល់គ្នា នោះអ្នករាល់គ្នាទទួលបានកាន់តែច្រើន គឺច្រើនជាងនរណាទាំងអស់នៅគ្រប់សម័យកាល ហើយនេះជាព្រះពរដ៏អស្ចារ្យបំផុតរបស់អ្នករាល់គ្នា។» («អ្នកមិនអាចធ្វើឲ្យព្រះជាម្ចាស់ខកព្រះហឫទ័យបានទេ» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ «ផ្លូវទៅកាន់នគរព្រះ មានការឡើងចុះជាច្រើន។ ខ្ញុំស្ថិតនៅកណ្ដាលជីវិតនិងសេចក្ដីស្លាប់ ក្នុងទារុណកម្មនិងទឹកភ្នែក។ បើគ្មានការការពាររបស់ព្រះជាម្ចាស់ទេ តើនរណាអាចមកដល់ថ្ងៃនេះបាន? ការដែលបានកើតនៅគ្រាចុងក្រោយ ដែលព្រះជាម្ចាស់កំពុងត្រួតត្រា និងចាត់ចែង នោះខ្ញុំមានភ័ព្វសំណាងក្នុងការដើរតាមព្រះគ្រីស្ទ។ ព្រះជាម្ចាស់បន្ទាបខ្លួនអង្គទ្រង់ដើម្បីក្លាយជាបុត្រមនុស្ស ហើយព្រះអង្គរងទុក្ខនូវភាពអាម៉ាស់យ៉ាងច្រើន។ ព្រះជាម្ចាស់បានរងទុក្ខច្រើនណាស់ បើខ្ញុំមិនស្រឡាញ់ព្រះអង្គទេ តើខ្ញុំអាចត្រូវបានហៅថាជាមនុស្សដូចម្ដេចកើត? ... ការដែលបានបោះជំហានចូលក្នុងមាគ៌ាស្រលាញ់ព្រះជាម្ចាស់ ខ្ញុំនឹងមិនដែលសោកស្ដាយចំពោះការដែលបានដើរតាមព្រះអង្គ និងធ្វើបន្ទាល់ចំពោះព្រះអង្គឡើយ។ ទោះបីជាខ្ញុំអាចមានភាពទន់ខ្សោយ និងអវិជ្ជមានក៏ដោយ ក៏ខ្ញុំនៅតែស្រឡាញ់ព្រះជាម្ចាស់ទាំងទឹកភ្នែកដែរ។ ខ្ញុំរងទុក្ខ និងថ្វាយសេចក្ដីស្រឡាញ់របស់ខ្ញុំទៅទ្រង់ មិនដែលបង្កភាពទុក្ខព្រួយដល់ទ្រង់ឡើយ។ ការត្រូវបានលត់ដំក្នុងទុក្ខវេទនា គឺល្អប្រសើរដូចមាសត្រូវបានល្បងលដោយភ្លើងអ៊ីចឹង។ ម្ដេចបានជាខ្ញុំមិនអាចលះបង់ដួងចិត្តរបស់ខ្ញុំបាន? ទោះបីជាផ្លូវទៅកាន់ស្ថានសួគ៌លំបាក ហើយនឹងមានទឹកភ្នែកជាច្រើនក៏ដោយ ខ្ញុំត្រូវតែស្រឡាញ់ព្រះជាម្ចាស់ជារៀងរហូត ដោយគ្មានវិប្បដិសារីឡើយ» («ចម្រៀងនៃការស្រឡាញ់ព្រះជាម្ចាស់ដោយគ្មានវិប្បដិសារី» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ព្រះបន្ទូលរបស់ព្រះជាម្ចាស់ និងសេចក្ដីស្រឡាញ់របស់ព្រះជាម្ចាស់ បានសង្គ្រោះខ្ញុំចេញពីជម្រៅនៃភាពអស់សង្ឃឹម ហើយជាថ្មីម្ដងទៀត បានប្រទាននូវភាពក្លាហានដល់ខ្ញុំក្នុងការបន្តរស់នៅ។ នៅក្នុងនរកដ៏ងងឹត និងត្រជាក់នៅលើផែនដីនេះ ខ្ញុំបានឆ្លងកាត់បទពិសោធន៍នូវភាពកក់ក្ដៅ និងការការពារនៃសេចក្ដីស្រឡាញ់របស់ព្រះជាម្ចាស់ ហើយខ្ញុំបានតាំងចិត្តដើម្បីបន្តរស់នៅ ប្រយោជន៍ឱ្យខ្ញុំអាចតបស្នងសេចក្ដីស្រឡាញ់របស់ព្រះជាម្ចាស់។ មិនថាខ្ញុំបានរងទុក្ខយ៉ាងធំធេងបែបណាឡើយ ខ្ញុំត្រូវតែបន្តទៅមុខទៀត។ ទោះបីជាខ្ញុំនៅសល់តែមួយដង្ហើមក៏ដោយ ក៏ខ្ញុំនៅតែមានភក្ដីភាពចំពោះព្រះជាម្ចាស់ដែរ។ នៅក្នុងរយៈពេលបីឆ្នាំរបស់ខ្ញុំនៅក្នុងពន្ធនាគារ ខ្ញុំបានរំជួលចិត្តយ៉ាងជ្រាលជ្រៅ នៅពេលដែលបងស្រីរបស់ខ្ញុំបានឱ្យសំណេរដោយដៃជាច្រើនទំព័រនៃព្រះបន្ទូលរបស់ព្រះជាម្ចាស់។ ការដែលខ្ញុំអាចអានព្រះបន្ទូលរបស់ព្រះជាម្ចាស់នៅក្នុងគុក ដែលគ្រប់គ្រងដោយអារក្ស និងត្រូវបានរឹតបន្តឹងតឹងជាងកន្លែងហ្វតណត់ទៀតនោះ គឺពិតជាការតាំងសញ្ញាចំពោះសេចក្ដីស្រឡាញ់ និងសេចក្ដីមេត្តាករុណដ៏មហិមាដែលព្រះជាម្ចាស់កំពុងតែបង្ហាញខ្ញុំ។ គឺព្រះបន្ទូលរបស់ព្រះជាម្ចាស់ទាំងនេះហើយដែលបានលើកទឹកចិត្ត និងដឹកនាំខ្ញុំដោយអនុញ្ញាតឱ្យខ្ញុំអត់ទ្រាំនឹងពេលវេលានៃការព្យាយាមបំផុតទាំងនោះ។

នៅខែកញ្ញា ឆ្នាំ ២០០៥ រយៈពេលជាប់ពន្ធនាគាររបស់ខ្ញុំដល់ទីបញ្ចប់ ហើយទីបំផុតខ្ញុំអាចយកពេលវេលាដ៏ខ្មៅងងឹតនៃពន្ធនាគារចេញពីខ្ញុំ។ ខណៈពេលដែលខ្ញុំដើរចេញពីពន្ធនាគារ នោះខ្ញុំបានដកដង្ហើមវែង ហើយអរព្រះគុណព្រះជាម្ចាស់ចេញពីជម្រៅចិត្តរបស់ខ្ញុំចំពោះសេចក្ដីស្រឡាញ់ និងការការពាររបស់ទ្រង់ដែលបានអនុញ្ញាតឱ្យខ្ញុំមានជីវិតរស់នៅ អំឡុងពេលនៃការជាប់ពន្ធនាគាររបស់ខ្ញុំ។ ដោយសារតែបទពិសោធន៍ផ្ទាល់ខ្លួនរបស់ខ្ញុំ ក្នុងការត្រូវបានចាប់ខ្លួន និងធ្វើទុក្ខបុកម្នេញដោយរដ្ឋាភិបាលបក្សកុម្មុយនីស្ដចិន នោះពេលនេះខ្ញុំដឹងពីអ្វីសុចរិត និងអ្វីអាក្រក់ អ្វីល្អ និងអ្វីអាក្រក់ ព្រមទាំងអ្វីវិជ្ជមាននិងអ្វីអវិជ្ជមាន។ ខ្ញុំដឹងអ្វីដែលខ្ញុំគួរតែបោះបង់គ្រប់យ៉ាងដើម្បីតាមរក និងអ្វីដែលខ្ញុំគួរបដិសេធដោយការស្អប់ និងបណ្ដាសា។ តាមរយៈបទពិសោធន៍នេះ ខ្ញុំពិតជាដឹងថា ព្រះបន្ទូលរបស់ព្រះជាម្ចាស់គឺជាជីវិតរបស់ព្រះជាម្ចាស់ផ្ទាល់ ហើយត្រូវបានវិនិយោគដោយព្រះចេស្ដាដ៏ហួសវិស័យ ដែលអាចក្លាយជាការជំរុញទឹកចិត្តដ៏នាំមុខ នៅពីក្រោយជីវិតរបស់មនុស្ស។ ដរាបណាមនុស្សរស់នៅតាមព្រះបន្ទូលរបស់ព្រះជាម្ចាស់ នោះគេអាចយកឈ្នះកម្លាំងទាំងអស់របស់សាតាំង ហើយថែមទាំងយកឈ្នះស្ថានភាពដ៏អាក្រក់បំផុតផងដែរ។ អរព្រះគុណព្រះជាម្ចាស់!


៨៦. ពីមួយថ្ងៃទៅមួយថ្ងៃ នៅក្នុងពន្ធនាគាររបស់បក្សកុម្មុយនីស្ដចិន

ព្រះដ៏មានគ្រប់ព្រះចេស្ដាមានបន្ទូលថា «នៅតាមកន្លែងជាច្រើន ព្រះជាម្ចាស់បានថ្លែងទំនាយថា ទ្រង់នឹងទទួលយកអ្នកមានជ័យជម្នះមួយក្រុមនៅក្នុងស្រុកស៊ីនីម។ ដោយសារតែស្រុកនេះនៅទិសខាងកើតនៃពិភពលោកដែលអ្នកមានជ័យជន្នះនឹងត្រូវបានព្រះជាម្ចាស់ទទួលយក ដូច្នេះ កន្លែងដែលព្រះជាម្ចាស់ដាក់ព្រះបាទានៅក្នុងការយកកំណើតជាមនុស្សលើកទីពីររបស់ទ្រង់ គ្មានអ្វីគួរឲ្យសង្ស័យឡើយ គឺជាស្រុកស៊ីនីម ជាទីដ៏ប្រាកដដែលសត្វនាគដ៏ធំសម្បុរក្រហមស្ថិតនៅ។ នៅទីនោះ ព្រះជាម្ចាស់នឹងទទួលយកពូជពង្សរបស់សត្វនាគដ៏ធំសម្បុរក្រហម ដើម្បីឲ្យវាត្រូវបានចាញ់ និងអាម៉ាស់ទាំងស្រុង។ ព្រះជាម្ចាស់កំពុងតែដាស់មនុស្សទាំងនេះឡើង ជាអ្នកដែលរងទុក្ខវេទនាយ៉ាងខ្លាំង គឺដាស់ពួកគេឡើង រហូតដល់ពួកគេភ្ញាក់ឡើងដឹងស្មារតីទាំងស្រុង និងធ្វើឲ្យពួកគេដើរចេញពីផ្សែងដ៏អ័ព្ទអួរ ហើយបដិសេធសត្វនាគដ៏ធំសម្បុរក្រហមនោះ។ ពួកគេនឹងភ្ញាក់ពីសុបិនរបស់ខ្លួន ស្គាល់ពីអត្ថន័យដ៏ពិតនៃសត្វនាគដ៏ធំសម្បុរក្រហមនោះ អាចថ្វាយដួងចិត្តរបស់គេទាំងស្រុងដល់ព្រះជាម្ចាស់ ក្រោកឡើងចេញពីការសង្កត់សង្កិននៃកម្លាំងដ៏ខ្មៅងងឹត ក្រោកឈរនៅក្នុងទិសខាងកើតនៃពិភពលោក ហើយក្លាយជាភស្តុតាងបញ្ជាក់អំពីជ័យជម្នះរបស់ព្រះជាម្ចាស់។ មានតែបែបនេះទេ ទើបព្រះជាម្ចាស់នឹងទទួលបានសិរីល្អ» («កិច្ចការ និងការចូលទៅក្នុង (៦)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានព្រះបន្ទូលទាំងនេះ ខ្ញុំបានគិតដល់ការចាប់ខ្លួនរបស់ខ្ញុំ ដោយបក្សកុម្មុយនីស្ដចិនកាលពីដប់ឆ្នាំមុន។

គឺនៅថ្ងៃទី ២៣ ខែមករា ឆ្នាំ២០០៤ ខ្ញុំក្រោកពីដំណេកពីព្រលឹម ដើម្បីទៅសួរសុខទុក្ខបងស្រីម្នាក់ដែលមកពីក្រុមជំនុំ។ ទោះបីជាយ៉ាងណាក៏ដោយ ខ្ញុំត្រូវបានចាប់ខ្លួនយ៉ាងខុសច្បាប់ ដោយប៉ូលិសបក្សកុម្មុយនីស្ដចិន នៅតាមផ្លូវទៅទីនោះ។ ពួកគេបានរុះរើកាបូបរបស់ខ្ញុំ និងបានរកឃើញសម្ភារនៃសេចក្ដីជំនឿមួយចំនួន ទូរស័ព្ទដៃ និងប្រដាប់បញ្ជូនសម្លេង។ល។ ក្រោយមក ពួកគេបាននាំខ្ញុំទៅកាន់ការិយាល័យសន្តិសុខសាធារណៈ។ នៅពេលដែលពួកយើងទៅដល់ទីនោះ ប៉ូលិសបាននាំខ្ញុំទៅក្នុងបន្ទប់មួយ។ ម្នាក់ក្នុងចំណោមពួកគេបានលេងប្រដាប់បញ្ជូនសម្លេង និងទូរស័ព្ទដៃរបស់ខ្ញុំ ដោយស្វែងរកតម្រុយ។ គាត់បានបើកទូរស័ព្ទ ប៉ុន្តែវាបង្ហាញថាថ្មខ្សោយ ហើយក្រោយមកថ្មក៏រលត់ទាំងស្រុង។ ទោះបីជាគាត់ព្យាយាមជាច្រើនក៏ដោយ គាត់មិនអាចបើកទូរស័ព្ទនោះបានឡើយ។ មើលទៅគាត់ដូចជាព្រួយចិត្ត ដោយដៃកាន់ទូរស័ព្ទ។ ខ្ញុំក៏មិនដឹងធ្វើម៉េចដែរ ខ្ញុំទើបតែបញ្ចូលថ្មទូរស័ព្ទនៅព្រឹកនោះ។ ម៉េចបានជាវាគ្មានភ្លើង? ភ្លាមៗនោះ ខ្ញុំបានដឹងថា ព្រះជាម្ចាស់បានរៀបចំយ៉ាងអស្ចារ្យនូវហេតុការណ៍នេះ ដើម្បីបញ្ឈប់ប៉ូលិសពីការស្វែងរកព័ត៌មានអំពីបងប្អូនប្រុសស្រីដទៃទៀត។ ខ្ញុំក៏បានយល់ពីព្រះបន្ទូលដែលព្រះជាម្ចាស់បានថ្លែង៖ «អ្វីៗគ្រប់យ៉ាងទាំងអស់ ទាំងរបស់មានជីវិត និងគ្មានជីវិត នឹងផ្លាស់វេន ផ្លាស់ប្ដូរ ផ្លាស់ជាថ្មី ព្រមទាំងបាត់ទៅវិញតាមព្រះតម្រិះរបស់ព្រះជាម្ចាស់។ នេះជារបៀបដែលព្រះជាម្ចាស់គ្រប់គ្រងលើអ្វីៗទាំងអស់» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពិតណាស់ របស់សព្វសារពើ និងហេតុការណ៍ទាំងអស់ស្ថិតនៅក្នុងព្រះហស្ដរបស់ព្រះជាម្ចាស់។ មិនថារបស់មានជីវិត និងគ្មានជីវិតទេ គឺរបស់សព្វសារពើសុទ្ធតែឆ្លងកាត់ការផ្លាស់ប្ដូរ ស្របតាមព្រះតម្រិះរបស់ព្រះជាម្ចាស់។ នៅពេលនេះ ខ្ញុំបានទទួលការយល់ដឹងពិតអំពីរបៀបដែលព្រះជាម្ចាស់កាន់កាប់អធិបតេយ្យភាព និងចាត់ចែងរបស់សព្វសារពើ។ ជាងនេះទៅទៀត ខ្ញុំបានទទួលភាពជឿជាក់ដែលខ្ញុំត្រូវការ ដើម្បីពឹងពាក់លើព្រះជាម្ចាស់ក្នុងការប្រឈមនឹងការសួរចម្លើយ ដែលនឹងមកដល់នៅពេលខាងមុខ។ ដោយចង្អុលទៅរបស់របរនៅក្នុងកាបូប នោះមន្ត្រីប៉ូលិសបានសួរយ៉ាងចោទប្រកាន់ថា៖ «ទាំងនេះបង្ហាញថា នាងច្បាស់ជាមិនមែនជាសមាជិកក្រុមជំនុំធម្មតាឡើយ។ នាងត្រូវតែជាម្នាក់ក្នុងចំណោមអ្នកដែលមានតួនាទីដឹកនាំជាន់ខ្ពស់ ជាមនុស្សម្នាក់ដែលសំខាន់ ដោយសារអ្នកដឹកនាំថ្នាក់ក្រោម គ្មានប្រដាប់បញ្ជូនសម្លេង ឬទូរស័ព្ទដៃឡើយ។ តើយើងនិយាយត្រូវទេ?» ខ្ញុំបានតបថា «ខ្ញុំមិនយល់ពីអ្វីដែលអ្នកកំពុងតែនិយាយទេ»។ គាត់បានស្រែកគ្រហឹមថា៖ «នាងកំពុងតែធ្វើពុតជាមិនដឹង!» បន្ទាប់មកគាត់បានបញ្ជាឱ្យខ្ញុំអង្គុយចុះ ហើយចាប់ផ្ដើមនិយាយ។ ដោយឃើញថា ខ្ញុំមិនព្រមធ្វើតាមពួកគេបញ្ជា នោះពួកគេបានឡោមព័ទ្ធខ្ញុំ ហើយចាប់ផ្ដើមដាល់ខ្ញុំ និងទាត់ខ្ញុំ ហាក់ដូចជាពួកគេចង់សម្លាប់ខ្ញុំអ៊ីចឹង។ ដោយមុខរបស់ខ្ញុំចេញឈាម និងហើម រាងកាយទាំងមូលរបស់ខ្ញុំឈឺចុកចាប់ស្ទើរទ្រាំមិនបាន នោះខ្ញុំបានដួលទៅនឹងកម្រាល។ ខ្ញុំខឹង។ ខ្ញុំចង់និយាយពីហេតុផលទៅកាន់ពួកគេ ដើម្បីតវ៉ាពីករណីរបស់ខ្ញុំ៖ តើខ្ញុំបានធ្វើអ្វីខុស? ហេតុអ្វីបានជាអ្នកវាយខ្ញុំដូច្នោះ? ប៉ុន្តែខ្ញុំគ្មានផ្លូវនិយាយពីហេតុផលជាមួយពួកគេទេ ពីព្រោះរដ្ឋាភិបាលបក្សកុម្មុយនីស្ដចិន មិននិយាយពីហេតុផលឡើយ។ ខ្ញុំវង្វេងវង្វាន់ ប៉ុន្តែខ្ញុំមិនចង់ចុះចាញ់ចំពោះការវាយរបស់ពួកគេឡើយ។ គ្រាន់តែខ្ញុំវង្វេងស្មារតី ភ្លាមៗនោះខ្ញុំបានគិតថា ដោយសារមន្ត្រីអាក្រក់របស់រដ្ឋាភិបាលបក្សកុម្មុយនីស្ដចិនមិនមានហេតុផលសោះ ដោយសារពួកគេមិនឱ្យខ្ញុំនិយាយពីហេតុផលមួយម៉ាត់ឡើយ នោះខ្ញុំមិនត្រូវការនិយាយអ្វីទៅកាន់ពួកគេឡើយ។ ខ្ញុំនៅស្ងៀមប្រសើរជាង តាមវិធីនោះ ខ្ញុំគ្មានប្រយោជន៍ចំពោះពួកគេឡើយ។ នៅពេលដែលខ្ញុំគិតពីរឿងនេះ ខ្ញុំឈប់យកចិត្តទុកដាក់ទៅលើអ្វីដែលពួកគេកំពុងនិយាយទៀតហើយ។ ដោយឃើញថា វិធីសាស្ត្រនេះគ្មានឥទ្ធិពលលើខ្ញុំ នោះប៉ូលិសអាក្រក់បានខឹង និងកាន់តែឃោរឃៅ៖ ពួកគេបានប្ដូរទៅធ្វើទារុណកម្ម ដើម្បីទទួលបានការសារភាព។ ពួកគេបានដាក់ខ្នោះខ្ញុំជាប់នឹងកៅអីដែក ដែលមួលជាប់នឹងដី នៅក្នុងជំហរដែលខ្ញុំអង្គុយក៏មិនបាន ឈរក៏មិនបាន។ ម្នាក់ក្នុងចំណោមពួកគេបានដាក់ដៃដែលមិនជាប់ខ្នោះរបស់ខ្ញុំទៅលើកៅអី ហើយវាយវានឹងស្បែកជើង ដោយឈប់នៅពេលដែលដៃរបស់ខ្ញុំខ្មៅ និងខៀវប៉ុណ្ណោះ ខណៈដែលម្នាក់ទៀតជាន់ជើងខ្ញុំនឹងស្បែកជើងស្បែក ដោយលុញស្បែកជើងរបស់គាត់លើម្រាមជើងខ្ញុំដើម្បីបំបែកពួកវា គឺពេលនោះហើយដែលខ្ញុំបានទទួលបទពិសោធន៍នៃការឈឺចាប់ដ៏ស្រួចស្រាវ និងហួសនិស្ស័យដែលចាក់ទៅដល់បេះដូងរបស់ខ្ញុំ។ បន្ទាប់មក ប៉ូលិសប្រាំមួយ ឬប្រាំពីរនាក់បានប្ដូរវេនគ្នាធ្វើដាក់ខ្ញុំ។ ម្នាក់ក្នុងចំណោមពួកគេបានផ្ដោតលើសន្លាក់របស់ខ្ញុំ ហើយក្ដិចពួកវាយ៉ាងធ្ងន់ រហូតដល់មួយខែក្រោយមក ខ្ញុំនៅតែមិនអាចបត់ដៃខ្ញុំបាន។ ម្នាក់ទៀតបានក្របួចសក់ខ្ញុំ ហើយអង្រួនក្បាលខ្ញុំពីម្ខាងទៅម្ខាង ក្រោយមកកាច់ទៅក្រោយ ដូច្នេះខ្ញុំងើយទៅលើ។ គាត់បាននិយាយយ៉ាងឃោរឃៅថា «សម្លឹងមើលទៅលើមេឃទៅ ហើយមើលមើល៍ថា មានព្រះជាម្ចាស់ឬអត់!» ពួកគេបានបន្ដរហូតដល់យប់ជ្រៅ។ ដោយឃើញថា ពួកគេមិនបានអ្វីពីខ្ញុំទេ និងដោយសារតែវាជារដូវចូលឆ្នាំចិនផង នោះពួកគេបានបញ្ជូនខ្ញុំទៅកាន់មន្ទីរឃុំឃាំងតែម្ដង។

នៅពេលដែលខ្ញុំបានទៅដល់មន្ទីរឃុំឃាំង នោះអ្នកយាមបានដាក់ខ្ញុំនៅក្នុងបន្ទប់ឃុំឃាំង ហើយក្រោយមកបង្កើតពាក្យចចាមអារ៉ាមយ៉ាងច្រើនពីខ្ញុំ ហើយញុះញង់ឱ្យអ្នកទោសធ្វើទារុណកម្មខ្ញុំ។ អ្នកទោសលេងល្បិចដាក់ខ្ញុំជារៀងរាល់ថ្ងៃ៖ នៅពេលដែលសីតុណ្ហភាពប្រហែលជា ៨ ឬ ៩ អង្សារក្រោមសូន្យ នោះពួកគេត្រាំស្បែកជើងរបស់ខ្ញុំ។ ពួកគេលួចចាក់ទឹកមិនបានដាំពុះដាក់ជើងរបស់ខ្ញុំ។ នៅពេលល្ងាច នៅពេលដែលខ្ញុំងងុយដេក នោះពួកគេបានយកអាវរងារដែលធ្វើពីកប្បាសរបស់ខ្ញុំជ្រលក់ទឹក។ ពួកគេបានឱ្យខ្ញុំដេកជាប់បង្គន់ ហើយពួកគេតែងតែទាញភួយខ្ញុំចេញនៅពេលយប់ និងទាញសក់ខ្ញុំដើម្បីមិនឱ្យខ្ញុំដេកបាន។ ពួកគេលួចឆក់យកនំប៉ាវរបស់ខ្ញុំ។ ពួកគេបង្ខំខ្ញុំឱ្យសម្អាតបន្ទប់ទឹក និងបញ្ច្រកថ្នាំដែលនៅសល់របស់ពួកគេក្នុងមាត់ខ្ញុំ ពួកគេមិនឱ្យខ្ញុំស្រាកស្រាន្ដឡើយ និងមានច្រើនទៀត។ ប្រសិនបើខ្ញុំមិនធ្វើអ្វី នោះពួកគេនិយាយថា ពួកគេនឹងប្រមូលគ្នាមកវាយខ្ញុំ ហើយជារឿយៗ នៅពេលបែបនោះ មន្ត្រីកែប្រែ ឬអ្នកល្បាតប្រញាប់រត់ចេញមិនឱ្យឃើញ ឬធ្វើពុតជាពួកគេមិនបានឃើញអ្វី។ ជួនកាល ពួកគេថែមទាំងពួនលបមើលទៀតផង។ ប្រសិនបើអ្នកទោសមិនបានធ្វើទារុណកម្មខ្ញុំពីរបីថ្ងៃ នោះមន្ត្រីកែប្រែញុះញង់ពួកគេឱ្យវាយខ្ញុំ។ ទារុណកម្មដ៏ឃោរឃៅរបស់អ្នកយាមបានបំពេញខ្ញុំដោយសេចក្ដីស្អប់ចំពោះពួកគេ។ ប្រសិនបើខ្ញុំមិនបានឃើញរឿងនេះផ្ទាល់នឹងភ្នែក និងទទួលបានបទពិសោធន៍ពីរឿងនេះទេ នោះខ្ញុំមិនដែលជឿថា រដ្ឋាភិបាលបក្សកុម្មុយនីស្ដចិនដែលត្រូវបានចាត់ទុកថាពេញដោយសេចក្ដីសណ្ដោសប្រណី និងសីលធម៌ អាចខ្មៅងងឹត គួរឱ្យខ្លាច និងអាក្រក់យ៉ាងនេះសោះ ពោលគឺខ្ញុំមិនដែលឃើញពីមុខមាត់ពិតរបស់វា ជាមុខមាត់ដែលបោកបញ្ឆោត និងវៀចវេរឡើយ។ ការនិយាយទាំងអស់របស់វាអំពី «ការបម្រើប្រជាជន ការបង្កើតសង្គមដ៏សុខដុមរមនា និងមានអារ្យធម៌» ទាំងនេះ គឺជាការភូតកុហក ដែលបង្កើតឡើងដើម្បីបោកបញ្ឆោត និងអូសទាញប្រជាជន សម្តីទាំងនេះជាមធ្យោបាយ ជាល្បិចកល ក្នុងកាកែលម្អខ្លួនវា និងទទួលបានការសរសើរដែលវាមិនសមទទួល។ នៅពេលនោះ ខ្ញុំបានគិតឃើញអំពីព្រះបន្ទូលរបស់ព្រះជាម្ចាស់៖ «វាគ្មានអ្វីដែលត្រូវឆ្ងល់ឡើយថា ព្រះជាម្ចាស់ដែលយកកំណើតជាមនុស្សបន្តលាក់កំបាំងទាំងស្រុងនោះ៖ នៅក្នុងសង្គមដ៏ខ្មៅងងឹត ជាទីដែលពួកអារក្សដ៏គ្មានមេត្តា និងកាចសាហាវស្ថិតនៅនេះ តើស្ដេចអារក្ស ដែលសម្លាប់មនុស្សមិនប៉ប្រិចភ្នែកនេះ អាចទទួលយកអត្ថិភាពរបស់ព្រះជាម្ចាស់ ដែលជាព្រះដ៏គួរឲ្យស្រឡាញ់ សប្បុរស និងបរិសុទ្ធបានដោយរបៀបណា? តើវាអាចទះដៃសាទរ និងអបអរចំពោះការមកដល់របស់ព្រះជាម្ចាស់យ៉ាងដូចម្ដេចទៅ? ឱ ពួកកញ្ជះដាច់ថ្លៃអើយ! តាំងពីយូរមកហើយ ពួកវាតបស្នងសេចក្តីសប្បុរសដោយសេចក្តីស្អប់ ពួកវាបានមាក់ងាយព្រះជាម្ចាស់ ពួកវាបានបំពានព្រះជាម្ចាស់ ពួកវាច្រឡោតខឹងយ៉ាងខ្លាំង ពួកវាគ្មានការគោរពចំពោះព្រះជាម្ចាស់សូម្បីតែបន្ដិច ពួកវាជាចោរលួចប្លន់ ពួកវាបានបាត់បង់មនសិការ ពួកវាប្រព្រឹត្តផ្ទុយពីមនសិការ ហើយពួកវាបានល្បួងមនុស្សស្លូតត្រង់ឲ្យប្រព្រឹត្តអំពើដ៏ល្ងង់ខ្លៅ។ តើនេះឬជាបុព្វបុរសពីសម័យបុរាណនោះ? ជាមេដឹកនាំដ៏គួរឲ្យស្រឡាញ់ឬ? ពួកវាសុទ្ធតែប្រឆាំងនឹងព្រះជាម្ចាស់! ការជ្រៀតជ្រែករបស់ពួកវាបានធ្វើឲ្យពិភពក្រោមមេឃស្ថិតនៅក្នុងសភាពខ្មៅងងឹត និងភាពជ្រួលច្របល់! តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ!» («កិច្ចការ និងការចូលទៅក្នុង (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដើម្បីបង្ខំឱ្យបដិសេធ និងក្បត់ព្រះជាម្ចាស់ បក្សកុម្មុយនីស្ដចិន មិនបញ្ឈប់ធ្វើទារុណកម្ម និងបំផ្លិចបំផ្លាញខ្ញុំឡើយ ប៉ុន្តែខ្ញុំបានដឹងតិចតួចថា វាកាន់តែធ្វើទារុណកម្មខ្ញុំ នោះខ្ញុំឃើញកាន់តែច្បាស់ពីមុខមាត់អារក្សរបស់វា ហើយខ្ញុំកាន់តែស្អប់ និងបដិសេធវាចេញពីជម្រៅដួងចិត្តខ្ញុំ។ ខ្ញុំតាំងចិត្តកាន់តែច្រើនក្នុងការដើរតាមព្រះជាម្ចាស់។

ដោយឃើញថា ពួកគេមិនអាចធ្វើឱ្យខ្ញុំនិយាយអ្វីដែលពួកគេចង់បាន នោះពួកគេមិនខ្លាចនឹងចំណាយឡើយ មិនថាជាកម្លាំងមនុស្ស ឬប្រភពហិរញ្ញវត្ថុ និងសម្ភារឡើយ ដើម្បីទៅតំបន់ភ្នំ និងជ្រលងភ្នំដោយសួររកអំណះអំណាងថា ខ្ញុំគឺជាអ្នកជឿលើព្រះជាម្ចាស់។ បីខែក្រោយមក រាល់ការស្រវេស្រវារបស់ពួកគេ មិនទទួលបានអ្វីសោះ។ នៅទីបំផុត ពួកគេលេងសន្លឹកបៀរចុងក្រោយ៖ ពួកគេរកបានអ្នកសួរចម្លើយជំនាញម្នាក់។ គេនិយាយថា គ្រប់គ្នាដែលត្រូវបានទៅរកគាត់ គឺត្រូវទទួលរងទារុណកម្មបីសណ្ឋានរបស់គាត់ ហើយគ្មាននរណាម្នាក់មិនបានសារភាពឡើយ។ ថ្ងៃមួយ មន្ត្រីប៉ូលិសបួននាក់ចូលមក ហើយនិយាយមកកាន់ខ្ញុំថា៖ «ថ្ងៃនេះ ពួកយើងនឹងនាំនាងទៅកាន់ផ្ទះថ្មី»។ បន្ទាប់មក ពួកគេបានរុញខ្ញុំចូលក្នុងរថយន្តដឹកជញ្ជូនអ្នកទោស ដាក់ខ្នោះដៃខ្ញុំទៅក្រោយខ្នង និងពាក់គម្របលើក្បាលខ្ញុំ។ ខ្ញុំមិនដឹងថា ពួកគេមានផែនការធ្វើទារុណកម្មចំពោះខ្ញុំបែបណាឡើយ ដូច្នេះខ្ញុំមានអារម្មណ៍ព្រួយបារម្ភបន្តិចដែរ។ ស្រាប់តែពេលនោះ ខ្ញុំបានគិតឃើញព្រះបន្ទូលរបស់ព្រះជាម្ចាស់ «ដ្បិតអស់អ្នកដែលនឹងសង្គ្រោះជីវិតរបស់ខ្លួននឹងបាត់បង់ជីវិត៖ ហើយអស់អ្នកដែលនឹងបាត់បង់ជីវិតរបស់ខ្លួនព្រោះតែខ្ញុំ នោះនឹងបានជីវិតវិញ» (ម៉ាថាយ ១៦:២៥)។ ព្រះបន្ទូលរបស់ព្រះអម្ចាស់ បានផ្ដល់សេចក្ដីជំនឿ និងកម្លាំងដល់ខ្ញុំ។ បើពួកយើងចង់ជឿ និងដើរតាមព្រះជាម្ចាស់ក្នុងទីក្រុងខ្មោចរបស់ប្រទេសចិន នោះពួកយើងត្រូវតែមានភាពក្លាហាន ក្នុងការថ្វាយជីវិតរបស់ពួកយើង។ ខ្ញុំបានត្រៀមខ្លួនរួចហើយ ដើម្បីស្លាប់សម្រាប់ព្រះជាម្ចាស់។ ជារឿងគួរឱ្យភ្ញាក់ផ្អើលសម្រាប់ខ្ញុំ បន្ទាប់ពីចូលទៅក្នុងរថយន្ដ នោះខ្ញុំស្ដាប់ឮការសន្ទនារវាងប៉ូលិសអាក្រក់យ៉ាងគ្រោះថ្នាក់។ វាហាក់ដូចជាពួកគេកំពុងតែនាំខ្ញុំទៅកន្លែងផ្សេងទៀតដើម្បីសួរចម្លើយ។ អ្ហា! ពួកគេមិននាំខ្ញុំទៅប្រហារជីវិតឡើយ ហើយខ្ញុំបានត្រៀមខ្លួនដើម្បីស្លាប់ជាទុក្ករបុគ្គលសម្រាប់ព្រះជាម្ចាស់! គ្រាន់តែខ្ញុំគិតពីរឿងនេះ ប៉ូលិសម្នាក់បានរឹតខ្សែរុំក្បាលខ្ញុំដោយមិនដឹងមូលហេតុអ្វីឡើយ។ មិនយូរប៉ុន្មាន ខ្ញុំចាប់ផ្ដើមមានអារម្មណ៍មិនស្រួល វាមានអារម្មណ៍ដូចជាខ្ញុំថប់ដង្ហើមអ៊ីចឹង។ ខ្ញុំចាប់ផ្ដើមបែកពពុះមាត់ ហើយចេះតែក្អួតមិនឈប់។ វាមានអារម្មណ៍ដូចជាខ្ញុំនឹងក្អួតបារចេញពីក្នុងពោះអ៊ីចឹង។ ខ្ញុំមានអារម្មណ៍វិលមុខ ក្បាលរបស់ខ្ញុំមិនដឹងអីសោះ ហើយខ្ញុំមិនអាចបើកភ្នែកបានទេ។ ខ្ញុំគ្មានកម្លាំងនៅកន្លែងណាមួយក្នុងខ្លួនខ្ញុំឡើយ ហាក់ដូចជាខ្ញុំពិការអ៊ីចឹង។ វាមានអារម្មណ៍ដូចមានអ្វីមួយស្អិតនៅក្នុងមាត់របស់ខ្ញុំអ៊ីចឹង រហូតដល់ខ្ញុំមិនអាចយកវាចេញបាន។ ខ្ញុំតែងតែទន់ខ្សោយ ហើយបន្ទាប់ពីត្រូវបានគេរំលោភបំពានដូចនេះ ខ្ញុំមានញាណដឹងថា ខ្ញុំមានបញ្ហាហើយ ហើយថាខ្ញុំអាចឈប់ដកដង្ហើមនៅពេលណាមួយ។ ស្ថិតក្នុងការឈឺចាប់ ខ្ញុំបានអធិស្ឋានទៅព្រះជាម្ចាស់ថា៖ «ឱ! ព្រះជាម្ចាស់អើយ! ទូលបង្គំសុំឱ្យទ្រង់ការពារចិត្តរបស់ទូលបង្គំ។ មិនថាទូលបង្គំរស់ ឬស្លាប់ឡើយ ទូលបង្គំនឹងមិនក្បត់ទ្រង់ឡើយ»។ មួយសន្ទុះក្រោយមក រថយន្ដបានទៅដល់សណ្ឋាគារមួយ។ ពួកគេគ្រាខ្ញុំទៅកាន់បន្ទប់ដែលបិទជិត។ មួយសន្ទុះក្រោយមក «អ្នកជំនាញសួរចម្លើយ» ដែលប៉ូលិសបាននិយាយ បានមកដល់។ គាត់បានដើរនៅខាងមុខខ្ញុំ ហើយចាប់ខ្ញុំ។ បន្ទាប់ពីទះមុខខ្ញុំជាងដប់លើករួចមក គាត់ដាល់ទ្រូង និងខ្នងខ្ញុំធ្ងន់ៗបីបួនដៃ រួចដោះស្បែកជើងម្ខាងរបស់គាត់វាយមុខខ្ញុំ។ បន្ទាប់ពីត្រូវបានគាត់វាយដូច្នេះ ខ្ញុំបាត់បង់អារម្មណ៍ដែលថាមានអ្វីមួយនៅក្នុងមាត់ខ្ញុំ ឬនៅក្នុងក្រពះរបស់ខ្ញុំ ដែលខ្ញុំមិនអាចយកចេញបាន។ ខ្ញុំលែងមានអារម្មណ៍វង្វេងស្មារតីទៀតហើយ ហើយខ្ញុំអាចបើកភ្នែករបស់ខ្ញុំបាន។ អារម្មណ៍បានត្រឡប់ទៅរកអវយវៈបន្តិចម្ដងៗ ហើយកម្លាំងចាប់ផ្តើមត្រឡប់មករករាងកាយវិញ។ បន្ទាប់មក គាត់ចាប់ស្មារខ្ញុំយ៉ាងណែន ហើយរុញខ្ញុំផ្អឹបទៅនឹងជញ្ជាំង ដោយបញ្ជាខ្ញុំឱ្យសម្លឹងមើលគាត់ និងឆ្លើយសំណួររបស់គាត់។ ដោយឃើញថាខ្ញុំមិនយកចិត្តទុកដាក់ចំពោះគាត់ នោះធ្វើឱ្យគាត់ខឹង ហើយគាត់ព្យាយាមចង់បានប្រតិកម្មតបពីខ្ញុំ ដោយការនិយាយអាក្រក់ ការបង្កាច់បង្ខូច និងការប្រមាថព្រះជាម្ចាស់។ គាត់បានប្រើមធ្យោបាយដ៏គួរឱ្យស្អប់ និងថោកទាបបំផុត ដើម្បីធ្វើជានុយទាក់ទាញខ្ញុំ ហើយនិយាយយ៉ាងគំរាមកំហែងថា «យើងមានចេតនាធ្វើទារុណកម្មនាង ជាមួយនឹងអ្វីដែលសាច់ឈាម និងព្រលឹងរបស់នាងអត់ទ្រាំមិនបាន ដើម្បីធ្វើឱ្យនាងរងទុក្ខនូវការឈឺចាប់ ដែលបុគ្គលធម្មតាមិនអាចរងទុក្ខបាន នាងនឹងចង់ស្លាប់។ នៅទីបញ្ចប់ នាងនឹងអង្វរខ្ញុំឱ្យដោះលែងនាង ហើយពេលនោះហើយ ដែលនាងនឹងនិយាយពីហេតុផល ហើយនិយាយថា វាសនារបស់នាងមិនស្ថិតនៅក្នុងព្រះហស្ដរបស់ព្រះជាម្ចាស់ឡើយ គឺស្ថិតនៅក្នុងដៃយើង។ បើយើងចង់ឱ្យនាងស្លាប់ នោះវានឹងកើតឡើងភ្លាមៗ។ បើយើងចង់ឱ្យនាងរស់នោះនាងនឹងរស់ ហើយភាពលំបាកអ្វីក៏ដោយដែលខ្ញុំចង់ឱ្យនាងរងទុក្ខ នោះនាងនឹងរងទុក្ខ។ ព្រះដ៏មានគ្រប់ព្រះចេស្ដារបស់នាងមិនអាចសង្គ្រោះនាងបានទេ នាងនឹងរស់បើនាងអង្វរពួកយើងឱ្យសង្គ្រោះនាងប៉ុណ្ណោះ»។ ប្រឈមមុខនឹងឧក្រិដ្ឋជនដ៏ថោកទាប ឥតកេរ្ដិ៍ខ្មាស់ និងគួរឱ្យស្អប់ទាំងនេះ សត្វព្រៃទាំងនេះ អារក្សអាក្រក់ទាំងនេះ នោះខ្ញុំពិតជាចង់តយុទ្ធជាមួយពួកគេណាស់។ ខ្ញុំបានគិតថា «របស់សព្វសារពើនៅលើស្ថានសួគ៌ និងផែនដី ត្រូវបានព្រះជាម្ចាស់បង្កើត និងត្រូវបានទ្រង់ត្រួតត្រា»។ «វាសនារបស់ខ្ញុំក៏ស្ថិតនៅក្រោមអធិបតេយ្យភាព និងការរៀបចំរបស់ព្រះជាម្ចាស់ដែរ។ ព្រះជាម្ចាស់គឺជាអាជ្ញាកណ្ដាលនៃជីវិត និងសេចក្ដីស្លាប់។ តើអ្នកគិតថា ខ្ញុំនឹងស្លាប់ដោយគ្រាន់តែអ្នកចង់ឱ្យខ្ញុំស្លាប់ឬ?» នៅពេលនោះ ចិត្តរបស់ខ្ញុំពេញដោយកំហឹង។ សកម្មភាពដ៏គួរឱ្យស្អប់ទាំងអស់របស់ប៉ូលិស បានវាយលុកខ្ញុំ ហើយអ្វីៗដែលតតាំងនឹងព្រះជាម្ចាស់ និងអ្វីៗដែលជាការប្រមាថដែលពួកគេបាននិយាយនៅថ្ងៃនេះ បានលាតត្រដាងយ៉ាងច្បាស់នូវលក្ខណៈអារក្សរបស់ពួកគេ ដែលជាអ្នកស្អប់សេចក្ដីពិត និងអ្នកតតាំងរបស់ព្រះជាម្ចាស់ ហើយការណ៍នេះនឹងក្លាយជាភស្ដុតាងដែលត្រូវការ ដើម្បីធានាពីការថ្កោលទោស ការដាក់ទោស និងការបំផ្លាញរបស់ព្រះជាម្ចាស់។

ការបដិសេធមិនសារភាពរបស់ខ្ញុំ បានធ្វើឱ្យអ្នកដែលគេចាត់ទុកថាជាអ្នកជំនាញបាក់មុខយ៉ាងច្រើន។ គាត់មួលដៃម្ខាងរបស់ខ្ញុំទៅក្រោយខ្នងយ៉ាងខឹងសម្បារ ហើយទាញដៃម្ខាងទៀតទៅក្រោយស្មាររបស់ខ្ញុំ ក្រោយមកដាក់ខ្នោះដៃខ្ញុំជាមួយគ្នាយ៉ាងណែន។ បន្ទាប់ពីជាងកន្លះម៉ោង ដំណក់ញើសដ៏ធំបានស្រក់ចុះពីផ្ទៃមុខខ្ញុំចូលភ្នែក ដោយមិនឱ្យខ្ញុំបើកភ្នែកបានឡើយ។ ដោយឃើញថា ខ្ញុំនៅតែមិនឆ្លើយតបនឹងសំណួររបស់គាត់ នោះគាត់បោះខ្ញុំទៅលើដី បន្ទាប់មកចាប់ទាញខ្នោះនៅក្រោយខ្នងខ្ញុំដើម្បីលើកខ្ញុំឡើង។ ខ្ញុំមានអារម្មណ៍ឈឺដៃភ្លាមៗ ហាក់ដូចជាពួកវាបានបាក់អ៊ីចឹង។ វាឈឺខ្លាំងណាស់ដែលខ្ញុំពិបាកដកដង្ហើម។ ក្រោយមក គាត់គ្រវែងខ្ញុំផ្ទប់នឹងជញ្ជាំង ហើយខ្ញុំឈរទល់មុខជញ្ជាំង។ ញើសបានធ្វើឱ្យភ្នែកខ្ញុំស្រវាំង។ វាឈឺខ្លាំងណាស់ ដែលធ្វើឱ្យរាងកាយទាំងមូលរបស់ខ្ញុំគ្របដណ្ដប់ដោយញើស សូម្បីតែស្បែកជើងរបស់ខ្ញុំក៏ទទឹកជោកដែរ។ ខ្ញុំតែងតែទន់ខ្សោយ ហើយនៅពេលនេះ ខ្ញុំដួល។ វាហាក់ដូចជាខ្ញុំបានបាត់បង់សមត្ថភាពក្នុងការដកដង្ហើមតាមច្រមុះអ៊ីចឹង។ ខ្ញុំគ្រាន់តែអាចដង្ហក់ដោយបើកមាត់ប៉ុណ្ណោះ។ ខ្ញុំមានអារម្មណ៍ថា សេចក្ដីស្លាប់កំពុងតែរំកិលមករកខ្ញុំម្ដងទៀតហើយ ប្រហែលជាពេលនេះ ខ្ញុំពិតជាស្លាប់ហើយ។ ប៉ុន្តែនៅពេលនោះ ខ្ញុំបានគិតដល់លូកា ដែលជាម្នាក់ក្នុងចំណោមសាវ័ករបស់ព្រះយេស៊ូវ និងបទពិសោធន៍របស់គាត់ក្នុងការត្រូវបានគេព្យួររហូតដល់ស្លាប់។ នៅក្នុងចិត្តរបស់ខ្ញុំ ខ្ញុំទទួលបានកម្លាំងឡើងវិញដោយឯកឯង ហើយបន្តនិយាយរឿងដដែលម្ដងហើយម្ដងទៀត ដើម្បីរំលឹកខ្លួនឯង៖ «លូកាស្លាប់ដោយត្រូវបានគេព្យួរ។ ខ្ញុំដែរ ខ្ញុំត្រូវតែក្លាយជាលូកា ខ្ញុំត្រូវតែក្លាយជាលូកា ក្លាយជាលូកា។ ខ្ញុំសុខចិត្តស្ដាប់បង្គាប់ការចាត់ចែង និងការរៀបចំរបស់ព្រះជាម្ចាស់ ហើយខ្ញុំចង់មានភក្ដីភាពចំពោះព្រះជាម្ចាស់រហូតដល់ស្លាប់ដូចលូកាអ៊ីចឹង»។ គ្រាន់តែការឈឺចាប់មិនអាចទ្រាំបាន ហើយខ្ញុំជិតស្លាប់ ភ្លាមៗនោះ ខ្ញុំឮប៉ូលិសអាក្រក់ម្នាក់និយាយថា ពួកគេបានចាប់ខ្លួនអ្នកជឿលើព្រះដ៏មានគ្រប់ព្រះចេស្ដាបីបួននាក់។ នៅក្នុងចិត្តរបស់ខ្ញុំ ខ្ញុំភ្ញាក់ផ្អើល៖ បងប្អូនប្រុសស្រីបីបួននាក់ទៀតនឹងត្រូវបានគេធ្វើទារុណកម្ម។ ពួកគេត្រូវតែប្រព្រឹត្តយ៉ាងធ្ងន់ធ្ងរចំពោះបងប្អូនប្រុសស្រីហើយ។ ចិត្តរបស់ខ្ញុំពេញដោយក្ដីបារម្ភ។ ខ្ញុំបន្តអធិស្ឋានឱ្យពួកគេយ៉ាងស្ងៀមស្ងាត់។ ប្រហែលជាខ្ញុំអាចត្រូវបានព្រះវិញ្ញាណបរិសុទ្ធប៉ះពាល់។ ខ្ញុំអធិស្ឋានកាន់តែច្រើន នោះខ្ញុំកាន់តែត្រូវបានជំរុញចិត្ត។ ខ្ញុំភ្លេចការឈឺចាប់របស់ខ្ញុំដោយមិនដឹងខ្លួន។ ខ្ញុំដឹងយ៉ាងច្បាស់ថា ទាំងនេះគឺជាការរៀបចំដ៏មានព្រះប្រាជ្ញាញាណរបស់ព្រះជាម្ចាស់។ ព្រះជាម្ចាស់យកព្រះហឫទ័យទុកដាក់ចំពោះភាពទន់ខ្សោយរបស់ខ្ញុំ ហើយកំពុងតែដឹកនាំខ្ញុំតាមរយៈពេលវេលាដ៏ឈឺចាប់បំផុតរបស់ខ្ញុំ។ នៅយប់នោះ ខ្ញុំលែងបារម្ភថាប៉ូលិសនឹងប្រព្រឹត្តចំពោះខ្ញុំបែបណាទៀតហើយ ហើយខ្ញុំមិនយកចិត្តទុកដាក់បន្តិចសោះចំពោះសំណួររបស់ពួកគេ។ ដោយឃើញអ្វីដែលកំពុងកើតឡើង នោះប៉ូលិសអាក្រក់បានប្រើកណ្ដាប់ដៃរបស់គេវាយលើផ្ទៃមុខរបស់ខ្ញុំ រួចរុំសក់ដែលនៅថ្ងាស់របស់ខ្ញុំនឹងម្រាមដៃរបស់ពួកគេ ហើយមួលវា។ ត្រចៀករបស់ខ្ញុំហើមដោយសារត្រូវបានមួល មុខរបស់ខ្ញុំមើលលែងស្គាល់ គូទនិងភ្លៅរបស់ខ្ញុំមានស្នាមជាំ ហើយបានបែកនៅពេលដែលពួកគេវាយខ្ញុំនឹងកំណាត់ឈើដ៏ក្រាស់ ហើយម្រាមជើងខ្ញុំក៏ឡើងខ្មៅ និងខៀវផងដែរ បន្ទាប់ពីត្រូវបានវាយដោយកំណាត់ឈើ។ បន្ទាប់ពីខ្ញុំត្រូវបានព្យួរដោយខ្នោះអស់រយៈពេលប្រាំមួយម៉ោង នៅពេលដែលប៉ូលិសអាក្រក់ដោះខ្នោះចេញ នោះសាច់នៅក្រោមមេដៃឆ្វេងរបស់ខ្ញុំត្រូវបានត្រដុសយ៉ាងរលោង មានតែស្បែកដ៏ស្ដើងប៉ុណ្ណោះនៅដណ្ដប់ឆ្អឺង។ ខ្នោះក៏បានធ្វើឱ្យកដៃឆ្វេងរបស់ខ្ញុំគ្របដណ្ដប់ដោយពងបែកពណ៌លឿងផងដែរ ហើយគ្មានផ្លូវធ្វើឱ្យពួកវាវិលមករកភាពដើមវិញឡើយ។ នៅពេលនោះ មន្ត្រីប៉ូលិសជានារីដែលមើលទៅសំខាន់ម្នាក់បានដើរចូលមក។ គាត់សម្លឹងខ្ញុំពីលើដល់ក្រោម រួចនិយាយទៅពួកគេថា៖ «អ្នកមិនអាចវាយម្នាក់នេះទៀតទេ មើលទៅនាងដូចជាជិតស្លាប់ហើយ»។ ប៉ូលិសបានចាក់សោរខ្ញុំនៅក្នុងបន្ទប់មួយរបស់សណ្ឋាគារ។ វាំងននរបស់វាត្រូវបានទាញបិទយ៉ាងណែនម្ភៃបួនម៉ោងក្នុងមួយថ្ងៃ។ មនុស្សម្នាក់ត្រូវបានចាត់តាំងឱ្យយាមទ្វារ ហើយគ្មានបុគ្គលិកសេវាកម្មណាម្នាក់ត្រូវបានអនុញ្ញាតឱ្យចូលឡើយ ហើយក៏គ្មាននរណាម្នាក់ត្រូវបានអនុញ្ញាតឱ្យឃើញហេតុការណ៍ដែលពួកគេធ្វើទារុណកម្ម និងវាយខ្ញុំនៅក្នុងបន្ទប់ដែរ។ ពួកគេប្ដូរវេនគ្នាសួរចម្លើយខ្ញុំដោយគ្មានពេលសម្រាកឡើយ។ អស់រយៈពេលប្រាំថ្ងៃប្រាំយប់ ពួកគេមិនឱ្យខ្ញុំដេក ពួកគេមិនឱ្យខ្ញុំអង្គុយ ឬចោងហោង ហើយពួកគេក៏មិនអនុញ្ញាតឱ្យខ្ញុំហូបអាហារឆ្អែតឡើយ។ ខ្ញុំត្រូវបានអនុញ្ញាតឱ្យតែឈរផ្អែកនឹងជញ្ជាំងប៉ុណ្ណោះ។ ថ្ងៃមួយ មន្ត្រីម្នាក់បានចូលមកសួរចម្លើយខ្ញុំ។ ដោយឃើញថា ខ្ញុំមិនអើពើនឹងគាត់ នោះគាត់ខឹង ហើយបានទាត់ខ្ញុំប៉ើងទៅក្រោមតុ។ ក្រោយមក គាត់បានទាញខ្ញុំចេញហើយដាល់ខ្ញុំ ដែលបណ្ដាលឱ្យហូរឈាមចេញពីចង្វែកមាត់ខ្ញុំ។ ដើម្បីបិទបាំងភាពសាហាវរបស់គាត់ ភ្លាមៗនោះគាត់បានបិទទ្វារ ដើម្បីមិនឱ្យនរណាម្នាក់ចូលមកឡើយ។ បន្ទាប់មក គាត់បានហែកក្រដាសអនាម័យមួយក្ដាប់ដៃ ហើយជូតឈាមខ្ញុំចេញ ដោយយកទឹកសម្អាតឈាមដែលនៅលើផ្ទៃមុខខ្ញុំ និងសម្អាតឈាមចេញពីកម្រាលឥដ្ឋ។ ខ្ញុំមានចេតនាបន្សល់ទុកឈាមនៅលើអាវពណ៌សរបស់ខ្ញុំ។ ទោះបីជាយ៉ាងណា នៅពេលដែលខ្ញុំត្រឡប់ទៅកាន់មន្ទីរឃុំឃាំងវិញ ប៉ូលិសអាក្រក់បានប្រាប់ទៅអ្នកទោសដទៃទៀតថា ឈាមនៅលើអាវខ្ញុំ គឺមាននៅពេលដែលខ្ញុំត្រូវបានបង្គាប់ឱ្យទៅមន្ទីរពេទ្យរោគចិត្ត ហើយថា ខ្ញុំបាននៅទីនោះបីបួនថ្ងៃកន្លងមកនេះ។ របួស និងឈាមនៅលើរាងកាយខ្ញុំ គឺបណ្ដាលមកពីអ្នកជំងឺ ពួកគេដែលជាប៉ូលិស មិនបានប៉ះពាល់ខ្ញុំឡើយ។ តថភាពដ៏ឃោរឃៅទាំងនេះបានបង្ហាញខ្ញុំអំពីភាពគ្មានមេត្តា កលល្បិច ការបោកបញ្ឆោត និងភាពឃោរឃៅនៃប៉ូលិសរបស់ប្រជាជន ហើយទន្ទឹមនឹងនេះ ខ្ញុំពិតជាមានអារម្មណ៍អំពីការការពារ និងការមើលថែរបស់ព្រះជាម្ចាស់ចំពោះខ្ញុំ។ គ្រប់ពេលដែលការឈឺចាប់របស់ខ្ញុំដល់ចំណុចអាក្រក់បំផុត នោះព្រះជាម្ចាស់បានបំភ្លឺ និងដឹកនាំខ្ញុំ ដោយការបង្កើនសេចក្ដីជំនឿ និងកម្លាំង ប្រទានឱ្យខ្ញុំនូវភាពក្លាហាន ដើម្បីឈរធ្វើបន្ទាល់ថ្វាយទ្រង់។ នៅពេលដែលភាពឃោរឃៅរបស់ប៉ូលិសអាក្រក់ បានធ្វើឱ្យខ្ញុំស្ថិតនៅមាត់ជ្រោះនៃសេចក្ដីស្លាប់ នោះព្រះជាម្ចាស់បានអនុញ្ញាតឱ្យខ្ញុំស្ដាប់ដំណឹងអំពីការចាប់ខ្លួនរបស់បងប្អូនប្រុសស្រីដទៃទៀត ដោយប្រើហេតុការណ៍នេះដើម្បីជំរុញឱ្យខ្ញុំបន្ថែមទៀត ឱ្យអធិស្ឋានសម្រាប់ពួកគេ ដើម្បីឱ្យខ្ញុំបំភ្លេចការឈឺចាប់ផ្ទាល់ខ្លួន និងយកឈ្នះការដាក់កំហឹតរបស់សេចក្ដីស្លាប់ដោយមិនដឹងខ្លួន។ ដោយសាតាំងធ្វើសកម្មភាពដូចជាមនុស្សបន្ទាប់បន្សំដ៏អាក្រក់ និងឃោរឃៅ នោះខ្ញុំបានឃើញថា មានតែព្រះជាម្ចាស់ប៉ុណ្ណោះ ជាសេចក្ដីពិត ជាផ្លូវ និងជាជីវិត ហើយថា មានតែនិស្ស័យរបស់ព្រះជាម្ចាស់ប៉ុណ្ណោះ ជានិមិត្តរូបនៃសេចក្ដីសុចរិត និងសេចក្ដីល្អ។ មានតែព្រះជាម្ចាស់ប៉ុណ្ណោះ ត្រួតត្រាគ្រប់យ៉ាង និងរៀបចំគ្រប់យ៉ាង ហើយទ្រង់បានប្រើប្រាស់ព្រះចេស្ដា និងព្រះប្រាជ្ញាញាណដ៏អស្ចារ្យរបស់ទ្រង់ ដើម្បីដឹកនាំរាល់ជំហានក្នុងការយកឈ្នះលើការឡោមព័ទ្ធរបស់ហ្វូងអារក្ស ក្នុងការយកឈ្នះភាពទន់ខ្សោយរបស់សាច់ឈាម និងការដាក់កំហិតរបស់សេចក្ដីស្លាប់ ដូច្នេះអនុញ្ញាតឱ្យខ្ញុំមានជីវិតយ៉ាងតស៊ូនៅក្នុងរូងដ៏ងងឹតនេះ។ ខណៈពេលដែលខ្ញុំគិតអំពីសេចក្ដីស្រឡាញ់ និងសេចក្ដីសង្គ្រោះរបស់ព្រះជាម្ចាស់ នោះខ្ញុំមានអារម្មណ៍ជំរុញចិត្តយ៉ាងធំធេង ហើយខ្ញុំបានតាំងចិត្តតយុទ្ធនឹងសាតាំងរហូតដល់ទីបញ្ចប់។ ទោះបីជាខ្ញុំត្រូវរលួយនៅក្នុងពន្ធនាគារក៏ដោយ ក៏ខ្ញុំនឹងឈរយ៉ាងរឹងមាំក្នុងទីបន្ទាល់របស់ខ្ញុំ និងផ្គាប់ព្រះហឫទ័យព្រះជាម្ចាស់។

បន្ទាប់ពីព្យាយាមគ្រប់យ៉ាង ប៉ូលិសអាក្រក់មិនបានទទួលអ្វីពីខ្ញុំឡើយ។ នៅទីបញ្ចប់ ពួកគេបាននិយាយដោយភាពប្រាកដប្រជាថា «បក្សកុម្មុយនីស្ដចិនផលិតពីដែក ប៉ុន្តែអស់អ្នកដែលជឿលើព្រះដ៏មានគ្រប់ព្រះចេស្ដាផលិតពីពេជ្រ ពួកគេគឺជាអ្នកដែលល្អជាងបក្សកុម្មុយនីស្ដចិនគ្រប់ផ្នែកទាំងអស់»។ បន្ទាប់ពីឮពាក្យសម្ដីទាំងនេះ នៅក្នុងចិត្តរបស់ខ្ញុំ ខ្ញុំគ្មានអ្វីក្រៅពីអបអរ និងសរសើរតម្កើងព្រះជាម្ចាស់ឡើយ៖ «ឱ! ព្រះជាម្ចាស់អើយ! ទូលបង្គំអរព្រះគុណ និងសរសើរតម្កើងទ្រង់! ដោយព្រះចេស្ដា និងព្រះប្រាជ្ញាញាណរបស់ទ្រង់ នោះទ្រង់បានយកឈ្នះសាតាំង និងយកឈ្នះសត្រូវរបស់ទ្រង់។ ទ្រង់គឺជាសិទ្ធិអំណាចដ៏ខ្ពស់បំផុត និងសូមឱ្យសិរីល្អមានចំពោះទ្រង់!» មានតែនៅពេលនេះទេ ទើបខ្ញុំឃើញថា មិនថារដ្ឋាភិបាលបក្សកុម្មុយនីស្ដចិនសាហាវឃោរឃៅបែបណាឡើយ ក៏វាត្រូវបានត្រួតត្រា និងចាត់ចែងដោយព្រះហស្ដរបស់ព្រះជាម្ចាស់ដែរ។ ដូចជាព្រះបន្ទូលរបស់ព្រះជាម្ចាស់ថ្លែងថា៖ «របស់សព្វសារពើនៅលើផ្ទៃមេឃ និងនៅលើដី ត្រូវតែមកនៅក្រោមអំណាចត្រួតត្រារបស់ទ្រង់។ ពួកគេមិនអាចមានជម្រើសអ្វីផ្សេងឡើយ ហើយត្រូវតែចុះចូលចំពោះការចាត់ចែងរបស់ទ្រង់គ្រប់យ៉ាង។ នេះគឺជាបញ្ញត្តិរបស់ព្រះជាម្ចាស់ ហើយវាគឺជាសិទ្ធិអំណាចរបស់ព្រះជាម្ចាស់» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ថ្ងៃមួយ ប៉ូលិសអាក្រក់បានចូលមកសួរចម្លើយខ្ញុំម្ដងទៀត។ ពេលនេះ ពួកគេទាំងអស់ហាក់ដូចជាចម្លែកបន្តិច។ ពួកគេសម្លឹងមកខ្ញុំនៅពេលដែលពួកគេនិយាយ ប៉ុន្តែហាក់ដូចជាពួកគេមិននិយាយរកខ្ញុំឡើយ។ ពួកគេហាក់ដូចជាពិភាក្សាអ្វីមួយ។ ដូចពេលមុនៗដែរ ប៉ូលិសអាក្រក់បាននាំខ្ញុំត្រឡប់ទៅកាន់បន្ទប់ឃុំឃាំងវិញ។ នៅតាមផ្លូវ ស្រាប់តែខ្ញុំបានឮពួកគេនិយាយថា វាមើលទៅដូចជាខ្ញុំនឹងត្រូវបានដោះលែងថ្ងៃទីមួយ ខែក្រោយអ៊ីចឹង។ ដោយឮពីរឿងនេះ ចិត្តរបស់ខ្ញុំស្ទើរតែផ្ទុះចេញដោយការរំភើប៖ ខ្ញុំបានគិតថា «នេះមានន័យថា ខ្ញុំនឹងបានចាកចេញក្នុងរយៈពេលបីថ្ងៃទៀត!» «ទីបញ្ចប់ ខ្ញុំអាចចាកចេញពីនរករបស់អារក្សនេះហើយ!» ដោយការទប់នូវភាពរីករាយនៅក្នុងចិត្ត ខ្ញុំបានរំពឹង និងរង់ចាំ ខណៈពេលដែលរាល់វិនាទីបានកន្លងផុតទៅ។ បីថ្ងៃមានអារម្មណ៍ដូចជាបីឆ្នាំអ៊ីចឹង។ ទីបំផុត ថ្ងៃទីមួយនៃខែបានចូលមកដល់! នៅថ្ងៃនោះ ខ្ញុំចេះតែសម្លឹងមើលទៅទ្វារ ដោយរង់ចាំនរណាម្នាក់ហៅឈ្មោះរបស់ខ្ញុំ។ ពេលព្រឹកបានកន្លងផុតទៅ ហើយគ្មានអ្វីកើតឡើងឡើយ។ ខ្ញុំដាក់សេចក្ដីសង្ឃឹមទាំងអស់របស់ខ្ញុំថានឹងចាកចេញនៅពេលរសៀល ប៉ុន្តែពេលដែលល្ងាចចូលមកដល់ នៅតែគ្មានអ្វីកើតឡើងដដែល។ ពេលដែលដល់ពេលអាហារពេលល្ងាច នោះខ្ញុំមានអារម្មណ៍ថាមិនចង់ហូបឡើយ។ នៅក្នុងចិត្តរបស់ខ្ញុំ ខ្ញុំមានញាណនៃការបាត់បង់។ នៅពេលនោះ ចិត្តរបស់ខ្ញុំដូចជាបានធ្លាក់ពីស្ថានសួគ៌ចូលក្នុងនរកអ៊ីចឹង។ មន្ត្រីកែប្រែបានសួរអ្នកទោសម្នាក់ទៀតថា៖ «ម៉េចបានជានាងមិនហូបអ៊ីចឹង?» អ្នកទោសម្នាក់ទៀតបានតបថា «នាងមិនបានហូបអាហារច្រើនឡើយ តាំងពីនាងត្រឡប់មកពីការសួរចម្លើយនៅថ្ងៃនោះ»។  មន្ត្រីកែប្រែបាននិយាយថា៖ «ស្ទាបថ្ងាសរបស់នាងមើល៍។ តើនាងឈឺឬ?»។ អ្នកទោសម្នាក់បានមកស្ទាបថ្ងាសរបស់ខ្ញុំ។ គាត់បាននិយាយថា ថ្ងាសក្ដៅណាស់ ថាខ្ញុំមានជំងឺគ្រុនក្ដៅ។ ខ្ញុំពិតជាគ្រុនក្ដៅមែន។ ជំងឺបានចូលមកភ្លាមៗ ហើយវាមានសភាពធ្ងន់ធ្ងរណាស់។ នៅពេលនោះ ខ្ញុំសន្លប់បាត់ស្មារតី។ ក្នុងរយៈពេលពីរម៉ោង គ្រុនក្ដៅរបស់ខ្ញុំកាន់តែធ្ងន់ធ្ងរទៅៗ។ ខ្ញុំបានយំ! ពួកគេទាំងអស់ រួមទាំងមន្ត្រីកែប្រែផង បានមើលខ្ញុំយំ។ ពួកគេទាំងអស់សុទ្ធតែឆ្ងល់៖ ការយល់ឃើញរបស់ពួកគេចំពោះខ្ញុំគឺ ជាមនុស្សម្នាក់ដែលមិនត្រូវបានអូសទាញដោយធម៌ត្រជាក់ ហើយក៏មិនភ័យដោយសារធម៌ក្ដៅដែរ ជាអ្នកដែលមិនស្រក់ទឹកភ្នែកមួយដំណក់ឡើយ រាល់ពេលដែលនាងប្រឈមមុខនឹងទារុណកម្មដ៏គ្មានមេត្តា និងជាអ្នកដែលត្រូវបានព្យួរដោយខ្នោះរយៈពេលប្រាំមួយម៉ោង ដោយគ្មានតំអូញឡើយ។ ប៉ុន្តែថ្ងៃនេះ គ្មានការធ្វើទារុណកម្មផង ខ្ញុំបែរជាយំ។ ពួកគេពិតជាមិនដឹងថា ទឹកភ្នែករបស់ខ្ញុំស្រក់មកពីណាទេ ពួកគេគ្រាន់តែគិតថាខ្ញុំឈឺធ្ងន់ប៉ុណ្ណោះ។ តាមពិត មានតែព្រះជាម្ចាស់និងខ្ញុំទេដែលដឹងពីហេតុផល។ គ្រប់យ៉ាងគឺបណ្ដាលមកពីការបះបោរ និងការមិនស្ដាប់បង្គាប់របស់ខ្ញុំ។ ទឹកភ្នែកទាំងនេះស្រក់ដោយសារខ្ញុំមានអារម្មណ៍អស់សង្ឃឹម នៅពេលដែលការរំពឹងទុករបស់ខ្ញុំ គ្មានអ្វីកើតឡើងសោះ ហើយសេចក្ដីសង្ឃឹមរបស់ខ្ញុំបានរលាយទៅ។ ពួកវាគឺជាទឹកភ្នែកនៃការបះបោរ និងសេចក្ដីទុក្ខព្រួយ។ នៅពេលនោះ ខ្ញុំលែងចង់តាំងចិត្តដើម្បីធ្វើទីបន្ទាល់ចំពោះព្រះជាម្ចាស់ទៀតហើយ។ ខ្ញុំថែមទាំងមិនមានភាពក្លាហានក្នុងការសាកល្បងបែបនេះម្ដងទៀតដែរ។ នៅល្ងាចនោះ ខ្ញុំបានស្រក់ទឹកភ្នែកនៃសេចក្ដីទុក្ខព្រួយ ពីព្រោះខ្ញុំឆ្អែតនឹងជីវិតនៅក្នុងពន្ធនាគារ ហើយខ្ញុំស្អប់អារក្សទាំងនេះ ជាងនេះទៅទៀត ខ្ញុំស្អប់ដែលនៅក្នុងទីកន្លែងដ៏អាក្រក់នេះ។ ខ្ញុំមិនចង់ចំណាយពេលមួយវិនាទីណាទៀតនៅទីនោះឡើយ។ ខ្ញុំគិតពីវាកាន់តែច្រើន នោះខ្ញុំកាន់តែខូចចិត្ត ហើយខ្ញុំកាន់តែមានអារម្មណ៍ដឹងពីសេចក្ដីទុក្ខព្រួយ ភាពសង្វេក និងភាពកណ្ដោចកណ្ដែងដ៏ធំធេង។ ខ្ញុំមានអារម្មណ៍ថា ខ្ញុំដូចជាទូកដែលតែលតោលនៅលើសមុទ្រអ៊ីចឹង ជាទូកមួយដែលអាចត្រូវបានបក់ផាត់ដោយទឹកគ្រប់ពេលវេលា។ ជាងនេះទៅទៀត ខ្ញុំមានអារម្មណ៍ថា អ្នកដែលនៅជុំវិញខ្ញុំទាំងនោះមានល្បិចកល និងគួរឱ្យខ្លាច ដែលពួកគេអាចបញ្ចេញកំហឹងរបស់ពួកគេដាក់ខ្ញុំគ្រប់ពេលវេលា។ ខ្ញុំបានអធិស្ឋានទៅព្រះជាម្ចាស់ម្ដងហើយម្ដងទៀត ហើយព្រះបន្ទូលទាំងនេះដែលមកពីទ្រង់ បានកើតឡើងចំពោះខ្ញុំ៖ «សម្រាប់មនុស្សគ្រប់គ្នាដែលចង់ស្រឡាញ់ព្រះជាម្ចាស់ នោះវាមាននូវសេចក្ដីពិត ដែលគេអាចទទួលបានជានិច្ច ហើយក៏មាននូវភាពយុត្តិធម៌ ដែលពួកគេអាចប្រកាន់ខ្ជាប់យ៉ាងមាំដែរ។ តើអ្នកគួរតែរស់នៅក្នុងជីវិតរបស់អ្នកយ៉ាងដូចម្ដេច? តើអ្នកគួរតែស្រឡាញ់ព្រះជាម្ចាស់ និងប្រើសេចក្តីស្រឡាញ់នេះ ដើម្បីបំពេញតាមបំណងព្រះហឫទ័យរបស់ទ្រង់ដោយរបៀបណា? គ្មានអ្វីមួយដែលសំខាន់ជាងនេះទៀតឡើយនៅក្នុងជីវិតរបស់អ្នក។ លើសពីនេះ អ្នកត្រូវតែមានការជំរុញចិត្ត និងការតស៊ូបែបនេះ ហើយមិនគួរធ្វើដូចជាមនុស្សដែលទន់ជ្រាយ ជាមនុស្សកំសាកនោះឡើយ។ អ្នកត្រូវតែរៀនពីរបៀបដកពិសោធន៍នូវជីវិតដែលមានន័យ និងដកពិសោធន៍នូវសេចក្តីពិតដ៏មានន័យ ហើយមិនគួរប្រព្រឹត្តនៅក្នុងរបៀបបែបបង្រ្គប់កិច្ចនោះឡើយ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានផ្ដល់សេចក្ដីជំនឿមកខ្ញុំ។ ខ្ញុំបានគិតដល់របៀបដែលខ្ញុំបានស្បថយ៉ាងប្រាកដប្រជានៅចំពោះព្រះជាម្ចាស់ថា មិនថាខ្ញុំអាចរងទុក្ខប៉ុនណាឡើយ ខ្ញុំនឹងឈរធ្វើបន្ទាល់ និងបំបាក់មុខសាតាំង។ ប៉ុន្តែនៅពេលដែលខ្ញុំប្រឈមមុខនឹងការធ្វើទារុណកម្មរបស់ប៉ូលិសរយៈពេលយូរ នោះខ្ញុំបាត់បង់ការតាំងចិត្តរបស់ខ្ញុំទៅវិញ និងគ្រាន់តែសង្ឃឹមចង់បានថ្ងៃដែលខ្ញុំអាចគេចចេញពីទីកន្លែងដ៏អាក្រក់នោះ។ តើនោះជាការចុះចូលមួយប្រភេទយ៉ាងម៉េចទៅ? តើនោះជាទីបន្ទាល់មួយប្រភេទយ៉ាងម៉េចទៅ? នៅក្នុងការអធិស្ឋានទៅរកព្រះជាម្ចាស់ ខ្ញុំបានស្បថថា ទោះបីជាខ្ញុំត្រូវចំណាយពេលពេញមួយជីវិតក្នុងពន្ធនាគារក៏ដោយ ខ្ញុំនឹងមិនចុះញ៉មនឹងសាតាំងឡើយ។ ខ្ញុំនឹងឈរធ្វើបន្ទាល់ និងបំបាក់មុខសាតាំង។ ក្រោយមក នៅថ្ងៃទី ៦ ខែធ្នូ ឆ្នាំ ២០០៥ ខ្ញុំត្រូវបានដោះលែង បញ្ចប់នូវជីវិតនៅក្នុងពន្ធនាគារដ៏នរកនោះ។

បន្ទាប់ពីឆ្លងកាត់បទពិសោធន៍នៃការចាប់ខ្លួន និងការធ្វើទុក្ខបុកម្នេញនេះ ទោះបីជាសាច់ឈាមខ្ញុំបានអត់ទ្រាំនឹងការលំបាកមួយចំនួនក៏ដោយ ក៏ខ្ញុំបានអភិវឌ្ឍការយល់យ៉ាងស៊ីជម្រៅ និងសុភវិនិច្ឆ័យ ហើយពិតជាឃើញថា រដ្ឋាភិបាលបក្សកុម្មុយនីស្ដចិន គឺជាតំណាងរបស់សាតាំងដ៏ជាអារក្ស ជាក្រុមឃាតករដែលសម្លាប់មនុស្សដោយគ្មានព្រិចភ្នែកឡើយ ប៉ុន្តែខ្ញុំក៏បានយល់ពីសព្វានុភាព និងព្រះប្រាជ្ញាញាណរបស់ព្រះជាម្ចាស់ ព្រមទាំងសេចក្ដីសុចរិត និងភាពបរិសុទ្ធរបស់ទ្រង់ផងដែរ។ ខ្ញុំអរគុណចំពោះបំណងព្រះហឫទ័យដ៏ល្អរបស់ព្រះជាម្ចាស់ ក្នុងការសង្គ្រោះខ្ញុំ និងការមើលថែ ព្រមទាំងការថែរក្សារបស់ទ្រង់ចំពោះខ្ញុំ ដែលអនុញ្ញាតឱ្យខ្ញុំយកឈ្នះសាតាំងម្ដងមួយជំហានៗ និងឈរយ៉ាងរឹងមាំក្នុងទីបន្ទាល់របស់ខ្ញុំ អំឡុងពេលនៃភាពឃោរឃៅរបស់សាតាំង។ ចាប់ពីថ្ងៃនេះតទៅ ខ្ញុំចង់ថ្វាយខ្លួនទាំងមូលរបស់ខ្ញុំទៅព្រះជាម្ចាស់ ហើយខ្ញុំនឹងដើរតាមទ្រង់ឥតឈប់ ដែលខ្ញុំអាចត្រូវបានទ្រង់ទទួលយកកាន់តែឆាប់តាមតែអាចធ្វើបាន។


៨៧. ទារុណកម្មដ៏ឃោរឃៅ បានពង្រឹងសេចក្ដីជំនឿរបស់ខ្ញុំ

ក្នុងនិទាឃរដូវ ឆ្នាំ ២០០៩ បក្សកុម្មុយនីស្ដចិនបានអនុវត្តយុទ្ធនាការចាប់ខ្លួនទ្រង់ទ្រាយធំមួយ ដោយមានគោលដៅចំពោះសមាជិកនៃក្រុមជំនុំរបស់ព្រះដ៏មានគ្រប់ព្រះចេស្ដា។ អ្នកដឹកនាំពីក្រុមជំនុំនៅក្នុងតំបន់ទាំងអស់សុទ្ធតែត្រូវបានចាប់ខ្លួន និងដាក់ក្នុងពន្ធនាគារម្ដងម្នាក់ៗ។ នៅម៉ោងប្រហែល ៩ យប់ ថ្ងៃទី ០៤ ខែមេសា ខ្ញុំ និងបងស្រីម្នាក់ទៀតដែលខ្ញុំសហការជាមួយ ក្នុងការបំពេញភារកិច្ចរបស់ពួកយើង ទើបតែបានចាកចេញពីផ្ទះរបស់បងស្រី វ៉ាង ហើយដើរតម្រង់ទៅថ្នល់ ស្រាប់តែមានបុរសបីនាក់ ស្លៀកពាក់ស្អាតបាត បានលោតចេញមកពីក្រោយពួកយើងភ្លាមៗ ហើយចាប់ទាញដៃពួកយើងយ៉ាងបង្ខំដោយស្រែកថា «ទៅ! អ្នកទាំងពីរទៅជាមួយពួកយើង!» មុនពេលដែលពួកយើងមានពេលប្រតិកម្មតបទៅវិញ នោះពួកយើងត្រូវបានបោះចូលក្នុងរថយន្តពណ៌ខ្មៅ ដែលបានចតនៅជាប់នឹងផ្លូវ។ វាដូចក្នុងរឿងអ៊ីចឹង នៅពេលដែលក្រុមមនុស្សចូលមក ហើយចាប់នរណាម្នាក់ទាំងថ្ងៃ តែពេលនេះ វាបានកើតឡើងចំពោះពួកយើងក្នុងជីវិតពិត ហើយវាពិតជាគួរឱ្យខ្លាចណាស់។ ខ្ញុំមានអារម្មណ៍សន្ធប់មែនទែន ហើយគ្រប់យ៉ាងដែលខ្ញុំអាចធ្វើបាន គឺស្រែកទៅរកព្រះជាម្ចាស់យ៉ាងស្ងៀមស្ងាត់ម្ដងហើយម្ដងទៀតថា៖ ព្រះជាម្ចាស់ជាទីស្រឡាញ់អើយ! សូមទ្រង់សង្គ្រោះទូលបង្គំផង! ឱព្រះជាម្ចាស់អើយ សូមសង្គ្រោះទូលបង្គំផង....»។ មុនពេលដែលខ្ញុំបានស្ដារភាពស្ងប់របស់ខ្ញុំឡើងវិញ នោះរថយន្តបានចូលទៅក្នុងទីធ្លានៃការិយាល័យសន្តិសុខសារធារណៈក្រុង។ មានតែដូច្នោះទេ ទើបខ្ញុំដឹងថា ពួកយើងបានធ្លាក់ទៅក្នុងកណ្ដាប់ដៃរបស់ប៉ូលិស។ មិនយូរប៉ុន្មាន បងស្រីវ៉ាងក៏ត្រូវបាននាំទៅកាន់ទីនោះដែរ។ ពួកយើងទាំងបីនាក់ ត្រូវបាននាំទៅកាន់ការិយាល័យមួយនៅជាន់ទីពីរ ហើយមន្ត្រីម្នាក់បានរឹបអូសកាបូបរបស់ពួកយើង ហើយធ្វើឱ្យពួកយើងឈរបែរមុខទៅរកជញ្ជាំង ដោយគ្មានការពន្យល់បន្តិចសោះ។ ក្រោយមក គាត់បានបង្ខំពួកយើងឱ្យស្រាតសម្លៀកបំពាក់ចេញ ដើម្បីធ្វើការឆែកឆេររាងកាយ ដោយឆ្លៀតឱកាសនោះ រឹបអូសទាំងបង្ខំនូវសម្ភារមួយចំនួនអំពីកិច្ចការរបស់ពួកយើងនៅក្នុងក្រុមជំនុំ វិកយបត្រសម្រាប់លុយរបស់ក្រុមជំនុំដែលបានរក្សាទុក ទូរស័ព្ទដៃរបស់ពួកយើង លុយជាង ៥.០០០ យ័ន កាតធនាគារ និងនាឡិកា ក្នុងចំណោមរបស់របរផ្សេងទៀតដែលពួកយើងមាននៅជាប់ខ្លួន និងនៅក្នុងកាបូប។ ខណៈពេលដែលរឿងទាំងអស់នេះកំពុងកើតឡើង នោះប៉ូលិសជាបុរសប្រាំពីរ ឬប្រាំបីនាក់បានបន្តចេញចូលក្នុងបន្ទប់ ហើយមន្ត្រីពីរនាក់កំពុងតែត្រួតពិនិត្យពួកយើង ថែមទាំងផ្ទុះសំណើច និងបានចង្អុលដាក់ខ្ញុំដោយនិយាយថា «ម្នាក់នេះជាមនុស្សសំខាន់នៅក្នុងក្រុមជំនុំ មើលទៅពួកយើងដូចជាចាប់បានមេធំហើយថ្ងៃនេះ»។ មិនយូរប៉ុន្មាន មន្ត្រីប៉ូលិសបួននាក់ដែលស្លៀកពាក់ស្អាតបាតបានដាក់ខ្នោះខ្ញុំ យកមួកមកបាំងភ្នែកខ្ញុំ និងបញ្ជូនខ្ញុំទៅកាន់សាខាការិយាល័យសន្ដិសុខសាធារណៈ នៅឆ្ងាយខាងក្រៅទីក្រុង។

នៅពេលដែលខ្ញុំបានចូលទៅក្នុងបន្ទប់សួរចម្លើយ និងបានឃើញបង្អួចចម្រឹងដែកខ្ពស់ និងកៅអីដាក់អ្នកទោសដែលមើលទៅមាំ និងគួរឱ្យខ្លាច នោះរឿងរ៉ាវដ៏គួរឱ្យព្រួយបារម្ភរបស់បងប្អូនប្រុសស្រីដែលត្រូវបានធ្វើទារុណកម្មកាលពីមុន បានអណ្ដែតចូលមកក្នុងគំនិតរបស់ខ្ញុំ។ ដោយគិតពីទារុណកម្មនៅមិនទាន់បានដឹង ដែលមន្ត្រីប៉ូលិសអាក្រក់នឹងត្រូវឱ្យខ្ញុំទទួលរងនៅពេលបន្ទាប់ នោះខ្ញុំពិតជាភ័យខ្លាច ហើយដៃរបស់ខ្ញុំចាប់ផ្ដើមញ័រដោយឯកឯង។ នៅក្នុងស្ថានភាពដ៏ពិបាកចិត្តនេះ ខ្ញុំបានគិតអំពីព្រះបន្ទូលរបស់ព្រះជាម្ចាស់៖ «អ្នកនៅតែមានការភ័យខ្លាចនៅក្នុងចិត្តរបស់អ្នក។ តើបែបនោះហើយដែលចិត្តអ្នកនៅតែពេញទៅដោយគំនិតរបស់សាតាំងមែនទេ?» «តើអ្នកមានជ័យជម្នះម្នាក់គឺជាអ្វី? ទាហានល្អរបស់ព្រះគ្រីស្ទត្រូវតែក្លាហាន ហើយពឹងផ្អែកលើខ្ញុំឲ្យមានភាពរឹងមាំខាងវិញ្ញាណ។ ពួកគេត្រូវតែប្រយុទ្ធដើម្បីក្លាយជាអ្នកចម្បាំង និងប្រយុទ្ធជាមួយសាតាំងរហូតដល់ស្លាប់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១២ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការបំភ្លឺនៃព្រះបន្ទូលរបស់ព្រះជាម្ចាស់ បានធ្វើឱ្យចិត្តដ៏ស្លន់ស្លោរបស់ខ្ញុំស្ងប់ ហើយឱ្យខ្ញុំដឹងថា ភាពភ័យខ្លាចរបស់ខ្ញុំមានប្រភពរបស់វានៅក្នុងសាតាំង។ ខ្ញុំបានគិតក្នុងចិត្តថា៖ «សាតាំងចង់ធ្វើទារុណកម្មសាច់ឈាមរបស់ខ្ញុំ ដើម្បីឱ្យខ្ញុំចុះចាញ់ចំពោះអំពើកំណាចរបស់វា។ ខ្ញុំមិនអាចធ្លាក់ក្នុងល្បិចកលដ៏ទាក់ទាញរបស់វាបានទេ។ គ្រប់ពេលវេលា ព្រះជាម្ចាស់តែងតែជាជន្ទល់ទប់របស់ខ្ញុំ និងជាការផ្គត់ផ្គង់ដ៏អស់កល្បរបស់ខ្ញុំ។ នេះគឺជាសង្គ្រាមខាងវិញ្ញាណ ហើយវាជាការចាំបាច់ដែលខ្ញុំឈរធ្វើបន្ទាល់ថ្វាយព្រះជាម្ចាស់។ ខ្ញុំត្រូវតែឈរនៅខាងព្រះជាម្ចាស់ ហើយខ្ញុំមិនអាចចុះញ៉មចំពោះសាតាំងឡើយ»។ ដោយបានដឹងពីរឿងនេះ ខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ថា៖ «ឱ!ព្រះដ៏មានគ្រប់ព្រះចេស្ដាអើយ! វាជាបំណងព្រះហឫទ័យដ៏ល្អរបស់ទ្រង់ ដែលទូលបង្គំបានធ្លាក់ទៅក្នុងកណ្ដាប់ដៃរបស់ប៉ូលិសអាក្រក់ទាំងនេះ នៅថ្ងៃនេះ។ ទោះបីជាយ៉ាងណាក៏ដោយ កម្ពស់របស់ទូលបង្គំតូចទាបណាស់ ហើយទូលបង្គំស្លន់ស្លោ និងភ័យខ្លាច។ ទូលបង្គំសូមអធិស្ឋានឱ្យទ្រង់ប្រទានសេចក្ដីជំនឿ និងភាពក្លាហានដល់ទូលបង្គំ ប្រយោជន៍ឱ្យទូលបង្គំអាចរួចផុតពីដែនឥទ្ធិពលរបស់សាតាំង មិនចុះចូលចំពោះវា និងតាំងចិត្តឈរធ្វើបន្ទាល់ថ្វាយទ្រង់!» បន្ទាប់ពីអធិស្ឋានចប់ ចិត្តរបស់ខ្ញុំពេញដោយភាពក្លាហាន ហើយខ្ញុំមិនមានអារម្មណ៍ភ័យខ្លាច ដោយសារប៉ូលិសអាក្រក់ដែលមើលទៅសាហាវទាំងនោះឡើយ។

ស្រាប់តែពេលនោះ មន្ត្រីពីរនាក់បានរុញខ្ញុំទៅលើកៅអីដាក់អ្នកទោស ហើយចាក់សោកដៃ និងកជើងខ្ញុំ។ មន្ត្រីម្នាក់ ដែលជាមនុស្សមាឌធំខ្ពស់បានចង្អុលទៅរកពាក្យមួយចំនួននៅលើជញ្ជាំងដែលសរសេរថា «ការអនុវត្តច្បាប់ដ៏មានអារ្យធម៌» ហើយក្រោយមកបានគោះតុ និងស្រែកថា «តើនាងដឹងថា នាងនៅទីណាទេ? ការិយាល័យសន្តិសុខសាធារណៈ គឺជាសាខារបស់រដ្ឋាភិបាលចិន ដែលមានជំនាញខាងអំពើហិង្សា! បើនាងមិនស្មោះត្រង់ទេ នោះនាងនឹងទទួលបានអ្វីដែលនឹងកើតឡើងចំពោះនាងហើយ! និយាយទៅ! តើនាងឈ្មោះអ្វី? តើនាងអាយុប៉ុន្មាន? តើនាងមកពីណា? តើនាងមានតួនាទីអ្វីនៅក្នុងក្រុមជំនុំ?» ដោយឃើញឥរិយាបថគឃ្លើនរបស់គាត់ បានធ្វើឱ្យខ្ញុំពេញដោយកំហឹង។ ខ្ញុំបានគិតក្នុងចិត្តថា៖ « ពួកគេតែងតែអះអាងថាជា "ប៉ូលិសរបស់ប្រជាជន" ហើយថា គោលបំណងរបស់ពួកគេគឺដើម្បី "រំលើងមនុស្សអាក្រក់ និងឱ្យមនុស្សដែលគោរពច្បាប់រស់នៅក្នុងសន្តិភាព" ប៉ុន្តែការពិត ពួកគេគ្រាន់តែជាក្រុមឧក្រិដ្ឋជន ជាចោរព្រៃ និងជាឃាតករនរកប៉ុណ្ណោះ។ ពួកគេគឺជាអារក្ស ដែលបង្កការរំលោភបំពានដ៏មានគោលដៅចំពោះភាពយុត្តិធម៌ និងដាក់ទោសប្រជាពលរដ្ឋស្លូតត្រង់ និងប្រជាពលរដ្ឋល្អ! ប៉ូលិសទាំងនេះ ធ្វើគធ្វើថ្លង់ចំពោះអស់អ្នកដែលបំពានច្បាប់ និងប្រព្រឹត្តបទឧក្រិដ្ឋ ដោយអនុញ្ញាតឱ្យពួកគេរស់នៅហួសពីសំណាញ់ច្បាប់។ ប៉ុន្តែ ថ្វីបើតថភាពដែលថា គ្រប់យ៉ាងដែលពួកយើងធ្វើគឺជឿលើព្រះជាម្ចាស់ អានព្រះបន្ទូលរបស់ព្រះជាម្ចាស់ និងដើរលើមាគ៌ាដ៏ត្រឹមត្រូវនៅក្នុងជីវិតក៏ដោយ ក៏ពួកយើងបានក្លាយជាគោលដៅដ៏សំខាន់នៃអំពើហិង្សារបស់ពួកមនុស្សឃោរឃៅនេះដែរ។ រដ្ឋាភិបាលបក្សកុម្មុយនីស្ដចិនពិតជាអ្នកប្រែក្រឡះភាពយុត្តិធម៌ដ៏កំណាច»។ ទោះបីខ្ញុំស្អប់ប៉ូលិសអាក្រក់ទាំងនោះអស់ពីចិត្តខ្ញុំក៏ដោយ ក៏ខ្ញុំដឹងថា កម្ពស់របស់ខ្ញុំតូចទាបណាស់ ហើយខ្ញុំនឹងមិនអាចអត់ទ្រាំនឹងទារុណកម្មដ៏ឃោរឃៅរបស់ពួកគេបានទេ ដូច្នេះខ្ញុំបានស្រែកទៅរកព្រះជាម្ចាស់ម្ដងហើយម្ដងទៀត ដោយទទូចឱ្យទ្រង់ប្រទានកម្លាំងដល់ខ្ញុំ។ ស្រាប់តែពេលនោះ ព្រះបន្ទូលរបស់ព្រះជាម្ចាស់បានបំភ្លឺខ្ញុំ៖ «សេចក្ដីជំនឿប្រៀបបាននឹងស្ពានដ៏វែងមួយ៖ អ្នកណាដែលជាប់ស្អិតនឹងជីវិតយ៉ាងឥតបានការ នឹងមានការលំបាកក្នុងការឆ្លងកាត់វា ប៉ុន្តែអ្នកណាដែលត្រៀមខ្លួនរួចរាល់ក្នុងការបូជាខ្លួន អាចឆ្លងកាត់ មានជំហររឹងមាំ និងមិនមានការព្រួយបារម្ភឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការលួងលោម និងការលើកទឹកចិត្តនៃព្រះបន្ទូលរបស់ព្រះជាម្ចាស់ បានជួយឱ្យខ្ញុំរឹងមាំ ហើយខ្ញុំបានគិតក្នុងចិត្តថា៖ «ថ្ងៃនេះ ខ្ញុំគួរតែត្រៀមខ្លួនរួចជាស្រេចដើម្បីប្រឈមនឹងគ្រោះថ្នាក់គ្រប់យ៉ាង បើរឿងអាក្រក់បំផុតកើតឡើង ហើយខ្ញុំស្លាប់ នោះឱ្យវាដូច្នោះទៅចុះ។ បើក្រុមអារក្សនេះគិតថា ពួកគេនឹងរកឃើញអំពីលុយរបស់ក្រុមជំនុំ  កិច្ចការ ឬអ្នកដឹកនាំរបស់ពួកយើងចេញពីខ្ញុំ នោះឱ្យពួកគេយល់សប្ដិចុះ!» ក្រោយមក មិនថាពួកគេសួរចម្លើយខ្ញុំបែបណា ឬព្យាយាមគំរាមកំហែងយកព័ត៌មានពីខ្ញុំបែបណាឡើយ ខ្ញុំមិនបាននិយាយមួយម៉ាត់ឡើយ។

ដោយឃើញខ្ញុំបដិសេធមិននិយាយ នោះមន្ត្រីផ្សេងទៀតខឹង ហើយបន្ទាប់ពីវាយតុរួចមក គាត់បានដើរយ៉ាងលឿនសំដៅមកខ្ញុំ ទាត់កៅអីដាក់អ្នកទោសដែលខ្ញុំកំពុងអង្គុយ ហើយក្រោយមកបានរុញក្បាលខ្ញុំ ខណៈដែលស្រែកថា៖ «ប្រាប់ពួកយើងពីអ្វីដែលនាងដឹងមក! កុំគិតថាពួកយើងមិនដឹងអីឱ្យសោះ។ បើពួកយើងមិនដឹងអីទេ តើនាងគិតថា ពួកយើងអាចចាប់ពួកនាងទាំងបីនាក់ម៉េចកើតទៅ?» មន្ត្រីប៉ូលិសខ្ពស់នោះបានស្រែកថា «កុំចង់សាកភាពអត់ធ្មត់របស់យើងឱ្យសោះ! បើពួកយើងមិនឱ្យនាងភ្លក់ការឈឺចាប់បន្តិចទេ នោះនាងនឹងគិតថា ពួកយើងគ្រាន់តែគំរាមកំហែងឥតប្រយោជន៍ប៉ុណ្ណោះ។ ក្រោកឈរឡើង!» គាត់និយាយបានតែមួយភ្លែត ស្រាប់តែគាត់ទាញខ្ញុំពីកៅអីដាក់អ្នកទោសទៅក្រោមបង្អួច ដែលខ្ពស់នៅលើជញ្ជាំង និងមានចម្រឹងដែក។ ពួកគេបានប្រើប្រាស់ខ្នោះបន្លាមួយគូរដាក់ដៃម្ខាងមួយៗ ដែលម្ខាងចាក់សោរជាប់នឹងដៃខ្ញុំ ហើយម្ខាងទៀតភ្ជាប់ទៅនឹងចម្រឹងដែក ដើម្បីឱ្យខ្ញុំព្យួរដៃពីបង្អួច ហើយគ្រាន់តែអាចយកចុងជើងប៉ះដីប៉ុណ្ណោះ។ ម្នាក់ក្នុងចំណោមពួកគេ បានបើកម៉ាស៊ីនត្រជាក់ ដើម្បីបន្ថយសីតុណ្ហភាពនៅក្នុងបន្ទប់ ហើយក្រោយមកបានយកសៀវភៅដែលមូរ វាយក្បាលខ្ញុំយ៉ាងឃោរឃៅ។ នៅពេលដែលគាត់បានឃើញថា ខ្ញុំនៅស្ងៀម នោះគាត់បានស្រែកដោយកំហឹងថា៖ «តើឯងនិយាយឬអត់? បើឯងមិននិយាយទេ ពួកយើងនឹង "ឱ្យឯងសម្បាយម្ដង"!» ជាមួយនឹងការនិយាយបែបនោះ គាត់បានប្រើខ្សែក្រវាត់សម្រាប់វេចខ្ចប់របស់ទាហាន ចងជើងខ្ញុំ ហើយក្រោយមករឹតបន្តឹងខ្សែក្រវាត់នោះភ្ជាប់នឹងកៅអីដាក់អ្នកទោស។ ក្រោយមក ពួកគេបានទាញកៅអីដាក់អ្នកទោសចេញពីជញ្ជាំង ដើម្បីឱ្យខ្ញុំនៅព្យួរខ្លួនលើអាកាស។ ខណៈពេលដែលរាងកាយខ្ញុំរំកិលទៅមុខ នោះខ្នោះបានរអិលចុះមកដល់ដើមកដៃខ្ញុំ ហើយបន្លានៅក្នុងខ្នោះបានចាក់ចូលក្នុងខ្នងដៃខ្ញុំ។ ខ្ញុំឈឺចាប់យ៉ាងខ្លាំង ប៉ុន្តែខ្ញុំប្រឹងខាំបបូរមាត់ ដើម្បីការពារខ្លួនមិនឱ្យស្រែក ពីព្រោះខ្ញុំមិនចង់ឱ្យប៉ូលិសអាក្រក់ទាំងនោះសើចដោយសារខ្ញុំឡើយ។ ពួកគេម្នាក់បាននិយាយទាំងញញឹមដ៏អាក្រក់ថា «មើលទៅដូចជាមិនឈឺចាប់សោះ! ទុកឱ្យយើងបង្វិលឡើងបន្តិចឱ្យនាង»។ ជាមួយនឹងការនិយាយនោះ គាត់បានលើកជើង និងជាន់សង្កត់លើកំភួនជើងខ្ញុំ ហើយក្រោយមកយោលរាងកាយខ្ញុំពីម្ខាងទៅម្ខាង។ ការធ្វើបែបនេះ បានបណ្ដាលឱ្យខ្នោះរឹតកដៃ និងខ្នងដៃខ្ញុំកាន់តែណែន ហើយទីបំផុត វាឈឺចាប់ណាស់រហូតដល់ខ្ញុំស្រែកទាំងការឈឺចាប់ ដែលធ្វើឱ្យពួកគេផ្ទុះសំណើច។ មានតែពេលនោះទេ ទើបគាត់ឈប់សង្កត់ជើងខ្ញុំ ដោយទុកឱ្យខ្ញុំបន្ដនៅកណ្ដាលអាកាស។ បន្ទាប់ពីប្រហែលម្ភៃនាទី ភ្លាមៗនោះគាត់បានធាក់កៅអីដាក់អ្នកទោសត្រឡប់មករកខ្ញុំវិញ ដែលបង្កឱ្យមានសម្លេងងឺតៗ ហើយខ្ញុំបានស្រែក ខណៈដែលរាងកាយខ្ញុំធ្លាក់មករកជំហរវិញ ដោយព្យួរពីជញ្ជាំង និងមានតែចុងជើងប៉ុណ្ណោះដែលប៉ះដី។ ភ្លាមៗនោះ ខ្នោះបានរអិលត្រឡប់មករកកដៃខ្ញុំវិញ។ ដោយខ្នោះធូររលុងមួយរំពេច នោះឈាមបានហូរចេញពីប្រអប់ដៃខ្ញុំយ៉ាងលឿនទៅកាន់ដើមដៃ បណ្ដាលឱ្យឈឺចាប់ខ្ទោកៗដោយសារសម្ពាធនៃឈាមដែលហូរមកវិញ។ ពួកគេបានសើចយ៉ាងគួរឱ្យខ្លាច ដោយបានឃើញការរងទុក្ខរបស់ខ្ញុំ ហើយក្រោយមកបានដំណើរការសួរចម្លើយខ្ញុំ ដោយសួរថា «តើមានមនុស្សប៉ុន្មាននាក់នៅក្នុងក្រុមជំនុំរបស់នាង? តើនាងទុកលុយនៅឯណា?» មិនថាពួកគេសួរខ្ញុំយ៉ាងម៉េចទេ ខ្ញុំបានបដិសេធមិននិយាយឡើយ រហូតដល់ពួកគេខឹង និងចាប់ផ្ដើមប្រើពាក្យប្រមាថ៖ «ចង្រៃយ៎! នាងក្បាលរឹងណាស់! ពួកយើងនឹងឃើញថានាងអាចទ្រាំបានយូរប៉ុនណា!» ជាមួយនឹងការនិយាយបែបនោះ ពួកគេបានទាញកៅអីចេញពីជញ្ជាំងម្ដងទៀត ដោយព្យួរខ្ញុំនៅក្នុងអាកាសម្ដងទៀត។ ពេលនេះ ខ្នោះបានរឹតយ៉ាងណែនជាប់នឹងមុខរបួសដែលមានស្រាប់នៅខ្នងដៃខ្ញុំ ហើយដៃខ្ញុំហើមយ៉ាងលឿន និងជាំឈាម មានអារម្មណ៍ដូចជាពួកវារៀបនឹងផ្ទុះអ៊ីចឹង។ ការឈឺចាប់នោះកាន់តែខ្លាំងជាងលើកទីមួយ។ ពួកគេបានគូរគំនូរដ៏រស់រវើកឱ្យគ្នាទៅវិញទៅមក អំពី «ការកេងចំណេញដ៏រុងរឿង» របស់ពួកគេ ក្នុងការធ្វើទារុណកម្ម និងការដាក់ទោសអ្នកទោស។ សកម្មភាពនេះបានបន្តរយៈពេលដប់ប្រាំនាទី មុនពេលដែលទីបំផុត ពួកគេបានធាក់កៅអីត្រឡប់មកជញ្ជាំងវិញ ហើយខ្ញុំចាប់ផ្ដើមជំហរពីមុនឡើងវិញ គឺព្យួរត្រង់ចុះក្រោមពីបង្អួច ដោយគ្រាន់តែចុងជើងប៉ះដីប៉ុណ្ណោះ។ នៅក្នុងដំណើរការនោះ ការឈឺចាប់ដ៏ហែកហួរបានកើតឡើងម្ដងទៀត។ ស្រាប់តែពេលនោះ មន្ត្រីជាបុរសធាត់កន្តឿម្នាក់បានដើរចូលមក ហើយសួរថា «តើនាងបាននិយាយទេ?» មន្ត្រីពីរនាក់បានឆ្លើយថា «ម្នាក់នេះពិតជា លាវ ហ៊ូឡាន មែន!» ប៉ូលិសអាក្រក់ធាត់នោះបានដើរតម្រង់មករកខ្ញុំ ហើយទះកំផ្លៀងខ្ញុំយ៉ាងឃោរឃៅ ដោយនិយាយថា «ចាំមើលមើល៍ថានាងរឹងក្បាលប៉ុនណា! ទុកឱ្យយើងបន្ធូរដៃឯង»។ ខ្ញុំសម្លឹងមកក្រោមមើលដៃឆ្វេងខ្ញុំ ហើយឃើញថា វាហើមយ៉ាងធំ ហើយប្រែជាពណ៌ខ្មៅ។ ស្រាប់តែពេលនោះ គាត់បានចាប់ម្រាមដៃឆ្វេងខ្ញុំ ហើយចាប់ផ្ដើមអង្រួនចុះឡើងៗ ដោយត្រដុស និងក្តិចម្រាមដៃនោះរហូតទាល់តែភាពស្ពឹកឈឺចាប់ម្ដងទៀត។ ក្រោយមកគាត់បានរឹតខ្នោះឱ្យតឹងបំផុត ហើយផ្ដល់សញ្ញាឱ្យមន្ត្រីពីរនាក់នោះទាញខ្ញុំឡើងលើអាកាសម្ដងទៀត។ ជាថ្មីម្ដងទៀត ខ្ញុំត្រូវបានព្យួរនៅកណ្ដាលអាកាស ហើយស្ថិតនៅក្នុងជំហរបែបនោះអស់រយៈពេលម្ភៃនាទី មុនពេលត្រូវបានទម្លាក់ចុះ។ ពួកគេបន្តទាញខ្ញុំឡើងទៅលើអាកាស ហើយក្រោយមកដាក់ខ្ញុំចុះវិញម្ដងហើយម្ដងទៀត ដោយធ្វើទារុណកម្មខ្ញុំដល់ចំណុចដែលខ្ញុំចង់ស្លាប់ ដើម្បីគេចចេញពីការឈឺចាប់។ រាល់ពេលដែលខ្នោះរំកិលចុះឡើងនៅដៃរបស់ខ្ញុំ នោះវាកាន់តែឈឺជាងពីមុន។ នៅទីបញ្ចប់ ខ្នោះបន្លាបានទ្រុតយ៉ាងជ្រៅចូលក្នុងកដៃខ្ញុំ ហើយមុតស្បែកខ្នងដៃខ្ញុំ ដោយបណ្ដាលឱ្យចេញឈាមដ៏ច្រើន។ ចលនាឈាមរត់នៅក្នុងដៃរបស់ខ្ញុំត្រូវបានកាត់ផ្ដាច់ទាំងស្រុង ហើយពួកវាហើមដូចប៉ោងប៉ោងអ៊ីចឹង។ ក្បាលខ្ញុំឈឺខ្ទោកៗ ដោយសារតែខ្វះអុកស៊ីសែន ហើយមានអារម្មណ៍ថាវាជិតផ្ទុះអ៊ីចឹង។ ខ្ញុំពិតជាគិតថា ខ្ញុំជិតស្លាប់ហើយ។

គ្រាន់តែខ្ញុំគិតថា ខ្ញុំមិនអាចទ្រាំបានតទៅទៀត នោះព្រះបន្ទូលរបស់ព្រះជាម្ចាស់មួយចំណុចបានចូលមកក្នុងគំនិតរបស់ខ្ញុំ៖ «តាមផ្លូវទៅក្រុងយេរូសាឡិម ព្រះយេស៊ូវមានព្រះទ័យក្រៀមក្រំជាខ្លាំង ដូចជាកាំបិតកំពុងចាក់ចូលទៅក្នុងព្រះទ័យរបស់ទ្រង់ តែទ្រង់មិនមានបំណងងាកបែរពីព្រះបន្ទូលរបស់ទ្រង់សូម្បីតែបន្តិច។ តែងតែមានកម្លាំងដ៏មានអានុភាពដែលបង្ខំឲ្យទ្រង់ឆ្ពោះទៅកន្លែងដែលទ្រង់នឹងត្រូវគេឆ្កាង» («របៀបបម្រើ ស្របគ្នាទៅនឹងបំណងព្រះហឫទ័យរបស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានផ្ដល់នូវរំជួលនៃកម្លាំងភ្លាមៗដល់ខ្ញុំ ហើយខ្ញុំបានគិតពីរបៀបដែលព្រះអម្ចាស់យេស៊ូវបានរងទុក្ខនៅលើឈើឆ្កាង៖ ទ្រង់ត្រូវបានគេវាយនឹងខ្សែតី ចំអក និងបង្អាប់ ដោយទាហានរ៉ូម និងត្រូវបានគេវាយយ៉ាងឈាមដាប។ ប៉ុន្តែទ្រង់នៅតែត្រូវបានគេឱ្យលីឈើឆ្កាងដ៏ធ្ងន់ ជាឈើឆ្កាងតែមួយ ដែលពួកគេបានដំដែកគោលទ្រង់ទាំងរស់ រហូតដល់ដំណក់ឈាមចុងក្រោយនៅក្នុងរាងកាយរបស់ទ្រង់បានស្រក់ចុះ។ ពិតជាទារុណកម្មដ៏ឃោរឃៅមែន! ពិតជាការរងទុក្ខដែលមិននឹកស្មានដល់មែន! ប៉ុន្តែព្រះអម្ចាស់យេស៊ូវ បានអត់ទ្រាំនឹងពួកវាទាំងអស់ទាំងស្ងប់ស្ងៀម។ ទោះបីជាការឈឺចាប់ប្រាកដជាហួសពីការថ្លែងក៏ដោយ ក៏ព្រះអម្ចាស់យេស៊ូវសុខចិត្តប្រគល់អង្គទ្រង់ទៅក្នុងដៃរបស់សាតាំងដែរ ដើម្បីការប្រោសលោះរបស់មនុស្សជាតិទាំងអស់។ ខ្ញុំបានគិតក្នុងចិត្តថា៖ «បច្ចុប្បន្ននេះ ព្រះជាម្ចាស់បានយកកំណើតជាមនុស្សជាលើកទីពីរ និងយាងមកប្រទេសចិន ដែលជាប្រទេសមិនជឿលើព្រះ។ នៅទីនេះ ទ្រង់បានជួបនឹងគ្រោះថ្នាក់កាន់តែមានហានិភ័យច្រើនជាងអ្វីដែលទ្រង់បានប្រឈម នៅក្នុងយុគសម័យនៃព្រះគុណ។ ចាប់តាំងពីព្រះដ៏មានគ្រប់ព្រះចេស្ដាបានលេចមក និងចាប់ផ្ដើមបំពេញកិច្ចការរបស់ទ្រង់ នោះរដ្ឋាភិបាលបក្សកុម្មុយនីស្ដចិន បានប្រើប្រាស់គ្រប់មធ្យោបាយដែលមាន ដើម្បីបង្កាច់បង្ខូច ប្រមាថ ព្រមទាំងតាមរក និងចាប់ខ្លួនព្រះគ្រីស្ទ យ៉ាងឆ្កួតលីលា ដោយសង្ឃឹមឥតបានការថា នឹងបំផ្លាញកិច្ចការរបស់ព្រះជាម្ចាស់។ ការរងទុក្ខដែលព្រះជាម្ចាស់បានឆ្លងកាត់នៅក្នុងការយកកំណើតជាមនុស្សទាំងពីរបស់ទ្រង់ គឺហួសពីអ្វីដែលគ្រប់គ្នាអាចគិតស្រមៃ ហើយកាន់តែមិនអាចអត់ទ្រាំបានផង។ ដោយសារតែព្រះជាម្ចាស់បានអត់ទ្រាំនូវការរងទុក្ខជាច្រើនសម្រាប់ពួកយើង នោះខ្ញុំគួរតែមានមនសិការកាន់តែច្រើន។ ខ្ញុំត្រូវតែផ្គាប់ព្រះទ័យព្រះជាម្ចាស់ ហើយនាំយកភាពលួងលោមថ្វាយទ្រង់ ទោះបីជាត្រូវស្លាប់ក៏ដោយ»។ នៅពេលនោះ ការពុះពារដ៏ឈឺចាប់របស់ពួកបរិសុទ្ធ និងពួកហោរាទាំងអស់ ក្នុងយុគសម័យនានា បានចូលមកក្នុងគំនិតរបស់ខ្ញុំ៖ ដានីយ៉ែលនៅក្នុងរូងតោ ពេត្រុសត្រូវបានគេឆ្កាងក្បាលចុះក្រោម យ៉ាកុបត្រូវបានគេកាត់ក្បាល...ដោយគ្មានការលើកលែងទេ ពួកបរិសុទ្ធ និងពួកហោរាទាំងអស់នេះ សុទ្ធតែបានឈរធ្វើបន្ទាល់ដ៏ខ្ទរខ្ទារថ្វាយព្រះជាម្ចាស់នៅពេលដែលជិតស្លាប់ ហើយខ្ញុំបានដឹងថា ខ្ញុំគួរតែមានបំណងតាមឱ្យទាន់សេចក្ដីជំនឿ ការលះបង់ និងការចុះចូលរបស់ពួកគេចំពោះព្រះជាម្ចាស់។ ដូច្នេះខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ថា៖ «ព្រះជាម្ចាស់ជាទីស្រឡាញ់អើយ! ទ្រង់គ្មានបាបសោះ ប៉ុន្តែទ្រង់ត្រូវបានគេឆ្កាង ដើម្បីសេចក្ដីសង្គ្រោះរបស់ពួកយើង។ ក្រោយមកទ្រង់បានយកកំណើតជាមនុស្សនៅប្រទេសចិន ដើម្បីបំពេញកិច្ចការរបស់ទ្រង់ ដោយប្រថុយនឹងព្រះជន្មរបស់ទ្រង់។ សេចក្ដីស្រឡាញ់របស់ទ្រង់ធំធេងណាស់ រហូតដល់ទូលបង្គំមិនអាចតបស្នងទ្រង់បានឡើយ។ វាគឺជាកិត្តិយសដ៏ធំធេងរបស់ទូលបង្គំ ក្នុងការរងទុក្ខជាមួយទ្រង់នៅថ្ងៃនេះ ហើយទូលបង្គំសុខចិត្តឈរធ្វើបន្ទាល់ ដើម្បីលួងលោមព្រះហឫទ័យរបស់ទ្រង់។ ទោះបីជាសាតាំងយកជីវិតពីទូលបង្គំក៏ដោយ ក៏ទូលបង្គំមិនបញ្ចេញពាក្យរអ៊ូរទាំមួយម៉ាត់ឡើយ!» ដោយគំនិតរបស់ខ្ញុំផ្ដោតលើសេចក្ដីស្រឡាញ់របស់ព្រះជាម្ចាស់ នោះការឈឺចាប់នៅក្នុងរាងកាយខ្ញុំ ហាក់ដូចជាបាត់ទៅយ៉ាងច្រើន។ ពាក់កណ្ដាលបន្ទាប់នៃយប់នោះ ប៉ូលិសអាក្រក់បានប្ដូរគ្នាបន្តធ្វើទារុណកម្មខ្ញុំ។ រហូតដល់ម៉ោងប្រហែល ៩ ព្រឹក នៅព្រឹកបន្ទាប់ប៉ុណ្ណោះ ទើបចុងក្រោយ ពួកគេស្រាយជើងខ្ញុំ ហើយទុកខ្ញុំព្យួរពីបង្អួច។ ដៃទាំងពីរបស់ខ្ញុំស្ពឹកទាំងស្រុង និងមិនដឹងអីទេ ហើយរាងកាយទាំងមូលរបស់ខ្ញុំហើម។ នៅពេលនោះ បងស្រីដែលខ្ញុំបានបំពេញភារកិច្ចជាមួយ ត្រូវបានបញ្ជូនទៅក្នុងបន្ទប់សួរចម្លើយដែលនៅជាប់នោះ។ ភ្លាមៗនោះ មន្ត្រីប្រាំបី ឬប្រាំបួននាក់បានដើរចូលក្នុងបន្ទប់សួរចម្លើយរបស់ខ្ញុំ ហើយមន្ត្រីធាត់កន្ដឿម្នាក់បានចូលមកទាំងច្រឡោត ហើយសួរប៉ូលិសអាក្រក់ដែលកំពុងចាត់ការខ្ញុំថា៖ «តើនាងបាននិយាយទេ?» ពួកគេបានតបថា «នៅទេ»។ ពេលដែលគាត់បានឮការឆ្លើយតបរបស់ពួកគេ នោះគាត់លោតមករកខ្ញុំ ទះមុខខ្ញុំពីរដៃ ហើយស្រែកដាក់ខ្ញុំយ៉ាងខឹងថា «នាងនៅតែមិនសហការដដែល! ពួកយើងស្គាល់ឈ្មោះនាង ហើយពួកយើងដឹងថា នាងជាអ្នកដឹកនាំសំខាន់នៅក្នុងក្រុមជំនុំ។ កុំធ្វើដូចជាពួកយើងមិនដឹងអីឱ្យសោះ! តើនាងទុកលុយនៅឯណា?» ដោយឃើញខ្ញុំនៅស្ងៀម នោះគាត់បានគំរាមខ្ញុំដោយនិយាយថា «បើនាងមិនសារភាពទេ វានឹងកាន់តែធ្ងន់ធ្ងរសម្រាប់នាង នៅពេលដែលពួកយើងរកឃើញដោយខ្លួនឯង។ ដោយសារតួនាទីរបស់នាងនៅក្នុងក្រុមជំនុំ នោះនាងនឹងត្រូវបានកាត់ទោសដល់ម្ភៃឆ្នាំនៅក្នុងពន្ធនាគារ!» ក្រោយមក ពួកគេបានបានលើកកាតធនាគាររបស់ខ្ញុំឡើង ហើយសួររកឈ្មោះនៅលើកាត និងលេខសម្ងាត់។ ខ្ញុំគិតក្នុងចិត្តថា «ឱ្យគេមើលចុះ គ្មាននរណាខ្វល់ទេ។ យ៉ាងណាក៏ដោយ គ្រួសាររបស់ខ្ញុំមិនបានវេរលុយច្រើនចូលក្នុងកុងនោះឡើយ។ បើពួកគេឃើញ ប្រហែលជាពួកគេមិនបន្តរំខានខ្ញុំពីមូលនិធិរបស់ក្រុមជំនុំឡើយ»។ ដោយបានសម្រេចចិត្ត ខ្ញុំបានប្រាប់ពួកគេអំពីឈ្មោះ និងលេខសម្ងាត់។

ក្រោយមក ខ្ញុំបានសុំទៅបន្ទប់ទឹក ហើយមានតែពេលនោះទេទើបពួកគេដាក់ខ្ញុំចុះ។ នៅត្រង់ចំណុចនោះ ខ្ញុំបាត់បង់ម្ចាស់ការទាំងស្រុងក្នុងការប្រើជើងរបស់ខ្ញុំ ដូច្នេះពួកគេបានគ្រាខ្ញុំទៅកាន់បន្ទប់ទឹក និងឈរយាមនៅខាងក្រៅ។ ទោះបីជាយ៉ាងណាក៏ដោយ ខ្ញុំស្ពឹកដៃអស់ហើយ ហើយការបញ្ជាពីខួរក្បាលរបស់ខ្ញុំ មិនអាចដល់ដៃខ្ញុំទេ ដូច្នេះខ្ញុំគ្រាន់តែឈរនៅទីនោះផ្អែកទៅនឹងជញ្ជាំងប៉ុណ្ណោះ ដោយមិនអាចស្រាតខោបានទាល់តែសោះ។ នៅពេលដែលខ្ញុំនៅតែមិនចេញពីបន្ទប់ទឹក បន្ទាប់មួយសន្ទុះមកហើយ នោះប៉ូលិសម្នាក់បានធាក់ទ្វាររបើក ហើយស្រែកដាក់ខ្ញុំទាំងញញឹមដោយចំណង់តណ្ហាថា «នាងនៅមិនទាន់រួចរាល់ទេឬ?» ដោយឃើញថាខ្ញុំមិនអាចកម្រើកដៃបាន នោះគាត់បានដើរមករកខ្ញុំ និងស្រាតខោខ្ញុំ ហើយក្រោយមកបន្ទាប់ពីខ្ញុំបានបន្ទោរបង់រួចរាល់ នោះគាត់បានចងខោខ្ញុំវិញ។ មន្ត្រីជាបុរសៗមួយក្រុមដែលបានជុំគ្នានៅខាងក្រៅបន្ទប់ទឹក បានបញ្ចេញយោបល់ឌឺដងគ្រប់ប្រភេទ និងបង្អាប់ខ្ញុំដោយភាសាថោកទាបរបស់ពួកគេ។ ភាពអយុត្តិធម៌ដែលក្រុមឧក្រិដ្ឋជន និងអារក្សទាំងនេះកំពុងតែបង្អាប់នារីដែលមានអាយុប្រហែលម្ភៃឆ្នាំស្លូតត្រង់ដូចជាខ្ញុំ បានគ្របដណ្ដប់ខ្ញុំភ្លាមៗ ហើយខ្ញុំចាប់ផ្ដើមយំ។ ខ្ញុំក៏បានដឹងផងដែរថា បើដៃខ្ញុំពិតជាពិការមែន ហើយខ្ញុំមិនអាចមើលថែខ្លួនឯងបាននៅពេលអនាគត នោះខ្ញុំស្លាប់ប្រសើរជាង។ នៅពេលនោះ បើខ្ញុំអាចដើរយ៉ាងសមរម្យ ខ្ញុំអាចលោតចុះពីអគារ និងបញ្ចប់ជីវិតនៅទីនោះហើយ។ គ្រាន់តែខ្ញុំស្ថិតក្នុងសភាពទន់ខ្សោយបំផុត នោះទំនុកសរសើររបស់ក្រុមជំនុំដែលមានចំណងជើងថា «ខ្ញុំចង់ឃើញថ្ងៃនៃសិរីល្អរបស់ព្រះជាម្ចាស់» បានចូលមកក្នុងចិត្តខ្ញុំ៖ «ខ្ញុំនឹងថ្វាយសេចក្ដីស្រឡាញ់ និងភក្ដីភាពរបស់ខ្ញុំទៅព្រះជាម្ចាស់ និងបំពេញបេសកកម្មរបស់ខ្ញុំ ដើម្បីថ្វាយសិរីល្អដល់ទ្រង់។ ខ្ញុំតាំងចិត្តឈរយ៉ាងរឹងមាំក្នុងទីបន្ទាល់របស់ខ្ញុំចំពោះព្រះជាម្ចាស់ និងមិនដែលចុះចាញ់សាតាំងឡើយ។ មើល៍ ទោះបីជាក្បាលរបស់ពួកយើងអាចបែក ឈាមរបស់យើងអាចហូរក៏ដោយ ក៏ឆ្អឹងខ្នងនៃរាស្ត្ររបស់ព្រះជាម្ចាស់មិនអាចកោងបានឡើយ។ ដោយសេចក្ដីដាស់តឿនរបស់ព្រះជាម្ចាស់ដែលបានចងភ្ជាប់នឹងចិត្តរបស់ខ្ញុំ នោះខ្ញុំតាំងចិត្តបំបាក់មុខសាតាំង អារក្ស។ ការឈឺចាប់ និងការលំបាក ត្រូវបានកំណត់ទុកដោយព្រះជាម្ចាស់។ ខ្ញុំនឹងស្មោះត្រង់ និងស្ដាប់បង្គាប់ចំពោះទ្រង់រហូតដល់ស្លាប់។ ខ្ញុំនឹងមិនបណ្ដាលឱ្យព្រះជាម្ចាស់ទ្រង់ព្រះកន្សែងម្ដងទៀតឡើយ ហើយមិនបណ្ដាលឱ្យទ្រង់ព្រួយព្រះទ័យទៀតឡើយ។» (ចូរដើរតាមកូនចៀម ហើយច្រៀងបទថ្មី)។ ទំនុកសរសើរនេះបានផ្ដល់ឱ្យខ្ញុំនូវសេចក្ដីជំនឿ ហើយវិញ្ញាណរបស់ខ្ញុំត្រូវបានពង្រឹង។ ខ្ញុំបានគិតក្នុងចិត្តថា៖ «ខ្ញុំមិនអាចត្រូវបានពង្វក់ដោយល្បិចកលរបស់សាតាំងបានទេ ហើយខ្ញុំមិនគួរបញ្ចប់ជីវិតរបស់ខ្ញុំដោយសារតែអ្វីមួយដូច្នេះឡើយ។ ពួកគេកំពុងតែបង្អាប់ និងនិយាយឡកឡាយឱ្យខ្ញុំ ដើម្បីឱ្យខ្ញុំធ្វើអ្វីមួយដែលបង្កការឈឺចាប់ដល់ព្រះជាម្ចាស់ និងក្បត់ព្រះជាម្ចាស់។ បើខ្ញុំស្លាប់ នោះខ្ញុំគ្រាន់តែធ្លាក់ក្នុងល្បិចកលអូសទាញរបស់ពួកគេប៉ុណ្ណោះ។ ខ្ញុំមិនអាចអនុញ្ញាតឱ្យទង្វើទុច្ចរិតរបស់សាតាំងទទួលជោគជ័យឡើយ។ ទោះបីជាខ្ញុំពិតជាពិការក៏ដោយ ដរាបណាខ្ញុំនៅតែមានដង្ហើម នោះខ្ញុំត្រូវតែបន្ដរស់នៅដើម្បីធ្វើបន្ទាល់ថ្វាយព្រះជាម្ចាស់»។

នៅពេលដែលខ្ញុំត្រឡប់ទៅកាន់បន្ទប់សួរចម្លើយវិញ ខ្ញុំបានដួលនៅលើកម្រាល ដោយសារការអស់កម្លាំង។ ប៉ូលិសបានមករោមខ្ញុំ ហើយស្រែកដាក់ខ្ញុំ ដោយបញ្ជាឱ្យខ្ញុំក្រោកឈរឡើង។ មន្ត្រីធាត់កន្តឿ ដែលបានវាយមុខខ្ញុំ បានលោតមកទាត់ខ្ញុំយ៉ាងឃោរឃៅ និងចោទខ្ញុំថាធ្វើពុត។ នៅពេលនោះ រាងកាយរបស់ខ្ញុំចាប់ផ្ដើមញ័រ ហើយខ្ញុំដកដង្ហើមញាប់ និងចាប់ផ្ដើមហ៊ឹងត្រចៀក។ ជើងឆ្វេង និងទ្រូងផ្នែកខាងឆ្វេងរបស់ខ្ញុំចាប់ផ្ដើមកន្ត្រាក់ និងរួញរកគ្នា។ រាងកាយទាំងមូលរបស់ខ្ញុំត្រជាក់ និងរឹង ហើយមិនថាមន្រ្តីពីរនាក់បានទាញ និងគាស់បែបណាឡើយ ពួកគេមិនអាចតម្រង់ខ្លួនខ្ញុំឡើយ។ នៅក្នុងចិត្តគំនិតរបស់ខ្ញុំ ខ្ញុំបានដឹងថា ព្រះជាម្ចាស់កំពុងតែប្រើការឈឺចាប់ និងការរងទុក្ខនេះដើម្បីបើកផ្លូវសម្រាប់ខ្ញុំ បើមិនដូច្នោះទេ ពួកគេបន្តធ្វើទារុណកម្មយ៉ាងឃោរឃៅដាក់ខ្ញុំមិនខាន។ មានតែបន្ទាប់ពីឃើញសភាពមិនច្បាស់លាស់របស់ខ្ញុំប៉ុណ្ណោះ ទើបទីបញ្ចប់ មន្ត្រីអាក្រក់ទាំងនោះឈប់វាយខ្ញុំ។ ក្រោយមក ពួកគេបានចាក់សោរខ្ញុំជាប់នៅនឹងកៅអីដាក់អ្នកទោស ហើយទៅកាន់បន្ទប់ជាប់នោះ ដើម្បីធ្វើទារុណកម្មបងស្រីនៅក្រុមជំនុំរបស់ខ្ញុំ ដោយទុកឱ្យមន្ត្រីពីរនាក់នៅមើលខ្ញុំ។ ដោយបានឮបងស្រីរបស់ខ្ញុំស្រែកយំម្ដងហើយម្ដងទៀតនៅក្នុងសម្លេងដ៏គួរឱ្យភ័យខ្លាច នោះខ្ញុំចង់ដាក់ទោសពួកអារក្សទាំងអស់នោះយ៉ាងខ្លាំង ហើយវាយពួកគេរហូតដល់ស្លាប់ ប៉ុន្តែរឿងដែលកើតឡើងគឺខ្ញុំដួលអុកគូទ និងអស់កម្លាំងទាំងស្រុង ដូច្នេះគ្រប់យ៉ាងដែលខ្ញុំអាចធ្វើបានគឺអធិស្ឋានទៅព្រះជាម្ចាស់ និងអង្វរឱ្យទ្រង់ប្រទានកម្លាំងដល់បងស្រីនោះ និងការពារគាត់ ដើម្បីឱ្យគាត់អាចឈរធ្វើបន្ទាល់បាន។ ស្របពេលជាមួយគ្នានោះ ខ្ញុំបានជេរប្រទេចបក្សអាក្រក់នោះយ៉ាងមានគំនុំ ដែលបានបោះប្រជាជនរបស់ខ្លួនទៅក្នុងជម្រៅនៃការរងទុក្ខ និងបានស្នើសុំព្រះជាម្ចាស់ឱ្យដាក់ទោសសត្វតិរច្ឆានដែលនៅក្នុងសណ្ឋានជាមនុស្សទាំងនេះ។ ក្រោយមក ដោយឃើញខ្ញុំដួលនៅទីនោះ ហាក់ដូចជាជិតដាច់ខ្យល់ និងមិនចង់ដោះស្រាយជាមួយមនុស្សម្នាក់ដែលជិតស្លាប់នៅចំពោះមុខពួកគេ នោះទីបំផុត ពួកគេបានបញ្ជូនខ្ញុំទៅកាន់មន្ទីរពេទ្យ។ បន្ទាប់ពីខ្ញុំទៅដល់មន្ទីរពេទ្យ ជើង និងទ្រូងរបស់ខ្ញុំចាប់ផ្ដើមញាក់ និងរួញរកគ្នាម្ដងទៀត ហើយត្រូវការមនុស្សបីបួននាក់ ដើម្បីចាប់តម្រង់រាងកាយខ្ញុំឱ្យត្រង់វិញ។ ដៃទាំងពីរបស់ខ្ញុំហើមដូចប៉ោងប៉ោងអ៊ីចឹង ហើយគ្របដណ្ដប់ដោយកំណកឈាម។ ដៃរបស់ខ្ញុំសុទ្ធតែហើមដោយខ្ទុះ ហើយពួកគេមិនអាចចាប់ផ្ដើមសង្រ្គោះបន្ទាន់បានទេ ដោយសារតែនៅពេលដែលពួកចាក់ម្ជុលចូល នោះឈាមហូរចេញពីសរសៃ ជ្រាបជោគបង់រុំ និងហូរឈាមចេញពីកន្លែងចាក់ម្ជុលនោះ។ នៅពេលដែលលោកគ្រូពេទ្យបានឃើញអី្វដែលកំពុងកើតឡើង នោះគាត់បាននិយាយថា «ពួកយើងត្រូវតែដោះខ្នោះទាំងនេះចេញ!» គាត់ក៏បានផ្ដល់យោបល់ឱ្យប៉ូលិសបញ្ជូនខ្ញុំទៅកាន់មន្ទីរពេទ្យក្រុង ដើម្បីត្រួតពិនិត្យបន្ថែម ដោយសារតែគាត់បារម្ភថា ខ្ញុំមានបញ្ហាបេះដូង។ ប៉ូលិសអាក្រក់ទាំងនោះមិនចង់ធ្វើអ្វីដើម្បីជួយខ្ញុំឡើយ ប៉ុន្តែបន្ទាប់ពីនោះ ពួកគេមិនបានដាក់ខ្នោះខ្ញុំទៀតទេ។ នៅថ្ងៃបន្ទាប់ មន្ត្រីដែលកំពុងសួរចម្លើយខ្ញុំ បានសរសេរសេចក្ដីថ្លែងមួយ ដែលពេញដោយការប្រមាថ និងការមួលបង្កាច់ព្រះជាម្ចាស់ ដើម្បីប្រើជាការប្រកាសដោយផ្ទាល់មាត់របស់ខ្ញុំ និងបានទាមទារឱ្យខ្ញុំចុះហត្ថលេខាលើវា។ នៅពេលដែលខ្ញុំបដិសេធមិនចុះហត្ថលេខាលើសេចក្ដីថ្លែងនោះ គាត់ខឹង ហើយបានចាប់ដៃខ្ញុំ និងបង្ខំឱ្យខ្ញុំផ្តិតម្រាមដៃខ្ញុំនៅលើសេចក្ដីថ្លែងនោះ។

នៅល្ងាចថ្ងៃទី ៩ ខែមេសា ប្រធានផ្នែក និងមន្ត្រីប៉ូលិសជាបុរសពីរនាក់ទៀត បានបញ្ជូនខ្ញុំទៅកាន់មន្ទីរឃុំឃាំង។ នៅពេលដែលលោកគ្រូពេទ្យនៅឯមន្ទីរឃុំឃាំងបានឃើញថា រាងកាយទាំងមូលរបស់ខ្ញុំហើម ហើយថា ខ្ញុំមិនអាចដើរបាន ស្ពឹកដៃ និងហាក់ដូចជាស្ថិតក្នុងស្ថានភាពគ្រោះថ្នាក់ នោះពួកគេបដិសេធមិនឱ្យខ្ញុំចូលមន្ទីរឃុំឃាំងទេ ដោយខ្លាចថា ខ្ញុំអាចស្លាប់នៅទីនោះ។ បន្ទាប់មក ប្រធានផ្នែកបានចរចាជាមួយប្រធានមន្ទីរឃុំឃាំងជិតមួយម៉ោង និងបានសន្យាថា បើមានអ្វីមួយកើតឡើងចំពោះខ្ញុំ នោះមន្ទីរឃុំឃាំងនឹងមិនទទួលខុសត្រូវឡើយ ហើយមានតែដូច្នោះទេ ទើបទីបំផុត ប្រធានមន្ទីរឃុំឃាំងយល់ព្រមយកខ្ញុំទៅឃុំឃាំង។

ជាងដប់ថ្ងៃក្រោយមក ប៉ូលិសអាក្រក់ជាងដប់នាក់ត្រូវបានផ្ទេរពីកន្លែងផ្សេង និងត្រូវបានឈរជើងជាបណ្ដោះអាសន្ននៅឯមន្ទីរឃុំឃាំង ដើម្បីផ្លាស់វេនគ្នាសួរចម្លើយខ្ញុំ ពេញទាំងយប់ទាំងថ្ងៃ។ ពួកគេបានកំណត់រយៈពេល ដែលអ្នកទោសម្នាក់ត្រូវបានសួរសម្លើយ ប៉ុន្តែប៉ូលិសបាននិយាយថា នេះគឺជារឿងក្ដីដ៏ធំ និងសំខាន់ ដែលមានស្ថានភាពធ្ងន់ធ្ងរណាស់ ដូច្នេះពួកគេមិនឱ្យខ្ញុំនៅម្នាក់ឯងឡើយ។ ដោយសារតែពួកគេខ្លាចថា បើពួកគេសួរចម្លើយខ្ញុំយូរពេក ដោយសារតែសភាពទន់ខ្សោយរបស់ខ្ញុំ នោះខ្ញុំអាចមានបញ្ហាបន្ទាន់ផ្នែកសុខភាព ដូច្នេះពួកគេបញ្ចប់ការសួរចម្លើយរបស់ពួកគេនៅម៉ោងប្រហែល ១ ទៀបភ្លឺ ហើយបញ្ជូនខ្ញុំត្រឡប់ទៅកាន់បន្ទប់ឃុំឃាំងរបស់ខ្ញុំវិញ ដោយកោះហៅខ្ញុំនៅព្រឹកបន្ទាប់ពេលថ្ងៃទើបរះ។ ពួកគេបានសួរចម្លើយខ្ញុំរយៈពេលប្រហែល ១៨ម៉ោង ក្នុងមួយថ្ងៃ ចំនួនបីថ្ងៃជាប់ៗគ្នា។ ទោះបីជាយ៉ាងណាក៏ដោយ មិនថាពួកគេឈ្លេចសួរខ្ញុំបែបណាឡើយ ខ្ញុំមិនបាននិយាយមួយម៉ាត់ឡើយ។ នៅពេលដែលពួកគេឃើញថា វិធីសាស្ត្រធម៌ក្ដៅរបស់ពួកគេមិនបានការ នោះពួកគេបានផ្លាស់ប្ដូរទៅវិធីសាស្ត្រទន់ភ្លន់វិញម្ដង។ ពួកគេចាប់ផ្ដើមបង្ហាញក្ដីបារម្ភចំពោះរបួសរបស់ខ្ញុំ ហើយទិញថ្នាំឱ្យខ្ញុំ និងលាបប្រេងលើរបួសរបស់ខ្ញុំ។ ប្រឈមមុខនឹងការសម្ដែងជា «សប្បុរស» ភ្លាមៗនេះ  ខ្ញុំបន្ថយការប្រយ័ត្នប្រយែងរបស់ខ្ញុំ ដោយគិតថា៖ «បើខ្ញុំគ្រាន់តែប្រាប់ពួកគេនូវអ្វីមួយ ដែលមិនសំខាន់អំពីក្រុមជំនុំ វាប្រហែលជាមិនអីទេ...» ភ្លាមៗនោះ ព្រះបន្ទូលរបស់ព្រះជាម្ចាស់បានលេចមកក្នុងគំនិតរបស់ខ្ញុំ៖ «ចូរកុំប្រកាន់យកវិធីធ្វេសប្រហែសអី ប៉ុន្តែត្រូវខិតមកជិតខ្ញុំឱ្យបានច្រើន នៅពេលមានរឿងរ៉ាវអ្វីមួយកើតមកលើអ្នក។ ត្រូវមានការប្រុងប្រយ័ត្ន និងមានការប្រយ័ត្នប្រយែងជាងមុនចំពោះគ្រប់ទិដ្ឋភាពទាំងអស់ ដើម្បីជៀសវាងបំពានលើការវាយផ្ចាលរបស់ខ្ញុំ និងដើម្បីជៀសវាងធ្លាក់ជានុយនៃគ្រោងការដ៏ប៉ិនប្រសប់របស់សាតាំង» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៩៥ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ភ្លាមៗនោះខ្ញុំដឹងថា ខ្ញុំបានធ្លាក់ទៅក្នុងល្បិចកលបោកបញ្ឆោតរបស់សាតាំងហើយ។ តើពួកនេះ មិនមែនជាមនុស្សដដែល ដែលបានធ្វើទារុណកម្មខ្ញុំកាលពីពីរបីថ្ងៃមុនទេឬ? ពួកគេអាចផ្លាស់ប្ដូរអាកប្បកិរិយារបស់ពួកគេបាន ប៉ុន្តែធម្មជាតិដ៏អាក្រក់របស់ពួកគេមិនអាចផ្លាស់ប្ដូរបានឡើយ ជាអារក្សម្ដង គឺជាអារក្សរហូត។ ព្រះបន្ទូលរបស់ព្រះជាម្ចាស់បានពញ្ញាក់ខ្ញុំឱ្យឃើញពីតថភាពដែលថា ពួកគេគ្រាន់តែជាចចកពាក់ស្បែកចៀមប៉ុណ្ណោះ ហើយថា ពួកគេតែងតែមានបំណងចិត្តលាក់បាំងជានិច្ច។ ទៅមុខទៀត មិនថាពួកគេល្បួងខ្ញុំ ឬឈ្លេចសួរខ្ញុំបែបណាឡើយ ខ្ញុំមិននិយាយមួយម៉ាត់ទៀតឡើយ។ មិនយូរប៉ុន្មាន ព្រះជាម្ចាស់បានបើកសម្ដែងអំពីធាតុពិតរបស់ពួកគេ។ មន្ត្រីម្នាក់ដែលត្រូវបានពួកគេហៅថា លោកប្រធានវូ បានសួរខ្ញុំយ៉ាងសាហាវថា៖ «នាងគឺជាអ្នកដឹកនាំនៅក្នុងក្រុមជំនុំ ប៉ុន្តែនាងមិនដឹងថាលុយនៅទីណាឬ? បើនាងមិនប្រាប់ពួកយើងទេ នោះពួកយើងមានវិធីដើម្បីរកឱ្យឃើញ!» មន្ត្រីប៉ូលិសស្គមចំណាស់បានផ្ទុះការខឹងច្រឡោត និងស្រែកថា «ចង្រៃយ៎ ស្រាអញ្ជើញមិនចង់ផឹក ចង់ផឹកស្រាពិន័យ! បើនាងមិននិយាយទេ ពួកយើងនឹងបញ្ជូននាងចេញ ហើយព្យួរនាងម្ដងទៀត។ ពួកយើងនឹងដឹងថានាងនៅតែចង់ក្លាយជា លាវ ហ៊ូឡាន និងលាក់ព័ត៌មានពីពួកយើងទៀតឬអត់! យើងមានវិធីច្រើនណាស់ដើម្បីដោះស្រាយជាមួយនាង!» គាត់និយាយរបៀបនេះកាន់តែច្រើន នោះខ្ញុំកាន់តែតាំងចិត្តនៅស្ងៀម។ ទីបំផុត គាត់ខឹង និងដើរមករុញខ្ញុំ ដោយនិយាយថា «ដោយសារនាងមានឥរិយាបថបែបនេះ នោះការជាប់ពន្ធនាគារម្ភៃឆ្នាំ អាចជាការកាត់ទោសដ៏ស្រាលហើយ!» ដោយការនិយាយបែបនោះ គាត់បានស្ទុះចេញពីបន្ទាប់ទាំងកំហឹង។ បន្ទាប់មក មន្ត្រីម្នាក់មកពីមន្ទីរសន្តិសុខសាធារណៈខេត្ត ដែលទទួលបន្ទុកកិច្ចការសន្តិសុខជាតិ បានចូលមកសួរចម្លើយខ្ញុំ។ គាត់បានថ្លែងឃ្លាជាច្រើនដែលវាយប្រហារ និងតតាំងនឹងព្រះជាម្ចាស់ ហើយបន្តអួតពីបទពិសោធន៍ និងចំណេះដឹងរបស់គាត់ ដែលនាំឱ្យមន្ត្រីដទៃទៀតលើកសរសើរគាត់។ ដោយសង្កេតឃើញភាពអាក្រក់នៃការពេញចិត្តខ្លួនឯងដ៏អួតអាងរបស់គាត់ និងឮរាល់ការភូតកុហកដែលជាពាក្យចចាមអារ៉ាមខុសពីការពិត ព្រមទាំងការចោទប្រកាន់ក្លែងក្លាយរបស់គាត់ នោះខ្ញុំមានអារម្មណ៍ស្អប់ផង និងខ្ពើមផងចំពោះមន្ត្រីម្នាក់នេះ។ ខ្ញុំថែមទាំងមិនអាចអត់ទ្រាំសម្លឹងមើលគាត់ទៀតផង ដូច្នេះហើយខ្ញុំគ្រាន់តែសម្លឹងចំទៅរកជញ្ជាំងដែលនៅខាងមុខខ្ញុំប៉ុណ្ណោះ ហើយបដិសេធរាល់ការលើកឡើងរបស់គាត់ដោយក្បាលរបស់ខ្ញុំ។ ការតិះដៀលរបស់គាត់ប្រើរយៈពេលពេញមួយព្រឹក ហើយនៅពេលដែលគាត់និយាយចប់ នោះគាត់បានសួរខ្ញុំពីអ្វីដែលខ្ញុំគិត។ ខ្ញុំបាននិយាយដោយធ្លោយមាត់ថា៖ «ខ្ញុំគ្មានការអប់រំទេ ដូច្នេះខ្ញុំមិនយល់ពីអ្វីដែលអ្នកនិយាយឡើយ»។ ដោយខឹង គាត់បាននិយាយទៅកាន់អ្នកសួរចម្លើយដទៃទៀតថា «គ្មានសង្ឃឹមឡើយចំពោះនាង។ ខ្ញុំគិតថា នាងបានយកព្រះជាធំរួចហើយ នាងបានធ្វើរួចហើយ!» ដោយការនិយាយបែបនោះ គាត់បានចាកចេញទៅយ៉ាងខូចចិត្ត។

នៅពេលដែលប៉ូលិសអាក្រក់បានអូសខ្ញុំទៅកាន់បន្ទប់ឃុំឃាំងរបស់ខ្ញុំនៅក្នុងមន្ទីរឃុំឃាំង ហើយខ្ញុំបានឃើញថា បងស្រីវ៉ាងនៅក្នុងបន្ទប់ជាមួយគ្នានៅទីនោះ នោះការឃើញមនុស្សជាទីស្រឡាញ់ម្នាក់នេះ បានបញ្ជូននូវភាពកក់ក្ដៅចូលក្នុងចិត្តរបស់ខ្ញុំ។ ខ្ញុំដឹងថា នេះគឺជាការចាត់ចែង និងការរៀបចំរបស់ព្រះជាម្ចាស់ ហើយថា សេចក្ដីស្រឡាញ់របស់ព្រះជាម្ចាស់កំពុងតែស្វែងរកខ្ញុំ ហើយខ្ញុំដឹងថា ព្រះជាម្ចាស់បានធ្វើរឿងនេះ ដោយសារនៅពេលនេះ ខ្ញុំកម្រើកមិនរួច ដើមដៃ និងប្រអប់ដៃរបស់ខ្ញុំហើមយ៉ាងខ្លាំង ហើយប៉ោងដោយខ្ទុះ ខ្ញុំស្ពឹកម្រាមដៃ ដែលក្រាស់ដូចសាច់ក្រក និងរឹង ខ្ញុំស្ទើរតែមិនអាចកម្រើកជើងរបស់ខ្ញុំបាន ហើយរាងកាយទាំងមូលរបស់ខ្ញុំទន់ខ្សោយ និងឈឺចុកចាប់។ អំឡុងពេលនោះ បងស្រីរបស់ខ្ញុំបានមើលថែខ្ញុំរៀងរាល់ថ្ងៃ គាត់បានដុសធ្មេញឱ្យខ្ញុំ សម្អាតមុខខ្ញុំ ងូតទឹកឱ្យខ្ញុំ សិតសក់ឱ្យខ្ញុំ និងបញ្ចុកខ្ញុំ...មួយខែក្រោយមក បងស្រីរបស់ខ្ញុំត្រូវបានដោះលែង ហើយខ្ញុំត្រូវបានគេជូនដំណឹងថា ខ្ញុំត្រូវបានចាប់ខ្លួនជាផ្លូវការ។ បន្ទាប់ពីបងស្រីខ្ញុំត្រូវបានដោះលែង ដោយគិតពីអ្វីដែលខ្ញុំនៅតែមិនអាចមើលថែខ្លួនឯងបាន និងមិនដឹងថាខ្ញុំត្រូវគេចាក់សោរយូរប៉ុនណា នោះខ្ញុំមានអារម្មណ៍អត់ទីពឹង និងស្រងូតស្រងាត់ខ្លាំងណាស់។ ខ្ញុំមិនអាចធ្វើអ្វីបានក្រៅពីស្រែកហៅទៅរកព្រះជាម្ចាស់ឡើយ៖ «ឱព្រះជាម្ចាស់អើយ ទូលបង្គំមានអារម្មណ៍ដូចជាពិការអ៊ីចឹង ម៉េចបានជាទូលបង្គំត្រូវបន្តដូច្នេះ? ទូលបង្គំសូមអង្វរទ្រង់ឱ្យការពារចិត្តរបស់ទូលបង្គំ ប្រយោជន៍ឱ្យទូលបង្គំអាចយកឈ្នះស្ថានភាពនេះ»។ គ្រាន់តែខ្ញុំមិនដឹងថាធ្វើអ្វី ហើយមានអារម្មណ៍វង្វេងទាំងស្រុងបែបនោះ នោះខ្ញុំបានគិតដល់ព្រះបន្ទូលរបស់ព្រះជាម្ចាស់៖ «តើអ្នករាល់គ្នាមានបានគិតទេថា ថ្ងៃណាមួយព្រះជាម្ចាស់របស់អ្នករាល់គ្នា នឹងដាក់អ្នករាល់គ្នានៅកន្លែងដែលមិនធ្លាប់ស្គាល់សោះ? តើអ្នករាល់គ្នាអាចស្រម៉ៃបានទេថា មានអ្វីកើតឡើងចំពោះអ្នក នៅថ្ងៃមួយ ដែលខ្ញុំអាចនឹងរឹបយកអ្វីៗគ្រប់យ៉ាងពីអ្នករាល់គ្នា? តើថាមពលរបស់អ្នករាល់គ្នានៅថ្ងៃនោះ នឹងដូចជានៅពេលនេះទេ? តើសេចក្ដីជំនឿរបស់អ្នកនឹងមានឡើងវិញទៀតទេ?» («អ្នករាល់គ្នាត្រូវយល់ពីកិច្ចការ៖ ចូរកុំដើរតាមទាំងវង្វេងវង្វាន់!» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ ដូចជាភ្លើងនាំផ្លូវដែលកំពុងរះ ដោយបំភ្លឺចិត្តរបស់ខ្ញុំ និងអនុញ្ញាតឱ្យខ្ញុំយល់ពីបំណងព្រះហឫទ័យរបស់ទ្រង់។ ខ្ញុំបានគិតក្នុងចិត្តថា៖ «មជ្ឈដ្ឋានដែលខ្ញុំកំពុងប្រឈមនៅពេលនេះ គឺជាមជ្ឈដ្ឋានដែលខ្ញុំធ្លាប់ជួបប្រទះតិចបំផុត។ ព្រះជាម្ចាស់សព្វព្រះទ័យចង់ឱ្យខ្ញុំទទួលយកបទពិសោធន៍នៃកិច្ចការរបស់ទ្រង់ នៅក្នុងមជ្ឈដ្ឋានប្រភេទនេះ ដើម្បីធ្វើឱ្យសេចក្ដីជំនឿរបស់ខ្ញុំគ្រប់លក្ខណ៍។ ទោះបីជាបងស្រីខ្ញុំបានចាកចេញពីខ្ញុំក៏ដោយ ក៏ព្រះជាម្ចាស់ប្រាកដជាមិនចាកចេញពីខ្ញុំឡើយ! ដោយគិតត្រឡប់ទៅរកមាគ៌ាដែលខ្ញុំបានដើរ ព្រះជាម្ចាស់បានដឹកនាំខ្ញុំគ្រប់ជំហាននីមួយៗនៅតាមផ្លូវនោះ! បើខ្ញុំពឹងផ្អែកលើព្រះជាម្ចាស់ នោះគ្មានការលំបាកណាដែលមិនអាចយកឈ្នះនោះទេ»។ ខ្ញុំបានឃើញថា សេចក្ដីជំនឿរបស់ខ្ញុំតូចពេក ដូច្នេះខ្ញុំបានអធិស្ឋានទៅព្រះជាម្ចាស់ថា៖ «ព្រះជាម្ចាស់ជាទីស្រឡាញ់អើយ ទូលបង្គំសុខចិត្តថ្វាយខ្លួនទាំងមូលទៅក្នុងព្រះហស្ដរបស់ទ្រង់ និងចុះចូលចំពោះការចាត់ចែងរបស់ទ្រង់។ មិនថាស្ថានភាពអ្វីដែលទូលបង្គំអាចប្រឈមនៅពេលអនាគតឡើយ ទូលបង្គំនឹងចុះចូលចំពោះទ្រង់ និងមិនរអ៊ូរទាំឡើយ»។ បន្ទាប់ពីបញ្ចប់ការអធិស្ឋានរបស់ខ្ញុំ នោះខ្ញុំមានអារម្មណ៍ថា មានញាណដឹងពីការគោរព និងភាពស្ងប់។ នៅរសៀលថ្ងៃបន្ទាប់ មន្ត្រីកែប្រែបាននាំអ្នកជាប់ឃុំថ្មីម្នាក់ចូលមក។ នៅពេលដែលគាត់បានឃើញស្ថានភាពរបស់ខ្ញុំ នោះគាត់ចាប់ផ្ដើមមើលថែខ្ញុំ ដោយខ្ញុំមិនបានស្នើសុំផង។ នៅក្នុងនេះ ខ្ញុំបានឃើញភាពអស្ចារ្យ និងភាពស្មោះត្រង់របស់ព្រះជាម្ចាស់។ ព្រះជាម្ចាស់មិនបោះបង់ចោលខ្ញុំឡើយ របស់សព្វសារពើនៅលើស្ថានសួគ៌ និងផែនដី ស្ថិតនៅក្នុងព្រះហស្ដរបស់ព្រះជាម្ចាស់ រួមទាំងគំនិតរបស់មនុស្សទៀតផង។ បើមិនមែនដោយសារការចាត់ចែង និងការរៀបចំរបស់ព្រះជាម្ចាស់ទេ ហេតុអ្វីបានជាស្ត្រីម្នាក់នេះ ដែលខ្ញុំមិនដែលបានជួបពីមុនមក ធ្វើល្អចំពោះខ្ញុំម៉្លេះ? បន្ទាប់មក ខ្ញុំបានឃើញសេចក្ដីស្រឡាញ់របស់ព្រះជាម្ចាស់កាន់តែច្រើន។ នៅពេលដែលស្រ្តីនោះត្រូវបានដោះលែងពីមន្ទីរឃុំឃាំង ព្រះជាម្ចាស់បានលើកស្ត្រីម្នាក់ទៀតឡើងជាបន្តបន្ទាប់ ដែលខ្ញុំមិនដែលបានជួបពីមុន ដើម្បីមើលថែខ្ញុំ ហើយពួកគេប្រគល់ការមើលថែរបស់ខ្ញុំពីម្នាក់ទៅម្នាក់ ហាក់ដូចជាពួកគេប្រគល់ដំបងប្ដូរវេនអ៊ីចឹង។ ក៏មានអ្នកជាប់ឃុំដែលបានវេរលុយចូលក្នុងកុងរបស់ខ្ញុំទៀតផង បន្ទាប់ពីពួកគេត្រូវបានដោះលែង។ អំឡុងពេលនេះ ទោះបីជារាងកាយរបស់ខ្ញុំពិតជារងទុក្ខក៏ដោយ ក៏ខ្ញុំអាចទទួលលបានបទពិសោធន៍ នូវភាពស្មោះត្រង់នៃសេចក្ដីស្រឡាញ់របស់ព្រះជាម្ចាស់ចំពោះខ្ញុំ ដោយផ្ទាល់។ មិនថាស្ថានភាពប្រភេទណាដែលមនុស្សធ្លាក់ទៅក្នុងឡើយ ព្រះជាម្ចាស់មិនដែលបោះបង់ចោលគេទេ ប៉ុន្តែទ្រង់ដើរតួនាទីជាជំនួយបន្ទាន់របស់គេ។ ដរាបណាមនុស្សមិនបាត់បង់សេចក្ដីជំនឿលើព្រះជាម្ចាស់ នោះគេនឹងច្បាស់ជាធ្វើបន្ទាល់ពីទង្វើរបស់ទ្រង់។

ខ្ញុំត្រូវបានឃុំខ្លួនរយៈពេលមួយឆ្នាំបីខែ ហើយក្រោយមក ត្រូវបានរដ្ឋាភិបាលបក្សកុម្មុយនីស្ដចិនចោទប្រកាន់ពីបទ «ធ្វើការតាមរយៈអង្គការ ស៊ី ជាវ ដើម្បីរំខានដល់ការអនុវត្តច្បាប់» ហើយត្រូវបានកាត់ទោសឱ្យជាប់ពន្ធនាគារបីឆ្នាំ ប្រាំមួយខែ។ បន្ទាប់ពីការកាត់ទោសរបស់ខ្ញុំ នោះខ្ញុំត្រូវបានបញ្ជូនទៅកាន់ពន្ធនាគារស្ត្រីខេត្ត ដើម្បីអនុវត្តទោសរបស់ខ្ញុំ។ នៅក្នុងពន្ធនាគារ ពួកយើងត្រូវទទួលរងការប្រព្រឹត្តកាន់តែឃោរឃៅ។ ពួកយើងត្រូវបានបង្ខំឱ្យប្រើកម្លាំងជារៀងរាល់ថ្ងៃ ហើយសេចក្ដីតម្រូវនៃចំនួនការងារប្រចាំថ្ងៃរបស់ពួកយើង គឺលើសពីអ្វីដែលគ្រប់គ្នាអាចសម្រេចបានយ៉ាងសមហេតុផល។ បើពួកយើងមិនអាចបញ្ចប់កិច្ចការរបស់ពួកយើងទេ ពួកយើងនឹងត្រូវទទួលរងការដាក់ទោសលើរាងកាយ។ ជារឿងជាក់ស្ដែង លុយទាំងអស់ដែលរកបានដោយកម្លាំងរបស់ពួកយើង ចូលទៅក្នុងហោប៉ៅរបស់អ្នកយាមពន្ធនាគារ។ ពួកយើងគ្រាន់តែទទួលបានពីរបីយ័នជារៀងរាល់ខែ ចំពោះប្រាក់ខែសម្រាប់រស់នៅដែលបានកំណត់ប៉ុណ្ណោះ។ ឃ្លាផ្លូវការដែលពន្ធនាគារបានប្រើ គឺជាការអប់រំឡើងវិញដល់អ្នកជាប់ឃុំតាមរយៈពលកម្ម ប៉ុន្តែតាមពិត ពួកយើងគ្រាន់តែជាម៉ាស៊ីនផលិតលុយរបស់ពួកគេ ជាខ្ញុំបម្រើឥតបង់ថ្លៃរបស់ពួកគេប៉ុណ្ណោះ។ តាមសភាពខាងក្រៅទាំងអស់ ច្បាប់វិន័យរបស់ពន្ធនាគារសម្រាប់ការបន្ធូរបន្ថយទោសរបស់អ្នកជាប់ឃុំ ហាក់ដូចជាមនុស្សធម៌ណាស់ គឺតាមរយៈការបំពេញតាមលក្ខខណ្ឌជាក់លាក់ នោះអ្នកជាប់ឃុំអាចមានលក្ខណៈសម្បត្តិ ចំពោះការបន្ធូរបន្ថយទោសដ៏សមរម្យរបស់ពួកគេ។ ប៉ុន្តែ សេចក្ដីពិត នេះគ្រាន់តែជាផ្នែកខាងមុខ និងគ្រាន់តែដើម្បីប្រយោជន៍ឱ្យគេឃើញប៉ុណ្ណោះ។ រឿងពិតជាក់ស្ដែងទាំងអស់គឺ អ្វីដែលហៅថា ប្រព័ន្ធប្រកបដោយមនុស្សធម៌ គ្មានអ្វីក្រៅពីពាក្យឥតប្រយោជន៍នៅលើក្រដាសឡើយ៖ បទបញ្ជាដែលចេញដោយផ្ទាល់ដោយអ្នកយាម គឺជាច្បាប់វិន័យតែមួយគត់របស់ដែនដី។ ពន្ធនាគារបានត្រួតត្រាយ៉ាងតឹងរ៉ឹង ចំពោះចំនួនសរុបនៃការបន្ធូរបន្ថយទោសប្រចាំឆ្នាំ ដើម្បីធានាឱ្យមានកម្លាំងពលកម្មគ្រប់គ្រាន់ និងដើម្បីធានាថា ចំណូលរបស់អ្នកយាមពន្ធនាគារមិនធ្លាក់ចុះឡើយ។ ការបន្ធូរបន្ថយទោស គឺជាវិធីសាស្ត្រ ដែលពន្ធនាគារបានប្រើប្រាស់ ដើម្បីបង្កើនផលិតភាពការងារ។ ក្នុងចំណោមអ្នកជាប់ឃុំរាប់ពាន់នាក់នៅក្នុងពន្ធនាគារ មានតែប្រហែលជាដប់នាក់ប៉ុណ្ណោះ ដែលនឹងទទួលបានការបន្ធូរបន្ថយទោស ដូច្នោះហើយ មនុស្សខិតខំធ្វើកិច្ចការ រួមគំនិតគ្នាប្រឆាំងនឹងអ្នកផ្សេង ដើម្បីទទួលបានការបន្ធូរបន្ថយទោស។ ទោះបីជាយ៉ាងណាក៏ដោយ អ្នកជាប់ឃុំភាគច្រើនដែលទីបំផុត ទទួលបានការបន្ធូរបន្ថយទោស គឺអ្នកដែលមានទំនាក់ទំនងជាមួយប៉ូលិស ដែលមិនបានបំពេញការងារដោយប្រើកម្លាំងឡើយ។ អ្នកជាប់ឃុំគ្មានជម្រើសអ្វី ក្រៅពីរក្សាទុកការតូចចិត្តរបស់ពួកគេនៅក្នុងខ្លួនឡើយ។ អ្នកខ្លះបានធ្វើអត្តឃាតជាការតវ៉ា ប៉ុន្តែបន្ទាប់ពីព្រឹត្តិការណ៍នោះកើតឡើង ពន្ធនាគារគ្រាន់តែប្រឌិតរឿង ដើម្បីលួងចិត្តគ្រួសាររបស់ជនរងគ្រោះប៉ុណ្ណោះ ដូច្នេះហើយការស្លាប់របស់ពួកគេសុទ្ធតែគ្មានប្រយោជន៍ទាំងអស់។ នៅក្នុងពន្ធនាគារ អ្នកយាមមិនដែលចាត់ទុកពួកយើងដូចជាមនុស្សឡើយ។ បើពួកយើងចង់និយាយជាមួយពួកគេ ពួកយើងត្រូវតែអង្គុយនៅលើដី ហើយសម្លឹងមើលពួកគេ ហើយបើអ្វីមួយមិនត្រូវចិត្តរបស់ពួកគេ នោះពួកគេស្ដីបន្ទោស និងជេរប្រមាថពួកយើងដោយពាក្យសម្ដីមិនល្អ។ នៅពេលដែលការកាត់ទោសរបស់ខ្ញុំ ដែលមានរយៈពេលបីឆ្នាំកន្លះ ដល់ទីបញ្ចប់ ហើយខ្ញុំត្រឡប់ទៅផ្ទះវិញ នោះគ្រួសាររបស់ខ្ញុំមិនអាចលាក់បាំងការឈឺចិត្តដែលពួកគេមាន ដោយឃើញខ្ញុំមើលទៅដូចជាគ្រោងឆ្អឹងមនុស្សគឺទន់ខ្សោយ និងដុនដាប ដែលគេមើលខ្ញុំស្ទើរមិនស្គាល់ ហើយទឹកភ្នែកជាច្រើនបានស្រក់។ ទោះបីជាយ៉ាងណាក៏ដោយ ចិត្តរបស់ពួកយើងពេញដោយការដឹងគុណចំពោះព្រះជាម្ចាស់។ ពួកយើងអរព្រះគុណព្រះជាម្ចាស់ដែលខ្ញុំនៅមានជីវិត និងចំពោះការការពារខ្ញុំ ដើម្បីឱ្យខ្ញុំអាចរួចចេញពីនរកនៅលើផែនដីនោះ ដោយគ្មានគ្រោះថ្នាក់ឡើយ។

មានតែបន្ទាប់ពីខ្ញុំត្រឡប់ទៅផ្ទះវិញប៉ុណ្ណោះ ទើបខ្ញុំដឹងថា ខណៈពេលដែលខ្ញុំត្រូវបានឃុំខ្លួន ប៉ូលិសអាក្រក់បានមកពីរដង ហើយរុករើ ព្រមទាំងឆែកឆេរផ្ទះយ៉ាងគ្មានប្រណី។ ឪពុកម្ដាយរបស់ខ្ញុំ ដែលអ្នកទាំងពីរជឿលើព្រះជាម្ចាស់ បានភៀសខ្លួនចេញពីផ្ទះរបស់ពួកយើង ហើយចំណាយពេលជិតពីរឆ្នាំក្នុងការរត់គេច ដើម្បីគេចពីពីការចាប់ខ្លួនរបស់រដ្ឋាភិបាល។ ទីបំផុត នៅពេលដែលពួកគេវិលត្រឡប់មកផ្ទះវិញ ស្មៅនៅទីធ្លារមុខផ្ទះដុះកម្ពស់ផ្ទះទៅហើយ ផ្នែកខ្លះនៃដំបូលផ្ទះបានបាក់ ហើយទីកន្លែងទាំងមូលរញ៉េរញ៉ៃគួរឱ្យខ្លាច។ ប៉ូលិសក៏បានទៅភូមិរបស់ពួកយើងផងដែរ ដោយផ្សព្វផ្សាយការភូតកុហកអំពីពួកយើង៖ ពួកគេបាននិយាយថា ខ្ញុំបានលួចលុយគេចំនួនមួយលាន ទៅមួយរយលានយ័ន ហើយថា ឪពុកម្ដាយរបស់ខ្ញុំ បានលួចលុយគេរាប់ម៉ឺនយ័ន ដើម្បីបញ្ជូនប្អូនប្រុសខ្ញុំរៀននៅសាកលវិទ្យាល័យ។ ក្រុមអារក្សនេះ គឺជាក្រុមអ្នកភូតកុហកអាជីព ជាមនុស្សដែលពូកែបំផុតនៅក្នុងល្បែងនេះ! តាមពិត ដោយសារតែឪពុកម្ដាយខ្ញុំបានភៀសខ្លួនចេញពីផ្ទះ ទើបប្អូនប្រុសរបស់ខ្ញុំត្រូវប្រើលុយ និងប្រាក់កម្ចីអាហារូបករណ៍  ដើម្បីបង់ថ្លៃសាលារបស់គាត់ និងបញ្ចប់សាកលវិទ្យាល័យ។ ជាងនេះទៅទៀត នៅពេលដែលគាត់ទៅធ្វើការងារឆ្ងាយពីផ្ទះ ដំបូងឡើយ គាត់ត្រូវតែសន្សំលុយបន្តិចម្ដងៗ ដើម្បីចំណាយក្នុងការធ្វើដំណើរ តាមរយៈការលក់កសិផលធុញ្ញជាតិដែលគ្រួសាររបស់ពួកយើងបានដាំ និងបេះផ្លែប៊ឺរីលក់។ ប៉ុន្តែអារក្សទាំងនោះ ធ្វើសកម្មភាពដោយគ្មានហេតុផល ដោយបង្កើតរឿងចោទប្រកាន់ក្លែងក្លាយចំពោះគ្រួសាររបស់ខ្ញុំ ជាពាក្យចចាមអារ៉ាមដែលនៅតែសាយភាយរហូតដល់សព្វថ្ងៃ។ សូម្បីតែពេលនេះក៏ដោយ ខ្ញុំនៅតែត្រូវបានអ្នកភូមិមើលងាយ ដោយសារតែកេរ្ដិ៍ឈ្មោះរបស់ខ្ញុំជាអ្នកទោសឧក្រិដ្ឋជននយោបាយ និងជាអ្នកបោកប្រាស់លុយគេ។ ខ្ញុំពិតជាស្អប់បក្សកុម្មុយនីស្ដចិនណាស់ ជាក្រុមអារក្ស!

ដោយគិតត្រឡប់ទៅឆ្នាំដែលខ្ញុំបានចំណាយក្នុងការដើរតាមព្រះជាម្ចាស់ នោះខ្ញុំគ្រាន់តែទទួលយកព្រះបន្ទូលរបស់ព្រះជាម្ចាស់ ដែលលាតត្រដាងធម្មជាតិ និងសារជាតិបែបសាតាំងរបស់រដ្ឋាភិបាលបក្សកុម្មុយនីស្ដចិន ក្នុងកម្រិតទ្រឹស្ដីប៉ុណ្ណោះ ប៉ុន្តែមិនដែលយល់យ៉ាងពិតប្រាកដពីព្រះបន្ទូលឡើយ។ ដោយសារតាំងពីក្មេង ខ្ញុំត្រូវបានបណ្ដុះដោយគោលលទ្ធិនៃការអប់រំបែបស្នេហាជាតិ ដែលបានដាក់លក្ខខណ្ឌ និងបោកបញ្ឆោតខ្ញុំជាប្រព័ន្ធ ឱ្យគិតតាមវិធីជាក់លាក់មួយ ខ្ញុំថែមទាំងគិតថា ព្រះបន្ទូលរបស់ព្រះជាម្ចាស់ជាការបំផ្លើសទៀតផង ខ្ញុំមិនអាចនាំខ្លួនឯងឱ្យបោះបង់ការស្រឡាញ់ដ៏ងប់របស់ខ្ញុំ ចំពោះប្រទេសរបស់ពួកយើងឡើយ ដោយគិតថា បក្សកុម្មុយនីស្ដតែងតែត្រូវជានិច្ច ថាយោធាការពារមាតុភូមិរបស់ពួកយើង ហើយថា ប៉ូលិសដាក់ទោស និងកម្ចាត់ធាតុអាក្រក់ចេញពីសង្គម និងការពារផលប្រយោជន៍សាធារណៈ។ មានតែតាមរយៈការឆ្លងកាត់បទពិសោធន៍នៃការធ្វើទុក្ខបុកម្នេញ នៅក្នុងកណ្ដាប់ដៃរបស់អារក្សទាំងនោះប៉ុណ្ណោះ ទើបខ្ញុំឃើញមុខមាត់ពិតរបស់រដ្ឋាភិបាលបក្សកុម្មុយនីស្ដចិន។ វាពិតជាបោកបញ្ឆោត និងមានពុតត្បុតបំផុត ហើយបានបោកប្រាសប្រជាជនចិន និងពិភពលោកទាំងមូល ដោយការភូតកុហករបស់វាអស់ជាច្រើនឆ្នាំមកហើយ។ វាអះអាងម្ដងហើយម្ដងទៀតថាប្រកាន់ខ្ជាប់នឹងសេរីភាពនៃជំនឿ និងសិទ្ធិស្របច្បាប់បែបប្រជាធិបតេយ្យ ប៉ុន្តែតាមពិត វាធ្វើទុក្ខបុកម្នេញជំនឿសាសនាដោយគ្មានមេត្តា។ គ្រប់យ៉ាងដែលវាពិតជាប្រកាន់ខ្ជាប់គឺអំណាចផ្ដាច់ការផ្ទាល់ខ្លួន ការត្រួតត្រាដោយបង្ខំ និងគ្រួសារនិយម។ ទោះបីជាសាច់ឈាមរបស់ខ្ញុំមានរបួសយ៉ាងធ្ងន់ធ្ងរ តាមរយៈការធ្វើទុក្ខបុកម្នេញដ៏ឃោរឃៅរបស់បក្សកុម្មុយនីស្ដចិនក៏ដោយ ហើយខ្ញុំឈឺចាប់ និងទន់ខ្សោយក៏ដោយ ក៏ព្រះបន្ទូលរបស់ព្រះជាម្ចាស់បន្តបំភ្លឺខ្ញុំ ហើយប្រទានសេចក្ដីជំនឿ និងកម្លាំងដល់ខ្ញុំដែរ ប្រយោជន៍ឱ្យខ្ញុំអាចមើលឃើញកលល្បិចរបស់សាតាំង និងឈរធ្វើបន្ទាល់ថ្វាយព្រះជាម្ចាស់។ ស្របពេលជាមួយគ្នានោះ ខ្ញុំមានញាណដឹងដ៏ជ្រាលជ្រៅ អំពីសេចក្ដីស្រឡាញ់ និងសេចក្ដីសប្បុរសរបស់ព្រះជាម្ចាស់ ហើយសេចក្ដីជំនឿរបស់ខ្ញុំក្នុងការដើរតាមព្រះជាម្ចាស់ ត្រូវបានពង្រឹង។ ដូចជាព្រះបន្ទូលរបស់ព្រះដ៏មានគ្រប់ព្រះចេស្ដាថ្លែងថា៖ «ឥឡូវនេះ វាដល់ពេលហើយ៖ មនុស្សបានប្រមែប្រមូលកម្លាំង ខិតខំប្រឹងប្រែង ហ៊ានលះបង់គ្រប់យ៉ាងសម្រាប់ការនេះ គឺដើម្បីបកអាក្រាតមុខមាត់ដ៏ព្រៃផ្សៃរបស់អារក្សនេះ ហើយជួយឲ្យមនុស្ស ដែលត្រូវបានកំបាំងភ្នែក និងត្រូវបានរងទុក្ខលំបាកវេទនាសព្វបែបយ៉ាង ងើបឡើងចេញពីការឈឺចាប់របស់គេ ហើយបែរខ្នងដាក់អារក្សដ៏កញ្ចាស់មួយនេះ» («កិច្ចការ និងការចូលទៅក្នុង (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលនេះ ខ្ញុំបានត្រឡប់មកក្រុមជំនុំវិញ ហើយខ្ញុំកំពុងតែបំពេញភារកិច្ចរបស់ខ្ញុំតាមរយៈការអធិប្បាយដំណឹងល្អ។ អរព្រះគុណព្រះជាម្ចាស់!


៨៨. ការលំបាករបស់គុក

ថ្ងៃមួយ នៅខែឧសភា ឆ្នាំ ២០០៤ ពេលខ្ញុំកំពុងតែចូលរួមការជួបជុំមួយជាមួយបងប្អូនប្រុសស្រីមួយចំនួន ស្រាប់តែប៉ូលិសជាង ២០ នាក់ បានសម្រុកចូលមក។ ពួកគេបាននិយាយថា ពួកគេមកពីកងសន្តិសុខជាតិប្រចាំក្រុង ហើយថា ពួកគេបានតាមដានទូរស័ព្ទដៃរបស់ខ្ញុំជាងបួនខែមកហើយ។ ពួកគេបាននិយាយថា ពួកគេជាផ្នែកមួយនៃការបង្រ្កាបទូទាំងខេត្ត ហើយថា អ្នកជឿជាច្រើនលើព្រះដ៏មានគ្រប់ព្រះចេស្ដា ត្រូវបានចាប់ខ្លួន។ ពួកគេបាននាំខ្ញុំទៅកាន់សាលាបក្សកុម្មុយនីស្ដមួយ នៅក្នុងទីក្រុងដើម្បីសួរចម្លើយ។ ដរាបណាខ្ញុំចូលទៅដល់ក្នុង ពួកគេបានបញ្ជាឱ្យខ្ញុំដោះស្បែកជើងចេញ ហើយអង្គុយចោងហោង។ មួយសន្ទុះក្រោយមក ជើងរបស់ខ្ញុំស្ពឹក ប៉ុន្តែពេលដែលខ្ញុំចង់ប្ដូរការអង្គុយ នោះប៉ូលិសស្រែកដាក់ខ្ញុំ ដោយនិយាយថា ខ្ញុំមិនត្រូវបានអនុញ្ញាតឱ្យកម្រើកសាច់ដុំមួយណាឡើយ។ ពួកគេទុកឱ្យខ្ញុំអង្គុយនៅទីនោះអស់ពីរម៉ោង មុនពេលដែលពួកគេចាប់ផ្តើមសួរខ្ញុំ។ «តើនរណាជាអ្នកដឹកនាំរបស់ឯង? តើលុយរបស់ក្រុមជំនុំទុកនៅឯណា?» ខ្ញុំមិនបាននិយាយអ្វីទាំងអស់។ ក្រោយមក មេកងសន្តិសុខជាតិបានចូលមក ដោយមានខ្នោះមួយគូ ហើយបាននិយាយយ៉ាងកាចថា «កុំខ្ជះខ្ជាយពេលវេលាជាមួយនាងទៀត។ ឱ្យនាងភ្លក់រសជាតិរបស់ទាំងនេះទៅ!» ក្រោយមកគាត់បាននិយាយមកកាន់ខ្ញុំថា «នាងឮសម្លេងអ្វីនៅបន្ទប់ជាប់នេះទេ?» ខ្ញុំអាចឮសម្លេងបងស្រីម្នាក់កំពុងតែស្រែកយំ នៅបន្ទប់ក្បែរនោះ ហើយភ្លាមៗនោះ ខ្ញុំភ័យ និងខ្លាច ដោយគិតថា «ប៉ូលិសទាំងនេះនឹងធ្វើទារុណកម្មខ្ញុំដូច្នោះមិនខាន។ តើខ្ញុំនឹងទ្រាំយ៉ាងម៉េចទៅ?» ក្រោយមក ខ្ញុំបានអធិស្ឋានយ៉ាងស្ងៀមស្ងាត់ទៅព្រះជាម្ចាស់ សុំឱ្យទ្រង់ប្រទានកម្លាំង ហើយនិយាយថា ខ្ញុំចង់ពឹងពាក់លើទ្រង់ និងឈរធ្វើបន្ទាល់។ នៅពេលនោះ មេកងនោះបានទាត់ខ្ញុំដួលលើដី ដាក់ខ្នោះដៃខ្ញុំទៅក្រោយខ្នង ហើយកន្ត្រាក់ចុះឡើងៗ។ បន្ទាប់ពីកន្ត្រាក់ចុះឡើងបែបនេះពីរបីលើករួចមក ខ្ញុំមានការឈឺចាប់ខ្លាំងណាស់ ទើបធ្វើឱ្យញើសហូរស្រោចពីខ្លួន។ ពួកគេបន្តធ្វើបែបនេះជាងដប់នាទី មុនពេលដែលពួកគេបញ្ឈប់។ ដោយឃើញថាការធ្វើបែបនេះ មិនបានការ នោះពួកគេសម្រេចចិត្តសាកអ្វីផ្សេងវិញ។ ពួកគេនាំប៉ូលិសមួយចំនួនពីកន្លែងផ្សេង ហើយប៉ូលិសបង្ក្រាបបាតុកម្មមួយចំនួនពីទីក្រុង ដែលក្រោយមកចាប់ផ្ដើមសួរចម្លើយខ្ញុំ ម្ដងមួយក្រុមៗ។ មួយក្រុមមានបួននាក់ ហើយពួកគេផ្លាស់ប្ដូរគ្នាដើម្បីឃ្លាំមើលខ្ញុំទាំងថ្ងៃទាំងយប់ ធ្វើទារុណកម្មខ្ញុំដោយមិនឱ្យខ្ញុំបានដេកឡើយ។ ពេលដែលខ្ញុំមិនអាចបើកភ្នែកតទៅទៀតបាន នោះខ្ញុំជ្រុលដេក ប៉ូលិសក៏យកទឹកត្រជាក់ជះដាក់មុខខ្ញុំ ហើយទាញសក់ខ្ញុំឡើង ដោយប៉ុនប៉ងបំបែកការតាំងចិត្តរបស់ខ្ញុំ ហើយធ្វើឱ្យខ្ញុំក្បត់បងប្អូនប្រុសស្រីរបស់ខ្ញុំ និងក្បត់ព្រះជាម្ចាស់។ រាល់ថ្ងៃ សរសៃវិញ្ញាណរបស់ខ្ញុំត្រូវបានទាញជិតដាច់ទៅហើយ ដោយខ្លាចថា បើខ្ញុំបាត់បង់ការផ្ដោតអារម្មណ៍តែបន្តិច នោះខ្ញុំអាចបើកសម្ដែងព័ត៌ មានអំពីក្រុមជំនុំមិនខាន។ ខ្ញុំចេះតែអធិស្ឋានទៅព្រះជាម្ចាស់នៅក្នុងចិត្តជានិច្ច សុំឱ្យទ្រង់ដឹកនាំខ្ញុំតាមរយៈពេលវេលាដ៏អាក្រក់ទាំងនោះ។ ប៉ូលិសក៏បានប្រមាថខ្ញុំដោយចេតនាផងដែរ។ ពួកគេមិនអនុញ្ញាតឱ្យខ្ញុំបិទទ្វារឡើយ នៅពេលដែលខ្ញុំត្រូវប្រើប្រាស់បង្គន់ ខណៈដែលមន្ត្រីប៉ូលិសប្រុសៗដើរទៅមកនៅខាងក្រៅ។ ពួកគេមួយចំនួន បានលបមើល ហើយច្រើនលើកណាស់ ដែលពួកគេឈរ នៅមាត់ទ្វារមើលខ្ញុំទៅបង្គន់ ខ្ញុំត្រូវបានសួរចម្លើយ និងធ្វើទារុណកម្មបែបនេះ អស់រយៈពេល ១២ ថ្ងៃ។ ដោយសារតែខ្ញុំមិនបានដេកជាង ១០ ថ្ងៃ មកហើយ ហើយសរសៃវិញ្ញាណរបស់ខ្ញុំដាច់ ទីបញ្ចប់ ខ្ញុំទល់លាមកយ៉ាងធ្ងន់ធ្ងរ។ ទារុណកម្មរបស់ពួកគេ បានបណ្ដាលឱ្យខ្ញុំស្រកទម្ងន់ពី ៥៨ គីឡូ មក ៥២ គីឡូ។ ខ្ញុំស្រក ៦ គីឡូ ត្រឹមតែ ១២ ថ្ងៃ ប៉ុណ្ណោះ។

នៅថ្ងៃទីដប់បី ប៉ូលិសបាននាំខ្ញុំទៅកាន់មន្ទីរឃុំឃាំងនៅក្នុងទីក្រុង។ ជិតមួយខែក្រោយមក ពួកគេបាននាំខ្ញុំទៅកាន់ដំបូលសណ្ឋាគារដើម្បីឱ្យមើល។ ពួកគេបាននាំស្វាមីរបស់ខ្ញុំចូលមក ហើយទុកគាត់ឱ្យនៅម្នាក់ឯងក្នុងបន្ទប់ ដើម្បីឱ្យគាត់ជំរុញឱ្យខ្ញុំផ្ដល់ព័ត៌មានអំពីក្រុមជំនុំ។ ដំបូងឡើយ ខ្ញុំចាប់ផ្ដើមទន់ខ្សោយ ហើយខ្ញុំចង់ចាកចេញពីសណ្ឋាគារនរកនោះ ជាមួយស្វាមីខ្ញុំឱ្យបានឆាប់បំផុត។ ប៉ុន្តែដើម្បីចាកចេញបាន នោះខ្ញុំត្រូវតែក្បត់ព្រះជាម្ចាស់ និងក្បត់បងប្អូនប្រុសស្រីរបស់ខ្ញុំ។ ក្រោយមក ខ្ញុំបានគិតឃើញព្រះបន្ទូលរបស់ព្រះជាម្ចាស់៖ «អ្នករាល់គ្នាត្រូវតែភ្ញាក់ស្មារតី និងរង់ចាំគ្រប់ពេលវេលា ហើយអ្នកត្រូវតែអធិដ្ឋាននៅចំពោះមុខខ្ញុំឲ្យបានច្រើនបន្ថែមទៀត។ អ្នកត្រូវតែស្គាល់គម្រោងការផ្សេងៗ និងល្បិចកលរបស់សាតាំង ស្គាល់វិញ្ញាណ ស្គាល់មនុស្ស និងអាចស្គាល់គ្រប់មនុស្ស ព្រឹត្តិការណ៍ និងរឿងរ៉ាវគ្រប់យ៉ាង» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៧ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានរំលឹកខ្ញុំថា ប៉ូលិសបាននាំយកស្វាមីរបស់ខ្ញុំដើម្បីទៅបន្ទន់ចិត្តខ្ញុំ ដើម្បីឱ្យខ្ញុំអាចក្បត់ព្រះជាម្ចាស់។ នេះគឺជាល្បិចបោកប្រាស់របស់សាតាំង ហើយខ្ញុំស្ថិតនៅក្នុងគ្រោះថ្នាក់នៃការធ្លាក់ចូលអន្ទាក់របស់វា។ ខ្ញុំបានគិតថា ម៉េចបានជាពេលប៉ូលិសកំពុងតែសួរចម្លើយខ្ញុំ ពួកគេផ្ដល់ឈ្មោះ និងរូបថតរបស់បងប្អូនប្រុសស្រី ហើយឱ្យខ្ញុំចង្អុលនរណាដែលខ្ញុំបានស្គាល់ ប៉ុន្តែខ្ញុំបានបដិសេធ។ ខ្ញុំក៏បានចងចាំថា ស្វាមីរបស់ខ្ញុំគាំទ្រសេចក្ដីជំនឿរបស់ខ្ញុំណាស់ ហើយខ្ញុំបានគិតថា ខ្ញុំអាចប្រើប្រាស់ឱកាសនេះ ឱ្យស្វាមីរបស់ខ្ញុំដាស់តឿនបងប្អូនប្រុសស្រី ដើម្បីឱ្យពួកគេអាចទៅក្រោមដី និងគេចពីការចាប់ខ្លួន។ ដូច្នេះ ខ្ញុំធ្វើពុតជាយំលើស្មារបស់ស្វាមីខ្ញុំ ហើយបានខ្សឹបពីផែនការរបស់ខ្ញុំដាក់ត្រចៀកគាត់។ គាត់បានយល់ព្រមធ្វើ។ ជារឿងគួរឱ្យភ្ញាក់ផ្អើល ភ្លាមៗនោះមន្ត្រីជានារីម្នាក់ បានចូលមកក្នុងបន្ទប់ ហើយនិយាយទៅកាន់ស្វាមីរបស់ខ្ញុំថា «ពួកយើងនាំលោកមកទីនេះ ដើម្បីជួយពួកយើង។ តើលោកកំពុងតែនិយាយពីអី? ចេញពីទីនេះទៅ!» ប៉ូលិសចង់ឱ្យស្វាមីរបស់ខ្ញុំជំរុញឱ្យខ្ញុំផ្ដល់ព័ត៌មានអំពីក្រុមជំនុំ ហើយក្បត់ព្រះជាម្ចាស់ ប៉ុន្តែនៅពេលដែលមន្ត្រីប៉ូលិសនារីនេះបានឃើញថា ផែនការរបស់ពួកគេមិនអាចទៅរួច នោះគាត់ខឹង ហើយប្រញាប់ដេញស្វាមីរបស់ខ្ញុំចេញ។ ប៉ូលិសទាំងអស់នេះគួរឱ្យខ្លាច និងអាក្រក់ណាស់! អរព្រះគុណចំពោះការដឹកនាំរបស់ព្រះជាម្ចាស់ ដែលមិនឱ្យខ្ញុំធ្លាក់ក្នុងល្បិចបោកប្រាស់របស់សាតាំង។

បន្ទាប់មក ប៉ូលិសបាននាំខ្ញុំត្រឡប់ទៅកាន់សាលាបក្សកុម្មុយនីស្ដវិញ ដើម្បីសួរចម្លើយ។ ពួកគេបានដាក់ច្រវាក់ខ្ញុំជាប់នឹងកៅអីដាក់អ្នកទោស ហើយមន្ត្រីប៉ូលិសនារីម្នាក់បានចូលមកក្នុងបន្ទប់ និងចាប់ផ្ដើមវាយខ្ញុំនឹងស្បែកជើងជ័រលើផ្ទៃមុខ គ្រប់យ៉ាងងងឹត ហើយក្រោយមកខ្ញុំទន់ខ្លួនលើកៅអី នាងបាននិយាយថា ខ្ញុំកំពុងតែធ្វើពុត ដូច្នេះ នាងកន្ត្រាក់សក់របស់ខ្ញុំ ហើយបន្តវាយខ្ញុំទាំងជេរប្រទេច។ មុខរបស់ខ្ញុំហើមដូចត្រប់ពណ៌ស្វាយអ៊ីចឹង ហើយឈាមរបស់ខ្ញុំស្រក់ចេញពីភ្នែក។ មន្ត្រីជាបុរសម្នាក់បានចូលមក ហើយដោះសោពីកៅអីដាក់អ្នកទោស ក្រោយមក ចាប់ទាញសក់ខ្ញុំអូសចេញពីកៅអី ហើយព្យាយាមរុញខ្ញុំចូលក្រោមកៅអីនោះ។ ខ្ញុំចូលមិនចុះនៅក្រោមកៅអីនោះឡើយ ដូច្នេះ គាត់ទាត់ខ្ញុំ ហើយជេរប្រទេចខ្ញុំ ដោយនិយាយថា ខ្ញុំមិនស្មើឆ្កែឡើយ។ ពួកគេបានរុញខ្ញុំទៅក្រោមកៅអីដាក់អ្នកទោសនោះ ហើយប្រាប់ខ្ញុំមិនឱ្យរើ មុនពេលដែលទាញខ្ញុំមកលើកៅអីវិញ ហើយកន្ត្រាក់ខ្ញុំម្ដងទៀត។ ដោយការត្រូវបានគេវាយ និងប្រមាថយ៉ាងឃោរឃៅបែបនេះ ធ្វើឱ្យខ្ញុំពិបាកចិត្តយ៉ាងខ្លាំង ហើយខ្ញុំចាប់ផ្ដើមទន់ខ្សោយ។ ខ្ញុំបានគិតក្នុងចិត្តថា៖ «ពួកគេនឹងមិនឈប់ធ្វើទារុណកម្មខ្ញុំឡើយ។ តើពេលណានឹងចប់ទៅ?» នៅក្នុងការឈឺចាប់ជាខ្លាំងបែបនោះ ខ្ញុំចាប់ផ្ដើមចង់ស្លាប់ ប៉ុន្តែខ្ញុំត្រូវបានកន្ត្រាក់ទៅកាន់កៅអីដាក់អ្នកទោសនោះ ដូច្នេះ គ្មានឱកាសដែលខ្ញុំអាចស្លាប់ឡើយ។ ដូច្នេះ ខ្ញុំបន្តអធិស្ឋានទៅព្រះជាម្ចាស់នៅក្នុងចិត្ត ហើយក្រោយមក ខ្ញុំគិតដល់ ពួកបរិសុទ្ធទាំងអស់នៅក្នុងប្រវត្តិសាស្ត្រ ដែលត្រូវបានធ្វើទុក្ខបុកម្នេញ ដោយសារការអធិប្បាយដំណឹងល្អរបស់ព្រះអម្ចាស់។ ពួកគេមួយចំនួនត្រូវបានទាញបំបែកដោយសេះ មួយចំនួនត្រូវបានគប់នឹងដុំថ្មដល់ស្លាប់ ហើយមួយចំនួនទៀតត្រូវបានអារនឹងរណាជាចំណែកៗ។ ពួកគេទាំងអស់បានឆ្លងកាត់ទារុណកម្ម ដែលមនុស្សធម្មតាមិនអាចអត់ទ្រាំបាន ហើយពួកគេទាំងអស់បានធ្វើទីបន្ទាល់ចំពោះព្រះជាម្ចាស់ ដោយជីវិតរបស់ពួកគេ ចំណែកខ្ញុំ មិនអាចសូម្បីតែការឈឺចាប់បន្តិចបន្តួចនេះ ហើយយកសេចក្ដីស្លាប់ជាមធ្យោបាយដើម្បីគេចវេសទៀតផង។ ខ្ញុំទន់ខ្សោយខ្លាំងណាស់ ហើយមិនធ្វើទីបន្ទាល់ទាល់តែសោះ។ ដោយការគិតរឿងទាំងនេះ នោះខ្ញុំគ្របដណ្ដប់ដោយវិប្បដិសារី និងការព្រួយបារម្ភ ដូច្នេះ ខ្ញុំប្រញាប់ចូលមកចំពោះព្រះជាម្ចាស់ដើម្បីអធិស្ឋាន និងប្រែចិត្ត។ ពេលនោះ ខ្ញុំបានឃើញបក្សីតូចមួយ កំពុងទុំនៅខាងក្រៅជិតបង្អួច។ រោមរបស់វាពណ៌ត្នោត ហើយខ្ញុំនឹកចាំពីភ្លៀងរលឹមធ្លាក់ចុះមកនៅថ្ងៃនោះ។ វាបន្តស្រែកចេបៗ ហើយចំពោះខ្ញុំ វាមានសម្លេងដូចជាបក្សីនោះកំពុងតែនិយាយថា «ឈរធ្វើបន្ទាល់ ឈរធ្វើបន្ទាល់...»។ អ៊ីចឹង សម្រែករបស់បក្សីកាន់តែញាប់ឡើងៗ រហូតដល់វាមានសម្លេងជិតស្អក។ ខ្ញុំបានដឹងថា ព្រះជាម្ចាស់កំពុងតែប្រើប្រាស់បក្សីនេះ ដើម្បីធ្វើជាការដាស់តឿនដល់ខ្ញុំ ហើយខ្ញុំត្រូវបានអង្រួនយ៉ាងជ្រាលជ្រៅ។ ខ្ញុំយំ ខណៈពេលដែលអធិស្ឋានទៅព្រះជាម្ចាស់ ដោយនិយាយថា «ឱព្រះជាម្ចាស់ ទូលបង្គំមិនចង់ក្លាយជាមនុស្សខ្លាច ឬមនុស្សកំសាកឡើយ។ ទូលបង្គំមិនចង់ស្លាប់ដោយវិធីភ័យខ្លាច និងទន់ខ្សោយបែបនេះឡើយ។ សូមទ្រង់ប្រទានសេចក្ដីជំនឿ និងកម្លាំងដល់ទូលបង្គំផង។ ទូលបង្គំចង់ឈរធ្វើបន្ទាល់ និងធ្វើឱ្យសាតាំងអាម៉ាស់»។ ពេលនោះ ខ្ញុំបានគិតឃើញព្រះបន្ទូលរបស់ព្រះជាម្ចាស់៖ «ប្រហែលជាអ្នករាល់គ្នានឹកចាំអំពីពាក្យទាំងអស់នេះហើយថា៖ 'ដ្បិតទុក្ខលំបាកដ៏ស្រាលរបស់យើង គឺតែមួយភ្លែតទេ តែវានឹងធ្វើឱ្យយើងមានសិរីរុងរឿងយ៉ាងច្រើនលើសលុប អស់កល្បជានិច្ច'។ អ្នករាល់គ្នាធ្លាប់ស្ដាប់ឮពាក្យទាំងអស់នេះពីមុនមកហើយ ប៉ុន្ដែក្នុងចំណោមអ្នករាល់គ្នា គ្មាននរណាម្នាក់យល់ពីអត្ថន័យពិតប្រាកដនៃពាក្យទាំងនេះទេ។ ថ្ងៃនេះ អ្នករាល់គ្នាដឹងយ៉ាងច្បាស់អំពីសារៈសំខាន់ពិតប្រាកដនៃពាក្យទាំងនេះហើយ។ ពាក្យទាំងនេះនឹងបានសម្រេចដោយព្រះជាម្ចាស់នៅគ្រាចុងក្រោយ ហើយវានឹងបានសម្រេចនៅក្នុងអស់អ្នកដែលទទួលរងការបៀតបៀនយ៉ាងឃោរឃៅពីសំណាក់នាគដ៏ធំមានសម្បុរក្រហមនៅក្នុងស្រុកដែលវាបានរុំព័ទ្ធជុំជិត។ នាគដ៏ធំមានសម្បុរក្រហមនេះបៀតបៀនព្រះជាម្ចាស់ និងជាខ្មាំងសត្រូវរបស់ព្រះជាម្ចាស់ ដូច្នេះហើយបានជានៅក្នុងស្រុកនេះ អ្នកណាដែលជឿលើព្រះជាម្ចាស់ត្រូវរងការអាម៉ាស់ និងការជិះជាន់ ហើយជាលទ្ធផល ពាក្យទាំងនេះនឹងសម្រេចនៅក្នុងអ្នករាល់គ្នាដែលជាមនុស្សមួយក្រុមនេះ» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ក្នុងអំឡុងពេលនៃគ្រាចុងក្រោយទាំងនេះ អ្នករាល់គ្នាត្រូវតែធ្វើបន្ទាល់អំពីព្រះជាម្ចាស់។ មិនថាទុក្ខវេទនារបស់អ្នកធំធេងប៉ុនណាឡើយ អ្នកគួរតែដើររហូតដល់ទីបំផុត ហើយទោះបីជាដល់ដង្ហើមចុងក្រោយរបស់អ្នកក៏ដោយ ក៏អ្នកត្រូវតែបន្តស្មោះត្រង់ចំពោះព្រះជាម្ចាស់ ហើយចុះចូលចំពោះការចាត់ចែងរបស់ព្រះជាម្ចាស់ដដែល ពោលគឺមានតែបែបនេះទេ ទើបជាការស្រឡាញ់ព្រះជាម្ចាស់យ៉ាងពិតប្រាកដ ហើយមានតែបែបនេះទេ ទើបជាការធ្វើបន្ទាល់ដ៏រឹងមាំ និងលាន់កងរំពង» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានលួងលោម និងលើកទឹកចិត្តខ្ញុំ។ ព្រះបន្ទូលបានបង្ហាញខ្ញុំថា នៅក្នុងមាគ៌ានៃការជឿលើព្រះជាម្ចាស់ និងបំពេញភារកិច្ចរបស់ខ្ញុំ នោះវាមិនអាចចៀសផុតពីការធ្វើទុក្ខបុកម្នេញ និងការបង្កគ្រោះថ្នាក់ដោយបក្សកុម្មុយនីស្ដចិនឡើយ ដោយសារតែបក្សកុម្មុយនីស្ដចិនគឺជាអារក្សសាតាំង ជាសត្រូវរបស់ព្រះជាម្ចាស់។ ប៉ុន្តែព្រះប្រាជ្ញាញាណរបស់ព្រះជាម្ចាស់ កំពុងតែត្រូវបានអនុវត្ត ដោយផ្អែកលើល្បិចបោកប្រាស់របស់សាតាំង ហើយព្រះជាម្ចាស់ប្រើប្រាស់ការធ្វើទុក្ខបុកម្នេញ និងទារុណកម្មដ៏ឃោរឃៅ ដែលសាតាំងបានកំណត់ ដើម្បីធ្វើឱ្យសេចក្ដីជំនឿ និងការស្ដាប់បង្គាប់របស់ពួកយើងគ្រប់លក្ខណ៍ ហើយដោយការធ្វើបែបនោះ ទ្រង់បង្កើតក្រុមអ្នកមានជ័យជម្នះមួយក្រុម។ ខ្ញុំកំពុងតែរងទុក្ខដើម្បីផលប្រយោជន៍នៃការទទួលបានសេចក្ដីពិត ហើយការរងទុក្ខនេះ មានន័យផង និងមានតម្លៃផង។ បន្ទាប់មក ខ្ញុំបានគិតឃើញវិធី ដែលព្រះជាម្ចាស់ផ្ទាល់ព្រះអង្គ បានក្លាយជាសាច់ឈាម ដើម្បីសង្គ្រោះពួកយើង ហើយអត់ទ្រាំនឹងការបដិសេធ និងការប្រមាថ ព្រមទាំងត្រូវបានបក្សកុម្មុយនីស្ដចិនតាមប្រមាញ់ និងធ្វើទុក្ខបុកម្នេញ ដោយទ្រង់មិនអាចស្វែងរកជម្រកបានឡើយ។ ព្រះជាម្ចាស់បាររងទុក្ខការប្រមាថ និងការឈឺចាប់ដ៏ធំធេង ដូច្នេះ ក្នុងនាមជាមនុស្សពុករលួយ តើការរងទុក្ខបន្តិចបន្តួចរបស់ខ្ញុំរាប់ជាអ្វីទៅ? វាជាកិត្តិយសមួយ ដែលអាចរងទុក្ខជាមួយ ព្រះគ្រីស្ទ។ ខ្ញុំមិនអាចប្រឈមមុខនឹងសេចក្ដីស្លាប់យ៉ាងភ័យខ្លាចឡើយ។ មិនថាសាតាំងធ្វើទារុណកម្មខ្ញុំបែបណាឡើយ ខ្ញុំបានសម្រេចចិត្តថា ខ្ញុំនឹងធ្វើជាស្មរបន្ទាល់ដើម្បីផ្គាប់ព្រះទ័យព្រះជាម្ចាស់រហូតដល់ដង្ហើមចុងក្រោយ! ក្រោយមក ប្រធានកងសន្តិសុខជាតិ បាននិយាយទាំងស្នាមញញឹមដ៏គួរឱ្យខ្លាចថា «អ្នកហាក់ដូចជាអត់ទ្រាំបានគ្រាន់បើ។ ពួកយើងមិនមានផែនការប្រព្រឹត្តចំពោះអ្នកបែបនេះឡើយ។ ដរាបណាអ្នកប្រាប់ពួកយើងគ្រប់យ៉ាង ហើយសហការ នោះខ្ញុំធានាថា អ្នកនឹងត្រូវបានអនុញ្ញាតឱ្យត្រឡប់ទៅផ្ទះវិញយ៉ាងឆាប់ ដូច្នេះ អ្នកអាចជួបជុំគ្រួសាររបស់អ្នកឡើងវិញ»។ ពួកគេបានទិញចុងភ្លៅមាន់ និងនំប៉័ងខ្លះមកឱ្យខ្ញុំហូប ប៉ុន្តែខ្ញុំបានដឹងថា នោះគឺជាល្បិចមួយទៀត ដើម្បីលួងលោមឱ្យខ្ញុំក្បត់ព្រះជាម្ចាស់។ ខ្ញុំសម្លឹងទៅពួកគេ ហើយនិយាយយ៉ាងម៉ឺងម៉ាត់ថា «ខ្ញុំមិនចូលចិត្តទង្វើរបស់អ្នកឡើយ ដូច្នេះ កុំរំខានខ្ញុំ។ ខ្ញុំគ្រាន់តែជាសាច់នៅលើជ្រុញឱ្យអ្នកចិញ្ច្រាំតាមចិត្តប៉ុណ្ណោះ។ ខ្ញុំដឹងថា ខ្ញុំនឹងមិនចេញពីនេះ ដោយមានជីវិតឡើយ ហើយខ្ញុំបានទទួលយកតថភាពនោះហើយ ដូច្នេះ សូមអ្នកធ្វើអ្វីតាមតែអ្នកចង់ធ្វើចុះ។ ខ្ញុំបានប្រាប់អ្នករួចហើយថា ខ្ញុំមិនដឹងចម្លើយចំពោះសំណួររបស់អ្នកឡើយ!» ក្រោយមកគាត់បាននិយាយដោយស្នាមញញឹមដែលបង្កប់ដោយកំហឹង «កុំគិតច្រើនពេក។ បន្ទូរអារម្មណ៍បន្តិចទៅ។ គ្រាន់តែប្រាប់ពួកយើងពីអ្វីដែលពួកយើងចង់ដឹង នោះអ្នកអាចត្រឡប់ទៅផ្ទះបានហើយ»។ ក្រោយមកគាត់ត្រឡប់ទៅវិញបាត់។ បន្ទាប់ពីនោះ ប៉ូលិសនៅតែឱ្យុខ្ញុំអង្គុយលើកៅអីអ្នកទោសនោះដដែល។ ពីរសប្ដាហ៍ក្រោយមក ពួកគេបានយកខ្ញុំទៅកាន់មន្ទីរឃុំឃាំង។ នៅពេលដែលបុគ្គលិកនៅទីនោះបានឃើញខ្ញុំមានរបួសធ្ងន់បែបនោះ ពួកគេបដិសេធមិនទទួលខ្ញុំទេ។ ប៉ូលិសកងសន្តិសុខជាតិបានបង្ខំខ្ញុំឱ្យនិយាយថា ខ្ញុំដើរដួល ហើយធ្វើឱ្យមានរបួសដោយខ្លួនឯង ដូច្នេះ ប៉ូលិសមន្ទីរឃុំឃាំងគ្មានជម្រើសក្រៅពីទទួលយកខ្ញុំឡើយ។

ខ្ញុំនៅឯមន្ទីរឃុំឃាំងមួយខែ មុនពេលដែលប៉ូលិសនាំខ្ញុំត្រឡប់ទៅកាន់សាលាបក្សកុម្មុយនីស្ដវិញដើម្បីសួរចម្លើយ។ ពួកគេឱ្យខ្ញុំអង្គុយលើកៅអីដាក់អ្នកទោស ២៤ ម៉ោង ក្នុងមួយថ្ងៃ ដោយអង្គុយត្រង់ខ្លួន និងបត់ជើង ៩០ ដឺក្រេ។ ធ្វើបែបនេះរយៈពេលមួយខែ។ ករបស់ខ្ញុំឈឺទ្រាំមិនបានឡើយ ហើយជើងរបស់ខ្ញុំហើមយ៉ាងខ្លាំង។ ប៉ូលិសតែងតែលេងសើច ប្រមាថមើលងាយ និងវាយខ្ញុំ ហើយនៅក្នុងចិត្ត ខ្ញុំខឹងយ៉ាងខ្លាំង។ ជាពិសេស ខ្ញុំបានឮពួកគេនិយាយអំពីវិធីដែលពួកគេបានចាប់ខ្លួនអ្នកជឿលើព្រះដ៏មានគ្រប់ព្រះចេស្ដាជាច្រើន ដោយនិយាយថា មិនថាបុគ្គលដែលពួកគេចាប់ប្រុសឬស្រី ចាស់ឬក្មេងឡើយ ពួកគេនឹងធ្វើទារុណកម្មអ្នកទាំងនោះជាមុន ដើម្បីធ្វើឱ្យពួកគេខ្លាច ដូច្នេះនៅទីបំផុត ពួកគេទាំងអស់នឹងសហការ។ ពួកគេបាននិយាយថា នេះគឺជាមធ្យោបាយនៃការធ្វើឱ្យខ្លាចញញើត។ ដោយបានឮមនុស្សអាក្រក់ទាំងនេះអួតយ៉ាងគគ្លើន អំពីវិធីដែលពួកគេធ្វើបាបបងប្អូនប្រុសស្រីរបស់ខ្ញុំ ហើយឃើញពួកគេបញ្ចេញសំណើចដ៏ឃោរឃៅ និងពេញចិត្តបែបនេះ នោះខ្ញុំសង្កៀតធ្មេញដោយការស្អប់ជាខ្លាំង។ បក្សកុម្មុយនីស្ដចិន គឺជាក្រុមអារក្ស ដែលបង្កការឈឺចាប់ដល់មនុស្ស ជាការលេងសើច។ ខ្ញុំបានអធិស្ឋានយ៉ាងស្ងៀមស្ងាត់ ដោយការដាក់បណ្ដាសារពួកអាក្រក់ទាំងនេះ។ ក្រោយមក ប៉ូលិសបានដឹងថា ពួកគេមិនអាចទទួលបានព័ត៌មានដែលពួកគេចង់បានពីខ្ញុំឡើយ ដូច្នេះ ពួកគេបានផ្ទេរខ្ញុំទៅមណ្ឌលឃុំឃាំង ទៅមន្ទីរឃុំឃាំងបទឧក្រិដ្ឋ ហើយក្រោយមកទៅកន្លែងមួយ ដើម្បីបញ្ចុះបញ្ចូលខ្ញុំ។ ទីបំផុត ខ្ញុំត្រូវបាននាំយកត្រឡប់ទៅកាន់មន្ទីរឃុំឃាំងទីក្រុងវិញ ដែលនៅទីនោះខ្ញុំត្រូវបានចាក់សោរជាប់អស់រយៈពេលមួយឆ្នាំបីខែ។ ប៉ូលិសបានធ្វើរឿងទាំងអស់នេះ ដើម្បីបំបែកវិញ្ញាណរបស់ខ្ញុំ និងធ្វើឱ្យខ្ញុំក្បត់ព្រះជាម្ចាស់ ប៉ុន្តែពួកគេមិនទទួលបានជោគជ័យឡើយ។ ក្រោយមក ពួកគេបានចោទប្រកាន់ខ្ញុំពីបទ «ប្រើប្រាស់ជំនឿបែបសក្ដិភូមិ ដើម្បីជ្រៀតជ្រែកការអនុវត្តច្បាប់» ហើយបានកាត់ទោសខ្ញុំឱ្យជាប់គុកបួនឆ្នាំ។

នៅក្នុងគុក ខ្ញុំបានដឹងម្ដងទៀតថា ការរស់នៅក្នុងនរកដែលមានជីវិតវាយ៉ាងម៉េច។ ខ្ញុំត្រូវបានចាត់តាំងឱ្យផលិតសម្លៀកបំពាក់ នៅក្នុងខ្សែចង្វាក់ផលិតកម្មមួយ ដែលគ្រប់គ្នាមានកិច្ចការត្រូវធ្វើរៀងៗខ្លួន។ អ្នកណាម្នាក់ដែលមិនអាចធ្វើទាន់ចង្វាក់ការងារ ឬមិនអាចបញ្ចប់កិច្ចការរបស់ខ្លួនទេ នោះគេឱ្យឈរនៅទីនោះ ៣០ នាទី ទៅមួយម៉ោង បន្ទាប់ពីពួកគេបញ្ចប់ការងារនៅម៉ោង ១១ យប់។ អំឡុងពេលនោះ ក្រៅពីហូបអាហារ ខ្ញុំបានចំណាយពេលវេលាទាំងអស់របស់ខ្ញុំនៅក្នុងបន្ទប់ធ្វើការនោះ។ ពេលដែលខ្ញុំស្រេកទឹក ខ្ញុំមិនអាចមានពេលផឹកទឹកបានឡើយ ហើយខ្ញុំត្រូវតែរត់ទៅបង្គន់ ហើយត្រឡប់មកវិញទៀតផង។ ទីបញ្ចប់ ខ្ញុំទល់លាមកយ៉ាងធ្ងន់ធ្ងរ។ ដោយសារតែខ្ញុំចំណាយពេលពេញៗមួយថ្ងៃជារៀងរាល់ថ្ងៃអង្គុយ និងធ្វើការ ហើយដោយសារតែមានកិច្ចការត្រូវធ្វើជាច្រើន បូករួមនឹងទារុណកម្មដែលខ្ញុំបានរងទុក្ខដោយសារស្នាដៃរបស់ប៉ូលិស ឱ្យអង្គុយលើកៅអីដាក់អ្នកទោសជាងពីរខែ នោះទីបញ្ចប់ ខ្ញុំឈឺកយ៉ាងធ្ងន់ធ្ងរម្ដងទៀត ហើយតែងតែរងទុក្ខដោយការឈឺក្បាល និងចង់ក្អួតចង្អោរ។ ពេលមួយ ខ្ញុំរអិលដួលនៅកន្លែងងូតទឹក ហើយទង្គិចក្បាលយ៉ាងដំណំនៅលើកម្រាល។ ខ្នងរបស់ខ្ញុំទង្គិចនឹងជណ្ដើរ ហើយខ្ញុំវិលមុខ មិនអាចធ្វើចលនាទាល់តែសោះ។ ខ្ញុំមានអារម្មណ៍ដូចខ្នងរបស់ខ្ញុំបាក់អ៊ីចឹង ហើយវាឈឺខ្លាំងណាស់។ សូម្បីតែអ្នកដែលត្រូវគេបង្ខាំងទុកផ្សេងទៀត ក៏បាននិយាយថាខ្ញុំច្បាស់ជាចប់ហើយ ឬនិយាយថា ពេលនេះខ្ញុំពិការហើយ។ ពួកគេទាំងអស់ស្រែកឱ្យជួយ ហើយចុចកណ្ដឹង ប៉ុន្តែគ្មាននរណាម្នាក់មកឡើយ។ នៅទីបំផុត អ្នកទោសមួយចំនួនបានបីខ្ញុំទៅកាន់គ្រែរបស់ខ្ញុំ។ ខ្ញុំមានអារម្មណ៍ដូចរាងកាយរបស់ខ្ញុំបាក់អ៊ីចឹង ហើយខ្ញុំមិនអាចឈប់យំដោយការឈឺចាប់បានឡើយ។ នៅយប់នោះ វាឈឺខ្លាំងណាស់ ខ្ញុំមិនអាចគេងបានទាល់តែសោះ។ ទីបំផុត នៅម៉ោង ៨ ព្រឹក នៃថ្ងៃបន្ទាប់ អ្នកយាមម្នាក់បានចូលមកបន្ទប់ខ្ញុំ។ គាត់ទាមទារចង់ដឹងយ៉ាងទាន់ហន់ថា ខ្ញុំឈឺធ្ងន់ប៉ុណ្ណា។ ខ្ញុំបាននិយាយថា «ខ្ញុំគិតថា ខ្នងរបស់ខ្ញុំបាក់។ ខ្ញុំកម្រើកមិនបានទាល់តែសោះ ហើយក្បាលរបស់ខ្ញុំពិតជាឈឺមែនទែន»។ ប៉ុន្តែគាត់គ្រាន់តែចំអក ហើយនិយាយថា «គ្មានបញ្ហាធំដុំឡើយ។ អ្នកត្រូវតែទៅជាន់លើដើម្បីធ្វើការ អ្នកមានកិច្ចការជាច្រើនត្រូវធ្វើ។ បើអ្នកមិនអាចធ្វើចលនាបានទេ អ្នកត្រូវតែរកនរណាម្នាក់ជួយបីអ្នកឡើងទៅ។ បើគ្មាននរណាម្នាក់ជួយទេ អ្នកត្រូវតែវាឡើងទៅទីនោះដោយខ្លួនឯង!» ក្រោយមក គាត់ត្រឡប់ទៅវិញ។ ដូច្នេះ ខ្ញុំត្រូវតែអត់ទ្រាំនឹងការឈឺចាប់នោះ ហើយសុំឱ្យអ្នកទោសផ្សេងទៀតជួយយកខ្ញុំចេញពីគ្រែយ៉ាងយឺតៗ គ្រាន់តែធ្វើឱ្យខ្ញុំអាចអង្គុយបាន ត្រូវការពេលពី ៣០ ឬ ៤០ នាទីទៅហើយ ក្រោយមក ខ្ញុំធ្វើដំណើរទៅកាន់ជណ្ដើរយ៉ាយឺតៗ ហើយក្រោយមកឡើងលើជណ្ដើរ។ វាជាការតស៊ូមែនទែន ដើម្បីទៅដល់កន្លែងធ្វើការរបស់ខ្ញុំ ហើយខ្ញុំព្យាយាមអង្គុយចុះ ប៉ុន្តែបន្ទាប់ពីព្យាយាមអង្គុយជាច្រើនលើករួចមក នោះខ្ញុំមិនអាចអង្គុយបានឡើយ។ នៅទីបំផុត ខ្ញុំត្រូវតែទប់ខ្លួននឹងម៉ាស៊ីន ហើយប្រឹងប្រែងគ្រប់បែបយ៉ាងដើម្បីអង្គុយចុះ ដោយការសង្កៀតធ្មេញនៃការឈឺចាប់។ ខ្ញុំមានអារម្មណ៍ថា មានអ្វីមួយបែកបាក់នៅក្នុងខ្នងរបស់ខ្ញុំ ហើយការឈឺចាប់នោះធ្ងន់ធ្ងរណាស់។ វាពិតជាពិបាកទ្រាំណាស់ ទម្រាំគ្រូពេទ្យមកពិនិត្យ ប៉ុន្តែគ្រប់យ៉ាងដែលគ្រូពេទ្យធ្វើ គឺជូតទឹកអ៊ីយ៉ូដលើខ្ញុំ ហើយឱ្យថ្នាំយិនស៊ិនបីគ្រាប់។ គាត់បានប្រាប់ខ្ញុំឱ្យលេបថ្នាំទាំងនោះ ហើយត្រឡប់ទៅធ្វើការវិញ។ ដូច្នេះហើយ ការឈឺចាប់ដែលខ្ញុំមាននៅលើរាងកាយរបស់ខ្ញុំ និងនៅក្នុងចិត្តរបស់ខ្ញុំ ធ្វើឱ្យខ្ញុំមានអារម្មណ៍ថា ខ្ញុំមិនអាចបន្តទៅមុខទៀតបានឡើយ។ ខ្ញុំស្អប់ប៉ូលិសទាំងនេះខ្លាំងណាស់ ដែលប្រព្រឹត្តចំពោះខ្ញុំយ៉ាងសាហាវឃោរឃៅខ្លាំងបែបនេះ។ នៅក្នុងក្រសែភ្នែករបស់ពួកគេ អ្នកទោសមិនស្មើនឹងឆ្កែផង ពួកយើងគ្រាន់តែជាម៉ាស៊ីនផលិតលុយសម្រាប់ពួកគេប៉ុណ្ណោះ។ ខ្ញុំបានគិតសភាពដែលខ្ញុំទើបតែមិនទាន់បានមួយឆ្នាំផងក្លាយជាបែបនេះ ខណៈដែលការកាត់ទោសរបស់ខ្ញុំមានរយៈពេលបួនឆ្នាំ។ តើខ្ញុំត្រូវឆ្លងកាត់រយៈពេលដ៏យូរបែបនេះ យ៉ាងដូចម្ដេច? ខ្ញុំពិតជាមិនដឹងថា ខ្ញុំអាចរស់ឬអត់ទេ។ ដោយការគិតបែបនេះ ខ្ញុំមានអារម្មណ៍កណ្ដោចកណ្ដែង និងឯកោណាស់។ ខ្ញុំបានចាប់ផ្ដើមច្រៀងទំនុកសរសើរនៃព្រះបន្ទូលរបស់ព្រះជាម្ចាស់ ដែលខ្ញុំចូលចិត្តដោយមិនដឹងខ្លួន៖ «នៅពេលដែលអ្នកប្រឈមមុខនឹងការរងទុក្ខ អ្នកត្រូវតែអាចទុកនូវកង្វល់ខាងសាច់ឈាមមួយឡែក ហើយកុំត្អូញត្អែរប្រឆាំងនឹងព្រះជាម្ចាស់។ នៅពេលដែលព្រះជាម្ចាស់លាក់អង្គទ្រង់ពីអ្នក អ្នកត្រូវតែអាចមានជំនឿ ដើម្បីដើរតាមទ្រង់ ដើម្បីរក្សាសេចក្តីស្រឡាញ់ពីមុនរបស់អ្នក ដោយមិនឱ្យវារសាត់ចេញ ឬរលាយបាត់ឡើយ។ មិនថាព្រះជាម្ចាស់ធ្វើយ៉ាងដូចម្ដេចទេ អ្នកត្រូវតែចុះចូលនឹងការរចនារបស់ទ្រង់ ហើយត្រៀមដាក់បណ្តាសាសាច់ឈាមរបស់អ្នកផ្ទាល់ ជាជាងការត្អូញត្អែរទាស់ប្រឆាំងនឹងទ្រង់។ នៅពេលដែលអ្នកប្រឈមនឹងការល្បងល អ្នកត្រូវតែផ្គាប់ព្រះហឫទ័យព្រះជាម្ចាស់ ទោះបីអ្នកអាចនឹងយំយ៉ាងជូរចត់ ឬមានអារម្មណ៍ស្ទាក់ស្ទើរ ក្នុងការផ្ដាច់ខ្លួនចេញពីវត្ថុដែលជាទីស្រឡាញ់ខ្លះក៏ដោយ។ មានតែការនេះទេ ដែលជាសេចក្តីស្រឡាញ់ និងសេចក្ដីជំនឿដ៏ពិត។ មិនថាកម្ពស់ជាក់ស្ដែងរបស់អ្នកប៉ុនណានោះទេ ជាដំបូងអ្នកត្រូវតែមានទាំងឆន្ទៈដើម្បីរងទុក្ខលំបាក និងសេចក្ដីជំនឿដ៏ពិត ហើយអ្នកក៏ត្រូវមានឆន្ទៈក្នុងការលះបង់នូវសាច់ឈាមផងដែរ។ អ្នកគប្បីមានឆន្ទៈស៊ូទ្រាំការលំបាកផ្ទាល់ខ្លួន ហើយទទួលរងនូវការខាតបង់ចំពោះផលប្រយោជន៍ផ្ទាល់ខ្លួនរបស់អ្នក ដើម្បីផ្គាប់ព្រះហឫទ័យរបស់ព្រះជាម្ចាស់។ អ្នកក៏ត្រូវតែមានសមត្ថភាពក្នុងការមានអារម្មណ៍សោកស្តាយចំពោះខ្លួនឯងនៅក្នុងចិត្តផងដែរ៖ កាលពីអតីតកាល អ្នកមិនអាចផ្គាប់ព្រះហឫទ័យព្រះជាម្ចាស់ ហើយឥឡូវនេះអ្នកអាចសោកស្តាយខ្លួនឯងបាន។ អ្នកមិនត្រូវខ្វះខាតក្នុងការទាំងនោះណាមួយទេ វាគឺតាមរយៈការទាំងនេះដែលព្រះជាម្ចាស់នឹងធ្វើឱ្យអ្នកបានគ្រប់លក្ខណ៍។ ប្រសិនបើអ្នកមិនអាចបំពេញតាមលក្ខខណ្ឌទាំងនេះទេ នោះអ្នកមិនអាចទទួលបានភាពគ្រប់លក្ខណ៍នោះឡើយ» («របៀបទទួលបានការប្រោសឲ្យគ្រប់លក្ខណ៍» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខ្ញុំច្រៀងទំនុកសរសើរនេះយ៉ាងស្ងៀមស្ងាត់ ហើយពេលខ្ញុំច្រៀងកាន់តែច្រើន នោះខ្ញុំមានអារម្មណ៍អង្រួនកាន់តែច្រើន។ ខ្ញុំបានចាប់ផ្ដើមមានអារម្មណ៍ថា មានកម្លាំងខ្លះៗនៅខាងក្នុង ហើយមានអារម្មណ៍ថា ទោះបីពេលនេះ ខ្ញុំអាចរងទុក្ខក្នុងជម្រករបស់អារក្សនេះក៏ដោយ ក៏ស្ថិតក្នុងស្ថានភាពទន់ខ្សោយរបស់ខ្ញុំ ព្រះបន្ទូលរបស់ព្រះជាម្ចាស់នៅតែដឹកនាំខ្ញុំ ប្រទានសេចក្ដីជំនឿ និងកម្លាំងដល់ខ្ញុំដែរ។ ព្រះជាម្ចាស់មិនដែលទុកខ្ញុំចោលឡើយ ហើយជាមួយនឹងព្រះបន្ទូលរបស់ព្រះជាម្ចាស់ នោះខ្ញុំមិនឯកោឡើយ។ ខ្ញុំមានអារម្មណ៍កម្សាន្តចិត្តខ្លាំងណាស់ ដោយសារគំនិតនេះ ហើយមានវិប្បដិសារីចំពោះការខ្វះការតាំងចិត្តរបស់ខ្ញុំ ដើម្បីអត់ទ្រាំនឹងការឈឺចាប់។ ប្រឈមមុខនឹងការលំបាក និងការល្បងលទាំងនេះ នោះខ្ញុំបានធា្លក់ចូលភាពអវិជ្ជមាន ហើយបង្ករបួសដល់ព្រះទ័យរបស់ព្រះជាម្ចាស់។ ខ្ញុំបានគិតអំពីអ្វីដែលខ្ញុំបានឆ្លងកាត់ ចាប់តាំងពីការចាប់ខ្លួនរបស់ខ្ញុំមក។ ខ្ញុំត្រូវបានប៉ូលិសធ្វើឱ្យគ្រោះថ្នាក់ និងធ្វើទារុណកម្មអស់រយៈពេលដ៏យូរ ហើយបើមិនមែនជាការដឹកនាំនៃព្រះបន្ទូលរបស់ព្រះជាម្ចាស់ ហើយព្រះជាម្ចាស់មើលថែខ្ញុំទេ នោះមកដល់ពេលនេះ ខ្ញុំបានស្លាប់ពីរបីលើកមកហើយ។ ពេលនេះ ដោយការរងទុក្ខនូវទារុណកម្មដ៏សាហាវឃោរឃៅនេះម្ដងទៀត នោះខ្ញុំមានសេចក្ដីជំនឿថា ដរាបណាខ្ញុំពឹងផ្អែកលើព្រះជាម្ចាស់ នោះខ្ញុំក៏អាចឆ្លងកាត់បញ្ហានេះបានដែរ។ ព្រះជាម្ចាស់កំពុងតែប្រើប្រាស់ស្ថានភាពនេះ ដើម្បីធ្វើឱ្យសេចក្ដីជំនឿរបស់ខ្ញុំគ្រប់លក្ខណ៍។ ខ្ញុំបានដឹងថា ខ្ញុំមិនអាចបង្កឱ្យទ្រង់ឈឺចាប់តទៅទៀតឡើយ។ ខ្ញុំត្រូវតែពឹងផ្អែកលើទ្រង់ ហើយប្រឹងប្រែង បន្តរស់នៅ ហើយធ្វើជាស្មរបន្ទាល់ចំពោះទ្រង់។ ដោយគិតអំពីរឿងទាំងនេះ នោះភាពទុក្ខព្រួយដែលខ្ញុំមាន ចាប់ផ្ដើមរសាត់ទៅ។ គឺព្រះបន្ទូលរបស់ព្រះជាម្ចាស់ ដែលបានដឹកនាំខ្ញុំ តាមរយៈគ្រោះថ្នាក់ និងទារុណកម្ម ដែលសាតាំងដាក់ឱ្យខ្ញុំក្នុងអំឡុងពេលនោះ។ ទីបំផុត ការកាត់ទោសរបស់ខ្ញុំដល់ទីបញ្ចប់ ហើយខ្ញុំមានជីវិតរស់នៅដ៏យូរគួរសម ក្នុងការដើរចេញពីនរកនៅលើផែនដីនោះ។

ពេលដែលខ្ញុំត្រឡប់មកផ្ទះវិញ ខ្ញុំបានឮថា ប៉ូលិសមមាញឹកក្នុងការផ្សព្វផ្សាយពាក្យចចាមអារ៉ាម ដោយនិយាយថា ខ្ញុំគឺជាអ្នកសិល្បៈបោកប្រាស់ម្នាក់។ ស្វាមីរបស់ខ្ញុំត្រូវតែស្វែងរកការងារនៅកន្លែងផ្សេង ដើម្បីគេចចេញពីការនិយាយដើម និងការចោទប្រកាន់ពីអ្នកជិតខាង ហើយគាត់បាននិយាយថា គាត់ចង់លែងលះ។ ម្ដាយរបស់គាត់អាម៉ាស់ខ្លាំងណាស់ ដោយសារតែខ្ញុំជាប់គុក ដែលគាត់កម្រនឹងសម្លឹងរកខ្ញុំផង។ កូនស្រីខ្ញុំក៏ត្រូវបានគ្រូៗ និងមិត្តរួមថ្នាក់សើចចំអកឱ្យឥតឈប់ឈរផងដែរ ដូច្នេះហើយ គ្មានសូម្បីតែក្មេងម្នាក់ក្នុងភូមិ ចង់លេងជាមួយនាងតទៅទៀតឡើយ។ ខ្ញុំមិនអាចទប់ទឹកភ្នែកបានទេ នៅពេលដែលខ្ញុំបានឃើញអ្វីដែលបានកើតឡើង។ ពួកយើងធ្លាប់ជាគ្រួសារដ៏មានសេចក្ដីសុខ ពេលនេះ បានធ្លាក់មកដល់ចំណុចនេះ ដោយសារតែការធ្វើទុក្ខបុកម្នេញរបស់បក្សកុម្មុយនីស្ដចិន។ ខ្ញុំស្អប់បក្សកុម្មុយនីស្ដចិនដល់ឆ្អឹង! ខ្ញុំបានគិតឃើញអត្ថបទព្រះបន្ទូលរបស់ព្រះជាម្ចាស់មួយ។ ព្រះដ៏មានគ្រប់ព្រះចេស្ដាមានបន្ទូលថា៖ «តើនេះឬជាបុព្វបុរសពីសម័យបុរាណនោះ? ជាមេដឹកនាំដ៏គួរឱ្យស្រឡាញ់ឬ? ពួកវាសុទ្ធតែប្រឆាំងនឹងព្រះជាម្ចាស់! ការជ្រៀតជ្រែករបស់ពួកវាបានធ្វើឱ្យពិភពក្រោមមេឃស្ថិតនៅក្នុងសភាពខ្មៅងងឹត និងភាពជ្រួលច្របល់! តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ! ... ហេតុអ្វីបានជាត្រូវដាក់របាំងហាមប្រាមចំពោះកិច្ចការរបស់ព្រះជាម្ចាស់? ហេតុអ្វីត្រូវប្រើកលល្បិចផ្សេងៗ ដើម្បីបញ្ឆោតរាស្ត្ររបស់ព្រះជាម្ចាស់? តើឯណាទៅជាសេរីភាពដ៏ពិត សិទ្ធិស្របច្បាប់ និងផលប្រយោជន៍នោះ? តើឯណាទៅសេចក្តីយុត្តិធម៌? តើឯណាទៅការលួងលោម? តើឯណាទៅភាពកក់ក្ដៅ? ហេតុអ្វីត្រូវប្រើកលឧបាយ ដើម្បីបញ្ឆោតប្រជារាស្ត្ររបស់ព្រះជាម្ចាស់? ហេតុអ្វីត្រូវប្រើកម្លាំង ដើម្បីបង្រ្កាបដល់ការយាងមករបស់ព្រះជាម្ចាស់? ហេតុអ្វីមិនអនុញ្ញាតឱ្យព្រះជាម្ចាស់មានសេរីភាពក្នុងការដើរហើរនៅលើផែនដីដែលទ្រង់បានបង្កើតមកនេះ? ហេតុអ្វីត្រូវតាមប្រមាញ់ព្រះជាម្ចាស់រហូតដល់ទ្រង់គ្មានកន្លែង ដើម្បីកើយព្រះសិរសារបស់ទ្រង់ដូច្នេះ? តើឯណាទៅជាទីដ៏កក់ក្ដៅនៅចំណោមមនុស្ស? តើឯណាទៅជាការស្វាគមន៍នៅក្នុងចំណោមមនុស្ស? ហេតុអ្វីបង្កឱ្យមានការស្រេកឃ្លានចង់បានព្រះជាម្ចាស់យ៉ាងខ្លាំង? ហេតុអ្វីចាំបាច់ឱ្យព្រះជាម្ចាស់ស្រែកហៅម្ដងហើយម្ដងទៀតដូច្នេះ? ហេតុអ្វីបង្ខំឱ្យព្រះជាម្ចាស់ព្រួយព្រះទ័យចំពោះព្រះបុត្រាដ៏ស្ងួនភ្ញារបស់ទ្រង់? នៅក្នុងសង្គមដ៏ខ្មៅងងឹតនេះ ហេតុអ្វីបានជាពួកឆ្កែការពារដ៏កំសត់របស់វាមិនអនុញ្ញាតឱ្យព្រះជាម្ចាស់មានសេរីភាពយាងមកនៅក្នុងចំណោមពិភពលោកដែលទ្រង់បានបង្កើតមក?» («កិច្ចការ និងការចូលទៅក្នុង (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខណៈពេលដែលខ្ញុំពិចារណាព្រះបន្ទូលរបស់ព្រះជាម្ចាស់ នោះខ្ញុំយល់ទាំងស្រុង អំពីភាពកខ្វក់របស់បក្សកុម្មុយនីស្ដចិន។ នៅខាងក្រៅ វាធ្វើពុតជាសុចរិត និយាយអំពី «សេរីភាពនៃជំនឿសាសនា» «រក្សាច្បាប់ និងសណ្ដាប់ធ្នាប់សម្រាប់ប្រជាជន» និង «ព្រួយបារម្ភអំពីប្រជាជន»។ វានិយាយរឿងទាំងអស់ដែលត្រឹមត្រូវ អំពីគុណធម៌ និងសីលធម៌ ប៉ុន្តែវាប្រើប្រាស់យ៉ាងសម្ងាត់ នូវមធ្យោបាយណាមួយដែលប្រើការបាន ដើម្បីចាប់ខ្លួន និងធ្វើទុក្ខបុកម្នេញអ្នកជឿ ហើយផ្សព្វផ្សាយពាក្យចចាមអារ៉ាម ដែលធ្វើឱ្យគ្រីស្ទបរិស័ទរាប់មិនអស់ត្រូវជាប់គុក មិនអាចត្រឡប់ទៅផ្ទះ និងធ្វើឱ្យគ្រួសាររបស់ពួកគេបែកបាក់។ ខ្ញុំមិនដែលឃើញបក្សកុម្មុយនីស្ដចិនបែបនេះទេពីមុនមក ហើយខ្ញុំធ្លាប់ស្រឡាញ់វា។ ប៉ុន្តែបន្ទាប់ពីខ្ញុំបានរងទុក្ខពីការធ្វើទុក្ខបុកម្នេញរបស់វារួចមក ទីបំផុត ខ្ញុំបានឃើញថា បក្សកុម្មុយនីស្ដចិនគឺជាមេអារក្ស ដែលបង្កគ្រោះថ្នាក់ដល់មនុស្ស។ ជាសារជាតិ វាគឺជាសត្រូវរបស់ព្រះជាម្ចាស់ និងសេចក្ដីពិត ហើយវាគឺជាក្រុមអារក្សដែលប្រតិកិរិយា និងអាក្រក់បំផុត។

បន្ទាប់ពីខ្ញុំចេញពីគុក នោះប៉ូលិសមិនដែលឈប់ឃ្លាំមើលខ្ញុំឡើយ។ ប៉ូលិសនៅក្នុងស្ថានីយ៍តំបន់របស់ពួកយើង តែងតែសួរថា ខ្ញុំនៅតែជឿលើព្រះជាម្ចាស់ឬអត់ ហើយនៅពេលដេលខ្ញុំអានព្រះបន្ទូលរបស់ព្រះជាម្ចាស់នៅផ្ទះ នោះខ្ញុំត្រូវតែចាក់សោរទ្វារយ៉ាងណែន។ ខ្ញុំត្រូវតែលាក់សៀវភៅព្រះបន្ទូលរបស់ព្រះជាម្ចាស់ នៅកន្លែងអាថ៌កំបាំងបំផុត ហើយខ្ញុំត្រូវតែប្រុងប្រយ័ត្ន នៅពេលដែលខ្ញុំទៅចូលរួមការជួបជុំ ឬអធិប្បាយដំណឹងល្អ។ ថ្ងៃមួយ នៅខែមីនា ឆ្នាំ ២០១៣ អ្នកដឹកនាំម្នាក់ និងអ្នកមើលថែពីរនាក់ មកពីក្រុមជំនុំមួយដែលខ្ញុំទទួលខុសត្រូវ ត្រូវបានចាប់ខ្លួន ហើយខ្ញុំត្រូវតែរៀបចំយករបស់របរមួយចំនួនរបស់ក្រុមជំនុំចេញឱ្យបានឆាប់ ព្រមទាំងជូនដំណឹងដល់បងប្អូនប្រុសស្រីមួយចំនួនឱ្យប្រុងប្រយ័ត្ន។ គ្រាន់តែខ្ញុំគិតចាត់ចែងបែបនេះ ស្រាប់តែខ្ញុំបានឮបងស្រីម្នាក់និយាយថា «អ្នកដឹកនាំត្រូវបានចាប់ខ្លួននោះ មានបញ្ជីឈ្មោះបងប្អូនប្រុសស្រីនៅជាប់នឹងខ្លួនគាត់ ដូច្នេះ ពេលនេះប៉ូលិសមានបញ្ជីនោះ»។ បងស្រីនោះបាននិយាយថា ប៉ូលិសបានទាញវីដេអូឃ្លាំមើលទាំងអស់ ដើម្បីរកមើលមនុស្សចម្លែក ហើយថា ពួកគេកំពុងតែរៀបចំធ្វើដំណើរតាមផ្ទះនីមួយៗ ដើម្បីរកអ្នកជឿ។ ពួកគេក៏បានធ្វើការគំរាមបែបនេះផងដែរ៖ «ចាប់ខុសមួយពាន់នាក់ ប្រសើរជាងឱ្យម្នាក់រួចខ្លួន!» ខ្ញុំព្រួយបារម្ភជាខ្លាំង ហើយភ័យខ្លាចនៅពេលដែលបានឮបែបនេះ។ ដោយសារតែខ្ញុំត្រូវបានចាប់ខ្លួនដោយសារតែសេចក្ដីជំនឿរបស់ខ្ញុំពីមុន នោះពួកគេមានឯកសារអំពីខ្ញុំ។ បើប៉ូលិសប្រើប្រាស់កាំម៉េរ៉ាសម្គាល់មុខ នោះខ្ញុំច្បាស់ជាត្រូវបានចាប់ខ្លួនមិនខាន។ បើខ្ញុំត្រូវបានចាប់ខ្លួនម្ដងទៀត នោះខ្ញុំគ្មានផ្លូវរស់ទេ ពួកគេនឹងសម្លាប់ខ្ញុំជាមិនខាន។ ដោយគិតពីរឿងនេះ ខ្ញុំដឹងថា ខ្ញុំត្រូវតែចាកចេញឱ្យបានឆាប់តាមតែអាចធ្វើបាន។ ទោះបីជាយ៉ាងណាក៏ដោយ នៅពេលដែលខ្ញុំទៅដល់ក្រុមជំនុំមួយទៀត នោះខ្ញុំគិតមិនឃើញថាត្រូវដោះស្រាយបែបណាឡើយ ហើយមានការវាយលុករបស់មនសិការ។ មានកិច្ចការជាច្រើននៅក្នុងក្រុមជំនុំនោះ ដែលត្រូវការរៀបចំជាបន្ទាន់ ប៉ុន្តែខ្ញុំទម្លាក់ចោលនូវបញ្ជាបេសកកម្មរបស់ខ្ញុំ ដើម្បីការពារជីវិតខ្លួនឯងទៅវិញ។ បើខ្ញុំចាកចេញនៅពេលនេះ នោះខ្ញុំនឹងមិនការពារផលប្រយោជន៍នៃដំណាក់របស់ព្រះជាម្ចាស់ឡើយ! តើមនសិការ និងភាពជាមនុស្សរបស់ខ្ញុំនៅឯណា? តើខ្ញុំមិនមែនកំពុងតែប្រព្រឹត្តដូចជាមនុស្សខ្លាច និងមនុស្សកំសាកឬ? ខ្ញុំគ្មានសេចក្ដីជំនឿពិតលើព្រះជាម្ចាស់ឡើយ ឯណាទៅទីបន្ទាល់របស់ខ្ញុំ? ខណៈពេលដែលខ្ញុំគិតរឿងទាំងនេះ នោះខ្ញុំប្រញាប់ប្រញាល់ចូលមកចំពោះព្រះជាម្ចាស់ដើម្បីអធិស្ឋាន សុំឱ្យទ្រង់ប្រទានសេចក្ដីជំនឿ និងកម្លាំងដល់ខ្ញុំ ព្រមទាំងការពារខ្ញុំ ប្រយោជន៍ឱ្យខ្ញុំអាចឈរធ្វើបន្ទាល់បាន។

ក្រោយមក ខ្ញុំបានអានព្រះបន្ទូលមួយចំនួនរបស់ព្រះដ៏មានគ្រប់ព្រះចេស្ដា៖ «នៅពេលដែលមនុស្សត្រៀមខ្លួនរួចរាល់ដើម្បីលះបង់ជីវិតរបស់ពួកគេ នោះគ្រប់យ៉ាងនឹងគ្មានន័យ ហើយគ្មាននរណាម្នាក់អាចទទួលបានអ្វីប្រសើរជាងនេះទេ។ តើមានអ្វីដែលមានសារៈសំខាន់ជាងជីវិតនោះ? ដូច្នេះហើយបានជាសាតាំងគ្មានសមត្ថភាពធ្វើការនៅក្នុងមនុស្សតទៅទៀតទេ ហើយគ្មានអ្វីដែលវាអាចធ្វើបានជាមួយមនុស្សនោះទេ។ ទោះបីជានៅក្នុងនិយមន័យនៃពាក្យ «សាច់ឈាម» និយាយថា សាច់ឈាមត្រូវបានសាតាំងធ្វើឱ្យពុករលួយក៏ដោយ ប្រសិនបើមនុស្សឈប់ធ្វើ ហើយមិនត្រូវបានសាតាំងដឹកនាំ នោះគ្មាននរណាម្នាក់អាចទទួលបានអ្វីប្រសើរជាងនេះពីសាច់ឈាមនោះទេ» («ការបកស្រាយអាថ៌កំបាំងអំពី ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៣៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយការសញ្ជឹងគិតអំពីព្រះបន្ទូលរបស់ព្រះជាម្ចាស់ នោះខ្ញុំបានយល់ថា ស្ថានភាពនេះ គឺជាការសាកល្បងរបស់ព្រះជាម្ចាស់ ហើយយល់ថា សង្គ្រាមមួយកំពុងតែកើតឡើងនៅក្នុងពិភពខាងវិញ្ញាណ។ ខ្ញុំបានដឹងថា ខ្ញុំត្រូវតែឈរជាមួយព្រះជាម្ចាស់ ហើយថ្វាយជីវិតរបស់ខ្ញុំដើម្បីបំបាក់មុខសាតាំង និងធ្វើទីបន្ទាល់ចំពោះព្រះជាម្ចាស់។ គ្មានផ្លូវដែលខ្ញុំអាចបែរកន្ទុយ ហើយរត់នៅក្នុងស្ថានភាពដ៏សំខាន់បែបនេះឡើយ! ខ្ញុំត្រូវតែការពារកិច្ចការនៃដំណាក់របស់ព្រះជាម្ចាស់។ នោះគឺជារឿងតែមួយដែលមនុស្សម្នាក់ប្រកបដោយមនសិការ និងភាពជាមនុស្សគួរតែធ្វើ។ ខ្ញុំកំពុងតែរងទុក្ខដោយការធ្វើទុក្ខបុកម្នេញ ដើម្បីផលប្រយោជន៍នៃសេចក្ដីសុចរិត ហើយទោះបីជាខ្ញុំស្លាប់ ក៏វានៅតែមានតម្លៃដែរ។ បើខ្ញុំរស់យ៉ាងអាប់ឱន ហើយចុះចូលនឹងសាតាំង នោះ ទោះបីជារាងកាយរបស់ខ្ញុំអាចរស់នៅក៏ដោយ ក៏ខ្ញុំនឹងដូចជាខ្មោចឆៅដែរ។ ខ្ញុំមានអារម្មណ៍ថាមានសេរីភាព ពេលដែលគិតបែបនេះ ដូច្នេះ ខ្ញុំប្រញាប់ត្រឡប់ទៅកាន់ក្រុមជំនុំនោះវិញ ហើយចាត់ចែងបងប្អូនឱ្យយកសៀវភៅព្រះបន្ទូលរបស់ព្រះជាម្ចាស់ទាំងអស់ចេញ ហើយប្រាប់ពួកគេទាំងអស់ឱ្យប្រយ័ត្នខ្លួន។ រាល់កិច្ចការទាំងអស់របស់ក្រុមជំនុំ ត្រូវបានរៀបចំយ៉ាងឆាប់រហ័ស ហើយខ្ញុំអរព្រះគុណដល់ព្រះជាម្ចាស់ចំពោះការដឹកនាំរបស់ទ្រង់!

ដោយបានជឿលើព្រះដ៏មានគ្រប់ព្រះចេស្ដាអស់រយៈពេលជាង ២០ ឆ្នាំ និងរងទុក្ខជាបន្តបន្ទាប់ពីការធ្វើទុក្ខបុកម្នេញ និងការគាបសង្កត់របស់បក្សកុម្មុយនីស្ដចិន ទោះបីជាខ្ញុំអាចរងទុក្ខនូវការឈឺចាប់មួយចំនួនក៏ដោយ ក្រោមការដឹកនាំនៃព្រះបន្ទូលរបស់ព្រះជាម្ចាស់ នោះខ្ញុំបានយល់សេចក្ដីពិតមួយចំនួន និងបានរៀនវិនិច្ឆ័យរវាងត្រូវ និងខុស រវាងសេចក្ដីសុចរិត និងសេចក្ដីអាក្រក់។ ខ្ញុំក៏បានរៀនពឹងផ្អែកលើព្រះជាម្ចាស់ តាមរយៈស្ថានភាពដ៏ចម្លែកបែបនេះដែរ។ ខ្ញុំពិតជាមានអារម្មណ៍អំពីសិទ្ធិអំណាចនៅក្នុងព្រះបន្ទូលរបស់ព្រះជាម្ចាស់ ហើយសេចក្ដីជំនឿរបស់ខ្ញុំលើព្រះជាម្ចាស់បានរីកចម្រើន។ ទាំងអស់នេះ គឺដោយសារតែព្រះគុណរបស់ព្រះជាម្ចាស់។ អរព្រះគុណដល់ព្រះដ៏មានគ្រប់ព្រះចេស្ដា!


៨៩. សង្គ្រាមប្រឆាំងនឹងការអូសទាញ

ដោយ ចាវ លាំង (ចិន)

ខ្ញុំត្រូវបានចាប់ខ្លួនដោយប៉ូលិសបក្សកុម្មុយនីស្ដចិន ដោយសារតែសេចក្ដីជំនឿរបស់ខ្ញុំ នៅពេលដែលខ្ញុំមានអាយុ ១៩ ឆ្នាំ។ ពួកគេបានដាក់ខ្ញុំឱ្យឆ្លងកាត់ទារុណកម្ម និងការអូសទាញអស់រយៈពេល ៦០ ថ្ងៃ ដើម្បីឱ្យខ្ញុំបដិសេធព្រះជាម្ចាស់ និងក្បត់បងប្អូនប្រុសស្រីរបស់ខ្ញុំ។ បទពិសោធន៍នោះ ពិតជាបានធ្វើឱ្យខ្ញុំក្ដៅចិត្តណាស់។ ខ្ញុំមិនអាចបំភ្លេចវាបានឡើយ។

នៅតាមផ្លូវទៅកាន់ការជួបជុំមួយនៅព្រឹកនោះ ខ្ញុំបានឃើញរថយន្ដបីគ្រឿងចតនៅជិត នៅពេលដែលខ្ញុំនៅជិតទីនោះ។ ខ្ញុំមានអារម្មណ៍មិនស្រួលបន្តិចដែរ។ ជាធម្មតា មិនមានរថយន្តច្រើននៅទីនោះឡើយ។ ខ្ញុំបានប្រាប់បងប្អូនប្រុសស្រីអំពីរឿងនោះ នៅពេលដែលខ្ញុំបានទៅដល់ ហើយពួកយើងបានដឹងថា ការជួបជុំរបស់ពួកយើងលែងមានសុវត្ថិភាពហើយ។ ពួកយើងបានចាប់ផ្ដើមពិភាក្សាអំពីការផ្លាស់ប្ដូរទីតាំង។ មិនយូរប៉ុន្មាន មនុស្សចម្លែកបួននាក់បានចូលមកទីធ្លាខាងមុខ ដោយនិយាយថា ពួកគេនៅក្នុងកងសន្ដិសុខជាតិ ហើយកំពុងតែត្រួតពិនិត្យផ្ទះដើម្បីរកសារធាតុផ្ទុះដែលបានលាក់បំពួន។ ពួកគេបង្ខំឱ្យពួកយើងអង្គុយចុះលើសាឡុង ហើយឆែកឆេរពួកយើង ហើយ ដោយរកអ្វីមិនឃើញ ពួកគេបានដាក់ខ្ញុំ និងប្អូនប្រុសម្នាក់ទៀតនៅក្នុងឡានមួយ។ ពួកគេបានយកពួកយើងទៅកាន់ប៉ុស្ដិ៍ប៉ូលិស ជាកន្លែងដែលប៉ូលិសបាននាំពួកយើងចូលទៅក្នុងជាន់ក្រោមដី ហើយចាក់សោពួកយើងនៅដាច់ពីគ្នា។ ការចាប់ខ្លួនដោយគ្មានការព្រមានជាមុននេះ មានអារម្មណ៍ដូចជាវានៅក្នុងយល់សប្ដិអ៊ីចឹង ហើយខ្ញុំមិនដឹងថា ប៉ូលិសនឹងធ្វើបែបណាចំពោះខ្ញុំឡើយ។ ខ្ញុំខ្លាច ហើយបានអធិស្ឋានទៅព្រះជាម្ចាស់ដោយឥតឈប់ ដោយសុំឱ្យទ្រង់ប្រទានសេចក្ដីជំនឿដល់ខ្ញុំ។ ខ្ញុំបានគិតដល់ខ្លឹមសារបីបួនជួរចេញពីទំនុកសរសើរមួយនៃព្រះបន្ទូលរបស់ព្រះជាម្ចាស់ ដែលពួកយើងបានច្រៀងជាច្រើន «ភាពឧត្ដុង្គឧត្តម និងភាពមហិមារបស់ព្រះដ៏មានគ្រប់ព្រះចេស្ដា»។ «អ្វីៗគ្រប់យ៉ាងនៅក្នុងពិភពលោកនេះ ប្រែប្រួលយ៉ាងឆាប់រហ័សតាមព្រះតម្រិះរបស់ព្រះដ៏មានគ្រប់ចេស្ដា និងនៅក្រោមព្រះនេត្រឃ្លាំមើលរបស់ទ្រង់។ អ្វីៗដែលមនុស្សពុំធ្លាប់បានស្ដាប់ឮ បានមកដល់យ៉ាងឆាប់រហ័ស តែផ្ទុយទៅវិញ អ្វីៗដែលមនុស្សមានជាយូរមកហើយនោះ បានបាត់បង់ទៅវិញដោយមិនដឹងខ្លួន។ គ្មាននរណាម្នាក់អាចយល់បានពីទីសំចតរបស់ព្រះដ៏មានគ្រប់ចេស្ដាឡើយ ហើយមនុស្សម្នាក់ៗរឹតតែមិនយល់ពីឧត្តមភាព និងភាពមហិមានៃថាមពលជីវិតរបស់ព្រះដ៏មានគ្រប់ ចេស្ដា» (ចូរដើរតាមកូនចៀម ហើយច្រៀងបទថ្មី)។ ខ្ញុំបានអធិស្ឋានបែបនេះទៅព្រះជាម្ចាស់៖ «ឱព្រះដ៏មានគ្រប់ព្រះចេស្ដាអើយ ទូលបង្គំអរព្រះគុណ និងសរសើរតម្កើងទ្រង់! ទ្រង់ត្រួតត្រាលើគ្រប់យ៉ាងនៅក្នុងពិភពលោក ហើយជោគវាសនារបស់ទូលបង្គំស្ថិតនៅក្នុងព្រះហស្ដទ្រង់ហើយ។ ទ្រង់បានអនុញ្ញាតឱ្យប៉ូលិសចាប់ទូលបង្គំនៅថ្ងៃនេះ។ មិនថាពួកគេធ្វើទារុណកម្មទូលបង្គំបែបណា ឬទូលបង្គំរងទុក្ខច្រើនប៉ុនណាឡើយ ទូលបង្គំចង់ឈរធ្វើបន្ទាល់ មិនក្បត់ទ្រង់ និងមិនចង់ក្លាយជាយូដាសឡើយ»។

ពេលជិតម៉ោង ៤:០០ ល្ងាច ប៉ូលិសបានយកខ្ញុំចេញទៅកន្លែងដាច់ស្រយាល ដោយមានអគារបួនជាន់មួយជួរ នៅទីធ្លាខាងមុខ ដែលមើលទៅដូចជាសណ្ឋាគារអ៊ីចឹង។ មានបងប្អូនប្រុសស្រីជាច្រើនបាននិយាយថា ប៉ូលិសបញ្ជូនអ្នកជាប់ឃុំទៅសណ្ឋាគារដើម្បីសួរចម្លើយ និងធ្វើទារុណកម្មដ៏សម្ងាត់។ ខ្ញុំគ្មានអ្វីក្រៅពីឆ្ងល់ថា ពួកគេក៏នឹងធ្វើទារុណកម្មខ្ញុំដែរនោះឡើយ។ វាជាទីកន្លែងដែលស្ងាត់ដែរ។ ពួកគេអាចសម្លាប់ខ្ញុំ ហើយគ្មាននរណាម្នាក់ដឹងឡើយ។ ភាពភ័យខ្លាចរបស់ខ្ញុំកើតឡើង ខណៈពេលដែលខ្ញុំគិតអំពីរឿងនេះ ហើយខ្ញុំបានស្រែករកព្រះជាម្ចាស់យ៉ាងស្ងៀមស្ងាត់ជាបន្តបន្ទាប់។ ពួកគេបាននាំខ្ញុំទៅក្នុងបន្ទប់មួយនៅជាន់ទីបួន ហើយប្រធានផ្នែកប៉ូលិសព្រហ្មទណ្ឌ បាននិយាយដោយធ្វើពុតជាល្អថា «ឯងឈ្មោះអ្វី? ឯងរស់នៅឯណា?» ខ្ញុំបានសួរគាត់ថា «ម៉េចបានជាលោកចាប់ខ្ញុំ? ម៉េចបានជាលោកនាំខ្ញុំមកទីនេះ?» គាត់បាននិយាយថា «នេះគឺជាវគ្គអប់រំច្បាប់ ដែលរៀបចំជាពិសេសសម្រាប់អប់រំ និងបំផ្លាស់បំប្រែអ្នកជឿ។ ពួកយើងចាប់ឯង ដោយសារតែពួកយើងដឹងរឿងទាំងអស់អំពីឯង។ បើមិនដូច្នោះទេ ពួកយើងនឹងចាប់អ្នកផ្សេងហើយ។ ពួកជំនុំនៃព្រះដ៏មានគ្រប់ព្រះចេស្ដា គឺជាគោលដៅជាតិដ៏សំខាន់ វាត្រូវតែបានបំផ្លាញ។ អ្នកជឿលើព្រះដ៏មានគ្រប់ព្រះចេស្ដា គឺត្រូវតែបានចាប់ខ្លួន»។ ខ្ញុំបានសួរថា «តើមិនមានសេរីភាពនៃជំនឿនៅក្នុងរដ្ឋធម្មនុញ្ញទេឬ?» គាត់បាននិយាយទាំងចំអកថា «សេរីភាពនៃជំនឿអ្ហ៎? វាមានដែនកំណត់របស់វា។ នៅក្នុងសេចក្ដីជំនឿរបស់ឯង ឯងត្រូវតែស្ដាប់តាមបក្ស ហើយដើរតាមច្បាប់វិន័យរបស់បក្ស ដើម្បីទទួលបានការគាំទ្ររបស់ពួកយើង។ ដោយការជឿលើព្រះដ៏មានគ្រប់ព្រះចេស្ដា នោះឯងកំពុងតែប្រណាំប្រជែងនឹងបក្សហើយ។ តើពួកយើងមិនអាចចាប់ឯងយ៉ាងម៉េចកើត?» ខ្ញុំបានតបទៅវិញថា «ពួកយើងទើបតែបានអានព្រះបន្ទូលរបស់ព្រះដ៏មានគ្រប់ព្រះចេស្ដា ហើយចែកចាយដំណឹងល្អ ដើម្បីធ្វើបន្ទាល់ចំពោះព្រះជាម្ចាស់។ ពួកយើងមិនដែលជាប់ពាក់ព័ន្ធនឹងនយោបាយទាល់តែសោះ។ ម៉េចបានជាលោកអះអាងថា ពួកយើងកំពុងតែប្រណាំងប្រជែងនឹងបក្សទៅវិញ?» ព្រះដ៏មានគ្រប់ព្រះចេស្ដាមានបន្ទូលថា៖ 'ព្រះជាម្ចាស់ពុំចូលរួមក្នុងរឿងនយោបាយរបស់មនុស្សលោកឡើយ តែវាសនារបស់ប្រទេស ឬជាតិសាសន៍មួយ គឺព្រះជាម្ចាស់ជាអ្នកគ្រប់គ្រង។ ព្រះជាម្ចាស់គ្រប់គ្រងពិភពលោកនេះ និងសាកលលោកទាំងមូល។ វាសនារបស់មនុស្សលោក និងផែនការរបស់ព្រះជាម្ចាស់ មានការជាប់ពាក់ព័ន្ធគ្នាយ៉ាងជិតស្និទ ហើយគ្មានមនុស្សគ្មានប្រទេស ឬជាតិសាសន៍ណាមួយ ត្រូវបានលើកលែងចេញពីអំណាចគ្រប់គ្រងរបស់ព្រះជាម្ចាស់ឡើយ។ ប្រសិនបើមនុស្សចង់ដឹងពីវាសនារបស់ខ្លួន ដូចនេះ គេត្រូវមកចំពោះព្រះជាម្ចាស់។ ព្រះជាម្ចាស់ត្រូវធ្វើឲ្យអស់អ្នកណាដែលដើរតាម និងថ្វាយបង្គំ ទ្រង់បានរីកចម្រើន និងធ្វើឲ្យអស់អ្នកណាដែលប្រឆាំងទាស់ និងបដិសេធទ្រង់ ជួបការអន់ថយ និងវិនាសហិនហោច' («ឧបសម្ព័ន្ធ ២៖ ព្រះជាម្ចាស់គ្រប់គ្រងលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ច្បាស់ណាស់។ ទ្រង់ត្រួតត្រាលើផែនដី ហើយទ្រង់មានជោគវាសនារបស់ជាតិសាសន៍ និងមនុស្សទាំងអស់នៅក្នុងព្រះហស្ដរបស់ទ្រង់ ប៉ុន្តែព្រះជាម្ចាស់មិនជ្រៀតជ្រែកនៅក្នុងនយោបាយឡើយ។ «ព្រះជាម្ចាស់ដែលយកកំណើតជាមនុស្ស បានយាងមកផែនដីនៅគ្រាចុងក្រោយ ដើម្បីសម្ដែងចេញនូវសេចក្ដីពិត និងធ្វើកិច្ចការនៃការជំនុំជម្រះជាចម្បង ដូច្នេះមនុស្សអាចយល់ពីសេចក្ដីពិត កម្ចាត់ចេញនូវនិស្ស័យបែបសាតាំងដ៏ពុករលួយរបស់ខ្លួន និងត្រូវបានសង្គ្រោះ។ ដោយអត់ទ្រាំមិនបាន មន្ត្រីនោះនិយាយកាត់ មិនឱ្យខ្ញុំបញ្ចប់ឡើយ ហើយបាននិយាយរឿងគ្រប់បែបយ៉ាង ដែលប្រមាថពួកជំនុំនៃព្រះដ៏មានគ្រប់ព្រះចេស្ដា។ គាត់បានណែនាំឱ្យខ្ញុំបោះបង់ចោលសេចក្ដីជំនឿរបស់ខ្ញុំ។ មិនថាអ្វីដែលគាត់បាននិយាយឡើយ ខ្ញុំបាននៅស្ងៀមចំពោះព្រះជាម្ចាស់ ដោយសុំឱ្យទ្រង់ការពារខ្ញុំពីល្បិចបោកប្រាសរបស់សាតាំង។

ប្រហែលថ្ងៃត្រង់នៅថ្ងៃទីបី ពួកគេបានហៅខ្ញុំឱ្យត្រឡប់ទៅកាន់បន្ទប់ប្រជុំ។ មន្ត្រីម្នាក់បានណែនាំខ្លួន ដោយនិយាយថា គាត់គឺជាប្រធានកងសន្តិសុខជាតិ ហើយក៏បានធ្វើការនៅក្នុងការអប់រំ និងការផ្លាស់ប្ដូរជំនឿផងដែរ។ គាត់បានសួរឈ្មោះខ្ញុំ អាសយដ្ឋាន និងព័ត៌មានរបស់ក្រុមជំនុំ។ ខ្ញុំបដិសេធមិននិយាយ ដូច្នេះគាត់បានឱ្យខ្ញុំត្រដាងដៃឆ្វេងដាក់លើតុ ដោយលាបាតដៃឡើង ក្រោយមកផ្ទាត់កម្ចេចបារីដែលគាត់កំពុងជក់ដាក់ដៃខ្ញុំ ដោយនិយាយថា «ឯងគួរតែដឹងថា ជាមួយនឹងបច្ចេកវិទ្យាសព្វថ្ងៃ ពួកយើងនឹងរកឱ្យឃើញថា តើឯងនិយាយឬអត់។ តើឯងជាមនុស្សភ្លើឬ? ខ្ញុំកំពុងតែផ្ដល់ឱកាសដល់ឯងហើយ។ ចុងបារីរបស់ខ្ញុំមានកម្ដៅប្រហែល ៨០០ អង្សា។ តើឯងចង់ដឹងថាវាមានអារម្មណ៍ដូចម៉េចទេ?» គាត់បឺតពីរហឺតវែងៗ ក្រោយមកបានដុតបាតដៃខ្ញុំដោយចុងបារីដែលក្រហមកំពុងឆេះ។ នៅពេលដែលខ្ញុំកន្ត្រាក់បាតដៃត្រឡប់មកវិញដោយការឈឺចាប់ នោះមន្ត្រីម្នាក់ទៀតបានចាប់ដៃខ្ញុំទប់ទៅក្រោមយ៉ាងបង្ខំ។ បាតដៃរបស់ខ្ញុំកំពុងតែក្ដៅដោយការឈឺចាប់ជាខ្លាំង ពេលដែលគាត់ដាក់ចុងបារីម្ដងហើយម្ដងទៀត។ ញើសកំពុងតែហូរស្រក់ចុះពីថ្ងាសរបស់ខ្ញុំ។ ដោយមានអារម្មណ៍ខ្សោយបន្ដិច នោះខ្ញុំបាននិយាយឈ្មោះរបស់ខ្ញុំ។ នៅពេលនោះ ពួកគេឈប់ធ្វើទារុណកម្មខ្ញុំ ប៉ុន្តែឱ្យខ្ញុំមើលវីដេអូ និងអានពាក្យចចាមអារាម និងការប្រមាថពួកជំនុំនៃព្រះដ៏មានគ្រប់ព្រះចេស្ដា។

ពេលថ្ងៃត្រង់នៅថ្ងៃទីបួន នោះពួកគេឱ្យខ្ញុំមើលការចាក់ផ្សាយព័ត៌មានអំពីករណីសានទុង ចាវយ័ន ហើយក្រោយមកសួរខ្ញុំ ពីអ្វីដែលខ្ញុំបានគិត។ ខ្ញុំបាននិយាយថា «ពួកគេមិនមែននៅជាមួយពួកជំនុំនៃព្រះដ៏មានគ្រប់ព្រះចេស្ដាឡើយ។ គ្មាននរណាម្នាក់នៅជាមួយនឹងក្រុមជំនុំរបស់ខ្ញុំ ធ្វើអ្វីមួយដូច្នោះឡើយ»។ «ពួកយើងមានគោលការណ៍នៅក្នុងការចែកចាយដំណឹងល្អ។ ពួកយើងគ្រាន់តែចែកចាយដំណឹងល្អ ជាមួយ នឹងមនុស្សមានចិត្តសប្បុរស ដែលជឿថាមានព្រះជាម្ចាស់មួយអង្គប៉ុណ្ណោះ មិនមែនចែកចាយជាមួយមនុស្សអាក្រក់ឡើយ»។ «មនុស្សអាក្រក់ដូច ចាង លីដុង មិនបំពេញតាមបទដ្ឋានរបស់ពួកយើង សម្រាប់ចែកចាយដំណឹងល្អឡើយ។ ព្រះជាម្ចាស់មិនបានទទួលស្គាល់ពួកគេថាជាអ្នកជឿឡើយ ហើយក្រុមជំនុំ មិនដែលទទួលស្គាល់ពួកគេឡើយ»។ ដោយឃើញសេចក្ដីជំនឿរបស់ខ្ញុំមិនរង្គោះរង្គើ នោះគាត់បាននិយាយថា «ពួកយើងបានចាប់ខ្លួនអ្នកដឹកនាំទាំងអស់របស់ឯង ហើយពួកយើងនឹងស្វែងរកឱ្យឃើញគ្រប់យ៉ាង ចេញពីការសួរចម្លើយពួកគេ។ ពួកយើងមិនត្រូវការខ្ជះខ្ជាយពេលវេលារបស់ពួកយើងជាមួយឯងឡើយ។ ពួកយើងចង់សង្គ្រោះឯង ដោយឃើញឯងនៅក្មេង»។ ខ្ញុំបានគិតថា «គ្រប់យ៉ាងគឺជាពាក្យភូតកុហក។ ពួកគេគ្រាន់តែព្យាយាមឱ្យខ្ញុំក្បត់ព្រះជាម្ចាស់ប៉ុណ្ណោះ។ មិនថាអ្វីដែលពួកគេនិយាយឡើយ នោះខ្ញុំនឹងមិនដែលក្បត់បងប្អូនប្រុសស្រីឡើយ។ ខ្ញុំនឹងមិនដែលក្បត់ព្រះជាម្ចាស់ឡើយ!» បន្ទាប់ពីម៉ោងប្រាំពីរនៅល្ងាចនោះ អ្នកចិត្តវិជ្ជាម្នាក់ ដែលបង្រៀនមុខវិជ្ជាការអូសទាញ បានឱ្យខ្ញុំសរសេរការឆ្លុះបញ្ចាំងអំពីវគ្គសិក្សា។ អ្វីដែលខ្ញុំបានសរសេរគឺ «ព្រឹត្តិការណ៍ ចាវយ័ន មិនមែនកើតឡើងដោយអ្នកជឿលើព្រះដ៏មានគ្រប់ព្រះចេស្ដាឡើយ។ វាកើតឡើងដោយសារអារក្សអាក្រក់។ គាត់នឹងត្រូវបានព្រះជាម្ចាស់ដាក់ទោស ចំពោះអ្វីដែលគាត់បានធ្វើ»។

ម៉ោងជាងប្រាំបួនបន្តិច នោះមេកងសន្ដិសុខជាតិបានចូលមក ហើយពិតជាមិនសប្បាយចិត្តជាមួយនឹងអ្វីដែលខ្ញុំបានសរសេរទាល់តែសោះ។ គាត់បានចូលមក ហើយបានលើកខ្ញុំពីជើងម៉ាដោយដៃម្ខាង ហើយដៃម្ខាងទៀតទះខ្ញុំម្ដងហើយម្ដងទៀត ហើយក្រោយមកបានទាត់ខ្ញុំដួលទៅលើកម្រាល។ ក្រោយមក គាត់បានទាញខ្ញុំឡើងទៅលើគ្រែ ហើយចាប់ផ្ដើមដាល់ខ្ញុំ។ បន្ទាប់ពីដាល់ពីរបីដៃរួចមក គាត់បានរើសយកទំពក់ហាលអាវឈើវាយខ្ញុំ ហើយទាមទារព័ត៌មានអំពីក្រុមជំនុំ។ ខ្ញុំនៅស្ងៀម។ ដោយខឹងខ្ញុំនៅស្ងៀម នោះគាត់បញ្ជាឱ្យខ្ញុំដោះសម្លៀកបំពាក់ចេញ។ ដោយឃើញគាត់សម្លឹងដោយកំហឹង នោះធ្វើខ្ញុំភ័យខ្លាចជាខ្លាំង។ ខ្ញុំបានអធិស្ឋានយ៉ាងស្ងៀមស្ងាត់ទៅព្រះជាម្ចាស់ឥតឈប់ ដោយសុំឱ្យទ្រង់ប្រទានសេចក្ដីជំនឿ និងកម្លាំងដល់ខ្ញុំ។ គាត់បានកន្ត្រាក់ខ្ញុំ បង្ខំឱ្យខ្ញុំស្រាតខោអាវ ហើយវាយខ្ញុំពីរបីដងទៀតនឹងទំពក់ហាលអាវ ក្រោយមក បានឱ្យគ្រូបង្ហាត់ពីរនាក់រុញខ្ញុំជាប់នឹងគ្រែ។ ខ្ញុំបានគិតថា គ្រូបង្ហាត់ពីរនាក់នោះត្រូវបានកងកម្លាំងប៉ូលិសជួល ប៉ុន្តែពួកគេមានមនសិការ និងមិនចូលដៃជាមួយប៉ូលិសធ្វើទារុណកម្មក្មេងជំទង់ឡើយ។ ខ្ញុំបានគិតខុស។ ពួកគេបានសង្កត់ខ្ញុំចុះយ៉ាងណែន ធ្វើឱ្យខ្ញុំរើលែងរួចទាំងស្រុង។ មេកងសន្តិសុខជាតិនោះ បានដុតចុងដោះរបស់ខ្ញុំនឹងបារី ដូចជាមនុស្សឆ្កួតអ៊ីចឹង ធ្វើឱ្យចុងដោះខ្លោចភ្លាមៗ ហើយធំក្លិនឈ្ងៀមពេញអាកាស។ ខ្ញុំទទឹកជោគដោយញើស ដែលហូរចេញពីការឈឺចាប់ ហើយជើងរបស់ខ្ញុំបន្តញ័រ។ ក្រោយមក គាត់ចាប់ផ្ដើមលើអង្គជាតិរបស់ខ្ញុំម្ដង ខណៈដែលស្រែកថា «ឯងនិយាយ ឬអត់»? ដោយការយំយ៉ាងឮក្នុងភាពឈឺចាប់ នោះខ្ញុំគិតឃើញតែគំនិតមួយប៉ុណ្ណោះ៖ «ខ្ញុំមិនអាចក្បត់ព្រះជាម្ចាស់ឡើយ»។ ខ្ញុំអធិស្ឋានទៅព្រះជាម្ចាស់ក្នុងចិត្តឥតឈប់ឈរ ដោយអង្វរឱ្យទ្រង់ប្រទានកម្លាំង និងសេចក្ដីជំនឿ ដូច្នេះខ្ញុំអាចឆ្លងផុតទារុណកម្មរបស់មន្ត្រីអាក្រក់នោះ។

ខ្ញុំនៅស្ងៀម ដូច្នេះមេបញ្ជាការនោះបាននិយាយយ៉ាងកំហឹងថា «បើខ្ញុំមិនប្រើធម៌ក្ដៅ នោះឯងមិននៅតែរឹងក្បាលអ៊ីចឹង»។ គាត់ដើរចុះឡើងៗ ចាប់ស៊ុមទឹកក្ដៅឡើង ហើយចាក់ទឹកពុះមួយកែវដាក់ខ្ញុំ។ ខ្ញុំស្រែកទាំងការឈឺចាប់។ គាត់និយាយយ៉ាងកំហឹងថា «តើឯងនិយាយទេ?» ខ្ញុំបាននិយាយដោយឥតខ្លាចថា «ខ្ញុំមិនដឹងអ្វីទាំងអស់!» ដោយខឹងបន្ទាប់ពីឮខ្ញុំនិយាយបែបនោះ ស្រាប់តែគាត់ចាក់ទឹកពុះពីរកែវទៀតលើពោះរបស់ខ្ញុំ។ គាត់បានឃើញថា ខ្ញុំមិនសូវឈឺចាប់ដូចមុន ដូច្នេះគាត់ប៉ះពោះរបស់ខ្ញុំ ហើយស្រែកថា ទឹកនេះមិនក្ដៅទេ។ ក្រោយមកគាត់ដើរចុះឡើងៗ ហើយបញ្ជាឱ្យគេដាំទឹកមួយឆ្នាំងឱ្យពុះ។ ក្រោយមក លើផ្ទៃមុខគាត់មានស្នាមញញឹមដ៏អាក្រក់ ហើយបាននិយាយថា «បន្តិចទៀត ឯងនឹងភ្លក់រសជាតិទឹកក្ដៅដែលកំពុងពុះ ចាក់ស្រោចលើរាងកាយរបស់ឯងហើយ»។ ខ្ញុំគ្មានអ្វីក្រៅពីមានអារម្មណ៍ភ័យខ្លាចទេ ពេលដែលឮបែបនេះ ហើយបានគិតថា ទឹកក្ដៅលើកមុន ត្រជាក់ជាងទឹកនេះយ៉ាងម៉េច។ បើគេស្រោចទឹកក្ដៅកំពុងពុះលើខ្ញុំ តើខ្ញុំអាចអត់ទ្រាំបានទេ? ដោយព្រួយបារម្ភ និងភ័យខ្លាច នោះខ្ញុំអធិស្ឋានទៅព្រះជាម្ចាស់យ៉ាងស្ងៀមស្ងាត់៖ «ឱព្រះដ៏មានគ្រប់ព្រះចេស្ដាអើយ សូមប្រទានសេចក្ដីជំនឿ និងកម្លាំងដល់ទូលបង្គំផង។ ទូលបង្គំចង់ឈរធ្វើបន្ទាល់ និងមិនក្បត់ទ្រង់ ឬក្បត់បងប្អូនប្រុសស្រីឡើយ»។ បន្ទាប់ពីការអធិស្ឋានរបស់ខ្ញុំ នោះខ្ញុំបានគិតឃើញព្រះបន្ទូលរបស់ព្រះជាម្ចាស់៖ «សេចក្ដីជំនឿប្រៀបបាននឹងស្ពានដ៏វែងមួយ៖ អ្នកណាដែលជាប់ស្អិតនឹងជីវិតយ៉ាងឥតបានការ នឹងមានការលំបាកក្នុងការឆ្លងកាត់វា ប៉ុន្តែអ្នកណាដែលត្រៀមខ្លួនរួចរាល់ក្នុងការបូជាខ្លួន អាចឆ្លងកាត់ មានជំហររឹងមាំ និងមិនមានការព្រួយបារម្ភឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានពិចារណាអំពីព្រះបន្ទូលរបស់ព្រះជាម្ចាស់ ហើយដឹងថា ការមានគំនិតភ័យខ្លាច និងកំសាក គឺជាចំណីដែលកំពុងធ្លាក់ចូលក្នុងល្បិចរបស់សាតាំងហើយ ហើយខ្ញុំបានឃើញថា ខ្ញុំមិនមានសេចក្ដីជំនឿពិតលើព្រះជាម្ចាស់ឡើយ។ ខ្ញុំត្រូវតែប្រថុយជីវិត ហើយពឹងពាក់លើព្រះជាម្ចាស់គ្រប់ពេលវេលា ដើម្បីឈរធ្វើបន្ទាល់។ ការយល់ឃើញនេះ បានផ្ដល់សេចក្ដីជំនឿឱ្យខ្ញុំ ហើយខ្ញុំត្រូវតែប្រឈមមុខនឹងការធ្វើទារុណកម្មដែលកំពុងរង់ចាំខ្ញុំ។

ពេលនោះ គាត់អុជបារី ហើយបឺតពីរហឺតវែងៗ ឈរនៅមុខខ្ញុំ ហើយនិយាយទាំងញញឹមដ៏អាក្រក់ថា «អង្គុយឱ្យស្ងៀម ទឹកជិតរួចរាល់ហើយ!» ខណៈពេលដែលគាត់និយាយ គាត់បានយកចុងបារីរបស់គាត់ដាក់លើទ្រូងខ្ញុំ ត្រង់កន្លែងដែលរលាកដោយទឹកក្ដៅ។ ខ្ញុំបន្តព្យាយាមទប់ការឈឺចាប់នោះ។ ប្រាំពីរប្រាំបីនាទីទៀត ទឹកនឹងពុះហើយ។ ដោយឃើញទឹកកំសួលឡើង និងបញ្ចេញចំហាយពីកំសៀវ នោះស្បែករបស់ខ្ញុំចាប់ផ្ដើមឈឺឈៀបៗ ខ្ញុំញ័រ ហើយសក់ទាំងអស់របស់ខ្ញុំបះច្រូង។ គាត់បានកាន់កំសៀវទឹកមក បើកគម្រប ហើយចូលមកជិតខ្ញុំ។ ខ្ញុំអាចមានអារម្មមណ៍ចំហាយទឹកនោះនៅលើរាងកាយរបស់ខ្ញុំ។ ក្រោយមក គាត់បានផ្អឹបកំសៀវទឹកលើពោះរបស់ខ្ញុំ។ ខ្ញុំមានអារម្មណ៍ឈឺចាប់ខ្លោចផ្សា ហើយស្រែកយំឯងៗតែម្ដង។ គាត់បានយកឱកាសនោះ ដើម្បីសួរខ្ញុំម្ដងទៀតថា ខ្ញុំនិយាយឬអត់ ហើយដោយឃើញខ្ញុំនៅស្ងៀម គាត់ក៏បានយកពែងដងទឹក ហើយជះមកលើទ្រូងខ្ញុំ។ ខ្ញុំឈឺចាប់ខ្លាំងណាស់រហូតដល់លោតឡើង គាត់បន្តចាក់ទឹកក្ដៅនោះមកលើខ្ញុំ រហូតដល់អស់ពីកំសៀវ។ ខ្ញុំមិនអាចឈប់ញ័រញាក់ឡើយ ហើយផ្នែកខាងមុខទាំងមូលនៃរាងកាយរបស់ខ្ញុំ គ្របដណ្ដប់ដោយពងបែកពីការរលាក។ ពងបែកដែលធំជាងគេ មានទំហំប៉ុនស៊ុត។ គ្រូបង្ហាត់មិនអាចទ្រាំមើលបានទេ ហើយចង់ចាកចេញ ដូច្នេះគាត់ដើរតម្រង់ទៅទ្វារ ហើយចាក់សោរឱ្យពួកគេនៅក្នុងបន្ទប់ ក្រោយមកស្រែកថា «កុំទៅ នៅទីនេះ ហើយមើល។ មើលថាខ្ញុំបង្ហាញគាត់អ្វីជាអ្វី»។ ក្រោយមក គាត់បានប្រាប់ពួកគេឱ្យដាំទឹកបន្ថែមទៀត។ ខ្ញុំមិនអាចទប់ការភ័យខ្លាចរបស់ខ្ញុំបានទេ នៅពេលដែលខ្ញុំឮបែបនោះ។ ខ្ញុំបានគិតថា «នៅមានទៀត ហើយបើទឹកមួយឆ្នាំងដំបូងបានធ្វើឱ្យខ្ញុំស្ថិតក្នុងសភាពបែបនោះ តើនឹងមានការរលាកអ្វីបន្ថែមទៀតចំពោះខ្ញុំ? តើខ្ញុំអាចនៅរឹងមាំបានទេ?» ខ្ញុំស្រែកទៅរកព្រះជាម្ចាស់ឥតឈប់ សុំឱ្យទ្រង់ប្រទានសេចក្ដីជំនឿ និងកម្លាំង។ បន្ទាប់មក ខ្ញុំបានគិតឃើញព្រះបន្ទូលពីព្រះជាម្ចាស់៖ «អស់អ្នកដែលកាន់អំណាចប្រហែលមើលទៅគួរឱ្យកាចសាហាវពីខាងក្រៅ ប៉ុន្តែចូរកុំខ្លាចឡើយ ដ្បិតនេះគឺដោយសារតែអ្នករាល់គ្នាមានសេចក្តីជំនឿតិចតួចប៉ុណ្ណោះ។ ដរាបណាសេចក្តីជំនឿរបស់អ្នករាល់គ្នាចម្រើនឡើង នោះវានឹងគ្មានអ្វីមួយពិបាកពេកនោះឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៧៥ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ប៉ូលិសធ្វើទារុណកម្ម គឺកើតឡើងដោយការអនុញ្ញាតរបស់ព្រះជាម្ចាស់។ ព្រះជាម្ចាស់សព្វព្រះទ័យធ្វើឱ្យសេចក្ដីជំនឿរបស់ខ្ញុំគ្រប់លក្ខណ៍។ មិនថាពួកគេអាក្រក់ ពួកគេឃោរឃៅបែបណាឡើយ វានៅតែស្ថិតនៅក្នុងព្រះហស្ដរបស់ព្រះជាម្ចាស់ដដែល។ ដរាបណាខ្ញុំបានអធិស្ឋាន និងពឹងពាក់លើព្រះជាម្ចាស់ នោះខ្ញុំដឹងថា ព្រះជាម្ចាស់នឹងដឹកនាំខ្ញុំដើម្បីយកឈ្នះលើទារុណកម្មរបស់សាតាំង។ ខ្ញុំមិនមានអារម្មណ៍ភ័យខ្លាចទៀតទេ ហើយខ្ញុំមានសេចក្ដីជំនឿ ដើម្បីប្រឈមនឹងការធ្វើទារុណកម្ម។

មិនយូរប៉ុន្មាន ឆ្នាំងទីពីរក៏ពុះ។ គាត់បានយកឆ្នាំងនោះមក ដងមួយកែវ យកមកនៅខាងមុខខ្ញុំ ហើយចាប់ផ្ដើមជះលើប្រដាប់ភេទរបស់ខ្ញុំ។ ខ្ញុំស្រែកដោយការឈឺចាប់ ហើយគ្មានអ្វីក្រៅពីប្រឹងទប់ឡើយ។ គាត់ដើរពីរបីជំហានមកមុខ ហើយបន្តសួរខ្ញុំ ប៉ុន្តែខ្ញុំនៅតែបដិសេធមិនឆ្លើយ។ គាត់យកទឹកមួយកែវមកដាក់នៅក្រោមអង្គជាតិរបស់ខ្ញុំ ហើយសួរថា «តើឯងនិយាយ ឬមិននិយាយ?» ខ្ញុំមិននិយាយមួយម៉ាត់សោះ។ គាត់ទាញពែងនោះឡើងលើ ដើម្បីឱ្យអង្គជាតិរបស់ខ្ញុំជ្រលក់នៅក្នុងពែងនោះ។ ខ្ញុំស្រែកដោយការឈឺចាប់ ហើយបានដកចេញវិញទាំងញ័រ។ ខ្ញុំពិតជាមិនអាចអត់ទ្រាំទៀតឡើយ ហើយខ្ញុំបានអធិស្ឋានឥតឈប់ទៅព្រះជាម្ចាស់ សុំឱ្យទ្រង់ប្រទានកម្លាំង ដើម្បីកុំឱ្យខ្ញុំក្បត់ទ្រង់។ ក្រោយមក ខ្ញុំបានគិតឃើញអ្វីមួយដែលព្រះអម្ចាស់យេស៊ូវបានមានបន្ទូល៖ «ដ្បិតអស់អ្នកដែលនឹងសង្គ្រោះជីវិតរបស់ខ្លួននឹងបាត់បង់ជីវិត៖ ហើយអស់អ្នកដែលនឹងបាត់បង់ជីវិតរបស់ខ្លួនព្រោះតែខ្ញុំ នោះនឹងបានជីវិតវិញ» (ម៉ាថាយ ១៦:២៥)។ ខ្ញុំបានដឹងថា បើខ្ញុំក្បត់អ្នកដទៃ និងក្បត់ព្រះជាម្ចាស់ ដើម្បីគេចពីការរងទុក្ខផ្នែករាងកាយ នោះនឹងបំពាននិស្ស័យរបស់ព្រះជាម្ចាស់។ ខ្ញុំនឹងទៅកាន់នរក ហើយរងទុក្ខអស់កល្ប។ ដោយការយល់បែបនោះ ខ្ញុំបានតាំងចិត្តថា មិនថាខ្ញុំរងទុក្ខប៉ុនណាឡើយ ខ្ញុំខាំមាត់សង្កត់ចិត្ត ហើយមិនក្បត់ព្រះជាម្ចាស់ឡើយ។ មន្ត្រីដ៏អាក្រក់នោះបានចាក់ទឹកពីរកែវទៀតលើអង្គជាតិរបស់ខ្ញុំ ហើយបន្តសួរខ្ញុំ។ ខ្ញុំសម្លឹងមើលក្រោម ហើយឃើញថា ស្បែកខាងក្រៅរបស់អង្គជាតិខ្ញុំបានរលាក ហើយគ្រូបង្ហាត់ទាំងពីរនាក់នោះមិនអាចទ្រាំមើលខ្ញុំបានឡើយ។ ដោយមិនអាចជួយអ្វីបាន ពួកគេបាននិយាយថា «កូនប្រុស និយាយទៅ។ តើរងទុក្ខបែបនេះបានប្រយោជន៍អី?» ខ្ញុំមិនបានបញ្ចេញសម្លេងឡើយ។ ពេលនោះ ជំនួយការរបស់មន្ត្រីនោះដើរចូលមក។ គាត់ស្រឡាំងកាំងមួយសន្ទុះ នៅពេលដែលគាត់បានឃើញខ្ញុំ។ គាត់បែរមុខចេញ ហើយបានដើរមករកខ្ញុំ ហើយនិយាយថា «សារភាពទៅ។ ពួកយើងបានចាប់ខ្លួនមនុស្សរបស់ឯងច្រើនណាស់។ ទោះបីជាឯងមិនសារភាព ក៏មានអ្នកផ្សេងសារភាពដែរ។ ពួកយើងកំពុងតែផ្ដល់ឱកាសឱ្យឯងហើយ»។ ខ្ញុំឱនក្បាលចុះ ហើយមិននិយាយអ្វីទាំងអស់។ ដោយឃើញខ្ញុំនៅស្ងៀម មន្ត្រីនោះបានស្រែក ទាំងកំហឹងថា «ពួកឯងទាំងអស់ត្រឡប់ទៅវិញទៅ។ ខ្ញុំនឹងចាំមើល ថាគេអាចទ្រាំបានយូរប៉ុណ្ណា!» បន្ទាប់មកគាត់បានចាក់ទឹកក្ដៅមួយកែវ ហើយជះវាមកលើទ្រូងខ្ញុំម្ដងទៀត ធ្វើឱ្យខ្ញុំស្រែក ហើយលោតដោយការឈឺចាប់។ ខណៈពេលដែលគាត់ជះទឹកក្ដៅលើខ្ញុំ នោះពងបែកនៅលើរាងកាយខ្ញុំបែកធ្លាយ ហើយស្បែកស្អិតជាប់ខ្ញុំ។ មិនយូរប៉ុន្មាន ពងបែកថ្មីកើតឡើង។ ការឈឺចាប់នោះមិនអាចអត់ទ្រាំបានឡើយ។ ខ្ញុំចាប់ផ្ដើមខ្សោយបន្តិច។ ខ្ញុំបានគិតថា «ពួកគេបានចាប់ខ្លួនបងប្អូនប្រុសស្រីជាច្រើន។ ទោះបីជាខ្ញុំមិននិយាយ ក៏មានអ្នកផ្សេងអាចនិយាយដែរ។ ម៉េចបានជាខ្ញុំត្រូវឆ្លងកាត់ទារុណកម្មនេះ? ខ្ញុំគ្រាន់តែប្រាប់ពួកគេបន្តិច នោះខ្ញុំមិនត្រូវរងទុក្ខបែបនេះឡើយ»។ ខ្ញុំបានឃើញថា មន្ត្រីនោះគ្មានចេតនាបញ្ឈប់ឡើយ ហើយខ្ញុំមិនដឹងថាខ្ញុំអាចអត់ទ្រាំនឹងអ្វីដែលគាត់មានគម្រោងធ្វើចំពោះខ្ញុំឡើយ។ ប៉ុន្តែការនិយាយនឹងធ្វើឱ្យខ្ញុំក្លាយជាយូដាសឡើយ។ ពេលនោះ ខ្ញុំបានគិតអំពីព្រះបន្ទូលទាំងនេះដែលមកពីព្រះជាម្ចាស់៖ «ចំពោះអស់អ្នកដែលបង្ហាញ ខ្ញុំថាគ្មានភក្ដីភាពទាល់តែសោះ ក្នុងអំឡុងពេលរងទុក្ខខ្លាំង ខ្ញុំនឹងមិនប្រោសប្រណីទៀតឡើយ ត្បិតសេចក្ដីមេត្តាករុណារបស់ខ្ញុំលាតសន្ធឹងដល់ត្រឹមនេះតែប៉ុណ្ណោះ។ ជាងនេះទៅទៀត ខ្ញុំគ្មានចំណូលចិត្តចំពោះអ្នកណាដែលធ្លាប់ក្បត់ខ្ញុំម្តងហើយនោះទេ ហើយខ្ញុំពិតជាមិនចូលចិត្តសេពគប់ជាមួយអ្នកណាដែលលក់ផលប្រយោជន៍មិត្តភក្តិរបស់ខ្លួនឡើយ។ មិនខ្វល់ថាបុគ្គលនោះជាអ្វីនោះទេ នេះជានិស្ស័យរបស់ខ្ញុំ» («ចូរត្រៀមខ្លួនធ្វើអំពើល្អឱ្យបានគ្រប់គ្រាន់សម្រាប់ទិសដៅរបស់អ្នក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះជាម្ចាស់មិនចង់បានអ្នកដែលក្បត់នឹងផលប្រយោជន៍នៃមិត្តភក្ដិរបស់ពួកគេឡើយ។ បើខ្ញុំនិយាយ តើនោះមិនមានន័យថា ខ្ញុំក្បត់ព្រះជាម្ចាស់ឬ? ខ្ញុំមិនអាចនិយាយអ្វីឡើយ។ ពិតជាមិនអាចឡើយ។ ខ្ញុំអធិស្ឋានយ៉ាងស្ងៀមស្ងាត់បែបនេះ៖ «ឱព្រះជាម្ចាស់អើយ អរព្រះគុណទ្រង់ចំពោះការបំភ្លឺទូលបង្គំ និងមិនឱ្យទូលបង្គំក្បត់បងប្អូនប្រុសស្រី។ មិនថាទូលបង្គំអាចរងទុក្ខប៉ុនណាឡើយ ទូលបង្គំនឹងមិនធ្វើជាយូដាសឡើយ»។

ដោយឃើញខ្ញុំនៅស្ងៀម នោះមេកងសន្តិសុខជាតិបានអុជបារី ហើយនិយាយដោយស្នាមញញឹមដ៏អាក្រក់ថា «មួយៗបានហើយ។ ពួកយើងមានពេលច្រើនណាស់» ដោយបង្ហុយផ្សែងបារីចូលក្នុងច្រមុះរបស់ខ្ញុំ។ បន្ទាប់មក គាត់យកពែង ហើយចាក់ទឹកក្ដៅលើក្បាលខ្ញុំ។ ខ្ញុំបានផ្លាស់ទីដោយឯកឯង ដោយទឹកហូរចុះតាមត្រចៀកស្ដាំ និងទៅដល់ខ្នងខ្ញុំ។ ខ្ញុំស្រែកយំដោយការឈឺចាប់ ហើយខ្នងខ្ញុំមានអារម្មណ៍ដូចនៅលើភ្លើងអ៊ីចឹង។ គាត់ចាក់ទឹកពីរបីកែវទៀតលើពោះខ្ញុំ ហើយជះទឹកលើភ្លៅខ្ញុំ។ ពងបែកចាប់ផ្ដើមលេចមកភា្លមៗ ត្រង់កន្លែងដែលគាត់ចាក់ទឹក។ គាត់ឱ្យគ្រូបង្ហាត់ទៅដាំទឹកមួយកំសៀវទៀត នៅពេលដែលអស់ទឹក។ កំសៀវទីបីកំពុងតែពុះ បន្ទាប់ពីដាំបានពីរបីនាទី។ ខណៈពេលដែលខ្ញុំបានឃើញចំហាយទឹកកំសួលឡើងពីកំសៀវ នោះខ្ញុំញ័រខ្លួនមិនឈប់ឡើយ។ ដោយការញញឹម គាត់បានចាប់កាន់កំសៀវទឹក ហើយនិយាយថា «ល្អណាស់!» ក្រោយមក គាត់ដាក់កំសៀវនោះផ្អឹបនឹងរាងកាយខ្ញុំ ហើយនិយាយយ៉ាងគំរាមថា «តើឯងនិយាយឬអត់?» ខ្ញុំមិនបានឆ្លើយទេ ដូច្នេះ គាត់បានចាក់ទឹកពុះមួយកែវហើយមួយកែវទៀតលើខ្ញុំ។ ខ្ញុំគ្របដណ្ដប់ដោយការឈឺចាប់។ ខ្ញុំបានឃើញថា គាត់គ្មានចេតនាបញ្ឈប់ឡើយ ហើយខ្ញុំមិនដឹងថា ខ្ញុំអាចទ្រាំបានយូរប៉ុនណាឡើយ។ ខ្ញុំឈឺចាប់ខ្លាំងណាស់ ខ្ញុំគ្រាន់តែចង់ស្លាប់ប៉ុណ្ណោះ ដូច្នេះ ខ្ញុំនឹងមិនរងទុក្ខដូចនោះឡើយ ហើយខ្ញុំក៏មិនក្បត់នរណាម្នាក់ ដោយសារតែភាពទន់ខ្សោយខាងសាច់ឈាមរបស់ខ្ញុំដែរ។ ខ្ញុំសម្លឹងមើលជុំវិញបន្ទាប់ ដើម្បីរកមើលវត្ថុរឹង ដែលខ្ញុំអាចយកមកវាយខ្លួនឯង ប៉ុន្តែមានត្រឹមតែតុ និងជញ្ជាំងដែលធ្វើពីឈើប៉ុណ្ណោះ។ ខ្ញុំមិនបានគិតថា ខ្ញុំអាចស្លាប់ដោយសារការទង្គិចក្បាលត្រឹមតែម្ដងទេ ដូច្នេះ ខ្ញុំនឹងត្រូវអត់ទ្រាំនឹងទារុណកម្មបន្ថែមទៀត។ ខ្ញុំបានគិតថា ពេលនេះ ខ្ញុំគ្រាន់តែនិយាយថា បាន នោះពួកគេនឹងយកខ្ញុំទៅពិនិត្យអត្តសញ្ញាណនៅផ្ទះរបស់អ្នកផ្សេង។ នៅខាងក្រៅ ខ្ញុំអាចលោតចេញពីរថយន្ដឱ្យស្លាប់។ គ្រាន់តែខ្ញុំគិតបែបនេះ នោះមន្ត្រីបន្តសួរខ្ញុំថា ខ្ញុំនិយាយឬអត់ ហើយខ្ញុំងក់ក្បាល។ ខ្ញុំបានគិតថា ពួកគេនឹងនាំខ្ញុំទៅពិនិត្យអត្តសញ្ញាណផ្ទះបន្ទាប់ពីនោះ។ ប៉ុន្តែគួរឱ្យភ្ញាក់ផ្អើល គាត់បានបង្គាប់ឱ្យខ្ញុំប្រាប់គាត់អំពីក្រុមជំនុំ។ មន្ត្រីជាងដប់នាក់ បានឡើងពីជាន់ក្រោមមក។ ខ្ញុំមានអារម្មណ៍ដូចជាកំសាកណាស់ នៅត្រង់ចំណុចនោះ។ ខ្ញុំគ្រាន់តែងក់ក្បាល ដូច្នេះបើខ្ញុំមិននិយាយអ្វី តើពួកគេនឹងប្រើប្រាស់ទារុណកម្មកាន់តែឃោរឃៅលើខ្ញុំទេ? ខ្ញុំបានគិតថា ខ្ញុំគ្រាន់តែអាចនិយាយពីឈ្មោះរបស់ក្រុមជំនុំ និងទីតាំងប្រហែលៗរបស់ក្រុមជំនុំប៉ុណ្ណោះ។ ខ្ញុំពិតជាភ្ញាក់ផ្អើល ខ្ញុំឱ្យគាត់បន្តិច តែគាត់ចង់បានច្រើន។ គាត់សួរហើយសួរទៀតអំពីក្រុមជំនុំ ហើយខ្ញុំពិតជាសោកស្ដាយណាស់ ដែលអនុញ្ញាតឱ្យសាតាំងមានឱកាសចូលបាន។ តើខ្ញុំមិនមែនជាយូដាសទេឬ បើខ្ញុំបន្តធ្វើបែបនោះ? ខ្ញុំបានអះអាងថាខ្ញុំមិនដឹង នៅពេលដែលគាត់បានសួរខ្ញុំអំពីអ្វីៗផ្សេងទៀត។ គាត់មិនអាចទទួលបានអ្វីពីខ្ញុំឡើយ ដូច្នេះគាត់ឱ្យខ្ញុំត្រឡប់ទៅកាន់បន្ទប់ខ្ញុំវិញ។ នៅក្នុងបន្ទប់ ខ្ញុំបានគិតក្នុងចិត្តថា «ម៉េចបានជាខ្ញុំព្យាយាមស្លាប់? តើព្រះជាម្ចាស់សព្វព្រះទ័យឱ្យខ្ញុំស្លាប់ទេ? តើនោះមិនមែនជាសញ្ញានៃភាពទន់ខ្សោយឬ?» បន្ទាប់មក ខ្ញុំបានចងចាំទំនុកសរសើរមួយនៃព្រះបន្ទូលរបស់ព្រះជាម្ចាស់ «ចូរស្វះស្វែងស្រលាញ់ព្រះជាម្ចាស់ មិនថាអ្នកមានទុក្ខលំបាកខ្លាំងប៉ុនណានោះទេ»។ «សព្វថ្ងៃនេះ មនុស្សភាគច្រើនជឿថាទុក្ខវេទនាគ្មានតម្លៃ ពួកគេត្រូវបានជិះជាន់ដោយសារសេចក្ដីជំនឿរបស់ពួកគេ ពួកគេត្រូវបានលោកីយ៍បោះបង់ចោល ជីវិតគ្រួសាររបស់ពួកគេជួបនូវបញ្ហា  ហើយអនាគតរបស់ពួកគេមានភាពស្រពេចស្រពិល។ ទុក្ខវេទនារបស់មនុស្សមួយចំនួនឡើងដល់កម្រិតកំពូល ហើយគំនិតរបស់ពួកគេបែរទៅរកសេចក្តីស្លាប់។ តើការនេះបង្ហាញពីព្រះហឫទ័យស្រលាញ់របស់ព្រះជាម្ចាស់យ៉ាងដូចម្ដេច? មនុស្សបែបនេះគឺជាមនុស្សគ្មានតម្លៃវិញទេ ព្រោះពួកគេគ្មានការតស៊ូពុះពារ ទន់ជ្រាយ និងគ្មានកម្លាំងសោះ! ... ដូច្នេះ ក្នុងអំឡុងពេលនៃគ្រាចុងក្រោយទាំងនេះ អ្នករាល់គ្នាត្រូវតែធ្វើបន្ទាល់អំពីព្រះជាម្ចាស់។ មិនថាទុក្ខវេទនារបស់អ្នកធំធេងប៉ុនណាឡើយ អ្នកគួរតែដើររហូតដល់ទីបំផុត ហើយទោះបីជាដល់ដង្ហើមចុងក្រោយរបស់អ្នកក៏ដោយ ក៏អ្នកត្រូវតែបន្តស្មោះត្រង់ចំពោះព្រះជាម្ចាស់ ហើយចុះចូលចំពោះការចាត់ចែងរបស់ព្រះជាម្ចាស់ដដែល ពោលគឺមានតែបែបនេះទេ ទើបជាការស្រឡាញ់ព្រះជាម្ចាស់យ៉ាងពិតប្រាកដ ហើយមានតែបែបនេះទេ ទើបជាការធ្វើបន្ទាល់ដ៏រឹងមាំ និងលាន់កងរំពង» (ចូរដើរតាមកូនចៀម ហើយច្រៀងបទថ្មី)។ ខណៈពេលដែលខ្ញុំបានពិចារណាអំពីព្រះបន្ទូលរបស់ព្រះជាម្ចាស់ នោះខ្ញុំបានដឹងថា ខ្ញុំមិនមានសមត្ថភាព ទន់ខ្សោយ និងកំសាក។ ខ្ញុំចង់ស្លាប់ដោយសារតែភាពទន់ខ្សោយខាងសាច់ឈាមរបស់ខ្ញុំ ដោយសារតែខ្ញុំភ័យខ្លាចចំពោះការរងទុក្ខ។ ធ្វើបែបនោះមិនអាចសរសើរតម្កើងព្រះជាម្ចាស់បានឡើយ។ នោះមិនមែនជាទីបន្ទាល់ពិតឡើយ។ នៅមុនពេលការចាប់ខ្លួនរបស់ខ្ញុំ ខ្ញុំបានស្បថចំពោះព្រះជាម្ចាស់ថា បើខ្ញុំត្រូវបានបក្សកុម្មុយនីស្ដចិនចាប់ខ្លួន និងធ្វើទុក្ខបុកម្នេញ នោះខ្ញុំចង់ឈរធ្វើបន្ទាល់ដូចជាបងប្អូនប្រុសស្រីដទៃដែរ។ ខ្ញុំនឹងមិនក្បត់ព្រះជាម្ចាស់ មិនធ្វើជាយូដាសឡើយ។ ប៉ុន្តែនៅពេលដែលអ្វីមួយបានកើតឡើងចំពោះខ្ញុំ នៅចំពោះមុខការធ្វើទារុណកម្មរបស់ប៉ូលិស ខ្ញុំគ្រាន់តែគិតអំពីវិធីដែលខ្ញុំអាចចាកចេញពីស្ថានភាពប៉ុណ្ណោះ។ ខ្ញុំមិនបានគិតអំពីវិធីដើម្បីឈរធ្វើបន្ទាល់ និងផ្គាប់ព្រះទ័យព្រះជាម្ចាស់ឡើយ។ ខ្ញុំបានដឹងថា ខ្ញុំមិនមានសេចក្ដីជំនឿពិត ឬការចុះចូលណាមួយចំពោះព្រះជាម្ចាស់ឡើយ។ មន្ត្រីៗកំពុងតែធ្វើទារុណកម្មខ្ញុំ ដើម្បីឱ្យខ្ញុំក្បត់ព្រះជាម្ចាស់ និងបាត់បង់ទីបន្ទាល់របស់ខ្ញុំ។ បើខ្ញុំរត់គេចស្ថានភាពនោះតាមរយៈសេចក្ដីស្លាប់ តើខ្ញុំមិនក្លាយជារបស់លេងសើចរបស់សាតាំងទេឬ? នៅត្រង់គំនិតនេះ ខ្ញុំពេញដោយវិប្បដិសារីអំពីភាពទន់ខ្សោយរបស់ខ្ញុំ។ ម៉េចបានជាខ្ញុំអាចបន្ធូរអណ្តាតរបស់ខ្ញុំបាន? ព្រះជាម្ចាស់បានប្រទានឱកាសឱ្យខ្ញុំឈរធ្វើបន្ទាល់ ប៉ុន្តែខ្ញុំមិនចាប់ឱកាសនេះឡើយ។ នេះគឺជារឿងដែលឈឺចាប់ និងគួរឱ្យខកព្រះទ័យសម្រាប់ព្រះជាម្ចាស់។ ខ្ញុំបានតាំងចិត្តថា បើពួកគេចាត់ឱ្យខ្ញុំប្រាប់អត្តសញ្ញាណផ្ទះ នោះខ្ញុំមិនទៅឡើយ។ មិនថាពួកគេធ្វើទារុណកម្មខ្ញុំយ៉ាងណាឡើយ ខ្ញុំនឹងពឹងពាក់លើព្រះជាម្ចាស់ និងឈរធ្វើបន្ទាល់!

ម៉ោង ៦៖៣០ នៅព្រឹកបន្ទាប់ ប្រធានការិយាល័យប្រឆាំងនឹងសាសនាប្រចាំក្រុង បានឃើញពីភាពធ្ងន់ធ្ងរនៃរបួសរបស់ខ្ញុំ ហើយឱ្យគេមកយកខ្ញុំទៅមន្ទីរពេទ្យ ដូច្នេះ ពួកគេមិនទទួលខុសត្រូវឡើយ។ តាមផ្លូវទៅកាន់មន្ទីរពេទ្យ គាត់បានព្រមានខ្ញុំយ៉ាងគួរឱ្យខ្លាចថា «កុំនិយាយមួយម៉ាត់ឱ្យសោះនៅមន្ទីរពេទ្យ បើមិនអ៊ីចឹងទេ ឯងនឹងទទួលខុសត្រូវចំពោះផលវិបាកហើយ!» ដោយការឮបែបនោះ ធ្វើឱ្យខ្ញុំខឹងជាខ្លាំង។ ពួកគេកំពុងតែបំភិតបំភ័យខ្ញុំ ហើយមិនឱ្យខ្ញុំប្រាប់ការពិតទៀត សូម្បីតែបន្ទាប់ពីវាយខ្ញុំយ៉ាងអាក្រក់បែបនោះក៏ដោយ។ វាជារឿងអាក្រក់ និងគួរឱ្យស្អប់ណាស់! លោកគ្រូពេទ្យបានសួរខ្ញុំ ម៉េចបានជាខ្ញុំរលាកបែបនោះ ហើយខ្ញុំបានដឹងថា ទោះបីជាខ្ញុំពិតជាប្រាប់ការពិតដល់គាត់ក៏ដោយ ក៏គាត់មិនអាចធ្វើអ្វីបានឡើយ។ ខ្ញុំបាននិយាយថា គឺដោយសារតែស៊ុមទឹកក្ដៅបែក។ ដោយមិនជឿ គាត់បានសួរថា «ស៊ុមទឹកក្ដៅបែក បង្កឱ្យមានរបួសទាំងនេះឬ?» មន្ត្រីនោះបានទាញលោកគ្រូពេទ្យចេញភ្លាម ហើយបានខ្សឹបប្រាប់គាត់ បន្ទាប់មកលោកគ្រូពេទ្យចាប់ផ្ដើមរុំរបួសខ្ញុំ ហើយបាននិយាយថា ខ្ញុំត្រូវតែសម្រាកព្យាបាល។ មន្ត្រីនោះបាននិយាយថា វាគឺស្ថានភាពពិសេស ហើយខ្ញុំមិនអាចស្នាក់នៅបានឡើយ និងបានឱ្យខ្ញុំចុះហត្ថលេខាលើទម្រង់មួយ ដោយទទួលខុសត្រូវទាំងស្រុង។ ក្រោយមកគាត់បាននាំខ្ញុំត្រលប់ទៅកាន់មណ្ឌលអូសទាញ។ របួសខ្ញុំធ្ងន់ធ្ងរខ្លាំងពេកមិនអាចចូលរៀនបានឡើយ ប៉ុន្តែប៉ូលិសមិនចូលចិត្តបែបនោះឡើយ ដូច្នេះពួកគេបញ្ជូនមនុស្សពីរនាក់មកឃ្លាំមើលខ្ញុំ ហើយអូសទាញខ្ញុំជារៀងរាល់ថ្ងៃ។ ពួកគេបានព្យាយាមវិធីរឹងផង និងវិធីទន់ផង ដើម្បីឱ្យខ្ញុំបោះបង់ចោលសេចក្ដីជំនឿរបស់ខ្ញុំ។

១៣ ថ្ងៃ ក្រោយមក មុនពេលដែលរបួសខ្ញុំជា នោះពួកគេបានបញ្ជូនខ្ញុំត្រឡប់ទៅកាន់ថ្នាក់រៀនវិញ។ ពួកគេឱ្យសាស្ត្រាចារ្យនៅសាកលវិទ្យាល័យ និងអ្នកចិត្តវិជ្ជាម្នាក់ ដែលបានក្លែងជារាក់ទាក់ ដោយការនិយាយរឿងល្អៗ និងព្យាយាមជិតស្និទ្ធជាមួយខ្ញុំ និងឱ្យខ្ញុំនិយាយ។ ខ្ញុំបានស្រែកទៅរកព្រះជាម្ចាស់ម្ដងហើយម្ដងទៀត ដោយសុំឱ្យទ្រង់ការពារខ្ញុំពីល្បិចកលរបស់សាតាំង។ ខ្ញុំបានចែករំលែកទីបន្ទាល់អំពីព្រះជាម្ចាស់ជាមួយពួកគេ។ ពួកគេខឹង នៅពេលដែលពួកគេឃើញថា ខ្ញុំមិនធ្លាក់ក្នុងការលួងលោមរបស់ពួកគេ។ ពីរបីថ្ងៃក្រោយមក ពួកគេឱ្យខ្ញុំអាន សៀវភៅដែលពួកគេបានសរសេរ ដែលបានប្រមាថក្រុមជំនុំរបស់ពួកយើង ហើយឱ្យមើលវីដេអូមួយចំនួនស្ដីពីការប្រមាថ។ ការភូតកុហកដែលពួកគេប្រឌិតឡើងទាំងនោះ បានធ្វើឱ្យខ្ញុំឈឺចិត្ត និងចង់ក្អួត។ ខ្ញុំមិនបានស្ដាប់អ្វីមួយដែលពួកគេបាននិយាយឡើយ។

នៅព្រឹកមួយ ប្រធានផ្នែក បានសម្រុកចូលបន្ទប់រស់នៅរបស់ខ្ញុំ ដោយមានគ្រូបង្ហាត់ពីរបីនាក់មកជាមួយ។ ដោយឃើញបែបនេះ ធ្វើឱ្យខ្ញុំភ័យខ្លាច ដូច្នេះ ខ្ញុំបានអធិស្ឋានយ៉ាងស្ងៀមស្ងាត់ ដោយសុំឱ្យទ្រង់ប្រទានប្រាជ្ញាដល់ខ្ញុំ ដើម្បីឱ្យខ្ញុំអាចប្រឈមមុខនឹងក្រុមប៉ូលិសចម្លែកទាំងនោះ។ គាត់បាននិយាយទាំងគំរាមកំហែងថា «ពួកយើងមានការប្រជុំមួយកាលពីម្សិលមិញ អំពីសង្រ្គាមមួយរយថ្ងៃប្រឆាំងនឹងពួកជំនុំនៃព្រះដ៏មានគ្រប់ព្រះចេស្ដា។ ការកាត់ទោសនឹងធ្ងន់ធ្ងរ។ វានឹងកាន់តែធ្ងន់ធ្ងរចំពោះមនុស្សក្មេងៗ និងនៅលីវដូចជាឯងទៀតផង។ ជាពិសេស អ្នកដែលមិនរួញរាដូចជាឯង នឹងទៅកាន់ក្រុមបាញ់កាំភ្លើងតែម្ដង។ ពួកគេនឹងបាញ់បំបែកក្បាលឯង និងទម្លាយខួរឯងចេញមកក្រៅ»។ ខ្ញុំមានអារម្មណ៍ភ័យខ្លាចបន្តិចដែរ នៅពេលដែលគាត់និយាយដូច្នោះ ប៉ុន្តែក្រោយមក ខ្ញុំបានគិតដល់ព្រះបន្ទូលរបស់ព្រះអម្ចាស់យេស៊ូវ៖ «ដ្បិតអស់អ្នកដែលនឹងសង្គ្រោះជីវិតរបស់ខ្លួននឹងបាត់បង់ជីវិត៖ ហើយអស់អ្នកដែលនឹងបាត់បង់ជីវិតរបស់ខ្លួនព្រោះតែខ្ញុំ នោះនឹងបានជីវិតវិញ» (ម៉ាថាយ ១៦:២៥)។ ខ្ញុំបានដឹងថា ការត្រូវបានសម្លាប់ដើម្បីព្រះជាម្ចាស់ គឺជាកិត្តិយសមួយ ហើយព្រះជាម្ចាស់នឹងចងចាំ។ ប៉ុន្តែការក្បត់ព្រះជាម្ចាស់ ដោយសារខ្លាចសេចក្ដីស្លាប់ នឹងបំពាននិស្ស័យរបស់ទ្រង់ ហើយធ្វើឱ្យទ្រង់ស្អប់ខ្ពើម។ ទោះបីជារាងកាយរបស់ខ្ញុំបន្តរស់នៅក៏ដោយ ក៏ខ្ញុំនឹងស្លាប់ដែរនៅក្នុងព្រះនេត្ររបស់ព្រះជាម្ចាស់។ ព្រលឹងរបស់ខ្ញុំនឹងត្រូវបានព្រះជាម្ចាសកម្ចាត់ និងត្រូវដាក់ទោសនៅក្នុងនរក។ អ្នកជឿរាប់មិនអស់ត្រូវបានធ្វើទុក្ខបុកម្នេញ និងសម្លាប់រយៈពេលប៉ុន្មានយុគសម័យនេះ។ ពួកគេទាំងអស់បានឈរធ្វើបន្ទាល់សម្រាប់ព្រះជាម្ចាស់។ ការត្រូវបានសម្លាប់ គឺព្រះជាម្ចាស់លើកស្ទួយខ្ញុំហើយ។ ខ្ញុំសុខចិត្តចុះចូលចំពោះការរៀបចំរបស់ព្រះជាម្ចាស់ និងឈរធ្វើបន្ទាល់ ទោះបីជាវាត្រូវស្លាប់ក៏ដោយ។ ពេលដែលខ្ញុំនៅស្ងៀម នោះមន្ត្រីបានគំរាមខ្ញុំថា៖ «តើឯងចង់ត្រឡប់ទៅផ្ទះ ឬចង់នៅក្នុងគុក?» ខ្ញុំចង់ទៅផ្ទះខ្លាំងណាស់ ប៉ុន្តែខ្ញុំបានដឹងពីលទ្ធផល គឺជាការចុះហត្ថលេខាលើលិខិតប្រែចិត្ត និងលិខិតផ្ដាច់ទំនាក់ទំនងជាមួយក្រុមជំនុំ។ ខ្ញុំបាននិយាយយ៉ាងតាំងចិត្តថា «គុក!» គាត់បានបើកភ្នែកធំទាំងកំហឹង ក្រោយមកគាត់ចង្អុលមុខខ្ញុំ ហើយនិយាយថា «មើលទៅឯងពិតជាមិនទាន់រងទុក្ខឡើយ!» ក្រោយមក គាត់ក៏ប្រញាប់ចាកចេញទៅយ៉ាងខឹងសម្បារ។

បន្ទាប់មក ពួកគេបានរកគ្រូគង្វាលម្នាក់មកអូសទាញខ្ញុំ។ ពេលដែលគាត់ដើរចូលមក គាត់បាននិយាយថា «កូនប្រុស ឯងនៅក្មេង។ សូមស្ដាប់ខ្ញុំ ឯងកំពុងនៅលើផ្លូវខុសហើយ»។ គាត់បានបើកព្រះគម្ពីរម៉ាថាយ ២៤៖ ២៣-២៤ ដោយនិយាយថា «ឯងនិយាយថាព្រះអម្ចាស់យេស៊ូវបានយាងត្រឡប់មកវិញហើយ ប៉ុន្តែឯងមើលអ្វីដែលបានចែងនៅក្នុងព្រះគម្ពីរមើល៍៖ 'ហើយប្រសិនបើមានមនុស្សនិយាយប្រាប់ឯងរាល់គ្នាថា មើលណ៎! ព្រះគ្រីស្ទនៅទីនេះ ឬទីនោះ ចូរកុំជឿឲ្យសោះ។ ដ្បិតនឹងមានព្រះគ្រីស្ទក្លែងក្លាយ និងហោរាក្លែងក្លាយ ហើយសម្ដែងទីសម្គាល់ និងការអស្ចារ្យជាច្រើនផង ដើម្បីបញ្ឆោតពួកជ្រើសតាំង ប្រសិនបើអាច។' នរណាម្នាក់ដែលនិយាយថា ព្រះអម្ចាស់បានយាងមក គឺខុសហើយ។ ឯងមិនអាចដើរតាមការយល់ឃើញនេះឡើយ»។ ខ្ញុំបានយកព្រះគម្ពីរ ហើយតបថា «ព្រះអម្ចាស់យេស៊ូវកំពុងតែព្រមានពួកយើងថា ពេលដែលទ្រង់យាងត្រឡប់មកនៅគ្រាចុងក្រោយ នោះព្រះគ្រីស្ទក្លែងក្លាយ និងហោរាក្លែងក្លាយនឹងបង្ហាញទីសម្គាល់ និងការអស្ចារ្យដ៏ធំធេង ដើម្បីបំភាន់មនុស្ស។ ទ្រង់បានមានបន្ទូលប្រាប់ពួកយើងឱ្យប្រុងប្រយ័ត្ន។ បើអ្នកនិយាយថា ព័ត៌មានទាំងអស់ស្ដីពីការយាងមករបស់ព្រះអម្ចាស់ គឺក្លែងក្លាយ តើអ្នកមិនកំពុងតែបដិសេធនូវតថភាពអំពីការយាងមកផ្ទាល់របស់ព្រះអម្ចាស់ឬ?» «ព្រះគ្រីស្ទក្លែងក្លាយ មិនមានសេចក្ដីពិតឡើយ។ ពួកគេគ្រាន់តែបោកបញ្ឆោតមនុស្ស ដោយទីសម្គាល់ និងការអស្ចារ្យប៉ុណ្ណោះ។ ព្រះដ៏មានគ្រប់ព្រះចេស្ដា មិនបង្ហាញអ្វីៗទាំងនោះឡើយ។ ទ្រង់គ្រាន់តែសម្ដែងចេញនូវសេចក្ដីពិត ហើយធ្វើកិច្ចការនៃការជំនុំជម្រះរបស់ទ្រង់ប៉ុណ្ណោះ ដើម្បីបន្សុទ្ធ និងសង្គ្រោះមនុស្សជាតិទាំងស្រុង។ ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវ ដែលបានយាងត្រឡប់មក គឺជាព្រះជាម្ចាស់ពិតតែមួយ»។ ដោយឃើញខ្ញុំមិនធ្លាក់ទៅក្នុងការអូសទាញ នោះគាត់បាននិយាយអ្វីៗដែលជាការប្រមាថគ្រប់ប្រភេទ។ ខ្ញុំបានឆ្លើយតបយ៉ាងខឹងសម្បារថា «ការប្រមាថព្រះវិញ្ញាណបរិសុទ្ធ នឹងមិនត្រូវបានអភ័យទោសឱ្យឡើយ ទាំងនៅជាតិនេះ ឬជាតិក្រោយ»។ នៅត្រង់នេះ គាត់បាននិយាយមកខ្ញុំថា «ឯងពិតជាក្មេងក្បាលរឹងមែន។ ត្រូវយល់កូនប្រុស។ គ្រាន់តែនិយាយអ្វីក៏ដោយដែលពួកគេចង់បាន ហើយសារភាពទៅ។ ឯងនឹងស្ដាយក្រោយ បើឯងពិតជាត្រូវបានឃុំខ្លួន!» ខ្ញុំបាននិយាយថា «ខ្ញុំនឹងមិនស្ដាយក្រោយឡើយ ហើយខ្ញុំណែនាំយ៉ាងទទូចឱ្យអ្នកស្វែងរកផ្លូវពិត។ ឈប់តតាំងនឹងព្រះជាម្ចាស់ទៅ។ បើអ្នកប្រព្រឹត្តអំពីបាបដ៏អាក្រក់ នោះវានឹងហួសពេលហើយ»។ ដោយខឹងខ្លាំង គាត់បានប្រាប់ខ្ញុំថា «ឯងគ្មានសង្ឃឹមឡើយ។ ឯងរឹងក្បាលណាស់»។ ក្រោយមកគាត់ងើបឡើង ហើយចាកចេញទៅដោយកំហឹង។

ពីរបីថ្ងៃក្រោយមក ប្រធានផ្នែកប៉ូលិសព្រហ្មទណ្ឌបានព្យាយាមបង្ខំឱ្យខ្ញុំទន្ទិញអ្វីដែលជាការបដិសេធ និងប្រមាថព្រះជាម្ចាស់។ នៅពេលដែលខ្ញុំបដិសេធ នោះគាត់បាននិយាយយ៉ាងខឹងសម្បារថា «តើឯងខ្លាចការដាក់ទោសទេ? គ្មានព្រះជាម្ចាស់ឡើយ ដូច្នេះតើវាមកពីណា? តើអស់អ្នកដែលបានបោះបង់សេចក្ដីជំនឿរបស់ខ្លួនចោល មិនមែនកំពុងតែរស់នៅសុខស្រួលទេឬ?» ខ្ញុំបាននិយាយថា «ការមិនស្លាប់នៅពេលនេះ មិនមែនបង្ហាញថាជាលទ្ធផលល្អឡើយ។ ព្រះជាម្ចាស់មិនដាក់ទោសមនុស្សភ្លាមៗឡើយ»។ គាត់ចាប់ខ្ញុំទាំងខឹង ហើយទះខ្ញុំពីរបីដង ប៉ុន្តែខ្ញុំនៅតែមិននិយាយមួយម៉ាត់សោះ។ ខ្ញុំកំពុងតែគិតពីអ្វីមួយដែលព្រះអម្ចាស់យេស៊ូវបានមានបន្ទូល៖ «រាល់ទាំងអំពើបាប និងពាក្យប្រមាថនឹងត្រូវអត់ទោសដល់មនុស្សបាន ប៉ុន្តែមនុស្សដែលពោលពាក្យប្រមាថចំពោះព្រះវិញ្ញាណបរិសុទ្ធ នឹងមិនត្រូវអត់ទោសឡើយ» (ម៉ាថាយ ១២:៣១)។ ដោយកម្លាំងនៃព្រះបន្ទូលទាំងនេះ នោះខ្ញុំមិនរង្គោះរង្គើទាល់តែសោះ។ ពីរបីម៉ោងកន្លងផុតទៅ ដោយខ្ញុំមិនបាននិយាយអ្វីឡើយ។ ដោយគាត់ខឹង គាត់ក៏បានអូសខ្ញុំទៅកាន់អន្តេវាសិកវិញដោយកៅអី បន្ទាប់មក គាត់បាននិយាយទាំងកំហឹងថា «មិនត្រូវឱ្យអាហារគាត់ទេ រហូតដល់គាត់និយាយ»។ ខ្ញុំបានអធិស្ឋានទៅព្រះជាម្ចាស់នៅក្នុងចិត្ត ហើយខ្ញុំបានគិតឃើញពីព្រះបន្ទូលទាំងនេះរបស់ព្រះអម្ចាស់យេស៊ូវ៖ «មនុស្សមិនមែនរស់ដោយសារតែនំប៉័ងប៉ុណ្ណោះទេ ប៉ុន្តែរស់ដោយសារគ្រប់ទាំងព្រះបន្ទូលដែលចេញពីព្រះឱស្ឋរបស់ព្រះជាម្ចាស់វិញ» (ម៉ាថាយ ៤:៤)។ ព្រះបន្ទូលរបស់ព្រះជាម្ចាស់ ជាការទ្រទ្រង់សម្រាប់ជីវិត។ ទោះបីជាគ្មានម្ហូបអាហារ ក៏ខ្ញុំមិនស្លាប់ដែរ លុះត្រាតែព្រះជាម្ចាស់អនុញ្ញាត។ គួរឱ្យភ្ញាក់ផ្អើល ស្ត្រីអ្នកសម្អាតម្នាក់បានលួចឱ្យនំចំហុយមកខ្ញុំហូបនៅយប់នោះ។ ខ្ញុំពិតជាមានអារម្មណ៍ថាចិត្ត និងវិញ្ញាណរបស់មនុស្សស្ថិតនៅក្នុងព្រះហស្ដរបស់ព្រះជាម្ចាស់។ បន្ទាប់ពីនោះ ប៉ូលិសបានឱ្យខ្ញុំសម្អាតការិយាល័យរបស់ពួកគេជារៀងរាល់ថ្ងៃ ហើយឃើញមានសៀវភៅ ព្រះបន្ទូលលេចមកជាសាច់ឈាម មួយក្បាលនៅលើតុ។ ខ្ញុំលួចមើលសៀវភៅ ខណៈពេលដែលខ្ញុំធ្វើការសម្អាតប្រចាំថ្ងៃ ហើយព្រះបន្ទូលរបស់ព្រះជាម្ចាស់ផ្ដល់នូវសេចក្ដីជំនឿ និងកម្លាំងដល់ខ្ញុំ។ ប៉ូលិសចេះតែបញ្ចុះបញ្ចូលខ្ញុំអំពីជំនឿខុសដែលជឿថាគ្មានព្រះ ប៉ុន្តែដោយមានការដឹកនាំនៃព្រះបន្ទូលរបស់ព្រះជាម្ចាស់ នោះខ្ញុំមិនរងផលប៉ះពាល់អ្វីទាំងអស់។

ថ្ងៃមួយ ពួកគេបានឱ្យសាស្ត្រាចារ្យសាកលវិទ្យាល័យពីរនាក់ ព្យាយាមគ្រប់មធ្យោបាយដើម្បីអូសទាញខ្ញុំ និងប៉ុនប៉ងឱ្យខ្ញុំនិយាយ «បើឯងមិនមក ហើយចុះហត្ថលេខាលើលិខិតប្រែចិត្ត លិខិតផ្ដាច់ទំនាក់ទំនង និងលិខិតធានាទេ នោះឯងនឹងជាប់គុកប្រាំឆ្នាំ ហើយក្រោយមកឯងពិបាករកប្រពន្ធណាស់។ ម៉េចបានជាឯងខ្ជះខ្ជាយភាពជាយុវវ័យរបស់ឯងដូច្នេះ? តើមានតម្លៃទេ?» ការនិយាយបែបនោះ ពិតជាមានឥទ្ធិពលលើខ្ញុំ។ ខ្ញុំបានគិតអំពីភាពក្មេងវ័យរបស់ខ្ញុំ ហើយឆ្ងល់ថាខ្ញុំពិតជាអាចរងទុក្ខនៅទីនោះជាច្រើនឆ្នាំឬអត់។ ខណៈពេលដែលខ្ញុំគិតអំពីរឿងនេះ នោះខ្ញុំបានដឹងថា ខ្ញុំកំពុងតែធ្លាក់ក្នុងល្បិចកលរបស់សាតាំងហើយ ដូច្នេះ ខ្ញុំប្រញាប់អធិស្ឋានទៅព្រះជាម្ចាស់ដូច្នេះ៖ «ឱ!ព្រះជាម្ចាស់អើយ! ទូលបង្គំជិតធ្លាក់ក្នុងល្បិចកលរបស់សាតាំងហើយ។ សូមទ្រង់ការពារទូលបង្គំផង ដើម្បីឱ្យទូលបង្គំអាចឈរធ្វើបន្ទាល់បាន»។ បន្ទាប់ពីអធិស្ឋាន ខ្ញុំបានគិតដល់ទំនុកសរសើរមួយឃ្លា នៃព្រះបន្ទូលរបស់ព្រះជាម្ចាស់៖ «មនុស្សវ័យក្មេងមិនគួរគ្មានសេចក្ដីពិតទេ ហើយពួកគេក៏មិនគួរលាក់ភាពពុតត្បុត និងសេចក្ដីទុច្ចរិតដែរ ពួកគេគួរប្រកាន់គោលជំហរម៉ឺងម៉ាត់ ក្នុងឥរិយាបថដែលត្រឹមត្រូវ។ ពួកគេមិនគួរបណ្ដែតបណ្ដោយខ្លួន ឲ្យរសាត់អណ្ដែតគ្មានគោលដៅនោះទេ ប៉ុន្តែ ពួកគេគួរតែមានស្មារតីហ៊ានធ្វើពលីកម្ម និងតស៊ូ ដើម្បីយុត្តិធម៌ និងសេចក្ដីពិត» («អ្វីដែលយុវជនត្រូវតែដេញតាម» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ខ្ញុំបានដឹងថា ខ្ញុំគួរតែអាចអត់ទ្រាំការឈឺចាប់គ្រប់យ៉ាង ដើម្បីទទួលបានសេចក្ដីពិត។ ខ្ញុំមិនអាចក្បត់ព្រះជាម្ចាស់ ដើម្បីភាពសុខស្រួលបណ្ដោះអាសន្នឡើយ។ ខ្ញុំត្រូវតែឈរធ្វើបន្ទាល់ និងផ្គាប់ព្រះទ័យព្រះជាម្ចាស់ មិនថាក្រុមប៉ូលិសធ្វើអ្វីមកលើខ្ញុំឡើយ។ ពេលដែលខ្ញុំមិននិយាយអ្វី ពួកគេក៏បានចាកចេញ ពួកគេមិនអាចធ្វើអ្វីបានឡើយ។ នៅរសៀលនោះ គ្រូគង្វាលនោះបានត្រឡប់មកវិញ ហើយបាននិយាយដោយស្នាមញញឹមមិនសមថា «ខ្ញុំបានឮថា ឯងនឹងទៅកាន់ពន្ធនាគារ។ ឯងមិនអាចធ្វើបែបនោះឡើយ។ ជីវិតនៅទីនោះ គឺសាហាវឃោរឃៅណាស់។ តើឯងគិតថា មនុស្សតូចដូចជាឯងអាចទទួលយកបានទេ?» គាត់ទាញទូរស័ព្ទរបស់គាត់ ហើយបង្ហាញខ្ញុំនូវរូបភាពមួយចំនួនរបស់គ្រីស្ទបរិស័ទ ដែលត្រូវបានគេធ្វើបាប ហើយបាននិយាយថា «មើលពួកគេទៅ។ ពួកគេមួយចំនួនជាប់គុក ១០ ឆ្នាំ មួយចំនួន ២០ឆ្នាំ ហើយមួយចំនួនទៀតបានស្លាប់នៅក្នុងគុក។ ខ្ញុំអាចឃើញថា ឯងគឺជាអ្នកជឿពិត។ គ្រាន់តែចុះហត្ថលេខាលើអ្វីដែលពួកគេចង់ឱ្យឯងចុះហត្ថលេខាទៅ ហើយឯងអាចអនុវត្តសេចក្ដីជំនឿរបស់ឯង នៅពេលដែលឯងត្រូវបានដោះលែង។ មិនចាំបាច់មានការរងទុក្ខបែបនេះឡើយ! ចុះហត្ថលេខាពេលនេះទៅ ហើយខ្ញុំនឹងនិយាយជំនួសឯងពីបីម៉ាត់។ បើមិនដូច្នោះទេ ឯងមិនមានឱកាសឡើយ»។ ខ្ញុំព្រួយបារម្ភ ដោយគិតថា បើខ្ញុំពិតជាត្រូវបានកាត់ទោសមែន នោះប៉ូលិសនឹងធ្វើទារុណកម្មខ្ញុំតាមចិត្តនៅក្នុងគុក។ ខ្ញុំនឹងមានការឈឺចាប់កាន់តែច្រើន។ ខ្ញុំគ្មានអ្វីក្រៅពីមានអារម្មណ៍ភ័យខ្លាចឡើយ ប៉ុន្តែខ្ញុំបានដឹងថា ការចុះហត្ថលេខាលើលិខិតទាំងនោះ គឺជាការក្បត់ព្រះជាម្ចាស់ ហើយខ្ញុំនឹងមានសញ្ញាសម្គាល់នៃសត្វតិរច្ឆានមិនខាន។ ខ្ញុំបានអធិស្ឋាន និងស្រែកទៅរកព្រះជាម្ចាស់នៅក្នុងចិត្ត ដោយសុំឱ្យទ្រង់ប្រទានសេចក្ដីជំនឿ ដូច្នេះខ្ញុំអាចឈរធ្វើបន្ទាល់បាន។ ខ្ញុំបានប្រាប់គ្រូគង្វាលនោះថា «ខ្ញុំមិនចុះហត្ថលេខាទ»។ គាត់បានចាកចេញ លែងមកទៀត។

ប្រធានការិយាល័យប្រឆាំងនឹងសាសនារបស់ក្រុង ក៏បានព្យាយាមឱ្យខ្ញុំចុះហត្ថលេខាលើលិខិតទាំងបីនោះផងដែរ ដោយនិយាយមកកាន់ខ្ញុំយ៉ាងខឹងសម្បារថា «រយៈពេលពីរខែហើយ ដោយគ្មានការផ្លាស់ប្ដូរណាមួយឡើយ។ ពេលនេះ ខ្ញុំរំពឹងអាកប្បកិរិយាជាក់លាក់មួយពីឯង។ ឯងអាចទៅផ្ទះ បើឯងនិយាយថាឯងមិនជឿតទៅទៀត ប៉ុន្តែឯងនឹងត្រូវបញ្ជូនទៅកាន់ពន្ធនាគារភ្លាមៗ បើឯងនិយាយថាឯងជឿ! តើឯងនៅតែជាអ្នកជឿមែនទេ? ខ្ញុំពិតជាមានអារម្មណ៍ប្រទាញប្រទង់មែន។ ការនិយាយថាជឿ នឹងមានន័យថា នឹងជាប់គុក ហើយតើនរណាទៅដឹងថា ទារុណកម្មប្រភេទណាដែលរង់ចាំខ្ញុំនៅទីនោះ។ ប៉ុន្តែការនិយាយថាមិនជឿ នោះមានន័យថា ក្បត់ព្រះជាម្ចាស់។ ខ្ញុំបានអធិស្ឋាន ដោយសុំឱ្យព្រះជាម្ចាស់ប្រទានសេចក្ដីក្លាហានដល់ខ្ញុំ ហើយខ្ញុំត្រៀមរូចរាល់ដើម្បីឈរធ្វើបន្ទាល់។ នៅពេលនោះ ខ្ញុំបានចងចាំប្រះបន្ទូលរបស់ព្រះជាម្ចាស់មួយចំនួន៖ «ព្រះយេស៊ូវអាចបំពេញបញ្ជាបេសកកម្មរបស់ព្រះជាម្ចាស់ដែលជាកិច្ចការនៃការប្រោសលោះមនុស្សទាំងអស់ ពីព្រោះទ្រង់បានយកចិត្ដទុកដាក់ចំពោះព្រះហឫទ័យរបស់ព្រះដោយមិនចាំបាច់មានផែនការ ឬការរៀបចំណាមួយ សម្រាប់អង្គទ្រង់ឡើយ។ ទ្រង់អាចដាក់ផែនការគ្រប់គ្រងរបស់ព្រះនៅកណ្តាល ហើយទ្រង់តែងតែអធិស្ឋានដល់ព្រះវរបិតា ដែលគង់នៅស្ថានសួគ៌ និងបានស្វែងរកបំណងព្រះហឫទ័យរបស់ព្រះវរបិតា ដែលគង់នៅស្ថានសួគ៌។ ទ្រង់បានអធិស្ឋាន និងមានបន្ទូលថា៖ 'ឱព្រះដ៏ជាព្រះវរ‌បិតា! សូមសម្រេចទៅតាមបំណងព្រះហឫទ័យរបស់ទ្រង់ កុំតាមចិត្តទូលបង្គំឡើយ ប៉ុន្តែតាមផែនការរបស់ទ្រង់វិញ។ មនុស្សអាចនឹងខ្សោយ ប៉ុន្តែ ហេតុអ្វីទ្រង់យកព្រះទ័យទុកដាក់នឹងគេ? តើមនុស្សដែលប្រៀបដូចជាស្រមោច នៅក្នុងព្រះហស្ថរបស់ទ្រង់ មានតម្លៃអ្វី ដែលទ្រង់ត្រូវយកព្រះទ័យទុកដាក់? ក្នុងដួងចិត្តទូលបង្គំ ទូលបង្គំគ្រាន់តែចង់សម្រេចតាមបំណងព្រះហឫទ័យរបស់ទ្រង់ ហើយទូលបង្គំចង់ឲ្យទ្រង់ធ្វើអ្វីនៅក្នុងទូលបង្គំ តាមបំណងព្រះហឫទ័យរបស់ទ្រង់'» («ចូរយកតម្រាប់តាមព្រះអម្ចាស់យេស៊ូវ» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ ព្រះអម្ចាស់យេស៊ូវ បានរងទុក្ខ នៅពេលដែលទ្រង់នៅតាមផ្លូវទៅកាន់កន្លែងដែលទ្រង់ត្រូវឆ្កាង។ ទ្រង់មានភាពទន់ខ្សោយខាងសាច់ឈាម ប៉ុន្តែទ្រង់អាចផ្ដោតលើការបំពេញបញ្ជាបេសកកម្មរបស់ព្រះជាម្ចាស់បាន។ ទ្រង់បានចុះចូលចំពោះការរៀបចំរបស់ព្រះជាម្ចាស់ ទោះបីជាមានការឈឺចាប់ខាងរាងកាយក៏ដោយ។ ហើយ ពេត្រុស សុខចិត្តស្ដាប់បង្គាប់រហូតដល់ស្លាប់ដោយព្រោះសេចក្ដីស្រឡាញ់របស់គាត់ចំពោះព្រះជាម្ចាស់ ដោយត្រូវគេឆ្កាងក្បាលចុះក្រោមដើម្បីព្រះជាម្ចាស់។ តើការរងទុក្ខដ៏តិចតួចរបស់ខ្ញុំអាចរាប់ជាអ្វីបានទៅ? ព្រះបន្ទូលរបស់ព្រះជាម្ចាស់បានជំរុញសេចក្ដីជំនឿរបស់ខ្ញុំ ហើយខ្ញុំលែងមានអារម្មណ៍ភ័យខ្លាចទៀតហើយ។ ខ្ញុំបានតាំងចិត្តថា ទោះបីជាខ្ញុំពិតជាជាប់គុកក៏ដោយ ក៏ខ្ញុំឈរធ្វើបន្ទាល់សម្រាប់ព្រះជាម្ចាស់ដែរ! ខ្ញុំបាននិយាយយ៉ាងមុតមាំថា «ខ្ញុំទៅពន្ធធានាគារ»។ គាត់បានឆ្លើយតបទាំងកំហឹងថា «វេចបង្វិចទៅអ៊ីចឹង ឯងនឹងទៅកាន់ពន្ធនាគារនៅថ្ងៃស្អែក»។ បន្ទាប់មក គាត់បានបើកទ្វារក្ឌាំង ហើយដើរចេញយ៉ាងច្រឡោត។ គួរឱ្យភ្ញាក់ផ្អើល ពីរថ្ងៃក្រោយមក មានមន្ត្រីបួននាក់មកពីប៉ុស្ដិ៍ប៉ូលិសតំបន់របស់ខ្ញុំបានមក ហើយនិយាយថា ពួកគេមកយកខ្ញុំទៅផ្ទះ។ នៅពេលនោះ ខ្ញុំមានអារម្មណ៍ថា កិច្ចការរបស់ព្រះជាម្ចាស់ពិតជាអស្ចារ្យមែន ហើយខ្ញុំមានអារម្មណ៍អំពីការមើលថែ និងសេចក្ដីមេត្តាករុណារបស់ទ្រង់ចំពោះខ្ញុំ។ ប៉ូលិសបាននាំខ្ញុំត្រឡប់ទៅកាន់ក្រុង ហើយបានថតសម្លេងការថ្លែងផ្ទាល់មាត់ និងប្រាប់ខ្ញុំឱ្យរាយការណ៍ទៅស្ថានីយមួយសប្ដាហ៍ម្ដង។ តាមរយៈការដឹកនាំរបស់ព្រះជាម្ចាស់ នោះក្រោយមក ខ្ញុំបានភៀសខ្លួនចេញពីតំបន់ ហើយអាចបំពេញភារកិច្ចរបស់ខ្ញុំម្ដងទៀត។

ការត្រូវបានចាប់ខ្លួន និងត្រូវបានធ្វើទារុណកម្មដោយប៉ូលិស ធ្វើឱ្យខ្ញុំក្ដៅក្រហាយ។ ខ្ញុំបានឃើញពីភាពសាហាវឃោរឃៅរបស់បក្សកុម្មុយនីស។ ខ្ញុំបានឃើញសារជាតិនៃការតតាំងនឹងព្រះជាម្ចាស់របស់ពួកគេយ៉ាងពេញលេញ។ ខ្ញុំស្អប់អារក្សទាំងនោះខ្លាំងណាស់។ ខ្ញុំក៏មានបទពិសោធន៍អំពីព្រះចេស្ដា និងសិទ្ធិអំណាចនៃព្រះបន្ទូលរបស់ព្រះជាម្ចាស់ផងដែរ។ តាមរយៈការល្បងល និងការលំបាក ព្រះជាម្ចាស់នៅតែបន្តប្រើប្រាស់ព្រះបន្ទូលរបស់ទ្រង់ ដើម្បីដឹកនាំខ្ញុំ ព្រមទាំងប្រទានសេចក្ដីជំនឿ និងកម្លាំងដល់ខ្ញុំ។ ខ្ញុំបានឃើញថា មានតែព្រះជាម្ចាស់ទេដែលស្រឡាញ់ពួកយើង ហើយមានតែព្រះបន្ទូលរបស់ព្រះជាម្ចាស់ទេ ដែលអាចជាជីវិតរបស់ពួកយើង។ សេចក្ដីជំនឿរបស់ខ្ញុំលើព្រះជាម្ចាស់កាន់តែប្រសើរឡើង។ អរព្រះគុណព្រះដ៏មានគ្រប់ព្រះចេស្ដា!


៩០. សេចក្ដីជំនឿដែលត្រូវបានធ្វើឱ្យគ្រប់លក្ខណ៍តាមរយៈការល្បងល និងទុក្ខវេទនា

នៅឆ្នាំ ១៩៩៣ ម៉ាក់របស់ខ្ញុំមានបញ្ហាសុខភាព ហើយជាលទ្ធផល គ្រួសារទាំងមូលរបស់ខ្ញុំបានទទួលសេចក្ដីជំនឿលើព្រះអមា្ចស់យេស៊ូវ។ បន្ទាប់មក គាត់មានបទពិសោធន៍អំពីការជាសះស្បើយដ៏អស្ចារ្យ ហើយចាប់ពីពេលនោះ ខ្ញុំបានទៅកាន់ក្រុមជំនុំជាមួយគាត់ នៅរៀងរាល់ថ្ងៃអាទិត្យ។ បន្ទាប់មក នៅនិទាឃរដូវក្នុង ឆ្នាំ ២០០០ ព័ត៌មានដ៏រីករាយនៃការយាងត្រឡប់មករបស់ព្រះអម្ចាស់ បានទៅដល់ផ្ទះរបស់ពួកយើង។ ដោយការអានព្រះបន្ទូលរបស់ព្រះដ៏មានគ្រប់ព្រះចេស្ដា នោះពួកយើងច្បាស់ក្នុងចិត្តថា ទ្រង់គឺជាព្រះអម្ចាស់យេស៊ូវ ដែលបានយាងត្រឡប់មក ហើយពួកយើងបានទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា។ ពួកយើងបានចាប់ផ្ដើមអានព្រះបន្ទូលរបស់ព្រះដ៏មានគ្រប់ព្រះចេស្ដាជារៀងរាល់ថ្ងៃ ដោយរីករាយនឹងការស្រោចស្រព និងការទំនុកបម្រុងដែលព្រះបន្ទូលផ្ដល់ឱ្យ។ ការណ៍នេះពិតជាបានធ្វើឱ្យខ្ញុំធំធាត់ខាងវិញ្ញាណខ្លាំងណាស់។ ការគិតអំពីវិធីដែលមនុស្សជាច្រើនចង់បានការយាងមករបស់ព្រះអម្ចាស់ នៅតែមិនបានឮព្រះសូរសៀងរបស់ព្រះជាម្ចាស់ ឬបានស្វាគមន៍ការយាងមករបស់ព្រះអម្ចាស់ឡើយ ខ្ញុំបានដឹងថា ខ្ញុំត្រូវតែយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ ហើយចែកចាយដំណឹងល្អអំពីនគរព្រះជាមួយពួកគេ។ មិនយូរប៉ុន្មាន ខ្ញុំចាប់ផ្ដើមបំពេញភារកិច្ចរបស់ខ្ញុំ ដើម្បីចែកចាយដំណឹងល្អ។ ប៉ុន្តែគួរឱ្យភ្ញាក់ផ្អើល ការចែកចាយដំណឹងល្អនោះ បានធ្វើឱ្យបក្សកុម្មុយនីស្ដចិនចាប់ខ្លួនខ្ញុំ។

គឺនៅខែ មករា ឆ្នាំ ២០១៣ ខណៈពេលដែលខ្ញុំកំពុងនៅក្នុងការជួបជុំមួយជាមួយបងប្អូនប្រុសស្រីប្រាំមួយនាក់ផ្សេងទៀត ភ្លាមៗនោះ ស្រាប់តែមន្ត្រីប៉ូលិសជាង ២០ នាក់ បានសម្រុកចូល។ បុរសពីរនាក់បានប្រញាប់ទៅខាងមុខ ដៃកាន់កាំភ្លើង ហើយបានស្រែកដាក់ពួកយើង «កុំកម្រើក! ពួកយើងព័ទ្ធជុំវិញអស់ហើយ»។ បុរសពីរនាក់ទៀតមានដំបងឆក់ ហើយបានស្រែកថា «លើកដៃឡើង ហើយបែរមុខទៅជញ្ជាំង!» មន្ត្រីម្នាក់ដែលមានកាំភ្លើងបាននិយាយថា «ពួកយើងបានតាមដាននាងពីរបីសប្ដាហ៍មកហើយ។ នាងជាចៀវចៀវ»។ ដោយបានឮបែបនេះ ធ្វើឱ្យខ្ញុំភ័យខ្លាច។ ម៉េចបានជាពួកគេស្គាល់ឈ្មោះក្លែងក្លាយរបស់ខ្ញុំ? ហើយគាត់បាននិយាយថា ពួកគេបានតាមខ្ញុំពីរបីសប្ដាហ៍មកហើយ ដូច្នេះតើពួកគេដឹងគ្រប់ទីកន្លែងដែលខ្ញុំបានទៅថ្មីៗនេះទេ? តើបងប្អូនប្រុសស្រីទាំងអស់នោះត្រូវបានចាប់ខ្លួនដែរឬ? ខ្ញុំមិនអាចអត់ទ្រាំគិតពីរឿងនេះតទៅទៀតឡើយ។ ខ្ញុំគ្រាន់តែអធិស្ឋានឱ្យអ្នកផ្សេង យ៉ាងស្ងៀមស្ងាត់។ ដោយសារប៉ូលិសមានការរៀបចំបែបនេះ នោះខ្ញុំបានដឹងថា ពួកគេនឹងមិនដោះលែងខ្ញុំដោយងាយៗឡើយ។ ខ្ញុំបានស្រែកទៅព្រះជាម្ចាស់ទាំងខ្វល់ខ្វាយ។ ក្រោយមក ខ្ញុំគិតឃើញព្រះបន្ទូលទាំងនេះ៖ «ឯងមិនគួរខ្លាចរឿងនេះ រឿងនោះទេ។ មិនថាឯងប្រឈមមុខនឹងការលំបាក និងគ្រោះថ្នាក់ច្រើនប៉ុនណាក៏ដោយ ក៏ឯងនៅតែអាចពឹងផ្អែកមកលើនឹងនរនៅចំពោះអញដោយមិនមានការរាំងស្ទះដោយឧបសគ្គអ្វីមួយឡើយ ដើម្បីឲ្យព្រះហឫទ័យរបស់អញអាចត្រូវបានអនុវត្តដោយគ្មានការរាំងស្ទះ។ នេះជាភារកិច្ចរបស់ឯង។ ... កុំខ្លាចអី។ ដោយមានការគាំទ្រពីអញ តើអ្នកណាអាចបិទផ្លូវនេះបាន?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បាននាំឱ្យខ្ញុំមានភាពស្ងប់។ ខ្ញុំបានដឹងថា របស់សព្វសារពើស្ថិតនៅក្នុងព្រះហស្ដរបស់ទ្រង់ សូម្បីតែកងកម្លាំងប៉ូលិសទាំងអស់នោះក៏ដោយ។ ព្រះជាម្ចាស់គឺជាកម្លាំងគាំទ្ររបស់ខ្ញុំ ដូច្នេះ ខ្ញុំត្រូវតែអធិស្ឋានទៅទ្រង់ ហើយពឹងពាក់ទ្រង់។ ដោយដឹងថា ខ្ញុំត្រូវបានប៉ូលិសតាមគ្រប់ពេលទាំងអស់នោះ ដោយមិនបានដឹងខ្លួន ដែលនឹងនាំបញ្ហាដ៏ធំចំពោះក្រុមជំនុំ នោះខ្ញុំស្អប់ខ្លួនឯង ដែលមិនដឹងតម្រុយ និងមិនយល់ស្ថានការណ៍។ គ្រប់យ៉ាងដែលខ្ញុំអាចធ្វើបាន នៅពេលនោះ គឺអធិស្ឋានឱ្យបងប្អូនប្រុសស្រី។ ដោយការតាំងចិត្តរបស់ខ្ញុំ នោះខ្ញុំបានអធិស្ឋានបែបនេះ «មិនថាប៉ូលិសនឹងធ្វើទារុណកម្មទូលបង្គំបែបណាឡើយ ទូលបង្គំនឹងមិនក្បត់បងប្អូនប្រុសស្រីរបស់ទូលបង្គំឡើយ។ ទូលបង្គំនឹងមិនធ្វើជា យូដាស ហើយក្បត់ព្រះជាម្ចាស់ឡើយ»។ ខ្ញុំមិនមានអារម្មណ៍ភ័យខ្លាចទេ បន្ទាប់ពីការអធិស្ឋាននោះ។ ខ្ញុំពេញដោយសេចក្ដីជំនឿ និងកម្លាំង។

ប៉ូលិសបានផ្ដួលរំលំផ្ទះនោះផ្ងារជើង ដោយធ្វើសកម្មភាពដូចចោរព្រៃអ៊ីចឹង។ ពួកគេរឹបអូសទូរស័ព្ទដៃរបស់ពួកយើង ម៉ាស៊ីនចាក់វីដេអូ ៨ គ្រឿង តុ ៤ គ្រឿង សៀវភៅដំណឹងល្អរាប់សិបក្បាល នឹងលុយ ១០.០០០ យ័ន។ ពួកគេបាននាំខ្ញុំ និងបងប្អូនស្រីៗពីរនាក់ទៀត ទៅកាន់បន្ទប់ទទួលភ្ញៀវ ហើយបង្ខំឱ្យពួកយើងអង្គុយចោងហោងនៅលើកម្រាល។ ពេលនោះ សម្លេងដែលប៉ូលិសវាយបងប្អូនប្រុសៗឥតឈប់ បានចាប់ផ្ដើមឮចេញពីបន្ទប់គេងមួយ។ ខ្ញុំបានទាមទារដោយកំហឹងថា «ពួកយើងគ្រាន់តែជឿលើព្រះជាម្ចាស់ប៉ុណ្ណោះ ពួកយើងមិនបានធ្វើអ្វីមួយខុសច្បាប់ឡើយ។ ម៉េចបានជាពួកលោកចាប់ពួកយើង?» មន្ត្រីម្នាក់បាននិយាយយ៉ាងស្អប់ថា «ការមានសេចក្ដីជំនឿ គឺជាការរំលោភច្បាប់ វាគឺជាបទឧក្រិដ្ឋ។ បើបក្សកុម្មុយនីស្ដនិយាយថា នាងកំពុងតែរំលោភច្បាប់ នោះនាងកំពុងតែរំលោភច្បាប់ហើយ។ បក្សមិនអនុញ្ញាតឱ្យមានជំនឿលើព្រះជាម្ចាស់ឡើយ ប៉ុន្តែនាងនៅតែហ៊ានធ្វើបែបនោះ នៅក្នុងដែនដីរបស់បក្ស។ នោះជាការប្រណាំងប្រជែងប្រឆាំងនឹងបក្សហើយ។ នាងមិនចង់រស់ហើយ!» ខ្ញុំបាននិយាយថា តើសេរីភាពនៃសេចក្ដីជំនឿ មិនត្រូវបានធានាយ៉ាងស្របច្បាប់ទេឬ?» ពួកគេនិយាយទាំងសើចថា «នាងមិនដឹងរឿងឆ្កួតឡើយ! សេរីភាពនៃសេចក្ដីជំនឿ គ្រាន់តែដើម្បីបង្ហាញជនបរទេសឱ្យឃើញប៉ុណ្ណោះ ប៉ុន្តែនេះគឺជាអ្វីដែលអ្នកជឿទទួល!» ខណៈពេលដែលគាត់បាននិយាយបែបនេះ នោះគាត់ទះមុខខ្ញុំមួយដៃ ហើយមន្ត្រីជានារីបានចូលមកទាត់ដៃខ្ញុំ។ ខ្ញុំខឹង ហើយខ្ញុំបានគិតឃើញព្រះបន្ទូលរបស់ព្រះជាម្ចាស់ទាំងនេះ៖ «តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ!» («កិច្ចការ និងការចូលទៅក្នុង (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ មានបក្សកុម្មុយនីស្ដទទួលខុសត្រូវ គឺពិតជាមានសាតាំងទទួលខុសត្រូវ។ ច្បាប់ទម្លាប់ទាំងអស់របស់ពួកគេ គឺដើម្បីបោកបញ្ឆោត។ ពួកគេប្រាប់អ្នកក្រៅថា មានសេរីភាពនៃជំនឿ ប៉ុន្តែការពិតគឺថា ពួកគេមិនអនុញ្ញាតឱ្យនរណាម្នាក់ជឿលើព្រះជាម្ចាស់ និងដើរតាមមាគ៌ាដ៏ត្រឹមត្រូវឡើយ។ ពួកគេមិនអនុញ្ញាតអ្វីមួយដែលវិជ្ជមានឡើយ។ ពួកគេចាប់ខ្លួន និងបង្កគ្រោះថ្នាក់ដល់គ្រីស្ទបរិស័ទជាទ្រង់ទ្រាយធំ។ កងប៉ូលិសទាំងនោះ គ្រាន់តែជាចោរព្រៃ និងលាភពណ៌ដោយឯកសណ្ឋានប៉ុណ្ណោះ។ វាជារឿងគួរឱ្យអស់សំណើចសម្រាប់ខ្ញុំណាស់ ដែលព្យាយាមវែកញែកហេតុផលជាមួយពួកគេ! នៅពេលដែលពួកគេយកខ្ញុំទៅដាក់ក្នុងយានជំនិះរបស់ប៉ូលិស នោះខ្ញុំឃើញថា មានយានជំនិះប៉ូលិសរាប់សិបគ្រឿងនៅជុំវិញពួកយើង។

នៅពេលដែលពួកយើងត្រូវបាននាំទៅកាន់កងសន្តិសុខជាតិរបស់តំបន់ នោះមន្ត្រីម្នាក់បាននិយាយមកកាន់ខ្ញុំថា «ពួកយើងចាប់បានត្រីធំណាស់ នៅពេលដែលចាប់បាននាង។ ពួកយើងដឹងអំពីនាងទាំងអស់។ ពួកយើងដឹងគ្រប់ទីក្រុង តំបន់ដែលនាងបានទៅកាលពីពីរបីសប្ដាហ៍មុន។ នាងត្រូវតែជាអ្នកដឹកនាំក្រុមជំនុំហើយ បើមិនដូច្នោះទេ ពួកយើងមិនប្រមូលកម្លាំងដ៏ច្រើនបែបនេះ ដើម្បីចាប់នាងឡើយ។ ពួកយើងនឹងមិនសួរចម្លើយនាងនៅទីនេះឡើយ។ ពួកយើងមាន "ទីកន្លែងដ៏ស្អាត" មួយសម្រាប់ការសួរចម្លើយ។ ខ្ញុំខ្លាចតែវាជ្រុលពេកសម្រាប់នាងទេ!» មានតែដូច្នោះទេ ទើបខ្ញុំដឹងថា ពួកគេយល់ច្រឡំថាខ្ញុំជាអ្នកដឹកនាំក្រុមជំនុំ។ ដូច្នេះខ្ញុំមានអារម្មណ៍ធូរស្រាលបន្តិច ដោយដឹងថាអ្នកដឹកនាំពិតប្រាកដនឹងមានសុវត្ថិភាពជាងនេះបន្តិចហើយ។ ប៉ុន្តែខ្ញុំនៅតែបារម្ភ។ ខ្ញុំបានដឹងថា ពួកគេនឹងមិនដោះលែងខ្ញុំងាយៗឡើយ ដ្បិតពួកគេបានគិតថា ខ្ញុំជាអ្នកដឹកនាំក្រុមជំនុំ។ ខ្ញុំមិនបានដឹងពីរបៀបដែលពួកគេនឹងធ្វើទារុណកម្មខ្ញុំឡើយ។ ខ្ញុំបានអធិស្ឋានទៅព្រះជាម្ចាស់ សុំសេចក្ដីជំនឿ និងកម្លាំង ដើម្បីជួយខ្ញុំឱ្យឈរធ្វើបន្ទាល់។ បន្ទាប់ពីម៉ោង ១១ នៅយប់នោះ ពួកគេបានដាក់ខ្ញុំទៅក្នុងយានជំនិះរបស់ប៉ូលិស ដើម្បីនាំខ្ញុំទៅកាន់ «ទីកន្លែងដ៏ល្អ» នោះ។ នៅក្នុងរថយន្ដ កងកម្លាំងម្នាក់បាននិយាយថា «អ្នករាល់គ្នាមិនដឹងពីវិធីដោះស្រាយជាមួយនឹងអ្នកជឿលើព្រះដ៏មានគ្រប់ព្រះចេស្ដាទាំងនេះឡើយ។ អ្នករាល់គ្នាត្រូវតែប្រើដៃធ្ងន់ ដើម្បីទទួលបានអ្វីមួយពីពួកគេ។ ពួកយើងត្រូវតែធ្វើអ្វីក៏ដោយដែលប្រើការបាន បើមិនដូច្នោះទេ ពួកគេអាចមិនសារភាពឡើយ»។ មន្ត្រីម្នាក់ទៀតបាននិយាយថា «ហ្នឹងហើយ ច្បាស់ណាស់។ គេនិយាយត្រូវ ថាលោកមានវិធីចុងក្រោយជាមួយអ្នកជឿទាំងនោះ ដូច្នេះហើយបានជាពួកយើងឱ្យលោកដោះស្រាយបញ្ហានេះ»។ ដោយបានឮការនិយាយបែបនេះ បានធ្វើឱ្យខ្ញុំឆ្ងល់ពីប្រភេទនៃទារុណកម្មដែលពួកមានគម្រោងធ្វើចំពោះខ្ញុំ។ ខ្ញុំបានអធិស្ឋានទៅព្រះជាម្ចាស់យ៉ាងស្ងៀមស្ងាត់ ហើយខ្ញុំបានគិតឃើញព្រះបន្ទូលទាំងនេះមកពីព្រះអម្ចាស់យេស៊ូវ៖ «ហើយមិនត្រូវភ័យខ្លាចំពោះអ្នកដែលសម្លាប់បានតែរូបកាយ តែមិនអាចសម្លាប់ព្រលឹងបាននោះឡើយ៖ តែត្រូវកោតខ្លាចទ្រង់ដែលអាចបំផ្លាញទាំងព្រលឹង និងរូបកាយរបស់អ្នកនៅក្នុងស្ថាននរកវិញ» (ម៉ាថាយ ១០:២៨)។ «ដ្បិតអស់អ្នកដែលនឹងសង្គ្រោះជីវិតរបស់ខ្លួននឹងបាត់បង់ជីវិត៖ ហើយអស់អ្នកដែលនឹងបាត់បង់ជីវិតរបស់ខ្លួនព្រោះតែខ្ញុំ នោះនឹងបានជីវិតវិញ» (ម៉ាថាយ ១៦:២៥)។ ព្រះបន្ទូលរបស់ព្រះជាម្ចាស់បានផ្ដល់កម្លាំងនៅក្នុងសេចក្ដីជំនឿរបស់ខ្ញុំ។ ខ្ញុំបានដឹងថា ជីវិតរបស់ខ្ញុំស្ថិតនៅក្នុងព្រះហស្ដរបស់ព្រះជាម្ចាស់ ថាព្រលឹងរបស់ខ្ញុំស្ថិតនៅក្នុងព្រះហស្ដរបស់ព្រះជាម្ចាស់។ ខ្ញុំបានតាំងចិត្តចុះចូលចំពោះការចាត់ចែងរបស់ព្រះជាម្ចាស់ ហើយមិនក្បត់ទ្រង់ឡើយ ទោះបីជាខ្ញុំត្រូវស្លាប់ក៏ដោយ!

ពួកគេបាននាំខ្ញុំទៅកាន់ប៉ុស្ដិ៍ប៉ូលិសរបស់តំបន់ ហើយនៅពេលដែលពួកយើងចូលដល់បន្ទប់សួរចម្លើយ នោះខ្ញុំបានឮសម្លេងបុរសម្នាក់កំពុងតែយំយ៉ាងជូចត់។ មន្ត្រីម្នាក់បានបញ្ជាឱ្យបិទកាំម៉េរ៉ាសុវត្ថិភាព បន្ទាប់មកមន្ត្រីពីររូបផ្សេងទៀតបានមក ហើយដាក់ខ្នោះខ្ញុំ ដោយដៃខាងស្ដាំខ្ញុំដាក់លើស្មា ហើយដៃឆ្វេងទាញឡើងពីក្រោយខ្នងខ្ញុំ។ ពួកគេកន្ត្រាក់ខ្នោះចុះឡើង ហើយវាមានអារម្មណ៍ដូចដៃខ្ញុំជិតបាក់អ៊ីចឹង។ បន្ទាប់មក ពួកគេរុញដៃកៅអីដាក់អ្នកទោសមកដាក់ចន្លោះដៃ និងខ្នងខ្ញុំ។ ខ្ញុំមានអារម្មណ៍ដូចដៃខ្ញុំជិតដាច់ចេញពីគ្នាអ៊ីចឹង។ វាឈឺខ្លាំងណាស់ រហូតធ្វើឱ្យញើសស្រក់ចុះពីផ្ទៃមុខខ្ញុំ។ មន្ត្រីម្នាក់ទៀតបានទាញខ្នោះ ហើយបាននិយាយថា «ឈឺខ្លាំងទេ? តើមានអារម្មណ៍ម៉េចដែរ?» ម្នាក់ទៀតបាននិយាយទាំងសើចថា «ម៉េចបានជានាងមិនធ្វើជាស្រីខូចទៅ? នោះពួកយើងមិនចាប់ខ្លួននាងឡើយ»។ អ្នកផ្សេងទៀតផ្ទុះសំណើច។ ខ្ញុំចង់ក្អួតដោយភាពឥតអាម៉ាស់ទាល់តែសោះរបស់ពួកគេ។ ខ្ញុំមិនដែលគិតស្រមៃថា អ្វីមួយដែលគួរឱ្យស្អប់ខ្ពើមដូច្នោះ អាចចេញពីមាត់របស់មន្ត្រីប៉ូលិសឡើយ។ ពួកគេទាបជាងសត្វតិរច្ឆានទៅទៀត! ក្រោយមក មន្ត្រីម្នាក់បាននិយាយថា «ពួកយើងមិនបាច់ប្រញាប់ធ្វើការសួរចម្លើយនេះទេ។ នៅទីបញ្ចប់ នាងមិនប្រាប់យើងពីអ្វីដែលនាងដឹងឡើយ។ ចាប់ពីពេលនេះ កុំឱ្យនាងហូបអាហារ ដេក ឬប្រើប្រាស់បង្គន់ឡើយ។ ចាំមើល នាងអាចទ្រាំបានយូរប៉ុនណា!» បន្ទាប់មក គាត់បានទាញដៃខ្ញុំយ៉ាងធ្ងន់ ផ្អោបចូលគ្នា ខណៈដែលពួកគេដាក់ខ្នោះជាប់នឹងរបារដែកកម្ពស់ត្រឹមចង្កេះ។ ខ្ញុំមិនអាចលុតជង្គង់ចុះ ឬឈរបានឡើយ ហើយមិនយូរប៉ុន្មាន ខ្នង និងជើងខ្ញុំចាប់ផ្ដើមឈឺ។ ពួកគេមិនឱ្យខ្ញុំដេក ឬបិទភ្នែកឡើយ។ ពេលដែលភ្នែកខ្ញុំចាប់ផ្ដើមទន់ នោះប៉ូលិសទះតុ ទាត់ជើងម៉ា ឬវាយចម្រឹងដែក។ បើមិនដូច្នោះទេ ពួកគេស្រែកដាក់ត្រចៀកខ្ញុំ ឬបង្កើតសម្លេងចម្លែកៗដើម្បីបន្លាចខ្ញុំ។ ការធ្វើបែបនេះ ធ្វើឱ្យខ្ញុំប្រុងប្រៀបជានិច្ច ហើយខ្ញុំមិនអាចមានសេចក្ដីស្ងប់បន្តិចឡើយ។ ខ្ញុំបានអធិស្ឋានយ៉ាងស្ងៀមស្ងាត់ ហើយបានស្រែកទៅព្រះជាម្ចាស់ឥតឈប់ ហើយក្រោយមក ខ្ញុំបានគិតឃើញព្រះបន្ទូលរបស់ព្រះដ៏មានគ្រប់ព្រះចេស្ដានេះ៖ «អ្នកត្រូវតែរងទុក្ខលំបាកដើម្បីសេចក្តីពិត អ្នកត្រូវតែថ្វាយខ្លួនអ្នកដល់សេចក្តីពិត អ្នកត្រូវតែស៊ូទ្រាំនឹងការប្រមាថមើលងាយដើម្បីសេចក្តីពិត ហើយដើម្បីទទួលបានសេចក្តីពិតកាន់តែច្រើន អ្នកត្រូវតែរងទុក្ខវេទនាកាន់តែច្រើនដែរ។ នេះជាអ្វីដែលអ្នកគួរធ្វើ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ផ្ដល់នូវសេចក្ដីជំនឿដល់ខ្ញុំ។ ការរងទុក្ខអ្វីក៏ដោយ គឺមានតម្លៃដើម្បីទទួលបានសេចក្ដីពិត ហើយខ្ញុំត្រូវតែបន្តធ្វើវា មិនថាខ្ញុំរងទុក្ខច្រើនប៉ុនណាឡើយ។ ខ្ញុំបានតាំងចិត្តដើម្បីឈរធ្វើបន្ទាល់ និងបំបាក់មុខសាតាំង។

នៅព្រឹកបន្ទាប់ មន្ត្រីប្រាំមួយ ទៅប្រាំពីរនាក់បានចូលមកសួរចម្លើយខ្ញុំ អំពីទីតាំងនៃមូលនិធិរបស់ក្រុមជំនុំ និងអ្នកដឹកនាំជាន់ខ្ពស់។ ពួកគេទះខ្ញុំយ៉ាងសាហាវ នៅពេលដែលខ្ញុំមិនអាចប្រាប់ពួកគេអ្វីមួយ។ ក្រោយពីពួកគេបានចាកចេញ មានមន្ត្រីពីរបីនាក់ទៀតចូលមកសួរខ្ញុំសំណួរដដែល។ ពួកគេបានសួរចម្លើយខ្ញុំឥតឈប់ ២៤ម៉ោង ក្នុងមួយថ្ងៃ។ បន្ទាប់ពីបួនថ្ងៃ នោះរាងកាយទាំងមូលរបស់ខ្ញុំឡើងហើម ហើយកំភួនជើងខ្ញុំហើមប៉ុនភ្លៅ។ ខ្ញុំឃ្លាន និងអស់កម្លាំង។ មន្ត្រីនារីម្នាក់បានឃើញខ្ញុំឈ្ងោកក្បាលចុះ ហើយបានទាត់ខ្ញុំនឹងជើងយ៉ាងពេញទំហឹង។ ខ្ញុំស្ពឹកមួយកំណាត់ខ្លួនចុះក្រោម ហើយខ្នងខ្ញុំឈឺចាប់មិនអាចទ្រាំបានឡើយ ហាក់ដូចជាវាបាក់អ៊ីចឹង។ ភ្នែកខ្ញុំហើម ហើយចុកចាប់យ៉ាងខ្លាំង។ វាមានអារម្មណ៍ដូចកែវភ្នែករបស់ខ្ញុំនឹងជ្រុះចេញគ្រប់ពេលអ៊ីចឹង។ វាពិតជាឈឺចាប់ខ្លាំងណាស់។ ការគិតអំពីការបិទភ្នែក ឬសម្រាកជើងរបស់ខ្ញុំមួយភ្លែត ស្ដាប់ទៅប្រសើរណាស់។ ខ្ញុំមិនដឹងថា ពួកគេនឹងធ្វើទារុណកម្មខ្ញុំយូរប៉ុនណាទៀតទេ។ ខ្ញុំមានអារម្មណ៍ថា រាងកាយខ្ញុំបានឈានដល់ការកំណត់របស់វារួចហើយ ដែលខ្ញុំមិនអាចទ្រាំបានយូរទៀតទេ។ ខ្ញុំមានអារម្មណ៍ទន់ខ្សោយណាស់នៅក្នុងចិត្តរបស់ខ្ញុំ។ ខ្ញុំបានអធិស្ឋានទៅព្រះជាម្ចាស់ សុំឱ្យទ្រង់ប្រទានសេចក្ដីជំនឿ និងកម្លាំង។ ក្រោយមក ខ្ញុំបានគិតឃើញព្រះបន្ទូលរបស់ព្រះជាម្ចាស់នេះ៖ «តើអ្នករាល់គ្នាធ្លាប់បានទទួលយកព្រះពរ ដែលបានផ្តល់ដល់អ្នករាល់គ្នាហើយឬនៅ? តើអ្នករាល់គ្នាធ្លាប់ស្វែងរកសេចក្តីសន្យា ដែលបានធ្វើសម្រាប់អ្នករាល់គ្នាហើយឬនៅ? ក្រោមការចង្អុលបង្ហាញនៃពន្លឺរបស់ខ្ញុំ អ្នករាល់គ្នាប្រាកដជានឹងយកឈ្នះការហ៊ុមព័ទ្ធនៃកម្លាំងរបស់ភាពងងឹត។ នៅកណ្តាលភាពងងឹត អ្នកប្រាកដជានឹងមិនបាត់បង់ពន្លឺដែលកំពុងដឹកនាំអ្នកនោះទេ។ អ្នកប្រាកដជានឹងក្លាយជាម្ចាស់នៃរបស់សព្វសារពើទាំងអស់។ អ្នកប្រាកដជានឹងក្លាយជាអ្នកដែលមានជ័យជម្នះម្នាក់នៅចំពោះមុខសាតាំង។ នៅពេលដែលអាណាចក្រនៃនាគដ៏ធំមានសម្បុរក្រហមដែលមានពណ៌ក្រហមដួលរលំ នោះអ្នកប្រាកដជានឹងក្រោកឈរនៅកណ្តាលហ្វូងមនុស្សជាច្រើន ដើម្បីធ្វើបន្ទាល់អំពីភាពជោគជ័យរបស់ខ្ញុំ។ អ្នកប្រាកដជានឹងឈរយ៉ាងរឹងមាំ និងមិនរង្គោះរង្គើ នៅក្នុងដែនដីនៃស៊ីនីម។ តាមរយៈការរងទុក្ខដែលអ្នកស៊ូទ្រាំ អ្នកនឹងទទួលព្រះពររបស់ខ្ញុំ ហើយនឹងផ្សាយសីរីរុងរឿងរបស់ខ្ញុំទៅទូទាំងពិភពលោកទាំងមូលជាក់ជាមិនខាន» («ចម្រៀងរបស់អ្នកមានជ័យជម្នះ» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។ «កាលពីអតីតកាល ពេត្រុស ត្រូវបានគេឆ្កាងបញ្ច្រាសក្បាល ដើម្បីផលប្រយោជន៍របស់ព្រះជាម្ចាស់។ ប៉ុន្តែអ្នកត្រូវតែធ្វើឱ្យព្រះជាម្ចាស់សព្វព្រះហឫទ័យនៅទីបញ្ចប់ ហើយបញ្ចេញថាមពលទាំងអស់របស់អ្នកដើម្បីផលប្រយោជន៍របស់ទ្រង់។ តើអ្វីដែលភាវៈត្រូវបានបង្កើតមកអាចធ្វើតំណាងឱ្យព្រះជាម្ចាស់?» («ភាវៈដែលត្រូវបានបង្កើតគួរតែស្ថិតនៅក្រោមព្រះហឫទ័យមេត្តារបស់ព្រះជាម្ចាស់» នៅក្នុង បទចំរៀង ចូរដើរតាមកូនចៀម ហើយច្រៀងបទថ្មី)។  ព្រះបន្ទូលរបស់ព្រះជាម្ចាស់បានលើកទឹកចិត្តខ្ញុំ ហើយជំរុញកម្លាំងរបស់ខ្ញុំ។ ខ្ញុំត្រូវទទួលការធ្វើទារុណកម្មដ៏សាហាវ ប៉ុន្តែព្រះជាម្ចាស់បាននៅខាងខ្ញុំ ហើយទ្រង់បានដឹកនាំខ្ញុំជាមួយព្រះបន្ទូលរបស់ទ្រង់។ ខ្ញុំក៏បានដឹងដែរថា ខ្ញុំកំពុងតែឆ្លងកាត់ទុក្ខវេទនាប្រភេទនេះដែរ ដើម្បីឱ្យព្រះជាម្ចាស់អាចធ្វើឱ្យសេចក្ដីជំនឿរបស់ខ្ញុំបានគ្រប់លក្ខណ៍ ហើយថាខ្ញុំត្រូវតែថ្វាយទីបន្ទាល់ដ៏មានជ័យជម្នះនៅមុខនាគដ៏ធំមានសម្បុរក្រហម។ បើខ្ញុំក្បត់ព្រះជាម្ចាស់ដោយសារភាពភ័ខ្លាចការរងទុក្ខខាងសាច់ឈាម នោះជីវិតខ្ញុំនឹងគ្មានន័យឡើយ។ វាគឺជាភាពអាម៉ាស់ដ៏ធំធេង។ ខ្ញុំបានគិតដល់ពួកសាវ័ក និងហោរាទាំងអស់នៅក្នុងយុគសម័យនានា ដែលពួកគេត្រូវបានគេធ្វើទុក្ខបុកម្នេញ ហើយបានប្រឈមនឹងសេចក្ដីស្លាប់ ប៉ុន្ដែពួកគេទាំងអស់បានរក្សាសេចក្ដីជំនឿរបស់ពួកគេលើព្រះជាម្ចាស់ ហើយធ្វើបន្ទាល់ដ៏ខ្ទរខ្ទារសម្រាប់ទ្រង់។ ខ្ញុំត្រូវបានប៉ូលិសធ្វើទុក្ខបុកម្នេញ និងបំផ្លិចបំផ្លាញដោយការអនុញ្ញាតរបស់ព្រះជាម្ចាស់។ កម្ពស់របស់ខ្ញុំតូចទាប ហើយខ្ញុំមិនអាចប្រៀបធៀបទៅនឹងពួកបរិសុទ្ធនៃសម័យនានាឡើយ ប៉ុន្តែខ្ញុំមានភ័ព្វសំណាងណាស់ ដែលមានឱកាសធ្វើបន្ទាល់នោះសម្រាប់ព្រះជាម្ចាស់។ ខ្ញុំសុខចិត្តប្រថុយជីវិត ដើម្បីឈរធ្វើបន្ទាល់សម្រាប់ព្រះជាម្ចាស់ ដើម្បីនាំយកនូវភាពលួងលោមតិចតួចថ្វាយព្រះទ័យរបស់ព្រះជាម្ចាស់ ការពិចារណាអំពីព្រះបន្ទូលរបស់ព្រះជាម្ចាស់ ក៏ហាក់ដូចជាបំបាត់ការឈឺចាប់ខាងរាងកាយបន្តិចដែរ។ ដោយឃើញដេករលីវៗ នោះមេកងបានចាប់សក់ខ្ញុំ ហើយកន្ត្រាក់ក្បាលខ្ញុំចុះឡើងៗ ព្រមទាំងដាល់ក្បាល និងទ្រូងខ្ញុំ។ ពួកគេក៏មិនឱ្យខ្ញុំប្រើប្រាស់បន្ទប់ទឹកដែរ ដោយនិយាយថា ខ្ញុំមិនអាចទៅបានទេរហូតដល់ពេលកំណត់មួយ។ នៅពេលដែលខ្ញុំត្រូវទៅបន្ទប់ទឹក មន្ត្រីប្រុសៗពីរបីនាក់ឈរនៅជិតបង្គន់ ហើយនិយាយរឿងថោកទាប។ ខ្ញុំអាម៉ាស់ខ្លាំងណាស់។ ខ្ញុំមានអារម្មណ៍ថា ខ្ញុំចង់ស្លាប់។ ក្រោយមក ខ្ញុំបានគិតឃើញព្រះបន្ទូលទាំងនេះមកពីព្រះជាម្ចាស់៖ «ប្រហែលជាអ្នករាល់គ្នានឹកចាំអំពីពាក្យទាំងអស់នេះហើយថា៖ 'ដ្បិតទុក្ខលំបាកដ៏ស្រាលរបស់យើង គឺតែមួយភ្លែតទេ តែវានឹងធ្វើឲ្យយើងមានសិរីរុងរឿងយ៉ាងច្រើនលើសលុប អស់កល្បជានិច្ច'។ អ្នករាល់គ្នាធ្លាប់ស្ដាប់ឮពាក្យទាំងអស់នេះពីមុនមកហើយ ប៉ុន្ដែក្នុងចំណោមអ្នករាល់គ្នា គ្មាននរណាម្នាក់យល់ពីអត្ថន័យពិតប្រាកដនៃពាក្យទាំងនេះទេ។ ថ្ងៃនេះ អ្នករាល់គ្នាដឹងយ៉ាងច្បាស់អំពីសារៈសំខាន់ពិតប្រាកដនៃពាក្យទាំងនេះហើយ។ ពាក្យទាំងនេះនឹងបានសម្រេចដោយព្រះជាម្ចាស់នៅគ្រាចុងក្រោយ ហើយវានឹងបានសម្រេចនៅក្នុងអស់អ្នកដែលទទួលរងការបៀតបៀនយ៉ាងឃោរឃៅពីសំណាក់នាគដ៏ធំមានសម្បុរក្រហមនៅក្នុងស្រុកដែលវាបានរុំព័ទ្ធជុំជិត។ នាគដ៏ធំមានសម្បុរក្រហមនេះបៀតបៀនព្រះជាម្ចាស់ និងជាខ្មាំងសត្រូវរបស់ព្រះជាម្ចាស់ ដូច្នេះហើយបានជានៅក្នុងស្រុកនេះ អ្នកណាដែលជឿលើព្រះជាម្ចាស់ត្រូវរងការអាម៉ាស់ និងការជិះជាន់ ហើយជាលទ្ធផល ពាក្យទាំងនេះនឹងសម្រេចនៅក្នុងអ្នករាល់គ្នាដែលជាមនុស្សមួយក្រុមនេះ» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការបំភ្លឺពីព្រះបន្ទូលរបស់ព្រះជាម្ចាស់បានបង្ហាញខ្ញុំថា ការត្រូវបានគេប្រមាថ និងធ្វើទារុណកម្មដោយសារសេចក្ដីជំនឿ គឺជាការរងទុក្ខដើម្បីផលប្រយោជន៍នៃសេចក្ដីសុចរិត។ វាជាព្រះគុណរបស់ព្រះជាម្ចាស់ ដែលប្រទានឱ្យខ្ញុំនូវឱកាសនោះ ដើម្បីធ្វើជាស្មរបន្ទាល់។ វាជាកិត្តិយសសម្រាប់ខ្ញុំ។ ប៉ុន្តែនៅពេលដែលខ្ញុំមានអារម្មណ៍អាម៉ាស់បន្តិច ឬឆ្លងកាត់ការរងទុក្ខរាងកាយតិចតួច នោះខ្ញុំបាត់បង់សេចក្ដីជំនឿលើព្រះជាម្ចាស់ ហើយខ្ញុំគិតអំពីសេចក្ដីស្លាប់ទៀតផង។ ខ្ញុំផ្ដោតលើការទទួលបានសិរីល្អ ឬភាពអាម៉ាស់ផ្ទាល់ខ្លួន។ ចុះទីបន្ទាល់ យ៉ាងម៉េចវិញ? ខ្ញុំបានតាំងចិត្តថា ទោះបីជាខ្ញុំត្រូវស្លាប់ ក៏ខ្ញុំធ្វើជាស្មរបន្ទាល់សម្រាប់ព្រះជាម្ចាស់ដែរ ប៉ុន្តែខ្ញុំកំពុងតែគិតបញ្ចប់គ្រប់យ៉ាង ដោយគ្រាន់តែដោយសារការរងទុក្ខខាងសាច់ឈាមបន្តិចបន្តួច។ តើខ្ញុំមិនមែនកំពុងតែធ្លាក់ចូលក្នុងល្បិចមួយរបស់សាតាំងឬ? តើសាតាំងមិនមែនកំពុងតែព្យាយាមនាំខ្ញុំឱ្យក្បត់ព្រះជាម្ចាស់ឬ? ខ្ញុំមិនអាចដកថយ ហើយក្លាយជារបស់លេងសើចរបស់សាតាំងឡើយ។ ខ្ញុំត្រូវតែបន្តរស់នៅ ឈរធ្វើបន្ទាល់ចំពោះព្រះជាម្ចាស់ និងនាំយកភាពអាម៉ាស់ឱ្យសាតាំង! ពេលដែលខ្ញុំបានយល់ពីបំណងព្រះហឫទ័យរបស់ព្រះជាម្ចាស់ នោះខ្ញុំបានអធិស្ឋានដូច្នេះ៖ «ព្រះជាម្ចាស់អើយ ទូលបង្គំត្រៀមរួចរាល់ ថ្វាយខ្លួនទៅក្នុងព្រះហស្ដរបស់ទ្រង់។ មិនថាសាតាំងអាចធ្វើទារុណកម្មទូលបង្គំយ៉ាងណាឡើយ ទូលបង្គំនឹងឈរធ្វើបន្ទាល់សម្រាប់ទ្រង់ ហើយមិនក្បត់ទ្រង់ឡើយ។ ទូលបង្គំនឹងដើរតាមការចាត់ចែង និងការរៀបចំរបស់ទ្រង់នៅក្នុងរបស់សព្វសារពើ!» បន្ទាប់ពីការអធិស្ឋានរបស់ខ្ញុំ នោះខ្ញុំមានកម្លាំង។

ត្រឡប់ទៅឯបន្ទប់សួរចម្លើយវិញ ប៉ូលិសបានបើកកុំព្យូទ័រ ដែលពួកគេយករូបថតបងប្អូនស្រីៗរបស់ខ្ញុំ ដើម្បីឱ្យខ្ញុំប្រាប់អត្តសញ្ញាណ។ ពួកគេក៏បាននិយាយថា ប្រហែលម៉ោង ២ រសៀល នៅថ្ងៃទី ២៤ ខែ មករា ពួកគេបានចាប់ខ្លួនបងប្អូនប្រុសស្រីនៅទីតាំងផ្សេងៗគ្នា។ វាគឺជាប្រតិបត្តិការរួមគ្នាមួយ។ ខ្ញុំខឹងខ្លាំងណាស់។ ដោយឃើញខ្ញុំមិនឆ្លើយ នោះពួកគេបានគំរាមខ្ញុំផង និងល្បួងខ្ញុំផង ដោយនិយាយរឿងដូច្នេះ «ពួកយើងបានស្គាល់ពួកអ្នកឯងទាំងអស់ហើយ។ តស៊ូគ្មានប្រយោជន៍ទេ។ អ្នកផ្សេងទៀតបាននិយាយ ចុះនាងនៅរឹងរូសដើម្បីពួកគេបានប្រយោជន៍អី? ទោះបីជាពួកយើងដោះលែងនាងនៅពេលនេះ ក៏ក្រុមជំនុំរបស់នាងមិនឱ្យនាងចូលរួមវិញដែរ។ កុំល្ងង់ពេក ប្រាប់ពួកយើងមក ថានរណាជាអ្នកដឹកនាំជាន់ខ្ពស់ ហើយមូលនិធិរបស់ក្រុមជំនុំរក្សាទុកឯណា។ នោះពួកយើងនឹងឱ្យនាងត្រឡប់ទៅផ្ទះវិញ ដើម្បីអបអរពិធីបុណ្យឆ្នាំថ្មី»។ ខ្ញុំនៅតែមិននិយាយមួយម៉ាត់ ដូច្នេះ ពួកគេបានស្រែកដាក់ខ្ញុំ «បើនាងមិនប្រាប់ពួកយើងថាលុយរបស់ក្រុមជំនុំនៅឯណាទេ ពួកយើងនឹងស្រាតសម្លៀកបំពាក់នាង ហើយព្យួរនាងលើពិដាន និងវាយនាងឱ្យទក់សាច់។ ពួកយើងនឹងភ្លក់រសជាតិការធ្វើបែបនោះគ្រប់ពេល»។ ដោយឮបែបនេះ ធ្វើឱ្យខ្ញុំភ័យខ្លាច។ ខ្ញុំបានឃើញអារក្សទាំងនោះអាចធ្វើរឿងគ្រប់យ៉ាងទាំងអស់ ហើយខ្ញុំមិនដឹងថា ខ្ញុំអាចទ្រាំបានឬអត់ឡើយ។ ខ្ញុំពិតជាតឹងតែងណាស់ ហើយខ្ញុំមិនដឹងថា ពួកគេនឹងធ្វើអ្វីចំពោះខ្ញុំទេនៅយប់នោះ។ ដោយទទួលរងការវាយលុករបស់ភាពភ័យខ្លាច និងភាពទុក្ខព្រួយជាបន្តបន្តាប់ នោះខ្ញុំមានអារម្មណ៍អស់សង្ឃឹមមែនទែន។ ខ្ញុំប្រញាប់អធិស្ឋានទៅព្រះជាម្ចាស់ ហើយសុំការការពាររបស់ទ្រង់។ បន្ទាប់ពីការអធិស្ឋាន ខ្ញុំបានគិតឃើញព្រះបន្ទូលទាំងនេះរបស់ព្រះជាម្ចាស់៖ «នៅពេលដែលមនុស្សត្រៀមខ្លួនរួចរាល់ដើម្បីលះបង់ជីវិតរបស់ពួកគេ នោះគ្រប់យ៉ាងនឹងគ្មានន័យ ហើយគ្មាននរណាម្នាក់អាចទទួលបានអ្វីប្រសើរជាងនេះទេ។ តើមានអ្វីដែលមានសារៈសំខាន់ជាងជីវិតនោះ? ដូច្នេះហើយ បានជាសាតាំងគ្មានសមត្ថភាពធ្វើការនៅក្នុងមនុស្សតទៅទៀតទេ ហើយគ្មានអ្វីដែលវាអាចធ្វើបានជាមួយមនុស្សនោះទេ។ ទោះបីជានៅក្នុងនិយមន័យនៃពាក្យ 'សាច់ឈាម' និយាយថា សាច់ឈាមត្រូវបានសាតាំងធ្វើឱ្យពុករលួយក៏ដោយ ប្រសិនបើមនុស្សឈប់ធ្វើ ហើយមិនត្រូវបានសាតាំងដឹកនាំ នោះគ្មាននរណាម្នាក់អាចទទួលបានអ្វីប្រសើរជាងនេះពីសាច់ឈាមនោះទេ» («ការបកស្រាយអាថ៌កំបាំងអំពី ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៣៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈការបំភ្លឺនៃព្រះបន្ទូលរបស់ព្រះជាម្ចាស់ នោះខ្ញុំបានយល់ថា ខ្ញុំភ័យខ្លាចខ្លាំងណាស់ចំពោះភាពអាម៉ាស់ និងការស្លាប់។ សាតាំងកំពុងតែប្រើប្រាស់ភាពទន់ខ្សោយរបស់ខ្ញុំ ដើម្បីនាំឱ្យខ្ញុំក្បត់ព្រះជាម្ចាស់។ នោះគឺជាល្បិចរបស់វា។ បើខ្ញុំអាចប្រថុយជីវិត ម៉េចបានជាខ្ញុំមិនអាចធ្វើរឿងបែបនោះបាន។ ខ្ញុំក៏បានឃើញថា ពួកគេប្រព្រឹត្តចំពោះខ្ញុំបែបនោះ មិនបាននាំឱ្យខ្ញុំអាម៉ាស់ឡើយ ប៉ុន្តែ គឺប៉ូលិសប៉ុណ្ណោះ ដែលអាក្រក់ និងគួរឱ្យស្អប់។ សាច់ឈាមរបស់ខ្ញុំមិនមានតម្លៃណាមួយឡើយ។ ខ្ញុំសុខចិត្តថ្វាយជីវិតរបស់ខ្ញុំដើម្បីធ្វើបន្ទាល់សម្រាប់ព្រះជាម្ចាស់ និងបំបាក់មុខសាតាំង។ ខ្ញុំបានដឹងថា វាអាចមានតម្លៃ បើខ្ញុំអាចធ្វើទីបន្ទាល់សម្រាប់ព្រះជាម្ចាស់ ដឹងថាខ្ញុំមិនបានរស់នៅដោយឥតន័យឡើយ។ ត្រង់គំនិតនេះ ខ្ញុំមិនមានអារម្មណ៍ភ័យខ្លាចតទៅទៀតឡើយ។ ខ្ញុំពេញដោយកម្លាំង និងសេចក្ដីជំនឿ។

ម៉ោងប្រហែល ១ រសៀល នៅរសៀលនោះ បេះដូងខ្ញុំចាប់ផ្ដើមលោត ហើយខ្ញុំពិបាកដកដង្ហើម។ ជើងរបស់ខ្ញុំខ្សោយ ហើយខ្ញុំដួលទៅលើកម្រាល។ ដោយឃើញខ្ញុំបែបនោះ ពួកគេគ្រាន់តែនិយាយថា «កុំរំខានដោយធ្វើពុតដូចជានាងជិតស្លាប់អី។ ពួកយើងនៅតែមិនដោះលែងនាងឡើយ។ គណៈកម្មាធិការកណ្ដាលនិយាយថា មិនខ្វល់ថាពួកយើងវាយអ្នកជឿដល់ស្លាប់ឡើយ។ ស្លាប់ម្នាក់បន្ថែម មានន័យថា បាត់អ្នកជឿម្នាក់! ពួកយើងគ្រាន់តែជីករណ្ដៅ ហើយបោះសាកសពរបស់នាងទៅក្នុងនោះ។ គ្មាននរណាដឹងឡើយ»។ ក្រោយមក ពួកគេបានឃើញថា ខ្ញុំពិតជាមានអការៈមិនស្រួល និងខ្លាចខ្ញុំស្លាប់ ហើយពួកគេបាត់បង់ភាពលេចធ្លោររបស់ពួកគេ ដូច្នេះពួកគេបាននាំខ្ញុំទៅកាន់មន្ទីរពេទ្យដើម្បីពិនិត្យ។ លោកគ្រូពេទ្យបាននិយាយថា កម្លាំងរបស់ខ្ញុំអស់ ហើយវាបណ្ដាលឱ្យមានបញ្ហាបេះដូង។ គាត់និយាយថា ខ្ញុំគួរតែហូបអាហារខ្លះ ហើយសម្រាក។ ប៉ុន្តែពួកគេមិនខ្វល់ថាខ្ញុំរស់ ឬស្លាប់ឡើយ។ កន្លះម៉ោងបន្ទាប់ពីត្រឡប់ពីមន្ទីរពេទ្យវិញ ពួកគេដាក់ខ្នោះខ្ញុំជាប់នឹងរបារដែកម្ដងទៀត។ ដោយឃើញថា ពួកគេមិនអាចធ្វើអ្វីបានតាមរយៈវិធីដ៏តឹងរ៉ឹងរបស់ពួកគេ នោះពួកដូរទៅជាទន់វិញ។ មន្ត្រីម្នាក់បាននិយាយមកកាន់ខ្ញុំដោយសម្លេងទន់ភ្លន់ក្លែងក្លាយថា គាត់មិនប្រឆាំងនឹងសេចក្ដីជំនឿលើព្រះអម្ចាស់ឡើយ ហើយជីដូនគាត់ជាគ្រីស្ទបរិស័ទ។ គាត់ក៏បាននិយាយថា គាត់មិនមានសង្សារទេ ហើយដោយឃើញខ្ញុំស្រស់ស្អាត នោះគាត់ពិតជាចង់រកសង្សារដូចខ្ញុំ។ ក្រោយមក ម្នាក់ទៀតបាននិយាយថា «ទោះបីជានាងមិនគិតដល់ខ្លួនឯងក៏ដោយ សូមគិតដល់ឪពុកម្ដាយនាងផង។ វាជិតដល់រដូវចូលឆ្នាំចិនហើយ ហើយគ្រប់គ្នាផ្សេងទៀតនៅជាមួយគ្រួសាររបស់ពួកគេ។ ប៉ុន្តែនាងរងទុក្ខនៅទីនេះទៅវិញ។ ឪពុកម្ដាយនាងនឹងពិបាកចិត្តហើយ បើពួកគេបានដឹង»។ មន្ត្រីម្នាក់ទៀតបាននិយាយថា «ខ្ញុំមានកូនម្នាក់មានអាយុប្រហែលនាង ហើយខ្ញុំក៏មិនចូលចិត្តឃើញនាងរងទុក្ខបែបនេះដែរ។ គ្រាន់តែប្រាប់ខ្ញុំមក ថានាងត្រូវការអ្វី ខ្ញុំមានសិទ្ធិសម្រេចនៅទីនេះ។ ខ្ញុំក៏អាចជួយនាងរកការងារធ្វើផងដែរ។ នាងអាចប្រាប់តែខ្ញុំបានហើយ នូវអ្វីក៏ដោយដែលនាងដឹង»។ ដោយឃើញឥរិយាបថធ្វើពុតរបស់ពួកគេ នោះខ្ញុំចង់ក្អួត ហើយខ្ញុំបានគិតឃើញព្រះបន្ទូលរបស់ព្រះជាម្ចាស់៖ «អ្នករាល់គ្នាត្រូវតែភ្ញាក់ស្មារតី និងរង់ចាំគ្រប់ពេលវេលា ហើយអ្នកត្រូវតែអធិដ្ឋាននៅចំពោះមុខខ្ញុំឲ្យបានច្រើនបន្ថែមទៀត។ អ្នកត្រូវតែស្គាល់គម្រោងការផ្សេងៗ និងល្បិចកលរបស់សាតាំង ស្គាល់វិញ្ញាណ ស្គាល់មនុស្ស និងអាចស្គាល់គ្រប់មនុស្ស ព្រឹត្តិការណ៍ និងរឿងរ៉ាវគ្រប់យ៉ាង» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៧ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ សាតាំងកំពុងតែព្យាយាមប្រើប្រាស់អារម្មណ៍របស់ខ្ញុំ និងសណ្ដានចិត្តបន្តិចបន្តួច ដើម្បីទិញទឹកចិត្តខ្ញុំ ដើម្បីល្បួងខ្ញុំឱ្យក្បត់ព្រះជាម្ចាស់។ វាជារឿងឥតខ្មាស់ និងគួរឱ្យស្អប់មែន! ខ្ញុំបានដឹងថា ខ្ញុំមិនអាចធ្លាក់ចូលល្បិចរបស់សាតាំងឡើយ។ បន្ទាប់មក មិនថាពួកគេគំរាម ឬល្បួងខ្ញុំបែបណាឡើយ ខ្ញុំមិនបាននិយាយមួយម៉ាត់ឡើយ។ ពួកគេចូលមកម្ដងប្រាំមួយ ឬប្រាំពីរនាក់ ហើយពួកគេប្ដូរវេនគ្នាសួរចម្លើយខ្ញុំអស់រយៈពេលប្រាំបីយប់ប្រាំបីថ្ងៃ។ ពួកគេបានប្រើប្រាស់ការបន្លាច ការគំរាមកំហែង និងការធ្វើទារុណកម្ម ដើម្បីទាញយកការសារភាពពីខ្ញុំ ប៉ុន្តែពួកគេមិនបានទទួលព័ត៌មានណាមួយពីខ្ញុំឡើយ។ ទីបំផុត មន្ត្រីម្នាក់បាននិយាយថា «នាងមានការតាំងចិត្តល្អមែន ហើយព្រះជាម្ចាស់អស្ចារ្យ»។ ដោយបានឮបែបនេះ ធ្វើឱ្យខ្ញុំសប្បាយចិត្ត ខ្ញុំបានឃើញសាតាំងត្រូវបានបំបាក់មុខ និងបរាជ័យ។

បន្ទាប់មក ពួកគេបានយកខ្ញុំទៅកាន់មណ្ឌលឃុំឃាំង។ ពេលដែលខ្ញុំទៅដល់ទីនោះ មន្ត្រីជានារីម្នាក់ឆែកឆេរខ្ញុំដោយបើកកាំម៉េរ៉ាសុវត្ថិភាព។ ពេលដែលខ្ញុំទៅដល់បន្ទប់ឃុំឃាំង អ្នកទោសដទៃទៀតបានសម្លឹងមើលខ្ញុំយ៉ាងសាហាវ ហើយឆ្មាំយាមគុកលើកទឹកចិត្តពួកគេ ដោយនិយាយថា «នេះគឺជាអ្នកជឿម្នាក់ទៀត។ ត្រូវប្រាកដថា "មើលថែនាងឱ្យល្អ"»។ មិនទាន់បានត្រៀមខ្លួនផង ស្រាប់តែអ្នកទោសម្នាក់បានបញ្ជាឱ្យខ្ញុំទៅងូតទឹកត្រជាក់ ហើយខ្ញុំញ័រញាក់ ពេលដែលទឹកត្រជាក់មួយធុងហើយមួយធុងទៀតជះលើរាងកាយខ្ញុំ។ អ្នកទោសផ្សេងទៀតនៅម្ខាង គ្រាន់តែសើចប៉ុណ្ណោះ។ ខ្ញុំត្រូវតែយួរទឹករាប់សិបធុងរៀងរាល់ថ្ងៃ ដើម្បីសម្អាតបន្ទប់ទឹក និងធ្វើការសម្អាត ហើយនៅពេលហូបអាហារ ពួកគេមានចេតនាឱ្យអាហារខ្ញុំតិច។ ខ្ញុំមិនដែលហូបឆ្អែតឡើយ។ នៅពេលយប់ ពួកគេទាត់ធាក់គែមគ្រែរបស់ខ្ញុំយ៉ាងខ្លាំងៗ ដូច្នេះខ្ញុំគេងមិនលក់ឡើយ។ វាធ្វើឱ្យខ្ញុំភ័យខ្លាច និងធ្វើឱ្យបេះដូងខ្ញុំលោត។ ពិតជាសាហាវមែន។ ក្រោយមក ពួកគេឱ្យខ្ញុំគេងម្នាក់ឯងនៅលើកម្រាលថ្មដ៏ត្រជាក់។ មិនត្រឹមតែប៉ុណ្ណោះទេ អ្នកយាមបានញុះញង់ឱ្យមេអ្នកទោស និងឃាតករមួយចំនួនធ្វើទារុណកម្មខ្ញុំទៀតផង ហើយប៉ូលិសតែងតែសួរចម្លើយខ្ញុំ និងគំរាមខ្ញុំដោយនិយាយថា «នាងគឺជាឧក្រិដ្ឋជននយោបាយ។ គ្មាននរណាម្នាក់ខ្វល់ទេ បើនាងស្លាប់នោះ។ បើនាងមិននិយាយទេ នោះពួកយើងគ្រាន់តែទុកនាងនៅទីនេះដោយគ្មានពេលកំណត់ឡើយ។ កុំគិតពីការចាកចេញពីទីនេះឱ្យសោះ!» ដោយឮបែបនោះ ខ្ញុំមានអារម្មណ៍គួរឱ្យខ្លាច! រាល់ថ្ងៃក្នុងរយៈពេលបួនខែគឺជាទារុណកម្ម ហើយខ្ញុំពិតជាមិនអាចទ្រាំបានតទៅទៀតឡើយ។ ខ្ញុំមិនដឹងថាពេលណាទើបរឿងទាំងនោះត្រូវចប់ឡើយ។ ខ្ញុំមានអារម្មណ៍ថា ខ្ញុំគ្មានកម្លាំងដើម្បីបន្តទៀតឡើយ។ ខ្ញុំមានអារម្មណ៍ទន់ខ្សោយមែនទែន។ ខ្ញុំចង់ស្លាប់ ដើម្បីគេចចេញពីការឈឺចាប់។ ខ្ញុំបានអធិស្ឋានទៅព្រះជាម្ចាស់ទាំងឈឺចាប់ ហើយខ្ញុំបានអធិស្ឋានទាំងយំយ៉ាងជូចត់។ ខ្ញុំបានគិតអំពីវិធីដែលព្រះជាម្ចាស់បានក្លាយជាសាច់ឈាម យាងមកផែនដីដើម្បីសម្ដែងចេញនូវសេចក្ដីពិត និងសង្គ្រោះមនុស្សជាតិ។ ខ្ញុំបានរីករាយនឹងការស្រោចស្រព និងការទំនុកបម្រុងនៃព្រះបន្ទូលរបស់ព្រះជាម្ចាស់ ប៉ុន្តែខ្ញុំចង់ចាកចេញពីពិភពលោកនេះ មុនពេលដែលខ្ញុំតបស្នងសេចក្ដីស្រឡាញ់របស់ព្រះជាម្ចាស់ទៅវិញ។ ខ្ញុំពេញដោយភាពខុសឆ្គង និងវិប្បដិសារី។ ខ្ញុំមានអារម្មណ៍គួរឱ្យខ្លាច ហាក់ដូចជាមានការវាយលុកមួយមកលើចិត្តរបស់ខ្ញុំអ៊ីចឹង។ ក្រោយមក ខ្ញុំបានគិតពីព្រះបន្ទូលទាំងនេះដែលមកពីព្រះជាម្ចាស់៖ «ដូច្នេះ ក្នុងអំឡុងពេលនៃគ្រាចុងក្រោយទាំងនេះ អ្នករាល់គ្នាត្រូវតែធ្វើបន្ទាល់អំពីព្រះជាម្ចាស់។ មិនថាទុក្ខវេទនារបស់អ្នកធំធេងប៉ុនណាឡើយ អ្នកគួរតែដើររហូតដល់ទីបំផុត ហើយទោះបីជាដល់ដង្ហើមចុងក្រោយរបស់អ្នកក៏ដោយ ក៏អ្នកត្រូវតែបន្តស្មោះត្រង់ចំពោះព្រះជាម្ចាស់ ហើយចុះចូលចំពោះការចាត់ចែងរបស់ព្រះជាម្ចាស់ដដែល ពោលគឺមានតែបែបនេះទេ ទើបជាការស្រឡាញ់ព្រះជាម្ចាស់យ៉ាងពិតប្រាកដ ហើយមានតែបែបនេះទេ ទើបជាការធ្វើបន្ទាល់ដ៏រឹងមាំ និងលាន់កងរំពង» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ដោយសារតែអ្នកជាមនុស្សម្នាក់ អ្នកគួរតែលះបង់ខ្លួនសម្រាប់ព្រះជាម្ចាស់ ហើយស៊ូទ្រាំក្នុងគ្រប់ទុក្ខលំបាកចុះ! អ្នកគួរតែទទួលយកទាំងចិត្តរីករាយ និងប្រាកដជាក់ចំពោះទុក្ខលំបាកតិចតួចដែលអ្នកជួបនៅថ្ងៃនេះ ហើយរស់នៅក្នុងជីវិតដ៏មានន័យ ដូចជាយ៉ូប និងពេត្រុសចុះ។ ... អ្នករាល់គ្នាគឺជាមនុស្សដែលដេញតាមផ្លូវដ៏ត្រឹមត្រូវ ជាអ្នកដែលស្វែងរកការធ្វើឲ្យប្រសើរឡើង។ អ្នករាល់គ្នាជាមនុស្សដែលត្រូវរះត្រដែតឡើងនៅក្នុងប្រជាជាតិនៃនាគដ៏ធំមានសម្បុរក្រហម ជាអ្នកដែលព្រះជាម្ចាស់ហៅថាជាមនុស្សសុចរិត។ តើនេះមិនមែនជាជីវិតដ៏មានអត្ថន័យបំផុតទេឬ?» («ការអនុវត្ត (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំពិតជាអាម៉ាស់ណាស់នៅចំពោះមុខនៃព្រះបន្ទូលរបស់ព្រះទាំងនេះ។ ព្រះជាម្ចាស់បានក្លាយជាសាច់ឈាម ហើយយាងមកផែនដីដើម្បីសម្ដែងចេញនូវសេចក្ដីពិតជាច្រើន សម្រាប់ការទំនុកបម្រុងរបស់ពួកយើង ហើយទ្រង់ត្រូវការមនុស្សដើម្បីធ្វើបន្ទាល់សម្រាប់ទ្រង់នៅពេលឥឡូវនេះ ប៉ុន្ដែខ្ញុំបែរជាចង់រត់គេចពីស្ថានភាពនោះតាមរយៈសេចក្ដីស្លាប់ទៅវិញ គ្រាន់តែដោយសារខ្ញុំឆ្លងកាត់ភាពអាម៉ាស់បន្តិចបន្តួច និងដោយសារតែខ្ញុំរងទុក្ខខាងរាងកាយ។ នោះមិនមែនជាការស្ដាប់បង្គាប់ពិតឡើយ។ តើនោះមិនមែនជាការបះបោរនឹងព្រះជាម្ចាស់ទេឬ? ខ្ញុំបានគិតអំពីវិធីដែលយ៉ូបបាត់បង់កម្មសិទ្ធិរបស់គាត់គ្រប់យ៉ាង និងកូនៗរបស់គាត់ ហើយគាត់បានរងទុក្ខទារុណកម្មនៃជំងឺ ប៉ុន្តែគាត់មិនដែលស្ដីបន្ទោសព្រះជាម្ចាស់ឡើយ។ គាត់នៅតែសរសើរតម្កើងព្រះនាមព្រះជាម្ចាស់ ហើយគាត់ចុះចូលចំពោះព្រះជាម្ចាស់។ គាត់គឺជាស្មរបន្ទាល់ដ៏ខ្ទរខ្ទារសម្រាប់ព្រះជាម្ចាស់។ ហើយនៅក្នុងសម័យនានា ពួកសាវ័ក និងហោរា បានលះបង់ជីវិតរបស់ពួកគេ ហើយបង្អូរឈាមដើម្បីព្រះជាម្ចាស់។ ខ្ញុំបានរីករាយច្រើនណាស់ពីព្រះជាម្ចាស់ ប៉ុន្តែតើខ្ញុំបានលះបង់អ្វីសម្រាប់ទ្រង់? ខ្ញុំអាត្មានិយម និងគួរឱ្យស្អប់ណាស់ ហើយខ្ញុំមិនបានរស់នៅឱ្យសមនឹងតម្លៃដែលព្រះជាម្ចាស់បានបង់ថ្លៃសម្រាប់ខ្ញុំឡើយ។ ខ្ញុំថែមទាំងមិនមានតម្លៃឱ្យហៅថាជាមនុស្សផង! ខ្ញុំបានចូលមកចំពោះព្រះជាម្ចាស់ដោយការប្រែចិត្ត និងការអធិស្ឋាន ដោយនិយាយថា «ឱ! ព្រះជាម្ចាស់អើយ! ទូលបង្គំខុសហើយ។ ទូលបង្គំមិនគួរគិតពីសេចក្ដីស្លាប់ឡើយ។ ទូលបង្គំចង់ដូចជាយ៉ូប ដូចជាពេត្រុស ហើយមិនថាទូលបង្គំប្រឈមមុខនឹងអ្វីឡើយ ទូលបង្គំចង់ឈរធ្វើបន្ទាល់សម្រាប់ទ្រង់»។ ការអធិស្ឋានបានផ្ដល់កម្លាំងដល់ខ្ញុំ ដើម្បីប្រឈមមុខនឹងអ្វីដែលកើតឡើងបន្ទាប់។ មិនយូរប៉ុន្មាន មេអ្នកទោសត្រូវបានផ្លាស់ចេញទៅកាន់ពន្ធនាគារ ដើម្បីអនុវត្តទោសរបស់គាត់ ហើយអ្នកទោសផ្សេងទៀតត្រូវបានផ្ទេរចូលមក ដែលចាប់ផ្ដើមមើលខុសត្រូវលើខ្ញុំ។ ពួកគេចែករំលែកសម្ភារៈប្រើប្រាស់ចាំបាច់ប្រចាំថ្ងៃរបស់ពួកគេឱ្យខ្ញុំ ហើយផ្តល់សម្លៀកបំពាក់ឱ្យខ្ញុំស្លៀកពាក់តាមរដូវ។ ខ្ញុំបានដឹងថា នេះគឺជាការចាត់ចែង និងការរៀបចំរបស់ព្រះជាម្ចាស់។ ដូចមានចែងនៅក្នុងព្រះបន្ទូលរបស់ព្រះជាម្ចាស់៖ «អ្វីៗគ្រប់យ៉ាងទាំងអស់ ទាំងរបស់មានជីវិត និងគ្មានជីវិត នឹងផ្លាស់វេន ផ្លាស់ប្ដូរ ផ្លាស់ជាថ្មី ព្រមទាំងបាត់ទៅវិញតាមព្រះតម្រិះរបស់ព្រះជាម្ចាស់។ នេះជារបៀបដែលព្រះជាម្ចាស់គ្រប់គ្រងលើអ្វីៗទាំងអស់» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ក្រោយមក ខ្ញុំបានជួបនឹងបងស្រីម្នាក់នៅក្នុងមណ្ឌលឃុំឃាំង។ វាគឺជាភាពកក់ក្ដៅសម្រាប់ខ្ញុំ។ ពួកយើងបានថតចម្លងព្រះបន្ទូលរបស់ព្រះជាម្ចាស់មួយចំនួនដោយសម្ងាត់ ដើម្បីលើកទឹកចិត្តគ្នា និងធ្វើការប្រកបគ្នា។ ចិត្តរបស់ខ្ញុំពេញលេញ និងរីករាយ។ ក្រោយមក នៅថ្ងៃមួយក្នុងខែកញ្ញា ប៉ូលិសបានមកសួរចម្លើយខ្ញុំម្ដងទៀត។ ពេលដែលខ្ញុំបានចូលទៅដល់បន្ទប់សួរចម្លើយ ពួកគេបានថតខ្ញុំ ហើយពួកគេនិយាយថា ពួកគេនឹងប្រើប្រាស់រូបថតនោះ ដាក់លើអ៊ិនធឺណែត និងស្វែងរកអត្តសញ្ញាណរបស់ខ្ញុំ។ ពួកគេបានគំរាមខ្ញុំ ដោយនិយាយថា «ករណីរបស់នាងជិតត្រូវបានដោះស្រាយហើយ។ កុំគិតពីការរួចខ្លួនឱ្យសោះ! គោលនយោបាយរបស់បក្សកុម្មុយនីស្ដចំពោះគ្រីស្ទបរិស័ទ គឺប្ដូរពីដាក់ទោសមួយឆ្នាំ ទៅជាបីឆ្នាំ ហើយប្ដូរពីដាក់ទោសបីឆ្នាំ ទៅជាប្រាំពីរឆ្នាំ។ ពួកគេអាចវាយគ្រីស្ទបរិស័ទដល់ស្លាប់ភ្លាមៗ ហើយគ្មាននរណាម្នាក់ទទួលខុសត្រូវឡើយ។ ពួកយើងនឹងឃើញ ថានាងអាចទ្រាំបានយូរប៉ុនណា»។ ដោយឃើញពីភាពអាក្រក់ និងគួរឱ្យស្អប់របស់បក្សកុម្មុយនីស្ដចិន បានធ្វើឱ្យខ្ញុំស្អប់សាតាំង ដែលជាអារក្សកាន់តែខ្លាំង។ ខ្ញុំប្រាកដជាមិនចុះញ៉ម ហើយក្បត់ព្រះជាម្ចាស់ឡើយ។ ខ្ញុំបាននិយាយទៅកាន់ពួកគេធ្ងន់ៗថា «អ្នកបំភ្លេចរឿងនោះចោលទៅ។ ខ្ញុំគ្មានផែនការចាកចេញឡើយ។ ដរាបណាខ្ញុំអាចស្គាល់ព្រះជាម្ចាស់ ហើយឈរធ្វើបន្ទាល់សម្រាប់ព្រះអាទិករ ក្នុងមួយជីវិតរបស់ខ្ញុំ នោះគឺមានតម្លៃហើយ ទោះបីជាខ្ញុំស្លាប់នៅទីនេះក៏ដោយ!» ក្រោយមក ប៉ូលិសនោះបានប្រញាប់ចាកចេញទៅទាំងកំហឹង។

ខ្ញុំត្រូវបានដោះលែងនៅខែ វិច្ឆិកា ឆ្នាំ ២០១៣ បន្ទាប់ពីការឃុំខ្លួនខុសច្បាប់ ១០ ខែ ដោយអាជ្ញាធរ។ ទោះបីជាខ្ញុំបានរងទុក្ខផ្នែករាងកាយ នៅក្នុងបទពិសោធន៍នៃការត្រូវបានចាប់ខ្លួនរបស់ខ្ញុំ ដោយបក្សកុម្មុយនីស្ដក៏ដោយ ក៏ព្រះបន្ទូលរបស់ព្រះជាម្ចាស់បានបំភ្លឺខ្ញុំគ្រប់ពេលទាំងអស់ ដោយដឹកនាំខ្ញុំឱ្យទទួលជ័យជម្នះលើសេចក្ដីល្បួងរបស់សាតាំង និងឈរធ្វើបន្ទាល់។ ខ្ញុំពិតជាមានបទពិសោធន៍នៃព្រះចេស្ដា និងសិទ្ធិអំណាចនៃព្រះបន្ទូលរបស់ព្រះជាម្ចាស់ ហើយសេចក្ដីជំនឿរបស់ខ្ញុំលើព្រះជាម្ចាស់បានរីកចម្រើន។ ខ្ញុំក៏បានឃើញយ៉ាងច្បាស់ផងដែរ ពីសារជាតិអារក្សរបស់បក្សកុម្មុយនីស្ដចិន ដែលស្អប់ព្រះជាម្ចាស់ និងក្លាយជាសត្រូវរបស់ទ្រង់។ ខ្ញុំបែរខ្នងរបស់ខ្ញុំទាំងស្រុងដាក់វា ហើយបដិសេធវា ព្រមទាំងបានពង្រឹងការតាំងចិត្តរបស់ខ្ញុំឱ្យដើរតាមព្រះជាម្ចាស់ទៀតផង។ អរព្រះគុណព្រះដ៏មានគ្រប់ព្រះចេស្ដា!

